
SanMateo
Juˈhmëëꜘ kihꜗ Jesús heˉ

gaꜙsɨɨꜘMatäˊ
Läꜙjë ̱ë̱ꜙ dsaˉ maˉgyu̱hˉ kya ̱a̱ꜗ Jesu-

cristo
(Lc. 3:23-38)

1 Jeeˊ laˉ naˉsɨɨˉ jmɨɨˉ kihꜗ läꜙjë̱ë̱ꜙ
dsaˉ maˉgyu̱hˉ kya̱a ̱ꜗ Jesucristo hi̱ˉ
la ̱a ̱ꜗ saˊju̱ˉ kihꜗ David, hi̱ˉ maˊ la ̱a̱ ˈ
saˊju̱ˉ kihꜗ Abraham. 2 Abraham maˊ
la ̱a ̱ ˈ jmiiˉ Isaac. Isaac heꜘ maˊ la ̱a̱
ˈ jmiiˉ Jacob. Jacob maˊ la ̱a ̱ ˈ jmiiˉ
Judá kya ̱a̱hˊ läꜙjë ̱ë̱ꜙ ø̱ø̱yhꜚ. 3 Judá maˊ
la ̱a ̱ ˈ jmiiˉ Fare kya̱a ̱hˊ Zara. Chooˈ
hi ̱ˉ heꜘ gaꜙla̱a ̱ꜗ Tamar. Fare heꜘ maˊ
la ̱a ̱ ˈ jmiiˉ Esrom. Esrom maˊ la ̱a̱
ˈ jmiiˉ Aram. 4 Aram heꜘ maˊ la ̱a̱ ˈ
jmiiˉ Aminadab. Aminadab maˊ la ̱a̱
ˈ jmiiˉ Naasón. Naasón heꜘ maˊ la ̱a ̱ ˈ
jmiiˉ Salmón. 5Rahab kya ̱a̱hˊ Salmón
gaꜙla ̱a ̱ꜗ choˈjmiiˉ Booz. Rut kya̱a ̱hˊ
Boozheꜘgaꜙla ̱a ̱ꜗ choˈjmiiˉObed. Obed
heꜘ maˊ la ̱a̱ ˈ jmiiˉ Isaí. 6 Isaí maˊ la ̱a ̱ ˈ
jmiiˉ rey David. Mëˊ Uría kya̱a̱hˊ rey
David heꜘ gaꜙla̱a ̱ꜗ choˈjmiiˉ Salomón.
7 Salomón heꜘmaˊ la ̱a ̱ˈ jmiiˉ Roboam.
Roboam maˊ la ̱a ̱ ˈ jmiiˉ Abía. Abía
maˊ la ̱a ̱ ˈ jmiiˉ Asa. 8 Asa heꜘ maˊ la ̱a̱
ˈ jmiiˉ Josafat. Josafat maˊ la ̱a ̱ ˈ jmiiˉ
Joram. Joram maˊ la ̱a̱ ˈ jmiiˉ Uzía.
9Uzía heꜘmaˊ la ̱a ̱ˈ jmiiˉ Jotam. Jotam
maˊ la ̱a ̱ ˈ jmiiˉ Acaz. Acaz maˊ la ̱a̱
ˈ jmiiˉ Ezequía. 10 Ezequía heꜘ maˊ
la ̱a ̱ ˈ jmiiˉ Manasé. Manasé maˊ la ̱a̱
ˈ jmiiˉ Amón. Amón maˊ la ̱a̱ ˈ jmiiˉ
Josía. 11 Josía maˊ la ̱a ̱ ˈ jmiiˉ Jeconía
kya ̱a̱hˊ läꜙjë̱ë̱ꜙ ø̱ø̱yhꜚ. Ji ̱i̱ˉ kihꜗ Josía
gaꜙjä ̱ä̱yꜗ heˉ wɨɨꜘ dsaˉ Israel taꜙ hwaꜗ
Babilonia. 12Maˉngëëꜘmaˉnääꜗ dsaˉ
Israel taꜙ hwaꜗ Babilonia, Jeconía heꜘ
maˊ la̱a ̱ ˈ jmiiˉ Salatiel. Salatiel maˊ
la ̱a ̱̍ jmiiˉ Zorobabel. 13Zorobabel heꜘ
maˊ la ̱a ̱ ˈ jmiiˉ Abiud. Abiud maˊ la ̱a̱
ˈ jmiiˉ Eliaquim. Eliaquim maˊ la ̱a ̱ ˈ
jmiiˉ Azor.

14 Azor heꜘ maˊ la ̱a̱ ˈ jmiiˉ Sadoc.
Sadoc maˊ la ̱a ̱ ˈ jmiiˉ Aquím. Aquím

maˊ la ̱a ̱ ˈ jmiiˉ Eliud. 15 Eliud heꜘ
maˊ la ̱a ̱ ˈ jmiiˉ Eleazar. Eleazar maˊ
la ̱a ̱ ˈ jmiiˉ Matán. Matán maˊ la ̱a ̱ ˈ
jmiiˉ Jacob. 16 Jacob heꜘ maˊ la ̱a̱ ˈ
jmiiˉ José,hi̱ˉgaꜙla ̱a̱ꜗdsaˉñʉʉhˉkya ̱a̱ꜗ
María. María heꜘ gaꜙla ̱a ̱ꜗ chooˈ Jesús
hi̱ˉ gaꜙläꜙche̱e̱ꜙ Cristo (heˉ hnøøꜗ jähꜙ
hi̱ˉnaˉhñaa̱ ̱ˊ). 17Läꜙjë̱ë̱ꜙ jmiiˉdsaˉheꜘ
tëˉ gyaꜙkye̱e̱ꜘ dsaˉ waˊraˉ gaꜙhe̱e̱nˊ
läꜙja ̱a̱ˉ läꜙja ̱a̱ˉ läꜙ gaꜙløøꜗ kya̱a ̱hˊ
Abraham, läꜙ gaꜙtëꜘ David. Läꜙja ̱ˉ tëˉ
gyaꜙkye̱e̱ꜘ dsaˉ kaˉlähꜘ, heˉ gaꜙløøꜗ
kya̱a ̱hˊ David läꜙji̱i ̱hˈ maˊ gaꜙjä̱ä ̱yꜗ heˉ
wɨɨꜘ dsaˉ Israel taꜙ hwaꜗ Babilonia.
Läꜙja ̱ˉ tëˉ gyaꜙkye̱e̱ꜘ kaˉlähꜘ, heˉ
gaꜙløøꜗ läꜙ maˊ gaꜙnääyꜗ Babilonia,
läꜙji ̱i̱hˈ gaꜙläꜙcha̱a ̱ꜙ Cristo.

Läꜙlaˉ gaꜙläꜙcha̱a̱ꜙ Jesús
(Lc. 2:1-7)

18 Läꜙlaˉ gaꜙlaꜗ maˊ gaꜙläꜙcha̱a ̱ꜙ
Jesucristo. María chooyˈ maˊ naˉlaꜚ
hmoohˊ kiyhˈ kya̱a ̱hˊ José. Pero jä ̱ä̱ꜗ
ja ̱ˉgaˊ ka ̱a ̱yˈ ø̱ø̱yhꜚ, maˉkya̱a ̱ˉ baˊ
María gyʉ̱ʉ̱ˉ kya̱a ̱hˊ beꜘ kihꜗ Jmɨˉlleꜘ
Naˉjngɨɨ ˈ. 19 José, dsaˉñʉʉhˉ kya̱a ̱yꜗ,
maˊ jmeeyꜙ heˉ lluꜗ jmahꜗ, hiꜙ saꜙ maˊ
hnøøyˈmaˊmiˉkwa̱hꜗ dsaˉ kihꜗMaría,
heˉja̱ˉ gaꜙllaꜘ dsëyꜗ maˊ be ̱e̱yˈ toˉkëˊ
baˊ. 20Maˉngëëꜘ maˊ jmeeyꜙ hʉʉˊdsëˉ
läꜙja ̱ˉ, gaꜙläꜙjnääꜘ kiyhꜗ ja̱a ̱ˉ ángel
kya̱a ̱ꜗ Dio jeeˊ naˉgwɨɨ̱y̱ˉ, hi̱ˉ gaꜙjähꜘ
sɨɨyhꜙ:

—José, saˊju̱ˉ kihꜗ David, taꜙ waˊ
ga ̱hˈ ka̱a ̱hˈMaría naˉ, jmä̱ä ̱hˈ dsaˉmëꜘ
kya̱a ̱hꜗ. Jëëhꜘ, kya̱a ̱hˊ beꜘ kihꜗ Jmɨˉlleꜘ
Naˉjngɨɨ ˈ baˊ ja̱ˉ, heˉ kya ̱a̱yˉ gyʉ̱ʉ̱ˉ.
21 Läꜙcha ̱a̱ˉ ja ̱a̱ˉ gyʉ̱ʉ̱ˉ kya ̱a̱yꜗ hi̱ˉ
miˊche ̱e̱hꜗ Jesús, jëëhꜘ hi̱ˉ heꜘ lä ̱ä̱ꜗ
dsaˉgoohꜘ hnähꜘ kihꜗ dsoˊkyeˉ.

22Gaꜙläꜙjëꜙ heˉ ja̱ˉ gaꜙlaꜗmahꜗ läꜙteꜗ
läꜙko̱o̱ˉ gaꜙjähꜘ dsaˉ hi̱ˉ gaꜙngëëꜗ juuˈ
kihꜗ Dio lloꜘjooꜗ, läꜙko̱hꜘmaˊ gaꜙjäyhꜘ:
23 Ja ̱a̱ˉ chihˉmëꜘ kwa ̱a ̱ˉ hi ̱ˉ saꜙ

maˉjë ̱ë̱ꜙ dsaˉñʉʉhˉ,
ka ̱a ̱yꜗ gyʉ̱ʉ̱ˉmahꜗ läꜙcha̱a ̱ˉ ja̱a ̱ˉ gyʉ̱ʉ̱ˉ

ñʉʉhˉ kiyhꜗ.
Hiꜙ gyʉ̱ʉ̱ˉ heꜘ läꜙche̱e̱ˉ Emanuel.
Juuˈ laˉ hnøøꜗ jähꜙ: Dio kya̱a ̱hˊ jneˊ.

24 Läꜙko̱o ̱ˉ maˊ gaꜙñeꜗ José jeeˊ
këyꜙ ja ̱ˉ, gaꜙjmeeyꜘ läꜙko̱o̱ˉ madaꜚ
heˉ gaꜙjmeeꜘ ángel kya ̱a̱ꜗ Dio kiyhꜗ,
gaꜙhe ̱e̱hˉ bihꜗ gaꜙka ̱a ̱yꜗ María.
25 Pero saꜙ gaꜙläꜙkyu̱u ̱yꜙ läꜙji̱i ̱hˈ
gaꜙläꜙcha ̱a̱ꜙ gyʉ̱ʉ̱ˉ ñʉʉhˉ toˉnëˊ
kya ̱a̱yˈ, hi̱ˉ gaꜙmiꜙche ̱e̱yˉ Jesús
maˉngëëꜘmaˉläˉcha̱a ̱yꜙ.

2
Dsaˉ hi̱ˉ maˊ kyʉʉh˜ haˉ läꜙ cha̱a̱ ˈ

nʉʉꜘ gyʉʉhˈ gaꜙjmä ̱ä̱yꜗ jø ̱ø̱hˈ gyʉ̱ʉ̱ˉ Jesús
1 Gaꜙläꜙcha̱a ̱ꜙ Jesús Belén, ko̱o̱ˉ

jwɨɨˉ mähˉ heˉ hlaˉ hwaꜗ Judea,
läꜙko̱o̱ˉ maˊ la ̱a̱ ˈ Herode dsaˉtaˊ jeeˊ
ja ̱ˉ. Hiꜙ läꜙko̱o̱ˉmaˊ gaꜙläꜙcha ̱a̱ꜙ Jesús,
gaꜙllaꜙnääꜗ taꜙ jwɨɨˉ Jerusaléndsaˉhi̱ˉ
maˊ kyʉʉh˜ haˉ läꜙ cha̱a ̱ ˈ nʉʉꜘ gyʉʉhˈ.
Hi̱ˉ heꜘ yaꜙnääꜗ taꜙlaꜙ gaꜙhyaˉ hyooˉ.
2Hiꜙmaˊ ngɨɨyꜙ juuˈ:

—¿Naꜚ rey kya̱a ̱ꜗ dsaˉ judiu hi̱ˉ
maˉläˉcha ̱a̱ꜙ? Gaꜙjëëˊ jnäähꜗ gaꜙhñaa̱ ̱ꜘ
nʉʉꜘ kya̱a ̱yꜗ taꜙlaꜙ gaꜙhyaˉ hyooˉ.
Heˉja̱ˉmaˉyaˉnøøꜗ jnäähˈmahꜗ jmeeˊ
jnäähꜗ jʉʉhˉ kiyhꜗ.

3 Läꜙko̱o̱ˉ maˊ gaꜙnuuꜘ rey Herode
läꜙja ̱ˉ, gaꜙhe̱e̱ꜗ baˊ dsëy ˈ, hiꜙ ja ̱ˉbaˊ
läꜙja ̱ˉ gaꜙlaꜗ kihꜗ läꜙjë̱ë ̱ꜙ dsaˉ hi̱ˉ maˊ
tä̱ä ̱hˊ Jerusalén. 4 Heˉja̱ˉ gaꜙjmeeꜘ
reymadaꜚ, gaꜙtëëyhꜗ läꜙjë ̱ë̱ꜙdsaˉka̱a ̱hˊ
kya ̱a̱ˈ jmiˉdsaˉ kya̱a ̱hˊ taˉjwohꜗ kya ̱a̱ꜗ
ley mahꜗ gaꜙngɨɨyꜘ juuˈ kiyhꜗ, haˉ
jeeˊ jwɨɨˉ laꜗ kwa ̱a̱t˜ läꜙcha ̱a̱ˉ Cristo.
5Mahꜗ gaꜙjähꜘ dsaˉ heꜘ sɨɨyhꜙ:

—Jeeˊ jwɨɨˉ mähˉ heˉ che ̱e̱ˉ Belén
heˉ hlaˉ hwaꜗ Judea baˊ läꜙcha̱a ̱yˉ.
Jëëhꜘ, läꜙja̱ˉ gaꜙsɨɨꜘ ja̱a ̱ˉ hi̱ˉ maˊ ngëë˜
juuˈ kihꜗ Dio jä̱ä ̱ꜗ:
6 Hneˉ Belén, jwɨɨˉ mähˉ heˉ hlaˉ

hwaꜗ Judea,
saꜙ jä̱hˈ hneˉ mähꜗ gaˊ kihˈ läꜙjëꜙ jwɨɨˉ

kaahˊ heˉ naˉhe̱e̱ꜚ hwaꜗ naˉ.
Jëëhꜘ, kyahꜗ hneˉ yaˉhë ̱ë̱ˈ ja ̱a ̱ˉ hi̱ˉ ka̱ꜗ

nëˊ, hi ̱ˉ hä ̱ä ̱ꜗ dsaˉ Israel hi̱ˉ la ̱a̱ꜗ
dsaˉ kya ̱a̱nꜙ.

7 Heˉja̱ˉ jeeˊ naˉhmääˊ baˊ gaꜙtëëhꜗ
Herode dsaˉ hi̱ˉ yaꜙnääꜗ taꜙlaꜙ
gaꜙhyaˉ hyooˉ, gaꜙngɨɨyꜘ juuˈ kiyhꜗ
johꜘ jmɨɨˊ maˉhyaˉ heˉ gaꜙjëëyꜗ

gaꜙhñaa̱ ̱ꜘ nʉʉꜘ heꜘ. 8 Ja ̱ˉgaˊ gaꜙche̱e̱ꜗ
dsihꜘ taꜙ Belén,mahꜗ gaꜙjäyhꜘ sɨɨyhꜙ:

—Goˉnääꜘ hnähꜘ jeeˊ ooꜙ, goˉki̱i ̱ ˈ
daˊ hnähꜘ juuˈ kweeˉ kihꜗ gyʉ̱ʉ̱ˉ heꜘ.
Waˊraˉ gaꜙjnä̱ä ̱hꜙ hnähꜘ, ja ̱ˉ yaˉnäähˋ
hnähꜘ jmeehˈ hnähꜘ juuˈ kinꜙ, mahꜗ
jnäꜘ kaˉlähꜘ nɨɨnˋ naˊjmeenˈ jʉʉhˉ
kiyhꜗ.

9 Läꜙko̱o̱ˉ maˊ gaꜙnuuyꜘ juuˈ kihꜗ
rey, gaꜙnääyꜗ. Hi̱hꜗ chaˊnʉʉꜘ hi̱ˉ
gaꜙjë ̱ë̱yꜗ taꜙlaꜙ gaꜙhyaˉ hyooˉ, ngooyꜗ
taꜙ chaˊnëˊ dsaˉ heꜘ läꜙji̱i ̱hˈ gaꜙtë̱ë̱yꜘ
jeeˊmaˊ kya ̱a̱ꜗ gyʉ̱ʉ̱ˉ. Jeeˊ ja ̱ˉ gaꜙhë ̱ë̱yꜘ
ko̱o̱ˉ hwehˉ. 10 Läꜙ maˊ gaꜙjë ̱ë̱yꜗ
läꜙ maˉhe ̱e̱ꜘ ja̱ˉbaˊ chaˊnʉʉꜘ heꜘ,
gaꜙläꜙcha̱a ̱yꜙ lluꜗ chaˉmiihˉ. 11 Maˊ
gaꜙta̱a ̱yhˋ chaˊnehꜙ ja ̱ˉ, gaꜙjë̱ë̱yꜗ gyʉ̱ʉ̱ˉ
kya̱a ̱hˊMaría chooyˈ. Ja ̱ˉgaˊ gaꜙju ̱u̱yhꜗ
jnëyˊ gaꜙjmä ̱ä ̱yꜗ jø ̱ø̱hˈ. Gaꜙnäyꜗ jeeˊ
maˊ täähˊ kuuˊ kiyhˈ mahꜗ gaꜙkwëëyhꜗ
kuˊnøøꜚ, gaꜙkwëëyhꜗ waˊchu̱ˉ, hiꜙ
ko̱o̱ˉ gaˊheˉ che ̱e̱ˉmirra. 12Maˉngëëꜘ
heˉ ja̱ˉ, gaꜙmiꜙjnääˉ Dio kihꜗ dsaˉ
heꜘ jeeˊ naˉgwɨɨ̱y̱ˉ mahꜗ moꜙsoꜙ maˊ
dsaˉje ̱e̱yhˋ taꜙ jeeˊ maˊ gyaˈ Herode.
Gaꜙjlʉʉyꜗ jyohꜘ jwëˈ mahꜗ gaꜙllaꜙnääyˋ
taꜙ hwaꜗ kiyhꜗ.

Gaꜙnääyꜗ taꜙ hwaꜗ Egipto
13 Läꜙko̱o̱ˉ maˊ gaꜙnääˋ dsaˉ hi̱ˉ

kyʉʉh˜ haˉ läꜙ cha̱a ̱ ˈ nʉʉꜘ heꜘ, ja ̱a̱ˉ
ángel kya̱a ̱ꜗ Dio gaꜙläꜙjnääꜘ kihꜗ José
jeeˊmaˊ këyꜙmahꜗ gaꜙsɨɨyhꜙ:

—Nooˉ, jä̱ä ̱ꜙ gyʉ̱ʉ̱ˉ kya̱a ̱hˊ chooyꜗ
mahꜗ goˉnääꜘ hnähꜘ taꜙ hwaꜗ Egipto.
Jeeˊ ooꜙ jä̱hˈ taˊko ̱ˉji̱i̱hˈ lloo˜ jmɨɨˊ
jmeenˋ juuˈ kyahꜗ. Jëëhꜘ hnaahꜙ
Herode gyʉ̱ʉ̱ˉmahꜗ jngëëyhꜗ.

14 Läꜙko̱o ̱ˉ maˊ gaꜙñeꜗ José jeeˊ
maˉnaˉgwɨɨ̱ ̱̄ , läꜙcha̱hꜘ hwëˈ ja̱ˉ
gaꜙjä̱ä ̱yꜗ gyʉ̱ʉ̱ˉ kya̱a ̱hˊMaría, gaꜙnääyꜗ
taꜙ hwaꜗ Egipto. 15 Jeeˊ ja̱ˉ gaꜙta ̱a̱yhˋ
läꜙji ̱i̱hˈ gaꜙju̱u̱ꜗ Herode. Mahꜗ läꜙja̱ˉ
läꜙteꜗ läꜙko̱o̱ˉ gaꜙjähꜘdsaˉhi̱ˉ gaꜙngëëꜗ
juuˈ kihꜗ Dio, läꜙ maˊ gaꜙjäyhꜘ: “Taꜙ
hwaꜗ Egipto gaꜙtëëhnꜙ gyʉ̱ʉ̱ˉ kya̱a ̱nꜙ.”

Gaꜙjmeeꜘ Herode madaꜚ ju̱u ̱ꜘ läꜙjë ̱ë ̱ꜙ
gyʉ̱ʉ̱ˉ ñʉʉhˉ

16MaˊgaꜙläꜙliihꜚHerodegaꜙmiꜙgooˉ
dsaˉ hi̱ˉ maˊ kyʉʉh˜ heꜘ kiyhꜗ,

gaꜙläꜙlle ̱e̱yꜘ jwërte. Heˉja ̱ˉ gaꜙhëyꜘ
johꜘ jmɨɨˊ maˉläˉhɨɨˋ läꜙ maˊ toˉnëˊ
gaꜙjë ̱ë̱ꜗ dsaˉ heꜘ nʉʉꜘ. Mahꜗ gaꜙjmeeyꜘ
madaꜚ kihꜗ hløøꜘ heˉ jngëëyhꜗ läꜙjë̱ë̱ꜙ
gyʉ̱ʉ̱ˉ ñʉʉhˉ hi̱ˉ ja̱ˉgaˊ gaꜙläꜙcha̱a ̱ꜙ
läꜙji ̱i̱hˈ hi̱ˉ maˊ hä̱ä ̱ˊ to̱ ˈ ñeˉ hi̱ˉ maˊ
cha ̱a̱ˉ jwɨɨˉ Belén, läꜙkye̱ˉ kihꜗ hi̱ˉ
maˊ tä̱ä ̱hˊ jä̱hꜙ läꜙkuˊ läꜙji̱i ̱ꜗ kihꜗ jwɨɨˉ
ja ̱ˉ. 17 Läꜙja̱ˉ gaꜙläꜙteꜗ läꜙko ̱o̱ˉ gaꜙjähꜘ
Jeremía hi̱ˉ gaꜙngëëꜗ juuˈ kihꜗDio jä̱ä ̱ꜗ,
heˉ lleˋ läꜙlaˉ:
18 Gaꜙläꜙnʉʉhꜘ ko̱o ̱ˉ juuˈ jeeˊ jwɨɨˉ

Ramá,
peerꜙ tiˉmeehˉ dsëꜗ dsaˉ, hooh˜ dsaˉ,

hø ̱ø̱˜ dsaˉ.
Saˊju̱ˉ kihꜗ Raquel baˊ heꜘ hi̱ˉ hooh˜

kihꜗ gyʉ̱ʉ̱ˉ kya̱a ̱ꜗ.
Saꜙ hii˜ nøhꜗ dsëyꜗ, kihꜗ heˉ gaꜙju̱u̱ꜗ

jwë ̱ë̱ꜘ gyʉ̱ʉ̱ˉ kya̱a ̱yꜗ.
19 Maˉngëëꜘ maˉju̱u̱ꜙ Herode, ja ̱a̱ˉ

ángel kya̱a ̱ꜗ Dio gaꜙläꜙjnääꜘ kihꜗ José
jeeˊ maˊ naˉgwɨɨ̱y̱ˉ, hwaꜗ Egipto.
20Mahꜗ gaꜙsɨɨyhꜙ:

—Nooˉ, teeˋ gyʉ̱ʉ̱ˉ kya̱a ̱hˊ chooyꜗ,
mahꜗ gwa̱a ̱hˉ taꜙ Israel kaˉlähꜘ. Jëëhꜘ,
maˉju̱u̱ꜙ baˊ hi̱ˉmaˊ hnøøˈmaˊ jngëëhˈ
gyʉ̱ʉ̱ˉ.

21 Heˉja̱ˉ gaꜙnooyˉ mahꜗ gaꜙtëëyˉ
gyʉ̱ʉ̱ˉ kya ̱a̱hˊ chooyꜗ, gaꜙnääyˋ taꜙ
hwaꜗ Israel kaˉlähꜘ. 22 Pero maˊ
gaꜙnuuyꜘ kihꜗ Arquelao hi̱ˉmaˊ jmeeꜙ
hihꜙ hwaꜗ Judea llaꜚ jmiiyˉ Herode,
heˉja̱ˉ gaꜙläꜙgoyhꜙ maˊ dsaˉnääyˋ
taꜙ ja̱ꜙ. Pero gaꜙmiꜙjnääˉ Dio kiyhꜗ
jeeˊ maˊ këyꜙ mahꜗ gaꜙnääyˋ taꜙ hwaꜗ
Galilea baˊ. 23 Maˊ gaꜙllaꜙnääyˋ taꜙ
ja ̱ꜙ, gaꜙta̱a ̱yhˋ jwɨɨˉ heˉ che̱e̱ˉNazaret.
Mahꜗ läꜙja ̱ˉ läꜙteꜗ läꜙko̱o̱ˉ gaꜙjähꜘ dsaˉ
hi ̱ˉ gaꜙngëëꜗ juuˈ kihꜗ Dio: “Nazareno
baˊ jähꜙ dsaˉ kihꜗ Jesús.”

3
Maˊkwaꜙ Jwa̱a̱ꜚ juuˈ jeeˊ laˈhwaꜗki ̱i̱ꜙ
(Mr. 1:1-8; Lc. 3:1-9, 15-17; Jn. 1:19-

28)
1 Maˊja̱ˉ ñeeˊ Jwa̱a ̱ꜚ hi̱ˉ maˊ choo˜

jmɨɨˉ taꜙhwaꜗki̱i ̱ꜙkihꜗ Judeanaˊkwayˉ
juuˈ. 2Läꜙlaˉmaˊ jäyhꜘ:

—Je̱e̱hˋ hnähꜘ kihꜗ Dio, jëëhꜘ,
maˉyaˉjä̱hꜙ heˉ jä ̱ä̱ꜗ Dio dsaˉ läꜙhihꜙ
kihꜗ.

3 Kihꜗ Jwa̱a ̱ꜚ baˊ ja̱ˉ hi ̱ˉ gaꜙhlëëhꜘ
Isaía hi̱ˉ gaꜙngëëꜗ juuˈ kihꜗDio jä̱ä ̱ꜗ, läꜙ
maˊ gaꜙjäyhꜘ:
Ki ̱i̱ˉ nʉʉhꜙ ko̱o ̱ˉ lleꜘ heˉ hlëëhꜙ hwaꜗ

ki̱i ̱ꜙ jeeˊ saꜙ kwaꜙ niꜙmiihˉ:
“Miˉlluˋ hnähꜘ jwëˈ kihꜗ Dsaˉjø ̱ø̱hˈ

jnänˋ.
Miˉllu̱u ̱ˋ hnähꜘ hñaahꜗ mahꜗ jäyꜙ

ko ̱ˉdsooꜘ jwëˈ”, gaꜙjähꜘ Isaía.
4 Hmɨɨhˉ kihꜗ Jwa̱a ̱ꜚ maˊ laˈ kya̱a ̱hˊ

jñuꜚ camey˜, maˊ naˉhñʉʉꜚ tuyhꜗ
kya̱a ̱hˊ ko̱o̱ˉ looˊ jahꜘ. Maˊ ku̱yhˉ
i ̱i ̱hˉ hiꜙ maˊ hɨy̱h˜ tahꜗ heˉ maˊ chaˉ
mohꜘ. 5 Heˉja̱ˉ jwë ̱ë̱ꜘ dsaˉ hi ̱ˉ maˊ
cha̱a ̱ˉ Jerusalén gaꜙllaꜙnääꜗ jeeˊ maˊ
chehˈ Jwa̱a ̱ꜚ, hiꜙ läꜙja̱ˉ gaꜙllaꜙnääꜗ
hi̱ˉ maˊ cha̱a ̱ˉ läꜙka ̱a̱ˉ hwaꜗ Judea,
läꜙkye ̱ˉ hi ̱ˉmaˊ cha̱a ̱ˉ läꜙkuˊ läꜙji̱i ̱ꜗ kihꜗ
jmɨɨˉ Jordán. 6 Läꜙjë ̱ë̱ꜙ dsaˉ heꜘ maˊ
miˉjnääyꜙ heˉ hlɨɨhˈ heˉ maˊ jmeeyꜙ
hiꜙ gaꜙcha ̱a̱ꜗ Jwa̱a ̱ꜚ dsaˉ heꜘ jmɨɨˉ,
chaˊjmɨɨˉ Jordán.

7 Maˊ gaꜙjë̱ë̱yꜗ jwë ̱ë̱ꜘ dsaˉ fariseo
kya̱a ̱hˊ dsaˉ saduceo hi̱ˉ naˊnääˈ jeeˊ
ja ̱ˉ mahꜗ maˊ chooˈ Jwa̱a ̱ꜚ jmɨɨˉ kiyhꜗ,
heˉja̱ˉ gaꜙjäyhꜘ gaꜙsɨɨyhꜙ dsaˉ heꜘ:

—Maꜙraꜙ hi̱ˉ heꜘ jo ̱o̱ꜘsɨɨhˊ mɨɨhˉ
la ̱a ̱hꜗ hnähꜘ. ¿Hii̱̱ˉ naˉ hi̱ˉ maˉsɨɨhꜙ
hnähꜘ heˉ lä ̱ä ̱hꜘ hnähꜘ kihꜗ heˉ wɨɨꜘ
heˉ maˉngooꜗ yaˉjä̱hꜙ? 8 Goˉta̱a ̱hˊ
hnähꜘ läꜙko̱hꜘ lleˋ kihˈ mahꜗ miˉjnääˈ
hnähꜘheˉmaˉje ̱e̱h˜hnähꜘ kya ̱a̱hˊDio.
9Moꜙtoꜙ jmeeˉ hnähꜘ hʉʉˊdsëˉ: “Le̱e̱ꜙ
baˊ kya̱a ̱ꜗ jnäähˈ heˉ la ̱a̱ꜗ jnäähˈ saˊju̱ˉ
kihꜗ Abraham.” Jëëhꜘ jnäꜘ jwahnꜙ,
lihꜙ baˊ Dio jmeeyꜗ hwë ̱ë̱ˉ saˊju ̱ˉ kihꜗ
Abrahamkihꜗku̱u ̱ˊ laˉ. 10Heeꜚñeˈlähˉ
maˉnaˊlluˋmahꜗ dsaˉtuˋ chaahˈ hmaˉ.
Läꜙjëꜙ naˊhmaˉ heˉ saꜙ lluꜗ mɨɨ ˈ kihꜗ,
heˉ ja ̱ˉ dsaˉtuˋ mahꜗ tooyhꜙ chaˊjeˉ.
11 Maꜙraꜙ juˈdsooꜘ, jnäꜘ cha̱a ̱nˊ hnähꜘ
jmɨɨˉ kya ̱a̱hˊ jmɨɨˉ baˊ läꜙjë̱ë̱ꜙ hnähꜘ
hi̱ˉmaˉje̱e̱h˜ kya ̱a̱hˊ Dio. Pero hi̱ˉ jäꜙ
kë̱ë̱ˉ kinꜙ jø̱ø ̱hˈ gaˊ läꜙko̱hꜘ jnäꜘ. Niꜙ saꜙ
të̱ˊdsë̱ë̱nꜗ ka ̱nˋ looˉ heˉ häˊ tɨɨyˊ. Hi̱ˉ
heꜘ cha̱a ̱ꜗ hnähꜘ jmɨɨˉ kya ̱a̱hˊ Jmɨˉlleꜘ
Naˉjngɨɨˈ, hiꜙkya̱a ̱hˊ jeˉkaˉlähꜘ. 12Hi̱i ̱ꜚ

chehꜗ miˉlluꜗ mɨ ˈtrigo, maˉcho̱o̱yhˉ
heˉ kya̱a ̱hˊ jwäy˜. Ko ̱o̱yꜙ mɨ ˈtrigo
kiyhꜗ llayꜗ lluꜗ, ja̱ˉgaˊ tooyhꜙ waˊhløøˉ
kihꜗ trigo ja ̱ˉ chaˊjeˉ jeeˊ moꜙsoꜙ hʉʉꜙ
ji ̱hˊko ̱hꜘ —gaꜙjähꜘ Jwa̱a ̱ꜚ.

Gaꜙsa̱a̱ˉ Jesús jmɨɨˉ
(Mr. 1:9-11; Lc. 3:21-22)

13Maˊja̱ˉyaꜙhë ̱ë̱ꜗ JesúshwaꜗGalilea,
ngooyꜗ taꜙ chaˊjmɨɨˉ Jordán jeeˊ maˊ
chehꜗ Jwa̱a ̱ꜚ mahꜗ sa̱a ̱yꜙ jmɨɨˉ. 14 Pero
Jwa̱a ̱ꜚ saꜙ maˊ hii˜ maˊ cha̱a ̱yˈ jmɨɨˉ.
Maˊ jäyhꜘ sɨɨyhꜙ:

—Jnäꜘ baˊ jmeeꜙ biiꜗ kinꜙ cha̱a ̱hˊ jnäꜘ
jmɨɨˉ, mahꜗ hneˉ baˊ ngɨɨhˊ kinꜙ cha̱a ̱nˊ
hneˉ jmɨɨˉ.

15 Mahꜗ gaꜙje ̱e̱hˉ Jesús juuˈ kiyhꜗ
gaꜙsɨɨyhꜙ:

—Tä̱ä ̱ꜘ baˊ kihˈ. Jëëhꜘ, läꜙja̱ˉ baˊ
so ̱o̱h˜ jnänˋ miˊtenˋ läꜙjëꜙ madaꜚ heˉ
gaꜙjmeeꜘ Dio.
Ja̱ˉgaˊ gaꜙhe ̱e̱hˉ Jwa ̱a̱ꜚ gaꜙcha̱a ̱yꜗ

Jesús jmɨɨˉ. 16 Maˉngëëꜘ maˉsa ̱a̱ˉ
Jesús jmɨɨˉ, yaꜙhë ̱ë̱yꜗ chaˊjmɨɨˉ.
Läꜙcha ̱hꜘ ja̱ˉ gaꜙnaꜘ gyʉʉhˈ jmɨˉgyʉʉꜙ
mahꜗ gaꜙjëëꜗ Jesús Jmɨˉlleꜘ kihꜗ Dio
gaꜙjyooꜗ nëˊ kiyhˈ, la ̱a̱ꜗ läꜙko̱o̱ˉ ja ̱a̱ˉ
juuˉ. 17Maˊja̱ˉ gaꜙläꜙnʉʉhꜘ ko̱o ̱ˉ juuˈ
heˉ jaꜗ gyʉʉhˈ heˉmaˊ jähꜘ:

—Hi̱ˉ laˉ heꜘ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Peerꜙ cha̱a ̱nˉ lluꜗ kya̱a ̱yhˊ.

4
Gaꜙka̱ꜗ hi ̱ˉsaꜙllu ̱ꜗ dsëꜗ Jesús
(Mr. 1:12-13; Lc. 4:1-13)

1Maˉngëëꜘ heˉ ja ̱ˉ, gaꜙjøøꜗ Jmɨˉlleꜘ
kihꜗ Jesús taꜙ hwaꜗ ki̱i ̱ꜙ, mahꜗ ka̱ꜗ
hi ̱ˉsaꜙllu ̱ꜗ dsëyꜗ. 2 To̱ꜗlooꜗ jmɨɨˋ to̱ꜗlooꜗ
hwëˈ saꜙ gaꜙkuhˉ gaꜙhɨy̱hꜗ. Maˉngëëꜘ
heˉ ja̱ˉ, jaꜗ kyo̱yhꜙ. 3Hiꜙ jaꜗ hi̱ˉ gaꜙka̱ꜗ
dsëyꜗ chu̱hꜙ kiyhꜗmahꜗ gaꜙjäyhꜘ:

—Cherˊmahꜗ dsooꜘ la ̱a ̱hꜗ Jo̱o̱ꜘ Dio,
jmeeˊ hihꜙ mahꜗ liiꜙ heˊñiihꜚ ku̱u ̱ˊ heˉ
täähˊ laˉ.

4Mahꜗ gaꜙje ̱e̱hˉ Jesús juuˈ kiyhꜗ:
—Maˉnaˉsɨɨˉbaˊ: “Ja ̱ꜙmaꜙlaꜙ kya̱a ̱hˊ

heˉ kihˉhi̱hnˉ jmeeꜙ cha̱a ̱ˉ jneˊ.
Kya̱a ̱hˊ läꜙjëꜙ juuˈ heˉ hlëëhꜙ Dio baˊ
jmeeꜙ cha ̱a̱ˉ jneˊ.”

5 Maˉngëëꜘ heˉ ja̱ˉ, gaꜙjøøꜗ
hi ̱ˉsaꜙllu ̱ꜗ kiyhꜗ taꜙ jeeˊ chihˈ gwahꜙ

jwɨɨˉ naˉjngɨɨ ˈ heˉ che̱e̱ˉ Jerusalén.
Maˊ gaꜙllaꜙnääyꜗ jeeˊ ja̱ˉ gaꜙjä̱ä ̱yꜗ
läꜙ gaꜙtëꜘ gyʉʉhˈ kihꜗ gwahꜙ jʉʉhꜙ,
6 gaꜙsɨɨyhꜙ:

—Cherˊmahꜗ dsooꜘ la ̱a ̱hꜗ Jo̱o̱ꜘ Dio,
jwä ̱ä ̱ꜙ hñaahꜗ läꜙ gaꜙtëꜘ hwaꜗ, jëëhꜘ
naˉsɨɨˉ baˊ kaˉlähꜘ:
Dio che ̱e̱ꜗ ángele kya̱a ̱yꜗ kooꜘ kyahꜗ
mahꜗ jä̱ä ̱yꜗ hneˉ kya ̱a̱hˊ gooyˉ,
läꜙja ̱ˉmoꜙsoꜙ llaˉñuꜗ tɨɨhˊ nëˊ ku ̱u̱ˊ.

7Mahꜗ gaꜙje̱e ̱hˉ Jesús kiyhꜗ:
—Maˉnaˉsɨɨˉ baˊ kaˉlähꜘ: “Taꜙ ka̱ˉ

dsëꜗ Dio hi̱ˉ la ̱a̱ꜗ Dsaˉjø ̱ø̱hˈ kya̱a ̱hꜗ.”
8 Ko ̱o̱ˉ kaˉlähꜘ gaꜙjä̱ä ̱ꜗ hi̱ˉsaꜙllu̱ꜗ

läꜙ gaꜙtëꜘ ko ̱o̱ˉ mohꜘ ñiiꜘ mahꜗ
gaꜙheeyhꜗ läꜙka̱a ̱ˉ jeeˊ jwɨɨˉ kaahˊ
kya̱a ̱hˊ gaꜙläꜙjëꜙ gaˊ heˉ laꜗ naˊhñaahꜗ
heˉ chaˉ kihꜗ. 9Mahꜗ gaꜙjäyhꜘ:

—Gaꜙläꜙjëꜙ heˉ naˉ kwëëhnꜚ hneˉ
cherˊmahꜗ gaꜙju̱u ̱hˊ jnëhˊ chaˊnënꜙ,
jmä̱ä ̱hˈ jnäꜘ jø̱ø̱hnˈ.

10 Ja ̱ˉgaˊ gaꜙjähꜘ Jesús sɨɨyhꜙ:
—Waˊ läꜙø̱ø̱hꜘ hneˉ kinꜙ Tanaˊ, jëëhꜘ

maˉnaˉsɨɨˉ baˊ jeeˊ jyohꜘ kaˉlähꜘ:
“Kihꜗ Dsaˉjø ̱ø̱hˈ hi̱ˉ la̱a ̱ꜗ Dio kya̱a ̱hꜗ
baˊ jmeehˈ jʉʉhˉ. Kihꜗ ja̱a ̱ˉ hñiiꜘ bihꜗ
jmeehˈ taˊheꜗ.” 11 Ja ̱ˉgaˊ gaꜙläꜙø ̱ø̱ꜘ
hi̱ˉsaꜙllu ̱ꜗ kiyhꜗ. Läꜙcha ̱hꜘ ja ̱ˉ yaꜙnääꜗ
ángele, gaꜙjmeeyꜘ taˊheꜗ kihꜗ Jesús.

Gaꜙløøꜗ Jesús kwayꜙ juuˈ hwaꜗ
Galilea

(Mr. 1:14-15; Lc. 4:14-15)
12 Maˊ gaꜙnuuꜘ Jesús hä̱ä ̱ˊ Jwa̱a ̱ꜚ

nehꜙñe ˈ, ngaayhꜗ taꜙ hwaꜗ Galilea.
13 Saꜙ gaꜙjä̱yꜘ jwɨɨˉ Nazaret, ngaayhꜗ
naˊgyayˉ jwɨɨˉ Capernaum baˊ, jwɨɨˉ
heˉ hlaˉ chaˊhooˊ jmɨˉjʉʉhˉ. Hwaꜗ
kihꜗdsaˉkya̱a ̱ꜗZabulónkya̱a ̱hˊNeftalí
baˊ ja̱ˉ. 14 Läꜙja ̱ˉ gaꜙläꜙteꜗ juuˈ heˉ
gaꜙhlëëhꜘ Isaía hi ̱ˉ gaꜙngëëꜗ juuˈ kihꜗ
Dio, läꜙmaˊ gaꜙjäyhꜘ:
15Hwaꜗ kihꜗ Zabulón, kya̱a ̱hˊhwaˈ kihˈ

Neftalí,
heˉ kyeˉ hngaahˋ ko ̱ˉta̱a ̱ˉ kihꜗ jmɨɨˉ

Jordán, taꜙ chaˊhooˊ jmɨˉñeehꜚ,
läꜙka ̱a ̱ˉ jeeˊ ja̱ˉ laꜗ hwaꜗ Galilea jeeˊ

tä̱ä̱hˊ jwë ̱ë̱ꜘ dsaˉ hi ̱ˉ saꜙ la ̱a̱ꜗ
judiu,

16 dsaˉ heꜘ hi̱ˉ maˊ gaꜙnääˊ jeeˊ
naˉho̱o̱ˉ gaꜙjëëyꜗ ko̱o̱ˉ waˊjeˉ
jʉʉhˉ.

Gaꜙläꜙjnäꜘ ko ̱o̱ˉ waˊjeˉ kihꜗ hi̱ˉ maˊ
tä̱ä ̱hˊ jeeˊmaˊ hiiꜘ gooˉ ju̱u ̱yꜘ.

17Läꜙmaˊja̱ˉ gaꜙløøꜗ Jesúskwaꜙ juuˈ,
maˊ jäyhꜘ:

—Je̱e̱hˋ hnähꜘ kihꜗ Dio, jëëhꜘ
maˉyaˉjä̱hꜙ heˉ jä ̱ä̱ꜗ Dio dsaˉ läꜙhihꜙ
kihꜗ.

Gaꜙtëëhꜗ Jesús kye ̱e ̱ꜘ hi ̱ˉ maˊ tä̱ä̱hˊ
jwä˜ saˊhmaˈ

(Mr. 1:16-20; Lc. 5:1-11)
18 Jeeˊ hä̱ä ̱ˊ Jesús jwëˈ ngooꜗ taꜙ

chaˊhooˊ jmɨˉjʉʉhˉ heˉ hlaˉ hwaꜗ
Galilea, jeeˊ ja̱ˉ gaꜙjë ̱ë̱yꜗ Simónhi̱ˉmaˊ
tëëh˜ dsaˉ Peeˊ, kya̱a ̱hˊ Andreˊ ø̱ø̱yhꜚ.
Läꜙu ̱u̱ꜘ hi̱ˉ heꜘ maˊ tä̱ä ̱hˊ jwä˜ saˊhmaˈ
chaˊjmɨɨˉ, jëëhꜘ heˉ ja̱ˉ baˊ maˊ laˈ taˊ
kiyhˈ. 19Mahꜗ gaꜙsɨɨyhꜙ:

—Yaˉnäähꜘ hnähꜘ kya̱a ̱hˊ jnäꜘ mahꜗ
miˊtë ̱ë̱nꜗ hnähꜘ haˉ läꜙ jmeehˈ hnähꜘ
mahꜗ le̱e̱hꜙ hnähꜘ dsaˉ, llaꜚ heˉ maˊ
le̱e ̱hꜙ hnähꜘ hmoohˉ.

20 Läꜙcha ̱hꜘ ja̱ˉ gaꜙkyeyˉ saˊhmaˈ
kiyhꜗ mahꜗ gaꜙnääyꜗ kya̱a ̱hˊ Jesús.
21 Maˉngëëꜘ gyihꜗ ko̱ˉnɨɨh˜, gaꜙjë ̱ë̱yꜗ
jñahꜘ gaˊ u̱u ̱ ˈ. Ja ̱a̱ˉ heꜘ Jacobo, jo ̱o̱ꜘ
Zebedeo, kya ̱a̱hˊ Jwa ̱a̱ꜚ dsaˉñʉʉhˉ
ø ̱ø̱yhꜚ, maˊ tä̱ä ̱hˊ nehꜙ naˊmooꜘ kya̱a ̱hˊ
Zebedeo jmiiyˉ, maˊ hmiiy˜ saˊhmaˈ
kiyhꜗ. Mahꜗ gaꜙtëëyhꜗ. 22 Läꜙcha̱hꜘ ja̱ˉ
gaꜙhɨɨyꜘ naˊmooꜘ kya̱a ̱hˊ jmiiyˉ mahꜗ
gaꜙjmeeyꜘ ko̱ˉjø ̱hꜘ kya̱a̱hˊ Jesús.

Gaꜙkwaꜘ Jesús juˈhmëëꜘ
(Lc. 6:17-19)

23 Gaꜙngëëꜘ Jesús läꜙka̱a ̱ˉ hwaꜗ
Galilea, maˊ miˉtë̱ë̱yꜙ dsaˉ nehꜙ
gwahꜙ mähˉ heˉ tø ̱ø̱ꜘ läꜙko̱o ̱ˉ läꜙko̱o̱ˉ
jeeˊ jwɨɨˉ, maˊ kwayꜙ juˈhmëëꜘ haˉ
läꜙ jä ̱ä̱ꜗ Dio dsaˉ läꜙhihꜙ kihꜗ. Maˊ
miˉhlä̱ä ̱yꜘ dsaˉ kihꜗ waˊ heˉ chaˉ heˉ
dsooˊ. 24Läꜙ gaꜙtëꜘ hwaꜗ Siria gaꜙnuuꜘ
dsaˉ kihꜗ Jesús. Heˉja̱ˉ naˊnääˈ dsaˉ
naˊjä̱ä ̱yˉ jeeˊmaˊ chehˈ Jesús gaꜙläꜙjë̱ë̱ꜙ
hi ̱ˉ maˊ jëë˜ wɨɨꜘ kihꜗ naˉkuˊ naˉngɨɨ
ˈ dsooˊ hlɨɨhˈ, läꜙkye̱ˉ hi̱ˉ maˊ kye̱ˉ
lleꜘ hlɨɨhˈ, kya̱a ̱hˊ hi̱ˉ maˊ dsaˉju̱u ̱ꜘ
ñeeꜘ, läꜙja̱ˉ hi ̱ˉ moꜙsoꜙ liihꜚ gooˉ tɨɨˊ.

Gaꜙmiꜙhlä̱ä ̱yꜘ läꜙjë ̱ë̱ꜙ hi̱ˉ heꜘ. 25 Peerꜙ
jwë ̱ë̱ꜘ dsaˉ Galilea gaꜙllaꜙlleꜗ kaahˋ
kiyhˈ kya̱a ̱hˊ hi̱ˉ maˊ cha ̱a̱ˉ Decápoli,
hi̱ˉ maˊ cha̱a ̱ˉ Jerusalén, hi ̱ˉ maˊ
cha̱a ̱ˉ Judea, hiꜙ jñahꜘ gaˊ hi̱ˉ maˊ
cha̱a ̱ˉ hngaahˋ jmɨɨˉ Jordán.

5
Gaꜙkwaꜘ Jesús chaˉmiihˉ juuˈ läꜙ

maˊ gyayˈ lleˊko̱hꜘ
1 Maˊ gaꜙjë ̱ë̱ꜗ Jesús jwë̱ë̱ꜘ dsaˉ hi̱ˉ

maˊ tä̱ä ̱hˊ jeeˊ ja ̱ˉ, gaꜙwɨɨyꜗ mahꜗ
gaꜙgyayˉ lleˊko̱hꜘ ja̱ˉ. Gaꜙläꜙjë ̱ë̱ꜙ jnääh
ˈ discípulo kya̱a ̱yꜗ gaꜙku̱hꜗ jnääh ˈ jeeˊ
ja ̱ˉ. 2Gaꜙløøyꜗ hlë ̱ë̱yh˜ dsaˉ, gaꜙjäyhꜘ:

3 —Lluꜗ laꜗ kihꜗ hi̱ˉ la ̱a̱ꜘ saꜙ jmääꜗ
niꜙ miihˉ. Jëëhꜘ, hi̱ˉ heꜘ baˊ jä̱ä ̱ ˈ Dio
läꜙhihꜙ kihꜗ. 4 Lluꜗ laꜗ kihꜗ hi̱ˉ tä̱ä ̱hˊ
kɨˉhooh˜. Jëëhꜘ, jmeeꜗ baˊ Dio nøhꜗ
dsëyꜗ. 5 Lluꜗ laꜗ kihꜗ hi ̱ˉ hwa̱a ̱ˊ. Jëëhꜘ,
hi̱ˉ heꜘ baˊ të̱ë̱ ˈ hwaꜗ heˉ gaꜙjähꜘ Dio
leꜘ he ̱e̱yꜚ. 6 Lluꜗ laꜗ kihꜗ hi̱ˉ kuhˉngɨɨꜙ
dsëꜗ jmeeyꜗ heˉ lluꜗ. Jëëhꜘ, hi ̱ˉ heꜘ baˊ
hyohꜙ läꜙjëꜙ heˉ llaˉkya̱a ̱yꜗ. 7 Lluꜗ laꜗ
kihꜗ hi̱ˉ dsaˉläˉñihꜘ dsëꜗ dsaˉkya̱a ̱hˊ.
Jëëhꜘ, läˉñihꜘ dsëꜗ Dio kiyhꜗ kaˉlähꜘ.
8 Lluꜗ laꜗ kihꜗ hi ̱ˉ naˉjngɨɨ ˈ tuhˉdsëꜗ.
Jëëhꜘ, hi̱ˉ heꜘ baˊ të̱ë̱ˈ jë ̱ë̱ꜗ Dio. 9Lluꜗ laꜗ
kihꜗ hi̱ˉ hnoohˉ haˉ läꜙ jeeˊ hɨɨˈ tiiˊ kihˈ
dsaꜙ. Jëëhꜘ, hi̱ˉ heꜘ baˊ tëëyhˈ jo ̱o̱ꜘ Dio.
10Lluꜗ laꜗ kihꜗ hi̱ˉ gaꜙnääˊ jëë˜wɨɨꜘ kihꜗ
heˉ jmeeyꜙ heˉ lluꜗ. Jëëhꜘ, kihꜗ bihꜗ laꜗ
jmɨˉgyʉʉꜙ jeeˊ jmeeꜙ Dio hihꜙ.

11 ʼLluꜗ laꜗ kyahꜗ hnähꜘ cherˊmahꜗ
dsooˊ kinꜙ gaꜙhlëëhꜘ dsaˉ wɨɨꜘ kyahꜗ
hnähꜘ, hiꜙ cherˊmahꜗ gaꜙjmeehꜙ dsaˉ
hnähꜘ, hiꜙ cherˊmahꜗ gaꜙhlë ̱ë̱hꜗ dsaˉ
hnähꜘ juuˈ paˊjnahˊ heˉ laꜗ juuˈ taˉjuuˈ.
12 Läꜙ maˊ cha̱a ̱hˉ hnähꜘ läꜙja̱ˉ, waˊ
cha̱a ̱hˉ hnähꜘ lluꜗ, waˊ jë ̱ë̱ˉ hohꜘ
hnähꜘ. Jëëhꜘ, hñahꜙ baˊ hnähꜘ ko̱o̱ˉ
heˉ lluꜗ gyʉʉhˈ jmɨˉgyʉʉꜙ. Ja ̱ˉbaˊ läꜙja̱ˉ
gaꜙjmeeyhꜙ hi̱ˉ gaꜙngëëꜗ juuˈ kihꜗ Dio
hi̱ˉmaˊ tä̱ä ̱hˊ jä ̱ä̱ˈ gaˊ kyahˈ hnähꜘ.

Gaꜙkwaꜘ Jesús juuˈ kihꜗ waˊñeˊ
kya ̱a̱hˊwaˊjeˉ

(Mr. 9:50; Lc. 14:34-35)
13 ʼHnähꜘ la ̱a ̱hꜗ läꜙko̱o̱ˉ waˊñeˊ kihꜗ

hwaꜗ laˉ. Pero cherˊmahꜗ gaꜙjñuuhꜗ

heˉ ñiiˋ kihˈ, haˉ läꜙja̱ˉ liiꜙ kaˉlähꜘ
läꜙ maˊ laˈ. Moꜙsoꜙ jmääꜗ goˉte˜.
Heˉ beꜗ baˊ dsaˉ ja ̱ˉ chaˊjwëꜗ, jeeˊ ja̱ˉ
heˊsohꜗ dsaˉ nëˊ kihˈ. 14 Hnähꜘ la ̱a ̱hꜗ
läꜙko̱o̱ˉ waˊjeˉ kihꜗ dsaˉ jmɨˉgyʉʉꜙ.
Waˊ jmeenˊ ko ̱o̱ˉ jwɨɨˉ heˉ hlaˉ gyʉʉhˈ
nëˊ mohꜘ saꜙ leꜘ dsaˉhmääˋ. 15 Hiꜙ
läꜙja ̱ˉ saꜙ cha̱a ̱ˉ hi ̱ˉ hi̱hꜗ waˊjeˉ mahꜗ
chiyhꜗ nehꜙ waˊgooꜘ. Heˉ chiyhꜗ jeeˊ
ñiiꜘ baˊ mahꜗ läꜙjnäꜘ kihꜗ dsaˉ hi̱ˉ
tä̱ä ̱hˊ läꜙka̱a ̱ˉ chaˊnehꜙ. 16Heˉja̱ˉ waˊ
jnäꜘwaˊjeˉ kyahꜗ hnähꜘ chaˊnëˊ läꜙjë̱ë̱ꜙ
dsaˉ, mahꜗ waˊraˉ gaꜙjëëyꜗ läꜙjëꜙ heˉ
lluꜗ heˉ jmeehˉ hnähꜘ, jmeeyꜗ jʉʉhˉ
kihꜗ Tääˋ jnänˋ hi̱ˉ gyaꜗ gyʉʉhˈ.

Gaꜙjmeehꜗ Jesús juuˈ haˉ läꜙ laꜗ ley
17 ʼTaꜙ jmeeˉ hnähꜘ hʉʉˊdsëˉ heˉ

maˉjan˜ mahꜗ miˊlla̱a̱nꜗ ley kihꜗ
Moisé. Niꜙ saꜙ miˊlla̱a̱nꜗ läꜙjëꜙ heˉ
gaꜙhlëëhꜘ läꜙjë ̱ë̱ꜙ hi̱ˉ gaꜙngëëꜗ juuˈ kihꜗ
Dio. Saꜙ maˉjan˜ mahꜗ miˊlla̱a̱nꜗ heˉ
ja ̱ˉ, heˉ miˊtenˋ kihˈ juuˈ ja̱ˉ baˊ ja̱ˉ
maˉjan˜. 18Maꜙraꜙ juˈdsooꜘ jwë ̱ë̱hn˜
hnähꜘ, taˊko ̱ˉji ̱i̱hˈ chaˉ gyʉʉhˈ hwaꜗ
laˉ, saꜙ he̱e̱ꜘ niꜙ ko ̱o̱ˉ hwëhꜘ mähˉ, niꜙ
ko̱o̱ˉmɨˈpunto heˉ naˉsɨɨˉ kihꜗ ley ja ̱ˉ,
jä ̱ä̱ꜗ saꜙ gaˊ maˉläˉteꜗ gaꜙläꜙjëꜙ. 19Heˉ
läꜙja ̱ˉ, cherˊmahꜗ cha̱a ̱ˉ hi ̱ˉ gaꜙhlä̱ä ̱hˉ
ko̱o̱ˉ madaꜚ pihꜗ kihꜗ ley laˉ, hiꜙ
cherˊmahꜗ läꜙja̱ˉ miˉtë̱ë̱yꜙ dsaˉ, le̱e̱yꜘ
ja ̱a̱ˉ hi̱ˉmähꜗ baˊ gyʉʉhˈ jmɨˉgyʉʉꜙ jeeˊ
jmeeꜙ Dio hihꜙ. Pero cherˊmahꜗ hi̱ˉ
miˉteꜗ kihꜗ ley hiꜙ miˉtë̱ë̱yꜙ dsaˉ heˉ
miˉteyꜗ kaˉlähꜘ, hi̱ˉ heꜘ baˊ le̱e̱ꜘ jø ̱ø̱hˈ
gyʉʉhˈ jmɨˉgyʉʉꜙ jeeˊ jmeeꜙ Dio hihꜙ.
20Heˉja ̱ˉhlë̱ë̱hnˊhnähꜘ, cherˊmahꜗ saꜙ
gaꜙjmeehˊ hnähꜘ chaˉgaˊmiihˉ taˊ lluˈ
läꜙko̱hꜘ teꜗ heˉ jmeeꜙ dsaˉ hi ̱ˉ kyʉʉh˜
ley hiꜙ läꜙko̱hꜘ teꜗ heˉ jmeeꜙ fariseo,
saꜙ leꜘ goˊta̱a ̱hˊ hnähꜘ gyʉʉhˈ jmɨˉgyʉʉꜙ
jeeˊ jmeeꜙ Dio hihꜙ.

21 ʼMaˉnʉʉhˉ baˊ hnähꜘ haˉ läꜙ jähꜘ
nëˊ ley kihꜗ Moisé läꜙ maˊ gaꜙsɨɨyhꜙ
dsaˉ maˉgyu̱hˉ jnänˋ: “Taꜙ jngëëhꜙ
dsaˉ. Cherˊmahꜗ hi ̱ˉ gaꜙjngëëhꜗ ja ̱a̱ˉ
dsaˉkya̱a ̱hˊ maꜙraꜙ heˉ nøøꜗ baˊ taˊ
kiyhˈ.” 22 Pero jnäꜘ jwë ̱ë̱hn˜ hnähꜘ,
cherˊmahꜗ hi̱ˉ gaꜙläꜙlle ̱e̱ꜘ kya̱a ̱hˊ ø ̱ø̱hꜚ,
maˉnaˉbä ̱ä̱yhˋ dsooˊ. Hiꜙ cherˊmahꜗ

hi̱ˉ gaꜙjähꜘ sɨɨhꜙ dsaˉkya̱a ̱hˊ: “Peerꜙ
ta̱a ̱hˉ hneˉ”, hi̱ˉ heꜘ nøøꜗ taˊ kihˈ
chaˊnëˊ dsaˉka ̱a ̱hˊ. Hiꜙ cherˊmahꜗ hi̱ˉ
gaꜙjwäꜗ dsoˊjwɨɨꜘ kihꜗ ø̱ø̱hꜚ, hi ̱ˉ heꜘ lleˋ
kihˈ dsooꜗ chaˊjeˉ.

23 ʼHeˉja̱ˉ cherˊmahꜗ goˊka ̱hˈ kuuˊ
kyahˈ nëˊ naˊhyooꜘ hiꜙ cherˊmahꜗ
gaꜙläꜙdsooh˜ hohꜘ jeeˊ ja ̱ˉ heˉ häˊ
dsëˈ ja ̱a̱ˉ ø̱ø ̱hꜗ kya̱a ̱hˊ hneˉ, 24 jeeˊ ja̱ˉ
baˊ kyeˉ kuuˊ kyahˈ chaˊnëˊ naˊhyooꜘ
mahꜗ gwaˉ daˊ toˉnëˊ goˉje ̱e̱hˋ juuˈ
kyahꜗ kya̱a ̱hˊ ø̱ø̱hˈ. Ja ̱ˉgaˊ ñehꜚ kaˉlähꜘ
yaˉtøøhꜗ kuuˊ kyahˈ nëˊ naˊhyooꜘ.

25 ʼCherˊmahꜗ cha̱a ̱ˉ hi̱ˉ hnøøꜗ
hnëëꜗ hneˉ chaˊnëˊ dsaˉtaˊ, jmeeˊ biiˈ
goˊta̱a ̱hˊ hnähꜘ juuˈ kweeˉ kya ̱a̱yhˊ
naꜗko̱hꜘ taˊko ̱ˉji̱i̱hˈ chaˉ jmɨɨˊ, mahꜗ
saꜙ ngëëyꜗ hneˉ gooˉ jwëëꜚ. Läꜙja̱ˉ
moꜙsoꜙ jmeeꜗ jwëëꜚ hihꜙ kihꜗ pooˉ
ta̱a ̱yhꜙ hneˉ nehꜙñe ˈ. 26 Maꜙraꜙ
juˈdsooꜘ jwë ̱ë̱hn˜ hnähꜘ, saꜙ yaˉhë ̱ë̱hˈ
jeeˊ ja ̱ˉ taˊko ̱ˉji̱i̱hˈ saꜙ maˉmiˉhmaahˊ
läꜙjëꜙ goˉte˜ heˉ ngɨɨyhꜗ kyahꜗ.

27 ʼMaˉnʉʉhˉ baˊ hnähꜘ haˉ läꜙ jähꜘ
nëˊ ley heˉ sɨɨyhꜙ hnähꜘ: “Hneˉ hi̱ˉ
naˉje ̱e̱ꜚ gooˉ, taꜙ ka̱a ̱hꜙ hi̱ˉ la ̱a̱ꜗ kya ̱a̱ꜗ
jñahꜘ.” 28Pero jnäꜘ jwahnꜙ, cherˊmahꜗ
hi̱ˉ jë ̱ë̱˜ ja̱a ̱ˉ dsaˉmëꜘ hiꜙ he ̱e̱ꜘ dsëyꜗ
ka ̱a ̱yhꜗ, kya̱a ̱hˊ hʉʉˊdsëˉ kiyhꜗ ja ̱ˉ,
maˉjmeeyꜘ dsoˊkyeˉ. 29 Läꜙja ̱ˉ,
cherˊmahꜗ mɨˈnëhˊ raˉllu ̱u̱ꜗ jmeeꜗ tä̱hꜙ
kya̱a ̱hˊ dsoˊkyeˉ, lleˊ goˉte˜ mahꜗ beꜗ
ʉ̱ʉ̱ꜘ. Jëëhꜘ, lluꜗ gaˊ kyahˈ heˉ he̱e̱ꜘmiihˉ
jmɨˉngoꜗ kyahꜗ, läꜙko ̱hꜘ gaˊ heˉ gohˈ
naˉhñaah ˈ chaˊjeˉ. 30 Hiꜙ cherˊmahꜗ
maˉgoohˉ raˉllu ̱u̱ꜗ jmeeꜗ tä̱hꜙ kya̱a ̱hˊ
dsoˊkyeˉ, hnäꜗ goˉte˜ mahꜗ beꜗ ʉ̱ʉ̱ꜘ.
Jëëhꜘ, lluꜗ gaˊ kyahˈ heˉ he̱e̱ꜘ miihˉ
jmɨˉngoꜗ kyahꜗ, läꜙko ̱hꜘ gaˊ heˉ gohˈ
naˉhñaahˈ chaˊjeˉ.

31 ʼHiꜙ maˉnʉʉhˉ hnähꜘ kaˉlähꜘ heˉ
jäyhꜘ: “Gaꜙläꜙjë ̱ë̱ꜙ hi̱ˉ be ̱e̱˜ dsaˉmëꜘ
kya̱a ̱ꜗ, hnøøꜗ chooyhꜗ jeˉ jeeˊmaˉbe ̱e̱yꜗ
dsaˉkya̱a ̱yhˊ.” 32 Pero jnäꜘ jwahnꜙ
läꜙlaˉ. Hi̱ˉ be̱e̱ꜗ dsaˉmëꜘ kya̱a ̱ꜗ, hiꜙ
saꜙ chaˉ heˉ hlɨɨhˈ maˉjmeeyꜘ kya̱a ̱hˊ
jñahꜘ dsaˉñʉʉhˉ, heˉ che ̱e̱yꜙ taꜙ jwëꜘ
hlɨɨhˈbaˊ ja ̱ˉ. Hiꜙ läꜙja ̱ˉkaˉlähꜘhi̱ˉka ̱a̱ꜗ
dsaˉmëꜘhi̱ˉmaˉbe ̱e̱yꜗheꜘ, heˉ jmeeyꜙ
dsoˊkyeˉ baˊ ja̱ˉ kaˉlähꜘ.

Gaꜙhlëëhꜘ Jesús kihꜗ hi̱ˉ tä ̱ä̱ˉ gyʉʉhˈ
hwaꜗ

33 ʼMaˉnʉʉhˉ baˊ hnähꜘ läꜙko̱o̱ˉ
gaꜙsɨɨyhꜙ dsaˉ maˉgyu̱hˉ jnänˋ: “Taꜙ
jmeeˉ dsooꜘ heˉ laꜗ juuˈ taˉjuuˈ. Ja̱ˉ
miˉtehˋ hnähꜘ kihꜗ Dio heˉ gaꜙtä̱ä ̱hˋ
hñaah ˈ jmeehˈ.” 34 Pero läꜙlaˉ jwahꜙ
jnäꜘ, taꜙ tä̱ä ̱ˋ hñaahˈ kihꜗ niꜙ ko ̱o̱ˉ. Taꜙ
tä̱ä ̱ˋhnähꜘ kihꜗ gyʉʉhˈ, jëëhꜘ jeeˊ ooꜙbaˊ
gyaꜗ Dio. 35 Taꜙ tä̱ä ̱ˋ hnähꜘ kihꜗ hwaꜗ,
jëëhꜘ, nëˊ kihˈ hwaꜗ chihꜗ maˉtɨɨˊ Dio.
Taꜙ tä̱ä ̱ˋhnähꜘkihꜗ Jerusalén, jëëhꜘ, jeeˊ
ja ̱ˉ laꜗ jeeˊ jwɨɨˉ kihꜗ Rey jø ̱ø̱hˈ jnänˋ.
36Taꜙ tä̱ä ̱ˋkaˊllehˊ, jëëhꜘ, saꜙ le̱hꜗ jmeehˈ
tøøˉ niꜙ ko̱o̱ˉ jñuˉ, niꜙ saꜙ le̱hꜗ jmeehˈ
lähˉkaˉlähꜘ. 37Cherˊmahꜗ jwahˈhnähꜘ
“Ja ̱a ̱hˉ”, ko̱o̱ˉ “ja̱a ̱hˉ” baˊ jwahꜗ hnähꜘ.
Hiꜙ cherˊmahꜗ jwahˈ hnähꜘ “ja̱hꜙha̱ ˈ”,
ko̱o̱ˉ “ja̱hꜙha̱ ˈ” baˊ jwahꜗ hnähꜘ. Hiꜙ
cherˊmahꜗ heˉ gaˊ jyohꜘ juuˈ gwaꜘ, heˉ
gwaꜘ kihꜗ dsaˉ hlë̱ë ̱hˈ baˊ ja̱ˉ.

38 ʼMaˉnʉʉhˉ baˊ hnähꜘ kaˉlähꜘ
heˉ jäyhꜘ: “Hi̱ˉ jmeeꜙ dsooˊ
mɨˊnëˊ dsaˉkya̱a ̱hˊ, ja ̱ˉbaˊ läꜙja̱ˉ
miˉhmaayhˋ. Hi ̱ˉ jlä̱ä ̱h˜ naˊja ̱ˊ
dsaˉkya̱a ̱hˊ, ja̱ˉbaˊ läꜙja̱ˉmiˉhmaayhˋ.”
39 Pero läꜙlaˉ jwahꜙ jnäꜘ. Taꜙ ji̱i ̱hˋ
hnähꜘ kihꜗ hi̱ˉ hñaaˉ dsëꜗ. Cherˊmahꜗ
hi ̱ˉ gaꜙjnooꜗ ko̱o̱ˉ jwooˈ moˉnëhˊ,
kwëëyhˋ kaˉlähꜘ jyohꜘ jwooˈ. 40 Hiꜙ
cherˊmahꜗ hi̱ˉ llaꜙ hniiˉ kyahꜗ mahꜗ
jñuuyhꜗ saˊko̱o̱hˉ, kwëëyhˋ kaˉlähꜘ
läꜙkye ̱ˉ hmɨhˉllooꜘ kyahꜗ. 41 Hiꜙ
cherˊmahꜗ hi̱ˉ gaꜙjmeeꜘ heˉ wɨɨꜘ ka̱hˈ
løøˈ kihꜗ ko ̱ˉnɨɨh˜, kye̱ˉ gaˊ jyohꜘ
ko̱ˉnɨɨh˜. 42 Cherˊmahꜗ hi ̱ˉ ngɨɨꜙ
miihˉ heˉ chaˉ kyahꜗ, kwëëyhˋ. Hiꜙ
cherˊmahꜗ hi̱ˉ hnøøꜗ lleꜙ miihˉ heˉ
chaˉ kyahꜗ, taꜙ jmeeˉ cha̱a ̱hˉ kya̱a ̱yhˊ.

Hnøøꜗ hnääꜙ jneˊ hi̱ˉ naˉhøøhˊ jnänˋ
(Lc. 6:27-28, 32-36)

43 ʼMaˉnʉʉhˉ baˊ hnähꜘ kaˉlähꜘ
heˉ jäyhꜘ: “Waˊ hnaahꜙ omeꜚ kya̱a ̱hꜗ
mahꜗ waˊ naˉhä ̱ä̱hˊ hi̱ˉ saꜙ la ̱a ̱ꜗ omeꜚ
kya ̱a̱hꜗ.” 44 Pero läꜙlaˉ baˊ jwahꜙ jnäꜘ:
Waˊ läˉhnaahꜙ hnähꜘ hi̱ˉ saꜙ la ̱a ̱ꜗ omeꜚ
kya ̱a̱hꜗ hnähꜘ. Ngɨɨˊ hnähꜘ lluꜗ kihꜗ
hi ̱ˉ jwä˜ dsoˊjwɨɨꜘ kyahꜗ hnähꜘ. Jmeeˊ
hnähꜘ lluꜗ kihꜗ hi̱ˉ naˉhøøhˊ kyahˈ
hnähꜘ. Ngɨɨˊ hnähꜘ kihꜗ Dio kihꜗ hi̱ˉ

jmeehꜙ hnähꜘ. 45 Mahꜗ läꜙja̱ˉ le̱e̱hꜘ
hnähꜘ jo̱o̱ꜘ Tääˋ jnänˋ hi̱ˉ gyaꜗ gyʉʉhˈ.
Hi̱ˉ heꜘ jmeeꜙ dsaˉhyaꜙ hyooˉ kihꜗ hi̱ˉ
hlë ̱ë̱hˈ läꜙja ̱ˉ kihꜗ hi̱ˉ llu ̱u ̱ꜗ. Hiꜙ che̱e̱yꜙ
jmaꜗ kaˉlähꜘ kihꜗ hi̱ˉ jmeeꜙ heˉ lluꜗ
hiꜙ kihꜗ hi̱ˉ jmeeꜙ heˉ hlɨɨhˈ. 46 Jëëhꜘ
cherˊmahꜗ hnaahꜙ hnähꜘ maꜙlaꜙ hi̱ˉ
hnääꜗ hnähꜘ baˊ, ¿heeˉ baˊ hñahꜙ hnähꜘ
kihꜗ Dio ja̱ˉ? ¿Cheˊ saꜙ jmeeyꜙ läꜙja̱ˉ
kaˉlähꜘ hi ̱ˉ ko̱o̱ˈ kuˊsɨhˉ? 47Cherˊmahꜗ
kihꜗ ø̱ø̱hꜗ baˊ hnähꜘ jmeehˉ hnähꜘ Dio,
¿cheˊ la ̱a̱hꜘ hnähꜘ jmeehˉ hnähꜘ ko̱o̱ˉ
heˉ lluꜗ? ¿Cheˊ saꜙ jmeeꜙ läꜙja ̱ˉ hi̱ˉ saꜙ
maˉhe̱e̱hˉkihꜗDio? 48Waˊ la ̱a̱hˈhnähꜘ
llu ̱u ̱ꜗ, läꜙko ̱o̱ˉ la̱a ̱ꜗ Tääˋ jnänˋ hi̱ˉ gyaꜗ
gyʉʉhˈ hi̱ˉ llu ̱u̱ꜗ goˉte˜.

6
1 ʼLe̱e̱hꜚ, taꜙ hnoohˉ hnähꜘ haˉ

läꜙ jeeˊ hlëëh ˈ dsaˉ lluꜗ kyahꜗ hnähꜘ
waˊraˉ gaꜙjmeehˊ hnähꜘ ko̱o̱ˉ heˉ lluꜗ.
Cherˊmahꜗko̱ˉta̱a ̱ˊgaˊgaꜙjmeehˊhnähꜘ
mahꜗ jëëꜗ dsaˉ kyahꜗ hnähꜘ, saꜙ hñahꜙ
hnähꜘ niꜙ miihˉ kihꜗ Dio hi̱ˉ gyaꜗ
gyʉʉhˈ. 2 Waˊraˉ gaꜙkwahˊ hnähꜘ beꜘ
kihꜗ ja̱a ̱ˉhi̱ˉ llaˉkya̱a ̱ꜗ, taꜙ jwɨɨꜘniꜙ ja ̱a̱ˉ
heeˉ naˉmaˉjmeehˊ. Mahꜗ saꜙ jmeehˈ
hnähꜘ kweeˉ kya̱a ̱hˊ hi̱ˉ jmä̱ä ̱˜ hñiiꜘ
miˉteꜗ nehꜙ gwahꜙ, hiꜙ läꜙja̱ˉ jmeeyꜙ
kaˉlähꜘ chaˊjwëꜗ heˉ hnooyhˉ haˉ
läꜙ jeeˊ hlëëh ˈ dsaˉ lluꜗ kiyhꜗ baˊ ja ̱ˉ.
Maꜙraꜙ juˈdsooꜘ jwë ̱ë̱hn˜hnähꜘ, ko̱ˉja̱ˉ
baˊhnɨɨhˈmaˉlɨyh˜ jñeeyˈ. 3Pero hneˉ,
waˊraˉ gaꜙkwëëhˋ dsaˉmiihˉ kuuˊ, taꜙ
jwɨɨꜘ niꜙ ja̱a ̱ˉmaꜙkeꜙ la ̱a ̱ꜗ omeꜚ kya̱a ̱hꜗ.
4Hehꜗ läꜙja̱ˉ, saꜙ jnäꜘ heˉ maˉkwëëhˋ
dsaˉ kuuˊ. Maˊja ̱ˉ Tääˋ kya̱a ̱hˈ, hi̱ˉ jëë˜
läꜙjëꜙ heˉ saꜙ jnäꜘ, miˉhmaayhˋ kyahˈ
toꜙloꜙ nëˊ läꜙjë ̱ë̱ꜙ dsaˉ.

Gaꜙmiꜙtë ̱ë̱ˉ Jesús dsaˉ kya ̱a̱yꜗ haˉ läꜙ
chu ̱u̱yꜗ kya ̱a̱hˊDio

(Lc. 11:2-4)
5 ʼWaˊraˉ gaꜙtëꜘ jeeˊ ngɨɨhˊ kyahˈ kihꜗ

Dio, taꜙ jmeeˉ läꜙ jmeeꜙ hi̱ˉ jmä̱ä ̱˜
hñiiꜘ miˉteꜗ. Tɨh˜ dsëyꜗ naˉtä̱ä ̱yꜘ
hlëëyhꜙ kya̱a ̱hˊ Dio nehꜙ gwahꜙ mähˉ
hiꜙ läꜙja̱ˉ jmeeyꜙ chaˊjwëꜗ jeeˊ gaꜙnääˊ
dsaˉ mahꜗ jëëꜗ dsaˉ kiyhꜗ. Maꜙraꜙ
juˈdsooꜘ jwë ̱ë̱hn˜ hnähꜘ, ko̱ˉja̱ˉ baˊ
hnɨɨhˈ maˉlɨyh˜ jñeey ˈ. 6 Pero hneˉ,

waˊraˉ gaꜙtëꜘ jeeˊ ngɨɨhˊ kyahˈ kihꜗDio,
goˉheꜘ jeeˊ gwɨɨ̱ẖˉ mahꜗ jneˊ haahˊ
kyahˈ. Ngɨɨˊ kyahˈ kihꜗ Tääˋhi̱ˉ saꜙ jnäꜘ.
Maˊja̱ˉ Tääˋ kya̱a ̱hˈ hi̱ˉ jëë˜ läꜙjëꜙ heˉ
saꜙ jnäꜘ, miˉhmaayhˋ kyahˈ toꜙloꜙ nëˊ
läꜙjë ̱ë̱ꜙ dsaˉ. 7Waˊraˉ gaꜙtëꜘ jeeˊ ngɨɨhˊ
kyahˈ kihꜗ Dio, taꜙ hlëëhˋ chaˉmiihˉ
ji ̱i̱h˜ ko̱o̱ˉ nëëˈ juuˈ heˉ saꜙ jmääꜗ
taˊ, läꜙko ̱o̱ˉ jmeeꜙ hi̱ˉ saꜙ maˉhe ̱e̱hˉ
kihꜗ Dio. Kihꜗ heˉ hlëëyhꜙ chaˉmiihˉ
ji ̱i̱h˜ ko ̱o̱ˉ nëëˈ juuˈ, nuuꜗ Dio kiyhꜗ
la ̱a ̱yꜘ. 8Taꜙ jmeeˉhnähꜘ läꜙ jmeeꜙ dsaˉ
heꜘ. Jëëhꜘ, Tääˋ jnänˋ hi̱ˉ gyaꜗ gyʉʉhˈ,
maˉñeyˉ baˊ heeˉ naˉ jmeeꜙ biiꜗ jnänˋ
jä ̱ä̱ꜗ ja̱ˉgaˊ ngɨɨnˊ kiyhˈ. 9 Läꜙlaˉ baˊ
hnøøˈ ngɨɨhˊ hnähꜘ kyahꜗ:
Tääˋ kya̱a ̱ ˈ jnäähꜗ hi̱ˉ gyaꜗ yaꜙjwɨɨꜗ,

läꜙjë ̱ë̱ꜙ baˊ waˊ jmeeꜘ dsooꜘ heˉ
la ̱a̱hꜗ hneˉ naˉjngëëˈ goˉte˜.

10Ñaˉmahꜗ jmeehˈ hihꜙ jeeˊ laˉ.
Waˊ leꜘ läꜙ hyohˉ hohꜘ hñaahꜗ

jmɨˉgyʉʉꜙ laˉ, ja̱ˉbaˊ läꜙko̱o̱ˉ laꜗ
gyʉʉhˈ yaꜙjwɨɨꜗ.

11 Kwëëhˋ jnäähꜗ naꜗ heˉ kihˊhi̱hˊ
jnäähꜗ heˉ jmeeꜙ biiꜗ kya ̱a̱ꜗ
jnäähˈ.

12 Jmeeˊ jø̱hˉ hohꜘ kihꜗ heˉmaˉhlä̱ä ̱hˉ
jnäähˈ, ja̱ˉbaˊ läꜙko̱o̱ˉ jø ̱hˉ dsëˉ
jnääh ˈ kya̱a ̱hˊ hi̱ˉ dsaˉhlä ̱ä ̱hꜙ
kya̱a ̱hˊ jnäähꜗ.

13 Taꜙ kwaˉ jwëˈ ka̱ꜗ heˉ hlɨɨhˈ dsëˉ
jnäähˈ, lä̱ä ̱ˋ jnäähꜗ kihꜗ heˉ ja̱ˉ.

Jëëhꜘ, ja ̱a̱ˉ hneˉ baˊ jmeeꜙ hihꜙ kihꜗ
läꜙjëꜙ, kyahꜗ baˊ laˈ gaꜙläꜙjëꜙ beꜘ,

hneˉ baˊ la ̱a̱hˈ jø̱ø ̱hˈ kihꜗ gaꜙläꜙjëꜙ johꜘ
jmɨɨˊ chaˉ. Waˊ laˈ läꜙja̱ˉ.

14 ʼCherˊmahꜗ jmeehˉ jø ̱hˉ hohꜘ
kya ̱a̱hˊ dsaˉ hi ̱ˉ dsaˉhlä̱ä ̱hꜙ kya̱a ̱hˊ
hnähꜘ, läꜙja̱ˉkaˉlähꜘTääˋ jnänˋhi ̱ˉgyaꜗ
gyʉʉhˈ jmeeyꜗ jø ̱hˉdsëyꜗkya̱a ̱hˊhnähꜘ.
15Pero cherˊmahꜗ saꜙ gaꜙjmeehˊ hnähꜘ
jø ̱hˉ hohꜘ kya̱a ̱hˊ dsaˉ hi̱ˉ dsaˉhlä ̱ä ̱hꜙ
kya ̱a̱hˊ hnähꜘ, läꜙja ̱ˉ kaˉlähꜘ Tääˋ jnänˋ
hi ̱ˉ gyaꜗ gyʉʉhˈ saꜙ jmeeyꜗ jø ̱hˉ dsëyꜗ
kya ̱a̱hˊ hnähꜘ heˉ dsaˉhlä ̱ä̱hꜙ hnähꜘ
kiyhꜗ.

Gaꜙhlëëhꜘ Jesús kihꜗ heˉ saꜙ kihˉhi̱hˉ
jneˊ

16 ʼJmɨɨˊmaˊ saꜙ kuhˉhuhꜘ hnähꜘ jeeˊ
hlëëhˊ hnähꜘ kya̱a ̱hˊ Dio, taꜙ jmeeˉ
hnähꜘ lii˜ heˉ tiˉmeehˉ hohꜘ hnähꜘ läꜙ
jmeeꜙ dsaˉ hi̱ˉ jmä ̱ä̱˜ hñiiꜘ miˉte̱hꜗ.
Hi̱ˉ heꜘ jmeeꜙ lii˜ moˉnëˊ mahꜗ jëëꜗ
dsaˉ kiyhꜗ heˉ saꜙ kuhˉhɨy̱h˜. Maꜙraꜙ
juˈdsooꜘ jwë ̱ë̱hn˜ hnähꜘ, ko̱ˉja̱ˉ baˊ
hnɨɨhˈ maˉlɨyh˜ jñeey ˈ. 17 Pero
hneˉ, maˊ saꜙ kuhˉhuhꜘ jeeˊ hlëëhˊ
kya̱a ̱hˊ Dio, ja̱ˉ jñaa̱ ̱hˊ llehˊmahꜗ gyihꜙ
moˉnëhˊ. 18 Mahꜗ läꜙja̱ˉ, saꜙ läꜙle̱e̱h˜
chaˊnëˊ dsaˉ, heˉ saꜙ kuhˉhuhꜘ. Kihꜗ
Tääˋ hi̱ˉ saꜙ jnä̱ä ̱ꜘ baˊ läꜙle̱e ̱h˜. Hiꜙ
läꜙja ̱ˉ, Tääˋ kya̱a ̱hˈ hi̱ˉ jëë˜ läꜙjëꜙ heˉ
saꜙ jnäꜘ, miˉhmaayhˋ kyahˈ toꜙloꜙ nëˊ
läꜙjë ̱ë̱ꜙ dsaˉ.

Gaꜙhlëëhꜘ Jesús kihꜗ heˉ laꜗ hmoohˈ
(Lc. 12:33-34)

19 ʼTaꜙ waˊ hnoohˉ hnähꜘ llaˉmahꜗ
jmɨˉgyʉʉꜙ laˉ chaˉmiihˉ heˉ laꜗ
hmoohˈ kyahꜗ hnähꜘ. Jëëhꜘ jeeˊ laˉ
cha̱a ̱ˉ jahꜘ jwë˜ chaˉmiihˉ hiꜙ hyaꜙ
tʉˊjʉʉh˜ läꜙjëꜙ heˉ lluꜗ. Hiꜙ dsaˉta ̱a ̱hˋ
dsaˉhɨɨ̱ ̱̄ mahꜗ hɨɨ̱y̱ꜗ. 20 Hnøøhˈ hnähꜘ
mahꜗ llaˉmahꜗ gyʉʉhˈ yaꜙjwɨɨꜗ heˉ laꜗ
hmoohˈkyahꜗhnähꜘ. Jeeˊ ja ̱ˉ saꜙ cha ̱a̱ˉ
jahꜘ hi̱ˉ jwë˜ niꜙ saꜙ hyaꜙ tʉˊjʉʉh˜
kaˉlähꜘ. Hiꜙ jeeˊ ja̱ˉ saꜙ cha̱a ̱ˉ dsaˉhɨɨ̱ ̱̄
mahꜗ hɨɨ̱y̱ꜗ. 21Haˉ ji̱i ̱hˈ jeeˊ hlaˉ heˉ laꜗ
hmoohˈ kyahꜗ hnähꜘ, jeeˊ ja̱ˉ baˊ kye ̱ˊ
hnähꜘ oˉjø ̱hꜙ dsëˉ.

Waˊjeˉ kihꜗ jmɨˉngoꜗ jnänˋ
(Lc. 11:34-36)

22 ʼMɨˈnëˊ jneˊ laꜗ läꜙko ̱hꜘ waˊjeˉ kihꜗ
jmɨˉngoꜗ jnänˋ. Läꜙja̱ˉ, cherˊmahꜗ mɨ
ˈnëhˊ laꜗ lluꜗ, läꜙka̱a ̱ˉ jmɨˉngoꜗ kyahꜗ
ngëꜙ jeeˊ waˊjeˉ. 23 Pero cherˊmahꜗ
laꜗ hlɨɨhˈ mɨ ˈnëhˊ, gaꜙläꜙka̱a ̱ˉ jmɨˉngoꜗ
kyahꜗ ngëꜙ jeeˊ naˉho ̱o̱ˉ baˊ. Läꜙja ̱ˉ,
cherˊmahꜗ waˊjeˉ heˉ chaˉ kyahꜗ laꜗ
naˉho ̱o̱ˉbaˊ, haˉko̱hꜘ saꜙnaˉho ̱o̱ˉ jeeˊ
ngëhˉ.

Saꜙ leꜘ jmeeˊ jneˊ heˈ kihꜗ Dio mahꜗ
jmeeˊ jneˊ heˈ kihꜗ kuuˊ

(Lc. 16:13)
24 ʼNiꜙ ja̱a ̱ˉ saꜙ läꜙkë̱hˊ jmɨɨˊ jmeeꜗ

heˈ kihꜗ u̱u ̱ꜗ dsaˉka̱a ̱hˊ. Jëëhꜘ, jmeeyꜗ
naˉhä̱ä ̱yhˊ ja̱a ̱ˉ mahꜗ läꜙhnääyꜗ
hi̱ˉ jñahꜘ. Miˉteyꜗ kihꜗ ja ̱a̱ˉ mahꜗ

miˉkwa̱yhꜗ hi̱ˉ jñahꜘ heꜘ. Saꜙ läꜙkë̱hˊ
hnähꜘ jmɨɨˊ jmeehˈ hnähꜘ heˈ kihꜗ
Dio mahꜗ jmeehˈ hnähꜘ heˈ kihꜗ kuuˊ
kaˉlähꜘ.

Gaꜙhä̱ä̱ꜗ Dio kweeˉ goˉteˈ läꜙjë ̱ë ̱ꜙ hi ̱ˉ
la ̱a̱ꜗ kya ̱a̱yꜗ

(Lc. 12:22-31)
25 ʼHeˉja̱ˉ jwë ̱ë̱hn˜ hnähꜘ: Taꜙ ka̱ˉ

hnähꜘ hʉʉˊdsëˉ haˉ läꜙ dsaˉngëëꜘ
hnähꜘ, heeˉ naˉ kuhˊhuhꜗ hnähꜘ. Taꜙ
ka ̱ˉ hnähꜘ hʉʉˊdsëˉ kihꜗ jmɨˉngoꜗ
kyahꜗ hnähꜘ, haˉ läꜙ të ̱ë̱hꜗ hnähꜘ
hmɨɨhˉ heˉ kë ̱hˈ hnähꜘ. ¿Cheˊ saꜙ kye ̱e̱ꜘ
gaˊ heˉ cha̱a ̱ˉ hnähꜘ läꜙko ̱hꜘ gaˊ heˉ
kuhˉhuhꜘ hnähꜘ? ¿Hiꜙ cheˊ saꜙ kye ̱e̱ꜘ
gaˊ jmɨˉngoꜗ kyahꜗ hnähꜘ läꜙko̱hꜘ gaˊ
hmɨɨhˉ heˉ kë̱hꜙ hnähꜘ? 26 Jëëˋ daˊ
hnähꜘ läꜙko ̱o̱ˉ laꜗ kihꜗ ta̱ ˈ hi̱ˉ hë̱ë̱ꜙ
jwëꜘ nëˊ lleꜘ. Saꜙ chaˉ jngëëyˉ niꜙ
saꜙ chooyh˜ mɨɨ ˈ, niꜙ saꜙ llayꜙ lluꜗ mɨɨ
ˈ kiyhꜗ. Pero Tääˋ jnänˋ hi̱ˉ gyaꜗ gyʉʉhˈ,
maꜙraꜙ heˉ ä ̱ä ̱hˉ bihꜗ. ¿Cheˊ saꜙ kye ̱e̱ꜘ
gaˊ hnähꜘ läꜙko̱hꜘ gaˊ ta̱ꜗ heꜘ? 27 ¿Hii̱̱ˉ
hnähꜘ le ̱hꜗ jmeehˈ sa̱a ̱ꜙ gaˊ ko̱o̱ˉ lëëˉ,
kihꜗ heˉ jmeehˉ hnähꜘ chaˉmiihˉ
hʉʉˊdsëˉ?

28 ʼ¿Heˉlaˈ jmeehˉ hnähꜘ chaˉmiihˉ
hʉʉˊdsëˉ kihꜗ hmɨɨhˉ heˉ kë̱hˈ hnähꜘ?
Jëëˋdaˊhnähꜘhaˉ läꜙdsaˉkwa ̱a ̱ꜙwaˊleꜗ
jeeˊ nuuˉ. Saꜙ chaˉ taˊ jmeeꜙ, niꜙ
saꜙ hwëë˜ waˊñeˉ. 29 Pero jwë ̱ë̱hn˜
hnähꜘ. Maꜙkeꜙ naˊhñaahꜗ laꜗ hmɨɨhˉ
heˉ gaꜙkë̱hˉ rey Salomón, saꜙ gaꜙlɨyhꜗ
maˊ kë ̱yhꜙ hmɨɨhˉ heˉ laꜗ naˊhñaahꜗ
läꜙko̱o̱ˉ laꜗ waˊleꜗ ja̱ˉ. 30 Cherˊmahꜗ
läꜙja ̱ˉ gaꜙjmeeꜘ Dio naˊhñaahꜗ waˊleꜗ
heˉ chooˈ nëˊ nuuˉ naꜗ, mahꜗ høꜗ jë̱ꜗ
dsaˉ nehꜙ hwɨɨ̱ ̱́ , haˉ gaˊ saꜙ jmä̱ä ̱yhꜙ
hnähꜘ lluꜗ, dsaˉ hi̱ˉ miihˉ goˉteˈ baˊ
dsooꜘ dsëꜗ. 31 Heˉja ̱ˉ moꜙtoꜙ ka̱ˉ gaˊ
hnähꜘ hʉʉˊdsëˉ jwahˈ hnähꜘ: “¿Heeˉ
naˉ kihˊhi̱hˊ jnäähꜗ, heeˉ hmɨɨhˉ kye̱hˊ
jnääh ˈ?” 32 Jëëhꜘ, läꜙjë̱ë̱ꜙ hi ̱ˉ saꜙ
maˉhe̱e̱hˉ kihꜗDio hnooyhˉ läꜙjëꜙheˉ
ja ̱ˉ jmahꜗ baˊ. Pero Tääˋ jnänˋ hi̱ˉ
gyaꜗ gyʉʉhˈ yaꜙjwɨɨꜗ maˉñeyˉ baˊ heˉ
jmeeꜙ biiꜗ jnänˋ kihˈ jeeˊ läꜙjëꜙ heˉ ja ̱ˉ.
33Hnäähˈ daˊ hnähꜘ toˉnëˊ Dio hi̱ˉ la ̱a̱ꜗ
dsaˉtaˊ jø ̱ø̱hˈ jnänˋ hiꜙ jmeeˊ hnähꜘ heˉ
lluꜗ jmahꜗ baˊ läꜙko̱o̱ˉ hnøøyꜗ hñiiyꜘ.

Läꜙja ̱ˉbaˊhñahꜙhnähꜘ läꜙjëꜙheˉ jmeeꜙ
biiꜗ kyahꜗ hnähꜘ kaˉlähꜘ. 34Heˉja̱ˉ taꜙ
ka ̱ˉ hnähꜘ hʉʉˊdsëˉ kihꜗ høꜗ, jëëhꜘ høꜗ
läꜙchaˉ jyohꜘ gaˊ hʉʉˊdsëˉ heˉ jmeehˈ
hnähꜘ. He̱e̱hˋ baˊ hnähꜘ ko ̱o̱ˉ jmɨɨˊ ko̱o̱ˉ
jmɨɨˊ läꜙko̱o̱ˉ teꜗ heˉ cha̱a ̱ˉ hnähꜘ.

7
Saꜙ gaꜙtë̱ë ̱ꜘ jneˊ jëënˊ kihˈ jñahꜘ
(Lc. 6:37-38, 41-42)

1 ʼTaꜙ ka ̱ˉ hnähꜘ kwa ̱a ̱t˜ kihꜗ jñahꜘ
mahꜗ saꜙ ka ̱ꜗ Dio kwa ̱a ̱t˜ kyahꜗ hnähꜘ.
2 Jëëhꜘ, Dio ka ̱ꜗ kwa ̱a ̱t˜ kyahꜗ hnähꜘ,
ja ̱ˉbaˊ läꜙko̱o̱ˉ ka̱hˉ hnähꜘ kwa ̱a ̱t˜ kihꜗ
jñahꜘ. Läꜙko̱o̱ˉ teꜗ ka̱ˉ hnähꜘ kwa ̱a ̱t˜
kihꜗ jñahꜘ, ko̱ˉja ̱ˉ hnɨɨhˈ teꜗ ka̱ꜗ Dio
kwa ̱a ̱t˜ kyahꜗ hnähꜘ. 3 ¿Heˉlaˈ jëëhꜘ
waˊhløøˉ heˉ häˊ mɨˊnëˊ ø̱ø̱hˈ mahꜗ
saꜙ jëëhꜘ daˊ waˊhløøˉ jʉʉhˉ heˉ häˊ
mɨˊnëhˊ hñaah ˈ? 4 ¿Haˉ läꜙja ̱ˉ jwɨɨhˈ
ø̱ø ̱hꜗ: “Kwaˊ daˊ waˊ llenˋ waˊhløøˉ
heˉ häˊ mɨˊnëhˊ”, mahꜗ häˊ baˊ kyahꜗ
hñaahꜗ heˉ jʉʉhˉ gaˊ? 5 ¡Heˉ baˊ cheˉ
taˉju̱u ̱hˈ hneˉ! Lleˊ daˊ jä̱ä ̱ ˈ waˊhløøˉ
jʉʉhˉ heˉ häˊ mɨˊnëhˊ hñaah ˈ. Ja ̱ˉgaˊ
naꜙ jëëh ˈ kweeˉ mahꜗ llehˈ waˊhløøˉ
heˉ häˊ mɨˊnëˊ ø̱ø̱hˈ. 6 Taꜙ kwëëhꜘ
hnähꜘ dsɨɨˉ heˉ laꜗ naˉjø ̱ø̱ꜚ, waˊraˉ
gaꜙje ̱e̱yhˉ mahꜗ gɨˊhnäyꜗ kyahꜗ hnähꜘ.
Taꜙ jwäꜘ hnähꜘ ku̱u ̱ˊ heˉ laꜗ hmoohˈ
kyahꜗ hnähꜘ chaˊnëˊ chaˊñe ˈ, waˊraˉ
gaꜙheeꜘ gaꜙsoyhꜗ.

Hnøøꜗ hnäähˊ jneˊ Dio läꜙka̱a̱ˉ
tuhˉdsëˉ jneˊ

(Lc. 11:9-13; 6:31)
7 ʼNgɨɨˊ hnähꜘ kihꜗ Dio, mahꜗ hñahꜙ

hnähꜘ. Hnøøhˈ daˊ hnähꜘ mahꜗ jnäähꜙ
hnähꜘ. Teeˉ hnähꜘ kiyhꜗ mahꜗ näyꜗ
hoˊhaahˊ. 8 Jëëhꜘ, läꜙjë̱ë̱ꜙ hi̱ˉ ngɨɨꜙ, hy-
oyhꜙ baˊ. Hi̱ˉ hnoohˉ, jnøøyhꜙ baˊ.
Hi̱ˉ tëë˜ hoˊhaahˊ, näꜙ baˊ hoˊhaahˊ
kiyhˈ. 9 ¿Haˉ läꜙja̱ˉ kwëëh ˈ hnähꜘ
chihˉ kya̱a ̱hꜗ, ko ̱o̱ˉ mɨ ˈku̱u̱ˊ waˊraˉ
gaꜙngɨɨyꜘ heˊñiihꜚ? 10 Hiꜙ cherˊmahꜗ
gaꜙngɨɨyꜘ ku̱yhꜙ ja̱a ̱ˉ hmoohˉ, ¿haˉ
läꜙja ̱ˉ kwë ̱ë̱yhˈ ja ̱a̱ˉ mɨɨhˉ? 11Maꜙkeꜙ
hlë ̱ë̱hˈ hnähꜘ, le̱hꜗ baˊ hnähꜘ kwëëh ˈ
chihˉ kya̱a ̱hꜗ heˉ lluꜗ. Johꜘ gaˊ heˉ
lluꜗ saꜙ kwaꜗ Tääˋ hi̱ˉ gyaꜗ gyʉʉhˈ kihꜗ
läꜙjë ̱ë̱ꜙ hi ̱ˉ ngɨɨꜙ kiyhꜗ. 12Heˉja ̱ˉ, läꜙjëꜙ

heˉ hnoohˉ hnähꜘ jmeeꜗ dsaˉ kyahꜗ
hnähꜘ, ja̱ˉbaˊ läꜙja̱ˉ jmeeˊ hnähꜘ kiyhꜗ
kaˉlähꜘ. Juuˈ laˉ je̱e̱hˈ kweeˉ kya̱a ̱hˊ
ley heˉ gaꜙsɨɨꜘMoisé kya̱a ̱hˊ läꜙjëꜙ heˉ
gaꜙsɨɨꜘ läꜙjë̱ë̱ꜙ hi̱ˉ maˊ ngëë˜ juuˈ kihꜗ
Dio.

Läꜙto̱ꜘ hoˊhaahˊ
(Lc. 13:24)

13 ʼGoˉta̱a ̱hˊ hnähꜘ taꜙ jwëꜘ dsuˉ.
Jëëhꜘ, jlaˊ laˈ hoˊhaahˊ hiꜙ huꜘ laꜗ jwëˈ
heˉ dsoo˜ jeeˊ dsaˉhe ̱e̱ꜘ dsaˉ. Jwë ̱ë̱ꜘ
dsaˉ hi̱ˉ dsaˉta̱a ̱hˋ taꜙ ja̱ꜙ. 14 Dsuˉ
laꜗ hoˊhaahˊ hiꜙ dsuˉ jwëˈ heˉ jmeeꜙ
cha ̱a̱ˉdsaˉ. Miihˉ goˉteˈbaˊdsaˉta̱a ̱hˋ
taꜙ ja ̱ꜙ.

Mɨɨˈ kihꜗ jmeeꜙ lii˜ haˉ läꜙ laꜗ chaahˈ
hmaˉ

(Lc. 6:43-44)
15 ʼHä̱ä ̱ˋ hnähꜘ hñaahꜗ kihꜗ hi̱ˉ

gaꜙnääˊ läꜙko̱hꜘ hi ̱ˉ ngëë˜ juuˈ kihꜗ Dio
baˊ. Yaˉnääyꜘ jeeˊ kyahˈ hnähꜘ jmä̱ä̱y˜
hñiiyꜘ hwa ̱a̱yˊ läꜙko̱o ̱ˉ ja ̱a̱ˉ borrego.
Pero taꜙ nehꜙ tuhˉdsëyꜗ, la ̱a ̱yꜗ läꜙko̱o̱ˉ
ja ̱a̱ˉ jahꜘ hi̱ˉ hä̱ä ̱ ˈ. 16 Kya̱a ̱hˊ heˉ
jmeeyꜙ ja̱ˉ, läꜙjnäꜘ haˉ läꜙ la ̱a̱yꜗ. Haˉ
läꜙja ̱ˉ choohꜗ dsaˉ mɨˈjëhꜗ kihꜗ chaahˈ
to ̱o̱ꜘ. Niꜙ mɨˈhigo saꜙ choohꜗ dsaˉ kihꜗ
chaahˈ to̱o̱ꜘ. 17 Jëëhꜘ, läꜙjëꜙ chaahˈ
hmaˉ heˉ lluꜗ, hɨɨˉ mɨɨ ˈ heˉ lluꜗ baˊ.
Hiꜙ läꜙjëꜙ chaahˈ hmaˉ heˉ hlɨɨhˈ, hɨɨˉ
mɨɨˈ heˉ hlɨɨhˈ. 18 Läꜙjëꜙ chaahˈ hmaˉ
heˉ lluꜗ, saꜙ leꜘ hɨɨꜗ mɨɨˈ heˉ hlɨɨhˈ. Niꜙ
chaahˈ hmaˉ heˉ hlɨɨhˈ, saꜙ leꜘ hɨɨꜗmɨɨˈ
heˉ lluꜗ. 19Gaꜙläꜙjëꜙ chaahˈ hmaˉ heˉ
saꜙ hɨɨꜚ mɨɨ ˈ heˉ lluꜗ, hnäꜗ dsaˉ mahꜗ
tooyhꜙ chaˊjeˉ. 20 Heˉ läꜙja̱ˉ, läꜙjnäꜘ
haˉ läꜙ la ̱a ̱ꜗ dsaˉ kya̱a ̱hˊ taˊ kihˈ.

Ja̱ꜙ läꜙjë ̱ë ̱ꜙ dsaˉ dsaˉta̱a ̱hˋ jeeˊ jmeeꜙ
Dio hihꜙ

(Lc. 13:25-27)
21 ʼJa ̱ꜙ läꜙjë ̱ë̱ꜙ hi̱ˉ jähꜘ kinꜙ:

“Dsaˉjø ̱ø̱hˈ kya̱a ̱nꜙ, Dsaˉjø ̱ø̱hˈ
kya ̱a̱nꜙ”, dsaˉta̱a ̱hˋ jeeˊ jmeeˈ Dio
hihꜙ. Maꜙlaꜙ hi̱ˉ jmeeꜙ läꜙ hyohˉ
dsëꜗ Tääˋ kya ̱a̱nꜙ hi ̱ˉ gyaꜗ gyʉʉhˈ,
hi ̱ˉ heꜘ baˊ dsaˉta̱a ̱hˋ. 22 Waˊraˉ
gaꜙtëꜘ jeeˊ lla̱a ̱ꜙ jmɨˉgyʉʉꜙ, jwë ̱ë̱ꜘ dsaˉ
jähꜙ sɨɨyhꜙ jnäꜘ: “Dsaˉjø̱ø̱hˈ kya ̱a̱nꜙ,
Dsaˉjø ̱ø̱hˈ kya ̱a̱nꜙ, ¿ja̱ ˈ kya̱a ̱hˊ madaꜚ
heˉ gaꜙjmeehˊ gaꜙkwaˊ jnäähꜗ juuˈ

kyahꜗ, kya ̱a̱hˊ madaꜚ kyahꜗ gaꜙhwë ̱ë̱ˊ
jnäähꜗ hi̱ˉsaꜙllu ̱ꜗ, hiꜙ kya̱a ̱hˊ madaꜚ
kyahꜗ gaꜙjmeeˊ jnäähꜗ heˉ jʉhˉga ̱a ̱ˉ?”
23Maˊja̱ˉ je ̱e̱hnˊkihˈdsaˉheꜘ: “Ji ̱hˊko̱hꜘ
saꜙ gaꜙläꜙkyu̱u̱nꜙ hnähꜘ. Goˉnääˊ
hnähꜘ kyahꜗ, hnähꜘ hi̱ˉ të̱ë̱ˈ jmeeꜙ heˉ
hlɨɨhˈ.”

Gaꜙjmeeyꜘ hneꜗ kiyhꜗ nëˊ ku̱u ̱ˊ hlooˉ
(Mr. 1:22; Lc. 6:47-49)

24 ʼHeˉja̱ˉ, hi̱ˉ nuuˉ juuˈ kinꜙ mahꜗ
jmeeyꜙ läꜙ jwahnꜙ, hi̱ˉ heꜘ la ̱a ̱ꜗ läꜙko̱o̱ˉ
ja ̱a̱ˉ dsaˉñʉʉhˉ hi̱ˉ chaˉ hʉʉˊdsëˉ lluꜗ
kihꜗ. Gaꜙjmeeyꜘ hneꜗ kiyhꜗ nëˊ ku̱u ̱ˊ
hlooˉ. 25 Jaꜗ jmaꜗ, gaꜙjʉʉhꜗ jmɨɨˉ hiꜙ
jaꜗ lleꜘ nëˊ kihˈ hneꜗ. Pero saꜙ gaꜙtohꜘ,
jëëhꜘ maˊ chihˈ nëˊ kihˈ ku ̱u̱ˊ hlooˉ.
26 Pero hi̱ˉ nuuˉ juuˈ kinꜙ mahꜗ saꜙ
jmeeyꜙ läꜙ jwahnꜙ, hi̱ˉ heꜘ la ̱a ̱ꜗ läꜙko̱o̱ˉ
ja ̱a̱ˉ dsaˉ tooˉ hi̱ˉ gaꜙjmeeꜘ hneꜗ kihꜗ
nëˊmɨˈsɨɨˊ. 27 Jaꜗ jmaꜗ, gaꜙjʉʉhꜗ jmɨɨˉ, jaꜗ
lleꜘ täꜘ gaꜙjmeeꜘwɨɨꜘkihꜗhneꜗ ja̱ˉ,mahꜗ
gaꜙtohꜘ. Gaꜙhe̱e̱ꜗ läꜙjëꜙ goˉteˈ —gaꜙjähꜘ
Jesús.

28Maˊ gaꜙdsa̱a ̱ꜗ gaꜙhlëëhꜘ Jesús juuˈ
laˉ, läꜙjë̱ë̱ꜙ dsaˉ hi̱ˉ maˊ tä̱ä ̱hˊ jeeˊ ja ̱ˉ,
maˊ jëë˜ dsa̱yhꜙ haˉ läꜙ laꜗ juuˈ heˉ
maˊ kwayꜙ. 29 Jëëhꜘ maˊ hlë̱ë ̱yh˜ dsaˉ
läꜙko̱o̱ˉ ja̱a ̱ˉ hi̱ˉ jmeeꜙ hihꜙ baˊ, ja̱ꜙ
läꜙko̱hꜘmaˊ jmeeꜙ taˉjwohꜗ kya̱a ̱ꜗ ley.

8
Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ maˊ

dsaahˊ hmihꜗ høøꜚ
(Mr. 1:40-45; Lc. 5:12-16)

1 Läꜙko ̱o̱ˉ maˊ gaꜙjñaa̱ ̱ꜗ Jesús ñihꜙ
lleˊko̱hꜘ ja ̱ˉ, jwë ̱ë̱ꜘ dsaˉ gaꜙllaꜙlleꜗ
kaahˋ kiyhˈ. 2 Jeeˊ ja̱ˉ gaꜙyaꜙjä ̱hꜙ
ja ̱a̱ˉ dsaˉ hi ̱ˉ maˊ dsaahˊ hmihꜗ høøꜚ.
Gaꜙju̱u ̱yhꜗ jnëyˊ chaˊnëˊ Jesús mahꜗ
gaꜙjäyhꜘ sɨɨyhꜙ:

—Dsaˉjø ̱ø̱hˈ kya̱a ̱nꜙ, cherˊmahꜗ leꜘ,
le̱hꜗ baˊ hneˉ chehˈ dsooˊ heˉ miˉsa̱hꜘ
jnäꜘ.

3 Heˉja̱ˉ gaꜙhɨɨꜘ Jesús maˉgooˉ
mahꜗ gaꜙkyeyˉ nëˊ kihˈ dsaˉ heꜘ mahꜗ
gaꜙsɨɨyhꜙ:

—Leꜘ baˊ, waˊ dsaˉcheˋ baˊ dsooˊ
kyahˈ.
Läꜙcha ̱hꜘ ja̱ˉ gaꜙä̱ä ̱hꜗ goˉte˜ hmihꜗ

høøꜚ ja̱ˉ. 4 Ja ̱ˉgaˊ gaꜙjähꜘ Jesús sɨɨyhꜙ:

—Jëëˋ daˊ, taꜙ jmeehˋ juuˈ kihꜗ niꜙ
ja ̱a̱ˉ. Gwaˉ goˉhä̱ä ̱hˋ hñaah ˈ kihꜗ
jmiˉdsaˉ. Kye̱ˉ miihˉ heˉ kwëëh
ˈ hnihꜘ läꜙhihꜙ heˉ gaꜙjmeeꜘ Moisé.
Läꜙja ̱ˉ goˉjmeeˊ mahꜗ läꜙñeyˉ maˉjä̱ꜗ
kyahꜗ —gaꜙjähꜘ Jesús sɨɨyhꜙ.

Gaꜙmiꜙhlä ̱ä̱ꜘ Jesús moz˜ kya ̱a̱ꜗ jʉʉˊ
hløøꜘ

(Lc. 7:1-10)
5 Läꜙko̱o̱ˉ maˊ gaꜙheꜗ Jesús jwɨɨˉ Ca-

pernaum, jaꜗ ja̱a ̱ˉ jʉʉˊ hløøꜘ chu̱hꜙ kihꜗ
Jesúsmahꜗ gaꜙchu̱u ̱yꜘ kya̱a ̱hˊ:

6 —Dsaˉjø̱ø ̱hˈ kya ̱a̱nꜙ, moz˜ kya̱a ̱nꜙ
naˉkya̱a ̱ ˈ chaˊnehꜙ kinꜙ, jaꜙ jwërte
kiyhꜗ, moꜙsoꜙ liihꜚ gooˉ tɨɨyˊ —gaꜙjäyhꜘ
sɨɨyhꜙ.

7 —Nɨɨˋ baˊ jnäꜘ miˊhlä̱ä ̱ꜗ jnihꜘ —
gaꜙjähꜘ Jesús sɨɨyhꜙ.

8Mahꜗ gaꜙje ̱e̱hˉ jʉʉˊ hløøꜘ heꜘ sɨɨyhꜙ:
—Dsaˉjø ̱ø̱hˈ kya̱a ̱nꜙ, saꜙ chaˉ heˉ

la ̱a ̱ꜗ jnäꜘ mahꜗ goˊhehꜘ chaˊnehꜙ kinꜙ.
Le̱e̱ꜙ baˊ ko ̱o̱ˉ jähˊ, mahꜗ jä̱ꜗ baˊ kihꜗ
moz˜ kya̱a ̱nꜙ. 9 Jëëhꜘ jnäꜘ kaˉlähꜘ,
cha ̱a̱ˉ hi̱ˉ jmeeꜙ madaꜚ heˉ jmeenꜙ
kiyhꜗ, hiꜙ tä̱ä ̱hˊ hløøꜘ hi̱ˉ jmeenꜙ hihꜙ
kihꜗ. Waˊraˉ gaꜙjmeenꜗ hihꜙ kihꜗ ja ̱a̱ˉ:
“Gwaˉ jeeˊ ooꜙ”, dsooyꜗ baˊ. Waˊraˉ
gaꜙjwɨɨnꜗ jñahꜘ: “Ñaˉ taꜙ laꜙ”, jäyꜙ
baˊ. Hiꜙwaˊraˉ gaꜙjwɨɨnꜗmoz˜ kya̱a ̱nꜙ:
“Jmeeˊ heˉ laˉ”, jmeeyꜙ baˊ.

10 Peerꜙ gaꜙjëëꜗ dsa̱hꜙ Jesús maˊ
gaꜙnuuyꜘ juuˈ kihꜗ dsaˉ heꜘ. Mahꜗ
gaꜙsɨɨyhꜙ läꜙjë ̱ë̱ꜙ hi̱ˉ maˊ cha̱a ̱ꜗ kaahˋ
kiyhˈ:

—Maꜙraꜙ juˈdsooꜘ jwë̱ë ̱hn˜ hnähꜘ,
läꜙka ̱a ̱ˉ hwaꜗ Israel saꜙ maˉjnä ̱ä ̱hnꜙ
niꜙ ja̱a ̱ˉ dsaˉ hi̱ˉ dsooꜘ dsëꜗ läꜙko̱o̱ˉ
dsooꜘ dsëꜗ dsaˉñʉʉhˉ laˉ. 11 Jwë̱ë̱hn˜
hnähꜘ, lloo˜ ko ̱o̱ˉ jmɨɨˊ jwë ̱ë̱ꜘ dsaˉ
yaˉnääꜘ taꜙ kye̱ꜗ taꜙ ñiiꜘ hi̱ˉ dsaˉta̱a ̱hˋ
kuhꜙ maꜙnʉʉꜙ ko̱ˉjø ̱hꜘ kya̱a ̱hˊ Abra-
ham, kya̱a ̱hˊ Isaac, hiꜙ kya̱a ̱hˊ Jacob
gyʉʉhˈ yaꜙjwɨɨꜗ kihꜗ Dio. 12 Pero dsaˉ
Israel hi̱ˉ maˊ la ̱a̱ ˈ kwa ̱a̱t˜ dsaˉta̱a ̱hˋ
jeeˊ jmeeꜙ Dio hihꜙ, hi̱ˉ heꜘ jwä ̱ä̱ꜗ dsihꜘ
taꜙ kaˊhneꜚ jeeˊ naˉho̱o ̱ˉ. Jeeˊ ja̱ˉ
kɨˊhooyhꜗmahꜗ jʉ̱ʉ̱yꜗ chaˉja̱yˊ.

13 Ja̱ˉgaˊ gaꜙjähꜘ Jesús sɨɨyhꜙ jʉʉˊ
hløøꜘ heꜘ:

—Gwa ̱a̱hˉ baˊ hneˉ kyahꜗ, waˊ leꜘ
kyahꜗ ja̱ˉbaˊ läꜙko̱o̱ˉ maˉläˉdsooꜘ
hohꜘ.
Läꜙcha ̱hꜘ ja ̱ˉ, gaꜙjä̱ꜗ kihꜗ moz˜

kya̱a ̱yꜗ.
Gaꜙmiꜙhlä ̱ä̱ꜘ Jesúsmaˉchooˈ Peeˊ
(Mr. 1:29-31; Lc. 4:38-39)

14 Maˉngëëꜘ heˉ ja ̱ˉ, ñeeˊ Jesús
chaˊnehꜙ kihꜗ Peeˊ. Jeeˊ ja̱ˉ gaꜙjë ̱ë̱yꜗ
maˉchooˈ Peeˊ naˉkya̱a ̱yˈ dsaayhˊ
kya̱a ̱hˊ lliiꜘ. 15 Mahꜗ gaꜙso ̱o̱hꜗ Jesús
maˉgooyˉ. Läꜙcha̱hꜘ ja̱ˉ yaꜙhɨɨꜗ lliiꜘ
kiyhꜗ. Gaꜙnooyˉ jeeˊ maˊ kya ̱a̱yꜗ mahꜗ
gaꜙløøyꜗ jmeeyꜙ taˊheꜗ kihꜗ läꜙjë ̱ë̱ꜙ.

Gaꜙmiꜙhlä ̱ä̱ꜘ Jesús jwë̱ë ̱ꜘ dsaˉdsaahˊ
(Mr. 1:32-34; Lc. 4:40-41)

16 Taꜙ gaꜙnʉʉˉ ja̱ˉ, naˊjä̱ä ̱ˉ dsaˉ
chaˊnëˊ Jesús jwë ̱ë̱ꜘ hi̱ˉ maˊ kye̱ˉ
jmɨˉlleꜘ hlɨɨhˈ. Kya̱a ̱hˊ ko̱o ̱ˉ gaꜙhlëëyhꜘ
baˊ gaꜙhwë ̱ë̱yꜗ jmɨˉlleꜘ hlɨɨhˈ heꜘ hiꜙ
gaꜙmiꜙhlä̱ä ̱yꜘ läꜙjë ̱ë̱ꜙ gaˊ dsaˉ hi̱ˉ maˊ
dsaahˊ. 17Mahꜗ läꜙja̱ˉ läꜙteꜗheˉ gaꜙjähꜘ
Isaíahi̱ˉmaˊngëë˜ juuˈkihꜗDio läꜙmaˊ
gaꜙjäyhꜘ: “Hñiiyꜘ baˊ gaꜙka ̱yꜗ nëˊ kiyhˈ
läꜙjëꜙ dsooˊ jnänˋ, hiꜙ gaꜙko̱o̱yˈ läꜙjëꜙ
dsooˊ jmɨˊwɨɨꜘ jnänˋ kaˉlähꜘ.”

Dsaˉhi̱ˉmaˊhnøøˈmaˊ jmeeˈko̱ˉjø̱hꜘ
kya ̱a̱hˊ Jesús

(Lc. 9:57-62)
18 Maˊ gaꜙjëëꜗ Jesús jwë ̱ë̱ꜘ dsaˉ maˊ

tä̱ä ̱hˊ läꜙkuˊ läꜙji̱i ̱ꜗ kiyhꜗ, gaꜙjmeeyꜘ
madaꜚ kya̱a ̱ꜗ jnäähˈ discípulo kya̱a ̱yꜗ,
heˉ gaꜙmiꜙlluˋ jnäähꜗ naˊmooꜘ mahꜗ
ha ̱a̱ˊ jnäähꜗ ko̱ˉjø ̱hꜘ kya ̱a̱yhˊ taꜙ hn-
gaahˋ ko ̱ˉta̱a̱ˉ jmɨˉjʉʉhˉ. 19 Ja ̱ˉgaˊ
gaꜙllooꜗ ja̱a ̱ˉ taˉjwohꜗ kya̱a ̱ꜗ ley,
gaꜙsɨɨyhꜙ:

—Taˉjwohꜗ, nɨɨnˋ kya̱a ̱hˊ hneˉ waˊ
haˉ chaˉ haˉ jeeˊ gaꜙlloohꜘ.

20Mahꜗ gaꜙjähꜘ Jesús sɨɨyhꜙ:
—Chaˉ baˊ tooˉ jeeˊ gwɨɨ̱ ̱̄ hyahˉ,

chaˉ baˊ sɨɨˉ kihꜗ ta̱ ˈ hi̱ˉ hë̱ë̱ꜙ gyʉʉhˈ.
Pero Hi̱ˉgaꜙlë̱ë̱ꜗngoꜗ laˉ saꜙ chaˉ jeeˊ
jä ̱yˈ.

21 Jñahꜘ discípulo kya̱a ̱yꜗ gaꜙsɨɨyhꜙ:
—Dsaˉjø ̱ø̱hˈ kya̱a ̱nꜙ, kwaˊ jwëꜗ kinꜙ

naˊha̱a ̱nꜙ toˉnëˊ tääˋ kya ̱a̱nꜙ, ja̱ˉgaˊ
nɨɨnˋ kya ̱a̱hˊ hneˉ.

22Mahꜗ gaꜙjähꜘ Jesús sɨɨyhꜙ:



SanMateo 8:23 12 SanMateo 9:6

—Ñaˉ baˊ hneˉ kya̱a ̱hˊ jnäꜘ. Waˊ ha̱a ̱̍
baˊ dsaˉ naˉju̱u ̱ˊ hlɨɨꜘ kya̱a ̱ꜗ.

Gaꜙjmeeꜘ Jesús hihꜙ kihꜗ lleꜘmahꜗ hɨɨꜗ
tiiˊ

(Mr. 4:35-41; Lc. 8:22-25)
23 Läꜙ maˊ gaꜙheꜗ Jesús nehꜙ

naˊmooꜘ, gaꜙnøøꜗ jnääh ˈ discípulo
ko̱ˉjø ̱hꜘ kya̱a ̱yhˊ. 24 Niꜙ juuˈ gaˊ
saꜙ chaˉ jaꜗ ko ̱o̱ˉ lleꜘ täꜘ, gaꜙhɨɨꜘ
gooˉ jwërte. Gaꜙhlu̱hꜗ jmɨɨˉ läꜙji̱i ̱hˈ
gaꜙhaaˋ nehꜙ naˊmooꜘ. Pero
maˉnaˉgwɨɨ̱ ̱̄ baˊ Jesús. 25 Heˉja̱ˉ
jnäähˈdiscípulokya̱a ̱yꜗnaˊcha̱a ̱ˊ jnäähꜗ
jeeˊ maˉnaˉgwɨɨ̱y̱ˉ mahꜗ gaꜙchiihˊ
jnäähꜗ:

—Dsaˉjø ̱ø̱hˈ kya ̱a̱nꜙ, lä ̱ä ̱ˋ jneˊ,
maˉtøøhnˊ jeeˊ ju̱u ̱ꜘ baˊ jneˊ laˉ.

26Mahꜗ gaꜙsɨɨyhꜙ jnäähˈ:
—¿Heˉlaˈ ga ̱hꜗ hnähꜘ? Miihˉ goˉteˈ

baˊ dsooꜘ hohꜘ hnähꜘ.
Ja̱ˉgaˊ gaꜙnooˉ Jesús, gaꜙjmeeyꜘhihꜙ

gaꜙjä ̱ꜘ tiiˊ lleꜘ hiꜙ gaꜙjmeeyꜘ hihꜙ gaꜙjä ̱ꜘ
tiiˊ jmɨɨˉ. Läꜙja̱ˉ baˊ gaꜙjä̱ꜘ tiˊsɨẖꜘ
gaꜙläꜙjëꜙ. 27 Peerꜙ gaꜙjëëˊ dsa̱hꜙ jnääh
ˈ, mahꜗ gaꜙjähˊ jnäähꜗ:

—¿Hii̱̱ˉ baˊ dsaˉ naˉ? Läꜙkye ̱ˉ lleꜘ
kya ̱a̱hˊ jmɨɨˉ nʉʉhˊ kiyhˈ.

Gaꜙhwë̱ë ̱ꜗ Jesús jwë̱ë ̱ꜘ jmɨˉlleꜘ hlɨɨhˈ
hi ̱ˉmaˊ jøøꜙ kihꜗ dsaꜙ

(Mr. 5:1-20; Lc. 8:26-39)
28 Läꜙko ̱o̱ˉ maˊ gaꜙllaꜙnøøꜗ jnääh ˈ

taꜙ hngaahˋ ko̱ˉta̱a ̱ˉ ja̱ˉ, jeeˊ laˈ hwaꜗ
kihꜗ Gadara, yaꜙnääꜗ u ̱u̱ꜗ dsaˉñʉʉhˉ
hi ̱ˉ maˊ jøøꜙ jmɨˉlleꜘ hlɨɨhˈ kihꜗ,
gaꜙmiꜙje̱e̱yꜚ Jesús. Dsaˉ heꜘ gaꜙhwë̱ë̱ˉ
jeeˊ laˈ toˉhø ̱ø̱ˉ kihꜗ hlɨɨꜘ. Hä̱ä ̱yˈ jwërte,
saꜙ maˊ kwayꜙ jwëˈ maˊ dsaˉngëëꜘ
niꜙ ja̱a ̱ˉ dsaˉ taꜙ jwëꜘ ja̱ˉ. 29 Mahꜗ
gaꜙhooyhꜗ ki̱ˉga ̱a̱ˉ, gaꜙjäyhꜘ:

—¿Heeˉ baˊ kihˈ heˉ maˉñehꜗ jeeˊ
tøøhˊ jnäähꜗ laˉ, hneˉ Jesús Jo ̱o̱ꜘ Dio?
¿Cheˊ maˉñehꜗ mahꜗ heehˈ jnäähꜗ wɨɨꜘ
jä ̱ä̱ꜗ saꜙ gaˊmaˉllooꜗ jmɨɨˊ?

30Ʉ ̱ʉ̱ꜘ miihˉ jeeˊ maˊ tä̱ä̱yhˊ ja̱ˉ, maˊ
tä̱ä ̱hˊ ko̱o̱ˉ nääꜗ ñeꜗ maˊ kuhˉ nuuˉ.
31 Gaꜙchu̱u̱ꜘ lleꜘ hlɨɨhˈ heꜘ, gaꜙsɨɨyhꜙ
Jesús:

—Cherˊmahꜗ gaꜙhwë ̱ë̱hˋ jnäähꜗ, kwaˊ
jwëꜗ kya ̱a̱ꜗ jnäähˈ dsaˊtoohˊ jnäähꜗ kihꜗ
ñeꜗ hi̱ˉ tä̱ä ̱hˊ ooꜙ.

32Mahꜗ gaꜙjähꜘ Jesús sɨɨyhꜙ:
—Goˉnääꜘ hnähꜘ ja ̱ˉ.
Mahꜗgaꜙhwë ̱ë̱yˉ, gaꜙnääyꜗgaꜙta ̱a ̱yhˋ

tuhˉdsëꜗ ñeꜗ heꜘ. Läꜙcha̱hꜘ ja̱ˉ, läꜙjë ̱ë̱ꜙ
ñeꜗ heꜘ gaꜙkyʉ̱ʉ̱ꜗ. Maˊ gaꜙtë̱ë̱yꜘ ko̱o̱ˉ
lleˊ hwaˈ, ko̱ˉdsooꜘ jwëˈ baˊ gaꜙsa ̱a ̱yꜗ
chaˊjmɨɨˉ jʉʉhˉ. Jeeˊ ja ̱ˉ gaꜙju̱u ̱yꜗ
nehꜙ jmɨɨˉ. 33 Dsaˉ hi̱ˉ maˊ hä̱ä ̱˜ ñeꜗ,
gaꜙnääꜗkoˉchihˊ chaˉhli̱i ̱ꜙ taꜙ jeeˊ jwɨɨˉ
naˊjmeeyhˊ juuˈ haˉ läꜙ gaꜙlaꜗ kihꜗ ñeꜗ,
hiꜙ haˉ läꜙ gaꜙlaꜗ kihꜗ dsaˉ hi̱ˉmaˊ jøøꜙ
lleꜘhlɨɨhˈkihꜗ. 34Heˉja ̱ˉgaꜙläꜙjë ̱ë̱ꜙdsaˉ
hi̱ˉmaˊ cha ̱a̱ˉ jeeˊ jwɨɨˉ ja̱ˉ, gaꜙhwë ̱ë̱yˉ
mahꜗ gaꜙnääyꜗ gaꜙmiꜙje ̱e̱yꜚ Jesús. Maˊ
gaꜙjë ̱ë̱yꜗ, gaꜙchu̱u ̱yꜘ kya̱a ̱yhˊ mahꜗ waˊ
lla̱a ̱yhꜘ jeeˊ ja ̱ˉ.

9
Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ saꜙ liihꜚ

gooˉ tɨɨˊ
(Mr. 2:1-12; Lc. 5:17-26)

1 Maˉngëëꜘ heˉ ja̱ˉ, gaꜙheꜗ Jesús
kaˉlähꜘ nehꜙ naˊmooꜘ ngaayhꜗ taꜙ hn-
gaahˋ ko ̱ˉta̱a̱ˉ taꜙ jwɨɨˉ kiyhꜗ. 2 Maˊ
gaꜙlla̱a ̱yhꜗ ja̱ˉ, naˊjä̱ä ̱ˉ dsaˉ chaˊnëyˊ
ja ̱a̱ˉ hi̱ˉ dsaahˊ hi̱ˉ saꜙ liihꜚ gooˉ tɨɨˊ
naˉkya̱a ̱ ˈ nëˊ ji̱i̱ˊ. Maˊ gaꜙjëëꜗ Jesús
dsooꜘ baˊ dsëꜗ dsaˉheꜘ, heˉja̱ˉ gaꜙjäyhꜘ
sɨɨyhꜙ hi̱ˉ saꜙ liihꜚ gooˉ tɨɨˊ:

—Waˊ nøh ˈ hohꜘ gyʉ̱ʉ̱ˉ kya̱a ̱nꜙ,
maˉnaˉcheˊ baˊ läꜙjëꜙ dsoˊkyeˉ kyahꜗ.

3 Jeeˊ ja̱ˉmaˊ tä̱ä ̱hˊ ko̱ˉlla̱a ̱ˊ taˉjwohꜗ
kya̱a ̱ꜗ ley. Hi ̱ˉ heꜘ gaꜙjmeeꜘ hʉʉˊdsëˉ
heˉ gaꜙhlëëhꜘ Jesús läꜙja̱ˉ heˉ
gaꜙmiꜙkwa̱yhꜗ Dio baˊ ja ̱ˉ. 4 Pero
gaꜙläꜙliihꜚ baˊ Jesús heˉ hʉʉˊdsëˉ maˊ
jmeeꜙ dsaˉ heꜘ, heˉja̱ˉ gaꜙjäyhꜘ:

—¿Heˉlaˈ jmeehˉ hnähꜘ hʉʉˊdsëˉ
hlɨɨhˈ läꜙnaˉ? 5 ¿Heeˉ gaˊ naˉ saꜙ
jwë ̱ë̱hˋ, la ̱a ̱hꜘ hnähꜘ? ¿Cheˊ heˉ chiihˊ
jneˊ ja ̱a̱ˉ hi̱ˉ dsaahˊ: “Maˉnaˉcheˊ
dsoˊkyeˉ kyahꜗ”, o heˉ chiihˊ jnihꜘ:
“Nooˉ, ki ̱i̱ ˈ ji̱i ̱ˊ kyahˈ, mahꜗ gwa̱a ̱hˉ”?
6 Heˉja̱ˉ jmeenˋ heˉ jwë ̱ë̱hˋ gaˊ mahꜗ
läꜙngëëhꜘ hnähꜘ, Hi̱ˉgaꜙlë̱ë̱ꜗngoꜗ laˉ
baˊ naˉngëˈ jwëˈ jmɨˉgyʉʉꜙmahꜗ cheyꜗ
dsoˊkyeˉ kihꜗ dsaꜙ.

Ja̱ˉgaˊ gaꜙjähꜘ Jesús sɨɨhꜙ hi̱ˉ saꜙ liihꜚ
gooˉ tɨɨˊ:

—Jnäꜘ jwahnꜙ nooˉ, ki ̱i̱ ˈ ji ̱i̱ˊ kyahˈ,
gwa̱a ̱hˉ chaˊnehꜙ kyahꜗ.

7 Heˉja ̱ˉ gaꜙnooˉ dsaˉ heꜘ ngaayhꜗ
chaˊnehꜙ kiyhꜗ. 8 Maˊ gaꜙjëëꜗ dsaˉ
ngaahꜗ hi̱ˉmaˊ dsaahˊ heꜘ, gaꜙläꜙdsa̱a ̱˜
dsëyꜗ chaˉmiihˉmahꜗgaꜙjmeeyꜘ jʉʉhˉ
kihꜗ Dio, taꜙlaꜙ kihꜗ heˉ gaꜙkwëëyhꜗ
chaˉmiihˉ beꜘ ja ̱a̱ˉ dsaˉñʉʉhˉ mahꜗ
miˉhlä̱ä ̱yꜘ dsaˉdsaahˊ.

Gaꜙtëëhꜗ JesúsMatäˊ
(Mr. 2:13-17; Lc. 5:27-32)

9 Läꜙ maˊ yaꜙhë̱ë̱ꜗ Jesús jeeˊ ja ̱ˉ,
gaꜙjë ̱ë̱yꜗ ja̱a ̱ˉ dsaˉñʉʉhˉ hi ̱ˉ che̱e̱ˉ
Matäˊ, hi̱ˉ maˊ gyaˈ nëˊtaˊ kihˈ ko̱o̱yˈ
kuˊsɨhˉ. Mahꜗ gaꜙjäyhꜘ sɨɨyhꜙ:

—Ñaˉwaˊ jmeenˊ ko̱ˉjø ̱hꜘ.
Heˉja̱ˉ gaꜙnooyˉ, gaꜙjmeeyꜘ ko ̱ˉjø̱hꜘ

kya ̱a̱hˊ Jesús.
10 Pero heˉ gaꜙlaꜗ. Maˊ gyaˈ Jesús

kuhˉhɨẖ˜ chaˊnehꜙ kihꜗ Matäˊ. Jwë ̱ë̱ꜘ
dsaˉhi̱ˉmaˊko ̱o̱ꜗkuˊsɨhˉhiꜙ jñahꜘdsaˉ
waˊ hi̱ˉ chaˉ hi̱ˉ maˊ tä̱ä̱hˊ nëˊ mes˜
kuyhˉ ko ̱ˉjø̱hꜘ kya̱a ̱hˊ Jesús hiꜙ kya ̱a̱ꜗ
jnäähˈ discípulo kya̱a ̱yꜗ. 11Maˊ gaꜙjëëꜗ
dsaˉ fariseo, hehꜗ gaꜙjmeeyꜘ läꜙja ̱ˉ,
mahꜗ gaꜙjäyhꜘ sɨɨyhꜙ jnäähˈ:

—¿Heˉlaˈ kuhˉ taˉjwohꜗ kya̱a ̱hꜗ
hnähꜘ ko̱ˉjø ̱hꜘ kya̱a ̱hˊ dsaˉ hi̱ˉ ko ̱o̱ ˈ
kuˊsɨhˉ naˉ hiꜙ kya̱a ̱hˊ jñahꜘ dsaˉ waˊ
hi ̱ˉ chaˉ hi̱ˉ?

12 Maˊ gaꜙnuuꜘ Jesús juuˈ ja̱ˉ mahꜗ
gaꜙjäyhꜘ:

—Saꜙ jmeeꜙ biiꜗ tëꜙmë˜ kihꜗ dsaˉ hi̱ˉ
llu ̱u ̱ꜗ, kihꜗ dsaˉdsaahˊ baˊ jmeeꜙ biiꜗ.
13Goˉnääꜘ hnähꜘmiˉtë ̱ë̱ˈ hnähꜘ hñaahꜗ
heˉ hnøøꜗ jähꜙ juuˈ laˉ: “Hnoonꜗ waˊ
läˉñihꜘ hohꜘ hnähꜘ baˊ, saꜙ hnoonꜗ heˉ
jë ̱ë̱hˈ hnähꜘ jahꜘ nëˊ naˊhyooꜘ”, gaꜙjähꜘ
Dio. Saꜙmaˉjan˜kihꜗhi̱ˉ llu ̱u̱ꜗ, kihꜗhi̱ˉ
chaˉ dsoˊkyeˉ kihꜗ baˊ maˉjan˜, mahꜗ
waˊ dsaˉje̱e̱yh˜ kya̱a ̱hˊ Dio.

Gaꜙngɨɨꜘ dsaˉ juuˈ, heˉlaˈ saꜙ tʉ˜
discípulo ko̱ˉhwëëꜘ heˉ kuhˉhɨy̱h˜

(Mr. 2:18-22; Lc. 5:33-39)
14 Ja ̱ˉgaˊ yaꜙnääꜗ dsaˉ hi̱ˉ maˊ

gaꜙnääˊ kya̱a ̱hˊ Jwa̱a ̱ꜚ, gaꜙmiꜙje̱e̱yꜚ
Jesúsmahꜗ gaꜙngɨɨyꜘ juuˈ kiyhꜗ:

—¿Heˉlaˈ maꜙlaꜙ jnääh ˈ baˊ kya̱a ̱hˊ
fariseo, ko̱ˉllaˉji̱i̱h˜ baˊ saꜙ kihˉhi̱hˉ
jnäähꜗ jeeˊ ngɨɨˊ jnäähꜗ kihꜗ Dio, mahꜗ
saꜙ jmeeꜙ läꜙja̱ˉ discípulo kya̱a ̱hꜗ?

15Heˉja̱ˉ gaꜙjähꜘ Jesús sɨɨyhꜙ:
—Saꜙ chaˉ tiˉmeehˉ dsëꜗ hi̱ˉ tä̱ä ̱hˊ

jeeˊ dsaˉje̱e̱ꜘ gooˉ dsaˉ taˊko ̱ˉji ̱i̱hˈ gyaꜗ
dsaˉñʉʉhˉ hi̱ˉ dsaˉje ̱e̱ꜘ gooˉ jeeˊ ja ̱ˉ.
Pero lloo˜ ko̱o̱ˉ jmɨɨˊ waˊraˉ gaꜙlle̱e̱ˉ
dsaˉ dsaˉñʉʉhˉ hi ̱ˉ dsaˉje̱e̱ꜘ gooˉ
heꜘ. Maˊja ̱ˉ gaˊ tʉ ˈ dsaˉ kya̱a ̱yꜗ heˉ
kuhˉhɨẖ˜ mahꜗ chu̱u ̱yꜗ kya̱a ̱hˊ Dio.
16 Niꜙ ja ̱a̱ˉ dsaˉ saꜙ kwaꜙ kiyhꜗ tø̱ø ̱yꜗ
hmɨɨhˉ hmëëꜘ nëˊ hmɨɨhˉ maˉgyu̱hˉ.
Jëëhꜘ, hmɨɨhˉ hmëëꜘ dsaˉdsu ̱hˈ mahꜗ
jmeeꜙ dsaˉgyiiꜙ hmɨɨhˉ maˉgyu̱hˉ
chaˉgaˊmiihˉ. 17 Hiꜙ läꜙja̱ˉ, niꜙ ja ̱a̱ˉ
dsaˉ saꜙ kwaꜙ kihꜗ chiyhꜗ jmɨhˈ mɨ
ˈjëhꜗ hmëëꜘ nehꜙ looˉ maˉgyu̱hˉ.
Cherˊmahꜗ gaꜙchihꜗ dsaˉ heˉ hmëëꜘ
ja ̱ˉ nehꜙ looˉ maˉgyu̱hˉ, cha̱hꜘ baˊ
gyiiꜙ, jëëhꜘ saꜙ kwaꜗ jwëˈ ä ̱ä ̱ꜙ. Tʉ̱ʉ̱ꜙ
jmɨhˈ mɨ ˈjëhꜗ hmëëꜘ hiꜙ he ̱e̱ꜘ looˉ
kaˉlähꜘ. Heˉja ̱ˉ nehꜙ looˉ hmëëꜘ baˊ
dsaˉhooˋ jmɨhˈ mɨ ˈjëhꜗ hmëëꜘ. Mahꜗ
läꜙja ̱ˉ baˊmiˉheeꜙ ko̱ˉjø ̱hꜘ läꜙto̱ꜘ.

Jo̱ˉmɨɨꜚ Jairokya̱a̱hˊ ja̱a ̱ˉdsaˉmëꜘhi̱ˉ
maˊ dsaahˊ

(Mr. 5:21-43; Lc. 8:40-56)
18Taˊko ̱ˉji̱i̱hˈ hlëëhꜙ gyihꜗ läꜙja̱ˉ, maˊ

gaꜙllooꜗ ja̱a ̱ˉ dsaˉjø ̱ø̱hˈ. Gaꜙju ̱u̱yhꜗ
jnëyˊ chaˊnëˊ Jesús,mahꜗ gaꜙjäyhꜘ:

—Gyʉ̱ʉ̱ˉ mëꜘ kya ̱a̱nꜙ, ko ̱o̱ˉ maˉju ̱u̱ꜙ
baˊ. Manˋ mahꜗ goˊkyehˉ goohˉ nëˊ
kiyhˈmahꜗ läꜙji̱i ̱yhˊ —gaꜙjähꜘdsaˉjø ̱ø̱hˈ
heꜘ.

19 Mahꜗ gaꜙnooˉ Jesús jeeˊ maˊ
gyaˈ, gaꜙllaꜙlleyꜗ kaahˋ kihˈ dsaˉ heꜘ,
hiꜙ gaꜙnøøꜗ jnääh ˈ ko ̱ˉjø̱hꜘ kya̱a ̱yhˊ.
20 Jeeˊ ngooyˈ ja ̱ˉ, ja̱a ̱ˉ dsaˉmëꜘ hi̱ˉ
maˉhyaˉ gyaꜙto ̱ꜘ ji̱ˉñeˉ jëë˜ dsooˊ kihˈ,
gaꜙllooyꜗ taꜙ kaˊluuˊ Jesús mahꜗ gaꜙsu̱ꜗ
miihˉ chaˊgooyˉ chaˊhooˊ saˊhmɨɨhˉ
kiyhꜗ. 21 Jëëhꜘ maˊ la ̱a ̱yꜘ: “Waˊraˉ jähꜘ
kihꜗ ko̱o ̱ˉ të̱ë̱nꜗ su ̱ꜗ miihˉ chaˊgoonꜙ
saˊhmɨɨhˉ kiyhꜗ, hlä ̱ä̱nꜘ goˉte˜.” 22Maˊ
gaꜙje ̱e̱hˉ Jesús hñiiꜘ, gaꜙjë ̱ë̱yꜗ dsaˉmëꜘ
heꜘmahꜗ gaꜙsɨɨyhꜙ:

—Waˊ jë ̱ë̱ˉ hohꜘ gyʉ̱ʉ̱ˉ kya ̱a̱nꜙ.
Kihꜗ heˉ maˉläˉdsooꜘ hohꜘ kinꜙ,
maˉhla̱a ̱hꜘ baˊ hneˉ.
Läꜙcha̱hꜘ ja̱ˉ gaꜙjä̱ꜗ goˉteˈ kihꜗ

dsaˉmëꜘ heꜘ.
23 Läꜙ maˊ gaꜙllooꜗ Jesús kihꜗ

dsaˉjø ̱ø̱hˈ heꜘ, gaꜙjë ̱ë̱yꜗ tëꜙ hi̱ˉ maˊ
tä̱ä ̱hˊ jʉʉꜙ luuꜘ hmaˉtaˉ, hiꜙ maˊ tä̱ä ̱hˊ
dsaˉ kɨˉhooh˜. 24 Mahꜗ gaꜙsɨɨyhꜙ
läꜙjë ̱ë̱ꜙ dsaˉ heꜘ:

—Hwë̱ë̱ˉ daˊ hnähꜘ jeeˊ laˉ.
Chihˉmëꜘ naˉ saꜙ naˉju̱u̱ˊ, hi̱ˉ
naˉgwɨɨ̱ ̱̄ baˊ naˉ.
Mahꜗ gaꜙmiꜙkwa ̱hꜗ dsaˉ kihꜗ Jesús,

maˊ gaꜙjäyhꜘ läꜙja ̱ˉ. 25 Maˊ gaꜙhwë̱ë̱ˉ
dsaˉ heꜘ taꜙ kaˊhneꜚ, gaꜙheyꜗ jeeˊ
naˉkya̱a ̱ ˈ chihˉmëꜘ heꜘ. Gaꜙso ̱o̱yhꜗ
gooyˉ. Hiꜙ läꜙcha ̱hꜘ ja̱ˉ gaꜙnooˉ
chihˉmëꜘ heꜘ. 26 Läꜙka ̱a ̱ˉ hwaꜗ ja̱ˉ
gaꜙnuuꜘ dsaˉ juuˈ ja ̱ˉ.

Gaꜙmiꜙhlä ̱ä̱ꜘ Jesús u̱u ̱ꜗ dsaˉtʉʉˊ
27 Läꜙ maˊ yaꜙhë̱ë̱ꜗ Jesús jeeˊ ja ̱ˉ, u ̱u̱ꜗ

dsaˉtʉʉˊmaˊ cha̱a ̱ˉkaahˋkiyhˈ, chu̱u̱yꜘ
kya ̱a̱yhˊ:

—¡Waˊ läˉñihꜘ hohꜘ kya̱a ̱ꜗ jnääh ˈ,
hneˉ la̱a ̱hꜗ saˊju̱ˉ kihꜗ David!

28 Läꜙ maˊ gaꜙheꜗ Jesús chaˊnehꜙ,
gaꜙmiꜙjä̱hꜙ dsaˉtʉʉˊ heꜘ kiyhꜗ, mahꜗ
gaꜙjähꜘ Jesús sɨɨyhꜙ:

—¿Cheˊ la̱a ̱hꜘ hnähꜘ dsooꜘ lihnꜙ
jmeenˋ heˉ naˉ?

—Le̱hꜗ baˊ hneˉ Dsaˉjø ̱ø̱hˈ kya̱a ̱nꜙ —
gaꜙjähꜘ dsaˉtʉʉˊ heꜘ.

29 Ja ̱ˉgaˊ gaꜙchuyꜗ mɨ ˈnëˊ dsaˉtʉʉˊ
heꜘ, mahꜗ gaꜙsɨɨyhꜙ:

—Waˊ leꜘ kyahꜗ hnähꜘ läꜙko̱o̱ˉ
maˉläˉdsooꜘ hohꜘ hnähꜘ kinꜙ.

30 Läꜙcha̱hꜘ ja̱ˉ gaꜙnaꜘ mɨˈnëˊ läꜙu̱u ̱ꜘ
dsaˉtʉʉˊ heꜘ.
Pero gaꜙta̱a ̱hˉ Jesús juuˈ gaꜙchu̱u̱yꜘ

chaˉmiihˉ kya̱a ̱hˊ dsaˉtʉʉˊ heꜘ,
gaꜙsɨɨyhꜙ:

—Saꜙ waˊ läˉñeˉ niꜙ ja̱a ̱ˉ dsaˉ kihꜗ
heˉ laˉ.

31 Pero läꜙko̱o ̱ˉ gaꜙhwë ̱ë̱ˉ bihꜗ jeeˊ
ja ̱ˉ, gaꜙløøyꜗ hlëëyhꜗ kihꜗ Jesús läꜙka ̱a̱ˉ
hwaꜗ ja̱ˉ.

Gaꜙmiꜙhlä ̱ä̱ꜘ Jesús ja̱a̱ˉ dsaˉ kooˋ
32 Ko̱o̱ˉ maˉhwë ̱ë̱ˉ baˊ dsaˉtʉʉˊ heꜘ

jeeˊ ja̱ˉ, maˊ gaꜙllaꜙnääꜗ dsaˉ hi̱ˉ jä̱ä ̱ꜙ

ja ̱a̱ˉ dsaˉ kooˋ hi ̱ˉ maˊ kye ̱ˉ jmɨˉlleꜘ
hlɨɨhˈ. 33 Läꜙko̱o ̱ˉ maˊ gaꜙlle̱e̱ˉ Jesús
jmɨˉlleꜘ hlɨɨhˈ heꜘ, gaꜙløøꜗ hlëëhꜗ dsaˉ
hi̱ˉ maˊ kooˋ heꜘ. Peerꜙ gaꜙläꜙdsa̱a ̱˜
dsëꜗ dsaˉ hi̱ˉmaˊ tä̱ä ̱hˊ jëë˜ jeeˊ ja̱ˉ.

—Ji ̱hˊko̱hꜘ saꜙ maˉjëëˊ jneˊ läꜙnaˉ
hwaꜗ Israel laˉ —maˊ jäyhꜘ.

34Pero dsaˉ fariseomaˊ jähꜘ:
—Dsaˉjø ̱ø̱hˈ kya̱a ̱ꜗ jmɨˉlleꜘ hlɨɨhˈ baˊ

naˉ kwaꜙ beꜘ kiyhꜗ mahꜗ hwë ̱ë̱y˜
jmɨˉlleꜘ hlɨɨhˈ.

Peerꜙ gaꜙläꜙñihꜘ dsëꜗ Jesús kihꜗ dsaꜙ
35 Gaꜙngëëꜘ Jesús gaꜙläꜙka ̱a̱ˉ jeeˊ

hlaˉ jwɨɨˉ kaahˊ jwɨɨˉ mähˉ, maˊ
miˉtë ̱ë̱yꜙ dsaˉ nehꜙ gwahꜙ kihꜗ jeeˊ
jwɨɨˉ ja̱ˉ, maˊ kwayꜙ juˈhmëëꜘ läꜙko̱o̱ˉ
jä ̱ä̱ꜙ Dio dsaˉ läꜙhihꜙ kihꜗ, hiꜙ maˊ
miˉhlä ̱ä ̱yꜘ dsaˉdsaahˊ hiꜙ maˊ jñuuyh˜
dsooˊ jmɨˊwɨɨꜘ kihꜗ dsaꜙ. 36 Läꜙko̱o̱ˉ
häˊ maˊ jë ̱ë̱y˜ jwë ̱ë̱ꜘ dsaˉ hi̱ˉ dsaˉnääꜗ
chaˊnëyˊ, gaꜙläꜙñihꜘ dsëyꜗ kihꜗ. Jëëhꜘ,
maˊ naˉhë ̱ë̱yˈ, gaꜙnääyꜗ naˉsaaˉ
naˉjñeeyꜘ. Maˊ la ̱a ̱yˈ läꜙko̱hꜘ borrego
hi̱ˉ saꜙ cha ̱a̱ˉ jʉʉˊ. 37Heˉja ̱ˉ gaꜙsɨɨyhꜙ
jnäähˈ discípulo kya̱a ̱yꜗ:

—Maꜙraꜙ juˈdsooꜘ, chaˉmiihˉ heˉ
maˉleꜘ choohˊ jneˊ, pero miihˉ
goˉteˈ baˊ dsaˉ hi̱ˉ tä̱ä ̱hˊ jmeeꜙ taˊ.
38 Heˉja̱ˉ chu̱u̱ˊ hnähꜘ chaˉmiihˉ
kya̱a ̱hˊ dsaˉjʉʉˊ taˊ mahꜗ che ̱e̱yꜗ jwë ̱ë̱ꜘ
hi̱ˉ choohꜗ taˊ kiyhˈ.

10
Gaꜙhña̱a̱ꜗ Jesús läꜙjë ̱ë ̱ꜙ gyaꜙtu ̱u̱ꜘ

apóstole
(Mr. 3:13-19; Lc. 6:12-16)

1 Ja̱ˉgaˊ gaꜙtëëhꜗ Jesús läꜙjë ̱ë̱ꜙ
gyaꜙtu ̱u̱ꜘ jnääh ˈ discípulo kya̱a ̱yꜗ,
gaꜙhñaa̱ ̱yꜗ jnääh ˈ mahꜗ jmeeˊ jnäähꜗ
taˊ kiyhˈ. Heˉja ̱ˉ gaꜙhñahꜗ jnääh ˈ
beꜘ heˉ hwë ̱ë̱ˊ jnäähꜗ jmɨˉlleꜘ hlɨɨhˈ,
hiꜙ miˉhlä̱ä ̱ꜘ jnääh ˈ dsaˉ kihꜗ naˉkuˊ
naˉngɨɨ ˈ dsooˊ. 2 Läꜙjë̱ë̱ꜙ gyaꜙtu ̱u ̱ꜘ
jnääh ˈ apóstole kya̱a ̱yꜗ, maˊ che̱e̱ˉ
jnääh ˈ läꜙlaˉ: Toˉnëˊ heꜘ Simón hi̱ˉ
maˊ che̱e̱ˉ Peeˊ, kya̱a ̱hˊ Andreˊ ø̱ø̱yhꜚ,
Jacobo heꜘ jo ̱o̱ꜘ Zebedeo kya̱a ̱hˊ Jwa̱a ̱ꜚ
ø̱ø ̱yhꜚ, 3Felipe heꜘ, kya̱a ̱hˊ Bartolomé,
Tamá heꜘ kya ̱a̱hˊ Matäˊ hi̱ˉ maˊ ko̱o̱ꜗ

kuˊsɨhˉ, Jacobo heꜘ jo ̱o̱ꜘ Alfeo, kya̱a ̱hˊ
Lebeo hi̱ˉ maˊ tëëh˜ dsaˉ Tadeo,
4 Simón dsaˉ cananita heꜘ, kya̱a ̱hˊ
Juda Iscariote hi ̱ˉ gaꜙngëëꜗ Jesús.

Gaꜙche̱e ̱ꜗ Jesús dsaˉ kya ̱a̱yꜗ mahꜗ
kwayꜗ juˈhmëëꜘ

(Mr. 6:7-13; Lc. 9:1-6)
5 Heˉja̱ˉ gaꜙche̱e̱ꜗ Jesús läꜙjë̱ë̱ꜙ

gyaꜙtu ̱u̱ꜘ jnääh ˈ, mahꜗ gaꜙjmeeyꜘ
madaꜚ kya̱a ̱ꜗ jnäähˈ, gaꜙjäyhꜘ:

—Taꜙ goˉnääꜘ hnähꜘ taꜙ jeeˊ tä̱ä ̱hˊ
dsaˉ hi̱ˉ saꜙ la ̱a ̱ꜗ judiu, niꜙ taꜙ goˉta̱a ̱hˊ
hnähꜘ jeeˊ jwɨɨˉ heˉ naˉhe ̱e̱ꜚ hwaꜗ
Samária. 6 Goˉnääꜘ hnähꜘ jeeˊ tä̱ä ̱hˊ
dsaˉ judiu baˊ, hi̱ˉ la ̱a ̱ꜗ läꜙko ̱hꜘ bor-
rego hi̱ˉ naˉhë̱ë̱ ˈ. 7 Goˉnääꜘ hnähꜘ
goˉkwaˊ hnähꜘ juuˈ laˉ: Maˉyaˉjä ̱hꜙ
heˉ jä̱ä ̱ꜗ Dio dsaˉ läꜙhihꜙ kihꜗ. 8 Ja̱ˉ
miˉhlä̱ä ̱hˈ hnähꜘ hi̱ˉ dsaahˊ, ja̱ˉ
chehꜘ hnähꜘ dsooˊ hmihꜗ høøꜚ, ja̱ˉ
miˉji̱i̱hˊ hnähꜘ dsaˉ hi ̱ˉ maˉnaˉju̱u ̱ˊ,
ja ̱ˉ hwë ̱ë̱hˋ hnähꜘ jmɨˉlleꜘ hlɨɨhˈ. Laˊ
maˉhñah˜ baˊ hnähꜘ beꜘ naˉ, heˉja̱ˉ
taꜙ ko̱o̱ꜘ hnähꜘ jñeehˈ hnähꜘ kihꜗ dsaꜙ.

9 ʼTaꜙ ka ̱ˉ hnähꜘ kuˊnøøꜚ, kuuˊ tøøˉ,
niꜙ ko̱o̱ˉ ñeˈ nøøꜘ. 10Niꜙ taꜙ ka̱ˉ hnähꜘ
saˊtuhˉ kihꜗ chaˊjwëꜗ, niꜙ taꜙ ka̱ˉ hnähꜘ
jyohꜘ lë ̱ë̱ˊ hmɨɨhˉ kyahꜗ hnähꜘ, niꜙmɨɨˉ
heˉ heehˈ hnähꜘ, niꜙ hmaˉhuꜚ kaˉlähꜘ.
Jëëhꜘ ja̱a ̱ˉhi ̱ˉ jmeeꜙ taˊ, lleˋ kihˈhyoyhꜙ
heˉ kuyhꜙ.

11 ʼWaˊhaˉchaˉhaˉ jeeˊgaꜙllaꜙnäähꜗ
hnähꜘ, jwɨɨˉ kaahˊ jwɨɨˉ mähˉ, ja̱ˉ
hnaahꜙ hnähꜘ ja̱a ̱ˉ dsaˉ hi ̱ˉ lluꜗ dsëꜗ
mahꜗ jä ̱hˈ hnähꜘ chaˊnehꜙ kiyhꜗ läꜙji̱i ̱hˈ
hwë ̱ë̱hꜙ hnähꜘ jeeˊ ja ̱ˉ. 12 Waˊraˉ
gaꜙta̱a ̱hˋ hnähꜘ chaˊnehꜙ kihꜗ dsaꜙ, ja̱ˉ
jmeehˉ hnähꜘ Dio kiyhꜗ. 13 Cherˊmahꜗ
gaꜙhe ̱e̱hˉ dsaˉ heˉ maˉjmeehˊ hnähꜘ
Dio kiyhꜗ, jä̱ꜗ naˉjø ̱ø̱ꜚ chaˊnehꜙ ja ̱ˉ.
Pero cherˊmahꜗ saꜙ gaꜙhe ̱e̱yhˉ, saꜙ
läꜙjmääꜗ juuˈ heˉ maˉhlëëhˊ hnähꜘ
ja ̱ˉ. 14Cherˊmahꜗ saꜙ gaꜙhe̱e̱yhˉ hnähꜘ
jeeˊ llaꜙnäähꜗ hnähꜘ hiꜙ cherˊmahꜗ saꜙ
gaꜙnuuyꜘ juuˈ heˉ kye ̱hˊ hnähꜘ, ja̱ˉ
hwë ̱ë̱hˉ hnähꜘ chaˊnehꜙ ja̱ˉ o jeeˊ jwɨɨˉ
ja ̱ˉ. Ja ̱ˉ hlahꜘ waˊhløøˉ heˉ naˉbeh˜
maˉtɨɨhˊ hnähꜘ. 15 Maꜙraꜙ juˈdsooꜘ
jwë ̱ë̱hn˜ hnähꜘ, chaˉgaˊmiihˉwɨɨꜘ jëëꜗ
dsaˉ kihꜗ jeeˊ jwɨɨˉ jeeˊ saꜙ he ̱e̱yhꜙ

hnähꜘ läꜙko̱hꜘ gaˊ jwɨɨˉ Sodomakya̱a ̱hˊ
Gomorra waˊraˉ gaꜙtëꜘ jeeˊ jmeeˈ Dio
jwiz˜.

Gaꜙjähꜘ Jesús jëëꜗ dsaˉ kya ̱a̱yꜗ
chaˉmiihˉ heˉwɨɨꜘ

16 ʼNʉʉˉ daˊ hnähꜘ, jnäꜘ che ̱e̱nꜚ
hnähꜘ la̱a ̱hꜗ hnähꜘ läꜙko ̱hꜘ borrego
hi̱ˉ gaꜙnääˊ jeeˊ kihˈ jahꜘ hä̱ä ̱ ˈ. Hnøøꜗ
le̱e̱hꜚ hnähꜘ läꜙko̱hꜘ liihꜚ mɨɨhˉ, hiꜙ
jmeeˊ hnähꜘ hwa ̱a ̱hˊ läꜙko̱hꜘ ja̱a ̱ˉ juuˉ.
17Le̱e̱hꜚhnähꜘ. Jëëhꜘ, ngëëꜗdsaˉhnähꜘ
kihꜗ dsaˉtaˊ. Jmiˊba̱a ̱ꜗ dsaˉ hnähꜘ
nehꜙ gwahꜙ kiyhꜗ. 18 Kwa̱a ̱t˜ kihꜗ juuˈ
kinꜙ ngëëꜗ dsaˉ hnähꜘ kihꜗ dsaˉtaˊ
ka ̱a ̱hˊ mahꜗ kwahˈ hnähꜘ juˈdsooꜘ kinꜙ
chaˊnëyˊ hiꜙ läꜙja̱ˉ kaˉlähꜘ kihꜗ läꜙjë ̱ë̱ꜙ
hi̱ˉ saꜙ la ̱a ̱ꜗ judiu. 19Waˊraˉ gaꜙtëꜘ jeeˊ
ngëëˈ dsaˉ hnähꜘ kihꜗ dsaˉtaˊ, taꜙ ka̱ˉ
hnähꜘ hʉʉˊdsëˉ haˉ läꜙ hlëëhˊ hnähꜘ
o haˉ läꜙ juuˈ kwahˈ hnähꜘ. Waˊraˉ
gaꜙtëꜘ jeeˊ hlëëhˊ hnähꜘ, Dio baˊ kwaˈ
juuˈ haˉ läꜙ hlëëhˊ hnähꜘ. 20 Jëëhꜘ, ja̱ꜙ
heꜘ hnähꜘ heˉ hlëëhˊ hnähꜘ. Jmɨˉlleꜘ
kihꜗ Tääˋ jnänˋ baˊ ja̱ˉ kwayꜗ juuˈ heˉ
hlëëhˊ hnähꜘ.

21 ʼNgëëꜗdsaˉ ø̱ø̱hꜚkihꜗdsaˉtaˊmahꜗ
jngëëhꜗ dsihꜘ. Ja ̱ˉbaˊ läꜙja ̱ˉ jmeeꜗ
dsaˉ kihꜗ jo̱o ̱ꜘ kaˉlähꜘ. Chihˉ te̱e̱ꜗ
kya̱a ̱hˊ choˈjmiiˉ läꜙji̱i ̱hˈ liyhꜙ jngɨɨyhꜗ
kihꜗ. 22 Läꜙjë ̱ë̱ꜙ dsaˉ jmeeꜗ naˉhøøhˊ
kyahˈ hnähꜘ kwa ̱a ̱t˜ kinꜙ. Pero hi̱ˉ
kwëëhꜗ dsëꜗ läꜙji̱i ̱hˈ lla̱a ̱ꜙ, hi ̱ˉ heꜘ baˊ
lä ̱ä ̱ꜘ. 23Waˊraˉ gaꜙjmeehꜙ dsaˉ hnähꜘ,
goˉnääꜘ hnähꜘ taꜙ jyohꜘ jeeˊ jwɨɨˉ.
Jëëhꜘ maꜙraꜙ juˈdsooꜘ jwë ̱ë̱hn˜ hnähꜘ,
jä ̱hꜘ Hi̱ˉgaꜙlë̱ë̱ꜗngoꜗ laˉ jä ̱ä ̱ꜗ saꜙ gaˊ
maˉngëëhꜘ hnähꜘ läꜙka̱a ̱ˉ jwɨɨˉ kihꜗ
hwaꜗ Israel.

24 ʼSaꜙ jø̱ø ̱hˈ gaˊ discípulo läꜙko̱hꜘ gaˊ
taˉjwohꜗ kya̱a̱yꜗ. Niꜙ moz˜, saꜙ jø ̱ø̱yhˈ
gaˊ läꜙko ̱hꜘ gaˊ dsaˉjʉʉyˊ. 25 Le̱e̱ꜙ baˊ
kihˈ discípulo jmeeyꜗ läꜙko̱o̱ˉ jmeeꜙ
taˉjwohꜗ kya̱a ̱yꜗ. Läꜙja̱ˉ kaˉlähꜘ le̱e̱ꜙ
baˊ kihꜗ moz˜ jmeeyꜗ läꜙko̱o̱ˉ jmeeꜙ
dsaˉjʉʉyˊ. Hiꜙ cherˊmahꜗ dsaˉjʉʉˊ
chaˊnehꜙ gaꜙtëëhꜗ dsaˉ Beelzebú, johꜘ
gaˊ saꜙ jäyhꜙ kihꜗ hi̱ˉ cha̱a ̱ˉ kiyhꜗ.

Hi ̱ˉ kihꜗ jmeenˊ ga̱hꜗ jneˊ
(Lc. 12:2-7)

26 ʼHeˉ läꜙja̱ˉ, taꜙ waˊ ga̱hˈ hnähꜘ
kihꜗ hi̱ˉ jmeehꜙ hnähꜘ. Jëëhꜘ, saꜙ
chaˉ niꜙ miihˉ heˉ naˉjlëˉ, heˉ saꜙ
läꜙjnäꜘ. Hiꜙ läꜙjëꜙ heˉ naˉhmääˊ,
lloo˜ ko̱o̱ˉ jmɨɨˊ läꜙñeˉ dsaˉ. 27 Läꜙjëꜙ
heˉ jwë ̱ë̱hn˜ hnähꜘ jeeˊ naˉho ̱o̱ˉ,
hlëëhˊ hnähꜘ jeeˊ jnäꜘ waˊjeˉ. Hiꜙ
läꜙjëꜙ heˉ jwë ̱ë̱hn˜ hnähꜘ hñaahꜗ, wɨɨˊ
hnähꜘ gyʉʉhˈ hneꜗ mahꜗ hlëëhˊ hnähꜘ
ki ̱ˉga̱a ̱ˉ. 28 Taꜙ waˊ ga ̱hˈ hnähꜘ kihꜗ
dsaˉ hi̱ˉ jngɨɨhꜙ jmɨˉngoꜗ. Hi̱ˉ heꜘ saꜙ
leꜘ jngɨɨyhꜗ jmɨˉlleꜘ kyahꜗ hnähꜘ. Waˊ
ga ̱hꜙ hnähꜘ kihꜗ hi̱ˉ lihꜙ ta̱a ̱hꜙ hnähꜘ
chaˊjeˉ läꜙkye ̱ˉ jmɨˉlleꜘ kyahꜗ hnähꜘ.
29 ¿Cheˊ saꜙ hnëë˜ dsaˉ u ̱u̱ꜗ gyʉ̱ʉ̱ˉ ta̱ ˈ
kya ̱a̱hˊ ko ̱o̱ˉ ñe ˈ nøøꜘ? Pero niꜙ ja ̱a̱ˉ
hi ̱ˉ heꜘ saꜙ leꜘ tä̱hꜙ hwaꜗ cherˊmahꜗ saꜙ
gaꜙkwaꜘ Tääˋ jnänˋ jwëˈ. 30 Läꜙkye̱ˉ
jñuˉ llehˊ hnähꜘ naˉheˈ gaꜙläꜙjëꜙ kihꜗ
Dio. 31 Heˉja̱ˉ jwahnꜙ, taꜙ waˊ ga ̱hˈ
hnähꜘ. Kye̱e̱ꜘ gaˊ hnähꜘ chaˉgaˊmiihˉ
läꜙko̱hꜘ gaˊ jwë ̱ë̱ꜘ gyʉ̱ʉ̱ˉ ta̱ˈ.

32 ʼCherˊmahꜗ hi̱ˉ gaꜙmiꜙjnääˉ hñiiꜘ
la ̱a ̱yꜗkya̱a ̱nꜙ chaˊnëˊdsaˉ, ja ̱ˉbaˊ läꜙja̱ˉ
miˊjnääꜗ jnihꜘ chaˊnëˊ Tääˋ kya̱a ̱nꜙ hi̱ˉ
gyaꜗ yaꜙjwɨɨꜗ. 33 Pero cherˊmahꜗ hi̱ˉ
hmäꜙ juuˈ heˉ la ̱a ̱yꜗ kya ̱a̱nꜙ chaˊnëˊ
dsaˉ, ja̱ˉbaˊ läꜙja̱ˉ jmeenˋkiyhˈkaˉlähꜘ
chaˊnëˊ Tääˋ kya̱a̱nꜙ hi ̱ˉ gyaꜗ yaꜙjwɨɨꜗ.

Te̱e ̱ꜗ dsaˉ kwa ̱a̱t˜ kihꜗ Jesús
(Lc. 12:51-53; 14:26-27)

34 ʼTaꜙ waˊ la ̱a ̱hꜘ hnähꜘ, maˉjan˜
mahꜗ jmeenˋ hɨɨ ˈ tiiˊ kihˈ dsaˉ
jmɨˉgyʉʉꜙ. Saꜙ maˉjan˜ mahꜗ hɨɨꜗ
tiiˊ. Maˉjan˜ mahꜗ llanˋ hniiˉ baˊ.
35 Maˉjan˜ llanˋ hniiˉ mahꜗ te̱e̱ꜗ
jo ̱o̱yꜘ kya̱a ̱hˊ jmiiyˉ. Ja ̱ˉbaˊ läꜙja̱ˉ
kaˉlähꜘ chihˉmëꜘ kya̱a ̱hˊ chooyꜗ hiꜙ
maˊjo ̱o̱yꜘ kya̱a ̱hˊ maˉchooyˈ. 36 Heꜘ
baˊ hi̱ˉ cha̱a ̱ˉ ko̱o̱ˉ chaˊnehꜙ, jmeeyꜗ
naˉhä̱ä ̱yhˊ dsaˉkya ̱a̱yhˊ. 37Hi̱ˉ hnääꜗ
choˈjmiiˉ läꜙko̱hꜘ gaˊ jnäꜘ, saꜙ høøꜙ
kwa ̱a ̱t˜ le̱e̱yꜘ dsaˉ kya̱a ̱nꜙ. Hi̱ˉ hnääꜗ
jo ̱ˉñʉʉhꜚ jo ̱ˉmɨɨyꜚ läꜙko ̱hꜘ gaˊ jnäꜘ,
saꜙ høøꜙ kwa ̱a̱t˜ le ̱e̱yꜘ dsaˉ kya ̱a̱nꜙ.
38Hi̱ˉ saꜙ jä̱ä ̱ꜙ cruꜚ kya̱a ̱ꜗ mahꜗ jmeeyꜗ
ko̱ˉjø ̱hꜘ kya ̱a̱hˊ jnäꜘ, saꜙ kwaꜙ kinꜙ
le̱e ̱yꜘ dsaˉ kya̱a ̱nꜙ. 39Hi̱ˉ hnoohˉ haˉ
läꜙ jeeˊ läꜙcha̱a ̱yˉ lluꜗ, hi̱ˉ heꜘ ju̱u̱ꜘ baˊ.

Pero hi̱ˉ kwa ̱a ̱˜ hñiiꜘ ju̱u̱ꜘ kwa ̱a ̱t˜ kinꜙ,
hi̱ˉ heꜘ baˊ lä ̱ä ̱ꜘ.

Hyohꜙ dsaˉ kya̱a̱ꜗDio jñeeˈ
(Mr. 9:41)

40 ʼHi̱ˉ he̱e̱hˉ hnähꜘ, jnäꜘ baˊ heꜘ
maˉhe̱e̱yhˉ. Hiꜙ hi ̱ˉ he̱e̱hˉ jnäꜘ,
maˉhe̱e̱yhˉ hi̱ˉ gaꜙche̱e̱ꜗ jnäꜘ baˊ ja ̱ˉ.
41Hi̱ˉ he ̱e̱hˉ ja̱a ̱ˉ dsaˉ hi ̱ˉ ngëë˜ juuˈ
kihꜗ Dio, kihꜗ heˉ naˉhñaa̱ ̱yˊ kihˈ Dio,
hyoyhꜙ läꜙko ̱o̱ˉ teꜗheˉhyohꜙhi̱ˉngëë˜
juuˈ ja̱ˉ. Hi̱ˉ he ̱e̱hˉ ja ̱a ̱ˉ hi̱ˉ llu ̱u ̱ꜗ, kihꜗ
heˉ la ̱a̱yꜗ dsaˉ llu ̱u̱ꜗ, hyoyhꜙ läꜙko̱o̱ˉ
teꜗ heˉ hyohꜙ hi̱ˉ llu̱u ̱ꜗ heꜘ. 42 Waˊ
hi̱ˉ chaˉ hi ̱ˉ, hi ̱ˉ kwëëh˜ ko̱o̱ˉ vas
jmɨˉdsëꜚ gyʉhꜘ ja̱a ̱ˉ hi̱ˉ pihˈ laˉ, kihꜗ
heˉ la ̱a ̱yꜗ discípulo kya̱a ̱nꜙ, maꜙraꜙ
juˈdsooꜘ jwë ̱ë̱hn˜ hnähꜘ, hyoyhꜙ baˊ
jñeeyˈ.

11
Gaꜙche̱e ̱ꜗ Jwa ̱a̱ꜚ dsaˉ kya ̱a̱yꜗ mahꜗ

naˊngɨɨyˊ juuˈ kihꜗ Jesús
(Lc. 7:18-35)

1 Maˉngëëꜘ maˉjmeeꜘ Jesús madaꜚ
läꜙlaˉ kya̱a ̱ꜗ jnääh ˈ, yaꜙhë̱ë̱yꜗ ngooyꜗ
naˊhlë̱ë̱yhˊ dsaˉ, hiꜙ naˊkwayˉ juuˈ
läꜙka ̱a ̱ˉ jeeˊ jwɨɨˉ kihꜗ dsaˉgoo˜ jnääh
ˈ.

2 Jwa̱a ̱ꜚ hi̱ˉmaˊ choo˜ jmɨɨˉmaˊ hä̱ä ̱ˊ
nehꜙñeˈ. Maˊ gaꜙnuuyꜘ läꜙjëꜙ heˉ maˊ
jmeeꜙ Cristo, gaꜙche ̱e̱yꜗ u̱u ̱ꜗ discípulo
kya̱a ̱yꜗ, 3mahꜗ naˊngɨɨyˊ juuˈ kihꜗ Jesús:

—¿Cheˊ hneˉ heꜘ hi̱ˉ nøøꜘ juuˈ jäꜙ o
cheˊ jä̱ä ̱ˊ jnäähꜗ jñahꜘ?

4 Mahꜗ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Goˉnääˊ hnähꜘ, mahꜗ goˉjmeehˋ
juuˈ kihꜗ Jwa̱a ̱ꜚ läꜙjëꜙ heˉ nuuhˉ hnähꜘ
hiꜙ läꜙjëꜙ heˉ jëëhꜘ hnähꜘ laˉ. 5Hi̱ˉ tʉʉˊ
maˉjëëy˜ baˊ, hi̱ˉ jluuhˊ maˉgaꜙnääyˊ
baˊ, maˉla ̱a̱ꜘ baˊ hi̱ˉ maˊ dsaahˊ dsooˊ
hmihꜗ høøꜚ, hi̱ˉ gwɨɨˋ maˉnuuyˉ baˊ,
hi̱ˉ maˉju̱u ̱ꜙ maˉläˉji̱i ̱yhˋ baˊ, hiꜙ hi̱ˉ
täˉñeeꜘmaˉnuuˉ bihꜗ juˈhmëëꜘ. 6Lluꜗ
laꜗ kihꜗ hi̱ˉ saꜙ jmeeꜙ to̱ꜗ dsëꜗ kwa ̱a ̱t˜
kinꜙ —gaꜙjähꜘ Jesús sɨɨyhꜙ.

7 Läꜙko̱o̱ˉ maˊ gaꜙnääˋ discípulo
kya̱a ̱ꜗ Jwa̱a ̱ꜚ, gaꜙløøꜗ Jesús hlë ̱ë̱yh˜
dsaˉ kihꜗ Jwa̱a ̱ꜚ mahꜗ läˉdsooh˜ dsëyꜗ
haˉ läꜙmaˊ la ̱a̱yˈ. Gaꜙjäyhꜘ:

—¿Haˉ läꜙ la ̱a̱ꜗ hi̱ˉ naˊnääh ˈ hnähꜘ
naˊjë̱ë̱hˋ hnähꜘ jeeˊ ooꜙ hwaꜗ ki ̱i̱ꜙ?
¿Cheˊ maˊ la ̱a ̱yˈ läꜙko ̱hꜘ hmaˉtahˉ heˉ
gwaˉgya ̱a̱˜ lleꜘ? 8 ¿Cherˊmahꜗ saꜙ
la ̱a ̱yꜗ läꜙja̱ˉ hi̱ˉ naˊjë ̱ë̱hˋ hnähꜘ, haˉ
baˊ läꜙ la ̱a ̱yꜗ ja̱ˉ? ¿Cheˊ maˊ la ̱a ̱yˈ ja ̱a̱ˉ
dsaˉñʉʉhˉ hi̱ˉ maˊ kë ̱hˉ hmɨɨhˉ lluꜗ?
Ñeˊ baˊ jneˊ, läꜙjë̱ë̱ꜙ hi̱ˉ kë ̱hˉ hmɨɨhˉ
lluꜗ, hi̱ˉ heꜘ tä̱ä ̱hˊ chaˊnehꜙ kihꜗ rey
baˊ. 9Heˉja̱ˉ, ¿heeˉbaˊ la ̱a ̱̍ hi̱ˉnaˊjë̱ë̱hˋ
hnähꜘ? ¿Cheˊ la ̱a ̱yˈ ja ̱a̱ˉ hi̱ˉ ngëë˜ juuˈ
kihꜗ Dio? Jnäꜘ jwë ̱ë̱hn˜ hnähꜘ la ̱a ̱yꜗ
baˊ. Hiꜙ maꜙraꜙ heˉ la ̱a ̱yꜗ jø ̱ø̱hˈ gaˊ
läꜙko̱hꜘ gaˊ jñahꜘhi̱ˉmaˊngëë˜ juuˈkihꜗ
Dio. 10 Jëëhꜘ, Jwa ̱a̱ꜚ heꜘ hi̱ˉ naˉsɨɨˉ kihꜗ
läꜙlaˉ:
Che̱e̱nꜚ ja̱a ̱ˉ hi̱ˉ dsaˉkwaꜙ juuˈ kinꜙ.
Hi̱ˉ heꜘ dsooꜗ taꜙ chaˊnëhˊ mahꜗ

miˉlluyꜗ jwëˈ kyahꜗ.
11 ʼMaꜙraꜙ juˈdsooꜘ jwë ̱ë̱hn˜ hnähꜘ.

Jeeˊ kihˈ läꜙjë̱ë̱ꜙ hi̱ˉ gaꜙläꜙcha̱a ̱ꜙ kihꜗ
dsaˉmëꜘ, saꜙ cha ̱a̱ˉ hi̱ˉ jø ̱ø̱hˈ gaˊ
läꜙko̱hꜘ gaˊ Jwa̱a̱ꜚ hi̱ˉ maˊ choo˜ jmɨɨˉ.
Pero hi ̱ˉ la̱a ̱ꜗ mähꜗ gaˊ kihˈ gyʉʉhˈ
yaꜙjwɨɨꜗ, hi̱ˉ heꜘ jø ̱ø̱hˈ gaˊ läꜙko ̱hꜘ gaˊ
Jwa̱a ̱ꜚ. 12 Läꜙko̱o̱ˉ maˊ jaˈ Jwa̱a̱ꜚ hi̱ˉ
maˊ choo˜ jmɨɨˉ, läꜙji ̱i̱hˈ naꜗ, heˉ wɨɨꜘ
baˊ dsaˉta̱a ̱hˋ dsaˉ jeeˊ jmeeꜙ Dio hihꜙ.
Dsaˉ hä ̱ä̱ ˈ kwayꜙ beꜘ dsaˉta̱a ̱yhˋ jeeˊ
ja ̱ˉ. 13 Jëëhꜘ, läꜙjë ̱ë̱ꜙ hi̱ˉ gaꜙngëëꜗ juuˈ
kihꜗ Dio hi̱ˉ maˊ cha̱a ̱ˉ lloꜘjooꜗ, kweeˉ
baˊ laˈ juuˈ kiyhꜗ heˉ gaꜙkwayꜘ, hiꜙ
läꜙja ̱ˉ ley kaˉlähꜘ läꜙji̱i ̱hˈ kihꜗ Jwa̱a ̱ꜚ.
14 Cherˊmahꜗ cha̱a ̱ˉ hi̱ˉ hnøøꜗ he ̱e̱hꜙ
juuˈ laˉ, Jwa̱a ̱ꜚ heꜘ la ̱a ̱yꜗ Elía hi ̱ˉ nøøꜘ
juuˈ jäꜙ. 15 Hi̱ˉ hnøøꜗ he̱e̱hꜙ juuˈ laˉ,
waˊ he̱e̱yhˉ.

16 ʼJwë̱ë̱hn˜ hnähꜘ haˉ läꜙ ko̱hꜘ la ̱a̱ꜗ
dsaˉ hi ̱ˉ cha ̱a̱ˉ naꜗ. Cha ̱a ̱yhˉ miihˉ
läꜙko̱hꜘ chihˉ hi̱ˉ tä̱ä ̱hˊ jeˊhmoohˊ hi̱ˉ
tiˉchooꜙ juuˈ kya̱a ̱hˊ dsaˉkya̱a ̱yhˊ.
17 Jäyhꜘ: “Maˉjʉʉˊ jnäähꜗ su ̱ꜚ heˉ
jmeeꜙ jë ̱ë̱ˉ hohꜘ hnähꜘ kya̱a ̱hˊ luuꜘ
hmaˉtaˉ pero saꜙ gaꜙhiihꜘ hnähꜘ maˊ
jmeehꜗ hnähꜘ ja̱ˊ. Maˉhäˊ jnäähꜗ
su ̱ꜚ heˉ tiˉmeehˉ dsëꜗ, niꜙ läꜙja̱ˉ saꜙ
maˉhoohˊ hnähꜘ”, jähꜘ chihˉ heꜘ sɨɨyhꜙ
dsaˉkya̱a ̱yhˊ.

18 ʼLäꜙja ̱ˉ kaˉlähꜘ jmeeꜙ dsaˉ hi̱ˉ
cha ̱a̱ˉ naꜗ. Jëëhꜘ, jaꜗ Jwa̱a̱ꜚ hi̱ˉ gaꜙkuhˉ

gaꜙhɨẖꜗ miihˉ goˉteˈ mahꜗ maˊ jähꜘ
dsaˉ kiyhꜗ: “Kye̱yˉ jmɨˉlleꜘ hlɨɨhˈ.”
19 Läꜙja̱ˉ kaˉlähꜘ, jaꜗ Hi̱ˉgaꜙlë̱ë̱ꜗngoꜗ
laˉ hi̱ˉ kuhˉhɨẖ˜ naˊteeˋ kihˈ mahꜗ
jähꜘ dsaˉ kiyhꜗ: “Jla̱a ̱ˊ ngëëˈ, mahꜗ
llaˊhe̱e̱yhꜚ. Jwa̱yhꜘ kya̱a ̱hˊ läꜙjë ̱ë̱ꜙ hi̱ˉ
ko̱o̱ˈ kuˊsɨhˉ, la ̱a ̱yꜗ omeꜚ kya̱a ̱ꜗ dsaˉhi̱ˉ
saꜙ toohˉ taˊ”, jähꜘ dsaˉ hi̱ˉ cha̱a ̱ˉ naꜗ.
Pero kya̱a ̱hˊ heˉ jmeeꜙ Dio, lii˜ lluꜗ baˊ
hʉʉˊdsëˉ kiyhꜗ.

Jëëꜗwɨɨꜘ läꜙjë̱ë ̱ꜙ hi ̱ˉ cha̱a̱hˉ
(Lc. 10:13-15)

20 Ja̱ˉgaˊ gaꜙløøꜗ Jesús jʉʉh˜kihꜗdsaˉ
hi̱ˉ maˊ tä̱ä ̱hˊ läꜙko̱o ̱ˉ läꜙko̱o̱ˉ jwɨɨˉ
jʉʉhˉ jeeˊ gaꜙjmeeyꜘ chaˉmiihˉ heˉ
jʉhˉga ̱a̱ˉ. Niꜙ läꜙja̱ˉ, saꜙ gaꜙje ̱e̱yh˜
kya̱a ̱hˊ Dio. Heˉja̱ˉ gaꜙjäyhꜘ sɨɨyhꜙ:

21—¡Peerꜙ jwɨɨ˜ hnähꜘ dsaˉ hi̱ˉ tä̱ä ̱hˊ
jwɨɨˉ Corazín! ¡Peerꜙ jwɨɨ˜ hnähꜘ dsaˉ
hi̱ˉ tä ̱ä ̱hˊ jwɨɨˉ Betsaida! Waˊraˉ
jähꜘ kihꜗ maˉjëëꜙ dsaˉ hi̱ˉ tä̱ä ̱hˊ Tiro
kya̱a ̱hˊ jwɨɨˉ Sidón haˉ läꜙ laꜗ heˉ
jʉhˉga ̱a̱ˉ heˉ maˉjmeenꜗ jeeˊ kyahˈ
hnähꜘ, maˉlɨhꜘ saꜙ gaꜙje ̱e̱yh˜ kya̱a ̱hˊ
Dio, maˊ kë̱yhꜙ hmɨɨhˉ jwäꜘ hiꜙ maˊ
su ̱yˈ hñiiyꜘ tʉˊjwaˉ, jmeeyꜙ lii˜ heˉ
tiˉmeehˉ dsëyꜗ. 22 Heˉja̱ˉ jwë ̱ë̱hn˜
hnähꜘ, waˊraˉ gaꜙtëꜘ jmɨɨˊ jeeˊ leꜘ jwiz˜,
chaˉgaˊmiihˉ wɨɨꜘ jëëhˈ hnähꜘ läꜙko̱hꜘ
gaˊ dsaˉ hi̱ˉ cha ̱a̱ˉ Tiro kya̱a ̱hˊ Sidón.
23 Hnähꜘ hi̱ˉ cha̱a ̱ˉ Capernaum,
jmeehˉ hnähꜘ hʉʉˊdsëˉ heˉ të ̱ë̱hꜗ
hnähꜘgyʉʉhˈ. Peroñiihˊgaˊkihˈ chaˊjeˉ
goˊnäähˈ hnähꜘ. Jëëhꜘ, waˊraˉ jähꜘ kihꜗ
jwɨɨˉ Sodoma gaꜙjmeenꜗ heˉ jʉhˉga ̱a̱ˉ
heˉ maˉjmeenꜗ jeeˊ kyahˈ hnähꜘ, läꜙ
maˉhlaˉ ja ̱ˉbaˊ läꜙji̱i ̱hˈ naꜗ. 24 Heˉja̱ˉ
jwë ̱ë̱hn˜ hnähꜘ, waˊraˉ gaꜙtëꜘ jeeˊ leꜘ
jwiz˜, chaˉgaˊmiihˉ wɨɨꜘ jëëh ˈ hnähꜘ
läꜙko̱hꜘ gaˊ heˉ jëëꜗ hi̱ˉ maˊ tä̱ä ̱hˊ
Sodoma.

Gaꜙjähꜘ Jesús heˉ saꜙ hiiˉ hmaˉyu˜
kiyhꜗ

(Lc. 10:21-22)
25Hor˜ ja̱ˉ gaꜙjähꜘ Jesús sɨɨyhꜙ Dio:
—Kwanꜙ tiˊhmaahˊ kyahˈ Tääˋ

kya̱a ̱nꜙ, hneˉ la ̱a̱hꜗ Dsaˉjø ̱ø̱hˈ kihꜗ
gyʉʉhˈ hwaꜗ, jëëhꜘ gaꜙhmähˊ läꜙjëꜙ juuˈ
laˉ kihꜗ hi̱ˉ kyʉʉh˜ hiꜙ kihꜗ hi̱ˉ ngëëꜘ.

Mahꜗ gaꜙmiꜙjnäähˈ juuˈ kyahꜗ kihꜗ hi̱ˉ
la ̱a ̱ꜗ läꜙko̱hꜘ ja̱a ̱ˉ chihˉmähꜗ. 26 Jëëhꜘ,
gaꜙtɨhꜗ baˊ hohꜘ jmeehˈ läꜙja̱ˉ, Tääˋ.

27 ʼGaꜙläꜙjëꜙ goˉte˜ baˊ gaꜙtoohˉ Tääˋ
kya ̱a̱nꜙ goonꜙ. Niꜙ ja̱a ̱ˉ saꜙ kyu̱u̱ꜙ Jo̱o̱ꜘ
Dio, maꜙlaꜙ Tääˋ baˊ kyu̱u ̱ꜙ jnäꜘ. Niꜙ
saꜙ cha̱a ̱ˉ hi̱ˉ kyu̱u̱ꜙ Tääˋ. Maꜙlaꜙ jnäꜘ
hi ̱ˉ la ̱a ̱ꜗ Jo̱o̱yꜘ baˊ kyu̱u̱ꜙ jnihꜘ, hiꜙ läꜙja̱ˉ
läꜙkyu̱u ̱ꜙ dsaˉ hi ̱ˉ hnoonꜗ miˊjnäänꜗ
kihꜗ.

28 ʼLäꜙjë̱ë̱ꜙ hnähꜘ hi̱ˉmaˉhwa ̱a ̱ꜘ kihꜗ
läꜙjëꜙ heˉ dsaˉngëëꜘ hnähꜘ, yaˉnääꜘ
hnähꜘ kya̱a ̱hˊ jnäꜘ mahꜗ jmeenˋ te̱e̱hˊ
hohꜘ hnähꜘ. 29 Waˊ kye̱nˊ ko ̱ˉjø̱hꜘ
hmaˉyu˜ kinꜙ mahꜗ miˊtë̱ë̱ꜗ hnähꜘ
kinꜙ. Jëëhꜘ, hwa ̱a ̱ˊ baˊ jnäꜘ, mahꜗ jø ̱hˉ
dsënꜙ kaˉlähꜘ. Läꜙja̱ˉ moꜙsoꜙ ka̱hˈ gaˊ
hnähꜘhʉʉˊdsëˉhaˉ läꜙ leꜘ kyahꜗhnähꜘ.
30 Jëëhꜘ saꜙ hiiˉ hmaˉyu˜ kinꜙ, niꜙ saꜙ
jwë ̱ë̱hˋmadaꜚheˉ jmeenˋ kyahˈhnähꜘ.

12
Gaꜙhlëëhꜘ Jesús haˉ läꜙ laꜗ jmɨɨˊ heˉ

te ̱e ̱hˉ dsaˉ dsëꜗ
(Mr. 2:23-28; Lc. 6:1-5)

1 Ko̱o̱ˉ jmɨɨˊ heˉ te ̱e̱hˉ dsaˉ dsëꜗ,
gaꜙngëëꜘ Jesús jeeˊ maˊ naˉjnääˊ
chaahˈ trigo mahꜗ jaꜗ gaꜙläꜙkya ̱hꜙ
jnäähˈ discípulo kya̱a ̱yꜗ. Heˉja̱ˉ gaꜙløøˊ
jnäähꜗ hnäˊ jnäähꜗ miihˉ saˊgwa̱hꜘ
trigomahꜗ gaꜙkihˊ jnäähꜗ. 2Maˊ gaꜙjëëꜗ
dsaˉ fariseo läꜙko ̱o̱ˉ maˊ jmeeˉ jnääh
ˈ, gaꜙjäyhꜘ:

—Jëëˋ daˊ haˉ läꜙ jmeeꜙ discípulo
kya ̱a̱hꜗ heˉ saꜙ gaꜙtë ̱ë̱ꜘ jneˊ jmeenˊ jmɨɨˊ
heˉ te̱e̱hˉ dsaˉ dsëꜗ —gaꜙjäyhꜘ sɨɨyhꜙ
Jesús.

3Mahꜗ gaꜙjähꜘ Jesús sɨɨyhꜙ:
—¿Cheˊ saꜙ maˉhehˉ hnähꜘ läꜙko̱o̱ˉ

gaꜙjmeeꜘ David ko̱o̱ˉ häˊ, läꜙ maˊ
jaˈ kyo ̱yhꜙ kya̱a ̱hˊ hi̱ˉ maˊ gaꜙnääˊ
kya ̱a̱yhˊ? 4 Gaꜙheyꜗ nehꜙ gwahꜙ mahꜗ
gaꜙkuyhˉheˊñiihꜚheˉmaˉnaˉjø ̱ø̱ꜚheˉ
saꜙ lleˋ kihˈ maˊ kuyhꜙ hiꜙ gaꜙkwëëyhꜗ
dsaˉ hi̱ˉ gaꜙnääˊ kya̱a ̱yhˊ. Jëëhꜘ,
maꜙlaꜙ jmiˉdsaˉ baˊ maˊ naˉngëˈ jwëˈ
kuyhꜙheˊñiihꜚ ja̱ˉ. 5¿Cheˊ saꜙmaˉhehˉ
hnähꜘ läꜙko̱o ̱ˉ lleˋ nëˊ ley kihꜗ Moisé?
Jmɨɨˊ heˉ te ̱e̱hˉ dsaˉ dsëꜗ gaꜙjmeeꜘ baˊ
jmiˉdsaˉ taˊ nehꜙ gwahꜙ, pero saꜙmaˊ

laˈ dsoˊkyeˉ heˉ maˊ jmeeyꜙ läꜙja ̱ˉ.
6 Jwë̱ë̱hn˜ hnähꜘ, jeeˊ laˉ chehꜗ ja ̱a̱ˉ
hi̱ˉ kye ̱e̱ꜘ gaˊ läꜙko̱hꜘ gaˊ gwahꜙ ja ̱ˉ.
7 Saꜙ ñehˊ hnähꜘ läꜙko ̱o̱ˉ hnøøꜗ jähꜙ
juuˈ laˉ: “Hnoonꜗ waˊ läˉñihꜘ hohꜘ
hnähꜘ baˊ, saꜙ hnoonꜗ heˉ jë ̱ë̱hˈ hnähꜘ
jahꜘ nëˊ naˊhyooꜘ.” Waˊraˉ jähꜘ kihꜗ
maˉläˉngëëhꜘ hnähꜘ juuˈ naˉ, saꜙ maˊ
bä̱ä ̱hˊ hnähꜘ dsooˊ, hi̱ˉ saꜙ chaˉ heˉ
maˉjmeeꜘ niꜙ miihˉ. 8 Heˉ läꜙja ̱ˉ,
Hi̱ˉgaꜙlë̱ë̱ꜗngoꜗ laˉ baˊ naˉngëˈ jwëˈ
jmeeyꜗ hihꜙ, heeˉ naˉ heˉ gaꜙtë ̱ë̱ꜘ
jmeeꜗ dsaˉ jmɨɨˊ heˉ te̱e̱hˉ dsaˉ dsëꜗ.

Gaꜙmiꜙhlä ̱ä̱ꜘ Jesús ja̱a̱ˉ dsaˉ jmɨɨˊ heˉ
te ̱e ̱hˉ dsaˉ dsëꜗ

(Mr. 3:1-6; Lc. 6:6-11)
9 Yaꜙhë ̱ë̱ꜗ Jesús jeeˊ ja ̱ˉ, ngooyꜗ

mahꜗ gaꜙheyꜗ nehꜙ gwahꜙ mähˉ kihꜗ
dsaˉ judiu. 10 Jeeˊ ja̱ˉ maˊ hä̱ä ̱ˊ
ja ̱a̱ˉ dsaˉñʉʉhˉ hi̱ˉ maˉläˉki̱i ̱ꜙ ko̱o̱ˉ
maˉgooˉ. Mahꜗ gaꜙngɨɨꜘ dsaˉ fariseo
juuˈ kihꜗ Jesús:

—¿Cheˊ naˉngëˈ jneˊ jwëˈ miˊhlä ̱ä̱ꜗ
jneˊ ja̱a ̱ˉ hi̱ˉ dsaahˊ jmɨɨˊ heˉ te̱e̱hˉ
dsaˉ dsëꜗ? —gaꜙjäyhꜘ sɨɨyhꜙ Jesús.
Heˉ maˊ hnooyhˉ haˉ läꜙ jeeˊ maˊ

hnëëy ˈ baˊ ja̱ˉ. 11 Mahꜗ gaꜙjähꜘ Jesús
sɨɨyhꜙ:

—Cherˊmahꜗ ja̱a ̱ˉ hnähꜘ chehꜗ ja ̱a̱ˉ
borrego kihꜗ mahꜗ tä̱yhꜙ ko̱o̱ˉ chaˊsɨɨˉ
jmɨɨˊ heˉ te̱e̱hˉ dsaˉ dsëꜗ, ¿cheˊ saꜙ
dsooꜗ hi̱ˉ heꜘmahꜗ dsaˉlle ̱e̱yꜙ? 12 ¿Johꜘ
gaˊ saꜙ kye̱e̱ꜘ ja ̱a ̱ˉ dsaˉ läꜙko̱hꜘ gaˊ ja ̱a̱ˉ
borrego? Kihꜗ heˉja ̱ˉ, naˉngëˈ jneˊ
jwëˈ jmeenˊ heˉ lluꜗ, jmɨɨˊ heˉ te̱e̱hˉ
dsaˉ dsëꜗ —gaꜙjäyhꜘ sɨɨyhꜙ.

13 Ja ̱ˉgaˊ gaꜙsɨɨyhꜙ dsaˉdsaahˊ heꜘ:
—Nɨɨhˋ daˊmaˉgoohˉ.
Mahꜗ gaꜙnɨɨyhꜗmaˉgooyˉ. Läꜙcha̱hꜘ

ja ̱ˉ, gaꜙjä ̱ꜗ lluꜗ goˉte˜ läꜙko̱o ̱ˉ maˊ laˈ
jyohꜘ maˉgooyˉ. 14 Maˊ gaꜙhwë ̱ë̱ˉ
dsaˉ fariseo heꜘ gaꜙnääˋ, gaꜙta ̱a̱yhˋ
juuˈ kweeˉ haˉ läꜙ jeeˊ maˊ jngëëyh ˈ
Jesús.

Gaꜙläꜙteꜗko̱o̱ˉ juuˈheˉ gaꜙkwaꜘ Isaía
lloꜘjooꜗ

15Gaꜙläꜙliihꜚ Jesús heˉ hʉʉˊdsëˉmaˊ
jmeeꜙ dsaˉ heꜘ, heˉja ̱ˉ ngooyꜗ taꜙ jeeˊ
jyohꜘ baˊ. Peerꜙ jwë ̱ë̱ꜘ dsaˉ gaꜙllaꜙlleꜗ

kaahˋ kiyhˈ. Hiꜙ maˊ miˉhlä̱ä ̱yꜘ
gaꜙläꜙjë ̱ë̱ꜙ dsaˉdsaahˊ. 16 Heˉja̱ˉ
gaꜙsɨɨyhꜙ läꜙjë̱ë̱ꜙ hi̱ˉ gaꜙhla̱a ̱ꜘ heꜘ:

—Taꜙ koohꜘ hnähꜘ juuˈ kya̱a ̱hˊ niꜙ
ja ̱a̱ˉ.

17 Läꜙja̱ˉ gaꜙlaꜗ mahꜗ läꜙteꜗ juuˈ heˉ
gaꜙkwaꜘ Isaía hi̱ˉ gaꜙngëëꜗ juuˈ kihꜗ
Dio, läꜙmaˊ gaꜙjäyhꜘ:
18Hi̱i̱ꜚ laˉhi ̱ˉ gaꜙhñaa̱̱nꜙ jmeeꜗ taˊ kinꜙ.
Hi̱i ̱ꜚ laˉ hi̱ˉ hnaanꜙ hi̱ˉ cha ̱a̱nˉ lluꜗ

kya̱a ̱hˊ.
Jmeenˋ jä̱ˈ jmɨˉlleꜘ kinꜙ nëˊ kiyhˈ.
Mahꜗ kwayꜗ juˈdsooꜘ läꜙka̱a ̱ˉ läꜙjʉhꜗ

jmɨˉgyʉʉꜙ.
19Saꜙ tiˊchooyꜗ juuˈ kya ̱a̱hˊ niꜙ ja ̱a̱ˉ, saꜙ

taˊhooyhꜗ,
niꜙ saꜙ hlëëyhꜗ ki̱ˉga ̱a ̱ˉ chaˊjwëꜗ jʉʉhˉ.
20 Jmeeyꜗ jø ̱hˉ dsëyꜗ kya̱a ̱hˊ dsaˉ hi̱ˉ

la ̱a̱ꜗ läꜙko̱o̱ˉ hmaˉtahˉ heˉ
ngooꜗ dsaˉjøøꜘ,

hiꜙ läꜙja ̱ˉ kya̱a ̱hˊ dsaˉ hi̱ˉ la ̱a ̱ꜗ läꜙko̱o̱ˉ
waˊjeˉ heˉmaˉngooꜗ dsaˉʉʉꜙ.

Läꜙja ̱ˉ jmeeyꜗ läꜙji̱i̱hˈ lloo˜ jmɨɨˊ läꜙjnäꜘ
heˉ lluꜗ jmahꜗ baˊmaˉlɨh˜.

21Mahꜗ läꜙjë ̱ë̱ꜙ dsaˉ hi̱ˉ tä̱ä̱hˊ läꜙka ̱a̱ˉ
hwaꜗ, ka ̱ꜗ oˉjø ̱hꜙ dsëˉ kiyhꜗ.

Gaꜙjähꜘ dsaˉ, maˊ kye ̱ˉ Jesús jmɨˉlleꜘ
hlɨɨhˈ

(Mr. 3:20-30; Lc. 11:14-23; 12:10)
22 Ja ̱ˉgaˊ naˊjä̱ä ̱ˉ dsaˉ chaˊnëˊ Jesús

ja ̱a̱ˉ dsaˉñʉʉhˉ hi̱ˉ maˊ kye̱ˉ jmɨˉlleꜘ
hlɨɨhˈ. Maˊ la ̱a ̱yˈ ja ̱a ̱ˉ hi ̱ˉ tʉʉˊ hiꜙ maˊ
ka ̱a ̱yˋ kaˉlähꜘ. Gaꜙmiꜙhlä ̱ä̱ꜘ Jesús dsaˉ
heꜘ. Läꜙcha̱hꜘ ja ̱ˉ gaꜙløøyꜗ jëëy˜ hiꜙ
gaꜙløøyꜗ hlëëyhꜙ. 23Gaꜙläꜙjë ̱ë̱ꜙ baˊ dsaˉ
gaꜙläꜙdsa̱a ̱˜ dsëꜗ. Mahꜗ maˊ ngɨɨyꜙ juuˈ
kihꜗ dsaˉkya̱a ̱yhˊ:

—¿Cheˊ saꜙ la ̱a ̱ꜗ saˊju̱ˉkihꜗDaviddsaˉ
naˉ? —maˊ jäyhꜘ.

24Läꜙko ̱o̱ˉmaˊ gaꜙnuuꜘ dsaˉ fariseo
heˉmaˊ jmä̱ä ̱y˜ jø̱ø ̱hˈ Jesús, gaꜙjäyhꜘ:

—Dsaˉ naˉ hwë ̱ë̱˜ jmɨˉlleꜘ hlɨɨhˈ
kya ̱a̱hˊ beꜘ kihꜗ Beelzebú, dsaˉjø ̱ø̱hˈ
kya ̱a̱ꜗ läꜙjë ̱ë̱ꜙ jmɨˉlleꜘ hlɨɨhˈ.

25Maˊ kyʉʉh˜ baˊ Jesús heˉ hʉʉˊdsëˉ
maˊ jmeeꜙ dsaˉ heꜘ, mahꜗ gaꜙjäyhꜘ
sɨɨyhꜙ:

—Dsaˉ hi ̱ˉ tä̱ä ̱hˊ ko̱o̱ˉ hwaꜗ,
cherˊmahꜗ te̱e̱y˜ kya̱a ̱hˊ heꜘ baˊ
dsaˉkya̱a ̱yhˊ, heˉ miˉlla̱a ̱yꜙ hñiiyꜘ baˊ

ja ̱ˉ. Läꜙja̱ˉ kaˉlähꜘ ko̱o̱ˉ jwɨɨˉ jʉʉhˉ
o hi ̱ˉ tä̱ä ̱hˊ ko̱o̱ˉ chaˊnehꜙ, cherˊmahꜗ
te̱ˉjë ̱ë̱yꜘ, saꜙ gwë̱ë̱yꜗ. 26 Läꜙja̱ˉ kaˉlähꜘ
kihꜗ Tanaˊ, cherˊmahꜗ hwë ̱ë̱y˜ heꜘ
baˊ hi̱ˉsaꜙllu ̱ꜗ, heˉ jmeeyꜙ hniiˉ kihꜗ
hñiiyꜘ baˊ ja̱ˉ. Heˉja̱ˉ, ¿haˉ läꜙja̱ˉ
miˉheeyꜙ kya̱a ̱hˊ taˊ kiyhˈ? 27Waˊraˉ
jähꜘ kihꜗ jnäꜘ hwë ̱ë̱nˊ jmɨˉlleꜘ hlɨɨhˈ
kya̱a ̱hˊ beꜘ kihꜗ jʉʉˊ hi ̱ˉsaꜙllu ̱ꜗ, ¿haˉ
baˊ kihˈ dsaˉkya̱a̱hˊ hnähꜘ, hi ̱ˉ baˊ
kihˈ beꜘ hwë ̱ë̱y˜ hi̱ˉsaꜙllu ̱ꜗ? Heꜘ baˊ
dsaˉkya̱a ̱hˊ hnähꜘ naˉ, miˉjnääyꜙ heˉ
naˉhe ̱e̱ꜚ hʉʉˊdsëˉ kyahꜗ hnähꜘ. 28Pero
cherˊmahꜗ jnäꜘ hwë ̱ë̱nˊ hi̱ˉsaꜙllu̱ꜗ
kya̱a ̱hˊ beꜘ kihꜗ Jmɨˉlleꜘ kihꜗ Dio, heˉ
ja ̱ˉ jmeeꜙ lii˜ heˉmaˉngooꜗ jmeeꜙ Dio
hihꜙ jeeˊ kyahˈ hnähꜘ baˊ ja ̱ˉ. 29 ¿Haˉ
läꜙ leꜘ dsaˉheꜘ ja̱a ̱ˉ dsaˉ chaˊnehꜙ kihꜗ
ja ̱a̱ˉ dsaˉ hi̱ˉ be̱e̱ꜘ, mahꜗ hɨɨ̱y̱ꜗ heˉ chaˉ
kiyhꜗ cherˊmahꜗ saꜙ gaꜙhñu̱u ̱yꜗ toˉnëˊ?
Jmeeꜙ biiꜗ hñu̱u ̱yꜗ, ja ̱ˉgaˊ leꜘ hwëëyꜗ
läꜙjëꜙ heˉ llaꜙ dsëyꜗ. 30 Hi̱ˉ saꜙ jwa ̱hꜘ
kya̱a ̱hˊ jnäꜘ, heˉ hneeyˉ kya̱a ̱hˊ jnäꜘ
baˊ ja̱ˉ. Hi̱ˉ saꜙ jmeeꜙ ko̱ˉjø ̱hꜘ kya̱a ̱hˊ
jnäꜘ mahꜗ te̱e̱hnˊ dsaˉ, heˉ jmeeyꜙ
dsaˉläˉø̱ø̱ꜘ dsaˉ kinꜙ baˊ ja̱ˉ. 31Heˉja̱ˉ
jwë ̱ë̱hn˜hnähꜘ, jmeeꜗbaˊDio jø ̱hˉdsëꜗ
kihꜗ läꜙjëꜙ dsoˊkyeˉ heˉ jmeeꜙ dsaˉ.
Hiꜙ jmeeyꜗ jø ̱hˉ dsëyꜗ kihꜗ läꜙjëꜙ juuˈ
wɨɨꜘ heˉ hlëëhꜙ dsaˉ. Pero cherˊmahꜗ
gaꜙhlëëhꜘ dsaˉ wɨɨꜘ kihꜗ Jmɨˉlleꜘ kihꜗ
Dio, saꜙ jmeeyꜗ jø̱hˉ dsëyꜗ. 32 Jmeeꜗ baˊ
Dio jø ̱hˉ dsëꜗ kihꜗ hi̱ˉ hlëëhꜙ wɨɨꜘ kihꜗ
Hi̱ˉgaꜙlë̱ë̱ꜗngoꜗ laˉ. Pero hi̱ˉ hlëëhꜙ
wɨɨꜘ kihꜗ Jmɨˉlleꜘ Naˉjngɨɨ ˈ, moꜙsoꜙ
jmeeyꜗ jø ̱hˉ dsëyꜗ kiyhꜗ, niꜙ jmɨˉgyʉʉꜙ
laˉ, niꜙ jmɨˉgyʉʉꜙ heˉ naꜗ gaˊ jäꜙ.

Mɨɨˈ kihꜗ jmeeꜙ lii˜ haˉ läꜙ laꜗ chaahˈ
hmaˉ

(Lc. 6:43-45)
33 ʼCherˊmahꜗ gaꜙjñeeˊ jneˊ ko̱o̱ˉ

chaahˈ hmaˉ lluꜗ, kwaꜗ mɨɨ ˈ heˉ
lluꜗ. Hiꜙ cherˊmahꜗ gaꜙjñeeˊ jneˊ ko̱o̱ˉ
chaahˈ hmaˉ hlɨɨhˈ, kwaꜗ mɨɨ ˈ heˉ
hlɨɨhˈ. Mɨɨ ˈ kihꜗ jmeeꜙ lii˜ haˉ läꜙ
laꜗ chaahˈ hmaˉ. 34 Maꜙraꜙ hi̱ˉ heꜘ
jo ̱o̱ꜘsɨɨhˊ mɨɨhˉ la ̱a ̱hꜗ hnähꜘ. ¿Haˉ läꜙ
leꜘ hlëëhˊ hnähꜘ juuˈ lluꜗ mahꜗ hlë ̱ë̱hˈ
baˊ hnähꜘ? Jëëhꜘ, heˉ naˉmahꜘ nehꜙ
tuhˉdsëꜗ dsaˉ, heˉ ja̱ˉ baˊ hlëëyhꜙ.

35 Dsaˉ llu ̱u̱ꜗ hlëëyhꜙ heˉ lluꜗ heˉ
naˉmahꜘ nehꜙ tuhˉdsëyꜗ. Dsaˉ hi̱ˉ
hlë ̱ë̱hˈ, hlëëyhꜙ heˉ hlɨɨhˈ heˉ naˉmahꜘ
nehꜙ tuhˉdsëyꜗ. 36 Heˉja̱ˉ jwë ̱ë̱hn˜
hnähꜘ, waˊraˉ gaꜙtëꜘ jeeˊ jmeeˈ Dio
jwiz˜, ngɨɨyhꜗ kwa ̱a ̱t˜ kihꜗ dsaꜙ kihꜗ
läꜙjëꜙ juuˈ heˉ saꜙ jmääꜗ taˊ heˉ
hlëëyhꜙ taˊko ̱ˉji ̱i̱hˈ tä̱ä ̱yhˊ jmɨˉgyʉʉꜙ
laˉ. 37 Kya̱a ̱hˊ ja̱ˉbaˊ juuˈ heˉ hlëëhˊ,
yaˉhë̱ë̱hˈ llu ̱u̱ꜗ o yaˉhë̱ë̱hˈ kya̱a ̱hˊ
dsoˊjwɨɨꜘ.

Dsaˉ hñaaˉ dsëꜗ maˊ hnøøy ˈ jmeeꜗ
Jesús ko̱o̱ˉ heˉ jʉhˉga̱a̱ˉ

(Mr. 8:12; Lc. 11:29-32)
38 Ja̱ˉgaˊ gaꜙjähꜘ ko ̱ˉlla̱a ̱ˊ taˉjwohꜗ

kya ̱a̱ꜗ ley kya̱a ̱hˊdsaˉ fariseo gaꜙsɨɨyhꜙ
Jesús:

—Taˉjwohꜗ, hnøøˉ jnäähˈ jëëˊ jnäähꜗ
jmeehˈ ko̱o ̱ˉ heˉ jʉhˉga̱a ̱ˉ.

39Heˉja̱ˉ gaꜙjähꜘ Jesús sɨɨyhꜙ:
—Heˉ baˊ cheˉ hlë̱ë̱hˈ hnähꜘ dsaˉ

hi ̱ˉ cha ̱a̱ˉ naꜗ, saꜙ miˉtehˋ hnähꜘ kihꜗ
Dio mahꜗ ngɨɨhˊ hnähꜘ jmeenˋ ko̱o̱ˉ
heˉ jʉhˉga ̱a ̱ˉ. Heˉ jʉhˉga ̱a ̱ˉ läꜙko̱hꜘ
gaꜙlaꜗ kihꜗ Joná hi̱ˉ gaꜙngëëꜗ juuˈ
kihꜗ Dio, maꜙlaꜙ heˉ ja ̱ˉ baˊ heehnꜚ
hnähꜘ. 40 Jëëhꜘ, ja ̱ˉbaˊ läꜙko̱o ̱ˉ gaꜙjä ̱ꜘ
Joná hnëˉ jmɨɨˊ hnëˉ hwëˈ nehꜙ tuhˉ
hmoohˉ jø ̱ø̱hˈ heꜘ, läꜙja̱ˉ kaˉlähꜘ
Hi̱ˉgaꜙlë̱ë̱ꜗngoꜗ laˉ jä̱ꜗ hnëˉ jmɨɨˊ hnëˉ
hwëˈ naˉha̱a ̱ ˈ nehꜙ hwaꜗ. 41 Waˊraˉ
gaꜙtëꜘ jeeˊ jmeeˈ Dio jwiz˜ kyahꜗ
hnähꜘ hi̱ˉ tä̱ä ̱hˊ naˈ, maˊja ̱ˉ nooˉ dsaˉ
Nínive jeeˊ tä̱ä ̱yhˊ mahꜗ bä ̱ä̱yhꜙ hnähꜘ
dsooˊ. Jëëhꜘ, gaꜙje̱e̱yh˜ kya̱a ̱hˊ Dio maˊ
gaꜙnuuyꜘ juuˈ heˉ naˊkwaˉ Joná hiꜙ
jeeˊ kyahˈ hnähꜘ laˉ, cha̱a ̱ˉ ja̱a ̱ˉ hi̱ˉ
jø ̱ø̱hˈ gaˊ läꜙko̱hꜘ gaˊ Joná. 42 Läꜙja̱ˉ
kaˉlähꜘ, waˊraˉ gaꜙtëꜘ jeeˊ jmeeˈ Dio
jwiz˜ kyahꜗ hnähꜘ hi ̱ˉ tä̱ä ̱hˊ naˈ, jmɨɨˊ
ja ̱ˉ dsaˉmëꜘ hi̱ˉ maˊ jmeeꜙ hihꜙ hwaꜗ
taꜙ kye̱ꜗ, nooyꜙ jeeˊ gyayˈmahꜗ bä̱ä ̱yhꜙ
hnähꜘ dsooˊ. Jëëhꜘ, dsaˉmëꜘ heꜘ jaꜗ ʉ̱ʉ̱ꜘ
jwërte mahꜗ maˊ nuuyˈ haˉ läꜙ laꜗ heˉ
maˊ kyʉʉh˜ Salomón, hiꜙ jeeˊ kyahˈ
hnähꜘ laˉ, cha̱a ̱ˉ ja̱a ̱ˉ hi ̱ˉ jø ̱ø̱hˈ gaˊ
läꜙko̱hꜘ gaˊ Salomón.

Ja̱a̱ˉ jmɨˉlleꜘhlɨɨhˈgaꜙlla ̱a̱yhꜗ jeeˊmaˊ
gyayˈ

(Lc. 11:24-26)
43 ʼWaˊraˉ yaꜙhë ̱ë̱ꜗ ja̱a ̱ˉ jmɨˉlleꜘ

hlɨɨhˈ kihꜗ ja̱a ̱ˉ dsaˉ, dsooyꜗ läꜙka ̱a̱ˉ
jeeˊ laˈ hwaꜗ ki ̱i ̱ꜙ dsaˉhnøøyhꜙ haˉ
jeeˊ te̱e̱yhꜙ dsëyꜗ mahꜗ saꜙ jnøøyh ˈ.
44 Ja̱ˉgaˊ jmeeyˈ hʉʉˊdsëˉ: “Naahnꜚ
chaˊnehꜙ kinꜙ jeeˊ yaꜙhë̱ë̱nꜗ.” Hiꜙ
waˊraˉgaꜙlla̱a ̱yhꜗ jeeˊ ja ̱ˉ, saꜙ cha ̱a̱ˉniꜙ
ja ̱a̱ˉ, naˉhyahˊ hiꜙ naˉlɨɨˊ lluˈ. 45 Ja ̱ˉgaˊ
dsooy˜ dsaˉhnääyhꜙ jñahꜘ gaˊ gye ̱e̱ ˈ
jmɨˉlleꜘ hlɨɨhˈ hi̱ˉ hlë̱ë̱hˈ gaˊ läꜙko̱hꜘ gaˊ
hñiiyꜘmahꜗdsaˉta̱a̱yhˋko̱ˉjø ̱hꜘ jeeˊ ja ̱ˉ.
Hlɨɨhˈ gaˊ leꜘ kihꜗ dsaˉ heꜘ läꜙko̱hꜘ gaˊ
heˉ maˊ la ̱a̱yˈ jä̱ä ̱ꜗ. Läꜙja̱ˉ leꜘ kaˉlähꜘ
kihꜗ dsaˉ hi ̱ˉ hlë ̱ë̱hˈ hi̱ˉ tä̱ä̱hˊ naˈ.

Ø ̱ø̱hꜚ Jesús kya ̱a̱hˊ chooyˈ
(Mr. 3:31-35; Lc. 8:19-21)

46 Chehꜗ gaˊ Jesús kwayꜙ juuˈ
kihꜗ dsaˉ heꜘ, maˊ gaꜙllooꜗ chooyꜗ
kya̱a ̱hˊ ø̱ø ̱yhꜚ, maˊ hnøøyˈ maˊ hlëëyh
ˈ kya ̱a̱hˊ Jesús. Pero kaˊhneꜚ baˊ
gaꜙjø ̱ø̱yꜗ. 47 Ja̱a ̱ˉ hi̱ˉmaˊ chehˈ jeeˊ ja ̱ˉ,
naˊjmeeyhˊ juuˈ kihꜗ Jesús:

—Hi ̱i̱ꜚmaaˋ kya̱a ̱hˈ kya̱a ̱hˊ ø̱ø̱hˈ tä̱ä ̱hˊ
kaˊhneꜚ, hnøøyꜗ llayꜗ juuˈ kya̱a ̱hˊ hneˉ.

48Mahꜗgaꜙje ̱e̱yhˉkihꜗhi̱ˉgaꜙjmeehꜗ
juuˈ heꜘ:

—¿Hii̱ ̱ˉ naˉ, hi̱ˉ la ̱a ̱ꜗ maaˋ kya̱a ̱nꜙ?
¿Hii̱ ̱ˉ naˉ, hi̱ˉ la ̱a ̱ꜗ ø̱ø̱hnꜗ?

49Mahꜗ gaꜙjmeeyꜘ lii˜ kya̱a ̱hˊ gooyˉ
jeeˊ maˊ tä̱ä ̱hˊ discípulo kya ̱a̱yꜗ mahꜗ
gaꜙjäyhꜘ:

—Hi ̱ˉ laˉ baˊ heꜘ maaˋ kya̱a ̱nꜙ, hi̱ˉ
laˉ baˊ heꜘ ø̱ø̱hnꜗ. 50 Jëëhꜘ, läꜙjë̱ë̱ꜙ hi̱ˉ
jmeeꜙ läꜙ hyohˉ dsëꜗ Tääˋ kya̱a ̱nꜙ hi̱ˉ
gyaꜗ gyʉʉhˈ, hi̱ˉheꜘbaˊdsaˉmëꜘ ø̱ø̱hnꜗ,
dsaˉñʉʉhˉ ø̱ø̱hnꜗ, hiꜙmaaˋ kya̱a ̱nꜙ.

13
Juuˈ naˉhmääˊ läꜙko̱o̱ˉ laꜗ kihꜗ dsaˉ

hi ̱ˉ jñee˜mɨˈju̱ˉ
(Mr. 4:1-9; Lc. 8:4-8)

1 Jmɨɨˊ ja̱ˉ yaꜙhë ̱ë̱ꜗ Jesús chaˊnehꜙ,
ngooyꜗ naˊgyayˉ chaˊhooˊ jmɨˉjʉʉhˉ.
2Peerꜙ jwë ̱ë̱ꜘ dsaˉ gaꜙku̱hꜗ läꜙkuˊ läꜙji ̱i̱ꜗ
kiyhꜗ, heˉja̱ˉ gaꜙheyꜗ nehꜙ naˊmooꜘ
mahꜗ gaꜙgyayˉ jeeˊ ja̱ˉ, hiꜙ läꜙjë ̱ë̱ꜙ

dsaˉ gaꜙta̱a ̱hˋ jeeˊ dsooˊ. 3 Heˉja̱ˉ
gaꜙløøyꜗ hlë ̱ë̱yh˜ dsaˉ chaˉmiihˉ nëëˈ
juuˈ naˉhmääˊ. Gaꜙjäyhꜘ:

—Ja̱a ̱ˉ dsaˉ ngooꜗ gaꜙjñeeˋ mɨ ˈju̱ˉ.
4 Jeeˊ ngooyˈ jñeey˜ mɨˈju̱ˉ ja ̱ˉ, gaꜙsa ̱a̱ꜗ
miihˉ chaˊjwëꜗ, heˉja̱ˉ yaꜙnääꜗ ta̱ ˈ
gaꜙkuhˉ. 5 Jyohꜘ kaˉlähꜘmɨˈju̱ˉ gaꜙsa ̱a̱ꜗ
nëˊ ku̱u ̱ˊ jeeˊ saꜙ chaˉ chaˉmiihˉ
gwaahˊ. Heˉja̱ˉ cha ̱hꜘ baˊ gaꜙhyaˉ,
jëëhꜘ, saꜙmaˊ nøøꜘ chaˉmiihˉ gwaahˊ.
6 Pero maˊ gaꜙhëhꜗ hyooˉ gaꜙkooꜘ.
Jëëhꜘ, miihˉ baˊ jmooꜗ maˊ chaˉ,
heˉja̱ˉ gaꜙläꜙki̱i ̱ꜙ chaahˈ. 7 Hiꜙ jyohꜘ
kaˉlähꜘmɨˈju̱ˉ gaꜙsa ̱a ̱ꜗ jeeˊ chaahˈ to̱o̱ꜘ.
Gaꜙkwa ̱a ̱ꜗ gaˊ chaahˈ to̱o ̱ꜘ ja̱ˉ, heˉja̱ˉ
gaꜙu ̱u̱ˉ chaahˈ kihꜗ jeeˊ naˊto̱o̱ꜘ. 8 Hiꜙ
jyohꜘ mɨ ˈju ̱ˉ ja̱ˉ, gaꜙsa ̱a ̱ꜗ jeeˊ laˈ hwaꜗ
jmahꜗ. Heˉ ja̱ˉ baˊ gaꜙhɨɨꜘ, gaꜙkwaꜘ
chaˉmiihˉ mɨɨ ˈ. Chaˉ heˉ gaꜙkwaꜘ
hñaˉlooꜘmɨɨˈ läꜙko ̱o̱ˉ chaahˈ, chaˉ heˉ
gaꜙkwaꜘ to̱ꜙloꜙgyaꜘ dsë˜ gyaꜗ mɨɨ ˈ hiꜙ
jyohꜘ gaꜙkwaꜘ gyiiꜘgyaꜘ mɨɨ ˈ. 9 Hi̱ˉ
hnøøꜗ he̱e̱hꜙ juuˈ laˉ, waˊ he ̱e̱yhˉ —
gaꜙjähꜘ Jesús sɨɨyhꜙ.

Gaꜙjähꜘ Jesús heˉ kihꜗ ja̱ˉ gaꜙkwayꜘ
juuˈ naˉhmääˊ

(Mr. 4:10-12; Lc. 8:9-10)
10 Maˉngëëꜘ maˉhlëëyhꜘ läꜙja ̱ˉ,

ja ̱ˉgaˊ gaꜙyaꜙjä̱hꜙ jnääh ˈ kooꜘ kiyhꜗ
mahꜗ gaꜙchiihˊ jnäähꜗ:

—¿Heˉlaˈ hlë̱ë̱hˊ dsaˉ, kya ̱a̱hˊ juuˈ
naˉhmääˊ jmahˈ?

11 Mahꜗ gaꜙje ̱e̱hˉ Jesús juuˈ kya ̱a̱ꜗ
jnäähˈ:

—Hnähꜘ baˊ naˉngëhˈ jwëˈ läꜙngëëhꜘ
hnähꜘ haˉ läꜙ jä̱ä ̱ꜙ Dio dsaˉ läꜙhihꜙ
kihꜗ, heˉmaˊ naˉhmääˊ jä̱ä ̱ˈ. Pero kihꜗ
hi ̱ˉ jñahꜘ, saꜙ chaˉ jwëˈ chaˉ läꜙngëëyꜘ.
12 Läꜙjë̱ë̱ꜙ hi̱ˉ ngëëꜘ miihˉ, hi̱ˉ heꜘ
hyohꜙ hʉʉˊdsëˉ lluꜗ mahꜗ läꜙngëëyꜘ
chaˉgaˊmiihˉ. Pero hi̱ˉ jmeeꜙ ngëëꜘ,
läꜙkye ̱ˉ heˉ ja̱ˉ lla̱a ̱ꜙ baˊ. 13 Heˉja̱ˉ
baˊ naˉ heˉ hlë ̱ë̱hˊ jnihꜘ kya ̱a̱hˊ juuˈ
naˉhmääˊ. Jëëhꜘ jnäꜘ baˊmɨˊnëyˊmahꜗ
saꜙ jëëy˜. Lleˋ baˊ toˉgwayˊ, pero saꜙ
nuuyˉ niꜙ läꜙja̱ˉ saꜙ ngëëyꜘ. 14 Hehꜗ
läꜙja ̱ˉ, läꜙko̱o̱ˉ dsaˉngëëꜘ dsaˉ naˉ,
dsaˉläˉteꜗ läꜙko ̱o̱ˉ gaꜙjähꜘ Isaía hi̱ˉ
gaꜙngëëꜗ juuˈ kihꜗ Dio:

Läꜙnʉʉhꜘ baˊ kiyhˈ pero saꜙ läꜙngëëyꜘ.
Maꜙkeꜙ heˉ gaˊ jëëy˜, saꜙ näꜙmɨˈnëyˊ.
15 Jëëhꜘ, hwehˉ tuhˉdsëꜗ dsaˉ hi̱ˉ

cha̱a ̱ˉ naꜗ.
Maˉjlëꜗmɨˈnëyˊ, maˉjnëꜗ toˉgwayˊ.
Mahꜗ läꜙja ̱ˉ moꜙsoꜙ jëëyꜗ, moꜙsoꜙ

nuuyꜗ, niꜙmoꜙsoꜙ läꜙngëëyꜘ.
Kihꜗheˉja ̱ˉ, saꜙdsaˉje ̱e̱yh˜kya̱a ̱hˊ jnäꜘ

mahꜗ lä ̱ä ̱ꜗ jnihꜘ, gaꜙjähꜘ Dio.
16 ʼPeerꜙ lluꜗ laꜗ kyahꜗ hnähꜘ, jëëhꜘ

jnäꜘ baˊ mɨˊnëhˊ hnähꜘ, hiꜙ nuuhˉ baˊ
hnähꜘ. 17 Maꜙraꜙ juˈdsooꜘ jwë ̱ë̱hn˜
hnähꜘ, jwë ̱ë̱ꜘ dsaˉ hi̱ˉ gaꜙngëëꜗ juuˈ
kihꜗ Dio, hiꜙ jwë̱ë ̱ꜘ gaˊ dsaˉ hi̱ˉ llu ̱u̱ꜗ
maˊ hnøøyˈ maˊ jëëyˈ heˉ jëëhꜘ hnähꜘ
pero saꜙ gaꜙjëëyꜗ. Hiꜙ maˊ hnøøy ˈ
maˊ nuuyˈ heˉ nuuhˉ hnähꜘ pero saꜙ
gaꜙnuuyꜘ.

Gaꜙjmeehꜗ Jesús juuˈ heˉ hnøøꜗ jähꜙ
juuˈ naˉhmääˊ kihˈ hi ̱ˉ naˊjñeeˊmɨˈju̱ˉ

(Mr. 4:13-20; Lc. 8:11-15)
18 ʼNʉʉˉ daˊ hnähꜘ haˉ läꜙ hnøøꜗ

jähꜙ juuˈ naˉhmääˊ läꜙko̱o ̱ˉ laꜗ kihꜗ hi̱ˉ
naˊjñeeˊmɨˈju̱ˉ. 19Waˊraˉ gaꜙnuuꜘ ja ̱a̱ˉ
dsaˉ juuˈ kihꜗ Dio mahꜗ saꜙ läꜙngëëyꜘ,
maˊja ̱ˉ gwa̱ꜘ hi ̱ˉ hlë ̱ë̱hˈ jñuuyh˜ juuˈ
heˉ maˉnaˉjnääˊ nehꜙ tuhˉdsëyꜗ. Hi̱ˉ
heꜘ la ̱a ̱ꜗ läꜙko̱o̱ˉ mɨ ˈju̱ˉ heˉ gaꜙsa ̱a̱ꜗ
chaˊjwëꜗ. 20Hehꜗmɨˈju̱ˉheˉ gaꜙsa ̱a ̱ꜗnëˊ
ku ̱u̱ˊ jeeˊ saꜙ chaˉ chaˉmiihˉ gwaahˊ,
läꜙja ̱ˉ la ̱a ̱ꜗ dsaˉ hi̱ˉ nuuˉ juuˈ kihꜗ Dio,
jë ̱ë̱ˉ baˊ dsëyˈ läꜙ maˊ toˉnëˊ gaꜙnuuyꜘ.
21 Pero ko̱ˉhwëëꜘ baˊ ja̱ˉ. La ̱a ̱yꜗ
läꜙko̱o̱ˉ chaahˈ heˉmaˊ chaˉmiihˉ baˊ
jmooꜗ. Waˊraˉ gaꜙjëëyꜗ wɨɨꜘ o goˉnääꜘ
dsaˉ nëˊ kiyhˈ, kwa ̱a ̱t˜ kihꜗ juuˈ heˉ
maˉnuuyꜘ, läꜙcha̱hꜘ ja ̱ˉ dsaˉtä̱yhꜙ.
22 Hehꜗ mɨ ˈju̱ˉ heˉ gaꜙsa ̱a̱ꜗ jeeˊ kihˈ
chaahˈ to̱o̱ꜘ, läꜙja ̱ˉ la̱a ̱ꜗ dsaˉ hi̱ˉ nuuˉ
juuˈ kihꜗDiomahꜗ saꜙ jmeeyꜗniꜙmiihˉ
taˊ lluˈ. Jëëhꜘ, kye ̱ˉ gyihꜗ hʉʉˊdsëˉ
kihꜗ jmɨˉgyʉʉꜙ laˉ hiꜙ hnøøyꜗ läꜙchayˉ
chaˉmiihˉ kuuˊ heˉja̱ˉ gaꜙhe ̱e̱ꜗ dsëyꜗ.
Läꜙjwëꜘ ja̱ˉ dsaˉʉʉꜙ juuˈ kihꜗ Dio nehꜙ
tuhˉdsëyꜗ. 23 Pero mɨ ˈju̱ˉ heˉ gaꜙsa ̱a̱ꜗ
hwaꜗ lluꜗ, läꜙja̱ˉ la ̱a ̱ꜗ dsaˉ hi̱ˉ nuuˉ
juuˈ kihꜗ Dio mahꜗ ngëëyꜘ kaˉlähꜘ.
Heˉja̱ˉ dsaˉkwa ̱a ̱ꜙ juuˈ ja̱ˉ nehꜙ
tuhˉdsëyꜗ. Hi̱ˉ heꜘ jmeeꜗ chaˉmiihˉ

taˊ lluˈ, läꜙko ̱o̱ˉ mɨ ˈju̱ˉ heˉ kwaꜙ maꜙ
hñaˉlooꜘ, maꜙ to̱ꜙloꜙgyaꜘ dsë˜ gyaꜗ,
maꜙ gyiiꜘgyaꜘ.

Juuˈ naˉhmääˊ läꜙko̱o ̱ˉ laꜗ kihꜗ trigo
kya ̱a̱hˊ nuuˉ hlɨɨhˈ

24 Gaꜙkwaꜘ gaˊ Jesús jyohꜘ juuˈ
naˉhmääˊ. Gaꜙjäyhꜘ:

—Heˉ jä̱ä ̱ꜙ Dio dsaˉ läꜙhihꜙ kihꜗ,
je ̱e̱hˈ kweeˉ kya̱a ̱hˊ läꜙko̱o̱ˉ gaꜙjmeeꜘ
ja ̱a̱ˉ dsaˉ hi̱ˉ gaꜙjñeeꜗ mɨˈju̱ˉ lluꜗ hwaꜗ
kihꜗ. 25 Pero taˊko̱ˉji̱i ̱hˈ maˊ naˉgwɨɨ̱ ̱̄
dsaˉ heꜘ, jaꜗ dsaˉ hi ̱ˉ naˉhøøhˊ kiyhˈ.
Mahꜗ gaꜙjñeeyꜗ mɨ ˈju̱ˉ hlɨɨhˈ jeeˊ
naˉjñeeꜘ mɨ ˈju ̱ˉ lluꜗ, ja̱ˉgaˊ ngaayhˈ.
26 Läꜙko̱o̱ˉ maˊ gaꜙkwa ̱a̱ꜗ chaahˈ mɨ
ˈju̱ˉ lluꜗ hiꜙ gaꜙløøꜗ hwëëˉ waˊleꜗ kihꜗ,
jeeˊ ja ̱ˉ gaꜙhyaˉ kaˉlähꜘwaˊnuuˉ hlɨɨhˈ
ja ̱ˉ. 27 Ja̱ˉgaˊ gaꜙnääꜗ dsaˉ hi ̱ˉ maˊ
jmeeꜙ taˊ jeeˊ ja ̱ˉ, naˊchiiyhˊ dsaˉjʉʉˊ
taˊ ja̱ˉ: “Dsaˉjø ̱ø̱hˈ, ¿ja̱ˈ mɨ ˈju̱ˉ lluꜗ baˊ
ja ̱ˉ heˉ gaꜙjñeehˊ hwaˈ kyahꜗ? ¿Haˉ
baˊ taꜙ jaꜗ waˊnuuˉ hlɨɨhˈ heˉ gaꜙhyaˉ
jeeˊ ja ̱ˉ?” 28Heˉja ̱ˉ gaꜙjähꜘ dsaˉjʉʉˊ taˊ
ja ̱ˉ: “Goꜚ gaꜙjñeeꜗ ja̱a ̱ˉ hi̱ˉ naˉhøøhˊ
kinꜙ.” “¿Cheˊhnoohˉdsaˉcheehˊ jnääh
ˈ?”, gaꜙjähꜘ moz˜ heꜘ sɨɨyhꜙ. 29 “Ja̱hꜙha̱
ˈ”, gaꜙjähꜘ dsaˉjʉʉˊ taˊ ja ̱ˉ. “Waˊraˉ
gaꜙchehꜗ hnähꜘwaˊnuuˉ hlɨɨhˈ ja̱ˉ, haˉ
gaˉ cheˉ gaꜙchehˋ kaˉlähꜘ chaahˈ mɨ
ˈju̱ˉ lluꜗ ja̱ˉ. 30 Kwaˊ jwëꜗ waˊ kwa ̱a̱ˉ
ko̱ˉjø ̱hꜘ chaahˈ mɨ ˈju̱ˉ lluꜗ kya̱a ̱hˊ
waˊnuuˉ hlɨɨhˈ ja ̱ˉ, läꜙji̱i ̱hˈ lloo˜ jmɨɨˊ
soohꜙ taˊ. Ja̱ˉgaˊ jwɨɨnꜚ hi̱ˉ choohꜗ taˊ:
Hnäꜗhnähꜘ toˉnëˊwaˊnuuˉhlɨɨhˈmahꜗ
hñʉʉꜘ hnähꜘ maꜙ ko̱o̱ˉ cho̱o̱hˊ mahꜗ
tøøhˈ hnähꜘ chaˊjeˉ. Ja ̱ˉgaˊ jʉʉhˊ hnähꜘ
mɨˈju̱ˉ lluꜗ kinꜙ mahꜗ llahˈ hnähꜘ hø ̱ø̱ ˈ
kihꜗ.”

Juuˈ naˉhmääˊ läꜙko ̱o̱ˉ laꜗ kihꜗmɨˈju ̱ˉ
mostaza

(Mr. 4:30-32; Lc. 13:18-19)
31 Gaꜙkwayꜘ jyohꜘ kaˉlähꜘ juuˈ

naˉhmääˊ, gaꜙjäyhꜘ:
—Heˉ jä̱ä ̱ꜙ Dio dsaˉ läꜙhihꜙ kihꜗ,

je ̱e̱hˈ kweeˉ läꜙko̱o̱ˉ laꜗ kihꜗ ko̱o̱ˉ mɨ
ˈju̱ˉ mostaza heˉ jngëëˉ ja̱a ̱ˉ dsaˉ
hwaꜗ kihꜗ. 32Mɨˈju̱ˉ ja ̱ˉ pihˈ gaˊ läꜙko̱o̱ˉ
jyohꜘ mɨ ˈju̱ˉ heˉ chaˉ jmɨˉgyʉʉꜙ laˉ.
Pero waˊraˉ gaꜙhyaˉ, dsaˉkwa ̱a ̱ꜙ ñiiꜘ
gaˊ läꜙko̱hꜘ gaˊ jeeˊ läꜙjëꜙ jo ̱hꜗ. Kwaꜙ

gohˈ kihꜗ. Heˉja̱ˉ läꜙkye ̱ˉ ta̱ˈ dsaˉnääꜗ
jmeeyꜙ sɨɨˉ nëˊ saˊgohꜗ.

Juuˈ naˉhmääˊ läꜙko̱o̱ˉ laꜗ kihꜗ
levadura

(Lc. 13:20-21)
33 Gaꜙkwayꜘ jyohꜘ kaˉlähꜘ juuˈ heˉ

naˉhmääˊ, gaꜙjäyhꜘ:
—Heˉ jä̱ä ̱ꜙ Dio dsaˉ läꜙhihꜙ kihꜗ,

je ̱e̱hˈ kweeˉ läꜙko̱o̱ˉ jmeeꜙ levadura
heˉ kooh˜ ja ̱a̱ˉ dsaˉmëꜘ. Llayꜙ
chaˉmiihˉ harin mahꜗ ka ̱hˉgwë̱yhˉ
kya̱a ̱hˊ levadura. Kya̱a ̱hˊ läꜙja̱ˉ
dsaˉkwa ̱a ̱ꜙ läꜙ gaꜙdsaꜗ tʉˊka̱ˊ.

Gaꜙjähꜘ Jesús heˉ kihꜗ ja̱ˉ gaꜙkwayꜘ
juuˈ naˉhmääˊ

(Mr. 4:33-34)
34Gaꜙläꜙjëꜙ juuˈ naˉ gaꜙhlëëhꜘ Jesús

kya̱a ̱hˊ juuˈ naˉhmääˊ. Saꜙ gaꜙhlë ̱ë̱yhꜗ
dsaˉ juuˈ jnäꜘhäꜘ. Kya̱a ̱hˊ juuˈ
naˉhmääˊ baˊ gaꜙhlë̱ë̱yhꜗ. 35 Läꜙja̱ˉ
gaꜙlaꜗ mahꜗ läꜙteꜗ läꜙko ̱o̱ˉ gaꜙhlëëhꜘ
dsaˉ hi̱ˉ gaꜙngëëꜗ juuˈ kihꜗDio lloꜘjooꜗ:
Hlë ̱ë̱hnˊ dsaˉ, kya̱a ̱hˊ juuˈ naˉhmääˊ

baˊ.
Jmeenˋ läꜙkyʉʉyh˜ heˉ maˊ naˉhmääˊ

jä̱ä ̱ ˈ läꜙji̱i ̱hˈ maˊ gaꜙnøøꜗ
jmɨˉgyʉʉꜙ.

Juuˈ naˉhmääˊ läꜙko̱hꜘ laꜗ kihꜗ
waˊnuuˉ hlɨɨhˈ

36 Ja̱ˉgaˊ gaꜙhɨhꜗ Jesús juuˈ kihꜗ
dsaꜙ mahꜗ gaꜙheyꜗ chaˊnehꜙ. Jeeˊ ja̱ˉ
gaꜙmiꜙjä̱hꜙ jnääh ˈ kooꜘ kiyhꜗ, mahꜗ
gaꜙngɨɨˊ jnäähꜗ juuˈ kiyhꜗ:

—Jmeehˋ juuꜗ heeˉ hnøøꜗ jähꜙ juuˈ
naˉhmääˊ kihˈ waˊnuuˉ hlɨɨhˈ heˉ
gaꜙjñeeꜗ dsaˉ jeeˊ naˉjnääˊ kihˈ dsaꜙ.

37 Mahꜗ gaꜙje ̱e̱hˉ Jesús juuˈ kya ̱a̱ꜗ
jnäähˈ, gaꜙjäyhꜘ:

—Hi ̱ˉ jñee˜ mɨ ˈju̱ˉ lluꜗ naˉ, heˉ ja̱ˉ
hnøøꜗ jähꜙ Hi ̱ˉgaꜙlë̱ë̱ꜗngoꜗ laˉ baˊ heꜘ.
38 Jeeˊ jmeeꜙ dsaˉ taˊ, heˉ ja̱ˉ hnøøꜗ
jähꜙ jmɨˉgyʉʉꜙ laˉ baˊ ja ̱ˉ. Mɨ ˈju̱ˉ
lluꜗ ja̱ˉ, heˉ ja̱ˉ hnøøꜗ jähꜙ dsaˉ hi̱ˉ
naˊjnääꜘ kihꜗ yaꜙjwɨɨꜗ baˊ heꜘ. Waˊnuuˉ
hlɨɨhˈ ja̱ˉ, heˉ ja̱ˉhnøøꜗ jähꜙ dsaˉ kya ̱a̱ꜗ
dsaˉ hlë ̱ë̱hˈ baˊ heꜘ. 39 Dsaˉ hñaaˉ
dsëꜗ hi̱ˉ gaꜙjñeeꜗ waˊnuuˉ hlɨɨhˈ ja ̱ˉ,
hi̱ˉsaꜙllu ̱ꜗ baˊ heꜘ. Jmɨɨˊ heˉ choohꜗ
dsaˉ taˊ ja̱ˉ, heˉ ja̱ˉ laꜗkwa ̱a ̱t˜ jeeˊ lla̱a ̱ꜙ



SanMateo 13:40 23 SanMateo 13:58

jmɨˉgyʉʉꜙ baˊ ja ̱ˉ. Hi̱ˉ choohꜗ taˊ ja ̱ˉ,
laꜗ kwa̱a ̱t˜ ángele baˊ heꜘ. 40 Läꜙko̱o̱ˉ
jʉʉh˜ dsaˉ waˊnuuˉ hlɨɨhˈ mahꜗ jë ̱yꜗ
chaˊjeˉ, heˉ ja ̱ˉ hnøøꜗ jähꜙ läꜙko̱o̱ˉ leꜘ
jeeˊ lla̱a ̱ꜙ jmɨˉgyʉʉꜙ. 41Hi̱ˉgaꜙlë̱ë̱ꜗngoꜗ
laˉ che̱e̱ꜗ ángele kya̱a ̱yꜗ läꜙka ̱a ̱ˉ jeeˊ
jmeeyꜙ hihꜙ mahꜗ jø̱ø̱yhꜙ läꜙjë̱ë̱ꜙ hi̱ˉ
jmeeꜙ heˉ hlɨɨhˈ hiꜙ läꜙjë̱ë̱ꜙ hi ̱ˉ hñaaˉ
dsëꜗ kaˉlähꜘ. 42 Ja ̱ˉgaˊ jwä ̱ä ̱yˈ nehꜙ
hwɨɨ̱ ̱́ jeeˊ häˊ jeˉ. Jeeˊ ja̱ˉ kɨˊhooyhꜗ
mahꜗ jʉ̱ʉ̱yꜗ chaˉja̱yˊ. 43 Pero läꜙjë̱ë̱ꜙ
hi ̱ˉ llu ̱u̱ꜗ, läꜙjnäꜘ jmëëꜗ kiyhꜗ läꜙko̱o̱ˉ
jmëëꜗ kihꜗ hyooˉ jeeˊ laˈ yaꜙjwɨɨꜗ kihꜗ
Tääˋ jnänˋ. Hi̱ˉ hnøøꜗ he̱e̱hꜙ juuˈ laˉ,
waˊ he̱e̱yhˉ.

Juuˈ naˉhmääˊ läꜙko̱o̱ˉ laꜗ kihꜗ kuuˊ
heˉ naˉhooˉ

44 ʼHeˉ jä̱ä ̱ꜙ Dio dsaˉ läꜙhihꜙ kihꜗ,
je ̱e̱hˈ kweeˉ kya̱a ̱hˊ kuuˊ heˉ naˉhooˉ
hwaꜗ kihꜗ dsaꜙ. Waˊraˉ gaꜙjnøøhꜗ ja ̱a̱ˉ
dsaˉ kuuˊ, maˊja̱ˉ hooyꜗ kaˉlähꜘ. Peerꜙ
cha ̱a̱yˉ lluꜗ dsa̱a ̱yhꜗ dsaˉhnɨɨyꜘ läꜙjëꜙ
heˉ chaˉ kiyhꜗ mahꜗ layꜗ hwaꜗ jeeˊ
naˉhooˉ kuuˊ ja̱ˉ.

Juuˈ naˉhmääˊ läꜙko̱o ̱ˉ laꜗ kihꜗ ko̱o ̱ˉ
ku ̱u̱ˊ heˉ hmoohˈ

45 ʼLäꜙja̱ˉ kaˉlähꜘ, heˉ jä̱ä ̱ꜙ Dio dsaˉ
läꜙhihꜙkihꜗ, je ̱e̱hˈkweeˉ läꜙko̱o̱ˉ jmeeꜙ
ja ̱a̱ˉ dsaˉ hi̱ˉ hnɨɨꜙ løøˈ, hnooyhˉ ku̱u ̱ˊ
heˉ laꜗnaˊhñaahꜗ. 46Waˊraˉ gaꜙjnøøyhꜗ
ko̱o̱ˉ ku̱u ̱ˊ heˉ hmoohˈ, hnɨɨyꜗ läꜙjëꜙ
heˉ chaˉ kiyhꜗmahꜗ layꜗ ku ̱u̱ˊ ja ̱ˉ.

Juuˈ naˉhmääˊ läꜙko̱o̱ˉ laꜗ kihꜗ
saˊhmaˈ

47 ʼHeˉ jä̱ä ̱ꜙ Dio dsaˉ läꜙhihꜙ kihꜗ,
je ̱e̱hˈ kweeˉ kya̱a ̱hˊ ko ̱o̱ˉ saˊhmaˈ heˉ
jwä˜ dsaˉ chaˊjmɨɨˉ, mahꜗ jø ̱ø̱yhꜙ
chaˉmiihˉ nëëˈ hmoohˉ. 48 Waˊraˉ
gaꜙka ̱hˈ saˊhmaˈ ja̱ˉ, sëëhꜗ dsaˉ taꜙ
jeeˊ dsooˊ. Jeeˊ ja̱ˉ dsaˉta̱a ̱yhˋ lle̱e̱yhꜙ
hmoohˉ heꜘ. Ta̱a ̱yhꜙ hi̱ˉ llu̱u ̱ꜗ nehꜙ
saˊmɨɨhˉ, mahꜗ be ̱e̱yꜗ jahꜘ hi̱ˉ saꜙ jmääꜗ
kye ̱hnˊ. 49 Läꜙja̱ˉ leꜘ waˊraˉ gaꜙtëꜘ jeeˊ
lla̱a ̱ꜙ jmɨˉgyʉʉꜙ. Yaˉnääꜘ ángele mahꜗ
hwë ̱ë̱yꜗ dsaˉ hi ̱ˉ hlë ̱ë̱hˈ jeeˊ kihˈ hi̱ˉ
llu ̱u ̱ꜗ. 50Maˊja̱ˉ jwä̱ä ̱yꜗ nehꜙ hwɨɨ̱ ̱́ jeeˊ
häˊ jeˉ. Jeeˊ ja̱ˉ kɨˊhooyhꜗ mahꜗ jʉ̱ʉ̱yꜗ
chaˉja ̱yˊ.

Taˉjwohꜗ hi̱ˉ kyʉʉh˜ juuˈ hmëëꜘ hiꜙ
juuˈmaˉgyu̱hˉ

51 Ja ̱ˉgaˊ gaꜙjähꜘ Jesús sɨɨyhꜙ:
—¿Cheˊ maˉläˉngëëhꜘ hnähꜘ läꜙjëꜙ

juuˈ naˉ?
Heˉja̱ˉ gaꜙjähꜘ läꜙjë ̱ë̱ꜙ:
—Ja ̱a ̱hˉ, Dsaˉjø̱ø̱hˈ kya ̱a̱nꜙ.
52Mahꜗ gaꜙjähꜘ Jesús kaˉlähꜘ sɨɨyhꜙ:
—Läꜙjë ̱ë̱ꜙ taˉjwohꜗ kya̱a ̱ꜗ ley hi̱ˉ

maˉläˉtë̱ë̱ꜙ läꜙko̱o̱ˉ jä̱ä ̱ꜙ Dio dsaˉ
läꜙhihꜙ kihꜗ, la ̱a̱yꜗ läꜙko̱o̱ˉ ja̱a ̱ˉ jʉʉˊ
hneˈ hi̱ˉ høøꜙ heˉ laꜗ hmoohˈ heˉ
maˉgyu̱hˉ läꜙkye̱ˉ kihꜗ heˉ hmëëꜘ.
Heˉja̱ˉbaˊ liyhꜙheeyhꜗdsaˉ läꜙto̱ꜘnëëˈ
heˉ laꜗ hmoohˈ kiyhꜗ.

Dsaˉgooˈ Jesús gaꜙläꜙhøøyhˋ kiyhˈ
(Mr. 6:1-6; Lc. 4:16-30)

53 Maˉngëëꜘ maˉkwaꜘ Jesús läꜙjëꜙ
juuˈ naˉhmääˊ, ja ̱ˉgaˊ ngaayhˈ.
54 Maˊ gaꜙlla̱a ̱yhꜗ jwɨɨˉ kiyhꜗ, gaꜙløøyꜗ
miˉtë ̱ë̱yꜙ dsaˉ nehꜙ gwahꜙ kihꜗ dsaˉ
judiu. Peerꜙ gaꜙta̱a ̱hˋ dsaˉ heꜘ jëë˜
dsa̱hꜙ, maˊ gaꜙnuuyꜘ haˉ läꜙ hlëëyhꜙ.
Heˉja̱ˉ gaꜙhlëëhꜘ dsaˉ heꜘ kiyhꜗ:

—¿Haˉ maˉmiˉtë̱ë̱ˉ hi̱ˉ naˉ, heˉ
hlëëyhꜙ läꜙnaˉ? ¿Haˉ maˉmiˉtë ̱ë̱yˉ
heˉ jmeeyꜙ heˉ jʉhˉga̱a ̱ˉ kaˉlähꜘ?
55 ¿Cheˊ ja̱ꜙ jo ̱o̱ꜘ tëꜙhmaꜙ hi̱ˉ naˉ? ¿Ja̱ˈ
María che̱e̱ˉ chooyˈ? ¿Cheˊ ja̱ꜙ ø ̱ø̱yhꜚ
Jacobo, José, Simón, Juda? 56 ¿Ja̱ ˈ
dsaˉmëꜘ ø̱ø̱hꜚ hi̱ˉ naˉ, tä̱ä ̱hˊ kya̱a ̱hˊ
jneˊ jeeˊ jwɨɨˉ laˉ? ¿Haˉ taꜙ gwaꜘ kiyhꜗ
läꜙjëꜙ heˉ jmeeyꜙ läꜙnaˉ?

57 Gaꜙläꜙhøøyhˋ kihꜗ Jesús. Heˉja̱ˉ
gaꜙjähꜘ Jesús sɨɨyhꜙ:

—He ̱e̱hˉ baˊ dsaˉ kihꜗ hi̱ˉ ngëë˜ juuˈ
kihꜗ Dio hi ̱ˉ goˉnääꜘ jeeˊ jyohꜘ. Pero
waˊraˉ yaꜙhë ̱ë̱ꜗ ja̱a ̱ˉ hi̱ˉ ngëë˜ juuˈ kihꜗ
Dio ja̱ˉbaˊ jeeˊ jwɨɨˉ gooyˈ, jeeˊ ja̱ˉ saꜙ
hnääꜗ dsihꜘ, niꜙ hi̱ˉ cha̱a ̱ˉ chaˊnehꜙ
kiyhꜗ, saꜙ läꜙhnääyꜗ.

58 Saꜙ gaꜙjmeeyꜘ chaˉmiihˉ heˉ
jʉhˉga ̱a̱ˉ jeeˊ ja ̱ˉ, kihꜗ heˉ saꜙ
gaꜙläꜙdsooꜘ dsëꜗ dsaˉgooyˈ kiyhꜗ.

14
Jeeˊ laˉ jähꜘ haˉ läꜙ gaꜙju̱u̱ꜗ Jwa̱a̱ꜚ hi̱ˉ

maˊ choo˜ jmɨɨˉ
(Mr. 6:14-29; Lc. 9:7-9)

1 Ji ̱i̱ˉ ja ̱ˉ, Herode hi ̱ˉ maˊ jmeeꜙ
hihꜙ hwaꜗ Galilea, gaꜙnuuyꜘ kihꜗ Jesús
haˉ läꜙ maˊ jmeeyꜙ jeeˊ ja̱ˉ. 2 Heˉja̱ˉ
gaꜙjäyhꜘ sɨɨyhꜙ läꜙjë̱ë ̱ꜙ hi̱ˉ maˊ jmeeꜙ
taˊheꜗ kiyhꜗ:

—Hi̱ˉ heꜘ ooꜙ Jwa̱a ̱ꜚ hi̱ˉ maˊ choo˜
jmɨɨˉ hi ̱ˉ maˉläˉji̱i ̱hˋ jeeˊ kihˈ hi̱ˉ
maˉnaˉju̱u ̱ˊ. Heˉja̱ˉ baˊ naˉ, heˉ
kye ̱yˉ chaˉmiihˉ beꜘ heˉ kya̱a ̱hˊ
jmeeyꜙ heˉ jʉhˉga ̱a̱ˉ.

3Heꜘ baˊ Herode gaꜙjmeeꜘ hihꜙ jä̱ä ̱ꜗ,
gaꜙsa ̱a ̱hꜗdsaˉ Jwa̱a ̱ꜚmahꜗgaꜙhñu̱u̱yhˉ
kya ̱a̱hˊ caden˜, gaꜙta̱a ̱yhˉ nehꜙñe
ˈ dsooˊ kihˈ Herodía. Herodía maˊ
la ̱a ̱ ˈ mëˊ Felipe, heꜘ baˊ dsaˉñʉʉhˉ
ø ̱ø̱hꜚ Herode. 4 Jëëhꜘ, gaꜙjähꜘ Jwa̱a ̱ꜚ
gaꜙsɨɨyhꜙHerode:

—Saꜙ lleˋ kihˈ heˉ maˉkya̱a ̱hˊ mëˊ
dsaˉñʉʉhˉ ø̱ø̱hꜗ.

5 Maˊ hnøøˈ Herode maˊ jngëëh ˈ
Jwa̱a ̱ꜚ. Pero saꜙ gaꜙtu ̱u ̱ˉ dsëyꜗ maˊ
jngëëyh ˈ, kihꜗ heˉ maˊ ga ̱yhꜙ dsaˉ.
Jëëhꜘ, kihꜗ dsaˉ hi ̱hꜗ Jwa̱a̱ꜚ heꜘ maˊ
la ̱a ̱yˈ ja̱a ̱ˉ hi̱ˉ maˊ ngëë˜ juuˈ kihꜗ
Dio. 6 Läꜙmaˊ gaꜙhyaˉ Herode ji̱ˉñeˉ,
gaꜙjmeeyꜘ ko̱o̱ˉ jmɨɨˊ jʉʉhˉ. Jeeˊ
ja ̱ˉ gaꜙheꜗ jo ̱ˉmɨɨꜚ Herodía jmeeꜙ ja ̱ˊ
chaˊnëˊ dsaˉ hi ̱ˉ maˊ tä̱ä ̱hˊ jeeˊ jmɨɨˊ
ja ̱ˉ. Peerꜙ gaꜙtɨhꜗ dsëꜗ Herode. 7 Kihꜗ
heˉja̱ˉ, gaꜙtä̱ä ̱yˉ hñiiyꜘ kwayꜗ waˊ heˉ
chaˉ heˉ heˉ maˊ ngɨɨ ˈ chihˉmëꜘ heꜘ.
8 Chihˉmëꜘ heꜘ gaꜙjmeeꜘ läꜙko̱o̱ˉ teꜗ
juuˈ heˉ gaꜙta̱a ̱hˉ chooyˈ. Heˉja̱ˉ
gaꜙsɨɨyhꜙHerode:

—Kwëëhˋ jnäꜘ jeeˊ laˉ mɨ ˈlleˊ Jwa̱a ̱ꜚ
hi ̱ˉmaˊ choo˜ jmɨɨˉ, naˉhäˊ nehꜙ ko̱o̱ˉ
wɨɨ̱ ̱ꜘ .

9 Heˉja̱ˉ gaꜙläꜙmeehꜙ dsëꜗ Herode.
Pero maˉtä̱ä ̱yˉ hñiiyꜘ kwayꜗ chaˊnëˊ
hi ̱ˉ naˉteehˊ kya̱a ̱yˈ, heˉja ̱ˉ gaꜙjmeeyꜘ
madaꜚ kihꜗ hløøꜘ mahꜗ kwëëyhꜗ
chihˉmëꜘ heˉ maˊ ngɨɨyꜙ ja ̱ˉ.
10 Gaꜙjmeeyꜘ hihꜙ hløøꜘ heˉ naˊku̱yˉ
lleˊ Jwa̱a ̱ꜚ jeeˊ maˊ hä ̱ä̱yˊ nehꜙñe
ˈ. 11 Mahꜗ naˊki ̱i̱yꜗ mɨ ˈlleˊ Jwa̱a ̱ꜚ
naˉhäˊ nehꜙ ko ̱o̱ˉ wɨɨ̱ ̱ꜘ , gaꜙkwëëyhꜗ
chihˉmëꜘ heꜘ. Hiꜙ chihˉmëꜘ heꜘ
gaꜙngëëyꜗ chooyˈ. 12Maˉngëëꜘheˉ ja ̱ˉ,
gaꜙllaꜙnääꜗ discípulo kya̱a ̱yꜗ, gaꜙko̱o̱yˈ
hnooˈ kihꜗ Jwa̱a ̱ꜚ mahꜗ naˊhooyˉ.

Ja ̱ˉgaˊ naˊnääy ˈ naˊjmeeyhˊ juuˈ kihꜗ
Jesús.

Gaꜙä̱ä̱hˉ Jesús hñaaꜘmil dsaˉñʉʉhˉ
(Mr. 6:30-44; Lc. 9:10-17; Jn. 6:1-

14)
13Maˊ gaꜙnuuꜘ Jesús juuˈ ja̱ˉ, gaꜙheyꜗ

nehꜙ naˊmooꜘ, ngooyꜗ taꜙ hwaꜗ ki ̱i̱ꜙ jeeˊ
saꜙ kwaꜙ niꜙ miihˉ. Maˊ gaꜙnuuꜘ dsaˉ
ngooyꜗ taꜙ ja̱ꜙ, gaꜙhwë ̱ë̱yˉ jeeˊ jwɨɨˉ
kiyhꜗ mahꜗ gaꜙnääyꜗ jwëꜘ tɨɨyˊ taꜙ jeeˊ
ngooˈ Jesús. 14 Läꜙ maˊ yaꜙhë ̱ë̱yꜗ nehꜙ
naˊmooꜘ ja̱ˉ, gaꜙjë ̱ë̱yꜗ jwë ̱ë̱ꜘ dsaˉ hi̱ˉ
maˊ tä̱ä ̱hˊ jeeˊ ja̱ˉ. Gaꜙläꜙñihꜘ dsëyꜗ
kihꜗ dsaˉ heꜘ. Mahꜗ gaꜙmiꜙhlä̱ä ̱yꜘ
hi̱ˉ dsaahˊ. 15 Maˊ gaꜙhlooꜘ jmɨɨˊ ja ̱ˉ,
gaꜙyaꜙjä̱hꜙ jnäähˈ kooꜘ kihꜗ Jesúsmahꜗ
gaꜙchiihˊ jnäähꜗ:

—Maˉngooꜗ gaꜙhlooꜘ baˊ laˉ, hwaꜗ
ki ̱i̱ꜙ jmahꜗ baˊ jeeˊ laˉ. Chiihˊ dsaˉ waˊ
llaˉnääyꜘ läꜙka ̱a ̱ˉ jä̱hꜙ laˉ, waˊ llaˉläyˉ
heˉ kuyhꜙ.

16 —Saꜙ jmeeꜙ biiꜗ dsaˉnääyꜗ
dsaˉläyˉ. Hnähꜘ baˊ kwëëhꜗ hnihꜘ heˉ
kuyhꜙ —gaꜙjähꜘ Jesús.

17—Saꜙ chaˉgaˊheˉkye ̱ˊ jnäähꜗ. Kye ̱ˊ
jnäähꜗmaꜙlaꜙ hñaꜘ heˊñiihꜚ kya̱a ̱hˊ u ̱u̱ˈ
hmoohˉ baˊ —gaꜙchiihˊ jnäähꜗ.

18Heˉja̱ˉ gaꜙjähꜘ Jesús:
—Yaˉka̱ˋ taꜙ laꜙ.
19 Heˉja ̱ˉ gaꜙjmeeꜘ Jesús madaꜚ,

mahꜗ dsaˉta̱a̱hˋ dsaˉ nëˊ nuuˉ.
Gaꜙka ̱yꜗ läꜙjëꜙ hñaꜘ heˊñiihꜚ ja̱ˉ kya̱a ̱hˊ
läꜙu ̱u̱ꜘ hmoohˉ heꜘ. Maˊja̱ˉ gaꜙjëëyꜗ
taꜙ gyʉʉhˈ, gaꜙkwayꜘ tiˊhmaahˊ kihˈ
Dio. Ja ̱ˉgaˊ gaꜙlla̱a ̱yꜗ heˊñiihꜚ ja ̱ˉ,
gaꜙkwëëyhꜗ jnääh ˈ discípulo kya̱a ̱yꜗ,
mahꜗ gaꜙtiˊ gaꜙlloohˊ jnäähꜗ kihꜗ läꜙjë ̱ë̱ꜙ
dsaˉ heꜘ. 20 Gaꜙläꜙjë ̱ë̱ꜙ dsaˉ gaꜙkuhˉ
läꜙji ̱i̱hˈ gaꜙkë̱ë̱yꜗ. Jwɨˊ heˊñiihꜚ heˉ
gaꜙcha̱a ̱ꜗ ja ̱ˉ kya̱a ̱hˊ kihˈ hmoohˉ,
gaꜙka ̱hˈ gaˊ gyaꜙto ̱ꜘ saˊmɨɨhˉ. 21 Jeeˊ
läꜙjë ̱ë̱ꜙ hi̱ˉ gaꜙkuhˉ heꜘ te̱e̱ꜗ ko̱o̱ˉ hñaꜘ
mil dsaˉñʉʉhˉ. Niꜙ saꜙ naˉhe ̱e̱ ˈ niꜙ
ja ̱a̱ˉ dsaˉmëꜘ niꜙ chihˉ kaˉlähꜘ.

Gaꜙngëꜘ Jesús nëˊ jmɨɨˉ
(Mr. 6:45-52; Jn. 6:16-21)

22 Maˉngëëꜘ heˉ ja ̱ˉ, gaꜙjähꜘ Jesús
sɨɨyhꜙ jnäähˈ:

—Maˉleꜘ goˊnääh ˈ hnähꜘ jä̱ä ̱ꜗ, jyohꜘ
jwooˈ jmɨˉjʉʉhˉ kya̱a ̱hˊ naˊmooꜘ
taˊko̱ˉji̱i ̱hˈ hɨhnꜚ juuˈ kihꜗ dsaˉ laˉ.
Ja ̱ˉgaˊ nɨɨnˋ hñiinꜙ.

23 Maˉlaꜙ maˉhɨyhꜗ juuˈ kihꜗ
läꜙjë ̱ë̱ꜙ dsaˉ hi̱ˉ maˊ tä̱ä ̱hˊ heꜘ,
ja ̱ˉgaˊ gaꜙwɨɨꜗ Jesús hñiiꜘ taꜙ lleˊmohꜘ
naˊngɨɨyˊ kiyhꜗ kihꜗ Dio. Maˉngoo˜
gaꜙnʉʉˉ, läꜙmaˉgyayꜗ baˊ lleˊmohꜘ ja ̱ˉ.
24 Taˊko̱ˉji̱i ̱hˈ ja ̱ˉ, maˉllooꜗ to̱ꜗdsaahˋ
jmɨɨˉ naˊmooꜘ ja̱ˉ hiꜙ maˊ hlu̱hꜙ jmɨɨˉ
maˊ dsaˉjnoohꜗ dsohꜘ naˊmooꜘ, jëëhꜘ,
maˊ jmeeꜙko̱o ̱ˉ lleꜘ täꜘheˉmaˊgwaꜘ taꜙ
jeeˊ gaꜙnääyꜗ. 25 Taꜙlaꜙ yaꜙjnäꜙ, ngooꜗ
Jesús taꜙ jeeˊ gaꜙnääyꜗ ja ̱ˉ, ngëyꜙ jwëꜘ
nëˊ jmɨɨˉ. 26Läꜙko̱o̱ˉmaˊ gaꜙjë̱ë̱ˊ jnäähꜗ
ngëyꜙ nëˊ jmɨɨˉ, gaꜙjwa ̱a ̱hˈ jnäähꜗ
jwërte. Gaꜙtøøhˊ jnäähꜗ mɨɨhˊ, gaꜙjähˊ
jnäähꜗ:

—Dsaˉ lleꜘ baˊ naˉ.
27 Cha ̱hꜘ baˊ gaꜙhlëëhꜘ Jesús kya̱a ̱hˊ

jnäähꜗ:
—Taꜙ waˊ ga ̱hˈ hnähꜘ, jnäꜘ baˊ laˉ —

gaꜙjäyhꜘ.
28Mahꜗ gaꜙjähꜘ Peeˊ sɨɨyhꜙ:
—Dsaˉjø ̱ø̱hˈkya ̱a̱nꜙ, cherˊmahꜗhneˉ

baˊ naˉ, jmeeˊ hihꜙ ngënꜙ nëˊ jmɨɨˉ
mahꜗ nɨɨnˋ jeeˊ chehˈ naˉ.

29Mahꜗ gaꜙjähꜘ Jesús sɨɨyhꜙ:
—Ñaˉ ja̱ˉ.
Mahꜗ gaꜙjñaa̱̱ꜗ Peeˊ nehꜙ naˊmooꜘ

gaꜙløøyꜗ ngëyꜙ nëˊ jmɨɨˉ taꜙ jeeˊ chehˈ
Jesús. 30 Maˊ gaꜙjëëyꜗ täꜘ jwërte
lleꜘ, gaꜙläꜙgoyhꜙ. Ja ̱ˉ hnɨɨhˈ gaꜙløøꜗ
gaꜙhmäyhꜗ chaˊjmɨɨˉ. Mahꜗ gaꜙhooyhꜗ
ki ̱ˉga̱a ̱ˉ, gaꜙjäyhꜘ:

—Lä̱ä ̱ˋ jnäꜘ, Dsaˉjø ̱ø̱hˈ kya̱a ̱nꜙ.
31 Läꜙcha̱hꜘ ja ̱ˉ gaꜙhɨɨꜘ Jesús gooˉ

gaꜙsa ̱a ̱yhꜗ, mahꜗ gaꜙsɨɨyhꜙ:
—¡Kō̱ hi̱ˊpihˈ goˉteˈ baˊ maˉläˉdsooꜘ

hohꜘ hneˉ dsaˉñʉʉhˉ! ¿Heˉlaˈ
maˉjehꜙ hohꜘ?

32 Läꜙko̱o̱ˉ maˊ gaꜙta̱a ̱yhˋ läꜙu ̱u̱yꜘ
nehꜙ naˊmooꜘ ja̱ˉ, gaꜙhnaꜘ goˉteˈ lleꜘ
täꜘ ja̱ˉ. 33 Maꜙlaꜙ yaꜙnøøꜗ jnääh ˈ hi̱ˉ
maˊ tä̱ä ̱hˊ nehꜙ naˊmooꜘ ja̱ˉ, gaꜙju̱u̱hˊ
jnäähꜗ jnëˊ jnäähꜗ chaˊnëˊ Jesús, mahꜗ
gaꜙchiihˊ jnäähꜗ:

—Maꜙraꜙ juˈdsooꜘ la̱a ̱hꜗ Jo̱o ̱ꜘ Dio.

Gaꜙmiꜙhlä ̱ä̱ꜘ Jesús dsaˉdsaahˊ hi̱ˉ
maˊ cha ̱a̱ˉ hwaꜗGenesaret

(Mr. 6:53-56)
34 Läꜙko̱o̱ˉ maˊ gaꜙha̱a ̱yˉ jmɨˉjʉʉhˉ

ja ̱ˉ, gaꜙllaꜙnääyꜗ hwaꜗ Genesaret.
35 Dsaˉ hi̱ˉ maˊ tä̱ä ̱hˊ hwaˈ ja̱ˉ
gaꜙläꜙkyu̱u ̱yꜙ Jesús, heˉja̱ˉ gaꜙläꜙchaꜙ
juuˈ läꜙka ̱a̱ˉ hwaꜗ ja̱ˉ. Heˉja ̱ˉ naˊjä ̱ä̱ˉ
dsaˉ dsaˉdsaahˊ kya̱a ̱ ˈ jeeˊ maˊ hä̱ä ̱ˊ
Jesús. 36 Hiꜙ gaꜙchu̱u ̱yꜘ kya̱a ̱hˊ
Jesús mahꜗ kwayꜗ jwëˈ su̱ꜗ chaˊgooˉ
dsaˉdsaahˊ heꜘ chaˊheeꜙ saˊhmɨɨhˉ
kiyhꜗ. Hiꜙ läꜙjë ̱ë̱ꜙ hi̱ˉ gaꜙtë̱ë̱ꜘ su̱ꜗ
saˊhmɨɨhˉ kiyhꜗmaˉhla̱a ̱ꜘ bihꜗ ja̱ˉ.

15
Läꜙjëꜙ heˉ jmeeꜙ dsaˉläˉsa ̱hꜘ dsaˉ
(Mr. 7:1-23)

1 Gaꜙllaꜙnääꜗ ko̱ˉlla̱a ̱ˊ fariseo hiꜙ
gaꜙllaꜙnääꜗ ko̱ˉlla̱a ̱ˊ taˉjwohꜗ kya̱a ̱ꜗ ley
hi̱ˉ maˊ cha̱a ̱ˉ Jerusalén gaꜙyaꜙjä̱yhꜙ
kihꜗ Jesús,mahꜗ gaꜙsɨɨyhꜙ:

2 —¿Heˉlaˈ saꜙ miˉteꜗ discípulo
kya̱a ̱hꜗ läꜙjëꜙ heˉ të̱ë̱ ˈ jmeeꜙ dsaˉ
maˉgyu̱hˉ hi̱ˉ maˊ tä̱ä ̱hˊ lloꜘjooꜗ?
Jëëhꜘ, saꜙ gyiyh˜ gooyˉ jä̱ä ̱ꜗ ja̱ˉgaˊ
kuhˊhɨy̱hꜗ.

3 Mahꜗ gaꜙje̱e̱hˉ Jesús juuˈ kiyhꜗ
gaꜙsɨɨyhꜙ:

—Hnähꜘ kaˉlähꜘ ¿heˉlaˈ jmeehˉ
hnähꜘ taꜙ kooꜘ madaꜚ kihꜗ Dio mahꜗ
jmeehˈ hnähꜘ läꜙko ̱o̱ˉ teꜗ heˉ të̱ë̱hˈ
hnähꜘ baˊ? 4 Jëëhꜘ, gaꜙjähꜘ Dio: “Jmeeˊ
hnaahꜙ maaˋ kya̱a ̱hˈ tääˋ kya̱a ̱hˈ. Hi̱ˉ
jwä˜ dsoˊjwɨɨꜘ kihꜗ choˈjmiiˉ, hi̱ˉ heꜘ
waˊ ju̱u̱ꜘ goˉte˜.” 5 Pero läꜙlaˉ baˊ
jwahꜘ hnähꜘ: “Ja̱a ̱ˉ dsaˉ leꜘ sɨɨhꜙ
choˈjmiiˉ, saꜙ chaˉ heˉ kwëëhnꜚ
hnähꜘ. Jëëhꜘ, läꜙjëꜙ heˉ chaˉ kinꜙ
heˉ kya ̱a̱hˊ maˊ jmeenˋ beꜘ kyahꜗ,
maˉkwëëhnꜙ Dio baˊ ja̱ˉ.” 6 Kihꜗ ja ̱a̱ˉ
hi̱ˉ jähꜙ läꜙja̱ˉ, jwahꜘ hnähꜘ moꜙsoꜙ
jmeeꜙ biiꜗ jmeeyꜗ beꜘ kihꜗ choˈjmiiyˉ.
Läꜙja ̱ˉ jmeehˉ hnähꜘ saꜙ kye̱e̱ꜘ madaꜚ
kihꜗ Dio, kihꜗ heˉ jmeehˉ hnähꜘ
läꜙko̱o̱ˉ teꜗ heˉ të̱ë̱hˈ hnähꜘ jmeehˉ
baˊ. 7 Peerꜙ taˉju̱u̱hˈ hnähꜘ. Läꜙko̱o̱ˉ
jmeehˉhnähꜘnaˉ, je ̱e̱hˈ kweeˉ kya̱a ̱hˊ
heˉ gaꜙhlëëhꜘ Isaía lloꜘjooꜗ, läꜙko̱o̱ˉ
maˊ gaꜙjäyhꜘ:

8Dsaˉ laˉ, ko ̱o̱ˉ jähꜘ bihꜗ hnääyꜗ jnäꜘ.
Pero taꜙ jeeˊ jyohꜘ baˊ häˊ hʉʉˊdsëˉ

kiyhꜗ.
9 Saꜙ jmääꜗ niꜙ miihˉ heˉ jmeeyꜙ

hnääyꜗ jnäꜘ.
Läꜙjëꜙ heˉ miˉtë ̱ë̱yꜙ dsaˉ, laꜗ madaꜚ

kihꜗ dsaˉ baˊ, gaꜙjähꜘ Dio.
10 Ja ̱ˉgaˊ gaꜙtëëhꜗ Jesús läꜙjë ̱ë̱ꜙ dsaˉ,

gaꜙsɨɨyhꜙ:
—Nʉʉˉ daˊ hnähꜘ kweeˉ mahꜗ

läꜙngëëhꜘ hnähꜘ. 11 Saꜙ miˉsa ̱hꜘ dsaˉ
hñiiꜘ kya̱a ̱hˊ läꜙjëꜙ heˉ tooyhˉ hooyˊ.
Läꜙjëꜙ heˉ hwëëˉ hooˊ dsaˉ, heˉ ja̱ˉ
baˊ kya̱a ̱hˊmiˉsa ̱yhꜘ hñiiyꜘ.

12 Ja̱ˉgaˊ gaꜙyaꜙjä̱hꜙ jnäähˈ kooꜘ kihꜗ
Jesúsmahꜗ gaꜙngɨɨˊ jnäähꜗ juuˈ kiyhꜗ:

—¿Cheˊ maˉläˉle ̱e̱hꜚ heˉ saꜙ maˉtɨhꜗ
dsëꜗdsaˉ fariseo läꜙko̱hꜘmaˊ gaꜙnuuyꜘ
maˉhlëëhˊ läꜙja̱ˉ?

13 Mahꜗ gaꜙje ̱e̱hˉ Jesús juuˈ kya ̱a̱ꜗ
jnäähˈ, gaꜙjäyhꜘ:

—Läꜙjëꜙ chaahˈhmaˉheˉ saꜙ gaꜙtä̱ä̱ꜗ
Tääˋ kya̱a ̱nꜙ hi̱ˉ gyaꜗ gyʉʉhˈ, lloo˜
jmɨɨˊ dsaˉcheehˋ läꜙkye ̱ˉ jmooˈ kihꜗ.
14 Taꜙ jmeeˉ hnähꜘ heˈ kihꜗ dsaˉ heꜘ.
La ̱a ̱yꜗ läꜙko̱o ̱ˉ dsaˉtʉʉˊ hi ̱ˉ jä ̱ä̱ꜙ jñahꜘ
dsaˉtʉʉˊ. Cherˊmahꜗ ja̱a ̱ˉ hi ̱ˉ tʉʉˊ jä̱ä ̱ꜙ
jñahꜘ hi̱ˉ tʉʉˊ, läꜙu̱u ̱ꜘ tä̱hꜙ nehꜙ ko̱o̱ˉ
tooˉ.

15 Mahꜗ gaꜙngɨɨꜘ Peeˊ juuˈ kiyhꜗ,
gaꜙjäyhꜘ:

—Heˉ hnøøꜗ jähꜙ juuˈ naˉhmääˊ heˉ
maˉkwahˊ naˉ.

16Heˉja̱ˉ gaꜙjähꜘ Jesús:
—¿Cheˊ niꜙ hnähꜘ kaˉlähꜘ saꜙ

maˉläˉngëëhꜘ hnähꜘ? 17 ¿Cheˊ saꜙ
ngëëhꜘhnähꜘ, läꜙjëꜙheˉdsaˉtoohˋhooˊ
jneˊ, dsoo˜ nehꜙ tuhˉ baˊ jneˊ, ja̱ˉgaˊ
hwëëˉ kaˉlähꜘ dsoo˜ taꜙ chaˊsɨɨˉ?
18 Pero läꜙjëꜙ heˉ hwëëˉ hooˊ dsaˉ,
gwaꜘ nehꜙ tuhˉdsëyꜗ baˊ ja̱ˉ. Heˉ
ja ̱ˉ baˊ naˉ heˉ miˉsa ̱hꜘ dsaˉ hñiiꜘ.
19 Jëëhꜘ, nehꜙ tuhˉdsëꜗ baˊ dsaˉ hwëëˉ
läꜙjëꜙ hʉʉˊdsëˉ hlɨɨhˈ, hiꜙ läꜙja̱ˉ kaˉlähꜘ
heˉ jngëëyhꜙ dsaˉ, hi̱ˉ naˉje ̱e̱ꜚ gooˉ
ka ̱a ̱yh˜ hi ̱ˉ la̱a ̱ꜗ kya ̱a̱ꜗ jñahꜘ, hi ̱ˉ saꜙ
naˉje ̱e̱ꜚ gooˉ ka ̱a ̱yh˜ waˊ hi̱ˉ chaˉ
hi ̱ˉ, jmeeyꜙ hɨɨ̱ ̱̄ , jmeeyꜙ dsooꜘ heˉ
laꜗ juuˈ taˉjuuˈ, hiꜙ hlëëyhꜙ wɨɨꜘ kihꜗ
dsaˉkya̱a ̱yhˊ. 20Läꜙjëꜙ heˉ naˉ baˊ heˉ
miˉsa̱hꜘ dsaˉ. Pero heˉ kuhˉ dsaˉ läꜙ

maˉsohꜘ ja̱ˉbaˊ gooyˉ, saꜙ miˉsa̱yhꜘ
hñiiyꜘ.

Ja̱a̱ˉdsaˉmëꜘcha̱a̱ˉ ʉ̱ʉ̱ꜘgaꜙhe̱e ̱hˉkihꜗ
Jesús

(Mr. 7:24-30)
21 Ja ̱ˉgaˊ yaꜙhë ̱ë̱ꜗ Jesús jeeˊ ja ̱ˉ,

ngooyꜗ jä ̱hꜙ kihꜗ jeeˊ jwɨɨˉ Tiro kya̱a ̱hˊ
Sidón. 22Läꜙcha̱hꜘ ja ̱ˉ, jaꜗ ja ̱a̱ˉdsaˉmëꜘ
cananeamaˊ tooyh˜mɨɨhˊ, maˊ jäyhꜘ:

—Dsaˉjø ̱ø̱hˈ kya̱a ̱nꜙ, hneˉ la ̱a ̱hꜗ
saˊju ̱ˉkihꜗDavid,waˊ läˉñihꜘhohꜘ jnäꜘ.
Peerꜙ chaˉmiihˉ wɨɨꜘ jëë˜ chihˉmëꜘ
kya̱a ̱nꜙ, jmeehꜙ jmɨˉlleꜘ hlɨɨhˈ.

23 Pero niꜙ ko̱o̱ˉ saꜙ gaꜙje ̱e̱hˉ
Jesús kiyhꜗ. Mahꜗ gaꜙmiꜙjä̱hꜙ jnääh ˈ
discípulo kooꜘ kiyhꜗ, gaꜙchu̱u̱ˊ jnäähꜗ
chaˉmiihˉ kya ̱a̱yhˊ, gaꜙchiihˊ jnäähꜗ:

—Hëëꜙ kihꜗ dsaˉmëꜘ naˉ mahꜗ waˊ
lla̱a ̱yhꜘ. Miihˉ tooyh˜mɨɨhˊkaahˋkya̱a ̱
ˈ jnäähꜗ.

24Heˉja̱ˉ gaꜙjähꜘ Jesús:
—Gaꜙche ̱e̱ꜗ Dio jnäꜘmahꜗ jmeenˋ beꜘ

kihꜗ dsaˉ israelita baˊ. Hi̱ˉ heꜘ la ̱a̱ꜗ
läꜙko̱o̱ˉ borrego hi̱ˉ naˉhë ̱ë̱ˈ.

25 Ja̱ˉgaˊ jaˈ dsaˉmëꜘ heꜘ gaꜙju ̱u̱yhꜗ
jnëyˊ chaˊnëˊ Jesúsmahꜗ gaꜙjäyhꜘ:

—Kwaˊ beꜘ kinꜙ, Dsaˉjø̱ø̱hˈ kya ̱a̱nꜙ.
26 Mahꜗ gaꜙje ̱e̱hˉ Jesús juuˈ kiyhꜗ,

gaꜙsɨɨyhꜙ:
—Saꜙ lluꜗheˉ jñuuhnˊheˉ kuhˉ chihˉ

mahꜗ kwëëhnꜚ dsɨɨˉ —gaꜙjähꜘ Jesús
sɨɨyhꜙ.

27Heˉja̱ˉ gaꜙjähꜘ dsaˉmëꜘ heꜘ:
—Dsooꜘbaˊ kyahˈ, Dsaˉjø ̱ø̱hˈkya̱a ̱nꜙ.

Pero maꜙraꜙ heˉ lɨhˈ baˊ dsɨɨˉ jwɨˊ heˉ
dsaˉsa ̱a̱ꜗ nëˊ naˊmes˜ kihꜗ dsaˉjʉʉyˊ.

28Heˉja̱ˉ gaꜙjähꜘ Jesús kaˉlähꜘ:
—Peerꜙ chaˉmiihˉ maˉläˉdsooꜘ

hohꜘ hneˉ, dsaˉmëꜘ. Waˊ leꜘ baˊ kyahˈ
läꜙko̱hꜘ hnoohˉ —gaꜙjähꜘ Jesús sɨɨyhꜙ.
Läꜙcha ̱hꜘ ja ̱ˉ gaꜙhla ̱a̱ꜘ chihˉmëꜘ

kya̱a ̱yꜗ.
Gaꜙä̱ä̱hˉ Jesús kye ̱e ̱ꜘmil dsaˉñʉʉhˉ

29 Yaꜙhë̱ë̱ꜗ Jesús jeeˊ ja ̱ˉ, gaꜙllooyꜗ
taꜙ chaˊhooˊ jmɨˉjʉʉhˉ heˉ hlaˉ hwaꜗ
Galilea. Hiꜙ gaꜙwɨɨyꜗ ko ̱o̱ˉ lleˊko̱hꜘ,
mahꜗ gaꜙgyayˉ jeeˊ ja ̱ˉ. 30Hiꜙ yaꜙnääꜗ
kooꜘ kiyhꜗ jwë ̱ë̱ꜘ jwërte dsaˉ hi̱ˉ
maˊ jä̱ä ̱ꜙ hi̱ˉ jluuhˊ, hi̱ˉ tʉʉˊ, hi̱ˉ
kooˋ, dsaˉtʉ̱ʉ̱hˊ, hiꜙ jwë ̱ë̱ꜘ gaˊ jñahꜘ

dsaˉdsaahˊ, naˊjä ̱ä̱yˉ hʉʉˊ tɨɨˊ Jesús.
Hiꜙ läꜙja̱ˉ gaꜙmiꜙhlä ̱ä̱yꜘ läꜙjë̱ë̱ꜙ hi̱ˉ
dsaahˊ heꜘ. 31 Maˊ gaꜙjëëꜗ dsaˉ,
hlëëhꜙ dsaˉ kooˋ, maˉlɨɨ˜ maˉgooˉ
dsaˉtʉ̱ʉ̱hˊ, maˉgaꜙnääˊ dsaˉjluuhˊ,
maˉjëë˜ dsaˉtʉʉˊ, heˉja̱ˉ gaꜙläꜙdsa̱a ̱˜
dsëꜗ dsaˉ, mahꜗ gaꜙjmeeyꜘ jʉʉhˉ kihꜗ
Dio kya̱a ̱ꜗ dsaˉ Israel.

32Maˉngëëꜘ heˉ ja̱ˉ, gaꜙjø ̱ø̱hˉ Jesús
jnäähˈmahꜗ gaꜙsɨɨyhꜙ:

—Peerꜙ dsaˉläˉñihꜘ dsënꜙ kihꜗ
läꜙjë ̱ë̱ꜙ dsaˉ hi̱ˉ tä̱ä ̱hˊ laˉ. Jëëhꜘ
maˉhyaˉ hnëˉ jmɨɨˊ jmeeyꜙ ko ̱ˉjø̱hꜘ
kya ̱a̱hˊ jnäꜘ. Saꜙ chaˉ niꜙ miihˉ
heˉ kuyhꜙ. Saꜙ hnoonꜗ hëënꜚ kiyhꜗ
läꜙ maˉkyo ̱yhꜙ naˉ, leꜘ gaˉ cheˉ
gaꜙhwa ̱a ̱yꜘ chaˊjwëꜗ jeeˊ dsaˉnääyˋ.

33Heˉja̱ˉ gaꜙjähˊ jnäähꜗ:
—¿Haˉ baˊ dsaˊkye ̱ˊ jnäähꜗ heˉ kuhꜙ

jwë ̱ë̱ꜘ dsaˉ hehꜗ hwaꜗ ki̱i ̱ꜙ laˉ? Johꜘ saꜙ
hnøøꜗmahꜗ kë̱ë̱ꜗ läꜙjë ̱ë̱ꜙ dsaˉ laˉ.

34 Heˉja̱ˉ gaꜙngɨɨꜘ Jesús juuˈ kya ̱a̱ꜗ
jnäähˈ:

—¿Johꜘ heˊñiihꜚ kye̱hˊ hnähꜘ? —
gaꜙjäyhꜘ.

—Gyiiꜗ baˊ, kya̱a ̱hˊ miihˉ hmoohˉ
pihˈ —gaꜙchiihˊ jnäähꜗ.

35 Heˉja̱ˉ gaꜙjmeeꜘ Jesús madaꜚ
mahꜗ waˊ dsaˉta̱a ̱hˋ läꜙjë̱ë̱ꜙ hwaꜗ.
36 Gaꜙka ̱yꜗ läꜙjëꜙ gyiiꜗ heˊñiihꜚ ja̱ˉ
kya ̱a̱hˊ hmoohˉ pihˈ heꜘ. Gaꜙkwayꜘ
tiˊhmaahˊ kihˈ Dio. Ja ̱ˉgaˊ gaꜙlla̱a ̱yꜗ
heˊñiihꜚ ja ̱ˉ, gaꜙkwëëyhꜗ jnääh ˈ mahꜗ
gaꜙtiˊ gaꜙlloohˊ jnäähꜗ kihꜗ läꜙjë̱ë̱ꜙ
dsaˉ. 37 Gaꜙkuhˉ dsaˉ lluꜗ läꜙji̱i ̱hˈ
gaꜙkë̱ë̱yꜗ. Maˊ gaꜙlaꜗ kiyhꜗ, gaꜙka̱hˈ gaˊ
gyiiˈ saˊmɨɨhˉ jwɨˊ heˉ gaꜙcha ̱a̱ꜗ ja ̱ˉ.
38Läꜙjë ̱ë̱ꜙhi̱ˉ gaꜙkuhˉ jeeˊ ja̱ˉ te̱e̱ꜗko̱o̱ˉ
kye ̱e̱ꜘ mil dsaˉñʉʉhˉ. Niꜙ saꜙ naˉhe̱e̱
ˈ niꜙ ja ̱a̱ˉ dsaˉmëꜘ niꜙ chihˉ kaˉlähꜘ.
39 Ja̱ˉgaˊ gaꜙhɨhꜗ Jesús juuˈ kihꜗ dsaꜙ,
gaꜙheyꜗ nehꜙ naˊmooꜘ, mahꜗ gaꜙha̱a ̱yꜗ
jmɨˉjʉʉhˉ ngooyꜗ taꜙ hwaꜗMagdala.

16
Dsaˉ fariseo maˊ hnøøyˈ jmeeꜗ Jesús

ko̱o̱ˉ heˉ jʉhˉga̱a̱ˉ
(Mr. 8:11-13; Lc. 12:54-56)

1 Maˊ gaꜙllooyꜗ taꜙ hwaꜗ ja ̱ˉ,
gaꜙllaꜙnääꜗ fariseo kya̱a ̱hˊ saduceo

mahꜗ ka̱yꜗ dsëꜗ Jesús. Gaꜙngɨɨyꜘ maˊ
jmeeˈ Jesús ko̱o̱ˉheˉ jʉhˉga ̱a̱ˉheˉmaˊ
jäꜙ gyʉʉhˈ. 2 Pero gaꜙje ̱e̱hˉ Jesús juuˈ
kiyhꜗ, gaꜙjäyhꜘ:

—Waˊraˉ gaꜙnʉʉˉ jmɨɨˊ, jwahꜘ hnähꜘ:
“Lluꜗ baˊ laˈ ji̱i̱ˉ jäꜙ laˉ, jëëhꜘ gyʉ̱ʉ̱ꜘ
baˊ gyʉʉhˈ”, jwahꜘ hnähꜘ. 3 Mahꜗ
taꜙlaꜙ tiih˜ jwahꜘ hnähꜘ: “Hiiꜘ gooˉ jäꜙ
lleꜘ, jëëhꜘ gyʉ̱ʉ̱ꜘ gyʉʉhˈ mahꜗ naˉhi̱hˈ”,
jwahꜘ hnähꜘ. Peerꜙ taˉju̱u ̱hˈ hnähꜘ.
Le̱hꜗ baˊ hnähꜘ llehˈ hnähꜘ juuˈ haˉ
läꜙ jmeeꜗ ko ̱o̱ˉ jmɨɨˊ ko̱o ̱ˉ jmɨɨˊ läꜙko̱o̱ˉ
laꜗ gyʉʉhˈ. Mahꜗ saꜙ kye ̱hˊ hnähꜘ
kwa ̱a ̱t˜ heeˉ gaˊ naˉ dsaˉlaꜘ jeeˊ kyahˈ
hnähꜘ. 4 Heˉ baˊ cheˉ hlë ̱ë̱hˈ hnähꜘ
dsaˉ cha̱a ̱ˉ naꜗ, saꜙmiˉtehˋ hnähꜘ kihꜗ
Diomahꜗngɨɨhˊhnähꜘ jmeenˋ ko̱o̱ˉheˉ
jʉhˉga ̱a̱ˉ. Heˉ jʉhˉga ̱a ̱ˉ läꜙko̱hꜘ gaꜙlaꜗ
kihꜗ Joná hi̱ˉ gaꜙngëëꜗ juuˈ kihꜗ Dio,
maꜙlaꜙ heˉ ja̱ˉ baˊ heehnꜚ hnähꜘ.
Ja ̱ˉ hnɨɨhˈ gaꜙbe ̱e̱yꜗ dsaˉ heꜘ mahꜗ

ngaayhꜗ.
Levadura kihꜗ dsaˉ fariseo
(Mr. 8:14-21)

5 Läꜙko̱o ̱ˉ maˊ gaꜙha̱a ̱ˊ jnäähꜗ taꜙ
hngaahˋ ko̱ˉta̱a ̱ˉ kihꜗ jmɨˉjʉʉhˉ ja ̱ˉ,
ja ̱ˉgaˊgaꜙläꜙdsooh˜dsëˉ jnäähˈ saꜙmaˊ
kye ̱ˊ jnäähꜗ heˊñiihꜚ. 6 Heˉja̱ˉ gaꜙjähꜘ
Jesús sɨɨyhꜙ jnäähˈ:

—Le ̱e̱hꜚ hnähꜘ kya̱a ̱hˊ levadura kihꜗ
dsaˉ fariseo hiꜙ kihꜗ dsaˉ saduceo
kaˉlähꜘ.

7 Heˉja̱ˉ gaꜙtoohˋ jnäähꜗ discípulo
llaˊ jnäähꜗ juuˈ kya̱a ̱hˊ dsaˉkya̱a ̱hnˊ,
maˊ jähˊ jnäähꜗ:

—Maˉhlëëyhꜘ läꜙnaˉ, kihꜗ heˉ saꜙ
maˊ kye̱ˊ jneˊ heˊñiihꜚ.

8 Pero gaꜙläꜙkyʉʉh˜ Jesús hʉʉˊdsëˉ
kya̱a ̱ꜗ jnäähˈ, mahꜗ gaꜙsɨɨyhꜙ jnäähˈ:

—¿Heˉlaˈ jwahꜘ hnähꜘ saꜙ chaˉ
heˊñiihꜚ kye ̱hˊ hnähꜘ? Ko̱ˉhi̱ˊpihˈ
goˉte˜ dsooꜘ hohꜘ hnähꜘ dsaˉñʉʉhˉ.
9 ¿Cheˊ läꜙji̱i ̱hˈ naꜗ saꜙ hii˜ läꜙngëëhꜘ
hnähꜘ? ¿Cheˊ moꜙsoꜙ dsooh˜ hohꜘ
hnähꜘ kihꜗ hñaꜘ heˊñiihꜚ heˉ gaꜙkuhˉ
hñaꜘ mil dsaˉñʉʉhˉ hiꜙ johꜘ gaˊ
saˊmɨɨhˉ gaꜙtëꜘ gaꜙjʉʉhˋ hnähꜘ kya̱a ̱hˊ
jwɨˊ heˉ gaꜙcha̱a ̱ꜗ ja ̱ˉ? 10 ¿Cheˊ moꜙsoꜙ
dsooh˜ hohꜘ hnähꜘ kihꜗ gyiiꜗ heˊñiihꜚ
heˉ gaꜙkuhˉ kye ̱e̱ꜘ mil dsaˉñʉʉhˉ,



SanMateo 16:11 28 SanMateo 16:28

hiꜙ johꜘ gaˊ saˊmɨɨhˉ gaꜙtëꜘ gaꜙjʉʉhˋ
hnähꜘ kya̱a ̱hˊ jwɨˊ heˉ gaꜙcha ̱a̱ꜗ ja ̱ˉ?
11¿Haˉ läꜙja̱ˉheˉ saꜙngëëhꜘhnähꜘ? Ja ̱ꜙ
kihꜗ heˊñiihꜚ naˉ heˉ jwë ̱ë̱hn˜ hnähꜘ:
“Le̱e̱hꜚ hnähꜘ kya̱a ̱hˊ levadura kihꜗ
dsaˉ fariseo hiꜙ kihꜗ dsaˉ saduceo
kaˉlähꜘ.” 12 Ja̱ˉgaˊ gaꜙläꜙngëëꜘ jnääh
ˈ saꜙ maˊ hlëëyhꜙ kihꜗ levadura heˉ
ka ̱a ̱hˉ dsaˉ heˊñiihꜚ. Maˊ hlëëyhꜙ
kihꜗ nʉʉhꜚ heˉ maˊ kwaꜙ dsaˉ fariseo
kya ̱a̱hˊ dsaˉ saduceo baˊ ja̱ˉ.

Gaꜙjähꜘ Peeˊ, Jesús heꜘ la ̱a̱ꜗ Cristo
(Mr. 8:27-30; Lc. 9:18-21)

13 Maˊ gaꜙllooꜗ Jesús hwaꜗ Cesarea
kihꜗ Filipo, gaꜙngɨɨyꜘ juuˈ kya̱a ̱ꜗ jnääh
ˈ, gaꜙjäyhꜘ:

—¿Haˉ läꜙ jähꜘdsaˉkihꜗHi̱ˉgaꜙlë ̱ë̱ꜗngoꜗ
laˉ? ¿Hii̱ ̱ˉ jnäꜘ la ̱a ̱yꜘ?

14Mahꜗ gaꜙjähˊ jnäähꜗ:
—Ko̱ˉlla̱a ̱ˊ dsaˉ jähꜘ Jwa ̱a̱ꜚ hi̱ˉ maˊ

choo˜ jmɨɨˉbaˊhneˉ. Ko̱ˉlla̱a ̱ˊ jähꜘ, Elía
baˊ hneˉ. Hiꜙ jñahꜘ ko̱ˉlla̱a ̱ˊ jähꜘ, hneˉ
la ̱a ̱hꜗ Jeremía o jñahꜘ hi̱ˉ gaꜙngëëꜗ juuˈ
kihꜗ Dio lloꜘjooꜗ.

15 Mahꜗ gaꜙngɨɨꜘ Jesús juuˈ kya ̱a̱ꜗ
jnäähˈ kaˉlähꜘ:

—¿Haˉ gaˉ hnähꜘ, heeˉ jwahꜘ hnähꜘ
kinꜙ, hi̱ˉ baˊ jnäꜘ la̱a ̱hꜘ hnähꜘ?

16 Mahꜗ gaꜙje ̱e̱hˉ Simón Peeˊ juuˈ
kiyhˈ:

—Hneˉ heꜘ Cristo, Jo̱o̱ꜘ Dio ji̱i̱hꜙ.
17Mahꜗ gaꜙjähꜘ Jesús sɨɨyhꜙ:
—Lluꜗ laꜗ kyahꜗ Simón, jo ̱o̱ꜘ Joná.

Jëëhꜘ, ja̱ꜙ heꜘ dsaˉ hi̱ˉ maˉmiˉjnääˉ
kyahꜗ läꜙmaˉjähˊ naˉ. Tääˋ kya̱a ̱nꜙ hi̱ˉ
gyaꜗ gyʉʉhˈ, hi̱ˉ heꜘ baˊ maˉmiˉjnääˉ
kyahꜗ. 18 Jnäꜘ kaˉlähꜘ jwë ̱ë̱hn˜ hneˉ,
hneˉ heꜘ Peeˊ, (heˉ hnøøꜗ jähꜙ ku̱u̱ˊ).
Hiꜙ nëˊ mɨˊku̱u ̱ˊ laˉ choohnˊ gwahꜙ
kinꜙ, hiꜙ niꜙ miihˉ saꜙ lihꜙ jʉʉˊ chaˊjeˉ
llaˉdsëëˋ kiyhˈ. 19 Jnäꜘ toohnꜚ goohˉ
hneˉmahꜗ kwahˈ juuˈ kihꜗ dsaꜙ haˉ läꜙ
he ̱yhꜗ yaꜙjwɨɨꜗ. Cherˊmahꜗ kya̱a ̱hˊ juuˈ
heˉ kwahˉ saꜙ gaꜙla ̱a ̱ꜘ dsaˉ hi̱ˉ tä̱ä ̱hˊ
hwaˈ laˉ, läꜙ maˉnaˉhñuuyhˊ ja ̱ˉbaˊ
kya ̱a̱hˊ dsoˊkyeˉ kiyhꜗ. Hiꜙ cherˊmahꜗ
kya ̱a̱hˊ juuˈ heˉ kwahˉ gaꜙla ̱a̱ꜘ hi̱ˉ
tä̱ä ̱hˊ hwaˈ laˉ, naˉnaˊ baˊ jwëꜗ kiyhꜗ
dsaˉta̱a ̱yhˋ yaꜙjwɨɨꜗ —gaꜙjähꜘ Jesús
sɨɨyhꜙ Peeˊ.

20 Ja̱ˉgaˊ gaꜙta̱a ̱hˉ Jesús jnäähˈ juuˈ
mahꜗ saꜙ koohˊ jnäähꜗ juuˈ kya̱a ̱hˊ niꜙ
ja ̱a̱ˉ, heˉ la ̱a̱yꜗ Cristo.

Gaꜙmiꜙjnääˉ Jesús juuˈ heˉ ju̱u̱yꜘ
(Mr. 8:31-9:1; Lc. 9:22-27)

21 Jmɨɨˊ ja̱ˉ gaꜙløøꜗ Jesús miˉjnääꜙ
juuˈ kya̱a ̱ꜗ jnäähˈ heˉ jmeeꜙ biiꜗ kiyhꜗ
dsooyꜗ taꜙ Jerusalén. Jeeˊ ja̱ˉ heehꜗ
dsihꜘ chaˉmiihˉ wɨɨꜘ, dsaˉgyʉʉhˊ saꜙ
läꜙhnääꜗ dsihꜘ, läꜙja ̱ˉ dsaˉka̱a ̱hˊ kya̱a ̱
ˈ jmiˉdsaˉ, kya̱a ̱hˊ taˉjwohꜗ kya̱a̱ꜗ ley
saꜙ läꜙhnääꜗ dsihꜘ. Ja ̱ˉgaˊ ju̱u ̱yꜘ hiꜙ
läꜙji ̱i̱yhˊ kaˉlähꜘ gaˊ maˉhyaˉ hnëˉ
jmɨɨˊ.

22Heˉja̱ˉ gaꜙjä̱ä ̱ꜗ Peeˊ Jesús taꜙ kooꜘ,
mahꜗ gaꜙløøyꜗ jʉʉyh˜ kiyhꜗ, gaꜙsɨɨyhꜙ:

—Waˊ läˉñihꜘ dsëyꜗ hneˉ, Dsaˉjø ̱ø̱hˈ
kya̱a ̱nꜙ. Niꜙmiihˉ saꜙ leꜘ jäꜙheˉ ja̱ˉnëˊ
kyahˈ.

23Mahꜗ gaꜙje ̱e̱hˉ Jesúshñiiꜘ, gaꜙjë ̱ë̱yꜗ
Peeˊ gaꜙsɨɨyhꜙ:

—Jñuuhˊ hneˉ kinꜙ hi̱ˉsaꜙllu̱ꜗ, heˉ
jmeehˉ jwɨɨhˋ kinꜙ baˊnaˉ. Saꜙ jmeehˉ
hʉʉˊdsëˉ läꜙko̱hꜘ jmeeꜙ Dio, läꜙko̱hꜘ
laꜗ hʉʉˊdsëˉ kihꜗ dsaˉ baˊ laˈ hʉʉˊdsëˉ
kyahꜗ.

24 Ja ̱ˉgaˊ gaꜙjähꜘ Jesús sɨɨyhꜙ läꜙjë ̱ë̱ꜙ
jnäähˈ:

—Cherˊmahꜗhi ̱ˉhnøøꜗ jmeeꜗko ̱ˉjø ̱hꜘ
kya̱a ̱hˊ jnäꜘ, saꜙ waˊ jmä̱ä̱yˈ hñiiyꜘ
kwa ̱a ̱t˜, waˊ jä̱ä ̱yˈ cruꜚ kya̱a ̱yꜗ mahꜗ
waˊ jmeeyꜘ ko̱ˉjø ̱hꜘ kya̱a ̱hˊ jnäꜘ.
25 Jëëhꜘ, läꜙjë̱ë̱ꜙ hi̱ˉ hä̱ä ̱˜ hñiiꜘ mahꜗ
saꜙ ju̱u ̱yꜘ, hi̱ˉ heꜘ ju̱u ̱ꜘ baˊ. Pero
läꜙjë ̱ë̱ꜙ hi̱ˉ kwa ̱a ̱˜ hñiiꜘ ju̱u̱ꜘ kwa ̱a ̱t˜
kinꜙ, hi̱ˉ heꜘ baˊ lä ̱ä ̱ꜘ. 26 ¿Heeˉ yaˊjøøꜚ
ka ̱ꜗ dsaꜙ maꜙkeꜙ gaꜙlɨyhꜗ läꜙjëꜙ heˉ
chaˉ jmɨˉgyʉʉꜙ laˉ mahꜗ waˊraˉ
gaꜙju̱u ̱yꜗ saꜙ të ̱ë̱yhꜗ kihꜗ Dio? ¿Heeˉ
baˊ kya̱a ̱hˊ leꜘ miˉhmaayhˋ mahꜗ
lä ̱ä ̱yꜘ? 27 Jëëhꜘ, jä̱hꜘ Hi ̱ˉgaꜙlë̱ë̱ꜗngoꜗ laˉ
kya̱a ̱hˊ beꜘ kihꜗ Tääˋ kya̱a ̱yˈ, kya̱a ̱hˊ
ángele kaˉlähꜘ. Ja ̱ˉgaˊ miˉhmaayhˋ
kihˈ läꜙja ̱a̱ˉ läꜙja ̱a̱ˉ läꜙko̱o ̱ˉ teꜗ taˊ heˉ
gaꜙjmeeyꜘ. 28Maꜙraꜙ juˈdsooꜘ jwë ̱ë̱hn˜
hnähꜘ, cha̱a ̱ˉ ko ̱ˉlla̱a ̱ˊ hi̱ˉ tä̱ä ̱hˊ jeeˊ laˉ
saꜙ ju̱u̱yꜘ jä ̱ä̱ꜗ saꜙ gaˊmaˉjëëyꜙ beꜘ kihꜗ
Hi̱ˉgaꜙlë̱ë̱ꜗngoꜗ jä̱yhꜘ jmeeyꜗ hihꜙ.

17
Gaꜙmiꜙsë̱ë ̱ꜗ Jesús hñiiꜘ
(Mr. 9:2-13; Lc. 9:28-36)

1 Maˉngëëꜘ gaˊ jñiiꜘ jmɨɨˊ, ja̱ˉgaˊ
gaꜙjä ̱ä̱ꜗ Jesús Peeˊ kya̱a ̱hˊ Jacobo
kya ̱a̱hˊ Jwa̱a ̱ꜚ ø ̱ø̱yhꜚ. Gaꜙnääyꜗ ka̱hꜘ
taꜙ mohꜘ ñiiꜘ. 2 Jeeˊ ja ̱ˉ gaꜙläꜙsë̱ë̱ꜗ
Jesús toꜙloꜙ nëˊ hi̱ˉ maˊ jä̱ä ̱yꜙ heꜘ.
Moˉnëyˊ gaꜙlɨɨꜗ jihˈgye̱hꜗ läꜙko̱hꜘ jmëëꜗ
kihꜗ hyooˉ. Hmɨɨhˉ kiyhꜗ, gaꜙtøøꜘ jlë̱ë̱ˉ
ñihꜗ. 3 Jeeˊ ja ̱ˉ gaꜙläꜙjnääꜘ Elía kya̱a ̱hˊ
Moisé, gaꜙta̱a ̱yhˋ llayꜙ juuˈ kya̱a ̱hˊ
Jesús. 4 Heˉja ̱ˉ gaꜙjähꜘ Peeˊ sɨɨyhꜙ
Jesús:

—Dsaˉjø ̱ø̱hˈ kya ̱a̱nꜙ, heˉ baˊ cheˉ
lluꜗ heˉ tøøhˊ jneˊ ko ̱ˉjø̱hꜘ jeeˊ laˉ.
Cherˊmahꜗ hnoohˉ, jmeeˊ jnäähꜗ hnëˉ
hneꜗ kya̱a ̱hˊ mooˉ, ko ̱o̱ˉ kyahꜗ, ko̱o̱ˉ
kihꜗMoisé, hiꜙ ko̱o̱ˉ kihꜗ Elía.

5 Taˊko ̱ˉji̱i̱hˈ maˊ chehˈ Peeˊ hlëëyhꜙ
läꜙja ̱ˉ, gaꜙjyooꜗ ko̱o̱ˉ jniiꜘ tøˉjlë ̱ë̱ˉ ñihꜗ
heˉ gaꜙlä ̱ä̱ˉ läꜙjë ̱ë̱yꜙ. Jeeˊ jniiꜘ ja̱ˉ
gaꜙläꜙnʉʉhꜘ gaꜙhlëëhꜘ ko̱o̱ˉ juuˈ, heˉ
maˊ jähꜘ:

—Hi̱ˉ laˉ naˉ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Peerꜙ cha ̱a̱nˉ lluꜗ kya̱a ̱yhˊ.
Nʉʉˉ hnähꜘ kiyhꜗ.

6 Maˊ gaꜙnuuꜘ discípulo heˉ
gaꜙhlëëhꜘ jeeˊ jniiꜘ ja̱ˉ, gaꜙsa̱a ̱yꜗ jeeˊ
maˊ tä̱ä ̱yhˊ, gaꜙjwa ̱a ̱yhˈ jwërte. 7 Ja ̱ˉgaˊ
yaꜙjä̱hꜙ Jesús kiyhꜗ, gaꜙkyeˉ gooˉ nëˊ
kiyhˈmahꜗ gaꜙsɨɨyhꜙ:

—Nooˉ hnähꜘ, taꜙwaˊ ga ̱hˈ hnähꜘ.
8 Maˊ gaꜙchooyhꜗ nëyˊ, moꜙsoꜙ

gaꜙjë ̱ë̱yꜗ niꜙ ja̱a ̱ˉ, maꜙlaꜙ hñiiꜘ baˊ Jesús
chehꜗ kya̱a ̱yhˊ. 9Taˊko̱ˉji̱i ̱hˈmaˊ jñaa̱̱yꜙ
mohꜘ ja̱ˉ, gaꜙta̱a ̱hˉ Jesús juuˈ hi̱ˉ maˊ
kya ̱a̱yhˊ heꜘ:

—Taꜙ jwɨɨꜘ hnähꜘ niꜙ ja̱a ̱ˉ, läꜙjëꜙ
heˉ maˉjëëhˋ hnähꜘ laˉ, taˊko̱ˉji̱i ̱hˈ saꜙ
maˉläˉji ̱i̱hˋHi̱ˉgaꜙlë̱ë̱ꜗngoꜗ laˉ jeeˊ kihˈ
hi ̱ˉ naˉju̱u̱ˊ.

10 Ja ̱ˉgaˊ gaꜙngɨɨꜘ jnääh ˈ discípulo
juuˈ kihꜗ Jesús, gaꜙchiihˊ jnäähꜗ:

—¿Heˉlaˈ jähꜘ taˉjwohꜗ kya̱a ̱ꜗ ley,
jmeeꜙ biiꜗ jä̱hꜘ Elía jä̱ä ̱ꜗ gaˊ kihˈ Cristo?

11Heˉja̱ˉ gaꜙje̱e̱hˉ Jesús juuˈ kiyhꜗ:
—Ja̱ˉbaˊ dsooꜘ jä̱hꜘ Elía toˉnëˊ,

yaˉllayˉ lluꜗ läꜙjëꜙ heˉ chaˉ jeeˊ laˉ.

12 Pero jwë ̱ë̱hn˜ hnähꜘ, maˉja̱h˜
baˊ Elía, mahꜗ saꜙ gaꜙläꜙkyu̱u̱ꜙ
dsihꜘ. Gaꜙjmeeꜘ dsaˉ läꜙ tëˉ dsëꜗ
kiyhꜗ. Ja ̱ˉbaˊ läꜙja̱ˉ heehꜗ dsaˉ heꜘ
wɨɨꜘ Hi̱ˉgaꜙlë̱ë̱ꜗngoꜗ laˉ. 13 Ja ̱ˉgaˊ
gaꜙläꜙngëëꜘ discípulo kya̱a ̱yꜗ heˉ maˊ
hlëëyhꜙ kihꜗ Jwa ̱a̱ꜚ hi̱ˉ gaꜙchooꜗ jmɨɨˉ
baˊ ja̱ˉ.

Gaꜙmiꜙhlä ̱ä̱ꜘ Jesús ja̱a̱ˉ chihˉ hi ̱ˉmaˊ
kye ̱ˉ jmɨˉlleꜘ hlɨɨhˈ

(Mr. 9:14-29; Lc. 9:37-43)
14Läꜙmaˊ gaꜙllaꜙnääyꜗ jeeˊmaˊ tä̱ä ̱hˊ

jwë ̱ë̱ꜘ dsaˉ, jaꜗ ja̱a ̱ˉ dsaˉñʉʉhˉ mahꜗ
gaꜙju̱u ̱yhꜗ jnëyˊ chaˊnëˊ Jesús, gaꜙjäyhꜘ:

15 —Dsaˉjø ̱ø̱hˈ kya̱a ̱nꜙ, waˊ läˉñihꜘ
hohꜘ kihꜗ chihˉñʉʉhˉ kya̱a ̱nꜙ, hi̱ˉ
dsaˉju̱u ̱ꜘ ñeeꜘ hiꜙ jëëy˜ wɨɨꜘ jwërte.
Chaˉmiihˉ ji̱i ̱h˜ maˉta̱yhꜘ chaˊjeˉ
hiꜙ maˉta̱yhꜘ chaˊjmɨɨˉ kaˉlähꜘ.
16 Maˉyaˉjä̱ä ̱nꜙ kya ̱a̱hˊ discípulo
kya̱a ̱hꜗ pero saꜙ maˉlɨyh˜ maˊ
miˉhlä ̱ä ̱yꜘ.

17Heˉja̱ˉ gaꜙjähꜘ Jesús:
—Heˉ baˊ cheˉ hñaaˉ hohꜘ hnähꜘ

hi̱ˉ cha̱a ̱ˉ naꜗ. Saꜙ hii˜ läꜙdsooꜘ hohꜘ
hnähꜘ. ¿Lɨhꜘ baˊ lla̱a ̱ꜙ heˉ gyanˊ kya̱a ̱hˊ
hnähꜘ? Moꜙsoꜙ läˉbeꜘ dsënꜙ gyaˋ gaˊ
jnäꜘ kya̱a ̱hˊ hnähꜘ. Yaˉjä ̱ä̱ꜙ daˊ chihˉ
naˉ taꜙ laꜙ —gaꜙjähꜘ Jesús.

18 Ja ̱ˉgaˊ gaꜙjʉʉhꜗ Jesús kihꜗ jmɨˉlleꜘ
hlɨɨhˈ, läꜙji̱i ̱hˈ yaꜙhë ̱ë̱yꜗ kihꜗ chihˉ heꜘ.
Läꜙcha ̱hꜘ ja̱ˉ gaꜙhla ̱a ̱yꜘ. 19 Maˉngëëꜘ
heˉ ja̱ˉ, gaꜙku ̱hꜗ jnääh ˈ ka ̱hꜘ kya̱a ̱hˊ
Jesús,mahꜗ gaꜙngɨɨˊ jnäähꜗ juuˈ kiyhꜗ:

—¿Heˉlaˈ saꜙmaˉläˉkë̱hˊ jnäähꜗ jmɨɨˊ
maˊ lle̱e̱ˊ jnäähꜗ jmɨˉlleꜘ hlɨɨhˈ heꜘ?

20Heˉja̱ˉ gaꜙjähꜘ Jesús sɨɨyhꜙ:
—Kihꜗ heˉ miihˉ goˉteˈ baˊ

maˉdsooꜘ hohꜘ hnähꜘ, heˉja̱ˉ baˊ saꜙ
gaꜙlë̱hꜗ hnähꜘ. Pero juˈdsooꜘ jwë ̱ë̱hn˜
hnähꜘ, waˊraˉ jähꜘ kihꜗ miihˉ läꜙko̱o̱ˉ
pihˈ mɨ ˈju̱ˉ kihꜗ mostaza baˊ dsooꜘ
hohꜘ hnähꜘ, leꜘ jwɨɨhˈ hnähꜘ mohꜘ laˉ:
“Jñuuhˊ jeeˊ naˉ, gwaˉ taꜙ jeeˊ jyohꜘ”,
hiꜙ jñuuyhꜗ baˊ. Saꜙ chaˉ niꜙ ko ̱o̱ˉ heˉ
jä ̱ꜗ jwë ̱ë̱hˋ kyahˈ hnähꜘ. 21Pero jmɨˉlleꜘ
hlɨɨhˈhi̱ˉ la̱a ̱ꜗ läꜙko̱hꜘhi̱ˉmaˊ jä̱ä ̱ꜙ chihˉ
heꜘ saꜙ yaˉhë̱ë̱ ˈ cherˊmahꜗ saꜙ gaꜙtʉꜗ
dsaˉ kuhˉhɨẖ˜ mahꜗ chu̱u̱yꜗ kya̱a ̱hˊ
Dio.

Ko̱o̱ˉ kaˉlähꜘ gaꜙmiꜙjnääˉ Jesús juuˈ
heˉ ju̱u̱yꜘ

(Mr. 9:30-32; Lc. 9:43-45)
22 Läꜙko̱o̱ˉ maˊ tä̱ä̱yhˊ hwaˈ Galilea,

gaꜙjähꜘ Jesús sɨɨyhꜙ jnääh ˈ discípulo
kya ̱a̱yꜗ:

—Hi̱ˉgaꜙlë̱ë̱ꜗngoꜗ laˉ ngëëꜗ dsihꜘ
jaˊgooˉ dsaˉ hñaaˉ dsëꜗ, 23 mahꜗ
jngëëhꜗ dsihꜘ. Gaˊ maˉhyaˉ hnëˉ jmɨɨˊ
naˉju̱u ̱yˊ, läꜙji̱i̱yhˊ kaˉlähꜘ.
Heˉja̱ˉ chaˉmiihˉ gaꜙläꜙmeehꜙ dsëꜗ

discípulo kya ̱a̱yꜗ.
Gaꜙmiꜙhmaahˊ Jesús kuˊsɨhˉ

24 Maˊ gaꜙllaꜙnøøˋ jnäähꜗ jwɨɨˉ Ca-
pernaum kya̱a ̱hˊ Jesús, yaꜙnääꜗ hi̱ˉ
maˊ ko̱o̱ꜗ kuˊsɨhˉ kihꜗ gwahꜙ jeeˊ maˊ
chehˈ Peeˊmahꜗ gaꜙngɨɨyꜘ juuˈ kiyhꜗ:

—¿Cheˊ saꜙ miˉhmaahˋ taˉjwohꜗ
kya ̱a̱hꜗ kuˊsɨhˉ kihꜗ gwahꜙ jʉʉhꜙ?

25 —Miˉhmaayhˋ baˊ —gaꜙjähꜘ Peeˊ
sɨɨyhꜙ.
Läꜙko̱o̱ˉ maˊ gaꜙheꜗ Peeˊ chaˊnehꜙ,

gaꜙläꜙjä ̱ä̱ꜗ Jesús gaꜙhlë ̱ë̱hꜗ Peeˊ:
—¿Haˉ läꜙ laꜗ la ̱a̱hꜘ Simón, läꜙjë̱ë̱ꜙ

dsaˉtaˊ ka̱a ̱hˊ hwaꜗ laˉ, hi̱i ̱ˉ kihꜗ ko̱o̱yˈ
kuˊsɨhˉ? ¿Cheˊ ko̱o̱yꜗ kihꜗ dsaˉ kya ̱a̱yꜗ o
cheˊ ko̱o̱yꜗ kihꜗ jñahꜘ dsaˉ?

26 —Kihꜗ dsaˉ jñahꜘ baˊ ko̱o̱yꜗ —
gaꜙjähꜘ Peeˊ sɨɨyhꜙ.
Mahꜗ gaꜙjähꜘ Jesús:
—Heˉja̱ˉ saꜙ jmeeꜙ biiꜗ kihꜗ dsaˉ

kya ̱a̱yꜗmiˉhmaayhˋ. 27Pero läꜙlaˉ baˊ
waˊ jmeenˊ mahꜗ saꜙ jä ̱nˊ hlɨɨhˈ kya̱a ̱hˊ
niꜙ ja̱a ̱ˉ. Gwaˉ chaˊhooˊ jmɨˉjʉʉhˉ,
goˉjwäꜗ kaˉlooˉ hmaˉkuuˊ. Toˉnëˊ
hmoohˉ hi̱ˉ ka ̱ꜗ hmaˉkuuˊ, ja ̱ˉ lle ̱e̱hꜙ
mahꜗ nähꜘ hooyˊ. Jeeˊ ja ̱ˉ jnäähꜙ ko̱o̱ˉ
kuuˊ kya ̱a̱hˊ heˉ miˊhmaahˊ kuˊsɨhˉ
kinꜙ kya̱a ̱hˊ kyahˈ kaˉlähꜘ.

18
Hi ̱ˉ naˉ le̱e ̱ꜘ jø̱ø ̱hˈ jeeˊ jmeeꜙDio hihꜙ
(Mr. 9:33-37; Lc. 9:46-48)

1 Ja ̱ˉbaˊ hor˜ ja̱ˉ gaꜙyaꜙjä̱hꜙ jnääh
ˈ kooꜘ kihꜗ Jesús mahꜗ gaꜙngɨɨˊ jnäähꜗ
juuˈ kiyhꜗ:

—¿Hii̱̱ˉ naˉ hi̱ˉ jø̱ø̱hˈ gaˊ jeeˊ jmeeꜙ
Dio hihꜙ?

2 Mahꜗ gaꜙtëëhꜗ Jesús ja ̱a̱ˉ gyʉ̱ʉ̱ˉ,
gaꜙche ̱e̱yhˉ jeeˊ kya̱a ̱ ˈ jnäähꜗ. 3 Mahꜗ
gaꜙsɨɨyhꜙ jnäähˈ:

—Maꜙraꜙ juˈdsooꜘ jwë ̱ë̱hn˜ hnähꜘ,
cherˊmahꜗ saꜙ gaꜙläꜙsɨɨꜗ hʉʉˊdsëˉ kyahꜗ
hnähꜘmahꜗ jmeehˈ hnähꜘ läꜙko̱o̱ˉ ja ̱a̱ˉ
gyʉ̱ʉ̱ˉ, saꜙ he̱hꜗ hnähꜘ jeeˊ jmeeꜙ Dio
hihꜙ. 4 Hehꜗ läꜙja̱ˉ, hi̱ˉ jmä ̱ä ̱˜ hñiiꜘ
hwa ̱a ̱ˊ läꜙko ̱o̱ˉ gyʉ̱ʉ̱ˉ laˉ, hi ̱ˉ heꜘ baˊ
le̱e̱ꜘ jø ̱ø̱hˈ yaꜙjwɨɨꜗ kihꜗDio. 5Hi̱ˉ he ̱e̱hˉ
ja ̱a̱ˉ gyʉ̱ʉ̱ˉ läꜙlaˉ kwa ̱a ̱t˜ kinꜙ, heˉ
maˉhe̱e̱yhˉ jnäꜘ baˊ ja̱ˉ.

Gooˉ laꜗ kihꜗ hi̱ˉ jmeeꜙ dsaˉtë̱hꜗ
dsaˉkya ̱a̱hˊ

(Mr. 9:42-48; Lc. 17:1-2)
6 ʼWaˊ hi̱ˉ chaˉ hi̱ˉ, hi ̱ˉ jmeeꜗ të̱hꜗ

ja ̱a̱ˉ hi̱ˉ mähꜗ laˉ hi̱ˉ maˉläˉdsooꜘ
dsëꜗ kinꜙ, lluꜗ gaˊ laˈ kiyhˈ waˊraˉ
jähꜘ kihꜗ hñʉʉꜗ dsaˉ luuyˊ ko̱o̱ˉ
chaˊtooꜗ kihꜗ moli ̱i̱ˊ heˉ je̱e̱˜ burr˜
mahꜗ hmäähꜗ dsihꜘ ñiihˊ gaˊ kihˈ
chaˊjmɨˉñeehꜚ. 7 ¡Heˉ baˊ cheˉ jwɨɨ˜
dsaˉ jmɨˉgyʉʉꜙ! Johꜘ heˉ saꜙ jmeeꜙ
dsaˉtë̱yhꜗ. Pero ko ̱ˉja̱ˉ lleˋ kihˈ leꜘ baˊ.
Peerꜙ jwɨɨ˜ dsaˉ hi̱ˉ jmeeꜙ dsaˉtë̱hꜗ
dsaˉkya̱a ̱hˊ. 8 Heˉja̱ˉ cherˊmahꜗ
maˉgoohˉ o maˉtɨɨhˊ gaꜙjmeeꜘ tä̱hꜙ
kya̱a ̱hˊ dsoˊkyeˉ, hnäꜗ goˉte˜ baˊ, mahꜗ
beꜗ ʉ̱ʉ̱ꜘ kyahꜗ. Jëëhꜘ, lluꜗ gaˊ kyahˈ,
gwa̱a ̱hˈ jeeˊ tä̱ä̱hˊ hi̱ˉ naˊji̱i ̱hꜙ, tʉ̱ʉ̱hˊ
maˉgoohˉ o tʉ̱ʉ̱hˊ maˉtɨɨhˊ, läꜙko̱hꜘ
gaˊ heˉ jwä ̱ä̱yꜗ hneˉ jeeˊ moꜙsoꜙ ʉʉꜙ
jeˉ kya̱a ̱hˊ läꜙto̱ꜘ maˉgoohˉ maˉtɨɨhˊ.
9Hiꜙ cherˊmahꜗ mɨˈnëhˊ gaꜙjmeeꜘ tä̱hꜙ
kya̱a ̱hˊ dsoˊkyeˉ, lleˊ goˉte˜ baˊ, mahꜗ
beꜗ ʉ̱ʉ̱ꜘ kyahꜗ. Jëëhꜘ, lluꜗ gaˊ kyahˈ
gwa̱a ̱hˈ jeeˊ tä̱ä ̱hˊ hi̱ˉ naˊji̱i ̱hꜙ kya̱a ̱hˊ
ko̱o̱ˉ mɨɨ ˈ mɨˊnëhˊ, läꜙko ̱hꜘ gaˊ heˉ
jwä ̱ä ̱yꜗ hneˉ jeeˊmoꜙsoꜙ ʉʉꜙ jeˉ kya̱a ̱hˊ
läꜙto ̱ꜘmɨɨˈmɨˊnëhˊ.

Juuˈ naˉhmääˊ läꜙko̱o̱ˉ laꜗ kihꜗ ja̱a̱ˉ
borrego hi̱ˉ naˉhë̱ë ̱ˈ

(Lc. 15:3-7)
10 ʼNiꜙ ja̱a ̱ˉ hi̱ˉmähꜗ läꜙlaˉ taꜙ jmä ̱ä ̱ꜙ

hnähꜘ taꜙkooꜘ. Jëëhꜘ, jwë ̱ë̱hn˜ hnähꜘ,
ángele kya̱a ̱yꜗ tä̱ä ̱hˊ tä ̱ä ̱ꜘ chaˊnëˊ Tääˋ
kya̱a ̱nꜙ hi̱ˉ gyaꜗ gyʉʉhˈ. 11 Jëëhꜘ,
jaꜗ Hi̱ˉgaꜙlë̱ë̱ꜗngoꜗ laˉ mahꜗ lä ̱ä ̱yꜗ hi̱ˉ
naˉhë ̱ë̱ ˈ. 12 ¿Haˉ läꜙ jëëhꜘ hnähꜘ

heˉ jwahnꜚ laˉ? Cherˊmahꜗ ja ̱a̱ˉ
dsaˉ cha ̱a̱ˉ hñā̱ la ̱a ̱ꜘ borrego kya̱a ̱ꜗ,
mahꜗ dsaˉhë̱ë̱ꜗ ja̱a ̱ˉ, ¿cheˊ saꜙ be ̱e̱yꜗ
ko̱ˉhwëëꜘ jeeˊ läꜙjë ̱ë̱ꜙ jahꜘ heꜘ mahꜗ
dsooyꜗ taꜙ mohꜘ dsaˉhnääyhꜙ hi̱ˉ
naˉhë ̱ë̱ ˈ heꜘ? 13 Maꜙraꜙ juˈdsooꜘ
jwë ̱ë̱hn˜ hnähꜘ. Waˊraˉ gaꜙjnä̱ä ̱yhꜙ
hi ̱ˉ ja̱a ̱ˉ heꜘ, läꜙcha̱a ̱yˉ lluꜗ jwërte
kya ̱a̱yhˊ, läꜙko̱hꜘ gaˊ kihˈ läꜙjë ̱ë̱ꜙ hi̱ˉ
saꜙ naˉhë̱ë̱ ˈ. 14 Ja ̱ˉbaˊ läꜙja̱ˉ laꜗ kihꜗ
Tääˋ jnänˋ hi̱ˉ gyaꜗ gyʉʉhˈ, saꜙ hnøøyꜗ
dsaˉhë ̱ë̱ꜗ niꜙ ja̱a ̱ˉ hi̱ˉ pihˈ läꜙlaˉ.

Läꜙlaˉ jmeenˊ mahꜗ cha̱a̱hˊ jneˊ
ø ̱ø̱hnˈ

(Lc. 17:3)
15 ʼCherˊmahꜗ ja̱a ̱ˉ ø̱ø ̱hꜗ maˉjmeeꜘ

ko̱o̱ˉ heˉ hlɨɨhˈ kyahꜗ, gwaˉ mahꜗ
goˉchiiyhˊ heˉ maˉhlä̱ä ̱yhˉ kya̱a ̱hˊ
hneˉ, pero jeeˊ läꜙu̱u ̱ꜘ baˊ hnähꜘ.
Cherˊmahꜗ gaꜙjmeeyꜘ heˈ kyahꜗ,
maˉlë̱h˜ maˉcha̱a ̱hˋ ø̱ø̱hˈ heꜘ. 16 Pero
cherˊmahꜗ saꜙ gaꜙjmeeyꜘ heˈ kyahꜗ,
jä ̱ä̱ꜙ gaˊ ja̱a ̱ˉ u̱u ̱ꜗ mahꜗ goˉhlëëhˊ
kya ̱a̱yhˊkaˉlähꜘ. Jëëhꜘ, kya ̱a̱hˊ juˈdsooꜘ
heˉ hlëëhꜙ u ̱u̱ꜗ u̱u ̱ˉ dsaˉ, läꜙja ̱ˉ jmeeꜙ
dsooꜘ läꜙjëꜙ juuˈ. 17 Cherˊmahꜗ niꜙ kihꜗ
dsaˉ heꜘ saꜙ hii˜ nuuyꜗ, ja ̱ˉ jmeehˉ
juuˈ kihꜗ gwahꜙ waˊraˉ gaꜙtëꜘ jeeˊ
tä̱ä ̱hˊ läꜙjë̱ë̱ꜙ. Hiꜙ cherˊmahꜗ niꜙ kihꜗ
läꜙjë ̱ë̱ꜙ hi̱ˉ tä̱ä ̱hˊ gwahꜙ saꜙ gaꜙnuuyꜘ,
jmä̱ä ̱ˋ läꜙko̱o ̱ˉ ja̱a ̱ˉ hi̱ˉ saꜙ maˉhe ̱e̱hˉ
kihꜗ Dio o läꜙko̱o̱ˉ ja ̱a̱ˉ hi̱ˉ ko̱o̱ ˈ
kuˊsɨhˉ. 18 Maꜙraꜙ juˈdsooꜘ jwë ̱ë̱hn˜
hnähꜘ, läꜙjëꜙ heˉ hñʉʉhˈ hnähꜘ hwaꜗ
laˉ, läꜙja̱ˉ naˉhñʉʉꜚ gyʉʉhˈ yaꜙjwɨɨꜗ.
Hiꜙ läꜙjëꜙ heˉ chiihˊ hnähꜘ hwaꜗ
laˉ, läꜙja ̱ˉ dsaˉchiihꜙ gyʉʉhˈ yaꜙjwɨɨꜗ
kaˉlähꜘ. 19 Ko ̱o̱ˉ kaˉlähꜘ jwë ̱ë̱hn˜
hnähꜘ, cherˊmahꜗ u̱u ̱ꜗ hnähꜘ gaꜙta̱a ̱hˋ
hnähꜘ juuˈ kweeˉ hwaꜗ laˉmahꜗ ngɨɨhˊ
hnähꜘ heˉ hnoohˉ hnähꜘ, Tääˋ kya̱a ̱nꜙ
hi ̱ˉ gyaꜗ gyʉʉhˈ, kwaꜗ bihꜗ heˉ hnoohˉ
hnähꜘ. 20 Jëëhꜘ jeeˊ dsaˉñeeꜙ u ̱u̱ꜗ u ̱u̱ˉ
ko̱ˉjø ̱hꜘ ngɨɨyꜙ kiyhꜗ, jeeˊ ja̱ˉ hä̱ä ̱nˊ jeeˊ
kiyhˈ.

Juuˈ naˉhmääˊ läꜙko̱o̱ˉ laꜗ kihꜗ ja̱a ̱ˉ
dsaˉ hi̱ˉ saꜙ gaꜙläꜙjø̱hꜙ dsëꜗ

21 Ja̱ˉgaˊ gaꜙllooꜗ Peeˊ kaˉlähꜘ chu̱hꜙ
kihꜗ Jesúsmahꜗ gaꜙngɨɨyꜘ juuˈ kiyhꜗ:

—¿Johꜘ ji̱i ̱h˜ jmeenˋ jø ̱hˉ dsënꜙ
kya̱a ̱hˊ ø̱ø̱hnˈ hi̱ˉ jmeeꜙ hlɨɨhˈ kinꜙ?
¿Cheˊ läꜙji̱i̱hˈ tëꜗ gyiiꜗ ji̱i ̱h˜?

22Mahꜗ gaꜙjähꜘ Jesús sɨɨyhꜙ:
—Saꜙ chaˉ jwahnꜙ läꜙji ̱i̱hˈ tëꜗ gyiiꜗ

ji̱i ̱h˜. Jwahnꜙ, gyiiꜗ ji̱i ̱h˜ to̱ꜙloꜙgyaꜘdsë˜
gyiiꜘ.

23 ʼHeˉ jä̱ä ̱ꜙ Dio dsaˉ läꜙhihꜙ kihꜗ,
je ̱e̱hˈ kweeˉ läꜙko̱o̱ˉ gaꜙjmeeꜘ ja ̱a̱ˉ
rey hi̱ˉ gaꜙjmeehꜗ kwa ̱a ̱t˜ kihꜗ läꜙjë ̱ë̱ꜙ
hi̱ˉ maˊ jmeeꜙ taˊ kiyhˈ. 24 Läꜙ
maˊ gaꜙløøꜗ jmeeyh˜ kwa ̱a̱t˜ kiyhꜗ,
yaꜙjä̱ä ̱yꜙ ja̱a ̱ˉ hi̱ˉ maˊ ä ̱ä ̱ˉ chaˉmiihˉ
kuuˊ. 25 Pero dsaˉ heꜘ saꜙ chaˉ
heˉ kya̱a ̱hˊ miˉhmaayhˋ läꜙjëꜙ heˉ
ä ̱ä ̱yˉ. Heˉja̱ˉ gaꜙjmeeꜘ rey heꜘ hihꜙ
waˊ dsaˉhnëëyˋ goˉte˜ kya̱a ̱hˊ mëyˊ
kya̱a ̱hˊ jo̱o ̱yꜘ hiꜙ kya̱a ̱hˊ läꜙjëꜙ heˉ chaˉ
kiyhꜗ mahꜗ läꜙhmaahˊ läꜙjëꜙ heˉ ä ̱ä ̱yˉ.
26Heˉja̱ˉgaꜙju̱u ̱hꜗdsaˉheꜘ jnëˊ chaˊnëˊ
rey mahꜗ gaꜙchu̱u̱yꜘ kya̱a ̱hˊ, gaꜙjäyhꜘ:
“Dsaˉjø ̱ø̱hˈ kya̱a ̱nꜙ, jmeeˊ jø̱hˉhohꜘ kiꜙ
jnäꜘ. Miˊhmaahˋ baˊ jnäꜘ kyahꜗ läꜙjëꜙ.”
27 Gaꜙläꜙñihꜘ baˊ dsëˈ rey heꜘ kiyhꜗ,
moꜙsoꜙ gaꜙngɨɨhꜗ gyihꜗ kuuˊ heˉ maˊ
ä ̱ä ̱yˉ ja̱ˉ, mahꜗ gaꜙlä ̱ä ̱yꜗ goˉte˜.

28 ʼPero läꜙko̱o̱ˉ yaꜙhë̱ë̱ꜗ baˊ dsaˉ
hi̱ˉ maˊ ä̱ä ̱ˉ kihꜗ rey, gaꜙje ̱e̱yˈ ja ̱a̱ˉ
dsaˉkya̱a ̱yhˊ hi ̱ˉ maˊ ä ̱ä ̱ˉ ko̱ˉhi̱ˊpihˈ
kuuˊ kiyhˈ. Gaꜙsa̱a ̱yhꜗmahꜗ gaꜙgwɨyhꜗ
luuˊ hi̱ˉ heꜘ, gaꜙsɨɨyhꜙ: “Miˉhmaahˊ
kinꜙ heˉ ä ̱ä̱hˉ”.

29 ʼPero hi̱ˉ maˊ ä ̱ä̱ˉ kuuˊ kihˈ
dsaˉkya̱a ̱hˊ heꜘ, gaꜙjwä̱ä ̱yꜗ hñiiyꜘ hʉʉˊ
tɨɨˊ hi̱ˉ heꜘ mahꜗ gaꜙchu̱u ̱yꜘ kya̱a ̱hˊ,
gaꜙjäyhꜘ: “Jmeeˊ jø̱hˉ hohꜘ kiꜙ jnäꜘ.
Miˊhmaahˋ baˊ jnäꜘ kyahꜗ läꜙjëꜙ.”

30 ʼPero hi̱ˉ ja ̱a̱ˉ heꜘ saꜙ gaꜙhe̱e̱yhˉ.
Gaꜙhnɨɨyꜗ kihꜗ mahꜗ gaꜙheyꜗ nehꜙñe
ˈ läꜙji̱i ̱hˈ gaꜙmiꜙhmaayhˊ läꜙjëꜙ heˉ
maˊ ä ̱ä̱yˉ. 31 Maˊ gaꜙjëëꜗ jeeˊ läꜙjë ̱ë̱ꜙ
dsaˉkya̱a ̱yhˊ heꜘ läꜙko̱o ̱ˉ gaꜙjmeeyꜘ,
gaꜙji̱i ̱ꜗ jwërte kiyhꜗ, mahꜗ naˊnääy
ˈ naˊjmeeyhˊ juuˈ kihꜗ rey haˉ läꜙ
maˉlaꜗ.

32 ʼHeˉja̱ˉ gaꜙjmeeꜘ rey madaꜚ jaꜗ
dsaˉ hñaaˉ dsëꜗ heꜘ, mahꜗ gaꜙsɨɨyhꜙ:
“Peerꜙ hñaaˉ hohꜘ hneˉ dsaˉñʉʉhˉ.
Gaꜙjmeenꜗ jø ̱hˉ dsënꜙ kihꜗ läꜙjëꜙ heˉ
maˊ ä̱ä ̱hˉ kinꜙ, kihꜗ heˉ maˉchu̱u̱hˊ

chaˉmiihˉ kya ̱a̱hˊ jnäꜘ.” 33 ¿Ja̱ ˈ
maˊ ä ̱ä ̱hˉ jmɨɨˊ maˊ läˉñihꜘ hohꜘ kihꜗ
dsaˉkya̱a ̱hˊ, läꜙko̱o̱ˉ gaꜙläꜙñihꜘ dsënꜙ
kyahꜗ hneˉ? 34 Heˉja̱ˉ gaꜙläꜙlle̱e̱ꜘ
rey, gaꜙngëëyꜗ jaˊgooˉ pooˉ mahꜗ
llaˉkya̱a ̱yꜙ jmɨɨˊ läꜙji̱i ̱hˈ miˉhmaayhˋ
läꜙjëꜙ heˉ ä ̱ä ̱yˉ.

35 Ja ̱ˉgaˊ gaꜙjähꜘ Jesús kaˉlähꜘ:
—Läꜙja̱ˉ kaˉlähꜘ jmeeꜗ Tääˋ kya̱a ̱nꜙ

hi ̱ˉ gyaꜗ gyʉʉhˈ kya̱a ̱hˊ hnähꜘ,
cherˊmahꜗ saꜙ gaꜙläꜙjø ̱hꜙ hohꜘ hnähꜘ
kihꜗ heˉ hlɨɨhˈ heˉ maˉjmeeꜘ ø̱ø̱hꜗ
hnähꜘ kyahꜗ.

19
Gaꜙjähꜘ Jesúshaˉ läꜙ laꜗheˉbe ̱e ̱˜dsaˉ

ø ̱ø̱hꜚ
(Mr. 10:1-12; Lc. 16:18)

1 Maˉngëëꜘ maˉkwaꜘ Jesús läꜙjëꜙ
juuˈ naˉ, yaꜙhë̱ë̱yꜗ hwaꜗ Galilea,
ngooyꜗ taꜙ hwaꜗ Judea, heˉ hlaˉ
taꜙ hngaahˋ jmɨɨˉ Jordán. 2 Jwë ̱ë̱ꜘ
dsaˉ gaꜙllaꜙlleꜗ kaahˋ kiyhˈ hiꜙ
gaꜙmiꜙhlä̱ä ̱yꜘ läꜙjë̱ë̱ꜙ dsaˉdsaahˊ. 3 Jeeˊ
ja ̱ˉ gaꜙllaꜙnääꜗ kooꜘ kihꜗ Jesús ko̱ˉlla̱a ̱ˊ
fariseo heˉ maˊ ka ̱˜ dsëyꜗ, gaꜙngɨɨyꜘ
juuˈ kiyhꜗ:

—¿Cheˊ chaˉ jwëˈ be̱e̱ꜗ dsaˉ dsaˉmëꜘ
kya ̱a̱ꜗ, kihꜗ waˊ heˉ chaˉ heˉ, heˉ saꜙ
tɨhꜗ dsëyꜗ?

4Heˉja̱ˉ gaꜙje ̱e̱hˉ Jesús juuˈ kiyhꜗ:
—¿Cheˊ saꜙ maˉhehˉ hnähꜘ jeeˊ

naˉsɨɨˉ: Hi ̱ˉ gaꜙjmä̱ä̱ꜗ Dio läꜙ maˊ
toˉnëˊ, hi̱ˉmëꜘ, hi ̱ˉ ñʉʉhˉ gaꜙjmä̱ä ̱yꜗ?

5Hiꜙ gaꜙjäyhꜘ:
—Kihꜗ heˉja̱ˉ baˊ, be̱e̱ꜗ dsaˉñʉʉhˉ

choˈjmiiˉ mahꜗ dsaˉgyayꜙ kya̱a ̱hˊ
mëyˊ. Mahꜗ läꜙja ̱ˉ, le̱e̱yꜘ ja ̱a ̱ˉ baˊ jeeˊ
läꜙu ̱u̱yꜘ. 6 Ja̱ˉ hnɨɨhˈ moꜙsoꜙ la ̱a ̱yꜗ u̱u ̱ꜗ,
maˉla̱a ̱yꜗ ja̱a ̱ˉ baˊ. Hehꜗ läꜙja̱ˉ, hi̱ˉ
maˉla̱a ̱ꜗ ja ̱a ̱ˉ ka̱a ̱h˜ Dio, saꜙ lleˋ kihˈ
lla̱a ̱yꜘ —gaꜙjähꜘ Jesús.

7Mahꜗ gaꜙjähꜘ fariseo sɨɨyhꜙ Jesús:
—¿Heˉlaˈ ja ̱ˉ gaꜙjmeeꜘ Moisé madaꜚ

chooyhꜗ jeˉmahꜗ be̱e̱ꜗ dsaˉmëˊ?
8Mahꜗ gaꜙjähꜘ Jesús sɨɨyhꜙ:
—Kihꜗ heˉ cha̱a ̱hˉ hnähꜘ, heˉja̱ˉ

baˊ ja ̱ˉ gaꜙkwaꜘ Moisé jwëˈ be̱e̱hˈ
hnähꜘ dsaˉmëꜘ kya̱a ̱hꜗ hnähꜘ. Pero
läꜙ maˊ toˉnëˊ saꜙ gaꜙlaꜗ läꜙja ̱ˉ.

9 Heˉja̱ˉ jwë ̱ë̱hn˜ hnähꜘ, hi ̱ˉ be̱e̱ꜗ
dsaˉmëꜘ kya̱a ̱ꜗ hiꜙ saꜙ chaˉ heˉ hlɨɨhˈ
maˉjmeeyꜘ kya̱a ̱hˊ jñahꜘ dsaˉñʉʉhˉ,
mahꜗ ka ̱a̱yꜗ jñahꜘ dsaˉmëꜘ, heˉ jmeeyꜙ
dsoˊkyeˉ baˊ ja ̱ˉ. Hiꜙ läꜙja̱ˉ hi ̱ˉ ka ̱a̱ꜗ
dsaˉmëꜘ hi ̱ˉ gaꜙbe ̱e̱yꜗ heꜘ, heˉ jmeeyꜙ
dsoˊkyeˉ baˊ ja̱ˉ kaˉlähꜘ.

10 Mahꜗ gaꜙchiihˊ jnäähꜗ discípulo
kya̱a ̱yꜗ:

—Cherˊmahꜗ läꜙja̱ˉ laꜗkihꜗdsaˉñʉʉhˉ
kya̱a ̱hˊ dsaˉmëꜘ, lluꜗ gaˊ laˈ heˉ saꜙ je̱e̱ꜗ
dsaˉ gooˉ goˉte˜.

11Mahꜗ gaꜙjähꜘ Jesús sɨɨyhꜙ:
—Ja ̱ꜙ läꜙjë̱ë̱ꜙ läꜙkë̱hˊ jmɨɨˊ he ̱e̱hꜙ juuˈ

laˉ. Läꜙkë̱hˊ jmɨɨˊ hi̱ˉ lleˋ kihˈ he̱e ̱hꜙ
baˊ. 12 Jëëhꜘ, cha̱a ̱ˉ hi ̱ˉ saꜙ naˉhñaa
ˈ jmɨˉngoꜗ kihꜗ waˊraˉ gaꜙläꜙcha ̱a̱yꜙ
heˉja̱ˉ saꜙ leꜘ je ̱e̱yꜗ gooyˉ. Hiꜙ cha ̱a̱ˉ
hi̱ˉ saꜙ naˉhñaa ˈ jmɨˉngoꜗ kihꜗ, heˉ
gaꜙjmeeꜘ dsaˉ hñaaˉ dsëꜗ kiyhꜗ, heˉja̱ˉ
saꜙ leꜘ je ̱e̱yꜗ gooyˉ. Hiꜙ cha ̱a̱ˉ gaˊ jñahꜘ
hi̱ˉ saꜙ llaꜙ dsëꜗ je̱e̱yꜗ gooyˉ kihꜗ heˉ
hnøøyꜗ jmeeyꜗ taˊheꜗ kihꜗ Dio. Hi̱ˉ
läꜙkë̱hˊ jmɨɨˊ he ̱e̱hꜙ, waˊ he̱e̱yhˉ juuˈ
laˉ.

Gaꜙmiꜙjä̱ä̱ꜗ Jesús gyʉ̱ʉ̱ˉ
(Mr. 10:13-16; Lc. 18:15-17)

13 Ja ̱ˉgaˊ naˊjä̱ä ̱ˉ dsaˉ gyʉ̱ʉ̱ˉ kya ̱a̱ꜗ
chaˊnëˊ Jesús mahꜗ kyeyꜙ gooyˉ nëˊ
kihˈ gyʉ̱ʉ̱ˉ mahꜗ ngɨɨyꜗ kihꜗ Dio. Pero
jnäähˈ discípulo kya̱a̱yꜗ gaꜙjʉʉhˊ jnäähꜗ
kihꜗ dsaˉ heꜘ. 14 Mahꜗ gaꜙjähꜘ Jesús
sɨɨyhꜙ jnäähˈ:

—Kwaˊ jwëꜗ yaˉnääꜘ gyʉ̱ʉ̱ˉ taꜙ laꜙ
kinꜙ. Taꜙ haˉ hnähꜘ kiyhꜗ, jëëhꜘ hi̱ˉ
la ̱a ̱ꜗ läꜙko ̱o̱ˉ gyʉ̱ʉ̱ˉ, hi̱ˉ heꜘ baˊ jä̱ä ̱ꜗ Dio
läꜙhihꜙ kihꜗ.

15 Maˉlaꜙ maˉkyeyˉ gooyˉ nëˊ kihˈ
gyʉ̱ʉ̱ˉ heꜘ, yaꜙhë ̱ë̱yꜗ jeeˊ ja̱ˉ.

Ja̱a̱ˉ dsaˉ kwa ̱a̱ˉ hi̱ˉ chaˉ kuuˊ
gaꜙhlëëhꜘ kya ̱a̱hˊ Jesús

(Mr. 10:17-31; Lc. 18:18-30)
16 Jeeˊ ngooyˈ ja̱ˉ, jaꜗ ja̱a ̱ˉ dsaˉmahꜗ

gaꜙsɨɨyhꜙ:
—Hneˉ hi̱ˉ la ̱a ̱ꜗ taˉjwohꜗ llu̱u ̱ꜗ, ¿heeˉ

hnøøꜗ jmeenˋ mahꜗ të̱ë̱hnꜗ jeeˊ moꜙsoꜙ
ju̱u ̱nꜘ?

17Heˉja̱ˉ gaꜙjähꜘ Jesús sɨɨyhꜙ:

—¿Cheˊ ñehˊ hneˉ heˉ la ̱a̱nꜗ llu ̱u ̱ꜗ?
Jëëhꜘ niꜙ ja̱a ̱ˉ hi ̱ˉ llu ̱u̱ꜗ saꜙ cha̱a ̱ˉ, ja ̱a̱ˉ
Dio baˊ hi̱ˉ llu ̱u ̱ꜗ. Cherˊmahꜗ hnoohˉ
të ̱ë̱hꜗ jeeˊ moꜙsoꜙ ju̱u̱hꜘ, ja̱ˉ miˉtehˋ
läꜙjëꜙmadaꜚ kihꜗ Dio.

18 —¿Heeˉ gaˊ ja ̱ˉ miˊtenˋ? —gaꜙjähꜘ
dsaˉ heꜘ.
Heˉja̱ˉ gaꜙjähꜘ Jesús sɨɨyhꜙ:
—Taꜙ jngëëhꜙ dsaˉ, taꜙ ka̱a ̱hꜙhi̱ˉ la ̱a̱ꜗ

kya ̱a̱ꜗ jñahꜘ, taꜙ hɨɨ̱ ̱ꜘ kihꜗ dsaꜙ, taꜙ jmeeˉ
dsooꜘ kihꜗ juuˈ taˉjuuˈ. 19Waˊ hnaahꜙ
tääˋ kya̱a ̱hˈ maaˋ kya̱a ̱hˈ. Waˊ hnaahꜙ
dsaˉkya̱a ̱hˊ läꜙko̱o̱ˉ hnaahꜙ hñaahꜗ.

20Heˉja̱ˉ gaꜙjähꜘ dsaˉ heꜘ sɨɨyhꜙ:
—Läꜙjëꜙ heˉ naˉmaˉmiˉtenˋ läꜙji̱i ̱hˈ

maˊmähnˈ. ¿Heeˉ gaˊ hnøøˈ jmeenˋ?
21 Heˉja̱ˉ gaꜙjähꜘ Jesús sɨɨyhꜙ

kaˉlähꜘ:
—Cherˊmahꜗ hnoohˉ le̱e̱hꜘ llu ̱u̱ꜗ

goˉte˜, gwa̱a ̱hˉ goˉhnɨɨˊ läꜙjëꜙ heˉ
chaˉ kyahꜗ mahꜗ goˉkwëëhˋ hi̱ˉ
täˉñeeꜘ. Läꜙja̱ˉ baˊ läꜙchaˉ chaˉmiihˉ
kyahꜗ gyʉʉhˈ jmɨˉgyʉʉꜙ. Ja ̱ˉgaˊ naꜙ
ñeehˋ mahꜗ jmeenˊ ko̱ˉjø ̱hꜘ —gaꜙjähꜘ
Jesús.

22 Maˊ gaꜙnuuꜘ dsaˉ heꜘ juuˈ ja ̱ˉ,
ngaayhꜗ tiˉmeehˉ dsëyꜗ, jëëhꜘ, maˊ
chayˉ chaˉmiihˉ kuuˊ. 23 Ja ̱ˉgaˊ
gaꜙjähꜘ Jesús sɨɨyhꜙ jnäähˈ:

—Maꜙraꜙ juˈdsooꜘ jwë̱ë ̱hn˜ hnähꜘ,
ja ̱a̱ˉ dsaˉ chaˉ kuuˊ, jwë ̱ë̱hˋ laˈ kiyhꜗ
he ̱yhꜗ jeeˊ jmeeꜙ Dio hihꜙ. 24 Ko̱o̱ˉ
kaˉlähꜘ jwë ̱ë̱hn˜ hnähꜘ, saꜙ gaˊ jwë̱ë̱hˋ
laˈ kihꜗ ja̱a ̱ˉ camey˜, ngëëꜘ toˉgwaˊ
ko̱o̱ˉ hmaˉkuuˊ läꜙko̱hꜘ gaˊ heˉ he ̱hꜗ
ja ̱a̱ˉ dsaˉ chaˉ kuuˊ jeeˊ jmeeꜙ Dio
hihꜙ.

25Maˊ gaꜙnʉʉˊ jnäähꜗ hlëëyhꜙ läꜙja ̱ˉ,
gaꜙtoohˋ jnäähꜗ jëë˜dsa̱hꜙ jnäähˈ,mahꜗ
gaꜙchiihˊ jnäähꜗ:

—¿Hii̱̱ˉ baˊ lä ̱ä ̱ꜘ ja ̱ˉ?
26Läꜙmaˉjë ̱ë̱y˜ ja̱ˉ jnäähˈ, gaꜙjäyhꜘ:
—Heˉ laˉ, saꜙ läꜙkë̱hˊ dsaˉ jmɨɨˊ

jmeeˈ, pero Dio gaꜙläꜙjëꜙ baˊ liyhꜙ
jmeeyꜗ.

27 Ja ̱ˉgaˊ gaꜙjähꜘ Peeˊ sɨɨyhꜙ:
—Maˉjä̱ꜘ baˊ läꜙjëꜙ heˉ chaˉ kya ̱a̱ꜗ

jnääh ˈ mahꜗ jmeeˊ jnäähꜗ ko ̱ˉjø̱hꜘ
kya ̱a̱hˊ hneˉ. ¿Heeˉ baˊ naˉ hñahꜙ
jnäähˈ?

28Heˉja̱ˉ gaꜙjähꜘ Jesús sɨɨyhꜙ:

—Maꜙraꜙ juˈdsooꜘ jwë ̱ë̱hn˜ hnähꜘ,
waˊraˉ gaꜙtëꜘ jeeˊ leꜘ hmëëꜘ läꜙjëꜙ
goˉte˜, maˊja̱ˉ gyaꜙ Hi̱ˉgaꜙlë̱ë̱ꜗngoꜗ
laˉ jø ̱ø̱hˈ jeeˊ jmeeyˈ hihꜙ. Hiꜙ läꜙjë ̱ë̱ꜙ
hnähꜘ hi̱ˉ jmeeꜙ ko̱ˉjø ̱hꜘ kya̱a ̱hˊ
jnäꜘ, läꜙja̱ˉ kaˉlähꜘ nahˈ hnähꜘ nëˊ
gyaꜙto̱ꜘ hmaˉsii˜ mahꜗ llahˈ hnähꜘ taˊ
kihˈ läꜙjë̱ë̱ꜙ gyaꜙto ̱ꜘ nääꜗ dsaˉ Israel.
29Läꜙjë ̱ë̱ꜙhi̱ˉmaˉtu ̱u̱ˉdsëꜗmaˉhwë ̱ë̱ˉ
chaˊnehꜙ kihꜗ, maˉbe̱e̱yꜗ dsaˉmëꜘ
ø̱ø ̱yhꜚ dsaˉñʉʉhˉ ø ̱ø̱yhꜚ, maˉbe ̱e̱yꜗ
choˈjmiiyˉ, maˉbe ̱e̱yꜗdsaˉmëꜘkya̱a ̱yꜗ,
maˉbe̱e̱yꜗ jo ̱o̱yꜘ, maˉbeyꜗ hwaꜗ kiyhꜗ,
cherˊmahꜗ gaꜙbeyꜗ läꜙjëꜙ heˉ ja̱ˉ
kwa ̱a ̱t˜ kinꜙ, hi̱ˉ heꜘ hyohꜙ hñaˉlooꜘ
gaˊ läꜙko̱hꜘ heˉ gaꜙjä ̱ꜘ kiyhꜗ jmɨˉgyʉʉꜙ
laˉ, hiꜙ läꜙja̱ˉ të ̱ë̱yhꜗ jeeˊmoꜙsoꜙ ju̱u̱yꜘ.
30 Pero jwë ̱ë̱ꜘ hi̱ˉ yaˉnääꜘ toˉnëˊ, hi̱ˉ
heꜘ jä ̱ꜗ kë ̱ë̱ˉ. Hiꜙ jwë ̱ë̱ꜘ hi̱ˉ yaˉnääꜘ
kë̱ë̱ˉ, hi ̱ˉ heꜘ le̱e̱ꜘ toˉnëˊ.

20
Juuˈ naˉhmääˊ läꜙko̱o̱ˉ laꜗ kihꜗ hi̱ˉ

hñaaˉ dsëꜗ kya ̱a̱hˊ dsaˉjʉʉˊ kya ̱a̱yˈ
1 ʼHeˉ jä ̱ä̱ꜙ Dio dsaˉ läꜙhihꜙ kihꜗ,

je ̱e̱hˈ kweeˉ läꜙko̱o̱ˉ gaꜙjmeeꜘ ja ̱a̱ˉ
dsaˉjʉʉˊ chaˊnehꜙ hi̱ˉ ñeeˊ tiih˜ goˉteˈ
naˊhnäähˉ hi̱ˉ jmeeꜗ taˊ jeeˊ naˉjnääˊ
chaahˈ wɨɨ̱ ̱̄ jëhˈ kiyhꜗ. 2Maˊ gaꜙläꜙeeꜙ
kiyhꜗ kya ̱a̱hˊ läꜙjë ̱ë̱ꜙ dsaˉ heꜘ haˉ
läꜙko̱o̱ˉ teꜗmiˉhmaayhˋ kihꜗ ko̱o̱ˉ jmɨɨˊ
taˊ, gaꜙche ̱e̱yꜗ jeeˊ naˉjnääˊ chaahˈ jëh
ˈ kiyhꜗ. 3 Yaꜙhë ̱ë̱yꜗ kaˉlähꜘ ko ̱ˉhi ̱ˊ ñu
ˈ taꜙlaꜙ tiih˜, jeeˊ ja ̱ˉ gaꜙjë ̱ë̱yꜗ dsaˉ
hi̱ˉ maˊ tä̱ä ̱hˊ jeˊhmoohˊ hi̱ˉ saꜙ chaˉ
taˊ kihˈ. 4 Heˉja̱ˉ gaꜙsɨɨyhꜙ: “Hnähꜘ
kaˉlähꜘ goˉnääꜘhnähꜘ goˉjmeeˊ taˊ jeeˊ
naˉjnääˊ chaahˈ jëhˈ kinꜙ. Miˊhmaahˋ
baˊ jnäꜘ naˊteeˋ kyahˈ hnähꜘ.” Hiꜙ
naˊnääˈ baˊ dsaˉ heꜘ. 5 Dsaˉjʉʉˊ heꜘ
yaꜙhë̱ë̱ꜗ läꜙhmëëꜘ maˊ gaꜙtëꜘ lla̱ꜗhyooꜙ,
hiꜙko ̱o̱ˉkaˉlähꜘmaˊ gaꜙtëꜘko̱ˉhi̱ˊhnëˉ
taꜙ gaꜙhlooꜘ. Ja ̱ˉbaˊ läꜙja̱ˉ gaꜙhëëyꜗ
kihꜗ jñahꜘ kaˉlähꜘ hi̱ˉ naˊjmeeꜘ taˊ
kiyhˈ. 6 Maˉngooꜗ gaꜙtëꜘ ko̱ˉhi̱ˊ hñaꜘ,
yaꜙhë̱ë̱yꜗ kaˉlähꜘ mahꜗ gaꜙjnä̱ä ̱yhꜙ
jñahꜘ gaˊ dsaˉ hi̱ˉ saꜙ chaˉ taˊ kihˈ.
Mahꜗ gaꜙsɨɨyhꜙ: “¿Heˉlaˈ tä̱ä ̱hˊ hnähꜘ
jeeˊ laˉ läꜙta ̱a ̱ ˈ jmɨɨˊ mahꜗ saꜙ chaˉ taˊ

jmeehˉ hnähꜘ?” 7Heˉja̱ˉ gaꜙjähꜘ dsaˉ
heꜘ sɨɨyhꜙ: “Kihꜗ heˉ saꜙ cha̱a ̱ˉ niꜙ
ja ̱a̱ˉ hi ̱ˉ maˉkwëëhꜗ jnäähˈ taˊ, heˉja̱ˉ
baˊ naˉ heˉ tøøhˊ jnäähꜗ jeeˊ laˉ.”
Heˉja̱ˉ gaꜙjähꜘ dsaˉjʉʉˊ chaahˈ jëh ˈ
ja ̱ˉ, sɨɨyhꜙ: “Goˉnääꜘ hnähꜘ kaˉlähꜘ,
goˉjmeeˊ hnähꜘ taˊ jeeˊ chaahˈ jëh ˈ
kinꜙ. Miˊhmaahˋ baˊ jnäꜘ naˊteeˋ jñeehˈ
hnähꜘ.”

8 ʼMaˊ gaꜙnʉʉˉ jmɨɨˊ ja̱ˉ, gaꜙjmeeꜘ
dsaˉjʉʉˊmadaꜚ kihꜗ hi ̱ˉmaˊ jä̱ä ̱ꜙmoz˜,
gaꜙjäyhꜘ sɨɨyhꜙ: “Teeˋ gaꜙläꜙjë ̱ë̱ꜙ dsaˉ
hi ̱ˉ maˉnaˊjmeeꜘ taˊ, mahꜗ miˊhmaahˊ
jñeey ˈ naˊteeˋ kihˈ ko ̱o̱ˉ jmɨɨˊ taˊ.
Løøˋ kya ̱a̱hˊ hi̱ˉ maˉnaˊnääˈ kë̱ë̱ˉ
goˉte˜ mahꜗ miˉlla̱a ̱ ˈ kya̱a ̱hˊ hi̱ˉ
maˉnaˊnääˈ toˉnëˊ.” 9 Läꜙjë̱ë̱ꜙ hi̱ˉ
gaꜙta̱a ̱hˋ jmeeꜗ taˊ, maˉngooꜗ gaꜙtëꜘ
ko̱ˉhi̱ˊ hñaꜘ, yaꜙnääyꜗ maꜙ ja̱a ̱ˉ maꜙ
ja ̱a̱ˉ gaꜙko̱o̱ ˈ jñee ˈ naˊteeˋ kihˈ maꜙ
ko̱o̱ˉ jmɨɨˊ taˊ. 10 Ja ̱ˉgaˊ gaꜙllaꜙnääꜗ hi̱ˉ
gaꜙta̱a ̱hˋ toˉnëˊnaˊjmeeꜘ taˊ. Maˊ të̱ë̱yhˈ
chaˉgaˊmiihˉ jñeey ˈ maˊ la ̱a ̱yꜘ. Pero
gaꜙhyoyhꜗ ja ̱ˉbaˊ kihˈ ko ̱o̱ˉ jmɨɨˊ taˊ baˊ
kaˉlähꜘ. 11Maˊ gaꜙko̱o̱yˈ jñeeyˈ gaꜙløøyꜗ
chaˉhä ̱ä ̱y˜ dsaˉjʉʉyˊ, 12 gaꜙjäyhꜘ: “Hi̱ˉ
maˉnaˊnääˈ kë̱ë̱ˉ goˉteˈ, gaꜙjmeeyꜘ
taˊ ko̱o̱ˉ hor˜ baˊ, mahꜗ ja̱ˉbaˊ kweeˉ
maˉmiˉhmaahˊ kiyhˈ läꜙko̱hꜘ teꜗ heˉ
maˉmiˉhmaahˊ kya̱a ̱ ˈ jnäähꜗ hi̱ˉ
maˉjëëꜙ wɨɨꜘ chaˊhyooˉ läꜙta̱a ̱ ˈ jmɨɨˊ”,
gaꜙjäyhꜘ sɨɨyhꜙ dsaˉjʉʉˊ chaahˈ jëh
ˈ. 13 Heˉja ̱ˉ gaꜙjähꜘ dsaˉjʉʉyˊ sɨɨyhꜙ
ja ̱a̱ˉ hi̱ˉ tiˉchooꜙ juuˈ heꜘ: “Saꜙ chaˉ
jmeenꜙ hñaaˉ dsënꜙ kyahꜗ hneˉ omeꜚ.
¿Ja̱ ˈ maˉtoohˋ jneˊ juuˈ kweeˉ heˉ
miˊhmaahnˋ kyahˈ naˊteeˋ kihˈ ko̱o̱ˉ
jmɨɨˊ taˊ? 14 Ki̱i ̱ ˈ baˊ hneˉ jñeeh ˈ
mahꜗ gwa̱a ̱hˉ kyahꜗ. Jëëhꜘ läꜙnaˉ
hyohˉ dsënꜙmaˉkwëëhnꜙ hi̱ˉmaˉhe˜
kë̱ë̱ˉ goˉteˈ, ja̱ˉbaˊ läꜙko̱o̱ˉ teꜗ heˉ
maˉkwëëhnꜙ hneˉ. 15 ¿Cheˊ saꜙ
naˉngënˈ jwëꜗ jmeenˋ läꜙ hyohˉ dsënꜙ
kya ̱a̱hˊ kuuˊ kinꜙ? ¿O cheˊ wɨɨꜘ hohꜘ
kihꜗ heˉ jmeenꜙ lluꜗ dsënꜙ?”, gaꜙjähꜘ
dsaˉjʉʉˊ heꜘ. 16 Läꜙja ̱ˉ leꜘ, hi̱ˉ yaˉnääꜘ
kë̱ë̱ˉ, hi̱ˉ heꜘ le ̱e̱ꜘ toˉnëˊ. Hi̱ˉ yaˉnääꜘ
toˉnëˊ, hi̱ˉ heꜘ jä̱ꜗ kë̱ë̱ˉ. Jëëhꜘ, jwë ̱ë̱ꜘ
hi ̱ˉ naˉteehˊ, peromiihˉ goˉteˈ baˊ hi̱ˉ
naˉlle̱e̱hˊ —gaꜙjähꜘ Jesús.

Ngooꜗ hnëˉ ji̱i ̱h˜ jmeeh˜ Jesús juuˈ
heˉ ju ̱u̱yꜘ

(Mr. 10:32-34; Lc. 18:31-34)
17 Maˊ hä ̱ä̱ˊ Jesús jwëˈ ngooyꜗ taꜙ

Jerusalén, gaꜙtëëyhꜗ ka̱hꜘ läꜙjë ̱ë̱ꜙ
gyaꜙtu ̱u̱ꜘ jnäähˈ mahꜗ gaꜙsɨɨyhꜙ jnääh
ˈ:

18 —Jëëˋ daˊ hnähꜘ, dsaˊnøøˈ jneˊ
taꜙ Jerusalén. Jeeˊ ooꜙ ngëëꜗ dsaˉ
Hi̱ˉgaꜙlë̱ë̱ꜗngoꜗ laˉ jaˊgooˉ jmiˉdsaˉ
ka ̱a ̱hˊ kya̱a̱hˊ taˉjwohꜗ kya̱a ̱ꜗ ley. Hi̱ˉ
heꜘbä̱ä ̱hꜙ jnäꜘdsooˊmahꜗ jngëëhꜗdsaˉ
jnäꜘ. 19 Ja ̱ˉgaˊ ngëëyˈ jnäꜘ jaˊgooˉ dsaˉ
hi̱ˉ saꜙ la ̱a ̱ꜗ judiu. Mahꜗ miˉkwa ̱yhꜗ
jnäꜘ, jmiˊba ̱a̱yꜗ jnäꜘ, ja̱ˉgaˊ dsaˉtä̱ä ̱yˋ
jnäꜘ dsohꜘ hmaˉcruꜚ. Pero läꜙji̱i ̱hnˊ
kaˉlähꜘ gaˊmaˉhyaˉ hnëˉ jmɨɨˊ.

Jacobo kya ̱a̱hˊ Jwa̱a̱ꜚ gaꜙngɨɨyꜘ heˉ
gyayꜙ jwooˈ kihꜗ Jesús

(Mr. 10:35-45)
20 Ja̱ˉgaˊ jaˈ mëˊ Zebedeo kya̱a ̱hˊ

läꜙu ̱u̱ꜘ jo ̱ˉñʉʉyhꜚ, gaꜙju̱u ̱yhꜗ jnëyˊ
chaˊnëˊ Jesúsmahꜗ gaꜙchu̱u̱yꜘ kya̱a ̱hˊ:

21—¿Heeˉ jwɨɨhˈ jnäꜘ? —gaꜙjähꜘ Jesús
sɨɨyhꜙ.

—Hi ̱hꜗ läꜙu ̱u̱ꜘ chihˉ kya̱a ̱nꜙ, jmeeˊ
madaꜚ dsaˉta ̱a̱yhˋ kooꜘ kyahꜗ waˊraˉ
gaꜙtëꜘ jeeˊ jmeehˈ hihꜙ, ja̱a ̱ˉ jwooˈ
raˉllu̱u ̱ꜗ kyahꜗ hiꜙ jñahꜘ jwooˈ raˉkë̱hˈ
kyahꜗ —gaꜙjähꜘ dsaˉmëꜘ heꜘ sɨɨyhꜙ
Jesús.

22 Heˉja ̱ˉ gaꜙje ̱e̱hˉ Jesús juuˈ kiyhꜗ,
sɨɨyhꜙ:

—Saꜙ ñehˊ hnähꜘ heeˉ naˉ ngɨɨhˊ
hnähꜘ. ¿Cheˊ tä̱ä ̱hꜙ hnähꜘ jëëhˈ hnähꜘ
lliꜘwɨɨꜘ heˉ naꜗ gaˊ jëënꜚ? ¿Cheˊ läˉbeꜘ
hohꜘ hnähꜘ dsaˉngëëhꜘ hnähꜘ heˉwɨɨꜘ
heˉ naꜗ gaˊ dsaˉngëënꜘ?

—Tä̱ä ̱ꜙ baˊ jnäähꜗ —gaꜙjäyhꜘ.
23Heˉja̱ˉ gaꜙjähꜘ Jesús sɨɨyhꜙ:
—Maꜙraꜙ heˉ jëëhˈ baˊ hnähꜘ lliꜘwɨɨꜘ

heˉ naꜗ gaˊ jëënꜚ, hiꜙ dsaˉngëëhꜘ hnähꜘ
heˉ wɨɨꜘ heˉ naꜗ gaˊ dsaˉngëënꜘ. Pero
heˉ nahˈ hnähꜘ jwooˈ raˉllu ̱u ̱ꜗ o jwooˈ
raˉkë̱hˈ kinꜙ, saꜙ gaꜙtë ̱ë̱nꜘ kwanˋ. Heˉ
ja ̱ˉ hyohꜙ hi̱ˉ naˉlle̱e̱hˊ kya ̱a̱ ˈ Tääˋ
kya̱a ̱nꜙ baˊ ja̱ˉ.

24Gya̱a ̱ꜗ discípulo dsaˉkya ̱a̱hˊ jnäähꜗ
gaꜙläꜙlle̱e̱yꜘ kya̱a̱hˊ läꜙu̱u ̱ꜘ hi̱ˉ heꜘ, maˊ
gaꜙnuuyꜘ juuˈ ja ̱ˉ. 25 Ja ̱ˉgaˊ gaꜙtëëꜗ

Jesús kihꜗ läꜙjë̱ë̱ꜙ jnäähˈmahꜗ gaꜙsɨɨyhꜙ
jnäähˈ:

—Ñehˊ baˊ hnähꜘ läꜙko̱o̱ˉ jmeeꜙ
dsaˉtaˊ hi̱ˉ jmeeꜙ hihꜙ kihꜗ dsaˉgooyˈ,
ka ̱a ̱yh˜ läꜙ llaꜙ dsëyꜗ. Dsaˉka̱a ̱hˊ heꜘ
ka ̱a ̱h˜ läꜙ tëˉ dsëyꜗ dsaˉgooyˈ. 26 Pero
jeeˊ kyahˈ hnähꜘ saꜙ chaˉ heˉ kihꜗ
jmeehˈ hnähꜘ läꜙja̱ˉ. Hi̱ˉ hnøøꜗ le̱e̱ꜘ
jø ̱ø̱hˈ gaˊ kihˈ läꜙjë ̱ë̱ꜙ hnähꜘ, hi̱ˉ heꜘ
të ̱ë̱ˉ jmeeꜗ taˊheꜗ kihꜗ läꜙjë̱ë̱ꜙ baˊ. 27Hi̱ˉ
hnøøꜗ ka ̱ꜗ nëˊ kihˈ jeeˊ läꜙjë̱ë̱ꜙ, hi ̱ˉ heꜘ
të ̱ë̱ˉ jmeeyꜗ taˊheꜗ kihꜗ läꜙjë̱ë̱ꜙ baˊ.
28 Jëëhꜘ, saꜙ maˉja˜ Hi̱ˉgaꜙlë̱ë̱ꜗngoꜗ laˉ
mahꜗ jmeeꜗ dsaˉ taˊheꜗ kiyhꜗ, maˉjan˜
mahꜗ jmeenˋ taˊheꜗ kihꜗ dsaˉ baˊ.
Maˉjan˜ mahꜗ kwa ̱a ̱nꜚ hñiinꜙ ju̱u ̱nꜘ,
heˉ ja ̱ˉkë̱ë̱ꜗ jmaˉmahꜗ lä ̱ä ̱ꜘ jwë ̱ë̱ꜘdsaˉ.

Gaꜙmiꜙhlä ̱ä̱ꜘ Jesús u̱u ̱ꜗ dsaˉtʉʉˊ
(Mr. 10:46-52; Lc. 18:35-43)

29Läꜙko̱o̱ˉmaˊ gaꜙhwë ̱ë̱yˉ jwɨɨˉ Jer-
icó, jwë ̱ë̱ꜘ jwërte dsaˉmaˊ cha ̱a̱ꜗ kaahˋ
kiyhˈ. 30 Maˊ tä̱ä̱hˊ u̱u ̱ ˈ dsaˉtʉʉˊ kooꜘ
jwëˈ. Läꜙko̱o̱ˉ maˊ gaꜙnuuyꜘ ngooꜗ
Jesús chaˊjwëꜗ ja̱ˉ, gaꜙløøyꜗ hlëëyhꜙ
ki ̱ˉga̱a ̱ˉ, maˊ jäyhꜘ:

—Dsaˉjø ̱ø̱hˈ kya ̱a̱nꜙ, hneˉ hi̱ˉ la ̱a̱ꜗ
saˊju̱ˉ kihꜗ David, waˊ läˉñihꜘ hohꜘ
kya ̱a̱ꜗ jnäähˈ.

31 Hiꜙ gaꜙjʉʉhꜗ dsaˉ kiyhꜗ, mahꜗ
moꜙsoꜙmaˊ tooyhˈmɨɨhˊ. Pero dsaˉtʉʉˊ
heꜘ chaˉgaˊmiihˉmɨɨhˊmaˊ tooyh˜:

—Dsaˉjø ̱ø̱hˈ kya̱a ̱nꜙ, saˊju̱ˉ kihꜗ
David, waˊ läˉñihꜘ hohꜘ kya̱a ̱ꜗ jnääh
ˈ.

32 Ja̱ˉgaˊ gaꜙnooˉ Jesús, mahꜗ
gaꜙtëëyhꜗ gaꜙsɨɨyhꜙ:

—¿Heeˉ hnoohˉ hnähꜘ jmeenˋ kyahˈ
hnähꜘ?

33Heˉja̱ˉ gaꜙjähꜘ dsaˉtʉʉˊ heꜘ sɨɨyhꜙ:
—Dsaˉjø ̱ø̱hˈ kya̱a̱nꜙ, hnøøˉ jnääh ˈ

läꜙjnäꜘmɨˈnëˊ jnäähꜗ.
34 Gaꜙläꜙñihꜘ dsëꜗ Jesús kiyhꜗ,

gaꜙso ̱o̱yhꜗ mɨ ˈnëˊ dsaˉtʉʉˊ heꜘ.
Läꜙcha ̱hꜘ ja̱ˉ gaꜙläꜙjnäꜘ mɨ ˈnëyˊ. Hiꜙ
gaꜙjmeeyꜘ ko̱ˉjø ̱hꜘ kya̱a̱hˊ Jesús.

21
Gaꜙheꜗ Jesús naˉdsë̱ë ̱˜ burr˜ jwɨɨˉ

Jerusalén
(Mr. 11:1-11; Lc. 19:28-40; Jn.

12:12-19)
1 Ja ̱ˉgaˊ të ̱ë̱yˈ Jerusalén gaꜙnääyꜗ

chʉʉhˊ jwɨɨˉ Betfagé, kooꜘ kihꜗ mohꜘ
Olivo. Heˉja ̱ˉ gaꜙjmeeꜘ Jesús madaꜚ
kihꜗu ̱u ̱ꜗdsaˉkya̱a ̱hˊ jnäähꜗ. 2Gaꜙsɨɨyhꜙ:

—Goˉnääꜘ hnähꜘ taꜙ jeeˊ jwɨɨˉ heˉ
nøøꜘ taꜙ chaˊnëˊ. Jeeˊ ooꜙ, jnäähꜙ
hnähꜘ ja̱a ̱ˉ burr˜ hyaaˋ hi̱ˉ naˉhñuuhˊ
hi̱ˉ jä̱ä ̱ꜙ gyʉ̱ʉ̱ˉ. Ja ̱ˉ che̱e̱hˋ hnähꜘ
mahꜗ yaˊjä ̱ä ̱hꜙ hnähꜘ kinꜙ. 3Cherˊmahꜗ
cha̱a ̱ˉ ja̱a ̱ˉ hi̱ˉ gaꜙngɨɨꜘ juuˈ kyahꜗ
hnähꜘ, ja̱ˉ jwɨɨhꜘhnihꜘ: “Jmeeꜙbiiꜗ kihꜗ
Dsaˉjø ̱ø̱hˈ kya̱a ̱ꜗ jnäähˈ baˊ laˉ, cha̱hꜘ
baˊyaˊjä ̱ä ̱ˊ jnäähꜗkaˉlähꜘ”, jwɨɨhˈhnihꜘ.

4 Läꜙja̱ˉ gaꜙlaꜗ mahꜗ läꜙteꜗ läꜙko̱o̱ˉ
gaꜙjähꜘ ja̱a ̱ˉ hi̱ˉ gaꜙngëëꜗ juuˈ kihꜗ Dio
lloꜘjooꜗ, läꜙmaˊ gaꜙjäyhꜘ:
5Chiihˊ dsaˉ hi̱ˉ tä̱ä̱hˊ jwɨɨˉ Sión:
“Jëëˋ daˊ, hi̱i ̱ꜚ Rey kya̱a ̱hꜗ hnähꜘ jaꜗ jeeˊ

kyahˈ hnähꜘ.
Hwa ̱a ̱yˊ jwërte, naˉdsë̱ë̱y˜ ja̱a ̱ˉ burr˜,
naˉdsë̱ë̱y˜ jo ̱o̱ꜘburr˜hyaaˋhi̱ˉ të̱ë̱ˈ ka ̱˜

løøˈ.”
6 Naˊnääˈ baˊ hi ̱ˉ heꜘ, gaꜙjmeeyꜘ

läꜙko̱o̱ˉ teꜗ madaꜚ heˉ gaꜙjmeeꜘ Jesús
kiyhꜗ. 7 Naˊkya̱a ̱yꜘ ja ̱a̱ˉ burr˜ hyaaˋ
hi̱ˉ jä̱ä ̱ꜙ gyʉ̱ʉ̱ˉ, ja̱ˉgaˊ gaꜙkyeˉ dsaˉ
hmɨɨhˉ kihꜗ kaˊluuˊ burr˜ mähꜗ heꜘ
mahꜗ gaꜙwɨɨꜗ Jesús. 8 Jwë̱ë̱ꜘ jwërte dsaˉ
maˊ tä ̱ä ̱hˊ jeeˊ ngooyˈ ja̱ˉ. Ko̱ˉlla̱a ̱ˊ
gaꜙjaꜗ hmɨɨhˉ kihꜗ chaˊjwëꜗ hiꜙ jñahꜘ
gaꜙhnäꜗ nɨɨhˋ hmaˉ gaꜙjayꜗ chaˊjwëꜗ.
9 Dsaˉ hi̱ˉ maˊ cha̱a ̱ꜗ kaahˋ, kya̱a ̱hˊ
hi̱ˉ gaꜙnääꜗ jä̱ä ̱ꜗmaˊ tooyh˜ chaˉmiihˉ
mɨɨhˊ, maˊ jäyhꜘ:

—¡Heˉ baˊ cheˉ llu ̱u̱ꜗ saˊju ̱ˉ kihꜗ
David! ¡Dio kya ̱a̱hˊ hi̱ˉ jaꜗ läꜙhihꜙ
kiyhꜗ! ¡Heˉ baˊ cheˉ llu ̱u̱ꜗ hiꜙ jø ̱ø̱hˈ hi̱ˉ
gyaꜗ gyʉʉhˈ!

10 Läꜙko̱o̱ˉ maˊ gaꜙheꜗ Jesús
Jerusalén, läꜙka ̱a ̱ˉ jeeˊ jwɨɨˉ gaꜙchiꜗ
gaꜙjwa ̱a ̱ꜗ dsaˉ, maˊ ngɨɨyꜙ juuˈ:

—¿Hii̱ ̱ˉ baˊ naˉ?
11Mahꜗmaˊ jähꜘ dsaˉ:

—Hi̱ˉ naˉ heꜘ Jesús, ja̱a ̱ˉ hi̱ˉ ngëë˜
juuˈ kihꜗ Dio hi̱ˉ cha̱a ̱ˉ Nazaret hwaꜗ
Galilea.

Gaꜙhwë̱ë ̱ꜗ Jesús dsaˉ hi̱ˉ maˊ tä̱ä̱hˊ
hnɨɨꜙ jeeˊ chihˈ gwahꜙ

(Mr. 11:15-19; Lc. 19:45-48; Jn.
2:13-22)

12 Maˉngëëꜘ heˉ ja̱ˉ, gaꜙllooꜗ Jesús
hoˊhneꜚ kihꜗ gwahꜙ jʉʉhꜙ. Gaꜙhëëyꜗ
kihꜗ läꜙjë̱ë̱ꜙ dsaˉ hi̱ˉ maˊ llaꜙ hmoohˊ.
Gaꜙsa ̱a ̱ꜗ gaꜙja̱a ̱yꜗ naˊmes˜ kihꜗ dsaˉ hi̱ˉ
maˊ miˉsɨɨꜗ kuuˊ, hiꜙ gaꜙsa̱a ̱ꜗ gaꜙja̱a ̱yꜗ
jeeˊ nøøꜘ hmoohˊ kihˈ hi̱ˉ maˊ hnëë˜
juuˉ. 13Mahꜗ gaꜙsɨɨyhꜙ:

—Läꜙlaˉ lleˋ juuˈ kihꜗDio: “Hneꜗ kinꜙ
läꜙche ̱e̱ˉ hneꜗ jeeˊ ngɨɨꜙ dsaˉ kihꜗ Dio.”
Pero maˉjmeehˊ hnähꜘ läꜙko ̱o̱ˉ tooˉ
jeeˊ dsaˉta̱a ̱hˋ dsaˉhɨɨ̱ ̱̄ baˊ.

14 Jeeˊ maˊ chihˈ gwahꜙ jʉʉhˉ ja ̱ˉ,
yaꜙnääꜗ dsaˉtʉʉˊ kya̱a ̱hˊ dsaˉjluuhˊ
chaˊnëˊ Jesús mahꜗ gaꜙmiꜙhlä ̱ä̱yꜘ.
15 Pero gaꜙläꜙlle̱e̱ꜘ läꜙjë ̱ë̱ꜙ jmiˉdsaˉ
ka ̱a ̱hˊ kya̱a ̱hˊ taˉjwohꜗ kya̱a ̱ꜗ ley
maˊ gaꜙjëëyꜗ läꜙjëꜙ heˉ jʉhˉga̱a ̱ˉ heˉ
gaꜙjmeeꜘ Jesús jeeˊ ja ̱ˉ. Hiꜙ gaꜙläꜙlle̱e̱yꜘ
kaˉlähꜘ läꜙko ̱o̱ˉ maˊ gaꜙjëëyꜗ tä̱ä ̱hˊ
chihˉ tooh˜mɨɨhˊ kooꜘ gwahꜙ ja̱ˉ:

—¡Heˉ baˊ cheˉ llu ̱u̱ꜗ hi̱ˉ la ̱a̱ꜗ saˊju̱ˉ
kihꜗ David! —maˊ jähꜘ chihˉ heꜘ.

16 Heˉja̱ˉ gaꜙjähꜘ dsaˉka ̱a̱hˊ heꜘ
sɨɨyhꜙ Jesús:

—¿Cheˊ nuuhˉ, heeˉ naˉ hlëëhꜙ
chihˉ tä̱ä̱hˊ naˉ?

—Nuuꜙ baˊ jnäꜘ —gaꜙjähꜘ Jesús —.
Hnähꜘ naꜙ cheˊ saꜙ maˉhehˉ hnähꜘ
ji ̱hˊko ̱hꜘ jeeˊ naˉsɨɨˉ läꜙlaˉ:
Läꜙjë ̱ë̱ꜙ chihˉpihˈ, läꜙkye ̱ˉ hi ̱ˉ tʉhꜘ,
hneˉ Dio maˉmiˉtë ̱ë̱hˈ hnihꜘ kweeˉ

haˉ läꜙ jmeeyꜗ jʉʉhˉ kyahꜗ.
17 Moꜙsoꜙ gaꜙjmä̱ä ̱yꜗ heˈ dsaˉ heꜘ.

Yaꜙhë ̱ë̱ꜗ Jesús jeeˊ jwɨɨˉ Jerusalén ja ̱ˉ,
ngaayhꜗ taꜙ jeeˊ jwɨɨˉ Betania, jeeˊ ja̱ˉ
gaꜙjä ̱yꜘ.

Gaꜙjwäꜗ Jesús dsoˊjwɨɨꜘ kihꜗ chaahˈ
higo

(Mr. 11:12-14, 20-26)
18 Tiih˜ gaˊ jyohꜘ jmɨɨˊ, ñeeˊ kaˉlähꜘ

Jesús taꜙ jwɨɨˉ Jerusalén. Peerꜙ jaꜗ
kyo ̱yhꜙ jeeˊhä̱ä ̱yˊ jwëꜗ. 19Kooꜘ jwëˈ jeeˊ
ngooyˈ ja ̱ˉ gaꜙjëëyꜗ ko̱o̱ˉ chaahˈ higo.

Mahꜗngooyꜗnaˊjëëyˉ cheˊhɨɨꜚmɨɨˈ. Maˊ
gaꜙjëëyꜗ, niꜙ ko̱o ̱ˉ mɨɨ ˈ saꜙ chaˉ hɨɨꜚ,
maꜙlaꜙ mooˉ jmahꜗ baˊ chooꜗ. Mahꜗ
gaꜙsɨɨyhꜙ chaahˈ hmaˉ ja̱ˉ:

—Ji ̱hˊko̱hꜘ moꜙsoꜙ hɨɨꜗ mɨɨ ˈ kyahꜗ
hneˉ.
Läꜙcha ̱hꜘ ja ̱ˉ gaꜙläꜙki̱i ̱ꜙ chaahˈ higo

ja ̱ˉ. 20 Maˊ gaꜙjëëˊ jnäähꜗ haˉ läꜙ
gaꜙjmeeꜘ Jesús, gaꜙjëëˊ dsa̱hꜙ jnääh ˈ,
mahꜗ gaꜙjähˊ jnäähꜗ:

—¿Haˉ läꜙ maˉläˉki̱i ̱ꜙ cha̱hꜘ goˉteˈ
chaahˈ higo naˉ?

21Heˉja̱ˉ gaꜙjähꜘ Jesús sɨɨyhꜙ jnäähˈ:
—Maꜙraꜙ juˈdsooꜘ jwë ̱ë̱hn˜ hnähꜘ,

cherˊmahꜗ dsooꜘ hohꜘ hnähꜘ hiꜙ saꜙ
jmeehˈ hnähꜘ to̱ꜗ hʉʉˊdsëˉ, ja̱ꜙ maꜙlaꜙ
heˉ laˉ leꜘ jmeehˈ hnähꜘ. Leꜘ jwɨɨhˈ
hnähꜘmohꜘ chihꜗnaˉ: “Jñuuhˊ jeeˊnaˉ,
jwä ̱ä ̱ꜙhñaahꜗ chaˊjmɨˉñeehꜚ”, hiꜙ läꜙja̱ˉ
leꜘ. 22 Läꜙjëꜙ heˉ ngɨɨhˊ hnähꜘ kihꜗ Dio,
cherˊmahꜗ dsooꜘ hohꜘ hnähꜘ, hñahꜙ baˊ
hnähꜘ.

Heˉ jaꜗ gyʉʉhˈ baˊ hihꜙ heˉ jmeeꜙ
Jesús

(Mr. 11:27-33; Lc. 20:1-8)
23 Läꜙko ̱o̱ˉ maˊ gaꜙllooꜗ Jesús jeeˊ

chihˈ gwahꜙ jʉʉhꜙ gaꜙløøyꜗ miˉtë̱ë̱yꜙ
dsaˉ. Maˊ gaꜙllaꜙnääꜗ chaˊnëyˊ
dsaˉka ̱a̱hˊ kya̱a̱ ˈ jmiˉdsaˉ, kya̱a ̱hˊ
dsaˉgyʉʉhˊ, gaꜙngɨɨyꜘ juuˈ kihꜗ Jesús:

—¿Cheˊ chaˉ jwëˈ kyahꜗ heˉ jmeehˉ
läꜙjëꜙ heˉ naˉ? ¿Hii̱ ̱ˉ kihꜗ hihꜙ heˉ
jmeehˉ läꜙnaˉ?

24 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Ngɨɨnˊ ko̱o̱ˉ mɨ ˈjuuꜗ kyahꜗ hnähꜘ
kaˉlähꜘ. Je̱e̱hˋ daˊ hnähꜘ kinꜙ jä ̱ä̱ꜗ,
ja ̱ˉgaˊ jwahnꜚhi̱ˉ kihꜗhihꜙheˉ jmeenꜙ
läꜙlaˉ. 25 ¿Hii̱ ̱ˉ gaꜙjmeeꜘ hihꜙ heˉ
gaꜙcha̱a ̱ꜗ Jwa̱a ̱ꜚ dsaˉ jmɨɨˉ, cheˊ Dio o
cheˊ dsaˉñʉʉhˉ?
Jeeˊ tä̱ä ̱yhˊ ja̱ˉ maˊ llayꜙ juuˈ kya̱a ̱hˊ

dsaˉkya̱a ̱yhˊ, maˊ jäyhꜘ:
—Cherˊmahꜗ gaꜙjähˊ jneˊ, hihꜙ kihꜗ

Dio baˊ ja̱ˉ, Jesús jähꜙ: “¿Heˉlaˈ saꜙ
gaꜙläꜙdsooꜘ hohꜘ hnähꜘ kiyhꜗ gaˉ
ja ̱ˉ?” 26 Hiꜙ cherˊmahꜗ gaꜙjähˊ jneˊ,
jaꜗ hihꜙ kihꜗ dsaˉ baˊ ja̱ˉ, hɨɨꜗ gooˉ
jnänˋ kya̱a ̱hˊ dsaˉ, jëëhꜘ, läꜙjë ̱ë̱ꜙ dsaˉ
maˊ jmä̱ä ̱˜ kwa ̱a ̱t˜ Jwa̱a ̱ꜚmaˊ la ̱a ̱ˈ ja ̱a̱ˉ

hi ̱ˉ maˊ ngëë˜ juuˈ kihꜗ Dio —maˊ jähꜘ
dsaˉka ̱a ̱hˊ heꜘ.

27 Heˉja̱ˉ gaꜙjähꜘ dsaˉka ̱a̱hˊ heꜘ
gaꜙsɨɨyhꜙ Jesús:

—Saꜙ ñeˊ jnäähꜗ.
Mahꜗ gaꜙje ̱e̱hˉ Jesús juuˈ kiyhꜗ

kaˉlähꜘ, gaꜙsɨɨyhꜙ:
—Niꜙ jnäꜘ saꜙ jmeehnꜚ juuˈ hi̱ˉ

gaꜙjmeeꜘ hihꜙ heˉ jmeenꜙ heˉ laˉ.
Juuˈ naˉhmääˊ läꜙko̱o̱ˉ laꜗ kihꜗ u ̱u̱ꜗ

chihˉñʉʉhˉ
28 Heˉja ̱ˉ gaꜙngɨɨꜘ Jesús juuˈ kiyhꜗ

kaˉlähꜘ:
—¿Heeˉ hʉʉˊdsëˉ jmeehˉ hnähꜘ kihꜗ

heˉ jwahnꜙ laˉ? Ja̱a ̱ˉ dsaˉ maˊ cha̱a̱ˉ
u ̱u̱ꜗ chihˉ kya ̱a̱ꜗ. Gaꜙsɨɨyhꜙ ja̱a ̱ˉ chihˉ
heꜘ: “Gyʉ̱ʉ̱ˉkya̱a ̱nꜙ, gohˈnaꜗ goˊjmeehˊ
taˊ jeeˊ naˉjnääˊ chaahˈwɨɨ̱ ̱̄ jëhˈ kinꜙ.”
29 Heˉja̱ˉ gaꜙjähꜘ chihˉ heꜘ sɨɨyhꜙ
jmiiyˉ: “Saꜙ hnoonꜗ nɨɨnˋ.” Ko̱ˉhwëëꜘ
gaˊ ja̱ˉ, gaꜙläꜙsɨɨꜗ hʉʉˊdsëˉ kiyhꜗ mahꜗ
ngooyꜗ. 30 Ja̱ˉgaˊ gaꜙtëëyhꜗ hi̱ˉ ja ̱a̱ˉ
heꜘ, gaꜙjmeeyꜘ madaꜚ kiyhꜗ läꜙko̱o̱ˉ
gaꜙjmeeyꜘ madaꜚ kihꜗ hi ̱ˉ toˉnëˊ heꜘ.
Jo ̱o̱yꜘ heꜘ gaꜙjähꜘ: “Neeꜗ tääˋ, nɨɨˋ baˊ
jnäꜘ.” Mahꜗ saꜙ ñeeyˊ. 31 ¿Hii̱ ̱ˉ ja̱a ̱ˉ jeeˊ
läꜙu ̱u̱ꜘ gaꜙjmeeꜘ läꜙ hnøøꜗ jmiiyˉ?
Mahꜗ gaꜙjähꜘ dsaˉ heꜘ:
—Hi̱ˉ toˉnëˊ baˊ.
Heˉja̱ˉ gaꜙjähꜘ Jesús sɨɨyhꜙ:
—Maꜙraꜙ juˈdsooꜘ jwë̱ë ̱hn˜ hnähꜘ.

Läꜙjë ̱ë̱ꜙ hi̱ˉ ko̱o̱ ˈ kuˊsɨhˉ kya ̱a̱hˊ hyaaˋ
hi ̱ˉ gaꜙnääˊ kya̱a̱hˊ waˊ hi ̱ˉ chaˉ hi̱ˉ,
dsaˉta̱a ̱hˋ jeeˊ jmeeꜙ Dio hihꜙ jä̱ä ̱ꜗ gaˊ
läꜙko̱hꜘ gaˊ hnähꜘ. 32 Jëëhꜘ jaꜗ Jwa̱a ̱ꜚ
jeeˊ kyahˈ hnähꜘ, maˊ miˉjnääyꜙ haˉ
läꜙ maˊ goˊta̱a ̱hˊ hnähꜘ kya ̱a̱hˊ heˉ
lluꜗ mahꜗ saꜙ gaꜙläꜙhe̱e̱hꜘ hnähꜘ kiyhꜗ.
Pero dsaˉ hi̱ˉ ko̱o̱ ˈ kuˊsɨhˉ kya̱a ̱hˊ
hyaaˋ hlë̱ë̱hˈ heꜘ gaꜙläꜙhe ̱e̱yꜘ kiyhꜗ.
Maꜙkeꜙ gaꜙjëëhˋ hnähꜘ gaꜙläꜙhe ̱e̱ꜘ
dsaˉ kihꜗ Jwa̱a ̱ꜚ, pero niꜙ läꜙja̱ˉ saꜙ
gaꜙläꜙdsa̱a ̱˜ hohꜘ hnähꜘ miihˉ mahꜗ
maˊ läꜙhe ̱e̱hꜘ hnähꜘ kiyhꜗ.

Juuˈ naˉhmääˊ läꜙko̱o̱ˉ laꜗ kihꜗ dsaˉ
hi ̱ˉ gaꜙhøøꜘ taˊ kihˈ jñahꜘ

(Mr. 12:1-12; Lc. 20:9-19)
33 ʼNʉʉˉ daˊ hnähꜘ jyohꜘ juuˈ

naˉhmääˊ. Maˊ cha̱a ̱ˉ ja̱a ̱ˉ dsaˉjʉʉˊ
hi ̱ˉ gaꜙtä̱ä ̱ꜗ ko̱o̱ˉ nääꜗ chaahˈ wɨɨ̱ ̱̄ jëh

ˈ. Gaꜙjneyꜘ läꜙkuˊ läꜙji̱i ̱ꜗ, gaꜙmiꜙlluyꜗ
jeeˊ maˊ hwëëy ˈ jmɨhˈ mɨ ˈjëhꜗ ja ̱ˉ.
Gaꜙchiyhꜘ ko̱o̱ˉ naˊhyahˉ heˉ ñiiꜘ jeeˊ
gaꜙwɨɨꜗ dsaˉ hi̱ˉ gaꜙta ̱a̱hˋ gaꜙhøøꜘ jeeˊ
naˉjnääˊ chaahˈ jëh ˈ. Maˊ gaꜙlaꜗ heˉ
ja ̱ˉ, gaꜙtooyhˉ gooˉ dsaˉ heˉ høøyꜗ
maꜙ to̱ꜗdsaahˋ. Ja ̱ˉgaˊ yaꜙhë̱ë̱yꜗ ngooyꜗ
ʉ̱ʉ̱ꜘ. 34 Maˊ gaꜙllooꜗ ji ̱i̱ˉ kihꜗ mɨ ˈjëhꜗ
ja ̱ˉ, gaꜙche ̱e̱yꜗ moz˜ kya̱a ̱yꜗ jeeˊ maˊ
tä̱ä ̱hˊ dsaˉ høøꜙ taˊ kiyhˈ mahꜗ maˊ
ko̱o̱yꜙ he ̱e̱yꜚ heˉ maˊ të̱ë̱yˉ. 35 Maˊ
gaꜙllaꜙnääꜗ moz˜ heꜘ jeeˊ naˉjnääˊ
chaahˈwɨɨ̱ ̱̄ jëhˈkihꜗdsaˉjʉʉyˊ, dsaˉhi̱ˉ
maˊ tä̱ä ̱hˊ høøꜙ heꜘ gaꜙjneyꜘ jwëˈ kihꜗ
moz˜ heꜘ. Ko̱ˉlla̱a ̱ˊ gaꜙjmiˊ gaꜙba̱a ̱yꜗ,
jñahꜘ gaꜙjngëëyhꜗ goˉte˜, hi ̱ˉ jñahꜘ
ko̱ˉlla̱a ̱ˊ gaꜙteyꜗ ku̱u ̱ˊ kihˈ. 36Gaꜙche ̱e̱yꜗ
läꜙhmëëꜘ jñahꜘ gaˊ moz˜, jwë ̱ë̱ꜘ gaˊ
läꜙko̱hꜘ gaˊhi̱ˉ gaꜙche ̱e̱yꜗ toˉnëˊ. Ja̱ˉbaˊ
läꜙja ̱ˉ gaꜙjmeeyꜘ kihꜗ hi̱ˉ heꜘ. 37 Jeeˊ
gaꜙdsa̱a ̱ꜗ gaꜙche̱e̱yꜗ jo̱o ̱yꜘ. Maˊ jmeeyꜙ
hʉʉˊdsëˉ: “Goꜚ jmeeˈ gaˊ dsaˉ ooꜙ heˈ
kihꜗ chihˉ kya̱a ̱nꜙ laˉ”. 38Maˊ gaꜙjëëꜗ
dsaˉ hi ̱ˉ maˊ høøꜙ chaahˈ jëh ˈ ja ̱ˉ,
jaꜗ chihˉ heꜘ, gaꜙta̱a ̱yhˋ gaꜙllayꜘ juuˈ
kya̱a ̱hˊ dsaˉkya̱a ̱yhˊ: “Hi̱ˉ ooꜙ naˉ, hi̱ˉ
jä ̱ꜗ kya̱a ̱hˊ taˊ jnänˋ. Waˊ jngëëhˊ jnihꜘ
mahꜗ jä ̱nˊkya ̱a̱hˊhe̱e̱yꜚheˉmaˊ të̱ë̱yˉ.”
39Heˉja̱ˉ gaꜙsa ̱a̱hꜗ dsihꜘ. Gaꜙlle ̱e̱yˉ taꜙ
kaˊhneꜚ jeeˊ maˊ naˉjnääˊ chaahˈ jëhˈ
ja ̱ˉ, mahꜗ gaꜙjngëëhꜗ dsihꜘ. 40Waˊraˉ
gaꜙllooꜗ dsaˉjʉʉˊ chaahˈ jëhˈ ja̱ˉ, ¿heeˉ
baˊ jmeeyˈ kihꜗ dsaˉ hi̱ˉ jmeeꜙ taˊ kiyhˈ
heꜘ, la ̱a̱hꜘ hnähꜘ? —gaꜙjähꜘ Jesús.

41Mahꜗ gaꜙje ̱e̱yhˉ kihꜗ Jesús:
—Saꜙ läꜙñihꜘ dsëꜗ jngëëyhˈ dsaˉ hi̱ˉ

hñaaˉ dsëꜗ heꜘ, mahꜗ tooyhꜙ gooˉ jñahꜘ
hi̱ˉ jmeeꜗ taˊ kiyhˈ. Hi ̱ˉ heꜘ baˊ ngëëˈ
mɨˈjëhꜗwaˊraˉ gaꜙtëꜘ ji̱i ̱ˉheˉ chooyhꜗ —
gaꜙjäyhꜘ sɨɨyhꜙ Jesús.

42Mahꜗ gaꜙjähꜘ Jesús sɨɨyhꜙ kaˉlähꜘ:
—¿Cheˊ ji̱hˊko̱hꜘ saꜙ maˉhehˉ hnähꜘ

juuˈ kihꜗ Dio jeeˊ naˉsɨɨˉ läꜙlaˉ?:
Ja ̱ˉbaˊ ku ̱u̱ˊ heˉ saꜙ gaꜙtɨhꜗ dsëꜗ

tëꜙhyahꜙ,
heˉja̱ˉ baˊ gaꜙjä ̱ꜘ läꜙko̱o̱ˉ mɨ ˈku ̱u̱ˊ heˉ

kyeˉ dsaˉ toˉnëˊ kihˈ ko̱o̱ˉ hneꜗ
jʉʉhˉ.

Dio baˊ heꜘ hi̱ˉ gaꜙjmeeꜘ läꜙja̱ˉ,

heˉja̱ˉ dsa̱a̱˜ dsëˉ jneˊ, gaꜙjähꜘ Jesús.
43 ʼHeˉja̱ˉ jwë ̱ë̱hn˜ hnähꜘ, jñuhꜗ Dio

taˊ heˉ maˉnaˉhñaa̱ ̱hˊ hnähꜘ jmeehˈ
mahꜗ tooyhꜙ gooˉ jñahꜘ hi̱ˉ jmeeꜙ taˊ
läꜙlleˋ kihˈ. 44Hi ̱ˉ tä̱hꜙ nëˊ ku̱u ̱ˊ ja̱ˉ, hi̱ˉ
heꜘ chʉˉjøøꜘ jmɨˉngoꜗ kihꜗ. Hiꜙwaˊraˉ
gaꜙtohꜘ ku̱u ̱ˊ ja ̱ˉ nëˊ kihˈ dsaꜙ, jle ̱e̱yhꜘ
goˉte˜.

45 Läꜙ maˊ gaꜙnuuyꜘ juuˈ läꜙ dsoo˜
heˉ gaꜙhlëëhꜘ Jesús, läꜙjë̱ë̱ꜙ jmiˉdsaˉ
ka ̱a ̱hˊ heꜘ kya̱a ̱hˊ dsaˉ fariseo gaꜙta̱hꜘ
dsëyꜗ heˉ gaꜙhlëëhꜘ Jesús kiyhꜗ kya̱a ̱hˊ
juuˈ naˉhmääˊ ja̱ˉ. 46 Maˊ hnoohˉ
dsaˉka ̱a ̱hˊ heꜘ haˉ läꜙ jeeˊ maˊ sa ̱a̱yhˈ
Jesús. Pero maˊ goyhꜙ kya̱a ̱hˊ dsaˉ,
jëëhꜘ maˊ jmä̱ä ̱˜ dsaˉ kwa ̱a̱t˜ Jesús
la ̱a ̱yꜗ ja ̱a̱ˉ hi̱ˉ ngëë˜ juuˈ kihꜗ Dio.

22
Juuˈ naˉhmääˊ läꜙko̱o ̱ˉ laꜗ jmɨɨˊ jeeˊ

dsaˉje ̱e ̱ꜘ gooˉ dsaˉ
(Lc. 14:15-24)

1 Ko̱o̱ˉ kaˉlähꜘ gaꜙhlëëhꜘ Jesús juuˈ
naˉhmääˊ, gaꜙjäyhꜘ:

2 —Heˉ jä̱ä ̱ꜙ Dio dsaˉ läꜙhihꜙ kihꜗ,
je ̱e̱hˈ kweeˉ läꜙko ̱o̱ˉ gaꜙjmeeꜘ ja̱a ̱ˉ rey
hi ̱ˉ gaꜙjmeeꜘ ko̱o̱ˉ jmɨɨˊ maˊ gaꜙje ̱e̱ꜘ
gooˉ chihˉ kya̱a ̱yꜗ. 3 Gaꜙche ̱e̱yꜗ
moz˜ mahꜗ dsaˉtëëyhꜙ läꜙjë̱ë̱ꜙ hi̱ˉ
maˉnaˉlaꜚ juuˈ yaˉnääꜘ jmɨɨˊ kihˈ
hi ̱ˉ dsaˉje̱e̱ꜘ gooˉ. Pero niꜙ ja ̱a̱ˉ
dsaˉ heꜘ saꜙ gaꜙhiiꜗ maˊ yaˉnääꜘ.
4 Gaꜙtëꜘ to̱ꜗ ji̱i ̱h˜ gaꜙche̱e̱yꜗ jñahꜘ gaˊ
moz˜ mahꜗ gaꜙsɨɨyhꜙ: “Chiihˊ hi̱ˉ
maˉnaˉlaꜚ juuˈ yaˉnääꜘ, maˉnaˉlaꜚ
baˊmaˈ heˉ kuyhꜙ. Maˉjmeenꜗmadaꜚ
maˉjngëëhꜙ dsaˉ kyaˊ kya ̱a̱hˊ jñahꜘ
gaˊ jahꜘ hi̱ˉ gaꜙmiꜙgya̱nˈ. Yaˉnääꜘ
hnähꜘ ja ̱ˉ, jeeˊ leꜘ jmɨɨˊ kihˈ hi ̱ˉ je ̱e̱ꜘ
gooˉ, jëëhꜘ, gaꜙläꜙjëꜙ baˊ maˉnaˊlluˋ.”
5 Pero dsaˉ hi̱ˉ maˉnaˉteehˊ heꜘ saꜙ
gaꜙjmeeꜘ heˈ. Gaꜙnääyꜗ jeeˊ jyohꜘ
baˊ. Ja̱a ̱ˉ heꜘ ñeeˊ naˊjëëˉ hwaꜗ kihꜗ.
Jñahꜘ heꜘ ñeeˊ jeeˊ nøøꜘ hmoohˊ kiyhˈ.
6 Hi̱ˉ jñahꜘ heꜘ gaꜙsa ̱a̱yhꜗ moz˜ kya ̱a̱ꜗ
rey, gaꜙjmeeyhꜙ mahꜗ gaꜙjngëëyhꜗ.
7 Läꜙ maˊ gaꜙlloohꜗ juuˈ kihꜗ rey,
gaꜙläꜙlle ̱e̱yꜘ jwërte. Gaꜙche ̱e̱yꜗ hløøꜘ
kya ̱a̱yꜗ mahꜗ gaꜙmiꜙlla̱a ̱yˉ läꜙjë̱ë̱ꜙ
hi ̱ˉ gaꜙjngëëhꜗ moz˜ kya ̱a̱yꜗ, läꜙji̱i ̱hˈ

gaꜙjë ̱yꜘ goˉte˜ jeeˊ jwɨɨˉ kihꜗ hi̱ˉ heꜘ.
8 Mahꜗ gaꜙsɨɨyhꜙ läꜙjë ̱ë̱ꜙ moz˜ kya ̱a̱yꜗ:
“Gaꜙläꜙjëꜙ baˊ maˉnaˊlluˋ kihˈ jmɨɨˊ,
pero läꜙjë̱ë̱ꜙ hi̱ˉ maˉnaˉteehˊ heꜘ
moꜙsoꜙ he̱hꜗ yaˉnääyꜘ jeeˊ laˉ. 9 Naꜗ
goˉnääꜘ hnähꜘ läꜙka̱a ̱ˉ chaˊjwëꜗ jʉʉhˉ.
Läꜙ ja̱hꜘ hi̱ˉ je ̱e̱hꜙ hnähꜘ teehˈ mahꜗ
yaˉnääyꜘ jeeˊ jmɨɨˊ laˉ.” 10 Läꜙcha̱hꜘ
ja ̱ˉ gaꜙhwë ̱ë̱ˉ läꜙjë̱ë̱ꜙmoz˜ heꜘ läꜙka ̱a̱ˉ
chaˊjwëꜗ mahꜗ gaꜙjø ̱ø̱yhˉ läꜙ ja̱hꜘ
miihˉ hi ̱ˉ gaꜙjnä ̱ä̱yhꜙ baˊ, hi̱ˉ llu ̱u̱ꜗ hi̱ˉ
hlë ̱ë̱hˈ, läꜙjwëꜘ jeeˊ gaꜙka ̱hˈ gaꜙläꜙka ̱a̱ˉ
chaˊnehꜙ jeeˊ tëˉ jmɨɨˊ.

11 ʼMaˊ gaꜙheꜗ rey jeeˊ tä̱ä ̱hˊ läꜙjë ̱ë̱ꜙ
hi̱ˉ naˉteehˊ heꜘ, gaꜙjë ̱ë̱yꜗ ja ̱a̱ˉ
dsaˉñʉʉhˉ hi ̱ˉ saꜙ maˊ kye̱hˊ hmɨɨhˉ
heˉ laꜗ kihꜗ jmɨɨˊ ja̱ˉ. 12Mahꜗ gaꜙsɨɨyhꜙ:
“Omeꜚ, ¿haˉ läꜙmaˉheh˜ jeeˊ laˉmahꜗ
saꜙ kye ̱hˊ hmɨɨhˉ heˉ laꜗ kihꜗ jmɨɨˊ
laˉ?” Pero dsaˉ heꜘ, gaꜙgyayˉ tiˊsɨẖꜘ
baˊ. 13 Ja̱ˉgaˊ gaꜙjmeeꜘ rey madaꜚ
kihꜗ hi̱ˉmaˊ jmeeꜙ taˊheꜗ chaˊnehꜙ ja̱ˉ:
“Hñʉʉꜘ hnähꜘ gooˉ tɨɨyˊ mahꜗ jwä̱ä ̱ꜙ
hnähꜘ taꜙkaˊhneꜚ jeeˊnaˉho̱o̱ˉ. Jeeˊ ja̱ˉ
kɨˊhooyhꜗmahꜗ jʉ̱ʉ̱yꜗ chaˉja̱yˊ.” 14 Jëëhꜘ
jwë ̱ë̱ꜘ hi ̱ˉ naˉteehˊ, pero miihˉ goˉteˈ
baˊ hi̱ˉ naˉlle ̱e̱hˊ.

Kwa̱a̱t˜ kihꜗ kuˊsɨhˉ
(Mr. 12:13-17; Lc. 20:20-26)

15 Ja ̱ˉgaˊ gaꜙnääˋ dsaˉ fariseo mahꜗ
gaꜙta̱a ̱yhˋ juuˈ kweeˉ. Läꜙ ta̱a ̱ˊ gaˊ
gaꜙjmeeyꜘ haˉ läꜙ jeeˊ maˊ ka̱a ̱hˈ
juuˈ kihꜗ Jesús. 16 Heˉja̱ˉ gaꜙche ̱e̱yꜗ
dsaˉkya̱a ̱yhˊ ko̱ˉjø ̱hꜘ kya̱a ̱hˊ dsaˉ
kya̱a ̱ꜗ Herode mahꜗ naˊhlëëyhˊ kya̱a ̱hˊ
Jesús, gaꜙsɨɨyhꜙ:

—Taˉjwohꜗ, ñeˊ baˊ jnäähꜗ, hneˉ
hlëëhˊ juˈdsooꜘ jmahꜗ baˊ, kya̱a ̱hˊ
juˈdsooꜘ baˊ miˉtë̱ë̱hˈ dsaˉ haˉ läꜙ laꜗ
jwëꜘ kihꜗ Dio. Hiꜙ saꜙ ga ̱hꜗ kya̱a ̱hˊ niꜙ
ja ̱a̱ˉ, jëëhꜘ saꜙ kye ̱hˊ kwa ̱a̱t˜ haˉ läꜙ
la ̱a ̱ꜗ läꜙja ̱a̱ˉ läꜙja̱a ̱ˉ dsaˉ. 17 Chiihˊ daˊ
jnäähꜗ ja ̱ˉ, haˉ läꜙ la ̱a̱hꜘ hneˉ: ¿Cheˊ
lluˈ heˉ miˊhmaahˊ jneˊ kuˊsɨhˉ kihꜗ
dsaˉtaˊ César o saꜙ lluꜗ?

18 Pero Jesús kyʉʉyh˜ baˊ hʉʉˊdsëˉ
hlɨɨhˈ heˉ maˊ jmeeꜙ dsaˉ heꜘ, heˉja̱ˉ
gaꜙsɨɨyhꜙ:

—Heˉ baˊ cheˉ taˉju̱u ̱hˈ hnähꜘ.
¿Heˉlaˈ ka ̱hˉ hnähꜘ dsënꜙ? 19Heehˋ daˊ

jnäꜘ haˉ läꜙ laꜗ kuuˊ heˉ kwahˉ hnähꜘ
kihꜗ kuˊsɨhˉ.
Mahꜗ gaꜙheeyhꜗ ko ̱o̱ˉ kuuˊ. 20Mahꜗ

gaꜙjähꜘ Jesús sɨɨyhꜙ:
—¿Hii̱̱ˉ kihꜗhe ̱e̱hꜚ to̱o̱ꜙ laˉ? ¿Hii̱ ̱ˉ kihꜗ

jmɨɨˉ naˉsɨɨˉ laˉ?
21Mahꜗ gaꜙjähꜘ dsaˉ heꜘ:
—Kihꜗ César baˊ naˉ.
Ja̱ˉgaˊ gaꜙjähꜘ Jesús sɨɨyhꜙ kaˉlähꜘ:
—Heˉ laꜗ kihꜗ César, kwëëhˋ baˊ César.

Heˉ laꜗ kihꜗ Dio, kwëëhˋ baˊ Dio.
22 Maˊ gaꜙnuuyꜘ juuˈ ja̱ˉ, gaꜙta̱a̱yhˋ

jëë˜ dsa̱yhꜙ. Moꜙsoꜙ gaꜙjmä̱ä̱yꜗ heˈ
Jesús, gaꜙnääˋ bihꜗ kiyhꜗ.

Gaꜙngɨɨꜘ dsaˉ juuˈ haˉ läꜙ leꜘ waˊraˉ
gaꜙtëꜘ jeeˊ läꜙji̱i̱hˊ hi̱ˉ naˉju̱u̱ˊ

(Mr. 12:18-27; Lc. 20:27-40)
23 Ja̱ˉbaˊ jmɨɨˊ ja̱ˉ naˊnääˈ dsaˉ sa-

duceo naˊjë̱ë̱yˉ Jesús. Dsaˉ heꜘ naˉ,
saꜙmaˊ he ̱e̱yꜘ heˉ läꜙji̱i ̱hˊ dsaˉ jeeˊ kihˈ
hi ̱ˉ naˉju̱u ̱ˊ. Mahꜗ gaꜙngɨɨyꜘ juuˈ kiyhꜗ,
gaꜙjäyhꜘ:

24 —Taˉjwohꜗ, gaꜙsɨɨꜘ Moisé jnänˋ
kya ̱a̱hˊ juuˈ laˉ. Waˊraˉ gaꜙju̱u̱ꜗ
ja ̱a̱ˉ dsaˉñʉʉhˉ hi ̱ˉ saꜙ cha̱a ̱ˉ jo ̱o̱ꜘ,
dsaˉñʉʉhˉ ø̱ø ̱hꜚ hlɨɨꜘ heꜘ, lleˋ kihˈ
tëëyꜙdsaˉmëꜘmahꜗ läꜙcha̱a ̱ˉ jo̱o ̱ꜘsɨɨyhˊ
hi ̱ˉ le̱e̱ꜘ kwa ̱a ̱t˜ kya̱a ̱ꜗ hlɨɨꜘ ø̱ø̱yhꜚ.
25 Gaꜙläꜙcha ̱a̱ꜙ jeeˊ kya̱a ̱ ˈ jnäähꜗ gye̱e̱ꜗ
dsaˉñʉʉhˉ ja̱a ̱ˉ baˊ choꜗjmiiyˉ. Hi̱ˉ
toˉnëˊ heꜘ gaꜙka ̱a ̱ꜗ dsaˉmëꜘ pero cha̱hꜘ
baˊ gaꜙju̱u̱yꜗ. Saꜙ gaꜙläꜙcha̱a ̱ꜙ jo ̱o̱yꜘ
heˉja̱ˉ gaꜙjä ̱ꜘ mëyˊ kya̱a ̱hˊ jeeˊ gaꜙtëꜘ
u ̱u̱ꜗ dsaˉñʉʉhˉ ø̱ø̱yhꜚ. 26 Ja ̱ˉbaˊ läꜙja̱ˉ
gaꜙlaꜗ kihꜗ jeeˊ gaꜙtëꜘ u ̱u̱ꜗ dsaˉñʉʉhˉ
heꜘ, hiꜙ kihꜗ jeeˊ gaꜙtëꜘ u ̱u̱ˉ kaˉlähꜘ,
läꜙji ̱i̱hˈ gaꜙdsa̱a̱ꜗ gaꜙju̱u ̱ꜗ läꜙjë ̱ë̱ꜙ gye ̱e̱ꜗ.
27 Jeeˊ gaꜙdsa̱a̱ꜗ goˉte˜ gaꜙju̱u̱ꜗ hñiiꜘ
dsaˉmëꜘ kaˉlähꜘ. 28Waˊraˉ gaꜙtëꜘ jeeˊ
läꜙji ̱i̱hˊ dsaˉ ja̱ˉ, ¿hii̱̱ˉ kihꜗ jeeˊ läꜙjë̱ë̱ꜙ
gye ̱e̱ꜗ le̱e̱ꜘ kya ̱a̱ꜗ dsaˉmëꜘ heꜘ? Jëëhꜘ,
gaꜙläꜙjë ̱ë̱ꜙ gye ̱e̱ꜗ baˊ gaꜙläꜙkya̱a ̱yhˋ —
gaꜙjähꜘ dsaˉ saduceo sɨɨyhꜙ Jesús.

29 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Naˉhe ̱e̱ꜚ hohꜘ baˊ hnähꜘ naˉ, jëëhꜘ,
saꜙ kyu̱u̱h˜ hnähꜘ läꜙko̱o̱ˉ naˉsɨɨˉ juuˈ
kihꜗ Dio, niꜙ saꜙ kyu̱u ̱h˜ hnähꜘ haˉ
läꜙ laꜗ beꜘ kiyhꜗ. 30 Waˊraˉ gaꜙtëꜘ
jeeˊ läꜙji̱i ̱hˊ hi̱ˉ maˉnaˉju̱u̱ˊ, niꜙ ja ̱a̱ˉ

dsaˉmëꜘ dsaˉñʉʉhˉ moꜙsoꜙ je ̱e̱ꜗ gooˉ.
Maˊja̱ˉ le̱e̱yꜘ läꜙko̱o ̱ˉ la ̱a ̱ꜗ ángele hi̱ˉ
tä̱ä ̱hˊ gyʉʉhˈ. 31 Pero heˉ läꜙji̱i̱hˊ dsaˉ
hi̱ˉ maˉnaˉju̱u ̱ˊ, cheˊ saꜙ maˉhehˉ
hnähꜘ läꜙko̱o̱ˉ gaꜙhlë ̱ë̱hꜗ Dio hnähꜘ,
läꜙ maˊ gaꜙjäyhꜘ: 32 “Jnäꜘ la ̱a ̱nꜗ Dio
kya̱a ̱ꜗ Abraham, Dio kya̱a ̱ꜗ Isaac, Dio
kya̱a ̱ꜗ Jacob”, gaꜙjähꜘ Dio sɨɨyhꜙMoisé.
Heˉ gaꜙjäyhꜘ läꜙja ̱ˉ, saꜙ naˉju̱u̱ˊ dsaˉ
maˉgyu̱hˉ jnänˋ heꜘ kihꜗDio, jëëhꜘDio
jnänˋ la ̱a ̱yꜗ Dio kya̱a ̱ꜗ hi̱ˉ naˊji̱i ̱hꜙ baˊ.

33 Läꜙ maˊ gaꜙnuuꜘ dsaˉ juuˈ laˉ,
gaꜙta̱a ̱yhˋ jëë˜ dsa̱yhꜙ haˉ läꜙ laꜗ nʉʉhꜚ
heˉmaˊ kwaꜙ Jesús.

Nʉʉhꜚ heˉ kye̱e ̱ꜘ gaˊ kihˈ jeeˊ läꜙjëꜙ
(Mr. 12:28-34)

34 Läꜙko̱o̱ˉ maˊ gaꜙjëëꜗ dsaˉ fariseo
gaꜙjneꜘ Jesús hooˊ dsaˉ saduceo,
heˉja̱ˉ gaꜙta̱a ̱yhˋ juuˈ kweeˉ. 35Läꜙja ̱ˉ,
ja ̱a̱ˉ hi̱ˉ maˊ kyʉʉh˜ lluꜗ ley gaꜙngɨɨyꜘ
juuˈ kihꜗ Jesúsmahꜗmaˊ ka̱yˈ dsëyꜗ:

36 —Taˉjwohꜗ, ¿heeˉ ko̱o̱ˉ jeeˊ läꜙjëꜙ
heˉ lleˋ nëˊ ley kye̱e̱ꜘ gaˊmiihˉ?

37Mahꜗ gaꜙjähꜘ Jesús sɨɨyhꜙ:
—Waˊ hnaahꜙ Dio kya̱a ̱hꜗ läꜙka ̱a̱ˉ

tuhˉhohꜘ, kya̱a ̱hˊ läꜙjëꜙ hʉʉˊdsëˉ
kyahꜗ. 38 Heˉ laˉ baˊ nʉʉhꜚ heˉ laꜗ
toˉnëˊ kihˈ jeeˊ läꜙjëꜙ. Saꜙ chaˉ gaˊ heˉ
kye ̱e̱ꜘ läꜙko ̱hꜘ gaˊ heˉ laˉ. 39 Hiꜙ chaˉ
gaˊ jyohꜘ heˉ je ̱e̱hˈ kweeˉ kya̱a ̱hˊ heˉ
laˉ. Waˊ hnaahꜙ dsaˉkya̱a ̱hˊ läꜙko̱hꜘ
hnaahꜙ hñaahꜗ. 40 Kihꜗ läꜙto̱ꜘ nʉʉhꜚ
laˉ gaꜙhwëëˉ läꜙjëꜙ ley kya̱a ̱hˊ heˉ
gaꜙhlëëhꜘ läꜙjë ̱ë̱ꜙ hi̱ˉ gaꜙngëëꜗ juuˈ kihꜗ
Dio.

Hi ̱ˉ kihꜗ jaꜗ hi ̱ˉ la̱a̱ꜗ Cristo
(Mr. 12:35-37; Lc. 20:41-44)

41 Taˊko̱ˉji̱i ̱hˈ maˊ tä ̱ä̱hˊ fariseo
ko̱ˉjø ̱hꜘ jeeˊ ja ̱ˉ, gaꜙngɨɨꜘ Jesús juuˈ
kiyhꜗ:

42 —¿Heeˉ hʉʉˊdsëˉ jmeehˉ hnähꜘ
kihꜗ Cristo? ¿Hii̱ ̱ˉ kihꜗ saˊju̱ˉ la ̱a̱yꜗ? —
gaꜙjähꜘ Jesús.

—Saˊju ̱ˉ kihꜗ David baˊ heꜘ —gaꜙjähꜘ
dsaˉ heꜘ sɨɨyhꜙ.

43Mahꜗ gaꜙjähꜘ Jesús sɨɨyhꜙ:
—¿Haˉ läꜙja ̱ˉ David hi̱ˉ maˊ jøøꜙ

Jmɨˉlleꜘ kihꜗ, maˊ tëëyh˜ “Dsaˉjø ̱ø̱hˈ
kya̱a ̱nꜙ?”, läꜙmaˊ gaꜙjäyhꜘ läꜙlaˉ:

44 Gaꜙjähꜘ Dio gaꜙsɨɨyhꜙ Dsaˉjø ̱ø̱hˈ
kya̱a ̱nꜙ:

“Naꜘ jwooˈ raˉllu ̱u̱ꜗ kinꜙ laˉ,
läꜙji ̱i̱hˈ lloo˜ jmɨɨˊ lla̱a ̱nꜚ hʉʉˊ tɨɨhˊ

läꜙjë ̱ë̱ꜙ hi ̱ˉ naˉhøøhˊ kyahˈ.”
45 ¿Haˉ läꜙja̱ˉ la ̱a ̱ꜗ Cristo saˊju̱ˉ
kihꜗ David gaˉ ja̱ˉ, cherˊmahꜗ hñiiꜘ
David gaꜙjähꜘ kihꜗ Cristo: “Dsaˉjø ̱ø̱hˈ
kya ̱a̱nꜙ”?

46Niꜙ ja̱a ̱ˉ saꜙ gaꜙlɨhꜗ maˊ je̱e̱hꜙ juuˈ
kiyhꜗ. Ja ̱ˉ ji̱i ̱hˈ moꜙsoꜙ gaꜙtu ̱u̱ˉ dsëyꜗ
maˊ ngɨɨyˈ jyohꜘ gaˊ juuꜗ kihꜗ Jesús.

23
Saꜙ gaꜙtoohˉ Jesús taˊ kihˈ taˉjwohꜗ

kya ̱a̱ꜗ ley kya ̱a̱hˊ fariseo
(Mr. 12:38-40; Lc. 11:37-54; 20:45-

47)
1 Kweeˉ baˊ gaꜙhlë̱ë̱hꜗ Jesús jnääh ˈ

kya ̱a̱hˊ dsaˉ, gaꜙjäyhꜘ:
2—Läꜙjë̱ë̱ꜙ taˉjwohꜗkya̱a ̱ꜗ ley kya̱a ̱hˊ

fariseo gaꜙko ̱o̱yˈ nëˊ kihˈ Moisé. 3 Ja̱ˉ
jmeehˉ hnähꜘ läꜙjëꜙ heˉ jäyhꜘ, hiꜙ ja̱ˉ
miˉtehˋ hnähꜘ kaˉlähꜘ. Pero taꜙ jmeeˉ
hnähꜘ läꜙko̱o̱ˉ jmeeyꜙ. Jëëhꜘ, ko̱o̱ˉ
hlëëhꜙ bihꜗmahꜗ saꜙ jmeeyꜙ. 4Kya̱a ̱yˉ
dsaˉ løøˈ hiiˉ heˉ saꜙ läꜙkë ̱hˊ dsaˉ
jmɨɨˊ ka ̱ ˈ, pero hñiiyꜘ niꜙ ko̱ˉhi̱ˊpihˈ
saꜙ kwayꜗ beꜘ waˊraˉ jähꜘ kihꜗ kya̱a ̱hˊ
ko̱o̱ˉ mɨ ˈchaˊgooyˉ gaˊ kwayꜙ beꜘ.
5 Läꜙjëꜙ heˉ jmeeyꜗ ja ̱ˉ, jmeeyꜙ haˉ
läꜙ jeeˊ jëëˈ dsaˉ kiyhꜗ. Tɨh˜ dsëyꜗ
naˉgyo ̱hꜘ chaˊkyeyˈ kya̱a ̱hˊ luˊkyooyꜘ
jwɨˊ saˊhmɨɨhˉ huꜘ heˉ naˉsɨɨˉ juuˈ kihꜗ
Dio. Chaˊhooˊ saˊhmɨɨhˉ kiyhꜗ jmeeyꜙ
kyooˉ saˊhlohꜗ. 6Tɨh˜ dsëyꜗ dsaˉta̱a̱yhˋ
jeeˊ laˈ lluꜗ gaˊ miihˉ jeeˊ kuhˉ dsaˉ
hi ̱ˉ tä̱ä ̱hˊ jmɨɨˊ, läꜙja̱ˉ jmeeyꜙ kaˉlähꜘ
nehꜙ gwahꜙ. 7 Tɨh˜ dsëyꜗ jmeeꜗ dsaˉ
Dio kiyhꜗ chaˊjwëꜗ jʉʉhˉ, mahꜗ tëëhꜗ
dsihꜘ taˉjwohꜗ. 8Pero hnähꜘ, taꜙ he̱e̱hˋ
hnähꜘ heˉ tëëhꜗ dsaˉ hnähꜘ taˉjwohꜗ,
jëëhꜘ ja̱a ̱ˉ baˊ la ̱a̱ ˈ taˉjwohꜗ kya̱a ̱hꜗ
hnähꜘ. Hiꜙ ko̱o̱ˉ baˊ la ̱a ̱ ˈ läꜙjë ̱ë̱ꜙ dsaˉ.
9 Taꜙ tëëhꜙ hnähꜘ Tääˋ niꜙ ja ̱a ̱ˉ hi̱ˉ
tä̱ä ̱hˊ nëˊ hwaˈ laˉ, jëëhꜘ ja̱a ̱ˉ baˊ hi̱ˉ
la ̱a ̱ꜗ Tääˋ jnänˋ hi̱ˉ gyaꜗ gyʉʉhˈ yaꜙjwɨɨꜗ.
10 Taꜙ kwaˉ hnähꜘ jwëˈ heˉ tëëhꜗ dsaˉ
hnähꜘ taˉjwohꜗ, jëëhꜘ ja ̱a̱ˉ baˊ hi ̱ˉ la ̱a̱ꜗ
taˉjwohꜗ kya̱a ̱hꜗ hnähꜘ, hi̱ˉ heꜘ heꜘ

Cristo. 11Hi̱ˉ jø ̱ø̱hˈgaˊkyahˈhnähꜘ,waˊ
jmeeyꜘ taˊheꜗ kihꜗ läꜙjë̱ë̱ꜙ baˊ. 12 Jëëhꜘ,
hi̱ˉ jmä ̱ä ̱˜ hñiiꜘ jø ̱ø̱hˈ, hi̱ˉ heꜘ jä̱ꜗ taꜙ
hwaꜗ goˉte˜. Hi̱ˉ jmä̱ä ̱˜ hñiiꜘ hwa ̱a ̱ˊ,
hi̱ˉ heꜘ baˊ le ̱e̱ꜘ jø ̱ø̱hˈ.

13 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo. Hnähꜘ hi̱ˉ taˉju̱u̱
ˈ. Jnehˉ hnähꜘ jwëˈ kihꜗ dsaˉ mahꜗ
saꜙ dsaˉta ̱a̱yhˋ jeeˊ jmeeꜙ Dio hihꜙ.
Niꜙ hnähꜘ saꜙ dsaˉta̱a ̱hˋ hnähꜘ niꜙ saꜙ
kwahˈ hnähꜘ jwëˈ dsaˉta̱a̱hˋ jñahꜘ hi̱ˉ
hnøøꜗ. 14 Jwɨɨ˜ baˊ hnähꜘ taˉjwohꜗ
kya̱a ̱ꜗ ley kya̱a ̱hˊ fariseo. Hnähꜘ
hi̱ˉ taˉju̱u ̱ ˈ. Jñuuhˊ hnähꜘ hneꜗ kihꜗ
dsaˉmëꜘ hnɨɨꜘ. Mahꜗ ko̱ˉta̱a ̱ˊ gaˊ
jmeehˉ hnähꜘ hlëëhˊ hnähꜘ kiˉwëëꜘ
kya̱a ̱hˊDio. Kihꜗheˉnaˉnaˉ che̱e̱ꜗDio
chaˉgaˊmiihˉwɨɨꜘ nëˊ kyahˈ hnähꜘ.

15 ʼJwɨɨ˜ baˊ hnähꜘ taˉjwohꜗ kya ̱a̱ꜗ ley
kya̱a ̱hˊ fariseo. Hnähꜘ hi̱ˉ taˉju̱u̱ ˈ.
Gaꜙnäähˊ hnähꜘ läꜙka ̱a̱ˉ nëˊ jmɨˉñeehꜚ
läꜙka ̱a ̱ˉhwaꜗhnoohꜘhnähꜘhaˉ läꜙ jeeˊ
le̱e̱hꜙ hnähꜘ dsaˉ hi̱ˉ saꜙ maˉhe ̱e̱hˉ
kihꜗ Dio. Waˊraˉ gaꜙlë̱ë̱hꜙ hnähꜘ,
jmä̱ä ̱hꜙ hnähꜘ hlë̱ë̱yhˈ chaˉgaˊmiihˉ
mahꜗ dsaˉnääyꜗ chaˊjeˉ to ̱ꜗ ju̱hꜙ gaˊ
läꜙko̱hꜘ gaˊ hnähꜘ.

16 ʼJwɨɨ˜ baˊ hnähꜘ, hnoohˉ hnähꜘ
ka ̱hˈ hnähꜘ nëˊ kihˈ dsaꜙ, pero hi̱ˉ
tʉʉˊ baˊ hnähꜘ. Mahꜗ jwahꜘ hnähꜘ:
“Hi̱ˉ tä ̱ä̱ˉ hñiiꜘ kya̱a ̱hˊ gwahꜙ, saꜙ
jmeeꜙ biiꜗ miˉteyꜗ juuˈ kiyhꜗ. Pero
cherˊmahꜗ hi̱ˉ gaꜙtä̱ä ̱ˉ hñiiꜘ kya̱a ̱hˊ
kuˊnøøꜚ kihꜗ gwahꜙ, heˉ ja ̱ˉ baˊ laˈ biiꜗ
miˉteyꜗ, jwahꜘ hnähꜘ.” 17Heˉ baˊ cheˉ
ta̱a ̱hˉ hnähꜘ dsaˉtʉʉˊ. ¿Cheˊ kye ̱e̱ꜘ gaˊ
kuˊnøøꜚ läꜙko ̱hꜘ gaˊ gwahꜙ heˉmiˉjø ̱ø̱ꜗ
kuˊnøøꜚ? 18 Läꜙja̱ˉ kaˉlähꜘ jwahꜘ
hnähꜘ: “Cherˊmahꜗ hi̱ˉ gaꜙtä̱ä̱ˉ hñiiꜘ
kihꜗ naˊhyooꜘ, saꜙ jmeeꜙ biiꜗ miˉteyꜗ
juuˈ kiyhꜗ. Pero cherˊmahꜗ hi̱ˉ gaꜙtä̱ä̱ˉ
hñiiꜘ kihꜗ heˉ täähˊ nëˊ naˊhyooꜘ, jmeeꜙ
biiꜗ miˉteyꜗ.” 19 ¡Heˉ baˊ cheˉ ta̱a ̱hˉ
hnähꜘ dsaˉtʉʉˊ! ¿Cheˊ kye̱e̱ꜘ gaˊ heˉ
hlaˉ nëˊ naˊhyooꜘ, läꜙko̱hꜘ gaˊ naˊhyooꜘ
heˉ miˉjø ̱ø̱ꜗ heˉ hlaˉ nëˊ kihˈ? 20 Hi̱ˉ
tä̱ä ̱ˉ hñiiꜘ kihꜗ naˊhyooꜘ, kihꜗ naˊhyooꜘ
baˊ ja̱ˉ tä̱ä ̱yˉ hiꜙ läꜙkye̱ˉ kihꜗ heˉ hlaˉ
nëˊ kihˈ ja ̱ˉ. 21 Hi̱ˉ tä ̱ä ̱ˉ hñiiꜘ kihꜗ
gwahꜙ, kihꜗ gwahꜙ baˊ ja̱ˉ tä̱ä ̱yˉ hiꜙ

läꜙkye ̱ˉ kihꜗ Dio hi̱ˉ gyaꜗ nehꜙ gwahꜙ
ja ̱ˉ. 22 Läꜙja̱ˉ kaˉlähꜘ, hi̱ˉ tä̱ä ̱ˉ hñiiꜘ
kihꜗgyʉʉhˈyaꜙjwɨɨꜗ, jeeˊgyaˈDiobaˊ ja̱ˉ
tä̱ä ̱yˉhiꜙ läꜙkye ̱ˉkihꜗhñiiꜘDiokaˉlähꜘ.

23 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo, hnähꜘ hi̱ˉ taˉju̱u̱ ˈ.
Kwëëhꜘ baˊ hnähꜘ Dio miihˉ läꜙko̱o̱ˉ
jähꜘ ley, läꜙ laꜗ läꜙjëꜙ oˉmeeˊ kihˈ
ñeꜗ, anís, mɨɨ ˈ kiˉmaꜗ. Pero saꜙ
miˉtehˋ hnähꜘ heˉ kye̱e̱ꜘ gaˊ kihˈ ley.
Saꜙ jmeehˉ hnähꜘ heˉ lluꜗ jmahꜗ, saꜙ
dsaˉläˉñihꜘ hohꜘ hnähꜘ dsaˉ, niꜙ saꜙ
miˉtehˋ hnähꜘ juuˈ kyahꜗ hnähꜘ. Heˉ
laˉ baˊ ja̱ˉ jmeeꜙ biiꜗ jmeehˈ hnähꜘ
ko̱ˉjø ̱hꜘ kya̱a ̱hˊ heˉ kwahˉ hnähꜘ naˉ.
24 Hnähꜘ hi ̱ˉ kye̱ˉ nëˊ, hi̱ˉ tʉʉˊ baˊ
hnähꜘ. La ̱a ̱hꜗ hnähꜘ läꜙko̱o̱ˉ dsaˉ hi̱ˉ
ngëë˜ jmɨɨˉ heˉ tä̱ä ̱hˊ luˉ mahꜗ saꜙ
ngëëy˜ jmɨɨˉ heˉ tä̱ä ̱hˊ jahꜘ ka̱a ̱hˊ.

25 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo, hnähꜘ hi̱ˉ taˉju̱u̱
ˈ. La̱a ̱hꜗ hnähꜘ läꜙko ̱o̱ˉ ja ̱a ̱ˉ hi̱ˉ gyih˜
maꜙlaꜙ taꜙ kaˊluuˊ kyahˊwɨɨ̱ ̱ꜘ . Jëëhꜘ
kwëëhꜘ baˊ hnähꜘ Dio miihˉ heˉ laꜗ
he ̱e̱yꜚ mahꜗ nehꜙ tuhˉhohꜘ hnähꜘ
naˉka ̱hˈ baˊ hʉʉˊdsëˉ hɨɨ̱ ̱̄ hiꜙ läꜙjëꜙ
heˉ hlɨɨhˈ jmahꜗ. 26Hnähꜘ fariseo hi̱ˉ
tʉʉˊ. Gyihꜙ daˊ hnähꜘ toˉnëˊ taꜙ nehꜙ
kyahˊwɨɨ̱ ̱ꜘ , mahꜗ läꜙja ̱ˉ jä ̱ꜗ naˉjngɨɨˈ taꜙ
kaˊluuˊ kaˉlähꜘ.

27 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo, hnähꜘ hi̱ˉ taˉju̱u̱
ˈ. La ̱a ̱hꜗ hnähꜘ läꜙko̱o̱ˉ toˉhø ̱ø̱ˉ heˉ
naˉsu̱˜ he ̱e̱ˉ tøøˉ. Taꜙ nëˊ kihˈ jnäꜘ
naˊhñaahꜗ, pero taꜙ nehꜙ naˉka̱hˈ
mooˊ hlɨɨꜘ kya̱a ̱hˊ läꜙjëꜙ nëëˈ heˉ sohꜘ.
(Véase: Nu. 19:16) 28 Läꜙja ̱ˉ hnähꜘ
kaˉlähꜘ, maꜙraꜙ heˉ dsooꜘ goˉte˜, taꜙ
nëˊ jmä̱ä ̱hꜙ hnähꜘ hñaahꜗ llu ̱u ̱ꜗ mahꜗ
jëëꜗ dsaˉ. Pero taꜙ nehꜙ tuhˉhohꜘ
hnähꜘ naˉka ̱hˈ juuˈ taˉjuuˈ kya̱a ̱hˊ
läꜙjëꜙ heˉ hlɨɨhˈ.

29 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo, hnähꜘ hi̱ˉ taˉju̱u̱
ˈ. Jmeehˉ hnähꜘ hneꜗ nëˊ toˉhø̱ø̱ˉ
jeeˊ naˉha ̱a̱ ˈ hi̱ˉ gaꜙngëëꜗ juuˈ kihꜗ
Dio. Hiꜙ jmeehˉ hnähꜘ naˊhñaahꜗ
nëˊ naˊhyahˉ jeeˊ naˉha ̱a̱ ˈ läꜙjë̱ë̱ꜙ hi̱ˉ
llu ̱u ̱ꜗ heꜘ. 30 Jwahꜘ hnähꜘ, waˊraˉ
jähꜘ kihꜗ maˊ cha̱a ̱ˉ jneˊ ji ̱i̱ˉ kihꜗ dsaˉ

maˉgyu̱hˉ jnänˋ saꜙ maˊ kwanˊ beꜘ
kihꜗ hi̱ˉ gaꜙjngëëhꜗ hi̱ˉ maˊ ngëë˜ juuˈ
kihꜗ Dio. 31 Heˉ hlëëhˊ hnähꜘ läꜙnaˉ,
miˉjnääˈ hnähꜘ hñaahꜗ heˉ la̱a ̱hꜗ hnähꜘ
saˊju ̱ˉ kihꜗ hi̱ˉ gaꜙjngëëhꜗ hi̱ˉ maˊ
ngëë˜ juuˈ kihꜗ Dio. 32Heˉja̱ˉ naꜗ, ja̱ˉ
miˉhñaa ˈ hnähꜘ taˊ kyahˈ hnähꜘ, jeeˊ
hiiꜘ nëˊ taˊ kihˈ dsaˉmaˉgyu ̱hˉ jnänˋ.

33 ʼHeˉ baˊ cheˉ hlë ̱ë̱hˈ hnähꜘ.
Maꜙraꜙ hi̱ˉ heꜘ jëëˋ, jo ̱o̱ꜘsɨɨhˊ mɨɨhˉ
la ̱a ̱hꜗ hnähꜘ. Haˉ baˊ läꜙja ̱ˉ, lä̱ä ̱hꜘ
hnähꜘkihꜗ chaˊjeˉheˉnaˉbä̱ä ̱hˋhnähꜘ.
34 Heˉja̱ˉ che ̱e̱nꜚ jeeˊ kyahˈ hnähꜘ
hi̱ˉ ngëëꜗ juuˈ kinꜙ kihꜗ dsaꜙ, che ̱e̱nꜚ
dsaˉ hi̱ˉ kyʉʉh˜, hiꜙ che ̱e̱nꜚ taˉjwohꜗ
kya̱a ̱nꜙ kaˉlähꜘ. Ko̱ˉlla̱a ̱ˊ hi̱ˉ heꜘ
jngëëhˈ hnähꜘ mahꜗ jñahꜘ tä̱ä ̱hˊ hnähꜘ
dsohꜘ hmaˉcruꜚ, hiꜙ jñahꜘ jmiˊba̱a ̱hˈ
hnähꜘ nehꜙ gwahꜙ mähˉ kyahꜗ hnähꜘ.
Hiꜙgoˊcha ̱a̱hꜙhnähꜘ jeeˊ tä̱ä̱yhˊ läꜙko̱o̱ˉ
läꜙko̱o̱ˉ jeeˊ jwɨɨˉ mahꜗ jmeehˊ hnihꜘ.
35 Läꜙja̱ˉ, naˉbä̱ä ̱hˋ hnähꜘ jmaˉ kihꜗ
läꜙjë ̱ë̱ꜙ hi̱ˉ saꜙ ä̱ä ̱ˉ dsooˊ heˉ gaꜙtu ̱u̱ˉ
hwaꜗ laˉ, heˉgaꜙløøꜗkihꜗAbelhi ̱ˉ llu ̱u̱ꜗ
heꜘ, läꜙji ̱i̱hˈ kihꜗ Zacaría jo ̱o̱ꜘ Berequía
hi̱ˉ gaꜙjngëëhꜗ dsaˉ taꜙ kaˊhneꜚ kihꜗ
gwahꜙ kooꜘ naˊhyooꜘ. 36 Maꜙraꜙ
juˈdsooꜘ jwë ̱ë̱hn˜ hnähꜘ, kihꜗ läꜙjëꜙ heˉ
ja ̱ˉ, jäꜙ dsoˊjwɨɨꜘ nëˊ kihˈ läꜙjë ̱ë̱ꜙ hi̱ˉ
tä̱ä ̱hˊ naˈ.

Meehˉ dsëꜗ Jesús kihꜗ jwɨɨˉ Jerusalén
(Lc. 13:34-35)

37 ʼHnähꜘ dsaˉ cha ̱a̱ˉ Jerusalén,
hnähꜘ hi̱ˉ jngëëhꜙ hi̱ˉ ngëë˜ juuˈ kihꜗ
Dio mahꜗ tehꜘ hnähꜘ ku̱u̱ˊ kihˈ hi̱ˉ
che ̱e̱ꜙ Dio, johꜘ ji̱i ̱h˜ saꜙ maˊ hnoonˈ
maˊ jø̱ø̱hnˊhnähꜘ läꜙko̱o̱ˉ jø̱ø̱hˉ chaahˊ
hyaaˋ gyʉ̱ʉ̱ˉ chaahˊ kya̱a ̱ˈ ta̱a ̱yhˉ nehꜙ
saˊkyooyꜘ, pero saꜙ gaꜙhiihꜘ hnähꜘ.
38 Kihꜗ heˉja̱ˉ, jä̱ꜗ taꜙjmahꜗ baˊ hneˈ
kyahꜗ hnähꜘ. 39 Jwë̱ë̱hn˜ hnähꜘ, naꜗ taꜙ
chaˊnëˊmoꜙsoꜙ jë ̱ë̱hˈ gaˊ jnäꜘ taˊko̱ˉji̱i ̱hˈ
saꜙ maˉjähˊ hnähꜘ: “Naˉjä ̱ä̱ꜚ hi ̱ˉ jaꜗ
kya̱a ̱hˊ hihꜙ kihꜗ Dio.”

24
Lloo˜ ko̱o̱ˉ jmɨɨˊ hlaˈ gwahꜙ jʉʉhꜙ
(Mr. 13:1-2; Lc. 21:5-6)

1 Yaꜙhë̱ë̱ꜗ Jesús gwahꜙ ngaayhꜗ. Jeeˊ
ja ̱ˉ gaꜙyaꜙjä̱hꜙ jnäähˈ kooꜘ kiyhꜗ mahꜗ
gaꜙchiihˊ jnäähꜗ:

—Jëëˋ daˊ haˉ ko̱hꜘ naˊhñaahꜗ saꜙ laꜗ
gwahꜙ jnänˋ.

2Mahꜗ gaꜙjähꜘ Jesús sɨɨyhꜙ jnäähˈ:
—Läꜙjëꜙ heˉ jëëhꜘ hnähꜘ naˉ, maꜙraꜙ

juˈdsooꜘ jwë ̱ë̱hn˜ hnähꜘ, niꜙ ko̱o̱ˉ mɨ
ˈku̱u ̱ˊnaˉ, saꜙ jä̱ꜗnëˊkihˈ ø̱ø̱hꜚ, läꜙjëꜙbaˊ
saˊhlaꜗ.

Jä̱ä̱ꜗ ja̱ˉgaˊ lla ̱a̱ꜙ jmɨˉgyʉʉꜙ, johꜘ nëëˈ
saꜙ jmeeꜗ lii˜

(Mr. 13:3-23; Lc. 21:7-24; 17:22-24)
3 Jeeˊ maˊ gyayˈ nëˊ mohꜘ Olivo,

gaꜙyaꜙjä̱hꜙ jnääh ˈ kooꜘ kiyhꜗ mahꜗ
naˊllaˊ jnäähꜗ juuˈ kya ̱a̱yhˊ taˊko̱ˉji̱i ̱hˈ
saꜙ cha̱a ̱ˉ dsaˉ.

—Chiihˊ jnäähꜗ lɨhꜘ leꜘ läꜙjëꜙ heˉ
maˉjähˊ, heeˉ lii˜ jmeeꜗ waˊraˉ gaꜙtëꜘ
jeeˊ ñehꜚ hiꜙ waˊraˉ gaꜙtëꜘ jeeˊ lla̱a ̱ꜙ
jmɨˉgyʉʉꜙ —gaꜙchiihˊ jnäähꜗ Jesús.

4 Mahꜗ gaꜙje̱e̱hˉ Jesús juuˈ kya ̱a̱ꜗ
jnäähˈ:

—Hnøøꜗ le̱e̱hꜚ hnähꜘ mahꜗ niꜙ
ja ̱a̱ˉ saꜙ cha̱a ̱ˉ hi̱ˉ miˉga ̱a ̱ꜙ hnähꜘ.
5 Jëëhꜘ, jwë ̱ë̱ꜘ dsaˉ yaˉnääꜘ hi̱ˉ ka̱ꜗ
nëˊ kinꜙ, jäyhꜙ: “Jnäꜘ heꜘ la ̱a ̱nꜗ Cristo
hi ̱ˉ maˉche ̱e̱ꜗ Dio.” Hiꜙ jwë ̱ë̱ꜘ dsaˉ
miˉga̱a ̱yꜙ. 6Nuuhˈ hnähꜘ kihꜗ hniiˉ hiꜙ
läꜙchaˉ juuˈ kihꜗ hniiˉ taꜙ laꜙ taꜙ jnøꜙ.
Pero taꜙ waˊ jehꜙ hohꜘ hnähꜘ. Läꜙja̱ˉ
lleˋ kihˈ leꜘ baˊ, pero saꜙ gaˊ maˉdsë̱ë̱ꜗ
jmɨɨˊ. 7 Te̱e̱ꜗ dsaˉ hi̱ˉ cha̱a ̱ˉ ko̱o̱ˉ hwaꜗ
kya ̱a̱hˊ jyohꜘ hwaꜗ. Hiꜙ te̱e̱ꜗ dsaˉtaˊ
kya ̱a̱hˊ jñahꜘ dsaˉtaˊ. Läꜙchaˉ dsooˊ
heˉ dsaˉkwa ̱hꜘ, läꜙchaˉ hooˊ, läꜙka ̱a̱ˉ
baˊ jehˈ wɨɨꜘ hwaꜗ. 8 Kya̱a ̱hˊ läꜙjëꜙ heˉ
ja ̱ˉ, ko̱o̱ˉmaˉløøꜗ jëë˜ dsaˉwɨɨꜘ baˊ.

9 ʼJa ̱ˉ gaˊ ngëëˈ dsaˉ hnähꜘ mahꜗ
jmeeyhꜙ hnähꜘ läꜙ tëˉ dsëyꜗ hiꜙ
jngëëyhꜗ hnähꜘ. Gaꜙläꜙjë ̱ë̱ꜙ baˊ dsaˉ
jmeeꜗ naˉhøøhˊ kyahˈ hnähꜘ läꜙka ̱a̱ˉ
jmɨˉgyʉʉꜙkwa ̱a ̱t˜kinꜙ. 10Maˊja̱ˉ jwë ̱ë̱ꜘ
dsaˉ tʉyꜗ heˉ maˉdsooꜘ dsëyꜗ, ngëëyꜗ
dsaˉkya̱a ̱yhˊ chaˊnëˊ dsaˉtaˊ, mahꜗ
jmeeyꜗ naˉhä̱ä ̱yhˊ ø̱ø ̱yhꜚ. 11 Jwë ̱ë̱ꜘ
dsaˉ jmeeꜗ läꜙko̱hꜘ hi̱ˉ ngëë˜ juuˈ
kihꜗ Dio mahꜗ yaˉnääyꜘ jeeˊ kyahˈ
hnähꜘ hiꜙ miˉga ̱a̱yꜙ jwë ̱ë̱ꜘ dsaˉ.
12 Läꜙchaˉ chaˉmiihˉ heˉ hlɨɨhˈ. Kihꜗ

heˉja̱ˉ, jwë ̱ë̱ꜘ dsaˉ moꜙsoꜙ läꜙhnääyꜗ
dsaˉkya̱a ̱yhˊ. 13 Pero hi ̱ˉ kwëëhꜗ
dsëꜗ läꜙji̱i ̱hˈ lla̱a̱ꜙ, hi̱ˉ heꜘ baˊ lä ̱ä ̱ꜘ.
14 Juˈhmëëꜘ laˉ, heˉ miˉjnääꜙ läꜙko̱o̱ˉ
jä ̱ä̱ꜙDiodsaˉ läꜙhihꜙkihꜗ, lloo˜ läꜙka ̱a̱ˉ
läꜙjʉhꜗ jmɨˉgyʉʉꜙ mahꜗ läꜙkyʉʉh˜
läꜙjë ̱ë̱ꜙ dsaˉ hi̱ˉ saꜙ gaˊmaˉhe̱e̱hˉ kihꜗ
Dio. Ja ̱ˉgaˊ jäꜙ jmɨɨˊ jʉʉhˉ jmɨɨˊ gooˉ
kihꜗ Dio.

15 ʼWaˊraˉ gaꜙllooꜗ jmɨɨˊ jëëhˈ hnähꜘ
nehꜙ gwahꜙ jʉʉhꜙ chehꜗ ja ̱a̱ˉ jahꜘ la ̱a̱ꜗ
naˊhøøꜘngëëˈ jeeˊnaˉjngɨɨˈ ja̱ˉ, läꜙko̱o̱ˉ
gaꜙjähꜘ Daniel hi̱ˉ gaꜙngëëꜗ juuˈ kihꜗ
Dio, (hi̱ˉ hëˉ juuˈ laˉ, waˊ läˉngëëyꜘ),
16maˊja̱ˉ, hnähꜘ hi ̱ˉ tä̱ä ̱hˊ hwaˈ Judea
kyʉ̱ʉ̱ꜘ hnähꜘ taꜙmohꜘ. 17Hi̱ˉ tä̱ä ̱hˊ jeeˊ
gaꜙtëꜘ to̱ꜗ jwë ̱ë̱ꜗ hneꜗ, waˊ jñaa̱ ̱yˈ mahꜗ
waˊ kyʉ̱ʉ̱ˈ bihꜗ. Saꜙwaˊ kye ̱yꜘ heˉ chaˉ
chaˊnehꜙ. 18 Hi̱ˉ tä̱ä̱hˊ jeeˊ nuuˉ kihꜗ,
taꜙ waˊ llaˉnääyꜘ kiyhꜗ heˉ dsaˉkye̱yꜘ
saˊhmɨɨhˉ. 19 Peerꜙ jwɨɨ˜ dsaˉmëꜘ hi̱ˉ
kya̱a ̱ˉ gyʉ̱ʉ̱ˉmaˊja̱ˉ, hiꜙ läꜙja̱ˉ hi̱ˉ jä̱ä ̱ꜙ
gyʉ̱ʉ̱ˉ gyu̱u ̱ˉ kaˉlähꜘ. 20 Ngɨɨˊ hnähꜘ
kihꜗ Dio mahꜗ saꜙ laꜗ ji̱i ̱ˉ gyʉʉꜘ niꜙ saꜙ
laꜗ jmɨɨˊ heˉ te̱e̱hˉ dsaˉ dsëꜗ waˊraˉ
gaꜙtëꜘ jeeˊ kyʉ̱ʉ̱hꜗ hnähꜘ. 21 Maˊja̱ˉ
jëëꜗ dsaˉ wɨɨꜘ jwërte heˉ saꜙ maˉjëëꜙ
dsaˉ läꜙmaˊ gaꜙnøøꜗ jmɨˉgyʉʉꜙ läꜙji̱i ̱hˈ
naꜗ. Ja ̱ˉ ji̱i ̱hˈmoꜙsoꜙ jëëꜗ gyihꜗ ji̱hˊko̱hꜘ.
22Waˊraˉ jähꜘ kihꜗ ngooꜗ baˊ jëëꜗ dsaˉ
wɨɨꜘ maˊja ̱ˉ, niꜙ ja̱a ̱ˉ dsaˉ ji̱i ̱hꜙ saꜙ jä̱ꜗ.
Pero taꜙlaꜙ kihꜗ hi̱ˉ naˉlle̱e̱hˊ kya̱a ̱ ˈ
Dio, cha̱hꜘ baˊ lla̱a̱ꜙ jmɨɨˊ heˉ jëëyꜗwɨɨꜘ.

23 ʼMaˊja̱ˉ cherˊmahꜗ cha ̱a̱ˉ ko̱ˉlla̱a ̱ˊ
dsaˉ jähꜙ: “Hi̱i̱ꜚ Cristo chehꜗ laˉ”, o
“hi̱i ̱ꜚ Cristo chehꜗ jeeˊ ooꜙ”, taꜙ waˊ
he ̱e̱hꜘ hnähꜘ kiyhꜗ. 24 Jwë ̱ë̱ꜘ dsaˉ
taˉju̱u ̱ ˈ yaˉnääꜘ, jäyhꜙ: “Jnäꜘ la̱a ̱nꜗ
Cristo, jnäꜘ ngëënˊ juuˈ kihꜗ Dio”. Ja ̱ꜙ
heˉ ko̱o̱ˉ nëëˈ heˉ jʉhˉga ̱a̱ˉ jmeeyꜗ,
läꜙjwëꜘ jeeˊ miˉga ̱a̱yꜙ dsaˉ, läꜙji̱i ̱hˈ
hi̱ˉ naˉlle̱e̱hˊ kya ̱a̱ ˈ Dio miˉga ̱a̱yꜙ
cherˊmahꜗ gaꜙlaꜗ. 25Maˉñehˊ baˊ hnähꜘ
naꜗ, jëëhꜘ maˉjwahꜗ baˊ jnäꜘ jä ̱ä̱ꜗ haˉ
läꜙ leꜘ.

26 ʼLäꜙja̱ˉ, cherˊmahꜗ hi̱ˉ jähꜙ sɨɨhꜙ
hnähꜘ: “Hi̱i ̱ꜚ gyaˈ jeeˊ ooꜙ hwaꜗ ki̱i ̱ꜙ
jeeˊ saꜙ kwaꜙ niꜙ miihˉ”, taꜙ goˉjë ̱ë̱ˋ
hnähꜘ. Hiꜙ cherˊmahꜗ jäyhꜙ: “Hi̱i ̱ꜚ gyaˈ
chaˊnehꜙ ooꜙ”, taꜙwaˊ läˉhe̱e̱hꜘ hnähꜘ.

27 Jëëhꜘ, läꜙko̱o̱ˉ jmeeꜙ jeꜚñihꜗ heˉ
jmeeꜙ dsaˉläˉjnäꜘ läꜙka ̱a̱ˉ jmɨˉgyʉʉꜙ,
läꜙja ̱ˉ läꜙjnäꜘ läꜙka̱a ̱ˉ jmɨˉgyʉʉꜙwaˊraˉ
ja ̱hꜗ Hi̱ˉgaꜙlë̱ë̱ꜗngoꜗ laˉ. 28 Jëëhꜘ,
waˊ haˉ chaˉ haˉ jeeˊ kya̱a ̱ꜗ hi̱ˉ
maˉnaˉju̱u ̱ˊ, jeeˊ ja̱ˉ ku̱hꜗ tuˉsɨɨ̱ẖꜚ.

Waˊraˉgaꜙtëꜘ jeeˊ jä̱hꜘHi̱ˉgaꜙlë̱ë ̱ꜗngoꜗ
(Mr. 13:24-37; Lc. 21:25-33; 17:26-

30, 34-36)
29 ʼCha ̱hꜘ baˊ gaˊ maˉngëëꜘ maˉjëëꜙ

dsaˉ läꜙjëꜙ heˉ wɨɨꜘ ja̱ˉ, ja ̱ˉ hnɨɨhˈ
moꜙsoꜙ läꜙjnäꜘ jmëëꜗ kihꜗ hyooˉ, niꜙ
jmëëꜗ kihꜗ sɨhˉ saꜙ läꜙjnäꜘ. Läꜙsɨɨꜗ
hø ̱ø̱ ˈ nʉʉꜘ hi̱ˉ hë ̱ë̱ꜚ gyʉʉhˈ jmɨˉgyʉʉꜙ,
hiꜙ läꜙjëꜙ heˉ gaˊ chaˉ gyʉʉhˈ saˊjehꜗ.
30 Ja ̱ˉgaˊ jmeeˈ lii˜ gyʉʉhˈ jmɨˉgyʉʉꜙ
jeeˊ jä ̱hꜘ Hi̱ˉgaꜙlë̱ë̱ꜗngoꜗ laˉ. Heˉja̱ˉ
kɨˊhoohꜗ läꜙjë̱ë̱ꜙ nëëˈ dsaˉ hi̱ˉ tä̱ä ̱hˊ
hwaˈ jë ̱ë̱yꜗ Hi̱ˉgaꜙlë̱ë̱ꜗngoꜗ laˉ hi̱ˉ jä̱hꜘ
gyʉʉhˈ jeeˊ jniiꜘ kya̱a ̱hˊ chaˉmiihˉ beꜘ,
la ̱a ̱yꜗ jø̱ø̱hˈ. 31 Mahꜗ che ̱e̱yꜗ ángele
kya ̱a̱yꜗ. Kya̱a ̱hˊ mɨɨhˊ kihˈ luuꜘ hooˊ
jø ̱ø̱yhꜙ läꜙjë̱ë̱ꜙ hi̱ˉ naˉlle ̱e̱hˊ kya̱a ̱yˈ hi̱ˉ
tä̱ä ̱hˊ läꜙjëꜙ kye̱ꜘ kiihˋ jmɨˉgyʉʉꜙ, taꜙ
ko̱ˉta̱a ̱ˉ läꜙ gaꜙtëꜘ jyohꜘ ko̱ˉta̱a ̱ˉ.

32 ʼJëëˋdaˊhnähꜘkweeˉhaˉ läꜙdsoo˜
juuˈ kihꜗ chaahˈ higo mahꜗ miˉtë̱ë̱ ˈ
hnähꜘhñaahꜗ. Waˊraˉ gaꜙhyoˈ sɨhꜘjñohꜘ
saˊji̱hꜘ kihꜗ, løø˜ dsaˉhyoꜙ mooˉ kihꜗ,
maˉñehˊ baˊ hnähꜘ ngooꜗ gaꜙtëꜘ ji̱i̱ˉ
jmaꜗ baˊ ja̱ˉ. 33 Läꜙja̱ˉ hnähꜘ kaˉlähꜘ,
waˊraˉ gaꜙjëëhˋ hnähꜘ dsaˉlaꜘ läꜙjëꜙ
heˉmaˉjwahnꜗ laˉ, waˊ läˉñehˊ hnähꜘ
heˉ maˉchehnꜗ hoˊhaahˊ kya̱a̱hˊ heˉ
jä ̱hnꜘ baˊ ja̱ˉ. 34 Maꜙraꜙ juˈdsooꜘ
jwë ̱ë̱hn˜hnähꜘ, saꜙ lla̱a ̱ꜙ dsaˉhi̱ˉ tä̱ä ̱hˊ
naˈ taˊko̱ˉji̱i ̱hˈ saꜙ gaˊ maˉläˉteꜗ läꜙjëꜙ
heˉmaˉjwahnꜗ laˉ. 35Ngëëꜘ baˊ läꜙjëꜙ
heˉ chaˉ gyʉʉhˈ hwaꜗ, pero juuˈ kinꜙ
läꜙmaˉchaˉ ja ̱ˉbaˊ.

36 ʼPero niꜙ ja̱a ̱ˉ saꜙ ñeˉ heeˉ jmɨɨˊ
ja ̱ˉ, heeˉ hor˜ ja̱ˉ, niꜙ ángele hi̱ˉ tä̱ä ̱hˊ
gyʉʉhˈ saꜙ ñeˉ, niꜙ Jo̱o̱ꜘ Dio saꜙ ñeˉ.
Hñiiꜘ baˊ Tääˋ kya̱a ̱nꜙ ñeˉ. 37 Läꜙko̱o̱ˉ
gaꜙlaꜗ ji̱i ̱ˉ kihꜗ Noé, ja̱ˉbaˊ läꜙja̱ˉ leꜘ
waˊraˉ gaꜙtëꜘ jeeˊ jä̱hꜘ Hi̱ˉgaꜙlë̱ë̱ꜗngoꜗ
laˉ. 38 Jëëhꜘ, jä̱ä ̱ꜗ saꜙ gaˊ maˉja˜ jmaꜗ
maˊ tä̱ä ̱hˊ dsaˉ kuhˉhɨẖ˜, maˊ tä̱ä ̱hˊ
dsaˉ je̱e̱˜ gooˉ läꜙji̱i ̱hˈ gaꜙheꜗNoé nehꜙ
barco. 39 Niꜙ miihˉ saꜙ gaꜙläꜙliihꜚ

dsaˉ läꜙji̱i ̱hˈ jaꜗ jmɨɨˉ heˉ gaꜙjngɨɨhꜗ
kihꜗ läꜙjë ̱ë̱ꜙ. Läꜙja̱ˉ kaˉlähꜘ niꜙ saꜙ
liihꜚ gaˊ dsaˉ waˊraˉ gaꜙtëꜘ jeeˊ jä̱hꜘ
Hi̱ˉgaꜙlë̱ë̱ꜗngoꜗ laˉ. 40Maˊja̱ˉ tä̱ä ̱hˊ u ̱u̱
ˈ jmeeꜙ taˊ jeeˊ nuuˉ kihꜗ, ja ̱a̱ˉ heꜘ sa ̱hꜙ,
hiꜙ hi̱ˉ ja̱a ̱ˉ heꜘ jä ̱ꜗ. 41Maˊja ̱ˉ tä̱ä ̱hˊ u ̱u̱
ˈ dsaˉmëꜘ dsëˉ. Ja ̱a ̱ˉ heꜘ sa̱hꜙ, hiꜙ hi̱ˉ
ja ̱a̱ˉ heꜘ jä̱ꜗ. 42Heˉja ̱ˉ miˉjnøøˊ hnähꜘ
mɨˊnëhˊ, jëëhꜘ saꜙ ñehˊ hnähꜘ heeˉ hor˜
jä ̱hꜘ Dsaˉjø ̱ø̱hˈ kya ̱a̱hꜗ hnähꜘ. 43 Waˊ
läˉngëëhꜘ hnähꜘ heˉ laˉ. Cherˊmahꜗ
ja ̱a̱ˉ dsaˉjʉʉˊ chaˊnehꜙ gaꜙläꜙñeyꜙ heeˉ
hor˜ dsaˉheꜘ dsaˉhɨɨ̱ ̱̄ chaˊnehꜙ kiyhꜗ,
jmeeyꜗ biiꜗ saꜙ gwɨɨ̱y̱ˉ mahꜗ saꜙ kwayꜗ
jwëˈ heˉ jäꜙ dsaˉhɨɨ̱ ̱̄ chaˊnehꜙ kiyhꜗ.
44 Ja̱ˉbaˊ läꜙja̱ˉ, hnøøꜗ maˉnaˊllu̱u ̱hˋ
hnähꜘ. Jëëhꜘ, haˉ gaˉ cheˉ jmɨɨˊheˉ saꜙ
jø ̱ø̱hˊ hnähꜘ, jä̱hꜘHi̱ˉgaꜙlë̱ë̱ꜗngoꜗ laˉ.

Dsaˉ hi̱ˉ miˉte ̱hꜗ, hiꜙ dsaˉ hi̱ˉ saꜙ
jmeeꜙ taˊheꜗ

(Lc. 12:41-48)
45 ʼJa ̱a ̱ˉ dsaˉ hi ̱ˉ miˉte ̱hꜗ hi̱ˉ chaˉ

hʉʉˊdsëˉ lluꜗ kihꜗ, hi̱ˉ heꜘ baˊ naˉhñaa̱ ̱ˊ
mahꜗ hä̱ä ̱yꜗ hi̱ˉ tä̱ä ̱hˊ chaˊnehꜙ kihꜗ
dsaˉjʉʉyˊ, kwëëyhꜗ kuhꜙ hor˜ kihꜗ.
46 Lluꜗ laꜗ kihꜗ dsaˉ hi ̱ˉ jmeeꜙ taˊheꜗ,
cherˊmahꜗ miˉte ̱yhꜗ läꜙjëꜙ madaꜚ heˉ
nuuyhꜚ waˊraˉ ja ̱hꜗ jʉʉyˊ. 47 Maꜙraꜙ
juˈdsooꜘ jwë ̱ë̱hn˜ hnähꜘ, gaꜙläꜙjëꜙ baˊ
heˉ chaˉ kihꜗ dsaˉjʉʉyˊ tooyhꜙ gooyˉ.
48Pero ja ̱a̱ˉ hi ̱ˉ saꜙ hnøøꜗ jmeeꜙ taˊheꜗ,
jmeeyꜗ hʉʉˊdsëˉ: “Läꜙhë ̱ë̱ˊ gaˊ miihˉ
dsaˉjø ̱ø̱hˈ kya̱a ̱nꜙ.” 49 Heˉja̱ˉ løøyꜗ
jmiˊba̱a ̱yꜗdsaˉkya ̱a̱yhˊmahꜗkuhˊhɨy̱hꜗ
kya̱a ̱hˊ hi ̱ˉ la ̱a ̱ꜗ llaˊhi̱i ̱hꜚ. 50 Pero dsaˉ
hñaaˉ dsëꜗ heꜘ, jmɨɨˊ heˉ saꜙ jø ̱ø̱y˜ hiꜙ
hor˜ heˉ saꜙ kye̱yˉ niꜙmiihˉ hʉʉˊdsëˉ,
jä ̱hꜘ dsaˉjʉʉyˊ. 51 Saꜙ läˉñihꜘ dsëyꜗ
kihꜗdsaˉheꜘheeyhꜗwɨɨꜘmahꜗkwëëyhꜗ
he ̱e̱ꜚ ko ̱ˉjø ̱hꜘ kya̱a ̱hˊ dsaˉ taˉju̱u̱ˈ. Jeeˊ
ja ̱ˉ kɨˊhooyhꜗmahꜗ jʉ̱ʉ̱yꜗ chaˉja̱yˊ.

25
Juuˈ naˉhmääˊ läꜙko̱o̱ˉ laꜗ kihꜗ gya ̱a̱ꜗ

chihˉmëꜘ
1 ʼHeˉ jä ̱ä̱ꜙ Dio dsaˉ läꜙhihꜙ kihꜗ,

je ̱e̱hˈ kweeˉ kihꜗ gya ̱a ̱ꜗ chihˉmëꜘ hi̱ˉ
naˊnääˈ cho̱o ̱hˉ mɨ ˈsëꜗ naˉhi̱h˜ jeˉ
mahꜗ dsaˉhe ̱e̱yhˋ dsaˉñʉʉhˉ hi̱ˉ je ̱e̱ꜘ

gooˉ. 2Hñaa̱ ̱ꜘ chihˉmëꜘ heꜘ maˊ chaˉ
hʉʉˊdsëˉ lluꜗ kihꜗ, hñaa̱ ̱ꜘ heꜘ saꜙ chaˉ
heˈ maˊ jmeeyꜙ. 3 Läꜙjë ̱ë̱ꜙ hi̱ˉ saꜙ maˊ
jmeeꜙ heˈ heꜘ gaꜙnääyꜗ kye ̱yˉ mɨ ˈsëꜗ
kiyhꜗ, mahꜗ saꜙ gaꜙka̱yꜗ gaˊ miihˉ naaˋ
heˉ kooˉ. 4 Pero läꜙjë̱ë̱ꜙ chihˉmëꜘ
hi ̱ˉ maˊ chaˉ hʉʉˊdsëˉ lluꜗ kihꜗ heꜘ,
gaꜙka ̱yꜗ mɨ ˈsëꜗ kiyhꜗ ko̱ˉjø̱hꜘ kya̱a ̱hˊ
jeeˊ maˊ haaˊ naaˋ heˉ kooˉ. 5 Pero
gaꜙläꜙhë ̱ë̱ˋ gaˊ dsaˉñʉʉhˉ hi̱ˉ maˊ je ̱e̱ꜘ
gooˉ heꜘ. Heˉja̱ˉ gaꜙtëꜘ gwɨɨꜘ kihꜗ
läꜙjë ̱ë̱ꜙ läꜙji ̱i̱hˈ gaꜙgwɨɨ̱y̱ˉ. 6 Maˊ gaꜙtëꜘ
ko̱o̱ˉ llaꜙnʉʉˈ, gaꜙtoohꜗ dsaˉmɨɨhˊ, maˊ
jäyhꜘ: “Hi̱i ̱ꜚdsaˉñʉʉhˉhi̱ˉ je ̱e̱ꜘgooˉ jaꜗ.
Nooˉ hnähꜘmahꜗ goˉmiˉje ̱e̱hꜚ hnihꜘ.”
7 Gaꜙläꜙjë ̱ë̱ꜙ chihˉmëꜘ heꜘ gaꜙnooyˉ
mahꜗ gaꜙta̱a̱yhˋ gaꜙmiꜙlluyꜗ mɨ ˈsëꜗ
kiyhꜗ. 8 Läꜙjë̱ë̱ꜙ hñaa̱̱ꜘ chihˉmëꜘ hi̱ˉ
saꜙ jmeeꜙ heˈ gaꜙsɨɨyhꜙ chihˉmëꜘ hi̱ˉ
maˉnaˊllu ̱u̱ˋheꜘ: “Kwëëhˋ jnäähꜗmiihˉ
naaˋ kyahꜗ hnähꜘ. Jëëhꜘ maˉngooꜗ
gaꜙuuˉ mɨ ˈsëꜗ kya̱a ̱ꜗ jnääh ˈ.” 9 Mahꜗ
gaꜙje ̱e̱hˉ läꜙjë ̱ë̱ꜙ hi̱ˉ maˉnaˊllu ̱u ̱ˋ heꜘ
sɨɨyhꜙ: “Lluꜗ goˉläh ˈ hnähꜘ jeeˊ hnɨɨꜙ
dsaˉ, jëëhꜘ heˉ kye ̱ˊ jnäähꜗ saꜙ le̱e̱ꜙ
kihꜗ jeeˊ läꜙjë ̱ë̱ꜙ jneˊ.” 10 Taˊko̱ˉji̱i ̱hˈ
gaꜙnääyꜗ gaꜙläyꜙ naaˋ heˉ kooˉ ja ̱ˉ,
jaꜗ dsaˉñʉʉhˉ hi̱ˉ je ̱e̱ꜘ gooˉ heꜘ.
Läꜙjë ̱ë̱ꜙ chihˉmëꜘ hi̱ˉ maˉnaˊllu ̱u ̱ˋ
heꜘ gaꜙta̱a ̱yhˋ kya̱a ̱yhˊ jeeˊ gaꜙlaꜗ
jmɨɨˊ. Ja ̱ˉ hnɨɨhˈ gaꜙjnëꜗ hoˊhaahˊ.
11 Ko ̱ˉhwëëꜘ ja̱ˉbaˊ maˉyaˉnääˋ
chihˉmëꜘ hi̱ˉ naˊläˉ naaˋ heꜘ, maˊ
jäyhꜘ: “Dsaˉjø ̱ø̱hˈ kya̱a ̱nꜙ, Dsaˉjø ̱ø̱hˈ
kya ̱a̱nꜙ, näˊ hoˊhaahˊ kya̱a ̱ ˈ jnääh ˈ.”
12 Mahꜗ gaꜙje ̱e̱hˉ dsaˉ heꜘ juuˈ kiyhꜗ,
gaꜙsɨɨyhꜙ: “Maꜙraꜙ juˈdsooꜘ jwë ̱ë̱hn˜
hnähꜘ, saꜙ kyu̱u ̱nꜙ hnähꜘ.” 13 Heˉja̱ˉ
miˉjnøøˊ hnähꜘ mɨˊnëhˊ, jëëhꜘ saꜙ ñehˊ
hnähꜘ heeˉ jmɨɨˊ niꜙ heeˉ hor˜ jä̱hꜘ
Hi̱ˉgaꜙlë̱ë̱ꜗngoꜗ laˉ.

Juuˈ naˉhmääˊ läꜙko̱o ̱ˉ laꜗ kihꜗ u̱u ̱ˉ
dsaˉ hi̱ˉ gaꜙhyohꜗ kuuˊ

(Lc. 19:11-27)
14 ʼHeˉ jä̱ä ̱ꜙ Dio dsaˉ läꜙhihꜙ kihꜗ,

je ̱e̱hˈ kweeˉ läꜙko̱o̱ˉ gaꜙjmeeꜘ ja ̱a̱ˉ
dsaˉ, jä ̱ä̱ꜗ ja ̱ˉgaˊ dsooyˈ ko ̱o̱ˉ jeeˊ jwɨɨˉ
ʉ̱ʉ̱ꜘ. Gaꜙtëëyhꜗ dsaˉ hi̱ˉ maˊ jmeeꜙ
taˊ kiyhˈ mahꜗ gaꜙtooyhˉ gooˉ kuuˊ

heˉ kya̱a ̱hˊ jmeeyˈ taˊ. 15 Ja ̱a̱ˉ heꜘ
gaꜙkwëëyhꜗ hñaꜘ mil kuuˊ. Jeeˊ gaꜙtëꜘ
u ̱u̱ꜗ heꜘ gaꜙkwëëyhꜗ to ̱ꜗ mil. Jeeˊ gaꜙtëꜘ
u ̱u̱ˉ heꜘ gaꜙkwëëyhꜗ ko̱o̱ˉ mil baˊ.
Läꜙja ̱a̱ˉ läꜙja̱a ̱ˉ gaꜙkwëëyhꜗ läꜙko̱o̱ˉ teꜗ
tä̱ä ̱yꜙ jmeeyꜗ taˊ. Ja ̱ˉgaˊ naꜙ ngooyꜗ
ʉ̱ʉ̱ꜘ. 16 Hi ̱ˉ gaꜙhyohꜗ hñaꜘ mil kuuˊ
heꜘ, gaꜙjmeeyꜘ taˊ kya̱a̱hˊmahꜗ gaꜙlɨyhꜗ
jyohꜘgaˊhñaꜘmilnaˉdsë˜ lleˊ. 17 Ja̱ˉbaˊ
läꜙja ̱ˉ gaꜙjmeeꜘ hi̱ˉ gaꜙhyohꜗ to̱ꜗ mil
kuuˊ heꜘ, mahꜗ gaꜙlɨyhꜗ jyohꜘ gaˊ to ̱ ˈ
mil naˉdsë˜ lleˊ. 18 Pero hi̱ˉ gaꜙhyohꜗ
ko̱o̱ˉ mil kuuˊ heꜘ, ngooyꜗ naˊjmeeyꜘ
tooˉ hwaꜗ mahꜗ naˊhmääyꜘ kuuˊ kihˈ
dsaˉjʉʉyˊ.

19 ʼMaˉngëëꜘ chaˉmiihˉ jmɨɨˊ, ja̱ˉgaˊ
ja ̱hˈdsaˉjʉʉˊ läꜙjë̱ë̱ꜙ u̱u ̱ˉdsaˉheꜘ. Mahꜗ
gaꜙngɨɨyhꜗ kwa ̱a̱t˜ kihꜗ läꜙja̱a ̱ˉ läꜙja̱a ̱ˉ.
20 Toˉnëˊ gaꜙllooꜗ hi̱ˉ gaꜙhyohꜗ hñaꜘ
mil kuuˊ, naˊko̱o̱y˜ jyohꜘ gaˊ hñaꜘ mil
naˉdsë˜ lleˊ. Mahꜗ gaꜙjäyhꜘ sɨɨyhꜙ:
“Dsaˉjø ̱ø̱hˈ kya̱a ̱nꜙ, gaꜙkwëëhˋ jnäꜘ
hñaꜘ mil kuuˊ. Heeꜚ laˉ ki̱i ̱nˊ jyohꜘ
gaˊ hñaꜘ mil heˉ gaꜙlɨhnꜗ naˉdsë˜ lleˊ
kuuˊ ja ̱ˉ.” 21 Mahꜗ gaꜙjähꜘ dsaˉjʉʉyˊ
sɨɨyhꜙ: “Llu̱u ̱ꜗ baˊ hneˉ moz˜ kya̱a ̱nꜙ
hi̱ˉ miˉte̱hꜗ kya̱a ̱hˊ jnäꜘ. Kihꜗ heˉ
maˉläˉte̱hꜗ kya̱a ̱hˊ ko̱ˉhi̱ˊpihˈ heˉ
gaꜙhñahꜗ, heˉja̱ˉ kwëëhnꜚ hneˉ
chaˉgaˊmiihˉ. Ñaˉ kya̱a ̱hˊ jnäꜘ mahꜗ
waˊ dsaˊtoohnˊ jeeˊ cha̱a ̱ˉ jneˊ lluˈ.”

22 ʼGaꜙllooꜗ kaˉlähꜘ hi̱ˉ gaꜙhyohꜗ to̱ꜗ
milkuuˊ. Gaꜙjäyhꜘ: “Dsaˉjø ̱ø̱hˈkya̱a ̱nꜙ,
to ̱ꜗ mil kuuˊ gaꜙkwëëhˋ jnäꜘ. Heeꜚ
laˉ ki̱i ̱nˊ jyohꜘ gaˊ to̱ ˈ mil heˉ gaꜙlɨhnꜗ
naˉdsë˜ lleˊ kuuˊ ja̱ˉ.” 23Mahꜗ gaꜙjähꜘ
dsaˉjʉʉyˊ sɨɨyhꜙ: “Llu̱u ̱ꜗ baˊ hneˉmoz˜
kya̱a ̱nꜙ hi̱ˉ miˉte̱hꜗ kya̱a ̱hˊ jnäꜘ. Kihꜗ
heˉ maˉläˉte̱hꜗ kya̱a ̱hˊ ko̱ˉhi̱ˊpihˈ
heˉ gaꜙhñahꜗ, heˉja ̱ˉ kwëëhnꜚ hneˉ
chaˉgaˊmiihˉ. Ñaˉ kya̱a ̱hˊ jnäꜘ mahꜗ
dsaˊtoohnˊ jeeˊ cha ̱a̱ˉ jneˊ lluˈ.”

24 ʼJeeˊ gaꜙdsa̱a̱ꜗ, jaꜗ hi̱ˉ gaꜙhyohꜗ
ko̱o̱ˉ mil kuuˊ. Mahꜗ gaꜙjäyhꜘ:
“Dsaˉjø ̱ø̱hˈ kya̱a ̱nꜙ, kyu̱u ̱nꜙ hneˉ heˉ
hä ̱ä̱hˈ. Choohˊ taˊ jeeˊ saꜙ maˉjñeehꜘ,
jʉʉhˊ mɨ ˈju̱ˉ jeeˊ saꜙ naˉjnääˊ kyahˈ.
25 Kihꜗ heˉja ̱ˉ, gaꜙläꜙgohnꜙ mahꜗ
gaꜙhmänꜗ kuuˊ kyahˈ nehꜙ hwaꜗ. Jeeˊ

laˉ ki̱i ̱nˊ heˉ laꜗ kyahꜗ.” 26Mahꜗ gaꜙjähꜘ
dsaˉjʉʉˊ: “Heˉ baˊ cheˉ hlë ̱ë̱hˈ hneˉ
moz˜ jwɨhꜗ. Ñehˊ baˊ hneˉ kweeˉ
heˉ choohn˜ jeeˊ saꜙ maˉjngëënꜗ
mahꜗ jʉʉhnˊ mɨ ˈju̱ˉ jeeˊ saꜙ naˉjnääˊ
kinꜙ. 27 Kihꜗ heˉja̱ˉ, maˉä ̱ä ̱ˉ jmɨɨˊ maˊ
miˉhä̱ä ̱hꜘ dsaˉ kuuˊ kinꜙ, mahꜗmaˉlaꜙ
maˉja̱hn˜, maˊ ngëëhˊ kinꜙ naˊteeˋ
kya ̱a̱hˊ saˊjo ̱o̱ꜘ. 28 Jñuuhˊ hnähꜘ kuuˊ
naˉ mahꜗ kwëëhˋ hi̱ˉ chaˉ kihꜗ gyaꜗ
mil. 29 Jëëhꜘ, hi̱ˉ chaˉ kihꜗ, hyoyhꜙ
gaˊ mahꜗ läꜙchaˉ kiyhꜗ chaˉgaˊmiihˉ.
Hi̱ˉ chaˉ miihˉ kihꜗ, dsaˉjñuhꜗ goˉte˜
heˉ chaˉ kiyhꜗ. 30 Moz˜ jwɨhꜗ naˉ,
jwä ̱ä ̱ꜙ taꜙ kaˊhneꜚ jeeˊ naˉho ̱o̱ˉ. Jeeˊ
ja ̱ˉ kɨˊhooyhꜗmahꜗ jʉ̱ʉ̱yꜗ chaˉja̱yˊ.”

Läꜙlaˉ leꜘ kihꜗ dsaꜙwaˊraˉ gaꜙtëꜘ jeeˊ
llaˈDio taˊ

31 ʼWaˊraˉgaꜙtëꜘ jeeˊ jä ̱hꜘHi̱ˉgaꜙlë̱ë̱ꜗngoꜗ
laˉ, jeeˊ baˊ jeˉ tøˉjlë ̱ë̱ˉ ñihꜗ jä ̱yhꜘ
ko̱ˉjø ̱hꜘ kya̱a ̱hˊ ángele kya̱a ̱yꜗ, ja̱ˉgaˊ
gyayꜙ la ̱a̱yꜗ jø ̱ø̱hˈ jmeeyꜗ hihꜙ.
32 Chaˊnënˊ ja ̱ˉ ku̱hꜗ läꜙjë̱ë̱ꜙ nëëˈ dsaˉ
hi ̱ˉ cha̱a ̱ˉ hwaꜗ laˉ mahꜗ lla̱a ̱ꜚ jnihꜘ
maꜙ kihˉkihꜗ. Jmeenˋ kiyhˈ läꜙko̱o̱ˉ
jmeeꜙ dsaˉ hi̱ˉ hä̱ä ̱˜ jahꜘ waˊraˉ
gaꜙjmeeyꜘ maꜙ kihˉkihꜗ borrego
kya ̱a̱hˊ chivo. 33Lla ̱a̱nꜚ borrego jwooˈ
raˉllu ̱u̱ꜗ kinꜙ mahꜗ chivo lla̱a̱nꜚ jwooˈ
raˉkë̱hˈ.

34 ʼMahꜗ jwahꜚ jnäꜘ, hi̱ˉ la ̱a ̱ꜗ Dsaˉtaˊ
jø ̱ø̱hˈ, jwɨɨnꜚ hi̱ˉ tä̱ä ̱hˊ jwooˈ raˉllu ̱u̱ꜗ
kinꜙ: “Yaˉnääꜘ hnähꜘ hi ̱ˉ maˉnaˉjä̱ä ̱ꜚ
kya ̱a̱ꜗ Tääˋ kya̱a ̱nꜙ. Kyahꜗ baˊ hnähꜘ
jeeˊ jmeeꜙ Dio hihꜙ laˉ heˉ maˉnaˊlluˋ
kyahˈ hnähꜘ läꜙ maˊ hʉʉˊ jmɨˉgyʉʉꜙ.
35 Jëëhꜘ, läꜙ maˊ kyo̱hnꜙ gaꜙkwëëhˋ baˊ
jnäꜘ heˉ gaꜙkuhnꜗ. Läꜙ maˊ läˉki ̱i̱ˉ
dsënꜙ, gaꜙkwëëhˋ baˊ jnäꜘ jmɨɨˉ heˉ
gaꜙhuhnꜗ. Läꜙ maˊ ngënꜙ chaˊjwëꜗ
jʉʉhˉ gaꜙteehˋ baˊ jnäꜘ chaˊnehꜙ kyahꜗ
hnähꜘ. 36 Maˊ saꜙ chaˉ heˉ maˊ
kë̱hnꜚ, gaꜙkwëëhˋ baˊ jnäꜘ hmɨɨhˉ heˉ
gaꜙkë̱hnꜙ. Läꜙ maˊ kya ̱a̱nꜗ dsaahnˊ
naˊnääh ˈ hnähꜘ kinꜙ. Läꜙko̱o̱ˉ maˊ
hä ̱ä̱nˊ nehꜙñeˈ, naˊjë̱ë̱hˋ hnähꜘ jnäꜘ.”

37 ʼMaˊja ̱ˉ jähꜙ läꜙjë ̱ë̱ꜙ hi̱ˉ llu ̱u̱ꜗ heꜘ
sɨɨyhꜙ jnäꜘ: “Dsaˉjø ̱ø̱hˈ kya̱a ̱nꜙ, ¿lɨhꜘ
baˊ gaꜙjë ̱ë̱ˊ jnäähꜗ hneˉ ngëhˉ kya̱a ̱hꜗ
mahꜗ gaꜙkwaˊ jnäähꜗ heˉ gaꜙkuhꜗ?

¿Lɨhꜘ baˊ gaꜙjëëˊ jnäähꜗ ngëhˉ naˉki ̱i̱ˉ
hohꜘ mahꜗ gaꜙkwaˊ jnäähꜗ jmɨɨˉ heˉ
gaꜙhi̱hꜘ? 38 ¿Lɨhꜘ baˊ gaꜙjëëˊ jnäähꜗ
ngëhˉ chaˊjwëꜗ jʉʉhˉ mahꜗ gaꜙteeˊ
jnäähꜗ hneˉ? ¿Lɨhꜘ baˊ gaꜙjëëˊ jnäähꜗ
saꜙ chaˉ hmɨɨhˉ maˊ kye̱hˊ mahꜗ
gaꜙkwëëhˊ jnäähꜗ hneˉ hmɨɨhˉ heˉ
gaꜙkye ̱hˈ?

39 ʼ¿Lɨhꜘ baˊ gaꜙjëëˊ jnäähꜗ dsa̱a ̱hˊ
hneˉ? ¿Lɨhꜘ baˊ gaꜙjë̱ë̱ˊ jnäähꜗ hneˉ
hä ̱ä̱hˊ nehꜙñe ˈ mahꜗ naˊjë ̱ë̱ˊ jnäähꜗ
hneˉ?”, jäyhꜙ sɨɨyhꜙ jnäꜘ.

40 ʼJa ̱ˉ gaˊ naꜙ jwahꜚ jnäꜘ, hi̱ˉ
la ̱a ̱ꜗ Dsaˉtaˊ jø̱ø̱hˈ, jwɨɨꜚ jnihꜘ:
“Maꜙraꜙ juˈdsooꜘ jwë ̱ë̱hn˜ hnähꜘ, heˉ
gaꜙjmeehˊhnähꜘ kihꜗ ø̱ø̱hnꜗhi̱ˉ täˉñeeꜘ
tä̱ä ̱hˊ laˉ, heˉ gaꜙjmeehˊ hnähꜘ kinꜙ baˊ
ja ̱ˉ.”

41 ʼLäꜙ cha̱hꜘ ja̱ˉ jwɨɨnꜚ hi̱ˉ tä̱ä ̱hˊ
jwooˈ raˉkë ̱hˈ heꜘ: “Jñuuhˊ hnähꜘ kinꜙ
hi̱ˉ kya̱a ̱hˊ dsoˊjwɨɨꜘ, taꜙ chaˊjeˉ baˊ
kyahꜗ hnähꜘ jeeˊ saꜙ ʉʉꜙ ji ̱hˊko ̱hꜘ, jeeˊ
maˉnaˉjä ̱ä̱ꜘ kihꜗ hi̱ˉsaꜙllu ̱ꜗ kya̱a ̱hˊ
ángele kya̱a ̱yꜗ. 42 Jëëhꜘ läꜙ maˊ kyo̱hnꜙ
saꜙ gaꜙkwëëhˋ jnäꜘ heˉ maˊ kuhnˋ.
Läꜙ maˊ läˉki̱i ̱ˉ dsënꜙ, saꜙ gaꜙkwëëhˋ
jnäꜘ jmɨɨˉ maˊ huhnˋ. 43 Läꜙ maˊ
ngënꜙ chaˊjwëꜗ jʉʉhˉ, saꜙ gaꜙteehˋ
jnäꜘ chaˊnehꜙ kyahꜗ hnähꜘ. Maˊ saꜙ
gaꜙläꜙchaꜙ heˉ maˊ kë̱hnꜚ, saꜙ chaˉ
hmɨɨhˉgaꜙkwëëhˋ jnäꜘ. Läꜙmaˊkya̱a ̱nꜗ
dsaahnˊ hiꜙ maˊ hä̱ä ̱nˊ nehꜙñeˈ, hnähꜘ
saꜙ naˊjë ̱ë̱hˋ jnäꜘ.”

44 ʼMaˊja ̱ˉ ngɨɨꜗ dsaˉ heꜘ juuˈ kinꜙ,
jäyhꜙ: “Dsaˉjø ̱ø̱hˈ kya̱a ̱nꜙ, ¿lɨhꜘ baˊ
gaꜙjëëˊ jnäähꜗ ngëhˉ kya̱a ̱hꜗ, ngëhˉ
naˉki̱i ̱ˉ hohꜘ, saꜙ chaˉ hmɨɨhˉ maˊ
kë̱hꜗ, maˊnaˉhë ̱ë̱hˈ chaˊjwëꜗ jʉʉhˉ, maˊ
dsaahˊ o maˊ hä̱ä ̱hˊ nehꜙñeˈ mahꜗ saꜙ
gaꜙjmeeˊ jnäähꜗ beꜘ kyahꜗ?”

45 ʼJa ̱ˉ gaˊ naꜙ jwahꜚ jnäꜘ, hi ̱ˉ la ̱a̱ꜗ
Dsaˉtaˊ jø ̱ø̱hˈ, jwɨɨꜚ jnihꜘ: “Maꜙraꜙ
juˈdsooꜘ jwë ̱ë̱hn˜ hnähꜘ, heˉ saꜙ
gaꜙjmä̱ä ̱hˋ hnähꜘ heˈ hi̱ˉ täˉñeeꜘ tä̱ä ̱hˊ
laˉ, jnäꜘ baˊ heꜘ saꜙ gaꜙjmä̱ä ̱hˋ hnähꜘ
heˈ. 46Läꜙjë ̱ë̱ꜙ hi̱ˉ hlë ̱ë̱hˈ heꜘ dsaˉnääyꜗ
jeeˊ saꜙ lla̱a ̱ꜙ jëëyꜗwɨɨꜘ. Mahꜗ läꜙjë̱ë̱ꜙ hi̱ˉ
llu ̱u ̱ꜗ heꜘ dsaˉnääyꜗ jeeˊmoꜙsoꜙ ju̱u̱yꜘ.”

26
Maˊ hnoohˉ dsaˉ haˉ läꜙ jeeˊ maˊ

sa ̱a̱yhˈ Jesús
(Mr. 14:1-2; Lc. 22:1-2; Jn. 11:45-

53)
1 Maˉlaꜙ baˊ maˉkwaꜘ Jesús läꜙjëꜙ

juuˈ ja̱ˉ, gaꜙjäyhꜘ sɨɨyhꜙ jnäähˈdiscípulo
kya ̱a̱yꜗ:

2 —Maˉñehˊ baˊ hnähꜘ, naꜗ jeeˊ to̱
ˈ jmɨɨˋ maˉlaꜗ jmɨɨˊ heˉ ku̱hˉ dsaˉ
borrego mähꜗ. Jeeˊ ja̱ˉ ngëëꜗ dsaˉ
Hi̱ˉgaꜙlë̱ë̱ꜗngoꜗ laˉ mahꜗ tä̱ä ̱yꜙ dsohꜘ
hmaˉcruꜚ.

3 Maˊja ̱ˉ gaꜙku ̱hꜗ jmiˉdsaˉ ka̱a ̱hˊ
kya ̱a̱hˊ läꜙjë̱ë̱ꜙ taˉjwohꜗ kya̱a ̱ꜗ ley
kya ̱a̱hˊ läꜙjë̱ë̱ꜙ dsaˉgyʉʉhˊ nëˊtaˊ kihˈ
Caifá, jmiˉdsaˉ hi̱ˉ kye̱ˉ nëˊ. 4 Mahꜗ
gaꜙta̱a ̱yhˋ juuˈ kweeˉ, haˉ läꜙ jeeˊ
sa ̱a ̱yhˈ Jesús kya̱a̱hˊ juuˈ taˉjuuˈ mahꜗ
jngëëyhꜗ.

5 —Saꜙ leꜘ ka ̱a ̱hˊ jnihꜘ jeeˊ jmɨɨˊ laˉ,
mahꜗ saꜙ chiˊjwa̱a ̱ꜗ dsaˉ jeeˊ jwɨɨˉ laˉ —
gaꜙjäyhꜘ.

Ja̱a̱ˉ dsaˉmëꜘ gaꜙhuuꜗ jmɨɨˉ miˉjwɨɨˉ
lleˊ Jesús

(Mr. 14:3-9; Jn. 12:1-8)
6 Maˊ gyaˈ Jesús kaˉlähꜘ jeeˊ jwɨɨˉ

Betania chaˊnehꜙ kihꜗ Simón hi̱ˉ maˊ
dsaahˊ dsooˊ hmihꜗ høøꜚ. 7 Jeeˊ ja̱ˉ
gyayꜗ kuhˉhɨy̱h˜, maˊ gaꜙllooꜗ ja ̱a̱ˉ
dsaˉmëꜘ hi̱ˉmaˊ kye̱ˉ ko̱o̱ˉ sëꜗ alabas-
tro heˉ haaˊ jmɨɨˉ miˉjwɨɨˉ heˉ kye ̱e̱ꜘ
hmoohˈ. Mahꜗ gaꜙhuuyꜗ lleˊ Jesús.
8 Maˊ gaꜙjëëˊ jnäähꜗ läꜙko̱o ̱ˉ gaꜙjmeeꜘ
dsaˉmëꜘ heꜘ, gaꜙläꜙlle ̱e̱ꜘ jnäähˈ, mahꜗ
gaꜙjähˊ jnäähꜗ:

—¿Heˉlaˈmaˉhe ̱e̱ꜗdsaˉmëꜘnaˉ jmɨɨˉ
miˉjwɨɨˉ kihꜗ? 9 Lluꜗ waˊraˉ jähꜘ kihꜗ
gaꜙhnɨɨyꜘ goˉte˜ baˊmahꜗ kuuˊ ja̱ˉmaˊ
kwëëyhˈ hi̱ˉ täˉñeeꜘ.

10 Pero gaꜙläꜙkyʉʉh˜ Jesús hʉʉˊdsëˉ
kya ̱a̱ꜗ jnäähˈ, heˉja̱ˉ gaꜙsɨɨyhꜙ jnäähˈ:

—¿Heˉlaˈ jmeehˉ hnähꜘ jwɨɨhˋ kihˈ
dsaˉmëꜘ laˉ? Lluꜗ baˊ heˉ maˉjmeeyꜘ
läꜙlaˉ kinꜙ. 11 Jëëhꜘ, läꜙ maˉtä̱ä ̱hˊ naˉ
baˊ hi̱ˉ täˉñeeꜘ kya̱a ̱hˊ hnähꜘ. Pero
jnäꜘ, moꜙsoꜙ gyanˋ kiˉwëëꜘ jeeˊ kyahˈ
hnähꜘ. 12 Kya̱a ̱hˊ heˉ maˉhu̱u ̱yˉ jnäꜘ
jmɨɨˉ miˉjwɨɨˉ, heˉ maˉmiˉllu ̱u ̱yꜗ

jnäꜘ jä ̱ä̱ꜗ baˊ laˉ, ja̱ˉgaˊ ha̱a ̱ ˈ dsaˉ
jnäꜘ. 13 Maꜙraꜙ juˈdsooꜘ jwë ̱ë̱hn˜
hnähꜘ, läꜙka ̱a̱ˉ jmɨˉgyʉʉꜙ jeeˊ kwaˈ
dsaˉ juˈhmëëꜘ kinꜙ, läꜙchaˉ juuˈ haˉ
läꜙko̱o̱ˉ maˉjmeeꜘ dsaˉmëꜘ laˉ, mahꜗ
läꜙja ̱ˉ läˉdsooh˜ dsëꜗ dsaˉ kiyhꜗ.

Juda gaꜙngëëꜗ Jesús
(Mr. 14:10-11; Lc. 22:3-6)

14Maˉngëëꜘheˉ ja̱ˉ, ja̱a ̱ˉdsaˉkya̱a̱hˊ
jnäähꜗ hi̱ˉ che̱e̱ˉ Juda Iscariote
ngooyꜗ kihꜗ dsaˉka ̱a ̱hˊ kya̱a ̱̍ jmiˉdsaˉ.
15Mahꜗ gaꜙjäyhꜘ:

—¿Johꜘ kwëëhˈ jnäꜘ mahꜗ ngëëˊ jnihꜘ
jaˊgoohˉ hnähꜘ? —sɨɨyhꜙ.
Heˉja̱ˉ gaꜙji̱i ̱hꜗ dsaˉ heꜘ kiyhꜗ

gyiiꜘgyaꜘ kuuˊ tøøˉ. 16 Heˉja̱ˉ gaꜙløøꜗ
Juda hnoohˉ haˉ läꜙ jmeeyꜗ mahꜗ
ngëëyꜗ Jesús jaˊgooˉ dsaˉ heꜘ.

Gaꜙjmeeꜘ Dsaˉjø ̱ø̱hˈ jnänˋ maꜙnʉʉꜙ
kya ̱a̱hˊ gaꜙhɨyhꜗ juuˈ

(Mr. 14:12-25; Lc. 22:7-23; Jn.
13:21-30; 1 Co. 11:23-26)

17 Toˉnëˊ jmɨɨˊ heˉ gaꜙløøꜗ dsaˉta ̱a ̱hˋ
dsaˉ jmeeyꜙ jmɨɨˊ kuyhˉ heˊñiihꜚ heˉ
saꜙ kya̱a ̱hˊ levadura, gaꜙyaꜙjä ̱hꜙ jnääh
ˈ kooꜘ kihꜗ Jesús mahꜗ gaꜙngɨɨˊ jnäähꜗ
juuˈ kiyhꜗ:

—¿Haˉ jwahꜘmiˊlluˋ jnäähꜗ jeeˊ kihnˊ
maꜙnʉʉꜙ?

18Heˉja̱ˉ gaꜙjäyhꜘ sɨɨyhꜙ jnäähˈ:
—Goˉnääꜘ hnähꜘ taꜙ jeeˊ jwɨɨˉ jʉʉhˉ.

Chaˊjwëꜗ ja ̱ˉ, je ̱e̱hꜙhnähꜘ ja̱a ̱ˉdsaˉ. Ja̱ˉ
jwɨɨhꜘ dsaˉ heꜘ: “Läꜙlaˉ jähꜘ taˉjwohꜗ
kya̱a ̱ꜗ jnäähˈ: Maˉngooꜗ gaꜙdsë̱ë̱ꜗ jmɨɨˊ
kinꜙ. Chaˊnehꜙ kyahꜗ kye ̱hˊ jnäähꜗ bor-
regomähꜗ kya ̱a̱hˊ discípulo kya̱a ̱nꜙ.”

19 Heˉja̱ˉ gaꜙnøøꜗ jnääh ˈ läꜙko̱o̱ˉ
madaꜚ heˉ gaꜙjmeeꜘ Jesús kya̱a ̱ꜗ jnääh
ˈ hiꜙ gaꜙmiꜙlluˋ jnäähꜗ jeeˊ gaꜙkuyhˉ
maꜙnʉʉꜙ.

20 Maˊ gaꜙnʉʉˉ jmɨɨˊ ja̱ˉ, gaꜙgyaˉ
Jesús nëˊ naˊmes˜ kya̱a ̱hˊ läꜙjë ̱ë̱ꜙ
gyaꜙtu ̱u̱ꜘ jnääh ˈ. 21 Taˊko̱ˉji̱i ̱hˈ maˊ
tøøhˊ jnäähꜗ kihˉhi̱hˉ jnääh ˈ, gaꜙjähꜘ
Jesús:

—Maꜙraꜙ juˈdsooꜘ jwë ̱ë̱hn˜ hnähꜘ,
ja ̱a̱ˉ jeeˊ läꜙjë̱ë̱ꜙ hi̱ˉ kuhˉ kya̱a ̱hˊ jnäꜘ,
ngëëyꜗ jnäꜘ.

22 Peerꜙ jaꜗ meehˉ dsëˉ jnäähˈ maˊ
gaꜙnʉʉˊ jnäähꜗ juuˈ ja ̱ˉ, mahꜗ läꜙja ̱a̱ˉ

läꜙja ̱a ̱ˉ jnääh ˈ gaꜙngɨɨˊ jnäähꜗ juuˈ
kiyhꜗ:

—¿Cheˊ ja̱ꜙ heꜘ jnäꜘ naˉ hlë ̱ë̱hˊ? —
gaꜙjähˊ jnäähꜗ.

23 Heˉja̱ˉ gaꜙje ̱e̱hˉ Jesús juuˈ kya ̱a̱ꜗ
jnäähˈ:

—Hi̱ˉ tä˜ gooˉ kya ̱a̱hˊ jnäꜘ nehꜙ wɨɨ̱ ̱ꜘ
laˉ, hi̱ˉ heꜘ baˊ naˉ hi̱ˉ ngëëꜗ jnäꜘ.
24 Maꜙraꜙ juˈdsooꜘ, Hi̱ˉgaꜙlë̱ë̱ꜗngoꜗ laˉ
leꜘ kiyhꜗ läꜙko ̱hꜘ maˉnaˉsɨɨˉ. Pero
jwɨɨ˜ dsaˉ hi̱ˉ ngëë˜ Hi̱ˉgaꜙlë̱ë̱ꜗngoꜗ
laˉ. Lluꜗ gaˊ laˈ kihꜗ dsaˉñʉʉhˉ heꜘ
waˊraˉ jähꜘ kihꜗ saꜙ gaꜙläꜙcha ̱a̱yꜙ
goˉte˜ baˊ.

25 Ja̱ˉgaˊ, gaꜙje ̱e̱hˉ Juda hi ̱ˉ gaꜙngëëꜗ
Jesús, gaꜙjäyhꜘ:

—O cheˊ jnäꜘ baˊ taˉjwohꜗ.
—Hñaahꜗ baˊ hneˉ maˉjähˊ —gaꜙjähꜘ

Jesús sɨɨyhꜙ.
26Ko̱ˉji̱i ̱hˈ tä̱ä ̱yhˊkuyhˉ, gaꜙka ̱ꜗ Jesús

heˊñiihꜚmahꜗ gaꜙkwayꜘ tiˊhmaahˊ kihˈ
Dio. Maˉngëëꜘ maˉkwayꜘ tiˊhmaahˊ
kihˈ Dio, gaꜙlla̱a ̱yꜗ heˊñiihꜚ ja̱ˉ, mahꜗ
gaꜙkwëëyhꜗ jnäähˈ, gaꜙjäyhꜘ:

—Kye̱ˉ hnähꜘ mahꜗ kuhꜗ hnähꜘ, heˉ
laˉ naˉ jmɨˉngoꜗ kinꜙ.

27Läꜙja̱ˉ kaˉlähꜘ gaꜙka̱yꜗwaˊkyaahˊ,
gaꜙkwayꜘ tiˊhmaahˊ kihˈ Dio, ja̱ˉgaˊ
gaꜙkwëëyhꜗ jnäähˈ, gaꜙjäyhꜘ:

—Hi̱hꜘ hnähꜘ läꜙjë̱ë̱ꜙ hnähꜘ. 28 Jëëhꜘ,
heˉ laˉ naˉ jmaˉ kinꜙ heˉ kya̱a ̱hˊ
jmeeˈDio ko̱o̱ˉhmoohˊhmëëꜘ. Heˉja̱ˉ
tʉ̱ʉ̱ꜙ jmaˉ kinꜙ kihꜗ jwë ̱ë̱ꜘ dsaˉ mahꜗ
dsaˉcheˋ dsoˊkyeˉ kiyhꜗ. 29 Läꜙlaˉ
jwë ̱ë̱hn˜ hnähꜘ, moꜙsoꜙ huhˋ gaˊ jnäꜘ
jmɨhˈmɨˈjëhꜗmaˉä ̱ä ̱ˉ, läꜙji̱i ̱hˈ lloo˜ jmɨɨˊ
huhnˋ kaˉlähꜘ läꜙhmëëꜘ kya̱a ̱hˊ hnähꜘ
jeeˊ jmeeˈ Tääˋ kya ̱a̱nꜙ hihꜙ —gaꜙjähꜘ
Jesús sɨɨyhꜙ.

Gaꜙhmäꜘ Peeˊ juuˈ heˉ saꜙ kyu̱u ̱yꜙ
Jesús

(Mr. 14:26-31; Lc. 22:31-34; Jn.
13:36-38)

30Maˉngëëꜘmaˉhäˊ jnäähꜗ kihꜗ Dio,
gaꜙnøøꜗ jnäähˈ taꜙmohꜘOlivo. 31 Ja ̱ˉgaˊ
gaꜙjähꜘ Jesús sɨɨyhꜙ jnäähˈ:

—Läꜙjë̱ë̱ꜙ baˊ hnähꜘ be ̱e̱hˈ jnäꜘ naꜗ
hwëˈ. Läꜙja̱ˉ naˉsɨɨˉ juuˈ kihꜗ Dio:
“Jmeenˋ dsooˊ kihˈ hi̱ˉ hä ̱ä̱˜ läꜙjë̱ë̱ꜙ

borrego, hiꜙ läꜙjë ̱ë̱ꜙ borrego kya̱a ̱yꜗ
saˉjñeeꜘ.” 32 Pero gaˊ maˉläˉji̱i ̱hnˋ
kaˉlähꜘ, hi ̱i̱ꜚ jnäꜘ nɨɨnˋ naˊjä ̱ä̱nˋ hnähꜘ
taꜙ Galilea.

33Heˉja̱ˉ gaꜙjähꜘ Peeˊ:
—Maꜙkeꜙ läꜙjë ̱ë̱ꜙ gaꜙbe̱e̱ꜗ hneˉ, pero

jnäꜘ ji̱hˊko̱hꜘ saꜙ be ̱e̱nꜚ hneˉ.
34Heˉja̱ˉ gaꜙjähꜘ Jesús sɨɨyhꜙ Peeˊ:
—Maꜙraꜙ juˈdsooꜘ jwë ̱ë̱hn˜ hneˉ, naꜗ

hwëˈ, jä ̱ä ̱ꜗ ja ̱ˉgaˊ hoohˈ chaahˊ dsooˈ,
hneˉmaˉtëꜘhnëˉ ji ̱i̱h˜maˉhmähˊ juuˈ
heˉ saꜙ kyu̱u̱hꜙ jnäꜘ.

35—Maꜙkeꜙ gaꜙju̱u ̱nꜗ ko̱ˉjø ̱hꜘ kya̱a ̱hˊ
hneˉ, saꜙ jwahnꜚ läꜙnaˉ —gaꜙjähꜘ Peeˊ.
Läꜙja ̱ˉ kweeˉ baˊ gaꜙjähˊ jnäähꜗ

läꜙjë ̱ë̱ꜙ jnäähˈ.
Ñeeˊ Jesús Getsemaní naˊchu ̱u̱yˊ

kya ̱a̱hˊDio
(Mr. 14:32-42; Lc. 22:39-46)

36Maˉngëëꜘ heˉ ja ̱ˉ, gaꜙnøøꜗ jnääh
ˈ kya̱a ̱hˊ Jesús ko̱o̱ˉ jeeˊ che̱e̱ˉ Getse-
maní. Maˊ gaꜙllaꜙnøøꜗ jnäähˈ jeeˊ ja ̱ˉ,
gaꜙsɨɨyhꜙ läꜙjë̱ë̱ꜙ jnäähˈ:

—Jeeˊ laˉ baˊ goˉta̱a ̱hˊ hnähꜘ
taˊko ̱ˉji̱i̱hˈ naˊchu̱u̱nˈ kya̱a ̱hˊ Dio.

37 Gaꜙjä̱ä ̱yꜗ maꜙlaꜙ Peeˊ, kya̱a ̱hˊ
läꜙu ̱u̱ꜘ jo ̱o̱ꜘ Zebedeo baˊ. Cha ̱hꜘ baˊ jaˈ
meehˉ dsëyꜗ hiꜙ cha̱a ̱yˉ chaˉmiihˉ
hʉʉˊdsëˉ. 38 Heˉja̱ˉ gaꜙjähꜘ Jesús
sɨɨyhꜙ:

—Peerꜙ meehˉ dsënꜙ, läꜙji̱i ̱hˈ ju̱u ̱nꜘ
goˉte˜ laꜗ kinꜙ. Jeeˊ naˉ baˊ jä̱ä ̱ˊ jnäꜘ.
Kwëëhˋ hohꜘ hnähꜘ, taꜙ gwɨɨ̱ ̱̄ hnähꜘ.

39 Ja ̱ˉgaˊ ngooˈ Jesús miihˉ gaˊ
taꜙ chaˊnëˊ. Jeeˊ ja̱ˉ gaꜙju̱u ̱yhꜗ jnëyˊ
mahꜗ gaꜙjlu ̱u̱yꜗ lleyˊ läꜙ gaꜙtëꜘ hwaꜗ,
gaꜙchu̱u ̱yꜘ kya̱a ̱hˊ Dio:

—Tääˋ kya̱a ̱nꜙ, cherˊmahꜗ leꜘ, lä ̱ä ̱ˋ
jnäꜘ kihꜗ heˉ wɨɨꜘ heˉ jëënꜚ naꜗ. Pero
saꜙwaˊ leꜘ läꜙ hnoonꜗ hñiinꜙ, waˊ leꜘ läꜙ
hnoohˉ hñaahꜗ baˊ.

40 Maˊ ja̱hˈ Jesús kaˉlähꜘ jeeˊ
maˊ tä̱ä ̱hˊ discípulo kya̱a ̱yꜗ, gaꜙjëëyꜗ
maˉnaˉgwɨɨ̱y̱ˉ. Heˉja̱ˉ gaꜙsɨɨyhꜙ Peeˊ:

—¿Cheˊ niꜙ ko̱o̱ˉ hor˜ saꜙ maˉläˉbeꜘ
hohꜘ heˉ maˉnahꜘ naˉnëhˊ kya̱a ̱hˊ
jnäꜘ? 41Waˊ naˉnëhˊ hnähꜘ, ngɨɨˊ hnähꜘ
kyahꜗ kihꜗ Dio mahꜗ saꜙ le̱hꜙ heˉ hlɨɨhˈ
hnähꜘ. Hnøøꜗ baˊ jmɨˉlleꜘ jnänˋ kwaˈ

beꜘ. Pero jmɨˉngoꜗ jnänˋ saꜙ be ̱e̱ꜘ —
gaꜙjäyhꜘ.

42 Ngooyꜗ kaˉlähꜘ naˊchu̱u ̱yˊ kya̱a ̱hˊ
Dio jeeˊ gaꜙtëꜘ to̱ꜗ ji̱i̱h˜:

—Tääˋ kya̱a ̱nꜙ, cherˊmahꜗ saꜙ leꜘ
lä ̱ä ̱hˊ jnäꜘ kihꜗ heˉ wɨɨꜘ laˉ, cherˊmahꜗ
maꜙraꜙ heˉ huhnˋ baˊ jnäꜘ, waˊ leꜘ läꜙ
hnoohˉ hñaahꜗ baˊ —gaꜙjäyhꜘ.

43 Maˊ ja̱yhˈ kaˉlähꜘ, gaꜙjë ̱ë̱yꜗ
läꜙjë ̱ë̱ꜙ baˊ maˉnaˉgwɨɨ̱ ̱̄ . Jëëhꜘ,
läꜙgwɨɨ̱y̱ꜙ jwërte. 44 Ngooꜗ Jesús
kaˉlähꜘ läꜙhmëëꜘ jeeˊ gaꜙtëꜘ hnëˉ ji̱i̱h˜
naˊchu̱u̱yˊ kya̱a ̱hˊ Dio, ja̱ˉbaˊ kya̱a ̱hˊ
juuˈ heˉ maˉhlëëyhꜘ jä̱ä ̱ꜗ ja ̱ˉ. 45 Maˊ
ja ̱yhˈ kaˉlähꜘ jeeˊ maˊ tøøhˊ jnäähꜗ
läꜙjë ̱ë̱ꜙ jnäähˈ, gaꜙsɨɨyhꜙ jnäähˈ:

—Gwɨɨ̱ ̱̄ baˊ hnähꜘ kyahꜗ, te̱e̱hˋ
hnähꜘ hohꜘ. Maˉllooꜗ hor˜ ja̱a ̱ꜘ
Hi̱ˉgaꜙlë̱ë̱ꜗngoꜗ laˉ, ngëëꜗ dsihꜘ gooˉ
dsaˉ hñaaˉ dsëꜗ. 46Nooˉ hnähꜘ, mahꜗ
maꜙnøønˋ. Maˉngooꜗ yaˉjä ̱hꜙ hi̱ˉ
ngëëꜗ jnäꜘ —gaꜙjäyhꜘ.

Gaꜙsa̱a̱yhꜗ Jesús
(Mr. 14:43-50; Lc. 22:47-53; Jn.

18:2-11)
47 Llaꜙ gyihꜗ juuˈ ja̱ˉ maˊ jaˈ Juda,

ja ̱a̱ˉ jeeˊ läꜙjë ̱ë̱ꜙ gyaꜙtu ̱u̱ꜘ dsaˉkya̱a ̱hˊ
jnäähꜗ. Jayꜗ kya̱a ̱hˊ ko ̱o̱ˉ nääꜗ dsaˉ,
hi ̱ˉ maˊ kye̱ˉ ñeˈ, hi̱ˉ maˊ kye̱ˉ hmaˉ,
läꜙhihꜙ kihꜗ taˉjwohꜗ kya̱a ̱ꜗ ley kya̱a ̱hˊ
dsaˉka ̱a ̱hˊ kya̱a ̱ ˈ jmiˉdsaˉ, kya̱a ̱hˊ
dsaˉgyʉʉhˊ. 48 Juda hi̱ˉ gaꜙngëëꜗ Jesús,
jä ̱ä̱ꜗ gaꜙta̱a ̱yhˉ dsaˉ heꜘ juuˈ:

—Hi̱ˉ chʉ̱hnˋ kihˈ, hi̱ˉ heꜘ heꜘ. Ja̱ˉ
sa ̱a ̱hꜙ hnähꜘ —gaꜙjäyhꜘ.

49Heˉja̱ˉ jayꜗ chu̱hꜙ kihꜗ Jesús.
—Haˉmaˉñehˊ taˉjwohꜗ —gaꜙjäyhꜘ.
Naˉ maˉhiiꜘ gaꜙchʉ̱yhꜘ kihꜗ Jesús.

50 Ja ̱ˉgaˊ gaꜙjähꜘ Jesús sɨɨyhꜙ:
—Omeꜚ, ¿heeˉ kihꜗmaˉñehˊ hneˉ?
Läꜙcha̱hꜘ ja̱ˉ gaꜙyaꜙjä̱hꜙ dsaˉ heꜘ

mahꜗ gaꜙso ̱o̱hꜗ kihꜗ Jesús.
51 Pero ja̱a ̱ˉ dsaˉkya̱a ̱hˊ jnäähꜗ,

gaꜙsëëyhꜗ ñeˈ gaꜙjmeeyꜘ dsooˊ kihˈ ja ̱a̱ˉ
hi ̱ˉ maˊ jmeeꜙ taˊheꜗ kihꜗ jmiˉdsaˉ
jø ̱ø̱hˈ. Gaꜙku̱yꜘ loˉgwaˊ. 52 Heˉja̱ˉ
gaꜙjähꜘ Jesús sɨɨyhꜙ:

—Tøøh ˈ ñe ˈ kyahꜗ nehꜙ looˉ kihꜗ
kaˉlähꜘ. Jëëhꜘ, läꜙjë ̱ë̱ꜙ hi̱ˉ kooh˜ ñe

ˈ, kya̱a ̱hˊ ñeꜗ ju̱u̱yꜘ. 53 ¿Cheˊ saꜙ ñehˊ,
leꜘ baˊ ngɨɨnˊ kihˈ Tääˋ kya ̱a̱nꜙ, mahꜗ
läꜙcha ̱hꜘ laˉ che̱e̱yꜗ kinꜙ gyaꜙto̱ꜘ nääꜗ
ángele? 54Pero cherˊmahꜗ läꜙja̱ˉ gaꜙlaꜗ,
¿haˉ baˊ laꜙ läꜙteꜗ läꜙko̱o̱ˉ naˉsɨɨˉ juuˈ
kihꜗDio, jeeˊ lleˋ läꜙjëꜙheˉ ä ̱ä ̱ˉ jmɨɨˊ leꜘ?

55 Ja ̱ˉbaˊhor˜ ja ̱ˉ, gaꜙjähꜘ Jesús sɨɨyhꜙ
dsaˉ hi̱ˉ gaꜙso ̱o̱hꜗ kiyhꜗ:

—¿Cheˊdsaˉhɨɨ̱ ̱̄ jnäꜘ, heˉmaˉyaˉnäähꜗ
hnähꜘ kya̱a ̱hˊ ñeꜗ kya̱a ̱hˊ hmaˉ, mahꜗ
sa ̱a ̱hꜙ jnäꜘ? Läꜙjëꜙ jmɨɨˊ maˊ hä ̱ä̱nˊ
jeeˊ kyahˈ hnähꜘ, maˊ kwanꜙ juuˈ kooꜘ
gwahꜙmahꜗ saꜙgaꜙcha ̱a̱hˈ jnäꜘ. 56Pero
läꜙjëꜙ heˉ laˉ lleˋ kihˈ leꜘ mahꜗ läꜙteꜗ
juuˈheˉ gaꜙsɨɨꜘ läꜙjë̱ë̱ꜙhi̱ˉ gaꜙngëëꜗ juuˈ
kihꜗ Dio—gaꜙjähꜘ Jesús sɨɨyhꜙ.
Hiꜙ läꜙjë̱ë̱ꜙ jnääh ˈ gaꜙbe̱e̱ˊ jnäähꜗ

Jesús jeeˊ ja̱ˉ, mahꜗ gaꜙkyʉ̱ʉ̱ˊ jnäähꜗ.

Naˊjä̱ä̱yˉ Jesús chaˊnëˊ dsaˉtaˊ ka̱a̱hˊ
kya ̱a̱ˈ dsaˉ judiu

(Mr. 14:53-65; Lc. 22:54-55, 63-71;
Jn. 18:12-14, 19-24)

57Läꜙjë ̱ë̱ꜙdsaˉheꜘ, läꜙmaˊ gaꜙsa̱a ̱yhꜗ
Jesús, naˊjä̱ä ̱yˉ chaˊnëˊ Caifá hi̱ˉ maˊ
kye ̱ˉ nëˊ kihˈ läꜙjë ̱ë̱ꜙ jmiˉdsaˉ ka̱a ̱hˊ.
Jeeˊ ja ̱ˉ maˊ tä̱ä ̱hˊ jø ̱ø̱˜ ko̱ˉjø ̱hꜘ läꜙjë ̱ë̱ꜙ
taˉjwohꜗ kya̱a ̱ꜗ ley kya̱a ̱hˊ läꜙjë ̱ë̱ꜙ
dsaˉgyʉʉhˊ. 58 Pero Peeˊ ʉ̱ʉ̱ꜘ baˊ
ngooyˈ lle̱e ̱yˋkaahˋkihˈ Jesús, läꜙ gaꜙtëꜘ
hoˊhneꜚ nëˊtaˊ kihˈ jmiˉdsaˉ jø ̱ø̱hˈ heꜘ.
Jeeˊ ja ̱ˉ gaꜙheꜗ Peeˊ gaꜙjmeeyꜘ ko ̱ˉjø ̱hꜘ
kya̱a ̱hˊ pooˉ hi̱ˉmaˊ tä ̱ä̱hˊ jeeˊ ja ̱ˉ, maˊ
jëëy˜ haˉ läꜙ hɨɨꜗ juuˈ ja ̱ˉ.

59 Läꜙjë ̱ë̱ꜙ jmiˉdsaˉ ka̱a ̱hˊ kya̱a ̱hˊ
dsaˉgyʉʉhˊ, kya ̱a̱hˊ läꜙjë ̱ë̱ꜙ hi̱ˉ la̱a ̱ꜗ taˊ,
maˊ hnaayhˉ dsaˉ hi ̱ˉmaˊ bä̱ä ̱hꜙ Jesús
kya̱a ̱hˊ juuˈ taˉjuuˈ, läꜙjwëꜘ jeeˊ maˊ
jngɨɨyhˈ kihꜗ. 60 Pero saꜙ gaꜙjmääꜘ juuˈ
kiyhꜗ, maꜙkeꜙ jwë ̱ë̱ꜘ dsaˉ maˊ bä̱ä ̱hˉ
dsihꜘ kya̱a ̱hˊ juuˈ taˉjuuˈ. Kya̱a ̱hˊ jeeˊ
gaꜙdsa̱a ̱ꜗ gaˊ, gaꜙllaꜙnääꜗ gaˊ u ̱u̱ ˈ hi̱ˉ
kye ̱ˉ juuˈ taˉjuuˈ, 61 gaꜙjäyhꜘ:

—Gaꜙnʉʉˊ jnäähꜗ gaꜙjähꜘ dsaˉñʉʉhˉ
naˉ: “Leꜘ hlanꜚ gwahꜙ jʉʉhˉ kihꜗ Dio
mahꜗ kya̱a ̱hˊ hnëˉ jmɨɨˊ baˊ choohnˊ.”

62Heˉja̱ˉ gaꜙnooˉ jmiˉdsaˉ hi̱ˉ maˊ
kye ̱ˉ nëˊ heꜘ, gaꜙngɨɨyꜘ juuˈ kihꜗ Jesús:

—¿Heeˉ jwahꜘ hneˉ, hehꜗ läꜙko̱hꜘ
hnɨɨ˜ dsaˉ laˉ kyahꜗ? ¿Heˉlaˈ saꜙ hlëëhˊ
niꜙmiihˉ?

63 Pero saꜙ gaꜙngɨɨꜘ goˉte˜ Jesús.
Ko̱o̱ˉ kaˉlähꜘ gaꜙjähꜘ jmiˉdsaˉ jø ̱ø̱hˈ
heꜘ sɨɨyhꜙ:

—Maꜙraꜙ juˈdsooꜘ kihꜗ Dio ji̱i ̱hꜙ, jähˊ
¿cheˊ hneˉ heꜘ Cristo, Jo̱o ̱ꜘ Dio?

64 —Hneˉ baˊ maˉjähˊ. Hiꜙ chaˉ
gaˊ ko̱o̱ˉ heˉ jwë̱ë̱hn˜ hnähꜘ. Naꜗ taꜙ
chaˊnëˊ jë ̱ë̱hˈ hnähꜘ Hi̱ˉgaꜙlë̱ë̱ꜗngoꜗ laˉ
gyaꜗ jwooˈ raˉllu̱u ̱ꜗ kihꜗ Dio Jø̱ø̱hꜗ, hiꜙ
jë ̱ë̱hˈ hnähꜘ jä̱yhꜘ kaˉlähꜘ jeeˊ jniiꜘ hiiꜘ
gyʉʉhˈ —gaꜙjähꜘ Jesús.

65Heˉja̱ˉ läꜙmaˉkye̱hˊ ja ̱ˉ jmiˉdsaˉ
jø ̱ø̱hˈ heꜘ hmɨɨhˉ kihꜗ gaꜙgɨɨyꜗ, gaꜙjäyhꜘ:

—¡Maˉmiˉkwa̱yhꜗ Dio jëëˋ! ¿Hii̱̱ˉ
gaˊ jwa ̱a ̱hꜚ jneˊ jñahꜘ hi̱ˉ jmeeꜗ
juˈdsooꜘ? Jeeˊ naˉ maˉnʉʉhˉ hnähꜘ
heˉ maˉmiˉkwa ̱yhꜗ Dio. 66 ¿Heeˉ
jwahꜘ hnähꜘ? —gaꜙjähꜘ dsaˉjø ̱ø̱hˈ
kya ̱a̱ꜗ jmiˉdsaˉ heꜘ.
Heˉja̱ˉ gaꜙläꜙjë̱ë̱ꜙ baˊ gaꜙjähꜘ:
—Ä̱ä ̱ˉ jmɨɨˊ ju ̱u̱yꜘ.
67 Läꜙcha̱hꜘ ja ̱ˉ gaꜙtiˊ gaꜙhñeyꜗ

moˉnëˊ Jesús. Gaꜙki̱i ̱ꜘ gaꜙjnooyꜗ kiyhꜗ.
68Mahꜗmaˊ jäyhꜘ:

—Hneˉ Cristo, jähˊ daˊ, ¿hii̱̱ˉ naˉ
maˉkwaꜘ kyahꜗ?

Gaꜙhmäꜘ Peeˊ juuꜗ heˉ saꜙ kyu̱u ̱yꜙ
Jesús

(Mr. 14:66-72; Lc. 22:56-62; Jn.
18:15-18, 25-27)

69 Hoˊhneꜚ ja̱ˉ maˊ gyaˈ Peeˊ, maˊ
jaˈ ja̱a ̱ˉ dsaˉmëꜘ hi̱ˉ maˊ jmeeꜙ taˊ
kihˈ jmiˉdsaˉ jø ̱ø̱hˈ heꜘ, mahꜗ gaꜙjäyhꜘ
sɨɨyhꜙ:

—Hneˉ kaˉlähꜘ maˊ ngëhˉ kya̱a ̱hˊ
Jesús hi̱ˉ cha̱a ̱ˉ Galilea.

70 Toꜙloꜙ nëˊ jeeˊ läꜙjë̱ë̱ꜙ dsaˉ heꜘ
gaꜙhmäꜘ Peeˊ juuꜗ, gaꜙjäyhꜘ:

—Saꜙmanꜙ hi̱i ̱ˉ kihꜗ naˉ hlëëhˊ.
71 Läꜙcha̱hꜘ ja̱ˉ yaꜙhë̱ë̱ꜗ Peeˊ

naˊnooyˉ läꜙ gaꜙtëꜘ hoˊhaahˊ jeeˊ
dsaˉta̱a ̱hˋ dsaˉ. Jñahꜘ dsaˉmëꜘ
gaꜙjë ̱ë̱yꜗ, mahꜗ gaꜙsɨɨyhꜙ läꜙjë̱ë̱ꜙhi̱ˉmaˊ
tä̱ä ̱hˊ jeeˊ ja̱ˉ:

—Heꜘbaˊdsaˉkya̱a ̱hˊ Jesúshi̱ˉ cha̱a̱ˉ
Nazaret naˉ.

72 Ko̱o̱ˉ kaˉlähꜘ gaꜙjuuꜗ Peeˊ,
gaꜙtä̱ä ̱yˉ Dio:

—Niꜙ ko̱ˉhi̱ˊpihˈ saꜙ kyu̱u̱nꜙ dsaˉ ooꜙ
—gaꜙjäyhꜘ.

73 Ko̱ˉhwëëꜘ gaˊ ja̱ˉ, gaꜙjähꜘ dsaˉ
hi̱ˉ maˊ tä̱ä ̱hˊ jeeˊ ja̱ˉ, gaꜙsɨɨyhꜙ Peeˊ
kaˉlähꜘ:

—Maꜙraꜙ juˈdsooꜘ, hneˉ heꜘ la ̱a̱ꜗ
ja ̱a̱ˉ dsaˉkya ̱a̱hˊ hi̱ˉ ooꜙ. Heˉja̱ˉ saꜙ
naˉhe ̱e̱ꜚ juuꜗ läꜙ hlëëhˊ.

74Heˉja̱ˉ gaꜙløøꜗ Peeˊ hlëëhꜙ kya̱a ̱hˊ
dsoˊjwɨɨꜘ hiꜙ gaꜙtä̱ä ̱yˉ Dio:

—Maꜙraꜙ juˈdsooꜘ, saꜙ kyu̱u ̱nꜙ
dsaˉñʉʉhˉ naˉ —gaꜙjäyhꜘ.
Naˉ maˉhiiꜘ gaꜙhoohꜗ chaahˊ dsooˈ.

75 Ja̱ˉgaˊ gaꜙläꜙdsooh˜ dsëꜗ Peeˊ juuꜗ
heˉ gaꜙjähꜘ Jesús gaꜙsɨɨyhꜙ jä ̱ä̱ꜗ: “Jä ̱ä̱ꜗ,
ja ̱ˉgaˊ hoohˈ chaahˊ dsooˈ, hnëˉ ji ̱i̱h˜
maˉhmähˊ juuˈ heˉ saꜙ kyu̱u̱hꜙ jnäꜘ.”
Heˉja̱ˉ yaꜙhë̱ë̱yꜗ taꜙ kaˊhneꜚ,

gaꜙhooyhꜗ läꜙji̱i ̱hˈ llaꜙ dsëyꜗ.

27
Gaꜙjä̱ä̱ꜗ dsaˉ Jesús chaˊnëˊ Pilato
(Mr. 15:1; Lc. 23:1-2; Jn. 18:28-32)

1 Maˊ gaꜙjnäꜗ, gaꜙku ̱hꜗ läꜙjë ̱ë̱ꜙ
dsaˉka ̱a̱hˊ kya̱a̱ ˈ jmiˉdsaˉ, kya̱a ̱hˊ
läꜙjë ̱ë̱ꜙ dsaˉgyʉʉhˊ. Gaꜙta ̱a ̱yhˋ juuˈ
kweeˉ haˉ läꜙ jmeeyꜗ mahꜗ jngɨɨhꜗ
dsaˉ kihꜗ Jesús. 2Heˉja ̱ˉ naˊjä̱ä ̱ˉ dsihꜘ
naˉhñuuyꜚ, gaꜙngëëyꜗ gooˉ Poncio
Pilato hi̱ˉmaˊ la ̱a ̱ˈ lleˊmohꜘ.

Gaꜙju̱u̱ꜗ Juda
3 Judaheꜘhi ̱ˉgaꜙngëëꜗ Jesús, gaꜙka ̱yꜗ

chaˉmiihˉ hʉʉˊdsëˉ maˊ gaꜙjëëyꜗ heˉ
maˉjmeeꜘ dsaˉ heꜘ hihꜙ ju̱u̱ꜘ Jesús.
Heˉja̱ˉ ñeeyˊ naˊngëëyˊ kaˉlähꜘ läꜙjëꜙ
gyiiꜘgyaꜘ kuuˊ tøøˉ heˉ gaꜙji̱i̱hꜗ läꜙjë ̱ë̱ꜙ
jmiˉdsaˉka ̱a ̱hˊkya̱a ̱hˊdsaˉgyʉʉhˊheꜘ.
4Mahꜗ gaꜙjäyhꜘ:

—Naˉbä̱ä ̱hnˋ dsoˊkyeˉ, maˉngëënˋ
ja ̱a̱ˉ hi̱ˉ ju̱u̱ꜘ hi ̱ˉ saꜙ chaˉ dsooˊ chaˉ
kihꜗ.
Mahꜗ gaꜙjähꜘ dsaˉka ̱a̱hˊ heꜘ sɨɨyhꜙ:
—¿Heeˉ gaꜙtë̱ë̱ꜘ jnääh ˈ jëëˊ jnäähꜗ

kyahˈ? Kwa̱a ̱t˜ kyahꜗ baˊ hneˉ naˉ.
5Heˉja̱ˉ gaꜙjwäꜗ Juda kuuˊ ja̱ˉ nehꜙ

gwahꜙ jʉʉhꜙ, mahꜗ yaꜙhë ̱ë̱yꜗ jeeˊ ja ̱ˉ,
ngooyꜗ naˊtäyˉ cheꜘ luuyˊ. 6 Ja ̱ˉgaˊ



SanMateo 27:7 50 SanMateo 27:28

gaꜙjʉʉhꜗ jmiˉdsaˉ ka ̱a ̱hˊ heꜘ kuuˊ ja̱ˉ
mahꜗ gaꜙjäyhꜘ:

—Saꜙ leꜘ tøøhˊ jneˊ kuuˊ laˉ ko ̱ˉjø̱hꜘ
kya ̱a̱hˊ kuuˊ heˉ kwëëh˜ dsaˉ Dio,
jëëhꜘ, maˉhläähˊ jmaˉ kya ̱a̱hˊ kuuˊ laˉ.

7 Heˉja̱ˉ gaꜙta̱a ̱yhˋ juuˈ kweeˉ layꜗ
ko̱o̱ˉ hwaꜗ kya ̱a̱hˊ kuuˊ ja̱ˉ jeeˊ ha̱a ̱yˈ
dsaˉ cha̱a ̱ˉ ʉ̱ʉ̱ꜘ. Hwaꜗ ja̱ˉ maˊ che̱e̱ˉ
hwaꜗ kihꜗ tëꜙmɨˈhyaˉ. 8Heˉja ̱ˉ läꜙji̱i ̱hˈ
jmɨɨˊ naˈ, hwaꜗ ja̱ˉ che̱e̱ˉ: Hwaꜗ heˉ
gaꜙkë̱ë̱ꜘ jmaˉ. 9Läꜙja̱ˉgaꜙläꜙteꜗ läꜙko̱o̱ˉ
gaꜙjähꜘ Jeremía hi̱ˉ gaꜙngëëꜗ juuˈ kihꜗ
Dio lloꜘjooꜗ, maˊ gaꜙjäyhꜘ: “Gaꜙka ̱yꜗ
gyiiꜘgyaꜘkuuˊ tøøˉ, heˉmaˊ jmeeꜘdsaˉ
Israel kwa ̱a ̱t˜ ko̱ˉja̱ˉ ji̱i ̱hˈ kye̱e̱ꜘ ja ̱a̱ˉ
dsaˉ, 10mahꜗ gaꜙlayꜗ hwaꜗ kihꜗ tëꜙ mɨ
ˈhyaˉ, läꜙko ̱o̱ˉmadaꜚheˉgaꜙjmeeꜘDio
kinꜙ.”

Gaꜙka̱ꜗ Pilato juˈdsooꜘ kihꜗ Jesús
(Mr. 15:2-5; Lc. 23:3-5; Jn. 18:33-

38)
11 Maˊ chehˈ Jesús chaˊnëˊ lleˊmohꜘ,

heˉja̱ˉ gaꜙngɨɨꜘ lleˊmohꜘ juuˈ kiyhꜗ:
—¿Cheˊ hneˉ heꜘ dsaˉjø ̱ø̱hˈ kya ̱a̱ꜗ

dsaˉ judiu?
Heˉja̱ˉ gaꜙje̱e̱hˉ Jesús juuˈ kiyhꜗ:
—Maˉjähˊ baˊ hneˉ.
12 Läꜙjë ̱ë̱ꜙ jmiˉdsaˉ ka̱a ̱hˊ kya̱a ̱hˊ

dsaˉgyʉʉhˊ maˊ bä̱ä ̱yhˉ dsooˊ, pero
niꜙ miihˉ saꜙ chaˉ gaꜙje̱e̱hˉ Jesús.
13Heˉja̱ˉ gaꜙjähꜘ Pilato:

—¿Cheˊ saꜙnuuhˉ johꜘ juuˈ saꜙhnooˉ
dsaˉ kyahꜗ?

14Pero niꜙ ko̱o̱ˉmɨˈjuuꜗ saꜙ gaꜙje ̱e̱hˉ
Jesús kiyhꜗ, heˉja̱ˉ chaˉgaˊmiihˉ maˊ
jëë˜ dsa̱hꜙ Pilato. 15 Läꜙjëꜙ ji̱i ̱h˜ maˊ
tëˉ jmɨɨˊ heˉ ku̱hˉ dsaˉ judiu borrego
mähꜗ maˊ lä ̱ä ̱˜ Pilato ja ̱a̱ˉ jeeˊ läꜙjë̱ë̱ꜙ
hi ̱ˉ tä̱ä ̱hˊnehꜙñeˈhi̱ˉmaˊ tɨh˜ dsëꜗ dsaˉ
baˊ. 16 Jmɨɨˊ ja̱ˉ maˊ hä̱ä ̱ˊ nehꜙñeˈ ja ̱a̱ˉ
hi ̱ˉmaˊ che ̱e̱ˉBarrabáhi ̱ˉmaˊhiiꜘ juuˈ
kihꜗ. 17Heˉja ̱ˉ gaꜙngɨɨꜘ Pilato juuˈ kihꜗ
hi ̱ˉ gaꜙku̱hꜗ jeeˊ ja ̱ˉ:

—¿Hii̱̱ˉ hnoohˉ hnähꜘ lä ̱ä ̱nˊ? ¿Cheˊ
lä ̱ä ̱nˊ Barrabá o cheˊ lä ̱ä ̱nˊ Jesús hi̱ˉ
che ̱e̱ˉ Cristo? —gaꜙjähꜘ Pilato.

18 Jëëhꜘ, läꜙlaˉ baˊ maˉñeyˉ heˉ
naˉhøøhˊ baˊ dsaˉ heꜘ kihꜗ Jesús, hehꜗ
gaꜙngëëꜗ dsihꜘ jaˊgooyˉ. 19 Maˊ gyaˈ

Pilato nëˊtaˊ kihˈ, maˊ gaꜙllooꜗ ja̱a ̱ˉ hi̱ˉ
maˊ kye̱ˉ juuˈ kihꜗmëyˊ, maˊ jäyhꜘ:

—Jähꜘ dsaˉmëꜘ kya ̱a̱hꜗ: “Taꜙ bä̱ä ̱hˋ
hñaah ˈ kya ̱a̱hˊ dsaˉñʉʉhˉ llu̱u ̱ꜗ heꜘ.
Jëëhꜘ, taꜙ yaꜙjnäꜙ maˉkë̱ë̱ ˈ jnihꜘ
naˊhøøꜘ jwërte.”

20 Pero jmiˉdsaˉ ka ̱a ̱hˊ kya̱a ̱hˊ
dsaˉgyʉʉhˊmaˊ ta̱a ̱yhˉ dsaˉ juuˈmahꜗ
waˊ ngɨɨyꜘ heˉ lä ̱ä̱ꜘ Barrabá mahꜗ waˊ
ju̱u ̱ꜘ Jesús. 21 Ko̱o̱ˉ kaˉlähꜘ gaꜙjähꜘ
Pilato:

—¿Hii̱ ̱ˉ jeeˊ läꜙu̱u ̱ꜘ hnoohˉ hnähꜘ
lä ̱ä ̱nˊ?
Läꜙjë ̱ë̱ꜙ baˊ gaꜙjähꜘ:
—Lä ̱ä ̱ˋ Barrabá.
22Mahꜗ gaꜙjähꜘ Pilato sɨɨyhꜙ:
—¿Heeˉ naˉ jmeenˋ kya̱a ̱hˊ Jesús hi̱ˉ

che ̱e̱ˉ Cristo?
Maˊ jäyhꜘ:
—Waˊ dsaˉta ̱a̱yˊ dsohꜘ hmaˉcruꜚ.
23 Ko̱o̱ˉ kaˉlähꜘ gaꜙjähꜘ lleˊmohꜘ heꜘ

sɨɨyhꜙ:
—¿Heeˉ hlɨɨhˈmaˉjmeeꜘ dsaˉ laˉ?
Pero chaˉgaˊmiihˉ mɨɨhˊ gaꜙtoohꜗ

dsaˉ heꜘ, maˊ jäyhꜘ:
—Tä̱ä ̱yˋ dsohꜘ hmaˉcruꜚ.
Gaꜙjä̱ꜘ juuˈ ju̱u̱ꜘ Jesús
(Mr. 15:6-20; Lc. 23:13-25; Jn.

18:38-19:16)
24 Maˊ jëë˜ Pilato saꜙ hii˜ liyhꜙ

kya̱a ̱hˊ dsaˉ, chaˉgaˊmiihˉ gaꜙchiꜗ
gaꜙjwa ̱a ̱ꜗ dsaˉ heꜘ. Heˉja ̱ˉ gaꜙka ̱yꜗ
miihˉ jmɨɨˉ, gaꜙgyiyhꜗ gooyˉ chaˊnëˊ
läꜙjë ̱ë̱ꜙ dsaˉ heꜘ, mahꜗ gaꜙjäyhꜘ:

—Saꜙ bä̱ä ̱hnˊ hñiinꜙ kya̱a ̱hˊ jmaˉ kihꜗ
dsaˉ llu ̱u̱ꜗ laˉ. Naˉ hnɨɨhˈ maˉnaˉlaꜚ
kwa ̱a ̱t˜ kyahꜗ hnähꜘ.

25Heˉja ̱ˉ gaꜙjähꜘ gaꜙläꜙjë̱ë̱ꜙ dsaˉheꜘ:
—Waˊ naˉbä̱ä ̱hˋ jnäähꜗ jmaˉ kiyhꜗ,

läꜙkye ̱ˉ jo ̱o̱ꜘsɨɨhˊ jnäähꜗ.
26 Ja ̱ˉgaˊ gaꜙlä̱ä ̱ꜗ Pilato Barrabá

mahꜗ gaꜙjmeeyꜘ hihꜙ gaꜙjmiˊ gaꜙba ̱a̱ꜗ
dsaˉ Jesús. Maˉngëëꜘ heˉ ja ̱ˉ,
gaꜙngëëyꜗ Jesús jaˊgooˉ hløøꜘ mahꜗ
dsaˉtä̱ä ̱yˋ dsohꜘ hmaˉcruꜚ. 27 Heˉja̱ˉ
gaꜙjä̱ä ̱ꜗ hløøꜘ kya̱a ̱ꜗ Pilato Jesús taꜙ
nëˊtaˊ kiyhˈ, mahꜗ gaꜙku̱yhꜗ läꜙjë ̱ë̱ꜙ
hløøꜘ läꜙkuˊ läꜙji ̱i̱ꜗ kiyhꜗ. 28 Hiꜙ
gaꜙlle̱e̱ꜗ hløøꜘ hmɨɨhˉ kihꜗ Jesús mahꜗ
gaꜙkye ̱hˉ dsihꜘ ko ̱o̱ˉ hmɨɨhˉ gyʉ̱ʉ̱ꜘ

lähˉ läꜙko̱hꜘ heˉ kë̱hˉ rey. 29 Gaꜙka ̱yꜗ
wɨɨ̱ ̱̄ to ̱o̱ꜘ gaꜙjmeeyꜘ ko̱o̱ˉ heˉ lɨhˉ
mahꜗ gaꜙtooyhˉ lleˊ Jesús llaꜚ coron.
Gaꜙtooyhˉ ko̱o̱ˉ hmaˉtahˉ gooyˉ
raˉllu ̱u̱ꜗ, maˊ jmä̱ä ̱˜ dsihꜘ läꜙko̱o̱ˉ
ja ̱a̱ˉ dsaˉtaˊ jø ̱ø̱hˈ. Ja̱ˉgaˊ gaꜙju̱u̱yhꜗ
jnëyˊ chaˊnëyˊmahꜗ gaꜙmiꜙkwa ̱yhꜗmaˊ
jäyhꜘ:

—Peerꜙ jø ̱ø̱hˈ dsaˉtaˊ kya̱a ̱ ˈ dsaˉ
judiu.

30 Gaꜙtiˊ gaꜙhñeꜗ dsihꜘ, gaꜙka ̱yꜗ
hmaˉtahˉ mahꜗ gaꜙbayꜗ lleyˊ.
31 Maˉngëëꜘ maˉmiˉkwa ̱hꜗ dsihꜘ,
gaꜙlle̱e̱ꜗ dsaˉ hmɨɨhˉ gyʉ̱ʉ̱ꜘ heˉ
gaꜙkye ̱yhˉ ja̱ˉ, mahꜗ gaꜙkye̱yhˉ
kaˉlähꜘ hmɨɨhˉ kiyhꜗ, ja̱ˉgaˊ gaꜙjä̱ä ̱yꜗ
naˊtä̱ä ̱yˊ dsohꜘ hmaˉcruꜚ.

Gaꜙtä̱ä̱yˉ Jesús dsohꜘ hmaˉcruꜚ
(Mr. 15:21-32; Lc. 23:26-43; Jn.

19:17-27)
32 Läꜙ maˊ gaꜙhwë ̱ë̱yˉ nëˊtaˊ ja ̱ˉ,

gaꜙjë ̱ë̱yꜗ ja̱a ̱ˉ dsaˉ cha ̱a̱ˉ Cirene hi̱ˉ
maˊ che̱e̱ˉ Simón. Gaꜙjmeeꜘ hløøꜘ biiꜗ
gaꜙka ̱ꜗ dsaˉ heꜘ hmaˉcruꜚ kihꜗ Jesús.
33 Gaꜙjä ̱ä̱yꜗ Jesús läꜙ gaꜙtëꜘ jeeˊ che̱e̱ˉ
Gólgota, heˉ hnøøꜗ jähꜙ: Mooˈ Lleˊ
Hlɨɨꜘ. 34 Jeeˊ ja̱ˉ gaꜙkwëëhꜗ dsihꜘ jmɨɨˉ
ji ̱i̱hˉ heˉ naˉka̱a ̱h˜ jmɨɨˉ llihꜗ. Ko̱o̱ˉ
gaꜙhlʉyhꜘ miihˉ baˊ, saꜙ gaꜙhiiyꜗ maˊ
hɨy̱hˈ jmɨɨˉ ja ̱ˉ. 35Maˉngëëꜘ maˉtä̱ä̱ˉ
dsihꜘdsohꜘhmaˉcruꜚ, gaꜙtiˊgaꜙllooyhꜗ
hmɨɨhˉ kihꜗ Jesús kooyh˜ suert. Läꜙja̱ˉ
gaꜙläꜙteꜗ läꜙko̱o̱ˉ gaꜙjähꜘ hi̱ˉ gaꜙngëëꜗ
juuˈ kihꜗDio: “Gaꜙtiˊ gaꜙllooyhꜗhmɨɨhˉ
kinꜙ kya ̱a̱hˊ dsaˉkya̱a ̱yhˊ, gaꜙkooyhꜗ
suertmahꜗ jëëyꜗ hi ̱i̱ˉ të ̱ë̱ꜗ hmɨɨhˉ kinꜙ.”
36Mahꜗ gaꜙta̱a ̱yhˋ gaꜙhøøyꜘ jeeˊ ja̱ˉ.

37Gaꜙtø ̱ø̱ꜗ dsaˉ taꜙ gyʉʉhˈ lleyˊ ko̱o̱ˉ
hwëhꜘ heˉ jähꜘ haˉ läꜙ laꜗ dsooˊ heˉ
bä ̱ä̱hˉdsihꜘ: “Hi̱ˉ laˉnaˉ Jesúshi̱ˉ la ̱a̱ꜗ
Dsaˉjø ̱ø̱hˈ kya̱a ̱ꜗ dsaˉ judiu.” 38 Kooꜘ
kiyhꜗ, maˊ tø̱ø ̱ꜘ to̱ꜗ hmaˉcruꜚ jeeˊ
maˉnaˉta̱a ̱ꜙ u̱u ̱ꜗ dsaˉhɨɨ̱ ̱̄ , ja̱a ̱ˉ jwooˈ
raˉllu ̱u̱ꜗ kiyhꜗ, ja̱a ̱ˉ jwooˈ raˉkë̱hˈ
kiyhꜗ. 39Läꜙjë̱ë̱ꜙ hi̱ˉmaˊ dsaˉngëëꜘ taꜙ
ja ̱ꜙ maˊ jiiyh˜ lleyˊ hiꜙ maˊ miˉkwa ̱yhꜗ
kihꜗ Jesús. 40Maˊ jäyhꜘ:

—Hneˉ hi ̱ˉ maˊ tuˈ gwahꜙ jʉʉhꜙ
mahꜗ kya̱a ̱hˊ hnëˉ jmɨɨˊ maˊ choohˊ,

lä ̱ä ̱ˋ hñaah ˈ. Jñaa̱ ̱ˋ nëˊ hmaˉcruꜚ naˉ,
cherˊmahꜗ dsooꜘ la ̱a̱hꜗ Jo̱o̱ꜘ Dio.

41 Ja ̱ˉbaˊ läꜙja̱ˉ gaꜙjmeeꜘ läꜙjë ̱ë̱ꜙ
dsaˉka ̱a̱hˊ kya̱a ̱ ˈ jmiˉdsaˉ kya̱a ̱hˊ
taˉjwohꜗ kya̱a ̱ꜗ ley, kya̱a ̱hˊ läꜙjë ̱ë̱ꜙ
dsaˉgyʉʉhˊ, maˊ jäyhꜘ:

42 —Gaꜙlä ̱ä ̱yꜗ baˊ jñahꜘ dsaˉ mahꜗ
saꜙ liyhꜙ lä ̱ä ̱yꜗ hñiiyꜘ. Cherˊmahꜗ
dsooꜘ la ̱a̱yꜗ Dsaˉjø ̱ø̱hˈ kya̱a ̱ꜗ dsaˉ
Israel, waˊ jñaa̱ ̱yˈ hñiiyꜘ naꜗ dsohꜘ
hmaˉcruꜚ, ja̱ˉgaˊ läꜙhe̱e̱hꜘ jneˊ kiyhˈ.
43Gaꜙka ̱yꜗoˉjø ̱hꜙdsëˉkihꜗDio. Heˉja̱ˉ
cherˊmahꜗ Dio hnääyꜗ, hñiiꜘ Dio waˊ
lä ̱ä ̱yˈ naꜗ, jëëhꜘ heꜘ baˊ hñiiyꜘ maˊ jäyhꜘ
la ̱a ̱yꜗ Jo̱o̱ꜘ Dio.

44 Läꜙja ̱ˉ kaˉlähꜘ gaꜙmiꜙkwa ̱hꜗ hi̱ˉ
hɨɨ̱ ̱̄ hi̱ˉ maˊ ta̱a̱ꜙ jyohꜘ hmaˉcruꜚ kooꜘ
kiyhꜗ.

Gaꜙju̱u̱ꜗ Jesús
(Mr. 15:33-41; Lc. 23:44-49; Jn.

19:28-30)
45 Maˊ gaꜙtëꜘ lla̱ꜗhyooꜙ, läꜙka ̱a̱ˉ

jmɨˉgyʉʉꜙ gaꜙnʉʉˉ läꜙji̱i ̱hˈ gaꜙtëꜘ ko ̱ˉhi ̱ˊ
hnëˉ taꜙ gaꜙhlooꜘ. 46 Ja ̱ˉbaˊ hor˜ ja ̱ˉ,
gaꜙhlëëhꜘ Jesúsko̱o̱ˉki̱ˉga ̱a̱ˉ, gaꜙjäyhꜘ:

—Elí, Elí, ¿lama sabactani? —heˉ laˉ
hnøøꜗ jähꜙ: Dio kya̱a ̱nꜙ, Dio kya̱a ̱nꜙ,
¿heˉlaˈmaˉbe ̱e̱hꜙ jnäꜘ?

47 Ko̱ˉlla̱a ̱ˊ hi̱ˉ maˊ tä̱ä ̱hˊ jeeˊ ja̱ˉ
gaꜙnuuyꜘ heˉ gaꜙhlëëyhꜘ, heˉja̱ˉ
gaꜙjäyhꜘ:

—Jëëˋ daˊ, tëëyh˜ Elía.
48 Läꜙcha̱hꜘ ja ̱ˉ ngooꜗ koˉchihˊ ja ̱a̱ˉ

dsaˉkya̱a ̱yhˊ, gaꜙka̱yꜗ ko̱o̱ˉ waˊjooˉ,
gaꜙmiꜙgyʉyhꜘ jooˉ kya ̱a̱hˊ jmɨɨˉ ji̱i ̱hˉ.
Gaꜙllaꜙlleyꜗ lleˊ hmaˉ mahꜗ gaꜙchooyꜘ
maˊ hɨẖˈ Jesús. 49Ko̱ˉlla̱a̱ˊmaˊ jähꜘ:

—Taꜙ jmä̱ä ̱yꜙ heˈ. Waˊ jëëˊ daˊ jneˊ
cheˊ jäꜙ Elíamahꜗ lä ̱ä̱yꜗ.

50Ko̱o̱ˉ kaˉlähꜘ gaꜙhoohꜗ Jesús ko̱o̱ˉ
ki ̱ˉga̱a ̱ˉ, ja ̱ˉgaˊ gaꜙngëëyꜗ jmɨˉlleꜘ
kiyhꜗ. 51 Läꜙcha ̱hꜘ ja̱ˉ gaꜙgɨɨˉ hmɨɨhˉ
heˉ maˊ naˉjnëˉ llahˈ gwahꜙ, gaꜙløøꜗ
taꜙ gyʉʉhˈ läꜙ gaꜙtëꜘ hwaꜗ. Gaꜙjehꜗwɨɨꜘ
jwërtehwaꜗ läꜙji̱i̱hˈgaꜙlla̱a ̱ꜘku̱u ̱ˊhlooˉ.
52 Hiꜙ gaꜙnaꜘ toˉhø̱ø̱ˉ kihꜗ jwë ̱ë̱ꜘ hi̱ˉ
naˉjngëëˈ kya̱a ̱ꜗ Dio mahꜗ gaꜙläꜙji ̱i̱yhˋ
hi̱ˉ maˊ naˉju̱u ̱ˊ. 53 Läꜙcha̱hꜘ ja̱ˉ
gaꜙhwë ̱ë̱ˉ hi̱ˉ heꜘ nehꜙ toˉhø ̱ø̱ˉ maˊ

gaꜙläꜙji̱i ̱hˋ Jesús, ja̱ˉgaˊ gaꜙnääyˋ taꜙ jeeˊ
jwɨɨˉ naˉjngɨɨˈ jeeˊ gaꜙmiꜙjnääyˉ hñiiyꜘ
jeeˊ kihˈ jwë ̱ë̱ꜘ dsaˉ. 54 Gaꜙjwa ̱a̱yhˈ
jwërte jʉʉˊ hløøꜘ kya̱a ̱hˊ dsaˉkya̱a̱yhˊ
hi ̱ˉ maˊ hä ̱ä ̱˜ Jesús, maˊ gaꜙjehꜗ wɨɨꜘ
hwaꜗ hiꜙ maˊ gaꜙjëëyꜗ läꜙjëꜙ heˉ gaꜙlaꜗ
ja ̱ˉ. Gaꜙjäyhꜘ:

—Maꜙraꜙ juˈdsooꜘ, heꜘ baˊ Jo̱o̱ꜘ Dio
naˉ.

55Ko̱ˉnɨɨh˜ gaˊ ja̱ˉ maˊ tä̱ä ̱hˊ kaˉlähꜘ
jwë ̱ë̱ꜘ dsaˉmëꜘ hi ̱ˉ maˊ jëë˜. Dsaˉmëꜘ
heꜘ yaꜙnääꜗ kya̱a ̱hˊ Jesús läꜙ gaꜙtëꜘ
hwaꜗ Galilea. Hi ̱ˉ heꜘmaˊ jmeeꜙ taˊheꜗ
kiyhꜗ. 56 Jeeˊ ja̱ˉ maˊ hä̱ä ̱ˊ María Mag-
dalena kya̱a ̱hˊ María chooˈ Jacobo
kya ̱a̱hˊ José, kya̱a ̱hˊ chooꜗ chihˉ kya ̱a̱ꜗ
Zebedeo.

Gaꜙha̱a̱yꜗ Jesús
(Mr. 15:42-47; Lc. 23:50-56; Jn.

19:38-42)
57Taꜙ gaꜙhlooꜘ jmɨɨˊ ja̱ˉ, jaꜗ ja̱a ̱ˉ dsaˉ

chaˉ kuuˊ hi̱ˉ maˊ cha̱a ̱ˉ Arimatea
hi ̱ˉ maˊ che ̱e̱ˉ José. Hi̱ˉ heꜘ kaˉlähꜘ
gaꜙla ̱a ̱ꜗ discípulo kya̱a ̱ꜗ Jesús. 58 Ñeeˊ
dsaˉ heꜘ naˊhlëëhˊ kya̱a ̱hˊ Pilato
mahꜗ kwayꜗ jwëˈ jyooyꜗ jmɨˉngoꜗ
kihꜗ Jesús dsohꜘ hmaˉcruꜚ. Gaꜙkwaꜘ
bihꜗ jwëˈ mahꜗ ko̱o̱yꜙ jmɨˉngoꜗ kihꜗ
Jesús. 59 Heˉja ̱ˉ gaꜙjyooꜗ José heꜘ
jmɨˉngoꜗ kihꜗ Jesús mahꜗ gaꜙlä ̱ä ̱yˉ
ko̱o̱ˉ taˉjmaahˋ naˉjngɨɨ ˈ. 60 Mahꜗ
gaꜙta̱a ̱yhˉ nehꜙ ko ̱o̱ˉ toˉhø ̱ø̱ˉ hmëëꜘ
heˉ maˊ naˉhëˉ kiyhˈ nëˊ ku ̱u̱ˊ hlooˉ.
Maˉngëëꜘ heˉ ja̱ˉ, gaꜙbäyꜗ ko ̱o̱ˉ mɨ
ˈku̱u ̱ˊ jʉʉhˉ mahꜗ gaꜙjlëyꜗ hoˊtooˉ ja ̱ˉ.
Ja ̱ˉgaˊngaayhˈ. 61Chaˊnëˊ kihˈ toˉhø̱ø̱ˉ
ja ̱ˉ, maˊ gyaˈMaríaMagdalena kya̱a ̱hˊ
gaˊ jñahꜘMaría.

Maˊ tä ̱ä̱hˊ hløøꜘ høøꜙ toˉhø ̱ø̱ˉ
62Maˊ gaꜙjnäꜗ jyohꜘ jmɨɨˊ, gaꜙllaꜙnääꜗ

jmiˉdsaˉ ka ̱a ̱hˊ kya̱a ̱hˊ dsaˉ fariseo
chaˊnëˊ Pilato. Maˉgoh˜ jmɨɨˊ heˉ
maˊ miˉllu ̱u̱ꜗ dsaˉ hñiiꜘ kihꜗ jmɨɨˊ heˉ
te ̱e̱yhˉ dsëyꜗ. 63Mahꜗ gaꜙsɨɨyhꜙ:

—Maˉläˉdsooh˜ dsëˉ jnääh ˈ heˉ
gaꜙjähꜘ hi̱ˉ taˉju̱u ̱ ˈ heꜘ. Läꜙko̱o̱ˉ
maˊ cha̱a ̱yˉ gaꜙjäyhꜘ: Gaˊ maˉhyaˉ
hnëˉ jmɨɨˊ naˉju̱u ̱nˊ, läꜙji̱i ̱hnˊ kaˉlähꜘ.
64 Heˉja̱ˉ jmeeˊ madaꜚ høøꜗ dsaˉ
toˉhø̱ø̱ˉ läꜙji̱i ̱hˈ tëꜗ hnëˉ jmɨɨˊ. Jëëhꜘ,

gooˉ laꜗ waˊraˉ gaꜙllaꜙnääꜗ discípulo
kya̱a ̱yꜗ taꜙlaꜙ hwëˈ, lle̱e̱yꜙ hlɨɨꜘ mahꜗ
miˉga ̱a ̱yꜙ dsaˉ, jäyhꜙ: “Maˉläˉji ̱i̱yhˋ
baˊ jeeˊ kihˈ hi ̱ˉ maˉnaˉju̱u̱ˊ”. Läꜙja̱ˉ
leꜘ juuyꜗ chaˉgaˊmiihˉ läꜙko̱hꜘ gaˊ heˉ
gaꜙjuuꜗ Jesús läꜙmaˊ toˉnëˊ.

65Heˉja̱ˉ gaꜙjähꜘ Pilato sɨɨyhꜙ:
—Hi ̱i̱ꜚ hløøꜘ tä̱ä ̱hˊ naˉ. Goˉjä ̱ä̱yꜙ

mahꜗ høøyꜗ toˉhø ̱ø̱ˉ haˉ ko̱hꜘ ji̱i ̱hˈ leꜘ.
66 Heˉja̱ˉ gaꜙnääyꜗ kya̱a ̱hˊ hløøꜘ

jeeˊ laˈ toˉhø̱ø̱ˉ mahꜗ høøyꜗ kweeˉ.
Gaꜙjmeeyꜘ lii˜ hooˊ toˉhø ̱ø̱ˉ mahꜗ saꜙ
täꜗ dsaˉ gooˉ. Hiꜙ gaꜙlla̱a ̱yꜗ hløøꜘ høøꜗ
kaˉlähꜘ.

28
Gaꜙläꜙji ̱i̱hˋ Jesús
(Mr. 16:1-8; Lc. 24:1-12; Jn. 20:1-

10)
1 Maˉgoh˜ jmɨɨˊ heˉ te ̱e̱hˉ dsaˉ

dsëꜗ, läꜙko ̱hꜘ gaꜙjnäꜗ toˉnëˊ jmɨɨˊ kihˈ
seman˜, ngooꜗ María Magdalena
kya̱a ̱hˊ jñahꜘ María naˊjëëyˉ toˉhø̱ø ̱ˉ.
2Niꜙ saꜙ lii˜ gaˊ maˊ gaꜙjehꜗ wɨɨꜘ jwërte
hwaꜗ. Gaꜙjñaa̱ ̱ꜗ gyʉʉhˈ ja ̱a̱ˉ ángel kya ̱a̱ꜗ
Dio. Maˊ gaꜙllooyꜗ jeeˊmaˊ laˈ toˉhø̱ø ̱ˉ,
gaꜙbäyꜗmɨˈku̱u ̱ˊ heˉmaˊ naˉjnëˉmahꜗ
gaꜙgyayˉnëˊ kihˈ. 3Ángelheꜘmaˊ jnä̱ä ̱ꜘ
läꜙko̱hꜘ jeꜚñihꜗ. Saˊhmɨɨhˉ kiyhꜗmaˊ laˈ
tøˉjlë ̱ë̱ˉ läꜙko ̱o̱ˉ tøøˉ tʉˊhmooˉ. 4Maˊ
gaꜙjëëꜗ hløøꜘ hi̱ˉmaˊ tä̱ä ̱hˊ høøꜙ jeeˊ ja̱ˉ
gaꜙläꜙgoyhꜙ jwërte läꜙji̱i ̱hˈ gaꜙjlä̱ä ̱yꜗ,
gaꜙsa ̱a̱ꜗ gaꜙja̱a ̱yꜗ hwaꜗ läꜙko ̱hꜘ hi̱ˉ
naˉju̱u ̱ˊ baˊ. 5Mahꜗ gaꜙjähꜘ ángel sɨɨyhꜙ
dsaˉmëꜘ heꜘ:

—Taꜙ waˊ ga ̱hˈ hnähꜘ. Maꜙ baˊ
jnäꜘ, maˉyaˉnäähꜗ hnähꜘ hnaahꜙ
hnähꜘ Jesús hi̱ˉ gaꜙtä̱ä ̱ˉ dsaˉ dsohꜘ
hmaˉcruꜚ. 6 Saꜙ cha̱a ̱ˉ jeeˊ laˉ,
hi̱i ̱ꜚ maˉläˉji̱i ̱hˋ läꜙko̱o̱ˉ gaꜙjäyhꜘ jä ̱ä̱ꜗ.
Yaˉnääꜘ hnähꜘ yaˉjëëˋ jeeˊ gaꜙkya ̱a̱ˉ
dsihꜘ. 7Mahꜗ goˉnääꜘ hnähꜘ koˉchihˊ
goˉjmeehˋ hnähꜘ juuˈ kihꜗ läꜙjë ̱ë̱ꜙ
discípulo kya̱a ̱yꜗ heˉ maˉläˉji̱i̱yhˋ jeeˊ
kihˈ hi̱ˉ naˉju̱u ̱ˊ. Hi̱i ̱ꜚ dsooˈ dsaˉjä ̱ä ̱ˋ
hnähꜘ taꜙ Galilea. Jeeˊ ja̱ˉ jë̱ë̱hˈ hnihꜘ.
Heˉ laˉ naˉ juuˈ heˉ maˉjmeehnꜗ
kyahꜗ hnähꜘ.

8Maˉlaꜙ maˉjëëꜙ dsaˉmëꜘ heꜘ nehꜙ
toˉhø ̱ø̱ˉ ja ̱ˉ, gaꜙjwa ̱a̱yhˈ jwërte hiꜙ taꜙ

ko̱ˉta̱a ̱ˉ gaꜙjë ̱ë̱ꜘ dsëyꜗ goˉte˜. Mahꜗ
gaꜙnääyˋ chaˉhli ̱i̱yꜙ naˊjmeeyhˊ juuꜗ
kya ̱a̱ꜗ jnääh ˈ. Jeeˊ gaꜙnääyˋ ja ̱ˉ,
9 gaꜙmiꜙjnääˉ Jesús hñiiꜘ taꜙ chaˊnëyˊ,
gaꜙjmeeyꜘ Dio kihꜗ. Hiꜙ dsaˉmëꜘ heꜘ
gaꜙnääꜗ chu̱hꜙ mahꜗ gaꜙi̱i ̱yꜗ tɨɨˊ Jesús,
gaꜙjmeeyꜘ jʉʉhˉ kiyhꜗ. 10 Heˉja̱ˉ
gaꜙjähꜘ Jesús sɨɨyhꜙ:

—Taꜙwaˊ ga ̱hˈ hnähꜘ. Goˉnääˋ hnähꜘ
goˉjmeehˋ juuˈ kihꜗ ø̱ø ̱hnꜗ mahꜗ waˊ
llaˉnääyˋ taꜙGalilea. Jeeˊ ja ̱ˉ jë ̱ë̱yꜗ jnäꜘ.

Gaꜙjuuꜗ dsaˉ, gaꜙjäyhꜘ gaꜙhë̱ë ̱ꜗ
discípulo hlɨɨꜘ kya ̱a̱ꜗ

11 Maˉngëëꜘ maˉnääyˋ ja ̱ˉ, ko̱ˉlla̱a ̱ˊ
hløøꜘ hi̱ˉ maˊ høøꜙ toˉhø ̱ø̱ˉ, naˊnääˈ
taꜙ jeeˊ jwɨɨˉ naˊjmeeyhˊ juuˈ kihꜗ
dsaˉka ̱a ̱hˊ kya ̱a̱ ˈ jmiˉdsaˉ läꜙjëꜙ heˉ
gaꜙlaꜗ. 12 Heˉja̱ˉ gaꜙku̱hꜗ jmiˉdsaˉ
heꜘ kya̱a ̱hˊ dsaˉgyʉʉhˊ gaꜙjwa̱yhꜘ juuˈ,
mahꜗ gaꜙkwëëyhꜗ chaˉmiihˉ kuuˊ
läꜙjë ̱ë̱ꜙ hløøꜘ heꜘ. 13 Mahꜗ gaꜙta̱a̱yhˉ
juuˈ:

—Hnähꜘ baˊ naˉ jwahˈ: “Taˊko̱ˉji̱i ̱hˈ
naˉgwɨɨ̱ ̱̄ jnäähˈ, gaꜙllaꜙnääꜗ discípulo
mahꜗ gaꜙhë̱ë̱yꜗ hlɨɨꜘ kya ̱a̱yꜗ”, läꜙja̱ˉ
jwahˈ hnähꜘ. 14 Cherˊmahꜗ gaꜙläꜙñeꜙ
lleˊmohꜘ läꜙjëꜙ heˉ maˉlaꜙ, maˉñeˊ baˊ
jnäähꜗ haˉ läꜙ chiihˊ jnihꜘ mahꜗ saꜙ
bä ̱ä̱yhꜙ hnähꜘ.

15Gaꜙka ̱ꜗbaˊhløøꜘheꜘ kuuˊ ja̱ˉ, mahꜗ
gaꜙjmeeyꜘ läꜙko ̱o̱ˉ juuˈ heˉ gaꜙta̱a ̱hˉ
dsihꜘ. Heˉja̱ˉ läꜙ maˉcho̱o̱hˉ ja ̱ˉbaˊ
dsaˉ judiu juuˈ taˉjuuˈ ja ̱ˉ, läꜙji̱i ̱hˈ naꜗ.

Gaꜙche̱e ̱ꜗ Jesús discípulo kya ̱a̱ꜗ mahꜗ
dsaˉka ̱yꜙ juˈhmëëꜘ läꜙka̱a̱ˉ jmɨˉgyʉʉꜙ

(Mr. 16:14-18; Lc. 24:36-49; Jn.
20:19-23)

16 Läꜙjë ̱ë̱ꜙ gyaꜙka̱a ̱ꜙ jnääh ˈ gaꜙnøøꜗ
jnääh ˈ taꜙ Galilea, taꜙ mohꜘ jeeˊ
gaꜙjmeeꜘ Jesús madaꜚ heˉ dsaˊnøøˈ
jnäähꜗ. 17 Läꜙ maˊ gaꜙjë ̱ë̱ˊ jnäähꜗ
gaꜙjmeeˊ jnäähꜗ jʉʉhˉ kiyhꜗ, pero
ko̱ˉlla̱a ̱ˊ dsaˉkya̱a ̱hnˊ maˊ jmeeꜙ to̱ꜗ
dsëꜗ. 18 Heˉja̱ˉ jaꜗ Jesús chu̱hꜙ kya ̱a̱ꜗ
jnäähˈmahꜗ gaꜙsɨɨyhꜙ jnäähˈ läꜙlaˉ:

—Maˉnaˉngënˈ jwëꜗ jmeenˋhihꜙkihꜗ
läꜙjë ̱ë̱ꜙhi̱ˉ tä̱ä ̱hˊ gyʉʉhˈhwaꜗ. 19Heˉja̱ˉ
jwahnꜙ, goˉnääꜘ hnähꜘ goˉkwaˊ hnähꜘ
juuˈ läꜙka̱a ̱ˉ jmɨˉgyʉʉꜙ jeeˊ tä̱ä̱hˊ dsaˉ,

mahꜗ läꜙjwë ̱ë̱ꜘ discípulo kya̱a ̱nꜙ. Ja̱ˉ
cha̱a ̱yhˋ jmɨɨˉ läꜙko̱o̱ˉ madaꜚ heˉ
jmeeꜙ Tääˋ, kya̱a ̱hˊ Jo̱o ̱yꜘ, hiꜙ kya̱a ̱hˊ
Jmɨˉlleꜘ Naˉjngɨɨ ˈ. 20 Ja̱ˉ miˉtë̱ë̱hˈ
hnähꜘ heˉ miˉteyꜗ läꜙjëꜙ madaꜚ heˉ
maˉjmeenꜗ kyahꜗ hnähꜘ. Mahꜗ hi̱i ̱ꜚ
jnäꜘ hä ̱ä̱nˊ jeeˊ kyahˈ hnähꜘ gaꜙläꜙjëꜙ
jmɨɨˊ, läꜙji̱i ̱hˈ lla̱a ̱ꜙ jmɨˉgyʉʉꜙ. Waˊ laˈ
läꜙja ̱ˉ.

SanMarcos
Juˈhmëëꜘ kihꜗ Jesús heˉ

gaꜙsɨɨꜘMarcos

Maˊkwaꜙ Jwa̱a̱ꜚ juuˈ jeeˊ laˈhwaꜗki ̱i̱ꜙ
(Mt. 3:1-12; Lc. 3:1-9, 15-17; Jn.

1:19-28)
1 Jeeˊ laˉmaˉløøꜗ juˈhmëëꜘ kihꜗ Jesu-

cristo Jo̱o̱ꜘ Dio, 2 läꜙko̱o̱ˉ gaꜙjähꜘ Isaía
hi ̱ˉ gaꜙngëëꜗ juuˈ kihꜗ Dio:
Che̱e̱nꜚ ja̱a ̱ˉ hi̱ˉ dsaˉkwaꜙ juuˈ kinꜙ.
Hi̱ˉ heꜘ dsooꜗ taꜙ chaˊnëhˊ mahꜗ

miˉlluyꜗ jwëˈ kyahꜗ.
3Ki ̱i̱ˉ nʉʉhꜙ ko̱o̱ˉ lleꜘ heˉ hlëëhꜙ hwaꜗ

ki̱i ̱ꜙ jeeˊ saꜙ kwaꜙ niꜙmiihˉ:
“Miˉlluˋ hnähꜘ jwëˈ kihꜗ Dsaˉjø ̱ø̱hˈ

jnänˋ,
miˉllu̱u ̱ˋ hnähꜘ hñaahꜗ mahꜗ jäyꜙ

ko ̱ˉdsooꜘ jwëˈ”, gaꜙjäyhꜘ.
4 Maˊ choo˜ Jwa̱a̱ꜚ jmɨɨˉ ko̱o̱ˉ hwaꜗ

ki ̱i̱ꜙ jeeˊ saꜙ kwaꜙ niꜙ miihˉ. Gaꜙkwayꜘ
juuˈ heˉ sa̱a ̱ꜙ dsaˉ jmɨɨˉ hiꜙ gaꜙhlë̱ë̱yhꜗ
dsaˉ mahꜗ waˊ dsaˉje̱e̱yh˜ kya̱a ̱hˊ Dio
mahꜗko̱o̱ꜙDiodsëꜗkihꜗdsoˊkyeˉkiyhꜗ.
5 Jwë̱ë̱ꜘ dsaˉ gaꜙllaꜙnääꜗ jeeˊmaˊ chehˈ
Jwa̱a ̱ꜚ. Gaꜙllaꜙnääꜗ hi̱ˉ cha̱a ̱ˉ jeeˊ
jwɨɨˉ mähˉ heˉ naˉhe ̱e̱ꜚ hwaꜗ Judea
hiꜙ läꜙja ̱ˉ hi̱ˉ cha ̱a̱ˉ Jerusalén kaˉlähꜘ.
Läꜙjë ̱ë̱ꜙ dsaˉ heꜘ maˊ miˉjnääyꜙ heˉ
hlɨɨhˈ heˉ maˊ jmeeyꜙ hiꜙ gaꜙcha ̱a̱ꜗ
Jwa̱a ̱ꜚ jmɨɨˉ dsaˉ heꜘ chaˊjmɨɨˉ Jordán.

6 Hmɨɨhˉ kihꜗ Jwa ̱a̱ꜚ maˊ laˈ kya̱a ̱hˊ
jñuꜚ camey˜ hiꜙ maˊ häˊ looˉ tuyhꜗ.
Maˊ ku ̱yhˉ i ̱i̱hˉhiꜙmaˊhɨy̱h˜ jmɨhˈ tahꜗ
heˉ maˊ chaˉ mohꜘ. 7 Juuˈ läꜙlaˉ maˊ
kwayꜙ, maˊ jäyhꜘ:

—Kë̱ë̱ˉ gaˊ jäꜙ ja ̱a̱ˉ hi̱ˉ jø̱ø ̱hˈ gaˊ
läꜙko̱hꜘ gaˊ jnäꜘ. Hiꜙ niꜙ saꜙ të̱ˊdsë̱ë̱nꜗ
chiihnˊ mahꜗ llenˋ looˉ heˉ häˊ tɨɨyˊ.
8 Maꜙraꜙ juˈdsooꜘ cha ̱a̱nˊ hnähꜘ jmɨɨˉ
kya ̱a̱hˊ jmɨɨˉ baˊ, pero hi̱ˉ jäꜙ kë̱ë̱ˉ
gaˊ kiꜙ jnäꜘ, hi̱ˉ heꜘ cha̱a ̱ꜗ hnähꜘ jmɨɨˉ
kya ̱a̱hˊ JmɨˉlleꜘNaˉjngɨɨˈ.

Jwa̱a̱ꜚ gaꜙcha̱a̱ꜗ Jesús jmɨɨˉ
(Mt. 3:13-17; Lc. 3:21-22)

9 Gaꜙllooꜗ ko̱o̱ˉ jmɨɨˊ yaꜙhë ̱ë̱ꜗ Jesús
ko̱o̱ˉ jwɨɨˉ heˉ che ̱e̱ˉ Nazaret heˉ

naˉhe ̱e̱ꜚ hwaꜗ Galilea, ngooyꜗ mahꜗ
gaꜙchooꜗ Jwa̱a ̱ꜚ jmɨɨˉ kiyhꜗ chaˊjmɨɨˉ
Jordán. 10Maˊ yaꜙhë̱ë̱ꜗ Jesús chaˊjmɨɨˉ,
läꜙcha ̱hꜘ ja̱ˉ gaꜙjëëyꜗ gaꜙnaꜘ gyʉʉhˈ,
gaꜙjyooꜗ Jmɨˉlleꜘ Naˉjngɨɨ ˈ nëˊ kiyhˈ
la ̱a ̱ꜗ läꜙko ̱o̱ˉ ja̱a ̱ˉ juuˉ. 11 Hiꜙ
gaꜙläꜙnʉʉhꜘ ko̱o̱ˉ juuˈ heˉ jaꜗ gyʉʉhˈ,
heˉmaˊ jähꜘ:

—Hneˉ la ̱a ̱hꜗ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Peerꜙ cha̱a ̱nˉ lluꜗ kya̱a ̱hˊ
hneˉ.

Gaꜙka̱ꜗ hi ̱ˉsaꜙllu ̱ꜗ dsëꜗ Jesús
(Mt. 4:1-11; Lc. 4:1-13)

12 Läꜙcha̱hꜘ ja ̱ˉ, gaꜙjøøꜗ Jmɨˉlleꜘ
Naˉjngɨɨˈ kihꜗ Jesús taꜙhwaꜗ ki̱i ̱ꜙ. 13 Jeeˊ
ja ̱ˉ gaꜙjä̱yꜘ to ̱ꜗlooꜗ jmɨɨˋ jeeˊ cha̱a ̱ˉ jahꜘ
hä ̱ä̱ˈmahꜗ gaꜙka ̱ꜗ Tanaˊ dsëꜗ Jesús. Hiꜙ
gaꜙllaꜙnääꜗ ángele hi̱ˉmaˊ jmeeꜙ taˊheꜗ
kihꜗ Jesús.

Gaꜙløøꜗ Jesús kwayꜙ juuˈ hwaꜗ
Galilea

(Mt. 4:12-17; Lc. 4:14-15)
14 Maˉngëëꜘ maˉta̱a ̱hˉ dsaˉ Jwa̱a ̱ꜚ

nehꜙñeˈ, ngaahꜗ Jesús taꜙ hwaꜗ Galilea
naˊkwayˉ juˈhmëëꜘ läꜙko̱o̱ˉ jä ̱ä ̱ꜙ Dio
dsaˉ läꜙhihꜙ kihꜗ. 15Gaꜙjäyhꜘ läꜙlaˉ:

—Maˉdsë̱ë̱ꜗ jmɨɨˊ, heˉ tøøhnˊ naˈ heˉ
jä ̱ä̱ꜙ Dio dsaˉ läꜙhihꜙ kihꜗ. Je̱e̱hˋ hnähꜘ
kihꜗ Dio mahꜗ he ̱e̱hˋ hnähꜘ juˈhmëëꜘ
kiyhꜗ.

Gaꜙtëëhꜗ Jesús kye ̱e ̱ꜘ dsaˉ hi ̱ˉ maˊ
jwä˜ hmaꜗ

(Mt. 4:18-22; Lc. 5:1-11)
16 Jeeˊ hä̱ä ̱ˊ Jesús jwëˈ ngooꜗ taꜙ

chaˊhooˊ jmɨˉjʉʉhˉ heˉ hlaˉ hwaꜗ
Galilea, jeeˊ ja̱ˉ gaꜙjë ̱ë̱yꜗ Simón Peeˊ
kya̱a ̱hˊAndreˊ ø̱ø̱yhꜚ, maˊ tä̱ä ̱yhˊ jwäy˜
hmaꜗ, jëëhꜘ heˉ ja̱ˉ baˊmaˊ laˈ taˊ kiyhˈ.
17Mahꜗ gaꜙjähꜘ Jesús sɨɨyhꜙ:

—Yaˉnäähꜘ hnähꜘ kya̱a ̱hˊ jnäꜘ mahꜗ
miˊtë̱ë̱nꜗ hnähꜘ haˉ läꜙ jmeehˈ hnähꜘ
mahꜗ le̱e̱hꜙ hnähꜘ dsaˉ, llaꜚ heˉ maˊ
le̱e̱hꜙ hnähꜘ hmoohˉ.

18 Läꜙcha ̱hꜘ ja̱ˉ gaꜙkyeyˉ saˊhmaˈ
kiyhꜗmahꜗ gaꜙnääyꜗ kya̱a ̱hˊ Jesús.

19Maˉngëëꜘ gyihꜗ ko̱ˉnɨɨh˜, gaꜙjë ̱ë̱yꜗ
Jacobo kya̱a ̱hˊ Jwa̱a ̱ꜚ jo ̱o̱ꜘ Zebedeo
maˊ tä̱ä ̱yhˊ nehꜙ naˊmooꜘ, maˊ hmiiy˜
saˊhmaˈ kiyhꜗ. 20 Jesús gaꜙtëëꜗ kiyhꜗ

hiꜙ cha̱hꜘ baˊ gaꜙjmeeyꜘ ko ̱ˉjø̱hꜘ
kya ̱a̱yhˊ. Gaꜙjä̱ꜘ baˊ Zebedeo jmiiyˉ
nehꜙ naˊmooꜘ kya ̱a̱hˊ läꜙjë ̱ë̱ꜙ hi̱ˉ maˊ
jmeeꜙ taˊ kiyhˈ.

Gaꜙlle̱e ̱ˉ Jesús ja̱a̱ˉ jmɨˉlleꜘ hlɨɨhˈ kihꜗ
ja̱a̱ˉ dsaˉ

(Lc. 4:31-37)
21 Gaꜙllaꜙnääyꜗ jwɨɨˉ Capernaum

jmɨɨˊ ja̱ˉ. Hiꜙmaˊ gaꜙtëꜘ jmɨɨˊ heˉ te̱e̱hˉ
dsaˉ dsëꜗ gaꜙheꜗ Jesús nehꜙ gwahꜙ
mähˉ, hiꜙ gaꜙløøyꜗ hlë ̱ë̱yh˜ dsaˉ.
22 Peerꜙ maˊ dsa̱a̱˜ dsëyꜗ maˊ nuuyˉ
nʉʉhꜚ kihꜗ Jesús. Jëëhꜘ maˊ hlë ̱ë̱yh˜
dsaˉ läꜙko ̱hꜘ ja ̱a̱ˉ hi̱ˉ jmeeꜙ hihꜙ baˊ,
ja ̱ꜙ läꜙko̱hꜘ maˊ jmeeꜙ taˉjwohꜗ kya ̱a̱ꜗ
ley. 23 Nehꜙ gwahꜙ ja ̱ˉ, maˊ hä̱ä ̱ˊ ja ̱a̱ˉ
dsaˉñʉʉhˉ, hi ̱ˉmaˊkye̱ˉ jmɨˉlleꜘhlɨɨhˈ.
Gaꜙhlëëyhꜘ ko̱o̱ˉ ki̱ˉga ̱a ̱ˉ, 24 gaꜙjäyhꜘ:

—Taꜙ ka ̱a̱hꜙ jnääh ˈ, Jesús dsaˉ
Nazaret. ¿Cheˊmaˉñehꜗmahꜗmiˊlla̱a ̱hꜗ
jnäähˈ? Kyu̱u ̱nꜙbaˊhneˉ. Hneˉbaˊheꜘ
hi ̱ˉ naˉjngëëˈ kya̱a ̱ꜗ Dio.

25 Gaꜙjʉʉhꜗ Jesús kihꜗ jmɨˉlleꜘ hlɨɨhˈ
heꜘ, gaꜙsɨɨyhꜙ:

—Taꜙ toohꜘ mɨɨhˊ, goˉhë̱ë̱ˈ jeeˊ hä̱ä ̱hˊ
kihꜗ dsaˉñʉʉhˉ naˉ.

26 Heˉja̱ˉ gaꜙgwaꜘ gaꜙgya̱a ̱ꜘ
dsaˉñʉʉhˉ heꜘ gaꜙjmeeꜘ jmɨˉlleꜘ hlɨɨhˈ
kiyhꜗ, gaꜙhooyhꜗ ko̱o̱ˉ ki ̱ˉga̱a ̱ˉ, ja̱ˉgaˊ
yaꜙhë ̱ë̱yꜗ. 27Läꜙjë̱ë̱ꜙdsaˉmaˊ tä̱ä ̱hˊ jëë˜
dsa̱hꜙ, gaꜙngɨɨyꜘ juuˈ kihꜗ dsaˉkya̱a ̱yhˊ,
gaꜙjäyhꜘ:

—¿Heeˉ baˊ juuˈ naˉ? Hmëëꜘ baˊ laˈ
juuˈ naˉ. Peerꜙ be̱e̱ꜘ juuˈ kiyhꜗ, läꜙkye̱ˉ
jmɨˉlleꜘ hlɨɨhˈ jmeeyꜙ hihꜙ kihꜗ mahꜗ
nʉʉhˊ kiyhˈ.

28 Cha ̱hꜘ baˊ gaꜙläꜙchaꜙ juuˈ kihꜗ
Jesús läꜙka̱a ̱ˉ hwaꜗ Galilea.

Gaꜙmiꜙhlä ̱ä̱ꜘ Jesús maˉchooˈ Simón
Peeˊ

(Mt. 8:14-15; Lc. 4:38-39)
29 Maˊ yaꜙhë ̱ë̱ꜗ Jesús nehꜙ gwahꜙ

mähˉ, ngooyꜗ kya̱a ̱hˊ Jacobo kya̱a ̱hˊ
Jwa̱a ̱ꜚ chaˊnehꜙ kihꜗ Simón kya̱a ̱hˊ An-
dreˊ ø̱ø̱yhꜚ. 30 Maˉchooˈ Simón maˊ
kya ̱a̱ꜗ dsaahˊ lliiꜘ, heˉja̱ˉ gaꜙjmeeyꜘ
juuˈ kihꜗ Jesús. 31 Ngooꜗ Jesús jeeˊ
kya ̱a̱yꜗ, gaꜙso̱o ̱yhꜗ gooˉ dsaˉmëꜘ heꜘ
gaꜙcha̱a ̱yhˉ hiꜙ läꜙcha̱hꜘ ja ̱ˉ yaꜙhɨɨꜗ lliiꜘ

kiyhꜗ hiꜙ gaꜙløøyꜗ jmeeyꜙ taˊheꜗ kihꜗ
läꜙjë ̱ë̱ꜙ.

Gaꜙmiꜙhlä ̱ä̱ꜘ Jesús jwë̱ë ̱ꜘ hi̱ˉ dsaahˊ
(Mt. 8:16-17; Lc. 4:40-41)

32Taꜙ gaꜙhlooꜘ ja̱ˉ, läꜙmaˊ gaꜙhmääˋ
hyooˉ, naˊnääˈ jwë ̱ë̱ꜘ dsaˉ naˊjä ̱ä̱ˉ
dsaˉdsaahˊ chaˊnëˊ Jesús hiꜙ läꜙja̱ˉ
naˊjä̱ä ̱yˉ hi̱ˉ maˊ kye ̱ˉ jmɨˉlleꜘ hlɨɨhˈ.
33 Jwë̱ë̱ꜘ dsaˉ cha̱a ̱ˉ jeeˊ jwɨɨˉ ja̱ˉ
naˊnääˈ, gaꜙka ̱yhˈ goˉte˜ hoˊhneꜚ.
34 Gaꜙmiꜙhlä ̱ä̱ꜘ Jesús jwë ̱ë̱ꜘ dsaˉ hi̱ˉ
maˊ dsaahˊ kya̱a ̱hˊ naˉkuˊ naˉngɨɨ ˈ
dsooˊ. Hiꜙ gaꜙhwë ̱ë̱yꜗ jwë ̱ë̱ꜘ jmɨˉlleꜘ
hlɨɨhˈ hi̱ˉ maˊ jä ̱ä̱ꜙ dsaˉ. Saꜙ gaꜙkwaꜘ
Jesús jwëˈ maˊ hlëëh ˈ jmɨˉlleꜘ hlɨɨhˈ,
kihꜗ heˉ kyu̱u̱ꜙ bihꜗ Jesús.

Gaꜙkwaꜘ Jesús juuˈnehꜙgwahꜙmähˉ
(Lc. 4:42-44)

35 Tiih˜ goˉte˜, hwëˈ gaˊ läꜙja ̱ˉ,
yaꜙhë̱ë̱ꜗ Jesús jwɨɨˉ jeeˊ maˊ gyayˈ ja ̱ˉ,
ngooyꜗ ko̱o̱ˉ mohꜘ jeeˊ saꜙ cha̱a ̱ˉ dsaˉ
naˊngɨɨyˊ kiyhˈ kihꜗ Dio. 36 Heˉja̱ˉ
ngooꜗ Simón kya̱a ̱hˊ dsaˉkya ̱a̱yhˊ
naˊhnääyhˉ Jesús. 37 Maˊ gaꜙjnä̱ä ̱yhꜙ
Jesús, gaꜙsɨɨyhꜙ:

—Jwë ̱ë̱ꜘ dsaˉ tä̱ä ̱hˊ hnaahˉ hneˉ jeeˊ
ooꜙ.

38Heˉja̱ˉ gaꜙjähꜘ Jesús:
—Manˋ taꜙ jeeˊ jyohꜘ jwɨɨˉ läꜙka ̱a̱ˉ

jä ̱hꜙ laˉ, naˊka ̱nˋ juuˈ laˉ kaˉlähꜘ. Jëëhꜘ,
kihꜗ heˉ laˉ baˊ ja̱ˉmaˉjan˜.

39 Maˊja̱ˉ gaꜙngëëꜘ Jesús läꜙka ̱a̱ˉ
hwaꜗ Galilea, maˊ kwayꜙ juuˈ nehꜙ
gwahꜙ kihꜗ dsaˉ judiu hiꜙmaˊ hwë ̱ë̱y˜
jmɨˉlleꜘ hlɨɨhˈ kihꜗ dsaꜙ.

Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ maˊ
dsaahˊ hmihꜗ høøꜚ

(Mt. 8:1-4; Lc. 5:12-16)
40 Ja ̱a ̱ˉ dsaˉñʉʉhˉ hi̱ˉ maˊ

dsaahˊ hmihꜗ høøꜚ gaꜙmiꜙje̱e̱yꜚ
Jesús, gaꜙju̱u ̱yhꜗ jnëyˊ chaˊnëˊ Jesús,
gaꜙchu̱u ̱yꜘ kya̱a ̱hˊ:

—Cherˊmahꜗ leꜘ, le̱hꜗ baˊ hneˉ chehˈ
dsooˊ heˉmiˉsa ̱hꜘ jnäꜘ —gaꜙjäyhꜘ.

41 Peerꜙ gaꜙläꜙñihꜘ dsëꜗ Jesús kihꜗ
dsaˉ heꜘ, gaꜙkyeyˉ gooyˉ nëˊ kiyhˈ,
mahꜗ gaꜙjäyhꜘ:

—Leꜘ baˊ. Waˊ dsaˉcheˋ dsooˊ heˉ
miˉsa ̱hꜘ hneˉ.

42 Läꜙcha̱hꜘ maˊ gaꜙhlëëhꜘ Jesús
ja ̱ˉ, gaꜙä ̱ä ̱hꜗ goˉte˜ hmihꜗ høøꜚ ja ̱ˉ.
43 Jä ̱ä ̱ꜗ ja̱ˉgaˊ hɨyhˈ juuˈ kihꜗ dsaˉ heꜘ,
gaꜙta̱a ̱yhˉ chaˉmiihˉ juuˈ. 44Gaꜙjäyhꜘ
sɨɨyhꜙ:

—Jëëˋ daˊ, taꜙ jwɨɨꜘ niꜙ ja̱a ̱ˉ dsaˉ heˉ
maˉhla̱a ̱hꜘ. Gwaˉ goˉhä̱ä ̱hˋ hñaah ˈ
kihꜗ jmiˉdsaˉ baˊ. Kye̱ˉ miihˉ heˉ
kwëëh ˈ hnihꜘ mahꜗ miˉllu ̱u̱yꜗ hneˉ
läꜙko̱hꜘ lleˋ ley kihꜗ Moisé. Läꜙja̱ˉ
goˉjmeeˊmahꜗ läꜙñeyˉmaˉjä̱ꜗ kyahꜗ.

45 Hiꜙ ngooꜗ dsaˉñʉʉhˉ heꜘ. Cha ̱hꜘ
baˊ gaꜙløøyꜗ jmeeyꜙ juuˈ haˉ läꜙ gaꜙlaꜗ
kiyhꜗ. Kihꜗ heˉja ̱ˉ, moꜙsoꜙ gaꜙlaꜗ maˊ
dsooˈ Jesús jnäꜘhäꜘ jyohꜘ jwɨɨˉ, jëëhꜘ
maˊ dsaˉku̱hꜗ jwë ̱ë̱ꜘ dsaˉ. Taꜙ jeeˊ saꜙ
cha ̱a̱ˉdsaˉbaˊmaˊngëyꜙ. Peromaꜙraꜙ
heˉ gaꜙllaꜙnääꜗ baˊ dsaˉ cha ̱a̱ˉ taꜙ jeeˊ
jyohꜘmaˊ hnaayhˉ.

2
Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ saꜙ liihꜚ

gooˉ tɨɨˊ
(Mt. 9:1-8; Lc. 5:17-26)

1 Gaꜙhyaˉ gaˊ miihˉ jmɨɨˊ ja̱ˉgaˊ
gaꜙlla̱a ̱hꜗ Jesús kaˉlähꜘ jwɨɨˉ Ca-
pernaum hiꜙ gaꜙnuuꜘ dsaˉ gyayꜗ
chaˊnehꜙ. 2Läꜙcha̱hꜘ ja ̱ˉ gaꜙku̱hꜗ jwë ̱ë̱ꜘ
jwërte dsaˉ mahꜗ gaꜙka ̱yhˈ chaˊnehꜙ
läꜙji ̱i̱hˈ saꜙ gaꜙläꜙjooꜙ hoˊhneꜚ jeeˊ maˊ
dsaˉta̱a ̱yhˋ hiꜙ gaꜙløøꜗ Jesús kwaꜙ juuˈ.
3 Hor˜ ja̱ˉ gaꜙllaꜙnääꜗ kye̱e̱ꜘ dsaˉ jä̱ä ̱ꜙ
ja ̱a̱ˉ hi ̱ˉ dsaahˊ hi̱ˉ saꜙ liihꜚ gooˉ
tɨɨˊ. 4 Saꜙ gaꜙlaꜗ maˊ dsaˉnääyꜗ chu̱hꜙ
kihꜗ Jesús, kihꜗ heˉ maˉnaˉka ̱hˈ dsaˉ.
Heˉja̱ˉ gaꜙwɨɨꜗ dsaˉ heꜘ gyʉʉhˈ hneꜗ
ja ̱ˉ, mahꜗ gaꜙjñiyhꜗ miihˉ kaˊluuˊ hneˈ
jeeˊ gyaˈ Jesús. Taꜙ jwëꜘ ja̱ˉ, gaꜙjñaa̱ ̱yꜗ
dsaˉdsaahˊ heꜘ läꜙ maˉkya̱a ̱yˈ ja̱ˉ
nëˊ ji̱i ̱ˊ kiyhˈ. 5 Maˊ gaꜙjëëꜗ Jesús haˉ
läꜙko̱o̱ˉ dsooꜘ dsëꜗ läꜙjë ̱ë̱ꜙ dsaˉ heꜘ,
gaꜙjäyhꜘ sɨɨyhꜙ dsaˉdsaahˊ:

—Gyʉ̱ʉ̱ˉ kya̱a ̱nꜙ, maˉnaˉcheˊ baˊ
dsoˊkyeˉ kyahꜗ.

6 Jeeˊ ja ̱ˉ maˊ tä̱ä ̱hˊ taˉjwohꜗ kya ̱a̱ꜗ
ley. Hi̱ˉ heꜘ gaꜙjmeeꜘ hʉʉˊdsëˉ:
7 “¿Heˉlaˈ hlëëhꜙ läꜙnaˉ dsaˉñʉʉhˉ
naˉ? Heˉ miˉkwa ̱yhꜗ Dio baˊ naˉ.
Ja ̱a ̱ˉ Dio baˊ lihꜙ cheꜗ dsoˊkyeˉ kihꜗ
dsaꜙ.” 8 Pero cha̱hꜘ baˊ gaꜙläꜙkyʉʉh˜

Jesúshʉʉˊdsëˉheˉmaˊ jmeeꜙ dsaˉheꜘ,
heˉja̱ˉ gaꜙjäyhꜘ:

—¿Heˉlaˈ jmeehˉ hnähꜘ hʉʉˊdsëˉ
läꜙnaˉ? 9 ¿Heeˉ gaˊ naˉ saꜙ jwë ̱ë̱hˋ,
la ̱a ̱hꜘ hnähꜘ? ¿Cheˊ heˉ chiihˊ
jneˊ ja ̱a̱ˉ hi̱ˉ dsaahˊ: “Maˉnaˉcheˊ
dsoˊkyeˉ kyahꜗ”, o heˉ chiihˊ jnihꜘ:
“Nooˉ ki̱i ̱ ˈ ji̱i ̱ˊ kyahˈ, mahꜗ gwa̱a ̱hˉ”?
10Heˉja̱ˉ jmeenˋ heˉ jwë ̱ë̱hˋ gaˊ mahꜗ
läꜙngëëhꜘhnähꜘ, Hi ̱ˉgaꜙlë̱ë̱ꜗngoꜗ laˉbaˊ
naˉngëˈ jwëˈ jmɨˉgyʉʉꜙ laˉmahꜗ cheyꜗ
dsoˊkyeˉ kihꜗ dsaꜙ.
Ja ̱ˉgaˊ gaꜙjähꜘ Jesús sɨɨhꜙ hi̱ˉ saꜙ liihꜚ

gooˉ tɨɨˊ heꜘ:
11—Jnäꜘ jwahnꜙ nooˉ, ki̱i ̱ ˈ ji̱i ̱ˊ kyahˈ,

gwa̱a ̱hˉ chaˊnehꜙ kyahꜗ.
12Heˉja ̱ˉ cha̱hꜘbaˊ gaꜙnooˉdsaˉheꜘ

chaˊnëˊ läꜙjë ̱ë̱ꜙdsaˉ, ngaayhꜗkya ̱a̱hˊ ji̱i ̱ˊ
kiyhˈ. Peerꜙ gaꜙläꜙdsa̱a ̱˜ dsëꜗ dsaˉmaˊ
jëëy˜ ngaahꜗ dsaˉdsaahˊ heꜘ. Heˉja̱ˉ
gaꜙjmeeyꜘ jʉʉhˉ kihꜗ Dio, gaꜙjäyhꜘ:

—Niꜙ ko̱o̱ˉ häˊ saꜙ maˉjëëˊ jneˊ
läꜙnaˉ.

Jesús gaꜙtëëyꜗ kihꜗ Leví
(Mt. 9:9-13; Lc. 5:27-32)

13 Maˉngëëꜘ heˉ ja̱ˉ, ngooꜗ Jesús
kaˉlähꜘ chaˊhooˊ jmɨˉjʉʉhˉ heˉ hlaˉ
hwaꜗ Galilea. Jeeˊ ja ̱ˉ gaꜙllaꜙnääꜗ
jwë ̱ë̱ꜘ dsaˉ jeeˊmaˊ cheyhˈ, hiꜙ gaꜙløøyꜗ
hlë ̱ë̱yh˜ dsaˉ kaˉlähꜘ. 14 Jeeˊ ngëyꜙ
chaˊhooˊ jmɨˉjʉʉhˉ ja̱ˉ, gaꜙjë̱ë̱yꜗ Leví
jo ̱o̱ꜘAlfeo, hi̱ˉmaˊgyaˈnëˊtaˊkihˈko ̱o̱yˈ
kuˊsɨhˉ. Mahꜗ gaꜙjähꜘ Jesús sɨɨyhꜙ:

—Ñaˉwaˊ jmeenˊ ko̱ˉjø ̱hꜘ.
Heˉja̱ˉ gaꜙnooyˉ gaꜙjmeeyꜘ ko ̱ˉjø ̱hꜘ

kya̱a ̱hˊ Jesús.
15Maˉngëëꜘ heˉ ja̱ˉ, maˊ gyaˈ Jesús

chaˊnehꜙ kihꜗ Leví, maˊ kuyhˉ kya̱a ̱hˊ
discípulo kya̱a ̱yꜗ hiꜙ kya̱a ̱hˊ jwë ̱ë̱ꜘ dsaˉ
hi̱ˉ maˊ ko̱o̱ꜗ kuˊsɨhˉ hiꜙ jñahꜘ dsaˉ
waˊ hi̱ˉ chaˉ hi̱ˉ. Jëëhꜘ jwë ̱ë̱ꜘ hi̱ˉ heꜘ
maˊ gaꜙnääˊ kya ̱a̱hˊ Jesús, heˉja ̱ˉ baˊ
maˊ tä̱ä ̱yhˊ jeeˊ ja ̱ˉ. 16 Hiꜙ maˊ jëë˜
fariseo kya̱a ̱hˊ taˉjwohꜗ kya̱a ̱ꜗ ley heˉ
maˊ kuhˉ Jesús ko̱ˉjø ̱hꜘ kya̱a ̱hˊ dsaˉ
heꜘ, heˉja̱ˉ gaꜙngɨɨyꜘ juuˈ kihꜗ discípulo
kya̱a ̱yꜗ:

—¿Haˉ läꜙ laꜗ juuˈ ja̱ˉ? ¿Heˉlaˈ
kuhˉhɨẖ˜ taˉjwohꜗ kya̱a ̱hꜗ hnähꜘ

kya ̱a̱hˊ hi̱ˉ ko ̱o̱ˈ kuˊsɨhˉ naˉ, hiꜙ läꜙja̱ˉ
kya ̱a̱hˊ jñahꜘ dsaˉwaˊ hi̱ˉ chaˉ hi ̱ˉ?

17 Gaꜙnuuꜘ Jesús heˉ gaꜙjäyhꜘ,
heˉja̱ˉ gaꜙje ̱e̱hˉ Jesús juuˈ kiyhꜗ:

—Saꜙ jmeeꜙ biiꜗ tëꜙmë˜ kihꜗ hi̱ˉ llu ̱u ̱ꜗ,
kihꜗ dsaˉdsaahˊ baˊ jmeeꜙ biiꜗ. Saꜙ
maˉjan˜ kihꜗ hi ̱ˉ llu ̱u ̱ꜗ, maˉjan˜ kihꜗ
hi ̱ˉ chaˉ dsoˊkyeˉ kihꜗ baˊ.

Gaꜙngɨɨꜘ dsaˉ juuˈ, heˉlaˈ saꜙ tʉ˜
discípulo ko̱ˉhwëëꜘ heˉ kuhˉhɨy̱h˜

(Mt. 9:14-17; Lc. 5:33-39)
18 Ko ̱o̱ˉ häˊ läꜙ maˊ tä̱ä̱hˊ dsaˉ kya ̱a̱ꜗ

Jwa̱a ̱ꜚ saꜙ maˊ kuhˉhɨy̱h˜, maˊ ngɨɨyꜙ
kiyhꜗkihꜗDiohiꜙ läꜙja̱ˉmaˊ jmeeꜙdsaˉ
kya ̱a̱ꜗ fariseo kaˉlähꜘ. Heˉja̱ˉ ko̱ˉlla̱a ̱ˊ
dsaˉ naˊngɨɨˊ juuˈ kihꜗ Jesús:

—¿Heˉlaˈ maꜙlaꜙ dsaˉ kya̱a ̱ꜗ Jwa̱a ̱ꜚ
kya ̱a̱hˊ dsaˉ kya̱a ̱ꜗ fariseo saꜙ
kuhˉhɨy̱h˜, pero dsaˉ kya̱a ̱hꜗ saꜙ
jmeeꜙ läꜙja̱ˉ? ¿Haˉ läꜙ laꜗ juuˈ ja̱ˉ?

19Heˉja̱ˉ gaꜙjähꜘ Jesús sɨɨyhꜙ:
—Dsaˉ hi̱ˉ tä̱ä̱hˊ jeeˊ dsaˉje ̱e̱ꜘ gooˉ

dsaˉ, saꜙ chaˉ heˉ kihꜗ heˉ tʉyꜗ heˉ
kuhˉhɨy̱h˜ taˊko̱ˉji̱i ̱hˈ gyaꜗ dsaˉñʉʉhˉ
hi ̱ˉ dsaˉje̱e̱ꜘ gooˉ jeeˊ ja̱ˉ. Saꜙ chaˉ
tiˉmeehˉ dsëyꜗ cherˊmahꜗ gyaꜗ baˊ
dsaˉñʉʉhˉ kya̱a ̱yhˊ. 20Pero lloo˜ ko̱o̱ˉ
jmɨɨˊ waˊraˉ gaꜙlle̱e̱ˉ dsaˉ dsaˉñʉʉhˉ
hi ̱ˉ dsaˉje̱e̱ꜘ gooˉ heꜘ. Maˊja̱ˉ
gaˊ tʉ ˈ dsaˉ kya̱a ̱yꜗ heˉ kuhˉhɨẖ˜
mahꜗ chu̱u ̱yꜗ kya̱a ̱hˊ Dio. 21 Niꜙ
ja ̱a̱ˉ dsaˉ saꜙ kwaꜙ kihꜗ tø̱ø ̱yꜗ ko̱o̱ˉ
hmɨɨhˉ hmëëꜘ nëˊ hmɨɨhˉ maˉgyu̱hˉ,
jëëhꜘ hmɨɨhˉ hmëëꜘ dsaˉdsu ̱hˈ mahꜗ
jmeeꜙ dsaˉgyiiꜙ hmɨɨhˉ maˉgyu̱hˉ
chaˉgaˊmiihˉ. 22 Hiꜙ läꜙja̱ˉ, niꜙ ja ̱a̱ˉ
dsaˉ saꜙ kwaꜙ kihꜗ chiyhꜗ jmɨhˈ mɨ
ˈjëhꜗ hmëëꜘ nehꜙ looˉ maˉgyu̱hˉ.
Cherˊmahꜗ gaꜙchihꜗ dsaˉ heˉ hmëëꜘ
nehꜙ looˉ maˉgyu̱hˉ, cha ̱hꜘ baˊ gyiiꜙ,
jëëhꜘ saꜙ kwaꜗ jwëˈ ä ̱ä ̱ꜙ. Tʉ̱ʉ̱ꜙ jmɨhˈ
mɨ ˈjëhꜗ hmëëꜘ hiꜙ he ̱e̱ꜘ looˉ kaˉlähꜘ.
Heˉja̱ˉ nehꜙ looˉ hmëëꜘ baˊ dsaˉhooˋ
jmɨhˈmɨˈjëhꜗ hmëëꜘ.

Gaꜙhlëëhꜘ Jesús haˉ läꜙ laꜗ jmɨɨˊ heˉ
te ̱e ̱hˉ dsaˉ dsëꜗ

(Mt. 12:1-8; Lc. 6:1-5)
23 Ko̱o̱ˉ jmɨɨˊ heˉ te̱e̱hˉ dsaˉ dsëꜗ,

gaꜙngëëꜘ Jesús jeeˊ maˊ naˉjnääˊ

chaahˈ trigo kya̱a ̱yhˊ discípulo
kya̱a ̱yꜗ. Gaꜙløøꜗ discípulo hnäy˜
miihˉ saˊgwa̱hꜘ trigo mahꜗ gaꜙkuyhˉ.
24 Heˉja ̱ˉ gaꜙngɨɨꜘ fariseo juuˈ kihꜗ
Jesús:

—Jëëˋ daˊ, ¿heˉlaˈ jmeeꜙ discípulo
kya̱a ̱hꜗ heˉ saꜙ gaꜙtë ̱ë̱yꜘ jmeeyꜗ jmɨɨˊ
heˉ te ̱e̱hˉ dsaˉ dsëꜗ?

25Mahꜗ gaꜙjähꜘ Jesús sɨɨyhꜙ:
—¿Cheˊ saꜙ maˉhehˉ hnähꜘ läꜙko̱o̱ˉ

gaꜙjmeeꜘ David lloꜘjooꜗ? Ko̱o̱ˉ häˊ
läꜙ maˊ jaˈ kyo ̱yhꜙ, gaꜙjmeeꜘ biiꜗ kiyhꜗ
kya̱a ̱hˊ dsaˉkya̱a ̱yhˊ. 26 Ji̱i ̱ˉ ja̱ˉ Abi-
atar maˊ la ̱a ̱ ˈ jmiˉdsaˉ jø̱ø ̱hˈ hi̱ˉ maˊ
häˊ gooˉ gwahꜙ. Jeeˊ ja ̱ˉ gaꜙheꜗ David
gaꜙkuyhˉheˊñiihꜚheˉmaˉnaˉjø ̱ø̱ꜚheˉ
saꜙ lleˋ kihˈ maˊ kuyhꜙ hiꜙ gaꜙkwëëyhꜗ
dsaˉ hi̱ˉ maˊ gaꜙnääˊ kya̱a ̱yhˊ. Jëëhꜘ
maꜙlaꜙ jmiˉdsaˉ baˊ maˊ naˉngëˈ jwëˈ
kuyhꜙ heˊñiihꜚ ja̱ˉ.

27Hiꜙ gaꜙjähꜘ Jesús kaˉlähꜘ läꜙlaˉ:
—Gaꜙjmeeꜘ Dio jmɨɨˊ heˉ te̱e̱hˉ dsaˉ

dsëꜗheˉ lluꜗkihꜗdsaˉbaˊ. Saꜙ gaꜙjmä ̱ä̱ꜗ
Dio dsaˉmahꜗ heeyhꜗ dsaˉwɨɨꜘ kya̱a ̱hˊ
jmɨɨˊ ja̱ˉ. 28 Hiꜙ läꜙja̱ˉ Hi̱ˉgaꜙlë̱ë̱ꜗngoꜗ
laˉ baˊ naˉngëˈ jwëˈ jmeeyꜗ hihꜙ, heeˉ
naˉ heˉ gaꜙtë̱ë̱ꜘ jmeeꜗ dsaˉ jmɨɨˊ heˉ
te̱e ̱hˉ dsaˉ dsëꜗ.

3
Gaꜙmiꜙhlä ̱ä̱ꜘ Jesús ja̱a̱ˉ dsaˉ jmɨɨˊ heˉ

te ̱e ̱hˉ dsaˉ dsëꜗ
(Mt. 12:9-14; Lc. 6:6-11)

1 Ko̱o̱ˉ kaˉlähꜘ gaꜙheꜗ Jesús nehꜙ
gwahꜙ kihꜗ dsaˉ judiu. Jeeˊ ja̱ˉ maˊ
hä ̱ä̱ˊ ja̱a ̱ˉ dsaˉñʉʉhˉ hi̱ˉ maˉläˉki̱i ̱ꜙ
ko̱o̱ˉ maˉgooˉ. 2 Dsaˉ hi̱ˉ maˊ tä̱ä ̱hˊ
nehꜙ gwahꜙ ja̱ˉ, maˊ tä̱ä ̱y˜ Jesús, jëëy˜
cheˊ miˉhlä ̱ä̱yꜘ dsaˉ jmɨɨˊ heˉ te̱e̱hˉ
dsaˉdsëꜗmahꜗ läꜙja̱ˉmaˊ leꜘmaˊhnɨɨyˈ
kiyhꜗ. 3 Heˉja̱ˉ gaꜙjähꜘ Jesús sɨɨhꜙ
dsaˉdsaahˊ heꜘ:

—Nooˉ daˊ jeeˊ to̱ꜗdsaahˋ laˉ.
4Hiꜙ gaꜙngɨɨꜘ Jesús juuˈ kihꜗ dsaˉ hi̱ˉ

maˊ tä̱ä ̱hˊ jeeˊ ja̱ˉ:
—¿Heeˉnaˉnaˉngëˈ jneˊ jwëˈ jmeenˊ

jmɨɨˊheˉ te ̱e̱hˉdsaˉdsëꜗ, cheˊheˉ lluꜗo
cheˊheˉhlɨɨhˈ? ¿Cheˊ lluˈ te̱e̱hˊ jneˊdsaˉ
o cheˊwaˊ ju ̱u̱ꜘ baˊ kihˈ?

Tiˊsɨẖꜘ baˊ gaꜙta̱a ̱hˋ läꜙjë ̱ë̱ꜙ dsaˉ heꜘ.
Niꜙ ko̱o̱ˉ moꜙsoꜙ gaꜙngɨɨyꜘ. 5 Mahꜗ
gaꜙjëëꜗ Jesús taꜙ jeeˊ maˊ tä̱ä̱hˊ dsaˉ.
Gaꜙläꜙlle ̱e̱yꜘ kya ̱a̱yhˊ hiꜙ jaꜗ meehˉ
dsëyꜗ kaˉlähꜘ kihꜗheˉhwehˉdsëꜗ dsaˉ
hi ̱ˉmaˊ tä̱ä ̱hˊ jeeˊ ja ̱ˉ. Heˉja̱ˉ gaꜙsɨɨyhꜙ
dsaˉñʉʉhˉ heꜘ:

—Nɨɨhˋ daˊ goohˉ naˉ.
Cha̱hꜘ baˊ gaꜙnɨɨhꜗ dsaˉñʉʉhˉ heꜘ

maˉgooˉ, hiꜙ gaꜙjä̱ꜗ goˉte˜ gooyˉ ja̱ˉ.
6 Pero maˊ gaꜙhwë ̱ë̱ˉ fariseo jeeˊ

ja ̱ˉ, gaꜙta̱a ̱yhˋ juuˈ kweeˉ kya̱a ̱hˊ dsaˉ
kya ̱a̱ꜗHerode haˉ läꜙ jeeˊmaˊ jngëëyhˈ
Jesús.

Peerꜙ jwë̱ë ̱ꜘ dsaˉ gaꜙku ̱hꜗ chaˊhooˊ
jmɨˉjʉʉhˉ

7 Yaꜙhë̱ë̱ꜗ Jesús kaˉlähꜘ ngooyꜗ
chaˊhooˊ jmɨˉjʉʉhˉ heˉ hlaˉ hwaꜗ
Galilea kya̱a ̱yhˊ discípulo kya ̱a̱yꜗ hiꜙ
jwë ̱ë̱ꜘdsaˉ cha̱a ̱ˉ jeeˊ ja̱ˉ gaꜙnääꜗkaahˋ
kiyhˈ. 8 Läꜙ maˊ gaꜙnuuꜘ dsaˉ läꜙjëꜙ
heˉ jmeeꜙ Jesús, gaꜙllaꜙnääꜗ jwë ̱ë̱ꜘ
dsaˉ hi̱ˉ cha̱a ̱ˉ hwaꜗ Judea, hiꜙ hi̱ˉ
cha ̱a̱ˉ Jerusalén, kya̱a ̱hˊ hi̱ˉ cha̱a̱ˉ
hwaꜗ Idumea, hiꜙ läꜙja̱ˉ hi̱ˉ cha̱a̱ˉ
hngaahˋ jmɨɨˉ Jordán kaˉlähꜘ, hiꜙ
läꜙkye ̱ˉ hi ̱ˉ cha̱a ̱ˉ läꜙkuˊ läꜙji ̱i̱ꜗ jwɨɨˉ
Tiro hiꜙ Sidón. 9 Kihꜗ heˉ maˊ tä̱ä ̱hˊ
jwë ̱ë̱ꜘ dsaˉ, heˉja̱ˉ gaꜙjmeeyꜘ madaꜚ
kihꜗ discípulo kya̱a ̱yꜗ, gaꜙsɨɨyhꜙ:

—Goˉjmeeˊ jäˊ ko̱o̱ˉ naˊmooꜘ gyanˋ,
ngooꜗ kyaˉhlä ̱ä ̱h˜ dsaˉ jnäꜘ jeeˊ laˉ.

10 Jëëhꜘ, jwë ̱ë̱ꜘhi ̱ˉdsaahˊmaˉmiˉhlä̱ä ̱yꜘ
jä ̱ä̱ꜗ, heˉja̱ˉ gaꜙllaꜙnääꜗ jwë ̱ë̱ꜘ
dsaˉdsaahˊ jeeˊ maˊ gyayˈ, maˊ jmeeꜙ
dsaˉ biiꜗ maˊ su ̱ ˈ miihˉ chaˊgooyˉ kihꜗ
Jesús. 11Hiꜙmaˊ tä̱ä ̱hˊgaˊ jñahꜘdsaˉhi̱ˉ
maˊ kye ̱ˉ jmɨˉlleꜘ hlɨɨhˈ. Maˊ gaꜙjë ̱ë̱yꜗ
Jesús, gaꜙju̱u̱yhꜗ jnëyˊ chaˊnëˊ Jesúsmaˊ
hooyh˜ ki ̱ˉga̱a ̱ˉmaˊ jäyhꜘ:

—Hneˉ la ̱a̱hꜗ Jo ̱o̱ꜘ Dio.
12Heˉja̱ˉ gaꜙjʉʉhꜗ Jesús kihꜗ jmɨˉlleꜘ

hlɨɨhˈmahꜗ saꜙmiˉjnääyꜙ juuˈ heˉ la ̱a̱ꜗ
Jesús Jo̱o̱ꜘ Dio.

Gaꜙhña̱a̱ꜗ Jesús läꜙjë ̱ë ̱ꜙ gyaꜙtu̱u̱ꜘ
apóstole

(Mt. 10:1-4; Lc. 6:12-16)
13 Maˉngëëꜘ heˉ ja̱ˉ, gaꜙwɨɨꜗ Jesús

lleˊko̱hꜘ hiꜙ gaꜙtëëyhꜗ ko ̱ˉlla̱a ̱ˊ dsaˉ

hi̱ˉ gaꜙtɨhꜗ dsëyꜗ hiꜙ gaꜙnuuꜘ bihꜗ
heˉ jä ̱yꜗ kya̱a ̱yhˊ. 14 Gaꜙhñaa̱ ̱yꜗ
gyaꜙtu ̱u̱ꜘ mahꜗ jmeeꜗ ko̱ˉjø ̱hꜘ kya ̱a̱yhˊ
hiꜙ gaꜙche̱e̱yꜗ mahꜗ dsaˉkwayꜙ juuˈ
kiyhꜗ. 15 Hiꜙ gaꜙkwayꜘ jwëˈ mahꜗ
miˉhlä ̱ä ̱yꜘ hi ̱ˉ dsaahˊ hiꜙ hwë ̱ë̱yꜗ
jmɨˉlleꜘ hlɨɨhˈ. 16 Läꜙlaˉ che ̱e̱ˉ läꜙja ̱a̱ˉ
läꜙja ̱a̱yˉ: Simón (hi ̱ˉ gaꜙmiꜙche ̱e̱yˉ
Peeˊ), 17 Jacobo jo ̱o̱ꜘ Zebedeo hiꜙ
Jwa̱a ̱ꜚ ø ̱ø̱hꜚ Jacobo. (Läꜙu̱u ̱ꜘ dsaˉ
heꜘ gaꜙmiꜙche ̱e̱yˉ Boanerge. Jmɨɨˉ
naˉ hnøøꜗ jähꜙ jo̱o̱ꜘ ñihꜗ.) 18 Andreˊ
heꜘ, Felipe, Bartolomé, Matäˊ, Tamá,
Jacobo jo ̱o̱ꜘ Alfeo, Tadeo, Simón dsaˉ
cananita heꜘ, 19 hiꜙ Juda Iscariote
hi̱ˉ gaꜙngëëꜗ Jesús kë̱ë̱ˉ. Maˉlaꜙ
maˉhñaa̱ ̱yꜗ läꜙjë̱ë̱ꜙ hi ̱ˉ heꜘ, ja̱ˉgaˊ
yaꜙnääyˋ kiyhˈ.

Gaꜙjähꜘdsaˉ, kye ̱ˉ Jesús jmɨˉlleꜘhlɨɨhˈ
(Mt. 12:22-32; Lc. 11:14-23; 12:10)

20 Maˉngëëꜘ maˉyaˉnääyˋ, ko̱o̱ˉ
kaˉlähꜘ gaꜙka ̱hˈ dsaˉ chaˊnehꜙ jeeˊmaˊ
tä̱ä ̱yhˊ ja̱ˉ. Niꜙ moꜙsoꜙ gaꜙkwaꜘ jwëˈ
maˊ kuyhꜙ kya ̱a̱hˊ discípulo kya̱a ̱yꜗ.

21 Maˊ gaꜙläꜙñeꜙ hi̱ˉ cha̱a ̱ˉ kya ̱a̱ꜗ
Jesús haˉ läꜙ dsaˉngëëyꜘ, heˉja̱ˉ
gaꜙnääyꜗ mahꜗ maˊ teeyꜙ. Jëëhꜘ
maˊ la ̱a ̱yꜘ, maˉhe ̱e̱ꜙ goˉte˜ dsëyꜗ.
22 Pero taˉjwohꜗ kya̱a ̱ꜗ ley hi̱ˉ yaꜙnääꜗ
Jerusalén, gaꜙjäyhꜘ:

—Beelzebú baˊ naˉ jä̱ä ̱ꜙ Jesús.
Heˉja̱ˉ hwë̱ë̱y˜ jmɨˉlleꜘ hlɨɨhˈ kya̱a ̱hˊ
hihꜙ kihꜗ hi̱ˉ kye̱ˉ nëˊ kihˈ jmɨˉlleꜘ
hlɨɨhˈ.

23 Heˉja ̱ˉ gaꜙhlëëhꜘ Jesús juuˈ
naˉhmääˊ läꜙlaˉ:

—Nʉʉˉ daˊ hnähꜘ hi̱ˉ jähꜘ kye̱nˊ
jmɨˉlleꜘ hlɨɨhˈ. ¿Haˉ läꜙja ̱ˉ Tanaˊ
hwë ̱ë̱˜ heꜘ baˊ dsaˉkya̱a ̱yhˊ nehꜙ
tuhˉdsëꜗ dsaˉ? 24Dsaˉ hi̱ˉ tä̱ä ̱hˊ ko̱o̱ˉ
hwaꜗ, cherˊmahꜗ te̱e̱y˜ kya̱a ̱hˊ heꜘ
baˊ dsaˉkya̱a ̱yhˊ, saꜙ gwë̱ë̱yꜗ. 25 Hiꜙ
läꜙja ̱ˉ saꜙ läˉbeꜘ dsëꜗ dsaˉ hi̱ˉ tä̱ä ̱hˊ
ko̱o̱ˉ chaˊnehꜙ, dsaˉta̱a ̱hˋ ko̱ˉjø̱hꜘ,
cherˊmahꜗ te̱ˉjë̱ë̱yꜘ kya̱a ̱hˊ heꜘ baˊ hi̱ˉ
cha̱a ̱ˉ chaˊnehꜙ kiyhꜗ. 26 Ja ̱ˉbaˊ läꜙja̱ˉ
laꜗ kihꜗ Tanaˊ, saꜙ gwë̱ë̱yꜗ cherˊmahꜗ
te̱ˉjë ̱ë̱ꜘ jmɨˉlleꜘ hlɨɨhˈ kya̱a ̱hˊ heꜘ baˊ
jmɨˉlleꜘ hlɨɨhˈ dsaˉkya̱a ̱yhˊ. Cha ̱hꜘ baˊ
miˉlla̱a ̱yꜙ hñiiyꜘ.



SanMarcos 3:27 59 SanMarcos 4:14

27 ʼNiꜙ ja̱a ̱ˉ dsaˉ saꜙ leꜘ dsaˉheꜘ
chaˊnehꜙ kihꜗ ja ̱a̱ˉ dsaˉ be ̱e̱ꜘ mahꜗ
hɨɨ̱y̱ꜗ heˉ chaˉ kiyhꜗ, cherˊmahꜗ
saꜙ gaꜙhñu̱u ̱yꜗ toˉnëˊ. Jmeeꜙ biiꜗ
hñu̱u̱yꜗ, ja̱ˉgaˊ leꜘ hwëëyꜗ heˉ llaꜙ
dsëyꜗ. 28 Maꜙraꜙ juˈdsooꜘ jwë ̱ë̱hn˜
hnähꜘ, jmeeꜗ baˊ Dio jø̱hˉ dsëꜗ kihꜗ
läꜙjëꜙ dsoˊkyeˉ heˉ jmeeꜙ dsaˉ. Hiꜙ
jmeeyꜗ jø ̱hˉ dsëyꜗ kihꜗ läꜙjëꜙ juuˈ wɨɨꜘ
heˉ hlëëhꜙ dsaˉ. 29 Pero cherˊmahꜗ
gaꜙhlëëhꜘ dsaˉ wɨɨꜘ kihꜗ Jmɨˉlleꜘ
Naˉjngɨɨˈ,moꜙsoꜙ jmeeyꜗ jø ̱hˉdsëyꜗ, läꜙ
maˉnaˉbä ̱ä̱yhˋ ja̱ˉbaˊ dsoˊkyeˉ kiyhꜗ.

30 Gaꜙhlëëhꜘ Jesús läꜙja̱ˉ, kihꜗ heˉ
gaꜙjähꜘ ko̱ˉlla̱a ̱ˊ dsaˉ heꜘ, Jesús maˊ
kye ̱ˉ jmɨˉlleꜘ hlɨɨhˈ.

Ø ̱ø̱hꜚ Jesús kya ̱a̱hˊ chooyˈ
(Mt. 12:46-50; Lc. 8:19-21)

31 Kë̱ë̱ˉ gaˊ gaꜙllaꜙnääꜗ ø̱ø ̱hꜚ Jesús
kya ̱a̱hˊ chooyˈ, pero kaˊhneꜚ baˊ
gaꜙjø ̱ø̱yꜗ, hiꜙ gaꜙsɨɨyhꜙ dsaˉ hi̱ˉ maˊ
tä̱ä ̱hˊ jeeˊ ja ̱ˉ, chiihˊ Jesús waˊ jäyˉ.
32 Heˉja̱ˉ gaꜙjähꜘ dsaˉ hi ̱ˉ maˊ tä̱ä ̱hˊ
kooꜘ kihꜗ Jesús:

—Hi̱i̱ꜚmaaˋ kya̱a ̱hˈ kya ̱a̱hˊ ø̱ø̱hˈ tä̱ä ̱hˊ
kaˊhneꜚ, hnaahˉ hneˉ.

33Heˉja̱ˉ gaꜙjähꜘ Jesús:
—¿Hii̱̱ˉ naˉ, hi̱ˉ la ̱a ̱ꜗ maaˋ kya ̱a̱nꜙ?

¿Hii̱ ̱ˉ naˉ, hi̱ˉ la ̱a ̱ꜗ ø̱ø̱hnꜗ?
34 Mahꜗ gaꜙjë ̱ë̱yꜗ läꜙjë ̱ë̱ꜙ hi̱ˉ maˊ

tä̱ä ̱hˊ läꜙkuˊ läꜙji̱i ̱ꜗ jeeˊ maˊ cheyhˈ ja ̱ˉ,
gaꜙjäyhꜘ:

—Hi̱ˉ laˉ baˊ heꜘ, maaˋ kya̱a ̱nꜙ, hi̱ˉ
laˉ baˊ heꜘ ø̱ø̱hnꜗ. 35 Läꜙjë̱ë̱ꜙ hi̱ˉ
jmeeꜙ läꜙ hyohˉ dsëꜗ Dio, hi̱ˉ heꜘ baˊ
dsaˉmëꜘ ø̱ø̱hnꜗ, dsaˉñʉʉhˉ ø̱ø̱hnꜗ, hiꜙ
maaˋ kya̱a ̱nꜙ.

4
Juuˈ naˉhmääˊ läꜙko̱o̱ˉ laꜗ kihꜗ dsaˉ

hi ̱ˉ jñee˜mɨˈju̱ˉ
(Mt. 13:1-9; Lc. 8:4-8)

1Ko̱o̱ˉ kaˉlähꜘ gaꜙløøꜗ Jesús hlë ̱ë̱yh˜
dsaˉ chaˊhooˊ jmɨˉjʉʉhˉheˉhlaˉhwaꜗ
Galilea. Jwë̱ë̱ꜘ dsaˉ gaꜙllaꜙnääꜗ jeeˊ
ja ̱ˉ, heˉja̱ˉ gaꜙwɨɨꜗ Jesús nehꜙ naˊmooꜘ.
Nehꜙ ja̱ˉ gaꜙgyayˉ mahꜗ gaꜙhlë̱ë̱yhꜗ
dsaˉ hi̱ˉ maˊ tä̱ä ̱hˊ chaˊhooˊ jmɨɨˉ ja ̱ˉ.
2 Ja ̱ꜙ heˉ ko̱o̱ˉ nëëˈ gaꜙmiꜙtë̱ë̱yˉ dsaˉ

kya̱a ̱hˊ juuˈ naˉhmääˊ. Läꜙjwëꜘ ja̱ˉ
gaꜙkwëëyhꜗ dsaˉ nʉʉhꜚ. Gaꜙjäyhꜘ:

3—Nʉʉˉ daˊ hnähꜘ. Ja ̱a ̱ˉ dsaˉ ngooꜗ
gaꜙjñeeˋmɨˈju̱ˉ. 4 Jeeˊ ngooyˈ jñeey˜mɨ
ˈju̱ˉ ja̱ˉ, gaꜙsa̱a ̱ꜗmiihˉ chaˊjwëꜗ, heˉja̱ˉ
yaꜙnääꜗ ta̱ ˈ gaꜙkuhˉ. 5 Jyohꜘ kaˉlähꜘ
mɨ ˈju̱ˉ gaꜙsa̱a ̱ꜗ nëˊ ku̱u ̱ˊ jeeˊ saꜙ chaˉ
chaˉmiihˉ gwaahˊ. Heˉja ̱ˉ cha̱hꜘ baˊ
gaꜙhyaˉ, jëëhꜘ, saꜙmaˊnøøꜘ chaˉmiihˉ
gwaahˊ. 6 Pero maˊ gaꜙhëhꜗ hyooˉ
gaꜙkooꜘ. Jëëhꜘ, miihˉ baˊ jmooꜗ maˊ
chaˉ, heˉja ̱ˉ gaꜙläꜙki̱i ̱ꜙ chaahˈ. 7 Hiꜙ
jyohꜘkaˉlähꜘmɨˈju̱ˉ gaꜙsa̱a ̱ꜗ jeeˊ chaahˈ
to ̱o̱ꜘ. Gaꜙkwa ̱a̱ꜗ gaˊ chaahˈ to̱o̱ꜘ ja ̱ˉ,
heˉja̱ˉ gaꜙu ̱u ̱ˉ chaahˈ kihꜗ jeeˊ naˊto ̱o̱ꜘ,
moꜙsoꜙ gaꜙkwaꜘ mɨɨ ˈ. 8 Hiꜙ jyohꜘ mɨ
ˈju̱ˉ ja̱ˉ, gaꜙsa̱a ̱ꜗ jeeˊ laˈ hwaꜗ jmahꜗ.
Heˉ ja̱ˉ baˊ gaꜙhɨɨꜘ, gaꜙkwaꜘ chaˉmiihˉ
mɨɨ ˈ. Chaˉ heˉ gaꜙkwaꜘ gyiiꜘgyaꜘ mɨɨ
ˈ läꜙko ̱o̱ˉ chaahˈ, chaˉ heˉ gaꜙkwaꜘ
to ̱ꜙloꜙgyaꜘ dsë˜ gyaꜗ mɨɨ ˈ hiꜙ jyohꜘ
gaꜙkwaꜘ hñaˉlooꜘmɨɨˈ.

9Heˉja ̱ˉ gaꜙjähꜘ Jesús:
—Hi ̱ˉ hnøøꜗ he ̱e̱hꜙ juuˈ laˉ, waˊ

he ̱e̱yhˉ.
10 Maˊ gaꜙjä̱ꜘ miihˉ goˉteˈ dsaˉ

kya̱a ̱hˊ gyaꜙtu̱u ̱ꜘ discípulo, gaꜙngɨɨyꜘ
juuˈ kihꜗ Jesús heˉ hnøøꜗ jähꜙ juuˈ heˉ
gaꜙkwayꜘ ja ̱ˉ. 11 Heˉja ̱ˉ gaꜙjähꜘ Jesús
sɨɨyhꜙ:

—Hnähꜘ baˊ naˉngëh ˈ hnähꜘ jwëˈ
läꜙngëëhꜘ hnähꜘ haˉ läꜙ jä̱ä ̱ꜙ Dio dsaˉ
läꜙhihꜙ kihꜗ, heˉ maˊ naˉhmääˊ jä̱ä ̱
ˈ. Pero hi̱ˉ saꜙ naˊjnääꜘ kihꜗ Dio,
hlë ̱ë̱hnˊ kya ̱a̱hˊ juuˈ naˉhmääˊ baˊ.
12 Läꜙja̱ˉ, maꜙkeꜙ jëëy˜, saꜙ jnøøyhꜙ,
maꜙkeꜙ nuuyˉ, saꜙ läꜙngëëyꜘ. Kihꜗ
heˉja̱ˉ, saꜙ dsaˉje̱e̱yh˜ kya ̱a̱hˊ Dio
mahꜗko̱o̱ꜙDiodsëꜗkihꜗdsoˊkyeˉkiyhꜗ.

Gaꜙjmeehꜗ Jesús juuˈ heˉ hnøøꜗ jähꜙ
juuˈ naˉhmääˊ kihˈ hi ̱ˉ naˊjñeeˊmɨˈju̱ˉ

(Mt. 13:18-23; Lc. 8:11-15)
13Ko̱o̱ˉ kaˉlähꜘ gaꜙjähꜘ Jesús:
—¿Cheˊ saꜙ gaꜙläꜙngëëhꜘ hnähꜘ juuˈ

kihꜗ hi̱ˉ naˊjñeeˊ mɨ ˈju̱ˉ? ¿Haˉ baˊ laˉ
läꜙngëëhꜘ hnähꜘ jyohꜘ juuˈ naˉhmääˊ
heˉ naꜗ gaˊ jwahnꜚ cherˊmahꜗ saꜙ
ngëëhꜘ hnähꜘ juuˈ laˉ? 14 Hi̱hꜗ hi̱ˉ
jñee˜ mɨ ˈju̱ˉ, hi̱ˉ heꜘ la ̱a ̱ꜗ ja ̱a̱ˉ hi̱ˉ

kwaꜙ juuˈ kihꜗ Dio. 15 Ko ̱ˉlla̱a ̱ˊ dsaˉ
hi ̱ˉ maˉnuuꜘ juuˈ, hi̱ˉ heꜘ la ̱a ̱ꜗ läꜙko̱hꜘ
mɨ ˈju̱ˉ heˉ gaꜙtohꜘ chaˊjwëꜗ. Gaˊ
maˉnuuyꜘ juuˈkihꜗDio, cha̱hꜘbaˊgwa̱ꜘ
Tanaˊ jñuuyh˜ juuˈ heˉ maˉnaˉjnääˊ
nehꜙ tuhˉdsëyꜗ. 16 Hiꜙ jñahꜘ kaˉlähꜘ
dsaˉ hi ̱ˉ nuuˉ juuˈ, hi̱ˉ heꜘ la̱a ̱ꜗ läꜙko̱hꜘ
mɨ ˈju̱ˉ heˉ gaꜙsa̱a ̱ꜗ nëˊ ku ̱u̱ˊ jeeˊ saꜙ
chaˉ chaˉmiihˉ gwaahˊ. Läꜙcha ̱hꜘmaˊ
nuuyˉ jë̱ë ̱ˉbaˊdsëyˈ. 17Peroko̱ˉhwëëꜘ
baˊ ja̱ˉ. La ̱a ̱yꜗ läꜙko̱o̱ˉ chaahˈheˉ chooˈ
miihˉ baˊ jmooꜗ kihꜗ. Waˊraˉ gaꜙjëëyꜗ
wɨɨꜘ o goˉnääꜘ dsaˉ nëˊ kiyhˈ, kwa ̱a ̱t˜
kihꜗ juuˈ heˉ maˉnuuyꜘ, läꜙcha̱hꜘ ja̱ˉ
tʉyꜗ jwëꜘ kihꜗ Dio. 18 Hehꜗ mɨ ˈju̱ˉ
heˉ gaꜙsa̱a ̱ꜗ jeeˊ kihˈ chaahˈ to ̱o̱ꜘ, läꜙja̱ˉ
la ̱a ̱ꜗ hi̱ˉ nuuˉ juuˈ kihꜗ Dio. 19 Pero
jeeˊ gaꜙnääyˊ ja ̱ˉ, maꜙ miihˉ läꜙja̱ˉ
dsaˉläˉø̱ø̱yꜘ kihꜗ Dio. Jëëhꜘ kye̱ˉ gyihꜗ
hʉʉˊdsëˉ kihꜗ jmɨˉgyʉʉꜙ laˉ, hiꜙhnøøyꜗ
läꜙchayˉ chaˉmiihˉ kuuˊ, hiꜙ he ̱e̱ꜘ
dsëyꜗ läꜙjëꜙ heˉ gaˊ chaˉ jmɨˉgyʉʉꜙ.
Heˉja̱ˉ saꜙ jmeeyꜙ niꜙ miihˉ taˊ lluˈ.
20Pero mɨˈju̱ˉ heˉ gaꜙsa ̱a ̱ꜗ hwaꜗ jmahꜗ,
läꜙja ̱ˉ la ̱a ̱ꜗ dsaˉ hi̱ˉ nuuˉ juuˈ kihꜗ
Dio mahꜗ he̱e̱yhˉ kaˉlähꜘ. Hi̱ˉ heꜘ
jmeeꜗ chaˉmiihˉ taˊ lluˈ, läꜙko̱o̱ˉmɨˈju̱ˉ
heˉkwaꜙmaꜙ gyiiꜘgyaꜘ, maꜙ to ̱ꜙloꜙgyaꜘ
dsë˜ gyaꜗ, maꜙ hñaˉlooꜘ.

Juuˈnaˉhmääˊ läꜙko̱o̱ˉ laꜗkihꜗwaˊjeˉ
(Lc. 8:16-18)

21Läꜙlaˉ gaꜙjähꜘ Jesús kaˉlähꜘ:
—Niꜙ ja̱a ̱ˉ saꜙ hi̱h˜ jeˉ mahꜗ jlëyꜗ

kya ̱a̱hˊko̱o̱ˉkyaahˊ, niꜙ saꜙ chiyhꜗnehꜙ
ji ̱i̱ˊ. Heˉ chiyhꜗ jeeˊñiiꜘ baˊmahꜗ läꜙjnäꜘ
läꜙka ̱a ̱ˉ. 22 Läꜙjëꜙ heˉ naˉhmääˊ, lloo˜
ko̱o̱ˉ jmɨɨˊ läꜙjnäꜘ, hiꜙ läꜙjëꜙheˉ saꜙ jnäꜘ,
laꜗ kwa ̱a ̱t˜ läꜙjnäꜘ. 23Hi̱ˉ hnøøꜗ he ̱e̱hꜙ
juuˈ laˉ, waˊ he ̱e̱yhˉ.

24Hiꜙ gaꜙjähꜘ Jesús kaˉlähꜘ:
—Jmeeˊ daˊ hnähꜘ heˈ kihꜗ juuˈ heˉ

nuuhˉ hnähꜘ. Jëëhꜘ, ja̱ˉbaˊ läꜙko̱o̱ˉ
nuuhˉ hnähꜘ ko̱ˉja̱ˉ baˊ ji ̱i̱hꜗ läꜙngëëhꜘ
hnähꜘ o naˉdsë˜ gaˊ miihˉ ko ̱ˉja ̱ˉ.
25 Läꜙjë̱ë̱ꜙ hi̱ˉ ngëëꜘ miihˉ, hi̱ˉ heꜘ
läꜙngëëꜘ chaˉgaˊmiihˉ. Hiꜙ läꜙjë̱ë̱ꜙ hi̱ˉ
jmeeꜙ ngëëꜘ, läꜙkye̱ˉ heˉ ja̱ˉ lla̱a̱ꜙ baˊ.

Juuˈ naˉhmääˊ läꜙko̱o̱ˉ laꜗ kihꜗ jyohꜘ
mɨˈju ̱ˉ

26Hiꜙ gaꜙjähꜘ Jesús kaˉlähꜘ:
—Läꜙko̱o̱ˉ jä ̱ä ̱ꜙDio dsaˉ läꜙhihꜙ kihꜗ,

je ̱e̱hˈ kweeˉ läꜙ laꜗ kihꜗ ja̱a ̱ˉ dsaˉ hi̱ˉ
jngëëˉ mɨ ˈju̱ˉ. 27 Saꜙ chaˉ kwa ̱a ̱t˜
laꜗ kihꜗ dsaˉ heꜘ cherˊmahꜗ naˉgwɨɨ̱y̱ˉ
o cherˊmahꜗ naˉnëyˊ. Dsaˉhyaꜙ mɨ
ˈju̱ˉ ja ̱ˉ, hiꜙ dsaˉkwa ̱a̱ꜙ läꜙjmɨɨˈ läꜙhwëˈ
niꜙ saꜙ ñeyˉ haˉ läꜙ gaꜙlaꜗ. 28 Hwaꜗ
baˊ jmeeꜙ dsaˉkwa ̱a̱ꜙ mɨ ˈju̱ˉ. Toˉnëˊ
dsaˉhyaꜙ mɨ ˈju̱ˉ, ja̱ˉgaˊ dsaˉkwa ̱a ̱ꜙ
chaahˈ kihꜗ. Maˉngëëꜘ heˉ ja ̱ˉ, jyooꜙ
leˈ kihꜗ. Läꜙhɨɨˊ gaˊ miihˉ, ka̱hꜙ mɨɨ ˈ
kihꜗ. 29Hiꜙ gaˊmaˉä ̱ä̱ˉmɨɨˈ, chooyhꜗ taˊ
kiyhˈ, jëëhꜘ maˉllooꜗ ji̱i ̱ˉ jʉʉyhꜗ mɨˈju̱ˉ
mahꜗ llayꜗ lluꜗ.

Juuˈ naˉhmääˊ läꜙko̱o ̱ˉ laꜗ kihꜗmɨˈju̱ˉ
mostaza

(Mt. 13:31-32; Lc. 13:18-19)
30Hiꜙ läꜙlaˉ gaꜙjähꜘ Jesús kaˉlähꜘ:
—¿Cheˊ kyu̱u̱h˜ hnähꜘ haˉ läꜙ laꜗ heˉ

jä ̱ä̱ꜙ Dio dsaˉ läꜙhihꜙ kihꜗ? Jwë̱ë̱hn˜
hnähꜘ juuˈ heˉ je̱e̱hˈ kweeˉ kya̱a ̱hˊ
heˉ ja ̱ˉ, mahꜗ läꜙngëëhꜘ hnähꜘ haˉ
läꜙ laꜗ. 31 Heˉ jä̱ä ̱ꜙ Dio dsaˉ läꜙhihꜙ
kihꜗ, je ̱e̱hˈ kweeˉ läꜙko̱o̱ˉ laꜗ kihꜗ
ko̱o̱ˉ mɨ ˈju̱ˉ mostaza. Hehꜗ mɨ ˈju̱ˉ
ja ̱ˉ pihˈ gaˊ miihˉ läꜙko̱hꜘ gaˊ jyohꜘ
mɨ ˈju ̱ˉ heˉ jngëëˉ dsaˉ jmɨˉgyʉʉꜙ
laˉ. 32 Pero maˉngëëꜘ maˉjngëëyꜘ mɨ
ˈju̱ˉ ja̱ˉ, dsaˉhyaꜙ mahꜗ dsaˉkwa ̱a ̱ꜙ
ñiiꜘ gaˊ läꜙko ̱hꜘ gaˊ jeeˊ läꜙjëꜙ jo ̱hꜗ.
Chaahˈ mostaza kwaꜙ goohˈ kihꜗ,
läꜙja ̱ˉ läꜙkye ̱ˉ ta̱̍ jmeeꜙ sɨɨˉ nëˊ saˊgohꜗ.

33 Gaꜙkwaꜘ Jesús juuˈ kihꜗ Dio
kya̱a ̱hˊ chaˉmiihˉ juuˈ naˉhmääˊ
heˉ laꜗ läꜙko̱hꜘ juuˈ naˉhmääˊ kihˈ
mostaza. Gaꜙhlë̱ë̱yhꜗ dsaˉ haˉ ko̱hꜘ
ji̱i ̱hˈ läꜙngëëyꜘ baˊ. 34 Niꜙ ko ̱o̱ˉ saꜙ
gaꜙhlëëhꜘ Jesús naˉhñaaˈ läꜙjë ̱ë̱ˉ. Juuˈ
naˉhmääˊ jmahˈ baˊ gaꜙhlëëyhꜘ. Läꜙ
maˊ gaꜙjä ̱ꜘ hñiiꜘ baˊ läꜙjë ̱ë̱ꜙ discípulo,
ja ̱ˉgaˊ gaꜙmiꜙjnääyˉ naˉhñaa ˈ läꜙjë̱ë̱ˉ
juuˈ naˉhmääˊ heˉ gaꜙhlëëyhꜘ ja ̱ˉ.

Gaꜙjmeeꜘ Jesús hihꜙ kihꜗ lleꜘmahꜗ hɨɨꜗ
tiiˊ

(Mt. 8:23-27; Lc. 8:22-25)
35 Läꜙ maˊ gaꜙnʉʉˉ jmɨɨˊ ja̱ˉ, gaꜙjähꜘ

Jesús gaꜙsɨɨyhꜙ discípulo kya̱a ̱yꜗ:

—Manˋ taꜙ jyohꜘ jwooˈ jmɨˉjʉʉhˉ
kaˉlähꜘ.

36 Ja ̱ˉgaˊ gaꜙhɨhꜗ discípulo juuˈ kihꜗ
dsaˉ hi ̱ˉmaˊ tä̱ä ̱hˊ jeeˊ ja ̱ˉ, hiꜙ gaꜙjä̱ä ̱yꜗ
Jesús läꜙ maˉgyayꜗ ja̱ˉ nehꜙ naˊmooꜘ
gaꜙnääyꜗ. Maˊ hiiꜘ gaˊ jyohꜘ naˊmooꜘ
kooꜘ ja̱ˉ, gaꜙka ̱ꜗdsaˉheꜘmahꜗgaꜙnääyꜗ
taꜙ jeeˊ gaꜙnääꜗ discípulo. 37 Jeeˊ
gaꜙnääyꜗ ja ̱ˉ, jaꜗ ko̱o̱ˉ lleꜘ täꜘ, gaꜙhɨɨꜘ
gooˉ jwërte. Gaꜙhlu̱hꜗ jmɨɨˉ läꜙji̱i ̱hˈ
gaꜙhaaˋ nehꜙ naˊmooꜘ. Miihˉ gaˊ
saꜙ gaꜙhmähꜗ naˊmooꜘ ja̱ˉ. 38 Pero
maˉnaˉgwɨɨ̱ ̱̄ Jesús taꜙ kaˊluuˊ ja ̱ˉ,
naˉdsë˜ lleyˊ nëˊ tu ̱ ˈ. Heˉja ̱ˉ gaꜙcha ̱a̱ꜗ
discípulo kya ̱a̱yꜗ:

—Taˉjwohꜗ —gaꜙjäyhꜘ — ¿cheˊ niꜙ
miihˉ hʉʉˊdsëˉ saꜙ kye̱hˊ heˉ ju̱u ̱ꜘ jneˊ
chaˊjmɨɨˉ laˉ?

39 Heˉja̱ˉ gaꜙnooˉ Jesús, gaꜙjmeeyꜘ
hihꜙ gaꜙjä̱ꜘ tiiˊ lleꜘ, hiꜙ gaꜙjäyhꜘ sɨɨyhꜙ
jmɨɨˉ:

—Taꜙ toohꜘmɨɨhˊ, jä ̱ˊ tiiˊ.
Läꜙcha̱hꜘ ja̱ˉ gaꜙhnaꜘ lleꜘ hiꜙ gaꜙjä ̱ꜘ

tiiˊ goˉteˈ jmɨɨˉ. 40 Maˉngëëꜘ heˉ ja ̱ˉ,
gaꜙjähꜘ Jesús sɨɨhꜙ dsaˉ kya̱a ̱yꜗ heꜘ:

—¿Heˉlaˈ ga ̱hꜗ hnähꜘ chaˉmiihˉ?
¿Heˉlaˈ ja̱ˉ saꜙ dsooꜘ hohꜘ hnähꜘ kinꜙ?

41 Peerꜙ gaꜙläꜙgohꜙ discípulo kya ̱a̱ꜗ
Jesús, heˉja̱ˉ gaꜙngɨɨyꜘ juuˈ kihꜗ
dsaˉkya̱a ̱yhˊ:

—¿Hii̱̱ˉbaˊnaˉ, hehꜗ läꜙkye̱ˉ jmɨɨˉhiꜙ
läꜙkye ̱ˉ lleꜘ nʉʉhˊ kiyhˈ?

5
Dsaˉhi̱ˉmaˊkye ̱ˉ jmɨˉlleꜘhlɨɨhˈche ̱e ̱ˉ

Legión
(Mt. 8:28-34; Lc. 8:26-39)

1 Hiꜙ gaꜙllooꜗ Jesús jyohꜘ jwooˈ
jmɨˉjʉʉhˉ ja ̱ˉ kya̱a ̱hˊ discípulo kya̱a ̱yꜗ,
hwaꜗ kihꜗ dsaˉ gadareno. 2 Läꜙ maˊ
gaꜙjñaa̱ ̱yꜗ nehꜙ naˊmooꜘ ja ̱ˉ, jaꜗ ja ̱a̱ˉ
dsaˉ hi̱ˉ maˊ kye̱ˉ jmɨˉlleꜘ hlɨɨhˈ,
gaꜙmiꜙje̱e̱yꜚ Jesús. Hi̱ˉ heꜘ maˊ gyaˈ
jeeˊ laˈ toˉhø ̱ø̱ˉ kihꜗ hlɨɨꜘ. 3 Jeeˊ ja̱ˉmaˊ
laˈ hø̱ø ̱yˈ. Maꜙkeꜙ maˊ hñu̱u̱hˉ dsihꜘ
kya ̱a̱hˊ caden˜, niꜙ läꜙja̱ˉ saꜙ gaꜙjmääꜘ.
4 Ja̱ꜙ heˉ ko ̱o̱ˉ häˊ gaꜙhñu̱u ̱hˉ dsihꜘ
kya ̱a̱hˊ caden˜ hiꜙ gaꜙgwëꜗ dsaˉ tɨɨyˊ
kya ̱a̱hˊ jwɨˊ hmaˉ heˉ hëˊ tooˉ, pero
niꜙ ko̱o̱ˉ saꜙ gaꜙjmääꜘ. Gaꜙsaꜗ gaꜙhnäꜗ

bihꜗ läꜙjëꜙ heˉ kya ̱a̱hˊ maˊ naˉhñʉʉꜚ
gooˉ tɨɨyˊ. Niꜙ ja̱a ̱ˉ dsaˉ saꜙ gaꜙläꜙbe ̱e̱ꜘ
kya̱a ̱yhˊ. 5 Läꜙjmɨɨ ˈ läꜙhwëˈ maˊ
ngëyꜙ mohꜘ kɨˉhooyh˜, hiꜙ läꜙja̱ˉ jeeˊ
laˈ toˉhø ̱ø̱ˉ. Hiꜙ maˊ jmeeyꜙ dsooˊ
kihˈ hñiiyꜘ kya̱a ̱hˊ ku̱u ̱ˊ. 6 Ʉ ̱ʉ̱ꜘ gaˊ
gaꜙjë ̱ë̱yꜗ Jesús, heˉja̱ˉ ngooyꜗ koˉchihˊ
gaꜙju̱u ̱yhꜗ jnëyˊ chaˊnëˊ Jesús. 7 Mahꜗ
gaꜙhlëëyhꜘ ko̱o̱ˉ ki̱ˉga ̱a̱ˉ, gaꜙjäyhꜘ:

—Taꜙ ka ̱a ̱hꜙ jnäꜘ Jesús, hneˉ Jo̱o̱ꜘDio
Jø̱ø ̱hꜗ. Maꜙraꜙ juˈdsooꜘ, taꜙ jmeehˋ jnäꜘ.

8 Gaꜙhlëëyhꜘ läꜙja̱ˉ jëëhꜘ jä̱ä ̱ꜗ baˊ
gaꜙjähꜘ Jesús:

—Hneˉ jmɨˉlleꜘ hlɨɨhˈ, goˉhë̱ë̱ ˈ kihꜗ
dsaˉñʉʉhˉ naˉ.

9Hiꜙ gaꜙngɨɨꜘ Jesús juuˈ kiyhꜗ:
—¿Heeˉ che̱e̱hˉ hneˉ?
Mahꜗ gaꜙjäyhꜘ:
—Legión che ̱e̱nˉ, jëëhꜘ jwë ̱ë̱ꜘ jnäähˈ.
10 Peerꜙ gaꜙchu̱u ̱yꜘ kya̱a ̱hˊ Jesús,

mahꜗ saꜙ hëëꜗ Jesús kiyhꜗ ʉ̱ʉ̱ꜘ kihꜗ hwaꜗ
ja ̱ˉ. 11 Jä ̱hꜙ kihꜗ lleˊ hwaˈ ja̱ˉ maˊ
tä̱ä ̱hˊ ko̱o̱ˉ nääꜗ ñeꜗ maˊ kuhˉ nuuˉ.
12 Heˉja̱ˉ gaꜙngɨɨꜘ jmɨˉlleꜘ hlɨɨhˈ heꜘ
kihꜗ Jesús, gaꜙjäyhꜘ:

—Che̱e̱ꜙ jnäähˈ kihꜗ ñeꜗ hi̱ˉ tä̱ä ̱hˊ ooꜙ
mahꜗ dsaˊtoohˊ jnäähꜗ kiyhꜗ.

13 Gaꜙkwaꜘ baˊ Jesús jwëˈ. Heˉja̱ˉ
gaꜙhwë ̱ë̱ˉ jmɨˉlleꜘ hlɨɨhˈ kihꜗ dsaˉ heꜘ,
mahꜗ gaꜙta̱a ̱yhˋ kihˈ läꜙjë ̱ë̱ꜙ to̱ꜗ mil
ñeꜗ hi̱ˉ maˊ tä̱ä ̱hˊ jeeˊ ja̱ˉ. Läꜙjë ̱ë̱ꜙ
ñeꜗ heꜘ gaꜙkyʉ̱ʉ̱ꜗ. Maˊ gaꜙtë̱ë̱yꜘ ko̱o̱ˉ
lleˊ hwaˈ, ko̱ˉdsooꜘ jwëˈ baˊ gaꜙsa ̱a ̱yꜗ
chaˊjmɨɨˉ jʉʉhˉ. Jeeˊ ja̱ˉ gaꜙju̱u ̱yꜗ nehꜙ
jmɨɨˉ. 14 Dsaˉ hi ̱ˉ maˊ hä̱ä ̱˜ ñeꜗ heꜘ,
gaꜙnääyꜗ koˉchihˊ chaˉhli ̱i̱yꜙ taꜙ jeeˊ
jwɨɨˉ hiꜙ taꜙ chʉʉhˊ mohꜘ, naˊjmeeyhˊ
juuˈ. Hiꜙ läꜙjë̱ë̱ꜙ dsaˉ hi̱ˉ gaꜙnuuꜘ,
naˊnääˈ naˊjëëˉ haˉ läꜙ gaꜙlaꜗ. 15 Maˊ
gaꜙllaꜙnääyꜗ jeeˊ chehˈ Jesús, gaꜙjë ̱ë̱yꜗ
dsaˉ hi̱ˉ maˊ jä̱ä ̱ꜙ jwë ̱ë̱ꜘ jmɨˉlleꜘ hlɨɨhˈ
heꜘ, maˊ gyayˈ kye̱yhˊhmɨɨhˉ, maˉnøhꜗ
dsëyꜗ goˉte˜, heˉja ̱ˉ gaꜙjwa ̱a̱hˈ dsaˉ.
16Hi̱ˉgaꜙjëëꜗ läꜙjëꜙheˉ ja ̱ˉ, gaꜙjmeeyhꜗ
juuˈ kihꜗ dsaˉ haˉ läꜙ gaꜙla ̱a ̱ꜘ hi ̱ˉ maˊ
jä ̱ä̱ꜙ jmɨˉlleꜘ hlɨɨhˈ heꜘ hiꜙ gaꜙjmeeyhꜗ
juuˈ läꜙko̱hꜘ gaꜙlaꜗ kihꜗ ñeꜗ. 17 Ja ̱ˉgaˊ
gaꜙløøꜗ dsaˉ heꜘ chu̱u ̱yꜘ kya̱a ̱hˊ Jesús
mahꜗwaˊ lla̱a ̱yhꜘ kiyhꜗ taꜙ jeeˊ jyohꜘ.

18 Läꜙ maˊ gaꜙheꜗ Jesús nehꜙ
naˊmooꜘ, dsaˉ hi ̱ˉ maˊ kye ̱ˉ jmɨˉlleꜘ
hlɨɨhˈ heꜘ gaꜙchu̱u ̱ꜘ kya̱a ̱hˊ Jesús, mahꜗ
maˊ kwayˈ jwëˈmaˊ dsooyˈ kya̱a ̱yhˊ.

19Pero saꜙ gaꜙhe ̱e̱hˉ Jesús:
—Gwa̱a̱hˉ kyahꜗ goˉko ̱o̱ˋ juuˈ kihꜗ

hi ̱ˉ cha̱a ̱ˉ kyahꜗ, haˉ läꜙ laꜗ heˉ
jʉhˉga ̱a̱ˉ heˉ maˉjmeeꜘ Dio kyahꜗ
hneˉ. Goˉjmeehˋ juuˈ haˉ läꜙ
maˉläˉñihꜘ dsëꜗ Dio kyahꜗ —gaꜙjähꜘ
Jesús sɨɨyhꜙ dsaˉ heꜘ.

20 Heˉja ̱ˉ ngaayhꜗ, gaꜙngëëyꜘ
läꜙka ̱a ̱ˉ jwɨɨˉ heˉ jähꜘ dsaˉ Decápoli
gaꜙjmeeyhꜗ juuˈ haˉ läꜙ laꜗ heˉ
jʉhˉga ̱a̱ˉ heˉ gaꜙjmeeꜘ Jesús kiyhꜗ. Hiꜙ
läꜙjë ̱ë̱ꜙ dsaˉ hi̱ˉ gaꜙnuuꜘ gaꜙta̱a ̱hˋ jëë˜
dsa̱hꜙ.

Jo̱ˉmɨɨꜚ Jairokya ̱a̱hˊ ja̱a̱ˉdsaˉmëꜘhi ̱ˉ
maˊ dsaahˊ

(Mt. 9:18-26; Lc. 8:40-56)
21 Ngaahꜗ Jesús kaˉlähꜘ taꜙ hn-

gaahˋ jmɨˉjʉʉhˉ kya̱a ̱hˊ naˊmooꜘ.
Maˊ gaꜙlla̱a ̱yhꜗ jeeˊ ja ̱ˉ, jwë ̱ë̱ꜘ dsaˉ
gaꜙllaꜙnääꜗ kaˉlähꜘ. 22 Jeeˊ ja ̱ˉ gaꜙllooꜗ
ja ̱a̱ˉ dsaˉ che ̱e̱ˉ Jairo hi̱ˉ la ̱a ̱ꜗ taˊ kihˈ
gwahꜙmähˉ jeeˊ jwɨɨˉ ja̱ˉ. Maˊ gaꜙjë ̱ë̱yꜗ
Jesús gaꜙju̱u̱yhꜗ jnëyˊ chaˊnëyˊ, 23mahꜗ
gaꜙchu̱u ̱yꜘ chaˉmiihˉ kya̱a ̱hˊ Jesús,
gaꜙjäyhꜘ sɨɨyhꜙ:

—Dsaˉju̱u ̱ꜘ chihˉmëꜘ kya̱a ̱nꜙ, ñaˉ
mahꜗ goˊkyehˉ goohˉ nëˊ kiyhˈ mahꜗ
hlä ̱ä ̱yꜘ, läꜙja ̱ˉmoꜙsoꜙ ju̱u ̱yꜘ.

24 Heˉja̱ˉ ngooꜗ Jesús kya̱a ̱hˊ Jairo.
Peerꜙ naˉlä ̱ä̱ˉ naˉjlë̱ë̱˜ bihꜗ dsaꜙ, kihꜗ
heˉ jwë ̱ë̱ꜘ hi̱ˉ gaꜙnääꜗ kya̱a ̱yhˊ. 25 Jeeˊ
gaꜙngëëꜘ Jesús ja ̱ˉ, maˊ chehˈ ja ̱a̱ˉ
dsaˉmëꜘ hi̱ˉ maˉhyaˉ ko̱o̱ˉ gyaꜙto ̱ꜘ
ji ̱ˉñeˉ heˉ maˊ dsaayhˊ dsooˊ kiyhˈ.
26 Maˉläˉhɨɨˋ jëëy˜ wɨɨꜘ, ja ̱ꜙ hi̱ˉ ja ̱a̱ˉ
tëꜙmë˜ maˉka̱a ̱yhꜙ. Dsaˉmëꜘ heꜘ
gaꜙmiꜙllayˉ läꜙjëꜙ heˉ chaˉ kiyhꜗ,
gaꜙhe ̱e̱yꜗ kya̱a ̱hˊ tëꜙmë˜. Niꜙmiihˉ saꜙ
gaꜙlaꜗ më˜, chaˉgaˊmiihˉ maˊ jaˈ kiyhꜗ
ko̱o̱ˉ jmɨɨˊ ko̱o̱ˉ jmɨɨˊ. 27Maˊ gaꜙnuuyꜘ
hlëëhꜙ dsaˉ kihꜗ Jesús, läꜙcha̱hꜘ ja̱ˉ
gaꜙta̱a ̱yhˉ hñiiyꜘ jeeˊ kihˈ jwë ̱ë̱ꜘ dsaˉ
heꜘ mahꜗ gaꜙsu̱yꜗ miihˉ chaˊgooyˉ
saˊhmɨɨhˉ kihꜗ Jesús. 28 Jëëhꜘmaˊ la ̱a ̱yꜘ:
“Waˊraˉ jähꜘ kihꜗ ko̱o̱ˉ të̱ë̱nꜗ su̱ꜗ miihˉ
chaˊgoonꜙ saˊhmɨɨhˉ kiyhꜗ, hlä̱ä ̱nꜘ

goˉte˜.” 29 Läꜙcha̱hꜘ ja ̱ˉ gaꜙhnaꜘ dsooˊ
kiyhˈ hiꜙ gaꜙläꜙliihꜚ dsaˉmëꜘ heꜘ heˉ
gaꜙä ̱ä ̱hꜗ goˉte˜ dsooˊ kiyhˈ. 30 Hiꜙ
cha̱hꜘ baˊ gaꜙläꜙliihꜚ Jesús hehꜗ beꜘ
kiyhꜗ gaꜙmiꜙhlä ̱ä̱ꜘ ja ̱a̱ˉ dsaˉ, heˉja̱ˉ
gaꜙje ̱e̱yhˉ hñiiyꜘ gaꜙsɨɨyhꜙ dsaˉ:

—¿Hii̱ ̱ˉ naˉ hi̱hꜗ maˉsu̱ꜗ saˊhmɨɨhˉ
kinꜙ?

31Heˉja̱ˉ gaꜙjähꜘ discípulo kya ̱a̱yꜗ:
—Cheˊ saꜙ jëëhꜘ jeeˊ kihˈ jwë ̱ë̱ꜘ dsaˉ

hä ̱ä̱hˊ, mahꜗ jwahꜘ: “¿Hii̱̱ˉ naˉ maˉsu̱ꜗ
jnäꜘ?”

32 Pero chehꜗ bihꜗ jëëy˜ läꜙkuˊ läꜙji ̱i̱ꜗ
jeeˊ tä̱ä ̱hˊ dsaˉ, hi̱i̱ˉ naˉ hi̱ˉ maˉjmeeꜘ
läꜙja ̱ˉ. 33 Hi̱hꜗ dsaˉmëꜘ heꜘ ñeˉ bihꜗ
heˉ maˉhla̱a ̱yꜘ. Goyhꜙ hiꜙ jlä̱ä ̱ꜙ gyihꜗ
läꜙja ̱ˉ, ngooyꜗ naˊju ̱u̱yhˊ jnëyˊ chaˊnëˊ
Jesúshiꜙ gaꜙjmeeyhꜗ juuˈ läꜙko̱hꜘ gaꜙlaꜗ
kiyhꜗ. 34 Heˉja̱ˉ gaꜙjähꜘ Jesús sɨɨyhꜙ
dsaˉmëꜘ heꜘ:

—Gyʉ̱ʉ̱ˉkya ̱a̱nꜙ, kihꜗheˉmaˉläˉdsooꜘ
hohꜘ kinꜙ, maˉjä ̱ꜗ baˊ kyahˈ. Gwa̱a ̱hˉ
baˊhneˉ lluꜗ, waˊ jä̱ˈgoˉte˜dsooˊkyahˈ.

35 Läꜙ maˉchehꜗ baˊ Jesús hlëëhꜙ,
maˊ gaꜙllaꜙnääꜗ dsaˉ hi̱ˉ cha̱a ̱ˉ kihꜗ
Jairo hi̱ˉ maˊ la ̱a̱ ˈ taˊ kihˈ gwahꜙ jeeˊ
ja ̱ˉ. Hi̱ˉ heꜘ maˊ kye ̱ˉ juuˈ, jäyhꜘ sɨɨyhꜙ
Jairo:

—Maˉju̱u ̱ꜙ baˊ gyʉ̱ʉ̱ˉ mëꜘ kya̱a ̱hꜗ.
Moꜙtoꜙ kwaˉ gaˊ taˊ kihˈ taˉjwohꜗ naˉ.

36 Läꜙcha ̱hꜘ maˊ gaꜙnuuꜘ Jesús juuˈ
ja ̱ˉ, gaꜙjäyhꜘ sɨɨyhꜙ hi̱ˉ la ̱a ̱ꜗ taˊ kihˈ
gwahꜙ heꜘ:

—Taꜙ ka ̱ˉ hʉʉˊdsëˉ, jmeeˊ dsooꜘ hohꜘ
baˊ.

37 Ja̱ˉ ji̱i ̱hˈ moꜙsoꜙ gaꜙkwayꜘ jwëˈ
maˊ dsaˉnääꜗ dsaˉ kya̱a ̱yhˊ. Gaꜙjä̱ä ̱yꜗ
maꜙlaꜙ Peeˊ baˊ, kya̱a ̱hˊ Jacobo kya̱a ̱hˊ
Jwa̱a ̱ꜚ ø ̱ø̱yhꜚ. 38 Läꜙ maˊ gaꜙllooyꜗ
jä ̱hꜙ jeeˊ chihˈ hneꜗ kihꜗ hi̱ˉ la ̱a̱ꜗ
taˊ kihˈ gwahꜙ heꜘ, gaꜙnuuyꜘ täähˊ
mɨɨhˊ kɨˉhooh˜ dsaˉ. 39 Maˊ gaꜙheyꜗ
chaˊnehꜙ, gaꜙjäyhꜘ:

—¿Heˉlaˈ toohꜘ hnähꜘ mɨɨhˊ heˉ
kɨˊhoohˊ hnähꜘ? Saꜙ naˉju̱u ̱ˊ chihˉmëꜘ
naˉ, hi ̱ˉ naˉgwɨɨ̱ ̱̄ baˊ naˉ.

40 Gaꜙmiꜙkwa ̱hꜗ baˊ dsaˉ kihꜗ Jesús.
Heˉja̱ˉ gaꜙhwë ̱ë̱yꜗ kaˊhneꜚ läꜙjë̱ë̱ꜙdsaˉ
hi̱ˉ maˊ tä̱ä ̱hˊ jeeˊ ja ̱ˉ, mahꜗ gaꜙheyꜗ
jeeˊ kya̱a ̱ꜗ chihˉmëꜘ heꜘ kya̱a ̱hˊmaꜙlaꜙ

choˈjmiiyˉ hiꜙ kya̱a ̱hˊ discípulo kya̱a ̱yꜗ
baˊ. 41 Hiꜙ gaꜙso ̱o̱yhꜗ gooˉ chihˉmëꜘ
heꜘ, gaꜙjäyhꜘ:

—Talita, cumi —juuˈ laˉ hnøøꜗ jähꜙ:
Chihˉmëꜘ, jnäꜘ jwë ̱ë̱hn˜ hneˉ nooˉ.

42 Läꜙcha̱hꜘ ja ̱ˉ gaꜙnooˉ chihˉmëꜘ
heꜘhiꜙ gaꜙløøyꜗngëyꜙ. Peerꜙ jëë˜ dsa̱hꜙ
dsaˉ hi̱ˉ maˊ tä̱ä ̱hˊ jeeˊ ja̱ˉ, kihꜗ heˉ
gaꜙlaꜗ läꜙja̱ˉ. Chihˉmëꜘ heꜘ maˊ hä̱ä ̱ˊ
gyaꜙto̱ꜘ ji̱ˉñeˉ. 43 Pero gaꜙta̱a ̱yhˉ juuˈ
mahꜗ saꜙ kooyhꜗ juuˈ kya̱a ̱hˊ niꜙ ja ̱a̱ˉ
dsaˉ. Hiꜙ gaꜙsɨɨyhꜙ heˉ kwëëyhꜗ heˉ
kuhꜙ chihˉmëꜘ heꜘ.

6
Gaꜙlla̱a̱hꜗ Jesús jwɨɨˉNazaret
(Mt. 13:53-58; Lc. 4:16-30)

1 Yaꜙhë ̱ë̱ꜗ Jesús kihꜗ Jairo, ja̱yhꜗ taꜙ
jeeˊ jwɨɨˉ kiyhꜗ, hiꜙ discípulo kya̱a ̱yꜗ
gaꜙjmeeꜘ ko̱ˉjø ̱hꜘ kya̱a ̱yhˊ. 2 Jmɨɨˊ
heˉ te̱e̱hˉ dsaˉ dsëꜗ gaꜙheyꜗ nehꜙ
gwahꜙ mähˉ hiꜙ gaꜙløøyꜗ kwayꜙ juuˈ.
Maˊ gaꜙnuuꜘ dsaˉ haˉ läꜙ hlëëyhꜙ,
gaꜙta̱a ̱yhˋ jëë˜ dsa̱yhꜙ, heˉja̱ˉ maˊ jähꜘ
dsaˉ kiyhꜗ:

—¿Haˉ maˉmiˉtë̱ë̱ˉ hi̱ˉ naˉ, heˉ
hlëëyhꜙ läꜙnaˉ? ¿Hii̱ ̱ˉ kwaꜙ hʉʉˊdsëˉ
kiyhꜗ? ¿Haˉbaˊ läꜙ jmeeyꜙ laꜘ läꜙjëꜙheˉ
jʉhˉga ̱a̱ˉ heˉ jmeeyꜙ naˉ? 3 ¿Cheˊ ja̱ꜙ
heꜘ tëꜙhmaꜙ naˉ? ¿Ja̱ ˈ heꜘ jo ̱o̱ꜘ María
naˉ? Hi̱hꜗ hi̱ˉ naˉ, ¿ja̱ ˈ heꜘ ø̱ø̱yhꜚ Ja-
cobo, José, Juda, Simón, hiꜙ dsaˉmëꜘ
ø ̱ø̱yhꜚ hi̱ˉ tä̱ä̱hˊ kya ̱a̱hˊ jneˊ jeeˊ laˉ?
Läꜙjëꜙ heˉ maˊ jmeeyꜙ, gaꜙtohꜘ wɨɨꜘ

kihꜗ dsaˉ heꜘ. 4 Heˉja̱ˉ gaꜙjähꜘ Jesús
sɨɨyhꜙ:

—Tɨh˜ baˊ dsëˈ dsaˉ hi̱ˉ ngëë˜ juuˈ
kihꜗ Dio hi̱ˉ goˉnääꜘ jeeˊ jyohꜘ. Pero
hi ̱ˉ cha̱a ̱ˉ jeeˊ jwɨɨˉ kihꜗ, hiꜙ hi̱ˉ cha̱a̱ˉ
chaˊnehꜙ kihꜗ, saꜙ hnääꜗ dsihꜘ.

5 Saꜙ gaꜙlaꜗ maˊ jmeeyˈ chaˉmiihˉ
heˉ jʉhˉga̱a ̱ˉ jeeˊ ja̱ˉ. Ko̱ˉlla̱a ̱ˊ
dsaˉdsaahˊ heꜘ gaꜙkyeyˉ gooyˉ
nëˊ kihˈ mahꜗ gaꜙjä̱ꜗ kiyhꜗ. 6 Kihꜗ
heˉ saꜙ gaꜙläꜙdsooꜘ dsëꜗ dsaˉgooyˈ,
heˉja̱ˉ gaꜙläꜙdsa̱a ̱˜ dsëyꜗ chaˉmiihˉ.
Maˉngëëꜘheˉ ja̱ˉ, ngooyꜗ läꜙka ̱a ̱ˉ jwɨɨˉ
jeeˊ jä ̱hꜙ naˊkwayˉ juuˈ.

Gaꜙche̱e ̱ꜗ Jesús dsaˉ kya̱a̱yꜗ mahꜗ
kwayꜗ juˈhmëëꜘ

(Mt. 10:5-15; Lc. 9:1-6)
7Gaꜙtëëyhꜗ läꜙjë ̱ë̱ꜙ gyaꜙtu ̱u ̱ꜘdiscípulo

kya̱a ̱yꜗ mahꜗ che̱e̱yꜗ maꜙ u̱u ̱ꜗ maꜙ u ̱u̱ꜗ
läꜙko̱o̱ˉ jeeˊ jwɨɨˉ, hiꜙ gaꜙkwëëyhꜗ beꜘ
mahꜗ jmeeyꜗ hihꜙ hwë ̱ë̱ꜙ jmɨˉlleꜘ hlɨɨhˈ
kihꜗ dsaꜙ. 8 Gaꜙjmeeyꜘ madaꜚ kiyhꜗ,
gaꜙjäyhꜘ läꜙlaˉ:

—Taꜙ ka̱ˉ hnähꜘ niꜙ miihˉ kihꜗ
chaˊjwëꜗ. Taꜙ ka̱ˉ hnähꜘ hmɨhˉtuhˉ,
niꜙ heˊñiihꜚ, niꜙ kuuˊ. Maꜙlaꜙ hmaˉhuꜚ
baˊ ka ̱hꜗ hnähꜘ. 9 Ja ̱ˉ heehˉ hnähꜘ
looˉ heˉ häˊ tɨɨhˊ hnähꜘ baˊ, taꜙ ka̱ˉ
hnähꜘ jyohꜘ lë̱ë̱ˊ hmɨɨhˉ kyahꜗ hnähꜘ.
10 Läꜙko̱o̱ˉ jwɨɨˉ jeeˊ të̱ë̱hˈ hnähꜘ,
jä ̱hˈ hnähꜘ ko ̱o̱ˉ chaˊnehꜙ kihꜗ dsaꜙ,
läꜙji ̱i̱hˈ hwë ̱ë̱hˉ hnähꜘ jeeˊ ja ̱ˉ. 11 Pero
cherˊmahꜗ saꜙ gaꜙhe̱e ̱hˉ dsaˉ hnähꜘ
jeeˊ llaꜙnäähꜗ hnähꜘ, hiꜙ cherˊmahꜗ saꜙ
gaꜙnuuyꜘ juuˈ heˉ kye̱hˊ hnähꜘ, ja̱ˉ
hwë ̱ë̱hˉ hnähꜘ jeeˊ ja ̱ˉ. Ja ̱ˉ hlahꜘ hnähꜘ
waˊhløøˉ heˉ naˉbeh˜ tɨɨhˊ hnähꜘ. Heˉ
ja ̱ˉ jmeeꜗ lii˜ heˉ maˉlaꜗ kwa ̱a ̱t˜ kihꜗ
bihꜗ ja̱ˉ. Maꜙraꜙ juˈdsooꜘ jwë ̱ë̱hn˜
hnähꜘ, waˊraˉ gaꜙllooꜗ jmɨɨˊ jmeeꜗ Dio
jwiz˜, jeeˊ jwɨɨˉ ja̱ˉ jëëꜗ chaˉgaˊmiihˉ
wɨɨꜘ läꜙko ̱hꜘ gaˊ heˉ jëëꜗ jeeˊ jwɨɨˉ
Sodoma kya̱a ̱hˊ Gomorra —gaꜙjähꜘ
Jesús sɨɨhꜙ discípulo kya̱a̱yꜗ.

12 Maˉngëëꜘ heˉ ja̱ˉ, gaꜙhwë ̱ë̱ˉ
discípulo gaꜙnääyꜗ kwayꜙ juuˈ mahꜗ
waˊ dsaˉje ̱e̱h˜ dsaˉ kya̱a ̱hˊ Dio.
13 Gaꜙhwë ̱ë̱yꜗ jmɨˉlleꜘ hlɨɨhˈ hiꜙ
gaꜙsu̱yꜗmiihˉ aceit dsaˉdsaahˊ, läꜙja̱ˉ
gaꜙmiꜙhlä̱ä ̱yꜘ jwë ̱ë̱ꜘ hi̱ˉmaˊ dsaahˊ.

Jeeˊ laˉ jähꜘ haˉ läꜙ gaꜙju̱u̱ꜗ Jwa̱a̱ꜚ hi̱ˉ
maˊ choo˜ jmɨɨˉ

(Mt. 14:1-12; Lc. 9:7-9)
14 Gaꜙläꜙka̱a ̱ˉ maˊ chaˉ juuˈ kihꜗ

Jesús, heˉja̱ˉ gaꜙnuuꜘ rey Herode.
Mahꜗ gaꜙjäyhꜘ:

—La ̱a ̱nꜙ goꜚ Jwa̱a ̱ꜚ hi̱ˉ maˊ
choo˜ jmɨɨˉ maˉläˉji̱i̱hˋ jeeˊ kihˈ
hi̱ˉ maˉnaˉju̱u̱ˊ, heˉja ̱ˉ maˉkye ̱yˉ
chaˉmiihˉ beꜘ heˉ kya̱a ̱hˊ jmeeyꜙ heˉ
jʉhˉga ̱a̱ˉ.

15 Hiꜙ ko̱ˉlla̱a ̱ˊ jähꜘ Elía baˊ naˉ, hi̱ˉ
lleˋ kihˈ jä̱hꜘ. Hiꜙ jñahꜘ maˊ jähꜘ, ja ̱a̱ˉ
hi̱ˉ ngëë˜ juuˈ kihꜗ Dio baˊ naˉ, ja̱ˉbaˊ

läꜙko̱o̱ˉ la ̱a ̱ꜗ hi̱ˉ maˊ ngëë˜ juuˈ kihꜗ
Dio lloꜘjooꜗ. 16 Pero läꜙ maˊ gaꜙnuuꜘ
Herode ja̱ˉ, gaꜙjäyhꜘ:

—Hi̱ˉ heꜘ heꜘ Jwa̱a ̱ꜚ, hi̱ˉ gaꜙjmeenꜗ
madaꜚ gaꜙku ̱ˋ lleˊ, hi̱ˉ heꜘ naˉ
maˉläˉji ̱i̱hˋ jeeˊ kihˈ hi ̱ˉmaˉnaˉju̱u ̱ˊ.

17 Heꜘ baˊ Herode gaꜙjmeeꜘ hihꜙ
jä ̱ä̱ꜗ, gaꜙsa̱a ̱hꜗ dsaˉ Jwa̱a ̱ꜚ, gaꜙta̱a̱yhˉ
nehꜙñe ˈ dsooˊ kihˈ Herodía. Herodía
heꜘ maˊ la ̱a ̱ ˈ mëˊ Felipe dsaˉñʉʉhˉ
ø ̱ø̱hꜚ Herode. Pero maˉngëëꜘ heˉ
ja ̱ˉ, gaꜙtëëˉ Herode dsaˉmëꜘ heꜘ,
gaꜙjmä̱ä ̱yꜗ läꜙko̱hꜘ dsaˉmëꜘ kya̱a ̱yꜗ.
18 Saꜙ gaˊ maˉhä̱ä ̱ˊ Jwa̱a ̱ꜚ nehꜙñe ˈ
gaꜙsɨɨyhꜙHerode:

—Saꜙ lleˋ kihˈ heˉ maˉkya̱a ̱hˊ mëˊ
dsaˉñʉʉhˉ ø̱ø̱hꜗ.

19 Heˉja̱ˉ gaꜙläꜙhøøhˋ Herodía kihꜗ
Jwa̱a ̱ꜚ. Hnøøyꜗ maˊ ju̱u̱ꜘ Jwa̱a ̱ꜚ, pero
saꜙ gaꜙkwaꜘ Herode jwëˈ. 20 Jëëhꜘ,
Herode maˊ ga̱hꜙ Jwa̱a̱ꜚ, ñeˉ bihꜗ
maˊ la̱a ̱yˈ ja̱a ̱ˉ dsaˉñʉʉhˉ llu ̱u̱ꜗ hi̱ˉ
naˉjngëëˈ kya̱a ̱ꜗ Dio. Heˉja ̱ˉ gaꜙhä ̱ä̱ꜗ
bihꜗ. Läꜙko ̱o̱ˉ maˊ nuuyˉ juuˈ
kihꜗ Jwa̱a ̱ꜚ, maˉnuuˉ bihꜗ läꜙka ̱a̱ˉ
tuhˉdsëyꜗ peromaˊ jmeeyꜙ chaˉmiihˉ
hʉʉˊdsëˉ. 21 Pero gaꜙnaꜘ jwëˈ kihꜗ
Herodía jmeeyꜗ heˉ llaꜙ dsëyꜗ läꜙ maˊ
gaꜙhyaˉ Herode ji ̱ˉñeˉ. Gaꜙjmeeyꜘ
ko̱o̱ˉ jmɨɨˊ jʉʉhˉ gaꜙkwayꜘheˉ gaꜙkuhˉ
dsaˉ. Gaꜙtëëhꜗ Herode läꜙjë ̱ë̱ꜙ dsaˉtaˊ
ka ̱a ̱hˊ, läꜙjë̱ë̱ꜙ hi ̱ˉ maˊ kye̱ˉ nëˊ kihˈ
hløøꜘ hiꜙ läꜙjë̱ë̱ꜙ dsaˉka ̱a ̱hˊ hi ̱ˉ maˊ
cha ̱a̱ˉGalilea. 22Maˊja ̱ˉ gaꜙheꜗ jo ̱ˉmɨɨꜚ
Herodía jmeeyꜙ ja̱ˊ. Gaꜙtɨhꜗ jwërte dsëꜗ
Herode hiꜙ gaꜙtɨhꜗ dsëꜗ läꜙjë̱ë̱ꜙ dsaˉ hi̱ˉ
maˊ tä̱ä ̱hˊ jmɨɨˊ. Heˉja ̱ˉ gaꜙjähꜘHerode
sɨɨyhꜙ chihˉmëꜘ heꜘ:

—Ngɨɨˊ heˉ hnoohˉ kinꜙ. 23 Jnäꜘ
bä ̱ä̱hnˊ hñiinꜙ kwëëhnꜚ hneˉ läꜙjëꜙ heˉ
ngɨɨhˊ läꜙji̱i ̱hˈ to̱ꜗdsaahˋ heˉ chaˉ kinꜙ.

24 Heˉja ̱ˉ yaꜙhë̱ë̱ꜗ chihˉmëꜘ heꜘ
naˊngɨɨyˊ juuˈ kihꜗ chooyˈ:

—¿Heeˉ lluꜗ ngɨɨnˊ la ̱a ̱hꜘ? —jäyhꜘ
sɨɨyhꜙ chooyˈ.

—Ngɨɨˊ mɨˊlleˊ Jwa ̱a̱ꜚ hi̱ˉ maˊ choo˜
jmɨɨˉ baˊ —gaꜙjähꜘ chooyˈ.

25 Cha ̱hꜘ baˊ ngooyˈ gaꜙheyꜗ jeeˊ gyaˈ
rey:

—Kwëëhˋ jnäꜘ naꜗ gaˉjʉhˉ mɨ ˈlleˊ
Jwa̱a ̱ꜚ naˉhäˊ nehꜙ ko̱o̱ˉ wɨɨ̱ ̱ꜘ . Heˉ
naˉ baˊ hnoonˈ —jähꜘ chihˉmëꜘ heꜘ
gaꜙsɨɨyhꜙ rey.

26Heˉja ̱ˉ gaꜙläꜙmeehꜙ dsëꜗ Herode.
Pero gaꜙtä̱ä ̱yˉ hñiiyꜘ kwayꜗ heˉ
gaꜙjäyhꜘ toꜙloꜙ nëˊ jeeˊ läꜙjë ̱ë̱ꜙ hi̱ˉ
gaꜙtëëyhꜗ heꜘ, heˉja̱ˉ gaꜙmiꜙteyꜗ
baˊ juuˈ kiyhꜗ. 27 Läꜙcha̱hꜘ ja ̱ˉ,
gaꜙjmeeyꜘ hihꜙ kihꜗ hløøꜘ kya̱a ̱yꜗ
mahꜗ naˊkye̱yꜘ lleˊ Jwa̱a ̱ꜚ. 28 Ngooꜗ
hløøꜘ nehꜙñe ˈ naˊku ̱yˉ lleˊ Jwa̱a ̱ꜚ, hiꜙ
maˊ ki ̱i̱yꜗ lleˊ Jwa̱a ̱ꜚ naˉhäˊ nehꜙ wɨɨ̱ ̱ꜘ ,
ja ̱yhꜗ yaꜙkwëëyhˋ chihˉmëꜘ heꜘ mahꜗ
gaꜙngëëꜗ chihˉmëꜘ heꜘ kihꜗ chooyˈ.

29 Maˊ gaꜙnuuꜘ dsaˉkya̱a ̱hˊ Jwa̱a ̱ꜚ
heˉ gaꜙlaꜗ läꜙja̱ˉ, naˊnääy ˈ naˊki̱i ̱yꜗ
hnooˈ ja̱ˉ, mahꜗ naˊhooyˉ.

Gaꜙä̱ä̱hˉ Jesús hñaaꜘmil dsaˉñʉʉhˉ
(Mt. 14:13-21; Lc. 9:10-17; Jn. 6:1-

14)
30 Maˊ gaꜙllaꜙnääˋ apóstol kya ̱a̱ꜗ

Jesús, gaꜙjmeeyhꜗ juuˈ läꜙjëꜙ heˉ
gaꜙjmeeyꜘ hiꜙ haˉ läꜙ gaꜙhlë̱ë̱yhꜗ dsaˉ
jeeˊ naˊnääyˈ. 31Heˉja ̱ˉ gaꜙjähꜘ Jesús:

—Yaˉnäähꜘ hnähꜘ maꜙnøøn ˈ
maꜙte̱e̱hnˊ dsëˉ jneˊ ko̱ˉhwëëꜘ taꜙ jeeˊ
saꜙ cha̱a ̱ˉ dsaˉ.
Jwë ̱ë̱ꜘ dsaˉ maˊ dsaˉnääꜗ jeeˊ maˊ

tä̱ä ̱yhˊ ja̱ˉ, niꜙ heˉ maˊ kuyhꜙ saꜙ
gaꜙkwaꜘ jwëˈ. Kihꜗ heˉja ̱ˉ baˊ ja ̱ˉ,
gaꜙjäyhꜘ läꜙja̱ˉ. 32 Ja ̱ˉgaˊ gaꜙta ̱a̱yhˋ
nehꜙ naˊmooꜘ gaꜙnääyꜗ ko̱o̱ˉ hwaꜗ ki̱i ̱ꜙ
jeeˊ saꜙ kwaꜙ niꜙ miihˉ. 33 Jwë̱ë̱ꜘ dsaˉ
hi̱ˉ maˊ tä̱ä ̱hˊ jeeˊ ja̱ˉ, gaꜙjë̱ë̱ꜗ dsihꜘ
hä ̱ä̱yˊ nehꜙ naˊmooꜘ hiꜙ gaꜙläꜙkyu̱u ̱yꜙ.
Heˉja̱ˉ gaꜙnääꜗ dsaˉ jwëꜘ tɨɨˊ. Maˊ
gaꜙngëëyꜘ läꜙko̱o̱ˉ läꜙko̱o ̱ˉ jwɨɨˉ,
gaꜙnääꜗ dsaˉ heꜘ kya̱a ̱yhˊ kaˉlähꜘ.
Pero jä ̱ä ̱ꜗ gaˊ dsaˉ heꜘ gaꜙllaꜙnääꜗ
läꜙko̱hꜘ gaˊ Jesús. 34 Maˊ gaꜙjñaa̱̱ꜗ
Jesús nehꜙ naˊmooꜘ ja ̱ˉ, gaꜙjë̱ë̱yꜗ jwë ̱ë̱ꜘ
jwërte dsaˉ hi̱ˉ gaꜙllaꜙnääꜗ jeeˊ ja̱ˉ hiꜙ
gaꜙläꜙñihꜘ dsëyꜗ kihꜗ. Jëëhꜘ, dsaˉ heꜘ
la ̱a ̱ꜗ läꜙko ̱o̱ˉborregohi̱ˉ saꜙ cha̱a ̱ˉ jʉʉˊ.
Heˉja̱ˉ gaꜙløøyꜗ hlë ̱ë̱yh˜ dsaˉ kya̱a ̱hˊ
chaˉmiihˉ juuˈ. 35 Maˊ gaꜙhlooꜘ ja ̱ˉ,
gaꜙyaꜙjä̱hꜙ discípulo kihꜗ Jesús mahꜗ
gaꜙjäyhꜘ sɨɨyhꜙ:

—Gaꜙhlooꜘ baˊ laˉ, hiꜙ saꜙ chaˉ
niꜙ miihˉ heˉ kuhꜙ dsaˉ jeeˊ laˉ.
36 Chiihˊ dsaˉ waˊ llaˉnääyꜘ läꜙka ̱a̱ˉ
jä ̱hꜙ laˉ, waˊ llaˉläyˉ heˉ kuyhꜙ —
gaꜙjähꜘ discípulo sɨɨyhꜙ Jesús.

37—Kwëëhˋ hnähꜘ dsaˉ heˉ kuyhꜙ —
gaꜙjähꜘ Jesús.

—¿Niꜙ saꜙ le̱e̱ꜙ to ̱ꜗ hñaˉlooꜘ kuuˊ heˉ
dsaˊläˊ jnäähꜗ heˉ kuhꜙ gaꜙläꜙjë ̱ë̱ꜙ dsaˉ
naˉ? —gaꜙjähꜘ discípulo.

38—Jëëˋ daˊ ko̱o̱ˉ ¿Johꜘ heˊñiihꜚ kye̱hˊ
hnähꜘ? —gaꜙjähꜘ Jesús.
Maˊ gaꜙjëëꜗ discípulo, mahꜗ

gaꜙjmeeyhꜗ juuˈ:
—Hñaꜘ baˊ heˊñiihꜚ kye ̱ˊ jnäähꜗ

kya ̱a̱hˊ u ̱u̱ˈ hmoohˉ —gaꜙjäyhꜘ.
39 Heˉja̱ˉ gaꜙjmeeꜘ Jesús madaꜚ

kiyhꜗ:
—Chiihˊ dsaˉ naˉ waˊ dsaˉta̱a ̱hˋ

maꜙ ko̱o̱ˉ nääꜗ maꜙ ko ̱o̱ˉ nääꜗ nëˊ
yaˉmoohˉ naˉ.

40 Heˉja̱ˉ gaꜙta̱a ̱hˋ dsaˉ maꜙ
hñā̱ la ̱a ̱ꜘ hiꜙ maꜙ to ̱ꜙloꜙgya ̱a̱ꜘ. 41 Hiꜙ
gaꜙka ̱ꜗ Jesús läꜙjëꜙ hñaꜘ heˊñiihꜚ ja̱ˉ
kya ̱a̱hˊ läꜙu ̱u̱ꜘ hmoohˉ heꜘ, gaꜙjëëyꜗ
taꜙ gyʉʉhˈ gaꜙkwayꜘ tiˊhmaahˊ kihˈ
Dio. Ja ̱ˉgaˊ gaꜙlla̱a ̱yꜗ heˊñiihꜚ ja ̱ˉ,
gaꜙkwëëyhꜗ discípulo mahꜗ gaꜙtiˊ
gaꜙllooyhꜗ kihꜗ läꜙjë ̱ë̱ꜙ dsaˉ heꜘ. Hiꜙ
läꜙja ̱ˉ gaꜙjmeeyꜘ kihꜗ hmoohˉ heꜘ
kaˉlähꜘ. 42 Läꜙjë ̱ë̱ꜙ dsaˉ gaꜙkuhˉ
läꜙji ̱i̱hˈ gaꜙkë̱ë̱yꜗ. 43 Jwɨˊ heˊñiihꜚ heˉ
gaꜙcha̱a ̱ꜗ ja̱ˉ, gaꜙka ̱hˈ gyaꜙto̱ꜘ saˊmɨɨhˉ
kya ̱a̱hˊ hmoohˉ heꜘ. 44 Jeeˊ läꜙjë̱ë̱ꜙ
maꜙlaꜙdsaˉñʉʉhˉhi̱ˉ gaꜙkuhˉheꜘ te̱e̱ꜗ
ko̱o̱ˉ hñaꜘmil dsaˉ.

Gaꜙngëꜘ Jesús nëˊ jmɨɨˉ
(Mt. 14:22-27; Jn. 6:16-21)

45 Läꜙcha̱hꜘ ja̱ˉ gaꜙjähꜘ Jesús sɨɨhꜙ
discípulo kya ̱a̱yꜗ:

—Taˊko ̱ˉji̱i̱hˈ hɨhnꜚ juuˈ kihꜗ dsaˉ
laˉ, goˉnääꜘ hnähꜘ gaˉjʉhˉ kya̱a ̱hˊ
naˊmooꜘ taꜙ hngaahˋ Betsaida. Ja ̱ˉgaˊ
nɨɨnˋ hñiinꜙ.

46 Maˉngëëꜘ maˉhɨyhꜗ juuˈ kihꜗ
läꜙjë ̱ë̱ꜙ dsaˉ hi̱ˉ maˊ tä̱ä̱hˊ jeeˊ ja ̱ˉ,
ja ̱ˉgaˊ ngooyˈ taꜙ lleˊko ̱hꜘ naˊngɨɨyˊ
kiyhˈ kihꜗ Dio. 47 Ngooꜗ gaꜙnʉʉˉ
baˊ ja ̱ˉ, hiꜙ naˊmooꜘ to ̱ꜗdsaahˋ jmɨɨˉ
baˊ maˉllooꜗ. Pero chehꜗ gaˊ Jesús

hwaꜗ ki̱i ̱ꜙ. 48 Gaꜙjëëyꜗ heˉlɨɨꜗ baˊ ngëꜙ
naˊmooꜘ, jëëhꜘ maˊ gwaꜘ lleꜘ taꜙ jeeˊ
ngooˈ naˊmooꜘ ja̱ˉ. Taꜙlaꜙ yaꜙjnäꜙ,
gaꜙløøꜗ Jesúsngëꜙnëˊ jmɨɨˉ. Maˊhnøøy
ˈ maˊ ngëëyˈ jwëˈ naˊmooꜘ ja̱ˉ. 49Maˊ
gaꜙjëëꜗ discípulo ngëyꜙ nëˊ jmɨɨˉ, maˊ
la ̱a ̱yꜘ, dsaˉ lleꜘ baˊ naˉ ngëꜙ nëˊ jmɨɨˉ
heˉja̱ˉ gaꜙhooyhꜗ ki ̱ˉga ̱a ̱ˉ. 50 Läꜙjë ̱ë̱ꜙ
bihꜗ gaꜙjë̱ë̱yꜗ, heˉja̱ˉ gaꜙjwa ̱a̱yhˈ
jwërte. Pero cha ̱hꜘ baˊ gaꜙhlëëhꜘ Jesús
kya̱a ̱yhˊ:

—Taꜙ waˊ ga̱hˈ hnähꜘ, jnäꜘ baˊ laˉ —
gaꜙjäyhꜘ.

51 Läꜙ maˊ gaꜙheyꜗ nehꜙ naˊmooꜘ,
gaꜙhnaꜘ goˉte˜ lleꜘ. Peerꜙ gaꜙläꜙdsa̱a ̱˜
dsëꜗ discípulo kya̱a ̱yꜗ, mahꜗ gaꜙta ̱a̱yhˋ
jëë˜ dsa̱yhꜙ. 52 Jëëhꜘ, maˊ naˉjlëˉ
hʉʉˊdsëˉkiyhꜗ, heˉja̱ˉ saꜙgaꜙläꜙngëëyꜘ
haˉ läꜙ gaꜙjmeeꜘ Jesús kihꜗheˊñiihꜚ ja ̱ˉ.

Gaꜙmiꜙhlä ̱ä̱ꜘ Jesús jwë̱ë ̱ꜘ dsaˉdsaahˊ
hi ̱ˉmaˊ cha ̱a̱ˉ hwaꜗGenesaret

(Mt. 14:34-36)
53 Maˊ gaꜙllaꜙnääyꜗ taꜙ hngaahˋ jeeˊ

che ̱e̱ˉ Genesaret, jeeˊ ja̱ˉ gaꜙhɨɨyꜘ
naˊmooꜘ kiyhꜗ. 54Maˊ gaꜙhwë ̱ë̱yˉ nehꜙ
naˊmooꜘ ja̱ˉ, cha̱hꜘ baˊ gaꜙläꜙkyu̱u̱ꜙ
dsihꜘ. 55Hiꜙ gaꜙnääꜗ dsaˉ heꜘ läꜙka ̱a̱ˉ
hwaꜗ ja̱ˉ. Läꜙka̱a ̱ˉ jeeˊ ja̱ˉ gaꜙløøyꜗ
naˊjä̱ä ̱yˉ dsaˉdsaahˊ kya̱a ̱yˈ kya̱a ̱hˊ ji̱i ̱ˊ
kiyhˈ taꜙ jeeˊmaˊngëꜙ Jesús. 56Läꜙka ̱a̱ˉ
jeeˊmaˊngëꜙ Jesús, jwɨɨˉmähˉ, maꜙkeꜙ
jwɨɨˉ jʉʉhˉ, naˉmaˉhiiꜘ dsaˉjä̱ä ̱ꜙ dsaˉ
dsaˉdsaahˊ kya̱a ̱ ˈ chaˊjwëꜗ jeeˊ maˊ
dsaˉngëëyꜘ. Maˊ chu̱u ̱ꜘ dsaˉ kya ̱a̱yhˊ
mahꜗ maˊ kwayꜙ su ̱ꜗ miihˉ chaˊgooyˉ
chaˊheeꜙ hmɨɨhˉ kiyhꜗ. Hiꜙ läꜙjë ̱ë̱ꜙ
hi̱ˉ gaꜙtë̱ë̱ꜘ gaꜙsu̱ꜗ miihˉ mɨˈchaˊgooyˉ
hmɨɨhˉ kihꜗ Jesús maˊ dsaˉhlä̱ä ̱yꜘ
goˉte˜.

7
Läꜙjëꜙ heˉmiˉsa̱hꜘ dsaˉ
(Mt. 15:1-20)

1 Gaꜙllaꜙnääꜗ fariseo hi̱ˉ maˊ cha ̱a̱ˉ
Jerusalén hiꜙ gaꜙllaꜙnääꜗ ko̱ˉlla̱a ̱ˊ
taˉjwohꜗ kya̱a ̱ꜗ ley kaˉlähꜘ jeeˊ maˊ
ngëꜙ Jesús. 2Maˊ gaꜙjëëꜗ dsaˉ heꜘ, läꜙ
maˉsohꜘ ja̱ˉbaˊ gooˉ discípulo kya ̱a̱ꜗ
Jesús maˊ tä̱ä ̱yhˊ kuyhˉ, gaꜙhlëëyhꜘ
wɨɨꜘ kiyhꜗ. 3 (Jëëhꜘ, dsaˉ fariseo

maˊ miˉte̱hꜗ heˉ maˊ të̱ë̱ꜗ jmeeꜙ dsaˉ
maˉgyu̱hˉ kya̱a ̱yꜗ, saꜙ kuhˉhɨy̱h˜
cherˊmahꜗ saꜙ gaꜙgyiyhꜗ gooyˉ läꜙko̱o̱ˉ
të ̱ë̱ ˈ jmeeꜙ läꜙjë ̱ë̱ꜙ dsaˉ judiu. 4 Hiꜙ
waˊraˉ yaꜙnääyˋ jeˊhmoohˊ, saꜙ kuyhꜙ
cherˊmahꜗ saꜙ gaꜙmiꜙteyꜗ heˉ të̱ë̱ˈ dsaˉ
jmeeꜙ. Hiꜙ chaˉ gaˊ jyohꜘ heˉ të̱ë̱ˈ dsaˉ
høøꜙ, heˉ gyiyh˜ läꜙjëꜙheˉ jmä̱ä ̱yhˉ taˊ
oˊjeˉ, läꜙkye̱ˉ ji̱i ̱ˊ jeeˊ gwɨɨ̱y̱ˉ.) 5Heˉja̱ˉ
gaꜙngɨɨꜘ fariseo kya̱a ̱hˊ taˉjwohꜗ heꜘ
juuˈ kihꜗ Jesús:

—¿Heˉlaˈ saꜙ gyih˜ discípulo kya̱a ̱hꜗ
gooˉ jä̱ä ̱ꜗ ja̱ˉgaˊ kuyhꜙ, läꜙ nøøꜘ kihꜗ
dsaˉmaˉgyu̱hˉ jnänˋ?

6 —Peerꜙ taˉju̱u ̱hˈ hnähꜘ —gaꜙjähꜘ
Jesús—. Läꜙko̱o̱ˉ jmeehˉ hnähꜘ naˉ,
je ̱e̱hˈkweeˉkya ̱a̱hˊheˉ gaꜙhlëëhꜘ Isaía
lloꜘjooꜗ, jeeˊ naˉsɨɨˉ läꜙlaˉ:
Dsaˉ laˉ, ko̱o̱ˉ jähꜘ bihꜗ hnääyꜗ jnäꜘ.
Pero taꜙ jeeˊ jyohꜘ baˊ häˊ hʉʉˊdsëˉ

kiyhꜗ.
7 Saꜙ jmääꜗ niꜙ miihˉ heˉ jmeeyꜙ

hnääyꜗ jnäꜘ.
Läꜙjëꜙ nʉʉhꜚ heˉ kwayꜙ, laꜗ madaꜚ

kihꜗ dsaˉ jmɨˉgyʉʉꜙ baˊ, gaꜙjähꜘ
Isaía.

8 ʼJmeehˉ hnähꜘ taꜙ kooꜘ nʉʉhꜚ kihꜗ
Dio mahꜗ høøhˉ hnähꜘ maꜙlaꜙ heˉ
të ̱ë̱hˈ hnähꜘ baˊ. Gyihꜙ hnähꜘ kyahˊwɨɨ̱ ̱ꜘ
jeeˊ kuhˉhuhꜘ hnähꜘ. Johꜘ nëëˈ heˉ
laꜗ läꜙja̱ˉ saꜙ jmeehˉ hnähꜘ —gaꜙjähꜘ
Jesús sɨɨyhꜙ dsaˉ heꜘ—. 9 Peerꜙ të̱ë̱hˉ
hnähꜘ jmeehˉ hnähꜘ taꜙ kooꜘ nʉʉhꜚ
kihꜗ Dio mahꜗ høøhˉ hnähꜘ heˉ të̱ë̱hˈ
hnähꜘ jmeehˉ baˊ. 10 Läꜙlaˉ gaꜙjähꜘ
Moisé lloꜘjooꜗ läꜙhihꜙ gaꜙjmeeꜘ Dio:
“Waˊ hnaahꜙmaaˋ kya ̱a̱hˈ, tääˋ kya ̱a̱hˈ.
Hi̱ˉ hlëëhꜙ wɨɨꜘ kihꜗ choˈjmiiˉ, hi̱ˉ heꜘ
waˊ ju̱u̱ꜘgoˉte˜”, gaꜙjähꜘMoisé. 11Pero
hnähꜘ fariseo, läꜙlaˉbaˊ jmeehˉhnähꜘ.
Kwahˉ hnähꜘ jwëˈ kihꜗ dsaˉ mahꜗ
sɨɨyhꜙ choˈjmiiyˉ läꜙlaˉ: “Läꜙjëꜙ heˉ
chaˉ kinꜙ heˉ kya ̱a̱hˊ maˊ jmeenˋ beꜘ
kyahꜗ, heˉ ja̱ˉnaˉ laꜗCorbán.” (Heˉ laˉ
hnøøꜗ jähꜙ: maˉkwëëhnꜙ Dio baˊ ja̱ˉ.)
12Heˉ jmeehˉ hnähꜘ läꜙja̱ˉ, heˉ hahˉ
hnähꜘ kihꜗ hi̱ˉ jmeeꜙ beꜘ kihꜗ choˈjmiiˉ
baˊ ja̱ˉ. 13 Kihꜗ heˉ høøhˉ hnähꜘ heˉ
maˉtë̱ë̱ ˈ høøꜙ dsaˉ maˉgyu̱hˉ kya̱a ̱hꜗ
hnähꜘ naˉ, heˉja̱ˉ maˉjmeehˊ hnähꜘ

taꜙ kooꜘ nʉʉhꜚ kihꜗ Dio. Johꜘ nëëˈ heˉ
laꜗ läꜙja̱ˉ saꜙ jmeehˉ hnähꜘ.

14Heˉja̱ˉ gaꜙhlë ̱ë̱hꜗ Jesús jeeˊ läꜙjë ̱ë̱ꜙ
dsaˉ heꜘ, gaꜙjäyhꜘ:

—Nʉʉˉ daˊ hnähꜘ kweeˉ mahꜗ
läꜙngëëhꜘ hnähꜘ. 15 Saꜙ dsaˉläˉsa̱hꜘ
dsaˉ kya̱a ̱hˊ läꜙjëꜙ heˉ tooyhˉ hooyˊ.
Läꜙjëꜙheˉhwëëˉhooyˊ, kya ̱a̱hˊheˉ ja̱ˉ
baˊ dsaˉläˉsa ̱yhꜘ. 16 Hi̱ˉ hnøøꜗ he̱e ̱hꜙ
juuˈ laˉ, waˊ he ̱e̱yhˉ —gaꜙjähꜘ Jesús.

17 Maˊ gaꜙhɨhꜗ Jesús juuˈ kihꜗ dsaꜙ,
gaꜙheyꜗko̱o̱ˉ chaˊnehꜙ. Jeeˊ ja ̱ˉ gaꜙngɨɨꜘ
discípulo juuˈ kiyhꜗ:

—Heˉ hnøøꜗ jähꜙ juuˈ naˉhmääˊ heˉ
maˉhlëëhˊ naˉ.

18Heˉja̱ˉ gaꜙjähꜘ Jesús:
—¿Cheˊ niꜙ hnähꜘ saꜙ maˉläˉngëëhꜘ

hnähꜘ? ¿Cheˊ saꜙ ngëëhꜘ hnähꜘ saꜙ
dsaˉläˉsa̱hꜘ dsaˉ kya̱a ̱hˊ läꜙjëꜙ heˉ
tooyhˉ hooyˊ? 19 Jëëhꜘ, ja̱ꜙ nehꜙ
tuhˉdsëꜗ dsaˉ dsoo˜ heˉ kuhˉhɨy̱h˜,
nehꜙ tuˉjla ̱ˊ baˊ dsaˉ dsoo˜ heˉ ja ̱ˉ,
ja ̱ˉgaˊ hwëëˉ kaˉlähꜘ dsoo˜ taꜙ chaˊsɨɨˉ
—gaꜙjähꜘ Jesús.
Kya̱a ̱hˊ heˉ gaꜙhlëëyhꜘ läꜙja ̱ˉ,

gaꜙjmeeyꜘ naˉjngɨɨ ˈ läꜙjëꜙ heˉ
kihˉhi̱hˉ jneˊ.

20Hiꜙ ngooꜗ bihꜗ jäyhꜘ:
—Läꜙjëꜙ heˉ hwëëˉ hooˊ dsaˉ, heˉ

ja ̱ˉ baˊ kya̱a ̱hˊ dsaˉläˉsa̱yhꜘ. 21 Jëëhꜘ,
nehꜙ tuhˉdsëꜗ baˊ dsaˉ gwaꜘ läꜙjëꜙ
hʉʉˊdsëˉ hlɨɨhˈ, hiꜙ läꜙja̱ˉ kaˉlähꜘ gwaꜘ
heˉ ka̱a ̱yh˜ hi ̱ˉ saꜙ la ̱a ̱ꜗ kya ̱a̱yꜗ, ka ̱a ̱yh˜
waˊ hi̱ˉ chaˉ hi̱ˉ, hiꜙ jngëëyhꜙ dsaˉ.
22Nehꜙ tuhˉdsëꜗ bihꜗ gwaꜘ heˉ jmeeyꜙ
hɨɨ̱ ̱̄ , he ̱e̱ꜘdsëyꜗ liyhꜙ läꜙjëꜙheˉgaˊ chaˉ,
jmeeyꜙ läꜙjëꜙ heˉ hlɨɨhˈ, miˉga ̱a̱yꜙ
dsaˉ, jmeeyꜙ heˉ laꜗ oˉhihꜙ, wɨɨꜘ
dsëyꜗ, hlëëyhꜙ wɨɨꜘ kihꜗ dsaꜙ, jmä̱ä ̱y˜
hñiiꜘ ka ̱a ̱hˊ, hiꜙ saꜙ chaˉ nʉʉhꜚ kiyhꜗ.
23 Läꜙjëꜙ heˉ hlɨɨhˈ naˉ gwaꜘ nehꜙ
tuhˉdsëꜗ dsaˉ. Kya̱a̱hˊ heˉ naˉ baˊ,
miˉsa ̱hꜘ dsaˉ hñiiꜘ —gaꜙjähꜘ Jesús.

Ja̱a̱ˉdsaˉmëꜘcha̱a̱ˉ ʉ̱ʉ̱ꜘgaꜙhe̱e ̱hˉkihꜗ
Jesús

(Mt. 15:21-28)
24 Ja ̱ˉgaˊ yaꜙhë ̱ë̱ꜗ Jesús jeeˊ ja ̱ˉ,

ngooyꜗ jä ̱hꜙ kihꜗ jeeˊ jwɨɨˉ Tiro kya̱a ̱hˊ
Sidón. Maˊ gaꜙllooyꜗ jeeˊ ja̱ˉ, gaꜙheyꜗ
chaˊnehꜙ. Saꜙmaˊhnøøyˈmaˊ läꜙjnääyꜘ

cha ̱hꜘ, pero saꜙ gaꜙlaꜗ. 25 Cha̱hꜘ baˊ
gaꜙnuuꜘ ja̱a ̱ˉ dsaˉmëꜘ heˉ gaꜙllooꜗ
Jesús jeeˊ ja̱ˉ. Dsaˉmëꜘ heꜘ maˊ cha̱a̱ˉ
ja ̱a̱ˉ jo̱ˉmɨɨyꜚ hi̱ˉ maˊ kye̱ˉ jmɨˉlleꜘ
hlɨɨhˈ, heˉja̱ˉ ngooyꜗ jeeˊ maˊ gyaˈ
Jesús mahꜗ gaꜙju ̱u̱yhꜗ jnëyˊ chaˊnëyˊ.
26 Dsaˉmëꜘ heꜘ saꜙ maˊ la ̱a̱yˈ judiu,
dsaˉ sirofenicia baˊ heꜘ. (Kihꜗ dsaˉ
judiu, läꜙko̱hꜘ dsaˉ heꜘ la ̱a̱yꜗ läꜙko̱o̱ˉ
saˊdsɨɨˉ baˊ.) Gaꜙchu̱u ̱yꜘ kya̱a ̱hˊ Jesús
heˉ dsaˉlle̱e̱yꜙ jmɨˉlleꜘ hlɨɨhˈ hi̱ˉ maˊ
hä ̱ä̱ˊ nehꜙ tuhˉdsëꜗ jo̱ˉmɨɨyꜚ. 27Heˉja̱ˉ
gaꜙjähꜘ Jesús sɨɨyhꜙ:

—Kwaˊ jwëꜗ waˊ kuhˉ daˊ chihˉpihˈ
jä ̱ä̱ꜗ. Saꜙ lluꜗ heˉ jñuuhnˊ heˉ kuhˉ
chihˉmahꜗ kwëëhnꜚ dsɨɨˉ.

28Heˉja̱ˉ gaꜙjähꜘ dsaˉmëꜘ heꜘ:
—Dsooꜘbaˊ kyahˈ, Dsaˉjø ̱ø̱hˈkya ̱a̱nꜙ.

Peromaꜙraꜙheˉ lɨhˈ baˊ dsɨɨˉ läꜙjëꜙ jwɨˊ
heˉ dsaˉsa ̱a ̱ꜗ kihꜗ chihˉpihˈ.

29Heˉja̱ˉ gaꜙjähꜘ Jesús kaˉlähꜘ:
—Kihꜗ heˉ lluꜗ juuˈ kyahꜗ, heˉja̱ˉ

maˉyaˉhë̱ë̱˜ baˊ jmɨˉlleꜘ hlɨɨhˈ kihꜗ
chihˉmëꜘ kya ̱a̱hꜗ. Gwa̱a ̱hˉ baˊ hneˉ
kyahꜗ.

30 Maˊ gaꜙlla̱a ̱hꜗ dsaˉmëꜘ heꜘ
chaˊnehꜙ kiyhꜗ, gaꜙjëëyꜗ naˉkya̱a ̱ ˈ
chihˉmëꜘ kya̱a ̱yꜗ nëˊ ji̱i ̱ˊ, maˉyaˉhë ̱ë̱˜
jmɨˉlleꜘ hlɨɨhˈ kiyhꜗ.

Gaꜙmiꜙhlä ̱ä̱ꜘ Jesús ja̱a̱ˉ dsaˉ kooˋ
31 Ja ̱ˉgaˊ yaꜙhë̱ë̱ꜗ Jesús kooꜘ jeeˊ

jwɨɨˉ Tiro, gaꜙngëëyꜘ taꜙ jeeˊ jwɨɨˉ
Sidón, hiꜙ gaꜙngëëyꜘ taꜙ hwaꜗDecápoli.
Ja ̱ˉgaˊ gaꜙlla̱a̱yhꜗ kaˉlähꜘ taꜙ jeeˊ hlaˉ
jmɨˉjʉʉhˉ kihꜗ Galilea. 32 Jeeˊ ja̱ˉ
naˊjä̱ä ̱ˉ dsaˉ ja̱a ̱ˉ dsaˉ kooˋ chaˊnëˊ
Jesús, hiꜙ dsaˉ hi̱ˉmaˊ jä̱ä ̱ꜙ hi̱ˉ kooˋ heꜘ
gaꜙchu̱u ̱yꜘ kya̱a ̱hˊ Jesús mahꜗ kyeyꜙ
gooyˉ nëˊ kihˈ hi̱ˉ kooˋ heꜘ. 33 Hiꜙ
gaꜙlle̱e̱ˉ Jesús dsaˉ kooˋ heꜘ ka̱hꜘ
kihꜗ, mahꜗ gaꜙtäyꜗ chaˊgooyˉ läꜙko̱o̱ˉ
läꜙko̱o̱ˉ toˉgwayˊ, hiꜙ gaꜙmiꜙgyʉyhꜘ
naˊsɨɨhˊ dsaˉheꜘ kya̱a ̱hˊ jmɨɨˉ tʉˉheyhˈ.
34 Mahꜗ gaꜙjëëꜗ Jesús taꜙ gyʉʉhˈ,
gaꜙcha̱a ̱hꜗ dsëyꜗ, hiꜙ gaꜙjäyhꜘ sɨɨyhꜙ
dsaˉñʉʉhˉ heꜘ:

—Efata—juuˈ laˉhnøøꜗ jähꜙ: Waˊnäˉ
kyahꜗ.

35 Läꜙcha̱hꜘ ja ̱ˉ gaꜙnaꜘ toˉgwaˊ dsaˉ
heꜘ hiꜙ gaꜙlɨɨꜗ naˊsɨɨyhˊ, gaꜙhlëëyhꜘ jë ̱ë̱ˉ.

36 Hiꜙ gaꜙjmeeꜘ Jesús hihꜙ kiyhꜗ saꜙ
waˊ jmeeyhˈ juuˈ kihꜗ niꜙ ja̱a ̱ˉ dsaˉ.
Maꜙkeꜙ gaꜙjmeeyꜘ chaˉmiihˉ madaꜚ
läꜙja ̱ˉ, chaˉgaˊmiihˉ maˊ kooyh˜
juuˈ. 37 Gaꜙläꜙdsa̱a ̱˜ jwërte dsëꜗ dsaˉ.
Gaꜙjäyhꜘ:

—Peerꜙ gaꜙläꜙjëꜙbaˊ lihꜙ Jesús jmeeꜙ.
Jmeeyꜙ hlëëhꜙ hi̱ˉ kooˋ, hiꜙ jmeeyꜙ
nuuˉ hi̱ˉ gwɨɨˋ.

8
Gaꜙä̱ä̱hˉ Jesús kye ̱e ̱ꜘmil dsaˉ
(Mt. 15:32-39)

1Taˊko̱ˉji̱i ̱hˈ gaꜙläꜙhë ̱ë̱ˋ Jesús jeeˊ ja ̱ˉ,
jwë ̱ë̱ꜘ dsaˉ gaꜙllaꜙnääꜗ kaˉlähꜘ hiꜙ niꜙ
miihˉ saꜙ chaˉ heˉ maˊ kuyhꜙ jeeˊ
ja ̱ˉ. Heˉja ̱ˉ gaꜙtëëyhꜗ discípulo kya̱a ̱yꜗ
mahꜗ gaꜙsɨɨyhꜙ:

2 —Peerꜙ dsaˉläˉñihꜘ dsënꜙ dsaˉ
hi̱ˉ tä̱ä̱hˊ kya̱a ̱hˊ jneˊ jeeˊ laˉ. Jëëhꜘ,
maˉhyaˉhnëˉ jmɨɨˊ tä̱ä ̱yhˊhiꜙ saꜙ chaˉ
niꜙ miihˉ heˉ kuyhˉ. 3 Cherˊmahꜗ
gaꜙche ̱e̱hˋ jnihꜘ kiyhꜗ läꜙ maˉkyo ̱yhꜙ
naˉ, hwa̱a ̱yꜘ chaˊjwëꜗ, jëëhꜘ ʉ̱ʉ̱ꜘ gaˊ
yaꜙnääꜗ ko̱ˉlla̱a ̱ˊ.

4Heˉja ̱ˉ gaꜙjähꜘ discípulo kya̱a ̱yꜗ:
—¿Haˉ baˊ jäꜙ heˉ kuhꜙ dsaˉ hehꜗ

hwaꜗki̱i ̱ꜙ laˉ? Haˉko̱hꜘ saꜙhnøøꜗmahꜗ
le̱e̱ꜙ kuhꜙ hi̱ˉ tä̱ä ̱hˊ jeeˊ laˉ.

5Heˉja ̱ˉ gaꜙngɨɨꜘ Jesús juuˈ kiyhꜗ:
—¿Johꜘ heˊñiihꜚ kye̱hˊ hnähꜘ? —

gaꜙjäyhꜘ.
—Gyiiꜗ baˊ —gaꜙjähꜘ discípulo.
6 Heˉja ̱ˉ gaꜙjmeeꜘ Jesús madaꜚ

mahꜗ dsaˉta ̱a̱hˋ läꜙjë̱ë̱ꜙ dsaˉ hwaꜗ
hiꜙ gaꜙka ̱yꜗ läꜙjëꜙ gyiiꜗ heˊñiihꜚ
ja ̱ˉ, gaꜙkwayꜘ tiˊhmaahˊ kihˈ Dio.
Maˉngëëꜘ maˉkwayꜘ tiˊhmaahˊ
kihˈ Dio, gaꜙlla̱a ̱yꜗ heˊñiihꜚ ja̱ˉ hiꜙ
gaꜙkwëëyhꜗ discípulo mahꜗ gaꜙtiˊ
gaꜙllooyhꜗ kihꜗ läꜙjë̱ë̱ꜙ dsaˉ. 7 Hiꜙ
maˊ jä ̱ä̱yꜙ miihˉ hmoohˉ kaˉlähꜘ hiꜙ
läꜙja ̱ˉ gaꜙkwaꜘ Jesús tiˊhmaahˊ kihˈ
Dio. Maˉngëëꜘ heˉ ja̱ˉ, gaꜙjmeeyꜘ
madaꜚ mahꜗ tiˊllooyhꜗ kihꜗ läꜙjë ̱ë̱ꜙ
dsaˉ. 8Gaꜙkuhˉ dsaˉ läꜙji̱i ̱hˈ gaꜙkë̱ë̱yꜗ.
Maˊ gaꜙlaꜗ kiyhꜗ, gaꜙka̱hˈ gaˊ gyiiˈ
saˊmɨɨhˉ jwɨˊ heˉ gaꜙcha̱a ̱ꜗ ja̱ˉ. 9 Te̱e̱ꜗ
ko̱o̱ˉ kye̱e̱ꜘ mil dsaˉ hi ̱ˉ gaꜙkuhˉ jeeˊ
ja ̱ˉ. Maˉngëëꜘ heˉ ja̱ˉ, gaꜙhɨyhꜗ juuˈ

kihꜗ dsaꜙ. 10Läꜙcha̱hꜘ ja̱ˉ gaꜙheyꜗ nehꜙ
naˊmooꜘ kya̱a̱yhˊ discípulo kya̱a ̱yꜗ,
ngooyꜗ taꜙ hwaꜗ Dalmanuta.

Dsaˉ fariseo maˊ hnøøy ˈ maˊ jmeeˈ
Jesús ko̱o̱ˉ heˉ jʉhˉga̱a̱ˉ

(Mt. 16:1-4; Lc. 12:54-56)
11 Maˊ gaꜙllooꜗ Jesús jeeˊ ja ̱ˉ,

gaꜙllaꜙnääꜗ fariseo hiꜙ gaꜙløøyꜗ
tiˉchooyꜙ juuˈ kya̱a ̱hˊ Jesús. Maˊ ka̱y˜
dsëꜗ Jesús, heˉja̱ˉ gaꜙngɨɨyꜘ maˊ jmeeˈ
Jesús ko̱o̱ˉ heˉ jʉhˉga ̱a̱ˉ heˉ maˊ jäꜙ
gyʉʉhˈ. 12 Maˊ gaꜙnuuꜘ Jesús läꜙja ̱ˉ,
gaꜙji̱i ̱ꜗ läꜙ gaꜙtëꜘ nehꜙ tuhˉdsëyꜗ, mahꜗ
gaꜙjäyhꜘ:

—¿Heˉlaˈ ngɨɨhˊ hnähꜘ hi̱ˉ cha̱a ̱ˉ naꜗ
jmeenˋ ko̱o̱ˉ heˉ jʉhˉga ̱a ̱ˉ? Maꜙraꜙ
juˈdsooꜘ jwë ̱ë̱hn˜ hnähꜘ, niꜙ ko ̱o̱ˉ heˉ
jʉhˉga ̱a̱ˉ saꜙ jëëꜗ dsaˉ hi̱ˉ cha̱a ̱ˉ naꜗ.

13 Jeeˊ ja̱ˉ gaꜙbe ̱e̱yꜗ dsaˉ heꜘ, mahꜗ
gaꜙheyꜗ kaˉlähꜘ nehꜙ naˊmooꜘ, ngooyꜗ
taꜙ jeeˊ jyohꜘ.

Levadura kihꜗ dsaˉ fariseo
(Mt. 16:5-12)

14Niꜙ saꜙ gaꜙläꜙdsooh˜dsëꜗdiscípulo
maˊ ka̱yˈ heˊñiihꜚ, ko̱o̱ˉ läꜙlaˉ baˊ
heˊñiihꜚ maˊ kye̱yˉ nehꜙ naˊmooꜘ.
15 Heˉja̱ˉ gaꜙmiꜙliihꜚ Jesús dsëꜗ
discípulo, gaꜙjäyhꜘ:

—Le̱e̱hꜚ hnähꜘ kya̱a ̱hˊ levadura
kihꜗ fariseo hiꜙ le̱e̱hꜚ hnähꜘ kya̱a ̱hˊ
levadura kihꜗHerode kaˉlähꜘ.

16Heˉja ̱ˉ gaꜙta̱a̱hˋ discípulo heꜘ llayꜙ
juuˈ kya ̱a̱hˊ dsaˉkya̱a ̱yhˊ, maˊ jäyhꜘ:

—Maˉhlëëyhꜘ läꜙnaˉkihꜗheˉ saꜙmaˊ
kye ̱ˊ jneˊ heˊñiihꜚ.

17 Pero gaꜙläꜙliihꜚ Jesús kiyhꜗ mahꜗ
gaꜙjäyhꜘ sɨɨyhꜙ:

—¿Heˉlaˈ jmeehˉ hnähꜘ chaˉmiihˉ
hʉʉˊdsëˉ kihꜗ heˉ saꜙ chaˉ heˊñiihꜚ?
¿Cheˊ saꜙ hii˜ kwaꜗ kwa ̱a ̱t˜ kyahꜗ
hnähꜘ? ¿Cheˊ saꜙ hii˜ läꜙngëëhꜘ hnähꜘ?
¿Cheˊ läꜙ maˉnaˉjlëˉ baˊ hʉʉˊdsëˉ
kyahꜗ hnähꜘ? 18Häˊ baˊ mɨˊnëhˊ hnähꜘ
mahꜗ saꜙ jëëhꜘ hnähꜘ, hëˉ baˊ toˉgwahˊ
hnähꜘ mahꜗ saꜙ nuuhˉ hnähꜘ. ¿Cheˊ
saꜙ dsooh˜ hohꜘ hnähꜘ haˉ läꜙ gaꜙlaꜗ
jä ̱ä̱ꜗ? 19 Läꜙ maˊ gaꜙtiˊ gaꜙlloohnꜗ hñaꜘ
heˊñiihꜚ ja ̱ˉ, jeeˊ kihˈ läꜙjë ̱ë̱ꜙ hñaꜘ mil
dsaˉ heꜘ, ¿johꜘ saˊmɨɨhˉ gaꜙtëꜘ jwɨˊ heˉ
gaꜙcha̱a ̱ꜗ ja̱ˉ? —gaꜙjähꜘ Jesús sɨɨyhꜙ.

—Gyaꜙto̱ꜘ saˊmɨɨhˉ—gaꜙjähꜘdiscípulo
kya̱a ̱yꜗ.

20 —¿Haˉ gaˉ maˊ gaꜙtiˊ gaꜙlloohnꜗ
gyiiꜗ heˊñiihꜚ ja̱ˉ, johꜘ saˊmɨɨhˉ
gaꜙcha̱a ̱ꜗ? —gaꜙjähꜘ Jesús.

—Gaꜙcha ̱a̱ꜗ gaˊ gyiiˈ saˊmɨɨhˉ —
gaꜙjähꜘ discípulo.

21 —¿Cheˊ läꜙji̱i ̱hˈ naꜗ saꜙ hii˜
läꜙngëëhꜘ hnähꜘ? —gaꜙjähꜘ Jesús.

Gaꜙmiꜙhlä ̱ä̱ꜘ Jesús ja̱a̱ˉ dsaˉtʉʉˊ
22 Gaꜙllaꜙnääyꜗ jeeˊ jwɨɨˉ Betsaida.

Maˉngëëꜘ heˉ ja̱ˉ, yaꜙjä̱ä ̱ꜙ dsaˉ ja ̱a̱ˉ
hi̱ˉ tʉʉˊ chaˊnëˊ Jesús mahꜗ gaꜙchu̱u ̱yꜘ
kya̱a ̱hˊ Jesús heˉ kyeyꜙ gooyˉ nëˊ
kiyhˈ. 23 Heˉja̱ˉ gaꜙso ̱o̱hꜗ Jesús gooˉ
dsaˉ heꜘ, gaꜙjä ̱ä̱yꜗ taꜙ chʉʉhˊ jwɨɨˉ.
Gaꜙmiꜙgyʉyhꜘ mɨ ˈnëˊ dsaˉ heꜘ kya̱a ̱hˊ
jmɨɨˉ tʉˉheyhˈ hiꜙ gaꜙkyeyˉ läꜙto ̱ꜘ
gooyˉ nëˊ kihˈ dsaˉ heꜘmahꜗ gaꜙngɨɨyꜘ
juuˈ:

—¿Heeˉ jëëhꜘmiihˉ? —gaꜙjäyhꜘ.
24 Heˉja̱ˉ gaꜙløøꜗ dsaˉtʉʉˊ heꜘ jëë˜,

hiꜙ gaꜙjäyhꜘ:
—Jë̱ë̱nꜙ dsaˉ hi ̱ˉ dsaˉngëëꜘ, pero

jnä ̱ä̱yꜘ läꜙko̱hꜘ chaahˈ hmaˉ baˊ.
25Mahꜗ gaꜙkyeˉ Jesús kaˉlähꜘ gooˉ

nëˊ kiyhˈ. Hiꜙ gaꜙsɨɨyhꜙ heˉ jëëyꜗ
kaˉlähꜘ. Läꜙcha̱hꜘ ja̱ˉ, gaꜙjä̱ꜗ mɨ ˈnëyˊ.
Gaꜙläꜙjnäꜘ jë̱ë̱ˉ goˉte˜. 26Mahꜗ gaꜙjähꜘ
Jesús sɨɨyhꜙ:

—Gwa ̱a̱hˉ ko̱ˉdsooꜘ taꜙ kyahꜗ baˊ
hneˉ. Moꜙtoꜙ goˉheꜘ taꜙ jeeˊ jwɨɨˉ naˉ.
Niꜙ taꜙ jwɨɨꜘ niꜙ ja̱a ̱ˉ.

Gaꜙjähꜘ Peeˊ, Jesús la̱a̱ꜗ Cristo
(Mt. 16:13-20; Lc. 9:18-21)

27 Ngooꜗ Jesús kaˉlähꜘ kya̱a ̱hˊ
discípulo kya̱a ̱yꜗ taꜙ jyohꜘ jwɨɨˉ mähˉ
heˉ naˉhe ̱e̱ꜚ hwaꜗ Cesarea kihꜗ Filipo.
Chaˊjwëꜗ jeeˊ gaꜙnääyꜗ ja̱ˉ, gaꜙngɨɨyꜘ
juuˈ kihꜗ discípulo:

—¿Haˉ läꜙ jähꜘ dsaˉ kinꜙ, hi̱i ̱ˉ jnäꜘ
la ̱a ̱yꜘ? —gaꜙjähꜘ Jesús.

28 —Ko̱ˉlla̱a ̱ˊ jähꜘ, Jwa̱a ̱ꜚ hi̱ˉ maˊ
choo˜ jmɨɨˉ baˊ hneˉ. Ko̱ˉlla̱a ̱ˊ jähꜘ Elía
baˊ hneˉ. Hiꜙ jñahꜘ ko̱ˉlla̱a ̱ˊ jähꜘ, hneˉ
la ̱a ̱hꜗ ja ̱a̱ˉ hi̱ˉ gaꜙngëëꜗ juuˈ kihꜗ Dio
lloꜘjooꜗ —gaꜙjähꜘ discípulo kya ̱a̱yꜗ.

29Mahꜗ gaꜙjähꜘ Jesús kaˉlähꜘ:

—¿Haˉ gaˉ hnähꜘ, heeˉ jwahꜘ hnähꜘ
kinꜙ, hi̱i̱ˉ baˊ jnäꜘ la ̱a ̱hꜘ hnähꜘ?
Heˉja̱ˉ gaꜙjähꜘ Peeˊ sɨɨyhꜙ:
—Hneˉ heꜘ Cristo.
30 Pero gaꜙta̱a ̱hˉ Jesús juuˈ läꜙjë̱ë̱ꜙ

mahꜗ saꜙ kooyhꜗ juuˈ ja̱ˉ kya̱a ̱hˊ niꜙ
ja ̱a̱ˉ.

Gaꜙmiꜙjnääˉ Jesús juuˈ heˉ ju̱u̱yꜘ
(Mt. 16:21-28; Lc. 9:22-27)

31 Jmɨɨˊ ja̱ˉ gaꜙløøꜗ Jesús miˉjnääꜙ
juuˈ kihꜗ discípulo kya̱a ̱yꜗ, gaꜙjäyhꜘ:

—Jmeeꜙ biiꜗ kihꜗ Hi̱ˉgaꜙlë̱ë̱ꜗngoꜗ laˉ
jëëꜗ chaˉmiihˉ wɨɨꜘ. Dsaˉgyʉʉhˊ saꜙ
läꜙhnääꜗ dsihꜘ, läꜙja ̱ˉ dsaˉka̱a ̱hˊ kya ̱a̱
ˈ jmiˉdsaˉ, kya̱a ̱hˊ taˉjwohꜗ kya̱a ̱ꜗ ley
saꜙ läꜙhnääꜗ dsihꜘ. Hiꜙ jmeeꜙ biiꜗ kiyhꜗ
ju̱u ̱yꜘ mahꜗ läꜙji ̱i̱yhˊ kaˉlähꜘ jeeˊ gaꜙtëꜘ
hnëˉ jmɨɨˉ—gaꜙsɨɨyhꜙdiscípulokya̱a ̱yꜗ.

32 Heˉ naˉ gaꜙhlëëyhꜘ jë̱ë̱ˉ goˉte˜,
heˉja̱ˉ gaꜙjä̱ä ̱ꜗ Peeˊ Jesús taꜙ kooꜘ,
gaꜙløøyꜗ jʉʉyh˜ kiyhꜗ. 33Pero gaꜙje ̱e̱hˉ
Jesús hñiiꜘ gaꜙjëëyꜗ jeeˊ maˊ tä̱ä ̱hˊ
läꜙjë ̱ë̱ꜙ discípulo, mahꜗ gaꜙjʉʉyhꜗ kihꜗ
Peeˊ:

—Jñuuhˊ hneˉ kinꜙ hi̱ˉsaꜙllu̱ꜗ. Saꜙ
jmeehˉ hʉʉˊdsëˉ läꜙko ̱hꜘ jmeeꜙ Dio.
Läꜙko̱o̱ˉ laꜗ hʉʉˊdsëˉ kihꜗ dsaˉ baˊ laˈ
hʉʉˊdsëˉ kyahꜗ.

34 Ja ̱ˉgaˊ gaꜙtëëyhꜗ läꜙjë̱ë̱ꜙ dsaˉ
ko̱ˉjø ̱hꜘ kya̱a ̱hˊ discípulo kya̱a ̱yꜗ
gaꜙjäyhꜘ:

—Cherˊmahꜗhi ̱ˉhnøøꜗ jmeeꜗko ̱ˉjø̱hꜘ
kya ̱a̱hˊ jnäꜘ, saꜙ waˊ jmä̱ä̱yˈ hñiiyꜘ
kwa ̱a ̱t˜, waˊ jä̱ä ̱yˈ cruꜚ kya̱a ̱yꜗ mahꜗ
waˊ jmeeyꜘ ko ̱ˉjø ̱hꜘ kya ̱a̱hˊ jnäꜘ.
35 Jëëhꜘ, läꜙjë̱ë̱ꜙ hi̱ˉ hä̱ä ̱˜ hñiiꜘmahꜗ saꜙ
ju̱u ̱yꜘ, hi̱ˉ heꜘ ju̱u ̱ꜘ baˊ. Pero läꜙjë ̱ë̱ꜙ hi̱ˉ
kwa ̱a ̱˜ hñiiꜘ ju̱u ̱ꜘ kwa ̱a̱t˜ kinꜙ o kwa ̱a ̱t˜
kihꜗ juˈhmëëꜘ, hi̱ˉ heꜘ baˊ lä ̱ä ̱ꜘ. 36 ¿Heeˉ
yaˊjøøꜚ ka ̱ꜗ dsaꜙ maꜙkeꜙ gaꜙlɨyhꜗ läꜙjëꜙ
heˉ chaˉ jmɨˉgyʉʉꜙ laˉ mahꜗ waˊraˉ
gaꜙju̱u ̱yꜗ, saꜙ të̱ë̱yhꜗ kihꜗ Dio? 37 ¿Heeˉ
baˊkya̱a ̱hˊ leꜘmiˉhmaayhˋmahꜗ lä ̱ä̱yꜘ?
38Heˉ baˊ cheˉ hlë̱ë̱hˈ dsaˉ hi ̱ˉ cha̱a̱ˉ
jmɨɨˊ naˈ, jmeeyꜙ waˊ laˈ chaˉ laꜗ.
Cherˊmahꜗ hi ̱ˉ jmeeꜙ naˉhiihˊ kinꜙ, o
kya ̱a̱hˊ juuˈkinꜙ chaˊnëˊdsaˉhi̱ˉ cha̱a̱ˉ
naꜗ, ja̱ˉbaˊ läꜙja̱ˉ jmeeꜗ Hi̱ˉgaꜙlë̱ë̱ꜗngoꜗ
naˉhiihˊ kya̱a ̱yhˊ, waˊraˉ gaꜙtëꜘ jeeˊ

jä ̱yhꜘ kya ̱a̱hˊ beꜘ kihꜗ Tääˋ kya̱a ̱yˈ
kya̱a ̱hˊ läꜙjë ̱ë̱ꜙ ángele kya ̱a̱yꜗ.

9
1 Jesús ko̱o ̱ˉ kaˉlähꜘ gaꜙsɨɨyhꜙ:
—Maꜙraꜙ juˈdsooꜘ jwë ̱ë̱hn˜ hnähꜘ,

cha̱a ̱ˉ ko̱ˉlla̱a ̱ˊ hi̱ˉ tä̱ä ̱hˊ jeeˊ laˉ saꜙ
ju̱u ̱yꜘ jä ̱ä ̱ꜗ saꜙ gaˊmaˉjëëyꜙ haˉ läꜙko̱o̱ˉ
laꜗ beꜘ kihꜗ Dio hi̱ˉ jmeeꜙ hihꜙ.

Gaꜙmiꜙsë̱ë ̱ꜗ Jesús hñiiꜘ
(Mt. 17:1-13; Lc. 9:28-36)

2 Maˉngëëꜘ gaˊ jñiiꜘ jmɨɨˊ, ja̱ˉgaˊ
gaꜙjä̱ä ̱ꜗ Jesús maꜙlaꜙ Peeˊ kya̱a ̱hˊ Ja-
cobo hiꜙ Jwa̱a ̱ꜚ baˊ, gaꜙnääyꜗ ka ̱hꜘ taꜙ
mohꜘ ñiiꜘ. Jeeˊ ja̱ˉ gaꜙläꜙsë ̱ë̱ꜗ Jesús
toꜙloꜙ nëˊ hi ̱ˉ maˊ jä̱ä ̱yꜙ heꜘ. 3 Gaꜙlɨɨꜗ
jihˈgye̱hꜗ hmɨɨhˉ kiyhꜗ, gaꜙtøøꜘ jlë̱ë̱ˉ
ñihꜗ läꜙ tøøˉ hmooˉ. Niꜙ ja ̱a̱ˉ saꜙ cha ̱a̱ˉ
hwaꜗ laˉ hi̱ˉ lihꜙ gyihꜗ mahꜗ jmeeyꜗ
tøˉjlë ̱ë̱ˉ läꜙja̱ˉ. 4 Jeeˊ ja̱ˉ gaꜙläꜙjnääꜘ
Elía kya̱a ̱hˊ Moisé gaꜙta̱a ̱yhˋ llayꜙ juuˈ
kya̱a ̱hˊ Jesús. 5 Heˉja ̱ˉ gaꜙjähꜘ Peeˊ
sɨɨyhꜙ Jesús:

—Taˉjwohꜗ, heˉ baˊ cheˉ lluꜗ heˉ
tøøhˊ jneˊ ko̱ˉjø ̱hꜘ jeeˊ laˉ. Jmeeˊ jnäähꜗ
hnëˉ hneꜗ kya̱a ̱hˊ mooˉ, ko̱o̱ˉ kyahꜗ,
ko̱o̱ˉ kihꜗMoisé, hiꜙ ko̱o̱ˉ kihꜗ Elía.

6 Läꜙjë̱ë ̱yꜙ gaꜙjwa ̱a ̱yhˈ, saꜙ ñeyˉ heˉ
maˊ jäyhꜙ, heˉja̱ˉ baˊ gaꜙhlëëhꜘ Peeˊ
läꜙja ̱ˉ. 7 Hor˜ ja̱ˉ jaꜗ ko ̱o̱ˉ jniiꜘ,
gaꜙjmeeꜘ hi̱hˈ jeeˊ maˊ tä̱ä ̱yhˊ ja ̱ˉ. Jeeˊ
jniiꜘ ja̱ˉ gaꜙläꜙnʉʉhꜘ gaꜙhlëëhꜘ ko̱o̱ˉ
juuˈ heˉmaˊ jähꜘ:

—Hi ̱ˉ laˉ naˉ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Nʉʉˉ hnähꜘ kiyhꜗ.

8Maˊ gaꜙjëëyꜗ kaˉlähꜘ, moꜙsoꜙ cha ̱a̱ˉ
niꜙ ja̱a ̱ˉ, maꜙlaꜙ hñiiꜘ baˊ Jesús chehꜗ.
9 Jeeˊ jñaa̱ ̱ꜙ Jesús mohꜘ ja̱ˉ gaꜙta̱a ̱yhˉ
juuˈ hi ̱ˉmaˊ kya̱a ̱yhˊ heꜘ:

—Taꜙ jwɨɨꜘ hnähꜘ niꜙ ja ̱a̱ˉ, läꜙjëꜙ
heˉ maˉjëëhˋ hnähꜘ laˉ taˊko̱ˉji̱i ̱hˈ saꜙ
maˉläˉji̱i ̱hˋHi̱ˉgaꜙlë ̱ë̱ꜗngoꜗ laˉ jeeˊ kihˈ
hi̱ˉ naˉju̱u̱ˊ.

10Gaꜙhøøyꜘ juuˈ ja̱ˉ nehꜙ tuhˉdsëyꜗ.
Pero taꜙ jyohꜘ ko̱ˉta̱a ̱ˉ, läꜙu ̱u̱ˉ hi̱ˉ heꜘ
maˊ ngɨɨyꜙ juuˈ kihꜗ dsaˉkya̱a ̱yhˊ heeˉ
hnøøꜗ jähꜙ heˉ läꜙji̱i̱hˊ dsaˉ jeeˊ kihˈ hi̱ˉ
maˉnaˉju̱u ̱ˊ. 11 Hiꜙ gaꜙngɨɨyꜘ kaˉlähꜘ
juuˈ kihꜗ Jesús:

—¿Heˉlaˈ jähꜘ taˉjwohꜗ kya̱a ̱ꜗ ley,
jmeeꜙ biiꜗ jä̱hꜘ Elía jä̱ä ̱ꜗ gaˊ kihˈ Cristo?

12Heˉja̱ˉ gaꜙjähꜘ Jesús:
—Ja̱ˉbaˊ dsooꜘ jä̱hꜘ Elía toˉnëˊ,

yaˉllayˉ lluꜗ läꜙjëꜙ heˉ chaˉ jeeˊ laˉ.
Hiꜙ hnähꜘ, ¿haˉ läꜙ ngëëhꜘ hnähꜘ heˉ
naˉsɨɨˉ läꜙlaˉ: jmeeꜙ biiꜗ jëëꜗ wɨɨꜘ
Hi̱ˉgaꜙlë̱ë̱ꜗngoꜗ laˉ hiꜙ saꜙ läꜙhnääꜗ
dsihꜘ niꜙ miihˉ? 13 Pero jwë ̱ë̱hn˜
hnähꜘ, maˉja ̱h˜ baˊ Elía, hiꜙ gaꜙjmeeꜘ
dsaˉ läꜙ tëˉ dsëꜗ kiyhꜗ, läꜙko̱o̱ˉ
maˉnaˉsɨɨˉ kiyhꜗ jä̱ä ̱ꜗ.

Gaꜙmiꜙhlä ̱ä̱ꜘ Jesús ja̱a̱ˉ chihˉ hi̱ˉmaˊ
kye ̱ˉ jmɨˉlleꜘ hlɨɨhˈ

(Mt. 17:14-21; Lc. 9:37-43)
14 Läꜙ maˊ gaꜙllooꜗ Jesús jeeˊ tä̱ä ̱hˊ

läꜙjë ̱ë̱ꜙ gaˊ discípulo kya̱a ̱yꜗ, gaꜙjëëyꜗ
jwë ̱ë̱ꜘ dsaˉ maˊ tä̱ä ̱hˊ läꜙkuˊ läꜙji̱i̱ꜗ
kiyhꜗ, hiꜙmaˊ tä̱ä ̱hˊ taˉjwohꜗ kya̱a ̱ꜗ ley
tiˉchooyꜙ juuˈ kya̱a ̱yhˊ. 15Maˊ gaꜙjëëꜗ
läꜙjë ̱ë̱ꜙ dsaˉ heꜘ yaꜙjä̱hꜙ Jesús, gaꜙjëëꜗ
dsa̱yhꜙ, cha̱hꜘ baˊ gaꜙnääyꜗ naˊjmeeyꜘ
Dio kiyhꜗ. 16 Mahꜗ gaꜙngɨɨꜘ Jesús juuˈ
kihꜗ dsaˉ heꜘ:

—Heˉ juuˈ tiˉchoohˉ hnähꜘ kya̱a ̱hˊ
hi ̱ˉ tä̱ä ̱hˊ naˉ.

17Mahꜗ gaꜙhlëëhꜘ ja̱a ̱ˉ dsaˉ hi̱ˉ maˊ
hä ̱ä̱ˊ jeeˊ ja̱ˉ, gaꜙjäyhꜘ:

—Taˉjwohꜗ, jä ̱ä ̱nꜙ jeeˊ laˉ ja ̱a̱ˉ
chihˉñʉʉhˉ kya̱a ̱nꜙ, hi̱ˉ kye ̱ˉ jmɨˉlleꜘ
hlɨɨhˈ hi̱ˉ jmeeꜙ ka̱a ̱yˋ. 18 Waˊ haˉ
chaˉ haˉ jeeˊ cheyhˈ, waˊraˉ gaꜙhiiꜙ
dsooˊ kiyhˈ jmeeꜙ jmɨˉlleꜘ hlɨɨhˈ naˉ,
jmiiyˉ ba̱a ̱y˜ hñiiyꜘ hwaꜗ, hwëëˉ pehꜘ
nehꜙ toˉhooyˊ, jʉ̱ʉ̱y˜ chaˉja ̱yˊ mahꜗ
dsaˉläˉhwä ̱ä̱yhˉ. Maˉjwɨɨnꜗ discípulo
kya ̱a̱hꜗ heˉ lle ̱e̱yꜙ jmɨˉlleꜘ hlɨɨhˈ naˉ
pero saꜙmaˉlɨyh˜.

19Heˉja̱ˉ gaꜙjähꜘ Jesús:
—¿Heˉlaˈ saꜙhii˜ läꜙdsooꜘhohꜘhnähꜘ

hi ̱ˉ cha̱a ̱ˉnaꜗ? ¿Lɨhꜘ baˊ lla̱a ̱ꜙ heˉ gyanˊ
kya ̱a̱hˊ hnähꜘ? Moꜙsoꜙ läˉbeꜘ dsënꜙ
gyaˋ gaˊ jnäꜘ kya̱a ̱hˊ hnähꜘ. Yaˉjä ̱ä ̱ꜙ daˊ
chihˉ naˉ taꜙ laꜙ.

20 Mahꜗ naˊjä̱ä ̱ˉ dsaˉ chihˉ heꜘ
chaˊnëˊ Jesús. Maˊ gaꜙjë ̱ë̱ꜗ jmɨˉlleꜘhlɨɨhˈ
heꜘ Jesús, gaꜙso ̱o̱yhꜗ kihꜗ chihˉ heꜘ
wɨɨꜘ jwërte. Gaꜙkɨˉ gaꜙbä̱ä ̱yˉ hwaꜗ,
läꜙji ̱i̱hˈ gaꜙhwëëˉ pehꜘ nehꜙ toˉhooyˊ.

21 Ja ̱ˉgaˊ gaꜙngɨɨꜘ Jesús juuˈ kihꜗ jmiiˉ
chihˉ heꜘ:

—¿Haˉko ̱hꜘ ji̱i ̱hˈmaˉläˉhɨɨˋ laꜗ läꜙnaˉ
kiyhꜗ?

—Heˉ la ̱a̱yꜗ läꜙ maˊ piyhꜗ naˉ —
gaꜙjähꜘ jmiiˉ chihˉ —. 22 Ja ̱ꜙ heˉ
ko̱o̱ˉ ji̱i ̱h˜ maˉta̱a ̱yhˉ chaˊjeˉ hiꜙ
maˉta̱a ̱yhˉ chaˊjmɨɨˉheˉ jngɨɨhꜙ kiyhꜗ.
Cherˊmahꜗ le ̱hꜗ miihˉ kwaˊ beꜘ kinꜙ,
waˊ läˉñihꜘ hohꜘ jnäähˈ.

23Heˉja̱ˉ gaꜙjähꜘ Jesús:
—¡Haˉ läꜙja̱ˉ jwahꜘ cherˊmahꜗ le̱hꜗ

miihˉ! Läꜙjëꜙ baˊ leꜘ kihꜗ hi ̱ˉ jmeeꜙ
dsooꜘ dsëꜗ.

24Läꜙcha̱hꜘ ja̱ˉgaꜙhlëëhꜘ jmiiˉ chihˉ
heꜘ kya̱a ̱hˊ chaˉmiihˉ beꜘ, gaꜙjäyhꜘ:

—La ̱a ̱ꜙ baˊ jnäꜘ dsooꜘ, kwaˊ beꜘ kinꜙ
mahꜗ läꜙdsooꜘ dsënꜙ chaˉgaˊmiihˉ.

25 Maˊ gaꜙjëëꜗ Jesús ngooꜗ dsaˉku ̱hꜗ
jwë ̱ë̱ꜘ dsaˉ, gaꜙjʉʉyhꜗ kihꜗ jmɨˉlleꜘ
hlɨɨhˈ heꜘ, gaꜙsɨɨyhꜙ:

—Hneˉ jmɨˉlleꜘ kooˋ, jnäꜘ jmeenꜙ
hihꜙ goˉhë̱ë̱ ˈ kihꜗ chihˉ naˉ, moꜙtoꜙ
jmeeˉ gaˊ jwɨɨhˋ kiyhˈ.

26 Heˉja ̱ˉ naˊhøøꜘ gaˊ gaꜙhoohꜗ
jmɨˉlleꜘ hlɨɨhˈ heꜘ, mahꜗ ko ̱o̱ˉ gaˊ ko̱o̱ˉ
häˊ gaꜙso ̱o̱yhꜗ wɨɨꜘ jwërte kihꜗ chihˉ
heꜘ, ja ̱ˉgaˊ yaꜙhë ̱ë̱yꜗ ngaayhꜗ. Gaꜙjä ̱ꜘ
chihˉ heꜘ läꜙko̱hꜘ heˉ naˉju̱u̱yˊ. Jwë ̱ë̱ꜘ
dsaˉmaˊ jähꜘ:

—Maˉnaˉju̱u̱ˊ baˊ naˉ.
27 Pero gaꜙso ̱o ̱hꜗ Jesús gooyˉ,

gaꜙcha̱a ̱yhˉ, cha̱hꜘ baˊ gaꜙnooyˉ.
28 Läꜙ maˊ gaꜙheꜗ Jesús ko ̱o̱ˉ chaˊnehꜙ,
gaꜙngɨɨꜘ discípulo kya̱a ̱yꜗ juuˈ kiyhꜗ jeeˊ
saꜙ nuuˉ dsaˉ:

—¿Heˉlaˈ saꜙmaˉläˉkë̱hˊ jnäähꜗ jmɨɨˊ
maˊ lle̱e̱ˊ jnäähꜗ jmɨˉlleꜘ hlɨɨhˈ heꜘ?

29Heˉja̱ˉ gaꜙjähꜘ Jesús sɨɨyhꜙ:
—Hi ̱hꜗ jmɨˉlleꜘ hlɨɨhˈ läꜙnaˉ, saꜙ

hwë ̱ë̱ꜙ cherˊmahꜗ saꜙ gaꜙtʉꜗ dsaˉ
kuhˉhɨẖ˜mahꜗ chu̱u̱yꜗ kya ̱a̱hˊ Dio.

Ko̱o̱ˉ kaˉlähꜘ gaꜙmiꜙjnääˉ Jesús juuˈ
heˉ ju ̱u̱yꜘ

(Mt. 17:22-23; Lc. 9:43-45)
30 Maˊ gaꜙhwë̱ë̱yˉ jeeˊ maˊ tä̱ä̱yhˊ

ja ̱ˉ, gaꜙnääyˋ taꜙ Galilea. Saꜙ hnøøꜗ
Jesús maˊ läꜙñeˉ dsaˉ haˉ taꜙ ngëyꜙ.
31 Jëëhꜘ, maˊ hlë ̱ë̱yh˜ discípulo kya̱a ̱yꜗ,
maˊ jäyhꜘ:

—Hi̱ˉgaꜙlë̱ë̱ꜗngoꜗ laˉ ngëëꜗ dsihꜘ
jaˊgooˉ dsaˉ hñaaˉ dsëꜗmahꜗ jngëëyhꜗ.
Gaˊ maˉhyaˉ hnëˉ jmɨɨˊ naˉju̱u̱yˊ,
läꜙji ̱i̱yhˊ kaˉlähꜘ.

32 Pero discípulo kya̱a ̱yꜗ saꜙ
gaꜙläꜙngëëyꜘ juuˈ ja̱ˉ, hiꜙ maˊ goyhꜙ
maˊ ngɨɨyˈ juuˈ kihꜗ Jesús.

Hi ̱i̱ˉ naˉ le̱e ̱ꜘ jø̱ø ̱hˈ jeeˊ jmeeꜙDio hihꜙ
(Mt. 18:1-5; Lc. 9:46-48)

33 Ja ̱ˉgaˊ gaꜙllaꜙnääyˋ jeeˊ jwɨɨˉ Ca-
pernaum. Läꜙ maˊ gaꜙta̱a ̱hˋ discípulo
chaˊnehꜙ kya̱a ̱hˊ Jesús, gaꜙngɨɨꜘ Jesús
juuˈ kiyhꜗ:

—¿Heeˉ juuˈ naˉ tiˉchoohˉ hnähꜘ läꜙ
häˊ jwëꜗ jeeˊmaˉyaˉnøøˋ jneˊ?

34 Tiˊsɨẖꜘ goˉteˈ baˊ gaꜙta̱a ̱yhˋ,
kihꜗ heˉ maˊ tiˉchooyꜙ juuˈ kya̱a ̱hˊ
dsaˉkya̱a ̱yhˊ läꜙ häˊ jwëꜗ, hi̱i ̱ˉ naˉ
le̱e ̱ꜘ jø ̱ø̱hˈ kihꜗ jeeˊ läꜙjë̱ë̱yꜙ. 35 Heˉja̱ˉ
gaꜙgyaˉ Jesús mahꜗ gaꜙhlë ̱ë̱yhꜗ läꜙjë̱ë̱ꜙ
gyaꜙtu ̱u̱ꜘ discípulo heꜘ, gaꜙsɨɨyhꜙ:

—Cherˊmahꜗ hi̱ˉ hnøøꜗ le ̱e̱ꜘ jø ̱ø̱hˈ, taꜙ
waˊ jmä̱ä ̱yˈ hñiiyꜘ jø̱ø ̱hˈ, waˊ jmeeyꜘ
taˊheꜗ kihꜗ läꜙjë̱ë ̱ꜙ baˊ.

36 Hiꜙ läꜙcha̱hꜘ ja̱ˉ gaꜙtëëyhꜗ ja ̱a̱ˉ
gyʉ̱ʉ̱ˉ, gaꜙche ̱e̱yhˉ jeeˊkiyhˈ ja ̱ˉ. Ja ̱ˉgaˊ
gaꜙe̱e̱yꜗ, mahꜗ gaꜙjäyhꜘ:

37 —Hi̱ˉ jmeeꜙ heˈ kihꜗ ja ̱a̱ˉ gyʉ̱ʉ̱ˉ
läꜙlaˉ kwa ̱a ̱t˜ kinꜙ, jnäꜘ heꜘ hi̱ˉ jmä̱ä̱y˜
heˈ. Hiꜙ hi̱ˉ jmä̱ä ̱˜ jnäꜘ heˈ, jmeeyꜙ heˈ
kihꜗ Dio hi̱ˉ gaꜙche̱e̱ꜗ jnäꜘ.

Hi ̱ˉ saꜙ naˉhøøhˊ jnänˋ la̱a̱yꜗ
dsaˉkya ̱a̱hˊ jneˊ

(Mt. 10:42; Lc. 9:49-50)
38Gaꜙjmeehꜗ Jwa̱a ̱ꜚ juuˈ kihꜗ Jesús:
—Taˉjwohꜗ, maˉjë ̱ë̱ˊ jnäähꜗ ja̱a ̱ˉ hi̱ˉ

hwë ̱ë̱˜ jmɨˉlleꜘ hlɨɨhˈ läꜙhihꜙ kyahꜗ,
heˉja̱ˉ gaꜙhaˊ jnäähꜗ kiyhꜗ, jëëhꜘ saꜙ
ngëyꜙ kya̱a ̱hˊ jnäähꜗ.

39Pero Jesús gaꜙsɨɨyhꜙ läꜙlaˉ:
—Taꜙ haˉ hnähꜘ kiyhꜗ. Jëëhꜘ, niꜙ ja ̱a̱ˉ

saꜙ cha̱a ̱ˉhi̱ˉ jmeeꜙ ko̱o ̱ˉheˉ jʉhˉga ̱a̱ˉ
läꜙhihꜙ kinꜙ, mahꜗ cha̱hꜘ baˊ hlëëyhꜙ
wɨɨꜘ kinꜙ. 40 Hi̱ˉ saꜙ hneeˉ kya̱a ̱hˊ
jneˊ, dsaˉkya̱a ̱hˊ baˊ jneˊ heꜘ. 41 Waˊ
hi ̱ˉ chaˉ hi̱ˉ, hi̱ˉ kwëëh˜ hnähꜘ ko̱o̱ˉ
vas jmɨˉdsëꜚ, kihꜗ heˉ la̱a ̱hꜗ hnähꜘ
kya ̱a̱ꜗ Cristo, maꜙraꜙ juˈdsooꜘ jwë ̱ë̱hn˜
hnähꜘ, läꜙhmaahˊ baˊ jñeeyꜗ.

Gooˉ laꜗ kihꜗ hi̱ˉ jmeeꜙ të̱hꜗ
dsaˉkya ̱a̱hˊ

(Mt. 18:6-9; Lc. 17:1-2)
42 ʼWaˊ hi̱ˉ chaˉ hi̱ˉ, hi̱ˉ jmeeꜙ të̱hꜗ

ja ̱a̱ˉ hi̱ˉ mähꜗ laˉ hi̱ˉ maˉläˉdsooꜘ
dsëꜗ kinꜙ, lluꜗ gaˊ laˈ kiyhꜗ waˊraˉ
jähꜘ kihꜗ hñʉʉꜗ dsaˉ luuyˊ ko̱o̱ˉ
chaˊtooꜗ kihꜗmoli ̱i̱ˊmahꜗ hmäähꜗ dsihꜘ
chaˊjmɨˉñeehꜚ. 43 Heˉja̱ˉ cherˊmahꜗ
maˉgoohˉ gaꜙjmeeꜘ tä̱hꜙ kya̱a ̱hˊ
dsoˊkyeˉ, hnäꜗ goˉte˜ baˊ. Lluꜗ gaˊ
kyahˈ gwa̱a̱hˈ jeeˊ tä̱ä̱hˊ hi ̱ˉ naˊji̱i ̱hꜙ,
tʉ̱ʉ̱hˊ maˉgoohˉ, läꜙko ̱hꜘ gaˊ heˉ
gohˈ chaˊjeˉ kya̱a ̱hˊ läꜙto̱ꜘ maˉgoohˉ
jeeˊ moꜙsoꜙ ʉʉꜙ ji̱hˊko̱hꜘ. 44 Jeeˊ
ja ̱ˉ saꜙ ju̱u ̱ꜘ jahˊ hiꜙ niꜙ saꜙ ʉʉꜙ jeˉ
ji̱hˊko̱hꜘ ji̱hˊlɨhꜘ. 45 Hiꜙ läꜙja̱ˉ kaˉlähꜘ
cherˊmahꜗ maˉtɨɨhˊ gaꜙjmeeꜘ tä̱hꜙ
kya̱a ̱hˊ dsoˊkyeˉ, hnäꜗ goˉte˜ baˊ. Lluꜗ
gaˊ kyahˈ gwa̱a ̱hˈ jeeˊ tä ̱ä ̱hˊ hi̱ˉ naˊji̱i ̱hꜙ,
tʉ̱ʉ̱hˊ maˉtɨɨhˊ, läꜙko̱hꜘ gaˊ heˉ gohˈ
chaˊjeˉ kya̱a ̱hˊ läꜙto̱ꜘ maˉtɨɨhˊ jeeˊ
moꜙsoꜙ ʉʉꜙ ji̱hˊko̱hꜘ. 46 Jeeˊ ja̱ˉ saꜙ ju̱u ̱ꜘ
jahˊ hiꜙ niꜙ saꜙ ʉʉꜙ jeˉ ji̱hˊko̱hꜘ ji̱hˊlɨhꜘ.
47Hiꜙ cherˊmahꜗmɨˈnëhˊ gaꜙjmeeꜘ tä̱hꜙ
kya̱a ̱hˊ dsoˊkyeˉ, lleˊ goˉte˜ baˊ. Lluꜗ
gaˊ kyahˈ gwa̱a ̱hˈ jeeˊ tä̱ä ̱hˊ hi ̱ˉ naˊji̱i ̱hꜙ
kya̱a ̱hˊ ko̱o̱ˉ mɨɨ ˈ mɨˊnëhˊ läꜙko̱hꜘ gaˊ
heˉ gohˈ kya̱a ̱hˊ läꜙto̱ꜘ mɨɨ ˈ mɨˊnëhˊ
chaˊjeˉ. 48 Jeeˊ ja̱ˉ saꜙ ju̱u ̱ꜘ jahˊ, hiꜙ niꜙ
saꜙ ʉʉꜙ jeˉ ji ̱hˊko ̱hꜘ ji̱hˊlɨhꜘ. 49 Läꜙjë ̱ë̱ꜙ
dsaˉ läꜙñeeˋ kya̱a ̱hˊ jeˉ, hiꜙ läꜙjëꜙ heˉ
kwëëh˜ dsaˉ Dio nëˊ naˊhyooꜘ, kya̱a ̱hˊ
ñeˊ baˊ läꜙñiiˋ. 50 Lluꜗ baˊ ñeˊ pero
waˊ gaꜙdsa̱a ̱ꜗ heˉ ñiiˋ kihˈ, haˉ läꜙliiꜙ
kaˉlähꜘ ñiiˋ. Waˊ chaˉ baˊ ñeˊ kyahˈ
hnähꜘ mahꜗ goˊta̱a̱hˊ hnähꜘ lluꜗ kya̱a ̱hˊ
dsaˉkya̱a ̱hˊ.

10
Gaꜙjähꜘ Jesúshaˉ läꜙ laꜗheˉbe ̱e ̱˜dsaˉ

ø ̱ø̱hꜚ
(Mt. 19:1-12; Lc. 16:18)

1 Yaꜙhë̱ë̱ꜗ Jesús jeeˊ jwɨɨˉ Caper-
naum ja̱ˉ, ngooyꜗ taꜙ hwaꜗ Judea,
hiꜙ ñeeyˊ taꜙ hngaahˋ jmɨɨˉ Jordán.
Ko̱o̱ˉ kaˉlähꜘ jwë ̱ë̱ꜘ dsaˉ gaꜙllaꜙnääꜗ
maˊ gaꜙllooyꜗ jeeˊ ja̱ˉ, hiꜙ läꜙcha ̱hꜘ ja̱ˉ
gaꜙløøyꜗ hlë̱ë̱yh˜ dsaˉ läꜙko̱o̱ˉ të̱ë̱yˈ
jmeeyꜙ läꜙjëꜙ ji ̱i̱h˜. 2 Jeeˊ ja ̱ˉ gaꜙllaꜙnääꜗ

kooꜘ kiyhꜗ ko̱ˉlla̱a ̱ˊ fariseo heˉ maˊ
ka ̱y˜ dsëyꜗ, gaꜙngɨɨyꜘ juuˈ kiyhꜗ:

—¿Cheˊ chaˉ jwëˈ be̱e̱ꜗ dsaˉ dsaˉmëꜘ
kya ̱a̱ꜗ?

3Heˉja̱ˉ gaꜙje ̱e̱hˉ Jesús juuˈ kiyhꜗ:
—¿Haˉ läꜙ jähꜘ nʉʉhꜚ heˉ gaꜙkwëëhꜗ

Moisé jneˊ?
4Heˉja̱ˉ gaꜙjähꜘ fariseo:
—Gaꜙkwaꜘ baˊ Moisé jwëꜗ heˉ be̱e̱ꜗ

dsaˉ ø̱ø̱hꜚ pero chooyhꜗ ko̱o̱ˉ moˊjeˉ
jeeˊ be ̱e̱yˈ ø̱ø̱yhꜚ.

5Heˉja̱ˉ gaꜙje ̱e̱hˉ Jesús juuˈ kiyhꜗ:
—Kihꜗ heˉ cha̱a ̱hˉ hnähꜘ, heˉja ̱ˉ baˊ

ja ̱ˉ gaꜙjähꜘ Moisé läꜙja̱ˉ. 6 Pero läꜙ
maˊ toˉnëˊmaˊ gaꜙjmeeꜘDio jmɨˉgyʉʉꜙ
laˉ, “gaꜙjmääꜗ Dio hi̱ˉmëꜘ hi̱ˉ ñʉʉhˉ.”
7“Heˉja ̱ˉbaˊbe ̱e̱ꜗdsaˉñʉʉhˉ choˈjmiiˉ
mahꜗ gyayꜙ kya̱a ̱hˊ dsaˉmëꜘ kya̱a ̱yꜗ.
8 Jeeˊ läꜙu ̱u̱yꜘ la ̱a ̱yꜗ ja̱a ̱ˉ baˊ.” Läꜙja̱ˉ
moꜙsoꜙ la̱a ̱yꜗ u ̱u̱yꜗ, ja̱a ̱ˉ baˊ maˉla ̱a ̱yꜗ.
9 Hehꜗ läꜙja̱ˉ, hi̱ˉ maˉla ̱a ̱ꜗ ja̱a ̱ˉ ka ̱a̱h˜
Dio, saꜙ lleˋ kihˈ lla̱a̱yꜘ —gaꜙjähꜘ Jesús.

10 Läꜙko̱o ̱ˉ maˊ tä̱ä ̱hˊ discípulo
kya ̱a̱yꜗ chaˊnehꜙ, ko ̱o̱ˉ kaˉlähꜘ
gaꜙngɨɨyꜘ juuˈ kihꜗ Jesús haˉ läꜙ laꜗ heˉ
be ̱e̱˜ dsaˉ mëˊ. 11Mahꜗ gaꜙje ̱e̱hˉ Jesús
juuˈ kiyhꜗ:

—Cherˊmahꜗ hi ̱ˉ gaꜙbe̱e̱ꜗ dsaˉmëꜘ
kya ̱a̱ꜗ mahꜗ ka ̱a ̱yꜗ jñahꜘ, heˉ
maˉjmeeyꜘ dsoˊkyeˉ baˊ ja̱ˉ kihꜗ hi̱ˉ
toˉnëˊ. 12 Hiꜙ cherˊmahꜗ dsaˉmëꜘ
gaꜙbiiꜗ kihꜗ dsaˉñʉʉhˉ kya̱a ̱yꜗ mahꜗ
ka ̱a ̱yꜗ jñahꜘ, heˉ maˉjmeeyꜘ dsoˊkyeˉ
baˊ ja̱ˉ —gaꜙjähꜘ Jesús.

Gaꜙmiꜙjä̱ä̱ꜗ Jesús gyʉ̱ʉ̱ˉ
(Mt. 19:13-15; Lc. 18:15-17)

13Maˊ dsaˉnääꜗ dsaˉ dsaˉjä̱ä ̱ꜙ gyʉ̱ʉ̱ˉ
kya ̱a̱ꜗ chaˊnëˊ Jesús mahꜗ kyeyꜙ gooyˉ
nëˊ kiyhˈ, pero discípulo gaꜙjʉʉhꜗ kihꜗ
dsaˉ heꜘ. 14 Maˊ gaꜙjëëꜗ Jesús haˉ
läꜙ jmeeꜙ discípulo, saꜙ gaꜙtɨhꜗ dsëyꜗ,
heˉja̱ˉ gaꜙjäyhꜘ:

—Kwaˊ jwëꜗ yaˉnääꜘ gyʉ̱ʉ̱ˉ taꜙ laꜙ
kinꜙ. Taꜙ haˉ hnähꜘ kiyhꜗ, jëëhꜘ hi̱ˉ
la ̱a ̱ꜗ läꜙko̱o̱ˉ gyʉ̱ʉ̱ˉ, hi̱ˉ heꜘ baˊ jä ̱ä̱ꜗ
Dio läꜙhihꜙ kihꜗ. 15 Maꜙraꜙ juˈdsooꜘ
jwë ̱ë̱hn˜ hnähꜘ, hi ̱ˉ saꜙ he ̱e̱hˉ jä̱ä ̱ꜗ Dio
läꜙhihꜙ kihꜗ läꜙko̱o̱ˉ he ̱e̱hˉ ja̱a ̱ˉ gyʉ̱ʉ̱ˉ,

saꜙ he ̱yhꜗ jeeˊ jmeeꜙ Dio hihꜙ —gaꜙjähꜘ
Jesús.

16 Ja ̱ˉgaˊ gaꜙe̱e̱yꜗ maꜙ ja ̱a̱ˉ maꜙ ja ̱a̱ˉ
gyʉ̱ʉ̱ˉ, gaꜙkyeyˉ gooyˉ nëˊ kihˈ, mahꜗ
gaꜙmiꜙjä̱ä ̱yꜗ.

Ja̱a̱ˉ dsaˉ kwa ̱a̱ˉ hi̱ˉ chaˉ kuuˊ
gaꜙhlëëhꜘ kya ̱a̱hˊ Jesús

(Mt. 19:16-30; Lc. 18:18-30)
17 Maˊ gaꜙheꜗ Jesús jwëˈ ngooꜗ,

jaꜗ ja̱a ̱ˉ dsaˉ koˉchihˊ, gaꜙju̱u ̱hꜗ jnëˊ
chaˊnëyˊmahꜗ gaꜙngɨɨyꜘ juuˈ kihꜗ Jesús,
gaꜙjäyhꜘ:

—Hneˉhi ̱ˉ la ̱a ̱ꜗTaˉjwohꜗ llu ̱u̱ꜗ, ¿heeˉ
hnøøꜗ jmeenˋ mahꜗ të̱ë̱hnꜗ jeeˊ moꜙsoꜙ
ju̱u ̱nꜘ?

18Mahꜗ gaꜙjähꜘ Jesús gaꜙsɨɨyhꜙ:
—¿Cheˊ ñehˊ hneˉ heˉ la ̱a̱nꜗ llu ̱u̱nꜗ?

Jëëhꜘ niꜙ ja̱a ̱ˉ hi ̱ˉ llu ̱u̱ꜗ saꜙ cha̱a ̱ˉ, ja ̱a̱ˉ
Dio baˊ hi ̱ˉ llu ̱u̱ꜗ. 19 Maˉkyu̱u ̱h˜ baˊ
hneˉ läꜙjëꜙmadaꜚ kihꜗDio: “Taꜙ ka ̱a ̱hꜙ
hi̱ˉ la̱a ̱ꜗ kya̱a ̱ꜗ jñahꜘ, taꜙ jngëëhꜙ dsaˉ,
taꜙ hɨɨ̱ ̱ꜘ kihꜗ dsaꜙ, taꜙ jmeeˉ dsooꜘ kihꜗ
juuˈ taˉjuuˈ, niꜙ taꜙ miˉga ̱a̱ˈ dsaˉ. Waˊ
hnaahꜙmaaˋ kya ̱a̱hˈ tääˋ kya ̱a̱hˈ.”

20Heˉja̱ˉ gaꜙjähꜘ dsaˉ heꜘ sɨɨyhꜙ:
—Taˉjwohꜗ, läꜙjëꜙheˉnaˉmaˉmiˉtenˋ

läꜙji ̱i̱hˈmaˊmähnˈ.
21 Peerꜙ gaꜙtɨhꜗ dsëˈ Jesús gaꜙjë ̱ë̱yꜗ

dsaˉ heꜘ, mahꜗ gaꜙsɨɨyhꜙ kaˉlähꜘ:
—Hnøøꜗ gaˊ ko̱o ̱ˉ heˉ jmeehˈ.

Gwa̱a ̱hˉ goˉhnɨɨˊ läꜙjëꜙ heˉ chaˉ kyahꜗ
mahꜗ goˉkwëëhˋ läꜙjë ̱ë̱ꜙ hi̱ˉ täˉñeeꜘ.
Läꜙja ̱ˉ baˊ läꜙchaˉ chaˉmiihˉ kyahꜗ
gyʉʉhˈ jmɨˉgyʉʉꜙ. Maˉngëëꜘ heˉ ja ̱ˉ,
ja ̱ˉgaˊ naꜙ ñeehˋ, jä̱ä ̱hˈ cruꜚ kya̱a ̱hꜗ
mahꜗ jmeenˊ ko̱ˉjø ̱hꜘ —gaꜙjähꜘ Jesús.

22 Maˊ gaꜙnuuꜘ dsaˉ heꜘ juuˈ ja ̱ˉ,
gaꜙhe ̱e̱ꜗ dsëyꜗ goˉte˜. Mahꜗ ngaayhꜗ
tiˉmeehˉ dsëyꜗ kihꜗ heˉ maˊ chayˉ
chaˉmiihˉ kuuˊ. 23 Heˉja ̱ˉ gaꜙjë̱ë̱ꜗ
Jesús dsaˉ hi̱ˉ maˊ tä̱ä̱hˊ läꜙkuˊ läꜙji ̱i̱ꜗ
jeeˊmaˊ cheyhˈ ja̱ˉ, gaꜙjäyhꜘ:

—Haˉ ko̱hꜘ saꜙ jwë ̱ë̱hˋ laˈ kihꜗ dsaˉ
chaˉ kuuˊ he ̱yhꜗ jeeˊ jmeeꜙ Dio hihꜙ.

24 Maˊ gaꜙnuuꜘ discípulo kya̱a ̱yꜗ
läꜙja ̱ˉ, gaꜙta̱a ̱yhˋ jëë˜ dsa̱yhꜙ. Hiꜙ
gaꜙjähꜘ Jesús kaˉlähꜘ:

—Gyʉ̱ʉ̱ˉ kya̱a ̱nꜙ. Ja̱a ̱ˉ dsaˉ hi̱ˉ kye̱ˉ
oˉjø ̱hꜙ dsëˉ kihꜗ kuuˊ kiyhˈ, haˉ ko̱hꜘ

saꜙ jwë ̱ë̱hˋ laˈ kiyhꜗ he ̱yhꜗ jeeˊ jmeeꜙ
Dio hihꜙ. 25 Saꜙ gaˊ jwë̱ë̱hˋ laˈ kihꜗ ja ̱a̱ˉ
camey˜ ngëëꜘ toˉgwaˊ ko ̱o̱ˉ hmaˉkuuˊ
läꜙko̱hꜘ gaˊ heˉ he̱hꜗ ja̱a ̱ˉ dsaˉ chaˉ
kuuˊ jeeˊ jmeeꜙ Dio hihꜙ.

26 Chaˉgaˊmiihˉ gaꜙläꜙdsa̱a ̱˜ dsëꜗ
discípulomaˊ gaꜙnuuyꜘ juuˈ ja̱ˉ, heˉja̱ˉ
gaꜙhlë ̱ë̱yhꜗ dsaˉkya̱a ̱yhˊ gaꜙjäyhꜘ:

—¿Hii̱̱ˉ baˊ lä ̱ä ̱ꜘ ja ̱ˉ?
27 Heˉja̱ˉ gaꜙjëëꜗ Jesús jeeˊ tä̱ä̱yhˊ

ja ̱ˉ, mahꜗ gaꜙjäyhꜘ:
—Heˉ saꜙ läꜙkë̱hˊdsaˉ jmɨɨˊ jmeeˈ, saꜙ

laꜗ läꜙnaˉ kihꜗ Dio. Jëëhꜘ gaꜙläꜙjëꜙ baˊ
liyhꜙ jmeeyꜗ.

28Heˉja̱ˉ gaꜙløøꜗ Peeˊ sɨɨyhꜙ:
—Maˉjä̱ꜘ baˊ läꜙjëꜙ heˉ chaˉ kya ̱a̱ꜗ

jnääh ˈ mahꜗ jmeeˊ jnäähꜗ ko ̱ˉjø̱hꜘ
kya ̱a̱hˊ hneˉ.

29Heˉja̱ˉ gaꜙje̱e̱hˉ Jesús juuˈ kiyhꜗ:
—Maꜙraꜙ juˈdsooꜘ jwë̱ë ̱hn˜ hnähꜘ.

Läꜙjë ̱ë̱ꜙ hi̱ˉ maˉtu̱u ̱ˉ dsëꜗ maˉhwë̱ë̱ˉ
chaˊnehꜙ kihꜗ, maˉbe̱e̱yꜗ dsaˉmëꜘ
ø ̱ø̱yhꜚ dsaˉñʉʉhˉ ø̱ø̱yhꜚ, maˉbe ̱e̱yꜗ
choˈjmiiyˉ, maˉbe ̱e̱yꜗdsaˉmëꜘkya̱a ̱yꜗ,
maˉbe̱e̱yꜗ chihˉ kya̱a ̱yꜗ, o maˉbeyꜗ
hwaꜗ kiyhꜗ kwa ̱a ̱t˜ kinꜙ hiꜙ kihꜗ
juˈhmëëꜘ, 30 hi̱ˉ heꜘ hyohꜙ hñaˉlooꜘ
gaˊ läꜙnaˉ läꜙko̱hꜘ gaˊ heˉ gaꜙjä̱ꜘ kiyhꜗ
jmɨˉgyʉʉꜙ laˉ. Hyoyhꜙ hneꜗ, je̱e̱yꜙ
dsaˉmëꜘ ø̱ø̱yhꜚ dsaˉñʉʉhˉ ø̱ø̱yhꜚ,
je ̱e̱yꜙ chooyˈ, je ̱e̱yꜙ chihˉ kya̱a ̱yꜗ,
hyoyhꜙ hwaꜗ, hiꜙ jëëyꜗ wɨɨꜘ jmɨˉgyʉʉꜙ
laˉ. Hiꜙ jmɨˉgyʉʉꜙ heˉ naꜗ gaˊ läꜙjnäꜘ,
të ̱ë̱yꜗ jeeˊ moꜙsoꜙ ju̱u ̱yꜘ. 31 Pero, jwë ̱ë̱ꜘ
hi ̱ˉ la ̱a ̱ꜗ kwa ̱a̱t˜ jeeˊ kyahˈ hnähꜘ naꜗ,
hi ̱ˉheꜘ le̱e̱ꜘmähꜗ gaˊmaˊja̱ˉ. Hiꜙhi̱ˉ saꜙ
la ̱a ̱ꜗ kwa ̱a ̱t˜ jeeˊ kyahˈ hnähꜘ naꜗ, hi̱ˉ
heꜘ le̱e̱ꜘ jø̱ø̱hˈ.

Ngooꜗ hnëˉ ji ̱i̱h˜ jmeeh˜ Jesús juuˈ
heˉ ju̱u̱yꜘ

(Mt. 20:17-19; Lc. 18:31-34)
32 Läꜙ maˉhä ̱ä̱ˊ bihꜗ jwëˈ ngooyꜗ

taꜙ Jerusalén, hiꜙ kaahˋ kiyhˈ gaꜙnääꜗ
läꜙjë ̱ë̱ꜙ hi̱ˉ gaꜙjmeeꜘ ko ̱ˉjø ̱hꜘ kya̱a ̱yhˊ.
Pero jëë˜ dsa̱yhꜙ hiꜙ maˊ goyhꜙ maˊ
cha ̱a̱yꜗ kaahˋ.
Ja̱ˉgaˊ gaꜙtëëˉ Jesús ka̱hꜘ läꜙjë̱ë̱ꜙ

gyaꜙtu ̱u̱ꜘ discípulo, gaꜙløøyꜗ jmeeyh˜
juuˈ haˉ läꜙ dsaˉngëëyꜘ taꜙ chaˊnëˊ:

33 —Naꜗ dsaˊnøøˈ jneˊ taꜙ Jerusalén,
jeeˊ ooꜙ ngëëꜗ dsaˉ Hi̱ˉgaꜙlë̱ë̱ꜗngoꜗ laˉ
kihꜗ jmiˉdsaˉ ka ̱a̱hˊ, hiꜙ ngëëyꜗ kihꜗ
taˉjwohꜗ kya̱a ̱ꜗ ley. Hi̱ˉ heꜘ bä̱ä ̱hꜙ jnäꜘ
dsooˊ mahꜗ jngëëh ˈ dsaˉ jnäꜘ. Ja ̱ˉgaˊ
ngëëy ˈ jnäꜘ jaˊgooˉ dsaˉ hi̱ˉ saꜙ la ̱a̱ꜗ
judiu. 34 Miˉkwa ̱yhꜗ jnäꜘ, jmiˊba̱a ̱yꜗ
jnäꜘ, tiˊhñeyꜗ jnäꜘ, ja̱ˉgaˊ jngëëyhꜗ jnäꜘ.
Pero läꜙji̱i̱hnˊ kaˉlähꜘ gaˊ maˉhyaˉ
hnëˉ jmɨɨˊ.

Jacobo kya ̱a̱hˊ Jwa̱a̱ꜚ gaꜙngɨɨyꜘ heˉ
gyayꜙ jwooˈ kihꜗ Jesús

(Mt. 20:20-28)
35Maˉngëëꜘ heˉ ja̱ˉ, Jacobo kya̱a ̱hˊ

Jwa̱a ̱ꜚ jo̱o ̱ꜘ Zebedeo gaꜙnääyꜗ chu̱hꜙ
kihꜗ Jesúsmahꜗ gaꜙjäyhꜘ:

—Taˉjwohꜗ, hnøøˉ jnääh ˈ jmeehˈ
heˉ ngɨɨˊ jnäähꜗ laˉ.

36 —¿Heeˉ hnoohˉ hnähꜘ jmeenˋ
kyahˈ hnähꜘ? —gaꜙjähꜘ Jesús.

37—Kwaˊ jwëꜗ dsaˊtoohˊ jnäähꜗ jwooˈ
kyahꜗ jeeˊ nahꜗ jø̱ø̱hˈ heˉ jmeehˈ hihꜙ,
ja ̱a̱ˉ jwooˈ raˉllu ̱u̱ꜗ hiꜙ ja̱a ̱ˉ jwooˈ
raˉkë̱hˈ kyahꜗ —gaꜙjäyhꜘ sɨɨyhꜙ Jesús.

38Heˉja̱ˉ gaꜙjähꜘ Jesús sɨɨyhꜙ:
—Saꜙ ñehˊ hnähꜘ heˉ naˉ ngɨɨhˊ

hnähꜘ. ¿Cheˊ tä̱ä ̱hꜙ hnähꜘ jëëhˈ hnähꜘ
lliꜘwɨɨꜘ heˉ naꜗ gaˊ jëënꜚ? ¿Cheˊ läˉbeꜘ
hohꜘ hnähꜘ dsaˉngëëhꜘ hnähꜘ heˉwɨɨꜘ
heˉ naꜗ gaˊ dsaˉngëënꜘ?

39Heˉja̱ˉ gaꜙjäyhꜘ:
—Tä̱ä ̱ꜙ baˊ jnäähꜗ.
Mahꜗ gaꜙjähꜘ Jesús:
—Maꜙraꜙ heˉ jëëhˈ baˊ hnähꜘ lliꜘwɨɨꜘ

heˉ naꜗ gaˊ jëënꜚ, hiꜙ dsaˉngëëhꜘ
hnähꜘ heˉwɨɨꜘ heˉ naꜗ gaˊ dsaˉngëënꜘ.
40Peroheˉnahˈhnähꜘ jwooˈ raˉllu ̱u̱ꜗ o
jwooˈ raˉkë̱hˈ kinꜙ, saꜙ gaꜙtë̱ë̱nꜘ kwanˋ.
Heˉ ja̱ˉ hyohꜙ hi̱ˉ naˉlle̱e̱hˊ kya ̱a̱ˈ Tääˋ
kya̱a ̱nꜙ baˊ ja̱ˉ.

41 Jeeˊ läꜙjë ̱ë̱ꜙ gya̱a ̱ꜗ discípulo
gaꜙläꜙlle̱e̱ꜘ maˊ gaꜙnuuyꜘ hlëëhꜙ Jwa̱a ̱ꜚ
kya̱a ̱hˊ Jacobo läꜙja ̱ˉ. 42 Heˉja̱ˉ
gaꜙhlë ̱ë̱hꜗ Jesús läꜙjë̱ë̱ꜙ discípulo,
gaꜙjäyhꜘ:

—Ñehˊ baˊ hnähꜘ läꜙko ̱o̱ˉ jmeeꜙ
dsaˉtaˊ hi̱ˉ jmeeꜙ hihꜙ kihꜗ dsaˉgooyˈ,
ka ̱a ̱yh˜ läꜙ llaꜙ dsëyꜗ. Dsaˉka̱a ̱hˊ
heꜘ läꜙ tëˉ dsëyꜗ ka̱a ̱yh˜ dsaˉgooyˈ.

43 Pero jeeˊ kyahˈ hnähꜘ saꜙ chaˉ heˉ
kihꜗ jmeehˈ hnähꜘ läꜙja ̱ˉ. Hi̱ˉ hnøøꜗ
le̱e ̱ꜘ jø̱ø ̱hˈ gaˊ kihˈ läꜙjë̱ë̱ꜙ hnähꜘ, hi̱ˉ
heꜘ të ̱ë̱ˉ jmeeꜗ taˊheꜗ kihꜗ läꜙjë̱ë̱ꜙ baˊ.
44 Hi̱ˉ hnøøꜗ ka̱ꜗ nëˊ kihˈ jeeˊ läꜙjë̱ë̱ꜙ,
hi ̱ˉ heꜘ të̱ë̱ˉ jmeeyꜗ taˊheꜗ kihꜗ läꜙjë̱ë̱ꜙ
baˊ. 45 Jëëhꜘ, Hi̱ˉgaꜙlë̱ë̱ꜗngoꜗ laˉ saꜙ
maˉjay˜ mahꜗ jmeeꜗ dsaˉ taˊheꜗ kiyhꜗ,
maˉjay˜ mahꜗ jmeeyꜗ taˊheꜗ kihꜗ dsaˉ
baˊ. Maˉjay˜mahꜗ kwa ̱a̱yꜗ hñiiꜘ ju̱u̱yꜘ,
heˉ ja ̱ˉ kë̱ë̱ꜗmahꜗ lä ̱ä ̱ꜘ jwë ̱ë̱ꜘ dsaˉ.

Gaꜙmiꜙhlä ̱ä̱ꜘ Jesús Bartimeo hi̱ˉmaˊ
tʉʉˊ

(Mt. 20:29-34; Lc. 18:35-43)
46 Maˉngëëꜘ heˉ ja ̱ˉ, gaꜙllaꜙnääyꜗ

jwɨɨˉ Jericó. Läꜙmaˊ yaꜙhë ̱ë̱ꜗ Jesús Jer-
icó kya̱a ̱yhˊ discípulo, hiꜙ kya̱a ̱hˊ jwë ̱ë̱ꜘ
dsaˉ, gaꜙngëëyꜘ jeeˊ maˊ gyaˈ ja ̱a̱ˉ
dsaˉtʉʉˊ hi̱ˉ maˊ ngɨɨꜙ kuuˊ kihˈ dsaꜙ.
Dsaˉtʉʉˊ heꜘmaˊ che̱e̱ˉ Bartimeo, jo ̱o̱ꜘ
Timeo. 47Maˊ gaꜙnuuyꜘ ngooꜗ yaꜙjä ̱hꜙ
Jesús dsaˉ cha̱a ̱ˉ Nazaret, gaꜙløøyꜗ
hlëëyhꜙ ki ̱ˉga ̱a ̱ˉ, maˊ jäyhꜘ:

—Jesús, hneˉ hi̱ˉ la ̱a ̱ꜗ saˊju̱ˉ kihꜗ
David, waˊ läˉñihꜘ hohꜘ kiꜙ jnäꜘ.

48 Jwë̱ë̱ꜘ dsaˉ gaꜙjʉʉhꜗ kiyhꜗ, mahꜗ
saꜙ tooyhˈ mɨɨhˊ. Pero dsaˉ heꜘ
chaˉgaˊmiihˉmɨɨhˊmaˊ tooyh˜:

—Hneˉ hi̱ˉ la ̱a ̱ꜗ saˊju̱ˉ kihꜗ David,
waˊ läˉñihꜘ hohꜘ kiꜙ jnäꜘ.

49 Ja ̱ˉgaˊ gaꜙnooˉ Jesús, gaꜙjmeeyꜘ
madaꜚ heˉ dsaˉkya̱a ̱ꜘ dsihꜘ. Heˉja̱ˉ
naˊkya̱a ̱ꜘ dsihꜘ, mahꜗ gaꜙjähꜘ dsaˉ
sɨɨyhꜙ:

—Taꜙ ka ̱ˉ hʉʉˊdsëˉ, nooˉ tëëyh˜
hneˉ.

50 Läꜙcha̱hꜘ ja̱ˉ gaꜙjñuuyhꜗ hmɨɨhˉ
heˉ maˊ naˉbä̱ä ̱yh˜, gaꜙnooyˉ
koˉchihˊ, ngooyꜗ jeeˊ chehˈ Jesús.
51Mahꜗ gaꜙjähꜘ Jesús sɨɨyhꜙ:

—¿Heeˉ hnoohˉ jmeenˋ kyahˈ?
Heˉja̱ˉ gaꜙjähꜘ dsaˉtʉʉˊ heꜘ:
—Taˉjwohꜗ, hnoonꜗ läꜙjnäꜘmɨˈnënꜙ.
52Mahꜗ gaꜙjähꜘ Jesús sɨɨyhꜙ:
—Gwa̱a̱hˉ baˊ hneˉ kyahꜗ. Kya̱a ̱hˊ

heˉ maˉdsooꜘ hohꜘ naˉ, maˉjä̱ꜗ baˊ
kyahˈ.
Hiꜙ läꜙcha ̱hꜘ ja ̱ˉ gaꜙläꜙjnäꜘ mɨ ˈnëyˊ

hiꜙ ngooyꜗ kya̱a ̱hˊ Jesús.

11
Gaꜙheꜗ Jesús naˉdsë̱ë ̱˜ burr˜ jwɨɨˉ

Jerusalén
(Mt. 21:1-11; Lc. 19:28-40; Jn.

12:12-19)
1 Ja ̱ˉgaˊ të ̱ë̱yˈ Jerusalén gaꜙnääyꜗ

chʉʉhˊ jwɨɨˉ Betfagé kya̱a ̱hˊ Betania.
Hiꜙ jä̱hꜙ baˊ nøøꜘ jwɨɨˉ ja̱ˉ kihꜗ mohꜘ
Olivo. Jeeˊ jwɨɨˉ ja̱ˉ gaꜙche ̱e̱ꜗ Jesús u ̱u̱ꜗ
discípulo. 2Gaꜙsɨɨyhꜙ:

—Goˉnääꜘ hnähꜘ taꜙ jeeˊ jwɨɨˉ heˉ
nøøꜘ taꜙ chaˊnëˊ. Waˊraˉ gaꜙtë̱ë̱hꜘ
hnähꜘ jeeˊ ooꜙ, jnäähꜙ hnähꜘ ja ̱a̱ˉ
burr˜ mähꜗ hi ̱ˉ naˉhñuuhˊ, hi̱ˉ saꜙ gaˊ
maˉwɨɨꜗ dsaˉ. Ja ̱ˉ che ̱e̱hˋ hnähꜘ mahꜗ
yaˊjä ̱ä̱hꜙ hnähꜘ taꜙ laꜙ. 3 Cherˊmahꜗ
cha̱a ̱ˉ hi ̱ˉ ngɨɨꜙ juuˈ kyahꜗ hnähꜘ,
heˉlaˈ jmeehˉ hnähꜘ läꜙnaˉ, ja̱ˉ jwɨɨhꜘ
hnihꜘ: “Jmeeꜙ biiꜗ kihꜗDsaˉjø ̱ø̱hˈ kya ̱a̱ꜗ
jnäähˈ baˊ laˉ, cha̱hꜘ baˊ yaˊjä̱ä ̱ˊ jnäähꜗ
kaˉlähꜘ.”

4 Heˉja̱ˉ gaꜙnääyꜗ hiꜙ gaꜙjnä ̱ä ̱hꜙ
bihꜗ burr˜ heꜘ maˊ chehˈ chaˊjwëꜗ,
naˉhñuuhˊ chu̱hꜙ kihꜗ ko̱o̱ˉ hoˊhaahˊ,
mahꜗ gaꜙløøyꜗ che̱e̱yhˉ burr˜ heꜘ.
5 Pero dsaˉ hi̱ˉ maˊ tä̱ä ̱hˊ jeeˊ ja ̱ˉ,
gaꜙngɨɨyꜘ juuˈ:

—¿Heeˉ jmeehˉ hnähꜘ, heˉlaˈ che̱e̱hˊ
hnähꜘ burr˜ naˉ?

6 Heˉja̱ˉ gaꜙsɨɨyhꜙ läꜙko̱o̱ˉ gaꜙjähꜘ
Jesús. Ja ̱ˉgaˊ gaꜙkwaꜘ dsaˉ heꜘ jwëˈ.
7 Hiꜙ naˊjä̱ä ̱yˉ jeeˊ chehˈ Jesús mahꜗ
gaꜙkyeˉdsaˉhmɨɨhˉkihꜗkaˊluuˊburr˜
heꜘ. Ja̱ˉgaˊ gaꜙwɨɨꜗ Jesús ngooꜗ. 8 Jwë ̱ë̱ꜘ
dsaˉ gaꜙjaꜗ hmɨɨhˉ kihꜗ chaˊjwëꜗ jeeˊ
ngooyˈ ja̱ˉhiꜙ jñahꜘ gaꜙhnäꜗnɨɨhˋhmaˉ
gaꜙjayꜗ chaˊjwëꜗ. 9 Dsaˉ hi̱ˉ cha̱a ̱
ˈ kaahˋ, kya̱a ̱hˊ hi̱ˉ gaꜙnääꜗ jä̱ä ̱ꜗ maˊ
tooyh˜ chaˉmiihˉmɨɨhˊmaˊ jäyhꜘ:

—¡Hosanna! ¡Heˉbaˊ cheˉ jø ̱ø̱hˈhi ̱ˉ jaꜗ
naˉ läꜙhihꜙkihꜗDsaˉjø̱ø ̱hˈ jnänˋ! 10 ¡Dio
kya̱a ̱hˊ hi̱ˉ naꜗ gaˊ jmeeˈ hihꜙ läꜙko̱o̱ˉ
gaꜙjmeeꜘ dsaˉjø ̱ø̱hˈ jnänˋDavid! ¡Peerꜙ
jø ̱ø̱hˈ hi̱ˉ gyaꜗ gyʉʉhˈ!

11 Ja ̱ˉgaˊ gaꜙheꜗ Jesús jeeˊ jwɨɨˉ
Jerusalén, ngooyꜗ taꜙ jeeˊ chihˈ gwahꜙ
jʉʉhꜙ. Maˉngëëꜘmaˉjëëyꜙ läꜙkuˊ läꜙji ̱i̱ꜗ
jeeˊ chihˈ gwahꜙ ja ̱ˉ, yaꜙhë̱ë̱yꜗ ngaayhꜗ
taꜙ Betania kya ̱a̱yhˊ läꜙjë ̱ë̱ꜙ gyaꜙtu ̱u ̱ꜘ

dsaˉ kya̱a ̱yꜗ. Jëëhꜘ maˉngooꜗ gaꜙhlooꜘ
jmɨɨˊ ja̱ˉ.

Gaꜙjwäꜗ Jesús dsoˊjwɨɨꜘ kihꜗ chaahˈ
higo

(Mt. 21:18-19)
12Maˊ gaꜙjnäꜗ jyohꜘ jmɨɨˊ, gaꜙhwë ̱ë̱yˉ

kaˉlähꜘ jeeˊ jwɨɨˉ Betania, jaꜗ kyo ̱hꜙ
Jesús. 13 Ʉ ̱ʉ̱ꜘ gaˊ gaꜙjëëꜗ Jesús ko̱o̱ˉ
chaahˈ hmaˉ higo mahꜗ ngooyꜗ
naˊjëëyˉ cheˊ hɨɨꜚ mɨɨ ˈ. Maˊ gaꜙllooyꜗ
jeeˊ chihˈ chaahˈ hmaˉ ja̱ˉ, maꜙlaꜙ
mooˉ jmahꜗ baˊ maˊ chooꜗ. Jëëhꜘ, ja̱ꜙ
ji ̱i̱ˉ kihꜗ ja ̱ˉ. 14 Heˉja̱ˉ gaꜙjähꜘ Jesús
sɨɨhꜙ chaahˈ hmaˉ ja̱ˉ:

—Niꜙ ko̱o̱ˉ mɨɨ ˈ kyahꜗ moꜙsoꜙ kuhꜙ
dsaˉ kaˉlähꜘ ji̱hˊko̱hꜘ ji̱hˊlɨhꜘ.
Hiꜙ gaꜙnuuꜘ discípulo kya̱a ̱yꜗ.
Gaꜙhwë̱ë ̱ꜗ Jesús dsaˉ hi̱ˉ maˊ tä̱ä̱hˊ

hnɨɨꜙ jeeˊ chihˈ gwahꜙ
(Mt. 21:12-17; Lc. 19:45-48; Jn.

2:13-22)
15 Maˉngëëꜘ heˉ ja ̱ˉ, gaꜙllaꜙnääyꜗ

Jerusalén, ja̱ˉgaˊgaꜙllooꜗ Jesúshoˊhneꜚ
kihꜗ gwahꜙ jʉʉhꜙ, hiꜙ gaꜙløøyꜗ hëëyꜙ
kihꜗ läꜙjë̱ë̱ꜙ dsaˉ hi̱ˉ maˊ llaꜙ hmoohˊ.
Gaꜙsa ̱a ̱ꜗ gaꜙja̱a ̱yꜗ naˊmes˜ kihꜗ dsaˉ hi̱ˉ
maˊ miˉsɨɨꜗ kuuˊ, hiꜙ gaꜙsa̱a ̱ꜗ gaꜙja̱a ̱yꜗ
läꜙjëꜙ heˉ laꜗ kihꜗ hi̱ˉmaˊ hnëë˜ juuˉ.

16 Moꜙsoꜙ gaꜙkwayꜘ jwëˈ maˊ ngëëˈ
dsaˉ jeeˊ ja̱ˉ kya̱a ̱hˊ løøˈ kihꜗmahꜗmaˊ
llayˈ hmoohˊ.

17Hiꜙ gaꜙhlë ̱ë̱yhꜗ dsaˉ gaꜙsɨɨyhꜙ:
—¿Cheˊ saꜙ naˉsɨɨˉ läꜙlaˉ juuˈ kihꜗ

Dio? “Hneꜗ kinꜙ laˉ läꜙche ̱e̱ˉ hneꜗ jeeˊ
ngɨɨ ˈ läꜙjë̱ë̱ꜙ dsaˉ jmɨˉgyʉʉꜙ kiyhꜗ kihꜗ
Dio.” Pero hnähꜘ, maˉjmeehˊ hnähꜘ
läꜙko̱o̱ˉ tooˉ jeeˊ dsaˉta̱a ̱hˋ dsaˉhɨɨ̱ ̱̄
baˊ.

18 Gaꜙnuuꜘ taˉjwohꜗ kya̱a ̱ꜗ ley hiꜙ
läꜙja ̱ˉ dsaˉka ̱a̱hˊ kya ̱a̱ ˈ jmiˉdsaˉ
kaˉlähꜘ haˉ läꜙ gaꜙjmeeꜘ Jesús. Heˉja̱ˉ
maˊ hnooyhˉ haˉ läꜙ jwëꜘ jeeˊ maˊ
jngëëyh ˈ, pero maˊ ga̱yhꜙ Jesús.
Jëëhꜘ jwë ̱ë̱ꜘ dsaˉ maˊ tä̱ä ̱hˊ maˊ jëë˜
dsa̱hꜙ haˉ läꜙ laꜗ nʉʉhꜚ kiyhꜗ. 19 Taꜙ
gaꜙhlooꜘ ja̱ˉ, yaꜙhë ̱ë̱ꜗ Jesús jeeˊ jwɨɨˉ
ja ̱ˉ, ngaayhꜗ.

Gaꜙläꜙki̱i ̱ꜙ chaahˈ hmaˉ higo
(Mt. 21:20-22)

20 Taꜙlaꜙ høøˉ jyohꜘ jmɨɨˊ ja ̱ˉ,
gaꜙngëëyꜘkaˉlähꜘ jeeˊmaˊ chihˈ chaahˈ
hmaˉ higo. Gaꜙjëëꜗ discípulo kya ̱a̱ꜗ
Jesús maˉläˉki̱i ̱ꜙ goˉte˜ chaahˈ hmaˉ
ja ̱ˉ. 21 Heˉja̱ˉ gaꜙläꜙdsooh˜ dsëꜗ Peeˊ,
gaꜙjäyhꜘ:

—Jëëˋ daˊ Taˉjwohꜗ, maˉläˉki̱i ̱ꜙ
hmaˉ higo heˉ gaꜙjwähꜗ dsoˊjwɨɨꜘ kihꜗ
llooꜘ.

22 Hiꜙ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Waˊ läˉdsooꜘ hohꜘ hnähꜘ kihꜗ Dio.
23 Maꜙraꜙ juˈdsooꜘ jwë ̱ë̱hn˜ hnähꜘ,
cherˊmahꜗ hi̱ˉ gaꜙjähꜘ sɨɨhꜙ mohꜘ
laˉ: “Jñuuhˊ jeeˊ naˉ, jwä̱ä ̱ꜙ hñaahꜗ
chaˊjmɨˉñeehꜚ”, hiꜙ cherˊmahꜗ läꜙka ̱a̱ˉ
tuhˉdsëyꜗ gaꜙngɨɨyꜘ, hiꜙ cherˊmahꜗ
gaꜙjmeeyꜘ dsooꜘ leꜘ, maꜙraꜙ heˉ leꜘ baˊ
heˉ maˉngɨɨyꜘ ja̱ˉ. 24Heˉja̱ˉ jwë ̱ë̱hn˜
hnähꜘ, läꜙjëꜙ heˉ ngɨɨhˊ hnähꜘ kihꜗ Dio,
jmeeˊ hnähꜘ dsooꜘ maˉhñah˜ hnähꜘ,
hiꜙ läꜙja̱ˉ baˊ hñahꜙ hnähꜘ. 25 Hiꜙ
jeeˊ tä̱ä ̱hˊ hnähꜘ ngɨɨhˊ hnähꜘ kihꜗ Dio,
jmeeˊ jø̱hˉ hohꜘ hnähꜘ cherˊmahꜗ hi̱ˉ
kya̱a ̱hˊ häˊ hohꜘ, mahꜗ läꜙja̱ˉ Tääˋ jnänˋ
hi̱ˉ gyaꜗ gyʉʉhˈ jmeeꜗ jø̱hˉ dsëꜗ kihꜗ
läꜙjëꜙ dsoˊkyeˉ kyahꜗ hnähꜘ. 26 Jëëhꜘ,
cherˊmahꜗ saꜙ jmeehˉ hnähꜘ jø ̱hˉ hohꜘ
hnähꜘ kihꜗ dsaꜙ, niꜙ läꜙja̱ˉ Tääˋ jnänˋ
hi̱ˉ gyaꜗ gyʉʉhˈ saꜙ jmeeꜗ jø ̱hˉ dsëꜗ kihꜗ
dsoˊkyeˉ kyahꜗ hnähꜘ.

Heˉ jaꜗ gyʉʉhˈ baˊ hihꜙ heˉ jmeeꜙ
Jesús

(Mt. 21:23-27; Lc. 20:1-8)
27 Gaꜙllooꜗ Jesús kaˉlähꜘ Jerusalén

kya̱a ̱hˊ discípulo. Gaꜙngëëyꜘ taꜙ jeeˊ
chihˈ gwahꜙ. Jeeˊ ja ̱ˉ gaꜙllaꜙnääꜗ
dsaˉka ̱a̱hˊ kya̱a̱ ˈ jmiˉdsaˉ, kya̱a ̱hˊ
taˉjwohꜗ kya ̱a̱ꜗ ley, hiꜙ läꜙjë ̱ë̱ꜙ
dsaˉgyʉʉhˊ. 28 Hiꜙ gaꜙjähꜘ dsaˉ heꜘ
sɨɨyhꜙ:

—¿Cheˊ chaˉ jwëˈ kyahꜗ heˉ jmeehˉ
läꜙjëꜙ heˉ naˉ? ¿Hii̱ ̱ˉ kihꜗ hihꜙ heˉ
jmeehˉ läꜙnaˉ?

29 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Ngɨɨnˊ ko̱o̱ˉ mɨ ˈjuuꜗ kyahꜗ hnähꜘ
kaˉlähꜘ. Je̱e̱hˋ daˊ hnähꜘ kinꜙ jä ̱ä̱ꜗ,
ja ̱ˉgaˊ jwahnꜚhi̱ˉ kihꜗhihꜙheˉ jmeenꜙ
läꜙlaˉ. 30 ¿Hii̱ ̱ˉ gaꜙjmeeꜘ hihꜙ heˉ



SanMarcos 11:31 76 SanMarcos 12:14

gaꜙcha̱a ̱ꜗ Jwa̱a ̱ꜚ dsaˉ jmɨɨˉ, cheˊ Dio o
cheˊdsaˉñʉʉhˉ? Jmeehˋdaˊhnähꜘ juuˈ
kinꜙ —gaꜙjähꜘ Jesús.

31 Jeeˊ tä̱ä̱yhˊ ja ̱ˉ maˊ llayꜙ juuˈ
kya ̱a̱hˊ dsaˉkya̱a ̱yhˊ, maˊ jäyhꜘ:

—Cherˊmahꜗ gaꜙjähˊ jneˊ, hihꜙ kihꜗ
Dio baˊ ja̱ˉ, Jesús jähꜙ: “¿Heˉlaˈ saꜙ
gaꜙläꜙdsooꜘ hohꜘ hnähꜘ kiyhꜗ gaˉ ja̱ˉ?”
32 Hiꜙ cherˊmahꜗ gaꜙjähˊ jneˊ, jaꜗ hihꜙ
kihꜗ dsaˉ baˊ ja̱ˉ, läꜙlle̱e̱ꜘ dsaˉjwɨɨˉ —
maˊ jähꜘ dsaˉka ̱a̱hˊ heꜘ.
Chaˉmiihˉ maˊ ga̱yhꜙ dsaˉgooyˈ,

jëëhꜘ läꜙjë ̱ë̱ꜙ dsaˉ maˊ jmä̱ä ̱˜ kwa ̱a ̱t˜
Jwa̱a ̱ꜚmaꜙraꜙheˉmaˊ la ̱a ̱̍ ja̱a ̱ˉhi̱ˉmaˊ
ngëë˜ juuˈ kihꜗ Dio.

33 Heˉja̱ˉ gaꜙjähꜘ dsaˉka ̱a̱hˊ heꜘ
gaꜙsɨɨyhꜙ Jesús:

—Saꜙ ñeˊ jnäähꜗ.
Mahꜗ gaꜙje̱e̱hˉ Jesús juuˈ kaˉlähꜘ,

gaꜙsɨɨyhꜙ:
—Niꜙ jnäꜘ saꜙ jmeehnꜚ juuˈ hi̱i̱ˉ

gaꜙjmeeꜘ hihꜙ heˉ jmeenꜙ heˉ laˉ.
12

Juuˈ naˉhmääˊ läꜙko̱o̱ˉ laꜗ kihꜗ dsaˉ
hi ̱ˉ gaꜙhøøꜘ taˊ kihˈ jñahꜘ

(Mt. 21:33-46; Lc. 20:9-19)
1 Jeeˊ ja̱ˉ gaꜙløøꜗ Jesús hlë ̱ë̱yh˜ dsaˉ

heꜘ kya̱a ̱hˊ juuˈ naˉhmääˊ, gaꜙjäyhꜘ:
—Gaꜙtä̱ä ̱ꜗ ja̱a ̱ˉ dsaˉñʉʉhˉ ko̱o̱ˉ

nääꜗ chaahˈ wɨɨ̱ ̱̄ jëh ˈ hiꜙ gaꜙjneyꜘ
läꜙkuˊ läꜙji̱i ̱ꜗ hiꜙ gaꜙmiꜙlluyꜗ jeeˊ maˊ
hwëëyˈ jmɨhˈ mɨˈjëhꜗ. Gaꜙchiyhꜘ ko̱o̱ˉ
naˊhyahˉ heˉ ñiiꜘ jeeˊ gaꜙwɨɨꜗ dsaˉ hi̱ˉ
gaꜙta̱a ̱hˋ gaꜙhøøꜘ jeeˊ naˉjnääˊ chaahˈ
jëhˈ. Maˊ gaꜙlaꜗheˉ ja̱ˉ, gaꜙtooyhˉ gooˉ
dsaˉ heˉ høøyꜗ maꜙ to ̱ꜗdsaahˋ. Ja ̱ˉgaˊ
yaꜙhë ̱ë̱yꜗ ngooyꜗ ʉ̱ʉ̱ꜘ. 2Maˊ gaꜙllooꜗ ji̱i̱ˉ
kihꜗ mɨ ˈjëhꜗ ja ̱ˉ, gaꜙche ̱e̱yꜗ ja̱a ̱ˉ moz˜
kya ̱a̱yꜗ jeeˊ maˊ tä̱ä ̱hˊ dsaˉ høøꜙ taˊ
kiyhˈ mahꜗ maˊ ko̱o̱yꜙ he ̱e̱yꜚ heˉ maˊ
të ̱ë̱yˉ. 3 Maˊ gaꜙllooꜗ moz˜ heꜘ jeeˊ
naˉjnääˊ chaahˈ jëh ˈ kihꜗ dsaˉjʉʉyˊ,
dsaˉ hi̱ˉ maˊ tä̱ä ̱hˊ høøꜙ heꜘ gaꜙsa̱a ̱hꜗ
dsihꜘ, gaꜙkwayꜘ kihꜗ hiꜙ gaꜙhëëyꜗ kihꜗ
taꜙjmahꜗ. 4 Ja ̱ˉgaˊ gaꜙche̱e̱yꜗ jñahꜘ
kaˉlähꜘ moz˜ kya̱a ̱yꜗ jeeˊ maˊ tä̱ä ̱hˊ
hi ̱ˉ maˊ høøꜙ taˊ kiyhˈ. Läꜙja ̱ˉ gaꜙteyꜗ
ku ̱u̱ˊ kihˈ hi̱ˉ heꜘ, läꜙji̱i ̱hˈ gaꜙlaꜗ dsooˊ
lleyˊmahꜗ gaꜙhëëyꜗ kihꜗ kya̱a ̱hˊ oˉhihꜙ.

5 Ko̱o̱ˉ kaˉlähꜘ gaꜙche̱e̱ꜗ dsaˉjʉʉˊ heꜘ
jñahꜘ dsaˉ kya̱a ̱yꜗ. Hi̱ˉheꜘ gaꜙjngëëyhꜗ.
Hiꜙ ngooꜗ bihꜗ che̱e̱yꜙ dsaˉ läꜙja ̱ˉ.
Ko̱ˉlla̱a̱ˊ hi̱ˉ heꜘ gaꜙhiiꜘ hiꜙ ko̱ˉlla̱a̱ˊ hi̱ˉ
heꜘ gaꜙjngëëyhꜗ goˉte˜. 6Maˊ gaꜙdsa̱a̱ꜗ
läꜙjë ̱ë̱ꜙmoz˜kya̱a ̱yꜗ,maˊ cha̱a ̱ˉgaˊ ja ̱a̱ˉ
chihˉ kya̱a ̱yꜗ hi̱ˉ hnääyꜗ chaˉmiihˉ.
Hi̱ˉ heꜘ gaꜙche ̱e̱yꜗ jeeˊ gaꜙdsa̱a ̱ꜗ. Maˊ
jmeeyꜙ hʉʉˊdsëˉ: “Goꜚ jmeeˈ gaˊ dsaˉ
ooꜙ heˈ kihꜗ chihˉ kya̱a ̱nꜙ laˉ.” 7 Maˊ
gaꜙjëëꜗ dsaˉ hi̱ˉ maˊ høøꜙ chaahˈ jëh
ˈ ja̱ˉ, jaꜗ chihˉ heꜘ, gaꜙta̱a ̱yhˋ gaꜙllayꜘ
juuˈkya̱a ̱hˊdsaˉkya̱a ̱yhˊ: “Hi̱ˉooꜙnaˉ,
hi̱ˉ jä̱ꜗ kya̱a ̱hˊ taˊ jnänˋ laˉ. Waˊ jngëëhˊ
jnihꜘ mahꜗ jä̱nˊ kya̱a ̱hˊ he̱e̱yꜚ heˉ maˊ
të̱ë ̱yˉ.” 8 Heˉja̱ˉ gaꜙsa ̱a ̱yhꜗ chihˉ heꜘ
mahꜗ gaꜙjngëëyhꜗ. Ja ̱ˉgaˊ naˊbe ̱e̱yˉ
taꜙ kaˊhneꜚ jeeˊ maˊ naˉjnääˊ chaahˈ
jëh ˈ ja̱ˉ. 9 ¿Haˉ läꜙ jmeeꜗ dsaˉjʉʉˊ
la ̱a ̱hꜘ hnähꜘ? —gaꜙjähꜘ Jesús—. Lloo˜
dsaˉjʉʉˊ jëhˈmahꜗmiˉlla̱a ̱yꜙ hi ̱ˉ jmeeꜙ
taˊ ja ̱ˉmahꜗ tooyhꜙ gooˉ jñahꜘ dsaˉ hi̱ˉ
jmeeꜗ taˊ kiyhˈ. 10 ¿Cheˊ saꜙ maˉhehˉ
hnähꜘ juuˈ kihꜗ Dio jeeˊ naˉsɨɨˉ läꜙlaˉ?
Ja ̱ˉbaˊ ku ̱u̱ˊ heˉ saꜙ gaꜙtɨhꜗ dsëꜗ

tëꜙhyahꜙ,
heˉ ja̱ˉ baˊ gaꜙjä̱ꜘ läꜙko ̱o̱ˉ mɨˈku ̱u̱ˊ heˉ

kyeˉ dsaˉ toˉnëˊ kihˈ ko̱o̱ˉ hneꜗ
jʉʉhˉ.

11Heˉ laˉ gaꜙjmeeꜘ hñiiꜘ Dio,
heˉja̱ˉ dsa̱a̱˜ dsëˉ jneˊ, gaꜙjähꜘ Jesús.

12 Heˉja̱ˉ maˊ hnøøˈ dsaˉka̱a ̱hˊ heꜘ
maˊ sa ̱a ̱yhˈ Jesús. Jëëhꜘ, gaꜙta̱hꜘ dsëyꜗ
heˉ gaꜙhlëëhꜘ Jesús kiyhꜗ kya ̱a̱hˊ juuˈ
heˉ naˉhmääˊ ja̱ˉ. Pero maˊ goyhꜙ
kya̱a ̱hˊ dsaˉ hi̱ˉ maˊ tä̱ä ̱hˊ jeeˊ ja ̱ˉ,
heˉja̱ˉ saꜙ gaꜙlaꜗ maˊ sa ̱a ̱yhˈ Jesús,
gaꜙnääˋ bihꜗ.

Kwa̱a̱t˜ kihꜗ kuˊsɨhˉ
(Mt. 22:15-22; Lc. 20:20-26)

13 Gaꜙta ̱a ̱hˋ dsaˉ fariseo juuˈ
kweeˉ kya̱a ̱hˊ dsaˉ kya̱a ̱ꜗ Herode,
mahꜗ gaꜙche̱e̱yꜗ dsaˉ hi̱ˉ ko̱ˉta̱a̱ˊ gaˊ
gaꜙjmeeꜘ, haˉ läꜙ jeeˊ maˊ ka̱a ̱hˈ juuˈ
kihꜗ Jesús. 14Maˊ gaꜙllaꜙnääyꜗ jeeˊ maˊ
chehˈ Jesús, gaꜙjäyhꜘ:

—Taˉjwohꜗ, ñeˊ baˊ jnäähꜗ, hneˉ
hlëëhˊ juˈdsooꜘ jmahꜗ baˊ. Saꜙ ga ̱hꜗ
kya̱a ̱hˊ niꜙ ja̱a ̱ˉ. Jëëhꜘ, saꜙ chaˉ kwa ̱a ̱t˜

kye ̱hˊ haˉ läꜙ la ̱a ̱ꜗ läꜙja̱a ̱ˉ läꜙja ̱a ̱ˉ dsaˉ,
hiꜙ kya̱a ̱hˊ juˈdsooꜘ baˊ hlë ̱ë̱hˊ dsaˉ haˉ
läꜙ laꜗ jwëꜘ kihꜗ Dio. ¿Haˉ läꜙ la̱a ̱hꜘ
hneˉ, cheˊ lluˈ miˊhmaahˊ jneˊ kuˊsɨhˉ
kihꜗ dsaˉtaˊ César o saꜙ lluꜗ? ¿Cheˊ
jmeeꜙ biiꜗ miˊhmaahˊ jneˊ o saꜙ jmeeꜙ
biiꜗ?

15 Pero ñeˉ baˊ Jesús haˉ läꜙ laꜗ
hʉʉˊdsëˉ kiyhꜗ heˉ taˉju ̱u̱yˈ baˊ ja ̱ˉ,
heˉja̱ˉ gaꜙjähꜘ Jesús sɨɨyhꜙ:

—¿Heˉlaˈ ka ̱hˉ hnähꜘ dsënꜙ? Kye̱ˉ
daˊ ko ̱o̱ˉ kuuˊmahꜗ jëënꜚ.

16Heˉja ̱ˉ naˊkye ̱yꜘ ko̱o̱ˉ kuuˊ, mahꜗ
gaꜙjähꜘ Jesús:

—¿Hii̱̱ˉ kihꜗ he̱e̱hꜚ to ̱o̱ꜙ laˉ, hi ̱i̱ˉ kihꜗ
jmɨɨˉ naˉsɨɨˉ laˉ?
Heˉja̱ˉ gaꜙjähꜘ dsaˉ heꜘ:
—Kihꜗ César baˊ naˉ.
17Mahꜗ gaꜙjähꜘ Jesús sɨɨyhꜙ kaˉlähꜘ:
—Heˉ laꜗ kihꜗ César, kwëëhˋ baˊ César.

Heˉ laꜗ kihꜗDio, kwëëhˋ baˊDio heˉ laꜗ
kihꜗ.
Heˉja̱ˉ gaꜙta̱a ̱yhˋ jëë˜ dsa̱yhꜙ kihꜗ

Jesús.
Gaꜙngɨɨꜘ dsaˉ juuˈ haˉ läꜙ leꜘ waˊraˉ

gaꜙtëꜘ jeeˊ läꜙji̱i̱hˊ hi̱ˉ naˉju̱u̱ˊ
(Mt. 22:23-33; Lc. 20:27-40)

18 Ja ̱ˉgaˊgaꜙllaꜙnääꜗ saduceokaˉlähꜘ
jeeˊ maˊ chehˈ Jesús. Dsaˉ heꜘ naˉ, saꜙ
maˊ jmeeyꜙ dsooꜘ heˉ läꜙji̱i ̱hˊ dsaˉ hi̱ˉ
maˉnaˉju̱u ̱ˊ. Mahꜗ gaꜙngɨɨyꜘ juuˈ kihꜗ
Jesús, gaꜙjäyhꜘ:

19 —Taˉjwohꜗ, gaꜙsɨɨꜘ Moisé jnänˋ
kya ̱a̱hˊ juuˈ laˉ. Waˊraˉ gaꜙju̱u̱ꜗ
ja ̱a̱ˉ dsaˉñʉʉhˉ hi ̱ˉ saꜙ cha̱a ̱ˉ jo ̱o̱ꜘ,
dsaˉñʉʉhˉ ø̱ø ̱hꜚ hlɨɨꜘ heꜘ, lleˋ kihˈ
tëëyꜙdsaˉmëꜘmahꜗ läꜙcha̱a ̱ˉ jo̱o ̱ꜘsɨɨyhˊ
hi ̱ˉ le̱e̱ꜘ kwa ̱a ̱t˜ kya̱a ̱ꜗ hlɨɨꜘ ø̱ø̱yhꜚ.
20 Gaꜙläꜙcha̱a ̱ꜙ gye̱e̱ꜗ dsaˉñʉʉhˉ ja ̱a̱ˉ
baˊ choꜗjmiiyˉ. Hi̱ˉ toˉnëˊ heꜘ gaꜙka ̱a̱ꜗ
dsaˉmëꜘ. Pero cha̱hꜘ baˊ gaꜙju̱u ̱yꜗ, saꜙ
cha ̱a̱ˉ jo ̱o̱yꜘ gaꜙläꜙcha ̱a̱ꜙ. 21 Heˉja̱ˉ
jeeˊ gaꜙtëꜘ u ̱u̱ꜗ dsaˉñʉʉhˉ ø̱ø̱yhꜚ
gaꜙka ̱a ̱ꜗ dsaˉmëꜘ hnɨɨꜘ heꜘ. Ja ̱ˉbaˊ
läꜙja ̱ˉ gaꜙju̱u̱yꜗ, saꜙ gaꜙläꜙcha̱a ̱ꜙ jo̱o̱yꜘ.
Jñahꜘ kaˉlähꜘ dsaˉñʉʉhˉ ø̱ø̱hꜚ hlɨɨꜘ
heꜘ gaꜙtëëyˉ dsaˉmëꜘ heꜘ. Jeeˊ ja̱ˉ
gaꜙtëꜘ u̱u ̱ˉ dsaˉñʉʉhˉ. Hiꜙ ko̱o̱ˉ
kaˉlähꜘ gaꜙju̱u ̱ꜗhi̱ˉheꜘ, saꜙ gaꜙläꜙcha̱a ̱ꜙ
jo ̱o̱yꜘ. 22 Ja ̱ˉbaˊ läꜙja̱ˉ, läꜙjë̱ë̱ꜙ gye̱e̱ꜗ

dsaˉñʉʉhˉ gaꜙka ̱a ̱ꜗ dsaˉmëꜘ heꜘ hiꜙ
gaꜙju̱u ̱ꜗ läꜙjë̱ë̱ꜙ gye̱e̱ꜗ dsaˉñʉʉhˉ heꜘ.
Niꜙ ja̱a ̱ˉ saꜙ gaꜙläꜙcha̱a ̱ꜙ jo ̱o̱ꜘ. Jeeˊ
gaꜙdsa̱a ̱ꜗ gaꜙju̱u̱ꜗ hñiiꜘ dsaˉmëꜘ heꜘ.
23 Waˊraˉ gaꜙtëꜘ jeeˊ läꜙji̱i ̱hˊ dsaˉ hi̱ˉ
naˉju̱u ̱ˊ, ¿hii̱̱ˉ kihꜗ jeeˊ läꜙjë̱ë̱ꜙ gye ̱e̱ꜗ le̱e̱ꜘ
kya̱a ̱ꜗ dsaˉmëꜘ heꜘ? Jëëhꜘ, gaꜙläꜙjë ̱ë̱ꜙ
gye ̱e̱ꜗ baˊ gaꜙläꜙkya̱a ̱yhˋ —gaꜙjähꜘ dsaˉ
saduceo sɨɨyhꜙ Jesús.

24 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Naˉhe̱e̱ꜚ hohꜘ baˊ hnähꜘ naˉ,
jëëhꜘ, saꜙ kye ̱hˊ hnähꜘ kwa ̱a ̱t˜ haˉ läꜙ
jähꜘ juuˈ kihꜗ Dio, niꜙ haˉ läꜙ laꜗ beꜘ
kiyhꜗ. 25 Waˊraˉ gaꜙtëꜘ jeeˊ läꜙji̱i ̱hˊ
hi̱ˉ maˉnaˉju̱u̱ˊ, niꜙ ja̱a ̱ˉ dsaˉmëꜘ
dsaˉñʉʉhˉ moꜙsoꜙ je̱e̱ꜗ gooˉ. Maˊja̱ˉ
le̱e̱yꜘ läꜙko ̱o̱ˉ la̱a ̱ꜗ ángele hi̱ˉ tä̱ä ̱hˊ
gyʉʉhˈ baˊ. 26Pero heˉ läꜙji̱i ̱hˊ dsaˉ hi̱ˉ
maˉnaˉju̱u ̱ˊ, ¿cheˊ saꜙ maˉhehˉ hnähꜘ
juuˈ heˉ gaꜙsɨɨꜘ Moisé läꜙko̱o̱ˉ gaꜙlaꜗ
kiyhꜗ jeeˊ kooˉ chaahˈ to ̱o̱ꜘ ja̱ˉ? Jeeˊ ja̱ˉ
gaꜙhlëëhꜘDio kya̱a ̱yhˊ, gaꜙsɨɨyhꜙ: “Jnäꜘ
la ̱a ̱nꜗ Dio kya̱a ̱ꜗ Abraham, la̱a ̱nꜗ Dio
kya̱a ̱ꜗ Isaac, la̱a ̱nꜗ Dio kya̱a ̱ꜗ Jacob.”
27Heˉ gaꜙjäyhꜘ läꜙja̱ˉ, saꜙ naˉju ̱u̱ˊ dsaˉ
maˉgyu̱hˉ jnänˋheꜘ kihꜗDio. JëëhꜘDio
jnänˋ la ̱a̱yꜗ Dio kya ̱a̱ꜗ hi̱ˉ naˊji̱i ̱hꜙ baˊ.
Heˉja̱ˉ naˉhe̱e̱ꜚ hohꜘ hnähꜘ heˉ la̱a ̱hꜘ
hnähꜘ saꜙ läꜙji̱i ̱hˊ dsaˉ.

Nʉʉhꜚ heˉ kye̱e ̱ꜘ gaˊ kihˈ jeeˊ läꜙjëꜙ
(Mt. 22:34-40)

28 Jeeˊ ja̱ˉ maˊ hä̱ä ̱ˊ ja̱a ̱ˉ taˉjwohꜗ
kya̱a ̱ꜗ ley. Maˊ gaꜙnuuyꜘ tiˉchooꜙ dsaˉ
juuˈ kya̱a ̱hˊ Jesús, gaꜙjëëyꜗ je̱e̱hˉ baˊ
Jesús kweeˉ juuˈ kihꜗ dsaꜙ. Heˉja̱ˉ
naˊngɨɨyˊ juuˈ kihꜗ Jesús:

—¿Heeˉ ko̱o̱ˉ jeeˊ läꜙjëꜙ heˉ lleˋ nëˊ
ley kye̱e̱ꜘ gaˊmiihˉ?

29Mahꜗ gaꜙjähꜘ Jesús:
—Heˉ laˉbaˊnʉʉhꜚheˉkye̱e̱ꜘgaˊkihˈ

jeeˊ läꜙjëꜙ: “Nʉʉˉ hnähꜘ dsaˉ Israel.
Ja ̱a ̱ˉbaˊDiocha̱a ̱ˉ jnänˋ. 30Waˊhnaahꜙ
Dio kya̱a ̱hꜗ läꜙka̱a ̱ˉ tuhˉhohꜘ, kya̱a ̱hˊ
läꜙjëꜙ hʉʉˊdsëˉ kyahꜗ, kya̱a ̱hˊ läꜙjëꜙ beꜘ
kyahꜗ.” Heˉ laˉbaˊ ja̱ˉnʉʉhꜚheˉkye ̱e̱ꜘ
gaˊ kihˈ jeeˊ läꜙjëꜙ. 31 Hiꜙ ja̱ˉbaˊ läꜙja̱ˉ
laꜗ jeeˊ gaꜙtëꜘ to ̱ꜗ nʉʉhꜚ: “Waˊ hnaahꜙ
dsaˉkya̱a ̱hˊ läꜙko̱hꜘ hnaahꜙ hñaahꜗ.”

Saꜙ chaˉ gaˊ jyohꜘ nʉʉhꜚ heˉ kye ̱e̱ꜘ gaˊ
läꜙko̱hꜘ gaˊ heˉ laˉ —gaꜙjähꜘ Jesús.

32Heˉja̱ˉ gaꜙjähꜘ taˉjwohꜗ kya̱a ̱ꜗ ley:
—Lluꜗ baˊ jwahꜘ, Taˉjwohꜗ. Juˈdsooꜘ

baˊ maˉhlëëhˊ, saꜙ cha̱a ̱ˉ jñahꜘ Dio,
ja ̱a̱ˉ baˊ Dio la ̱a ̱ꜗ. 33 Hiꜙ cherˊmahꜗ
hnääꜙ jneˊ Dio läꜙka ̱a ̱ˉ tuhˉdsëˉ jneˊ
kya ̱a̱hˊ läꜙjëꜙhʉʉˊdsëˉ jnänˋ, hiꜙkya̱a ̱hˊ
läꜙjëꜙ beꜘ jnänˋ, hiꜙ cherˊmahꜗ hnääꜙ
jneˊ dsaˉkya̱a ̱hˊ läꜙ hnääꜙ jneˊ hñaanˈ,
kye ̱e̱ꜘ gaˊ heˉ naˉ läꜙko̱hꜘ gaˊ heˉ ka ̱a̱ˉ
jahꜘ o heˉ gaˊ jyohꜘ heˉ je ̱e̱ˉ jneˊ nëˊ
naˊhyooꜘ.

34 Maˊ gaꜙnuuꜘ Jesús gaꜙje ̱e̱hˉ bihꜗ
kya ̱a̱hˊ hʉʉˊdsëˉ lluꜗ, mahꜗ gaꜙjähꜘ
Jesús sɨɨyhꜙ:

—Miihˉ gaˊ jmeeꜙhe ̱e̱hˉheˉ jä̱ä ̱ꜗDio
hneˉ läꜙhihꜙ kihꜗ.
Ja̱ˉ ji̱i ̱hˈ niꜙ ja̱a ̱ˉ moꜙsoꜙ gaꜙtu ̱u̱ˉ

dsëyꜗ maˊ ngɨɨ ˈ gyihꜗ jyohꜘ juuˈ kihꜗ
Jesús.

Hi ̱i̱ˉ kihꜗ jaꜗ hi̱ˉ la ̱a̱ꜗ Cristo
(Mt. 22:41-46; Lc. 20:41-44)

35 Läꜙ maˉchehꜗ baˊ Jesús kooꜘ
gwahꜙ ja ̱ˉ, hlë̱ë̱yh˜ dsaˉ, mahꜗ
gaꜙsɨɨyhꜙ dsaˉ:

—¿Haˉ läꜙ laꜗ heˉ jähꜘ taˉjwohꜗ kya ̱a̱ꜗ
ley, Cristo la̱a ̱ꜗ saˊju̱ˉ kihꜗ David?
36 Heꜘ baˊ hñiiꜘ David gaꜙsɨɨꜘ juuˈ laˉ
läꜙko̱o̱ˉ maˊ jøøꜙ Jmɨˉlleꜘ kiyhꜗ, heˉ
gaꜙsɨɨyꜘ läꜙlaˉ:
Gaꜙjähꜘ Dio gaꜙsɨɨyhꜙ Dsaˉjø ̱ø̱hˈ

kya̱a ̱nꜙ:
“Naꜘ jwooˈ raˉllu ̱u̱ꜗ kinꜙ laˉ,
läꜙji ̱i̱hˈ lloo˜ jmɨɨˊ lla̱a ̱nꜚ hʉʉˊ tɨɨhˊ

läꜙjë ̱ë̱ꜙ hi ̱ˉ naˉhøøhˊ kyahˈ.”
37 ¿Haˉ läꜙja̱ˉ la ̱a̱ꜗ Cristo saˊju̱ˉ kihꜗ
David gaˉ ja̱ˉ, cherˊmahꜗ hñiiꜘ David
jähꜘ kihꜗ Cristo: “Dsaˉjø ̱ø̱hˈ kya̱a ̱nꜙ?”
Läꜙjë̱ë̱ꜙ dsaˉ hi̱ˉ maˊ tä̱ä ̱hˊ jeeˊ ja̱ˉ

gaꜙtɨhꜗbaˊdsëˈ läꜙko̱o̱ˉ gaꜙhlëëhꜘ Jesús.
Gaꜙjʉʉhꜗ Jesús kihꜗ taˉjwohꜗ kya ̱a̱ꜗ

ley
(Mt. 23:1-36; Lc. 11:37-54; 20:45-

47)
38 Hiꜙ gaꜙløøyꜗ gaꜙkwayꜘ juuˈ,

gaꜙmiꜙtë̱ë̱yˉ dsaˉ:
—Le̱e̱hꜚ hnähꜘ kya̱a ̱hˊ taˉjwohꜗ

kya ̱a̱ꜗ ley, tɨh˜ dsëyꜗ ngëyꜙ kye̱yhˊ
hmɨɨhˉ kyooˉ jeeˊ kihˈ dsaꜙ hiꜙ

hnøøyꜗ jmeeꜗ dsaˉ Dio kiyhꜗ chaˊjwëꜗ
jʉʉhˉ. 39 Hiꜙ tɨh˜ dsëyꜗ gyayꜗ toˉnëˊ
hmaˉsii˜ nehꜙ gwahꜙ mähˉ, hiꜙ läꜙja̱ˉ
kaˉlähꜘ jeeˊ dsaˉta̱a̱hˋ dsaˉ kuhˉ.
40Hwë ̱ë̱y˜dsaˉmëꜘhnɨɨꜘ chaˊnehꜙkihꜗ,
ko̱ˉta̱a ̱ˊ gaˊ jmeeyꜙ hlëëyhꜙ chaˉmiihˉ
kya̱a ̱hˊ Dio haˉ jeeˊ jëëˈ dsaˉ kiyhꜗ.
Chaˉgaˊmiihˉ wɨɨꜘ heehꜗ Dio dsaˉ hi̱ˉ
jmeeꜙ läꜙja ̱ˉ.

Naˊka̱ˉ dsaˉmëꜘ hnɨɨꜘ kuuˊ chaˊnëˊ
Dio

(Lc. 21:1-4)
41 Maˊ chehˈ Jesús jëë˜ haˉ läꜙ maˊ

jmeeꜙ dsaˉ tooyhˉ kuuˊ nehꜙ wɨɨ̱ ̱ꜘ kihꜗ
gwahꜙ. Hiꜙ maˊ jëëy˜ jwë ̱ë̱ꜘ dsaˉ chaˉ
kuuˊ maˊ tooyhˉ chaˉmiihˉ kuuˊ jeeˊ
ja ̱ˉ. 42 Ja̱ˉgaˊ gaꜙllooꜗ ja̱a ̱ˉ dsaˉmëꜘ
hnɨɨꜘ hi ̱ˉ täˉñeeꜘ goˉteˈ. Gaꜙtooyhˉ
to ̱ꜗ ñe ˈ nøøꜘ heˉ saꜙ kye ̱e̱ꜘ niꜙ miihˉ.
43 Heˉja̱ˉ gaꜙhlëëhꜘ Jesús kya̱a ̱hˊ
discípulo kya̱a ̱yꜗ, gaꜙjäyhꜘ:

—Maꜙraꜙ juˈdsooꜘ jwë ̱ë̱hn˜ hnähꜘ,
dsaˉmëꜘ hnɨɨꜘ laˉ, maˉkwayꜘ
chaˉgaˊmiihˉ läꜙko̱hꜘ gaˊ jeeˊ läꜙjë ̱ë̱ꜙ
dsaˉhi̱ˉmaˉtoohˉ jä̱ä ̱ꜗ. 44 Jëëhꜘ läꜙjë ̱ë̱ꜙ
hi̱ˉ chaˉ kuuˊ, maˉkwayꜘ miihˉ heˉ
maˉcha̱a ̱˜ kiyhꜗ baˊ, pero dsaˉmëꜘ
hnɨɨꜘ laˉ, maꜙkeꜙ täˉñeeyꜘ, maˉkwayꜘ
läꜙko̱hꜘ teꜗ kuuˊheˉmaˊ chaˉ kiyhꜗheˉ
kya̱a ̱hˊ maˊ layˈ heˉ jmeeꜙ biiꜗ kiyhꜗ —
gaꜙjähꜘ Jesús.

13
Lloo˜ ko̱o̱ˉ jmɨɨˊ hlaˈ gwahꜙ jʉʉhꜙ
(Mt. 24:1-2; Lc. 21:5-6)

1 Maˉngëëꜘ heˉ ja ̱ˉ, yaꜙhë ̱ë̱ꜗ Jesús
kooꜘ gwahꜙ jeeˊ maˊ gyayˈ ja ̱ˉ, ja̱ˉgaˊ
gaꜙjähꜘ ja̱a ̱ˉ discípulo kya̱a̱yꜗ gaꜙsɨɨyhꜙ:

—Taˉjwohꜗ, jëëˋ daˊ, heˉ baˊ cheˉ
kahˊga ̱a̱ˉ ku̱u̱ˊ heˉ kya̱a ̱hˊ gaꜙjä ̱ꜘ
naˊhñaahꜗ hneꜗ naˉ.

2Heˉja ̱ˉ gaꜙje ̱e̱hˉ Jesús juuˈ kiyhꜗ:
—Läꜙjëꜙ hneꜗ kaahˊ heˉ jëëhꜘ hnähꜘ

naˉ, lloo˜ ko̱o̱ˉ jmɨɨˊ niꜙ ko ̱o̱ˉ mɨ ˈku̱u ̱ˊ
naˉ, saꜙ jä ̱ꜗ naˉchu̱hꜙ nëˊ kihˈ ø̱ø ̱hꜚ,
läꜙjëꜙ baˊ sohꜗhlaꜗ.

Jä̱ä̱ꜗ ja̱ˉgaˊ lla ̱a̱ꜙ jmɨˉgyʉʉꜙ, johꜘ nëëˈ
saꜙ jmeeꜗ lii˜

(Mt. 24:3-28; Lc. 21:7-24; 17:22-24)



SanMarcos 13:3 79 SanMarcos 13:28

3 Maˉngëëꜘ heˉ ja ̱ˉ, gaꜙnääyꜗ taꜙ
nëˊ mohꜘ Olivo taꜙ chaˊnëˊ gwahꜙ ja ̱ˉ.
Jeeˊ ja̱ˉ gaꜙgyaˉ Jesús. Hiꜙ Peeˊ, Ja-
cobo, Jwa̱a ̱ꜚ, kya ̱a̱hˊ Andreˊ gaꜙngɨɨꜘ
juuˈ kiyhꜗ taˊko̱ˉji ̱i̱hˈ maˊ tä̱ä ̱yhˊ ka̱hꜘ
kihꜗ, gaꜙjäyhꜘ:

4 —Chiihˊ jnäähꜗ lɨhꜘ leꜘ läꜙjëꜙ heˉ
maˉjähꜘ, heeˉ lii˜ jmeeꜗwaˊraˉyaꜙjä ̱hꜙ
läꜙteꜗ juuˈ naˉ.

5Heˉja̱ˉ gaꜙløøꜗ Jesús jmeeyh˜ juuˈ:
—Hnøøꜗ le̱e̱hꜚ hnähꜘ mahꜗ niꜙ ja ̱a̱ˉ

saꜙ miˉga ̱a̱ꜙ hnähꜘ. 6 Jëëhꜘ, jwë ̱ë̱ꜘ dsaˉ
yaˉnääꜘ hi ̱ˉ ka ̱ꜗ nëˊ kinꜙ, mahꜗ jäyhꜙ:
“Jnäꜘ heꜘ la ̱a̱nꜗ Cristo hi̱ˉ maˉche̱e̱ꜗ
Dio.” Jwë̱ë̱ꜘ dsaˉmiˉga ̱a̱yꜙ.

7 ʼGaˊ maˉnʉʉhˉ hnähꜘ kihꜗ hniiˉ
hiꜙ läꜙchaˉ juuˈ kihꜗ hniiˉ taꜙ laꜙ taꜙ
jnøꜙ, taꜙ jø ̱ø̱hˋ hnähꜘ hñaahꜗ. Jëëhꜘ
läꜙja ̱ˉ lleˋ kihˈ leꜘ, pero ja̱ꜙ läꜙcha̱hꜘ ja̱ˉ
lla̱a ̱ꜙ jmɨˉgyʉʉꜙ. 8 Te̱e̱ꜗ dsaˉ hi̱ˉ cha̱a̱ˉ
ko̱o̱ˉ hwaꜗ kya ̱a̱hˊ jyohꜘ hwaꜗ, hiꜙ te̱e̱ꜗ
dsaˉtaˊ kya̱a ̱hˊ jñahꜘ dsaˉtaˊ. Ja ̱ꜙ heˉ
ko̱o̱ˉ jeeˊ jwɨɨˉ jeeˊ jehˈ wɨɨꜘ hwaꜗ, ja̱ꜙ
heˉ ko̱o ̱ˉ jeeˊ jwɨɨˉ jeeˊ jëëˈ dsaˉ hooˊ
hiꜙ chiˊjwa ̱a ̱ꜗ dsaˉ. Hehꜗ läꜙja̱ˉ ko̱o̱ˉ
maˉløøꜗ baˊ jëë˜ dsaˉwɨɨꜘ.

9 ʼLe̱e̱hꜚ hnähꜘ, ngëëꜗ dsaˉ hnähꜘ
kihꜗ dsaˉtaˊ, kwaꜗ dsaˉ kyahꜗ hnähꜘ
nehꜙ gwahꜙ kihꜗ dsaˉ judiu, dsaˉjä ̱ä̱yꜙ
hnähꜘ chaˊnëˊ dsaˉtaˊ ka̱a ̱hˊ kwa ̱a ̱t˜
kinꜙ. Jeeˊ ja ̱ˉ kwahˈ hnähꜘ juˈdsooꜘ
kinꜙ. 10 Jmeeꜙ biiꜗ kwaꜗ dsaˉ juˈhmëëꜘ
kihꜗ läꜙjë ̱ë̱ꜙ dsaˉ jmɨˉgyʉʉꜙ, jä ̱ä̱ꜗ ja̱ˉgaˊ
lla̱a ̱ꜙ jmɨˉgyʉʉꜙ. 11 Taꜙ jmeeˉ hnähꜘ
hʉʉˊdsëˉ haˉ läꜙ jwahˈ hnähꜘ waˊraˉ
gaꜙta̱a ̱hˉ dsaˉ hnähꜘ jaˊgooˉ dsaˉtaˊ.
Taꜙ ka ̱ˉ hnähꜘ hʉʉˊdsëˉ niꜙ miihˉ.
Hor˜ ja̱ˉ, Dio baˊ kwaꜙ hʉʉˊdsëˉ haˉ
läꜙ hlëëhˊ hnähꜘ. Ja̱ꜙ heꜘ hñaahꜗ hnähꜘ
hlëëhˊ, Jmɨˉlleꜘ Naˉjngɨɨ ˈ baˊ hlëëh ˈ.
12 Ngëëꜗ dsaˉ ø̱ø̱hꜚ kihꜗ dsaˉtaˊ mahꜗ
jngëëhꜗ dsihꜘ. Ja̱ˉbaˊ läꜙja̱ˉ jmeeꜗ dsaˉ
kihꜗ jo ̱o̱ꜘ, hiꜙ läꜙja̱ˉ kaˉlähꜘ jmeeꜗ dsaˉ
kihꜗ choˈjmiiyˉ mahꜗ jngëëhꜗ dsihꜘ.
13 Läꜙjë ̱ë̱ꜙ dsaˉ jmeeꜗ naˉhøøhˊ kyahˈ
hnähꜘ kwa ̱a ̱t˜ kinꜙ. Pero hi̱ˉ kwëëhꜗ
dsëꜗ läꜙji ̱i̱hˈ lla̱a ̱ꜙ, hi̱ˉ heꜘ baˊ lä ̱ä̱ꜘ.

14 ʼWaˊraˉ gaꜙllooꜗ jmɨɨˊ jëëhˈ hnähꜘ
chehꜗ jahꜘ hi̱ˉ la ̱a ̱ꜗ naˊhøøꜘ ngëëˈ jeeˊ
saꜙ gaꜙtë̱ë̱ꜘ nooyꜙ, läꜙko̱o ̱ˉ gaꜙjähꜘ

Daniel hi̱ˉ gaꜙngëëꜗ juuˈ kihꜗ Dio. (Hi̱ˉ
hëˉ juuˈ laˉ, waˊ läˉngëëyꜘ.) Maˊja ̱ˉ,
hnähꜘ hi̱ˉ tä̱ä ̱hˊ hwaˈ Judea kyʉ̱ʉ̱ꜘ
hnähꜘ taꜙmohꜘ. 15Hi̱ˉ tä̱ä ̱hˊ jeeˊ gaꜙtëꜘ
to ̱ꜗ jwë ̱ë̱ꜗ hneꜗ, waˊ jñaa̱̱yˈ mahꜗ waˊ
kyʉ̱ʉ̱ ˈ bihꜗ, saꜙ waˊ kye ̱yꜘ heˉ chaˉ
chaˊnehꜙ. 16 Ja ̱ˉbaˊ läꜙja̱ˉ hi̱ˉ tä̱ä ̱hˊ jeeˊ
nuuˉ kihꜗ, taꜙ waˊ llaˉnääyꜘ kiyhꜗ heˉ
dsaˉkye ̱yꜘ saˊhmɨɨhˉ. 17 Peerꜙ jwɨɨ˜
dsaˉmëꜘ hi̱ˉ kya ̱a̱ˉ gyʉ̱ʉ̱ˉ maˊja̱ˉ, hiꜙ
läꜙja ̱ˉ dsaˉmëꜘ hi̱ˉ jä̱ä ̱ꜙ gyʉ̱ʉ̱ˉ gyu̱u̱ˉ
kaˉlähꜘ. 18 Ngɨɨˊ hnähꜘ kihꜗ Dio mahꜗ
saꜙ laꜗ ji̱i ̱ˉ gyʉʉꜘ waˊraˉ gaꜙtëꜘ jeeˊ
kyʉ̱ʉ̱hꜗ hnähꜘ. 19Maˊja̱ˉ jëëꜗ dsaˉ wɨɨꜘ
jwërte heˉ saꜙ maˉjëëꜙ dsaˉ läꜙ maˊ
gaꜙnøøꜗ jmɨˉgyʉʉꜙ läꜙji̱i ̱hˈ naꜗ. Ja ̱ˉ ji̱i ̱hˈ
moꜙsoꜙ jëëꜗ gyihꜗ ji ̱hˊko ̱hꜘ. 20 Waˊraˉ
jähꜘ kihꜗ jø ̱ø̱ꜗ gaˊDio chaˉgaˊmiihˉ jmɨɨˊ
jëëꜗ dsaˉwɨɨꜘ, niꜙ ja̱a ̱ˉ dsaˉ saꜙ jä̱ꜗ ji̱i ̱hꜙ.
Pero taꜙlaꜙ kihꜗ hi̱ˉ naˉlle ̱e̱hˊ kya̱a ̱yˈ,
cha̱hꜘ baˊ miˉlla̱a̱yꜙ jmɨɨˊ heˉ jëëꜗ dsaˉ
wɨɨꜘ.

21 ʼMaˊja̱ˉ cherˊmahꜗ cha ̱a̱ˉ ko̱ˉlla̱a ̱ˊ
dsaˉ jähꜘ: “Hi̱i ̱ꜚ Cristo chehꜗ laˉ”, o
“Hi̱i ̱ꜚ Cristo chehꜗ jeeˊ ooꜙ”, taꜙ waˊ
he ̱e̱hꜘ hnähꜘ kiyhꜗ. 22 Jwë ̱ë̱ꜘ dsaˉ hi̱ˉ
taˉju̱u ̱ ˈ yaˉnääꜘ jäyhꜙ: “Jnäꜘ heꜘ la̱a ̱nꜗ
Cristo, jnäꜘ ngëënˊ juuˈ kihꜗ Dio.” Ja ̱ꜙ
heˉ ko̱o̱ˉ nëëˈ heˉ jʉhˉga ̱a̱ˉ jmeeyꜗ,
läꜙjwëꜘ jeeˊ miˉga ̱a̱yꜙ dsaˉ, läꜙji̱i ̱hˈ
hi̱ˉ naˉlle̱e̱hˊ kya ̱a̱ ˈ Dio miˉga ̱a̱yꜙ
cherˊmahꜗ gaꜙlaꜗ. 23 Heˉja ̱ˉ le̱e̱hꜚ
hnähꜘ. Maˉjwahꜗ baˊ jnäꜘ jä̱ä ̱ꜗ haˉ läꜙ
leꜘ.

Waˊraˉgaꜙtëꜘ jeeˊ jä̱hꜘHi ̱ˉgaꜙlë̱ë ̱ꜗngoꜗ
(Mt. 24:29-35, 42, 44; Lc. 21:25-36)

24 ʼMaˉngëëꜘ maˉjëëꜙ dsaˉ läꜙjëꜙ
heˉ wɨɨꜘ ja̱ˉ, ja̱ˉ ji ̱i̱hˈ moꜙsoꜙ läꜙjnäꜘ
jmëëꜗ hyooˉ, niꜙ jmëëꜗ kihꜗ sɨhˉ saꜙ
läꜙjnäꜘ. 25Läꜙjë ̱ë̱ꜙ nʉʉꜘ hi̱ˉ hë ̱ë̱ꜚ gyʉʉhˈ
läꜙsɨɨꜗ hø̱ø ̱ ˈ hiꜙ läꜙjëꜙ gaˊ heˉ chaˉ
gyʉʉhˈ saˊjehꜗ. 26 Ja̱ˉgaˊ jë ̱ë̱ ˈ dsaˉ
Hi̱ˉgaꜙlë̱ë̱ꜗngoꜗ laˉ hi̱ˉ jä ̱hꜘ gyʉʉhˈ jeeˊ
jniiꜘ kya̱a ̱hˊ chaˉmiihˉ beꜘ, la ̱a ̱yꜗ jø ̱ø̱hˈ.
27 Ja ̱ˉgaˊ che̱e̱yˈ ángele kya̱a̱yꜗ, jø ̱ø̱yhꜙ
läꜙjë ̱ë̱ꜙ hi̱ˉ naˉlle ̱e̱hˊ kya ̱a̱yˈ hi̱ˉ tä̱ä ̱hˊ
läꜙjëꜙ kye̱ꜘ kiihˋ jmɨˉgyʉʉꜙ, taꜙ ko ̱ˉta̱a̱ˉ
läꜙ gaꜙtëꜘ jyohꜘ ko̱ˉta ̱a ̱ˉ.

28 ʼJëëˋ daˊ hnähꜘ haˉ läꜙ dsoo˜
juuˈ kihꜗ chaahˈ higo mahꜗ miˉtë̱ë̱ ˈ

hnähꜘhñaahꜗ. Waˊraˉ gaꜙhyoˈ sɨhꜘjñohꜘ
saˊji̱hꜘ kihꜗ, løø˜ dsaˉhyoꜙ mooˉ kihꜗ,
maˉñehˊ baˊ hnähꜘ maˉngooꜗ gaꜙtëꜘ
ji ̱i̱ˉ jmaꜗ baˊ ja ̱ˉ. 29 Läꜙja̱ˉ hnähꜘ
kaˉlähꜘ, waˊraˉ gaꜙjëëhˋ hnähꜘ dsaˉlaꜘ
läꜙjëꜙ heˉ maˉjwahnꜗ laˉ, waˊ läˉñehˊ
hnähꜘheˉmaˉchehnꜗhoˊhaahˊkya̱a ̱hˊ
heˉ jä̱hnꜘ baˊ ja ̱ˉ. 30 Maꜙraꜙ juˈdsooꜘ
jwë ̱ë̱hn˜hnähꜘ, saꜙ lla̱a ̱ꜙ dsaˉhi̱ˉ tä̱ä ̱hˊ
naˈ taˊko̱ˉji̱i ̱hˈ saꜙ gaˊ maˉläˉteꜗ läꜙjëꜙ
heˉmaˉjwahnꜗ laˉ. 31Ngëëꜘ baˊ läꜙjëꜙ
heˉ chaˉ gyʉʉhˈ hwaꜗ, pero juuˈ kinꜙ
läꜙmaˉchaˉ ja ̱ˉbaˊ.

32 ʼPero niꜙ ja̱a ̱ˉ saꜙ ñeˉ heeˉ jmɨɨˊ
ja ̱ˉ, heeˉ hor˜ ja̱ˉ, niꜙ ángele hi̱ˉ tä̱ä ̱hˊ
gyʉʉhˈ saꜙ ñeˉ, niꜙ Jo̱o̱ꜘ Dio saꜙ ñeˉ.
Hñiiꜘ baˊ Tääˋ kya̱a ̱nꜙ ñeˉ.

33 ʼHä̱ä ̱ˋ hnähꜘ hñaahꜗ, miˉjnøøˊ
hnähꜘ mɨˊnëhˊ, ngɨɨˊ hnähꜘ kyahꜗ kihꜗ
Dio, jëëhꜘ saꜙ ñehˊ hnähꜘ lɨhꜘ lloo˜
jmɨɨˊ ja̱ˉ. 34 Kweeˉ baˊ laˈ kyahꜗ hnähꜘ
läꜙ laꜗ kihꜗ ja ̱a̱ˉ dsaˉ hi ̱ˉ yaꜙhë̱ë̱ꜗ
ngooꜗ ʉ̱ʉ̱ꜘ. Gaꜙjä̱ꜘ hneꜗ kiyhꜗ, mahꜗ
läꜙko̱o̱ˉ läꜙko̱o̱ˉ taˊ kiyhˈ gaꜙtooyhˉ
gooˉ dsaˉ kya ̱a̱yꜗ. Hiꜙ gaꜙsɨɨyhꜙ dsaˉ
hi ̱ˉ høøꜙ hoˊhaahˊ: “Høøˊ kweeˉ, taꜙ
gwɨɨ̱ ̱̄ .” 35 Ja ̱ˉbaˊ läꜙja ̱ˉ hnähꜘ, taꜙ gwɨɨ̱ ̱̄
hnähꜘ, jëëhꜘ saꜙ ñehˊ hnähꜘ lɨhꜘ jä̱hꜘ
dsaˉjʉʉˊ hneˈ. Saꜙ ñehˊ hnähꜘ cheˊ
taꜙ gaꜙnʉʉˉ jä̱yhꜘ, o cheˊ llaꜙnʉʉ ˈ, o
cheˊ ko̱o̱ˉ hooh˜ chaahˊ dsooˈ, o taꜙlaꜙ
høøˉ. 36 Niꜙ saꜙ lii˜ gaˊ waˊraˉ ja̱yhꜗ,
hnøøꜗ maˉnaˊllu ̱u ̱hˋ hnähꜘ mahꜗ saꜙ
tä̱ä ̱hˊ hnähꜘ naˉgwɨɨ̱ẖˉ hnähꜘ maˊja ̱ˉ.
37 Läꜙjëꜙ heˉ jwahnꜙ laˉ, jwahnꜙ kihꜗ
läꜙjë ̱ë̱ꜙ baˊ. Hnøøꜗmaˉnaˊllu̱u ̱hˋ hnähꜘ.

14
Maˊ hnoohˉ dsaˉ haˉ läꜙ jeeˊ maˊ

sa ̱a̱yhˈ Jesús
(Mt. 26:1-5; Lc. 22:1-2; Jn. 11:45-

53)
1 Läꜙ hyuꜗ gaˊ tëˈ jmɨɨˊ heˉ ku̱hˉ

dsaˉ judiu borrego mähꜗ, hiꜙ kuyhˉ
heˊñiihꜚ heˉ saꜙ kya̱a ̱hˊ levadura, jmɨɨˊ
ja ̱ˉmaˊhnoohˉ jmiˉdsaˉka ̱a̱hˊkya̱a ̱hˊ
läꜙjë ̱ë̱ꜙ taˉjwohꜗ kya̱a ̱ꜗ ley haˉ läꜙ maˊ
sa ̱a ̱yh˜ Jesús kya̱a ̱hˊ juuˈ taꜙ juuˈ, mahꜗ
jngëëyhꜗ. 2Maˊ jäyhꜘ:

—Saꜙ waˊ ka̱a ̱hˊ jnihꜘ jeeˊ jmɨɨˊ laˉ,
mahꜗ saꜙ dsaˉtoohˋmɨɨhˊ jeeˊ jwɨɨˉ.

Ja̱a̱ˉ dsaˉmëꜘ gaꜙhuuꜗ jmɨɨˉ miˉjwɨɨˉ
lleˊ Jesús

(Mt. 26:6-13; Jn. 12:1-8)
3 Maˊ gyaˈ Jesús kaˉlähꜘ jeeˊ jwɨɨˉ

Betania chaˊnehꜙ kihꜗ Simón hi ̱ˉ maˊ
dsaahˊ dsooˊ hmihꜗ høøꜚ. Jeeˊ ja̱ˉ gyayꜗ
kuhˉhɨy̱h˜, maˊ gaꜙllooꜗ ja ̱a̱ˉ dsaˉmëꜘ
maˊ kye ̱yˉ ko̱o̱ˉ sëꜗ heˉ maˊ haaˊ jmɨɨˉ
miˉjwɨɨˉ heˉ che̱e ̱ˉ nardo, heˉ kye ̱e̱ꜘ
hmoohˈ. Gaꜙjøøyꜗ luuˊ sëˈ ja̱ˉ, mahꜗ
gaꜙhuuyꜗ lleˊ Jesús. 4 Pero gaꜙläꜙlle ̱e̱ꜘ
ko̱ˉlla̱a ̱ˊ dsaˉ hi̱ˉ maˊ tä̱ä ̱hˊ kya ̱a̱yhˊ
heꜘ, gaꜙjäyhꜘ:

—¿Heˉlaˈmaˉhe ̱e̱ꜗdsaˉmëꜘnaˉ jmɨɨˉ
miˉjwɨɨˉ naˉ? 5 Lluꜗ gaˊ waˊraˉ jähꜘ
kihꜗ gaꜙhnɨɨyꜘ mahꜗ maˊ liyhꜙ läꜙko̱hꜘ
lɨhˈ dsaˉ ko ̱o̱ˉ ji̱ˉñeˉ jmɨɨˊ taˊ. Mahꜗ
kuuˊ ja ̱ˉ, maˊ kwëëyhˈ hi̱ˉ täˉñeeꜘ.
Heˉja̱ˉ gaꜙhlëëyhꜘwɨɨꜘ kihꜗ dsaˉmëꜘ

heꜘ. 6Mahꜗ gaꜙjähꜘ Jesús:
—Taꜙ hlë ̱ë̱hˋ hnihꜘ. Taꜙ chu̱u̱ˉ hnähꜘ

kya̱a ̱hˊ dsaˉmëꜘ laˉ. Lluꜗ baˊ heˉ
maˉjmeeyꜘ läꜙlaˉ kinꜙ. 7 Jëëhꜘ läꜙ
maˉtä̱ä ̱hˊ naˉ baˊ hi̱ˉ täˉñeeꜘ kya̱a ̱hˊ
hnähꜘ, leꜘ kwahˈ beꜘ kiyhꜗ jyohꜘ
ji̱i ̱h˜. Pero jnäꜘ, moꜙsoꜙ jä̱nˋ kiˉwëëꜘ
jeeˊ kyahˈ hnähꜘ. 8 Dsaˉmëꜘ laˉ
maˉjmeeyꜘ läꜙko̱o̱ˉ teꜗ leꜘ baˊ. Kya̱a ̱hˊ
heˉ maˉhu̱u̱yˉ jnäꜘ jmɨɨˉ miˉjwɨɨˉ,
heˉ maˉmiˉllu ̱u ̱yꜗ jnäꜘ jä ̱ä ̱ꜗ baˊ laˉ,
ja ̱ˉgaˊ ha ̱a̱ˈ dsaˉ jnäꜘ. 9Maꜙraꜙ juˈdsooꜘ
jwë ̱ë̱hn˜ hnähꜘ, läꜙka ̱a ̱ˉ jmɨˉgyʉʉꜙ jeeˊ
kwaˈ dsaˉ juˈhmëëꜘ kinꜙ, läꜙchaˉ juuˈ
haˉ läꜙko̱o̱ˉ maˉjmeeꜘ dsaˉmëꜘ laˉ,
mahꜗ läꜙja̱ˉ läˉdsooh˜ dsëꜗ dsaˉ kiyhꜗ.

Juda gaꜙngëëꜗ Jesús
(Mt. 26:14-16; Lc. 22:3-6)

10Maˉngëëꜘ heˉ ja ̱ˉ, ja̱a ̱ˉ jeeˊ läꜙjë ̱ë̱ꜙ
gyaꜙtu ̱u̱ꜘ discípulo hi ̱ˉ che̱e̱ˉ Juda
Iscariote ngooyꜗ kihꜗ dsaˉka ̱a ̱hˊ kya̱a ̱
ˈ jmiˉdsaˉ naˊhnëëyꜘ Jesús. 11 Maˊ
gaꜙnuuꜘ dsaˉ heꜘ, gaꜙtɨhꜗ dsëyꜗ jwërte
hiꜙ gaꜙbä̱ä ̱yhˉ hñiiyꜘ kwayꜗ kuuˊ.
Heˉja̱ˉ gaꜙhnoohˉ Juda haˉ läꜙ jmeeyꜗ
mahꜗ ngëëyꜗ Jesús jaˊgooˉ dsaˉ heꜘ.

Gaꜙjmeeꜘ Dsaˉjø ̱ø̱hˈ jnänˋ maꜙnʉʉꜙ
kya ̱a̱hˊ gaꜙhɨyhꜗ juuˈ

(Mt. 26:17-29; Lc. 22:7-23; Jn.
13:21-30; 1 Co. 11:23-26)

12 Toˉnëˊ jmɨɨˊ heˉ gaꜙløøꜗ dsaˉta̱a ̱hˋ
dsaˉ jmeeyꜙ jmɨɨˊ kuyhˉ heˊñiihꜚ heˉ
saꜙ kya̱a ̱hˊ levadura, ja ̱ˉbaˊ jmɨɨˊ ja̱ˉ
maˊ ku ̱hˉ dsaˉ judiu borrego mähꜗ.
Heˉja̱ˉ gaꜙjähꜘ discípulo sɨɨyhꜙ Jesús:

—¿Haˉ jwahꜘmiˊlluˋ jnäähꜗ jeeˊ kihnˊ
maꜙnʉʉꜙ?

13Heˉja̱ˉ gaꜙjmeeyꜘ madaꜚ kihꜗ u ̱u̱ꜗ
discípulo kya ̱a̱yꜗmahꜗ gaꜙsɨɨyhꜙ:

—Goˉnääꜘ hnähꜘ taꜙ jeeˊ jwɨɨˉ jʉʉhˉ.
Chaˊjwëꜗ ja̱ˉ, je̱e̱hꜙ hnähꜘ ja ̱a ̱ˉ dsaˉ
hi ̱ˉ ki ̱i̱ ˈ ko̱o̱ˉ mɨ ˈdsuuˊ jmɨɨˉ, ja̱ˉ
llaˉllehꜚ hnähꜘ kaahˋ kiyhˈ. 14 Haˉ
jeeˊ dsaˉheyꜘ, ja ̱ˉ jwɨɨhꜘ dsaˉjʉʉˊ
hneˈ: “Läꜙlaˉ jähꜘ Taˉjwohꜗ kya ̱a̱ꜗ
jnääh ˈ. ¿Naꜚ jeeˊ hneˈ jeeˊ leꜘ kye̱hˊ
jnäähꜗ borrego mähꜗ kya̱a ̱hˊ discípulo
kya ̱a̱nꜙ?”, jwɨɨhˈ dsaˉ heꜘ. 15 Hi̱ˉ heꜘ
heehꜗ hnähꜘ jeeˊ gaꜙtëꜘ to̱ꜗ jwë ̱ë̱ꜗ hneꜗ
jeeˊ chaˉ ko ̱o̱ˉ jeeˊ heˉmaˉnaˊlluˋ. Jeeˊ
ja ̱ˉmiˊlluhˋ hnähꜘmaꜙnʉʉꜙ jnänˋ.

16 Gaꜙllaꜙnääꜗ baˊ discípulo heꜘ taꜙ
jeeˊ jwɨɨˉ jʉʉhˉ. Hiꜙ gaꜙlaꜗ baˊ läꜙko̱o̱ˉ
gaꜙjähꜘ Jesús sɨɨyhꜙ. Jeeˊ ja ̱ˉgaꜙmiꜙlluyꜗ
jeeˊ kuyhꜙmaꜙnʉʉꜙ.

17 Taꜙ gaꜙnʉʉˉ jmɨɨˊ ja̱ˉ ngooꜗ Jesús
kya ̱a̱hˊ läꜙjë̱ë̱ꜙ gyaꜙtu ̱u̱ꜘ discípulo
kya ̱a̱yꜗ. 18 Maˊ gaꜙllaꜙnääyꜗ jeeˊ ja̱ˉ
gaꜙta̱a ̱yhˋ kuyhˉ maꜙnʉʉꜙ. Taˊko̱ˉji̱i ̱hˈ
jmeeyꜙmaꜙnʉʉꜙ, gaꜙjähꜘ Jesús:

—Maꜙraꜙ juˈdsooꜘ jwë̱ë ̱hn˜ hnähꜘ,
ja ̱a̱ˉ jeeˊ läꜙjë ̱ë̱ꜙ hi ̱ˉ kuhˉ kya̱a̱hˊ jnäꜘ
ngëëyꜗ jnäꜘ.

19 Maˊ gaꜙnuuꜘ discípulo läꜙja̱ˉ
gaꜙläꜙmeehꜙ dsëyꜗ, gaꜙngɨɨyꜘ juuˈ kihꜗ
Jesúsmaꜙ ja̱a ̱ˉmaꜙ ja̱a ̱ˉ, maˊ jäyhꜘ:

—¿Cheˊ jnäꜘ naˉ taˉjwohꜗ?
20Heˉja̱ˉ gaꜙjähꜘ Jesús sɨɨyhꜙ:
—La̱a ̱ꜗ ja̱a ̱ˉ jeeˊ läꜙjë̱ë̱ꜙ gyaꜙtu̱u ̱ꜘ

hnähꜘ hi̱ˉ tä˜ gooˉ kya̱a ̱hˊ jnäꜘ
nehꜙ wɨɨ̱ ̱ꜘ laˉ. 21 Maꜙraꜙ juˈdsooꜘ,
Hi̱ˉgaꜙlë̱ë̱ꜗngoꜗ laˉ leꜘ kiyhꜗ läꜙko̱hꜘ
maˉnaˉsɨɨˉ. Pero jwɨɨ˜ dsaˉ hi ̱ˉ ngëëꜗ
Hi̱ˉgaꜙlë̱ë̱ꜗngoꜗ laˉ. Lluꜗ gaˊ laˈ kihꜗ
dsaˉñʉʉhˉ heꜘ waˊraˉ jähꜘ kihꜗ saꜙ
gaꜙläꜙcha ̱a̱yꜙ goˉte˜ baˊ.

22 Taˊko̱ˉji ̱i̱hˈ tä ̱ä ̱hˊ discípulo kuhˉ,
gaꜙka ̱ꜗ Jesús heˊñiihꜚ mahꜗ gaꜙkwayꜘ
tiˊhmaahˊ kihˈ Dio. Maˉngëëꜘ
maˉkwayꜘ tiˊhmaahˊ kihˈDio gaꜙlla̱a ̱yꜗ
heˊñiihꜚ ja ̱ˉ, mahꜗ gaꜙkwëëyhꜗ läꜙjë ̱ë̱ꜙ
discípulo kya̱a ̱yꜗ gaꜙsɨɨyhꜙ:

—Kye̱ˉ hnähꜘ, heˉ laˉ naˉ jmɨˉngoꜗ
kinꜙ.

23Läꜙja̱ˉ kaˉlähꜘ gaꜙka̱yꜗwaˊkyaahˊ,
gaꜙkwayꜘ tiˊhmaahˊ kihˈ Dio mahꜗ
gaꜙkwëëyhꜗ discípulo kya̱a ̱yꜗ, hiꜙ
gaꜙhɨy̱hꜗ läꜙjë ̱ë̱yꜙ. 24 Mahꜗ gaꜙjäyhꜘ
kaˉlähꜘ:

—Heˉ laˉnaˉ jmaˉ kinꜙheˉ tʉ̱ʉ̱ꜙ kihꜗ
jwë ̱ë̱ꜘ dsaˉ hiꜙ kya̱a ̱hˊ jmaˉ kinꜙ jmeeꜗ
Dio ko̱o̱ˉ hmoohˊ hmëëꜘ. 25 Maꜙraꜙ
juˈdsooꜘ jwë ̱ë̱hn˜ hnähꜘ, moꜙsoꜙ huhnˋ
kaˉlähꜘ jmɨhˈ mɨ ˈjëhꜗ maˉä ̱ä ̱ˉ, läꜙji̱i ̱hˈ
lloo˜ jmɨɨˊ huhnˋ kaˉlähꜘ läꜙhmëëꜘ jeeˊ
jmeeˈ Dio hihꜙ.

Gaꜙhmäꜘ Peeˊ juuˈ heˉ saꜙ kyu̱u̱yꜙ
Jesús

(Mt. 26:30-35; Lc. 22:31-34; Jn.
13:36-38)

26 Maˉngëëꜘ maˉhäyꜘ kihꜗ Dio,
gaꜙnääyꜗ taꜙ nëˊ mohꜘ Olivo. 27 Ja ̱ˉgaˊ
gaꜙjähꜘ Jesús:

—Gaꜙläꜙjë ̱ë̱ꜙ hnähꜘ be ̱e̱hˈ jnäꜘ naꜗ
hwëˈ. Läꜙja̱ˉ naˉsɨɨˉ juuˈ kihꜗ Dio:
“Jmeenˋ dsooˊ kihˈ hi̱ˉ hä ̱ä̱˜ läꜙjë ̱ë̱ꜙ
borrego, hiꜙ läꜙjë ̱ë̱ꜙ borrego kya̱a ̱yꜗ
saˉjñeeꜘ.” 28 Pero gaˊ maˉläˉji̱i ̱hnˋ
kaˉlähꜘ, hi ̱i̱ꜚ jnäꜘ nɨɨnˋ naˊjä ̱ä̱nˋ hnähꜘ
taꜙ Galilea.

29Heˉja̱ˉ gaꜙjähꜘ Peeˊ:
—Maꜙkeꜙ läꜙjë ̱ë̱ꜙ gaꜙbe̱e̱ꜗ hneˉ, pero

jnäꜘ saꜙ be ̱e̱nꜚ hneˉ.
30Heˉja̱ˉ jähꜘ Jesús sɨɨyhꜙ Peeˊ:
—Maꜙraꜙ juˈdsooꜘ jwë ̱ë̱hn˜ hneˉ, naꜗ

hwëˈ, jä̱ä ̱ꜗ ja̱ˉgaˊ tëˈ to̱ꜗ ji̱i ̱h˜ hoohꜗ
chaahˊ dsooˈ, hneˉ maˉtëꜘ hnëˉ ji ̱i̱h˜
maˉhmähˊ juuˈ heˉ saꜙ kyu̱u̱hꜙ jnäꜘ.

31Peromaˊ kwaꜙ Peeˊ beꜘ jäyhꜘ:
—Maꜙkeꜙ gaꜙju̱u ̱nꜗ kya̱a ̱hˊ hneˉ saꜙ

jwahnꜚ läꜙnaˉ.
Läꜙja ̱ˉ kweeˉ baˊ gaꜙjähꜘ läꜙjë̱ë̱yꜙ.
Ñeeˊ Jesús Getsemaní naˊchu ̱u̱yˊ

kya ̱a̱hˊDio
(Mt. 26:36-46; Lc. 22:39-46)

32 Maˉngëëꜘ heˉ ja ̱ˉ, ngooꜗ Jesús
ko̱o̱ˉ jeeˊ che̱e̱ˉ Getsemaní kya̱a ̱hˊ
discípulo kya̱a ̱yꜗ. Maˊ gaꜙllaꜙnääyꜗ jeeˊ
ja ̱ˉ, gaꜙsɨɨyhꜙ läꜙjë ̱ë̱ꜙ:

—Jeeˊ laˉ baˊ goˉta̱a ̱hˊ hnähꜘ
taˊko̱ˉji̱i ̱hˈ naˊchu̱u ̱nˈ kya̱a ̱hˊ Dio.

33 Gaꜙjä̱ä ̱yꜗ maꜙlaꜙ Peeˊ, Jacobo
kya ̱a̱hˊ Jwa̱a̱ꜚ baˊ. Cha̱hꜘ baˊ jaˈmeehˉ
dsëyꜗ hiꜙ cha ̱a̱yˉ chaˉmiihˉ hʉʉˊdsëˉ.
34Heˉja̱ˉ gaꜙjähꜘ Jesús sɨɨyhꜙ:

—Peerꜙ meehˉ dsënꜙ, läꜙji̱i ̱hˈ ju̱u ̱nꜘ
goˉte˜ laꜗ kinꜙ. Jeeˊ laˉ baˊ jä ̱ä̱ˊ jnäꜘ.
Kwëëhˋ hohꜘ hnähꜘ, taꜙ gwɨɨ̱ ̱̄ hnähꜘ.

35 Ja ̱ˉgaˊ ngooˈ Jesús miihˉ gaˊ
taꜙ chaˊnëˊ. Jeeˊ ja ̱ˉ gaꜙju̱u ̱yhꜗ jnëyˊ
mahꜗ gaꜙjlu̱u̱yꜗ lleyˊ läꜙ gaꜙtëꜘ hwaꜗ,
gaꜙchu̱u ̱yꜘ kya̱a ̱hˊ Dio, maˊ hnøøyˈ saꜙ
maˊ jëëyˈ wɨɨꜘ, waˊraˉ jähꜘ kihꜗ maˉleꜘ
baˊ. 36Maˊ jäyhꜘ:

—Tääˋ kya̱a ̱nꜙ, gaꜙläꜙjëꜙbaˊ leꜘ kyahꜗ.
Lä ̱ä ̱ˋ jnäꜘ kihꜗ heˉ wɨɨꜘ heˉ jëënꜚ naꜗ.
Pero saꜙ waˊ laˈ läꜙ hnoonꜗ hñiinꜙ, waˊ
leꜘ läꜙ hnoohˉ hñaahꜗ baˊ.

37 Maˊ ja̱hˈ Jesús kaˉlähꜘ, gaꜙjëëyꜗ
maˉnaˉgwɨɨ̱ ̱̄ discípulo. Heˉja̱ˉ
gaꜙsɨɨyhꜙ Peeˊ:

—Simón, ¿cheˊ naˉgwɨɨ̱ẖˉ, cheˊ niꜙ
ko̱o̱ˉ hor˜ saꜙ maˉläˉbeꜘ hohꜘ heˉ
maˉnahꜘ naˉnëhˊ? 38 Waˊ naˉnëhˊ
hnähꜘ, ngɨɨˊ hnähꜘ kyahꜗ kihꜗ Dio mahꜗ
saꜙ le̱hꜙ heˉ hlɨɨhˈ hnähꜘ. Jmɨˉlleꜘ jnänˋ
kwaˈ baˊ beꜘ. Pero jmɨˉngoꜗ jnänˋ saꜙ
be ̱e̱ꜘ.

39 Ngooyꜗ kaˉlähꜘ naˊchu̱u ̱yˊ kya̱a ̱hˊ
Dio, kya̱a ̱hˊ ja̱ˉbaˊ juuˈ heˉ gaꜙhlëëyhꜘ
toˉnëˊ. 40 Maˊ ja̱yhˈ kaˉlähꜘ, gaꜙjë ̱ë̱yꜗ
läꜙjë ̱ë̱ꜙ baˊ maˉnaˉgwɨɨ̱y̱ˉ. Kihꜗ heˉ
läꜙgwɨɨ̱y̱ꜙ jwërte, heˉja̱ˉ saꜙ ñeyˉ heeˉ
naˉ maˊ hlëëyhˈ kya̱a̱hˊ Jesús. 41 Ñeeˊ
Jesús kaˉlähꜘ jeeˊ gaꜙtëꜘ hnëˉ ji̱i ̱h˜ hiꜙ
maˊ ja̱yhˈ kaˉlähꜘ gaꜙjäyhꜘ:

—Gwɨɨ̱ ̱̄ baˊ hnähꜘ, te̱e̱hˋ hnähꜘ hohꜘ,
maˉle̱e̱ꜙ baˊ ko̱ˉnaˉ. Maˉllooꜗ hor˜
ja ̱a̱ꜘ Hi̱ˉgaꜙlë̱ë̱ꜗngoꜗ laˉ, ngëëꜗ dsihꜘ
gooˉ dsaˉ hñaaˉ dsëꜗ. 42 Nooˉ hnähꜘ
mahꜗ maanˋ. Maˉngooꜗ yaˉjä̱hꜙ hi̱ˉ
ngëëꜗ jnäꜘ.

Gaꜙsa̱a̱yhꜗ Jesús
(Mt. 26:47-56; Lc. 22:47-53; Jn.

18:2-11)

43Llaꜙ gyihꜗ juuˈ ja̱ˉmaˊ jaˈ Juda, heꜘ
baˊ ja̱a ̱ˉ jeeˊ läꜙjë ̱ë̱ꜙ gyaꜙtu ̱u ̱ꜘ discípulo
kya̱a ̱yꜗ. Jayꜗ kya̱a ̱hˊ ko̱o̱ˉ nääꜗ dsaˉ
hi̱ˉ maˊ kye ̱ˉ ñe ˈ, hi̱ˉ kye ̱ˉ hmaˉ,
läꜙhihꜙ kihꜗ taˉjwohꜗ kya̱a ̱ꜗ ley kya̱a ̱hˊ
dsaˉka ̱a̱hˊ kya̱a̱ ˈ jmiˉdsaˉ, kya̱a ̱hˊ
dsaˉgyʉʉhˊ. 44Gaꜙta̱a ̱hˉ Juda dsaˉ heꜘ
juuˈ jä ̱ä̱ꜗ, gaꜙjäyhꜘ:

—Hi ̱ˉ chʉ̱hnˋ kihˈ, hi̱ˉ heꜘ heꜘ, ja̱ˉ
sa ̱a ̱hꜙ hnähꜘ, taꜙ lä ̱ä̱ˋ.

45 Maˊ gaꜙllooyꜗ, cha̱hꜘ baˊ ngooyˈ
kooꜘ kihꜗ Jesús:

—Taˉjwohꜗ —gaꜙjäyhꜘ.
Naˉ maˉhiiꜘ gaꜙchʉ̱yhꜘ kihꜗ Jesús.

46Läꜙcha̱hꜘ ja ̱ˉ gaꜙsa ̱a̱hꜗ dsihꜘ.
47 Pero ja̱a ̱ˉ discípulo kya̱a ̱ꜗ Jesús,

gaꜙsëëyhꜗ ñe ˈ, gaꜙku̱yꜘ loˉgwaˊ ja ̱a̱ˉ
moz˜ kya̱a ̱ꜗ jmiˉdsaˉ jø ̱ø̱hˈ. 48Heˉja̱ˉ
gaꜙjähꜘ Jesús:

—¿Cheˊ dsaˉhɨɨ̱ ̱̄ jnäꜘ, heˉlaˈ
maˉyaˉnäähꜗ hnähꜘ kya̱a ̱hˊ hmaˉ,
kya̱a ̱hˊ ñeꜗ, mahꜗ sa̱a ̱hꜙ jnäꜘ? 49 Läꜙjëꜙ
jmɨɨˊ maˊ hä̱ä ̱nˊ jeeˊ kyahˈ hnähꜘ maˊ
kwanꜙ juuˈ kooꜘ gwahꜙ mahꜗ saꜙ
gaꜙcha̱a ̱hˈ jnäꜘ. Pero ko̱ˉnaˉ leꜘ baˊ
mahꜗ läꜙteꜗ läꜙko̱o̱ˉ naˉsɨɨˉ juuˈ kihꜗ
Dio.

50 Läꜙjë̱ë̱ꜙ discípulo heꜘ gaꜙbe ̱e̱yꜗ
mahꜗ gaꜙkyʉ̱ʉ̱yꜗ. 51 Ja̱a ̱ˉ chihˉ baˊ
gaꜙllaꜙlleꜗ kaahˋ kihˈ Jesús, naˉbä̱ä ̱yh˜
ko̱o̱ˉ taˉjmaahˋ. Hiꜙ gaꜙsa̱a ̱yhꜗ chihˉ
heꜘ. 52 Maˊ gaꜙsa̱a ̱hꜗ dsihꜘ gaꜙbeyꜗ
taˉjmaahˋ kiyhˈ mahꜗ gaꜙkyʉ̱ʉ̱yꜗ
toꜙloꜙkwa ̱yhꜙ.

Naˊjä̱ä̱yˉ Jesús chaˊnëˊ dsaˉtaˊ ka̱a̱hˊ
kya ̱a̱ˈ dsaˉ judiu

(Mt. 26:57-68; Lc. 22:54-55, 63-71;
Jn. 18:12-14, 19-24)

53 Gaꜙjä̱ä ̱yꜗ Jesús chaˊnëˊ jmiˉdsaˉ
hi̱ˉ kye̱ˉ nëˊ. Gaꜙku̱hꜗ läꜙjë ̱ë̱ꜙ jmiˉdsaˉ
ka ̱a ̱hˊ kya̱a ̱hˊ taˉjwohꜗ kya̱a ̱ꜗ ley, hiꜙ
kya̱a ̱hˊ dsaˉgyʉʉhˊ. 54 Pero Peeˊ ʉ̱ʉ̱ꜘ
baˊ ngooyˈ lle̱e̱yˋ kaahˋ kihˈ Jesús, läꜙ
gaꜙtëꜘ hoˊhneꜚ nëˊtaˊ kihˈ jmiˉdsaˉ
jø ̱ø̱hˈ heꜘ. Läꜙko ̱o̱ˉ gaꜙllooꜗ baˊ Peeˊ jeeˊ
ja ̱ˉ, gaꜙgyayˉ llooyh˜ jeˉ kya ̱a̱hˊ pooˉ
hi̱ˉmaˊ tä̱ä ̱hˊ llooh˜ jeˉ.

55 Jeeˊ läꜙjë̱ë̱ꜙ dsaˉka ̱a ̱hˊ heꜘ, maˊ
hnaayhˉ dsaˉ hi̱ˉ maˊ bä̱ä ̱hꜙ Jesús
dsooˊ läꜙjwëꜘ jeeˊ maˊ jngëëyh ˈ, pero

saꜙgaꜙjmääꜘniꜙmiihˉ juuˈkihꜗhi̱ˉheꜘ.
56 Jëëhꜘ, jwë ̱ë̱ꜘ dsaˉ maˊ bä̱ä ̱hˉ dsihꜘ
kya ̱a̱hˊ juuˈ taˉjuuˈ, pero niꜙ ja̱a ̱ˉ saꜙ
gaꜙjä ̱ꜘ ko̱o̱ˉ baˊ juuˈ kihꜗ. 57Gaꜙhwë̱ë̱ˉ
gaˊ ja̱a ̱ˉ u ̱u̱ꜗ dsaˉ hi̱ˉ gaꜙkwaꜘ juuˈ
taˉjuuˈ, gaꜙjäyhꜘ:

58 —Gaꜙnʉʉˊ jnäähꜗ gaꜙjäyhꜘ: “Jnäꜘ
hlanꜚ gwahꜙ chihꜗ laˉ heˉ gaꜙlaꜗ
kya ̱a̱hˊ gooˉ dsaˉ, pero jnäꜘ jmeenˋ
jyohꜘ kya̱a ̱hˊ hnëˉ jmɨɨˊ hiꜙ niꜙ saꜙ tänꜚ
goonꜙ.”

59 Niꜙ läꜙja ̱ˉ saꜙ gaꜙläꜙdsooꜘ juuˈ
kiyhꜗ.

60Heˉja̱ˉgaꜙnooˉ jmiˉdsaˉhi̱ˉkye̱ˉ
nëˊ to ̱ꜗdsaahˋ jeeˊ ja̱ˉ, mahꜗ gaꜙngɨɨyꜘ
juuˈ kihꜗ Jesús:

—¿Heeˉ jwahꜘ hneˉ, heˉ maˉjähꜘ
hi ̱ˉ naˉ kyahꜗ? ¿Heˉlaˈ saꜙ hlëëhˊ niꜙ
miihˉ?

61 Pero Jesús gaꜙnooˉ tiiˊ goˉte˜,
moꜙsoꜙ gaꜙngɨɨyꜘ niꜙ miihˉ. Ko̱o̱ˉ
kaˉlähꜘgaꜙngɨɨꜘ jmiˉdsaˉ jø ̱ø̱hˈheꜘ juuˈ
kiyhꜗ:

—¿Cheˊ hneˉ heꜘ Cristo Jo̱o̱ꜘ Dio
Jø ̱ø̱hꜗ?

62Heˉja̱ˉ gaꜙjähꜘ Jesús sɨɨyhꜙ:
—Jnäꜘ heꜘ. Hiꜙ lloo˜ ko̱o̱ˉ jmɨɨˊ jë̱ë̱hˈ

hnähꜘ Hi̱ˉgaꜙlë ̱ë̱ꜗngoꜗ laˉ gyaꜗ jwooˈ
raˉllu ̱u̱ꜗ kihꜗ hi ̱ˉ chaˉ beꜘ kihꜗ, hiꜙ
läꜙja ̱ˉ jëëh ˈ hnähꜘ jä ̱yhꜘ kaˉlähꜘ jeeˊ
jniiꜘ hiiꜘ gyʉʉhˈ.

63Heˉja̱ˉ läꜙmaˉkye̱hˊ ja ̱ˉ jmiˉdsaˉ
jø ̱ø̱hˈ heꜘ hmɨɨhˉ kihꜗ gaꜙgɨɨyꜗ, gaꜙjäyhꜘ:

—¿Hii̱̱ˉ gaˊ jwa ̱a ̱hꜚ jneˊ jñahꜘ hi̱ˉ
jmeeꜗ juˈdsooꜘ? 64 Jeeˊ naˉ maˉnʉʉhˉ
hnähꜘ heˉ maˉmiˉkwa̱yhꜗ Dio. ¿Heeˉ
jwahꜘ hnähꜘ? —gaꜙjähꜘ dsaˉjø ̱ø̱hˈ heꜘ.
Gaꜙläꜙjë̱ë̱ꜙbaˊdsaˉ gaꜙbä̱ä ̱yhˉdsooˊ,

gaꜙjäyhꜘ:
—Ä̱ä ̱ˉ jmɨɨˊ ju ̱u̱yꜘ.
65 Läꜙcha̱hꜘ ja ̱ˉ gaꜙløøꜗ ko̱ˉlla̱a ̱ˊ

tiˉhñey˜ kihꜗ Jesús. Gaꜙløøyꜘ moˉnëˊ
Jesús, gaꜙkwayꜘ kihꜗmahꜗmaˊ sɨɨyhꜙ:

—Jähˊ daˊ, ¿hii̱ ̱ˉ naˉmaˉkwaꜘ kyahꜗ?
Hiꜙ läꜙja̱ˉ gaꜙkwaꜘ pooˉ kiyhꜗ

kaˉlähꜘ.
Gaꜙhmäꜘ Peeˊ juuˈ heˉ saꜙ kyu̱u ̱yꜙ

Jesús
(Mt. 26:69-75; Lc. 22:56-62; Jn.

18:15-18, 25-29)

66 Läꜙ maˊ gyaˈ Peeˊ hoˊhneꜚ ja ̱ˉ, jaꜗ
ja ̱a̱ˉ dsaˉmëꜘ hi̱ˉ maˊ jmeeꜙ taˊ kihˈ
jmiˉdsaˉ jø ̱ø̱hˈheꜘ. 67Maˊ gaꜙjëëyꜗ gyaꜗ
Peeˊ llooh˜ jeˉ, gaꜙjäyhꜘ:

—Hneˉ kaˉlähꜘ maˊ ngëhˉ kya̱a ̱hˊ
Jesús hi̱ˉ cha̱a̱ˉNazaret.

68 —Ja ̱hꜙha ̱ ˈ, saꜙ manꜙ hi̱ˉ kihꜗ naˉ
hlëëhˊ, saꜙ kyu̱u ̱nꜙ dsaˉ naˉ —gaꜙjähꜘ
Peeˊ.
Yaꜙhë ̱ë̱yꜗ naˊnooyˉ läꜙ gaꜙtëꜘ

hoˊhaahˊ jeeˊ dsaˉta ̱a̱hˋ dsaˉ. Hiꜙ
gaꜙhoohꜗ chaahˊ dsooˈ. 69Maˊ gaꜙjëëꜗ
dsaˉmëꜘheꜘ kaˉlähꜘ chehꜗPeeˊ jeeˊ ja ̱ˉ,
gaꜙsɨɨyhꜙ dsaˉ hi̱ˉmaˊ tä ̱ä̱hˊ jeeˊ ja ̱ˉ:

—Goꜚ heꜘ baˊ dsaˉkya̱a ̱hˊ Jesús naˉ.
70 Ko̱o̱ˉ kaˉlähꜘ gaꜙhmäꜘ Peeˊ juuˈ

heˉ saꜙ kyu̱u ̱yꜙ Jesús. Ko̱ˉhwëëꜘ gaˊ
ja ̱ˉ gaꜙjähꜘ dsaˉ hi ̱ˉ maˊ tä̱ä ̱hˊ jeeˊ ja ̱ˉ,
gaꜙsɨɨyhꜙ Peeˊ kaˉlähꜘ:

—Maꜙraꜙ juˈdsooꜘ, saꜙnaˉhe ̱e̱ꜚ, hneˉ
heꜘ dsaˉkya̱a ̱hˊ hi ̱ˉ ooꜙ. Heꜘ baˊ hi̱ˉ
cha̱a ̱ˉ Galilea hneˉ. Kweeˉ baˊ hlëëhˊ
kya̱a ̱yhˊ.

71Heˉja̱ˉ gaꜙløøꜗ Peeˊ hlëëhꜙ kya̱a ̱hˊ
dsoˊjwɨɨꜘ hiꜙ gaꜙtä̱ä ̱yˉ Dio.

—Maꜙraꜙ juˈdsooꜘ, saꜙ kyu̱u ̱nꜙ
dsaˉñʉʉhˉ hi̱ˉ hlëëhˊ kihˈ naˉ —
gaꜙjäyhꜘ.

72 Hor˜ ja ̱ˉ gaꜙtëꜘ to ̱ꜗ ji̱i ̱h˜ hooh˜
chaahˊdsooˈ, jeeˊ ja ̱ˉ gaꜙläꜙdsooh˜dsëꜗ
Peeˊ juuˈ heˉ gaꜙjähꜘ Jesús gaꜙsɨɨyhꜙ
jä ̱ä̱ꜗ: “Jä ̱ä ̱ꜗ ja̱ˉgaˊ tëˈ to̱ ˈ ji̱i ̱h˜ hoohꜗ
chaahˊ dsooˈ, hneˉ maˉtëꜘ hnëˉ ji ̱i̱h˜
maˉhmähˊ juuˈ heˉ saꜙ kyu̱u̱hꜙ jnäꜘ.”
Maˊ gaꜙläꜙdsooh˜ dsëꜗ Peeˊ haˉ läꜙ

gaꜙjähꜘ Jesús, gaꜙhooyhꜗ läꜙji̱i̱hˈ llaꜙ
dsëyꜗ.

15
Gaꜙjä̱ä̱yꜗ Jesús chaˊnëˊ Pilato
(Mt. 27:1-2, 11-14; Lc. 23:1-5; Jn.

18:28-38)
1 Tiih˜ gaˊ maˊ gaꜙjnäꜗ, gaꜙku ̱hꜗ

dsaˉka ̱a̱hˊ kya̱a̱ ˈ jmiˉdsaˉ, kya̱a ̱hˊ
dsaˉgyʉʉhˊ, kya̱a ̱hˊ taˉjwohꜗ kya̱a ̱ꜗ ley,
hiꜙ läꜙjë̱ë̱ꜙ gaˊ dsaˉ hi ̱ˉ la ̱a ̱ꜗ taˊ. Hi̱ˉ
heꜘ gaꜙhñu̱u ̱hˉ Jesús mahꜗ naˊtä̱ä ̱yhˉ
gooˉ Pilato hi̱ˉmaˊ la ̱a ̱̍ lleˊmohꜘ. 2Maˊ
gaꜙllooꜗ Jesús chaˊnëˊ Pilato, gaꜙngɨɨꜘ
Pilato juuˈ kiyhꜗ:

—¿Cheˊ hneˉ heꜘ dsaˉjø ̱ø̱hˈ kya ̱a̱ꜗ
dsaˉ judiu?
Heˉja̱ˉ gaꜙje̱e̱hˉ Jesús juuˈ kiyhꜗ:
—Maˉjähˊ baˊ hneˉ.
3 Pero dsaˉka̱a ̱hˊ heꜘ chaˉgaˊmiihˉ

gaꜙhnɨɨyꜗ kihꜗ Jesús. 4 Ko̱o̱ˉ kaˉlähꜘ
gaꜙjähꜘ Pilato:

—¿Cheˊ niꜙ miihˉ juuˈ saꜙ ji ̱i̱hˊ kihˈ
dsaꜙ? Jëëˋ daˊ johꜘ heˉ saꜙ bä ̱ä̱hˉ dsaˉ
hneˉ.

5 Pero niꜙ läꜙja̱ˉ saꜙ gaꜙji̱i ̱hꜗ Jesús
juuˈ, heˉja̱ˉmaˊ jëë˜ dsa̱hꜙ Pilato.

Gaꜙjä̱ꜘ juuˈ jngɨɨhꜗ dsaˉ kihꜗ Jesús
(Mt. 27:15-31; Lc. 23:13-25; Jn.

18:38-19:16)
6 Läꜙjëꜙ ji̱i ̱h˜ maˊ tëˉ jmɨɨˊ heˉ ku̱hˉ

dsaˉ judiu borrego mähꜗ, maˊ lä ̱ä ̱˜
Pilato ja ̱a̱ˉ jeeˊ läꜙjë ̱ë̱ꜙ hi̱ˉ maˊ tä̱ä ̱hˊ
nehꜙñe ˈ hi̱ˉ maˊ tɨh˜ dsëꜗ dsaˉ baˊ.
7 Maˊ hä̱ä ̱ˊ ja̱a ̱ˉ hi̱ˉ che̱e̱ˉ Barrabá
nehꜙñeˈ kya ̱a̱hˊ jñahꜘ dsaˉkya̱a ̱yhˊ hi̱ˉ
gaꜙjngëëhꜗ dsaˉ maˊ gaꜙhnooyꜘ juuˈ
kihꜗ dsaˉtaˊ. 8 Gaꜙllaꜙnääꜗ gaˊ jwë ̱ë̱ꜘ
dsaˉ maˊ ngɨɨyꜙ kihꜗ Pilato mahꜗ waˊ
jmeeyꜘ läꜙko̱o ̱ˉmaˊ jmeeyꜙ jä̱ä ̱ꜗ.

9Heˉja̱ˉ gaꜙje ̱e̱hˉ Pilato juuˈ kiyhꜗ:
—¿Cheˊ hnoohˉ hnähꜘ lä ̱ä ̱nˊ hi̱ˉ la ̱a̱ꜗ

rey kya̱a ̱ꜗ dsaˉ judiu? —gaꜙjähꜘ Pilato
sɨɨyhꜙ dsaˉ judiu heꜘ.

10 Jëëhꜘ, läꜙlaˉ baˊ maˉñeyˉ heˉ
maˊ naˉhøøhˊ jmiˉdsaˉ ka̱a ̱hˊ heꜘ kihꜗ
Jesús, heˉja̱ˉ baˊ ja ̱ˉ hehꜗ gaꜙta̱a ̱hˉ
dsihꜘ gooyˉ. 11 Pero jmiˉdsaˉ ka̱a ̱hˊ
heꜘ gaꜙta̱a ̱yhˉ juuˈ läꜙjë ̱ë̱ꜙ dsaˉ heˉ
ngɨɨyꜗ heˉ lä ̱ä ̱ꜘ Barrabá baˊ. 12 Ko̱o̱ˉ
kaˉlähꜘ gaꜙjähꜘ Pilato gaꜙsɨɨyhꜙ dsaˉ
heꜘ:

—¿Heeˉ hnoohˉ hnähꜘ jmeenˋ kihˈ
hi ̱ˉ jwahꜘ hnähꜘ la ̱a ̱ꜗ rey kya̱a ̱ꜗ dsaˉ
judiu?

13Läꜙjë̱ë̱ꜙ dsaˉ gaꜙløøꜗ tooh˜mɨɨhˊ:
—Tä̱ä ̱yˋ dsohꜘ hmaˉcruꜚ.
14Heˉja̱ˉ gaꜙjähꜘ Pilato:
—¿Heeˉ hlɨɨhˈmaˉjmeeꜘ dsaˉ laˉ?
Pero dsaˉ heꜘ, chaˉgaˊmiihˉ ki ̱i̱ˉ

gaꜙtooyhꜗmɨɨhˊ:
—Tä̱ä ̱yˋ dsohꜘ hmaˉcruꜚ.
15 Läꜙja ̱ˉ gaꜙläꜙhnøøꜗ Pilato heˉ

gaꜙjä ̱yꜘ lluꜗ kya̱a ̱hˊ dsaˉ heꜘ, heˉja̱ˉ
gaꜙlä ̱ä ̱yꜗ Barrabá baˊ. Mahꜗ gaꜙjmeeyꜘ

hihꜙ gaꜙjmiˊ gaꜙba̱a ̱ꜗ dsaˉ Jesús.
Maˉngëëꜘ heˉ ja ̱ˉ, gaꜙngëëyꜗ Jesús
jaˊgooˉ hløøꜘ mahꜗ dsaˉtä̱ä̱yˋ dsohꜘ
hmaˉcruꜚ. 16 Mahꜗ gaꜙtëëˉ hløøꜘ
taꜙ chaˊnehꜙ gaˊ kihˈ nëˊtaˊ ja ̱ˉ. Jeeˊ
ja ̱ˉ gaꜙku ̱hꜗ läꜙjë ̱ë̱ꜙ dsaˉkya̱a ̱yhˊ.
17 Gaꜙkye̱hˉ dsihꜘ ko̱o̱ˉ hmɨɨhˉ gyʉ̱ʉ̱ꜘ
lähˉ (heˉ maˊ kë̱hˉ rey), gaꜙka ̱yꜗ
wɨɨ̱ ̱̄ to ̱o̱ꜘ gaꜙjmeeyꜘ ko̱o̱ˉ heˉ lɨhˉ
mahꜗ gaꜙtooyhˉ lleˊ Jesús llaꜚ coron.
18 Gaꜙløøꜗ hløøꜘ heꜘ miˉkwa ̱yhꜗ Jesús
maˊ jmeeyꜙ Dio kiyhꜗ, maˊ jäyhꜘ:

—Peerꜙ jø̱ø ̱hˈ dsaˉtaˊ kya̱a ̱ ˈ dsaˉ
judiu.

19 Gaꜙbayꜗ lleˊ Jesús kya̱a ̱hˊ hmaˉ.
Gaꜙtiˊ gaꜙhñeꜗ dsihꜘ, gaꜙju ̱u̱yhꜗ
jnëyˊ chaˊnëˊ Jesús gaꜙjmä ̱ä̱yꜗ jø ̱ø̱hˈ.
20 Maˉngëëꜘ maˉmiˉkwa ̱hꜗ dsihꜘ,
gaꜙlle̱e̱ꜗ dsaˉ hmɨɨhˉ gyʉ̱ʉ̱ꜘ heˉ
gaꜙkye ̱yhˉ ja̱ˉ, mahꜗ gaꜙkye̱yhˉ
kaˉlähꜘ hmɨɨhˉ kiyhꜗ, ja̱ˉgaˊ gaꜙjä̱ä ̱yꜗ
naˊtä̱ä ̱yˊ dsohꜘ hmaˉcruꜚ.

Gaꜙtä̱ä̱yˉ Jesús dsohꜘ hmaˉcruꜚ
(Mt. 27:32-44; Lc. 23:26-43; Jn.

19:17-27)
21Hor˜ ja̱ˉ gaꜙngëëꜘ ja ̱a ̱ˉ dsaˉ cha ̱a̱ˉ

Cirenehi ̱ˉ ja ̱hꜗ jeeˊnuuˉ kihꜗ. Dsaˉheꜘ
maˊ che ̱e̱ˉ Simón, jmiiˉ Leja ̱ˊ kya̱a ̱hˊ
Rufo. Gaꜙjmeeꜘ hløøꜘ biiꜗ gaꜙjä̱ä ̱ꜗ dsaˉ
heꜘ hmaˉcruꜚ kya̱a ̱ꜗ Jesús. 22Gaꜙjä̱ä ̱yꜗ
Jesús läꜙ gaꜙtëꜘ jeeˊ che̱e̱ˉ Gólgota, heˉ
hnøøꜗ jähꜙ: Mooˈ Lleˊ Hlɨɨꜘ. 23 Jeeˊ
ja ̱ˉ gaꜙkwëëhꜗ dsihꜘ jmɨɨˉ ji̱i ̱hˉ heˉ
naˉka̱a ̱h˜ më˜ che ̱e̱ˉ mirra, pero saꜙ
gaꜙhɨy̱hꜗ. 24Maˊ ta̱a ̱yꜙdsohꜘhmaˉcruꜚ,
gaꜙtiˊ gaꜙllooyhꜗ hmɨɨhˉ heˉmaˊ kye̱hˊ
Jesús. Gaꜙkooyhꜗ suert, maˊ jëëy˜ hi̱ˉ
ja ̱a̱ˉ jeeˊ läꜙjë̱ë̱yꜙ të̱ë̱yꜗhmɨɨhˉnääꜚheˉ
lluꜗ gaˊ.

25 Ko̱ˉhi̱ˊ ñu ˈ taꜙlaꜙ høøˉ gaꜙtä ̱ä ̱yˉ
Jesús dsohꜘ hmaˉcruꜚ. 26 Jeeˊ ta̱a ̱yꜙ ja̱ˉ
gaꜙtø̱ø ̱ꜗ dsaˉ ko̱o̱ˉ hwëhꜘ heˉ jähꜘ haˉ
läꜙ laꜗ dsooˊ heˉ bä̱ä ̱hˉ dsihꜘ: “Hi̱ˉ laˉ
naˉ rey kya̱a ̱ꜗ dsaˉ judiu.” 27Gaꜙtä̱ä̱ˉ
dsaˉ kaˉlähꜘnëˊhmaˉcruꜚ jñahꜘ gaˊu ̱u̱
ˈ dsaˉhɨɨ̱ ̱̄ , ja̱a ̱ˉ jwooˈ raˉllu ̱u̱ꜗ, hiꜙ ja ̱a̱ˉ
jwooˈ raˉkë ̱hˈ kiyhꜗ. 28 Jeeˊ ja̱ˉ gaꜙläꜙteꜗ
läꜙko̱o̱ˉ naˉsɨɨˉ kiyhꜗ: “Gaꜙjmeeꜘ dsaˉ
kwa ̱a ̱t˜ la ̱a ̱yꜗ läꜙko̱o̱ˉ hi̱ˉ ä ̱ä ̱ˉ dsooˊ.”

29 Läꜙjë̱ë̱ꜙ hi̱ˉ maˊ dsaˉngëëꜘ taꜙ ja̱ꜙ,
maˊ jiiyh˜ lleyˊ hiꜙmaˊmiˉkwa ̱yhꜗ kihꜗ
Jesús,maˊ jäyhꜘ:

—Hneˉ naˉ hi̱ˉ maˊ hlaˈ gwahꜙ kihꜗ
Dio mahꜗ maˊ jmeehˊ kya̱a ̱hˊ hnëˉ
jmɨɨˊ, 30 lä ̱ä ̱ˋ hñaahˈ jeeˊ ta̱a ̱hꜙ naˉmahꜗ
jñaa̱ ̱ˋ dsohꜘ hmaˉcruꜚ naˉ —gaꜙjäyhꜘ.

31 Ja ̱ˉbaˊ läꜙja ̱ˉ gaꜙmiꜙkwa ̱hꜗ
jmiˉdsaˉ ka ̱a̱hˊ kaˉlähꜘ llayꜙ juuˈ
kya ̱a̱hˊ dsaˉkya̱a ̱yhˊ hiꜙ kya̱a ̱hˊ
taˉjwohꜗ kya ̱a̱ꜗ ley, maˊ jäyhꜘ:

—Gaꜙlɨhꜗbihꜗgaꜙlä ̱ä ̱yꜗdsaˉ,mahꜗnaꜗ
saꜙ liyhꜙ lä ̱ä ̱yꜗ hñiiyꜘ. 32Hi̱ˉ la ̱a ̱ꜗ Cristo,
rey jnäˋ jneˊ judiu, waˊ jñaa̱ ̱yˈ jeeˊ ta̱a̱yꜙ
dsohꜘ hmaˉcruꜚ naˉ, mahꜗ jëënˊ ko ̱o̱ˉ,
ja ̱ˉgaˊ läꜙhe̱e̱hꜘ jneˊ kiyhˈ —gaꜙjäyhꜘ.
Ja̱ˉbaˊ läꜙja ̱ˉ gaꜙmiꜙkwa ̱hꜗ hi̱ˉ maˊ

ta̱a ̱ꜙ jyohꜘ hmaˉcruꜚ kooꜘ kiyhꜗ.
Gaꜙju̱u̱ꜗ Jesús
(Mt. 27:45-56; Lc. 23:44-49; Jn.

19:28-30)
33 Maˊ gaꜙtëꜘ lla̱ꜗhyooꜙ, läꜙka ̱a̱ˉ

jmɨˉgyʉʉꜙ gaꜙnʉʉˉ läꜙji̱i ̱hˈ gaꜙtëꜘ ko ̱ˉhi ̱ˊ
hnëˉ taꜙ gaꜙhlooꜘ. 34Maˉngooꜗ gaꜙtëꜘ
ko̱ˉhi̱ˊ hnëˉ ja ̱ˉ, gaꜙhlëëhꜘ Jesús ko̱o̱ˉ
ki ̱ˉga̱a ̱ˉ, gaꜙjäyhꜘ:

—Elí, Elí, ¿lama sabactani? —heˉ laˉ
hnøøꜗ jähꜙ: Dio kya̱a ̱nꜙ, Dio kya ̱a̱nꜙ,
¿heˉlaˈmaˉbe ̱e̱hꜙ jnäꜘ?

35 Ko̱ˉlla̱a ̱ˊ dsaˉ hi̱ˉ maˊ tä̱ä ̱hˊ
jä ̱hꜙ gaꜙnuuꜘ heˉ gaꜙhlëëyhꜘ, heˉja̱ˉ
gaꜙjäyhꜘ:

—Jëëˋ daˊ, tëëyh˜ Elía.
36 Heˉja̱ˉ ngooꜗ ja̱a ̱ˉ dsaˉ koˉchihˊ,

gaꜙka ̱yꜗ ko̱o̱ˉ waˊjooˉ, gaꜙmiꜙgyʉyhꜘ
jooˉ kya̱a ̱hˊ jmɨɨˉ ji̱i ̱hˉ, gaꜙllaꜙlleyꜗ lleˊ
hmaˉ mahꜗ gaꜙchooyꜘ maˊ hɨẖˈ Jesús,
hiꜙ gaꜙsɨɨyhꜙ dsaˉkya̱a ̱yhˊ:

—Tä̱ä ̱ꜘ baˊ kihˈ. Waˊ jëëˊ daˊ jneˊ cheˊ
jäꜙ Elíamahꜗ jñaa̱ ̱yꜗ.

37 Läꜙcha ̱hꜘ ja̱ˉ gaꜙhoohꜗ Jesús ko̱o̱ˉ
ki ̱ˉga̱a ̱ˉ, ja̱ˉgaˊ gaꜙju̱u̱yꜗ. 38 Hor˜
ja ̱ˉ gaꜙgɨɨˉ hmɨɨhˉ heˉ maˊ naˉjnëˉ
llahˈ gwahꜙ, gaꜙløøꜗ taꜙ gyʉʉhˈ läꜙ
gaꜙtëꜘ hwaꜗ. 39 Maˊ chehˈ jʉʉˊ hløøꜘ
romano chaˊnëˊ Jesús jeeˊ ta̱a̱yꜙ dsohꜘ
hmaˉcruꜚ ja̱ˉ. Maˊ gaꜙjëëyꜗ heˉ
gaꜙhoohꜗ Jesús hiꜙ haˉ läꜙ gaꜙju̱u ̱yꜗ,
heˉja̱ˉ gaꜙjäyhꜘ:

—Maꜙraꜙ juˈdsooꜘ, dsaˉñʉʉhˉ naˉ
maˊ la ̱a ̱ˈ Jo̱o̱ꜘ Dio.

40 Ʉ ̱ʉ̱ꜘ gaˊ miihˉ maˊ tä̱ä̱hˊ ko̱ˉlla̱a ̱ˊ
dsaˉmëꜘ jëë˜ heˉ jmeeꜙ dsaˉ kihꜗ
Jesús. Jeeˊ ja̱ˉ maˊ hä̱ä ̱ˊ María
Magdalena, kya ̱a̱hˊ María chooˈ
José, ja ̱ˉbaˊ chooyˈ kya̱a ̱hˊ Jacobo
mähꜗ, kya̱a ̱hˊ jñahꜘ dsaˉmëꜘ hi̱ˉ
che ̱e̱ˉ Salomé. 41 Dsaˉmëꜘ heꜘ maˊ
jmeeꜙ ko̱ˉjø̱hꜘ kya̱a ̱hˊ Jesús hiꜙ maˊ
jmeeyꜙ beꜘ kiyhꜗ läꜙko̱o̱ˉ maˊ tä̱ä̱yhˊ
hwaˈ Galilea hiꜙ maˊ cha̱a ̱ˉ gaˊ jñahꜘ
dsaˉmëꜘ hi̱ˉ gaꜙjmeeꜘ ko ̱ˉjø ̱hꜘ kya ̱a̱yhˊ
läꜙko̱o̱ˉmaˊ gaꜙnääyꜗ taꜙ Jerusalén.

Gaꜙha̱a̱yꜗ Jesús
(Mt. 27:57-61; Lc. 23:50-56; Jn.

19:38-42)
42 Taꜙ gaꜙhlooꜘ jmɨɨˊ heˉ miˉllu ̱u̱ꜗ

dsaˉ hñiiꜘ, gaꜙha̱a ̱yꜗ Jesús ja̱ˉgaˊ
dsaˉta̱a ̱yhˋ jmɨɨˊ heˉ te ̱e̱hˉ dsaˉ dsëꜗ.
43 José, hi̱ˉ cha̱a ̱ˉ Arimatea, maˊ la̱a ̱
ˈ ja̱a ̱ˉ dsaˉkya̱a ̱hˊ dsaˉtaˊ ka̱a ̱hˊ, hi̱ˉ
heꜘ kaˉlähꜘ maˊ jø ̱ø̱˜ maˊ jëëˈ jnäꜘhäꜘ
heˉ jmeeꜙ Dio hihꜙ kihꜗ dsaꜙ. Jä ̱ä̱ꜗ
ja ̱ˉgaˊ dsaˉta̱a̱yhˋ jmɨɨˊ heˉ te̱e̱hˉ dsaˉ
dsëꜗ, gaꜙtu̱u ̱ˉ dsëꜗ José gaꜙheyꜗ nëˊtaˊ
kihˈ Pilato naˊngɨɨyˊ jyooyꜗ jmɨˉngoꜗ
kihꜗ Jesús dsohꜘ hmaˉcruꜚ. 44 Peerꜙ
gaꜙjëëꜗ dsa̱hꜙ Pilato maˊ gaꜙnuuyꜘ
gaꜙju̱u ̱ꜗ Jesús. Heˉja̱ˉ gaꜙtëëyhꜗ jʉʉˊ
hløøꜘ, mahꜗ gaꜙngɨɨyꜘ juuˈ kiyhꜗ cheˊ
dsooꜘ maˉju̱u ̱ꜙ Jesús. 45Maˊ gaꜙtë̱ë̱yhꜗ
juuˈ, ja̱ˉgaˊ gaꜙkwayꜘ jwëˈnaˊjyooꜘ José
jmɨˉngoꜗ kihꜗ Jesús. 46 Maˉngëëꜘ heˉ
ja ̱ˉ, gaꜙlaꜗ José ko̱o̱ˉ taˉjmaahˋ wɨɨhˉ,
heˉ ja̱ˉ che̱e̱ˉ lino. Gaꜙjñaa̱ ̱yꜗ Jesús,
gaꜙlä ̱ä ̱yˉ kya ̱a̱hˊ taˉjmaahˋ ja̱ˉ mahꜗ
naˊtä̱ä ̱yhˉ nehꜙ ko̱o̱ˉ toˉhø ̱ø̱ˉ heˉ maˊ
naˉhëˉ nëˊ ku̱u̱ˊ hlooˉ. Maˉngëëꜘ heˉ
ja ̱ˉ, gaꜙbäyꜗ ko̱o̱ˉ mɨ ˈku ̱u̱ˊ jʉʉhˉ mahꜗ
gaꜙjlëyꜗ hoˊtooˉ ja ̱ˉ. 47 Hiꜙ maˊ jëë˜
MaríaMagdalena kya̱a ̱hˊMaría chooˈ
José, haˉ jeeˊ gaꜙkya ̱a̱ˉ dsaˉ heꜘ Jesús.

16
Gaꜙläꜙji ̱i̱hˋ Jesús
(Mt. 28:1-10; Lc. 24:1-12; Jn. 20:1-

10)
1 Läꜙ maˊ gaꜙgohꜗ jmɨɨˊ heˉ te̱e̱hˉ

dsaˉ dsëꜗ, MaríaMagdalena hiꜙMaría

chooˈ Jacobo kya̱a ̱hˊ dsaˉmëꜘ hi̱ˉ
che ̱e̱ˉ Salomé gaꜙlayꜗ jmɨɨˉ miˉjwɨɨˉ
heˉ maˊ dsaˉhu̱u̱yˋ Jesús. 2 Tiih˜
goˉte˜ toˉnëˊ jmɨɨˊ kihˈ seman˜
gaꜙnääyꜗ taꜙ jeeˊ gaꜙkya̱a ̱ˉ dsaˉ Jesús.
Ko̱o̱ˉ maˉhyaˉ baˊ hyooˉ gaꜙllaꜙnääꜗ
dsaˉmëꜘ heꜘ jeeˊ ja ̱ˉ. 3 Maˊ llayꜙ juuˈ
kya ̱a̱hˊ dsaˉkya̱a ̱yhˊ:

—¿Hii̱̱ˉ kwaꜗbeꜘ jnänˋmahꜗbänˊ ku̱u ̱ˊ
heˉ naˉjlëˉ hoˊtooˉ ja̱ˉ?

4 Pero maˊ gaꜙjëëyꜗ hooˊ toˉhø ̱ø̱ˉ,
moꜙsoꜙ chaˉnaˉjlëˉ kya̱a ̱hˊ ku̱u ̱ˊ jʉʉhˉ
ja ̱ˉ. 5Maˊ gaꜙta̱a ̱yhˋ nehꜙ toˉhø ̱ø̱ˉ ja ̱ˉ,
gaꜙjëëyꜗ taꜙ jeeˊmaˊ kya̱a ̱ꜗ Jesús. Jwooˈ
raˉllu ̱u̱ꜗ kiyhꜗ jaˉ, gaꜙjëëyꜗ maˊ gyaˈ
ja ̱a̱ˉ chihˉ kwa̱a ̱ˉ hi̱ˉ maˊ kye̱hˉ ko̱o̱ˉ
hmɨɨhˉ tøøˉ kyooˉ. Peerꜙ gaꜙjwa̱a ̱hˈ
jwërte dsaˉmëꜘ heꜘ maˊ gaꜙjë̱ë̱yꜗ hi̱ˉ
heꜘ. 6Heˉja̱ˉ gaꜙjähꜘ dsaˉ hi̱ˉmaˊ gyaˈ
heꜘ:

—Taꜙ waˊ ga ̱hˈ hnähꜘ. Jesús dsaˉ
cha ̱a̱ˉ Nazaret hi̱ˉ gaꜙtä̱ä ̱ˉ dsaˉ dsohꜘ
hmaˉcruꜚ hi ̱ˉ hnaahꜙ hnähꜘ moꜙsoꜙ
cha ̱a̱ˉ jeeˊ laˉ. Hi̱i ̱ꜚmaˉläˉji ̱i̱hˋ. Jëëˋdaˊ
hnähꜘ jeeˊ gaꜙkya̱a ̱ˉ dsihꜘ. 7 Goˉnääꜘ
hnähꜘ goˉjmeehˋ juuˈ kihꜗ Peeˊ kya̱a ̱hˊ
läꜙjë ̱ë̱ꜙ discípulo kya̱a ̱yꜗ, dsooꜗ Jesús
dsaˉjä ̱ä̱ˋ hnähꜘ taꜙ Galilea. Jeeˊ ooꜙ
jë ̱ë̱hˈ hnihꜘ läꜙko̱o ̱ˉ gaꜙjäyhꜘ jä ̱ä̱ꜗ —
gaꜙjähꜘ dsaˉ heꜘ.

8 Koˉchihˊ gaꜙhwë ̱ë̱ˉ dsaˉmëꜘ heꜘ
hooˊ toˉhø ̱ø̱ˉ ja̱ˉ, jlä̱ä ̱yꜙ gaˊ läꜙja̱ˉ
gaꜙnääyˋ, gaꜙjwa ̱a̱yhˈ jwërte. Saꜙ chaˉ
juuˈ gaꜙjmeeyhꜗ kihꜗ niꜙ ja ̱a̱ˉ kihꜗ heˉ
goyhꜙ.

Gaꜙmiꜙjnääˉ Jesús hñiiꜘ kihꜗ María
Magdalena

(Jn. 20:11-18)
9 Tiih˜ toˉnëˊ jmɨɨˊ kihˈ seman˜

gaꜙläꜙji̱i ̱hˋ Jesús. Hiꜙ gaꜙmiꜙjnääyˉ
hñiiyꜘ toˉnëˊ kihˈ María Magdalena.
Kihꜗ dsaˉmëꜘ heꜘ gaꜙhwë ̱ë̱ꜗ Jesús gye̱e̱ꜗ
hi ̱ˉsaꜙllu ̱ꜗ jä̱ä ̱ꜗ. 10 Ñeeˊ dsaˉmëꜘ heꜘ
naˊjmeeyhˊ juuˈ kihꜗ läꜙjë̱ë̱ꜙ discípulo
kya ̱a̱ꜗ Jesús jeeˊ tä̱ä ̱yhˊ kɨˉhooyh˜
meehˉ dsëyꜗ. 11Gaꜙjäyhꜘ:

—Cha̱a ̱ˉ baˊ Jesús,maˉjë̱ë̱ꜙ jnihꜘ.
Maˊ gaꜙnuuꜘ discípulo juuˈ kihꜗ

María, saꜙ gaꜙjmeeyꜘ dsooꜘ juuˈ ja̱ˉ.

Gaꜙmiꜙjnääˉ Jesús hñiiꜘ kihꜗ u̱u ̱ꜗ
discípulo kya ̱a̱yꜗ

(Lc. 24:13-35)
12 Jyohꜘ jmɨɨˊ ja̱ˉ, gaꜙmiꜙjnääˉ Jesús

hñiiꜘ kihꜗ u ̱u̱ꜗ discípulo chaˊjwëꜗ jeeˊ
gaꜙnääyꜗ ja ̱ˉ, pero ka ̱hꜘ baˊ la ̱a ̱yˈ.
13Hiꜙgaꜙnääˋdiscípuloheꜘ, naˊjmeeyhˊ
juuˈ kihꜗ jeeˊ läꜙjë̱ë̱ꜙ gaˊ dsaˉkya̱a ̱yhˊ.
Niꜙ kihꜗ hi̱ˉ heꜘ saꜙ gaꜙjmeeyꜘ dsooꜘ
kaˉlähꜘ.

Gaꜙjmeeꜘ Jesús madaꜚ kihꜗ apóstole
kya ̱a̱yꜗ

(Mt. 28:16-20; Lc. 24:36-49; Jn.
20:19-23)

14 Jeeˊ gaꜙdsa̱a̱ꜗ, gaꜙmiꜙjnääˉ Jesús
hñiiꜘ jeeˊ maˊ tä̱ä ̱hˊ gyaꜙka̱a ̱ꜙ discípulo
nëˊ mes˜ kuhˉhɨẖ˜. Jeeˊ ja̱ˉ gaꜙjʉʉyhꜗ
kihꜗ discípulo kya̱a ̱yꜗ, kihꜗ heˉ saꜙ
maˊ dsooꜘ dsëyꜗ. Maˊ hwehˉ dsëyꜗ,
heˉja̱ˉ saꜙ maˊ jmeeyꜙ dsooꜘ juuˈ kihꜗ
hi̱ˉ gaꜙjähꜘ gaꜙjë ̱ë̱ꜗ Jesús maˉngëëꜘ
maˉläˉji̱i ̱yhˋ. 15 Hiꜙ gaꜙjähꜘ Jesús
sɨɨyhꜙ:

—Goˉnääꜘ hnähꜘ läꜙka̱a ̱ˉ läꜙjʉhꜗ
jmɨˉgyʉʉꜙ goˉkwaˊ hnähꜘ juˈhmëëꜘ
kinꜙ kihꜗ läꜙjë̱ë̱ꜙ dsaˉ. 16 Läꜙjë ̱ë̱ꜙ hi̱ˉ
läꜙdsooꜘ dsëꜗ hiꜙ gaꜙhe ̱e̱yhˉ sa ̱a̱yꜙ
jmɨɨˉ, hi̱ˉ heꜘ baˊ lä ̱ä ̱ꜘ. Pero hi̱ˉ saꜙ
läꜙdsooꜘ dsëꜗ kinꜙ, hi̱ˉ heꜘ jä ̱ꜗ kya̱a ̱hˊ
dsoˊjwɨɨꜘ. 17 Hi̱ˉ jmeeꜗ dsooꜘ dsëꜗ
kinꜙ, chaˉmiihˉ heˉ jʉhˉga ̱a ̱ˉ jmeeyꜗ.
Kya̱a̱hˊ hihꜙ kinꜙ hwë ̱ë̱yꜗ hi̱ˉsaꜙllu̱ꜗ
kihꜗ dsaꜙ, hlëëyhꜗ maˊ lɨhꜘ ko ̱hꜘ jyohꜘ
juuˈ. 18 Cherˊmahꜗ heˉ gaꜙjmeeꜘmɨɨhˉ
kiyhꜗ, saꜙ chaˉ heˉ leꜘ kiyhꜗ niꜙmiihˉ,
hiꜙ cherˊmahꜗ gaꜙhe ̱e̱hˉ dsihꜘ venen,
saꜙ hnooꜗ dsooˊ kiyhˈ. Hiꜙ miˉhlä̱ä ̱yꜘ
dsaˉdsaahˊ, waˊraˉ gaꜙkyeyˉ gooyˉ
nëˊ kiyhˈ.

Ngaahꜗ Jesús gyʉʉhˈ
(Lc. 24:50-53)

19 Maˉngëëꜘ maˉhlëëhꜘ Jesús
läꜙja ̱ˉ kya̱a ̱hˊ discípulo kya̱a ̱yꜗ, ja̱ˉgaˊ
ngaayhˈ taꜙ gyʉʉhˈ, gaꜙgyayˉ jwooˈ
raˉllu̱u ̱ꜗ kihꜗ Dio. 20 Ja ̱ˉgaˊ gaꜙnääꜗ
discípulo läꜙka ̱a ̱ˉ läꜙjʉhꜗ kya̱a ̱hˊ beꜘ
kihꜗ Dio naˊka ̱yˉ juˈhmëëꜘ kihꜗ dsaꜙ.
Hiꜙ gaꜙmiꜙjnääˉ Dio laꜗ dsooꜘ juuˈ heˉ

kye ̱yˉ, kya ̱a̱hˊ läꜙjëꜙ heˉ jʉhˉga ̱a ̱ˉ heˉ
gaꜙjmeeyꜘ. Waˊ laˈ läꜙja ̱ˉ.

San Lucas
Juˈhmëëꜘ kihꜗ Jesús heˉ

gaꜙsɨɨꜘ Luca
1 Jwë̱ë̱ꜘ dsaˉ gaꜙta̱a ̱hˋ gaꜙsɨɨꜘ läꜙjëꜙ

haˉ läꜙ gaꜙlaꜗ jeeˊ kya̱a ̱ˈ jnäähꜗ lloꜘjooꜗ.
2 Gaꜙsɨɨyꜘ ja̱ˉbaˊ läꜙko ̱o̱ˉ laꜗ juuˈ heˉ
gaꜙngëëꜗ läꜙjë̱ë̱ꜙ hi̱ˉ gaꜙjëëꜗ haˉ läꜙ
gaꜙlaꜗ läꜙ maˊ toˉnëˊ. Dsaˉ hi̱ˉ gaꜙjëëꜗ
heꜘ gaꜙngëëyꜗ juuˈ kya̱a ̱ꜗ jnääh ˈ jëëhꜘ
maˉnaˉhñaa̱ ̱yˊ baˊ mahꜗ kwayꜗ juuˈ
ja ̱ˉ. 3 Jnäꜘ kaˉlähꜘ gaꜙko̱o̱nꜗ kwa ̱a ̱t˜
kweeˉ läꜙjëꜙ haˉ läꜙ gaꜙlaꜗ läꜙ maˊ
toˉnëˊ, heˉja ̱ˉ la ̱a̱nꜙ lluꜗ sɨɨnˋ kweeˉ läꜙ
ngooꜗ juuˈ laˉ kyahꜗ hneˉ dsaˉjø ̱ø̱hˈ
kya ̱a̱nꜙ Teófilo. 4Waˊraˉ gaꜙhehˉ juuˈ
laˉ läꜙñehˊ kweeˉ, laꜗ dsooꜘ läꜙjëꜙ heˉ
maˉhlë̱ë̱hꜗ dsaˉ hneˉ.

Gaꜙjmeehꜗ ángel juuˈ heˉ läꜙcha̱a ̱ˉ
Jwa ̱a̱ꜚ

5 Läꜙ maˊ la ̱a ̱ ˈ Herode rey kihꜗ hwaꜗ
Judea ja̱ˉ, maˊ cha ̱a̱ˉ ja̱a ̱ˉ jmiˉdsaˉ
hi ̱ˉ maˊ che ̱e̱ˉ Zacaría. Hi̱ˉ heꜘ maˊ
naˊjnääꜘ ko ̱o̱ˉ nääꜗ jmiˉdsaˉ hi̱ˉ maˊ
tëëyh˜ Abía. Hiꜙmëyˊ Elizabet maˊ la ̱a̱
ˈ saˊju̱ˉ kihꜗ Aarón kaˉlähꜘ. 6 Zacaría
kya ̱a̱hˊ Elizabet maˊ la ̱a ̱ ˈ llu ̱u̱ꜗ chaˊnëˊ
Dio. Maˊ miˉteyꜗ baˊ läꜙjëꜙmadaꜚ kihꜗ
Dsaˉjø ̱ø̱hˈ jnänˋ. Niꜙ miihˉ saꜙ chaˉ
heˉ maˊ dsaˉhlä̱ä ̱yhꜙ. 7 Pero saꜙ maˊ
cha ̱a̱ˉ niꜙ ja ̱a̱ˉ chihˉ kya̱a ̱yꜗ. Saꜙ maˊ
ka ̱a ̱˜ Elizabet gyʉ̱ʉ̱ˉ, hiꜙ kweeˉ baˊ
maˉgyu̱hˉ läꜙu̱u ̱ꜘ.

8 Maˊ tä̱ä ̱hˊ jmiˉdsaˉ dsaˉkya̱a ̱hˊ
Zacaría jmeeꜙ taˊheꜗ nehꜙ gwahꜙ.
Ko̱o̱ˉ jmɨɨˊ kihꜗ jeeˊ läꜙjëꜙ gaꜙtë̱ë̱ꜘ
Zacaría heˉ jmeeꜙ taˊheꜗ kihꜗ Dio.
9 Jëëhꜘ, gaꜙkooyhꜗ suert läꜙko̱o ̱ˉ maˊ
të ̱ë̱yꜗ jmeeyꜙ. Zacaría baˊ gaꜙtë̱ë̱ꜘ
suert ja̱ˉ, heˉ dsaˉje ̱yꜙ waˊchu̱ˉ nehꜙ
gwahꜙ jʉʉhˉ kihꜗ Dsaˉjø̱ø̱hˈ jnänˋ.
10 Taˊko̱ˉji̱i ̱hˈ maˊ chehˈ Zacaría jë̱ˉ
waˊchu̱ˉ ja ̱ˉ, kaˊhneꜚ baˊ maˊ tä̱ä ̱hˊ
läꜙjë ̱ë̱ꜙ dsaˉ hi̱ˉ gaꜙku̱hꜗ jeeˊ ja̱ˉ
ngɨɨyꜙ kiyhꜗ kihꜗ Dio. 11 Läꜙcha ̱hꜘ ja̱ˉ
gaꜙläꜙjnääꜘ ja ̱a̱ˉ ángel kya ̱a̱ꜗ Dsaˉjø ̱ø̱hˈ
jnänˋ chaˊnëˊ Zacaría. Ángel heꜘ maˊ

chehˈ jwooˈ raˉllu ̱u̱ꜗ kihꜗ naˊhyooꜘ jeeˊ
maˊ jë̱ˉ jmiˉdsaˉ waˊchu̱ˉ. 12 Peerꜙ
gaꜙhe ̱e̱ꜗ dsëꜗ Zacaría maˊ gaꜙjë ̱ë̱yꜗ.
Gaꜙjwa ̱a ̱yhˈ jwërte. 13 Heˉja̱ˉ gaꜙjähꜘ
ángel sɨɨyhꜙ:

—Taꜙ waˊ ga ̱hˈ Zacaría, jëëhꜘ
maˉnuuꜘ baˊ Dio kyahꜗ. Kihꜗ Elizabet,
dsaˉmëꜘ kya̱a ̱hꜗ läꜙcha̱a ̱ˉ ja̱a ̱ˉ gyʉ̱ʉ̱ˉ
ñʉʉhˉ mahꜗ miˊche̱e̱hꜗ hnihꜘ Jwa̱a ̱ꜚ.
14 Haˉ ko̱hꜘ saꜙ läꜙcha̱a ̱hˉ lluꜗ. Hiꜙ
läꜙja ̱ˉ jwë ̱ë̱ꜘ dsaˉ läꜙcha ̱a̱ˉ lluꜗ waˊraˉ
gaꜙläꜙcha̱a ̱yꜙ. 15 Jëëhꜘ, le ̱e̱yꜘ jø ̱ø̱hˈ
chaˊnëˊ Dio. Saꜙ leꜘ hɨy̱hꜗ vin niꜙ
heˉ gaˊ jyohꜘ jmɨɨˉ lliiꜘ. Hiꜙ të ̱ë̱yꜗ
Jmɨˉlleꜘ Naˉjngɨɨ ˈ kihꜗ Dio jä̱ä ̱ꜗ ja̱ˉgaˊ
läꜙcha ̱a̱yˉ. 16 Jmeeyꜗ dsaˉje̱e ̱h˜ jwë ̱ë̱ꜘ
dsaˉ Israel kya̱a̱hˊ Dsaˉjø̱ø ̱hˈ jnänˋ,
heꜘ baˊ Dio kya̱a ̱yꜗ. 17 Hi̱ˉ heꜘ dsooꜗ
taꜙ chaˊnëˊ kihˈ Dsaˉjø ̱ø̱hˈ jnänˋ. Të ̱ë̱yꜗ
ja ̱ˉbaˊ jmɨˉlleꜘ hiꜙ ja̱ˉbaˊ beꜘ heˉ maˊ
kye ̱ˉ Elía mahꜗ hlë ̱ë̱yhꜗ dsaˉ juuˈ kihꜗ
Dio. Läꜙjwëꜘ ja̱ˉ ji ̱i̱hꜙ juuˈ kihꜗ dsaˉ
maˉka̱a ̱hˊ kya̱a ̱hˊ jo ̱o̱ꜘ. Hiꜙ läꜙja̱ˉ läꜙsɨɨꜗ
hʉʉˊdsëˉ kihꜗ hi̱ˉ cha̱a ̱hˉ mahꜗ ka ̱yꜗ
ko̱o̱ˉ nëëˈ baˊ hʉʉˊdsëˉ läꜙko ̱o̱ˉ laꜗ kihꜗ
hi̱ˉ llu ̱u ̱ꜗ. Läꜙjwëꜘ ja̱ˉ, miˉllu ̱u ̱yꜗ läꜙjë ̱ë̱ꜙ
dsaˉgooyˈ mahꜗ he ̱e̱yhꜙ Dsaˉjø ̱ø̱hˈ
jnänˋ —gaꜙjähꜘ ángel.

18Heˉja̱ˉ gaꜙjähꜘ Zacaría sɨɨhꜙ ángel:
—¿Haˉ läꜙja̱ˉ jmeenˋ dsooꜘ heˉ laˉ?

Jëëhꜘ, maˉgyu̱hˉ baˊ jnäꜘ hiꜙ läꜙja̱ˉ
kaˉlähꜘ dsaˉmëꜘ kya̱a ̱nꜙ.

19Mahꜗ gaꜙjähꜘ ángel sɨɨyhꜙ:
—Jnäꜘ heꜘ Gabriel, hi̱ˉ naˉhñaa̱ ̱ˊ

chehˈ chaˊnëˊ Dio. Maˉche ̱e̱yꜗ jnäꜘ
heˉ maˉyaˉka̱nˋ juˈhmëëꜘ laˉ kyahꜗ.
20 Naꜗ taꜙ chaˊnëˊ le̱e̱hꜘ ja̱a ̱ˉ hi̱ˉ kooˋ.
Moꜙsoꜙ leꜘ hlëëhˊ läꜙji̱i ̱hˈ läꜙteꜗ juuˈ
laˉ, kihꜗ heˉ saꜙmaˉjmeehˊ dsooꜘ juuˈ
heˉ maˉjwë̱ë ̱hnꜗ hneˉ. Juuˈ laˉ läꜙteꜗ
waˊraˉ gaꜙdsë̱ë̱ꜗ jmɨɨˊ kihˈ —gaꜙjähꜘ
ángel heꜘ.

21 Dsaˉ hi ̱ˉ maˊ tä̱ä ̱hˊ jä̱ä ̱˜ Zacaría
taꜙ kaˊhneꜚ, maˊ dsa̱a ̱˜ dsëyꜗ. Heˉlaˈ
ngooꜗ gaꜙläꜙhë ̱ë̱ˋ Zacaría nehꜙ gwahꜙ
maˊ la ̱a ̱yꜘ. 22 Läꜙko̱o̱ˉ maˊ yaꜙhë ̱ë̱yꜗ
moꜙsoꜙ gaꜙlaꜗmaˊ hlëëyhˈ kya̱a ̱hˊ dsaˉ.
Gaꜙläꜙliihꜚ dsaˉ, heˉ gaꜙjëëꜗ Zacaría
miihˉ heˉ gaꜙmiꜙjnääˉ Dio kiyhꜗ nehꜙ

gwahꜙ. Hiꜙ gaꜙløøyꜗ jmeeyꜗ lii˜ kya̱a ̱hˊ
gooyˉ baˊ. Läꜙ gaꜙjä̱yꜘ ja ̱ˉbaˊ ka ̱a ̱yˋ.

23 Maˉlaꜙ maˉdsë̱ë̱ꜗ jmɨɨˊ heˉ maˊ
jmeeyꜙ taˊheꜗ nehꜙ gwahꜙ ja̱ˉ, ngaayhꜗ
chaˊnehꜙ kiyhꜗ. 24 Miihˉ jmɨɨˊ ja ̱ˉbaˊ,
maˊ gaꜙhlä̱ä ̱hˉ Elizabet mëyˊ. Mahꜗ
gaꜙjä ̱yꜘ chaˊnehꜙ hñaa̱̱ꜘ sɨhˉ, maˊ
jmeeyꜙ hʉʉˊdsëˉ: 25 “Heˉ baˊ cheˉ
lluꜗ dsëꜗ Dio heˉ gaꜙjmeeyꜘ läꜙlaˉ kinꜙ
mahꜗmoꜙsoꜙmiˉkwa ̱hꜗ dsaˉ jnäꜘ.”

Gaꜙjmeehꜗ ángel juuˈ heˉ läꜙcha̱a ̱ˉ
Jesús

26 Maˊ gaꜙhyaˉ jñeeꜘ sɨhˉ, gaꜙche̱e̱ꜗ
Dio ángel Gabriel heꜘ taꜙ jeeˊ jwɨɨˉ
Nazaret heˉ nøøꜘ hwaꜗ Galilea.
27 Gaꜙche̱e̱yꜗ kihꜗ ja̱a ̱ˉ chihˉmëꜘ hi̱ˉ
saꜙ gaˊ maˉjë̱ë̱ꜙ dsaˉñʉʉhˉ. Hi̱ˉ heꜘ
maˊ che ̱e̱ˉ María. Maˊ la ̱a̱yˈ hmoohˊ
kya ̱a̱hˊ José, ja̱a ̱ˉ dsaˉñʉʉhˉ hi̱ˉ maˊ
la ̱a ̱ ˈ saˊju̱ˉ kihꜗ David. 28 Maˊ gaꜙheꜗ
ángel jeeˊmaˊ gyayˈ ja̱ˉ, gaꜙjäyhꜘ:

—Jmeenꜙ Dio kyahꜗ, hneˉ hi̱ˉ
naˉjä̱ä ̱ꜚ kya̱a ̱ꜗ Dio. Dio kya ̱a̱hˊ hneˉ
hi ̱ˉ naˉjä̱ä ̱ꜚ jeeˊ kihˈ läꜙjë ̱ë̱ꜙ dsaˉmëꜘ.

29 Pero maˊ gaꜙnuuꜘ María heˉ
gaꜙhlëëhꜘ ángel heꜘ, gaꜙhe̱e̱ꜗ baˊ dsëy
ˈ. Maˊ jmeeyꜙ hʉʉˊdsëˉ, heeˉ naˉ
hnøøꜗ jähꜙheˉmaˉhlëëhꜘ ángel läꜙnaˉ.
30Heˉja̱ˉ gaꜙjähꜘ ángel sɨɨyhꜙ:

—Taꜙ waˊ ga ̱hˈ, María. Maˉhñah˜
ko̱o̱ˉ heˉ lluꜗ heˉmaˉkwaꜘ Dio. 31Naꜗ
ka ̱a ̱hˈ ja̱a ̱ˉ gyʉ̱ʉ̱ˉ ñʉʉhˉ hi̱ˉ läꜙcha̱a̱ˉ
kyahꜗ hi ̱ˉ miˊche̱e̱hꜗ Jesús. 32 Hi̱ˉ heꜘ
le̱e ̱ꜘ jø ̱ø̱hˈ. Jähꜙ dsaˉ kiyhꜗ, la ̱a ̱yꜗ Jo̱o̱ꜘ
hi ̱ˉ gyaꜗ gyʉʉhˈ jmɨˉgyʉʉꜙ. Hiꜙ Dio
lla̱a ̱yꜗ heˉ le̱e̱yꜘ rey llaꜚ David dsaˉ
maˉgyu̱hˉ kya̱a ̱yꜗ. 33Hñiiꜘ bihꜗ gyayꜙ
jmeeyꜗ hihꜙ tä̱ä̱ꜘ kihꜗ läꜙjë̱ë̱ꜙ dsaˉ Is-
rael. Saꜙ lla̱a ̱ꜙ ji̱hˊko̱hꜘ heˉ jmeeyꜗ hihꜙ
—gaꜙjähꜘ ángel.

34 Ja̱ˉgaˊ gaꜙjähꜘ María sɨɨhꜙ ángel
heꜘ:

—¿Haˉ läꜙ leꜘ heˉ laˉ, jëëhꜘ saꜙ gaˊ
maˉjë̱ë̱nꜙ dsaˉñʉʉhˉ?

35Mahꜗ gaꜙje ̱e̱hˉ ángel juuˈ kiyhꜗ:
—Jmɨˉlleꜘ Naˉjngɨɨ ˈ jäꜙ nëˊ kyahˈ.

Hiꜙ läꜙja ̱ˉ beꜘ kihꜗ hi̱ˉ gyaꜗ gyʉʉhˈ,
jäꜙ nëˊ kyahˈ mahꜗ lä̱ä ̱ꜙ hneˉ kya̱a ̱hˊ
hi ̱hˈ kiyhꜗ. Heˉja ̱ˉ baˊ naˉ, gyʉ̱ʉ̱ˉ
hi ̱ˉ läꜙcha̱a ̱ˉ kyahꜗ le ̱e̱yꜘ naˉjngëëˈ

goˉte˜ hiꜙ tëëhꜗ dsihꜘ Jo̱o̱ꜘ Dio.
36 Läꜙja̱ˉ kaˉlähꜘ Elizabet hi ̱ˉ teˉju̱ˉ
kyahꜗ kya ̱a̱hˊ, gaꜙhlä ̱ä ̱yhˉ, maꜙkeꜙ
maˉgyu̱yhˉ. Hi̱ˉ maˊ jähꜘ dsaˉ kihꜗ
hi̱ˉ saꜙ ka̱a ̱ꜗ gyʉ̱ʉ̱ˉ, maˉhyaˉ jñeeꜘ sɨhˉ
dsaayhˊ. 37 Jëëhꜘ, niꜙ ko ̱o̱ˉ saꜙ chaˉ heˉ
jwë ̱ë̱hˋ kihˈ Dio—gaꜙjähꜘ ángel.

38Heˉja̱ˉ gaꜙjähꜘMaría:
—Hi ̱i̱ꜚ jnäꜘ laˉ hi̱ˉ nʉʉhˊ kihˈ

Dsaˉjø ̱ø̱hˈ jnänˋ. Waˊ jmeeyꜘ kinꜙ
läꜙko̱o̱ˉmaˉjähꜘ naˉ.
Ja ̱ˉgaˊ ngaahˈ ángel kihꜗ.
ÑeeˊMaría naˊjë̱ë ̱yˉ Elizabet

39 Jmɨɨˊ ja̱ˉ, gaꜙheꜗ María jwëˈ ngooꜗ
koˉchihˊ taꜙ ko̱o̱ˉ jeeˊ jwɨɨˉ heˉ hlaˉ
jeeˊ mohꜘ heˉ naˉhe ̱e̱ꜚ hwaꜗ Judea.
40Maˊ gaꜙllooyꜗ, gaꜙheyꜗ chaˊnehꜙ kihꜗ
Zacaría mahꜗ gaꜙjmeeyꜘ Dio kihꜗ Eliz-
abet. 41 Läꜙko̱o̱ˉ maˊ gaꜙnuuꜘ Eliza-
betheˉ gaꜙjmeeꜘMaríaDio kiyhꜗ, ko̱o̱ˉ
baˊ gaꜙjehꜗ gyʉ̱ʉ̱ˉ. Läꜙcha̱hꜘ ja ̱ˉ, jaꜗ
Jmɨˉlleꜘ Naˉjngɨɨ ˈ nëˊ kihˈ Elizabet.
42Mahꜗ gaꜙhlëëyhꜘ ki ̱ˉga ̱a ̱ˉ, gaꜙjäyhꜘ:

—Naˉjä̱ä ̱ꜚ la ̱a ̱ꜗ hneˉ jeeˊ kihˈ läꜙjë ̱ë̱ꜙ
dsaˉmëꜘ. Hiꜙ naˉjä ̱ä̱ꜚ la ̱a ̱ꜗ gyʉ̱ʉ̱ˉ hi̱ˉ
kya̱a ̱hˊ. 43 ¿Hii̱̱ˉ la ̱a̱ꜗ jnäꜘ mahꜗ jäꜙ
chooˈ Dsaˉjø̱ø̱hˈ kya̱a ̱nꜙ yaꜙjë̱ë̱ꜙ jnäꜘ?
44 Jëëhꜘ, läꜙcha̱hꜘ baˊ maˊ gaꜙnuunꜗ
maˉjmeehˊ Dio kinꜙ, maˉjehꜗ gyʉ̱ʉ̱ˉ
kya̱a ̱nꜙhi̱ˉ kya ̱a̱nˊ laˉ, kihꜗheˉ cha̱a ̱yˉ
lluꜗ. 45 Lluꜗ laꜗ kyahꜗ hneˉ, jëëhꜘ
gaꜙjmeehˊ dsooꜘ läꜙteꜗ läꜙko̱o̱ˉ gaꜙjähꜘ
Dio jmeeyꜗ kya̱a ̱hˊ hneˉ.

Gaꜙhäꜘ María kwayꜙ tiˊhmaahˊ kihˈ
Dio

46Mahꜗ gaꜙjähꜘMaría:
Läꜙka ̱a ̱ˉ tuhˉdsënꜙ jmeenꜙ jʉʉhˉ kihꜗ

Dsaˉjø̱ø̱hˈ kya ̱a̱nꜙ.
47Peerꜙ cha ̱a̱nˉ lluꜗkya ̱a̱hˊDiohi̱ˉ lä ̱ä ̱˜

jnäꜘ.
48 Jëëhꜘ, gaꜙjëëꜗbihꜗkihꜗ ja̱a ̱ˉhi̱ˉhwa ̱a ̱ˊ

hi̱ˉmiˉte̱hꜗ kiyhꜗ.
Naꜗ taꜙ chaˊnëˊ, läꜙjë̱ë̱ꜙ dsaˉ jähꜙ lluꜗ laꜗ

kinꜙ.
49 Jëëhꜘ chaˉmiihˉ heˉ jʉhˉga ̱a̱ˉ

gaꜙjmeeyꜘ kinꜙ hi ̱ˉ chaˉ
gaꜙläꜙjëꜙ beꜘ kihꜗ.

Naˉjngëëˈ goˉteˈ baˊ la ̱a̱yˈ.

50 Läˉñihꜘ dsëyꜗ kihꜗ läꜙjë ̱ë̱ꜙ hi̱ˉ ga̱yhꜙ,
kihꜗhi̱ˉ cha̱a ̱ˉnaꜗ, hiꜙ läꜙja̱ˉkihꜗ
läꜙjë ̱ë̱ꜙ hi̱ˉ naꜗ gaˊ yaˉnääꜘ taꜙ
chaˊnëˊ.

51Gaꜙmiꜙjnääyˉ beꜘ heˉ llaˉdsëëˋ kihˈ
läꜙjëꜙ.

Gaꜙjmeeyꜘ taꜙ kooꜘ hʉʉˊdsëˉ kihꜗ hi̱ˉ
jmä̱ä ̱˜ hñiiꜘ ka ̱a̱hˊ.

52 Gaꜙhëëyꜗ kihꜗ hi̱ˉ chaˉ beꜘ kihꜗ
jmɨˉgyʉʉꜙ laˉ jeeˊ maˊ tä̱ä̱yhˊ
jmeeyꜙ hihꜙ.

Hø ̱ø̱ ˈ hi̱ˉ heꜘ, gaꜙlla̱a̱yꜗ läꜙjë̱ë̱ꜙ hi̱ˉ
hwa ̱a̱ˊ baˊ.

53 Läꜙjë ̱ë̱ꜙ hi̱ˉ saꜙ chaˉ heˉ kuhꜙ,
gaꜙkwëëyhꜗ läꜙjëꜙ heˉ jmeeꜙ biiꜗ
kiyhꜗ.

Kihꜗ hi̱ˉ chaˉ kuuˊ gaꜙhëëyꜗ kihꜗ
taꜙjmahꜗ.

54 Gaꜙkwayꜘ beꜘ kihꜗ dsaˉ Israel hi̱ˉ
nʉʉhˊ kiyhˈ.

Maꜙraꜙ heˉ gaꜙläꜙñihꜘ dsëyꜗ,
55 läꜙko̱o ̱ˉ gaꜙbä̱ä ̱yhˉhñiiyꜘkihꜗ läꜙjë̱ë̱ꜙ

dsaˉmaˉgyu̱hˉ jnänˋ,
heˉ gaꜙløøꜗ kihꜗ Abraham kya̱a ̱hˊ

läꜙjë ̱ë̱ꜙ saˊju̱ˉ kiyhꜗ läꜙji̱i ̱hˈ johꜘ
jmɨɨˊ chaˉ, gaꜙjähꜘMaría.

56 Jeeˊ ja ̱ˉ gaꜙjä ̱ꜘMaría kya ̱a̱hˊ Eliza-
bet ko̱o̱ˉ u̱u ̱ˉ sɨhˉ. Ja ̱ˉgaˊ ngaayhˈ taꜙ
kiyhꜗ.

Gaꜙläꜙcha̱a̱ꜙ Jwa̱a̱ꜚ
57 Maˊ gaꜙdsë ̱ë̱ꜗ jmɨɨˊ heˉ läꜙcha̱a̱ˉ

gyʉ̱ʉ̱ˉ kya̱a ̱ꜗ Elizabet, gaꜙläꜙcha̱a ̱ꜙ
ja ̱a̱ˉ gyʉ̱ʉ̱ˉ ñʉʉhˉ kiyhꜗ. 58 Läꜙjë̱ë̱ꜙ
hi ̱ˉ maˊ tä̱ä ̱hˊ jä̱hꜙ kiyhꜗ hiꜙ läꜙkye̱ˉ
hi ̱ˉ teˉju̱ˉ kya̱a ̱yhˊ gaꜙnuuyꜘ haˉ läꜙ
ko̱hꜘ saꜙ jʉhˉga̱a ̱ˉ heˉ gaꜙjmeeꜘ Dio
kihꜗ Elizabet. Heˉja ̱ˉ gaꜙläꜙjë̱ë̱ꜙ baˊ
dsaˉ heꜘ gaꜙläꜙcha̱a ̱ꜙ lluꜗ kya̱a ̱yhˊ.
59 Läꜙko̱o̱ˉ gaꜙhyaˉ baˊ jñaa ˈ jmɨɨˋ,
yaꜙnääꜗ dsaˉ mahꜗ gaꜙtʉyꜘ jmɨˉngoꜗ
kihꜗ gyʉ̱ʉ̱ꜙ läꜙko ̱o̱ˉ të̱ë̱ ˈ jmeeꜙ dsaˉ
judiu kihꜗ gyʉ̱ʉ̱ˉ ñʉʉhˉ kya̱a ̱ꜗ. Maˊ
hnøøˈ dsaˉ maˊ miˉche ̱e̱yꜙ Zacaría
läꜙche ̱e̱ˉ jmiiyˉ.

60—Saꜙ läꜙche ̱e̱yˉ läꜙnaˉ. Jwa̱a ̱ꜚ baˊ
läꜙche ̱e̱yˉ —gaꜙjähꜘ chooyˈ.

61Mahꜗ gaꜙjähꜘ dsaˉ sɨɨyhꜙ:
—¿Heˉlaˈmiˊche ̱e̱hꜗhnihꜘ Jwa̱a ̱ꜚ? Niꜙ

ja ̱a̱ˉ hi̱ˉ teˉju̱ˉ kihꜗ kya̱a ̱yhˊ, saꜙ cha̱a̱ˉ
hi ̱ˉ che ̱e̱ˉ läꜙnaˉ.

62 Heˉja̱ˉ gaꜙjmeeꜘ dsaˉ lii˜ kya̱a ̱hˊ
jmiiyˉ haˉ läꜙ maˊ hnøøyˈ miˉche̱e̱yꜙ
gyʉ̱ʉ̱ˉ. 63 Heˉja̱ˉ gaꜙngɨɨꜘ jmiiˉ
gyʉ̱ʉ̱ˉ ko̱o̱ˉ jwɨˊ hmaˉ, jeeˊ gaꜙsɨɨyꜘ
läꜙlaˉ: “Jwa̱a̱ꜚ baˊ läꜙche ̱e̱yˉ.” Peerꜙ
gaꜙläꜙdsa̱a ̱˜ dsëꜗ läꜙjë ̱ë̱ꜙ dsaˉ hi̱ˉ maˊ
tä̱ä ̱hˊ jeeˊ ja̱ˉ. 64 Läꜙcha̱hꜘ ja̱ˉ gaꜙløøꜗ
hlëëhꜙ Zacaría kaˉlähꜘ, gaꜙkwayꜘ
tiˊhmaahˊ kihˈ Dio. 65 Läꜙjë ̱ë̱ꜙ dsaˉ hi̱ˉ
maˊ tä̱ä ̱hˊ kooꜘ kiyhꜗ gaꜙläꜙgooꜙ dsëꜗ.
Hiꜙ läꜙka̱a ̱ˉ jwɨɨˉ heˉ täähˊ jeeˊ mohꜘ
heˉ naˉhe̱e̱ꜚ hwaꜗ Judea, gaꜙläꜙnʉʉhꜘ
haˉ läꜙ gaꜙlaꜗ. 66 Gaꜙläꜙjë̱ë̱ꜙ dsaˉ hi̱ˉ
gaꜙnuuꜘ juuˈ ja̱ˉ, maˊ kye̱yˉ hʉʉˊdsëˉ,
maˊ la ̱a ̱yꜘ:

—¿Hii̱ ̱ˉ baˊ le̱e̱ꜘ gyʉ̱ʉ̱ˉ naˉ? Jëëhꜘ, Dio
chehꜗ kya̱a ̱yhˊ.

Su ̱ꜚ kihꜗ Zacaría
67 Jmɨˉlleꜘ Naˉjngɨɨ ˈ jaꜗ nëˊ kihˈ

Zacaría,heˉja̱ˉnaˉ gaꜙhyoyhꜗ juuˈheˉ
ngëëyꜗ jnänˋ, gaꜙjäyhꜘ:
68 Heˉ baˊ cheˉ llu ̱u ̱ꜗ Dsaˉjø̱ø̱hˈ jnänˋ,

hi̱ˉ la ̱a ̱ꜗ Dio kya̱a ̱ꜗ jnääh ˈ dsaˉ
Israel,

jëëhꜘ, maˉjay˜mahꜗ lä ̱ä ̱yꜗ dsaˉ kya̱a ̱yꜗ.
69 Gaꜙkwa ̱a̱yꜗ ja ̱a̱ˉ hi ̱ˉ chaˉ beꜘ kihꜗ

mahꜗ lä ̱ä ̱yꜗ jneˊ.
Gaꜙhñaa̱ ̱yꜗ ja̱a ̱ˉ kihꜗ jeeˊ läꜙjë̱ë̱ꜙ saˊju̱ˉ

kihꜗ David hi ̱ˉ maˊ jmeeꜙ taˊheꜗ
kiyhꜗ.

70GaꜙjmeeꜘDio ja ̱ˉbaˊ läꜙko̱hꜘ gaꜙjäyhꜘ
läꜙ maˊ toˉnëˊ taꜙlaꜙ kihꜗ
dsaˉ hi̱ˉ naˉjngëëˈ kya̱a ̱yꜗ hi̱ˉ
gaꜙngëëꜗ juuˈ kiyhꜗ lloꜘjooꜗ.

71 Gaꜙjäyhꜘ, lä̱ä ̱yꜗ jneˊ kihˈ läꜙjë̱ë̱ꜙ hi̱ˉ
naˉhøøhˊ jnänˋ.

Hiꜙ läꜙja̱ˉ lä ̱ä̱yꜗ jneˊ kihˈ läꜙjë̱ë̱ꜙ hi̱ˉ saꜙ
hnääꜗ jneˊ.

72 Läˉñihꜘ dsëyꜗ kihꜗ dsaˉ maˉgyu̱hˉ
jnänˋ hi̱ˉmaˊ cha ̱a̱ˉ lloꜘjooꜗ.

Maꜙraꜙ heˉ miˉteꜗ bihꜗ hmoohˊ
naˉjngɨɨˈ heˉ gaꜙjmeeyꜘ ja̱ˉ.

73Miˉteyꜗ hmoohˊ heˉ gaꜙtä̱ä ̱yˉ hñiiyꜘ
jmeeyꜗ kya̱a ̱hˊ Abraham dsaˉ
maˉgyu̱hˉ jnänˋ mahꜗ le̱e̱ꜘ jneˊ
kwa ̱a̱t˜ kihꜗ Dio.

74 Hi̱ˉ heꜘ lä ̱ä ̱ꜗ jneˊ kihˈ läꜙjë̱ë̱ꜙ hi̱ˉ
naˉhøøhˊ jnänˋ,

mahꜗ saꜙ hɨɨꜗ gooˉ jnänˋ niꜙ miihˉ jeeˊ
hnäähnˊ Dio.

75 Läꜙja ̱ˉ dsaˊtoohˊ jneˊ naˉjngëënˈ hiꜙ
llu ̱u̱ꜗ jneˊ chaˊnëyˊ läꜙji̱i ̱hˈ jmɨɨˊ
cha̱a ̱ˉ jneˊ.

76Hneˉ gyʉ̱ʉ̱ˉ kya̱a ̱nꜙ, lloo˜ ko̱o̱ˉ jmɨɨˊ
jähꜙ dsaˉ kyahꜗ la ̱a ̱hꜗ ja̱a ̱ˉ hi̱ˉ
ngëë˜ juuˈ kihꜗ Dio.

Jëëhꜘ, hneˉ gohˈ taꜙ chaˊnëˊ kihˈ
Dsaˉjø̱ø̱hˈ jnänˋmahꜗmiˉlluuhˋ
jwëꜗ kiyhꜗ.

77 Läꜙja̱ˉ läꜙñeˉ dsaˉgoohꜘ haˉ läꜙ jeeˊ
lä ̱ä̱yꜘ kihꜗ dsoˊkyeˉ,

jëëhꜘ Dio ko̱o̱ꜙ dsëꜗ kiyhꜗ.
78 Jëëhꜘ, läꜙjnäꜘ baˊ heˉ läˉñihꜘ dsëꜗDio

kya̱a ̱hˊ jneˊ.
Heˉ jmeeyꜗ jeeˊ jnänˋ, laꜗ läꜙko̱hꜘ jmëëꜗ

kihꜗ hyooˉ heˉ chooꜗ nëˊ jnänˋ
läꜙ gaꜙtëꜘ gyʉʉhˈ.

79 Chooyꜗ waˊjeˉ kihꜗ hi ̱ˉ tä̱ä ̱hˊ jeeˊ
naˉho̱o̱ˉ jeeˊ hiiꜘ gooˉ ju̱u̱yꜘ.

Läꜙja ̱ˉ miˉjnääyꜙ haˉ läꜙ jeeˊ hɨɨ ˈ tiiˊ
jnänˋ, gaꜙjähꜘ Zacaría.

80 Gaꜙløøꜗ dsaˉkwa ̱a ̱ꜙ gyʉ̱ʉ̱ˉ, läꜙja̱ˉ
kaˉlähꜘ hʉʉˊdsëˉ lluꜗ kiyhꜗ maˊ
dsaˉkwa ̱a ̱ꜙ kya ̱a̱yhˊ. Maˊ gaꜙkwa ̱a ̱yꜗ,
ngooyꜗ taꜙ hwaꜗ ki̱i ̱ꜙ, jeeˊ saꜙ kwaꜙ
niꜙ miihˉ, läꜙji̱i ̱hˈ gaꜙllooꜗ jmɨɨˊ heˉ
gaꜙmiꜙjnääyˉ hñiiyꜘ kihꜗ dsaˉ Israel.

2
Gaꜙläꜙcha̱a̱ꜙ Jesús
(Mt. 1:18-25)

1 Ji ̱ˉñeˉ ja̱ˉ, gaꜙjmeeꜘ Augusto rey
toˉnëˊmadaꜚ llaˉlle̱e̱ꜗ läꜙjë ̱ë̱ꜙ dsaˉ jeˉ,
läꜙka ̱a ̱ˉ jeeˊ maˊ jmeeyꜙ hihꜙ. 2 Heˉ
ja ̱ˉ laꜗ toˉnëˊ jeˉ heˉ gaꜙchooyhꜗ kihꜗ
dsaꜙ, läꜙko̱o̱ˉmaˊ la ̱a ̱̍ Cirenio lleˊmohꜘ
hwaꜗ Siria. 3Heˉja̱ˉ gaꜙläꜙjë̱ë̱ꜙbaˊdsaˉ
gaꜙnääyꜗ taꜙ jwɨɨˉ jeeˊ të̱ë̱yˉ llaꜙlle ̱e̱yꜗ
jeˉ.

4 Heˉja̱ˉ yaꜙhë̱ë̱ꜗ José jeeˊ jwɨɨˉ
Nazaret heˉ nøøꜘ hwaꜗ Galilea ngooyꜗ
taꜙ hwaꜗ Judea jeeˊ jwɨɨˉ kihꜗ David
heˉ che̱e̱ˉ Belén. Jëëhꜘ, José maˊ la ̱a ̱ ˈ
saˊju̱ˉ kihꜗ David. 5Ñeeyˊ gaꜙllaꜙlle ̱e̱yꜗ
hñiiyꜘ jeˉ ko̱ˉjø ̱hꜘ kya̱a ̱hˊ María hi̱ˉ
kya ̱a̱hˊ maˊ la ̱a ̱yˈ hmoohˊ je ̱e̱yˈ gooyˉ.
Hiꜙ María heꜘ maˊ kya̱a ̱yˊ gyʉ̱ʉ̱ˉ.
6 Taˊko ̱ˉji̱i̱hˈ maˊ tä̱ä ̱yhˊ jeeˊ jwɨɨˉ ja ̱ˉ,
gaꜙdsë̱ë ̱ꜗ jmɨɨˊ läꜙcha̱a ̱ˉ gyʉ̱ʉ̱ˉ kya ̱a̱ꜗ
María. 7 Jeeˊ jwɨɨˉ ja̱ˉ gaꜙläꜙcha̱a ̱ꜙ

gyʉ̱ʉ̱ˉ ñʉʉhˉ toˉnëˊ kya̱a ̱yˈ. Mahꜗ
gaꜙbä̱ä ̱yhˉ gyʉ̱ʉ̱ˉ waˊsɨɨ̱ẖˊ. Gaꜙkya̱a ̱yˉ
nehꜙ naˊmooꜘ jeeˊ maˊ kuhˉ jahꜘ, kihꜗ
heˉ saꜙ maˊ jooˉ chaˊnehꜙ jeeˊ tä̱ä ̱hˊ
dsaˉ.

Gaꜙläꜙjnääꜘ ángele kihꜗ dsaˉ hi̱ˉ maˊ
hä̱ä̱˜ jahꜘ

8 Kooꜘ jeeˊ jwɨɨˉ ja̱ˉ, maˊ tä̱ä̱hˊ dsaˉ
hi̱ˉ maˊ hä ̱ä ̱˜ jahꜘ kya̱a̱ꜗ taꜙlaꜙ hwëˈ.
9 Niꜙ saꜙ gaꜙläꜙliihꜚ gyihꜗ, gaꜙläꜙjnääꜘ
kiyhꜗ ja̱a ̱ˉ ángel kya̱a ̱ꜗ Dsaˉjø ̱ø̱hˈ jnänˋ.
Gaꜙläꜙjnääꜘ jë ̱ë̱ˉ ñihꜗ waˊjeˉ kihꜗ Dio
läꜙkuˊ läꜙji̱i̱ꜗ kiyhꜗ. Peerꜙ gaꜙjwa̱a ̱hˈ
dsaˉ heꜘ. 10Pero ángel gaꜙjähꜘ sɨɨyhꜙ:

—Taꜙwaˊ ga ̱hˈ hnähꜘ. Jëëhꜘ, maˉjan˜
kye ̱nˊ juuˈ heˉ jmeeꜗ jë ̱ë̱ˉ jwërte dsëꜗ
läꜙjë ̱ë̱ꜙ dsaˉ. 11Naꜗmaˉläˉcha̱a ̱ꜙ kyahꜗ
hnähꜘ jeeˊ jwɨɨˉ kihꜗDavid ja̱a ̱ˉhi̱ˉ lä ̱ä̱ꜗ
hnähꜘ. Hi̱ˉ heꜘ heꜘ Cristo, Dsaˉjø ̱ø̱hˈ
jnänˋ. 12 Läꜙlaˉ jmeeꜗ lii˜ kyahꜗ hnähꜘ
kihꜗ gyʉ̱ʉ̱ˉ heꜘ. Naˉbä̱ä ̱yh˜ waˊsɨɨ̱ẖˊ
naˉkya̱a ̱yˈnehꜙnaˊmooꜘ jeeˊ kuhˉ jahꜘ
—gaꜙjähꜘ ángel.

13Läꜙcha̱hꜘ ja̱ˉ gaꜙläꜙjnääꜘ kooꜘ kihꜗ
ángel heꜘ, jwë ̱ë̱ꜘ gaˊ ángele hi̱ˉ cha ̱a̱ˉ
gyʉʉhˈ hi̱ˉmaˊ häꜙ kihꜗ Dio, maˊ jäyhꜘ:
14 ¡Heˉ baˊ cheˉ jø̱hˈga̱a ̱ˉ Dio hi ̱ˉ gyaꜗ

gyʉʉhˈ!
Waˊ hiiꜘ tiiˊ kihˈ dsaˉ jmɨˉgyʉʉꜙ hi̱ˉ

jmeeꜙ läꜙ hnøøꜗ Dio.
15Läꜙko ̱o̱ˉmaˊ gaꜙnääˋ läꜙjë ̱ë̱ꜙ ángele

heꜘ gyʉʉhˈ, dsaˉ hi̱ˉ maˊ hä ̱ä̱˜ jahꜘ
kya̱a ̱ꜗ heꜘ gaꜙjäyhꜘ sɨɨyhꜙ dsaˉkya̱a ̱yhˊ:

—Maˋ jneˊ ja̱ˉ taꜙ Belén, maꜙjëëˊ jneˊ
ko̱o̱ˉ haˉ läꜙ maˉlaꜙ, läꜙko ̱hꜘ juuˈ heˉ
maˉnʉʉˊ jneˊ kihˈ Dsaˉjø̱ø̱hˈ jnänˋ.

16 Heˉja̱ˉ gaꜙnääyꜗ koˉchihˊ,
gaꜙjnä ̱ä̱yhꜙMaría kya ̱a̱hˊ José. Jeeˊ ja̱ˉ
gaꜙjëëyꜗ naˉkya̱a ̱ˈ gyʉ̱ʉ̱ˉ nehꜙ naˊmooꜘ
jeeˊ maˊ kuhˉ jahꜘ. 17 Läꜙko ̱o̱ˉ maˊ
gaꜙjë ̱ë̱yꜗ gyʉ̱ʉ̱ˉ, gaꜙta̱a ̱yhˋ jmeeyh˜
juuˈ haˉ läꜙ gaꜙjähꜘ ángel kihꜗ gyʉ̱ʉ̱ꜙ.
18 Peerꜙ gaꜙläꜙdsa̱a̱˜ dsëꜗ läꜙjë ̱ë̱ꜙ dsaˉ
hi̱ˉ gaꜙnuuꜘ juuˈ kihꜗ hi̱ˉ maˊ hä̱ä ̱˜
jahꜘ kya ̱a̱ꜗ heꜘ. 19 Pero María ngooꜗ
baˊ dsooh˜ dsëyꜗ hiꜙ kye ̱yˉ hʉʉˊdsëˉ
kihꜗ läꜙjëꜙ heˉ gaꜙnuuyꜘ ja̱ˉ. 20 Dsaˉ
hi̱ˉ maˊ hä̱ä ̱˜ jahꜘ heꜘ gaꜙnääyˋ jmeeyꜙ
jʉʉhˉ kihꜗ Dio, hiꜙ maꜙläꜙhäyꜙ kiyhꜗ,

kihꜗ läꜙjëꜙ heˉ gaꜙnuuyꜘ hiꜙ läꜙjëꜙ heˉ
gaꜙjëëyꜗ. Jëëhꜘ, maꜙraꜙ heˉ gaꜙlaꜗ baˊ
läꜙko̱o̱ˉ teꜗ heˉ gaꜙjähꜘ ángel sɨɨyhꜙ.

Gaꜙjä̱ä̱yꜗ Jesús jeeˊ maˊ chihˈ gwahꜙ
jʉʉhꜙ

21 Maˊ gaꜙtëꜘ jñaaꜗ jmɨɨˋ, gaꜙtʉyꜘ
jmɨˉngoꜗkihꜗgyʉ̱ʉ̱ꜙmahꜗgaꜙmiꜙche ̱e̱yˉ
Jesús, ja̱ˉbaˊ jmɨɨˉ heˉ gaꜙjähꜘ ángel
läˉche ̱e̱yˉ, jä̱ä ̱ꜗ ja ̱ˉgaˊ läꜙdsaahˊMaría.

22Maˊ gaꜙdsë̱ë̱ꜗ jmɨɨˊ heˉ gaꜙmiꜙllu ̱u̱ꜗ
choˈjmiiyˉ hñiiyꜘ läꜙhihꜙ kihꜗ ley kihꜗ
Moisé, gaꜙjä̱ä ̱yꜗ gyʉ̱ʉ̱ˉ taꜙ Jerusalén
mahꜗ ta̱a ̱yhꜙ gooˉ Dio. 23 (Gaꜙjmeeyꜘ
läꜙja ̱ˉ, jëëhꜘnëˊ leykihꜗDsaˉjø ̱ø̱hˈ jnänˋ
jähꜘ läꜙlaˉ: “Läꜙjë ̱ë̱ꜙ gyʉ̱ʉ̱ˉ ñʉʉhˉ hi̱ˉ
toˉnëˊ laꜗ kwa̱a ̱t˜ la ̱a ̱ꜗ kya̱a ̱ꜗ Dio baˊ.”)
24 Heˉja̱ˉ naˊnääyˈ naˊjmeeyꜘ läꜙko̱o̱ˉ
lleˋ ley kihꜗ Dio heˉ jähꜘ: kwa ̱a ̱hˈ
ko̱o̱ˉ gya̱a ̱hꜚ chaˊbëˉ o ko̱o̱ˉ gya ̱a̱hꜚ
chaˊjuuˉ.

25 Ji̱ˉñeˉ ja̱ˉ,maˊgyaˈ jwɨɨˉ Jerusalén
ja ̱a̱ˉ dsaˉ hi̱ˉ maˊ che̱e̱ˉ Simeón.
Dsaˉ heꜘ maˊ la̱a ̱ ˈ ja ̱a̱ˉ hi̱ˉ llu ̱u ̱ꜗ,
maˊ hnaayhˉ Dio, maˊ kye ̱yˉ oˉjø ̱hꜙ
dsëˉ lloo˜ ko̱o̱ˉ jmɨɨˊ lä̱ä ̱ꜘ dsaˉ Israel.
Hiꜙ maˊ kya̱a ̱yhˊ Jmɨˉlleꜘ Naˉjngɨɨ ˈ.
26 Jmɨˉlleꜘ Naˉjngɨɨˈ gaꜙmiꜙjnääˉ kiyhꜗ
heˉ saꜙ ju̱u̱yꜘ taˊko̱ˉji̱i ̱hˈ saꜙ maˉjë̱ë̱yꜙ
hi ̱ˉ naˉhñaa̱ ̱ˊ kya ̱a̱ ˈ Dio. 27 Gaꜙjøøꜗ
Jmɨˉlleꜘ Naˉjngɨɨ ˈ kihꜗ Simeón heˉ
ngooyꜗ taꜙ jeeˊ chihˈgwahꜙ. Ja ̱ˉbaˊhor˜
ja ̱ˉ gaꜙllooꜗ choˈjmiiˉ Jesús naˊjä̱ä ̱yˉ
gyʉ̱ʉ̱ˉ kya̱a ̱yꜗ gwahꜙ mahꜗ leꜘ kiyhꜗ
läꜙko̱o̱ˉ të̱ë̱ ˈ dsaˉ jmeeꜙ läꜙko̱o̱ˉ jähꜘ
ley. 28 Jeeˊ ja ̱ˉ gaꜙe̱e̱ꜗ Simeónheꜘ gyʉ̱ʉ̱ˉ,
mahꜗ gaꜙkwayꜘ tiˊhmaahˊ kihˈ Dio,
gaꜙjäyhꜘ:
29 Dsaˉjø ̱ø̱hˈ kya ̱a̱nꜙ, naꜗ maˉdsë̱ë̱ꜗ

jmɨɨˊ kiꜙ jnäꜘ hi̱ˉ jmeeꜙ taˊheꜗ
kyahꜗ yaˉhë ̱ë̱nˈ jmɨˉgyʉʉꜙ laˉ,
läꜙko ̱o̱ˉ gaꜙchiihˊ jnäꜘ.

30 Jëëhꜘ, maˉtë̱ë̱nꜘ maˉjë̱ë̱nꜙ hi̱ˉ
maˉche ̱e̱hꜗmahꜗ lä ̱ä ̱yꜗ dsaˉ.

31 Hi ̱ˉ heꜘ gaꜙmiꜙllu ̱u ̱hˋ toꜙloꜙ nëˊ
gaꜙläꜙjë̱ë̱ꜙ dsaˉ hi̱ˉ cha̱a ̱ˉ hwaꜗ
laˉ.

32La ̱a ̱yꜗ läꜙko̱o ̱ˉwaˊjeˉheˉ läꜙjnäꜘ kihꜗ
hi̱ˉ saꜙ la ̱a ̱ꜗ judiu.

Hiꜙ kihꜗwaˊjeˉ ja ̱ˉ jä̱ꜗ jø ̱ø̱hˈ dsaˉ Israel
hi̱ˉ la̱a ̱ꜗ kya̱a ̱hꜗ, gaꜙjähꜘ Simeón.

33Peerꜙ gaꜙläꜙdsa̱a̱˜dsëꜗ José kya̱a ̱hˊ
María maˊ gaꜙnuuyꜘ läꜙjëꜙ heˉ maˊ
hlëëhꜙ Simeón kihꜗ gyʉ̱ʉ̱ꜙ. 34 Mahꜗ
gaꜙmiꜙjä̱ä ̱ꜗ Simeón choˈjmiiˉ gyʉ̱ʉ̱ˉ,
gaꜙjäyhꜘ sɨɨyhꜙMaría:

—Jëëˋ daˊ, gyʉ̱ʉ̱ˉ laˉ maˉnaˉhñaaˊ
jmeeyˈ të̱hꜗ jwë ̱ë̱ꜘ dsaˉ Israel, hiꜙ
läꜙja ̱ˉ jmeeyꜗ dsaˉje̱e̱h˜ jwë ̱ë̱ꜘ kaˉlähꜘ.
Maˉnaˉhñaa̱ ̱yˊ jmeeyꜗ lii˜ la ̱a ̱yꜗ kya̱a ̱hˊ
Dio, pero saꜙ läꜙhnääꜗ dsihꜘ. 35 Hiꜙ
kyahꜗ leꜘ läꜙko̱hꜘ heˉ dsaˉhiihˋ ñe
ˈtuuhꜚ nehꜙ tuhˉhohꜘ. Hiꜙ miˉjnääyꜙ
haˉ läꜙ laꜗ hʉʉˊdsëˉ kihꜗ jwë ̱ë̱ꜘ dsaˉ —
gaꜙjähꜘ Simeón.

36 Ja ̱ˉbaˊ jeeˊ ja̱ˉ maˊ hä ̱ä̱ˊ kaˉlähꜘ
ja ̱a̱ˉ dsaˉmëꜘ hi̱ˉ maˊ che ̱e̱ˉ Ana
jo ̱ˉmɨɨꜚ Fanuel. Dsaˉmëꜘ heꜘ maˊ
ngëë˜ juuˈ kihꜗ Dio. Maˊ la ̱a̱yˈ saˊju̱ˉ
kihꜗAser jo ̱o̱ꜘ Jacob. Maˉgyu ̱hˉ jwërte
dsaˉmëꜘ heꜘ. Gyiiꜗ ji̱ˉñeˉ baˊ gaꜙgyayˉ
kya̱a ̱hˊ dsaˉñʉʉhˉ kya̱a ̱yꜗ. 37Maˉhyaˉ
to ̱ꜙloꜙgyaꜘ naˉdsë˜ gyiiꜘgyaꜘ kye ̱ꜘ
ji̱ˉñeˉ heˉ gaꜙjä ̱yꜘ hnëëyꜘ. Saꜙ maˊ
dsaˉhlä ̱ä̱yhꜙ maˊ dsooy˜ jeeˊ chihˈ
gwahꜙ, läꜙjmɨɨ ˈ läꜙhwëˈ maˊ hnaayhˉ
Dio. Johꜘ ji̱i ̱h˜ saꜙ gaꜙtʉyꜗ kuhˉhɨy̱h˜
maˊ chu̱u̱yꜘ kya̱a ̱hˊ Dio. 38 Ja̱ˉbaˊ
hor˜ ja̱ˉ jaꜗ dsaˉmëꜘ heꜘ chu̱hꜙ kihꜗ
choˈjmiiˉ gyʉ̱ʉ̱ˉ, mahꜗ gaꜙløøyꜗ kwayꜙ
tiˊhmaahˊ kihˈ Dio. Hiꜙ maˊ hlëëyhꜙ
kihꜗ gyʉ̱ʉ̱ꜙ Jesús, chaˊnëˊ läꜙjë̱ë̱ꜙ hi̱ˉ
maˊ tä̱ä ̱hˊ jø ̱ø̱˜ lɨhꜘ baˊ lä ̱ä ̱̍ Dio dsaˉ hi̱ˉ
cha̱a ̱ˉ Jerusalén.

39 Maˉlaꜙ maˉmiˉte̱hꜗ choˈjmiiˉ
gyʉ̱ʉ̱ˉ läꜙko̱hꜘ lleˋ ley kihꜗDio, gaꜙnääyˋ
taꜙ jwɨɨˉ Nazaret heˉ nøøꜘ hwaꜗ
Galilea. 40 Ko̱o̱ˉ jmɨɨˊ ko̱o ̱ˉ jmɨɨˊ maˊ
dsaˉkwa ̱a ̱ꜙ gyʉ̱ʉ̱ˉ, hiꜙ chaˉgaˊmiihˉ
beꜘ maˊ dsaˉläˉchaˉ kiyhꜗ, hiꜙ läꜙja̱ˉ
hʉʉˊdsëˉ lluꜗ kiyhꜗ maˊ dsaˉkwa ̱a ̱ꜙ
kya̱a ̱yhˊ. Haˉ ko̱hꜘ saꜙ gaꜙmiꜙjä̱ä ̱ꜗ Dio
gyʉ̱ʉ̱ˉ kya̱a ̱ꜗ.

Läꜙ mähꜗ Jesús gaꜙjä̱ꜘ jeeˊ kihˈ
taˉjwohꜗ kya ̱a̱ꜗ ley

41 Gaꜙläꜙjëꜙ ji̱ˉñeˉ baˊ maˊ dsoo˜
choˈjmiiˉ Jesús taꜙ Jerusalén maˊ tëˉ
jmɨɨˊ heˉ ku̱hˉ dsaˉ judiu borrego

mähꜗ. 42 Maˊ gaꜙhyaˉ Jesús gyaꜙto ̱ꜘ
ji ̱ˉñeˉ, gaꜙnääyꜗ kaˉlähꜘ jmɨɨˊ läꜙko̱o̱ˉ
të ̱ë̱ ˈ dsaˉ jmeeꜙ. 43 Maˉlaꜙ maˉgoh˜
jmɨɨˊ gaꜙnääˋ choˈjmiiyˉ taꜙ kihꜗ, niꜙ saꜙ
liihꜚ gyihꜗ gaꜙjä̱ꜘ Jesús jwɨɨˉ Jerusalén.
44 Maˊ jmeeyꜙ hʉʉˊdsëˉ, hä̱ä ̱ˊ Jesús
jeeˊ kihˈ dsaˉ hi̱ˉ gaꜙnääˋ chaˊjwëꜗ
ja ̱ˉ. Läꜙta̱a ̱ ˈ jmɨɨˊ gaꜙta̱a ̱yhˋ jwëˈ,
ja ̱ˉgaˊ gaꜙhnaayhˉ jeeˊ kihˈ dsaˉ hi̱ˉ
cha ̱a̱ˉ kya ̱a̱yꜗ, hiꜙ läꜙja̱ˉ jeeˊ kihˈ
dsaˉ hi̱ˉ kyu̱u ̱yꜙ kaˉlähꜘ. 45 Maˊ
saꜙ gaꜙjnä ̱ä̱yhꜙ, gaꜙkë̱yhꜗ kaˉlähꜘ taꜙ
Jerusalén naˊhnääyhˉ.

46 Gaꜙtëꜘ hnëˉ jmɨɨˊ, ja̱ˉgaˊ
gaꜙjnä ̱ä̱yhꜙ Jesús jeeˊ chihˈ gwahꜙ
naˉgyayꜗ jeeˊ kihˈ taˉjwohꜗ kya̱a ̱ꜗ ley,
maˊ nuuyˉ haˉ läꜙ hlëëhꜙ dsaˉ heꜘ
hiꜙ Jesús maˊ ngɨɨꜙ juuˈ kiyhꜗ kaˉlähꜘ.
47Läꜙjë ̱ë̱ꜙ hi ̱ˉmaˊ tä̱ä ̱hˊ nuuˉ kiyhꜗmaˊ
dsa̱a ̱˜ dsëyꜗ haˉ ko ̱o̱ˉ saꜙ maˊ kyʉʉh˜
Jesús hiꜙ läꜙja ̱ˉ kihꜗ juuˈ heˉ maˊ
je ̱e̱yhˉ ja̱ˉ. 48 Maˊ gaꜙjëëꜗ choˈjmiiyˉ,
gaꜙläꜙdsa̱a ̱˜ dsëyꜗ, mahꜗ gaꜙjähꜘ María
sɨɨyhꜙ:

—Gyʉ̱ʉ̱ˉ kya̱a ̱nꜙ, ¿heˉlaˈ maˉjmeehˊ
läꜙnaˉ kya̱a ̱ꜗ jnäähˈ? Haˉ ko̱hꜘ saꜙ lleˋ
dsënꜙ kya̱a ̱hˊ Tääˋ kya̱a ̱hˈ jeeˊ gaꜙnøøˊ
jnäähꜗ hnäähꜙ jnäähˈ hneˉ.

49Heˉja̱ˉ gaꜙje̱e̱hˉ Jesús juuˈ kiyhꜗ:
—¿Heˉlaˈgaꜙnääˊhnähꜘhnaahꜙ jnäꜘ?

¿Cheˊ saꜙ ñehˊ hnähꜘ heˉ gaꜙtë ̱ë̱nꜘ
miˊtenˋ kinꜙ kya ̱a̱hˊ Tääˋ kya̱a ̱nꜙ?

50 Pero saꜙ gaꜙläꜙngëëꜘ choˈjmiiyˉ
heˉ gaꜙhlëëyhꜘ läꜙja ̱ˉ. 51 Ja ̱ˉgaˊ
yaꜙhë ̱ë̱yꜗ mahꜗ gaꜙnääyˋ ko ̱ˉjø̱hꜘ
kya ̱a̱yhˊ taꜙ Nazaret. Jeeˊ ja̱ˉ
gaꜙmiꜙteyꜗ gaꜙläꜙjëꜙ baˊ heˉ maˊ
jähꜘ choˈjmiiyˉ. Hiꜙ María ngooꜗ
baˊ dsooh˜ dsëyꜗ läꜙjëꜙ juuˈ heˉ
gaꜙnuuyꜘ. 52 Hiꜙ Jesús ko̱o̱ˉ jmɨɨˊ
ko̱o̱ˉ jmɨɨˊ dsaˉläˉjø ̱ø̱hˈ gyihꜗ. Läꜙja̱ˉ
chaˉgaˊmiihˉ dsaˉläˉkyʉʉyh˜ ko̱o̱ˉ
häˊ ko̱o̱ˉ häˊ. Maˊ tɨh˜ dsëˈ Dio läꜙjëꜙ
heˉ maˊ jmeeyꜙ, hiꜙ läꜙkye̱ˉ dsaˉ
kaˉlähꜘmaˊ tɨh˜ dsëꜗ.

3
Gaꜙløøꜗ Jwa̱a̱ꜚ kwaꜙ juuˈ
(Mt. 3:1-12;Mr. 1:1-8; Jn. 1:19-28)

1 Maˉhyaˉ gyaꜙhñaꜘ ji̱ˉñeˉ la ̱a̱ꜗ
Tiberio rey toˉnëˊ. Ji ̱ˉñeˉ ja̱ˉ maˊ
la ̱a ̱ ˈ Poncio Pilato lleˊmohꜘ hwaꜗ
Judea. Herode maˊ la ̱a ̱ ˈ taˊ hwaˈ
Galilea, Felipe ø ̱ø̱yhꜚmaˊ la ̱a ̱ˈ taˊ hwaˈ
Itureakya̱a ̱hˊhwaˈTraconite. Lisania
maˊ la̱a ̱ ˈ taˊ hwaˈ Abilinia. 2 Ja̱ˉbaˊ
ji̱ˉñeˉ ja̱ˉ, Aná kya̱a ̱hˊ Caifá maˊ la̱a ̱ ˈ
jmiˉdsaˉ ka̱a ̱hˊ. Läꜙ maˊja̱ˉ gaꜙhlëëhꜘ
Dio kya̱a ̱hˊ Jwa̱a ̱ꜚ jo ̱o̱ꜘ Zacaría läꜙko̱o̱ˉ
maˊ gyayˈ hwaꜗ ki̱i ̱ꜙ jeeˊ saꜙ kwaꜙ niꜙ
miihˉ. 3 Heˉja̱ˉ maˊ dsooy˜ läꜙka ̱a̱ˉ
jeeˊ laˈ chaˊhooˊ jmɨɨˉ Jordán maˊ
dsaˉkwayꜙ juuˈ heˉ sa ̱a̱ꜙ dsaˉ jmɨɨˉ hiꜙ
gaꜙhlë ̱ë̱yhꜗ dsaˉ mahꜗ waˊ dsaˉje ̱e̱yh˜
kya̱a ̱hˊ Dio mahꜗ ko̱o ̱ꜙ Dio dsëꜗ kihꜗ
dsoˊkyeˉ kiyhꜗ. 4 Läꜙja̱ˉ gaꜙläꜙteꜗ
läꜙko̱o̱ˉnaˉsɨɨˉ juuˈheˉgaꜙhlëëhꜘ Isaía
hi̱ˉ gaꜙngëëꜗ juuˈ kihꜗ Dio lloꜘjooꜗ,
gaꜙjäyhꜘ:
Ki ̱i̱ˉ nʉʉhꜙ ko̱o ̱ˉ lleꜘ heˉ hlëëhꜙ hwaꜗ

ki̱i ̱ꜙ jeeˊ saꜙ kwaꜙ niꜙmiihˉ:
“Miˉlluˋ hnähꜘ jwëˈ kihꜗ Dsaˉjø ̱ø̱hˈ

jnänˋ,
miˉllu ̱u ̱ˋ hnähꜘ hñaahꜗ mahꜗ he ̱e̱hˊ

hnihꜘwaˊraˉ gaꜙtëꜘ jeeˊ jäyꜙ.
5 Läꜙka̱a ̱ˉ jeeˊ laˈ chaˊgwaaˉ hnøøꜗ

ka̱hꜙ gwaahˊ,
hnøøꜗ liiꜘ ko̱o̱ˉ mëëˉ mohꜘ jeeˊ laˈ

chaˊsɨɨˉ.
Jwëˈ jlʉˉgye ̱h˜ hnøøꜗ liiꜘ ko ̱ˉdsooꜘ.
Jwëˈ heˉ laꜗ taˉjuhˉ, hnøøꜗ liiꜘ ko̱o̱ˉ

mëëˉ baˊ.
6 Maˊja̱ˉ gaˊ jëëˈ läꜙjë̱ë̱ꜙ dsaˉ, haˉ läꜙ

lä ̱ä̱ꜗ Dio jneˊ taꜙlaꜙ kihꜗ hi̱ˉ jäꜙ”,
gaꜙjähꜘ Isaía.

7 Heˉja̱ˉ läꜙlaˉ gaꜙjähꜘ Jwa ̱a̱ꜚ sɨɨhꜙ
gaꜙläꜙjë ̱ë̱ꜙ hi̱ˉ naˊnääˈmaˊ sa̱a ̱ꜙ jmɨɨˉ:

—Hnähꜘ la ̱a ̱hꜗ läꜙko̱hꜘ mɨɨhˉ hi̱ˉ
kyʉ̱ʉ̱ꜙ. ¿Hii̱ ̱ˉ maˉsɨɨhꜙ hnähꜘ heˉ lä̱ä ̱hꜘ
hnähꜘ hñaahꜗ kihꜗ heˉ wɨɨꜘ heˉ naꜗ
gaˊ jäꜙ? 8 Toˉnëˊ daˊ miˉjnääˈ hnähꜘ
heˉ maˉtʉhꜗ hnähꜘ jwëꜘ hlɨɨhˈ mahꜗ
jmeehˈ hnähꜘ heˉ lluꜗ jmahꜗ baˊ, ja̱ˉgaˊ
laˈ dsooꜘ heˉ maˉje ̱e̱h˜ hnähꜘ kya̱a ̱hˊ
Dio. Moꜙtoꜙ jmeeˉ hnähꜘ hʉʉˊdsëˉ
lä ̱ä ̱hꜘ hnähꜘ läꜙlluꜗ heˉ jwahꜘ hnähꜘ:
“Abraham baˊ la ̱a ̱ ˈ tääˋ jnänˋ.” Jëëhꜘ
jnäꜘ jwahnꜙ, lihꜙ baˊ Dio jmeeꜗ hwë ̱ë̱ꜙ
saˊju ̱ˉ kihꜗ Abraham läꜙkye̱ˉ kihꜗ
ku ̱u̱ˊ laˉ. 9 Heeꜚ ñe ˈlähˉ maˉkyeˉ

maˉnaˊlluˋ hʉʉˊ hmaˉ. Läꜙjëꜙ chaahˈ
hmaˉ heˉ saꜙ lluꜗ mɨɨ ˈ kihꜗ, heˉ ja̱ˉ
dsaˉtuˋ mahꜗ dsooꜗ chaˊjeˉ —gaꜙjähꜘ
Jwa̱a ̱ꜚ.

10 Läꜙjë ̱ë̱ꜙ baˊ dsaˉ maˊ ngɨɨꜙ juuˈ
kiyhꜗ, maˊ jäyhꜘ:

—¿Haˉ läꜙ jmeeˊ jnäähꜗ ja̱ˉ?
11 Mahꜗ gaꜙje̱e̱yhˉ kihꜗ dsaˉ,

gaꜙsɨɨyhꜙ:
—Hnähꜘhi̱ˉ chaˉ to̱ꜗ lë̱ë̱ˋhmɨɨhˉ kihꜗ,

kwëëhˋ ko̱o̱ˉ hi ̱ˉ saꜙ chaˉ kihꜗ. Hiꜙ
hnähꜘ hi̱ˉ kuhˉhɨẖ˜ lluꜗ, kwëëhˋmiihˉ
hi ̱ˉ jmeeꜙ biiꜗ kihꜗ.

12 Hiꜙ naˊnääˈ kaˉlähꜘ hi̱ˉ ko̱o̱
ˈ kuˊsɨhˉ mahꜗ sa̱a ̱yꜙ jmɨɨˉ. Mahꜗ
gaꜙsɨɨyhꜙ Jwa̱a ̱ꜚ:

—Taˉjwohꜗ, hiꜙ jnäähˈ, ¿haˉ läꜙ jmeeˊ
jnäähꜗ kaˉlähꜘ?

13Mahꜗ gaꜙjähꜘ Jwa̱a ̱ꜚ sɨɨyhꜙ:
—Läꜙko̱o ̱ˉ teꜗ lleˋkihˈbaˊko̱o̱hˈhnähꜘ

kihꜗ dsaꜙ.
14Hløøꜘ kaˉlähꜘ gaꜙngɨɨꜘ juuˈ kiyhꜗ:
—¿Haˉ gaˊ jnäähꜗ naꜙ, haˉ läꜙ jmeeˊ

jnäähꜗ ja̱ˉ?
Mahꜗ gaꜙjäyhꜘ:
—Taꜙ jø̱ø̱hˋ hnähꜘ dsaˉ mahꜗ jñuuhˊ

hnähꜘ heˉ chaˉ kiyhꜗ, niꜙ taꜙ hnëëꜙ
hnähꜘ dsaˉ hi̱ˉ saꜙ ä ̱ä ̱ˉ dsooˊ kya̱a ̱hˊ
juuˈ taˉjuuˈ. He̱e̱hˋ baˊ hnähꜘ läꜙko̱o̱ˉ
teꜗ heˉ lë ̱hˈ hnähꜘ.

15Peerꜙ läꜙjë̱ë̱ꜙdsaˉ judiumaˊhnøøˈ
waˊraˉ jähꜘ kihꜗ maˉllooꜗ baˊ jmɨɨˊ heˉ
lä ̱ä ̱yꜘ, heˉja̱ˉmaˊ jmeeyꜙ hʉʉˊdsëˉ cheˊ
heꜘ baˊ Jwa̱a ̱ꜚ naˉ hi̱ˉ la ̱a̱ꜗ Cristo hi̱ˉ
naˉhñaa̱ ̱ˊ kya̱a ̱ ˈ Dio. 16 Gaꜙjähꜘ Jwa̱a ̱ꜚ
gaꜙsɨɨhꜙ läꜙjë ̱ë̱ꜙ dsaˉ heꜘ:

—Maꜙraꜙ juˈdsooꜘ jwë̱ë ̱hn˜ hnähꜘ,
jnäꜘ cha ̱a̱nˊ dsaˉ jmɨɨˉ kya̱a ̱hˊ jmɨɨˉ
baˊ. Pero jäꜙ ja ̱a̱ˉ hi̱ˉ jø̱ø ̱hˈ gaˊ läꜙko̱hꜘ
gaˊ jnäꜘ. Hiꜙ niꜙ saꜙ të̱ˊdsë̱ë̱nꜗ chi-
ihnˊ mahꜗ llenˋ looˉ heˉ häˊ tɨɨyˊ. Hi̱ˉ
heꜘ cha̱a ̱ꜗ hnähꜘ jmɨɨˉ kya̱a ̱hˊ Jmɨˉlleꜘ
Naˉjngɨɨˈ, hiꜙkya̱a ̱hˊ jeˉkaˉlähꜘ. 17Hi̱i ̱ꜚ
chehꜗ miˉlluꜗ mɨ ˈtrigo, maˉcho̱o̱yhˉ
heˉ kya̱a̱hˊ jwäy ˈ. Maˉlaꜙ maˉko̱o̱yˈ
mɨ ˈtrigo kiyhꜗ, llayꜗ lluꜗ, ja̱ˉgaˊ jë ̱yˈ
waˊhløøˉ kihꜗ kya̱a ̱hˊ jeˉ heˉ moꜙsoꜙ
hʉʉꜙ ji̱hˊko̱hꜘ.

18 Hiꜙ gaꜙhlë̱ë̱yhꜗ dsaˉ kya̱a ̱hˊ
chaˉgaˊmiihˉ juuˈ heˉ gaꜙmiꜙjnääyˉ

haˉ läꜙ laꜗ juˈhmëëꜘ heˉ maˊ kwayꜙ.
19 Hiꜙ gaꜙjʉʉyhꜗ kihꜗ Herode hi̱ˉ
maˊ la ̱a̱ ˈ taˊ, kihꜗ heˉ maˊ kya ̱a̱yhˊ
Herodíamëˊ Felipe, heꜘ baˊ dsaˉñʉʉhˉ
ø̱ø ̱yhꜚ. Hiꜙ gaꜙjʉʉyhꜗ kihꜗ Herode, kihꜗ
gaꜙläꜙjëꜙ heˉ hlɨɨhˈ heˉ maˊ jmeeyꜙ.
20 Hiꜙ kë̱ë̱ˉ gaˊ gaꜙbä̱ä ̱hˉ Herode
jyohꜘ dsooˊ, hehꜗ heˉ gaꜙta̱a̱yhˉ Jwa̱a ̱ꜚ
nehꜙñeˈ.

Gaꜙsa̱a̱ˉ Jesús jmɨɨˉ
(Mt. 3:13-17;Mr. 1:9-11)

21 Ko̱o ̱ˉ jmɨɨˊ läꜙ maˊ chehˈ Jwa̱a ̱ꜚ
cha̱a ̱˜dsaˉ jmɨɨˉ, Jesúskaˉlähꜘgaꜙsa ̱a̱ˉ
jmɨɨˉ. Taˊko̱ˉji̱i ̱hˈ maˊ ngɨɨꜙ Jesús kiyhꜗ
kihꜗ Dio gaꜙnaꜘ gyʉʉhˈ jmɨˉgyʉʉꜙ.
22 Hiꜙ gaꜙjyooꜗ nëˊ kiyhˈ Jmɨˉlleꜘ
Naˉjngɨɨ ˈ, gaꜙläꜙjnääyꜘ, la ̱a̱yꜗ läꜙko̱hꜘ
ja ̱a̱ˉ juuˉ. Läꜙcha̱hꜘ ja̱ˉ gaꜙläꜙnʉʉhꜘ
ko̱o̱ˉ juuˈ heˉ jaꜗ gyʉʉhˈ heˉmaˊ jähꜘ:

—Hneˉ la ̱a ̱hꜗ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Peerꜙ cha̱a ̱nˉ lluꜗ kya̱a ̱hˊ
hneˉ.

Jeeˊ laˉ naˉsɨɨˉ jmɨɨˉ kihꜗ dsaˉ
maˉgyu ̱hˉ kya ̱a̱ꜗ Jesús

(Mt. 1:1-17)
23 Maˊ hä̱ä ̱ˊ Jesús ko ̱o̱ˉ gyiiꜘgyaꜘ

ji̱ˉñeˉ maˊ gaꜙløøyꜗ kwayꜙ juuˈ. Maˊ
jmä̱ä ̱˜ dsihꜘ la ̱a̱yꜗ jo̱o̱ꜘ José. José heꜘ
maˊ la ̱a ̱ ˈ jo ̱o̱ꜘ Elí. 24 Elí heꜘ maˊ la̱a ̱
ˈ jo ̱o̱ꜘ Matat. Matat heꜘ maˊ la ̱a̱ ˈ jo ̱o̱ꜘ
Leví. Leví heꜘ maˊ la ̱a ̱ ˈ jo ̱o̱ꜘ Melqui.
Melqui heꜘmaˊ la̱a ̱̍ jo ̱o̱ꜘ Jana. Jana heꜘ
maˊ la ̱a ̱ ˈ jo ̱o̱ꜘ José. 25 José heꜘ maˊ la ̱a ̱ ˈ
jo ̱o̱ꜘ Matatía. Matatía heꜘ maˊ la ̱a ̱ˈ jo ̱o̱ꜘ
Amó. Amó heꜘ maˊ la ̱a ̱ ˈ jo ̱o̱ꜘ Nahum.
Nahum heꜘ maˊ la̱a ̱ ˈ jo ̱o̱ꜘ Esli. Esli
heꜘ maˊ la ̱a ̱ ˈ jo̱o̱ꜘ Nagai. 26 Nagai heꜘ
maˊ la ̱a̱ˈ jo ̱o̱ꜘ Maat. Maat heꜘ maˊ la ̱a ̱ ˈ
jo ̱o̱ꜘ Matatía. Matatía heꜘ maˊ la ̱a ̱ˈ jo ̱o̱ꜘ
Semei. Semei heꜘ maˊ la ̱a̱ ˈ jo̱o ̱ꜘ José.
José heꜘ maˊ la ̱a ̱ ˈ jo ̱o̱ꜘ Judá. 27 Judá
heꜘ maˊ la ̱a ̱ ˈ jo ̱o̱ꜘ Joana. Joana heꜘ
maˊ la ̱a ̱ ˈ jo ̱o̱ꜘ Resa. Resa heꜘ maˊ la̱a ̱
ˈ jo ̱o̱ꜘ Zorobabel. Zorobabel heꜘ maˊ
la ̱a ̱ ˈ jo ̱o̱ꜘ Salatiel. Salatiel heꜘ maˊ la̱a ̱
ˈ jo ̱o̱ꜘ Neri. 28 Neri heꜘ maˊ la ̱a ̱ ˈ jo ̱o̱ꜘ
Melqui. Melqui heꜘ maˊ la ̱a̱ˈ jo ̱o̱ꜘ Adi.
Adi heꜘ maˊ la ̱a ̱ ˈ jo ̱o̱ꜘ Cosam. Cosam
heꜘmaˊ la ̱a ̱ˈ jo ̱o̱ꜘ Elmodam. Elmodam

heꜘ maˊ la ̱a̱ ˈ jo ̱o̱ꜘ Er. 29 Er heꜘ maˊ la ̱a̱
ˈ jo ̱o̱ꜘ Josué. Josué heꜘ maˊ la ̱a̱ ˈ jo ̱o̱ꜘ
Eliezer. Eliezer heꜘmaˊ la ̱a ̱̍ jo̱o ̱ꜘ Jorim.
Jorim heꜘmaˊ la ̱a ̱̍ jo̱o̱ꜘMatat. 30Matat
heꜘ maˊ la ̱a ̱ ˈ jo̱o ̱ꜘ Leví. Leví heꜘ maˊ
la ̱a ̱ ˈ jo̱o̱ꜘ Simeón. Simeón heꜘ maˊ la ̱a̱ˈ
jo ̱o̱ꜘ Judá. Judá heꜘ maˊ la ̱a̱ˈ jo ̱o̱ꜘ José.
José heꜘmaˊ la ̱a ̱ˈ jo ̱o̱ꜘ Jonán. Jonán heꜘ
maˊ la ̱a̱ ˈ jo ̱o̱ꜘ Eliaquim. 31 Eliaquim
heꜘ maˊ la ̱a ̱ ˈ jo ̱o̱ꜘ Melea. Melea heꜘ
maˊ la̱a ̱ˈ jo ̱o̱ꜘMainán. Mainán heꜘmaˊ
la ̱a ̱ ˈ jo ̱o̱ꜘ Matata. Matata heꜘ maˊ la ̱a ̱ ˈ
jo ̱o̱ꜘ Natán. 32 Natán heꜘ maˊ la ̱a ̱ ˈ jo ̱o̱ꜘ
David. David heꜘ maˊ la̱a ̱ ˈ jo̱o̱ꜘ Isaí.
Isaí heꜘ maˊ la ̱a̱ˈ jo ̱o̱ꜘ Obed. Obed heꜘ
maˊ la ̱a̱ ˈ jo ̱o̱ꜘ Booz. Booz heꜘ maˊ la ̱a̱
ˈ jo̱o ̱ꜘ Salmón. Salmón heꜘ maˊ la̱a ̱ ˈ
jo ̱o̱ꜘ Naasón. 33 Naasón heꜘ maˊ la ̱a̱
ˈ jo ̱o̱ꜘ Aminadab. Aminadab heꜘ maˊ
la ̱a ̱ˈ jo ̱o̱ꜘ Aram. Aram heꜘmaˊ la ̱a ̱ˈ jo ̱o̱ꜘ
Esrom. Esrom heꜘ maˊ la ̱a̱ˈ jo ̱o̱ꜘ Fare.
Fare heꜘ maˊ la ̱a ̱ ˈ jo ̱o̱ꜘ Judá. 34 Judá
heꜘ maˊ la ̱a̱ˈ jo ̱o̱ꜘ Jacob. Jacob heꜘ maˊ
la ̱a ̱ ˈ jo ̱o̱ꜘ Isaac. Isaac heꜘ maˊ la ̱a ̱ ˈ jo ̱o̱ꜘ
Abraham. Abraham heꜘ maˊ la ̱a ̱ ˈ jo ̱o̱ꜘ
Taré, Taré heꜘ maˊ la ̱a ̱ ˈ jo ̱o̱ꜘ Nacor.
35Nacor heꜘmaˊ la ̱a ̱̍ jo ̱o̱ꜘ Serug. Serug
heꜘmaˊ la ̱a ̱̍ jo ̱o̱ꜘ Ragau. Ragau heꜘmaˊ
la ̱a ̱ ˈ jo̱o ̱ꜘ Peleg. Peleg heꜘ maˊ la̱a ̱ ˈ jo ̱o̱ꜘ
Heber. Heber heꜘ maˊ la ̱a ̱ ˈ jo ̱o̱ꜘ Sala.
36Salaheꜘmaˊ la ̱a̱ˈ jo̱o̱ꜘCainán. Cainán
heꜘ maˊ la ̱a ̱ ˈ jo ̱o̱ꜘ Arfaxad. Arfaxad
heꜘ maˊ la ̱a̱ ˈ jo ̱o̱ꜘ Sem. Sem heꜘ maˊ
la ̱a ̱ ˈ jo̱o ̱ꜘ Noé. Noé heꜘ maˊ la̱a ̱ ˈ jo ̱o̱ꜘ
Lamec. 37 Lamec heꜘ maˊ la ̱a ̱ ˈ jo ̱o̱ꜘ
Matusalén. Matusalén heꜘ maˊ la ̱a ̱ ˈ
jo ̱o̱ꜘEnoc. Enoc heꜘmaˊ la ̱a̱ˈ jo ̱o̱ꜘ Jared.
Jared heꜘ maˊ la ̱a̱ ˈ jo ̱o̱ꜘ Mahalaleel.
Mahalaleel heꜘ maˊ la ̱a ̱ ˈ jo ̱o̱ꜘ Cainán.
38Cainánheꜘmaˊ la ̱a ̱̍ jo ̱o̱ꜘEnó. Enóheꜘ
maˊ la ̱a ̱ ˈ jo ̱o̱ꜘ Set. Set heꜘ maˊ la ̱a̱ˈ jo ̱o̱ꜘ
Adán. Adán heꜘmaˊ la ̱a ̱ˈ jo̱o̱ꜘ Dio.

4
Gaꜙka̱ꜗ hi ̱ˉsaꜙllu ̱ꜗ dsëꜗ Jesús
(Mt. 4:1-11;Mr. 1:12-13)

1 Chaˉmiihˉ beꜘ kihꜗ Jmɨˉlleꜘ
Naˉjngɨɨ ˈ maˉkye ̱ˉ Jesús. Heˉja̱ˉ
maˉlaꜙ maˉsa ̱a ̱yˉ jmɨɨˉ chaˊjmɨɨˉ
Jordan, läꜙcha̱hꜘ ja̱ˉ gaꜙjøøꜗ Jmɨˉlleꜘ

kiyhꜗ ngooyꜗ taꜙ jeeˊ laˈ hwaꜗ ki ̱i̱ꜙ.
2 Jeeˊ ja̱ˉ gaꜙjä ̱yꜘ to ̱ꜗlooꜗ jmɨɨˋ jeeˊ gaꜙka̱ꜗ
hi̱ˉsaꜙllu ̱ꜗ dsëyꜗ. Saꜙ chaˉ gaꜙkuyhˉ
niꜙmiihˉ taˊko ̱ˉji̱i̱hˈmaˊ gyayˈ jeeˊ ja ̱ˉ.
Maˉngëëꜘ heˉ ja̱ˉ, jaꜗ kyo ̱yhꜙ. 3Heˉja̱ˉ
gaꜙjähꜘ hi̱ˉsaꜙllu ̱ꜗ sɨɨyhꜙ:

—Cherˊmahꜗ dsooꜘ la ̱a ̱hꜗ Jo̱o̱ꜘ Dio,
jmeeˊ hihꜙmahꜗ liiꜙ heˊñiihꜚ ku̱u ̱ˊ laˉ.

4 Mahꜗ gaꜙje ̱e̱hˉ Jesús juuˈ kiyhꜗ,
gaꜙjäyhꜘ:

—Maˉnaˉsɨɨˉbaˊ: “Ja ̱ꜙmaꜙlaꜙ kya̱a ̱hˊ
heˉ kihˉhi̱hnˉ jmeeꜙ cha̱a ̱ˉ jneˊ.
Kya̱a̱hˊ läꜙjëꜙ juuˈ kihꜗ Dio baˊ jmeeꜙ
cha̱a ̱ˉ jneˊ.”

5 Heˉja̱ˉ gaꜙjøøꜗ hi ̱ˉsaꜙllu ̱ꜗ kiyhꜗ läꜙ
gaꜙtëꜘ ko ̱o̱ˉ mohꜘ ñiiꜘ mahꜗ kya̱a ̱hˊ
ko̱ˉhwëëꜘ pihˈ baˊ gaꜙheeyhꜗ läꜙka ̱a̱ˉ
jeeˊ jwɨɨˉ kaahˊ heˉ chaˉ jmɨˉgyʉʉꜙ.
6Mahꜗ gaꜙjäyhꜘ:

—Kwanˋ jwëˈ mahꜗ jmeehˈ hihꜙ
läꜙka ̱a ̱ˉ jeeˊ jwɨɨˉ naˉ, hiꜙ kwëëhnꜚ
hneˉ läꜙjëꜙ gaˊ heˉ laꜗ naˊhñaahꜗ heˉ
chaˉ kihꜗ. Jëëhꜘ, jnäꜘ gaꜙhyohnꜗ
läꜙjëꜙ heˉ naˉ hiꜙ leꜘ kwëëhnꜚ hi ̱ˉ llaꜙ
dsënꜙ. 7 Läꜙjëꜙ heˉ naˉ kwëëhnꜚ hneˉ
cherˊmahꜗ gaꜙju̱u ̱hˊ jnëhˊ chaˊnënꜙ,
jmä̱ä ̱hˈ jnäꜘ jø̱ø̱hnˈ.

8Mahꜗ gaꜙjähꜘ Jesús sɨɨyhꜙ:
—Gwa ̱a̱hˉ kiꜙ jnäꜘ Tanaˊ, jëëhꜘ

maˉnaˉsɨɨˉ baˊ jeeˊ jyohꜘ kaˉlähꜘ:
“Kihꜗ Dsaˉjø ̱ø̱hˈ hi̱ˉ la̱a ̱ꜗ Dio kya̱a ̱hꜗ
baˊ jmeehˈ jʉʉhˉ. Kihꜗ ja̱a ̱ˉ hñiiꜘ bihꜗ
jmeehˈ taˊheꜗ.”

9 Maˉngëëꜘ heˉ ja̱ˉ, gaꜙjøøꜗ
hi̱ˉsaꜙllu ̱ꜗ kiyhꜗ taꜙ jeeˊ chihˈ gwahꜙ
jwɨɨˉ Jerusalén. Maˊ gaꜙllaꜙnääyꜗ jeeˊ
ja ̱ˉ, gaꜙjä̱ä ̱yꜗ läꜙ gaꜙtëꜘ gyʉʉhˈ kihꜗ
gwahꜙ jʉʉhꜙ, gaꜙsɨɨyhꜙ:

—Cherˊmahꜗ dsooꜘ la ̱a ̱hꜗ Jo̱o̱ꜘ Dio,
jwä ̱ä ̱ꜙ hñaahꜗ läꜙ gaꜙtëꜘ hwaꜗ. 10 Jëëhꜘ
naˉsɨɨˉ baˊ kaˉlähꜘ:
Dio che̱e̱ꜗ ángele kya̱a ̱yꜗ kooꜘ kyahꜗ

mahꜗ hä ̱ä̱yꜗ hneˉ.
11 Läꜙja ̱ˉ jä ̱ä̱yꜗ hneˉ läꜙ hä̱ä ̱yˉ goohˉ,

mahꜗ saꜙ llaˉñuꜗ tɨɨhˊ kya̱a ̱hˊ
ku̱u ̱ˊ.

12 Mahꜗ gaꜙje ̱e̱hˉ Jesús juuˈ kiyhꜗ,
gaꜙjäyhꜘ:

—Maˉnaˉsɨɨˉ baˊ kaˉlähꜘ: “Taꜙ ka̱ˉ
dsëꜗ Dio hi̱ˉ la ̱a̱ꜗ Dsaˉjø ̱ø̱hˈ kya̱a ̱hꜗ.”

13 Maˉlaꜙ maˉka ̱ꜗ hi̱ˉsaꜙllu ̱ꜗ dsëꜗ
Jesús, gaꜙläꜙø̱ø̱yꜘ kiyhꜗmiihˉ jmɨɨˊ.

Gaꜙløøꜗ Jesús kwayꜙ juuˈ hwaꜗ
Galilea

(Mt. 4:12-17;Mr. 1:14-15)
14 Maˉngëëꜘ heˉ ja̱ˉ, ngaahꜗ Jesús

taꜙ hwaꜗ Galilea kye ̱yˉ chaˉmiihˉ
beꜘ kihꜗ Jmɨˉlleꜘ Naˉjngɨɨ ˈ. Maˊ hiiꜘ
juuˈ kiyhꜗ läꜙka ̱a̱ˉ jeeˊ jwɨɨˉ heˉ täähˊ
läꜙkuˊ läꜙji̱i ̱ꜗ hwaꜗ ja̱ˉ. 15Maˊ miˉtë̱ë̱yꜙ
dsaˉ hi ̱ˉ tä̱ä̱hˊ läꜙko ̱o̱ˉ läꜙko̱o ̱ˉ gwahꜙ
mähˉ hiꜙ gaꜙläꜙjë ̱ë̱ꜙ dsaˉ gaꜙjmeeꜘ
jʉʉhˉ kiyhꜗ. 16 Gaꜙlla̱a ̱yhꜗ jeeˊ jwɨɨˉ
Nazaret jeeˊ gaꜙkwa ̱a ̱yꜗ. Gaꜙheyꜗ nehꜙ
gwahꜙmähˉ läꜙko̱o̱ˉmaˊ të̱ë̱yꜗ jmeeyꜙ
jmɨɨˊ heˉ te̱e̱hˉ dsaˉ dsëꜗ. Jeeˊ ja̱ˉ
gaꜙnooyˉ mahꜗ gaꜙhëyꜘ juuˈ kihꜗ Dio
heˉ maˉnaˉsɨɨˉ jä̱ä ̱ꜗ. 17 Gaꜙkwëëhꜗ
dsihꜘ jeˉheˉ gaꜙsɨɨꜘ Isaíahi̱ˉmaˊngëë˜
juuˈ kihꜗ Dio. Gaꜙji̱i ̱yꜗ moˊjeˉ mahꜗ
gaꜙjnøøyhꜗ jeeˊ naˉsɨɨˉ läꜙlaˉ:
18Kye̱nˊ Jmɨˉlleꜘ kihꜗ Dio nëˊ kinꜙ.
Maˉhñaa̱ ̱yꜗ jnäꜘ mahꜗ kwanˋ juˈhmëëꜘ

kihꜗ hi̱ˉ täˉñeeꜘ.
Gaꜙche ̱e̱yꜗ jnäꜘ mahꜗ hlë ̱ë̱hnˊ hi̱ˉ saꜙ

chaˉ oˉjø̱hꜙ dsëˉ kihꜗ.
Jmeenˋ juuˈ haˉ läꜙ jeeˊ lä ̱ä̱ꜘ hi̱ˉ tä̱ä ̱hˊ

nehꜙñeˈ.
Jmeenˋ jëëˈ hi̱ˉ tʉʉˊ.
Lä ̱ä ̱nˊ dsaˉ hi̱ˉ dsaˉngëëꜘ lliꜘwɨɨꜘ.
19 Jmeenˋ juuˈ heˉ maˉtøøhnˊ ji̱ˉñeˉ

heˉmiˉjä̱ä ̱ꜗ Dio dsaˉ.
20 Maˉngëëꜘ maˉhëꜘ Jesús juuˈ ja ̱ˉ,

gaꜙbä̱ä ̱yꜗ moˊjeˉ mahꜗ gaꜙngëëyꜗ kihꜗ
hi ̱ˉ maˊ häˊ gooˉ, ja ̱ˉgaˊ gaꜙgyayˉ.
Läꜙjë ̱ë̱ꜙ hi̱ˉmaˊ tä̱ä ̱hˊ jeeˊ ja̱ˉmaˊ jë̱ë̱y˜
ko̱o̱ˉ hwehˉ. 21Mahꜗ gaꜙløøyꜗ hlë ̱ë̱yh˜
dsaˉ heꜘ:

—Naꜗ maˉläˉteꜗ juuˈ kihꜗ Dio heˉ
maˉhënꜗ chaˊnëhˊ hnähꜘ.

22Gaꜙläꜙjë ̱ë̱ꜙ baˊ dsaˉmaˊ hlëëhꜙ lluꜗ
kihꜗ Jesús, hiꜙ maˊ dsa̱a ̱˜ dsëyꜗ kihꜗ
jna ̱a ̱hˈ laꜗ juuˈ heˉ maˊ hlëëhꜙ Jesús.
Mahꜗmaˊ jäyhꜘ:

—¿Cheˊ ja ̱ꜙheꜘ jo ̱ˉñʉʉhꜚ José hi̱ˉnaˉ?
23 Heˉja̱ˉ gaꜙjähꜘ Jesús sɨɨyhꜙ dsaˉ

heꜘ:
—Maꜙ baˊ jnäꜘ heˉ jwɨɨhˈ jnäꜘ juuˈ

heˉ të̱ë̱hˈ hnähꜘ hlëëhˊ, heˉ jähꜘ läꜙlaˉ:
“Jmeeˊ më˜ kyahꜗ hñaahꜗ, cherˊmahꜗ

dsooꜘ la ̱a ̱hꜗ tëꜙmë˜. Jmeeˊ kaˉlähꜘ
jeeˊ laˈ jwɨɨˉ kyahꜗ läꜙjëꜙ heˉ maˉnʉʉˊ
jnäähꜗ gaꜙjmeehˊ jwɨɨˉ Capernaum,
ja ̱ˉgaˊ laˈ dsooꜘ.”

24 Hiꜙ gaꜙhlëëhꜘ gyihꜗ jyohꜘ juuˈ,
gaꜙjäyhꜘ:

—Maꜙraꜙ juˈdsooꜘ jwë ̱ë̱hn˜ hnähꜘ.
Niꜙ ja̱a ̱ˉdsaˉhi̱ˉngëë˜ juuˈkihꜗDiosaꜙ
he ̱e̱hˉ dsihꜘ jeeˊ jwɨɨˉ gooyˈ. 25 Juˈdsooꜘ
jwë ̱ë̱hn˜ hnähꜘ. Läꜙko ̱o̱ˉ maˊ gyaˈ Elía
hi̱ˉ gaꜙngëëꜗ juuˈ kihꜗDio gaꜙhnaꜘ jmaꜗ
hnëˉ ji̱ˉñeˉ naˉdsë˜ jñeeꜘ sɨhˉ hiꜙ haˉ
ko̱hꜘ hooˊ saꜙ gaꜙläꜙchaꜙ läꜙka̱a ̱ˉ hwaꜗ
ja ̱ˉ. Jmɨɨˊ ja̱ˉ, maˊ cha ̱a̱ˉ jwë ̱ë̱ꜘ dsaˉmëꜘ
hnɨɨꜘ hwaꜗ Israel. 26 Pero saꜙ gaꜙche̱e̱ꜗ
Dio Elía kihꜗ niꜙ ja̱a ̱ˉ dsaˉmëꜘ hnɨɨꜘ
heꜘ. Gaꜙche ̱e̱yꜗ kihꜗ ja̱a ̱ˉ dsaˉmëꜘ hnɨɨꜘ
hi̱ˉmaˊ cha̱a ̱ˉ Sarepta kooꜘ kihꜗ Sidón
baˊ. 27 Läꜙja̱ˉ kaˉlähꜘ jmɨɨˊ kihˈ Eliseo
hi̱ˉ gaꜙngëëꜗ juuˈ kihꜗ Dio lloꜘjooꜗ. Maˊ
cha̱a ̱ˉ jwë̱ë̱ꜘdsaˉhi̱ˉmaˊdsaahˊhmihꜗ
høøꜚ hwaꜗ Israel. Pero niꜙ ja̱a ̱ˉ hi̱ˉ
heꜘ saꜙ gaꜙhla ̱a̱ꜘ. Maꜙlaꜙ Naamán hi̱ˉ
maˊ cha̱a ̱ˉ hwaꜗ Siria baˊ gaꜙjä̱ꜗ kihꜗ —
gaꜙjähꜘ Jesús.

28 Läꜙjë ̱ë̱ꜙ hi̱ˉ maˊ tä̱ä̱hˊ nehꜙ
gwahꜙ ja ̱ˉ, gaꜙläꜙlle ̱e̱yꜘ jwërte läꜙ
maˊ gaꜙnuuyꜘ juuˈ ja̱ˉ. 29 Gaꜙnooˉ
läꜙjë ̱ë̱ꜙ dsaˉ heꜘ mahꜗ gaꜙsë̱ë̱hˉ dsihꜘ
taꜙ chʉʉhˊ jwɨɨˉ. Gaꜙjä̱ä ̱yꜗ läꜙ gaꜙtëꜘ
gyʉʉhˈmohꜘ jeeˊ laˈ jeeˊ jwɨɨˉ ja̱ˉ, mahꜗ
maˊ jwä ̱ä̱yˈ taꜙ chaˊsɨɨˉ ñiihˊ. 30 Pero
heˉ gaꜙlaꜗ, gaꜙko̱o̱ ˈ Jesús jwëꜗ kiyhꜗ
gaꜙngëëyꜘ to̱ꜗdsaahˋ jeeˊ kihˈ dsaˉ heꜘ,
ngooyꜗ taꜙ jeeˊ jyohꜘ.

Gaꜙlle̱e ̱ˉ Jesús jmɨˉlleꜘ hlɨɨhˈ kihꜗ ja̱a̱ˉ
dsaˉ

(Mr. 1:21-28)
31 Ngooꜗ Jesús taꜙ Capernaum,

ko̱o̱ˉ jwɨɨˉ heˉ nøøꜘ hwaꜗ Galilea.
Gaꜙkwayꜘ juuˈ jmɨɨˊ heˉ te ̱e̱hˉ dsaˉ
dsëꜗ. 32 Läꜙjë ̱ë̱ꜙ dsaˉ maˊ dsa̱a ̱˜ dsëꜗ
kihꜗ juuˈ heˉmaˊ kwayꜙ ja̱ˉ. Jëëhꜘ, maˊ
hlëëyhꜙ kya̱a ̱hˊ chaˉmiihˉ beꜘ.

33 Maˊ hä̱ä ̱ˊ nehꜙ gwahꜙ, ja̱a ̱ˉ dsaˉ
hi̱ˉ maˊ kye̱ˉ jmɨˉlleꜘ hlɨɨhˈ mahꜗ
gaꜙhlëëyhꜘ ko̱o̱ˉ ki̱ˉga ̱a̱ˉ. 34Gaꜙjäyhꜘ:

—Taꜙ ka̱a ̱hꜙ jnääh ˈ, Jesús dsaˉ
Nazaret. ¿Cheˊmaˉñehꜗmahꜗmiˊlla̱a ̱hꜗ

jnäähˈ? Kyu̱u̱ꜙ jnäähˈ hneˉ. Hneˉ baˊ
heꜘ hi̱ˉ naˉjngëëˈ kya̱a ̱ꜗ Dio.

35 Mahꜗ gaꜙjʉʉhꜗ Jesús kihꜗ jmɨˉlleꜘ
hlɨɨhˈ heꜘ, gaꜙsɨɨyhꜙ:

—Taꜙ toohꜘ mɨɨhˊ. Goˉhë̱ë̱ˈ kihꜗ dsaˉ
naˉ —gaꜙjäyhꜘ.
Läꜙji̱i̱hˈ gaꜙta̱hꜘ dsaˉ heꜘ hwaꜗ toꜙloꜙ

nëˊ dsaˉ gaꜙjmeeꜘ jmɨˉlleꜘ hlɨɨhˈ heꜘ
mahꜗ yaꜙhë ̱ë̱ꜗ bihꜗ. Pero niꜙ miihˉ
dsooˊ saꜙ gaꜙjmeeyꜘ kihꜗ dsaˉ heꜘ.
36 Peerꜙ gaꜙjwa ̱a̱hˈ dsaˉ kya̱a ̱hˊ juuˈ
heˉ gaꜙhlëëyhꜘ ja ̱ˉ, maˊ hlë ̱ë̱yh˜
dsaˉkya̱a ̱yhˊ, maˊ jäyhꜘ:

—¿Heeˉ baˊ juuˈ naˉ? Heˉ baˊ
cheˉ be̱e̱ꜘ juuˈ kiyhꜗ. Haˉ läꜙ liyhꜙ
jmeeyꜗmadaꜚ kihꜗ jmɨˉlleꜘ hlɨɨhˈmahꜗ
hwë ̱ë̱yꜙ.

37Gaꜙläꜙchaꜙ juuˈ kihꜗ Jesús läꜙka ̱a̱ˉ
jeeˊ jwɨɨˉ heˉ täähˊ läꜙkuˊ läꜙji̱i ̱ꜗ kihꜗ
hwaꜗ ja̱ˉ.

Gaꜙmiꜙhlä ̱ä̱ꜘ Jesúsmaˉchooˈ Simón
(Mt. 8:14-15;Mr. 1:29-31)

38Maˊ yaꜙhë̱ë̱ꜗ Jesús nehꜙ gwahꜙ ja ̱ˉ,
ngooyꜗ taꜙ kihꜗ Simón. Jeeˊ ja ̱ˉ maˊ
kya ̱a̱ꜗ maˉchooˈ Simón dsaahˊ kya̱a ̱hˊ
lliiꜘ. Heˉja̱ˉ gaꜙchu̱u ̱ꜘ dsaˉ kya̱a ̱hˊ
Jesús mahꜗ miˉhlä ̱ä̱yꜘ. 39 Heˉja̱ˉ
gaꜙtøhꜗ Jesús lleˊ jeeˊ kya̱a ̱yꜗ, gaꜙjmeeyꜘ
hihꜙ kihꜗ lliiꜘ ja̱ˉ. Mahꜗ yaꜙhɨɨꜗ lliiꜘ.
Läꜙcha ̱hꜘ ja̱ˉgaꜙnooˉmaˉchooˈSimón
heꜘ, gaꜙjmeeyꜘheˉ gaꜙkuhˉ gaꜙhɨẖꜗhi̱ˉ
maˊ tä̱ä ̱hˊ jeeˊ ja̱ˉ.

Gaꜙmiꜙhlä ̱ä̱ꜘ Jesús jwë̱ë ̱ꜘ hi̱ˉ dsaahˊ
(Mt. 8:16-17;Mr. 1:32-34)

40 Maˊ gaꜙnʉʉˉ jmɨɨˊ ja̱ˉ, läꜙjë̱ë̱ꜙ
dsaˉ hi ̱ˉ maˊ cha̱a ̱ˉ dsaˉdsaahˊ kya ̱a̱
ˈ naˊnääy ˈ naˊjä̱ä ̱yˉ chaˊnëˊ Jesús.
Naˉkuˊ naˉngɨɨ ˈ dsooˊ maˊ la ̱a ̱ ˈ
dsaˉdsaahˊ heꜘ. Heˉja̱ˉ gaꜙkyeˉ Jesús
gooˉ nëˊ kihˈ läꜙja ̱a̱ˉ läꜙja ̱a̱ˉ mahꜗ
gaꜙmiꜙhlä̱ä ̱yꜘ. 41Kihꜗ jwë ̱ë̱ꜘdsaˉdsaahˊ
heꜘ gaꜙhwë ̱ë̱ˉ jmɨˉlleꜘ hlɨɨhˈ, hi̱ˉ maˊ
tooyh˜mɨɨhˊmaˊ jäyhꜘ:

—Hneˉ la ̱a̱hꜗ Jo ̱o̱ꜘ Dio.
Pero maˊ jʉʉh˜ Jesús kiyhꜗ. Saꜙ maˊ

kwayꜙ jwëˈ maˊ hlëëyhˈ, jëëhꜘ maˉñeˉ
baˊ jmɨˉlleꜘ hlɨɨhˈ heˉ la ̱a̱yꜗ Cristo.

Gaꜙkwaꜘ Jesús juuˈnehꜙgwahꜙmähˉ
kihꜗ dsaˉgooyˈ

(Mr. 1:35-39)
42 Maˊ gaꜙjnäꜗ ja̱ˉ, yaꜙhë̱ë̱ꜗ Jesús

ngooꜗ taꜙ jeeˊ saꜙ cha̱a ̱ˉ dsaˉ. Läꜙcha̱hꜘ
ja ̱ˉ gaꜙta̱a ̱hˋ dsaˉ gaꜙhnaayhˉ läꜙji̱i ̱hˈ
gaꜙjnä ̱ä̱yhꜙ. Hiꜙ gaꜙhaꜘ dsaˉ kiyhꜗ,
saꜙ maˊ kwayꜙ jwëˈ maˊ dsooyˈ taꜙ jeeˊ
jyohꜘ. 43Pero Jesús gaꜙjähꜘ sɨɨyhꜙ:

—Jmeeꜙ biiꜗ kinꜙ nɨɨnˋ taꜙ jeeˊ jyohꜘ
naˊka̱nˋ juˈhmëëꜘ heˉmiˉjnääꜙ haˉ läꜙ
jä ̱ä̱ꜙ Dio dsaˉ läꜙhihꜙ kihꜗ. Kihꜗ heˉ laˉ
baˊ naˉhñaa̱ ̱nˊ janˈ.

44 Heˉja ̱ˉ ngooyꜗ naˊkwayˉ juuˈ
läꜙko̱o̱ˉ läꜙko ̱o̱ˉ gwahꜙ kihꜗ dsaˉ judiu
heˉ tø ̱ø̱ꜘ hwaꜗ Galilea.

5
Jwë̱ë ̱ꜘ hmoohˉ gaꜙta ̱a̱hˋ nehꜙ

saˊhmaˈ
(Mt. 4:18-22;Mr. 1:16-20)

1 Ko̱o̱ˉ häˊ maˊ chehˈ Jesús chaˊhooˊ
jmɨˉjʉʉhˉ heˉ hlaˉ hwaꜗ Genesaret.
Jeeˊ ja ̱ˉ gaꜙku ̱hꜗ jwë̱ë̱ꜘ jwërte dsaˉ
läꜙkuˊ läꜙji̱i̱ꜗ kiyhꜗ hi̱ˉ hnøøꜗ maˊ nuuˈ
juuˈ kihꜗ Dio. 2 Gaꜙjëëꜗ Jesús to̱ꜗ
naˊmooꜘheˉmaˊnaˉhɨɨꜚ chaˊhooˊ jmɨɨˉ
ja ̱ˉ. Jëëhꜘ, maˉngëëꜘ saˊhmaˉhwë ̱ë̱ˉ
hi̱ˉ maˊ ka ̱a ̱h˜ hmoohˉ, gaꜙta ̱a̱yhˋ
gaꜙgyiyhꜗ maˈ kiyhꜗ. 3 Heˉja̱ˉ gaꜙheꜗ
Jesús nehꜙ naˊmooꜘ heˉ maˊ laˈ kihꜗ
Simón. Gaꜙjmeeyꜘ madaꜚ kihꜗ Simón
mahꜗ hläyhꜗ gaˊ miihˉ naˊmooꜘ ja̱ˉ
taꜙ jeeˊ juuhˉ jmɨɨˉ. Mahꜗ gaꜙgyayˉ
nehꜙ naˊmooꜘ ja̱ˉ, gaꜙløøyꜗ hlë ̱ë̱yh˜
läꜙjë ̱ë̱ꜙ dsaˉ. 4Maˊ gaꜙdsa̱a ̱ꜗ juuˈ kiyhꜗ,
gaꜙsɨɨyhꜙ Simón:

—Maꜙnøønˈ taꜙ jeeˊ juuhˉ gaˊ mahꜗ
hɨɨhˈ hnähꜘ saˊhmaˈ kyahꜗ hnähꜘ.

5Mahꜗ gaꜙje̱e ̱hˉ Simón juuˈ kiyhꜗ:
—Taˉjwohꜗ kya̱a ̱nꜙ. Läꜙta̱a̱ ˈ hwëˈ

maˉkoohˊ jnäähꜗ saˊhmaˈ. Saꜙ cha ̱a̱ˉ
maˉlë̱ë̱hꜙ jnääh ˈ niꜙ miihˉ. Pero
cherˊmahꜗ läꜙja̱ˉ jwahꜘ, hɨɨˋ baˊ jnäꜘ
saˊhmaˈ.

6 Maˉngëëꜘ maˉhɨɨyꜘ saˊhmaˈ ja ̱ˉ,
läꜙcha ̱hꜘ ja ̱ˉ gaꜙsëëyhꜗ. Peerꜙ jwë ̱ë̱ꜘ
jwërte hmoohˉ gaꜙta̱a ̱hˋ nehꜙ hmaꜗ
ja ̱ˉ, läꜙji̱i̱hˈ gaꜙløøꜗ dsaˉgyiiꜙ. 7Heˉja̱ˉ
gaꜙjmeeyꜘ lii˜ kihꜗ dsaˉkya ̱a̱yhˊ

hi ̱ˉ maˊ tä̱ä ̱hˊ jyohꜘ naˊmooꜘ mahꜗ
yaˉnääyꜘ kwayꜗ beꜘ. Heˉja ̱ˉ yaꜙnääyꜗ,
hiꜙ gaꜙka̱yhˈ läꜙto̱ꜘ naˊmooꜘ kiyhꜗ ja ̱ˉ.
Heˉja̱ˉ miihˉ gaˊ saꜙ gaꜙhmähꜗ nehꜙ
jmɨɨˉ. 8 Maˊ gaꜙjëëꜗ Simón Peeˊ heˉ
ja ̱ˉ, gaꜙju̱u ̱yhꜗ jnëyˊ chaˊnëˊ Jesús,mahꜗ
gaꜙsɨɨyhꜙ:

—Saꜙ høøꜙ kwa ̱a ̱t˜ noohˈ kooꜘ
kinꜙ Dsaˉjø ̱ø̱hˈ kya̱a ̱nꜙ. Jëëhꜘ chaˉ
chaˉmiihˉ dsoˊkyeˉ kinꜙ.

9 Jëëhꜘ, gaꜙjwa̱a ̱hˈ jwërte Peeˊ
läꜙkye ̱ˉ hi̱ˉmaˊ tä̱ä ̱hˊ ko̱ˉjø ̱hꜘ kya̱a ̱yhˊ,
maˊ gaꜙjëëyꜗ haˉ läꜙko̱o̱ˉ jwë ̱ë̱ꜘ
hmoohˉ hi̱ˉ gaꜙsa̱a ̱yhꜗ. 10 Ja ̱ˉbaˊ
läꜙja ̱ˉ gaꜙlaꜗ kihꜗ Jacobo kya ̱a̱hˊ Jwa̱a ̱ꜚ
jo ̱ˉñʉʉhꜚ Zebedeo hi̱ˉ maˊ jmeeꜙ taˊ
ko̱ˉjø ̱hꜘ kya̱a ̱hˊ Simón. Pero gaꜙjähꜘ
Jesús sɨɨyhꜙ Simón:

—Taꜙ waˊ ga̱hˈ. Naꜗ taꜙ chaˊnëˊ
dsaˉ baˊ le̱e̱hꜙ naꜗ, llaꜚ heˉ maˊ le ̱e̱hꜙ
hmoohˉ.

11 Ja ̱ˉgaˊ gaꜙllaꜙnääyˋ chaˊhooˊ jmɨɨˉ
kya ̱a̱hˊ naˊmooꜘ. Jeeˊ ja ̱ˉ baˊ gaꜙllayꜘ
läꜙjëꜙ heˉ maˊ kooyh˜ ja̱ˉ, mahꜗ
gaꜙjmeeyꜘ ko̱ˉjø ̱hꜘ kya̱a̱hˊ Jesús.

Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ maˊ
dsaahˊ hmihꜗ høøꜚ

(Mt. 8:1-4; Mr. 1:40-45)
12Ko̱o ̱ˉ jmɨɨˊ ja ̱ˉmaˊ hä̱ä ̱ˊ Jesús ko̱o̱ˉ

jeeˊ jwɨɨˉ. Gaꜙllooꜗ ja̱a ̱ˉ dsaˉ hi̱ˉ maˊ
dsaahˊ hmihꜗ høøꜚ. Maˊ gaꜙjë ̱ë̱yꜗ Jesús
gaꜙju̱u ̱yhꜗ jnëyˊmahꜗ gaꜙjlu ̱u̱yꜗ lleyˊ läꜙ
gaꜙtëꜘ hwaꜗ chaˊnëˊ Jesús. Gaꜙchu̱u̱yꜘ
kya ̱a̱hˊ, gaꜙjäyhꜘ:

—Dsaˉjø ̱ø̱hˈ kya̱a ̱nꜙ, cherˊmahꜗ leꜘ,
le̱hꜗ baˊ hneˉ chehˈ dsooˊ heˉ miˉsa̱hꜘ
jnäꜘ.

13 Heˉja̱ˉ gaꜙhɨɨꜘ Jesús maˉgooˉ
mahꜗ gaꜙkyeyˉ nëˊ kihˈ dsaˉ heꜘ, mahꜗ
gaꜙjäyhꜘ:

—Leꜘ baˊ. Waˊ dsaˉcheˋ dsooˊ heˉ
miˉsa̱hꜘ hneˉ.
Läꜙcha̱hꜘ ja ̱ˉ gaꜙä̱ä ̱hꜗ goˉte˜ hmihꜗ

høøꜚ ja̱ˉ. 14 Maˉngëëꜘ heˉ ja ̱ˉ,
gaꜙta̱a ̱hˉ Jesús juuˈ mahꜗ saꜙ kooyhꜗ
juuˈ kya ̱a̱hˊ niꜙ ja̱a ̱ˉ, gaꜙjäyhꜘ:

—Gwaˉ goˉhä ̱ä̱hˋ hñaah ˈ kihꜗ
jmiˉdsaˉ läꜙko̱hꜘ jähꜘ ley kihꜗ Moisé.
Kye̱ˉ miihˉ heˉ kwëëyh ˈ läꜙlluꜗ heˉ

maˉnaˊllu ̱u̱hˋ. Läꜙja̱ˉ goˉjmeeˊ mahꜗ
läꜙñeˉ dsaˉ heˉmaˉjä̱ꜗ kyahꜗ.

15 Pero ko̱o̱ˉ jmɨɨˊ ko̱o̱ˉ jmɨɨˊ
chaˉgaˊmiihˉ maˊ hiiꜘ juuˈ kiyhꜗ.
Jwë ̱ë̱ꜘ dsaˉ maˊ dsaˉku ̱hꜗ nuuˉ juuˈ
heˉ kwayꜙ, hiꜙ läꜙja̱ˉ kaˉlähꜘ maˊ
dsaˉku̱hꜗ jwë ̱ë̱ꜘ hi̱ˉ dsaahˊ hi̱ˉ hnøøꜗ
jä ̱ꜗ kiyhꜗ. 16Pero Jesúsmaˊ dsooy˜maˊ
dsaˉngɨɨyˋ kiyhˈ kihꜗ Dio jeeˊ saꜙ cha ̱a̱ˉ
niꜙ ja̱a ̱ˉ dsaˉ.

Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ saꜙ liihꜚ
gooˉ tɨɨˊ

(Mt. 9:1-8; Mr. 2:1-12)
17 Ko̱o̱ˉ jmɨɨˊ maˊ gyaˈ Jesús kwayꜙ

juuˈ. Jeeˊ ja ̱ˉmaˊ tä̱ä̱hˊ ko̱ˉlla̱a ̱ˊ fariseo
kya̱a ̱hˊ taˉjwohꜗ kya̱a ̱ꜗ ley. Dsaˉka̱a ̱hˊ
heꜘ yaꜙnääꜗ läꜙjëꜙ jwɨɨˉ mähˉ heˉ
naˉhe ̱e̱ꜚ hwaꜗ Galilea, hiꜙ läꜙja ̱ˉ hi̱ˉ
maˊ cha̱a ̱ˉhwaꜗ Judea kaˉlähꜘ, läꜙkye̱ˉ
hi̱ˉ maˊ cha̱a̱ˉ Jerusalén. Maˊ kye̱ˉ
Jesús chaˉmiihˉ beꜘ kihꜗ Dio kya̱a ̱hˊ
heˉ maˊ miˉhlä̱ä ̱yꜘ hi̱ˉ dsaahˊ. 18 Jmɨɨˊ
ja ̱ˉ gaꜙllaꜙnääꜗ dsaˉ hi̱ˉ maˊ jä̱ä ̱ꜙ
ja ̱a̱ˉ hi̱ˉ dsaahˊ hi̱ˉ saꜙ liihꜚ gooˉ tɨɨˊ
naˉkya̱a ̱ ˈ nëˊ ji̱i ̱ˉ. Maˊ hnøøy ˈ maˊ
dsaˉta̱a ̱yhˋ chaˊnehꜙmahꜗ dsaˉkya ̱a̱yꜙ
chaˊnëˊ Jesús. 19 Kihꜗ heˉ maˊ tä̱ä ̱hˊ
jwë ̱ë̱ꜘ dsaˉ, saꜙ gaꜙlaꜗ maˊ ta̱a ̱yhꜙ
chaˊnehꜙ. Heˉja ̱ˉ gaꜙwɨɨyꜗ taꜙ gyʉʉhˈ
hneꜗmahꜗ gaꜙjñiyhꜗmiihˉkaˊluuˊhneˈ.
Taꜙ jwëꜘ ja̱ˉ, gaꜙjñaa̱̱yꜗ dsaˉdsaahˊ heꜘ
läꜙkye ̱ˉ ji ̱i̱ˊ kiyhˈ toꜙloꜙ nëˊ dsaˉ chaˊnëˊ
Jesús. 20Maˊ gaꜙjëëꜗ Jesús haˉ läꜙko̱o̱ˉ
dsooꜘ dsëꜗ läꜙjë ̱ë̱ꜙ dsaˉ heꜘ, heˉja̱ˉ
gaꜙjäyhꜘ sɨɨyhꜙ dsaˉdsaahˊ:

—Dsaˉñʉʉhˉ, maˉnaˉcheˊ baˊ
dsoˊkyeˉ kyahꜗ.

21Heˉja ̱ˉ läꜙjë̱ë̱ꜙ taˉjwohꜗ kya ̱a̱ꜗ ley
kya̱a ̱hˊ dsaˉ fariseo gaꜙløøyꜗ jmeeyꜙ
hʉʉˊdsëˉ: “¿Heeˉ la̱a ̱ꜗ dsaˉñʉʉhˉ naˉ
heˉ miˉkwa ̱yhꜗ Dio? Ja ̱a ̱ˉ Dio baˊ lihꜙ
cheꜗ dsoˊkyeˉ kihꜗ dsaꜙ.”

22 Pero gaꜙläꜙliihꜚ baˊ Jesús heˉ
hʉʉˊdsëˉ maˊ jmeeꜙ dsaˉ heꜘ, heˉja̱ˉ
gaꜙsɨɨyhꜙ:

—¿Heˉlaˈ jmeehˉ hnähꜘ hʉʉˊdsëˉ
läꜙnaˉ? 23 ¿Heeˉ gaˊ naˉ saꜙ jwë ̱ë̱hˋ,
la ̱a ̱hꜘ hnähꜘ? ¿Cheˊ heˉ chiihˊ jneˊ ja ̱a̱ˉ
hi̱ˉ dsaahˊ: “Maˉnaˉcheˊ baˊ dsoˊkyeˉ
kyahꜗ”, o heˉ chiihˊ jnihꜘ: “Nooˉ, ki ̱i̱

ˈ ji̱i ̱ˊ kyahˈ, mahꜗ gwa̱a ̱hˉ”? 24 Heˉja̱ˉ
jmeenˋ heˉ jwë ̱ë̱hˋ gaˊ mahꜗ läꜙngëëhꜘ
hnähꜘ, Hi̱ˉgaꜙlë̱ë̱ꜗngoꜗ laˉ baˊ naˉngëˈ
jwëˈ jmɨˉgyʉʉꜙ mahꜗ cheyꜗ dsoˊkyeˉ
kihꜗ dsaꜙ.
Ja̱ˉgaˊ gaꜙjähꜘ Jesús sɨɨhꜙ hi̱ˉ saꜙ liihꜚ

gooˉ tɨɨˊ heꜘ:
—Jnäꜘ jwahnꜙ nooˉ, ki ̱i̱ ˈ ji ̱i̱ˊ kyahˈ,

gwa̱a ̱hˉ chaˊnehꜙ kyahꜗ.
25 Läꜙcha̱hꜘ ja ̱ˉ gaꜙnooˉ dsaˉ heꜘ

chaˊnëˊ läꜙjë ̱ë̱ꜙ dsaˉ hi̱ˉ maˊ tä̱ä ̱hˊ jeeˊ
ja ̱ˉ, gaꜙko̱o̱yˈ ji̱i ̱ˊ kiyhˈ jeeˊ maˊ kya̱a ̱yꜗ,
ngaayhꜗ chaˊnehꜙ kiyhꜗ, jmeeyꜙ jʉʉhˉ
kihꜗ Dio. 26 Gaꜙläꜙjë̱ë̱ꜙ baˊ gaꜙläꜙdsa̱a ̱˜
jwërte dsëꜗ maˊ gaꜙjëëyꜗ heˉ ja̱ˉ, mahꜗ
gaꜙjmeeyꜘ jʉʉhˉ kihꜗ Dio. Gaꜙläꜙgoyhꜙ
jwërte,maˊ jäyhꜘ:

—Naꜗ baˊ raꜘ si˜ maˉjëënˊ ko ̱o̱ˉ heˉ
jʉhˉga ̱a̱ˉ heˉ jmeeꜙ dsa̱a ̱˜ dsëˉ jneˊ.

Gaꜙtëëhꜗ Jesús Leví
(Mt. 9:9-13;Mr. 2:13-17)

27Maˉngëëꜘ heˉ ja̱ˉ, ngooꜗ Jesús taꜙ
jeeˊ jyohꜘ. Jeeˊ ngooyˈ ja̱ˉ, gaꜙjë ̱ë̱yꜗ ja ̱a̱ˉ
hi ̱ˉ ko̱o̱ ˈ kuˊsɨhˉ hi̱ˉ maˊ che̱e̱ˉ Leví,
maˊ gyaˈnëˊtaˊkihˈko̱o̱yˈkuˊsɨhˉ. Mahꜗ
gaꜙjähꜘ Jesús sɨɨyhꜙ:

—Ñaˉwaˊ jmeenˊ ko̱ˉjø ̱hꜘ.
28Gaꜙjä ̱ꜘ baˊ taˊ kiyhˈ heˉmaˊ jmeeyꜙ

ja ̱ˉ, mahꜗ gaꜙjmeeyꜘ ko̱ˉjø ̱hꜘ kya̱a ̱hˊ
Jesús. 29 Leví hi ̱ˉ maˊ ko ̱o̱ꜗ kuˊsɨhˉ
heꜘ gaꜙjmeeyꜘ ko̱o̱ˉ jmɨɨˊ jʉʉhˉ kihꜗ
Jesús chaˊnehꜙ kiyhꜗ. Jwë̱ë̱ꜘ dsaˉ hi̱ˉ
maˊ ko ̱o̱ꜗ kuˊsɨhˉ kya̱a ̱hˊ jñahꜘ gaˊ dsaˉ
maˊ tä̱ä ̱hˊ nëˊ mes˜ ko̱ˉjø ̱hꜘ kya̱a ̱yhˊ.
30 Pero dsaˉ fariseo kya̱a ̱hˊ taˉjwohꜗ
kya ̱a̱ꜗ ley gaꜙta̱a̱yhˋ gaꜙtiˉ gaꜙchooyꜘ
juuˈ kya̱a ̱hˊ discípulo kya̱a ̱ꜗ Jesús,
gaꜙjäyhꜘ:

—¿Heˉlaˈ kuhˉhuhꜘ hnähꜘ ko ̱ˉjø̱hꜘ
kya ̱a̱hˊ dsaˉ hi̱ˉ ko ̱o̱ ˈ kuˊsɨhˉ naˉ, hiꜙ
läꜙja ̱ˉ kya ̱a̱hˊ dsaˉwaˊ hi̱ˉ chaˉ hi̱ˉ?

31 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Saꜙ jmeeꜙ biiꜗ tëꜙmë˜ kihꜗ dsaˉ hi̱ˉ
llu ̱u ̱ꜗ, kihꜗ dsaˉdsaahˊ baˊ jmeeꜙ biiꜗ.
32 Saꜙ maˉjan˜ kihꜗ hi̱ˉ llu ̱u̱ꜗ, maˉjan˜
kihꜗ hi̱ˉ chaˉ dsoˊkyeˉ kihꜗ baˊ mahꜗ
waˊ dsaˉje̱e̱yh˜ kya̱a ̱hˊ Dio.

Gaꜙngɨɨꜘ dsaˉ juuˈ heˉlaˈ saꜙ tʉ˜
discípulo ko̱ˉhwëëꜘ heˉ kuhˉhɨy̱h˜

(Mt. 9:14-17;Mr. 2:18-22)
33 Ja ̱ˉgaˊ gaꜙjähꜘ dsaˉ hi̱ˉ maˊ

tiˉchooꜙ juuˈ heꜘ, sɨɨyhꜙ Jesús:
—Dsaˉ kya̱a ̱ꜗ Jwa ̱a̱ꜚ ko̱ˉllaˉji̱i ̱h˜ baˊ

saꜙ kuhˉhɨy̱h˜ maˊ ngɨɨyꜙ kiyhꜗ kihꜗ
Dio, hiꜙ läꜙja̱ˉ jmeeꜙ dsaˉ fariseo
kaˉlähꜘ. ¿Heˉlaˈ saꜙ jmeeꜙ läꜙja̱ˉ
discípulo kya̱a ̱hꜗ?

34Heˉja̱ˉ gaꜙjähꜘ Jesús sɨɨyhꜙ:
—Dsaˉ hi ̱ˉ tä̱ä̱hˊ jeeˊ dsaˉje̱e ̱ꜘ gooˉ

dsaˉ, saꜙ chaˉ heˉ kihꜗ heˉ tʉyꜗ heˉ
kuhˉhɨy̱h˜ taˊko̱ˉji̱i ̱hˈ gyaꜗ dsaˉñʉʉhˉ
hi̱ˉ dsaˉje ̱e̱ꜘ gooˉ jeeˊ ja̱ˉ. 35Pero lloo˜
ko̱o̱ˉ jmɨɨˊwaˊraˉ gaꜙlle̱e̱yˉ dsaˉñʉʉhˉ
hi̱ˉ dsaˉje̱e̱ꜘ gooˉ heꜘ. Maˊja̱ˉ gaˊ
tʉ ˈ dsaˉ kya̱a ̱yꜗ heˉ kuhˉhɨẖ˜ mahꜗ
chu̱u ̱yꜗ kya̱a ̱hˊ Dio.

36Hiꜙ gaꜙjäyhꜘ sɨɨyhꜙ juuˈ naˉhmääˊ
laˉ:

—Niꜙ ja̱a ̱ˉ dsaˉ saꜙ kwaꜙ kihꜗ, ka̱ꜗ
ko̱o̱ˉ jwɨˊ hmɨɨhˉ hmëëꜘ mahꜗ tø̱ø ̱yꜗ
nëˊ kihˈ hmɨɨhˉmaˉgyu̱hˉ. Cherˊmahꜗ
läꜙja ̱ˉ laꜗ, ko̱o ̱ˉ he ̱e̱yꜗ hmɨɨhˉ hmëëꜘ
baˊ ja̱ˉ. Hiꜙ niꜙ saꜙ je ̱e̱hꜙ kweeˉ
hmɨɨhˉ maˉgyu̱hˉ kya ̱a̱hˊ jwɨˊ hmɨɨhˉ
hmëëꜘ ja̱ˉ. 37Hiꜙ läꜙja̱ˉ, niꜙ ja̱a ̱ˉ dsaˉ
saꜙ kwaꜙ kihꜗ chiyhꜗ vin hmëëꜘ nehꜙ
looˉ maˉgyu̱hˉ. Cherˊmahꜗ gaꜙchihꜗ
dsaˉ vin hmëëꜘ nehꜙ looˉ maˉgyu̱hˉ,
cha̱hꜘ baˊ gyiiꜙ, jëëhꜘ saꜙ kwaꜗ jwëˈ
ä ̱ä ̱ꜙ. Tʉ̱ʉ̱ꜙ vin hmëëꜘ hiꜙ he̱e̱ꜘ looˉ
kaˉlähꜘ. 38 Heˉja̱ˉ nehꜙ looˉ hmëëꜘ
baˊ dsaˉhooˋ vin hmëëꜘ. Mahꜗ läꜙja̱ˉ
baˊmiˉheeꜙvinhmëëꜘ ja̱ˉ, kya̱a ̱hˊ looˉ
hmëëꜘ kaˉlähꜘ. 39Niꜙ ja̱a ̱ˉ hi̱ˉ të ̱ë̱ˈ hɨẖ˜
jmɨhˈmɨˈjëhꜗmaˉä ̱ä ̱ˉ, saꜙ tɨhꜗ dsëyꜗ heˉ
hmëëꜘ läꜙcha̱hꜘ ja̱ˉ. Jëëhꜘ jäyhꜘ: “Lluꜗ
gaˊ heˉmaˉgyu̱hˉ.” —gaꜙjähꜘ Jesús.

6
Gaꜙhlëëhꜘ Jesús haˉ läꜙ laꜗ jmɨɨˊ heˉ

te ̱e ̱hˉ dsaˉ dsëꜗ
(Mt. 12:1-8; Mr. 2:23-28)

1 Ko ̱o̱ˉ jmɨɨˊ heˉ te ̱e̱hˉ dsaˉ dsëꜗ,
gaꜙngëëꜘ Jesús jeeˊ maˉnaˉjnääˊ
chaahˈ trigo. Gaꜙhnäꜗ discípulo kya̱a ̱yꜗ
miihˉ saˊgwa̱hꜘ trigo, gaꜙgyeyꜗ kya̱a ̱hˊ
gooyˉ mahꜗ gaꜙkuyhˉ. 2 Heˉja̱ˉ

ko̱ˉlla̱a ̱ˊ fariseo gaꜙjäyhꜘ sɨɨyhꜙ
discípulo heꜘ:

—¿Heˉlaˈ jmeehˉ hnähꜘ heˉ saꜙ lleˋ
kihˈ jmeehˈ hnähꜘ jmɨɨˊ heˉ te̱e̱hˉ dsaˉ
dsëꜗ?

3Heˉja̱ˉ gaꜙjähꜘ Jesús sɨɨyhꜙ:
—¿Cheˊ saꜙ maˉhehˉ hnähꜘ jeeˊ

naˉsɨɨˉ läꜙko̱o̱ˉ gaꜙjmeeꜘ David ko̱o̱ˉ
häˊ, läꜙ maˊ jaˈ kyo ̱yhꜙ kya̱a ̱hˊ hi̱ˉ
maˊ gaꜙnääˊ kya̱a ̱yhˊ? 4 Gaꜙheyꜗ nehꜙ
gwahꜙ mahꜗ gaꜙkuyhˉ heˊñiihꜚ heˉ
maˉnaˉjø ̱ø̱ꜚ heˉ saꜙ lleˋ kihˈmaˊ kuyhꜙ
hiꜙ gaꜙkwëëyhꜗ dsaˉ kya̱a ̱yꜗ kaˉlähꜘ.
Jëëhꜘ,maꜙlaꜙ jmiˉdsaˉbaˊmaˊnaˉngëˈ
jwëˈ kuyhꜙ heˊñiihꜚ ja̱ˉ.

5Hiꜙ gaꜙjäyhꜘ kaˉlähꜘ:
—Hi̱ˉgaꜙlë̱ë̱ꜗngoꜗ laˉbaˊnaˉngëˈ jwëˈ

jmeeyꜗ hihꜙ, heeˉ naˉ heˉ gaꜙtë̱ë̱ꜘ
jmeeꜗ dsaˉ jmɨɨˊ heˉ te̱e̱hˉ dsaˉ dsëꜗ.

Gaꜙmiꜙhlä ̱ä̱ꜘ Jesús ja̱a̱ˉ dsaˉ jmɨɨˊ heˉ
te ̱e ̱hˉ dsaˉ dsëꜗ

(Mt. 12:9-14;Mr. 3:1-6)
6 Jyohꜘ kaˉlähꜘ jmɨɨˊ heˉ te̱e̱hˉ dsaˉ

dsëꜗ gaꜙheꜗ Jesús nehꜙ gwahꜙ mähˉ
mahꜗ gaꜙløøyꜗ kwayꜙ juuˈ. Jeeˊ ja̱ˉ maˊ
hä ̱ä̱ˊ ja̱a ̱ˉ dsaˉñʉʉhˉ hi̱ˉ maˉläˉki ̱i̱ꜙ
maˉgooˉ raˉllu̱u ̱ꜗ. 7 Hiꜙ maˊ tä̱ä ̱hˊ
taˉjwohꜗ kya̱a ̱ꜗ ley kya̱a ̱hˊdsaˉ fariseo
tä̱ä ̱y˜ Jesús, maˊ jëëy˜ cheˊ miˊhlä̱ä ̱yꜘ
dsaˉ jmɨɨˊ heˉ te̱e̱hˉ dsaˉ dsëꜗ mahꜗ
läꜙja ̱ˉ maˊ leꜘ maˊ hnɨɨyˈ kiyhꜗ. 8 Pero
maˊ ñeˉ baˊ Jesús heˉ hʉʉˊdsëˉ maˊ
jmeeꜙ dsaˉ heꜘ, heˉja̱ˉ gaꜙsɨɨyhꜙ dsaˉ
hi ̱ˉmaˉläˉki ̱i̱ꜙmaˉgooˉ heꜘ:

—Nooˉ, mahꜗ ñaˉ jeeˊ to ̱ꜗdsaahˋ laˉ.
Mahꜗ gaꜙnooˉdsaˉheꜘ jeeˊ to̱ꜗdsaahˋ

ja ̱ˉ. 9 Heˉja̱ˉ gaꜙjähꜘ Jesús sɨɨyhꜙ
dsaˉka ̱a ̱hˊ heꜘ:

—Ngɨɨnˊ ko̱o̱ˉ mɨ ˈjuuꜗ kyahꜗ hnähꜘ.
¿Heeˉ naˉ naˉngëˈ jneˊ jwëˈ jmeenˊ
jmɨɨˊ heˉ te̱e̱hˉ dsaˉ dsëꜗ, cheˊ heˉ lluꜗ
o cheˊheˉhlɨɨhˈ? ¿Cheˊ lä ̱ä ̱ˊ jneˊ ja̱a ̱ˉhi̱ˉ
maˉngooꜗ gaꜙju̱u ̱ꜗ o kwanˊ jwëꜗ ju ̱u̱yꜘ?

10Gaꜙjëëꜗ Jesús ko̱ˉhwëëꜘ läꜙja̱ˉ kihꜗ
läꜙjë ̱ë̱ꜙ hi̱ˉmaˊ tä̱ä ̱hˊ läꜙkuˊ läꜙji ̱i̱ꜗ kiyhꜗ
ja ̱ˉ, mahꜗ gaꜙsɨɨyhꜙ hi̱ˉmaˊ dsaahˊ heꜘ:

—Nɨɨhˋmaˉgoohˉ.
Mahꜗ gaꜙnɨɨhꜗ dsaˉ heꜘ maˉgooˉ.

Läꜙcha ̱hꜘ ja̱ˉ, gaꜙjä̱ꜗ goˉte˜ maˉgooyˉ.

11 Peerꜙ gaꜙläꜙlle̱e̱ꜘ dsaˉka̱a ̱hˊ heꜘ,
mahꜗ gaꜙsɨɨyhꜙ dsaˉkya̱a ̱yhˊ:

—¿Haˉ läꜙ jmeenˊ kihˈ Jesús?
Gaꜙhña̱a̱ꜗ Jesús läꜙjë ̱ë ̱ꜙ gyaꜙtu ̱u̱ꜘ

apóstole
(Mt. 10:1-4; Mr. 3:13-19)

12 Jmɨɨˊ ja̱ˉ ñeeˊ Jesús taꜙ ko̱o̱ˉ
mohꜘ naˊngɨɨyˊ kiyhꜗ kihꜗ Dio läꜙji̱i ̱hˈ
gaꜙjnäyhꜗ hwëˈ ja ̱ˉ. 13 Maˊ gaꜙjnäꜗ
ja ̱ˉ, gaꜙtëëyhꜗ läꜙjë ̱ë̱ꜙ discípulo kya̱a ̱yꜗ,
mahꜗ gaꜙlle ̱e̱yhˉ gyaꜙtu ̱u ̱ꜘ baˊ. Hi̱ˉ
heꜘ gaꜙtëëyhꜗ apóstole. 14 Gaꜙlle̱e̱yhˉ
Simónhi̱ˉmaˊ tëëyh˜Peeˊ, Andreˊ ø̱ø̱hꜚ
Simón, Jacobo kya̱a ̱hˊ Jwa̱a ̱ꜚ, Felipe
kya̱a ̱hˊ Bartolomé, 15 Matäˊ, Tamá,
Jacobo jo ̱ˉñʉʉhꜚ Alfeo, Simón hi ̱ˉmaˊ
tëëyh˜ Zelote, 16 Juda ø̱ø̱hꜚ Jacobo,
kya̱a ̱hˊ Juda Iscariote hi ̱ˉ gaꜙngëëꜗ
Jesús.

Gaꜙkwaꜘ Jesús juuˈ kihꜗ jwë̱ë ̱ꜘ dsaˉ
(Mt. 4:23-25)

17 Gaꜙjñaa̱ ̱ꜗ Jesús taꜙ hwaꜗ mɨɨꜙ
ko̱ˉjø ̱hꜘ kya̱a ̱hˊ discípulo kya̱a ̱yꜗ. Peerꜙ
jwë ̱ë̱ꜘ dsaˉ gaꜙllaꜙnääꜗ jeeˊ ja̱ˉ, dsaˉ
cha̱a ̱ˉ läꜙka̱a ̱ˉ hwaꜗ Judea, kya̱a ̱hˊ
dsaˉ cha̱a ̱ˉ Jerusalén, dsaˉ cha ̱a̱ˉ
Tiro kya ̱a̱hˊ Sidón jwɨɨˉ heˉ täähˊ
chaˊhooˊ jmɨˉñeehꜚ. Läꜙjë̱ë̱ꜙ dsaˉ heꜘ
gaꜙllaꜙnääꜗ heˉ hnøøyꜗ nuuyꜗ juuˈ kihꜗ
Jesús hiꜙ gaꜙllaꜙnääꜗ hi̱ˉ dsaahˊ mahꜗ
jä ̱ꜗkiyhꜗ. 18Läꜙjë̱ë̱ꜙhi̱ˉmaˊ jëë˜wɨɨꜘheˉ
maˊ jmeeꜙ jmɨˉlleꜘ hlɨɨhˈ kiyhꜗ, läꜙja̱ˉ
kaˉlähꜘ gaꜙjä ̱ꜗ kiyhꜗ. 19 Heˉja̱ˉ maˊ
jmeeꜙ dsaˉ biiꜗ haˉ läꜙ jeeˊ të̱ë̱yˈ su ̱yꜗ
miihˉ saˊhmɨɨhˉ kihꜗ Jesús, kihꜗ heˉ
maˊ hwëëˉ beꜘ kiyhꜗ heˉ kya̱a ̱hˊ maˊ
miˉhlä ̱ä ̱yꜘ läꜙjë̱ë̱ꜙ dsaˉ.

Lluꜗ laꜗ kihꜗ dsaˉ hi̱ˉ hnaahˉDio
(Mt. 5:1-12)

20Gaꜙjëëꜗ Jesús jeeˊmaˊ tä ̱ä ̱hˊ läꜙjë ̱ë̱ꜙ
discípulo kya̱a ̱yꜗmahꜗ gaꜙjäyhꜘ:

—Lluꜗ laꜗ kyahꜗ hnähꜘ hi̱ˉ täˉñeeꜘ,
jëëhꜘ jä̱ä ̱ꜗ baˊ Dio hnähꜘ läꜙhihꜙ kihꜗ.
21 Lluꜗ laꜗ kyahꜗ hnähꜘ hi̱ˉ kyo ̱hꜙ
naꜗ, jëëhꜘ lloo˜ ko̱o̱ˉ jmɨɨˊ moꜙsoꜙ
läꜙkya ̱hꜗ hnähꜘ. Lluꜗ laꜗ kyahꜗ hnähꜘ
hi̱ˉ kɨˉhooh˜ naꜗ, jëëhꜘ ja̱ˉbaˊ läꜙja̱ˉ
lloo˜ ko ̱o̱ˉ jmɨɨˊ läꜙcha̱a ̱hˉ hnähꜘ lluꜗ.

22 ʼLluꜗ laꜗ kyahꜗ hnähꜘ waˊraˉ
gaꜙläꜙhøøhˋ dsaˉ kyahꜗ hnähꜘ, o
waˊraˉ gaꜙhwë ̱ë̱ꜗ dsaˉ hnähꜘ jeeˊ
kiyhˈ, waˊraˉ gaꜙhlëëhꜘ dsaˉ wɨɨꜘ
kyahꜗ hnähꜘ, o waˊraˉ gaꜙjmä̱ä ̱yꜗ
hnähꜘ läꜙko̱hꜘ ja̱a ̱ˉ dsaˉ hlë ̱ë̱hˈ kwa ̱a ̱t˜
kihꜗ Hi̱ˉgaꜙlë̱ë̱ꜗngoꜗ laˉ. 23 Läꜙ maˊ
dsaˉngëëꜘ hnähꜘ läꜙja ̱ˉ, waˊ jë̱ë̱ˉ hohꜘ
hnähꜘ, waˊ cha̱a ̱hˉ hnähꜘ lluꜗ, jëëhꜘ
chaˉ ko̱o ̱ˉ heˉ lluꜗ jwërte heˉ hñahꜙ
hnähꜘ gyʉʉhˈ yaꜙjwɨɨꜗ. Maꜙraꜙ heˉ
jmeehꜙ baˊ dsaˉ hnähꜘ, jëëhꜘ läꜙja̱ˉ
maˊ jmeeꜙ dsaˉmaˉgyu̱hˉ kya ̱a̱yꜗ kihꜗ
läꜙjë ̱ë̱ꜙ hi̱ˉ gaꜙngëëꜗ juuˈ kihꜗ Dio.

24 ʼPeerꜙ jwɨɨ˜ hnähꜘ dsaˉ chaˉ kuuˊ.
Jëëhꜘ, ja̱ˉbaˊ ji ̱i̱hˈ kye̱hˊ hnähꜘ oˉjø ̱hꜙ
dsëˉ. 25 Peerꜙ jwɨɨ˜ hnähꜘ hi̱ˉ naˉkë̱ꜚ
naꜗ, jëëhꜘ lloo˜ ko̱o̱ˉ jmɨɨˊ läꜙkya̱hꜗ
hnähꜘ. Peerꜙ jwɨɨ˜hnähꜘhi ̱ˉ tä̱ä ̱hˊngɨɨ˜
naꜗ. Jëëhꜘ, ja ̱ˉbaˊ läꜙja̱ˉ lloo˜ ko ̱o̱ˉ jmɨɨˊ
kɨˊhoohˊ hnähꜘ. 26 Peerꜙ jwɨɨ˜ hnähꜘ
waˊraˉgaꜙhlëëhꜘ läꜙjë ̱ë̱ꜙdsaˉ lluꜗkyahꜗ
hnähꜘ. Jëëhꜘ läꜙja̱ˉ maˊ jmeeꜙ dsaˉ
maˉgyu̱hˉ kya̱a ̱yꜗ kihꜗ hi̱ˉ maˊ ngëë˜
juuˈ taˉjuuˈ kihꜗ dsaꜙ.

Hnøøꜗ hnääꜙ jneˊ hi̱ˉ naˉhøøhˊ jnänˋ
(Mt. 5:38-48; 7:12)

27 ʼPero jnäꜘ jwë̱ë̱hn˜ hnähꜘ läꜙjë̱ë̱ꜙ
hnähꜘ hi̱ˉ tä̱ä ̱hˊ nuuˉ jeeˊ laˉ. Waˊ
hnaahꜙ hnähꜘ läꜙjë ̱ë̱ꜙ hi̱ˉ naˉhøøhˊ
kyahˈ hnähꜘ. Jmeeˊ lluˈ kihꜗ hi̱ˉ saꜙ
hnääꜗ hnähꜘ. 28Ngɨɨˊ hnähꜘ lluꜗ kihꜗ hi̱ˉ
jwä˜ dsoˊjwɨɨꜘ kyahꜗ hnähꜘ. Ngɨɨˊ hnähꜘ
kihꜗ Dio kihꜗ hi̱ˉ jnaahˉ hnähꜘ juuˈ
wɨɨꜘ. 29 Cherˊmahꜗ hi̱ˉ gaꜙjnooꜗ ko̱o̱ˉ
jwooˈ moˉnëhˊ, kwëëyhˋ kaˉlähꜘ jyohꜘ
jwooˈ. Hiꜙ cherˊmahꜗ hi ̱ˉ gaꜙjñuuhˉ
hmɨhˉllooꜘ kyahꜗ, kwëëyhˋ kaˉlähꜘ
saˊko̱o ̱hˉ. 30 Cherˊmahꜗ hi̱ˉ gaꜙngɨɨꜘ
miihˉ heˉ chaˉ kyahꜗ, ja ̱ˉ kwëëyhꜘ
baˊ. Hiꜙ cherˊmahꜗ hi̱ˉ gaꜙjñuuhꜗ
heˉ laꜗ kyahꜗ, moꜙtoꜙ ngɨɨhˋ heˉ ja ̱ˉ.
31 Läꜙko̱o ̱ˉ hnoohˉ hnähꜘ jmeeꜗ dsaˉ
kyahꜗ hnähꜘ, ja̱ˉbaˊ läꜙja ̱ˉ jmeeˊ hnähꜘ
kiyhꜗ kaˉlähꜘ.

32 ʼPero, cherˊmahꜗ hnaahꜙ hnähꜘ
maꜙlaꜙ hi̱ˉ hnääꜗ hnähꜘ baˊ, ¿haˉ
jmääꜗ heˉ naˉ kyahꜗ hnähꜘ? Jëëhꜘ,
läꜙja ̱ˉ kaˉlähꜘ hi ̱ˉ hñaaˉ dsëꜗ, hnääyꜗ

maꜙlaꜙ hi ̱ˉ hnääꜗ hñiiyꜘ baˊ. 33 Hiꜙ
cherˊmahꜗ jmeehˉ hnähꜘ lluꜗ kihꜗ hi̱ˉ
jmeeꜙ lluꜗ kyahꜗ hnähꜘ, ¿haˉ jmääꜗ heˉ
naˉ kyahꜗ hnähꜘ? Jëëhꜘ, ja̱ˉbaˊ läꜙja̱ˉ
jmeeꜙ hi̱ˉ hñaaˉ dsëꜗ kaˉlähꜘ. 34 Hiꜙ
cherˊmahꜗ gaꜙmiꜙhä̱ä ̱hˈ hnähꜘ dsaˉ
hi̱ˉ la ̱a ̱hꜘ hnähꜘ ngëëyꜗ baˊ, ¿haˉ jmääꜗ
heˉ naˉ kyahꜗ hnähꜘ? Jëëhꜘ, ja̱ˉbaˊ
läꜙja ̱ˉ jmeeꜙ hi ̱ˉ hñaaˉ dsëꜗ, miˉhä ̱ä̱yꜙ
dsaˉ hi̱ˉ la ̱a ̱yꜗ ngëëꜗ baˊ. 35 Heˉja̱ˉ
waˊ läˉhnaahꜙ hnähꜘ hi̱ˉ naˉhøøhˊ
kyahˈ hnähꜘ, jmeeˊ hnähꜘ heˉ lluꜗ baˊ,
miˉhä ̱ä̱hˈhnähꜘheˉ chaˉ kyahꜗhnähꜘ.
Taꜙ jø ̱ø̱ˋ heˉ ngëëyꜗ kaˉlähꜘ. Läꜙja̱ˉ
baˊ hñahꜙ hnähꜘ heˉ lluꜗ jwërte. Hiꜙ
le̱e̱hꜘ hnähꜘ jo̱o̱ꜘ Dio hi̱ˉ gyaꜗ gyʉʉhˈ
yaꜙjwɨɨꜗ. Jëëhꜘ, lluꜗ dsëyꜗ kya̱a ̱hˊ hi̱ˉ saꜙ
kwaꜙ tiˊhmaahˊ hiꜙ läꜙkye̱ˉ kya̱a̱hˊ hi̱ˉ
hñaaˉ dsëꜗ kaˉlähꜘ. 36Waˊ läˉñihꜘ hohꜘ
hnähꜘ ja̱ˉbaˊ läꜙko̱hꜘ dsaˉläˉñihꜘ dsëꜗ
Tääˋ jnänˋ.

Saꜙ gaꜙtë̱ë ̱ꜘ jneˊ kye̱nˊ kwa ̱a̱t˜ kihꜗ
jñahꜘ

(Mt. 7:1-5)
37 ʼTaꜙ ka ̱ˉ hnähꜘ kwa ̱a ̱t˜ kihꜗ jñahꜘ,

mahꜗ saꜙ ka ̱ꜗ Dio kwa ̱a ̱t˜ kyahꜗ hnähꜘ.
Taꜙ jwäꜘ hnähꜘ dsoˊjwɨɨꜘ kihꜗ dsaꜙmahꜗ
saꜙ jwäꜗ Dio dsoˊjwɨɨꜘ kyahꜗ hnähꜘ.
Jmeeˊ hnähꜘ jø̱hˉ hohꜘmahꜗ jmeeꜗ Dio
jø ̱hˉ dsëꜗ kihꜗ dsoˊkyeˉ kyahꜗ hnähꜘ.
38 Kwëëhˋ hnähꜘ dsaˉ, mahꜗ kwëëhꜗ
Diohnähꜘ. KwaꜗbaˊDioheˉ saꜙkya̱a ̱hˊ
hihꜙ, jmeeyꜗ naˉhla ̱a̱hˊ lluˈ, naˉka ̱hˈ
läꜙji ̱i̱hˈ gaꜙsa̱a ̱ꜗ goˉte˜. Jëëhꜘ, kya̱a ̱hˊ
ja ̱ˉbaˊ heˉ llahˉ hnähꜘ hihꜙ, lla̱a ̱ꜗ Dio
hnähꜘ hihꜙ.

39 Hiꜙ gaꜙhlë̱ë̱hꜗ Jesús dsaˉ kya̱a ̱hˊ
juuˈ naˉhmääˊ laˉ:

—¿Heeˉ jmääꜗ kihꜗ ja̱a ̱ˉ hi̱ˉ tʉʉˊmahꜗ
llaˉlleyꜗ kaahˋ kihˈ jñahꜘ hi̱ˉ tʉʉˊ? ¿Cheˊ
saꜙ tä̱hꜙ läꜙu̱u ̱ꜘ nehꜙ ko ̱o̱ˉ tooˉ? 40 Saꜙ
jø ̱ø̱hˈ gaˊ discípulo läꜙko̱hꜘ gaˊ taˉjwohꜗ
kya̱a ̱yꜗ. Pero maˉlaꜙmaˉhñaaˉ të̱ë̱yˉ,
ja ̱ˉgaˊ le̱e̱yꜘ kweeˉ baˊ kya̱a ̱hˊ taˉjwohꜗ
kya̱a ̱yꜗ.

41 ʼ¿Heˉlaˈ jëëhꜘ waˊhløøˉ heˉ häˊ
mɨˊnëˊø ̱ø̱hˈmahꜗ saꜙ jëëhꜘdaˊwaˊhløøˉ
jʉʉhˉ heˉ häˊ mɨˊnëhˊ hñaahˈ? 42 ¿Haˉ
läꜙja ̱ˉ jwɨɨhˈ ø̱ø̱hꜗ: “Kwaˊ daˊ waˊ
llenˋ waˊhløøˉ heˉ häˊ mɨˊnëhˊ”, mahꜗ

saꜙ jëëhꜘ häˊ gaˊ heˉ jʉʉhˉ gaˊ kyahˈ
hñaahꜗ? ¡Heˉ baˊ cheˉ taˉju̱u̱hˈ hneˉ!
Lleˊ daˊ jä̱ä ̱ ˈ waˊhløøˉ jʉʉhˉ heˉ häˊ
mɨˊnëhˊ hñaahˈ. Ja ̱ˉgaˊ naꜙ jëëhˈ kweeˉ
mahꜗ llehˈ waˊhløøˉ heˉ häˊ mɨˊnëˊ
ø ̱ø̱hˈ.

Mɨɨˈ kihꜗ jmeeꜙ lii˜ haˉ läꜙ laꜗ chaahˈ
hmaˉ

(Mt. 7:17-20; 12:34-35)
43 ʼChaahˈ hmaˉ lluꜗ saꜙ hɨɨˉmɨɨˈ heˉ

hlɨɨhˈ. Hiꜙ läꜙja ̱ˉ chaahˈ hmaˉ hlɨɨhˈ saꜙ
hɨɨˉ mɨɨ ˈ heˉ lluꜗ. 44 Mɨɨ ˈ kihꜗ jmeeꜙ
lii˜ haˉ läꜙ laꜗ chaahˈ hmaˉ. Jëëhꜘ,
saꜙ chooh˜ dsaˉ mɨ ˈhigo kihꜗ chaahˈ
to ̱o̱ꜘ, niꜙ läꜙja ̱ˉ saꜙ chooh˜ dsaˉ mɨ
ˈjëhꜗ kihꜗ chaahˈ to̱o̱ꜘ kaˉlähꜘ. 45 Dsaˉ
llu ̱u ̱ꜗ hlëëyhꜙ juuˈ lluꜗ jmahꜗ, jëëhꜘ heˉ
naˉ baˊ täähˊ tuhˉdsëyꜗ. Dsaˉ hi̱ˉ
hlë ̱ë̱hˈ, hlëëyhꜙ juuˈ hlɨɨhꜗ jmahꜗ, jëëhꜘ
heˉ naˉ baˊ täähˊ tuhˉdsëyꜗ. Jëëhꜘ heˉ
naˉmahꜘ nehꜙ tuhˉdsëꜗ dsaˉ, heˉ ja̱ˉ
baˊ hlëëyhꜙ.

Juuˈ naˉhmääˊ kihˈ hneꜗ
(Mt. 7:24-27)

46 ʼ¿Heˉlaˈ tëëhꜙ hnähꜘ kinꜙ,
“Dsaˉjø ̱ø̱hˈ kya̱a ̱nꜙ, Dsaˉjø ̱ø̱hˈ kya̱a ̱nꜙ”
mahꜗ saꜙ jmeehˉ hnähꜘ läꜙjëꜙ heˉ
jwahnꜙ? 47 Jwë ̱ë̱hn˜ hnähꜘ haˉ läꜙ
la ̱a ̱ꜗ hi̱ˉ gwa̱ꜘ goˉnʉʉꜘ juuˈ kinꜙ mahꜗ
jmeeyꜙ läꜙ jwahnꜙ. 48 La ̱a ̱yꜗ läꜙko̱o̱ˉ
ja ̱a̱ˉ dsaˉ hi ̱ˉ gaꜙjmeeꜘ ko̱o̱ˉ hneˉ.
Gaꜙgyuyꜗ ñiihˊ nëˊ ku̱u ̱ˊ hlooˉ, mahꜗ
gaꜙchiyhꜘmaˉtɨɨˊ kihˈ nëˊ ku̱u ̱ˊ ja ̱ˉ. Maˊ
gaꜙjʉʉhꜗ jmɨɨˉ, gaꜙhlähꜘ hneꜗ ja ̱ˉ. Pero
niꜙ miihˉ saꜙ gaꜙjehꜗ, jëëhꜘ maˊ chihˈ
hwehˉ nëˊ ku ̱u̱ˊ hlooˉ. 49 Pero hi̱ˉ
nuuˉ juuˈ kinꜙmahꜗ saꜙ gaꜙjmeeyꜘ heˈ,
la ̱a ̱yꜗ läꜙko ̱o̱ˉ ja̱a ̱ˉ dsaˉ hi̱ˉ gaꜙjmeeꜘ
hneꜗ kihꜗ nëˊ gwaahˊ jmahˈ. Niꜙ
saꜙ chaˉ gaꜙchiyhꜘ maˉtɨɨˊ kihˈ. Maˊ
gaꜙjʉʉhꜗ jmɨɨˉ, gaꜙhlähꜘhneꜗ ja̱ˉkya̱a ̱hˊ
beꜘ mahꜗ gaꜙtohꜘ, läꜙji̱i ̱hˈ gaꜙhe̱e̱ꜗ
goˉte˜ —gaꜙjähꜘ Jesús.

7
Gaꜙmiꜙhlä ̱ä̱ꜘ Jesús moz˜ kya ̱a̱ꜗ jʉʉˊ

hløøꜘ
(Mt. 8:5-13)

1 Maˊ gaꜙdsa̱a ̱ꜗ gaꜙhlë̱ë̱hꜗ Jesús
läꜙjë ̱ë̱ꜙ dsaˉ, ngooyꜗ taꜙ Capernaum.

2 Jeeˊ ja ̱ˉ maˊ gyaˈ ja̱a ̱ˉ jʉʉˊ hløøꜘ hi̱ˉ
maˊ cha ̱a̱ˉ ja ̱a ̱ˉ moz˜ kya̱a ̱ꜗ hi̱ˉ maˊ
hnääy ˈ jwërte. Moz˜ heꜘ maˉngooꜗ
gaꜙju̱u ̱ꜗ maˊ jaꜙ kiyhꜗ. 3 Maˊ gaꜙnuuꜘ
jʉʉˊ hløøꜘ heꜘ hlëëhꜙ dsaˉ kihꜗ Jesús,
gaꜙche ̱e̱yꜗ ko ̱ˉlla̱a̱ˊ dsaˉgyʉʉhˊ kya̱a ̱
ˈ dsaˉ judiu mahꜗ naˊchu̱u ̱yˊ kya̱a ̱hˊ
Jesús heˉ dsooyꜗ miˉhlä̱ä ̱yꜘ moz˜
kya̱a ̱yꜗ. 4Maˊ gaꜙllaꜙnääꜗ dsaˉ heꜘ jeeˊ
maˊ gyaˈ Jesús, chaˉmiihˉ gaꜙchu̱u ̱yꜘ
kya̱a ̱hˊ, maˊ jäyhꜘ:

—Maꜙraꜙ heˉ gaꜙtë ̱ë̱ꜘ baˊ hneˉ kwahˈ
beꜘ kihꜗ jʉʉˊ hløøꜘ. 5 Jëëhꜘ, hnääyꜗ
baˊ läꜙjë ̱ë̱ꜙ dsaˉgoo˜ jneˊ hiꜙ gaꜙjmeeyꜘ
ko̱o̱ˉ gwahꜙmähˉ kya ̱a̱ꜗ jnäähˈ.

6Heˉja ̱ˉ ngooꜗ baˊ Jesús kya ̱a̱hˊ dsaˉ
heꜘ. Maˊ ngooˈ yaꜙjä ̱yhꜙ jeeˊ gyaˈ jʉʉˊ
hløøꜘ heꜘ, läꜙcha ̱hꜘ ja̱ˉ gaꜙche ̱e̱ꜗ jʉʉˊ
hløøꜘ heꜘ omeꜚ kya̱a ̱ꜗ mahꜗ naˊchiiyhˊ
Jesús läꜙlaˉ:

—Dsaˉjø ̱ø̱hˈkya̱a ̱nꜙ, maˉjan˜madaꜚ
kihꜗ jʉʉˊ hløøꜘ, jäyhꜘ, taꜙ jmeeˉ biiꜗ gohˈ
läꜙ gaꜙtëꜘ ooꜙ. Niꜙ miihˉ saꜙ chaˉ heˉ
la ̱a ̱ꜗ jnäꜘ mahꜗ goˊhehꜘ chaˊnehꜙ kinꜙ.
7 Heˉja ̱ˉ saꜙ gaꜙtu̱u ̱ˉ dsënꜙ maˊ nɨɨnˋ
hñiinꜙ maˊ naˊjë̱ë̱nꜙ hneˉ. Le̱e̱ꜙ baˊ
ko̱o̱ˉ hlëëhˊ baˊ hneˉ, jä̱ꜗ kihꜗ moz˜
kya̱a ̱nꜙ. 8 Jëëhꜘ jnäꜘ kaˉlähꜘ, cha̱a ̱ˉ hi̱ˉ
jmeeꜙ madaꜚ kinꜙ, hiꜙ tä̱ä ̱hˊ hløøꜘ hi̱ˉ
jmeenꜙ hihꜙ kihꜗ. Waˊraˉ gaꜙjmeenꜗ
hihꜙ kihꜗ ja ̱a ̱ˉ: “Gwaˉ jeeˊ ooꜙ”, dsooyꜗ
baˊ. Waˊraˉ gaꜙjwɨɨnꜗ jñahꜘ: “Ñaˉ taꜙ
laꜙ”, jäyꜙ baˊ. Hiꜙ waˊraˉ gaꜙjwɨɨnꜗ
moz˜ kya̱a ̱nꜙ: “Jmeeˊ heˉ laˉ”, jmeeyꜙ
baˊ.

9 Maˊ gaꜙnuuꜘ Jesús juuˈ ja ̱ˉ,
gaꜙläꜙdsa̱a ̱˜ dsëyꜗ kihꜗ jʉʉˊ hløøꜘ. Mahꜗ
gaꜙsɨɨyhꜙ läꜙjë ̱ë̱ꜙ hi̱ˉ maˊ cha̱a ̱ꜗ kaahˋ
kiyhˈ jeeˊ ja ̱ˉ:

—Maꜙraꜙ juˈdsooꜘ jwë ̱ë̱hn˜ hnähꜘ,
läꜙka ̱a ̱ˉ hwaꜗ Israel saꜙ maˉje̱e̱nˈ niꜙ
ja ̱a̱ˉ dsaˉ hi̱ˉ dsooꜘ dsëꜗ läꜙko̱o̱ˉ dsooꜘ
dsëꜗ jʉʉˊ hløøꜘ ooꜙ.

10Maˊ gaꜙllaꜙnääˋ dsaˉ heꜘ chaˊnehꜙ
kihꜗ jʉʉˊ hløøꜘ, gaꜙjëëyꜗ maˉjä̱ꜗ goˉte˜
kihꜗmoz˜ kya̱a ̱yꜗ hi̱ˉmaˊ dsaahˊ heꜘ.

Gaꜙmiꜙji ̱i̱hˋ Jesús ja̱a̱ˉ jo̱ˉñʉʉhꜚ
dsaˉmëꜘ hnɨɨꜘ

11 Maˉngëëꜘ heˉ ja̱ˉ, gaꜙheꜗ Jesús
jwëˈngooꜗ taꜙ jeeˊ jwɨɨˉheˉ che̱e̱ˉNaín,

kya ̱a̱yhˊ discípulo kya̱a ̱yꜗ hiꜙ jwë ̱ë̱ꜘ
jwërte dsaˉ gaꜙjmeeꜘ ko̱ˉjø ̱hꜘ kya̱a ̱yhˊ.
12 Läꜙ maˊ gaꜙtë̱ë̱yꜘ chʉʉhˊ jwɨɨˉ ja ̱ˉ,
gaꜙje ̱e̱yˈ dsaˉ hi̱ˉ gaꜙnääꜗ gaꜙha̱a ̱ˋ ja ̱a̱ˉ
hlɨɨꜘ hi ̱ˉ maˊ la ̱a̱ ˈ ja̱a ̱ˉ gyʉ̱ʉ̱ˉ ko̱o̱ˉ
mëëˈ kya̱a ̱ꜗ ja̱a ̱ˉ dsaˉmëꜘ hnɨɨꜘ. Hiꜙ
jwë ̱ë̱ꜘ jwërte dsaˉ hi̱ˉ cha̱a ̱ˉ jeeˊ ja̱ˉ
maˊ jmeeꜙ ko̱ˉjø ̱hꜘ kya̱a ̱yhˊ. 13 Maˊ
gaꜙjë ̱ë̱ꜗ Dsaˉjø ̱ø̱hˈ jnänˋ dsaˉmëꜘ heꜘ,
gaꜙläꜙñihꜘ dsëyꜗ kiyhꜗmahꜗ gaꜙsɨɨyhꜙ:

—Taꜙ hoohˋ.
14 Läꜙcha̱hꜘ ja ̱ˉ ngooꜗ Jesús chu̱hꜙ

kihꜗ dsaˉ hi̱ˉ maˊ kye ̱ˉ gooꜘ mahꜗ
gaꜙso ̱o̱yhꜗ. Heˉja̱ˉ gaꜙnooˉ dsaˉ hi̱ˉ
maˊ jä̱ä ̱ꜙ hlɨɨꜘ heꜘ. Ja̱ˉgaˊ gaꜙjähꜘ Jesús
sɨɨhꜙ hlɨɨꜘ heꜘ:

—Chihˉmähꜗ, jnäꜘ hlë̱ë̱hnˊ hneˉ.
Nooˉ.

15 Läꜙcha̱hꜘ ja ̱ˉ, gaꜙgyaˉ chihˉ hi̱ˉ
maˊ naˉju̱u ̱ˊ heꜘmahꜗ gaꜙløøyꜗ hlëëyhꜙ.
Ja ̱ˉgaˊ gaꜙjähꜘ Jesús sɨɨyhꜙ chooyˈ:

—Hi̱i̱ꜚ laˉ chihˉ kya̱a ̱hꜗ.
16 Läꜙjë ̱ë̱ꜙ baˊ gaꜙläꜙgohꜙ. Gaꜙløøyꜗ

jmeeyꜙ jʉʉhˉ kihˈ Dio, maˊ jäyhꜘ:
—Heˉ baˊ cheˉ jø̱ø ̱hˈ hi̱ˉ ngëë˜ juuˈ

kihꜗ Dio hi̱ˉmaˉyaˉhë ̱ë̱˜ jeeˊ jnänˋ laˉ.
Hiꜙmaˊ jäyhꜘ läꜙlaˉ kaˉlähꜘ:
—Maˉja˜ Dio kwayꜙ beꜘ kihꜗ dsaˉ

kya ̱a̱yꜗ.
17 Gaꜙhɨɨꜘ jwërte juuˈ kihꜗ Jesús

läꜙka ̱a ̱ˉ hwaꜗ Judea kya̱a ̱hˊ jwɨɨˉ heˉ
täähˊ läꜙkuˊ läꜙji̱i ̱ꜗ jeeˊ ja̱ˉ.

Gaꜙche̱e ̱ꜗ Jwa̱a̱ꜚ dsaˉ kya ̱a̱yꜗ
naˊhlëëyhˊ kya ̱a̱hˊ Jesús

(Mt. 11:2-19)
18 Läꜙjëꜙ juuˈ laˉ gaꜙnuuꜘ Jwa̱a ̱ꜚ

gaꜙjmeehꜗ discípulo kya̱a ̱yꜗ. Heˉja̱ˉ
gaꜙtëëyhꜗ u ̱u ̱ꜗ discípulo. 19 Gaꜙche ̱e̱yꜗ
kihꜗ Jesúsmahꜗ naˊngɨɨyˊ juuˈ kiyhꜗ:

—¿Cheˊ hneˉ heꜘ hi̱ˉ nøøꜘ juuˈ jäꜙ o
cheˊ jä ̱ä̱ˊ jnäähꜗ jñahꜘ?

20 Läꜙko̱o̱ˉ maˊ gaꜙllaꜙnääꜗ dsaˉ heꜘ
jeeˊmaˊ gyaˈ Jesús, gaꜙsɨɨyhꜙ:

—Jwa̱a̱ꜚ hi ̱ˉ maˊ choo˜ jmɨɨˉ
maˉche̱e̱yꜗ jnääh ˈ mahꜗ ngɨɨˊ jnäähꜗ
juuˈ kyahꜗ: “¿Cheˊ hneˉ heꜘ hi̱ˉ nøøꜘ
juuˈ jäꜙ o cheˊ jä ̱ä̱ˊ jnäähꜗ jñahꜘ?”

21 Ja̱ˉbaˊ hor˜ ja ̱ˉ gaꜙmiꜙhlä ̱ä̱ꜘ Jesús
jwë ̱ë̱ꜘ dsaˉdsaahˊ, dsaˉ hi ̱ˉ maˊ jëë˜
wɨɨꜘ kihꜗ naˉkuˊ naˉngɨɨ ˈ dsooˊ, dsaˉ

hi̱ˉ maˊ kye ̱ˉ jmɨˉlleꜘ hlɨɨhˈ. Hiꜙ
gaꜙnäyꜗmɨˈnëˊ jwë ̱ë̱ꜘ dsaˉtʉʉˊ. 22 Ja ̱ˉgaˊ
gaꜙje ̱e̱hˉ Jesús juuˈ kihꜗ hi̱ˉ gaꜙche̱e̱ꜗ
Jwa̱a ̱ꜚ heꜘ, gaꜙsɨɨyhꜙ:

—Goˉnääˊ hnähꜘ, mahꜗ goˉjmeehˋ
juuˈ kihꜗ Jwa̱a̱ꜚ läꜙjëꜙ heˉ maˉnʉʉhˉ
hnähꜘ hiꜙ läꜙjëꜙ heˉ maˉjëëhˋ hnähꜘ
laˉ. Hi ̱ˉ tʉʉˊ maˉjëëy˜ baˊ, hi̱ˉ jluuhˊ
maˉgaꜙnääyˊ baˊ, maˉhla̱a ̱ꜘ baˊ hi̱ˉ
maˊ dsaahˊ dsooˊ hmihꜗ høøꜚ, hi̱ˉ
gwɨɨˋ maˉnuuyˉ baˊ, hi̱ˉ maˉju ̱u̱ꜙ
maˉläˉji̱i ̱yhˋ baˊ, hiꜙ hi ̱ˉ täˉñeeꜘ
maˉnuuˉ bihꜗ juˈhmëëꜘ. 23Lluꜗ laꜗ kihꜗ
hi̱ˉ saꜙ jmeeꜙ to ̱ꜗ dsëꜗ kwa̱a ̱t˜ kinꜙ —
gaꜙjähꜘ Jesús sɨɨyhꜙ.

24 Läꜙko̱o̱ˉ maˊ gaꜙnääˋ discípulo
kya̱a ̱ꜗ Jwa̱a ̱ꜚ heꜘ, gaꜙløøꜗ Jesús hlë̱ë̱h˜
dsaˉ kihꜗ Jwa̱a ̱ꜚ mahꜗ läˉdsooh˜ dsëyꜗ
haˉ läꜙmaˊ la ̱a̱yˈ, gaꜙjäyhꜘ:

—¿Haˉ läꜙ la ̱a̱ꜗ hi ̱ˉ naˊjë ̱ë̱hˋ hnähꜘ
maˊ naˊnäähˈ hnähꜘ jeeˊ ooꜙ hwaꜗ ki ̱i̱ꜙ?
¿Cheˊ maˊ la ̱a ̱yˈ läꜙko̱hꜘ hmaˉtahˉ heˉ
gwaˉgya̱a ̱˜ lleꜘ? 25 ¿Cherˊmahꜗ saꜙ
la ̱a ̱yꜗ läꜙja̱ˉ hi ̱ˉ naˊjë ̱ë̱hˋ hnähꜘ, haˉ
baˊ läꜙ la ̱a̱yꜗ ja ̱ˉ? ¿Cheˊ maˊ la ̱a ̱ ˈ
ja ̱a̱ˉ dsaˉñʉʉhˉ hi̱ˉ maˊ kë̱hˉ hmɨɨhˉ
lluꜗ? Ñeˊ baˊ jneˊ, läꜙjë̱ë̱ꜙ hi̱ˉ kë̱hˉ
hmɨɨhˉ lluꜗ, hi̱ˉ tä̱ä̱hˊ lluˈ, hi̱ˉ heꜘ tä̱ä ̱hˊ
chaˊnehꜙ kihꜗ rey baˊ. 26Heˉja ̱ˉ, ¿heeˉ
baˊ la ̱a̱ ˈ hi̱ˉ naˊjë ̱ë̱hˋ hnähꜘ? ¿Cheˊ la̱a ̱
ˈ ja̱a ̱ˉ hi̱ˉ ngëë˜ juuˈ kihꜗ Dio? Jnäꜘ
jwë ̱ë̱hn˜ hnähꜘ la ̱a̱yꜗ baˊ. Hiꜙ maꜙraꜙ
heˉ la̱a ̱yꜗ jø ̱ø̱hˈ gaˊ läꜙko̱hꜘ gaˊ jñahꜘ hi̱ˉ
maˊ ngëë˜ juuˈ kihꜗDio. 27 Jëëhꜘ, Jwa̱a ̱ꜚ
heꜘ hi̱ˉ naˉsɨɨˉ kihꜗ läꜙlaˉ:
Che̱e̱nꜚ ja ̱a ̱ˉ hi̱ˉ dsaˉkwaꜙ juuˈ kinꜙ.
Hi̱ˉ heꜘ dsooꜗ taꜙ chaˊnëhˊ mahꜗ

miˉlluyꜗ jwëˈ kyahꜗ.
28 ʼMaꜙraꜙ juˈdsooꜘ jwë ̱ë̱hn˜ hnähꜘ.

Jeeˊ kihˈ läꜙjë̱ë̱ꜙ hi̱ˉ gaꜙläꜙcha̱a ̱ꜙ kihꜗ
dsaˉmëꜘ, saꜙ cha̱a ̱ˉ hi̱ˉ ngëë˜ juuˈ kihꜗ
Dio hi̱ˉ jø ̱ø̱hˈ gaˊ läꜙko̱hꜘ gaˊ Jwa̱a̱ꜚ hi̱ˉ
maˊ choo˜ jmɨɨˉ. Pero hi ̱ˉ la ̱a̱ꜗmähꜗ gaˊ
kihˈ gyʉʉhˈ yaꜙjwɨɨꜗ, hi̱ˉ heꜘ jø ̱ø̱hˈ gaˊ
läꜙko̱hꜘ gaˊ Jwa̱a ̱ꜚ.

29 Läꜙjë̱ë̱ꜙ dsaˉ hi̱ˉ gaꜙnuuꜘ
kihꜗ Jwa̱a ̱ꜚ läꜙkye̱ˉ hi̱ˉ maˊ ko̱o̱ꜗ
kuˊsɨhˉ gaꜙjmeeꜘ dsooꜘ dsëꜗ kihꜗ Dio,
gaꜙhe ̱e̱yhˉ sa ̱a ̱yꜙ jmɨɨˉ läꜙko̱o ̱ˉ gaꜙjähꜘ
Jwa̱a ̱ꜚ. 30 Pero dsaˉ fariseo kya̱a ̱hˊ

dsaˉ hi ̱ˉ kyʉʉh˜ ley gaꜙjmeeyꜘ taꜙ
kooꜘ baˊ heˉ maˊ jmeeˈ Dio kiyhꜗ. Saꜙ
gaꜙläꜙhnøøyꜗmaˊ sa ̱a ̱yꜙ jmɨɨˉ.

31Mahꜗ gaꜙjähꜘ Dsaˉjø ̱ø̱hˈ jnänˋ:
—Jeeˊ laˉ jwë ̱ë̱hn˜ hnähꜘ haˉ läꜙ la ̱a̱ꜗ

dsaˉ hi̱ˉ cha̱a ̱ˉ naꜗ. Läꜙlaˉ baˊ la̱a ̱yˈ.
32 Dsaˉ hi̱ˉ cha̱a ̱ˉ naꜗ cha̱a ̱yhˉ miihˉ
läꜙko̱hꜘ chihˉ hi̱ˉ tä̱ä ̱hˊ jeˊhmoohˊ hi̱ˉ
tooh˜mɨɨhˊkya̱a ̱hˊdsaˉkya̱a ̱yhˊ. Jäyhꜘ:
“Maˉjʉʉˊ jnäähꜗ su̱ꜚ heˉ jmeeꜙ jë̱ë̱ˉ
hohꜘ hnähꜘ kya ̱a̱hˊ luuꜘ hmaˉtaˉ pero
saꜙ gaꜙhiihꜘ hnähꜘ maˊ jmeehꜗ hnähꜘ
ja ̱ˊ. Maˉhäˊ jnäähꜗ su̱ꜚ heˉ tiˉmeehˉ
dsëꜗ, niꜙ läꜙja ̱ˉ saꜙ maˉhoohˊ hnähꜘ”,
jähꜘ chihˉ sɨɨyhꜙ dsaˉkya̱a ̱yhˊ.

33 ʼLäꜙja ̱ˉ kaˉlähꜘ jmeeꜙ dsaˉ hi̱ˉ
cha ̱a̱ˉ naꜗ. Jëëhꜘ, jaꜗ Jwa̱a̱ꜚ hi̱ˉ gaꜙkuhˉ
gaꜙhɨẖꜗmiihˉ goˉteˈmahꜗ gaꜙjähꜘ dsaˉ
kiyhꜗ: “Kye̱yˉ jmɨˉlleꜘ hlɨɨhˈ.” 34Läꜙja̱ˉ
kaˉlähꜘ, jaꜗ Hi̱ˉgaꜙlë̱ë̱ꜗngoꜗ laˉ hi̱ˉ
kuhˉhɨẖ˜ naˊteeˋ kihˈ mahꜗ jähꜘ dsaˉ
kiyhꜗ: “Jla ̱a ̱yˊ ngëëˈ, mahꜗ llaˊhe ̱e̱yhꜚ
kaˉlähꜘ. Jwa̱yhꜘ kya̱a ̱hˊ läꜙjë ̱ë̱ꜙ hi̱ˉ ko̱o̱
ˈ kuˊsɨhˉ, hiꜙ la ̱a ̱yꜗ omeꜚ kya̱a ̱ꜗ dsaˉwaˊ
hi ̱ˉ chaˉ hi̱ˉ”, jähꜘ dsaˉ hi̱ˉ cha̱a ̱ˉ naꜗ.
35 Pero kya̱a ̱hˊ heˉ jmeeꜙ Dio, lii˜ lluꜗ
baˊ hʉʉˊdsëˉ kiyhꜗ —gaꜙjähꜘ Jesús.

Gaꜙkuhˉ gaꜙhɨẖꜗ Jesús chaˊnehꜙ kihꜗ
Simón, ja̱a̱ˉ dsaˉ fariseo

36 Gaꜙchu̱u ̱ꜘ ja̱a ̱ˉ fariseo kya̱a ̱hˊ
Jesús mahꜗ dsooyꜗ chaˊnehꜙ kiyhꜗ,
dsaˉkuhꜙ dsaˉhi̱yhꜙ kya ̱a̱yhˊ. Läꜙ
maˊ gaꜙheyꜗ chaˊnehꜙ kihꜗ fariseo heꜘ,
gaꜙgyayˉ nëˊ mes˜. 37 Hiꜙ ja̱ˉbaˊ jeeˊ
jwɨɨˉ ja̱ˉ, maˊ cha̱a ̱ˉ ja̱a ̱ˉ dsaˉmëꜘ hi̱ˉ
maˊ ka̱a ̱h˜ waˊ hi̱ˉ chaˉ hi ̱ˉ. Pero
läꜙko̱o̱ˉ maˊ gaꜙnuuyꜘ heˉ gyaꜗ Jesús
kuhˉhɨẖ˜ kya̱a ̱hˊ fariseo heꜘ, heˉja̱ˉ
ngooyꜗ jeeˊ ja ̱ˉ, maˊ kye̱yˉ ko ̱o̱ˉ sëꜗ
jmɨɨˉ miˉjwɨɨˉ. 38 Gaꜙllooyꜗ hooyh˜
hʉʉˊ tɨɨˊ Jesús, läꜙji̱i ̱hˈ gaꜙläꜙgyʉhꜘ
tɨɨˊ Jesús kya̱a ̱hˊ jmɨɨˉ heˉ gaꜙtu ̱u̱ˉ
mɨ ˈnëyˊ. Gaꜙmiꜙki̱yhꜘ kya̱a ̱hˊ jñuˉ
lleyˊ. Ja ̱ˉgaˊ gaꜙchʉ̱yhꜘ tɨɨˊ Jesús mahꜗ
gaꜙhuuyꜗ jmɨɨˉmiˉjwɨɨˉ. 39Maˊ gaꜙjëëꜗ
fariseo läꜙko̱o̱ˉ jmeeꜙ dsaˉmëꜘ heꜘ,
maˊ jmeeyꜙhʉʉˊdsëˉ: “Waˊraˉ jähꜘkihꜗ
Jesús la ̱a ̱ꜗ ja ̱a ̱ˉ hi̱ˉ ngëë˜ juuˈ kihꜗ Dio,
läꜙliiyhꜚ haˉ läꜙ la̱a ̱ꜗ dsaˉmëꜘ hi ̱ˉ gyaꜗ

chuˉbë˜ tɨɨyˊ. Cheˊ saꜙ ñeyˉ, heˉ hlɨɨhˈ
jmahꜗ baˊ jmeeꜙ dsaˉmëꜘ naˉ”, maˊ
la ̱a ̱yꜘ. 40 Ja ̱ˉgaˊ gaꜙjähꜘ Jesús sɨɨyhꜙ:

—Chaˉ ko̱o̱ˉ mɨ ˈjuuꜗ heˉ jwë ̱ë̱hn˜
hneˉ, Simón.

—Chiihˊ jnäꜘ, Taˉjwohꜗ —gaꜙjähꜘ
Simón.

41Mahꜗ gaꜙjähꜘ Jesús sɨɨyhꜙ:
—U ̱u ̱ꜗ dsaˉ maˊ ä ̱ä ̱ˉ kihˈ hi̱ˉ chaˉ

kuuˊ. Ja̱a ̱ˉ hi̱ˉ heꜘ, maˊ ä ̱ä ̱ˉ hñaꜘ
hñaˉlooꜘ kuuˊ. Hi̱ˉ jñahꜘ heꜘ maˊ
ä ̱ä ̱ˉ to̱ꜙloꜙgyaꜘ. 42 Saꜙ maˊ chaˉ heˉ
kya̱a ̱hˊmaˊmiˉhmaahˋ dsaˉ heꜘ. Hi̱hꜗ
dsaˉ chaˉ kuuˊ heꜘ gaꜙjneyꜘ läꜙja̱ˉ baˊ
kwa ̱a ̱t˜ kihꜗ läꜙu̱u ̱ꜘ. Jähˊ daˊ ko̱o̱ˉ. ¿Hii̱̱ˉ
ja ̱a̱ˉ jeeˊ läꜙu ̱u̱ꜘ, hnääyꜗ chaˉgaˊmiihˉ
dsaˉ chaˉ kuuˊ heꜘ?

43Gaꜙjähꜘ Simón:
—Goꜚ la ̱a ̱nꜙhi̱ˉmaˊ ä̱ä ̱ˉchaˉgaˊmiihˉ

kuuˊ kiyhˈ.
—Heˉ dsooꜘ naˉ kyahꜗ —gaꜙjähꜘ

Jesús.
44 Ja ̱ˉgaˊ gaꜙje ̱e̱hˉ Jesús hñiiꜘ,

gaꜙjë ̱ë̱yꜗ dsaˉmëꜘ heꜘ, mahꜗ gaꜙsɨɨyhꜙ
Simón:

—Ji ̱i ̱hˋ daˊ nëhˊ mahꜗ jë ̱ë̱ˋ dsaˉmëꜘ
laˉ. Läꜙko̱o ̱ˉ maˉhen˜ chaˊnehꜙ
kyahꜗ, saꜙ maˉkwëëhˋ jnäꜘ jmɨɨˉ heˉ
maˊ jñiiꜘ tɨɨnꜙ. Pero dsaˉmëꜘ laˉ,
maˉhuuyꜗ jmɨɨˉ heˉ haaˊmɨˊnëyˊmahꜗ
maˉcheyꜗ kya̱a ̱hˊ jñuˉ lleyˊ. 45 Hneˉ
saꜙ maˉchʉ̱hˊ kinꜙ. Pero dsaˉmëꜘ laˉ,
läꜙji ̱i̱hˈ maˊ gaꜙheyꜗ chaˊnehꜙ laˉ, saꜙ
maˊ tʉy˜ chʉ̱yhꜙ tɨɨnꜙ. 46Saꜙmaˉhuuhꜙ
aceit kaˊllenꜙ. Pero dsaˉmëꜘ laˉ,
maˉhuuyꜗ jmɨɨˉ miˉjwɨɨˉ maˉtɨɨnꜙ.
47 Heˉja̱ˉ jwë ̱ë̱hn˜ hneˉ. Maꜙkeꜙ
maˉjmeeyꜘ chaˉmiihˉ dsoˊkyeˉ,
maˉnaˉcheˊ baˊ, jëëhꜘ chaˉmiihˉ
maˉläˉhnääyꜗ jnäꜘ. Pero ja̱a ̱ˉ hi ̱ˉ maˊ
ä ̱ä ̱ˉmiihˉ, miihˉ goˉte˜ baˊ hnääyˈ hi̱ˉ
maˉjmeeꜘ jø ̱hˉ dsëꜗ kiyhꜗ.

48Heˉja̱ˉ gaꜙjähꜘ Jesús sɨɨhꜙ dsaˉmëꜘ
heꜘ:

—Maˉnaˉcheˊ baˊ dsoˊkyeˉ kyahꜗ.
49 Jñahꜘ hi̱ˉ maˊ naˉteehˊ kya̱a ̱yˈ,

gaꜙløøyꜗ ngɨɨyꜙ juuˈ kihꜗ dsaˉkya̱a ̱yhˊ:
—¿Heeˉ la ̱a ̱ꜗ dsaˉ naˉ, cheˊ läꜙkye̱ˉ

dsoˊkyeˉ kihꜗ dsaꜙ chey˜?
50 Pero gaꜙjähꜘ Jesús sɨɨhꜙ dsaˉmëꜘ

heꜘ:

—Kihꜗ heˉ maˉläˉdsooꜘ hohꜘ,
maˉla̱a ̱hꜘhneˉkihꜗdsoˊkyeˉ. Gwa̱a ̱hˉ
baˊ hneˉ lluꜗ.

8
Maˊ cha̱a̱ˉ dsaˉmëꜘ hi̱ˉ maˊ jmeeꜙ

taˊheꜗ kihꜗ Jesús
1 Maˉngëëꜘ heˉ ja̱ˉ, ngooꜗ Jesús

läꜙka ̱a ̱ˉ jwɨɨˉ kaahˊ jwɨɨˉ mähˉ
naˊkwayˉ juˈhmëëꜘ, gaꜙhlë ̱ë̱yhꜗ dsaˉ
läꜙko̱o̱ˉ jä̱ä ̱ꜙ Dio dsaˉ läꜙhihꜙ kihꜗ. Hiꜙ
läꜙjë ̱ë̱ꜙ gyaꜙtu ̱u ̱ꜘ apóstole maˊ jmeeꜙ
ko̱ˉjø ̱hꜘ kya̱a ̱yhˊ. 2 Hiꜙ maˊ jmeeꜙ
ko̱ˉjø ̱hꜘ kya̱a ̱hˊ Jesús ko̱ˉlla̱a̱ˊ dsaˉmëꜘ
hi ̱ˉ gaꜙhwë ̱ë̱yˉ jmɨˉlleꜘ hlɨɨhˈ kihꜗ,
kya ̱a̱hˊ hi̱ˉ maˊ dsaahˊ kaˉlähꜘ. Jeeˊ
kihˈ dsaˉmëꜘ heꜘ maˊ hä̱ä ̱ˊ María hi̱ˉ
maˊ tëëyh˜ Magdalena, hi̱ˉ maˊ jä̱ä ̱ꜙ
gye ̱e̱ꜗ jmɨˉlleꜘ hlɨɨhˈ. 3Maˊ hä̱ä ̱ˊ Juana
kaˉlähꜘ, hiꜙmaˊhä̱ä ̱ˊmëˊChusa. Chusa
heꜘ maˊ kye̱ˉ miihˉ taˊ kihˈ Herode.
Hiꜙ maˊ hä ̱ä̱ˊ Susana, kya̱a ̱hˊ jwë ̱ë̱ꜘ
gaˊ dsaˉmëꜘ hi̱ˉ maˊ jmeeꜙ taˊheꜗ kihꜗ
Jesús.

Juuˈ naˉhmääˊ läꜙko̱o̱ˉ laꜗ kihꜗ dsaˉ
hi ̱ˉ jñee˜mɨˈju̱ˉ

(Mt. 13:1-9; Mr. 4:1-9)
4 Jwë̱ë̱ꜘ jwërte dsaˉ hi̱ˉ yaꜙnääꜗ

läꜙka ̱a ̱ˉ jeeˊ jwɨɨˉ kihꜗ, hi̱ˉ gaꜙku̱hꜗ
jeeˊ maˊ chehˈ Jesús. Heˉja̱ˉ gaꜙsɨɨyhꜙ
kya ̱a̱hˊ juuˈ naˉhmääˊ laˉ:

5 —Ja̱a ̱ˉ dsaˉ ngooꜗ gaꜙjñeeˋ mɨ ˈju̱ˉ.
Jeeˊ ngooyˈ jñeey˜ mɨ ˈju̱ˉ ja̱ˉ, gaꜙsa ̱a̱ꜗ
miihˉ chaˊjwëꜗ. Maˊ gaꜙngëëꜘ dsaˉ,
gaꜙheeꜘ gaꜙsoyhꜗ kihꜗ mɨ ˈju̱ˉ ja̱ˉ, hiꜙ
gaꜙjñaa̱ ̱ꜗ ta̱ˈ hi ̱ˉ hë̱ë̱ꜙ gyʉʉhˈ gaꜙkuyhˉ.
6 Jyohꜘ mɨ ˈju̱ˉ gaꜙsa ̱a ̱ꜗ nëˊ gwaahˊ heˉ
nøøꜘ miihˉ nëˊ ku̱u ̱ˊ. Gaꜙhyaˉ baˊ mɨ
ˈju̱ˉ ja̱ˉ, pero cha̱hꜘ baˊ gaꜙläꜙki ̱i̱ꜙ kihꜗ
heˉ saꜙ gyʉhꜘ gwaahˊ ja ̱ˉ. 7 Hiꜙ jyohꜘ
kaˉlähꜘmɨˈju̱ˉ gaꜙsa ̱a ̱ꜗ jeeˊ chaahˈ to̱o̱ꜘ.
Gaꜙkwa ̱a ̱ꜗ gaˊ chaahˈ to̱o ̱ꜘ ja̱ˉ, heˉja̱ˉ
gaꜙu ̱u̱ˉ chaahˈ kihꜗ jeeˊ naˊto̱o̱ꜘ. 8 Hiꜙ
jyohꜘ mɨ ˈju ̱ˉ ja̱ˉ, gaꜙsa ̱a ̱ꜗ jeeˊ laˈ hwaꜗ
jmahꜗ, heˉ ja̱ˉ baˊ gaꜙhɨɨꜘ, gaꜙkwaꜘ
hñaˉlooꜘmɨɨˈ läꜙko̱o̱ˉ chaahˈ.
Maˊ gaꜙdsa̱a ̱ꜗ juuˈheˉmaˊ kwayꜙ ja ̱ˉ,

gaꜙhlëëyhꜘ ko̱o̱ˉ ki̱ˉga ̱a ̱ˉ, gaꜙjäyhꜘ:
—Hi̱ˉ hnøøꜗ he ̱e̱hꜙ juuˈ laˉ, waˊ

he ̱e̱yhˉ.

9Heˉja̱ˉ gaꜙngɨɨꜘ discípulo juuˈ kiyhꜗ
gaꜙsɨɨyhꜙ:

—¿Heeˉ hnøøꜗ jähꜙ juuˈ naˉhmääˊ
heˉmaˉkwahˊ naˉ?

10Heˉja̱ˉ gaꜙjäyhꜘ:
—Hnähꜘ baˊ naˉngëh ˈ hnähꜘ jwëˈ

läꜙkyu̱u ̱h˜hnähꜘhaˉ läꜙ jä ̱ä̱ꜗDio hnähꜘ
läꜙhihꜙ kihꜗ, heˉ saꜙ maˊ kyʉʉh˜ dsaˉ
jä ̱ä̱ꜗ. Pero hi̱ˉ jñahꜘ, hlë̱ë̱hnˊ kya̱a ̱hˊ
juuˈ naˉhmääˊ baˊ. Läꜙja ̱ˉ, maꜙkeꜙ heˉ
gaˊ jëëy˜, saꜙ läꜙjnäꜘ kiyhꜗ. Hiꜙ maꜙkeꜙ
nuuyˉ, niꜙ läꜙja̱ˉ saꜙ läꜙngëëyꜘ.

Gaꜙjmeehꜗ Jesús juuˈ heˉ hnøøꜗ jähꜙ
juuˈ naˉhmääˊ kihˈ hi ̱ˉ naˊjñeeˊmɨˈju̱ˉ

(Mt. 13:18-23;Mr. 4:13-20)
11 ʼLäꜙlaˉ hnøøꜗ jähꜙ juuˈ naˉhmääˊ

ja ̱ˉ. Mɨ ˈju̱ˉ ja̱ˉ laꜗ kwa ̱a ̱t˜ juuˈ kihꜗ
Dio. 12Hiꜙmɨˈju̱ˉ heˉ gaꜙsa̱a ̱ꜗ chaˊjwëꜗ,
laꜗ kwa ̱a ̱t˜ dsaˉ hi̱ˉ gaꜙnuuꜘ juuˈ kihꜗ
Dio. Mahꜗ cha ̱hꜘ baˊ gwa̱ꜘ hi̱ˉsaꜙllu̱ꜗ
jñuuyh˜ juuˈ heˉ maˉnaˉjnääˊ nehꜙ
tuhˉdsëyꜗ. Mahꜗ saꜙ läꜙhe ̱e̱yꜘ juuˈ kihꜗ
Dio hiꜙ läꜙja̱ˉ saꜙ lä ̱ä ̱yꜘ kihꜗ dsoˊkyeˉ.
13Hehꜗ mɨˈju̱ˉ heˉ gaꜙsa ̱a ̱ꜗ nëˊ gwaahˊ
heˉ nøøꜘ miihˉ nëˊ ku̱u ̱ˊ. Läꜙja ̱ˉ la ̱a̱ꜗ
dsaˉ hi ̱ˉ nuuˉ juuˈ kihꜗ Dio. Jë̱ë̱ˉ baˊ
dsëy ˈ läꜙ maˊ toˉnëˊ gaꜙnuuyꜘ. Hi̱ˉ
heꜘ la̱a ̱ꜗ läꜙko̱o̱ˉ heˉ saꜙ chaˉ jmooˈ
kihꜗ. He ̱e̱yhˉ ko̱ˉhwëëꜘ juuˈ kihꜗ Dio.
Perowaˊraˉ jaꜗheˉwɨɨꜘnëˊkiyhˈ, be ̱e̱yꜗ
Dio. 14 Hehꜗ mɨ ˈju̱ˉ heˉ gaꜙsa̱a ̱ꜗ jeeˊ
kihˈ chaahˈ to̱o ̱ꜘ ja ̱ˉ, läꜙja̱ˉ la ̱a ̱ꜗ dsaˉ
hi̱ˉ nuuˉ juuˈ kihꜗ Dio. Pero maꜙ
miihˉ läꜙja̱ˉ baˊ dsaˉläˉø̱ø̱yꜘ kihꜗ Dio.
Kihꜗ heˉ kye ̱ˉ gyihꜗ hʉʉˊdsëˉ läꜙchayˉ
kuuˊ, hiꜙ tɨh˜ dsëyꜗ läꜙjëꜙ heˉ chaˉ
jmɨˉgyʉʉꜙ laˉ. Heˉja ̱ˉ niꜙ miihˉ saꜙ
gaꜙjmääꜘ kiyhꜗ hehꜗ juuˈ heˉ gaꜙnuuyꜘ
ja ̱ˉ. 15 Pero mɨ ˈju̱ˉ heˉ gaꜙsa ̱a ̱ꜗ hwaꜗ
lluꜗ, läꜙja ̱ˉ la ̱a ̱ꜗ dsaˉ hi ̱ˉ nuuˉ läꜙka ̱a̱ˉ
tuhˉdsëꜗ, ngooꜗ bihꜗ cho̱o̱yhˉ ko̱o̱ˉ
hwehˉ juuˈ heˉ gaꜙnuuyꜘ ja̱ˉ. Heˉja̱ˉ
baˊ ja̱ˉ jmeeyꜗ chaˉmiihˉ taˊ lluˈ kihꜗ
heˉ kwëëh˜ dsëyꜗ.

Juuˈnaˉhmääˊ läꜙko̱o̱ˉ laꜗkihꜗwaˊjeˉ
(Mr. 4:21-25)

16 ʼNiꜙ ja̱a ̱ˉ saꜙ hi̱h˜ jeˉ mahꜗ jlëyꜗ
kya̱a ̱hˊko̱o̱ˉkyaahˊ, niꜙ saꜙ chiyhꜗnehꜙ
ji̱i ̱ˊ. Heˉ chiyhꜗ jeeˊñiiꜘ baˊmahꜗ läꜙjnäꜘ

kihꜗ läꜙjë ̱ë̱ꜙ hi̱ˉ dsaˉta̱a ̱hˋ chaˊnehꜙ.
17 Läꜙjëꜙ heˉ naˉhmääˊ, lloo˜ ko̱o̱ˉ
jmɨɨˊ läꜙjnäꜘ. Hiꜙ läꜙjëꜙ heˉ saꜙ jnäꜘ,
laꜗ kwa ̱a̱t˜ läꜙjnäꜘ. 18 Kye̱ˉ daˊ hnähꜘ
kwa ̱a ̱t˜ kihꜗ juuˈ heˉ nuuhˉ hnähꜘ.
Jëëhꜘ, läꜙjë̱ë̱ꜙ hi̱ˉ ngëëꜘ miihˉ, hi̱ˉ heꜘ
läꜙngëëꜘ chaˉgaˊmiihˉ. Läꜙjë ̱ë̱ꜙ hi̱ˉ
jmeeꜙ ngëëꜘ, läꜙkye̱ˉ heˉ ja̱ˉ lla̱a̱ꜙ baˊ.

Ø ̱ø̱hꜚ Jesús kya ̱a̱hˊ chooyˈ
(Mt. 12:46-50;Mr. 3:31-35)

19 Gaꜙllaꜙnääꜗ ø̱ø̱hꜚ Jesús kya̱a ̱hˊ
chooyˈ jeeˊ maˊ kwayꜙ juuˈ. Pero saꜙ
gaꜙlaꜗ maˊ llaˉnääyꜗ chu̱hꜙ kiyhꜗ, kihꜗ
heˉ maˊ tä̱ä̱hˊ jwë̱ë̱ꜘ dsaˉ. 20 Gaꜙheꜗ
ja ̱a̱ˉ hi̱ˉ naˊjmeehˊ juuˈ kiyhꜗ, gaꜙjäyhꜘ:

—Hi̱i̱ꜚmaaˋ kya̱a ̱hˈ kya ̱a̱hˊ ø̱ø̱hˈ tä̱ä ̱hˊ
kaˊhneꜚ, hnøøyꜗ jë̱ë̱yꜗ hneˉ.

21 Heˉja̱ˉ gaꜙje ̱e̱yhˉ kihꜗ dsaˉ heꜘ,
gaꜙsɨɨyhꜙ:

—Hi̱ˉ nuuˉ juuˈ kihꜗ Dio mahꜗ
jmeeyꜙ heˈ, hi̱ˉ heꜘ baˊ la ̱a ̱ ˈ maaˋ
kya ̱a̱nꜙ, hi̱ˉ heꜘ baˊ la ̱a ̱ˈ ø̱ø ̱hnꜗ.

Gaꜙjmeeꜘ Jesús hihꜙ kihꜗ lleꜘmahꜗ hɨɨꜗ
tiiˊ

(Mt. 8:23-27;Mr. 4:35-41)
22 Ko̱o̱ˉ jmɨɨˊ ja̱ˉ, gaꜙheꜗ Jesús nehꜙ

ko̱o̱ˉ naˊmooꜘ kya̱a ̱hˊ discípulo kya̱a ̱yꜗ
mahꜗ gaꜙsɨɨyhꜙ:

—Waˊ ha̱a ̱nˊ taꜙ hngaahˋ ko̱ˉta̱a̱ˉ
jmɨˉjʉʉhˉ laˉ.
Mahꜗ gaꜙnääyꜗ. 23 Taˊko̱ˉji̱i ̱hˈ

gaꜙnääyꜗ nëˊ jmɨɨˉ ja̱ˉ, gaꜙgwɨɨ̱ ̱̄ Jesús.
Niꜙ juuˈ gaˊ saꜙ hiiꜘ maˊ jaˈ ko ̱o̱ˉ lleꜘ
täꜘ nëˊ jmɨɨˉ ja ̱ˉ. Gaꜙhɨɨꜘ gooˉ jwërte
kiyhꜗ heˉ maˊ hmääyh ˈ chaˊjmɨɨˉ
ja ̱ˉ. 24 Heˉja̱ˉ gaꜙcha̱a ̱yꜗ Jesús jeeˊ
maˉnaˉgwɨɨ̱y̱ˉ, gaꜙjäyhꜘ:

—Taˉjwohꜗ, taˉjwohꜗ. Ngooꜗ gaꜙju̱u̱ꜗ
jneˊ jeeˊ laˉ.
Maˊ gaꜙnooyˉ, gaꜙjmeeyꜘ hihꜙ gaꜙjä ̱ꜘ

tiiˊ lleꜘ, hiꜙ gaꜙjmeeyꜘ hihꜙ kihꜗ jmɨɨˉ
kaˉlähꜘ. Läꜙcha̱hꜘ ja̱ˉ gaꜙjä ̱ꜘ tiiˊ goˉte˜.

25 —Miihˉ goˉte˜ maˉläˉdsooꜘ hohꜘ
hnähꜘ —gaꜙjähꜘ Jesús sɨɨyhꜙ discípulo
kya ̱a̱yꜗ.
Peerꜙ gaꜙläꜙgoyhꜙhiꜙ gaꜙjëëꜗdsa̱yhꜙ.

Mahꜗmaˊ jäyhꜘ sɨɨyhꜙ dsaˉkya̱a ̱yhˊ:
—¿Heeˉ la ̱a ̱ꜗ dsaˉ naˉ heˉ liyhꜙ

jmeeyꜗ hihꜙ kihꜗ lleꜘ hiꜙ jmeeyꜗ hihꜙ

kihꜗ jmɨɨˉ, hiꜙ läꜙja̱ˉ nʉʉhˊ kiyhˈ
kaˉlähꜘ?

Dsaˉhi̱ˉmaˊkye ̱ˉ jmɨˉlleꜘhlɨɨhˈche ̱e̱ˉ
Legión

(Mt. 8:28-34;Mr. 5:1-20)
26 Ja ̱ˉgaˊ gaꜙllaꜙnääyꜗ jeeˊ tä̱ä ̱hˊ dsaˉ

hi̱ˉ che̱e̱ˉ gadareno. Hwaꜗ kihꜗ hi̱ˉ heꜘ
jä ̱ꜙ taꜙ hngaahˋ jmɨɨˉ kihꜗ hwaꜗGalilea.
27Maˊ yaꜙhë̱ë̱ꜗ Jesús nehꜙ naˊmooꜘ jeeˊ
laˈ chaˊhooˊ jmɨɨˉ ja̱ˉ, jaꜗ ja̱a ̱ˉ dsaˉ hi̱ˉ
maˊ cha̱a ̱ˉ jeeˊ jwɨɨˉ ja̱ˉ gaꜙmiꜙje̱e̱yꜚ.
Maˉläꜙhɨɨˋ jøøꜙ jmɨˉlleꜘ hlɨɨhˈ kiyhꜗ.
Saꜙ chaˉ hmɨɨhˉ maˊ kë̱yhˉ. Saꜙ maˊ
gyayˈ chaˊnehꜙ. Maˊ gyayˈ jeeˊ laˈ
toˉhø ̱ø̱ˉ kihꜗ hlɨɨꜘ baˊ. 28 Läꜙko̱o̱ˉ
maˊ gaꜙjë̱ë̱yꜗ Jesús, gaꜙhooyhꜗ ki ̱i̱ˉ
mahꜗ gaꜙjwä̱ä ̱yꜗ hñiiyꜘ chaˊnëˊ Jesús,
gaꜙhlëëyhꜘ ki ̱ˉga̱a ̱ˉ:

—¿Heeˉ hnoohˉ jmeehˈ kinꜙ, Jesús,
Jo̱o ̱ꜘ Dio hi̱ˉ gyaꜗ gyʉʉhˈ? Taꜙ jmeeˉ
hñaaˉ hohꜘ, taꜙ jmeehˋ jnäꜘ —gaꜙjähꜘ
jmɨˉlleꜘ hlɨɨhˈ heꜘ.

29 (Jëëhꜘ, maˉngëëꜘ maˉjmeeꜘ Jesús
hihꜙ kihꜗ jmɨˉlleꜘ hlɨɨhˈ heꜘ jä̱ä ̱ꜗ, heˉ
yaˉhë̱ë̱yˈ kihꜗ dsaˉ heꜘ. Maˉläˉhɨɨˋ
heeh˜ jmɨˉlleꜘ hlɨɨhˈ heꜘ wɨɨꜘ. Maꜙkeꜙ
maˊ hñʉʉꜙ dsaˉ gooyˉ kya̱a ̱hˊ caden˜
hiꜙ maˊ gwëy˜ tɨɨyˊ kya̱a ̱hˊ jwɨˊ hmaˉ
heˉhëˊ tooˉ, heˉmaˊhnäy˜baˊ ja̱ˉ. Hiꜙ
maˊ jøøꜙ jmɨˉlleꜘ hlɨɨhˈ kiyhꜗ taꜙ hwaꜗ
ki ̱i̱ꜙ jeeˊ saꜙ kwaꜙ niꜙmiihˉ.) 30Heˉja̱ˉ
gaꜙngɨɨꜘ Jesús juuˈ kiyhꜗ:

—¿Heeˉ che̱e̱hˉ hneˉ?
—Jwë ̱ë̱ꜘ che̱e̱ˉ jnääh ˈ —gaꜙjähꜘ

jmɨˉlleꜘ hlɨɨhˈ heꜘ.
Gaꜙjäyhꜘ läꜙja̱ˉ kihꜗ heˉ maˊ la̱a ̱

ˈ jwë̱ë̱ꜘ jwërte dsaˉ hlë̱ë̱hˈ hi̱ˉ maˊ
tä̱ä ̱hˊ tuhˉdsëꜗ dsaˉ heꜘ. 31Gaꜙchu̱u ̱yꜘ
kya̱a ̱hˊ Jesús mahꜗ saꜙ maˊ che ̱e̱yˈ
chaˊjeˉ. 32 Mohꜘ ja̱ˉ maˊ tä̱ä ̱hˊ ko̱o̱ˉ
nääꜗ ñeꜗ maˊ kuhˉ nuuˉ. Heˉja̱ˉ
gaꜙchu̱u ̱ꜘ jmɨˉlleꜘ hlɨɨhˈ heꜘ kya̱a ̱hˊ
Jesús mahꜗ kwayꜗ jwëˈ dsaˉta ̱a̱yhˋ
kihˈ ñeꜗ heꜘ. Gaꜙkwaꜘ baˊ Jesús
jwëˈ. 33 Gaꜙhwë ̱ë̱ˉ jmɨˉlleꜘ hlɨɨhˈ
heꜘ gaꜙnääyꜗ gaꜙta ̱a ̱yhˋ tuhˉdsëꜗ ñeꜗ.
Läꜙcha ̱hꜘ ja̱ˉ läꜙjë̱ë̱ꜙ ñeꜗ heꜘ gaꜙkyʉ̱ʉ̱ꜗ.
Maˊ gaꜙtë̱ë̱yꜘ ko̱o ̱ˉ lleˊ hwaˈ, ko̱ˉdsooꜘ
jwëˈ baˊ gaꜙsa ̱a ̱yꜗ läꜙ gaꜙtëꜘ chaˊjmɨɨˉ
jʉʉhˉ. Jeeˊ ja̱ˉ gaꜙju̱u̱yꜗ nehꜙ jmɨɨˉ.

34 Dsaˉ hi ̱ˉ maˊ tä̱ä ̱hˊ hä̱ä ̱˜ ñeꜗ heꜘ,
maˊ gaꜙjëëyꜗ gaꜙlaꜗ läꜙja ̱ˉ, gaꜙnääyˋ
koˉchihˊ chaˉhli̱i ̱yꜙ naˊjmeeyhˊ juuˈ
taꜙ jeeˊ jwɨɨˉ hiꜙ läꜙka ̱a ̱ˉ kihꜗ hi̱ˉ
maˊ tä̱ä ̱hˊ jeeˊ nuuˉ kihꜗ. 35 Heˉja̱ˉ
gaꜙhwë ̱ë̱ˉ dsaˉ naˊnääˈ naˊjëëyˉ haˉ
läꜙ gaꜙlaꜗ. Läꜙko ̱o̱ˉ maˊ gaꜙtë̱ë̱ꜘ dsaˉ
chu̱hꜙ kihꜗ Jesús gaꜙjë ̱ë̱yꜗ dsaˉ hi̱ˉ
gaꜙhwë ̱ë̱ˉ jmɨˉlleꜘ hlɨɨhˈ kihꜗ heꜘ. Maˊ
gyaˈ hʉʉˊ tɨɨˊ Jesús, maˉkye ̱yhˊ hmɨɨhˉ,
hiꜙ maˉjä̱ꜗ kiyhꜗ. Heˉja̱ˉ gaꜙläꜙgohꜙ
läꜙjë ̱ë̱ꜙ dsaˉ. 36 Dsaˉ hi̱ˉ gaꜙjëëꜗ,
gaꜙjmeeyhꜗ juuˈ haˉ läꜙ gaꜙlaꜗ heˉ
gaꜙhla ̱a̱ꜘ hi̱ˉ maˊ kye̱ˉ jmɨˉlleꜘ hlɨɨhˈ
heꜘ. 37 Heˉja ̱ˉ läꜙjë ̱ë̱ꜙ dsaˉ gadareno
gaꜙchu̱u ̱yꜘ kya̱a ̱hˊ Jesús mahꜗ waˊ
lla̱a ̱yhꜘ kihꜗ taꜙ jeeˊ jyohꜘ, jëëhꜘ maˊ
goyhꜙ jwërte. Heˉja̱ˉ gaꜙheꜗ Jesús
nehꜙ naˊmooꜘ ngaahꜗ bihꜗ. 38 Dsaˉ
hi ̱ˉ gaꜙhwë ̱ë̱ˉ jmɨˉlleꜘ hlɨɨhˈ kihꜗ heꜘ,
gaꜙchu̱u ̱yꜘ kya̱a ̱hˊ Jesús mahꜗ maˊ
kwayˈ jwëˈ maˊ dsooyˈ kya̱a ̱yhˊ. Pero
Jesús gaꜙjmeeꜘ madaꜚ kiyhꜗ, heˉ jä ̱yꜗ
baˊ. Gaꜙjäyhꜘ:

39 —Gwa̱a ̱hˉ chaˊnehꜙ kyahꜗ.
Goˉjmeehˋ juuˈ kihꜗ dsaꜙ, haˉ ko ̱o̱ˉ saꜙ
jʉʉhˉ heˉmaˉjmeeꜘ Dio kya̱a ̱hˊ hneˉ.
Heˉja̱ˉ ngaayhꜗ, gaꜙløøyꜗ jmeeyh˜

juuˈ läꜙka ̱a̱ˉ jeeˊ jwɨɨˉ haˉ ko̱hꜘ saꜙ
jʉʉhˉ heˉ gaꜙjmeeꜘ Jesús kiyhꜗ.

Jo̱ˉmɨɨꜚ Jairokya ̱a̱hˊ ja̱a̱ˉdsaˉmëꜘhi ̱ˉ
maˊ dsaahˊ

(Mt. 9:18-26;Mr. 5:21-43)
40 Maˊ gaꜙllooꜗ Jesús taꜙ hngaahˋ

ko̱ˉta̱a ̱ˉ, peerꜙ jwë ̱ë̱ꜘ dsaˉ maˊ tä̱ä ̱hˊ
jä ̱ä̱y˜ heˉja̱ˉ gaꜙhe ̱e̱hˉ dsihꜘ läꜙka ̱a̱ˉ
tuhˉdsëꜗ. 41 Jeeˊ ja ̱ˉ gaꜙllooꜗ ja ̱a̱ˉ
dsaˉñʉʉhˉ hi̱ˉ che ̱e̱ˉ Jairo hi̱ˉmaˊ la ̱a̱ˈ
taˊ kihˈ gwahꜙ. Dsaˉ heꜘ gaꜙju̱u̱hꜗ jnëyˊ
chaˊnëˊ Jesús, gaꜙchu̱u ̱yꜘ kya̱a ̱hˊ mahꜗ
dsooyꜗ chaˊnehꜙ kiyhꜗ. 42 Maˊ cha̱a̱ˉ
ja ̱a̱ˉ jo ̱ˉmɨɨyꜚ hi ̱ˉ maˊ la ̱a̱ ˈ gyʉ̱ʉ̱ˉ ko̱o̱ˉ
mëëˈ kya̱a ̱yꜗ. Chihˉmëꜘ heꜘ maˊ hä̱ä ̱ˊ
ko̱o̱ˉ gyaꜙto̱ꜘ ji ̱ˉñeˉ. Hi̱ˉ heꜘ naˉ kya ̱a̱
ˈ ngooꜗ gaꜙju̱u̱ꜗ.
Jeeˊ hä̱ä ̱ˊ Jesús jwëˈ ngooꜗ kya̱a ̱hˊ

Jairo, peerꜙnaˉlä ̱ä ̱˜naˉjlë̱ë̱˜bihꜗdsaˉ,
jëëhꜘ jwë ̱ë̱ꜘ jwërte dsaˉ hi̱ˉ gaꜙnääꜗ
kya ̱a̱yhˊ. 43 Jeeˊ kihˈ dsaˉ heꜘ maˊ hä̱ä ̱ˊ

ja ̱a̱ˉ dsaˉmëꜘ hi̱ˉ maˉhyaˉ gyaꜙto ̱ꜘ
ji̱ˉñeˉ dsaahˊ dsooˊ kihˈ. Dsaˉmëꜘ heꜘ
gaꜙmiꜙllaˉ läꜙjëꜙ goˉteˈ heˉ maˊ chaˉ
kiyhꜗ, gaꜙhe̱e̱yꜗ kya̱a ̱hˊ tëꜙmë˜. Pero
niꜙ ja̱a ̱ˉ tëꜙmë˜ saꜙ gaꜙlɨhꜗ maˊ jmeeˈ
më˜ kiyhꜗ. 44 Gaꜙllooyꜗ taꜙ kaˊluuˊ
Jesús mahꜗ gaꜙsu̱yꜗ miihˉ chaˊgooyˉ
chaˊhooˊ saˊhmɨɨhˉ kiyhꜗ. Läꜙcha̱hꜘ
ja ̱ˉ gaꜙhnaꜘ heˉ maˊ jëëy˜ dsooˊ kiyhˈ.
45Heˉja̱ˉ gaꜙjähꜘ Jesús:

—¿Hii̱ ̱ˉ naˉ hi ̱ˉ maˉsu̱ꜗ chaˊhooˊ
saˊhmɨɨhˉ kinꜙ?
Pero niꜙ ja̱a ̱ˉ saꜙ gaꜙbä̱ä ̱hˉ hñiiꜘ.

Heˉja̱ˉ gaꜙjähꜘ Peeˊ kya̱a ̱hˊ läꜙjë ̱ë̱ꜙ
dsaˉkya̱a ̱yhˊ:

—Taˉjwohꜗ, jwë ̱ë̱ꜘdsaˉhi̱ˉdsaˉkyaˉ
dsaˉjnaahꜗ hneˉ mahꜗ jwahꜘ: “¿Hii̱̱ˉ
naˉmaˉsu̱ꜗ chaˊhooˊ saˊhmɨɨhˉ kinꜙ?”

46Heˉja̱ˉ gaꜙjähꜘ Jesús:
—Cha ̱a ̱ˉ ja ̱a ̱ˉ hi̱ˉ maˉsu̱ꜗ saˊhmɨɨhˉ

kinꜙ. Jëëhꜘ maˉläˉliihnꜚ hehꜗ beꜘ kinꜙ
maˉmiˉhlä̱ä ̱ꜘ ja̱a ̱ˉ dsaˉ.

47Maˊ gaꜙläꜙjnääꜘ dsaˉmëꜘ heꜘ, gohꜙ
bihꜗ ngooyꜗ naˊju̱u̱yhˊ jnëyˊ chaˊnëˊ
Jesús. Gaꜙjmeeyhꜗ juuˈ chaˊnëˊ läꜙjë ̱ë̱ꜙ
dsaˉ, heˉkihꜗ ja̱ˉheˉgaꜙtë ̱ë̱yꜘchaˊhooˊ
hmɨɨhˉ kihꜗ Jesús. Hiꜙ gaꜙjmeeyhꜗ juuˈ
heˉ gaꜙjä ̱ꜗ kiyhꜗ läꜙcha̱hꜘ ja̱ˉ. 48Heˉja̱ˉ
gaꜙjähꜘ Jesús sɨɨyhꜙ:

—Maˉhla̱a ̱hꜘ baˊ hneˉ heˉ maˊ
dsa̱a ̱hˊ, läꜙlluꜗ heˉ maˉläˉdsooꜘ hohꜘ.
Gwa̱a ̱hˉ baˊ hneˉ kyahꜗ läꜙka ̱a̱ˉ
tuhˉhohꜘ.

49 Läꜙ maˉchehꜗ baˊ Jesús hlëëhꜙ,
maˊ gaꜙllooꜗ ja̱a ̱ˉ moz˜ kya̱a ̱ꜗ hi̱ˉ maˊ
la ̱a ̱ ˈ taˊ kihˈ gwahꜙ, mahꜗ gaꜙjmeeyhꜗ
juuˈ kihꜗ Jairo, gaꜙsɨɨyhꜙ:

—Maˉju̱u ̱ꜙ baˊ gyʉ̱ʉ̱ˉ mëꜘ kya̱a ̱hꜗ.
Moꜙtoꜙ kwaˉ gaˊ taˊ kihˈ Taˉjwohꜗ naˉ.

50 Maˊ gaꜙnuuꜘ Jesús juuˈ heˉ
maˉkye̱ˉ dsaˉ heꜘ, gaꜙsɨɨyhꜙ Jairo:

—Taꜙka̱ˉhʉʉˊdsëˉ. Jmeeˊdsooꜘhohꜘ
baˊ. Mahꜗ jëëh ˈ läꜙji̱i ̱hˊ baˊ chihˉmëꜘ
kya̱a ̱hꜗ.

51 Maˊ gaꜙheꜗ Jesús chaˊnehꜙ kihꜗ
Jairo, saꜙ gaꜙkwayꜘ jwëˈmaˊ dsaˉta ̱a ̱hˋ
jñahꜘ dsaˉ. Maꜙlaꜙ Peeˊ kya̱a ̱hˊ Jacobo
kya̱a ̱hˊ Jwa̱a ̱ꜚ hiꜙ kya̱a ̱hˊ choˈjmiiˉ
chihˉmëꜘ hi̱ˉ maˉnaˉju ̱u̱ˊ heꜘ baˊ
gaꜙta̱a ̱hˋ. 52Gaꜙläꜙjë̱ë̱ꜙ baˊhi̱ˉ tä̱ä ̱hˊ jeeˊ

ja ̱ˉ maˊ kɨˉhooh˜ kihꜗ chihˉmëꜘ heꜘ.
Heˉja̱ˉ gaꜙjähꜘ Jesús sɨɨyhꜙ:

—Taꜙhoohˋhnähꜘ. Chihˉmëꜘnaˉ saꜙ
naˉju̱u ̱yˊ, heˉ naˉgwɨɨ̱y̱ˉ baˊ naˉ.

53 Gaꜙmiꜙkwa ̱hꜗ baˊ dsaˉ kihꜗ Jesús
maˊ gaꜙnuuyꜘ juuˈ ja̱ˉ. Jëëhꜘ, ñeˉ bihꜗ
heˉ maˊ naˉju̱u ̱ˊ goˉte˜ baˊ chihˉmëꜘ
heꜘ. 54 Mahꜗ gaꜙso ̱o̱hꜗ Jesús gooˉ
chihˉmëꜘ heꜘ, gaꜙhlëëyhꜘ ki̱ˉga ̱a ̱ˉ,
gaꜙjäyhꜘ:

—Chihˉmëꜘ, nooˉ.
55 Heˉja ̱ˉ johꜗ kaˉlähꜘ jmɨˉlleꜘ

kiyhꜗ. Läꜙcha ̱hꜘ ja ̱ˉ gaꜙläꜙji̱i ̱yhˋ, mahꜗ
gaꜙnooyˉ. Ja ̱ˉgaˊ gaꜙjmeeꜘ Jesús
madaꜚ kwëëyhꜗ heˉ kuyhꜙ. 56 Peerꜙ
gaꜙjëëꜗ dsa̱hꜙ choˈjmiiˉ chihˉmëꜘ heꜘ.
Hiꜙ gaꜙjmeeꜘ Jesús madaꜚ mahꜗ saꜙ
kooyhꜗ juuˈ kya̱a ̱hˊ niꜙ ja̱a ̱ˉ heˉ gaꜙlaꜗ
läꜙja ̱ˉ.

9
Gaꜙche̱e ̱ꜗ Jesús läꜙjë̱ë ̱ꜙ gyaꜙtu̱u̱ꜘ

naˊkwaˉ juuˈ
(Mt. 10:5-15;Mr. 6:7-13)

1 Gaꜙjø ̱ø̱hˉ Jesús läꜙjë̱ë̱ꜙ discípulo
kya ̱a̱yꜗ, gaꜙkwëëyhꜗ beꜘ mahꜗ jmeeyꜗ
hihꜙ hwë ̱ë̱ꜙ hi̱ˉsaꜙllu ̱ꜗ hi̱ˉ jmeehꜙ dsaˉ
hiꜙ gaꜙkwëëyhꜗ beꜘ mahꜗ miˉhlä̱ä ̱yꜘ
dsaˉdsaahˊ. 2 Gaꜙche ̱e̱yꜗ mahꜗ
dsaˉkwayꜙ juuˈ haˉ läꜙ jä̱ä ̱ꜙ Dio dsaˉ
läꜙhihꜙ kihꜗ, hiꜙ läꜙkye̱ˉ heˉmiˉhlä̱ä ̱yꜘ
dsaˉdsaahˊ. 3 Gaꜙjähꜘ Jesús sɨɨhꜙ
läꜙjë ̱ë̱ꜙ:

—Taꜙ ka̱ˉ hnähꜘ niꜙ miihˉ kihꜗ
chaˊjwëꜗ. Taꜙ ka ̱ˉ hnähꜘ hmaˉhuꜚ, taꜙ
ka ̱ˉ hnähꜘ hmɨhˉtuhˉ, taꜙ ka ̱ˉ hnähꜘ
heˊñiihꜚ, niꜙ kuuˊ, niꜙ taꜙ ka̱ˉ hnähꜘ
jyohꜘ lë̱ë̱ˊ hmɨɨhˉ kyahꜗ hnähꜘ. 4 Waˊ
heˉ chaˉ heˉ hneꜗ jeeˊ llaˉnääꜗ hnähꜘ,
ja ̱ˉ goˉta̱a ̱hˊ hnähꜘ haˉ ko̱o̱ˉ ji̱i ̱hˈ
läꜙhë ̱ë̱hˊ hnähꜘ jeeˊ ja ̱ˉ. 5 Cherˊmahꜗ
chaˉ ko ̱o̱ˉ jeeˊ jwɨɨˉ jeeˊ saꜙ he ̱e̱yhꜙ
hnähꜘ, ja ̱ˉ hwë ̱ë̱hˉ hnähꜘ goˉte˜ jeeˊ
ja ̱ˉ. Ja̱ˉ hlahꜘ hnähꜘ waˊhløøˉ heˉ
naˉbeh˜ tɨɨhˊhnähꜘmahꜗ jmeeꜗ lii˜heˉ
maˉlaꜗ kwa ̱a ̱t˜ kihꜗ bihꜗ ja ̱ˉ —gaꜙjähꜘ
Jesús sɨɨyhꜙ discípulo kya ̱a̱yꜗ.

6 Ja ̱ˉgaˊ gaꜙta̱a ̱yhˋ jwëˈ, gaꜙnääyꜗ
läꜙko̱o̱ˉ läꜙko ̱o̱ˉ jwɨɨˉ kwayꜙ juˈhmëëꜘ

kihꜗDio,maꜙlaꜙmiˉhlä̱ä ̱yꜘ dsaˉdsaahˊ
läꜙka ̱a ̱ˉ jeeˊ gaꜙnääyꜗ.

Herode gaꜙjmeeꜘ hʉʉˊdsëˉ heˉ
maˉläˉji ̱i̱hˋ Jwa̱a̱ꜚ

(Mt. 14:1-12;Mr. 6:14-29)
7 Herode hi ̱ˉ maˊ la ̱a ̱ ˈ lleˊmohꜘ,

gaꜙnuuꜘ läꜙjëꜙheˉmaˊ jmeeꜙ Jesús. Saꜙ
ñeyˉ heˉ hʉʉˊdsëˉ maˊ jmeeyˈ, jëëhꜘ
ko̱ˉlla̱a ̱ˊ maˊ jähꜘ Jwa̱a ̱ꜚ baˊ heꜘ hi̱ˉ
maˉläˉji̱i ̱hˋ. 8Hi̱ˉ jñahꜘ ko̱o̱ˉ nääꜗ maˊ
jäyhꜘ: “Elía baˊ ooꜙ hi ̱ˉmaˉhñaa̱ ̱ꜘ.” Hiꜙ
jñahꜘ gaˊ maˊ jähꜘ: “Goꜚ la ̱a ̱ ˈ ja ̱a̱ˉ hi̱ˉ
gaꜙngëëꜗ juuˈ kihꜗ Dio lloꜘjooꜗ baˊ naˉ
hi̱ˉ maˉläˉji ̱i̱hˋ.” 9 Heˉja ̱ˉ gaꜙjmeeꜘ
Herode hʉʉˊdsëˉ:

—¿Haˉ läꜙja̱ˉ? ¿Ja̱ ˈ jnäꜘ gaꜙjmeenꜗ
madaꜚ heˉ gaꜙku̱ꜘ dsaˉ lleˊ Jwa̱a ̱ꜚ?
¿Hii̱ ̱ˉbaˊnaˉ, hi̱ˉnuunꜙkihꜗ jmeeyꜙ ja̱ꜙ
ko̱o̱ˉ nëˊ heˉ jʉhˉga ̱a̱ˉ?
Hiꜙmaˊ hnøøyˈmaˊ dsaˉjë ̱ë̱yꜙ.
Gaꜙä̱ä̱hˉ Jesús hñaꜘmil dsaˉñʉʉhˉ
(Mt. 14:13-21; Mr. 6:30-44; Jn. 6:1-

14)
10 Maˊ gaꜙllaꜙnääˋ läꜙjë̱ë̱ꜙ apóstole

heꜘ, gaꜙjmeeyhꜗ juuˈ kihꜗ Jesús läꜙjëꜙ
heˉ gaꜙjmeeyꜘ. Ja ̱ˉgaˊ gaꜙjä ̱ä̱yꜗ ka̱hꜘ
apóstole, gaꜙnääyꜗ taꜙ hwaꜗ ki ̱i̱ꜙ jä ̱hꜙ
jeeˊ jwɨɨˉ heˉ che̱e̱ˉ Betsaida. 11 Pero
maˊ gaꜙläꜙliihꜚ dsaˉ, gaꜙnääyꜗ cha̱a ̱yˈ
kaahˋ kiyhˈ. Gaꜙhe̱e̱hˉ bihꜗ dsaˉ heꜘ.
Mahꜗ gaꜙløøyꜗ hlë ̱ë̱yh˜ haˉ läꜙ jä ̱ä ̱ꜙ Dio
dsaˉ läꜙhihꜙ kihꜗ. Hiꜙ gaꜙmiꜙhlä̱ä ̱yꜘ
läꜙjë ̱ë̱ꜙ hi ̱ˉ maˊ dsaahˊ. 12 Läꜙko̱o̱ˉ
maˊ ngooˈ gaꜙhlooꜘ jmɨɨˊ ja̱ˉ, läꜙjë ̱ë̱ꜙ
gyaꜙtu ̱u̱ꜘ discípulo gaꜙyaꜙjä̱hꜙ kihꜗ
Jesúsmahꜗ gaꜙsɨɨyhꜙ:

—Chiihˊ dsaˉ naˉ waˊ llaˉnääyꜘ
läꜙka ̱a ̱ˉ jeeˊ jwɨɨˉmähˉ hiꜙ läꜙka̱a ̱ˉ jeeˊ
nuuˉ jeeˊ tä ̱ä̱hˊ dsaˉ läꜙkuˊ läꜙji̱i ̱ꜗ laˉ.
Waˊ llaˉhnøøyꜘ heˉ kuyhꜙ hiꜙ läꜙkye̱ˉ
jeeˊ jä̱yˈ. Jëëhꜘ, hwaꜗ ki̱i ̱ꜙ jmahꜗ baˊ laˈ
jeeˊ tøøhnˊ laˉ.

13 Mahꜗ gaꜙjäyhꜘ sɨɨyhꜙ discípulo
kya̱a ̱yꜗ:

—Hnähꜘ baˊ kwëëyhˋ heˉ kuyhꜙ.
Mahꜗ gaꜙjäyhꜘ sɨɨyhꜙ Jesús:
—Kye̱ˊ jnäähꜗmaꜙlaꜙhñaꜘheˊñiihꜚbaˊ

kya̱a ̱hˊ u̱u ̱ ˈ hmoohˉ. ¿Cheˊ dsaˊnøøˈ
jnäähꜗ dsaˊläˊ jnäähꜗ heˉ kuhꜙ dsaˉ
naˉ?

14Ko ̱o̱ˉ hñaꜘmil maˊ te ̱e̱ˈ dsaˉñʉʉhˉ
hi ̱ˉmaˊ tä̱ä ̱hˊ jeeˊ ja ̱ˉ. Heˉja̱ˉ gaꜙsɨɨyhꜙ
läꜙjë ̱ë̱ꜙ discípulo kya̱a ̱yꜗ:

—Jmeeˊ hnähꜘ madaꜚ mahꜗ
dsaˉta̱a ̱hˋ dsaˉ maꜙ kihˉkihꜗ, maꜙ
to ̱ꜙloꜙgya ̱a̱ꜘ läꜙko ̱o̱ˉ nääꜗ.

15 Läꜙja ̱ˉ gaꜙjmeeꜘ discípulo.
Gaꜙjmeeyꜘ madaꜚ gaꜙta̱a̱hˋ dsaˉ
hwaꜗ. 16 Ja ̱ˉgaˊ gaꜙka̱ꜗ Jesús läꜙjëꜙ
hñaꜘ heˊñiihꜚ ja ̱ˉ, kya̱a ̱hˊ läꜙu̱u ̱ꜘ
hmoohˉ heꜘ, gaꜙjëëyꜗ taꜙ gyʉʉhˈ mahꜗ
gaꜙkwayꜘ tiˊhmaahˊ kihˈ Dio. Ja ̱ˉgaˊ
gaꜙlla̱a ̱yꜗ mahꜗ gaꜙkwëëyhꜗ discípulo
kya ̱a̱yꜗ naˊllayˉ chaˊnëˊ läꜙjë ̱ë̱ꜙ dsaˉ.
17 Gaꜙläꜙjë ̱ë̱ꜙ baˊ dsaˉ gaꜙkuhˉ läꜙji̱i ̱hˈ
gaꜙkë̱ë̱ꜗ. Maˉlaꜙ maˉkuhˉ läꜙjë̱ë̱ꜙ
dsaˉ, gaꜙka ̱hˈ gyaꜙto̱ꜘ saˊmɨɨhˉ jwɨˊ heˉ
gaꜙcha̱a ̱ꜗ ja̱ˉ.

Gaꜙjähꜘ Peeˊ Jesús heꜘ la ̱a̱ꜗ Cristo
(Mt. 16:13-19;Mr. 8:27-29)

18 Ko ̱o̱ˉ häˊ maˊ gyaˈ Jesús ngɨɨyꜙ
kiyhꜗ kihꜗ Dio jeeˊ saꜙ cha̱a ̱ˉ dsaˉ.
Maꜙlaꜙ discípulo baˊmaˊ tä̱ä ̱hˊ kya̱a̱yhˊ
jeeˊ ja ̱ˉ. Heˉja ̱ˉ gaꜙngɨɨꜘ Jesús juuˈ
kiyhꜗ:

—¿Haˉ läꜙ jähꜘ dsaˉ kinꜙ, hi̱ˉ jnäꜘ
la ̱a ̱yꜘ?

19 —Ko ̱ˉlla̱a ̱ˊ dsaˉ jähꜘ, Jwa̱a ̱ꜚ hi̱ˉ
maˊ choo˜ jmɨɨˉ baˊ hneˉ. Jñahꜘ jähꜘ,
Elía baˊ hneˉ. Jñahꜘ ko ̱ˉlla̱a̱ˊ jähꜘ,
hneˉ la̱a ̱hꜗ ja ̱a̱ˉ hi̱ˉ gaꜙngëëꜗ juuˈ kihꜗ
Dio lloꜘjooꜗ hi̱ˉ maˉläˉji̱i ̱hˋ —gaꜙjähꜘ
discípulo kya ̱a̱yꜗ.

20Mahꜗ gaꜙjähꜘ Jesús sɨɨyhꜙ:
—¿Haˉ gaˉ hnähꜘ naˉ, heeˉ jwahꜘ

hnähꜘ kinꜙ, hi̱ˉ baˊ jnäꜘ la ̱a̱hꜘ hnähꜘ?
Heˉja̱ˉ gaꜙjähꜘ Peeˊ sɨɨyhꜙ:
—Hneˉ heꜘ Cristo hi ̱ˉ gaꜙche̱e̱ꜗ Dio.
Gaꜙmiꜙjnääˉ Jesús juuˈ heˉ ju̱u̱yꜘ
(Mt. 16:20-28;Mr. 8:30-9:1)

21Pero gaꜙta̱a̱hˉ Jesús juuˈ discípulo
kya ̱a̱yꜗmahꜗ saꜙ kooyhꜗ juuˈ ja̱ˉ kya̱a ̱hˊ
niꜙ ja̱a ̱ˉ. 22 Hiꜙ gaꜙjähꜘ Jesús sɨɨyhꜙ
discípulo kya ̱a̱yꜗ:

—Jmeeꜙ biiꜗ kihꜗ Hi̱ˉgaꜙlë̱ë̱ꜗngoꜗ laˉ
jëëꜗ chaˉmiihˉ wɨɨꜘ. Hiꜙ dsaˉgyʉʉhˊ
saꜙ läꜙhnääꜗ dsihꜘ, läꜙja̱ˉ dsaˉka̱a ̱hˊ
kya ̱a̱ˈ jmiˉdsaˉ, kya̱a ̱hˊ taˉjwohꜗ kya ̱a̱ꜗ
ley saꜙ läꜙhnääꜗ dsihꜘ. Hiꜙ jmeeꜙ biiꜗ

kiyhꜗ ju̱u̱yꜘ mahꜗ läꜙji̱i ̱yhˊ kaˉlähꜘ gaˊ
maˉhyaˉ hnëˉ jmɨɨˊ.

23 Ja ̱ˉgaˊ gaꜙsɨɨyhꜙ läꜙjë ̱ë̱ꜙ dsaˉ:
—Cherˊmahꜗ hi̱ˉ hnøøꜗ jäꜙ kya̱a ̱hˊ

jnäꜘ, saꜙ waˊ jmä̱ä ̱yˈ hñiiyꜘ kwa ̱a ̱t˜,
waˊ jä ̱ä ̱yˈ cruꜚ kya ̱a̱yꜗ ko̱o̱ˉ jmɨɨˊ ko̱o̱ˉ
jmɨɨˊ mahꜗ waˊ jmeeyꜘ ko̱ˉjø ̱hꜘ kya̱a ̱hˊ
jnäꜘ. 24 Jëëhꜘ, läꜙjë̱ë̱ꜙ hi̱ˉ hä̱ä ̱˜ hñiiꜘ
mahꜗ saꜙ ju̱u ̱yꜘ, hi̱ˉ heꜘ ju̱u̱ꜘ baˊ.
Pero läꜙjë ̱ë̱ꜙ hi ̱ˉ kwa ̱a̱˜ hñiiꜘ ju̱u ̱ꜘ
kwa ̱a ̱t˜ kinꜙ, hi̱ˉ heꜘ baˊ lä ̱ä ̱ꜘ. 25 ¿Heeˉ
yaˊjøøꜚ ka ̱ꜗ dsaꜙ maꜙkeꜙ gaꜙlɨyhꜗ läꜙjëꜙ
heˉ chaˉ jmɨˉgyʉʉꜙ laˉ mahꜗ waˊraˉ
gaꜙju̱u ̱yꜗ, saꜙ të ̱ë̱yhꜗ kihꜗ Dio? ¿Heeˉ
jmääꜗkiyhꜗ cherˊmahꜗ gaꜙhe̱e̱yꜗhñiiyꜘ?
26 Cherˊmahꜗ hi ̱ˉ jmeeꜙ naˉhiihˊ kinꜙ
o kya ̱a̱hˊ juuˈ kinꜙ, ja̱ˉbaˊ läꜙja̱ˉ jmeeꜗ
naˉhiihˊ Hi̱ˉgaꜙlë ̱ë̱ꜗngoꜗ laˉ kya̱a ̱yhˊ,
waˊraˉ ja̱yhꜗ kaˉlähꜘ jeeˊ jeˉ jihˈgye ̱hꜗ
kiyhꜗ, ja̱ˉbaˊ kya̱a ̱hˊ jeˉ kihꜗ Tääˋ,
hiꜙ kihꜗ läꜙjë̱ë̱ꜙ ángele hi̱ˉ naˉjngëëˈ
kya̱a ̱yꜗ. 27Pero juˈdsooꜘ jwahnꜙ, cha ̱a̱ˉ
ko̱ˉlla̱a ̱ˊ dsaˉ hi̱ˉ tä̱ä ̱hˊ jeeˊ laˉ, saꜙ
ju̱u ̱yꜘ jä ̱ä̱ꜗ saꜙ gaˊ maˉjëëyꜙ haˉ läꜙ laꜗ
beꜘ kihꜗ Dio hi̱ˉ jmeeꜙ hihꜙ.

Gaꜙläꜙsë ̱ë̱ꜗ Jesús toꜙloꜙ nëˊ ko ̱ˉlla ̱a̱ˊ
discípulo

(Mt. 17:1-8; Mr. 9:2-8)
28 Maˉngëëꜘ gaˊ ko̱o̱ˉ jñaaꜗ jmɨɨˋ

heˉ gaꜙhlëëyhꜘ juuˈ ja̱ˉ, gaꜙwɨɨꜗ Jesús
ko̱o̱ˉ mohꜘ naˊngɨɨyˊ kiyhˈ kihꜗ Dio
ko̱ˉjø ̱hꜘ kya̱a ̱hˊ Peeˊ kya̱a ̱hˊ Jwa̱a ̱ꜚ
kya̱a ̱hˊ Jacobo. 29Taˊko̱ˉji̱i ̱hˈmaˊngɨɨyꜙ
kiyhꜗ kihꜗ Dio, gaꜙläꜙsɨɨꜗ moˉnëyˊ.
Hmɨɨhˉ kiyhꜗ gaꜙlaꜗ tøˉjlë ̱ë̱ˉ ñihꜗ.
30 Gaꜙläꜙjnääꜘ u ̱u̱ꜗ dsaˉñʉʉhˉ hi̱ˉ maˊ
llaꜙ juuˈ kya̱a ̱yhˊ. Ja ̱a ̱ˉ heꜘ Moisé, hiꜙ
ja ̱a̱ˉ heꜘ Elía, 31 hi ̱ˉ gaꜙläꜙjnääꜘ jeeˊ
jnäꜘ jihˈgye ̱hꜗ ja̱ˉ. Maˊ hlëëyhꜙ haˉ
läꜙ yaˉhë ̱ë̱ ˈ Jesús jmɨˉgyʉʉꜙ laˉ, heˉ
läꜙteꜗ jeeˊ jwɨɨˉ Jerusalénbaˊ ja̱ˉ. 32Peeˊ
kya̱a ̱hˊ hi ̱ˉ maˊ jmeeꜙ ko ̱ˉjø̱hꜘ kya ̱a̱yhˊ
jeeˊ ja̱ˉ, maꜙkeꜙ läꜙgwɨɨ̱y̱ꜙ maˊ kwayꜙ
beꜘ. Gaꜙjëëꜗ bihꜗ haˉ ko̱o̱ˉ saꜙ jø ̱ø̱hˈ
Jesús hä̱ä ̱ˊ jeeˊ kihˈ läꜙu̱u ̱ꜘ dsaˉ heꜘ.
33 Läꜙko̱o̱ˉ maˊ ngooˈ gaꜙläꜙø̱ø̱ꜘ dsaˉ
heꜘ, gaꜙjähꜘ Peeˊ sɨɨyhꜙ Jesús:

—Taˉjwohꜗ, heˉ baˊ cheˉ lluꜗ heˉ
tøøhˊ jneˊ ko̱ˉjø ̱hꜘ jeeˊ laˉ. Jmeeˊ jnäähꜗ

hnëˉ hneꜗ kya̱a ̱hˊ mooˉ, ko̱o̱ˉ kyahꜗ,
ko̱o̱ˉ kihꜗMoisé, hiꜙ ko̱o ̱ˉ kihꜗ Elía.
Pero saꜙ maˊ ñeˉ Peeˊ heˉ ja̱ˉ

maˊ hlëëhꜙ. 34 Hlëëhꜙ gyihꜗ läꜙja ̱ˉ,
maˊ gaꜙjyooꜗ ko̱o̱ˉ jniiꜘ heˉ gaꜙlä ̱ä ̱yˉ
läꜙjë ̱ë̱yꜙ. Maˊ gaꜙjëëꜗ Peeˊ kya̱a ̱hˊ
dsaˉkya̱a ̱yhˊ naˉlä ̱ä ̱yˉ jniiꜘ ja̱ˉ, jaꜗ
gaꜙläꜙgoyhꜙ. 35 Jeeˊ jniiꜘ ja ̱ˉ gaꜙhlëëhꜘ
ko̱o̱ˉ juuˈ heˉ jähꜘ läꜙlaˉ:

—Hi̱ˉ laˉ naˉ gyʉ̱ʉ̱ˉ kya̱a ̱nꜙ hi̱ˉ
hnaanꜙ. Nʉʉˉ hnähꜘ kiyhꜗ.

36 Maˉngëëꜘ maˉhlëëyhꜘ läꜙja ̱ˉ,
gaꜙjä ̱ꜘ hñiiꜘ Jesús. Pero discípulo
kya ̱a̱yꜗ saꜙ gaꜙkoohꜗ niꜙ miihˉ juuˈ
kya ̱a̱hˊ niꜙ ja̱a ̱ˉ, gaꜙläꜙhɨɨˋ miihˉ
gaꜙhmäyꜘ läꜙjëꜙ heˉ gaꜙjëëyꜗ ja̱ˉ.

Gaꜙmiꜙhlä ̱ä̱ꜘ Jesús ja̱a̱ˉ chihˉ hi̱ˉmaˊ
kye ̱ˉ jmɨˉlleꜘ hlɨɨhˈ

(Mt. 17:14-21;Mr. 9:14-29)
37 Maˊ gaꜙjnäꜗ jyohꜘ jmɨɨˊ, gaꜙjñaa̱ ̱yꜗ

mohꜘ jeeˊmaˊ tä̱ä ̱yhˊ ja ̱ˉ. Jwë̱ë̱ꜘ jwërte
dsaˉ yaꜙnääꜗ gaꜙmiꜙje̱e̱yꜚ Jesús. 38 Jeeˊ
kihˈ dsaˉ heꜘmaˊ hä̱ä ̱ˊ ja̱a ̱ˉ dsaˉñʉʉhˉ
hi ̱ˉ gaꜙhlëëhꜘ ki ̱ˉga̱a ̱ˉ, maˊ jäyhꜘ:

—Taˉjwohꜗ, chu̱u ̱nꜘ kya̱a ̱hˊ hneˉ.
Jë̱ë̱ˋ daˊ chihˉñʉʉhˉ kya̱a ̱nꜙ laˉ,
hi ̱ˉ la ̱a̱ꜗ gyʉ̱ʉ̱ˉ ko̱o̱ˉ mëëˈ kya ̱a̱nꜙ.
39 Läꜙlaˉ jmeeꜙ jmɨˉlleꜘ hlɨɨhˈ kiyhꜗ.
So ̱o̱yh˜ kiyhꜗmahꜗ jmeeyꜙ hooyh˜ jeeˊ
kɨˉbä̱ä ̱yˉ. Jmeeyꜙ hwëëˉ pehꜘ hooyˊ.
Maˉhwa ̱a̱yꜘ goˉteˈ, ja̱ˉgaˊ tʉ˜ jmɨˉlleꜘ
hlɨɨhˈ heꜘ kiyhꜗ. 40Maˉchu̱u̱nꜗ kya̱a ̱hˊ
discípulo kya̱a ̱hꜗ mahꜗ maˊ lle̱e̱yꜙ
jmɨˉlleꜘ hlɨɨhˈ heꜘ pero saꜙ maˉlɨyh˜ —
gaꜙjähꜘ jmiiˉ chihˉ heꜘ.

41Mahꜗ gaꜙje ̱e̱hˉ Jesús juuˈ kiyhꜗ:
—¡Heˉ baˊ cheˉ hwehˉ hohꜘ hnähꜘ

dsaˉ cha̱a ̱ˉ naꜗ! Saꜙ hii˜ läꜙdsooꜘ hohꜘ
hnähꜘ kweeˉ. ¿Lɨhꜘ baˊ lla̱a ̱ꜙ heˉ gyanˊ
kya ̱a̱hˊ hnähꜘ? Moꜙsoꜙ läˉbeꜘ dsënꜙ
gyaˋ gaˊ jnäꜘ kya̱a ̱hˊ hnähꜘ. Yaˉjä ̱ä ̱ꜙ daˊ
chihˉ naˉ taꜙ laꜙ.

42 Läꜙko ̱o̱ˉ maˊ ngooˈ yaˉjä̱hꜙ chihˉ
heꜘ kihꜗ Jesús, jmɨˉlleꜘ hlɨɨhˈ heꜘ
gaꜙjwä ̱ä ̱yꜗ hwaꜗ mahꜗ gaꜙkɨˉ gaꜙbä̱ä ̱yˉ
wɨɨꜘ jwërte. Pero gaꜙjʉʉhꜗ Jesús kihꜗ
jmɨˉlleꜘhlɨɨhˈmahꜗgaꜙmiꜙhlä̱ä ̱yꜘ chihˉ
heꜘ. Ja ̱ˉgaˊ gaꜙngëëyꜗ chihˉ heꜘ kihꜗ
jmiiyˉ. 43 Gaꜙläꜙjë ̱ë̱ꜙ baˊ gaꜙläꜙdsa̱a ̱˜
dsëꜗ haˉ ko̱hꜘ saꜙ jø ̱ø̱hˈ la ̱a ̱ꜗ Dio.

Gaꜙmiꜙjnääˉ Jesús juuˈ jeeˊ gaꜙtëꜘ to ̱ꜗ
ji ̱i̱h˜ heˉ ju̱u̱yꜘ

(Mt. 17:22-23;Mr. 9:30-32)
Taˊko ̱ˉji ̱i̱hˈ tä ̱ä ̱hˊ jëë˜ dsa̱yhꜙ kihꜗ

läꜙjëꜙ heˉ gaꜙjmeeꜘ Jesús ja̱ˉ, gaꜙjäyhꜘ
sɨɨyhꜙ discípulo kya̱a ̱yꜗ:

44—Waˊ läˉngëëhꜘ hnähꜘ kweeˉ juuˈ
laˉ. Hi̱ˉgaꜙlë̱ë̱ꜗngoꜗ laˉ, lloo˜ ko̱o̱ˉ jmɨɨˊ
ngëëꜗ dsihꜘ gooˉ jñahꜘ dsaˉ.

45 Pero discípulo kya̱a ̱yꜗ saꜙ
gaꜙläꜙngëëꜘ juuˈ ja̱ˉ. Maˊ naˉjlëˉ
hʉʉˊdsëˉkiyhꜗheˉja̱ˉ saꜙ gaꜙläꜙngëëyꜘ.
Hiꜙmaˊ goyhꜙmaˊ ngɨɨyˈ juuˈ kihꜗ Jesús
heˉ hnøøꜗ jähꜙ juuˈ ja̱ˉ.

Hi ̱i̱ˉ naˉ le̱e ̱ꜘ jø̱ø ̱hˈ jeeˊ jmeeꜙDio hihꜙ
(Mt. 18:1-5; Mr. 9:33-37)

46 Discípulo kya̱a ̱yꜗ gaꜙta̱a ̱hˋ gaꜙtiˉ
gaꜙchooꜘ juuˈ hi̱i ̱ˉ ja̱a ̱ˉ jeeˊ läꜙjë ̱ë̱ꜙ
le̱e̱yꜘ jø̱ø ̱hˈ kihꜗ dsaˉkya̱a ̱yhˊ. 47 Pero
gaꜙläꜙkyʉʉh˜ Jesús hʉʉˊdsëˉ heˉ maˊ
jmeeyꜙ. Heˉja ̱ˉ gaꜙtëëyhꜗ ja ̱a̱ˉ gyʉ̱ʉ̱ˉ
mahꜗ gaꜙche̱e̱yhˉ kooꜘ kiyhꜗ. 48Heˉja̱ˉ
gaꜙsɨɨyhꜙ:

—Hi ̱ˉ jmeeꜙ heˈ kihꜗ gyʉ̱ʉ̱ˉ laˉ
kwa ̱a ̱t˜ kinꜙ, jnäꜘ heꜘ hi ̱ˉ jmä ̱ä ̱y˜ heˈ.
Hiꜙ hi̱ˉ jmä̱ä ̱˜ jnäꜘ heˈ, jmeeyꜙ heˈ kihꜗ
hi̱ˉ gaꜙche̱e̱ꜗ jnäꜘ. Jëëhꜘ, hi̱ˉ mähꜗ gaˊ
jeeˊ kyahˈ hnähꜘ, hi̱ˉ heꜘ baˊ hi ̱ˉ jø ̱ø̱hˈ.

49 Ja ̱ˉgaˊ gaꜙjähꜘ Jwa̱a ̱ꜚ:
—Taˉjwohꜗ, maˉjë̱ë̱ˊ jnäähꜗ ja̱a ̱ˉ hi̱ˉ

hwë ̱ë̱˜ jmɨˉlleꜘ hlɨɨhˈ läꜙhihꜙ kyahꜗ,
heˉja̱ˉ gaꜙhaˊ jnäähꜗ kiyhꜗ, jëëhꜘ saꜙ
ngëyꜙ kya̱a ̱hˊ jnäähꜗ.

50Heˉja̱ˉ gaꜙjähꜘ Jesús sɨɨyhꜙ:
—Taꜙ haˉ hnähꜘ kiyhꜗ. Jëëhꜘ, läꜙjë ̱ë̱ꜙ

hi̱ˉ saꜙ naˉhøøhˊ jnänˋ, dsaˉkya̱a ̱hˊ baˊ
jneˊ heꜘ.

Gaꜙjʉʉhꜗ Jesús kihꜗ Jacobo kya ̱a̱hˊ
Jwa ̱a̱ꜚ

51 Maˊ ngooˈ yaꜙjä ̱hꜙ jmɨɨˊ dsa̱a ̱hˈ
Jesús gyʉʉhˈ, heˉja ̱ˉ ko̱o̱ˉ häˊ baˊ
maˉllaꜘ dsëyꜗ ngooyꜗ taꜙ Jerusalén.
52 Gaꜙche̱e̱yꜗ dsaˉ hi̱ˉ gaꜙnääꜗ jä ̱ä̱ꜗ
kiyhꜗ taꜙ hwaꜗ kihꜗ dsaˉ samaritano.
Jeeˊ ja̱ˉ gaꜙta̱a ̱yhˋ ko̱o̱ˉ jeeˊ jwɨɨˉ ngɨɨyꜙ
haˉ jeeˊ maˊ jä̱yˈ. 53 Pero saꜙ gaꜙhiiꜗ
dsaˉ samaritano maˊ he ̱e̱yhꜙ. Jëëhꜘ,
maˊ jmeeyꜙ kwa ̱a ̱t˜ heˉ dsooꜗ Jesús taꜙ

Jerusalén baˊ. 54 Maˊ gaꜙnuuꜘ Jacobo
kya ̱a̱hˊ Jwa̱a ̱ꜚ juuˈ ja ̱ˉ, gaꜙjäyhꜘ:

—Dsaˉjø ̱ø̱hˈ kya̱a ̱nꜙ, ¿cheˊ hnoohˉ
ngɨɨˊ jnäähꜗ heˉ jyooꜗ jeˉ gyʉʉhˈ mahꜗ
miˉlla̱a ̱ꜙ dsaˉ hi̱ˉ cha ̱a̱ˉ jwɨɨˉ ooꜙ,
läꜙko̱o̱ˉ gaꜙjmeeꜘ Elía?

55 Heˉja̱ˉ gaꜙje̱e̱hˉ Jesús hñiiꜘ mahꜗ
gaꜙjʉʉyhꜗ kihꜗ läꜙu̱u ̱ꜘ discípulo heꜘ
gaꜙsɨɨyhꜙ:

—Saꜙ ñehˊ hnähꜘ heˉ jmɨˉlleꜘ naˉ
jøøꜙ kyahꜗ hnähꜘ. 56 Jëëhꜘ, saꜙ jaꜗ
Hi̱ˉgaꜙlë̱ë̱ꜗngoꜗ laˉmahꜗ jngëëyhꜗdsaˉ.
Jayꜗmahꜗ lä ̱ä ̱yꜗdsaˉbaˊ —gaꜙjähꜘ Jesús.
Ja̱ˉgaˊ gaꜙnääyꜗ taꜙ jyohꜘ jwɨɨˉmähˉ.
Maˊ hnøøˈ dsaˉ maˊ jmeeyˈ ko̱ˉjø̱hꜘ

kya ̱a̱hˊ Jesús
(Mt. 8:19-22)

57 Läꜙko ̱o̱ˉ maˊ gaꜙta̱a ̱yhˋ jwëˈ
gaꜙnääyꜗ, ja̱a ̱ˉ dsaˉ gaꜙsɨɨhꜙ Jesús:

—Dsaˉjø ̱ø̱hˈ kya̱a ̱nꜙ, hnoonꜗ jmeenˋ
ko̱ˉjø ̱hꜘ kya̱a ̱hˊ hneˉwaˊ haˉ chaˉ haˉ
jeeˊ gohꜗ.

58Heˉja̱ˉ gaꜙjähꜘ Jesús sɨɨyhꜙ:
—Chaˉ baˊ tooˉ jeeˊ gwɨɨ̱ ̱̄ hyahˉ.

Chaˉ baˊ sɨɨˉ kihꜗ ta̱ ˈ. Pero
Hi̱ˉgaꜙlë̱ë̱ꜗngoꜗ laˉ saꜙ chaˉ jeeˊ jä̱yˈ.

59Mahꜗ jñahꜘ gaꜙsɨɨyhꜙ:
—Jmeeˊ ko̱ˉjø ̱hꜘ kya̱a ̱hˊ jnäꜘ.
Mahꜗ gaꜙjähꜘ dsaˉ heꜘ:
—Dsaˉjø ̱ø̱hˈ kya̱a ̱nꜙ, kwaˊ jwëꜗ kinꜙ

naˊha̱a ̱nꜙ toˉnëˊ Tääˋ kya̱a ̱nꜙ, ja̱ˉgaˊ
nɨɨnˋ kya̱a ̱hˊ hneˉ.

60Heˉja̱ˉ gaꜙjähꜘ Jesús sɨɨyhꜙ:
—Waˊ ha̱a ̱ ˈ baˊ dsaˉ naˉju ̱u̱ˊ hlɨɨꜘ

kya ̱a̱ꜗ. Hiꜙ hneˉ, gwaˉ goˉkwaˊ juuˈ
haˉ läꜙ jä̱ä ̱ꜗ Dio dsaˉ läꜙhihꜙ kihꜗ.

61 Jñahꜘ kaˉlähꜘ gaꜙjähꜘ sɨɨyhꜙ Jesús:
—Jmeeˋ baˊ jnäꜘ ko̱ˉjø̱hꜘ kya̱a ̱hˊ

hneˉ, Dsaˉjø̱ø̱hˈ kya̱a ̱nꜙ. Pero kwaˊ
jwëꜗ kinꜙ nɨɨnˋ toˉnëˊ naˊhihnˈ juuˈ hi̱ˉ
tä̱ä ̱hˊ chaˊnehꜙ kinꜙ.

62Mahꜗ gaꜙjähꜘ Jesús sɨɨyhꜙ:
—Niꜙ ja̱a ̱ˉ hi̱ˉ jëë˜ taꜙ kaˊluuˊmaˉlaꜙ

maˉløøyꜗ kyayhˉ hwaꜗ, saꜙ jmä̱ä ̱yꜗ
dsaˉheyꜘ jeeˊ jmeeꜙ Dio hihꜙ.

10
Gaꜙche̱e ̱ꜗ Jesús to ̱ꜙloꜙgya̱a̱ꜘ naˉdsë˜

gye ̱e ̱ꜘ dsaˉ hi ̱ˉ gaꜙkwaꜘ juuˈ

1 Maˉngëëꜘ heˉ ja̱ˉ, gaꜙhñaa̱̱ꜗ
Dsaˉjø ̱ø̱hˈ jnänˋ jñahꜘ gaˊ to̱ꜙloꜙgya̱a ̱ꜘ
naˉdsë˜ gye̱e̱ꜘ dsaˉ. Hi̱ˉ heꜘ gaꜙche ̱e̱yꜗ
läꜙka ̱a ̱ˉ jwɨɨˉ kaahˊ hiꜙ läꜙka̱a ̱ˉ gaˊ jeeˊ
jyohꜘ haˉ jeeˊ dsooyˈ. Gaꜙche ̱e̱yꜗ maꜙ
u ̱u̱ꜗmaꜙ u ̱u̱ꜗ. 2Gaꜙjäyhꜘ sɨɨyhꜙ:

—Dsooꜘ baˊ chaˉ chaˉmiihˉ taˊ heˉ
hnøøꜗ soohꜙ pero miihˉ goˉteˈ baˊ
dsaˉ hi̱ˉ jmeeꜗ taˊ. Heˉja̱ˉ chu̱u ̱ˊ
hnähꜘ kya̱a ̱hˊ dsaˉjʉʉˊ taˊ mahꜗ che ̱e̱yꜗ
jñahꜘ gaˊ hi ̱ˉ dsaˉchoohˋ taˊ kiyhˈ.
3 Goˉnääꜘ hnähꜘ ja̱ˉ. Pero le̱e̱hꜚ
hnähꜘ. Jnäꜘ che̱e̱nꜚ hnähꜘ läꜙko ̱o̱ˉ bor-
rego hi̱ˉ gaꜙnääꜗ jeeˊ kihˈ jahꜘ hä̱ä ̱
ˈ. 4 Taꜙ ka ̱ˉ hnähꜘ hmɨhˉtuhˉ, taꜙ
ka ̱ˉ hnähꜘ saˊtuhˉ kihꜗ kuuˊ, niꜙ looˉ
heˉ dsaˉheꜘ tɨɨhˊ hnähꜘ. Niꜙ taꜙ llaˉ
hnähꜘ juuˈ kya̱a ̱hˊ dsaˉ chaˊjwëꜗ. 5Waˊ
heˉ chaˉ heˉ hneꜗ jeeˊ goˊta̱a ̱hˊ hnähꜘ,
toˉnëˊ jwɨɨhˈ hnähꜘ dsaˉ: “Waˊ hiiꜘ tiiˊ
chaˊnehꜙ kyahꜗ hnähꜘ.” 6 Cherˊmahꜗ
cha̱a ̱ˉhi̱ˉhiiꜘ tiiˊdsëˈ jeeˊ ja ̱ˉ, läꜙja ̱ˉhɨɨꜗ
tiiˊ kiyhˈ. Hiꜙ cherˊmahꜗ saꜙ cha̱a ̱ˉ hi̱ˉ
hiiꜘ tiiˊ dsëˈ, saꜙ läꜙjmääꜗ kiyhꜗ juuˈ heˉ
maˉhlë̱ë̱hˊ hnihꜘ. 7 Pero jeeˊ he ̱e̱yhꜙ
hnähꜘ, ja̱ˉ jä̱hˉ hnähꜘ ja̱ˉbaˊ chaˊnehꜙ
ja ̱ˉ. Ja ̱ˉ kuhˉhuhꜘ baˊ hnähꜘ läꜙjëꜙ heˉ
llaꜗdsaˉ chaˊnëhˊhnähꜘ. Jëëhꜘ, ja̱a ̱ˉhi̱ˉ
jmeeꜙ taˊ, lleˋ kihˈ hyoyhꜙ jñeeyˈ. Taꜙ
miˉsɨɨˋ hnähꜘ ø̱ø̱hˈ hnähꜘmahꜗ goˊnääh
ˈ hnähꜘ läꜙjohꜘ hneꜗ chihꜗ. 8 Waˊ heˉ
chaˉ heˉ jwɨɨˉ jeeˊ gaꜙllaꜙnäähꜗ hnähꜘ,
jeeˊ he̱e̱hꜙ dsaˉ hnähꜘ, ja̱ˉ kuhˉhuhꜘ
baˊ hnähꜘ läꜙjëꜙ heˉ llaꜗ dsaˉ chaˊnëhˊ
hnähꜘ. 9 Ja ̱ˉ miˉhlä ̱ä ̱hˈ hnähꜘ hi̱ˉ
dsaahˊ hi̱ˉ tä ̱ä̱hˊ jeeˊ ja̱ˉ. Ja ̱ˉ jwɨɨhꜘ
hnähꜘ dsaˉ: “Kye̱ˊ baˊ jnäähꜗ juuˈ
haˉ läꜙ jä̱ä ̱ꜗ Dio dsaˉ läꜙhihꜙ kihꜗ.”
10 Pero cherˊmahꜗ gaꜙllaꜙnäähꜗ hnähꜘ
ko̱o̱ˉ jwɨɨˉ jeeˊ saꜙ he ̱e̱yhꜙ hnähꜘ, ja̱ˉ
hwë ̱ë̱hˉhnähꜘ taꜙ chaˊjwëꜗmahꜗ jwahˈ
hnähꜘ: 11 “Waˊhløøˉheˉ chaˉ jeeˊ jwɨɨˉ
kyahꜗ hnähꜘ laˉ, heˉ maˉbehꜗ maˉtɨɨˊ
jnäähꜗ, jeeˊ laˉmaˉkyahˊ jnäähꜗmaˉtɨɨˊ
jnäähꜗ mahꜗ laꜗ lii˜ maˉjä̱ꜘ nëˊ kyahˈ
hnähꜘ läꜙjëꜙ dsooˊheˉnaˉbä ̱ä̱hˋhnähꜘ.
Pero maˉñehˊ baˊ hnähꜘ, maˉja˜ baˊ
juuˈ haˉ läꜙ jä̱ä ̱ꜗ Dio dsaˉ läꜙhihꜙ kihꜗ”,
jwɨɨhˈ hnihꜘ. 12Heˉja ̱ˉ jwë ̱ë̱hn˜ hnähꜘ.
Miihˉ gaˊ wɨɨꜘ jëëꜗ dsaˉ hi ̱ˉ maˊ tä̱ä ̱hˊ

jeeˊ jwɨɨˉ Sodoma kya ̱a̱hˊ Gomorra
waˊraˉ gaꜙtëꜘ jeeˊ jmeeˈ Dio jwiz˜,
läꜙko̱hꜘ heˉ jëëꜗ dsaˉ hi̱ˉ cha̱a ̱ˉ jeeˊ
jwɨɨˉ ja ̱ˉ.

Jëëꜗwɨɨꜘ läꜙjë̱ë ̱ꜙ hi ̱ˉ saꜙ nʉʉhˊ
(Mt. 11:20-24)

13 ʼ¡Peerꜙ jwɨɨ˜ hnähꜘ dsaˉ hi̱ˉ tä̱ä ̱hˊ
jwɨɨˉ Corazín! ¡Peerꜙ jwɨɨ˜ hnähꜘ dsaˉ
hi ̱ˉ tä̱ä ̱hˊ jwɨɨˉ Betsaida! Waˊraˉ jähꜘ
kihꜗ dsaˉ hi̱ˉ tä̱ä ̱hˊ jwɨɨˉ Tiro kya̱a ̱hˊ
jwɨɨˉ Sidón, maˉjëëꜙ haˉ läꜙ laꜗ heˉ
jʉhˉga ̱a̱ˉ heˉ maˉjmeenꜗ jeeˊ kyahˈ
hnähꜘ, maˉlɨhꜘ saꜙ gaꜙje ̱e̱yh˜ kya̱a ̱hˊ
Dio, maˊ kë̱yhꜙ hmɨɨhˉ jwäꜘ hiꜙ maˊ
su ̱yˈ hñiiyꜘ tʉˊjwaˉ, heˉmaˊ jmeeyˈ lii˜
heˉ tiˉmeehˉdsëyꜗ. 14Heˉja ̱ˉ jwë ̱ë̱hn˜
hnähꜘ waˊraˉ gaꜙtëꜘ jeeˊ jmeeˈ Dio
jwiz˜, chaˉgaˊmiihˉ wɨɨꜘ jëëh ˈ hnähꜘ,
läꜙko̱hꜘ gaˊ hi ̱ˉ cha ̱a̱ˉ Tiro kya̱a ̱hˊ
Sidón. 15 Hnähꜘ hi̱ˉ cha ̱a̱ˉ Caper-
naum, jmeehˉ hnähꜘ hʉʉˊdsëˉ heˉ
të ̱ë̱hꜗ hnähꜘ gyʉʉhˈ. Pero ñiihˊ gaˊ kihˈ
chaˊjeˉ goˊnäähˈ hnähꜘ.

16 ʼHi̱ˉ nuuꜗ juuˈ heˉ kwahˈ hnähꜘ,
kinꜙ ja̱ˉ nuuyꜗ. Hi̱ˉ saꜙ he ̱e̱hꜙ hnähꜘ,
jnäꜘheꜘ saꜙhe̱e̱yhꜙ. Hi ̱ˉ saꜙhe ̱e̱hˉ jnäꜘ,
saꜙ he̱e̱yhˉ hi̱ˉ gaꜙche̱e̱ꜗ jnäꜘ.

Yaꜙnääˋ kaˉlähꜘ läꜙjë ̱ë̱ꜙ hi̱ˉ gaꜙche̱e ̱ꜗ
Jesús

17 Peerꜙ jë̱ë̱ˉ dsëꜗ läꜙjë̱ë̱ꜙ to̱ꜙloꜙgya̱a ̱ꜘ
dsë˜ gye ̱e̱ꜘheꜘmaˊ gaꜙllaꜙnääyˋ jeeˊmaˊ
gyaˈ Jesús. Gaꜙjäyhꜘ:

—Dsaˉjø ̱ø̱hˈ kya ̱a̱nꜙ, läꜙkye ̱ˉ jmɨˉlleꜘ
hlɨɨhˈ gaꜙlë ̱hꜗ jnääh ˈ gaꜙhwë̱ë̱ˊ jnäähꜗ
kya ̱a̱hˊ hihꜙ kyahꜗ.

18Mahꜗ gaꜙjähꜘ Jesús sɨɨyhꜙ:
—Jnäꜘ gaꜙjëënꜗ gaꜙta̱hꜘ Tanaˊ jeeˊ

maˊ gyayˈ, läꜙko ̱hꜘ jeꜚñihꜗ gaꜙta̱yhꜘ läꜙ
gaꜙtëꜘ hwaꜗ. 19Maˉkwëëhnꜗ baˊ hnähꜘ
beꜘ mahꜗ heˈsohˈ hnähꜘ nëˊ kihˈ mɨɨhˉ,
nëˊ kihˈ chaˊhneꜗ, hiꜙ llaˉdsëëˋ hnähꜘ
läꜙjëꜙbeꜘkihꜗhi̱ˉsaꜙllu ̱ꜗ. Niꜙko ̱o̱ˉdsooˊ
saꜙ leꜘ kyahꜗ hnähꜘ. 20 Pero taꜙ waˊ
jë ̱ë̱ˉ hohꜘ hnähꜘ kihꜗ heˉ nʉʉhˊ jmɨˉlleꜘ
hlɨɨhˈkyahꜗhnähꜘ. Waˊ jë ̱ë̱ˉhohꜘhnähꜘ
kihꜗ heˉmaˉnaˉsɨɨˉ jmɨɨˉ kyahꜗ hnähꜘ
gyʉʉhˈ jmɨˉgyʉʉꜙ baˊ.

21 Ja ̱ˉbaˊ hor˜ ja̱ˉ, gaꜙjë̱ë̱ꜘ dsëꜗ Jesús
gaꜙjmeeꜘ Jmɨˉlleꜘ Naˉjngɨɨ ˈ. Mahꜗ
gaꜙjäyhꜘ:

—Kwanꜙ tiˊhmaahˊ kyahˈ, Tääˋ
kya̱a ̱nꜙ, hneˉ la ̱a̱hꜗ Dsaˉjø ̱ø̱hˈ kihꜗ
gyʉʉhˈ hwaꜗ, jëëhꜘ gaꜙhmähˊ läꜙjëꜙ juuˈ
laˉ kihꜗ hi ̱ˉ kyʉʉh˜ hiꜙ läꜙja̱ˉ kihꜗ hi̱ˉ
ngëëꜘ. Mahꜗ gaꜙmiꜙjnäähˈ juuˈ kyahꜗ
kihꜗ hi̱ˉ la ̱a ̱ꜗ läꜙko̱hꜘ ja̱a ̱ˉ gyʉ̱ʉ̱ˉ baˊ.
Jëëhꜘ, läꜙja ̱ˉ gaꜙtɨhꜗ hohꜘ hneˉ jmeehˈ
Tääˋ.

22 ʼGaꜙläꜙjëꜙ goˉte˜ baˊ gaꜙtoohˉ Tääˋ
kya̱a ̱nꜙ goonꜙ. Niꜙ ja̱a ̱ˉ saꜙ kyu̱u̱ꜙ Jo ̱o̱ꜘ
Dio, maꜙlaꜙ Tääˋ baˊ kyu̱u ̱ꜙ jnäꜘ. Niꜙ
saꜙ cha̱a ̱ˉ hi̱ˉ kyu̱u̱ꜙ Tääˋ. Maꜙlaꜙ jnäꜘ
hi̱ˉ la ̱a ̱ꜗ jo̱o̱yꜘ baˊ kyu̱u ̱ꜙ jnihꜘ, hiꜙ läꜙja̱ˉ
läꜙkyu̱u ̱ꜙ hi̱ˉ hnoonꜗmiˊjnäänꜗ kihꜗ.

23 Ja̱ˉgaˊ gaꜙje ̱e̱yhˉ hñiiyꜘ mahꜗ
gaꜙsɨɨyhꜙmaꜙlaꜙ discípulo kya̱a ̱yꜗ baˊ:

—Lluꜗ laꜗkihꜗhi̱ˉ jëë˜heˉ jëëhꜘhnähꜘ
naˉ. 24 Jëëhꜘ jwë ̱ë̱hn˜ hnähꜘ, jwë ̱ë̱ꜘ hi̱ˉ
gaꜙngëëꜗ juuˈ kihꜗDio hiꜙ jwë̱ë̱ꜘ dsaˉtaˊ
ka ̱a ̱hˊ maˊ hnøøyˈ maˊ jëëyˈ heˉ jëëhꜘ
hnähꜘ naˉ. Pero saꜙ gaꜙtë̱ë̱yꜘ maˊ jëëy
ˈ. Maˊ hnøøy ˈ maˊ nuuyˈ heˉ nuuhˉ
hnähꜘ naˉ, pero saꜙ gaꜙnuuyꜘ.

Juuˈ naˉhmääˊ kihˈ samaritano hi̱ˉ
lluꜗ dsëꜗ

25 Jeeˊ ja̱ˉ gaꜙnooˉ ja̱a ̱ˉ taˉjwohꜗ
kya̱a ̱ꜗ ley, heˉ maˊ ka̱y˜ dsëꜗ Jesús
gaꜙsɨɨyhꜙ:

—Taˉjwohꜗ, ¿heeˉ hnøøꜗ jmeenˋ
mahꜗ të̱ë̱hnꜗ jeeˊmoꜙsoꜙ ju̱u ̱nꜘ?

26Heˉja̱ˉ gaꜙjähꜘ Jesús sɨɨyhꜙ:
—¿Heeˉ jähꜘ jeeˊ naˉsɨɨˉ nëˊ ley,

läꜙko̱hꜘmaˊ hëhˉ?
27 Mahꜗ gaꜙje̱e̱hˉ taˉjwohꜗ heꜘ juuˈ

kiyhꜗ:
—“Waˊ hnaahꜙ Dio läꜙka ̱a̱ˉ

tuhˉhohꜘ, kya̱a ̱hˊ läꜙjëꜙ beꜘ kyahꜗ,
kya̱a ̱hˊ läꜙjëꜙ hʉʉˊdsëˉ kyahꜗ. Hiꜙ waˊ
läˉhnaahꜙdsaˉkya̱a ̱hˊ läꜙko ̱o̱ˉhnaahꜙ
hñaahꜗ.”

28Mahꜗ gaꜙjähꜘ Jesús sɨɨyhꜙ:
—Lluꜗ baˊ maˉjähˊ. Jmeeˊ läꜙnaˉ

mahꜗmoꜙsoꜙ ju̱u̱hꜘ.
29 Pero taˉjwohꜗ kya̱a ̱ꜗ ley heꜘ,

hnøøyꜗ maˊ jä̱yˈ lluꜗ kya ̱a̱hˊ juuˈ heˉ
gaꜙjäyhꜘ ja ̱ˉ, heˉja̱ˉ gaꜙngɨɨyꜘ juuˈ kihꜗ
Jesús:

—¿Hii̱̱ˉ heꜘ dsaˉkya ̱a̱hnˊ?
30Mahꜗ gaꜙjähꜘ Jesús sɨɨyhꜙ:
—Ja̱a ̱ˉ dsaˉ yaꜙhë ̱ë̱ꜗ Jerusalén

ngooyꜗ taꜙ Jericó. Chaˊjwëꜗ ja ̱ˉ gaꜙje ̱e̱yˈ
dsaˉhɨɨ̱ ̱̄ hi̱ˉ gaꜙso ̱o̱hꜗ kiyhꜗ. Gaꜙlleyˉ
gaꜙläꜙjëꜙ heˉ maˊ kye ̱yˉ. Gaꜙkwayꜘ
jwërte kiyhꜗ. Ja̱ˉgaˊ gaꜙnääyˋ. Jeeˊ
ja ̱ˉ gaꜙjä ̱ꜘ dsaˉ heꜘ miihˉ gaˊ liiyhꜚ.
31 Pero heˉ gaꜙlaꜗ. Jeeˊ ja̱ˉ gaꜙngëëꜘ
ja ̱a̱ˉ jmiˉdsaˉ. Maˊ gaꜙjëëyꜗ kya̱a ̱ ˈ
dsaˉ hi̱ˉ laꜗ dsooˊ kihˈ, taꜙ kooꜘ baˊ
gaꜙjlʉʉyꜗ. 32 Ja ̱ˉbaˊ läꜙja̱ˉ gaꜙjmeeꜘ ja ̱a̱ˉ
levita, dsaˉ hi̱ˉmaˊ la ̱a̱ˈ taˊ gwahꜙ. Maˊ
gaꜙjë ̱ë̱yꜗ dsaˉ heꜘ, gaꜙjlʉʉyꜗ taꜙ kooꜘ
kaˉlähꜘ. 33 Pero ja ̱a̱ˉ samaritano hi̱ˉ
ngooꜗ ja̱ˉbaˊ taꜙ jwëꜘ ja̱ˉ, maˊ gaꜙjëëyꜗ
kya ̱a̱ ˈ hi̱ˉ laꜗ dsooˊ kihˈ, ngooyꜗ chu̱hꜙ
kihꜗ hi̱ˉ heꜘ. Maˊ gaꜙjë̱ë̱yꜗ, gaꜙläꜙñihꜘ
dsëyꜗ kihꜗ. 34 Läꜙcha̱hꜘ ja̱ˉ gaꜙjmeeyꜘ
më˜ nëˊ dsooˊ kya̱a ̱hˊ aceit hiꜙ kya̱a ̱hˊ
vin, mahꜗ gaꜙløøyꜘ kya ̱a̱hˊ hmɨɨhˉ.
Ja ̱ˉgaˊ gaꜙkya ̱a̱yˉ kaˊluuˊ jahꜘ kya̱a ̱yꜗ,
naˊjä̱ä ̱yˉ jeeˊ chihˈ hneꜗ jeeˊ jä̱ꜙ dsaˉ.
Jeeˊ ja̱ˉ gaꜙgyayˉ gaꜙhä̱ä ̱yꜗ. 35 Jyohꜘ
jmɨɨˊ maˊ ngaahˈ dsaˉ heꜘ, gaꜙlleyˉ
to ̱ꜗ kuuˊ gaꜙkwëëyhꜗ jʉʉˊ hneˈ heꜘ.
Mahꜗ gaꜙsɨɨyhꜙ: “Hä̱ä ̱ˋ kweeˉ dsaˉ
naˉ. Cherˊmahꜗ gaꜙä ̱ä ̱ꜗ gyihꜗ kyahꜗ,
jnäꜘ miˊhmaahnˋ kyahˈ waˊraˉ ja̱hnꜗ.”
36Heˉja̱ˉ jähˊ daˊ. ¿Hii̱ ̱ˉ ja̱a ̱ˉ jeeˊ läꜙjë̱ë̱ꜙ
u ̱u̱ˉ la̱a ̱hꜘ hneˉ, la ̱a ̱ꜗ dsaˉkya̱a ̱hˊ hi̱ˉ
gaꜙjmeeꜘ lluꜗ kihꜗ hi ̱ˉ gaꜙta̱hꜘ jaˊgooˉ
dsaˉhɨɨ̱ ̱̄ heꜘ? —gaꜙjähꜘ Jesús sɨɨhꜙ
taˉjwohꜗ kya ̱a̱ꜗ ley.

37 —Hi̱ˉ gaꜙläꜙñihꜘ dsëꜗ kiyhꜗ heꜘ,
hi ̱ˉ heꜘ baˊ la ̱a ̱ ˈ dsaˉkya̱a ̱yhˊ —gaꜙjähꜘ
taˉjwohꜗ heꜘ.
Mahꜗ gaꜙjähꜘ Jesús sɨɨyhꜙ:
—Naꜗ taꜙ chaˊnëˊ, ja̱ˉ jmeehˉ, ja ̱ˉbaˊ

läꜙko̱o̱ˉ gaꜙjmeeꜘ dsaˉ heꜘ.
Ñeeˊ Jesús naˊjë ̱ë ̱yˉ Marta kya ̱a̱hˊ

María
38 Gaꜙheꜗ Jesús jwëˈ ngooꜗ kya̱a ̱hˊ

discípulo kya̱a ̱yꜗ, gaꜙtë ̱ë̱yꜘ ko̱o̱ˉ jwɨɨˉ
mähˉ. Jeeˊ ja ̱ˉ maˊ gyaˈ ja̱a ̱ˉ dsaˉmëꜘ
hi ̱ˉ maˊ che̱e̱ˉ Marta hi̱ˉ gaꜙhe ̱e̱hˉ
Jesús chaˊnehꜙ kihꜗ. 39 Marta heꜘ
maˊ cha̱a ̱ˉ ja̱a ̱ˉ dsaˉmëꜘ ø̱ø̱hꜚ hi̱ˉ maˊ
che ̱e̱ˉ María. Hi̱ˉ heꜘ gaꜙgyaˉ hʉʉˊ

tɨɨˊ Jesús maˊ nuuyˉ juuˈ heˉ hlëëyhꜙ.
40 Pero Marta tääꜘ saꜙ jä̱ä ̱yˊ, maˊ
chaˉ chaˉmiihˉ taˊ heˉ maˊ jmeeyꜙ
chaˊnehꜙ kiyhꜗ. Heˉja ̱ˉ jayꜗ jeeˊ gyaˈ
Jesúsmahꜗ gaꜙsɨɨyhꜙ:

—Dsaˉjø ̱ø̱hˈ kya ̱a̱nꜙ, ¿Cheˊ saꜙ kye̱hˊ
miihˉ hʉʉˊdsëˉ kinꜙ heˉ maˉkya ̱a̱ˉ
dsaˉmëꜘ ø̱ø̱hnꜗ jnäꜘ läꜙjëꜙ taˊ? Chiiyhˊ
waˊ lä ̱ä̱yˈ jnäꜘ.

41 —Marta, Marta. Tääꜘ saꜙ hiiꜘ
tiiˊ tuhˉhohꜘ heˉ kye̱hˊ chaˉmiihˉ
hʉʉˊdsëˉkihꜗ läꜙjëꜙ taˊheˉ jmeehˉnaˉ.
42 Ko ̱o̱ˉ baˊ heˉ jmeeꜙ biiꜗ kihꜗ dsaꜙ.
María maˉjnøøyh˜ heˉ lluꜗ gaˊ heˉ saꜙ
leꜘ jñuuhꜗ kiyhꜗ —gaꜙjähꜘ Jesús.

11
Jesús gaꜙmiꜙtë ̱ë ̱ˉ dsaˉ haˉ läꜙ ngɨɨyꜗ

kiyhꜗ kihꜗDio
(Mt. 6:9-15; 7:7-11)

1Ko̱o̱ˉ häˊ maˊ gyaˈ Jesús ngɨɨꜙ kiyhꜗ
kihꜗ Dio. Maˉlaꜙmaˉngɨɨyꜘ kiyhꜗ, ja ̱a̱ˉ
discípulo kya̱a ̱yꜗ gaꜙjähꜘ sɨɨyhꜙ:

—Dsaˉjø ̱ø̱hˈ kya̱a ̱nꜙ, miˉtë̱ë̱ ˈ jnäähꜗ
haˉ läꜙ ngɨɨˊ jnäähꜗ kihꜗ Dio, läꜙko̱o̱ˉ
gaꜙmiꜙtë̱ë̱ˉ Jwa ̱a̱ꜚ discípulo kya ̱a̱ꜗ.

2Mahꜗ gaꜙjähꜘ Jesús sɨɨyhꜙ:
—Waˊraˉ gaꜙtëꜘ jeeˊ ngɨɨhˊ hnähꜘ

kyahꜗ, jwahˈ hnähꜘ läꜙlaˉ:
Tääˋ kya̱a ̱ ˈ jnäähꜗ hi̱ˉ gyaꜗ yaꜙjwɨɨꜗ,

läꜙjë̱ë̱ꜙ baˊ waˊ jmeeꜘ dsooꜘ heˉ
la ̱a̱hꜗ hneˉ naˉjngëëˈ goˉte˜.

Ñaˉmahꜗ jmeehˈ hihꜙ jeeˊ laˉ.
Waˊ leꜘ läꜙ hyohˉ hohꜘ hñaahꜗ

jmɨˉgyʉʉꜙ laˉ, ja ̱ˉbaˊ läꜙko̱o̱ˉ
jmeehˉ gyʉʉhˈ yaꜙjwɨɨꜗ.

3Kwëëhˋ jnäähꜗ naꜗ heˉ kihˊhi̱hˊ jnäähꜗ
heˉ jmeeꜙ biiꜗ kya ̱a̱ꜗ jnäähˈ.

4 Jmeeˊ jø ̱hˉ hohꜘ kihꜗ heˉ maˉhlä̱ä ̱hˉ
jnääh ˈ, jëëhꜘ läꜙja ̱ˉ jø ̱hˉ dsëˉ
jnääh ˈ kya̱a̱hˊ hi̱ˉ dsaˉhlä ̱ä ̱hꜙ
kya̱a ̱hˊ jnäähꜗ.

Taꜙ kwaˉ jwëˈ ka ̱ꜗ heˉhlɨɨhˈ dsëˉ jnääh
ˈ, lä ̱ä ̱ˋ jnäähꜗ kihꜗ heˉ ja̱ˉ.

5Gaꜙjäyhꜘ kaˉlähꜘ sɨɨyhꜙ:
—Waˊ jmeenˊ, ja̱a ̱ˉ hnähꜘ cha ̱a̱ˉ

omeꜚ kya̱a ̱ꜗ mahꜗ gohˈ kiyhꜗ ko̱o̱ˉ
llaꜙnʉʉ ˈ, goˉchiihˊ hnihꜘ: “Lleˊ hnëˉ
heˊñiihꜚ kyahꜗ kinꜙ, omeꜚ. 6 Jëëhꜘ,
maˉja˜ ja̱a ̱ˉ omeꜚ kya ̱a̱nꜙhi̱ˉhä ̱ä̱ˊ jwëꜗ

ngooꜗ, hiꜙ saꜙ chaˉ niꜙ miihˉ heˉ llanˋ
chaˊnëyˊ.” 7 Pero hi̱ˉ hä̱ä ̱ˊ chaˊnehꜙ
kihꜗ heꜘ jähꜙ: “Taꜙ chu̱u ̱ˉ kya̱a ̱hˊ jnäꜘ.
Maˉnaˉjnëˉ baˊ haahˊ kinꜙ, läꜙjë̱ë̱ꜙ
gyʉ̱ʉ̱ˉ pihˈ kya̱a ̱nꜙ maˉnaˉgwɨɨ̱ ̱̄ . Saꜙ
leꜘ noonˋ mahꜗ kwëëhnꜚ hneˉ.” 8 Jnäꜘ
jwë ̱ë̱hn˜ hnähꜘ, cherˊmahꜗ ngooꜗ baˊ
chu̱u ̱ꜘ hi̱ˉ chehꜗ kaˊhneꜚ heꜘ, maꜙraꜙ
heˉ nooꜙ bihꜗ mahꜗ dsaˉkwëëyhˋ. Ja ̱ꜙ
taꜙlaꜙ kihꜗ heˉ la ̱a ̱ꜗ omeꜚ kya̱a̱yꜗ, kihꜗ
heˉ chu̱u̱yꜘ baˊ ja̱ˉ heˉ kwëëyhꜗ heˉ
jmeeꜙ biiꜗ kiyhꜗ mahꜗ moꜙsoꜙ chu̱u ̱yꜗ
chaˉgaˊmiihˉ. 9 Heˉja̱ˉ jwë ̱ë̱hn˜
hnähꜘ. Ngɨɨˊ hnähꜘ kihꜗ Dio, mahꜗ
hñahꜙ hnähꜘ. Hnøøh ˈ hnähꜘ mahꜗ
jnäähꜙ hnähꜘ. Teeˉ hnähꜘ kiyhꜗ mahꜗ
näyꜗhoˊhaahˊ. 10 Jëëhꜘ, läꜙjë ̱ë̱ꜙhi ̱ˉngɨɨꜙ,
hyoyhꜙ baˊ. Hi̱ˉ hnoohˉ, jnøøyhꜙ baˊ.
Hi̱ˉ tëë˜ hoˊhaahˊ, näꜙ baˊ hoˊhaahˊ
kiyhˈ.

11 ʼ¿Haˉ läꜙja̱ˉ kwëëh ˈ hnähꜘ chihˉ
kya ̱a̱hꜗ, ko̱o̱ˉ mɨˈku ̱u̱ˊ waˊraˉ gaꜙngɨɨyꜘ
heˊñiihꜚ? Hiꜙ cherˊmahꜗ gaꜙngɨɨyꜘ
ku ̱yhꜙ ja̱a ̱ˉ hmoohˉ, ¿haˉ läꜙja̱ˉ
kwë ̱ë̱yhˈ ja ̱a̱ˉ mɨɨhˉ? 12Hiꜙ cherˊmahꜗ
gaꜙngɨɨyꜘ ko ̱o̱ˉ mɨ ˈjlɨɨˉ, ¿haˉ läꜙja̱ˉ
kwë ̱ë̱yhˈ ja̱a ̱ˉ chaˊhneꜗ? 13 Maꜙkeꜙ
hlë ̱ë̱hˈ hnähꜘ, le̱hꜗ baˊ hnähꜘ kwëëh ˈ
chihˉ kya̱a̱hꜗ heˉ lluꜗ. Pero Tääˋ hi̱ˉ
gyaꜗ gyʉʉhˈ, kwayꜗ Jmɨˉlleꜘ Naˉjngɨɨ ˈ
heˉ saꜙ kya̱a ̱hˊ hihꜙ, kwëëyhꜗ läꜙjë̱ë̱ꜙ
hi ̱ˉ ngɨɨꜙ kiyhꜗ —gaꜙjähꜘ Jesús.

Gaꜙjähꜘdsaˉ, kye ̱ˉ Jesús jmɨˉlleꜘhlɨɨhˈ
(Mt. 12:22-30;Mr. 3:20-27)

14Maˊ chehˈ Jesús lle̱e̱ˉ jmɨˉlleꜘhlɨɨhˈ
hi ̱ˉ gaꜙjmeeꜘ ka ̱a ̱ˋ ja̱a ̱ˉ dsaˉ. Maˊ
yaꜙhë ̱ë̱ꜗ jmɨˉlleꜘ hlɨɨhˈ heꜘ, dsaˉ hi ̱ˉmaˊ
ka ̱a ̱ˋ heꜘ gaꜙløøꜗ hlëëyhꜙ. Läꜙjë ̱ë̱ꜙ dsaˉ
gaꜙläꜙdsa̱a ̱˜ dsëꜗ maˊ gaꜙjëëyꜗ heˉ ja ̱ˉ.
15 Pero ko ̱ˉlla̱a ̱ˊ hi̱ˉ maˊ tä̱ä ̱hˊ jeeˊ ja̱ˉ
maˊ jähꜘ:

—Kya̱a ̱hˊ beꜘ kihꜗ Beelzebú hi̱ˉ kye̱ˉ
nëˊ kihˈ jmɨˉlleꜘ hlɨɨhˈ baˊ naˉ, hwë̱ë̱y˜
jmɨˉlleꜘ hlɨɨhˈ.

16 Hi̱ˉ jñahꜘ maˊ ka ̱˜ dsëꜗ Jesús, maˊ
ngɨɨyꜙ heˉ maˊ jmeeˈ Jesús ko ̱o̱ˉ heˉ
jʉhˉga ̱a̱ˉ gyʉʉhˈ jmɨˉgyʉʉꜙ. 17 Pero
maˊkyʉʉh˜bihꜗhʉʉˊdsëˉkihꜗdsaˉheꜘ,
mahꜗ gaꜙsɨɨyhꜙ:

—Dsaˉ hi̱ˉ tä̱ä ̱hˊ ko̱o̱ˉ hwaꜗ,
cherˊmahꜗ te̱e̱y˜ kya̱a ̱hˊ heꜘ baˊ
dsaˉkya̱a ̱yhˊ, heˉ miˉlla̱a ̱yꜙ hñiiyꜘ
baˊ ja̱ˉ. Läꜙja̱ˉ kaˉlähꜘ hi̱ˉ tä̱ä ̱hˊ
ko̱o̱ˉ chaˊnehꜙ, cherˊmahꜗ te̱ˉjë̱ë̱yꜘ,
saꜙ läꜙwë̱ë̱yꜘ. 18 Läꜙja ̱ˉ kaˉlähꜘ
Tanaˊ, cherˊmahꜗ te̱e̱y˜ kya̱a ̱hˊ heꜘ baˊ
dsaˉkya̱a ̱yhˊ, ¿haˉ läꜙja ̱ˉ miˉheeyꜙ
kya̱a ̱hˊ taˊ kiyhˈ? Mahꜗ jwahꜘ hnähꜘ
kya̱a ̱hˊ beꜘ kihꜗ Beelzebú heˉ hwë ̱ë̱ˊ
jnäꜘ jmɨˉlleꜘ hlɨɨhˈ. 19 Cherˊmahꜗ jnäꜘ
hwë ̱ë̱nˊ jmɨˉlleꜘ hlɨɨhˈ kya̱a ̱hˊ beꜘ kihꜗ
Beelzebú, ¿haˉ baˊ kihˈ dsaˉkya̱a ̱hˊ
hnähꜘ, hi̱i ̱ˉ baˊ kihˈ beꜘ gaꜙhwë ̱ë̱ꜗ
dsaˉkya̱a ̱hˊ hnähꜘ jmɨˉlleꜘ hlɨɨhˈ? Heꜘ
baˊ dsaˉkya̱a̱hˊ hnähꜘ naˉ, miˉjnääyꜙ
heˉ naˉhe̱e̱ꜚ hʉʉˊdsëˉ kyahꜗ hnähꜘ.
20Pero cherˊmahꜗ jnäꜘ hwë ̱ë̱nˊ jmɨˉlleꜘ
hlɨɨhˈkya̱a ̱hˊbeꜘkihꜗDio, heˉ ja ̱ˉ jmeeꜙ
dsooꜘ heˉ maˉløøꜗ Dio jmeeꜙ hihꜙ jeeˊ
kyahˈ hnähꜘ.

21 ʼJa̱a ̱ˉ dsaˉ be ̱e̱ꜘ hi̱ˉ maˉnaˊllu ̱u ̱ˋ,
høøyꜙ kweeˉ chaˊnehꜙ kiyhꜗ, heˉja̱ˉ
saꜙ chaˉ hiiꜘ gooˉ heˉ dsaˉhë ̱ë̱ꜘ heˉ
täähˊ chaˊnehꜙ kiyhꜗ ja̱ˉ. 22 Pero
waˊraˉ jaꜗ ja ̱a ̱ˉ hi̱ˉ be ̱e̱ꜘ gaˊ läꜙko̱hꜘ
gaˊ hñiiyꜘ, kwayꜗ kiyhꜗ mahꜗ jñuuyhꜗ
läꜙjëꜙ heˉ kya̱a ̱hˊ maˊ lä ̱ä ̱yˈ hñiiyꜘ. Hiꜙ
hwëëꜗ hi̱ˉ gaꜙllooꜗ heꜘ läꜙjëꜙ heˉ chaˉ
chaˊnehꜙ, ja̱ˉgaˊ tiˊllooyhꜗ läꜙjëꜙ heˉ
ja ̱ˉ.

23 ʼHi̱ˉ saꜙ jwa ̱hꜘ kya̱a ̱hˊ jnäꜘ, heˉ
hneeyˉ kya̱a ̱hˊ jnäꜘ baˊ ja ̱ˉ. Hi̱ˉ saꜙ
jmeeꜙ ko̱ˉjø ̱hꜘ kya̱a ̱hˊ jnäꜘmahꜗ te̱e̱hnˊ
dsaˉ, heˉ jmeeyꜙ dsaˉläˉø ̱ø̱ꜘ dsaˉ kinꜙ
baˊ ja̱ˉ.

Ja̱a̱ˉ jmɨˉlleꜘ hlɨɨhˈ ja̱yhꜗ kaˉlähꜘ
hø ̱ø̱yˈ

(Mt. 12:43-45)
24 ʼWaˊraˉ yaꜙhë ̱ë̱ꜗ ja̱a ̱ˉ jmɨˉlleꜘ

hlɨɨhˈ kihꜗ ja̱a ̱ˉ dsaˉ, dsooyꜗ läꜙka ̱a̱ˉ
jeeˊ laˈ hwaꜗ ki ̱i ̱ꜙ dsaˉhnøøyhꜙ haˉ
jeeˊ te̱e̱yhꜙ dsëyꜗ. Waˊraˉ saꜙ
gaꜙjnøøyhꜗ, jmeeyꜗ hʉʉˊdsëˉ: “Naahnꜚ
kaˉlähꜘ chaˊnehꜙ kinꜙ jeeˊ yaꜙhë ̱ë̱nꜗ.”
25Waˊraˉ gaꜙlla̱a̱yhꜗ tuhˉdsëꜗ dsaˉ, laꜗ
läꜙko̱hꜘ hneꜗ heˉ maˉnaˊlluˋ hiꜙ naˉtiˊ
naˉhyahˊ kaˉlähꜘ. 26 Ja̱ˉgaˊ naꜙ dsooyꜗ
dsaˉkya̱a ̱yꜘ jñahꜘ gaˊ gye ̱e̱ ˈ jmɨˉlleꜘ

hlɨɨhˈ hi̱ˉ hlë ̱ë̱hˈ gaˊ läꜙko̱hꜘ gaˊ hñiiyꜘ
mahꜗdsaˉta̱a̱yhˋko ̱ˉjø̱hꜘ jeeˊ ja̱ˉ. Hlɨɨhˈ
gaˊ leꜘ kihꜗ dsaˉ heꜘ läꜙko̱hꜘ gaˊ heˉmaˊ
la ̱a ̱yˈ jä̱ä ̱ꜗ.

Lluꜗ laꜗ kihꜗ hi ̱ˉmiˉteꜗ kihꜗDio
27 Taˊko̱ˉji̱i ̱hˈ maˊ chehˈ Jesús hlëëhꜙ

juuˈ laˉ, ja ̱a̱ˉ dsaˉmëꜘ gaꜙhlëëhꜘ
ki ̱ˉga̱a ̱ˉ jeeˊ maˊ tä̱ä ̱hˊ dsaˉ heꜘ,
gaꜙsɨɨyhꜙ Jesús:

—Lluꜗ laꜗ kihꜗ hi̱ˉ gaꜙka ̱a̱ꜗ hneˉ hiꜙ
gaꜙmiꜙkwa ̱a̱yˉ hneˉ.

28 Mahꜗ gaꜙje ̱e̱hˉ Jesús juuˈ kiyhꜗ,
gaꜙjäyhꜘ:

—Lluꜗ gaˊ laˈ kihꜗ hi̱ˉ nuuˉ juuˈ kihꜗ
Diomahꜗmiˉteyꜗ.

Dsaˉ hñaaˉ dsëꜗ maˊ hnøøy ˈ maˊ
jmeeˈ Jesús ko̱o̱ˉ heˉ jʉhˉga̱a̱ˉ

(Mt. 12:38-42;Mr. 8:12)
29 Chaˉgaˊmiihˉ jwë̱ë̱ꜘ dsaˉ yaꜙnääꜗ

kooꜘ kihꜗ Jesús mahꜗ gaꜙløøꜗ Jesús
sɨɨyhꜙ:

—Heˉ baˊ cheˉ hlë̱ë̱hˈ hnähꜘ dsaˉ
hi ̱ˉ cha̱a ̱ˉ naꜗ, ngɨɨhˊ hnähꜘ jmeenˋ
ko̱o̱ˉ heˉ jʉhˉga ̱a ̱ˉ. Heˉ jʉhˉga ̱a̱ˉ
läꜙko̱hꜘ gaꜙlaꜗ kihꜗ Joná lloꜘjooꜗ, maꜙlaꜙ
heˉ ja̱ˉ baˊ heehnꜚ hnähꜘ. 30 Jëëhꜘ,
dsaˉ hi̱ˉ maˊ cha̱a ̱ˉ jeeˊ jwɨɨˉ Nínive
gaꜙjëëꜗ ko̱o ̱ˉ heˉ jʉhˉga ̱a ̱ˉ heˉ gaꜙlaꜗ
kihꜗ Joná. Ja ̱ˉbaˊ läꜙja̱ˉ jëëꜗ dsaˉ
hi ̱ˉ cha̱a ̱ˉ naꜗ ko ̱o̱ˉ heˉ jʉhˉga ̱a ̱ˉ heˉ
leꜘ kihꜗ Hi̱ˉgaꜙlë̱ë̱ꜗngoꜗ laˉ. 31 Hiꜙ
waˊraˉgaꜙtëꜘ jeeˊ jmeeˈDio jwiz˜kyahꜗ
hnähꜘ hi̱ˉ tä̱ä ̱hˊ naˈ, maˊja̱ˉ dsaˉmëꜘ
hi ̱ˉ maˊ jmeeꜙ hihꜙ hwaꜗ taꜙ kye ̱ꜗ,
nooyꜙ jeeˊ gyayˈ mahꜗ bä̱ä ̱yhꜙ hnähꜘ
dsooˊ, kihꜗ heˉ saꜙ jmeehˉ hnähꜘ heˈ
kihꜗ Dio. Jëëhꜘ, dsaˉmëꜘ heꜘ jaꜗ ʉ̱ʉ̱ꜘ
jwërte mahꜗ yaꜙnʉʉyꜘ läꜙjëꜙ heˉ maˊ
kyʉʉh˜ Salomón, hiꜙ jeeˊ kyahˈ hnähꜘ
cha ̱a̱ˉ ja ̱a̱ˉ hi̱ˉ jø ̱ø̱hˈ gaˊ läꜙko̱hꜘ gaˊ Sa-
lomón. 32Hiꜙ waˊraˉ gaꜙtëꜘ jeeˊ jmeeˈ
Dio jwiz˜ kyahꜗ hnähꜘ hi̱ˉ tä̱ä ̱hˊ naˈ,
maˊja ̱ˉ nooˉ dsaˉ Nínive jeeˊ tä̱ä̱yhˊ
mahꜗ bä ̱ä̱yhꜙ hnähꜘ dsooˊ, kihꜗ heˉ saꜙ
jmeehˉ hnähꜘ heˈ kihꜗ Dio. Jëëhꜘ, dsaˉ
heꜘgaꜙje ̱e̱yh˜kya̱a ̱hˊDiomaˊgaꜙnuuyꜘ
juuˈ heˉ naˊkwaˉ Joná, hiꜙ jeeˊ kyahˈ
hnähꜘ cha̱a ̱ˉ ja̱a ̱ˉ hi̱ˉ jø ̱ø̱hˈ gaˊ läꜙko̱hꜘ
gaˊ Joná.

Waˊjeˉ kihꜗ jmɨˉngoꜗ jnänˋ
(Mt. 5:15; 6:22-23)

33 ʼNiꜙ ja ̱a̱ˉ saꜙ chihꜗ jeeˊ naˉhmääˊ
mɨˈsëꜗ naˉhi̱h˜ jeˉ, niꜙ saꜙ tooyhˉ nehꜙ
ko̱o̱ˉ waˊgooꜘ. Heˉ chiyhꜗ jeeˊ ñiiꜘ baˊ
mahꜗ läꜙjnäꜘ kihꜗ läꜙjë ̱ë̱ꜙ hi̱ˉ dsaˉta ̱a ̱hˋ
chaˊnehꜙ. 34 Mɨ ˈnëˊ jneˊ laꜗ läꜙko̱o̱ˉ
waˊjeˉ kihꜗ jmɨˉngoꜗ jnänˋ. Läꜙja ̱ˉ,
cherˊmahꜗ mɨ ˈnëhˊ laꜗ lluꜗ, ngooꜗ baˊ
laˈ lluꜗ kihꜗ läꜙka̱a ̱ˉ jmɨˉngoꜗ kyahꜗ.
Pero cherˊmahꜗ laꜗhlɨɨhˈmɨˈnëhˊ, läꜙja̱ˉ
laꜗ hlɨɨhˈ kihꜗ läꜙka̱a ̱ˉ jmɨˉngoꜗ kyahꜗ.
35 Le̱e̱hꜚ ja̱ˉ, hehꜗ waˊjeˉ heˉ naˉhi̱h˜
kyahꜗ taꜙ waˊ ʉʉˉ. 36 Jëëhꜘ, cherˊmahꜗ
läꜙka ̱a ̱ˉ tuhˉhohꜘ maˉhe ̱e̱hˋ juˈdsooꜘ
heˉ laꜗ läꜙko̱o̱ˉwaˊjeˉ, hiꜙ saꜙ chaˉ niꜙ
ko̱o̱ˉ heˉ hlɨɨhˈ nëˊ kyahˈ, ja̱ˉ gaˊ naꜙ
jnäꜘ lii˜ hä̱ä ̱hˊ jeeˊ waˊjeˉ. Laꜗ läꜙko̱o̱ˉ
heˉ naˉhi̱h˜ jeˉ heˉ chooꜗ nëˊ kyahˈ.

Gaꜙjʉʉhꜗ Jesús kihꜗ hi̱ˉ maˊ la̱a̱ꜘ
miˉteyꜗ jwërte

(Mt. 23:1-36; Mr. 12:38-40; Lc.
20:45-47)

37 Läꜙko̱o̱ˉ maˊ gaꜙdsa̱a ̱ꜗ gaꜙhlëëhꜘ
Jesús läꜙja̱ˉ, ja̱a ̱ˉ fariseo gaꜙtëëyhꜗ
chaˊnehꜙkiyhꜗmahꜗkuhˊhɨy̱hꜗ. Heˉja̱ˉ
gaꜙheꜗ Jesús chaˊnehꜙ mahꜗ gaꜙgyayˉ
nëˊ mes˜. 38 Peerꜙ gaꜙläꜙdsa̱a ̱˜ dsëꜗ
fariseo heꜘ, maˊ gaꜙjëëyꜗ saꜙ gaꜙgyihꜗ
Jesús gooˉ jä̱ä ̱ꜗ ja̱ˉgaˊ kuhˊhɨy̱hꜗ.
39Mahꜗ gaꜙjähꜘ Dsaˉjø̱ø ̱hˈ jnänˋ sɨɨyhꜙ:

—Hnähꜘ dsaˉ fariseo, la ̱a̱hꜗ hnähꜘ
läꜙko̱o̱ˉ ja̱a ̱ˉ hi̱ˉ gyih˜ maꜙlaꜙ taꜙ
kaˊluuˊ kyahˊwɨɨ̱ ̱ꜘ baˊ. Jëëhꜘ gyihꜙ baˊ
hnähꜘ goohˉ mahꜗ nehꜙ tuhˉhohꜘ
hnähꜘ naˉka̱hˈ baˊ hʉʉˊdsëˉ hɨɨ̱ ̱̄ hiꜙ
läꜙjëꜙ heˉ hlɨɨhˈ jmahꜗ. 40Heˉ baˊ cheˉ
ta̱a ̱hˉ hnähꜘ. ¿Cheˊ saꜙ ñehˊ hnähꜘ, heꜘ
baˊ hi̱ˉ gaꜙjmeeꜘ gooˉ jneˊ gaꜙjmeeyꜘ
tuhˉdsëˉ jneˊ kaˉlähꜘ? 41 Kwëëhˋ
hnähꜘ dsaˉ hi̱ˉ llaˉkya̱a ̱ꜗ, miihˉ heˉ
chaˉ kyahꜗ hnähꜘ, mahꜗ läꜙja ̱ˉ baˊ jä̱ ˈ
naˉjngɨɨˈ nehꜙ tuhˉhohꜘ hnähꜘ.

42 ʼJwɨɨ˜ baˊ hnähꜘ dsaˉ fariseo.
Kwahˉ baˊ hnähꜘ oˉmeeˊ, nuuˉ ruda,
kya̱a ̱hˊ läꜙjëꜙ jo ̱hꜗheˉ kihˉ jneˊ, kwëëhꜘ
baˊhnähꜘDio läꜙjëꜙheˉ laꜗhe ̱e̱yꜚ. Pero
saꜙ jmeehˉ hnähꜘ heˉ lluꜗ jmahꜗ niꜙ
saꜙ hnaahꜙ hnähꜘ Dio. Heˉ laˉ baˊ ja̱ˉ

jmeeꜙbiiꜗ jmeehˈhnähꜘko̱ˉjø ̱hꜘkya̱a ̱hˊ
läꜙjëꜙ heˉ kwahˉ hnähꜘ naˉ.

43 ʼPeerꜙ jwɨɨ˜ baˊ hnähꜘ dsaˉ
fariseo. Hnoohˉ hnähꜘ nahˈ hnähꜘ
nëˊ hmaˉsii˜ jeeˊ gyaꜙ dsaˉka ̱a̱hˊ nehꜙ
gwahꜙ mähˉ. Tɨh˜ hohꜘ hnähꜘ jmeeꜗ
dsaˉ Dio kyahꜗ hnähꜘ chaˊjwëꜗ jʉʉhˉ.

44 ʼJwɨɨ˜ baˊ hnähꜘ taˉjwohꜗ kya ̱a̱ꜗ
ley kya̱a ̱hˊ fariseo, hnähꜘ hi̱ˉ taˉju̱u̱ ˈ.
La ̱a ̱hꜗ hnähꜘ läꜙko ̱o̱ˉ toˉhø̱ø̱ˉ heˉ saꜙ
jnäꜘ. Heˉja̱ˉ läꜙjë ̱ë̱ꜙhi̱ˉ gaꜙnääˊnëˊkihˈ
saꜙ ñeyˉ haˉ ko̱hꜘ naˊhøøꜘ saꜙ laꜗ jeeˊ
gaꜙnääyˊ ja̱ˉ. (Véase: Nu. 19:16)

45Mahꜗgaꜙje̱e̱hˉ ja̱a ̱ˉ taˉjwohꜗkya ̱a̱ꜗ
ley, gaꜙsɨɨyhꜙ:

—Taˉjwohꜗ, heˉ hlëëhˊ läꜙnaˉ,
läꜙkye ̱ˉ kya ̱a̱ꜗ jnäähˈ tohˉwɨɨꜘ kaˉlähꜘ.

46Mahꜗ gaꜙjähꜘ Jesús sɨɨyhꜙ:
—Peerꜙ jwɨɨ˜ baˊ hnähꜘ kaˉlähꜘ

taˉjwohꜗ kya̱a ̱ꜗ ley. Jëëhꜘ, kya̱a ̱hˊ
hnähꜘ dsaˉ løøˈ hiiˉ heˉ saꜙ ø̱ø̱hꜙ dsaˉ
ka ̱ꜗ. Mahꜗ niꜙ miihˉ beꜘ saꜙ kwahˉ
hnähꜘ.

47 ʼJwɨɨ˜ baˊ hnähꜘ, jmeehˉ hnähꜘ
naˊhyahˉ nëˊ toˉhø̱ø̱ˉ jeeˊ naˉha̱a ̱ ˈ
hi ̱ˉ gaꜙngëëꜗ juuˈ kihꜗ Dio, heꜘ baˊ
hi ̱ˉ gaꜙjngëëhꜗ dsaˉmaˉgyu̱hˉ kya̱a ̱hꜗ
hnähꜘ. 48 Kya̱a ̱hˊ heˉ jmeehˉ hnähꜘ
läꜙja ̱ˉ, miˉjnäähˈ hnähꜘ hñaahꜗ hnähꜘ
heˉ tä̱ä ̱hˊ hnähꜘ juuˈ kweeˉ läꜙko̱o̱ˉ
gaꜙjmeeꜘ dsaˉ maˉgyu̱hˉ kya̱a ̱hꜗ
hnähꜘ. Jëëhꜘ, dsaˉ maˉgyu̱hˉ kya̱a ̱hꜗ
hnähꜘ gaꜙjngëëyhꜗmahꜗ hnähꜘ jmeehˉ
hnähꜘ naˊhyahˉ nëˊ toˉhø ̱ø̱ˉ kihꜗ hi̱ˉ
heꜘ.

49 ʼHeˉja ̱ˉDiohi̱ˉkyʉʉh˜chaˉmiihˉ,
gaꜙjäyhꜘ kaˉlähꜘ: “Che̱e̱nꜚ kya ̱a̱yꜗ dsaˉ
hi ̱ˉ ngëëꜗ juuˈ kinꜙ. Hiꜙ che̱e̱nꜚ kya̱a ̱yꜗ
apóstole kaˉlähꜘ. Ko̱ˉlla̱a ̱ˊ hi̱ˉ heꜘ
jngëëyhꜗ, hiꜙ ko ̱ˉlla̱a ̱ˊ jmeehꜙ dsihꜘ.”
50Läꜙja̱ˉ, hnähꜘ hi̱ˉ tä̱ä ̱hˊ naˈ naˉbä̱ä ̱hˋ
jmaˉ kihꜗ läꜙjë ̱ë̱ꜙ hi̱ˉ gaꜙngëëꜗ juuˈ kihꜗ
Dio läꜙji̱i ̱hˈ maˊ gaꜙnøøꜗ jmɨˉgyʉʉꜙ.
51 Läꜙ gaꜙtëꜘ jmaˉ kihꜗ Abel naˉbä̱ä ̱hˋ
hnähꜘ läꜙji̱i ̱hˈ jmaˉ kihꜗ Zacaría hi̱ˉ
gaꜙjngëëyhꜗ taꜙ kaˊhneꜚ jeeˊ kihˈ gwahꜙ
kya ̱a̱hˊ naˊhyooꜘ. Heˉja̱ˉ jwë ̱ë̱hn˜
hnähꜘ, läꜙjëꜙ heˉ ja ̱ˉ maˉjä̱ꜘ nëˊ kihˈ
läꜙjë ̱ë̱ꜙ hi̱ˉ tä̱ä̱hˊ naˈ.

52 ʼPeerꜙ jwɨɨ˜ hnähꜘ taˉjwohꜗ kya ̱a̱ꜗ
ley. Saꜙ kwahˉ hnähꜘ jwëˈ läꜙkyʉʉh˜
dsaˉ juuˈ kihꜗDio. Ja̱ˉbaˊ hñaahˈ hnähꜘ
saꜙ he̱e̱hˊ hnähꜘ, mahꜗ hahˉ hnähꜘ kihꜗ
hi̱ˉ hnøøꜗ läꜙkyʉʉh˜ —gaꜙjähꜘ Jesús.

53 Maˊ yaꜙhë ̱ë̱ꜗ Jesús jeeˊ ja ̱ˉ,
taˉjwohꜗ kya̱a ̱ꜗ ley kya ̱a̱hˊdsaˉ fariseo
gaꜙläꜙhneeyꜙ jwërte kya̱a ̱hˊ Jesús. Hiꜙ
gaꜙløøyꜗ ngɨɨyꜙ chaˉmiihˉ juuˈ kiyhꜗ,
54 maˊ jëëy˜ cheˊ maˊ ka̱a ̱hˈ juuˈ kihꜗ
Jesús mahꜗ läꜙja ̱ˉ maˊ leꜘ maˊ hnɨɨyˈ
kiyhꜗ.

12
Gaꜙhlëëhꜘ Jesús kihꜗ hi̱ˉ taˉju̱u̱ˈ

1 Taˊko̱ˉji̱i ̱hˈ dsaˉku̱hꜗ jwë ̱ë̱ꜘ jwërte
dsaˉ, läꜙji̱i ̱hˈ maˊ kyaˉhlä̱ä ̱yh˜ ø̱ø̱yhꜚ,
gaꜙløøꜗ Jesús sɨɨhꜙ toˉnëˊ discípulo
kya̱a ̱yꜗ:

—Taꜙ jmeeˉ hnähꜘ läꜙko ̱hꜘ jmeeꜙ
dsaˉ fariseo heˉ jäyhꜘ hnaayhˉ Dio
pero taˉju̱u̱ ˈ bihꜗ ja̱ˉ. 2 Jëëhꜘ saꜙ
chaˉ niꜙ miihˉ heˉ naˉjlëˉ, heˉ saꜙ
läꜙjnäꜘ. Hiꜙ läꜙjëꜙ heˉ naˉhmääˊ, lloo˜
ko̱o̱ˉ jmɨɨˊ läꜙñeˉ dsaˉ. 3Heˉja ̱ˉ läꜙjëꜙ
heˉ maˉhlëëhˊ hnähꜘ jeeˊ naˉho̱o ̱ˉ,
nuuꜗ dsaˉ jmɨɨ ˈ hiiꜘ hyooˉ. Läꜙjëꜙ
heˉ maˉhlëëhˊ hnähꜘ jeeˊ naˉhmääˊ,
läꜙnʉʉhꜘ kihꜗ dsaꜙ.

Hä ̱ä̱ꜗ baˊDio hi ̱ˉ la̱a̱ꜗ kya ̱a̱ꜗ
(Mt. 10:26-31)

4 ʼHnoonꜗ jwë̱ë̱hnꜚ hnähꜘ omeꜚ
kya̱a ̱nꜙ. Taꜙ waˊ ga̱hˈ hnähꜘ kihꜗ
dsaˉ hi̱ˉ jngɨɨhꜙ kihꜗ jmɨˉngoꜗ. Gaˊ
maˉnaˉju̱u ̱ˊ jmɨˉngoꜗ, heeˉ gaˊ ja̱ˉ
moꜙ leꜘ jmeeyꜗ. 5 Jwë ̱ë̱hn˜ hnähꜘ
omeꜚ kya̱a ̱nꜙ. Waˊ ga ̱hˈ hnähꜘ kihꜗ
hi̱ˉ naˉngëˈ jwëꜗ che ̱e̱yꜗ jmɨˉlleꜘ kihꜗ
dsaˉ chaˊjeˉ maˉngëëꜘ maˉjngëëyhꜙ.
Kihꜗ hi̱ˉ heꜘ baˊ waˊ ga̱hˈ hnähꜘ. 6Ñehˊ
baˊ hnähꜘ, to̱ꜗ ñeˈ nøøꜘ baˊ kë ̱ë̱ˉ hñaa̱ ̱ꜘ
gyʉ̱ʉ̱ˉ ta̱ ˈ. Pero niꜙ ja̱a ̱ˉ gyʉ̱ʉ̱ˉ ta̱ ˈ
heꜘ, saꜙ dsaˉhë̱ë̱ꜗ kihꜗ Dio. 7 Läꜙkye̱ˉ
jñuˉ llehˊ hnähꜘ naˉheˈ gaꜙläꜙjëꜙ kihꜗ
Dio. Heˉja̱ˉ, taꜙwaˊ ga ̱hˈ hnähꜘ. Jëëhꜘ,
kye ̱e̱ꜘ gaˊ hnähꜘ chaˉgaˊmiihˉ läꜙko̱hꜘ
gaˊ jwë ̱ë̱ꜘ gyʉ̱ʉ̱ˉ ta̱ˈ.

Jmɨˉlleꜘ Naˉjngɨɨ ˈ kwaꜗ beꜘ waˊraˉ
gaꜙhnëëꜗ dsaˉ jneˊ

(Mt. 10:32-33; 12:32; 10:19-20)
8 ʼJwë ̱ë̱hn˜ hnähꜘ. Läꜙjë̱ë̱ꜙ hi̱ˉ

miˉjnääꜙ hñiiꜘ heˉ la ̱a ̱yꜗ dsaˉ kya̱a ̱nꜙ
chaˊnëˊ dsaˉ, ja ̱ˉbaˊ läꜙja ̱ˉ jähꜙ
Hi̱ˉgaꜙlë̱ë̱ꜗngoꜗ laˉ kiyhꜗ chaˊnëˊ läꜙjë̱ë̱ꜙ
ángele kya̱a ̱ꜗ Dio. 9 Pero hi̱ˉ jähꜙ
saꜙ kyu̱u ̱ꜙ jnäꜘ chaˊnëˊ dsaˉ, läꜙja̱ˉ
jwahnꜚ saꜙ kyu̱u̱ꜙ jnihꜘ chaˊnëˊ läꜙjë̱ë̱ꜙ
ángele kya ̱a̱ꜗ Dio. 10 Jmeeꜗ baˊ Dio
jø ̱hˉ dsëꜗ kihꜗ läꜙjë ̱ë̱ꜙ hi̱ˉ hlëëhꜙ
wɨɨꜘ kihꜗ Hi̱ˉgaꜙlë̱ë̱ꜗngoꜗ laˉ. Pero
cherˊmahꜗ gaꜙhlëëhꜘ dsaˉ wɨɨꜘ kihꜗ
Jmɨˉlleꜘ Naˉjngɨɨ ˈ, saꜙ jmeeyꜗ jø ̱hˉ
dsëyꜗ kihꜗ heˉ ja̱ˉ. 11Waˊraˉ gaꜙhnëëꜗ
dsaˉhnähꜘnehꜙ gwahꜙmähˉo chaˊnëˊ
dsaˉtaˊ, o chaˊnëˊ jwëëꜚ, taꜙ ka̱ˉ hnähꜘ
hʉʉˊdsëˉ haˉ läꜙ lä ̱ä ̱hꜙ hnähꜘ hñaahˈ o
haˉ läꜙ jwahˈ hnähꜘ. 12 Jëëhꜘ, läꜙcha̱hꜘ
ja ̱ˉ Jmɨˉlleꜘ Naˉjngɨɨ ˈ kwëëhꜗ hnähꜘ
hʉʉˊdsëˉ lluꜗ haˉ läꜙ jwahˈ hnähꜘ.

Ko̱o̱ˉ juuˈ naˉhmääˊ kihˈ ja̱a̱ˉ dsaˉ
chaˉ kuuˊ

13 Ja̱a ̱ˉ hi ̱ˉmaˊ hä ̱ä̱ˊ jeeˊ ja̱ˉ gaꜙsɨɨyhꜙ
Jesús:

—Taˉjwohꜗ, chiihˊ dsaˉñʉʉhˉ ø̱ø̱hnˈ
kwëëyhꜗ jnäꜘ he ̱e̱nꜚ heˉ gaꜙtë̱ë̱nꜘ.

14Heˉja̱ˉ gaꜙjähꜘ Jesús sɨɨyhꜙ:
—Ja̱ꜙ heꜘ jwëëꜚ jnäꜘ, saꜙ gaꜙtë ̱ë̱nꜘ

tiˊlloohnꜚ he ̱e̱ꜚ dsaˉ.
15 Gaꜙjähꜘ kaˉlähꜘ Jesús sɨɨyhꜙ dsaˉ

hi ̱ˉmaˊ tä̱ä ̱hˊ jeeˊ ja ̱ˉ:
—Le̱e̱hꜚ hnähꜘ, taꜙ waˊ he̱e̱ꜘ hohꜘ

hnähꜘ niꜙ ko̱o ̱ˉ heˉ chaˉ jmɨˉgyʉʉꜙ
laˉ. Jëëhꜘ, ja̱ꜙ kihꜗ heˉ chaˉ jnänˋ
chaˉmiihˉ, heˉ ja ̱ˉ jmeeꜙ cha ̱a̱ˉ jneˊ.

16 Ja ̱ˉgaˊ gaꜙhlë ̱ë̱yhꜗ juuˈ naˉhmääˊ,
gaꜙjäyhꜘ:

—Maˊ cha̱a ̱ˉ ja ̱a̱ˉ dsaˉ chaˉ kuuˊ
hiꜙ maˊ chaˉ chaˉmiihˉ heˉ naˉjnääˊ
hwaˈ kiyhꜗ heˉmaˊ chooyhˈ. 17Heˉja̱ˉ
maˊ jmeeyꜙhʉʉˊdsëˉ, maˊ jäyhꜘ: “¿Heeˉ
baˊ jmeenˋ? Saꜙ chaˉ jeeˊ llanˋ läꜙjëꜙ
heˉ choohnˊ.” 18 Mahꜗ gaꜙjäyhꜘ:
“Läꜙlaˉ baˊ jmeenˋ. Hlanꜚ hneꜗ kihꜗ
kwɨɨˉ kinꜙ mahꜗ jmeenˋ jʉʉhˉ gaˊ nëˊ
jeeˊmaˊ chihˈ. Jeeˊ ja ̱ˉ baˊ llanˋ läꜙjëꜙ taˊ
kinꜙ heˉ choohnˊ. 19Mahꜗ jwahnꜚ kiꜙ
hñiinꜙ: Maˉchaˉ baˊ kyahˈ chaˉmiihˉ.

Le̱e̱ꜙ kyahꜗ chaˉmiihˉ ji ̱ˉñeˉ. Te̱e̱hˋ
hohꜘ, ja ̱ˉ kuhˉhuhꜘ baˊ hneˉ kyahꜗ.
Waˊ cha̱a ̱ˉ baˊ hneˉ lluꜗ.” 20 Pero
Dio gaꜙjähꜘ sɨɨyhꜙ läꜙlaˉ: “Heˉ baˊ
cheˉ ta ̱a ̱hˉ hneˉ. Naꜗ hwëˈ baˊ ju̱u̱hꜘ.
Kihꜗ jñahꜘ baˊ jä̱ ˈ läꜙjëꜙ heˉ maˉjʉʉhˊ
maˉlä̱ä ̱hˊ,” gaꜙjähꜘ Dio. 21 Läꜙja̱ˉ laꜗ
kihꜗ dsaˉ hi ̱ˉ llaꜙ chaˉmiihˉ kuuˊ nëˊ
hwaˈ laˉ, mahꜗ chaˊnëˊ Dio la ̱a̱yꜗ dsaˉ
täˉñeeꜘ baˊ.

Dio lihꜙ hä̱ä̱ꜗ hi̱ˉ la ̱a̱ꜗ kya ̱a̱yꜗ
(Mt. 6:25-34)

22 Ja ̱ˉgaˊ gaꜙjähꜘ Jesús sɨɨyhꜙ
discípulo kya̱a ̱yꜗ:

—Kihꜗ heˉja ̱ˉ naˉ jwë̱ë̱hn˜ hnähꜘ.
Taꜙ ka̱ˉ hnähꜘ hʉʉˊdsëˉ haˉ läꜙ
dsaˉngëëhꜘhnähꜘko̱o̱ˉ jmɨɨˊko̱o ̱ˉ jmɨɨˊ,
heeˉ naˉ kuhˊhuhꜗ hnähꜘ niꜙ taꜙ ka̱ˉ
hnähꜘ hʉʉˊdsëˉ kihꜗ hmɨɨhˉ heˉ kë̱hˈ
hnähꜘ. 23 Kye̱e̱ꜘ gaˊ heˉ cha̱a ̱ˉ hnähꜘ
läꜙko̱hꜘ gaˊ heˉ kuhˉhuhꜘ hnähꜘ. Hiꜙ
kye ̱e̱ꜘ gaˊ jmɨˉngoꜗ kyahꜗ hnähꜘ läꜙko̱hꜘ
gaˊ hmɨɨhˉ heˉ kë̱hꜙ hnähꜘ. 24 Jëëˋ daˊ
hnähꜘ läꜙko̱o ̱ˉ laꜗ kihꜗ ta̱ ˈ. Saꜙ chaˉ
jngëëyˉ niꜙ saꜙ chooyh˜ niꜙ ko̱o ̱ˉ, niꜙ
heˉ hnøøꜗ jeeˊ llayˈ. Pero Tääˋ jnänˋ
hi̱ˉ gyaꜗ gyʉʉhˈ, maꜙraꜙ heˉ ä ̱ä̱hˉ bihꜗ.
¿Cheˊ saꜙ kye̱e̱ꜘ gaˊ hnähꜘ läꜙko ̱hꜘ gaˊ ta̱ꜗ
heꜘ? 25 ¿Hii̱ ̱ˉ hnähꜘ le̱hꜙ jmeehˈ sa̱a ̱ꜙ
gaˊ ko̱o̱ˉ lëëˉ, kihꜗ heˉ jmeehˈ hnähꜘ
chaˉmiihˉ hʉʉˊdsëˉ? 26Cherˊmahꜗ saꜙ
tä̱ä ̱ꜙ hnähꜘ jmeehˈ heˉ laꜗ ko̱o̱ˉ heˉ
pihˈ, ¿heˉlaˈ kye̱ˊ hnähꜘ hʉʉˊdsëˉ kihꜗ
läꜙjëꜙ heˉ jwë ̱ë̱hˋ kyahˈ hnähꜘ?

27 ʼJëëˋ daˊ hnähꜘ haˉ läꜙ dsaˉkwa ̱a ̱ꜙ
waˊleꜗ. Saꜙ chaˉ taˊ jmeeꜙ, niꜙ
saꜙ hwëë˜ waˊñeˉ. Pero jwë ̱ë̱hn˜
hnähꜘ. Maꜙkeꜙ naˊhñaahꜗ laꜗ hmɨɨhˉ
heˉ gaꜙkë̱hˉ rey Salomón, pero saꜙ
gaꜙllooꜗ heˉ laꜗ naˊhñaahꜗ läꜙko̱o̱ˉ laꜗ
waˊleꜗ. 28 Cherˊmahꜗ läꜙja̱ˉ jmeeꜙ Dio
naˊhñaahꜗ waˊleꜗ heˉ chooˈ nëˊ nuuˉ
naꜗ, mahꜗ høꜗ jë ̱ꜗ dsaˉ nehꜙ hwɨɨ̱ ̱́ ,
haˉ läꜙja ̱ˉ saꜙ kwayꜗ heˉ kë̱hˈ hnähꜘ,
dsaˉ hi̱ˉ miihˉ goˉteˈ baˊ dsooꜘ dsëꜗ.
29 Heˉja̱ˉ moꜙtoꜙ ka ̱ˉ hnähꜘ hʉʉˊdsëˉ
heeˉ naˉ kuhˊhuhꜗ hnähꜘ. Taꜙ jmeeˉ
hnähꜘ chaˉmiihˉ ngëëˈ hʉʉˊdsëˉ kihꜗ
läꜙjëꜙ heˉ naˉ. 30 Jëëhꜘ, läꜙjë̱ë̱ꜙ hi̱ˉ saꜙ
maˉhe̱e̱hˉ kihꜗ Dio, hnooyhˉ läꜙjëꜙ

heˉ naˉ jmahꜗ baˊ. Pero Tääˋ jnänˋ
maˉñeyˉ baˊ läꜙjëꜙheˉ jmeeꜙbiiꜗ jnänˋ.
31Hnäähˈ daˊ hnähꜘ toˉnëˊ Dio hi̱ˉ la ̱a̱ꜗ
dsaˉtaˊ jø̱ø ̱hˈ jnänˋ. Läꜙja̱ˉ baˊ hñahꜙ
hnähꜘ läꜙjëꜙ heˉ jmeeꜙ biiꜗ kyahꜗ hnähꜘ
kaˉlähꜘ.

Lluꜗgaˊheˉ chaˉheˉ laꜗhmoohˈ jnänˋ
gyʉʉhˈ

(Mt. 6:19-21)
32 ʼTaꜙ waˊ ga ̱hˈ hnähꜘ borrego

kya ̱a̱nꜙ, maꜙkeꜙ saꜙ jwë ̱ë̱ꜘ hnähꜘ, jëëhꜘ
Tääˋ jnänˋ hyohˉ dsëyꜗ tooyhˉ goohˉ
hnähꜘ heˉ jmeehˈ hnähꜘ hihꜙ ko ̱ˉjø̱hꜘ
kya ̱a̱yhˊ. 33Hnɨɨˊ hnähꜘ heˉ chaˉ kyahꜗ
hnähꜘmahꜗ kwëëhˋ hi̱ˉ jmeeꜙ biiꜗ kihꜗ.
Hnøøh ˈ hnähꜘ heˉ saꜙ he̱e̱ꜘ goˉte˜.
Hnøøhˈhnähꜘheˉ laꜗhmoohˈheˉ chaˉ
gyʉʉhˈ heˉ saꜙ he ̱e̱ꜘ ji̱hˊko̱hꜘ. Jeeˊ ja̱ˉ
saꜙ lloo˜ dsaˉhɨɨ̱ ̱̄ niꜙ saꜙ cha̱a ̱ˉ jahꜘ
hi ̱ˉ jwëꜗ kaˉlähꜘ. 34 Jeeˊ hlaˉ heˉ laꜗ
hmoohˈ kyahꜗ hnähꜘ, jeeˊ ja̱ˉ baˊ kye ̱ˊ
hnähꜘ oˉjø ̱hꜙ dsëˉ.

Lluꜗ laꜗ kihꜗ hi̱ˉ jø ̱ø̱˜waˊraˉ ja̱hꜗ Jesús
35 ʼHnøøꜗ maˉnaˊllu ̱u ̱hˋ hnähꜘ, hiꜙ

naˉnëhˊ hnähꜘ kaˉlähꜘ. 36 Hnøøꜗ
jmeehˈ hnähꜘ läꜙko̱o̱ˉ jmeeꜙ moz˜
hi ̱ˉ tä̱ä ̱hˊ jä̱ä ̱˜ dsaˉjʉʉˊ hi̱ˉ jä̱hꜘ jeeˊ
maˉje̱e̱ꜘ gooˉ dsaˉ. Waˊraˉ ja̱hꜗ
dsaˉjʉʉyˊ heꜘ tëëyꜗ, naˉ maˉhiiꜘ näꜗ
moz˜ heꜘ hoˊhaahˊ. 37 Lluꜗ laꜗ kihꜗ
moz˜ heꜘ, cherˊmahꜗ naˉnëyˊ waˊraˉ
ja ̱yhꜗ. Maꜙraꜙ juˈdsooꜘ jwë ̱ë̱hn˜ hnähꜘ,
dsaˉjʉʉyˊ miˉllu ̱u̱yꜗ hñiiꜘ jä̱ä ̱ꜗ, ja̱ˉgaˊ
lla̱a ̱yˈ moz˜ heꜘ nëˊ mes˜ mahꜗ jmeeyꜗ
taˊheꜗ kiyhꜗ. 38 Maꜙkeꜙ ja̱yhꜗ ko̱o̱ˉ
llaꜙnʉʉ ˈ o ja ̱ˉgaˊ jnäꜙ, peerꜙ lluꜗ laꜗ
kihꜗ moz˜ heꜘ, cherˊmahꜗ naˉnëyˊ
maˊja ̱ˉ. 39Hnøøꜗ läꜙngëëhꜘ hnähꜘ heˉ
laˉ. Waˊraˉ jähꜘ kihꜗ ja̱a ̱ˉ dsaˉjʉʉˊ
chaˊnehꜙ ñeyˉ heeˉ hor˜ jäꜙ ja ̱a̱ˉ
dsaˉhɨɨ̱ ̱̄ dsaˉheꜘ chaˊnehꜙ kiyhꜗ,
jmeeyꜗ biiꜗ saꜙ gwɨɨ̱y̱ˉ høøyꜗ hneꜗ
kiyhꜗ mahꜗ saꜙ dsaˉheꜘ dsaˉhɨɨ̱ ̱̄ heꜘ
chaˊnehꜙ kiyhꜗ. 40 Läꜙja̱ˉ hnähꜘ, hnøøꜗ
maˉnaˊllu ̱u̱hˋ hnähꜘ kaˉlähꜘ. Jëëhꜘ,
hor˜ heˉ saꜙ jmeehˉ hnähꜘ hʉʉˊdsëˉ,
jä ̱hꜘHi ̱ˉgaꜙlë̱ë̱ꜗngoꜗ laˉ.

Dsaˉ hi̱ˉ miˉte ̱hꜗ, hiꜙ dsaˉ hi̱ˉ saꜙ
jmeeꜙ taˊheꜗ

(Mt. 24:45-51)
41 Ja ̱ˉgaˊ gaꜙjähꜘ Peeˊ sɨɨyhꜙ:
—Dsaˉjø ̱ø̱hˈ kya̱a ̱nꜙ, ¿cheˊmaˉhlëëhˊ

juuˈ naˉhmääˊ läꜙnaˉ kya̱a ̱ꜗ jnääh ˈ o
maˉhlëëhˊ kaˉlähꜘ kihꜗ läꜙjø̱hꜗ?

42 Heˉja ̱ˉ gaꜙjähꜘ Dsaˉjø ̱ø̱hˈ jnänˋ
sɨɨyhꜙ:

—Ja ̱a ̱ˉ dsaˉ hi̱ˉ miˉte ̱hꜗ hi̱ˉ chaˉ
hʉʉˊdsëˉ lluꜗ kihꜗ, hi̱ˉ heꜘ baˊ naˉhñaa̱ ̱ˊ
mahꜗ hä̱ä ̱yꜗ hi̱ˉ tä̱ä ̱hˊ chaˊnehꜙ kihꜗ
dsaˉjʉʉyˊ, kwëëyhꜗ heˉ kuyhꜙ hor˜
kihꜗ. 43 Lluꜗ laꜗ kihꜗ moz˜ heꜘ,
cherˊmahꜗ miˉte ̱yhꜗ läꜙjëꜙ madaꜚ heˉ
nuuyhꜚ waˊraˉ ja ̱hꜗ jʉʉyˊ. 44 Maꜙraꜙ
juˈdsooꜘ jwë ̱ë̱hn˜ hnähꜘ, gaꜙläꜙjëꜙ
baˊ heˉ chaˉ kihꜗ dsaˉjʉʉyˊ tooyhꜙ
gooˉ moz˜ heꜘ. 45 Pero cherˊmahꜗ
hi̱ˉ naˉhñaa̱ ̱ˊ heꜘ gaꜙjmeeyꜘ hʉʉˊdsëˉ:
“Läꜙhë ̱ë̱ˊ gaˊ miihˉ dsaˉjø ̱ø̱hˈ kya ̱a̱nꜙ”,
heˉja̱ˉ taˊko ̱ˉji ̱i̱hˈ ja̱ˉ, løøyꜗ jmiˊba̱a ̱yꜗ
hi̱ˉ mëꜘ hi̱ˉ ñʉʉhˉ dsaˉkya̱a ̱yhˊ,
hiꜙ kuhˊhɨy̱hꜗ lluꜗ läꜙji̱i ̱hˈ läˉhe̱e̱yꜘ.
46 Läꜙlaˉ leꜘ kihꜗ moz˜ heꜘ. Jmɨɨˊ heˉ
saꜙ jø ̱ø̱y˜, hiꜙ hor˜ heˉ saꜙ kye ̱yˉ niꜙ
miihˉ hʉʉˊdsëˉ, jä ̱hꜘ dsaˉjʉʉyˊ. Peerꜙ
chaˉmiihˉ jmeeyhꜙ moz˜ heꜘ, ja̱ˉgaˊ
che ̱e̱yˈ ko̱ˉjø̱hꜘ kya̱a ̱hˊ läꜙjë̱ë̱ꜙ hi ̱ˉ saꜙ
gaꜙmiꜙte̱hꜗ.

47 ʼJa̱a ̱ˉ moz˜ hi̱ˉ maˉñeˉ kweeˉ
heˉ madaꜚ nuuyhꜚ kihꜗ dsaˉjʉʉyˊ
mahꜗ saꜙmaˉnaˊllu ̱u̱yˋ, niꜙ saꜙmiˉteyꜗ
madaꜚ kihꜗ dsaˉjʉʉyˊ, hi̱ˉ heꜘ saꜙ
läꜙñihꜘ dsëyꜗ kwayꜗ kihꜗ. 48 Pero ja ̱a̱ˉ
moz˜ hi̱ˉ maˊ jmeeꜙ heˉ hlɨɨhˈ heˉ saꜙ
ñeyˉ, hi̱ˉ heꜘ hiiꜗ miihˉ baˊ. Jëëhꜘ hi̱ˉ
maˉhyoh˜ chaˉmiihˉ, läꜙja̱ˉ ngɨɨhꜗ
dsaˉjʉʉyˊ chaˉmiihˉ. Dsaˉjʉʉˊ hi̱ˉ
gaꜙtoohˉ gooyˉ chaˉmiihˉ, läꜙja̱ˉ
ngɨɨyhꜗ chaˉgaˊmiihˉ.

Kwa̱a̱t˜ kihꜗ Jesús heˉ te̱e ̱˜ dsaˉ
(Mt. 10:34-36)

49 ʼMaˉjan˜ mahꜗ cha̱a ̱hnˊ jeˉ hwaˈ
laˉ. Hnoonꜗ waˊraˉ jähꜘ kihꜗ kooˉ
gaˉjʉhˉ. 50 Maꜙraꜙ heˉ jmeeꜙ biiꜗ
jëënꜚ ko̱o̱ˉ heˉ wɨɨꜘ ngëëˈ. Peerꜙ
kuˈji ̱i̱ꜙ kinꜙ. Waˊraˉ jähꜘ kihꜗ naꜗ
gaˉjʉhˉ baˊ maˉdsë̱ë̱ꜗ jmɨɨˊ. 51 ¿Cheˊ
la ̱a ̱hꜘ hnähꜘ maˉjan˜ mahꜗ jmeenˋ hɨɨ

ˈ tiiˊ kihˈ dsaˉ jmɨˉgyʉʉꜙ? Jwë̱ë̱hn˜
hnähꜘ, ja̱ꜙ kihꜗ heˉja̱ˉ maˉjan˜.
Maˉjan˜, mahꜗ jmeenˋ te̱ˊjë ̱ë̱ꜗ dsaˉ
baˊ. 52 Jëëhꜘ, naꜗ taꜙ chaˊnëˊ jeeˊ tä̱ä ̱hˊ
hñaa̱ ̱ꜘ dsaˉ ko̱o̱ˉ chaˊnehꜙ, jmeeyꜗ
to ̱ꜗ nääꜗ. U ̱u ̱ˉ hi ̱ˉ heꜘ te̱e̱ꜗ kya̱a ̱hˊ
u ̱u̱ ˈ hiꜙ u̱u ̱ꜗ dsaˉta̱a ̱hˋ te̱e̱yˈ kya̱a ̱hˊ
u ̱u̱ˉ. 53 Te̱e̱ꜗ jmiiˉ kya ̱a̱hˊ jo̱ˉñʉʉhꜚ,
hiꜙ jo ̱ˉñʉʉyhꜚ te ̱e̱ꜗ kya̱a ̱yhˊ kaˉlähꜘ.
Chooyˈ te̱e̱ꜗkya̱a ̱hˊ jo ̱ˉmɨɨꜚ, hiꜙ jo̱ˉmɨɨyꜚ
te ̱e̱ꜗ kya̱a ̱hˊ chooyˈ. Maˉchooyˈ te̱e̱ꜗ
kya ̱a̱hˊ maˊjo ̱o̱yꜘ, maˊjo ̱o̱yꜘ te̱e̱ꜗ kya̱a ̱hˊ
maˉchooyˈ.

Ko̱ˉlla ̱a̱ˊ saꜙ kye ̱ˉ kwa ̱a̱t˜ haˉ läꜙ laꜗ
heˉ jmeeꜙDio jeeˊ kiyhˈ

(Mt. 16:1-4; Mr. 8:11-13)
54 Hiꜙ gaꜙjäyhꜘ kaˉlähꜘ sɨɨyhꜙ läꜙjë̱ë̱ꜙ

dsaˉ:
—Waˊraˉ gaꜙjëëhˋ hnähꜘ sooˉ jniiꜘ

taꜙlaꜙ gaꜙdsaꜗ hyooˉ, cha̱hꜘ baˊ jwahꜘ
hnähꜘ: “Jmaꜗ baˊ naˉ jäꜙ.” Hiꜙ läꜙja̱ˉ
laꜘ. 55Hiꜙwaˊraˉ jaꜗ lleꜘ taꜙ kye ̱ꜗ, jwahꜘ
hnähꜘ: “Jmeeꜗ hyooˉ baˊ naˉ.” Hiꜙ
läꜙja ̱ˉ jmeeꜙ. 56Heˉ baˊ cheˉ taˉju ̱u̱hˈ
hnähꜘ. Le̱hꜗ baˊ hnähꜘ llehˈ hnähꜘ juuˈ
kweeˉ haˉ läꜙ jmeeꜗ ko̱o̱ˉ jmɨɨˊ ko̱o̱ˉ
jmɨɨˊ läꜙko̱o̱ˉ laꜗ gyʉʉhˈ hwaꜗ. Mahꜗ
saꜙ kye ̱hˊ hnähꜘ kwa ̱a ̱t˜ heeˉ gaˊ naˉ
dsaˉlaꜘ jeeˊ kyahˈ hnähꜘ.

Hnøøꜗ miˊeenꜗ juuˈ heˉ chaˉ jnänˋ
kya ̱a̱hˊ dsaˉ

(Mt. 5:25-26)
57 ʼ¿Heˉlaˈ saꜙ le̱hꜗ hnähꜘ ka ̱hˈ hnähꜘ

kwa ̱a ̱t˜ hñaahꜗ hnähꜘ heeˉ naˉ heˉ
lluꜗ? 58 Cherˊmahꜗ cha̱a ̱ˉ hi̱ˉ hnøøꜗ
hnëëꜗ hneˉ chaˊnëˊ dsaˉtaˊ, jmeeˊ biiˈ
goˊta̱a ̱hˊ hnähꜘ juuˈ kweeˉ kya̱a̱yhˊ
naꜗ gaˉjʉhˉ taˊko̱ˉji̱i ̱hˈ chaˉ jmɨɨˊ,
mahꜗ saꜙ ngëëyꜗ hneˉ jaˊgooˉ jwëëꜚ.
Läꜙja ̱ˉ moꜙsoꜙ jmeeꜗ jwëëꜚ hihꜙ kihꜗ
pooˉ, ta̱a ̱yhꜙ hneˉ nehꜙñeˈ. 59Maꜙraꜙ
juˈdsooꜘ jwë ̱ë̱hn˜ hneˉ, saꜙ yaˉhë̱ë̱hˈ
jeeˊ ja ̱ˉ taˊko ̱ˉji̱i ̱hˈ saꜙ maˉmiˉhmaahˊ
läꜙko̱hꜘ teꜗ heˉ lleˋ dsaˉtaˊ kyahˈ.

13
Gaꜙhlëëhꜘ Jesús kihꜗ heˉ dsaˉje ̱e ̱h˜

dsaˉ kya ̱a̱hˊDio

1 Ja ̱ˉbaˊ jmɨɨˊ ja̱ˉ naˊnääˈ ko̱ˉlla̱a ̱ˊ
dsaˉ naˊjmeeyhˊ juuˈ kihꜗ Jesús heˉ
gaꜙjmeeꜘ Pilato madaꜚ kihꜗ hløøꜘ heˉ
naˊjngëëyhˉ dsaˉ cha̱a̱ˉ Galilea jeeˊ
maˊ tä ̱ä̱yhˊ jngëëyhꜙ jahꜘ heˉ maˊ
miˉteyꜗ kiyhꜗ kya̱a ̱hˊ Dio.

2 Mahꜗ gaꜙje ̱e̱hˉ Jesús juuˈ kiyhꜗ,
gaꜙjäyhꜘ:

—¿Cheˊ kihꜗ heˉ gaꜙju̱u̱ꜗ läꜙja ̱ˉ dsaˉ
galilea heꜘ, heˉja ̱ˉ la ̱a ̱hꜘ hnähꜘ heˉ
ä ̱ä ̱yˉ chaˉgaˊmiihˉ dsoˊkyeˉ läꜙko̱hꜘ
gaˊ jeeˊ läꜙjë ̱ë̱ꜙ dsaˉgooyˈ? 3 Jnäꜘ
jwë ̱ë̱hn˜hnähꜘ, niꜙmiihˉ saꜙ laꜗ läꜙja ̱ˉ.
Jëëhꜘ cherˊmahꜗ saꜙ gaꜙje ̱e̱hˋ hnähꜘ
kya̱a ̱hˊ Dio, ja̱ˉbaˊ läꜙja ̱ˉ ju̱u̱ꜘ läꜙjë ̱ë̱ꜙ
hnähꜘ kaˉlähꜘ. 4Heˉ gaꜙtohꜘ hneꜗ ñiiꜘ
kihꜗ Siloé nëˊ kihˈ läꜙjë̱ë̱ꜙ gyaꜙjñaa̱̱ˉ
dsaˉ mahꜗ gaꜙju ̱u̱yꜗ, ¿cheˊ jmeehˉ
hnähꜘhʉʉˊdsëˉheˉ ä̱ä ̱yˉ chaˉgaˊmiihˉ
dsoˊkyeˉ läꜙko̱hꜘ gaˊ jeeˊ läꜙjë̱ë̱ꜙ dsaˉ
hi̱ˉ tä̱ä ̱hˊ Jerusalén? 5 Jnäꜘ jwë ̱ë̱hn˜
hnähꜘ, niꜙ miihˉ saꜙ laꜗ läꜙja ̱ˉ. Jëëhꜘ
cherˊmahꜗ saꜙ gaꜙje̱e̱hˋ hnähꜘ kya̱a ̱hˊ
Dio, ja̱ˉbaˊ läꜙja̱ˉ ju̱u ̱ꜘ läꜙjë ̱ë̱ꜙ hnähꜘ
kaˉlähꜘ.

Juuˈ naˉhmääˊ läꜙ laꜗ kihꜗ ko̱o̱ˉ
chaahˈ higo heˉ saꜙ kwaꜙmɨɨˈ

6Hiꜙ gaꜙjäyhꜘ kaˉlähꜘ juuˈ naˉhmääˊ
läꜙlaˉ:

—Ja ̱a ̱ˉ dsaˉ maˊ naˉjnääˊ ko̱o̱ˉ
chaahˈ higo jeeˊ kihˈ chaahˈ wɨɨ̱ ̱̄ jëh
ˈ kiyhꜗ. Mahꜗ naˊjëëyˉ cheˊ naˉhɨɨꜚ
mɨ ˈhigo. Pero niꜙ ko̱o ̱ˉ mɨɨ ˈ saꜙ maˊ
hiiꜘ. 7 Mahꜗ gaꜙsɨɨyhꜙ hi̱ˉ maˊ høøꜙ
chaahˈ wɨɨ̱ ̱̄ jëhˈ ja̱ˉ: “Jeeˊ laˉ maˉtëꜘ
hnëˉ ji̱ˉñeˉmaˉjan˜ jëën˜ chaahˈhigo
laˉ, cheˊ hɨɨꜚ mɨɨ ˈ. Saꜙ chaˉ jnøøhn ˈ
niꜙ miihˉ läꜙko̱hꜘ häˊ gwa̱nꜘ. Heˉja̱ˉ
tuꜗ goˉte˜. ¿Heˉlaˈ ja̱ˉ ko ̱o̱ˉ naˉhaˉ
hwaꜗ jeeˊ chihˈ?” 8 Pero hi̱ˉ maˊ høøꜙ
jeeˊ ja̱ˉ gaꜙjähꜘ: “Dsaˉjø ̱ø̱hˈ kya̱a ̱nꜙ,
kwaˊ jwëꜗ kihꜗ ko ̱o̱ˉ gaˊ ji̱ˉñeˉ naꜗ.
Gyunꜚ miihˉ taˉhmɨɨˉ mahꜗ toohnꜚ
tʉˊhohꜗ. 9 Cherˊmahꜗ gaꜙhɨɨꜘ mɨɨ ˈ, lluꜗ
baˊ. Pero cherˊmahꜗ saꜙ gaꜙhɨɨꜘ, ja̱ˉgaˊ
naꜙ dsaˉtuˋ.”

Gaꜙmiꜙhlä ̱ä̱ꜘ Jesús ja̱a̱ˉ dsaˉmëꜘ hi̱ˉ
maˊ naˉjlu̱u̱ˈ chaˉkahˊ



San Lucas 13:10 120 San Lucas 13:28

10 Ko̱o̱ˉ jmɨɨˊ heˉ te̱e̱hˉ dsaˉ dsëꜗ
maˊ kwaꜙ Jesús juuˈ nehꜙ gwahꜙ
mähˉ. 11 Jeeˊ ja̱ˉ maˊ hä̱ä ̱ˊ ja ̱a̱ˉ
dsaˉmëꜘhi̱ˉmaˉhyaˉ gyaꜙjñaaˉ ji̱ˉñeˉ
dsaahˊ. Gaꜙjmeeꜘ jmɨˉlleꜘ hlɨɨhˈ
gaꜙjlu̱u ̱ꜗ kaˊluuyˊ. Niꜙmiihˉ saꜙ leꜘmaˊ
ngëy ˈ ko̱ˉdsooꜘ. 12 Maˊ gaꜙjë ̱ë̱ꜗ Jesús
dsaˉmëꜘ heꜘ, gaꜙtëëyhꜗmahꜗ gaꜙsɨɨyhꜙ:

—Dsaˉmëꜘ, maˉjä ̱ꜗ baˊ kyahˈ kihꜗ
dsooˊ heˉmaˊ la ̱a ̱hˈ.

13 Gaꜙkyeyˉ gooyˉ nëˊ kihˈ dsaˉmëꜘ
heꜘ. Läꜙcha̱hꜘ ja̱ˉ gaꜙnɨɨhꜗ kaˊluuyˊ,
mahꜗ gaꜙløøyꜗ kwayꜙ tiˊhmaahˊ kihˈ
Dio. 14 Pero hi ̱ˉ maˊ jmeeꜙ hihꜙ
gwahꜙ ja̱ˉ, gaꜙläꜙlle̱e̱ꜘ jwërte kihꜗ heˉ
gaꜙmiꜙhlä̱ä ̱ꜘ Jesús dsaˉ jmɨɨˊ heˉ te̱e̱hˉ
dsaˉ dsëꜗ. Mahꜗ gaꜙsɨɨyhꜙ läꜙjë ̱ë̱ꜙ hi̱ˉ
maˊ tä̱ä ̱hˊ jeeˊ ja̱ˉ:

—Jñiiꜘ jmɨɨˊ baˊ chaˉ jwëˈ jmeenˊ taˊ.
Taˊko̱ˉji ̱i̱hˈ jñiiꜘ jmɨɨˊ ja̱ˉ, yaˉnääꜘhnähꜘ
mahꜗ jä̱ꜗ kyahꜗ hnähꜘ, ja ̱ꜙ jmɨɨˊ heˉ
te ̱e̱hˉ dsaˉ dsëꜗ.

15 Ja̱ˉgaˊ gaꜙjähꜘ Dsaˉjø ̱ø̱hˈ jnänˋ
gaꜙsɨɨyhꜙ:

—Heeˉ baˊ cheˉ taˉju̱u ̱hˈ hneˉ
dsaˉñʉʉhˉ. ¿Ja̱ ˈ läꜙjë ̱ë̱ꜙ hnähꜘ che̱e̱hˊ
hnähꜘ kyaˊ kya̱a ̱hˈhnähꜘ, burr˜ kya̱a ̱hꜗ
hnähꜘ jeeˊ naˉhñuuyhˊ mahꜗ goˊjä̱ä ̱hꜙ
hnähꜘ hɨy̱hꜗ jmɨɨˉ jmɨɨˊ heˉ te̱e̱hˉ dsaˉ
dsëꜗ? ¿Cheˊ saꜙ jmeehˉ hnähꜘ läꜙja ̱ˉ?
16Pero hi̱hꜗdsaˉmëꜘ laˉ, hi̱ˉ la ̱a ̱ꜗ saˊju̱ˉ
kihꜗ Abraham, maˉhyaˉ gyaꜙjñaaˉ
ji ̱ˉñeˉ maˊ naˉhñuuyhˊ ka ̱a̱h˜ Tanaˊ.
¿Cheˊ saꜙ ä ̱ä ̱ˉ jmɨɨˊ che ̱e̱yhꜙ jmɨɨˊ heˉ
te ̱e̱hˉ dsaˉ dsëꜗ?

17 Läꜙ maˊ gaꜙhlëëhꜘ Jesús juuˈ ja ̱ˉ,
gaꜙjä ̱ꜘ oˉhihꜙ läꜙjë̱ë ̱ꜙ hi̱ˉ gaꜙläꜙhøøhˋ
kiyhꜗ. Pero jeeˊ läꜙjë̱ë ̱ꜙ dsaˉ maˊ
cha ̱a̱yˉ lluꜗ baˊ, maˊ gaꜙjëëyꜗ läꜙjëꜙ heˉ
jʉhˉga ̱a̱ˉ heˉmaˊ jmeeꜙ Jesús.

Juuˈ naˉhmääˊ läꜙko ̱o̱ˉ laꜗ kihꜗmɨˈju ̱ˉ
mostaza

(Mt. 13:31-32;Mr. 4:30-32)
18Hiꜙ gaꜙjähꜘ Jesús kaˉlähꜘ:
—Jwë̱ë̱hn˜ hnähꜘ juuˈ heˉ je̱e̱hˈ

kweeˉ läꜙko ̱hꜘ jä ̱ä̱ꜙ Dio dsaˉ läꜙhihꜙ
kihꜗ. 19 Heˉ jä̱ä ̱ꜙ Dio dsaˉ läꜙhihꜙ
kihꜗ, je ̱e̱hˈ kweeˉ läꜙko̱o̱ˉ laꜗ kihꜗ ko̱o̱ˉ
mɨ ˈju̱ˉ mostaza heˉ gaꜙjngëëꜘ ja ̱a̱ˉ
dsaˉ jeeˊ naˉjnääˊ chaˊjo̱hˈ kiyhꜗ. Hehꜗ

mɨ ˈju̱ˉ ja ̱ˉ, gaꜙhyaˉ mahꜗ gaꜙkwa ̱a̱ꜗ,
läꜙji ̱i̱hˈ gaꜙtëꜘ ko̱o̱ˉ chaahˈ hmaˉ.
Heˉja̱ˉ gaꜙllaꜙnääꜗ ta ̱ ˈ jmeeyꜙ sɨɨˉ nëˊ
saˊgohꜗ kihꜗ.

Juuˈ naˉhmääˊ läꜙko̱o̱ˉ laꜗ kihꜗ
levadura

(Mt. 13:33)
20Ko̱o̱ˉ kaˉlähꜘ gaꜙjähꜘ Jesús sɨɨyhꜙ:
—Jeeˊ laˉ jwë ̱ë̱hn˜ hnähꜘ juuˈ heˉ

je ̱e̱hˈ kweeˉ läꜙko̱hꜘ jä̱ä ̱ꜙ Dio dsaˉ
läꜙhihꜙ kihꜗ. 21 Je̱e̱hˈ kweeˉ läꜙko̱o̱ˉ
jmeeꜙ levadura heˉ kooh˜ ja ̱a̱ˉ
dsaˉmëꜘ. Llayꜙ chaˉmiihˉ harinmahꜗ
ka ̱hˉgwë̱yhˉkya̱a ̱hˊ levadura. Kya̱a ̱hˊ
läꜙja ̱ˉ dsaˉkwa ̱a ̱ꜙ läꜙ gaꜙdsaꜗ tʉˊka ̱ˊ.

Dsuˉ laꜗhoˊhaahˊ jeeˊdsaˉta̱a̱hˋdsaˉ
kya ̱a̱hˊDio

(Mt. 7:13-14, 21-23)
22Läꜙko̱o̱ˉmaˊ hä ̱ä̱ˊ Jesús jwëˈ ngooꜗ

taꜙ Jerusalén maˊ kwayꜙ juuˈ läꜙka ̱a̱ˉ
jwɨɨˉ kaahˊ hiꜙ läꜙka ̱a ̱ˉ jwɨɨˉmähˉ jeeˊ
maˊ dsaˉngëëyꜘ. 23 Ja ̱a ̱ˉ dsaˉ gaꜙngɨɨꜘ
juuˈ kiyhꜗ, gaꜙsɨɨyhꜙ:

—Dsaˉjø ̱ø̱hˈ kya̱a ̱nꜙ, ¿cheˊ miihˉ
goˉteˈ dsaˉ hi ̱ˉ dsaˉlä ̱ä ̱ꜘ?
Heˉja̱ˉ gaꜙjähꜘ Jesús sɨɨyhꜙ:
24—Jmeeˊ hnähꜘ biiꜗ goˉta̱a̱hˊ hnähꜘ

taꜙ hoˊhaahˊ dsuˉ. Jëëhꜘ, jwë ̱ë̱ꜘ
dsaˉ hi̱ˉ hnøøꜗ dsaˉta̱a̱hˋ mahꜗ saꜙ
jmä̱ä ̱yꜗ dsaˉta̱a̱yhˋ. 25Waˊ jmeenˊ ja ̱a̱ˉ
dsaˉjʉʉˊ chaˊnehꜙ maˉngëëꜘ maˉjneyꜗ
hoˊhaahˊ kiyhˈ. Hiꜙ cherˊmahꜗ
gaꜙnäähꜗ hnähꜘ tëëhˉ hnähꜘ kiyhꜗ
taꜙ kaˊhneꜚ: “Dsaˉjø̱ø ̱hˈ kya̱a ̱nꜙ,
Dsaˉjø ̱ø̱hˈ kya̱a ̱nꜙ, näˊ hoˊhaahˊ mahꜗ
dsaˊtoohˊ jnäähˈ.” Pero je ̱e̱hꜙ dsaˉjʉʉˊ
heꜘ kyahꜗ hnähꜘ, jäyhꜙ: “Saꜙ manꜙ
hi̱i ̱ˉ hnähꜘ.” 26 Ja ̱ˉgaˊ løøhꜗ hnähꜘ
jwahˈ hnähꜘ: “Maˉkihˊmaˉhi ̱hˊ jnäähꜗ
ko̱ˉjø ̱hꜘ kya ̱a̱hˊ hneˉ. Jnääh ˈ heꜘ
hi̱ˉ gaꜙhlë ̱ë̱hˊ jeeˊ laˈ chaˊjwëꜗ jʉʉhˉ.”
27 Pero jähꜙ dsaˉjʉʉˊ chaˊnehꜙ heꜘ,
sɨɨyhꜙ hnähꜘ: “Saꜙ manꜙ hi̱i̱ˉ hnähꜘ.
Goˉnääˊ hnähꜘ kyahꜗ, hnähꜘ hi̱ˉ jmeeꜙ
heˉ hlɨɨhˈ jmahꜗ.” 28 Jeeˊ ja̱ˉ kɨˊhoohˊ
hnähꜘ mahꜗ jʉ̱ʉ̱hˊ hnähꜘ chaˉja̱hˊ
hnähꜘwaˊraˉ gaꜙjë̱ë̱hˋhnähꜘAbraham
kya̱a ̱hˊ Isaac kya ̱a̱hˊ Jacob kya̱a ̱hˊ
läꜙjë ̱ë̱ꜙ hi̱ˉ gaꜙngëëꜗ juuˈ kihꜗ Dio tä̱ä ̱hˊ

yaꜙjwɨɨꜗ kiyhꜗ, mahꜗ hnähꜘ dsaˉhë ̱ë̱hꜗ
taꜙ kaˊhneꜚ. 29 Jwë̱ë̱ꜘ dsaˉ cha̱a ̱ˉ ʉ̱ʉ̱ꜘ
yaˉnääꜘ taꜙkye ̱ꜗ taꜙñiiꜘmahꜗdsaˉta̱a ̱hˋ
kuhˊhɨẖꜗ ko̱ˉjø ̱hꜘ kya̱a ̱hˊ jnäꜘ jeeˊ ooꜙ
yaꜙjwɨɨꜗ kihꜗ Dio. 30 Jëëhꜘ, jwë ̱ë̱ꜘ hi̱ˉ saꜙ
la ̱a ̱ꜗ kwa ̱a ̱t˜ jeeˊ kyahˈ hnähꜘ, hi̱ˉ heꜘ
le̱e ̱ꜘ jø ̱ø̱hˈ maˊja̱ˉ. Hiꜙ hi̱ˉ la ̱a ̱ꜗ kwa ̱a ̱t˜
jeeˊ kyahˈ hnähꜘ, hi ̱ˉ heꜘ le̱e̱ꜘmähꜗ gaˊ.

Gaꜙläꜙmeehꜙ dsëꜗ Jesús kihꜗ jwɨɨˉ
Jerusalén

(Mt. 23:37-39)
31 Ja ̱ˉbaˊ jmɨɨˊ ja̱ˉ, gaꜙllaꜙnääꜗ

ko̱ˉlla̱a ̱ˊ fariseo naˊchiihˊ Jesús:
—Goˉhë̱ë̱ ˈ jeeˊ laˉ, gwa̱a ̱hˉ taꜙ jeeˊ

jyohꜘ, jëëhꜘ hnøøꜗ Herode jngëëhꜗ
hneˉ.

32Heˉja̱ˉgaꜙjäyhꜘ sɨɨyhꜙdsaˉ fariseo
heꜘ:

—Goˉnääꜘ hnähꜘmahꜗ goˉchiihˊ hi̱ˉ
kyʉʉh˜ ma̱y˜ hlɨɨhˈ heꜘ juuˈ laˉ: “Naꜗ
hiꜙ høꜗ läꜙ maˉjmeenꜙ laˉ baˊ taˊ heˉ
hwë ̱ë̱nˊ jmɨˉlleꜘ hlɨɨhˈ kihꜗ dsaꜙ hiꜙ
miˊhlä ̱ä̱nꜗ dsaˉ kaˉlähꜘ. Gaˊ maˉhyaˉ
hnëˉ jmɨɨˊ, ja̱ˉ hnɨɨhˈ maˉhñaaˉ taˊ
kinꜙ.” 33 Jmeeꜙ biiꜗ läꜙ maˉhä̱ä ̱nˊ laˉ
baˊ jwëˈ, naꜗ, høꜗ, hiꜙhyuꜗ läꜙji̱i ̱hˈ lloon˜
Jerusalén. Jëëhꜘ, jmeeꜙbiiꜗheˉ ju ̱u̱ꜘhi̱ˉ
ngëë˜ juuˈ kihꜗ Dio taꜙ Jerusalén, saꜙ
lleˋ kihˈ ju̱u ̱yꜘ taꜙ jeeˊ jyohꜘ.

34 ʼHnähꜘ dsaˉ cha̱a ̱ˉ Jerusalén, hi̱ˉ
jngëëhꜙ hi̱ˉ ngëë˜ juuˈ kihꜗDio hiꜙ tehꜘ
hnähꜘku̱u ̱ˊkihˈhi̱ˉ che̱e̱ꜙDio, johꜘ ji̱i̱h˜
saꜙ gaꜙläꜙhnoonꜗ maˊ jø ̱ø̱hnˊ hnähꜘ
läꜙko̱o̱ˉ jø ̱ø̱hˉ chaahˊ hyaaˋ gyʉ̱ʉ̱ˉ
chaahˊ kya ̱a̱ ˈ, ta̱a ̱yhˉ nehꜙ saˊkyooyꜘ,
pero saꜙ gaꜙhiihꜘ hnähꜘ. 35 Heˉja̱ˉ
maˉbe̱e̱ꜗDio hnähꜘ goˉte˜, jä̱ꜗ taꜙjmahꜗ
baˊ hneˈ kyahꜗ hnähꜘ. Jwë ̱ë̱hn˜ hnähꜘ,
naꜗ taꜙ chaˊnëˊmoꜙsoꜙ jë̱ë̱hˈ hnähꜘ jnäꜘ
taˊko̱ˉji̱i ̱hˈ saꜙmaˉjähˊ hnähꜘ: “Heˉ baˊ
cheˉ jø̱hˈga̱a ̱ˉ hi̱ˉ jaꜗ, läꜙhihꜙ kihꜗDio.”

14
Gaꜙmiꜙhlä ̱ä̱ꜘ Jesús ja̱a̱ˉ hi̱ˉ dsaahˊ

jmɨɨˊ heˉ te̱e ̱hˉ dsaˉ dsëꜗ
1 Ko̱o̱ˉ jmɨɨˊ heˉ te ̱e̱hˉ dsaˉ dsëꜗ,

ngooꜗ Jesús gaꜙkuhˉ gaꜙhɨẖꜗ chaˊnehꜙ
kihꜗ ja ̱a̱ˉ fariseo hi̱ˉ maˊ la ̱a ̱ ˈ ja ̱a̱ˉ
dsaˉjø ̱ø̱hˈ. Jeeˊ ja̱ˉ maˊ tä̱ä ̱hˊ dsaˉ hi̱ˉ
maˊ tä̱ä̱˜ Jesús. 2 Hiꜙ taꜙ chaˊnëyˊ ja̱ˉ

maˊ chehˈ ja̱a ̱ˉ dsaˉ hi̱ˉ maˊ dsaahˊ
dsooˊ gyo ̱o̱ˉ. 3 Heˉja̱ˉ gaꜙngɨɨꜘ Jesús
juuˈ kihꜗ taˉjwohꜗ kya̱a ̱ꜗ ley kya̱a ̱hˊ
dsaˉ fariseo heꜘ:

—¿Cheˊ chaˉ jwëˈ miˊhlä̱ä ̱ꜗ jneˊ ja ̱a̱ˉ
hi̱ˉ dsaahˊ jmɨɨˊ heˉ te̱e̱hˉ dsaˉ dsëꜗ?

4Tiˊsɨẖꜘ baˊ gaꜙta̱a ̱hˋ dsaˉ heꜘ. Ja ̱ˉgaˊ
gaꜙso ̱o̱hꜗ Jesús gooˉ hi̱ˉmaˊ dsaahˊ heꜘ
mahꜗ gaꜙmiꜙhlä̱ä ̱yꜘ. Hiꜙ gaꜙhɨyhꜗ juuˈ,
gaꜙsɨɨyhꜙ:

—Maˉleꜘ gwa̱a ̱hˈ kyahꜗ.
5Mahꜗ gaꜙhlë̱ë̱yhꜗdsaˉhi̱ˉmaˊ tä̱ä ̱hˊ

heꜘ, gaꜙsɨɨyhꜙ:
—Cherˊmahꜗ ja ̱a̱ˉ dsaˉkya ̱a̱hˊ hnähꜘ

gaꜙta̱hꜘ ja̱a ̱ˉ burr˜ o ja̱a ̱ˉ kyaˊ kya̱a ̱yˈ
jeeˊ hëˊ ko̱o̱ˉ tooˉ, ¿cheˊ saꜙ dsooyꜗ
läꜙcha ̱hꜘ ja̱ˉ dsaˉlle ̱e̱yꜙ jahꜘ kya̱a ̱yꜗ
maꜙkeꜙ laꜗ jmɨɨˊ heˉ te̱e ̱hˉ dsaˉ dsëꜗ?

6Niꜙ ja̱a ̱ˉ saꜙ gaꜙlɨhꜗ maˊ je ̱e̱yhꜙ juuˈ
kihꜗ Jesús.

Juuˈ naˉhmääˊ kihˈ hi̱ˉ gaꜙta ̱a̱hˋ
toˉnëˊ hmaˉsii˜ jeeˊ chaˉmaꜙnʉʉꜙ

7 Maˊ gyaˈ Jesús jëë˜ haˉ läꜙ
maˊ jmeeꜙ läꜙjë ̱ë̱ꜙ hi ̱ˉ maˊ naˉteehˊ
kya̱a ̱ ˈ fariseo heꜘ, gaꜙhnooyhˉ maˊ
dsaˉta̱a ̱yhˋ hø̱ø ̱ ˈ hi̱ˉ ka ̱a ̱hˊ nëˊ mes˜.
Heˉja̱ˉ gaꜙhlëëyhꜘ juuˈ naˉhmääˊ
kya̱a ̱hˊ dsaˉ hi ̱ˉ maˊ naˉteehˊ heꜘ, maˊ
jäyhꜘ:

8 —Waˊraˉ gaꜙtëëhꜗ ja ̱a̱ˉ dsaˉ hneˉ
ko̱o̱ˉ jeeˊ dsaˉje̱e̱ꜘ gooˉ dsaˉ, saꜙ nahˈ
hø ̱ø̱ˈ hi̱ˉ ka ̱a ̱hˊ, leꜘ gaˉ cheˉ lloo˜ ja ̱a̱ˉ
hi̱ˉ jø ̱ø̱hˈ gaˊ läꜙko̱hꜘ hneˉ. 9Cherˊmahꜗ
gaꜙnahˊ jeeˊ ja̱ˉ, haˉ gaˉ cheˉ gaꜙllooꜗ
hi̱ˉ gaꜙtëëhꜗ läꜙu ̱u̱ꜘ hnähꜘ, mahꜗ sɨɨyhꜙ
hneˉ: “Kwaˊ jwëꜗ gyaꜙ hi̱ˉ laˉ jeeˊ
naˉ.” Ja ̱ˉgaˊ kya ̱a̱hˊ oˉhihꜙ nahˈ jeeˊ
gaꜙdsa̱a ̱ꜗ goˉte˜ hmaˉsii˜. 10 Läꜙlaˉ
baˊ jmeehˈ waˊraˉ gaꜙtëëhꜗ ja̱a ̱ˉ dsaˉ
hneˉ jeeˊ jmeeyˈ jmɨɨˊ. Gohˈ baˊ hneˉ,
ja ̱ˉ nahꜘ läꜙ gaꜙtëꜘ hʉʉˊ ki̱i ̱ꜚ baˊ. Mahꜗ
waˊraˉ jaꜗ hi̱ˉ gaꜙtëëhꜗ hneˉ, sɨɨyhꜙ
hneˉ: “Ñaˉ yaˉnaꜘ jeeˊ lluˈ gaˊ miihˉ
laˉ, omeꜚ kya̱a ̱nꜙ.” Ja ̱ˉgaˊ le ̱e̱hꜘ jø ̱ø̱hˈ
chaˊnëˊ läꜙjë̱ë̱ꜙhi ̱ˉ tä̱ä ̱hˊko ̱ˉjø̱hꜘkya̱a ̱hˊ
hneˉ nëˊ mes˜ ja ̱ˉ. 11 Jëëhꜘ, hi̱ˉ jmä̱ä ̱˜
hñiiꜘ jø ̱ø̱hˈ, hi̱ˉ heꜘ jä̱ꜗ taꜙ hwaꜗ goˉte˜.
Hi̱ˉ jmä̱ä ̱˜ hñiiꜘ hwa̱a ̱ˊ, hi̱ˉ heꜘ baˊ le̱e̱ꜘ
jø ̱ø̱hˈ.

12 Hiꜙ gaꜙhlë ̱ë̱yhꜗ dsaˉ fariseo hi̱ˉ
gaꜙtëëꜗ kiyhꜗ, gaꜙsɨɨyhꜙ:

—Waˊraˉ gaꜙteehˈ dsaˉ kuhˊhɨy̱hꜗ
ko̱o̱ˉ lla̱ꜗhyooꜙ o taꜙ gaꜙnʉʉˉ, taꜙ tëëhꜙ
omeꜚ kya̱a̱hꜗ, niꜙ ø̱ø ̱hꜗ, niꜙ jñahꜘ gaˊ hi̱ˉ
cha ̱a̱ˉ kyahꜗ, niꜙ dsaˉ chaˉ kuuˊ hi̱ˉ
tä̱ä ̱hˊ kooꜘ kyahꜗ. Jëëhꜘ, läꜙjë ̱ë̱ꜙ hi̱ˉ heꜘ
tëëhꜗ hneˉ kaˉlähꜘ mahꜗ je̱e̱yhꜙ kyahꜗ.
13 Läꜙlaˉ baˊ jmeehˈ waˊraˉ gaꜙjmeehˊ
ko̱o̱ˉ jmɨɨˊ. Ja ̱ˉ tëëhꜙ hi̱ˉ täˉñeeꜘ kya̱a ̱hˊ
dsaˉtʉ̱ʉ̱hˊ, dsaˉjluuhˊ, hiꜙ dsaˉtʉʉˊ.
14 Läꜙja̱ˉ baˊ leꜘ lluꜗ kyahꜗ. Jëëhꜘ, dsaˉ
heꜘ saꜙ chaˉ heˉ kya̱a ̱hˊ miˉhmaayhˋ
kyahˈ kaˉlähꜘ. Pero waˊraˉ gaꜙtëꜘ jeeˊ
läꜙji ̱i̱hˊ läꜙjë̱ë̱ꜙ hi̱ˉ llu ̱u̱ꜗ, läꜙhmaahˊ
kyahˈ.

Juuˈ naˉhmääˊ läꜙko ̱o̱ˉ laꜗ ko̱o̱ˉ jmɨɨˊ
jʉʉhˉ

(Mt. 22:1-10)
15 Ja ̱a̱ˉ hi̱ˉmaˊ gyaˈ nëˊmes˜ kya̱a ̱hˊ

Jesús, maˊ gaꜙnuuyꜘ gaꜙhlëëhꜘ Jesús
läꜙja ̱ˉ, gaꜙjäyhꜘ:

—Lluꜗ laꜗ kihꜗ hi̱ˉ dsaˉta̱a̱hˋ kuhˊhɨẖꜗ
jeeˊ laˈ yaꜙjwɨɨꜗ kihꜗ Dio.

16Heˉja̱ˉ gaꜙjähꜘ Jesús sɨɨyhꜙ:
—Ja̱a ̱ˉ dsaˉ gaꜙjmeeꜘ ko̱o ̱ˉ jmɨɨˊ

jʉʉhˉ mahꜗ gaꜙtëëyhꜗ jwë ̱ë̱ꜘ jwërte
dsaˉ. 17 Maˊ gaꜙtëꜘ hor˜ kuhꜙ dsaˉ
maꜙnʉʉꜙ, gaꜙche ̱e̱yꜗ ja̱a ̱ˉ moz˜ kya̱a ̱yꜗ
mahꜗ dsaˉchiihˋ hi̱ˉ maˊ naˉteehˊ
kya ̱a̱yˈ: “Yaˉnääꜘhnähꜘ gaˉjʉhˉ. Jëëhꜘ,
maˉnaˊlluˋ baˊ läꜙjëꜙ.” 18Gaꜙläꜙjë̱ë̱ꜙ baˊ
gaꜙjähꜘ saꜙ jä̱ä ̱ˊ. Hi̱ˉ toˉnëˊ gaꜙjähꜘ:
“Maˉlanꜗ ko̱o̱ˉ jwɨˊ hwaˈ, heˉja̱ˉ
hnoonꜗ naˊjëënˈ ko̱o̱ˉ. Jmeeˊ jø̱hˉ hohꜘ
saꜙ jä ̱ä̱nˊ nɨɨnˋ.” 19 Hi̱ˉ jñahꜘ gaꜙjähꜘ:
“Maˉla ̱a̱nꜙ hñaa̱ ̱ꜘ gya̱a ̱hꜚ kyaˊ hi̱ˉ
jmeeꜗ taˊ. Hi̱ˉ heꜘ naˉ, naꜗ gaˊ naˊjë ̱ë̱nꜙ
cheˊ llu̱u ̱yˈ. Heˉja ̱ˉ chu̱u̱nꜘ kya̱a ̱hˊ
hneˉ jmeeˊ jø ̱hˉ hohꜘ, saꜙ jä̱ä ̱nˊ nɨɨnˋ.”
20 Hi̱ˉ jñahꜘ kaˉlähꜘ gaꜙjähꜘ: “Ko̱o̱ˉ
maˉje̱e̱ꜘ baˊ goonꜙ. Heˉja̱ˉ saꜙ leꜘ
nɨɨnˋ.” 21 Ngaahꜗ goˉte˜ baˊ moz˜ heꜘ,
naˊjmeeyhˊ juuˈ kihꜗ dsaˉjʉʉyˊ. Maˊ
gaꜙnuuꜘ jʉʉˊ jmɨɨˊ heꜘ gaꜙjäyhꜘ läꜙja ̱ˉ,
gaꜙläꜙlle ̱e̱yꜘ jwërte. Ja̱ˉgaˊ gaꜙsɨɨyhꜙ
moz˜ heꜘ: “Gwaˉ koˉchihˊ jeˊhmoohˊ
hiꜙ läꜙka ̱a ̱ˉ chaˊjwëꜗ kihꜗ jeeˊ jwɨɨˉ
jʉʉhˉ, goˉkya̱a ̱ꜙ hi̱ˉ täˉñeeꜘ kya̱a ̱hˊ
dsaˉtʉ̱ʉ̱hˊ, dsaˉjluuhˊ hiꜙ dsaˉtʉʉˊ.”

22 ʼMaˊ ja ̱hˈ moz˜ heꜘ, gaꜙsɨɨyhꜙ:
“Dsaˉjø ̱ø̱hˈ kya̱a ̱nꜙ, maˉlaꜙ baˊ läꜙjëꜙ
madaꜚ heˉ maˉjmeehˊ. Pero jäˊ gaˊ
jeeˊ dsaˉta ̱a̱hˋ dsaˉ.” 23Heˉja̱ˉ gaꜙjähꜘ
dsaˉjʉʉˊ heꜘ sɨɨyhꜙ moz˜ kya ̱a̱yꜗ:
“Gwaˉ läꜙ häˊ jwëꜗ, hiꜙ läꜙka ̱a ̱ˉ jeeˊ
je ̱e̱hꜙ dsaˉ, jmeeˊ biiˈ yaˉnääyꜘ, mahꜗ
ka ̱hꜙ chaˊnehꜙ kinꜙ laˉ. 24 Jëëhꜘ,
jwë ̱ë̱hn˜ hnähꜘ, niꜙ ja ̱a̱ˉ dsaˉ hi̱ˉ
gaꜙtëëhnꜙ heꜘ, moꜙsoꜙ të̱ë̱yꜗ kuyhꜙ
maꜙnʉʉꜙ kinꜙ.”

Hwehˉ miihˉ laꜗ heˉ jmeeˊ jneˊ
ko̱ˉjø̱hꜘ kya ̱a̱hˊ Cristo

(Mt. 10:37-38)
25 Jwë̱ë̱ꜘ jwërte dsaˉ hi̱ˉ gaꜙnääꜗ

ko̱ˉjø ̱hꜘ kya̱a̱hˊ Jesús. Heˉja̱ˉ
gaꜙje ̱e̱yhˉ hñiiyꜘ taꜙ jeeˊ yaꜙnääꜗ dsaˉ,
mahꜗ gaꜙsɨɨyhꜙ:

26 —Ja̱a ̱ˉ hi̱ˉ hnøøꜗ jmeeꜗ ko ̱ˉjø ̱hꜘ
kya̱a ̱hˊ jnäꜘ, cherˊmahꜗ saꜙ hnääyꜗ jnäꜘ
chaˉgaˊmiihˉ läꜙko̱hꜘ gaˊ heˉ hnääyꜗ
choˈjmiiyˉ, läꜙko̱hꜘ gaˊ heˉ hnääyꜗ
mëyˊ, heˉ hnääyꜗ jo ̱o̱yꜘ, heˉ hnääyꜗ
dsaˉñʉʉhˉ ø ̱ø̱yhꜚ, heˉ hnääyꜗ mëꜘ
ø̱ø ̱yhꜚ, hiꜙ läꜙko̱hꜘ gaˊ heˉ hnääyꜗ
hñiiyꜘ, saꜙ jmä̱ä ̱yꜗ le̱e̱yꜘ discípulo
kya̱a ̱nꜙ. 27 Hi̱ˉ saꜙ jä̱ä ̱ꜙ cruꜚ kya ̱a̱ꜗ
mahꜗ saꜙ jmeeyꜗ ko̱ˉjø ̱hꜘ kya̱a ̱hˊ jnäꜘ
saꜙ jmä̱ä̱yꜗ le̱e̱yꜘ discípulo kya̱a ̱nꜙ.

28 ʼWaˊraˉ gaꜙtëꜘ jeeˊ hnoohˉ hnähꜘ
jmeehˈ hnähꜘ ko̱o̱ˉ hneꜗ ñiiꜘ, ¿cheˊ saꜙ
jëëhˈhnähꜘ toˉnëˊ johꜘkë̱ë̱ˈhiꜙ cheˊ le̱e̱ꜙ
kuuˊ kyahˈ hnähꜘ läꜙji̱i̱hˈ hñaaꜙ hneꜗ
ja ̱ˉ? 29 Jëëhꜘ cherˊmahꜗ gaꜙchihꜘ hnähꜘ
maˉtɨɨˊ kihˈ hneꜗ ja ̱ˉ mahꜗ saꜙ hñaaꜙ
taˊ ja ̱ˉ, läꜙjë ̱ë̱ꜙ dsaˉ hi̱ˉ jëëꜗ taˊ ja ̱ˉ,
miˉkwa ̱yhꜗkyahꜗhnähꜘ. 30Mahꜗ jäyhꜙ:
“Dsaˉñʉʉhˉ laˉ gaꜙløøyꜗ chooyꜙ hneꜗ
laˉ mahꜗ saꜙ gaꜙlɨyhꜗ maˊ miˉhñaayꜙ.”
31 O waˊ jmeenˊ ja̱a ̱ˉ rey, hi̱ˉ dsooꜗ
dsaˉte̱e̱ꜘ kya̱a ̱hˊ jñahꜘ rey, ¿ja̱ ˈ gyayꜙ
toˉnëˊ, jëëyꜗ cheˊ jmääˈ gya̱a ̱ꜗmil hløøꜘ
kya̱a ̱yꜗ mahꜗ dsaˉte̱e̱yꜘ kya̱a ̱hˊ jñahꜘ
rey hi̱ˉ jä ̱ä̱ꜙ gye ̱e̱ꜘmil hløøꜘ? 32Waˊraˉ
gaꜙjëëyꜗ saꜙ liyhꜙ, heˉja̱ˉ che̱e̱yꜗ ja ̱a̱ˉ
hi̱ˉ dsaˉhlëëhˋ llayꜚ haˉ läꜙ jeeˊ hɨɨ ˈ
tiiˊ juuˈ ja ̱ˉ, taˊko̱ˉji ̱i̱hˈ saꜙ maˉyaˉjä ̱hꜙ
jñahꜘ rey heꜘ. 33 Heˉja̱ˉ cherˊmahꜗ
cha̱a ̱ˉ ja̱a ̱ˉ hnähꜘ hi̱ˉ saꜙ tu ̱u ̱ˉ dsëꜗ beꜗ

läꜙjëꜙ heˉ chaˉ kihꜗ, saꜙ jmä̱ä ̱yꜗ le̱e̱yꜘ
discípulo kya ̱a̱nꜙ.

34 ʼLluꜗ baˊ ñeˊ pero waˊraˉ gaꜙdsa̱a̱ꜗ
heˉ ñiiˋ kihˈ, haˉ läꜙliiꜙ kaˉlähꜘ ñiiˋ.
35 Saꜙ jmääꜗ kihꜗ hwaꜗ, niꜙ heˉ ka̱a ̱yhꜗ
kya ̱a̱hˊ jyohꜘ tʉˊhohꜗ saꜙ jmääꜗ. Heˉbe˜
baˊ dsaˉ ja̱ˉ. Hi̱ˉ hnøøꜗ he ̱e̱hꜙ juuˈ laˉ,
waˊ he̱e̱yhˉ.

15
Juuˈ naˉhmääˊ läꜙko̱o̱ˉ laꜗ kihꜗ ja̱a ̱ˉ

borrego hi ̱ˉ naˉhë̱ë ̱ˈ
(Mt. 18:10-14)

1 Jwë ̱ë̱ꜘ dsaˉ hi̱ˉmaˊ ko̱o̱ꜗ kuˊsɨhˉ hiꜙ
jñahꜘ dsaˉwaˊ hi̱ˉ chaˉ hi̱ˉ gaꜙllaꜙnääꜗ
kooꜘ kihꜗ Jesús mahꜗ nuuyꜗ juuˈ heˉ
maˊ kwayꜙ. 2 Heˉja ̱ˉ saꜙ gaꜙtɨhꜗ dsëꜗ
dsaˉ fariseo niꜙ saduceo kaˉlähꜘ, maˊ
jäyhꜘ:

—Dsaˉñʉʉhˉ laˉ he ̱e̱hˉ läꜙjë̱ë̱ꜙ hi̱ˉ
jmeeꜙ waˊ laˈ chaˉ laꜗ hiꜙ kuyhˉ
ko̱ˉjø ̱hꜘ kya̱a̱yhˊ kaˉlähꜘ.

3 Heˉja̱ˉ gaꜙhlë̱ë̱yhꜗ dsaˉ heꜘ juuˈ
naˉhmääˊ läꜙlaˉ, gaꜙjäyhꜘ:

4 —Cherˊmahꜗ ja̱a ̱ˉ hnähꜘ cha̱a̱ˉ
hñā̱ la ̱a ̱ꜘ borrego kya̱a ̱ꜗ, mahꜗ
dsaˉhë ̱ë̱ꜗ ja̱a ̱ˉ, ¿cheˊ saꜙ be ̱e̱yꜗ
ko̱ˉhwëëꜘ jeeˊ läꜙjë ̱ë̱ꜙ jahꜘ heꜘ mahꜗ
dsooyꜗ taꜙ mohꜘ dsaˉhnääyhꜙ hi̱ˉ
naˉhë ̱ë̱ ˈ heꜘ läꜙji̱i ̱hˈ jnääyhꜙ? 5 Peerꜙ
jë ̱ë̱ꜘ dsëyꜗ waˊraˉ gaꜙjnä̱ä ̱yhꜙ jahꜘ
kya ̱a̱yꜗ, mahꜗ tëëyꜙ jwëꜘ kaˊkyooyˉ.
6 Hiꜙ waˊraˉ gaꜙlla̱a ̱yhꜗ kiyhꜗ, tëëyhꜗ
läꜙjë ̱ë̱ꜙ omeꜚ kya̱a ̱yꜗ hiꜙ läꜙjë ̱ë̱ꜙ hi̱ˉ
tä̱ä ̱hˊ kooꜘ kiyhꜗ mahꜗ sɨɨyhꜙ: “Waˊ
cha ̱a̱ˉ jneˊ lluˈ, jëëhꜘ maˉjnä ̱ä ̱hnꜙ
borrego kya̱a̱nꜙ hi ̱ˉ maˊ naˉhë̱ë̱
ˈ.” 7 Jwë ̱ë̱hn˜ hnähꜘ, läꜙja̱ˉ kaˉlähꜘ
chaˉgaˊmiihˉ cha̱a ̱ˉ lluꜗ hi̱ˉ tä̱ä ̱hˊ
gyʉʉhˈ kya̱a ̱hˊ ja ̱a̱ˉ hi̱ˉ dsaˉje̱e̱h˜
kihꜗ Dio läꜙko ̱hꜘ gaˊ kya̱a ̱hˊ läꜙjë̱ë̱ꜙ
to ̱ꜙloꜙgya ̱a̱ꜘ dsë˜ to̱ꜗla ̱a ̱ꜗ ñuꜗ hi̱ˉ saꜙ
jmeeꜙ biiꜗ kihꜗ dsaˉje ̱e̱yh˜ kihꜗ Dio.

Juuˈ naˉhmääˊ läꜙ laꜗ kihꜗ kuuˊ heˉ
naˉhɨɨˈ

8 ʼLäꜙja̱ˉ kaˉlähꜘ ja̱a ̱ˉ dsaˉmëꜘ hi̱ˉ
maˊ chaˉ gyaꜗ kuuˊ kihˈ. Cherˊmahꜗ
gaꜙhɨɨꜗ ko̱o̱ˉ kuuˊ kiyhˈ, ¿cheˊ saꜙ
hi ̱yhꜗ jeˉ mahꜗ hyayhꜙ chaˊnehꜙ kiyhꜗ,
hnooyhꜙ kweeˉ läꜙji̱i ̱hˈ jnøøyhꜙ? 9Hiꜙ

waˊraˉ gaꜙjnøøyhꜗ kuuˊ heˉmaˊ naˉhɨɨ
ˈ ja ̱ˉ, tëëyhꜗ läꜙjë ̱ë̱ꜙ omeꜚ kya̱a ̱yꜗ hiꜙ
läꜙjë ̱ë̱ꜙ hi̱ˉ tä̱ä̱hˊ kooꜘ kiyhꜗmahꜗ jäyhꜙ:
“Waˊ cha̱a ̱ˉ jneˊ lluˈ, jëëhꜘmaˉjnøøhn˜
baˊkuuˊkinꜙheˉmaˊnaˉhɨɨˈ.” 10Läꜙja̱ˉ
jwë ̱ë̱hn˜ hnähꜘ, haˉ ko̱hꜘ saꜙ cha ̱a̱ˉ
lluꜗ ángele kya ̱a̱ꜗ Dio waˊraˉ gaꜙtʉꜗ
ja ̱a̱ˉ dsaˉ jwëꜘ hlɨɨhˊ mahꜗ dsaˉje ̱e̱yh˜
kya̱a ̱hˊ Dio—gaꜙjähꜘ Jesús.

Juuˈ naˉhmääˊ läꜙko̱o̱ˉ laꜗ kihꜗ chihˉ
hi ̱ˉ naˉhë̱ë ̱ˈ.

11Hiꜙ gaꜙjähꜘ Jesús kaˉlähꜘ juuˈ laˉ:
—Ja ̱a ̱ˉ dsaˉmaˊ cha̱a̱ˉ u̱u ̱ꜗ jo̱ˉñʉʉhꜚ.

12 Nääꜚ hi̱ˉ mähꜗ gaꜙsɨɨyhꜙ jmiiyˉ:
“Tääˋ, kwëëhˋ jnäꜘ he ̱e̱nꜚ heˉ gaꜙtë ̱ë̱nꜘ
hyohnꜙ.” Mahꜗ gaꜙkwëëyhꜗ. 13Miihˉ
jmɨɨˊ baˊmaˉhyaˉ, gaꜙka ̱ꜗ hi ̱ˉmähꜗ heꜘ
he ̱e̱yꜚ heˉ gaꜙtë̱ë̱yꜘ ja ̱ˉ, ngooyꜗ taꜙ jeeˊ
jwɨɨˉ ʉ̱ʉ̱ꜘ. Jeeˊ ja ̱ˉ, gaꜙjmeeyꜘ waˊ laˈ
chaˉ laꜗ, gaꜙhe ̱e̱yꜗ läꜙjëꜙ goˉte˜ he̱e̱yꜚ
ja ̱ˉ. 14 Maˉngëëꜘ maˉmiˉllayˉ läꜙjëꜙ
kuuˊkiyhˈ,maˊ gaꜙläꜙchaꜙhooˊ läꜙka ̱a̱ˉ
hwaꜗ ja̱ˉ. Ja ̱ˉ ji̱i ̱hˈ gaꜙløøꜗ llaˉkya̱a ̱yꜗ
läꜙjëꜙ. 15 Heˉja ̱ˉ ñeeyˊ naˊngɨɨyˊ taˊ
kihˈ ja ̱a ̱ˉ hi̱ˉ maˊ cha̱a ̱ˉ hwaꜗ ja ̱ˉ.
Dsaˉ heꜘ gaꜙche ̱e̱yꜗ taꜙ mohꜘ kiyhꜗ
mahꜗ dsaˉhä ̱ä̱yꜘ ñeꜗ. 16 Maˊ hnøøˈ
chihˉ heꜘ maˊ ka̱yhˈ tuyhꜗ kya̱a ̱hˊ
heˉ maˊ kuhˉ ñeꜗ heꜘ. Pero jeeˊ
ja ̱ˉ saꜙ cha̱a ̱ˉ hi̱ˉ maˊ kwaˈ heˉ maˊ
kuyhꜙ. 17 Ja ̱ˉgaˊ gaꜙläꜙliiyhꜚ mahꜗ
gaꜙjmeeyꜘ hʉʉˊdsëˉ: “Ja ̱hꜘ moz˜ saꜙ
cha̱a ̱ˉ kya̱a̱ꜗ tääˋ kya̱a ̱nꜙ, chaˉ heˉ
kuyhꜙ, läꜙji̱i ̱hˈ dsaˉcha̱a ̱ꜘ gaˊ kiyhˈ,
mahꜗ jnäꜘ dsaˉju̱u ̱nꜘ hooˊ jeeˊ laˉ.
18 Hi̱i ̱ꜚ jnäꜘ ngaahnꜗ goˉte˜ kihꜗ tääˋ
kya̱a ̱nꜙ, naˊchiihˋ jnihꜘ: Tääˋ kya̱a ̱nꜙ,
maˉjmeenꜗ heˉ hlɨɨhˈ chaˊnëˊ Dio
hiꜙ maˉhlä ̱ä ̱hnˉ chaˊnëhˊ kaˉlähꜘ.
19 Moꜙsoꜙ gaꜙtë ̱ë̱ꜘ jnäꜘ le̱e̱nꜘ läꜙko̱o̱ˉ
jo ̱o̱hˉ. Jmä ̱ä̱ˋ jnäꜘ läꜙko ̱o̱ˉ ja̱a ̱ˉ moz˜
kya̱a ̱hꜗ baˊ.” 20 Heˉja̱ˉ gaꜙheyꜗ jwëˈ
ngaayhꜗ kihꜗ tääˋ kya̱a ̱yˈ.

ʼJa ̱ˉgaˊ lla̱a ̱yh˜ kiyhꜗ, ʉ̱ʉ̱ꜘ gaˊ läꜙja̱ˉ
gaꜙjëëꜗ jmiiyˉ ja ̱yhꜗ. Peerꜙ gaꜙläꜙñihꜘ
dsëyꜗ kiyhꜗ maˊ gaꜙjë ̱ë̱yꜗ, mahꜗ ngooyꜗ
koˉchihˊ naˊe̱e̱yꜘ chihˉ heꜘ, hiꜙ
gaꜙchʉ̱yhꜘ kiyhꜗ. 21 Heˉja̱ˉ gaꜙjähꜘ
chihˉ heꜘ sɨɨyhꜙ jmiiyˉ: “Tääˋ kya̱a ̱nꜙ,

maˉjmeenꜗ heˉ hlɨɨhˈ chaˊnëˊ Dio hiꜙ
maˉhlä̱ä ̱hnˉ chaˊnëhˊ hneˉ kaˉlähꜘ.
Moꜙsoꜙ gaꜙtë̱ë̱ꜘ jnäꜘ le ̱e̱nꜘ läꜙko̱o̱ˉ
jo ̱o̱hˉ.” 22 Pero jmiiˉ chihˉ heꜘ
gaꜙsɨɨyhꜙ moz˜ kya ̱a̱yꜗ: “Goˉkye̱ˉ
hmɨɨhˉ heˉ lluꜗ gaˊ miihˉ mahꜗ kye̱hˋ
chihˉ kya̱a ̱nꜙ laˉ. Tøøh ˈ aniy˜
chaˊgooyˉ hiꜙ tøøhˈmɨɨˉ tɨɨyˊ. 23Hnääh
ˈ kyaˊ hi̱ˉ ba ̱a̱hˊ gaˊmiihˉmahꜗ jngëëhꜙ
hnähꜘ kye̱hnˊ. Waˊ jmeenˊ jmɨɨˊ
kiyhˈ. 24 Jëëhꜘ, gyʉ̱ʉ̱ˉ kya̱a ̱nꜙ laˉ hi̱ˉ
maˊ naˉju̱u̱ˊ baˊ laˉ kinꜙ, maˉläˉji̱i ̱hˋ
kaˉlähꜘ. Hi ̱ˉ maˊ naˉhë̱ë̱ ˈ baˊ laˉ,
naꜗ gaˊ maˉhñaa̱ ̱yˈ.” Ja ̱ˉgaˊ gaꜙløøyꜗ
jmeeyꜙ jmɨɨˊ.

25 ʼPero chihˉ nääꜚ hi̱ˉ jø ̱ø̱hˈ heꜘ
maˊ hä ̱ä̱ˊ jeeˊ nuuˉ. Läꜙko̱o ̱ˉ maˊ
gaꜙlla̱a ̱yhꜗ jä̱hꜙ kiyhꜗ, gaꜙnuuyꜘ hi̱i ̱ˊ
luuꜘ, hiꜙ maˊ tä̱ä ̱hˊ dsaˉ jmeeꜙ ja̱ˊ.
26 Gaꜙtëëyhꜗ ja̱a ̱ˉ moz˜ mahꜗ gaꜙngɨɨyꜘ
juuˈ kihꜗ heeˉ ja̱ˉ maˊ jmeeꜙ dsaˉ
jeeˊ ja̱ˉ. 27 Mahꜗ gaꜙjähꜘ moz˜ heꜘ
sɨɨyhꜙ: “Chihˉø̱ø̱hꜗ baˊ naˉ maˉja ̱h˜.
Heˉja̱ˉ maˉjngëëhꜙ tääˋ kya̱a ̱hˈ kyaˊ
hi ̱ˉ ba ̱a̱hˊ gaˊ miihˉ, kihꜗ heˉ naˊllu ̱u ̱ˋ
bihꜗ maˉja ̱yh˜.” 28 Gaꜙläꜙlle̱e̱ꜘ jwërte
chihˉheꜘ, saꜙmaˊhnøøyˈmaˊdsaˉheyꜘ
chaˊnehꜙ. Heˉja ̱ˉ yaꜙhë ̱ë̱ꜗ jmiiyˉ
gaꜙchu̱u ̱yꜘ kya ̱a̱yhˊ mahꜗ dsaˉheyꜘ
chaˊnehꜙ. 29 Heˉja̱ˉ gaꜙjähꜘ chihˉ
heꜘ sɨɨyhꜙ jmiiyˉ: “Johꜘ ji̱ˉñeˉ saꜙ
maˉhyaˉ jmeenꜙ taˊ kya̱a ̱hˊ hneˉ.
Niꜙ miihˉ saꜙ chaˉ heˉ maˉhlä̱ä ̱hnˉ
kya ̱a̱hˊ hneˉ. Pero niꜙ ko ̱o̱ˉ häˊ saꜙ
maˉkwë̱ë̱hˋ jnäꜘ ja̱a ̱ˉ jahꜘ mähꜗ mahꜗ
jmeenˋ jmɨɨˊ kya ̱a̱hˊ omeꜚ kya ̱a̱nꜙ.
30 Pero naꜗ maˉja̱h˜ chihˉ kya̱a ̱hꜗ
naˉ hi̱ˉ maˉmiˉllaˉ heˉ chaˉ kyahꜗ
kya ̱a̱hˊ waˊ hi ̱ˉ chaˉ hi̱ˉ hyaaˋ, mahꜗ
maˉjngëëhꜙ kyaˊ hi̱ˉ ba̱a ̱hˊ gaˊ miihˉ
kiyhꜗ.”

31 ʼHeˉja ̱ˉ gaꜙjähꜘ jmiiyˉ sɨɨyhꜙ:
“Gyʉ̱ʉ̱ˉ kya̱a ̱nꜙ, hneˉ ñehꜘ tä̱ä ̱ꜘ kya̱a ̱hˊ
jnäꜘ. Gaꜙläꜙjëꜙ heˉ chaˉ kinꜙ, laꜗ kyahꜗ.
32Haˉ läꜙja ̱ˉ saꜙ jmeeˊ jneˊ jmɨɨˊ mahꜗ
läꜙcha ̱a̱ˉ jneˊ lluˈ. Jëëhꜘ dsaˉñʉʉhˉ
ø ̱ø̱hꜗ naˉ hi ̱ˉ maˊ naˉju̱u̱ˊ baˊ naˉ, naꜗ
maˉläˉji ̱i̱yhˋ. Hi̱ˉmaˊ naˉhë̱ë̱ˈ baˊ naˉ,
naꜗ gaˊmaˉhñaa̱ ̱yˈ.”

16
Juuˈ naˉhmääˊ läꜙko̱o̱ˉ laꜗ kihꜗ hi̱ˉ

maˊ häˊ gooˉ taˊ
1 Gaꜙjähꜘ Jesús kaˉlähꜘ sɨɨyhꜙ

discípulo kya̱a ̱yꜗ:
—Maˊ cha ̱a̱ˉ ja̱a ̱ˉ dsaˉ chaˉ kuuˊ.

Kihꜗ hi̱ˉ chaˉ kuuˊ heꜘ maˊ cha ̱a̱ˉ
ja ̱a̱ˉ hi̱ˉ maˊ häˊ gooˉ taˊ kiyhˈ.
Pero gaꜙbä̱ä ̱hˉ dsihꜘ dsooˊ, kihꜗ
heˉ maˊ he̱e̱y˜ kuuˊ kihˈ dsaˉjʉʉyˊ.
2 Mahꜗ gaꜙtëëyhꜗ dsaˉ heꜘ gaꜙsɨɨyhꜙ:
“Maˉnuunꜗ haˉ läꜙ laꜗ heˉ maˉløøꜗ
jmeehˉ. ¿Heˉlaˈ jmeehˉ läꜙnaˉ? Ngëëˋ
kwa ̱a ̱t˜ kihꜗ taˊ kyahˈ. Jëëhꜘ, moꜙsoꜙ leꜘ
dsaˉheꜘ gaˊ goohˉ taˊ heˉ gaꜙkwëëhnꜙ
hneˉ.” 3Dsaˉ hi̱ˉ maˊ häˊ gooˉ taˊ ja ̱ˉ,
gaꜙjmeeꜘ hʉʉˊdsëˉ: “¿Haˉ läꜙ jmeenˋ
naˈ? Dsaˉjʉʉˊ taˊ maˉlle ̱e̱yˉ jnäꜘ maˊ
jmeenꜙ taˊ kiyhˈ. Saꜙ lihnꜙ jmeenˋ
taˊ jeeˊ nuuˉ. Peerꜙ naˉhiihnˊ ngɨɨnˊ
kuuˊ kihˈ dsaꜙ. 4 Maˉmanꜙ haˉ läꜙ
jmeenˋ mahꜗ läꜙcha ̱a̱ˉ hi̱ˉ he ̱e̱hꜙ jnäꜘ
chaˊnehꜙ kihꜗ waˊraˉ yaꜙhɨɨꜗ taˊ heˉ
jmeenꜙ laˉ.” 5 Heˉja ̱ˉ gaꜙtëëyhꜗ maꜙ
ja ̱a̱ˉmaꜙ ja ̱a̱ˉ hi̱ˉmaˊ ä ̱ä ̱ˉ kihˈ dsaˉjʉʉˊ
taˊ heꜘ. Hi̱ˉ toˉnëˊ heꜘ gaꜙsɨɨyhꜙ: “Johꜘ
ä ̱ä ̱hˉ kihꜗ patrón kya̱a ̱nꜙ.” 6 “Ä ̱ä̱nˉ
hñaˉlooꜘ mɨ ˈkwaahˉ aceit”, gaꜙjäyhꜘ.
Mahꜗ gaꜙjähꜘ hi̱ˉ maˊ häˊ gooˉ taˊ
heꜘ, sɨɨyhꜙ: “Heeꜚ laˉ kwa ̱a ̱t˜ kyahꜗ.
Naꜘ jeeˊ naˉ gaˉjʉhˉ, sɨɨꜘ to ̱ꜙloꜙgyaꜘ
baˊ heˉ ä ̱ä ̱hˉ.” 7 Ja ̱ˉgaˊ gaꜙsɨɨyhꜙ hi̱ˉ
jñahꜘ heꜘ: “¿Hneˉ naꜙ, johꜘ ä̱ä ̱hˉ?”
“Hñaˉlooꜘ hihꜙ trigo”, gaꜙjähꜘ hi̱ˉ heꜘ.
Mahꜗ gaꜙjäyhꜘ sɨɨyhꜙ: “Heeꜚ laˉ kwa ̱a ̱t˜
kyahꜗ. Sɨɨꜘ kye̱ꜘ gyiiꜘ baˊ heˉ ä ̱ä ̱hˉ
hneˉ.” 8 Pero dsaˉjʉʉyˊ heꜘ gaꜙhlëëhꜘ
lluꜗ kihꜗ dsaˉhɨɨ̱ ̱̄ hi̱ˉ maˊ häˊ gooˉ taˊ
ja ̱ˉ, kihꜗheˉgaꜙläꜙma ̱y˜gaꜙlɨyhꜗyaꜙhɨɨꜗ
lluꜗ taˊ kiyhˈ. Dsooꜘ baˊ, dsaˉ hi̱ˉ saꜙ
maˉhe̱e̱hˉ, ma̱y˜ chaˉgaˊmiihˉ haˉ
jeeˊ le̱e̱yhꜙ dsaˉkya̱a ̱yhˊ, läꜙko̱hꜘ gaˊ
heˉ jmeeꜙ dsaˉ hi̱ˉ tä̱ä ̱hˊ jeeˊwaˊjeˉ.

9 ʼHeˉja ̱ˉ jwë ̱ë̱hn˜ hnähꜘ, kya̱a ̱hˊ
läꜙjëꜙ heˉ chaˉ kyahꜗ hnähꜘ jmɨˉgyʉʉꜙ
hlɨɨhˈ laˉ, hnøøh ˈ hnähꜘ haˉ läꜙ jeeˊ
läꜙjwa ̱hꜘ hnähꜘ kya̱a ̱hˊ dsaˉ. Läꜙja̱ˉ
waˊraˉ gaꜙdsaꜗ heˉ chaˉ kyahꜗ hnähꜘ
cha̱a ̱ˉ hi̱ˉ he ̱e̱hꜙ hnähꜘ chaˊnehꜙ jeeˊ
goˊta̱a ̱hˊ hnähꜘ tä̱ä̱ꜘ.

10 ʼJa ̱a̱ˉ hi̱ˉ miˉteꜗ ko ̱o̱ˉ taˊ pihꜗ,
läꜙja ̱ˉmiˉteyꜗ kaˉlähꜘ taˊheˉ jʉʉhˉ gaˊ.
Hiꜙ ja̱a ̱ˉ hi̱ˉ saꜙ miˉte̱hꜗ ko̱o̱ˉ taˊ pihꜗ,
läꜙja ̱ˉ saꜙmiˉte̱yhꜗkya ̱a̱hˊ taˊheˉ jʉʉhˉ
gaˊ. 11 Cherˊmahꜗ saꜙ gaꜙjmääꜘ hnähꜘ
koohꜘ hnähꜘ kuuˊ heˉ chaˉ jmɨˉgyʉʉꜙ
hlɨɨhˈ laˉ, ¿haˉ läꜙ ka̱ꜗ dsaˉ oˉjø̱hꜙ dsëˉ
kyahꜗ hnähꜘ heˉ tooyhꜗ goohˉ hnähꜘ
heˉ kye̱e̱ꜘ gaˊ? 12 Hiꜙ cherˊmahꜗ saꜙ
jmeehˉ hnähꜘ läꜙlleˋ kihˈ kya̱a ̱hˊ kuuˊ
kihˈ jñahꜘ, ¿haˉ läꜙ kwëëhꜗ dsaˉ hnähꜘ
maꜙraꜙ heˉ laꜗ kyahꜗ hnähꜘ?

13 ʼNiꜙ ja ̱a ̱ˉ dsaˉ saꜙ läꜙkë̱hˊ jmɨɨˊ
jmeeꜗ taˊheꜗ kihꜗ u ̱u̱ꜗ dsaˉjʉʉˊ. Jëëhꜘ
jmeeyꜗnaˉhä̱ä ̱yhˊ ja̱a ̱ˉmahꜗ läꜙhnääyꜗ
hi ̱ˉ jñahꜘ baˊ. Miˉteyꜗ kihꜗ ja̱a ̱ˉ mahꜗ
miˉkwa̱yhꜗ hi̱ˉ jñahꜘ heꜘ. Läꜙja̱ˉ saꜙ
läꜙkë̱hˊ hnähꜘ jmɨɨˊ kya ̱a̱hˊ ko̱o̱ˉ häˊ baˊ
ka ̱hˈ hnähꜘ hʉʉˊdsëˉ kihꜗ kuuˊ hiꜙ ka̱hˈ
hnähꜘ hʉʉˊdsëˉ kihꜗ Dio kaˉlähꜘ.

14 Gaꜙnuuꜘ dsaˉ fariseo kaˉlähꜘ
läꜙjëꜙ heˉ maˊ hlë ̱ë̱h˜ Jesús discípulo
kya ̱a̱yꜗ. Dsaˉ fariseoheꜘmaˊ tuˉdsë̱ë̱yˋ
kuuˊ heˉja̱ˉ gaꜙmiꜙkwa ̱yhꜗ kihꜗ Jesús.
15Heˉja̱ˉ gaꜙjähꜘ Jesús sɨɨyhꜙ:

—Jmä̱ä ̱hꜙ hnähꜘ hñaahꜗ llu ̱u̱ꜗ chaˊnëˊ
hi ̱ˉ tä̱ä ̱hˊ jmɨˉgyʉʉꜙ laˉ. Pero ñeˉ baˊ
Dio haˉ läꜙ laꜗ nehꜙ tuhˉhohꜘ hnähꜘ.
Hiꜙ kihꜗ läꜙjëꜙ heˉ jmeeꜙ dsaˉ jʉʉhˉnëˊ
hwaꜗ laˉ, heˉ ja̱ˉ saꜙ läꜙjëëꜗDio goˉte˜.

16 ʼJä ̱ä ̱ꜗ baˊ maˊ chaˉ ley kihꜗ Moisé
hiꜙ maˊ chaˉ juuˈ kihꜗ läꜙjë ̱ë̱ꜙ hi̱ˉ
gaꜙngëëꜗ juuˈ kihꜗ Dio läꜙji̱i ̱hˈ ji ̱i̱ˉ kihꜗ
Jwa̱a ̱ꜚ hi ̱ˉmaˊ choo˜ jmɨɨˉ. Läꜙmaˊja̱ˉ
gaꜙløøꜗ nuuˉ dsaˉ juˈhmëëꜘ läꜙko̱o̱ˉ
jä ̱ä̱ꜙ Dio dsaˉ läꜙhihꜙ kihꜗ. Heˉja̱ˉ
läꜙjë ̱ë̱ꜙ baˊ jmeeꜙ läꜙbiiꜗ läꜙja̱a ̱ꜗ mahꜗ
dsaˉta̱a ̱yhˋ jeeˊ jmeeꜙ Dio hihꜙ.

17 ʼPero maꜙraꜙ heˉ läꜙteꜗ baˊ ley.
Miihˉ gaˊ jwë ̱ë̱hˋ heˉ he̱e̱ꜘ gyʉʉhˈ hwaꜗ
läꜙko̱hꜘ gaˊheˉ jä ̱ꜗ taꜙ kooꜘ ko̱o̱ˉmɨˈjuuꜗ
kihꜗ ley.

Gaꜙjähꜘ Jesúshaˉ läꜙ laꜗheˉbe ̱e ̱˜dsaˉ
ø ̱ø̱hꜚ

(Mt. 19:1-12;Mr. 10:1-12)
18 ʼLäꜙjë ̱ë̱ꜙ hi̱ˉ be ̱e̱˜ dsaˉmëꜘ kya ̱a̱ꜗ

mahꜗ ka ̱a̱yꜗ jñahꜘ dsaˉmëꜘ, heˉ
maˉjmeeyꜘ dsoˊkyeˉ baˊ ja̱ˉ. Hiꜙ läꜙja̱ˉ
hi ̱ˉ ka̱a ̱ꜗ dsaˉmëꜘ hi̱ˉ gaꜙbe ̱e̱yꜗ heꜘ, heˉ
maˉjmeeyꜘ dsoˊkyeˉ baˊ ja ̱ˉ kaˉlähꜘ.

Dsaˉ chaˉ kuuˊ kya̱a ̱hˊ Lázaro
19 ʼMaˊ cha̱a ̱ˉ ja̱a ̱ˉdsaˉ chaˉkuuˊhi̱ˉ

maˊ kë̱hˉ hmɨɨhˉ gyʉ̱ʉ̱ˉ lähˉ. Hmɨɨhˉ
hmoohˈ jmahꜗ baˊ maˊ kë̱yhˉ. Hiꜙ
ko̱o̱ˉ kyooˉ baˊ maˊ chaˉ läꜙjëꜙ nëëˈ
heˉ maˊ kuhˉhɨy̱h˜. 20 Hiꜙ maˊ cha ̱a̱ˉ
ja ̱a̱ˉ hi̱ˉ täˉñeeꜘ hi̱ˉ che̱e̱ˉ Lázaro. Hi̱ˉ
heꜘ maˊ gyaꜙ hoˊhaahˊ kihˈ dsaˉ chaˉ
kuuˊ heꜘ. Tʉʉˊ baˊ chaˊhmihˈ maˊ
la ̱a ̱yˈ. 21 Maˊ he ̱e̱ꜘ dsëyꜗ maˊ kuyhꜙ
läꜙjëꜙ heˉ maˊ dsaˉsa ̱a ̱ꜗ nëˊ mes˜ kihꜗ
dsaˉ chaˉ kuuˊ heꜘ. Läꜙkye ̱ˉ dsɨɨˉ maˊ
dsaˉnääꜗ dsaˉhlʉyhꜙ nëˊ dsooˊ kiyhˈ
ja ̱ˉ. 22 Gaꜙllooꜗ ko̱o̱ˉ jmɨɨˊ gaꜙju̱u̱ꜗ
hi̱ˉ täˉñeeꜘ heꜘ. Yaꜙnääꜗ ángele mahꜗ
gaꜙtëëyˉ läꜙ gaꜙtëꜘ kooꜘ kihꜗ Abraham.
Läꜙja ̱ˉ gaꜙju̱u̱ꜗdsaˉ chaˉkuuˊheꜘmahꜗ
gaꜙha̱a ̱ꜗ dsihꜘ.

23 ʼJeeˊ hä ̱ä̱yˊ chaˊjeˉ jëëy˜ wɨɨꜘ,
gaꜙchooyhꜗ moˉnëyˊ, hiꜙ ʉ̱ʉ̱ꜘ gaˊ
gaꜙjë ̱ë̱yꜗ Abraham kya̱a ̱hˊ Lázaro
tä̱ä ̱yhˊ ko ̱ˉjø ̱hꜘ. 24 Heˉja̱ˉ gaꜙhlëëyhꜘ
ki ̱ˉga̱a ̱ˉ, gaꜙjäyhꜘ: “TääˋAbraham,waˊ
läˉñihꜘ hohꜘ kiꜙ jnäꜘ. Waˊ miˉgyʉhꜘ
Lázaro mɨ ˈlleˊ chaˊgooyˉ kya̱a ̱hˊ jmɨɨˉ
mahꜗ che̱e̱yꜙ jeeˊ laˉ miˉgyʉyhꜘ
ko̱ˉhi̱ˊpihˈ naˊsɨɨhnꜙ. Jëëhꜘ, jëën˜ wɨɨꜘ
jwërte chaˊjeˉ laˉ.” 25 Pero gaꜙjähꜘ
Abraham sɨɨyhꜙ: “Gyʉ̱ʉ̱ˉ kya̱a ̱nꜙ,
miˉdsoohꜚ hohꜘ heˉ gaꜙngëëhꜘ lluꜗ
jwërte taˊko ̱ˉji ̱i̱hˈ maˊ cha̱a ̱hˉ. Mahꜗ
Lázaro gaꜙngëëꜘ hlɨɨhˈ. Heˉja ̱ˉ cha̱a ̱yˉ
lluꜗ jeeˊ laˉ, mahꜗ hneˉ jëëhꜘ wɨɨꜘ.
26 Maˉlaꜙ baˊ maˉhñah˜ hnähꜘ hø ̱ø̱ ˈ
hnähꜘ. Taꜙ jyohꜘ ko̱ˉta̱a ̱ˉ chaˉ ko̱o̱ˉ
taˉjuhˉ ñiihˊ jeeˊ jnänˋ. Hi̱ˉ hnøøꜗ
hwë ̱ë̱ꜙ jeeˊ laˉmahꜗ dsaˉnääyꜗ jeeˊ naˉ
saꜙ leꜘ. Niꜙ saꜙ leꜘ yaˉnääꜘ hi̱ˉ tä̱ä ̱hˊ jeeˊ
naˉ jeeˊ tøøhˊ jnäähꜗ laˉ.”

27 ʼPero dsaˉ hi̱ˉ maˊ chaˉ kuuˊ heꜘ
gaꜙjähꜘ: “Chu ̱u̱nꜘ kya̱a ̱hˊ hneˉ, tääˋ
Abraham, che ̱e̱ꜙ Lázaro chaˊnehꜙ kihꜗ
tääˋ kya ̱a̱nꜙ. 28 Jëëhꜘ cha̱a̱ˉ hñaa̱ ̱ꜘ
ø̱ø ̱hnꜗ. Hi̱ˉ heꜘ hnoonꜗ dsaˉhlë̱ë̱yhˋ
mahꜗ läꜙja ̱ˉmoꜙsoꜙ yaˉnääyꜘ jëëyꜗwɨɨꜘ
läꜙ jëën˜ laˉ.” 29 Mahꜗ gaꜙjähꜘ Abra-
ham sɨɨyhꜙ: “Chaˉ baˊ nʉʉhꜚ kihꜗ
Moisé hiꜙ chaˉ baˊ juuˈ heˉ gaꜙhlëëhꜘ
hi̱ˉ gaꜙngëëꜗ juuˈ kihꜗ Dio jeeˊ tä̱ä̱yhˊ
ooꜙ. Waˊ jmeeyꜘ heˈ kihꜗ juuˈ ja ̱ˉ.”

30 Ja̱ˉgaˊgaꜙjäyhꜘ: “Ja ̱ꜙ läꜙja̱ˉ, tääˋAbra-
ham. Waˊraˉ jähꜘ kihꜗ lla̱a̱h˜ ja ̱a̱ˉ
hi ̱ˉ maˉnaˉju̱u̱ˊ jeeˊ kiyhˈ, dsaˉje ̱e̱yh˜
kya ̱a̱hˊ Dio.” 31 Pero gaꜙjähꜘ Abra-
ham sɨɨyhꜙ: “Cherˊmahꜗ saꜙ gaꜙjmeeyꜘ
heˈ nʉʉhꜚ kihꜗ Moisé hiꜙ läꜙja ̱ˉ saꜙ
gaꜙjmeeyꜘ heˈ juuˈ heˉ gaꜙhlëëhꜘ hi̱ˉ
gaꜙngëëꜗ juuˈ kihꜗ Dio, niꜙ läꜙja ̱ˉ saꜙ
läꜙhe ̱e̱yꜘ waˊraˉ gaꜙjëëyꜗ maˉläˉji̱i ̱hˋ
ja ̱a̱ˉ hi̱ˉmaˉnaˉju̱u̱ˊ.”

17
Gooˉ laꜗ kihꜗ hi̱ˉ jmeeꜙ të ̱hꜗ

dsaˉkya ̱a̱hˊ
(Mt. 18:6-7, 21-22;Mr. 9:42)

1 Mahꜗ gaꜙsɨɨhꜙ Jesús discípulo
kya ̱a̱yꜗ:

—Maꜙraꜙ heˉ gwaꜘ baˊ heˉ jä̱ä ̱ꜗ jneˊ
jwëꜘ hlɨɨhˈ. Peerꜙ jwɨɨ˜ dsaˉ hi̱ˉ jmeeꜙ
dsaˉtë̱hꜗ dsaˉkya̱a ̱hˊ. 2 Peerꜙ jwɨɨ˜
baˊ hi ̱ˉ jmeeꜙ dsaˉtë̱hꜗ ja̱a ̱ˉ hi̱ˉ mähꜗ
laˉ kya̱a ̱hˊ heˉ hlɨɨhˈ. Lluꜗ gaˊ laˈ
kiyhˈwaˊraˉ jähꜘ kihꜗ hñʉʉꜗ dsaˉ luuyˊ
ko̱o̱ˉ chaˊtooꜗ kihꜗ moli ̱i̱ˊ mahꜗ jwä ̱ä̱ꜗ
dsihꜘ chaˊjmɨˉñeehꜚ. 3Heˉja̱ˉ jwë ̱ë̱hn˜
hnähꜘ, le̱e̱hꜚ hnähꜘ kya̱a ̱hˊ heˉ ja̱ˉ.

ʼCherˊmahꜗ ja̱a ̱ˉ ø̱ø̱hꜗ gaꜙhlä̱ä ̱hˉ
kya ̱a̱hˊ hneˉ, hlë ̱ë̱hˊ hnihꜘ. Hiꜙ
cherˊmahꜗ gaꜙhe ̱e̱hˉ bihꜗ, jmeeˊ jø ̱hˉ
hohꜘ kiyhꜗ. 4 Cherˊmahꜗ gyiiꜗ ji̱i̱h˜
gaꜙhlä ̱ä̱yhˉ kya ̱a̱hˊhneˉ ko ̱o̱ˉ jmɨɨˊ, hiꜙ
cherˊmahꜗ gyiiꜗ ji̱i ̱h˜ jäyꜙ yaˉchiiyhˊ
hneˉ: “Moꜙsoꜙ jmeenˋ kaˉlähꜘ.” Ja̱ˉ
jmeehˉ jø̱hˉ hohꜘ kiyhꜗ.

5 Heˉja̱ˉ gaꜙjähꜘ apóstole sɨɨyhꜙ
Dsaˉjø ̱ø̱hˈ jnänˋ:

—Jmeeˊ waˊ läˉdsooꜘ dsëˉ jnääh ˈ
chaˉgaˊmiihˉ.

6 Heˉja̱ˉ gaꜙje ̱e̱hˉ Dsaˉjø ̱ø̱hˈ jnänˋ
juuˈ kiyhꜗ, gaꜙsɨɨyhꜙ:

—Waˊraˉ jähꜘ kihꜗ dsooꜘ hohꜘ hnähꜘ
ko̱ˉhi̱ˊpihˈ läꜙko̱o̱ˉ teꜗ mɨˈju̱ˉ mostaza,
leꜘ baˊ jwɨɨhˈ hnähꜘ chaahˈ hmaˉ
sicómoro laˉ: “Chehˈ hñaahꜗ jeeˊ laˉ
mahꜗ gwaˉ taꜙ chaˊjmɨˉñeehꜚ.” Jmeeyꜗ
baˊ läꜙ jwɨɨhˈ hnihꜘ.

Hnøøꜗ jmeeˊ jneˊ taˊheꜗ kihꜗ ø̱ø ̱hꜗ jneˊ
7 ʼWaˊ jmeenˊ, ja̱a ̱ˉ hnähꜘ cha̱a̱ˉ

ja ̱a̱ˉ moz˜ kya̱a ̱ꜗ hi̱ˉ kyahˉ hwaꜗ o hi̱ˉ

hä ̱ä̱˜ jahꜘ. Waˊraˉ ja̱yhꜗ, ¿cheˊ jwaꜚ
jwɨɨhˈ hnihꜘ: “Ngëëˊ, ñaˉ yaˉnaꜘ nëˊ
mes˜ mahꜗ kuhˊhuhꜗ”? 8 Läꜙlaˉ baˊ
jwɨɨhˈ hnihꜘ: “Jmeeˊ maꜙnʉʉꜙ kuhnˋ.
Jmä ̱ä̱hˋ hñaah ˈ mahꜗ jmeeˊ taˊheꜗ
kinꜙ taˊko ̱ˉji ̱i̱hˈ kuhˉhuhnˋ. Ja ̱ˉgaˊ
kuhˊhuhꜗ hneˉ.” 9 ¿Cheˊ jwaꜚ jwɨɨhˈ
hnihꜘ tiˊhmaahˊ, kihꜗ heˉ maˉmiˉteyꜗ
läꜙjëꜙmadaꜚ kyahꜗ? Goꜚ la ̱a ̱nꜙ kinꜙ saꜙ
jmeehˈ hnähꜘ läꜙja̱ˉ. 10 Läꜙja̱ˉ kaˉlähꜘ
hnähꜘ, waˊraˉ gaꜙmiꜙtehˋ hnähꜘ läꜙjëꜙ
madaꜚ heˉ jmeeꜙ Dio kyahꜗ hnähꜘ,
jwahˈ hnähꜘ: “Saꜙ chaˉ jmääꜗ jnääh
ˈ niꜙ miihˉ kyahꜗ. Jëëhꜘ, läꜙko ̱hꜘ teꜗ
heˉ ä̱ä ̱ˉ jmɨɨˊ jmeeˊ jnäähꜗ, ko̱ˉja ̱ˉ baˊ
maˉjmeeˊ jnäähˈ.”

Gaꜙmiꜙhlä ̱ä̱ꜘ Jesús gya̱a̱ꜗ hi̱ˉ maˊ
dsaahˊ dsooˊ hmihꜗ øøꜚ

11 Läꜙko ̱o̱ˉ maˊ hä̱ä ̱ˊ Jesús jwëˈ
ngooyꜗ taꜙ Jerusalén, gaꜙngëëyꜘ
yaꜙjwɨɨꜘ kihꜗ hwaꜗ Samária kya̱a ̱hˊ kihˈ
hwaꜗ Galilea. 12 Läꜙko̱o ̱ˉ maˊ gaꜙheyꜗ
ko̱o̱ˉ jwɨɨˉ mähˉ, gya̱a ̱ꜗ dsaˉñʉʉhˉ
hi̱ˉ maˊ dsaahˊ dsooˊ hmihꜗ høøꜚ,
yaꜙnääꜗ gaꜙmiꜙje ̱e̱yꜚ Jesús. Pero ʉ̱ʉ̱ꜘbaˊ
gaꜙta̱a ̱yhˋ. 13 Gaꜙhlëëyhꜘ ki ̱ˉga̱a ̱ˉ, maˊ
jäyhꜘ:

—Jesús, hneˉ hi̱ˉ la ̱a ̱hꜗ taˉjwohꜗ, waˊ
läˉñihꜘ hohꜘ kya̱a ̱ꜗ jnäähˈ.

14 Maˊ gaꜙjë̱ë̱ꜗ Jesús läꜙjë ̱ë̱ꜙ
dsaˉdsaahˊ heꜘ, gaꜙsɨɨyhꜙ:

—Goˉnääꜘ hnähꜘ, goˉhä ̱ä̱hˋ hnähꜘ
hñaahˈ jmiˉdsaˉmahꜗ jëëyꜗ heˉmaˉjä̱ꜗ
kyahꜗ hnähꜘ.
Taˊko ̱ˉji ̱i̱hˈ jeeˊ gaꜙnääyꜗ ja ̱ˉ, gaꜙä ̱ä ̱hꜗ

goˉte˜ hmihꜗ øøꜚ ja ̱ˉ. 15 Ja ̱a̱ˉ jeeˊ
läꜙjë ̱ë̱ꜙkihꜗ gya ̱a̱ꜗdsaˉheꜘ, maˊ gaꜙjëëyꜗ
maˉjä̱ꜗ goˉte˜ kiyhˈ, gaꜙje ̱e̱yh˜ kaˉlähꜘ,
kwayꜙ tiˊhmaahˊ kihˈ Dio hlëëyhꜙ
ki ̱ˉga̱a ̱ˉ. 16 Gaꜙju̱u̱yhꜗ jnëyˊ gaꜙjlu̱u ̱yꜗ
hñiiyꜘ läꜙ gaꜙtëꜘ hwaꜗ hʉʉˊ tɨɨˊ Jesús,
gaꜙkwëëyhꜗ tiˊhmaahˊ. Dsaˉ heꜘ maˊ
cha̱a ̱ˉ Samária. 17Mahꜗ gaꜙjähꜘ Jesús
sɨɨyhꜙ:

—¿Ja̱ ˈ, gya ̱a ̱ꜗ dsaˉ hi̱ˉ maˉjä ̱ꜗ kihꜗ?
¿Haˉ baˊ tä ̱ä ̱hˊ jñahꜘ gaˊ ñu ˈ? 18 Dsaˉ
cha̱a ̱ˉ ʉ̱ʉ̱ꜘ laˉ, maꜙlaꜙ hi̱ˉ laˉ baˊ
maˉkë̱hꜗ kwaꜙ tiˊhmaahˊ kihˈ Dio.

19 Mahꜗ gaꜙsɨɨyhꜙ dsaˉ hi ̱ˉ maˊ
dsaahˊ heꜘ:

—Nooˉ, gwa̱a̱hˉ baˊ hneˉ kyahꜗ.
Maˉhla̱a ̱ꜘbaˊhneˉkihꜗheˉmaˉläˉdsooꜘ
hohꜘ.

Gaꜙjähꜘ Jesúshaˉ läꜙ leꜘwaˊraˉgaꜙtëꜘ
jeeˊ jä̱yhꜘ

(Mt. 24:23-28, 36-41)
20 Gaꜙngɨɨꜘ dsaˉ fariseo juuˈ kihꜗ

Jesús:
—¿Lɨhꜘ baˊ lloo˜ jmɨɨˊ jmeeꜗDio hihꜙ?
Heˉja̱ˉ gaꜙjähꜘ Jesús sɨɨyhꜙ:
—Saꜙ laꜗ jnäꜘhäꜘ waˊraˉ gaꜙløøꜗ jä̱ä ̱ꜙ

Dio dsaˉ läꜙhihꜙ kihꜗ. 21 Niꜙ ja ̱a̱ˉ saꜙ
jähꜙ: “Jeeˊ laˉ jmeeꜙ Dio hihꜙ o jeeˊ ooꜙ
baˊ jmeeyꜙ hihꜙ.” Jëëhꜘ, läꜙko̱o̱ˉ jä ̱ä̱ꜗ
Dio dsaˉ läꜙhihꜙ kihꜗmaˉchaˉ baˊ jeeˊ
jnänˋ.

22 Hiꜙ gaꜙjäyhꜘ sɨɨyhꜙ discípulo
kya ̱a̱yꜗ:

—Lloo˜ ko̱o̱ˉ jmɨɨˊ läꜙhnoohˉ hnähꜘ
waˊ jä̱hꜘ naꜗ gaˉjʉhˉ Hi̱ˉgaꜙlë̱ë̱ꜗngoꜗ
laˉ, pero saꜙ jä̱hnꜘ jmɨɨˊ heˉ hnoohˉ
hnähꜘ. 23 Maˊja̱ˉ ko̱ˉlla̱a̱ˊ jähꜙ: “Hi̱i ̱ꜚ
Jesús maˉja̱h˜, hi ̱i̱ꜚ chehꜗ naˉ o hi̱i ̱ꜚ
chehꜗ jeeˊ ooꜙ goˉjëëˋ hnähꜘ.” Pero
taꜙ goˉnääꜘ hnähꜘ, taꜙ llaˉlleꜚ hnähꜘ
kaahˋ kiyhˈ. 24 Jëëhꜘ, läꜙko̱o̱ˉ jmeeꜙ
jeꜚñihꜗ waˊraˉ gaꜙhi̱hꜗ, dsaˉläˉjnäꜘ läꜙ
gaꜙdsaꜗ jmɨˉgyʉʉꜙ, ja̱ˉbaˊ läꜙja ̱ˉ leꜘ
waˊraˉ ja̱hꜗHi̱ˉgaꜙlë̱ë̱ꜗngoꜗ laˉ. 25Pero
toˉnëˊ jmeeꜙ biiꜗ jëënꜚwɨɨꜘ, dsaˉ cha̱a̱ˉ
naꜗ jmä̱ä̱yꜗ jnäꜘ taꜙ kooꜘ. 26 Läꜙko̱o̱ˉ
gaꜙlaꜗ jmɨɨˊ kihˈ Noé, läꜙja̱ˉ kaˉlähꜘ leꜘ
waˊraˉ gaꜙtëꜘ jeeˊ jä̱hꜘ Hi̱ˉgaꜙlë̱ë̱ꜗngoꜗ
laˉ. 27 Maˊ kuhˉ maˊ hɨẖ˜ dsaˉ,
maˊ dsaˉje̱e̱ꜘ gooˉ dsaˉ läꜙji̱i ̱hˈ gaꜙllooꜗ
jmɨɨˊ gaꜙheꜗ Noé nehꜙ barco. Jmɨɨˊ
ja ̱ˉ jaꜗ jmɨˉjʉʉhˉ mahꜗ gaꜙjngɨɨhꜗ kihꜗ
läꜙjë ̱ë̱ꜙ. 28 Ja̱ˉbaˊ läꜙja̱ˉ gaꜙlaꜗ jmɨɨˊ
kihˈ Lot. Maˊ kuhˉ maˊ hɨẖ˜ dsaˉ,
maˊ tä̱ä̱hˊ hi̱ˉ la˜, maˊ tä̱ä̱hˊ hi̱ˉ hnɨɨꜙ,
maˊ tä̱ä ̱hˊ hi̱ˉ jngëëˉ mɨɨ ˈ hmaˉ hiꜙ
maˊ tä̱ä ̱hˊ hi ̱ˉ jmeeꜙ hneꜗ. 29 Pero
jmɨɨˊ maˊ yaꜙhë̱ë̱ꜗ Lot jwɨɨˉ Sodoma,
gaꜙhlaꜗ gyʉʉhˈ sɨˊjeˉ kya̱a ̱hˊ azufre
heˉ gaꜙjngɨɨhꜗ kihꜗ läꜙjë ̱ë̱ꜙ. 30 Läꜙja̱ˉ
leꜘ kaˉlähꜘ jmɨɨˊ waˊraˉ gaꜙläꜙjnääꜘ
Hi̱ˉgaꜙlë̱ë̱ꜗngoꜗ laˉ.

31 ʼJmɨɨˊ ja ̱ˉ, hi̱ˉ tä̱ä ̱hˊ jeeˊ gaꜙtëꜘ to̱ꜗ
jwë ̱ë̱ꜗ hneꜗ waˊ jñaa̱ ̱yˈ mahꜗ waˊ kyʉ̱ʉ̱ ˈ
bihꜗ. Saꜙ waˊ kye̱yꜘ heˉ täähˊ chaˊnehꜙ

kiyhꜗ. Hi̱ˉ tä̱ä ̱hˊ jeeˊ nuuˉ kihꜗ läꜙja̱ˉ
saꜙwaˊ llaˉnääyꜘ chaˊnehꜙ kiyhꜗ. 32 Ja̱ˉ
miˉdsoohꜚ hohꜘ hnähꜘ läꜙko̱o̱ˉ gaꜙlaꜗ
kihꜗ mëˊ Lot. 33 Läꜙjë ̱ë̱ꜙ hi ̱ˉ hnoohˉ
haˉ läꜙ jeeˊ lä ̱ä ̱yˈ hñiiꜘ, ju ̱u̱yꜘ baˊ. Pero
läꜙjë ̱ë̱ꜙ hi̱ˉ kwa̱a ̱˜ hñiiꜘ ju̱u̱ꜘ, hi̱ˉ heꜘ baˊ
lä ̱ä ̱ꜘ.

34 ʼHeˉja̱ˉ jwë̱ë̱hn˜ hnähꜘ, hwëˈ heˉ
jä ̱hnꜘ ja̱ˉ, naˉsa̱a ̱ ˈ u ̱u̱ꜗ nëˊ ji̱i ̱ˊ. Ja ̱a̱ˉ
heꜘ tëëyꜙ, hiꜙ hi ̱ˉ ja̱a ̱ˉ heꜘ jä ̱ꜗ. 35 U ̱u̱ꜗ
dsaˉmëꜘ tä̱ä ̱hˊ dsëˉ hor˜ ja̱ˉ. Ja̱a ̱ˉ heꜘ
tëëyꜙ hiꜙ hi̱ˉ ja ̱a ̱ˉ heꜘ jä ̱ꜗ. 36 Maˊja̱ˉ
u ̱u̱ꜗ dsaˉ tä ̱ä ̱hˊ jeeˊ nuuˉ kihꜗ jmeeꜙ taˊ.
Ja ̱a ̱ˉ heꜘ tëëyꜙ hiꜙ hi̱ˉ ja̱a ̱ˉ heꜘ jä ̱ꜗ.

37Heˉja ̱ˉ gaꜙjähꜘdiscípuloheꜘ sɨɨyhꜙ:
—¿Haˉ baˊ ja̱ˉ, Dsaˉjø ̱ø̱hˈ kya̱a ̱nꜙ?
Mahꜗ gaꜙjähꜘ Jesús sɨɨyhꜙ:
—Jeeˊ kya̱a ̱ꜗ hi̱ˉ maˉnaˉju̱u̱ˊ, jeeˊ ja̱ˉ

ku ̱hꜗ tuˉsɨɨ̱ẖꜚ.
18

Juuˈ naˉhmääˊ läꜙko̱o̱ˉ laꜗ kihꜗ jwëëꜚ
kya ̱a̱hˊ dsaˉmëꜘ hnɨɨꜘ

1 Gaꜙhlëëhꜘ kaˉlähꜘ Jesús juuˈ
naˉhmääˊ mahꜗ miˉtë ̱ë̱yꜙ discípulo
kya̱a ̱yꜗ heˉ jmeeꜙ biiꜗngɨɨyꜗ kiyhꜗ läꜙjëꜙ
jmɨɨˊ kya̱a ̱hˊ Dio hiꜙ saꜙ hnøøꜗ hwa ̱a ̱yˊ
heˉ chu̱u̱yꜗ kya̱a ̱hˊ Dio. 2 Gaꜙjäyhꜘ
sɨɨyhꜙ:

—Ko̱o̱ˉ jwɨɨˉ jʉʉhˉ maˊ cha̱a ̱ˉ ja ̱a̱ˉ
jwëëꜚ hi̱ˉ saꜙ maˊ ga ̱hꜙ Dio niꜙ saꜙ
maˊ jmeeyꜙ heˈ kihꜗ dsaꜙ. 3 Jeeˊ jwɨɨˉ
ja ̱ˉ, maˊ cha̱a ̱ˉ ja̱a ̱ˉ dsaˉmëꜘ hnɨɨꜘ
hi̱ˉ maˊ dsoo˜ nëˊtaˊ kihˈ jwëëꜚ heꜘ,
maˊ jäyhꜘ sɨɨyhꜙ: “Llaˊ taˊ kinꜙ kya̱a ̱hˊ
dsaˉ hi̱ˉ jmeehꜙ jnäꜘ.” 4 Gaꜙläꜙhɨɨˋ
chaˉmiihˉ jmɨɨˊ saꜙ gaꜙhiiꜗ jwëëꜚ heꜘ
maˊ llaˈ taˊ kihˈ dsaˉmëꜘ heꜘ. Kë̱ë̱ˉ
gaˊ gaꜙjmeeyꜘ hʉʉˊdsëˉ: “Maꜙkeꜙ saꜙ
ga ̱hnꜙ Dio, niꜙ saꜙ jmeenꜙ heˈ kihꜗ
dsaꜙ, 5 pero maꜙraꜙ heˉ jmeenˋ baˊ heˈ
kihꜗ dsaˉmëꜘ hnɨɨꜘ hi ̱ˉ chu̱u ̱ꜘ kya̱a ̱hˊ
jnäꜘ. Jëëhꜘ, cherˊmahꜗ läꜙmaˉngooꜗ laˉ
baˊ gwa̱yꜘ nëˊtaˊ kinꜙ, läꜙdsë̱ë̱hˉ dsënꜙ
kya̱a ̱hˊ jnihꜘ.”

6Hiꜙ gaꜙhlëëhꜘ gaˊ Dsaˉjø ̱ø̱hˈ jnänˋ:
—Kye̱ˉ daˊ hnähꜘ kwa ̱a ̱t˜ kweeˉ haˉ

läꜙ gaꜙjmeeꜘ jwëëꜚ hi̱ˉ hñaaˉ dsëꜗ heꜘ.
7 ¿Cheˊ jwaꜚ saꜙ jmeeꜗ Dio heˈ kihꜗ dsaˉ
hi̱ˉ naˉlle̱e̱hˊ kya̱a ̱yˈ hi̱ˉ tä ̱ä ̱hˊ ngɨɨꜙ

kiyhꜗ läꜙjmɨɨ ˈ läꜙhwëˈ? ¿Cheˊ läꜙhɨɨˊ
je ̱e̱yhꜙ kiyhꜗ, la ̱a ̱hꜘ hnähꜘ? 8 Jwë̱ë̱hn˜
hnähꜘ, cha ̱hꜘ baˊ je ̱e̱hꜙ Dio kiyhꜗ. Pero
waˊraˉ ja̱hꜗHi̱ˉgaꜙlë̱ë̱ꜗngoꜗ laˉ, ¿cheˊ läꜙ
maˉcha̱a ̱ˉ ja̱ˉbaˊ dsaˉhi̱ˉ jmeeꜙdsooꜘ
dsëꜗ kiyhꜗ?

Juuˈ naˉhmääˊ läꜙko̱o̱ˉ laꜗ kihꜗ
fariseo kya ̱a̱hˊ hi̱ˉmaˊ ko̱o ̱ꜗ kuˊsɨhˉ

9 Hiꜙ gaꜙhlëëhꜘ Jesús kaˉlähꜘ jyohꜘ
juuˈ naˉhmääˊ. Gaꜙhlë ̱ë̱yhꜗ dsaˉ hi̱ˉ
maˊ jmeeꜙ kwa ̱a ̱t˜ la ̱a̱ꜗ ja̱a ̱ˉ hi̱ˉ llu ̱u̱ꜗ
mahꜗ maˊ naˉhä ̱ä̱yhˊ dsaˉ. 10 U ̱u̱ꜗ
dsaˉ gaꜙwɨɨꜗ jeeˊ chihˈ gwahꜙ naˊngɨɨyˊ
kiyhꜗ kihꜗ Dio. Ja̱a ̱ˉ heꜘ fariseo, hi̱ˉ
ja ̱a̱ˉ heꜘ hi ̱ˉ ko̱o̱ ˈ kuˊsɨhˉ. 11 Dsaˉ
fariseo heꜘ naˉcheyhꜗ maˊ hlëëyhꜙ
läꜙlaˉ kya ̱a̱hˊDio: “Dio kya̱a ̱nꜙ, kwanꜙ
tiˊhmaahˊ kyahˈ. Jëëhꜘ saꜙ la ̱a̱nꜗ
läꜙko̱o̱ˉ la ̱a̱ꜗ jeeˊ läꜙjë ̱ë̱ꜙ dsaˉ, dsaˉ
hi ̱ˉ hɨɨ̱ ̱̄ , hi̱ˉ saꜙ miˉte̱hꜗ, hi̱ˉ ngëꜙ
kya ̱a̱hˊ waˊ hi̱ˉ chaˉ hi̱ˉ hyaaˋ, niꜙ saꜙ
la ̱a ̱nꜗ läꜙko ̱o̱ˉ la ̱a ̱ꜗ hi ̱ˉ ko̱o̱ˈ kuˊsɨhˉ hi̱ˉ
chehꜗ ooꜙ. 12 To̱ꜗ ji̱i ̱h˜ ko̱o̱ˉ seman˜
saꜙ kuhˉhuhnꜙ mahꜗ ngɨɨˊ mënˊ kinꜙ
kyahꜗ hneˉ. Kihꜗ läꜙjëꜙ heˉ lɨhnˈ, kwaꜙ
baˊ jnäꜘ gyaꜗ kihꜗ läꜙko ̱o̱ˉ hñaˉlooꜘ.”
13 Pero hi̱ˉ ko ̱o̱ ˈ kuˊsɨhˉ heꜘ, ʉ̱ʉ̱ꜘ gaˊ
miihˉ maˊ cheyhˈ. Niꜙ miihˉ saꜙ
gaꜙtu ̱u̱ˉ dsëyꜗ maˊ chooyˈ nëyˊ taꜙ
gyʉʉhˈ. Maˊ cheyhˈ ki̱i ̱yꜙ moˉdsëyꜗ,
maˊ jäyhꜘ: “Hneˉ Dio kya̱a ̱nꜙ, waˊ
läˉñihꜘ hohꜘ kiꜙ jnäꜘ, chaˉmiihˉ heˉ
hlɨɨhˈ maˉjmeenꜗ.” 14Heˉja ̱ˉ jwë ̱ë̱hn˜
hnähꜘ, maˊ gaꜙhwë ̱ë̱yˉ gwahꜙ gaꜙnääyˋ
kiyhˈ, hi̱ˉ ko̱o̱ ˈ kuˊsɨhˉ heꜘ gaꜙjä̱yꜘ lluꜗ
chaˊnëˊ Dio. Pero dsaˉ fariseo heꜘ saꜙ
gaꜙjä ̱yꜘ lluꜗ. Jëëhꜘ, läꜙjë ̱ë̱ꜙ hi̱ˉ jmä̱ä ̱˜
hñiiꜘ ka ̱a̱hˊ, hi̱ˉ heꜘ jä̱ꜗ taꜙ hwaꜗ goˉte˜.
Pero hi̱ˉ jmä̱ä̱˜ hñiiꜘ hwa ̱a ̱ˊ, hi̱ˉ heꜘ baˊ
le̱e ̱ꜘ jø̱ø ̱hˈ.

Gaꜙmiꜙjä̱ä̱ꜗ Jesús gyʉ̱ʉ̱ˉ
(Mt. 19:13-15;Mr. 10:13-16)

15Maˊ dsaˉnääꜗ dsaˉ dsaˉjä̱ä ̱ꜙ gyʉ̱ʉ̱ˉ
kya ̱a̱ꜗ chaˊnëˊ Jesús mahꜗ kyeyꜙ gooyˉ
nëˊ kiyhˈ. Pero maˊ gaꜙjëëꜗ discípulo
kya ̱a̱yꜗ, gaꜙjʉʉyhꜗkihꜗdsaˉhi̱ˉmaˊ jä̱ä ̱ꜙ
gyʉ̱ʉ̱ˉ heꜘ. 16 Heˉja ̱ˉ gaꜙtëëhꜗ Jesús
discípulo kya ̱a̱yꜗ, gaꜙsɨɨyhꜙ:

—Kwaˊ jwëꜗ yaˉnääꜘ gyʉ̱ʉ̱ˉ taꜙ laꜙ
kinꜙ. Taꜙ haˉ hnähꜘ kiyhꜗ, jëëhꜘ hi̱ˉ
la ̱a ̱ꜗ läꜙko̱o̱ˉ gyʉ̱ʉ̱ˉ, hi̱ˉ heꜘ baˊ jä ̱ä̱ꜗ
Dio läꜙhihꜙ kihꜗ. 17 Maꜙraꜙ juˈdsooꜘ
jwë ̱ë̱hn˜ hnähꜘ, hi̱ˉ saꜙ he ̱e̱hˉ jä̱ä ̱ꜗ Dio
läꜙhihꜙ kihꜗ läꜙko ̱o̱ˉ he ̱e̱hˉ ja ̱a̱ˉ gyʉ̱ʉ̱ˉ,
saꜙ he̱yhꜗ jeeˊ jmeeꜙ Dio hihꜙ.

Ja̱a̱ˉ dsaˉ kwa ̱a̱ˉ hi̱ˉ chaˉ kuuˊ
gaꜙhlëëhꜘ kya ̱a̱hˊ Jesús

(Mt. 19:16-30;Mr. 10:17-31)
18 Ja ̱a ̱ˉdsaˉhi̱ˉmaˊ kye ̱ˉnëˊ gaꜙngɨɨꜘ

juuˈ kihꜗ Jesús, gaꜙjäyhꜘ:
—Hneˉhi ̱ˉ la ̱a ̱ꜗTaˉjwohꜗ llu ̱u̱ꜗ, ¿heeˉ

hnøøꜗ jmeenˋ mahꜗ të̱ë̱hnꜗ jeeˊ moꜙsoꜙ
ju̱u ̱nꜘ?

19Heˉja̱ˉ gaꜙjähꜘ Jesús sɨɨyhꜙ:
—¿Cheˊ ñehˊ hneˉ heˉ la ̱a̱nꜗ llu ̱u ̱ꜗ?

Jëëhꜘ niꜙ ja̱a ̱ˉ hi ̱ˉ llu ̱u̱ꜗ saꜙ cha̱a ̱ˉ, ja ̱a̱ˉ
Dio baˊ hi ̱ˉ llu ̱u̱ꜗ. 20 Maˉkyu̱u ̱h˜ baˊ
hneˉ läꜙjëꜙmadaꜚ kihꜗDio: “Taꜙ ka ̱a ̱hꜙ
hi̱ˉ la̱a ̱ꜗ kya̱a ̱ꜗ jñahꜘ, taꜙ jngëëhꜙ dsaˉ,
taꜙ hɨɨ̱ ̱ꜘ kihꜗ dsaꜙ, taꜙ jmeeˉ dsooꜘ kihꜗ
juuˈ taˉjuuˈ. Waˊ hnaahꜙmaaˋ kya̱a ̱hˈ,
tääˋ kya ̱a̱hˈ.”

21Heˉja̱ˉ gaꜙjähꜘ dsaˉ heꜘ sɨɨyhꜙ:
—Läꜙjëꜙ heˉ naˉmaˉmiˉtenˋ läꜙji̱i ̱hˈ

maˊmähnˈ.
22 Maˊ gaꜙnuuꜘ Jesús heˉ gaꜙjähꜘ

dsaˉ heꜘ läꜙja ̱ˉ, heˉja̱ˉ gaꜙsɨɨyhꜙ
kaˉlähꜘ:

—Hnøøꜗ gaˊ ko̱o ̱ˉ heˉ jmeehˈ.
Gwa̱a ̱hˉ goˉhnɨɨˊ läꜙjëꜙ heˉ chaˉ kyahꜗ
mahꜗ goˉkwëëhˋ hi̱ˉ täˉñeeꜘ. Läꜙja̱ˉ
baˊ läꜙchaˉ chaˉmiihˉ kyahꜗ gyʉʉhˈ
jmɨˉgyʉʉꜙ. Ja ̱ˉgaˊ naꜙ ñeehˋ mahꜗ
jmeenˊ ko ̱ˉjø̱hꜘ —gaꜙjähꜘ Jesús.

23 Maˊ gaꜙnuuꜘ dsaˉ heꜘ juuˈ ja ̱ˉ,
gaꜙläꜙmeehꜙ dsëyꜗ jwërte kihꜗ heˉmaˊ
chayˉ chaˉmiihˉ kuuˊ. 24Maˊ gaꜙjëëꜗ
Jesús gaꜙläꜙmeehꜙ dsëyꜗ chaˉmiihˉ,
heˉja̱ˉ gaꜙjäyhꜘ:

—Haˉ ko ̱hꜘ saꜙ jwë̱ë̱hˋ laˈ kihˈ dsaˉ
chaˉ kuuˊ he̱yhꜗ jeeˊ jmeeꜙ Dio hihꜙ.
25 Saꜙ gaˊ jwë̱ë̱hˋ laˈ kihˈ ja̱a ̱ˉ camey˜,
ngëëꜘ toˉgwaˊ ko̱o̱ˉ hmaˉkuuˊ läꜙko̱hꜘ
gaˊ heˉ he̱hꜗ ja̱a ̱ˉ dsaˉ chaˉ kuuˊ jeeˊ
jmeeꜙ Dio hihꜙ.

26 Läꜙjë ̱ë̱ꜙ hi̱ˉ gaꜙnuuꜘ juuˈ laˉ,
gaꜙjäyhꜘ:

—¿Hii̱ ̱ˉ baˊ lä ̱ä ̱ꜘ ja̱ˉ?

27Heˉja̱ˉ gaꜙjähꜘ Jesús sɨɨyhꜙ:
—Heˉ saꜙ läꜙkë̱hˊ dsaˉ jmɨɨˊ jmeeˈ,

Dio baˊ lihꜙ jmeeꜗ.
28Mahꜗ gaꜙjähꜘ Peeˊ sɨɨyhꜙ:
—Maˉjä̱ꜘ baˊ läꜙjëꜙ heˉ chaˉ kya ̱a̱ꜗ

jnääh ˈ mahꜗ maˉyaˉnøøꜗ jnääh ˈ
kya ̱a̱hˊ hneˉ.

29Heˉja̱ˉ gaꜙjähꜘ Jesús sɨɨyhꜙ:
—Maꜙraꜙ juˈdsooꜘ jwë̱ë ̱hn˜ hnähꜘ.

Läꜙjë ̱ë̱ꜙ hi̱ˉ maˉtu̱u ̱ˉ dsëꜗ maˉhwë̱ë̱ˉ
chaˊnehꜙkihꜗ, hiꜙmaˉbe ̱e̱yꜗchoˈjmiiyˉ,
ø ̱ø̱yhꜚ, mëyˊ, chihˉ kya ̱a̱yꜗ kihꜗ heˉ
hnøøyꜗ jmeeyꜗ läꜙko ̱o̱ˉ laꜗ madaꜚ kihꜗ
Dio, 30 hi ̱ˉ heꜘ hyohꜙ chaˉgaˊmiihˉ
jmɨˉgyʉʉꜙ laˉ. Hiꜙ jmɨˉgyʉʉꜙ heˉ naꜗ
gaˊ jäꜙ, të ̱ë̱yꜗ jeeˊmoꜙsoꜙ ju̱u̱yꜘ.

Ngooꜗ hnëˉ ji ̱i̱h˜ jmeeh˜ Jesús juuˈ
heˉ ju̱u̱yꜘ

(Mt. 20:17-19;Mr. 10:32-34)
31 Gaꜙtëëhꜗ Jesús ka ̱hꜘ läꜙjë̱ë̱ꜙ

gyaꜙtu ̱u̱ꜘ discípulo kya̱a ̱yꜗ mahꜗ
gaꜙsɨɨyhꜙ:

—Naꜗ maanˋ taꜙ Jerusalén mahꜗ
läꜙteꜗ läꜙjëꜙ heˉ gaꜙsɨɨꜘ läꜙjë ̱ë̱ꜙ hi̱ˉ
gaꜙngëëꜗ juuˈ kihꜗ Dio lloꜘjooꜗ läꜙko̱o̱ˉ
gaꜙsɨɨyꜘ kihꜗ Hi̱ˉgaꜙlë̱ë̱ꜗngoꜗ laˉ. 32 Jeeˊ
ja ̱ˉ ta̱a̱yhꜙ jnäꜘ jaˊgooˉ dsaˉ hi ̱ˉ saꜙ
la ̱a ̱ꜗ judiu mahꜗ miˉkwa ̱yhꜗ jnäꜘ,
taˉha ̱a̱yhꜙ jnäꜘ, mahꜗ tiˊhñeyꜗ jnäꜘ.
33 Maˉngëëꜘ maˉjmiˊ maˉba̱a ̱yꜗ jnäꜘ,
ja ̱ˉgaˊ jngëëyh ˈ jnäꜘ. Pero läꜙji̱i ̱hnˊ
kaˉlähꜘ gaˊmaˉhyaˉ hnëˉ jmɨɨˊ.

34 Pero niꜙ ja ̱a̱ˉ discípulo kya̱a ̱yꜗ
heꜘ saꜙ gaꜙläꜙngëëꜘ heˉ juuˈ ja ̱ˉ maˊ
hlëëyhꜙ. Kihꜗ discípulo heꜘ maˊ laˈ
läꜙko̱hꜘ juuˈ naˉhmääˊ baˊ. Heˉja ̱ˉ saꜙ
gaꜙläꜙngëëyꜘ heeˉ maˊ hnøøˈ jähꜘ juuˈ
ja ̱ˉ.

Gaꜙmiꜙhlä ̱ä̱ꜘ Jesús ja̱a̱ˉ dsaˉtʉʉˊ
(Mt. 20:29-34;Mr. 10:46-52)

35 Maˉngooꜗ yaꜙjä̱hꜙ Jesús chʉʉhˊ
jwɨɨˉ Jericó, kooꜘ jwëˈ ja̱ˉmaˊ gyaˈ ja ̱a̱ˉ
dsaˉtʉʉˊ hi ̱ˉ maˊ chu̱u ̱ꜘ kya ̱a̱hˊ dsaˉ
hi ̱ˉ maˊ dsaˉngëëꜘ jeeˊ ja̱ˉ. 36 Maˊ
gaꜙnuuꜘ dsaˉtʉʉˊ heꜘ dsaˉngëëꜘ jwë ̱ë̱ꜘ
dsaˉmahꜗ gaꜙngɨɨyꜘ juuˈ:

—¿Heeˉ naˉ jmeeꜙ dsaˉ hi̱ˉ gaꜙnääꜗ
naˉ?

37Mahꜗ gaꜙjmeehꜗ dsaˉ juuˈ kiyhꜗ:

—Jesús dsaˉ cha̱a ̱ˉ Nazaret baˊ naˉ
hi̱ˉ dsaˉngëëꜘ chaˊjwëꜗ laˉ.

38 Ja ̱ˉgaˊ gaꜙhlëëyhꜘ ki̱ˉga ̱a ̱ˉ,
gaꜙjäyhꜘ:

—Jesús, hneˉ hi̱ˉ la ̱a ̱ꜗ saˊju̱ˉ kihꜗ
David, waˊ läˉñihꜘ hohꜘ kiꜙ jnäꜘ.

39 Läꜙjë ̱ë̱ꜙ dsaˉ hi̱ˉ gaꜙnääꜗ taꜙ
chaˊnëˊ Jesús, gaꜙjʉʉyhꜗ kihꜗ dsaˉtʉʉˊ
heꜘ mahꜗ moꜙsoꜙ maˊ tooyhˈ mɨɨhˊ.
Pero dsaˉtʉʉˊ heꜘ chaˉgaˊmiihˉ maˊ
tooyh˜mɨɨhˊ:

—Hneˉ hi̱ˉ la ̱a ̱ꜗ saˊju̱ˉ kihꜗ David,
waˊ läˉñihꜘ hohꜘ kiꜙ jnäꜘ.

40 Ja ̱ˉgaˊ gaꜙnooˉ Jesús. Gaꜙjmeeyꜘ
madaꜚ naˊkya̱a ̱yꜘ hi̱ˉ tʉʉˊ heꜘ chu̱hꜙ
kiyhꜗ. Maˊ gaꜙllooyꜗ chu̱hꜙ, gaꜙngɨɨꜘ
Jesús juuˈ kiyhꜗ. 41Gaꜙjäyhꜘ sɨɨyhꜙ:

—¿Heeˉ hnoohˉ jmeenˋ kyahˈ?
Mahꜗ gaꜙjähꜘ dsaˉtʉʉˊ heꜘ:
—Dsaˉjø ̱ø̱hˈ kya̱a ̱nꜙ, hnoonꜗ läꜙjnäꜘ

mɨˈnënꜙ.
42 —Waˊ läˉjnäꜘ baˊ mɨˊnëhˊ.

Maˉhla̱a ̱ꜘbaˊhneˉkihꜗheˉmaˉläˉdsooꜘ
hohꜘ —gaꜙjähꜘ Jesús sɨɨyhꜙ.

43 Läꜙcha ̱hꜘ ja̱ˉ gaꜙläꜙjnäꜘ mɨ ˈnëyˊ.
Mahꜗ ngooyꜗ kya̱a ̱hˊ Jesús, kwayꜙ
tiˊhmaahˊ kihˈDio. Hiꜙ läꜙjë ̱ë̱ꜙ dsaˉ hi̱ˉ
maˊ tä̱ä̱hˊ jeeˊ ja̱ˉmaˊ kwayꜙ tiˊhmaahˊ
kihˈ Dio kaˉlähꜘ.

19
Juuˈ kihꜗ Zaqueo

1 Maˊ gaꜙheꜗ Jesús jeeˊ jwɨɨˉ Jericó,
ngooꜗ bihꜗ hä ̱ä̱yˊ jwëꜗ. 2 Jeeˊ ja̱ˉ maˊ
gyaˈ ja ̱a̱ˉ dsaˉ chaˉ kuuˊ hi̱ˉmaˊ che̱e̱ˉ
Zaqueo, dsaˉjø ̱ø̱hˈ kya̱a ̱ꜗ läꜙjë ̱ë̱ꜙ hi̱ˉ
maˊ ko̱o̱ꜗ kuˊsɨhˉ. 3 Maˊ hnøøy ˈ maˊ
jë ̱ë̱yˈ Jesús. Pero saꜙ gaꜙtë̱ë̱yꜘmaˊ jë ̱ë̱yˈ
jeeˊ kihˈ jwë ̱ë̱ꜘ dsaˉ, jëëhꜘ maˊ la ̱a ̱yˈ
ja ̱a̱ˉ dsaˉ bëëhˊ pihꜗ. 4 Heˉja ̱ˉ ngooyꜗ
koˉchihˊ taꜙ chaˊnëˊ. Gaꜙwɨɨyꜗ gyʉʉhˈ
hmaˉ sicómoromahꜗ jë̱ë̱yꜗ Jesús. Jëëhꜘ
taꜙ ja̱ꜙ maˊ dsaˉngëëyꜘ. 5 Maˊ yaꜙjä ̱hꜙ
Jesús jeeˊ ja ̱ˉ, gaꜙjëëyꜗ taꜙ gyʉʉhˈ,
gaꜙjë ̱ë̱yꜗ Zaqueo lle̱e̱ˋ gyʉʉhˈ hmaˉ.
Mahꜗ gaꜙsɨɨyhꜙ:

—Zaqueo, jñaa̱ ̱ˋ naꜗko̱hꜘ jeeˊ naˉ.
Jëëhꜘ, naꜗ jmeeꜙ biiꜗ naˊjä̱nˈ chaˊnehꜙ
kyahꜗ.

6 Ja ̱ˉgaˊ gaꜙjñaa̱ ̱yꜗ koˉchihˊ. Peerꜙ
jë ̱ë̱ˉ dsëyꜗ gaꜙtëëyˉ chaˊnehꜙ kiyhꜗ.
7Maˊ gaꜙjëëꜗ läꜙjë ̱ë̱ꜙ dsaˉ heꜘ, gaꜙløøyꜗ
hlëëyhꜙwɨɨꜘ kihꜗ Jesús, kihꜗ heˉ gaꜙjä̱yꜘ
chaˊnehꜙ kihꜗ ja ̱a̱ˉ dsaˉ waˊ hi̱ˉ chaˉ
hi ̱ˉ. 8 Mahꜗ gaꜙnooˉ Zaqueo jeeˊ
maˉgyaˈ, gaꜙjäyhꜘ sɨɨyhꜙ Dsaˉjø ̱ø̱hˈ
jnänˋ:

—Dsaˉjø ̱ø̱hˈkya̱a ̱nꜙ, kwanˋ to̱ꜗdsaahˋ
heˉ chaˉ kinꜙ kwëëhnꜚ dsaˉ hi̱ˉ
täˉñeeꜘ. Läꜙjë ̱ë̱ꜙhi̱ˉmaˉhɨɨ̱ṉꜗ kuuˊ kihˈ,
ngëënˊ kiyhˈ kye ̱ꜘ ju̱hꜙ.

9Mahꜗ gaꜙjähꜘ Jesús sɨɨyhꜙ:
—Naꜗ maˉla ̱a̱ꜘ läꜙjë ̱ë̱ꜙ dsaˉ hi̱ˉ tä̱ä ̱hˊ

chaˊnehꜙ laˉ. Jëëhꜘ, dsaˉñʉʉhˉ laˉ, la ̱a̱ꜗ
ja ̱ˉbaˊ saˊju̱ˉ kihꜗ Abraham kaˉlähꜘ.
10 Jëëhꜘ, Hi̱ˉgaꜙlë ̱ë̱ꜗngoꜗ laˉ, maˉjay˜
hnaayhˉ hi̱ˉ naˉhë̱ë̱ˈmahꜗ lä ̱ä ̱yꜗ.

Juuˈ naˉhmääˊ läꜙko̱o ̱ˉ laꜗ kihꜗ u̱u ̱ˉ
dsaˉ hi̱ˉ gaꜙjmeeꜘ taˊ kya ̱a̱hˊ kuuˊ

(Mt. 25:14-30)
11 Maˊ tä̱ä ̱hˊ dsaˉ maˊ nuuˉ

kihꜗ Jesús, heˉja̱ˉ gaꜙhlë̱ë̱yhꜗ juuˈ
naˉhmääˊ läꜙlaˉ. Jëëhꜘ maˉngooꜗ
yaˉjä̱yhꜙ kihꜗ Jerusalén hiꜙ maˊ jmeeꜙ
dsaˉ hʉʉˊdsëˉ, läꜙcha̱hꜘ ja̱ˉ maˊ le̱e̱ꜘ
Jesús dsaˉtaˊ mahꜗ jmeeyꜗ hihꜙ kihꜗ
dsaˉgooyˈ. 12 Heˉja ̱ˉ gaꜙjähꜘ Jesús
sɨɨyhꜙ:

—Maˊ cha̱a ̱ˉ ja̱a ̱ˉ dsaˉjø ̱ø̱hˈ hi̱ˉ
ngooꜗ jeeˊ jwɨɨˉ ʉ̱ʉ̱ꜘ jeeˊ hñaa ˈ dsihꜘ
le̱e ̱yꜘ dsaˉtaˊ jø̱ø ̱hˈ, ja̱ˉgaˊ jä ̱yhꜘ gooyˈ.
13 Jä ̱ä ̱ꜗ ja̱ˉgaˊ yaˉhë ̱ë̱yˈ, gaꜙtëëyhꜗ gya ̱a̱ꜗ
moz˜ kya ̱a̱yꜗ. Gaꜙkwëëyhꜗ maꜙ ko̱o̱ˉ
cho ̱o̱hˊ kuuˊ läꜙja̱a ̱yˉ. Mahꜗ gaꜙsɨɨyhꜙ:
“Jmeeˊ hnähꜘ taˊ kya̱a̱hˊ kuuˊ laˉ,
taˊko̱ˉji̱i ̱hˈ läꜙhë ̱ë̱nˊ.” 14 Pero dsaˉ hi̱ˉ
maˊ tä̱ä ̱hˊ jeeˊ jwɨɨˉ ja̱ˉ, maˊ naˉhøøhˊ
kihˈ dsaˉjø ̱ø̱hˈ heꜘ. Heˉja̱ˉ gaꜙche ̱e̱yꜗ
dsaˉ kaahˋ kiyhˈ hi̱ˉ dsaˉjähˋ jeeˊ ja̱ˉ:
“Saꜙhnøøˉ jnäähˈ le̱e̱ꜘdsaˉnaˉdsaˉtaˊ
kya ̱a̱ˈ jnäähˈ.”

15 ʼLäꜙko̱o̱ˉ maˊ ja̱hˈ dsaˉjø ̱ø̱hˈ
heꜘ, maˉngëëꜘ maˉhñaa̱ ̱yˈ taˊ,
gaꜙjmeeyꜘmadaꜚ dsaˉtëëyhꜙmoz˜ hi̱ˉ
gaꜙkwëëyhꜗ kuuˊ mahꜗ jëëyꜗ haˉ ko̱o̱ˉ
teꜗ kuuˊ maˉlɨh˜ moz˜ heꜘ. 16 Jaꜗ hi̱ˉ
toˉnëˊ heꜘ, gaꜙjäyhꜘ sɨɨyhꜙ: “Dsaˉjø ̱ø̱hˈ
kya ̱a̱nꜙ, kya̱a ̱hˊ kuuˊ kyahˈ maˉlɨhn˜

ko̱o̱ˉ gaˊ gyaˈ läꜙko̱o̱ˉ teꜗheˉ gaꜙkwëëhˋ
jnäꜘ.” 17 Dsaˉtaˊ jø ̱ø̱hˈ heꜘ gaꜙjähꜘ
sɨɨyhꜙ: “Lluꜗ baˊ taˊ kyahˈ, hneˉ moz˜
llu ̱u ̱ꜗ kya̱a ̱nꜙ. Kihꜗ heˉ maˉmiˉtehˋ
kya̱a ̱hˊ miihˉ heˉ gaꜙtoohnꜗ goohˉ,
le̱e̱hꜘ dsaˉtaˊ kihˈ gyaꜗ jwɨɨˉ.” 18 Jaꜗ
hi̱ˉ jñahꜘ heꜘ hi̱ˉ gaꜙjähꜘ: “Dsaˉjø ̱ø̱hˈ
kya̱a ̱nꜙ, kuuˊ kyahˈ maˉlɨh˜ hñaꜘ ju ̱hꜙ
läꜙko̱hꜘ teꜗ kuuˊ heˉ gaꜙkwëëhˋ jnäꜘ.”
19Hiꜙ gaꜙsɨɨyhꜙ kaˉlähꜘ hi̱ˉ heꜘ: “Hneˉ
kaˉlähꜘ le̱e̱hꜘ dsaˉtaˊ kihˈ hñaꜘ jwɨɨˉ.”

20 ʼHiꜙ jaꜗ jñahꜘ kaˉlähꜘ hi̱ˉ gaꜙjähꜘ:
“Dsaˉjø ̱ø̱hˈ kya̱a ̱nꜙ, heeꜚ kuuˊ kyahˈ
laˉ, gaꜙløønꜗ lluꜗ kya̱a ̱hˊ hmɨɨhˉ
dsaˊluuˉ. 21 Jëëhꜘ, gaꜙläꜙgohnꜙ kya̱a ̱hˊ
hneˉ kihꜗ heˉ hä̱ä ̱hˈ kya̱a ̱hˊ taˊ kyahˈ.
Jmeehˉ kyahꜗ heˉ laꜗ kihꜗ jñahꜘ hiꜙ
choohˊ taˊ jeeˊ saꜙ jngëëhˉ.” 22 Mahꜗ
gaꜙjäyhꜘ sɨɨyhꜙ: “Heˉ baˊ cheˉ hlë ̱ë̱hˈ
hneˉ moz˜. Kya̱a ̱hˊ ja̱ˉbaˊ juuˈ heˉ
maˉhlëëhˊ llanˋ taˊ kyahˈ. Maˉñehˊ
baˊ hneˉ heˉ hä̱ä ̱nˈ, mahꜗ jmeenꜙ
kinꜙ heˉ laꜗ kihꜗ jñahꜘ hiꜙ choohnˊ
taˊ jeeˊ saꜙ maˉjngëënꜗ. 23 ¿Heˉlaˈ
saꜙ gaꜙtøøh ˈ kuuˊ kinꜙ banco mahꜗ
maˉlaꜙ maˉja̱hn˜ maˊ ngëëhˊ kinꜙ
läꜙkye ̱ˉ saˊjo ̱o̱ꜘ kihꜗ?” 24Mahꜗ gaꜙsɨɨyhꜙ
läꜙjë ̱ë̱ꜙ hi ̱ˉ maˊ tä̱ä ̱hˊ jeeˊ ja̱ˉ: “Jñuuhˊ
hnähꜘ kuuˊ heˉ cho ̱o̱yhˉ naˉ mahꜗ
kwëëhˋ hnähꜘ hi̱ˉ chaˉ kihꜗ gyaꜗ ko̱o̱ˉ
naˉ.” 25 Dsaˉ heꜘ gaꜙjähꜘ sɨɨyhꜙ:
“Dsaˉjø ̱ø̱hˈ kya̱a ̱nꜙ, pero dsaˉ naˉ
chaˉ baˊ kiyhˈ gyaꜗ ko̱o̱ˉ naˉ.” 26 Pero
jwë ̱ë̱hn˜hnähꜘ: “Hi̱ˉ chaˉkihꜗ, hyoyhꜙ
chaˉgaˊmiihˉ. Mahꜗ hi̱ˉ chaˉ miihˉ
kihꜗ, dsaˉjñuhꜗ goˉte˜ baˊ heˉ chaˉ
kiyhꜗ. 27 Läꜙja̱ˉ kaˉlähꜘ läꜙjë ̱ë̱ꜙ hi̱ˉ
naˉhøøhˊ kinꜙ, hi̱ˉ saꜙ maˊ hnøøˈ maˊ
jmeenˋ hihꜙ kihꜗ, goˉkya̱a ̱ꜙ kya̱a ̱nꜙ taꜙ
laꜙmahꜗ ku̱hˈ luuyˊ chaˊnënꜙ laˉ.”

Gaꜙheꜗ Jesús naˉdsë̱ë ̱˜ burr˜ jwɨɨˉ
Jerusalén

(Mt. 21:1-11; Mr. 11:1-11; Jn.
12:12-19)

28 Maˉngëëꜘ maˉhlëëhꜘ Jesús juuˈ
ja ̱ˉ, gaꜙheyꜗ jwëˈ ngooyꜗ taꜙ Jerusalén.
29Maˊ ngooyˈ yaꜙchu̱yhꜙ jwɨɨˉ Betfagé
kya̱a ̱hˊ Betania, jä̱hꜙ kihꜗ mohꜘ heˉ

che ̱e̱ˉ Olivo, gaꜙche̱e̱yꜗ u ̱u̱ꜗ discípulo
kya ̱a̱yꜗ. 30Gaꜙsɨɨyhꜙ:

—Goˉnääꜘ hnähꜘ taꜙ jeeˊ jwɨɨˉ mähˉ
heˉ nøøꜘ taꜙ chaˊnëˊ. Waˊraˉ gaꜙtë̱ë̱hꜘ
hnähꜘ jeeˊ ooꜙ, jnäähꜙ hnähꜘ ja ̱a̱ˉ
burr˜ mähꜗ hi ̱ˉ naˉhñuuhˊ, hi̱ˉ saꜙ gaˊ
maˉwɨɨꜗ dsaˉ. Ja ̱ˉ che ̱e̱hˋ hnähꜘ mahꜗ
yaˊjä ̱ä ̱hꜙ hnähꜘ taꜙ laꜙ. 31 Cherˊmahꜗ
cha ̱a̱ˉ hi ̱ˉ gaꜙngɨɨꜘ juuˈ kyahꜗ hnähꜘ
heˉlaˈ che̱e̱hˊ hnähꜘ burr˜ naˉ, ja̱ˉ
jwɨɨhꜘ hnihꜘ läꜙlaˉ: “Jmeeꜙ biiꜗ kihꜗ
Dsaˉjø ̱ø̱hˈ kya̱a ̱ꜗ jnäähˈ baˊ laˉ.”

32 Heˉja ̱ˉ gaꜙnääꜗ baˊ hi̱ˉ gaꜙche ̱e̱yꜗ
heꜘ. Hiꜙ gaꜙjnä ̱ä̱yhꜙ baˊ läꜙko̱hꜘ
gaꜙjäyhꜘ. 33 Läꜙko ̱o̱ˉ maˊ tä̱ä̱yhˊ
che ̱e̱yhˉ burr˜ heꜘ, gaꜙjähꜘ dsaˉjʉʉˊ
burr˜ sɨɨyhꜙ:

—¿Heˉlaˈ che ̱e̱hˊ hnähꜘ burr˜ naˉ?
34Mahꜗ gaꜙjähꜘ discípulo heꜘ sɨɨyhꜙ:
—Heˉ jmeeꜙ biiꜗ kihꜗDsaˉjø̱ø ̱hˈ jnänˋ

baˊ laˉ.
35 Heˉja̱ˉ naˊjä̱ä ̱yˉ burr˜ heꜘ jeeˊ

chehˈ Jesúsmahꜗ gaꜙkyeˉ dsaˉ hmɨɨhˉ
kihꜗ kaˊluuˊ burr˜. Ja ̱ˉgaˊ gaꜙwɨɨꜗ Jesús
burr˜ heꜘ. 36 Läꜙko̱o̱ˉmaˊ ngooˈ Jesús,
läꜙjë ̱ë̱ꜙ dsaˉ maˊ ja˜ hmɨɨhˉ kihꜗ läꜙ
häˊ jwëꜗ. 37Maˊ ngooyˈ yaꜙjä̱yhꜙ jyooꜚ
kihꜗ mohꜘ Olivo, peerꜙ maˊ cha̱a̱ˉ
lluꜗ läꜙjë ̱ë̱ꜙ dsaˉ kya̱a ̱yꜗ hi̱ˉ maˊ cha ̱a̱ꜗ
kaahˋ kiyhˈ. Maˊ tooyh˜ mɨɨhˊ, kwayꜙ
tiˊhmaahˊ kihˈ Dio kihꜗ läꜙjëꜙ heˉ
jʉhˉga ̱a̱ˉ heˉ gaꜙjëëyꜗ. 38Maˊ jäyhꜘ:

—¡Dio kya̱a̱hˊ Dsaˉjø ̱ø̱hˈ jnänˋ hi̱ˉ jaꜗ
naˉ läꜙhihꜙ kiyhꜗ! Waˊ hiiꜘ tiiˊ gyʉʉhˈ
jmɨˉgyʉʉꜙ. ¡Heˉ baˊ cheˉ jø̱ø̱hˈ la ̱a ̱ꜗ hi̱ˉ
gyaꜗ gyʉʉhˈ!

39 Ja ̱ˉgaˊ ko̱ˉlla̱a ̱ˊ fariseo hi̱ˉ maˊ
tä̱ä ̱hˊ jeeˊ kihˈ dsaˉ heꜘ gaꜙjäyhꜘ:

—Taˉjwohꜗ, taꜙ kwaˉ jwëˈ hlëëhꜙ
discípulo kya ̱a̱hꜗ läꜙnaˉ.

40Heˉja̱ˉ gaꜙjähꜘ Jesús sɨɨyhꜙ:
—Jwë̱ë̱hn˜ hnähꜘ, cherˊmahꜗ dsaˉ

laˉ gaꜙtʉꜗ hlëëhꜙ läꜙnaˉ, ku̱u ̱ˊ heˉ täähˊ
laˉ hlëëhꜗ llayꜚ.

41 Läꜙko ̱o̱ˉ maˊ gaꜙtë ̱ë̱ꜘ Jesús chu̱hꜙ
kihꜗ Jerusalén, gaꜙjëëyꜗ taꜙ jeeˊ jwɨɨˉ
ja ̱ˉ. Peerꜙ gaꜙkɨˊ gaꜙhooyhꜗ kihꜗ dsaˉ
cha ̱a̱ˉ jeeˊ ja̱ˉ. 42Hiꜙ gaꜙjäyhꜘ:

—Heˉ baˊ cheˉ lluꜗ kyahꜗ hnähꜘ,
waˊraˉ jähꜘ kihꜗ läꜙngëëhꜘ hnähꜘ jmɨɨˊ

naˈ, hi̱i ̱ˉ naˉ hi ̱ˉ leꜘ jmeeꜗ hɨɨꜗ tiiˊ
kyahˈ hnähꜘ. Pero saꜙ jnäꜘ heˉ ja̱ˉ
kyahꜗ hnähꜘ naꜗ gaˉjʉhˉ. 43 Jëëhꜘ,
jäꜙ jmɨɨˊ hlɨɨhꜗ kyahꜗ hnähꜘ. Dsaˉ
hi̱ˉ naˉhøøhˊ kyahˈ hnähꜘ dsaˉta ̱a̱yhˋ
läꜙkuˊ läꜙji̱i ̱ꜗ jeeˊ jwɨɨˉ kyahꜗ hnähꜘ
mahꜗ sa ̱a̱yhꜗ hnähꜘ läꜙhiiꜘ nëˊ goˉte˜.
Niꜙ koˉta̱a ̱ˊ moꜙsoꜙ chaˉ jeeˊ lä̱ä ̱hꜘ
hnähꜘ. 44 Sohˊhlayꜗ goˉte˜ naˊhyahˉ
heˉnaˉjnëˉ jwɨɨˉkyahꜗhnähꜘ. Ja ̱ˉ ji̱i ̱hˈ
maˉja̱a ̱ꜘ hnähꜘ kihꜗ dsaˉ heꜘ. Sohˊhlaꜗ
mɨˈku̱u ̱ˊ heˉ laꜗ naˊhyahˉ, kihꜗ heˉ saꜙ
gaꜙjmeehˊhnähꜘheˈheˉ jaꜗhi̱ˉmaˊ lä̱ä ̱
ˈ hnähꜘ.

Gaꜙhwë̱ë ̱ꜗ Jesús dsaˉ hi̱ˉ maˊ tä̱ä̱hˊ
hnɨɨꜙ jeeˊ chihˈ gwahꜙ

(Mt. 21:12-17; Mr. 11:15-19; Jn.
2:13-22)

45Maˊ gaꜙheꜗ Jesús jeeˊ chihˈ gwahꜙ
jʉʉhꜙ, gaꜙløøyꜗ hëëyꜙ kihꜗ läꜙjë̱ë̱ꜙ dsaˉ
hi̱ˉ maˊ llaꜙ hmoohˊ jeeˊ ja̱ˉ. 46 Mahꜗ
gaꜙsɨɨyhꜙ:

—Läꜙlaˉ naˉsɨɨˉ juuˈ kihꜗDio: “Hneˉ
kinꜙ läꜙche̱e̱ˉ hneˉ jeeˊ ngɨɨꜙ dsaˉ kihꜗ
Dio.” Pero maˉjmeehˊ hnähꜘ läꜙko̱o̱ˉ
tooˉ jeeˊ dsaˉta̱a ̱hˋ dsaˉhɨɨ̱ ̱̄ baˊ.

47 Ko̱o ̱ˉ jmɨɨˊ ko̱o̱ˉ jmɨɨˊ maˊ hlë̱ë̱h˜
Jesús dsaˉ jeeˊ chihˈ gwahꜙ. Pero
läꜙjë ̱ë̱ꜙ dsaˉka̱a ̱hˊ kya̱a ̱ ˈ jmiˉdsaˉ
kya̱a ̱hˊ taˉjwohꜗ kya̱a ̱ꜗ ley kya̱a ̱hˊ
dsaˉka ̱a̱hˊkihˈ jeeˊ jwɨɨˉ ja ̱ˉ,maˊhnøøy
ˈ maˊ jngëëyhˈ Jesús. 48 Saꜙ gaꜙjnøøyhꜗ
haˉ läꜙ maˊ jmeeyˈ mahꜗ maˊ jngëëyhꜗ
Jesús, jëëhꜘ jwë ̱ë̱ꜘ dsaˉ maˊ tä̱ä ̱hˊ jëë˜
ko̱o̱ˉ hwehˉ, nuuyˉ juuˈ heˉ kwaꜙ
Jesús.

20
Heˉ jaꜗ gyʉʉhˈ baˊ hihꜙ heˉ jmeeꜙ

Jesús
(Mt. 21:23-27;Mr. 11:27-33)

1Ko̱o̱ˉ jmɨɨˊmaˊ chehˈ Jesús hlë ̱ë̱yh˜
dsaˉ juˈhmëëꜘ jeeˊ chihˈ gwahꜙ maˊ
yaꜙnääꜗ dsaˉka̱a ̱hˊ kya̱a ̱ ˈ jmiˉdsaˉ
kya̱a ̱hˊ taˉjwohꜗ kya ̱a̱ꜗ ley ko ̱ˉjø ̱hꜘ
kya̱a ̱hˊ dsaˉgyʉʉhˊ. 2 Mahꜗ gaꜙjäyhꜘ
sɨɨyhꜙ Jesús:

—Chiihˊ jnäähꜗ. ¿Cheˊ chaˉ jwëˈ
kyahꜗheˉ jmeehˉ läꜙjëꜙheˉnaˉ? ¿Hii̱̱ˉ
kihꜗ hihꜙ heˉ jmeehˉ läꜙnaˉ?

3 Heˉja̱ˉ gaꜙje̱e̱hˉ Jesús juuˈ kiyhꜗ,
gaꜙsɨɨyhꜙ:

—Ngɨɨnˊ ko̱o̱ˉ mɨ ˈjuuꜗ kyahꜗ hnähꜘ
kaˉlähꜘ. Je̱e̱hˋ daˊ hnähꜘ kinꜙ jä̱ä ̱ꜗ,
ja ̱ˉgaˊ jwahnꜚhi̱ˉ kihꜗhihꜙheˉ jmeenꜙ
läꜙlaˉ. 4 ¿Hii̱̱ˉ gaꜙjmeeꜘ hihꜙ heˉ
gaꜙcha̱a ̱ꜗ Jwa̱a ̱ꜚ dsaˉ jmɨɨˉ, cheˊ Dio o
cheˊ dsaˉñʉʉhˉ?

5 Jeeˊ tä̱ä ̱yhˊ ja̱ˉmaˊ llayꜙ juuˈ kya̱a ̱hˊ
dsaˉkya̱a ̱yhˊ, maˊ jäyhꜘ:

—Cherˊmahꜗ gaꜙjähˊ jneˊ, hihꜙ kihꜗ
Dio baˊ ja̱ˉ, Jesús jähꜙ: “¿Heˉlaˈ saꜙ
gaꜙläꜙdsooꜘ hohꜘ hnähꜘ kiyhꜗ gaˉ ja̱ˉ?”
6 Hiꜙ cherˊmahꜗ gaꜙjähˊ jneˊ, jaꜗ hihꜙ
kihꜗ dsaˉ baˊ ja̱ˉ, läꜙjë̱ë̱ꜙ dsaˉ teꜗ ku̱u ̱ˊ
jnänˋ, jëëhꜘ, läꜙjë ̱ë̱ꜙ hi̱ˉ heꜘ jmeeyꜙ
dsooꜘ Jwa̱a̱ꜚmaˊ la ̱a ̱̍ ja̱a ̱ˉhi̱ˉmaˊngëë˜
juuˈ kihꜗ Dio.

7Heˉja̱ˉ gaꜙjäyhꜘ gaꜙsɨɨyhꜙ Jesús:
—Saꜙ ñeˊ jnäähꜗ hi ̱ˉ kihꜗ hihꜙ jaꜗ

Jwa̱a ̱ꜚ heˉ gaꜙcha ̱a̱yꜗ dsaˉ jmɨɨˉ.
8 Mahꜗ gaꜙje̱e̱hˉ Jesús juuˈ kiyhꜗ

kaˉlähꜘ, gaꜙsɨɨyhꜙ:
—Niꜙ jnäꜘ saꜙ jmeehnꜚ juuˈ hi̱ˉ

gaꜙjmeeꜘ hihꜙ heˉ jmeenꜙ läꜙlaˉ.
Juuˈ naˉhmääˊ läꜙko̱o̱ˉ laꜗ kihꜗ dsaˉ

hi ̱ˉ gaꜙhøøꜘ taˊ kihˈ jñahꜘ
(Mt. 21:33-44;Mr. 12:1-11)

9 Hiꜙ gaꜙløøyꜗ hlë̱ë̱yh˜ dsaˉ juuˈ
naˉhmääˊ läꜙlaˉ:

—Ja̱a ̱ˉ dsaˉ gaꜙtä̱ä ̱ꜗ ko ̱o̱ˉ nääꜗ chaahˈ
wɨɨ̱ ̱̄ jëhˈ. Mahꜗ gaꜙtooyhˉ gooˉ dsaˉ
heˉ høøyꜗ maꜙ to̱ꜗdsaahˋ. Ja ̱ˉgaˊ
yaꜙhë ̱ë̱yꜗ ngooyꜗ, jeeˊ gaꜙläꜙhë ̱ë̱yˋ
chaˉmiihˉ jmɨɨˊ. 10 Maˊ gaꜙllooꜗ ji̱i̱ˉ
kihꜗ mɨ ˈjëhꜗ ja ̱ˉ, gaꜙche ̱e̱yꜗ ja̱a ̱ˉ moz˜
kya ̱a̱yꜗ jeeˊ maˊ tä̱ä ̱hˊ dsaˉ høøꜙ taˊ
kiyhˈ mahꜗ maˊ ko̱o̱yꜙ he ̱e̱yꜚ heˉ maˊ
të ̱ë̱yˉ. Pero dsaˉ hi̱ˉ maˊ høøꜙ chaahˈ
jëhˈ ja̱ˉ, gaꜙkwayꜘ kihꜗ moz˜ heꜘ mahꜗ
gaꜙhëëyꜗ kihꜗ taꜙjmahꜗ. 11 Gaꜙche ̱e̱yꜗ
jñahꜘ kaˉlähꜘ moz˜ kya̱a ̱yꜗ. Hi̱ˉ heꜘ
kaˉlähꜘ gaꜙjmiˊ gaꜙba̱a ̱ꜗ dsihꜘ, gaꜙlleyˉ
oˉhihꜙkihꜗmahꜗgaꜙche̱e̱yhˉ taꜙjmahꜗ.
12 Gaꜙtëꜘ hnëˉ ji̱i̱h˜ gaꜙche ̱e̱yꜗ jñahꜘ
moz˜ kya̱a ̱yꜗ. Pero dsaˉ hi̱ˉ maˊ
tä̱ä ̱hˊ jmeeꜙ taˊ jeeˊ ja̱ˉ, läꜙja̱ˉ kaˉlähꜘ
gaꜙjmeeyhꜙ dsooˊ mahꜗ gaꜙhëëyꜗ kihꜗ
goˉte˜.

13 ʼHiꜙ dsaˉjʉʉˊ chaahˈ jëhˈ ja̱ˉ, maˊ
jmeeyꜙ hʉʉˊdsëˉ: “¿Haˉ läꜙ jmeenˋ?
Goꜚ che̱e̱nꜚ ja̱a ̱ˉ chihˉ kya̱a ̱nꜙ nääꜚ
gaˊ hi ̱ˉ hnaanꜙ, haˉ gaˉ cheˉ waˊraˉ
gaꜙllooyꜗ, jmeeyꜗ heˈ kihꜗ.” 14 Pero
dsaˉ hi ̱ˉ maˊ høøꜙ chaahˈ jëh ˈ ja ̱ˉ,
maˊ gaꜙjëëyꜗ jaꜗ chihˉ heꜘ, gaꜙta ̱a̱yhˋ
gaꜙllayꜘ juuˈ, gaꜙjäyhꜘ: “Hi̱ˉ ooꜙ naˉ
jä ̱ꜗ kya̱a ̱hˊ taˊ laˉ. Waˊ jngëëhˊ jnihꜘ
mahꜗ jä ̱nˊkya ̱a̱hˊhe̱e̱yꜚheˉmaˊ të̱ë̱yˉ.”
15 Heˉja̱ˉ gaꜙlle̱e̱yˉ taꜙ kaˊhneꜚ jeeˊ
maˊ naˉjnääˊ chaahˈ jëh ˈ ja̱ˉ mahꜗ
naˊjngëëyhˉ.

ʼ¿Heeˉ baˊ jmeeˈ dsaˉjʉʉˊ chaahˈ jëh
ˈ kihꜗ hi ̱ˉ høøꜙ taˊ kiyhˈ, la ̱a̱hꜘ hnähꜘ?
16 Lloo˜ dsaˉjʉʉˊ jëh ˈ mahꜗ miˉlla̱a̱yꜙ
hi̱ˉ jmeeꜙ taˊ ja ̱ˉ mahꜗ tooyhꜙ gooˉ
jñahꜘ hi ̱ˉ jmeeꜗ taˊ kiyhˈ —gaꜙjähꜘ Jesús.
Maˊ gaꜙnuuꜘ läꜙjë̱ë̱ꜙdsaˉheꜘ juuˈ ja ̱ˉ,

gaꜙjäyhꜘ:
—¡Saꜙ waˊ kwaꜘ Dio jwëꜘ jmeenˊ

läꜙja ̱ˉ!
17 Maˊ chehˈ Jesús jë̱ë̱˜ läꜙjë ̱ë̱ꜙ dsaˉ

heꜘmahꜗ gaꜙsɨɨyhꜙ:
—¿Heeˉ hnøøꜗ jähꜙ heˉ naˉsɨɨˉ

läꜙlaˉ?:
Ja ̱ˉbaˊ ku ̱u̱ˊ heˉ saꜙ gaꜙtɨhꜗ dsëꜗ

tëꜙhyahꜙ,
heˉ ja̱ˉ baˊ gaꜙjä̱ꜘ läꜙko ̱o̱ˉ mɨˈku ̱u̱ˊ heˉ

kyeˉ dsaˉ toˉnëˊ kihˈ ko̱o̱ˉ hneꜗ
jʉʉhˉ.

18 Läꜙjë̱ë̱ꜙ hi̱ˉ tä̱hꜙ nëˊ ku̱u ̱ˊ ja̱ˉ, hi̱ˉ
heꜘ chʉˉjøøꜘ jmɨˉngoꜗ kihꜗ. Hiꜙwaˊraˉ
gaꜙtohꜘ ku̱u ̱ˊ ja ̱ˉ nëˊ kihˈ dsaꜙ, jle̱e̱yhꜘ
goˉte˜.

19Läꜙjë ̱ë̱ꜙ jmiˉdsaˉ ka̱a ̱hˊ heꜘ kya̱a ̱hˊ
taˉjwohꜗ kya ̱a̱ꜗ ley hnøøyꜗ maˊ sa ̱a̱yhˈ
Jesús hor˜ ja̱ˉ, jëëhꜘ gaꜙta̱hꜘ dsëyꜗ
heˉ gaꜙhlëëhꜘ Jesús kiyhꜗ kya ̱a̱hˊ juuˈ
naˉhmääˊ ja̱ˉ. Peromaˊ ga̱yhꜙ dsaˉ.

Kwa̱a̱t˜ kihꜗ kuˊsɨhˉ
(Mt. 22:15-22;Mr. 12:13-17)

20 Heˉja ̱ˉ gaꜙche̱e̱ꜗ dsaˉka ̱a ̱hˊ heꜘ
ko̱ˉlla̱a ̱ˊ dsaˉ hi̱ˉ naˊki ̱i̱ꜗ juuˈ. Hi̱ˉ
heꜘ maˊ jmä̱ä̱˜ hñiiꜘ läꜙko̱o̱ˉ hi̱ˉ llu ̱u̱ꜗ.
Läꜙ ta ̱a ̱ˊ gaˊ gaꜙjmeeyꜘ haˉ läꜙ jeeˊ
maˊ ka̱a ̱hˈ juuˈ kihꜗ Jesús mahꜗ maˊ
hnɨɨyˈ kiyhꜗ kya̱a ̱hˊ dsaˉtaˊ. 21 Läꜙja ̱ˉ,
gaꜙngɨɨyꜘ juuˈ kiyhꜗ:



San Lucas 20:22 133 San Lucas 20:44

—Taˉjwohꜗ, ñeˊ jnäähꜗ hneˉ hlëëhˊ
kweeˉ maˊ kwahˉ juuˈ. Saꜙ chaˉ
kwa ̱a ̱t˜ kye ̱hˊ haˉ läꜙ la ̱a ̱ꜗ läꜙja ̱a̱ˉ
läꜙja ̱a ̱ˉ dsaˉ. Hneˉ jwɨɨhꜘ dsaˉ kya̱a ̱hˊ
juˈdsooꜘ jmahꜗ baˊ haˉ läꜙ laꜗ jwëꜘ kihꜗ
Dio. 22 ¿Haˉ läꜙ jwahꜘ hneˉ, cheˊ lluˈ
miˊhmaahˊ jneˊ kuˊsɨhˉ kihꜗ dsaˉtaˊ
César o saꜙ lluꜗ?

23 Pero kyʉʉh˜ baˊ Jesús ma ̱y˜ kihꜗ
dsaˉ heꜘ, heˉja̱ˉ gaꜙsɨɨyhꜙ:

—¿Heˉlaˈka̱hˉhnähꜘdsënꜙ? 24Heehˋ
daˊ jnäꜘ ko̱o̱ˉ kuuˊ. ¿Hii̱ ̱ˉ kihꜗ he̱e̱hꜚ
to ̱o̱ꜙ laˉ? ¿Hii̱ ̱ˉ kihꜗ jmɨɨˉ naˉsɨɨˉ laˉ?
Mahꜗ gaꜙjähꜘ dsaˉ heꜘ sɨɨyhꜙ Jesús:
—Kihꜗ César baˊ naˉ.
25Heˉja̱ˉ gaꜙjähꜘ Jesús sɨɨyhꜙ:
—Heˉ laꜗ kihꜗ César, kwëëhˋ baˊ César.

Heˉ laꜗ kihꜗDio, kwëëhˋ baˊDio heˉ laꜗ
kihꜗ.

26 Niꜙ miihˉ saꜙ gaꜙjnøøyhꜗ haˉ läꜙ
jeeˊ maˊ ka ̱a ̱hˈ juuˈ kihꜗ Jesús toꜙloꜙ
nëˊ läꜙjë̱ë̱ꜙ dsaˉ. Ko̱o̱ˉ gaꜙta̱a ̱yhˋ jëë˜
dsa̱yhꜙ baˊ kya̱a ̱hˊ juuˈ heˉ gaꜙje ̱e̱hˉ
Jesús kiyhꜗmahꜗ gaꜙjä̱yꜘ tiˊsɨẖꜘ goˉte˜.

Gaꜙngɨɨꜘ dsaˉ juuˈ haˉ läꜙ leꜘ waˊraˉ
gaꜙtëꜘ jeeˊ läꜙji̱i̱hˊ hi̱ˉ naˉju̱u̱ˊ

(Mt. 22:23-33;Mr. 12:18-27)
27 Läꜙja̱ˉ gaꜙllaꜙnääꜗ ko̱ˉlla̱a̱ˊ dsaˉ

saduceo jeeˊmaˊ chehˈ Jesús. Dsaˉheꜘ,
saꜙ maˊ jmeeyꜙ dsooꜘ heˉ läꜙji̱i ̱hˊ dsaˉ
hi ̱ˉ maˉnaˉju̱u̱ˊ. Mahꜗ gaꜙngɨɨꜘ dsaˉ
heꜘ juuˈ kihꜗ Jesús. 28Gaꜙjäyhꜘ:

—Taˉjwohꜗ, Moisé gaꜙsɨɨꜘ jnänˋ
kya ̱a̱hˊ juuˈ laˉ. Waˊraˉ gaꜙju̱u̱ꜗ
ja ̱a̱ˉ dsaˉñʉʉhˉ hi ̱ˉ saꜙ cha̱a ̱ˉ jo ̱o̱ꜘ,
dsaˉñʉʉhˉ ø̱ø ̱hꜚ hlɨɨꜘ heꜘ, lleˋ kihˈ
tëëyꜙ dsaˉmëꜘ mahꜗ läꜙcha̱a ̱ˉ jo ̱o̱yꜘ
hi ̱ˉ le̱e̱ꜘ kwa ̱a ̱t˜ kya̱a ̱ꜗ hlɨɨꜘ ø̱ø̱yhꜚ.
29 Maˊ la̱a ̱ ˈ gye ̱e̱ꜗ dsaˉñʉʉhˉ ja̱a ̱ˉ baˊ
choꜗjmiiyˉ. Hi̱ˉ toˉnëˊ heꜘ gaꜙka ̱a̱ꜗ
dsaˉmëꜘ pero cha̱hꜘ baˊ gaꜙju̱u ̱yꜗ.
Saꜙ gaꜙläꜙcha̱a ̱ꜙ jo ̱o̱yꜘ. 30 Heˉja̱ˉ
jeeˊ gaꜙtëꜘ u̱u ̱ꜗ dsaˉñʉʉhˉ ø̱ø̱yhꜚ,
gaꜙka ̱a ̱ꜗ dsaˉmëꜘ heꜘ. Ja ̱ˉbaˊ läꜙja̱ˉ
gaꜙju̱u ̱yꜗ, saꜙ gaꜙläꜙcha ̱a̱ꜙ jo̱o ̱yꜘ. 31 Jeeˊ
gaꜙtëꜘ u ̱u̱ˉ dsaˉñʉʉhˉ ø̱ø̱yhꜚ, gaꜙka ̱a ̱yꜗ
dsaˉmëꜘheꜘ. Ja̱ˉbaˊ läꜙja̱ˉ läꜙjë̱ë̱ꜙ gye̱e̱ꜗ
dsaˉñʉʉhˉ gaꜙka̱a ̱ꜗ dsaˉmëꜘ heꜘ hiꜙ
gaꜙju̱u ̱ꜗ läꜙjë ̱ë̱ꜙ gye̱e ̱ꜗ dsaˉñʉʉhˉ heꜘ.
Niꜙ ja ̱a ̱ˉ saꜙ gaꜙläꜙcha̱a ̱ꜙ jo̱o̱ꜘ. 32 Jeeˊ

gaꜙdsa̱a ̱ꜗ goˉte˜, gaꜙju̱u ̱ꜗ hñiiꜘ dsaˉmëꜘ
kaˉlähꜘ. 33Waˊraˉgaꜙtëꜘ jeeˊ läꜙji̱i ̱hˊhi̱ˉ
maˉnaˉju̱u ̱ˊ, ¿hii̱ ̱ˉ ja̱a ̱ˉ kihꜗ jeeˊ läꜙjë ̱ë̱ꜙ
gye ̱e̱ꜗ le̱e̱ꜘ kya̱a ̱ꜗ dsaˉmëꜘ heꜘ? Jëëhꜘ,
gaꜙläꜙjë ̱ë̱ꜙ gye ̱e̱ꜗ baˊ gaꜙläꜙkya̱a ̱yhˋ —
gaꜙjähꜘ dsaˉ saduceo sɨɨyhꜙ Jesús.

34 Heˉja ̱ˉ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—Dsaˉmëꜘ dsaˉñʉʉhˉ je ̱e̱y˜ gooyˉ
taˊko ̱ˉji̱i̱hˈ cha̱a ̱yˉ jmɨˉgyʉʉꜙ laˉ baˊ.
35 Pero läꜙjë̱ë̱ꜙ dsaˉ hi̱ˉ la ̱a ̱ꜗ kwa ̱a ̱t˜
läꜙji ̱i̱hˊ jeeˊ kihˈ hi̱ˉ naˉju̱u̱ˊ mahꜗ
dsaˉta̱a ̱yhˋ jmɨˉgyʉʉꜙ hmëëꜘ, jeeˊ ja̱ˉ
niꜙ ja̱a ̱ˉ dsaˉmëꜘ dsaˉñʉʉhˉ moꜙsoꜙ
je ̱e̱yꜗ gooyˉ. 36 Niꜙ moꜙsoꜙ ju̱u ̱yꜘ
kaˉlähꜘ, le̱e̱yꜘ kweeˉ läꜙko ̱o̱ˉ ángele.
Läꜙlluꜗ heˉ läꜙji̱i ̱yhˊ heˉja̱ˉ le̱e̱yꜘ
jo ̱o̱ꜘ Dio baˊ. 37 Hiꜙ läꜙkye ̱ˉ Moisé
gaꜙmiꜙjnääˉ jnänˋ heˉ läꜙji̱i̱hˊ dsaˉ
jeeˊ kihˈ hi̱ˉ naˉju̱u ̱ˊ. Jëëhꜘ, läꜙ maˊ
gaꜙsɨɨꜘ Moisé läꜙko ̱o̱ˉ gaꜙlaꜗ kiyhꜗ jeeˊ
maˊ chihˈ chaahˈ to ̱o̱ꜘ ja̱ˉ, gaꜙtëëyhꜗ
Dio läꜙlaˉ: “Dio kya̱a ̱ꜗ Abraham,
Dio kya̱a ̱ꜗ Isaac, Dio kya̱a ̱ꜗ Jacob.”
38Heˉ gaꜙjäyhꜘ läꜙja̱ˉ, saꜙ naˉju ̱u̱ˊ dsaˉ
maˉgyu̱hˉ jnänˋheꜘ kihꜗDio. JëëhꜘDio
jnänˋ la ̱a ̱yꜗ Dio kya̱a ̱ꜗ hi̱ˉ naˊji̱i ̱hꜙ baˊ.

39Ko ̱ˉlla̱a ̱ˊ taˉjwohꜗkya ̱a̱ꜗ leygaꜙjähꜘ
sɨɨyhꜙ:

—Lluꜗ baˊ heˉ maˉjähˊ naˉ,
Taˉjwohꜗ.

40 Ja ̱ˉ ji̱i ̱hˈmoꜙsoꜙ gaꜙtu ̱u̱ˉ dsëyꜗmaˊ
ngɨɨˈ gyihꜗ juuˈ kihꜗ Jesús.

Hi ̱ˉ kihꜗ jaꜗ hi ̱ˉ la̱a̱ꜗ Cristo
(Mt. 22:41-46;Mr. 12:35-37)

41Mahꜗ gaꜙjähꜘ Jesús sɨɨyhꜙ:
—¿Haˉ läꜙ laꜗ heˉ jähꜘ dsaˉ, Cristo

la ̱a ̱ꜗ saˊju̱ˉ kihꜗ David? 42 Heꜘ baˊ
hñiiꜘ David gaꜙsɨɨꜘ juuˈ laˉ nëˊ jeˉ kihꜗ
Salmo:
Gaꜙjähꜘ Dio gaꜙsɨɨyhꜙ Dsaˉjø ̱ø̱hˈ

kya̱a ̱nꜙ:
“Naꜘ jwooˈ raˉllu ̱u̱ꜗ kinꜙ laˉ,
43 läꜙji̱i ̱hˈ lloo˜ jmɨɨˊ lla̱a ̱nꜚ hɨɨˊ tɨɨhˊ

läꜙjë̱ë̱ꜙ hi ̱ˉ naˉhøøhˊ kyahˈ.”
44 ¿Haˉ läꜙja̱ˉ la ̱a̱ꜗ Cristo saˊju̱ˉ
kihꜗ David gaˉ ja̱ˉ, cherˊmahꜗ hñiiꜘ
David gaꜙjähꜘ kihꜗ Cristo: “Dsaˉjø ̱ø̱hˈ
kya̱a ̱nꜙ?”

Gaꜙjʉʉhꜗ Jesús kihꜗ taˉjwohꜗ kya ̱a̱ꜗ
ley

(Mt. 23:1-36; Mr. 12:38-40; Lc.
11:37-54)

45 Läꜙ maˉnuuꜘ ja̱ˉ läꜙjë ̱ë̱ꜙ hi̱ˉ tä̱ä ̱hˊ
jeeˊ ja ̱ˉ, gaꜙjähꜘ Jesús sɨɨhꜙ discípulo
kya ̱a̱yꜗ:

46 —Le̱e̱hꜚ hnähꜘ kya̱a ̱hˊ taˉjwohꜗ
kya ̱a̱ꜗ ley. Peerꜙ tɨh˜ dsëyꜗ ngëyꜗ
jeeˊ kihˈ dsaꜙ kye ̱yhˊ hmɨɨhˉ kyooˉ,
hnøøyꜗ jmeeꜗ dsaˉ Dio kiyhꜗ chaˊjwëꜗ
jʉʉhˉ. Hiꜙ tɨh˜ dsëyꜗ gyayꜙ toˉnëˊ
hmaˉsii˜ nehꜙ gwahꜙ mähˉ hiꜙ läꜙja̱ˉ
kaˉlähꜘ jeeˊ dsaˉta̱a ̱hˋ dsaˉ kuhˉhɨẖ˜.
47Hwë̱ë̱y˜dsaˉmëꜘhnɨɨꜘ chaˊnehꜙkihꜗ,
kiˉwëëꜘ dsaˉta̱a ̱yhˋ ngɨɨyꜙ kiyhꜗ kihꜗ
Dio haˉ jeeˊ jëëꜗ dsaˉ kiyhꜗ. Pero
chaˉgaˊmiihˉ wɨɨꜘ heehꜗ Dio dsaˉ hi̱ˉ
jmeeꜙ läꜙja̱ˉ.

21
Naˊka̱ˉ dsaˉmëꜘ hnɨɨꜘ kuuˊ chaˊnëˊ

Dio
(Mt. 12:41-44)

1 Maˊ chehˈ Jesús jëë˜ haˉ läꜙ maˊ
jmeeꜙ dsaˉ chaˉ kuuˊ, tooyhˉ kuuˊ
nehꜙ wɨɨ̱ ̱ꜘ kihꜗ gwahꜙ. 2 Gaꜙjë ̱ë̱yꜗ
kaˉlähꜘ ja̱a ̱ˉ dsaˉmëꜘ hnɨɨꜘ hi̱ˉ täˉñeeꜘ
goˉte˜, gaꜙtooyhˉ to̱ꜗ ñeˈ nøøꜘ heˉ saꜙ
kye ̱e̱ꜘ niꜙmiihˉ. 3Heˉja ̱ˉ gaꜙjäyhꜘ:

—Maꜙraꜙ juˈdsooꜘ jwë̱ë ̱hn˜ hnähꜘ,
dsaˉmëꜘ hnɨɨꜘ laˉ täˉñeeꜘ, maˉkwayꜘ
chaˉgaˊmiihˉ läꜙko̱hꜘ gaˊ jeeˊ läꜙjë̱ë̱ꜙ
hi ̱ˉ chaˉ kuuˊ. 4 Jëëhꜘ läꜙjë ̱ë̱ꜙ hi ̱ˉ ooꜙ
maˉkwëëhꜗ Dio miihˉ heˉ dsaˉcha̱a ̱ꜘ
kiyhꜗ, pero dsaˉmëꜘ hnɨɨꜘ laˉ, maꜙkeꜙ
täˉñeeyꜘ, maˉkwayꜘ läꜙko̱hꜘ teꜗ kuuˊ
heˉ chaˉ kiyhꜗ heˉ kya ̱a̱hˊmaˊ layˈ heˉ
jmeeꜙ biiꜗ kiyhꜗ —gaꜙjähꜘ Jesús.

Lloo˜ ko̱o ̱ˉ jmɨɨˊ hlaˈ gwahꜙ jʉʉhꜙ
(Mt. 24:1-2; Mr. 13:1-2)

5Maˊ tä̱ä ̱hˊ ko̱ˉlla̱a̱ˊmaˊ llaꜙ juuˈ kihꜗ
gwahꜙ haˉ läꜙko̱o̱ˉ naˊhñaahꜗ maˊ laˈ
ku ̱u̱ˊ heˉ maˊ naˉchu̱hꜙ hiꜙ maˊ naˉlɨɨˊ
kya ̱a̱hˊ läꜙjëꜙheˉmaˊdsaˉka ̱ꜙdsaˉkihꜗ
Dio. Heˉja̱ˉ gaꜙjähꜘ Jesús sɨɨyhꜙ:

6 —Läꜙjëꜙ heˉ jëëhꜘ hnähꜘ naˉ, lloo˜
ko̱o̱ˉ jmɨɨˊ niꜙ ko̱o ̱ˉ mɨ ˈku̱u ̱ˊ saꜙ jä̱ꜗ
naˉchu̱hꜙ nëˊ kihˈ ø̱ø ̱hꜚ. Läꜙjëꜙ baˊ
sohˊhlaꜗ.

Johꜘ nëëˈ saꜙ jmeeꜗ lii˜ jä̱ä̱ꜗ ja̱ˉgaˊ
lla ̱a̱ꜙ jmɨˉgyʉʉꜙ

(Mt. 24:3-28;Mr. 13:3-23)
7Heˉja ̱ˉ gaꜙngɨɨꜘ dsaˉ heꜘ juuˈ kiyhꜗ,

gaꜙjäyhꜘ sɨɨyhꜙ:
—Taˉjwohꜗ, ¿lɨhꜘ baˊ leꜘ heˉ hlëëhˊ

naˉ? ¿Heeˉ lii˜ jmeeꜗ waˊraˉ yaꜙjä ̱hꜙ
läꜙteꜗ juuˈ naˉ?

8Heˉja ̱ˉ gaꜙjähꜘ Jesús sɨɨyhꜙ:
—Hnøøꜗ le̱e̱hꜚ hnähꜘ mahꜗ niꜙ ja ̱a̱ˉ

saꜙmiˉga̱a ̱ꜙhnähꜘ. Jwë̱ë̱ꜘdsaˉyaˉnääꜘ
hi̱ˉ ka ̱ꜗ nëˊ kinꜙ, jäyhꜙ sɨɨyhꜙ hnähꜘ:
“Jnäꜘ heꜘ la ̱a̱nꜗ Cristo hi ̱ˉ maˉche̱e̱ꜗ
Dio.” Hiꜙ jäyhꜙ: “Maˊ ngooˈ gaꜙtëꜘ
jmɨɨˊ.” Pero taꜙ goˉnääꜘ hnähꜘ kaahˋ
kiyhˈ. 9 Gaˊ maˉnʉʉhˉ hnähꜘ chaˉ
hniiˉ taꜙ laꜙ taꜙ jnøꜙ, taꜙ jø ̱ø̱hˋ hnähꜘ
hñaahꜗ. Jëëhꜘ, jmeeꜙ biiꜗ leꜘ läꜙja̱ˉ
toˉnëˊ. Pero ja ̱ꜙ läꜙcha̱hꜘ ja̱ˉ lla̱a ̱ꜙ
jmɨˉgyʉʉꜙ.

10Ngooꜗ bihꜗ hlëëyhꜙ:
—Te̱e̱ꜗ dsaˉ hi ̱ˉ cha̱a ̱ˉ ko̱o ̱ˉ hwaꜗ

kya̱a ̱hˊ jyohꜘ hwaꜗ, hiꜙ te ̱e̱ꜗ dsaˉtaˊ
kya̱a ̱hˊ jñahꜘ dsaˉtaˊ. 11 Jehꜗwɨɨꜘ jwërte
hwaꜗ, ja̱ꜙ heˉ ko ̱o̱ˉ jeeˊ jwɨɨˉ jëëꜗ dsaˉ
hooˊ hiꜙ läꜙchaˉ dsooˊ heˉ dsaˉkwa ̱hꜘ.
Jmeeꜗ gooˉ jwërte, hiꜙ haˉ ko̱hꜘ lii˜ saꜙ
jmeeꜗ gyʉʉhˈ jmɨˉgyʉʉꜙ.

12 ʼJä ̱ä̱ꜗ ja̱ˉgaˊ leꜘ läꜙjëꜙ heˉ hlëëhnˊ
laˉ, sa ̱a ̱hꜗ dsaˉ hnähꜘ, jmeeyhꜙ
hnähꜘ. Jä ̱ä ̱yꜗ hnähꜘ nehꜙ gwahꜙ kiyhꜗ,
ta̱a ̱yhꜙ hnähꜘ nehꜙñe ˈ, dsaˉjä ̱ä̱yꜙ
hnähꜘ chaˊnëˊ dsaˉtaˊ ka̱a ̱hˊ kwa ̱a ̱t˜
kinꜙ. 13 Jeeˊ tä̱ä ̱hˊ hnähꜘ dsaˉngëëhꜘ
hnähꜘ läꜙja ̱ˉ, maˊja̱ˉ laꜗ jmɨɨˊ kyahˈ
hnähꜘ heˉ kwahˈ hnähꜘ juˈdsooꜘ kinꜙ.
14Ko ̱o̱ˉ häˊ baˊ llaˊ hohꜘ hnähꜘ heˉ saꜙ
jmeehˈ hnähꜘ hʉʉˊdsëˉ haˉ läꜙ hlëëhˊ
hnähꜘ heˉ kya̱a ̱hˊ lä ̱ä ̱hˊ hnähꜘ hñaah
ˈ, gaˊ maˉtä̱ä ̱hˊ hnähꜘ chaˊnëˊ dsaˉtaˊ.
15 Jëëhꜘ, jnäꜘ baˊ kwanˋ juuˈ heˉ hlëëhˊ
hnähꜘ kya̱a ̱hˊ chaˉmiihˉ hʉʉˊdsëˉ
lluꜗ. Läꜙja ̱ˉ läꜙjë ̱ë̱ꜙ hi̱ˉ naˉhøøhˊ
kyahˈ hnähꜘ saꜙ le ̱e̱yhꜙ hnähꜘ kya̱a ̱hˊ
maꜙlaꜙ juuˈ heˉ hlëëyhꜙ. 16 Heꜘ baˊ
maaˋ tääˋ kya̱a ̱hˈ hnähꜘ hnɨɨyꜗ kyahꜗ
hnähꜘ, läꜙja̱ˉ kaˉlähꜘ ø̱ø ̱hꜗ hnähꜘ, hi̱ˉ
cha̱a ̱ˉ kya̱a ̱hꜗ hnähꜘ, omeꜚ kya̱a ̱hꜗ
hnähꜘ. Läꜙji̱i ̱hˈ jngëëyhꜗko̱ˉlla̱a ̱ˊhnähꜘ.
17Gaꜙläꜙjë ̱ë̱ꜙ baˊ jmeeˈ naˉhøøhˊ kyahˈ

hnähꜘ kwa ̱a̱t˜ kinꜙ. 18 Pero niꜙ ko̱o̱ˉ
jñuˉ llehˊ hnähꜘ saꜙ dsaˉhɨɨꜗ. 19 Waˊ
kwëëhˈ hohꜘ hnähꜘ mahꜗ läꜙja̱ˉ lä̱ä ̱hꜘ
hnähꜘ.

20 ʼWaˊraˉ gaꜙjëëhˋ hnähꜘ maˉtä̱ä ̱hˊ
hløøꜘ läꜙkuˊ läꜙji̱i ̱ꜗ kihꜗ Jerusalén,
maˊja ̱ˉ läꜙñehˊ hnähꜘ maˉllooꜗ jmɨɨˊ
jeeˊ he ̱e̱ꜘ goˉte˜ jeeˊ jwɨɨˉ ja ̱ˉ. 21 Jmɨɨˊ
ja ̱ˉ läꜙjë ̱ë̱ꜙ hi̱ˉ tä̱ä ̱hˊ hwaˈ Judea waˊ
kyʉ̱ʉ̱yˈ taꜙ mohꜘ. Hi̱ˉ tä̱ä ̱hˊ jeeˊ jwɨɨˉ,
waˊ kyʉ̱ʉ̱yˈ. Hiꜙ hi ̱ˉ tä̱ä ̱hˊ jeeˊ nuuˉ
kihꜗ, taꜙ waˊ llaˉnääyꜘ chaˊnehꜙ kiyhꜗ.
22 Jëëhꜘ, maˊja ̱ˉ dsë̱ë̱ꜗ jmɨɨˊ te̱e̱hꜙ Dio
jwɨɨ˜ kihꜗ dsaꜙ, mahꜗ läꜙteꜗ läꜙjëꜙ juuˈ
heˉmaˉnaˉsɨɨˉ. 23Peerꜙ jwɨɨ˜dsaˉmëꜘ
hi ̱ˉ kya ̱a̱ˉ gyʉ̱ʉ̱ˉ jmɨɨˊ ja ̱ˉ hiꜙ läꜙja̱ˉ hi̱ˉ
jä ̱ä̱ꜙ gyʉ̱ʉ̱ˉ së ̱hꜘ kaˉlähꜘ. Haˉ ko̱hꜘ wɨɨꜘ
saꜙ jëëꜗ dsaˉ hi̱ˉ cha̱a ̱ˉ hwaꜗ Judea,
heehꜗ Dio wɨɨꜘ jwërte dsaˉ hi ̱ˉ cha̱a̱ˉ
Jerusalén. 24 Ko̱ˉlla̱a ̱ˊ jngëëh ˈ dsihꜘ
kya ̱a̱hˊ ñeꜗ. Hiꜙ jñahꜘ ko̱ˉlla̱a ̱ˊ jä ̱ä̱ˈ dsihꜘ
naˉhñuuyꜚ taꜙ jeeˊ jyohꜘ jwɨɨˉ. Läꜙ
tëˉ dsëꜗ dsaˉ hi̱ˉ saꜙ la ̱a̱ꜗ judiu jmeeyꜗ
kihꜗdsaˉ cha̱a ̱ˉ Jerusalén läꜙji ̱i̱hˈdsë̱ë̱ꜗ
jmɨɨˊ heˉ lleˋ kiyhˈ.

Waˊraˉgaꜙtëꜘ jeeˊ jä̱hꜘHi̱ˉgaꜙlë̱ë ̱ꜗngoꜗ
(Mt. 24:29-35, 42-44;Mr. 13:24-37)

25 ʼJa ̱ˉ gaˊ jmeeˈ lii˜nëˊhyooˉnëˊ sɨhˉ
jeeˊ hë̱ë̱ꜚ nʉʉꜘ, mahꜗ nëˊ hwaˈ laˉ saꜙ
ñeˉ dsaˉ heˉ jmeeꜗ waˊraˉ gaꜙnuuyꜘ
tooh˜mɨɨhˊ jmɨˉñeehꜚwaˊraˉ gaꜙhlu̱hꜗ
wɨɨꜘ jwërte. 26 Läꜙji ̱i̱hˈ saˊhla̱a ̱ꜗ dsaˉ
hwaꜗ läꜙgoyhꜙ. Jmeeyꜗ hʉʉˊdsëˉ heˉ
baˊ leꜘ kiyhꜗ waˊraˉ gaꜙjëëyꜗ saˉjeh˜
läꜙjëꜙ heˉ chaˉ gyʉʉhˈ. 27 Ja ̱ˉgaˊ jë ̱ë̱yˈ
Hi̱ˉgaꜙlë̱ë̱ꜗngoꜗ laˉ hi̱ˉ jä ̱hꜘ gyʉʉhˈ jeeˊ
jniiꜘ kya̱a ̱hˊ chaˉmiihˉ beꜘ, la ̱a̱yꜗ jø ̱ø̱hˈ
goˉte˜. 28Waˊraˉ gaꜙløøꜗ dsaˉlaꜘ läꜙjëꜙ
heˉ laˉ, ja ̱ˉ kwahˉ hnähꜘ beꜘ, cha̱a ̱hꜙ
hnähꜘ hñaahꜗ. Jëëhꜘ, miihˉ gaˊ hnøøˈ
lä ̱ä ̱hꜘ hnähꜘmaˊja̱ˉ.

Juuˈ naˉhmääˊ kihˈ chaahˈ higo
29Hiꜙ gaꜙjäyhꜘ sɨɨyhꜙ juuˈ naˉhmääˊ

läꜙlaˉ:
—Jëëˋ daˊ hnähꜘ haˉ läꜙ laꜗ kihꜗ

chaahˈ higo kya̱a ̱hˊ jyohꜘ chaahˈ
hmaˉ. 30 Waˊraˉ gaꜙløøꜗ dsaˉhyoꜙ
saˊji̱hꜘ kihꜗ, maˉñehˊ hnähꜘ heˉ
maˉngooꜗ gaꜙtëꜘ ji ̱i̱ˉ jmaꜗ baˊ ja ̱ˉ.

31 Ja̱ˉbaˊ läꜙja̱ˉ hnähꜘ kaˉlähꜘ, waˊraˉ
gaꜙjëëhˋ hnähꜘ dsaˉlaꜘ läꜙjëꜙ heˉ
maˉjwahnꜗ laˉ, waˊ läˉngëëhꜘ hnähꜘ
heˉ maˉyaˉjä̱hꜙ jeeˊ jmeeꜙ Dio hihꜙ
jnäꜘhäꜘ.

32 ʼMaꜙraꜙ juˈdsooꜘ jwë ̱ë̱hn˜ hnähꜘ,
saꜙ lla̱a̱ꜙ dsaˉ cha̱a ̱ˉ naꜗ taˊko ̱ˉji̱i̱hˈ saꜙ
gaˊ maˉläˉteꜗ läꜙjëꜙ heˉ jähꜘ juuˈ laˉ.
33 Ngëëꜘ baˊ läꜙjëꜙ heˉ chaˉ gyʉʉhˈ
hwaꜗ, pero juuˈ kinꜙ, läꜙ maˉchaˉ
ja ̱ˉbaˊ.

34 ʼHnøøꜗ hä̱ä ̱hˈ hnähꜘ hñaahꜗ. Taꜙ
kwaˉ hnähꜘ jwëˈ läꜙhwehˉ tuhˉhohꜘ
hnähꜘ kya̱a ̱hˊ heˉ hlɨɨhˈ heˉ jøøꜙ kyahꜗ
hnähꜘ, heˉ llaˉhe̱e̱hꜚ hnähꜘ, heˉ kye̱hˊ
hnähꜘ chaˉmiihˉ hʉʉˊdsëˉ heˉ gaˊ
hnøøˈ kyahꜗ hnähꜘ jmɨˉgyʉʉꜙ laˉ. Leꜘ
gaˉ cheˉ niꜙ saꜙ le̱e̱hꜚ hnähꜘ waˊraˉ
gaꜙläꜙteꜗ jmɨɨˊ ja̱ˉ. 35 Jmɨɨˊ ja̱ˉ leꜘ läꜙko̱o̱ˉ
saˊläꜘ heˉ jlë̱ꜗ gaꜙläꜙjë ̱ë̱ꜙ dsaˉ hi̱ˉ tä̱ä ̱hˊ
läꜙka ̱a ̱ˉ hwaꜗ. 36 Taꜙ gwɨɨ̱ ̱̄ hnähꜘ ja ̱ˉ,
ngɨɨˊ hnähꜘ kihꜗ Dio ko̱ˉllaˉji̱i ̱h˜ mahꜗ
läꜙja ̱ˉ lä ̱ä̱hꜘ hnähꜘ kihꜗ läꜙjëꜙ heˉ wɨɨꜘ
heˉ jäꜙ ja̱ˉ, hiꜙ të̱ë̱hꜗ hnähꜘ goˊta̱a ̱hˊ
hnähꜘ chaˊnëˊ Hi ̱ˉgaꜙlë̱ë̱ꜗngoꜗ laˉ —
gaꜙjähꜘ Jesús.

37 Taꜙlaꜙ jmɨɨ ˈ maˊ kwayꜙ juuˈ jeeˊ
chihˈ gwahꜙ. Hiꜙ taꜙlaꜙ hwëˈ maˊ
goˉhë ̱ë̱yˈ maˊ dsa̱a̱yh˜ taꜙ mohꜘ heˉ
che ̱e̱ˉ Olivo. 38 Taꜙlaꜙ tiih˜ maˊ
dsaˉnääꜗ jwë ̱ë̱ꜘ dsaˉ jeeˊ chihˈ gwahꜙ
maˊ dsaˉnʉʉꜘ juuˈ heˉ kwayꜙ.

22
Maˊ hnoohˉ dsaˉ haˉ läꜙ jeeˊ maˊ

sa ̱a̱yhˈ Jesús
(Mt. 26:1-5, 14-16; Mr. 14:1-2, 10-

11; Jn. 11:45-53)
1 Maˉngooꜗ gaꜙtëꜘ jmɨɨˊ heˉ kuhˉ

dsaˉ judiu heˊñiihꜚ heˉ saꜙ kya̱a ̱hˊ
levadura, ja ̱ˉbaˊ jmɨɨˊ ja̱ˉ ku̱hˉ dsaˉ
heꜘ borrego mähꜗ. 2 Läꜙjë ̱ë̱ꜙ jmiˉdsaˉ
ka ̱a ̱hˊ kya̱a ̱hˊ taˉjwohꜗ kya̱a ̱ꜗ ley, maˊ
hnooyhˉ haˉ läꜙ jeeˊ maˊ jngëëyh ˈ
Jesús jeeˊ saꜙ jëë˜ dsaˉ, jëëhꜘmaˊ ga ̱yhꜙ
dsaˉ.

3 Mahꜗ gaꜙheꜗ Tanaˊ nehꜙ tuhˉdsëꜗ
Juda hi̱ˉ maˊ tëëyh˜ Iscariote. Hi̱ˉ
heꜘ maˊ la ̱a̱ ˈ ja ̱a̱ˉ jeeˊ läꜙjë̱ë̱ꜙ gyaꜙtu ̱u ̱ꜘ
apóstole kya̱a ̱ꜗ Jesús. 4 Heˉja̱ˉ ñeeyˊ

naˊhlë ̱ë̱yhˊ jmiˉdsaˉ ka ̱a̱hˊ kya̱a ̱hˊ
jʉʉˊ hløøꜘ hi̱ˉ maˊ høøꜙ gwahꜙ ja ̱ˉ.
Gaꜙllayꜘ juuˈ kya̱a ̱yhˊ haˉ läꜙ ngëëyꜗ
Jesús. 5 Peerꜙ gaꜙläꜙcha̱a ̱ꜙ lluꜗ dsaˉ
heꜘ, heˉja ̱ˉ gaꜙji̱i ̱yhꜗ kuuˊ kihˈ Juda.
6 Gaꜙhe ̱e̱hˉ baˊ Juda juuˈ ja̱ˉ. Heˉja̱ˉ
gaꜙhnooyhˉ haˉ läꜙ jmeeyꜗ mahꜗ
ngëëyꜗ Jesús jeeˊ saꜙ jëëꜗ dsaˉ.

Gaꜙjmeeꜘ Dsaˉjø ̱ø̱hˈ jnänˋ maꜙnʉʉꜙ
kya ̱a̱hˊ gaꜙhɨyhꜗ juuˈ

(Mt. 26:17-29; Mr. 14:12-25; Jn.
13:21-30; 1 Co. 11:23-26)

7 Maˊ tä̱ä̱hˊ dsaˉ judiu jmɨɨˊ kuyhˉ
heˊñiihꜚ heˉ saꜙ kya̱a̱hˊ levadura, maˊ
gaꜙtëꜘ jmɨɨˊ heˉ jngëëyhꜗ borrego mähꜗ
hi ̱ˉ ku̱yhˉ hwëˈ maˊ tëˉ jmɨɨˊ ja ̱ˉ.
8 Heˉja̱ˉ gaꜙjmeeꜘ Jesús madaꜚ kihꜗ
Peeˊ kya̱a ̱hˊ kihˈ Jwa̱a ̱ꜚ, gaꜙjäyhꜘ sɨɨyhꜙ:

—Goˉnääꜘ hnähꜘ goˉmiˊlluˋ hnähꜘ
jeeˊ kye ̱hnˊ borregomähꜗ.

9 —¿Haˉ jwahꜘ miˊlluˋ jnäähꜗ
maꜙnʉʉꜙ? —gaꜙjähꜘdiscípuloheꜘ sɨɨyhꜙ.

10—Waˊraˉ gaꜙta̱a ̱hˋ hnähꜘ jeeˊ jwɨɨˉ
jʉʉhˉ ooꜙ, je ̱e̱hꜙ hnähꜘ ja̱a ̱ˉ dsaˉ hi̱ˉ
ki ̱i̱ ˈ ko̱o̱ˉ mɨ ˈdsuuˊ naˉka ̱hˈ jmɨɨˉ.
Ja ̱ˉ llaˉllehꜚ hnähꜘ kaahˋ kiyhˈ läꜙji̱i ̱hˈ
dsaˉheyꜘ chaˊnehꜙ. 11 Jeeˊ dsaˉheyꜘ
ja ̱ˉ, jwɨɨhˈ hnähꜘ dsaˉjʉʉˊ hneˈ: “Läꜙlaˉ
jähꜘ Taˉjwohꜗ sɨɨyhꜙ hneˉ. ¿Naꜚ jeeˊ
hneˈ jeeˊ leꜘ kye̱hˊ jnäähꜗ borregomähꜗ
kya ̱a̱hˊ discípulo kya̱a̱nꜙ?” 12 Hi̱ˉ heꜘ
heehꜗ hnähꜘ jeeˊ gaꜙtëꜘ to̱ꜗ jwë ̱ë̱ꜗ hneꜗ
jeeˊ chaˉ ko ̱o̱ˉ jeeˊ heˉmaˉnaˊlluˋ. Jeeˊ
ja ̱ˉ miˊlluhˋ hnähꜘ maꜙnʉʉꜙ jnänˋ —
gaꜙjähꜘ Jesús sɨɨyhꜙ.

13 Gaꜙllaꜙnääꜗ baˊ discípulo heꜘ jeeˊ
ja ̱ˉ hiꜙ gaꜙlaꜗ baˊ läꜙko̱o̱ˉ gaꜙjähꜘ Jesús
sɨɨyhꜙ. Mahꜗ gaꜙmiꜙlluyꜗ maꜙnʉʉꜙ heˉ
kuyhꜙ.

14Maˊ gaꜙllooꜗ hor˜ kuyhꜙ, gaꜙgyaˉ
Jesús nëˊmes˜ ko ̱ˉjø ̱hꜘ kya̱a ̱hˊ apóstole
kya ̱a̱yꜗ. 15Mahꜗ gaꜙjähꜘ Jesús sɨɨyhꜙ:

—¡Haˉ ko ̱hꜘ saꜙ he ̱e̱ꜘ dsënꜙ kuhnˋ
maꜙnʉʉꜙ laˉ ko ̱ˉjø̱hꜘ kya̱a ̱hˊhnähꜘ, jä ̱ä̱ꜗ
ja ̱ˉgaˊ jëënꜚ wɨɨꜘ! 16 Maꜙraꜙ juˈdsooꜘ
jwë ̱ë̱hn˜ hnähꜘ, moꜙsoꜙ kuhnˋ kaˉlähꜘ
maꜙnʉʉꜙ laˉ läꜙji̱i ̱hˈ lloo˜ jmɨɨˊ heˉ
kuhnˋ kaˉlähꜘ jeeˊ jmeeꜙ Dio hihꜙ.

17Mahꜗ gaꜙka̱yꜗ kyaahˊ heˉmaˊ haaˊ
jmɨhˈ mɨˈjëhꜗ, gaꜙkwayꜘ tiˊhmaahˊ kihˈ
Diomahꜗ gaꜙjäyhꜘ:

—Kye̱ˉ kyaahˊ laˉ mahꜗ hi̱hꜘ hnähꜘ
maꜙ miihˉ gaꜙläꜙjë ̱ë̱ꜙ hnähꜘ. 18 Jëëhꜘ,
moꜙsoꜙ huhnˋ kaˉlähꜘ jmɨhˈ mɨ ˈjëhꜗ
maˉä̱ä ̱ˉ, läꜙji̱i ̱hˈ løøꜗ Dio jmeeꜗ hihꜙ
jnäꜘhäꜘ.

19 Ja ̱ˉgaˊ gaꜙka̱yꜗ heˊñiihꜚ, gaꜙkwayꜘ
tiˊhmaahˊ kihˈ Dio mahꜗ gaꜙtiˊ
gaꜙllooyhꜗ, gaꜙjäyhꜘ:

—Heˉ laˉnaˉ jmɨˉngoꜗ kinꜙ. Heˉ lluꜗ
kyahꜗ hnähꜘ kwanˋ hñiinꜙ ju̱u̱nꜘ. Kuhꜗ
hnähꜘ hiꜙ ja ̱ˉ jmeehˉ hnähꜘ läꜙnaˉ
mahꜗ läꜙdsooh˜ hohꜘ hnähꜘ kinꜙ.

20Maˉlaꜙ maˉgoh˜ maꜙnʉʉꜙ, ja̱ˉbaˊ
läꜙja ̱ˉ gaꜙjmeeyꜘ kaˉlähꜘ, gaꜙka ̱yꜗ
waˊkyaahˊmahꜗ gaꜙjäyhꜘ:

—Heˉ laˉ naˉ jmaˉ kinꜙ heˉ tʉ̱ʉ̱ꜙ
kyahꜗ hnähꜘ hiꜙ kya̱a ̱hˊ jmaˉ kinꜙ laˉ
jmeeꜗDio ko̱o ̱ˉhmoohˊhmëëꜘ. 21Pero
hi̱ˉ ngëëꜗ jnäꜘ jaˊgooˉ dsaˉ hñaaˉ dsëꜗ,
hi̱i ̱ꜚmaˉkyeˉmaˉgooˉ ko ̱ˉjø ̱hꜘ kya̱a ̱hˊ
kinꜙ nëˊ mes˜ laˉ. 22Maꜙraꜙ juˈdsooꜘ,
Hi̱ˉgaꜙlë̱ë̱ꜗngoꜗ laˉ leꜘ kiyhꜗ läꜙko̱o̱ˉ
lleˋ kihˈ baˊ, pero jwɨɨ˜ dsaˉñʉʉhˉ hi̱ˉ
ngëëꜗ jnäꜘ kihꜗ dsaꜙ.

23 Ja̱ˉgaˊ gaꜙta̱a ̱yhˋ ngɨɨyꜙ juuˈ kihꜗ
dsaˉkya̱a ̱yhˊ, hi̱i̱ˉ naˉ hi̱ˉ jmeeꜗ läꜙja ̱ˉ.

Haˉ läꜙ hnøøꜗ kihꜗ hi̱ˉ kye̱ˉ nëˊ kihˈ
ø ̱ø̱hꜗ jneˊ

24Hiꜙ gaꜙtiˉ gaꜙchooyꜘ juuˈ kaˉlähꜘ,
maˊ jäyhꜘ:

—¿Hii̱ ̱ˉ ja̱a ̱ˉ jeeˊ läꜙjë̱ë̱ꜙ ka ̱ꜗ nëˊ kihˈ
dsaˉkya̱a ̱hˊ jneˊ?

25Heˉja̱ˉ gaꜙjähꜘ Jesús sɨɨyhꜙ:
—Läꜙjë ̱ë̱ꜙ rey hi̱ˉ naˉhñaa̱ ̱ˊ kya ̱a̱ ˈ

dsaˉ jmeeyꜙ hihꜙ läꜙ tëˉ dsëyꜗ kihꜗ
dsaˉ kya ̱a̱yꜗ. Hiꜙ jähꜘ dsaˉ kiyhꜗ, heˉ
jmeeꜙ bihꜗ lluꜗ. 26 Pero hnähꜘ saꜙ
gaꜙtë̱ë̱hꜘ hnähꜘ jmeehˈ hnähꜘ läꜙja ̱ˉ.
Llaꜚ heˉ ja̱ˉ, hi̱ˉ jø̱ø ̱hˈ gaˊ jeeˊ kyahˈ
hnähꜘ hnøøꜗ jmä̱ä̱yꜗ hñiiyꜘ ja̱a ̱ˉ hi̱ˉ
hwa ̱a ̱ˊ baˊ. Hi̱ˉ kye ̱ˉ nëˊ kyahˈ hnähꜘ
hnøøꜗ jmeeyꜗ läꜙko̱o ̱ˉ ja ̱a̱ˉ hi̱ˉ jmeeꜙ
taˊheꜗ baˊ. 27 ¿Hii̱̱ˉ la ̱a̱ꜗ jø ̱ø̱hˈ, la̱a ̱hꜘ
hnähꜘ? ¿Cheˊ hi̱ˉ gyaꜗ nëˊ mes˜, o hi̱ˉ
jmeeꜙ taˊheꜗ? ¿Ja̱̍ hi̱ˉ gyaꜗ nëˊmes˜ baˊ

jø ̱ø̱hˈ? Pero jnäꜘ la ̱a̱nꜗ jeeˊ kyahˈ hnähꜘ
läꜙko̱o̱ˉ ja̱a ̱ˉ hi̱ˉ jmeeꜙ taˊheꜗ baˊ.

28 ʼHiꜙ hnähꜘ la ̱a ̱hꜗ dsaˉ hi̱ˉ
maˉkwëëhꜗ dsëꜗ ko̱ˉjø ̱hꜘ kya̱a ̱hˊ jnäꜘ
jeeˊmaˉjëën˜wɨɨꜘ. 29Heˉja̱ˉkwanˋ jeeˊ
jmeehꜗ hnähꜘ hihꜙ, läꜙko̱o̱ˉ gaꜙkwëëhꜗ
Tääˋ jnäꜘ jmeenˋ hihꜙ. 30 Läꜙja̱ˉ
kuhˊhuhꜗ hnähꜘ nëˊ mes˜ kinꜙ jeeˊ
jmeenˋ hihꜙ. Hiꜙ kwanˋ jeeˊ goˊta̱a ̱hˊ
hnähꜘ jeeˊ jmeehꜗ hnähꜘ hihꜙ kihꜗ
läꜙjë ̱ë̱ꜙ gyaꜙto ̱ꜘ nääꜗ dsaˉ Israel.

Gaꜙjähꜘ Jesús heˉ hmäꜗ Peeˊ juuˈ heˉ
saꜙ kyu̱u ̱yꜙ

(Mt. 26:31-35; Mr. 14:27-31; Jn.
13:36-38)

31 Hiꜙ gaꜙjähꜘ kaˉlähꜘ Dsaˉjø ̱ø̱hˈ
jnänˋ:

—Simón, Simón. Gaꜙngëëꜗ Tanaˊ
hnähꜘ mahꜗ ka ̱a ̱yhꜗ hnähꜘ. Jmeeyꜗ
kyahꜗ hnähꜘ läꜙko ̱o̱ˉ jmeeꜙ dsaˉ hi̱ˉ
jwä˜ mɨ ˈtrigo jwëꜘ nëˊ lleꜘ mahꜗ lle̱e̱ꜘ
kyahˈ kihꜗ. 32 Pero maˉngɨɨnˋ kyahˈ
kihꜗ Dio mahꜗ saꜙ jehꜗ hohꜘ. Hiꜙ hneˉ,
waˊraˉ gaꜙje̱e̱hˋ kya̱a ̱hˊ jnäꜘ, lleˋ kihˈ
kwahˈ beꜘ kihꜗ läꜙjë ̱ë̱ꜙ ø̱ø̱hꜗ mahꜗ waˊ
llaˉnääꜘ bihꜗ taꜙ chaˊnëˊ.

33Heˉja̱ˉ gaꜙjähꜘ Simón:
—Dsaˉjø ̱ø̱hˈ kya̱a ̱nꜙ, maˉllaꜙ dsënꜙ

heˉ nɨɨnˋ nehꜙñe ˈ. Hiꜙ ja̱ꜙ maꜙlaꜙ
ko̱o̱ˉ nɨɨnˋ nehꜙñeˈ, läꜙkye̱ˉ heˉ ju̱u ̱nꜘ
ko̱ˉjø ̱hꜘ kya̱a̱hˊ hneˉmaˉllaꜙ dsënꜙ.

34Heˉja̱ˉ gaꜙjähꜘ Jesús sɨɨyhꜙ Peeˊ:
—Jwë̱ë̱hn˜ hneˉ, ja̱ˉbaˊ naˈ, jä ̱ä̱ꜗ

ja ̱ˉgaˊhoohˈ chaahˊdsooˈ, hneˉmaˉtëꜘ
hnëˉ ji̱i ̱h˜ maˉhmähˊ juuˈ heˉ saꜙ
kyu̱u ̱hꜙ jnäꜘ.

Lloo˜ ko̱o ̱ˉ jmɨɨˊ jëëˈ dsaˉwɨɨꜘ
35Mahꜗ gaꜙsɨɨyhꜙ läꜙjë̱ë̱ꜙ:
—Läꜙ maˊ gaꜙche̱e̱nꜙ hnähꜘ

naˊkwahˊ hnähꜘ juuˈ, saꜙ kye̱hˊ hnähꜘ
hmɨhˉtuhˉ, niꜙ saꜙ kye̱hˊ hnähꜘ kuuˊ,
niꜙ looˉ heˉ toohˈ hnähꜘ tɨɨhˊ hnähꜘ,
¿cheˊ chaˉheˉgaꜙläꜙhnøøꜗkyahꜗhnähꜘ
maˊja ̱ˉ?

—Niꜙ ko ̱o̱ˉ —gaꜙjähꜘ läꜙjë ̱ë̱ꜙ.
36Heˉja̱ˉ gaꜙjäyhꜘ sɨɨyhꜙ:
—Pero naꜗ, hi̱ˉ chaˉhmɨhˉtuhˉ kihꜗ,

waˊ kye̱yꜘ baˊ. Läꜙja̱ˉ kaˉlähꜘ kuuˊ. Hiꜙ
hi ̱ˉ saꜙ chaˉ ñeˈtuuhꜚ kihꜗ, waˊ hnɨɨyꜘ

hmɨhˉllooꜘ kiyhꜗ mahꜗ waˊ läyꜘ ko̱o ̱ˉ.
37 Jwë ̱ë̱hn˜ hnähꜘ, jmeeꜙ biiꜗ läꜙteꜗ kinꜙ
heˉ naˉsɨɨˉ läꜙlaˉ: “Jmääꜗ dsaˉ jnäꜘ
kwa ̱a ̱t˜ heˉ la ̱a ̱nꜗ läꜙko̱o̱ˉ ja ̱a̱ˉ hi̱ˉ ä ̱ä̱ˉ
dsooˊ.” Jëëhꜘ, heˉ maˉnaˉsɨɨˉ kinꜙ
maꜙraꜙ heˉ läꜙteꜗ baˊ.

38 Ja ̱ˉgaˊ gaꜙjähꜘ läꜙjë̱ë̱yꜙ:
—Dsaˉjø ̱ø̱hˈ kya̱a̱nꜙ. Chaˉ baˊ to ̱ꜗ ñe

ˈtuuhꜚ.
Mahꜗ gaꜙjähꜘ Jesús sɨɨyhꜙ:
—Le ̱e̱ꜙ baˊmaꜙlaꜙ heˉ naˉ.
Ñeeˊ Jesús Getsemaní naˊchu ̱u̱yˊ

kya ̱a̱hˊDio
(Mt. 26:36-46;Mr. 14:32-42)

39 Läꜙcha̱hꜘ ja ̱ˉ yaꜙhë ̱ë̱ꜗ Jesús. Hiꜙ
läꜙko̱o̱ˉ maˊ të̱ë̱yꜗ jmeeyꜙ, ngooyꜗ taꜙ
mohꜘ heˉ che̱e̱ˉ Olivo. Hiꜙ gaꜙnääꜗ
discípulo kya̱a ̱yꜗ cha ̱a̱ ˈ kaahˋ kiyhꜗ taꜙ
ja ̱ꜙ. 40 Läꜙko ̱o̱ˉ maˊ gaꜙtë̱ë̱yꜘ mohꜘ ja ̱ˉ,
gaꜙsɨɨyhꜙ discípulo kya̱a ̱yꜗ:

—Ngɨɨˊ hnähꜘ kyahꜗ hnähꜘ kihꜗ Dio
mahꜗ saꜙ ka̱a ̱hꜗ hi̱ˉsaꜙllu ̱ꜗ hnähꜘ läꜙ
hyohˉ dsëꜗ.

41 Gaꜙläꜙø̱ø̱yꜘ läꜙko̱o̱ˉ ʉ̱ʉ̱ꜘ jwä˜ dsaˉ
ko̱o̱ˉ mɨ ˈku̱u̱ˊ. Mahꜗ gaꜙju̱u ̱yhꜗ jnëyˊ,
gaꜙløøyꜗ ngɨɨyꜙ kiyhꜗ. 42Gaꜙjäyhꜘ:

—Cherˊmahꜗ hnoohˉ Tääˋ, lä ̱ä ̱ˋ jnäꜘ
kihꜗ heˉ wɨɨꜘ heˉ jëënꜚ naꜗ. Pero saꜙ
waˊ leꜘ läꜙ hnoonꜗ hñiinꜙ. Waˊ leꜘ läꜙ
hnoohˉ hñaahꜗ baˊ.

43 Gaꜙllaꜙsë̱ë̱hˋ ja̱a ̱ˉ ángel hi̱ˉ jaꜗ
gyʉʉhˈ chaˊnëyˊ hi ̱ˉ gaꜙkwaꜘ beꜘ
kiyhꜗ. 44 Läꜙko̱o̱ˉ maˊ gyayˈ jëëy˜ wɨɨꜘ,
chaˉgaˊmiihˉ maˊ ngɨɨyꜙ kiyhꜗ. Peerꜙ
kahˊga ̱a̱ˉ toohˊ jmɨˉllooˋ kiyhˈ heˉmaˊ
tu ̱u ̱ˉ läꜙ gaꜙtëꜘ hwaꜗ heˉ laꜗ läꜙko̱hꜘ jeeˊ
tu ̱u ̱ˉ jmaˉ.

45Maˊ gaꜙnooyˉ jeeˊmaˊ gyayˈ ngɨɨyꜙ
kiyhꜗ, ngooyꜗ jeeˊ maˊ tä ̱ä̱hˊ discípulo
kya̱a ̱yꜗ. Gaꜙjë̱ë̱yꜗ naˉsa ̱a̱ ˈ naˉgwɨɨ̱y̱ˉ,
jëëhꜘ gaꜙhwa̱a ̱yꜘ heˉ tiˉmeehˉ dsëyꜗ.
46Mahꜗ gaꜙsɨɨyhꜙ:

—¿Heˉlaˈ naˉgwɨɨ̱ẖˉ hnähꜘ? Nooˉ
hnähꜘ, ngɨɨˊ hnähꜘ kyahꜗ hnähꜘ mahꜗ
saꜙ le̱hꜙ heˉ hlɨɨhˈ hnähꜘ.

Gaꜙsa̱a̱yhꜗ Jesús
(Mt. 26:47-56; Mr. 14:43-50; Jn.

18:2-11)
47 Chehꜗ gaˊ Jesús hlëëhꜙ maˊ

gaꜙllaꜙnääꜗ jwë ̱ë̱ꜘ dsaˉ. Hiꜙ gaꜙllooꜗ

hi ̱ˉ maˊ che ̱e̱ˉ Juda, ja̱a ̱ˉ jeeˊ läꜙjë̱ë̱ꜙ
gyaꜙtu ̱u̱ꜘ discípulo, hi̱ˉ maˊ jä ̱ä̱ꜙ dsaˉ
heꜘ. Ngooyꜗ chu̱hꜙ kihꜗ Jesús mahꜗ
gaꜙchʉ̱yhꜘ kiyhꜗ. 48 Heˉja̱ˉ gaꜙjähꜘ
Jesús sɨɨyhꜙ:

—Juda, ¿cheˊ heˉ hnaahꜙ jnäꜘ laˉ heˉ
maˉchʉ̱hꜙ kinꜙ mahꜗ ngëëhˊ jnäꜘ heˉ
ju̱u ̱nꜘ?

49Läꜙjë̱ë̱ꜙhi̱ˉmaˊ tä̱ä ̱hˊ kya̱a ̱hˊ Jesús,
maˊ gaꜙjëëyꜗ heˉ kihꜗ ja ̱ˉ heˉ yaꜙnääꜗ
dsaˉ, heˉja̱ˉ gaꜙjäyhꜘ sɨɨyhꜙ:

—Dsaˉjø ̱ø̱hˈ, ¿cheˊ taˊ jnäähꜗ kiyhꜗ
kya ̱a̱hˊ ñeꜗ?

50 Ja ̱a ̱ˉdiscípuloheꜘ, gaꜙjmeeyꜘdsooˊ
kihˈ ja̱a ̱ˉ moz˜ kya ̱a̱ꜗ dsaˉjø ̱ø̱hˈ kya ̱a̱ꜗ
jmiˉdsaˉ, gaꜙku̱yꜘ loˉgwayˊ raˉllu ̱u ̱ꜗ.
51Mahꜗ gaꜙjähꜘ Jesús sɨɨyhꜙ:

—Maˉle̱e̱ꜙ ko̱ˉnaˉ. Moꜙtoꜙ ka ̱a̱hꜙ.
Gaꜙso ̱o ̱yhꜗ loˉgwaˊ moz˜ heꜘ, mahꜗ

gaꜙmiꜙhlä̱ä ̱yꜘ. 52 Ja ̱ˉgaˊ gaꜙjähꜘ Jesús
sɨɨhꜙ läꜙjë̱ë̱ꜙ hi ̱ˉ yaꜙnääꜗ yaꜙcha̱a ̱yhꜙ,
läꜙjë ̱ë̱ꜙ jmiˉdsaˉ ka̱a ̱hˊ, läꜙjë ̱ë̱ꜙ hløøꜘ
hi ̱ˉ maˊ høøꜙ gwahꜙ, hiꜙ läꜙjë̱ë̱ꜙ
dsaˉgyʉʉhˊ:

—¿Cheˊdsaˉhɨɨ̱ ̱̄ jnäꜘ,mahꜗmaˉyaˉnäähꜗ
hnähꜘ kya ̱a̱hˊ ñeꜗ kya̱a ̱hˊ hmaˉ?
53 Läꜙjëꜙ jmɨɨˊ maˊ hä̱ä ̱nˊ jeeˊ kyahˈ
hnähꜘ jeeˊ chihˈ gwahꜙ mahꜗ saꜙ
gaꜙcha̱a ̱hˈ hnähꜘ jnäꜘ. Pero naꜗ
maˉchaˉ jwëˈ kyahꜗ hnähꜘ jmeehˈ
hnähꜘ hihꜙ, jëëhꜘ maˉtëꜘ hor˜ jmeeꜗ
hihꜙ hi̱ˉ hä̱ä ̱ˊ jeeˊ naˉho ̱o̱ˉ.

Gaꜙhmäꜘ Peeˊ juuˈ heˉ saꜙ kyu̱u ̱yꜙ
Jesús

(Mt. 26:57-58, 69-75; Mr. 14:53-54,
66-72; Jn. 18:12-18, 25-27)

54 Heˉja̱ˉ gaꜙsa̱a ̱yhꜗ Jesús, gaꜙtëëyˉ
läꜙ gaꜙtëꜘ chaˊnehꜙ kihꜗ dsaˉjø ̱ø̱hˈ
kya ̱a̱ꜗ jmiˉdsaˉ. Ʉ ̱ʉ̱ꜘ baˊ maˊ lle̱e̱ˋ Peeˊ
kaahˋ kiyhˈ. 55To̱ꜗdsaahˋ hoˊhneꜚ kiyhˈ
ja ̱ˉ, gaꜙje̱e̱hꜗ dsaˉ jeˉ, mahꜗ gaꜙta̱a̱yhˋ
läꜙkuˊ läꜙji̱i ̱ꜗ llooyh˜ jeˉ. Ja ̱ˉbaˊ jeeˊ
ja ̱ˉ gaꜙgyaˉ Peeˊ kaˉlähꜘ llooyh˜ jeˉ.
56 Jeeˊ ja ̱ˉ maˊ hä ̱ä̱ˊ ja ̱a ̱ˉ dsaˉmëꜘ hi̱ˉ
maˊ jmeeꜙ taˊ jeeˊ ja̱ˉ. Maˊ gaꜙjë ̱ë̱yꜗ Peeˊ
gyaˈ llooyh˜ jeˉ, niꜙmiihˉ saꜙ gaꜙko̱o̱yˈ
nëyˊmaˊ jë ̱ë̱y˜ Peeˊmahꜗ gaꜙjäyhꜘ:

—Hi̱ˉ naˉ kaˉlähꜘ maˊ ngëꜙ kya̱a ̱hˊ
Jesús.

57Pero gaꜙhmäꜘ Peeˊ juuˈ, gaꜙjäyhꜘ:

—Dsaˉmëꜘ, saꜙ kyu̱u ̱nꜙ dsaˉ naˉ.
58 Ko̱ˉhwëëꜘ ja ̱ˉgaˊ, jñahꜘ dsaˉ

gaꜙjë ̱ë̱yꜗ Peeˊ. Mahꜗ gaꜙsɨɨyhꜙ:
—Hneˉ kaˉlähꜘ la ̱a ̱ꜗ dsaˉ kya ̱a̱yꜗ.
Mahꜗ gaꜙjähꜘ Peeˊ:
—Ja ̱hꜙha̱ˈ, ja ̱ꜙ heꜘ jnäꜘ dsoꜗ.
59 Gaꜙhyaˉ gaˊ ko̱o̱ˉ hor˜, jñahꜘ

kaˉlähꜘ maˊ jmeeꜙ dsooꜘ juuˈ ja ̱ˉ, maˊ
jäyhꜘ:

—Saꜙ naˉhe ̱e̱ꜚ goˉte˜, la̱a ̱yꜗ ja̱a ̱ˉ hi̱ˉ
maˊ jmeeꜙ ko̱ˉjø ̱hꜘ kya̱a ̱hˊ Jesús. Jëëhꜘ,
dsaˉ cha̱a ̱ˉ Galilea baˊ naˉ.

60Heˉja̱ˉ gaꜙjähꜘ Peeˊ:
—Dsaˉñʉʉhˉ, saꜙ manꜙ heˉ naˉ

hlëëhˊ.
Pero hlëëhꜙ gyihꜗ läꜙja̱ˉ, läꜙcha̱hꜘ

ja ̱ˉ gaꜙhoohꜗ chaahˊ dsooˈ. 61 Heˉja̱ˉ
gaꜙje ̱e̱hˉ Dsaˉjø ̱ø̱hˈ jnänˋ hñiiꜘ,
gaꜙjë ̱ë̱yꜗ Peeˊ. Ja̱ˉgaˊ gaꜙläꜙdsooh˜
dsëꜗ Peeˊ juuˈ kihꜗ Dsaˉjø ̱ø̱hˈ jnänˋ,
läꜙko̱hꜘ gaꜙsɨɨyhꜙ: “Jä ̱ä ̱ꜗ ja ̱ˉgaˊ hoohˈ
chaahˊ dsooˈ, hneˉ maˉtëꜘ hnëˉ ji ̱i̱h˜
maˉhmähˊ juuˈ heˉ saꜙ kyu̱u ̱hꜙ jnäꜘ.”
62 Ja ̱ˉgaˊ yaꜙhë ̱ë̱ꜗ Peeˊ taꜙ kaˊhneꜚ,
gaꜙhooyhꜗ läꜙji̱i ̱hˈ llaꜙ dsëyꜗ.

63 Dsaˉ hi̱ˉ maˊ hä̱ä ̱˜ Jesús maˊ
miˉkwa ̱yhꜗ, maˊ kiˉjna ̱a̱y˜. 64Gaꜙløøꜘ
dsaˉmoˉnëyˊhiꜙmaˊ jnoo˜dsaˉ kiyhꜗ,
mahꜗmaˊ ngɨɨyꜙ juuˈ kiyhꜗ:

—Jähˊ daˊ hi̱i̱ˉmaˉjnooꜗ kyahꜗ.
65 Johꜘ juuˈ saꜙmaˊ baˊmaˊ jnaayhˉ.
Naˊjä̱ä̱yˉ Jesús chaˊnëˊ dsaˉtaˊ ka̱a̱hˊ

kya ̱a̱ˈ dsaˉ judiu
(Mt. 26:59-66; Mr. 14:55-64; Jn.

18:19-24)
66 Maˊ gaꜙjnäꜗ ja̱ˉ, gaꜙku ̱hꜗ läꜙjë ̱ë̱ꜙ

dsaˉgyʉʉhˊ, kya̱a ̱hˊ dsaˉka ̱a ̱hˊ kya̱a ̱ ˈ
jmiˉdsaˉ, kya̱a ̱hˊ taˉjwohꜗ kya ̱a̱ꜗ ley,
naˊjä̱ä ̱yˉ Jesús jeeˊ dsaˉñeeꜙ läꜙjë ̱ë̱ꜙ
dsaˉtaˊ kya̱a ̱ ˈ dsaˉ judiu heꜘ. Jeeˊ ja̱ˉ
gaꜙngɨɨꜘ dsaˉ heꜘ juuˈ kiyhꜗ, gaꜙsɨɨyhꜙ:

67—Chiihˊ jnäähꜗ, ¿cheˊ hneˉ heꜘ hi̱ˉ
la ̱a ̱ꜗ Cristo?
Mahꜗ gaꜙsɨɨyhꜙ:
—Cherˊmahꜗ gaꜙjwë ̱ë̱hnꜗ hnähꜘ saꜙ

läꜙhe ̱e̱hꜘ hnähꜘ kinꜙ. 68Hiꜙ cherˊmahꜗ
heeˉ juuˈ ngɨɨnˊ kyahˈ hnähꜘ kaˉlähꜘ,
saꜙ je ̱e̱hˊ hnähꜘ kinꜙ niꜙ saꜙ lä ̱ä ̱hˊ
hnähꜘ jnäꜘ. 69 Pero naꜗ taꜙ chaˊnëˊ,

Hi̱ˉgaꜙlë̱ë̱ꜗngoꜗ laˉ gyaꜙ jwooˈ raˉllu ̱u̱ꜗ
kihꜗ Dio hi̱ˉ chaˉ gaꜙläꜙjëꜙ beꜘ kihꜗ.

70Heˉja ̱ˉ gaꜙjähꜘ gaꜙläꜙjë ̱ë̱ꜙ dsaˉheꜘ:
—¿Cheˊ la ̱a̱hˈ hneˉ Jo̱o̱ꜘ Dio ja̱ˉ?
Mahꜗ gaꜙjähꜘ Jesús sɨɨyhꜙ:
—Hnähꜘ baˊmaˉjähˊ hnähꜘ jnäꜘ heꜘ.
71 Ja ̱ˉgaˊ gaꜙjähꜘ dsaˉ heꜘ:
—¿Heˉlaˈ hnäähˊ gaˊ jneˊ hi̱ˉ jmeeꜗ

juˈdsooꜘ? ¿Ja̱ ˈ maˉnʉʉˊ baˊ jneˊ juuˈ
kiyhꜗ?

23
Gaꜙjä̱ä̱ꜗ dsaˉ Jesús chaˊnëˊ Pilato
(Mt. 27:1-2, 11-14; Mr. 15:1-5; Jn.

18:28-38)
1 Läꜙjë̱ë̱ꜙ dsaˉ heꜘ gaꜙnooˉ jeeˊ maˊ

tä̱ä ̱yhˊ mahꜗ naˊjä ̱ä ̱yˉ Jesús chaˊnëˊ Pi-
lato. 2Gaꜙløøyꜗ hnɨɨy˜ kiyhꜗ, maˊ jäyhꜘ:

—Maˉjëëˊ jnäähꜗ kweeˉ haˉ läꜙ
jmeeꜙ dsaˉ laˉ, miˉga ̱a ̱yꜙ dsaˉgoo˜
jnääh ˈ. Jäyhꜘ saꜙ leꜘ miˊhmaahnˊ
kuˊsɨhˉ kihꜗ rey toˉnëˊ, hiꜙ jäyhꜘ la ̱a ̱yꜗ
Cristo hi̱ˉ la ̱a ̱ꜗ Rey.

3 Heˉja̱ˉ gaꜙngɨɨꜘ Pilato juuˈ kiyhꜗ,
gaꜙjäyhꜘ:

—¿Cheˊ hneˉ heꜘ dsaˉjø ̱ø̱hˈ kya ̱a̱ꜗ
dsaˉ judiu?

—Maˉjähˊ baˊ hneˉ —gaꜙjähꜘ Jesús
sɨɨyhꜙ.

4 Heˉja ̱ˉ gaꜙjähꜘ Pilato sɨɨhꜙ
dsaˉka ̱a ̱hˊ kya̱a̱ ˈ jmiˉdsaˉ hiꜙ läꜙjë̱ë̱ꜙ
gaˊ dsaˉ:

—Niꜙmiihˉheˉhlɨɨhˈ saꜙmaˉjnøøhn˜
kihꜗ dsaˉñʉʉhˉ laˉ.

5 Pero dsaˉka̱a ̱hˊ heꜘ chaˉgaˊmiihˉ
juuˈmaˊ hnooyˉ kihꜗ Jesús,maˊ jäyhꜘ:

—Hi̱hꜗ hi̱ˉ naˉ, peerꜙ maˊ llayꜙ
hniiˉ kihꜗ dsaˉgoo˜ jnääh ˈ läꜙka ̱a̱ˉ
hwaꜗ Judea jeeˊ maˊ ngëyꜙ kwayꜙ juuˈ.
Gaꜙløøyꜗ hwaꜗ Galilea ta̱a ̱yhˉ dsaˉ
mɨɨhˊ läꜙji ̱i̱hˈ maˉjay˜ läꜙ gaꜙtëꜘ jeeˊ
jwɨɨˉ laˉ.

Gaꜙjä̱ä̱ꜗ dsaˉ Jesús chaˊnëˊHerode
6Maˊ gaꜙnuuꜘ Pilato läꜙja̱ˉ, gaꜙngɨɨyꜘ

juuˈ kihꜗ dsaˉka̱a ̱hˊ, gaꜙjäyhꜘ:
—¿Cheˊ ja̱ˉbaˊ hi ̱ˉ cha̱a ̱ˉGalilea dsaˉ

naˉ?
7 Maˊ gaꜙläꜙñeꜙ Pilato, dsaˉ cha̱a̱ˉ

Galilea baˊ heꜘ, gaꜙche ̱e̱yꜗ kya̱a ̱hˊ
Herode hi̱ˉ maˊ la ̱a ̱ ˈ lleˊmohꜘ hwaꜗ

Galilea. Jëëhꜘ, ja̱ˉbaˊ jmɨɨˊ ja̱ˉmaˊ gyaˈ
Herode jwɨɨˉ Jerusalén. 8Herode, maˊ
gaꜙjë ̱ë̱yꜗ Jesús gaꜙnøhꜗ dsëyꜗ. Jëëhꜘ,
maˉläˉhɨɨˋ hnøøyˈ jë ̱ë̱yꜗ, kihꜗ heˉ maˊ
nuuyˉ läꜙjëꜙ heˉ maˊ jmeeꜙ Jesús kihꜗ
dsaꜙ, hiꜙ hnøøyꜗ maˊ jëëy ˈ heˉ jmeeꜗ
Jesús ko̱o̱ˉ heˉ jʉhˉga̱a ̱ˉ. 9 Ja̱ꜙ heˉ
ko̱o̱ˉ juuˈ gaꜙngɨɨꜘ Herode kiyhꜗ, pero
niꜙ miihˉ saꜙ gaꜙje ̱e̱hˉ Jesús kiyhꜗ.
10 Jeeˊ ja̱ˉ maˊ tä̱ä ̱hˊ kaˉlähꜘ dsaˉka̱a ̱hˊ
kya̱a ̱ˈ jmiˉdsaˉ kya̱a ̱hˊ taˉjwohꜗ kya ̱a̱ꜗ
ley. Hi̱ˉ heꜘ maˊ tä̱ä̱hˊ ko ̱o̱ˉ hwehˉ
hnɨɨy˜ kihꜗ Jesús. 11 Heˉja̱ˉ Herode
kya̱a ̱hˊ hløøꜘ kya ̱a̱yꜗ gaꜙka ̱a ̱yhꜗ lëëˋ.
Hiꜙ gaꜙkye̱yhˉ Jesús ko ̱o̱ˉ hmɨɨhˉ
naˊhñaahꜗheˉmiˉkwa̱yhꜗkiyhꜗbaˊ ja ̱ˉ.
Mahꜗ gaꜙche̱e̱yꜗ kaˉlähꜘ chaˊnëˊ Pilato.
12 Jmɨɨˊ ja̱ˉ gaꜙläꜙjwa ̱hꜘ Pilato kya̱a ̱hˊ
Herode, jëëhꜘ hi̱ˉ heꜘ maˊ naˉhä ̱ä̱yhˊ
ø̱ø ̱yhꜚ jä̱ä ̱ꜗ.

Gaꜙjä̱ꜘ juuˈ jngëëhꜗ dsaˉ Jesús
(Mt. 27:15-26; Mr. 15:6-15; Jn.

18:39-19:16)
13 Ja ̱ˉgaˊ gaꜙtëëhꜗ Pilato läꜙjë ̱ë̱ꜙ

dsaˉka ̱a̱hˊ kya ̱a̱ ˈ jmiˉdsaˉ hiꜙ läꜙjë ̱ë̱ꜙ
gaˊ dsaˉtaˊ, läꜙkye̱ˉ dsaˉjwɨɨˉ. 14Mahꜗ
gaꜙsɨɨyhꜙ:

—Hnähꜘ maˉyaˉjä̱ä ̱hꜙ dsaˉñʉʉhˉ
laˉ hi ̱ˉ jwahꜘ hnähꜘ llayꜙ hniiˉ kihꜗ
dsaˉgoohꜘ hnähꜘ. Hiꜙ ja̱ˉbaˊ chaˊnëhˊ
hnähꜘmaˉka̱nꜗ juˈdsooꜘkiyhꜗ. Peroniꜙ
miihˉ heˉ hlɨɨhˈ saꜙ maˉjnøøhn˜ kihꜗ
dsaˉñʉʉhˉ laˉheˉ kya̱a ̱hˊbä̱ä ̱hˊhnihꜘ.
15 Läꜙja̱ˉ Herode, saꜙ maˉjnøøyh˜
niꜙ ko̱o ̱ˉ heˉ naˉbä̱ä ̱yhˋ, heˉja̱ˉ
maˉche̱e̱yꜗ kaˉlähꜘ taꜙ laꜙ. Jeeˊ naˉ
maˉjëëhˋ hnähꜘ, saꜙ chaˉ heˉ hlɨɨhˈ
maˉjmeeꜘ dsaˉñʉʉhˉ laˉ heˉ kya̱a ̱hˊ
ä ̱ä ̱ˉ jmɨɨˊ ju ̱u̱yꜘ. 16Heehꜚ jnihꜘwɨɨꜘ jä ̱ä̱ꜗ,
ja ̱ˉgaˊ lä ̱ä ̱ˊ jnihꜘ.

17Maˊ lleˋ kihˈ Pilatoˉ heˉ lä ̱ä̱yꜗ ja ̱a̱ˉ
hi̱ˉ hä̱ä ̱ˊ nehꜙñeˈmaˊ tëˉ jmɨɨˊ.

18Pero läꜙjë ̱ë̱ꜙ dsaˉ heꜘ, ko̱o̱ˉ häˊ baˊ
gaꜙløøyꜗ tooyh˜mɨɨhˊ, maˊ jäyhꜘ:

—Jngëëhꜙ goˉte˜ dsaˉ naˉ. Lä ̱ä ̱ˋ
Barrabá baˊ.

19 Hi̱ˉ heꜘ ñeeˊ nehꜙñeˈ kwa ̱a ̱t˜ kihꜗ
heˉ gaꜙjngëëyhꜗ ja ̱a̱ˉ dsaˉ jeeˊmaˊ te̱e̱˜
ko̱o̱ˉ nääꜗ dsaˉ kya̱a ̱hˊ dsaˉtaˊ. 20Maˊ
hnøøˈ Pilato maˊ lä ̱ä̱yˈ Jesús, heˉja̱ˉ

gaꜙhlë ̱ë̱yhꜗ kaˉlähꜘ dsaˉ hi̱ˉ maˊ hnɨɨ˜
heꜘ. 21 Pero dsaˉ heꜘ chaˉgaˊmiihˉ
mɨɨhˊmaˊ tooyh˜, maˊ jäyhꜘ:

—Tä̱ä ̱yˋ dsohꜘ hmaˉcruꜚ. Tä̱ä ̱yˋ
dsohꜘ hmaˉcruꜚ.

22 Gaꜙtëꜘ hnëˉ ji̱i ̱h˜ gaꜙjähꜘ Pilato
sɨɨyhꜙ:

—¿Heeˉ baˊ dsooˊ maˉjmeeꜘ
dsaˉñʉʉhˉ laˉ? Saꜙ hii˜ jnøøhnꜙ niꜙ
miihˉ heˉ kya̱a ̱hˊ ä ̱ä ̱ˉ jmɨɨˊ ju̱u̱yꜘ.
Heehꜚ jnihꜘwɨɨꜘ, ja̱ˉgaˊ lä ̱ä̱ˊ jnihꜘ.

23 Pero chaˉgaˊmiihˉ mɨɨhˊ maˊ
tooyh˜, maˊ ngɨɨyꜙ heˉ tä̱ä̱ꜙ dsihꜘ
dsohꜘ hmaˉcruꜚ. Kya̱a ̱hˊ juuˈ heˉ
maˊ hlëëhꜙ dsaˉ, hiꜙ kya ̱a̱hˊ heˉ maˊ
hlëëhꜙ jmiˉdsaˉ ka̱a ̱hˊ heꜘ gaꜙlɨyhꜗ heˉ
maˊ ngɨɨyꜙ ja̱ˉ. 24 Gaꜙhe ̱e̱hˉ baˊ Pilato
jmeeyꜗ läꜙko ̱hꜘ maˊ ngɨɨꜙ läꜙjë ̱ë̱ꜙ dsaˉ
heꜘ. 25 Heˉja̱ˉ gaꜙlä ̱ä̱yꜗ hi̱ˉ maˊ hä̱ä ̱ˊ
nehꜙñe ˈ heꜘ, hi̱ˉ gaꜙjngëëhꜗ dsaˉ jeeˊ
maˊ te̱e̱y˜ kya ̱a̱hˊ dsaˉtaˊ. Gaꜙlä ̱ä ̱yꜗ
hi ̱ˉ heꜘ madaꜚ kihꜗ dsaˉjwɨɨˉ mahꜗ
gaꜙngëëyꜗ Jesús gooˉ hløøꜘ läꜙko̱o̱ˉ
gaꜙngɨɨꜘ hi̱ˉmaˊ hnɨɨ˜ heꜘ.

Gaꜙtä̱ä̱ˉ dsaˉ Jesús dsohꜘ hmaˉcruꜚ
(Mt. 27:32-44; Mr. 15:21-32; Jn.

19:17-27)
26 Läꜙko̱o̱ˉ maˊ gaꜙjä̱ä ̱yꜗ Jesús

naˊtä̱ä ̱yˊ dsohꜘ hmaˉcruꜚ, gaꜙje ̱e̱yˈ
ja ̱a̱ˉ dsaˉ hi̱ˉ che ̱e̱ˉ Simón hi̱ˉ maˊ
cha ̱a̱ˉ Cirene. Dsaˉ heꜘ ja̱hꜗ jeeˊ nuuˉ
kihꜗ. Hi̱ˉ heꜘ gaꜙkya̱a ̱yˉ hmaˉcruꜚ kihꜗ
Jesús, ngooyꜗ kye̱yˉ hmaˉcruꜚ kaahˋ
kiyhˈ.

27Hiꜙ jwë ̱ë̱ꜘ jwërte dsaˉ hi̱ˉ gaꜙnääꜗ
kaahˋ kiyhˈ. Jeeˊ kiyhˈ ja ̱ˉ maˊ tä̱ä ̱hˊ
jwë ̱ë̱ꜘ dsaˉmëꜘ hi̱ˉ maˊ kɨˉhooh˜
chaˉmiihˉ kihꜗ Jesús. 28 Heˉja̱ˉ
gaꜙje ̱e̱hˉ Jesús hñiiꜘ taꜙ jeeˊ maˊ tä̱ä ̱hˊ
dsaˉmëꜘ heꜘmahꜗ gaꜙsɨɨyhꜙ:

—Dsaˉmëꜘ hi̱ˉ cha ̱a̱ˉ Jerusalén, taꜙ
hoohˋ hnähꜘ kinꜙ. Hoohˊ hnähꜘ kyahꜗ
hnähꜘ baˊ hiꜙ läꜙja̱ˉ kihꜗ gyʉ̱ʉ̱ˉ kya̱a ̱hꜗ
hnähꜘ. 29 Jëëhꜘ, jäꜙ ko ̱o̱ˉ jmɨɨˊ maˊ jähꜙ
dsaˉ: “Lluꜗ laꜗ kihꜗ dsaˉmëꜘ hi̱ˉ saꜙ
ka ̱a ̱˜ gyʉ̱ʉ̱ˉ. Läꜙja̱ˉ hi ̱ˉ saꜙ gaꜙka ̱a̱ꜗ
gyʉ̱ʉ̱ˉ, hiꜙ läꜙkye ̱ˉ hi ̱ˉ saꜙ jä̱ä ̱ꜙ gyʉ̱ʉ̱ˉ
gyu̱u ̱ˉ.” 30 Jmɨɨˊ ja̱ˉ løøꜗ dsaˉ jähꜙ:
“Waˊraˉ jähꜘ kihꜗ tøhꜙ baˊmohꜘ laˉ nëˊ
jnänˋ”, hiꜙ jñahꜘ jähꜙ: “Waˊraˉ jähꜘ kihꜗ

jlë ̱ë̱ꜗ baˊ jneˊ kya ̱a̱hˊmohꜘ laˉ.” 31 Jëëhꜘ,
cherˊmahꜗ läꜙnaˉ jmeehꜙ dsaˉ jnäꜘ hi̱ˉ
la ̱a ̱ꜗ läꜙko̱hꜘ chaahˈ hmaˉ eehˉ, haˉ gaˊ
ko̱hꜘ saꜙ jmeeyhꜙhnähꜘhi̱ˉ la ̱a ̱ꜗ läꜙko̱hꜘ
chaahˈ hmaˉ ki̱i ̱ˉ.

32 Hiꜙ maˊ jä̱ä ̱yꜙ kaˉlähꜘ u ̱u̱ꜗ dsaˉ
hñaaˉ dsëꜗ hi ̱ˉ maˊ dsaˉjngëëyhꜙ.
33 Maˊ gaꜙllaꜙnääyꜗ jeeˊ che ̱e̱ˉ Mooˈ
Lleˊ Hlɨɨꜘ, jeeˊ ja̱ˉ gaꜙtä̱ä ̱yˉ Jesús dsohꜘ
hmaˉcruꜚ, hiꜙ läꜙja̱ˉ kaˉlähꜘ läꜙu̱u ̱ꜘ
dsaˉhñaaˉdsëꜗheꜘ, ja̱a ̱ˉ jwooˈ raˉllu ̱u̱ꜗ
kiyhꜗ hiꜙ ja̱a ̱ˉ jwooˈ raˉkë̱hˈ. 34Gaꜙjähꜘ
Jesús:

—Tääˋ kya ̱a̱nꜙ, jmeeˊ jø ̱hˉhohꜘ kiyhꜗ.
Jëëhꜘ, saꜙ ñeyˉ heeˉ naˉ jmeeyꜙ.
Hiꜙ hløøꜘ hi ̱ˉmaˊ tä̱ä̱hˊ jeeˊ ja̱ˉ gaꜙtiˊ

gaꜙllooyhꜗ hmɨɨhˉ kihꜗ Jesús, kya̱a ̱hˊ
heˉ maˊ kooyh˜ suert. 35 Jeeˊ ja̱ˉ maˊ
tä̱ä ̱hˊ dsaˉ jëë˜. Läꜙkye̱ˉ dsaˉtaˊ maˊ
miˉkwa ̱hꜗ kihꜗ Jesús. Maˊ jäyhꜘ:

—Gaꜙlɨyhꜗ baˊ gaꜙlä ̱ä ̱yꜗ dsaˉ. Waˊ
lä ̱ä ̱yˈ hñiiyꜘ naꜗ, cherˊmahꜗ dsooꜘ la ̱a ̱yꜗ
Cristo hi̱ˉ naˉlle̱e̱hˊ kya̱a ̱ˈ Dio.

36 Läꜙkye ̱ˉ hløøꜘ kaˉlähꜘ maˊ
miˉkwa ̱hꜗ kihꜗ Jesús, läꜙko̱o̱ˉmaˊñeeyˊ
chu̱hꜙ naˊhe ̱e̱yhˊ jmɨˉji̱i ̱hˉ. 37 Maˊ
jä ̱yhꜘ:

—Cherˊmahꜗ hneˉ la ̱a ̱hꜗ Rey kya ̱a̱ꜗ
dsaˉ judiu, lä ̱ä ̱ˋ hñaahˈ.

38 Maˊ naˉsɨɨˉ kaˉlähꜘ gyʉʉhˈ lleyˊ
kya̱a ̱hˊ hwëhꜘ griego kya̱a ̱hˊ hwëhꜘ
latín hiꜙ kya ̱a̱hˊ hwëhꜘ hebreo kaˉlähꜘ,
heˉ maˊ jähꜘ: “Hi̱ˉ laˉ heꜘ Rey kya ̱a̱ꜗ
dsaˉ judiu.” 39 Ja ̱a ̱ˉdsaˉhi ̱ˉmaˊhñaaˉ
dsëꜗ heꜘ hi̱ˉ maˊ ta̱a ̱ꜙ jyohꜘ hmaˉcruꜚ,
gaꜙmiꜙkwa̱yhꜗ kihꜗ Jesús, gaꜙjäyhꜘ:

—Cherˊmahꜗ hneˉ la ̱a̱hꜗ Cristo, lä ̱ä ̱ˋ
hñaahˈ hiꜙ lä ̱ä ̱ˋ jnäähꜗ.

40 Pero hi̱ˉ ja̱a ̱ˉ heꜘ gaꜙjʉʉhꜗ kihꜗ
dsaˉkya̱a ̱yhˊ, gaꜙjäyhꜘ sɨɨyhꜙ:

—¿Cheˊ läꜙkye̱ˉ hneˉ saꜙ ga ̱hꜙ Dio,
maꜙkeꜙ maˉtøøhˊ jneˊ jeeˊ ju̱u ̱ꜘ jneˊ?
41 Läꜙnaˉ lleˋ leꜘ jnänˋ. Jëëhꜘ, jeeˊ
laˉ miˊhmaahnˊ läꜙ hnøøꜗ jnänˋ kihˈ
heˉ hlɨɨhˈ heˉ maˉjmeenˊ. Pero dsaˉ
laˉ niꜙ ko̱o̱ˉ heˉ hlɨɨhˈ saꜙ chaˉ heˉ
maˉjmeeyꜘ.

42Mahꜗ gaꜙjäyhꜘ sɨɨyhꜙ Jesús:
—Ja ̱ˉ miˉdsoohꜚ hohꜘ jnäꜘ gaˊ

maˉñehꜘ jeeˊ jmeehˈ hihꜙ.



San Lucas 23:43 141 San Lucas 24:10

43 Ja ̱ˉgaˊ gaꜙjähꜘ Jesús sɨɨyhꜙ:
—Maꜙraꜙ juˈdsooꜘ jwë ̱ë̱hn˜ hneˉ,

ja ̱ˉbaˊ naˈ gwa̱a ̱hˈ kya̱a ̱hˊ jnäꜘ yaꜙjwɨɨꜗ
kihꜗ Dio.

Gaꜙju̱u̱ꜗ Jesús
(Mt. 27:45-56; Mr. 15:33-41; Jn.

19:28-30)
44Maˊ gaꜙtëꜘ ko ̱o̱ˉ lla̱ꜗhyooꜙ gaꜙnʉʉˉ

goˉte˜ läꜙka ̱a ̱ˉ hwaꜗ ja̱ˉ läꜙji̱i ̱hˈ gaꜙtëꜘ
ko̱ˉhi̱ˊ hnëˉ taꜙ gaꜙhlooꜘ. 45 Gaꜙnʉʉˉ
jmɨˉgyʉʉꜙ. Hiꜙ hmɨɨhˉ heˉ maˊ hiiꜘ
llahˈ gwahꜙ gaꜙche ̱e̱ꜗ goˉte˜ to ̱ꜗdsaahˋ.
46 Ja ̱ˉgaˊ gaꜙhlëëhꜘ Jesús ko ̱o̱ˉ ki̱ˉga ̱a ̱ˉ,
gaꜙjäyhꜘ:

—Tääˋ kya̱a ̱nꜙ. Ngëënˊ jmɨˉlleꜘ kinꜙ
jaˊgoohˉ.
Maˉlaꜙmaˉhlëëyhꜘ läꜙja ̱ˉ gaꜙju̱u ̱yꜗ.
47 Maˊ gaꜙjëëꜗ jʉʉˊ hløøꜘ heˉ gaꜙlaꜗ

läꜙja ̱ˉ, gaꜙkwayꜘ tiˊhmaahˊ kihˈ Dio.
Gaꜙjäyhꜘ:

—Maꜙraꜙ juˈdsooꜘ, dsaˉñʉʉhˉ naˉ
maˊ la ̱a ̱ˈ ja ̱a̱ˉ hi̱ˉ llu̱u ̱ꜗ goˉte˜.

48Läꜙjë̱ë̱ꜙ dsaˉ hi̱ˉmaˊ tä̱ä ̱hˊ jeeˊ ja ̱ˉ,
maˊ gaꜙjëëyꜗ heˉ gaꜙlaꜗ läꜙja̱ˉ, gaꜙnääyˋ
kiˉjnooy˜ moˉdsëyꜗ. 49 Gaꜙläꜙjë̱ë̱ꜙ hi̱ˉ
maˊ kyu̱u ̱ꜙ Jesús, läꜙkye ̱ˉ dsaˉmëꜘ hi̱ˉ
yaꜙnääꜗ kya̱a ̱yhˊ läꜙ gaꜙtëꜘ Galilea, ʉ̱ʉ̱ꜘ
baˊ maˊ tä̱ä ̱yhˊ jëëy˜ läꜙjëꜙ heˉ gaꜙlaꜗ
ja ̱ˉ.

Gaꜙha̱a̱yꜗ Jesús
(Mt. 27:57-61; Mr. 15:42-47; Jn.

19:38-42)
50Maˊ cha̱a ̱ˉ ja̱a ̱ˉ dsaˉ llu ̱u ̱ꜗ hi̱ˉ maˊ

miˉte̱hꜗ kihꜗ Dio, maˊ che ̱e̱ˉ José. Dsaˉ
heꜘ gaꜙläꜙcha̱a ̱ꜙ jwɨɨˉ Arimatea heˉ
naˉhe ̱e̱ꜚ hwaꜗ Judea. Maˊ la ̱a ̱ ˈ ja ̱a̱ˉ
dsaˉtaˊ kya̱a ̱ ˈ dsaˉ judiu. 51 Dsaˉ heꜘ
saꜙ gaꜙta̱a ̱yhˉ hñiiyꜘ jeeˊ, kya ̱a̱hˊ juuˈ
ja ̱ˉ maˊ gaꜙta̱a̱hˋ läꜙjë ̱ë̱ꜙ dsaˉkya̱a̱yhˊ
juuˈ kweeˉ haˉ läꜙ jmeeyꜗ kihꜗ Jesús.
Hiꜙmaˊ jø ̱ø̱y˜maˊ jëëyˈ jnäꜘhäꜘheˉ jä̱ä ̱ꜙ
Dio dsaˉ läꜙ hihꜙ kihꜗ. 52 José heꜘ ñeeyˊ
nëˊtaˊ kihˈ Pilato naˊngɨɨyhˊ jmɨˉngoꜗ
kihꜗ Jesús. 53 Maˉlaꜙ maˉjyooyꜗ
jmɨˉngoꜗ kiyhꜗ, gaꜙlä ̱ä ̱yˉ ko̱o̱ˉ hmɨɨhˉ
taˉjmaahˋ. Mahꜗ gaꜙta̱a ̱yhˉ nehꜙ ko̱o̱ˉ
toˉhø̱ø̱ˉ heˉ maˊ naˉhëˉ nëˊ ku̱u ̱ˊ
hlooˉ, jeeˊ saꜙ gaˊ maˉta̱a ̱yhˉ niꜙ ja ̱a̱ˉ
hlɨɨꜘ. 54 Jmɨɨˊ ja̱ˉ maˊ miˉllu ̱u̱ꜗ dsaˉ
judiu hñiiꜘ kihꜗ heˉ jnäꜙ jyohꜘ jmɨɨˊ

heˉ maˊ høøyꜙ, jëëhꜘ taꜙ gaꜙhlooꜘ ja̱ˉ
maˉhä̱ä ̱ꜗ jmɨɨˊ heˉ te̱e̱hˉ dsaˉ dsëꜗ.

55 Läꜙjë̱ë̱ꜙ dsaˉmëꜘ hi̱ˉ yaꜙnääꜗ
kya̱a ̱hˊ Jesús läꜙ gaꜙtëꜘ Galilea,
gaꜙjmeeyꜘ ko̱ˉjø ̱hꜘ kya̱a ̱hˊ José
naˊjëëyˉ haˉ jeeˊ gaꜙkya̱a ̱yˉ Jesús.
56 Ja ̱ˉgaˊ gaꜙnääyˋ kiyhˈ gaꜙmiꜙlluyꜗ
nuuˉ miˉjwɨɨˉ kya̱a ̱hˊ naaˋ miˉjwɨɨˉ.
Hiꜙ gaꜙta̱a̱yhˋ gaꜙhøøyꜘ jmɨɨˊ heˉ te̱e̱hˉ
dsaˉ dsëꜗ läꜙko ̱o̱ˉ laꜗmadaꜚ kihꜗ ley.

24
Gaꜙläꜙji ̱i̱hˋ Jesús
(Mt. 28:1-10; Mr. 16:1-8; Jn. 20:1-

10)
1 Tiih˜ goˉte˜ toˉnëˊ jmɨɨˊ kihˈ

seman˜, gaꜙllaꜙnääꜗ dsaˉmëꜘ heꜘ jeeˊ
maˊ laˈ toˉhø̱ø ̱ˉ ja̱ˉ, maˊ kye ̱yˉ läꜙjëꜙ
heˉ hɨɨˉ miˉjwɨɨˉ heˉ gaꜙmiꜙlluyꜗ
ja ̱ˉ hiꜙ jñahꜘ gaˊ dsaˉmëꜘ gaꜙjmeeꜘ
ko̱ˉjø ̱hꜘ kya̱a ̱yhˊ. 2 Maˊ gaꜙtë̱ë ̱yꜘ jeeˊ
ja ̱ˉ, ku ̱u̱ˊheˉmaˊnaˉjnëˉhooˊ toˉhø̱ø̱ˉ
maˉnaˉbäˊ taꜙ kooꜘ. 3 Maˊ gaꜙta ̱a̱yhˋ
nehꜙ toˉhø ̱ø̱ˉ gaꜙjëëyꜗ moꜙsoꜙ kyeˉ
jmɨˉngoꜗ kihꜗ Jesús Dsaˉjø̱ø̱hˈ jnänˋ.
4 Jeeˊ tä̱ä ̱yhˊ jmeeyꜙ chaˉmiihˉ
hʉʉˊdsëˉ, läꜙcha̱hꜘ ja̱ˉ gaꜙllaꜙsë ̱ë̱hˋ
chu̱hꜙ kiyhꜗ u̱u ̱ꜗ dsaˉñʉʉhˉ hi̱ˉ maˊ
kye ̱hˊhmɨɨhˉ tøˉjlë ̱ë̱ˉñihꜗ. 5Gaꜙjwa̱a ̱hˈ
jwërtedsaˉmëꜘheꜘ, gaꜙjyooyꜗmoˉnëyˊ
taꜙ hwaꜗ. Mahꜗ gaꜙjähꜘ läꜙu̱u ̱ꜘ
dsaˉñʉʉhˉ heꜘ sɨɨyhꜙ:

—¿Heˉlaˈ hnaahꜙ hnähꜘ ja̱a ̱ˉ hi̱ˉ
naˊji̱i ̱hꜙ jeeˊ kihˈ hi̱ˉ maˉnaˉju̱u ̱ˊ?
6 Moꜙsoꜙ cha̱a ̱ˉ jeeˊ laˉ. Hi̱i ̱ꜚ
maˉläˉji̱i ̱hˋ. Miˉdsoohꜚ hohꜘ hnähꜘ
heˉ gaꜙjäyhꜘ sɨɨyhꜙ hnähꜘ läꜙko ̱o̱ˉ maˊ
gyaˈ gyihꜗ hwaꜗ Galilea, 7 läꜙko̱hꜘ
maˊ gaꜙjäyhꜘ läꜙlaˉ: “Laꜗ biiꜗ kihꜗ
Hi̱ˉgaꜙlë̱ë̱ꜗngoꜗ laˉ ngëëꜗ dsihꜘ jaˊgooˉ
dsaˉ hñaaˉ dsëꜗ, mahꜗ tä̱ä ̱yꜙ dsohꜘ
hmaˉcruꜚ. Hiꜙ gaˊmaˉhyaˉ hnëˉ jmɨɨˊ
läꜙji ̱i̱yhˊ kaˉlähꜘ.”

8 Ja ̱ˉgaˊ gaꜙläꜙdsooh˜ dsëꜗ dsaˉmëꜘ
heꜘ juuˈ ja̱ˉ. 9 Maˊ gaꜙhwë ̱ë̱yˉ jeeˊ
ja ̱ˉ, naˊnääy ˈ naˊjmeeyhˊ juuˈ kihꜗ
läꜙjë ̱ë̱ꜙ gyaꜙka ̱a̱ꜙ apóstole kya̱a ̱hˊ kihˈ
jeeˊ läꜙjë ̱ë̱ꜙ dsaˉkya ̱a̱yhˊ. 10 Dsaˉmëꜘ
hi̱ˉ naˊko̱o̱˜ juuˈ kihꜗ apóstole heꜘ
maˊ che̱e̱ˉ María Magdalena, Juana,

María chooˈ Jacobo hiꜙ jñahꜘ gaˊ
dsaˉmëꜘ. 11 Pero läꜙjë̱ë̱ꜙ hi̱ˉ gaꜙnuuꜘ
juuˈ kihꜗ dsaˉmëꜘ heꜘ saꜙ gaꜙläꜙhe̱e̱yꜘ
kiyhꜗ. Maˊ la ̱a ̱yꜘ, juuˈ ngaaꜗ baˊ ja̱ˉmaˊ
hlëëyhꜙ.

12 Heˉja̱ˉ gaꜙnooˉ Peeˊ, ngooyꜗ
koˉchihˊ jeeˊ maˊ laˈ toˉhø ̱ø̱ˉ ja̱ˉ. Maˊ
gaꜙjëëyꜗ nehꜙ, maꜙlaꜙ taˉjmaahˋ baˊ
maˊ kyeˉ. Peerꜙ dsa̱a ̱˜ dsëyꜗ ngaayhꜗ,
maˊ jmeeyꜙ hʉʉˊdsëˉ haˉ baˊ läꜙ gaꜙlaꜗ.

Gaꜙmiꜙjnääˉ Jesús hñiiꜘ kihꜗ u ̱u̱ꜗ
discípulo

(Mr. 16:12-13)
13 Ja̱ˉbaˊ jmɨɨˊ ja̱ˉ naˊnääˈ u ̱u̱ꜗ

discípulo ko̱o̱ˉ jeeˊ jwɨɨˉ heˉ che̱e̱ˉ
Emaú, ʉ̱ʉ̱ꜘ ko̱o̱ˉ gyaꜙko ̱o̱ꜙ kilómetro
kihꜗ Jerusalén. 14 Jeeˊ tä̱ä̱yhˊ jwëꜗ
gaꜙnääyꜗ ja̱ˉ, maˊ llayꜙ juuˈ kihꜗ läꜙjëꜙ
heˉ gaꜙlaꜗ. 15 Pero heeˉ gaꜙlaꜗ.
Jeeˊ gaꜙnääyꜗ llayꜙ juuˈ ja ̱ˉ kya̱a ̱hˊ
dsaˉkya̱a ̱yhˊ, niꜙ saꜙ liihꜚ gyihꜗ,
heꜘ baˊ hñiiꜘ Jesús ngooꜗ ko ̱ˉjø̱hꜘ
kya ̱a̱yhˊ. 16Pero saꜙ gaꜙläꜙkyu̱u ̱yꜙ, kihꜗ
maˉnaˉjlëˉ hʉʉˊdsëˉ kiyhꜗ. 17 Mahꜗ
gaꜙjähꜘ Jesús sɨɨyhꜙ:

—¿Heeˉ baˊ juuˈ naˉ llahˉ hnähꜘ
chaˊjwëꜗ laˉ? ¿Heˉlaˈ meehˉ hohꜘ
hnähꜘ?

18 Mahꜗ ja̱a ̱ˉ hi̱ˉ maˊ che ̱e̱ˉ Cleofa,
gaꜙjäyhꜘ sɨɨyhꜙ:

—¿Haˉ läꜙ laꜗ juuˈ? Jeeˊ kihˈ läꜙjë̱ë̱ꜙ
hi ̱ˉ naˊnääˈ jmɨɨˊ, ¿cheˊ ja̱a ̱ˉ hneˉ baˊ
saꜙ ñehˊ läꜙjëꜙ heˉ gaꜙlaꜗ jeeˊ jwɨɨˉ
Jerusalénmaˊ jmɨɨˊ laˉ?

19 Ja ̱ˉgaˊ jähꜘ Jesús sɨɨyhꜙ:
—¿Heeˉ baˊ gaꜙlaꜗ?
Mahꜗ gaꜙjähꜘ dsaˉ heꜘ sɨɨyhꜙ:
—Llaˉ jnääh ˈ juuˈ kihꜗ Jesús dsaˉ

maˊ cha ̱a̱ˉ Nazaret. Maˊ la ̱a ̱yˈ ja ̱a̱ˉ
hi ̱ˉ gaꜙngëëꜗ juuˈ kihꜗ Dio. Jëëhꜘ,
chaˊnëˊ Dio hiꜙ chaˊnëˊ läꜙjë ̱ë̱ꜙ dsaˉ
gaꜙmiꜙjnääyˉ heˉ be̱e̱yꜘ kya̱a ̱hˊ taˊ
kiyhˈ hiꜙ läꜙja̱ˉ kya̱a ̱hˊ juuˈ heˉ
gaꜙhlëëyhꜘ kaˉlähꜘ. 20 Hiꜙ llaˉ jnäähˈ
juuˈ haˉ läꜙ gaꜙjmeeꜘ dsaˉka̱a ̱hˊ kya ̱a̱
ˈ jmiˉdsaˉ kya̱a ̱hˊ dsaˉtaˊ kya̱a ̱ˈ jnäähꜗ
gaꜙta̱a ̱yhˉ gooˉ lleˊmohꜘ mahꜗ jmeeyꜗ
hihꜙ heˉ ju̱u̱yꜘ, ja ̱ˉgaˊ gaꜙtä̱ä̱yˉ dsohꜘ
hmaˉcruꜚ. 21 Pero jnääh ˈ maˊ kye ̱ˊ
jnäähꜗ oˉjø ̱hꜙ dsëˉ hi̱ˉ heꜘ nøøꜘ juuˈ

maˊ lä ̱ä ̱ ˈ jnäähꜗ dsaˉ Israel. Pero
naꜗ maˉhyaˉ hnëˉ jmɨɨˊ heˉ gaꜙlaꜗ
läꜙja ̱ˉ. 22 ¿Cheˊ kyu̱u ̱h˜ haˉ läꜙmaˉlaꜗ?
Ko̱ˉlla̱a̱ˊ dsaˉmëꜘ hi̱ˉ jmeeꜙ ko ̱ˉjø ̱hꜘ
kya̱a ̱hˊ jnäähꜗ, maˉjø ̱ø̱yhꜗ jnääh ˈ,
kya̱a ̱hˊ juuˈheˉmaˊki̱i ̱yˈ ja̱ˉ. Jëëhꜘ tiih˜
gaˊmaˉnaˊnääyˈ jeeˊ laˈ toˉhø ̱ø̱ˉ. 23Maˊ
yaꜙnääyˋ, jäyhꜘ moꜙsoꜙ chaˉ jmɨˉngoꜗ
kiyhꜗ kyeˉ nehꜙ toˉhø ̱ø̱ˉ ja̱ˉ, hiꜙ jäyhꜘ
maˉjë̱ë̱yꜙ ángelehi̱ˉmaˉjähꜘ sɨɨyhꜙheˉ
naˊji̱i ̱hꜙbaˊ Jesús. 24Läꜙja̱ˉmaˉnaˊnääˈ
ko̱ˉlla̱a ̱ˊ dsaˉkya̱a ̱hˊ jnäähꜗ jeeˊ laˈ
toˉhø ̱ø̱ˉ ja̱ˉ. Pero maˊ yaꜙnääyˋ, ko̱o̱ˉ
baˊ juuˈ jmeeyh˜ läꜙko̱hꜘ jähꜘ dsaˉmëꜘ
heꜘ, heˉ moꜙsoꜙ kyeˉ jmɨˉngoꜗ kihꜗ
Jesús.

25 Ja ̱ˉgaˊ gaꜙjähꜘ Jesús sɨɨyhꜙ:
—Heˉ baˊ cheˉ ta̱a ̱hˉ hnähꜘ. Heˉlɨɨꜗ

baˊ gaꜙläꜙdsooꜘ hohꜘ hnähꜘ läꜙjëꜙ heˉ
gaꜙjähꜘ hi̱ˉ gaꜙngëëꜗ juuˈ kihꜗ Dio
lloꜘjooꜗ. 26 ¿Cheˊ saꜙmaˊ laˈ biiꜗ kihꜗ hi̱ˉ
la ̱a ̱ꜗ Cristo maˊ dsaˉngëëyꜘ läꜙjëꜙ heˉ
wɨɨꜘ, jä ̱ä̱ꜗ ja̱ˉgaˊ le̱e̱yꜘ jø ̱ø̱hˈ?

27 Läꜙcha̱hꜘ ja̱ˉ gaꜙløøyꜗ hlë ̱ë̱yh˜
läꜙko̱o̱ˉ maˉnaˉsɨɨˉ kiyhꜗ jä ̱ä̱ꜗ.
Gaꜙløøyꜗ kya̱a̱hˊ heˉ gaꜙsɨɨꜘ Moisé hiꜙ
ngooꜗ bihꜗ miˉjnääyꜙ läꜙ hiiꜘ nëˊ haˉ
läꜙhlëëhꜙ kiyhꜗ jeeˊ gaꜙsɨɨꜘhi̱ˉ gaꜙngëëꜗ
juuˈ kihꜗ Dio.

28 Maˊ gaꜙtë̱ë̱yꜘ jwɨɨˉ jeeˊ gaꜙnääyꜗ
ja ̱ˉ, gaꜙjmeeꜘ Jesús läꜙko̱o̱ˉ heˉ ngooꜗ
bihꜗ taꜙ chaˊnëˊ. 29 Pero discípulo heꜘ
gaꜙchu̱u ̱ꜘ kya ̱a̱yhˊ mahꜗ jä ̱yꜗ hwëꜗ ja ̱ˉ,
gaꜙjäyhꜘ sɨɨyhꜙ:

—Jä ̱ˊ kya̱a ̱hˊ jnäähꜗ, jëëhꜘ maˉhlooꜘ
baˊ laˉ, maˉngooꜗ gaꜙnʉʉˉ.
Gaꜙjä ̱ꜘ bihꜗ kya ̱a̱hˊ discípulo heꜘ.

30 Läꜙko̱o̱ˉ maˊ gyayˈ nëˊ mes˜,
gaꜙka ̱yꜗ heˊñiihꜚ. Maˉngëëꜘmaˉkwayꜘ
tiˊhmaahˊ kihˈ Dio, gaꜙlla̱a ̱yꜗ heˊñiihꜚ
ja ̱ˉ mahꜗ gaꜙkwëëyhꜗ discípulo heꜘ.
31 Läꜙcha̱hꜘ ja ̱ˉ gaꜙnaꜘ mɨ ˈnëyˊ hiꜙ
gaꜙläꜙkyu̱u ̱yꜙ Jesús. Läꜙ maˉjëëy˜
ja ̱ˉ gaꜙä ̱ä ̱hꜗ Jesús. 32 Mahꜗ maˊ jähꜘ
dsaˉkya̱a ̱yhˊ:

—Haˉ ko̱hꜘ saꜙ maˉnøhꜗ dsëˉ jneˊ
läꜙko̱hꜘ juuˈ heˉ maˉhlë ̱ë̱yhꜗ jneˊ
chaˊjwëꜗ. Hiꜙ läꜙja̱ˉ kaˉlähꜘ kihꜗ heˉ

maˉmiˉjnääyˉ haˉ läꜙ hnøøꜗ jähˊ jeeˊ
naˉsɨɨˉ juuˈ kihꜗ Dio.

33 Läꜙcha̱hꜘ hor˜ ja̱ˉ gaꜙnooyˉ
gaꜙnääyˋ taꜙ Jerusalén. Gaꜙllaꜙnääyˋ
jeeˊmaˊ tä̱ä̱hˊ ko̱ˉjø̱hꜘ läꜙjë ̱ë̱ꜙ gyaꜙka̱a ̱ꜙ
apóstole kya̱a ̱hˊ jñahꜘ dsaˉkya̱a ̱yhˊ.
34 Heˉja̱ˉ gaꜙjähꜘ dsaˉ hi ̱ˉ maˊ tä̱ä ̱hˊ
heꜘ:

—Maꜙraꜙ juˈdsooꜘ maˉläˉji̱i ̱hˋ
Dsaˉjø ̱ø̱hˈ jnänˋ, hiꜙ maˉmiˉjnääyˉ
hñiiyꜘ kihꜗ Simón.

35 Ja ̱ˉgaˊ gaꜙjmeehꜗ läꜙu ̱u̱ꜘ discípulo
heꜘ juuˈ, haˉ läꜙ gaꜙlaꜗ kiyhꜗ chaˊjwëꜗ,
hiꜙ haˉ läꜙ gaꜙläꜙkyu̱u ̱yꜙ Jesús maˊ
gaꜙlla̱a ̱yꜗ heˊñiihꜚ.

Gaꜙmiꜙjnääˉ Jesúshñiiꜘkihꜗdiscípulo
kya ̱a̱yꜗ

(Mt. 28:16-20; Mr. 16:14-18; Jn.
20:19-23)

36 Taˊko̱ˉji̱i ̱hˈ maˊ tä̱ä ̱yhˊ llayꜙ juuˈ
ja ̱ˉ, gaꜙllaꜙsë ̱ë̱hˋ Jesús to̱ꜗdsaahˋ jeeˊ
kiyhˈmahꜗ gaꜙsɨɨyhꜙ:

—Waˊ hiiꜘ tiiˊ kyahˈ hnähꜘ.
37 Heˉja̱ˉ gaꜙjwa ̱a ̱hˈ jwërte läꜙjë̱ë̱ꜙ

hi ̱ˉ maˊ tä̱ä ̱hˊ heꜘ mahꜗ gaꜙläꜙgoyhꜙ.
Jmɨˉlleꜘ baˊ ja ̱ˉ maˊ jëëy˜, la ̱a̱yꜘ.
38Heˉja̱ˉ gaꜙjähꜘ Jesús sɨɨyhꜙ:

—¿Heˉlaˈ ga ̱hꜗ hnähꜘ? ¿Heˉlaˈ
jmeehˉ hnähꜘ to ̱ꜗ hohꜘ hnähꜘ? 39 Jëëˋ
daˊ hnähꜘ maˉgoonꜙ. Jëëˋ daˊ hnähꜘ
maˉtɨɨnꜙ. Ja ̱ˉbaˊ jnäꜘ laˉ. Cho̱o̱hˈ
daˊ hnähꜘ mahꜗ jëëˋ. Jëëhꜘ, jmɨˉlleꜘ
saꜙ kye̱ˉ jmɨˉngoꜗ läꜙko ̱o̱ˉ jëëhꜘ hnähꜘ
la ̱a ̱nꜗ.

40 Jeeˊ cheyhˈ hlëëyhꜙ läꜙja ̱ˉ,
gaꜙheeyhꜗ dsaˉ maˉgooyˉ maˉtɨɨyˊ.
41 Pero saꜙ gaˊ maˉhe ̱e̱yꜘ lluꜗ, kihꜗ heˉ
jë ̱ë̱ˉ dsëyꜗ chaˉmiihˉ hiꜙ maˊ dsa̱a ̱˜
dsëyꜗ kaˉlähꜘ. Heˉja̱ˉ gaꜙjähꜘ Jesús
sɨɨyhꜙ:

—¿Heeˉ chaˉmiihˉ kihnˊ jeeˊ laˉ?
42Heˉja̱ˉ gaꜙkwëëyhꜗ ko ̱o̱ˉ jwɨˊ kihˈ

hmoohˉ naˉdsë ̱ë̱˜ nëˊ jeˉ hiꜙ ko̱o̱ˉ
jwɨˊ tahꜗ sër˜. 43 Heˉja̱ˉ gaꜙso ̱o̱yhꜗ
mahꜗ gaꜙkuyhˉ läꜙmaˉjëë˜ ja̱ˉ läꜙjë̱ë̱ꜙ.
44Mahꜗ gaꜙjähꜘ Jesús sɨɨhꜙ läꜙjë ̱ë̱ꜙ dsaˉ
heꜘ:

—Heˉ laˉ naˉ juuˈ heˉ gaꜙhlë ̱ë̱hnˋ
hnähꜘ läꜙ maˊ gyaˊ gaˊ jnäꜘ jeeˊ kyahˈ
hnähꜘ. Heˉ gaꜙjmeeꜘ biiꜗ gaꜙläꜙteꜗ

läꜙjëꜙ heˉ naˉsɨɨˉ kinꜙ nëˊ ley kihꜗ
Moisé, hiꜙ jeeˊ naˉsɨɨˉ juuˈ kihꜗ hi̱ˉ
gaꜙngëëꜗ juuˈ kihꜗ Dio, hiꜙ kihꜗ salmo
kaˉlähꜘ.

45 Ja ̱ˉgaˊ gaꜙjmeeyꜘ gaꜙnaꜘ hʉʉˊdsëˉ
kihꜗ dsaˉ heꜘ mahꜗ gaꜙläꜙngëëyꜘ
läꜙko̱o̱ˉ naˉsɨɨˉ juuˈ kihꜗ Dio. 46Mahꜗ
gaꜙsɨɨyhꜙ läꜙjë̱ë̱ꜙ dsaˉ heꜘ:

—Heˉ laˉ naˉ maˉnaˉsɨɨˉ kinꜙ jä ̱ä̱ꜗ.
Gaꜙjmeeꜘ biiꜗ kiꜙ jnäꜘ hi̱ˉ la ̱a̱ꜗ Cristo
heˉ gaꜙjëënꜗ wɨɨꜘ mahꜗ gaꜙläꜙji̱i ̱hnˋ jeeˊ
kihˈ hi̱ˉ naˉju̱u ̱ˊ maˊ gaꜙhyaˉ hnëˉ
jmɨɨˊ. 47Hiꜙkwa ̱a ̱t˜kinꜙ, dsaˉnääꜗdsaˉ
dsaˉkwaꜙ juuˈ kinꜙ gaꜙläꜙka̱a ̱ˉ hwaꜗ.
Løøyꜗ taꜙ Jerusalén hlë ̱ë̱yhꜗ dsaˉ haˉ
läꜙ dsaˉje ̱e̱yh˜ kya̱a ̱hˊ Dio mahꜗ ko̱o̱ꜙ
Dio dsëꜗ kihꜗ dsoˊkyeˉ kiyhꜗ. 48Hnähꜘ
heꜘ hi̱ˉ jmeeꜗ juˈdsooꜘ kihꜗ läꜙjëꜙ heˉ
laˉ. 49Hi̱i̱ꜚ jnäꜘ che ̱e̱nꜚkyahꜗhnähꜘheˉ
gaꜙbä̱ä ̱hˉ Tääˋ kya̱a ̱nꜙ hñiiꜘ kwëëyhꜗ
hnähꜘ. Heˉja̱ˉ jä̱ä ̱ˊ hnähꜘ Jerusalén
laˉ, läꜙji̱i̱hˈ të̱ë̱hꜗ hnähꜘ beꜘ heˉ jyooꜗ
gyʉʉhˈ.

Ngaahꜗ Jesús gyʉʉhˈ
(Mr. 16:19-20)

50 Gaꜙjä̱ä ̱ꜗ Jesús läꜙjë̱ë̱ꜙ dsaˉ heꜘ läꜙ
gaꜙtëꜘ jä̱hꜙ kihꜗ jwɨɨˉ Betania. Jeeˊ
ja ̱ˉ gaꜙchooyꜘ gooyˉ gyʉʉhˈ mahꜗ
gaꜙmiꜙjä̱ä ̱yꜗ läꜙjë̱ë̱ꜙ. 51 Jeeˊ cheyhˈ
miˉjä ̱ä̱yꜗ läꜙjë̱ë̱ꜙ dsaˉ heꜘ ngaayhꜗ taꜙ
gyʉʉhˈ. 52Maˉngëëꜘ maˉjmä ̱ä̱yꜗ jø ̱ø̱hˈ
Jesús, peerꜙ jë ̱ë̱ˉ dsëyꜗ gaꜙnääyˋ taꜙ
Jerusalén. 53 Hiꜙ maˊ tä̱ä ̱hˊ tä̱ä̱yꜘ jeeˊ
maˊ chihˈ gwahꜙ, kwayꜙ tiˊhmaahˊ kihˈ
Dio hiꜙmaˊ jmeeyꜙ jʉʉhˉ kiyhꜗ. Waˊ laˈ
läꜙja ̱ˉ.

San Juan
Juˈhmëëꜘ kihꜗ Jesús heˉ

gaꜙsɨɨꜘ Jwa̱a ̱ꜚ

Juuˈ kihꜗDio gaꜙlë̱ë ̱yꜗ dsaˉ
1 Läꜙ maˊ toˉnëˊ maˊ cha̱a ̱yˉ baˊ,

la ̱a ̱yꜗ Juuˈ. Juuˈ ja ̱ˉ maˊ la ̱a ̱ ˈ kya̱a ̱hˊ
Dio. Ja ̱ˉbaˊ Juuˈ ja̱ˉ maˊ la ̱a ̱ ˈ hñiiꜘ Dio.
2Hi̱ˉnaˉmaˊ la ̱a ̱̍ läꜙmaˊ toˉnëˊ kya̱a ̱hˊ
Dio. 3Hñiiyꜘ gaꜙjmeeyꜘ läꜙjëꜙheˉ chaˉ,
niꜙmiihˉ saꜙ chaˉ heˉmaˉnaˉlaꜚ kihꜗ
hñiiꜘ heˉ saꜙ gaꜙjmeeyꜘ hñiiyꜘ. 4 Kihꜗ
hñiiꜘ bihꜗ naˊji ̱i̱hꜙ. Hehꜗ heˉ naˊji̱i ̱hꜙ
ja ̱ˉ, laꜗ läꜙko̱o̱ˉ waˊjeˉ heˉ chooꜙ kihꜗ
läꜙjë ̱ë̱ꜙdsaˉ. 5Gaꜙläꜙjnäꜘwaˊjeˉ ja̱ˉ jeeˊ
maˊ tä̱ä ̱hˊ hi̱ˉ jmeeꜙ heˉ hlɨɨhˈ. Pero
dsaˉ hi̱ˉmaˊ tä̱ä ̱hˊ jmeeꜙ heˉ hlɨɨhˈ, saꜙ
gaꜙlɨyhꜗ kya̱a ̱hˊ.

6Hiꜙmaˊ cha̱a ̱ˉ ja ̱a̱ˉ dsaˉñʉʉhˉmaˊ
che ̱e̱ˉ Jwa ̱a̱ꜚhi ̱ˉ gaꜙche̱e̱ꜗDio. 7Hi̱ˉheꜘ
jaꜗ kye̱ˉ juˈdsooꜘ, mahꜗ kwayꜗ juˈdsooꜘ
kihꜗ waˊjeˉ, mahꜗ läꜙja̱ˉ läꜙjë ̱ë̱ꜙ dsaˉ
läꜙdsooꜘ dsëꜗ kihꜗ waˊjeˉ ja ̱ˉ kya̱a ̱hˊ
juuˈ heˉ gaꜙkwayꜘ. 8 Ja̱ꜙ hi̱ˉ heꜘmaˊ la ̱a̱
ˈ läꜙko̱o̱ˉ waˊjeˉ ja̱ˉ, jayꜗ mahꜗ kwayꜗ
juˈdsooꜘ kihꜗ hi̱ˉ la ̱a ̱ꜗ läꜙko̱o̱ˉ waˊjeˉ
ja ̱ˉbaˊ. 9Maˉngooꜗ yaꜙjä ̱hꜙ jäꜙ hi̱ˉ la ̱a̱ꜗ
läꜙko̱o̱ˉ waˊjeˉ heˉ laꜗ juˈdsooꜘ, heˉ
chooꜙ kihꜗ läꜙjë̱ë̱ꜙ dsaˉ.

10 Ja ̱ˉbaˊ jmɨˉgyʉʉꜙ laˉ maˉcha̱a ̱yˉ,
hiꜙ gaꜙjmeeꜘ Dio jmɨˉgyʉʉꜙ laˉ taꜙlaꜙ
kiyhꜗ. Pero dsaˉ cha ̱a̱ˉ jmɨˉgyʉʉꜙ
laˉ saꜙ gaꜙläꜙkyu̱u ̱yꜙ. 11 Jayꜗ ja ̱ˉbaˊ
jmɨˉgyʉʉꜙ kiyhꜗ, pero hi̱ˉ cha̱a̱ˉ
kya ̱a̱yꜗ saꜙ gaꜙhe ̱e̱yhˉ. 12 Pero läꜙjë̱ë̱ꜙ
hi ̱ˉ gaꜙhe ̱e̱yhˉ, hi̱ˉ jmeeꜙ dsooꜘ
dsëꜗ kiyhꜗ, gaꜙkwayꜘ jwëˈ le̱e̱yꜘ jo ̱o̱ꜘ
Dio. 13 Heˉ la ̱a ̱yꜗ jo ̱o̱ꜘ Dio, ja̱ꜙ kihꜗ
heˉ gaꜙläꜙcha̱a ̱yꜙ läꜙko̱o̱ˉ lleˋ kihˈ
dsaˉläˉcha̱a ̱ˉ dsaˉ jmɨˉgyʉʉꜙ, niꜙ ja̱ꜙ
kihꜗ heˉ gaꜙläꜙhyohꜙ dsëꜗ choˈjmiiyˉ
heˉ gaꜙläꜙcha ̱a̱yꜙ heˉ la ̱a ̱yꜗ jo ̱o̱ꜘ Dio,
niꜙ ja̱ꜙ kihꜗ heˉ gaꜙjmeeꜘ choˈjmiiyˉ
hʉʉˊdsëˉ heˉ gaꜙläꜙcha̱a ̱yꜙ. Heˉ
gaꜙläꜙcha ̱a̱yꜙ läꜙ hnøøꜗ hñiiꜘ Dio baˊ
ja ̱ˉ.

14Hi̱hꜗhi̱ˉ la ̱a ̱ꜗ Juuˈ ja ̱ˉ, gaꜙlë̱ë̱yꜗdsaˉ
mahꜗ gaꜙgyayˉ jeeˊ jnänˋ, hiꜙ jnääh ˈ
discípulo kya̱a ̱yꜗ gaꜙjë ̱ë̱ˊ jnihꜘ heˉ la ̱a ̱yꜗ
jø ̱ø̱yhˈ. La ̱a ̱yꜗ jø̱ø ̱yhˈ kihꜗ heˉ la ̱a ̱yꜗ
gyʉ̱ʉ̱ˉ ko ̱o̱ˉmëëˈ kya̱a ̱ꜗ Tääˋ. Haˉ ko̱hꜘ
saꜙ lluꜗ dsëyꜗ hiꜙ kye̱yˉ juˈdsooꜘ jmahꜗ
baˊ. 15 Gaꜙkwaꜘ Jwa̱a̱ꜚ juˈdsooꜘ kiyhꜗ,
maˊ jäyhꜘ:

—Hi ̱ˉ laˉ heꜘ hi̱ˉ maˊ jwahnꜙ kihꜗ:
“Hi̱ˉ jäꜙ kë̱ë̱ˉ gaˊ kinꜙ, hi̱ˉ laˉ jø ̱ø̱hˈ gaˊ
läꜙko̱o̱ˉ jnäꜘ, jëëhꜘ ko ̱ˉja̱ˉ maˉcha ̱a̱ˉ
bihꜗ jä̱ä ̱ꜗ kiꜙ jnäꜘ.”

16Haˉ ko ̱hꜘ saꜙ chaˉmiihˉ heˉ chaˉ
kiyhꜗ, hiꜙ jeeˊ gaꜙläꜙjë ̱ë̱ꜙ jneˊ johꜘ heˉ
saꜙ maˉhñah˜ jneˊ. Ja ̱ꜙ ko̱o̱ˉ häˊ
maˉmiˉjä̱ä ̱yꜗ jneˊ. 17 Hehꜗ ley, taꜙlaꜙ
kihꜗ Moisé baˊ jaˈ. Pero läꜙjëꜙ heˉ
laˊ kwaꜙ Dio, kya̱a ̱hˊ läꜙjëꜙ juˈdsooꜘ,
taꜙlaꜙ kihꜗ Jesucristo baˊ gaꜙhñahꜗ jneˊ.
18 Ji ̱hˊko̱hꜘ ji̱hˊlɨhꜘ, niꜙ ja ̱a ̱ˉ saꜙmaˉjë ̱ë̱ꜙ
Dio. Jo̱o̱yꜘhi̱ˉ la ̱a ̱ꜗ gyʉ̱ʉ̱ˉko̱o̱ˉmëëˈbaˊ,
hi̱ˉ gyaꜗ ko̱ˉjø ̱hꜘ kya̱a ̱hˊ Tääˋ, hi̱ˉ heꜘ
baˊmaˉmiˉjnääyˉ jnänˋ haˉ läꜙ la ̱a̱yꜗ.

Gaꜙjmeeꜘ Jwa ̱a̱ꜚ juˈdsooꜘ kihꜗ Jesús
(Mt. 3:11-12; Mr. 1:7-8; Lc. 3:15-

17)
19Dsaˉtaˊ judiu hi̱ˉ cha̱a̱ˉ Jerusalén

gaꜙche ̱e̱yꜗ jmiˉdsaˉ kya̱a ̱hˊ dsaˉ levita
kihꜗ Jwa̱a ̱ꜚ mahꜗ naˊngɨɨyˊ juuˈ kiyhꜗ
hi̱ˉ la ̱a̱ꜗ Jwa̱a ̱ꜚ. 20Heˉja ̱ˉ gaꜙhe̱e̱hˉ baˊ
Jwa̱a ̱ꜚ heˉ jmeeyhꜗ juuˈ, saꜙ gaꜙhmäyꜘ:

—Ja ̱ꜙ heꜘ jnäꜘ la ̱a ̱nꜗ Cristo —gaꜙjähꜘ
Jwa̱a ̱ꜚ sɨɨyhꜙ.

21 —¿Hii̱ ̱ˉ baˊ la ̱a̱hˈ hneˉ ja ̱ˉ? ¿Cheˊ
hneˉ heꜘ Elía? —gaꜙsɨɨyhꜙ Jwa̱a ̱ꜚ.

—Ja ̱ꜙ heꜘ jnäꜘ —gaꜙjäyhꜘ.
—¿O cheˊ hneˉ heꜘ la ̱a̱hꜗ dsaˉ hi̱ˉ

ngëë˜ juuˈ kihꜗ Dio hi̱ˉ nøøꜘ juuˈ jäꜙ
jmɨˉgyʉʉꜙ laˉ? —gaꜙjähꜘ dsaˉ heꜘ.
Ko̱o̱ˉ kaˉlähꜘ gaꜙje̱e̱hˉ Jwa̱a ̱ꜚ juuˈ

kiyhꜗ:
—Ja ̱hꜙha̱ˈ.
22 —¿Hii̱̱ˉ baˊ la̱a ̱hˈ hneˉ ja̱ˉ? Mahꜗ

ngëëˊ jnäähꜗ juuˈ kweeˉ kihꜗ hi̱ˉ
maˉche̱e̱ꜗ jnääh ˈ. ¿Haˉ läꜙ jwahꜘ
hñaahꜗ? —gaꜙjähꜘ dsaˉ heꜘ sɨɨyhꜙ
Jwa̱a ̱ꜚ.

23Heˉja̱ˉ gaꜙjähꜘ Jwa̱a ̱ꜚ sɨɨyhꜙ:
—Jnäꜘ la ̱a ̱nꜗ hi̱ˉ kwaꜙ juuˈ jeeˊ laˈ

hwaꜗ ki ̱i̱ꜙ jeeˊ saꜙ kwaꜙ niꜙ miihˉ:

“Miˉllu̱u ̱ˋ hnähꜘ hñaahꜗ mahꜗ jäꜙ
Dsaˉjø ̱ø̱hˈ jnänˋ ko ̱ˉdsooꜘ jwëˈ” —
läꜙko̱o̱ˉ gaꜙjähꜘ Isaía hi̱ˉ gaꜙngëëꜗ juuˈ
kihꜗ Dio.

24 Läꜙjë ̱ë̱ꜙ dsaˉ hi̱ˉ gaꜙche̱e̱ꜗ dsaˉ
judiu heꜘmaˊ la ̱a ̱ˈ fariseo. 25Gaꜙngɨɨyꜘ
juuˈ kiyhꜗ kaˉlähꜘ gaꜙsɨɨyhꜙ:

—¿Heˉlaˈ ja̱ˉ cha̱a ̱hˊ dsaˉ jmɨɨˉ,
cherˊmahꜗ saꜙ la ̱a̱hꜗCristo, niꜙ saꜙ la ̱a ̱hꜗ
Elía, niꜙ hi̱i ̱ˉ gaˊ jñahꜘ dsaˉ hi̱ˉ maˊ
ngëë˜ juuˈ kihꜗ Dio? —gaꜙjähꜘ dsaˉ heꜘ
sɨɨyhꜙ.

26 —Jnäꜘ cha̱a ̱nˊ dsaˉ jmɨɨˉ kya̱a ̱hˊ
jmɨɨˉ baˊ, pero jeeˊ kyahˈ hnähꜘ cha̱a̱ˉ
ja ̱a̱ˉ hi ̱ˉ saꜙ kyu̱u ̱hꜙ hnähꜘ. 27 Hi̱ˉ
heꜘ jäꜙ kë̱ë̱ˉ gaˊ kiꜙ jnäꜘ. Hiꜙ niꜙ saꜙ
të ̱ˊdsë ̱ë̱nꜗ chiihnˊ mahꜗ llenˋ looˉ heˉ
häˊ tɨɨyˊ —gaꜙjähꜘ Jwa̱a ̱ꜚ sɨɨyhꜙ.

28 Läꜙjëꜙ heˉ laˉ gaꜙlaꜗ jeeˊ jwɨɨˉ heˉ
che ̱e̱ˉ Betania, taꜙ hngaahˋ ko̱ˉta̱a̱ˉ
kihꜗ jmɨɨˉ Jordán, taꜙ jeeˊ maˊ choo˜
Jwa̱a ̱ꜚ jmɨɨˉ.

Jesús la ̱a̱ꜗ Borregomähꜗ kya̱a̱ꜗDio
29 Maˊ gaꜙjnäꜗ jyohꜘ jmɨɨˊ, gaꜙjë̱ë̱ꜗ

Jwa̱a ̱ꜚ Jesús jaꜗ taꜙ jeeˊ maˊ cheyhˈ,
mahꜗ gaꜙjäyhꜘ:

—Jëëˋ daˊ, hi̱ˉ naˉ heꜘ Borrego mähꜗ
kya ̱a̱ꜗ Dio hi̱ˉ jñuuh˜ dsoˊkyeˉ kihꜗ
dsaˉ jmɨˉgyʉʉꜙ. 30 Hi̱ˉ naˉ naˉ hi̱ˉ
maˊ jwahnꜙ kihꜗ: “Kë ̱ë̱ˉ gaˊ kinꜙ, jäꜙ
ja ̱a̱ˉ dsaˉñʉʉhˉ hi ̱ˉ jø̱ø ̱hˈ gaˊ läꜙko̱o̱ˉ
jnäꜘ, jëëhꜘ ko ̱ˉja̱ˉ maˉcha̱a ̱ˉ bihꜗ jä ̱ä̱ꜗ
kiꜙ jnäꜘ.” 31 Jnäꜘ saꜙ maˊ kyu̱u ̱ꜙ jnihꜘ.
Maˉjan˜ mahꜗ cha̱a ̱nˊ dsaˉ jmɨɨˉ baˊ
mahꜗ läꜙja̱ˉ, läꜙjnääyꜘ kihꜗ dsaˉ Israel.

32 Gaꜙmiꜙjnääˉ gaˊ Jwa ̱a̱ꜚ juuˈ,
gaꜙjäyhꜘ:

—Gaꜙjëënꜗ Jmɨˉlleꜘ Naˉjngɨɨ ˈ kihꜗ
Dio gaꜙjyooꜗ gyʉʉhˈ jmɨˉgyʉʉꜙ, la ̱a ̱yꜗ
läꜙko̱o̱ˉ ja̱a ̱ˉ juuˉ, hi̱ˉ gaꜙjä̱ꜘ ko̱ˉhwëëꜘ
nëˊ kiyhˈ. 33 Jnäꜘ saꜙmaˊmanꜙ hi̱i̱ˉ heꜘ.
Pero hi ̱ˉ gaꜙche ̱e̱ꜗ jnäꜘheˉ cha̱a ̱nˊ dsaˉ
jmɨɨˉ kya̱a ̱hˊ jmɨɨˉ, gaꜙsɨɨyhꜙ jnäꜘ: “Hi̱ˉ
jë ̱ë̱hˈ jyooꜗ Jmɨˉlleꜘ mahꜗ jä̱ꜗ ko̱ˉhwëëꜘ
nëˊ kiyhˈ, hi̱ˉ heꜘ heꜘ hi ̱ˉ cha ̱a̱ꜗ dsaˉ
jmɨɨˉ kya̱a ̱hˊ Jmɨˉlleꜘ Naˉjngɨɨ ˈ kihꜗ
Dio.” 34 Läꜙja̱ˉ gaꜙjëënꜗ hiꜙ jmeenꜙ
juˈdsooꜘ kiyhꜗ, hi̱ˉ heꜘ heꜘ Jo̱o̱ꜘ Dio —
gaꜙjähꜘ Jwa̱a ̱ꜚ.

Toˉnëˊ discípulo kya ̱a̱ꜗ Jesús
35 Maˊ gaꜙjnäꜗ jyohꜘ jmɨɨˊ, ko̱o̱ˉ

kaˉlähꜘ maˊ chehˈ Jwa̱a ̱ꜚ kya̱a ̱hˊ u ̱u̱ ˈ
hi̱ˉmaˊ jmeeꜙ ko̱ˉjø ̱hꜘ kya ̱a̱yhˊ. 36Maˊ
gaꜙjë ̱ë̱yꜗ Jesúsmaˊ ngëyꜙ jeeˊ ja ̱ˉ, mahꜗ
gaꜙjäyhꜘ:

—Jëëˋ daˊ, hi ̱ˉ naˉ heꜘ Borrego mähꜗ
kya̱a ̱ꜗ Dio.

37 Maˊ gaꜙnuuꜘ läꜙu ̱u̱ꜘ hi̱ˉ maˊ
gaꜙnääˊ ko̱ˉjø ̱hꜘ kya̱a ̱hˊ Jwa̱a ̱ꜚ heˉ
gaꜙhlëëyhꜘ läꜙja̱ˉ, gaꜙnääyꜗ kya̱a ̱hˊ
Jesús baˊ. 38Maˊ gaꜙje ̱e̱hˉ Jesús hñiiꜘ,
gaꜙjë ̱ë̱yꜗ cha̱a ̱ ˈ hi̱ˉ heꜘ kaahˋ kiyhˈ,
mahꜗ gaꜙsɨɨyhꜙ:

—¿Heeˉ naˉ hnoohꜘ hnähꜘ?
Mahꜗ gaꜙjähꜘ dsaˉ heꜘ:
—¿HaˉñehꜘhneˉRabí, heˉ laˉ hnøøꜗ

jähꜙ Taˉjwohꜗ?
39 —Yaˉnääꜘ hnähꜘ ja ̱ˉ mahꜗ yaˉjëëˋ

—gaꜙjähꜘ Jesús sɨɨyhꜙ.
Gaꜙnääyꜗ mahꜗ naˊjëëyˉ haˉ maˊ

gyayˈ. Jeeˊ ja̱ˉ gaꜙjä ̱yꜘ kya ̱a̱yhˊ jmɨɨˊ ja ̱ˉ.
Hor˜ ja̱ˉ, maˉtëꜘ ko̱ˉhi̱ˊ gyaˈ.

40 Ja ̱a ̱ˉ jeeˊ läꜙu ̱u̱ꜘ, hi ̱ˉ gaꜙnuuꜘ kihꜗ
Jwa̱a ̱ꜚ hi̱hꜗ gaꜙjmeeꜘ ko ̱ˉjø̱hꜘ kya̱a ̱hˊ
Jesús, che̱e ̱ˉ Andreˊ ø̱ø̱hꜚ Simón Peeˊ.
41 Heˉ gaꜙjmeeyꜘ toˉnëˊ, naˊhnääyhˉ
ø̱ø ̱yhꜚ Simónmahꜗ gaꜙsɨɨyhꜙ:

—Maˉje ̱e̱ ˈ jnäähꜗ Mesía —heˉ hnøøꜗ
jähꜙ Cristo.

42 Läꜙcha̱hꜘ ja ̱ˉ naˊjä̱ä ̱yˉ Simón
chaˊnëˊ Jesús. Maˊ gaꜙjë̱ë̱ꜗ Jesúshi̱ˉheꜘ,
gaꜙjäyhꜘ:

—Hneˉ heꜘ Simón, jo̱o̱ꜘ Joná. Hneˉ
läꜙche ̱e̱hˉ Cefa—heˉ hnøøꜗ jähꜙ Peeˊ.

Jesús gaꜙtëëhꜗ Felipe kya ̱a̱hˊ
Natanael

43 Maˊ gaꜙjnäꜗ jyohꜘ jmɨɨˊ, ngaahꜗ
Jesús taꜙ Galilea. Jeeˊ ja ̱ˉ gaꜙjë ̱ë̱yꜗ Fe-
lipe mahꜗ gaꜙsɨɨyhꜙ:

—Ñaˉ kya̱a ̱hˊ jnäꜘ.
44 Felipe heꜘ maˊ cha ̱a̱ˉ Betsaida,

dsaˉgooˈ Andreˊ kya̱a ̱hˊ Peeˊ kaˉlähꜘ.
45 Maˊ gaꜙje ̱e̱ ˈ Felipe Natanael mahꜗ
gaꜙsɨɨyhꜙ:

—Maˉje ̱e̱ˈ jnäähꜗ hi̱hꜗ dsaˉ hi ̱ˉ gaꜙsɨɨꜘ
Moisé kihꜗ nëˊ ley, hiꜙ läꜙjë̱ë ̱ꜙ hi̱ˉ
gaꜙngëëꜗ juuˈ kihꜗ Dio gaꜙsɨɨꜘ kiyhꜗ
kaˉlähꜘ. Hi̱ˉ heꜘ heꜘ Jesús, jo ̱o̱ꜘ José hi̱ˉ
cha̱a ̱ˉNazaret.

46Mahꜗ gaꜙjähꜘNatanael:
—¿Haˉ läꜙ laꜗ juuˈ heˉ yaˉhë ̱ë̱ ˈ ja ̱a̱ˉ

hi ̱ˉ llu ̱u̱ꜗ jeeˊ jwɨɨˉNazaret?
—Ñaˉ mahꜗ jëëˋ daˊ —gaꜙjähꜘ Felipe

sɨɨyhꜙ.
47 Maˊ gaꜙjëëꜗ Jesús ngooꜗ yaꜙjä ̱hꜙ

Natanael, gaꜙhlëëyhꜘ kiyhꜗ:
—Hi̱ˉ jaꜗ naˉ, hi̱ˉ naˉ baˊ heꜘ dsaˉ Is-

rael, hi̱ˉ saꜙ chaˉniꜙmiihˉ juuˈ taˉjuuˈ
tuhˉdsëꜗ.

48 —¿Haˉ läꜙnaˉ heˉ maˉläˉkyu̱u ̱hꜙ
jnäꜘ? —gaꜙjähꜘNatanael sɨɨyhꜙ.

—Jä̱ä ̱ꜗ ja̱ˉgaˊ hlë̱ë̱hˈ Felipe hneˉ,
gaꜙjë ̱ë̱nꜙ hneˉ maˉchehꜗ kooꜘ kihꜗ
chaahˈ higo—gaꜙjähꜘ Jesús sɨɨyhꜙ.

49 —Taˉjwohꜗ, hneˉ heꜘ la̱a ̱hꜗ Jo̱o̱ꜘ
Dio, hneˉ la ̱a ̱hꜗ Rey kya̱a ̱ꜗ dsaˉgoo˜
jneˊ —gaꜙjähꜘNatanael sɨɨyhꜙ.

50Mahꜗ gaꜙjähꜘ Jesús kaˉlähꜘ:
—Maˉläˉdsooꜘ hohꜘ jnäꜘ, kihꜗ heˉ

maˉjwë ̱ë̱hnꜗ hneˉ gaꜙjë ̱ë̱nꜙ hneˉ kooꜘ
chaahˈ higo. Pero chaˉgaˊmiihˉ heˉ
jʉhˉga ̱a̱ˉ jëëhˈ naꜗ taꜙ chaˊnëˊ.

51Hiꜙ gaꜙjäyhꜘ kaˉlähꜘ:
—Maꜙraꜙ juˈdsooꜘ jwë̱ë ̱hn˜ hnähꜘ,

naꜗ taꜙ chaˊnëˊ jëëh ˈ hnähꜘ gyʉʉhˈ
jmɨˉgyʉʉꜙ naˉnaˊ, jë ̱ë̱hˈ hnähꜘ ángele
kya ̱a̱ꜗ Dio hi̱ˉ wɨɨ˜ hi̱ˉ jñaa̱ ̱ꜙ nëˊ kihˈ
Hi̱ˉgaꜙlë̱ë̱ꜗngoꜗ laˉ —gaꜙjähꜘ Jesús
sɨɨyhꜙ.

2
Läꜙlaˉ gaꜙlaꜗ läꜙ maˊ gaꜙje ̱e ̱ꜘ gooˉ

ja̱a̱ˉ dsaˉ jeeˊ jwɨɨˉ Caná
1 Jeeˊ gaꜙtëꜘ hnëˉ jmɨɨˊ, gaꜙje̱e̱ꜘ gooˉ

ja ̱a̱ˉ dsaˉ jeeˊ jwɨɨˉ Caná, heˉ naˉhe ̱e̱ꜚ
hwaꜗ Galilea. Jeeˊ ja̱ˉ maˊ hä̱ä ̱ˊ chooˈ
Jesús. 2 Jesús hiꜙ jnääh ˈ discípulo
kya ̱a̱yꜗ gaꜙtëëyhꜗ jnääh ˈ jeeˊ tëˉ jmɨɨˊ
kaˉlähꜘ. 3 Maˊ saꜙ gaꜙlë ̱ë̱ꜗ jmɨhˈ mɨ
ˈjëhꜗmaˉä̱ä ̱ˉheˉmaˊhɨẖ˜dsaˉ, gaꜙjähꜘ
chooˈ Jesús sɨɨyhꜙ:

—Maˉdsaꜗ goˉte˜ jmɨhˈ mɨ ˈjëhꜗ kihꜗ
dsaꜙ.

4Mahꜗ gaꜙje ̱e̱hˉ Jesús juuˈ kiyhꜗ:
—¿Heˉlaˈ jwɨɨhꜘ jnäꜘ läꜙnaˉ? Saꜙ gaˊ

maˉtëꜘ hor˜ kinꜙ.
5Mahꜗ gaꜙjähꜘ chooyˈ sɨɨyhꜙ hi̱ˉ maˊ

tä̱ä ̱hˊ kwaꜙ beꜘ jeeˊ ja̱ˉ:
—Jmeeˊhnähꜘ läꜙjëꜙheˉ sɨɨyhꜙhnähꜘ.

6Maˊ tø̱ø̱ꜘ jeeˊ ja ̱ˉ, jñiiꜘmɨˈhyaˉ kaahˊ
heˉ maˊ laˈ kya ̱a̱hˊ ku ̱u̱ˊ jeeˊ maˊ chih˜
dsaˉ judiu jmɨɨˉ heˉ maˊ jmeeꜙ jä̱yꜙ
naˉjngëëy ˈ chaˊnëˊ Dio. Läꜙko ̱o̱ˉ mɨ
ˈhyaˉ ja ̱ˉ, maˊhiihꜚ ko ̱o̱ˉhñaˉlooꜘhihꜙ
jmɨɨˉ. 7 Mahꜗ gaꜙjähꜘ Jesús sɨɨhꜙ dsaˉ
hi̱ˉmaˊ tä̱ä ̱hˊ kwaꜙ beꜘ jeeˊ ja̱ˉ:

—Ka ̱a ̱hˊ jmɨɨˉ nehꜙ läꜙjëꜙ mɨ ˈhyaˉ
naˉ.
Mahꜗ gaꜙjmeeyꜘ naˉka ̱hˈ naˉdsë ̱hꜙ

läꜙjëꜙmɨˈhyaˉ ja̱ˉ. 8 Ja ̱ˉgaˊgaꜙjähꜘ Jesús
sɨɨhꜙ dsaˉ heꜘ:

—Naꜗ naꜙ, kye ̱ˉ miihˉ mahꜗ
goˉkwëëhˋ dsaˉjʉʉˊ jmɨɨˊ.
Hiꜙ läꜙja̱ˉ gaꜙjmeeyꜘ. 9Hi̱hꜗ dsaˉjʉʉˊ

jmɨɨˊ heꜘ, gaꜙjëëyꜗ cheˊ lluˈ jmɨɨˉ heˉ
maˉlaꜗ jmɨhˈ mɨˈjëhꜗ. Niꜙ saꜙ ñeyˉ haˉ
taꜙ jaꜗ heˉ ja̱ˉ, maꜙlaꜙ hi ̱ˉmaˊ kwaꜙ beꜘ
hi̱ˉ gaꜙhwëëꜗ jmɨɨˉ ja̱ˉbaˊ ñeˉ. Mahꜗ
gaꜙtëëꜗ jʉʉˊ jmɨɨˊ kihˈ hi̱ˉ dsaˉje ̱e̱ꜘ gooˉ,
10mahꜗ gaꜙsɨɨyhꜙ:

—Gaꜙläꜙjë ̱ë̱ꜙ dsaˉ kwëëh˜ toˉnëˊ
jmɨhˈ mɨ ˈjëhꜗ lluꜗ. Maˉlaꜙ maˉhɨy̱hꜙ
chaˉmiihˉ, ja̱ˉgaˊ kwëëyh ˈ jmɨhˈ mɨ
ˈjëhꜗ heˉ hwa̱a ̱ꜗ gaˊ miihˉ. Pero hneˉ
maˉnaˉhøøhˉ jmɨhˈ mɨ ˈjëhꜗ lluꜗ mahꜗ
kwëëyhˈ jeeˊ lla̱a ̱ꜙ gaˊ.

11 Jeeˊ jwɨɨˉ Caná heˉ naˉhe̱e̱ꜚ hwaꜗ
Galilea baˊ gaꜙjmeeꜘ Jesús toˉnëˊ heˉ
jʉhˉga ̱a̱ˉ ja̱ˉ. Jeeˊ läꜙja ̱ˉ gaꜙmiꜙjnääyˉ
hñiiyꜘ haˉ ko̱o̱ˉ jø ̱ø̱hˈ la̱a ̱yꜗ, hiꜙ läꜙjë ̱ë̱ꜙ
jnäähˈ discípulo kya ̱a̱yꜗ, chaˉgaˊmiihˉ
gaꜙläꜙdsooꜘ dsëˉ jnäähˈ kiyhꜗ.

12Maˉngëëꜘ heˉ ja̱ˉ, ngaayhꜗ taꜙ Ca-
pernaum, kya̱a ̱hˊ chooyˈkya̱a ̱hˊø ̱ø̱yhꜚ
hiꜙ jnääh ˈ discípulo kya̱a ̱yꜗ. Jeeˊ ja̱ˉ
gaꜙtoohˋ jnäähꜗ chaˉmiihˉ jmɨɨˊ.

Jesús gaꜙhwë̱ë ̱ꜗ dsaˉ hi ̱ˉ maˊ tä̱ä̱hˊ
hnɨɨꜙ jeeˊmaˊ chihˈ gwahꜙ

(Mt. 21:12-13; Mr. 11:15-18; Lc.
19:45-46)

13 Maˉngooꜗ maˉyaˉjä ̱hꜙ jmɨɨˊ heˉ
ku ̱hˉ dsaˉ judiu borregomähꜗ, heˉja̱ˉ
ngooꜗ Jesús taꜙ Jerusalén. 14 Jeeˊ chihˈ
gwahꜙ jʉʉhꜙ, jeeˊ ja̱ˉ gaꜙjë ̱ë̱yꜗ dsaˉ
hi̱ˉ maˊ hnëë˜ kyaˊ, hi̱ˉ maˊ hnëë˜
borrego, hi̱ˉ maˊ hnëë˜ juuˉ, kya̱a ̱hˊ
hi̱ˉ maˊ tä̱ä ̱hˊ miˉsɨɨꜗ kuuˊ kihˈ dsaꜙ.
15Gaꜙjmeeyꜘ ko̱o̱ˉ sɨˊhnɨɨˋ. Kya̱a̱hˊ heˉ
ja ̱ˉ, gaꜙhëëyꜗ kihꜗ läꜙjë ̱ë̱ꜙ hi̱ˉ maˊ tä̱ä ̱hˊ

jeeˊ chihˈ gwahꜙ ja̱ˉ, hi̱ˉ gaˉ borrego,
hi ̱ˉ gaˉ kyaˊ, hi̱ˉ gaˉ hi̱ˉ miˉsɨɨꜗ kuuˊ.
Gaꜙkë̱yhꜗ gaꜙläꜙjëꜙ naˊmes˜, gaꜙsa ̱a̱ꜗ
gaꜙja ̱a̱yꜗ kuuˊ kihˈ hi̱ˉ heꜘ. 16 Hi̱ˉ maˊ
tä̱ä ̱hˊ hnëë˜ juuˉ heꜘ gaꜙsɨɨyhꜙ:

—Hwëëˋ läꜙjëꜙ heˉ naˉ jeeˊ laˉ. Taꜙ
jmeeˉ hnähꜘ jeˊhmoohˊ hneꜗ kihꜗ Tääˋ
kya ̱a̱nꜙ.

17 Ja ̱ˉgaˊ gaꜙläꜙdsooh˜ dsëˉ jnääh ˈ
discípulo kya̱a ̱yꜗ läꜙko ̱o̱ˉ naˉsɨɨˉ juuˈ
kihꜗ Dio: “Ngooꜗ dsaˉlla̱a ̱nꜙ kihꜗ heˉ
kye ̱nˊ chaˉmiihˉ hʉʉˊdsëˉ kihꜗ hneꜗ
kyahꜗ.”

18 Dsaˉ hi̱ˉ tä̱ä ̱hˊ nëˊ kihˈ judiu
gaꜙngɨɨꜘ juuˈ kihꜗ Jesús:

—¿Heeˉ ko̱o̱ˉ lii˜ jmeehˈ, mahꜗ jëëˊ
jnäähꜗ heˉ naˉngëhˈ jwëˈ heˉ jmeehˉ
läꜙjëꜙ heˉ naˉ? —gaꜙjäyhꜘ sɨɨyhꜙ Jesús.

19 —Hlaꜗ hnähꜘ gwahꜙ laˉ mahꜗ
kya ̱a̱hˊhnëˉ jmɨɨˊbaˊ choohnˊ —gaꜙjähꜘ
Jesús sɨɨyhꜙ.

20Läꜙcha̱hꜘ ja̱ˉ gaꜙjähꜘdsaˉhi̱ˉ tä̱ä ̱hˊ
nëˊ heꜘ sɨɨyhꜙ:

—Kya̱a ̱hˊ to ̱ꜗlooꜗ jñiiꜘ ji̱ˉñeˉ gaꜙjmeeꜘ
dsaˉ gwahꜙ laˉ. ¿Haˉ läꜙja̱ˉ jwahꜘ
hneˉ, kya ̱a̱hˊ hnëˉ jmɨɨˊ baˊ choohnˊ?

21Pero ja ̱ꜙkihꜗgwahꜙheˉgaꜙhlëëyhꜘ
läꜙja ̱ˉ, heˉ maˊ hlëëyhꜙ kihꜗ jmɨˉngoꜗ
kiyhꜗ baˊ ja̱ˉ. 22 Heˉja̱ˉ maˉngëëꜘ
maˉläˉji ̱i̱hˋ Jesús, gaꜙläꜙdsooh˜ dsëˉ
jnäähˈ discípulo kya̱a ̱yꜗ heˉ gaꜙhlëëyhꜘ
ja ̱ˉ, hiꜙ chaˉgaˊmiihˉ gaꜙläꜙdsooꜘ dsëˉ
jnääh ˈ läꜙko̱o̱ˉ naˉsɨɨˉ juuˈ kihꜗ Dio,
hiꜙ gaꜙläꜙdsooꜘ dsëˉ jnääh ˈ läꜙko̱o̱ˉ
gaꜙhlëëhꜘ Jesús kaˉlähꜘ.

Läꜙjëꜙ hʉʉˊdsëˉ heˉ maˊ jmeeꜙ dsaˉ
maˊ kyʉʉh˜ baˊ Jesús

23 Taˊko̱ˉji̱i ̱hˈ maˊ tëˉ jmɨɨˊ heˉ
ku ̱hˉ dsaˉ borrego mähꜗ jeeˊ jwɨɨˉ
Jerusalén, jwë ̱ë̱ꜘ dsaˉ gaꜙhe̱e̱hˉ juuˈ
kihꜗ Jesús maˊ gaꜙjëëyꜗ läꜙjëꜙ heˉ
jʉhˉga ̱a̱ˉ heˉmaˊ jmeeyꜙ. 24Pero hñiiꜘ
Jesús, saꜙ gaꜙläꜙchaꜙ oˉjø ̱hꜙ dsëˉ kiyhꜗ
kya ̱a̱hˊ dsaˉ heꜘ, jëëhꜘ maˊ kyu̱u ̱ꜙ bihꜗ
gaꜙläꜙjë ̱ë̱ꜙ dsaˉ. 25 Saꜙ maˊ jmeeꜙ biiꜗ
kiyhꜗ, heˉmaˊ jmeehˈ dsaˉ juuˈ haˉ läꜙ
laꜗkihꜗdsaˉkya̱a ̱yhˊ, jëëhꜘñeyˉbaˊhaˉ
läꜙ laꜗ tuhˉdsëꜗ läꜙja̱a ̱ˉ läꜙja̱a ̱ˉ dsaˉ.

3
Taꜙlaꜙ hwëˈ baˊ ñeeˊ Nicodemo

naˊjë ̱ë ̱yˉ Jesús
1Maˊ cha̱a ̱ˉ ja ̱a̱ˉ dsaˉñʉʉhˉ jeeˊ kihˈ

fariseo hi̱ˉ maˊ che ̱e̱ˉ Nicodemo, maˊ
la ̱a ̱ ˈ ja̱a ̱ˉ dsaˉ hi̱ˉ kye̱ˉ nëˊ kihˈ dsaˉ
judiu. 2Taꜙlaꜙhwëˈbaˊñeeˊdsaˉñʉʉhˉ
heꜘ naˊjë̱ë̱yˉ Jesúsmahꜗ gaꜙsɨɨyhꜙ:

—Taˉjwohꜗ, ñeˊ jnäähꜗ, gaꜙche ̱e̱ꜗ Dio
hneˉ, la ̱a ̱hꜗ ja ̱a ̱ˉ taˉjwohꜗ. Jëëhꜘ niꜙ
ja ̱a̱ˉ saꜙ lihꜙ jmeeꜗ läꜙjëꜙ heˉ jʉhˉga ̱a̱ˉ
heˉ jmeehˉ hneˉ waˊraˉ jähꜘ kihꜗ saꜙ
kya̱a ̱hˊ Dio hneˉ —gaꜙjähꜘ Nicodemo
sɨɨyhꜙ.

3 —Maꜙraꜙ juˈdsooꜘ jwë ̱ë̱hn˜ hneˉ,
hi̱ˉ saꜙ läꜙcha ̱a̱ˉ kaˉlähꜘ läꜙhmëëꜘ, saꜙ
të̱ë ̱yꜗ jëëyꜗ jeeˊ jmeeꜙDio hihꜙ —gaꜙjähꜘ
Jesús sɨɨyhꜙ.

4 —¿Haˉ läꜙja̱ˉ läꜙcha̱a ̱ˉ kaˉlähꜘ
ja ̱a̱ˉ dsaˉ gaˊ maˉgyu̱hˉ? ¿Cheˊ
leꜘ dsaˉhe̱e̱yꜗ jeeˊ maˊ hä̱ä ̱yˊ mahꜗ
läꜙcha ̱a̱yˉ läꜙhmëëꜘ? —gaꜙjähꜘ
Nicodemo sɨɨyhꜙ.

5Ko̱o̱ˉ kaˉlähꜘ gaꜙjähꜘ Jesús:
—Maꜙraꜙ juˈdsooꜘ jwë ̱ë̱hn˜ hneˉ,

hi̱ˉ saꜙ läꜙcha̱a ̱ˉ kya ̱a̱hˊ jmɨɨˉ hiꜙ
kya̱a ̱hˊ jmɨˉlleꜘ, saꜙ të ̱ë̱yꜗ dsaˉheyꜘ jeeˊ
jmeeꜙ Dio hihꜙ. 6 Hi̱hꜗ dsaˉläˉcha ̱a̱ˉ
kihꜗ ngoꜗ, ngoꜗ baˊ la ̱a ̱yˈ. Hiꜙ hi̱hꜗ
dsaˉläˉcha̱a ̱ˉ kya̱a ̱hˊ jmɨˉlleꜘ, la ̱a ̱yꜗ
jmɨˉlleꜘ baˊ. 7 Taꜙ jmeeˉ dsa̱a̱˜ hohꜘ
heˉ maˉjwë ̱ë̱hnꜗ hneˉ, jmeeꜙ biiꜗ
läꜙcha ̱a̱hˉ hnähꜘ kaˉlähꜘ läꜙhmëëꜘ.
8 Lleꜘ gwaꜘ hiꜙ dsoo˜ haˉ jeeˊ hnøøˈ.
Maꜙkeꜙ nuuhˉ hi̱i ̱ˊ lleꜘ, saꜙ ñehˊ haˉ
taꜙ gwaꜘ niꜙ haˉ taꜙ dsoo˜. Läꜙja ̱ˉ laꜗ
kihꜗ läꜙjë ̱ë̱ꜙ hi̱ˉ dsaˉläˉcha ̱a̱ˉ kya̱a ̱hˊ
Jmɨˉlleꜘ kihꜗ Dio—gaꜙjähꜘ Jesús sɨɨyhꜙ.

9 —¿Haˉ läꜙ laꜗ juuˈ naˉ? —gaꜙjähꜘ
Nicodemo sɨɨyhꜙ.

10 Mahꜗ gaꜙje ̱e̱hˉ Jesús juuˈ kiyhꜗ,
gaꜙsɨɨyhꜙ:

—¿Ja̱ ˈ taˉjwohꜗ kya̱a ̱ꜗ dsaˉ Israel
la ̱a ̱hꜗ mahꜗ saꜙ kyu̱u ̱h˜ heˉ laˉ?
11Maꜙraꜙ juˈdsooꜘ jwë ̱ë̱hn˜ hneˉ, heˉ
maˉkyu̱u ̱h˜ jnäähˈ, heˉ ja ̱ˉ baˊ hlëëhˊ
jnäähꜗ. Hiꜙ heˉmaˉjëëˊ jnäähꜗ, heˉ ja̱ˉ
baˊ jmeeˉ jnääh ˈ dsooꜘ. Pero hnähꜘ
saꜙ he̱e̱hˊ hnähꜘ heˉ hlëëhˊ jnäähꜗ.
12Waˊraˉ gaꜙhlë̱ë̱hnˋ hnähꜘ läꜙko ̱o̱ˉ laꜗ

heˉ chaˉ hwaꜗ laˉ, saꜙ jmeehˉ hnähꜘ
dsooꜘ. Haˉ baˊ läꜙ jmeehˈ hnähꜘ dsooꜘ
cherˊmahꜗ gaꜙhlë ̱ë̱hnˋ hnähꜘ läꜙko̱o̱ˉ
laꜗ heˉ chaˉ gyʉʉhˈ jmɨˉgyʉʉꜙ.

13 ʼSaꜙ cha̱a ̱ˉ gaˊ jñahꜘ hi̱ˉ gaꜙwɨɨꜗ
gyʉʉhˈ jmɨˉgyʉʉꜙ, maꜙlaꜙ hi̱ˉ gaꜙjñaa̱̱ꜗ
gyʉʉhˈ baˊ. Hi̱ˉ heꜘ heꜘ Hi̱ˉgaꜙlë̱ë̱ꜗngoꜗ
laˉ hi̱ˉ gyaꜗ gyʉʉhˈ jmɨˉgyʉʉꜙ. 14 Ja ̱ˉbaˊ
läꜙko̱o̱ˉ gaꜙcha̱a ̱ꜗ Moisé mɨɨhˉ taꜙ
gyʉʉhˈ jeeˊmaˊ laˈ hwaꜗ ki̱i ̱ꜙ ja ̱ˉ, ja ̱ˉbaˊ
läꜙja ̱ˉ jmeeꜙ biiꜗ cha̱a ̱ꜗ dsaˉ gyʉʉhˈ
Hi̱ˉgaꜙlë̱ë̱ꜗngoꜗ laˉ. 15 Mahꜗ läꜙja̱ˉ
läꜙjë ̱ë̱ꜙ hi̱ˉ jmeeꜗ dsooꜘ dsëꜗ kiyhꜗ saꜙ
he ̱e̱yꜘ, läꜙcha̱a ̱yˉ tä̱ä ̱ꜘ gaꜙläꜙjëꜙ johꜘ
jmɨɨˊ chaˉ baˊ.

Chaˉmiihˉ hnääꜗ Dio läꜙjë ̱ë̱ꜙ dsaˉ
jmɨˉgyʉʉꜙ

16 ʼJëëhꜘ chaˉmiihˉhnääꜗDio läꜙjë̱ë̱ꜙ
dsaˉ jmɨˉgyʉʉꜙ, heˉja̱ˉ gaꜙkwa ̱a ̱yꜗ
gyʉ̱ʉ̱ˉ ko̱o̱ˉ mëëˈ kya̱a ̱yꜗ, mahꜗ läꜙja̱ˉ
läꜙjë ̱ë̱ꜙ hi̱ˉ jmeeꜗ dsooꜘ dsëꜗ kiyhꜗ saꜙ
he ̱e̱yꜘ, läꜙcha̱a ̱yˉ gaꜙläꜙjëꜙ johꜘ jmɨɨˊ
chaˉ baˊ. 17 Jëëhꜘ saꜙ gaꜙche̱e̱ꜗ Dio
jo ̱o̱ꜘ jmɨˉgyʉʉꜙ laˉ mahꜗ ta̱a ̱yhꜙ dsaˉ
dsoˊjwɨɨꜘ. Gaꜙche̱e̱yꜗ mahꜗ taꜙlaꜙ kiyhꜗ
lä ̱ä ̱yꜗ dsaˉ jmɨˉgyʉʉꜙ baˊ.

18 ʼHi̱ˉ jmeeꜙ dsooꜘ dsëꜗ kiyhꜗ saꜙ
chaˉ niꜙ miihˉ dsoˊjwɨɨꜘ nëˊ kiyhˈ.
Pero hi̱ˉ saꜙ jmeeꜙ dsooꜘ dsëꜗ kiyhꜗ
maˉchaˉ dsoˊjwɨɨꜘ nëˊ kiyhˈ, jëëhꜘ saꜙ
dsooꜘ dsëyꜗ kihꜗ gyʉ̱ʉ̱ˉ ko̱o̱ˉmëëˈ kya ̱a̱ꜗ
Dio. 19Läꜙlaˉbaˊ laˈheˉ jaꜗdsoˊjwɨɨꜘnëˊ
kihˈ dsaˉ. Jaꜗ baˊwaˊjeˉ hwaꜗ laˉ pero
gaꜙläꜙhnøøꜗ gyihꜗ jeeˊ naˉho ̱o̱ˉ läꜙko̱hꜘ
gaˊwaˊjeˉ, jëëhꜘ läꜙjëꜙ heˉ jmeeyꜙ, heˉ
hlɨɨhˈ jmahꜗ baˊ. 20 Jëëhꜘ läꜙjë ̱ë̱ꜙ hi̱ˉ
jmeeꜙ heˉ hlɨɨhˈ naˉhøøyhˊ kihˈwaˊjeˉ,
saꜙ hnøøyꜗ yaˉnääyꜘ jeeˊ jnäꜘ waˊjeˉ
mahꜗ saꜙ läꜙjnäꜘ heˉ jmeeyꜙ. 21 Pero
hi ̱ˉ tä̱ä ̱hˊ jmeeꜙ läꜙ hnøøꜗ juˈdsooꜘ, hi̱ˉ
heꜘ baˊ goˉnääꜘ jeeˊ jnäꜘ waˊjeˉ mahꜗ
läꜙja ̱ˉ läꜙjnäꜘ laꜗ kya̱a ̱hˊ beꜘ kihꜗ Dio
läꜙjëꜙ heˉ jmeeyꜙ —gaꜙjähꜘ Jesús sɨɨyhꜙ
Nicodemo.

Ko̱o̱ˉ kaˉlähꜘ gaꜙløøꜗ Jwa̱a̱ꜚ hi ̱ˉ maˊ
choo˜ jmɨɨˉ hlëëhꜙ kihꜗ Jesús

22 Maˉngëëꜘ heˉ ja ̱ˉ, ngooꜗ Jesús
taꜙ hwaꜗ Judea, hiꜙ jnääh ˈ discípulo
gaꜙnøøꜗ jnääh ˈ kya̱a ̱yhˊ. Jeeˊ ja̱ˉ

gaꜙjä̱ˊ jnäähꜗ kya̱a ̱yhˊ miihˉ jmɨɨˊ hiꜙ
maˊ cha̱a ̱y˜ dsaˉ jmɨɨˉ. 23 Jwa̱a ̱ꜚ
kaˉlähꜘmaˊ cha̱a ̱˜ dsaˉ jmɨɨˉ jeeˊ jwɨɨˉ
Enón, kooꜘ Salim, jëëhꜘ jeeˊ ja̱ˉ chaˉ
chaˉmiihˉ jmɨɨˉ. Jeeˊ ja̱ˉmaˊ dsaˉnääꜗ
dsaˉmahꜗmaˊ sa̱a ̱yˉ jmɨɨˉ. 24 Jmɨɨˊ ja ̱ˉ,
saꜙ gaˊmaˉta̱a ̱hˉ dsaˉ Jwa̱a ̱ꜚ nehꜙñeˈ.

25 Heˉja̱ˉ ko̱ˉlla̱a ̱ˊ discípulo kya ̱a̱ꜗ
Jwa̱a ̱ꜚ gaꜙta̱a̱yhˋ tiˉchooyꜙ juuˈ kya̱a ̱hˊ
dsaˉ judiu haˉ läꜙ jmeeꜗ dsaˉ mahꜗ
jä ̱yꜗ naˉjngëëy ˈ chaˊnëˊ Dio. 26 Mahꜗ
naˊnääyˈ jeeˊ chehˈ Jwa̱a ̱ꜚ naˊchiiyhˊ:

—Taˉjwohꜗ, hi̱ˉ maˊ gyaˈ kya̱a ̱hˊ
hneˉ taꜙ hngaahˋ ko̱ˉta̱a ̱ˉ kihꜗ jmɨɨˉ
Jordán, hi ̱ˉ gaꜙkwahˊ juˈdsooꜘ kihꜗ heꜘ,
naꜗ cha̱a ̱y˜ dsaˉ jmɨɨˉ. Gaꜙläꜙjë̱ë̱ꜙ baˊ
dsaˉ dsaˉnääꜗ kya̱a ̱yhˊ.

27Mahꜗ gaꜙjähꜘ Jwa̱a ̱ꜚ sɨɨyhꜙ:
—Saꜙ leꜘ hyohꜙ dsaˉ niꜙ miihˉ,

waˊraˉ jähꜘ kihꜗ saꜙ gaꜙhyoyhꜗ kihꜗDio.
28 ¿Ja̱ ˈ heꜘ baˊ hnähꜘ gaꜙnʉʉhˉ hnähꜘ
kinꜙheˉgaꜙjwahnꜗ?: “Ja̱ꜙheꜘ jnäꜘ la̱a ̱nꜗ
Cristo. La ̱a ̱nꜗ ja̱a ̱ˉhi̱ˉ gaꜙche ̱e̱ꜗDio jä ̱ä̱ꜗ
mahꜗ hlëëhnˊ kiyhˈ.” 29 Dsaˉmëꜘ hi̱ˉ
dsaˉje ̱e̱ꜘ gooˉ la ̱a̱yꜗ kya̱a ̱ꜗ dsaˉñʉʉhˉ
hi̱ˉ je ̱e̱ꜘ gooˉ kya ̱a̱yhˊ. Pero omeꜚ
kya̱a ̱ꜗ dsaˉñʉʉhˉ heꜘ hi̱ˉ chehꜗ kooꜘ
kiyhꜗ cha̱a ̱yˉ lluꜗ kya̱a ̱hˊ ko ̱o̱ˉ nuuyꜗ
hlëëhꜗ dsaˉñʉʉhˉ heꜘ. Läꜙja ̱ˉ laꜗ kiꜙ
jnäꜘ kaˉlähꜘ, maˉjë̱ë̱ꜘ dsënꜙ goˉte˜ naꜗ
heˉ maˉja˜ Cristo. 30 Jmeeꜙ biiꜗ jʉʉhꜗ
taˊ kiyhˈmahꜗ läꜙja ̱ˉ läꜙhwa ̱a ̱ꜗ taˊ kinꜙ.

Hi ̱ˉ jaꜗ gyʉʉhˈ jmɨˉgyʉʉꜙ kye ̱ˉ nëˊ kihˈ
jeeˊ läꜙjë ̱ë ̱ꜙ

31 Hi̱ˉ jaꜗ gyʉʉhˈ kye̱ˉ nëˊ kihˈ jeeˊ
läꜙjë ̱ë̱ꜙ. Pero hi̱ˉ cha ̱a̱ˉ hwaꜗ laˉ, hwaꜗ
laˉ baˊ naˊjnääyꜘ, hiꜙ hlëëyhꜙ kihꜗ heˉ
chaˉ hwaꜗ laˉ baˊ. Hi̱ˉ jaꜗ gyʉʉhˈ
jmɨˉgyʉʉꜙ kye̱ˉ nëˊ kihˈ jeeˊ läꜙjë̱ë̱ꜙ.
32 Heˉ maˉjëëyꜙ heˉ maˉnuuyꜘ, heˉ
ja ̱ˉbaˊhlëëyhꜙ, pero niꜙ ja̱a ̱ˉ saꜙhe ̱e̱hˉ
juuˈ heˉ kwayꜙ. 33 Hi̱ˉ he ̱e̱hˉ juuˈ
heˉ kwayꜙ, hi̱ˉ heꜘ jmeeꜙ bihꜗ dsooꜘ
juuˈ kihꜗ Dio. 34 Jëëhꜘ hi̱ˉ gaꜙche̱e̱ꜗ
Dio, hlëëyhꜙ juuˈ kihꜗ Dio baˊ. Hiꜙ
ja ̱ꜙ kya ̱a̱hˊ hihꜙ kwaꜙ Dio jmɨˉlleꜘ kihꜗ.
35 Jëëhꜘ, Tääˋ hnääyꜗ baˊ Jo̱o̱yꜘ. Hiꜙ
gaꜙtooyhˉ gooˉ Jo̱o̱yꜘ läꜙjëꜙ heˉ gaˊ
chaˉ. 36Hi̱ˉ jmeeꜙ dsooꜘ dsëꜗ kihꜗ Jo ̱o̱ꜘ

Dio läꜙmaˉcha̱a ̱yˉ ja̱ˉbaˊ. Pero hi̱ˉ saꜙ
jmeeꜙ dsooꜘ dsëꜗ kihꜗ Jo̱o̱ꜘ Dio saꜙ jëëyꜗ
jeeˊ jmeeꜙDiohihꜙ. Heˉwɨɨꜘheˉnaꜗgaˊ
che ̱e̱ˈ Dio, heˉ ja̱ˉ baˊ jäꜙ nëˊ kiyhˈ.

4
Ja̱a̱ˉ dsaˉmëꜘ hi̱ˉ cha̱a̱ˉ hwaꜗ

Samária gaꜙhlëëhꜘ kya ̱a̱hˊ Jesús
1 Gaꜙnuuꜘ dsaˉ fariseo hlëëhꜙ dsaˉ

kihꜗ Jesús, maˊ jäyhꜘ jwë ̱ë̱ꜘ gaˊ dsaˉ
jä ̱ä̱ꜙ Jesús hiꜙ jwë ̱ë̱ꜘ gaˊ dsaˉ cha ̱a̱y˜
jmɨɨˉ läꜙko ̱hꜘ gaˊ Jwa ̱a̱ꜚ. Hiꜙ gaꜙläꜙñeꜙ
Dsaˉjø ̱ø̱hˈ jnänˋ heˉ gaꜙnuuꜘ dsaˉ
fariseo juuˈ ja ̱ˉ. 2 (Maꜙkeꜙ ja̱ꜙ heꜘ
hñiiꜘ Jesús hi̱ˉ maˊ choo˜ jmɨɨˉ. Jnääh
ˈ discípulo baˊ hi̱ˉ maˊ choo˜ jmɨɨˉ.)
3Heˉja̱ˉ yaꜙhë ̱ë̱ꜗ Jesús hwaꜗ Judea ja̱ˉ
mahꜗ ngaayhꜗ taꜙ Galilea kaˉlähꜘ.

4 Gaꜙjmeeꜘ biiꜗ kiyhꜗ ngooyꜗ taꜙ
hwaꜗ kihꜗ Samária. 5 Gaꜙtë̱ë ̱yꜘ ko̱o̱ˉ
jeeˊ jwɨɨˉ kihꜗ Samária heˉ maˊ che̱e̱ˉ
Sicar, jä̱hꜙ kihꜗ hwaꜗ heˉ gaꜙkwëëhꜗ
Jacob jo ̱o̱yꜘ José. 6 Jeeˊ ja ̱ˉ maˊ
chihˈ ko ̱o̱ˉ jmɨˉtooˉ heˉ gaꜙjmeeꜘ
Jacob. Gaꜙhwa̱a ̱ꜘ Jesús jeeˊ hä ̱ä̱yˊ jwëꜗ
mahꜗ gaꜙgyayˉ gaꜙte̱e̱yhˉ dsëyꜗ kooꜘ
jmɨˉtooˉ ja̱ˉ. Hor˜ ja ̱ˉmaˉngooꜗgaꜙtëꜘ
lla̱ꜗhyooꜙ. 7 Jaꜗ ja̱a ̱ˉ dsaˉmëꜘ hi̱ˉ cha̱a̱ˉ
Samária, yaꜙkye ̱ꜘ jmɨɨˉ. Mahꜗ gaꜙjähꜘ
Jesús sɨɨyhꜙ:

—Kwëëhˋ jnäꜘ miihˉ jmɨɨˉ kyahꜗ
huhnˋ.

8 (Jnääh ˈ discípulo kya̱a ̱yꜗ naˊnøøˈ
jnäähꜗ taꜙ jeeˊ jwɨɨˉ naˊläˊ jnäähꜗ heˉ
gaꜙkihˊ jnäähꜗ.)

9Hiꜙdsaˉmëꜘhi̱ˉmaˊ cha ̱a̱ˉSamária
heꜘ gaꜙsɨɨyhꜙ Jesús:

—¿Haˉ läꜙja̱ˉ hneˉ hi̱ˉ la ̱a̱ꜗ dsaˉ
judiu ngɨɨhˊ jmɨɨˉ kinꜙ mahꜗ huhˈ, jnäꜘ
hi ̱ˉ la ̱a ̱ꜗ dsaˉ cha̱a ̱ˉ Samária?
(Jëëhꜘ, dsaˉ judiu saꜙ jwa ̱yhꜘ kya̱a ̱hˊ

dsaˉ samaritano.)
10Mahꜗ gaꜙjähꜘ Jesús sɨɨyhꜙ:
—Waˊraˉ jähꜘ kihꜗ ñehˊ heeˉ naˉ heˉ

laˊ kwaꜙDio, hiꜙhi̱i ̱ˉnaˉhi̱ˉngɨɨꜙ jmɨɨˉ
kyahꜗmahꜗ hɨy̱hꜗ, hneˉ baˊ ngɨɨhˊ kiyhˈ
jmɨɨˉ heˉ huhˈ hiꜙ hñiiyꜘ kwëëyhꜗ hneˉ
jmɨɨˉ ji̱i ̱hꜙ.

11Mahꜗ gaꜙjähꜘ dsaˉmëꜘ heꜘ kaˉlähꜘ:

—¿Haˉ läꜙ jmeehˈDsaˉjø ̱ø̱hˈ kya̱a ̱nꜙ?
Saꜙ chaˉ niꜙ miihˉ heˉ kye̱hˊ heˉ
kya̱a ̱hˊ choohˊ jmɨɨˉ, hiꜙ juuhˉ jwërte
jmɨˉtooˉ laˉ. ¿Haˉ baˊ taꜙ haaˊ jmɨɨˉ
ji̱i ̱hꜙ ja̱ˉ heˉ kwahˈ? 12 ¿Cheˊ jø ̱ø̱hˈ gaˊ
hneˉ läꜙko̱hꜘ gaˊ Jacobdsaˉmaˉgyu̱hˉ
kya̱a ̱ꜗ jnääh ˈ, hi̱ˉ gaꜙkwëëhꜗ jnääh ˈ
jmɨˉtooˉ laˉ? Jeeˊ laˉ gaꜙhɨy̱hꜗ kya̱a ̱hˊ
jo ̱o̱yꜘ hiꜙ kya̱a ̱hˊ läꜙjë ̱ë̱ꜙ jahꜘ kya̱a ̱yꜗ
kaˉlähꜘ.

13 Mahꜗ gaꜙje̱e̱hˉ Jesús juuˈ kihꜗ
dsaˉmëꜘ heꜘ:

—Waˊhi̱ˉ chaˉhi̱ˉ, hi̱ˉhɨẖꜗ jmɨɨˉheˉ
haaˊ laˉ, ko̱o̱ˉ kaˉlähꜘ jäꜙ läˉki̱i ̱ˉ dsëyꜗ.
14 Pero hi ̱ˉ hɨẖꜗ jmɨɨˉ heˉ kwaˋ jnäꜘ,
ji̱hˊko̱hꜘ ji̱hˊlɨhꜘ saꜙ jäꜙ läˉki ̱i̱ˉ dsëyꜗ.
Jmɨɨˉ heˉ kwaˋ jnäꜘ, heˉ ja̱ˉ hyaꜙ läꜙ
maˉhyaˉ ja̱ˉbaˊ nehꜙ tuhˉdsëyꜗ heˉ
jmeeꜙ cha ̱a̱yˉ tä ̱ä̱ꜘ.

15Mahꜗ gaꜙjähꜘ dsaˉmëꜘ heꜘ sɨɨyhꜙ:
—Kwëëhˋ jnäꜘ jmɨɨˉ ja̱ˉ, Dsaˉjø ̱ø̱hˈ

kya̱a ̱nꜙ, mahꜗ saꜙ jäꜙ läˉki ̱i̱ˉ dsënꜙ.
Läꜙja ̱ˉ moꜙsoꜙ jänˉ jeeˊ laˉ yaˊkye̱nˈ
jmɨɨˉ —gaꜙjähꜘ dsaˉmëꜘ heꜘ.

16Mahꜗ gaꜙjähꜘ Jesús sɨɨyhꜙ:
—Gwa ̱a̱hˉmahꜗgoˉkya̱a ̱ꜙdsaˉñʉʉhˉ

kya̱a ̱hꜗ taꜙ laꜙ.
17 —Saꜙ cha̱a ̱ˉ dsaˉñʉʉhˉ kya ̱a̱nꜙ —

gaꜙjähꜘ dsaˉmëꜘ heꜘ sɨɨyhꜙ.
—Ja ̱ˉbaˊ dsooꜘ heˉ maˉjähˊ, saꜙ

cha̱a ̱ˉ dsaˉñʉʉhˉ kya ̱a̱hꜗ. 18 Jëëhꜘ
hñaa̱ ̱ꜘ dsaˉñʉʉhˉ hi̱ˉ maˉläˉkya̱a ̱hˋ,
hi̱hꜗ hi̱ˉ kya̱a ̱hˊ naˈ, ja̱ꜙ heꜘ dsaˉñʉʉhˉ
kya̱a ̱hꜗ heꜘ. Heˉ dsooꜘ naˉ maˉjähˊ —
gaꜙjähꜘ Jesús sɨɨyhꜙ.

19—Dsaˉjø ̱ø̱hˈ kya ̱a̱nꜙ, goꜚ hi ̱ˉ ngëë˜
juuˈ kihꜗ Dio baˊ hneˉ la̱a ̱nꜙ. 20Läꜙjë ̱ë̱ꜙ
dsaˉ maˉgyu̱hˉ kya ̱a̱ꜗ jnääh ˈ dsaˉ
samaritano gaꜙhnaayhˉDio jeeˊ chihˈ
mohꜘ laˉ,mahꜗhnähꜘdsaˉ judiu jwahꜘ
hnähꜘ, jwɨɨˉ Jerusalén baˊ jeeˊ hnäähnˊ
Dio—gaꜙjähꜘ dsaˉmëꜘ heꜘ sɨɨyhꜙ.

21 —Dsaˉmëꜘ, jmeeˊ dsooꜘ heˉ
jwahnꜙ laˉ. Lloo˜ ko̱o̱ˉ jmɨɨˊ, niꜙmohꜘ
laˉ niꜙ jwɨɨˉ Jerusalén saꜙ hnaahˈ
hnähꜘ Tääˋ. 22 Saꜙ kyu̱u ̱hꜙ hnähꜘ hi̱i̱ˉ
naˉ hnaahꜙ hnähꜘ. Pero jnäähˈ dsaˉ
judiu, kyu̱u̱ꜙ baˊ jnäähꜗ, hi̱i ̱ˉ naˉ hi̱ˉ
hnäähꜙ jnääh ˈ, jëëhꜘ taꜙlaꜙ kihꜗ dsaˉ
judiu baˊ jaˈ heˉ dsaˉlä̱ä ̱ꜘ dsaˉ. 23 Jäꜙ

ko̱o̱ˉ hor˜, hiꜙ hor˜ ja̱ˉ laꜗ naꜗ gaˉjʉhˉ.
Hi̱ˉ dsooꜘ hnaahꜙ Tääˋ, hnaayhˉ läꜙ
hnøøꜗ Jmɨˉlleꜘ Naˉjngɨɨ ˈ hiꜙ kya̱a ̱hˊ
juˈdsooꜘ kaˉlähꜘ. Jëëhꜘ Tääˋ hnääyꜗ
dsaˉhi ̱ˉhnaayhˉ läꜙja̱ˉ. 24 Jmɨˉlleꜘbaˊ
la ̱a ̱ ˈ Dio. Läꜙjë ̱ë̱ꜙ hi ̱ˉ hnaayhˉ, jmeeꜙ
biiꜗ kiyhꜗ hnaayhˉ kya̱a ̱hˊ jmɨˉlleꜘ hiꜙ
kya ̱a̱hˊ juˈdsooꜘ —gaꜙjähꜘ Jesús sɨɨyhꜙ.

25—Jnäꜘmanꜙheˉ jäꜙhi̱ˉ jäyhꜘMesía
kihꜗ, hi̱ˉ jähꜘdsaˉ che ̱e̱ˉCristo. Waˊraˉ
jayꜗ, hi̱ˉ heꜘ miˉjnääꜙ haˉ läꜙ laꜗ läꜙjëꜙ
juuˈ laˉ —gaꜙjähꜘ dsaˉmëꜘ heꜘ sɨɨyhꜙ.

26Mahꜗ gaꜙjähꜘ Jesús:
—Hi̱ˉ heꜘ heꜘ jnäꜘ hi̱ˉ hlëëhꜙ kya̱a ̱hˊ

hneˉ.
27Hor˜ ja̱ˉ yaˉnøøˋ jnäähꜗ discípulo

kya ̱a̱yꜗ. Peerꜙ gaꜙläꜙdsa̱a ̱˜ dsëˉ jnääh
ˈ maˊ gaꜙjëëˊ jnäähꜗ llaꜙ Jesús juuˈ
kya ̱a̱hˊ ja̱a ̱ˉ dsaˉmëꜘ. Pero niꜙ ja̱a ̱ˉ saꜙ
gaꜙtu ̱u̱ˉ dsëꜗ maˊ ngɨɨ ˈ juuˈ heeˉ juuˈ
ja ̱ˉ maˊ llayꜙ, hiꜙ heˉlaˈ maˊ hlëëyhꜙ
kya ̱a̱hˊdsaˉmëꜘheꜘ. 28 Jeeˊ ja ̱ˉgaꜙchihꜘ
dsaˉmëꜘ mɨˈdsuuˊ kiyhˈ mahꜗ ngaayhꜗ
taꜙ jeeˊ jwɨɨˉ, naˊchiiyhˊ läꜙjë ̱ë̱ꜙ dsaˉ:

29 —Maꜙnøøn ˈ maꜙjë̱ë̱nˊ ja ̱a̱ˉ
dsaˉñʉʉhˉ hi ̱ˉ maˉsɨɨhꜙ jnäꜘ läꜙjëꜙ
goˉteˈheˉmaˉjmeenꜗ. ¿Cheˊ ja ̱ꜙhi̱ˉheꜘ
ooꜙ Cristo hi ̱ˉ hiiꜘ juuˈ kihꜗ?

30 Läꜙcha ̱hꜘ ja̱ˉ gaꜙhwë ̱ë̱ˉ dsaˉ hi̱ˉ
maˊ cha ̱a̱ˉ jeeˊ jwɨɨˉ ja̱ˉ, naˊnääy ˈ
naˊjë̱ë̱yˉ. 31 Taˊko ̱ˉji̱i̱hˈ ja̱ˉ maˊ chu̱u ̱ꜘ
jnäähˈ kya ̱a̱yhˊ:

—Taˉjwohꜗ, kuhˉhi̱hꜘ.
32Mahꜗ gaꜙsɨɨyhꜙ jnäähˈ:
—Chaˉbaˊheˉkuhnˋheˉ saꜙkyu̱u̱h˜

hnähꜘ.
33 Heˉja̱ˉ gaꜙngɨɨˊ jnäähꜗ juuˈ kihꜗ

dsaˉkya̱a ̱hˊ jnäähꜗ:
—¿Cheˊ cha̱a ̱ˉ ja̱a ̱ˉ hi ̱ˉ maˉja˜ hi̱ˉ

maˉyaˉka̱ꜙ heˉ kuyhꜙ?
34Mahꜗ gaꜙjähꜘ Jesús sɨɨyhꜙ kaˉlähꜘ:
—Heˉ jmeenˋ läꜙ hnøøꜗ hi ̱ˉ gaꜙche̱e̱ꜗ

jnäꜘ mahꜗ miˊhñaanꜗ taˊ kiyhˈ, heˉ ja̱ˉ
baˊ maˈ heˉ jmeeꜙ dsaˉkë ̱ë̱nꜗ. 35 ¿Ja̱
ˈ jwahꜘ hnähꜘ, hnøøꜗ gaˊ kye̱ꜘ sɨhˉ
mahꜗ choohꜗ dsaˉ taˊ kihˈ? Pero jnäꜘ
jwahnꜙ, choohˊ hnähꜘ nëhˊ mahꜗ jëëˋ
daˊ hnähꜘ läꜙka ̱a ̱ˉ jeeˊ tä̱ä̱hˊ dsaˉ hi̱ˉ
la ̱a ̱ꜗ läꜙko̱o̱ˉ mɨ ˈju̱ˉ heˉ maˉä̱ä ̱ˉ heˉ
maˉleꜘ choohꜗ dsaˉ. 36 Hi̱ˉ cha̱a ̱hˉ

dsaˉ liyhꜙ baˊ jñeey ˈ. Heˉ cha̱a ̱yhˉ
dsaˉ mahꜗ cha̱a ̱ˉ tä ̱ä ̱ꜘ, laꜗ läꜙko̱o̱ˉ heˉ
chooyh˜mɨˈju ̱ˉmahꜗ saꜙ he ̱e̱ꜘ ji̱hˊko̱hꜘ.
Kya̱a̱hˊ läꜙja ̱ˉ, ko̱ˉjø ̱hꜘ baˊ läꜙcha̱a ̱ˉ lluꜗ
hi̱ˉ gaꜙjngëëꜘ kya̱a ̱hˊ hi̱ˉ gaꜙchoohꜗ taˊ.
37 Hehꜗ läꜙ jähꜘ juuˈ laˉ, laꜗ juˈdsooꜘ:
“Jñahꜘ baˊ hi ̱ˉ jngëëˉ, hiꜙ jñahꜘ baˊ hi̱ˉ
chooh˜ taˊ.” 38 Jnäꜘ gaꜙche̱e̱nꜙ hnähꜘ
mahꜗ choohˊhnähꜘ taˊheˉ saꜙgaꜙjñeehˊ
hnähꜘ. Jñahꜘ baˊ gaꜙkë ̱ë̱ꜘ taˊ kihˈ, mahꜗ
hnähꜘ gaꜙta̱a ̱hˋ hnähꜘ jeeˊ laˈ taˊ kiyhˈ
mahꜗ ko̱o̱ˉ choohˊ baˊ hnähꜘ taˊ ja̱ˉ —
gaꜙjähꜘ Jesús sɨɨyhꜙ.

39 Heˉja ̱ˉ jwë ̱ë̱ꜘ samaritano, hi̱ˉ
cha̱a ̱ˉ jeeˊ jwɨɨˉ ja̱ˉ gaꜙläꜙdsooꜘ dsëꜗ
kihꜗ Jesús, läꜙko ̱o̱ˉ maˊ gaꜙnuuyꜘ juuˈ
kihꜗ dsaˉmëꜘ hi̱ˉ gaꜙjähꜘ: “Läꜙjëꜙ
baˊ heˉ maˉjmeenꜗ maˉsɨɨyhꜙ jnäꜘ.”
40 Heˉja ̱ˉ yaꜙnääꜗ samaritano heꜘ
yaꜙjë̱ë̱yꜙ Jesús mahꜗ gaꜙchu̱u ̱yꜘ
kya̱a ̱yhˊ, gaꜙsɨɨyhꜙ:

—Jä ̱ˊ kya̱a ̱hˊ jnäähꜗ jeeˊ laˉ.
Heˉja̱ˉ gaꜙjä̱yꜘ to̱ꜗ jmɨɨˋ jeeˊ ja ̱ˉ.

41 Jwë ̱ë̱ꜘ gaˊ dsaˉ gaꜙläꜙdsooꜘ dsëꜗ
maˊ gaꜙnuuyꜘ heˉ maˊ hlëëyhꜙ ja ̱ˉ.
42Läꜙjë̱ë̱ꜙhi̱ˉheꜘmaˊ sɨɨhꜙdsaˉmëꜘheꜘ:

—Ja ̱ꜙ maꜙlaꜙ juuˈ kyahꜗ hneˉ jmeeˉ
jnääh ˈ dsooꜘ, hñaaꜗ jnääh ˈ maˉnʉʉˊ
jnäähꜗ juuˈ kiyhꜗ. Naꜗ baˊ raꜘ si˜maˉñeˊ
jnäähꜗ maꜙraꜙ juˈdsooꜘ, hi̱ˉ heꜘ heꜘ
Cristo, hi̱ˉ lä ̱ä̱˜ dsaˉ jmɨˉgyʉʉꜙ.

Gaꜙmiꜙhlä ̱ä̱ꜘ Jesús chihˉ kya ̱a̱ꜗ ja̱a̱ˉ
dsaˉjø ̱ø̱hˈ kya̱a̱ꜗ rey

43 Maˉngëëꜘ to ̱ꜗ jmɨɨˋ ja̱ˉ, yaꜙhë̱ë̱ꜗ
Jesús jeeˊ ja ̱ˉ, ngaayhꜗ taꜙ Galilea.
44 (Hñiiꜘ Jesús gaꜙjähꜘ, ja̱a ̱ˉ hi ̱ˉ ngëë˜
juuˈ kihꜗ Dio jeeˊ jwɨɨˉ gooyˈ saꜙ hnääꜗ
dsihꜘ.) 45Maˊ gaꜙlla̱a̱yhꜗ hwaꜗ Galilea,
dsaˉ hi ̱ˉmaˊ cha̱a ̱ˉ jeeˊ ja ̱ˉ gaꜙhe̱e̱yhˉ
bihꜗ lluꜗ, kihꜗheˉ gaꜙjëëyꜗheˉ jʉhˉga ̱a̱ˉ
heˉ gaꜙjmeeꜘ Jesús maˊ gaꜙtëꜘ jmɨɨˊ
ku ̱yhˉ borrego mähꜗ jwɨɨˉ Jerusalén.
Jëëhꜘ naˊnääˈ dsaˉ heꜘ kaˉlähꜘ maˊ
gaꜙtëꜘ jmɨɨˊ ja̱ˉ.

46 Ko̱o̱ˉ kaˉlähꜘ gaꜙllooyꜗ jwɨɨˉ
Caná heˉ naˉhe̱e ̱ꜚ hwaꜗ Galilea, jeeˊ
gaꜙjmeeyꜘ jmɨˉdsëꜚ baˊ gaꜙlɨɨꜗ jmɨhˈmɨ
ˈjëhꜗ. Jeeˊ jwɨɨˉ Capernaum ja ̱ˉ, maˊ
cha̱a ̱ˉ ja̱a ̱ˉ dsaˉjø ̱ø̱hˈ kya̱a ̱ꜗ rey hi̱ˉ

maˉdsaahˊ ja̱a ̱ˉ chihˉ kya̱a ̱ꜗ. 47 Läꜙ
maˊ gaꜙnuuꜘ dsaˉjø ̱ø̱hˈ heꜘ yaꜙhë̱ë̱ꜗ
Jesús hwaꜗ Judea ja ̱yhꜗ taꜙ hwaꜗ
Galilea, heˉja̱ˉñeeyˊ gaꜙmiꜙje ̱e̱yꜚmahꜗ
gaꜙchu̱u ̱yꜘ kya̱a ̱hˊ, gaꜙsɨɨyhꜙ:

—Manˋ mahꜗ miˊhlä̱ä ̱hꜗ chihˉ
kya ̱a̱nꜙ hi ̱ˉmaˉkya ̱a̱ˈ dsaˉju̱u̱ꜘ.

48Heˉja̱ˉ gaꜙjähꜘ Jesús sɨɨyhꜙ:
—Saꜙ he ̱e̱hꜘ hnähꜘ waˊraˉ jähꜘ kihꜗ

saꜙ jmeenˋ heˉ jʉhˉga ̱a̱ˉ heˉ jëëh ˈ
hnähꜘ.

49 —Dsaˉjø ̱ø̱hˈ kya̱a ̱nꜙ, maꜙnøøn ˈ
gaˉjʉhˉ, jä̱ä ̱ꜗ saꜙ gaˊ maˉju̱u̱ꜙ chihˉ
kya ̱a̱nꜙ —gaꜙjähꜘ dsaˉjø ̱ø̱hˈ heꜘ sɨɨyhꜙ.

50Mahꜗ gaꜙjähꜘ Jesús sɨɨyhꜙ:
—Gwa̱a̱hˉ baˊ hneˉ kyahꜗ, cha̱a ̱ˉ baˊ

chihˉ kya̱a ̱hꜗ.
Dsaˉjø ̱ø̱hˈ heꜘ gaꜙjmeeyꜘ baˊ dsooꜘ

dsëyꜗ maˊ gaꜙjähꜘ Jesús läꜙja ̱ˉ,
mahꜗ ngaayhꜗ. 51 Niꜙ saꜙ gaˊ
maˉlla̱a̱yhꜗ kiyhꜗ, yaꜙnääꜗ dsaˉ kya̱a ̱yꜗ
gaꜙmiꜙje̱e̱yꜚ, mahꜗ gaꜙjmeeyhꜗ juuˈ,
gaꜙjäyhꜘ:

—Maˉjä̱ꜗ baˊ kihˈ chihˉ kya ̱a̱hꜗ.
52 Mahꜗ gaꜙngɨɨꜘ dsaˉjø̱ø̱hˈ heꜘ juuˈ

kihꜗ dsaˉ kya̱a ̱yꜗ:
—¿Heeˉ hor˜ gaꜙløøꜗ cha ̱a̱yˉ lluꜗ?
Mahꜗ gaꜙjähꜘ dsaˉ kya̱a ̱yꜗ:
—Llooꜘ, ko ̱ˉhi̱ˊ gyiiˈ, yaꜙhɨɨꜗ lliiꜘ kiyhꜗ.
53 Mahꜗ gaꜙläꜙdsooh˜ dsëꜗ jmiiˉ

chihˉ heꜘ, ja̱ˉbaˊ hor˜ ja̱ˉ gaꜙjähꜘ
Jesús: “Cha̱a ̱ˉ baˊ chihˉ kya̱a ̱hꜗ.”
Heˉja̱ˉ chaˉgaˊmiihˉ gaꜙläꜙdsooꜘ
dsëyꜗ läꜙkye̱ˉhi ̱ˉ cha̱a ̱ˉ chaˊnehꜙkiyhꜗ.

54 Jeeˊ laˉ gaꜙtëꜘ to̱ꜗ heˉ jʉhˉga ̱a̱ˉ
heˉ gaꜙjmeeꜘ Jesús,maˊ yaꜙhë ̱ë̱yꜗ hwaꜗ
Judea ngaayhꜗ taꜙ hwaꜗ Galilea.

5
Gaꜙmiꜙhlä ̱ä̱ꜘ Jesús ja̱a̱ˉ hi ̱ˉ saꜙ liihꜚ

gooˉ tɨɨˊ
1Maˉngëëꜘ heˉ ja̱ˉ, ngooꜗ Jesús taꜙ

Jerusalén. Maˊja̱ˉ maˊ tä̱ä ̱hˊ dsaˉ
judiu jmɨɨˊ. 2 Jeeˊ jwɨɨˉ Jerusalén chihꜗ
ko̱o̱ˉ naˊhyahˉ jeeˊ dsaˉhaˋ jmɨɨˉ, jä ̱hꜙ
Hoˊhaahˊ kihˈ Oveja. Jeeˊ ja̱ˉ che̱e̱ˉ
Betesda kya ̱a̱hˊ juuˈ hebreo. Maˊ chaˉ
läꜙkuˊ läꜙji̱i ̱ꜗ kihꜗ jmɨˉtooˉ ja̱ˉ hñaꜘ jeeˊ
kihˈ hooˊ naˊhiiˋ. 3 Jeeˊ ja ̱ˉ maˊ sa ̱a̱ꜗ
jwë ̱ë̱ꜘ hi̱ˉ dsaahˊ, hi̱ˉ tʉʉˊ, hi ̱ˉ jluuhˊ,

kya̱a ̱hˊ hi̱ˉ saꜙ leꜘ ngëꜙ, maˊ jø ̱ø̱y˜
heˉ hor˜ jehꜗ jmɨɨˉ. 4 Jëëhꜘ maˊ lɨhꜘ
ko̱hꜘ baˊ maˊ jñaa̱ ̱ꜙ ja̱a ̱ˉ ángel jeeˊ haaˊ
jmɨɨˉ ja̱ˉ, mahꜗ maˊ ka̱hˉ maˊ gwë̱yh˜.
Maˉlaꜙ maˉka ̱hꜗ maˉgwë̱hꜗ jmɨɨˉ ja ̱ˉ,
hi̱ˉ gaꜙtë̱ë̱ꜘ toˉnëˊ dsaˉheꜘ nehꜙ jmɨɨˉ
ja ̱ˉ, dsaˉjä̱ꜗ goˉte˜ kiyhꜗ waˊ heˉ chaˉ
heˉ dsooˊ heˉ la̱a ̱yꜗ. 5 Jeeˊ ja̱ˉmaˊ hä̱ä ̱ˊ
ja ̱a̱ˉ dsaˉñʉʉhˉ hi ̱ˉmaˉhyaˉ gyiiꜘgyaꜘ
jñaꜗ ji̱ˉñeˉ dsaahˊ. 6Maˊ gaꜙjë ̱ë̱ꜗ Jesús
dsaˉ heꜘ naˉkya̱a ̱yˈ jeeˊ ja̱ˉ, ñeˉ bihꜗ
heˉ maˉläˉhɨɨˋ dsaahˊ dsaˉ heꜘ, mahꜗ
gaꜙsɨɨyhꜙ:

—¿Cheˊ hnoohˉ jä̱ꜗ kyahꜗ? —gaꜙjähꜘ
Jesús sɨɨyhꜙ.

7 —Saꜙ cha ̱a̱ˉ niꜙ ja̱a ̱ˉ hi ̱ˉ ta̱a ̱hꜙ
jnäꜘ chaˊjmɨɨˉ naˉ waˊraˉ gaꜙka ̱hꜗ
gaꜙgwë̱hꜗ. Jä ̱ä ̱ꜗ gaˊ jñahꜘ ta̱a ̱hˉ hñiiꜘ,
ja ̱ˉgaˊ lloo˜ jnäꜘ —gaꜙjähꜘ dsaˉdsaahˊ
heꜘ sɨɨyhꜙ.

8 —Nooˉ jeeˊ kya ̱a̱hꜗ naˉ, ki̱i ̱ ˈ ji̱i ̱ˊ
kyahˈmahꜗ ngëˊ —gaꜙjähꜘ Jesús sɨɨyhꜙ.

9 Läꜙcha̱hꜘ ja ̱ˉ gaꜙjä̱ꜗ kiyhꜗ mahꜗ
gaꜙko̱o̱yˈ ji̱i ̱ˊ kiyhˈ, ngaayhꜗ. Jmɨɨˊ
ja ̱ˉ maˊ laˈ jmɨɨˊ heˉ te ̱e̱hˉ dsaˉ dsëꜗ.
10 Heˉja ̱ˉ gaꜙjähꜘ dsaˉtaˊ judiu sɨɨyhꜙ
hi̱ˉ gaꜙjä̱ꜗ kihꜗ heꜘ:

—Jmɨɨˊ heˉ te̱e̱hˉ dsaˉ dsëꜗ baˊ naˈ,
saꜙ chaˉ jwëˈko̱o̱hˈ ji ̱i̱ˊkyahˈ —gaꜙjäyhꜘ.

11 —Hi̱ˉ maˉmiˉhlä̱ä ̱ꜘ jnäꜘ, hi̱ˉ heꜘ
maˉsɨɨhꜙ jnäꜘ: “Ki̱i ̱ ˈ ji̱i ̱ˊ kyahˈ mahꜗ
ngëˊ” —gaꜙjähꜘ hi̱ˉmaˊ dsaahˊ heꜘ.

12 —¿Hii̱̱ˉ naˉ, hi̱ˉ maˉsɨɨhꜙ hneˉ:
“Ki̱i ̱ ˈ ji̱i ̱ˊ kyahˈ mahꜗ ngëˊ”? —gaꜙjähꜘ
dsaˉtaˊ heꜘ.

13 Pero dsaˉñʉʉhˉ heꜘ, saꜙ
gaꜙläꜙkyu̱u ̱yꜙhi̱i ̱ˉheꜘhi̱ˉgaꜙmiꜙhlä ̱ä̱yꜘ,
jëëhꜘ Jesús gaꜙä ̱ä̱hꜗ goˉte˜ jeeˊ kihˈ
jwë ̱ë̱ꜘ dsaˉ hi ̱ˉ maˊ tä̱ä ̱hˊ jeeˊ ja ̱ˉ.
14Maˉngëëꜘ heˉ ja ̱ˉ, gaꜙje ̱e̱ˈ Jesús dsaˉ
heꜘ kaˉlähꜘ jeeˊ chihˈ gwahꜙ ja̱ˉ mahꜗ
gaꜙsɨɨyhꜙ:

—Jëëˋ daˊ, naꜗ heˉ maˉjä̱ꜗ kyahꜗ,
moꜙtoꜙ jmeeˉ gaˊ dsoˊkyeˉ, mahꜗ saꜙ
jäꜙ heˉ hlɨɨhˈ gaˊ nëˊ kyahˈ —gaꜙjähꜘ
Jesús sɨɨyhꜙ.

15 Ja̱ˉgaˊ ngooyˈ naˊjmeeyhˊ juuˈ kihꜗ
dsaˉtaˊ judiu, naˊchiiyhˊ:

—Jesúsbaˊheꜘhi̱ˉgaꜙmiꜙhlä ̱ä̱ꜘ jnäꜘ—
gaꜙjäyhꜘ.

16 Kihꜗ heˉja̱ˉ baˊ ja̱ˉ, maˊ hnoohˉ
dsaˉtaˊ heꜘ haˉ läꜙ jwëꜘ jeeˊ maˊ
jngëëyh ˈ Jesús, jëëhꜘ maˊ miˉhlä̱ä ̱yꜘ
waˊ hi̱ˉ chaˉ hi̱ˉ jmɨɨˊ heˉ te ̱e̱hˉ dsaˉ
dsëꜗ. 17Mahꜗ gaꜙjähꜘ Jesús sɨɨyhꜙ:

—Tääˋ kya̱a ̱nꜙ, jmeeꜙ taˊ läꜙji ̱i̱hˈ naꜗ,
hiꜙ ja ̱ˉbaˊ läꜙja ̱ˉ jmeeꜙ jnäꜘ kaˉlähꜘ.

18Heˉja̱ˉ chaˉgaˊmiihˉmaˊ hnoohˉ
dsaˉtaˊ heꜘ haˉ läꜙ jeeˊ maˊ jngëëyh ˈ
Jesús. Ja ̱ꜙmaꜙlaꜙkihꜗheˉ saꜙmaˊhøøyꜙ
jmɨɨˊ heˉ te̱e̱hˉ dsaˉ dsëꜗ, läꜙkye ̱ˉ kihꜗ
heˉ maˊ jäyhꜘ: “Dio la ̱a ̱ꜗ Tääˋ kya ̱a̱nꜙ,”
maˊ jmä̱ä ̱y˜ hñiiyꜘ kweeˉ kya̱a ̱hˊ Dio.

Jesús jmeeꜙ cha̱a̱ˉ dsaˉ tä̱ä̱ꜘ
19 Ko̱o̱ˉ kaˉlähꜘ gaꜙje̱e̱hˉ Jesús juuˈ

kiyhꜗ, gaꜙsɨɨyhꜙ:
—Maꜙraꜙ juˈdsooꜘ jwë̱ë ̱hn˜ hnähꜘ.

Jo ̱o̱ꜘ Dio saꜙ leꜘ jmeeꜗ niꜙ miihˉ
jeeˊ të ̱ë̱yˉ hñiiyꜘ. Heˉ jëëy˜ jmeeꜙ
Jmiiyˉ, heˉ ja ̱ˉ baˊ jmeeyꜙ. Läꜙjëꜙ
heˉ jmeeꜙ Tääˋ, ja̱ˉbaˊ läꜙja̱ˉ kweeˉ
goˉteˈ jmeeꜙ Jo̱o̱yꜘ kaˉlähꜘ. 20 Hnääꜗ
baˊ Tääˋ Jo̱o̱ꜘ, hiꜙ miˉjnääyꜙ kiyhꜗ
läꜙjëꜙ heˉ jmeeyꜙ. Pero chaˉgaˊmiihˉ
heˉ jʉhˉga ̱a̱ˉ läꜙko ̱hꜘ gaˊ heˉ jmeeyꜙ
laˉ, miˉjnääyꜙ kihꜗ Jo̱o̱yꜘ taꜙ chaˊnëˊ,
läꜙji ̱i̱hˈ läˉdsa̱a̱˜ hohꜘ hnähꜘ. 21 Ja ̱ˉbaˊ
läꜙko̱o̱ˉ miˉji̱i̱hˋ Tääˋ hi̱ˉ maˉnaˉju̱u ̱ˊ,
mahꜗ jmeeyꜗ cha̱a ̱yˉ kaˉlähꜘ, ja ̱ˉbaˊ
läꜙja ̱ˉ Jo̱o̱yꜘ jmeeyꜗ cha ̱a̱ˉ läꜙ ja ̱hꜘ hi̱ˉ
hnääyꜗ. 22 Saꜙ llaꜗ Tääˋ taˊ kihˈ niꜙ ja̱a ̱ˉ,
gaꜙtooyhˉ gooˉ Jo ̱o̱yꜘ baˊ mahꜗ llayꜗ
taˊ kihˈ läꜙjë̱ë̱ꜙ. 23 Mahꜗ läꜙja ̱ˉ läꜙjë̱ë̱ꜙ
dsaˉ jmeeꜗ jʉʉhˉ kihꜗ Jo̱o̱ꜘ Dio läꜙko̱o̱ˉ
jmeeyꜙ jʉʉhˉ kihꜗ Tääˋ. Hi̱ˉ saꜙ jmeeꜙ
jʉʉhˉ kihꜗ Jo̱o̱yꜘ, saꜙ jmeeyꜙ jʉʉhˉ kihꜗ
Tääˋ hi̱ˉ gaꜙche̱e̱yꜗ.

24 ʼMaꜙraꜙ juˈdsooꜘ jwë ̱ë̱hn˜ hnähꜘ,
hi ̱ˉ nuuˉ juuˈ kinꜙ hiꜙ jmeeyꜙ dsooꜘ
dsëyꜗ kihꜗ hi̱ˉ gaꜙche̱e̱ꜗ jnäꜘ, cha̱a ̱yˉ
tä̱ä ̱ꜘ baˊ. Saꜙ jäꜙ dsoˊjwɨɨꜘ nëˊ kiyhˈ. Llaꜚ
heˉ maˉju̱u ̱yꜙ, maˉtë ̱ë̱yhꜗ jeeˊ cha̱a ̱yˉ
tä̱ä ̱ꜘ. 25 Maꜙraꜙ juˈdsooꜘ jwë ̱ë̱hn˜
hnähꜘ. Jäꜙ ko̱o̱ˉ hor˜, hiꜙ hor˜ ja̱ˉ
laꜗ naꜗ. Maˉtëꜘ jeeˊ nuuˈ läꜙjë̱ë̱ꜙ hi̱ˉ
naˉju̱u ̱ˊ juuˈ kihꜗ Jo̱o̱ꜘ Dio. Hiꜙ läꜙjë̱ë̱ꜙ
hi ̱ˉ nuuꜗ kiyhꜗ, moꜙsoꜙ ju̱u ̱yꜘ. 26 Jëëhꜘ,
Tääˋ, kihꜗ hñiiꜘ bihꜗ naˊji̱i ̱hꜙ. Ja ̱ˉbaˊ
läꜙja ̱ˉ gaꜙkwayꜘ jwëˈ heˉ naˊji̱i ̱hꜙ kihꜗ

hñiiꜘ Jo̱o̱yꜘ kaˉlähꜘ. 27 Hiꜙ gaꜙhñaa̱ ̱yꜗ
llayꜗ taˊ kihˈ dsaꜙ, läꜙlluꜗ heˉ la ̱a ̱yꜗ
Hi̱ˉgaꜙlë̱ë̱ꜗngoꜗ. 28 Taꜙ jmeeˉ dsa̱a ̱˜
hohꜘ hnähꜘ heˉ jwahnꜙ laˉ. Jäꜙ ko̱o̱ˉ
hor˜ nuuꜗ läꜙjë ̱ë̱ꜙ hi̱ˉ tä̱ä ̱hˊ toˉhø̱ø̱ˉ
tëënˋ kiyhˈ. 29Hiꜙ läꜙjë̱ë̱ꜙ hi̱ˉ gaꜙjmeeꜘ
heˉ lluꜗ, läꜙji̱i̱yhˊ mahꜗ të ̱ë̱yꜗ jeeˊ
cha̱a ̱yˉ tä̱ä ̱ꜘ. Hiꜙ läꜙjë̱ë̱ꜙ hi̱ˉ gaꜙjmeeꜘ
heˉ hlɨɨhˈ, läꜙji̱i ̱yhˊ mahꜗ dsaˉnääyꜗ
kya̱a ̱hˊ dsoˊjwɨɨꜘ baˊ.

Chaˉ baˊ heˉ jmeeꜙ juˈdsooꜘ kihꜗ Jo̱o̱ꜘ
Dio

30 ʼNiꜙ miihˉ saꜙ leꜘ jmeenˋ jeeˊ
të̱ë ̱nˉ hñiinꜙ. Läꜙko ̱o̱ˉ teꜗ manꜙ kihꜗ
Tääˋ kya ̱a̱nꜙ, ko̱ˉja̱ˉ baˊ teˈ llanꜙ taˊ
kihˈ dsaꜙ. Hiꜙ kya̱a ̱hˊ juˈdsooꜘ jmahꜗ
baˊ llanꜙ taˊ, jëëhꜘ saꜙ hnoohnꜙ heˉ
hnoonꜗ hñiinꜙ. Hnoohnꜙ heˉ hnøøꜗ
Tääˋhi̱ˉgaꜙche̱e̱ꜗ jnäꜘbaˊ. 31Cherˊmahꜗ
hñiinꜙ baˊ jmeenꜙ juˈdsooꜘ kinꜙ, saꜙ
jmääꜗ juˈdsooꜘ kinꜙ läꜙja̱ˉ. 32 Cha ̱a̱ˉ
gaˊ jñahꜘ hi̱ˉ jmeeꜙ juˈdsooꜘ kinꜙ. Jnäꜘ
manꜙ, juˈdsooꜘ heˉ jmeeyꜙ kinꜙ, laꜗ
dsooꜘ. 33 Gaꜙche ̱e̱hꜙ hnähꜘ dsaˉ hi̱ˉ
naˊngɨɨˊ juuˈ kihꜗ Jwa ̱a̱ꜚ, hiꜙ läꜙjëꜙ heˉ
gaꜙjäyhꜘ ja ̱ˉ, laꜗ juˈdsooꜘ. 34 Saꜙ jmeeꜙ
biiꜗ kiꜙ jnäꜘ juˈdsooꜘ kihꜗ dsaꜙ. Heˉ
lluꜗ kyahꜗ hnähꜘ baˊ ja̱ˉ, heˉ gaꜙjmeeꜘ
Jwa̱a ̱ꜚ juˈdsooꜘ kinꜙ, mahꜗ läꜙja̱ˉ lä̱ä ̱hꜘ
hnähꜘ. 35 Hi̱ˉ heꜘ maˊ la ̱a ̱ ˈ läꜙko̱o̱ˉ
waˊjeˉ heˉ naˉhi̱h˜ mahꜗ maˊ kwaꜙ
jmëëꜗ. Hiꜙ gaꜙläꜙcha̱a ̱ꜙ hnähꜘ lluꜗ
miihˉ jmɨɨˊ kya̱a ̱hˊ juuˈ heˉ gaꜙkwayꜘ
ja ̱ˉ. 36 Pero chaˉ gaˊ jyohꜘ heˉ jmeeꜙ
juˈdsooꜘ kinꜙ heˉ jʉʉhˉ gaˊ läꜙko̱hꜘ gaˊ
juˈdsooꜘ heˉ gaꜙjmeeꜘ Jwa̱a ̱ꜚ. Läꜙjëꜙ
taˊ heˉ gaꜙkwëëhꜗ Dio jnäꜘ mahꜗ
miˊtenˋ, ja̱ˉbaˊ taˊ heˉ jmeenꜙ laˉ,
jmeeꜙ juˈdsooꜘ kinꜙ, Tääˋ baˊ heꜘ hi̱ˉ
gaꜙche ̱e̱ꜗ jnäꜘ. 37Hiꜙ Tääˋ hi̱ˉ gaꜙche̱e̱ꜗ
jnäꜘ, gaꜙjmeeyꜘ juˈdsooꜘ kinꜙ kaˉlähꜘ.
Niꜙ ko̱o̱ˉ häˊ saꜙ gaꜙnʉʉhˉ hnähꜘ läꜙ
maˊ gaꜙhlëëyhꜘ, niꜙ läꜙja̱ˉ saꜙ gaꜙjë ̱ë̱hˋ
hnihꜘ. 38 Hiꜙ niꜙ saꜙ gaꜙjä̱ꜘ juuˈ kiyhꜗ
nehꜙ tuhˉhohꜘ hnähꜘ, kihꜗ heˉ saꜙ
he ̱e̱hꜘ hnähꜘ kihꜗ hi ̱ˉ gaꜙche ̱e̱yꜗ. 39 Ja̱ˉ
hëhˉ daˊ hnähꜘ kweeˉ läꜙko̱o̱ˉ naˉsɨɨˉ
juuˈ kihꜗDio. Jëëhꜘ, la ̱a̱hꜘ hnähꜘ kya̱a ̱hˊ
juuˈnaˉ cha̱a ̱hˉhnähꜘ tä̱ä̱ꜘ. Ja ̱ˉbaˊ juuˈ
naˉ jmeeꜙ juˈdsooꜘ kinꜙ kaˉlähꜘ. 40Niꜙ

läꜙja ̱ˉ saꜙhnoohˉhnähꜘ juuˈ kinꜙmahꜗ
jmeenˋ cha̱a ̱ˉ hnähꜘ tä̱ä̱ꜘ.

41 ʼJa ̱ꜙ heˉ hnoonꜗ mahꜗ le̱e̱nꜘ jø ̱ø̱hˈ
chaˊnëˊ dsaˉ. 42 Jnäꜘ kyu̱u ̱nꜙ hnähꜘ,
manꜙ kweeˉ saꜙ hnaahꜙ hnähꜘ Dio.
43 Jnäꜘ maˉjan˜ kya̱a ̱hˊ madaꜚ kihꜗ
Tääˋ, mahꜗ hnähꜘ saꜙ he ̱e̱hˊ jnäꜘ. Pero
waˊraˉ jaꜗ jñahꜘ läꜙ hyohˉ dsëyꜗ hñiiyꜘ,
tääꜘ saꜙ tä̱ä̱hˊhnähꜘ jmeehˉheˈkihꜗhi̱ˉ
heꜘ. 44Haˉ läꜙja ̱ˉ läꜙdsooꜘ hohꜘ hnähꜘ,
jëëhꜘ hnoohꜘ hnähꜘ haˉ läꜙ jeeˊ le̱e̱hꜘ
hnähꜘ ka ̱a ̱hˊ chaˊnëˊ dsaˉkya̱a ̱hˊ hnähꜘ
hiꜙ saꜙ hnoohꜘ hnähꜘmahꜗ le̱e̱hꜘ hnähꜘ
ka ̱a ̱hˊ chaˊnëˊ Dio. 45 Taꜙ jmeeˉ hnähꜘ
hʉʉˊdsëˉ jnäꜘ hnëënꜚ hnähꜘ chaˊnëˊ
Tääˋ kya̱a ̱nꜙ. Moisé, hi ̱ˉ kye̱hˊ hnähꜘ
oˉjø ̱hꜙ dsëˉ kihꜗ, hi̱ˉ heꜘ baˊ hnëë˜
hnähꜘ. 46 Waˊraˉ jähꜘ kihꜗ jmeehˉ
hnähꜘ dsooꜘ hohꜘ heˉ gaꜙjähꜘ Moisé,
läꜙja ̱ˉ jmeehˉ hnähꜘ dsooꜘ hohꜘ juuˈ
kinꜙ kaˉlähꜘ. Jëëhꜘ, heˉ gaꜙsɨɨyꜘ ja ̱ˉ,
hlëëhꜙ kinꜙ baˊ ja̱ˉ. 47 Pero cherˊmahꜗ
saꜙ jmeehˉ hnähꜘ dsooꜘ hohꜘ heˉ
gaꜙsɨɨyꜘ ja ̱ˉ, haˉbaˊ läꜙja̱ˉ läꜙdsooꜘhohꜘ
hnähꜘ juuˈ kinꜙ.

6
Gaꜙä̱ä̱hˉ Jesús hñaꜘmil dsaˉñʉʉhˉ
(Mt. 14:13-21; Mr. 6:30-44; Lc.

9:10-17)
1Maˉngëëꜘ heˉ ja̱ˉ, ngooꜗ Jesús taꜙ

hngaahˋ ko̱ˉta̱a ̱ˉ jmɨˉjʉʉhˉ heˉ hlaˉ
hwaꜗ Galilea, ja̱ˉbaˊ heˉ jäyhꜘ kihꜗ
Tiberia. 2 Jwë̱ë̱ꜘ dsaˉmaˊ cha̱a ̱ˉ kaahˋ
kiyhˈ, kihꜗ heˉ maˊ jëëy˜ läꜙjëꜙ heˉ
jʉhˉga ̱a̱ˉ heˉ maˊ jmeeyꜙ läꜙko̱o̱ˉ häˊ
maˊ miˉhlä̱ä ̱yꜘ hi̱ˉ dsaahˊ. 3 Ja ̱ˉgaˊ
gaꜙwɨɨꜗ Jesús taꜙ jeeˊ chihˈ ko ̱o̱ˉ lleˊko̱hꜘ
mahꜗ jeeˊ ja̱ˉ gaꜙtoohˋ jnäähꜗ discípulo
kya ̱a̱yhˊ. 4 Jmɨɨˊ ja̱ˉmaˉyaˉjä̱hꜙ tëꜗ jmɨɨˊ
heˉ ku̱hˉ dsaˉ judiu borrego mähꜗ.
5 Maˊ gaꜙjë ̱ë̱ꜗ Jesús jwë ̱ë̱ꜘ jwërte dsaˉ
hi ̱ˉ yaꜙnääꜗmahꜗ gaꜙsɨɨyhꜙ Felipe:

—¿Haˉ baˊ dsaˊnøønˈ dsaˊlänˊ miihˉ
heˉ kuhˉ dsaˉ laˉ?

6 Pero heˉ gaꜙjäyhꜘ läꜙja̱ˉ, heˉ maˊ
hnøøyˈ maˊ jëëyˈ heeˉ ja̱ˉ maˊ jähꜙ Fe-
lipe. Jëëhꜘ kyʉʉh˜ bihꜗ haˉ läꜙ jmeeyꜗ.
7Mahꜗ gaꜙjähꜘ Felipe:

—Saꜙ le̱e̱ꜙ to̱ꜗ hñaˉlooꜘ jmɨɨˊ taˊ heˉ
kya̱a ̱hˊ länˊ heˊñiihꜚ mahꜗ të̱ë̱ꜗ läꜙjë ̱ë̱ꜙ
dsaˉmaꜙmiihꜙ.

8Mahꜗ gaꜙjähꜘ ja̱a ̱ˉ discípulo kya̱a ̱yꜗ,
Andreˊ ø ̱ø̱hꜚ Simón Peeˊ:

9 —Jeeˊ laˉ hä ̱ä̱ˊ ja̱a ̱ˉ chihˉ hi̱ˉ kye̱ˉ
hñaꜘ heˊñiihꜚ heˉ naˉlaꜚ kya̱a ̱hˊ ce-
bada, kya̱a ̱hˊ u̱u ̱ ˈ hmoohˉ mähꜗ. Pero
haˉ le̱e̱ꜙ heˉ ooꜙ kihꜗ läꜙjë ̱ë̱ꜙ dsaˉ hi̱ˉ
tä̱ä ̱hˊ naˉ —gaꜙjäyhꜘ.

10 —Chiihˊ läꜙjë ̱ë̱ꜙ dsaˉ naˉ, waˊ
dsaˉta̱a ̱yhˋ waˊ gyayˉ hwaꜗ —gaꜙjähꜘ
Jesús.
Jeeˊ gaꜙta ̱a ̱yhˋ ja ̱ˉ, maˊ chaˉ

chaˉmiihˉ nuuˉ. Kihꜗ läꜙjë ̱ë̱ꜙ dsaˉ hi̱ˉ
gaꜙta̱a ̱hˋ jeeˊ ja̱ˉ, maꜙlaꜙ dsaˉñʉʉhˉ
maˊ te̱e̱ˈ ko̱o ̱ˉ hñaꜘmil. 11Gaꜙka ̱ꜗ Jesús
heˊñiihꜚ ja̱ˉ, gaꜙkwayꜘ tiˊhmaahˊ kihˈ
Dio. Maˉlaꜙ maˉkwayꜘ tiˊhmaahˊ,
gaꜙjmeeyꜘ jwɨˊ heˊñiihꜚ ja ̱ˉ mahꜗ
gaꜙkwëëyhꜗ discípulo. Hiꜙ ja̱ˉbaˊ läꜙja̱ˉ
gaꜙjmeeꜘ discípulo kya̱a ̱hˊ hi̱ˉ maˊ
tä̱ä ̱hˊ hwaˈ. Hiꜙ ja̱ˉbaˊ läꜙja ̱ˉ gaꜙjmeeyꜘ
kihꜗ hmoohˉ mähꜗ heꜘ, gaꜙkwëëyhꜗ
dsaˉ haˉ ko̱o̱ˉ ji̱i ̱hˈ maˊ hnøøˈ läꜙja ̱a̱ˉ
läꜙja ̱a̱yˉ. 12 Maˉlaꜙ maˉkë ̱ë̱ꜗ läꜙjë ̱ë̱ꜙ
dsaˉ, gaꜙjmeeꜘ Jesús madaꜚ kya ̱a̱ꜗ
jnäähˈ discípulo:

—Jʉʉhˋ hnähꜘ läꜙjëꜙ jwɨˊ heˉ
maˉcha̱a ̱˜ naˉmahꜗ saꜙ he ̱e̱ꜘ.

13 Maˉlaꜙ maˉjʉʉhˈ läꜙjëꜙ jwɨˊ heˉ
gaꜙcha̱a ̱ꜗ ja̱ˉ, gaꜙka ̱hˈ gyaꜙto̱ꜘ saˊmɨɨhˉ
jwɨˊ kihˈ hñaꜘ heˊñiihꜚ heˉ maˊ naˉlaꜚ
kya̱a ̱hˊ cebada. 14Maˊ gaꜙjëëꜗ dsaˉheꜘ,
heˉ jʉhˉga̱a ̱ˉ heˉ gaꜙjmeeꜘ Jesús jeeˊ
ja ̱ˉ, gaꜙjäyhꜘ:

—Maꜙraꜙ juˈdsooꜘ, hi̱ˉ naˉ heꜘ hi̱hꜗ
dsaˉhi̱ˉngëë˜ juuˈ kihꜗDio hi̱ˉ gaꜙjähꜘ
dsaˉ kihꜗ jäꜙ jmɨˉgyʉʉꜙ laˉ.

15Peromaˉliihꜚbaˊ Jesús,heˉhnøøꜗ
dsaˉ läꜙbiiꜗ läꜙja̱a ̱ꜗ maˊ tëëyꜙ mahꜗ
maˊ jmä̱ä ̱yˈ rey kya̱a ̱yꜗ, heˉja̱ˉ ko̱o̱ˉ
kaˉlähꜘ gaꜙwɨɨyꜗ taꜙ lleˊko̱hꜘ ja̱ˉ mahꜗ
gaꜙjä̱yꜘ hñiiyꜘ.

Gaꜙngëꜘ Jesús nëˊ jmɨɨˉ
(Mt. 14:22-27;Mr. 6:45-52)

16 Maˊ gaꜙnʉʉˉ jmɨɨˊ ja ̱ˉ, maꜙlaꜙ
jnäähˈ discípulo baˊ gaꜙjñaa̱ ̱ˊ jnäähꜗ taꜙ
chaˊhooˊ jmɨˉjʉʉhˉ ja̱ˉ. 17 Gaꜙtoohˋ
jnäähꜗ nehꜙ naˊmooꜘ mahꜗ gaꜙnøøꜗ

jnääh ˈ ha̱a ̱ˊ jnäähꜗ jmɨˉjʉʉhˉ ja ̱ˉ,
taꜙ hngaahˋ jeeˊ che̱e̱ˉ Capernaum.
Maˉnaˉho̱o̱ˉ goˉteˈ hor˜ ja̱ˉ niꜙ saꜙ
gaˊ maˉja̱h˜ Jesús. 18 Pero jaꜗ ko̱o̱ˉ
lleꜘ täꜘ, läꜙji̱i̱hˈ gaꜙløøꜗ hlu̱hꜙ jmɨɨˉ.
19Maˉläˉø ̱ø̱yꜘko̱o̱ˉhñaꜘ jñiiꜘkilómetro
nëˊ jmɨɨˉ, maˊ gaꜙjë ̱ë̱ˊ jnäähꜗ Jesús jaꜗ
yaꜙjä̱yhꜙ kihꜗ naˊmooꜘ, ngëyꜙ nëˊ jmɨɨˉ,
mahꜗ gaꜙläꜙga̱hꜗ jnäähˈ. 20Pero gaꜙjähꜘ
Jesús sɨɨyhꜙ jnäähˈ:

—Jnäꜘ baˊ laˉ, taꜙwaˊ ga ̱hˈ hnähꜘ.
21 Ja ̱ˉgaˊ gaꜙhe ̱e̱hˊ jnäähꜗ läꜙka ̱a̱ˉ

tuhˉdsëˉ jnääh ˈ nehꜙ naˊmooꜘ ja ̱ˉ,
hiꜙ cha̱hꜘ baˊ gaꜙtë̱ë̱ꜘ jnäähˈ hwaꜗ jeeˊ
gaꜙnøøꜗ jnäähˈ ja ̱ˉ.

Jwë̱ë ̱ꜘ dsaˉ gaꜙhnaahˉ Jesús
22 Maˊ gaꜙjnäꜗ jyohꜘ jmɨɨˊ, dsaˉ hi̱ˉ

maˊ tä̱ä̱hˊ taꜙ hngaahˋ jeeˊ gaꜙhwë̱ë̱ˉ
jnääh ˈ ja̱ˉ, gaꜙläꜙliihꜚ, maꜙlaꜙ jnääh
ˈ discípulo baˊ gaꜙtoohˋ jnäähꜗ nehꜙ
ko̱o̱ˉ baˊ naˊmooꜘ heˉ maˊ hiiꜘ jeeˊ
ja ̱ˉ. 23 Taˊko̱ˉji̱i ̱hˈ ja ̱ˉ gaꜙllooꜗ jyohꜘ
gaˊ naˊmooꜘ heˉ gaꜙhwëëˉ taꜙ jeeˊ
jwɨɨˉ Tiberia, ja̱ˉbaˊ kooꜘ jeeˊ gaꜙta̱a ̱hˋ
hñaꜘ mil dsaˉ hi̱ˉ gaꜙkuhˉ jeeˊ ja ̱ˉ,
jeeˊ gaꜙkwaꜘ Jesús tiˊhmaahˊ kihˈ Dio.
24 Maˊ gaꜙjëëꜗ dsaˉ, moꜙsoꜙ cha̱a̱ˉ
Jesús niꜙ discípulo kya̱a ̱yꜗ jeeˊ ja ̱ˉ,
gaꜙta̱a ̱yhˋ nehꜙ naˊmooꜘ heˉ maˊ hɨɨꜚ
jeeˊ ja̱ˉ, gaꜙnääyꜗ gaꜙhnääyhꜙ Jesús taꜙ
jeeˊ jwɨɨˉ Capernaum.

Hñiiꜘ Jesús la̱a̱ꜗ heˊñiihꜚ heˉ jmeeꜙ
cha ̱a̱ˉ dsaˉ

25 Maˊ gaꜙllaꜙnääyꜗ taꜙ hngaahˋ ja ̱ˉ,
gaꜙjnä ̱ä̱yhꜙ Jesúsmahꜗ gaꜙsɨɨyhꜙ:

—Taˉjwohꜗ, ¿heeˉ baˊ hor˜ maˉñehꜗ
hneˉ?

26Mahꜗ gaꜙjähꜘ Jesús sɨɨyhꜙ:
—Maꜙraꜙ juˈdsooꜘ jwë̱ë ̱hn˜ hnähꜘ,

maˉyaˉnäähꜗ hnähꜘ hnaahꜙ jnäꜘ, ja̱ꜙ
kihꜗ heˉ gaꜙjëëhˋ hnähꜘ heˉ jʉhˉga ̱a̱ˉ
heˉ gaꜙjmeenꜗ. Hnaahꜙ hnähꜘ jnäꜘ
kihꜗ heˉ gaꜙkuhꜗ hnähꜘ läꜙji̱i ̱hˈ gaꜙkë̱ë̱ꜗ
hnähꜘ baˊ ja̱ˉ. 27 Taꜙ waˊ he ̱e̱ꜘ hohꜘ
hnähꜘ kihꜗ maꜗ heˉ dsaˉllaꜙ. Waˊ he ̱e̱ꜘ
hohꜘ hnähꜘ kihꜗ maꜗ heˉ saꜙ llaꜙ, heˉ
jmeeꜗ cha̱a ̱ˉdsaˉ tä̱ä ̱ꜘ. Heˉ laˉnaˉmaꜗ
heˉ kwaꜙ Hi̱ˉgaꜙlë̱ë̱ꜗngoꜗ laˉ. Jëëhꜘ,

Tääˋ hi̱ˉ la ̱a ̱ꜗ Dio, gaꜙhñaa̱ ̱yꜗ jnäꜘ kihꜗ
heˉ laˉ.

28Mahꜗ gaꜙngɨɨꜘ dsaˉ heꜘ juuˈ kiyhꜗ:
—¿Heeˉ naˉ gaꜙtë̱ë̱ꜘ jnääh ˈ jmeenˊ

mahꜗ jmeeˊ jnäähꜗ läꜙ hnøøꜗ Dio? —
gaꜙjähꜘ dsaˉ heꜘ.

29 —Heˉ laˉ baˊ hnøøˈ Dio jmeehˈ
hnähꜘ, heˉ jmeehˈ hnähꜘ dsooꜘ hohꜘ
kihꜗ hi̱ˉ gaꜙche ̱e̱yꜗ —gaꜙjähꜘ Jesús
sɨɨyhꜙ.

30 —¿Heeˉ ko̱o̱ˉ heˉ jʉhˉga ̱a ̱ˉ heehˈ
jnäähꜗ, mahꜗ jëëˊ jnäähꜗ, ja̱ˉgaˊ jmeeˊ
jnäähꜗ dsooꜘ dsëˉ jnääh ˈ kyahꜗ?
¿Haˉ läꜙ laꜗ heˉ jmeehˈ mahꜗ jëëˊ
jnäähꜗ? 31Dsaˉmaˉgyu̱hˉkya̱a ̱ꜗ jnääh
ˈ gaꜙkuyhˉ maná jeeˊ laˈ hwaꜗ ki ̱i̱ꜙ ja ̱ˉ,
läꜙko̱o̱ˉ naˉsɨɨˉ juuˈ kihꜗDio: “Heˊñiihꜚ
heˉ jaꜗ gyʉʉhˈ baˊ ja̱ˉ, gaꜙkwëëhꜗ dsihꜘ
mahꜗ gaꜙkuyhˉ” —gaꜙjähꜘ dsaˉ sɨɨyhꜙ.

32—Maꜙraꜙ juˈdsooꜘ jwë ̱ë̱hn˜ hnähꜘ,
ja ̱ꜙ heꜘ Moisé hi̱ˉ gaꜙkwaꜘ heˊñiihꜚ
heˉ jaꜗ gyʉʉhˈ. Tääˋ kya̱a ̱nꜙ baˊ heꜘ
hi̱ˉ kwëëh˜ hnähꜘ maꜙraꜙ heˊñiihꜚ heˉ
gwaꜘ gyʉʉhˈ. 33 Jëëhꜘ heˊñiihꜚ heˉ kwaꜙ
Dio, hi̱ˉheꜘheꜘhi ̱ˉ gaꜙjñaa̱ ̱ꜗ gyʉʉhˈ, hi̱ˉ
jmeeꜙ cha ̱a̱ˉ dsaˉ jmɨˉgyʉʉꜙ —gaꜙjähꜘ
Jesús gaꜙsɨɨyhꜙ.

34 —Kwëëhˋ jnäähꜗ tä̱ä ̱ꜘ heˊñiihꜚ ja ̱ˉ,
Dsaˉjø ̱ø̱hˈ kya̱a ̱nꜙ —gaꜙjähꜘ dsaˉ heꜘ
sɨɨyhꜙ.

35Mahꜗ gaꜙjähꜘ Jesús sɨɨyhꜙ:
—Jnäꜘ heꜘ la ̱a ̱nꜗ heˊñiihꜚ heˉ jmeeꜙ

cha̱a ̱ˉ dsaˉ. Hi̱ˉ jmeeꜗ ko ̱ˉjø ̱hꜘ
kya̱a ̱hˊ jnäꜘ, ji̱hˊko̱hꜘ saꜙ jäꜙ läꜙkyo ̱yhꜙ.
Läꜙja ̱ˉ, hi̱ˉ jmeeꜙ dsooꜘ dsëꜗ kinꜙ,
saꜙ jäꜙ läˉki ̱i̱ˉ dsëyꜗ ji̱hˊko̱hꜘ ji̱hˊlɨhꜘ.
36 Pero jwë ̱ë̱hn˜ hnähꜘ kaˉlähꜘ
läꜙko̱o̱ˉ maˉjwë ̱ë̱hnꜗ hnähꜘ jä ̱ä̱ꜗ,
maꜙkeꜙ maˉjë̱ë̱hˋ hnähꜘ jnäꜘ, saꜙ
maˉjmeehˊ hnähꜘ dsooꜘ hohꜘ hnähꜘ
kinꜙ. 37 Gaꜙläꜙjë ̱ë̱ꜙ dsaˉ hi̱ˉ ta̱a ̱hˉ
Tääˋ goonꜙ, hi ̱ˉ heꜘ goˉnääꜘ kinꜙ. Hiꜙ
läꜙjë ̱ë̱ꜙ hi ̱ˉ goˉnääꜘ kinꜙ, saꜙ be̱e̱ꜚ jnihꜘ.
38 Jëëhꜘ, saꜙ gaꜙjñaa̱ ̱nꜗ gyʉʉhˈ mahꜗ
jmeenˋ läꜙ hnoonꜗ hñiinꜙ. Gaꜙjñaa̱ ̱nꜗ
mahꜗ jmeenˋ läꜙ hnøøꜗ hi̱ˉ gaꜙche̱e̱ꜗ
jnäꜘbaˊ. 39Tääˋhi ̱ˉgaꜙche̱e̱ꜗ jnäꜘhyohˉ
dsëyꜗ läꜙlaˉ baˊ. Saꜙ hnøøyꜗ dsaˉhë̱ë̱ꜗ
kiꜙ jnäꜘ niꜙ ja ̱a ̱ˉ hi̱ˉ gaꜙta̱a ̱yhˉ goonꜙ
mahꜗ gaꜙläꜙjë ̱ë̱ꜙ baˊ hi̱ˉ heꜘ miˊji̱i ̱hnˋ

waˊraˉ gaꜙtëꜘ jeeˊ lla̱a̱ꜙ jmɨˉgyʉʉꜙ.
40Hi̱ˉ gaꜙche ̱e̱ꜗ jnäꜘ hyohˉ dsëyꜗ läꜙlaˉ.
Läꜙjë ̱ë̱ꜙ hi̱ˉ goˉnääꜘ kihꜗ Jo̱o̱yꜘ mahꜗ
jmeeꜗ dsooꜘ dsëꜗ kiyhꜗ, hi ̱ˉ heꜘ baˊ
jmeeyˈ cha̱a ̱ˉ tä̱ä ̱ꜘ. Mahꜗ jnäꜘ baˊ
miˊji ̱i̱hˋ jnihꜘ waˊraˉ gaꜙtëꜘ jeeˊ lla̱a ̱ꜙ
jmɨˉgyʉʉꜙ —gaꜙjähꜘ Jesús sɨɨhꜙ dsaˉ
heꜘ.

41 Heˉja̱ˉ gaꜙløøꜗ dsaˉ judiu heꜘ
chaˉhä ̱ä ̱y˜ hlëëyhꜙ wɨɨꜘ kihꜗ Jesús,
kihꜗ heˉ maˊ jäyhꜘ, la ̱a ̱yꜗ heˊñiihꜚ heˉ
gaꜙjyooꜗ gyʉʉhˈ. 42Läꜙlaˉ gaꜙjäyhꜘ:

—¿Ja̱̍ heꜘhi̱ˉnaˉ jo̱o̱ꜘ José? Kyu̱u̱ꜙbaˊ
jneˊ choˈjmiiyˉ. ¿Haˉ läꜙja ̱ˉ heˉ jäyhꜘ,
gaꜙjñaa̱ ̱yꜗ gyʉʉhˈ?

43Mahꜗ gaꜙjähꜘ Jesús sɨɨyhꜙ kaˉlähꜘ:
—Tʉˊ hnähꜘ heˉ chaˉhä̱ä ̱hꜙ jnäꜘ.

44 Niꜙ ja̱a ̱ˉ saꜙ leꜘ jäꜙ kihꜗ hñiiꜘ kya̱a ̱hˊ
jnäꜘ cherˊmahꜗ Tääˋ hi ̱ˉ gaꜙche̱e̱ꜗ jnäꜘ
saꜙ gaꜙta̱a ̱yhˉ goonꜙ. Mahꜗ jnäꜘ baˊ
miˊji ̱i̱hˋ jnihꜘ waˊraˉ gaꜙtëꜘ jeeˊ lla̱a ̱ꜙ
jmɨˉgyʉʉꜙ. 45 Läꜙlaˉ naˉsɨɨˉ kooh˜
ko̱ˉlla̱a ̱ˊ hi ̱ˉ maˊ ngëë˜ juuˈ kihꜗ Dio
lloꜘjooꜗ: “Dio baˊ miˉtë̱ë̱ꜙ läꜙjë̱ë̱ꜙ
dsaˉ.” Läꜙja̱ˉ, läꜙjë̱ë̱ꜙ hi̱ˉ gaꜙnuuꜘ hiꜙ
gaꜙläꜙtë ̱ë̱yꜙ kihꜗ Tääˋ, yaˉnääyꜘ kya̱a ̱hˊ
jnäꜘ.

46 ʼSaꜙ cha̱a ̱ˉ hi̱ˉ maˉjë̱ë̱ꜙ Tääˋ.
Maꜙlaꜙ hi ̱ˉ jaꜗ jeeˊ gyaˈ Dio baˊ, hi̱ˉ heꜘ
baˊ maˉjë ̱ë̱ꜙ Tääˋ. 47 Maꜙraꜙ juˈdsooꜘ
jwë ̱ë̱hn˜hnähꜘ, hi̱ˉ jmeeꜙ dsooꜘ dsëꜗ
kinꜙ, hi̱ˉ heꜘ baˊ cha̱a ̱ˉ tä̱ä ̱ꜘ. 48 Jnäꜘ heꜘ
la ̱a ̱nꜗ heˊñiihꜚ heˉ jmeeꜙ cha̱a ̱ˉ dsaˉ.
49 Dsaˉ maˉgyu̱hˉ jnänˋ gaꜙkuyhˉ
maná jeeˊ laˈ hwaꜗ ki̱i ̱ꜙ ja ̱ˉ, pero
gaꜙju̱u ̱yꜗ. 50 Pero hi ̱ˉ laˉ heꜘ heˊñiihꜚ
heˉ gaꜙjyooꜗ gyʉʉhˈ mahꜗ läꜙjë̱ë̱ꜙ hi̱ˉ
gaꜙkuhˉkiyhꜗmoꜙsoꜙ ju̱u ̱yꜘ. 51 Jnäꜘheꜘ
la ̱a ̱nꜗ heˊñiihꜚ ji ̱i̱hꜙ heˉ gaꜙjyooꜗ gyʉʉhˈ.
Hi̱ˉ kuhꜙ kihꜗ heˊñiihꜚ laˉ, cha̱a ̱yˉ tä̱ä ̱ꜘ
baˊ. Heˊñiihꜚ heˉ kwaˋ jnäꜘ, laꜗ ngoꜗ
kinꜙ. Heˉ ja̱ˉ kwanˋmahꜗ läꜙja̱ˉ jmeeꜗ
cha ̱a̱ˉ läꜙjë ̱ë̱ꜙ dsaˉ jmɨˉgyʉʉꜙ —gaꜙjähꜘ
Jesús sɨɨyhꜙ.

52 Heˉja̱ˉ dsaˉ judiu heꜘ gaꜙtiˉ
gaꜙchooyꜘ juuˈ kya̱a ̱hˊ ø̱ø̱yhꜚ:

—¿Haˉ läꜙja̱ˉ kwaꜗdsaˉnaˉngoꜗ kihꜗ
mahꜗ kihnˊ? —gaꜙjäyhꜘ.

53Mahꜗ gaꜙjähꜘ Jesús sɨɨyhꜙ:

—Maꜙraꜙ juˈdsooꜘ jwë ̱ë̱hn˜ hnähꜘ,
cherˊmahꜗ saꜙ gaꜙkuhꜗ hnähꜘ ngoꜗ
kihꜗ Hi̱ˉgaꜙlë̱ë̱ꜗngoꜗ laˉ, hiꜙ saꜙ huhˈ
hnähꜘ jmaˉ kiyhꜗ kaˉlähꜘ, saꜙ të ̱ë̱hꜗ
hnähꜘ jeeˊ jmeeˈ cha̱a ̱hˉ hnähꜘ tä̱ä ̱ꜘ.
54Hi̱ˉ kuhꜙ ngoꜗ kinꜙ mahꜗ hɨy̱hꜗ jmaˉ
kinꜙ kaˉlähꜘ, cha̱a ̱yˉ tä̱ä ̱ꜘ baˊ. Hiꜙ
jnäꜘ miˊji̱i ̱hˋ jnihꜘ waˊraˉ gaꜙtëꜘ jeeˊ
lla̱a ̱ꜙ jmɨˉgyʉʉꜙ. 55 Jëëhꜘ ngoꜗ kinꜙ,
ko̱o̱ˉ heˉ laˉ baˊ maˈ heˉ jmeeꜗ cha ̱a̱ˉ
dsaˉ, läꜙja̱ˉ kaˉlähꜘ kihꜗ hi ̱ˉ hɨẖꜗ jmaˉ
kinꜙ, ko̱o̱ˉ heˉ laˉ baˊ jmeeˈ cha̱a ̱yˉ.
56Hi̱ˉ kuhˉ ngoꜗ kinꜙmahꜗ hɨy̱hꜗ jmaˉ
kinꜙ jä̱yꜗ ko̱o̱ˉ hwehˉ kya̱a ̱hˊ jnäꜘ hiꜙ
jnäꜘ jä ̱nˋ kya̱a ̱yhˊ kaˉlähꜘ. 57 Tääˋ
hi̱ˉ naˊji̱i ̱hꜙ gaꜙche ̱e̱ꜗ jnäꜘ, hiꜙ jnäꜘ
cha̱a ̱nˉ taꜙlaꜙ kihꜗ Tääˋ. Ja ̱ˉbaˊ läꜙja ̱ˉ,
hi̱ˉ kuhꜙ kiꜙ jnäꜘ, taꜙlaꜙ kiꜙ jnäꜘ baˊ
cha̱a ̱yˉ. 58 Heˉ laˉ ja ̱ˉ, heˊñiihꜚ heˉ
gaꜙjyooꜗ gyʉʉhˈ. Saꜙ laꜗ läꜙ laꜗ maná
heˉ gaꜙkuhˉ dsaˉ maˉgyu ̱hˉ jnänˋ hiꜙ
maꜙraꜙ heˉ gaꜙju̱u ̱ꜗ bihꜗ. Pero hi̱ˉ kuhꜙ
heˊñiihꜚ laˉ, cha̱a ̱yˉ tä ̱ä ̱ꜘ gaꜙläꜙjëꜙ johꜘ
jmɨɨˊ chaˉ baˊ —gaꜙjähꜘ Jesús sɨɨhꜙ dsaˉ
heꜘ.

59Läꜙjëꜙ juuˈ laˉ gaꜙkwaꜘ Jesús nehꜙ
gwahꜙ mähˉ kihꜗ dsaˉ judiu jeeˊ jwɨɨˉ
Capernaum.

Kya̱a̱hˊ juuˈ laˉ jmeeꜙ cha ̱a̱ˉ dsaˉ
tä ̱ä̱ꜘ

60 Läꜙ maˊ gaꜙnuuyꜘ juuˈ ja̱ˉ, jwë ̱ë̱ꜘ
discípulo kya̱a ̱yꜗ gaꜙjähꜘ:

—Jwë ̱ë̱hˋ laˈ juuˈ naˉ. ¿Hii̱ ̱ˉ gaˊ moꜙ
tɨhꜗ dsëꜗ nuuꜗ juuˈ naˉ?

61 Ñeˊ baˊ Jesús heˉ maˊ tä̱ä ̱yhˊ maˊ
chaˉ maˊ hä̱ä ̱y˜ kwa ̱a ̱t˜ kihꜗ juuˈ heˉ
gaꜙhlëëyhꜘ ja̱ˉ, heˉja̱ˉ gaꜙjähꜘ Jesús
sɨɨyhꜙ:

—¿Cheˊ maˉtohꜘ wɨɨꜘ kyahꜗ hnähꜘ
juuˈ kinꜙ? 62 Haˉ baˊ läꜙ jmeehˈ
hnähꜘ ja̱ˉ, waˊraˉ jähꜘ kihꜗ jë̱ë̱hˈ hnähꜘ
Hi̱ˉgaꜙlë̱ë̱ꜗngoꜗ laˉwɨɨꜗ kaˉlähꜘ jeeˊmaˊ
gyayˈ jä̱ä ̱ꜗ. 63 Jmɨˉlleꜘ baˊ heˉ jmeeꜙ
cha̱a ̱ˉ dsaˉ, pero jmɨˉngoꜗ saꜙ chaˉ
heˉ leꜘ jmeeꜗ niꜙmiihˉ. Läꜙjëꜙ juuˈ heˉ
maˉjwë̱ë̱hnꜗ hnähꜘ, gwaꜘ kihꜗ jmɨˉlleꜘ
baˊ naˉ, hiꜙ läꜙja̱ˉ jmeeꜙ cha̱a ̱ˉ dsaˉ.
64 Pero cha̱a ̱ˉ ko ̱ˉlla̱a ̱ˊ hnähꜘ hi ̱ˉ saꜙ
maˉjmeeꜘ dsooꜘ dsëꜗ kinꜙ —gaꜙjähꜘ
Jesús.

Jëëhꜘ maˉkyu̱u ̱ꜙ bihꜗ jä ̱ä̱ꜗ hi̱i̱ˉ naˉ
hi ̱ˉ saꜙ läꜙdsooꜘ dsëꜗ kiyhꜗ, hiꜙ kyu̱u̱yꜙ
hi ̱i̱ˉ naˉ hi ̱ˉ ngëëyꜗ kihꜗ dsaꜙ. 65Mahꜗ
gaꜙjäyhꜘ kaˉlähꜘ:

—Heˉja̱ˉbaˊnaˉmaˉjwë ̱ë̱hnꜗhnähꜘ:
“Niꜙ ja̱a ̱ˉ saꜙ leꜘ jäꜙ kihꜗ hñiiꜘ kiꜙ jnäꜘ
cherˊmahꜗ saꜙ gaꜙta̱a ̱hˉ Tääˋ goonꜙ.”

66 Maˉngëëꜘ maˉjäyhꜘ läꜙja̱ˉ, jwë ̱ë̱ꜘ
discípulo kya ̱a̱yꜗ gaꜙbiiyꜗ kihꜗ, moꜙsoꜙ
gaꜙjmeeyꜘ ko̱ˉjø ̱hꜘ kya̱a ̱yhˊ. 67 Ja ̱ˉgaˊ
gaꜙsɨɨyhꜙ läꜙjë ̱ë̱ꜙ gyaꜙtu ̱u ̱ꜘ jnääh ˈ
discípulo kya ̱a̱yꜗ:

—¿Cheˊhnoohˉhnähꜘgoˊnäähˊhnähꜘ
kaˉlähꜘ läꜙnaˉ?

68Heˉja̱ˉ gaꜙjähꜘ Simón Peeˊ:
—Dsaˉjø ̱ø̱hˈ kya̱a ̱nꜙ, hi̱i ̱ˉ gaˊ naˉ

kihꜗ dsaˊnøøˈ jnäähꜗ. Ja ̱a ̱ˉ hneˉ baˊ
kye ̱hˊ juuˈ heˉ jmeeꜙ cha̱a ̱ˉ dsaˉ tä̱ä ̱ꜘ
gaꜙläꜙjëꜙ johꜘ jmɨɨˊ chaˉ. 69 Maˉdsooꜘ
baˊ dsëˉ jnääh ˈ kyahꜗ, maˉñeˊ baˊ
jnäähꜗ hneˉ heꜘ Cristo, Jo̱o̱ꜘ Dio ji̱i ̱hꜙ —
gaꜙjähꜘ Peeˊ sɨɨyhꜙ.

70Mahꜗ gaꜙje ̱e̱hˉ Jesús juuˈ kiyhꜗ:
—¿Ja̱ ˈ gaꜙlle̱e̱hnꜙ läꜙjë ̱ë̱ꜙ gyaꜙtu̱u ̱ꜘ

hnähꜘmahꜗ ja̱a ̱ˉ jeeˊ läꜙjë̱ë̱ꜙ hnähꜘ la ̱a̱ꜗ
dsaˉ kya̱a ̱ꜗ hi ̱ˉsaꜙllu ̱ꜗ? —gaꜙjähꜘ Jesús
sɨɨyhꜙ.

71Heˉ maˊ hlëëyhꜙ kihꜗ Juda Iscari-
ote, jo̱o̱ꜘ Simón baˊ ja̱ˉ. Jëëhꜘ Juda heꜘ,
hi ̱ˉ gaꜙngëëyꜗ kë̱ë̱ˉ gaˊ, maˊ la ̱a ̱ ˈ ja ̱a̱ˉ
kihꜗ jeeˊ läꜙjë ̱ë̱ꜙ gyaꜙtu ̱u̱ꜘ jnäähˈ.

7
Ø ̱ø̱hꜚ Jesús saꜙmaˊ he̱e ̱hꜘ kiyhꜗ

1 Maˉngëëꜘ heˉ ja ̱ˉ, maˊ ngëꜙ Jesús
hwaꜗ Galilea. Moꜙsoꜙ maˊ hnøøyˈ maˊ
ngëëyꜘ taꜙ Judea, jëëhꜘ dsaˉ judiu maˊ
hnooyhˉ haˉ läꜙ jeeˊ maˊ jngëëyh ˈ.
2Maˉyaˉjä̱hꜙ tëꜗ jmɨɨˊ kihˈ dsaˉ judiu,
heˉ maˊ hɨɨyˉ hmɨɨhˉ jeeˊ dsaˉta̱a̱yhˋ
maˊ tëˉ jmɨɨˊ. 3 Heˉja ̱ˉ gaꜙjähꜘ ø̱ø̱yhꜚ
sɨɨyhꜙ:

—Gwaˉ hneˉ kaˉlähꜘ taꜙ Judea,
mahꜗ jëëꜗ discípulo kya̱a ̱hꜗ hi̱ˉ tä̱ä ̱hˊ
jeeˊ ooꜙ haˉ läꜙ laꜗ heˉ jʉhˉga ̱a̱ˉ
heˉ jmeehˉ. 4 Jëëhꜘ, ja̱a ̱ˉ hi̱ˉ hnøøꜗ
miˉjnääꜙ hñiiꜘ, saꜙ jmeeyꜙ taˊ kiyhˈ
jeeˊnaˉhmääˊ. Hneˉmaˉløøhˋ jmeehˉ
läꜙjëꜙ heˉ naˉ, miˉjnääˈ hñaahꜗ chaˊnëˊ

läꜙjë ̱ë̱ꜙ dsaˉ jmɨˉgyʉʉꜙ —gaꜙjähꜘ ø ̱ø̱yhꜚ
sɨɨyhꜙ Jesús.

5 Jëëhꜘ, niꜙ gaˊ ø̱ø ̱yhꜚ saꜙ maˊ he̱e̱hꜘ
kiyhꜗ. 6 Ja̱ˉgaˊ gaꜙjähꜘ Jesús sɨɨyhꜙ:

—Saꜙ gaˊ maˉja˜ jmɨɨˊ kinꜙ, pero
kyahꜗ hnähꜘ, waˊ heˉ chaˉ heˉ jmɨɨˊ
baˊ lluˈ kyahꜗ hnähꜘ. 7Dsaˉ hi̱ˉ cha ̱a̱ˉ
jmɨˉgyʉʉꜙ laˉ saꜙ leꜘ jmeeyꜗ naˉhøøyhˊ
kyahˈ hnähꜘ. Pero jnäꜘ naˉhä̱ä ̱yhˊ,
kihꜗ heˉ miˉjnään ˈ heˉ jmeeyꜙ heˉ
hlɨɨhˈ. 8Goˉnääꜘ baˊ hnähꜘ jeeˊ tëˉ jmɨɨˊ
ja ̱ˉ. Pero jnäꜘ saꜙ nɨɨnˋ, jëëhꜘ saꜙ gaˊ
maˉdsë̱ë̱ꜗ jmɨɨˊ kinꜙ.

9Maˉngëëꜘ maˉjäyhꜘ läꜙja̱ˉ, gaꜙjä̱yꜘ
taꜙ Galilea baˊ.

Maˊ gaꜙtëꜘ jmɨɨˊ jwɨɨˉ Jerusalén ñeeˊ
Jesús

10 Maˉngëëꜘ maˉnääꜗ ø̱ø̱yhꜚ, ngooꜗ
baˊ Jesús jeeˊ tëˉ jmɨɨˊ ja̱ˉ. Pero saꜙ
ngooyꜗ jnäꜘhäꜘ mahꜗ saꜙ jë̱ë̱ꜗ dsihꜘ.
11 Pero dsaˉ judiu maˊ hnaayhˉ Jesús
jeeˊ tëˉ jmɨɨˊ ja̱ˉ, maˊ jäyhꜘ:

—¿Naꜚ hi̱ˉ heꜘ?
12Dsaˉhi̱ˉmaˊ tä̱ä ̱hˊ jeeˊ jmɨɨˊ ja ̱ˉmaˊ

hlëëyhꜙ juuˈ hiiˉ, maˊ chaˉ maˊ hä̱ä ̱y˜
Jesús. Maˊ jähꜘ jwë ̱ë̱ꜘ dsaˉ:

—Dsaˉ llu ̱u̱ꜗ baˊ heꜘ.
Pero jñahꜘmaˊ jähꜘ:
—Ja ̱hꜙha̱ˈ, ko̱o̱ˉmiˉga ̱a ̱yꜙ dsaˉ baˊ.
13 Pero niꜙ ja̱a ̱ˉ dsaˉ saꜙ maˊ hlëëhꜙ

jnäꜘhäꜘ kihꜗ Jesús, kihꜗ heˉ maˊ ga ̱yhꜙ
dsaˉtaˊ.

14 Maˉtëꜘ to̱ꜗdsaahˋ jmɨɨˊ, ja̱ˉgaˊ
ngooˈ Jesús jeeˊ maˊ chihˈ gwahꜙ
mahꜗ gaꜙløøyꜗ hlë̱ë̱yh˜ dsaˉ. 15 Peerꜙ
gaꜙläꜙdsa̱a ̱˜ dsëꜗ dsaˉ judiu, mahꜗmaˊ
jäyhꜘ:

—Haˉ läꜙja̱ˉ heˉ kyʉʉh˜ dsaˉ naˉ
chaˉmiihˉ hiꜙ saꜙ chaˉ jeeˊ ñeeyˊ
gaꜙmiꜙtë̱ë̱yˉ hñiiyꜘ.

16Mahꜗ gaꜙje̱e̱hˉ Jesús juuˈ kihꜗ dsaˉ
heꜘ:

—Ja ̱ꜙ heˉ laꜗ kinꜙ nʉʉhꜚ heˉ kwanꜙ
laˉ, laꜗ kihꜗ hi̱ˉ gaꜙche ̱e̱ꜗ jnäꜘ baˊ.
17 Hi̱ˉ llaꜙ dsëꜗ jmeeꜗ läꜙ hnøøꜗ Dio,
läꜙkyʉʉyh˜ haˉ läꜙ laꜗ nʉʉhꜚ heˉ
kwanꜙ laˉ, cheˊ heˉ gwaˉ kihꜗ Dio, o
cheˊheˉhlëëhnˊkwa ̱a ̱t˜kinꜙbaˊ. 18Hi̱ˉ
hlëëhꜙ kwa ̱a ̱t˜ kihꜗ hñiiꜘ, heˉ hnooyhˉ
haˉ läꜙ jeeˊ jmä̱ä ̱yˈ hñiiyꜘ jø̱ø̱hˈ baˊ ja ̱ˉ.

Pero hi ̱ˉ hnoohˉ haˉ läꜙ jeeˊ jmä̱ä ̱yˈ
jø ̱ø̱hˈ hi ̱ˉ gaꜙche ̱e̱ꜗ jnäꜘ, hi̱ˉ heꜘ baˊ hi̱ˉ
hlëëhꜙ juˈdsooꜘ. Niꜙmiihˉ saꜙ hlä ̱ä̱yhˉ
kya ̱a̱hˊ juuˈ kiyhꜗ.

19 ʼ¿Ja̱ ˈ gaꜙkwëëhꜗ baˊ Moisé hnähꜘ
ley mahꜗ niꜙ ja ̱a̱ˉ hnähꜘ saꜙ gaꜙmiꜙtehˋ
hnähꜘ? ¿Heˉlaˈ hnoohˉ hnähꜘ jngëëhˈ
jnäꜘ?

20Heˉja̱ˉ gaꜙhlëëhꜘ jwë ̱ë̱ꜘ dsaˉ heꜘ:
—Saꜙ cha ̱a̱ˉ niꜙ ja̱a ̱ˉ hi̱ˉ jngëëhꜗ

hneˉ. Hi̱ˉsaꜙllu ̱ꜗ baˊ naˉ hä̱ä ̱ˊ
tuhˉhohꜘ.

21Heˉja̱ˉ gaꜙjähꜘ Jesús sɨɨyhꜙ:
—Gaꜙläꜙjë̱ë̱ꜙ baˊ hnähꜘ gaꜙläꜙdsa̱a ̱˜

hohꜘ kihꜗ gaꜙjëëhˋ hnähꜘ gaꜙjmeenꜗ
ko̱o̱ˉ heˉ jʉhˉga̱a ̱ˉ. 22 Dsooꜘ baˊ
jähˊ jneˊ Moisé gaꜙllaꜘ nʉʉhꜚ heˉ ʉ̱ʉ̱hꜙ
jmɨˉngoꜗ jnänˋ. (Pero ja̱ꜙ heꜘMoisé hi̱ˉ
gaꜙllaꜘ nʉʉhꜚ ja ̱ˉ, ko̱ˉja̱ˉmaˉnøøꜘ kihꜗ
dsaˉ maˉgyu̱hˉ jnänˋ hi ̱ˉ maˊ cha̱a̱ˉ
jä ̱ä̱ꜗ gaˊ kihˈ Moisé.) Mahꜗ tʉhˉ hnähꜘ
jmɨˉngoꜗ kihꜗ dsaˉñʉʉhˉ läꜙkye ̱ˉ jmɨɨˊ
heˉ te ̱e̱hˉdsaˉdsëꜗ. 23He ̱e̱hˊbaˊhnähꜘ
heˉ ʉ̱ʉ̱hꜙ jmɨˉngoꜗ kihꜗ gyʉ̱ʉ̱ˉ ñʉʉhˉ
jmɨɨˊ heˉ te̱e̱hˉ dsaˉ dsëꜗmahꜗmiˉtehˋ
hnähꜘ läꜙko̱o̱ˉ naˉsɨɨˉ ley kihꜗ Moisé.
¿Heˉlaˈ ja̱ˉ hneeˉ hnähꜘ kya̱a ̱hˊ jnäꜘ,
kihꜗ heˉ gaꜙmiꜙhlä ̱ä ̱nˈ ja̱a ̱ˉ dsaˉñʉʉhˉ
jmɨɨˊ heˉ te̱e̱hˉ dsaˉ dsëꜗ? 24 Taꜙ
ka ̱ˉ hnähꜘ kwa ̱a ̱t˜ kihꜗ dsaꜙ läꜙko̱o̱ˉ
laꜗ hʉʉˊdsëˉ kyahꜗ hnähꜘ, kye ̱ˉ hnähꜘ
kwa ̱a ̱t˜ läꜙko̱o̱ˉ lleˋ juˈdsooꜘ baˊ —
gaꜙjähꜘ Jesús.

Gaꜙjmeehꜗ Jesús juuˈ haˉ taꜙ jayꜗ
25 Heˉja ̱ˉ gaꜙjähꜘ ko̱ˉlla̱a ̱ˊ dsaˉ hi̱ˉ

maˊ cha̱a ̱ˉ Jerusalén:
—¿Ja̱ ˈ hi̱ˉ naˉ naˉ hi̱ˉ hnaahˉ dsaˉ

mahꜗ jngëëyhꜗ? 26 ¿Ja̱ ˈ hi̱ˉ heꜘ naˉ
chehꜗ hlëëhꜙ toꜙloꜙ nëˊ läꜙjë̱ë̱ꜙ dsaˉ,
hiꜙ saꜙ cha̱a ̱ˉ hi̱ˉ hlë̱ë ̱yh˜ niꜙ miihˉ?
¿Cheˊ jähnˊ dsooꜘ maˉhe̱e̱hˉ dsaˉtaˊ
heˉ la ̱a ̱yꜗ Cristo? 27 Pero dsaˉ laˉ, ñeˊ
baˊ jneˊ haˉ cha̱a ̱yˉ. Hiꜙ waˊraˉ gaꜙtëꜘ
jeeˊ jäꜙ Cristo, niꜙ ja̱a ̱ˉ saꜙ ñeˉ haˉ taꜙ
jäyꜙ.

28Läꜙko̱o̱ˉmaˊ gaꜙnuuꜘ Jesús läꜙja ̱ˉ,
läꜙ maˉcheyhꜗ ja̱ˉ hlë ̱ë̱yh˜ dsaˉ jeeˊ
chihˈ gwahꜙ ja̱ˉ, gaꜙhlëëyhꜘ ko̱o̱ˉ
ki ̱ˉga̱a ̱ˉ:

—Jwahꜘ hnähꜘ kyu̱u ̱hꜙ jnäꜘ, hiꜙ ñehˊ
hnähꜘ haˉ cha̱a ̱nˉ. Pero saꜙ maˉjan˜
jeeˊ të̱ë̱nˉ hñiinꜙ. Hi̱hꜗ hi̱ˉ gaꜙche̱e̱ꜗ
jnäꜘ jmeeꜙ juˈdsooꜘ jmahꜗ. Hi̱ˉ heꜘ
saꜙ kyu̱u̱hꜙ hnähꜘ. 29 Pero jnäꜘ kyu̱u̱ꜙ
jnihꜘ, jëëhꜘ kihꜗ bihꜗ yaꜙhë ̱ë̱nꜗ. Hi̱ˉ heꜘ
baˊ gaꜙche̱e̱ꜗ jnäꜘ —gaꜙjähꜘ Jesús.

30 Heˉja ̱ˉ hnøøꜗ dsaˉ maˊ sa ̱a ̱yhˈ,
pero niꜙ ja̱a ̱ˉ saꜙ gaꜙtu̱u ̱ˉ dsëꜗ maˊ
chooˈ gooˉ, jëëhꜘ saꜙ gaˊ maˉtëꜘ hor˜
kiyhꜗ. 31 Jwë̱ë̱ꜘ dsaˉ hi̱ˉ maˊ tä̱ä ̱hˊ jeeˊ
ja ̱ˉ gaꜙläꜙdsooꜘ dsëꜗ kiyhꜗ.

—Waˊraˉ jaꜗ Cristo, ¿cheˊ hi̱ˉ heꜘ
gaˊ jmeeˈ chaˉgaˊmiihˉ heˉ jʉhˉga ̱a̱ˉ
läꜙko̱hꜘ gaˊ dsaˉ laˉ? —gaꜙjähꜘ ko̱ˉlla̱a ̱ˊ.

Gaꜙläꜙhnøøꜗ dsaˉ fariseo maˊ sa̱a̱hˈ
Jesús

32 Läꜙ maˊ gaꜙnuuꜘ dsaˉ fariseo heꜘ,
heˉ hlëëhꜙ dsaˉ läꜙja̱ˉ kiyhꜗ, heˉja̱ˉ
gaꜙjmeeyꜘ madaꜚ ko ̱ˉjø̱hꜘ kya̱a ̱hˊ
dsaˉka ̱a̱hˊ kya̱a ̱ ˈ jmiˉdsaˉ mahꜗ so ̱o̱hꜗ
pooˉ kya̱a ̱ꜗ gwahꜙ kiyhꜗ. 33 Mahꜗ
gaꜙjähꜘ Jesús sɨɨyhꜙ:

—Miihˉ jmɨɨˊ gaˊ gyanˊ kya̱a ̱hˊ hnähꜘ,
naahꜚ baˊ jnäꜘ kihꜗ hi̱ˉ gaꜙche ̱e̱ꜗ jnäꜘ.
34 Ja ̱ˉgaˊ hnaahꜗ hnähꜘ jnäꜘ, pero
moꜙsoꜙ jnäähꜙ jnäꜘ. Moꜙsoꜙ leꜘ goˊnääh
ˈ hnähꜘ haˉ jeeˊ naahnꜚ —gaꜙjähꜘ Jesús.

35Dsaˉ fariseoheꜘ gaꜙløøꜗngɨɨyꜙ juuˈ
kihꜗ dsaˉkya̱a ̱yhˊ:

—¿Haˉ taꜙ dsa̱a ̱hꜗ hi̱ˉ naˉ mahꜗ
moꜙsoꜙ jnäähꜙ jnihꜘ? ¿Cheˊ dsa̱a̱yhˈ
läꜙka ̱a ̱ˉ jeeˊ tä ̱ä ̱hˊ dsaˉgoo˜ jneˊ
hi̱ˉ naˉsaaˉ naˉjñeeꜘ jeeˊ kihˈ dsaˉ
griego mahꜗ dsaˉhlë ̱ë̱yhˋ läꜙkye̱ˉ dsaˉ
griego? 36 ¿Heeˉ baˊ hnøøˈ jähꜘ juuˈ
heˉ maˉhlëëyhꜘ naˉ: “Ja ̱ˉ gaˊ hnaahꜗ
hnähꜘ jnäꜘ, pero moꜙsoꜙ jnäähꜙ hnähꜘ
jnäꜘ, moꜙsoꜙ leꜘ goˊnääh ˈ hnähꜘ jeeˊ
naahnꜚ”?

Jesús kwaꜙ jmɨɨˉ heˉ jmeeꜙ cha̱a̱ˉ
dsaˉ tä̱ä̱ꜘ

37 Hihꜙ gaˊ maˊja̱ˉ, laꜗ jmɨɨˊ
jʉʉhˉ kya̱a ̱hˊ jeeˊ gaꜙdsa̱a̱ꜗ jmɨɨˊ ja ̱ˉ.
Gaꜙnooˉ Jesúsmahꜗ gaꜙhlëëyhꜘ kya̱a ̱hˊ
chaˉmiihˉ beꜘ:

—Cherˊmahꜗ cha̱a ̱ˉ hi̱ˉ läˉki̱i ̱ˉ dsëꜗ,
waˊ jäyˉ kya̱a ̱hˊ jnäꜘ mahꜗ waˊ hi̱yhꜘ
jmɨɨˉ heˉ kwanˋ. 38 Leꜘ kiyhꜗ, läꜙko̱o̱ˉ

naˉsɨɨˉ juuˈ kihꜗ Dio, hi̱ˉ jmeeꜙ dsooꜘ
dsëꜗ kinꜙ, läꜙko̱o̱ˉ jmɨˉjʉʉhˉ heˉ
naˊji̱i ̱hꜙ hyaꜙ nehꜙ tuhˉdsëyꜗ —gaꜙjähꜘ
Jesús.

39Heˉ gaꜙjäyhꜘ läꜙja ̱ˉ gaꜙhlëëyhꜘ kihꜗ
Jmɨˉlleꜘ Naˉjngɨɨ ˈ heˉ hyohꜙ dsaˉ hi̱ˉ
jmeeꜗ dsooꜘ dsëꜗ kiyhꜗ. Jmɨɨˊ ja̱ˉ saꜙ
gaˊ maˉja˜ Jmɨˉlleꜘ Naˉjngɨɨˈ, jëëhꜘ saꜙ
gaˊ maˉsa ̱a̱hˈ Jesús gyʉʉhˈ mahꜗ le̱e̱yꜘ
jø ̱ø̱hˈ.

Gaꜙte̱e ̱ꜘ gaꜙjë ̱ë ̱ꜘ dsaˉ kwa ̱a̱t˜ kihꜗ
Jesús

40 Maˊ gaꜙnuuꜘ dsaˉ hi ̱ˉ maˊ tä̱ä ̱hˊ
jeeˊ ja̱ˉ juuˈkihꜗ Jesús,ko ̱ˉlla̱a ̱ˊdsaˉheꜘ
maˊ jähꜘ:

—Maꜙraꜙ juˈdsooꜘ, hi̱ˉ laˉ heꜘ hi̱ˉ
ngëë˜ juuˈ kihꜗ Dio hi̱ˉ hiiꜘ juuˈ kihꜗ.

41Hiꜙ ja ̱a ̱ˉmaˊ jähꜘ:
—Hi̱ˉ heꜘ heꜘ Cristo.
Pero jñahꜘmaˊ jähꜘ:
—¿Haˉ läꜙ laꜗ juuˈ ja̱ˉ, hehꜗ yaˉhë ̱ë̱ ˈ

ja ̱a̱ˉ dsaˉ Galilea le̱e̱ꜘ Cristo? 42 ¿Ja̱ ˈ
jähꜘ juuˈ kihꜗ Dio, saˊju̱ˉ kihꜗ David baˊ
yaˉhë̱ë̱ˈhi ̱ˉ la ̱a̱ꜗCristo? Hiꜙ ja̱ˉbaˊ jwɨɨˉ
mähˉ heˉ che̱e̱ˉ Belén jeeˊ maˊ cha̱a̱ˉ
David, jeeˊ ja̱ˉ baˊ yaˉhë̱ë̱ˈ Cristo.

43 Heˉja̱ˉ gaꜙla ̱a ̱ꜗ to̱ꜗ nääꜗ dsaˉ
kwa ̱a ̱t˜ kihꜗ Jesús. 44 Ko ̱ˉlla̱a ̱ˊ dsaˉ
heꜘ hnøøꜗmaˊ sa ̱a ̱yhˈ pero niꜙ ja̱a ̱ˉ saꜙ
gaꜙtu ̱u̱ˉ dsëꜗmaˊ chooˈ gooˉ.

Saꜙ gaꜙhe̱e ̱hˉ dsaˉtaˊ juuˈ kihꜗ Jesús
45 Ja ̱ˉgaˊ gaꜙnääˋ pooˉ heꜘ jeeˊ maˊ

tä̱ä ̱hˊdsaˉka̱a ̱hˊkya̱a ̱̍ jmiˉdsaˉkya̱a ̱hˊ
dsaˉ fariseo. Mahꜗ gaꜙjähꜘ dsaˉka̱a ̱hˊ
heꜘ sɨɨyhꜙ:

—¿Heˉlaˈ saꜙmaˉteeyhˋ taꜙ laꜙ?
46Heˉja̱ˉ gaꜙjähꜘ pooˉ heꜘ sɨɨyhꜙ:
—Niꜙko̱o̱ˉhäˊ saꜙmaˉhlëëhꜘniꜙ ja ̱a̱ˉ

dsaˉñʉʉhˉ läꜙko ̱o̱ˉ hlëëhꜙ dsaˉ heꜘ.
47Heˉja̱ˉ gaꜙjähꜘ fariseo heꜘ sɨɨyhꜙ:
—¿Cheˊ läꜙkye̱ˉ hnähꜘ maˉläˉga ̱hꜙ

hnähꜘ juuˈ kiyhꜗ? 48 Niꜙ ja ̱a̱ˉ jnääh
ˈ dsaˉtaˊ niꜙ dsaˉ fariseo maˉhe̱e̱hˊ
jnäähꜗ juuˈ kiyhꜗ. 49 Läꜙjë ̱ë̱ꜙ dsaˉ hi̱ˉ
tä̱ä ̱hˊ naˉ, hi̱ˉ saꜙ kyʉʉh˜ ley, kya̱a̱yhˊ
dsoˊjwɨɨꜘ —gaꜙjähꜘ dsaˉtaˊ heꜘ.

50 Nicodemo, hi̱ˉ maˊ la̱a ̱ ˈ
dsaˉkya̱a ̱yhˊ, hi̱ˉ ñeeˊ ko̱o̱ˉ häˊ taꜙlaꜙ

hwëˈ jeeˊ maˊ gyaˈ Jesús, gaꜙjäyhꜘ
sɨɨyhꜙ:

51 —Läꜙko̱o̱ˉ jähꜘ ley jnänˋ saꜙ
leꜘ che ̱e̱nˊ dsoˊjwɨɨꜘ nëˊ kihˈ dsaꜙ,
cherˊmahꜗ jä̱ä ̱ꜗ saꜙgaˊmaˉnʉʉnˊkweeˉ
juuˈ kiyhꜗmahꜗ läꜙngëëꜘ jneˊ heeˉ naˉ
heˉmaˉjmeeyꜘ.

52Mahꜗ gaꜙje̱e̱hˉ dsaˉ heꜘ juuˈ kiyhꜗ,
gaꜙsɨɨyhꜙ:

—¿Cheˊ la ̱a ̱hˈ hneˉ dsaˉ galileo
kaˉlähꜘ? Hnøøhˈ daˊ kweeˉ jeeˊnaˉsɨɨˉ
juuˈ kihꜗ Dio mahꜗ jëëˋ daˊ, ji̱hˊko̱hꜘ saꜙ
maˉyaˉhë̱ë̱˜ niꜙ ja̱a ̱ˉ hwaꜗ Galilea hi̱ˉ
ngëëꜗ juuˈ kihꜗ Dio.

53 Maˉngëëꜘ heˉ ja ̱ˉ, gaꜙläꜙjë ̱ë̱ꜙ baˊ
gaꜙnääˋ taꜙ kihꜗ.

8
Dsaˉmëꜘ hi ̱ˉ gaꜙja̱a̱ꜘ kya ̱a̱hˊ

dsaˉñʉʉhˉ
1 Pero Jesús ngooꜗ taꜙ lleˊko̱hꜘ heˉ

che ̱e̱ˉ Olivo. 2 Maˊ gaꜙjnäꜗ jyohꜘ
jmɨɨˊ, ngooyꜗ taꜙ jeeˊ chihˈ gwahꜙ. Hiꜙ
jwë ̱ë̱ꜘ dsaˉ naˊnääˈ jeeˊ maˊ cheyhˈ
ja ̱ˉ. Jeeˊ ja̱ˉ gaꜙgyayˉ gaꜙhlë ̱ë̱yhꜗ dsaˉ.
3 Hor˜ ja ̱ˉ yaꜙnääꜗ taˉjwohꜗ kya̱a ̱ꜗ ley
kya̱a ̱hˊ fariseo, yaꜙjä ̱ä ̱yꜙ ja ̱a̱ˉ dsaˉmëꜘ
hi̱ˉ gaꜙja ̱a̱ꜘ kya̱a ̱hˊ dsaˉñʉʉhˉ, mahꜗ
gaꜙche ̱e̱yhˉ jeeˊ to̱ꜗdsaahˋ ja̱ˉ. 4Mahꜗ
gaꜙsɨɨyhꜙ Jesús:

—Taˉjwohꜗ, dsaˉmëꜘ naˉ maˉja̱a ̱ꜘ
kya̱a ̱hˊ dsaˉñʉʉhˉ. 5 Läꜙko ̱o̱ˉ lleˋ ley
jnänˋ, gaꜙjmeeꜘ Moisé hihꜙ jngëëhnˊ
kya̱a ̱hˊ ku̱u̱ˊ dsaˉmëꜘ hi̱ˉ jmeeꜙ läꜙnaˉ.
Haˉ gahˉ hneˉ, haˉ läꜙ jwahˈ.

6 Heˉ maˊ ka ̱y˜ dsëꜗ Jesús baˊ ja ̱ˉ,
hnøøyꜗ haˉ läꜙ jeeˊ maˊ hnɨɨyˈ kiyhꜗ.
Pero Jesús gaꜙgyayˉ naˉju ̱yhꜙ mahꜗ
gaꜙløøyꜗ sɨɨyꜙ hwaꜗ kya̱a ̱hˊ chaˊgooyˉ.
7 Pero naˉ baˊ tä ̱ä ̱yhˊ chu̱u̱yꜘ kya̱a ̱hˊ
Jesús, ja ̱ˉgaˊ gaꜙnooyˉ kaˉlähꜘ mahꜗ
gaꜙsɨɨyhꜙ:

—Hi ̱hꜗ hnähꜘ hi̱ˉ saꜙ chaˉ niꜙ miihˉ
dsoˊkyeˉ kihꜗ, hi ̱ˉ heꜘ toˉnëˊ waˊ teˈ
ku ̱u̱ˊ kiyhˈ.

8 Ko̱o̱ˉ kaˉlähꜘ gaꜙgyayˉ naˉju̱yhꜙ
mahꜗ gaꜙsɨɨyꜘ hwaꜗ läꜙhmëëꜘ. 9 Maˊ
gaꜙnuuyꜘ läꜙja ̱ˉ, maꜙ ja̱a ̱ˉ maꜙ ja ̱a̱ˉ
baˊ gaꜙløøꜗ gaꜙnääˋ maˊ gaꜙläꜙliiyhꜚ
hnɨɨ˜ hʉʉˊdsëˉ kiyhꜗ. Gaꜙløøꜗ hi̱ˉ ka̱a ̱hˊ

läꜙkye ̱ˉ hi̱ˉ mähꜗ gaꜙnääˋ. Heˉja̱ˉ
gaꜙjä ̱ꜘ maꜙlaꜙ Jesús kya̱a ̱hˊ dsaˉmëꜘ
hi ̱ˉ gaꜙche ̱e̱yhˉ chaˊnëyˊ. 10 Ja ̱ˉgaˊ
gaꜙnooˉ Jesús jeeˊ maˊ gyaˈ, mahꜗ
gaꜙsɨɨyhꜙ:

—Dsaˉmëꜘ, ¿naꜚ hi ̱ˉmaˊ hnɨɨ˜ kyahꜗ?
¿Cheˊ niꜙ ja ̱a ̱ˉ saꜙ maˉta̱a ̱hˉ hneˉ
dsoˊjwɨɨꜘ? —gaꜙjähꜘ Jesús sɨɨyhꜙ.

11 —Niꜙ ja ̱a̱ˉ Dsaˉjø̱ø̱hˈ kya ̱a̱nꜙ —
gaꜙjähꜘ dsaˉmëꜘ heꜘ sɨɨyhꜙ.

—Niꜙ jnäꜘ saꜙ ta̱a ̱hnꜙ hneˉ dsoˊjwɨɨꜘ.
Gwa̱a ̱hˉ baˊ hneˉ kyahꜗ, moꜙtoꜙ jmeeˉ
dsoˊkyeˉ —gaꜙjähꜘ Jesús sɨɨyhꜙ.

Jesús la ̱a̱ꜗwaˊjeˉ kihꜗ dsaˉ jmɨˉgyʉʉꜙ
12Gaꜙløøꜗ kaˉlähꜘ Jesús hlë ̱ë̱h˜ dsaˉ

hi ̱ˉmaˊ tä̱ä ̱hˊ jeeˊ ja ̱ˉ:
—Jnäꜘ heꜘ la ̱a ̱nꜗ waˊjeˉ kihꜗ dsaˉ

jmɨˉgyʉʉꜙ. Hi̱ˉnuuꜗkinꜙ,moꜙsoꜙngëyꜗ
jwëꜘ hlɨɨhˈ. Läꜙchaˉ waˊjeˉ kiyhꜗ, heˉ
jmeeꜙ cha ̱a̱yˉ.

13Heˉja̱ˉ gaꜙjähꜘ dsaˉ fariseo sɨɨyhꜙ:
—Juˈdsooꜘ heˉ jmeehˉ naˉ, laꜗ kyahꜗ

hñaahꜗ baˊ hneˉ. Heˉja ̱ˉ saꜙ laꜗ dsooꜘ
juuˈ kyahꜗ.

14Mahꜗ gaꜙjähꜘ Jesús sɨɨyhꜙ:
—Maꜙkeꜙ jmeenꜙ juˈdsooꜘ kiꜙ hñiinꜙ,

pero maꜙraꜙ heˉ laꜗ dsooꜘ juuˈ heˉ
jwahnꜙ, jëëhꜘ jnäꜘ baˊ manꜙ haˉ naˉ
janꜗ hiꜙ haˉ naˉ naahnꜚ. Pero hnähꜘ,
saꜙ ñehˊ hnähꜘ haˉ naˉ janꜗ hiꜙ haˉ
taꜙ naahnꜚ. 15 Hnähꜘ ka ̱hˉ kwa ̱a ̱t˜
läꜙko̱o̱ˉ laꜗ hʉʉˊdsëˉ kyahꜗ hnähꜘ. Pero
jnäꜘ saꜙ ka̱nꜙ kwa ̱a ̱t˜ kihꜗ niꜙ ja̱a ̱ˉ.
16 Hiꜙ maˊ ka̱nꜙ kwa ̱a ̱t˜ kihꜗ dsaꜙ,
jmeenꜙ läꜙ hnøøꜗ juˈdsooꜘ baˊ. Jëëhꜘ
saꜙ jmeenꜙ hñiinꜙ, jmeenꜙ kya̱a ̱hˊ Tääˋ
hi ̱ˉ gaꜙche̱e̱ꜗ jnäꜘ. 17 Hiꜙ nëˊ ley jnänˋ
naˉsɨɨˉ, kya̱a ̱hˊ u ̱u̱ ˈ dsaˉ hi ̱ˉ hlëëhꜙ
ko̱o̱ˉ baˊ juuˈ, heˉja̱ˉ baˊ laˈ juˈdsooꜘ.
18 Jnäꜘ jmeenꜙ juˈdsooꜘ kinꜙ hiꜙ Tääˋ
hi ̱ˉ gaꜙche ̱e̱ꜗ jnäꜘ, jmeeyꜙ juˈdsooꜘ kinꜙ
kaˉlähꜘ —gaꜙjähꜘ Jesús.

19 —¿Naꜚ baˊ Tääˋ kya̱a ̱hˈ? —gaꜙjähꜘ
dsaˉ heꜘ sɨɨyhꜙ.
Mahꜗ gaꜙje ̱e̱hˉ Jesús juuˈ kiyhꜗ:
—Hnähꜘ saꜙ kyu̱u ̱hꜙ jnäꜘ, niꜙ Tääˋ

kya ̱a̱nꜙ saꜙ kyu̱u̱hꜙ. Waˊraˉ jähꜘ kihꜗ
kyu̱u ̱hꜙ jnäꜘ, ja̱ˉbaˊ läꜙja ̱ˉ kyu̱u ̱hꜙ
hnähꜘ Tääˋ kya̱a ̱nꜙ.

20 Juuˈ laˉ maˊ kwaꜙ Jesús läꜙko̱o̱ˉ
maˊhlë ̱ë̱yh˜ dsaˉ jeeˊmaˊ chihˈ gwahꜙ,
kooꜘ jeeˊ maˊ toohˉ dsaˉ kuuˊ. Niꜙ
ja ̱a̱ˉ saꜙ gaꜙsa̱a ̱yhꜗ jeeˊ ja ̱ˉ, jëëhꜘ saꜙ gaˊ
maˉllooꜗ hor˜ kiyhꜗ.

Gaꜙjähꜘ Jesús: “Saꜙ leꜘ goˊnäähˈhnähꜘ
haˉ jeeˊ naahnꜚ”

21Ko̱o̱ˉ kaˉlähꜘ gaꜙjähꜘ Jesús sɨɨyhꜙ:
—Hi ̱i̱ꜚ jnäꜘ naahnꜚ. Haˉ jeeˊ naahnꜚ

saꜙ leꜘ goˊnääh ˈ hnähꜘ. Hiꜙ hnähꜘ
hnaahˈ gaˊ jnäꜘ, pero ju̱u̱hꜘ baˊ hnähꜘ,
läꜙmaˉkya̱a ̱hˊ naˉ baˊ hnähꜘ dsoˊkyeˉ
kyahꜗ hnähꜘ.

22Heˉja̱ˉ gaꜙjähꜘ dsaˉ judiu:
—¿Cheˊ jngëëyh ˈ hñiiyꜘ heˉja̱ˉ jäyhꜘ

läꜙnaˉ: “Haˉ jeeˊ naahnꜚ saꜙ leꜘ
goˊnäähˈ hnähꜘ”?

23Mahꜗ gaꜙjähꜘ Jesús sɨɨyhꜙ:
—Dsaˉ cha̱a ̱ˉ hwaꜗ laˉ baˊ hnähꜘ,

jnäꜘ la ̱a̱nꜗ kihꜗ gyʉʉhˈ jmɨˉgyʉʉꜙ. La ̱a ̱hꜗ
hnähꜘ hi̱ˉ cha̱a ̱ˉ jmɨˉgyʉʉꜙ laˉ, pero
jnäꜘ saꜙ la ̱a ̱nꜗ kihꜗ jmɨˉgyʉʉꜙ laˉ.
24 Heˉja̱ˉ baˊ naˉ heˉ maˉjwë ̱ë̱hnꜗ
hnähꜘ, ju̱u ̱hꜘ hnähꜘ läꜙ maˉkya̱a ̱hˊ
naˉ baˊ hnähꜘ dsoˊkyeˉ kyahꜗ hnähꜘ.
Jëëhꜘ cherˊmahꜗ saꜙ he ̱e̱hˉ hnähꜘ kinꜙ,
heˉ la ̱a ̱nꜗ läꜙko ̱o̱ˉ maˉjwë ̱ë̱hnꜗ hnähꜘ,
ju̱u ̱hꜘ hnähꜘ kya̱a ̱hˊ dsoˊkyeˉ kyahꜗ
hnähꜘ —gaꜙjähꜘ Jesús sɨɨyhꜙ.

25 —¿Heeˉ baˊ la ̱a ̱hˈ hneˉ, hi̱i̱ˉ baˊ
hneˉ ja ̱ˉ? —gaꜙjähꜘ dsaˉ heꜘ.
Heˉja̱ˉ gaꜙjähꜘ Jesús:
—Läꜙ maˊ toˉnëˊ gaꜙjwë ̱ë̱hnꜗ hnähꜘ

hi̱i ̱ˉ la̱a ̱nꜗ. 26 Chaˉ chaˉmiihˉ heˉ
jwë ̱ë̱hn˜ hnähꜘ hiꜙ läꜙja ̱ˉ heˉ ka̱nˋ
kwa ̱a ̱t˜ kyahꜗ hnähꜘ. Hi̱hꜗ hi̱ˉ gaꜙche̱e̱ꜗ
jnäꜘ, hlëëyhꜙ juˈdsooꜘ. Hiꜙ läꜙjëꜙ heˉ
gaꜙnuunꜗ kiyhꜗ, heˉ ja̱ˉ baˊ hlë ̱ë̱hnˊ
dsaˉ jmɨˉgyʉʉꜙ.

27 Kihꜗ Tääˋ baˊ ja ̱ˉ maˊ hlëëhꜙ
Jesús, pero saꜙ gaꜙläꜙngëëꜘ dsaˉ heꜘ.
28Heˉja̱ˉ gaꜙjähꜘ Jesús sɨɨyhꜙ:

—Waˊraˉ gaꜙcha ̱a̱hˋ hnähꜘ gyʉʉhˈ
Hi̱ˉgaꜙlë̱ë̱ꜗngoꜗ laˉ, ja̱ˉgaˊ läꜙñehˊ
hnähꜘ hi̱i ̱ˉ jnäꜘ hiꜙ läꜙñehˊ hnähꜘ saꜙ
chaˉ niꜙ ko̱o̱ˉ heˉ jmeenꜙ jeeˊ të̱ë̱nˉ
hñiinꜙ. Jwë̱ë̱hn˜ hnähꜘ läꜙko̱o̱ˉ teꜗ heˉ
gaꜙmiꜙtë̱ë̱ˉ Tääˋ jnäꜘ, ko̱ˉja̱ˉ baˊ teˈ heˉ
hlëëhnˊ. 29 Jëëhꜘ maꜙraꜙ heˉ kya̱a ̱hˊ
baˊ jnäꜘ hi̱ˉ gaꜙche̱e̱ꜗ jnäꜘ. Saꜙ gaꜙbe ̱e̱yꜗ

jnäꜘmahꜗ jä̱nˋ hñiinꜙ, jëëhꜘ jnäꜘ läꜙmaˊ
jmeenꜙ ja̱ˉbaˊ läꜙjëꜙ heˉ tɨh˜ dsëyꜗ —
gaꜙjähꜘ Jesús sɨɨyhꜙ.

30 Läꜙko̱o̱ˉ maˊ gaꜙhlëëyhꜘ läꜙja ̱ˉ,
jwë ̱ë̱ꜘ dsaˉ gaꜙläꜙdsooꜘ dsëꜗ kiyhꜗ.

Hi ̱i̱ˉ la ̱a̱ꜗ jo ̱o̱ꜘ Dio hiꜙ hi ̱i̱ˉ naˉhnëëˊ
kya ̱a̱hˊ dsoˊkyeˉ

31Heˉja̱ˉ gaꜙsɨɨhꜙ Jesús läꜙjë ̱ë̱ꜙ dsaˉ
judiu hi̱ˉ gaꜙläꜙdsooꜘ dsëꜗ kiyhꜗ:

—Cherˊmahꜗ gaꜙhøøhˊ hnähꜘ juuˈ
kinꜙ, le ̱e̱hꜘ hnähꜘ maꜙraꜙ discípulo
kya ̱a̱nꜙ. 32 Hiꜙ läꜙkyu̱u ̱h˜ hnähꜘ
juˈdsooꜘ, hiꜙ kya̱a ̱hˊ juˈdsooꜘ kinꜙ lä̱ä ̱hꜘ
hnähꜘ.

33Mahꜗ gaꜙje̱e̱hˉ dsaˉ heꜘ juuˈ kiyhꜗ:
—Saˊju̱ˉ kihꜗ Abraham, la ̱a ̱ꜗ jnäähˈ.

Ji ̱hˊko̱hꜘ saꜙmaˉjä̱ˊ jnäähꜗ läꜙko̱o̱ˉ ja ̱a̱ˉ
hi ̱ˉ naˉhnëëˊ. Haˉ läꜙja ̱ˉ heˉ jwahꜘ
hneˉ, lä ̱ä ̱ꜘ jnäähˈ.

34Mahꜗ gaꜙjähꜘ Jesús sɨɨyhꜙ kaˉlähꜘ:
—Maꜙraꜙ juˈdsooꜘ jwë̱ë ̱hn˜ hnähꜘ,

läꜙjë ̱ë̱ꜙ hi̱ˉ jmeeꜙ dsoˊkyeˉ, naˉhnëëyˊ
kya ̱a̱hˊ ja̱ˉbaˊ dsoˊkyeˉ ja ̱ˉ. 35Dsaˉ hi̱ˉ
naˉhnëëˊ jmeeꜙ taˊ, läꜙ maˊ naˉhnëëyˊ
ja ̱ˉbaˊ kihˈ dsaˉjʉʉyˊ, ji̱hˊko̱hꜘ saꜙ
le̱e ̱yꜘ jo ̱o̱yꜘ. Pero hi̱ˉ la ̱a ̱ꜗ jo ̱o̱yꜘ, läꜙ
maˉla̱a ̱ꜗ ja̱ˉbaˊ kya ̱a̱yˈ. 36 Heˉja̱ˉ
cherˊmahꜗ Jo̱o̱yꜘ gaꜙlä ̱ä ̱yꜗ hnähꜘ jeeˊ
naˉhnëëhˊ hnähꜘ, maꜙraꜙ juˈdsooꜘ
maˉla̱a ̱hꜘ baˊ hnähꜘ. 37 Maꜙ baˊ jnäꜘ,
la ̱a ̱hꜗhnähꜘ saˊju̱ˉ kihꜗAbraham. Pero
jmeehˉ hnähꜘ biiꜗ jngëëh ˈ jnäꜘ, kihꜗ
heˉ saꜙ hiihꜘ hnähꜘ he ̱e̱hˊ juuˈ kinꜙ.
38 Jnäꜘ hlëëhnˊ heˉ maˉjëënꜗ kihꜗ Tääˋ
kya ̱a̱nꜙ baˊ, mahꜗ hnähꜘ jmeehˉ heˉ
maˉnʉʉhˉ hnähꜘ kihꜗ tääˋ kya̱a ̱hˈ —
gaꜙjähꜘ Jesús sɨɨyhꜙ.

39Heˉja̱ˉ gaꜙjähꜘ dsaˉ heꜘ:
—Tääˋ kya̱a ̱ ˈ jnäähꜗ la ̱a̱ꜗ Abraham

baˊ.
Mahꜗ gaꜙjähꜘ Jesús kaˉlähꜘ:
—Waˊraˉ jähꜘ kihꜗ heꜘ baˊ jo ̱o̱ꜘ

Abraham la ̱a ̱hꜗ hnähꜘ, jmeehˉ hnähꜘ
läꜙko̱o̱ˉ gaꜙjmeeyꜘ. 40 Maˉhlëëhˋ baˊ
jnäꜘ juˈdsooꜘ läꜙko̱o̱ˉ gaꜙnuunꜗ kihꜗ
Dio. Peronaꜗhnoohꜘhnähꜘhaˉ läꜙ jeeˊ
jngëëhˈ jnäꜘ. ¿Cheˊ gaꜙjmeeꜘ Abraham
läꜙja ̱ˉ? 41 Jmeehˉ hnähꜘ läꜙko̱o ̱ˉ jmeeꜙ
tääˋ kya ̱a̱hˈ baˊ hnähꜘ naˉ —gaꜙjähꜘ
Jesús sɨɨyhꜙ.

—Saꜙ la ̱a ̱ꜗ jnääh ˈ jo̱o̱ꜘ waˊ hi̱ˉ chaˉ
hi̱ˉ. Cha ̱a ̱ˉ baˊ ja ̱a̱ˉ Tääˋ kya̱a ̱ ˈ jnäähꜗ.
Hi̱ˉ heꜘ hñiiꜘ Dio —gaꜙjähꜘ dsaˉ heꜘ
sɨɨyhꜙ Jesús.

42Heˉja̱ˉ gaꜙjähꜘ Jesús kaˉlähꜘ:
—Waˊraˉ jähꜘ kihꜗ Dio la ̱a ̱ꜗ Tääˋ

kya̱a ̱hˈ hnähꜘ, maˊ läꜙhnaahꜙ jnäꜘ.
Jëëhꜘ jnäꜘ, yaꜙhë ̱ë̱nꜗ jeeˊ gyaˈ Dio mahꜗ
janꜗ. Ja̱ꜙ heˉ janꜗ jeeˊ të̱ë̱nˉ hñiinꜙ.
Hñiiyꜘ gaꜙche̱e̱yꜗ jnäꜘ, heˉja̱ˉ janꜗ.
43 Kihꜗ heˉ saꜙ hnoohˉ hnähꜘ nuuhˈ
juuˈ kinꜙ, heˉja ̱ˉ saꜙ hii˜ läꜙngëëhꜘ
hnähꜘ juuˈ heˉ hlëëhnˊ laˉ. 44 Jëëhꜘ,
hi̱ˉsaꜙllu ̱ꜗ la ̱a ̱ꜗ tääˋkya̱a ̱hˈhnähꜘheˉja̱ˉ
hnoohˉ hnähꜘ jmeehˈ hnähꜘ läꜙko̱o̱ˉ
hnøøyꜗ. Jëëhꜘ, hi̱ˉ heꜘ gaꜙløøꜗ jngëëhꜙ
dsaˉ läꜙmaˊ toˉnëˊ. Saꜙ gaꜙjä ̱yꜘ kya̱a ̱hˊ
juˈdsooꜘ, kihꜗ heˉ saꜙ chaˉ niꜙ miihˉ
juˈdsooꜘ kiyhꜗ. Waˊraˉ gaꜙjuuyꜗ, juuˈ
kihꜗ hñiiꜘ bihꜗ hlëëyhꜙ, jëëhꜘ la ̱a ̱yꜗ
taˉjuuˈ dsoꜗ, hiꜙ la ̱a̱yꜗ jʉʉˊ juuˈ taˉjuuˈ.
45 Kihꜗ heˉ hlëëhnˊ heˉ laꜗ juˈdsooꜘ,
heˉja̱ˉ baˊ naˉ saꜙ he ̱e̱hꜘ hnähꜘ kinꜙ.
46 Saꜙ cha̱a ̱ˉ niꜙ ja ̱a̱ˉ hi̱ˉ leꜘ bä̱ä ̱hˉ jnäꜘ
kya̱a ̱hˊ dsoˊkyeˉ. Läꜙja̱ˉ, cherˊmahꜗ
hlëëhnˊ baˊ jnäꜘ juˈdsooꜘ, ¿heˉlaˈ saꜙ
jmeehˉ hnähꜘ dsooꜘ hohꜘ hnähꜘ kinꜙ?
47Hi̱ˉ la ̱a ̱ꜗ kya̱a ̱ꜗ Dio, juuˈ kihꜗ Dio baˊ
nuuyˉ. Pero saꜙ la ̱a ̱hꜗhnähꜘ kya̱a ̱ꜗDio,
heˉja̱ˉ baˊ naˉ saꜙ nuuhˉ hnähꜘ juuˈ
kiyhꜗ —gaꜙjähꜘ Jesús sɨɨyhꜙ.

Maˊ cha ̱a̱ˉ baˊ Jesús jä̱ä̱ꜗ läꜙko̱hꜘ gaˊ
Abraham

48Mahꜗ gaꜙjähꜘdsaˉ judiu heꜘ sɨɨyhꜙ:
—Tëˉ baˊ juuˈ kya̱a ̱ꜗ jnääh ˈ, hneˉ

la ̱a ̱hꜗ ja ̱a̱ˉ samaritano hi̱ˉ kya̱a ̱hˊ
jmɨˉlleꜘ hlɨɨhˈ.

49Mahꜗ gaꜙje ̱e̱hˉ Jesús juuˈ kiyhꜗ:
—Saꜙ kya ̱a̱hnˊ jmɨˉlleꜘ hlɨɨhˈ. Jeeˊ

läꜙjëꜙ heˉ jmeenꜙ, jmeenꜙ heˈ kihꜗ Tääˋ
kya̱a ̱nꜙ baˊ. Mahꜗ hnähꜘ, saꜙ ta̱a ̱hꜙ
jnäꜘ taˊ. 50 Saꜙ hnoohnꜙ haˉ läꜙ jeeˊ
le̱e̱nꜘ jø̱ø ̱hnˈ, pero cha̱a ̱ˉ baˊ ja̱a ̱ˉ hi̱ˉ
hnoohˉ kinꜙ haˉ läꜙ jeeˊ le̱e̱nꜘ jø ̱ø̱hnˈ,
hi̱ˉ heꜘ baˊ llaˈ taˊ. 51 Maꜙraꜙ juˈdsooꜘ
jwë ̱ë̱hn˜ hnähꜘ, hi̱ˉ høøꜙ juuˈ kinꜙ
moꜙsoꜙ ju̱u ̱yꜘ ji̱hˊko̱hꜘ.

52 Ko̱o̱ˉ kaˉlähꜘ gaꜙjähꜘ dsaˉ judiu
heꜘ sɨɨyhꜙ:

—Naꜗ baˊ raꜘ si˜, ñeˊ jnäähꜗ, jä̱ä ̱hꜙ
hneˉ jmɨˉlleꜘ hlɨɨhˈ. Gaꜙju̱u̱ꜗ baˊ Abra-
ham, hiꜙ gaꜙju̱u ̱ꜗ baˊ läꜙjë̱ë̱ꜙ hi ̱ˉ maˊ
ngëë˜ juuˈ kihꜗ Dio lloꜘjooꜗ. Mahꜗ
hneˉ jwahꜘ: “Hi̱ˉ høøꜙ juuˈ kinꜙ saꜙ
ju̱u ̱yꜘ ji̱hˊko̱hꜘ.” 53 ¿Cheˊ jø ̱ø̱hˈ gaˊ hneˉ,
läꜙko̱hꜘ gaˊ Abraham, dsaˉmaˉgyu̱hˉ
jnänˋ, hi̱ˉ gaꜙju̱u ̱ꜗ? Hiꜙ gaꜙju ̱u̱ꜗ baˊ
läꜙjë ̱ë̱ꜙ hi̱ˉ maˊ ngëë˜ juuˈ kihꜗ Dio.
¿Hii̱ ̱ˉ naˉ jmä̱ä ̱hꜙ hñaahꜗ? —gaꜙjähꜘ
dsaˉ judiu heꜘ sɨɨyhꜙ.

54 —Waˊraˉ jähꜘ kihꜗ jnäꜘ jmä̱ä ̱nꜙ
hñiinꜙ jø̱ø̱hˈ, saꜙ jmääꜗ niꜙ miihˉ
läꜙja ̱ˉ. Tääˋ kya ̱a̱nꜙ baˊ heꜘ, hi̱ˉ jmä̱ä ̱˜
jnäꜘ jø ̱ø̱hnˈ, hi̱ˉ jwahꜘ hnähꜘ la ̱a ̱ꜗ Dio
kya ̱a̱hꜗ hnähꜘ. 55 Pero saꜙ kyu̱u ̱hꜙ
hnähꜘ hi̱ˉ heꜘ, jnäꜘ baˊ kyu̱u̱ꜙ jnihꜘ.
Cherˊmahꜗ gaꜙjwahnꜗ saꜙ kyu̱u ̱ꜙ jnihꜘ,
jmä̱ä ̱nꜙ hñiinꜙ ja ̱a̱ˉ hi ̱ˉ taˉju ̱u̱ˈ, läꜙko̱o̱ˉ
la ̱a ̱hꜗ hnähꜘ taˉjuuˈ dsoꜗ. Pero jnäꜘ
kyu̱u ̱ꜙ jnihꜘ, hiꜙ høønꜙ juuˈ kiyhꜗ.
56 Abraham, dsaˉ maˉgyu ̱hˉ jnänˋ,
maˊ jë ̱ë̱ˉ dsëyꜗ läꜙko̱o ̱ˉ maˊ jø ̱ø̱y˜ heˉ
lloo˜ ko̱o ̱ˉ jmɨɨˊ jë ̱ë̱yꜗ jnäꜘ, hiꜙ gaꜙjë ̱ë̱yꜗ
baˊ, heˉja̱ˉ gaꜙläꜙcha̱a ̱yꜙ lluꜗ —gaꜙjähꜘ
Jesús sɨɨyhꜙ.

57 —Niꜙ to̱ꜙloꜙgyaꜘ ji̱ˉñeˉ saꜙ gaˊ
maˉhä̱ä ̱hˊ hneˉ mahꜗ jwahꜘ maˉjë̱ë̱hˋ
Abraham —gaꜙjähꜘ dsaˉ judiu heꜘ
sɨɨyhꜙ.

58—Maꜙraꜙ juˈdsooꜘ jwë ̱ë̱hn˜ hnähꜘ,
jä ̱ä̱ꜗ saꜙ gaˊ maˉcha̱a ̱ˉ Abraham,
ko̱ˉja̱ˉ maˉcha̱a ̱ˉ baˊ jnäꜘ —gaꜙjähꜘ
Jesús sɨɨyhꜙ.

59Heˉja̱ˉ gaꜙka ̱ꜗ dsaˉ heꜘ ku̱u ̱ˊ mahꜗ
maˊ teyˈ kiyhꜗ. Pero gaꜙhmäähˉ Jesús
jeeˊ kihˈ dsaꜙ, yaꜙhë ̱ë̱yꜗ jeeˊ maˊ chihˈ
gwahꜙ ja̱ˉ. Gaꜙngëëyꜘ jeeˊ tä̱ä ̱hˊ dsaˉ,
ngaayhꜗ.

9
Gaꜙmiꜙhlä ̱ä̱ꜘ Jesús ja̱a̱ˉ dsaˉtʉʉˊ

1 Jeeˊ ngëꜙ Jesús ja̱ˉ, gaꜙjë ̱ë̱yꜗ ja ̱a̱ˉ
dsaˉtʉʉˊ hi̱ˉ tʉʉˊ läꜙ maˊ gaꜙläꜙcha ̱a̱ꜙ.
2Mahꜗ gaꜙngɨɨˊ jnäähꜗ juuˈ kiyhꜗ:

—Taˉjwohꜗ, ¿hii̱ ̱ˉkihꜗdsooˊheˉ la ̱a ̱yꜗ
läꜙnaˉ, cheˊ kihˈ hñiiyꜘ o cheˊ kihˈ
choˈjmiiyˉ hehꜗ gaꜙläꜙcha̱a ̱yꜙ tʉʉyˊ?

3Heˉja̱ˉ gaꜙjähꜘ Jesús sɨɨyhꜙ jnäähˈ:

—Ja ̱ꜙ hñiiyꜘ dsë ̱ë̱y˜ dsooˊ niꜙ
choˈjmiiyˉ, heˉ la ̱a ̱yꜗ läꜙnaˉ. La ̱a ̱yꜗ
läꜙnaˉ mahꜗ läꜙjnäꜘ taˊ kihˈ Dio nëˊ
kiyhˈ baˊ. 4 Taˊko ̱ˉji̱i ̱hˈ laꜗ jmɨɨ ˈ, jmeeꜙ
biiꜗ kinꜙ jmeenˋ taˊ kihˈ hi̱ˉ gaꜙche̱e̱ꜗ
jnäꜘ. Waˊraˉ ngooꜗ gaꜙnʉʉˉ, niꜙ ja ̱a̱ˉ
moꜙsoꜙ leꜘ jmeeꜗ taˊ. 5Taˊko ̱ˉji ̱i̱hˈ gyanˊ
jmɨˉgyʉʉꜙ laˉ, la̱a ̱nꜗ waˊjeˉ kihꜗ dsaˉ
jmɨˉgyʉʉꜙ.

6Maˉlaꜙmaˉhlëëyhꜘ läꜙja̱ˉ, gaꜙhñeyꜗ
hwaꜗ mahꜗ gaꜙjmeeyꜘ tʉˊji ̱i̱ꜗ kya̱a ̱hˊ
jmɨɨˉ tʉˊheyhˈ. Ja ̱ˉbaˊ kya̱a ̱hˊ tʉˊji ̱i̱ꜗ ja ̱ˉ,
gaꜙsu̱yꜗ mɨ ˈnëˊ dsaˉtʉʉˊ heꜘ. 7 Mahꜗ
gaꜙsɨɨyhꜙ:

—Gwaˉ mahꜗ goˉgyihꜙ mɨ ˈnëhˊ jeeˊ
chihˈ heˉ haaˊ jmɨɨˉ heˉ che̱e̱ˉ Siloé —
juuˈ laˉ hnøøꜗ jähꜙ: heˉ gaꜙche̱e̱ꜗ dsaˉ.
Läꜙja ̱ˉ gaꜙjmeeꜘ dsaˉ heꜘ, naˊgyiyhˉ

mɨ ˈnëyˊ. Maˊ ja̱yhˈ maˉjnäꜘ mɨ ˈnëyˊ,
maˊ jëëy˜. 8 Dsaˉ hi̱ˉ maˊ tä̱ä ̱hˊ kooꜘ
jeeˊ maˊ chihˈ hneꜗ kiyhꜗ, kya ̱a̱hˊ gaˊ
jñahꜘ hi̱ˉ maˊ jëë˜ läꜙko ̱o̱ˉ maˊ tʉʉyˊ,
maˊ jäyhꜘ:

—¿Ja̱ˈ hi̱ˉ naˉ heꜘ hi ̱ˉmaˊ gyaˈ chu̱u ̱ꜘ
maˊ ngɨɨyꜙ kuuˊ? —gaꜙjähꜘ dsaˉ heꜘ.

9—Hi̱ˉ heꜘ naˉ —maˊ jähꜘ ko ̱ˉlla̱a ̱ˊ.
—Läꜙja ̱ˉ la ̱a ̱yꜗ —maˊ jähꜘ jñahꜘ.
—Jnäꜘ heꜘ —maˊ jäyhꜘ hñiiyꜘ.
10—¿Haˉ läꜙja̱ˉ heˉmaˉnaꜘmɨˈnëhˊ?

—gaꜙjähꜘ dsaˉ heꜘ sɨɨyhꜙ.
11—Dsaˉ hi ̱ˉ che ̱e̱ˉ Jesús, gaꜙjmeeyꜘ

tʉˊji̱i ̱ꜗ mahꜗ gaꜙsu̱yꜗ mɨ ˈnënꜙ. Ja ̱ˉgaˊ
gaꜙsɨɨyhꜙ jnäꜘ: “Gwaˉ jeeˊ chihˈ Siloé
mahꜗ goˉgyihꜙ mɨ ˈnëhˊ.” Mahꜗ ñeenˊ
naˊgyihnꜙ mɨ ˈnënꜙ, läꜙja̱ˉ baˊ gaꜙløøꜗ
jëën˜ —gaꜙjähꜘ dsaˉ hi̱ˉmaˊ tʉʉˊ heꜘ.

12 —¿Naꜚ baˊ dsaˉ heꜘ? —gaꜙjähꜘ hi̱ˉ
maˊ tä̱ä ̱hˊ ngɨɨꜙ juuˈ kiyhꜗ.
Mahꜗ gaꜙjäyhꜘ:
—Saꜙmanꜙ.
Gaꜙllaꜙkya ̱a̱ˉ dsaˉ fariseo jmɨɨˊ dsaˉ

hi ̱ˉmaˊ tʉʉˊ heꜘ
13 Heˉja̱ˉ gaꜙjä̱ä ̱yꜗ hi̱ˉ maˊ tʉʉˊ heꜘ

chaˊnëˊ dsaˉ fariseo. 14 Maˊja̱ˉ, laꜗ
jmɨɨˊ heˉ te̱e̱hˉ dsaˉ dsëꜗ, maˊ gaꜙjmeeꜘ
Jesús tʉˊji̱i ̱ꜗ heˉ kya̱a ̱hˊ gaꜙnäyꜗ mɨ ˈnëˊ
dsaˉ heꜘ. 15Ko̱o̱ˉ kaˉlähꜘ gaꜙngɨɨꜘ dsaˉ
fariseo juuˈ kihꜗ hi ̱ˉ maˊ tʉʉˊ heꜘ, haˉ
läꜙ gaꜙjmeeyꜘ heˉ gaꜙløøyꜗ jëëy˜.

—Gaꜙsu̱yꜗ tʉˊji̱i ̱ꜗ mɨ ˈnënꜙ, mahꜗ
gaꜙgyihnꜙ, ja ̱ˉgaˊ gaꜙløøꜗ jëën˜ —
gaꜙjäyhꜘ sɨɨyhꜙ.

16Ko ̱ˉlla̱a ̱ˊ dsaˉ fariseo heꜘmaˊ jähꜘ:
—Saꜙ la ̱a ̱ꜗ kya ̱a̱ꜗ Dio dsaˉ heꜘ, heˉja̱ˉ

saꜙ høøyꜙ jmɨɨˊ heˉ te̱e̱hˉ dsaˉ dsëꜗ.
Jñahꜘmaˊ jähꜘ:
—¿Haˉ läꜙ laꜗ juuˈ, heˉ jmeeꜗ waˊ hi̱ˉ

chaˉ hi̱ˉ ko ̱o̱ˉ heˉ jʉhˉga ̱a ̱ˉ läꜙnaˉ?
Saꜙ gaꜙhɨɨꜘ kweeˉ juuˈ kiyhꜗ. 17Ko̱o̱ˉ

kaˉlähꜘ gaꜙsɨɨyhꜙ dsaˉ hi̱ˉmaˊ tʉʉˊ heꜘ:
—¿Heeˉ jwahꜘ hñaahꜗ kihꜗ hi̱ˉ gaꜙnäꜗ

mɨˈnëhˊ?
Mahꜗ gaꜙjähꜘ dsaˉ hi̱ˉmaˊ tʉʉˊ heꜘ:
—Jnäꜘ jwahnꜙ la ̱a ̱yꜗ ja ̱a ̱ˉ hi̱ˉ ngëë˜

juuˈ kihꜗ Dio.
18 Pero dsaˉ fariseo heꜘ, saꜙ maˊ

la ̱a ̱yꜘ dsooꜘ heˉmaˊ tʉʉˊ dsaˉ heꜘmahꜗ
gaꜙläꜙjnäꜘ mɨ ˈnëyˊ. Heˉja ̱ˉ läꜙji̱i ̱hˈ
gaꜙtëëyhꜗ choˈjmiiˉ dsaˉ hi̱ˉ gaꜙläꜙjnäꜘ
mɨˈnëˊ heꜘ. 19Mahꜗ gaꜙngɨɨyꜘ juuˈ kiyhꜗ:

—¿Cheˊ ja̱ˉbaˊ jo ̱o̱ꜘ hnähꜘ hi̱ˉ laˉ, hi̱ˉ
jwahꜘ hnähꜘ gaꜙläꜙcha̱a̱ꜙ tʉʉˊ? ¿Haˉ
läꜙja ̱ˉ heˉmaˉjëëy˜ naꜗ?

20Heˉja̱ˉ gaꜙjähꜘ choˈjmiiˉ dsaˉ heꜘ:
—Dsooꜘ baˊ hi̱ˉ heꜘ laˉ chihˉ kya ̱a̱ꜗ

jnäähˈ laˉ, hi̱ˉ gaꜙläꜙcha̱a ̱ꜙ tʉʉˊ. 21Pero
saꜙ ñeˊ jnäähꜗ niꜙ miihˉ haˉ läꜙja̱ˉ heˉ
maˉjëëy˜ naꜗ, niꜙ saꜙ ñeˊ jnäähꜗ hi̱ˉ naˉ
hi ̱ˉ gaꜙnäꜗmɨˈnëyˊ. Maˉchaˉ baˊ ji̱ˉñeˉ
kiyhꜗ, ngɨɨˊ hnähꜘ juuˈ kiyhꜗ, hñiiꜘ bihꜗ
jmeeyhꜗ juuˈ kyahꜗ hnähꜘ.

22 Läꜙja̱ˉ baˊ gaꜙjähꜘ choˈjmiiˉ dsaˉ
heꜘ, jëëhꜘ maˊ ga ̱yhꜙ dsaˉ fariseo hi̱ˉ
maˉtä̱ä̱hˊ juuˈ kweeˉ haˉ läꜙ jmeeyꜗ
cherˊmahꜗ ja̱a ̱ˉ jähꜘ Jesús heꜘ la ̱a̱ꜗ
Mesía. Moꜙsoꜙ chaˉ jwëˈ kiyhꜗ dsooyꜗ
gwahꜙ. 23 Heˉja̱ˉ baˊ ja ̱ˉ gaꜙjähꜘ
choˈjmiiyˉ: “Maˉchaˉ baˊ ji̱ˉñeˉ kiyhꜗ,
ngɨɨˊ hnähꜘ juuˈ kiyhꜗ.”

24Ko̱o̱ˉ kaˉlähꜘ gaꜙtëëyhꜗ dsaˉñʉʉhˉ
hi ̱ˉmaˊ tʉʉˊ heꜘmahꜗ gaꜙsɨɨyhꜙ:

—Kwaˊ tiˊhmaahˊ kihˈ Dio baˊ, ja̱ꜙ
kihꜗ Jesús. Jëëhꜘñeˊ jnäähꜗdsaˉwaˊhi̱ˉ
chaˉ hi̱ˉ baˊ heꜘ.

25 Heˉja̱ˉ gaꜙje ̱e̱yhˉ juuˈ kihꜗ dsaˉ
fariseo:

—Saꜙ manꜙ cheˊ la ̱a̱yˈ dsaˉ waˊ hi̱ˉ
chaˉ hi̱ˉ. Ko̱o̱ˉ heˉ laˉ baˊ manꜙ. Heˉ
maˊ la ̱a ̱nˈ tʉʉˊmahꜗ naꜗmaˉjëën˜.

26Ko ̱o̱ˉ kaˉlähꜘ gaꜙngɨɨꜘ dsaˉ fariseo
juuˈ kiyhꜗ, gaꜙsɨɨyhꜙ:

—¿Heeˉ gaꜙjmeeyꜘ kyahꜗ? ¿Haˉ läꜙ
gaꜙnäyꜗmɨˈnëhˊ?

27Mahꜗ gaꜙjähꜘ hi̱ˉmaˊ tʉʉˊ heꜘ:
—Maˉjwahꜗ baˊ jnäꜘ jä ̱ä ̱ꜗ mahꜗ

saꜙ gaꜙläꜙhnoohˉ hnähꜘ maˊ nuuhꜗ.
¿Heˉlaˈ hnoohˉ hnähꜘ nuuhˈ kaˉlähꜘ?
¿Cheˊ läꜙkye̱ˉ hnähꜘ hnoohˉ le̱e̱ꜘ hnähꜘ
discípulo kya̱a ̱yꜗ?

28 Mahꜗ dsaˉ fariseo heꜘ gaꜙtaˊ
gaꜙha̱a ̱yhˉ, gaꜙsɨɨyhꜙ:

—Hneˉ baˊ heꜘ, la ̱a ̱hꜗ discípulo
kya̱a ̱yꜗ. Pero jnääh ˈ, la ̱a ̱ꜗ jnääh ˈ
discípulo kya̱a ̱ꜗMoisé baˊ. 29Ñeˊ jnäähꜗ
gaꜙhlëëhꜘ Dio kya̱a ̱hˊMoisé. Pero kihꜗ
dsaˉ heꜘ, niꜙ miihˉ saꜙ ñeˊ jnäähꜗ haˉ
taꜙ jayꜗ.

30 Mahꜗ gaꜙjähꜘ hi̱ˉ maˊ tʉʉˊ heꜘ
sɨɨyhꜙ:

—Haˉ läꜙ laꜗ juuˈ heˉ saꜙ ñehˊ
hnähꜘ haˉ taꜙ jaꜗ dsaˉ heꜘ mahꜗ jnäꜘ
gaꜙjmeeyꜘ jëën˜. 31 Ñeˊ baˊ jneˊ, saꜙ
nuuˉ Dio kihꜗ hi̱ˉ jmeeꜙ waˊ heˉ chaˉ
heˉ. Pero kihꜗ hi ̱ˉ ga ̱hꜙ Dio mahꜗ
jmeeyꜙ läꜙhnøøꜗDio, hi̱ˉheꜘbaˊnuuyˉ
kihꜗ. 32 Pero ji̱hˊko̱hꜘ saꜙ maˉnʉʉˊ jneˊ
kihˈ ja̱a ̱ˉ hi̱ˉ lihꜙ näꜗ mɨ ˈnëˊ dsaˉ hi̱hꜗ
dsaˉläˉcha̱a ̱ˉ tʉʉˊ. 33Waˊraˉ jähꜘ kihꜗ
saꜙ la̱a ̱ꜗ kya̱a ̱ꜗ Dio dsaˉñʉʉhˉ heꜘ, saꜙ
chaˉ heˉ leꜘ jmeeyꜗ niꜙmiihˉ.

34 Mahꜗ gaꜙsɨɨyhꜙ dsaˉ hi̱ˉ maˊ tʉʉˊ
heꜘ:

—Kya̱a ̱hˊgaꜙläꜙjëꜙdsoˊkyeˉgaꜙläꜙcha̱a ̱hꜙ
hneˉ, mahꜗ hnoohˉ hlë̱ë̱hˊ jnäähꜗ.
Heˉja̱ˉ gaꜙlle̱e̱ˉ dsihꜘ kaˊhneꜚ,

gaꜙhëëyꜗ kihꜗ goˉte˜.

Läꜙko̱o ̱ˉheˉ tʉʉˊbaˊ la̱a̱ˈdsaˉ fariseo
he

3ꜘ5 Maˊ gaꜙnuuhˈ Jesús juuˈ heˉ
gaꜙlle̱e̱ˉ dsihꜘ kaˊhneꜚ, naˊhnääyhˉ
mahꜗ gaꜙsɨɨyhꜙ:

—¿Cheˊ jmeehˉ hneˉ dsooꜘ hohꜘ kihꜗ
Hi̱ˉgaꜙlë̱ë̱ꜗngoꜗ?

36 —Chiihˊ jnäꜘ hi ̱ˉ heꜘ, Dsaˉjø ̱ø̱hˈ
kya̱a ̱nꜙ, mahꜗ jmeenˋdsooꜘdsënꜙ kiyhꜗ
—gaꜙjähꜘ dsaˉ heꜘ sɨɨyhꜙ.

37 —Maˉjë ̱ë̱hˋ baˊ hneˉ, jnäꜘ heꜘ,
hi ̱ˉ kya̱a ̱hˊ chehˈ hlëëhˊ —gaꜙjähꜘ Jesús
sɨɨyhꜙ.

38Mahꜗ gaꜙjäyhꜘ:
—Dsooꜘ baˊ dsënꜙ kyahꜗ hneˉ,

Dsaˉjø ̱ø̱hˈ kya̱a ̱nꜙ.
Mahꜗ gaꜙju ̱u̱yhꜗ jnëyˊ, gaꜙjmä̱ä ̱yꜗ

jø ̱ø̱hˈ.
39Mahꜗ gaꜙjähꜘ Jesús:
—Janꜗ jmɨˉgyʉʉꜙ laˉ mahꜗ waˊ kye̱ˉ

dsaˉ kwa ̱a̱t˜ haˉ läꜙ laꜗ juˈdsooꜘ kinꜙ.
Läꜙjë ̱ë̱ꜙ hi̱ˉ saꜙ jëë˜, jëëyꜗ. Hiꜙ läꜙjë̱ë̱ꜙ
hi ̱ˉ jëë˜, moꜙsoꜙ läꜙjnäꜘmɨˈnëyˊ.

40 Ko̱ˉlla̱a ̱ˊ fariseo hi̱ˉ maˊ tä̱ä ̱hˊ
kya ̱a̱yhˊ jeeˊ ja̱ˉ, maˊ gaꜙnuuyꜘ läꜙja ̱ˉ,
gaꜙngɨɨyꜘ juuˈ kihꜗ Jesús:

—¿Cheˊ jwaꜚ läꜙkye ̱ˉ jnääh ˈ kaˉlähꜘ
moꜙsoꜙ jnäꜘmɨˈnëˊ jnäähꜗ?

41Mahꜗ gaꜙjähꜘ Jesús sɨɨyhꜙ:
—Waˊraˉ jähꜘ kihꜗ tʉʉhˊ hnähꜘ, niꜙ

ko̱o̱ˉ dsoˊkyeˉ saꜙ chaˉ kyahꜗ hnähꜘ.
Pero kihꜗ heˉ jwahꜘ hnähꜘ, jnäꜘ baˊ
mɨˊnëhˊ hnähꜘ, heˉja̱ˉ baˊ naˉ, läꜙ
maˉkye̱hˊ ja̱ˉbaˊ hnähꜘ dsoˊkyeˉ.

10
Dsaˉ hi ̱ˉ hä̱ä̱˜ borrego kya ̱a̱ꜗ

1 ʼMaꜙraꜙ juˈdsooꜘ jwë ̱ë̱hn˜ hnähꜘ,
hi ̱ˉ saꜙ dsaˉheꜘ taꜙ hoˊhaahˊ jeeˊ
tä̱ä ̱hˊ borrego, mahꜗ hnooyhˉ taꜙ jeeˊ
jyohꜘ dsaˉheyꜘ, dsaˉhɨɨ̱ ̱̄ baˊ heꜘ hi̱ˉ
dsaˉkya̱a ̱ꜘ jahꜘ. 2 Pero hi̱ˉ dsaˉheꜘ
taꜙ hoˊhaahˊ, hi ̱ˉ heꜘ baˊ maꜙraꜙ hi̱ˉ
hä ̱ä̱˜ borrego. 3 Hi̱ˉ chehꜗ høøꜙ jeeˊ
ja ̱ˉ, näyꜗ hoˊhaahˊ waˊraˉ jaꜗ hi̱ˉ hä̱ä ̱˜
borrego heꜘ. Hiꜙ läꜙjë̱ë̱ꜙ borrego
heꜘ maˉnʉʉhˊ kiyhˈ. Läꜙ che̱e̱yˉ baˊ
tëëyh˜ läꜙja̱a ̱ˉ läꜙja̱a ̱ˉ mahꜗ hwë̱ë̱y˜
jeeˊ ja̱ˉ. 4 Maˉlaꜙ maˉhwë ̱ë̱yꜗ läꜙjë̱ë̱ꜙ
hi ̱ˉ la ̱a ̱ꜗ kya̱a ̱yꜗ, mahꜗ ja̱ˉgaˊ dsooyˈ
jä ̱ä̱yꜗ. Läꜙjë ̱ë̱ꜙbaˊdsaˉnääꜗ kaahˋ kiyhˈ,
jëëhꜘmaˉkyʉʉh˜ bihꜗ lleꜘ kiyhꜗ. 5Pero
ja ̱a̱ˉ hi̱ˉ saꜙ kyu̱u̱yꜙ, saꜙ llaˉlleyꜗ kaahˋ
kiyhˈ. Kyʉ̱ʉ̱yꜗ kihꜗ hi̱ˉ heꜘ, jëëhꜘ saꜙ
kyʉʉyh˜ lleꜘ kihꜗ hi̱ˉ jñahꜘ heꜘ.

6 Juuˈ naˉhmääˊ läꜙja ̱ˉ gaꜙhlëëhꜘ
Jesús, heˉja ̱ˉ saꜙ gaꜙläꜙngëëꜘ dsaˉ heꜘ
heeˉ ja̱ˉmaˊ jäyhꜘ.

Pastor llu ̱u̱ꜗ la̱a̱ꜗ Jesús

7Ngooꜗ baˊ Jesús hlë ̱ë̱yh˜ dsaˉ heꜘ:
—Maꜙraꜙ juˈdsooꜘ jwë ̱ë̱hn˜ hnähꜘ,

jnäꜘ heꜘ la ̱a̱nꜗ hoˊhaahˊ kihˈ borrego.
8 Läꜙjë ̱ë̱ꜙ hi̱ˉ yaꜙnääꜗ jä ̱ä ̱ꜗ gaˊ kinꜙ, maˊ
la ̱a ̱ ˈ dsaˉhɨɨ̱ ̱̄ hi̱ˉ maˊ hɨɨ̱ ̱̃ kihꜗ dsaꜙ.
Pero niꜙ ja̱a ̱ˉdsaˉhi̱ˉ la ̱a ̱ꜗ läꜙko̱o̱ˉbor-
rego saꜙ gaꜙnuuꜘ kiyhꜗ. 9 Jnäꜘ heꜘ la̱a ̱nꜗ
hoˊhaahˊ. Hi̱ˉ dsaˉta̱a ̱hˋ taꜙ hoˊhaahˊ
ja ̱ˉ, hi̱ˉ heꜘ baˊ lä ̱ä ̱ꜘ. Moꜙsoꜙ hiiꜘ gooˉ
kiyhꜗ, leꜘ dsaˉta̱a̱yhˋ mahꜗ hwë ̱ë̱yꜙ hiꜙ
jnøøyhꜙ baˊ heˉ kuyhˉ. 10 Waˊraˉ
jaꜗ hi̱ˉ hɨɨ̱ ̱̄ , hë ̱ë̱yꜗ, jngëëyhꜗ hiꜙ he ̱e̱yꜗ
goˉte˜. Ko ̱o̱ˉ heˉ ja̱ˉ baˊ jmeeyˈ. Pero
jnäꜘmaˉjan˜mahꜗ jmeenꜙ cha̱a ̱ˉ dsaˉ
hiꜙmiˊjä ̱ä̱ꜚ jnihꜘ chaˉmiihˉ.

11 ʼJnäꜘ heꜘ, la ̱a ̱nꜗ läꜙko ̱o̱ˉ ja ̱a̱ˉ hi̱ˉ
hä ̱ä̱˜ lluꜗ jahꜘ kya̱a ̱ꜗ. Hi̱ˉ llu ̱u ̱ꜗ heꜘ,
kwa ̱a ̱yꜗ hñiiyꜘ ju̱u̱yꜘ kihꜗ borrego
kya̱a ̱yꜗ. 12 Pero ja̱a ̱ˉ hi̱ˉ hlä̱ä ̱hˊ
mahꜗ hä̱ä ̱y˜ jahꜘ kya̱a ̱ꜗ jñahꜘ, kihꜗ
heˉ saꜙ la ̱a̱ꜗ kya̱a ̱ꜗ hi̱ˉ hlä ̱ä̱hˊ heꜘ,
heˉja̱ˉ waˊraˉ gaꜙjëëyꜗ jaꜗ lobo, be ̱e̱yꜗ
borrego, mahꜗ kyʉ̱ʉ̱yꜗ. Heˉja̱ˉ gwa̱ꜘ
lobo mahꜗ dsaˉcha̱a ̱yhꜙ borrego. Jeeˊ
ja ̱ˉ dsaˉsaaꜘ dsaˉjñeeyꜘ waˊ haˉ chaˉ
haˉ. 13 Läꜙja ̱ˉ jmeeꜙ hi̱ˉ hlä ̱ä ̱hˊ, kyʉ̱ʉ̱ꜙ
bihꜗ. Jëëhꜘ, heˉ hlä̱ä ̱yhˊ baˊ ja̱ˉ. Saꜙ
chaˉheˉgaꜙtë̱ë̱ꜘ jëëyꜗkihꜗborregoheꜘ.

14 ʼJnäꜘ heꜘ la ̱a ̱nꜗ läꜙko̱o̱ˉ ja̱a ̱ˉ hi̱ˉ
hä ̱ä̱˜ kweeˉ jahꜘ kya̱a ̱ꜗ. Kyu̱u ̱ꜙ baˊ
jnäꜘ borrego kya̱a ̱nꜙ. Hiꜙ läꜙjë ̱ë̱ꜙ hi̱ˉ
la ̱a ̱ꜗ kya ̱a̱nꜙ, kyu̱u̱yꜙ jnäꜘ. 15 Ja̱ˉbaˊ
läꜙja ̱ˉ, kyu̱u ̱ꜙ Tääˋ kya̱a ̱nꜙ jnäꜘ, hiꜙ
jnäꜘ kyu̱u̱ꜙ jnihꜘ. Hiꜙ kwa ̱a ̱nꜚ hñiinꜙ
ju̱u ̱nꜘ kihꜗdsaˉ kya̱a ̱nꜙhi ̱ˉ la̱a ̱ꜗ läꜙko̱o̱ˉ
borrego. 16 Hiꜙ cha̱a ̱ˉ gaˊ jñahꜘ dsaˉ
kya̱a ̱nꜙ hi̱ˉ la ̱a̱ꜗ läꜙko ̱o̱ˉ borrego hi̱ˉ
saꜙ gaˊ maˉta ̱a ̱hˋ chaˊnehꜙ. Hi ̱ˉ heꜘ
kaˉlähꜘ jmeeꜙ biiꜗ kinꜙ naˊteenˋ mahꜗ
läꜙnʉʉyhˊ kinꜙ. Hiꜙ läꜙja̱ˉ, läꜙjë ̱ë̱ꜙ
le̱e̱ꜘ ko ̱o̱ˉ nääꜗ baˊ, hiꜙ ja̱a ̱ˉ baˊ jʉʉyˊ.
17 Hnääꜗ Tääˋ jnäꜘ, kihꜗ heˉ kwa ̱a ̱nꜚ
hñiinꜙ ju̱u̱nꜘ. Hiꜙ maˉngëëꜘ maˉju̱u ̱nꜙ
läꜙji ̱i̱hnˊ kaˉlähꜘ. 18Niꜙ ja̱a ̱ˉ saꜙ jngëëhꜗ
jnäꜘ, taꜙ laˊ jngëëyhˈ jnäꜘ läꜙnaˉ. Heˉ
kwa ̱a ̱nꜚ hñiinꜙ baˊ ja ̱ˉ heˉ jngëëyhꜗ
jnäꜘ. Naˉngënˈ jwëˈ kwa ̱a ̱nꜚ hñiinꜙ hiꜙ
läꜙja ̱ˉ naˉngënˈ jwëˈ läꜙji̱i ̱hnˊ kaˉlähꜘ.
Heˉ laˉ ja ̱ˉ madaꜚ heˉ gaꜙhyohnꜗ kihꜗ
Tääˋ kya̱a ̱nꜙ.



San Juan 10:19 164 San Juan 11:3

19 Ko̱o̱ˉ kaˉlähꜘ saꜙ gaꜙhɨɨꜘ kweeˉ
juuˈ kihꜗ dsaˉ fariseo kya̱a ̱hˊ juuˈ heˉ
maˉhlëëhꜘ Jesús ja ̱ˉ. 20 Jwë̱ë̱ꜘ dsaˉ heꜘ
maˊ jähꜘ:

—Kye̱yˉ jmɨˉlleꜘ hlɨɨhˈ, dsaˉ ngaahˊ
baˊ naˉ. ¿Heˉlaˈ nuuhˉ hnähꜘ kiyhꜗ?

21Pero jñahꜘmaˊ jähꜘ:
—Saꜙ hlëëhꜙ läꜙnaˉ, ja̱a ̱ˉ hi ̱ˉ kye̱ˉ

jmɨˉlleꜘ hlɨɨhˈ. ¿Haˉ läꜙja̱ˉ näꜗ jmɨˉlleꜘ
hlɨɨhˈmɨˈnëˊ ja ̱a̱ˉ hi̱ˉ tʉʉˊ?

Saꜙ gaꜙhiiꜗ dsaˉ judiu maˊ he̱e ̱hꜙ
Jesús

22 Jwɨɨˉ Jerusalén maˊ jmeeꜙ dsaˉ
jmɨɨˊ kihˈ gwahꜙ. Ji ̱i̱ˉ gyʉʉꜘ maˊ tohˉ
jmɨɨˊ ja ̱ˉ. 23 Maˊ ngëꜙ Jesús jeeˊ maˊ
chihˈ gwahꜙ ja̱ˉ, jeeˊ laˈhooˊnaˊhiiˋkihˈ
Salomón. 24Mahꜗ gaꜙkuhꜗ gaꜙlɨhˉ dsaˉ
judiu kiyhꜗ, gaꜙsɨɨyhꜙ:

—¿Lɨhꜘbaˊmiˊjnäähꜗ juuˈkya̱a ̱ꜗ jnääh
ˈ? Chiihˊ jnäähꜗ jë̱ë̱ˉ goˉte˜, cherˊmahꜗ
hneˉ heꜘ la ̱a ̱hꜗ Cristo.

25Heˉja̱ˉ gaꜙje̱e̱hˉ Jesús juuˈ kiyhꜗ:
—Gaꜙjwë̱ë̱hnꜗ baˊ hnähꜘ jä̱ä ̱ꜗ, mahꜗ

saꜙ gaꜙläꜙdsooꜘ hohꜘ hnähꜘ. Läꜙjëꜙ
heˉ jmeenꜙ kya̱a ̱hˊ madaꜚ kihꜗ Tääˋ
kya ̱a̱nꜙ, heˉ ja̱ˉ naˉ jmeeꜙ juˈdsooꜘ
kinꜙ. 26 Pero hnähꜘ saꜙ maˉdsooꜘ
hohꜘ hnähꜘ kinꜙ, jëëhꜘ saꜙ la ̱a ̱hꜗ hnähꜘ
borrego kya̱a ̱nꜙ. 27 Läꜙjë ̱ë̱ꜙ borrego
kya ̱a̱nꜙ nʉʉhˊ kinꜙ. Jnäꜘ kyu̱u̱ꜙ jnihꜘ,
hiꜙ dsaˉnääyꜗ kya̱a ̱hˊ jnäꜘ. 28 Jnäꜘ
kwëëhꜚ jnihꜘ heˉ kya ̱a̱hˊ cha̱a ̱yˉ tä̱ä ̱ꜘ.
Ji ̱hˊko̱hꜘ moꜙsoꜙ ju̱u ̱yꜘ. Niꜙ ja ̱a̱ˉ saꜙ
lihꜙ hwë ̱ë̱yꜗ jaˊgoonꜙ. 29 Tääˋ kya̱a ̱nꜙ
hi ̱ˉ gaꜙkwë ̱ë̱hˉ jnäꜘ, jø ̱ø̱hˈ gyihꜗ läꜙko̱hꜘ
gaˊ kihˈ jeeˊ läꜙjë̱ë̱ꜙ. Niꜙ ja̱a ̱ˉ saꜙ lihꜙ
hwë ̱ë̱yꜗ jaˊgooˉ Tääˋ kya̱a ̱nꜙ. 30 Ko̱o̱ˉ
baˊ la ̱a ̱ˈ jnäꜘ kya̱a ̱hˊ Tääˋ.

31 Ko ̱o̱ˉ kaˉlähꜘ gaꜙka̱ꜗ dsaˉ judiu
ku ̱u̱ˊ mahꜗ maˊ teyˈ kiyhꜗ. 32 Heˉja̱ˉ
gaꜙjähꜘ Jesús sɨɨyhꜙ:

—Chaˉmiihˉheˉ lluꜗheˉmaˉmiˉjnään
ˈ chaˊnëhˊ hnähꜘ kya ̱a̱hˊ beꜘ kihꜗ Tääˋ
kya ̱a̱nꜙ. ¿Heeˉ ko̱o ̱ˉ kihꜗ jeeˊ läꜙjëꜙ heˉ
ja ̱ˉ, heˉ hnoohˉ hnähꜘ tehˈ hnähꜘ ku̱u ̱ˊ
kinꜙ?

33Mahꜗ gaꜙjähꜘdsaˉ judiu heꜘ sɨɨyhꜙ:
—Saꜙ teˊ jnäähꜗ ku̱u̱ˊ kyahˈ, kihꜗ taˊ

lluˈ heˉ maˉjmeehˊ. Teˊ jnäähꜗ ku̱u ̱ˊ
kyahˈ kihꜗ heˉ miˉkwa̱hꜚ Dio. Jëëhꜘ

dsaˉñʉʉhˉ baˊ hneˉ, mahꜗ jmä̱ä ̱hꜙ
hñaahꜗ Dio.

34 Heˉja̱ˉ gaꜙjähꜘ Jesús sɨɨyhꜙ dsaˉ
heꜘ:

—¿Cheˊ saꜙ naˉsɨɨˉ nëˊ ley jnänˋ
läꜙlaˉ: “Jnäꜘ gaꜙjwahnꜗ, dio la ̱a ̱hꜗ
hnähꜘ”? 35 Kyahꜗ hnähꜘ hi̱ˉ gaꜙhyohꜗ
juuˈkiyhꜗ, gaꜙjäyhꜘ “dio”. Hiꜙ juuˈkiyhꜗ
ja ̱ˉ, saꜙ leꜘ he̱e̱ꜘ. 36 Cherˊmahꜗ Tääˋ
kya̱a ̱nꜙ gaꜙhñaa̱̱ꜗ jnäꜘ mahꜗ gaꜙche ̱e̱yꜗ
jnäꜘ jmɨˉgyʉʉꜙ laˉ, ¿heˉlaˈ jwahꜘ
hnähꜘ kinꜙ, miˉkwa ̱hnꜚ Dio, kihꜗ
heˉ maˉjwahnꜗ, jnäꜘ heꜘ la ̱a̱nꜗ Jo ̱o̱ꜘ
Dio? 37 Heˉja̱ˉ saꜙ chaˉ heˉ kihꜗ
läꜙhe ̱e̱hꜘ hnähꜘ kinꜙ, waˊraˉ jähꜘ kihꜗ
jnäꜘ saꜙ jmeenꜙ taˊ heˉ jmeeꜙ Tääˋ
kya̱a ̱nꜙ. 38 Pero cherˊmahꜗ jmeeꜙ baˊ
jnäꜘ, maꜙkeꜙ saꜙ dsooꜘ hohꜘ hnähꜘ
kinꜙ, jmeeˊ hnähꜘ dsooꜘ kihꜗ taˊ heˉ
jmeenꜙ baˊ, mahꜗ kya ̱a̱hˊ ko̱o̱ˉ häˊ
ja ̱ˉbaˊ läꜙngëëhꜘhnähꜘ, Tääˋheꜘkya̱a ̱hˊ
jnäꜘ, hiꜙ jnäꜘ heꜘ kya ̱a̱hnˊ Tääˋ.

39 Ko̱o̱ˉ kaˉlähꜘ maˊ hnøøy ˈ maˊ
sa ̱a ̱yhˈ Jesús, pero gaꜙla ̱a̱ꜘ bihꜗ kihꜗ
dsaˉ heꜘ.

40 Mahꜗ ngooyꜗ kaˉlähꜘ taꜙ hngaahˋ
jmɨɨˉ Jordán, ja̱ˉbaˊ taꜙ jeeˊ gaꜙcha ̱a̱ꜗ
Jwa̱a ̱ꜚdsaˉ jmɨɨˉ läꜙmaˊ toˉnëˊ. Jeeˊ ja̱ˉ
gaꜙjä̱yꜘ. 41 Jwë̱ë̱ꜘ dsaˉ naˊnääˈ jeeˊ maˊ
gyayˈ, mahꜗmaˊ jäyhꜘ:

—Maꜙraꜙ juˈdsooꜘ, niꜙ ko̱o̱ˉ heˉ
jʉhˉga ̱a̱ˉ saꜙ gaꜙjmeeꜘ Jwa̱a ̱ꜚ. Pero
läꜙjëꜙ heˉ gaꜙjäyhꜘ kihꜗ hi̱ˉ laˉ, maˊ laˈ
juˈdsooꜘ.

42 Hiꜙ jwë ̱ë̱ꜘ dsaˉ gaꜙläꜙdsooꜘ dsëꜗ
kiyhꜗ jeeˊ ja̱ˉ.

11
Gaꜙju̱u̱ꜗ Lázaro

1 Maˊ dsaahˊ ja̱a ̱ˉ dsaˉñʉʉhˉ hi̱ˉ
che ̱e̱ˉ Lázaro, dsaˉ cha̱a ̱ˉ Betania,
ja ̱ˉbaˊ jwɨɨˉmähˉ jeeˊmaˊ cha̱a ̱ˉMaría
kya̱a ̱hˊMarta dsaˉmëꜘ ø̱ø ̱yhꜚ. 2María
heꜘ hi̱ˉ gaꜙhuuꜗ naaˋmiˉjwɨɨˉ tɨɨˊ Jesús
mahꜗ gaꜙmiꜙki̱yhꜘ kya̱a ̱hˊ jñuˉ lleyˊ,
maˊ la ̱a ̱yˈ dsaˉmëꜘ ø̱ø ̱hꜚ Lázaro hi ̱ˉmaˊ
dsaahˊ heꜘ. 3 Heˉja̱ˉ läꜙu ̱u̱ꜘ dsaˉmëꜘ
heꜘ gaꜙche̱e̱ꜗ juuˈ kihꜗ Jesús:

—Dsaˉjø ̱ø̱hˈkya ̱a̱nꜙ, dsaahˊdsaˉñʉʉhˉ
hi̱ˉ hnaahꜙ —gaꜙsɨɨyhꜙ Jesús.

4 Maˊ gaꜙnuuꜘ Jesús läꜙja ̱ˉ, mahꜗ
gaꜙjäyhꜘ:

—Saꜙ ju̱u̱yꜘ kya̱a ̱hˊ dsooˊ ja ̱ˉ. Heˉ
ja ̱ˉmiˉjnääꜙ ja ̱a̱ˉ Dio baˊ hi̱ˉ jø̱ø̱hˈ, hiꜙ
miˉjnääꜙ la̱a ̱ꜗ jø ̱ø̱hˈ Jo̱o̱ꜘ Dio kaˉlähꜘ.

5 Peerꜙ maˊ hnääˈ Jesús Marta
kya ̱a̱hˊ María, kya̱a ̱hˊ Lázaro. 6 Läꜙ
maˊ gaꜙnuuꜘ Jesús kihꜗ hi̱ˉ maˊ dsaahˊ
heꜘ, gaꜙjä ̱yꜘ gaˊ to ̱ ˈ jmɨɨˋ jeeˊ maˊ gyayˈ
ja ̱ˉ. 7Maˉngëëꜘ heˉ ja ̱ˉ, ja̱ˉgaˊ gaꜙjäyhꜘ
sɨɨyhꜙ jnäähˈ discípulo:

—Maˋ jneˊ kaˉlähꜘ taꜙ hwaꜗ Judea.
8Mahꜗ gaꜙchiihˊ jnäähꜗ:
—Taˉjwohꜗ, hnøøꜗ dsaˉka ̱a ̱hˊ heꜘ

maˊ teˈku̱u ̱ˊkyahˈ,mahꜗ jwahꜘgaˊhneˉ
gohˈ kaˉlähꜘ jeeˊ ooꜙ.

9Mahꜗ gaꜙjähꜘ Jesús sɨɨyhꜙ jnäähˈ:
—¿Ja̱ ˈ gyaꜙto̱ꜘ hor˜ kye ̱ˉ ko̱o̱ˉ jmɨɨˊ?

Hi̱hꜗ hi̱ˉ gaꜙnääˊ taꜙlaꜙ jmɨɨˈ, saꜙ të̱yhꜗ.
Jëëhꜘ, jëëy˜ waˊjeˉ kihꜗ jmɨˉgyʉʉꜙ
laˉ. 10 Pero hi̱ˉ gaꜙnääˊ taꜙlaꜙ hwëˈ,
dsaˉtë̱yhꜗ. Jëëhꜘ, moꜙsoꜙ jnäꜘ waˊjeˉ
kihꜗ jmɨˉgyʉʉꜙ laˉ.

11Maˉngëëꜘ maˉjäyhꜘ läꜙja̱ˉ, ja̱ˉgaˊ
gaꜙjäyhꜘ kaˉlähꜘ:

—Maˉgwɨɨ̱ ̱̄ Lázaro omeꜚ jnänˋ, nɨɨnˋ
mahꜗ naˊcha ̱a̱ꜙ jnihꜘ.

12Heˉja̱ˉ gaꜙjähˊ jnäähꜗ:
—Dsaˉjø ̱ø̱hˈ kya̱a ̱nꜙ, cherˊmahꜗ

naˉgwɨɨ̱y̱ˉ, jä̱ꜗ kiyhꜗ.
13 Heˉ laˉ maˊ jähꜘ Jesús, kihꜗ heˉ

maˉnaˉju̱u ̱yˊ baˊ ja ̱ˉ. Pero maˊ liiꜘ
jnääh ˈ, naˉgwɨɨ̱y̱ˉ heˉ te ̱e̱yhˉ dsëyꜗ
baˊ ja ̱ˉ, heˉ maˊ hlëëhꜙ Jesús läꜙja ̱ˉ.
14 Ja ̱ˉgaˊ gaꜙjähꜘ Jesús jë ̱ë̱ˉ goˉte˜:

—Maˉnaˉju̱u̱ˊ baˊ Lázaro. 15 Jë̱ë̱ˉ baˊ
dsënꜙ heˉ saꜙ gaˊ maˉgyanˊ jeeˊ ooꜙ,
jëëhꜘ läꜙja ̱ˉ laꜗ lluꜗ kyahꜗ hnähꜘ mahꜗ
läꜙja ̱ˉ läꜙdsooꜘ hohꜘ hnähꜘ. Maˋ jneˊ
maꜙjë ̱ë̱ˊ jnihꜘ.

16 Ja ̱ˉgaˊ gaꜙjähꜘ Tamá, hi̱ˉ maˊ
tëëyh˜ Dsaˉsu̱u ̱ˋ, gaꜙsɨɨyhꜙ jnäähˈ:

—Maˋ jneˊ kaˉlähꜘ, mahꜗ ju̱u ̱ꜘ jneˊ
ko̱ˉjø ̱hꜘ kya̱a̱yhˊ.

Gaꜙkwaꜘ Jesús beꜘ kihꜗ dsaˉmëꜘ ø̱ø̱hꜚ
Lázaro

17Maˊhyaˉkye ̱ꜘ jmɨɨˊnaˉha̱a ̱̍ Lázaro
maˊ gaꜙllooꜗ Jesús jeeˊ ja̱ˉ. 18 Jeeˊ
jwɨɨˉ Betania ja ̱ˉ, maˊ jä ̱ꜙ jä̱hꜙ kihꜗ
Jerusalén, ko ̱o̱ˉ hnëˉ kilómetro baˊ.

19 Jwë ̱ë̱ꜘ dsaˉ judiu naˊnääˈ naˊjë ̱ë̱yˉ
Marta kya ̱a̱hˊ María, naˊkwayˉ beꜘ
kiyhꜗ mahꜗ saꜙ waˊ meehˉ dsëyꜗ heˉ
gaꜙju̱u ̱ꜗ Lázaro ø̱ø̱yhꜚ. 20 Maˊ gaꜙnuuꜘ
Marta jaꜗ Jesús, yaꜙhë̱ë̱yꜗmahꜗ ngooyꜗ
gaꜙmiꜙje̱e̱yꜚ. Pero gaꜙjä̱ꜘ baˊ María
chaˊnehꜙ. 21 Maˊ gaꜙje̱e̱ ˈ Marta Jesús
mahꜗ gaꜙsɨɨyhꜙ:

—Dsaˉjø ̱ø̱hˈ kya̱a̱nꜙ, waˊraˉ jähꜘ
kihꜗ maˊ ñehꜘ jeeˊ laˉ, saꜙ maˉju ̱u̱ꜙ
dsaˉñʉʉhˉ ø̱ø̱hnꜗ. 22 Jnäꜘ manꜙ,
gaꜙläꜙjëꜙ heˉ ngɨɨhˊ kihˈ Dio, kwayꜗ baˊ
—gaꜙjähꜘMarta.

23 —Läꜙji̱i̱hˊ baˊ ø̱ø̱hˈ —gaꜙjähꜘ Jesús
sɨɨyhꜙ.

24—Jnäꜘmanꜙ läꜙji̱i ̱yhˊwaˊraˉ gaꜙtëꜘ
jeeˊ läꜙji̱i̱hˊdsaˉ jeeˊ lla̱a̱ꜙ jmɨɨˊ —gaꜙjähꜘ
Marta sɨɨyhꜙ.

25Mahꜗ gaꜙjähꜘ Jesús sɨɨyhꜙ:
—Jnäꜘ heꜘ hi̱ˉ miˉji̱i̱hˋ dsaˉ, hiꜙ

jmeenꜙ cha̱a ̱yˉ. Hi̱ˉ jmeeꜙ dsooꜘ
dsëꜗ kinꜙ, maꜙkeꜙ gaꜙju̱u̱yꜗ, läꜙji̱i̱yhˊ
kaˉlähꜘ. 26 Gaꜙläꜙjë ̱ë̱ꜙ hi̱ˉ cha ̱a̱ˉ
mahꜗ jmeeyꜗ dsooꜘ dsëyꜗ kinꜙ, maꜙkeꜙ
gaꜙju̱u ̱yꜗ, saꜙ jä̱yꜗ läꜙja̱ˉ. ¿Cheˊ he̱e̱hꜘ
juuˈ laˉ? —gaꜙjähꜘ Jesús sɨɨyhꜙ.

27 —Ja ̱a ̱hˉ, Dsaˉjø ̱ø̱hˈ kya̱a ̱nꜙ, he ̱e̱ꜘ
baˊ jnäꜘ, hneˉ heꜘ Cristo, Jo̱o̱ꜘ Dio hi̱ˉ
hiiꜘ juuˈ kihꜗ jäꜙ jmɨˉgyʉʉꜙ laˉ —gaꜙjähꜘ
Marta.

28 Maˉngëëꜘ maˉjäyhꜘ läꜙja ̱ˉ,
ñeeyˊ naˊteeyhˉ María ø̱ø ̱yhꜚ mahꜗ
naˊhlë̱ë̱yhˊ kya̱a ̱hˊ juuˈ hiiˉ mahꜗ saꜙ
nuuˉ dsaˉ kiyhꜗ, gaꜙsɨɨyhꜙ:

—Hi ̱i̱ꜚ taˉjwohꜗmaˊ ja˜, tëëyh˜ hneˉ.
29 Maˊ gaꜙnuuꜘ María läꜙja ̱ˉ,

läꜙcha ̱hꜘ ja ̱ˉ gaꜙnooyˉ ngooyꜗ
gaꜙmiꜙje̱e̱yꜚ Jesús. 30 Saꜙ gaˊ maˉhe˜
Jesús taꜙ jeeˊ jwɨɨˉ mähˉ ja̱ˉ. Läꜙ
maˉcheyhꜗ ja̱ˉbaˊ jeeˊ gaꜙje̱e̱yˈ Marta.
31 Maˊ tä ̱ä ̱hˊ dsaˉ judiu chaˊnehꜙ kihꜗ
María maˊ kwayꜙ beꜘ. Maˊ gaꜙjëëyꜗ
gaꜙnooˉ María mahꜗ ngooyꜗ koˉchihˊ,
heˉja̱ˉ gaꜙnääꜗ dsaˉ heꜘ kaahˋ kiyhˈ,
maˊ jäyhꜘ:

—Ngooyꜗ taꜙ jeeˊ laˈ toˉhø̱ø ̱ˉ mahꜗ
gaꜙhooyhˋ jeeˊ ooꜙ.

32Maˊ gaꜙllooꜗ María jeeˊ maˊ chehˈ
Jesús, gaꜙju ̱u̱yhꜗ jnëyˊ chaˊnëyˊ mahꜗ
gaꜙsɨɨyhꜙ:

—Dsaˉjø ̱ø̱hˈ kya̱a ̱nꜙ, waˊraˉ jähꜘ
kihꜗ maˊ ñehꜘ jeeˊ laˉ, saꜙ maˊ ju̱u ̱ꜘ
dsaˉñʉʉhˉ ø̱ø̱hnꜗ.

33 Maˊ gaꜙjëëꜗ Jesús hooyh˜, hiꜙ
gaꜙjëëyꜗ hooh˜ dsaˉka ̱a ̱hˊ kya̱a ̱yˈ hi̱ˉ
maˊ jmeeꜙ ko ̱ˉjø ̱hꜘ kya̱a ̱yhˊ, heˉja̱ˉ
gaꜙläꜙmeehꜙ dsëyꜗ jwërte, läꜙji̱i ̱hˈ
gaꜙji̱i ̱ꜗ nehꜙ tuhˉdsëyꜗ. 34 Mahꜗ
gaꜙsɨɨyhꜙ:

—¿Haˉ gaꜙkya ̱a̱hꜙ hnihꜘ?
Mahꜗ gaꜙjäyhꜘ:
—Dsaˉjø ̱ø̱hˈ kya̱a ̱nꜙ, ñaˉ mahꜗ

goˊjëëhˋ.
35 Peerꜙ gaꜙhoohꜗ Jesús. 36 Mahꜗ

gaꜙjähꜘ dsaˉ judiu heꜘ:
—Jëëˋ daˊ, heˉ baˊ cheˉmaˊ hnääyˈ.
37Mahꜗ gaꜙjähꜘ ko̱ˉlla̱a ̱ˊ dsaˉ heꜘ:
—Dsaˉ naˉ, gaꜙjmeeyꜘ gaꜙläꜙjnäꜘ mɨ

ˈnëˊ ja̱a ̱ˉ dsaˉtʉʉˊ. ¿Cheˊ saꜙ leꜘ maˊ
jmeeyˈmahꜗ saꜙmaˊ ju̱u̱ꜘ dsaˉ ooꜙ?

Gaꜙläꜙji̱i̱hˋ Lázaro
38 Ko ̱o̱ˉ kaˉlähꜘ gaꜙläꜙmeehꜙ dsëꜗ

Jesús, mahꜗ ngooyꜗ chu̱hꜙ jeeˊ laˈ
toˉhø̱ø̱ˉ. Hehꜗ toˉhø̱ø̱ˉ ja̱ˉ, maˊ
naˉjnëˉ kya̱a ̱hˊ ko ̱o̱ˉ mɨˈku̱u ̱ˊ. 39Mahꜗ
gaꜙjähꜘ Jesús:

—Jñuuhˊ hnähꜘ ku̱u ̱ˊ naˉ.
Mahꜗ gaꜙjähꜘ Marta dsaˉmëꜘ ø̱ø̱hꜚ

hlɨɨꜘ heꜘ sɨɨyhꜙ Jesús:
—Dsaˉjø ̱ø̱hˈ kya̱a ̱nꜙ, maˉhë ̱ë̱yˉ

miˉju̱u̱ˉ, jëëhꜘ maˉhyaˉ kye̱ꜘ jmɨɨˊ
naˉju̱u ̱yˊ.

40Mahꜗ gaꜙjähꜘ Jesús sɨɨyhꜙ:
—¿Ja̱ ˈ maˉjwë̱ë̱hnꜗ hneˉ, cherˊmahꜗ

gaꜙjmeehˊ dsooꜘ hohꜘ, jëëh ˈ heˉ
jʉhˉga ̱a̱ˉ heˉ jmeeꜗ Dio?

41 Ja ̱ˉgaˊ gaꜙjñuuyhˉmɨˈku ̱u̱ˊ heˉmaˊ
naˉjnëˉhooˊ toˉhø ̱ø̱ˉ ja̱ˉ, jeeˊmaˊhä̱ä ̱ˊ
hlɨɨꜘheꜘ. Ja ̱ˉgaˊ gaꜙjëëꜗ Jesús taꜙ gyʉʉhˈ,
gaꜙjäyhꜘ:

—Tääˋ kya̱a ̱nꜙ, kwanꜙ tiˊhmaahˊ
kyahˈ, jëëhꜘmaˉnʉʉhˉ baˊ kinꜙ. 42Maꜙ
baˊ jnäꜘ, nuuhˉ baˊ hneˉ kinꜙ tä̱ä ̱ꜘ.
Heˉ jwahnꜙ läꜙlaˉ, laꜗ lluꜗ kihꜗ hi̱ˉ
tä̱ä ̱hˊ nuuˉ läꜙkuˊ läꜙji̱i ̱ꜗ kinꜙ jeeˊ laˉ,
mahꜗ läꜙja̱ˉ läꜙdsooꜘ dsëyꜗ, hneˉ baˊ
gaꜙche ̱e̱hꜙ jnäꜘ.

43Maˉlaꜙmaˉjäyhꜘ läꜙja̱ˉ, gaꜙhlëëyhꜘ
ko̱o̱ˉ ki̱ˉga ̱a ̱ˉ:

—¡Lázaro, goˉhë ̱ë̱ˈ jeeˊ naˉ!
44 Heˉja ̱ˉ yaꜙhë ̱ë̱ꜗ hi̱ˉ maˊ naˉju̱u ̱ˊ

heꜘ läꜙ maˉnaˉgyo̱hꜘ ja̱ˉ gooˉ tɨɨyˊ,
kya̱a ̱hˊ hmɨɨhˉ heˉ gaꜙgya̱a ̱hˉ dsihꜘ
maˊ gaꜙju̱u̱yꜗ, hiꜙ läꜙ maˉnaˉløøˉ ja̱ˉ
moˉnëyˊ kya ̱a̱hˊ hmɨɨhˉ saˊluuˉ. Mahꜗ
gaꜙjähꜘ Jesús:

—Je̱e̱yˋ saˊhmɨɨhˉ, mahꜗwaˊ ngëyꜘ.
Maˊ hnoohˉ dsaˉ haˉ läꜙ jeeˊ maˊ

sa ̱a̱yhˈ Jesús
(Mt. 26:1-5; Mr. 14:1-2; Lc. 22:1-2)

45 Jwë̱ë̱ꜘ dsaˉ judiu hi̱ˉ naˊnääˈ
kya̱a ̱hˊ María gaꜙläꜙdsooꜘ dsëyꜗ kihꜗ
Jesús, maˊ gaꜙjëëyꜗ heˉ gaꜙjmeeyꜘ
läꜙja ̱ˉ. 46 Pero ko̱ˉlla̱a ̱ˊ dsaˉ heꜘ
naˊnääy ˈ naˊjë̱ë̱yˉ dsaˉ fariseo
naˊjmeeyhˊ juuˈ haˉ läꜙ gaꜙjmeeꜘ
Jesús. 47Heˉja̱ˉ jmiˉdsaˉka ̱a ̱hˊkya̱a ̱hˊ
dsaˉ fariseo gaꜙku̱yhꜗ läꜙjë̱ë̱ꜙ dsaˉtaˊ
dsaˉgyʉʉhˊ kya̱a ̱yˈ, maˊ jäyhꜘ:

—¿Haˉ läꜙ jmeenˊ? Peerꜙ chaˉmiihˉ
heˉ jʉhˉga ̱a̱ˉ jmeeꜙ dsaˉñʉʉhˉ heꜘ.
48 Cherˊmahꜗ gaꜙkwanˊ jwëˈ jä ̱ꜗ läꜙnaˉ
baˊ, läꜙjë̱ë̱ꜙ baˊ dsaˉ läꜙhe̱e̱ꜘ kiyhꜗ.
Heˉja̱ˉ yaˉnääꜘ dsaˉ roma yaˉhe ̱e̱yˉ
jeeˊ jwɨɨˉ jnänˋ hiꜙ läꜙka̱a ̱ˉ hwaꜗ jnänˋ
kaˉlähꜘ.

49Caifá, ja̱a ̱ˉ dsaˉkya ̱a̱hˊ dsaˉ judiu
heꜘ, maˊ la̱a ̱ ˈ dsaˉjø ̱ø̱hˈ kya ̱a̱ꜗ läꜙjë ̱ë̱ꜙ
jmiˉdsaˉ ji̱ˉñeˉ ja̱ˉ. Gaꜙjäyhꜘ:

—Niꜙ miihˉ saꜙ ñehˊ hnähꜘ. 50 Cheˊ
saꜙ la ̱a̱hꜘ hnähꜘ lluꜗ gaˊ heˉ ju ̱u̱ꜘ ja ̱a̱ˉ
dsaˉñʉʉhˉ kihꜗ dsaˉgoo˜ jneˊ, läꜙko̱hꜘ
gaˊ heˉ he̱e̱ꜘ läꜙka ̱a ̱ˉ hwaꜗ laˉ —gaꜙjähꜘ
Caifá.

51 Ja ̱ꜙ heˉ gaꜙhlëëyhꜘ jeeˊ të ̱ë̱yˉ hñiiyꜘ
ja ̱ˉ. Kihꜗ heˉ maˊ la̱a ̱yˈ dsaˉjø ̱ø̱hˈ
kya̱a ̱ꜗ jmiˉdsaˉ ji ̱ˉñeˉ ja̱ˉ, heˉja ̱ˉ baˊ
ja ̱ˉ gaꜙjmeeꜘ Dio gaꜙhlëëyhꜘ läꜙja ̱ˉ,
gaꜙngëëyꜗ juuˈ heˉ ju̱u ̱ꜘ Jesús kihꜗ
läꜙjë ̱ë̱ꜙ dsaˉ judiu. 52 Hiꜙ ja̱ꜙ maꜙlaꜙ
kihꜗ dsaˉ judiu ja̱ˉ ju̱u̱yꜘ, heˉ hnøøyꜗ
jmä̱ä ̱yꜗ ko̱o̱ˉ nääꜗ dsaˉ baˊ jeeˊ läꜙjë ̱ë̱ꜙ
hi̱ˉ la ̱a ̱ꜗ jo ̱o̱ꜘ Dio hi̱ˉ naˉsaaˉ naˉjñeeꜘ
waˊhaˉ chaˉhaˉ. 53 Jmɨɨˊ ja̱ˉ gaꜙta ̱a̱yhˋ
ko̱ˉjø ̱hꜘ juuˈ kweeˉ mahꜗ jngëëyhꜗ
Jesús.

54 Heˉja̱ˉ moꜙsoꜙ gaꜙngëꜘ Jesús
jnäꜘhäꜘ jeeˊ kihˈ dsaˉ judiu. Yaꜙhë ̱ë̱yꜗ
hwaꜗ Judea, ngooyꜗ ko ̱o̱ˉ jeeˊ jwɨɨˉ

heˉ che̱e̱ˉ Efraín heˉ hlaˉ jä̱hꜙ kihꜗ
hwaꜗ ki̱i ̱ꜙ. Jeeˊ ja̱ˉ gaꜙjä̱ˊ jnäähꜗ ko ̱ˉjø̱hꜘ
kya ̱a̱yhˊ.

55 Maˉngooꜗ yaꜙjä̱hꜙ tëꜗ jmɨɨˊ heˉ
ku ̱hˉ dsaˉ judiu borrego mähꜗ. Jwë ̱ë̱ꜘ
dsaˉ hi̱ˉ cha ̱a̱ˉ jeeˊ ja̱ˉ naˊnääy ˈ
taꜙ Jerusalén mahꜗ miˉllu̱u ̱yꜗ hñiiyꜘ
läꜙko̱o̱ˉ të̱ë̱ ˈ dsaˉ jmeeꜙ jä̱ä ̱ꜗ ja ̱ˉgaˊ tëˈ
jmɨɨˊ. 56 Maˊ hnaahˉ dsaˉ heꜘ Jesús,
maˊ hlëëyhꜙ kya ̱a̱hˊ dsaˉkya ̱a̱yhˊ jeeˊ
maˊ chihˈ gwahꜙ, maˊ jäyhꜘ:

—¿Haˉ läꜙ jëëhꜘ hnähꜘ? ¿Cheˊ saꜙ jäyꜙ
jeeˊ jmɨɨˊ laˉ?

57 Dsaˉka ̱a ̱hˊ kya̱a ̱ ˈ jmiˉdsaˉ heꜘ
kya ̱a̱hˊ fariseo gaꜙjmeeꜘmadaꜚ:

—Cherˊmahꜗ hi̱ˉ hnähꜘ gaꜙjëëhˋ
hnähꜘ haˉ taꜙ ngëyꜙ, ja ̱ˉ yaˊjmeehˋ
hnähꜘ juuˈ cha̱hꜘ mahꜗ dsaˉnääꜗ dsaˉ
dsaˉcha̱a ̱yhꜙ.

12
Gaꜙhuuꜗ María naaˋ miˉjwɨɨˉ tɨɨˊ

Jesús
(Mt. 26:6-13;Mr. 14:3-9)

1 Jñiiꜘ jmɨɨˊ, jä̱ä ̱ꜗ ja ̱ˉgaˊ tëˈ jmɨɨˊ heˉ
ku ̱hˉ dsaˉ borrego mähꜗ, ñeeˊ Jesús
taꜙ Betania jeeˊ maˊ gyaˈ Lázaro hi̱ˉ
gaꜙjmeeꜘ Jesús gaꜙläꜙji̱i̱hˋ maˉngëëꜘ
maˉnaˉju̱u ̱yˊ. 2 Jeeˊ ja ̱ˉ gaꜙjmeeyꜘ
maꜙnʉʉꜙ kya ̱a̱hˊ Jesús. Marta maˊ
llooh˜maꜙnʉʉꜙ, hiꜙ Lázaro heꜘ, maˊ la ̱a̱
ˈ ja̱a ̱ˉhi ̱ˉmaˊ gyaˈ ko̱ˉjø ̱hꜘ kya̱a ̱hˊ Jesús
nëˊ mes˜ ja̱ˉ. 3 Ja̱ˉgaˊ gaꜙka ̱ꜗ María
ko̱o̱ˉ sëꜗ jmɨɨˉ miˉjwɨɨˉ heˉ che̱e̱ˉ
nardo, heˉ hmoohˈ jwërte. Gaꜙhuuyꜗ
tɨɨˊ Jesús. Mahꜗ gaꜙmiꜙki ̱yhꜘ kya̱a ̱hˊ
jñuˉ lleyˊ. Gaꜙhɨɨꜘ miˉjwɨɨˉ läꜙka ̱a̱ˉ
chaˊnehꜙ ja̱ˉ. 4 Mahꜗ gaꜙjähꜘ ja ̱a̱ˉ
dsaˉkya̱a ̱hˊ jnäähꜗ, hi̱ˉmaˊ che ̱e̱ˉ Juda
Iscariote, jo̱o ̱ꜘ Simón hi̱ˉ gaꜙhnɨɨꜗ kihꜗ
Jesús kë ̱ë̱ˉ:

5 —¿Heˉlaˈ saꜙ maˉhnɨɨˋ jmɨɨˉ
miˉjwɨɨˉ naˉ, läꜙko ̱o̱ˉ kye ̱ꜘ hnëˉ
hñaˉlooꜘ jmɨɨˊ taˊmahꜗmaˊkwëëhnˊhi̱ˉ
täˉñeeꜘ?

6Heˉ gaꜙjäyhꜘ läꜙja̱ˉ, ja ̱ꜙ kihꜗheˉmaˊ
jmeeyˈbeꜘ kihꜗhi ̱ˉ täˉñeeꜘ ja̱ˉ, kihꜗheˉ
maˊ hë ̱ë̱yˉ baˊ ja ̱ˉ. Jëëhꜘ maˊ høøyꜙ
saˊtuhˉ jeeˊ maˊ täähˊ kuuˊ mahꜗ maˊ

hwëëy˜ jeeˊ naˉhmääˊ. 7Mahꜗ gaꜙjähꜘ
Jesús:

—Taꜙhaˉ kiyhꜗ. Jëëhꜘ, jmɨɨˉmiˉjwɨɨˉ
naˉ heˉ maˊ høøyꜙ mahꜗ maˊ hu̱u̱yꜙ
jnäꜘ waˊraˉ gaꜙtëꜘ jeeˊ ha̱a ̱nˈ. 8 Hi̱hꜗ
hi̱ˉ täˉñeeꜘ, läꜙ maˉtä̱ä ̱yhˊ naˉ baˊ
kya̱a ̱hˊ hnähꜘ. Pero jnäꜘ, moꜙsoꜙ gyanˋ
kiˉwëëꜘ jeeˊ kyahˈ hnähꜘ —gaꜙjähꜘ
Jesús.

Maˊ hnøøˈ dsaˉka ̱a̱hˊ maˊ jngɨɨyhˈ
kihꜗ Lázaro kaˉlähꜘ

9Gaꜙläꜙñeꜙ jwë ̱ë̱ꜘ dsaˉ judiu heˉmaˊ
gyaˈ Jesús jwɨɨˉ Betania mahꜗ naˊnääy
ˈ jeeˊ ja̱ˉ. Pero ja ̱ꜙ maꜙlaꜙ kwa ̱a ̱t˜ kihꜗ
Jesús ja ̱ˉnaˊnääyˈ, heˉnaˊjë ̱ë̱yˉLázaro,
hi̱ˉ gaꜙläꜙji̱i ̱hˋ maˉngëëꜘ maˉnaˉju̱u ̱ˊ
baˊ ja̱ˉ. 10 Heˉja̱ˉ gaꜙta̱a ̱hˋ dsaˉka̱a ̱hˊ
kya̱a ̱ ˈ jmiˉdsaˉ heꜘ juuˈ kweeˉ mahꜗ
maˊ jngëëyhˈ Lázaro kaˉlähꜘ. 11 Jëëhꜘ,
kwa ̱a ̱t˜ kihꜗ Lázaro ja̱ˉ, jwë ̱ë̱ꜘ dsaˉ
judiu gaꜙbe̱e̱yꜗ dsaˉka̱a ̱hˊ kya̱a ̱yˈmahꜗ
gaꜙhe ̱e̱yhˉ kihꜗ Jesús baˊ.

Gaꜙheꜗ Jesús naˉdsë̱ë ̱˜ ja̱a̱ˉ burr˜ jeeˊ
jwɨɨˉ Jerusalén

(Mt. 21:1-11; Mr. 11:1-11; Lc.
19:28-40)

12 Maˊ gaꜙjnäꜗ jyohꜘ jmɨɨˊ, jwë ̱ë̱ꜘ
jwërte dsaˉ maˊ tä̱ä̱hˊ jeeˊ tëˉ jmɨɨˊ
ja ̱ˉ. Maˊ gaꜙnuuyꜘ jaꜗ Jesús taꜙ jwɨɨˉ
Jerusalén, 13 gaꜙka̱yꜗ goohˈ hmaˉsu̱ꜗ
mahꜗ gaꜙnääyꜗ gaꜙmiꜙje ̱e̱yꜚ Jesús.
Mahꜗmaˊ jäyhꜘ:

—¡Heˉ baˊ cheˉ llu ̱u̱ꜗDio! ¡Dio kya̱a ̱hˊ
hi̱ˉ jaꜗ naˉ läꜙhihꜙ kiyhꜗ! La̱a ̱yꜗ Rey
jnänˋ —gaꜙjähꜘ dsaˉ Israel heꜘ.

14 Gaꜙhñahꜙ Jesús ja ̱a ̱ˉ burr˜ mähꜗ,
mahꜗ gaꜙwɨɨyꜗ kaˊluuˊ, läꜙko ̱o̱ˉ naˉsɨɨˉ
juuˈ kihꜗ Dio:
15 Taꜙwaˊ ga̱hˈ hnähꜘ dsaˉ cha̱a ̱ˉ jwɨɨˉ

Sión.
Hi̱i ̱ꜚ Rey kya̱a ̱hꜗ hnähꜘ jaꜗ naˉ,
dsë ̱ë̱y˜ ja ̱a̱ˉ burr˜mähꜗ.
16 Heˉ gaꜙlaꜗ läꜙja̱ˉ, saꜙ gaꜙläꜙngëëꜘ
jnäähˈ discípulo kya̱a ̱yꜗ läꜙ maˊ toˉnëˊ.
Pero maˊ ngaahˈ Jesús gyʉʉhˈ, ja̱ˉgaˊ
gaꜙläꜙngëëꜘ jnääh ˈ kihꜗ Jesús baˊ ja̱ˉ
maˊ hlëëhꜙ läꜙko̱o̱ˉ maˉnaˉsɨɨˉ jä ̱ä̱ꜗ,
heˉ gaꜙjmeeꜘ dsaˉ jʉʉhˉ kiyhꜗ.

17 Dsaˉ hi ̱ˉ maˊ tä̱ä ̱hˊ kya ̱a̱hˊ Jesús
läꜙko̱o̱ˉ maˊ gaꜙtëëyhꜗ Lázaro nehꜙ

toˉhø̱ø̱ˉ läꜙko ̱o̱ˉ maˊ gaꜙmiꜙji̱i ̱yhˋ,
maˊ jmeeyh˜ juuˈ läꜙko̱o̱ˉ gaꜙjëëyꜗ
jeeˊ ja̱ˉ. 18 Heˉja̱ˉ jwë̱ë̱ꜘ dsaˉ
naˊnääˈ gaꜙmiꜙje̱e̱yꜚ Jesús, läꜙko̱o̱ˉ
maˊ gaꜙnuuyꜘ kihꜗ heˉ jʉhˉga ̱a ̱ˉ heˉ
gaꜙjmeeyꜘ. 19 Pero dsaˉ fariseo maˊ
jäyhꜘ sɨɨyhꜙ dsaˉkya̱a ̱yhˊ:

—Jëëˋ daˊ. Niꜙmiihˉ saꜙ chaˉ heˉ leꜘ
jmeenˊ. Läꜙjë̱ë̱ꜙ baˊ dsaˉ gaꜙnääꜗ cha ̱a̱ˈ
kaahˋ kiyhˈ.

Ko̱ˉlla ̱a̱ˊ dsaˉ griego gaꜙhnaayhˉ
Jesús

20 Jeeˊ kihˈ dsaˉ hi̱ˉ naˊnääˈ
naˊhnäähˉ Dio jeeˊ tëˉ jmɨɨˊ, maˊ tä̱ä ̱hˊ
ko̱ˉlla̱a ̱ˊ dsaˉ griego. 21 Dsaˉ griego
heꜘ, yaꜙnääꜗ kooꜘ kihꜗ Felipe, dsaˉ
maˊ cha̱a ̱ˉ Betsaida heˉ naˉhe ̱e̱ꜚ hwaꜗ
Galilea. Gaꜙchu̱u̱yꜘ kya̱a ̱hˊ, gaꜙsɨɨyhꜙ:

—Hneˉ dsaˉñʉʉhˉ, hnøøˉ jnäähˈ llaˊ
jnäähꜗ juuˈ kya̱a ̱hˊ Jesús.

22 Heˉja̱ˉ ngooꜗ Felipe mahꜗ
naˊchiiyhˊ Andreˊ. Hiꜙ Andreˊ
heꜘ kya̱a ̱hˊ Felipe naˊhlë̱ë̱yhˊ Jesús.
23 Heˉja̱ˉ gaꜙje̱e̱hˉ Jesús juuˈ kiyhꜗ,
gaꜙjäyhꜘ:

—Maˉtëꜘ hor˜ jeeˊ le ̱e̱ꜘ jø ̱ø̱hˈ
Hi̱ˉgaꜙlë̱ë̱ꜗngoꜗ laˉ. 24Maꜙraꜙ juˈdsooꜘ
jwë ̱ë̱hn˜ hnähꜘ, cherˊmahꜗ saꜙ gaꜙtohꜘ
ko̱o̱ˉ mɨ ˈtrigo jeeˊ gwaahˊ hiꜙ saꜙ
gaꜙhyaˉ, maˉjä̱ꜘ läꜙ maˉlaꜗ ja ̱ˉbaˊ.
Pero cherˊmahꜗ gaꜙhyaˉ mɨɨ ˈ ja ̱ˉ,
chaˉmiihˉ mɨɨ ˈ kwaꜗ. 25 Läꜙja̱ˉ, hi̱ˉ
saꜙ kwa ̱a ̱ꜗ hñiiꜘ ju̱u̱ꜘ, hi̱ˉ heꜘ he ̱e̱ꜘ
goˉte˜. Pero hi ̱ˉ kwa̱a ̱ꜗ hñiiꜘ ju̱u ̱ꜘ
jmɨˉgyʉʉꜙ laˉ, heˉ hä̱ä ̱y˜ hñiiyꜘ baˊ ja̱ˉ
mahꜗ cha̱a ̱yˉ tä̱ä ̱ꜘ gaꜙläꜙjëꜙ johꜘ jmɨɨˊ
chaˉ. 26 Hi̱ˉ miˉteꜗ kinꜙ, waˊ jmeeyꜘ
ko̱ˉjø ̱hꜘkya̱a ̱hˊ jnäꜘ. Ja ̱ˉbaˊ jeeˊnaahnꜚ
naˊgyanˈ, jeeˊ ja ̱ˉ dsaˉta̱a ̱yhˋ kaˉlähꜘ
hi ̱ˉ miˉteꜗ kinꜙ. Hi̱hꜗ miˉteꜗ kinꜙ, Tääˋ
kya ̱a̱nꜙ jmä̱ä ̱yꜗ jø ̱ø̱hˈ.

Gaꜙjmeeꜘ Jesús juuˈ heˉ ju̱u̱yꜘ
27 ʼPeerꜙ cha̱a ̱nˉ chaˉmiihˉ

hʉʉˊdsëˉ. ¿Heeˉ naˉ jwahnꜚ naꜗ?
¿Cheˊ jwahnꜚ: “Tääˋ, lä ̱ä ̱ˋ jnäꜘ kihꜗ
heˉ dsaˉngëënꜘ laˉ”? Saꜙ leꜘ jwahnꜚ
läꜙnaˉ. Jëëhꜘ, kihꜗ heˉja ̱ˉ baˊ janˈ.
28 Tääˋ, miˉjnääˈ heˉ la ̱a ̱hꜗ jø ̱ø̱hˈ —
gaꜙjähꜘ Jesús.

Hor˜ ja̱ˉ gaꜙläꜙnʉʉhꜘ, gaꜙhlëëhꜘ
gyʉʉhˈ:

—Maˉmiˉjnääˈ baˊ jnäꜘ heˉ la̱a ̱nꜗ
jø ̱ø̱hnˈ, hiꜙmiˊjnäänꜗ kaˉlähꜘ heˉ la̱a ̱nꜗ
jø ̱ø̱hˈ.

29 Jwë̱ë̱ꜘ dsaˉ hi̱ˉ maˊ tä̱ä̱hˊ jeeˊ ja ̱ˉ,
gaꜙnuuyꜘ heˉ gaꜙhlëëhꜘ gyʉʉhˈ, heˉja̱ˉ
gaꜙjäyhꜘ:

—Goꜚ ñihꜗ baˊ naˉmaˉhɨɨ̱ ̱ꜗ .
Jñahꜘmaˊ jähꜘ:
—Ja ̱a ̱ˉ ángel baˊ naˉ maˉhlëëhꜘ

kya̱a ̱yhˊ.
30Mahꜗ gaꜙjähꜘ Jesús sɨɨyhꜙ:
—Saꜙ maˉja˜ juuˈ naˉ kwa ̱a ̱t˜ kiꜙ

jnäꜘ. Kyahꜗ hnähꜘ baˊ naˉ maˉja˜
juuˈ naˉ. 31 Naꜗ maˉtëꜘ jmɨɨˊ jeeˊ ka̱
ˈ Dio juˈdsooꜘ kihꜗ jmɨˉgyʉʉꜙ laˉ. Hiꜙ
maˉtëꜘ hor˜ jä̱ꜗ oˉhihꜙ hi̱ˉsaꜙllu̱ꜗ hi̱ˉ
jmeeꜙ hihꜙ jmɨˉgyʉʉꜙ laˉ. 32 Waˊraˉ
gaꜙcha̱a ̱ꜗ dsaˉ jnäꜘ gyʉʉhˈ, tëënˊ läꜙjë ̱ë̱ꜙ
hi̱ˉyaˉnääꜘkya̱a ̱hˊ jnäꜘ—gaꜙjähꜘ Jesús.

33Heˉgaꜙhlëëyhꜘ läꜙja̱ˉ, gaꜙmiꜙjnääyˉ
haˉ läꜙ kya̱a ̱hˊ maˊ ju̱u ̱yꜘ baˊ ja ̱ˉ.
34Heˉja̱ˉgaꜙjähꜘdsaˉhi ̱ˉmaˊ tä̱ä ̱hˊ jeeˊ
ja ̱ˉ:

—Maˉnʉʉˊ jnäähꜗ läꜙko̱o̱ˉ naˉsɨɨˉ
juuˈ kihꜗ Dio. Cristo cha̱a ̱ˉ tä ̱ä ̱ꜘ
baˊ. ¿Heˉlaˈ jwahꜘ hneˉ, jmeeꜙ
biiꜗ kihꜗ Hi̱ˉgaꜙlë̱ë̱ꜗngoꜗ cha ̱a̱ꜗ dsaˉ
gyʉʉhˈ? ¿Hii̱̱ˉ baˊ heꜘ hi̱ˉ jwahꜘ hneˉ
Hi̱ˉgaꜙlë̱ë̱ꜗngoꜗ?

35Mahꜗ gaꜙjähꜘ Jesús sɨɨyhꜙ:
—Ko̱ˉhwëëꜘ gaˊ jnäꜘ waˊjeˉ jeeˊ

kyahˈ hnähꜘ. Ngëˊ hnähꜘ, taˊko̱ˉji̱i ̱hˈ
jnäꜘ waˊjeˉ jeeˊ kyahˈ hnähꜘ mahꜗ saꜙ
le̱hꜙ jeeˊ naˉho̱o̱ˉ hnähꜘ. Jëëhꜘ, hi̱ˉ
gaꜙnääˊ jeeˊ naˉho ̱o̱ˉ, saꜙ ñeyˉ haˉ taꜙ
dsaˉnääyꜗ. 36 Taˊko̱ˉji̱i ̱hˈ jnäꜘ waˊjeˉ
kyahꜗ hnähꜘ, he ̱e̱hˋ hnähꜘ kihꜗ waˊjeˉ
mahꜗ läꜙjnääꜘ hnähꜘ jeeˊ jnäꜘwaˊjeˉ.
Maˉlaꜙmaˉhlëëhꜘ Jesús läꜙja̱ˉ,mahꜗ

gaꜙhmääyhˉ kihꜗ dsaˉ heꜘ.
Saꜙ gaꜙhe̱e ̱hˉ dsaˉ judiu juuˈ kihꜗ

Jesús
37 Gaꜙjëëꜗ baˊ dsaˉ judiu läꜙjëꜙ heˉ

jʉhˉga ̱a̱ˉ heˉ gaꜙjmeeꜘ Jesús toꜙloꜙ
nëyˊ, pero niꜙ läꜙja ̱ˉ saꜙ gaꜙläꜙhe ̱e̱yꜘ
kiyhꜗ. 38Mahꜗ läꜙja ̱ˉ, gaꜙläꜙteꜗ läꜙko̱o̱ˉ

gaꜙjähꜘ Isaía hi̱ˉ gaꜙngëëꜗ juuˈ kihꜗ Dio
lloꜘjooꜗ:
Tääˋ kya ̱a̱nꜙ, saꜙ cha̱a ̱ˉ hi̱ˉ maˉhe ̱e̱hˉ

juuˈ jnänˋ.
Saꜙ cha̱a ̱ˉ hi̱ˉ gaꜙläꜙngëëꜘ läꜙko̱o̱ˉ teꜗ

heˉ jʉhˉga ̱a ̱ˉ heˉ gaꜙjmeeꜘ Dio
kya̱a ̱hˊ gooˉ, gaꜙjähꜘ Isaía.

39Kihꜗ heˉja ̱ˉ, saꜙ gaꜙlaꜗ maˉläˉhe̱e̱yꜘ.
Hiꜙ ja̱ˉbaˊ läꜙja ̱ˉ kaˉlähꜘ gaꜙjähꜘ Isaía
kiyhꜗ:
40Gaꜙjmeeꜘ Dio gaꜙjnëꜗmɨˈnëyˊ, gaꜙjlëꜗ

hʉʉˊdsëˉ kiyhꜗ,
mahꜗ saꜙ leꜘ jëëyꜗ, niꜙ saꜙ läꜙngëëyꜘ.
Niꜙ saꜙ dsaˉje̱e̱yh˜ kya ̱a̱hˊ jnäꜘ mahꜗ

miˊhlä̱ä ̱ꜗ jnihꜘ.
41 Läꜙjëꜙ heˉ ja̱ˉ gaꜙjähꜘ Isaía, läꜙ
maˊ gaꜙjëëyꜗ heˉ la̱a ̱ꜗ jø ̱ø̱hˈ Jesús mahꜗ
gaꜙhlëëyhꜘ kiyhꜗ.

42 Pero maꜙraꜙ heˉ gaꜙhe ̱e̱hˉ
baˊ jwë ̱ë̱ꜘ dsaˉ kihꜗ Jesús, läꜙkye̱ˉ
dsaˉka ̱a ̱hˊ kya̱a ̱yˈ. Hiꜙ kihꜗ heˉ
maˊ ga̱yhꜙ dsaˉ fariseo, heˉja̱ˉ saꜙ
gaꜙmiꜙjnääyˉ hñiiyꜘ, mahꜗ saꜙ maˊ
hwë ̱ë̱ˈ dsihꜘ nehꜙ gwahꜙ mähˉ. 43Maˊ
hnooyhˉ haˉ läꜙ jeeˊ maˊ le̱e̱yꜘ ka̱a ̱hˊ
chaˊnëˊ dsaˉ jmɨˉgyʉʉꜙ, llaꜚ heˉ maˊ
hnooyhꜙ haˉ läꜙ jeeˊ maˊ le̱e̱yꜘ ka̱a ̱hˊ
chaˊnëˊ Dio.

Juuˈ heˉ gaꜙhlëëhꜘ Jesús, llaꜗ taˊ kihˈ
dsaˉ

44 Ja ̱ˉgaˊ gaꜙhlëëhꜘ Jesús ko̱o̱ˉ
ki ̱ˉga̱a ̱ˉ, gaꜙjäyhꜘ:

—Hi̱ˉ he̱e̱hˉ jnäꜘ, ja̱ꜙmaꜙlaꜙ jnäꜘ heˉ
he ̱e̱yhˉ, he ̱e̱yhˉ hi̱ˉ gaꜙche̱e̱ꜗ jnäꜘ baˊ.
45Hi̱hꜗ hi̱ˉ maˉjë̱ë̱ꜙ jnäꜘ, maˉjë̱ë̱yꜙ hi̱ˉ
gaꜙche ̱e̱ꜗ jnäꜘ baˊ ja̱ˉ. 46 Jnäꜘ heꜘ la ̱a̱nꜗ
läꜙko̱o̱ˉ waˊjeˉ heˉ jaꜗ jmɨˉgyʉʉꜙ laˉ,
mahꜗ läꜙjë ̱ë̱ꜙhi ̱ˉhe̱e̱hˉ jnäꜘ, saꜙ jä̱yꜗ jeeˊ
naˉho ̱o̱ˉ. 47 Hi̱ˉ nuuˉ juuˈ kinꜙ mahꜗ
saꜙ he̱e̱yhˉ, ja̱ꜙ jnäꜘ ngɨɨhnˊ kwa ̱a ̱t˜
kiyhꜗ. Jëëhꜘ saꜙ maˉjan˜ jmɨˉgyʉʉꜙ
laˉ mahꜗ ngɨɨhnˊ kwa ̱a ̱t˜ kihꜗ dsaˉ
jmɨˉgyʉʉꜙ. Maˉjan˜ mahꜗ lä ̱ä̱nˊ dsaˉ
jmɨˉgyʉʉꜙ baˊ. 48 Hi̱ˉ saꜙ hnääꜗ jnäꜘ
mahꜗ saꜙ he̱e̱yhˉ juuˈ kinꜙ, chaˉ baˊ
heˉ ngɨɨhꜗ kwa ̱a̱t˜ kiyhꜗ. Ja̱ˉbaˊ juuˈ
heˉ maˉhlëëhnˋ laˉ, ngɨɨhꜗ kwa ̱a ̱t˜
kiyhꜗ waˊraˉ gaꜙtëꜘ jeeˊ lla̱a ̱ꜙ jmɨɨˊ.
49 Jëëhꜘ, saꜙ maˉhlëëhnˋ jeeˊ të̱ë̱nˉ
hñiinꜙ. Tääˋ kya ̱a̱nꜙ hi̱ˉ gaꜙche̱e̱ꜗ jnäꜘ,

hi̱ˉ heꜘ gaꜙjmeeꜘ madaꜚ kinꜙ haˉ läꜙ
jwahnꜚ, hiꜙ haˉ läꜙ hlëëhnˊ. 50 Jnäꜘ
manꜙ, madaꜚ heˉ gaꜙjmeeyꜘ kinꜙ jøøꜙ
kihꜗ dsaꜙ mahꜗ waˊ cha̱a ̱yˉ gaꜙläꜙjëꜙ
johꜘ jmɨɨˊ chaˉ. Kihꜗ heˉja̱ˉ, hlëëhnˊ
ja ̱ˉbaˊ läꜙko̱o ̱ˉ teꜗ heˉ gaꜙsɨɨhꜙ Tääˋ jnäꜘ
baˊ.

13
Gaꜙgyihꜗ Jesús tɨɨˊ discípulo kya̱a̱yꜗ

1 Maˉngooꜗ yaꜙjä̱hꜙ jmɨɨˊ heˉ ku̱hˉ
dsaˉ borrego mähꜗ, maˉñeˉ baˊ Jesús
maˉtëꜘ hor˜ heˉ yaˉhë ̱ë̱yˈ jmɨˉgyʉʉꜙ
laˉ mahꜗ dsa̱a̱yhꜗ jeeˊ gyaˈ Jmiiyˉ.
Gaꜙläꜙhnääyꜗ hi̱ˉ maˊ la ̱a̱ ˈ kya̱a ̱yꜗ hi̱ˉ
maˊ tä ̱ä ̱hˊ jmɨˉgyʉʉꜙ laˉ, pero hwëˈ
ja ̱ˉ gaꜙmiꜙjnääyˉ heˉ gaꜙläꜙhnääyꜗ
chaˉmiihˉ hi ̱ˉ la ̱a ̱ꜗ kya ̱a̱yꜗ.

2 Ja ̱ˉgaˊ dsaˉta̱a ̱yhˋ kuyhꜙ maꜙnʉʉꜙ
maˉhäˊ baˊ hʉʉˊdsëˉ kihꜗ hi̱ˉsaꜙllu̱ꜗ
nehꜙ tuhˉdsëꜗ Juda Iscariote jo ̱o̱ꜘ
Simón haˉ läꜙ jmeeyꜗ mahꜗ ngëëyꜗ
Jesús. 3 Pero Jesús maˉñeˉ bihꜗ
heˉ gaꜙtoohˉ Tääˋ gooyˉ hñiiꜘ läꜙjëꜙ
goˉteˈ heˉ naˉhñaa̱ ̱yˊ jmeeyˈ hiꜙ läꜙja̱ˉ
ñeyˉ heˉ yaꜙhë̱ë̱yꜗ kihꜗ Dio, hiꜙ ja̱ˉbaˊ
kihˈ Dio dsa̱a ̱yhꜗ kaˉlähꜘ. 4 Heˉja̱ˉ
gaꜙnooyˉ jeeˊ tä̱ä ̱yhˊ kuyhˉ maꜙnʉʉꜙ
ja ̱ˉ, gaꜙjñuuyhꜗ hmɨɨhˉ heˉmaˊ kye̱yhˊ
nëˊ, gaꜙka̱yꜗ hmɨɨhˉ tuˉjla ̱ˊ mahꜗ
gaꜙbä̱ä ̱yhˉ hñiiyꜘ. 5 Hiꜙ gaꜙka̱yꜗ ko̱o̱ˉ
jeeˊ gaꜙchiyhꜗ jmɨɨˉ mahꜗ gaꜙløøyꜗ
gyiyh˜ maˉtɨɨˊ jnäähꜗ discípulo. Ja ̱ˉgaˊ
gaꜙmiꜙki̱yhꜘ kya̱a ̱hˊ hmɨɨhˉ tuˉjla̱ˊ heˉ
maˊ naˉbä̱ä ̱yhˋ ja ̱ˉ. 6Maˊ gaꜙtë̱ë̱yꜘ jeeˊ
maˊ gyaˈ SimónPeeˊ,mahꜗ gaꜙjähꜘPeeˊ:

—Dsaˉjø ̱ø̱hˈ kya̱a ̱nꜙ, ¿cheˊ hneˉ baˊ
gyihꜗmaˉtɨɨnꜙ?

7Mahꜗ gaꜙjähꜘ Jesús sɨɨyhꜙ:
—Heˉ jmeenꜙ laˉ, saꜙ läꜙngëëhꜘhneˉ

naꜗ gaˉjʉhˉ. Kë̱ë ̱ˉ baˊ läꜙngëëhꜘ.
8—Saꜙ gyihˈhneˉmaˉtɨɨnꜙ ji̱hˊko ̱hꜘ —

gaꜙjähꜘ Peeˊ sɨɨyhꜙ.
Mahꜗ gaꜙjähꜘ Jesús sɨɨyhꜙ:
—Cherˊmahꜗ saꜙ gaꜙgyihnꜙ maˉtɨɨhˊ,

saꜙ leꜘ jmeehˈ ko̱ˉjø ̱hꜘ kya ̱a̱hˊ jnäꜘ.
9Mahꜗ gaꜙjähꜘ Simón Peeˊ sɨɨyhꜙ:
—Dsaˉjø ̱ø̱hˈ kya̱a ̱nꜙ, ja̱ꜙ maꜙlaꜙ

maˉtɨɨnꜙ hnøøꜗ jñiiꜘ, läꜙja̱ˉ maˉgoonꜙ
kya̱a ̱hˊ kaˊllenꜙ hnøøꜗ jñiiꜘ kaˉlähꜘ.

10Mahꜗ gaꜙjähꜘ Jesús kaˉlähꜘ:
—Hi̱ˉ maˉnaˉjngëëˈ, saꜙ jmeeꜙ biiꜗ

jñiiꜘ läꜙka̱a ̱ˉ kiyhꜗ. Maꜙlaꜙ maˉtɨɨyˊ
baˊ hnøøˈ jñiiꜘ, jëëhꜘ läꜙka̱a ̱ˉ baˊ kiyhˈ
maˉnaˉjngɨɨ ˈ. Hiꜙ maˉnaˉjngëëˈ baˊ
hnähꜘ, maꜙkeꜙ ja ̱ꜙ läꜙjë̱ë̱ꜙ hnähꜘ.

11 Jëëhꜘ maˊ ñeˉ bihꜗ hi̱i ̱ˉ naˉ maˊ
ngëëy ˈ, heˉja ̱ˉ baˊ ja̱ˉ maˊ jäyhꜘ:
“Maꜙkeꜙ ja̱ꜙ läꜙjë ̱ë̱ꜙ hnähꜘ naˉjngëëˈ.”

12Maˉlaꜙ maˉgyiyhꜗ maˉtɨɨˊ läꜙjë̱ë̱ꜙ,
gaꜙkë̱yhˉ hmɨɨhˉ kiyhꜗ mahꜗ ngaayhꜗ
naˊgyayˉ nëˊ mes˜ kaˉlähꜘ. Mahꜗ
gaꜙjäyhꜘ:

—¿Cheˊ maˉläˉngëëhꜘ hnähꜘ, heeˉ
naˉmaˉjmeenꜗ kyahꜗ hnähꜘ? 13 Tëëhꜙ
jnäꜘ Taˉjwohꜗ hiꜙ jwahꜘ hnähꜘ
Dsaˉjø ̱ø̱hˈ kya̱a ̱nꜙ. Lluꜗ baˊ jwahꜘ
hnähꜘ, jëëhꜘ heˉ ja ̱ˉ la ̱a ̱nꜗ. 14 Jnäꜘ
heꜘ la ̱a ̱nꜗ taˉjwohꜗ kya̱a ̱hꜗ hnähꜘ, hiꜙ
la ̱a ̱nꜗ Dsaˉjø ̱ø̱hˈ kya̱a ̱hꜗ hnähꜘ, mahꜗ
maˉgyihnꜙ maˉtɨɨhˊ hnähꜘ. Läꜙnaˉ
hnøøꜗ jmeehˈ hnähꜘ kaˉlähꜘ, gyihˈ
hnähꜘmaˉtɨɨˊdsaˉkya̱a ̱hˊhnähꜘ. 15 Jeeˊ
laˉ maˉheehnꜙ hnähꜘ mahꜗ jmeehˈ
hnähꜘ ja̱ˉbaˊ läꜙko̱o ̱ˉmaˉjmeenꜗ kyahꜗ
hnähꜘ. 16 Maꜙraꜙ juˈdsooꜘ jwë ̱ë̱hn˜
hnähꜘ, ja̱a ̱ˉ hi ̱ˉ nʉʉhˊ kihꜗ jñahꜘ, saꜙ
jø ̱ø̱yhˈ gaˊ läꜙko ̱hꜘ gaˊ dsaˉjʉʉˊ. Hiꜙ hi̱ˉ
dsoo˜madaꜚ, saꜙ jø ̱ø̱yhˈ gaˊ läꜙko̱hꜘ gaˊ
hi ̱ˉ che̱e̱yꜙ. 17 Naꜗ heˉ maˉläˉngëëhꜘ
hnähꜘheˉmaˉjmeenꜗ laˉ, lluꜗ laꜗkyahꜗ
hnähꜘ cherˊmahꜗ gaꜙjmeehˊ hnähꜘ
läꜙja ̱ˉ.

18 ʼJa ̱ꜙ heˉ hlëëhnˊ kihˈ läꜙjë̱ë̱ꜙ
hnähꜘ laˉ. Kyu̱u̱ꜙ baˊ jnäꜘ hi̱i̱ˉ
naˉ maˉlle̱e̱hnꜙ. Mahꜗ läꜙja ̱ˉ läꜙteꜗ
läꜙko̱o̱ˉ naˉsɨɨˉ juuˈ kihꜗ Dio: “Hi̱ˉmaˊ
kuhˉ ko ̱ˉjø̱hꜘ kya̱a ̱hˊ jnäꜘ, maˉje ̱e̱yh˜
maˉnaˉhøøyhˊ kinꜙ.” 19 Toˉnaꜗ
gaˉjʉhˉ jwahnꜙ jä̱ä ̱ꜗ saꜙ gaˊmaˉngëëyꜗ
jnäꜘ. Mahꜗ waˊraˉ gaꜙlaꜗ heˉ ja ̱ˉ,
läꜙhe ̱e̱hꜘ hnähꜘ, jnäꜘ heꜘ la ̱a ̱nꜗ heˉ
jwahnꜙ la ̱a ̱nꜗ. 20 Maꜙraꜙ juˈdsooꜘ
jwë ̱ë̱hn˜ hnähꜘ, hi̱ˉ he̱e̱hˉ ja̱a ̱ˉ hi̱ˉ
che ̱e̱nꜚ, heˉ he ̱e̱yhˉ jnäꜘ baˊ ja̱ˉ. Hiꜙ
hi ̱ˉ he̱e̱hˉ jnäꜘ, he ̱e̱yhˉ hi̱ˉ gaꜙche̱e̱ꜗ
jnäꜘ baˊ ja̱ˉ.

Gaꜙjmeehꜗ Jesús juuˈ, hnɨɨꜗ ja̱a̱ˉ dsaˉ
kya ̱a̱yꜗ kiyhꜗ

(Mt. 26:20-25; Mr. 14:17-21; Lc.
22:21-23)

21Maˉlaꜙmaˉjähꜘ Jesús läꜙja̱ˉ, pero
gaꜙläꜙmeehꜙ dsëyꜗ mahꜗ gaꜙmiꜙjnääyˉ
jë ̱ë̱ˉ juuˈ ja ̱ˉ:

—Ja ̱a ̱ˉ jeeˊ läꜙjë̱ë̱ꜙ hnähꜘ hnëëhˈ jnäꜘ.
22 Ja ̱ˉgaˊ gaꜙtoohˋ jnäähꜗ jëëꜘ jnääh

ˈ nëˊ dsaˉkya ̱a̱hnˊ, saꜙ ñeˊ jnäähꜗ hi̱i̱ˉ
kihꜗ naˉ maˊ hlëëyhꜙ. 23 Kihꜗ jeeˊ
läꜙjë ̱ë̱ꜙ jnääh ˈ discípulo kya̱a̱yꜗ, ja ̱a̱ˉ
baˊ gaꜙläꜙhnääꜗ Jesús chaˉmiihˉ. Hi̱ˉ
heꜘ maˊ gyaˈ kooꜘ kihꜗ Jesús. 24 Kihꜗ
hi̱ˉ heꜘ, gaꜙjmeeꜘ Simón Peeˊ lii˜ mahꜗ
ngɨɨyꜗ juuˈ kihꜗ Jesús, hi̱i̱ˉ kihꜗ ja̱ˉ maˊ
hlëëyhꜙ. 25Hi̱hꜗ hi̱ˉ maˊ gyaˈ kooꜘ kihꜗ
Jesús heꜘ, gaꜙngɨɨyꜘ juuˈ kiyhꜗ:

—Dsaˉjø ̱ø̱hˈ kya̱a ̱nꜙ, ¿hii̱ ̱ˉ heꜘ hi̱ˉ
jwahꜘ naˉ?

26Mahꜗ gaꜙje ̱e̱hˉ Jesús juuˈ kiyhꜗ:
—Hi ̱ˉ kwëëhnꜚ kuhꜙ ko̱o̱ˉ jwɨˊ

heˊñiihꜚ gyʉhꜘ, hi ̱ˉ heꜘ heꜘ.
Mahꜗ gaꜙmiꜙgyʉyhꜘ ko̱o̱ˉ jwɨˊ

heˊñiihꜚ, gaꜙkwëëyhꜗ Juda Iscari-
ote, jo ̱o̱ꜘ Simón. 27 Läꜙko̱o ̱ˉ ngooyꜗ
kuyhˉ heˊñiihꜚ ja̱ˉ, gaꜙheꜗ Tanaˊ nehꜙ
tuhˉdsëyꜗ. Ja̱ˉgaˊ gaꜙjähꜘ Jesús sɨɨyhꜙ:

—Heˉhnoohˉ jmeehˈ, jmeeˊ gaˉjʉhˉ
toˉnaꜗ.

28 Pero niꜙ ja ̱a̱ˉ hi̱ˉ maˊ tä̱ä ̱hˊ nëˊ
mes˜ ja̱ˉ, saꜙ gaꜙläꜙngëëyꜘ heˉlaˈ
gaꜙsɨɨyhꜙ hi̱ˉ heꜘ läꜙja̱ˉ. 29 Kihꜗ
heˉ maˊ høøꜙ Juda saˊtuhˉ jeeˊ maˊ
täähˊ kuuˊ, heˉja̱ˉ ko ̱ˉlla̱a̱ˊ gaꜙjmeeꜘ
hʉʉˊdsëˉ, heˉ gaꜙjähꜘ Jesús sɨɨyhꜙ:
“Goˉläh ˈ miihˉ heˉ hnøøꜗ jnänˋ kihˈ
jmɨɨˊ” o jäyhꜘ: “Goˉkwëëhˋ hi̱ˉ täˉñeeꜘ
miihˉ kuuˊ”. 30 Maˊ gaꜙlaꜗ kihꜗ
Juda, maˉkuyhˉ heˊñiihꜚ, cha ̱hꜘ baˊ
yaꜙhë̱ë̱yꜗ. Maˉnaˉho ̱o̱ˉ baˊ hor˜ ja̱ˉ.

Ko̱o̱ˉ nʉʉhꜚ hmëëꜘ
31Maˉlaꜙmaˉyaˉhë̱ë̱˜ Juda jeeˊ ja ̱ˉ,

gaꜙjähꜘ Jesús:
—Naꜗ läꜙjnäꜘ heˉ la ̱a ̱ꜗ jø ̱ø̱hˈ

Hi̱ˉgaꜙlë̱ë̱ꜗngoꜗ laˉ, hiꜙ taꜙlaꜙ kihꜗ
hi̱ˉ heꜘ läꜙjnäꜘ heˉ la ̱a ̱ꜗ jø ̱ø̱hˈ Dio.
32 Hiꜙ cherˊmahꜗ jo̱o ̱yꜘ miˉjnääꜙ heˉ
la ̱a ̱ꜗ jø ̱ø̱hˈ Dio, ja̱ˉbaˊ läꜙja ̱ˉ Dio
miˉjnääꜙ heˉ la ̱a̱ꜗ jø̱ø̱hˈ jo ̱o̱yꜘ, hiꜙ

cha ̱hꜘ baˊ jmeeyˈ. 33 Gyʉ̱ʉ̱ˉ mähꜗ
kya ̱a̱nꜙ, ko̱ˉhwëëꜘ gaˊ gyanˊ kya̱a ̱hˊ
hnähꜘ. Hnaahˈ hnähꜘ jnäꜘ. Pero
ja ̱ˉbaˊ läꜙko̱o̱ˉ maˉjwɨɨnꜗ dsaˉ judiu,
jeeˊ naahnꜚ saꜙ leꜘ goˊnääh ˈ hnähꜘ,
ja ̱ˉbaˊ läꜙja ̱ˉ jwë ̱ë̱hn˜ hnähꜘ kaˉlähꜘ
naꜗ. 34 Jmeenˋ ko ̱o̱ˉ madaꜚ hmëëꜘ
kyahꜗ hnähꜘ. Waˊ hnaahꜙ hnähꜘ
ø ̱ø̱hꜗ hnähꜘ. Waˊ hnaahꜙ hnähꜘ
läꜙja ̱a ̱ˉ läꜙja̱a ̱ˉ dsaˉkya̱a ̱hˊ hnähꜘ,
ja ̱ˉbaˊ läꜙko̱o̱ˉ maˉläˉhnaanꜙ hnähꜘ.
35 Cherˊmahꜗ gaꜙläꜙhnaahꜙ hnähꜘ
dsaˉkya̱a ̱hˊ hnähꜘ, läꜙjë̱ë̱ꜙ baˊ dsaˉ
läꜙñeˉ la ̱a ̱hꜗ hnähꜘ discípulo kya̱a ̱nꜙ.

Gaꜙjähꜘ Jesús heˉ hmäꜗ Peeˊ juuˈ heˉ
saꜙ kyu̱u ̱yꜙ

(Mt. 26:31-35; Mr. 14:27-31; Lc.
22:31-34)

36Heˉja̱ˉ gaꜙngɨɨꜘ Simón Peeˊ juuˈ:
—Dsaˉjø ̱ø̱hˈ kya̱a ̱nꜙ, ¿haˉ taꜙ gohˈ

hneˉ?
Mahꜗ gaꜙjähꜘ Jesús sɨɨyhꜙ:
—Haˉ jeeˊ nɨɨnˋ, saꜙ leꜘ gohˈ kya̱a ̱hˊ

jnäꜘ naꜗ. Kë̱ë̱ˉ gaˊ gohꜗ kya̱a ̱hˊ jnäꜘ.
37Heˉja̱ˉ gaꜙjähꜘ Peeˊ sɨɨyhꜙ:
—Dsaˉjø ̱ø̱hˈ kya̱a̱nꜙ, ¿heˉlaˈ ja̱ˉ

moꜙsoꜙ leꜘ nɨɨnˋ kya̱a ̱hˊ hneˉ naꜗ?
Maˉllaꜙ baˊ dsënꜙ ju̱u ̱nꜘ llahꜘ hneˉ.

38Heˉja̱ˉ gaꜙjähꜘ Jesús sɨɨyhꜙ:
—¿Cheˊ juˈdsooꜘ maˉllaꜙ hohꜘ ju̱u̱hꜘ

llan˜? Maꜙraꜙ juˈdsooꜘ jwë ̱ë̱hn˜ hneˉ,
jä ̱ä̱ꜗ ja̱ˉgaˊ hoohˈ chaahˊ dsooˈ, hneˉ
maˉtëꜘ hnëˉ ji̱i ̱h˜ maˉhmähˊ juuˈ heˉ
saꜙ kyu̱u̱hꜙ jnäꜘ.

14
Jesús la̱a̱ꜗ jwëˈ heˉ dsaˊtoohnˊ jeeˊ

gyaˈDio
1 ʼTaꜙ jehꜙ hohꜘ hnähꜘ. Jmeeˊ

hnähꜘ dsooꜘ hohꜘ kihꜗ Dio baˊ, hiꜙ
jmeeˊ hnähꜘ dsooꜘ hohꜘ kinꜙ kaˉlähꜘ.
2 Chaˊnehꜙ kihꜗ Tääˋ kya ̱a̱nꜙ chaˉ
chaˉmiihˉ jeeˊ dsaˊtoohnˊ. Waˊraˉ
jähꜘ kihꜗ saꜙ laꜗ läꜙja̱ˉ, maˉjwë̱ë̱hnꜗ
baˊ hnähꜘ jä̱ä ̱ꜗ. Heˉja̱ˉ nɨɨnˋ miˊllunˋ
jeeˊ goˊta̱a̱hˊ hnähꜘ. 3Waˊraˉ ngaahnꜗ
mahꜗ naˊjmeenˈ lluꜗ jeeˊ goˊta̱a ̱hˊ
hnähꜘ, ja̱ˉgaˊ jä̱hnꜘ kaˉlähꜘ mahꜗ
goˊnäähˊ hnähꜘ kya̱a ̱hˊ jnäꜘ. Mahꜗ
läꜙja ̱ˉ jeeˊ naahnꜚ naˊgyanˈ, jeeˊ ja̱ˉ

goˊta̱a ̱hˊ hnähꜘ ko̱ˉjø̱hꜘ kya ̱a̱hˊ jnäꜘ.
4 Maˉñehˊ baˊ hnähꜘ haˉ jeeˊ naahnꜚ,
hiꜙmaˉkyu̱u ̱h˜ baˊ hnähꜘ jwëˈ kaˉlähꜘ.

5Mahꜗ gaꜙjähꜘ Tamá sɨɨyhꜙ:
—Dsaˉjø ̱ø̱hˈ kya̱a ̱nꜙ, saꜙ ñeˊ jnäähꜗ

haˉnaˉ gwa̱a ̱hˈ. ¿Haˉ läꜙja̱ˉ läꜙkyu̱u̱h˜
jnäähˈ jwëˈ kaˉlähꜘ?

6Heˉja ̱ˉ gaꜙjähꜘ Jesús sɨɨyhꜙ:
—Jnäꜘ heꜘ la ̱a ̱nꜗ jwëˈ, jnäꜘ heꜘ la̱a ̱nꜗ

juˈdsooꜘ, jnäꜘ heꜘ jmeenꜙ cha̱a ̱ˉ dsaˉ.
Niꜙ ja ̱a̱ˉ saꜙ llaˉnääˋ jeeˊ gyaˈ Tääˋ
waˊraˉ jähꜘ kihꜗ saꜙ yaꜙnääyꜗ taꜙlaꜙ kiꜙ
jnäꜘ. 7 Cherˊmahꜗ kyu̱u̱hꜙ jnäꜘ, ja̱ˉbaˊ
läꜙja ̱ˉ kyu̱u ̱hꜙ hnähꜘ Tääˋ kya̱a ̱nꜙ. Naꜗ
maˉkyu̱u ̱hꜙ baˊ hnähꜘ, hiꜙ maˉjë ̱ë̱hˋ
hnähꜘ kaˉlähꜘ.

8Mahꜗ gaꜙjähꜘ Felipe:
—Dsaˉjø ̱ø̱hˈ kya̱a ̱nꜙ, hä ̱ä̱hˋ jnäähꜗ

Tääˋ, mahꜗ ko ̱ˉja ̱ˉ baˊ maˉle̱e̱ꜙ kya ̱a̱ꜗ
jnäähˈ.

9Mahꜗ gaꜙjähꜘ Jesús sɨɨyhꜙ Felipe:
—¿Johꜘ jmɨɨˊ saꜙ maˉhyaˉ gyanˊ

kya̱a ̱hˊ hnähꜘ jeeˊ laˉ mahꜗ saꜙ
maˉläˉkyu̱u ̱hꜙ jnäꜘ? Hi̱hꜗ maˉjë ̱ë̱ꜙ
jnäꜘ, heˉ maˉjë ̱ë̱yꜙ Tääˋ baˊ ja ̱ˉ. ¿Haˉ
läꜙja ̱ˉ jwahꜘ hneˉ: “Hä̱ä ̱hˋ jnäähꜗ
Tääˋ”? 10 ¿Cheˊ saꜙ la ̱a̱hꜘ dsooꜘ, jnäꜘ
heꜘ la ̱a̱nꜗ ko̱o ̱ˉ kya̱a ̱hˊ Tääˋ, hiꜙ Tääˋ
heꜘ la ̱a̱ꜗ ko̱o̱ˉ kya̱a ̱hˊ jnäꜘ? Läꜙjëꜙ juuˈ
heˉ hlëëhˊ jnäꜘ, ja̱ꜙ heˉ hlëëhnˊ jeeˊ
të̱ë ̱nˉ hñiinꜙ naˉ. Tääˋ hi̱ˉ la ̱a̱ꜗ kya̱a ̱hˊ
jnäꜘ, hi̱ˉ heꜘ baˊ jmeeꜙ heˉ jmeenꜙ laˉ.
11 Waˊ läˉdsooꜘ hohꜘ hnähꜘ, jnäꜘ heꜘ
la ̱a ̱nꜗ ko̱o̱ˉ kya̱a ̱hˊ Tääˋ hiꜙ Tääˋ heꜘ
la ̱a ̱ꜗ ko ̱o̱ˉ kya̱a̱hˊ jnäꜘ. Pero cherˊmahꜗ
saꜙ la ̱a̱hꜘ hnähꜘ dsooꜘ läꜙja̱ˉ laꜗ kinꜙ
kya̱a ̱hˊ Tääˋ, jmeeˊ hnähꜘ dsooꜘ kihꜗ
heˉ maˉjëëhˋ hnähꜘ haˉ läꜙ laꜗ taˊ
heˉ jmeenꜙ. 12 Maꜙraꜙ juˈdsooꜘ naˉ
jwë ̱ë̱hn˜ hnähꜘ, hi̱ˉ jmeeꜙ dsooꜘ dsëꜗ
kinꜙ, hi ̱ˉ heꜘ jmeeꜗ kaˉlähꜘ ja̱ˉbaˊ
taˊ heˉ jmeenꜙ. Hiꜙ jʉʉhˉ gaˊ taˊ
jmeeyˈ, jëëhꜘ naahꜚ baˊ jnäꜘ kya̱a ̱hˊ
Tääˋ. 13 Läꜙjëꜙ heˉ ngɨɨhˊ hnähꜘ kihꜗ
Tääˋ läꜙhihꜙ kinꜙ, jmeenˋ heˉ ja̱ˉ, mahꜗ
läꜙja ̱ˉ läꜙjnäꜘ heˉ la ̱a ̱ꜗ jø ̱ø̱hˈ Tääˋ taꜙlaꜙ
kihꜗ jo̱o ̱yꜘ. 14 Jmeeˋ baˊ jnäꜘ waˊ heˉ
chaˉ heˉ heˉ ngɨɨhˊ hnähꜘ läꜙhihꜙ kinꜙ.



San Juan 14:15 172 San Juan 15:5

Gaꜙjähꜘ Jesús che ̱e̱yꜗ JmɨˉlleꜘNaˉjngɨɨ
ˈ

15 ʼCherˊmahꜗ hnaahꜙ hnähꜘ jnäꜘ,
høøˊ hnähꜘ madaꜚ heˉ jmeenꜙ kyahꜗ
hnähꜘ. 16Mahꜗ jnäꜘ chu̱u̱nˋ kya̱a ̱hˊTääˋ
che ̱e̱yꜗ jñahꜘ hi̱ˉ kwaꜗ beꜘ kyahꜗ hnähꜘ.
Mahꜗ jä̱yꜗ kya̱a ̱hˊ hnähꜘ gaꜙläꜙjëꜙ johꜘ
jmɨɨˊ chaˉ. 17 Hi̱ˉ heꜘ la ̱a̱ꜗ Jmɨˉlleꜘ
hi ̱ˉ jmeeꜙ juˈdsooꜘ. Dsaˉ hi ̱ˉ cha̱a̱ˉ
jmɨˉgyʉʉꜙ laˉ, saꜙ leꜘ he ̱e̱yhˉ, jëëhꜘ saꜙ
jë ̱ë̱y˜, niꜙ saꜙ kyu̱u ̱yꜙ. Pero hnähꜘ,
kyu̱u ̱hꜙ hnihꜘ, jëëhꜘ hä̱ä ̱yˊ jeeˊ kyahˈ
hnähꜘ, hiꜙ dsaˉheyꜘ nehꜙ tuhˉhohꜘ
hnähꜘ.

18 ʼWaˊraˉ ngaahnꜗ, saꜙ jä̱hˈ hnähꜘ
hnëëꜘ. Jä ̱hnꜘ kaˉlähꜘ kyahꜗ hnähꜘ.
19 Miihˉ jmɨɨˊ gaˊ moꜙsoꜙ jë ̱ë̱ꜗ dsaˉ
jnäꜘ. Pero hnähꜘ, jë ̱ë̱hˈ jnäꜘ. Hiꜙ kihꜗ
heˉ cha̱a ̱ˉ jnäꜘ, heˉja̱ˉ baˊ ja̱ˉ jmeeꜗ
cha ̱a̱ˉ hnähꜘ. 20 Maˊja̱ˉ gaˊ läꜙngëëhꜘ
hnähꜘ, jnäꜘ gyanˊ kya̱a ̱hˊ Tääˋ kya ̱a̱nꜙ,
hiꜙ hnähꜘ kya̱a ̱hˊ jnäꜘ, hiꜙ jnäꜘ kya̱a ̱hˊ
hnähꜘ. 21 Hi̱ˉ maˉhe̱e̱hˉ madaꜚ kinꜙ
mahꜗ høøyꜙ, hi̱ˉ heꜘ hnääꜗ jnäꜘ. Hiꜙ
hi ̱ˉ hnääꜗ jnäꜘ, Tääˋ kya̱a ̱nꜙ läꜙhnääyꜗ
hi ̱ˉ heꜘ. Hiꜙ jnäꜘ kaˉlähꜘ läˉhnaaꜙ jnihꜘ
mahꜗmiˊjnäänꜗ hñiinꜙ kiyhꜗ.

22 Mahꜗ gaꜙjähꜘ Juda (pero ja ̱ꜙ heꜘ
Iscariote):

—Dsaˉjø ̱ø̱hˈ kya̱a ̱nꜙ, ¿heˉlaˈ maꜙlaꜙ
kya ̱a̱ꜗ jnääh ˈ baˊ miˊjnäähꜗ hñaahꜗ,
mahꜗ saꜙ miˊjnäähꜗ hñaahꜗ kihꜗ läꜙjë̱ë̱ꜙ
dsaˉ jmɨˉgyʉʉꜙ?

23Heˉja̱ˉ gaꜙjähꜘ Jesús sɨɨyhꜙ:
—Hi̱ˉ hnääꜗ jnäꜘ, høøyꜙ juuˈ kinꜙ, hiꜙ

Tääˋ kya̱a ̱nꜙ läꜙhnääyꜗ hi̱ˉ heꜘ. Mahꜗ
ko̱ˉjø ̱hꜘ kya ̱a̱hˊ Tääˋ dsaˊtoohˊ jnäähꜗ
kya ̱a̱yhˊ. 24 Hi ̱ˉ saꜙ hnääꜗ jnäꜘ, saꜙ
høøyꜙ juuˈkinꜙ. Hiꜙ juuˈheˉmaˉnʉʉhˉ
hnähꜘ, ja̱ꜙ juuˈ kiꜙ hñiinꜙ ja̱ˉ, juuˈ kihꜗ
Tääˋ hi̱ˉ gaꜙche̱e̱ꜗ jnäꜘ baˊ ja ̱ˉ.

25 ʼHlë ̱ë̱hnˊ hnähꜘ läꜙjëꜙ juuˈ laˉ,
taˊko̱ˉji̱i ̱hˈ gyanˊ kya ̱a̱hˊ hnähꜘ. 26Pero
waˊraˉ ngaahnꜗ, kwa ̱a̱t˜ kiꜙ jnäꜘ, che̱e̱ꜗ
Tääˋ ja̱a ̱ˉ hi̱ˉ kwaꜗ beꜘ kyahꜗ hnähꜘ.
Hi̱ˉ heꜘ heꜘ Jmɨˉlleꜘ Naˉjngɨɨ ˈ hi̱ˉ
heehꜗ hnähꜘ gaꜙläꜙjëꜙ baˊ, hiꜙ jmeeyꜗ
läꜙdsooh˜ hohꜘ hnähꜘ läꜙjëꜙ juuˈ heˉ
maˉhlë̱ë̱hnˋ hnähꜘ.

27 ʼJnäꜘ kwanˋ mahꜗ jmeenˋ hɨɨꜗ tiiˊ
kyahˈ hnähꜘ läꜙko ̱o̱ˉ hiiꜘ tiiˊ kinꜙ. Ja ̱ꜙ
läꜙko̱o̱ˉ kwaꜙ dsaˉ jmɨˉgyʉʉꜙ heˉ
kwëëhnꜙ hnähꜘ. Taꜙ jehꜙ hohꜘ hnähꜘ,
niꜙ taꜙ waˊ ga ̱hˈ hnähꜘ. 28 Maˉnʉʉhˉ
baˊ hnähꜘ läꜙko̱o̱ˉ maˉjwë ̱ë̱hnꜗ hnähꜘ.
Naahnꜚ hiꜙ jä ̱hnꜘ jeeˊ kyahˈ hnähꜘ
kaˉlähꜘ. Cherˊmahꜗ dsooꜘ hnaahꜙ
hnähꜘ jnäꜘ, jë ̱ë̱ˉ hohꜘ hnähꜘ kiꜙ jnäꜘ
kihꜗ heˉ naahnꜚ jeeˊ gyaˈ Tääˋ, jëëhꜘ
jø ̱ø̱hˈgyihꜗ läꜙko̱hꜘ jnäꜘ. 29Maˉjwë ̱ë̱hnꜗ
hnähꜘ juuˈ laˉ, jä̱ä ̱ꜗ saꜙgaˊmaˉlaꜗ. Mahꜗ
waˊraˉ gaꜙlaꜗ, ja ̱ˉgaˊ läꜙdsooꜘ hohꜘ
hnähꜘ.

30 ʼMoꜙsoꜙ hlëëhnˊ gaˊ chaˉmiihˉ
kya̱a ̱hˊ hnähꜘ, jëëhꜘ jäꜙ hi̱ˉsaꜙllu̱ꜗ hi̱ˉ
jmeeꜙ hihꜙ jmɨˉgyʉʉꜙ laˉ. Pero kya̱a ̱hˊ
jnäꜘ saꜙ chaˉ kiyhꜗ niꜙ miihˉ. 31 Heˉ
jmeenꜙ läꜙko̱o̱ˉ madaꜚ heˉ gaꜙjmeeꜘ
Tääˋ kinꜙ baˊ, mahꜗ läꜙja̱ˉ läꜙñeˉ dsaˉ
hi̱ˉ cha ̱a̱ˉ jmɨˉgyʉʉꜙ laˉ, jnäꜘ hnaanꜙ
Tääˋ.

ʼNooˉ hnähꜘ, manˋ.

15
Chaahˈwɨɨ̱ ̱̄ jëhˈ kya ̱a̱hˊ saˊgohꜗ kihꜗ

1 ʼJnäꜘ heꜘ la ̱a̱nꜗ läꜙko̱o̱ˉ chaahˈ wɨɨ̱ ̱̄
jëhˈ heˉ lluꜗ goˉte˜. Tääˋ kya̱a ̱nꜙ, hi̱ˉ
heꜘmiˉlluꜗ chaahˈwɨɨ̱ ̱̄ jëhˈ ja̱ˉ. 2Hnäy˜
läꜙjëꜙ saˊgohꜗ heˉ chooˈ kinꜙ, heˉ saꜙ
hɨɨˉ mɨɨ ˈ. Hiꜙ läꜙjëꜙ saˊgohꜗ heˉ hɨɨˉ
mɨɨˈ, miˉlluyꜗ mahꜗ jä̱ꜗ naˉjngɨɨˈ. Mahꜗ
läꜙja ̱ˉ hɨɨꜗ chaˉgaˊmiihˉ mɨɨ ˈ. 3 Hiꜙ
läꜙja ̱ˉ maˉnaˉjngëëˈ hnähꜘ läꜙlluꜗ heˉ
maˉhe̱e̱hˋ hnähꜘ juuˈ heˉ maˉhlë ̱ë̱hnˋ
hnähꜘ. 4 Jä ̱ˊ hnähꜘ ko ̱o̱ˉ hwehˉ kya̱a ̱hˊ
jnäꜘ, hiꜙ jnäꜘ jä̱nˋ ko ̱o̱ˉ hwehˉ kya̱a ̱hˊ
hnähꜘ. Läꜙko̱o̱ˉ saˊgohꜗ kihꜗ chaahˈ
wɨɨ̱ ̱̄ jëh ˈ, saꜙ leꜘ hɨɨꜗ mɨɨ ˈ kihꜗ hñiiꜘ,
cherˊmahꜗ saꜙ naˉchooˈ hñiiꜘ chaahˈ
kihꜗ. Ja ̱ˉbaˊ läꜙja̱ˉ laꜗ kyahꜗ hnähꜘ
cherˊmahꜗ saꜙ tä̱ä̱hˊhnähꜘ ko̱o̱ˉhwehˉ
kya̱a ̱hˊ jnäꜘ.

5 ʼJnäꜘ heꜘ la ̱a ̱nꜗ chaahˈ wɨɨ̱ ̱̄ jëh ˈ.
Hnähꜘ heꜘ la ̱a ̱hꜗ saˊgohꜗ kihꜗ. Dsaˉ
hi̱ˉ tä̱ä ̱hˊ ko̱o̱ˉ hwehˉ kya̱a ̱hˊ jnäꜘ hiꜙ
jnäꜘ chehnꜗ ko ̱o̱ˉ hwehˉ kya̱a ̱yhˊ, heˉ
läꜙja ̱ˉ baˊ hɨɨˉ chaˉmiihˉ mɨɨ ˈ. Jëëhꜘ,
cherˊmahꜗ saꜙ la ̱a̱hꜗ hnähꜘ ko ̱ˉjø ̱hꜘ
kya̱a ̱hˊ jnäꜘ, niꜙ miihˉ saꜙ chaˉ heˉ

leꜘ jmeehˈ hnähꜘ. 6Hi̱ˉ saꜙ jä̱ꜗ ko ̱ˉjø̱hꜘ
kya ̱a̱hˊ jnäꜘ, hi̱ˉ heꜘ jä ̱ꜗ taꜙ kaˊhneꜚ. Leꜘ
kiyhꜗ läꜙko̱o ̱ˉ laꜗ kihꜗ saˊgohꜗ chaahˈ
wɨɨ̱ ̱̄ jëh ˈ heˉ maˉnaˉhnaˊ. Mahꜗ
waˊraˉ gaꜙläꜙki ̱i̱ꜙ, jʉʉhꜗ dsaˉ mahꜗ jë ̱yꜗ
kya ̱a̱hˊ jeˉ.

7 ʼCherˊmahꜗ tä̱ä ̱hˊ hnähꜘ ko̱o̱ˉ
hwehˉ kya̱a ̱hˊ jnäꜘ hiꜙ jä̱ꜗ juuˈ kinꜙ
kyahꜗ hnähꜘ, ngɨɨˊ läꜙjëꜙ heˉ hnoohˉ
hnähꜘ. Hñahꜙ baˊ hnähꜘ. 8Dsaˉläˉjnäꜘ
heˉ la ̱a ̱ꜗ jø ̱ø̱hˈ Tääˋ kya ̱a̱nꜙ jeeˊ jmeehˉ
hnähꜘ chaˉmiihˉ taˊ lluˈ, hiꜙ läꜙjwëꜘ ja̱ˉ
jmeehˉhnähꜘ lii˜ la ̱a ̱hꜗhnähꜘdiscípulo
kya ̱a̱nꜙ. 9 Läꜙko̱o̱ˉ maˉläˉhnääꜗ Tääˋ
jnäꜘ, ja̱ˉbaˊ läꜙja̱ˉ maˉläˉhnaanꜙ
hnähꜘ. Läꜙ maˉdsooꜘ ja̱ˉbaˊ hohꜘ
hnähꜘheˉhnaanꜙhnähꜘ. 10Cherˊmahꜗ
høøhˉ hnähꜘ läꜙjëꜙ madaꜚ heˉ jmeenꜙ
kyahꜗ hnähꜘ, läꜙmaˉdsooꜘ ja̱ˉbaˊ hohꜘ
hnähꜘ heˉ hnaanꜙ hnähꜘ. Jëëhꜘ ja ̱ˉbaˊ
läꜙnaˉ maˉjmeenꜗ. Maˉhøønꜗ läꜙjëꜙ
madaꜚ heˉ gaꜙjmeeꜘ Tääˋ kinꜙ, hiꜙ läꜙ
maˉcho̱o̱hnˊ ja ̱ˉbaˊ ko ̱o̱ˉ hwehˉ heˉ
hnääyꜗ jnäꜘ.

11 ʼLäꜙjëꜙ heˉ laˉ maˉhlëëhnˋ mahꜗ
waˊ jë̱ë̱ˉ hohꜘ hnähꜘ läꜙko̱o ̱ˉ jë̱ë̱ˉ
dsënꜙ, hehꜗ läꜙja̱ˉ waˊ naˉhñaa ˈ heˉ
jë ̱ë̱ˉ hohꜘ hnähꜘ. 12 Heˉ laˉ ja̱ˉ
madaꜚ heˉ jmeenꜙ kyahꜗ hnähꜘ.
Waˊ läˉhnaahꜙ hnähꜘ dsaˉkya̱a ̱hˊ
hnähꜘ, ja̱ˉbaˊ läꜙko̱o̱ˉ maˉläˉhnaanꜙ
hnähꜘ. 13 Niꜙ ja̱a ̱ˉ saꜙ cha̱a ̱ˉ hi̱ˉ
hnääꜗ dsaˉ chaˉgaˊmiihˉ läꜙko̱hꜘ ja ̱a̱ˉ
hi ̱ˉ kwa ̱a̱ꜗ hñiiꜘ heˉ ju̱u̱yꜘ kihꜗ omeꜚ
kya ̱a̱ꜗ. 14 Omeꜚ kya̱a ̱nꜙ la ̱a ̱hꜗ hnähꜘ,
cherˊmahꜗ jmeehˈ hnähꜘ läꜙjëꜙ madaꜚ
heˉ jmeenꜙ kyahꜗ hnähꜘ. 15 Saꜙ
tëëhnꜚ hnähꜘ moz˜. Jëëhꜘ moz˜ saꜙ
ñeˉ heˉ hʉʉˊdsëˉ jmeeꜙ dsaˉjʉʉyˊ.
Tëëhnꜙ hnähꜘ omeꜚ kya̱a ̱nꜙ baˊ, jëëhꜘ
läꜙjëꜙ heˉmaˉnuunꜗ kihꜗ Tääˋ kya ̱a̱nꜙ,
maˉmiˉjnäänˈ kyahꜗ hnähꜘ. 16 Ja ̱ꜙ heꜘ
hnähꜘ gaꜙlle̱e̱hˋ hnähꜘ jnäꜘ. Jnäꜘ baˊ
gaꜙlle̱e̱hnꜙ hnähꜘ hiꜙ gaꜙhñaa̱ ̱nꜙ hnähꜘ
mahꜗ goˊjmeehˊ hnähꜘ taˊ kinꜙ. Hiꜙ
yaˉhɨɨ ˈ kweeˉ taˊ kyahˈ hnähꜘ, läꜙja̱ˉ
jä ̱ꜗ ko̱o ̱ˉ hwehˉ kaˉlähꜘ. Mahꜗ läꜙja ̱ˉ,
läꜙjëꜙ heˉngɨɨhˊ hnähꜘ kihꜗ Tääˋ läꜙhihꜙ
kinꜙ, kwayꜗ baˊ. 17 Heˉ laˉ baˊ ja̱ˉ
madaꜚ heˉ jmeenꜙ kyahˈ hnähꜘ: Waˊ

hnaahꜙ hnähꜘ dsaˉkya̱a ̱hˊ hnähꜘ.

Naˉhøøhˊ dsaˉ kihꜗ Jesús, läꜙja̱ˉ kihꜗ
dsaˉ kya ̱a̱yꜗ

18 ʼCherˊmahꜗ dsaˉ jmɨˉgyʉʉꜙ laˉ
naˉhøøhˊ kyahˈ hnähꜘ, maˉñehˊ baˊ
hnähꜘ, jä̱ä ̱ꜗ gaˊ jnäꜘ gaꜙläꜙhøøyhˋ
kinꜙ. 19 Waˊraˉ jähꜘ kihꜗ la ̱a ̱hꜗ
hnähꜘ hi̱ˉ kya̱a ̱ꜗ jmɨˉgyʉʉꜙ laˉ, dsaˉ
cha̱a ̱ˉ jmɨˉgyʉʉꜙ laˉ läꜙhnääꜗ hnähꜘ
läꜙko̱o̱ˉ hnääyꜗ hi̱ˉ la ̱a ̱ꜗ kya̱a ̱yꜗ.
Pero gaꜙlle ̱e̱hnꜙ hnähꜘ jeeˊ kihˈ hi̱ˉ
tä̱ä ̱hˊ jmɨˉgyʉʉꜙ laˉ, heˉja̱ˉ hi̱ˉ tä̱ä ̱hˊ
jmɨˉgyʉʉꜙ laˉ naˉhøøhˊ kyahˈ hnähꜘ,
jëëhꜘ moꜙsoꜙ la ̱a ̱hꜗ hnähꜘ dsaˉ kya̱a ̱yꜗ.
20 Miˉdsoohꜚ hohꜘ hnähꜘ juuˈ heˉ
maˉjwë̱ë̱hnꜗ hnähꜘ. Ja̱a ̱ˉ moz˜,
saꜙ jø ̱ø̱yhˈ gaˊ läꜙko̱hꜘ dsaˉjʉʉyˊ.
Cherˊmahꜗ dsaˉ gaꜙjmeehꜙ jnäꜘ, ja̱ˉbaˊ
läꜙja ̱ˉ jmeehꜙ dsaˉ hnähꜘ kaˉlähꜘ.
Hiꜙ cherˊmahꜗ gaꜙhøøyꜘ juuˈ kinꜙ,
ja ̱ˉbaˊ läꜙja ̱ˉ høøyꜗ juuˈ kyahꜗ hnähꜘ
kaˉlähꜘ. 21 Läꜙja̱ˉ jmeeyꜗ, jmeeyhꜙ
hnähꜘ kwa ̱a ̱t˜ kinꜙ, jëëhꜘ saꜙ kyu̱u̱yꜙ
Dio hi̱ˉ gaꜙche̱e̱ꜗ jnäꜘ.

22 ʼWaˊraˉ jähꜘ kihꜗ saꜙ maˉjan˜
hiꜙ niꜙ saꜙ gaꜙhlë ̱ë̱hˋ jnihꜘ, saꜙ maˊ
läꜙñeyˉ kihꜗ dsoˊkyeˉ. Pero naꜗ,
maˉnaˉbä̱ä ̱yhˋ, moꜙsoꜙ leꜘ jäyhꜘ saꜙ
ñeyˉ. 23 Hi̱ˉ naˉhøøhˊ kinꜙ, ja̱ˉbaˊ
läꜙja ̱ˉ naˉhøøyhˊ kihˈ Tääˋ kya̱a ̱nꜙ
kaˉlähꜘ. 24 Waˊraˉ jähꜘ kihꜗ saꜙ
gaꜙjmeenꜗ heˉ jʉhˉga ̱a̱ˉ jeeˊ kiyhˈ,
heˉ saꜙ maˉjmeeꜘ niꜙ ja̱a ̱ˉ, saꜙ maˊ
läꜙñeyˉ kihꜗ dsoˊkyeˉ. Pero naꜗ heˉ
maˉjëëyꜙ läꜙja̱ˉ, mahꜗ naˉhøøyhˊ kinꜙ,
hiꜙnaˉhøøyhˊkihˈTääˋkya̱a ̱nꜙkaˉlähꜘ.
25Läꜙja ̱ˉ dsaˉläˉteꜗ läꜙko ̱o̱ˉ naˉsɨɨˉ nëˊ
ley: Niꜙ miihˉ saꜙ chaˉ heˉ kihꜗ heˉ
gaꜙläꜙhä̱ä ̱yhˋ jnäꜘ.

26 ʼPero waˊraˉ jaꜗ hi̱ˉ nooꜙ nëˊ
kyahˈ hnähꜘ, hi̱ˉ heꜘ jmeeꜗ juˈdsooꜘ
kinꜙ. Hi̱ˉ heꜘ yaˉhë ̱ë̱ ˈ kihꜗ Tääˋ mahꜗ
che ̱e̱nꜚ jeeˊ kyahˈ hnähꜘ. Hi̱ˉ heꜘ heꜘ
JmɨˉlleꜘNaˉjngɨɨˈ. 27Hiꜙhnähꜘkaˉlähꜘ,
jmeehˈ hnähꜘ juˈdsooꜘ kinꜙ, kihꜗ heˉ
gaꜙjmeehˊ hnähꜘ ko̱ˉjø ̱hꜘ kya̱a ̱hˊ jnäꜘ
läꜙmaˊ toˉnëˊ.



San Juan 16:1 174 San Juan 16:23

16
Jëëꜗwɨɨꜘ discípulo kya ̱a̱ꜗDio

1 ʼLäꜙjëꜙ heˉ laˉ maˉhlë ̱ë̱hnˋ hnähꜘ
mahꜗ saꜙ chaˉ heˉ kihꜗ jehꜗ hohꜘ
hnähꜘ. 2 Hwë ̱ë̱ꜗ dsaˉ hnähꜘ gwahꜙ
mähˉ jeeˊ dsaˉku ̱hꜗ hnähꜘ hiꜙ lloo˜
jmɨɨˊwaˊraˉ gaꜙjngɨɨhꜗwaˊ hi̱ˉ chaˉ hi̱ˉ
kyahꜗ hnähꜘ, läꜙko̱o ̱ˉ heˉ jmeeyꜙ taˊ
kihˈ Dio baˊ ja̱ˉ la ̱a ̱yꜘ. 3 Läꜙja̱ˉ jmeeyꜗ
kyahꜗ hnähꜘ, jëëhꜘ saꜙ kyu̱u̱yꜙ Tääˋ,
niꜙ saꜙ kyu̱u ̱yꜙ jnäꜘ. 4 Maˉjwë̱ë̱hnꜗ
hnähꜘ läꜙjëꜙheˉ laˉmahꜗwaˊraˉ gaꜙtëꜘ
jeeˊ dsaˉngëëhꜘ hnähꜘ läꜙja ̱ˉ, ja̱ˉgaˊ
läꜙdsooh˜hohꜘhnähꜘ läꜙko ̱o̱ˉ jwë ̱ë̱hn˜
hnähꜘ laˉ. Saꜙ gaꜙjwë ̱ë̱hnꜗ hnähꜘ
läꜙlaˉ läꜙmaˊ toˉnëˊ, jëëhꜘgyanˊkya̱a ̱hˊ
hnähꜘ.

Heˉ laˉ naˉ jmeeꜙ JmɨˉlleꜘNaˉjngɨɨˈ
5 ʼPero naꜗ, naahnꜚ jeeˊ gyaˈ hi̱ˉ

gaꜙche ̱e̱ꜗ jnäꜘ hiꜙ niꜙ ja ̱a̱ˉ hnähꜘ saꜙ
ngɨɨhˊ hnähꜘ juuˈ kinꜙ: “¿Haˉ naˉ
gwa̱a ̱hˈ?” 6 Pero meehˉ hohꜘ hnähꜘ
chaˉmiihˉ kihꜗ heˉ maˉjwë̱ë̱hnꜗ
hnähꜘ läꜙlaˉ. 7 Maꜙraꜙ juˈdsooꜘ heˉ
jwë ̱ë̱hn˜ hnähꜘ. Heˉ lluꜗ kyahꜗ hnähꜘ
baˊ ja̱ˉ heˉ naahnꜚ. Jëëhꜘ, cherˊmahꜗ
saꜙ ngaahnꜗ, saꜙ jäꜙ hi̱ˉ nooꜙ nëˊ
kyahˈ hnähꜘ. Pero cherˊmahꜗ ngaahnꜗ,
che ̱e̱nꜚ hi̱ˉ heꜘ kyahꜗ hnähꜘ. 8 Hiꜙ
waˊraˉ jaꜗ hi̱ˉ heꜘ, jmeeyꜗ läꜙngëëꜘ
dsaˉ jmɨˉgyʉʉꜙ heˉ tä̱ä ̱yhˊ kya̱a ̱hˊ
dsoˊkyeˉ, hiꜙ miˉjnääyꜙ heˉ cha̱a̱ˉ
ja ̱a̱ˉ hi̱ˉ llu ̱u̱ꜗ goˉte˜, hiꜙ läꜙja̱ˉ heˉ
llaꜗ Dio taˊ. 9 Miˉjnääyꜙ heˉ tä̱ä ̱hˊ
dsaˉ kya̱a ̱hˊ dsoˊkyeˉ, kihꜗ heˉ saꜙ
he ̱e̱yhˉ jnäꜘ. 10 Läꜙja ̱ˉ miˉjnääyꜙ,
jnäꜘ heꜘ hi ̱ˉ llu ̱u̱ꜗ, jëëhꜘ naahnꜚ kihꜗ
Tääˋ kya̱a ̱nꜙ hiꜙ moꜙsoꜙ jë ̱ë̱hˈ jnäꜘ.
11 Hiꜙ miˉjnääyꜙ heˉ llaꜗ Dio taˊ kihˈ
dsaꜙ, jëëhꜘ hi̱ˉsaꜙllu̱ꜗ hi̱ˉ jmeeꜙ hihꜙ
jmɨˉgyʉʉꜙ laˉ maˉnaˉbä̱ä ̱yhˋ kya̱a ̱hˊ
dsoˊjwɨɨꜘ.

12 ʼChaˉ gaˊ heˉ hnoonꜗ jwë̱ë̱hnꜚ
hnähꜘ, pero saꜙ läꜙngëëhꜘ hnähꜘ naꜗ
gaˉjʉhˉ. 13 Pero waˊraˉ jaꜗ Jmɨˉlleꜘ
hi ̱ˉ la ̱a ̱ꜗ juˈdsooꜘ, hi̱ˉ heꜘ jä̱ä ̱ꜗ hnähꜘ
mahꜗ läꜙngëëhꜘhnähꜘnaˉhñaaˈ läꜙjë̱ë̱ˉ
haˉ läꜙ laꜗ juˈdsooꜘ. Jëëhꜘ saꜙ hlëëyhꜗ
jeeˊ të̱ë̱yˉ hñiiyꜘ. Hlëëyhꜗ heˉ nuuyˉ

baˊ hiꜙ jmeeyꜗ läꜙngëëꜘ dsaˉ läꜙjëꜙ heˉ
naꜗ gaˊ jäꜙ. 14 Jmeeyꜗ läꜙngëëhꜘ hnähꜘ
läꜙko̱o̱ˉ la ̱a ̱ꜗ jnäꜘ, läꜙja̱ˉmiˉjnääyꜙ heˉ
la ̱a ̱nꜗ jø ̱ø̱hˈ. 15 La̱a ̱nꜗ ja ̱ˉbaˊ läꜙko̱o̱ˉ
la ̱a ̱ꜗ Tääˋ. Heˉja̱ˉ baˊ naˉ maˉjwahnꜗ,
jmeeyꜗ läꜙngëëhꜘ hnähꜘ läꜙko̱o̱ˉ la ̱a̱ꜗ
jnäꜘ.

16 ʼKo̱ˉhwëëꜘ gaˊ, moꜙsoꜙ jë ̱ë̱hˈ jnäꜘ.
Hiꜙ ko̱o̱ˉ gaˊ ko̱ˉhwëëꜘ, jë̱ë̱hˈ jnäꜘ
kaˉlähꜘ, ja̱ˉgaˊ naahnꜚ jeeˊ gyaˈ Tääˋ.

Hi ̱ˉmeehˉ dsëꜗ läꜙcha̱a̱ˉ lluꜗ
17 Ja ̱ˉgaˊ gaꜙngɨɨˊ jnäähꜗ juuˈ kihꜗ

dsaˉkya̱a ̱hˊ jnäähꜗ:
—¿Heeˉ naˉ heˉ hlë ̱ë̱yh˜ jneˊ heˉ

jäyhꜘ läꜙnaˉ: “Ko ̱ˉhwëëꜘ gaˊ, moꜙsoꜙ
jë ̱ë̱hˈ jnäꜘ, hiꜙ ko̱o̱ˉ gaˊ ko̱ˉhwëëꜘ, jë ̱ë̱hˈ
jnäꜘ kaˉlähꜘ, ja̱ˉgaˊ naahnꜚ jeeˊ gyaˈ
Tääˋ”?

18Maˊ chiihˉ gaˊ jnäähꜗ dsaˉkya̱a ̱hˊ
jnäähꜗ:

—¿Heeˉ naˉ heˉ jäyhꜘ: “Ko̱ˉhwëëꜘ
gaˊ”? Saꜙ ngëëꜘ jneˊ heeˉ naˉ hlëëyhꜙ.

19Ñeˊ baˊ Jesús heˉmaˊ hnøøˉ jnääh
ˈ maˊ ngɨɨˊ jnäähꜗ juuˈ kiyhꜗ. Heˉja̱ˉ
gaꜙsɨɨyhꜙ jnäähˈ:

—Maˉjwë ̱ë̱hnꜗ hnähꜘ ko̱ˉhwëëꜘ
gaˊ, moꜙsoꜙ jë̱ë̱hˈ jnäꜘ hiꜙ ko ̱o̱ˉ gaˊ
ko̱ˉhwëëꜘ, jë ̱ë̱hˈ jnäꜘ kaˉlähꜘ. ¿Cheˊ
heˉ laˉ naˉ heˉ ngɨɨhˊ hnähꜘ juuˈ
kihꜗ dsaˉkya̱a ̱hˊ hnähꜘ? 20 Maꜙraꜙ
juˈdsooꜘ jwë ̱ë̱hn˜ hnähꜘ, jäꜙ kɨˊhoohˊ
hnähꜘ jwërte pero dsaˉ jmɨˉgyʉʉꜙ laˉ
läꜙcha ̱a̱yˉ lluꜗ. Ko̱ˉhwëëꜘ baˊ ja̱ˉ, jäꜙ
tiˉmeehˉ hohꜘ hnähꜘ, ja ̱ˉgaˊ jë ̱ë̱ꜘ hohꜘ
hnähꜘ goˉteˈ. 21 Waˊraˉ gaꜙtëꜘ jeeˊ
läꜙcha ̱a̱ˉ gyʉ̱ʉ̱ˉ kya̱a ̱ꜗ ja ̱a̱ˉ dsaˉmëꜘ,
jëëy˜ wɨɨꜘ, jëëhꜘ maˉtëꜘ jeeˊ läꜙcha ̱a̱ˉ
gyʉ̱ʉ̱ˉ kya̱a ̱yꜗ. Pero maˉngëëꜘ
maˉläˉcha̱a ̱ꜙ gyʉ̱ʉ̱ˉ kya̱a ̱yꜗ, moꜙsoꜙ
dsooh˜ dsëyꜗ wɨɨꜘ heˉ maˉjëëyꜙ ja ̱ˉ,
kihꜗ heˉ cha̱a ̱yˉ lluꜗ heˉ maˉläˉcha̱a ̱ꜙ
ja ̱a̱ˉ gyʉ̱ʉ̱ˉ kya̱a ̱yꜗ. 22 Ja ̱ˉbaˊ läꜙja̱ˉ
tiˉmeehˉ hohꜘ hnähꜘ naꜗ. Pero ko̱o̱ˉ
kaˉlähꜘ jë ̱ë̱nꜚ hnähꜘ, ja̱ˉgaˊ jë̱ë̱ꜘ hohꜘ
hnähꜘ, hiꜙniꜙ ja̱a ̱ˉ saꜙ leꜘ jñuuhꜗ läꜙko̱o̱ˉ
teꜗ heˉ jë ̱ë̱ˉ hohꜘ hnähꜘ.

23 ʼJmɨɨˊ ja ̱ˉ, moꜙsoꜙ ngɨɨhˊ hnähꜘ
juuˈ kinꜙ niꜙ miihˉ. Maꜙraꜙ juˈdsooꜘ
jwë ̱ë̱hn˜ hnähꜘ, läꜙjëꜙ goˉteˈ heˉ ngɨɨhˊ

kihˈ Tääˋ läꜙhihꜙ kinꜙ, kwayꜗ baˊ.
24 Läꜙji̱i ̱hˈ maˉyaˉnøøꜗ jneˊ, niꜙ miihˉ
saꜙ chaˉ heˉ maˉngɨɨhˊ hnähꜘ läꜙhihꜙ
kinꜙ. Ngɨɨˊ hnähꜘmahꜗ hñahꜙ hnähꜘ hiꜙ
läꜙja ̱ˉ, jë ̱ë̱ꜘ hohꜘ hnähꜘ goˉte˜.

Gaꜙlɨhꜗ Jesús gaꜙllaꜙdsëëyˋ heˉ hlɨɨhˈ
heˉ chaˉ jmɨˉgyʉʉꜙ

25 ʼMaˉhlë ̱ë̱hnˋ hnähꜘ läꜙjëꜙ heˉ laˉ
kya ̱a̱hˊ juuˈ naˉhmääˊ. Maˉngooꜗ
gaꜙtëꜘ hor˜ jeeˊ moꜙsoꜙ hlë ̱ë̱hnˊ hnähꜘ
juuˈ naˉhmääˊ. Naˉhñaa ˈ läꜙjë̱ë̱ˉ baˊ
jmeehnꜚ juuˈ kyahꜗ hnähꜘ haˉ läꜙ laꜗ
kihꜗ Tääˋ. 26 Maˊja̱ˉ ngɨɨhˊ hnähꜘ kihꜗ
Dio läꜙhihꜙ kinꜙ. Saꜙ jwë ̱ë̱hn˜ hnähꜘ
ngɨɨnˊ kyahˈ hnähꜘ kihꜗ Tääˋ. 27Hnääꜗ
Tääˋ hnähꜘ, jëëhꜘ maˉläˉhnaahꜙ jnäꜘ
hiꜙ maˉläˉdsooꜘ baˊ hohꜘ hnähꜘ heˉ
janꜗ kihꜗ Tääˋ. 28Kihꜗ Tääˋ baˊ yaꜙhë̱ë̱nꜗ
mahꜗ janꜗ jmɨˉgyʉʉꜙ laˉ. Naꜗ yaˉhë ̱ë̱nˈ
jmɨˉgyʉʉꜙ laˉ mahꜗ naahnꜚ kaˉlähꜘ
jeeˊ gyaˈ Tääˋ —gaꜙjähꜘ Jesús sɨɨyhꜙ
jnäähˈ.

29Mahꜗ gaꜙjähˊ jnäähꜗ:
—Naꜗ gaˊ hlëëhˊ jë̱ë̱ˉ goˉte˜, moꜙsoꜙ

hlëëhˊ juuˈ naˉhmääˊ. 30 Naꜗ gaˊ
maˉläˉngëëꜘ jnäähˈ, kyu̱u ̱h˜ baˊ hneˉ
gaꜙläꜙjëꜙ goˉteˈ. Kyahꜗ hneˉ saꜙ jmeeꜙ
biiꜗ, ngɨɨꜗ dsaˉ juuˈ, jëëhꜘ maˉñehˊ baˊ
hneˉ heˉ hʉʉˊdsëˉ jmeeyꜙ. Heˉja̱ˉ baˊ
naˉmaˉläˉdsooꜘ dsëˉ jnäähˈ yaꜙhë ̱ë̱hꜗ
kihꜗ Dio.

31Mahꜗ gaꜙjähꜘ Jesús sɨɨyhꜙ:
—¿Cheˊ naꜗ gaˊ maˉläˉdsooꜘ hohꜘ

hnähꜘ? 32 Maˉngooꜗ gaꜙtëꜘ hor˜
hiꜙ hor˜ ja̱ˉ maˉtøøhnˊ naˈ gaˉjʉhˉ
heˉ saˉjñeeꜘ hnähꜘ mahꜗ be̱e̱hˈ jnäꜘ.
Pero saꜙ jä ̱nˋ hñiinꜙ goˉte˜, Tääˋ
kya ̱a̱nꜙ kya̱a ̱hˊ jnäꜘ. 33 Läꜙjëꜙ heˉ
laˉ maˉhlë ̱ë̱hnˋ hnähꜘ mahꜗ taꜙlaꜙ kiꜙ
jnäꜘ hɨɨꜗ tiiˊ kyahˈ hnähꜘ. Jmɨˉgyʉʉꜙ
laˉ jëëh ˈ hnähꜘ heˉ wɨɨꜘ. Pero waˊ
chaˉ oˉjø̱hꜙ dsëˉ kyahꜗ hnähꜘ, jëëhꜘ
maˉlɨhn˜maˉllaˉdsëënˋ kihꜗheˉhlɨɨhˈ
heˉ chaˉ jmɨˉgyʉʉꜙ laˉ —gaꜙjähꜘ Jesús
sɨɨyhꜙ dsaˉ kya ̱a̱yꜗ.

17
Gaꜙngɨɨꜘ Jesús kihꜗ discípulo kya ̱a̱yꜗ

kihꜗDio

1 Maˉngëëꜘ maˉhlëëhꜘ Jesús läꜙjëꜙ
heˉ ja̱ˉ, gaꜙjëëyꜗ taꜙ gyʉʉhˈ mahꜗ
gaꜙjäyhꜘ:

—Tääˋ kya̱a ̱nꜙ, maˉdsë̱ë̱ꜗ hor˜.
Miˉjnääˈ jo ̱o̱hˉ heˉ la ̱a ̱yꜗ jø ̱ø̱hˈ mahꜗ
läꜙja ̱ˉ, jo̱o̱hˉmiˉjnääyꜙhneˉheˉ la ̱a ̱hꜗ
jø ̱ø̱hˈ kaˉlähꜘ. 2 Hneˉ gaꜙhñaa̱ ̱hˋ jnäꜘ
mahꜗ jmeenˋ hihꜙ kihꜗ gaꜙläꜙjë ̱ë̱ꜙ dsaˉ.
Heˉja̱ˉ naˉnaˊ jwëˈ kinꜙ jmeenˋ cha ̱a̱ˉ
tä̱ä ̱ꜘ gaꜙläꜙjë ̱ë̱ꜙ dsaˉ hi̱ˉ gaꜙkwë̱ë̱hˋ
jnäꜘ. 3 Heˉ kyu̱u̱ꜙ dsaˉ hneˉ, maꜙlaꜙ
ja ̱a̱ˉ hneˉ baˊ la ̱a ̱hˈ Dio Jø̱ø̱hꜗ, hiꜙ heˉ
kyu̱u ̱yꜙ Jesucristo hi̱ˉ gaꜙche ̱e̱hꜙ, heˉ
laˉ baˊ ja ̱ˉ, heˉ jmeeꜙ cha̱a ̱ˉ dsaˉ tä̱ä ̱ꜘ.

4 ʼMaˉmiˉjnäänˈ hneˉ kihꜗ dsaꜙ heˉ
la ̱a ̱hꜗ jø̱ø̱hˈ. Maˉhñaaˉ baˊ taˊ heˉ
gaꜙkwëëhˋ jnäꜘ jmeenˋ. 5 Naꜗ naꜙ
Tääˋ,miˉjnääˈheˉ la ̱a ̱nꜗ jø ̱ø̱hnˈyaꜙjwɨɨꜗ
kyahꜗ, ja̱ˉbaˊ läꜙko̱o̱ˉ jø ̱ø̱hnˈ maˊ la ̱a̱nˈ
kya̱a ̱hˊhneˉ, jä̱ä ̱ꜗ ja̱ˉgaˊnøøˈ jmɨˉgyʉʉꜙ
laˉ.

6 ʼMaˉmiˉjnään ˈ hneˉ kihꜗ läꜙjë ̱ë̱ꜙ
dsaˉ hi̱ˉ gaꜙkwë̱ë̱hˋ jnäꜘ. Hi̱ˉ heꜘ
maˊ la ̱a̱ ˈ kya̱a ̱hꜗ mahꜗ gaꜙkwë̱ë̱hˋ
jnäꜘ, hiꜙ gaꜙhøøyꜘ juuˈ kyahꜗ. 7 Naꜗ
maˉläˉkyʉʉyh˜, heˉ jaꜗ kyahꜗ baˊ ja̱ˉ
läꜙjëꜙ heˉ gaꜙtøøhˈ goonꜙ. 8 Jëëhꜘ, läꜙjëꜙ
juuˈheˉgaꜙchiihˊ jnäꜘ,maˉhlë̱ë̱hˋ jnihꜘ
hiꜙ gaꜙhe̱e̱yhˉ baˊ. Maˉläˉhe ̱e̱ꜘ bihꜗ
heˉ yaꜙhë ̱ë̱nꜗ kyahꜗ. Hiꜙ maˉläˉdsooꜘ
baˊ dsëyˈ, hneˉ heꜘ gaꜙche ̱e̱hꜙ jnäꜘ.

9 ʼHeˉja ̱ˉ ngɨɨnˊ kiyhˈ, ja̱ꜙ kihꜗ läꜙjë ̱ë̱ꜙ
dsaˉ jmɨˉgyʉʉꜙ. Ngɨɨnˊ kihˈ hi̱ˉ
gaꜙkwë̱ë̱hˋ jnäꜘbaˊ, jëëhꜘhi ̱ˉheꜘbaˊ la̱a ̱
ˈ dsaˉ kya̱a ̱hꜗ. 10 Läꜙjë̱ë̱ꜙ dsaˉ hi̱ˉ la ̱a̱ꜗ
kya̱a ̱nꜙ, heꜘ baˊ hi̱ˉ heꜘ la ̱a̱ꜗ kya ̱a̱hꜗ. Hiꜙ
läꜙjë ̱ë̱ꜙ hi̱ˉ la ̱a̱ꜗ kya̱a ̱hꜗ, hi̱ˉ heꜘ baˊ la̱a ̱
ˈ kya̱a ̱nꜙ kaˉlähꜘ. Taꜙlaꜙ kihꜗ dsaˉ heꜘ
gaꜙläꜙjnäꜘ heˉ la ̱a ̱nꜗ jø ̱ø̱hnˈ.

11 ʼMoꜙsoꜙ gyaˋ gaˊ jnäꜘ jmɨˉgyʉʉꜙ
laˉ. Pero dsaˉ kya̱a ̱nꜙ, jä̱ꜗ gyihꜗ
jmɨˉgyʉʉꜙ laˉ. Hiꜙ jnäꜘ naahnꜚ kyahꜗ.
Tääˋ kya̱a ̱nꜙ, hneˉ hi̱ˉ naˉjngëëˈ, hä ̱ä ̱ˋ
kya̱a ̱hˊ beꜘ kyahꜗ läꜙjë ̱ë̱ꜙ hi ̱ˉ gaꜙkwë̱ë̱hˋ
jnäꜘ, mahꜗ ja̱ˉ le̱e̱yꜘ ko̱o ̱ˉ baˊ, ja̱ˉbaˊ
läꜙko̱o̱ˉ la ̱a ̱ꜗ jneˊko̱o̱ˉbaˊ. 12Taˊko̱ˉji̱i ̱hˈ
maˊ gyanˊ kya̱a ̱yhˊ jmɨˉgyʉʉꜙ laˉ, maˊ
hä ̱ä̱ꜙ jnihꜘ kya̱a ̱hˊ beꜘ kyahꜗ. Gaꜙhä̱ä ̱nꜙ
hi̱ˉ gaꜙkwë ̱ë̱hˋ jnäꜘ. Niꜙ ja ̱a̱ˉ saꜙ
gaꜙhë ̱ë̱ꜗ. Maꜙlaꜙ ja̱a ̱ˉ hi ̱ˉ nøøꜘ juuˈ

dsaˉhë ̱ë̱ꜗ, hi̱ˉ heꜘ baˊ gaꜙhë ̱ë̱ꜗ goˉte˜,
mahꜗ läꜙja̱ˉ läꜙteꜗ läꜙko̱o̱ˉ naˉsɨɨˉ juuˈ
kyahꜗ.

13 ʼNaꜗ naahnꜚ jeeˊ ñehꜘ hneˉ.
Taˊko̱ˉji ̱i̱hˈ gyanˊ ko̱ˉhwëëꜘ gaˊ
jmɨˉgyʉʉꜙ laˉ, maˉhlë̱ë̱hˋ baˊ jnihꜘ
läꜙjëꜙ heˉ laˉ, mahꜗ jë ̱ë̱ˉ dsëyꜗ läꜙko̱o̱ˉ
ji ̱i̱hˈ jë ̱ë̱ˉ dsënꜙ. 14 Maˉngëënˋ läꜙjëꜙ
juuˈ kyahꜗ kihꜗ hi ̱ˉ heꜘ. Hiꜙ gaꜙläꜙhøøhˋ
dsaˉ cha̱a ̱ˉ jmɨˉgyʉʉꜙ laˉ kiyhꜗ, kihꜗ
heˉ moꜙsoꜙ la̱a ̱yꜗ kihꜗ jmɨˉgyʉʉꜙ
laˉ, ja̱ˉbaˊ läꜙko̱o̱ˉ saꜙ la ̱a ̱ꜗ jnäꜘ kihꜗ
jmɨˉgyʉʉꜙ laˉ. 15 Saꜙ ngɨɨnˊ kyahˈ
mahꜗ hwë ̱ë̱yhˊ jmɨˉgyʉʉꜙ laˉ. Ngɨɨnˊ
kyahˈ mahꜗ hä̱ä ̱hˈ hnihꜘ kihꜗ heˉ
hlɨɨhˈ baˊ. 16 Saꜙ la̱a ̱yꜗ kihꜗ jmɨˉgyʉʉꜙ
laˉ, ja̱ˉbaˊ läꜙko̱o̱ˉ saꜙ la ̱a ̱ꜗ jnäꜘ kihꜗ
jmɨˉgyʉʉꜙ laˉ. 17 Jmä ̱ä ̱yˋ chaˉgaˊmiihˉ
naˉjngëëy ˈ kya̱a ̱hˊ juˈdsooꜘ kyahꜗ.
Jëëhꜘ juuˈ kyahꜗ, laꜗ juˈdsooꜘ jmahꜗ
baˊ. 18 Läꜙko̱o̱ˉ gaꜙche ̱e̱hꜙ jnäꜘ jeeˊ
tä̱ä ̱hˊ dsaˉ jmɨˉgyʉʉꜙ laˉ, ja̱ˉbaˊ läꜙja̱ˉ
gaꜙche ̱e̱ꜙ jnihꜘ jeeˊ kihˈ dsaˉ hi̱ˉ tä̱ä ̱hˊ
jmɨˉgyʉʉꜙ laˉ. 19 Kwa̱a ̱t˜ kihꜗ hi̱ˉ heꜘ
baˊ naˉ heˉ ngëënˊ hñiinꜙ kyahꜗ. Mahꜗ
läꜙja ̱ˉ hi ̱ˉ heꜘ le̱e̱ꜘ naˉjngëëˈ goˉte˜.

20 ʼJa̱ꜙ maꜙlaꜙ kihꜗ hi̱ˉ laˉ ngɨɨnˊ.
Läꜙja ̱ˉ ngɨɨnˊ kaˉlähꜘ kihꜗ hi̱ˉ naꜗ gaˊ
he ̱e̱hꜙ jnäꜘ waˊraˉ gaꜙnuuyꜘ juuˈ kihꜗ
hi ̱ˉ heꜘ. 21 Mahꜗ le̱e̱ꜘ ko̱o̱ˉ baˊ jeeˊ
läꜙjë ̱ë̱ꜙ, läꜙko ̱o̱ˉ la ̱a ̱hꜗ hneˉ kya ̱a̱hˊ jnäꜘ
Tääˋ, hiꜙ jnäꜘ kya̱a ̱hˊ hneˉ. Läꜙja̱ˉ
le̱e ̱ꜘ ko̱o̱ˉ baˊ jeeˊ läꜙjë ̱ë̱ꜙ hi̱ˉ heꜘ
kya ̱a̱hˊ jneˊ. Mahꜗ läꜙja ̱ˉ, hi̱ˉ cha̱a̱ˉ
jmɨˉgyʉʉꜙ laˉ läꜙdsooꜘ dsëꜗ, hneˉ
heꜘ gaꜙche ̱e̱hꜙ jnäꜘ jmɨˉgyʉʉꜙ laˉ.
22 Läꜙko ̱o̱ˉ maˉmiˉjnääh ˈ jnäꜘ kihꜗ
dsaꜙ, läꜙja̱ˉmaˉmiˉjnäänˈhñiinꜙkiyhꜗ,
mahꜗ läꜙja ̱ˉ le̱e ̱yꜘ ko̱o ̱ˉ baˊ, läꜙko̱o̱ˉ la ̱a̱ꜗ
jneˊ. 23 Jnäꜘ la ̱a ̱nꜗ kya̱a ̱hˊ jnihꜘ, hiꜙ
hneˉ la ̱a ̱hꜗ kya̱a̱hˊ jnäꜘ, mahꜗ läꜙja̱ˉ
dsaˉta̱a ̱yhˋ kweeˉ goˉte˜ le̱e̱yꜘ ko̱o̱ˉ
baˊ. Läꜙja ̱ˉ läꜙngëëꜘ dsaˉ jmɨˉgyʉʉꜙ
laˉ, hneˉ baˊ gaꜙche ̱e̱hꜙ jnäꜘ, hiꜙ läꜙja̱ˉ
läꜙñeyˉ gaꜙläꜙhnaahꜙ hnihꜘ, ja ̱ˉbaˊ
läꜙko̱o̱ˉ hnaahꜙ jnäꜘ.

24 ʼTääˋ kya̱a ̱nꜙ, läꜙjë ̱ë̱ꜙ hi̱ˉ
gaꜙkwë̱ë̱hˋ jnäꜘheꜘ, hnoonꜗdsaˉta̱a̱yhˋ
kya ̱a̱hˊ jnäꜘ haˉ jeeˊ naahnꜚ naˊgyanˈ.

Mahꜗ jëëyꜗ heˉ maˉlla̱a ̱hˋ jnäꜘ jø ̱ø̱hˈ,
kihꜗ heˉ gaꜙläꜙhnaahꜙ jnäꜘ jä̱ä ̱ꜗ ja̱ˉgaˊ
nøøˈ jmɨˉgyʉʉꜙ laˉ. 25 Llu ̱u̱ꜗ la ̱a ̱hꜗ
hneˉ Tääˋ. Dsaˉ cha̱a ̱ˉ jmɨˉgyʉʉꜙ
laˉ, saꜙ maˉläˉkyu̱u ̱yꜙ hneˉ. Pero
jnäꜘ, kyu̱u̱nꜙ hneˉ. Maˉñeˉ baˊ
dsaˉ kya ̱a̱nꜙ, hneˉ gaꜙche̱e̱hꜙ jnäꜘ.
26 Maˉmiˉjnään ˈ kiyhꜗ, haˉ läꜙ la ̱a ̱hꜗ
hneˉ, hiꜙ jmeenˋ läꜙkyu̱u ̱yꜙ hneˉ
chaˉgaˊmiihˉ. Mahꜗ jnäꜘ heꜘ hä̱ä ̱nˊ jeeˊ
kiyhˈ hiꜙ ja̱ˉbaˊ läꜙko ̱hꜘ hnaahꜙ jnäꜘ,
ja ̱ˉbaˊ läꜙja̱ˉ läꜙhnääyꜗ dsaˉkya̱a ̱yhˊ.

18
Gaꜙsa̱a̱yhꜗ Jesús
(Mt. 26:47-56; Mr. 14:43-50; Lc.

22:47-53)
1 Maˉngëëꜘ maˉhlëëhꜘ Jesús läꜙja ̱ˉ,

jnääh ˈ discípulo gaꜙnøøꜗ jnääh ˈ
kya̱a ̱yhˊ taꜙ hngaahˋ ko̱ˉta ̱a ̱ˉ kihꜗ ko̱o̱ˉ
jmɨɨˉ heˉ che̱e̱ˉ Cedrón. Jeeˊ ja̱ˉ
gaꜙtoohˋ jnäähꜗ kya̱a ̱yhˊ jeeˊ naˉjnääˊ
chaahˈ hmaˉ kihꜗ dsaꜙ. 2 Juda kaˉlähꜘ,
hi̱ˉ gaꜙhnëëꜗ Jesús, maˊ kyʉʉyh˜
läꜙka ̱a ̱ˉ jeeˊ ja ̱ˉ, jëëhꜘ chaˉmiihˉ ji ̱i̱h˜
naˊnøøˈ jnäähꜗ discípulo kya̱a ̱hˊ Jesús
taꜙ ja̱ꜙ. 3 Jeeˊ ja̱ˉ gaꜙllooꜗ Juda, maˊ
jä ̱ä̱ꜙ ko̱o̱ˉ nääꜗ hløøꜘ, kya ̱a̱hˊ ko̱ˉlla̱a ̱ˊ
pooˉ hi̱ˉ gaꜙche ̱e̱ꜗ jmiˉdsaˉ ka̱a ̱hˊ hiꜙ
hi̱ˉ gaꜙche ̱e̱ꜗ fariseo. Gaꜙllaꜙnääyꜗ jeeˊ
ja ̱ˉ, chooyꜙ jeˉ, kye̱yˉ hmaˉ lleˋ jeˉ.
Kye̱ˉhi̱ˉkye̱ˉñeˈ, kye ̱ˉhi ̱ˉkye ̱ˉhmaˉ.
4 Pero maˉñeˉ baˊ Jesús läꜙjëꜙ goˉteˈ,
heeˉ naˉ jäꜙ nëˊ kiyhˈ. Mahꜗ yaꜙhë ̱ë̱yꜗ
taꜙ chaˊnëˊ hiꜙ gaꜙngɨɨyꜘ juuˈ kihꜗ dsaˉ
heꜘ:

—¿Hii̱ ̱ˉ naˉ hnaahꜙ hnähꜘ?
5 —Maˉyaˉnøøꜗ jnääh ˈ, hnäähꜙ

jnääh ˈ Jesús, dsaˉ cha̱a ̱ˉ Nazaret —
gaꜙjähꜘ dsaˉ heꜘ.

—Jnäꜘ heꜘ —gaꜙjähꜘ Jesús sɨɨyhꜙ.
Jeeˊ ja̱ˉ maˊ hä̱ä ̱ˊ Juda kaˉlähꜘ, hi̱ˉ

gaꜙngëëꜗ Jesús kihꜗ dsaˉ heꜘ. 6Läꜙko̱o̱ˉ
maˊ gaꜙjähꜘ Jesús “jnäꜘ heꜘ”, gaꜙtëëˉ
dsaˉ heꜘ hñiiꜘ taꜙ kaˊluuˊ läꜙji̱i ̱hˈ
gaꜙsa ̱a̱yꜗ hwaꜗ. 7Ko̱o̱ˉ kaˉlähꜘ gaꜙngɨɨꜘ
Jesús juuˈ kiyhꜗ:

—¿Hii̱ ̱ˉ baˊ naˉ hnaahꜙ hnähꜘ? —
gaꜙjäyhꜘ.

—Jesús, dsaˉ cha̱a ̱ˉ Nazaret —
gaꜙjähꜘ dsaˉ heꜘ.

8 —¿Ja̱ ˈ maˉjwë ̱ë̱hꜗ baˊ hnähꜘ, jnäꜘ
heꜘ? Cherˊmahꜗ jnäꜘ hnaahꜙ hnähꜘ,
kwaˊ jwëꜗ waˊ llaˉnääˋ hi̱ˉ tä̱ä ̱hˊ laˉ —
gaꜙjähꜘ Jesús sɨɨyhꜙ.

9 Heˉ laˉ gaꜙlaꜗ mahꜗ läꜙteꜗ heˉ
gaꜙjähꜘ Jesús: “Tääˋ, läꜙjë ̱ë̱ꜙ hi̱ˉ
gaꜙkwë̱ë̱hˋ jnäꜘ, niꜙ ja ̱a̱ˉ hi̱ˉ heꜘ saꜙ
dsaˉhë ̱ë̱ꜗ.” 10 Heˉja̱ˉ gaꜙlleˉ Peeˊ ñe
ˈ kihꜗ mahꜗ gaꜙku̱yꜘ loˉgwaˊ jwooˈ
raˉllu ̱u̱ꜗ kihꜗ Malco, hi ̱ˉ maˊ la ̱a ̱ ˈ ja ̱a̱ˉ
hi ̱ˉ maˊ jmeeꜙ taˊheꜗ kihꜗ jmiˉdsaˉ
jø ̱ø̱hˈ. 11Mahꜗ gaꜙjähꜘ Jesús sɨɨyhꜙ Peeˊ:

—Tøøh ˈ ñe ˈ kyahꜗ nehꜙ looˉ kihꜗ.
¿Ja̱ ˈ jmeeꜙ biiꜗ kinꜙ jëënꜚ heˉ wɨɨꜘ laˉ
läꜙko̱o̱ˉmadaꜚheˉ gaꜙjmeeꜘTääˋkinꜙ?

Naˊjä̱ä̱yˉ Jesús chaˊnëˊAná
(Mt. 26:57-58; Mr. 14:53-54; Lc.

22:54)
12 Ja ̱ˉgaˊ ngooˈ jʉʉˊ hløøꜘ kya̱a ̱hˊ

hløøꜘ kya̱a ̱yꜗ hiꜙ kya̱a ̱hˊ pooˉ kya ̱a̱ꜗ
dsaˉ judiu heꜘ, mahꜗ gaꜙsa̱a ̱yhꜗ Jesús
gaꜙhñu̱u̱yꜗ. 13 Toˉnëˊ naˊjä̱ä ̱yˉ chaˊnëˊ
Aná, hi̱ˉmaˊ la ̱a ̱ˈ dsoꜗjmiꜙ Caifá. Caifá
heꜘ maˊ kye ̱ˉ nëˊ kihˈ läꜙjë ̱ë̱ꜙ jmiˉdsaˉ
ji ̱i̱ˉ ja ̱ˉ. 14 Hi̱ˉ heꜘ naˉ, hi̱ˉ gaꜙta̱a ̱hˉ
dsaˉ judiu juuˈ jä ̱ä̱ꜗ, gaꜙsɨɨyhꜙ heˉ
jmeeꜙ biiꜗ ju̱u ̱ꜘ ja ̱a̱ˉ dsaˉñʉʉhˉ kihꜗ
jwɨɨˉ goo˜ jneˊ.

Gaꜙhmäꜘ Peeˊ juuˈ heˉ saꜙ kyu̱u ̱yꜙ
Jesús

(Mt. 26:69-70; Mr. 14:66-68; Lc.
22:55-57)

15 Maˊ lle̱e̱ˋ Peeˊ kaahˋ kihˈ Jesús
kya ̱a̱hˊ jñahꜘ gaˊ discípulo. Discípulo
heꜘ maˊ kyu̱u ̱ꜙ baˊ dsaˉjø ̱ø̱hˈ kya ̱a̱ꜗ
jmiˉdsaˉ. Heˉja ̱ˉ gaꜙheyꜗ kya̱a ̱hˊ Jesús
jeeˊ laˈhoˊhneꜚ kihꜗ jmiˉdsaˉ jø̱ø̱hˈheꜘ.
16Pero taꜙkaˊhneꜚkihꜗhoˊhaahˊ ja ̱ˉbaˊ
maˊ chehˈPeeˊ. Ja ̱ˉgaˊ yaꜙhë̱ë̱ꜗhi̱ˉ jñahꜘ
discípulo heꜘ, hi ̱ˉ maˊ kyu̱u̱ꜙ jmiˉdsaˉ
jø ̱ø̱hˈmahꜗ gaꜙhlëëyhꜘ kya ̱a̱hˊ dsaˉmëꜘ
hi ̱ˉ maˊ høøꜙ hoˊhaahˊ ja̱ˉ. Ja ̱ˉgaˊ
gaꜙta̱a ̱yhˉ Peeˊ taꜙ chaˊnehꜙ. 17Heˉja̱ˉ
gaꜙjähꜘ dsaˉmëꜘ heꜘ sɨɨyhꜙ Peeˊ:

—¿Ja̱ ˈ hneˉ kaˉlähꜘ la̱a ̱hꜗ discípulo
kya ̱a̱ꜗ dsaˉñʉʉhˉ ooꜙ?

—Ja̱ꜙ heꜘ jnäꜘ —gaꜙjähꜘ Peeˊ.

18 Jmɨɨˊ ja̱ˉ maˊ jmeeꜙ gyʉʉꜘ. Hiꜙ
läꜙjë ̱ë̱ꜙ hi̱ˉ maˊ tä̱ä ̱hˊ jmeeꜙ taˊheꜗ
jeeˊ ja̱ˉ kya̱a ̱hˊ pooˉ, gaꜙje ̱e̱yhꜗ jeˉ
mahꜗ gaꜙta̱a ̱yhˋ llooyh˜. Jeeˊ ja̱ˉ maˊ
chehˈ Peeˊ kaˉlähꜘ, llooh˜ jeˉ ko ̱ˉjø ̱hꜘ
kya̱a ̱yhˊ.

Naˊjä̱ä̱yˉ Jesús chaˊnëˊ dsaˉtaˊ kya ̱a̱ˈ
dsaˉ judiu

(Mt. 26:59-66; Mr. 14:55-64; Lc.
22:66-71)

19 Gaꜙløøꜗ jmiˉdsaˉ jø̱ø̱hˈ ngɨɨꜙ juuˈ
kihꜗ Jesús, hi̱ˉ gaˊ heꜘ hi̱ˉ maˊ la̱a ̱
ˈ discípulo kya̱a ̱yꜗ, hiꜙ haˉ naˉ maˊ
tä̱ä ̱yhˊ. Hiꜙ maˊ ngɨɨyꜙ juuˈ kiyhꜗ haˉ
läꜙ laꜗ juuˈ heˉ maˊ kwayꜙ. 20 Heˉja̱ˉ
gaꜙje ̱e̱hˉ Jesús juuˈ kiyhꜗ:

—Jnäꜘhäꜘ goˉteˈ gaꜙhlë̱ë̱hnˋ dsaˉ
jmɨˉgyʉʉꜙ. Maˊ hlë̱ë ̱hˊ jnihꜘ tä̱ä ̱ꜘ nehꜙ
gwahꜙ mähˉ hiꜙ jeeˊ chihˈ gwahꜙ
jʉʉhˉ jeeˊ dsaˉku ̱hꜗ dsaˉgoo˜ jneˊ. Niꜙ
ko̱o̱ˉ saꜙ gaꜙhlëëhnˋ jeeˊ naˉhmääˊ.
21 ¿Heˉlaˈ ngɨɨhˊ juuˈ kinꜙ? Ngɨɨˊ juuˈ
kihꜗ hi̱ˉ gaꜙnuuꜘ baˊ, mahꜗ jäyhꜙ heˉ
naˉ gaꜙjwahnꜗ. Hi̱ˉ heꜘ baˊ ñeˉ läꜙjëꜙ
heeˉ naˉ gaꜙhlëëhnˋ.

22 Läꜙko̱o̱ˉ maˊ gaꜙjähꜘ Jesús läꜙja ̱ˉ,
ja ̱a̱ˉ pooˉ kya ̱a̱ꜗ dsaˉ heꜘ hi̱ˉmaˊ chehˈ
kooꜘ jeeˊ ja ̱ˉ, gaꜙjnooyꜗmoˉnëˊ Jesús.

—¿Cheˊ läꜙnaˉ baˊ ji̱i̱hˊ juuˈ kihꜗ
dsaˉjø ̱ø̱hˈ kya̱a ̱ꜗ jmiˉdsaˉ? —gaꜙjähꜘ
pooˉ heꜘ sɨɨyhꜙ.

23 —Cherˊmahꜗ maˉhlëëhnˋ hlɨɨhˈ,
chiihˊ jnäꜘ heeˉ naˉ heˉ hlɨɨhˈ
maˉyaˉhɨɨ˜ hoonꜙ. Hiꜙ cherˊmahꜗ
maˉhlëëhnˋ baˊ jnäꜘ juˈdsooꜘ, ¿heˉlaˈ
jnoohꜘ kinꜙ? —gaꜙjähꜘ Jesús sɨɨyhꜙ.

24 Heˉja ̱ˉ naˉhñuuhˊ Jesús gaꜙche̱e̱ꜗ
Aná chaˊnëˊ Caifá, dsaˉjø̱ø̱hˈ kya ̱a̱ꜗ
jmiˉdsaˉ.

Ko̱o̱ˉ kaˉlähꜘ gaꜙhmäꜘ Peeˊ juuˈ heˉ
saꜙ kyu̱u̱yꜙ Jesús

(Mt. 26:71-75; Mr. 14:69-72; Lc.
22:58-62)

25 Läꜙ maˉchehꜗ ja̱ˉbaˊ Peeˊ llooh˜
jeˉ, mahꜗ gaꜙjähꜘ dsaˉ sɨɨyhꜙ:

—¿Ja̱ ˈ hneˉ la ̱a̱hꜗ ja ̱a ̱ˉ discípulo
kya̱a ̱yꜗ?

—Ja ̱hꜙha̱ˈ, ja ̱ꜙ heꜘ jnäꜘ —gaꜙjähꜘ Peeˊ.
26Mahꜗ gaꜙhlëëhꜘ ja̱a ̱ˉhi̱ˉmaˊ jmeeꜙ

taˊheꜗ kihꜗ jmiˉdsaˉ jø̱ø ̱hˈ, hi̱ˉ la ̱a̱ꜗ

miihˉ ø̱ø̱hꜚhi̱ˉgaꜙku ̱ꜘPeeˊ loˉgwaˊheꜘ,
gaꜙngɨɨyꜘ juuˈ kihꜗ Peeˊ:

—¿Ja̱ ˈ gaꜙjë ̱ë̱nꜙ hneˉ kya̱a ̱yhˊ, jeeˊ
naˉjnääˊ chaahˈ hmaˉ? —gaꜙjäyhꜘ
sɨɨyhꜙ Peeˊ.

27 Ko̱o̱ˉ kaˉlähꜘ gaꜙjuuꜗ Peeˊ, hiꜙ
läꜙcha ̱hꜘ ja ̱ˉ gaꜙhoohꜗ chaahˊ dsooˈ.

Gaꜙjä̱ä̱ꜗ dsaˉ Jesús chaˊnëˊ Pilato
(Mt. 27:1-2, 11-14; Mr. 15:1-5; Lc.

23:1-5)
28 Ja ̱ˉgaˊ gaꜙlle̱e̱ˉ dsaˉ Jesús kihꜗ

Caifá mahꜗ gaꜙjä̱ä ̱yꜗ taꜙ nëˊtaˊ kihˈ Pi-
lato. Hor˜ ja̱ˉ maˉngooꜗ gaꜙjnäꜗ. Saꜙ
gaꜙta̱a ̱hˋ dsaˉ judiu chaˊnehꜙ nëˊtaˊ
ja ̱ˉ mahꜗ saꜙ miˉsa̱yhꜘ hñiiyꜘ. Jëëhꜘ,
saꜙ maˊ leꜘ maˊ høøy ˈ jmɨɨˊ heˉ ku̱hˉ
dsaˉ borrego mähꜗ, waˊraˉ jähꜘ kihꜗ
gaꜙta̱a ̱yhˋ jeeˊ ja ̱ˉ. 29 Heˉja̱ˉ yaꜙhë̱ë̱ꜗ
Pilato kaˊhneꜚ taꜙ jeeˊ maˊ tä̱ä̱yhˊ ja̱ˉ
mahꜗ gaꜙjäyhꜘ:

—¿Heeˉ dsooˊ bä̱ä ̱hˊ hnähꜘ dsaˉ laˉ?
—gaꜙjähꜘ Pilato.

30—Waˊraˉ jähꜘ kihꜗ saꜙ hlë ̱ë̱hˈ dsaˉ
naˉ, saꜙ chaˉheˉ kihꜗmaˉngëëˊ jnäähꜗ
jaˊgoohˉ —gaꜙjähꜘ dsaˉ heꜘ sɨɨyhꜙ Pi-
lato.

31 —Teeˋ baˊ hnähꜘ kyahꜗ, llaˊ hnähꜘ
taˊ kiyhˈ, läꜙko̱o̱ˉ lleˋ ley kyahꜗ hnähꜘ —
gaꜙjähꜘ Pilato sɨɨyhꜙ.

—Pero saꜙ naˉngëˈ jnäähꜗ jwëꜗ,
jngëëhˊ jnäähꜗ niꜙ ja̱a ̱ˉ dsaˉ —gaꜙjähꜘ
dsaˉ judiu heꜘ.

32 Läꜙja̱ˉ gaꜙläꜙteꜗ juuˈ kihꜗ Jesús
läꜙko̱o̱ˉ maˊ gaꜙjäyhꜘ haˉ läꜙ kya̱a ̱hˊ
maˊ ju ̱u̱yꜘ. 33 Ja ̱ˉgaˊ gaꜙheꜗ Pilato
taꜙ chaˊnehꜙ nëˊtaˊ kihˈmahꜗ gaꜙtëëyhꜗ
Jesús, gaꜙngɨɨyꜘ juuˈ kiyhꜗ:

—¿Cheˊ hneˉ heꜘ dsaˉjø ̱ø̱hˈ kya ̱a̱ꜗ
dsaˉ judiu? —gaꜙjäyhꜘ.

34—¿Cheˊheˉhlëëhˊkyahˈhñaahꜗheˉ
jwahꜘ läꜙnaˉ, o cheˊ heˉ maˉhlëëhꜘ
jñahꜘ kiꜙ jnäꜘ? —gaꜙjähꜘ Jesús sɨɨyhꜙ.

35 —Ja ̱ꜙ heꜘ dsaˉ judiu jnäꜘ.
Dsaˉgoohꜘ kya̱a ̱hˊ dsaˉka ̱a̱hˊ kya̱a ̱ ˈ
jmiˉdsaˉ, hi̱ˉ heꜘ baˊ naˉ maˉngëëꜗ
hneˉ taꜙ kinꜙ. ¿Heeˉ maˉjmeehˊ? —
gaꜙjähꜘ Pilato sɨɨhꜙ Jesús.

36 —Ja̱ꜙ jmɨˉgyʉʉꜙ laˉ jmeeꜙ jnäꜘ
hihꜙ. Waˊraˉ jähꜘ kihꜗ jmeeꜙ jnäꜘ hihꜙ
jmɨˉgyʉʉꜙ laˉ, hi̱ˉ cha̱a ̱ ˈ kaahˋ kinꜙ

saꜙ kwayꜗ jwëˈ ngëëꜗ dsaˉ jnäꜘ kihꜗ
dsaˉgoon˜ hi̱ˉ la ̱a ̱ꜗ taˊ. Pero saꜙ jmeeꜙ
jnäꜘ hihꜙ jeeˊ laˉ —gaꜙjähꜘ Jesús sɨɨyhꜙ.

37—¿Cheˊmaꜙraꜙ heˉ la ̱a ̱hꜗ hneˉ rey
ja ̱ˉ? —gaꜙjähꜘ Pilato.

—Hneˉ baˊ jwahꜘ, jnäꜘ la ̱a ̱nꜗ rey.
Kihꜗ heˉ laˉ baˊ gaꜙläꜙcha̱a ̱nꜙ, hiꜙ janꜗ
jmɨˉgyʉʉꜙ laˉ mahꜗ jmeenꜙ juˈdsooꜘ
baˊ. Hiꜙ läꜙjë ̱ë̱ꜙ hi̱ˉ la̱a ̱ꜗ kya̱a ̱ꜗ juˈdsooꜘ,
nuuyˉ juuˈ kinꜙ —gaꜙjähꜘ Jesús sɨɨyhꜙ.

38 —¿Heeˉ ja̱ˉ, heˉ laꜗ juˈdsooꜘ? —
gaꜙjähꜘ Pilato.

Gaꜙjä̱ꜘ juuˈ jngɨɨhꜗ dsaˉ kihꜗ Jesús
(Mt. 27:15-31; Mr. 15:6-20; Lc.

23:13-25)
Läꜙko̱o̱ˉ maˊ gaꜙjäyhꜘ läꜙja ̱ˉ,

yaꜙhë̱ë̱yꜗ ngooyꜗ taꜙ jeeˊmaˊ tä̱ä ̱hˊ dsaˉ
judiu, mahꜗ gaꜙsɨɨyhꜙ:

—Niꜙ ko̱o̱ˉheˉhlɨɨhˈ saꜙmaˉjnøøhn˜
kiyhꜗ. 39 Läꜙjëꜙ ji ̱i̱h˜ maˊ tëˉ jmɨɨˊ
heˉ ku̱hˉ dsaˉ borrego mähꜗ, të̱ë̱hˈ
hnähꜘ lä ̱ä ̱nˊ ja̱a ̱ˉhi̱ˉ tɨh˜hohꜘhnähꜘhi̱ˉ
hä ̱ä̱ˊ nehꜙñeˈ. Hnähꜘ dsaˉ judiu, ¿cheˊ
hnoohˉ hnähꜘ mahꜗ lä ̱ä ̱nˊ rey kya̱a ̱hꜗ
hnähꜘ?

40 Gaꜙläꜙjë ̱ë̱ꜙ gaꜙtoohꜗ mɨɨhˊ,
gaꜙjäyhꜘ:

—Taꜙ lä ̱ä ̱ˋ dsaˉ naˉ. Lä ̱ä̱ˋ Barrabá
baˊ.
Barrabá heꜘmaˊ la ̱a̱ˈ ja̱a ̱ˉ dsaˉhɨɨ̱ ̱̄ .

19
1 Heˉja̱ˉ gaꜙjmeeꜘ Pilato hihꜙ mahꜗ

jmiˊbaꜗ dsaˉ kihꜗ Jesús. 2 Gaꜙka̱ꜗ hløøꜘ
wɨɨ̱ ̱̄ to ̱o̱ꜘ, gaꜙjmeeyꜘ ko̱o ̱ˉ coron mahꜗ
gaꜙtooyhˉ lleˊ Jesús. Hiꜙ gaꜙkye ̱hˉ
dsihꜘ ko̱o̱ˉ hmɨɨhˉ gyʉ̱ʉ̱ꜘ lähˉ läꜙko̱hꜘ
hmɨɨhˉ heˉ kë̱hˉ rey.

3 —¡Peerꜙ jø ̱ø̱hˈ dsaˉtaˊ kya ̱a̱ ˈ dsaˉ
judiu! —maˊ jäyhꜘ.
Mahꜗmaˊ jnoo˜ hløøꜘmoˉnëyˊ.
4 Ja ̱ˉgaˊ yaꜙhë̱ë̱ꜗ kaˉlähꜘ Pilato taꜙ

kaˊhneꜚmahꜗ gaꜙsɨɨyhꜙ dsaˉ heꜘ:
—Hi ̱i̱ꜚ jaꜗ laˉ kyahꜗ hnähꜘ mahꜗ jëëh

ˈ hnähꜘ niꜙ ko̱o̱ˉ heˉ hlɨɨhˈ saꜙ hii˜
jnøøhnꜙ kiyhꜗ.

5 Ja ̱ˉgaˊ yaꜙhë̱ë̱ꜗ Jesús, naˉhäˊ lleyˊ
coron heˉ naˉlaꜚ kya̱a ̱hˊ wɨɨ̱ ̱̄ to ̱o̱ꜘ,
hiꜙ naˉkye̱yhˊ ko ̱o̱ˉ hmɨɨhˉ gyʉ̱ʉ̱ꜘ lähˉ.
Mahꜗ gaꜙjähꜘ Pilato sɨɨyhꜙ läꜙjë ̱ë̱ꜙ dsaˉ
heꜘ:

—Hi̱i̱ꜚ laˉ dsaˉñʉʉhˉ naˉ.
6 Maˊ gaꜙjë̱ë̱ꜗ dsaˉka ̱a̱hˊ kya̱a ̱ ˈ

jmiˉdsaˉ kya̱a ̱hˊ pooˉ kya̱a ̱ꜗ gwahꜙ,
gaꜙtooyhꜗmɨɨhˊ, maˊ jäyhꜘ:

—Tä̱ä ̱yˋ dsohꜘ hmaˉcruꜚ, tä̱ä̱yˋ dsohꜘ
hmaˉcruꜚ.
Pero gaꜙjähꜘ Pilato kaˉlähꜘ:
—Teeˋ hnähꜘ mahꜗ tä̱ä̱ˋ hnähꜘ hñaahꜗ

dsohꜘ hmaˉcruꜚ. Jëëhꜘ, niꜙ ko̱o̱ˉ heˉ
hlɨɨhˈ saꜙmaˉjnøøhn˜ kiyhꜗ.

7Mahꜗ gaꜙjähꜘ dsaˉ judiu heꜘ:
—Chaˉ baˊ ley kya̱a ̱ꜗ jnäähˈ. Läꜙko̱o̱ˉ

jähꜘ ley kya ̱a̱ꜗ jnääh ˈ ä ̱ä̱ˉ jmɨɨˊ ju̱u̱yꜘ.
Jëëhꜘ gaꜙjmä̱ä ̱yꜗ hñiiyꜘ Jo̱o ̱ꜘ Dio.

8 Maˊ gaꜙnuuꜘ Pilato läꜙja ̱ˉ,
chaˉgaˊmiihˉ gaꜙläꜙgoyhꜙ. 9 Ko̱o̱ˉ
kaˉlähꜘ ngaayhꜗ kya̱a ̱hˊ Jesús nëˊtaˊ
kiyhˈ, mahꜗ gaꜙsɨɨyhꜙ:

—¿Haˉ cha̱a̱hˉ hneˉ?
Pero saꜙ gaꜙngɨɨꜘ Jesús goˉteˈ kiyhꜗ.
10—¿Heˉlaˈ saꜙ ngɨɨhˊ kinꜙ? ¿Cheˊ saꜙ

ñehˊ naˉngënˈ jwëˈ jmeenˋ hihꜙ mahꜗ
tä̱ä ̱ꜙ dsaˉ hneˉ dsohꜘ hmaˉcruꜚ? Hiꜙ
läꜙja ̱ˉ jmeenˋ hihꜙ, mahꜗ lä ̱ä ̱nˊ hneˉ —
gaꜙjähꜘ Pilato sɨɨyhꜙ.

11—Niꜙmiihˉ saꜙ naˉngëhˈ jwëˈ heˉ
jmeehˈ läꜙja̱ˉ kinꜙ waˊraˉ jähꜘ kihꜗ saꜙ
gaꜙkwaꜘ Dio jwëˈ. Heˉja̱ˉ jʉʉhˉ gaˊ laˈ
dsoˊkyeˉ kihꜗ hi̱ˉ gaꜙngëëꜗ jnäꜘ kyahꜗ,
läꜙko̱hꜘ gaˊ kyahˈhñaahꜗ —gaꜙjähꜘ Jesús
sɨɨyhꜙ.

12 Heˉja̱ˉ chaˉgaˊmiihˉ maˊ hnøøˈ
Pilatomaˊ lä ̱ä ̱yˈ Jesús. Pero dsaˉ judiu
heꜘ, maˊ tooyh˜ chaˉmiihˉ mɨɨhˊ, maˊ
jäyhꜘ:

—Cherˊmahꜗ hneˉ gaꜙlä ̱ä ̱hˋ hnihꜘ,
saꜙ la ̱a ̱hꜗ omeꜚ kya̱a ̱ꜗ rey toˉnëˊ hi̱ˉ
gyaꜗRoma. Waˊhi̱ˉ chaˉhi̱ˉhi ̱ˉ jmä̱ä ̱˜
hñiiꜘ rey, llaˉdsëëyˋ rey toˉnëˊ baˊ ja̱ˉ.

13Maˊ gaꜙnuuꜘ Pilato läꜙja̱ˉ, gaꜙjä̱ä ̱yꜗ
Jesús taꜙ kaˊhneꜚ, mahꜗ gaꜙgyayˉ jeeˊ
jmeeyꜙhihꜙ. Jeeˊ ja̱ˉmaˊ che̱e̱ˉGabata
kya ̱a̱hˊ juuˈ hebreo. Juuˈ naˉ hnøøꜗ
jähꜙ: jeeˊ maˉnaˉjooꜘ ku̱u̱ˊ. 14Maˊja ̱ˉ,
hloohˉ jmɨɨˊ heˉ ku̱hˉ dsaˉ borrego
mähꜗ, maˉtëꜘ lla̱ꜗhyooꜙ. Mahꜗ gaꜙjähꜘ
Pilato sɨɨhꜙ dsaˉ judiu heꜘ:

—Hi̱i̱ꜚ laˉ rey kya̱a ̱hꜗ hnähꜘ.
15 —¡Waˊ ju̱u̱yꜘ, waˊ ju ̱u̱yꜘ! ¡Tä ̱ä ̱yˋ

dsohꜘ hmaˉcruꜚ! —gaꜙjähꜘ dsaˉ heꜘ.

—¿Haˉ läꜙja̱ˉheˉ tä̱ä ̱ˊ jnäꜘ rey kya̱a ̱hꜗ
hnähꜘ dsohꜘ hmaˉcruꜚ? —gaꜙjähꜘ Pi-
lato sɨɨyhꜙ.

—Saꜙ cha̱a ̱ˉ gaˊ jñahꜘ rey kya̱a ̱ꜗ jnääh
ˈ, maꜙlaꜙ César baˊ —gaꜙjähꜘ dsaˉka̱a ̱hˊ
kya̱a ̱ˈ jmiˉdsaˉ heꜘ.

16 Ja ̱ˉgaˊ gaꜙngëëꜗ Pilato jaˊgooˉ
hløøꜘmahꜗ tä̱ä ̱ꜙ dsihꜘ dsohꜘ hmaˉcruꜚ.
Heˉja̱ˉ gaꜙtëëˉ hløøꜘ Jesús.

Gaꜙtä̱ä̱ˉ dsaˉ Jesús dsohꜘ hmaˉcruꜚ
(Mt. 27:32-44; Mr. 15:21-32; Lc.

23:26-43)
17 Yaꜙhë̱ë̱ꜗ Jesús jeeˊ ja̱ˉ maˊ kye ̱yˉ

hmaˉcruꜚ, ngooyꜗ jeeˊ che ̱e̱ˉ Mooˈ
Lleˊ Hlɨɨꜘ. Kya̱a̱hˊ juuˈ hebreo jähꜘ:
Gólgota. 18 Jeeˊ ja̱ˉ gaꜙtä̱ä ̱ˉ dsihꜘ
dsohꜘ hmaˉcruꜚ, ko̱ˉjø ̱hꜘ kya ̱a̱hˊ u ̱u̱
ˈ dsaˉ, maꜙ ja̱a ̱ˉ läꜙko ̱o̱ˉ jwooˈ kiyhꜗ.
19 Gaꜙjmeeꜘ Pilato madaꜚ heˉ gaꜙlaꜗ
ko̱o̱ˉhwëhꜘheˉ gaꜙtø̱ø̱yꜗnëˊhmaˉcruꜚ
heˉ jähꜘ: “Jesús dsaˉ cha̱a ̱ˉ Nazaret,
Rey kya̱a ̱ꜗ dsaˉ judiu.” 20 Jwë ̱ë̱ꜘ dsaˉ
judiu gaꜙhëyꜘ hwëhꜘ ja ̱ˉ, jëëhꜘ maˊ
jä ̱hꜙ kihꜗ jeeˊ jwɨɨˉ ja̱ˉ jeeˊ gaꜙtä̱ä̱ˉ
dsaˉ Jesús dsohꜘ hmaˉcruꜚ, hiꜙ hwëhꜘ
heˉ maˊ naˉsɨɨˉ ja̱ˉ maˊ laˈ kya̱a ̱hˊ
juuˈ hebreo, kya̱a ̱hˊ juuˈ griego hiꜙ
kya̱a ̱hˊ latín kaˉlähꜘ. 21Heˉja̱ˉ läꜙjë ̱ë̱ꜙ
dsaˉka ̱a̱hˊ kya̱a ̱ ˈ jmiˉdsaˉ kya̱a ̱ꜗ dsaˉ
judiu naˊnääˈ naˊchiihˊ Pilato:

—Taꜙ sɨɨˉ “Rey kya̱a ̱ꜗdsaˉ judiu.” Sɨɨꜘ
läꜙko̱o̱ˉ gaꜙjäyhꜘ hñiiyꜘ “Jnäꜘ heꜘ la̱a ̱nꜗ
Rey kya̱a ̱ꜗ dsaˉ judiu.”

22Pero Pilato gaꜙje ̱e̱hˉ juuˈ kiyhꜗ:
—Heˉ maˉsɨɨnꜗ, saꜙ chaˉ heˉ kihꜗ

miˊsɨɨnˋ.
23 Maˉngëëꜘ maˉtä̱ä ̱ˉ hløøꜘ Jesús

dsohꜘ hmaˉcruꜚ mahꜗ gaꜙka ̱yꜗ
saˊhmɨɨhˉ kiyhꜗ, gaꜙjmeeyꜘ kye̱ꜘ jwɨˊ,
maꜙ ko̱o̱ˉ jwɨˊ kihˈ läꜙja ̱a̱ˉ hløøꜘ.
Hiꜙ gaꜙka ̱ꜗ hløøꜘ saˊhmɨɨhˉ heˉ maˊ
naˉlä ̱ä ̱yˉ heˉ maˊ laˈ ko̱o ̱ˉ taˉjmaahˋ
ko̱o̱ˉ dsa̱a̱ꜘ. 24 Mahꜗ gaꜙsɨɨyhꜙ
dsaˉkya̱a ̱yhˊ:

—Saꜙ waˊ gyiinˊ. Waˊ koohnˊ suert
baˊ, waˊ jëënˊ hi ̱ˉ të̱ë̱ꜗ.
Kya̱a ̱hˊ läꜙja̱ˉ gaꜙläꜙteꜗ läꜙko̱o̱ˉ

naˉsɨɨˉ juuˈ kihꜗ Dio, heˉ jähꜘ: “Gaꜙtiˊ
gaꜙlloohꜗ dsaˉ hmɨɨhˉ kinꜙ, mahꜗ
gaꜙkooyhꜗ suert kihꜗ hmɨɨhˉ kyooˉ

kinꜙ heˉ maˊ naˉlä ̱ä ̱nˉ.” Läꜙja̱ˉ
gaꜙjmeeꜘ hløøꜘ heꜘ.

25 Maˊ chehˈ chooˈ Jesús kooꜘ
hmaˉcruꜚ kiyhꜗ, kya̱a ̱hˊ dsaˉmëꜘ ø̱ø̱hꜚ
chooyꜗ, kya̱a ̱hˊ María mëˊ Cleofa, hiꜙ
kya ̱a̱hˊ María Magdalena kaˉlähꜘ.
26 Maˊ gaꜙjë ̱ë̱ꜗ Jesús chooˈ, kya̱a ̱hˊ
discípulo hi̱ˉ gaꜙläꜙhnääyꜗ chaˉmiihˉ,
mahꜗ gaꜙsɨɨyhꜙ chooyˈ:

—Dsaˉmëꜘ, hi̱i ̱ꜚ jo ̱o̱hˉ chehꜗ naˉ.
27 Ja ̱ˉgaˊ gaꜙhlë ̱ë̱yhꜗ discípulo heꜘ:
—Hi̱i̱ꜚmaaˋ kya̱a ̱hˈ chehꜗ naˉ.
Läꜙcha̱hꜘ ja̱ˉ gaꜙtëëˉ discípulo heꜘ

chooˈ Jesús chaˊnehꜙ kihꜗ.
Gaꜙju̱u̱ꜗ Jesús
(Mt. 27:45-56; Mr. 15:33-41; Lc.

23:44-49)
28Maˊ gaꜙngëëꜘ heˉ ja̱ˉ, maˉñeˉ baˊ

Jesús gaꜙhñaaˉ baˊ läꜙjëꜙ heˉ maˊ lleˋ
kiyhˈ. Hiꜙ mahꜗ läꜙteꜗ läꜙko̱o̱ˉ naˉsɨɨˉ
juuˈ kihꜗ Dio, gaꜙjäyhꜘ:

—Läˉki ̱i̱ˉ dsënꜙ.
29 Jeeˊ ja̱ˉ maˊ chihˈ ko ̱o̱ˉ mɨ ˈdsuuˊ

heˉ maˊ haaˊ jmɨɨˉ ji ̱i̱hˉ. Mahꜗ
gaꜙmiꜙgyʉhꜘ dsaˉ ko̱o̱ˉmɨˈjooˉ kya̱a ̱hˊ
jmɨɨˉ ji̱i ̱hˉ ja̱ˉ. Mahꜗ gaꜙllaꜙlleyꜗ lleˊ
ko̱o̱ˉ saˊgohꜗ hmaˉ hisopo, gaꜙchooꜘ
dsaˉ läꜙ gaꜙtëꜘ hooˊ Jesús. 30 Maˊ
gaꜙhɨẖꜗ Jesús jmɨɨˉ ji̱i̱hˉ ja̱ˉ, gaꜙjäyhꜘ:

—Maˉhñaaˉ baˊ läꜙjëꜙ.
Läꜙcha̱hꜘ ja̱ˉ gaꜙtøyhꜗ lleyˊ, gaꜙju ̱u̱yꜗ.
Ja̱a̱ˉ hløøꜘ gaꜙjmeeꜘ dsooˊ dsohꜘ

moˉmɨɨhˉ kihꜗ Jesús
31Maˊja̱ˉhloohˉ jmɨɨˊheˉ ku̱hˉ dsaˉ

borrego mähꜗ. Saꜙ maˊ hnøøˈ dsaˉ
judiu maˊ jä̱ ˈ dsaˉ dsohꜘ hmaˉcruꜚ
waˊraˉ gaꜙta̱a ̱yhˋ te ̱e̱yhˉ dsëyꜗ. Jëëhꜘ
jmɨɨˊ ja̱ˉ maˊ laˈ jʉʉhˉ gaˊ kihˈ jeeˊ
läꜙjëꜙ jmɨɨˊ heˉ te̱e̱hˉ dsaˉ dsëꜗ. Heˉja̱ˉ
gaꜙngɨɨyꜘ kihꜗ Pilato mahꜗ maˊ jmeeyˈ
hihꜙ heˉ maˊ jøøy ˈ kyeyˊ hiꜙ maˊ
jñaa̱ ̱yˈ hi̱ˉ maˊ cha̱a ̱ˉ dsohꜘ hmaˉcruꜚ
mahꜗ tëëyꜙ gaˉjʉhˉ. 32Heˉja ̱ˉ naˊnääˈ
hløøꜘ mahꜗ gaꜙjøøyꜗ toˉnëˊ kyeˉ hi̱ˉ
maˊ ta̱a̱ꜙ dsohꜘ hmaˉcruꜚ kooꜘ kihꜗ
Jesús. Ja ̱ˉbaˊ läꜙja̱ˉ gaꜙjmeeyꜘ kihꜗ
hi ̱ˉ maˊ ta̱a ̱ꜙ jyohꜘ koˉjwooˈ kiyhꜗ ja ̱ˉ.
33Maˊ gaꜙllaꜙnääyꜗ jeeˊ maˊ ta̱a ̱ꜙ Jesús,

gaꜙjë ̱ë̱yꜗ maˉnaˉju̱u ̱yˊ, heˉja̱ˉ moꜙsoꜙ
gaꜙjøøyꜗ kyeˊ Jesús.

34 Maꜙkeꜙ maˉnaˉju̱u̱yˊ, ja̱a ̱ˉ hløøꜘ
gaꜙka ̱ꜗ hmaˉ lleˋ ñe ˈ chʉ̱ʉ̱hˉ kihꜗ,
gaꜙjmeeyꜘ dsooˊ moˉmɨɨhˉ kihꜗ Jesús.
Läꜙcha ̱hꜘ ja̱ˉ gaꜙtu ̱u̱ˉ jmaˉ kya̱a ̱hˊ
jmɨɨˉ. 35Hi̱ˉ gaꜙjëëꜗ haˉ läꜙ gaꜙlaꜗ, hi̱ˉ
heꜘ jmeeꜙ juˈdsooꜘ. Hiꜙ juuˈ kiyhꜗ laꜗ
dsooꜘ. Hi̱ˉ heꜘ ñeˉ kweeˉ heˉ jäyhꜘ
juˈdsooꜘ. Hiꜙ gaꜙjmeeyꜘ juˈdsooꜘ mahꜗ
läꜙja ̱ˉ kaˉlähꜘ läꜙdsooꜘ hohꜘ hnähꜘ kihꜗ
Jesús. 36 Läꜙja ̱ˉ gaꜙlaꜗ, mahꜗ läꜙteꜗ
läꜙko̱o̱ˉnaˉsɨɨˉ juuˈ kihꜗDio: “Niꜙ ko̱o̱ˉ
mooˈ kiyhꜗ saꜙ jøøꜗ dsaˉ.” 37Hiꜙ läꜙja̱ˉ
jeeˊ jyohꜘ naˉsɨɨˉ juuˈ kihꜗ Dio: “Dsaˉ
hi̱ˉ gaꜙjmeeꜘdsooˊkiyhꜗ jë ̱ë̱yꜗkaˉlähꜘ.”

Gaꜙha̱a̱yꜗ Jesús
(Mt. 27:57-61; Mr. 15:42-47; Lc.

23:50-56)
38Maˉngëëꜘheˉ ja̱ˉ, Josédsaˉ cha ̱a̱ˉ

Arimatea gaꜙngɨɨyꜘ kihꜗ Pilato mahꜗ
kwayꜗ jwëˈ ko̱o ̱yꜙ jmɨˉngoꜗ kihꜗ Jesús.
José maˊ la ̱a̱ ˈ ja̱a ̱ˉ discípulo kya ̱a̱ꜗ
Jesús jeeˊ naˉhmääˊ, jëëhꜘ maˊ ga ̱yhꜙ
dsaˉ judiu. Gaꜙkwaꜘ baˊ Pilato jwëˈ.
Heˉja̱ˉ ngooyꜗ naˊki ̱i̱yꜗ jmɨˉngoꜗ kihꜗ
Jesús. 39 Ngooꜗ kaˉlähꜘ Nicodemo
hi̱ˉ ñeeˊ taꜙlaꜙ hwëˈ naˊhnäähˉ Jesús.
Maˊ kye ̱yˉ ko̱o ̱ˉ gyiiꜘgyaꜘ kil naaˋ
miˉjwɨɨˉ, heˉ maˊ laˈ mirra naˉka ̱a̱h˜
naˉgwë̱ë̱h˜ kya ̱a̱hˊ áloes. 40 Heˉja̱ˉ
läꜙu ̱u̱ꜘ dsaˉ heꜘ, gaꜙjñaa̱ ̱yꜗ Jesús mahꜗ
gaꜙgya̱a ̱yhˉ ko̱o̱ˉ hmɨɨhˉ gyʉhꜘ kya̱a ̱hˊ
naaˋ miˉjwɨɨˉ ja̱ˉ, läꜙko̱o̱ˉ të̱ë̱ ˈ jmeeꜙ
dsaˉ judiu maˊ ha ̱a̱y˜ hlɨɨꜘ kya̱a ̱yꜗ.
41 Jeeˊ gaꜙtä ̱ä ̱ˉ dsaˉ Jesús dsohꜘ
hmaˉcruꜚ, maˊ naˉjnääˊ chaahˈ hmaˉ.
Hiꜙ jeeˊ chaahˈ hmaˉ ja̱ˉ, maˊ laˈ ko̱o̱ˉ
toˉhø ̱ø̱ˉ hmëëꜘ, jeeˊ saꜙ gaˊ maˉta ̱a̱yhˋ
niꜙ ja̱a ̱ˉ hlɨɨꜘ. 42 Jeeˊ ja ̱ˉ gaꜙkyeˉ dsaˉ
jmɨˉngoꜗ kihꜗ Jesús, kihꜗ heˉ hloohˉ
jmɨɨˊ heˉ ku̱hˉ dsaˉ judiu borrego
mähꜗ, hiꜙ jä̱hꜙ baˊ laˈ toˉhø̱ø̱ˉ ja̱ˉ
kaˉlähꜘ.

20
Gaꜙläꜙji ̱i̱hˋ Jesús
(Mt. 28:1-10; Mr. 16:1-8; Lc. 24:1-

12)

1 Toˉnëˊ jmɨɨˊ kihˈ seman˜, tiih˜
naˉho ̱o̱ˉ gaˊ, ñeeˊ María Magdalena
jeeˊ maˊ laˈ toˉhø ̱ø̱ˉ ja ̱ˉ. Mahꜗ
gaꜙjëëyꜗ maˊ kyeˉ taꜙ kooꜘ mɨ ˈku̱u ̱ˊ
heˉ maˊ naˉjnëˉ hooˊ toˉhø̱ø̱ˉ ja ̱ˉ.
2 Ja ̱ˉgaˊ ngooyˈ koˉchihˊ kihꜗ Simón
Peeˊ kya ̱a̱hˊ kihˈ jñahꜘ discípulo hi̱ˉ
gaꜙläꜙhnääꜗ Jesús,mahꜗ gaꜙsɨɨyhꜙ:

—Maˉlle̱e̱ˉ dsaˉ nehꜙ toˉhø̱ø̱ˉ
Dsaˉjø ̱ø̱hˈ jnänˋ. Saꜙ ñeˊ jneˊ haˉ taꜙ
maˉjä̱ä ̱yꜗ.

3 Mahꜗ ngooꜗ Peeˊ kya̱a ̱hˊ jñahꜘ
discípulo heꜘ naˊjëëyˉ jeeˊ maˊ laˈ
toˉhø̱ø̱ˉ ja̱ˉ. 4 Läꜙu̱u ̱ꜘ gaꜙnääꜗ
chaˉhli ̱i̱ꜙ. Pero jñahꜘ discípulo heꜘ
gaꜙhli ̱i̱ꜘ chaˉgaˊmiihˉ läꜙko̱hꜘ gaˊ Peeˊ.
Hi̱ˉ heꜘ gaꜙllooꜗ toˉnëˊ jeeˊ maˊ laˈ
toˉhø̱ø̱ˉ ja̱ˉ. 5 Gaꜙjlu ̱u̱yꜗ hñiiyꜘ mahꜗ
gaꜙjëëyꜗ. Maꜙlaꜙ hmɨɨhˉ heˉ maˊ
naˉlä ̱ä ̱ˉ Jesús ja̱ˉbaˊ gaꜙjëëyꜗnehꜙ tooˉ
ja ̱ˉ. Ja ̱ˉ ji ̱i̱hˈ moꜙsoꜙ gaꜙheyꜗ nehꜙ
toˉhø̱ø̱ˉ ja ̱ˉ. 6 Ja ̱ˉgaˊ gaꜙllooꜗ Peeˊ.
Hi̱ˉ heꜘ baˊ gaꜙheꜗ gaꜙtëꜘ nehꜙ toˉhø̱ø̱ˉ
ja ̱ˉ. Maꜙlaꜙ saˊhmɨɨhˉ heˉmaˊ naˉlä ̱ä̱ˉ
Jesús baˊ gaꜙjëëyꜗ maˊ kyeˉ nehꜙ jeeˊ
ja ̱ˉ. 7 Hiꜙ gaꜙjëëyꜗ hmɨɨhˉ saˊluuˉ
heˉ maˊ naˉgyo̱hꜘ lleˊ Jesús, moꜙsoꜙ
kyeˉ ko̱ˉjø ̱hꜘ kya̱a ̱hˊ hmɨɨhˉ heˉ maˊ
naˉlä ̱ä ̱yˉ ja̱ˉ. Maˊ kyeˉ maˉnaˉgyo̱hꜘ
taꜙ kooꜘ baˊ. 8 Ja ̱ˉgaˊ gaꜙheꜗ kaˉlähꜘ
hi ̱ˉ jñahꜘ discípulo, hi̱ˉ gaꜙllooꜗ toˉnëˊ
heꜘ, nehꜙ toˉhø ̱ø̱ˉ ja ̱ˉ. Gaꜙjëëyꜗ kweeˉ,
ja ̱ˉgaˊ gaꜙläꜙdsooꜘ dsëyꜗ. 9 Jëëhꜘ, saꜙ gaˊ
maˉläˉngëëyꜘ läꜙko ̱o̱ˉnaˉsɨɨˉ juuˈ kihꜗ
Dio heˉ gaꜙlaꜗ biiꜗ heˉ gaꜙläꜙji̱i ̱yhˋ jeeˊ
kihˈ hi̱ˉ naˉju̱u ̱ˊ. 10Hiꜙ läꜙu ̱u̱ꜘ discípulo
heꜘ gaꜙnääyˋ taꜙ kihꜗ.

Gaꜙläꜙjnääꜘ Jesús chaˊnëˊ María
Magdalena

(Mr. 16:9-11)
11 Pero María gaꜙjä̱ꜘ taꜙ kaˊhneꜚ

kihꜗ toˉhø ̱ø̱ˉ ja̱ˉ, hooyh˜. Jeeˊ cheyhˈ
hooyh˜ ja̱ˉ gaꜙjlu̱u ̱yꜗ hñiiyꜘ mahꜗ
gaꜙjëëyꜗ taꜙ nehꜙ toˉhø ̱ø̱ˉ ja̱ˉ. 12Mahꜗ
gaꜙjë ̱ë̱yꜗ u ̱u̱ꜗ ángele, hi̱ˉ kye̱hˊ hmɨɨhˉ
tøøˉ. Ja ̱a ̱ˉ maˊ gyaˈ jeeˊ maˊ laˈ taꜙ
gyʉʉhˈ lleyˊ hiꜙ ja̱a ̱ˉ maˊ gyaˈ jeeˊ maˊ
laˈ taꜙhʉʉˊ tɨɨyˊ, ja̱ˉbaˊ jeeˊgaꜙkyeˉdsaˉ

jmɨˉngoꜗ kihꜗ Jesús. 13 Mahꜗ gaꜙjähꜘ
ángele heꜘ sɨɨyhꜙ:

—Dsaˉmëꜘ, ¿heˉlaˈ hoohˊ hneˉ?
—Hoohˊ jnäꜘ kihꜗ heˉ maˉlle ̱e̱yˉ

Dsaˉjø ̱ø̱hˈ kya̱a ̱nꜙ. Saꜙ manꜙ haˉ taꜙ
maˉkya̱a̱yˉ —gaꜙjähꜘMaría sɨɨyhꜙ.

14 Maˉngëëꜘ maˉhlëëyhꜘ läꜙja ̱ˉ,
gaꜙje ̱e̱yhˉ hñiiyꜘ taꜙ kaˊluuyˊ. Gaꜙjëëyꜗ
chehꜗ Jesús,peromoꜙsoꜙgaꜙläꜙkyu̱u ̱yꜙ.
15Mahꜗ gaꜙjähꜘ Jesús sɨɨyhꜙ:

—Dsaˉmëꜘ, ¿heˉlaˈ hoohˊ hneˉ?
¿Hii̱ ̱ˉ naˉ hnaahꜙ?
Pero María maˊ la̱a ̱yꜘ, dsaˉ hi̱ˉ

maˊ høøꜙ chaahˈ leꜗ baˊ heꜘ. Heˉja̱ˉ
gaꜙsɨɨyhꜙ:

—Hneˉ dsaˉ, cherˊmahꜗ hneˉ
maˉlle̱e̱hˋ hlɨɨꜘ kya ̱a̱nꜙ, chiihˊ jnäꜘ haˉ
taꜙ maˉkya̱a̱hꜙ, mahꜗ nɨɨnˋ naˊteenˋ —
gaꜙjähꜘMaría sɨɨyhꜙ.

16—María —gaꜙjähꜘ Jesús sɨɨyhꜙ.
Mahꜗ gaꜙje̱e̱hˉ kaˉlähꜘ María,

gaꜙsɨɨyhꜙ:
—¡Raboni! —heˉ laˉ hnøøꜗ jähꜙ

Taˉjwohꜗ.
17Mahꜗ gaꜙjähꜘ Jesús sɨɨyhꜙ:
—Taꜙ e̱e̱ꜙ jnäꜘ. Jëëhꜘ, saꜙ gaˊmaˉwɨɨnꜗ

jeeˊ gyaˈ Tääˋ kya̱a ̱nꜙ. Gwaˉ jeeˊ
tä̱ä ̱hˊ ø̱ø̱hnˈmahꜗ goˉchiiyhˊ: “Naahnꜚ
naˊgyanˈ kya̱a ̱hˊ hi̱ˉ la ̱a̱ꜗ Tääˋ kya̱a ̱nꜙ,
ja ̱ˉbaˊ hi̱ˉ la ̱a ̱ꜗ Tääˋ kya̱a ̱hˈ hnähꜘ
kaˉlähꜘ. Naahnꜚ naˊgyanˈ kya̱a ̱hˊ hi̱ˉ
la ̱a ̱ꜗ Dio kya̱a ̱nꜙ, ja ̱ˉbaˊ hi ̱ˉ la ̱a ̱ꜗ Dio
kya̱a ̱hꜗ hnähꜘ.”

18 Heˉja ̱ˉ ñeeˊ María Magdalena
naˊjmeehˊ juuˈ kihꜗ läꜙjë ̱ë̱ꜙ jnääh
ˈ discípulo heˉ gaꜙjë̱ë̱yꜗ Jesús, hiꜙ
gaꜙjmeeyhꜗ juuˈ läꜙjëꜙ heˉ gaꜙsɨɨyhꜙ
María.

Gaꜙläꜙjnääꜘ Jesús jeeˊ kihˈ discípulo
kya ̱a̱yꜗ

(Mt. 28:16-20; Mr. 16:14-18; Lc.
24:36-49)

19Maˊ gaꜙnʉʉˉ ja̱ˉbaˊ jmɨɨˊ ja̱ˉ, toˉnëˊ
jmɨɨˊ kihˈ seman˜, naˉjnëˉ haahˊ maˊ
tøøhˊ jnäähꜗ ko̱ˉjø ̱hꜘ läꜙjë̱ë̱ꜙ jnäähˈ, kihꜗ
heˉ maˊ ga ̱hꜙ jnääh ˈ dsaˉtaˊ. Gaꜙheꜗ
Jesús,mahꜗ gaꜙllaꜙsë ̱ë̱yhˋ to̱ꜗdsaahˋ jeeˊ
maˊ tøøhˊ jnäähꜗ ja̱ˉ. Mahꜗ gaꜙjäyhꜘ
sɨɨyhꜙ jnäähˈ:

—Waˊ hiiꜘ tiiˊ kyahˈ hnähꜘ.

20 Läꜙko ̱o̱ˉ maˊ gaꜙjäyhꜘ läꜙja ̱ˉ,
gaꜙheeyhꜗ jnääh ˈ discípulo kya̱a ̱yꜗ
maˉgooyˉ kya̱a ̱hˊ jwooˈ moˉmɨɨhˉ
kiyhꜗ. Peerꜙ gaꜙjë ̱ë̱ꜘ dsëˉ jnääh ˈ maˊ
gaꜙjë ̱ë̱ˊ jnäähꜗ Dsaˉjø ̱ø̱hˈ jnänˋ. 21Mahꜗ
gaꜙjähꜘ Jesús sɨɨyhꜙ jnäähˈ kaˉlähꜘ:

—Waˊ hiiꜘ tiiˊ kyahˈ hnähꜘ. Läꜙko̱o̱ˉ
gaꜙche ̱e̱ꜗ Tääˋ jnäꜘ, ja̱ˉbaˊ läꜙja̱ˉ che ̱e̱nꜚ
hnähꜘ.

22 Läꜙko ̱o̱ˉ maˊ gaꜙjäyhꜘ läꜙja ̱ˉ,
gaꜙjʉʉyꜗ nëˊ kya̱a ̱ ˈ jnäähꜗ, mahꜗ
gaꜙsɨɨyhꜙ jnäähˈ:

—He̱e̱hˋ hnähꜘ Jmɨˉlleꜘ Naˉjngɨɨ ˈ.
23 Cherˊmahꜗ gaꜙki ̱i̱hˈ hnähꜘ hohꜘ kihꜗ
dsoˊkyeˉ heˉ jmeeꜙ dsaˉ, dsaˉcheˋ
baˊ dsoˊkyeˉ kiyhꜗ. Pero cherˊmahꜗ
saꜙ gaꜙki ̱i̱hˈ hnähꜘ hohꜘ kiyhꜗ, läꜙ
maˉkya̱a ̱yhˊ ja̱ˉbaˊ dsoˊkyeˉ kiyhꜗ.

Saꜙ gaꜙläꜙhe̱e ̱ꜘ Tamá heˉ maˉläˉji ̱i̱hˋ
Dsaˉjø̱ø̱hˈ jnänˋ

24 Pero Tamá, hi̱ˉ tëëyh˜ dsaˉ su̱u ̱ˋ
heꜘ, ja̱a ̱ˉ jeeˊ läꜙjë̱ë̱ꜙ gyaꜙtu̱u ̱ꜘ jnääh ˈ,
saꜙ maˊ hä̱ä ̱ˊ jeeˊ kya̱a ̱ ˈ jnäähꜗ maˊ ja̱hˈ
Jesús toˉnëˊ. 25 Gaꜙjmeehꜗ baˊ jñahꜘ
discípulo juuˈ kihꜗ Tamá, gaꜙsɨɨyhꜙ:

—Maˉjë ̱ë̱ˊ jnäähꜗ Dsaˉjø ̱ø̱hˈ jnänˋ.
Mahꜗ gaꜙjähꜘ Tamá:
—Cherˊmahꜗ saꜙ gaꜙjëënꜗ, laꜗ lii˜

gooyˉ jeeˊ gaꜙhooꜗ jo ̱ˉñe ˈ, hiꜙ tänꜚ
chaˊgoonꜙ jeeˊ gaꜙhooꜗ jo̱ˉñeˈ hiꜙ tänꜚ
goonꜙ jwooˈ moˉmɨɨhˉ kiyhꜗ, saꜙ
he ̱e̱nꜘ.

26Maˉhyaˉ gaˊ jñaaˈ jmɨɨˋ, maˊ tøøhˊ
jnäähꜗ kaˉlähꜘ chaˊnehꜙ, hiꜙ maˊ hä̱ä ̱ˊ
Tamá jeeˊ kya̱a ̱ ˈ jnäähꜗ. Pero naˉjnëˉ
baˊ haahˊ gaꜙmiꜙjnääˉ Jesús hñiiꜘ jeeˊ
tøøhˊ jnäähꜗ ja̱ˉ, mahꜗ gaꜙjäyhꜘ:

—Waˊ hiiꜘ tiiˊ kyahˈ hnähꜘ.
27 Cha ̱hꜘ baˊ gaꜙjähꜘ Jesús sɨɨyhꜙ

Tamá:
—Tøøhˈ daˊ chaˊgoohˉ jeeˊ laˉ, mahꜗ

jëëˋ maˉgoonꜙ. Hiiꜘ maˉgoohˉ, mahꜗ
täꜗ nehꜙ jwooˈ moˉmɨɨhˉ kinꜙ laˉ. Taꜙ
waˊ hwehˉ hohꜘ, waˊ läˉdsooꜘ hohꜘ
kinꜙ.

28 Ja ̱ˉgaˊ gaꜙjähꜘ Tamá sɨɨyhꜙ:
—¡Dsaˉjø ̱ø̱hˈ kya̱a ̱nꜙ, hiꜙ Dio kya ̱a̱nꜙ!
29Mahꜗ gaꜙjähꜘ Jesús sɨɨyhꜙ:
—Tamá, kihꜗ heˉ maˉjë ̱ë̱hˋ jnäꜘ,

heˉja̱ˉ baˊ naˉ maˉläˉdsooꜘ hohꜘ.

Pero lluꜗ gaˊ kihˈ hi̱ˉ läꜙdsooꜘ dsëꜗ,
maꜙkeꜙ saꜙ gaꜙjë̱ë̱yꜗ jnäꜘ.

Heˉlaˈ heˉmaˉnaˉsɨɨˉ juuˈ laˉ
30Chaˉmiihˉheˉ jʉhˉga̱a ̱ˉ gaꜙjmeeꜘ

Jesús chaˊnëˊ jnäähꜗ discípulo kya̱a ̱yꜗ
heˉ saꜙ chaˉ naˉsɨɨˉ nëˊ moˊjeˉ laˉ.
31 Pero sɨɨnꜙ läꜙlaˉ mahꜗ läꜙdsooꜘ hohꜘ
hnähꜘ, Jesúsheꜘ, hi̱ˉheꜘheꜘCristo, Jo ̱o̱ꜘ
Dio. Hiꜙ kihꜗ heˉ läꜙdsooꜘ hohꜘ hnähꜘ
kiyhꜗ, heˉ ja ̱ˉ jmeeꜗ cha̱a ̱ˉ hnähꜘ.

21
Gaꜙmiꜙjnääˉ Jesús hñiiꜘ kihꜗ gye ̱e ̱ꜗ

discípulo kya ̱a̱yꜗ
1 Kë̱ë̱ˉ gaˊ ja̱ˉ, gaꜙmiꜙjnääˉ Jesús

hñiiyꜘ chaˊhooˊ jmɨˉjʉʉhˉ heˉ hlaˉ
hwaꜗ Tiberia. Läꜙlaˉ gaꜙmiꜙjnääyˉ
hñiiyꜘ. 2Maˊ chehˈ Simón Peeˊ kya̱a ̱hˊ
Tamá, hi̱ˉ tëëyh˜ dsaˉ su ̱u̱ˋ heꜘ, kya̱a ̱hˊ
Natanael dsaˉ cha̱a ̱ˉ jeeˊ jwɨɨˉ Caná
hwaꜗ Galilea, kya̱a ̱hˊ läꜙu ̱u̱ꜘ jo̱o ̱ꜘ Zebe-
deo hiꜙ kya̱a ̱hˊ gaˊ u̱u ̱ ˈ discípulo kya ̱a̱ꜗ
Jesús. 3Gaꜙjähꜘ Simón Peeˊ sɨɨyhꜙ:

—Hi ̱i̱ꜚ jnäꜘngoonꜗnaˊcha ̱a̱hnꜙmiihˉ
jahꜘ cha ̱a̱ˉ chaˊjmɨɨˉ.
Mahꜗ gaꜙjähꜘ jeeˊ läꜙjë ̱ë̱ꜙ:
—Dsaˊnøøˈ jnäähꜗ kya̱a ̱hˊ hneˉ.
Mahꜗ gaꜙnääyꜗ, gaꜙta̱a̱yhˋ nehꜙ ko̱o̱ˉ

naˊmooꜘ. Hwëˈ ja ̱ˉ saꜙ gaꜙlë̱ë̱yhꜙ niꜙ
miihˉ hmoohˉ. 4 Maˉngooꜗ gaꜙjnäꜗ
baˊ ja ̱ˉ, maˊ gaꜙläꜙjnääꜘ Jesús chaˊhooˊ
jmɨˉjʉʉhˉ ja̱ˉ. Pero saꜙ gaꜙläꜙkyu̱u̱ꜙ
jnäähˈ cheˊ heꜘ baˊ Jesús hi ̱ˉmaˊ chehˈ
jeeˊ ja ̱ˉ. 5Mahꜗ gaꜙngɨɨꜘ Jesús juuˈkya ̱a̱ꜗ
jnäähˈ:

—Gyʉ̱ʉ̱ˉ kya ̱a̱nꜙ, ¿cheˊ chaˉ miihˉ
heˉ kihnˊ? —gaꜙjähꜘ Jesús sɨɨyhꜙ.
Gaꜙläꜙjë ̱ë̱ꜙ jnäähˈ gaꜙchiihˊ jnäähꜗ:
—Ja ̱hꜙha̱ˈ.
6Heˉja ̱ˉ gaꜙjähꜘ Jesús sɨɨyhꜙ jnäähˈ:
—Tøøhˈ hnähꜘ saˊhmaˈ kyahꜗ hnähꜘ

taꜙ jwooˈ raˉllu ̱u̱ꜗ kihꜗ naˊmooꜘ kyahꜗ
hnähꜘ naˉ, mahꜗ le̱e̱hꜙ hnähꜘ.
Hiꜙ gaꜙjmeeˊ jnäähꜗ läꜙko̱o̱ˉ gaꜙjäyhꜘ.

Ja ̱ˉgaˊ naꜙ gaꜙcheehˊ jnäähꜗ saˊhmaˈ
ja ̱ˉ hiꜙ moꜙsoꜙ gaꜙtä̱ä ̱ꜙ jnääh ˈ maˊ
lleˊ jnäähꜗ, kihꜗ heˉ jwë ̱ë̱ꜘ jahꜘ maˊ
tä̱ä ̱hˊ. 7 Ja ̱ˉgaˊ gaꜙjähꜘ discípulo hi̱ˉ
gaꜙläꜙhnääꜗ Jesús chaˉmiihˉ gaꜙsɨɨyhꜙ
Peeˊ:

—¡Dsaˉjø ̱ø̱hˈ jnänˋ baˊ ooꜙ!
Maˊ gaꜙnuuꜘ Simón Peeˊ, la ̱a̱ꜗ

Dsaˉjø ̱ø̱hˈ kya ̱a̱yꜗ, gaꜙkë̱yhˉ hmɨɨhˉ
kiyhꜗ heˉ gaꜙlle̱e̱yꜗ taˊko̱ˉji̱i ̱hˈ maˊ
jmeeyꜙ taˊ kooh˜ hmaꜗ. Mahꜗ
gaꜙjwä ̱ä ̱yꜗ hñiiyꜘ chaˊjmɨɨˉ. 8 Hiꜙ jeeˊ
läꜙjë ̱ë̱ꜙ jnääh ˈ yaꜙnøøˋ jnäähꜗ taꜙ jeeˊ
dsooˊ kya̱a ̱hˊ naˊmooꜘ ja ̱ˉ, naˉcheehˊ
jnäähꜗ saˊhmaˈ naˉka̱hˈ hmoohˉ.
Jëëhꜘ, ko̱o̱ˉ hñaˉlooꜘ metro baˊ ʉ̱ʉ̱ꜘ
të ̱ë̱hꜗ jnäähˈ jeeˊ laˈ hwaꜗ jeeˊmaˊ tøøhˊ
jnäähꜗ ja̱ˉ. 9Maˊ gaꜙhwë ̱ë̱ˉ jnäähˈ nehꜙ
naˊmooꜘ ja̱ˉ, gaꜙjëëˊ jnäähꜗ naˉje̱e̱hꜘ
jeˉ, naˉkya̱a ̱ˈ ja̱a ̱ˉ hmoohˉ nëˊ kya̱a ̱hˊ
heˊñiihꜚ. 10 Mahꜗ gaꜙjähꜘ Jesús sɨɨyhꜙ
jnäähˈ:

—Goˉteeˋ hnähꜘ taꜙ laꜙ miihˉ
hmoohˉ hi̱ˉ ja̱ˉgaˊmaˉlë̱ë̱hꜙ hnähꜘ.

11 Mahꜗ gaꜙwɨɨꜗ Simón Peeˊ nehꜙ
naˊmooꜘ mahꜗ gaꜙsëëyhꜗ saˊhmaˈ ja̱ˉ
taꜙ hwaꜗ ki̱i ̱ꜙ. Naˉka̱hˈ goˉteˈ jahꜘ
ka ̱a ̱hˊ. Gaꜙtëꜘ ko ̱o̱ˉ hñā̱ la ̱a ̱ꜘ naˉdsë˜
to ̱ꜙloꜙgya ̱a̱ꜘ dsë˜ u ̱u ̱ˉ jahꜘ jeeˊ läꜙjë̱ë̱ꜙ.
Maꜙkeꜙ jwë ̱ë̱ꜘ maˊ la ̱a ̱ ˈ jahꜘ heꜘ, niꜙ
läꜙja ̱ˉ saꜙ gaꜙgɨɨˉ saˊhmaˈ. 12 Ja ̱ˉgaˊ
gaꜙjähꜘ Jesús:

—Yaˉnääˋ hnähꜘ yaˉkuhꜗ hnähꜘ.
Hiꜙ niꜙ ja ̱a̱ˉ jnäähˈ saꜙ gaꜙtu ̱u ̱ˉ dsëˉ

jnääh ˈ maˊ ngɨɨˊ jnäähꜗ juuˈ kiyhꜗ:
“¿Hii̱ ̱ˉ hneˉ?”
Jëëhꜘñeˊbaˊ jnäähꜗ, heꜘbaˊDsaˉjø ̱ø̱hˈ

kya ̱a̱ꜗ jnäähˈ baˊ heꜘ. 13Heˉja̱ˉ gaꜙka̱ꜗ
Jesús heˊñiihꜚ ja̱ˉ, gaꜙkwëëyhꜗ jnääh
ˈ. Ja̱ˉbaˊ läꜙja̱ˉ gaꜙkwë̱ë̱yhˉ jnääh ˈ
hmoohˉkaˉlähꜘ. 14 Jeeˊ laˉ gaꜙtëꜘhnëˉ
ji ̱i̱h˜ heˉ gaꜙmiꜙjnääˉ Jesús hñiiꜘ kya ̱a̱ꜗ
jnääh ˈ discípulo kya̱a ̱yꜗ, maˉngëëꜘ
maˉläˉji ̱i̱yhˋ.

Gaꜙhlëëhꜘ Jesús kya ̱a̱hˊ Simón Peeˊ
15 Maˉlaꜙ kiyhꜗ maˉkuyhˉ, ja̱ˉgaˊ

gaꜙjähꜘ Jesús sɨɨhꜙ Simón Peeˊ:
—Simón, jo ̱o̱ꜘ Joná, ¿cheˊ hnaahꜙ gaˊ

jnäꜘ läꜙko̱hꜘ gaˊ läꜙjë̱ë̱ꜙ hi̱ˉ tä̱ä ̱hˊ laˉ?
Mahꜗ gaꜙjäyhꜘ:
—Ja̱a ̱hˉ, Dsaˉjø ̱ø̱hˈ kya̱a ̱nꜙ. Ñehˊ baˊ

hneˉ heˉ hnaanꜙ hneˉ —gaꜙjähꜘ Peeˊ.
—Ja̱ˉ hä ̱ä ̱hꜙ lluꜗ dsaˉ kya̱a ̱nꜙ —

gaꜙjähꜘ Jesús sɨɨyhꜙ.

16 Ko̱o ̱ˉ kaˉlähꜘ gaꜙjäyhꜘ, jeeˊ gaꜙtëꜘ
to ̱ꜗ ji̱i ̱h˜:

—Simón, jo ̱o̱ꜘ Joná, ¿cheˊ hnaahꜙ
jnäꜘ?

—Ja ̱a ̱hˉ, Dsaˉjø ̱ø̱hˈ kya̱a ̱nꜙ. Ñehˊ baˊ
hneˉ heˉ hnaanꜙ hneˉ —gaꜙjähꜘ Peeˊ.

—Ja ̱ˉ hä ̱ä̱hꜙ lluꜗ dsaˉ kya̱a ̱nꜙ —
gaꜙjähꜘ Jesús sɨɨyhꜙ.

17Gaꜙtëꜘ hnëˉ ji̱i ̱h˜ gaꜙjähꜘ Jesús:
—Simón, jo ̱o̱ꜘ Joná, ¿cheˊ hnaahꜙ

jnäꜘ? —gaꜙjäyhꜘ.
Jaꜗmeehˉ dsëꜗ Peeˊ, kihꜗ heˉmaˉtëꜘ

hnëˉ ji̱i̱h˜ gaꜙjäyhꜘ: “¿Cheˊ hnaahꜙ
jnäꜘ?” Mahꜗ gaꜙsɨɨyhꜙ Jesús:

—Gaꜙläꜙjëꜙ baˊ ñehˊ hneˉ, Dsaˉjø ̱ø̱hˈ
kya̱a ̱nꜙ. Ñehˊ kweeˉ heˉ hnaanꜙ hneˉ.
Mahꜗ gaꜙjähꜘ Jesús:
—Hä ̱ä̱ˋ lluˈ dsaˉ kya̱a ̱nꜙ ja ̱ˉ.

18Maꜙraꜙ juˈdsooꜘ jwë ̱ë̱hn˜ hneˉ. Läꜙ
maˊ kwa̱a ̱ˉ gaˊhneˉmiihˉ, maˊ jmä̱ä ̱hˊ
hñaahˈ, maˊ gohꜘwaˊhaˉ chaˉhaˉ, haˉ
jeeˊ maˊ hnoohˉ hñaahꜗ. Pero waˊraˉ
gaꜙgyu̱hˉ, nɨɨhˊ maˉgoohˉ mahꜗ jñahꜘ
dsaˉ kye̱hꜙ hneˉ hmɨɨhˉ kyahꜗ. Hiꜙ
haˉ jeeˊ saꜙ hnoohˉ gohˈ, jeeˊ ja̱ˉ baˊ
dsaˉjä̱ä ̱yꜙ hneˉ.

19Läꜙja̱ˉ gaꜙjäyhꜘmahꜗ läꜙngëëꜘ Peeˊ
haˉ läꜙ maˊ ju̱u ̱yꜘ läꜙjwëꜘ ja̱ˉ läꜙjnäꜘ
haˉ ko̱hꜘ jø ̱ø̱hˈ saꜙ la ̱a ̱ꜗ Dio. Ja ̱ˉgaˊ
gaꜙjäyhꜘ:

—Jmeeˊ ko̱ˉjø ̱hꜘ kya̱a ̱hˊ jnäꜘ.
Discípulo hi ̱ˉ gaꜙläꜙhnääꜗ Jesús

20Maˊ gaꜙje ̱e̱hˉ Peeˊ hñiiꜘ taꜙ kaˊluuˊ,
gaꜙjëëyꜗ jaꜗ discípulo hi̱ˉ gaꜙläꜙhnääꜗ
Jesús heꜘ. Heˉ baˊ hi̱ˉ heꜘ maˊ gyaˈ
kooꜘ kihꜗ Jesús läꜙ maˊ gaꜙkuyhˉ
maꜙnʉʉꜙ ja̱ˉ, hi̱ˉ gaꜙngɨɨꜘ juuˈ kihꜗ
Jesús: “Dsaˉjø ̱ø̱hˈ kya̱a ̱nꜙ, ¿hii̱ ̱ˉ naˉ
hi̱ˉngëëꜗhneˉ?” 21Heˉja̱ˉ, maˊ gaꜙjë̱ë̱ꜗ
Peeˊ discípuloheꜘ, gaꜙjäyhꜘ sɨɨyhꜙ Jesús:

—Dsaˉjø ̱ø̱hˈ kya̱a ̱nꜙ, ¿haˉ gaˉ hi̱ˉ jaꜗ
ooꜙ? ¿Heeˉ baˊ leꜘ kiyhꜗ? —gaꜙjähꜘ Peeˊ.

22—Waˊraˉ jähꜘ kihꜗ hnoonꜗ cha̱a ̱yˉ
läꜙji ̱i̱hˈ tëꜗ jmɨɨˊ jä̱hnꜘ, saꜙ gaꜙtë ̱ë̱hꜘhneˉ
jëëh ˈ kiyhꜗ. Hneˉ, jmeeˊ ko ̱ˉjø ̱hꜘ
kya̱a ̱hˊ jnäꜘ —gaꜙjähꜘ Jesús sɨɨyhꜙ.

23 Jeeˊ kihˈ ø̱ø̱hꜗ jneˊ laˉ, yaꜙhɨɨꜗ ko̱o̱ˉ
juuˈ kihꜗ discípulo heꜘ, gaꜙjäyhꜘ saꜙ
ju̱u ̱yꜘ. Pero ja̱ꜙ heˉ gaꜙjähꜘ Jesús

heˉ moꜙsoꜙ ju̱u ̱yꜘ ja̱ˉ. Gaꜙjäyhꜘ läꜙlaˉ
baˊ: “Waˊraˉ jähꜘ kihꜗ hnoonꜗ cha̱a ̱yˉ
läꜙji ̱i̱hˈ tëꜗ jmɨɨˊ jä ̱hnꜘ, saꜙ gaꜙtë̱ë̱hꜘhneˉ
jëëhˈ kiyhꜗ.”

24 Hi̱ˉ laˉ heꜘ discípulo hi̱ˉ jähꜘ
juˈdsooꜘ kihꜗ gaꜙläꜙjëꜙ juuˈ laˉ. Hiꜙ
gaꜙsɨɨyꜘ läꜙjëꜙ heˉ laˉ. Hiꜙ ñeˊ jneˊ,
juˈdsooꜘ heˉ jmeeyꜙ, laꜗ juˈdsooꜘ jmahꜗ
baˊ.

25 Hiꜙ chaˉ gaˊ chaˉmiihˉ heˉ
gaꜙjmeeꜘ Jesús. Waˊraˉ jähꜘkihꜗ sɨɨˊ jneˊ
maꜙko̱o̱ˉmaꜙko̱o̱ˉ läꜙhiiꜘnëˊ, saꜙhiihꜚ
läꜙka ̱a ̱ˉ jmɨˉgyʉʉꜙ la ̱a ̱nꜙ, cherˊmahꜗ
hi ̱ˉ sɨɨꜗ läꜙ gaꜙdsaꜗ heˉ hnøøꜗ gaˊ dsaˉsɨɨ
ˈ. Waˊ laˈ läꜙja̱ˉ.

Hechos
Läꜙlaˉ gaꜙjmeeꜘ ko̱ˉlla ̱a ̱ˊ

apóstole
Maˉnaˉlaꜚ juuˈ che̱e ̱ꜗ Dio Jmɨˉlleꜘ

kihꜗ nëˊ kihˈ dsaꜙ
1Teófilo, jeeˊ laˉ jmeenꜙ kaˉlähꜘ juuˈ

kyahꜗ. Läꜙko̱o̱ˉ maˊ gaꜙsɨɨnꜗ toˉnëˊ,
gaꜙjmeenꜗ juuˈ läꜙjëꜙ heˉ gaꜙjmeeꜘ
Jesús läꜙ maˊ hʉʉˊ gaꜙløøyꜗ jmeeyꜙ taˊ,
läꜙja ̱ˉ kaˉlähꜘ läꜙjëꜙ juuˈ heˉ gaꜙkwayꜘ,
2 läꜙji ̱i̱hˈ gaꜙllooꜗ jmɨɨˊ gaꜙsa̱yhˈ taꜙ
gyʉʉhˈ. Pero jä̱ä ̱ꜗ ja̱ˉgaˊ sa̱yhꜙ,
gaꜙjmeeyꜘ juuˈ kihꜗ läꜙjë ̱ë̱ꜙ apóstole
hi ̱ˉ gaꜙlle̱e̱yhˉ. Kya̱a̱hˊ beꜘ kihꜗ
Jmɨˉlleꜘ Naˉjngɨɨ ˈ, gaꜙjmeeyꜘ madaꜚ
kihꜗ apóstole haˉ läꜙ jmeeyꜗ. 3 Hiꜙ
maˉngëëꜘ maˉju̱u ̱yꜙ, gaꜙmiꜙjnääyˉ
hñiiyꜘ naˉhñaa ˈ naˊdsa̱yꜙ chaˊnëˊ
apóstole kya̱a ̱yꜗ. Ja ̱ꜙ heˉ ko̱o̱ˉ nëëˈ
gaꜙjmeeyꜘ läꜙ maˊ gaꜙmiꜙjnääyˉ hñiiyꜘ
mahꜗ lii˜ laꜗ dsooꜘ juuˈ heˉ naˊji ̱i̱yhꜙ.
Läꜙja ̱ˉ gaꜙjmeeyꜘ läꜙji̱i ̱hˈ gaꜙtëꜘ to̱ꜗlooꜗ
jmɨɨˋhiꜙgaꜙhlëëyhꜘkihꜗhaˉ läꜙ jä̱ä ̱ꜙDio
dsaˉ läꜙhihꜙ kihꜗ.

4 Ko̱o̱ˉ häˊ, läꜙ maˊ gyayˈ kya̱a ̱hˊ
läꜙjë ̱ë̱ꜙ apóstole kya̱a ̱yꜗ, gaꜙjmeeyꜘ
madaꜚ kiyhꜗ, gaꜙsɨɨyhꜙ:

—Taꜙ laˊ hwë ̱ë̱ˉ daˊ hnähꜘ Jerusalén
laˉ. Jø̱ø̱ˊ daˊ läꜙji̱i ̱hˈ jäꜙ heˉ gaꜙbä̱ä ̱hˉ
Dio hñiiꜘ kwaꜗ, ja̱ˉbaˊ läꜙko̱o̱ˉ
gaꜙjwë ̱ë̱hnꜗ hnähꜘ jä̱ä ̱ꜗ. 5 Maꜙraꜙ
juˈdsooꜘ, kya ̱a̱hˊ jmɨɨˉ baˊ gaꜙcha ̱a̱ꜗ
Jwa̱a ̱ꜚ dsaˉ jmɨɨˉ, pero saꜙ läꜙhɨɨˊ
chaˉmiihˉ jmɨɨˊ sa̱a ̱hꜙ hnähꜘ jmɨɨˉ
kya ̱a̱hˊ JmɨˉlleꜘNaˉjngɨɨˈ.

Ngaahꜗ Jesús taꜙ gyʉʉhˈ
6Apóstolehi̱ˉmaˊ tä̱ä ̱hˊkya̱a ̱hˊ Jesús,

gaꜙngɨɨyꜘ juuˈ kihꜗ:
—¿Hneˉ Dsaˉjø ̱ø̱hˈ kya̱a ̱nꜙ, cheˊ naˈ

naˉ kwahˈ jwëˈ jmeeꜗ dsaˉ Israel hihꜙ
kihꜗ hñiiꜘ läꜙko̱o ̱ˉ maˊ nøøꜘ kihꜗ dsaˉ
maˉgyu̱hˉ jnänˋ jä̱ä ̱ˈ?

7Heˉja̱ˉ gaꜙjähꜘ Jesús sɨɨyhꜙ:
—Saꜙ chaˉ heˉ kihꜗ läꜙñehˊ hnähꜘ

heˉ jmɨɨˊ, heˉ ji̱ˉñeˉ jmeeꜗ Dio heˉ
jwahꜘhnähꜘnaˉ, hñiiꜘbaˊTääˋnaˉngëˈ

jwëꜗ tø ̱ø̱yꜗ hihꜙ lɨhꜘ jmɨɨˊ jmeeyˈ läꜙja ̱ˉ.
8 Pero waˊraˉ jaꜗ Jmɨˉlleꜘ Naˉjngɨɨ ˈ
nehꜙ tuhˉhohꜘ hnähꜘ, ja̱ˉgaˊ naꜙ hñahꜙ
hnähꜘ beꜘ mahꜗ le ̱e̱hꜘ hnähꜘ hi ̱ˉ jmeeꜗ
juˈdsooꜘ kinꜙ jeeˊ jwɨɨˉ Jerusalén laˉ,
hiꜙ läꜙka̱a ̱ˉ Judea kya̱a ̱hˊ Samária hiꜙ
läꜙka ̱a ̱ˉ läꜙjʉhꜗ jmɨˉgyʉʉꜙ kaˉlähꜘ.

9 Maˉngëëꜘ maˉjäyhꜘ läꜙja ̱ˉ, läꜙ
maˉjëë˜ ja̱ˉ dsaˉ kya̱a ̱yꜗ, gaꜙsa ̱hˈ Jesús
ngaayhꜗ taꜙ gyʉʉhˈ. Gaꜙheyꜗ jeeˊ
jniiꜘ, ja̱ˉ ji̱i ̱hˈ moꜙsoꜙ gaꜙjë̱ë̱ꜗ gyihꜗ.
10 Jeeˊ tä̱ä ̱yhˊ jëëy˜ taꜙ gyʉʉhˈ haˉ läꜙ
ngaahꜗ Jesús, läꜙcha̱hꜘ ja ̱ˉ gaꜙllaꜙsë ̱ë̱hˋ
u ̱u̱ꜗ dsaˉ hi ̱ˉ kye ̱hˊ hmɨɨhˉ tøˉjlë̱ë̱ˉ
chaˊnëyˊ. 11 Mahꜗ gaꜙjähꜘ dsaˉ heꜘ
sɨɨyhꜙ:

—¿Heˉlaˈ tä ̱ä̱hˊ hnähꜘ jëëhꜘ hnähꜘ taꜙ
gyʉʉhˈ, dsaˉ galileo? Heꜘ baˊ Jesús
hi̱ˉ maˉtëëˉ Dio taꜙ gyʉʉhˈ naꜗ, ja̱ˉbaˊ
läꜙko̱o̱ˉ jëëhꜘ hnähꜘ maˉngaayh˜,
ja ̱ˉbaˊ läꜙnaˉ jëëhˈhnähꜘ jä ̱yhꜘ kaˉlähꜘ.

Gaꜙlle̱e ̱yhˉ Matía le ̱e̱ꜘ apóstol llaꜚ
Juda

12 Jä ̱hꜙ kihꜗ Jerusalén chihꜗ mohꜘ
Olivo jeeˊmaˊ tä̱ä ̱hˊapóstolheꜘ. Jeeˊ ja̱ˉ
gaꜙta̱a ̱yhˋ jwëꜗ gaꜙnääyˋ taꜙ Jerusalén,
ko̱ˉja̱ˉ baˊ ji̱i ̱hˈ ʉ̱ʉ̱ꜘ leꜘ maˊ ngëˈ dsaˉ
jmɨɨˊ heˉ te̱e̱hˉ dsaˉ dsëꜗ. 13 Läꜙ maˊ
gaꜙllaꜙnääyˋ Jerusalén, gaꜙwɨɨyꜗ jeeˊ
gaꜙtëꜘ to̱ꜗ jwë̱ë̱ꜗ hneꜗ, ja̱ˉbaˊ jeeˊ maˊ
tä̱ä ̱yhˊ jä ̱ä̱ˈ. Jeeˊ ja̱ˉ gaꜙllaꜙnääˋ läꜙjë ̱ë̱ꜙ
hi̱ˉheꜘ, Peeˊ kya̱a ̱hˊ Jacobo, Jwa̱a ̱ꜚ, An-
dreˊ, Felipe, Tamá, Bartolomé, Matäˊ,
Jacobo jo ̱o̱ꜘ Alfeo, Simón Zelote, hiꜙ
Juda ø̱ø̱hꜚ Jacobo. 14 Läꜙjë ̱ë̱ꜙ hi̱ˉ
heꜘ maˊ tä̱ä ̱hˊ tä̱ä̱ꜘ ngɨɨyꜙ kiyhꜗ kihꜗ
Dio läꜙka ̱a ̱ˉ tuhˉdsëyꜗ, hiꜙ maˊ tä̱ä ̱hˊ
dsaˉmëꜘ, kya ̱a̱hˊ ø̱ø̱hꜚ Jesús hiꜙ María
chooyˈ.

15 Jeeˊ läꜙjë ̱ë̱ꜙ dsaˉ heꜘ te̱e̱ꜗ hñā̱ la ̱a ̱ꜘ
dsë˜ gye̱e̱ꜘ. Ko̱o̱ˉ häˊ kihˈ jeeˊ läꜙjëꜙ
jmɨɨˊ ja̱ˉ, gaꜙnooˉ Peeˊ to̱ꜗdsaahˋ jeeˊ
kihˈ dsaˉkya̱a̱yhˊmahꜗ gaꜙsɨɨyhꜙ:

16 —Hnähꜘ ø̱ø̱hnꜗ, gaꜙjmeeꜘ biiꜗ
gaꜙläꜙteꜗ läꜙko̱hꜘ jähꜘ juuˈ kihꜗ Dio
heˉ gaꜙsɨɨꜘ David läꜙko̱o̱ˉ gaꜙmiꜙjnääˉ
Jmɨˉlleꜘ Naˉjngɨɨ ˈ kiyhꜗ jä̱ä ̱ꜗ. Juuˈ ja̱ˉ
gaꜙhlëëhꜘ kihꜗ Juda hi̱ˉ maˊ jä̱ä ̱ꜙ dsaˉ
hi̱ˉ gaꜙso ̱o̱hꜗ kihꜗ Jesús. 17Hi̱ˉ heꜘ maˊ

la ̱a ̱ ˈ kwa ̱a ̱t˜ dsaˉkya̱a ̱hˊ jnäähꜗ, ko̱o̱ˉ
baˊ maˊ laˈ taˊ kya̱a ̱ ˈ jnäähꜗ kya̱a ̱yhˊ.
18 (Hi ̱ˉ heꜘ gaꜙlaꜗ ko̱o̱ˉ jwɨˊ hwaˈ kya̱a ̱hˊ
jñeey ˈ heˉ gaꜙlɨyhꜗ kwa ̱a ̱t˜ kihꜗ heˉ
hlɨɨhˈ heˉ gaꜙjmeeyꜘ. Hwaꜗ jeeˊ gaꜙlayꜗ
ja ̱ˉ, gaꜙta̱yhꜘ taꜙ chaˊjëëꜚ mahꜗ gaꜙnɨɨˉ
tuyhꜗ, hiꜙ gaꜙhwëëˉ läꜙjëꜙ heˉ maˊ
täähˊ nehꜙ tuyhꜗ. 19 Läꜙjë ̱ë̱ꜙ dsaˉ
Jerusalén gaꜙnuuyꜘ haˉ läꜙ gaꜙlaꜗ kihꜗ
Juda, heˉja ̱ˉ gaꜙmiꜙche̱e̱yˉ hwaꜗ ja̱ˉ
Acéldama. Juuˈ laˉ hnøøꜗ jähꜙ hwaꜗ
kihꜗ jmaˉ.) 20 Kye̱ˉ daˊ hnähꜘ kwa ̱a ̱t˜
läꜙko̱hꜘ naˉsɨɨˉ nëˊ Salmo:
Hneꜗ kiyhꜗwaˊ jä ̱ꜘ taꜙjmahꜗ,
niꜙ ja̱a ̱ˉ saꜙwaˊ dsaˉta̱a ̱hˋ jeeˊ ja̱ˉ.
Hiꜙ naˉsɨɨˉ kaˉlähꜘ läꜙlaˉ:
Waˊ jä̱ꜘ gooˉ jñahꜘ taˊ kiyhˈ.

21 Ngooꜗ baˊ Peeˊ hlëëhꜙ läꜙja ̱ˉ,
gaꜙjäyhꜘ:

—Heˉja̱ˉ jmeeꜙ biiꜗ hñaa̱ ̱nˊ ja̱a ̱ˉ ø̱ø̱hꜗ
jneˊ hi̱ˉ hä̱ä ̱ˊ tä̱ä ̱ꜘ kya ̱a̱hˊ jneˊ läꜙji̱i ̱hˈ
maˊ gyaˈ Jesús. 22Hñaa̱ ̱nˊ ja̱a ̱ˉ hi̱ˉ hä̱ä ̱ˊ
jeeˊ jnänˋ läꜙ maˊ gaꜙchooꜗ Jwa̱a ̱ꜚ jmɨɨˉ
kihꜗ Jesús, läꜙji̱i ̱hˈ gaꜙtëꜘ jmɨɨˊ yaꜙhë̱ë̱ꜗ
Jesús jeeˊ jnänˋ ngaayhˈ taꜙ gyʉʉhˈ. Hi̱ˉ
heꜘ le̱e̱ꜘ ja ̱a̱ˉ hi̱ˉ jmeeꜗ juˈdsooꜘ ko ̱ˉjø̱hꜘ
kya ̱a̱hˊ jneˊ, heˉ gaꜙläꜙji̱i ̱hˋ Jesús —
gaꜙjähꜘ Peeˊ.

23 Heˉja ̱ˉ gaꜙmiꜙjnääyˉ u ̱u̱ꜗ
dsaˉñʉʉhˉ, gaꜙmiꜙjnääyˉ José hi ̱ˉmaˊ
che ̱e̱ˉ Barsabá (hi ̱ˉ heꜘ maˊ tëëyh˜
Justo) hiꜙ gaꜙmiꜙjnääyˉMatía. 24Mahꜗ
gaꜙta̱a ̱yhˋ ngɨɨyꜙ kihꜗ Dio, gaꜙjäyhꜘ:

—Hneˉ Dio, hi̱ˉ kyʉʉh˜ haˉ läꜙ laꜗ
tuhˉdsëꜗ läꜙjë ̱ë̱ꜙ dsaˉ, hä ̱ä̱hˋ jnäähꜗ hi̱ˉ
ja ̱a̱ˉ jeeˊ läꜙu ̱u̱ꜘ hi ̱ˉ maˉlle̱e̱hˋ, 25mahꜗ
dsaˉheꜘ gooyˉ taˊ laˉ, le̱e̱yꜘ apóstol,
ko̱o̱yꜙ nëˊ taˊ heˉ gaꜙbeꜗ Juda, Juda hi̱ˉ
gaꜙta̱hꜘ jwëꜘhlɨɨhˈhi̱ˉngooꜗ jeeˊ lleˋkihˈ
të ̱ë̱yˉ.

26Heˉja̱ˉ gaꜙkooyhꜗ suert hiꜙ Matía
baˊ gaꜙtë̱ë̱ꜘ heˉ ja ̱ˉ. Hi̱ˉ heꜘ gaꜙjmä̱ä ̱yꜗ
kwa ̱a ̱t˜ kya ̱a̱hˊ gyaꜙka̱a ̱ꜙ apóstol heꜘ.

2
Gaꜙjyooꜗ Jmɨˉlleꜘ Naˉjngɨɨ ˈ kihꜗ Dio

nëˊ kihˈ dsaꜙ
1Läꜙmaˊ gaꜙtëꜘ jmɨɨˊPentecosté,maˊ

tä̱ä ̱hˊ läꜙjë ̱ë̱ꜙ dsaˉ heꜘ ko ̱ˉjø̱hꜘ ko̱o̱ˉ baˊ
chaˊnehꜙ. 2Niꜙ juuˈ gaˊ saꜙ chaˉ, gaꜙhi̱i ̱ˊ

gooˉ gyʉʉhˈ läꜙhi̱i ̱ˊ lleꜘ täꜘheˉ gaꜙngëëꜘ
läꜙ gaꜙdsaꜗ chaˊnehꜙ jeeˊ maˊ tä̱ä̱yhˊ
ja ̱ˉ. 3 Jeeˊ ja̱ˉ gaꜙläꜙjnäꜘ nëˊ kihˈ läꜙja ̱a̱ˉ
läꜙja ̱a̱yˉ heˉ laꜗ läꜙko̱hꜘ mɨ ˈjeˉ heˉ
hë ̱ë̱ꜙ. 4Hiꜙ gaꜙläꜙjë ̱ë̱ꜙ hi̱ˉmaˊ tä̱ä ̱hˊ jeeˊ
ja ̱ˉ, gaꜙjyooꜗ Jmɨˉlleꜘ Naˉjngɨɨ ˈ nehꜙ
tuhˉdsëyꜗ, hiꜙ gaꜙløøyꜗ hlëëyhꜙ jyohꜘ
juuˈ läꜙko̱o̱ˉ gaꜙkwaꜘ JmɨˉlleꜘNaˉjngɨɨˈ
heˉ hlëëyhꜗ.

5 Läꜙ maˊ jmeeꜙ dsaˉ judiu
jmɨɨˊ jʉʉhˉ jwɨɨˉ Jerusalén, cha ̱a̱ˉ
jwë ̱ë̱ꜘ dsaˉñʉʉhˉ hi ̱ˉ miˉte ̱hꜗ kya̱a ̱hˊ
Dio hi̱ˉ goˉnääꜘ läꜙka̱a ̱ˉ läꜙjʉhꜗ
jmɨˉgyʉʉꜙ. 6 Hiꜙ maˊ gaꜙnuuyꜘ hi̱i ̱ˊ
gooˉ, gaꜙllaꜙnääꜗ jwë ̱ë̱ꜘ dsaˉ heꜘ,
gaꜙka ̱hꜗ gaꜙgwë ̱hꜗ hʉʉˊdsëˉ kiyhꜗ,
jëëhꜘ gaꜙnuuyꜘ hlëëhꜙ dsaˉ hi̱ˉ maˊ
tä̱ä ̱hˊ chaˊnehꜙ ja̱ˉ, juuˈ kiyhꜗ läꜙja ̱a̱ˉ
läꜙja ̱a̱yˉ. 7 Gaꜙläꜙdsa̱a ̱˜ dsëꜗ läꜙjë ̱ë̱ꜙ
dsaˉ heꜘ mahꜗ maˊ jëë˜ dsa̱yhꜙ, maˊ
jäyhꜘ:

—¿Cheˊ ja ̱ꜙ dsaˉ galileo läꜙjë ̱ë̱ꜙ hi̱ˉ
tä̱ä ̱hˊ hlëëhꜙ naˉ? 8 ¿Haˉ läꜙ ja̱ˉ
heˉ hlëëyhꜙ juuˈ jnänˋ heˉ hlëëhˊ jneˊ
heˉ kya ̱a̱hˊ gaꜙläꜙcha ̱a̱ꜙ läꜙja ̱a ̱ˉ läꜙja ̱a̱ˉ
jneˊ? 9 Hwaꜗ jeeˊ gaꜙläꜙcha̱a ̱ꜙ läꜙja ̱a̱ˉ
läꜙja ̱a̱ˉ jneˊ che ̱e̱ˉ: Partia, Media,
Elam, Mesopotamia, Judea, Capado-
cia, Ponto hiꜙ Asia, 10 Frigia, Pan-
filia, Egipto, hiꜙ chaˉ gaˊ jyohꜘ jwɨɨˉ
heˉ naˉhe ̱e̱ꜚ hwaꜗ Africa heˉ kyeˉ
taꜙ chaˊnëˊ gaˊ kihˈ hwaꜗ heˉ che̱e̱ˉ
Cirene. Hiꜙ cha̱a ̱ˉ hi ̱ˉ maˉyaˉnääꜗ
Roma. Ko̱ˉlla̱a ̱ˊ hi̱ˉ heꜘ la ̱a̱ꜗ judiu,
hiꜙ ko̱ˉlla̱a ̱ˊ hi ̱ˉ ja̱ˉgaˊ gaꜙta̱a ̱hˋ kya̱a ̱hˊ
judiu. 11 Hiꜙ cha̱a ̱ˉ hi̱ˉ maˉyaˉnääꜗ
Creta, hi̱ˉmaˉyaˉnääꜗ Arabia kaˉlähꜘ
hiꜙ läꜙjë̱ë̱ꜙbaˊ jneˊnʉʉˉ jneˊhlëëhꜙdsaˉ
naˉ juuˈ jnänˋ, kwayꜙ juuˈ haˉ läꜙ laꜗ
heˉ jʉhˉga ̱a̱ˉ heˉ jmeeꜙ Dio.

12 Gaꜙläꜙdsa̱a ̱˜ dsëꜗ läꜙjë ̱ë̱ꜙ dsaˉ heꜘ,
mahꜗ gaꜙka̱hꜗ gaꜙgwë̱hꜗhʉʉˊdsëˉkiyhꜗ,
maˊ llayꜙ juuˈ kya̱a̱hˊ dsaˉkya̱a ̱yhˊ:

—¿Heeˉhnøøꜗ jähꜙheˉ tä ̱ä ̱yhˊ jmeeyꜙ
läꜙnaˉ?

13Pero hi̱ˉ jñahꜘmaˊmiˉkwa ̱yhꜗ:
—Hi ̱ˉ he ̱e̱ꜘ baˊ naˉ —maˊ jäyhꜘ.

Gaꜙkwaꜘ Peeˊ juuˈ kihꜗ Jesús

14 Heˉja ̱ˉ gaꜙnooˉ Peeˊ ko ̱ˉjø̱hꜘ
kya ̱a̱hˊ läꜙjë ̱ë̱ꜙ gyaꜙka̱a ̱ꜙ dsaˉkya̱a ̱yhˊ,
mahꜗ gaꜙhlëëyhꜘ ki̱ˉga ̱a ̱ˉ gaꜙjäyhꜘ:

—Läꜙjë̱ë̱ꜙhnähꜘ judiuhi̱ˉmaˉyaˉnääꜗ
jeeˊ jmɨɨˊ hiꜙ hnähꜘ hi ̱ˉ cha̱a ̱ˉ jeeˊ jwɨɨˉ
Jerusalén laˉ, nʉʉˉ daˊ hnähꜘ juuˈ kinꜙ
mahꜗ läꜙngëëhꜘ hnähꜘ haˉ läꜙ laꜗ heˉ
jmeeꜙ Dio jeeˊ kya̱a ̱ˈ jnäähꜗ. 15 Saꜙ he ̱e̱ꜘ
hi ̱ˉ tä̱ä ̱hˊ laˉ läꜙko ̱o̱ˉ jmeehˉ hnähꜘ
hʉʉˊdsëˉ, naꜗ gaˊ maˉtëꜘ baˊ ko ̱ˉhi ̱ˊ ñu
ˈ. 16 Heˉ maˉta̱a̱hˋ hnähꜘ maˉnʉʉhˉ
hnähꜘ naꜗ, kihꜗ heˉ laˉ naˉ gaꜙhlëëhꜘ
Joel hi ̱ˉ gaꜙngëëꜗ juuˈ kihꜗ Dio lloꜘjooꜗ:
17Läꜙlaˉ gaꜙjähꜘ Dio:
“Jeeˊ lla̱a ̱ꜙ jmɨɨˊ che ̱e̱nꜚ jmɨˉlleꜘ kinꜙ

nehꜙ tuhˉdsëꜗ läꜙjë̱ë̱ꜙ dsaˉ,
chihˉmëꜘ chihˉñʉʉhˉ kya̱a ̱hꜗ hnähꜘ

hlëëhꜗ juuˈ heˉ kwanˋ.
Chihˉ kwa ̱a ̱ˉ kya ̱a̱hꜗ hnähꜘ jëëꜗ heˉ

miˊjnäänꜗ kiyhꜗ,
hiꜙ jmeenˋ këˈ dsaˉ maˉgyu̱hˉ kya̱a ̱hꜗ

hnähꜘ.
18 Maꜙraꜙ juˈdsooꜘ che ̱e̱nꜚ jmɨˉlleꜘ

kinꜙ nehꜙ tuhˉdsëꜗ hi̱ˉ mëꜘ hi̱ˉ
ñʉʉhˉ hi ̱ˉ jmeeꜗ taˊheꜗ kinꜙ,

mahꜗ ngëëyꜗ juuˈ kinꜙ kihꜗ dsaꜙ jmɨɨˊ
ja̱ˉ.

19 Gyʉʉhˈ jmɨˉgyʉʉꜙ jmeenˋ heˉ jmeeꜗ
dsa̱a ̱˜ dsëꜗ dsaˉ hiꜙ jmeenˋ
heˉ jʉhˉga̱a ̱ˉ nëˊ hwaˈ laˉ,
kya̱a ̱hˊ jmaˉ, kya̱a ̱hˊ jeˉ, kya̱a ̱hˊ
chaˉmiihˉ ñeˊ.

20 Läˉlähˉ nëˊ hyooˉ, läˉgyu̱u ̱ꜘ sɨhˉ,
jä̱ä ̱ꜗ ja̱ˉgaˊ jäꜙ jmɨɨˊ jʉʉhˉ jmɨɨˊ
gooˉ kihꜗ Dio.

21Hiꜙ läꜙjë̱ë̱ꜙ hi̱ˉ ngɨɨꜙ kihꜗ kihꜗDio, hi̱ˉ
heꜘ baˊ lä ̱ä ̱ꜘ.”

22 ʼHnähꜘ hi̱ˉ la ̱a ̱ꜗ israelita
dsaˉgoon˜, nʉʉˉ daˊ hnähꜘ juuˈ
laˉ. Läꜙko̱o̱ˉ maˊ jaˈ Jesús dsaˉ
cha ̱a̱ˉ Nazaret jeeˊ kyahˈ hnähꜘ, Dio
gaꜙmiꜙjnääˉ heˉ la̱a ̱yꜗ hi̱ˉ naˉhñaa̱ ̱ˊ
kya ̱a̱yˈ. Jëëhꜘ, maˉñehˊ baˊ hnähꜘ, ja̱ꜙ
heˉ ko̱o̱ˉ nëëˈ heˉ jʉhˉga̱a ̱ˉ gaꜙjmeeyꜘ
jeeˊ kyahˈ hnähꜘ heˉ gaꜙjmeeꜘ dsa̱a ̱˜
hohꜘ hnähꜘ. 23 Pero maˉnaˉlaꜚ baˊ
hʉʉˊdsëˉ kihꜗ Dio haˉ läꜙ leꜘ kiyhꜗ.
Ñeˉ bihꜗ haˉ läꜙ jmeehˈ hnähꜘ kihꜗ
Jesús. Läꜙ maˊ gaꜙheyꜗ goohˉ hnähꜘ
gaꜙcha̱a ̱hˈ hnähꜘ hiꜙ gaꜙngëëhˋ hnähꜘ

gooˉ dsaˉ hñaaˉ dsëꜗ, mahꜗ gaꜙtä̱ä̱ˉ
dsihꜘ dsohꜘ hmaˉcruꜚ. Jeeˊ ja̱ˉ
gaꜙju̱u ̱yꜗ. 24Pero gaꜙtu ̱hˈ kiyhꜗ jeeˊmaˊ
ji̱i ̱ꜙ läꜙko̱hꜘ maˊ gaꜙju̱u ̱yꜗ. Niꜙ ko̱o̱ˉ saꜙ
gaꜙlɨhꜗmaˊ llaˉdsëëˋ kiyhˈ, maꜙraꜙ heˉ
gaꜙmiꜙji̱i̱hˋ baˊ Dio kaˉlähꜘ. 25 Nʉʉˉ
daˊhnähꜘ läꜙko ̱o̱ˉ gaꜙhlëëhꜘDavid kihꜗ
Jesús:
Läꜙjëꜙ jmɨɨˊ baˊ chehꜗ Dio kya̱a ̱hˊ jnäꜘ

kihꜗ heˉ gyayꜗ jwooˈ raˉllu ̱u̱ꜗ
kinꜙ,

heˉja̱ˉ saꜙ jehꜗ dsënꜙ.
26 Heˉja ̱ˉ cha̱a ̱ˉ baˊ jnäꜘ lluꜗ, jë̱ë̱ˉ baˊ

dsënꜙ hänˋ kiyhˈ,
chaˉ baˊ oˉjø̱hꜙ dsëˉ kinꜙ kya̱a ̱yhˊ.
27 Jëëhꜘ, saꜙ kwahˈ jwëˈ jä ̱nˋ nehꜙ

toˉhø ̱ø̱ˉ,
niꜙ saꜙ kwahˈ jwëˈ jyahꜙ jmɨˉngoꜗ kinꜙ,

jnäꜘ hi ̱ˉ naˉjngëëˈ kya̱a ̱hꜗ.
28 Gaꜙmiꜙjnääh ˈ kinꜙ jwëˈ heˉ jmeeꜙ

cha̱a ̱nˉ.
Hneˉ baˊ jmeehˈ jë ̱ë̱ˉ dsënꜙ chaˉmiihˉ

kihꜗ heˉ chehꜗ kya ̱a̱hˊ jnäꜘ,
gaꜙjähꜘ David.

29 ʼHnähꜘ dsaˉgoon˜, saꜙ naˉhe ̱e̱ꜚ
heˉ jwahnꜙ laˉ kihꜗ dsaˉ maˉgyu̱hˉ
jnänˋ David. Gaꜙju̱u ̱yꜗ hiꜙ gaꜙha̱a ̱yꜗ.
Ja ̱ˉbaˊ hwaˈ jnänˋ laˉ naˉha ̱a ̱yˈ läꜙji̱i ̱hˈ
naꜗ. 30 Pero gaꜙngëëꜗ bihꜗ juuˈ kihꜗ
Dio hiꜙmaˉñeyˉ läꜙko̱o̱ˉ gaꜙbä̱ä ̱hˉDio
hñiiꜘ jmeeꜗ kiyhꜗ. Gaꜙtä̱ä ̱ˉ Dio hñiiꜘ,
gaꜙsɨɨyhꜙ: “Ja ̱a̱ˉ kihꜗ jeeˊ läꜙjë ̱ë̱ꜙ saˊju̱ˉ
kyahꜗ yaˉhë ̱ë̱ ˈ hi̱ˉ le̱e̱ꜘ Cristo mahꜗ
ko̱o̱yꜙ nëˊ kyahˈ, le̱e̱yꜘ rey.” 31Maˉñeˉ
baˊDavid haˉ läꜙ leꜘ taꜙ chaˊnëˊ, heˉja̱ˉ
gaꜙhlëëyhꜘ kihꜗ heˉ läꜙji̱i ̱hˊ Cristo,
gaꜙjäyhꜘ: “Saꜙ jä̱yꜗ nehꜙ toˉhø ̱ø̱ˉ hiꜙ
niꜙ saꜙ he̱e̱ꜘ jmɨˉngoꜗ kiyhꜗ.” 32 Dio
gaꜙmiꜙji̱i̱hˋ Jesús hi̱ˉ hlëëhnˊ kihˈ laˉ.
Läꜙjë ̱ë̱ꜙ jnääh ˈ jmeeˉ jnääh ˈ juˈdsooꜘ
heˉ gaꜙläꜙji̱i ̱hˋ Jesús. 33Mahꜗ ngaayhꜗ
naˊgyayˉ jø ̱ø̱yhˈ jwooˈ raˉllu ̱u ̱ꜗ kihꜗ
Dio. Hiꜙ gaꜙhyoyhꜗ Jmɨˉlleꜘ Naˉjngɨɨ
ˈ läꜙko ̱hꜘ hmoohˊ heˉ gaꜙjmeeꜘ Tääˋ
kya̱a ̱yhˊ, ja̱ˉgaˊ gaꜙche̱e̱yꜗ Jmɨˉlleꜘ
Naˉjngɨɨ ˈ ja ̱ˉ kya ̱a̱ꜗ jnääh ˈ. Heˉ ja̱ˉ
naˉ heˉ jëëhꜘ hnähꜘ naꜗ hiꜙ heˉ nuuhˉ
hnähꜘ kaˉlähꜘ.

34 ʼJëëˋ daˊ, ja̱ꜙ heꜘ David hi̱ˉ gaꜙsa ̱hˈ
gyʉʉhˈ. Heꜘ baˊ hñiiyꜘ gaꜙjäyhꜘ läꜙlaˉ:

Gaꜙjähꜘ Dio sɨɨyhꜙ Dsaˉjø ̱ø̱hˈ kya̱a ̱nꜙ:
“Naꜘ jwooˈ raˉllu ̱u̱ꜗ kinꜙ laˉ,
35 läꜙji̱i̱hˈ lloo˜ jmɨɨˊ toohnꜚ goohˉ heˉ

jmeehˈ hihꜙ kihꜗ hi̱ˉ naˉhøøhˊ
kyahˈ”, gaꜙjähꜘ David.

36 ʼLäꜙjë̱ë̱ꜙ jneˊ dsaˉ Israel, hnøøꜗ
läꜙngëëꜘ jneˊ, juuˈ laˉ laꜗ maꜙraꜙ
juˈdsooꜘ. Heꜘ baˊ Jesús hi̱ˉ gaꜙtä̱ä ̱hˋ
hnähꜘ dsohꜘ hmaˉcruꜚ, heꜘ baˊ hi̱ˉ heꜘ
naˉ gaꜙjmä̱ä ̱ꜗDio la ̱a ̱yꜗDsaˉjø ̱ø̱hˈ jnänˋ
hiꜙ gaꜙhñaa̱ ̱yꜗ la ̱a̱yꜗ Cristo —gaꜙjähꜘ
Peeˊ.

37 Peerꜙ gaꜙsa̱a ̱hꜗ dsaˉ heꜘ lliiꜘ maˊ
gaꜙnuuyꜘ juuˈ ja̱ˉ, heˉja̱ˉ gaꜙngɨɨyꜘ juuˈ
kihꜗ Peeˊ kya̱a ̱hˊ jñahꜘ apóstol, gaꜙjäyhꜘ:

—Dsaˉgoon˜, ¿heeˉ naˉ jmeeˊ jnäähꜗ
naꜗ?

38 Ja ̱ˉgaˊ gaꜙjähꜘ Peeˊ sɨɨyhꜙ:
—Je̱e̱hˋ hnähꜘ kya̱a̱hˊ Dio, cha̱a ̱ˋ

hnähꜘ hñaahꜗ jmɨɨˉ läꜙja̱a ̱ˉ läꜙja ̱a̱ˉ
hnähꜘ läꜙhihꜙ heˉ gaꜙjmeeꜘ Jesucristo
mahꜗ dsaˉcheˋ dsoˊkyeˉ kyahꜗ hnähꜘ,
hiꜙ läꜙja̱ˉhñahꜙhnähꜘ JmɨˉlleꜘNaˉjngɨɨ
ˈ heˉ kwaꜙ Dio. 39Heˉ jnäˋ baˊ jneˊ laˉ
heˉ gaꜙjähꜘ Dio kwaꜙ, heˉ kihꜗ gyʉ̱ʉ̱ˉ
jnänˋ, heˉ kihꜗ hi̱ˉ tä̱ä ̱hˊ ʉ̱ʉ̱ꜘ. Laꜗ kihꜗ
läꜙhiiꜘ nëˊ hi̱ˉ tëëh˜ Dio—gaꜙjähꜘ Peeˊ.

40 Gaꜙkwëëhꜗ Peeˊ nʉʉhꜚ hiꜙ
gaꜙhlë ̱ë̱yhꜗ kya̱a ̱hˊ chaˉgaˊmiihˉ juuˈ,
gaꜙjäyhꜘ:

—Lä̱ä ̱ˋ hnähꜘ hñaahꜗ kihꜗ heˉ hlɨɨhˈ
heˉ chaˉ jmɨˉgyʉʉꜙ laˉ.

41Läꜙjë ̱ë̱ꜙ hi ̱ˉ gaꜙhe̱e̱hˉ juuˈ kihꜗ Dio
heˉ gaꜙkwaꜘ Peeˊ jmɨɨˊ ja̱ˉ, te̱e ̱ꜗ hnëˉ
mil hi̱ˉ gaꜙsa ̱a ̱ˉ jmɨɨˉ. Läꜙjë̱ë̱ꜙ dsaˉ heꜘ
gaꜙjmeeꜘ ko̱ˉjø̱hꜘ kya̱a ̱hˊ hi̱ˉmaˊ tä̱ä ̱hˊ
jä ̱ä̱ˈ, läꜙja̱ˉ gaꜙläꜙjwë ̱ë̱ꜘ gyihꜗ. 42Läꜙjë̱ë̱ꜙ
dsaˉ heꜘ gaꜙta̱a̱hˋnuuyˉ läꜙjëꜙ juuˈ heˉ
gaꜙkwaꜘ apóstole. Gaꜙjmeeyꜘ ko ̱ˉjø̱hꜘ
kya ̱a̱hˊ ko̱o̱ˉ baˊ hʉʉˊdsëˉ, hiꜙ läꜙja̱ˉ
maˊ kuyhˉ heˊñiihꜚ läꜙhihꜙ kihꜗ Jesús,
hiꜙ ko̱ˉjø̱hꜘ baˊ maˊ ngɨɨyꜙ kiyhꜗ kihꜗ
Dio.

Läꜙlaˉ gaꜙjmeeꜘ läꜙjë ̱ë ̱ꜙ hi ̱ˉ gaꜙhe̱e ̱hˉ
kihꜗ Jesúsmaˊ toˉnëˊ

43 Peerꜙ gaꜙläꜙgooꜙ dsëꜗ läꜙjë ̱ë̱ꜙ dsaˉ
maˊ gaꜙjëëyꜗ chaˉmiihˉ heˉ jʉhˉga ̱a̱ˉ
heˉ gaꜙjmeeꜘ apóstole. 44 Läꜙjë̱ë̱ꜙ
hi ̱ˉ gaꜙhe̱e̱hˉ juuˈ kihꜗ Dio gaꜙta̱a̱yhˋ
ko̱ˉjø ̱hꜘ. Gaꜙjmeeꜘ bihꜗ lluꜗ dsëyꜗ,

gaꜙjmeeyꜘ kwa̱a ̱t˜ laꜗ kihꜗ läꜙjë̱ë̱ꜙ baˊ
heˉ chaˉ kiyhꜗ. 45 Gaꜙhnɨɨyꜘ hwaꜗ
kiyhꜗ, gaꜙhnɨɨyꜘ heˉ chaˉ kiyhꜗ. Läꜙjëꜙ
kuuˊ heˉ gaꜙlɨyhꜗ ja̱ˉ, gaꜙtiˊ gaꜙllooyhꜗ
kihꜗ hi̱ˉ llaˉkya̱a ̱ꜗ. 46 Läꜙjëꜙ jmɨɨˊ
baˊ maˊ dsaˉñeeyꜙ ko̱ˉjø ̱hꜘ kooꜘ gwahꜙ
jʉʉhˉ ja̱ˉ, hiꜙ läꜙja ̱ˉ maˊ dsaˉñeeyꜙ
chaˊnehꜙ kihꜗ dsaˉkya̱a ̱yhˊ maˊ kuyhˉ
maꜙnʉʉꜙ kihꜗ Jesús. Läꜙka ̱a̱ˉ tuhˉdsëyꜗ
maˊ kuyhˉ ko̱ˉjø̱hꜘ. Saꜙ chaˉ hʉʉˊdsëˉ
maˊ kye̱yˉ niꜙ miihˉ. 47 Maˊ häyꜙ
kihꜗ Dio hiꜙ dsaˉgooyˈ maˊ tɨh˜ baˊ
dsëyˈ läꜙko ̱o̱ˉ maˊ jmeeyꜙ. Ko̱o ̱ˉ jmɨɨˊ
ko̱o̱ˉ jmɨɨˊ gaꜙjmeeꜘ Dsaˉjø ̱ø̱hˈ jnänˋ
gaꜙläꜙjwë ̱ë̱ꜘ gaˊ dsaˉ hi̱ˉ lleˋ kihˈ lä ̱ä̱ꜘ.

3
Gaꜙhla̱a̱ꜘ ja̱a ̱ˉ dsaˉjluuhˊ

1 Ko̱o̱ˉ häˊ ngooˈ Peeˊ kya̱a̱hˊ Jwa̱a ̱ꜚ
taꜙ gwahꜙ. Hor˜ ja ̱ˉ maˊ dsaˉnääꜗ
dsaˉ ngɨɨyꜙ kiyhꜗ kihꜗ Dio ko̱ˉhi̱ˊ hnëˉ
taꜙ gaꜙhlooꜘ. 2 Jeeˊ ja̱ˉ maˊ gyaˈ
ja ̱a̱ˉ dsaˉjluuhˊ tɨɨˊ, hi ̱ˉ maˉjluuhˊ
gaꜙläꜙcha̱a ̱ꜙ. Jeeˊ ja ̱ˉ maˊ dsaˉlla̱a ̱ꜙ
dsihꜘ läꜙjëꜙ jmɨɨˊ hoˊhaahˊ kihˈ saˊjnëꜗ
kihꜗ gwahꜙ. Hoˊhaahˊ ja̱ˉ che̱e̱ˉ
Naˊhñaahꜗ. Jeeˊ ja̱ˉ maˊ gyayˈ ngɨɨyꜙ
kuuˊ kihˈ dsaˉ hi ̱ˉ dsaˉnääꜗ gwahꜙ.
3 Maˊ gaꜙjëëꜗ dsaˉdsaahˊ heꜘ jaꜗ Peeˊ
kya̱a ̱hˊ Jwa̱a ̱ꜚ dsaˉta̱a ̱yhˋ taꜙ jeeˊ chihˈ
gwahꜙ ja̱ˉ, gaꜙchu̱u̱yꜘkya ̱a̱hˊ, gaꜙngɨɨyꜘ
kuuˊ. 4 Heˉja̱ˉ gaꜙnooˉ Peeˊ kya̱a ̱hˊ
Jwa̱a ̱ꜚ, gaꜙjë̱ë̱yꜗ dsaˉjluuhˊ heꜘ ko̱o̱ˉ
hwehˉ, mahꜗ gaꜙjähꜘ Peeˊ sɨɨyhꜙ:

—Jë̱ë̱ˋ daˊ jnäähꜗ.
5 Peerꜙ gaꜙnøhꜗ dsëyꜗ maˊ gaꜙjë ̱ë̱yꜗ

apóstolheꜘ,maˊhyoyhꜙmiihˉkuuˊmaˊ
la ̱a ̱yꜘ.

6Pero läꜙlaˉ baˊ gaꜙjähꜘ Peeˊ:
—Saꜙ chaˉ kuuˊ tøøˉ kuˊnøøꜚ heˉ

kwëëhnꜚ hneˉ. Heˉ laˉ baˊ kwëëhnꜚ
hneˉ. Kya̱a ̱hˊ hihꜙ kihꜗ Jesucristo dsaˉ
cha̱a ̱ˉNazaret, nooˉmahꜗ ngëˊ.

7 Hiꜙ gaꜙso ̱o̱hꜗ Peeˊ gooyˉ raˉllu ̱u̱ꜗ,
gaꜙcha̱a ̱yhˉ. Läꜙcha̱hꜘ ja̱ˉ gaꜙläꜙbe ̱e̱ꜘ
maˉtɨɨyˊ. 8Gaꜙnooyˉ koˉchihˊ gaꜙløøyꜗ
ngëyꜙ. Gaꜙheyꜗ taꜙ nehꜙ saˊjnëꜗ kihꜗ
gwahꜙ kya̱a ̱hˊ läꜙu ̱u̱ꜘ apóstol heꜘ, maˊ
hë ̱ë̱ꜙ dsa̱yꜙ häyꜙ kihꜗ Dio. 9 Läꜙjë̱ë̱ꜙ hi̱ˉ
maˊ tä̱ä ̱hˊ jeeˊ ja ̱ˉ, gaꜙjëëyꜗ ngëꜙ dsaˉ

hi ̱ˉmaˊ jluuhˊheꜘ, häyꜙ kihꜗDio. 10Maˊ
kyu̱u ̱ꜙ baˊ dsihꜘ, heˉja ̱ˉmaˊ jäyhꜘ:

—Hi̱ˉ heꜘ naˉ hi̱ˉmaˊ gyaˈ ngɨɨꜙ kuuˊ
hoˊhaahˊ heˉ che̱e̱ˉNaˊhñaahꜗ.
Peerꜙ gaꜙjwa̱a ̱hˈ dsaˉ, gaꜙta̱a ̱yhˋ jëë˜

dsa̱yhꜙ, haˉ läꜙ gaꜙlaꜗ kihꜗ dsaˉjluuhˊ
heꜘ.

Gaꜙkwaꜘ Peeˊ juuˈ hooˊ naˊhiiˋ kihˈ
Salomón

11 Gaꜙnääꜗ apóstole taꜙ hooˊ naˊhiiˋ
kihˈ Salomón hiꜙ dsaˉjluuhˊ hi̱ˉ
gaꜙhla ̱a̱ꜘheꜘ saꜙ gaꜙtʉyꜗ jmeeyꜙ ko ̱ˉjø̱hꜘ
kya ̱a̱hˊ apóstole. Haˉ ko̱hꜘ saꜙ maˊ
dsa̱a ̱˜ dsëꜗ läꜙjë ̱ë̱ꜙ hi̱ˉ gaꜙku̱hꜗ jeeˊ ja ̱ˉ.
12 Maˊ gaꜙjëëꜗ Peeˊ gaꜙku̱hꜗ dsaˉ heꜘ,
heˉja̱ˉ gaꜙjäyhꜘ:

—¿Heˉlaˈ dsa̱a ̱˜ hohꜘ hnähꜘ dsaˉ
Israel heˉ jë ̱ë̱hꜙ jnääh ˈ läꜙnaˉ?
¿Cheˊ la ̱a̱hꜘ hnähꜘ heˉ miˉteˋ jnäähꜗ
chaˉgaˊmiihˉ heˉja ̱ˉ maˉmiˉhlä ̱ä ̱ ˈ
jnäähꜗ dsaˉñʉʉhˉ laˉ o cheˊ la̱a ̱hꜘ
hnähꜘ chaˉ chaˉmiihˉ beꜘ kya̱a ̱ꜗ jnääh
ˈ? 13 Dio kya̱a ̱ꜗ Abraham, Dio kya ̱a̱ꜗ
Isaac, Dio kya̱a ̱ꜗ Jacob, Dio kya̱a ̱ꜗ dsaˉ
maˉgyu̱hˉ jnänˋ gaꜙjmä̱ä̱yꜗ jø̱ø̱hˈ jo ̱o̱yꜘ
Jesús hi̱ˉ gaꜙngëëhˋ hnähꜘ gooˉ Pilato.
Hiꜙ läꜙko̱o ̱ˉ maˊ gaꜙjähꜘ Pilato maˊ
lä ̱ä ̱yˈ, saꜙ gaꜙhe̱e̱hˋ hnähꜘ kiyhꜗ. 14Hi̱ˉ
llu ̱u ̱ꜗ heꜘ, hi̱ˉ saꜙ ä ̱ä ̱ˉ niꜙ miihˉ dsooˊ,
saꜙ gaꜙtɨhꜗ hohꜘ hnähꜘ heˉ maˊ lä ̱ä̱yꜘ.
Gaꜙtɨhꜗ gaˊ hohꜘ hnähꜘ heˉ gaꜙngɨɨhˊ
hnähꜘ kihꜗ Pilato heˉ gaꜙla ̱a̱ꜘ ja̱a ̱ˉ hi̱ˉ
ä ̱ä ̱ˉ dsooˊ. 15 Gaꜙjngëëhꜙ hnähꜘ hi̱ˉ
gaꜙjmä̱ä ̱ꜗ jneˊ, pero Dio gaꜙmiꜙji̱i̱yhˋ
jeeˊ kihˈ hi ̱ˉ naˉju̱u ̱ˊ. Ja̱ˉbaˊ jnäähꜗ,
jmeeˊ jnäähꜗ juˈdsooꜘ heˉ gaꜙläꜙji̱i ̱yhˋ.
16 Kihꜗ heˉ maˉdsooꜘ dsëˉ jnäähˈ kihꜗ
Jesús, heˉja ̱ˉ baˊ maˉhla ̱a̱ꜘ hi̱ˉ laˉ hi̱ˉ
jë ̱ë̱hꜙ hnähꜘ hiꜙ kyu̱u̱hꜙ hnihꜘ. Heˉ
maˉdsooꜘ dsëˉ jneˊ gwaˉ kihꜗ Jesús,
heˉja̱ˉ baˊ maˉjä̱ꜗ kiyhꜗ goˉte˜ hi̱ˉ
jë ̱ë̱hꜙ hnähꜘ chehꜗ laˉ.

17 ʼHnähꜘ dsaˉgoon˜, maꜙ baˊ jnäꜘ
heˉ saꜙ gaꜙläꜙngëëhꜘ hnähꜘ, heˉja̱ˉ
baˊ gaꜙjmeehˊ hnähꜘ läꜙja̱ˉ kihꜗ Jesús,
hiꜙ läꜙja̱ˉ gaꜙjmeeꜘ dsaˉtaˊ kaˉlähꜘ.
18 Pero Dio gaꜙmiꜙteꜗ läꜙko̱o̱ˉ gaꜙjäyhꜘ
jä ̱ä̱ꜗ. Läꜙjë ̱ë̱ꜙ hi̱ˉ gaꜙngëëꜗ juuˈ kiyhꜗ,
gaꜙjmeeyhꜗ juuˈ maꜙraꜙ heˉ jëëꜗ baˊ
wɨɨꜘ Cristo kya̱a ̱yꜗ. 19 Heˉja̱ˉ jwahnꜙ,

waˊ läˉdsa̱a ̱˜ hohꜘ hnähꜘ miihˉ, je ̱e̱hˋ
hnähꜘ kya̱a ̱hˊ Dio mahꜗ dsaˉcheˋ
dsoˊkyeˉ kyahꜗ hnähꜘ. Ja ̱ˉgaˊ naꜙ
kwaꜗ Dio jwëˈ dsaˊtoohnˊ lluˈ, 20 hiꜙ
che ̱e̱yꜗ Jesucristo kaˉlähꜘ, heꜘ baˊ hi̱ˉ
maˉnʉʉhˉ hnähꜘ kihꜗ jä ̱ä̱ꜗ. 21 Pero
naꜗ, läꜙ maˉgyaꜗ ja̱ˉbaˊ Jesús gyʉʉhˈ
yaꜙjwɨɨꜗ läꜙji ̱i̱hˈ lloo˜ jmɨɨˊ jmeeyhꜗ
läꜙhmëëꜘ läꜙjëꜙheˉ chaˉ jmɨˉgyʉʉꜙ laˉ.
Gaꜙjmeeꜘ baˊ Dio juuˈ haˉ läꜙ leꜘ jmɨɨˊ
ja ̱ˉ, jëëhꜘ gaꜙche̱e̱ꜗ bihꜗ hi ̱ˉ naˉjngëëˈ
kya̱a ̱yꜗ hi ̱ˉ gaꜙngëëꜗ juuˈ kiyhꜗ lloꜘjooꜗ.
22 Jëëhꜘ, Moisé gaꜙngëëꜗ juuˈ kihꜗ dsaˉ
maˉgyu̱hˉ jnänˋ, gaꜙjäyhꜘ: “Jeeˊ jnänˋ
laˉ jmeeꜗ Dio yaˉhë ̱ë̱ ˈ ja̱a ̱ˉ hi̱ˉ ngëëꜗ
juuˈ kiyhꜗ läꜙko̱o̱ˉ jmeenꜙ laˉ. Ja̱ˉ
jmeehˉ hnähꜘ heˈ läꜙjëꜙ heˉ jähꜙ hi̱ˉ
heꜘ. 23 Läꜙjë ̱ë̱ꜙ hi̱ˉ saꜙ jmeeꜗ heˈ juuˈ
kihꜗ hi̱ˉ heꜘ, moꜙsoꜙ le̱e̱yꜘ kwa ̱a̱t˜ dsaˉ
kya̱a ̱ꜗ Dio”, gaꜙjähꜘMoisé.

24 Hiꜙ ngooꜗ baˊ Peeˊ kwayꜙ juuˈ,
gaꜙjäyhꜘ:

—Läꜙjë ̱ë̱ꜙ hi̱ˉ gaꜙngëëꜗ juuˈ kihꜗ Dio
jä ̱ä̱ꜗ, gaꜙjmeeyhꜗ juuˈ haˉ läꜙ jmeeꜙDio
jmɨɨˊ naˈ. Läꜙja̱ˉ juuˈ gaꜙkwaꜘ Samuel
toˉnëˊ hiꜙ ja̱ˉbaˊ läꜙja̱ˉ laꜗ juuˈ heˉ
gaꜙkwaꜘ hi̱ˉ yaꜙnääꜗ kë ̱ë̱ˉ. 25 Dsaˉ
gooꜘ baˊ jneˊ hi̱ˉ gaꜙngëëꜗ juuˈ kihꜗDio,
hiꜙ ja ̱ˉbaˊ heˉ jnäˋ jneˊ hmoohˊ heˉ
gaꜙjmeeꜘ Dio kya̱a ̱hˊ dsaˉ maˉgyu̱hˉ
jnänˋ. Miˉdsoohꜚ daˊ hohꜘ hnähꜘ
haˉ läꜙ gaꜙjähꜘ Dio sɨɨyhꜙ Abraham:
“Taꜙlaꜙ kihꜗ saˊju̱ˉ kyahꜗ, miˉjä̱ä ̱nꜚ
gaꜙläꜙjë ̱ë̱ꜙ dsaˉ jmɨˉgyʉʉꜙ.” 26 Heˉja̱ˉ
jwë ̱ë̱hn˜ hnähꜘ, läꜙmaˊ gaꜙmiꜙji ̱i̱hˋDio
Jo̱o ̱ꜘ, gaꜙche̱e̱yꜗ jnäˋ jneˊ toˉnëˊ mahꜗ
miˉjä ̱ä̱yꜗ jneˊ. Heˉ hnøøyꜗ dsaˉje̱e̱h˜
läꜙja ̱a̱ˉ läꜙja̱a ̱ˉ jneˊmahꜗmoꜙsoꜙ jmeeˊ
gaˊ jneˊ heˉ hlɨɨhˈ.

4
Gaꜙjä̱ä̱yꜗ Peeˊ kya ̱a̱hˊ Jwa̱a̱ꜚ chaˊnëˊ

dsaˉtaˊ Judiu
1 Chehꜗ gaˊ Peeˊ kya̱a ̱hˊ Jwa̱a ̱ꜚ,

hlë ̱ë̱yh˜ dsaˉ maˊ gaꜙllaꜙnääꜗ
jmiˉdsaˉ, gaꜙllooꜗ dsaˉjø ̱ø̱hˈ kya ̱a̱ꜗ
pooˉ hi̱ˉ maˊ høøꜙ gwahꜙ hiꜙ
gaꜙllaꜙnääꜗ saduceo kaˉlähꜘ. 2 Läꜙjë ̱ë̱ꜙ
dsaˉ heꜘ saꜙ gaꜙtɨhꜗ dsëyꜗ juuˈ heˉ

maˊ kwaꜙ apóstol, jëëhꜘ maˊ hlëëyhꜙ
heˉ läꜙji̱i̱hˊ dsaˉ jeeˊ kihˈ hi̱ˉ naˉju̱u ̱ˊ,
kihꜗ heˉ gaꜙläꜙji̱i ̱hˋ Jesús. 3 Heˉja̱ˉ
gaꜙsa ̱a ̱yhꜗ Peeˊ kya̱a ̱hˊ Jwa ̱a̱ꜚ. Ko̱o̱ˉ
gaꜙta̱a ̱yhˉ nehꜙñe ˈ baˊ, kihꜗ heˉ
gaꜙhlooꜘ. Gaꜙjnäyhꜗ nehꜙñeˈ ja̱ˉ jyohꜘ
jmɨɨˊ. 4 Peerꜙ jwë ̱ë̱ꜘ dsaˉ gaꜙläꜙdsooꜘ
dsëꜗ maˊ gaꜙnuuyꜘ juuˈ kihꜗ Dio. Hñaꜘ
mil gaꜙtëꜘmaꜙlaꜙ dsaˉñʉʉhˉ jmahꜗ.

5 Maˊ gaꜙjnäꜗ jyohꜘ jmɨɨˊ, gaꜙku̱hꜗ
dsaˉtaˊ nëˊtaˊ kihˈ, jeeˊ jwɨɨˉ Jerusalén
ja ̱ˉ, kya̱a ̱hˊ dsaˉgyʉʉhˊ, hiꜙ kya̱a ̱hˊ
taˉjwohꜗ kya̱a ̱ꜗ ley. 6 Jeeˊ ja̱ˉ maˊ
hä ̱ä̱ˊ Aná hi̱ˉ maˊ la ̱a̱ ˈ jmiˉdsaˉ jø ̱ø̱hˈ,
kya ̱a̱hˊ Caifá kya̱a ̱hˊ Jwa̱a ̱ꜚ kya̱a ̱hˊ
Alejandro kya̱a ̱hˊ läꜙjë ̱ë̱ꜙ gaˊ hi̱ˉ la ̱a̱ꜗ
dsaˉ kya̱a ̱ꜗ jmiˉdsaˉ jø̱ø ̱hˈ heꜘ. 7 Hi̱ˉ
heꜘ gaꜙjmeeꜘ madaꜚ gaꜙhwë ̱ë̱ˉ hi̱ˉ
maˊ tä̱ä ̱hˊ nehꜙñe ˈ, mahꜗ gaꜙche̱e̱yhˉ
to ̱ꜗdsaahˋ jeeˊ maˊ tä̱ä ̱yhˊ ja ̱ˉ, gaꜙngɨɨyꜘ
juuˈ kiyhꜗ:

—¿Hii̱̱ˉ kihꜗ hihꜙ heˉ jmeehˉ hnähꜘ
läꜙnaˉ, hi̱ˉ kwaꜙ beꜘ kyahꜗ hnähꜘ?

8 Heˉja ̱ˉ gaꜙhlëëhꜘ Peeˊ kya̱a ̱hˊ
chaˉmiihˉ beꜘ kihꜗ Jmɨˉlleꜘ Naˉjngɨɨ
ˈ, gaꜙsɨɨyhꜙ:

—Hnähꜘ hi̱ˉ la̱a ̱ꜗ dsaˉtaˊ dsaˉgyʉʉhˊ
kya ̱a̱ ˈ dsaˉ Israel, 9 maˉteehˈ hnähꜘ
jnäähˈkihꜗheˉmaˉjä̱ꜗkihꜗ ja̱a ̱ˉhi̱ˉmaˊ
dsaahˊ, llaˉkya ̱a̱hꜚ jnäähˈ jmɨɨˊ haˉ läꜙ
maˉhla̱a ̱yꜘ. 10 Hnøøꜗ läꜙngëëhꜘ hnähꜘ
kya ̱a̱hˊ läꜙjë̱ë̱ꜙ gaˊ dsaˉ cha̱a ̱ˉ hwaꜗ Is-
rael laˉ, kya̱a ̱hˊ hihꜙ kihꜗ Jesucristo
dsaˉ cha̱a ̱ˉNazaret baˊmaˉhla̱a ̱ꜘdsaˉ
hi ̱ˉ maˊ jluuhˊ laˉ. Heꜘ baˊ Jesús
hi ̱ˉ gaꜙjngëëhꜙ hnähꜘ dsohꜘ hmaˉcruꜚ,
Dio gaꜙmiꜙji̱i ̱yhˋ jeeˊ kihˈ hi̱ˉ naˉju̱u ̱ˊ.
Kya̱a ̱hˊ beꜘ kihꜗ Jesús, chehꜗ hi̱ˉ maˊ
jluuhˊ laˉ chaˊnëhˊ hnähꜘ. 11 Jesús
hi ̱ˉ hlëëhnˊ kihˈ laˉ, la ̱a ̱ꜗ läꜙko ̱hꜘ mɨ
ˈku̱u ̱ˊ heˉ saꜙ gaꜙtɨhꜗ hohꜘ hnähꜘ, hnähꜘ
hi ̱ˉ la ̱a̱ꜗ läꜙko̱o ̱ˉ tëꜙhyahꜙ kya̱a ̱ꜗ Dio.
Hi̱ˉ heꜘ gaꜙjä̱ꜘ läꜙko ̱hꜘ mɨ ˈku ̱u̱ˊ heˉ
kyeˉ dsaˉ toˉnëˊ kihˈ ko̱o̱ˉ hneˉ jʉʉhˉ.
12Saꜙ cha̱a ̱ˉ gaˊ jñahꜘ jmɨˉgyʉʉꜙ laˉ hi̱ˉ
lä ̱ä ̱ꜗ jneˊ, jëëhꜘ ja̱a ̱ˉbaˊheꜘhi̱ˉgaꜙkwa ̱a̱ꜗ
Dio hi̱ˉ naˉngëˈ jwëˈ lä̱ä ̱ꜗ jneˊ.

13Maˊ gaꜙjëëꜗ läꜙjë̱ë̱ꜙ dsaˉtaˊ heꜘ niꜙ
miihˉ saꜙ gohꜙ Peeˊ kya̱a ̱hˊ Jwa̱a ̱ꜚ,
heˉja̱ˉ gaꜙta̱a ̱yhˋ jëë˜ dsa̱yhꜙ. Jëëhꜘ,

ñeˉ bihꜗ apóstole heꜘ maˊ la ̱a ̱yˈ dsaˉ
waˊ hi̱ˉ chaˉ hi ̱ˉ, niꜙ saꜙ kyʉʉyh˜
hwëhꜘ kaˉlähꜘ. Hiꜙ gaꜙläꜙkyu̱u̱yꜙ
heꜘ baˊ hi̱ˉ heꜘ maˊ gaꜙnääyˊ kya̱a ̱hˊ
Jesús. 14 Hiꜙ gaꜙjëëyꜗ heˉ maˊ chehˈ
dsaˉñʉʉhˉ hi̱ˉmaˊ jluuhˊ heꜘ jeeˊ kiyhˈ
ja ̱ˉ, heˉja ̱ˉ saꜙ gaꜙlaꜗ maˊ jäyhꜘ saꜙ lluꜗ
heˉ maˉlaꜗ läꜙja̱ˉ. 15 Mahꜗ gaꜙjmeeꜘ
dsaˉtaˊ madaꜚ heˉ gaꜙhwë ̱ë̱ˉ apóstole
heꜘ, taˊko ̱ˉji ̱i̱hˈ gaꜙta̱a̱yhˋ gaꜙllayꜘ juuˈ
kya̱a ̱hˊ dsaˉkya̱a ̱yhˊ. 16Maˊ jäyhꜘ:

—¿Haˉ läꜙ lluꜗ jmeenˊ kya̱a ̱hˊ
dsaˉñʉʉhˉ naˉ? Maꜙraꜙ juˈdsooꜘ
gaꜙjmeeyꜘ ko̱o̱ˉ heˉ jʉhˉga̱a ̱ˉ hiꜙ
läꜙjë ̱ë̱ꜙ dsaˉ hi ̱ˉ cha̱a ̱ˉ Jerusalén laˉ
maˉñeyˉ, heˉja ̱ˉ saꜙ leꜘ jähˊ jneˊ saꜙ
dsooꜘ. 17 Läꜙlaˉ baˊ waˊ jmeenˊ mahꜗ
moꜙsoꜙ läꜙnʉʉhꜘ gaˊ juuˈ laˉ jeeˊ jwɨɨˉ
jnänˋ. Waˊ jʉʉhnˊ kiyhˈ mahꜗ moꜙsoꜙ
hlë ̱ë̱hꜗ gyihꜗ niꜙ ja̱a ̱ˉ kihꜗ Jesús.

18 Heˉja̱ˉ gaꜙtëëyhꜗ Peeˊ kaˉlähꜘ
kya̱a ̱hˊ Jwa̱a ̱ꜚ taꜙ nëˊtaˊmahꜗ gaꜙsɨɨyhꜙ:

—Moꜙsoꜙ hlëëhˊ gaˊ hnähꜘ kihꜗ Jesús,
niꜙmoꜙsoꜙmiˊtë̱ë̱hꜗ gaˊhnähꜘ dsaˉ juuˈ
kiyhꜗ.

19 Heˉja ̱ˉ gaꜙje ̱e̱hˉ Peeˊ kya̱a ̱hˊ
Jwa̱a ̱ꜚ juuˈ kiyhꜗ:

—Jmeeˊ daˊ hnähꜘ hʉʉˊdsëˉ haˉ läꜙ
so ̱o̱h˜ kya̱a ̱ꜗ jnääh ˈ chaˊnëˊ Dio, ¿cheˊ
lluˈ gaˊ heˉ miˊteˋ jnäähꜗ kyahꜗ hnähꜘ
llaꜚ heˉmiˊteˋ jnäähꜗ kihꜗ Dio? 20 Pero
saꜙ leꜘ tʉˊ jnäähꜗ heˉ kwaˉ jnäähˈ juuˈ
laˉ, läꜙjëꜙheˉgaꜙjëëˊ jnäähꜗkya̱a ̱hˊheˉ
gaꜙnʉʉˊ jnäähꜗ —gaꜙjäyhꜘ.

21Heˉja̱ˉ gaꜙjähꜘ dsaˉtaˊ:
—Maˉñehˊ baˊ hnähꜘ cherˊmahꜗ

gaꜙnäähˊ gaˊ hnähꜘ kwahˉ juuˈ naˉ.
Ja ̱ˉgaˊ gaꜙlä ̱ä̱yꜗ. Saꜙ gaꜙjnøøyhꜗ haˉ

läꜙ jeeˊ maˊ jmeehꜙ dsihꜘ, jëëhꜘ läꜙjë ̱ë̱ꜙ
baˊ dsaˉ maˊ jmeeꜙ jʉʉhˉ kihꜗ Dio kihꜗ
heˉ gaꜙlaꜗ läꜙja ̱ˉ. 22 Jëëhꜘ, gaꜙlaꜗ ko̱o̱ˉ
heˉ jʉhˉga̱a ̱ˉkihꜗdsaˉhi ̱ˉgaꜙhla̱a ̱ꜘheꜘ
hi̱ˉmaˊ hä̱ä ̱ˊ laꜚ gaˊ to ̱ꜗlooꜗ ji̱ˉñeˉ.

Gaꜙngɨɨꜘ ø̱ø ̱hꜗ jneˊ kihˈ Dio mahꜗ hy-
oyhꜙ beꜘ

23 Läꜙ maˊ gaꜙla ̱a ̱ꜘ apóstol heꜘ,
gaꜙllaꜙnääyˋ kaˉlähꜘ jeeˊ maˊ tä̱ä ̱hˊ
dsaˉkya̱a ̱yhˊ, ja̱ˉgaˊ gaꜙjmeeyhꜗ juuˈ
haˉ läꜙ gaꜙjähꜘ jmiˉdsaˉ ka̱a ̱hˊ kya̱a ̱hˊ

dsaˉgyʉʉhˊ heꜘ. 24 Hiꜙ maˊ gaꜙnuuꜘ
läꜙjë ̱ë̱ꜙdsaˉkya̱a ̱yhˊ, gaꜙta̱a ̱yhˋ ko ̱ˉjø̱hꜘ
läꜙjë ̱ë̱yꜙ gaꜙchu̱u̱yꜘ kya ̱a̱hˊ Dio,
gaꜙjäyhꜘ:

—Ja̱a ̱ˉ hneˉ baˊ jmeehˉ hihꜙ, hneˉ
heꜘ Dio hi ̱ˉ gaꜙjmeehˊ gyʉʉhˈ hwaꜗ,
gaꜙjmeehˊ jmɨˉñeehꜚ, hiꜙ gaꜙjmeehˊ
läꜙjëꜙ heˉ gaˊ chaˉ. 25 Hiꜙ hneˉ
gaꜙkwahˊ juuˈ läꜙko̱o̱ˉ gaꜙhlëëhꜘDavid
hi ̱ˉ gaꜙjmeeꜘ taˊheꜗ kyahꜗ läꜙ maˊ
gaꜙhlëëyhꜘ läꜙlaˉ:
¿Heeˉ baˊ laˈ chiˉjwa ̱a̱ꜙ dsaˉ läꜙka ̱a̱ˉ

läꜙjʉhꜗ jmɨˉgyʉʉꜙ?
Läꜙka ̱a ̱ˉ jeeˊ jwɨɨˉ, dsaˉta̱a ̱yhˋ juuˈ

kweeˉ kya̱a ̱hˊ hʉʉˊdsëˉ heˉ saꜙ
jmääꜗ taˊ.

26 Dsaˉku ̱hꜗ läꜙjë̱ë̱ꜙ dsaˉtaˊ ka ̱a̱hˊ,
mahꜗ jmeeyꜗ ko ̱ˉjø ̱hꜘ kya̱a ̱hˊ
dsaˉkya̱a ̱yhˊ,

hnooyhˉ haˉ läꜙ jeeˊ llaˉdsëëyˋ Dio
kya̱a ̱hˊ Cristo hi̱ˉ naˉlle̱e̱hˊ
kya̱a ̱yˈ, gaꜙjähꜘ David.

27 ʼHiꜙ maꜙraꜙ heˉ gaꜙlaꜗ baˊ heˉ
ja ̱ˉ jeeˊ jwɨɨˉ laˉ, gaꜙku̱hꜗ Herode
kya ̱a̱hˊ Poncio Pilato kya̱a ̱hˊ dsaˉ
hi ̱ˉ saꜙ la ̱a ̱ꜗ judiu hiꜙ kya̱a ̱hˊ dsaˉ
judiu. Gaꜙhnooyꜘ juuˈkihˈ Jesús, gyʉ̱ʉ̱ˉ
hi ̱ˉ naˉjngëëˈ kya̱a ̱hꜗ hi̱ˉ gaꜙhñaa̱̱hˋ.
28Kya̱a ̱hˊbeꜘkyahꜗhiꜙkya̱a ̱hˊhʉʉˊdsëˉ
kyahꜗ maˉnaˉlaꜚ juuˈ jä̱ä ̱ꜗ haˉ läꜙ leꜘ
kihꜗ Jesús hiꜙ ja̱ˉbaˊ läꜙja ̱ˉ gaꜙjmeeꜘ
dsaˉ heꜘ kiyhꜗ. 29 Jëëˋ daˊ Dsaˉjø ̱ø̱hˈ
kya ̱a̱nꜙ haˉ läꜙ jø̱ø ̱h˜ dsaˉ jnääh ˈ
naꜗ. Kwaˊ beꜘ kya̱a ̱ꜗ jnäähˈ hi ̱ˉ jmeeꜙ
taˊheꜗ kyahꜗ mahꜗ saꜙ läꜙga̱hꜗ jnääh ˈ
hlë ̱ë̱hˊ jnäähꜗ dsaˉ kya̱a ̱hˊ juuˈ kyahꜗ.
30Hiiꜘ goohˉ nëˊ kihˈ hi̱ˉ dsaahˊ mahꜗ
hlä ̱ä ̱yꜘ hiꜙ kwaˊ beꜘ kya ̱a̱ꜗ jnäähˈ mahꜗ
jmeeˊ jnäähꜗ chaˉmiihˉ heˉ jʉhˉga ̱a̱ˉ
kya ̱a̱hˊ beꜘ kihꜗ Jesús gyʉ̱ʉ̱ˉ kya̱a ̱hꜗ hi̱ˉ
naˉjngëëˈ —gaꜙjähꜘ apóstol heꜘ.

31 Maˊ gaꜙdsa̱a ̱ꜗ gaꜙhlëëyhꜘ kya̱a ̱hˊ
Dio gaꜙjehꜗ hwaꜗ jeeˊ maˊ tä̱ä ̱yhˊ ja ̱ˉ,
läꜙcha ̱hꜘ ja̱ˉ gaꜙta̱a ̱yhˋ naˉka̱hˈ bihꜗ
Jmɨˉlleꜘ Naˉjngɨɨ ˈ, hiꜙ gaꜙnääꜗ bihꜗ
kwayꜙ juuˈ kihꜗ Dio, niꜙ miihˉ saꜙ
goyhꜙ.

Gaꜙkwaꜘ ø̱ø̱hꜗ jneˊ beꜘ kihꜗ hi ̱ˉ
llaˉkya ̱a̱ꜗ

32 Läꜙjë ̱ë̱ꜙ dsaˉ hi ̱ˉ gaꜙläꜙdsooꜘ dsëꜗ
kihꜗDio, ko ̱o̱ˉ nëëˈ baˊmaˊ laˈ hʉʉˊdsëˉ
kiyhꜗ, niꜙ ja ̱a̱ˉ saꜙ maˊ jmeeꜙ kihꜗ
läꜙjëꜙ heˉ maˊ chaˉ kiyhꜗ, gaꜙjmeeyꜘ
kwa ̱a ̱t˜ laꜗ kihꜗ läꜙjë ̱ë̱ꜙ baˊ. 33 Kya̱a ̱hˊ
chaˉmiihˉ beꜘ, gaꜙläꜙjë ̱ë̱ꜙ apóstole
gaꜙjmeeyꜘ juˈdsooꜘ heˉ gaꜙläꜙji̱i ̱hˋ
Jesús Dsaˉjø̱ø̱hˈ jnänˋ. Hiꜙ Dio
gaꜙmiꜙjø̱ø̱ꜗ chaˉmiihˉ kihꜗ läꜙjë ̱ë̱ꜙ dsaˉ
heꜘ. 34 Jeeˊ kihˈ dsaˉ heꜘ niꜙ ja ̱a ̱ˉ saꜙ
maˊ jmeeꜙ wë ̱ë̱ꜘ kihꜗ. Jëëhꜘ maˊ cha ̱a̱ˉ
ø̱ø ̱hꜗ jneˊ hi̱ˉ maˊ høøꜙ hwaꜗ, hi̱ˉ maˊ
høøꜙ hneꜗ, gaꜙhnɨɨyꜘ heˉ ja̱ˉ mahꜗ maˊ
dsaˉka ̱yꜙ kuuˊ heˉmaˊ lɨyhꜗ ja̱ˉ, 35maˊ
dsaˉkwëëyhˋ apóstole. Hiꜙ apóstoleheꜘ
maˊ tiˉmaˊ llooh˜ kuuˊ ja̱ˉ kihꜗ läꜙja ̱a̱ˉ
läꜙja ̱a̱ˉ hi̱ˉ llaˉkya̱a̱ꜗ.

36 Läꜙja̱ˉ gaꜙjmeeꜘ José. Pero
apóstole heꜘ gaꜙmiꜙche ̱e̱ˉ dsihꜘ Bern-
abé. Jmɨɨˉ kiyhꜗ hnøøꜗ jähꜙ: hi̱ˉ kwaꜙ
beꜘ kihꜗ dsaꜙ. Maˊ la ̱a ̱yˈ saˊju ̱ˉ kihꜗ
Leví. Jeeˊ gaꜙläꜙcha̱a ̱ꜙ Bernabé che̱e̱ˉ
Chipre, hwaꜗ heˉ häˊ jeeˊ jmɨˉñeehꜚ.
37 Hi ̱ˉ heꜘ maˊ høøꜙ ko̱o ̱ˉ jwɨˊ hwaˈ
hiꜙ gaꜙhnɨɨyꜘ. Kuuˊ heˉ gaꜙlɨyhꜗ ja ̱ˉ,
naˊka̱yˉ kihꜗ apóstole.

5
Gaꜙju̱u̱ꜗAnanía kya ̱a̱hˊmëyˊ Safira

1 Cheˊ kyu̱u̱h˜ haˉ läꜙ gaꜙjmeeꜘ ja ̱a̱ˉ
hi̱ˉmaˊ che̱e̱ˉ Ananía kya̱a ̱hˊmëyˊ hi̱ˉ
che ̱e̱ˉ Safira. Dsaˉ heꜘ, gaꜙhnɨɨꜘ ko̱o̱ˉ
jwɨˊ hwaˈ kihꜗ kaˉlähꜘ. 2Gaꜙta̱a ̱yhˋ juuˈ
kweeˉ kya ̱a̱hˊmëyˊ haˉ läꜙ juuyꜗmahꜗ
hmäyꜗ to̱ꜗdsaahˋ kuuˊ heˉ gaꜙhnɨɨyꜘ
hwaꜗ ja̱ˉ. Heˉja̱ˉ naˊka̱yˉ to̱ꜗdsaahˋ
baˊ kuuˊ ja̱ˉ kihꜗ apóstole. (Gaꜙjmeeyꜘ
läꜙko̱hꜘ heˉ gaꜙkwëëyhꜗ läꜙjëꜙ baˊ.)
3Heˉja ̱ˉ gaꜙjähꜘ Peeˊ sɨɨyhꜙ:

—Ananía, ¿haˉ läꜙ maˉhe˜ Tanaˊ
nehꜙ tuhˉhohꜘ maˉjuuhˊ kihˈ Jmɨˉlleꜘ
Naˉjngɨɨ ˈ, heˉ maˉhmähˊ to̱ꜗdsaahˋ
kuuˊ heˉ maˉhnɨɨhˊ hwaˈ kyahꜗ? 4 ¿Ja̱
ˈ heˉ kyahꜗ baˊ hneˉ maˊ laˈ hwaꜗ
ja ̱ˉ taˊko̱ˉji̱i ̱hˈ saꜙ maˉhnɨɨˋ? Hiꜙ maˊ
gaꜙhnɨɨhˊ hwaˈ ja ̱ˉ, ¿ja̱ ˈ heˉ kyahꜗ
baˊ hneˉ kuuˊ heˉ gaꜙlë̱hꜗ kihꜗ hwaꜗ
ja ̱ˉ? ¿Heˉlaˈmaˉja˜ hʉʉˊdsëˉ hlɨɨhˈ heˉ
maˉjmeehˊ läꜙnaˉ? Ja ̱ꜙ heꜘ dsaˉ naˉ

hi ̱ˉ maˉjuuhˊ kihˈ, kihꜗ Dio baˊ naˉ
maˉjuuhˊ.

5 Maˊ gaꜙnuuꜘ Ananía juuˈ ja ̱ˉ,
gaꜙta̱yhꜘ hwaꜗ, gaꜙju̱u ̱yꜗ goˉte˜. Peerꜙ
gaꜙläꜙgooꜙ dsëꜗ läꜙjë ̱ë̱ꜙ dsaˉ maˊ
gaꜙnuuyꜘ heˉ gaꜙlaꜗ läꜙja̱ˉ. 6Chihˉ hi̱ˉ
maˊ tä̱ä ̱hˊ jeeˊ ja̱ˉ, gaꜙbä̱ä ̱yhˉ Ananía
ko̱o̱ˉ hmɨɨhˉ, mahꜗ gaꜙjä̱ä ̱yꜗ naˊha̱a ̱yˊ.

7 Gaꜙläꜙhɨɨˋ ko̱o̱ˉ hnëˉ hor˜, ja̱ˉgaˊ
maˊ gaꜙllooꜗ mëyˊ jeeˊ maˊ tä̱ä ̱hˊ
apóstole, niꜙ saꜙ ñeyˉ heˉ naˉ maˉlaꜙ.
8Heˉja ̱ˉ gaꜙjähꜘ Peeˊ:

—Chiihˊ jnäꜘ, ¿cheˊ ko̱ˉja ̱ˉ ji̱i ̱hˈ
gaꜙkë̱ë̱ꜘ hwaꜗ kyahꜗ hnähꜘ heˉ
gaꜙhnɨɨhˊ hnähꜘ?
Heˉja̱ˉ gaꜙjähꜘ dsaˉmëꜘ heꜘ:
—Ja̱ˉbaˊ ko ̱ˉja ̱ˉ gaꜙkë̱ë̱ꜘ.
9MahꜗgaꜙjähꜘPeeˊ sɨɨhꜙdsaˉmëꜘheꜘ:
—¿Haˉ läꜙ maˉta̱a ̱hˋ hnähꜘ juuˈ

kweeˉ maˉjuuhˊ hnähꜘ kihꜗ Jmɨˉlleꜘ
kihꜗ Dsaˉjø ̱ø̱hˈ jnänˋ, la ̱a ̱hꜘ hnähꜘ
saꜙ chaˉ heˉ leꜘ? Jë̱ë̱ˋ daˊ hi̱ˉ
tä̱ä ̱hˊ hoˊhaahˊ naˉ, hi̱ˉ maˉyaˉnääˋ
maˉnaˊha̱a ̱ˊ dsaˉñʉʉhˉ kya̱a̱hꜗ. Ja ̱ˉbaˊ
läꜙnaˉ dsaˉnääyꜗ dsaˉjä̱ä ̱yꜙ hneˉ
kaˉlähꜘ.

10 Hiꜙ läꜙcha ̱hꜘ ja̱ˉ gaꜙta̱hꜘ dsaˉmëꜘ
heꜘ chaˊnëˊ Peeˊ, gaꜙju̱u ̱yꜗ. Hiꜙ
cha ̱hꜘ baˊ gaꜙllaꜙnääꜗ chihˉñʉʉhˉ
heꜘ jeeˊ maˊ kya ̱a̱ꜗ dsaˉmëꜘ heꜘ hiꜙ
gaꜙjëëyꜗmaˉnaˉju̱u ̱yˊ. Heˉja̱ˉ gaꜙjä̱ä ̱yꜗ
naˊha̱a ̱yˊ ja ̱ˉbaˊ kooꜘ kihꜗ dsaˉñʉʉhˉ
kya ̱a̱yꜗ. 11 Heˉja̱ˉ gaꜙläꜙgooꜙ jwërte
dsëꜗ läꜙjë̱ë̱ꜙ hi ̱ˉ gaꜙhe ̱e̱hˉ juuˈ kihꜗ Dio
hiꜙ läꜙjë ̱ë̱ꜙgaˊ jñahꜘhi̱ˉgaꜙnuuꜘ juuˈ ja ̱ˉ,
gaꜙläꜙgooꜙ dsëyꜗ kaˉlähꜘ.

12 Peerꜙ chaˉmiihˉ heˉ jʉhˉga ̱a̱ˉ
maˊ jmeeꜙ apóstol jeeˊ jwɨɨˉ ja ̱ˉ. Hiꜙ
läꜙjë ̱ë̱ꜙ hi ̱ˉ gaꜙhe ̱e̱hˉ juuˈ kihꜗ Dio
gaꜙjmeeꜘ ko ̱ˉjø ̱hꜘ kya̱a ̱yhˊ jeeˊ laˈ hooˊ
naˊhiiˋ kihˈ Salomón. 13Gaꜙtɨhꜗ baˊ dsëˈ
dsaˉ haˉ läꜙ maˊ jmeeꜙ hi̱ˉ gaꜙhe ̱e̱hˉ
juuˈ kihꜗ Dio, pero saꜙ gaꜙtu ̱u ̱ˉ dsëyꜗ
maˊ jmeeyꜙko ̱ˉjø̱hꜘkya̱a ̱yhˊ. 14Maꜙkeꜙ
läꜙja ̱ˉ gaꜙlaꜗ, maꜙraꜙ heˉ gaꜙläꜙjwë ̱ë̱ꜘ
gaˊ dsaˉ hi̱ˉ gaꜙläꜙdsooꜘ dsëꜗ kihꜗ Dio,
jwë ̱ë̱ꜘ dsaˉñʉʉhˉ hiꜙ läꜙja̱ˉ dsaˉmëꜘ
kaˉlähꜘ. 15 Heˉja̱ˉ maˊ dsaˉjä ̱ä̱yꜙ
dsaˉdsaahˊ kya̱a ̱yˈ naˉkya̱a ̱yˈ nëˊ ji̱i ̱ˊ
chaˊhooˊ jwëꜗ jeeˊ maˊ dsaˉngëëꜘ Peeˊ,

maˊ la ̱a ̱yꜘ haˉ gaˉ cheˉ të̱ë̱yꜗ miihˉ
hi̱hˈ kihꜗ Peeˊ waˊraˉ gaꜙngëëyꜘ jeeˊ
ja ̱ˉ. 16Hiꜙmaˊ goˉnääꜘ hi ̱ˉ cha̱a ̱ˉ jwɨɨˉ
heˉ täähˊ jä̱hꜙ kihꜗ Jerusalén jä ̱ä̱yꜙ
dsaˉdsaahˊ kya̱a ̱yˈ, hiꜙ maˊ jä̱ä ̱yꜙ dsaˉ
hi̱ˉ kye̱ˉ jmɨˉlleꜘ hlɨɨhˈ. Läꜙjë ̱ë̱ꜙ hi̱ˉ heꜘ
maˊ dsaˉjä̱ꜗ kihꜗ.

Ko̱o̱ˉ kaˉlähꜘ gaꜙsa ̱a̱yhꜗ apóstole heꜘ
17 Peerꜙ gaꜙläꜙlle̱e̱ꜘ jmiˉdsaˉ jø ̱ø̱hˈ

hiꜙ läꜙja̱ˉ dsaˉ saduceo hi̱ˉ la ̱a̱ꜗ
dsaˉkya̱a ̱yhˊ. 18 Heˉja ̱ˉ gaꜙsa̱a ̱yhꜗ
apóstole heꜘ, gaꜙta̱a ̱yhˉ nehꜙñe ˈ.
19 Pero hwëˈ ja̱ˉ, gaꜙllooꜗ ja ̱a ̱ˉ ángel
kya̱a ̱ꜗ Dio, gaꜙnäyꜗ hooˊ nehꜙñeˈ mahꜗ
gaꜙhwë ̱ë̱yꜗ apóstol heꜘ, gaꜙsɨɨyhꜙ:

20 —Goˉnääꜘ hnähꜘ kaˉlähꜘ, hiꜙ
naˉchehꜗ baˊ hnähꜘ hooˊ naˊhiiˋ kihˈ
gwahꜙ ooꜙ, ja ̱ˉ kwahˉ hnähꜘ juuˈ
naˉhñaa ˈ läꜙjë ̱ë̱ˉ haˉ läꜙ jmeeꜗ Dio
cha̱a ̱ˉ dsaˉ taꜙlaꜙ kihꜗ Jesús.

21 Gaꜙmiꜙteꜗ bihꜗ läꜙko̱hꜘ gaꜙnuuyꜘ.
Tiih˜ gaˊ maˊ gaꜙjnäꜗ, gaꜙnääyꜗ taꜙ
hooˊ naˊhiiˋ kihˈ gwahꜙ ja̱ˉ, gaꜙta ̱a̱yhˋ
miˉtë ̱ë̱yꜙ dsaˉ.
Taˊko ̱ˉji ̱i̱hˈ ja̱ˉ, jmiˉdsaˉ jø ̱ø̱hˈ

kya̱a ̱hˊdsaˉkya ̱a̱yhˊgaꜙllaꜙnääyˋnëˊtaˊ
kiyhˈ, mahꜗ gaꜙjø ̱ø̱yhˉ läꜙjë ̱ë̱ꜙ dsaˉtaˊ
hiꜙ läꜙjë̱ë̱ꜙ dsaˉgyʉʉhˊ hi̱ˉ naˉhñaa̱ ̱ˊ
kya̱a ̱̍ dsaˉ Israel hiꜙ gaꜙjmeeyꜘmadaꜚ
heˉ dsaˉkya̱a ̱yꜘ hi̱ˉ tä̱ä̱hˊ nehꜙñe ˈ.
22 Maˊ gaꜙllaꜙnääꜗ pooˉ nehꜙñe ˈ saꜙ
cha̱a ̱ˉ apóstol heꜘ moꜙ tä̱ä ̱hˊ. Heˉja̱ˉ
gaꜙnääyˋ naˊjmeeyhˊ juuˈ kihꜗ dsaˉtaˊ,
23maˊ jäyhꜘ:

—Maꜙraꜙ juˈdsooꜘ, maˊ gaꜙllaꜙnøøꜗ
jnäähˈ jeeˊ chihˈ nehꜙñeˈ, naˉjnëˉ baˊ
lluˈ, tä̱ä ̱hˊ baˊ hi ̱ˉ høøꜙ nehꜙñeˈ. Pero
maˊ gaꜙnäˊ jnäähꜗ hooˊ nehꜙñeˈ ja̱ˉ, saꜙ
cha̱a ̱ˉ niꜙ ja ̱a ̱ˉ —gaꜙjäyhꜘ.

24 Maˊ gaꜙnuuꜘ jmiˉdsaˉ jø ̱ø̱hˈ
kya̱a ̱hˊ jʉʉˊ pooˉ, kya̱a ̱hˊ läꜙjë ̱ë̱ꜙ gaˊ
jmiˉdsaˉ ka̱a ̱hˊ, heˉja̱ˉ gaꜙta ̱a̱yhˋ
jmeeyꜙ to̱ꜗ dsëyꜗ haˉ ji̱i ̱hˈ llaˉnääꜗ
apóstole heꜘ kya̱a ̱hˊ juuˈ ja̱ˉ. 25 Hor˜
ja ̱ˉ gaꜙllooꜗ ja̱a ̱ˉ dsaˉ hi ̱ˉ kye ̱ˉ juuˈ:

—Hi ̱ˉ gaꜙtä̱ä̱hˈ hnähꜘ nehꜙñe ˈ, hi̱i ̱ꜚ
tä̱ä ̱hˊ kaˉlähꜘ hooˊ naˊhiiˋ kihˈ gwahꜙ
hlë ̱ë̱yh˜ dsaˉ —gaꜙjäyhꜘ.

26 Heˉja̱ˉ ngooꜗ jʉʉˊ pooˉ kya̱a ̱hˊ
dsaˉ kya ̱a̱yꜗ naˊteeyˉ kaˉlähꜘ apóstol

heꜘ, kya̱a ̱hˊ juuˈ lluꜗ baˊ. Saꜙ gaꜙka ̱a̱yhꜗ,
kihꜗ heˉ goyhꜙ teꜗ dsaˉ ku̱u̱ˊ kiyhˈ.

27 Maˊ gaꜙllaꜙnääyˋ nëˊtaˊ, naˊjä ̱ä̱ˉ
dsihꜘ chaˊnëˊ dsaˉtaˊ, heˉja ̱ˉ gaꜙjähꜘ
jmiˉdsaˉ jø̱ø̱hˈ sɨɨyhꜙ apóstole heꜘ:

28 —¿Ja̱ ˈ gaꜙchiihˊ jnäähꜗ hnähꜘ
maˊja ̱ˉ, moꜙtoꜙ hlë ̱ë̱hˋ gaˊ hnähꜘ dsaˉ
juuˈ kihꜗ Jesús? Pero heˉ maˉjmeehˊ
hnähꜘ, läꜙ gaꜙdsaꜗ jeeˊ jwɨɨˉ Jerusalén
laˉ, maˉmiˉtë̱ë̱hˈ hnähꜘ dsaˉ, nʉʉhꜚ
kyahꜗ hnähꜘ, hnoohˉ hnähꜘ bä̱ä ̱hˊ
jnäähꜗ heˉ gaꜙju̱u̱ꜗ dsaˉñʉʉhˉ heꜘ.

29 Heˉja ̱ˉ gaꜙje̱e̱hˉ Peeˊ juuˈ kihꜗ
dsaˉ heꜘ ko ̱ˉjø̱hꜘ kya̱a ̱hˊ jñahꜘ apóstole,
gaꜙjäyhꜘ:

—Jmeeꜙ biiꜗ heˉ miˊteˋ jneˊ kihˈ Dio
baˊ, läꜙko̱hꜘ gaˊ heˉ miˊteˋ jneˊ kihꜗ
dsaˉ jmɨˉgyʉʉꜙ. 30 Dio kya̱a ̱ꜗ dsaˉ
maˉgyu̱hˉ jnänˋ gaꜙmiꜙji̱i ̱yhˋ Jesús
hi ̱ˉ gaꜙjngëëhꜙ hnähꜘ naˉta̱a̱ꜙ dsohꜘ
hmaˉcruꜚ. 31Hi̱ˉ heꜘ naˉ gaꜙlla̱a̱ꜗ Dio
Jø ̱ø̱hꜗ jwooˈ raˉllu ̱u̱ꜗ kiyhꜗ, gaꜙjmä̱ä ̱yꜗ
dsaˉtaˊ hiꜙ gaꜙhñaa̱̱yꜗ lä ̱ä ̱yꜗ dsaˉ.
Läꜙja ̱ˉ gaꜙnäyꜗ jwëˈ kihꜗ dsaˉ Israel,
mahꜗ dsaˉje ̱e̱yh˜ kya ̱a̱hˊ Dio hiꜙ läꜙja̱ˉ
dsaˉcheˋ dsoˊkyeˉ kiyhꜗ. 32 Heˉja̱ˉ
jmeeˊ jnäähꜗ dsooꜘ kihꜗ juuˈ laˉ. Hiꜙ
läꜙkye ̱ˉ Jmɨˉlleꜘ Naˉjngɨɨˈ jmeeꜙ dsooꜘ
kaˉlähꜘ, ja̱ˉbaˊ heˉ gaꜙkwëëhꜗ Dio
läꜙjë ̱ë̱ꜙ hi̱ˉ nʉʉhˊ kiyhˈ.

33 Läꜙ maˊ gaꜙnuuꜘ dsaˉtaˊ heꜘ,
gaꜙyaꜙjë̱ë̱ ˈ dsëy ˈ chaˉmiihˉ, hnøøyꜗ
maˊ jngëëyhˈ apóstol heꜘ. 34 Pero jeeˊ
kihˈ dsaˉtaˊ heꜘ maˊ hä̱ä ̱ˊ ja̱a ̱ˉ fariseo
hi ̱ˉ maˊ che ̱e̱ˉ Gamaliel. Hi̱ˉ heꜘ maˊ
la ̱a ̱ˈ ja̱a ̱ˉ taˉjwohꜗ kya̱a ̱ꜗ ley hiꜙ läꜙjë̱ë̱ꜙ
baˊ dsaˉ maˊ jmä̱ä ̱y˜ jø ̱ø̱hˈ. Gaꜙnooˉ
taˉjwohꜗ heꜘ mahꜗ gaꜙjmeeyꜘ madaꜚ
heˉ gaꜙhwë ̱ë̱ˉ apóstole ko̱ˉhwëëꜘ.
35Mahꜗ gaꜙjäyhꜘ:

—Jëëˋ daˊ hnähꜘ dsaˉtaˊ, dsaˉgoon˜
hi ̱ˉ cha̱a ̱ˉ Israel laˉ. Le ̱e̱hꜚ hnähꜘ
heeˉ naˉ jmeehˈ hnähꜘ kihꜗ dsaˉ naˉ.
36 Miˉdsoohꜚ daˊ hohꜘ hnähꜘ haˉ läꜙ
gaꜙlaꜗ jeeˊ jnänˋ jä ̱ä̱ ˈ. Yaꜙhë ̱ë̱ꜗ ja ̱a̱ˉ
dsaˉgoo˜ jneˊ hi̱ˉ maˊ che̱e̱ˉ Teuda.
Gaꜙjmä̱ä ̱yꜗ hñiiyꜘ jø̱ø ̱hˈ. Ko̱o̱ˉ kye ̱ꜘ
hñā̱ la ̱a ̱ꜘ dsaˉ hi̱ˉ gaꜙku̱hꜗ kya̱a ̱yhˊ.
Pero gaꜙju̱u̱ꜗ dsaˉ heꜘ, hiꜙ läꜙjë ̱ë̱ꜙ hi̱ˉ
maˊ nʉʉhˊ kiyhˈ gaꜙsaˊ gaꜙjñeeꜘ. Jeeˊ ja̱ˉ

gaꜙdsa̱a ̱ꜗ juuˈ kiyhꜗ. 37 Maˉngëëꜘ heˉ
ja ̱ˉ, ji̱i ̱ˉ heˉ gaꜙsoohˈ censo, yaꜙhë̱ë̱ꜗ
Juda dsaˉ galileo. Läꜙja ̱ˉ jwë ̱ë̱ꜘ dsaˉ
gaꜙjø ̱ø̱hˉ hi̱ˉ heꜘ hiꜙ ja̱ˉbaˊ läꜙja̱ˉ
gaꜙju̱u ̱yꜗ hiꜙ läꜙjë ̱ë̱ꜙ dsaˉ kya̱a ̱yꜗ gaꜙsaˊ
gaꜙjñeeꜘ kaˉlähꜘ. 38 Heˉja ̱ˉ jwë ̱ë̱hn˜
hnähꜘ tø̱ø̱ꜙ dsaˉ naˉ, waˊ llaˉnääyˋ
kiyhˈ. Cherˊmahꜗ nʉʉhꜚ heˉ kye ̱yˉ
naˉ, laꜗ hʉʉˊdsëˉ kihꜗ dsaˉ taꜙjmahꜗ,
o cherˊmahꜗ hñiiꜘ bihꜗ jmeeyꜙ läꜙnaˉ,
lla̱a ̱ꜙbaˊ juuˈnaˉ. 39Pero cherˊmahꜗ laꜗ
kihꜗDio juuˈheˉkwayꜙnaˉ, saꜙ läꜙkë̱hˊ
hnähꜘ jmɨɨˊ he̱e̱hꜗ hnähꜘ. Le̱e̱hꜚ hnähꜘ,
leꜘ gaˉ cheˉ llaˉdsëëhˋ hnähꜘ kihꜗ Dio
—gaꜙjähꜘ Gamaliel sɨɨyhꜙ dsaˉtaˊ heꜘ.

40 Gaꜙhe ̱e̱hˉ baˊ dsaˉtaˊ heꜘ
juuˈ heˉ gaꜙhlëëhꜘ Gamaliel ja ̱ˉ.
Ja ̱ˉgaˊ gaꜙtëëyˉ kaˉlähꜘ apóstole heꜘ,
gaꜙkwayꜘ kihꜗ hiꜙ gaꜙjʉʉyhꜗ kihꜗ mahꜗ
moꜙsoꜙ hlëëhꜗ gyihꜗ kihꜗ Jesús. Ja ̱ˉgaˊ
gaꜙtø̱ø ̱yꜗ. 41 Maˊ gaꜙhwë ̱ë̱ˉ apóstole
chaˊnëˊ dsaˉtaˊ heꜘ, maˊ cha ̱a̱ˉ bihꜗ
lluꜗ. Jë̱ë̱ˉ baˊ dsëy ˈ kihꜗ heˉ gaꜙkwaꜘ
Dio jwëˈ heˉ gaꜙjëëyꜗ wɨɨꜘ kwa ̱a̱t˜ kihꜗ
Jesús. 42 Läꜙjëꜙ jmɨɨˊ baˊ saꜙ maˊ tʉy˜
miˉtë ̱ë̱yꜙdsaˉhiꜙkwayꜙ juuˈkihꜗ Jesús
hi̱ˉ jäyhꜘ la ̱a ̱ꜗCristo. Läꜙja̱ˉmaˊ jmeeyꜙ
hooˊ naˊhiiˋ kihˈ gwahꜙ hiꜙ chaˊnehꜙ
kihꜗ dsaˉ kaˉlähꜘ.

6
Gaꜙhña̱a̱yꜗ gye̱e ̱ꜗ dsaˉ hi̱ˉ jmeeꜗ beꜘ

kihꜗ apóstole
1 Jmɨɨˊ ja̱ˉ gaꜙläꜙjwë ̱ë̱ꜘ gaˊ hi̱ˉ

gaꜙhe ̱e̱hˉ kihꜗ Jesús. Maˊja̱ˉ gaꜙsooˉ
juuˈ jeeˊ tiˉllooyh˜heˉ kuhˉ dsaˉ ko̱o̱ˉ
jmɨɨˊ ko̱o̱ˉ jmɨɨˊ. Gaꜙläꜙhneeꜙ hi̱ˉ maˊ
hlëëhꜙ griego kya̱a ̱hˊ hi̱ˉ maˊ hlëëhꜙ
hebreo, kihꜗ heˉ saꜙ naˉka ̱hˈ kweeˉ
wɨɨ̱ ̱ꜘ heˉ gaꜙhyohꜗ dsaˉmëꜘ hnɨɨꜘ hi̱ˉ
hlëëhꜙ griego läꜙko̱hꜘ teꜗ heˉ gaꜙhyohꜗ
hi̱ˉmaˊhlëëhꜙhebreo. 2Heˉja̱ˉ läꜙjë ̱ë̱ꜙ
gyaꜙtu ̱u̱ꜘapóstoleheꜘ gaꜙjø̱ø ̱yhˉ läꜙjë ̱ë̱ꜙ
hi̱ˉ maˉhe ̱e̱hˉ juuˈ kihꜗ Dio mahꜗ
gaꜙta̱a ̱yhˋ juuˈ, gaꜙjäyhꜘ:

—Saꜙ so̱o ̱h˜ kya̱a ̱ꜗ jnääh ˈ heˉ tʉˊ
jnäähꜗ kwaˉ jnäähˈ juuˈ kihꜗ Dio mahꜗ
tiˊlloohˊ jnäähꜗheˉ kuhꜙdsaˉ. 3Heˉja̱ˉ
jwë ̱ë̱hn˜hnähꜘ ø̱ø̱hnꜗ, lle ̱e̱ˋhnähꜘ gye̱e̱ꜗ
dsaˉ hi̱ˉ hiiꜘ juuˈ kihꜗ jmeeꜙ heˉ lluꜗ



Hechos 6:4 194 Hechos 7:7

jmahꜗ, dsaˉ hi ̱ˉ ngëëꜘ hi̱ˉ maˉhyoh˜
chaˉmiihˉ beꜘ kihꜗ Jmɨˉlleꜘ Naˉjngɨɨ ˈ.
Hi̱ˉheꜘbaˊdsaˉheꜘgooˉ taˊ laˉ. 4 Jnääh
ˈ gaꜙnøøꜗbaˊ jnäähꜗngɨɨˊ jnäähꜗ kihꜗDio
hiꜙ kwaˊ jnäähꜗ juuˈ kiyhꜗ kaˉlähꜘ.

5 Gaꜙjä̱ꜘ baˊ kweeˉ juuˈ kihꜗ
gaꜙläꜙjë ̱ë̱ꜙ dsaˉ heꜘ. Heˉja ̱ˉ gaꜙhñaa̱ ̱yꜗ
Esteban hi ̱ˉmaˊ dsooꜘ dsëꜗ chaˉmiihˉ
kihꜗ Dio hiꜙ maˊ kye̱yˉ chaˉmiihˉ
beꜘ kihꜗ Jmɨˉlleꜘ Naˉjngɨɨ ˈ. Hiꜙ
gaꜙhñaa̱ ̱yꜗ Felipe kya̱a ̱hˊ Prócoro,
kya ̱a̱hˊNicanor, kya̱a ̱hˊ Timón, kya̱a ̱hˊ
Parmeno, kya̱a ̱yhˊ Nicolá dsaˉ cha̱a̱ˉ
Antioquía. Nicolá heꜘ saꜙ maˊ la ̱a ̱yˈ
judiu pero gaꜙngëëyꜗ hñiiyꜘmahꜗ le̱e̱yꜘ
ko̱o̱ˉ baˊ kya̱a ̱yhˊ. 6 Läꜙjë̱ë̱ꜙ hi̱ˉ heꜘ,
naˊjä̱ä ̱yˉ chaˊnëˊ apóstole. Hiꜙ läꜙcha̱hꜘ
ja ̱ˉ gaꜙkyeˉ apóstole gooˉ nëˊ kiyhˈ,
gaꜙngɨɨyꜘ kihꜗ Diomahꜗ hä̱ä ̱yꜗ.

7Läꜙja̱ˉ gaꜙnaꜘ jwëˈ kiyhꜗ heˉ kwayꜗ
chaˉgaˊmiihˉ juuˈ kihꜗ Dio. Hiꜙ
gaꜙläꜙjwë ̱ë̱ꜘ gaˊ dsaˉ hi ̱ˉ gaꜙhe̱e̱hˉ jeeˊ
jwɨɨˉ Jerusalén hiꜙ jwë ̱ë̱ꜘ hi ̱ˉ maˊ la ̱a̱
ˈ jmiˉdsaˉ gaꜙläꜙdsooꜘ dsëyꜗ juuˈ kihꜗ
Dio.

Gaꜙsa̱a̱yhꜗ Esteban
8 Peerꜙ jna̱a ̱hˈ lluꜗ dsëꜗ Esteban

hiꜙ kya ̱a̱hˊ beꜘ kihꜗ Dio gaꜙjmeeyꜘ
chaˉmiihˉ heˉ jʉhˉga̱a ̱ˉ jeeˊ jwɨɨˉ
ja ̱ˉ. 9 Ko̱o̱ˉ gwahꜙ mähˉ jeeˊ dsaˉñeeꜙ
judiu, jeeˊ ja̱ˉ maˊ tä̱ä̱hˊ ko ̱o̱ˉ nääꜗ
dsaˉ hi̱ˉ che̱e̱ˉ Libertados. Hiꜙ maˊ
tä̱ä ̱hˊ hi ̱ˉ yaꜙnääꜗ jwɨɨˉ Cirene kya̱a ̱hˊ
jwɨɨˉ Alejandría hiꜙ läꜙkye̱ˉ hi̱ˉ cha̱a̱ˉ
hwaꜗ Cilicia hiꜙ Asia. Hi̱ˉ heꜘ naˉ
gaꜙläꜙhneeꜙ kya̱a ̱hˊ Esteban. 10 Pero
saꜙ gaꜙlɨyhꜗ kya ̱a̱hˊ Esteban, kihꜗ
heˉ maˊ hlëëyhꜙ kya̱a ̱hˊ chaˉmiihˉ
hʉʉˊdsëˉ lluꜗ hiꜙ maˊ hlëëyhꜙ läꜙko̱o̱ˉ
kwaꜙ Jmɨˉlleꜘ Naˉjngɨɨ ˈ. 11 Maˊ saꜙ
gaꜙlɨhꜗ dsaˉ heꜘ, heˉja̱ˉ gaꜙla ̱a ̱yꜗ dsaˉ
hi ̱ˉ gaꜙjmeeꜘ juuˈ taˉjuuˈ:

—Maˉnʉʉˊ jnäähꜗ maˉmiˉkwa ̱hꜗ Es-
teban Moisé hiꜙ maˉmiˉkwa ̱yhꜗ Dio
kaˉlähꜘ.

12 Läꜙjwëꜘ ja̱ˉ, gaꜙtooyhˉ jeˉ dsëꜗ
hi ̱ˉ cha̱a ̱ˉ Jerusalén ja̱ˉ, läꜙkye ̱ˉ kihꜗ
dsaˉgyʉʉhˊ kya̱a ̱hˊ taˉjwohꜗ kya ̱a̱ꜗ
ley. Heˉja̱ˉ, läꜙcha̱hꜘ ja̱ˉ gaꜙnääyꜗ
naˊcha̱a ̱yhˉ Esteban mahꜗ naˊjä̱ä ̱yˉ

nëˊtaˊ. 13 Hiꜙ gaꜙkwa ̱a ̱yꜗ dsaˉ hi̱ˉ
gaꜙjmeeꜘ juuˈ taˉjuuˈnëˊtaˊ ja ̱ˉ. Hi̱ˉheꜘ
naˉ gaꜙjähꜘ:

—Dsaˉñʉʉhˉ laˉ saꜙ tʉy˜miˉkwa ̱yhꜗ
gwahꜙnaˉjngɨɨˈnaˉhiꜙmiˉkwa ̱yhꜗ ley
kaˉlähꜘ. 14 Maˉnʉʉˊ jnäähꜗ maˉjäyhꜘ,
Jesús dsaˉNazaret he ̱e̱yꜗ jeeˊ laˉ jnänˋ,
hiꜙ miˉsɨɨyꜗ läꜙjëꜙ läꜙ nøøꜘ jnänˋ heˉ
gaꜙllaꜘMoisé.

15Maˊ gaꜙjëëꜗ läꜙjë ̱ë̱ꜙ dsaˉtaˊ hi̱ˉmaˊ
tä̱ä ̱hˊ nëˊtaˊ ja̱ˉ, jeeˊ chehˈ Esteban,
gaꜙjëëyꜗ nëyˊ, laꜗ läꜙko ̱hꜘ nëˊ ja̱a ̱ˉ ángel.

7
Gaꜙkwaꜘ Esteban juˈdsooꜘ kihꜗ

1 Heˉja ̱ˉ gaꜙjähꜘ jmiˉdsaˉ jø ̱ø̱hˈ heꜘ
sɨɨyhꜙ:

—¿Cheˊ dsooꜘ juuˈ heˉ hnɨɨ˜ dsaˉ
kyahꜗ?

2Hiꜙ gaꜙjähꜘ Esteban:
—Dsaˉñʉʉhˉ ø̱ø̱hnꜗ, dsaˉ maˉka̱a ̱hˊ

kya̱a ̱nꜙ, nʉʉˉ daˊ hnähꜘ. Dio hi̱ˉ
gyaꜗ gyʉʉhˈ gaꜙmiꜙjnääyˉ hñiiyꜘ kihꜗ
tääˋ jnänˋ Abraham läꜙ maˊ gaꜙgyayˉ
hwaꜗ Mesopotamia, ja ̱ˉgaˊ dsooyˈ taꜙ
Haran. 3 Heˉja̱ˉ gaꜙjähꜘ Dio sɨɨhꜙ
Abraham: “Yaˉhë̱ë̱ˈ goohꜘ, waˊ jä̱ꜘ baˊ
hi̱ˉ cha̱a ̱ˉ kyahꜗ mahꜗ gwaˉ taꜙ hwaꜗ
heˉ kwëëhnꜚ hneˉ.” 4 Ja̱ˉgaˊ yaꜙhë̱ë̱ꜗ
Abraham hwaꜗ jeeˊ maˊ tä̱ä ̱hˊ dsaˉ
caldeo, ngooyꜗ naˊgyayˉ hwaꜗ Haran.
Maˉngëëꜘ maˉju ̱u̱ꜙ jmiiˉ Abraham,
ja ̱ˉgaˊ gaꜙche̱e̱ꜗ Dio Abraham taꜙ hwaꜗ
laˉ, jeeˊ tøøhˊ jneˊ naˈ. 5 Pero saꜙ
gaꜙkwaꜘ Dio heˉ laꜗ juuˈ heˉ maˊ
hyohꜙ Abraham, niꜙ jeeˊ maˊ jmeeyˈ
hneꜗ kiyhꜗ saꜙ gaꜙhyoyhꜗ. Hwaꜗ laˉ
gaꜙbä̱ä ̱hˉ Dio hñiiꜘ maˊ kwëëyh ˈ
Abraham kya ̱a̱hˊ läꜙjë ̱ë̱ꜙ dsaˉ kya̱a ̱yꜗ
hi̱ˉ ja ̱ˉgaˊ gaꜙläꜙcha̱a ̱ꜙ. Pero saꜙ gaˊ
maˉcha̱a ̱ˉ jo ̱o̱yꜘ maˊja ̱ˉ. 6 Gaꜙjähꜘ
Dio sɨɨhꜙ Abraham: “Dsaˉ kya̱a ̱hꜗ hi̱ˉ
ja ̱ˉgaˊ läꜙcha̱a ̱ˉ, dsaˉnääyꜗ dsaˉta ̱a̱yhˋ
jyohꜘ hwaꜗ gooˈ dsaˉ hi̱ˉ cha̱a ̱ˉ ʉ̱ʉ̱ꜘ.
Jeeˊ ja ̱ˉ jmä ̱ä ̱hꜙ dsihꜘ taˊ läꜙ tëˉ dsëꜗ hiꜙ
jmeehꜙ dsihꜘ läꜙji̱i ̱hˈ tëꜗ kye ̱ꜘ hñaˉlooꜘ
ji̱ˉñeˉ. 7 Pero maꜙraꜙ heˉ llaˋ baˊ
jnäꜘ taˊ kihˈ hi̱ˉ jmeehꜙ dsaˉ kya̱a ̱hꜗ.
Maˉngëëꜘ heˉ ja ̱ˉ, hwë ̱ë̱ꜙ dsaˉ kya̱a ̱hꜗ
hwaꜗ Egipto, yaˉhnä̱ä ̱yhˉ jnäꜘ jeeˊ

laˉ.” 8 Ja ̱ˉgaˊ gaꜙjmeeꜘ Dio hmoohˊ
kya ̱a̱hˊ Abraham, gaꜙjmeeyꜘ madaꜚ
heˉ ʉ̱ʉ̱hꜙ jmɨˉngoꜗ kiyhꜗ. Maˉngëëꜘ
heˉ ja̱ˉ, gaꜙläꜙcha̱a ̱ꜙ Isaac jo ̱o̱ꜘ Abra-
ham. Maˊ gaꜙhyaˉ Isaac jñaꜗ jmɨɨˋ,
gaꜙwɨẖꜘ jmɨˉngoꜗ kiyhꜗ. Hiꜙ läꜙja̱ˉ
gaꜙjmeeꜘ Isaac kihꜗ jo̱o̱yꜘ Jacob, hiꜙ
ja ̱ˉbaˊ läꜙja ̱ˉ gaꜙjmeeꜘ Jacob kihꜗ
läꜙjë ̱ë̱ꜙ gyaꜙtu ̱u̱ꜘ jo̱o̱yꜘ dsaˉ maˉgyu̱hˉ
jnänˋ.

9 ʼHiꜙ läꜙjë̱ë̱ꜙ jo ̱o̱ꜘ Jacob heꜘ gaꜙläꜙwɨɨꜘ
dsëyꜗ kya ̱a̱hˊ José ø̱ø ̱yhꜚ. Gaꜙhnëëyꜗ
José kihꜗ dsaˉ hi̱ˉ gaꜙnääꜗ taꜙ Egipto,
mahꜗ dsaˉjmeeyꜘ taˊ läꜙjmɨɨ ˈ läꜙjeˉ.
Pero Dio saꜙ gaꜙtʉꜗ kiyhꜗ, 10 gaꜙlä ̱ä ̱yꜗ
José kihꜗ läꜙjëꜙ nëëˈ heˉ wɨɨꜘ heˉ
maˊ jëëy˜, hiꜙ gaꜙkwëëyhꜗ chaˉmiihˉ
hʉʉˊdsëˉ lluꜗ hiꜙ gaꜙjmeeyꜘ gaꜙjä̱yꜘ lluꜗ
chaˊnëˊ Faraón, rey kya̱a ̱ꜗ dsaˉ Egipto.
Heˉja̱ˉ gaꜙtɨhꜗ dsëꜗ rey heꜘ, gaꜙtooyhˉ
gooˉ José heˉ gaꜙjmeeyꜘ hihꜙ kihꜗ
läꜙjë ̱ë̱ꜙ dsaˉ Egipto hiꜙ läꜙkye ̱ˉ taˊ heˉ
chaˉ chaˊnehꜙ kihꜗ rey heꜘ, gaꜙheꜗ
gooyˉ.

11 ʼPero maˉngëëꜘ heˉ ja̱ˉ, gaꜙjëëꜗ
dsaˉ hooˊ läꜙka ̱a ̱ˉ hwaꜗ Egipto hiꜙ
läꜙja ̱ˉ läꜙ gaꜙtëꜘ Canaán laˉ kaˉlähꜘ.
Chaˉmiihˉ wɨɨꜘ gaꜙjëëyꜗ, kihꜗ heˉ saꜙ
gaꜙjnäꜗ heˉ maˊ kuhꜙ dsaˉ maˉgyu̱hˉ
jnänˋ. 12 Läꜙ maˊ gaꜙnuuꜘ Jacob heˉ
maˊ hnɨɨꜙ dsaˉ trigo hwaꜗ Egipto,
gaꜙche ̱e̱yꜗ jo ̱o̱yꜘ taꜙ Egipto ja ̱ˉ. Heˉ ja̱ˉ
laꜗ toˉnëˊ heˉ naˊnääˈ dsaˉ maˉgyu̱hˉ
jnänˋ jeeˊ ja̱ˉ. 13 Läꜙ maˊ gaꜙtëꜘ to̱ꜗ
ji ̱i̱h˜ heˉ naˊnääyˈ taꜙ Egipto ja̱ˉ, ja̱ˉgaˊ
gaꜙmiꜙjnääˉ José hñiiꜘ heˉ la̱a ̱yꜗ ø̱ø̱yhꜚ
dsaˉ heꜘ. Läꜙjwëꜘ ja ̱ˉ gaꜙläꜙkyu̱u̱ꜙ
Faraón läꜙjë ̱ë̱ꜙ dsaˉ kya̱a̱ꜗ José. 14Hiꜙ
gaꜙche ̱e̱ꜗ José juuˈ heˉ dsaˉnääꜗ läꜙjë̱ë̱ꜙ
hi ̱ˉ cha̱a ̱ˉ kiyhꜗ kya̱a ̱hˊ jmiiyˉ Jacob
taꜙ Egipto. Ko̱o̱ˉ nääꜗ dsaˉ heꜘ te̱e̱ꜗ
to ̱ꜙloꜙgya ̱a̱ꜘ dsë˜ gyiiꜘhñaa̱ ̱ꜘ. 15Heˉja̱ˉ
ngooꜗ Jacob taꜙEgipto. Jeeˊ ja ̱ˉ gaꜙllooꜗ
jmɨɨˊ gaꜙju̱u̱yꜗ hiꜙ läꜙja̱ˉ gaꜙju̱u ̱ꜗ läꜙjë̱ë̱ꜙ
jo ̱o̱yꜘ. 16 Jeeˊ läꜙjë ̱ë̱ꜙ hi̱ˉ heꜘ naˊha̱a ̱yˊ
taꜙ hwaꜗ Siquem, ko̱o̱ˉ jwɨˊ hwaˈ jeeˊ
gaꜙlaꜗ Abraham kihꜗ jo ̱o̱ꜘ Hemor läꜙ
kye ̱e̱ꜘmahꜗ ha̱a ̱yꜗ hlɨɨꜘ kya̱a ̱yꜗ.

17 ʼLäꜙ maˊ ngooˈ gaꜙdsë̱ë̱ꜗ jmɨɨˊ heˉ
gaꜙbä̱ä ̱hˉ Dio hñiiꜘ kya ̱a̱hˊ Abraham,

gaꜙläꜙjwë ̱ë̱ꜘ jwërte dsaˉ kya̱a ̱yꜗ hwaꜗ
Egipto ja̱ˉ. 18 Jmɨɨˊ ja̱ˉyaꜙhë ̱ë̱ꜗ jñahꜘ rey
hwaꜗ Egipto hi̱ˉ saꜙ dsooh˜ dsëꜗ kihꜗ
José. 19 Rey heꜘ maˊ kyʉʉyh˜ haˉ läꜙ
maˊ jmeeyˈ kihꜗ dsaˉmaˉgyu̱hˉ jnänˋ,
gaꜙjmeeyhꜙ dsaˉ jnänˋ chaˉmiihˉ.
Läꜙji̱i ̱hˈ gaꜙjmeeyꜘ hihꜙ heˉ ju̱u ̱ꜘ läꜙjë ̱ë̱ꜙ
gyʉ̱ʉ̱ˉ ñʉʉhˉ kya̱a ̱yꜗ mahꜗ moꜙsoꜙ
läꜙjwë ̱ë̱ꜘ gyihꜗ. 20 Jmɨɨˊ ja̱ˉ gaꜙläꜙcha̱a ̱ꜙ
Moisé. Chaˉmiihˉ gaꜙtɨhꜗ dsëꜗ Dio
gyʉ̱ʉ̱ˉ Moisé heꜘ. U ̱u ̱ˉ sɨhˉ baˊ
gaꜙlɨhꜗ choˈjmiiyˉ gaꜙhmääyꜗ gyʉ̱ʉ̱ˉ
heꜘ chaˊnehꜙ kiyhꜗ. 21 Ja ̱ˉgaˊ gaꜙlle ̱e̱yˉ
kaˊhneꜚ jeeˊ maˊ hiiꜘ gooˉ ju̱u ̱yꜘ. Pero
maˊ gaꜙjë ̱ë̱ꜗ jo ̱ˉmɨɨꜚ rey gyʉ̱ʉ̱ˉ heꜘ,
gaꜙtëëyˉ hiꜙ gaꜙmiꜙkwa ̱a̱yˉ läꜙko̱o̱ˉ
jo ̱o̱yꜘ baˊ. 22 Jeeˊ ja̱ˉ gaꜙläꜙtë̱ë̱ꜙ Moisé
läꜙjëꜙ heˉ maˊ kyʉʉh˜ dsaˉ Egipto.
Läꜙjëꜙ juuˈ kiyhꜗ maˊ laˈ kya̱a ̱hˊ beꜘ hiꜙ
läꜙjëꜙ taˊ kiyhˈmaˊ goˉhɨɨˈ lluꜗ.

23 ʼMaˊ gaꜙhyaˉ Moisé to̱ꜗlooꜗ
ji̱ˉñeˉ, jaꜗ dsëyꜗ dsaˉjë ̱ë̱yꜙ dsaˉ Israel
dsaˉgooyˈ. 24 Maˊ gaꜙllooyꜗ jeeˊ tä̱ä ̱hˊ
dsaˉ Israel heꜘ, gaꜙjë̱ë̱yꜗ dsaˉ Egipto
maˊ kwayꜙ kihꜗ ja̱a ̱ˉ dsaˉ Israel.
Läꜙcha ̱hꜘ ja̱ˉ gaꜙlä̱ä ̱yꜗ ø ̱ø̱yhꜚ heꜘ mahꜗ
gaꜙjngɨɨyhꜗkihꜗdsaˉEgipto. 25“Naꜗbaˊ
läꜙngëëꜘdsaˉgoon˜, Dio lä ̱ä̱yꜗ taꜙlaꜙkiꜙ
jnäꜘ baˊ”, la ̱a ̱ꜘ Moisé. Pero saꜙ gaꜙta̱hꜘ
dsëꜗ ø̱ø̱yhꜚ heˉ ja̱ˉ. 26 Maˊ gaꜙjnäꜗ
jyohꜘ jmɨɨˊ, gaꜙje ̱e̱ˈMoisé u̱u ̱ꜗdsaˉgooyˈ
hi̱ˉ maˊ tä̱ä ̱hˊ te̱e̱˜. Maˊ hnøøˈ Moisé
maˊ lla̱a ̱ ˈ hniiˉ, heˉja̱ˉ gaꜙjäyhꜘ:
“¿Heˉlaˈ jmeehˉ hnähꜘ läꜙnaˉ? ¿Ja̱
ˈ ø̱ø̱hꜗ baˊ hnähꜘ naˉ, mahꜗ tä̱ä ̱hˊ
hnähꜘ te ̱e̱hꜘ?” 27 Dsaˉ hi̱ˉ maˊ kwaꜙ
kihꜗ dsaˉkya̱a ̱yhˊ heꜘ gaꜙhløøyhꜗ kihꜗ
Moisé mahꜗ gaꜙsɨɨyhꜙ: “Saꜙ cha̱a ̱ˉ hi̱ˉ
maˉhñaa̱ ̱ꜗ hneˉ mahꜗ jmä̱ä̱hˈ hñaahꜗ
dsaˉtaˊ, jmä̱ä̱hˈ hñaahꜗ jwëëꜚ heˉ llahˈ
taˊ kya̱a ̱ꜗ jnääh ˈ. 28 ¿Cheˊ hnoohˉ
jngëëhˈ jnäꜘ läꜙ gaꜙjngëëhꜙ dsaˉEgipto
llooꜘ?” 29Maˊ gaꜙnuuꜘ Moisé juuˈ ja̱ˉ
gaꜙkyʉ̱ʉ̱yꜗ, naˊgyayˉ taꜙ hwaꜗ Madián,
la ̱a ̱yꜗ ja̱a ̱ˉ dsaˉ cha ̱a̱ˉ ʉ̱ʉ̱ꜘ baˊ. Jeeˊ ja̱ˉ
gaꜙläꜙcha̱a ̱ꜙ u ̱u̱ꜗ jo̱o ̱yꜘ.

30 ʼMaˉngëëꜘ to̱ꜗlooꜗ ji̱ˉñeˉ gyaꜗ
Moisé hwaꜗ ki̱i ̱ꜙ ja̱ˉ, maˊ gaꜙläꜙjnääꜘ
ja ̱a̱ˉ ángel taꜙ chaˊnëyˊ jeeˊ maˊ kooˉ
ko̱o̱ˉ chaahˈ to̱o̱ꜘ nëˊ mohꜘ Sinaí.

31 Peerꜙ gaꜙläꜙdsa̱a ̱˜ dsëꜗ Moisé maˊ
gaꜙjëëyꜗ heˉ ja ̱ˉ mahꜗ ngooyꜗ naˊjëëyˉ
chu̱hꜙ. Ja ̱ˉgaˊ llooy˜ chu̱hꜙ, gaꜙnuuyꜘ
gaꜙhlëëhꜘ Dio kya̱a ̱yhˊ: 32 “Jnäꜘ la ̱a̱nꜗ
Dio kya̱a ̱ꜗ dsaˉ maˉgyu̱hˉ kya̱a ̱hꜗ.
La ̱a ̱nꜗ Dio kya ̱a̱ꜗ Abraham, la ̱a ̱nꜗ Dio
kya ̱a̱ꜗ Isaac, hiꜙ Dio kya ̱a̱ꜗ Jacob.”
Peerꜙ gaꜙjlä̱ä ̱ꜗ Moisé kihꜗ heˉ goyhꜙ,
moꜙsoꜙ gaꜙtu ̱u ̱ˉ dsëyꜗ maˊ jëëy ˈ.
33 Heˉja̱ˉ gaꜙjähꜘ Dio sɨɨyhꜙ: “Jñuuhˊ
looˉ heˉ häˊ tɨɨhˊ naˉ. Jëëhꜘ, jeeˊ chehˈ
naˉ, laꜗ naˉjngɨɨ ˈ. 34 Manꜙ kweeˉ
jëë˜ wɨɨꜘ dsaˉ kya̱a ̱nꜙ hi̱ˉ tä̱ä ̱hˊ hwaˈ
Egipto. Maˉnuunꜗ kɨˉhooyh˜, heˉja̱ˉ
maˉjñaa̱̱nꜗ mahꜗ lä̱ä ̱ˊ jnihꜘ. Naꜗ naꜙ,
ñaˉ kya ̱a̱hˊ jnäꜘ mahꜗ che̱e̱nꜚ hneˉ taꜙ
Egipto”, gaꜙjähꜘ Dio.

35Hlëëhꜙ gaˊ Esteban kya ̱a̱yhˊ:
—Dsooh˜ baˊ hohꜘ hnähꜘ haˉ läꜙ

gaꜙjähꜘ dsaˉgoo˜ jneˊ hi̱ˉ gaꜙjmeeꜘ
hñaaˉ dsëˉ kihꜗMoisé jä̱ä ̱ꜗ, hi̱ˉ gaꜙjähꜘ:
“Saꜙ cha ̱a̱ˉ hi̱ˉ maˉhñaa̱ ̱ꜗ hneˉ mahꜗ
jmä̱ä ̱hˈ hñaahꜗ dsaˉtaˊ, jmä̱ä̱hˈ hñaahꜗ
jwëëꜚ heˉ llahˈ taˊ kya̱a ̱ꜗ jnäähˈ.” Heꜘ
baˊ Moisé hi̱ˉ saꜙ gaꜙta̱a̱hˉ dsaˉgoo˜
jneˊ taˊ, gaꜙche ̱e̱ꜗ Dio la ̱a ̱yꜗ ja̱a ̱ˉ dsaˉtaˊ
hiꜙ la̱a ̱yꜗ ja̱a ̱ˉ hi̱ˉ lä ̱ä ̱˜ dsaˉ. Juuˈ laˉ
gaꜙngëëꜗ ángel kihꜗ Moisé, läꜙ maˊ
gaꜙläꜙjnääyꜘ jeeˊ maˊ kooˉ chaahˈ
to ̱o̱ꜘ ja̱ˉ. 36 Moisé heꜘ gaꜙhwë ̱ë̱yꜗ
dsaˉ maˉgyu̱hˉ jnänˋ hi̱ˉ maˊ tä̱ä ̱hˊ
Egipto, gaꜙjmeeyꜘ chaˉmiihˉ heˉ
jʉhˉga ̱a̱ˉ jeeˊ ja ̱ˉ hiꜙ läꜙja̱ˉ gaꜙjmeeyꜘ
jeeˊ jmɨˉñeehꜚ gyʉ̱ʉ̱ꜘ, hiꜙ läꜙka ̱a ̱ˉ hwaꜗ
ki ̱i̱ꜙ jeeˊ gaꜙngëëyꜘ kaˉlähꜘ, läꜙji̱i ̱hˈ
gaꜙtëꜘ to̱ꜗlooꜗ ji̱ˉñeˉ. 37 Moisé heꜘ
gaꜙjähꜘ sɨɨyhꜙ dsaˉ Israel: “Dio jmeeꜗ
yaˉhë̱ë̱ˈ jeeˊ kyahˈ hnähꜘ ja̱a ̱ˉ hi̱ˉngëëꜗ
juuˈ läꜙko̱o̱ˉ jmeeꜙ jnäꜘ. Kihꜗhi̱ˉheꜘbaˊ
nuuhꜗ hnähꜘ”, gaꜙjäyhꜘ. 38 Moisé hi̱ˉ
maˊhä̱ä ̱ˊ jeeˊ kihˈdsaˉmaˉgyu̱hˉ jnänˋ
hwaꜗ ki ̱i̱ꜙ ja̱ˉ, heꜘ baˊ hi̱ˉ gaꜙhlëëhꜘ
kya ̱a̱hˊ ángel mohꜘ Sinaí, hi̱ˉ heꜘ naˉ
gaꜙhyohꜗ juuˈ mahꜗ ngëëyꜗ jnänˋ heˉ
jmeeꜙ cha ̱a̱ˉ jneˊ kihˈ Dio.

39 ʼPero dsaˉ maˉgyu̱hˉ jnänˋ saꜙ
gaꜙhiiꜗmaˊ nuuyˈ kihꜗMoisé, niꜙ läꜙja̱ˉ
saꜙ gaꜙta̱a ̱yhˉ taˊ, maˊ hnøøy ˈ maˊ
dsaˉnääyˋkaˉlähꜘ taꜙEgipto. 40Heˉja̱ˉ
gaꜙjähꜘ dsaˉ heꜘ sɨɨhꜙ Aarón: “Jmääˋ

ja ̱a̱ˉ dio hi̱ˉ nooꜙ nëˊ jnänˋ, jëëhꜘ saꜙ
ñeˊ jneˊheeˉnaˉmaˉlaꜙkihꜗMoiséhi̱ˉ
gaꜙhwë ̱ë̱ꜗ jneˊ hwaˈ Egipto.” 41Heˉja̱ˉ
gaꜙjmä̱ä ̱ꜗ dsaˉ ja̱a ̱ˉ gyʉ̱ʉ̱ˉ kyaˊ. Maˊ
gaꜙla ̱a ̱ꜗ kyaˊ heꜘ, gaꜙjngëëyhꜗ jahꜘmahꜗ
gaꜙllayꜘ chaˊnëˊkyaˊhi̱ˉ gaꜙjmä ̱ä ̱yꜗdio.
Peerꜙ gaꜙläꜙcha̱a ̱ꜙ lluꜗ läꜙjë ̱ë̱ꜙ dsaˉ heꜘ
kihꜗ taˊ heˉ gaꜙjmeeyꜘ kya̱a ̱hˊ gooyˉ.
42 Heˉja̱ˉ gaꜙläꜙø̱ø ̱ꜘ Dio kihꜗ dsaˉ heꜘ,
gaꜙkwayꜘ jwëˈ mahꜗ jmeeyꜗ jʉʉhˉ kihꜗ
nʉʉꜘ hi̱ˉ hë̱ë̱ꜙ gyʉʉhˈ. Läꜙja ̱ˉ naˉsɨɨˉ
jeeˊ lleˋ juuˈ heˉ gaꜙhlëëhꜘ hi̱ˉ gaꜙngëëꜗ
juuˈ kihꜗ Dio. Läꜙlaˉ gaꜙjähꜘ Dio:
Hnähꜘ dsaˉ Israel, ja ̱ꜙ heꜘ jnäꜘ

gaꜙkwë̱ë̱hˋ jahꜘ,
niꜙ ja ̱ꜙ kiꜙ jnäꜘ heˉ gaꜙje̱e̱hꜙ hnähꜘ jahꜘ

taˊko̱ˉji̱i ̱hˈ gaꜙta̱a ̱hˋhnähꜘ to̱ꜗlooꜗ
ji̱ˉñeˉ hwaꜗ ki̱i ̱ꜙ ja̱ˉ.

43 Llaꜚ heˉ maˊ jmeehꜗ hnähꜘ läꜙja̱ˉ
kinꜙ,

gaꜙkye ̱hˉ hnähꜘ naˊhyooꜘ kihꜗ Moloc
läꜙka̱a ̱ˉ jeeˊ yaꜙnäähꜗ hnähꜘ,

hiꜙ läꜙja ̱ˉ gaꜙjmeehˊ hnähꜘ kihꜗ nʉʉꜘ
kya̱a ̱ꜗ dio Refán.

Gaꜙjmeehˊ hnähꜘ jʉʉhˉ kihꜗ dio hi̱ˉ
naˉla ̱a ̱ꜚ ka ̱a̱hꜙ hnähꜘ baˊ.

Heˉja̱ˉ hwë̱ë̱nˊ hnähꜘ jeeˊ naˉ, mahꜗ
che̱e̱nꜚ hnähꜘ taꜙ ooꜙ gaˊ miihˉ
kihꜗ Babilonia, gaꜙjähꜘ Dio.

44 ʼPero maˊ chaˉ baˊ gwahꜙ kihꜗ
dsaˉ maˉgyu̱hˉ jnänˋ, jeeˊ maˊ tä̱ä̱yhˊ
hwaˈki ̱i ̱ꜙ ja̱ˉ. Gwahꜙ ja̱ˉmaˊ laˈ läꜙko̱o̱ˉ
gaꜙmiꜙjnääˉ Dio kihꜗ Moisé gyʉʉhˈ
mohꜘ. Heˉja̱ˉ baˊ ja̱ˉ gaꜙjmeeꜘ dsaˉ
maˉgyu̱hˉ jnänˋ ko̱o̱ˉ gwahꜙ kya̱a ̱hˊ
looˊ jahꜘ heˉ maˊ che̱e̱ˉ tabernáculo.
Nehꜙ ja ̱ˉmaˊ täähˊku ̱u̱ˊheˉmaˊnaˉsɨɨˉ
hmoohˊ kihˈ Dio. 45 Läꜙ maˉkye̱ˉ
baˊ dsaˉ tabernáculo ja̱ˉ, maˊ gaꜙløøꜗ
Josué gaꜙnooˉ nëˊ llaꜚ Moisé. Jmɨɨˊ
ja ̱ˉ gaꜙhwë ̱ë̱ꜗ Dio dsaˉ hi̱ˉ cha̱a ̱hˉ
hi̱ˉ maˊ tä̱ä ̱hˊ hwaˈ jeeˊ tøøhnˊ laˉ
mahꜗ gaꜙta̱a ̱hˋ dsaˉ maˉgyu̱hˉ jnänˋ
kya̱a ̱hˊ Josué. Hiꜙ läꜙ maˉhøøyꜙ
ja ̱ˉbaˊ tabernáculo ja̱ˉ, läꜙji̱i ̱hˈ gaꜙgyaˉ
David. 46 Dio gaꜙmiꜙjä ̱ä̱ꜗ David
chaˉmiihˉ, heˉja̱ˉ gaꜙchu̱u̱ꜘ David
kya̱a ̱yhˊmahꜗ kwayꜗ jwëˈ leꜘ ko̱o ̱ˉ hneꜗ
jeeˊ gyaꜙ Dio, heꜘ baˊ hi̱ˉ la ̱a̱ꜗ Dio kya ̱a̱ꜗ

Jacob. 47 Pero Salomón jo̱ˉñʉʉhꜚ bihꜗ
hi ̱ˉ gaꜙjmeeꜘ hneꜗ ja̱ˉ.

48 ʼPero Dio Jø ̱ø̱hꜗ jnänˋ saꜙ gyayꜗ
gwahꜙ heˉ naˉlaꜚ kya̱a ̱hˊ gooˉ dsaˉ.
Ja ̱ˉbaˊ läꜙja̱ˉ gaꜙjähꜘ hi̱ˉ gaꜙngëëꜗ juuˈ
kihꜗ Dio:
49Gyʉʉhˈbaˊ laˈhø ̱ø̱nˈ jeeˊ jmeenꜙhihꜙ,
hwaꜗ laˉ, laꜗ jeeˊ chihnꜙ tɨɨnꜙ baˊ.
¿Haˉ läꜙja̱ˉ heˉ jmeehˈ hnähꜘ hneꜗ

kinꜙ? gaꜙjähꜘ Dsaˉjø ̱ø̱hˈ jnänˋ.
¿Cheˊ la ̱a ̱hꜘ hnähꜘ hnøøꜗ jeeˊ te̱e̱hnˊ

dsënꜙ?
50 ¿Ja̱ ˈ kya̱a̱hˊ goonꜙ gaꜙjmeenꜗ läꜙjëꜙ

heˉ laˉ? gaꜙjähꜘ Dio.
51 ʼHeˉ baˊ cheˉ cha̱a ̱hˉ hnähꜘ —

gaꜙjähꜘ Esteban—. ¿Heˉlaˈ saꜙ hii˜
läꜙngëëhꜘ hnähꜘ? Läꜙjëꜙ ji̱i ̱h˜ kwahˉ
hnähꜘ jmɨɨˊ kya ̱a̱hˊ Jmɨˉlleꜘ Naˉjngɨɨ
ˈ. Jmeehˉ hnähꜘ ja̱ˉbaˊ läꜙko̱o̱ˉ
gaꜙjmeeꜘ dsaˉ maˉgyu̱hˉ jnänˋ.
52Dsaˉ maˉgyu̱hˉ jnänˋ, läꜙhiiꜘnëˊ baˊ
gaꜙjmeeyhꜙ dsaˉ hi̱ˉ gaꜙngëëꜗ juuˈ
kihꜗ Dio. Hiꜙ gaꜙjngëëyhꜗ ko ̱ˉlla̱a ̱ˊ hi̱ˉ
gaꜙhlëëhꜘ heˉ jäꜙ gaˊ ja̱a ̱ˉ hi̱ˉ llu ̱u̱ꜗ
goˉte˜. Hiꜙ maˊ jaˈ hi̱ˉ llu ̱u̱ꜗ heꜘ,
gaꜙjmeehˋ hnähꜘ hiꜙ gaꜙjngëëhꜙ hnähꜘ
kaˉlähꜘ. 53Maˉnʉʉhˉbaˊhnähꜘhaˉ läꜙ
laꜗ ley kihꜗDio, heˉ gaꜙngëëꜗ ángel kihꜗ
Moisé,mahꜗ saꜙ gaꜙmiꜙtehˋ hnähꜘ.

Gaꜙjngëëyhꜗ Esteban
54 Läꜙ maˊ gaꜙnuuꜘ dsaˉ heꜘ heˉ

gaꜙhlëëhꜘ Esteban läꜙja ̱ˉ, gaꜙläꜙlle̱e̱yꜘ
ngaayhˊ, läꜙji̱i ̱hˈ gaꜙjʉ̱ʉ̱yꜗ chaˉja̱yˊ, kihꜗ
heˉ gaꜙyaꜙjë ̱ë̱ ˈ dsëyꜗ kya̱a ̱yhˊ. 55 Pero
Esteban maˊ kye̱ˉ chaˉmiihˉ beꜘ kihꜗ
Jmɨˉlleꜘ Naˉjngɨɨ ˈ. Gaꜙchooyhꜗ nëyˊ
taꜙ gyʉʉhˈ, gaꜙjëëyꜗ gaꜙta̱hꜗ jmëëꜗ jeeˊ
gyaˈ Dio hiꜙ gaꜙjë̱ë̱yꜗ Jesús chehꜗ jwooˈ
raˉllu ̱u̱ꜗ kihꜗ Dio. 56Heˉja̱ˉ gaꜙjäyhꜘ:

—Jëëˋ daˊ hnähꜘ, hi̱i̱ꜚ jnäꜘ jëën˜
gyʉʉhˈ naˉhñaa ˈ läꜙjë ̱ë̱ˉ, jë ̱ë̱nꜙ
Hi̱ˉgaꜙlë̱ë̱ꜗngoꜗ cheyhꜗ jwooˈ raˉllu ̱u̱ꜗ
kihꜗ Dio.

57 Maˊ gaꜙnuuꜘ dsaˉ heꜘ juuˈ ja ̱ˉ,
gaꜙjneyꜘ toˉgwayˊ, gaꜙtaˊ gaꜙhooyhꜗ
ki ̱ˉga̱a ̱ˉ, ko̱o̱ˉ mɨɨ ˈ baˊ gaꜙjmeeyꜘ
gaꜙsa ̱a ̱yhꜗ Esteban. 58 Gaꜙsë ̱ë̱yhˉ läꜙ
gaꜙtëꜘ chʉʉhˊ jwɨɨˉ ja̱ˉ. Hiꜙ läꜙjë ̱ë̱ꜙ hi̱ˉ
gaꜙhnɨɨꜗ kiyhꜗ gaꜙlle̱e̱yꜗhmɨɨhˉheˉmaˊ
naˉlä ̱ä ̱yˉ mahꜗ gaꜙhøøꜘ ja ̱a ̱ˉ chihˉ hi̱ˉ

maˊ che̱e̱ˉ Saulo. Mahꜗ gaꜙløøyꜗ tey˜
ku ̱u̱ˊ kihˈ Esteban. 59 Taˊko̱ˉji̱i ̱hˈ te˜
dsaˉ ku ̱u̱ˊ kiyhˈ, gaꜙhlëëhꜘ Esteban
kya̱a ̱hˊ Dio, gaꜙjäyhꜘ:

—Jesús Dsaˉjø̱ø̱hˈ kya ̱a̱nꜙ, he ̱e̱hˋ
jmɨˉlleꜘ kinꜙ.

60 Gaꜙju̱u ̱yhꜗ jnëyˊ mahꜗ gaꜙhlëëyhꜘ
ko̱o̱ˉ ki̱ˉga ̱a̱ˉ:

—Dio kya̱a ̱nꜙ, taꜙ jmeeˉ kwa ̱a̱t˜ kihꜗ
heˉ hlɨɨhˈ heˉ jmeeꜙ dsaˉ kinꜙ.
Maˉlaꜙmaˉhlëëyhꜘ läꜙja ̱ˉ, gaꜙju̱u̱yꜗ.

8
1Gaꜙhiihˉ baˊ dsëˈ Saulo heˉ gaꜙju̱u̱ꜗ

Esteban.
Ja ̱ˉbaˊ jmɨɨˊ ja̱ˉ, gaꜙläꜙchaꜙ ko̱o̱ˉ

hniiˉ jʉʉhˉ kya̱a ̱hˊ läꜙjë̱ë̱ꜙ dsaˉ
hi̱ˉ gaꜙhe̱e̱hˉ juuˈ kihꜗ Jesús jwɨɨˉ
Jerusalén. Läꜙjë ̱ë̱ꜙ dsaˉ heꜘ gaꜙsaˊ
gaꜙjñeeꜘ, gaꜙnääyꜗ taꜙ Judea hiꜙ taꜙ
Samária kaˉlähꜘ. Maꜙlaꜙ apóstole baˊ
gaꜙjä̱ꜘ Jerusalén ja̱ˉ.

Gaꜙjmeehꜙ Saulo dsaˉ hi ̱ˉ gaꜙhe̱e ̱hˉ
juuˈ kihꜗ Jesús

2 Ko̱ˉlla̱a̱ˊ dsaˉ hi ̱ˉ miˉteꜗ kya̱a ̱hˊ
Dio, gaꜙjä̱ä ̱yꜗ Esteban mahꜗ naˊha̱a ̱yˊ
hiꜙ gaꜙhoohꜗ jwërte dsaˉ heꜘ kiyhꜗ.
3 Gaꜙløøꜗ Saulo jmeeyhꜙ läꜙjë ̱ë̱ꜙ hi̱ˉ
maˉhe̱e̱hˉ kihꜗ Jesús. Maˊ dsaˉheyꜘ
läꜙko̱o̱ˉ läꜙko̱o̱ˉ hneꜗ kihꜗ dsaꜙ. Heˉ
wɨɨꜘ baˊ maˊ dsaˉhwë̱ë̱yˋ dsaˉmëꜘ
dsaˉñʉʉhˉmaˊ dsaˉjä ̱ä̱yꜙ nehꜙñeˈ.

Dsaˉ hi ̱ˉ maˊ cha̱a̱ˉ Samária
gaꜙhe̱e ̱hˉ juˈhmëëꜘ kihꜗ Jesús

4 Läꜙjë̱ë̱ꜙ dsaˉ hi̱hꜗ gaꜙsaˊ gaꜙjñeeꜘ
heꜘ, gaꜙnääꜗ bihꜗ hlë ̱ë̱yh˜ dsaˉ
juˈhmëëꜘ kihꜗ Jesús läꜙka̱a ̱ˉ jeeˊ
gaꜙnääyꜗ. 5 Ngooꜗ Felipe taꜙ jwɨɨˉ
Samária naˊkwayˉ juuˈ kihꜗ Jesucristo
jeeˊ ja̱ˉ. 6 Jwë̱ë̱ꜘ dsaˉ gaꜙta̱a ̱hˋ nuuˉ
läꜙka ̱a ̱ˉ tuhˉdsëꜗ juuˈ heˉ maˊ kwaꜙ
Felipe, läꜙmaˊ gaꜙjëëyꜗ chaˉmiihˉ heˉ
jʉhˉga ̱a̱ˉ heˉ maˊ jmeeyꜙ. 7 Läꜙjë ̱ë̱ꜙ
jmɨˉlleꜘ hlɨɨhˈ hi̱ˉ maˊ tä ̱ä ̱hˊ tuhˉdsëꜗ
dsaˉ gaꜙhwë̱ë̱ˉ hooyh˜ ki̱ˉga ̱a̱ˉ. Hiꜙ
jwë ̱ë̱ꜘ dsaˉ hi̱ˉ saꜙ liihꜚ gooˉ tɨɨˊ
gaꜙhla ̱a̱ꜘ hiꜙ läꜙjë̱ë̱ꜙ hi̱ˉ jluuhˊ gaꜙjä̱ꜗ
kihꜗ. 8 Peerꜙ gaꜙläꜙcha ̱a̱ꜙ lluꜗ, dsaˉ hi̱ˉ
maˊ cha̱a ̱ˉ jeeˊ jwɨɨˉ ja̱ˉ.

9 Ja ̱ˉbaˊ jeeˊ jwɨɨˉ ja ̱ˉ, maˊ gyaˈ ja ̱a̱ˉ
dsaˉ che̱e̱ˉ Simónhi̱ˉmaˊ të̱ë̱ˉ jiˉnahˊ.
Maˊ miˉga ̱a ̱yꜙ dsaˉ hi̱ˉ cha ̱a̱ˉ jeeˊ ja̱ˉ
hiꜙ maˊ jmä̱ä ̱y˜ hñiiyꜘ jø̱ø ̱hˈ. 10 Läꜙjø ̱hꜗ
läꜙmähꜗ maˊ tɨh˜ dsëꜗ läꜙko̱hꜘ maˊ
nuuyˉ juuˈ kihꜗ dsaˉ heꜘ, maˊ jäyhꜘ:

—Dsaˉñʉʉhˉ laˉbaˊkye ̱ˉ chaˉmiihˉ
beꜘ kihꜗ Dio.

11 Maˊ jmeeꜙ dsaˉ heˈ kiyhꜗ, jëëhꜘ
maˉläˉhɨɨˋ miˉga̱a ̱yꜙ dsaˉ kya̱a ̱hˊ
jiˉnahˊ heˉ maˊ jmeeyꜙ ja̱ˉ. 12 Pero
maˊ gaꜙkwaꜘ Felipe juˈhmëëꜘ läꜙko̱o̱ˉ
jä ̱ä̱ꜙ Dio dsaˉ läꜙhihꜙ kihꜗ hiꜙ haˉ
läꜙ laꜗ kihꜗ Jesucristo, ko ̱ˉlla̱a̱ˊ dsaˉ
heꜘ gaꜙläꜙdsooꜘ dsëꜗ mahꜗ gaꜙsa ̱a̱ˉ
jmɨɨˉ dsaˉmëꜘ dsaˉñʉʉhˉ. 13 Hiꜙ
läꜙkye ̱ˉ hñiiꜘ Simón hi̱ˉ maˊ të ̱ë̱ˉ heꜘ,
gaꜙläꜙdsooꜘ dsëyꜗ hiꜙ gaꜙsa̱a ̱yˉ jmɨɨˉ
mahꜗ gaꜙløøyꜗ jmeeyꜙ ko̱ˉjø ̱hꜘ kya̱a ̱hˊ
Felipe. Maˊ dsa̱a ̱˜ jwërte dsëyꜗ maˊ
jëëy˜ läꜙjëꜙ heˉ jʉhˉga ̱a ̱ˉ heˉ maˊ
jmeeꜙ Felipe.

14 Hiꜙ gaꜙnuuꜘ apóstole hi̱ˉ gaꜙjä ̱ꜘ
Jerusalén heˉ maˉhe ̱e̱hˉ dsaˉ cha̱a̱ˉ
Samária juuˈ kihꜗ Dio. Maˊ gaꜙnuuyꜘ
ja ̱ˉ, gaꜙche̱e̱yꜗ Peeˊ kya̱a ̱hˊ Jwa̱a ̱ꜚ
taꜙ ja̱ꜙ. 15 Läꜙ maˊ gaꜙllaꜙnääyꜗ jeeˊ
ja ̱ˉ, gaꜙngɨɨyꜘ kihꜗ läꜙjë ̱ë̱ꜙ dsaˉ hi̱ˉ
maˉhe̱e̱hˉ juuˈ kihꜗ Dio mahꜗ hyoyhꜙ
Jmɨˉlleꜘ Naˉjngɨɨ ˈ. 16 Jëëhꜘ, niꜙ ja ̱a̱ˉ
hi ̱ˉ heꜘ saꜙ gaˊ maˉhyoyh˜ Jmɨˉlleꜘ
Naˉjngɨɨ ˈ, ko̱o̱ˉ maˉnaˉsa ̱a ̱yꜚ jmɨɨˉ
läꜙhihꜙ kihꜗ Jesús baˊ. 17 Heˉja̱ˉ
gaꜙkyeˉ Peeˊ kya̱a ̱hˊ Jwa̱a ̱ꜚ gooˉ nëˊ
kihˈ ø̱ø̱hꜗ jneˊ heꜘ. Läꜙcha̱hꜘ ja̱ˉ
gaꜙtë̱ë̱yꜘ JmɨˉlleꜘNaˉjngɨɨˈ.

18 Maˊ gaꜙjëëꜗ Simón ko ̱o̱ˉ gaꜙkyeˉ
baˊ apóstole gooˉ nëˊ kihˈ ø̱ø̱hꜗ jneˊ,
heˉ gaꜙtë̱ë̱yꜘ Jmɨˉlleꜘ Naˉjngɨɨˈ, heˉja̱ˉ
gaꜙji̱i ̱hꜗ Simón hi ̱ˉ maˊ të̱ë̱ˉ heꜘ kuuˊ
kihˈ apóstol, 19 gaꜙjäyhꜘ sɨɨyhꜙ:

—Hnɨɨˊkinꜙhehꜗbeꜘnaˉmahꜗ läꜙjë̱ë̱ꜙ
dsaˉ hi̱ˉ kyenˋ goonꜙ nëˊ kihˈ, të̱ë̱ꜗ
JmɨˉlleꜘNaˉjngɨɨˈ.

20Heˉja̱ˉ gaꜙjähꜘ Peeˊ sɨɨyhꜙ Simón:
—Waˊ he̱e̱ꜘ hneˉ kya̱a ̱hˊ kuuˊ kyahˈ

naˉ, läꜙlluꜗ heˉ maˉjmeehˊ hʉʉˊdsëˉ
lahˈ heˉ laˊ kwaꜙ Dio. 21 Niꜙ miihˉ
saꜙ gaꜙtë̱ë̱hꜘ ta̱a ̱hˈhñaahꜗkya̱a ̱hˊ taˊ laˉ.
Jëëhꜘ, saꜙ hiiꜘ ko ̱o̱ˉ baˊ hʉʉˊdsëˉ kyahꜗ

kya̱a ̱hˊ Dio. 22Waˊ läˉdsa̱a ̱˜ hohꜘ kihꜗ
heˉ hlɨɨhˈ kyahꜗ naˉ hiꜙ ngɨɨˊ kyahˈ kihꜗ
Dio haˉ gaˉ cheˉ cheꜗ baˊDio hʉʉˊdsëˉ
hlɨɨhˈ heˉ maˉjmeehˊ naˉ. 23 Manꜙ
kyahꜗ. Maꜙraꜙ mɨ ˈdsɨɨhˈ llihꜗ la ̱a ̱hꜗ
hneˉ, naˉhñuuhˊ gaˊ hneˉ kya̱a ̱hˊ heˉ
hlɨɨhˈ naˉ —gaꜙjähꜘ Peeˊ.

24Heˉja̱ˉ gaꜙjähꜘ Simón hi̱ˉmaˊ të̱ë̱ˉ
heꜘ sɨɨyhꜙ Peeˊ kya̱a ̱hˊ Jwa̱a ̱ꜚ:

—Ngɨɨˊ hnähꜘ kihꜗ Dio mahꜗ moꜙsoꜙ
jäꜙ heˉ hlɨɨhˈ heˉmaˉjähˊ naˉ nëˊ kinꜙ.

25 Maˉngëëꜘ maˊ jmeeꜙ apóstole
heꜘ juˈdsooꜘ hiꜙ maˊ kwayꜙ juuˈ kihꜗ
Dio, gaꜙnääyˋ taꜙ Jerusalén. Läꜙjëꜙ
jwɨɨˉmähˉheˉnaˉhe̱e̱ꜚhwaꜗ Samária,
heˉ nøøꜘ chaˊjwëꜗ jeeˊ gaꜙnääyˋ ja ̱ˉ,
gaꜙhlë ̱ë̱yhꜗ dsaˉ juˈhmëëꜘ kihꜗ Jesús.

Gaꜙhlë̱ë ̱hꜗ Felipe ja̱a̱ˉ dsaˉjø̱ø ̱hˈ hi̱ˉ
maˊ cha ̱a̱ˉ Etiopía

26 Ja ̱a̱ˉ ángel kya̱a ̱ꜗ Dio gaꜙhlëëhꜘ
kya̱a ̱hˊ Felipe, gaꜙjäyhꜘ:

—Gwaˉ taꜙ kye ̱ꜗ, jwëꜘ heˉ goˉhɨɨ ˈ
Jerusalén heˉ dsoo˜ taꜙ Gaza, ja̱ˉbaˊ
jwëꜘ heˉ dsaˉngëëꜘ taꜙ hwaꜗ ki̱i ̱ꜙ.

27 Heˉja ̱ˉ yaꜙhë̱ë̱ꜗ Felipe ngooꜗ.
Chaˊjwëꜗ jeeˊ ngooyˈ ja ̱ˉ, gaꜙje ̱e̱yˈ ja ̱a̱ˉ
dsaˉgyu̱hꜘ hi̱ˉ maˊ cha ̱a̱ˉ Etiopía. Hi̱ˉ
heꜘ la̱a ̱ꜗ taˊ jʉʉhˉ, høøyꜙ kuuˊ kihˈ nëˊtaˊ
kihˈ reina Candace hi̱ˉ cha̱a ̱ˉ Etiopía.
Dsaˉ heꜘ hä ̱ä̱ˊ jwëˈ ngaahꜗ heˉ ñeeyˊ
Jerusalén naˊjmeeyꜘ jʉʉhˉ kihꜗ Dio.
28 Jeeˊ gyayˈ nehꜙ carret kiyhꜗ, maˊ
hëyˉ juuˈ heˉ gaꜙsɨɨꜘ Isaía hi ̱ˉ gaꜙngëëꜗ
juuˈ kihꜗ Dio lloꜘjooꜗ. 29Heˉja ̱ˉ gaꜙjähꜘ
Jmɨˉlleꜘ kihꜗ Dio sɨɨyhꜙ Felipe:

—Gwaˉ, chu̱hꜙ kooꜘ carret kiyhꜗ.
30 Heˉja̱ˉ ngooꜗ Felipe koˉchihˊ taꜙ

kooꜘ carret ja̱ˉ. Maˊ gaꜙnuuyꜘhëˉdsaˉ
heꜘ juuˈ heˉ gaꜙsɨɨꜘ Isaía hi ̱ˉ gaꜙngëëꜗ
juuˈ kihꜗ Dio, heˉja̱ˉ gaꜙngɨɨyꜘ juuˈ kihꜗ
dsaˉ heꜘ:

—¿Cheˊ ngëëhꜘ heˉ hëhˉ naˉ? —
gaꜙjähꜘ Felipe.

31Heˉja̱ˉ gaꜙjähꜘ dsaˉ heꜘ:
—¿Haˉ läꜙ läꜙngëënꜘ cherˊmahꜗ saꜙ

cha̱a ̱ˉ ja̱a ̱ˉ hi ̱ˉ ji̱i ̱ꜗ juuˈ laˉ?
Heˉja̱ˉ gaꜙtëëyhꜗ Felipe, gaꜙlla̱a ̱yꜗ

kooꜘ kiyhꜗ nehꜙ carret ja̱ˉ.

32 Maˊ hëˉ dsaˉ heꜘ jeeˊ naˉsɨɨˉ
läꜙlaˉ:
Naˊjä̱ä ̱ˉ dsihꜘ läꜙko̱hꜘ dsaˉjä̱ä ̱ꜙ dsaˉ

ja̱a ̱ˉ borrego jeeˊ jngëëyhꜙ,
läꜙko̱o̱ˉ ja̱a ̱ˉ borrego hi̱ˉ saꜙ hooh˜

maˊ jä̱ä ̱ꜙ dsihꜘ jeeˊ tʉyꜙ jñuꜚ,
ja ̱ˉbaˊ läꜙja̱ˉ saꜙ gaꜙnäyꜗ hooyˊ niꜙ

miihˉ.
33 Läꜙ tëˉ dsëꜗ dsaˉ gaꜙjmeehꜙ dsihꜘ,

saꜙ gaꜙnøøꜗ taˊ kiyhˈ läꜙko̱o̱ˉ lleˋ
kihˈ.

Gaꜙjngëëhꜗ dsihꜘ, saꜙ gaꜙläꜙcha̱a ̱ꜙ
jo ̱o̱ꜘsɨɨyhˊ.

¿Haˉ taꜙ jäꜙ jo̱o̱ꜘsɨɨyhˊmahꜗ hlëëhꜗ dsaˉ
kiyhꜗ?

34Heˉja̱ˉ gaꜙngɨɨꜘ dsaˉ heꜘ juuˈ kihꜗ
Felipe:

—Taꜙ jmeeˉ hñaaˉ hohꜘ, chiihˊ jnäꜘ,
¿hii̱ ̱ˉ kihꜗ hlëëhꜙ hi̱ˉ gaꜙngëëꜗ juuˈ kihꜗ
Dio laˉ, cheˊ kiyhˈ hñiiyꜘ o cheˊ kihˈ hi̱ˉ
jñahꜘ?

35 Heˉja ̱ˉ gaꜙløøꜗ Felipe miˉjnääꜙ
heˉ hnøøꜗ jähꜙ juuˈ ja ̱ˉ, gaꜙhlë̱ë̱yhꜗ
juˈhmëëꜘ kihꜗ Jesús. 36 Jeeˊ gaꜙnääyꜗ
chaˊjwëꜗ ja ̱ˉ, gaꜙtë ̱ë̱yꜘ jeeˊ hlaˉ jmɨɨˉ,
heˉja̱ˉ gaꜙjähꜘ dsaˉ heꜘ:

—Heeꜚ jmɨɨˉ hlaˉ laˉ, ¿cheˊ saꜙ leꜘ
sa ̱a ̱nꜙ jmɨɨˉ jeeˊ laˉ?

37Mahꜗ gaꜙjähꜘ Felipe:
—Cherˊmahꜗ jmeehˉ dsooꜘ läꜙka ̱a̱ˉ

tuhˉhohꜘ, leꜘ baˊ.
Hiꜙ gaꜙjähꜘ dsaˉ heꜘ:
—Jmeeꜙ baˊ jnäꜘ dsooꜘ, Jesucristo

la ̱a ̱ꜗ Jo̱o̱ꜘ Dio.
38 Hiꜙ gaꜙjmeeꜘ dsaˉ heꜘ madaꜚ

dsaˉsɨɨhˋ carret ja̱ˉ. Gaꜙjñaa̱ ̱yꜗ
nehꜙ carret mahꜗ gaꜙnääyꜗ läꜙu ̱u̱yꜘ
chaˊjmɨɨˉ. Jeeˊ ja ̱ˉ gaꜙcha̱a ̱ꜗ Felipe
jmɨɨˉ dsaˉ heꜘ. 39 Läꜙ maˊ gaꜙhwë ̱ë̱yˉ
chaˊjmɨɨˉ ja̱ˉ, niꜙ saꜙ liihꜚ gyihꜗ gaꜙjøøꜗ
Jmɨˉlleꜘ kihꜗ Dio kihꜗ Felipe taꜙ jeeˊ
jyohꜘ. Moꜙsoꜙ gaꜙläꜙjnääꜘ gyihꜗ chaˊnëˊ
dsaˉ heꜘ. Ngaahꜗ bihꜗ kiyhꜗ läꜙka ̱a̱ˉ
tuhˉdsëyꜗ. 40 Ja ̱ˉgaˊ gaꜙläꜙjnääꜘ Felipe
jeeˊ jwɨɨˉ Azoto. Hiꜙ ngooꜗ bihꜗ kwayꜙ
juˈhmëëꜘ kihꜗ Jesús läꜙko ̱o̱ˉ läꜙko̱o̱ˉ
jwɨɨˉ läꜙji̱i̱hˈ gaꜙtë̱ë̱yꜘ jwɨɨˉ Cesarea.

9
Gaꜙhe̱e̱hˉ Saulo juuˈ kihꜗ Jesús
(Hch. 22:6-16; 26:12-18)

1 Läꜙji̱i ̱hˈ maˊ gaꜙju̱u̱ꜗ Esteban, saꜙ
gaꜙtʉꜗ Saulo maˊ jmeeyhꜙ dsaˉ, jäyhꜘ
maˊ jngëëyhˈ läꜙjë ̱ë̱ꜙhi̱ˉmaˉhe ̱e̱hˉkihꜗ
Jesús. Heˉja ̱ˉ ñeeˊ Saulo kihꜗ jmiˉdsaˉ
jø ̱ø̱hˈ, 2 naˊngɨɨyˊ jeˉ kihꜗ dsaˉtaˊ mahꜗ
chaˉ jwëˈ dsooyꜗ gwahꜙ kihꜗ dsaˉ
judiu heˉ chihꜗ jwɨɨˉ Damasco. Maˊ
dsaˉhnääyhꜙ dsaˉmëꜘ dsaˉñʉʉhˉ hi̱ˉ
maˉtä̱ä ̱hˊ jwëꜘ hmëëꜘ kihꜗ Jesús, mahꜗ
maˊ tëëyꜙ dsaˉtä̱ä ̱yhꜙ nehꜙñe ˈ jwɨɨˉ
Jerusalén. 3 Miihˉ gaˊ hnøøˈ llooy˜
Damasco ja̱ˉ, niꜙ saꜙ gaꜙläꜙliihꜚ gyihꜗ
maˊ gaꜙjyooꜗ ko̱o̱ˉ jeˉ tøˉjlë̱ë ̱ˉ ñihꜗ nëˊ
kiyhˈ jeeˊ ngooyˈ ja̱ˉ. 4 Hiꜙ gaꜙta̱yhꜘ
hwaꜗ. Jeeˊ ja̱ˉ gaꜙnuuyꜘ gaꜙhlëëhꜘ ja ̱a̱ˉ
dsaˉ hi̱ˉ gaꜙjähꜘ:

—Saulo, Saulo, ¿heˉlaˈ hñaaˉ hohꜘ
kya̱a ̱hˊ jnäꜘ?

5Heˉja̱ˉ gaꜙngɨɨꜘ Saulo juuˈ kihꜗ hi̱ˉ
gaꜙhlëëhꜘ heꜘ:

—¿Hii̱ ̱ˉhneˉdsaˉñʉʉhˉ? —gaꜙsɨɨyhꜙ.
Heˉja̱ˉ gaꜙjähꜘ hi ̱ˉ heꜘ:
—Jnäꜘ heꜘ Jesús hi̱ˉ gaꜙlloohꜘ hñaaˉ

hohꜘ kya̱a ̱hˊ. Heˉ jmeehˊ hñaah ˈ baˊ
hneˉ naˉ, heˉ hahˉ kinꜙ jwëˈ heˉ
ta̱a ̱hnꜙ hneˉ.

6Peerꜙ goyhꜙ hiꜙ jlä̱ä ̱yꜙ, gaꜙjäyhꜘ:
—Dsaˉjø ̱ø̱hˈ kya̱a ̱nꜙ, ¿heeˉ naˉ

hnoohˉ jmeenˋ?
Heˉja̱ˉ gaꜙjähꜘ Jesús sɨɨyhꜙ:
—Nooˉ, goˉheꜘ taꜙ jeeˊ jwɨɨˉnaˉ. Jeeˊ

naˉ jmeeꜗ dsaˉ juuˈ heeˉ naˉ gaꜙtë̱ë̱hꜘ
jmeehˈ.

7Dsaˉ hi̱ˉ gaꜙnääꜗ kya̱a ̱hˊ Saulo heꜘ
gaꜙta̱a ̱yhˋ jëë˜ dsa̱yhꜙ. Gaꜙnuuꜘ bihꜗ
gaꜙhlëëhꜘ pero saꜙ gaꜙjë̱ë̱yꜗ niꜙ ja̱a ̱ˉ.
8 Maˊ gaꜙnooˉ Saulo jeeˊ maˊ kya̱a ̱yꜗ
ja ̱ˉ, hnøøyꜗ maˊ jëëy ˈ, pero moꜙsoꜙ
gaꜙläꜙjnäꜘ mɨ ˈnëyˊ. Heˉja̱ˉ dsaˉ baˊ
naˉhä̱ä ̱ˉ gooˉ Saulonaˊjä̱ä ̱yˉ taꜙDam-
asco. 9 Jeeˊ ja̱ˉ gaꜙjä ̱yꜘ tʉʉˊ läꜙji̱i ̱hˈ
gaꜙtëꜘhnëˉ jmɨɨˊ, saꜙ chaˉheˉ gaꜙkuhˉ
gaꜙhɨy̱hꜗ niꜙmiihˉ.

10 Damasco ja̱ˉ maˊ gyaˈ ja ̱a̱ˉ
discípulo kya ̱a̱ꜗ Jesús, hi̱ˉ che̱e̱ˉ
Ananía. Dio gaꜙmiꜙjnääˉ kihꜗ Ananía
mahꜗ gaꜙsɨɨyhꜙ:

—Ananía.
Heˉja̱ˉ gaꜙngɨɨyꜘ kiyhꜗ:
—Hi̱i̱ꜚ jnäꜘ laˉ Dsaˉjø ̱ø̱hˈ kya̱a ̱nꜙ.
11Heˉja̱ˉ gaꜙjähꜘ Dio sɨɨyhꜙ:
—Goˉhë̱ë̱ ˈ, gwaˉ taꜙ jwëꜘ heˉ

che ̱e̱ˉ Ko̱ˉdsooꜘ. Gwaˉ chaˊnehꜙ kihꜗ
Juda. Ja ̱ˉ jwɨɨyhꜘ: “Maˉjan˜ hlëëhnˊ
kya ̱a̱hˊ Saulo, dsaˉñʉʉhˉ hi̱ˉ cha̱a̱ˉ
Tarso.” Hi̱ˉ heꜘ gyaꜗ ngɨɨꜙ kihꜗ jeeˊ ja ̱ˉ.
12Maˉmiˉjnäänˈ hneˉ kihꜗ Saulo heˉ
gohˈ goˊkyehˉ goohˉ nëˊ kiyhˈ mahꜗ
läꜙjnäꜘmɨˈnëyˊ —gaꜙjähꜘ Dio.

13Heˉja̱ˉ gaꜙjähꜘ Ananía:
—Dsaˉjø ̱ø̱hˈ kya̱a ̱nꜙ, johꜘ ji̱i ̱h˜ saꜙ

maˉnuunꜗ chaˉ juuˈ hñaaˉ dsëꜗ
dsaˉñʉʉhˉ heꜘ. Johꜘ heˉ hlɨɨhˈ
saꜙ maˉjmeeyꜘ jwɨɨˉ Jerusalén,
maˉjmeeyhꜙ dsaˉ hi̱ˉ naˉjngëëˈ
kya ̱a̱hꜗ. 14Hiꜙ naꜗ naꜙ maˉjay˜ jeeˊ laˉ
kya ̱a̱hˊ hihꜙ kihꜗ jmiˉdsaˉ ka ̱a̱hˊ, tëëyꜙ
läꜙjë ̱ë̱ꜙ hi̱ˉ hnaahˉ hneˉ.

15Heˉja̱ˉ gaꜙjähꜘ Dio sɨɨhꜙ Ananía:
—Gwaˉ, jëëhꜘ hi ̱ˉ heꜘ naˉlle̱e̱hˊ

kya ̱a̱nꜙ mahꜗ dsaˉka ̱yꜙ juuˈ kinꜙ kihꜗ
dsaˉ hi̱ˉ saꜙ la ̱a ̱ꜗ judiu hiꜙ kihꜗ dsaˉtaˊ
ka ̱a ̱hˊ hiꜙ kihꜗ läꜙjë ̱ë̱ꜙ judiu kaˉlähꜘ.
16 Jnäꜘ miˊjnäänꜗ kiyhꜗ, jmeeꜙ biiꜗ
dsaˉngëëyꜘ chaˉmiihˉ wɨɨꜘ kwa ̱a ̱t˜
kinꜙ —gaꜙjähꜘ Dio sɨɨhꜙ Ananía.

17 Ja ̱ˉgaˊ ngooˈ Ananía jeeˊ gyaˈ
Saulo. Maˊ gaꜙllooyꜗ gaꜙheyꜗ chaˊnehꜙ,
gaꜙkyeyˉ gooyˉ nëˊ kiyhˈ. Mahꜗ
gaꜙjäyhꜘ läꜙlaˉ:

—Saulo ø̱ø̱hnꜗ, Jesús hi̱ˉ gaꜙläꜙjnääꜘ
kyahꜗ chaˊjwëꜗ jeeˊ yaꜙñehꜗ, hi̱ˉheꜘnaˉ
maˉche̱e̱ꜗ jnäꜘ taꜙ laꜙ mahꜗ läꜙjnäꜘ mɨ
ˈnëhˊ hiꜙ mahꜗ hñahꜙ chaˉmiihˉ beꜘ
kihꜗ JmɨˉlleꜘNaˉjngɨɨˈ.

18 Läꜙcha̱hꜘ ja̱ˉ gaꜙsaꜗ gaꜙhlaꜗ heˉ
maˊ naˉjlëˉ mɨ ˈnëˊ Saulo, heˉ laꜗ
läꜙko̱o̱ˉ saˊʉʉhꜚ hmoohˉ. Hiꜙ läꜙcha̱hꜘ
ja ̱ˉ gaꜙläꜙjnäꜘ mɨ ˈnëyˊ. Hiꜙ gaꜙnooyˉ
ngooyꜗ mahꜗ gaꜙsa ̱a ̱yˉ jmɨɨˉ. 19 Ja ̱ˉgaˊ
gaꜙkuhˉ gaꜙhɨy̱hꜗ mahꜗ gaꜙtë̱ë̱yhꜗ beꜘ
kaˉlähꜘ. Gaꜙjä̱ꜘ Saulo miihˉ jmɨɨˊ
kya ̱a̱hˊ ø ̱ø̱hˈ jneˊ hi̱ˉ maˉhe̱e̱hˉ kihꜗ
Jesús hi̱ˉmaˊ tä̱ä ̱hˊ Damasco ja̱ˉ.

Gaꜙkwaꜘ Saulo juuˈ kihꜗ Jesús jwɨɨˉ
Damasco

20 Nehꜙ gwahꜙ kihꜗ dsaˉ judiu heˉ
chihꜗ jwɨɨˉ Damasco ja̱ˉ, gaꜙløøyꜗ
kwayꜙ juuˈ kihꜗCristo, gaꜙjäyhꜘ, heꜘbaˊ
hi̱ˉ heꜘ la ̱a̱ꜗ Jo ̱o̱ꜘ Dio. 21 Läꜙjë ̱ë̱ꜙ dsaˉ
hi̱ˉ gaꜙnuuꜘ gaꜙta̱a̱yhˋ jëë˜ dsa̱yhꜙ, maˊ
jäyhꜘ:

—¿Ja̱ ˈ hi̱ˉ naˉ naˉ maˊ ngëꜙ jmeeꜙ
hñaaˉ dsëꜗ kihꜗ dsaˉ kya̱a ̱ꜗ Jesús jwɨɨˉ
Jerusalén maˊja̱ˉ? ¿Ja̱ˈ hi̱ˉ naˉ naˉ jaꜗ
hi̱ˉ hnøøꜗ maˊ sa ̱a̱hˈ dsaˉ kya̱a ̱ꜗ Jesús
mahꜗ maˊ dsaˉjä̱ä ̱y˜ chaˊnëˊ jmiˉdsaˉ
ka ̱a ̱hˊ?

22 Pero Saulo maˊ hlëëyhꜙ kya̱a ̱hˊ
chaˉgaˊmiihˉ beꜘ ko̱o̱ˉ häˊ ko ̱o̱ˉ häˊ.
Gaꜙmiꜙjnääyˉ naˉhñaaˈ läꜙjë̱ë̱ˉ ja̱ˉbaˊ
dsooꜘ Jesús heꜘ la ̱a̱ꜗ Cristo, läꜙji̱i ̱hˈ
gaꜙka ̱hꜗ gaꜙgwë ̱hꜗ hʉʉˊdsëˉ kihꜗ judiu
hi̱ˉmaˊ tä̱ä ̱hˊ Damasco ja̱ˉ.

Gaꜙkyʉ̱ʉ̱ꜗ Saulo kihꜗ dsaˉ judiu
23 Maˉhyaˉ chaˉmiihˉ jmɨɨˊ gyaˈ

Saulo jwɨɨˉ Damasco ja ̱ˉ, mahꜗ
gaꜙta̱a ̱hˋ judiu juuˈ kweeˉ heˉ maˊ
jngɨɨyhˈ kihꜗ Saulo. 24 Pero cha̱hꜘ baˊ
gaꜙläꜙñeꜙ Saulo heeˉ naˉ maˊ hnøøˈ
dsaˉmaˊ jmeeˈ kiyhꜗ. Läꜙjmɨɨˈ läꜙhwëˈ
gaꜙta̱a ̱hˋ dsaˉ tä̱ä ̱y˜ hoˊhaahˊ kihˈ
chʉʉhˊ jwɨɨˉ ja̱ˉ, hnøøyꜗ maˊ jngɨɨyhˈ
kihꜗ Saulo. 25Pero ø̱ø̱hꜗ jneˊ gaꜙta̱a ̱yhˉ
nehꜙ hmaˉtaˉ mahꜗ gaꜙjñaa̱ ̱yꜗ taꜙlaꜙ
hwëˈ, taꜙ dsohꜘ naˊhyahˉ heˉ naˉjnëˉ
chʉʉhˊ jwɨɨˉ. Läꜙja ̱ˉ baˊ gaꜙla ̱a̱ꜘ Saulo.

Ñeeˊ Saulo jeeˊ jwɨɨˉ Jerusalén
gaꜙmiꜙje̱e ̱yꜚ apóstole

26Maˊ gaꜙllooꜗ Saulo jwɨɨˉ Jerusalén,
hnøøyꜗmaˊ jmeeyˈko ̱ˉjø̱hꜘkya ̱a̱hˊ ø̱ø̱hˈ
jneˊ jeeˊ ja ̱ˉ. Pero läꜙjë ̱ë̱ꜙ dsaˉ heꜘ
maˊ naˉhñaahꜗ dsihꜘ, saꜙ gaꜙjmeeyꜘ
dsooꜘ heˉ maˉhe̱e̱yhˉ kihꜗ Jesús.
27 Heˉja̱ˉ gaꜙjøøꜗ Bernabé kihꜗ Saulo
naˊjä̱ä ̱yˉ chaˊnëˊ apóstole. Jeeˊ ja̱ˉ
gaꜙjmeehꜗ Bernabé juuˈ heˉ gaꜙjë̱ë̱ꜗ
Saulo Jesús chaˊjwëꜗ hi̱ˉ gaꜙhlëëhꜘ
kya̱a ̱yhˊ hiꜙ gaꜙjmeeyhꜗ juuˈ heˉ saꜙ
gohꜙ Saulo gaꜙkwayꜘ juuˈ kihꜗ Jesús
läꜙka ̱a ̱ˉ tuhˉdsëyꜗ jeeˊ jwɨɨˉ Damasco.
28 Heˉja̱ˉ gaꜙjä̱ꜘ Saulo mahꜗ gaꜙløøyꜗ
jmeeyꜗ ko ̱ˉjø ̱hꜘ kya̱a ̱hˊ ø̱ø̱hˈ jneˊ hi̱ˉ
cha̱a ̱ˉ Jerusalén. 29 Niꜙ miihˉ saꜙ
goyhꜙ maˊ hlëëyhꜙ kihꜗ Jesús, maˊ

tiˉchooyꜙ juuˈ kya ̱a̱hˊ judiu hi̱ˉ maˊ
hlëëhꜙ griego. Pero dsaˉ heꜘ hnøøyꜗ
maˊ jngëëyh ˈ Saulo. 30 Maˊ gaꜙläꜙñeꜙ
ø ̱ø̱hꜗ jneˊ, hiiꜘ gooˉ maˊ jngëëhˈ dsihꜘ,
heˉja̱ˉ gaꜙjä̱ä ̱yꜗ Saulo gaꜙnääyꜗ kya̱a ̱hˊ
taꜙCesarea, ja ̱ˉ ji̱i ̱hˈ gaꜙche ̱e̱yꜗ taꜙ jwɨɨˉ
Tarso.

31 Ja̱ˉ ji̱i ̱hˈ moꜙsoꜙ gaꜙhɨɨꜘ gooˉ kihꜗ
läꜙjë ̱ë̱ꜙ ø̱ø̱hꜗ jneˊ heꜘ. Maˊ hiiꜘ tiiˊ
kiyhˈ läꜙka̱a ̱ˉ Judea, läꜙka̱a ̱ˉ Galilea
hiꜙ läꜙka ̱a ̱ˉ Samária kaˉlähꜘ. Kihꜗ
heˉ ga ̱yhꜙ Dsaˉjø ̱ø̱hˈ jnänˋ heˉja̱ˉ
chaˉgaˊmiihˉ maˊ hnaayhˉ Dio hiꜙ
gaꜙläꜙjwë ̱ë̱ꜘ gaˊ ø̱ø̱hˈ jneˊ kya̱a ̱hˊ beꜘ
kihꜗ JmɨˉlleꜘNaˉjngɨɨˈ.

Gaꜙjä̱ꜗ kihꜗ Enea
32 Gaꜙllooꜗ ko̱o̱ˉ jmɨɨˊ ngooˈ Peeˊ

naˊjë̱ë̱yˉ ø̱ø̱hꜗ jneˊ läꜙko̱o̱ˉ läꜙko̱o̱ˉ
jwɨɨˉ läꜙji̱i ̱hˈ gaꜙllooyꜗ naˊjë ̱ë̱yˉ hi̱ˉmaˊ
tä̱ä ̱hˊ Lida. 33 Jeeˊ ja ̱ˉ gaꜙjë ̱ë̱yꜗ ja ̱a̱ˉ
dsaˉñʉʉhˉ hi̱ˉ che ̱e̱ˉ Enea. Maˉhyaˉ
jñaꜗ ji ̱ˉñeˉ kya̱a ̱yˈ nëˊ ji ̱i̱ˊ dsaayhˊ, saꜙ
liihꜚ gooˉ tɨɨyˊ. 34 Heˉja ̱ˉ gaꜙjähꜘ Peeˊ
sɨɨyhꜙ:

—Enea, Jesucristo maˉmiˉhlä̱ä ̱ꜘ
hneˉ, nooˉ choohˋ ji̱i ̱ˊ kyahˈ.
Hiꜙ läꜙcha ̱hꜘ ja ̱ˉgaꜙnooˉEnea. 35Hiꜙ

läꜙjë ̱ë̱ꜙ dsaˉ cha̱a ̱ˉ jeeˊ jwɨɨˉ Lida
hiꜙ jeeˊ jwɨɨˉ Sarón gaꜙjë ̱ë̱yꜗ dsaˉ hi̱ˉ
gaꜙhla ̱a̱ꜘ heꜘ, heˉja ̱ˉ gaꜙngëëꜗ dsaˉ heꜘ
hñiiꜘ kihꜗ Dsaˉjø ̱ø̱hˈ jnänˋ.

Gaꜙläꜙji̱i̱hˋDorca
36 Jmɨɨˊ ja ̱ˉ maˊ cha̱a ̱ˉ ja̱a ̱ˉ dsaˉmëꜘ

hi ̱ˉ maˊ la ̱a̱ ˈ ø̱ø ̱hꜗ jneˊ jeeˊ jwɨɨˉ
Jope. Dsaˉmëꜘ heꜘ maˊ che̱e̱ˉ Tabita,
kya ̱a̱hˊ griego hnøøꜗ jähꜙ Dorca.
Taˊko̱ˉji ̱i̱hˈ gaꜙgyaˉ dsaˉmëꜘ heꜘ
jmɨˉgyʉʉꜙ, gaꜙjmeeyꜘ heˉ lluꜗ jmahꜗ
baˊ hiꜙ gaꜙjmeeyꜘ beꜘ kihꜗ hi̱ˉ täˉñeeꜘ.
37 Gaꜙllooꜗ ko ̱o̱ˉ jmɨɨˊ gaꜙläꜙdsaahˋ
Dorca hiꜙ gaꜙju ̱u̱yꜗ. Heˉja̱ˉ gaꜙgye ̱e̱hˉ
dsihꜘ mahꜗ naˊkya̱a ̱yˉ jeeˊ gaꜙtëꜘ to̱ꜗ
jwë ̱ë̱ꜗ hneꜗ. 38 Jä ̱hꜙ baˊ kihˈ jwɨɨˉ Lida
ja ̱ˉ, maˊ jä̱ꜙ jwɨɨˉ Jope. Heˉja̱ˉ maˊ
gaꜙnuuꜘ ø̱ø̱hꜗ jneˊ hi̱ˉ maˊ tä̱ä ̱hˊ Jope
gyaꜗ Peeˊ jwɨɨˉ Lida, gaꜙche ̱e̱yꜗ u ̱u̱ꜗ
dsaˉñʉʉhˉ naˊjmeeꜘ juuˈ kiyhꜗ mahꜗ
waˊ jäyˉ naꜗko̱hꜘ taꜙ Jope.

39Maˊ gaꜙnuuꜘ Peeˊ juuˈ ja̱ˉ, ngooyꜗ
kya̱a ̱hˊ dsaˉ heꜘ. Hiꜙ maˊ gaꜙllooyꜗ
chaˊnehꜙ ja̱ˉ, gaꜙjä̱ä ̱ꜗ dsihꜘ jeeˊ kya ̱a̱ꜗ
hlɨɨꜘ Dorca. Jwë ̱ë̱ꜘ dsaˉmëꜘ hnɨɨꜘ
maˊ tä̱ä ̱hˊ hooh˜ kiyhꜗ jeeˊ ja ̱ˉ. Hiꜙ
maˊ gaꜙllooꜗ Peeˊ gaꜙku̱yhꜗ läꜙkuˊ
läꜙji ̱i̱ꜗ kiyhꜗ hooyh˜, heeyh˜ Peeˊ
läꜙjëꜙ hmɨɨhˉ heˉ gaꜙhmeꜗ Dorca läꜙ
maˊ ji̱i ̱yhꜙ. 40 Ja ̱ˉgaˊ gaꜙhwë ̱ë̱ꜗ Peeˊ
läꜙjë ̱ë̱ꜙ dsaˉmëꜘ heꜘ, hiꜙ gaꜙju ̱u̱yhꜗ
jnëyˊ gaꜙløøyꜗ ngɨɨyꜙ kihꜗ Dio. Ja ̱ˉgaˊ
gaꜙji̱i ̱yhꜗnëyˊ taꜙ jeeˊmaˊkyeˉ jmɨˉngoꜗ
kihꜗ Dorcamahꜗ gaꜙsɨɨyhꜙ:

—Tabita, nooˉ.
Mahꜗ gaꜙnäꜗ Tabita mɨ ˈnëˊ. Maˊ

gaꜙjë ̱ë̱yꜗ Peeˊ, gaꜙgyayˉ. 41 Heˉja̱ˉ
gaꜙso ̱o̱hꜗ Peeˊ gooyˉmahꜗ gaꜙcha ̱a̱yhˉ.
Hiꜙ ja ̱ˉgaˊ gaꜙtëëyhꜗ läꜙjë̱ë̱ꜙ ø ̱ø̱hꜗ jneˊ
hiꜙ gaꜙtëëyhꜗdsaˉmëꜘhnɨɨꜘheꜘkaˉlähꜘ,
mahꜗ gaꜙsɨɨyhꜙ:

—Hi ̱i̱ꜚmaˉläˉji̱i ̱hˋ laˉ.
42 Gaꜙläꜙjë ̱ë̱ꜙ dsaˉ cha̱a ̱ˉ jwɨɨˉ Jope

gaꜙnuuꜘ juuˈ ja̱ˉ, heˉja ̱ˉ jwë ̱ë̱ꜘ dsaˉ
gaꜙngëëꜗ hñiiꜘ kihꜗ Dio. 43 Chaˉmiihˉ
jmɨɨˊ gaꜙjä̱ꜘ Peeˊ jeeˊ jwɨɨˉ Jope ja ̱ˉ,
chaˊnehꜙ kihꜗ dsaˉ hi̱ˉ che̱e̱ˉ Simón
hi̱ˉmaˊmiˉlluꜗ looˊ jahꜘ.

10
Gaꜙjmeeꜘ Cornelio madaꜚ heˉ jäꜙ

Peeˊ
1 Jwɨɨˉ Cesarea maˊ gyaˈ ja ̱a̱ˉ

dsaˉñʉʉhˉ hi ̱ˉ maˊ che ̱e̱ˉ Cornelio.
Maˊ la ̱a ̱yˈ dsaˉjø ̱ø̱hˈ kya̱a ̱ꜗ hñā̱ la ̱a ̱ꜘ
hløøꜘ hi̱ˉ che ̱e̱ˉ Italiana. 2Dsaˉñʉʉhˉ
heꜘmaˊhnaayhˉDiokya̱a ̱hˊ läꜙjë ̱ë̱ꜙhi̱ˉ
maˊ cha̱a ̱ˉ kya̱a ̱yꜗ. Hiꜙ maˊ ga̱yhꜙ Dio,
maˊ ngɨɨyꜙ kiyhꜗ kihꜗ Dio läꜙjëꜙ jmɨɨˊ,
hiꜙmaˊ jmeeyꜙ chaˉmiihˉ beꜘ kihꜗ hi̱ˉ
täˉñeeꜘ. 3 Jeeˊ gyayˈ ngɨɨyꜙ kiyhꜗ kihꜗ
Dio, ko̱ˉhi̱ˊ hnëˉ taꜙ gaꜙhlooꜘ, gaꜙhë ̱ë̱ꜘ
mɨˈnëyˊ gaꜙjë̱ë̱yꜗ naˉhñaaˈ naˊdsa̱ꜙ ja ̱a̱ˉ
ángelkya ̱a̱ꜗDiohi̱ˉgaꜙheꜗ taꜙ jeeˊgyayˈ,
hi̱ˉ gaꜙjähꜘ:

—Cornelio.
4 Mahꜗ gaꜙjë̱ë̱yꜗ ko ̱o̱ˉ hwehˉ,

Peerꜙ goyhꜙ gaꜙngɨɨyꜘ juuˈ kihꜗ ángel,
gaꜙjäyhꜘ:

—¿Heeˉ naˉ jwahˈ hneˉ Dsaˉjø ̱ø̱hˈ
kya̱a ̱nꜙ?

Hiꜙ gaꜙjähꜘ ángel sɨɨyhꜙ:
—Maˉtɨhꜗ baˊ dsëˈ Dio läꜙjëꜙ heˉ

ngɨɨhˊhiꜙ läꜙjëꜙheˉ kwëëhꜘhi̱ˉ täˉñeeꜘ.
5 Che̱e̱ꜙ dsaˉ taꜙ Jope. Waˊ llaˉchiiyhˊ
Simón, ja̱ˉbaˊhi̱ˉ tëëyh˜Peeˊ,mahꜗwaˊ
jäyˉ. 6Hi ̱ˉ heꜘ gyaꜗ chaˊnehꜙ kihꜗ jñahꜘ
hi ̱ˉ che ̱e̱ˉ Simón hi̱ˉ miˉlluꜗ looˊ jahꜘ
chaˊhooˊ jmɨˉñeehꜚ. Hi̱ˉ heꜘ, jähꜙ heeˉ
naˉ jmeehˈ.

7 Maˊ ngaahˈ ángel hi̱ˉ gaꜙhlëëhꜘ
kya ̱a̱yhˊ, gaꜙtëëhꜗ Cornelio u ̱u ̱ꜗ dsaˉ
hi ̱ˉ maˊ jmeeꜙ taˊ kiyhˈ kya̱a ̱hˊ ja ̱a̱ˉ
hløøꜘ hi̱ˉ jwa̱hꜘ kya ̱a̱yhˊ hi̱ˉmaˊmiˉteꜗ
kihꜗ Dio. 8 Maˉlaꜙ maˉjmeehꜗ Cor-
nelio läꜙjëꜙ juuˈ kihꜗ dsaˉ heꜘ, ja̱ˉgaˊ
gaꜙche ̱e̱yꜗ taꜙ Jope.

9 Maˊ gaꜙjnäꜗ jyohꜘ jmɨɨˊ, maˊ ngooˈ
gaꜙtëꜘ lla̱ꜗhyooꜙ hiꜙ ngooꜗ yaꜙjä̱hꜙ dsaˉ
heꜘ taꜙ Jope. Hor˜ ja̱ˉ gaꜙwɨɨꜗ Peeˊ
gyʉʉhˈ jeeˊ gaꜙtëꜘ to̱ꜗ jwë ̱ë̱ꜘ hneꜗ, jeeˊ
naˊngɨɨyˊ kiyhˈ kihꜗ Dio. 10 Jaꜗ kyo ̱yhꜙ
jeeˊ maˊ gyayˈ, hnøøyꜗ maˊ kuyhꜙ.
Taˊko̱ˉji ̱i̱hˈ jø ̱ø̱y˜ jmeeꜙ dsaˉ maꜗ,
gaꜙhë ̱ë̱ꜘ mɨˈnëyˊ ko̱o̱ˉ heˉ gaꜙmiꜙjnääˉ
Dio kiyhꜗ, jeeˊ gyayˈ chu̱u̱yꜘ kya ̱a̱hˊ.
11 Gaꜙjëëyꜗ gyʉʉhˈ jmɨˉgyʉʉꜙ naˉhñaaˈ
läꜙjë ̱ë̱ˉ ko̱o ̱ˉ heˉ laꜗ läꜙko̱hꜘ taˉjmaahˋ,
naˉhñʉʉꜚ läꜙjëꜙ kye ̱ꜘ kiihˋ heˉ gaꜙjyooꜗ
läꜙ gaꜙtëꜘ hwaꜗ. 12 Nehꜙ ja̱ˉ maˊ tä̱ä ̱hˊ
läꜙjë ̱ë̱ꜙ nëëˈ jahꜘ, maˊ tä̱ä ̱hˊ jahꜘ hi̱ˉ
chooˈ gooˉ tɨɨˊ, maˊ tä̱ä̱hˊ jahꜘ hi̱ˉ së ̱ë̱hˉ
hñiiꜘ hwaꜗ, hiꜙ maˊ tä̱ä ̱hˊ ta̱ ˈjahꜘ hi̱ˉ
hë ̱ë̱ꜙ gyʉʉhˈ. 13 Jeeˊ ja̱ˉ jaꜗ ko ̱o̱ˉ juuˈ,
heˉ jähꜘ.

—Nooˉ Peeˊ, jngëëhꜙ jahꜘ naˉ mahꜗ
ku ̱hꜙ —gaꜙjäyhꜘ.

14Heˉja̱ˉ gaꜙjähꜘ Peeˊ:
—Ja̱hꜙha̱ ˈ Dsaˉjø ̱ø̱hˈ kya̱a ̱nꜙ. Jëëhꜘ,

niꜙ ja̱a ̱ˉhi ̱ˉ la ̱a ̱ꜗwaˊhi̱ˉ chaˉhi̱ˉhiꜙniꜙ
ja ̱a̱ˉ hi̱ˉ sa̱hꜘ saꜙmaˉku̱hnꜙ ji̱hˊko̱hꜘ.

15Ko̱o̱ˉ kaˉlähꜘ jaꜗ juuˈ jeeˊ gaꜙtëꜘ to̱ꜗ
ji ̱i̱h˜:

—Kihꜗ hi̱ˉ gaꜙjmä̱ä ̱ꜗ Dio naˉjngëëˈ,
taꜙ jwahꜘ la ̱a̱yꜗwaˊ hi̱ˉ chaˉ hi̱ˉ.

16 Hnëˉ ji̱i ̱h˜ gaꜙlaꜗ läꜙja̱ˉ, ja̱ˉgaˊ
gaꜙsoohˈ taˉjmaahˋ ja̱ˉ, ngoohꜗkaˉlähꜘ
taꜙ gyʉʉhˈ.

17 Taˊko ̱ˉji̱i̱hˈ maˊ gyaˈ Peeˊ jmeeꜙ
chaˉmiihˉ hʉʉˊdsëˉ heˉ hnøøꜗ jähꜙ

heˉ gaꜙjëëyꜗ ja̱ˉ, gaꜙllaꜙnääꜗ dsaˉ hi̱ˉ
gaꜙche ̱e̱ꜗ Cornelio heꜘ, ngɨɨyꜙ juuˈ haˉ
chihꜗ hneꜗ kihꜗ Simón hi̱ˉ miˉlluꜗ looˊ
jahꜘ, läꜙji̱i ̱hˈ gaꜙllaꜙnääyꜗ jeeˊ ja̱ˉ. 18Maˊ
gaꜙllaꜙnääꜗ dsaˉ heꜘ, gaꜙngɨɨyꜘ juuˈ:

—¿Cheˊ jeeˊ laˉ gyaꜗ Simón,hi̱ˉ tëëyh˜
Peeˊ? —gaꜙjäyhꜘ.

19 Gyaꜗ gaˊ Peeˊ gyʉʉhˈ jmeeyꜙ
hʉʉˊdsëˉ haˉ läꜙ laꜗ heˉ gaꜙjëëyꜗ ja ̱ˉ,
mahꜗ gaꜙjähꜘ Jmɨˉlleꜘ kihꜗ Dio sɨɨyhꜙ:

—Jëëˋ daˊ Peeˊ, u̱u ̱ˉ dsaˉmaˉyaˉnääꜗ
hnaahˉ hneˉ. 20 Jñaa̱ ̱ˋ mahꜗ goˉjëëˋ.
Taꜙ jmeeˉ to̱ꜗ hohꜘ, gwaˉ kya̱a ̱yhˊ. Jnäꜘ
baˊmaˉche ̱e̱nꜙ dsaˉ naˉ.

21 Heˉja̱ˉ gaꜙjñaa̱ ̱ꜗ Peeˊ taꜙ jeeˊ maˊ
tä̱ä ̱hˊ dsaˉ hi̱ˉ gaꜙche̱e̱ꜗ Cornelio heꜘ
mahꜗ gaꜙsɨɨyhꜙ:

—Hi ̱i̱ꜚ jnäꜘ laˉ hi ̱ˉ hnaahꜙ hnähꜘ.
¿Heˉlaˈ maˉyaˉnäähꜗ hnähꜘ? —gaꜙjähꜘ
Peeˊ.

22Heˉja̱ˉ gaꜙjähꜘ dsaˉ heꜘ:
—Maˉyaˉnøøꜗ jnääh ˈ madaꜚ kihꜗ

Corneliodsaˉjø ̱ø̱hˈkya̱a ̱ꜗ jnäähˈ. La ̱a ̱yꜗ
ja ̱a̱ˉ jʉʉˊ hløøꜘ hi̱ˉ llu̱u ̱ꜗ hi̱ˉ ga̱hꜙ Dio,
hiꜙ läꜙjë ̱ë̱ꜙ judiu jwa ̱hꜘ kya̱a ̱yhˊ. Cor-
nelio heꜘ tëëyh˜ hneˉ goohˈ chaˊnehꜙ
kiyhꜗ mahꜗ nuuyꜗ juuˈ heˉ kwahˈ,
läꜙko̱o̱ˉ madaꜚ nuuyhꜚ kihꜗ ángel hi̱ˉ
naˉjngëëˈ.

23 Ja ̱ˉgaˊ gaꜙta̱a ̱hˉ Peeˊ dsaˉ heꜘ
chaˊnehꜙ. Jeeˊ ja̱ˉ gaꜙjä̱ꜘ dsaˉ heꜘ hwëˈ
ja ̱ˉ.

Gaꜙllooꜗ Peeˊ kihˈ Cornelio
Maˊ gaꜙjnäꜗ jyohꜘ jmɨɨˊ gaꜙnooˉ Peeˊ,

ngooyꜗ kya ̱a̱hˊ dsaˉ heꜘ hiꜙ gaꜙnääꜗ
ko̱ˉlla̱a ̱ˊ ø̱ø̱hˈ jneˊ hi̱ˉ cha̱a ̱ˉ Jope
kya̱a ̱yhˊ. 24 Jyohꜘ jmɨɨˊ gaˊ gaꜙllaꜙnääyꜗ
jwɨɨˉ Cesarea. Maˊ gyaˈ Cornelio jø ̱ø̱˜
kya̱a ̱hˊ läꜙjë ̱ë̱ꜙ gaˊhi̱ˉ cha ̱a̱ˉ kya̱a ̱yꜗ, hiꜙ
kya̱a ̱hˊ omeꜚ hi̱ˉ jwa̱yhꜘ kya̱a ̱hˊ. 25Maˊ
gaꜙllooꜗ Peeˊ hoˊhneꜚ kiyhˈ, yaꜙhë̱ë̱ꜗ
Cornelio mahꜗ gaꜙhe̱e̱yhˉ. Läꜙcha̱hꜘ
ja ̱ˉ gaꜙju̱u ̱hꜗ Cornelio jnëˊ chaˊnëˊ
Peeˊ, gaꜙjmä̱ä ̱yꜗ jø ̱ø̱hˈ. 26 Pero Peeˊ
gaꜙcha̱a ̱hˉ Cornelio gaꜙsɨɨyhꜙ:

—Nooˉ, taꜙ jmeeˉ läꜙnaˉ. Dsaˉ baˊ
hneˉ, dsaˉ baˊ jnäꜘ kaˉlähꜘ.

27Läꜙmaˉllayꜘ ja ̱ˉbaˊ juuˈ gaꜙta ̱a̱yhˋ
chaˊnehꜙ läꜙji̱i ̱hˈ gaꜙtë̱ë̱yꜘ jeeˊ tä̱ä ̱hˊ

jwë ̱ë̱ꜘdsaˉhi̱ˉ gaꜙku̱hꜗ jeeˊ ja ̱ˉ. 28Mahꜗ
gaꜙjähꜘ Peeˊ sɨɨyhꜙ:

—Maˉñehˊ baˊ hnähꜘ kweeˉ, naˊhøøꜘ
jwërte laꜗ kya ̱a̱ꜗ jnäähˈ dsaˉ judiu heˉ
dsaˊtoohˊ jnäähꜗ ko̱ˉjø ̱hꜘ kya̱a̱hˊ hi̱ˉ
saꜙ la̱a ̱ꜗ judiu hiꜙ niꜙ heˉ dsaˊtoohˊ
jnäähꜗ chaˊnehꜙ kiyhꜗ saꜙ leꜘ. Pero
Dio maˉmiˉjnääˉ kinꜙ heˉ saꜙ sa̱hꜘ
niꜙ ja̱a ̱ˉ dsaˉ niꜙ saꜙ la ̱a̱yꜗ waˊ hi̱ˉ
chaˉ hi ̱ˉ. Heˉja̱ˉ moꜙsoꜙ jmeeˋ gaˊ
jnäꜘ kwa ̱a ̱t˜ heˉ sa̱hꜘ dsaˉ hi̱ˉ saꜙ la ̱a̱ꜗ
judiu. 29Heˉja̱ˉ saꜙ gaꜙchoonꜗ juuˈ niꜙ
miihˉ, läꜙmaˊ gaꜙllooꜗ juuˈ kinꜙ, cha̱hꜘ
baˊ maˉjan˜. Heˉja̱ˉ ngɨɨnˊ juuˈ kyahꜗ.
¿Heˉlaˈmaˉteehˈ jnäꜘ?

30Heˉja̱ˉ gaꜙjähꜘ Cornelio:
—Naꜗ maˉhyaˉ kye ̱ꜘ jmɨɨˊ saꜙ maˊ

kuhꜙmaˊ huhnꜙ, ja̱ˉbaˊ hor˜ laˉ ko ̱ˉhi ̱ˊ
hnëˉ taꜙ gaꜙhlooꜘ gyanˊ ngɨɨnˊ kinꜙ
kihꜗ Dio chaˊnehꜙ laˉ. Ko̱o ̱ˉ maˊ
gaꜙjë ̱ë̱nꜙ ja ̱a̱ˉ dsaˉñʉʉhˉ kye ̱hˊ hmɨɨhˉ
jihˈgye̱hꜗ chaˊnënꜙ. 31 Hi̱ˉ heꜘ naˉ
gaꜙjähꜘ: “Cornelio, maˉnuuꜘ baˊ Dio
läꜙjëꜙ heˉmaˉhlëëhˊ kya̱a ̱yhˊ, hiꜙ kye̱ˉ
bihꜗ kwa ̱a̱t˜ kihꜗ läꜙjëꜙ heˉmaˉkwëëhˋ
hi ̱ˉ täˉñeeꜘ. 32 Che̱e̱ꜙ dsaˉ taꜙ Jope
mahꜗ waˊ jäˉ Simón hi̱ˉ tëëyh˜ Peeˊ.
Hi̱ˉ heꜘ gyaꜗ chaˊnehꜙ kihꜗ heꜘ baˊ
Simón hi̱ˉ miˉlluꜗ looˉ jahꜘ, chaˊhooˊ
jmɨˉñeehꜚ. Waˊraˉ jaꜗ hi̱ˉ heꜘ, hlë ̱ë̱hꜗ
hneˉ”, gaꜙsɨɨyhꜙ jnäꜘ. 33Heˉja̱ˉ cha̱hꜘ
baˊ gaꜙche ̱e̱nꜙ dsaˉ naˊkya̱a ̱ꜘ hneˉ. Hiꜙ
lluꜗ baˊ maˉjmeehˊ maˉñehꜗ. Naꜗ naꜙ
läꜙjë ̱ë̱ꜙ jnääh ˈ tøøhˊ jnäähꜗ jeeˊ laˉ
chaˊnëˊ Dio, mahꜗ nʉʉˊ jnäähꜗ juuˈ heˉ
maˉhñah˜ kihꜗ Dio.

Gaꜙkwaꜘ Peeˊ juuˈ chaˊnehꜙ kihꜗ Cor-
nelio

34Heˉja̱ˉ gaꜙløøꜗ Peeˊ hlëëhꜙ läꜙlaˉ:
—Naꜗ gaˊ maˉläˉngëënꜘ kweeˉ,

maꜙraꜙ juˈdsooꜘ ko̱o̱ˉ baˊ la ̱a̱ ˈ dsaˉ
chaˊnëˊ Dio. 35 Tɨhꜗ baˊ dsëˈ Dio kihꜗ
gaꜙläꜙjë ̱ë̱ꜙ hi̱ˉ ga ̱yhꜙ hiꜙ kihꜗ hi ̱ˉ jmeeꜙ
heˉ lluꜗ. 36 Heˉ laˉ naˉ juuˈ heˉ
gaꜙche ̱e̱ꜗDiokihꜗdsaˉ Israel. Juˈhmëëꜘ
laˉ heˉ jmeeꜙ hiiꜘ tiiˊ kihˈ dsaˉ taꜙlaꜙ
kihꜗ Jesucristohi̱ˉ la ̱a ̱ꜗDsaˉjø ̱ø̱hˈkya ̱a̱ꜗ
läꜙjë ̱ë̱ꜙ dsaˉ. 37 Ñehˊ baˊ hnähꜘ kweeˉ
haˉ läꜙ gaꜙlaꜗ läꜙka̱a ̱ˉ hwaꜗ Judea,
heˉ gaꜙløøꜗ taꜙ Galilea, maˉngëëꜘ

heˉ gaꜙhlëëhꜘ Jwa̱a ̱ꜚ kihꜗ heˉ sa̱a ̱ꜙ
dsaˉ jmɨɨˉ. 38 Maˉnʉʉhˉ baˊ hnähꜘ
haˉ läꜙ gaꜙjmeeꜘ Dio kya̱a ̱hˊ Jesús
dsaˉ cha ̱a̱ˉ Nazaret. Gaꜙkwëëyhꜗ
Jmɨˉlleꜘ Naˉjngɨɨ ˈ, hiꜙ gaꜙkwëëyhꜗ
chaˉmiihˉ beꜘ. Hiꜙ läꜙka̱a ̱ˉ jeeˊ
gaꜙngëëyꜘ gaꜙjmeeyꜘ heˉ lluꜗ jmahꜗ hiꜙ
gaꜙlä ̱ä ̱yꜗ läꜙjë̱ë̱ꜙ hi̱ˉmaˊ jëë˜wɨɨꜘ ka ̱a̱h˜
hi̱ˉsaꜙllu ̱ꜗ, jëëhꜘ Dio chehꜗ kya̱a ̱yhˊ.

39 Jmeeˉ jnääh ˈ juˈdsooꜘ kihꜗ läꜙjëꜙ
heˉ gaꜙjmeeꜘ Jesús hwaꜗ Judea hiꜙ
jeeˊ jwɨɨˉ Jerusalén. Hi̱ˉ heꜘ gaꜙjngɨɨhꜗ
dsaˉ kihꜗ, naˉta̱a ̱yꜙ dsohꜘ hmaˉcruꜚ.
40 Pero Dio gaꜙmiꜙji̱i ̱yhˋ maˊ gaꜙhyaˉ
hnëˉ jmɨɨˊ hiꜙ gaꜙmiꜙjnääyˉ mahꜗ
jë ̱ë̱ꜗ dsihꜘ heˉ maˉläˉji ̱i̱yhˋ. 41 Pero
saꜙ gaꜙmiꜙjnääyˉ kihꜗ läꜙjë ̱ë̱ꜙ dsaˉ.
Maꜙlaꜙ kya ̱a̱ꜗ jnääh ˈ hi̱ˉ gaꜙlle̱e̱hˉ
Dio jä ̱ä ̱ꜗ baˊ gaꜙmiꜙjnääyˉ mahꜗ jmeeˊ
jnäähꜗ juˈdsooꜘ kiyhꜗ, jnääh ˈ hi̱ˉ
gaꜙkuhˉ gaꜙhɨẖꜗ kya̱a ̱yhˊ maˉngëëꜘ
maˉläˉji̱i ̱yhˋ jeeˊ kihˈ hi̱ˉ naˉju̱u ̱ˊ.
42 Ja ̱ˉgaˊ gaꜙche ̱e̱yꜗ jnäähˈ kwaˊ jnäähꜗ
juuˈ kihꜗ läꜙjë ̱ë̱ꜙ dsaˉ. Mahꜗ jmeeˊ
jnäähꜗ dsooꜘ, Jesús heꜘ hi̱ˉ naˉhñaa̱ ̱ˊ
kihˈ Dio, la ̱a ̱yꜗ jwëëꜚ kihꜗ läꜙjë ̱ë̱ꜙ dsaˉ
hi̱ˉ ji̱i ̱hꜙ hiꜙ läꜙja ̱ˉ kihꜗ hi̱ˉ naˉju̱u ̱ˊ.
43 Gaꜙläꜙjë̱ë̱ꜙ hi̱ˉ gaꜙngëëꜗ juuˈ kihꜗ
Dio lloꜘjooꜗ gaꜙjmeeꜘ dsooꜘ kihꜗ Jesús,
gaꜙjäyhꜘ, taꜙlaꜙ kihꜗ bihꜗ dsaˉcheˋ
dsoˊkyeˉ kihꜗ läꜙjë ̱ë̱ꜙ hi̱ˉ he ̱e̱hꜙ juuˈ
kiyhꜗ.

Gaꜙhyohꜗ dsaˉ hi̱ˉ saꜙ la̱a̱ꜗ judiu
Jmɨˉlleꜘ kihꜗDio

44Hlëëhꜙ gaˊ Peeˊ läꜙja ̱ˉmaˊ gaꜙjyooꜗ
Jmɨˉlleꜘ Naˉjngɨɨˈ nëˊ kihˈ läꜙjë̱ë̱ꜙ dsaˉ
hi̱ˉ maˊ tä̱ä ̱hˊ nuuˉ jeeˊ ja̱ˉ. 45 Läꜙjë ̱ë̱ꜙ
ø̱ø ̱hꜗ jneˊ hi̱ˉ la ̱a ̱ꜗ judiu hi̱ˉ gaꜙllaꜙnääꜗ
kya̱a ̱hˊ Peeˊ gaꜙta̱a ̱yhˋ jëë˜ dsa̱yhꜙ maˊ
gaꜙjëëyꜗ gaꜙhyohꜗ dsaˉ hi̱ˉ saꜙ la ̱a̱ꜗ
judiu Jmɨˉlleꜘ Naˉjngɨɨ ˈ. 46 Gaꜙnuuyꜘ
hlëëhꜙ dsaˉ heꜘ jyohꜘ juuˈ hiꜙ maˊ
jmeeyꜙ jʉʉhˉ kihꜗ Dio. 47 Heˉja̱ˉ
gaꜙjähꜘ Peeˊ:

—¿Hii̱ ̱ˉ leꜘ haꜗ kihꜗ dsaˉ laˉ heˉ sa ̱a̱yꜙ
jmɨɨˉ, naꜗ heˉ maˉhyoyh˜ Jmɨˉlleꜘ
Naˉjngɨɨ ˈ ja̱ˉbaˊ läꜙko̱o̱ˉ maˉhñah˜
jneˊ?

48 Heˉja ̱ˉ gaꜙjmeeꜘ Peeˊ madaꜚ
gaꜙsa ̱a ̱yˉ jmɨɨˉ läꜙhihꜙ kihꜗ Jesús
Dsaˉjø ̱ø̱hˈ jnänˋ. Ja ̱ˉgaˊ gaꜙchu̱u̱ꜘ dsaˉ
heꜘ kya ̱a̱hˊ Peeˊ mahꜗ jä̱yꜗ miihˉ jmɨɨˊ
kya ̱a̱yhˊ.

11
Gaꜙjmeehꜗ Peeˊ juuˈ kihꜗ ø ̱ø̱hꜗ jneˊ hi ̱ˉ

maˊ tä̱ä̱hˊ Jerusalén
1Gaꜙnuuꜘ apóstole, hiꜙ gaꜙnuuꜘ ø̱ø̱hꜗ

jneˊ hi̱ˉmaˊ tä̱ä̱hˊ Judea heˉ gaꜙhe ̱e̱hˉ
läꜙkye ̱ˉ hi̱ˉ saꜙ la ̱a ̱ꜗ judiu juuˈ kihꜗDio.
2 Maˊ ja ̱hˈ Peeˊ taꜙ Jerusalén, ko̱ˉlla̱a ̱ˊ
ø ̱ø̱hˈ jneˊ gaꜙløøꜗ tiˉchooꜙ juuˈ kya̱a ̱yhˊ,
kihꜗ heˉ maˊ la ̱a̱yꜘ heˉ jmeeꜙ biiꜗ ʉ̱ʉ̱hꜙ
jmɨˉngoꜗ kihꜗ dsaˉñʉʉhˉ. 3Gaꜙjäyhꜘ:

—¿Heˉlaˈ ñeehˊ naˊjë̱ë̱hˋ dsaˉ hi̱ˉ
saꜙ gaꜙwɨẖꜘ jmɨˉngoꜗ kihꜗ hiꜙ naˊkuhˈ
kya ̱a̱yhˊ ko ̱ˉjø̱hꜘ?

4Heˉja ̱ˉ gaꜙjmeehꜗ Peeˊ juuˈ läꜙ maˊ
hʉʉˊ haˉ läꜙ gaꜙlaꜗ kiyhꜗ taꜙ jeeˊ ñeeyˊ,
gaꜙjäyhꜘ:

5 —Jnäꜘ maˊ gyanˊ jwɨɨˉ Jope ngɨɨnˊ
kinꜙ kihꜗDiomaˊ gaꜙhë̱ë̱ꜘmɨˈnënꜙ ko̱o̱ˉ
heˉ gaꜙmiꜙjnääˉ Dio kinꜙ. Gaꜙjëënꜗ
ko̱o̱ˉ heˉ laꜗ läꜙko ̱hꜘ taˉjmaahˋ
naˉhñʉʉꜚ läꜙjëꜙ kye ̱ꜘ saˊkiihˋ gaꜙjyooꜗ
gyʉʉhˈ läꜙ gaꜙtëꜘ jeeˊ maˊ gyanˊ.
6 Gaꜙjëënꜗ kweeˉ, hiꜙ gaꜙmiꜙkyu̱u ̱nˋ
hi ̱ˉ jahꜘ maˊ tä̱ä ̱hˊ nehꜙ. Gaꜙjë ̱ë̱nꜙ
jahꜘ hi̱ˉ chooˈ gooˉ tɨɨˊ, gaꜙjë̱ë̱nꜙ jahꜘ
hä ̱ä̱ ˈ kya̱a ̱hˊ jahꜘ hi̱ˉ së̱ë̱hˉ hñiiꜘ hwaꜗ
hiꜙ gaꜙjë̱ë̱nꜙ ta̱ ˈjahꜘ hi̱ˉ hë̱ë̱ꜙ gyʉʉhˈ.
7 Jeeˊ ja̱ˉ gaꜙnuunꜗ ko̱o̱ˉ lleꜘ heˉ
gaꜙhlëëhꜘ gyʉʉhˈ, gaꜙjähꜘ: “Nooˉ Peeˊ,
jngëëhꜙ jahꜘ naˉmahꜗ ku ̱hꜙ.” 8Heˉja̱ˉ
gaꜙngɨɨnˋ kiyhˈ: “Ja̱hꜙha̱ ˈ Dsaˉjø ̱ø̱hˈ
kya ̱a̱nꜙ. Jëëhꜘ, niꜙ ja̱a ̱ˉ hi ̱ˉ la ̱a ̱ꜗ waˊ
hi ̱ˉ chaˉ hi̱ˉ hiꜙ niꜙ ja̱a ̱ˉ hi̱ˉ sa̱hꜘ saꜙ
maˉku̱hnꜙ ji̱hˊko̱hꜘ.” 9 Ko̱o̱ˉ kaˉlähꜘ
gaꜙhlëëhꜘ gyʉʉhˈ jeeˊ gaꜙtëꜘ to ̱ꜗ ji ̱i̱h˜:
“Kihꜗ hi̱ˉ gaꜙjmä̱ä ̱ꜗ Dio naˉjngëëˈ, taꜙ
jwahꜘ la ̱a ̱yꜗwaˊ hi ̱ˉ chaˉ hi̱ˉ.” 10Hnëˉ
ji ̱i̱h˜ gaꜙlaꜗ läꜙja ̱ˉ, ja ̱ˉgaˊ gaꜙsoohˈ
kaˉlähꜘ taˉjmaahˋ ja̱ˉ, ngoohꜗ taꜙ
gyʉʉhˈ. 11 Läꜙcha̱hꜘ ja̱ˉ gaꜙllaꜙnääꜗ
u ̱u̱ˉ dsaˉñʉʉhˉ hi̱ˉ yaꜙnääꜗ Cesarea,
hnaayhˉ jnäꜘ jeeˊ maˊ gyanˊ. 12 Hiꜙ
Jmɨˉlleꜘ kihꜗ Dio gaꜙsɨɨhꜙ jnäꜘ jeeˊ ja̱ˉ:

“Gwaˉ baˊ hneˉ, taꜙ jmeeˉ to ̱ꜗ hohꜘ”,
gaꜙjäyhꜘ. Hiꜙ jñeeꜘ ø̱ø̱hꜗ jneˊ hi̱ˉ cha ̱a̱ˉ
jeeˊ ja̱ˉ gaꜙjmeeꜘ ko̱ˉjø ̱hꜘ kya ̱a̱hˊ jnäꜘ
läꜙ gaꜙtëꜘ chaˊnehꜙ kihꜗ dsaˉñʉʉhˉ
hi̱ˉ gaꜙtëëhꜗ jnäꜘ. 13 Dsaˉñʉʉhˉ heꜘ,
gaꜙjmeeyhꜗ juuˈheˉgaꜙjë ̱ë̱yꜗ ja ̱a ̱ˉángel
hi̱ˉ gaꜙnooˉ chaˊnëyˊ chaˊnehꜙ kiyhꜗ.
Hiꜙ gaꜙjmeeyhꜗ juuˈ haˉ läꜙ gaꜙjähꜘ
ángel sɨɨyhꜙ: “Che̱e̱ꜙdsaˉ taꜙ Jopemahꜗ
waˊ jäˉ Simón, hi̱ˉ tëëyh˜ Peeˊ. 14Hi̱ˉ
heꜘ kwaꜗ juuˈ haˉ läꜙ jeeˊ lä ̱ä̱hꜘ kya̱a ̱hˊ
läꜙjë ̱ë̱ꜙ hi̱ˉ cha ̱a̱ˉ kyahꜗ”, gaꜙjähꜘ ángel
sɨɨyhꜙ. 15 Läꜙ maˊ gaꜙløønꜗ hlë ̱ë̱hnˊ
dsaˉheꜘ, gaꜙjyooꜗ JmɨˉlleꜘNaˉjngɨɨˈnëˊ
kihˈ läꜙja̱a ̱ˉ läꜙja̱a ̱ˉ, läꜙko̱hꜘ gaꜙjyooꜗ
nëˊ jnänˋ läꜙ maˊ toˉnëˊ. 16 Ja ̱ˉgaˊ
gaꜙläꜙdsooh˜ dsënꜙ läꜙko̱o̱ˉ gaꜙjähꜘ
Jesús jä ̱ä̱ꜗ: “Maꜙraꜙ juˈdsooꜘ, Jwa̱a ̱ꜚ
gaꜙcha̱a ̱yꜗ dsaˉ jmɨɨˉ kya̱a ̱hˊ jmɨɨˉ baˊ,
pero hnähꜘ sa ̱a ̱hꜙ hnähꜘ jmɨɨˉ kya̱a ̱hˊ
Jmɨˉlleꜘ Naˉjngɨɨ ˈ.” 17 Cherˊmahꜗ
Dio gaꜙkwëëhꜗ dsaˉ heꜘ, ja̱ˉbaˊ heˉ
gaꜙkwëëyhꜗ jneˊ läꜙ maˊ gaꜙhe̱e̱hˊ jneˊ
Jesús Dsaˉjø ̱ø̱hˈ jnänˋ, ¿heeˉ la ̱a ̱ꜗ jnäꜘ
mahꜗ jwɨɨnꜚ Dio: “Taꜙ kwëëhꜘ hi̱ˉ
naˉ”?

18Maˊ gaꜙnuuꜘdsaˉheꜘ juuˈkihꜗPeeˊ
gaꜙta̱a ̱yhˋ tiiˊ baˊ, gaꜙjmeeyꜘ jʉʉhˉ kihꜗ
Dio, gaꜙjäyhꜘ:

—Naꜗgaˊmaˉnaꜘ jwëˈkihꜗhi ̱ˉ saꜙ la ̱a̱ꜗ
judiu mahꜗ dsaˉje̱e̱yh˜ kya̱a ̱hˊ Dio hi̱ˉ
jmeeꜙ cha ̱a̱ˉ dsaˉ.

Gaꜙläꜙjwë ̱ë̱ꜘ ø̱ø̱hꜗ jneˊ jeeˊ jwɨɨˉAntio-
quía

19 Läꜙ maˊ gaꜙjngɨɨhꜗ dsaˉ kihꜗ Es-
teban, gaꜙløøꜗ dsaˉ jmeehꜙ ø̱ø̱hꜗ jneˊ.
Heˉja̱ˉ gaꜙhwë ̱ë̱yˉ jeeˊ jwɨɨˉ Jerusalén,
gaꜙsaˊ gaꜙjñeeyꜘ gaꜙnääyꜗ taꜙ jeeˊ jyohꜘ.
Gaꜙnääyꜗ taꜙ Fenicia, taꜙ Chipre, taꜙ
Antioquía. Dsaˉ judiu heꜘ gaꜙnääyꜗ
kwayꜙ juuˈ kihꜗ Dio läꜙka̱a ̱ˉ jeeˊ tä̱ä ̱hˊ
maꜙlaꜙ dsaˉgooˈ bihꜗ. 20 Pero jeeˊ kihˈ
hi̱ˉ gaꜙhwë ̱ë̱ˉ heꜘ, maˊ tä̱ä̱hˊ ko̱ˉlla̱a ̱ˊ
hi̱ˉ cha̱a ̱ˉ Chipre hiꜙ maˊ tä̱ä̱hˊ hi̱ˉ
cha̱a ̱ˉ Cirene. Maˊ gaꜙllaꜙnääꜗ hi̱ˉ
heꜘ jwɨɨˉAntioquía gaꜙkwayꜘ juˈhmëëꜘ
kihꜗ Jesús läꜙkye̱ˉ kihꜗ hi̱ˉ saꜙ la ̱a̱ꜗ
judiu. 21Peerꜙ chaˉmiihˉ beꜘ gaꜙkwaꜘ

Dio kiyhꜗ, heˉja̱ˉ jwë ̱ë̱ꜘ dsaˉ gaꜙngëëꜗ
hñiiꜘ kihꜗ Jesús jwɨɨˉ Antioquía.

22 Gaꜙtë̱ë̱hꜗ ø̱ø ̱hꜗ jneˊ hi ̱ˉ maˊ tä̱ä ̱hˊ
Jerusalén juuˈ ja̱ˉ. Heˉja ̱ˉ gaꜙche ̱e̱yꜗ
Bernabé, ngooyꜗ taꜙ jwɨɨˉ Antioquía.
23 Maˊ gaꜙllooꜗ Bernabé jeeˊ ja ̱ˉ,
gaꜙjëëyꜗ heˉ gaꜙmiꜙjä̱ä ̱ꜗDio chaˉmiihˉ
dsaˉ heꜘ, heˉja̱ˉ gaꜙtɨhꜗ dsëyꜗ. Hiꜙ
gaꜙkwëëyhꜗ nʉʉhꜚ mahꜗ dsaˉta̱a̱yhˋ
miˉte̱yhꜗ läꜙka ̱a̱ˉ tuhˉdsëyꜗ kihꜗ
Dsaˉjø ̱ø̱hˈ jnänˋ. 24 Bernabé heꜘ
maˊ lluˈ dsëyꜗ hiꜙ maˊ dsooꜘ dsëyꜗ
chaˉmiihˉ kaˉlähꜘ hiꜙ maˊ kye ̱yˉ
chaˉmiihˉ beꜘ kihꜗ Jmɨˉlleꜘ Naˉjngɨɨ
ˈ. Maˊ gaꜙjëëꜗ dsaˉ haˉ läꜙ jmeeyꜙ,
heˉja̱ˉ jwë̱ë̱ꜘ dsaˉ gaꜙhe̱e̱hˉ juuˈ kihꜗ
Dsaˉjø ̱ø̱hˈ jnänˋ.

25 Maˉngëëꜘ heˉ ja̱ˉ, yaꜙhë ̱ë̱ꜗ Bern-
abé ngooꜗ taꜙ Tarso naˊhnääyhˉ
Saulo. Maˊ gaꜙjnä ̱ä̱yhꜙ Saulo, gaꜙjä̱ä ̱yꜗ
taꜙ Antioquía. 26 Jeeˊ ja̱ˉ gaꜙta̱a̱yhˋ
ko̱o̱ˉ ñeˉ jmɨɨˊ kya̱a ̱hˊ ø̱ø̱hˈ jneˊ heꜘ
mahꜗ gaꜙmiꜙtë ̱ë̱yˉ jwë ̱ë̱ꜘ dsaˉ. Jeeˊ
jwɨɨˉ Antioquía ja̱ˉ, jeeˊ ja ̱ˉ toˉnëˊ
gaꜙmiꜙche̱e̱yˉ ø ̱ø̱hꜗ jneˊ cristiano, heˉ
hnøøꜗ jähꜙ Cristo mähꜗ.

27 Jmɨɨˊ ja̱ˉ gaꜙhwë ̱ë̱ˉ ko̱ˉlla̱a ̱ˊ hi̱ˉ
gaꜙngëëꜗ juuˈ kihꜗ Dio hi ̱ˉ maˊ tä̱ä ̱hˊ
Jerusalén, naˊnääy ˈ taꜙ jeeˊ jwɨɨˉ An-
tioquía. 28 Ja ̱a ̱ˉ dsaˉ heꜘ hi ̱ˉ che̱e̱ˉ
Agabo, gaꜙnooyˉ gaꜙhlëëyhꜘ läꜙko̱o̱ˉ
jähꜘ Jmɨˉlleꜘ kihꜗ Dio, gaꜙjäyhꜘ jäꜙ ko̱o̱ˉ
hooˊ läꜙka ̱a̱ˉ jmɨˉgyʉʉꜙ. Hiꜙ gaꜙläꜙteꜗ
baˊ läꜙko̱o ̱ˉ gaꜙjähꜘ Agabo, läꜙ maˊ
la ̱a ̱ ˈ Claudio rey toˉnëˊ. 29 Heˉja̱ˉ
gaꜙta̱a ̱hˋ ø̱ø̱hˈ jneˊ hi ̱ˉ tä̱ä ̱hˊ Antioquía
juuˈ kweeˉ heˉ che ̱e̱yꜗ miihˉ kuuˊ
kihˈ ø̱ø̱hꜗ jneˊ hi ̱ˉ tä̱ä ̱hˊ taꜙ Judea,
haˉ ko̱o̱ˉ teꜗ tä̱ä̱ꜙ kwaꜗ läꜙja̱a ̱ˉ läꜙja̱a ̱ˉ.
30Läꜙja̱ˉ gaꜙjmeeyꜘhiꜙ gaꜙtooyhˉ gooˉ
Bernabé kuuˊ ja̱ˉ kya̱a ̱hˊ Saulo mahꜗ
naˊngëëyˊ kihˈ hi̱ˉ maˊ la ̱a ̱ˈ dsaˉgyʉʉhˊ
kya ̱a̱ˈ gwahꜙ hwaˈ Judea ja̱ˉ.

12
Gaꜙjngëëyhꜗ Jacobo hiꜙ gaꜙta ̱a̱yhˉ

Peeˊ nehꜙñeˈ
1 Ja ̱ˉbaˊ ji̱i̱ˉ ja ̱ˉ, gaꜙjmeeꜘ reyHerode

madaꜚ heˉ gaꜙjmeeyhꜙ ko̱ˉlla̱a ̱ˊ ø̱ø̱hˈ
jneˊ. 2Gaꜙjngëëyhꜗ Jacobo ø̱ø̱hꜚ Jwa̱a ̱ꜚ

kya̱a ̱hˊ ñeˈtuuhꜚ. 3Maˊ gaꜙnuuꜘ rey heꜘ
heˉ gaꜙtɨhꜗ dsëꜗ dsaˉ judiu heˉ gaꜙju̱u̱ꜗ
Jacobo, heˉja ̱ˉ gaꜙjmeeyꜘ madaꜚ waˊ
ja ̱a̱ꜘ Peeˊ kaˉlähꜘ. Heˉ ja ̱ˉ gaꜙlaꜗ maˊ
tëˉ jmɨɨˊheˉ kuhˉ dsaˉheˊñiihꜚheˉ saꜙ
kya̱a ̱hˊ levadura. 4 Maˊ gaꜙja̱a ̱ꜘ Peeˊ,
gaꜙta̱a ̱hˉ dsihꜘ nehꜙñe ˈ. Gaꜙta̱a ̱yhˉ
jaˊgooˉ kye ̱ꜘ nääꜗ hløøꜘ hi̱ˉ maˊ jä̱ä ̱ꜙ
maꜙ kye ̱e̱ꜘ läꜙko̱o̱ˉ nääꜗ hi̱ˉ gaꜙhä ̱ä̱ꜗ
Peeˊ. Herode maˊ jmeeꜙ hʉʉˊdsëˉ
maˊ miˉjnääyꜙ kihꜗ dsaꜙ gaˊ maˉgoh˜
jmɨɨˊ heˉ ku̱hˉ dsaˉ judiu borrego
mähꜗ. 5 Gaꜙjä ̱ꜘ baˊ Peeˊ nehꜙñe ˈ pero
taˊko ̱ˉji̱i̱hˈ maˊ hä ̱ä̱yˊ nehꜙñeˈ niꜙ ja ̱a̱ˉ
ø̱ø ̱hꜗ jneˊ saꜙ gaꜙtʉyꜗ heˉ maˊ chu̱u ̱yꜘ
kya̱a ̱hˊ Dio kwa ̱a ̱t˜ kihꜗ Peeˊ.

Dio gaꜙlle ̱e ̱ˉ Peeˊ nehꜙñeˈ
6 Laꜗ kwa̱a ̱t˜ maˊ miˉjnääꜙ Herode

kihꜗ dsaꜙ waˊraˉ gaꜙjnäꜗ. Pero ja̱ˉbaˊ
hwëˈ ja ̱ˉ, maˊ naˉkya̱a ̱ˈ Peeˊ naˉhñuuꜚ
kya̱a ̱hˊ to̱ꜗ caden˜ ja ̱ˉbaˊ jeeˊ kihˈ u ̱u̱ꜗ
hløøꜘ hi̱ˉ maˊ naˉhñuuꜚ kya ̱a̱yhˊ. Hiꜙ
maˊ tä̱ä ̱hˊ gaˊ jñahꜘ hløøꜘ hi̱ˉ maˊ høøꜙ
hooˊ nehꜙñeˈ ja̱ˉ. 7 Niꜙ saꜙ gaꜙläꜙliihꜚ
gaˊ hløøꜘ heꜘ, maˊ gaꜙllooꜗ ja ̱a̱ˉ ángel
kya̱a ̱ꜗ Dio, hiꜙ läꜙ gaꜙdsaꜗ nehꜙñe ˈ
gaꜙläꜙjnäꜘ jeˉ. Läꜙcha ̱hꜘ ja̱ˉ gaꜙcha̱a ̱yꜗ
Peeˊ, gaꜙsɨɨyhꜙ.

—Nooˉ naꜗko ̱hꜘ.
Läꜙcha ̱hꜘ ja ̱ˉ gaꜙsaꜗ gaꜙhlaꜗ caden˜

heˉmaˊ naˉhñʉʉꜚ gooyˉ. 8Hiꜙ gaꜙjähꜘ
ángel:

—Kye̱hˈ hmɨɨhˉ kyahꜗ, heeˊ looˉ
kyahꜗ.
Läꜙja ̱ˉ gaꜙjmeeꜘ Peeˊ, mahꜗ gaꜙsɨɨyhꜙ

kaˉlähꜘ:
—Bä ̱ä ̱ˋ hmɨɨhˉ kyahꜗ mahꜗ manꜙ

gaˉjʉhˉ.
9 Hiꜙ yaꜙhë̱ë̱ꜗ ángel, kaahˋ lle̱e̱ˋ Peeˊ.

Saꜙ ñeyˉ cheˊ dsooꜘ heˉ jmeeꜙ ángel,
heˉ këꜙ bihꜗ la̱a ̱yꜘ. 10 Gaꜙngëëyꜘ
jeeˊ maˊ tä ̱ä ̱hˊ ko ̱o̱ˉ nääꜗ hløøꜘ, hiꜙ
läꜙja ̱ˉ jeeˊ gaꜙtëꜘ to̱ꜗ nääꜗ hløøꜘ, ja̱ˉgaˊ
gaꜙtë̱ë̱yꜘ hoˊhaahˊ heˉ laꜗ kya̱a ̱hˊ ñeꜗ
jeeˊ hwë ̱ë̱ˉ dsaˉ taꜙ chaˊjwëꜗ. Hñiiꜘ
baˊ haahˊ ja̱ˉ gaꜙnaꜘ. Gaꜙhwë ̱ë̱yˉ, hiꜙ
gaꜙkwa ̱yhꜗ ko̱o̱ˉ jwëˈ, jeeˊ ja ̱ˉ gaꜙbiiꜗ
ángel kihꜗ Peeˊ. 11 Ja ̱ˉ gaˊ gaꜙläꜙliihꜚ
Peeˊ, gaꜙjmeeyꜘ hʉʉˊdsëˉ:

—Dsooꜘ baˊ maˉche ̱e̱ꜗ Dio ángel
kya ̱a̱ꜗ hi̱ˉmaˉlä̱ä ̱ꜗ jnäꜘ kihꜗHerode hiꜙ
maˉlä̱ä ̱yꜗ jnäꜘ kihꜗ läꜙjëꜙheˉmaˊhnøøˈ
dsaˉgoon˜ heˉmaˊ jmeeˈ kinꜙ.

12Maˊ gaꜙläꜙliiyhꜚ heˉmaˉnaˉla̱a ̱yˊ,
läꜙcha ̱hꜘ ja ̱ˉ ngaayhꜗ taꜙ kihꜗ María
chooˈ Jwa̱a ̱ꜚ, heꜘ baˊ hi̱ˉ tëëyh˜ Mar-
cos, jeeˊ maˊ tä̱ä ̱hˊ jwë ̱ë̱ꜘ hi̱ˉ ngɨɨꜙ kihꜗ
Dio. 13 Maˊ gaꜙllooꜗ Peeˊ hoˊhaahˊ
jeeˊ dsaˉta̱a ̱hˋ dsaˉ, gaꜙtëëyꜗ. Läꜙko̱o̱ˉ
maˊ gaꜙnuuꜘ ja ̱a̱ˉ chihˉmëꜘ hi̱ˉ che̱e̱ˉ
Rode tëëy˜, mahꜗ ngooyꜗ naˊjëëyˉ.
14 Läꜙcha̱hꜘ ja ̱ˉ gaꜙläꜙkyʉʉyh˜ lleꜘ kihꜗ
Peeˊ hi̱ˉ maˊ tëë˜. Peerꜙ gaꜙnøhꜗ dsëyꜗ.
Niꜙ saꜙ gaꜙnäyꜗ hoˊhaahˊ ja̱ˉ, ngaayhꜗ
koˉchihˊ naˊjmeeyhˊ juuˈ kihꜗ hi̱ˉ maˊ
tä̱ä ̱hˊ chaˊnehꜙ ja ̱ˉ, gaꜙjäyhꜘ:

—Hi̱i̱ꜚ Peeˊ chehˈ hoˊhaahˊ.
15 Heˉja̱ˉ gaꜙjähꜘ hi̱ˉ maˊ tä̱ä ̱hˊ jeeˊ

ja ̱ˉ, sɨɨyhꜙ chihˉmëꜘ heꜘ:
—Heˉ ngaahˊ baˊ hneˉ naˉ.
Pero chihˉmëꜘ heꜘ saꜙ tä̱ä ̱ꜘ saꜙ ja ̱a̱yꜘ,

maˊ jäyhꜘ:
—Hi̱ˉ heꜘ naˉ.
Heˉja̱ˉ gaꜙjähꜘ dsaˉ heꜘ:
—Ángel kya̱a ̱ꜗ Peeˊ baˊ naˉ.
16Läꜙmaˉchehꜗ ja ̱ˉbaˊPeeˊhoˊhaahˊ

ja ̱ˉ, tëëy˜. Ja ̱ˉgaˊ gaꜙnäyꜗ hoˊhaahˊ
ja ̱ˉ, gaꜙjë ̱ë̱yꜗ Peeˊ. Gaꜙta̱a̱yhˋ jëë˜
dsa̱yhꜙ. 17 Heˉja ̱ˉ gaꜙjmeeꜘ Peeˊ lii˜
kya ̱a̱hˊ gooyˉ, mahꜗ saꜙ tooyhꜗ mɨɨhˊ.
Gaꜙjmeeyhꜗ juuˈ haˉ läꜙ gaꜙjmeeꜘ Dio
heˉ yaꜙhë ̱ë̱yꜗ nehꜙñeˈ, hiꜙ gaꜙjäyhꜘ:

—Goˉjmeehˋ juuˈ laˉ kihꜗ Jacobo hiꜙ
kihꜗ läꜙjë ̱ë̱ꜙ ø̱ø̱hꜗ jneˊ.
Ja̱ˉgaˊ yaꜙhë̱ë̱yꜗ ngooyꜗ taꜙ jeeˊ jyohꜘ.
18 Maˊ gaꜙjnäꜗ jyohꜘ jmɨɨˊ, Peerꜙ

gaꜙte̱e̱ꜘ gaꜙjë ̱ë̱ꜘ hløøꜘ heꜘ kya̱a ̱hˊ
dsaˉkya̱a ̱yhˊ, kihꜗ heˉ saꜙ gaꜙjëëyꜗ
haˉ läꜙ yaꜙhë̱ë̱ꜗ Peeˊ jeeˊ ja ̱ˉ.
19 Heˉja̱ˉ gaꜙjmeeꜘ Herode madaꜚ
heˉ naˊhnääyhˉ Peeˊ kaˉlähꜘ. Maˊ
saꜙ gaꜙjnä ̱ä̱yhꜙ, gaꜙllaꜙkya̱a ̱yˉ hløøꜘ
heꜘ jmɨɨˊ. Läꜙji̱i ̱hˈ gaꜙjmeeyꜘ madaꜚ
heˉ gaꜙjngëëyhꜗ hløøꜘ heꜘ. Ja ̱ˉgaˊ
yaꜙhë ̱ë̱yꜗ hwaꜗ Judea, ngooyꜗ naˊgyayˉ
taꜙ Cesarea.

Gaꜙju̱u̱ꜗHerode
20 Pero maˊ chaˉ hniiˉ kihꜗ Herode

kya ̱a̱hˊ dsaˉ cha̱a̱ˉ Tiro hiꜙ kya̱a ̱hˊ hi̱ˉ

cha̱a ̱ˉ Sidón kaˉlähꜘ. Dsaˉ hi ̱ˉ maˊ
cha̱a ̱ˉ jeeˊ ja̱ˉ saꜙ maˊ hnøøˈ hniiˉ.
Jëëhꜘ maˊ gaꜙnääyˊ lay˜ løøˈ taꜙ jwɨɨˉ
kihꜗ Herode. Heˉja̱ˉ naˊnääyˈ naˊllayˉ
juuˈ kya̱a ̱hˊ Herode. Pero toˉnëˊ daˊ,
gaꜙta̱a ̱yhˋ juuˈ kweeˉ kya ̱a̱hˊ Blasto,
hi̱ˉ kye̱ˉ taˊ jʉʉhˉ kya ̱a̱hˊ rey Herode,
mahꜗ hñiiꜘ bihꜗ llayꜗ juuˈ kya̱a ̱hˊ
Herode. 21Heˉja̱ˉ gaꜙtø ̱ø̱ꜗ rey heꜘ jmɨɨˊ
heˉ yaˉnääꜘ dsaˉ. Maˊ gaꜙllooꜗ jmɨɨˊ
ja ̱ˉ, gaꜙllaꜙnääꜗ dsaˉ heꜘ hiꜙ gaꜙkë̱hˉ
rey hmɨɨhˉ heˉ kë̱yhˉ maˊ llayˈ taˊ
mahꜗ naˊgyayˉ nëˊtaˊ kiyhˈ, gaꜙkwayꜘ
juuˈ. 22 Maˊ gaꜙnuuꜘ dsaˉ heꜘ juuˈ
kiyhꜗ ja ̱ˉ, gaꜙtooyhꜗ chaˉmiihˉ mɨɨhˊ,
gaꜙjäyhꜘ:

—Ja ̱ꜙ heꜘ dsaˉñʉʉhˉ naˉ hlëëhꜙ, Dio
baˊ naˉ hlëëhꜙ.

23 Läꜙcha ̱hꜘ ja̱ˉ, jaꜗ ja̱a ̱ˉ ángel kya ̱a̱ꜗ
Dio, gaꜙjmeeyꜘ dsooˊ kihˈ rey Herode,
kihꜗ heˉ saꜙ gaꜙjmeeyꜘ jʉʉhˉ kihꜗ Dio.
Heˉja̱ˉ gaꜙka ̱a ̱yꜗ jahˊ läꜙji̱i ̱hˈ gaꜙju̱u ̱yꜗ.

24 Pero gaꜙnääꜗ baˊ ø̱ø̱hˈ jneˊ
kwayꜙ juuˈ kihꜗ Dsaˉjø ̱ø̱hˈ jnänˋ hiꜙ
chaˉgaˊmiihˉ ngooꜗ dsaˉläˉjwë ̱ë̱ꜘ hi̱ˉ
he ̱e̱hˉ juuˈ ja̱ˉ.

25 Maˊ gaꜙhñaaˉ taˊ heˉ naˉhñaa̱ ̱ˊ
Bernabé kya̱a ̱hˊ Saulo, gaꜙhwë ̱ë̱yˉ
Jerusalén, gaꜙllaꜙnääyˋ kaˉlähꜘ Antio-
quía jä̱ä ̱yꜙ Jwa̱a̱ꜚ hi ̱ˉ tëëyh˜Marcos.

13
Gaꜙhña̱a̱yꜗ Bernabé kya ̱a̱hˊ Saulo

mahꜗ dsaˉnääyꜗ dsaˉkwayꜙ juˈhmëëꜘ
1 Jeeˊ kihˈ ø̱ø̱hꜗ jneˊ hi ̱ˉ maˊ tä̱ä ̱hˊ

Antioquía ja̱ˉ, maˊ tä̱ä̱hˊ hi̱ˉ maˊ
ngëë˜ juuˈ kihꜗ Dio hiꜙ maˊ tä̱ä ̱hˊ
taˉjwohꜗ. Hi̱ˉ heꜘ Bernabé, hiꜙ Simón
hi̱ˉ maˊ tëëyh˜ Lähˉ, Lucio hi ̱ˉ maˊ
cha̱a ̱ˉ Cirene, Manaén hi̱ˉ gaꜙkwa ̱a̱ꜗ
kweeˉ kya ̱a̱hˊ Herode hi̱ˉ maˊ la̱a ̱
ˈ lleˊmohꜘ hwaꜗ Galilea, hiꜙ Saulo
kaˉlähꜘ. 2 Taˊko̱ˉji̱i ̱hˈ maˊ tä̱ä ̱hˊ ø̱ø̱hˈ
jneˊ heꜘ saꜙ kuhˉhɨy̱h˜, hnaayhˉ Dio
läꜙka ̱a ̱ˉ tuhˉdsëyꜗ, gaꜙhlëëhꜘ Jmɨˉlleꜘ
Naˉjngɨɨˈ kya̱a ̱yhˊ, gaꜙsɨɨyhꜙ:

—Hñaa̱ ̱ˋBernabé kya̱a ̱hˊ Saulomahꜗ
jmeeyꜗ taˊ heˉ kwëëhꜚ jnihꜘ.

3 Maˉngëëꜘ maˉngɨɨyꜘ kihꜗ Dio saꜙ
gaꜙkuhˉ gaꜙhɨy̱hꜗ, ja̱ˉgaˊ gaꜙkyeyˉ

gooyˉ nëˊ kihˈ Bernabé kya̱a ̱hˊ Saulo.
Hiꜙ maˉdsa̱a ̱ꜗ heˉ ja̱ˉ, gaꜙhɨyhꜗ juuˈ
kya ̱a̱hˊ dsaˉkya̱a ̱yhˊ.

Ngooꜗ Bernabé kya ̱a̱hˊ Saulo taꜙ
Chipre

4 Ngooꜗ Bernabé kya̱a ̱hˊ Saulo taꜙ
hwaꜗ Seleucia läꜙhihꜙ kihꜗ Jmɨˉlleꜘ
Naˉjngɨɨ ˈ. Maˊ gaꜙllaꜙnääyꜗ Seleu-
cia, gaꜙta̱a ̱yhˋ nehꜙ barco, gaꜙnääyꜗ taꜙ
hwaꜗ heˉ che̱e̱ˉ Chipre. 5Maˊ gaꜙtë̱ë̱yꜘ
jwɨɨˉ Salamina, gaꜙta̱a̱yhˋ nehꜙ gwahꜙ
kihꜗ judiu heˉ tø̱ø̱ꜘ jeeˊ jwɨɨˉ ja ̱ˉ, mahꜗ
gaꜙkwayꜘ juuˈ kihꜗ Dio. Hiꜙ maˊ jä ̱ä̱yꜙ
Jwa̱a ̱ꜚ hi ̱ˉmaˊ kwaꜙ beꜘ kiyhꜗ.

6 Gaꜙngëëyꜘ läꜙ gaꜙdsaꜗ hwaꜗ
Chipre heˉ häˊ jeeˊ jmɨˉñeehꜚ, läꜙji̱i ̱hˈ
gaꜙllaꜙnääyꜗ jeeˊ jwɨɨˉ Pafo. Jeeˊ ja̱ˉ
gaꜙje ̱e̱yˈ ja̱a ̱ˉ judiu hi̱ˉ të̱ë̱ˉ jiˉnahˊ,
hi ̱ˉ maˊ che̱e̱ˉ Barjesús. Maˊ jmä̱ä̱y˜
hñiiyꜘ läꜙko̱hꜘ ja̱a ̱ˉ hi ̱ˉ ngëë˜ juuˈ
kihꜗ Dio. 7 Dsaˉ të̱ë̱ˉ heꜘ maˊ jwa ̱yhꜘ
kya ̱a̱hˊ lleˊmohꜘ hi̱ˉ maˊ che̱e̱ˉ Sergio
Paulo, hi̱ˉ kyʉʉh˜ chaˉmiihˉ. Heˉja̱ˉ
lleˊmohꜘ heꜘ gaꜙjmeeyꜘ madaꜚ heˉ
naˊkya̱a ̱yꜘ Bernabé kya ̱a̱hˊ Saulo, kihꜗ
heˉ gaꜙläꜙhyohꜙ dsëyꜗ nuuyꜗ juuˈ kihꜗ
Dio. 8 Pero dsaˉ të̱ë̱ˉ heꜘ, hi ̱ˉ tëëyh˜
Elima kya̱a ̱hˊ juuˈ griego, hi̱ˉ heꜘ naˉ,
maˊ haꜙ kihꜗ Bernabé kya̱a ̱hˊ Saulo.
Jëëhꜘ, saꜙ maˊ hnøøy ˈ heˉ maˊ he ̱e̱hꜙ
lleˊmohꜘ heꜘ juuˈ kihꜗ Dio. 9 Heˉja̱ˉ
gaꜙhlëëhꜘ Saulo, heꜘ baˊ hi ̱ˉ che̱e̱ˉ
Paaˊ. Gaꜙhlëëyhꜘ kya ̱a̱hˊ chaˉmiihˉ
beꜘ kihꜗ Jmɨˉlleꜘ Naˉjngɨɨ ˈ hiꜙ gaꜙjëëyꜗ
ko̱o̱ˉ hwehˉ nëˊ dsaˉ të̱ë̱ˉ heꜘ. 10Mahꜗ
gaꜙjäyhꜘ:

—Heˉ baˊ cheˉ taˉju̱u̱hˈ hneˉ, Peerꜙ
hlë ̱ë̱hˈ hneˉ, jo ̱o̱ꜘ hi ̱ˉsaꜙllu ̱ꜗ. ¿Heˉlaˈ
hnoohˉ llaˉdsëëhˋ kihꜗ läꜙjëꜙ heˉ lluꜗ?
¿Lɨhꜘ baˊ lla̱a ̱ꜙ heˉ hahˉ kihꜗ jwëꜘ lluꜗ
kihꜗ Dsaˉjø̱ø̱hˈ jnänˋ? 11Naꜗ heehꜗ Dio
hneˉwɨɨꜘ. Jä ̱ꜗ tʉʉˊmɨˊnëhˊ. Moꜙsoꜙ jëëhˈ
jmëëꜗ hyooˉmiihˉ jmɨɨˊ —gaꜙjähꜘ Paaˊ.
Läꜙcha̱hꜘ ja̱ˉ gaꜙløøˉ mɨ ˈnëyˊ mahꜗ

gaꜙjä ̱yꜘ tʉʉˊ. Läꜙkuˊ läꜙji̱i ̱ꜗ kiyhꜗ
maˊ hnaayhˉ ja̱a ̱ˉ hi ̱ˉ maˊ jä̱ä ̱yˈ,
kihꜗ heˉ moꜙsoꜙ gaꜙläꜙjnäꜘ mɨ ˈnëyˊ.
12 Maˊ gaꜙjëëꜗ lleˊmohꜘ heꜘ heˉ gaꜙlaꜗ
läꜙja ̱ˉ, gaꜙhe ̱e̱yhˉ kihꜗ Jesús. Peerꜙ

gaꜙläꜙdsa̱a ̱˜ dsëyꜗ maˊ gaꜙnuuyꜘ juuˈ
kihꜗ Jesús.

Ñeeˊ Paaˊ kya ̱a̱hˊBernabé Antioquía
heˉ naˉhe̱e̱ꜚ hwaꜗ Pisidia

13 Ja ̱ˉgaˊ yaꜙhë ̱ë̱ꜗ Paaˊ jwɨɨˉ Pafo
ja ̱ˉ kya̱a ̱yhˊ dsaˉkya ̱a̱yhˊ, gaꜙnääyꜗ
taꜙ Perge, jwɨɨˉ heˉ naˉhe̱e̱ꜚ Panfilia.
Pero Jwa ̱a̱ꜚ gaꜙbe̱e̱ꜗ dsaˉkya ̱a̱yhˊmahꜗ
ngaayhꜗ taꜙ Jerusalén. 14 Gaꜙngëëꜘ
Paaˊ kya̱a ̱hˊ Bernabé jwɨɨˉ Perge,
gaꜙllaꜙnääyꜗ taꜙ jyohꜘ Antioquía heˉ
nøøꜘ hwaꜗ Pisidia. Maˊ gaꜙtëꜘ jmɨɨˊ
heˉ te̱e̱hˉ dsaˉ dsëꜗ, ngooꜗ Paaˊ kya̱a ̱hˊ
Bernabé gwahꜙ kihꜗ dsaˉ judiu mahꜗ
gaꜙta̱a ̱yhˋ jeeˊ ja̱ˉ. 15Maˉngëëꜘmaˉhëꜘ
ja ̱a̱ˉdsaˉmiihˉheˉnaˉsɨɨˉnëˊ ley kihꜗ
Moisé hiꜙ gaꜙhëyꜘmiihˉ heˉ gaꜙsɨɨꜘ hi̱ˉ
gaꜙngëëꜗ juuˈ kihꜗ Dio, ja̱ˉgaˊ gaꜙjähꜘ
dsaˉka ̱a̱hˊ hi ̱ˉmaˊ häˊ gooˉ gwahꜙ ja̱ˉ:

—Cherˊmahꜗ chaˉ miihˉ heˉ jwahˈ
hnähꜘ dsaˉñʉʉhˉ ø̱ø̱hnꜗ, hlë ̱ë̱hˊ jnäähꜗ
miihˉ heˉ jmeeꜗ lluꜗ kya ̱a̱ꜗ jnääh ˈ —
gaꜙjäyhꜘ.

16 Heˉja̱ˉ gaꜙnooˉ Paaˊ, gaꜙjmeeyꜘ
lii˜ kya̱a ̱hˊ gooyˉmahꜗwaˊ dsaˉta ̱a̱yhˋ
tiiˊ. Gaꜙjäyhꜘ:

—Nʉʉˉ daˊ hnähꜘ dsaˉ Israel hiꜙ
läꜙjë ̱ë̱ꜙ gaˊ hnähꜘ hi̱ˉ ga̱hꜙ Dio. 17 Dio
kya̱a ̱ꜗ jnääh ˈ dsaˉ Israel, gaꜙlle̱e̱hˉ
dsaˉ maˉgyu̱hˉ kya ̱a̱ꜗ jnääh ˈ mahꜗ
le̱e̱yꜘ dsaˉ kya̱a ̱yꜗ hiꜙ ngooꜗ baˊ
miˉjä ̱ä̱yꜗ läꜙji ̱i̱hˈ gaꜙtëꜘ ko ̱o̱ˉ jwɨɨˉ
jʉʉhˉ läꜙ maˊ tä̱ä ̱yhˊ hwaˈ Egipto
maꜙkeꜙ la ̱a ̱yꜗ dsaˉ jñahꜘ kihꜗ hwaꜗ ja ̱ˉ.
Maˉngëëꜘ heˉ ja̱ˉ, kya̱a ̱hˊ chaˉmiihˉ
beꜘ gaꜙhwë ̱ë̱ꜗ Dio dsaˉ heꜘ hwaꜗ
ja ̱ˉ, mahꜗ gaꜙllaꜙnääyˋ hwaˈ kiyhꜗ.
18 Taˊko ̱ˉji ̱i̱hˈ gaꜙta̱a ̱hˋ dsaˉ heꜘ to̱ꜗlooꜗ
ji̱ˉñeˉ jeeˊ laˈ hwaꜗ ki̱i ̱ꜙ, gaꜙläꜙbeꜘ dsëꜗ
Dio kya̱a ̱yhˊ kihˈ läꜙjëꜙ heˉ hlɨɨhˈ heˉ
maˊ jmeeyꜙ. 19 Maˉngëëꜘ heˉ ja ̱ˉ,
gaꜙhe ̱e̱ꜗ Dio gyiiꜗ nääꜗ dsaˉ hi ̱ˉ maˊ
tä̱ä ̱hˊ hwaˈ heˉ che̱e̱ˉ Canaán. Hwaꜗ
kihꜗ dsaˉ heꜘ gaꜙjmeeꜘ Dio he̱e̱ꜚ dsaˉ
maˉgyu̱hˉ kya̱a ̱ꜗ jnäähˈ.

20 ʼMaˊ gaꜙllaꜙnääyˋ hwaˈ Canaán
ja ̱ˉ, gaꜙhñaa̱ ̱ꜗ Dio hi̱ˉ gaꜙka ̱ꜗ nëˊ
kihˈ dsaˉ heꜘ, läꜙji̱i ̱hˈ gaꜙllooꜗ jmɨɨˊ
gaꜙhñaa̱ ̱yꜗ Samuel hi̱ˉ gaꜙngëëꜗ juuˈ

kiyhꜗ. Läꜙja ̱ˉ gaꜙjmeeꜘ Dio kya̱a̱yhˊ
läꜙji ̱i̱hˈ gaꜙtëꜘ kye ̱ꜘ hñaˉlooꜘ naˉdsë˜
to ̱ꜙloꜙgyaꜘ ji̱ˉñeˉ. 21 Ji ̱i̱ˉ kihꜗ Samuel,
dsaˉ Israel gaꜙngëëyꜗ ja̱a ̱ˉ hi̱ˉ le̱e̱ꜘ rey
kya ̱a̱yꜗ. Heˉja̱ˉ gaꜙhñaa̱̱ꜗ Dio Saúl,
hi ̱ˉ gaꜙla ̱a ̱ꜗ rey to̱ꜗlooꜗ ji̱ˉñeˉ. Jmiiˉ
Saúl heꜘ maˊ che ̱e̱ˉ Cis, hi̱ˉ maˊ la ̱a ̱ ˈ
saˊju̱ˉ kihꜗ Benjamín. 22Maˉngëëꜘ heˉ
ja ̱ˉ, Dio gaꜙlle ̱e̱ˉ Saúl mahꜗ gaꜙlla̱a ̱yꜗ
David hi̱ˉ gaꜙko ̱o̱ˈ nëˊ kiyhˈ. Gaꜙjmeeꜘ
Dio juˈdsooꜘ kihꜗ David, gaꜙjäyhꜘ:
“Maˉjë̱ë̱nꜙ David jo ̱o̱ꜘ Isaí. Kihꜗ hi̱ˉ
heꜘ baˊ maˉtɨhꜗ dsënꜙ, jëëhꜘ hi̱ˉ heꜘ
jmeeꜗ läꜙjëꜙ heˉ hnoonꜗ.” 23 Hiꜙ jeeˊ
kihˈ ja ̱a̱ˉ jeeˊ läꜙjë ̱ë̱ꜙ saˊju̱ˉ kihꜗ David
heꜘ, gaꜙläꜙcha ̱a̱ꜙ Jesús, hi̱ˉ gaꜙche̱e̱ꜗ
Dio mahꜗ lä ̱ä ̱yꜗ dsaˉ Israel läꜙko̱o̱ˉ
gaꜙjäyhꜘ jä̱ä ̱ꜗ. 24 Jä ̱ä ̱ꜗ ja̱ˉgaˊ jäꜙ Jesús,
maˊ kwaꜙ Jwa̱a ̱ꜚ juuˈ kihꜗ läꜙjë̱ë̱ꜙ
dsaˉ Israel. Gaꜙhlë̱ë̱yhꜗ dsaˉ mahꜗ
dsaˉje ̱e̱yh˜ kya̱a ̱hˊ Dio hiꜙ heˉ sa ̱a̱yꜙ
jmɨɨˉ. 25 Hiꜙ läꜙko̱hꜘ maˊ jëë˜ Jwa̱a ̱ꜚ
ngooꜗ dsaˉhñaaꜙ taˊ kiyhˈ, gaꜙjäyhꜘ:
“¿Hii̱ ̱ˉ jnäꜘ la ̱a ̱hꜘ hnähꜘ? Ja ̱ꜙ heꜘ jnäꜘ
hi ̱ˉ nøøꜘ juuˈ jäꜙ läꜙko̱o ̱ˉ jmeehˉ
hnähꜘ hʉʉˊdsëˉ. Hi̱ˉ jäꜙ kë̱ë̱ˉ kinꜙ, saꜙ
të ̱ˊdsë ̱ë̱nꜗ chiihnˊ mahꜗ llenˋ looˉ heˉ
häˊ tɨɨyˊ”, gaꜙjähꜘ Jwa̱a ̱ꜚ.

26Ngooꜗ baˊ Paaˊ hlëëhꜙ, maˊ jäyhꜘ:
—Hnähꜘ dsaˉgoon˜ hi̱ˉ la ̱a̱ꜗ saˊju̱ˉ

kihꜗAbraham, kya̱a ̱hˊ läꜙjë̱ë̱ꜙgaˊhnähꜘ
hi ̱ˉ ga̱hꜙ Dio, jnäˋ jneˊ baˊ gaꜙche̱e̱ꜗ
Dio juuˈ laˉ mahꜗ lä ̱ä ̱ꜘ jneˊ. 27 Pero
dsaˉ hi ̱ˉ maˊ tä̱ä ̱hˊ Jerusalén, kya̱a ̱hˊ
dsaˉtaˊ kya̱a̱yˈ saꜙ gaꜙläꜙkyu̱u̱yꜙ Jesús.
Niꜙ kihꜗ hi̱ˉ gaꜙngëëꜗ juuˈ kihꜗ Dio
lloꜘjooꜗ saꜙ gaꜙläꜙngëëyꜘ, maꜙkeꜙ maˊ
hëˉ dsaˉ heꜘ juuˈ ja̱ˉ läꜙjëꜙ jmɨɨˊ heˉ
te ̱e̱hˉ dsaˉ dsëꜗ. Hehꜗ läꜙko̱hꜘ maˊ
jäyhꜘheˉ jmeeꜙbiiꜗ ju̱u ̱ꜘ Jesús, gaꜙläꜙteꜗ
läꜙjëꜙ juuˈ heˉ maˊ hëyˉ ja̱ˉ. 28 Pero
saꜙ gaꜙjnøøyhꜗ heˉ kya̱a ̱hˊ maˊ bä̱ä ̱yhꜙ
Jesús mahꜗ läꜙjwëꜘ ja̱ˉ maˊ jngɨɨyhˈ
kihꜗ, heˉja̱ˉ gaꜙngɨɨyꜘ kihꜗ Pilato mahꜗ
waˊ jmeeyꜘ hihꜙ heˉ ju̱u ̱yꜘ. 29 Maˊ
gaꜙläꜙteꜗ läꜙjëꜙ goˉteˈ läꜙko̱o̱ˉ naˉsɨɨˉ
kiyhꜗ jä̱ä ̱ꜗ, ja̱ˉgaˊ gaꜙjñaa̱ ̱ꜗ dsihꜘ dsohꜘ
hmaˉcruꜚ mahꜗ naˊha̱a ̱yˊ. 30 Pero Dio
gaꜙmiꜙji̱i ̱yhˋ jeeˊ kihˈhi̱ˉnaˉju̱u ̱ˊ. 31Hiꜙ
chaˉmiihˉ ji ̱i̱h˜ gaꜙläꜙjnääyꜘ jeeˊ kihˈ

hi̱ˉ naˊnääˈ kya̱a ̱yhˊ Jerusalén, läꜙmaˊ
tä̱ä ̱yhˊ Galilea. Hi̱ˉ heꜘ naˉ hi̱ˉ jmeeꜙ
juˈdsooꜘ kihꜗ läꜙjë̱ë̱ꜙ dsaˉ jmɨɨˊ naˈ.

32 ʼJa ̱ˉbaˊ läꜙja̱ˉ kwaˉ jnääh ˈ
juˈhmëëꜘ laˉ, ja̱ˉbaˊ juuˈ heˉ gaꜙbä̱ä ̱hˉ
Dio hñiiꜘ kya̱a ̱hˊ dsaˉmaˉgyu̱hˉ kya ̱a̱ꜗ
jnääh ˈ. 33 Heˉ gaꜙmiꜙji̱i ̱yhˋ Jesús,
gaꜙmiꜙteꜗ Dio juuˈ kihꜗ jeeˊ kya̱a ̱ ˈ
jnäähꜗ, hi̱ˉ la̱a ̱ꜗ saˊju̱ˉ kihꜗ Abraham.
Läꜙja ̱ˉ gaꜙläꜙteꜗ läꜙko ̱o̱ˉ naˉsɨɨˉ salmo
hwëhꜘ to ̱ꜗ: “Hneˉ la ̱a̱hꜗ gyʉ̱ʉ̱ˉ kya̱a ̱nꜙ,
naꜗ maˉla ̱a ̱nꜗ Tääˋ kya̱a ̱hˈ”, gaꜙjähꜘ
Dio. 34 Kya̱a̱hˊ heˉ gaꜙmiꜙji̱i̱yhˋ Jesús
jeeˊ kihˈ hi ̱ˉ maˉnaˉju̱u̱ˊ mahꜗ moꜙsoꜙ
ju̱u ̱ꜘ gyihꜗ ji̱hˊko̱hꜘ, läꜙja̱ˉ gaꜙläꜙteꜗ juuˈ
heˉ maˉnaˉsɨɨˉ läꜙlaˉ: “Miˊteˋ baˊ jnäꜘ
läꜙjëꜙ heˉ gaꜙjwɨɨnꜗ David”, gaꜙjähꜘ
Dio. 35Hiꜙ ja̱ˉbaˊ läꜙja̱ˉ lleˋ kaˉlähꜘ nëˊ
salmo: “Saꜙ kwahˈ jwëꜗ jyahꜙ jmɨˉngoꜗ
kihꜗ hi̱ˉ naˉjngëëˈ kya̱a ̱hꜗ”, gaꜙjähꜘ
David.

36 ʼGaꜙmiꜙteꜗ baˊ David läꜙko̱hꜘ
gaꜙläꜙhyohꜙ dsëꜗ Dio läꜙ maˊ kye ̱yˉ
nëˊ kihˈ dsaˉ kya̱a ̱yꜗ. Hiꜙ maˊ gaꜙju̱u ̱yꜗ
naˊha̱a ̱ˊ dsihꜘ kooꜘ jeeˊ naˉha ̱a ̱ ˈ dsaˉ
maˉgyu̱hˉ kya̱a ̱yꜗ. Hiꜙ gaꜙjngaahˉ
baˊ jmɨˉngoꜗ kiyhꜗ. 37 Pero hi̱hꜗ
hi̱ˉ gaꜙläꜙji̱i ̱hˋ heꜘ, saꜙ gaꜙjngaahˉ
jmɨˉngoꜗ kiyhꜗ.

38 ʼHeˉja ̱ˉ hnøøꜗ läꜙngëëhꜘ hnähꜘ
ø̱ø ̱hnꜗ, taꜙlaꜙ kihꜗ Jesús hi̱ˉ hlëëhnˊ kihˈ
laˉ dsaˉcheˋ dsoˊkyeˉ jnänˋ. 39 Läꜙjë ̱ë̱ꜙ
hi̱ˉ dsooꜘ dsëꜗ kihꜗ Jesús, hi̱ˉ heꜘ baˊ
hwë ̱ë̱ꜙ llu ̱u̱ꜗ, lä ̱ä ̱yꜘ kihꜗ läꜙjëꜙ heˉ maˊ
hlä ̱ä̱yhˉ chaˊnëˊ ley kihꜗ Moisé. Jëëhꜘ
saꜙhwë ̱ë̱ˉ jneˊ llu ̱u̱ˈ chaˊnëˊDio kya̱a ̱hˊ
heˉ høøˊ jneˊ ley ja̱ˉ. 40 Le̱e̱hꜚ hnähꜘ,
mahꜗ saꜙ jäꜙ nëˊ kyahˈ hnähꜘ läꜙko̱o̱ˉ
gaꜙjähꜘ hi̱ˉ gaꜙngëëꜗ juuˈ kihꜗ Dio:
41 Jëëˋ daˊ hnähꜘ, dsaˉ hi̱ˉ miˉkwa ̱hꜗ

juuˈ kinꜙ, waˊ läˉdsa̱a̱˜ hohꜘ
hnähꜘ, waˊ he ̱e̱hꜘ hnähꜘ goˉte˜.

Jëëhꜘ jeeˊ kyahˈ hnähꜘ jmeenˋ ko̱o ̱ˉ heˉ
jmeeꜗ dsa̱a̱˜ hohꜘ hnähꜘ.

Niꜙ läꜙja ̱ˉ saꜙ jmeehˈ hnähꜘ dsooꜘ
maꜙkeꜙ hi̱ˉ gaˊ gaꜙjmeehꜗ juuˈ
kyahꜗ hnähꜘ, gaꜙjähꜘ Dio.

42 Läꜙ maˊ yaꜙhë̱ë̱ꜗ Paaˊ kya̱a ̱hˊ
Bernabé nehꜙ gwahꜙ kihꜗ dsaˉ judiu,

gaꜙchu̱u ̱ꜘ dsaˉ hi̱ˉ saꜙ la ̱a ̱ꜗ judiu
kya ̱a̱yhˊ:

—Ja̱ˉ yaˉnäähꜘ hnähꜘ kaˉlähꜘ jyohꜘ
jmɨɨˊ heˉ te̱e̱hˉ dsaˉ dsëꜗ mahꜗ kwahˈ
hnähꜘ kaˉlähꜘ juuˈ naˉ kya̱a ̱ꜗ jnäähˈ.

43 Maˊ gaꜙhwë ̱ë̱yˉ nehꜙ gwahꜙ ja ̱ˉ,
jwë ̱ë̱ꜘ dsaˉ judiu hiꜙ läꜙkye̱ˉ hi̱ˉ
saꜙ la ̱a ̱ꜗ judiu hi̱ˉ maˊ hnaahˉ Dio,
gaꜙjmeeyꜘ ko ̱ˉjø̱hꜘ kya̱a̱hˊ Paaˊ kya̱a ̱hˊ
Bernabé. Heˉja̱ˉ ngooꜗ baˊ Paaˊ
hlë ̱ë̱yh˜ mahꜗ waˊ llaˉnääꜘ bihꜗ taꜙ
chaˊnëˊ kya̱a ̱hˊ heˉmiˉjä̱ä ̱ꜗ Dio.

44 Maˊ gaꜙtëꜘ jmɨɨˊ heˉ te̱e̱hˉ dsaˉ
dsëꜗ,miihˉgaˊ saꜙgaꜙdsa̱a ̱ꜗ läꜙjë ̱ë̱ꜙdsaˉ
cha ̱a̱ˉ jeeˊ jwɨɨˉ ja̱ˉ, naˊnääyˈ naˊnʉʉyꜘ
haˉ läꜙ laꜗ juuˈ kihꜗ Dio. 45 Pero
maˊ gaꜙjëëꜗ dsaˉ judiu, heˉ gaꜙku̱hꜗ
jwë ̱ë̱ꜘ dsaˉ, heˉja̱ˉ gaꜙläꜙlle̱e̱yꜘ jwërte,
gaꜙløøyꜗ llaˉdsëëyˋ kihˈ juuˈ heˉ maˊ
kwaꜙ Paaˊ hiꜙmaˊ hlëëyhꜙwɨɨꜘ kiyhꜗ.

46 Pero Paaˊ kya̱a ̱hˊ Bernabé saꜙ
gaꜙläꜙgoyhꜙ gaꜙhlë ̱ë̱yhꜗ dsaˉ heꜘ,
gaꜙjäyhꜘ:

—Kyahꜗ hnähꜘ toˉnëˊ dsaˉgoon˜
jmeeꜙ biiꜗ heˉ nuuhˉ hnähꜘ juuˈ kihꜗ
Dio heˉmaˉkwaˊ jnäähꜗ laˉ. Pero heˉ
behꜘ hnähꜘ juuˈ laˉ, miˉjnäähˈ hnähꜘ
hñaahꜗ saꜙ hnoohˉ hnähꜘ haˉ läꜙ jeeˊ
jmeeˈ cha̱a ̱ˉ hnähꜘ tä̱ä ̱ꜘ. Naꜗ naꜙ hwë ̱ë̱ꜙ
jnäähˈ jeeˊ kyahˈ hnähꜘmahꜗ dsaˊkwaˊ
jnäähꜗ juuˈ kihꜗ dsaˉ hi̱ˉ saꜙ la ̱a ̱ꜗ judiu
baˊ. 47 JëëhꜘDio gaꜙjmeeꜘmadaꜚ läꜙlaˉ
kya ̱a̱ꜗ jnäähˈ, gaꜙjäyhꜘ:
Maˉhñaa̱ ̱nꜙ hneˉ, la̱a ̱hꜗ waˊjeˉ kihꜗ

dsaˉ hi ̱ˉ saꜙ la ̱a̱ꜗ judiu,
mahꜗ hneˉ baˊ ka̱hˈ juuˈ haˉ läꜙ lä ̱ä ̱ꜘ

dsaˉ läꜙka̱a ̱ˉ läꜙjʉhꜗ jmɨˉgyʉʉꜙ.
48Maˊgaꜙnuuꜘdsaˉhi̱ˉ saꜙ la̱a ̱ꜗ judiu

juuˈ kihꜗ Dsaˉjø ̱ø̱hˈ jnänˋ, gaꜙjmeeyꜘ
jʉʉhˉkihꜗ juuˈ ja ̱ˉhiꜙ gaꜙläꜙcha̱a ̱yꜙ lluꜗ.
Gaꜙhe ̱e̱hˉ läꜙjë ̱ë̱ꜙ hi ̱ˉ la̱a ̱ꜗ kwa ̱a ̱t˜ të̱ë̱hꜗ
jeeˊ ka̱ˉ Dio. 49 Läꜙ gaꜙdsaꜗ hwaꜗ ja̱ˉ
gaꜙllooꜗ juuˈ kihꜗ Dsaˉjø ̱ø̱hˈ jnänˋ.

50Pero ko̱ˉlla̱a̱ˊ judiu gaꜙta̱a̱yhˉ juuˈ
dsaˉmëꜘ hi̱ˉ maˊ hnaahˉ Dio, läꜙkye̱ˉ
dsaˉmëꜘ hi ̱ˉ ka ̱a̱hˊ kihˈ jeeˊ jwɨɨˉ ja ̱ˉ.
Hiꜙ läꜙja̱ˉ gaꜙta̱a ̱yhˉ juuˈ hi̱ˉ la ̱a ̱ꜗ taˊ.
Gaꜙtooyhˉ jeˉdsëꜗdsaˉka̱a ̱hˊheꜘmahꜗ
läꜙlle ̱e̱yꜘ kya̱a ̱hˊ Paaˊ kya̱a̱hˊ Bernabé

mahꜗ hëëyꜗ kiyhꜗ taꜙ jeeˊ ʉ̱ʉ̱ꜘ gaˊ kihˈ
hwaꜗ ja̱ˉ. 51 Kya̱a ̱hˊ yaꜙhë ̱ë̱ꜗ Paaˊ
ngaahˈ kya̱a ̱hˊBernabé gaꜙhlayꜗhløøˉ
heˉ maˊ naˉbeh˜ tɨɨyˊ heˉ jmeeyꜙ lii˜
kihꜗ dsaˉ heꜘ, heˉ läꜙ maˉkya ̱a̱yhˊ
ja ̱ˉbaˊ dsoˊkyeˉ kiyhꜗ. Hiꜙ gaꜙhwë ̱ë̱yˉ
jeeˊ ja̱ˉ, mahꜗ gaꜙnääyꜗ taꜙ jwɨɨˉ Ico-
nio. 52 Läꜙjë ̱ë̱ꜙ hi̱ˉ gaꜙhe̱e̱hˉ juuˈ
kihꜗ Dio chaˉmiihˉ maˊ jë̱ë̱ˉ dsëyꜗ, hiꜙ
maˊ kye ̱yˉ chaˉmiihˉ beꜘ kihꜗ Jmɨˉlleꜘ
Naˉjngɨɨˈ.

14
Ngooꜗ Paaˊ kya ̱a̱hˊ Bernabé taꜙ jwɨɨˉ

Iconio
1 Läꜙ maˊ gyaˈ Paaˊ kya̱a ̱hˊ Bern-

abé jwɨɨˉ Iconio ja ̱ˉ, maˊ dsaˉta ̱a̱yhˋ
ko̱ˉjø ̱hꜘ läꜙu ̱u̱yꜘ nehꜙ gwahꜙmähˉ kihꜗ
dsaˉ judiu. Haˉ ko̱hꜘ saꜙ lluꜗ juuˈ heˉ
gaꜙkwayꜘ, heˉja̱ˉ jwë ̱ë̱ꜘ hi̱ˉ la ̱a̱ꜗ judiu
hiꜙ läꜙkye̱ˉhi̱ˉ saꜙ la ̱a ̱ꜗ judiu gaꜙhe̱e̱hˉ.
2Pero ko ̱ˉlla̱a̱ˊ judiu hi̱ˉ saꜙ gaꜙhe̱e̱hˉ,
gaꜙtooyhˉ jeˉ dsëꜗ dsaˉ hi̱ˉ saꜙ la ̱a̱ꜗ
judiu mahꜗ gaꜙläꜙhneeyꜙ kya̱a ̱hˊ ø̱ø̱hˈ
jneˊ hi̱ˉ gaꜙhe ̱e̱hˉ kihꜗ Dio. 3 Heˉja̱ˉ
gaꜙjä̱ꜘ Paaˊ kya ̱a̱hˊBernabé chaˉmiihˉ
jmɨɨˊ jeeˊ ja ̱ˉ. Niꜙ miihˉ saꜙ maˊ goyhꜙ
maˊ kwayꜙ juuˈ kihꜗ Dio hiꜙmaˊ kye ̱yˉ
chaˉmiihˉ oˉjø ̱hꜙ dsëˉ kihꜗ Dsaˉjø ̱ø̱hˈ
jnänˋ. Hiꜙ gaꜙjmeeyꜘ chaˉmiihˉ heˉ
jʉhˉga ̱a̱ˉ. Läꜙja̱ˉgaꜙjmeeꜘDio juˈdsooꜘ
kihꜗ juuˈ heˉ maˊ kwayꜙ. 4 Pero dsaˉ
hi̱ˉ maˊ cha̱a ̱ˉ jeeˊ jwɨɨˉ ja̱ˉ, gaꜙla ̱a̱ꜗ
to ̱ꜗ nääꜗ. Ko̱ˉlla̱a ̱ˊ gaꜙta̱a ̱hˋ jwooˈ kihꜗ
judiu, hiꜙ ko̱ˉlla̱a̱ˊ gaꜙta̱a ̱hˋ jwooˈ kihꜗ
apóstole. 5 Gaꜙta ̱a ̱hˋ dsaˉ judiu juuˈ
kweeˉ kya ̱a̱hˊ dsaˉ hi̱ˉ saꜙ la ̱a ̱ꜗ judiu,
ko̱ˉjø ̱hꜘ kya ̱a̱hˊ dsaˉtaˊ kya ̱a̱yˈ mahꜗ
kwayꜗ kihꜗ apóstole heꜘ hiꜙ teyꜗ ku̱u ̱ˊ
kiyhˈ. 6Peromaˊ gaꜙläꜙñeꜙ Paaˊ kya̱a ̱hˊ
Bernabé heˉ hnøøꜗ dsaˉ maˊ jmeeˈ
kiyhꜗ läꜙja̱ˉ, läꜙcha ̱hꜘ ja̱ˉ gaꜙhwë ̱ë̱yˉ
gaꜙnääyꜗ taꜙListra hiꜙDerbe, jwɨɨˉheˉ
hlaˉ hwaꜗ Licaonia. Hiꜙ naˊnääˈ gyihꜗ
jyohꜘ jwɨɨˉ heˉ hlaˉ läꜙka̱a ̱ˉ jeeˊ jä ̱hꜙ
ja ̱ˉ, 7 mahꜗ naˊkwayˉ juˈhmëëꜘ kihꜗ
Jesús läꜙka̱a ̱ˉ ja̱ˉ.

Gaꜙteꜗ dsaˉ ku̱u ̱ˊ kihˈ Paaˊ jeeˊ jwɨɨˉ
Listra

8 Listra ja ̱ˉmaˊ gyaˈ ja ̱a̱ˉ dsaˉjluuhˊ
hi ̱ˉ jluuhˊ gaꜙläꜙcha̱a ̱ꜙ, ji̱hˊko̱hꜘ saꜙmaˊ
ngëyꜙ. 9 Dsaˉ heꜘ maˊ gyaˈ nuuˉ
läꜙjëꜙ heˉ maˊ hlëëhꜙ Paaˊ. Maˊ gaꜙjëëꜗ
Paaˊ mɨˊnëyˊ gaꜙläꜙliiyhꜚ kihꜗ dsaˉ heꜘ,
heˉ maˉdsooꜘ dsëyꜗ hlä ̱ä̱yꜘ. 10Heˉja̱ˉ
gaꜙhlëëhꜘ Paaˊ ki ̱ˉga̱a ̱ˉ gaꜙsɨɨyhꜙ:

—Nooˉ daˊ, chihꜘ tɨɨhˊ naˉ ko̱ˉdsooꜘ.
Läꜙcha̱hꜘ ja̱ˉ ko̱o ̱ˉ baˊ gaꜙhli̱i ̱yꜘ taꜙ

gyʉʉhˈ hiꜙ gaꜙløøyꜗ ngëyꜙ. 11 Maˊ
gaꜙjëëꜗ dsaˉ hi̱ˉ maˊ tä̱ä̱hˊ jeeˊ ja̱ˉ heˉ
gaꜙjmeeꜘ Paaˊ läꜙja̱ˉ, gaꜙløøyꜗ hlëëyhꜙ
ko̱o̱ˉ ki ̱ˉga̱a ̱ˉ kya̱a ̱hˊ juuˈ kiyhꜗ, maˊ
jäyhꜘ:

—Läꜙ la̱a ̱ꜗ dsaˉñʉʉhˉ la̱a ̱ꜗ u ̱u̱ꜗ dio hi̱ˉ
maˉjñaa̱̱ꜗ jeeˊ jnänˋ laˉ.

12Gaꜙmiꜙche̱e̱yˉBernabé Júpiterhiꜙ
Paaˊ gaꜙmiꜙche̱e̱yˉ Mercurio kihꜗ heˉ
maˊ kwaꜙ Paaˊ juuˈ. 13Chʉʉhˊ jwɨɨˉ ja̱ˉ
maˊ chihˈ gwahꜙ kihꜗ dio Júpiter. Jeeˊ
ja ̱ˉ gaꜙllooꜗ jmiˉdsaˉ hi̱ˉmaˊ jmeeꜙ taˊ
nehꜙ gwahꜙ ja ̱ˉ, maˊ jä̱ä ̱yꜙ kyaˊ dsoˈ
hiꜙ maˊ kye̱yˉ heˉ naˉlɨɨˊ kya̱a ̱hˊ leꜗ.
Maˊ hnøøyˈmaˊ jngëëyhˈ kyaˊ heꜘmahꜗ
ko̱ˉjø ̱hꜘ kya ̱a̱hˊ dsaˉgooyˈ maˊ jmeeyˈ
jʉʉhˉ kihꜗ apóstole heꜘ. 14 Läꜙ maˊ
gaꜙnuuꜘ Bernabé kya̱a ̱hˊ Paaˊ heˉ ja ̱ˉ,
gaꜙgɨɨyꜗ hmɨɨhˉ kiyhꜗ, mahꜗ gaꜙta̱a̱yhˋ
jeeˊ kihˈ dsaˉ heꜘmaˊ hlëëyhꜙ ki̱ˉga ̱a ̱ˉ,
15maˊ jäyhꜘ:

—Hnähꜘ dsaˉñʉʉhˉ ¿heˉlaˈ jmeehˉ
hnähꜘ läꜙnaˉ? ¿Ja̱ ˈ dsaˉ jmɨˉgyʉʉꜙ
baˊ jnäähꜗ läꜙko̱hꜘ la ̱a ̱hꜗ hnähꜘ?
Maˉyaˉnøøꜗ jnäähˈ mahꜗ kwaˊ jnäähꜗ
juˈhmëëꜘ kihꜗ Jesús. Tʉꜗ hnähꜘ heˉ
naˉ, taꜙ jmeeˉ hnähꜘ heˉ saꜙ jmääꜗ
taˊ. Je̱e̱hˋ hnähꜘ hñaahꜗ kihꜗ Dio ji̱i ̱hꜙ
baˊ, hi ̱ˉ gaꜙjmeeꜘ gyʉʉhˈ hwaꜗ, hi̱ˉ
gaꜙjmeeꜘ jmɨˉñeehꜚ hiꜙ gaꜙjmeeyꜘ
läꜙjëꜙ heˉ gaˊ chaˉ nëˊ kihˈ. 16 Jä ̱ä̱ꜗ
maˊ tä̱ä ̱hˊ dsaˉ jmeeꜙ läꜙ hyohˉ dsëꜗ
hiꜙ saꜙ chaˉ heˉ maˊ jmeeꜙ Dio kiyhꜗ
niꜙmiihˉ. 17Pero ja̱ꜙ heˉ gaꜙhmääyhˉ
goˉte˜. Maꜙraꜙ heˉ gaꜙmiꜙjnääyˉ haˉ
läꜙ la ̱a ̱yꜗ hñiiyꜘ kya ̱a̱hˊ läꜙjëꜙ heˉ lluꜗ
heˉ jmeeyꜙ. Che̱e̱yꜙ jmaꜗ, hiꜙ jmeeyꜙ
kwaꜙ läꜙjëꜙ heˉ jngëëˉ dsaˉ mahꜗ
läꜙchaˉ chaˉmiihˉheˉkihˊhi ̱hˊ jneˊhiꜙ
läꜙja ̱ˉ jmeeyꜙ jë ̱ë̱ˉ dsëˉ jneˊ.

18 Maꜙkeꜙ gaꜙhlëëhꜘ apóstole heꜘ
läꜙja ̱ˉ, heˉlɨɨꜗ baˊ gaꜙlɨyhꜗ gaꜙjneyꜘ jwëˈ
kihꜗ dsaˉ heꜘ heˉ maˊ jngëëyh ˈ kyaˊ
mahꜗmaˊ jmeeyˈ jʉʉhˉ kihꜗ apóstole.

19 Maˉngëëꜘ heˉ ja̱ˉ, gaꜙllaꜙnääꜗ
judiu hi̱ˉ cha̱a ̱ˉAntioquía, läꜙkye̱ˉhi̱ˉ
cha̱a ̱ˉ Iconio. Gaꜙta̱a̱yhˉ juuˈ dsaˉ
hi̱ˉ maˊ cha̱a ̱ˉ Listra. Heˉja̱ˉ gaꜙteyꜗ
ku ̱u̱ˊ kihˈ Paaˊ. Maˉngëëꜘ heˉ ja ̱ˉ,
gaꜙsë ̱ë̱yhˉ Paaˊ läꜙ gaꜙtëꜘ chʉʉhˊ jwɨɨˉ,
jëëhꜘ maˊ jmeeyꜙ hʉʉˊdsëˉ maˉju̱u̱yꜙ
baˊ. 20 Läꜙjë ̱ë̱ꜙ ø̱ø̱hꜗ jneˊ gaꜙta ̱a̱yhˋ
läꜙkuˊ läꜙji ̱i̱ꜗkihꜗPaaˊ. Ko̱ˉhwëëꜘgaˊ ja̱ˉ
maˊ gaꜙnooˉ Paaˊ jeeˊ maˊ kya̱a ̱yꜗ ja̱ˉ
hiꜙ ko̱o̱ˉ kaˉlähꜘ gaꜙheyꜗ taꜙ jeeˊ jwɨɨˉ
ja ̱ˉ. Maˊ gaꜙjnäꜗ jyohꜘ jmɨɨˉ, ngooyꜗ
kya̱a ̱hˊ Bernabé taꜙ Derbe.

21 Maˊ gaꜙllaꜙnääyꜗ jwɨɨˉ Derbe,
gaꜙkwayꜘ juˈhmëëꜘ. Hiꜙ jwë ̱ë̱ꜘ dsaˉ
gaꜙhe ̱e̱hˉ juuˈ kihꜗ Jesús. Ja ̱ˉgaˊ
gaꜙnääyˋ kaˉlähꜘ taꜙ Listra, taꜙ Iconio,
hiꜙ taꜙ Antioquía. 22 Läꜙko̱o̱ˉ läꜙko̱o̱ˉ
jwɨɨˉ ja̱ˉ, gaꜙkwayꜘ chaˉgaˊmiihˉ beꜘ
kihꜗ ø̱ø ̱hꜗ jneˊ. Gaꜙhlë ̱ë̱hꜗ gyihꜗ mahꜗ
saꜙ tʉyꜗ juuˈ heˉ maˉdsooꜘ dsëyꜗ, maˊ
jäyhꜘ:

—Jmeeꜙ biiꜗ jëëˊ jneˊ chaˉmiihˉwɨɨꜘ,
ja ̱ˉgaˊ he ̱hˈ jneˊ jeeˊ jmeeꜙ Dio hihꜙ.

23 Läꜙko̱o̱ˉ läꜙko ̱o̱ˉ jwɨɨˉ jeeˊ maˊ
tä̱ä ̱hˊ hi̱ˉ maˉhe ̱e̱hˉ juuˈ kihꜗ Dio,
gaꜙhñaa̱ ̱yꜗ dsaˉgyʉʉhˊ hi̱ˉ ka ̱ꜗ nëˊ kihˈ
dsaˉkya̱a ̱yhˊ. Maˉngëëꜘ heˉ ja ̱ˉ,
gaꜙta̱a ̱yhˋ ngɨɨyꜙ kihꜗ Dio taˊko̱ˉji̱i ̱hˈ
saꜙ kuhˉhɨy̱h˜. Läꜙja̱ˉ gaꜙta̱a ̱yhˉ
gooˉ Dsaˉjø ̱ø̱hˈ jnänˋ dsaˉgyʉʉhˊ hi̱ˉ
naˉhñaa̱ ̱ˊ kya̱a ̱yˈ.

Gaꜙlla̱a̱hꜗ Paaˊ kaˉlähꜘ kya ̱a̱hˊ Bern-
abé jeeˊ jwɨɨˉ Antioquía heˉ naˉhe̱e ̱ꜚ
hwaꜗ Siria

24Maˊ gaꜙhwë ̱ë̱yˉ jeeˊ ja̱ˉ, gaꜙngëëꜘ
bihꜗ ko̱ˉdsooꜘ hwaꜗ Pisidia gaꜙnääyˋ
taꜙPerge, jwɨɨˉheˉnøøꜘhwaꜗPanfilia.
25Maˉngëëꜘ maˉkwayꜘ juuˈ kihꜗ dsaˉ
hi̱ˉmaˊ cha ̱a̱ˉPerge, gaꜙnääyꜗ taꜙ jwɨɨˉ
Atalia.

26 Jeeˊ ja̱ˉ gaꜙta ̱a ̱yhˋ nehꜙ barco,
gaꜙnääyˋ kaˉlähꜘ taꜙ Antioquía, ja̱ˉbaˊ
jwɨɨˉ jeeˊ gaꜙta̱a ̱hˉ dsihꜘ gooˉ Dio maˊ
gaꜙmiꜙjä̱ä ̱yꜗ kya̱a ̱hˊ taˊ kiyhˈheˉnaꜗ gaˊ

maˉhñaaˉ. 27Maˊ gaꜙllaꜙnääyˋ Antio-
quía ja̱ˉ, gaꜙtëëyhꜗ läꜙjë ̱ë̱ꜙ ø̱ø̱yhꜚ hi̱ˉ
maˊ cha̱a ̱ˉ jeeˊ ja̱ˉ. Mahꜗ gaꜙjmeeyhꜗ
juuˈ haˉ läꜙ laꜗ heˉ jʉhˉga ̱a̱ˉ heˉ
gaꜙjmeeꜘ Dio läꜙka̱a ̱ˉ jeeˊ naˊnääy ˈ
hiꜙ haˉ läꜙ gaꜙkwaꜘ Dio jwëˈ heˉ
gaꜙläꜙdsooꜘ dsëꜗ hi̱ˉ saꜙ la ̱a̱ꜗ judiu.
28 Jeeˊ ja̱ˉ gaꜙjä̱ꜘ Paaˊ kya̱a ̱hˊ Bernabé
chaˉmiihˉ jmɨɨˊ kya̱a ̱hˊ ø̱ø̱hˈ jneˊ.

15
Gaꜙta̱a̱hˋ apóstole juuˈ kweeˉ haˉ läꜙ

sɨɨyhꜙ ø̱ø ̱hꜗ jneˊ hi ̱ˉ saꜙ la̱a̱ꜗ judiu
1Ko ̱ˉlla̱a ̱ˊ dsaˉ hi̱ˉ maˊ cha̱a ̱ˉ Judea

gaꜙllaꜙnääyꜗ jwɨɨˉAntioquíanaˊkwayˉ
juuˈ kihꜗ ø̱ø̱hꜗ jneˊhi ̱ˉmaˊ tä̱ä ̱hˊ jeeˊ ja ̱ˉ,
maˊ jäyhꜘ:

—Cherˊmahꜗ saꜙ gaꜙwɨẖꜘ jmɨˉngoꜗ
kyahꜗ hnähꜘ läꜙko̱o̱ˉ nøøꜘ kihꜗ Moisé,
saꜙ lä ̱ä̱hꜘ hnähꜘ.

2 Peerꜙ gaꜙtiˉ gaꜙchooꜘ Paaˊ juuˈ
kya ̱a̱hˊ dsaˉ heꜘ hiꜙ läꜙja̱ˉ maˊ jmeeꜙ
Bernabé kaˉlähꜘ. Haˉ ko̱hꜘ juuˈ saꜙ
gaꜙtiˉ gaꜙchooyꜘ. Heˉja̱ˉ ø̱ø̱hꜗ jneˊ hi̱ˉ
maˊ tä̱ä̱hˊ Antioquía, gaꜙhñaa̱̱yꜗ Paaˊ
kya ̱a̱hˊ Bernabé kya̱a ̱hˊ jñahꜘ gaˊ ø̱ø̱hˈ
jneˊ. Gaꜙche̱e̱yꜗ taꜙ Jerusalén mahꜗ
miˉeeyꜙ juuˈ ja̱ˉ kya̱a ̱hˊ apóstole hiꜙ
kya ̱a̱hˊ läꜙjë ̱ë̱ꜙ dsaˉgyʉʉhˊ.

3 Ø ̱ø̱hꜗ jneˊ hi̱ˉ maˊ tä̱ä ̱hˊ Antioquía
gaꜙche ̱e̱ꜗ dsihꜘ kya ̱a̱hˊ juuˈ lluꜗ. Jeeˊ
gaꜙnääyꜗ ja̱ˉ, gaꜙngëëyꜘ hwaꜗ Fenicia
hiꜙ gaꜙngëëyꜘ hwaꜗ Samária. Läꜙjëꜙ
jwɨɨˉ jeeˊ gaꜙngëëyꜘ ja̱ˉ, gaꜙjmeeyhꜗ
juuˈ haˉ läꜙ gaꜙlaꜗ heˉ gaꜙje ̱e̱h˜ dsaˉ
hi ̱ˉ saꜙ la ̱a̱ꜗ judiu kya̱a ̱hˊ Dio. Peerꜙ
gaꜙtɨhꜗ dsëꜗ läꜙjë ̱ë̱ꜙ ø̱ø ̱hꜗ jneˊ maˊ
gaꜙnuuyꜘ juuˈ ja ̱ˉ.

4 Maˊ gaꜙllooꜗ Paaˊ kya ̱a̱hˊ Bernabé
taꜙ Jerusalén, ø̱ø̱hꜗ jneˊ hi̱ˉ tä̱ä ̱hˊ
jeeˊ ja̱ˉ gaꜙhe ̱e̱hˉ bihꜗ lluꜗ. Hiꜙ
läꜙja ̱ˉ gaꜙjmeeꜘ apóstole kya̱a ̱hˊ läꜙjë̱ë̱ꜙ
dsaˉgyʉʉhˊ kaˉlähꜘ. Hiꜙ gaꜙjmeehꜗ
Paaˊ kya ̱a̱hˊ Bernabé juuˈ läꜙjëꜙ heˉ
gaꜙjmeeꜘ Dio kya̱a ̱yhˊ läꜙka ̱a ̱ˉ jeeˊ
naˊnääy ˈ. 5 Pero ko̱ˉlla̱a ̱ˊ fariseo hi̱ˉ
maˉhe̱e̱hˉ juuˈ kihꜗ Dio gaꜙnooyˉ
mahꜗ gaꜙjäyhꜘ:

—Jmeeꜙ biiꜗ ʉ̱ʉ̱hꜙ jmɨˉngoꜗ kihꜗ
dsaˉñʉʉhˉhi̱ˉ saꜙ la ̱a ̱ꜗ judiuhiꜙ jmeenˊ
madaꜚ kiyhꜗ mahꜗ høøyꜗ läꜙjëꜙ nʉʉhꜚ
kihꜗMoisé.

6 Heˉja ̱ˉ gaꜙku̱hꜗ apóstole kya̱a ̱hˊ
dsaˉgyʉʉhˊ mahꜗ miˉeeyꜙ juuˈ ja ̱ˉ.
7 Maˉläˉhɨɨˋ tä̱ä ̱yhˊ tiˉchooyꜙ juuˈ jeeˊ
läꜙjë ̱ë̱yꜙ, ja̱ˉgaˊ gaꜙnooˉ Peeˊ mahꜗ
gaꜙjäyhꜘ:

—Nʉʉˉ daˊ hnähꜘ dsaˉñʉʉhˉ ø̱ø̱hnꜗ.
Ñehˊ baˊ hnähꜘ, jä̱ä ̱ꜗ gaꜙlle̱e̱hˉ Dio jnäꜘ
jeeˊ kyahˈ hnähꜘmahꜗ kwanˋ juˈhmëëꜘ
kihꜗ hi ̱ˉ saꜙ la̱a ̱ꜗ judiu, mahꜗ läꜙdsooꜘ
dsëyꜗ kihꜗ Jesús. 8 Dio hi̱ˉ kyʉʉh˜ haˉ
läꜙ laꜗ tuhˉdsëꜗ dsaˉ, gaꜙmiꜙjnääyˉ
dsaˉ heꜘ, maꜙraꜙ heˉ la ̱a ̱yꜗ dsaˉ
kya̱a ̱yꜗ läꜙlluꜗ heˉ gaꜙkwëëyhꜗ Jmɨˉlleꜘ
Naˉjngɨɨˈ, ja̱ˉbaˊ läꜙko̱hꜘ gaꜙhñahꜗ jneˊ.
9 Ja ̱ˉbaˊ läꜙko̱hꜘ gaꜙjmeeꜘ Dio jnäˋ
jneˊ, ja̱ˉbaˊ läꜙja̱ˉ gaꜙjmeeyꜘ kya̱a ̱hˊ
dsaˉ heꜘ kaˉlähꜘ. Jëëhꜘ, kya̱a ̱hˊ heˉ
maˉläˉdsooꜘdsëyꜗkihꜗ Jesús, läꜙja̱ˉbaˊ
maˉjä̱yꜘ naˉjngëëy ˈ. 10 ¿Heˉlaˈ ka ̱hˉ
hnähꜘ dsëꜗ Dio, heˉ jmeehˉ hnähꜘ biiꜗ
kihꜗ ø̱ø̱hꜗ jneˊ heˉ høøyꜗ ley heˉ saꜙ
tä̱ä ̱yꜙ høøyꜗ, hiꜙ niꜙ jneˊ saꜙ tä̱ä̱ꜙ jneˊ
høønˊ, hiꜙ niꜙ dsaˉmaˉgyu ̱hˉ jnänˋ saꜙ
gaꜙtä̱ä ̱yꜙmaˊhøøyˈ? 11Peronaꜗmaˉñeˊ
jneˊ, heˉ laˊ maˉlä ̱ä̱ꜗ baˊ Jesús jneˊ,
kweeˉ baˊ kya̱a ̱hˊ dsaˉ heꜘ —gaꜙjähꜘ
Peeˊ.

12Maˊ gaꜙløøꜗ Bernabé kya̱a ̱hˊ Paaˊ
jmeeh˜ juuˈ, läꜙjë̱ë̱ꜙ dsaˉ heꜘ gaꜙta ̱a ̱hˋ
tiiˊ nuuyˉ haˉ läꜙ chaˉmiihˉ jʉhˉga ̱a̱ˉ
heˉ gaꜙjmeeꜘDio kya̱a ̱yhˊ jeeˊ naˊnääy
ˈ naˊkwayˉ juˈhmëëꜘ kihꜗ dsaˉ hi̱ˉ saꜙ
la ̱a ̱ꜗ judiu. 13 Hiꜙ maˊ gaꜙdsa̱a̱ꜗ juuˈ
kihꜗ Paaˊ kya ̱a̱hˊ Bernabé, gaꜙhlëëhꜘ
Jacobo, gaꜙjäyhꜘ:

—Dsaˉñʉʉhˉ ø̱ø̱hnꜗ, nʉʉˉ daˊ hnähꜘ.
14 Maˉnʉʉˊ jneˊ läꜙko̱o̱ˉ maˉjmeehꜗ
Simón juuˈ haˉ läꜙ gaꜙjmeeꜘ Dio
toˉnëˊ jeeˊ kihˈ dsaˉ hi̱ˉ saꜙ la ̱a ̱ꜗ judiu,
gaꜙtëëyˉ dsaˉ heꜘ, gaꜙjmä̱ä ̱yꜗ kya̱a ̱yꜗ.
15Heˉ laˉ naˉ je ̱e̱hˈ kweeˉ kya̱a ̱hˊ heˉ
gaꜙhlëëhꜘ hi ̱ˉ gaꜙngëëꜗ juuˈ kihꜗ Dio,
jeeˊ naˉsɨɨˉ läꜙlaˉ:
16Maˉngëëꜘ heˉ laˉ, nɨɨnˋ naˊchoohnˋ

hneˈ kihꜗ David heˉ naˉhlaˋ.

Naˊjmeehnˋ kaˉlähꜘ läꜙka ̱a̱ˉ jeeˊ
naˉhe̱e̱ꜚ, mahꜗ choohnˊ kaˉlähꜘ
läꜙhmëëꜘ,

17 mahꜗ läꜙja̱ˉ hi̱ˉ jñahꜘ nääꜗ dsaˉ heꜘ
waˊ hnääyhꜘ Dio,

läꜙjë ̱ë̱ꜙ dsaˉ hi̱ˉ saꜙ la ̱a ̱ꜗ judiu hi̱ˉ
maˉmiˉjä ̱ä̱nꜚ la̱a ̱yꜗ kya̱a̱nꜙ.

18 Läꜙja̱ˉ gaꜙjähꜘ Dio, hi̱ˉ gaꜙmiꜙjnääˉ
juuˈ laˉ lloꜘjooꜗ goˉteˈ.

19 ʼHeˉja̱ˉ jwahnꜙ, taꜙ waˊ hanˊ
kihˈ hi̱ˉ saꜙ la ̱a ̱ꜗ judiu hi̱ˉ dsaˉje̱e̱h˜
kya ̱a̱hˊ Dio. 20 Maˉle̱e̱ꜙ baˊ ko ̱o̱ˉ sɨɨnˊ
kiyhˈ mahꜗ saꜙ waˊ kuyhˉ maꜗ heˉ
jmeeꜗ miˉsa̱yhꜘ hñiiyꜘ heˉ llaꜙ dsaˉ
chaˊnëˊ dio hi̱ˉ naˉla ̱a ̱ꜚ ka ̱a̱h˜ dsaˉ,
hiꜙ dsaˉmëꜘ dsaˉñʉʉhˉ saꜙwaˊ ka ̱a̱yhˈ
waˊ hi ̱ˉ chaˉ hi̱ˉ, hiꜙ niꜙ saꜙwaˊ ku̱yhˉ
jahꜘ hi̱ˉ dsaˉju̱u ̱ꜘ kya ̱a̱hˊ heˉ wɨɨꜘ, niꜙ
saꜙ waˊ kuyhˉ jmaˉ. 21 Jëëhꜘ lloꜘjooꜗ
gaꜙløøꜗ dsaˉ judiu kwaꜙ nʉʉhꜚ kihꜗ
Moisé nehꜙ gwahꜙ heˉ tø ̱ø̱ꜘ läꜙko̱o̱ˉ
läꜙko̱o̱ˉ jwɨɨˉ. Jeeˊ ja̱ˉ hëyˉ heˉ gaꜙsɨɨꜘ
Moisé, läꜙjëꜙ jmɨɨˊ heˉ te̱e̱hˉ dsaˉ dsëꜗ
—gaꜙjähꜘ Jacobo.

Gaꜙche̱e ̱yꜗ ko̱o̱ˉ jeˉ kihꜗ läꜙjë ̱ë ̱ꜙ ø̱ø ̱hꜗ
jneˊ hi̱ˉ saꜙ la̱a̱ꜗ judiu

22 Läꜙjë ̱ë̱ꜙ ø̱ø̱hꜗ jneˊ heꜘ, kya̱a ̱hˊ
apóstole hiꜙ kya̱a ̱hˊ dsaˉgyʉʉhˊ
gaꜙta̱a ̱yhˋ juuˈ kweeˉ gaꜙhñaa̱ ̱yꜗ
ko̱ˉlla̱a ̱ˊ ø̱ø̱hꜗ jneˊ hi̱ˉ maˊ tä̱ä ̱hˊ jeeˊ
ja ̱ˉ mahꜗ dsaˉnääyꜗ jwɨɨˉ Antioquía
kya ̱a̱hˊ Paaˊ hiꜙ kya̱a ̱hˊ Bernabé.
Gaꜙhñaa̱ ̱yꜗ Juda, heꜘ baˊ hi̱ˉ tëëyh˜
Barsabá, hiꜙ gaꜙhñaa̱ ̱yꜗ Sila. Hi̱ˉ heꜘ
maˊ la ̱a ̱ ˈ taˊ jeeˊ kihˈ dsaˉkya̱a ̱yhˊ.
23 Kya̱a ̱hˊ hi̱ˉ heꜘ gaꜙche ̱e̱yꜗ jeˉ heˉ
naˉsɨɨˉ läꜙlaˉ:

“Jnäähˈ apóstole, jnäähˈ dsaˉgyʉʉhˊ
kya ̱a̱hˊ ø̱ø̱hˈ jneˊ, jmeeˉ jnääh ˈ juuˈ
kyahꜗ hnähꜘ ø ̱ø̱hnꜗ hi̱ˉ saꜙ la̱a ̱ꜗ judiu
hi ̱ˉ cha̱a ̱ˉ Antioquía, hi ̱ˉ cha̱a ̱ˉ hwaꜗ
Siria hiꜙ Cilicia kaˉlähꜘ. Waˊ cha̱a̱ˉ
hnähꜘ lluꜗ. 24 Maˉnʉʉˊ jnäähꜗ kihꜗ
ko̱ˉlla̱a ̱ˊhi̱ˉ gaꜙhwë ̱ë̱ˉ jeeˊ laˉ gaꜙnääyꜗ
taꜙ naꜙ. Saꜙ ñeˊ jnäähꜗ heˉ gaꜙnääyꜗ
miˉga̱a ̱yꜙ hnähꜘ kya̱a ̱hˊ juuˈ kiyhꜗ,
he ̱e̱y˜hʉʉˊdsëˉkyahꜗhnähꜘhiꜙ jmeeyꜙ
hihꜙ heˉ ʉ̱ʉ̱hꜙ jmɨˉngoꜗ kyahꜗ hnähꜘ
hiꜙ heˉ høøh ˈ hnähꜘ ley. 25 Heˉja̱ˉ
maˉtoohˋ jnäähꜗ juuˈ kweeˉ, maˉjëëˊ

jnäähꜗ lluꜗ baˊ heˉ maˉhñaa̱ ̱ˊ jnäähꜗ
ø̱ø ̱hꜗ jneˊ hi ̱ˉ tä̱ä ̱hˊ jeeˊ laˉ mahꜗ
dsaˉnääyꜗ dsaˉjë̱ë̱yꜙ hnähꜘ ko ̱ˉjø ̱hꜘ
kya̱a ̱hˊ Paaˊ hiꜙ kya̱a ̱hˊ Bernabé hi̱ˉ
hnääꜙ jneˊ chaˉmiihˉ. 26 Dsaˉñʉʉhˉ
naˉ, saꜙ gaꜙjmeeyꜘ heˈ cheˊ cha ̱a̱ˉ
ju̱u ̱yꜘ jeeˊ gaꜙnääyꜗ kwayꜙ juuˈ kihꜗ
Jesucristo. 27 Heˉja̱ˉ che̱e̱ˊ jnäähꜗ
Juda kya̱a ̱hˊ Sila mahꜗ dsaˉnääyꜗ
dsaˉkwayꜙ juuˈ heˉ naˉsɨɨˉ laˉ. 28Lluꜗ
baˊ laˈ kihꜗ Jmɨˉlleꜘ Naˉjngɨɨˈ hiꜙ läꜙja̱ˉ
kya̱a ̱ꜗ jnääh ˈ kaˉlähꜘ, heˉ saꜙ hnøøˉ
jnääh ˈ heˉ høøh ˈ hnähꜘ heˉ saꜙ tä̱ä ̱ꜙ
hnähꜘ høøhˈ. Maꜙlaꜙ heˉ laˉ baˊ hnøøˈ
nuuhˈ hnähꜘ. 29 Saꜙ kuhˈ hnähꜘ heˉ
maˉllaꜘ dsaˉ chaˊnëˊ dio hi̱ˉ naˉla ̱a ̱ꜚ
ka ̱a ̱h˜ dsaˉ, niꜙ saꜙ leꜘ kuhˈ hnähꜘ
jmaˉ, niꜙ saꜙ leꜘ ku̱hˈ hnähꜘ jahꜘ hi̱ˉ
dsaˉju̱u ̱ꜘ kya̱a ̱hˊ heˉ wɨɨꜘ. Hnähꜘ
dsaˉmëꜘ dsaˉñʉʉhˉ, taꜙ ka ̱a ̱hꜙ hnähꜘ
waˊ hi ̱ˉ chaˉ hi̱ˉ. Cherˊmahꜗ gaꜙlë̱hꜗ
hnähꜘ høøhˈ heˉ ja̱ˉ, jmeehˉ baˊ hnähꜘ
lluꜗ. Waˊ dsaˉngëëhꜘ baˊ hnähꜘ lluꜗ.”

30Läꜙjë ̱ë̱ꜙ hi̱ˉnaˉhñaa̱̱ˊ heꜘ, gaꜙnääyꜗ
taꜙ Antioquía. Maˊ gaꜙllaꜙnääyꜗ
jeeˊ ja̱ˉ, gaꜙjø̱ø̱yhˉ ø̱ø̱hꜗ jneˊ mahꜗ
gaꜙngëëyꜗ jeˉ heˉ maˊ kye̱yˉ ja ̱ˉ,
toꜙloꜙ nëˊ jeeˊ läꜙjë ̱ë̱ꜙ. 31 Peerꜙ gaꜙnøhꜗ
dsëꜗ ø̱ø ̱hꜗ jneˊ heꜘ maˊ gaꜙhëyꜘ jeˉ
ja ̱ˉ, heˉja ̱ˉ gaꜙläꜙcha̱a ̱yꜙ lluꜗ jwërte.
32 Juda kya ̱a̱hˊ Sila hi̱ˉ maˊ ngëë˜
juuˈ kihꜗ Dio maˊ kwayꜙ chaˉgaˊmiihˉ
juuˈ. Hehꜗ läꜙja̱ˉ, gaꜙnøhꜗ dsëꜗ ø ̱ø̱hꜗ
jneˊ hiꜙ gaꜙtë̱ë̱yhꜗ chaˉmiihˉ beꜘ.
33 Gaꜙläꜙhɨɨˋ gaˊ miihˉ jmɨɨˊ, ja̱ˉgaˊ
gaꜙhɨhꜗ ø̱ø̱hꜗ jneˊ juuˈ kya̱a ̱yhˊ mahꜗ
dsaˉnääyˋ lluˈ taꜙ Jerusalén jeeˊ tä̱ä ̱hˊ
hi̱ˉ gaꜙche̱e̱yꜗ. 34 Pero gaꜙjmeeꜘ Sila
hʉʉˊdsëˉ: “Goꜚ lluˈ gaˊ heˉ jä̱nꜙ jeeˊ
laˉ.” 35 Hiꜙ gaꜙjä ̱ꜘ baˊ Paaˊ kya̱a ̱hˊ
Bernabé Antioquía ja̱ˉ, maˊ miˉtë̱ë̱yꜙ
dsaˉ juuˈ kihꜗ Dsaˉjø ̱ø̱hˈ jnänˋ. Hiꜙ
ko̱ˉjø ̱hꜘ kya̱a ̱hˊ jñahꜘ dsaˉkya̱a ̱yhˊ maˊ
kwayꜙ juˈhmëëꜘ.

Ngooꜗ Paaˊ jeeˊ gaꜙtëꜘ to ̱ꜗ ji ̱i̱h˜
naˊkwayˉ juuˈ

36 Gaꜙläꜙhɨɨˋ gaˊ miihˉ jmɨɨˊ, maˊ
gaꜙjähꜘ Paaˊ sɨɨyhꜙ Bernabé:

—Manˋ kaˉlähꜘmaꜙjë̱ë̱nˊ läꜙjë ̱ë̱ꜙ ø ̱ø̱hꜗ
jneˊ hi ̱ˉ tä̱ä ̱hˊ läꜙka ̱a̱ˉ jwɨɨˉ jeeˊ naˊka̱nˊ



Hechos 15:37 213 Hechos 16:15

juuˈ kihꜗ Dio jä̱ä ̱ꜗ, maꜙjëënˊ haˉ läꜙ
tä̱ä ̱yhˊ.

37 Maˊ hnøøˈ Bernabé maˊ jä̱ä ̱yˈ
Jwa̱a ̱ꜚ hi̱ˉ tëëyh˜ Marcos. 38 Pero
saꜙ gaꜙtɨhꜗ dsëꜗ Paaˊ heˉ maˊ jä̱ä ̱yˈ
kaˉlähꜘ hi̱ˉ gaꜙkë̱hꜗ ji̱i ̱hˈ hwaꜗ Panfilia,
jëëhꜘ moꜙsoꜙ ñeeˊ gyihꜗ naˊkwayˉ
juuˈ kihꜗ Dio kya̱a ̱hˊ Paaˊ. 39 Niꜙ
miihˉ saꜙ gaꜙhɨɨꜘ kweeˉ juuˈ kihꜗ
Paaˊ kya̱a ̱hˊ Bernabé, läꜙji ̱i̱hˈ gaꜙbe ̱e̱yꜗ
ø ̱ø̱yhꜚ, gaꜙnääyꜗ maꜙ kihˉkihꜗ. Heˉja̱ˉ
Bernabé gaꜙjä̱ä ̱yꜗ Marcos, gaꜙta̱a̱yhˋ
nehꜙ barco gaꜙnääyꜗ taꜙ Chipre. 40Hiꜙ
Paaˊ gaꜙjä̱ä ̱yꜗ Sila. Läꜙko ̱o̱ˉ maˊ
gaꜙhwë ̱ë̱yˉ jeeˊ ja̱ˉ, gaꜙjähꜘ ø̱ø̱hꜗ jneˊ
hi ̱ˉmaˊ tä̱ä ̱hˊ Antioquía sɨɨyhꜙ:

—Dio kya ̱a̱hˊ hnähꜘ.
41 Gaꜙngëëyꜘ taꜙ hwaꜗ Siria kya̱a ̱hˊ

hwaˈ Cilicia maˊ kwayꜙ beꜘ kihꜗ ø̱ø̱hꜗ
jneˊ hi̱ˉ maˊ tä̱ä ̱hˊ läꜙko̱o̱ˉ läꜙko̱o̱ˉ
jwɨɨˉ.

16
Ngooꜗ Timotä kya ̱a̱hˊ Sila ko̱ˉjø̱hꜘ

kya ̱a̱hˊ Paaˊ
1 Maˉngëëꜘ heˉ ja ̱ˉ, gaꜙnääyꜗ taꜙ

Derbe, ja̱ˉgaˊ gaꜙnääyꜗ taꜙ Listra. Jeeˊ
ja ̱ˉ maˊ gyaˈ ja ̱a̱ˉ ø̱ø̱hꜗ jneˊ hi̱ˉ che̱e̱ˉ
Timotä. Chooyˈ maˊ la ̱a ̱ ˈ judiu hiꜙ
maˊ la ̱a ̱yˈ ø̱ø ̱hꜗ jneˊ kaˉlähꜘ. Pero jmiiˉ
Timotä maˊ la ̱a ̱ˈ griego. 2 Läꜙjë̱ë̱ꜙ ø̱ø̱hꜗ
jneˊ hi̱ˉ maˊ tä̱ä ̱hˊ Listra hiꜙ hi̱ˉ maˊ
tä̱ä ̱hˊ Iconio maˊ hlëëyhꜙ lluꜗ kihꜗ Tim-
otä. 3 Gaꜙläꜙhnøøꜗ Paaˊ jä̱ä ̱yꜗ Timotä
läꜙka ̱a ̱ˉ jeeˊ dsooyˈ, heˉja̱ˉ gaꜙjmeeyꜘ
madaꜚ gaꜙwɨẖꜘ jmɨˉngoꜗ kihꜗ Timotä
mahꜗ saꜙ chooꜗ judiu hi̱ˉ cha̱a ̱ˉ jeeˊ
ja ̱ˉ juuˈ kya ̱a̱yhˊ, jëëhꜘ gaꜙläꜙjë ̱ë̱ꜙ dsaˉ
cha ̱a̱ˉ jeeˊ ja̱ˉ maˉñeyˉ la ̱a ̱ꜗ griego
jmiiˉ Timotä. 4 Gaꜙläꜙka ̱a ̱ˉ jwɨɨˉ jeeˊ
gaꜙnääyꜗ, gaꜙjmeeyhꜗ juuˈ kihꜗ ø̱ø̱hꜗ
jneˊ haˉ läꜙ laꜗ juuˈ eeˉ heˉ gaꜙta̱a ̱hˋ
apóstole kya̱a ̱hˊ dsaˉgyʉʉhˊ hi̱ˉ maˊ
tä̱ä ̱hˊ Jerusalénmahꜗ høøyꜗmaꜙlaꜙ heˉ
naˉ baˊ. 5 Maˊ gaꜙnuuꜘ ø̱ø̱hꜗ jneˊ juuˈ
ja ̱ˉ, gaꜙtë̱ë̱yhꜗ chaˉmiihˉ beꜘ hiꜙ jwë ̱ë̱ꜘ
gaˊ dsaˉ gaꜙhe̱e̱hˉ juuˈ kihꜗ Dio ko̱o̱ˉ
jmɨɨˊ ko̱o̱ˉ jmɨɨˊ.

Gaꜙmiꜙjnääˉ Dio kihꜗ Paaˊ ja̱a̱ˉ dsaˉ
hi ̱ˉmaˊ cha ̱a̱ˉ hwaꜗMacedonia

6Pero JmɨˉlleꜘNaˉjngɨɨˈ saꜙ gaꜙkwaꜘ
jwëˈ kihꜗ Paaˊ kya̱a ̱hˊ dsaˉkya ̱a̱yhˊ
mahꜗ maˊ kwayˈ juuˈ kihꜗ Dio hwaꜗ
Asia, heˉja ̱ˉ gaꜙngëëꜘ bihꜗ läꜙ gaꜙdsaꜗ
hwaꜗ Frigia, kya̱a ̱hˊ hwaˈ Galacia.
7 Läꜙko̱o̱ˉ maˊ gaꜙllaꜙnääyꜗ taꜙ hwaꜗ
Misia, maˊ hnøøy ˈ maˊ dsaˉnääyꜗ
taꜙ Bitinia pero saꜙ gaꜙkwaꜘ Jmɨˉlleꜘ
Naˉjngɨɨ ˈ jwëꜗ. 8 Heˉja̱ˉ ko̱o̱ˉ
gaꜙngëëyꜘ taꜙ kooꜘ hwaꜗ Misia baˊ,
läꜙji ̱i̱hˈ gaꜙllaꜙnääyꜗ jwɨɨˉ Troa. 9Hwëˈ
heˉ maˊ gyaˈ Paaˊ Troa, gaꜙhë̱ë̱ꜘ mɨ
ˈnëyˊ maˊ chehˈ ja ̱a̱ˉ dsaˉñʉʉhˉ hi̱ˉ
cha̱a ̱ˉ Macedonia maˊ chu̱u ̱ꜘ kya̱a ̱yhˊ,
maˊ jäyhꜘ: “Ñaˉ taꜙ hwaꜗ Macedonia
mahꜗ kwahˈ beꜘ kya̱a ̱ꜗ jnäähˈ.” 10Maˊ
gaꜙjëëꜗ Paaˊ heˉ ja ̱ˉ, läꜙcha̱hꜘ ja̱ˉ
gaꜙmiꜙlluˋ jnäähꜗ løøˈ kya̱a ̱ꜗ jnääh
ˈ, mahꜗ gaꜙnøøꜗ jnääh ˈ kya̱a ̱yhˊ taꜙ
Macedonia. Gaꜙjmeeˊ jnäähꜗ dsooꜘ
heˉ tëëh˜ Dio jnääh ˈ mahꜗ dsaˊkwaˊ
jnäähꜗ juˈhmëëꜘ kihꜗ Jesús jeeˊ ja̱ˉ.

Ngooꜗ Paaˊ kya ̱a̱hˊ Sila jeeˊ jwɨɨˉ Fil-
ipo

11 Jeeˊ jwɨɨˉ Troa ja̱ˉ gaꜙtoohˋ jnääh
ˈ nehꜙ barco, gaꜙnøøꜗ jnäähˈ ko̱ˉdsooꜘ
taꜙ Samotracia, hwaꜗ heˉ häˊ jeeˊ
jmɨˉñeehꜚ. Maˊ gaꜙjnäꜗ jyohꜘ jmɨɨˉ,
gaꜙnøøꜗ jnäähˈ taꜙ jwɨɨˉNeópolis.

12 Jeeˊ ja ̱ˉ gaꜙhwɨɨˉ jnääh ˈ mahꜗ
gaꜙnøøꜗ jnääh ˈ taꜙ jwɨɨˉ Filipo heˉ
gaꜙllaꜘ dsaˉ cha̱a ̱ˉ Roma hiꜙ maˊ laˈ
jwɨɨˉ toˉnëˊ kihˈ hwaꜗMacedonia. Jeeˊ
jwɨɨˉ ja̱ˉ gaꜙtoohˋ jnäähꜗ miihˉ jmɨɨˊ.
13 Ko̱o̱ˉ jmɨɨˊ heˉ te̱e̱hˉ dsaˉ dsëꜗ
gaꜙhwë ̱ë̱ˉ jnäähˈ jeeˊ jwɨɨˉ ja̱ˉ, gaꜙnøøꜗ
jnäähˈ taꜙ chaˊhooˊ jmɨɨˉ. Jëëhꜘ, maˉñeˊ
jnäähꜗ heˉ dsaˉnääꜗ dsaˉ jeeˊ ja̱ˉ, jeeˊ
dsaˉngɨɨyˋ kiyhˈ kihꜗ Dio. Heˉja̱ˉ
gaꜙtoohˋ jnäähꜗ gaꜙhlë̱ë ̱hˊ jnäähꜗ juuˈ
kihꜗDio dsaˉmëꜘ hi̱ˉmaˊ tä̱ä ̱hˊ jeeˊ ja ̱ˉ.
14 Ja ̱a ̱ˉ dsaˉmëꜘ heꜘ maˊ che ̱e̱ˉ Lidia,
hi̱ˉ maˊ cha̱a ̱ˉ jwɨɨˉ jʉʉhˉ heˉ che̱e̱ˉ
Tiatira. Maˊ hnɨɨyꜙ hmɨɨhˉ gyʉ̱ʉ̱ꜘ heˉ
hmoohˈ hiꜙ maˊ hnaayhˉ Dio. Heˉja̱ˉ
gaꜙche ̱e̱ꜗDiodsëyꜗmahꜗwaˊ jmeeyꜘheˈ
juuˈ heˉ maˊ hlëëhꜙ Paaˊ. 15 Läꜙko̱o̱ˉ

maˊ gaꜙsa̱a ̱yˉ jmɨɨˉ ko̱ˉjø ̱hꜘ kya̱a ̱hˊ
läꜙjë ̱ë̱ꜙ hi̱ˉ cha̱a ̱ˉ kya̱a ̱yꜗ, gaꜙchu̱u̱yꜘ
kya ̱a̱ꜗ jnäähˈ, gaꜙjäyhꜘ:

—Cherˊmahꜗ la ̱a̱hꜘ hnähꜘ miˊteˋ baˊ
jnäꜘ kihꜗ Dio, jä ̱ˊ hnähꜘ kinꜙ naꜗ.
Heˉja̱ˉ gaꜙjmeeꜘ dsaˉmëꜘ heꜘ biiꜗ

heˉ gaꜙjä ̱ˊ jnäähꜗ chaˊnehꜙ kiyhꜗ.
Gaꜙta̱a̱yhˉ Paaˊ kya̱a̱hˊ Sila nehꜙñeˈ

16 Ko̱o̱ˉ häˊ läꜙ maˊ naˊnøøˈ jnäähꜗ
kaˉlähꜘ jeeˊ maˊ ngɨɨꜙ dsaˉ kiyhꜗ
kihꜗ Dio, jeeˊ ja̱ˉ gaꜙje ̱e̱ ˈ jnäähꜗ ja ̱a̱ˉ
chihˉmëꜘ hi̱ˉ maˊ kye ̱ˉ jmɨˉlleꜘ hlɨɨhˈ
hi ̱ˉ maˊ lleˉ juuˈ kihꜗ dsaꜙ. Kya̱a ̱hˊ
chihˉmëꜘ heꜘ maˊ lɨhꜗ dsaˉjʉʉyˊ
chaˉmiihˉ kuuˊ. 17 Peerꜙ ki̱i ̱ˉ hooh˜
chihˉmëꜘ heꜘ maˊ lle ̱e̱yˋ kaahˋ kya̱a ̱ ˈ
jnäähꜗ, maˊ hlëëyhꜙ:

—Dsaˉñʉʉhˉ hi̱ˉ gaꜙnääꜗ naˉ,
gaꜙnääˊ madaꜚ kihꜗ Dio Jø̱ø̱hꜗ. Hi̱ˉ
naˉ naˉ kwaꜙ juuˈ kihꜗ Dio heˉ jmeeꜙ
dsaˉlä ̱ä ̱ꜘ dsaˉ.

18 Maˉläˉhɨɨˋ chaˉmiihˉ jmɨɨˊ
jmeeꜙ chihˉmëꜘ heꜘ läꜙja̱ˉ, läꜙji̱i ̱hˈ
gaꜙläꜙdsë ̱hꜙ dsëꜗ Paaˊ. Heˉja̱ˉ
gaꜙje ̱e̱yhˉ hñiiyꜘ gaꜙsɨɨyhꜙ jmɨˉlleꜘ
hlɨɨhˈ:

—Kya̱a ̱hˊ beꜘ kihꜗ Jesucristo jmeenꜙ
hihꜙ kyahꜗ, goˉhë̱ë̱ˈ kihꜗ chihˉmëꜘnaˉ.
Läꜙcha̱hꜘ ja ̱ˉ yaꜙhë̱ë̱ꜗ jmɨˉlleꜘ hlɨɨhˈ

kihꜗ chihˉmëꜘ heꜘ.
19Maˊ gaꜙläꜙliihꜚ dsaˉjʉʉˊ chihˉmëꜘ

heꜘmoꜙsoꜙ chaˉ heˉ kya̱a ̱hˊ liyhꜙ kuuˊ,
gaꜙläꜙhneeyꜙ kya̱a ̱hˊ Paaˊ. Gaꜙsa̱a ̱yhꜗ
Paaˊ kya ̱a̱hˊ Sila naˊjä̱ä ̱yˉ chaˊnëˊ
dsaˉtaˊ. 20 Gaꜙta̱a ̱yhˉ gooˉ jwëëꜚ,
gaꜙsɨɨyhꜙ:

—Judiu baˊ la ̱a ̱ ˈ dsaˉñʉʉhˉ laˉ, haˉ
ko̱hꜘ hniiˉ saꜙ maˊ jay˜ llayꜙ jeeˊ jwɨɨˉ
jnänˋ. 21Miˉtë ̱ë̱yꜙ jneˊheˉ të̱ë̱yˈ jmeeyꜙ
heˉ saꜙ chaˉ jwëˈ jnänˋ he ̱e̱hnˊ niꜙ heˉ
jmeenˊ heˉ të̱ë̱yˈ jmeeyꜙ, jneˊ hi̱ˉ la ̱a̱ꜗ
dsaˉ romano.

22 Hiꜙ läꜙjë̱ë̱ꜙ dsaˉjwɨɨˉ gaꜙkwaꜘ beꜘ
kihꜗ dsaˉ hi ̱ˉ gaꜙhnɨɨꜗ heꜘ. Heˉja̱ˉ
gaꜙjmeeꜘ dsaˉtaˊ madaꜚ gaꜙlle ̱e̱yꜗ
hmɨɨhˉ kihꜗ Paaˊ kya ̱a̱hˊ Sila mahꜗ
gaꜙkwaꜘ dsaˉ kiyhꜗ kya̱a ̱hˊ sɨˊhmaˉ.
23 Maˉngëëꜘ maˉkwaꜘ dsaˉ kiyhꜗ
chaˉmiihˉ, gaꜙta̱a ̱hˉ dsihꜘ nehꜙñe
ˈ. Ja̱ˉgaˊ gaꜙjmeeyꜘ madaꜚ kihꜗ pooˉ

kya̱a ̱yꜗ mahꜗ hä ̱ä̱yꜗ lluꜗ. 24 Maˉngëëꜘ
maˉhyoh˜ pooˉ jwëˈ haˉ läꜙ jmeeyꜗ,
gaꜙta̱a ̱yhˉ Paaˊ kya̱a ̱hˊ Sila gaꜙtëꜘ nehꜙ
gaˊ kihˈ nehꜙñeˈ. Jeeˊ ja̱ˉ gaꜙgwëyꜗ tɨɨˊ
Paaˊ kya̱a ̱hˊ Sila nehꜙ jwɨˊ hmaˉ heˉ
hëˉ tooˉ, heˉ che ̱e̱ˉ cepo.

25 Pero maˊ gaꜙtëꜘ ko̱o̱ˉ llaꜙnʉʉˈ maˊ
ngɨɨꜙ Paaˊ kya̱a ̱hˊ Sila kiyhꜗ kihꜗ Dio,
hiꜙ maˊ häyꜙ su̱ꜚ kihꜗ Dio, hiꜙ jñahꜘ gaˊ
dsaˉ hi̱ˉ maˊ tä̱ä̱hˊ nehꜙñe ˈ ja̱ˉ maˊ
nuuyˉ. 26 Niꜙ saꜙ liihꜚ gaˊ dsaˉ heꜘ
maˊ gaꜙjehꜗ wɨɨꜘ jwërte hwaꜗ, läꜙji̱i ̱hˈ
gaꜙsaꜗ gaꜙhlu̱hꜗ tɨɨˊ naˊhyahˉ heˉ laꜗ
nehꜙñeˈ ja ̱ˉ. Läꜙcha̱hꜘ ja ̱ˉ gaꜙnaꜘ läꜙjëꜙ
hoˊhaahˊ kihˈ, hiꜙ gaꜙsa̱a ̱ꜗ gaꜙja̱a ̱ꜗ ca-
den˜ heˉmaˊ naˉhñuuꜚ läꜙjë ̱ë̱ꜙ hi̱ˉmaˊ
tä̱ä ̱hˊ nehꜙñe ˈ ja̱ˉ. 27 Heˉja̱ˉ gaꜙñeꜗ
pooˉhi̱ˉmaˊhøøꜙ jeeˊ ja̱ˉ. Maˊ gaꜙjëëyꜗ
naˉnaˊ hooˊ nehꜙñeˈ, gaꜙlleyˉ ñeˈtuuhꜚ
kiyhꜗ mahꜗ maˊ jngëëyh ˈ hñiiyꜘ, kihꜗ
heˉ la ̱a ̱yꜘmaˉkyʉ̱ʉ̱ꜗ dsaˉ hi̱ˉmaˊ tä̱ä ̱hˊ
nehꜙñe ˈ. 28 Heˉja ̱ˉ gaꜙhlëëhꜘ Paaˊ
ki ̱ˉga̱a ̱ˉ gaꜙjäyhꜘ:

—Taꜙ jmeehˋ hñaahˈ, tøøhˊ baˊ jnäähꜗ
läꜙjë ̱ë̱ꜙ jnäähˈ jeeˊ laˉ.

29 Heˉja ̱ˉ gaꜙngɨɨꜘ pooˉ heꜘ waˊjeˉ,
mahꜗ gaꜙheyꜗ koˉchihˊ chaˊnehꜙ.
Jlä ̱ä ̱yꜙ gaˊ läꜙja ̱ˉ, gaꜙjwä̱ä ̱yꜗ hñiiyꜘ hʉʉˊ
tɨɨˊ Paaˊ kya̱a ̱hˊ Sila. 30 Hi̱hꜗ pooˉ heꜘ
gaꜙhwë ̱ë̱yꜗ ø̱ø̱hꜗ jneˊ nehꜙñe ˈ, mahꜗ
gaꜙsɨɨyhꜙ:

—Dsaˉñʉʉhˉ, heˉ naˉ jmeenˋ mahꜗ
lä ̱ä ̱nꜘ.

31Heˉja̱ˉ gaꜙjähꜘ ø̱ø ̱hꜗ jneˊ heꜘ:
—Jmeeˊ dsooꜘ hohꜘ kihꜗ Jesucristo

mahꜗ läꜙja ̱ˉ baˊ lä ̱ä̱hꜘ kya̱a ̱hˊ läꜙjë ̱ë̱ꜙhi̱ˉ
cha̱a ̱ˉ kyahꜗ.

32 Ja ̱ˉgaˊ gaꜙhlë ̱ë̱yhꜗ pooˉ heꜘ juuˈ
kihꜗ Dio, kya̱a ̱hˊ läꜙjë̱ë̱ꜙ hi ̱ˉ cha ̱a̱ˉ
chaˊnehꜙ kiyhꜗ. 33 Läꜙ hwëˈ ja̱ˉ
gaꜙjøøꜗ pooˉ heꜘ kihꜗ Paaˊ kya̱a ̱hˊ
Sila naˊgyiyhˉ jeeˊ gaꜙlaꜗ dsooˊ
kiyhˈ. Läꜙcha̱hꜘ ja̱ˉ gaꜙsa ̱a̱ˉ pooˉ
heꜘ jmɨɨˉ kya ̱a̱hˊ läꜙjë ̱ë̱ꜙ hi̱ˉ cha ̱a̱ˉ
kya̱a ̱yꜗ. 34Maˉngëëꜘ maˉsa ̱a̱yˉ jmɨɨˉ,
gaꜙtëëyˉ ø̱ø̱hꜗ jneˊ heꜘ chaˊnehꜙ kiyhꜗ,
gaꜙkwëëyhꜗ heˉ gaꜙkuyhˉ. Peerꜙ
gaꜙläꜙcha̱a ̱yꜙ lluꜗ kya̱a ̱hˊ läꜙjë̱ë̱ꜙ hi̱ˉ
cha̱a ̱ˉ kya̱a ̱yꜗ, läꜙlluꜗ heˉ gaꜙhe̱e̱yhˉ
juuˈ kihꜗ Dio.

35 Maˊ gaꜙjnäꜗ jyohꜘ jmɨɨˊ ja ̱ˉ,
gaꜙche ̱e̱ꜗ dsaˉtaˊ jñahꜘ pooˉ hi̱ˉ
naˊjmeeꜘ juuˈ kihꜗ hi ̱ˉmaˊ høøꜙ nehꜙñe
ˈmahꜗ lä ̱ä ̱yꜗ Paaˊ kya̱a ̱hˊ Sila. 36Heˉja̱ˉ
gaꜙjmeehꜗ pooˉ juuˈ kihꜗ Paaˊ kya̱a ̱hˊ
Sila, gaꜙjäyhꜘ:

—Maˉjmeeꜘdsaˉtaˊmadaꜚheˉ lä ̱ä ̱nˊ
hnähꜘ. Heˉja̱ˉ jwahnꜙ, hwë̱ë̱ˉ hnähꜘ,
goˉnääˊ hnähꜘ kya̱a ̱hˊ juuˈ lluꜗ baˊ.

37Heˉja̱ˉ gaꜙjähꜘ Paaˊ sɨɨyhꜙ läꜙlaˉ:
—¿Heˉlaˈ ja̱ˉ gaꜙkwayꜘ kya ̱a̱ꜗ jnäähˈ

chaˊnëˊ läꜙjë̱ë̱ꜙ dsaˉ, niꜙ saꜙ gaꜙngɨɨyꜘ
juuˈ cheˊ ä ̱ä̱ˉ jnääh ˈ dsooˊ? Heꜘ baˊ
dsaˉ romano jnääh ˈ kaˉlähꜘ mahꜗ
gaꜙta̱a ̱yhˉ jnäähˈ nehꜙñe ˈ. Naꜗ la ̱a̱yꜘ,
lä ̱ä ̱yꜗ jnäähˈ jeeˊ naˉhmääˊ. Niꜙ miihˉ
saꜙ he ̱e̱hˊ jnäähꜗ läꜙnaˉ. Waˊ yaˉnääꜘ
hñiiꜘ dsaˉtaˊmahꜗ hwë ̱ë̱yꜗ jnäähˈ.

38 Heˉja̱ˉ naˊjmeehˊ pooˉ heꜘ juuˈ
kihꜗ dsaˉtaˊ. Peerꜙ gaꜙläꜙgooꜙ dsëꜗ
dsaˉtaˊ heꜘ maˊ gaꜙnuuyꜘ la ̱a ̱ꜗ Paaˊ
dsaˉ romano kya̱a ̱hˊ Sila. 39 Heˉja̱ˉ
naˊnääyˈ naˊjë ̱ë̱yˉ, mahꜗ gaꜙsɨɨyhꜙ Paaˊ
kya ̱a̱hˊ Sila:

—Jmeeˊ hnähꜘ jø̱hˉ hohꜘ.
Maˉlaꜙ maˉhwë ̱ë̱yꜗ nehꜙñe ˈ,

gaꜙsɨɨyhꜙ:
—Goˉnääˊ baˊ hnähꜘ taꜙ jeeˊ jyohꜘ.
40 Maˊ yaꜙhë̱ë̱ꜗ Paaˊ nehꜙñe ˈ kya̱a ̱hˊ

Sila, gaꜙnääyꜗ taꜙ kihꜗ Lidia, jeeˊ
gaꜙje ̱e̱yˈ miihˉ ø̱ø̱hꜗ jneˊ. Gaꜙkwaꜘ
Paaˊ kya̱a ̱hˊ Sila beꜘ kiyhꜗ, ja̱ˉgaˊ
gaꜙhwë ̱ë̱yˉ jeeˊ jwɨɨˉ ja ̱ˉ, gaꜙnääyꜗ taꜙ
jeeˊ jyohꜘ.

17
Gaꜙläꜙhneeꜙ dsaˉ kya ̱a̱hˊ Paaˊ jeeˊ

jwɨɨˉ Tesalónica
1 Gaꜙngëëꜘ Paaˊ kya̱a ̱hˊ Sila taꜙ jeeˊ

jwɨɨˉ Anfípoli hiꜙ gaꜙngëëyꜘ jeeˊ jwɨɨˉ
Apolonia läꜙji̱i̱hˈ gaꜙllaꜙnääyꜗ jwɨɨˉ
Tesalónica, jeeˊ maˊ chihˈ ko̱o̱ˉ gwahꜙ
kihꜗ dsaˉ judiu. 2 Hiꜙ läꜙko̱o ̱ˉ të̱ë̱ ˈ
Paaˊ jmeeꜙ, jmɨɨˊ heˉ te̱e̱hˉ dsaˉ dsëꜗ
maˊ dsooy˜ nehꜙ gwahꜙ dsaˉhlë̱ë̱yhˋ
dsaˉ. Gaꜙtëꜘ hnëˉ ji̱i ̱h˜ maˊ dsooy˜
gwahꜙ jmɨɨˊ heˉ te̱e̱hˉ dsaˉ dsëꜗ maˊ
dsaˉkwayꜙ juuˈnaˉhñaaˈ läꜙjë ̱ë̱ˉ. 3Maˊ
miˉjnääyꜙ jë ̱ë̱ˉ goˉte˜ läꜙko ̱o̱ˉ naˉsɨɨˉ
juuˈ kihꜗ Dio heˉ jähꜘ, jmeeꜙ biiꜗ jëëꜗ

Cristo wɨɨꜘ hiꜙ läꜙji̱i ̱yhˊ kaˉlähꜘ jeeˊ kihˈ
hi̱ˉ naˉju̱u̱ˊ. Hiꜙ gaꜙjäyhꜘ:

—Jesús hi̱ˉ hlëëhnˊ kihˈ laˉ, hi ̱ˉ heꜘ
heꜘ Cristo.

4 Ko̱ˉlla̱a̱ˊ judiu gaꜙläꜙdsooꜘ dsëyꜗ,
heˉja̱ˉ gaꜙjmeeyꜘ ko̱ˉjø ̱hꜘ kya̱a ̱hˊ Paaˊ
hiꜙ kya̱a ̱hˊ Sila. Jwë ̱ë̱ꜘ griego hi̱ˉ maˊ
hnaahˉDio gaꜙhe̱e̱hˉ. Hiꜙ läꜙja ̱ˉ jwë ̱ë̱ꜘ
dsaˉmëꜘ hi̱ˉ hiiꜘ juuˈ kihꜗ jeeˊ jwɨɨˉ ja̱ˉ
gaꜙhe ̱e̱yhˉ kihꜗ Jesús. 5 Pero ko̱ˉlla̱a ̱ˊ
judiu hi̱ˉ saꜙ maˊ dsooꜘ dsëꜗ kihꜗ
Jesús, gaꜙläꜙlle̱e̱yꜘ. Heˉja̱ˉ naˊkya̱a ̱yꜘ
ko̱ˉlla̱a ̱ˊ dsaˉñʉʉhˉ hi̱ˉ hñaaˉ dsëꜗ
hi̱ˉ laˊ gaꜙnääˊ jeeˊ jwɨɨˉ ja ̱ˉ. Kya̱a ̱hˊ
dsaˉñʉʉhˉ heꜘ gaꜙlɨyhꜗ gaꜙtooyhˉ jeˉ
dsëꜗ dsaˉ cha̱a ̱ˉ jeeˊ jwɨɨˉ ja̱ˉ. Heˉja̱ˉ
gaꜙnääyꜗ chaˊnehꜙ kihꜗ Jasón heˉ
hnøøyꜗmaˊ jä̱ä ̱yˈ Paaˊ kya̱a ̱hˊ Silamahꜗ
maˊ ta̱a̱yhꜙ gooˉ dsaˉjwɨɨˉ. 6 Pero saꜙ
gaꜙjnä ̱ä̱yhꜙ, heˉja ̱ˉ gaꜙsa ̱a̱yhꜗ Jasón
kya̱a ̱hˊ jñahꜘ gaˊ ø̱ø̱hˈ jneˊ, naˊjä ̱ä̱yˉ kihꜗ
dsaˉtaˊ, taˉhooyh˜ ki ̱ˉga ̱a ̱ˉmaˊ jäyhꜘ:

—Dsaˉ naˉ gaꜙnääˊ miˉga̱a ̱ꜙ
dsaˉ läꜙka̱a ̱ˉ jmɨˉgyʉʉꜙ hiꜙ naꜗ
maˉyaˉnääyꜗ jeeˊ laˉ jnänˋ. 7 Jasón laˉ
naˉmaˉta̱a ̱yhˉdsaˉheꜘ chaˊnehꜙkihꜗ.
Läꜙjë ̱ë̱ꜙ hi̱ˉ laˉnaˉmiˉkwa ̱yhꜗ ley kihꜗ
dsaˉtaˊ jø ̱ø̱hˈ jnänˋhi ̱ˉ gyaꜗ roma. Jäyhꜘ
cha̱a ̱ˉ jñahꜘ rey hi̱ˉ che ̱e̱ˉ Jesús.

8 Maˊ gaꜙnuuꜘ dsaˉtaˊ kya̱a ̱hˊ
dsaˉjwɨɨˉ juuˈ ja̱ˉ, gaꜙhe ̱e̱ꜗdsëyꜗgoˉte˜.
9 Heˉja ̱ˉ gaꜙjmeeꜘ dsaˉtaˊ madaꜚ
gaꜙmiꜙhmaahˊ Jasón dsooˊ kihˈ kya̱a ̱hˊ
läꜙjë ̱ë̱ꜙ ø ̱ø̱hꜗ jneˊ hi̱ˉ gaꜙsa̱a ̱yhꜗ heꜘ.
Ja ̱ˉgaˊ gaꜙlä ̱ä̱yꜗ.

Ngooꜗ Paaˊ kya ̱a̱hˊ Sila taꜙ jwɨɨˉ
Berea

10 Ø̱ø̱hꜗ jneˊ hi̱ˉ maˊ cha̱a ̱ˉ jeeˊ ja ̱ˉ,
läꜙcha ̱hꜘ hwëˈ ja ̱ˉ, gaꜙche ̱e̱yꜗ Paaˊ
kya̱a ̱hˊ Sila taꜙ jwɨɨˉ Berea. Maˊ
gaꜙllaꜙnääyꜗ Berea naˊnääy ˈ nehꜙ
gwahꜙ kihꜗ judiu. 11 Judiu hi̱ˉ maˊ
cha̱a ̱ˉ Berea ja̱ˉ, lluꜗ chaˉgaˊmiihˉ
hʉʉˊdsëˉ kihꜗ läꜙko̱hꜘ gaˊ hi̱ˉ cha ̱a̱ˉ
Tesalónica. Gaꜙläꜙhnøøꜗ gyihꜗ nuuyꜗ
haˉ läꜙ laꜗ juuˈ ja ̱ˉ, hiꜙ läꜙjëꜙ jmɨɨˊ maˊ
hëyˉ jeeˊ naˉsɨɨˉ juuˈ kihꜗ Dio mahꜗ
maˊ jëëy˜ cheˊ maꜙraꜙ juˈdsooꜘ heˉ
maˊ jähꜘ Paaˊ. 12 Jwë̱ë̱ꜘ dsaˉ judiu
heꜘ gaꜙhe ̱e̱hˉ juuˈ kihꜗ Dio hiꜙ läꜙja̱ˉ

jwë ̱ë̱ꜘ dsaˉmëꜘ griega hi̱ˉ hiiꜘ juuˈ
kihꜗ jeeˊ jwɨɨˉ ja ̱ˉ hiꜙ jwë ̱ë̱ꜘ dsaˉñʉʉhˉ
kaˉlähꜘ. 13 Maˊ gaꜙnuuꜘ judiu hi̱ˉ
cha ̱a̱ˉ Tesalónica heˉ hä̱ä ̱ˊ Paaˊ taꜙ
Berea kwayꜙ juuˈ kihꜗ Dio, heˉja̱ˉ
naˊnääyˈ jeeˊ ja̱ˉ kaˉlähꜘ naˊllayˉ hniiˉ
kihꜗ dsaꜙ. 14 Läꜙcha̱hꜘ ja̱ˉ ø̱ø̱hꜗ jneˊ
hi ̱ˉ cha̱a ̱ˉ jeeˊ ja̱ˉ gaꜙche ̱e̱yꜗ Paaˊ taꜙ
chaˊhooˊ jmɨˉñeehꜚ. Gaꜙjä̱ꜘ baˊ Sila
kya ̱a̱hˊ Timotä jwɨɨˉ Berea. 15Heꜘ baˊ
ø ̱ø̱hꜗ jneˊ hi̱ˉmaˊ kya̱a ̱hˊ Paaˊ gaꜙjmeeꜘ
beꜘ gaꜙjøøꜗ kiyhꜗ läꜙ gaꜙtëꜘ jwɨɨˉ Atena.
Hiꜙmaˊgaꜙhwë ̱ë̱ˉ ø̱ø̱hꜗ jneˊ jwɨɨˉAtena
ja ̱ˉ, gaꜙche ̱e̱ꜗ Paaˊ juuˈ waˊ jäˉ Sila
kya ̱a̱hˊ Timotä taꜙ laꜙ, naꜗko ̱hꜘ läꜙji̱i ̱hˈ
jeeˊ leꜘ.

Gaꜙkwaꜘ Paaˊ juuˈ jeeˊ jwɨɨˉAtena
16 Taˊko̱ˉji̱i ̱hˈ maˊ gyaˈ Paaˊ jø ̱ø̱y˜

lloo˜ Sila kya̱a ̱hˊ Timotä jwɨɨˉ Atena,
gaꜙläꜙmeehꜙ dsëyꜗ kihꜗ gaꜙläꜙka ̱a̱ˉ baˊ
tä̱ä ̱hˊ dio hi̱ˉ naˉla ̱a ̱ꜚ ka̱a ̱h˜ dsaˉ.
17 Heˉja̱ˉ nehꜙ gwahꜙ maˊ miˉjnääꜙ
Paaˊ juuˈ naˉhñaa ˈ läꜙjë ̱ë̱ˉ kihꜗ judiu
hi ̱ˉmaˊ cha̱a ̱ˉ jeeˊ ja̱ˉ, hiꜙ kihꜗ jñahꜘ gaˊ
dsaˉ hi̱ˉ hnaahˉ Dio. Hiꜙ läꜙjëꜙ jmɨɨˊ
maˊ dsaˉngëëꜘ Paaˊ läꜙka ̱a̱ˉ jeˊhmoohˊ
ja ̱ˉ, hlë̱ë̱yh˜ dsaˉ hi̱ˉ dsaˉku ̱hꜗ jeeˊ ja̱ˉ
kaˉlähꜘ. 18 Jeeˊ ja̱ˉ gaꜙje ̱e̱yˈ dsaˉ hi̱ˉ
jähꜘ kyʉʉh˜. Ko ̱o̱ˉ nääꜗ dsaˉ heꜘ tëëyh˜
epicúreo hiꜙ jñahꜘ kaˉlähꜘ tëëyh˜ es-
toico. Dsaˉ heꜘ naˉ gaꜙløøꜗ tiˉchooꜙ
juuˈkya ̱a̱hˊPaaˊ. Heˉja ̱ˉgaꜙjäyhꜘ sɨɨyhꜙ
dsaˉkya̱a ̱yhˊ:

—Heeˉ baˊ juuꜗ heˉ kwaꜙ dsaˉ naˉ,
hehꜗ heˉ hlëëyhꜙ chaˉmiihˉ ngëëˈ.
Jñahꜘ kaˉlähꜘ gaꜙjähꜘ:
—Läꜙko̱o ̱ˉ heˉ hlëëyhꜙ kihꜗ jñahꜘ dio

hi ̱ˉ saꜙ kyu̱u̱ꜙ jneˊ.
Läꜙja̱ˉ gaꜙjäyhꜘ kihꜗ Paaˊ kihˈ heˉ

maˊ miˉjnääꜙ Paaˊ juˈhmëëꜘ kihꜗ Jesús
hiꜙ juuˈ heˉ läꜙji ̱i̱hˊ dsaˉ. 19 Heˉja̱ˉ
gaꜙjä ̱ä̱yꜗ Paaˊ ko ̱o̱ˉ jeeˊ maˊ dsaˉñeeyꜙ,
jeeˊ che̱e̱ˉ Areópago. Jeeˊ ja ̱ˉ gaꜙngɨɨyꜘ
juuˈ kiyhꜗ:

—¿Cheˊ leꜘ nʉʉˉ jnäähˈmiihˉ haˉ läꜙ
laꜗ juˈhmëëꜘ heˉ kye ̱hˊ naˉ? 20 Kye̱hˊ
juuˈ heˉ saꜙ maˉnʉʉˊ jnäähꜗ goˉte˜.
Hnøøˉ jnäähˈ läꜙñeˊ jnäähꜗ heˉ hnøøꜗ
jähꜙ juuˈ naˉ.

21 (Jëëhꜘ, jwë ̱ë̱ꜘ dsaˉ cha̱a ̱ˉ jeeˊ jwɨɨˉ
Atena hiꜙ dsaˉ hi̱ˉ yaꜙnääꜗ hwaꜗ ʉ̱ʉ̱ꜘ,
gaꜙta̱a ̱yhˋ tä̱ä ̱ꜘ jeeˊ ja ̱ˉ. Saꜙ chaˉ heˉ
gaˊ jyohꜘ heˉ maˊ tɨh˜ dsëyꜗ, maꜙlaꜙ
juˈhmëëꜘ heˉ maˊ nuuyˈ kya̱a̱hˊ heˉ
maˊ kwayˈ, heˉ ja̱ˉ baˊmaˊ tɨh˜ dsëyꜗ.)

22Heˉja̱ˉ gaꜙnooˉ Paaˊ to̱ꜗdsaahˋ jeeˊ
kihˈ hi̱ˉ maˊ tä̱ä ̱hˊ Areópago ja ̱ˉ, mahꜗ
gaꜙjäyhꜘ:

—Kyu̱u̱nꜙ hnähꜘ dsaˉ cha̱a ̱ˉ Atena.
Peerꜙmiˉtehˋ hnähꜘ kya̱a ̱hˊ läꜙjë̱ë̱ꜙ dio
kya̱a ̱hˊ hnähꜘ. 23 Jëëhꜘ läꜙ maˊ ñeenˊ
naˊngënˈ läꜙka̱a ̱ˉ jeeˊ jwɨɨˉ laˉ, gaꜙjëënꜗ
läꜙka ̱a ̱ˉ baˊ tä̱ä̱hˊ hi̱ˉ naˉla̱a ̱ꜚ ka ̱a ̱hꜙ
hnähꜘ. Jeeˊ ja̱ˉ gaꜙjëënꜗ ko̱o̱ˉ naˊhyooꜘ
jeeˊ naˉsɨɨˉ läꜙlaˉ: “Hi̱i ̱ꜚ laˉ Dio hi̱ˉ saꜙ
kyu̱u ̱ꜙ jneˊ.” Jëëˋ daˊ hnähꜘ, heꜘ baˊ Dio
hi̱ˉ hnaahꜙ hnähꜘ, niꜙ saꜙ kyu̱u ̱ꜙ hnähꜘ,
kihꜗ hi̱ˉ heꜘ naˉ hlëëhnˊ naˈ.

24 ʼDio hi̱ˉ gaꜙjmeeꜘ läꜙka ̱a̱ˉ
jmɨˉgyʉʉꜙ, hi ̱ˉ gaꜙjmeeꜘ läꜙjëꜙ heˉ gaˊ
chaˉ nëˊ kihˈ, hi̱ˉ heꜘ la ̱a ̱ꜗ jʉʉˊ gyʉʉhˈ
hwaꜗ, heˉja̱ˉ saꜙ jmeeꜙ biiꜗ jmeeꜗ
dsaˉ jmɨˉgyʉʉꜙ ko̱o ̱ˉ gwahꜙ jeeˊ gyayꜙ.
25 Saꜙ chaˉ heˉ jmeeꜙ biiꜗ kiyhꜗ niꜙ
miihˉ, niꜙ hi̱ˉ jmeeꜗ taˊheꜗ kiyhꜗ. Hñiiꜘ
bihꜗ jmeeyꜙ cha ̱a̱ˉ läꜙjë̱ë̱ꜙ jneˊ, jmeeyꜙ
ki ̱i̱ˊ jneˊ lleꜘ hiꜙ kwayꜙ läꜙjëꜙ heˉ jmeeꜙ
biiꜗ jnänˋ.

26 ʼKihꜗ ja̱a ̱ˉ dsaˉñʉʉhˉ baˊ
gaꜙjmä̱ä ̱yꜗ läꜙjë̱ë̱ꜙ nääꜗ dsaˉ jmɨˉgyʉʉꜙ
mahꜗ dsaˉta̱a ̱yhˋ läꜙka ̱a̱ˉ hwaꜗ. Hiꜙ
gaꜙtø̱ø ̱yꜗ hihꜙ haˉ ko ̱hꜘ jmɨɨˊ dsaˉta ̱a ̱hˋ
dsaˉ hiꜙ haˉ hñiiꜘ dsaˉta̱a ̱yhˋ.
27 Gaꜙjmä ̱ä ̱yꜗ jneˊ mahꜗ hnäähˊ jnihꜘ.
Läꜙja ̱ˉko̱o̱ˉ saꜙ su̱ˊ saꜙ jne˜baˊ jneˊDio.
Jëëhꜘ, maꜙraꜙ juˈdsooꜘ saꜙ cheyhꜗ ʉ̱ʉ̱ꜘ
kihꜗ läꜙja̱a ̱ˉ läꜙja̱a ̱ˉ jneˊ. 28 Jëëhꜘ, taꜙlaꜙ
kiyhꜗ baˊ cha̱a ̱ˉ jneˊ hiꜙ gaꜙnøøˊ jneˊ
hiꜙ naˊji ̱i̱hꜙ jneˊ. Heˉ laˉ je ̱e̱hˈ kweeˉ
läꜙko̱hꜘ gaꜙsɨɨꜘ ko̱ˉlla̱a ̱ˊ dsaˉgoohꜘ
hnähꜘ hi̱ˉ maˊ kyʉʉh˜, hi̱ˉ gaꜙjähꜘ:
“La ̱a ̱ꜗ jneˊ saˊju̱ˉ kihꜗ Dio.”

29 ʼLäꜙlluꜗ heˉ la ̱a ̱ꜗ jneˊ saˊju̱ˉ kihꜗ
Dio, heˉja̱ˉ saꜙ chaˉ heˉ kihꜗ jmeenˊ
hʉʉˊdsëˉ la ̱a ̱yꜗ läꜙko̱o̱ˉ dio hi̱ˉ jmä̱ä ̱˜
dsaˉ kya̱a ̱hˊ ñe ˈ nøøꜚ o ñe ˈ tøøˉ o
kya̱a ̱hˊ ku̱u̱ˊ. Jëëhꜘ he̱e̱hꜚ heˉ jmeeꜙ
dsaˉ ja ̱ˉ, laꜗ läꜙko ̱o̱ˉ gwaꜘ hʉʉˊdsëˉ
kihꜗ dsaˉ baˊ. 30 Jä ̱ä ̱ꜗ, saꜙ gaꜙjmeeꜘ

Dio heˈ kihꜗ läꜙjëꜙ heˉ maˊ jmeeꜙ
dsaˉ. Jëëhꜘ dsaˉ, saꜙ maˊ ñeˉ heeˉ
ja ̱ˉ maˊ jmeeyꜙ. Pero jmɨɨˊ naˈ, Dio
jmeeꜙmadaꜚkihꜗ läꜙjë ̱ë̱ꜙdsaˉhi̱ˉ tä̱ä ̱hˊ
läꜙka ̱a ̱ˉ jmɨˉgyʉʉꜙ waˊ läˉdsa̱a ̱˜ dsëyꜗ
läꜙjëꜙ heˉ jmeeyꜙ. 31 Jëëhꜘ, gaꜙtø ̱ø̱ꜗ Dio
hihꜙ lloo˜ ko ̱o̱ˉ jmɨɨˊ llayꜗ taˊ kihˈ läꜙjë̱ë̱ꜙ
dsaˉ kya ̱a̱hˊ juˈdsooꜘ. Maˉnaˉlle̱e̱hˊ
baˊ ja̱a ̱ˉ dsaˉñʉʉhˉ hi̱ˉ llaꜗ taˊ hiꜙ kihꜗ
läꜙjë ̱ë̱ꜙ dsaˉ gaꜙjmeeꜘ Dio dsooꜘ juuˈ
ja ̱ˉ, läꜙlluꜗ heˉ gaꜙmiꜙji̱i ̱yhˋ Jesús jeeˊ
kihˈ hi̱ˉ naˉju̱u ̱ˊ —gaꜙjähꜘ Paaˊ.

32 Maˊ gaꜙnuuꜘ dsaˉ heꜘ juuˈ heˉ
läꜙji ̱i̱hˊ dsaˉ hi̱ˉ maˉnaˉju̱u ̱ˊ, ko̱ˉlla̱a ̱ˊ
dsaˉ heꜘ gaꜙmiꜙkwa ̱yhꜗ hiꜙ ko̱ˉlla̱a ̱ˊ
gaꜙjähꜘ läꜙlaˉ:

—Jyohꜘ ji̱i ̱h˜ baˊ nʉʉˊ jnäähꜗ kaˉlähꜘ
juuˈ naˉ.

33Heˉja̱ˉ yaꜙhë ̱ë̱ꜗ Paaˊ jeeˊ kihˈ dsaˉ
heꜘ. 34 Ko̱ˉlla̱a ̱ˊ hi̱ˉ gaꜙläꜙdsooꜘ dsëꜗ,
gaꜙjmeeyꜘ ko ̱ˉjø̱hꜘ kya̱a ̱hˊ Paaˊ. Jeeˊ
ja ̱ˉ maˊ hä̱ä ̱ˊ Dionisio hi̱ˉ maˊ dsoo˜
taꜙ Areópago. Hiꜙ läꜙja̱ˉ gaꜙhe ̱e̱hˉ
ja ̱a̱ˉ dsaˉmëꜘ hi̱ˉmaˊ che ̱e̱ˉDámari hiꜙ
cha ̱a̱ˉ gaˊ jñahꜘ hi ̱ˉ gaꜙhe ̱e̱hˉ.

18
Ngooꜗ Paaˊ taꜙ jwɨɨˉ Corinto

1 Maˉngëëꜘ heˉ ja̱ˉ, yaꜙhë̱ë̱ꜗ Paaˊ
jwɨɨˉ Atena ngooyꜗ taꜙ jwɨɨˉ Corinto.
2 Jeeˊ ja̱ˉ gaꜙje ̱e̱yˈ ja̱a ̱ˉ judiu che̱e̱ˉ
Aquila hi̱ˉ gaꜙläꜙcha̱a ̱ꜙ jeeˊ jwɨɨˉ
Ponto, hi ̱ˉ hmëëꜘ yaꜙhë̱ë̱ꜗ hwaꜗ Italia
kya ̱a̱hˊ mëyˊ Priscila läꜙhihꜙ kihꜗ
Claudio rey toˉnëˊ. Hi̱hꜗ rey heꜘ,
saꜙ hnøøyꜗ maˊ dsaˉta̱a ̱hˋ dsaˉ hi̱ˉ
la ̱a ̱ꜗ judiu jeeˊ jwɨɨˉ Roma heˉ nøøꜘ
hwaꜗ Italia. Heˉja̱ˉ ñeeˊ Paaˊ naˊjë̱ë̱ˉ
dsaˉgooyˈ heꜘ. 3Aquila heꜘ maˊ jmeeꜙ
taˊ hme˜ hmɨˉlooˉ, heˉ ja̱ˉ maˊ laˈ taˊ
kiyhˈ. Ja ̱ˉbaˊ lihꜙ Paaˊ maˊ jmeeyꜙ taˊ
ja ̱ˉ kaˉlähꜘ, heˉja̱ˉ gaꜙjä ̱yꜘ jmeeyꜙ taˊ
ja ̱ˉ ko̱ˉjø ̱hꜘ kya̱a ̱yhˊ. 4 Läꜙjëꜙ jmɨɨˊ heˉ
te ̱e̱hˉ dsaˉ dsëꜗ maˊ dsoo˜ Paaˊ nehꜙ
gwahꜙ mähˉ maˊ dsaˉhlë̱ë̱yhˋ dsaˉ
judiu kya̱a ̱hˊ hi̱ˉ saꜙ la ̱a ̱ꜗ judiu, maˊ
kwayꜙ juuˈnaˉhñaaˈ läꜙjë ̱ë̱ˉhaˉ läꜙ jeeˊ
maˊ he ̱e̱hꜙ dsaˉ juuˈ kihꜗ Dio.

5 Maˊ gaꜙllooꜗ Sila kya ̱a̱hˊ Timotä
hi ̱ˉ maˊ tä̱ä ̱hˊ Macedonia, ja̱ˉgaˊ

gaꜙtʉꜗ Paaˊ taˊ jmeeꜙ hmɨˉlooˉ mahꜗ
gaꜙkwayꜘ juuˈ kihꜗDio baˊ. Gaꜙhlë ̱ë̱yhꜗ
judiu dsaˉgooyˈ, gaꜙjmeeyꜘ juˈdsooꜘ
kihꜗ Jesús. Gaꜙjäyhꜘ hi ̱ˉ heꜘ heꜘ Cristo.
6 Pero dsaˉ heꜘ gaꜙløøꜗ ji̱i ̱yh˜ juuˈ
kya̱a ̱hˊPaaˊ, hiꜙgaꜙmiꜙkwa ̱yhꜗkaˉlähꜘ.
Heˉja̱ˉ gaꜙkyahꜘ Paaˊ hmɨɨhˉ kihꜗ,
gaꜙjäyhꜘ:

—Dsooˊ kyahˈ hñaahꜗ baˊ hnähꜘ naˉ,
heˉ ju̱u̱hꜘ hnähꜘ läꜙ maˉnaˉbä̱ä ̱hˋ
ja ̱ˉbaˊhnähꜘkya̱a ̱hˊdsoˊkyeˉ. Saꜙ chaˉ
dsooˊ dsë̱ë̱n˜ niꜙmiihˉ. Naꜗ taꜙ chaˊnëˊ
naˊka̱nˋ juuˈ laˉ kihꜗ dsaˉ hi̱ˉ saꜙ la ̱a̱ꜗ
judiu baˊ.

7 Yaꜙhë̱ë̱yꜗ nehꜙ gwahꜙ ja̱ˉ, ngooyꜗ
chaˊnehꜙ kihꜗ ja ̱a̱ˉ dsaˉñʉʉhˉ hi̱ˉ
che ̱e̱ˉ Justo hi̱ˉ maˊ gyaˈ jä̱hꜙ jeeˊ
chihˈ gwahꜙ. Hi̱ˉ heꜘ maˊ ga ̱hꜙ Dio.
8 Ja ̱a̱ˉ dsaˉ hi ̱ˉ häˊ gooˉ gwahꜙ hi̱ˉ
che ̱e̱ˉ Crispo, gaꜙhe ̱e̱hˉ juuˈ kihꜗ Jesús
kya̱a ̱hˊ läꜙjë̱ë̱ꜙ hi̱ˉ cha̱a ̱ˉ kya̱a ̱yꜗ. Hiꜙ
jwë ̱ë̱ꜘ dsaˉ hi ̱ˉ cha̱a ̱ˉ ja̱ˉbaˊ Corinto
ja ̱ˉ, gaꜙhe ̱e̱yhˉ juuˈ kihꜗ Dio maˊ
gaꜙnuuyꜘ juuˈ heˉ maˊ kwaꜙ Paaˊ.
Läꜙjë ̱ë̱ꜙ hi̱ˉ heꜘ gaꜙsa̱a ̱ˉ jmɨɨˉ. 9 Ko̱o̱ˉ
hwëˈ heˉ maˊ gyaˈ Paaˊ jwɨɨˉ Corinto
ja ̱ˉ, gaꜙhë̱ë̱ꜘmɨˈnëyˊDsaˉjø ̱ø̱hˈ jnänˋhi̱ˉ
gaꜙjähꜘ sɨɨyhꜙ:

—Taꜙ waˊ ga ̱hˈ, hlëëhˊ baˊ hneˉ juuˈ
kinꜙ, taꜙ tʉꜘ heˉ kwahˉ juuˈ. 10 Niꜙ
ja ̱a̱ˉ saꜙ cha̱a ̱ˉ hi̱ˉ ka ̱a̱hꜗ hneˉ mahꜗ
jmeeyhꜙ hneˉ. Jëëhꜘ jnäꜘ chehnꜗ
kya̱a ̱hˊ hneˉ. Hiꜙ taꜙ jyohꜘ ko̱ˉta̱a ̱ˉ,
tä̱ä ̱hˊ jwë ̱ë̱ꜘ dsaˉ jeeˊ jwɨɨˉ laˉ hi̱ˉ naꜗ
gaˊ he ̱e̱hꜙ juuˈ kinꜙ.

11 Heˉja̱ˉ gaꜙjä̱ꜘ Paaˊ ko ̱o̱ˉ ji̱ˉñeˉ
naˉdsë˜ jñeeꜘ sɨhˉ jeeˊ jwɨɨˉ Corinto
ja ̱ˉ, kwayꜙ juuˈ kihꜗ Dio.

12 Läꜙko̱hꜘ maˊ la ̱a ̱ ˈ Galión lleˊmohꜘ
kihꜗ läꜙka̱a ̱ˉ hwaꜗ Acaya, läꜙjë ̱ë̱ꜙ judiu
hi̱ˉ cha̱a ̱ˉ Corinto gaꜙta̱a ̱yhˋ juuˈ
kweeˉ kya̱a ̱hˊ dsaˉkya̱a ̱yhˊ gaꜙte ̱e̱yꜗ
kya̱a ̱hˊ Paaˊ heˉja̱ˉ naˊjä̱ä ̱yˉ nëˊtaˊ,
13maˊ jäyhꜘ:

—Dsaˉñʉʉhˉ laˉ miˉtë̱ë̱yꜙ dsaˉ haˉ
läꜙ jeeˊ hnaayhꜙ Dio mahꜗ llaˉdsëëyˋ
kihˈ ley jnänˋ kya ̱a̱hˊ juuˈ ja ̱ˉ.

14 Maˉchehꜗ Paaˊ maˊ hlëëh ˈ, maˊ
gaꜙjähꜘ Galión sɨɨyhꜙ dsaˉ judiu heꜘ:

—Cherˊmahꜗ dsooꜘ laꜗ hlɨɨhˈ heˉ
jmeeyꜙ, o cherˊmahꜗ naˉbä̱ä ̱yhˋ ko̱o̱ˉ
dsooˊ jʉʉhˉ, ja̱ˉgaˊ naꜙ høøꜗ kwa ̱a ̱t˜
llanˋ taˊ kyahˈ hnähꜘ dsaˉ judiu.
15 Pero juuˈ taꜙjmahꜗ baˊ naˉ hlëëhˊ
hnähꜘ. Dsaˉ baˊ naˉ hä ̱ä̱hꜙ hnähꜘ, kihꜗ
ley kyahꜗ hnähꜘ baˊ naˉ hlëëhˊ hnähꜘ.
Heˉja̱ˉ jëëˋbaˊhnähꜘhaˉ läꜙ läꜙeeˉ juuˈ
naˉ. Saꜙ hnoonꜗ ta̱a ̱hnꜚ hñiinꜙ kya̱a ̱hˊ
heˉ naˉ —gaꜙjäyhꜘ.

16Heˉja̱ˉ gaꜙhwë ̱ë̱yꜗ dsaˉ heꜘ nëˊtaˊ
ja ̱ˉ. 17 Heˉja̱ˉ gaꜙsa ̱a ̱hꜗ dsaˉ heꜘ
Sóstene hi̱ˉ maˊ häˊ gooˉ gwahꜙ kiyhꜗ.
Gaꜙkwayꜘ kihꜗ taꜙ kaˊhneꜚ kihꜗ nëˊtaˊ
ja ̱ˉ. Pero lleˊmohꜘ heꜘ niꜙ miihˉ saꜙ
gaꜙjmeeyꜘ heˈ kiyhꜗ.

18 Pero gaꜙgyaˉ gaˊ Paaˊ chaˉmiihˉ
jmɨɨˊ Corinto ja̱ˉ. Ja ̱ˉgaˊ gaꜙhɨyhꜗ juuˈ
kihꜗ läꜙjë ̱ë̱ꜙ ø̱ø̱hꜗ jneˊ, ngooyꜗ taꜙ hwaꜗ
Siria, kya ̱a̱hˊ Aquila kya̱a ̱hˊ Priscila.
Jä ̱ä ̱ꜗ ja ̱ˉgaˊdsaˉta̱a ̱yhˋnehꜙbarco jwɨɨˉ
Cencrea, gaꜙtiiꜘ Paaˊ lleꜘ, gaꜙjmeeyꜘ
kwaahˉ goˉte˜. Läꜙja̱ˉ gaꜙläꜙjnäꜘ
gaꜙjmeeyꜘ ko ̱o̱ˉ hmoohˊ kya̱a ̱hˊ Dio.
19Maˊ gaꜙllaꜙnääyꜗÉfeso, ja̱ˉ ji̱i ̱hˈ gaꜙjä ̱ꜘ
dsaˉkya̱a ̱yhˊ. Ngooꜗ baˊ Paaˊ taꜙ gwahꜙ
naˊhlë ̱ë̱yhˊ judiu. 20 Heˉja̱ˉ gaꜙngɨɨꜘ
judiu heꜘ maˊ jä ̱ ˈ gaˊ Paaˊ miihˉ jmɨɨˊ,
pero saꜙ gaꜙhe̱e̱yhˉ. 21 Gaꜙhɨyhꜗ juuˈ
kihꜗ läꜙjë ̱ë̱ꜙ hi̱ˉ heꜘ, gaꜙsɨɨyhꜙ:

—Jmeeꜙ biiꜗ naahnꜚ jmɨɨˊ heˉ tëꜘ
Jerusalén. Pero ko ̱o̱ˉ kaˉlähꜘ jänˉ
yaˊjë ̱ë̱nꜙhnähꜘ, cherˊmahꜗ läꜙja̱ˉhnøøꜗ
Dio.
Éfeso ja̱ˉ gaꜙheꜗ Paaˊ nehꜙ barco,

ngaayhꜗ taꜙ Jerusalén. 22Maˊ gaꜙllooyꜗ
Cesarea, ngaahꜗ bihꜗ taꜙ Jerusalén
naˊjmeeyꜘ Dio kihꜗ ø̱ø ̱hꜗ jneˊ hi̱ˉ maˊ
tä̱ä ̱hˊ jeeˊ ja̱ˉ. Ja ̱ˉgaˊ ngooyˈ taꜙ
jwɨɨˉ Antioquía kaˉlähꜘ. 23 Gaꜙgyayˉ
miihˉ jmɨɨˊ Antioquía, ja̱ˉgaˊ yaꜙhë ̱ë̱yꜗ
kaˉlähꜘ, ngooyꜗ läꜙko̱o ̱ˉ läꜙko ̱o̱ˉ jwɨɨˉ
heˉ nøøꜘ hwaꜗ Galacia, hiꜙ läꜙja̱ˉ jwɨɨˉ
heˉ nøøꜘ hwaꜗ Frigia, naˊkwayˉ beꜘ
kihꜗ läꜙjë ̱ë̱ꜙ ø̱ø̱hꜗ jneˊ hi̱ˉ maˊ tä̱ä ̱hˊ
läꜙka ̱a ̱ˉ jeeˊ ja ̱ˉ.

GaꜙkwaꜘApolo juuˈ jeeˊ jwɨɨˉ Éfeso
24 Taˊko̱ˉji̱i ̱hˈ ja̱ˉ, gaꜙllooꜗ taꜙ jwɨɨˉ

Éfeso ja ̱a ̱ˉ judiu hi̱ˉ che̱e̱ˉ Apolo,

hi̱ˉ gaꜙläꜙcha ̱a̱ꜙ jeeˊ jwɨɨˉ Alejandría.
Peerꜙ liyhꜙ kwayꜙ juuˈ kihꜗ Dio
naˉhñaa ˈ läꜙjë̱ë̱ˉ hiꜙ maˊ kyʉʉyh˜
raˉkë̱hˈ raˉllu ̱u ̱ꜗ jeeˊ naˉsɨɨˉ juuˈ kihꜗ
Dio. 25 Gaꜙläꜙtë̱ë̱ꜙ bihꜗ haˉ läꜙ laꜗ jwëˈ
kihꜗ Jesús hiꜙ maˊ hlëëyhꜙ läꜙka ̱a̱ˉ
tuhˉdsëyꜗ. Maˊmiˉtë̱ë̱yꜙdsaˉnaˉhñaa
ˈ läꜙjë ̱ë̱ˉ haˉ läꜙ laꜗ juuˈ kihꜗ Jesús.
Pero heˉ sa ̱a ̱ꜙ dsaˉ jmɨɨˉ, maꜙlaꜙ heˉ
maˊ jmeeꜙ Jwa̱a ̱ꜚ baˊ maˊ kyʉʉyh˜.
26 Saꜙ goyhꜙ, gaꜙløøyꜗ hlë ̱ë̱yh˜ dsaˉ
nehꜙ gwahꜙ kihꜗ judiu heˉ chihꜗ Éfeso
ja ̱ˉ. Pero läꜙ maˊ gaꜙnuuꜘ Aquila
kya̱a ̱hˊ Priscila haˉ läꜙ laꜗ juuˈ heˉ
maˊ kwaꜙ Apolo ja̱ˉ, heˉja̱ˉ gaꜙtëëyˉ
taꜙ kiyhꜗ mahꜗ naˊheehˊ gyihꜗ haˉ
läꜙ laꜗ juuˈ kihꜗ Dsaˉjø̱ø ̱hˈ jnänˋ jeeˊ
saꜙ maˊ kyʉʉyh˜. 27 Maˉngëëꜘ heˉ
ja ̱ˉ, gaꜙläꜙhnøøꜗ Apolo dsooꜗ taꜙ hwaꜗ
Acaya. Hiꜙ läꜙjë̱ë̱ꜙ ø̱ø ̱hꜗ jneˊ hi̱ˉ maˊ
tä̱ä ̱hˊ kya̱a ̱yhˊ jeeˊ ja̱ˉ, gaꜙkwayꜘ beꜘ
kihꜗ hiꜙ gaꜙsɨɨyꜘ ko ̱o̱ˉ jeˉ kihꜗ ø̱ø̱hꜗ jneˊ
hi̱ˉ maˊ tä̱ä ̱hˊ Corinto heˉ nøøꜘ hwaꜗ
Acayamahꜗwaˊhe̱e̱yhˉApolo läꜙka ̱a̱ˉ
tuhˉdsëyꜗ. Hiꜙ maˊ gaꜙllooyꜗ jeeˊ ja ̱ˉ,
gaꜙlaꜗ lluꜗ chaˉmiihˉ kihꜗ läꜙjë̱ë̱ꜙ ø ̱ø̱hꜗ
jneˊ hi ̱ˉ gaꜙhe ̱e̱hˉ kihꜗ Dio, kihꜗ heˉ
lluꜗ dsëꜗ Dio kya̱a ̱yhˊ. 28 Läꜙji̱i ̱hˈ jeeˊ
leꜘ, gaꜙtiˉ gaꜙchooꜘ Apolo juuˈ kya̱a ̱hˊ
judiu dsaˉkya̱a ̱yhˊ. Gaꜙmiꜙjnääyˉ
naˉhñaaˈ läꜙjë ̱ë̱ˉ läꜙko̱o ̱ˉ jähꜘ juuˈ kihꜗ
Dio mahꜗ läꜙngëëyꜘ, Jesús heꜘ hi̱ˉ la ̱a̱ꜗ
Cristo.

19
Ngooꜗ Paaˊ taꜙ jwɨɨˉ Éfeso

1 Taˊko̱ˉji̱i ̱hˈ maˊ gyaˈ Apolo jwɨɨˉ
Corinto, ngooꜗ Paaˊ jwëꜘ hwaꜗ baˊ
läꜙji ̱i̱hˈ gaꜙllooyꜗ jwɨɨˉ Éfeso. Maˊ
gaꜙllooyꜗ jeeˊ ja̱ˉ gaꜙje ̱e̱yˈ ko̱ˉlla̱a ̱ˊ ø ̱ø̱hꜗ
jneˊ. 2Heˉja̱ˉ gaꜙngɨɨꜘ Paaˊ juuˈ kiyhꜗ:

—¿Cheˊ gaꜙtë̱ë̱hꜘ hnähꜘ Jmɨˉlleꜘ
Naˉjngɨɨ ˈ läꜙ maˊ gaꜙhe̱e̱hˋ hnähꜘ juuˈ
kihꜗ Dsaˉjø̱ø ̱hˈ jnänˋ?
Heˉja̱ˉ gaꜙjähꜘ dsaˉ heꜘ:
—Niꜙ saꜙ ñeˊ jnäähꜗ heeˉ ja ̱ˉ Jmɨˉlleꜘ

Naˉjngɨɨˈ.
3Heˉja ̱ˉ gaꜙjähꜘ Paaˊ:

—¿Heeˉ juuˈ gaꜙjmeehˊ hnähꜘ dsooꜘ
heˉ gaꜙsa ̱a ̱hˉ hnähꜘ jmɨɨˉ?
Mahꜗ gaꜙjähꜘ dsaˉ heꜘ:
—Gaꜙsa̱a ̱ˉ jnääh ˈ jmɨɨˉ läꜙhihꜙ

gaꜙjmeeꜘ Jwa̱a ̱ꜚ baˊ.
4Mahꜗ gaꜙjähꜘ Paaˊ sɨɨyhꜙ:
—Jwa̱a̱ꜚ gaꜙchooꜗ jmɨɨˉ kihꜗ dsaˉ

hi ̱ˉ gaꜙläꜙdsa̱a ̱˜ dsëꜗ heˉ maˊ jmeeyꜙ
heˉ hlɨɨhˈ. Gaꜙsɨɨyhꜙ dsaˉ heꜘ: “Waˊ
läꜙdsooꜘ hohꜘ hnähꜘ kihꜗ hi̱ˉ jäꜙ kë̱ë̱ˉ
gaˊ kiꜙ jnäꜘ.” Jwa̱a ̱ꜚ heꜘmaˊ hlëëhꜙ kihꜗ
Jesús hi̱ˉ la̱a ̱ꜗ Cristo.

5 Maˊ gaꜙnuuꜘ dsaˉ heꜘ juuˈ ja ̱ˉ,
gaꜙsa ̱a ̱yˉ jmɨɨˉ läꜙhihꜙ kihꜗ Jesús.
6 Läꜙ maˊ gaꜙkyeˉ Paaˊ gooˉ nëˊ kiyhˈ,
gaꜙjyooꜗ Jmɨˉlleꜘ Naˉjngɨɨ ˈ nëˊ kihˈ
dsaˉ heꜘ. Läꜙcha̱hꜘ ja̱ˉ gaꜙhlëëyhꜘ
jyohꜘ juuˈ hiꜙ gaꜙløøyꜗ ngëëy˜ juuˈ heˉ
maˊ miˉjnääꜙ Dio kiyhꜗ. 7 Jeeˊ läꜙjë̱ë̱ꜙ
dsaˉñʉʉhˉ heꜘmaˊ te ̱e̱ˈ gyaꜙtu̱u ̱ꜘ.

8 U ̱u̱ˉ sɨhˉ heˉ gaꜙgyaˉ Paaˊ jeeˊ
ja ̱ˉ, maˊ dsooy˜ gwahꜙ kihꜗ dsaˉ
judiu heˉ chihꜗ jeeˊ ja̱ˉ. Saꜙ goyhꜙ
maˊ hlë ̱ë̱yh˜ dsaˉ hiꜙ gaꜙmiꜙjnääyˉ
naˉhñaaˈ läꜙjë̱ë ̱ˉ haˉ läꜙ jä̱ä ̱ꜙ Dio dsaˉ
läꜙhihꜙ kihꜗ. 9 Pero ko ̱ˉlla̱a̱ˊ dsaˉ heꜘ
maˊ hwehˉ dsëyꜗ, saꜙ gaꜙjmeeyꜘ dsooꜘ
dsëyꜗ kihꜗ Jesús. Wɨɨꜘ baˊ gaꜙhlëëyhꜘ
kihꜗ Jesús toꜙloꜙ nëˊ dsaˉkya̱a ̱yhˊ.
Heˉja̱ˉ yaꜙhë̱ë̱ꜗ Paaˊ jeeˊ kihˈ dsaˉ heꜘ,
gaꜙjä ̱ä̱yꜗ ø̱ø̱hꜗ jneˊ gaꜙnääyꜗ jeeˊ chihˈ
saˉkwel˜ kihꜗ hi̱ˉ che̱e̱ˉ Tiranno. Jeeˊ
ja ̱ˉ gaꜙhlë ̱ë̱hꜗ Paaˊ ø̱ø̱hꜗ jneˊ juuˈ kihꜗ
Jesús läꜙjëꜙ jmɨɨˊ. 10 Läꜙja̱ˉ gaꜙjmeeyꜘ
läꜙji ̱i̱hˈ gaꜙtëꜘ to̱ꜗ ji ̱ˉñeˉ. Läꜙjwëꜘ ja̱ˉ
läꜙjë ̱ë̱ꜙ judiu hi̱ˉmaˊ cha ̱a̱ˉ hwaꜗ Asia,
hiꜙ läꜙkye ̱ˉ dsaˉ hi̱ˉ saꜙ la ̱a̱ꜗ judiu,
gaꜙnuuyꜘ juuˈ kihꜗ Jesús Dsaˉjø ̱ø̱hˈ
jnänˋ. 11 Heˉ baˊ cheˉ jʉhˉga ̱a ̱ˉ heˉ
gaꜙjmeeꜘ Dio jeeˊ ja ̱ˉ taꜙlaꜙ kihꜗ Paaˊ.
12 Maˊ dsaˉnääꜗ dsaˉ kya̱a ̱hˊ hmɨɨhˉ
kihꜗ jeeˊ maˊ chehˈ Paaˊ. Ko̱o̱ˉ maˊ
dsaˉjnoohꜗmiihˉ nëˊ kihˈ Paaˊ hmɨɨhˉ
saˊluuˉhiꜙhmɨɨhˉhiiꜘ chaˊnëˊ. Hmɨɨhˉ
ja ̱ˉ maˊ dsaˉsu̱yˋ dsaˉdsaahˊ kya̱a ̱yˈ.
Läꜙja ̱ˉ maˊ dsaˉjä̱ꜗ kiyhꜗ hiꜙ läꜙkye̱ˉ
jmɨˉlleꜘ hlɨɨhˈmaˊ hwë ̱ë̱ˉ.

13 Hiꜙ maˊ cha̱a ̱ˉ ko̱ˉlla̱a̱ˊ judiu
hi ̱ˉ maˊ gaꜙnääˊ taꜙ kye ̱ꜗ taꜙ ñiiꜘ maˊ
hwë ̱ë̱y˜ jmɨˉlleꜘ hlɨɨhˈ kihꜗ dsaꜙ. Pero

ko̱o̱ˉhäˊ, jaꜗhʉʉˊdsëˉkiyhꜗmaˊhwë ̱ë̱yˈ
jmɨˉlleꜘ hlɨɨhˈ kya̱a ̱hˊ beꜘ kihꜗ Jesús,
gaꜙjäyhꜘ:

—Kya̱a ̱hˊ hihꜙ kihꜗ Jesús hi̱ˉ hlëëhꜙ
Paaˊ kihˈ, jmeenꜙ hihꜙ hwë ̱ë̱hˉ hnähꜘ.

14 Heˉ laˉ maˊ jmeeꜙ läꜙjë̱ë̱ꜙ gye̱e̱ꜗ
jo ̱o̱ꜘ dsaˉ judiu hi̱ˉ maˊ che ̱e̱ˉ Esceva,
hi̱ˉ maˊ la ̱a̱ ˈ ja̱a ̱ˉ jmiˉdsaˉ hi̱ˉ kye̱ˉ
nëˊ. 15 Pero gaꜙji̱i ̱hꜗ jmɨˉlleꜘ hlɨɨhˈ juuˈ
kya̱a ̱hˊ dsaˉ heꜘ, gaꜙjäyhꜘ:

—Kyu̱u̱ꜙ baˊ jnäꜘ Jesús, hiꜙ maꜙ baˊ
jnäꜘ hi̱i ̱ˉ heꜘ Paaˊ, pero hnähꜘ, saꜙ
kyu̱u ̱nꜙ niꜙmiihˉ.

16 Dsaˉ hi̱ˉ maˊ kye ̱ˉ jmɨˉlleꜘ hlɨɨhˈ
heꜘ, niꜙ juuˈ gaˊ saꜙ gaꜙhɨɨyꜘ, gaꜙso ̱o̱yhꜗ
kihꜗ läꜙjë ̱ë̱ꜙ gye ̱e̱ꜗ dsaˉ heꜘ. Peerꜙ
gaꜙkwayꜘ kihꜗ, läꜙji̱i ̱hˈ gaꜙjmä̱ä ̱yhˉ
dsooˊ, gaꜙkyʉ̱ʉ̱yꜗ toꜙloꜙkwa ̱yhꜙ.
17 Läꜙjë̱ë̱ꜙ dsaˉ judiu hiꜙ kya ̱a̱hˊ dsaˉ
hi̱ˉ saꜙ la ̱a ̱ꜗ judiu hi̱ˉ maˊ tä̱ä̱hˊ Éfeso
gaꜙläꜙgoyhꜙ jwërte maˊ gaꜙnuuyꜘ haˉ
läꜙ gaꜙlaꜗ kihꜗ dsaˉ heꜘ. Heˉja̱ˉ
gaꜙjmeeyꜘ jʉʉhˉ kihꜗ Jesús.

18 Hiꜙ jwë ̱ë̱ꜘ dsaˉ hi̱ˉ gaꜙhe ̱e̱hˉ juuˈ
kihꜗ Dio gaꜙmiꜙjnääyˉ toꜙloꜙ nëˊ ø ̱ø̱yhꜚ
läꜙjëꜙ heˉ hlɨɨhˈ heˉmaˊ jmeeyꜙ. 19Hiꜙ
ja ̱ˉbaˊ läꜙja̱ˉ jwë ̱ë̱ꜘ hi ̱ˉmaˊ të̱ë̱ˉ jiˉnahˊ
maˊ dsaˉka̱yꜙ jeˉ hlɨɨhˈ ja ̱ˉ, mahꜗ maˊ
dsaˉje ̱yꜙ chaˊnëˊ jeeˊ läꜙjë̱ë̱ꜙ. Hiꜙ maˊ
gaꜙjmeehꜗ dsaˉ kwa ̱a ̱t˜ johꜘ kye ̱e̱ꜘ
jeeˊ läꜙjëꜙ moˊjeˉ ja̱ˉ, yaꜙhɨɨꜗ kwa ̱a ̱t˜
to ̱ꜙloꜙgyaꜘ mil kuuˊ tøøˉ. 20 Läꜙja̱ˉ
gaꜙläꜙjwë ̱ë̱ꜘ chaˉgaˊmiihˉ dsaˉ hi̱ˉ
gaꜙnuuꜘ juuˈ kihꜗ Dio hiꜙ gaꜙjëëyꜗ haˉ
ko̱hꜘ beꜘ saꜙ chaˉ kihꜗ Dio.

21 Maˉngëëꜘ heˉ ja ̱ˉ, gaꜙjmeeꜘ Paaˊ
hʉʉˊdsëˉ dsooyꜗ kaˉlähꜘ taꜙ hwaꜗ
Macedonia hiꜙ taꜙ hwaꜗ Acaya. Ja ̱ˉgaˊ
dsa̱a ̱yhˈ taꜙ Jerusalén. Hiꜙ gaꜙjäyhꜘ:

—Maˉläˉhɨɨˋ miihˉ jmɨɨˊ gyanˊ
Jerusalén, maꜙraꜙ heˉ jmeeꜙ biiꜗ nɨɨnˋ
taꜙ Roma.

22U ̱u ̱ꜗhi ̱ˉmaˊ jmeeꜙko̱ˉjø ̱hꜘkya ̱a̱yhˊ
gaꜙche ̱e̱yꜗ taꜙ hwaꜗ Macedonia,
gaꜙche ̱e̱yꜗ Timotä kya ̱a̱hˊ Erasto. Pero
gaꜙjä̱ꜘ gaˊ Paaˊ miihˉ jmɨɨˊ hwaˈ Asia
ja ̱ˉ.

Gaꜙläꜙhneeꜙ dsaˉ hi ̱ˉmaˊ cha̱a̱ˉ jwɨɨˉ
Éfeso kya ̱a̱hˊ Paaˊ

23 Jmɨɨˊ ja ̱ˉ gaꜙläꜙchaꜙ ko ̱o̱ˉ hniiˉ
jʉʉhˉ jeeˊ jwɨɨˉ Éfeso, kwa ̱a ̱t˜ kihꜗ
juˈhmëëꜘ. 24 Jeeˊ ja ̱ˉ maˊ gyaˈ ja ̱a̱ˉ
dsaˉ che ̱e̱ˉ Demetrio hi ̱ˉ maˊ kwaꜙ
taˊ heˉ jmeeꜙ dsaˉ gwahꜙ pihꜗ kya̱a ̱hˊ
ñe ˈ tøøˉ jmahꜗ heˉ laꜗ he ̱e̱hꜚ gwahꜙ
kihꜗ Diana heˉ maˊ chihˈ jeeˊ jwɨɨˉ
ja ̱ˉ. Kya̱a̱hˊ taˊ ja̱ˉmaˊ lɨyhꜗ chaˉmiihˉ
kuuˊ kya ̱a̱hˊ dsaˉkya̱a ̱yhˊ. 25 Heˉja̱ˉ
gaꜙjø ̱ø̱yhˉ läꜙjë ̱ë̱ꜙ dsaˉ hi̱ˉ maˊ jmeeꜙ
taˊ kiyhˈ hiꜙ jñahꜘ gaˊ dsaˉ hi̱ˉ maˊ
jmeeꜙ ja ̱ˉbaˊ taˊ ja̱ˉ, mahꜗ gaꜙsɨɨyhꜙ:

—Dsaˉñʉʉhˉ, ñehˊ baˊ hnähꜘ kweeˉ
lë̱hˈ jneˊ chaˉmiihˉ kuuˊ kya̱a ̱hˊ taˊ laˉ.
26 Pero naꜗ maˉjëëˊ jneˊ hiꜙ maˉnʉʉˊ
jneˊ ngëꜙ Paaˊ Éfeso laˉ miˉga ̱a̱yꜙ
jwë ̱ë̱ꜘ dsaˉ. Hiꜙ ja̱ꜙ maꜙlaꜙ jeeˊ laˉ
jmeeyꜙ läꜙnaˉ. Läꜙ gaꜙdsaꜗ hwaꜗ Asia
maˉmiˉga̱a ̱yˉ jwë ̱ë̱ꜘ dsaˉ, jäyhꜘ: “Ja ̱ꜙ
Dioheꜘ, hi̱hꜗdiohi ̱ˉ jmä̱ä ̱˜dsaˉkya̱a ̱hˊ
gooˉ.” 27 Heˉja̱ˉ hiiꜘ gooˉ waˊraˉ
gaꜙhe ̱e̱yꜗ taˊ jnänˋ laˉ, hiꜙmoꜙsoꜙ toohꜙ
dsaˉ taˊ gwahꜙ kihꜗ dio Diana jnänˋ hiꜙ
läꜙja ̱ˉmoꜙsoꜙ jmeeyꜗ jʉʉhˉ kihꜗDiana,
hi ̱ˉ hnaahˉ läꜙjë ̱ë̱ꜙ dsaˉ cha̱a ̱ˉ hwaꜗ
Asia hiꜙ läꜙka̱a ̱ˉ jmɨˉgyʉʉꜙ kaˉlähꜘ.

28 Maˊ gaꜙnuuꜘ dsaˉ heꜘ juuˈ ja ̱ˉ,
gaꜙläꜙlle ̱e̱yꜘ jwërte hiꜙ gaꜙløøyꜗ tooyh˜
chaˉmiihˉmɨɨhˊ, maˊ jäyhꜘ:

—¡Heˉbaˊ cheˉ jø ̱ø̱hˈDianahi̱ˉ chehꜗ
Éfeso laˉ!

29Heˉja ̱ˉgaꜙka̱hꜗgaꜙgwë ̱hꜗhʉʉˊdsëˉ
kihꜗ läꜙjë ̱ë̱ꜙ dsaˉ hi̱ˉ maˊ cha̱a ̱ˉ jeeˊ
jwɨɨˉ ja̱ˉ. Ko̱o̱ˉ mɨɨ ˈ baˊ gaꜙjmeeyꜘ
gaꜙsa ̱a ̱yhꜗ Gayo kya̱a ̱hˊ Aristarco
naˊjä̱ä ̱yˉ jeeˊ dsaˉñeeꜙ dsaˉkya̱a ̱yhˊ.
Läꜙu ̱u̱ꜘ dsaˉñʉʉhˉ heꜘ cha̱a ̱ˉ Mace-
donia hiꜙ maˊ jmeeyꜙ ko̱ˉjø ̱hꜘ kya̱a ̱hˊ
Paaˊ. 30 Hnøøꜗ Paaˊ maˊ dsaˉhlëëhˋ
kya ̱a̱hˊ dsaˉ heꜘ pero saꜙ gaꜙkwaꜘ
ø ̱ø̱hꜗ jneˊ jwëˈ maˊ dsooyˈ. 31 Hiꜙ
läꜙja ̱ˉ ko ̱ˉlla̱a̱ˊ hi ̱ˉ maˊ la ̱a ̱ ˈ taˊ hwaˈ
Asia ja̱ˉ, maˊ jwa̱yhꜘ kya̱a ̱hˊ Paaˊ.
Heˉja̱ˉ gaꜙche ̱e̱yꜗ juuˈ kihꜗ, gaꜙchu̱u̱yꜘ
kya ̱a̱hˊ Paaˊ mahꜗ saꜙ dsooyꜗ jeeˊ tä̱ä ̱hˊ
dsaˉ heꜘ. 32 Gaꜙka ̱hꜗ gaꜙgwë̱hꜗ goˉte˜
hʉʉˊdsëˉkihꜗ läꜙjë ̱ë̱ꜙdsaˉhi̱ˉmaˊ tä̱ä ̱hˊ
jeeˊ ja ̱ˉ. Ka ̱hꜘ baˊ maˊ hlëëhꜙ läꜙja ̱a̱ˉ
läꜙja ̱a ̱ˉ. Hiꜙ jwë ̱ë̱ꜘ gaˊ hi̱ˉ saꜙ maˉñeˉ
heeˉ kihꜗ ja ̱ˉ heˉ maˊ tä̱ä ̱yhˊ jeeˊ

ja ̱ˉ. 33 Heˉja ̱ˉ dsaˉ judiu gaꜙhñaa̱ ̱yꜗ
naꜗko̱hꜘ Alejandro jeeˊ kihˈ läꜙjë ̱ë̱ꜙ
dsaˉ heꜘ mahꜗ naˊjä̱ä ̱yˉ taꜙ chaˊnëˊ.
Heˉja̱ˉ gaꜙjmeeꜘ Alejandro lii˜ kya̱a ̱hˊ
gooyˉ, hnøøyꜗ maˊ hlëëyhˈ jwooˈ kihꜗ
judiu. 34 Pero maˊ gaꜙläꜙkyu̱u ̱ꜙ dsihꜘ
la ̱a ̱yꜗ judiu, ko̱o̱ˉ häˊ baˊ gaꜙtoohꜗ
läꜙjë ̱ë̱ꜙ mɨɨhˊ. Miihˉ gaˊ saꜙ gaꜙtëꜘ to̱ꜗ
hor˜ gaꜙjmeeyꜘ läꜙja̱ˉ, maˊ jäyhꜘ:

—¡Heˉbaˊ cheˉ jø ̱ø̱hˈDianahi̱ˉ chehꜗ
Éfeso laˉ!

35 Läꜙji̱i ̱hˈ ja̱a ̱ˉ tëꜙjeꜙ kya ̱a̱ꜗ jeeˊ jwɨɨˉ
ja ̱ˉ, gaꜙjmeeyꜘ hihꜙ heˉ tʉꜗ dsaˉ heꜘ
tooh˜mɨɨhˊ, gaꜙjäyhꜘ:

—Nʉʉˉ daˊ hnähꜘ hi ̱ˉ cha̱a ̱ˉ Éfeso
laˉ. Gaꜙläꜙjë̱ë̱ꜙ baˊ dsaˉ jmɨˉgyʉʉꜙ ñeˉ,
ko̱o̱ˉ jeeˊ laˉ baˊ laˈ toˉnëˊ jeeˊ jmeeꜙ
dsaˉ jʉʉhˉ kihꜗ gwahꜙ kihꜗ Diana heˉ
chihꜗ jeeˊ laˉ jnänˋ hiꜙ läꜙja̱ˉ kaˉlähꜘ
he ̱e̱hꜚ kiyhꜗ heˉ jaꜗ kihꜗ Júpiter. 36 Niꜙ
ja ̱a̱ˉ saꜙ leꜘ jähꜙ saꜙ dsooꜘ. Heˉja̱ˉ
jwahnꜙ, tʉꜗ hnähꜘ, taꜙ jmeeˉ hnähꜘ
naꜗko̱hꜘ waˊ laˈ chaˉ laꜗ. 37 Hi̱hꜗ u ̱u̱ꜗ
dsaˉñʉʉhˉ hi ̱ˉ maˉyaˉjä̱ä ̱hꜙ hnähꜘ
laˉ, saꜙ maˉmiˉkwa ̱yhꜗ gwahꜙ jnänˋ,
niꜙ saꜙ maˉhlëëyhꜘ hlɨɨhˈ kihꜗ dio
jnänˋ. 38 Cherˊmahꜗ chaˉ hniiˉ kihꜗ
dsaˉkya̱a ̱hˊ Demetrio kya̱a ̱hˊ jñahꜘ
dsaˉ, chaˉ baˊ nëˊtaˊ jeeˊ leꜘ miˉeeyꜙ
juuˈ naˉ. Jeeˊ ja ̱ˉ baˊ lleˋ kihˈ hnɨɨyꜗ
kihꜗ dsaꜙ. 39 Cherˊmahꜗ chaˉ gaˊ heˉ
saꜙ hii˜ läꜙeeˉ kyahꜗ hnähꜘ, leꜘ miˊeeꜗ
jneˊ läꜙ maˊ dsaˉñeeꜙ dsaˉ madaꜚ kihꜗ
dsaˉtaˊ. 40 Pero heˉ jmeeˉ jneˊ laˉ,
hiiꜘ gooˉ dsaˉbä ̱ä̱hꜙ jneˊ heˉ tøøhˉ jneˊ
chaˉmiihˉmɨɨhˊ. Heeˉ juuˈ dsaˊkwanˊ
cherˊmahꜗ gaꜙtëëhꜗ dsaˉtaˊ jneˊ kihˈ
heˉ tøøhˊ jneˊmɨɨhˊ jeeˊ laˉ.

41Ko̱ˉja̱ˉ baˊ teˈ gaꜙhlëëhꜘ tëꜙjeꜙ heꜘ,
mahꜗ gaꜙhɨyhꜗ juuˈ kihꜗ dsaˉjwɨɨˉ.

20
Ngooꜗ Paaˊ taꜙ hwaꜗ Macedonia hiꜙ

taꜙ hwaꜗGrecia
1 Maˉngëëꜘ maˉdsa̱a̱ꜗ juuˈ ja ̱ˉ,

gaꜙtëëhꜗ Paaˊ ø̱ø̱hˈ jneˊ, gaꜙkwëëyhꜗ
nʉʉhꜚ mahꜗ gaꜙe̱e̱yꜗ, ja̱ˉgaˊ gaꜙhɨyhꜗ
juuˈ, ngooyꜗ taꜙMacedonia. 2Gaꜙngëëyꜘ
läꜙjëꜙ jwɨɨˉ mähˉ jeeˊ maˊ tä̱ä ̱hˊ
ø̱ø ̱hˈ jneˊ, gaꜙhlë ̱ë̱hꜗ gyihꜗ mahꜗ të ̱ë̱yꜗ

chaˉgaˊmiihˉ beꜘ. Läꜙja ̱ˉ gaꜙjmeeyꜘ
läꜙji ̱i̱hˈ gaꜙllooyꜗ hwaꜗ Grecia (ja ̱ˉbaˊ
jeeˊ che̱e̱ˉ Acaya). 3 Jeeˊ ja ̱ˉ gaꜙgyayˉ
u ̱u̱ˉ sɨhˉ. Maˊ gaꜙtëꜘ jmɨɨˊ heˉ dsaˉheyꜘ
barco heˉ dsooyꜗ taꜙ hwaꜗ Siria,
gaꜙläꜙñeyꜙ maˉlaꜗ juuˈ kihꜗ judiu
heˉ sa̱a ̱hꜗ dsihꜘ. Heˉja̱ˉ gaꜙmiꜙsɨɨyꜗ
hʉʉˊdsëˉ kiyhꜗ. Gaꜙje ̱e̱yh˜ kaˉlähꜘ
taꜙ Macedonia, ngooyꜗ jwëꜘ hwaꜗ
baˊ. 4 Hiꜙ ko̱ˉlla̱a̱ˊ ø̱ø̱hˈ jneˊ gaꜙjmeeꜘ
ko̱ˉjø ̱hꜘ kya̱a ̱yhˊ läꜙ gaꜙtëꜘ hwaꜗ Asia.
Ja ̱a ̱ˉ hi̱ˉ heꜘ, che ̱e̱ˉ Sópater hi̱ˉ cha̱a̱ˉ
Berea. Hiꜙ jñahꜘ che ̱e̱ˉ Aristarco
kya ̱a̱hˊ Segundo hi̱ˉ cha̱a̱ˉ Tesalónica.
Hiꜙ jñahꜘ che̱e̱ˉ Gayo hi̱ˉ cha̱a ̱ˉ Derbe
hiꜙ Timotä. Jñahꜘ che̱e̱ˉ Tíquico
hiꜙ Trófimo hi̱ˉ cha̱a ̱ˉ hwaꜗ Asia.
5 Gaꜙläꜙjë ̱ë̱ꜙ hi̱ˉ heꜘ gaꜙläꜙjä̱ä ̱ꜗ naˊjä̱ä ̱yˊ
jnäähꜗ läꜙ gaꜙtëꜘ Troa. 6 Hiꜙ jnääh ˈ,
maˉlaꜙmaˉgoh˜ jmɨɨˊ kihˈ heˊñiihꜚ heˉ
saꜙ kya ̱a̱hˊ levadura, gaꜙtoohˋ jnäähꜗ
nehꜙ barco jwɨɨˉ Filipo. Gaꜙhyaˉ
gaˊ hñaꜘ jmɨɨˊ, ja̱ˉgaˊ gaꜙje ̱e̱ ˈ jnäähꜗ
dsaˉkya̱a ̱hnˊ hi̱ˉ maˊ tä̱ä ̱hˊ jø̱ø ̱˜ Troa.
Jeeˊ ja̱ˉ gaꜙjä̱ˊ jnäähꜗ gyiiꜗ jmɨɨˋ.

Gaꜙgwɨɨ̱ ̱̄ Eutico jeeˊgyayˈnuuyˉ juuˈ
kihꜗ Paaˊ

7 Toˉnëˊ jmɨɨˊ kihˈ seman˜, gaꜙtoohˋ
jnäähꜗ ko̱ˉjø ̱hꜘ kya̱a ̱hˊ ø̱ø̱hˈ jneˊ jeeˊ
maˊ kihˊ jnäähꜗ maꜙnʉʉꜙ kihꜗ Jesús.
Heˉja̱ˉ gaꜙløøꜗ Paaˊ kwaꜙ juuˈ. Juuˈ
ja ̱ˉ gaꜙkyooꜗ läꜙji ̱i̱hˈ gaꜙtëꜘ ko̱o̱ˉ llaꜙnʉʉ
ˈ, kihꜗ heˉ gaꜙjmeeyꜘ hʉʉˊdsëˉ dsooyꜗ
taꜙ jeeˊ jyohꜘ waˊ gaꜙjnäꜗ jyohꜘ jmɨɨˊ.
8 Hiꜙ maˊ tø̱ø̱ꜘ chaˉmiihˉ mɨ ˈsëꜗ heˉ
naˉhi̱h˜ jeˉ chaˊnehꜙ jeeˊ gaꜙtëꜘ hnëˉ
jwë ̱ë̱ꜘ hneꜗ jeeˊ maˊ tøøhˊ jnäähꜗ ja ̱ˉ.
9 Ja ̱a̱ˉ chihˉ hi̱ˉ che̱e̱ˉ Eutico maˊ
gyayˈhooˊventan jeeˊmaˊ tøøhˈ jnäähꜗ.
Jeeˊ gyayˈ ja̱ˉ, gaꜙgwɨɨ̱y̱ˉ ñiihˊ kihꜗ
heˉ gaꜙkyooꜗ juuˈ heˉ maˊ kwaꜙ Paaˊ.
Jeeˊ naˉgwɨɨ̱y̱ˉ ja ̱ˉ, gaꜙta̱yhꜘ läꜙ gaꜙtëꜘ
hwaꜗ. Maˉnaˉju̱u ̱yˊ maˊ gaꜙcha̱a ̱hˉ
dsihꜘ. 10 Heˉja ̱ˉ gaꜙjñaa̱̱ꜗ Paaˊ, ngooyꜗ
naˊe̱e̱yꜘ chihꜗ heꜘ. Mahꜗ gaꜙjäyhꜘ:

—Taꜙ jwa ̱a ̱hꜘ hnähꜘ, ji ̱i̱hꜙ baˊ chihˉ
laˉ.

11 Heˉja̱ˉ gaꜙwɨɨꜗ Paaˊ kaˉlähꜘ jeeˊ
maˊ tøøhˊ jnäähꜗ, ja̱ˉgaˊ gaꜙtoohˋ jnäähꜗ
gaꜙkihˊ gaꜙhi̱hˊ jnäähꜗ maꜙnʉʉꜙ kihꜗ

Jesús. Maˉngëëꜘ heˉ ja̱ˉ, ngooꜗ bihꜗ
hlëëyhꜙ läꜙji̱i ̱hˈ gaꜙjnäꜗ. Ja ̱ˉgaˊ ngooyˈ
taꜙ jeeˊ jyohꜘ. 12Peerꜙgaꜙnøhꜗdsëꜗdsaˉ
heꜘ kihꜗ heˉ ji̱i ̱hꜙ baˊ chihˉ kya ̱a̱yꜗ, hiꜙ
gaꜙtëëyˉ gaꜙnääyˋ kiyhˈ.

Yaꜙhë̱ë ̱ꜗ Paaˊ jeeˊ jwɨɨˉ Troa ngooyꜗ
läꜙ gaꜙtëꜘ jeeˊ jwɨɨˉMileto

13Gaꜙtoohˋ jnäähꜗ nehꜙ barco, mahꜗ
llaˉnøøꜗ jnääh ˈ jä̱ä ̱ꜗ läꜙ gaꜙtëꜘ jwɨɨˉ
Asón. Jeeˊ ja ̱ˉ, gaꜙjä̱ä ̱ˊ jnäähꜗ Paaˊ
läꜙko̱o̱ˉ laꜗ madaꜚ nuuhꜚ jnäähˈ, jëëhꜘ
jwëꜘ hwaꜗ baˊ ngooyꜗ taꜙ ja ̱ꜙ. 14 Maˊ
gaꜙllooꜗ Paaˊ jeeˊ tøøhˊ jnäähꜗ jwɨɨˉ
Asón ja̱ˉ, gaꜙtoohˋ jnäähꜗ nehꜙ barco
kya̱a ̱yhˊ, gaꜙllaꜙnøøꜗ jnäähˈ jwɨɨˉ Miti-
lene. 15 Jeeˊ gaꜙtëꜘ to̱ꜗ jmɨɨˊ, gaꜙngëëꜘ
jnäähˈ jä̱hꜙ jwɨɨˉ heˉ che ̱e̱ˉ Quío. Jeeˊ
gaꜙtëꜘ hnëˉ jmɨɨˊ, gaꜙllaꜙnøøꜗ jnääh ˈ
jwɨɨˉ Samo jeeˊ hwëëˉ barco. Jeeˊ
gaꜙtëꜘ kye ̱ꜘ jmɨɨˊ, ja ̱ˉgaˊ gaꜙtë̱ë̱ꜘ jnääh
ˈ jwɨɨˉ Mileto. 16 Saꜙ maˊ hnøøˈ Paaˊ
maˊ jä ̱ ˈ kiˉwëëꜘ hwaꜗ Asia, heˉja̱ˉ
ko̱o̱ˉ gaꜙngëëꜘ bihꜗ kihꜗ jwɨɨˉ Éfeso.
Gaꜙjmeeyꜘ biiꜗ heˉ lla̱a ̱yh˜ läꜙ gaꜙtëꜘ
Jerusalén mahꜗ të̱ë̱yꜗ jmɨɨˊ Pentecosté
cherˊmahꜗ gaꜙlaꜗ.

Gaꜙhlëëhꜘ Paaˊ kya ̱a̱hˊ hi̱ˉ kye ̱ˉ nëˊ
kihˈ gwahꜙ jwɨɨˉ Éfeso

17 Läꜙ maˊ gyaˈ Paaˊ jwɨɨˉ Mileto,
gaꜙche ̱e̱yꜗ juuˈheˉyaˉnääꜘdsaˉgyʉʉhˊ
hi̱ˉ kye̱ˉ nëˊ kihˈ ø̱ø ̱hꜗ jneˊ jwɨɨˉ Éfeso.
18Maˊ gaꜙllaꜙnääꜗhi̱ˉheꜘ jeeˊ gyaˈ Paaˊ,
gaꜙjähꜘ Paaˊ sɨɨyhꜙ:

—Maˉñehˊ baˊ hnähꜘ haˉ läꜙ
gaꜙjmeenꜗ jeeˊ kyahˈ hnähꜘ läꜙ maˊ
toˉnëˊ janˈ taꜙ hwaꜗ Asia laˉ läꜙji̱i ̱hˈ
naꜗ. 19 Niꜙ miihˉ saꜙ gaꜙjmä ̱ä ̱nꜙ
hñiinꜙ jø ̱ø̱hˈ läꜙ maˊ gaꜙgyanꜗ kya̱a ̱hˊ
hnähꜘ kwanꜙ juuˈ kihꜗ Dio. Ja ̱ꜙ heˉ
ko̱o̱ˉ ji̱i ̱h˜ gaꜙtʉ̱ʉ̱nˋ jmɨɨˉ haaˊ mɨ ˈnënꜙ
kyahꜗ hnähꜘ. Johꜘ ji̱i ̱h˜ saꜙ gaꜙjëënꜗ
wɨɨꜘ kihꜗ läꜙjëꜙ heˉ maˊ hnøøˈ dsaˉ
judiu maˊ jmeeˈ kinꜙ. 20 Saꜙ chaˉ
gaꜙjmeenꜗ kwa ̱a ̱t˜ cheˊ hiiꜘ gooˉ kinꜙ
jeeˊ gaꜙjmeenꜗ heˉ lluꜗ kyahꜗ hnähꜘ.
Gaꜙhlë ̱ë̱hnˋ hnähꜘ jeeˊ jä ̱ ˈ dsaˉ hiꜙ
läꜙja ̱ˉ chaˊnehꜙ kyahꜗ hnähꜘ kaˉlähꜘ.
21 Hnähꜘ judiu hiꜙ hnähꜘ hi̱ˉ saꜙ
la ̱a ̱ꜗ judiu, gaꜙjwë ̱ë̱hnꜗ hnähꜘ je ̱e̱hˋ

hnähꜘ kihꜗ Dio hiꜙ waˊ läˉdsooꜘ hohꜘ
hnähꜘ kihꜗ Jesucristo Dsaˉjø ̱ø̱hˈ jnänˋ.
22 Hiꜙ naꜗ maˉhä̱ä ̱nˊ jwëꜗ ngaahnꜗ taꜙ
Jerusalén läꜙ jøøꜙ Jmɨˉlleꜘ Naˉjngɨɨ ˈ
kinꜙ. Niꜙ saꜙ manꜙ heˉ dsaˉngëënꜘ
jeeˊ ja̱ˉ. 23 Ko̱o̱ˉ heˉ laˉ baˊ manꜙ.
Läꜙka ̱a ̱ˉ jwɨɨˉ jeeˊ nɨɨnˋ dsaˉngëënꜘ
wɨɨꜘ, ta̱a̱hꜙ dsaˉ jnäꜘ nehꜙñe ˈ, jähꜘ
Jmɨˉlleꜘ Naˉjngɨɨ ˈ. 24 Pero niꜙ miihˉ
saꜙ jmeenꜙ heˈ cheˊ cha̱a ̱nˉ o heˉ
ju̱u ̱nꜘ. Jë̱ë̱ˉbaˊdsënꜙngoonꜗ taꜙ chaˊnëˊ
kya ̱a̱hˊ taˊ heˉ naˉhñaa̱̱nˊ, läꜙji̱i ̱hˈ
miˊtenˋ taˊ heˉ gaꜙtoohˉ Jesús goonꜙ
mahꜗ kwanˋ juˈhmëëꜘ heˉ miˉjnääꜙ
haˉ läꜙko̱o̱ˉ hnääꜗ Dio jneˊ.

25 ʼManꜙ kweeˉ niꜙ ja ̱a̱ˉ jeeˊ läꜙjë̱ë̱ꜙ
hnähꜘ moꜙsoꜙ jë ̱ë̱hˈ hnähꜘ jnäꜘ, läꜙjë̱ë̱ꜙ
hnähꜘ hi̱ˉ maˉnuuꜘ juuˈ heˉ kwanꜙ
haˉ läꜙ jä̱ä ̱ꜙ Dio dsaˉ läꜙhihꜙ kihꜗ.
26Heˉja̱ˉ jwë ̱ë̱hn˜ hnähꜘ jmɨɨˊ naˈ, niꜙ
ja ̱a̱ˉ dsaˉ moꜙsoꜙ naˉbä ̱ä̱hnˋ, saꜙ chaˉ
dsooꜘ dsë̱ë̱n˜ niꜙ miihˉ. 27 Jëëhꜘ, niꜙ
miihˉ saꜙ gaꜙläꜙgohnꜙ, gaꜙmiꜙjnään ˈ
naˉhñaa ˈ läꜙjë ̱ë̱ˉ juuˈ kihꜗ Dio kyahꜗ
hnähꜘ. 28Heˉja̱ˉ jwë ̱ë̱hn˜ hnähꜘ, hä̱ä ̱ˋ
hnähꜘ hñaahꜗ hiꜙ hä̱ä ̱ˋ läꜙjë̱ë̱ꜙ dsaˉ
kya ̱a̱hꜗ hnähꜘ. Maˉnaˉhñaa̱ ̱hˊ hnähꜘ
kihꜗ JmɨˉlleꜘNaˉjngɨɨˈmahꜗ jë̱ë̱hˈhnähꜘ
dsaˉ kya̱a ̱hꜗ hnähꜘ. Heˉja ̱ˉ hä̱ä ̱ˋ hnähꜘ
kweeˉ läꜙjë̱ë̱ꜙ hi̱ˉ la ̱a ̱ꜗ kya̱a ̱ꜗ Dsaˉjø ̱ø̱hˈ
jnänˋ hi ̱ˉ gaꜙla ̱a̱ꜗ jneˊ kya̱a ̱hˊ jmaˉ kihꜗ.
29 Jëëhꜘ, manꜙ kweeˉhaˉ läꜙ leꜘwaˊraˉ
ngaahnꜗ. Yaˉnääꜘ jeeˊ kyahˈ hnähꜘ hi̱ˉ
la ̱a ̱ꜗ läꜙko̱o ̱ˉ jahꜘ hä̱ä ̱ ˈ. Niꜙ miihˉ saꜙ
jäꜙ läˉñihꜘ dsëyꜗ kihꜗ dsaˉ kya ̱a̱ꜗ Dio.
30Hiꜙ ja̱ˉbaˊ jeeˊkyahˈhnähꜘhwë̱ë̱ꜙhi̱ˉ
jmeeꜗ raˉkë̱hˈ juˈdsooꜘmahꜗ jä ̱ä ̱yꜗ ø̱ø̱hꜗ
jneˊ läꜙ hyohˉ dsëyꜗ. 31Goˉta̱a ̱hˊ hnähꜘ
le̱e ̱hꜚ hnähꜘ. Miˉdsoohꜚ daˊ hohꜘ
hnähꜘ haˉ läꜙ gaꜙjmeenꜗ taˊko̱ˉji̱i ̱hˈ
hnëˉ ji ̱ˉñeˉ heˉ gaꜙgyanꜗ kya̱a ̱hˊ
hnähꜘ. Läꜙjmɨɨ ˈ läꜙhwëˈ, saꜙ gaꜙtʉnꜗ
maˊ kwëëhnꜙ hnähꜘ nʉʉhꜚ, läꜙji̱i ̱hˈ
gaꜙtʉ̱ʉ̱nˋ jmɨɨˉ heˉ haaˊ mɨ ˈnënꜙ kihꜗ
läꜙja ̱a ̱ˉ läꜙja̱a ̱ˉ hnähꜘ.

32 ʼNaꜗ naꜙ ø̱ø ̱hnꜗ, ta̱a ̱hnꜚ hnähꜘ
gooˉ Dio. Jä ̱ˊ hnähꜘ kya̱a ̱hˊ juuˈ
kiyhꜗ heˉ miˉjä ̱ä̱ꜗ jneˊ. Juuˈ naˉ kye̱ˉ
beꜘ heˉ jmeeꜙ dsaˊnøøn ˈ taꜙ chaˊnëˊ
hnäähnꜙDiochaˉgaˊmiihˉmahꜗhñahꜙ

jneˊ he ̱e̱nꜚ ko̱ˉjø ̱hꜘ kya̱a̱hˊ läꜙjë̱ë̱ꜙ hi̱ˉ
naˉjngëëˈ. 33 Saꜙ gaꜙläꜙhe ̱e̱ꜘ dsënꜙ
kuˊnøøꜚ kuuˊ tøøˉ niꜙ hmɨɨhˉ heˉ
chaˉ kihꜗ dsaꜙ. 34Maˉñehˊ baˊ hnähꜘ,
gaꜙjmeeꜗ baˊ jnäꜘ taˊ haˉ jeeˊ gaꜙjnäꜗ
heˉ gaꜙjmeeꜘ biiꜗ kinꜙ hiꜙ läꜙkye̱ˉ kihꜗ
dsaˉkya̱a ̱hnˊ. 35Maꜙraꜙ heˉ gaꜙjmeeꜗ
baˊ jnäꜘ taˊ kya̱a ̱hˊ goonꜙmahꜗ läꜙtë̱ë̱hˉ
hnähꜘ jmeehˈ hnähꜘ läꜙko̱hꜘ jmeeꜙ jnäꜘ
hiꜙ läꜙja ̱ˉ jmeehˈ hnähꜘ beꜘ kihꜗ hi̱ˉ
täˉñeeꜘ. Miˉdsoohꜚdaˊhohꜘhnähꜘ juuˈ
kihꜗ Jesús Dsaˉjø ̱ø̱hˈ jnänˋ, hi̱ˉ gaꜙjähꜘ:
“Lluꜗ gaˊ laˈ kihˈ hi̱ˉ kwaꜙ läꜙko̱hꜘ gaˊ
hi̱ˉ hyohˈ.”

36 Maˉngëëꜘ maˉjähꜘ Paaˊ läꜙja ̱ˉ,
gaꜙju̱u ̱yhꜗ jnëyˊ kya̱a ̱hˊ läꜙjë ̱ë̱ꜙ ø ̱ø̱hꜗ
jneˊ heꜘ, gaꜙngɨɨyꜘ kiyhꜗ kihꜗ Dio.
37 Läꜙjë ̱ë̱ꜙ ø̱ø̱hnꜗ jneˊ heꜘ gaꜙkɨˊ
gaꜙhoohꜗ chaˉmiihˉ. Gaꜙe̱e̱yꜗ Paaˊ
mahꜗ gaꜙchʉ̱yhꜘ kihꜗ. 38 Gaꜙläꜙmeehꜙ
dsëꜗ jwërte dsaˉgyʉʉhˊ heꜘ kihꜗ heˉ
gaꜙjähꜘ Paaˊ: “Moꜙsoꜙ jë ̱ë̱hˈ gaˊ jnäꜘ
kaˉlähꜘ.” Ja ̱ˉgaˊ gaꜙnääyꜗ naˊjä̱ä ̱y˜ Paaˊ
taꜙ jeeˊmaˊ hiiꜘ barco.

21
Ngaahꜗ Paaˊ taꜙ Jerusalén

1 Ja̱ˉ ji̱i ̱hˈ gaꜙjä̱ꜘ ø̱ø̱hꜗ jneˊ heꜘ.
Hiꜙ gaꜙtoohˋ baˊ jnäähꜗ nehꜙ barco.
Ko̱ˉdsooꜘ baˊ ngooˈ barco ja̱ˉ taꜙ Cos.
Maˊ gaꜙjnäꜗ jyohꜘ jmɨɨˊ, gaꜙllaꜙnøøꜗ
jnääh ˈ jwɨɨˉ Roda. Maˉngëëꜘ ja̱ˉ
gaꜙnøøꜗ jnäähˈ taꜙ jwɨɨˉ Pátara. 2Pátara
ja ̱ˉgaꜙjëëˊ jnäähꜗko ̱o̱ˉbarcoheˉngooꜗ
taꜙ Fenicia. Nehꜙ ja̱ˉ gaꜙtoohˋ jnäähꜗ
gaꜙnøøꜗ jnääh ˈ taꜙ ja ̱ꜙ. 3 Jeeˊ gaꜙnøøꜗ
jnäähˈ ja̱ˉ, gaꜙjëëˊ jnäähꜗ hwaꜗ Chipre
heˉ häˊ jeeˊ jmɨˉñeehꜚ. Hwaꜗ ja̱ˉ
gaꜙjä̱ꜘ jwooˈ raˉkë̱hˈ taꜙ jeeˊ gaꜙngëëꜘ
jnääh ˈ taꜙ hwaꜗ Siria. Gaꜙngëëꜘ baˊ
jnäähꜗ läꜙji ̱i̱hˈ gaꜙtë̱ë̱ꜘ jnäähˈ Tiro heˉ
nøøꜘ hwaꜗ kihꜗ Siria, jëëhꜘ jeeˊ ja̱ˉ
hwëë˜ dsaˉ løøˈ heˉ kye ̱ˉ barco. 4Maˊ
gaꜙtoohˋ jnäähꜗ jeeˊ jwɨɨˉ Tiro gaꜙje̱e̱
ˈ jnäähꜗ ø̱ø ̱hꜗ jneˊ hi̱ˉ maˊ tä ̱ä ̱hˊ jeeˊ
ja ̱ˉ. Hiꜙ gaꜙjä ̱ˊ jnäähꜗ kiyhꜗ gyiiꜗ jmɨɨˋ.
Ø ̱ø̱hꜗ jneˊ heꜘ gaꜙhlë ̱ë̱yhꜗ Paaˊ läꜙko̱hꜘ
gaꜙmiꜙjnääˉ Jmɨˉlleꜘ Naˉjngɨɨ ˈ kiyhꜗ
heˉ saꜙ maˊ dsa̱a ̱yhˈ taꜙ Jerusalén.
5Maˊ gaꜙdsë ̱ë̱ꜗ jmɨɨˊ ja ̱ˉ, läꜙjë ̱ë̱ꜙ ø̱ø̱hꜗ jneˊ

hi ̱ˉ cha̱a ̱ˉ jeeˊ ja̱ˉ, hi̱ˉ mëꜘ hi̱ˉ ñʉʉhˉ
läꜙkye ̱ˉ chihˉpihˈ, gaꜙjmeeyꜘ ko ̱ˉjø̱hꜘ
kya ̱a̱hˊ jnäähꜗ läꜙ gaꜙtëꜘ chʉʉhˊ jwɨɨˉ,
jeeˊ laˈ chaˊhooˊ jmɨˉñeehꜚ. Jeeˊ ja̱ˉ
gaꜙju̱u ̱hˊ jnäähꜗ jnënˊ gaꜙngɨɨˊ jnäähꜗ
kihꜗ Dio. 6 Gaꜙe̱e̱ˊ jnäähꜗ ø̱ø̱hꜗ jneˊ heꜘ
läꜙja ̱a ̱ˉ läꜙja ̱a̱ˉ jnäähˈ, ja ̱ˉgaˊ gaꜙtoohˋ
jnäähꜗ nehꜙ barco, hiꜙ gaꜙnääˋ baˊ ø̱ø̱hˈ
jneˊ heꜘ chaˊnehꜙ kihꜗ.

7 Gaꜙhwɨɨˉ jnääh ˈ Tiro, gaꜙnøøꜗ
jnäähˈ taꜙ Tolemaida. Maˊ gaꜙllaꜙnøøꜗ
jnääh ˈ Tolemaida ja̱ˉ, naˊjë̱ë̱ˊ jnäähꜗ
ø ̱ø̱hꜗ jneˊ hi̱ˉ cha̱a̱ˉ jeeˊ ja ̱ˉ. Gaꜙjä ̱ˊ
jnäähꜗko̱o̱ˉ jmɨɨˊkya̱a̱yhˊ. 8Maˊgaꜙjnäꜗ
jyohꜘ jmɨɨˊ, gaꜙhwɨɨˉ jnäähˈTolemaida,
gaꜙnøøꜗ jnäähˈ taꜙCesarea. Maˊgaꜙtë̱ë̱ꜘ
jnäähˈ Cesarea ja ̱ˉ, gaꜙnøøꜗ jnäähˈ kihꜗ
Felipe hi̱ˉ maˊ kwaꜙ juˈhmëëꜘ hiꜙ maˊ
la ̱a ̱yˈ ja ̱a ̱ˉ kihꜗ jeeˊ läꜙjë̱ë̱ꜙ gye̱e̱ꜗ hi̱ˉmaˊ
kwaꜙ beꜘ kihꜗ apóstole jä̱ä ̱ꜗ. Jeeˊ ja̱ˉ
gaꜙjä ̱ˊ jnäähꜗ kihꜗ Felipe heꜘ. 9 Felipe
heꜘ maˊ cha̱a ̱ˉ kye ̱e̱ꜘ jo ̱ˉmɨɨyꜚ hi̱ˉ maˊ
tä̱ä ̱hˊ hñiiꜘ, hi̱ˉ maˊ ngëë˜ juuˈ kihꜗ
Dio. 10Maˉhyaˉ chaˉmiihˉ jmɨɨˊ tøøhˊ
jnäähꜗ jeeˊ ja ̱ˉ, maˊ gaꜙllooꜗ ja ̱a ̱ˉ dsaˉ
cha ̱a̱ˉ Judea hi̱ˉ che ̱e̱ˉ Agabo hi̱ˉ maˊ
ngëë˜ juuˈkihꜗDio. 11Maˊgaꜙllooyꜗ jeeˊ
tøøhˊ jnäähꜗ, gaꜙlleyˉ looˉ heˉ häˊ tuhˈ
Paaˊ, mahꜗ gaꜙhñʉʉyꜘ gooˉ tɨɨyˊ hñiiyꜘ,
gaꜙjäyhꜘ:

—Jähꜘ Jmɨˉlleꜘ Naˉjngɨɨ ˈ, ja ̱ˉbaˊ
läꜙko̱hꜘ naˉhñuunꜚ laˉ, ja̱ˉbaˊ läꜙlaˉ
hñuuꜗ dsaˉ judiu jʉʉˊ looˉ laˉ jeeˊ jwɨɨˉ
Jerusalén mahꜗ ngëëyꜗ gooˉ dsaˉ hi̱ˉ
saꜙ la ̱a̱ꜗ judiu.

12 Maˊ gaꜙnʉʉˊ jnäähꜗ juuˈ kiyhꜗ,
gaꜙchu̱u ̱ˊ jnäähꜗ chaˉmiihˉ kya̱a ̱hˊ
Paaˊ. Saꜙ maˊ kwaˉ jnääh ˈ jwëˈ maˊ
dsa̱a ̱yhˈ taꜙ Jerusalén, hiꜙ ja̱ˉbaˊ läꜙja̱ˉ
maˊ jähꜘ ø̱ø̱hꜗ jneˊ hi̱ˉ maˊ cha̱a ̱ˉ jeeˊ
ja ̱ˉ. 13Heˉja̱ˉ gaꜙjäyhꜘ:

—¿Heˉlaˈ hoohˊ hnähꜘ kinꜙ, heˉlaˈ
jmeehˉ hnähꜘ meehˉ dsënꜙ? He̱e̱hˊ
baˊ jnäꜘ cherˊmahꜗ gaꜙhñu̱u ̱ꜗ dsaˉ
jnäꜘ. Maꜙkeꜙ gaꜙjngëëhꜗ dsaˉ jnäꜘ taꜙ
Jerusalén, läꜙjëꜙ baˊ he ̱e̱hnˊ kwa ̱a ̱t˜
kihꜗ Jesús.

14Maˊ saꜙ gaꜙlë̱hꜗ jnäähˈ maˊ hløøhˊ
jnäähꜗ kihꜗ Paaˊ, gaꜙtʉˊ jnäähꜗ goˉte˜,

gaꜙchiihˊ jnäähꜗ:
—Waˊ leꜘ läꜙ hyohˉ dsëꜗ Dio baˊ.
15 Maˊ gaꜙtëꜘ jmɨɨˊ heˉ hwɨɨꜙ jnääh

ˈ jeeˊ ja̱ˉ, gaꜙjmeeˊ jnäähꜗ løøˈ kya ̱a̱ꜗ
jnääh ˈ, gaꜙnøøˋ jnäähꜗ taꜙ Jerusalén
kya̱a ̱hˊ Paaˊ. 16 Ko ̱ˉlla̱a ̱ˊ ø̱ø̱hˈ jneˊ
hi̱ˉ cha̱a ̱ˉ Cesarea gaꜙjmeeyꜘ ko ̱ˉjø ̱hꜘ
kya̱a ̱hˊ jnäähꜗ, gaꜙjä̱ä ̱yꜗ jnäähˈ läꜙgaꜙtëꜘ
chaˊnehꜙ kihꜗ dsaˉ cha̱a ̱ˉ Chipre hi̱ˉ
che ̱e̱ˉMnasón,hi̱ˉgaꜙhe ̱e̱hˉkihꜗ Jesús
läꜙmaˊ toˉnëˊ. Jeeˊ ja ̱ˉ gaꜙjä̱ˊ jnäähꜗ.

Ngooꜗ Paaˊ naˊjë ̱ë ̱ˉ Jacobo
17 Maˊ gaꜙllaꜙnøøˋ jnäähꜗ Jerusalén,

läꜙjë ̱ë̱ꜙ ø̱ø̱hꜗ jneˊ hi̱ˉ maˊ tä̱ä̱hˊ jeeˊ ja̱ˉ
gaꜙhe ̱e̱yhˉ jnääh ˈ läꜙka̱a ̱ˉ tuhˉdsëyꜗ.
18 Maˊ gaꜙjnäꜗ jyohꜘ jmɨɨˊ, gaꜙnøøꜗ
jnääh ˈ kya̱a ̱hˊ Paaˊ naˊjë ̱ë̱ˊ jnäähꜗ
Jacobo. Hiꜙ maˊ tä̱ä ̱hˊ dsaˉgyʉʉhˊ
kya̱a ̱ ˈ gwahꜙ kya̱a ̱yhˊ. 19 Maˉlaꜙ
maˉjmeeꜘ Paaˊ Dio kihꜗ hi̱ˉ heꜘ,
gaꜙjmeeyhꜗ juuˈ läꜙhiiꜘ nëˊ haˉ läꜙ
gaꜙjmeeꜘ Dio kya ̱a̱hˊ dsaˉ hi̱ˉ saꜙ la ̱a̱ꜗ
judiu, läꜙka ̱a ̱ˉ jeeˊñeeyˊnaˊkwayˉ juuˈ.
20Läꜙmaˊ gaꜙnuuyꜘ juuˈ ja ̱ˉ, gaꜙkwayꜘ
chaˉmiihˉ tiˊhmaahˊ kihˈ Dio. Heˉja̱ˉ
gaꜙjäyhꜘ sɨɨyhꜙ Paaˊ:

—Maˉjëëhˋ ja ̱hꜘ mil dsaˉ judiu saꜙ
maˉhe̱e̱hˉ juuˈ kihꜗ Dio, hiꜙ läꜙjë ̱ë̱ꜙ hi̱ˉ
heꜘ läꜙ maˉhnøøꜗ bihꜗ høøyꜗ ley kihꜗ
Moisé. 21Hiꜙmaˉnuuyꜘhiiꜘ juuˈkyahꜗ,
hneˉ hlë ̱ë̱hˊ dsaˉ judiu hi̱ˉ tä̱ä̱hˊ taꜙ
jeeˊ jyohꜘ, jwɨɨhꜘ hnihꜘ: “Taꜙ jmeeˉ heˈ
kihꜗ ley kihꜗ Moisé.” Hiꜙ jwɨɨhꜘ hnihꜘ:
“Saꜙ leꜘ ʉ̱ʉ̱hꜙ jmɨˉngoꜗkihꜗ gyʉ̱ʉ̱ˉñʉʉhˉ
jnänˋ niꜙ moꜙsoꜙ leꜘ jmeeˊ jneˊ läꜙko̱o̱ˉ
të̱ë ̱ ˈ jneˊ.” 22 ¿Haˉ läꜙ jmeeˊ jneˊ naˈ?
Ku̱hꜗ jwë̱ë̱ꜘdsaˉmaˉlaꜙmaˉnuuyꜘheˉ
maˉñehꜗ kaˉlähꜘ. 23 Jmeeˊ läꜙko̱hꜘ jähˉ
jnäähˈ laˉ: Cha ̱a̱ˉ kye ̱e̱ꜘ ø̱ø̱hꜗ jneˊ jeeˊ
laˉ hi̱ˉ gaꜙtë ̱ë̱ꜘ miˉteꜗ heˉ gaꜙbä̱ä ̱yhˉ
hñiiyꜘ kya̱a ̱hˊ Dio. 24 Jä ̱ä ̱ꜙ hi̱ˉ heꜘ,
goˉjmääˋ hñaah ˈ naˉjngëëˈ kya ̱a̱yhˊ
läꜙko̱hꜘ jähꜘ ley jnänˋ. Ja̱ˉ miˉhmaahˊ
jñii ˈ heˉ dsaˉtɨɨˋ kwaahˉ lleyˊ mahꜗ
hñaaꜙ hmoohˊ kihˈ ø̱ø ̱hꜗ jneˊ heꜘ. Ja ̱ˉgaˊ
naꜙ läꜙñeˉ läꜙjë ̱ë̱ꜙ dsaˉ, saꜙ laꜗ dsooꜘ
juuˈ heˉ gaꜙnuuyꜘ kyahꜗ. Waˊraˉ
gaꜙjmeehˊ läꜙja̱ˉ, läꜙjnäꜘ läꜙmaˉhøøhˉ
baˊ hneˉ ley. 25 Pero kihꜗ hi̱ˉ saꜙ

la ̱a ̱ꜗ judiu hi̱ˉmaˉhe̱e̱hˉ juuˈ kihꜗ Dio,
gaꜙsɨɨˊ jnäähꜗkiyhꜗ jä ̱ä̱ꜗ, gaꜙjmeeˊ jnäähꜗ
juuˈ kiyhꜗ, maꜙlaꜙ heˉ laˉ baˊ hnøøˈ
høøyꜗ. Saꜙ leꜘ kuyhꜙ heˉ maˉllaꜘ dsaˉ
chaˊnëˊ dio hi̱ˉ naˉla ̱a ̱ꜚ ka ̱a ̱h˜ dsaˉ hiꜙ
saꜙ leꜘ kuyhꜙ jmaˉ niꜙ ngoˊ jahꜘ hi̱ˉ
dsaˉju̱u ̱ꜘ kya̱a ̱hˊ heˉ wɨɨꜘ, hiꜙ dsaˉmëꜘ
dsaˉñʉʉhˉ, saꜙ leꜘ ka̱a ̱yhꜗwaˊ hi̱ˉ chaˉ
hi ̱ˉ.

26 Gaꜙhe ̱e̱hˉ baˊ Paaˊ juuˈ ja ̱ˉ,
gaꜙjmeeyꜘ ko ̱ˉjø ̱hꜘ kya̱a ̱hˊ läꜙjë ̱ë̱ꜙ kye ̱e̱ꜘ
ø ̱ø̱hꜗ jneˊ heꜘ. Maˊ gaꜙjnäꜗ jyohꜘ jmɨɨˊ,
gaꜙjmä̱ä ̱yꜗ hñiiyꜘ naˉjngëëy ˈ kya̱a ̱yhˊ.
Ja ̱ˉgaˊ gaꜙheyꜗ jeeˊ chihˈ gwahꜙ jʉʉhꜙ
naˊjmeeyꜘ juuˈ lɨhꜘ dsë ̱ë̱ꜗ jmɨɨˊ heˉ maˊ
hä ̱ä̱y˜ hñiiyꜘ. Jëëhꜘ, waˊraˉ gaꜙdsë̱ë̱ꜗ
jmɨɨˊ ja̱ˉ, dsaˉka ̱yꜙ heˉ të̱ë̱yˉ kwëëyhꜗ
Dio läꜙja ̱a̱ˉ läꜙja̱a ̱yˉ.

Gaꜙsa̱a̱yhꜗ Paaˊ jeeˊ chihˈ gwahꜙ
jʉʉhꜙ

27Maˊ ngooˈ gaꜙdsë̱ë̱ꜗ gyiiꜗ jmɨɨˋ heˉ
maˊ hä ̱ä̱y˜ hñiiyꜘ, maˊ gaꜙjëëꜗ judiu
hä ̱ä̱ˊ Paaˊ taꜙ nehꜙ jeeˊ chihˈ gwahꜙ.
Judiu heꜘ maˊ cha̱a ̱ˉ hwaꜗ Asia. Hi̱ˉ
heꜘ naˉ gaꜙta̱a̱hˉ dsaˉ judiu hi̱ˉ cha̱a̱ˉ
Jerusalén juuˈ mahꜗ waˊ läˉhneeyꜙ
kya ̱a̱hˊ Paaˊ. Hiꜙ läꜙcha ̱hꜘ ja̱ˉ gaꜙsa̱a ̱hꜗ
dsihꜘ, 28 gaꜙtaˊ gaꜙhooyhꜗ ki̱ˉga̱a ̱ˉ, maˊ
jäyhꜘ:

—Hnähꜘ judiu dsaˉgoon˜, jmeeˊ beꜘ
jnänˋ. Hi̱ˉ laˉ naˉ dsaˉñʉʉhˉ hi̱ˉ
ngëꜙ läꜙka ̱a ̱ˉ jmɨˉgyʉʉꜙ kwayꜙ juuˈheˉ
llaˉdsëëˋ jnänˋ hiꜙ läꜙja ̱ˉ llaˉdsëëˋ kihˈ
ley jnänˋ hiꜙ kihꜗ gwahꜙ jnänˋ. Hiꜙ
ja ̱ꜙ maꜙlaꜙ heˉ ja̱ˉ. Läꜙkye ̱ˉ dsaˉ hi̱ˉ
saꜙ la ̱a ̱ꜗ judiu maˉta̱a ̱yhˉ nehꜙ gwahꜙ
jnänˋ, maˉmiˉkwa ̱yhꜗ jeeˊ naˉjngɨɨ ˈ
jnänˋ laˉ.

29 (Jëëhꜘ, jä ̱ä̱ꜗ baˊ gaꜙjë ̱ë̱yꜗ Paaˊ taꜙ
jeeˊ jwɨɨˉ maˊ ngëyꜙ ko ̱ˉjø ̱hꜘ kya̱a ̱hˊ
Trófimo, hi̱ˉ cha̱a ̱ˉ Éfeso. Heˉja̱ˉ naˉ,
dsaˉ judiu heꜘmaˊ jmeeꜙ hʉʉˊdsëˉ heˉ
maˊ jä̱ä ̱ꜙPaaˊ ja̱a ̱ˉhi ̱ˉ saꜙ la ̱a ̱ꜗ judiu jeeˊ
chihˈ gwahꜙ.)

30 Läꜙjë̱ë̱ꜙ dsaˉ hi̱ˉ cha̱a ̱ˉ jeeˊ jwɨɨˉ
ja ̱ˉ gaꜙhe ̱e̱ꜗ dsëyꜗ goˉte˜ maˊ gaꜙnuuyꜘ
juuˈ heˉ maˉmiˉkwa ̱hꜗ Paaˊ gwahꜙ
kiyhꜗ. Heˉja ̱ˉ gaꜙllaꜙnääꜗ dsaˉ heꜘ
jeeˊ ja̱ˉ koˉchihˊ. Gaꜙsa̱a ̱yhꜗ Paaˊ

gaꜙsë ̱ë̱yhˉ läꜙ gaꜙtëꜘ kaˊhneꜚ kihꜗ
gwahꜙ, hiꜙ läꜙcha ̱hꜘ ja̱ˉ gaꜙjneyꜘ
hoˊhaahˊ kihˈ hoˊhneꜚ ja̱ˉ. 31Maˉtä̱ä ̱hˊ
gyihꜗ jngëëyh ˈ Paaˊ maˊ gaꜙjmeehꜗ
dsaˉ juuˈ kihꜗ hi̱ˉ kye̱ˉ nëˊ kihˈ hløøꜘ
romano, gaꜙjäyhꜘ: “Läꜙ gaꜙdsaꜗ baˊ
Jerusalén chaˉ hniiˉ.” 32 Läꜙcha̱hꜘ
ja ̱ˉ, gaꜙjø ̱ø̱hˉ hi̱ˉ maˊ kye̱ˉ nëˊ kihˈ
hløøꜘ heꜘ hløøꜘ kya̱a ̱ꜗ kya̱a ̱hˊ jʉʉˊ hløøꜘ,
gaꜙnääyꜗ koˉchihˊ läꜙ gaꜙtëꜘ jeeˊ maˊ
tä̱ä ̱hˊ dsaˉ heꜘ. Maˊ gaꜙjëëꜗ dsaˉ heꜘ, jaꜗ
hi̱ˉ kye̱ˉ nëˊ kya ̱a̱hˊ hløøꜘ kya̱a ̱ꜗ, cha̱hꜘ
baˊ gaꜙtʉyꜗmaˊ kwayꜙ kihꜗ Paaˊ. 33Maˊ
gaꜙllooꜗ hi̱ˉ maˊ kye ̱ˉ nëˊ kihˈ hløøꜘ
heꜘ, gaꜙjmeeyꜘ madaꜚ kihꜗ hløøꜘ heˉ
hñu̱u̱yꜗ Paaˊ kya̱a ̱hˊ to̱ ˈ caden˜. Mahꜗ
gaꜙngɨɨyꜘ juuˈ kihꜗ judiu, gaꜙjäyhꜘ:

—¿Hii̱ ̱ˉ dsaˉ laˉ? ¿Heeˉ naˉ
maˉjmeeyꜘ?

34 Jyohꜘ maˊ hlëëhꜙ bihꜗ läꜙja ̱a̱ˉ
läꜙja ̱a̱yˉ. Pero saꜙ gaꜙläꜙngëëꜘ hi̱ˉ
maˊ kye̱ˉ nëˊ heꜘ haˉ läꜙ laꜗ juuˈ ja ̱ˉ,
kihꜗ heˉ maˊ tooyh˜ chaˉmiihˉ mɨɨhˊ.
Heˉja̱ˉ gaꜙjmeeꜘ dsaˉjø̱ø̱hˈ heꜘ madaꜚ
heˉ gaꜙtëëyˉ Paaˊ taꜙ jeeˊ chihˈ hneꜗ
kihꜗ hløøꜘ. 35Maˊ gaꜙllooꜗ Paaˊ saˊjo̱o ̱ˋ
taˉ kihꜗ hneꜗ ja ̱ˉ, hä ̱ä̱ ˈ dsaˉ jwërte.
Jmeeꜙ gyihꜗ biiꜗ kwayꜗ kihꜗ Paaˊ jeeˊ
ja ̱ˉ. Heˉja ̱ˉ gaꜙcha̱a ̱ꜗ hløøꜘ heꜘ Paaˊ
taꜙ gyʉʉhˈ mahꜗ saꜙ kwaꜗ dsaˉ kiyhꜗ.
36Läꜙjë̱ë̱ꜙ dsaˉ heꜘ yaꜙnääꜗ tooh˜mɨɨhˊ
maˊ ngɨɨyꜙ heˉmaˊ ju̱u ̱ꜘ Paaˊ.

Gaꜙhlëëhꜘ Paaˊ chaˊnëˊ judiu
dsaˉgooyˈ

37 Maˉtä ̱ä ̱hˊ gyihꜗ ta̱a̱yhꜙ Paaˊ
chaˊnehꜙ,maˊgaꜙngɨɨꜘPaaˊ juuˈkihꜗhi̱ˉ
maˊ kye̱ˉ nëˊ kihˈ hløøꜘ heꜘ:

—¿Cheˊ leꜘ hlëëhnˊ ko ̱o̱ˉ mɨ ˈjuuꜗ
kya̱a ̱hˊ hneˉ?
Heˉja̱ˉ gaꜙjähꜘ hi ̱ˉmaˊ kye̱ˉ nëˊ heꜘ:
—¿Cheˊ le̱hˈ hlëëhˊ griego? 38 ¿Cheˊ

ja ̱ꜙ heꜘ hneˉ dsaˉ egipto hi̱ˉ gaꜙjmeeꜘ
hniiˉ kya̱a ̱hˊ hwaˈ laˉ maˉko̱ˉhnaˉ
laˉ? ¿Cheˊ ja̱ꜙ heꜘ hneˉ hi̱ˉ gaꜙjø ̱ø̱hˉ
kye ̱e̱ꜘ mil dsaˉ mahꜗ gaꜙte̱e̱hˊ kya̱a ̱hˊ
lleˊmohꜘ, ja̱ˉgaˊ gaꜙjä̱ä ̱hꜙ hnihꜘ taꜙ
hwaꜗ ki̱i ̱ꜙ?

39Heˉja̱ˉ gaꜙjähꜘ Paaˊ:

—Jnäꜘ la ̱a ̱nꜗmaꜙraꜙ judiu. Gaꜙläꜙcha̱a ̱nꜙ
ko̱o̱ˉ jwɨɨˉ jʉʉhˉ heˉ che̱e̱ˉ Tarso, heˉ
naˉhe ̱e̱ꜚ hwaꜗ Cilicia. Taꜙ jmeeˉ hñaaˉ
hohꜘ, kwaˊ daˊ jwëꜘ hlëëhnˊ kya̱a ̱hˊ
dsaˉ laˉ.

40 Heˉja̱ˉ gaꜙkwaꜘ hi̱ˉ maˊ kye ̱ˉ nëˊ
heꜘ jwëˈ hlëëyhꜗ. Mahꜗ gaꜙnooˉ Paaˊ
nëˊ saˊjo ̱o̱ˋ taˉ kihꜗ hneꜗ ja ̱ˉ. Gaꜙjmeeyꜘ
lii˜ kya̱a ̱hˊ gooyˉ mahꜗ dsaˉta̱a ̱yhˋ tiiˊ.
Maˊ gaꜙtʉꜗ dsaˉ heꜘ heˉ tooyh˜ mɨɨhˊ,
ja ̱ˉgaˊ gaꜙhlëëhꜘ Paaˊ kya ̱a̱hˊ juuˈ he-
breo, gaꜙjäyhꜘ:

22
1—Dsaˉñʉʉhˉ ø̱ø̱hnꜗ, dsaˉmaˉka ̱a ̱hˊ

kya ̱a̱nꜙ, nʉʉˉ daˊ hnähꜘ, waˊ kwaˋ daˊ
jnäꜘ juuˈ kinꜙ.

2 Maˊ gaꜙnuuꜘ dsaˉ heꜘ, heˉ hlëëhꜙ
Paaˊ juuˈ hebreo, gaꜙta̱a̱yhˋ tiˊsɨẖꜘ
goˉte˜. Ngooꜗ bihꜗ hlëëyhꜙ:

3 —La ̱a̱ꜗ jnäꜘ judiu. Gaꜙläꜙcha̱a ̱nꜙ
jwɨɨˉ Tarso heˉ nøøꜘ hwaꜗ Cilicia.
Jerusalén laˉbaˊ gaꜙkwa ̱a ̱nꜗ. Gamaliel
gaꜙmiꜙtë̱ë̱ˉ jnäꜘ lluꜗ läꜙko̱hꜘ laꜗ ley
kihꜗ dsaˉ maˉgyu̱hˉ jnänˋ. Haˉ ko̱hꜘ
saꜙ he ̱e̱ꜘ dsënꜙ hnaahnꜚ Dio ja ̱ˉbaˊ
läꜙko̱hꜘ jmeehˉ hnähꜘ naꜗ. 4 Ñeenˊ
läꜙka ̱a ̱ˉ läꜙjʉʉhˉ jeeˊ jwɨɨˉ naˊjmeenˈ
hñaaˉ dsënꜙ kihꜗ dsaˉmëꜘ dsaˉñʉʉhˉ
hi ̱ˉ maˉhe ̱e̱hˉ juˈhmëëꜘ laˉ mahꜗ maˊ
jngëëhꜚ jnihꜘ, heˉja̱ˉ gaꜙtëëˋ jnihꜘ
mahꜗ gaꜙta̱a ̱hꜙ jnihꜘ nehꜙñe ˈ. 5 Ñeˉ
baˊ jmiˉdsaˉ jø̱ø̱hˈ kya ̱a̱hˊ dsaˉgyʉʉhˊ
haˉ läꜙ gaꜙjmeenꜗ. Hi̱ˉ heꜘ gaꜙkwaꜘ
jeˉ heˉ maˊ kye̱nˊ kihˈ dsaˉgoo˜ jneˊ
hi ̱ˉ cha̱a ̱ˉ Damasco. Ñeenˊ jeeˊ ja̱ˉ
naˊhnäähnꜙ hi̱ˉ maˉhe̱e̱hˉ juˈhmëëꜘ
kihꜗ Jesúsmahꜗmaˊ tëënˊ taꜙ Jerusalén
laˉmahꜗmaˊ heehˈ dsihꜘwɨɨꜘ.

Gaꜙjmeehꜗ Paaˊ juuˈ haˉ läꜙ
gaꜙhe̱e ̱yhˉ kihꜗDio

(Hch. 9:1-19; 26:12-18)
6 ʼPero jeeˊ ngoonˈ chaˊjwëꜗ ja ̱ˉ,

yaꜙjä̱hꜙ lloon˜ taꜙ Damasco maˉtëꜘ
ko̱o̱ˉ lla̱ꜗhyooꜙ, niꜙ saꜙ liihꜚ gaˊ jnäꜘ
gaꜙjyooꜗ gyʉʉhˈ ko ̱o̱ˉ jeˉ heˉ be ̱e̱ꜘ
jwërte läꜙkuˊ läꜙji̱i ̱ꜗ jeeˊ ngoonˈ ja ̱ˉ,
7 läꜙji ̱i̱hˈ gaꜙta̱hnꜘ hwaꜗ. Hiꜙ läꜙcha̱hꜘ
ja ̱ˉ gaꜙnuunꜗ gaꜙhlëëhꜘ: “Saulo, Saulo,
¿heˉlaˈ hñaaˉ hohꜘ kya̱a ̱hˊ jnäꜘ?”

8 Heˉja ̱ˉ gaꜙngɨɨnˋ juuˈ kiyhꜗ: “¿Hii̱̱ˉ
hneˉ dsaˉñʉʉhˉ?”, gaꜙjwɨɨꜗ jnihꜘ.
Ja ̱ˉgaˊ gaꜙjäyhꜘ: “Jnäꜘ heꜘ Jesús dsaˉ
cha̱a ̱ˉ Nazaret, hi ̱ˉ jmeehˉ hñaaˉ
hohꜘ kihꜗ.” 9 Läꜙjë ̱ë̱ꜙ hi ̱ˉ gaꜙnääꜗ
kya̱a ̱hˊ jnäꜘ taꜙ ja̱ꜙ, gaꜙjëëyꜗ waˊjeˉ
ja ̱ˉ, heˉja̱ˉ gaꜙjwa ̱a̱yhˈ jwërte pero
saꜙ gaꜙläꜙngëëyꜘ heˉ juuˈ maˊ hlëëhꜙ
kya̱a ̱hˊ jnäꜘ. 10 Heˉja̱ˉ gaꜙngɨɨnˋ juuˈ
kihꜗ hi ̱ˉ gaꜙhlë̱ë̱hꜗ jnäꜘ: “¿Heeˉ hnoohˉ
jmeenˋ dsaˉñʉʉhˉ?” Heˉja ̱ˉ gaꜙjähꜘ
dsaˉñʉʉhˉ heꜘ: “Nooˉ, mahꜗ gwaˉ
baˊ hneˉ taꜙ Damasco. Jeeˊ ooꜙ jmeeꜗ
dsaˉ juuˈ läꜙjëꜙ heˉ gaꜙtë ̱ë̱hꜘ jmeehˈ.”
11 Kya̱a ̱hˊ waˊjeˉ heˉ gaꜙjëënꜗ ja ̱ˉ,
gaꜙhe ̱e̱ꜗ mɨˈnënꜙ. Dsaˉkya̱a ̱hnˊ heꜘ baˊ
gaꜙjä̱ä ̱ꜗ jnäꜘ naˉhä ̱ä̱yˉ goonꜙ läꜙji̱i ̱hˈ
gaꜙlloonꜗ Damasco.

12 ʼJeeˊ ja ̱ˉ maˊ gyaˈ ja̱a ̱ˉ dsaˉñʉʉhˉ
che ̱e̱ˉ Ananía hi̱ˉ maˊ miˉteꜗ ley
jnänˋ. Hiꜙ läꜙjë̱ë̱ꜙ dsaˉ judiu hi ̱ˉ maˊ
tä̱ä ̱hˊ Damasco, maˊ hlëëyhꜙ lluꜗ kiyhꜗ.
13Ananía heꜘ, ñeeyˊ naˊjë̱ë̱yˉ jnäꜘ. Maˊ
gaꜙllooyꜗ chu̱hꜙ kinꜙ gaꜙsɨɨyhꜙ jnäꜘ:
“Ø ̱ø̱hnꜗ Saulo, waˊ läˉjnäꜘ kaˉlähꜘ mɨ
ˈnëhˊ.” Läꜙcha̱hꜘ ja ̱ˉ, gaꜙläꜙjnäꜘmɨˈnënꜙ
hiꜙ gaꜙjë ̱ë̱ꜙ jnihꜘ. 14 Heˉja̱ˉ gaꜙsɨɨyhꜙ
jnäꜘ: “Dio kya̱a ̱ꜗ dsaˉ maˉgyu̱hˉ jnänˋ
maˉlle̱e̱yhˉ hneˉ mahꜗ läꜙkyu̱u̱h˜
läꜙjëꜙ heˉ hyohˉ dsëyꜗ jmeehˈ hiꜙ
jë ̱ë̱hˈ hi̱ˉ llu ̱u ̱ꜗ goˉte˜ hiꜙ läꜙja̱ˉ kaˉlähꜘ
nuuhˈ heˉ jäyhꜘ. 15 Jëëhꜘ, hneˉ
jmeehˈ juˈdsooꜘ kiyhꜗ, kihꜗ läꜙjë ̱ë̱ꜙ
dsaˉ jmɨˉgyʉʉꜙ hiꜙ jmeehˈ juˈdsooꜘ
kihꜗ läꜙjëꜙ heˉ maˉjëëhˋ hiꜙ kihꜗ heˉ
maˉnʉʉhˉ. 16 Naꜗ naꜙ moꜙtoꜙ jø ̱ø̱ˋ,
nooˉ mahꜗ sa ̱a ̱hꜙ jmɨɨˉ, ngɨɨˊ kyahˈ
läꜙhihꜙ kihꜗ Jesús mahꜗ jñiiꜘ läꜙjëꜙ
dsoˊkyeˉ kyahꜗ”, gaꜙjähꜘ Ananía.

Gaꜙjmeehꜗ Paaˊ juuˈ haˉ läꜙ gaꜙlaꜗ
heˉ ñeeyˊ naˊkwayˉ juuˈ kihꜗ hi̱ˉ saꜙ la ̱a̱ꜗ
judiu

17 ʼHiꜙ maˊ ja ̱hnˈ Jerusalén laˉ,
ñeenˊ jeeˊ chihˈ gwahꜙ naˊngɨɨnˋ kinꜙ.
Jeeˊ ja̱ˉ gaꜙhë ̱ë̱ꜘ mɨ ˈnënꜙ Dsaˉjø ̱ø̱hˈ
jnänˋ. 18 Gaꜙjë̱ë̱nꜙ hi̱ˉ gaꜙhlë ̱ë̱hꜗ jnäꜘ,
gaꜙjäyhꜘ: “Goˉhë ̱ë̱ ˈ naꜗko̱hꜘ Jerusalén
laˉ. Jëëhꜘ, saꜙ he̱e̱hˉ dsaˉ nuuꜗ juuˈ
kinꜙ heˉ hlëëhˊ hneˉ.” 19 Heˉja̱ˉ

gaꜙjwɨɨꜗ jnihꜘ: “Dsaˉjø ̱ø̱hˈ kya̱a ̱nꜙ, ñeˉ
baˊ dsaˉ hi̱ˉ tä̱ä ̱hˊ jeeˊ laˉ, heˉ ñeenˊ
läꜙko̱o̱ˉ läꜙko̱o̱ˉ gwahꜙ naˊhwë̱ë̱nˋ
läꜙjë ̱ë̱ꜙ hi̱ˉ maˉhe̱e̱hˉ juuˈ kyahꜗ hiꜙ
gaꜙjmeenꜗ madaꜚ gaꜙkwaꜘ dsaˉ kiyhꜗ
hiꜙ gaꜙta̱a ̱hˉ dsihꜘ nehꜙñe ˈ. 20 Hiꜙ
läꜙ maˊ gaꜙjngëëyhꜗ Esteban, hi̱ˉ maˊ
jmeeꜙ juˈdsooꜘ kyahꜗ, maˊ chehˈ jnäꜘ
jeeˊ ja ̱ˉ kaˉlähꜘ. Ko̱o ̱ˉ baˊ gaꜙhɨɨꜘ
hʉʉˊdsëˉ kya̱a ̱ꜗ jnääh ˈ heˉ gaꜙju̱u̱ꜗ
Esteban hiꜙ jnäꜘ gaꜙhøønꜗ hmɨɨhˉ kihꜗ
dsaˉ hi̱ˉ gaꜙjngɨɨhꜗ kiyhꜗ.” 21 Pero
Dsaˉjø ̱ø̱hˈ jnänˋgaꜙsɨɨhꜙ jnäꜘ: “Gohˈ jeeˊ
che ̱e̱nꜚ hneˉ ʉ̱ʉ̱ꜘ jeeˊ tä̱ä̱hˊ dsaˉ hi̱ˉ saꜙ
la ̱a ̱ꜗ judiu baˊ.”

Maꜙraꜙheˉgaꜙjä̱ꜘbaˊPaaˊgooˉhløøꜘ
22 Ja ̱ˉ ji̱i̱hˈ moꜙsoꜙ gaꜙläꜙhnøøyꜗ maˊ

nuuyˈ juuˈ kihꜗ Paaˊ mahꜗ gaꜙløøyꜗ
tooyh˜mɨɨhˊ, maˊ jäyhꜘ:

—Waˊ ju ̱u̱ꜘ dsaˉñʉʉhˉ naˉ, saꜙ høøꜙ
kwa ̱a ̱t˜ cha ̱a̱ˉ gyihꜗ.

23 Tä̱ä̱hˊ gyihꜗ läꜙja̱ˉ tooyh˜ mɨɨhˊ,
gaꜙka ̱ꜗ dsaˉ heꜘ hmɨɨhˉ kiyhꜗ gaꜙjwäyꜗ
taꜙ gyʉʉhˈ, gaꜙhuuyꜗ hløøˉ jwëꜘ nëˊ
lleꜘ. 24 Heˉja̱ˉ hi̱ˉ kye ̱ˉ nëˊ kihˈ hløøꜘ
gaꜙjmeeꜘmadaꜚkihꜗdsaˉkya̱a ̱yꜗmahꜗ
gaꜙtëëyˉ Paaˊ taꜙ chaˊnehꜙ jeeˊ maˊ
tä̱ä ̱hˊ läꜙjë ̱ë̱ꜙ hløøꜘ. Hiꜙ gaꜙjmeeyꜘ
madaꜚ heˉ maˊ kwayˈ kiyhꜗ mahꜗ
jmeeyhꜗ juuˈ heˉlaˈ tooh˜ dsaˉ mɨɨhˊ
kya ̱a̱yhˊ. 25 Maˉchehꜗ Paaˊ naˉhñuuꜚ
jeeˊ maˊ kwaˈ hløøꜘ kiyhꜗ, heˉja̱ˉ
gaꜙngɨɨyꜘ juuˈ kihꜗ jʉʉˊ hløøꜘ hi̱ˉ maˊ
chehˈ jeeˊ ja̱ˉ:

—¿Cheˊ chaˉ jwëˈ kyahꜗ hnähꜘ kwahˈ
kihꜗ ja̱a ̱ˉ dsaˉ romano, cherˊmahꜗ saꜙ
maˉkye̱hˉ juˈdsooꜘ kiyhꜗ?

26 Maˊ gaꜙnuuꜘ jʉʉˊ hløøꜘ läꜙja ̱ˉ,
ngaayhꜗ naˊjmeeyꜘ juuˈ kihꜗ hi̱ˉ kye̱ˉ
nëˊ, gaꜙjäyhꜘ:

—¿Haˉ läꜙ jmeehˈ naꜗ? Dsaˉñʉʉhˉ
ooꜙ la̱a ̱ꜗ dsaˉ romano.

27 Ja̱ˉgaˊ gaꜙllooꜗ hi̱ˉ kye̱ˉ nëˊ heꜘ
chu̱hꜙ kihꜗ Paaˊmahꜗ gaꜙngɨɨyꜘ juuˈ:

—¿Cheˊ juˈdsooꜘ la̱a ̱hꜗ hneˉ dsaˉ ro-
mano?
Heˉja̱ˉ gaꜙjähꜘ Paaˊ:
—Juˈdsooꜘ, hi ̱ˉ heꜘ jnäꜘ.
28Hiꜙ gaꜙjähꜘ hi̱ˉ kye ̱ˉ nëˊ heꜘ:

—Yaꜙhɨɨꜗ hmoohˈ kinꜙ, läꜙlluꜗ heˉ
gaꜙla ̱a ̱nꜗ dsaˉ romano.
Heˉja̱ˉ gaꜙjähꜘ Paaˊ:
—Pero jnäꜘ la ̱a ̱nꜗ dsaˉ romano

läꜙji ̱i̱hˈmaˊ gaꜙläꜙcha̱a ̱nꜙ.
29 Cha ̱hꜘ baˊ gaꜙjmeeꜘ taꜙ kooꜘ hløøꜘ

hi̱ˉ maˊ kwaˈ kihꜗ Paaˊ. Läꜙkye ̱ˉ hi̱ˉ
kye ̱ˉ nëˊ heꜘ maˊ gaꜙnuuyꜘ la ̱a̱ꜗ Paaˊ
dsaˉ romano, gaꜙläꜙgoyhꜙ kihꜗ heˉ
gaꜙjmeeyꜘ madaꜚ heˉ gaꜙhñu̱u ̱yꜗ Paaˊ
kya̱a ̱hˊ caden˜.

Gaꜙjä̱ä̱yꜗ Paaˊ chaˊnëˊ dsaˉka̱a̱hˊ
kya ̱a̱ˈ judiu

30Maˊ gaꜙjnäꜗ jyohꜘ jmɨɨˊ, hnøøꜗ hi̱ˉ
kye ̱ˉ nëˊ kihˈ hløøꜘ heꜘ maˊ läꜙñeˉ
kweeˉ heˉ kihꜗ ja̱ˉ heˉ maˊ hnɨɨ˜
judiu kihꜗ Paaˊ. Heˉja̱ˉ gaꜙjmeeyꜘ
madaꜚ kihꜗhløøꜘwaˊ che ̱e̱yhˉ Paaˊ jeeˊ
hä ̱ä̱yˊ nehꜙñe ˈ hiꜙ gaꜙjmeeyꜘ madaꜚ
waˊ yaˉnääꜘ jmiˉdsaˉ ka ̱a̱hˊ hiꜙ läꜙjë ̱ë̱ꜙ
dsaˉtaˊ judiu. Maˊ gaꜙllaꜙnääꜗ läꜙjë ̱ë̱ꜙ
dsaˉtaˊ heꜘ, gaꜙjmeeyꜘ madaꜚ heˉ
ngëëꜗ Paaˊ chaˊnëˊ läꜙjë ̱ë̱ꜙ dsaˉtaˊ heꜘ.

23
1 Heˉja̱ˉ gaꜙjë ̱ë̱ꜗ Paaˊ ko̱o̱ˉ hwehˉ

dsaˉtaˊ heꜘmahꜗ gaꜙjäyhꜘ:
—Ø ̱ø̱hnꜗ, niꜙmiihˉ saꜙhnɨɨ˜hʉʉˊdsëˉ

kinꜙ, jëëhꜘ läꜙ maˉjmeeꜙ baˊ jnäꜘ
läꜙji ̱i̱hˈ naꜗ läꜙ hnøøꜗ Dio.

2 Ananía hi̱ˉ la ̱a ̱ꜗ jmiˉdsaˉ jø ̱ø̱hˈ
gaꜙjmeeyꜘ madaꜚ kihꜗ hi̱ˉ maˊ tä̱ä ̱hˊ
jä ̱hꜙ kihꜗ Paaˊ waˊ jnooyˈ hooyˊ.
3Heˉja ̱ˉ gaꜙjähꜘ Paaˊ:

—Kyahꜗ hneˉ waˊ jnooˈ Dio, hneˉ
hi̱ˉ naˉjngɨɨ ˈ moˉnëˊ. Hneˉ hi̱ˉ gyaꜗ
ka ̱˜ juˈdsooꜘ kinꜙ läꜙko ̱o̱ˉ hlëëhꜙ ley,
¿heˉlaˈ llaˉdsëëhˋ ley heˉ jmeehˉ
madaꜚ jnooꜗ dsaˉ kinꜙ?

4Läꜙjë̱ë̱ꜙ hi̱ˉmaˊ tä̱ä ̱hˊ kooꜘ kihꜗ Paaˊ
heꜘ gaꜙjäyhꜘ:

—¿Heˉlaˈ ji̱i̱hˊ juuˈ wɨɨꜘ kya̱a ̱hˊ
jmiˉdsaˉ jø̱ø̱hˈ kya ̱a̱ꜗ Dio?

5Heˉja ̱ˉ gaꜙjähꜘ Paaˊ:
—Saꜙ maˊ manꜙ ø̱ø̱hnꜗ heˉ la ̱a ̱yꜗ

jmiˉdsaˉ jø ̱ø̱hˈ, jëëhꜘ naˉsɨɨˉ baˊ juuˈ
kihꜗDio heˉ jähꜘ: “Taꜙ hlëëhˋ hlɨɨhˈ kihꜗ
hi̱ˉ kye̱ˉ nëˊ kyahˈ hnähꜘ.”

6 Maˊ gaꜙläꜙliihꜚ Paaˊ kihˈ läꜙjë ̱ë̱ꜙ
dsaˉtaˊ heꜘ tä ̱ä̱hˊ hi̱ˉ la ̱a ̱ꜗ saduceo

hiꜙ tä̱ä ̱hˊ hi̱ˉ la ̱a̱ꜗ fariseo, heˉja̱ˉ
gaꜙhlëëyhꜘ ko̱o̱ˉ ki̱ˉga ̱a ̱ˉ, gaꜙjäyhꜘ:

—Ø̱ø̱hnꜗ, la ̱a ̱nꜗ fariseo, heꜘ baˊ jo ̱o̱ꜘ
fariseo jnäꜘ. Ka ̱hˉ hnähꜘ kwa ̱a ̱t˜ kinꜙ
kihꜗ heˉ kye ̱nˊ oˉjø ̱hꜙ dsëˉ heˉ läꜙji ̱i̱hˊ
hi ̱ˉmaˉnaˉju̱u ̱ˊ.

7Maˊ gaꜙhlëëyhꜘ läꜙja ̱ˉ, gaꜙjnäꜗ hniiˉ
kihꜗ fariseo kya̱a ̱hˊ saduceo, läꜙji̱i ̱hˈ
gaꜙla ̱a ̱yꜗ to̱ꜗ nääꜗ. 8 Jëëhꜘ, hi̱ˉ la ̱a̱ꜗ
saduceo saꜙ he̱e̱yꜘ heˉ läꜙji̱i ̱hˊ hi̱ˉ
maˉnaˉju̱u ̱ˊ, niꜙ heˉ cha̱a ̱ˉ ángele, hiꜙ
niꜙ heˉ chaˉ jmɨˉlleꜘ kaˉlähꜘ. Pero
dsaˉ hi̱ˉ la ̱a ̱ꜗ fariseo jmeeyꜙ dsooꜘ
baˊ kihˈ läꜙjëꜙ heˉ ja ̱ˉ. 9 Haˉ ko̱hꜘ
mɨɨhˊ saꜙ maˊ toohˋ dsaˉ heꜘ. Ja ̱ˉgaˊ
gaꜙnooˉ ko̱ˉlla̱a ̱ˊ taˉjwohꜗ kya̱a ̱ꜗ ley,
hi ̱ˉ maˊ la ̱a ̱ ˈ fariseo, gaꜙtiˉ gaꜙchooyꜘ
juuˈ gaꜙjäyhꜘ:

—Niꜙ miihˉ dsooˊ saꜙ naˉbä̱ä ̱hˋ
dsaˉñʉʉhˉ naˉ. Taꜙ haˉ hnähꜘ kihꜗ
Dio, haˉ gaˉ cheˉ jmɨˉlleꜘ o ja̱a ̱ˉ ángel
gaꜙhlëëhꜘ kya̱a̱yhˊ.

10 Pero chaˉgaˊmiihˉ gaꜙläꜙhneeꜙ
dsaˉ heꜘ. Gaꜙläꜙgohꜙ hi̱ˉ kye̱ˉ nëˊ kihˈ
hløøꜘ, gɨˊhnäꜗ dsaˉ kihꜗ Paaˊ maˊ la ̱a̱yꜘ.
Heˉja̱ˉ gaꜙtëëyhꜗhløøꜘmahꜗwaˊ lle̱e̱yˉ
Paaˊ jeeˊ ja ̱ˉ waˊ llaˉjä̱ä ̱y˜ kaˉlähꜘ jeeˊ
tä̱ä ̱hˊ läꜙjë ̱ë̱ꜙ hløøꜘ.

Gaꜙta̱a̱hˋ dsaˉ juuˈ kweeˉ heˉ maˊ
jngëëyhˈ Paaˊ

11 Jeeˊ gaꜙtëꜘ to̱ꜗ hwëˈ gaꜙläꜙjnääꜘ
Dsaˉjø ̱ø̱hˈ jnänˋ chaˊnëˊ Paaˊ, gaꜙjäyhꜘ:

—KwaˊbeꜘPaaˊ. Läꜙko̱o̱ˉmaˉjmeehˊ
juˈdsooꜘ kinꜙ Jerusalén laˉ, ja ̱ˉbaˊ
läꜙnaˉ jmeeꜙ biiꜗ goˊjmeehˊ kaˉlähꜘ
jwɨɨˉ Roma.

12 Maˊ gaꜙjnäꜗ jyohꜘ jmɨɨˊ ko̱ˉlla̱a ̱ˊ
judiu gaꜙta̱a̱yhˋ juuˈ kweeˉ, gaꜙjäyhꜘ:

—Waˊ jäˉ dsoˊjwɨɨꜘ nëˊ kya̱a ̱ ˈ jnäähꜗ
cherˊmahꜗ kihˊhi̱hˊ jnäähꜗ jä̱ä ̱ꜗ saꜙ gaˊ
maˉjngëëhˊ jnäähꜗ Paaˊ.

13 La ̱a ̱ꜚ gaˊ to̱ꜗla ̱a ̱ꜗ dsaˉñʉʉhˉ hi̱ˉ
gaꜙjmeeꜘ hmoohˊ läꜙja̱ˉ. 14 Dsaˉ heꜘ
naˊnääy ˈ naˊjë ̱ë̱yˉ jmiˉdsaˉ ka̱a ̱hˊ
kya ̱a̱hˊ dsaˉgyʉʉhˊ, naˊchiiyhˊ:

—Jnääh ˈ maˉhe ̱e̱hˊ jnäähꜗ, heˉ jäˉ
dsoˊjwɨɨꜘ nëˊ kya̱a ̱ ˈ jnäähꜗ cherˊmahꜗ
kihˊhi̱hˊ jnäähꜗ jä̱ä ̱ꜗ saꜙ gaˊ maˉjngëëhˊ
jnäähꜗ Paaˊ. 15 Naꜗ naꜙ chu̱u̱ˊ hnähꜘ
ko̱ˉjø ̱hꜘ kya̱a ̱hˊ läꜙjë̱ë̱ꜙ dsaˉtaˊ jnänˋ

kihˈ hi̱ˉ kye ̱ˉ nëˊ kihˈ hløøꜘ ooꜙ mahꜗ
waˊ yaˉjä̱ä ̱y˜ Paaˊ taꜙ nëˊtaˊ laˉ.
Chiiyhˊ: “Hnøøˉ jnääh ˈ kye ̱ˊ jnäähꜗ
kwa ̱a ̱t˜ kiyhꜗ chaˉgaˊmiihˉ.” Hiꜙ
jnääh ˈ chaˊjwëꜗ baˊ jø ̱ø̱ˊ jnäähꜗ mahꜗ
jngëëhˊ jnäähꜗ waˊraˉ gaꜙngëëyꜘ jeeˊ
ja ̱ˉ, gaꜙjähꜘ dsaˉ heꜘ.

16 Pero chihˉ kya̱a̱ꜗ dsaˉmëꜘ ø̱ø̱hꜚ
Paaˊ gaꜙnuuꜘ haˉ läꜙ juuˈ heˉ gaꜙta ̱a ̱hˋ
dsaˉ heꜘ. Heˉja ̱ˉ ñeeyˊ jeeˊ maˊ
tä̱ä ̱hˊ hløøꜘ naˊjmeeyhˊ juuˈ kihꜗ Paaˊ.
17Heˉja̱ˉ gaꜙtëëhꜗ Paaˊ ja̱a ̱ˉ jʉʉˊ hløøꜘ,
mahꜗ gaꜙsɨɨyhꜙ:

—Jä ̱ä ̱ꜙ chihˉ laˉ kihꜗhi̱ˉ kye̱ˉnëˊ kihˈ
hløøꜘ. Hnøøyꜗ llayꜗmiihˉ juuˈ kya̱a ̱yhˊ.

18 Heˉja̱ˉ gaꜙjøøꜗ jʉʉˊ hløøꜘ heꜘ kihꜗ
chihˉ jeeˊ maˊ gyaˈ hi̱ˉ kye̱ˉ nëˊ kihˈ
hløøꜘ, mahꜗ gaꜙsɨɨyhꜙ:

—Paaˊ hi̱ˉ hä̱ä ̱ˊ nehꜙñe ˈ maˉche̱e̱ꜗ
chihˉ laˉ kyahꜗ. Chaˉ ko ̱o̱ˉ juuˈ heˉ
sɨɨyhꜙ hneˉ.

19 Heˉja̱ˉ hi̱ˉ kye̱ˉ nëˊ kihˈ hløøꜘ
gaꜙhä̱ä ̱yꜗ gooˉ chihˉ heꜘ gaꜙjä ̱ä̱yꜗ ka̱hꜘ
kihꜗmahꜗ gaꜙngɨɨyꜘ juuˈkiyhꜗ, gaꜙjäyhꜘ:

—¿Heeˉ naˉ jwɨɨhˈ jnäꜘ?
20Heˉja̱ˉ gaꜙjähꜘ chihˉ heꜘ:
—Dsaˉ judiu maˉta ̱a ̱hˋ juuˈ kweeˉ

ngɨɨyꜗ kyahꜗ heˉ che ̱e̱hˈ Paaˊ høˈ
jeeˊ dsaˉñeeꜙ dsaˉtaˊ kya̱a ̱yˈ, jäyhꜘ
llaˉkya̱a ̱yꜗ chaˉgaˊmiihˉ jmɨɨˊ. 21 Pero
taꜙ jmeeˉ dsooꜘ. La ̱a̱ꜚ gaˊ to̱ꜗla ̱a ̱ꜗ dsaˉ
kya̱a ̱yꜗ hi̱ˉ tä̱ä̱hˊ naˉhmäähˊ jø̱ø ̱˜mahꜗ
jngëëyhꜗ Paaˊ. Maˉjäyhꜘ: “Waˊ jäˉ
dsoˊjwɨɨꜘ nëˊ kya̱a ̱ ˈ jnäähꜗ cherˊmahꜗ
kihˊhi̱hˊ jnäähꜗ jä̱ä ̱ꜗ saꜙ gaˊ maˉjngëëhˊ
jnäähꜗ Paaˊ.” Hiꜙ naꜗ maˉtä̱ä ̱yhˊ jø ̱ø̱y˜
heˉ naˉ jwahˈ hneˉ.

22 Heˉja̱ˉ gaꜙhɨhꜗ hi ̱ˉ kye̱ˉ nëˊ
kihˈ hløøꜘ juuˈ kihꜗ chihˉ heꜘ, mahꜗ
gaꜙsɨɨyhꜙ:

—Gwa ̱a̱hˉ baˊ hneˉ kyahꜗ, taꜙ llaˉ
juuˈkya̱a ̱hˊniꜙ ja̱a ̱ˉdsaˉ läꜙjëꜙ juuˈheˉ
maˉchiihˊ jnäꜘ.

Hi ̱ˉkye ̱ˉnëˊkihˈhløøꜘgaꜙche̱e ̱yꜗPaaˊ
chaˊnëˊ lleˊmohꜘ Félix

23 Heˉja ̱ˉ gaꜙtëëhꜗ hi̱ˉ kye̱ˉ nëˊ heꜘ
u ̱u̱ꜗ jʉʉˊ hløøꜘmahꜗ gaꜙsɨɨyhꜙ:

—Jmeeˊ juuˈ kihꜗ to̱ꜗ hñā̱ la ̱a ̱ꜘ hløøꜘ
waˊ miˉllu̱u ̱yꜗ hñiiyꜘ dsaˉnääyꜗ taꜙ

Cesarea naꜗ ko̱ˉhi̱ˊ ñu ˈ taꜙlaꜙ hwëˈ.
Hiꜙ jmeeˊ juuˈ kihꜗ jñahꜘ kaˉlähꜘ
to ̱ꜙloꜙgya ̱a̱ꜘ dsë˜ gye ̱e̱ꜘ hi ̱ˉ jä ̱ä̱ꜗ kyaˊjɨɨhˊ
hiꜙ jñahꜘ gaˊ to̱ ˈ hñā̱ la ̱a̱ꜘ hløøꜘ hi ̱ˉ ka̱ꜗ
hmaˉ lleˋ ñeˈ chʉ̱ʉ̱hˉ. 24 Hiꜙ miˉllu ̱u ̱ˋ
kyaˊjɨɨhˊ hi̱ˉ jä̱ä ̱ꜗ Paaˊ mahꜗ goˊjä̱ä ̱hꜙ
hnähꜘ chaˊnëˊ lleˊmohꜘ Félix,mahꜗwaˊ
llooy˜ naˊllu ̱u̱yˋ.

25 Hi̱ˉ kye ̱ˉ nëˊ kihˈ hløøꜘ heꜘ
gaꜙche ̱e̱ꜗ ko̱o̱ˉ jeˉ heˉ naˉsɨɨˉ läꜙlaˉ:

26 “Jnäꜘ Claudio Lisias sɨɨnꜙ kyahꜗ
hneˉ Félix lleˊmohꜘ llu̱u ̱ꜗ. Waˊ cha̱a ̱hˉ
baˊ hneˉ lluꜗ. 27 Dsaˉñʉʉhˉ hi̱ˉ ngooꜗ
naˉ gaꜙso ̱o̱hꜗ dsaˉ judiu kiyhꜗ kooꜘ
gwahꜙ, miihˉ gaˊ saꜙ gaꜙjngɨɨhꜗ dsaˉ
kiyhꜗ. Maˊ gaꜙläꜙmanꜙ la ̱a ̱yꜗ dsaˉ
romano, heˉja ̱ˉ ñeenˊ kya̱a̱hˊ hløøꜘ
kya ̱a̱nꜙ naˊlä ̱ä ̱ˋ jnihꜘ. 28 Maˊ hnoonˈ
läꜙmanꜙ heˉ kihꜗ heˉmaˊ hnëë˜ dsihꜘ,
heˉja̱ˉ gaꜙjä ̱ä̱ꜙ jnihꜘ chaˊnëˊ dsaˉka̱a ̱hˊ
kya ̱a̱ ˈ dsaˉ judiu. 29 Ja ̱ˉgaˊ gaꜙläꜙjnäꜘ
heˉ tiˉchooyꜙ juuˈ kihꜗ ley kihꜗ bihꜗ
ja ̱ˉ. Saꜙ chaˉ heˉ kihꜗ heˉ ju̱u̱yꜘ, niꜙ
heˉ dsaˉheyꜘ nehꜙñe ˈ. 30 Pero jnäꜘ
gaꜙtë̱ë̱hnꜗ juuˈ, jwë ̱ë̱ꜘ judiu maˉtä̱ä ̱hˊ
juuˈ kweeˉ heˉ maˊ jngɨɨhˈ kiyhꜗ.
Heˉja̱ˉ läꜙcha ̱hꜘ ja̱ˉ maˉche̱e̱ꜙ jnihꜘ
taꜙ kyahꜗ hneˉ. Hiꜙ maˉjwɨɨnꜗ läꜙjë̱ë̱ꜙ
hi ̱ˉ hnɨɨ˜ mahꜗ dsaˉkwayꜙ juˈdsooꜘ
chaˊnëhˊ hneˉ heˉ kihꜗ ja ̱ˉ heˉ hnɨɨy˜
kihꜗ Paaˊ. Waˊ dsaˉngëëhꜘ baˊ hneˉ
lluꜗ”, gaꜙjähꜘhi ̱ˉkye ̱ˉnëˊkihˈhløøꜘheꜘ.

31 Heˉja̱ˉ gaꜙjøøꜗ hløøꜘ kihꜗ Paaˊ
läꜙhihꜙ heˉ gaꜙjmeeꜘ hi̱ˉ kye ̱ˉ nëˊ heꜘ,
gaꜙjä ̱ä̱yꜗ läꜙ hwëˈ ja̱ˉ taꜙ Antípatri.
32 Maˊ gaꜙjnäꜗ ja ̱ˉ, gaꜙkë̱hꜗ hløøꜘ hi̱ˉ
naˊnääˈ jwëꜘ tɨɨˊ heꜘ, gaꜙnääyˋ taꜙ nëˊtaˊ
kiyhˈ. Hi̱ˉ dsë ̱ë̱˜ jahꜘ heꜘ baˊ gaꜙnääꜗ
kya ̱a̱hˊ Paaˊ. 33 Maˊ gaꜙllaꜙnääꜗ hløøꜘ
heꜘ Cesarea, gaꜙkwëëyhꜗ lleˊmohꜘ heꜘ
jeˉ heˉ maˊ kye ̱yˉ ja̱ˉ hiꜙ gaꜙngëëyꜗ
Paaˊ gooˉ lleˊmohꜘ. 34 Maˉngëëꜘ
maˉhëꜘ lleˊmohꜘ jeˉ ja ̱ˉ, gaꜙngɨɨyꜘ juuˈ
kihꜗ Paaˊ haˉ cha̱a ̱yˉ. Maˊ gaꜙläꜙñeꜙ
lleˊmohꜘ la ̱a ̱ꜗ Paaˊ dsaˉ cha̱a ̱ˉ Cilicia,
35heˉja̱ˉ gaꜙjäyhꜘ:

—Waˊ yaˉnääꜘ daˊ hi̱ˉ hnɨɨ˜, ja̱ˉgaˊ
llanˋ taˊ kyahˈ.
Hiꜙ gaꜙjmeeyꜘ madaꜚ kihꜗ hløøꜘ,

heˉ hä̱ä ̱yꜗ Paaˊ nehꜙ hneꜗ jʉʉhˉ kihꜗ

Herode.

24
Gaꜙkwaꜘ Paaˊ juˈdsooꜘ kihꜗ chaˊnëˊ

Félix
1 Maˉhyaˉ hñaꜘ jmɨɨˊ gyaˈ Paaˊ

Cesarea, ja̱ˉgaˊ gaꜙllooꜗ jmiˉdsaˉ jø ̱ø̱hˈ
hi̱ˉ che̱e̱ˉ Ananía, kya ̱a̱hˊ ko̱ˉlla̱a ̱ˊ
dsaˉgyʉʉhˊ hiꜙ kya̱a ̱hˊ ja̱a ̱ˉ hi̱ˉ chehꜗ
nëˊ hi̱ˉ che̱e̱ˉ Tértulo. Gaꜙllaꜙnääyꜗ
hnɨɨy˜ kihꜗ Paaˊ chaˊnëˊ lleˊmohꜘ. 2Hiꜙ
maˊ gaꜙllooꜗ Paaˊ chaˊnëˊ Félix, gaꜙløøꜗ
Tértulo hnɨɨ˜ kiyhꜗ.

—Tiˊhmaahˊ hneˉ lleˊmohꜘ Félix —
jäyhꜘ—. Peerꜙ cha̱a ̱ˉ jnäähˈ lluꜗ heˉ hiiꜘ
tiiˊ kya̱a ̱ ˈ jnäähꜗ hiꜙ chaˉ chaˉmiihˉ
hʉʉˊdsëˉ lluꜗ kyahꜗ heˉja ̱ˉ dsaˉlaꜘ
chaˉmiihˉ taˊ lluˈ hwaꜗ kya̱a ̱ꜗ jnääh
ˈ. 3 Heˉ baˊ cheˉ llu ̱u ̱hꜗ hneˉ Félix.
Heˉja̱ˉ saꜙ hwa ̱a ̱ꜘ jnäähˈ kwaˉ jnääh
ˈ tiˊhmaahˊ kyahˈ waˊ haˉ chaˉ haˉ
jeeˊ tøøhˊ jnäähꜗ. 4 Saꜙ hnoonꜗ he ̱e̱nꜚ
chaˉmiihˉ jmɨɨˊ kyahˈ, heˉja̱ˉ chu̱u ̱nꜘ
kya̱a ̱hˊ hneˉ, taꜙ jmeeˉ hñaaˉ hohꜘ
nuuhˈmiihˉ juuˈ heˉ kye̱ˊ jnäähꜗ laˉ.

5 ʼDsaˉñʉʉhˉ naˉ he ̱e̱˜ hʉʉˊdsëˉ kihꜗ
dsaꜙ läꜙka ̱a̱ˉ jeeˊ ngëyꜙ, llayꜙ hniiˉ
kihꜗ dsaˉ judiu hi̱ˉ tä̱ä ̱hˊ läꜙka ̱a̱ˉ
jmɨˉgyʉʉꜙ. Hi̱ˉ naˉ naˉ hi̱ˉ kye̱ˉ nëˊ
kihˈdsaˉhi̱ˉ che ̱e̱ˉnazarenohi̱ˉkwaꜙ
jyohꜘ juuˈ. 6 Hnøøyꜗ maˊ miˉkwa ̱yhꜗ
gwahꜙ kya ̱a̱ꜗ jnäähˈ, heˉja̱ˉ gaꜙcha̱a ̱hˊ
jnäähꜗ. Heˉ maˊ hnøøˉ jnäähˈ maˊ llaˊ
jnäähꜗ taˊ kiyhˈ läꜙko̱o ̱ˉ jähꜘ ley kya ̱a̱ꜗ
jnäähˈ. 7Pero gaꜙllooꜗ hi̱ˉ kye ̱ˉ nëˊ kihˈ
hløøꜘ hi̱ˉ che̱e̱ˉ Lisias jeeˊ tøøhˊ jnäähꜗ.
Heˉ wɨɨꜘ baˊ gaꜙlle̱e̱yˉ dsaˉñʉʉhˉ naˉ
gooˉ jnääh ˈ. 8 Gaꜙjäyhꜘ waˊ llaˉnääꜘ
läꜙjë ̱ë̱ꜙ hi̱ˉ hnɨɨ˜ kiyhꜗ chaˊnëˊ lleˊmohꜘ.
Waˊraˉ gaꜙllaꜙkya̱a ̱hꜚ hnihꜘ jmɨɨˊ,
läꜙñehˊ laꜗ dsooꜘ läꜙjëꜙ heˉ jähˉ jnääh
ˈ laˉ.

9 Läꜙjë ̱ë̱ꜙ judiu gaꜙhɨɨꜘ ko̱o̱ˉ baˊ juuˈ
kiyhꜗ, gaꜙjäyhꜘ:

—Ja ̱ˉbaˊ läꜙnaˉ jähˉ jnäähˈ kaˉlähꜘ.
10Heˉja̱ˉ gaꜙjmeeꜘ lleˊmohꜘ lii˜ kihꜗ

Paaˊmahꜗ kwayꜗ juˈdsooꜘ kiyhꜗ. Ja ̱ˉgaˊ
gaꜙjähꜘ Paaˊ:

—Manꜙ maˉhyaˉ chaˉmiihˉ ji̱ˉñeˉ
la ̱a ̱hꜗ hneˉ lleˊmohꜘ Cesarea laˉ,
heˉja̱ˉ jë̱ë̱ˉ baˊ dsënꜙ kwanˋ juuˈ kinꜙ

läꜙko̱hꜘ teꜗ laꜗ baˊ. 11Leꜘ ko̱o̱hˈ kwa ̱a ̱t˜,
naꜗmaˉhyaˉ gyaꜙto̱ꜘ jmɨɨˊ ñeenˊ taꜙ jeeˊ
chihˈ gwahꜙ jʉʉhˉ jeeˊ jwɨɨˉ Jerusalén
naˊkwanˈ tiˊhmaahˊ kihˈ Dio. 12 Saꜙ
maˊ te̱e̱n˜ kya ̱a̱hˊ niꜙ ja̱a ̱ˉ dsaˉ, niꜙ
ja ̱ꜙ heꜘ jnäꜘ gaꜙjmeenꜗ heˉ gaꜙtoohˉ
dsaˉ mɨɨhˊ jeeˊ chihˈ gwahꜙ jʉʉhˉ
ja ̱ˉ, läꜙko̱o̱ˉ maˊ jë ̱ë̱y˜ jnäꜘ. Niꜙ saꜙ
gaꜙllanꜗ hniiˉ kihꜗ dsaˉ jeeˊ tø ̱ø̱ꜘ gwahꜙ
mähˉ, niꜙ jeeˊ jwɨɨˉ ja̱ˉ saꜙ gaꜙlla̱a ̱nꜙ
dsaˉ hniiˉ. 13 Heˉja ̱ˉ saꜙ chaˉ heˉ
kya ̱a̱hˊ jmeeˈ dsaˉ naˉ dsooꜘ läꜙjëꜙ heˉ
bä ̱ä̱yhˉ jnäꜘ naˉ. 14Heˉ laˉ baˊ jmeenꜙ
dsooꜘ, heꜘ baˊ Dio hi̱ˉ gaꜙhnaahˉ
dsaˉ maˉgyu̱hˉ jnänˋ, heꜘ baˊ hi̱ˉ heꜘ
hi ̱ˉ hnaahnꜙ läꜙko̱hꜘ laꜗ juuˈ hmëëꜘ.
Dsaˉ naˉ jäyhꜘ laꜗ raˉkë̱hˈ baˊ jwëꜘ
heˉ hä̱ä ̱nˊ. Pero he ̱e̱ꜘ baˊ jnäꜘ läꜙjëꜙ
ley heˉ gaꜙsɨɨꜘ Moisé hiꜙ läꜙjëꜙ heˉ
gaꜙsɨɨꜘ gaˊ jñahꜘ hi̱ˉ gaꜙngëëꜗ juuˈ kihꜗ
Dio. 15Hiꜙ kye ̱nˊ oˉjø ̱hꜙ dsëˉ kihꜗ Dio,
ja ̱ˉbaˊ läꜙko ̱o̱ˉkye ̱ˉhi̱ˉnaˉ, heˉ läꜙji ̱i̱hˊ
läꜙjë ̱ë̱ꜙ hi̱ˉ naˉju̱u̱ˊ, läꜙji̱i ̱hˊ hi̱ˉ llu ̱u̱ꜗ hiꜙ
läꜙkye ̱ˉ hi̱ˉ hlë̱ë̱hˈ. 16 Kihꜗ heˉja̱ˉ baˊ
naˉ, kwanꜙ beꜘ jmeenꜙ heˉ lluꜗ jmahꜗ
mahꜗ saꜙ hnɨɨꜗ hʉʉˊdsëˉ kinꜙ chaˊnëˊ
Dio, hiꜙ niꜙ chaˊnëˊ dsaˉ kaˉlähꜘ.

17 ʼGaꜙläꜙhë̱ë̱nˋ miihˉ ji ̱ˉñeˉ ñeenˊ
jyohꜘhwaꜗ, ja ̱ˉgaˊgaꜙlla̱a ̱hnꜗ Jerusalén
maˊ ki̱i ̱nˊ kuuˊ heˉ laꜗ kwa ̱a̱t˜ kihꜗ
hi ̱ˉ täˉñeeꜘ hi̱ˉ tä̱ä ̱hˊ jeeˊ ja ̱ˉ, hiꜙ
maˊ ki ̱i̱nˊ heˉ gaꜙtë ̱ë̱nꜘ kwëëhnꜚ Dio.
18 Heˉ ja̱ˉ naˉ maˊ jmeenꜙ läꜙ maˊ
gaꜙllaꜙnääꜗ miihˉ judiu hi̱ˉ yaꜙnääꜗ
taꜙ hwaꜗ Asia. Gaꜙjë ̱ë̱yꜗ jnäꜘ jeeˊ chihˈ
gwahꜙ Jerusalén, maˉnaˉjngëëˈ baˊ
jnäꜘ läꜙhihꜙ kihꜗ ley. Pero saꜙ maˊ
tä̱ä ̱hˊ jwë ̱ë̱ꜘ dsaˉ, niꜙ mɨɨhˊ saꜙ maˊ
täähˊ. 19 Waˊ yaˉnääꜘ hi̱ˉ heꜘ baˊ
jeeˊ laˉ mahꜗ kwayꜗ juˈdsooꜘ kiyhꜗ
cherˊmahꜗ heˉ chaˉ kiyhꜗ kya̱a ̱hˊ
jnäꜘ. 20 O waˊ jähꜘ hi ̱ˉ tä̱ä ̱hˊ naˉ cheˊ
gaꜙläꜙjnäꜘ heˉ gaꜙhlä ̱ä̱hnˉ kya̱a ̱yhˊ läꜙ
maˊ gaꜙka̱yꜗ juˈdsooꜘ kinꜙ jeeˊ jwɨɨˉ
Jerusalén. 21 Ko̱o̱ˉ heˉ laˉ baˊ saꜙ
gaꜙtɨhꜗ dsëyꜗ maˊ gaꜙhlëëhnˋ läꜙko̱o̱ˉ
maˊ hä̱ä ̱nˊ jeeˊ kiyhˈ, gaꜙjwɨɨꜗ jnihꜘ
läꜙlaˉ ki ̱ˉga̱a ̱ˉ: “Llahˉ hnähꜘ taˊ kinꜙ,
kihꜗ heˉ jmeenꜙ dsooꜘ heˉ läꜙji ̱i̱hˊ
kaˉlähꜘ hi̱ˉmaˉnaˉju̱u ̱ˊ”, gaꜙjähꜘ Paaˊ.

22 Maˉñeˉ baˊ Félix haˉ läꜙ laꜗ juuˈ
hmëëꜘkihꜗ Jesús. Heˉja̱ˉmaˊ gaꜙnuuyꜘ
gaꜙjähꜘ Paaˊ läꜙja̱ˉ, gaꜙhɨɨyꜘ läꜙja̱ˉ baˊ
nëˊ juuˈ ja̱ˉ. Gaꜙsɨɨyhꜙhi ̱ˉmaˊ tä̱ä ̱hˊheꜘ:

—Waˊ jäˉ daˊ hi̱ˉ kye ̱ˉ nëˊ kihˈ hløøꜘ
hi̱ˉ che̱e̱ˉ Lisias, ja ̱ˉgaˊ jëënˊ haˉ läꜙ jä̱ꜗ
juuˈ kyahꜗ hnähꜘ naˉ.

23 Ja ̱ˉgaˊ gaꜙjmeeꜘ lleˊmohꜘ Félix
madaꜚ kihꜗ hløøꜘ kya̱a ̱yꜗ mahꜗ hä̱ä ̱yꜗ
Paaˊ hiꜙ gaꜙkwaꜘ bihꜗ jwëˈ heˉ naˊnääˈ
omeꜚ kya̱a ̱yꜗ naˊjë ̱ë̱yˉ hiꜙ naˊka̱yˉ heˉ
maˊ jmeeꜙ biiꜗ kiyhꜗ.

24 Gaꜙläꜙhɨɨˋ gaˊ miihˉ jmɨɨˊ maˊ
ja ̱hˈ lleˊmohꜘ Félix nëˊtaˊ kiyhˈ kaˉlähꜘ
kya̱a ̱hˊ Drusila mëyˊ, hi̱ˉ la ̱a ̱ꜗ dsaˉ
judiu. Heˉja̱ˉ gaꜙjmeeꜘ Félix madaꜚ
heˉ gaꜙtëëyhꜗ Paaˊ mahꜗ nuuyꜗ haˉ läꜙ
laꜗ juuˈ heˉ jmeeꜙ dsooꜘ dsëꜗ dsaˉ kihꜗ
Jesucristo. 25 Heˉja̱ˉ gaꜙhlëëhꜘ Paaˊ
haˉ läꜙ jä̱ꜗ dsaˉ llu ̱u̱ꜗ chaˊnëˊ Dio, hiꜙ
haˉ läꜙ hä̱ä ̱ꜗ dsaˉ hñiiꜘ, hiꜙ gaꜙhlëëyhꜘ
heˉ ka ̱ꜗ Dio juˈdsooꜘ kihꜗ dsaꜙ.
Peerꜙ gaꜙjwa̱a ̱hˈ Félix maˊ gaꜙnuuyꜘ

juuˈ ja ̱ˉ, heˉja ̱ˉ gaꜙjäyhꜘ:
—Maˉleꜘ gwa̱a ̱hˈ daˊ, laˉ baˊ tëëhnꜚ

hneˉ kaˉlähꜘ läꜙmaˊ jä̱ä ̱nˊ.
26 Kuuˊ baˊ ja ̱ˉ maˊ jø̱ø̱˜ Félix maˊ

ji̱i ̱hˈ Paaˊ, ja̱ˉgaˊmaˊ lä ̱ä̱yˈ. Heˉja ̱ˉmaˊ
tëëyh˜ Paaˊ ko ̱ˉllaˉji ̱i̱h˜ maˊ llayꜙ juuˈ
kya̱a ̱yhˊ.

27 Gaꜙhyaˉ to ̱ꜗ ji̱ˉñeˉ jmeeyꜙ läꜙja̱ˉ
läꜙji ̱i̱hˈyaꜙhë ̱ë̱ꜗFélix lleˊmohꜘ. Nëˊkiyhˈ
gaꜙheꜗ Porcio Festo. Maˊ hnøøˈ Félix
maˊ jä ̱ ˈ lluꜗ kya̱a ̱hˊ dsaˉ judiu, heˉja̱ˉ
saꜙ gaꜙkwayꜘ jwëˈmaˊ lä ̱ä ̱ꜘ Paaˊ.

25
Gaꜙhlëëhꜘ Paaˊ chaˊnëˊ Festo

1 Maˊ gaꜙllooꜗ Festo jwɨɨˉ Cesarea,
gaꜙläꜙhë ̱ë̱yˋ hnëˉ jmɨɨˉ jeeˊ ja ̱ˉ, ja̱ˉgaˊ
ngooyˈ taꜙ Jerusalén. 2 Läꜙjë ̱ë̱ꜙ
jmiˉdsaˉ ka̱a ̱hˊ kya̱a ̱hˊ läꜙjë ̱ë̱ꜙhi̱ˉ kye̱ˉ
nëˊ kihˈ judiu, gaꜙllaꜙnääyꜗ hnɨɨy˜ kihꜗ
Paaˊ kaˉlähꜘ kihꜗ lleˊmohꜘ Festo, läꜙbiiꜗ
läꜙja ̱a̱ꜗmaˊ chu̱u̱yꜘ kya ̱a̱hˊ:

3 —Taꜙ jmeeˉ hñaaˉ hohꜘ, jmeeˊ
madaꜚ heˉ jä ̱hꜘ Paaˊ taꜙ Jerusalén —
gaꜙjäyhꜘ sɨɨyhꜙ Festo.

Jëëhꜘ gaꜙjmeeyꜘ hʉʉˊdsëˉ heˉ maˊ
jngëëyh ˈ Paaˊ chaˊjwëꜗ baˊ. 4 Heˉja̱ˉ
gaꜙjähꜘ Festo:

—Jeeˊ ooꜙ baˊ hä ̱ä̱ˊ Paaˊ naˉjnëëy
ˈ jwɨɨˉ Cesarea. Ja ̱ˉbaˊ jeeˊ naahnꜚ
cha ̱hꜘ. 5 Läꜙjë ̱ë̱ꜙ hnähꜘ hi ̱ˉ jä̱ä ̱ˊ,
maꜙnøøn ˈ ko̱ˉjø ̱hꜘ mahꜗ jeeˊ ooꜙ
baˊ hnɨɨhꜗ hnähꜘ kiyhꜗ cherˊmahꜗ
chaˉ ko̱o̱ˉ dsooˊ jʉʉhˉ heˉ naˉbä̱ä ̱hˋ
dsaˉñʉʉhˉ heꜘ.

6 Gaꜙgyaˉ gaˊ Festo jwɨɨˉ Jerusalén
ko̱o̱ˉ jñaꜗogyaꜗ jmɨɨˋ, ja ̱ˉgaˊngaayhˈ taꜙ
Cesarea. Heˉ gaꜙjnäꜗ jyohꜘ jmɨɨˊ, ja̱ˉgaˊ
gaꜙgyayˉ nëˊtaˊ kiyhˈ. Mahꜗ gaꜙjmeeyꜘ
madaꜚ heˉ naˊkya̱a ̱yꜘ Paaˊ. 7 Maˊ
gaꜙheꜗ Paaˊ nëˊtaˊ kihˈ lleˊmohꜘ, läꜙjë̱ë̱ꜙ
dsaˉtaˊ judiu hi̱ˉ yaꜙnääꜗ Jerusalén
gaꜙku ̱yhꜗ läꜙkuˊ läꜙji̱i ̱ꜗ kihꜗ Paaˊ. Ja ̱ꜙ heˉ
ko̱o̱ˉ nëëˈ dsooˊ jʉʉhˉmaˊ bä̱ä ̱hˉ dsihꜘ
pero niꜙ miihˉ saꜙ gaꜙjmääꜘ juuˈ kihꜗ
dsaˉ heꜘ.

8 Heˉja ̱ˉ gaꜙløøꜗ Paaˊ kwaꜙ juˈdsooꜘ
kihꜗ, gaꜙjäyhꜘ:

—Niꜙ ko ̱o̱ˉ heˉ hlɨɨhˈ saꜙ chaˉ heˉ
maˉjmeenꜗ, saꜙ maˉhlëëhnˋ wɨɨꜘ kihꜗ
ley kya̱a ̱ꜗ jnääh ˈ dsaˉ judiu. Niꜙ saꜙ
maˉmiˉkwa ̱hnꜚ kihꜗ gwahꜙ jʉʉhꜙ hiꜙ
niꜙ saꜙ maˉhlä ̱ä ̱hnˉ kya̱a ̱hˊ rey toˉnëˊ
hi ̱ˉ gyaꜗ Roma.

9 Pero lleˊmohꜘ heꜘ, hnøøyꜗ maˊ jä̱yˈ
lluꜗkya̱a ̱hˊdsaˉ judiu, heˉja̱ˉgaꜙngɨɨyꜘ
juuˈ kihꜗ Paaˊ:

—¿Cheˊhnoohˉ gwa̱a ̱hˈ taꜙ Jerusalén
mahꜗmiˊeenꜗ juuˈ naˉ jeeˊ ooꜙ?

10Heˉja̱ˉ gaꜙjähꜘ Paaˊ:
—Heˉ maˉchehnꜗ jeeˊ laˉ, läꜙko̱o̱ˉ

heˉ chehnꜗ nëˊtaˊ kihˈ rey toˉnëˊ baˊ
ja ̱ˉ. Jeeˊ laˉ baˊ gaꜙtë̱ë̱ꜘ läꜙeeˉ juuˈ
kinꜙ. Ñehˊ baˊ hneˉ kweeˉ, niꜙ miihˉ
saꜙ chaˉ heˉmaˉhlä̱ä ̱hnˉ kya̱a ̱hˊ dsaˉ
judiu. 11 Lleˋ kihˈ ju̱u̱nꜘ cherˊmahꜗ
gaꜙjmeenꜗ ko ̱o̱ˉ dsooˊ jʉʉhˉ. Saꜙ gohnꜙ
ju̱u ̱nꜘ. Pero cherˊmahꜗ saꜙ laꜗ juˈdsooꜘ
heˉ bä̱ä ̱hˉ dsaˉ jnäꜘ laˉ, niꜙ ja ̱a̱ˉ
dsaˉtaˊ saꜙ chaˉ jwëˈ ngëëꜗ jnäꜘ gooˉ
dsaˉ judiu naˉ. Hñiiꜘ rey toˉnëˊ
hnoonꜗmiˉeeyꜙ juuˈ kinꜙ.

12 Heˉja̱ˉ gaꜙllaꜘ Festo juuˈ kya̱a ̱hˊ
dsaˉkya̱a ̱yhˊ haˉ läꜙ jmeeyꜗ. Ja ̱ˉgaˊ
gaꜙjähꜘ Festo sɨɨyhꜙ Paaˊ:

—Hñaahꜗ baˊ hneˉ maˉngɨɨhˊ heˉ
miˉeeꜙ hñiiꜘ rey toˉnëˊ juuˈ kyahꜗ.
Heˉja̱ˉ chaˊnëˊ hi̱ˉ heꜘ baˊ goohˈ naꜗ.

Gaꜙhlëëhꜘ Paaˊ chaˊnëˊ rey Agripa
13 Gaꜙhyaˉ gaˊ miihˉ jmɨɨˊ, gaꜙllooꜗ

rey Agripa jwɨɨˉ Cesarea ja̱ˉ kya ̱a̱yhˊ
Bernice, gaꜙllaꜙnääyꜗ naˊjë̱ë̱yˉ Festo.
14Maˉhyaˉ chaˉmiihˉ jmɨɨˊ tä̱ä̱yhˊ jeeˊ
ja ̱ˉ, ja ̱ˉgaˊ gaꜙjmeehꜗ Festo juuˈ kihꜗ
rey Agripa haˉ läꜙ laꜗ juuˈ kihꜗ Paaˊ,
gaꜙjäyhꜘ:

—Jeeˊ laˉ hä ̱ä̱ˊ ja ̱a̱ˉ dsaˉñʉʉhˉ
nehꜙñeˈhi̱ˉ gaꜙta̱a ̱hˉ Félix läꜙmaˊ la ̱a ̱yˈ
taˊ. 15 Läꜙ maˊ ñeenˊ Jerusalén läꜙjë ̱ë̱ꜙ
jmiˉdsaˉ ka̱a ̱hˊ hiꜙ läꜙjë̱ë̱ꜙ dsaˉgyʉʉhˊ
kya̱a ̱ ˈ judiu gaꜙngɨɨyꜘ kinꜙ heˉ maˊ
jmeenˋmadaꜚ heˉ ju̱u̱ꜘ Paaˊ.

16 ʼHeˉja ̱ˉ gaꜙjwɨɨꜗ jnihꜘ, saꜙ lleˋ ley
kya̱a ̱ꜗ jnäähˈ dsaˉ romano heˉ jmeeˊ
jnäähꜗmadaꜚ heˉ ju̱u ̱ꜘ dsaˉ cherˊmahꜗ
saꜙ chehꜗ hi̱ˉ naˉbä̱ä ̱hˋ dsooˊ chaˊnëˊ
hi̱ˉ hnɨɨ˜ kiyhꜗ. Läꜙja̱ˉ baˊ chaˉ jwëˈ
lä ̱ä ̱yꜗ hñiiyꜘ kihꜗ heˉ hnɨɨ˜ dsaˉ kiyhꜗ.
17 Hiꜙ maˊ yaꜙnääꜗ dsaˉ heꜘ jeeˊ laˉ,
cha̱hꜘ baˊ ngaahnˈ taꜙ nëˊtaˊ kinꜙ maˊ
gaꜙjnäꜗ jyohꜘ jmɨɨˊ. Hiꜙ gaꜙjmeenꜗ
madaꜚ naˊkya ̱a̱yꜘ Paaˊ. 18 Heˉja̱ˉ
gaꜙløøꜗ dsaˉ heꜘ hnɨɨ˜ kiyhꜗ. Pero niꜙ
ko̱o̱ˉ dsooˊ jʉʉhˉ saꜙ gaꜙläꜙjnäꜘ kiyhꜗ
läꜙko̱o̱ˉ hʉʉˊdsëˉ heˉ maˊ jmeenꜙ.
19 Gaꜙläꜙhøøhˋ dsaˉ heꜘ kihꜗ Paaˊ kihˈ
heˉ saꜙ maˊ hnaayhˉ Dio läꜙ të̱ë ̱ ˈ
jmeeyꜙ. Hiꜙ gaꜙhnɨɨyꜗ kiyhꜗ kwa ̱a ̱t˜
kihꜗ Jesús, hi̱ˉ maˉnaˉju̱u̱ˊ, hi̱ˉ jmeeꜙ
Paaˊ dsooꜘ cha̱a ̱ˉ bihꜗ. 20 Heˉja̱ˉ saꜙ
manꜙ heˉ maˊ jmeenˋ kya̱a ̱hˊ juuˈ
laˉ. Heˉja ̱ˉ gaꜙngɨɨnˋ juuˈ kihꜗ Paaˊ
cherˊmahꜗ hnøøyꜗ maˊ dsa̱a ̱yhˈ taꜙ
Jerusalén mahꜗ maˊ läꜙeeˉ juuˈ kiyhꜗ
jeeˊ ooꜙ. 21 Pero Paaˊ gaꜙngɨɨyꜘ heˉ
dsooyꜗ chaˊnëˊ rey toˉnëˊ hi̱ˉ che̱e̱ˉ
Augusto mahꜗ hi̱ˉ heꜘ miˉeeꜙ juuˈ
kiyhꜗ. Heˉja̱ˉ gaꜙjmeenꜗ madaꜚ waˊ
hä ̱ä̱ˊ bihꜗ kiyhꜗ nehꜙñeˈ taˊko ̱ˉji ̱i̱hˈ lloo˜
jmɨɨˊ che ̱e̱ꜚ jnihꜘ chaˊnëˊ rey heꜘ.

22 Heˉja ̱ˉ gaꜙjähꜘ rey Agripa sɨɨyhꜙ
lleˊmohꜘ Festo:

—Hnooꜗ jnäꜘ kaˉlähꜘ nuunˋ juuˈ kihꜗ
dsaˉñʉʉhˉ naˉ.
Heˉja̱ˉ gaꜙjähꜘ Festo:

—Høꜗ baˊ nuuhˈ haˉ läꜙ jäyhꜙ.
23Maˊ gaꜙjnäꜗ jyohꜘ jmɨɨˊ gaꜙheꜗ rey

Agripa nëˊtaˊ kya̱a ̱hˊ Bernice. Haˉ
ko̱hꜘ jʉʉhˉ saꜙ gaꜙjmeeꜘ dsaˉ kiyhꜗ.
Gaꜙta̱a ̱yhˋ ko̱ˉjø ̱hꜘ kya̱a ̱hˊ hi̱ˉ kye̱ˉ
nëˊ kihˈ hløøꜘ hiꜙ kya̱a ̱yhˊ dsaˉ ka̱a ̱hˊ
kya ̱a̱hˊ jeeˊ jwɨɨˉ ja̱ˉ. Heˉja̱ˉ gaꜙjmeeꜘ
lleˊmohꜘ Festo madaꜚ naˊkya̱a ̱yꜘ Paaˊ.
24Maˊ jaˈ Paaˊ, gaꜙjähꜘ Festo:

—Hneˉ rey Agripa, kya̱a ̱hˊ läꜙjë̱ë̱ꜙ
hi ̱ˉ tä̱ä ̱hˊ kya̱a ̱hˊ jneˊ jeeˊ laˉ, hi̱i ̱ꜚ
dsaˉñʉʉhˉheꜘ chehꜗ laˉ. Läꜙjë ̱ë̱ꜙ judiu
yaꜙnääꜗ chaˊnënꜙ bä̱ä ̱yhˉ dsaˉñʉʉhˉ
laˉ dsooˊ. Gaꜙngɨɨyꜘ kinꜙ maˊ läꜙeeˉ
juuˈ laˉ taꜙ Jerusalén hiꜙ ja̱ˉbaˊ läꜙja̱ˉ
gaꜙjmeeyꜘ maˊ yaꜙnääyꜗ Cesarea laˉ.
Peerꜙ gaꜙtooyhꜗ mɨɨhˊ kya̱a ̱hˊ jnäꜘ,
gaꜙläꜙhnøøyꜗheˉmaˊ ju̱u ̱ꜘPaaˊ. 25Pero
jnäꜘ la ̱a ̱nꜙ saꜙ chaˉdsooˊ jʉʉhˉä ̱ä ̱yˉniꜙ
miihˉ mahꜗ ju̱u ̱yꜘ. Hñiiꜘ Paaˊ gaꜙngɨɨꜘ
kiyhꜗ dsooyꜗ chaˊnëˊ rey toˉnëˊ mahꜗ
läꜙeeˉ juuˈ kiyhꜗ jeeˊ ja̱ˉ, heˉja̱ˉ gaꜙllaꜘ
dsënꜙ che̱e̱ꜚ jnihꜘ taꜙRoma. 26Pero saꜙ
chaˉ heˉ sɨɨnˋ kihˈ rey heꜘ niꜙ miihˉ,
heˉja̱ˉ maˉkwa ̱a ̱ꜙ jnihꜘ chaˊnëhˊ hneˉ
rey Agripa hiꜙ chaˊnëˊ jeeˊ läꜙjë̱ë̱ꜙ
hnähꜘ hi ̱ˉ tä̱ä ̱hˊ laˉ. Waˊ jëënˊ haˉ läꜙ
jä ̱ꜗ juuˈ laˉ, ja̱ˉgaˊ chaˉ heˉ sɨɨnˋ kihˈ
rey toˉnëˊ heꜘ. 27 Saꜙ jnäꜘ lluꜗ la ̱a ̱nꜙ
che ̱e̱nꜚ ja̱a ̱ˉ hi ̱ˉ hä̱ä ̱ˊ nehꜙñeˈ taꜙ Roma
cherˊmahꜗ saꜙ chaˉ heeˉ naˉ sɨɨnˋ kihˈ
rey toˉnëˊ haˉ läꜙ laꜗ dsooˊ heˉ bä̱ä ̱hˉ
dsihꜘ.

26
Gaꜙkwaꜘ Paaˊ juˈdsooꜘ kiyhꜗ chaˊnëˊ

rey Agripa
1 Heˉja̱ˉ gaꜙjähꜘ rey Agripa sɨɨyhꜙ

Paaˊ:
—Chaˉ jwëˈ kyahꜗ heˉ kwahˈ

juˈdsooꜘ heˉ kya̱a ̱hˊ leꜘ lä ̱ä ̱hˊ hñaahˈ.
Heˉja̱ˉ gaꜙhɨɨꜘ Paaˊ gooˉ gaꜙløøyꜗ

hlëëyhꜙ läꜙlaˉ läꜙjwëꜘ jeeˊ maˊ lä ̱ä ̱yˈ
hñiiyꜘ:

2 —Cha ̱a̱nˉ lluꜗ kya̱a ̱hˊ hneˉ rey
Agripa, llu ̱u̱hꜗhneˉ kwahˉ jwëˈ kwanˋ
juˈdsooꜘ heˉ kya̱a ̱hˊ lä ̱ä ̱nˊ hñiinꜙ kihꜗ
läꜙjëꜙ heˉ bä ̱ä̱hˉ dsaˉ judiu jnäꜘ. 3Lluꜗ
laꜗkinꜙkihꜗheˉkyu̱u ̱h˜hneˉ läꜙjëꜙheˉ
të ̱ë̱ ˈ jmeeˉ jnäähˈ dsaˉ judiu, kyu̱u̱h˜

läꜙjëꜙ juuˈ heˉ tiˉchooˉ jnäähˈ. Heˉja̱ˉ
chu̱u ̱nꜘ kya̱a̱hˊ hneˉ mahꜗ waˊ jø ̱hˉ
hohꜘ nuuhˈ juuˈ laˉ.

Läꜙlaˉmaˊ jmeeꜙ Paaˊ jä̱ä̱ˈ
4 ʼLäꜙjë ̱ë̱ꜙ judiu kyu̱u ̱ꜙ jnäꜘ haˉ läꜙ

maˉjan˜ läꜙji̱i ̱hˈ maˊ mähn ˈ. Ñeˉ
bihꜗ haˉ läꜙ maˊ gyanˊ jwɨɨˉ kinꜙ hiꜙ
läꜙja ̱ˉ jwɨɨˉ Jerusalén kaˉlähꜘ. 5Läꜙja̱ˉ
ñeyˉ kweeˉ la ̱a ̱ꜗ jnäꜘ fariseo. Jnääh ˈ
fariseomiˉteˋ baˊ jnäähꜗ läꜙnøøꜘ kya ̱a̱ꜗ
jnääh ˈ läꜙko ̱hꜘ gaˊ jeeˊ läꜙjë̱ë̱ꜙ judiu.
Leꜘ baˊ miˉjnääyꜙ laꜗ dsooꜘ cherˊmahꜗ
hnøøyꜗ. 6 Naꜗ chehnꜗ nëˊtaˊ laˉ, llahˉ
hnähꜘ taˊ kinꜙ, kihꜗ heˉ kye ̱nˊ oˉjø ̱hꜙ
dsëˉ heˉ hñahꜙ jneˊ heˉ gaꜙbä̱ä ̱hˉ
Dio hñiiꜘ kya ̱a̱hˊ dsaˉmaˉgyu̱hˉ jnänˋ.
7 Läꜙji̱i ̱hˈ naꜗ jø ̱ø̱˜ läꜙjë̱ë̱ꜙ gyaꜙto̱ꜘ nääꜗ
dsaˉ judiu läꜙteꜗ juuˈ ja ̱ˉ. Läꜙjmɨɨ ˈ
läꜙhwëˈ hnaayhˉ Dio jø ̱ø̱y˜ dsë̱ë̱ꜗ juuˈ
ja ̱ˉ. Hneˉ rey Agripa, kihꜗ heˉ kye̱nˊ
oˉjø ̱hꜙ dsëˉ kihꜗ juuˈ ja̱ˉ, heˉja ̱ˉ baˊ
naˉ hnɨɨ˜ dsaˉ kinꜙ. 8 ¿Haˉ läꜙ jëëhꜘ
hnähꜘ, cheˊ jwë ̱ë̱hˋ heˉ läꜙhe ̱e̱hꜘ hnähꜘ
heˉmiˉji̱i̱hˋ Dio hi̱ˉmaˉnaˉju̱u ̱ˊ?

Läꜙlaˉ gaꜙjmeeꜘ Paaˊ jä̱ä̱ ˈ kihꜗ dsaˉ
kya ̱a̱ꜗ Jesús

9 ʼMaꜙraꜙ juˈdsooꜘ maˊ jmeenꜙ
kwa ̱a ̱t˜, heˉ maˊ lleˋ kihˈ jmeenˋ
hñaaˉ dsënꜙ chaˉmiihˉ kihꜗ Jesús
dsaˉ cha̱a ̱ˉ Nazaret. 10 Läꜙja̱ˉ
gaꜙjmeenꜗ Jerusalén. Jwë̱ë̱ꜘ dsaˉ
kya̱a ̱ꜗ Jesús gaꜙta̱a ̱hnꜙ nehꜙñeˈ läꜙhihꜙ
kihꜗ jmiˉdsaˉ ka ̱a ̱hˊ. Hiꜙ läꜙ maˊ
gaꜙjngëëyhꜗ dsaˉ heꜘ, läꜙkye ̱ˉ jnäꜘ
gaꜙhiihˉ dsënꜙ. 11 Chaˉmiihˉ ji ̱i̱h˜
ñeenˊ läꜙko̱o ̱ˉ läꜙko̱o̱ˉ gwahꜙ mähˉ,
gaꜙsa ̱a̱hnꜙ dsaˉ, gaꜙheehꜙ jnihꜘ wɨɨꜘ
mahꜗwaˊ hlëëyhꜘ hlɨɨhˈ kihꜗ Jesús. Maˊ
yaˉjë̱ë̱ ˈ dsënꜙ jwërte kya̱a ̱hˊ dsaˉ heꜘ,
heˉja̱ˉ ñeenˊ läꜙka ̱a ̱ˉ jwɨɨˉ kihꜗ dsaˉ
jñahꜘmahꜗ naˊjmeehˋ jnihꜘ.

Läꜙlaˉ gaꜙlaꜗmaˊ gaꜙhe̱e ̱hˉ Paaˊ kihˈ
Dio

(Hch. 9:1-19; 22:6-16)
12 ʼLäꜙ maˊ jmeenꜙ ja̱ˉbaˊ, ngoonꜗ

taꜙ Damasco läꜙhihꜙ kihꜗ jmiˉdsaˉ
ka ̱a ̱hˊ hi̱ˉ gaꜙche ̱e̱ꜗ jnäꜘ. 13 Hneˉ rey,
jeeˊ laˉ jwë ̱ë̱hnꜚ hneˉ haˉ läꜙ gaꜙlaꜗ
kinꜙ jeeˊ ngoonˈ chaˊjwëꜗ ja ̱ˉ. Maˉtëꜘ

ko̱o̱ˉ lla̱ꜗhyooꜙ gaꜙjëënꜗ ko̱o ̱ˉ jeˉ jaꜗ
gyʉʉhˈ, be ̱e̱ꜘ gaˊ läꜙko̱o̱ˉ jmëëꜗ kihꜗ
hyooˉ, heˉ gaꜙläꜙjnäꜘ läꜙkuˊ läꜙji̱i̱ꜗ
jeeˊ gaꜙnøøꜗ jnääh ˈ ja̱ˉ. 14 Läꜙjë̱ë̱ꜙ
jnääh ˈ gaꜙsa̱a ̱ꜗ jnääh ˈ hwaꜗ. Jeeˊ
ja ̱ˉ gaꜙnuunꜗ gaꜙhlëëhꜘ ja̱a ̱ˉ dsaˉ
kya ̱a̱hˊ juuˈ hebreo: “Saulo, Saulo”,
gaꜙjäyhꜘ. “Heˉ jmeehˊ hñaah ˈ baˊ
hneˉ naˉ, heˉ hahˉ kinꜙ jwëˈ heˉ
ta̱a ̱hnꜙ hneˉ.” 15Heˉja̱ˉ gaꜙjwɨɨꜗ jnihꜘ:
“¿Hii̱ ̱ˉ hneˉ dsaˉñʉʉhˉ?” Heˉja̱ˉ
gaꜙjähꜘ hi̱ˉ heꜘ: “Jnäꜘ heꜘ Jesús hi̱ˉ
jmeehˉ hñaaˉ hohꜘ kihꜗ. 16 Nooˉ,
chihꜘ tɨɨhˊ. Maˉmiˉjnäänˈ hñiinꜙ kyahꜗ
mahꜗ hñaa̱ ̱nꜚ hneˉ jmeehˈ taˊ kinꜙ hiꜙ
jmeehˈ dsooꜘ läꜙjëꜙ heˉ maˉjëëhˋ kinꜙ
hiꜙ läꜙjëꜙ heˉ naꜗ gaˊ miˊjnäänꜗ kyahꜗ.
17 Lä ̱ä ̱nˊ hneˉ kihꜗ läꜙjëꜙ heˉ jmeeꜗ
dsaˉgoohꜘ kyahꜗ hiꜙ lä ̱ä ̱nˊ hneˉ kihꜗ
dsaˉ jñahꜘ. Jëëhꜘ kihꜗ dsaˉ jñahꜘ baˊ
che ̱e̱nꜚ hneˉ naꜗ. 18Mahꜗ nähˈmɨˈnëyˊ,
läꜙja ̱ˉdsaˉje̱e̱h˜hi̱ˉ tä̱ä ̱hˊ jeeˊnaˉho̱o̱ˉ
taꜙ jeeˊ jnäꜘ waˊjeˉ. Hiꜙ dsaˉje ̱e̱h˜ hi̱ˉ
tä̱ä ̱hˊ läꜙhihꜙ kihꜗ Tanaˊ mahꜗ jmeeyꜗ
läꜙ hnøøꜗ Dio. Hiꜙ läꜙjë ̱ë̱ꜙ hi̱ˉ läꜙdsooꜘ
dsëꜗ kinꜙ dsaˉcheˋ dsoˊkyeˉ kiyhꜗ hiꜙ
hyoyhꜙ he̱e̱yꜚ ko̱ˉjø ̱hꜘ kya̱a̱hˊ läꜙjë̱ë̱ꜙ
hi ̱ˉ maˉnaˉjngëëˈ”, gaꜙjähꜘ Jesús sɨɨhꜙ
jnäꜘ.

19 ʼHeˉja̱ˉ jwë ̱ë̱hn˜hneˉ reyAgripa,
gaꜙhe ̱e̱hˋ baˊ jnäꜘ jmeenˋ läꜙjëꜙ heˉ
gaꜙnuunꜗ läꜙko̱o̱ˉ maˊ gaꜙläꜙjnäꜘ kinꜙ
heˉ jaꜗ gyʉʉhˈ. 20Toˉnëˊ gaꜙjmeenꜗ juuˈ
kihꜗ dsaˉ hi̱ˉ cha̱a ̱ˉ Damasco. Ja ̱ˉgaˊ
naꜙ gaꜙkwanꜗ juuˈ jeeˊ jwɨɨˉ Jerusalén
hiꜙ läꜙka̱a ̱ˉ hwaꜗ Judea. Hiꜙ läꜙja̱ˉ
gaꜙkwanꜗ juuˈ kihꜗ hi̱ˉ saꜙ la ̱a ̱ꜗ judiu
kaˉlähꜘ, gaꜙjwɨɨꜗ jnihꜘ waˊ läˉdsa̱a ̱˜
dsëyꜗ kihꜗ läꜙjëꜙ heˉ jmeeyꜙ mahꜗ waˊ
dsaˉje ̱e̱yh˜ kya ̱a̱hˊ Dio. Hiꜙ läꜙja̱ˉ
gaꜙjwɨɨꜗ jnihꜘ hnøøꜗ jmeeyꜗ läꜙko ̱o̱ˉ lleˋ
kihˈ ja̱a ̱ˉ hi̱ˉ maˉje ̱e̱h˜ kya ̱a̱hˊ Dio.
21 Kwa̱a ̱t˜ kihꜗ juuˈ laˉ gaꜙsa ̱a ̱hꜗ judiu
jnäꜘ jeeˊ chihˈ gwahꜙ Jerusalén hnøøyꜗ
maˊ jngëëyhˈ jnäꜘ.

22 ʼPero kya ̱a̱hˊ beꜘ kihꜗ Dio
maˉkwëëhꜗ baˊ dsënꜙ läꜙji̱i ̱hˈ naꜗ,
kwanꜙ juuˈ kihꜗ Dio kihꜗ läꜙjø ̱hꜗ
läꜙmähꜗ. Saꜙ gaꜙllaꜙdsëënˋ heˉ

gaꜙhlëëhꜘ hi̱ˉ gaꜙngëëꜗ juuˈ kihꜗ Dio
lloꜘjooꜗ hiꜙ läꜙjëꜙ heˉ gaꜙhlëëhꜘ Moisé.
Läꜙko̱o̱ˉ teꜗ heˉ gaꜙjäyhꜘ leꜘ, ko̱ˉja̱ˉ
baˊ ji ̱i̱hˈ gaꜙjwahnꜗ. 23Hi̱ˉ heꜘ gaꜙjähꜘ,
maꜙraꜙ heˉ dsaˉngëëꜘ baˊ Cristo wɨɨꜘ
hiꜙ le̱e̱yꜘ toˉnëˊ hi̱ˉ läꜙji̱i ̱hˊ jeeˊ kihˈ
hi̱ˉ maˉnaˉju̱u̱ˊ, mahꜗ kwayꜗ juuˈ kihꜗ
dsaꜙ, heˉ miˉjnääꜙ juˈdsooꜘ kihꜗ dsaˉ
judiu hiꜙ kihꜗ hi̱ˉ saꜙ la ̱a̱ꜗ judiu hi̱ˉ
tä̱ä ̱hˊ jeeˊ naˉho̱o̱ˉ.

Maˊ hnøøˈ Paaˊ maˊ he̱e ̱hꜙ rey
Agripa juuˈ kihꜗ Jesús

24Hlëëhˊ gaˊ Paaˊ läꜙja̱ˉ, haˉ läꜙ jeeˊ
maˊ lä ̱ä̱y˜ hñiiyꜘ, maˊ gaꜙhlëëhꜘ Festo
ki ̱ˉga̱a ̱ˉ, gaꜙjäyhꜘ:

—Heˉ ngaahˊ baˊ hneˉ naˉ Paaˊ.
Kya̱a̱hˊ heˉ maˉmiˉtë̱ë̱hˈ hñaahꜗ
chaˉmiihˉ, heˉja̱ˉngooꜗ gaꜙläꜙngaahˋ.

25Pero Paaˊ gaꜙjähꜘ:
—Saꜙ ngaahˊ jnäꜘ Festo kya̱a ̱nꜙ.

Juˈdsooꜘ naˉ hlëëhnˊ hiꜙ laꜗ juuˈ kya̱a ̱hˊ
hihꜙ baˊ. 26 Ñeˉ baˊ rey Agripa juuˈ
laˉ, heˉja ̱ˉ hlëëhnˊ läꜙka ̱a ̱ˉ tuhˉdsënꜙ
chaˊnëyˊ. La ̱a̱nꜙ maˉnuuꜘ baˊ rey juuˈ
laˉ, jëëhꜘ läꜙjëꜙ heˉ laˉ saꜙ gaꜙlaꜗ jeeˊ
naˉhmääˊheˉ saꜙ läꜙñeˉ dsaˉ. 27Hneˉ
rey Agripa, ¿cheˊ jmeehˉ dsooꜘ läꜙjëꜙ
heˉ gaꜙhlëëhꜘ hi̱ˉ gaꜙngëëꜗ juuˈ kihꜗ
Dio? Jnäꜘ la ̱a ̱nꜙ jmeehˉbaˊhneˉdsooꜘ.

28Heˉja̱ˉ gaꜙjähꜘ Agripa sɨɨyhꜙ Paaˊ:
—¿Cheˊ la ̱a ̱hꜘ kyahꜗ, kya̱a ̱hˊ maꜙlaꜙ

miihˉ juuˈ heˉ maˉhlëëhˊ naˉ le̱e ̱hꜙ
jnäꜘmahꜗ le̱e̱nꜘ dsaˉ kya̱a ̱ꜗ Jesús?

29Heˉja̱ˉ gaꜙjähꜘ Paaˊ:
—Kweeˉ baˊ laˈ kinꜙ cheˊ maˉle̱e̱ꜙ

kyahꜗ o cherˊmahꜗ hnoohˉ nuuhˈ
chaˉgaˊmiihˉ. Hiꜙ ja̱ꜙ maꜙlaꜙ hneˉ,
läꜙkye ̱ˉ hi̱ˉ tä ̱ä ̱hˊ nuuˉ läꜙ hlëëhnˊ laˉ,
Dio hnøøꜗ waˊ le̱e̱yꜘ dsaˉ kya̱a ̱ꜗ Cristo
ja ̱ˉbaˊ läꜙko ̱o̱ˉ la ̱a ̱ꜗ jnäꜘpero ja ̱ꜙ läꜙko̱hꜘ
naˉhñuuhnˊ kya̱a ̱hˊ caden˜.

30 Maˊ gaꜙnuuꜘ rey heꜘ juuˈ ja ̱ˉ,
gaꜙnooyˉ jeeˊ maˊ tä̱ä̱yhˊ kya̱a ̱hˊ
lleˊmohꜘ kya̱a ̱hˊ Bernice hiꜙ läꜙjë ̱ë̱ꜙ
gaˊ hi̱ˉ maˊ tä̱ä ̱hˊ kya ̱a̱yhˊ. 31 Maˊ
gaꜙhwë ̱ë̱yˉ nëˊtaˊ ja ̱ˉ, gaꜙnääyꜗ ka̱hꜘ
hlëëyhꜙ kya ̱a̱hˊ dsaˉkya̱a ̱yhˊ, maˊ
jäyhꜘ:

—Niꜙ ko ̱o̱ˉ saꜙ chaˉ heˉ maˉjmeeꜘ
dsaˉñʉʉhˉ naˉ mahꜗ ju̱u ̱yꜘ o heˉ
dsooyꜗ nehꜙñeˈ.

32 Heˉja̱ˉ gaꜙjähꜘ rey Agripa sɨɨyhꜙ
Festo:

—Leꜘmaˊ lä ̱ä̱ꜘbaˊdsaˉñʉʉhˉnaˉ jeeˊ
laˉwaˊraˉ jähꜘkihꜗ saꜙgaꜙngɨɨyꜘdsooyꜗ
chaˊnëˊ rey toˉnëˊ.

27
Gaꜙche̱e ̱yꜗ Paaˊ taꜙ Roma

1Gaꜙllaꜘ dsëyꜗ che̱e̱yꜗ jnäähˈ taꜙ hwaꜗ
Italia kya ̱a̱hˊ barco, heˉja̱ˉ gaꜙta̱a̱yhˉ
Paaˊ kya̱a ̱hˊ jñahꜘ gaˊ hi̱ˉ maˊ tä̱ä ̱hˊ
nehꜙñeˈ gooˉ jʉʉˊhløøꜘhi̱ˉ che̱e̱ˉ Julio.
Hi̱ˉ heꜘ maˊ naˉhä ̱ä̱ˉ ko̱o̱ˉ nääꜗ hløøꜘ
kya ̱a̱ꜗ rey toˉnëˊ. 2 Gaꜙtoohˋ jnäähꜗ
ko̱o̱ˉ barco heˉ jaꜗ taꜙ Adramitio,
ja ̱ˉbaˊ heˉ dsaˉngëëꜘ läꜙko̱o̱ˉ läꜙko̱o̱ˉ
jwɨɨˉ taꜙ hwaꜗ Asia. Hiꜙ Aristarco hi̱ˉ
cha ̱a̱ˉ Tesalónica heˉ nøøꜘ hwaꜗMace-
donia gaꜙjmeeꜘ ko̱ˉjø ̱hꜘ kya̱a ̱hˊ jnäähꜗ.

3 Jyohꜘ jmɨɨˊ gaꜙllaꜙnøøꜗ jnäähˈ Sidón.
Julio heꜘ gaꜙläꜙjwa ̱yhꜘ kya̱a ̱hˊ Paaˊ,
gaꜙkwayꜘ jwëˈ naˊjë ̱ë̱yˉ omeꜚ kya̱a ̱yꜗ
mahꜗ naˊngɨɨyˊ läꜙjëꜙ heˉ maˊ jmeeꜙ
biiꜗ kiyhꜗ. 4 Gaꜙhwë ̱ë̱ˉ jnääh ˈ Sidón
ja ̱ˉ, gaꜙnøøꜗ baˊ jnäähꜗ. Pero maˊ
gwaꜘ lleꜘ taꜙ jeeˊ gaꜙnøøꜗ jnääh ˈ ja ̱ˉ,
heˉja̱ˉ gaꜙjlʉʉˊ jnäähꜗ jä̱hꜙ kooꜘ hwaꜗ
Chipre heˉ häˊ jeeˊ jmɨˉñeehꜚ, mahꜗ
saꜙ hlähꜗ lleꜘ kihꜗ barco. 5 Gaꜙngëëꜘ
jnääh ˈ jä ̱hꜙ hwaꜗ Cilicia kya̱a ̱hˊ Pan-
filia, gaꜙllaꜙnøøꜗ jnääh ˈ jwɨɨˉ Mira
heˉ nøøꜘ hwaꜗ Licia jeeˊ gaꜙjä ̱ꜘ barco.
6 Mira ja̱ˉ gaꜙjëëꜗ jʉʉˊ hløøꜘ jyohꜘ
barco heˉ jaꜗ taꜙ Alejandría, ja ̱ˉbaˊ
heˉ ngooꜗ taꜙ hwaꜗ Italia. Heˉja̱ˉ
gaꜙtoohˋ jnäähꜗ gaꜙnøøꜗ jnäähˈ taꜙ ja̱ꜙ.
7 Chaˉmiihˉ jmɨɨˊ gaꜙtoohˋ jnäähꜗ nëˊ
jmɨɨˉ, taˊ hwaˊ läꜙja̱ˉ baˊ ngooˈ barco.
Gaꜙkë̱ë̱ꜘ jwërte taˊ, ja ̱ˉgaˊ gaꜙllaꜙnøøꜗ
jnääh ˈ jä ̱hꜙ jeeˊ jwɨɨˉ Gnido. Saꜙ
gaꜙkwaꜘ jwëˈmaˊdsooˈ koˉchihˊbarco
ko̱ˉdsooꜘ taꜙ Italia, kihꜗ heˉ täꜘ lleꜘ.
Heˉja̱ˉ gaꜙnøøꜗ jnääh ˈ jä ̱hꜙ kooꜘ jeeˊ
jwɨɨˉ Salmón heˉ nøøꜘ Creta, hwaꜗ
heˉ häˊ jeeˊ jmɨˉñeehꜚ. 8 Heˉ wɨɨꜘ
läꜙja ̱ˉ gaꜙnøøꜗ jnäähˈ läꜙ häˊ hwaˈ ja ̱ˉ,
läꜙji ̱i̱hˈ gaꜙllaꜙnøøꜗ jnääh ˈ ko ̱o̱ˉ jeeˊ

che ̱e̱ˉ Hoˊhaahˊ Lluˈ. Jä ̱hꜙ ja ̱ˉbaˊ hlaˉ
jwɨɨˉ Lasea.

9 Gaꜙläꜙhë ̱ë̱ˋ jnäähꜗ chaˉmiihˉ jmɨɨˊ
nëˊ jmɨɨˉ, hiꜙ maˉhiiꜘ gooˉ moꜙsoꜙ
leꜘ ngëˊ jnäähꜗ nëˊ jmɨɨˉ. Jëëhꜘ
maˉgoh˜ jmɨɨˊ heˉ saꜙ kuhˉhɨy̱h˜ hiꜙ
chaˉgaˊmiihˉ maˉhiiꜘ gooˉ kiyhꜗ nëˊ
jmɨɨˉ ja̱ˉ. Heˉja ̱ˉ gaꜙkwëëhꜗ Paaˊ
nʉʉhꜚ hi̱ˉ maˊ tä̱ä̱hˊ nehꜙ barco ja ̱ˉ.
10Gaꜙjäyhꜘ:

—Jëëˋ daˊ hnähꜘ, jnäꜘ manꜙ hiiꜘ gooˉ
jwërte jwëˈ heˉ gaꜙnøønꜗ laˉ. Gooˉ
he ̱e̱ꜘ barco hiꜙ läꜙkye̱ˉ løøˈ, hiꜙ läꜙji̱i ̱hˈ
jnänˋ hiiꜘ gooˉ ju̱u ̱ꜘ jneˊ cherˊmahꜗ haˉ
läꜙ gaꜙlaꜗ.

11 Pero jʉʉˊ hløøꜘ heꜘ saꜙ gaꜙjmeeyꜘ
kye ̱e̱ꜘ juuˈ kihꜗ Paaˊ. Heˉ maˊ hlëëhꜙ
jʉʉˊ barco kya̱a ̱hˊ hi̱ˉmaˊ kooh˜ barco
baˊ gaꜙjmeeyꜘ heˈ kihꜗ. 12 Jeeˊ gaꜙhɨɨꜘ
barco ja̱ˉ saꜙmaˊ lluˈmaˊ jä̱ˊ jnäähꜗ ji̱i̱ˉ
gyʉʉꜘ, heˉja ̱ˉ läꜙjë ̱ë̱ꜙ dsaˉ heꜘ gaꜙjähꜘ
lluꜗ gaˊ cherˊmahꜗ jmeenˊ beꜘ dsaˊjä ̱ä ̱ˊ
jneˊ jwɨɨˉ Fenice heˉ nøøꜘ hwaꜗ Creta
jeeˊ hɨɨˉ barco, taˊko̱ˉji̱i ̱hˈ ngëëꜘ ji̱i̱ˉ
gyʉʉꜘ. Heˉ tøøhˊ jneˊ jeeˊ ja ̱ˉ, jnäꜘ
chaˊhooˊ jmɨˉñeehꜚ taꜙ ñiiꜘ hiꜙ taꜙ kye̱ꜗ
jeeˊ dsa̱a ̱ˉ hyooˉ.

Jaꜗ ko̱o̱ˉ lleꜘ täꜘ nëˊ jmɨˉñeehꜚ
13 Läꜙ maˊ gaꜙjëëyꜗ gwaꜘ lleꜘ hwaˊ

taꜙ kye ̱ꜗ, gaꜙjmeeyꜘ hʉʉˊdsëˉ maˊ leꜘ
dsaˉnääꜗ gyihꜗ taꜙ chaˊnëˊ. Heˉja̱ˉ
gaꜙhwɨɨˉ jnäähˈ jeeˊ ja̱ˉ, gaꜙnøøꜗ jnääh
ˈ jä ̱hꜙ läꜙ häˊ hwaˈ Creta. 14 Niꜙ saꜙ
gaꜙläꜙhɨɨˋ gaˊ maˊ gaꜙhwɨɨˉ jnääh ˈ
jeeˊ ja ̱ˉ, maˊ jaˈ ko ̱o̱ˉ lleꜘ täꜘ taꜙ jeeˊ
gaꜙnøøꜗ jnääh ˈ. 15 Taꜙ jeeˊ jyohꜘ baˊ
maˊ hlähꜙ lleꜘ, saꜙ gaꜙtä̱ä̱ꜙ barco maˊ
dsooˈ taꜙ chaˊnëˊ, heˉja̱ˉ gaꜙkwaꜘ dsaˉ
jwëˈ ngooꜗ barco läꜙ ngooꜗ lleꜘ baˊ.
16 Ja̱ˉgaˊ gaꜙngëëꜘ jnääh ˈ taꜙ kooꜘ
ko̱o̱ˉ hwaꜗ pihˈ heˉ häˊ jeeˊ jmɨˉñeehꜚ
heˉ che ̱e̱ˉ Clauda. Läꜙjwëꜘ ja̱ˉ baˊ
gaꜙkye ̱e̱ꜚ miihˉ lleꜘ. Pero heˉlɨɨꜗ baˊ
gaꜙtë̱ë̱hꜗ jnäähˈ naˊmooꜘ heˉ maˊ kye ̱ˊ
jnäähꜗ heˉ maˊ hiiꜘ taꜙ kaˊluuˊ barco,
mahꜗ gaꜙtøøhˊ jnäähꜗ nehꜙ barco ja ̱ˉ.
17Maˊ gaꜙheꜗ naˊmooꜘ ja̱ˉ nehꜙ barco,
gaꜙka ̱ꜗ dsaˉ hnɨɨˋ gaꜙhñʉʉyꜘ läꜙkuˊ
läꜙji ̱i̱ꜗ tuhˉ barco mahꜗ saꜙ lla̱a ̱ꜘ. Hiꜙ

maˊ hiiꜘ gooˉ llaˉñuꜗ barco nëˊ mɨ ˈsɨɨˊ
jeeˊ saꜙ juuhˉ jmɨɨˉ jeeˊ che̱e̱ˉ Sirte,
heˉja̱ˉ gaꜙjyooyꜗ hmɨɨhˉ kihꜗ barco
mahꜗ ngooꜗ läꜙ ngooꜗ lleꜘ baˊ. 18 Maˊ
gaꜙjnäꜗ jyohꜘ jmɨɨˊ chaˉgaˊmiihˉ täꜘ
lleꜘ maˊ hiiꜘ, heˉja ̱ˉ gaꜙløøꜗ dsaˉ jwä˜
løøˈ kihꜗ chaˊjmɨɨˉ. 19 Hiꜙ jeeˊ gaꜙtëꜘ
hnëˉ jmɨɨˊ, heˉ wɨɨꜘ baˊ gaꜙjwäˊ jnäähꜗ
chaˊjmɨɨˉ läꜙjëꜙ heˉ jmä̱ä ̱yhˉ taˊ kihˈ
barco ja̱ˉ. 20 Chaˉmiihˉ jmɨɨˊ gaꜙgyaˉ
jniiꜘ, moꜙsoꜙ gaꜙläꜙjnäꜘ hyooˉ, niꜙ nʉʉꜘ
moꜙsoꜙ gaꜙläꜙjnääꜘ. Hiꜙ lleꜘ läꜙmaˉhiiꜘ
ja ̱ˉbaˊ. Moꜙsoꜙ maˊ chaˉ oˉjø ̱hꜙ dsëˉ
kya ̱a̱ꜗ jnäähˈ heˉmaˊ lä ̱ä̱ꜘ jnäähˈ.

21 Chaˉmiihˉ jmɨɨˊ maˉläˉhɨɨˋ
moꜙsoꜙ kihˉhi̱hˉ jnääh ˈ. Heˉja̱ˉ
gaꜙnooˉ Paaˊ to̱ꜗdsaahˋ jeeˊ kihˈ
dsaˉkya̱a ̱yhˊ heꜘ, gaꜙjäyhꜘ läꜙlaˉ:

—Waˊraˉ jähꜘ kihꜗ gaꜙjmeehˊ hnähꜘ
heˈ juuˈ kinꜙ, saꜙ maˊ hwë ̱ë̱ꜙ jneˊ taꜙ
Creta, niꜙ saꜙ maˊ jëëˊ jneˊ wɨɨꜘ heˉ
dsaˉngëëꜘ jneˊ laˉ. 22 Naꜗ jwahnꜙ
kwaˊ hnähꜘ beꜘ. Jëëhꜘ niꜙ ja̱a ̱ˉ jneˊ
saꜙ ju̱u ̱ꜘ jneˊ. Maꜙlaꜙ barco laˉ baˊ
he ̱e̱ꜘ. 23 Nʉʉˉ gaꜙjë̱ë̱nꜙ ja̱a ̱ˉ ángel
hi ̱ˉ gaꜙche ̱e̱ꜗ Dio kya̱a ̱nꜙ, heꜘ baˊ hi̱ˉ
jmeenꜙ taˊheꜗ kihꜗ. 24 Gaꜙjäyhꜘ: “Taꜙ
waˊga ̱hˈPaaˊ. Jmeeꜙbiiꜗ llooh˜kihꜗ rey
toˉnëˊ. Heˉja̱ˉ maˉkwaꜘ Dio jwëˈ heˉ
lä ̱ä ̱ꜘ hneˉ kya̱a ̱hˊ läꜙjë̱ë̱ꜙ hi̱ˉ tä̱ä ̱hˊ nehꜙ
barco laˉ”, sɨɨyhꜙ jnäꜘ. 25 Kihꜗ heˉja̱ˉ
naˉ, jwë ̱ë̱hn˜ hnähꜘ dsaˉñʉʉhˉ, kwaˊ
hnähꜘ beꜘ. Jëëhꜘ jmeenꜙ dsooꜘ dsënꜙ
kihꜗ Dio, maꜙraꜙ heˉ leꜘ baˊ läꜙko̱o̱ˉ
maˉjähꜘángel sɨɨhꜙ jnäꜘ. 26Peromaꜙraꜙ
heˉ jä̱ꜗ baˊ barco kya̱a ̱hˊ heˉ wɨɨꜘ ko̱o̱ˉ
jeeˊ läꜙka̱a ̱ˉhwaꜗheˉhäˊ jeeˊ jmɨˉñeehꜚ
—gaꜙjähꜘ Paaˊ.

27 Maˊ gaꜙdsë̱ë̱ꜗ to ̱ꜗ seman˜ ja ̱ˉ,
gaꜙngëëꜘ jnääh ˈ nëˊ jmɨˉñeehꜚ heˉ
che ̱e̱ˉ Adriático hiꜙ ngooꜗ baˊ barco
läꜙ hiiꜘ lleꜘ. Ko̱o̱ˉ llaꜙnʉʉ ˈ hwëˈ
ja ̱ˉ gaꜙläꜙliihꜚ dsaˉ hi̱ˉ maˊ kooh˜
barco heˉ ngooꜗ yaꜙjä ̱hꜙ jeeˊ laˈ hwaꜗ.
28 Heˉja ̱ˉ gaꜙllaꜘ dsaˉ heꜘ hihꜙ haˉ
ko̱o̱ˉ ji̱i̱hˈ juuhˉ jmɨɨˉ jeeˊ ja ̱ˉ. Maˊ
gaꜙjëëyꜗ jeeˊ ja̱ˉ, juuhˉ gyiiꜘgyaꜘ jñiiꜘ
metro. Miihˉ gaˊ taꜙ chaˊnëˊ gaꜙjëëyꜗ
kaˉlähꜘ. Jeeˊ ja̱ˉ juuhˉ gyiiꜘgyiiꜗmetro
baˊ. 29Goyhꜙ llaˉñuꜗ barco ja ̱ˉ kya̱a ̱hˊ

ku ̱u̱ˊ. Heˉja̱ˉ gaꜙjyooyꜗ kye̱ꜘmɨˈñeꜗ hiiˉ
heˉ hɨɨꜚ taꜙ kaˊluuˊ barco, heˉ jmeeꜙ
hɨɨˉ tiiˊbarco. Peerꜙmaˊhnøøyˈwaˊraˉ
jähꜘ kihꜗ naꜗ gaˉjʉhˉ baˊ maˉjnäꜗ.
30 Dsaˉ hi̱ˉ maˊ kooh˜ barco ja ̱ˉ,
hnøøyꜗ maˊ jñaa̱̱yˈ nehꜙ barco, heˉja̱ˉ
gaꜙløøyꜗ jyooy˜ naˊmooꜘ, gaꜙjmeeyꜘ
läꜙko̱hꜘ heˉ jyooy˜ ñeˈ hläähˋ heˉ hɨɨꜚ
taꜙ chaˊnëˊ barco. 31Heˉja̱ˉ gaꜙjmeehꜗ
Paaˊ juuˈ kihꜗ jʉʉˊ hløøꜘ hiꜙ kihꜗ hløøꜘ
kaˉlähꜘ, gaꜙjäyhꜘ:

—Cherˊmahꜗ saꜙgaꜙjä̱ꜘdsaˉnaˉnehꜙ
barco laˉ, saꜙ lä ̱ä̱hꜘ hnähꜘ.

32 Heˉja̱ˉ gaꜙhnäꜗ hløøꜘ heꜘ hnɨɨˋ
heˉ kya̱a ̱hˊ maˊ jyooy˜ naˊmooꜘ ja ̱ˉ.
Gaꜙkwayꜘ jwëˈ gaꜙtohꜘ chaˊjmɨɨˉ.

33 Maˊ ngooˈ gaꜙjnäꜗ, gaꜙjmeeꜘ Paaˊ
madaꜚwaˊ kuhˉ dsaˉ, gaꜙjäyhꜘ:

—Naꜗmaˉtëꜘ gyaꜙkye ̱ꜘ jmɨɨˊ tøøhˊ jneˊ
nehꜙ barco laˉ, jø̱ø̱ˊ jneˊ haˉ läꜙ leꜘ,
naˉju̱u ̱ˊ jneˊ hooˊ, saꜙ chaˉ maˉkihnˊ
niꜙ miihˉ. 34 Heˉja̱ˉ naˉ chu̱u ̱nꜘ
kya̱a ̱hˊ hnähꜘ kuhˉhi̱hꜘ hnähꜘ miihˉ
mahꜗ të̱ë̱hꜗ hnähꜘ beꜘ. Läꜙjë ̱ë̱ꜙ jneˊ
llaˉnøøꜗ baˊ jneˊ lluˈ, niꜙ ko̱o̱ˉ jñuˉ lleˊ
jneˊ saꜙ he̱e̱ꜘ.

35 Maˉngëëꜘ maˉjäyhꜘ läꜙja ̱ˉ,
gaꜙka ̱yꜗ ko ̱o̱ˉ heˊñiihꜚ gaꜙkwayꜘ
tiˊhmaahˊ kihˈDio toꜙloꜙnëˊ jeeˊ läꜙjë ̱ë̱ꜙ
dsaˉkya̱a ̱yhˊ hiꜙ gaꜙlla̱a ̱yꜗ heˊñiihꜚ
ja ̱ˉ, mahꜗ gaꜙløøyꜗ kuyhˉ. 36 Ja ̱ˉgaˊ
gaꜙnøhꜗdsëꜗ läꜙjë ̱ë̱ꜙdsaˉheꜘ, gaꜙta ̱a̱yhˋ
gaꜙkuyhˉ kaˉlähꜘ. 37 Jeeˊ läꜙjë̱ë̱ꜙ jnäähˈ
hi̱ˉ maˊ tä̱ä ̱hˊ nehꜙ barco ja ̱ˉ maˊ te̱e̱
ˈ to̱ꜗ hñā̱ la ̱a̱ꜘ dsë˜ to ̱ꜙ loꜙgya̱a ̱ꜘ dsë˜
gye ̱e̱ꜘ jñeeꜘ dsaˉ. 38Maˉlaꜙ maˉkuyhˉ
läꜙji ̱i̱hˈ gaꜙkë̱ë̱yꜗ, ja̱ˉgaˊ gaꜙjwäyꜗ läꜙjëꜙ
trigo kiyhꜗ chaˊjmɨɨˉ mahꜗ maˊ jwä ̱ä ̱ꜘ
gaˊmiihˉ barco.

Gaꜙhe̱e̱ꜗ goˉte˜ barco
39Maˊ gaꜙjnäꜗ niꜙ ja̱a ̱ˉ saꜙ cha̱a ̱ˉ hi̱ˉ

maˊ kyʉʉh˜ hehꜗ hwaꜗ ja̱ˉ. Gaꜙjëëyꜗ
ko̱o̱ˉ goohˈ jmɨˉñeehꜚ heˉ häˊ jeeˊ
hwaˈ. Heˉja̱ˉ gaꜙjmeeyꜘ hʉʉˊdsëˉ
maˊ tooyhꜙ barco taꜙ ja̱ꜙ, cherˊmahꜗ
gaꜙlaꜗ. 40 Gaꜙhnäyꜗ hnɨɨˋ heˉ maˊ
naˉkya̱a ̱ˉ ñe ˈ hläähˋ heˉ kya̱a ̱hˊ hɨɨˉ
tiiˊ barco, gaꜙkwayꜘ jwëˈ gaꜙtohꜘ
chaˊjmɨɨˉ. Ja ̱ˉgaˊ gaꜙchiyhꜘ heˉ kya̱a ̱hˊ

ji ̱i̱yh˜ barco hiꜙ gaꜙchooyhꜗ hmɨɨhˉ
kihꜗ barco heˉ naˉkya̱a ̱ˉ hmaˉdsëˉ
heˉ chihꜗ taꜙ chaˊnëˊ. Ja ̱ˉgaˊ ngooˈ
barco koˉchihˊ taꜙ jeeˊ jnäꜘ nëˊ dsooˊ.
41 Gaꜙläꜙhnøøꜗ gaˊ maˊ lloo˜ barco,
gaꜙllaꜙlleꜗ jeeˊmɨˈsɨɨˊnehꜙ jmɨɨˉ. Jeeˊ ja̱ˉ
gaꜙhooꜗ taꜙ mɨ ˈlleˊ barco, mahꜗ gaꜙjä ̱ꜘ
ko̱o̱ˉhwehˉ. Jeeˊnaˉhooˉ ja̱ˉgaꜙjnohꜗ
jmɨɨˉ taꜙ kaˊluuˊ. Kya̱a ̱hˊ beꜘ kihꜗ jmɨɨˉ
ja ̱ˉ gaꜙhe ̱e̱ꜗ goˉte˜.

42 Heˉja̱ˉ hnøøꜗ hløøꜘ heꜘ maˊ
jngɨɨyhˈ kihꜗ läꜙjë̱ë̱ꜙ hi̱ˉ ä ̱ä ̱ˉ dsooˊ hi̱ˉ
maˊ jä̱ä ̱yꜙ heꜘ mahꜗ saꜙ kyʉ̱ʉ̱yꜗ nëˊ
jmɨɨˉ. 43 Pero saꜙ gaꜙkwaꜘ jwëˈ jʉʉyˊ
maˊ ju̱u̱ꜘ dsaˉ heꜘ kihꜗ heˉ hnøøyꜗ
lä ̱ä ̱yꜗ Paaˊ. Heˉja̱ˉ gaꜙjmeeyꜘ madaꜚ
toˉnëˊ kihˈ hi̱ˉ lihꜙ gɨɨꜗ jmɨɨˉwaˊ jwä̱ä ̱yˈ
hñiiyꜘ chaˊjmɨɨˉ läꜙji ̱i̱hˈ të̱ë̱yhꜗ hwaꜗ
ki ̱i̱ꜙ. 44 Ja̱ˉgaˊ gaꜙsɨɨyhꜙ hi̱ˉ saꜙ lihꜙ gɨɨꜗ
jmɨɨˉ:

—Kye̱ˉ hnähꜘ jwɨˊ hmaˉ, hiꜙ läꜙja̱ˉ
heˉ gaˊ naˉ heˉ jmääꜗ kyahꜗ hnähꜘ kihꜗ
barco naˉ, mahꜗ të̱ë̱hꜗ hnähꜘ hwaꜗ ki ̱i̱ꜙ
—gaꜙjäyhꜘ.
Läꜙja̱ˉ baˊ gaꜙtë̱ë̱hꜗ läꜙjë ̱ë̱ꜙ jnääh ˈ

hwaꜗ ki̱i ̱ꜙ.
28

Läꜙlaˉ gaꜙlaꜗ maˊ hä̱ä̱ˊ Paaˊ hwaˈ
Malta

1 Maˊ gaꜙtë̱ë̱hꜗ jnääh ˈ nëˊ hwaˈ ja ̱ˉ,
ja ̱ˉgaˊ gaꜙläꜙñeˊ jnäähꜗ, hwaꜗ heˉ häˊ
jeeˊ jmɨˉñeehꜚ ja ̱ˉ, che ̱e̱ˉMalta. 2Dsaˉ
hi ̱ˉ maˊ tä̱ä̱hˊ jeeˊ ja̱ˉ gaꜙjmeeyꜘ lluꜗ
dsëyꜗ kya̱a ̱hˊ jnäähꜗ. Maˊ hiiꜘ jmaꜗ
hiꜙ gyʉʉꜘ kaˉlähꜘ heˉja̱ˉ gaꜙje ̱e̱hꜗ dsaˉ
heꜘ jeˉ, gaꜙtëëyhꜗ jnääh ˈ mahꜗ lloohˊ
jnäähꜗ jeˉ. 3Heˉja̱ˉ gaꜙløøꜗ Paaˊ jʉʉh˜
sɨˊhmaˉ ki̱i ̱ˉ heˉ gaꜙtooyhˉ chaˊjeˉ.
Jeeˊ ja̱ˉ yaꜙhë̱ë̱ꜗ ja̱a ̱ˉ mɨɨhˉ hi ̱ˉ kyʉ̱ʉ̱ꜙ
kihꜗ jeˉ. Läꜙcha̱hꜘ ja̱ˉ gaꜙkya̱a ̱yꜗ gooˉ
Paaˊ. 4Maˊ gaꜙjëëꜗ dsaˉ cha̱a ̱ˉ jeeˊ ja ̱ˉ,
lle ̱e̱ˋ mɨɨhˉ gooˉ Paaˊ, gaꜙjäyhꜘ sɨɨyhꜙ
dsaˉkya̱a ̱yhˊ:

—Dsooꜘ baˊ dsaˉñʉʉhˉ naˉ ä ̱ä̱ˉ
hlɨɨꜘ. Maꜙkeꜙ maˉla ̱a̱yꜘ kihꜗ jmɨˉñeehꜚ,
maꜙraꜙ heˉmaˉnøøꜘ baˊ taˊ kiyhˈ.

5 Naˉ maˉhiiꜘ gaꜙkyahꜘ Paaˊ gooˉ
mahꜗ gaꜙta̱hꜘ mɨɨhˉ heꜘ chaˊjeˉ. Niꜙ
miihˉ saꜙ chaˉ heˉ gaꜙlaꜗ kiyhꜗ.

6 Läꜙjë ̱ë̱ꜙ dsaˉ hi̱ˉ maˊ tä̱ä ̱hˊ jeeˊ ja̱ˉ
maˊ jø ̱ø̱y˜ gyo ̱o̱ꜙ gooˉ Paaˊ hiꜙ maˊ
jmeeyꜙ hʉʉˊdsëˉ ju̱u̱yꜘ naꜗ gaˉjʉhˉ.
Maˊ gaꜙläꜙhɨɨˋ jëëy˜ saꜙ chaˉ heˉ gaꜙlaꜗ
niꜙmiihˉ, gaꜙläꜙsɨɨꜗ hʉʉˊdsëˉ kihꜗ dsaˉ
heꜘ. Maˊ jäyhꜘ: “Goꜚ Dio baˊ naˉ.”

7 Jä̱hꜙ baˊ jeeˊ tä̱ä̱yhˊ ja̱ˉ, kyeˉ ko̱o̱ˉ
jwɨˊ hwaˈ kihꜗ Publio hi̱ˉ maˊ la ̱a̱ ˈ taˊ
kihˈ hwaꜗ heˉ häˊ jeeˊ jmɨˉñeehꜚ ja ̱ˉ.
Hi̱ˉ heꜘ gaꜙhe̱e̱hˉ jnäähˈ lluꜗ taˊko̱ˉji̱i ̱hˈ
gaꜙtoohˋ jnäähꜗhnëˉ jmɨɨˊ jeeˊ ja ̱ˉ. 8 Jeeˊ
ja ̱ˉmaˊ kya̱a ̱ꜗ jmiiˉ Publio, maˊ dsaahˊ
lliiꜘ hiꜙ maˊ dsaayhˊ tʉˊkya ̱a̱ˋ. Heˉja̱ˉ
gaꜙheꜗ Paaˊ naˊjë ̱ë̱yˉ hi ̱ˉ dsaahˊ heꜘ.
Hiꜙ gaꜙngɨɨꜘ Paaˊ kihˈ Dio heˉ hlä̱ä ̱ꜘ
dsaˉ heꜘ. Maˉngëëꜘ maˉngɨɨyꜘ kihꜗ
Dio, gaꜙkyeyˉgooyˉnëˊkihˈhi̱ˉdsaahˊ
heꜘ mahꜗ gaꜙmiꜙhlä̱ä ̱yꜘ. 9 Maˉngëëꜘ
maˉjä̱ꜗ kihꜗ jmiiˉ Publio heꜘ, yaꜙnääꜗ
jñahꜘ dsaˉdsaahˊ hi̱ˉ cha̱a ̱ˉ hwaꜗ ja ̱ˉ.
Läꜙjë ̱ë̱ꜙ hi̱ˉ heꜘ gaꜙjä ̱ꜗ kihꜗ. 10 Haˉ
ko̱hꜘ lluꜗ saꜙ gaꜙjmeeyꜘ kya̱a ̱ꜗ jnääh ˈ
taˊko ̱ˉji̱i̱hˈ gaꜙtoohˋ jnäähꜗ kya̱a ̱hˊ dsaˉ
heꜘ. Hiꜙ maˊ gaꜙtëꜘ jmɨɨˊ gaꜙtoohˋ
jnäähꜗ nehꜙ barco, gaꜙkwëëyhꜗ jnäähˈ
chaˉmiihˉ heˉ jmeeꜙ biiꜗ chaˊjwëꜗ.

Gaꜙllooꜗ Paaˊ jwɨɨˉ Roma
11 U̱u ̱ˉ sɨhˉ gaꜙtoohˋ jnäähꜗ kihꜗ dsaˉ

heꜘ. Jeeˊ ja ̱ˉ maˊ hiiꜘ ko ̱o̱ˉ barco heˉ
gaꜙjä̱ꜘ taˊko̱ˉji̱i ̱hˈ dsaˉngëëꜘ ji ̱i̱ˉ gyʉʉꜘ.
Heˉja̱ˉ gaꜙtoohˋ jnäähꜗnehꜙ barco heˉ
jaꜗ taꜙ Alejandría. Dsohꜘ barco ja ̱ˉ,
maˊ cha̱a ̱ꜗ u̱u ̱ꜗ dio hi̱ˉ naˉla ̱a ̱ꜚ ka ̱a̱h˜
dsaˉ. Ja ̱a ̱ˉ heꜘ che ̱e̱ˉ Cástor, hi̱ˉ
jñahꜘ heꜘ che̱e̱ˉ Pólux. 12 Gaꜙllaꜙnøøꜗ
jnääh ˈ jwɨɨˉ Siracusa jeeˊ hɨɨˉ barco.
Jeeˊ ja̱ˉ gaꜙtoohˋ jnäähꜗ hnëˉ jmɨɨˊ.
13 Gaꜙhwë ̱ë̱ˉ jnääh ˈ jeeˊ ja ̱ˉ, ngooꜗ
barco läꜙ häˊ hwaˈ ja ̱ˉ, läꜙji̱i ̱hˈ gaꜙtë ̱ë̱ꜘ
jnäähˈ jwɨɨˉ Regio. Jyohꜘ kaˉlähꜘ jmɨɨˊ
maˊ hiiꜘ lleꜘ heˉ gwaꜘ taꜙ kye ̱ꜗ. Jeeˊ
gaꜙtëꜘ to ̱ꜗ jmɨɨˊ, ja̱ˉgaˊ gaꜙllaꜙnøøꜗ jnääh
ˈ jwɨɨˉ Puteoli. 14 Jeeˊ ja̱ˉ gaꜙje ̱e̱ˈ jnäähꜗ
ø̱ø ̱hꜗ jneˊ hi̱ˉ gaꜙtëëˉ jnääh ˈ taꜙ kihꜗ.
Gaꜙjä ̱ˊ jnäähꜗ kya̱a ̱yhˊ ko̱o̱ˉ seman˜.
Ja ̱ˉgaˊ gaꜙnøøꜗ jnäähˈ taꜙ Roma. 15Maˊ
gaꜙnuuꜘ ø̱ø̱hꜗ jneˊ hi ̱ˉ maˊ tä̱ä ̱hˊ Roma
heˉ gaꜙnøøꜗ jnääh ˈ taꜙ ja ̱ꜙ, yaꜙnääyꜗ
gaꜙmiꜙje̱e̱yꜚ jnääh ˈ jwɨɨˉ Foro Apio

hiꜙ ko̱ˉlla̱a̱ˊ yaꜙjø ̱ø̱ˋ ji̱i ̱hˈ Tres Taberna.
Läꜙko̱o̱ˉmaˊ gaꜙjë̱ë̱ꜗ Paaˊ ø̱ø̱hˈ jneˊ heꜘ,
gaꜙkwayꜘ tiˊhmaahˊ kihˈ Dio, gaꜙnøhꜗ
dsëyꜗ jwërte. 16Maˊ gaꜙllaꜙnøøꜗ jnääh
ˈ Roma ja̱ˉ, gaꜙngëëꜗ jʉʉˊ hløøꜘ dsaˉ
hi ̱ˉmaˊ jä̱ä ̱yꜙ heꜘ gooˉ hløøꜘ kya̱a ̱ꜗ rey
toˉnëˊ. Pero gaꜙkwayꜘ jwëˈ kihꜗ Paaˊ
heˉ gaꜙgyayˉ taꜙ jeeˊ jyohꜘ baˊ kya̱a ̱hˊ
ja ̱a̱ˉ hløøꜘ hi̱ˉmaˊ hä̱ä ̱y˜.

Gaꜙkwaꜘ Paaˊ juuˈ kihꜗ Jesús jwɨɨˉ
Roma

17Maˉhyaˉ hnëˉ jmɨɨˊ gyaˈ Paaˊ jeeˊ
ja ̱ˉ, gaꜙche̱e̱yꜗ juuˈwaˊ yaˉnääꜘ läꜙjë̱ë̱ꜙ
dsaˉka ̱a ̱hˊkya̱a ̱̍ judiuhi̱ˉ cha̱a ̱ˉRoma
ja ̱ˉ. Maˊ gaꜙngëëˉ läꜙjë ̱ë̱ꜙ hi̱ˉ heꜘ,
gaꜙjähꜘ Paaˊ sɨɨyhꜙ:

—Ø̱ø̱hnꜗ, saꜙ chaˉ heˉ gaꜙjmeeꜗ jnäꜘ
niꜙ miihˉ kihꜗ judiu dsaˉgoon˜, niꜙ
saꜙmaˉjmeenꜗ taꜙ kooꜘ heˉ të̱ë̱ˈ jmeeꜙ
dsaˉ maˉgyu̱hˉ jnänˋ. Saꜙ chaˉ heˉ
kihꜗ gaꜙsa̱a ̱yhꜗ jnäꜘ Jerusalén mahꜗ
gaꜙngëëyꜗ jnäꜘ kihꜗ dsaˉ romano.
18Hiꜙ gaꜙka̱ꜗ dsaˉtaˊ heꜘ juˈdsooꜘ kinꜙ.
Pero niꜙmiihˉ saꜙ gaꜙjnøøyhꜗ heˉ kihꜗ
maˊ jngëëyhˈ jnäꜘ, heˉja̱ˉ hnøøyꜗ maˊ
lä ̱ä ̱yˈ jnäꜘ. 19Pero saꜙ gaꜙtɨhꜗ dsëꜗ judiu
hi ̱ˉ maˊ la ̱a ̱ ˈ taˊ jeeˊ ja̱ˉ. Kihꜗ heˉja̱ˉ
baˊ gaꜙlaꜗ biiꜗ gaꜙngɨɨnˋ heˉmiˉeeꜙ rey
toˉnëˊ juuˈ kinꜙ. Ja ̱ꜙ heˉmaˉjan˜mahꜗ
hnɨɨnꜚ kihꜗ dsaˉgoon˜. 20 Heˉja̱ˉ baˊ
naˉ maˉtëëhnꜙ hnähꜘ mahꜗ läꜙkyu̱u̱nꜙ
hnähꜘ hiꜙ mahꜗ jwë ̱ë̱hnꜚ hnähꜘ haˉ
läꜙ laꜗ juuˈ kinꜙ. Kihꜗ oˉjø ̱hꜙ dsëˉ heˉ
maˉchaˉ jnänˋ dsaˉ Israel heˉja̱ˉ baˊ
naˉ chehnꜗ naˊllenˋ caden˜ laˉ.

21Heˉja̱ˉ gaꜙjähꜘ dsaˉka ̱a ̱hˊ heꜘ:
—Niꜙ ko̱o̱ˉ jeˉ kihꜗ hi̱ˉ cha̱a ̱ˉ judea

saꜙ maˉhe ̱e̱hˊ jnäähꜗ heˉ jmeeh˜ juuˈ
haˉ läꜙ dsaˉngëëhꜘ hneˉ. Hiꜙ niꜙ ja ̱a̱ˉ
ø ̱ø̱hꜗ jneˊ hi̱ˉ cha̱a ̱ˉ jeeˊ ooꜙ saꜙmaˉja˜
hi ̱ˉ hnɨɨ˜ kyahꜗ niꜙ heˉ hlëëyhꜙ wɨɨꜘ
kyahꜗ. 22 Pero hnøøˉ jnääh ˈ jwahˈ
haˉ läꜙ laꜗ juuˈ kyahꜗ, jëëhꜘ läꜙka ̱a ̱ˉ baˊ
maˉnʉʉˊ jnäähꜗ hlëëhꜙ dsaˉ wɨɨꜘ kihꜗ
hi ̱ˉmaˉta̱a ̱hˋ jwëꜘ hmëëꜘ naˉ.

23 Heˉja ̱ˉ gaꜙta̱a ̱hˋ dsaˉ heꜘ juuˈ
kweeˉ ko ̱o̱ˉ jmɨɨˊ heˉ yaˉnääyꜘ
yaˉllayˉ juuˈ kaˉlähꜘ kya̱a ̱hˊ Paaˊ.
Maˊ gaꜙllooꜗ jmɨɨˊ ja̱ˉ, yaꜙnääꜗ jwë ̱ë̱ꜘ

dsaˉ jeeˊ maˊ gyaˈ Paaˊ. Tiih˜ goˉte˜
gaꜙløøꜗ Paaˊ hlëëhꜙ, läꜙji̱i ̱hˈ gaꜙnʉʉˉ,
gaꜙhlëëyhꜘhaˉ läꜙ jä̱ä ̱ꜙDiodsaˉ läꜙhihꜙ
kihꜗ. Gaꜙhnooyhˉ haˉ läꜙ jeeˊ he̱e ̱hꜙ
dsaˉ kihꜗ Jesús. Gaꜙhlëëyhꜘ kihꜗ Jesús
läꜙko̱hꜘ jähꜘ ley kihꜗ Moisé hiꜙ läꜙko̱hꜘ
gaꜙjähꜘ hi̱ˉ gaꜙngëëꜗ juuˈ kihꜗ Dio.
24 Ko̱ˉlla̱a ̱ˊ gaꜙhe ̱e̱hˉ heˉ gaꜙjähꜘ Paaˊ
hiꜙ ko̱ˉlla̱a ̱ˊ saꜙ gaꜙläꜙhe ̱e̱ꜘ. 25 Saꜙ
gaꜙhɨɨꜘ ko̱o̱ˉ juuˈ kiyhꜗ jeeˊ läꜙjë ̱ë̱yꜙ.
Heˉja̱ˉ gaꜙhlë̱ë̱hꜗ Paaˊ dsaˉ heꜘ ja̱ˉgaˊ
hwë ̱ë̱yꜙ jeeˊ ja̱ˉ, gaꜙsɨɨyhꜙ:

—Lluꜗ goˉte˜ gaꜙhlëëhꜘ Jmɨˉlleꜘ
Naˉjngɨɨˈ läꜙmaˊ gaꜙmiꜙjnääyˉ juuˈ laˉ
kihꜗ Isaíahi̱ˉgaꜙngëëꜗ juuˈkihꜗDiokihꜗ
dsaˉmaˉgyu̱hˉ jnänˋ. Gaꜙjäyhꜘ:
26 Gwaˉ jeeˊ jwɨɨˉ ooꜙ, goˉchiihˊ dsaˉ

ooꜙ:
Maꜙkeꜙ nuuhˉ hnähꜘ, saꜙ läꜙngëëhꜘ

hnähꜘ,
maꜙkeꜙ jëëhꜘ hnähꜘ saꜙ läꜙjnäꜘ kyahꜗ

hnähꜘ.
27 Jëëhꜘmaˉnaˉjlëˉ hʉʉˊdsëˉ kihꜗ dsaˉ

ooꜙ, maˉnaˉjnëˉ toˉgwayˊ,
maˉnaˉløøˉmɨˈnëyˊ,

mahꜗ saꜙ läꜙjnäꜘ kiyhꜗ, niꜙ saꜙ läꜙnʉʉhꜘ
kiyhꜗ niꜙ saꜙ läꜙngëëyꜘ.

Läꜙja ̱ˉmoꜙsoꜙ dsaˉje̱e̱yh˜ kya̱a ̱hˊ jnäꜘ,
mahꜗ lä ̱ä ̱ˊ jnihꜘ.

28 ʼHnoonꜗ läꜙñehˊ hnähꜘ, naꜗ taꜙ
chaˊnëˊ lloo˜ juuˈ kihꜗ Dio kihꜗ hi̱ˉ saꜙ
la ̱a ̱ꜗ judiu. Hi̱ˉ heꜘ baˊ he̱e̱hꜙ juuˈ laˉ
mahꜗ lä ̱ä̱yꜘ.

29Maˊ gaꜙdsa̱a ̱ꜗ juuˈ heˉ maˊ hlëëhꜙ
Paaˊ, gaꜙhwë ̱ë̱ˉ baˊ judiu jeeˊ maˊ
tä̱ä ̱yhˊ ja ̱ˉ. Peerꜙ chaˉmiihˉ juuˈ
tiˉchooyꜙ jeeˊ gaꜙnääyˋ kiyhˈ. 30 Hneꜗ
hläähˋ baˊ gaꜙgyaˉ Paaˊ to ̱ꜗ ji̱ˉñeˉ
naˉhñaaˈ. Jeeˊ ja ̱ˉ maˊ he ̱e̱yhˉ läꜙjë ̱ë̱ꜙ
hi̱ˉ maˊ dsaˉnääꜗ dsaˉjë ̱ë̱yꜙ. 31 Maˊ
chaˉ baˊ jwëꜗ kiyhꜗ, heˉ maˊ kwayꜙ
juuˈ haˉ läꜙ jä̱ä ̱ꜙ Dio dsaˉ läꜙhihꜙ kihꜗ
hiꜙ maˊ hlë̱ë̱yh˜ dsaˉ kihꜗ Jesucristo
Dsaˉjø ̱ø̱hˈ jnänˋ. Niꜙ ko̱o̱ˉ saꜙ chaˉ heˉ
maˊ jmeeꜙ jwɨɨhˋ kiyhˈ.

Romanos
Juuˈ laˉ gaꜙsɨɨꜘ Paaˊ kihˈ
ø ̱ø ̱hꜗ jneˊ hi̱ˉ cha ̱a ̱ˉ Roma
1 Jnäꜘ Paaˊ jmeenꜙ taˊ kihˈ Jesu-

cristo, naˉhñaa̱ ̱nˊ la̱a ̱nˈ apóstol, läꜙja̱ˉ
maˉnaˉlle ̱e̱hnˊ kwanˋ juˈhmëëꜘ kihꜗ
Dio. 2 Gaꜙbä̱ä ̱hˉ Dio hñiiꜘ kya̱a ̱hˊ
dsaˉ kya̱a ̱yꜗ hi̱ˉ gaꜙngëëꜗ juuˈ kiyhꜗ
lloꜘjooꜗ heˉ kwayꜗ juˈhmëëꜘ laˉ. Jeeˊ
maˉnaˉsɨɨˉ juuˈ ja̱ˉ, laꜗ naˉjngɨɨ ˈ
goˉte˜. 3 Jeeˊ naˉsɨɨˉ ja̱ˉ jähꜘ haˉ läꜙ
jäꜙ jo ̱o̱yꜘ, heꜘ baˊ Jesucristo Dsaˉjø ̱ø̱hˈ
jnänˋ. Gaꜙla ̱a ̱yꜗ saˊju̱ˉ kihꜗ David maˊ
gaꜙla ̱a ̱yꜗ dsaˉ jmɨˉgyʉʉꜙ. 4Hiꜙ kya̱a ̱hˊ
beꜘ kihꜗ Jmɨˉlleꜘ Naˉjngɨɨ ˈ gaꜙläꜙjnäꜘ
la ̱a ̱yꜗ Jo̱o̱ꜘ Dio, kihꜗ heˉ gaꜙläꜙji̱i̱yhˋ
jeeˊ kihˈ hi̱ˉ naˉju̱u ̱ˊ. 5 Hiꜙ taꜙlaꜙ
kya ̱a̱hˊ Jesucristo gaꜙjmeeꜘ Dio lluꜗ
dsëꜗ kya̱a ̱hˊ jnäähꜗ, gaꜙhñaa̱ ̱yꜗ jnääh ˈ
la ̱a ̱ꜗ jnääh ˈ apóstol mahꜗ kwaˊ jnäähꜗ
juuˈ kiyhꜗ läꜙka ̱a̱ˉ läꜙjʉhꜗ jmɨˉgyʉʉꜙ,
mahꜗwaˊ läˉdsooꜘ dsëꜗ dsaˉ kihꜗ Jesús
hiꜙ waˊ miˉte̱hꜗ dsaˉ juuˈ kiyhꜗ, läꜙja̱ˉ
jmeeꜗ dsaˉ jʉʉhˉ kiyhꜗ. 6 Hiꜙ jeeˊ
kihˈ läꜙjë ̱ë̱ꜙ dsaˉ heꜘ maˉla̱a ̱hꜗ hnähꜘ
kwa ̱a ̱t˜, maˉnaˉteehˊ hnähꜘ mahꜗ
le̱e ̱hꜘ hnähꜘ kya ̱a̱ꜗ Jesucristo.

7 Sɨɨnꜙ kyahꜗ hnähꜘ hi̱ˉ tä̱ä ̱hˊ jwɨɨˉ
Roma. Pero hnääꜗ Dio hnähꜘ hiꜙ
naˉteehˊ hnähꜘ mahꜗ le̱e̱hꜘ hnähꜘ hi̱ˉ
naˉjngëëˈ.
Ngɨɨnˊ kihˈ Dio hi ̱ˉ la ̱a̱ꜗ Tääˋ jnänˋ hiꜙ

ngɨɨnˊ kihˈ Jesucristo Dsaˉjø ̱ø̱hˈ jnänˋ
waˊ kwayꜘ heˉ lluꜗ kyahꜗ hnähꜘ hiꜙwaˊ
jmeeyꜘ hiiꜘ tiiˊ kyahˈ hnähꜘ.

8 Toˉnëˊ kwanꜙ tiˊhmaahˊ kihˈ Dio
kwa ̱a ̱t˜ kyahꜗ hnähꜘ läꜙjë ̱ë̱ꜙ hnähꜘ.
Kwanꜙ tiˊhmaahˊ kiyhꜗ taꜙlaꜙ kihꜗ
Jesucristo, kihꜗ heˉ maˉnuuꜘ dsaˉ
läꜙka ̱a ̱ˉ jmɨˉgyʉʉꜙ heˉ maˉhe̱e̱hˋ
hnähꜘ kihꜗ Jesucristo. 9 Jmeenꜙ taˊ
kihˈ Dio, läꜙka ̱a̱ˉ tuhˉdsënꜙ kwanꜙ
juˈhmëëꜘ kihꜗ jo ̱o̱yꜘ, heˉja̱ˉ Dio jmeeꜙ
dsooꜘ kinꜙ heˉ läꜙ maˉdsooh˜ ja ̱ˉbaˊ
dsënꜙ hnähꜘ läꜙjëꜙ ji ̱i̱h˜ maˊ chu̱u ̱nꜘ
kya ̱a̱yhˊ. 10 Chu ̱u̱nꜘ kya̱a̱hˊ Dio mahꜗ
waˊ jëënˊ cheˊ kwayˈ jwëˈ kinꜙ naꜗ

naˊjë̱ë̱nꜙ hnähꜘ. 11 Peerꜙ hnoonꜗ
naˊjë̱ë̱nꜙ hnähꜘ naˊka̱nˋ miihˉ heˉ
lluꜗ heˉ kwaꜙ Jmɨˉlleꜘ kihꜗ Dio mahꜗ
läꜙchaˉ chaˉgaˊmiihˉ beꜘ kyahꜗ hnähꜘ.
12 Läꜙja̱ˉ läꜙchaˉ beꜘ jnänˋ kweeˉ
läꜙlluꜗheˉmaˉdsooꜘhohꜘhnähꜘ ja̱ˉbaˊ
läꜙko̱hꜘ jnäꜘ.

13 Hnoonꜗ läꜙngëëhꜘ hnähꜘ ø̱ø̱hnꜗ,
johꜘ ji̱i ̱h˜ saꜙ gaꜙjmeenꜗ hʉʉˊdsëˉ
naˊjë̱ë̱nꜙ hnähꜘ pero läꜙji ̱i̱hˈ naꜗ saꜙ hii˜
kwaꜗ jäˊ kinꜙ nɨɨnˋ. Heˉ hnoonꜗ läꜙjnäꜘ
taˊ kinꜙ jeeˊ kyahˈ hnähꜘ läꜙko ̱o̱ˉ gaꜙlaꜗ
jeeˊ kihˈ jeeˊ läꜙjë ̱ë̱ꜙ dsaˉ hi̱ˉ saꜙ la ̱a̱ꜗ
judiu. 14Kihꜗ griego hiꜙ kihꜗ hi̱ˉ tä̱ä ̱hˊ
jeeˊ jyohꜘ ʉ̱ʉ̱ꜘ gaˊ, hiꜙ kihꜗhi̱ˉ kyʉʉh˜hiꜙ
kihꜗ hi̱ˉ saꜙ kyʉʉh˜ kaˉlähꜘ naˉla ̱a ̱nꜚ
hmoohˊ naˊkwanˈ juuˈ kihꜗ dsaˉ heꜘ.
15 Läꜙja̱ˉ maꜙraꜙ heˉ he ̱e̱ꜘ baˊ dsënꜙ
nɨɨnˋ naˊkwanˈ juˈhmëëꜘ kyahꜗ hnähꜘ
hi̱ˉ cha̱a ̱ˉ Roma kaˉlähꜘ.

16 Saꜙ chaˉ laꜗ oˉhihꜙ kinꜙ kya̱a ̱hˊ
juˈhmëëꜘ laˉ. Juuˈ laˉ kye̱ˉ beꜘ kihꜗ
Dio mahꜗ lä̱ä ̱ꜘ läꜙjë ̱ë̱ꜙ hi̱ˉ dsooꜘ dsëꜗ,
laꜗ kihꜗ judiu toˉnëˊ, hiꜙ ja̱ˉbaˊ läꜙja̱ˉ
laꜗ kihꜗ hi̱ˉ saꜙ la ̱a ̱ꜗ judiu kaˉlähꜘ.
17 Kya̱a̱hˊ juuˈ laˉ dsaˉläˉjnäꜘ haˉ läꜙ
jmeeꜙ Dio hwë ̱ë̱ˉ dsaˉ llu̱u ̱ꜗ chaˊnëyˊ.
Laꜗ kya ̱a̱hˊ heˉ maˉdsooꜘ dsëˉ jneˊ hiꜙ
hnøøꜗ läꜙ maˉdsooꜘ ja̱ˉbaˊ dsëˉ jneˊ,
läꜙko̱o̱ˉ naˉsɨɨˉ: “Hi̱ˉ llu ̱u̱ꜗ heꜘ, kya̱a ̱hˊ
heˉmaˉdsooꜘ dsëyꜗ, jmeeꜙ cha̱a ̱yˉ.”

Dsë ̱ë ̱˜ dsooˊ dsaˉ jmɨˉgyʉʉꜙ
18 Ñeˊ baˊ jneˊ läꜙ gaꜙtëꜘ jeeˊ gyaˈ

Dio gwaꜘ heˉ yaꜙjë ̱ë̱ꜗ dsëyꜗ kihꜗ läꜙjëꜙ
heˉ saꜙ häˊ taˊ hiꜙ läꜙjëꜙ dsoˊkyeˉ heˉ
jmeeꜙ dsaˉ. Jëëhꜘ heˉ hlɨɨhˈ ja̱ˉ haꜙ
kihꜗ juˈdsooꜘ. 19 Jnäꜘhäꜘ chaˉ heˉ
kya̱a ̱hˊ läꜙkyʉʉh˜ dsaˉ kihꜗ Dio, jëëhꜘ
maˉmiˉjnääˉ bihꜗ jä ̱ä̱ꜗ. 20 Maꜙkeꜙ
saꜙ të̱ë̱ꜗ jneˊ jë ̱ë̱nˊ Dio pero läꜙ maˊ
gaꜙnøøꜗ jmɨˉgyʉʉꜙ, maꜙraꜙ heˉ lii˜
baˊ haˉ läꜙ la ̱a ̱yꜗ. Kya̱a ̱hˊ läꜙjëꜙ heˉ
gaꜙjmeeyꜘ, heˉja ̱ˉ jnäꜘhäꜘ baˊ cha ̱a̱ˉ
Dio hiꜙ läꜙja̱ˉ chaˉ tä ̱ä ̱ꜘ baˊ beꜘ kiyhꜗ.
Heˉja̱ˉ saꜙ leꜘ jähꜙ dsaˉ: “Saꜙ manꜙ
cheˊ cha̱a ̱ˉ Dio”. 21 Maˊ ñeˉ bihꜗ
cha̱a ̱ˉ Dio, pero saꜙ gaꜙjmä̱ä̱yꜗ jø ̱ø̱hˈ
läꜙ hnøøꜗ kiyhꜗ, niꜙ saꜙ gaꜙkwayꜘ
tiˊhmaahˊ kiyhˈ. Heˉ gaꜙjmeeꜘ dsaˉ

läꜙja ̱ˉ gaꜙhe̱e̱ꜗ goˉte˜ hʉʉˊdsëˉ kihꜗ
dsaˉ, gaꜙläꜙhwehꜙ dsëyꜗ, heˉja̱ˉ gaꜙjlëꜗ
goˉte˜ hʉʉˊdsëˉ kiyhꜗ. 22Heˉ jähꜘ bihꜗ
chaˉ chaˉmiihˉ hʉʉˊdsëˉ lluꜗ kiyhꜗ
pero chaˉgaˊmiihˉ ta̱a ̱ˉ bihꜗ. 23 Llaꜚ
heˉ maˊ jmeeyˈ jʉʉhˉ kihꜗ Dio hi̱ˉ saꜙ
lla̱a ̱ꜙ jmɨɨˊ kihˈ, gaꜙjmeeyꜘ jʉʉhˉ kihꜗ
he ̱e̱hꜚ kihꜗ dsaˉ hi̱ˉ dsaˉju̱u ̱ꜘ, kihꜗ ta̱
ˈjahꜘ, kihꜗ jahꜘ kye̱ꜘ gooˉ tɨɨˊhiꜙ kihꜗ jahꜘ
hi ̱ˉ së ̱ë̱hˉ hñiiꜘ hwaꜗ.

24 Heˉja̱ˉ gaꜙkwaꜘ Dio jwëˈ ngëëyꜗ
hñiiyꜘ jmeeyꜗ heˉ gaˊ jyohꜘ heˉ he ̱e̱ꜘ
dsëyꜗ läꜙji̱i ̱hˈ gaꜙhe̱e̱yꜗ hñiiyꜘ ka ̱a ̱yh˜
dsaˉkya̱a ̱yhˊ. 25 Gaꜙbeꜗ dsaˉ juˈdsooꜘ
kihꜗ Dio mahꜗ gaꜙta̱a ̱yhˋ kya ̱a̱hˊ juuˈ
taˉjuuˈ. Gaꜙjmeeyꜘ jʉʉhˉ kihꜗ läꜙjëꜙ
heˉ gaꜙjmeeꜘ Dio, llaꜚ heˉ maˊ jmeeyˈ
jʉʉhˉkihꜗhi̱ˉ gaꜙjmeeꜘ läꜙjëꜙheˉ chaˉ.
Hi̱ˉ heꜘ heꜘ Dio hi ̱ˉ naˉjä ̱ä ̱ꜚ läꜙjëꜙ johꜘ
jmɨɨˊ chaˉ. Waˊ laˈ läꜙja ̱ˉ.

26 Heˉja̱ˉ gaꜙkwaꜘ Dio jwëˈ ngëëyꜗ
hñiiyꜘ jmeeyꜗ läꜙjëꜙ heˉ llaꜙ dsëyꜗ heˉ
laꜗ oˉhihꜙ. Llaꜚ heˉmaˊ jmeeˈ dsaˉmëꜘ
läꜙlleˋ kihˈ, gaꜙka ̱a̱yhꜗ dsaˉmëꜘ
dsaˉkya̱a ̱yhˊ. 27 Hiꜙ ja̱ˉbaˊ läꜙja̱ˉ
gaꜙjmeeꜘ dsaˉñʉʉhˉ kaˉlähꜘ. Saꜙ
gaꜙjmeeyꜘ läꜙlleˋ kihˈ kya̱a ̱hˊ dsaˉmëꜘ,
gaꜙjmeeyꜘ gaꜙngëëꜘ jwë ̱ë̱ ˈ heˉ gaˊ
jyohꜘ heˉ he ̱e̱ꜘ dsëyꜗ, ka ̱a ̱yh˜ heꜘ baˊ
dsaˉñʉʉhˉ dsaˉkya̱a ̱yhˊ. Heˉja̱ˉ baˊ
jaꜗ nëˊ kiyhˈ dsoˊjwɨɨꜘ läꜙ hnøøꜗ kiyhꜗ
kya ̱a̱hˊ jwëꜘ hlɨɨhˈ heˉ tä̱ä̱yhˊ ja̱ˉ.

28 Saꜙ gaꜙjmääꜘ kiyhꜗmaˉläˉkyu̱u̱yꜙ
Dio, heˉja ̱ˉ gaꜙkwaꜘ Dio jwëˈ, heˉ
gaꜙhe ̱e̱ꜗ goˉteˈhʉʉˊdsëˉ kiyhꜗmahꜗwaˊ
jmeeyꜘ gaˉjʉhˉ läꜙjëꜙ heˉ saꜙ jmääꜗ
taˊ. 29 Maˉngëëꜘ jwë ̱ë̱ ˈ jmeeyꜙ heˉ
hlɨɨhˈ, hi̱ˉ mëꜘ hi̱ˉ ñʉʉhˉ hi̱ˉ ka ̱a̱h˜
waˊ hi̱ˉ chaˉ hi̱ˉ, jmeeyꜙ hñaaˉ dsëyꜗ,
he ̱e̱ꜘ dsëyꜗ liyhꜙ läꜙjëꜙ heˉ gaˊ chaˉ,
saꜙ llu ̱u̱yꜗ goˉteˈ, wɨɨꜘ dsëyꜗ, jngëëyhꜙ
dsaˉ, hneeyˉ, miˉga ̱a ̱yꜙ dsaˉ, hñaaˉ
dsëyꜗ. 30 Ko ̱o̱ˉ heˉ saꜙ tɨh˜ dsëyꜗ
baˊ läꜙjëꜙ, hlëëyhꜙ wɨɨꜘ kihꜗ dsaꜙ, saꜙ
hnääyꜗ Dio, saꜙ ji ̱i̱ꜙ kiyhꜗ heˉ jmeeyꜙ
kihꜗ jñahꜘ, jmä̱ä ̱y˜ hñiiyꜘ jø ̱ø̱hˈ, ta̱a ̱yhꜗ
ngëëˈ, hnooyhˉ gaˊ jyohꜘ heˉ hlɨɨhˈ,
cha ̱a̱yhˉ kya ̱a̱hˊ choˈjmiiyˉ. 31 Saꜙ hii˜
läꜙngëëyꜘ, saꜙ miˉteyꜗ juuˈ kiyhꜗ, saꜙ

hnääyꜗdsaˉ, saꜙhnøøyꜗ je ̱e̱yhꜙ juuˈ, saꜙ
läˉñihꜘ dsëyꜗ. 32 Hiꜙ maꜙkeꜙ maˉñeˉ
bihꜗ heˉ llaꜗ Dio taˊ kihˈ hi̱ˉ jmeeꜙ
läꜙja ̱ˉ, lleˋ kihˈ ju̱u̱yꜘ, pero dsaˉ heꜘ,
saꜙ le̱e̱ꜘkiyhꜗheˉ jmeeyꜙ läꜙja̱ˉ, hnøøyꜗ
mahꜗ jmeeꜗ jñahꜘ kaˉlähꜘ.

2
Kya̱a̱hˊ juˈdsooꜘ llaꜗDio taˊ

1 Heˉja̱ˉ saꜙ chaˉ leꜘ jwahˈ: “Saꜙ
dsë ̱ë̱n˜ dsooˊ”, hneˉ hi̱ˉ ka̱˜ kwa ̱a ̱t˜
kihꜗ dsaˉkya̱a ̱hˊ, waˊ la ̱a ̱hˈ heˉ la ̱a ̱hꜗ
hneˉ. Kihꜗ heˉ ka ̱hˉ kwa ̱a ̱t˜ kihꜗ
dsaˉkya̱a ̱hˊ, heˉ bä̱ä ̱hˊ hñaahˈ baˊ hneˉ
ja ̱ˉ. Jëëhꜘ, ja̱ˉbaˊ heˉ jwahꜘ saꜙ lluꜗ,
ja ̱ˉbaˊ heˉ ja̱ˉ jmeehˉ hñaahꜗ kaˉlähꜘ.
2 Ñeˊ baˊ jneˊ, Dio ngɨɨhꜗ kwa ̱a ̱t˜ kihꜗ
hi̱ˉ jmeeꜙ läꜙja̱ˉhiꜙ läꜙko̱o ̱ˉ laꜗ juˈdsooꜘ
kiyhꜗ llayꜗ taˊ. 3 Hneˉ hi̱ˉ ka ̱˜ kwa ̱a ̱t˜
kihꜗdsaˉkya̱a ̱hˊmahꜗ jmeehˉbaˊhneˉ
kaˉlähꜘ heˉ jwahꜘ saꜙ lluꜗ, ¿cheˊ la ̱a̱hꜘ,
saꜙ ka̱ꜗ Dio juˈdsooꜘ kyahꜗ? 4 Taꜙ kooꜘ
baˊ jmeehˉ läꜙko ̱o̱ˉ teꜗ heˉ lluꜗ dsëꜗDio
kya̱a ̱hˊ jneˊ. Haˉ ko ̱hꜘ saꜙ jø ̱hˉ dsëyꜗ
hiꜙ chaˉmiihˉ beꜘ dsëyꜗ kya̱a ̱hˊ jneˊ.
¿Cheˊ saꜙ jëëhꜘheˉ tëëh˜Diohneˉmahꜗ
waˊ läˉdsa̱a̱˜miihˉhohꜘ, heˉja ̱ˉbaˊ ja̱ˉ
heˉ lluꜗ dsëyꜗ?

5 Peerꜙ cha ̱a̱hˉ hneˉ, saꜙ hii˜
läˉdsa̱a ̱˜ miihˉ hohꜘ. Heˉ hnoohꜘ heˉ
jäꜙ chaˉgaˊmiihˉ heˉwɨɨꜘ nëˊ kyahˈ baˊ
ja ̱ˉ, waˊraˉ gaꜙllooꜗ jmɨɨˊ yaˉjë ̱ë̱ ˈ dsëꜗ
Dio, llayꜗ taˊ kya̱a ̱hˊ juˈdsooꜘ. 6Maˊja̱ˉ
miˉhmaahˋ Dio jñee ˈ läꜙja̱a ̱ˉ läꜙja ̱a̱ˉ
läꜙko̱o̱ˉ teꜗ heˉ maˉjmeeyꜘ. 7 Kihꜗ
läꜙjë ̱ë̱ꜙ hi̱ˉ saꜙ tʉ˜ jmeeꜙ heˉ lluꜗ, kwayꜗ
jwëˈdsaˉta ̱a̱hˋ tä̱ä ̱ꜘ kya ̱a̱yhˊ, läꜙlluꜗheˉ
hnooyhˉ yaꜙjwɨɨꜗ, hiꜙ hnooyhˉ haˉ läꜙ
jeeˊ jmääˈ Dio jø̱ø̱yhˈ, hiꜙ hnooyhˉ haˉ
läꜙ jwëꜘ jeeˊ saꜙ ju̱u̱yꜘ. 8Pero jäꜙ yaˉjë̱ë̱
ˈ dsëꜗ Dio waˊraˉ gaꜙläꜙlle̱e̱yꜘ kya̱a ̱hˊ
dsaˉ hi̱ˉ cha̱a ̱hˉ, kihꜗ hi̱ˉ saꜙ jmeeꜙ heˈ
kihꜗ juˈdsooꜘ, mahꜗ jmeeꜙ gyihꜗ heˈ kihꜗ
heˉ hlɨɨhˈ baˊ. 9 Kihꜗ läꜙjë ̱ë̱ꜙ hi̱ˉ jmeeꜙ
heˉ hlɨɨhˈ, jäꜙ naˉkuˊ naˉngɨɨˈ heˉ wɨɨꜘ
nëˊ kiyhˈ, toˉnëˊ jäꜙ kihꜗ hi̱ˉ la ̱a ̱ꜗ judiu
hiꜙ ja̱ˉbaˊ läꜙja̱ˉ jäꜙ kihꜗ hi̱ˉ saꜙ la ̱a̱ꜗ
judiu kaˉlähꜘ. 10Pero läꜙjë ̱ë̱ꜙhi̱ˉ jmeeꜙ
heˉ lluꜗ, të̱ë̱yꜗ yaꜙjwɨɨꜗ hiꜙ jmääꜗ Dio

jø ̱ø̱yhˈ hiꜙ hɨɨꜗ tiiˊ kiyhˈ. Toˉnëˊ kihˈ hi̱ˉ
la ̱a ̱ꜗ judiu, ja̱ˉgaˊ të ̱ë̱ˈ hi̱ˉ saꜙ la ̱a ̱ꜗ judiu.
11 Jëëhꜘ, Dio kweeˉ baˊ hnääyˈ läꜙjë̱ë̱ꜙ
dsaˉ.

12 Läꜙjë ̱ë̱ꜙ hi̱ˉ jmeeꜙ dsoˊkyeˉ,
maꜙkeꜙ saꜙ naˊjnääyꜘ kya ̱a̱hˊ ley kihꜗ
Moisé, ja̱ˉbaˊ läꜙja̱ˉ ju̱u̱yꜘ goˉte˜, pero
ja ̱ꜙ kihꜗ heˉ saꜙ gaꜙmiꜙteyꜗ ley ja ̱ˉ.
Hiꜙ läꜙjë̱ë̱ꜙ hi̱ˉ naˊjnääꜘ kya ̱a̱hˊ ley,
cherˊmahꜗmaˉjmeeyꜘdsoˊkyeˉ, ja ̱ˉbaˊ
ley ja̱ˉ ka̱ꜗ kwa ̱a ̱t˜ kiyhꜗ. 13 Ja ̱ꜙ kihꜗ
heˉ maˉnuuyꜘ ley ja̱ˉ, heˉja̱ˉ llu ̱u̱ꜗ
dsaˉ chaˊnëˊ Dio. Läꜙjë̱ë̱ꜙ hi̱ˉ miˉteꜗ
ley, hi̱ˉ heꜘ baˊ hwë ̱ë̱ꜙ llu ̱u ̱ꜗ. 14 Dsaˉ
hi ̱ˉ saꜙ la ̱a ̱ꜗ judiu, saꜙ chaˉ ley kiyhꜗ,
perocherˊmahꜗmiˉteyꜗ leykihꜗMoisé,
ko̱ˉja̱ˉ gaꜙläꜙcha̱a ̱ꜙ bihꜗ, heꜘ baˊ hñiiyꜘ
la ̱a ̱yꜗ läꜙko̱o ̱ˉ ley, maꜙkeꜙ saꜙ kyʉʉyh˜
ley. 15 Kya̱a̱hˊ heˉ jmeeꜙ dsaˉ heꜘ
läꜙja ̱ˉ, laꜗ läꜙko̱o̱ˉ heˉ naˉsɨɨˉ ley nehꜙ
tuhˉdsëyꜗ. Heˉja ̱ˉ hʉʉˊdsëˉ kihꜗ hñiiꜘ
bihꜗ jmeeꜙ dsooꜘ, cherˊmahꜗ jmeeyꜙ
heˉ lluꜗhiꜙ cherˊmahꜗ jmeeyꜙheˉhlɨɨhˈ
hnɨɨ˜ kiyhꜗ. 16 Jmɨɨˊ heˉ llaꜗ Dio taˊ
kya ̱a̱hˊ jo ̱o̱yꜘ Jesucristo, läꜙjnäꜘ läꜙjëꜙ
hʉʉˊdsëˉheˉ jmeeˉ jneˊ jeeˊnaˉhmääˊ.
Läꜙja ̱ˉ laꜗ juˈhmëëꜘkihꜗDioheˉkwanꜙ.

Dsaˉ judiu kya ̱a̱hˊ ley kihꜗMoisé
17Naꜗ chaˉ ko̱o̱ˉ heˉ jwë ̱ë̱hn˜ hneˉ

hi ̱ˉ la ̱a ̱ꜗ dsaˉ judiu, hneˉ hi̱ˉ kye̱ˉ
oˉjø ̱hꜙ dsëˉ kihꜗ ley kihꜗ Moisé hiꜙ
jmä̱ä ̱hꜙ hñaahꜗ jø̱ø̱hˈ kihꜗ heˉ jwa̱hꜘ
Dio kya̱a ̱hˊ hneˉ. 18Maˉñehˊ baˊ hneˉ
haˉ läꜙ hnøøꜗ Dio, hiꜙ maˉmiˉtë̱ë̱hˈ
baˊ hneˉ ley, heˉja ̱ˉmaˉñehˊ baˊ hneˉ,
heeˉ ja̱ˉ heˉ nääꜚ heˉ lluꜗ. 19Hiꜙ le̱hꜗ
jä ̱ä̱hˈ dsaˉtʉʉˊ, la ̱a ̱hꜘ. Hiꜙ le ̱hꜗ choohˈ
jeˉ kihꜗ hi̱ˉ gaꜙnääˊ jeeˊ naˉho ̱o̱ˉ,
la ̱a ̱hꜘ. 20 Hiꜙ le̱hꜗ miˊtë̱ë̱hꜗ jñahꜘ hi̱ˉ
saꜙ kyʉʉh˜ hiꜙ la ̱a̱hꜗ taˉjwohꜗ kya ̱a̱ꜗ
chihˉpihˈ, la̱a ̱hꜘ, kihꜗ heˉ maˉchaˉ
ley heˉ laꜗ juˈdsooꜘ jmahꜗ heˉ jmeeꜙ
kyu̱u ̱h˜ chaˉmiihˉ. 21 Hneˉ hi̱ˉ
miˉtë̱ë̱ꜙ jñahꜘ, ¿heˉlaˈ saꜙ miˉtë ̱ë̱hˈ daˊ
hneˉ hñaahꜗ jä̱ä ̱ꜗ? Hneˉ jwahꜘ, saꜙ lluꜗ
heˉ hë ̱ë̱ˉ dsaˉ, mahꜗ hë̱ë̱hˉ baˊ hneˉ.
22 Hiꜙ jwahꜘ saꜙ lluꜗ kya ̱a̱hˊ jneˊ jñahꜘ
dsaˉmëꜘ, mahꜗ kya̱a ̱hˊ baˊ hneˉ jñahꜘ.
Hneˉ hi̱ˉ naˉhøøhˊ kihˈ hi̱ˉ saꜙ la ̱a̱ꜗ

Dio,mahꜗhɨɨ̱ẖˉbaˊhneˉkuuˊheˉ chaˉ
nehꜙ gwahꜙ kiyhꜗ. 23Peerꜙ ta̱a ̱hꜗ hneˉ,
kihꜗ heˉ chaˉ ley kyahꜗ. ¿Cheˊ saꜙ jëëhꜘ
maˉjmä̱ä ̱hˋ taꜙ kooꜘ Dio, kihꜗ heˉ saꜙ
maˉmiˉtehˋ ley naˉ? 24 Läꜙlaˉ naˉsɨɨˉ
juuˈ kihꜗ Dio: “Dsaˉ hi̱ˉ saꜙ la ̱a̱ꜗ judiu
miˉkwa ̱hꜗ jmɨɨˉ kihꜗ Dio, dsooˊ kyahˈ
hnähꜘ dsaˉ judiu.”

25Dsooꜘ baˊ kye ̱e̱ꜘmiihˉ heˉ gaꜙwɨẖꜘ
jmɨˉngoꜗ kyahꜗ, cherˊmahꜗmiˉtehˋ ley.
Pero cherˊmahꜗ saꜙ miˉtehˋ ley, la ̱a ̱hꜗ
läꜙko̱o̱ˉ ja̱a ̱ˉwaˊ hi̱ˉ chaˉ hi ̱ˉ dsaˉ hi̱ˉ
saꜙ gaꜙwɨẖꜘ jmɨˉngoꜗ kihꜗ. 26Hiꜙ läꜙja ̱ˉ,
ja ̱a̱ˉ dsaˉ hi̱ˉ saꜙ gaꜙwɨẖꜘ jmɨˉngoꜗ
kihꜗ, cherˊmahꜗ miˉteyꜗ läꜙjëꜙ madaꜚ
läꜙko̱o̱ˉ jähꜘ ley kihꜗ Moisé, la ̱a ̱yꜗ
läꜙko̱o̱ˉ ja̱a ̱ˉ hi ̱ˉ gaꜙwɨẖꜘ jmɨˉngoꜗ kihꜗ.
27 Heˉja̱ˉ, ja̱a ̱ˉ dsaˉ hi̱ˉ saꜙ gaꜙwɨẖꜘ
jmɨˉngoꜗ kihꜗ, cherˊmahꜗ miˉteyꜗ ley,
hi̱ˉ heꜘ ka ̱ꜗ juˈdsooꜘ kyahꜗ, kihꜗ heˉ
saꜙ maˉmiˉtehˋ ley maꜙkeꜙ gaꜙwɨẖꜘ
jmɨˉngoꜗ kyahꜗ hiꜙ naˊjnäähꜘ nëˊ ley
kihꜗMoisé.

28 Saꜙ jmääꜗ kihꜗ dsaˉ judiu heˉ
ko̱o̱ˉ la ̱a̱yꜗ judiu. Hiꜙ niꜙ saꜙ jmääꜗ
kihꜗ dsaꜙ, heˉ ko̱o̱ˉ gaꜙwɨẖꜘ jmɨˉngoꜗ
kiyhꜗ. 29 Saꜙ laꜗ läꜙja̱ˉ. Hi ̱ˉ maꜙraꜙ
hi̱ˉ dsooꜘ la ̱a ̱ꜗ judiu, hnaayhˉ Dio
läꜙka ̱a ̱ˉ tuhˉdsëyꜗ. Hiꜙ maꜙraꜙ hi̱ˉ
dsooꜘ gaꜙwɨẖꜘ jmɨˉngoꜗ kihꜗ, ja ̱ꜙ taˊ
gaꜙwɨẖꜘ ja ̱ˉ, Jmɨˉlleꜘ Naˉjngɨɨ ˈ baˊ
gaꜙmiꜙsɨɨꜗ tuhˉdsëyꜗ. Heˉ ja ̱ˉ saꜙ jaꜗ
läꜙko̱o̱ˉ laꜗ madaꜚ kihꜗ ley. Kihꜗ hi̱ˉ
heꜘ baˊ hlëëhˈ Dio lluꜗmaꜙkeꜙ dsaˉ saꜙ
jmeeꜗ läꜙja ̱ˉ.

3
1 ¿Cheˊ chaˉ heˉ jmääꜗ gaˊ miihˉ

kihꜗ dsaˉ hi̱ˉ la ̱a ̱ꜗ judiu, o cheˊ jmääˈ
gaˊ kiyhˈ, heˉ gaꜙwɨẖꜘ jmɨˉngoꜗ kiyhꜗ?
2 Chaˉmiihˉ gaˊ chaˉ heˉ jmääꜗ taˊ
kiyhˈ. Toˉnëˊ heˉ kye̱e̱ꜘ kihꜗ jeeˊ läꜙjëꜙ,
heˉ maˉnaˉhäˊ gooyˉ juuˈ kihꜗ Dio.
3Haˉ gaˉ cherˊmahꜗ ko̱ˉlla̱a ̱ˊ dsaˉ heꜘ,
saꜙ maˉdsooꜘ dsëyꜗ. ¿Cheˊ kihꜗ heˉja ̱ˉ,
jmeeꜗmoꜙsoꜙmiˉteꜗDio juuˈkihꜗ? 4Niꜙ
miihˉ saꜙ laꜗ läꜙja ̱ˉ. Juuˈ kihꜗ Dio baˊ
laꜗ dsooꜘ, maꜙkeꜙ läꜙjë ̱ë̱ꜙ dsaˉ taˉju̱u̱ ˈ.
Läꜙko̱o̱ˉ jähꜘ jeeˊ naˉsɨɨˉ:

Kya̱a ̱hˊ juˈdsooꜘ kyahꜗ läꜙjnäꜘheˉ la ̱a ̱hꜗ
llu ̱u̱ꜗ.

Hiꜙ hneˉ baˊ le̱hꜙ waˊraˉ gaꜙka ̱yꜗ
juˈdsooꜘ kyahꜗ.

5 Cherˊmahꜗ kya ̱a̱hˊ heˉ jmeeˉ jneˊ
heˉ hlɨɨhˈ, jɨɨ̱ẖ˜ juuˈ, llu ̱u̱ꜗ baˊ Dio, laꜗ
läꜙko̱o̱ˉ heˉ kwanˉ beꜘ kiyhꜗ kya̱a ̱hˊ
heˉ hlɨɨhˈ heˉ jmeenˉ. Heˉja ̱ˉ ¿cheˊ
leꜘ jähnˊ, jmeeꜙ Dio hñaaˉ dsëꜗ waˊraˉ
gaꜙche ̱e̱yꜗ heˉ wɨɨꜘ nëˊ jnänˋ? (Hlëëhnꜙ
läꜙko̱hꜘ hlëëhꜙ dsaˉ jmɨˉgyʉʉꜙ baˊ.)
6 Niꜙ miihˉ saꜙ leꜘ jähˊ jneˊ läꜙja ̱ˉ.
Cherˊmahꜗ läꜙja̱ˉ laꜗ, haˉ läꜙ leꜘ llaꜗDio
taˊ kihˈ dsaˉ jmɨˉgyʉʉꜙ.

7 Haˉ gaˉ cherˊmahꜗ gaꜙmiꜙjnään ˈ
laꜗ dsooꜘ chaˉgaˊmiihˉ juuˈ kihꜗ Dio
kya ̱a̱hˊ heˉ taˉju̱u ̱nˈ mahꜗ läꜙlii˜ la ̱a ̱yꜗ
jø ̱ø̱hˈ chaˉgaˊmiihˉ, ¿cheˊ leꜘ jwahnꜚ
heˉlaˈ ka ̱yꜗ juˈdsooꜘ kinꜙ läꜙko ̱o̱ˉ ja ̱a̱ˉ
hi ̱ˉ jmeeꜙ dsoˊkyeˉ? 8 ¿Heˉlaˈ saꜙ
jmeeˊ jneˊ chaˉgaˊmiihˉ heˉ hlɨɨhˈ
mahꜗ jäꜙ chaˉgaˊmiihˉheˉ lluꜗ? Läꜙja̱ˉ
miˉkwa̱hꜗ dsaˉ jneˊ, jähꜘ ko ̱ˉlla̱a ̱ˊ dsaˉ,
jneˊ baˊ naˉ kwaˉ jneˊ juuˈ läꜙnaˉ.
Hi̱ˉ hlëëhꜙ läꜙnaˉ so̱o ̱h˜ kiyhꜗ dsooyꜗ
kya ̱a̱hˊ dsoˊjwɨɨꜘ.

Gaꜙläꜙjë̱ë ̱ꜙ jneˊ naˉbä̱ä ̱hnˋ chaˊnëˊ
Dio

9 Haˉ läꜙja̱ˉ. ¿Cheˊ llu ̱u ̱ꜗ gaˊ jnäähꜗ
judiu läꜙko ̱hꜘ gaˊhi̱ˉ saꜙ la ̱a ̱ꜗ judiu? Niꜙ
miihˉ saꜙ laꜗ läꜙja̱ˉ. Jnäꜘ maˉjwahnꜗ
läꜙjë ̱ë̱ꜙ baˊ jneˊ jøøꜙ heˉ hlɨɨhˈ jnänˋ
läꜙkye ̱ˉ hi̱ˉ la̱a ̱ꜗ judiu kya̱a ̱hˊ hi̱ˉ saꜙ
la ̱a ̱ꜗ judiu. 10 Läꜙko̱o̱ˉ jähꜘ jeeˊ naˉsɨɨˉ
juuˈ kihꜗ Dio:
Saꜙ cha̱a ̱ˉ hi̱ˉ llu ̱u ̱ꜗ cha̱a ̱ˉ, niꜙ waˊraˉ

ja̱a ̱ˉ gaˊ.
11 Saꜙ cha̱a ̱ˉ niꜙ ja̱a ̱ˉ hi ̱ˉ ngëëꜘ, saꜙ

cha̱a ̱ˉ hi ̱ˉ hnaahˉ Dio.
12Läꜙjë ̱ë̱ꜙ baˊmaˉka̱h˜ jwëˈ, läꜙjë ̱ë̱ꜙ baˊ

moꜙsoꜙ jmääꜗ niꜙmiihˉ.
Saꜙ cha̱a ̱ˉhi̱ˉ jmeeꜙheˉ lluꜗ, niꜙwaˊraˉ

ja̱a ̱ˉ gaˊ cha̱a ̱ˉ.
13 Tʉꜗ tʉꜙluuyˋ laꜗ läꜙko̱o̱ˉ toˉhø̱ø̱ˉ

naˉnaˊ,
peerꜙmiˉga ̱a̱yꜙdsaˉ kya̱a ̱hˊ juuˈ kiyhꜗ,
venen kihꜗmɨɨhˉ haaˊ nehꜙ toˉhooyˊ.
14 Juuˈ heˉ hwëëˉ hooyˊ, hwëëˉ

dsoˊjwɨɨꜘ jmahꜗ, kya̱a ̱hˊ juuˈ
hlɨɨhꜗ heˉ saꜙ tøøhnˊ taˊ.

15 Peerꜙ hñu̱u ̱yˊ, naꜗ baˊ ko̱hꜘ jngëëyhꜙ
dsaˉ.

16Waˊ heˉ chaˉ heˉ baˊ dsaˉhe ̱e̱ꜘ jeeˊ
gaꜙnääyˊ.

17 Saꜙ kyʉʉyh˜ haˉ läꜙ jwëꜘ jeeˊ
dsaˉta̱a̱yhˋ tiiˊ.

18Niꜙmiihˉ saꜙ ga ̱yhꜙ Dio.
19 Maˉñeˊ jneˊ läꜙjëꜙ heˉ hlëëhꜙ

ley, laꜗ kihꜗ hi̱ˉ naˊjnääꜘ kya ̱a̱hˊ ley
mahꜗ moꜙsoꜙ chaˉ gaˊ heˉ moꜙ jähˊ
jneˊ. Gaꜙläꜙjë ̱ë̱ꜙ baˊ dsaˉ jmɨˉgyʉʉꜙ jä̱ꜗ
naˉbä̱ä ̱hˋ chaˊnëˊ Dio. 20 Heˉja̱ˉ niꜙ
ja ̱a̱ˉ dsaˉ saꜙ hwë ̱ë̱ꜙ llu ̱u̱ꜗ chaˊnëˊ Dio
kya̱a ̱hˊ heˉ miˉteyꜗ ley. Kya̱a ̱hˊ ley
gaꜙläꜙkyu̱u ̱h˜ jneˊ haˉ läꜙ laꜗ dsoˊkyeˉ.

Kya̱a̱hˊ heˉ maˉdsooꜘ dsëˉ jneˊ kihˈ
Dio lä̱ä̱ꜘ jneˊ

21 Pero naꜗ maˉläˉjnäꜘ haˉ läꜙ
jmääꜗ Dio llu ̱u ̱ꜗ dsaˉ, pero ja̱ꜙ kya̱a ̱hˊ
ley. Ja ̱ˉbaˊ läꜙja̱ˉ jähꜘ ley hiꜙ ja̱ˉbaˊ
läꜙja ̱ˉ gaꜙjähꜘ läꜙjë̱ë̱ꜙ hi ̱ˉ gaꜙngëëꜗ
juuˈ kihꜗ Dio lloꜘjooꜗ. 22 Dio jmääꜗ
llu ̱u ̱ꜗ gaꜙläꜙjë ̱ë̱ꜙ baˊ dsaˉ cherˊmahꜗ
gaꜙjmeeyꜘ dsooꜘ dsëyꜗ kihꜗ Jesucristo.
Kweeˉ baˊ la ̱a ̱ ˈ läꜙjë ̱ë̱ꜙ dsaˉ kihꜗ Dio,
23 jëëhꜘ läꜙjë̱ë̱ꜙ baˊ dsaˉ maˉjmeeꜘ
dsoˊkyeˉ, niꜙ ko̱ˉhi̱ˊpihˈ saꜙ naˊjnääyꜘ
yaꜙjwɨɨꜗ kihꜗ Dio. 24 Pero Dio jmä̱ä ̱˜
llu ̱u ̱ꜗ dsaˉ, heˉ laˊ jmä ̱ä̱y˜ baˊ, kihꜗ
heˉ lluꜗ dsëyꜗ. Taꜙlaꜙ kihꜗ Cristo
Jesús gaꜙlä ̱ä ̱yꜗ jneˊ. 25 Gaꜙngëëꜗ Dio
Jesús mahꜗ tʉ̱ʉ̱ꜙ jmaˉ kiyhꜗ mahꜗ
läꜙja ̱ˉ dsaˉcheˋ dsoˊkyeˉ jnänˋ hi̱ˉ
maˉdsooꜘ dsëꜗ kihꜗ Jesús. Läꜙjwëꜘ ja̱ˉ
gaꜙmiꜙjnääˉDio heˉ gaꜙjmeeꜘ bihꜗ lluꜗ
heˉ saꜙ gaꜙjmeeyꜘ kwa ̱a ̱t˜ dsoˊkyeˉ
kihꜗdsaˉhi̱ˉmaˊ tä̱ä ̱hˊ jä̱ä ̱̍ . Saꜙgaꜙka ̱yꜗ
kwa ̱a ̱t˜kihꜗhi̱ˉheꜘ, kihꜗheˉ jø ̱hˉdsëyꜗ.
26 Läꜙja ̱ˉ maˉllaꜘ dsëꜗ Dio jmeeꜗ mahꜗ
miˉjnääyꜙ jmɨɨˊ naˈ, maꜙraꜙ heˉ lluꜗ baˊ
heˉ jmeeyꜙ. Hehꜗ läꜙja̱ˉ dsaˉläˉjnääꜘ
llu ̱u ̱ꜗ baˊ Dio, hiꜙ heꜘ baˊ hñiiyꜘ jmä̱ä ̱y˜
llu ̱u ̱ꜗdsaˉhi̱ˉmaˉdsooꜘdsëꜗkihꜗ Jesús.

27 ¿Cheˊ leꜘ jmä ̱ä̱nˊ hñaanˈ ka ̱a̱hˊ, kihꜗ
heˉ llu ̱u ̱ꜗ jneˊ? Niꜙmiihˉ saꜙ leꜘ. ¿Heeˉ
juuˈ ja ̱ˉ heˉ dsaˉjnëꜗ jwëˈ jnänˋ? ¿Cheˊ
dsaˉjnëꜗ jwëˈ jnänˋ kya̱a ̱hˊ juuˈ heˉ
jähꜘ, hnøøꜗ jmeeˊ jneˊ taˊ lluˈ? Ja ̱hꜙha̱
ˈ. Juuˈ heˉ jähꜘ, hnøøꜗ dsooꜘ dsëˉ jneˊ

mahꜗ hwë ̱ë̱ꜙ jneˊ llu̱u ̱ ˈ, heˉ ja̱ˉ baˊ
dsaˉjnëꜗ jwëˈ jnänˋ heˉ jmä̱ä ̱nˊ hñaan
ˈ ka ̱a̱hˊ. 28 Heˉja̱ˉ dsaˉläˉngëëꜘ jneˊ,
hehꜗ heˉ hwë ̱ë̱ˉ dsaˉ llu̱u ̱ꜗ kya̱a ̱hˊ heˉ
dsooꜘ dsëyꜗ kihꜗ Jesús, ja̱ꜙ kya̱a ̱hˊ heˉ
høøyꜙ ley.

29 ¿Hiẖꜗ Dio, cheˊ la̱a ̱yˈ maꜙlaꜙ kya ̱a̱ꜗ
dsaˉ judiu baˊ? ¿Cheˊ saꜙ la ̱a ̱yꜗ kya ̱a̱ꜗ
dsaˉhi̱ˉ saꜙ la ̱a ̱ꜗ judiu kaˉlähꜘ? Maꜙraꜙ
juˈdsooꜘ, la ̱a ̱ꜗ bihꜗ Dio kya̱a ̱ꜗ dsaˉ hi̱ˉ
saꜙ la ̱a ̱ꜗ judiu. 30 Ja̱a ̱ˉ baˊ Dio la ̱a ̱ꜗ.
Kya̱a ̱hˊheˉmaˉdsooꜘdsëꜗdsaˉ jmä̱ä ̱yꜗ
llu ̱u ̱ꜗ hi̱ˉ gaꜙwɨẖꜘ jmɨˉngoꜗ kihꜗ, hiꜙ
jmä̱ä ̱yꜗ llu̱u ̱ꜗ hi̱ˉ saꜙ gaꜙwë̱hꜘ jmɨˉngoꜗ
kihꜗ kaˉlähꜘ, kya̱a ̱hˊ heˉ dsooꜘ dsëyꜗ.
31 ¿Cheˊ jmeeˉ jneˊ saꜙ kye̱e̱ꜘ ley kya̱a ̱hˊ
heˉmaˉdsooꜘ dsëˉ jneˊ kihˈ Jesús? Niꜙ
miihˉ saꜙ laꜗ läꜙja̱ˉ. Chaˉgaˊmiihˉ
jmeenˊ kye ̱e̱ꜘ baˊ.

4
Läꜙlaˉ baˊ laˈheˉ gaꜙjmeeꜘAbraham

lloꜘjooꜗ
1 ¿Heeˉ leꜘ jähˊ jneˊ kihˈ Abraham

dsaˉ maˉgyu̱hˉ jnänˋ, haˉ läꜙ gaꜙjä̱yꜘ
kya ̱a̱hˊ juuˈ laˉ? 2CherˊmahꜗAbraham
gaꜙla ̱a ̱ꜗ llu̱u ̱ꜗ kya̱a ̱hˊ läꜙjëꜙ heˉ lluꜗ heˉ
gaꜙjmeeyꜘ, leꜘ baˊ maˊ jmä̱ä̱yˈ hñiiyꜘ
jø ̱ø̱hˈ chaˊnëˊ Dio, pero saꜙ laꜗ läꜙja ̱ˉ.
3Nʉʉˉdaˊhnähꜘhaˉ läꜙ jähꜘ jeeˊnaˉsɨɨˉ
juuˈ kihꜗ Dio: “Gaꜙjmeeꜘ Abraham
dsooꜘ dsëꜗ kihꜗ Dio, heˉja̱ˉ gaꜙjmeeꜘ
Dio kwa ̱a ̱t˜ la ̱a ̱yꜗ ja ̱a̱ˉ hi̱ˉ llu̱u ̱ꜗ.”

4 Pero ja̱a ̱ˉ hi̱ˉ jmeeꜙ taˊ, saꜙ laꜗ
kwa ̱a ̱t˜ heˉ laˊ hyoyhꜙ jñeeyˈ. Kihꜗ heˉ
ä ̱ä ̱ˉ dsaˉ kiyhꜗ, heˉja̱ˉ baˊ ja̱ˉ të̱ë̱yh˜
jñeey ˈ. 5 Hiꜙ ja̱a ̱ˉ hi̱ˉ saꜙ maˉjmeeꜘ
taˊ lluˈ, cherˊmahꜗ gaꜙjmeeyꜘ dsooꜘ
dsëyꜗ kihꜗ hi̱ˉ jmä̱ä̱˜ llu̱u ̱ꜗ dsaˉ hi̱ˉ
ä ̱ä ̱ˉ dsooˊ, Dio jmeeꜗ kwa̱a ̱t˜ llu̱u ̱yꜗ,
kihꜗ heˉ maˉdsooꜘ dsëyꜗ. 6 Ja ̱ˉbaˊ
läꜙja ̱ˉ gaꜙhlëëhꜘ David haˉ läꜙko̱o̱ˉ
lluꜗ laꜗ kihꜗ dsaꜙ, cherˊmahꜗ Dio jähꜘ
la ̱a ̱yꜗ llu̱u ̱ꜗ maꜙkeꜙ saꜙ chaˉ taˊ lluˈ heˉ
maˉjmeeyꜘ. 7Gaꜙjäyhꜘ:
Lluꜗ laꜗ kihꜗ dsaˉ hi̱ˉmaˉcheˋ dsoˊkyeˉ

kihꜗ, hiꜙ saꜙ laꜗ kwa ̱a̱t˜ heˉ hlɨɨhˈ
heˉmaˉjmeeyꜘ.

8 Lluꜗ laꜗ kihꜗ dsaˉñʉʉhˉ cherˊmahꜗ
saꜙ jmeeꜙ Dio kwa ̱a ̱t˜ dsoˊkyeˉ
kiyhꜗ.

9Heˉ lluꜗ laˉ ¿cheˊmaꜙlaꜙheˉkihꜗhi̱ˉ
gaꜙwɨẖꜘ jmɨˉngoꜗ kihꜗ baˊ o cheˊ saꜙ laꜗ
kihꜗhi ̱ˉ saꜙgaꜙwë̱hꜘkihꜗkaˉlähꜘ? Nʉʉˉ
daˊ haˉ läꜙ laꜗ, naꜗ heˉ maˉjähˊ jneˊ,
gaꜙjmeeꜘ Dio kwa ̱a̱t˜ llu ̱u ̱ꜗ Abraham
kihꜗ heˉ gaꜙläꜙdsooꜘ dsëyꜗ. 10 ¿Haˉ läꜙ
maˊ la ̱a ̱ ˈ Abraham läꜙ maˊ gaꜙjmeeꜘ
Dio kwa ̱a ̱t˜ llu ̱u̱yꜗ? ¿Cheˊ maˉnaˉwɨẖˊ
jmɨˉngoꜗ kiyhꜗ o saꜙ maˉnaˉwɨẖˊ?
Saꜙ maˊ naˉwɨẖˊ jmɨˉngoꜗ kiyhꜗ ji̱i̱ˉ
ja ̱ˉ. 11 Gaꜙhe ̱e̱hˉ baˊ Abraham heˉ
gaꜙwɨẖꜘ jmɨˉngoꜗ kiyhꜗ, madaꜚ kihꜗ
Dio. Heˉ ja̱ˉ laꜗ läꜙko̱o ̱ˉ heˉ ta̱a ̱yꜙ ñe
ˈmahꜗ lii˜ llu̱u ̱yꜗ kya̱a ̱hˊ heˉmaˉdsooꜘ
dsëyꜗ kihꜗ Dio. Pero maˉdsooꜘ baˊ
dsëy ˈ jä ̱ä̱ꜗ ja̱ˉgaˊ ʉ̱ʉ̱hꜙ jmɨˉngoꜗ kiyhꜗ.
Hiꜙ läꜙja ̱ˉ gaꜙla ̱a ̱yꜗ jmiiˉ läꜙjë̱ë̱ꜙ dsaˉ
hi̱ˉ maˉdsooꜘ dsëꜗ kihꜗ Dio maꜙkeꜙ
saꜙ naˉwɨẖˊ jmɨˉngoꜗ kiyhꜗ. Läꜙja̱ˉ
jmeeꜗDiokwa ̱a ̱t˜ llu̱u ̱yꜗkaˉlähꜘ läꜙjë ̱ë̱ꜙ
dsaˉ heꜘ, kya ̱a̱hˊ heˉ maˉdsooꜘ dsëyꜗ.
12Hiꜙ la ̱a̱yꜗ jmiiˉ hi̱ˉ gaꜙwɨẖꜘ jmɨˉngoꜗ
kihꜗ kaˉlähꜘ, pero ja̱ꜙ maꜙlaꜙ kihꜗ heˉ
gaꜙwɨẖꜘ kihꜗ ja̱ˉ, kihꜗ heˉ maˉdsooꜘ
dsëyꜗ läꜙko̱o̱ˉ gaꜙjmeeꜘ dsooꜘ dsëꜗ
tääˋ jnänˋ Abraham, jä̱ä ̱ꜗ ja̱ˉgaˊ ʉ̱ʉ̱hꜙ
jmɨˉngoꜗ kiyhꜗ.

Dsaˉläˉteꜗ heˉ gaꜙbä ̱ä̱hˉ Dio hñiiꜘ,
kya ̱a̱hˊ heˉmaˉdsooꜘ dsëˉ jneˊ

13 Ja̱ꜙ taꜙlaꜙ kihꜗ heˉ maˊ høøꜙ Abra-
ham ley kihꜗMoisé, laꜗ kwa ̱a ̱t˜ hyoyhꜙ
kya̱a ̱hˊ jo ̱o̱ꜘsɨɨyhˊ läꜙ gaꜙdsaꜗ jmɨˉgyʉʉꜙ.
Dio gaꜙbä ̱ä̱hˉhñiiꜘ kwëëyhꜗAbraham,
kihꜗ heˉ gaꜙla̱a ̱yꜗ llu ̱u ̱ꜗ, läꜙlluꜗ heˉ
gaꜙläꜙdsooꜘ dsëyꜗ baˊ. 14 Waˊraˉ jähꜘ
kihꜗ hi̱ˉ høøꜙ ley hyoyhꜙ he̱e̱yꜚ ja̱ˉbaˊ
heˉ hyohꜙ dsaˉ kya̱a ̱ꜗ Abraham,
moꜙsoꜙ jmääꜗ taˊ heˉ maˉdsooꜘ dsëꜗ
dsaˉ hiꜙ jä̱ꜗ taꜙ kooꜘ heˉ gaꜙbä̱ä ̱hˉ
Dio hñiiꜘ kya̱a ̱hˊ Abraham, cherˊmahꜗ
läꜙja ̱ˉ laꜗ. 15 Kihꜗ heˉ chaˉ ley, heˉja̱ˉ
gwaꜘ yaˉjë̱ë̱ ˈ dsëꜗ Dio kya̱a ̱hˊ jneˊ hi̱ˉ
saꜙ miˉteꜗ ley. Pero jeeˊ saꜙ chaˉ ley,
saꜙ cha̱a ̱ˉ hi̱ˉ dsaˉhlä̱ä ̱hꜙ kihꜗ.

16 Heˉ gaꜙbä̱ä ̱hˉ Dio hñiiꜘ kya̱a ̱hˊ
Abraham, laꜗ kya̱a ̱hˊ heˉ maˉdsooꜘ

dsëyꜗ mahꜗ hyoyhꜙ heˉ laˊ hyoyhꜙ baˊ.
Läꜙjwëꜘ ja̱ˉ jä ̱ꜗ ko̱o̱ˉ hwehˉ hmoohˊ
heˉ gaꜙjmeeꜘ Dio kya̱a ̱yhˊ, läꜙ maˊ
gaꜙjäyhꜘ jmeeyꜗ lluꜗ kihꜗ läꜙjë̱ë̱ꜙ saˊju̱ˉ
kiyhꜗ. Hiꜙ ja ̱ꜙ maꜙlaꜙ kihꜗ hi̱ˉ høøꜙ
ley gaꜙjäyhꜘ läꜙja̱ˉ. Laꜗ kihꜗ läꜙjë̱ë̱ꜙ
hi ̱ˉ maˉdsooꜘ dsëꜗ baˊ ja̱ˉ, läꜙko̱o̱ˉ
gaꜙläꜙdsooꜘ dsëꜗ hñiiꜘ Abraham hi̱ˉ
la ̱a ̱ꜗ tääˋ kihˈ läꜙjë ̱ë̱ꜙ jneˊ. 17 Läꜙlaˉ
naˉsɨɨˉ kiyhꜗ: “Gaꜙlla̱a ̱nꜙ hneˉ mahꜗ
le̱e ̱hꜘ tääˋ kya̱a ̱ ˈ jwë ̱ë̱ꜘ dsaˉ”, gaꜙjähꜘ
Dio. Heˉja ̱ˉ la ̱a ̱yꜗ tääˋ jnänˋ chaˊnëˊ
Dio. Jëëhꜘ, gaꜙjmeeyꜘ dsooꜘ dsëyꜗ kihꜗ
Dio hi̱ˉ miˉji̱i ̱hˋ hi̱ˉ maˉnaˉju̱u ̱ˊ, heꜘ
baˊ Dio hi̱ˉ hlëëhꜙ kihꜗ heˉ saꜙ gaˊ
maˉchaˉ, läꜙko̱o̱ˉ heˉmaˉchaˉ baˊ.

18Heˉmoꜙsoꜙ kye̱ˉ dsaˉ oˉjø ̱hꜙ dsëˉ
leꜘ, pero Abraham gaꜙka ̱ꜗ baˊ oˉjø ̱hꜙ
dsëˉ, gaꜙläꜙdsooꜘdsëyꜗheˉgaꜙjähꜘDio,
heˉja̱ˉ gaꜙla ̱a̱yꜗ tääˋ kihˈ jwë ̱ë̱ꜘ dsaˉ
läꜙko̱o̱ˉ gaꜙjähꜘ Dio sɨɨyhꜙ: “Läꜙlaˉ
läˉjwë ̱ë̱ꜘ dsaˉ kya̱a ̱hꜗ.” 19 Läꜙko̱o̱ˉ
maˊ gaꜙläꜙdsooꜘ dsëyꜗ, saꜙ gaꜙhwa ̱a̱yꜘ.
Saꜙ gaꜙka̱yꜗ niꜙ miihˉ hʉʉˊdsëˉ kihꜗ
heˉ maˉgyu̱yhˉ. Moꜙsoꜙ cha̱a ̱yˉ
chaˉmiihˉ jmɨɨˊ läꜙko̱o̱ˉmaˊ la ̱a ̱yˈ. Ji ̱i̱ˉ
ja ̱ˉ, miihˉ gaˊ saꜙ maˊ hä ̱ä̱yˊ hñaˉlooꜘ
ji ̱ˉñeˉ. Hiꜙ saꜙ gaꜙka̱yꜗ chaˉmiihˉ
hʉʉˊdsëˉ kihꜗ Sara dsaˉmëꜘ kya̱a ̱yꜗ,
hi ̱ˉ saꜙ maˊ leꜘ maˊ ka ̱a̱ ˈ gyʉ̱ʉ̱ˉ. 20 Niꜙ
saꜙ gaꜙjehꜗ dsëyꜗ, saꜙ jaꜗ hʉʉˊdsëˉ
kiyhꜗ maˊ jäyhꜙ saꜙ leꜘ. Maꜙraꜙ heˉ
jmeeꜗ baˊ Dio heˉ jäyhꜘ jmeeyꜗ, maˊ
la ̱a ̱yꜘ. Chaˉgaˊmiihˉ gaꜙläꜙdsooꜘ
dsëyꜗ hiꜙ gaꜙkwayꜘ tiˊhmaahˊ kihˈ Dio.
21 Maꜙraꜙ heˉ gaꜙjmeeꜘ bihꜗ dsooꜘ
dsëyꜗ heˉ läꜙkë̱hˊ Dio jmɨɨˊ jmeeˈ heˉ
gaꜙbä̱ä ̱yhˉ hñiiyꜘ. 22 Heˉ gaꜙläꜙdsooꜘ
dsëꜗ Abraham läꜙja ̱ˉ, gaꜙjmeeꜘ Dio
kwa ̱a ̱t˜ la ̱a ̱yꜗ llu ̱u ̱ꜗ.

23 Saꜙ hlëëhꜙ maꜙlaꜙ kihꜗ Abraham
jeeˊ naˉsɨɨˉ juuˈ kihꜗ Dio, heˉ jähꜘ:
“Gaꜙla ̱a ̱yꜗ kwa ̱a ̱t˜”. 24 Läꜙkye ̱ˉ jneˊ
la ̱a ̱ ˈ jneˊ kwa ̱a̱t˜, kihꜗ heˉ maˉdsooꜘ
dsëˉ jneˊ kihˈ Dio, hi̱ˉ gaꜙmiꜙji̱i ̱hˋ
Jesús Dsaˉjø ̱ø̱hˈ jnänˋ jeeˊ kihˈ hi̱ˉ
naˉju̱u ̱ˊ. 25 Dio gaꜙngëëyꜗ Jesús mahꜗ
gaꜙju̱u ̱yꜗ kihꜗ läꜙjëꜙ heˉ naˉbä̱ä ̱hˋ jneˊ
hiꜙ gaꜙmiꜙji ̱i̱yhˋ kaˉlähꜘ mahꜗ le̱e̱ꜘ jneˊ
llu ̱u ̱ˈ chaˊnëˊ Dio.

5
Naꜗmaˉhiiꜘ tiiˊ jnänˋ kya ̱a̱hˊDio

1 Heˉ maˉla ̱a̱ꜗ jneˊ llu ̱u̱ꜗ kya̱a ̱hˊ
heˉ maˉdsooꜘ dsëˉ jneˊ, heˉja̱ˉ
hiiꜘ tiiˊ jnänˋ kya̱a̱hˊ Dio taꜙlaꜙ kihꜗ
Jesucristo Dsaˉjø ̱ø̱hˈ jnänˋ. 2 Hiꜙ
läꜙja ̱ˉ taꜙlaꜙ kiyhꜗ, maˉchaˉ baˊ jwëˈ
jnänˋ dsaˊtoohnˊ chaˊnëˊ Dio. Heˉ laˊ
maˉhñah˜ baˊ jneˊ heˉ laˉ, kihꜗ heˉ
maˉdsooꜘ dsëˉ jneˊ. Peerꜙ jë ̱ë̱ˉ dsëˉ
jneˊ heˉ chaˉ oˉjø ̱hꜙ dsëˉ jnänˋ heˉ
të̱ë ̱ꜗ jneˊ yaꜙjwɨɨꜗ kihꜗ Dio. 3 Hiꜙ ja̱ꜙ
maꜙlaꜙ kihꜗ heˉja ̱ˉ. Läꜙkye ̱ˉ heˉ jëëꜘ
jneˊ wɨɨꜘ jmeeꜙ jë̱ë̱ˉ dsëˉ jneˊ. Jëëhꜘ,
ñeˊ baˊ jneˊ, heˉ jëëꜘ jneˊwɨɨꜘ ja̱ˉ, jmeeꜙ
kwëëhꜗ dsëˉ jneˊ chaˉgaˊmiihˉ. 4 Hiꜙ
heˉ kwëëh˜ dsëˉ jneˊ, jmeeꜙ beꜘ dsëˉ
jneˊ. Hiꜙ kihꜗ heˉ beꜘ dsëˉ jneˊ heˉja̱ˉ
chaˉgaˊmiihˉ oˉjø ̱hꜙ dsëˉ chaˉ jnänˋ.
5Hehꜗ oˉjø ̱hꜙ dsëˉ heˉmaˉchaˉ jnänˋ,
ja ̱ꜙ heˉ miˉga ̱a ̱nˈ hñaan ˈ ja ̱ˉ. Jëëhꜘ,
Dio hnääꜗ jneˊ chaˉmiihˉ taꜙlaꜙ kihꜗ
Jmɨˉlleꜘ Naˉjngɨɨˈ heˉ gaꜙtooyhˉ nehꜙ
tuhˉdsëˉ jneˊ.

6 Läꜙko̱o̱ˉ maˊ la ̱a ̱ ˈ jneˊ jä̱ä ̱ ˈ, saꜙ
maˊ chaˉ beꜘ jnänˋ. Pero maˊ gaꜙtëꜘ
hor˜, Cristo gaꜙju̱u ̱ꜗ jnäˋ jneˊ hi̱ˉ ä ̱ä̱ˉ
dsooˊ. 7 Juˈdsooꜘ, heˉlɨɨꜗ baˊ jnä̱ä ̱ꜙ
ja ̱a̱ˉ hi̱ˉ ju̱u ̱ꜘ llaꜚ ja̱a ̱ˉ hi̱ˉ llu̱u ̱ꜗ. Pero
cherˊmahꜗ cha̱a ̱ˉ ja̱a ̱ˉ hi ̱ˉ lluꜗ dsëꜗ,
goꜚ jnä ̱ä̱ꜙ ja ̱a̱ˉ hi̱ˉ tu ̱u ̱ˉ dsëꜗ ju̱u ̱ꜘ llaꜚ
hi̱ˉ heꜘ. 8 Pero Dio gaꜙmiꜙjnääˉ haˉ
läꜙko̱o̱ˉ ji̱i ̱hˈ hnääyꜗ jneˊ, jëëhꜘ, maꜙkeꜙ
chaˉmiihˉ maˊ hlë̱ë̱hꜗ jneˊ, gaꜙkwa ̱a ̱yꜗ
Cristo gaꜙju̱u ̱ꜗ kwa ̱a ̱t˜ jnänˋ. 9Naꜗ heˉ
maˉllu̱u ̱ꜗ jneˊ kya̱a ̱hˊ jmaˉ kihꜗ Cristo,
haˉ gaˊ saꜙ lä ̱ä ̱yꜗ jneˊ kihˈ heˉ wɨɨꜘ
heˉ naꜗ gaˊ che̱e̱ ˈ Dio. 10 Läꜙko̱hꜘ saꜙ
maˊ jwa̱hꜘ jneˊ kya̱a ̱hˊDio, gaꜙji̱i̱hˈ juuˈ
jnänˋ kya̱a̱yhˊ, läꜙlluꜗheˉ gaꜙju̱u ̱ꜗ jo ̱o̱yꜘ.
Hiꜙnaꜗheˉmaˉji ̱i̱hˈ juuˈ jnänˋkya̱a ̱yhˊ,
haˉ gaˊ saꜙ lä ̱ä ̱yꜗ jneˊ läꜙlluꜗ heˉnaˊji̱i ̱hꜙ
jo ̱o̱yꜘ. 11Hiꜙ ja̱ꜙmaꜙlaꜙ ko̱o̱ˉ lä ̱ä ̱yꜗ jneˊ,
jmeeyꜗ jë̱ë̱ˉ dsëˉ jneˊ tä̱ä̱ꜘ taꜙlaꜙ kihꜗ Je-
sucristo Dsaˉjø ̱ø̱hˈ jnänˋ hi ̱ˉ gaꜙje ̱e̱hˉ
juuˈ jnänˋ kya ̱a̱hˊ Dio.

Adán kya ̱a̱hˊ Cristo
12 Ja̱ˉbaˊ läꜙko̱o̱ˉ gaꜙheꜗ dsoˊkyeˉ

jmɨˉgyʉʉꜙ laˉ kya̱a̱hˊ ja̱a ̱ˉ dsaˉ baˊ

hiꜙ kya̱a ̱hˊ dsoˊkyeˉ ja̱ˉ gaꜙju̱u ̱yꜗ,
läꜙja ̱ˉ gaꜙläꜙjë̱ë̱ꜙ baˊ dsaˉ dsaˉju̱u ̱ꜘ,
kihꜗ gaꜙläꜙjë ̱ë̱ꜙ baˊ gaꜙjmeeꜘ dsoˊkyeˉ.
13 Saꜙ gaˊ maˉchaˉ ley kihꜗ Moisé,
maˊ chaˉ baˊ dsoˊkyeˉ jmɨˉgyʉʉꜙ laˉ.
Pero saꜙ laꜗ kwa ̱a ̱t˜ dsoˊkyeˉ ja ̱ˉ, jä ̱ä̱ꜗ
saꜙ gaˊ maˉchaˉ ley. 14 Pero maꜙraꜙ
heˉ gaꜙju̱u ̱ꜗ baˊ dsaˉ, gaꜙløøꜗ jmɨɨˊ kihˈ
Adán, läꜙ gaꜙtëꜘ kihꜗMoisé. Gaꜙläꜙjë̱ë̱ꜙ
baˊ dsaˉ dsaˉju̱u ̱ꜘ, maꜙkeꜙ naˉsɨɨ ˈ baˊ
laˈ dsoˊkyeˉ heˉ gaꜙjmeeyꜘ kya̱a ̱hˊ heˉ
gaꜙjmeeꜘ Adán. Adán heꜘ maˊ la ̱a ̱ ˈ
läꜙko̱o̱ˉ la ̱a̱ꜗ ja̱a ̱ˉ hi̱ˉ gaꜙhɨɨꜘ juuˈ kihꜗ
jaꜗ jmɨˉgyʉʉꜙ laˉ.

15 Pero ka ̱hꜘ baˊ laˈ heˉ laˊ kwaꜙ
Dio jnänˋ läꜙko̱hꜘ gaˊ heˉ hlɨɨhˈ heˉ
gaꜙjmeeꜘ Adán. Kya̱a ̱hˊ dsoˊkyeˉ heˉ
gaꜙjmeeꜘ Adán, gaꜙhe̱e̱ꜗ jwë ̱ë̱ꜘ dsaˉ.
Pero chaˉgaˊmiihˉ gaꜙläꜙchaꜙ heˉ lluꜗ
kihꜗ jwë ̱ë̱ꜘ dsaˉ kya̱a ̱hˊ heˉ lluꜗ dsëꜗ
Dio heˉ laˊ kwayꜙ baˊ taꜙlaꜙ kihꜗ heˉ
lluꜗ dsëꜗ ja̱a ̱ˉ dsaˉ. Hi̱ˉ heꜘ heꜘ Je-
sucristo. 16 Hiꜙ saꜙ je̱e̱hˈ kweeˉ heˉ
hlɨɨhˈheˉ gaꜙjmeeꜘAdánkya ̱a̱hˊheˉ laˊ
kwaꜙ Dio. Jëëhꜘ, jäꜙ jwiz˜ kwa ̱a ̱t˜ kihꜗ
ko̱o̱ˉ baˊ dsoˊkyeˉ heˉ gaꜙjmeeꜘ dsaˉ
heꜘ, hiꜙ kihꜗ heˉja̱ˉ, gaꜙtohꜘ dsoˊjwɨɨꜘ
nëˊ jnänˋ. Pero kwa ̱a ̱t˜ kihꜗ heˉ jmeeꜙ
dsaˉ chaˉmiihˉ dsoˊkyeˉ, heˉja ̱ˉ baˊ
ja ̱ˉ jaꜗ heˉ laˊ kwaꜙ Dio mahꜗ läꜙja̱ˉ
le̱e ̱ꜘ llu ̱u̱ꜗ dsaˉ. 17 Kya̱a ̱hˊ dsoˊkyeˉ
heˉ gaꜙjmeeꜘ ja̱a ̱ˉ dsaˉñʉʉhˉ, gaꜙlɨhꜗ
gaꜙhe ̱e̱ꜗ läꜙjë ̱ë̱ꜙ dsaˉ. Pero läꜙjë ̱ë̱ꜙ dsaˉ
hi ̱ˉ he̱e̱hˉ heˉ laˊ kwaꜙ Dio mahꜗ le̱e̱yꜘ
llu ̱u ̱ꜗ, haˉ gaˊ saꜙ leꜘ dsaˉta̱a ̱yhˋ lluˈ,
kihꜗ heˉ naˊji ̱i̱yhꜙ chaˊnëˊ Dio taꜙlaꜙ
kihꜗ ja̱a ̱ˉ dsaˉ hi̱ˉ che̱e̱ˉ Jesucristo.

18 Kya̱a̱hˊ dsoˊkyeˉ heˉ gaꜙjmeeꜘ
ja ̱a̱ˉ dsaˉ, jaꜗ dsoˊjwɨɨꜘ nëˊ kihˈ läꜙjë̱ë̱ꜙ.
Ja ̱ˉbaˊ läꜙja̱ˉ, taꜙlaꜙ kihꜗ ja̱a ̱ˉ dsaˉ hi̱ˉ
gaꜙjmeeꜘ lluꜗ, jaꜗ heˉ le ̱e̱ꜘ llu ̱u̱ꜗ läꜙjë̱ë̱ꜙ
dsaˉmahꜗnaˊji̱i ̱yhꜙ chaˊnëˊDio. 19Kihꜗ
heˉ gaꜙläꜙcha̱a ̱hꜙ ja ̱a ̱ˉ dsaˉñʉʉhˉ,
jwë ̱ë̱ꜘ dsaˉ gaꜙlë̱ë̱ꜗ hlë ̱ë̱hˈ. Ja ̱ˉbaˊ läꜙja̱ˉ
kaˉlähꜘ kihꜗ heˉ gaꜙläꜙnʉʉhˋ ja̱a ̱ˉ dsaˉ,
jwë ̱ë̱ꜘ dsaˉ le̱e̱ꜘ llu̱u ̱ꜗ.

20 Gaꜙnøøꜗ ley kihꜗ Moisé mahꜗ
läꜙchaˉ chaˉgaˊmiihˉ dsoˊkyeˉ. Hiꜙ
maˊ gaꜙläꜙchaꜙ chaˉmiihˉ dsoˊkyeˉ,
chaˉgaˊmiihˉ gaꜙläꜙlluꜗ dsëꜗ Dio

kya̱a ̱hˊ jneˊ. 21 Hiꜙ ja ̱ˉbaˊ läꜙko̱o̱ˉ
gaꜙlɨhꜗ dsoˊkyeˉ gaꜙjngɨɨhꜗ jnänˋ, ja̱ˉbaˊ
läꜙja ̱ˉ gaꜙlɨhꜗ Dio gaꜙjmä̱ä ̱ꜗ jneˊ llu ̱u̱ꜗ
taꜙlaꜙ kihꜗ heˉ lluꜗ dsëyꜗ, mahꜗ jmeeꜗ
cha̱a ̱ˉ jneˊ gaꜙläꜙjëꜙ johꜘ jmɨɨˊ chaˉ
taꜙlaꜙ kihꜗ Jesucristo Dsaˉjø ̱ø̱hˈ jnänˋ.

6
Maˊ gaꜙsa̱a̱ˉ jneˊ jmɨɨˉ, läꜙko̱o ̱ˉ heˉ

gaꜙju̱u̱ꜗ jneˊ kya ̱a̱hˊ Cristo
1 ¿Haˉ läꜙ jähˊ jneˊ ja̱ˉ, cheˊwaˊ jmeeˊ

baˊ jneˊ heˉ hlɨɨhˈmahꜗ läꜙlluꜗ dsëꜗ Dio
chaˉgaˊmiihˉ kya ̱a̱hˊ jneˊ? 2Niꜙmiihˉ
saꜙ laꜗ läꜙja̱ˉ. Maˉnaˉju̱u ̱ˊ jneˊ kihˈ
heˉ hlɨɨhˈ, haˉ läꜙja ̱ˉ dsaˊtoohˊ gaˊ jneˊ
jmeenˊ heˉ hlɨɨhˈ. 3 ¿Cheˊ saꜙñehˊ hnähꜘ
heˉ maˉla ̱a ̱ꜗ jneˊ ko̱o̱ˉ kya̱a ̱hˊ Cristo,
heˉja̱ˉ baˊ ja ̱ˉ hehꜗ gaꜙsa ̱a ̱ˉ jneˊ jmɨɨˉ
kwa ̱a ̱t˜ kiyhꜗ? Heˉja ̱ˉ laꜗ kwa̱a ̱t˜ heˉ
gaꜙju̱u ̱ꜗ jneˊ ko̱ˉjø̱hꜘ kya̱a ̱yhˊ. 4Läꜙmaˊ
gaꜙsa ̱a̱ˉ jneˊ jmɨɨˉ, läꜙko ̱o̱ˉ heˉ gaꜙju̱u̱ꜗ
jneˊ hiꜙ gaꜙha̱a ̱ꜗ jneˊ ko ̱ˉjø ̱hꜘ kya̱a ̱hˊ
Cristo. Hiꜙ läꜙmaˊgaꜙläꜙji̱i̱hˋCristo jeeˊ
kihˈ hi ̱ˉ naˉju̱u̱ˊ kya̱a ̱hˊ beꜘ kihꜗ Dio,
ja ̱ˉbaˊ läꜙja̱ˉ gaꜙläꜙcha̱a ̱ꜙ jneˊ läꜙhmëëꜘ
mahꜗ dsaˊtoohnˊ kya̱a ̱yhˊ.

5 Cherˊmahꜗ laꜗ kwa ̱a ̱t˜ kya̱a ̱hˊ
jnihꜘ ko ̱ˉjø ̱hꜘ läꜙko̱o̱ˉ maˊ gaꜙju̱u ̱yꜗ,
ja ̱ˉbaˊ läꜙja ̱ˉ läꜙji ̱i̱hˊ jneˊ kya ̱a̱yhˊ
läꜙko̱o̱ˉ gaꜙläꜙji̱i ̱hˋ hñiiyꜘ. 6 Maˉñeˊ
baˊ jneˊ läꜙko̱o̱ˉ maˊ la ̱a̱ ˈ jneˊ jä̱ä ̱ ˈ,
laꜗ läꜙko̱o̱ˉ heˉ gaꜙta ̱a̱ꜚ jneˊ kya ̱a̱yhˊ
dsohꜘ hmaˉcruꜚ mahꜗ gaꜙlä ̱ä̱yꜗ jneˊ
kihˈ jmɨˉngoꜗ heˉ maˊ jøøꜙ jnänˋ jwëꜘ
hlɨɨhˈ. Hehꜗ läꜙja̱ˉ moꜙsoꜙ chaˉ heˉ
kihꜗ jmeeˊ gaˊ jneˊ heˉ hlɨɨhˈ. 7 Jëëhꜘ
ja ̱a̱ˉ hi̱ˉ maˉnaˉju̱u̱ˊ, maˉnaˉla ̱a ̱yˊ
kihˈ dsoˊkyeˉ. 8Hiꜙ cherˊmahꜗ gaꜙju̱u̱ꜗ
jneˊ kya̱a ̱hˊ Cristo, läꜙja ̱ˉ maˉdsooꜘ
dsëˉ jneˊ maˉcha̱a ̱ˉ jneˊ kaˉlähꜘ
kya̱a ̱yhˊ. 9 Jëëhꜘ maˉñeˊ jneˊ heˉ
gaꜙläꜙji̱i ̱hˋ Cristo jeeˊ kihˈ hi ̱ˉ naˉju̱u ̱ˊ,
heˉja̱ˉ moꜙsoꜙ chaˉ heˉ kihꜗ ju̱u ̱yꜘ
kaˉlähꜘ. Heeˉ gaˊ naˉ heˉ jmeeꜗ ju̱u̱yꜘ.
10 Jëëhꜘ, läꜙmaˊ gaꜙju̱u ̱yꜗ, gaꜙju̱u ̱yꜗ kihꜗ
dsoˊkyeˉ ko̱o̱ˉ häˊ ja ̱ˉbaˊ. Niꜙ miihˉ
saꜙ jmeeꜗ dsoˊkyeˉ hihꜙ kiyhꜗ. Hehꜗ
heˉ naˊji̱i ̱yhꜙ, naˊji ̱i̱yhꜙ kihꜗ Dio baˊ.
11 Ja ̱ˉbaˊ läꜙja ̱ˉ hnähꜘ, jmeeˊ hnähꜘ
kwa ̱a ̱t˜ heˉ maˉnaˉju̱u̱hˊ hnähꜘ kihꜗ

dsoˊkyeˉ, hiꜙ naˊji̱i ̱hꜙ hnähꜘ kihꜗ Dio
taꜙlaꜙkihꜗCristo JesúsDsaˉjø ̱ø̱hˈ jnänˋ.

12Moꜙtoꜙ kwaˉ hnähꜘ jwëˈ llaˉdsëëˋ
heˉ hlɨɨhˈ nëˊ jmɨˉngoꜗ kyahꜗ hnähꜘ.
Moꜙtoꜙ jmeehˉ hnähꜘ heˈ heˉ gaˊ ngɨɨꜙ
jmɨˉngoꜗ kyahꜗ hnähꜘ. 13 Taꜙ kwaˉ
jwëˈ jmeeꜗ gooˉ tɨɨhˊ hnähꜘ heˉ hlɨɨhˈ.
Ngëëˋ hnähꜘ hñaahꜗ kihꜗ Dio, läꜙko̱o̱ˉ
heˉ maˉläˉji̱i ̱hˋ hnähꜘ jeeˊ kihˈ hi̱ˉ
maˉnaˉju̱u ̱ˊ. Hiꜙ ngëëˋ hnähꜘ naˉhñaa
ˈ jmɨˉngoꜗ kyahꜗ hnähꜘ kihꜗ Dio mahꜗ
jmeeˊ heˉ lluꜗ jmahꜗ baˊ. 14 Läꜙjwëꜘ
ja ̱ˉ moꜙsoꜙ llaˉdsëëˋ heˉ hlɨɨhˈ kyahꜗ
hnähꜘ, jëëhꜘ moꜙsoꜙ naˊjnääꜘ hnähꜘ
kihꜗ ley, naꜗ heˉ maˉtä̱ä̱hˊ hnähꜘ
kya ̱a̱hˊ heˉ lluꜗ heˉ laˊ kwaꜙ Dio.

Jneˊ hi̱ˉmiˉteꜗ kihꜗ heˉ lluꜗ
15Haˉ läꜙja̱ˉ, naꜗ heˉ maˉtøøhˊ jneˊ

kya ̱a̱hˊ heˉ laˊ kwaꜙ Dio hiꜙ moꜙsoꜙ
naˊjnääꜘ jneˊ kihˈ ley, ¿cheˊ jmeeˊ
gaˊ jneˊ heˉ hlɨɨhˈ? Niꜙ miihˉ saꜙ
laꜗ läꜙja̱ˉ. 16 ¿Cheˊ saꜙ ñehˊ hnähꜘ
haˉ läꜙ laꜗ? Cherˊmahꜗ gaꜙhnëëhˋ
hnähꜘ hñaahꜗ jmeehˈ taˊ kihˈ dsaꜙ, heˉ
maˉnaˉhñuuhˊ hnähꜘ miˉtehˋ hnähꜘ
kiyhꜗbaˊ ja̱ˉ. Läꜙja̱ˉ cherˊmahꜗ jmeehˉ
gaˊ hnähꜘ heˉ hlɨɨhˈ, läꜙ maˉtä̱ä ̱hˊ
ja ̱ˉbaˊ hnähꜘ kya̱a ̱hˊ heˉ hlɨɨhˈ heˉ
jmeeꜗ ju̱u ̱ꜘ hnähꜘ. Pero cherˊmahꜗ
tä̱ä ̱hˊ hnähꜘ nʉʉhˊ hnähꜘ kihꜗ Dio,
le̱e ̱hꜘ hnähꜘ llu ̱u̱ꜗ. 17 Tiˊhmaahˊ Dio,
maꜙkeꜙ maˊ naˉhñuuhˊ hnähꜘ kya̱a ̱hˊ
dsoˊkyeˉ, pero naꜗ maˉhe̱e̱hˋ hnähꜘ
läꜙka ̱a ̱ˉ tuhˉhohꜘ hnähꜘ läꜙjëꜙ juˈdsooꜘ
heˉmaˉnʉʉhˉ hnähꜘ. 18Maˉnaˉla̱a ̱hˊ
hnähꜘkihꜗdsoˊkyeˉ, hiꜙnaꜗmaˉngëëhˋ
hnähꜘ hñaahꜗ jmeehˈ hnähꜘ heˉ lluꜗ
jmahꜗ baˊ. 19 Maˉhlë ̱ë̱hnˋ hnähꜘ
juuˈ kihꜗ hi ̱ˉ naˉhnëëˊ jmeeꜙ taˊ hiꜙ
kihꜗ dsaˉjʉʉyˊ mahꜗ läꜙngëëꜘ hnähꜘ
kweeˉ. Jä ̱ä ̱ꜗ gaꜙngëëhˋ hnähꜘ hñaahꜗ
kihꜗ dsoˊkyeˉ, gaꜙjmeehˊ hnähꜘ heˈ
kihꜗ heˉ hlɨɨhˈ chaˉgaˊmiihˉ. Pero
naꜗ taꜙ chaˊnëˊ ngëëˋ hnähꜘ hñaahꜗ kihꜗ
Dio mahꜗ le̱e̱hꜘ hnähꜘ hi̱ˉ jmeeꜙ heˉ
lluˈ jmahꜗ baˊ hiꜙ läꜙja̱ˉ le ̱e̱hꜘ hnähꜘ
naˉjngëëˈ chaˉgaˊmiihˉ.

20 Läꜙko ̱o̱ˉ maˊ naˉhñuuhˊ hnähꜘ
kya ̱a̱hˊ dsoˊkyeˉ, saꜙ maˊ la ̱a ̱hˈ hnähꜘ

kwa ̱a ̱t˜ kya̱a ̱hˊ heˉ lluꜗ. 21 ¿Heeˉ naˉ
gaꜙlë̱hꜗ hnähꜘ kya̱a ̱hˊ heˉ hlɨɨhˈ heˉ
gaꜙjmeehˊ hnähꜘ? Hiꜙ naꜗ kwaꜙ oˉhihꜙ
kyahꜗ hnähꜘ. Heˉ jngɨɨhꜙ jnänˋ baˊ
ja ̱ˉ. 22 Pero naꜗ heˉmoꜙsoꜙ naˉhñuuhˊ
hnähꜘ kya̱a ̱hˊ dsoˊkyeˉ ja̱ˉ, maˉla ̱a ̱hꜗ
hnähꜘhi̱ˉ jmeeꜙ taˊheꜗkihꜗDiobaˊ. Heˉ
laˉ baˊ ja ̱ˉ yaˊjøøꜚ kyahꜗ hnähꜘ, heˉ
jmeeꜙnaˉjngëëhˈhnähꜘ läꜙji̱i ̱hˈmoꜙsoꜙ
ju̱u ̱ꜘ hnähꜘ. 23Hi̱ˉ jmeeꜙ dsoˊkyeˉ, ju̱u ̱ꜘ
bihꜗ. Heˉ ja̱ˉ naˉ laꜗ läꜙko ̱o̱ˉ jñeey ˈ.
Pero heˉ laˊ kwaꜙ Dio, heˉ ja̱ˉ jmeeꜙ
cha̱a ̱ˉ jneˊ tä̱ä̱ꜘ taꜙlaꜙ kihꜗ Cristo Jesús
Dsaˉjø ̱ø̱hˈ jnänˋ.

7
Ley kihꜗ Moisé moꜙsoꜙ jmeeꜙ hihꜙ

jnänˋ
1 Ø ̱ø̱hnꜗ, hlë ̱ë̱hnˊ hnähꜘ hi̱ˉ kyʉʉh˜

ley, ¿cheˊ saꜙ ngëëhꜘ hnähꜘ haˉ läꜙ
laꜗ ley? Ley ja̱ˉ jmeeꜙ hihꜙ kihꜗ
dsaꜙ, taˊko ̱ˉji ̱i̱hˈ cha̱a ̱yˉ. 2 Läꜙko̱o̱ˉ
laꜗ kihꜗ ja̱a ̱ˉ dsaˉmëꜘ hi̱ˉ naˉje ̱e̱ꜚ
gooˉ. Chaˊnëˊ ley, maˉnaˉla ̱a ̱yꜚ kya ̱a̱ꜗ
ja ̱a̱ˉ dsaˉñʉʉhˉ baˊ taˊko̱ˉji̱i ̱hˈ cha ̱a̱ˉ
dsaˉñʉʉhˉ kya ̱a̱yꜗ. Pero cherˊmahꜗ
gaꜙju̱u ̱ꜗ dsaˉñʉʉhˉ heꜘ, moꜙsoꜙ jmeeꜗ
hihꜙ ley ja̱ˉ kiyhꜗ. 3 Läꜙja ̱ˉ, cherˊmahꜗ
gaꜙka ̱a̱ꜗ dsaˉmëꜘ heꜘ jñahꜘ dsaˉñʉʉhˉ
taˊko ̱ˉji̱i̱hˈ cha̱a ̱ˉ dsaˉñʉʉhˉ kya̱a ̱yꜗ,
heˉ jmeeyꜙ dsoˊkyeˉ baˊ ja̱ˉ. Pero
cherˊmahꜗ gaꜙju̱u̱ꜗ dsaˉñʉʉhˉ kya̱a ̱yꜗ,
moꜙsoꜙ jmeeꜙ hihꜙ ley ja̱ˉ kiyhꜗ. Ja ̱ˉgaˊ
naꜙ, leꜘ baˊ ka ̱a ̱yˈ jñahꜘ, saꜙ chaˉ hlɨɨhˈ
laꜗ.

4 Ja ̱ˉbaˊ läꜙja̱ˉ hnähꜘ ø̱ø̱hnꜗ,
maˉnaˉju̱u ̱ˊ hnähꜘ chaˊnëˊ ley kihꜗ
Moisé, kihꜗ heˉ gaꜙju̱u ̱ꜗ jmɨˉngoꜗ kihꜗ
Cristo. Läꜙja̱ˉ chaˉ jwëˈ le̱e̱hꜘ hnähꜘ
kya̱a ̱ꜗ jñahꜘ. Hi̱ˉ heꜘ heꜘ Cristo hi̱ˉ
gaꜙläꜙji̱i ̱hˋ jeeˊ kihˈ hi ̱ˉ naˉju̱u̱ˊ mahꜗ
jmeeˊ jneˊ heˉ lluꜗ jmahꜗ chaˊnëˊ Dio.
5 Taˊko̱ˉji̱i ̱hˈ maˊ gaꜙnøøˊ jneˊ läꜙko̱o̱ˉ
maˊ ngɨɨꜙ jmɨˉngoꜗ jnänˋ, läꜙjëꜙ heˉ
hlɨɨhˈ heˉ maˊ he ̱e̱ꜘ dsëˉ jneˊ, gaꜙtë ̱ë̱ꜘ
beꜘ kya̱a ̱hˊ ley, mahꜗ gaꜙjøøꜗ jnänˋ
jmeenˊ heˉ hlɨɨhˈ heˉmaˊ jngɨɨhꜙ jnänˋ.
6 Pero naꜗ maˉnaˉla ̱a ̱ˊ jneˊ, läꜙlluꜗ heˉ
maˉnaˉju̱u ̱ˊ jneˊ chaˊnëˊ ley heˉ maˊ
jmeeꜙ hihꜙ jnänˋ. Hiꜙ naꜗ tøøhˊ jneˊ

kya ̱a̱hˊ madaꜚ hmëëꜘ läꜙko̱o ̱ˉ hihꜙ
jmeeꜙ Jmɨˉlleꜘ kihꜗ Dio. Moꜙsoꜙ jmeeꜙ
gaˊ hihꜙ jnänˋ läꜙko̱o ̱ˉ naˉsɨɨˉ nëˊ ley
maˉgyu̱hˉ.

Saꜙ tä̱ä̱ꜙ jneˊmiˊteˋ jneˊ ley
7 ¿Haˉ läꜙ jähˊ jneˊ ja̱ˉ? ¿Cheˊ

jmeeꜙ hlɨɨhˈ ley ja̱ˉ? Niꜙ miihˉ saꜙ
laꜗ läꜙja̱ˉ. Jnäꜘ saꜙ gaꜙläꜙkyʉʉhn˜
heeˉ ja̱ˉ dsoˊkyeˉ waˊraˉ jähꜘ kihꜗ saꜙ
chaˉ ley. Hiꜙ niꜙ saꜙ maˉläˉkyʉʉhn˜
heeˉ ja̱ˉ heˉ he ̱e̱ꜘ dsëꜗ dsaˉ läꜙjëꜙ
heˉ gaˊ chaˉ waˊraˉ jähꜘ kihꜗ saꜙ
lleˋ nëˊ ley nʉʉhꜚ laˉ: “Taꜙ waˊ he ̱e̱ꜘ
hohꜘ le̱hꜙ heˉ gaˊ chaˉ.” 8 Pero
dsoˊkyeˉ gaꜙtë̱ë̱ꜘ beꜘ chaˉgaˊmiihˉ
maˊ gaꜙnuunꜗ haˉ läꜙ hlëëhꜙ nʉʉhꜚ
ja ̱ˉ. Heˉja ̱ˉ gaꜙläꜙjëꜙ goˉteˈ baˊ maˊ
he ̱e̱ꜘ dsënꜙ. Pero waˊraˉ jähꜘ kihꜗ saꜙ
chaˉ ley, naˉhmääˊ baˊ dsoˊkyeˉ ja ̱ˉ.
9 Saꜙ gaˊ maˉnuunꜗ ley maˊ cha̱a ̱ˉ baˊ
jnäꜘ lluꜗ la ̱a ̱nꜙ. Pero maˊ gaꜙnuunꜗ
nʉʉhꜚ ja̱ˉ, gaꜙläꜙjnäꜘ dsoˊkyeˉ hiꜙ
gaꜙläꜙngëënꜘ maˊ naˉbä ̱ä̱hnˋ heˉ maˊ
ju̱u ̱nꜘ baˊ. 10 Ja ̱ˉgaˊ gaꜙläꜙngëënꜘ, hehꜗ
nʉʉhꜚ heˉ laꜗ kwa ̱a ̱t˜ jmeeꜗ cha ̱a̱ˉ jneˊ,
gaꜙmiꜙjnääˉ heˉ maˊ naˉbä̱ä ̱hnˋ heˉ
maˊ ju̱u̱nꜘ. 11 Jëëhꜘ, dsoˊkyeˉ gaꜙtë̱ë̱ꜘ
beꜘkya̱a ̱hˊnʉʉhꜚ ja̱ˉ, gaꜙmiꜙga ̱a ̱yˉ jnäꜘ
hiꜙ ja̱ˉbaˊ heˉ ja ̱ˉ gaꜙbä̱ä ̱hˉ jnäꜘ heˉ
maˊ ju̱u ̱nꜘ.

12 Maꜙraꜙ heˉ naˉjngɨɨ ˈ baˊ ley,
hiꜙ läꜙjëꜙ nʉʉhꜚ heˉ lleˋ nëˊ ley
naˉjngɨɨ ˈ, lluꜗ baˊ laˈ, saꜙ chaˉ laꜗ
niꜙ miihˉ. 13 ¿Cheˊ ja̱ˉbaˊ heˉ lluꜗ
ja ̱ˉ, gaꜙbä ̱ä̱hˉ jnäꜘ ju̱u̱nꜘ? Niꜙ miihˉ
saꜙ laꜗ läꜙja̱ˉ. Dsoˊkyeˉ baˊ ja ̱ˉ heˉ
gaꜙhe ̱e̱ꜗ jnäꜘ. Kya̱a ̱hˊ heˉ lluꜗ ja ̱ˉ,
gaꜙmiꜙjnääˉ haˉ läꜙ laꜗ dsoˊkyeˉ heˉ
kya ̱a̱hˊ maˉnaˉbä̱ä ̱hnˋ ju̱u ̱nꜘ. Heˉja̱ˉ
kya ̱a̱hˊ nʉʉhꜚ ja ̱ˉ gaꜙläꜙjnäꜘ haˉ ko̱o̱ˉ
hlɨɨhˈ saꜙ laꜗ dsoˊkyeˉ heˉ kye̱ˊ jneˊ.

Saꜙ tä ̱ä̱ꜙ jneˊ hanˊ kihˈ heˉ hlɨɨhˈ heˉ
ngɨɨꜙ jmɨˉngoꜗ jnänˋ

14 Maˉñeˊ baˊ jneˊ, jmɨˉlleꜘ baˊ laˈ
ley, pero jnäꜘ jmɨˉngoꜗ baˊ la ̱a ̱nˈ,
maˉnaˉhnëëˊ baˊ jnäꜘ heˉ jmeenꜙ
taˊheꜗ kihꜗ dsoˊkyeˉ. 15Saꜙngëënꜘheeˉ
naˉ laꜗkinꜙ, saꜙ jmeenꜙ läꜙko̱o ̱ˉhnoonꜗ
jmeenꜙ. Heˉ saꜙ tɨh˜ dsënꜙ, heˉ ja̱ˉ baˊ

jmeenꜙ. 16 Hiꜙ cherˊmahꜗ gaꜙjmeenꜗ
heˉ saꜙ hnoonꜗ jmeenˋ, läꜙjwëꜘ ja̱ˉ
jmeenꜙ dsooꜘ, lluꜗ baˊ ley ja ̱ˉ. 17 Heˉ
ja ̱ˉ jmeeꜙ lii˜, ja ̱ꜙ hñiinꜙ heˉ jmeenꜙ
läꜙja ̱ˉ, dsoˊkyeˉ heˉ kya̱a ̱hnˊ baˊ ja ̱ˉ,
heˉ jmeeꜙ läꜙja̱ˉ. 18Manꜙ kweeˉ, saꜙ
jnøøꜙ niꜙ miihˉ heˉ lluꜗ kiꜙ jnäꜘ. Heˉ
maˉjwahnꜗ läꜙnaˉ heˉ hlëëhnˊ kihˈ
jmɨˉngoꜗ kinꜙ baˊ ja̱ˉ. Maꜙkeꜙ hnooꜗ
baˊ jnäꜘ jmeenˋ heˉ lluꜗ, pero saꜙ tä̱ä ̱nꜙ
jmeenˋ. 19 Jëëhꜘ, saꜙ jmeenꜙ heˉ lluꜗ
läꜙko̱o̱ˉ hnoonꜗ jmeenˋ. Heˉ hlɨɨhˈ
heˉ saꜙ hnoonꜗ jmeenˋ, heˉ ja ̱ˉ baˊ
jmeenꜙ. 20Hiꜙ cherˊmahꜗ jmeenꜙ heˉ
saꜙ hnoonꜗ jmeenˋ, ja̱ꜙ heꜘ hñiinꜙ heˉ
jmeenꜙ läꜙja ̱ˉ. Dsoˊkyeˉ heˉ kya̱a ̱hnˊ
baˊ ja̱ˉ heˉ jmeeꜙ läꜙja̱ˉ.

21 Läꜙjëꜙ ji̱i ̱h˜ heˉ hnoonꜗ jmeenˋ
heˉ lluꜗ, heˉ hlɨɨhˈ jmahꜗ baˊ jøøꜙ kinꜙ.
Ko̱ˉnaˉ laꜗ baˊ kinꜙ. 22Nehꜙ tuhˉdsënꜙ,
tɨh˜ baˊ dsënꜙ ley kihꜗ Dio. 23 Pero
manꜙ, chaˉ gaˊ jyohꜘ heˉ haꜗ kihꜗ heˉ
tɨh˜ dsënꜙ. Heˉ ja̱ˉ llaˉdsëëˋ kinꜙmahꜗ
jmeenꜙ heˈ kihꜗ dsoˊkyeˉ heˉ kya̱a ̱hnˊ.

24Peerꜙ jwɨɨ˜ jnäꜘ kihꜗ Dio. ¿Hii̱ ̱ˉ lä ̱ä̱ꜗ
jnäꜘ kihꜗ jmɨˉngoꜗ heˉ jmeeꜙ ju̱u ̱nꜘ?
25 Tiˊhmaahˊ kwanꜙ kihꜗ Dio, maꜙraꜙ
heˉ lä ̱ä ̱yꜗ baˊ jnäꜘ taꜙlaꜙ kihꜗ Jesucristo
Dsaˉjø ̱ø̱hˈ jnänˋ. Läꜙlaˉ baˊ laˈ. Nehꜙ
tuhˉdsënꜙ hnoonꜗ jmeenˋ heˈ kihꜗ ley
kihꜗ Dio pero jmɨˉngoꜗ kinꜙ, jmeeꜙ gaˊ
heˈ kihꜗ dsoˊkyeˉ baˊ.

8
Jmɨˉlleꜘ Naˉjngɨɨˈ kwaꜗ beꜘ mahꜗ le ̱hꜙ

jneˊ
1Naꜗnaꜙ, moꜙsoꜙnaˉbä̱ä ̱hˋdsaˉnääꜗ

chaˊjeˉ hi̱ˉ tä̱ä ̱hˊ kya̱a ̱hˊ Cristo Jesús,
hi̱ˉ saꜙ gaꜙnääˊ läꜙ ngɨɨꜙ jmɨˉngoꜗ
kihꜗ, gaꜙnääˊ bihꜗ läꜙko ̱o̱ˉ jähꜘ Jmɨˉlleꜘ
Naˉjngɨɨ ˈ. 2 Naꜗ heˉ maˉkya̱a ̱hnˊ
Cristo Jesús, Jmɨˉlleꜘ Naˉjngɨɨ ˈ heˉ
jmeeꜙ cha ̱a̱ˉ jneˊ, gaꜙlä ̱ä̱ꜗ jneˊ heˉ maˊ
naˉbä̱ä ̱hˋ jneˊ kya̱a ̱hˊ dsoˊkyeˉ heˉ
maˊ jngɨɨhꜙ jnänˋ. 3 Saꜙ gaꜙjmääꜘ ley
kihꜗ Moisé maˊ lä̱ä ̱ ˈ jneˊ, kihꜗ heˉ saꜙ
chaˉ beꜘ kihꜗ jmɨˉngoꜗ jnänˋ. Heˉja̱ˉ
gaꜙche ̱e̱ꜗ Dio jo ̱o̱ꜘ, gaꜙka̱yꜗ jmɨˉngoꜗ
läꜙko̱o̱ˉ jmɨˉngoꜗ heˉ kye̱ˊ jneˊ hi̱ˉ ä ̱ä̱ˉ
dsooˊ. Gaꜙju̱u̱yꜗ kihꜗ heˉ naˉbä ̱ä̱hˋ jneˊ

kya ̱a̱hˊ dsoˊkyeˉ. Läꜙjwëꜘ ja̱ˉ gaꜙche̱e̱ꜗ
Dio dsoˊkyeˉ ja̱ˉ kya̱a ̱hˊ dsoˊjwɨɨꜘ heˉ
maˊ kye̱ˊ jneˊnëˊ jmɨˉngoꜗ jnänˋ. 4Mahꜗ
läꜙja ̱ˉ läꜙtä̱ä ̱ꜙ jneˊ jmeenˊheˉ lluꜗ jmahꜗ
läꜙ hnøøꜗ kihꜗ ley, cherˊmahꜗ saꜙ jmeeˉ
gaˊ jneˊ heˈ läꜙko̱o̱ˉ ngɨɨꜙ jmɨˉngoꜗ
jnänˋ. Hnøøꜗ jmeeˉ jneˊ heˈ läꜙko̱o̱ˉ
jähꜘ JmɨˉlleꜘNaˉjngɨɨˈ baˊ.

5 Dsaˉ hi̱ˉ gaꜙnääˊ läꜙko̱o̱ˉ ngɨɨꜙ
jmɨˉngoꜗ kihꜗ, kye ̱yˉ hʉʉˊdsëˉ kihꜗ
jmɨˉngoꜗ. Pero hi̱ˉ gaꜙnääˊ läꜙko̱o̱ˉ
jøøꜙ Jmɨˉlleꜘ Naˉjngɨɨˈ, kye ̱yˉ hʉʉˊdsëˉ
kihꜗDiobaˊ. 6Cherˊmahꜗ jmeeˉ jneˊheˈ
kihꜗ heˉ ngɨɨꜙ jmɨˉngoꜗ jnänˋ, heˉ ja̱ˉ
jmeeꜗ ju ̱u̱ꜘ jneˊ. Pero cherˊmahꜗ jmeeˉ
jneˊ heˈ kihꜗ Jmɨˉlleꜘ Naˉjngɨɨ ˈ, heˉ
ja ̱ˉ baˊ jmeeꜗ cha̱a ̱ˉ jneˊ hiꜙ jmeeꜗ hiiꜘ
tiiˊ jnänˋ. 7 Läꜙko̱o ̱ˉ laꜗ kihꜗ jmɨˉngoꜗ
jnänˋ saꜙ jwa̱hꜘ kya̱a ̱hˊ Dio. Saꜙ jmeeꜙ
heˈ läꜙko ̱o̱ˉ jähꜘ ley kihꜗ Dio hiꜙ niꜙ
läꜙja ̱ˉ saꜙ tä̱ä ̱ꜙ høøyꜗ waˊraˉ jähꜘ kihꜗ
jmeeyꜗ heˈ. 8Hi̱ˉ gaꜙnääˊ läꜙko̱o ̱ˉ ngɨɨꜙ
jmɨˉngoꜗ kihꜗ, saꜙ tä̱ä̱yꜙ jmeeyꜗheˉ tɨh˜
dsëꜗ Dio.

9Pero hnähꜘ, moꜙsoꜙ tä̱ä̱hˊ hnähꜘ läꜙ
hnøøꜗ jmɨˉngoꜗ. Cherˊmahꜗ juˈdsooꜘ
kye ̱hˊ hnähꜘ Jmɨˉlleꜘ kihꜗ Dio, tä̱ä ̱hˊ
hnähꜘ läꜙ hnøøꜗ Jmɨˉlleꜘ Naˉjngɨɨˈ baˊ.
Hiꜙ cherˊmahꜗ cha̱a ̱ˉ hi̱ˉ saꜙ kye̱ˉ
Jmɨˉlleꜘ kihꜗ Cristo, saꜙ la ̱a ̱yꜗ kya ̱a̱ꜗ
Cristo. 10 Pero cherˊmahꜗ kya̱a ̱hˊ
hnähꜘ Cristo, läꜙko̱o̱ˉ heˉ gaꜙju̱u̱ꜗ
jmɨˉngoꜗ kyahꜗ hnähꜘ kwa ̱a ̱t˜ kihꜗ
dsoˊkyeˉ, hiꜙ jmɨˉlleꜘ kyahꜗ hnähꜘ
naˊji̱i ̱hꜙ läꜙlluꜗ heˉ maˉla ̱a ̱hꜗ hnähꜘ
llu ̱u ̱ꜗ. 11 Cherˊmahꜗ kye̱hˊ hnähꜘ
Jmɨˉlleꜘ kihꜗ hi ̱ˉ gaꜙcha̱a ̱hˉ Jesús
jeeˊ kihˈ hi̱ˉ maˉnaˉju̱u ̱ˊ, heꜘ baˊ hi̱ˉ
gaꜙmiꜙji̱i ̱hˋ Cristo, miˉji̱i ̱yhˋ jmɨˉngoꜗ
kyahꜗ hnähꜘ heˉ dsaˉju̱u ̱ꜘ, taꜙlaꜙ
kya ̱a̱hˊ beꜘ kihꜗ Jmɨˉlleꜘ Naˉjngɨɨ ˈ heˉ
kye ̱hˊ hnähꜘ.

12 Heˉja̱ˉ jwë̱ë̱hn˜ hnähꜘ ø̱ø̱hnꜗ,
ko̱o̱ˉ baˊ laˈ heˉ ä ̱ä ̱ˉ jmɨɨˊ jmeenˊ
pero ja̱ꜙ heˉ dsaˊtoohnˊ läꜙko̱o ̱ˉ hnøøꜗ
jmɨˉngoꜗ jnänˋ. 13 Cherˊmahꜗ tä̱ä ̱hˊ
hnähꜘ läꜙ hnøøꜗ jmɨˉngoꜗ kyahꜗ hnähꜘ,
ju̱u ̱hꜘ hnähꜘ. Pero cherˊmahꜗ kya̱a ̱hˊ
beꜘ kihꜗ Jmɨˉlleꜘ Naˉjngɨɨ ˈ gaꜙläꜙø̱ø̱hꜘ

hnähꜘ kihꜗ heˉ ngɨɨꜙ tuhˉhohꜘ hnähꜘ,
cha̱a ̱ˉ baˊ hnähꜘ tä̱ä ̱ꜘ. 14 Läꜙjë ̱ë̱ꜙ hi̱ˉ
jøøꜙ Jmɨˉlleꜘ Naˉjngɨɨˈ kihꜗ, hi̱ˉ heꜘ baˊ
la ̱a ̱ ˈ maꜙraꜙ jo ̱o̱ꜘ Dio. 15 Saꜙ gaꜙhñahꜗ
jneˊ ko̱o̱ˉ jmɨˉlleꜘ heˉ hnëë˜ jneˊmahꜗ
dsaˊtoohˊ jneˊ ga̱hꜗ jneˊ läꜙko̱o ̱ˉ maˊ
tøøhˊ jneˊ jä̱ä ̱ ˈ. Gaꜙhñahꜗ jneˊ Jmɨˉlleꜘ
kihꜗ Dio hi̱ˉ gaꜙjmä̱ä ̱ꜗ jneˊ maꜙraꜙ
jo ̱o̱yꜘ. Heˉja̱ˉ chiihˊ jnihꜘ: “Abba”,
heˉ hnøøꜗ jähꜙ Tääˋ kya̱a ̱nꜙ. 16 Ja̱ˉbaˊ
JmɨˉlleꜘNaˉjngɨɨˈ jmeeꜙ juˈdsooꜘ sɨɨyhꜙ
jmɨˉlleꜘ jnänˋ, maꜙraꜙ heˉ la ̱a̱ꜗ jneˊ jo ̱o̱ꜘ
Dio. 17 Hiꜙ heˉ maˉla̱a ̱ꜗ jneˊ jo ̱o̱yꜘ,
maˉla̱a ̱ꜗ jneˊ kwa̱a ̱t˜ hñahꜙ jneˊ heˉ
kwëëhꜗDio jo ̱o̱ꜘ. Läꜙja̱ˉko ̱ˉjø̱hꜘkya̱a ̱hˊ
Cristo hñahꜙ jneˊ he ̱e̱nꜚ heˉ gaꜙbä̱ä ̱hˉ
Dio hñiiꜘ, cherˊmahꜗ he̱e̱hˊ jneˊ jëënˊ
wɨɨꜘ ko̱ˉjø ̱hꜘ kya̱a ̱yhˊ. Ja ̱ˉgaˊ naꜙ, leꜘ
dsaˊtoohnˊ ko̱ˉjø̱hꜘ kya̱a ̱yhˊ yaꜙjwɨɨꜗ
kiyhꜗ.

Lloo˜ ko̱o̱ˉ jmɨɨˊ të ̱ë ̱hꜗ jneˊ yaꜙjwɨɨꜗ
kihꜗDio

18 Jnäꜘ la ̱a̱nꜙ, heˉ lliꜘwɨɨꜘ heˉ jëëꜘ
jneˊ naˈ, niꜙ miihˉ saꜙ je ̱e̱hꜙ läꜙko̱o̱ˉ
leꜘ jnänˋ yaꜙjwɨɨꜗ kihꜗ Dio heˉ naꜗ
gaꜙläꜙjnäꜘ. 19 Gaꜙläꜙjëꜙ heˉ gaꜙjmeeꜘ
Dio chaˉ jmɨˉgyʉʉꜙ laˉ, hnøøꜗ waˊraˉ
jähꜘ kihꜗ naꜗ gaˉjʉhˉ baˊ maˉtëꜘ jmɨɨˊ
miˉjnääꜙ Dio läꜙjë ̱ë̱ꜙ hi̱ˉ la ̱a ̱ꜗ jo ̱o̱yꜘ.
20 Jëëhꜘ, läꜙjëꜙ heˉ gaꜙjmeeꜘ Dio chaˉ
jmɨˉgyʉʉꜙ laˉmoꜙsoꜙ jnäꜘ läꜙko̱o̱ˉmaˊ
jnäꜘ läꜙ maˊ gaꜙjmeeꜘ Dio. Pero ja̱ꜙ
heˉhyohˉdsëꜗ ja̱ˉ, heˉ gaꜙjä̱ꜘ taꜙhwaꜗ.
Läꜙja ̱ˉ gaꜙläꜙhnøøꜗ hñiiꜘ hi̱ˉ gaꜙjmeeꜘ
baˊ. Pero maꜙraꜙ heˉ chaˉ baˊ oˉjø ̱hꜙ
dsëˉ kihꜗ. 21 Jëëhꜘ, maꜙraꜙ heˉ lä ̱ä ̱ꜘ baˊ
läꜙjëꜙ heˉ gaꜙjmeeꜘDio, saꜙ kwayꜗ jwëˈ
he ̱e̱ꜘ taˉlaˊ he̱e̱ꜘ läꜙja̱ˉ baˊ. Maˊja ̱ˉ leꜘ
chaˉmiihˉ lluꜗ kiyhꜗ waˊraˉ gaꜙtëꜘ jeeˊ
lä ̱ä ̱yꜘ ko ̱ˉjø ̱hꜘ kya̱a ̱hˊ läꜙjë̱ë̱ꜙ hi̱ˉ la ̱a̱ꜗ
jo ̱o̱ꜘ Dio. 22Maˉñeˊ baˊ jneˊ, läꜙjëꜙ heˉ
gaꜙjmeeꜘ Dio kɨˉhooh˜ läꜙji̱i̱hˈ naꜗ kihꜗ
lliꜘwɨɨꜘ heˉ jëëy˜, kuˈji̱i̱ꜙ kihꜗ läꜙko̱o̱ˉ
ja ̱a̱ˉ dsaˉmëꜘ jeeˊ dsaˉläˉcha̱a ̱ˉ gyʉ̱ʉ̱ˉ
kya̱a ̱yꜗ. 23 Hiꜙ ja ̱ꜙ maꜙlaꜙ heˉ ja̱ˉ
kɨˉhooh˜, ja ̱ˉbaˊ läꜙja̱ˉ jneˊ kaˉlähꜘ.
Jëëhꜘ, maˉhñah˜ jneˊ Jmɨˉlleꜘ Naˉjngɨɨ
ˈ heˉ laꜗ toˉnëˊ kihˈ jeeˊ läꜙjëꜙ heˉ naꜗ
gaˊ hñahꜙ jneˊ. Heˉja ̱ˉ kuˈji̱i ̱ꜙ tuhˉdsëˉ

jneˊ, jø ̱ø̱nˊ kihꜗ Dio heˉ miˉjnääyꜙ jneˊ
heˉ la̱a ̱nꜗmaꜙraꜙ jo ̱o̱yꜘ. Ja̱ˉgaˊ naꜙ lä ̱ä ̱ꜘ
jmɨˉngoꜗ heˉ kye̱ˊ jneˊ laˉ. 24Gaꜙlä ̱ä ̱yꜗ
jneˊ, heˉja̱ˉ maˉchaˉ baˊ oˉjø ̱hꜙ dsëˉ
jnänˋ heˉ lä ̱ä ̱ꜘ baˊ jmɨˉngoꜗ jnänˋ. Pero
waˊraˉ jähꜘ kihꜗ gaꜙtë ̱ë̱ꜘ jneˊ heˉ laˉ,
moꜙsoꜙ chaˉ heˉ kihꜗ heˉ jø ̱ø̱ˊ gaˊ jneˊ.
Jëëhꜘ, heˉmaˉtë̱ë̱ꜘ jneˊ, ¿heˉlaˈ jø ̱ø̱ˊ gaˊ
jneˊ të ̱ë̱nˈ? 25 Pero jneˊ, tøøhˊ baˊ jneˊ
jø ̱ø̱nˊ heˉ saꜙ gaˊ maˉtë̱ë̱ꜘ jneˊ, heˉja̱ˉ
hnøøꜗ jmeenˊ jø̱hˉ dsëˉ jneˊ.

26 Ja ̱ˉbaˊ läꜙja ̱ˉ, Jmɨˉlleꜘ Naˉjngɨɨ ˈ
kwayꜙ beꜘ läꜙ maˊ saꜙ chaˉ beꜘ jnänˋ.
Jëëhꜘ, saꜙ kyu̱u ̱h˜ jneˊ haˉ läꜙ chu̱u ̱nꜘ
kya ̱a̱hˊ Dio, pero Jmɨˉlleꜘ Naˉjngɨɨ ˈ
chehꜗ nëˊ jnänˋ, kɨˉhooh˜ ngɨɨyꜙ jnänˋ
kya ̱a̱hˊ juuˈ heˉ saꜙ kë̱hˊ jneˊ jmɨɨˊ
hlëëhnˊ. 27Dio hi̱ˉ jëë˜ kweeˉ haˉ läꜙ
laꜗnehꜙ tuhˉdsëˉ jneˊ, hi̱ˉheꜘñeˉheeˉ
naˉ heˉ ngɨɨꜙ Jmɨˉlleꜘ Naˉjngɨɨ ˈ, jëëhꜘ
läꜙ hyohˉ dsëꜗ Dio baˊ ngɨɨyꜙ jnänˋ hi̱ˉ
la ̱a ̱ꜗ kya̱a ̱yꜗ.

28 Jneˊhi̱ˉhnääꜗDio, ñeˊ jneˊ, heˉ lluꜗ
jnänˋ baˊ ja̱ˉ läꜙjëꜙ heˉ dsaˉngëëꜘ jneˊ,
jneˊ hi̱ˉ naˉteehˊ kya ̱a̱ ˈ Dio läꜙko̱o̱ˉ
hʉʉˊdsëˉ kiyhꜗ heˉ maˉnaˉlaꜚ jä̱ä ̱ꜗ.
29 Jä ̱ä ̱ꜗ maˉkyu̱u ̱ꜙ Dio läꜙjë ̱ë̱ꜙ dsaˉ
kya ̱a̱ꜗ hiꜙ läꜙja̱ˉ gaꜙjmä̱ä ̱yꜗ kwa ̱a̱t˜ läꜙ
maˊ toˉnëˊ, mahꜗ le̱e̱yꜘ läꜙko̱o ̱ˉ la ̱a̱ꜗ
jo ̱o̱yꜘ. Läꜙjwëꜘ ja ̱ˉ, le̱e̱ꜘ Cristo toˉnëˊ
jeeˊ kihˈ jwë ̱ë̱ꜘ dsaˉ kya̱a ̱yꜗ. 30 Hiꜙ
läꜙjë ̱ë̱ꜙ hi̱ˉ gaꜙjmä̱ä ̱yꜗ kwa ̱a ̱t˜ läꜙ maˊ
toˉnëˊ, gaꜙtëëyhꜗ hi̱ˉ heꜘ. Hiꜙ läꜙjë̱ë̱ꜙ
hi ̱ˉ gaꜙtëëyhꜗ, gaꜙjmä̱ä ̱yꜗ llu ̱u ̱ꜗ. Hiꜙ hi̱ˉ
gaꜙjmä̱ä ̱yꜗ llu ̱u ̱ꜗ heꜘ, gaꜙjmä̱ä̱yꜗ ka̱a ̱hˊ.

31 ¿Heeˉ gaˊ naˉ jähˊ jneˊ naˈ?
Cherˊmahꜗ Dio kya̱a ̱hˊ jneˊ, ¿hii̱̱ˉ naˉ
hi ̱ˉ llaˉdsëëˋ jneˊ? 32 Saꜙ gaꜙko̱o̱yˈ
dsëyꜗ, maꜙraꜙ heˉ gaꜙngëëꜗ bihꜗ jo ̱o̱yꜘ
gaꜙju̱u ̱ꜗ kwa ̱a ̱t˜ jnänˋ. Haˉ gaˊ saꜙ
kwëëyhꜗ jneˊ läꜙjëꜙ heˉ jmeeꜙ biiꜗ
jnänˋ. 33 ¿Haˉ taꜙ jäꜙ hi̱ˉ hnëëꜗ hi̱ˉ
maˉnaˉlle ̱e̱hˊ kya̱a ̱ ˈ Dio? Hñiiꜘ baˊ
Dio jmä̱ä ̱y˜ llu ̱u ̱ꜗ. 34 ¿Haˉ taꜙ jäꜙ hi̱ˉ
ta̱a ̱hꜙ jneˊ chaˊjeˉ? Cristo gaꜙju̱u̱ꜗ
jnänˋ hiꜙ ja ̱ꜙ maꜙlaꜙ ko̱o̱ˉ gaꜙju̱u ̱yꜗ ja ̱ˉ,
gaꜙläꜙji̱i ̱yhˋ kaˉlähꜘ. Hiꜙ ja ̱ꜙ maꜙlaꜙ
ko̱o̱ˉ gaꜙläꜙji̱i ̱yhˋ, naꜗ gyayꜗ jwooˈ
raˉllu ̱u̱ꜗ kihꜗ Dio ngɨɨyꜙ jnänˋ. 35 ¿Haˉ

taꜙ jäꜙ heˉ haꜗ jnänˋ heˉ hnääꜗ Cristo
jneˊ? ¿Cheˊ kya ̱a̱hˊ heˉ jëëꜘ jneˊ wɨɨꜘ,
cheˊ kya̱a ̱hˊ heˉ laꜗ jwë ̱ë̱hˋ jnänˋ, heˉ
kwaꜙ dsaˉ jnänˋ, heˉ saꜙ chaˉ heˉ
kihˉhi̱hnˉ, heˉ saꜙ chaˉ hmɨɨhˉ heˉ
kye ̱hnˊ, heˉ hiiꜘ gooˉ jnänˋ, o heˉ ju̱u ̱ꜘ
jneˊ? 36Läꜙko̱o̱ˉ naˉsɨɨˉ juuˈ kihꜗ Dio:
Kihꜗ heˉ tøøhˊ jnäähꜗ kya̱a̱hˊ hneˉ,

heˉja̱ˉ läꜙjëꜙ jmɨɨˊ baˊ hiiꜘ gooˉ
ju̱u̱ꜘ jnäähˈ.

Jmeeꜙ dsaˉ kwa ̱a̱t˜, la̱a ̱ꜗ jnäähˈ läꜙko̱o̱ˉ
jahꜘ hi̱ˉ jngëëyhꜙ.

37Kihꜗ jeeˊ läꜙjëꜙ heˉ ja ̱ˉ, maꜙraꜙ heˉ
le̱hꜙ baˊ jneˊ kya̱a ̱hˊ beꜘ kihꜗ Cristo hi̱ˉ
hnääꜗ jneˊ. 38Heˉja ̱ˉ jmeenꜙ dsooꜘ, niꜙ
heˉ ju̱u̱ꜘ jneˊ, niꜙ heˉ chaˉ jmɨˉgyʉʉꜙ
laˉ, niꜙ ángele, niꜙ hi̱ˉ la ̱a ̱ꜗ taˊ jʉʉhˉ, niꜙ
hi̱ˉ naˉhøøˉ gaˊ beꜘ, niꜙ heˉ chaˉ naꜗ,
niꜙ heˉ naꜗ gaˊ läꜙjnäꜘ taꜙ chaˊnëˊ, 39niꜙ
heˉ chaˉ gyʉʉhˈ, niꜙ heˉ chaˉ nehꜙ
hwaꜗ, niꜙ heˉ gaˊ jyohꜘ heˉmaˉnaˉlaꜚ
kihꜗDio, saꜙ tä̱ä ̱ꜙ jñuuhꜗ läꜙko̱o̱ˉ teꜗ heˉ
hnääꜗDio jneˊ, heˉ gaꜙmiꜙjnääyˉ jnänˋ
taꜙlaꜙkihꜗCristo JesúsDsaˉjø ̱ø̱hˈ jnänˋ.

9
Gaꜙjä̱ꜘ taꜙ kooꜘ dsaˉ Israel hi̱ˉ maˊ

la ̱a̱ˈ kwa ̱a̱t˜
1 Jnäꜘ hi̱ˉ la ̱a ̱ꜗ kya̱a ̱hˊ Cristo, juˈdsooꜘ

naˉ jwë ̱ë̱hn˜ hnähꜘ, saꜙ taˉju̱u ̱nˈ.
Hiꜙ Jmɨˉlleꜘ Naˉjngɨɨ ˈ jmeeꜙ juˈdsooꜘ
ko̱ˉjø ̱hꜘ kya̱a ̱hˊ jnäꜘ, 2 heˉ meehˉ
dsënꜙ chaˉmiihˉ. Läꜙjëꜙ jmɨɨˊ baˊ
ji̱i ̱ꜙ tuhˉdsënꜙ. 3 Hnoonꜗ jäꜙ dsoˊjwɨɨꜘ
nëˊ kinꜙ, hnoonꜗ jä ̱nˋ taꜙ kooꜘ kihꜗ
Cristo haˉ gaˉ cheˉ läꜙja ̱ˉ leꜘ lluꜗ kihꜗ
ø̱ø ̱hnꜗ hi̱ˉ teˉju̱ˉ kinꜙ kya̱a ̱hˊ, 4hi̱ˉ la ̱a̱ꜗ
dsaˉ Israel. Dio gaꜙjmä̱ä ̱yꜗ läꜙko̱o̱ˉ
jo ̱o̱yꜘ, hiꜙ gaꜙmiꜙjnääyˉ jmëëꜗ jeˉ kiyhꜗ
hiꜙ gaꜙjmeeꜘ Dio hmoohˊ kya̱a ̱yhˊ,
gaꜙtooyhˉ gooyˉ ley kihꜗ Moisé, hiꜙ
gaꜙjmeeyꜘ madaꜚ heˉ jmeeꜙ dsaˉ heꜘ
jʉʉhˉ kiyhꜗ, hiꜙ gaꜙbä̱ä ̱yhˉ hñiiyꜘ haˉ
läꜙ jmeeyꜗ kya̱a ̱yhˊ. 5 Dsaˉ Israel heꜘ
la ̱a ̱yꜗ saˊju̱ˉ kihꜗ dsaˉ maˉka ̱a ̱hˊ kya̱a ̱ ˈ
jnäähꜗ hi̱ˉ maˊ cha̱a ̱ˉ lloꜘjooꜗ. Hiꜙ jeeˊ
kya̱a ̱ ˈ jnäähꜗ yaꜙhë ̱ë̱ꜗ Cristo la ̱a̱yꜗ dsaˉ
jmɨˉgyʉʉꜙ. Hi̱ˉ heꜘ la ̱a ̱ꜗ Dio, hi̱ˉ jø ̱ø̱hˈ
gaˊ kihˈ jeeˊ läꜙjë ̱ë̱ꜙ. Läꜙja̱ˉ waˊ hänˊ



Romanos 9:6 248 Romanos 9:28

kiyhˈ gaꜙläꜙjëꜙ johꜘ jmɨɨˊ chaˉ. Waˊ laˈ
läꜙja ̱ˉ.

Dio saꜙ dsë̱ë ̱˜ dsooˊ heˉ gaꜙjä̱ꜘ dsaˉ
heꜘ taꜙ kooꜘ

6 Ja ̱ꜙ heˉ saꜙ gaꜙmiꜙteꜗ Dio juuˈ kihꜗ
kya ̱a̱hˊ dsaˉ Israel, heˉ gaꜙjä̱yꜘ taꜙ
kooꜘ. Jëëhꜘ ja ̱ꜙ läꜙjë ̱ë̱ꜙ saˊju̱ˉ kiyhꜗ
la ̱a ̱ꜗ maꜙraꜙ dsaˉ Israel. 7 Niꜙ ja̱ꜙ
läꜙjë ̱ë̱ꜙ saˊju̱ˉ kihꜗ Abraham, la ̱a̱ꜗ
maꜙraꜙ jo̱o̱yꜘ. Läꜙlaˉ baˊ jähꜘ Dio
sɨɨyhꜙ: “Maꜙlaꜙ saˊju̱ˉ kihꜗ Isaac baˊ
le̱e ̱ꜘ dsaˉ kya̱a ̱hꜗ.” 8 Läꜙlaˉ baˊ hnøøˈ
jähꜙ juuˈ laˉ. Ja ̱ꜙ kihꜗ heˉ gaꜙläꜙcha̱a ̱ꜙ
dsaˉ jeeˊ kihˈ hi̱ˉ naˉhñaa ˈ cha̱a ̱ˉ,
heˉja̱ˉ la ̱a ̱yꜗ jo ̱o̱ꜘ Dio. Maꜙlaꜙ dsaˉ hi̱ˉ
dsaˉläˉcha̱a ̱ˉ läꜙko̱o̱ˉ gaꜙbä ̱ä̱hˉ Dio
hñiiꜘkya ̱a̱hˊ, hi̱ˉheꜘbaˊ jmä̱ä ̱y˜kwa ̱a ̱t˜
la ̱a ̱ꜗ maꜙraꜙ saˊju ̱ˉ kiyhꜗ. 9Heˉ laˉ baˊ
ja ̱ˉ heˉ gaꜙbä̱ä ̱hˉ Dio hñiiꜘ, gaꜙjäyhꜘ:
“Ja ̱ˉ baˊ ji̱i̱ˉ laˉ jänˉ jyohꜘ ji̱ˉñeˉ, hiꜙ
läꜙcha ̱a̱ˉ jo ̱o̱ꜘ Sara.”

10 Ja ̱ꜙ maꜙlaꜙ heˉ ja ̱ˉ gaꜙlaꜗ. Ja ̱a̱ˉ
baˊ jmiiˉ läꜙu̱u ̱ꜘ jo ̱o̱ꜘ Rebeca, hi̱ˉ
gaꜙläꜙcha ̱a̱ꜙ. Hi̱ˉ heꜘ heꜘ dsaˉ
maˉgyu̱hˉ jnänˋ Isaac. 11 Saꜙ gaˊ
maˉläˉcha ̱a̱ꜙ gyʉ̱ʉ̱ˉ su̱u̱ˋheꜘ, hiꜙniꜙ saꜙ
gaˊ maˉjmeeꜘ gyʉ̱ʉ̱ˉ su̱u ̱ˋ heꜘ niꜙ heˉ
hlɨɨhˈ niꜙ heˉ lluꜗ. Maˊja̱ˉ baˊ gaꜙlle̱e̱hˉ
Dio ja̱a ̱ˉ hi̱ˉ gaꜙla ̱a ̱ꜗ kya ̱a̱yꜗ, läꜙja̱ˉ baˊ
gaꜙjä ̱ꜘ ko̱o̱ˉ hwehˉ, Dio leꜘ lle̱e̱hꜙ hi̱i̱ˉ
naˉ hi̱ˉ hnääyꜗ. Saꜙ laꜗ kwa ̱a̱t˜ heeˉ
naˉ heˉ jmeeꜙ dsaˉ, Dio baˊ heꜘ hi̱ˉ
tëëh˜ dsaˉ. 12 Läꜙlaˉ gaꜙjähꜘ Dio sɨɨhꜙ
Rebeca: “Hi̱ˉ mähꜗ baˊ jmeeˈ hihꜙ kihꜗ
hi ̱ˉ jø ̱ø̱hˈ.” 13 Juuˈ naˉ je ̱e̱hˈ kweeˉ
läꜙko̱o̱ˉ naˉsɨɨˉ jeeˊ laˉ: “Jacob baˊ
gaꜙläꜙhnaanꜙ, pero Esaú gaꜙjmä̱ä ̱nꜙ
taꜙ kooꜘ.”

14 ¿Haˉ läꜙ jähˊ jneˊ ja̱ˉ? ¿Cheˊ jmeeꜙ
Dio hlɨɨhˈ heˉ jmeeyꜙ läꜙnaˉ? Niꜙ
miihˉ saꜙ laꜗ läꜙja̱ˉ. 15 Jëëhꜘ, läꜙlaˉ
gaꜙjähꜘDio sɨɨhꜙMoisé: “Läˉñihꜘ dsënꜙ
kihꜗ hi̱ˉ llaꜙ dsënꜙ hiꜙ läꜙjø̱hˉ dsënꜙ
kya ̱a̱hˊ hi̱ˉ llaꜙ dsënꜙ kaˉlähꜘ.” 16 Saꜙ
laꜗ kwa ̱a̱t˜ läꜙ hnøøꜗ dsaˉ, niꜙ kihꜗ heˉ
jmeeꜙ dsaˉ läꜙbiiꜗ. Niꜙ miihˉ saꜙ laꜗ
läꜙja ̱ˉ. Läˉñihꜘ dsëꜗ Dio kihꜗ dsaˉ hi̱ˉ
llaꜙ dsëyꜗ baˊ. 17 Läꜙlaˉ naˉsɨɨˉ juuˈ
kihꜗDio läꜙko ̱o̱ˉmaˊ gaꜙhlëëyhꜘkya̱a ̱hˊ
Faraón: “Maˉlla̱a̱nꜙ hneˉ jø ̱ø̱hˈ mahꜗ

jëëꜗ dsaˉ haˉ ko̱hꜘ saꜙ chaˉ beꜘ kinꜙ
heˉ miˊjnäänꜗ nëˊ kyahˈ, mahꜗ läꜙja̱ˉ
läꜙkyu̱u ̱ꜙ dsaˉ jnäꜘ läꜙka̱a ̱ˉ jmɨˉgyʉʉꜙ”,
gaꜙjähꜘ Dio. 18 Jeeˊ ja̱ˉ dsaˉläˉjnäꜘ,
läˉñihꜘ dsëꜗ Dio kihꜗ hi̱ˉ llaꜙ dsëyꜗ
hiꜙ läꜙja̱ˉ kihꜗ hi ̱ˉ llaꜙ dsëyꜗ jmeeyꜗ
läˉcha̱a ̱yhˉ chaˉgaˊmiihˉ.

19 Cherˊmahꜗ hneˉ jwɨɨhꜘ jnäꜘ:
“¿Heˉlaˈ ja ̱ˉ bä̱ä ̱hˉ Dio jneˊ dsooˊ?
Jëëhꜘ, saꜙ cha̱a ̱ˉ niꜙ ja̱a ̱ˉ hi̱ˉ lihꜙ haꜗ
kihꜗ Dio kihꜗ heˉ llaꜙ dsëyꜗ jmeeyꜗ.”
20Pero jnäꜘ je ̱e̱hnˊ kyahˈ läꜙlaˉ: “Hneˉ
dsaˉñʉʉhˉ, ¿heeˉ la ̱a̱hꜗ hneˉ mahꜗ
tiˊchoohꜗ juuˈ kya̱a ̱hˊ Dio?” Saꜙ leꜘ
hlëëhꜗmɨˈhyaˉ sɨɨyhꜙ tëꜙhyaˉ: “¿Heˉlaˈ
maˉjmä̱ä ̱hˋ jnäꜘ läꜙnaˉ?” 21 Chaˉ
jwëˈ kihꜗ tëꜙhyaˉ jmeeꜗ läꜙ llaꜙ dsëyꜗ.
Kya̱a̱hˊ ja̱ˉbaˊ tʉˊji̱i ̱ꜗ ja̱ˉ, jmeeyꜗmɨˈhyaˉ
heˉ laꜗ naˊhñaahꜗ hiꜙ jmeeyꜗ mɨ ˈhyaˉ
waˊ laˈ chaˉ laꜗ.

22 Hiꜙ haˉ läꜙ jähˊ jneˊ kihˈ heˉ laˉ.
Dio hnøøyꜗ miˉjnääyꜙ läꜙko̱o̱ˉ yaˉjë ̱ë̱ ˈ
dsëyꜗ, hiꜙ hnøøyꜗ nuuꜗ dsaˉ haˉ läꜙ laꜗ
beꜘkiyhꜗ, pero saꜙ jmeeyꜙ läꜙcha ̱hꜘ ja ̱ˉ,
kwëëh˜ baˊ dsëy ˈ chaˉmiihˉ kya̱a ̱hˊ
hi̱ˉ lleˋ kihˈ dsaˉnääꜗ kya̱a ̱hˊ dsoˊjwɨɨꜘ.
23 Hiꜙ läꜙja̱ˉ kaˉlähꜘ hnøøyꜗ jëëꜗ dsaˉ
haˉ ko̱hꜘ naˊhñaahꜗ saꜙ laꜗ yaꜙjwɨɨꜗ
kiyhꜗ, heˉ miˉjnääyꜙ kihꜗ hi̱ˉ läˉñihꜘ
dsëyꜗ, heꜘ baˊ hi̱ˉ gaꜙmiꜙllu ̱u ̱yꜗ läꜙ
maˊ toˉnëˊ mahꜗ të ̱ë̱yhꜗ yaꜙjwɨɨꜗ kiyhꜗ.
24 Läꜙja ̱ˉ, läꜙkye̱ˉ jneˊ maˉtëëyhꜙ naꜗ.
Hiꜙ ja ̱ꜙ maꜙlaꜙ hi̱ˉ la ̱a ̱ꜗ judiu, ja̱ˉbaˊ
läꜙja ̱ˉ maˉtëëyhꜙ hi̱ˉ saꜙ la ̱a ̱ꜗ judiu.
25Läꜙko̱o̱ˉ gaꜙjähꜘOsea:
Kihꜗdsaˉhi̱ˉ saꜙ la̱a ̱ꜗkya̱a ̱nꜙ,miˉche ̱e̱ꜚ

jnihꜘ “Dsaˉ kya̱a ̱nꜙ”.
Dsaˉ hi̱ˉ saꜙ maˊ hnaanꜙ, naꜗ

maˉhnaaꜙ jnihꜘ.
26 Ja ̱ˉbaˊ jeeˊ gaꜙjäyhꜘ ja ̱ˉ “Saꜙ la ̱a ̱hꜗ

hnähꜘ dsaˉ kya ̱a̱nꜙ”,
ja ̱ˉbaˊ jeeˊ ja̱ˉ, lloo˜ ko̱o̱ˉ jmɨɨˊ jäyhꜙ

“La̱a ̱hꜗ hnähꜘ jo ̱o̱ꜘ Dio ji ̱i̱hꜙ”.
27 Ja ̱ˉbaˊ läꜙja̱ˉ gaꜙhlëëhꜘ Isaía kihꜗ
dsaˉ Israel: “Maꜙkeꜙ jwë ̱ë̱ꜘ jwërte
saˊju ̱ˉ kihꜗ Israel läꜙko ̱o̱ˉ mɨ ˈsɨɨˊ heˉ
chaˉ chaˊhooˊ jmɨˉñeehꜚ, pero miihˉ
goˉte˜ baˊ hi ̱ˉ lä ̱ä ̱ꜘ. 28 Jëëhꜘ, maꜙraꜙ
heˉ jmeeꜗ baˊ Dio läꜙko̱o̱ˉ gaꜙjäyhꜘ
leꜘ kihꜗ hi̱ˉ naˉbä̱ä ̱hˋ dsooˊ läꜙka ̱a̱ˉ

jmɨˉgyʉʉꜙ. Cha̱hꜘ baˊ llayꜗ taˊ kya̱a ̱hˊ
juˈdsooꜘ jmahꜗ.” 29Heˉ laˉ naˉ gaꜙjähꜘ
Isaía jä̱ä ̱ꜗ:
Waˊraˉ jähꜘ kihꜗDio, hi̱ˉ chaˉ gaꜙläꜙjëꜙ

beꜘ kihꜗ, gaꜙhe̱e̱yꜗ läꜙjë̱ë̱ꜙ jneˊ
dsaˉ Israel,

maˊ leꜘ jnänˋ läꜙko̱o̱ˉ gaꜙlaꜗ kihꜗhi̱ˉmaˊ
tä̱ä ̱hˊ jwɨɨˉ Sodomakya ̱a̱hˊ jwɨɨˉ
Gomorra.

30 Juuˈ laˉ maˉjä̱ꜘ läꜙlaˉ. Dsaˉ hi̱ˉ
saꜙ la ̱a ̱ꜗ judiu hi̱ˉ saꜙmaˊ jmeeꜙheˈmaˊ
hnaayhꜙ Dio, gaꜙhwë ̱ë̱yˉ llu ̱u̱ꜗ läꜙlluꜗ
heˉ gaꜙläꜙdsooꜘ dsëyꜗ. 31 Pero dsaˉ
judiu hi̱ˉmaˊ høøꜙ ley haˉ läꜙ jeeˊmaˊ
hwë ̱ë̱yꜙ llu̱u ̱ꜗ, saꜙgaꜙlɨyhꜗmaˊ jä̱yˈ llu ̱u ̱ꜗ.
32 ¿Heˉlaˈ saꜙ gaꜙlɨyhꜗ? Kihꜗ heˉ maˊ
hnooyhˉ haˉ läꜙ jeeˊmaˊ hwë ̱ë̱yꜙ llu ̱u̱ꜗ
kya ̱a̱hˊ heˉ miˉteyꜗ ley. Llaꜚ heˉ maˊ
jmeeyˈ dsooꜘ dsëyꜗ kihꜗ Dio, gaꜙtë̱yhꜗ
kya ̱a̱hˊ ku̱u ̱ˊ heˉ jmeeꜙ dsaˉtë̱hꜗ dsaˉ.
33Läꜙko̱o̱ˉ naˉsɨɨˉ juuˈ kihꜗ Dio:
Jeeˊ jwɨɨˉ Sión laˉ kyenˋ ku̱u ̱ˊheˉ jmeeꜙ

dsaˉtë̱hꜗ dsaˉ, kyenˋ hlooˉ heˉ
jmeeꜙ tä̱hꜙ dsaˉ.

Pero hi̱ˉ jmeeꜙ dsooꜘ dsëꜗ kiyhꜗ,
ji̱hˊko̱hꜘ saꜙ jä ̱yꜗ kya̱a ̱hˊ oˉhihꜙ.

10
Gaꜙjä̱ꜘ taꜙ kooꜘ dsaˉ Israel, kihꜗ heˉ

saꜙ gaꜙläꜙdsooꜘ dsëyꜗ
1 Ø̱ø ̱hnꜗ, maꜙraꜙ juˈdsooꜘ, läꜙka ̱a̱ˉ

tuhˉdsënꜙ hnoonꜗwaˊ lä ̱ä̱ꜘ dsaˉ Israel,
läꜙja ̱ˉ ngɨɨnˊ kiyhˈ kihꜗ Dio. 2 Jnäꜘ
jmeenꜙ juˈdsooꜘ kiyhꜗ, maꜙraꜙ heˉ
kwaꜙ bihꜗ beꜘ hnaayhˉ Dio pero saꜙ
ngëëyꜘ haˉ läꜙ hnøøꜗ Dio. 3 Saꜙ
ngëëyꜘ haˉ läꜙ jmä̱ä̱˜ Dio llu̱u ̱ꜗ dsaˉ.
Hnooyhˉ haˉ läꜙ jeeˊ hwë ̱ë̱yꜙ llu ̱u̱ꜗ
kya ̱a̱hˊ läꜙjëꜙ heˉ jmeeyꜙ hñiiꜘ bihꜗ,
heˉja̱ˉ saꜙ jmeeyꜙ heˈ haˉ läꜙ jmä̱ä ̱˜
Dio llu̱u ̱ꜗdsaˉ. 4Kya̱a ̱hˊCristo gaꜙläꜙteꜗ
ley kihꜗ Moisé mahꜗ hwë ̱ë̱ꜙ llu ̱u̱ꜗ dsaˉ
hi ̱ˉmaˉdsooꜘ dsëꜗ kiyhꜗ.

5 Moisé gaꜙjmeehꜗ juuˈ haˉ läꜙ jeeˊ
hwë ̱ë̱ꜙ llu ̱u ̱ꜗ dsaˉ kya̱a ̱hˊ ley. Gaꜙjäyhꜘ
läꜙlaˉ: “Cherˊmahꜗ hi̱ˉ gaꜙmiꜙteꜗ kihꜗ
ley ja̱ˉ, ja ̱ˉbaˊ ley ja̱ˉ jmeeꜗ cha̱a ̱yˉ.”
6 Pero heˉ hwë ̱ë̱ꜙ dsaˉ llu ̱u̱ꜗ kya̱a ̱hˊ
heˉ maˉdsooꜘ dsëyꜗ, läꜙlaˉ baˊ gaꜙjähꜘ
Moisé: “Taꜙ jmeeˉ hʉʉˊdsëˉ läꜙlaˉ:

¿Hii̱ ̱ˉ naˉwɨɨꜗ gyʉʉhˈ?” (Heˉ laˉ hnøøꜗ
jähꜙ: hnøøyꜗ heˉ dsaˉkya̱a ̱yꜘ Cristo.)
7 “Niꜙ taꜙ jmeeˉ hʉʉˊdsëˉ läꜙlaˉ: ¿Hii̱̱ˉ
naˉ jñaa̱̱ꜗ taꜙ nehꜙ hwaꜗ?” (Heˉ laˉ
hnøøꜗ jähꜙ: läꜙko̱hꜘ läꜙmaˉnaˉju̱u̱ˊ baˊ
Cristo mahꜗ dsaˉcha̱a ̱yhˋ jeeˊ kihˈ hi̱ˉ
naˉju̱u ̱ˊ.) 8 ¿Heeˉ gaˊ gaꜙjähꜘ Moisé?
“Jä ̱hꜙ goˉteˈ baˊ chaˉ juuˈ laˉ kyahꜗ,
maˉhäˊ baˊ hoohˊ hiꜙ maˉhäˊ baˊ nehꜙ
tuhˉhohꜘ kaˉlähꜘ”, gaꜙjäyhꜘ. Heˉ laˉ
baˊ ja ̱ˉ juuˈ heˉ kwaˉ jnääh ˈ, heˉ
hnøøꜗ jmeenˊdsooꜘdsëˉ jneˊ. 9Heˉja ̱ˉ,
cherˊmahꜗ hñaahꜗ jwahꜘ: “Jesús la ̱a̱ꜗ
Dsaˉjø ̱ø̱hˈ kya̱a ̱nꜙ”, hiꜙ cherˊmahꜗ
jmeehˉ dsooꜘ hohꜘ, Dio gaꜙcha̱a ̱yhˉ
jeeˊ kihˈ hi̱ˉ naˉju̱u ̱ˊ, maˉla ̱a̱hꜘ baˊ
hneˉ. 10 Jëëhꜘ, kya̱a ̱hˊ heˉ maˉdsooꜘ
dsëˉ jneˊ, hwë ̱ë̱ˉ jneˊ llu̱u ̱ˈ. Hiꜙ kya̱a ̱hˊ
heˉ jähˊ jneˊ, Jesús heꜘ la ̱a ̱ꜗ Dsaˉjø ̱ø̱hˈ
kya̱a ̱nꜙ, läꜙjwëꜘ ja ̱ˉmaˉnaˉla ̱a ̱ˊbaˊ jneˊ
ja ̱ˉ. 11 Jeeˊ naˉsɨɨˉ juuˈ kihꜗ Dio, jähꜘ
läꜙlaˉ: “Gaꜙläꜙjë̱ë̱ꜙ hi̱ˉ maˉdsooꜘ dsëꜗ
kiyhꜗ, ji̱hˊko̱hꜘ saꜙ jä̱yꜗ kya ̱a̱hˊ oˉhihꜙ.”
12Kweeˉbaˊ la ̱a ̱̍ dsaˉ judiu kya̱a ̱hˊhi̱ˉ
saꜙ la ̱a̱ꜗ judiu. Jëëhꜘ, ja ̱a̱ˉ baˊDio kya ̱a̱ꜗ
jeeˊ läꜙjë̱ë̱ꜙ. Ja ̱ꜙ kya̱a ̱hˊ hihꜙ miˉjä̱ä ̱yꜗ
läꜙjë ̱ë̱ꜙ hi̱ˉ tä̱ä̱hˊ ngɨɨꜙ kiyhꜗ. 13 Läꜙlaˉ
naˉsɨɨˉ kaˉlähꜘ: “Läꜙjë̱ë̱ꜙ hi̱ˉ chu̱u ̱ꜘ
kya̱a ̱hˊ Dsaˉjø̱ø ̱hˈ jnänˋ, hi̱ˉ heꜘ baˊ
lä ̱ä ̱ꜘ.”

14 ¿Haˉ läꜙ ngɨɨꜗ dsaˉ kihꜗ Dio
cherˊmahꜗ saꜙ maˉdsooꜘ dsëyꜗ kiyhꜗ?
¿Hiꜙ haˉ läꜙ läꜙdsooꜘ dsëyꜗ kiyhꜗ,
cherˊmahꜗ saꜙ maˉnuuyꜘ juuˈ kiyhꜗ?
¿Haˉ läꜙ nuuꜗ dsaˉ cherˊmahꜗ saꜙ
cha̱a ̱ˉ hi̱ˉ kwaꜗ juuˈ? 15 ¿Haˉ läꜙ
kwayꜗ juuˈ cherˊmahꜗ saꜙ cha̱a ̱ˉ hi̱ˉ
maˉche̱e̱yꜗ? Läꜙko̱o̱ˉ jähꜘ jeeˊ naˉsɨɨˉ:
“Peerꜙ naˊhñaahꜗ laꜗwaˊraˉ jaꜗ ja̱a ̱ˉ hi̱ˉ
ngëë˜ juˈhmëëꜘ heˉ jmeeꜙ hiiꜘ tiiˊ kihˈ
dsaꜙ.”

16 Pero ja̱ꜙ läꜙjë ̱ë̱ꜙ israelita
maˉhe̱e̱hˉ juˈhmëëꜘ laˉ. Nʉʉˉ daˊ
läꜙko̱o̱ˉ gaꜙjähꜘ Isaía: “HneˉDsaˉjø ̱ø̱hˈ
kya̱a ̱nꜙ, niꜙ ja̱a ̱ˉ dsaˉ saꜙ maˉhe ̱e̱hˉ
juuˈheˉmaˉkwaˊ jnäähꜗ laˉ”, gaꜙsɨɨyhꜙ
Dio. 17 Heˉja ̱ˉ, waˊraˉ gaꜙnʉʉˊ jneˊ
juˈhmëëꜘ, jmeeꜙ dsaˉläˉdsooꜘ dsëˉ
jneˊ. Hiꜙ juuˈ heˉ nʉʉˊ jneˊ ja̱ˉ, laꜗ juuˈ
kihꜗ Dio baˊ ja ̱ˉ.

18 Heˉja ̱ˉ ngɨɨnˊ kaˉlähꜘ juuˈ: ¿Cheˊ
saꜙ maˉnuuꜘ israelita juuˈ laˉ jä̱ä ̱ꜗ?
¿Haˉ läꜙ saꜙ maˉnuuyꜘ? Läꜙko̱o ̱ˉ jähꜘ
juuˈ kihꜗ Dio:
Läꜙka ̱a ̱ˉ jmɨˉgyʉʉꜙmaˉllooꜗ juuˈkiyhꜗ,
läꜙkuˊ läꜙji ̱i̱ꜗ hwaꜗ maˉnuuꜘ dsaˉ juuˈ

laˉ.
19 Jwahnꜙ kaˉlähꜘ: ¿Cheˊ saꜙ
gaꜙläꜙngëëꜘ dsaˉ Israel? Nʉʉˉ daˊ
hnähꜘ. ToˉnëˊMoisé gaꜙngëëꜗ juuˈ kihꜗ
dsaˉ heꜘ läꜙko ̱o̱ˉ gaꜙjähꜘ Dio sɨɨyhꜙ:
Jmeenˋ läꜙlle̱e̱hꜘhnähꜘ kya̱a ̱hˊdsaˉhi̱ˉ

saꜙ la ̱a ̱ꜗ kwa̱a ̱t˜,
llanˋhniiˉkyahꜗhnähꜘkya ̱a̱hˊdsaˉhi̱ˉ

saꜙ ngëëꜘ niꜙmiihˉ.
20Hiꜙ läꜙja̱ˉ kaˉlähꜘ Isaía gaꜙtu̱u ̱ˉdsëyꜗ
gaꜙjʉʉyhꜗkihꜗdsaˉheꜘ, kya̱a ̱hˊ juuˈheˉ
gaꜙngëëꜗ Dio kiyhꜗ:
Dsaˉ hi̱ˉ saꜙ maˊ hnaahˉ jnäꜘ

gaꜙjnä̱ä ̱yhꜙ jnäꜘ,
gaꜙmiꜙjnään ˈ hñiinꜙ kihꜗ hi̱ˉ saꜙ maˊ

chu̱u̱ꜘ kya̱a ̱hˊ jnäꜘ, gaꜙjähꜘ Dio.
21 Pero kihꜗ dsaˉ Israel, gaꜙjäyhꜘ
kaˉlähꜘ: “Läꜙjëꜙ jmɨɨˊ gaꜙhɨɨnꜗ goonꜙnëˊ
kyahˈ hnähꜘ. Peerꜙ cha̱a ̱hˉ hnähꜘ, saꜙ
hii˜ läꜙnʉʉhˊ hnähꜘ kinꜙ.”

11
Maꜙraꜙ heˉ gaꜙla̱a̱ꜘ baˊ ko̱ˉlla ̱a̱ˊ dsaˉ

Israel
1 ¿Haˉ läꜙ jwahnꜚ ja̱ˉ, cheˊ gaꜙbe̱e̱ꜗ

Dio läꜙjë ̱ë̱ꜙ dsaˉ kya̱a ̱ꜗ? Niꜙ miihˉ saꜙ
laꜗ läꜙja̱ˉ. Heꜘ baˊ israelita jnäꜘ. Heꜘ
baˊ saˊju̱ˉ kihꜗ Abraham jnäꜘ, hiꜙ la ̱a̱nꜗ
saˊju̱ˉ kihꜗ Benjamín. 2 Saꜙ gaꜙbe̱e̱ꜗ
Dio läꜙjë ̱ë̱ꜙ dsaˉ hi̱ˉ gaꜙlle̱e̱yhˉ jä̱ä ̱ꜗ.
Cheˊ saꜙ ñehˊ hnähꜘ haˉ läꜙ naˉsɨɨˉ
kihꜗ Elía, heˉ gaꜙhnëëyꜗ dsaˉ Israel
dsaˉgooyˈ, läꜙko ̱o̱ˉ maˊ gaꜙchu̱u̱yꜘ
kya ̱a̱hˊ Dio: 3 “Dio Dsaˉjø ̱ø̱hˈ kya ̱a̱nꜙ,
dsaˉ heꜘ maˉjngëëhꜙ läꜙjë̱ë̱ꜙ dsaˉ hi̱ˉ
maˊ ngëë˜ juuˈ kyahꜗ hiꜙ maˉhe ̱e̱yꜗ
läꜙjëꜙ naˊhyooꜘ kyahꜗ. Hñiiꜙ baˊ jnäꜘ
maˉjä̱nꜗ, hiꜙ hnøøyꜗ jngëëyhꜗ jnäꜘ
kaˉlähꜘ”, gaꜙjähꜘ Elía. 4 Nʉʉˉ daˊ, haˉ
läꜙ gaꜙjähꜘ Dio sɨɨyhꜙ: “Naˉhä̱ä ̱nˉ gaˊ
gyiiˈ mil dsaˉñʉʉhˉ hi̱ˉ la̱a ̱ꜗ kya̱a ̱nꜙ
hi ̱ˉ saꜙ maˉju̱u̱hꜗ jnëˊ chaˊnëˊ Baal.”
5 Ja̱ˉbaˊ läꜙja̱ˉ naꜗ, maˉcha̱a ̱˜ gaˊmiihˉ
dsaˉ Israel hi̱ˉmaˉnaˉlle̱e̱hˊ, kihꜗ heˉ

lluꜗ dsëꜗ Dio kya̱a ̱yhˊ. 6 Cherˊmahꜗ
maˉnaˉlle̱e̱yhˊ, kihꜗ heˉ lluꜗ dsëꜗ Dio,
ja ̱ꜙ kihꜗ heˉ gaꜙjmeeyꜘ taˊ lluˈ ja̱ˉ. Hiꜙ
waˊraˉ jähꜘ kihꜗ maˉnaˉlle̱e̱yhˊ kihꜗ
heˉ maˉjmeeyꜘ taˊ lluˈ, moꜙsoꜙ laꜗ
kwa ̱a ̱t˜ heˉ lluꜗ dsëꜗ Dio kya̱a ̱yhˊ.

7 ¿Haˉ baˊ läꜙ gaꜙlaꜗ ja ̱ˉ? Saꜙ
gaꜙjnøøhꜗ dsaˉ Israel heˉ maˊ
hnooyhˉ. Läꜙjë̱ë̱ꜙ hi̱ˉ naˉlle̱e̱hˊ kya̱a ̱
ˈ Dio, hi̱ˉ heꜘ baˊ gaꜙjnøøhꜗ. Pero kihꜗ
hi̱ˉ jñahꜘheꜘ gaꜙjmeeꜘDiohwehˉdsëyꜗ
chaˉgaˊmiihˉ. 8 Läꜙko ̱o̱ˉ naˉsɨɨˉ: “Dio
gaꜙka ̱hꜗ gaꜙgwë̱hꜗ hʉʉˊdsëˉ kihꜗ dsaˉ
heꜘ, hiꜙ gaꜙjmeeyꜘ saꜙ jnäꜘ mɨˈnëyˊ hiꜙ
gaꜙjmeeyꜘ gaꜙläꜙgwë̱ë̱yˋ. Hiꜙ läꜙja̱ˉ
gaꜙjä̱yꜘ läꜙji̱i ̱hˈ naꜗ.” 9 Hiꜙ gaꜙhlëëhꜘ
David kihꜗ dsaˉ heꜘ kaˉlähꜘ:
Läꜙjëꜙ heˉ lluꜗ heˉ maˉhñah˜ hnähꜘ

waˊ dsaˉji̱i ̱h˜ läꜙko ̱o̱ˉ saˊläꜘ hiꜙ
läꜙko ̱o̱ˉ saˊhmaˈ kaˉlähꜘ.

Mahꜗ heˉ ja ̱ˉ jmeeꜗ të ̱hꜗ hnähꜘ, hiꜙ
ja̱ˉbaˊ heˉ ja̱ˉ laꜗ jñeehˈ hnähꜘ.

10Waˊ tʉʉꜘ mɨˈnëhˊ hnähꜘ mahꜗ saꜙ leꜘ
jëëhˈ hnähꜘ,

waˊ jlu̱u̱ ˈ kaˊluuhˊ hnähꜘ läꜙ
maˉnaˉjlu̱u̱ ˈ naˉ kya̱a ̱hˊ løøˈ
heˉ kye ̱hˊ hnähꜘ naˉ, gaꜙjähꜘ
David.

11 Heˉja ̱ˉ jwahnꜙ: Läꜙ maˊ gaꜙtë̱hꜗ
dsaˉ Israel, ¿cheˊ läꜙ gaꜙta̱yhꜘ ja ̱ˉbaˊ?
Niꜙmiihˉ saꜙ laꜗ läꜙja ̱ˉ. Taꜙlaꜙ kihꜗ heˉ
gaꜙtë̱yhꜗ ja ̱ˉ, heˉja ̱ˉ gaꜙnaꜘ jwëˈ lä ̱ä ̱ꜘ
dsaˉ hi̱ˉ saꜙ la ̱a̱ꜗ israelita mahꜗ läꜙja̱ˉ
läꜙhe ̱e̱ꜘ dsëꜗ dsaˉ Israel hnaayhꜙ Dio
kaˉlähꜘ läꜙhmëëꜘ. 12 Kihꜗ heˉ gaꜙta̱hꜘ
dsaˉ Israel dsooˊ, heˉja̱ˉ gaꜙlaꜗ lluꜗkihꜗ
läꜙjë ̱ë̱ꜙ dsaˉ jmɨˉgyʉʉꜙ. Hiꜙ kihꜗ heˉ
gaꜙjä̱yꜘ taꜙ kooꜘ, heˉja ̱ˉ jna̱a ̱hˈ laꜗ kihꜗ
hi̱ˉ saꜙ la ̱a ̱ꜗ judiu. Haˉ gaˊ saꜙ leꜘ lluꜗ
chaˉgaˊmiihˉ kihꜗ läꜙjë̱ë̱ꜙ dsaˉ waˊraˉ
gaꜙje ̱e̱yh˜ kaˉlähꜘ kya̱a ̱hˊ Dio.

13 Pero chaˉ heˉ jwë ̱ë̱hn˜ hnähꜘ
dsaˉ hi̱ˉ saꜙ la ̱a̱ꜗ judiu. Jëëhꜘ
naˉhñaa̱ ̱nˊ la ̱a ̱nˈ apóstol mahꜗ hlë ̱ë̱hnˊ
dsaˉ hi̱ˉ saꜙ la ̱a ̱ꜗ judiu, heˉja̱ˉ jmeenꜙ
kye ̱e̱ꜘ taˊ heˉ jmeenꜙ laˉ. 14 Hnoonꜗ
waˊraˉ jähꜘ kihꜗ dsaˉ hi̱ˉ teˉju̱ˉ kinꜙ
kya̱a ̱hˊ, läꜙlliyhꜙ kya̱a ̱hˊ hnähꜘ, haˉ
gaˉ cheˉ läꜙja̱ˉ, läꜙhe ̱e̱ꜘ dsëyꜗ hnaayhꜙ
Dio kaˉlähꜘ, mahꜗ lä ̱ä ̱ꜘ ko ̱ˉlla̱a ̱ˊ. 15Kihꜗ

heˉ gaꜙjä̱ꜘ taꜙ kooꜘ dsaˉ judiu, heˉja̱ˉ
gaꜙji̱i ̱hˈ juuˈkihꜗdsaˉ jmɨˉgyʉʉꜙkya̱a ̱hˊ
Dio. ¿Haˉ läꜙ leꜘkihꜗdsaˉ judiu,waˊraˉ
gaꜙje ̱e̱yh˜ kya̱a ̱hˊ Dio kaˉlähꜘ? Leꜘ
kiyhꜗ läꜙko̱o̱ˉheˉmaˉläˉji̱i ̱yhˋheˉmaˊ
naˉju̱u ̱yˊ. 16 Cherˊmahꜗ laꜗ kwa ̱a ̱t˜, laꜗ
kihꜗ Dio heˊñiihꜚ heˉ hwëëˉ toˉnëˊ,
läꜙja ̱ˉ laꜗ kiyhꜗ kaˉlähꜘ läꜙjëꜙ tʉˊka ̱ˊ heˉ
dsaˉcha̱a ̱ꜘ. Hiꜙ cherˊmahꜗ laꜗ kihꜗ Dio
jmooˈ hmaˉ, läꜙja̱ˉ laꜗ kiyhꜗ saˊgohꜗ
kaˉlähꜘ.

17Dsaˉ judiuheꜘ la ̱a ̱ꜗ läꜙko̱o̱ˉ saˊgohꜗ
hmaˉ olivo lluꜗ. Läꜙko̱o ̱ˉ dsaˉhlaꜗ
gohˈ hmaˉ, läꜙja̱ˉ gaꜙlaꜗ kihꜗ ko̱ˉlla̱a ̱ˊ
dsaˉ judiu heꜘ. Hiꜙ hneˉ dsaˉ hi̱ˉ
saꜙ la ̱a ̱ꜗ judiu, la ̱a ̱hꜗ läꜙko ̱o̱ˉ saˊgohꜗ
hmaˉ olivo nuuˉ. Hiꜙ maˉheh˜
hneˉ hø ̱ø̱ ˈ dsaˉ judiu heꜘ, läꜙko̱hꜘ
heˉ maˉnaˉchu̱hꜙ dsohꜘ hmaˉ olivo
lluꜗ. Hiꜙ kya̱a ̱hˊ heˉ ja ̱ˉ, maˉtë̱ë̱hꜗ beꜘ
maˉla̱a ̱hꜗ ko ̱o̱ˉ baˊ kya ̱a̱hˊ hmaˉ olivo
ja ̱ˉ. 18 Taꜙ jmä̱ä ̱ꜙ hñaahꜗ jø̱ø̱hˈ kya̱a ̱hˊ
goohˈ hmaˉ ja̱ˉ. Jëëhꜘ saꜙ chaˉ heˉ
kihꜗ heˉ jmä̱ä ̱hˈ hñaahꜗ jø ̱ø̱hˈ. ¿Cheˊ saꜙ
ñehˊ, ja ̱ꜙheꜘhneˉ ä ̱ä ̱hˊ jmooˈhmaˉ ja ̱ˉ?
Jmooˈ hmaˉ ja ̱ˉbaˊ ä ̱ä̱hˉ hneˉ.

19 Haˉ gaˉ cheˉ gaꜙchiihˊ jnäꜘ:
“Gaꜙhlaꜗ goohˈ hmaˉ olivo ja ̱ˉ, heˉja̱ˉ
gaꜙkwaꜘ jwëˈ kinꜙ heˉ gaꜙhenꜘ hø ̱ø̱ ˈ
dsaˉ judiu heꜘ.” 20 Dsooꜘ baˊ läꜙja̱ˉ
gaꜙlaꜗ. Pero Dio gaꜙhwë ̱ë̱ꜗ dsaˉ heꜘ
hø ̱ø̱yˈ jeeˊ maˊ tä̱ä ̱yhˊ, kihꜗ heˉ saꜙ
gaꜙjmeeyꜘ dsooꜘ dsëyꜗ. Hiꜙ hneˉ, lluꜗ
laꜗ kyahꜗ, kihꜗ heˉ maˉdsooꜘ hohꜘ.
Heˉja̱ˉ taꜙ jmä̱ä ̱ꜙ hñaahꜗ jø ̱ø̱hˈ, hnøøꜗ
waˊ ga̱hˈ baˊ. 21 Jëëhꜘ, cherˊmahꜗ saꜙ
gaꜙläꜙjø ̱hꜙ dsëꜗ Dio kya̱a ̱hˊ saˊgohꜗ
hmaˉ lluꜗ ja ̱ˉ, niꜙ läꜙja̱ˉ saꜙ läꜙjø ̱hˉ
dsëyꜗ kya̱a ̱hˊ hneˉ.

22Kye̱ˉdaˊhnähꜘkwa ̱a ̱t˜, chaˉmiihˉ
lluꜗ dsëꜗ Dio hiꜙ läꜙja̱ˉ hä ̱ä̱yˈ kaˉlähꜘ.
Kya̱a ̱hˊ dsaˉ hi̱ˉ gaꜙhwë ̱ë̱yꜗ heꜘ,
gaꜙläꜙhä ̱ä̱yˈ. Pero kya̱a ̱hˊ hneˉ lluꜗ
dsëyꜗ, cherˊmahꜗ saꜙ jmeehˉ taꜙ kooꜘ
heˉ lluꜗ dsëyꜗ kya̱a ̱hˊ hneˉ. Pero
cherˊmahꜗ gaꜙjmeehˊ taꜙ kooꜘ, leꜘ
kyahꜗ läꜙko̱o̱ˉ gaꜙlaꜗ kihꜗ dsaˉ heꜘ.
23Cherˊmahꜗdsaˉheꜘ gaꜙje̱e̱h˜ kaˉlähꜘ
jmeeyꜗ dsooꜘ dsëyꜗ kihꜗ Dio, dsaˉhe ̱e̱yꜗ
kaˉlähꜘ hø ̱ø̱yˈ jeeˊ maˊ tä̱ä̱yhˊ. Dio

chaˉ chaˉmiihˉ beꜘ kihꜗ. Leꜘ cha̱a ̱yhꜙ
kaˉlähꜘ läꜙhmëëꜘ. 24 Hneˉ dsaˉ hi̱ˉ
saꜙ la ̱a̱ꜗ judiu, hi ̱ˉmaˊ la ̱a ̱ˈ kya̱a ̱ꜗ hmaˉ
olivo nuuˉ, gaꜙla ̱a̱hꜗ hneˉ kya̱a ̱ꜗ hmaˉ
olivo lluꜗ, maꜙkeꜙ saꜙ lleˋmaˊ leꜘ läꜙja ̱ˉ.
Haˉ gaˊ saꜙ leꜘ chu̱u ̱hꜗ kaˉlähꜘ saˊgohꜗ
hmaˉ olivo lluꜗ kya̱a ̱hˊ maꜙraꜙ chaahˈ
kihꜗ.

25 Ø ̱ø̱hnꜗ, hnoonꜗ läꜙngëëhꜘ hnähꜘ
juuˈ heˉ maˊ naˉhmääˊ jä ̱ä ̱ ˈ mahꜗ saꜙ
jmä̱ä ̱hˈ hnähꜘ hñaahꜗ ka ̱a ̱hˊ. Dsooꜘ
baˊ gaꜙläꜙcha̱a ̱hꜙ dsaˉ Israel pero ja̱ꜙ
läꜙjë ̱ë̱ꜙ. Kihꜗ heˉja ̱ˉ, gaꜙjä ̱yꜘ taꜙ kooꜘ
läꜙji ̱i̱hˈ dsë̱ë̱ꜗ läꜙjë ̱ë̱ꜙ hi ̱ˉ saꜙ la ̱a ̱ꜗ judiu
he ̱e̱yhˉ juuˈ kihꜗ Dio. 26Maˊja̱ˉ gaˊ lä ̱ä ̱ꜘ
läꜙjë ̱ë̱ꜙdsaˉ Israel, läꜙko̱o̱ˉnaˉsɨɨˉ juuˈ
kihꜗ Dio:
Jwɨɨˉ Sión yaˉhë̱ë̱ˈ ja̱a ̱ˉ hi̱ˉ lä ̱ä ̱˜ dsaˉ,
cheyꜗ dsoˊkyeˉ kihˈ läꜙjë̱ë̱ꜙ saˊju̱ˉ kihꜗ

Jacob.
27 Heˉ laˉ ja̱ˉ hmoohˊ heˉ gaꜙjmeenꜗ

kya̱a ̱hˊ dsaˉ judiu,
waˊraˉ gaꜙtëꜘ jeeˊ chenꜚ dsoˊkyeˉ

kiyhꜗ, gaꜙjähꜘ Dio.
28 Dsaˉ judiu heꜘ naˉhøøyhˊ

kihˈ juˈhmëëꜘ, heˉja ̱ˉ gaꜙlaꜗ lluꜗ
kyahꜗ hnähꜘ. Pero taꜙlaꜙ kihꜗ heˉ
maˉnaˉlle̱e̱hˊ dsaˉ judiu heꜘ, heˉja̱ˉ
läꜙ maˉhnääꜗ baˊ Dio, kihꜗ heˉ
gaꜙläꜙhnääyꜗ dsaˉ maˉgyu̱hˉ kya ̱a̱ꜗ
jnäähˈ. 29Waˊraˉ gaꜙtëëhꜗDio dsaˉ, saꜙ
miˉsɨɨyꜗ juuˈ kiyhꜗ. Hiꜙ läꜙja̱ˉ waˊraˉ
gaꜙkwëëyhꜗ dsaˉ heˉ laˊ kwëëyhˈ, saꜙ
ko̱o̱yˈ kaˉlähꜘ. 30 Jä ̱ä ̱ꜗ baˊ saꜙ maˊ
nʉʉhˊ hnähꜘ kihꜗ Dio, pero maˉläˉñihꜘ
dsëyꜗhnähꜘkihꜗheˉ gaꜙläꜙcha̱a ̱hꜙdsaˉ
judiu kya̱a ̱yhˊ. 31 Ja̱ˉbaˊ läꜙja̱ˉ naꜗ,
saꜙ nʉʉhˊ dsaˉ judiu heꜘ kihꜗ Dio.
Pero maꜙraꜙ heˉ läˉñihꜘ baˊ dsëˈ Dio
kya̱a ̱yhˊ, läꜙko̱o̱ˉgaꜙläꜙñihꜘdsëyꜗkyahꜗ
hnähꜘ. 32 Gaꜙkwaꜘ baˊ Dio jwëˈ heˉ
gaꜙläꜙcha̱a ̱hꜙ gaꜙläꜙjë ̱ë̱ꜙ dsaˉ mahꜗ
läꜙja ̱ˉ läˉñihꜘ dsëyꜗ kihꜗ läꜙhiiꜘ nëˊ baˊ.

33 Heˉ baˊ cheˉ kyʉʉh˜ Dio. Peerꜙ
chaˉ chaˉmiihˉ hʉʉˊdsëˉ kiyhꜗ. Niꜙ
ja ̱a̱ˉ saꜙ lloo˜ läꜙngëëꜘ läꜙko̱o̱ˉ laꜗ hihꜙ
heˉ jmeeꜙ Dio, hiꜙ niꜙ saꜙ dsë̱ë̱ꜗ jneˊ
läꜙngëëꜘ jneˊ haˉ läꜙ laꜗ jwëˈ kiyhꜗ.
34 ¿Haˉ cha̱a ̱ˉ hi̱ˉ ngëëꜘ haˉ läꜙ laꜗ
hʉʉˊdsëˉ kihꜗ Dio? ¿Haˉ cha̱a ̱ˉ hi̱ˉ

lihꜙ kwëëyhꜗ nʉʉhꜚ? 35 ¿Haˉ cha̱a ̱ˉ hi̱ˉ
gaꜙkwëëhꜗ Dio miihˉ heˉ chaˉ kiyhꜗ,
mahꜗ jmeeyꜗ biiꜗ ji̱i ̱hꜗ Dio kaˉlähꜘ?
36 Jëëhꜘ, läꜙjëꜙ heˉ chaˉ, gwaꜘ kihꜗ Dio
baˊ ja̱ˉ, hñiiꜘ bihꜗ gaꜙjmeeyꜘ, kiyhꜗ baˊ
laˈ gaꜙläꜙjëꜙ. Läꜙja ̱ˉ, waˊ jmeenˊ jʉʉhˉ
kihꜗDio jnänˋ läꜙjëꜙ johꜘ jmɨɨˊ chaˉ. Waˊ
laˈ läꜙja̱ˉ.

12
Hnøøꜗ ngëëˊ jneˊ hñaanˈ kihꜗDio

1 Ø ̱ø̱hnꜗ, läꜙlluꜗ heˉ gaꜙläꜙñihꜘ dsëꜗ
Dio jneˊ, heˉja ̱ˉ naˉ chu̱u ̱nꜘ kya̱a ̱hˊ
hnähꜘ ngëëˋ hnähꜘ hñaahꜗ kihꜗ Dio llaꜚ
heˉ jngëëh ˈ hnähꜘ jahꜘ nëˊ naˊhyooꜘ.
Jëëhꜘ heˉ ngëëˊ jneˊ hñaanˈ kiyhꜗ, heˉ
naˉ baˊ laˈ naˉjngɨɨ ˈ kihꜗ Dio hiꜙ tɨh˜
dsëyꜗ kaˉlähꜘ. Ko̱o̱ˉ heˉ naˉ baˊ lleˋ
kihˈ jmeehˈhnähꜘhi̱ˉ jmeeꜙ jmɨɨˊ kiyhˈ.
2 Taꜙ jmeeˉ hnähꜘ läꜙko̱o ̱ˉ jmeeꜙ dsaˉ
jmɨˉgyʉʉꜙ. Hnøøꜗ läꜙsë ̱ë̱hꜗ hnähꜘ, waˊ
läˉhmëëꜘ hʉʉˊdsëˉ kyahꜗ hnähꜘ mahꜗ
läꜙkyu̱u ̱h˜ hnähꜘ läꜙjëꜙ heˉ tɨh˜ dsëꜗ
Dio. Jëëhꜘ, saꜙ jmääꜗ kiyhꜗ heˉ laꜗ waˊ
laˈ chaˉ laꜗ. Heˉ lluꜗ jmahꜗ baˊ tɨh˜
dsëyꜗ.

3 Naˉhñaa̱ ̱nˊ taˊ laˉ kihꜗ heˉ lluꜗ
dsëꜗ Dio kya̱a̱hˊ jnäꜘ, heˉja ̱ˉ jwë ̱ë̱hn˜
hnähꜘ, taꜙ ngëëˋ hnähꜘ jwëˈ läꜙko̱o̱ˉ
la ̱a ̱hꜗ hnähꜘ. Jmeeˊ hnähꜘ hʉʉˊdsëˉ
läꜙko̱o̱ˉ lleˋ kyahˈ hnähꜘ baˊ kya̱a ̱hˊ
läꜙko̱o̱ˉ teꜗ heˉ maˉhñah˜ hnähꜘ kihꜗ
Dio. 4 Läꜙko ̱o̱ˉ laꜗ kihꜗ jmɨˉngoꜗ
jnänˋ, chaˉ chaˉmiihˉ heˉ naˉkuˉ
naˉcha̱hꜘ kya̱a ̱hˊ, pero saꜙ laꜗ ko̱o̱ˉ baˊ
taˊ kiyhˈ. 5 Ja ̱ˉbaˊ läꜙko̱o̱ˉ laꜗ jmɨˉngoꜗ
jnänˋ, läꜙja̱ˉ jwë ̱ë̱ꜘ jneˊ kihˈ Cristo,
hiꜙ ko̱o̱ˉ baˊ maˉla̱a ̱ꜗ jneˊ jeeˊ läꜙjë̱ë̱ꜙ
jneˊ kya ̱a̱yhˊ. Heˉja ̱ˉ laꜗ läꜙko̱o̱ˉ heˉ
naˉkuˉ naˉcha̱hꜘ läꜙjë ̱ë̱ꜙ jneˊ ko̱ˉjø̱hꜘ.
6 Läꜙja̱a ̱ˉ läꜙja̱a ̱ˉ jneˊ, gaꜙhñahꜗ jneˊ
maꜙ ko̱o ̱ˉ nëëˈ taˊ heˉ jmeenˊ, kihꜗ
heˉ lluꜗ dsëꜗ Dio kya̱a ̱hˊ jneˊ. Heˉja ̱ˉ,
cherˊmahꜗ hi ̱ˉ gaꜙhyohꜗ taˊ heˉ ngëëy˜
juuˈ kihꜗDio,waˊngëëyˈ läꜙko̱hꜘ teꜗheˉ
maˉläˉdsooꜘdsëyꜗbaˊ. 7Hiꜙ cherˊmahꜗ
hi ̱ˉ gaꜙhyohꜗ taˊ heˉ jmeeyꜗ taˊheꜗ kihꜗ
dsaꜙ, waˊ jmeeꜘ bihꜗ. Hiꜙ cherˊmahꜗ
hi ̱ˉ gaꜙhyohꜗ taˊ heˉ miˉtë̱ë̱yꜙ dsaˉ,

waˊ miˉtë̱ë̱yꜙ baˊ. 8 Hiꜙ cherˊmahꜗ
hi̱ˉ gaꜙhyohꜗ taˊ heˉ hlë ̱ë̱yhꜗ dsaˉ,
waˊ hlë ̱ë̱hˈ bihꜗ. Hiꜙ hi̱ˉ gaꜙhyohꜗ taˊ
heˉ kwayꜗ heˉ chaˉ kiyhꜗ kwëëyhꜗ
dsaˉkya̱a ̱yhˊ, waˊ kwaꜘ bihꜗ ja̱ꜙ kya̱a ̱hˊ
hihꜙ. Hiꜙ hi̱ˉ gaꜙhyohꜗ taˊ heˉ ka ̱yꜗ
nëˊ kihˈ dsaˉkya̱a ̱yhˊ, waˊ jmeeꜘ bihꜗ
kweeˉ. Hiꜙhi̱ˉ gaꜙhyohꜗ taˊheˉ läˉñihꜘ
dsëyꜗ kihꜗ dsaꜙ, waˊ jmeeyꜘ läꜙka ̱a̱ˉ
tuhˉdsëyꜗ.

9 Jmeeˊ hnaahꜙ dsaˉkya̱a̱hˊ pero ja̱ꜙ
ko̱o̱ˉ jmeehˉ baˊ. Jmeeˊ hnähꜘ taꜙ kooꜘ
heˉ hlɨɨhˈ, goˉta̱a̱hˊ hnähꜘ ko̱o̱ˉ hwehˉ
kya̱a ̱hˊ heˉ lluꜗ jmahꜗ baˊ. 10 Waˊ
hnaahꜙ hnähꜘ ø̱ø̱hꜗ hnähꜘ läꜙko ̱o̱ˉ lleˋ
kihˈ. Jmeeˊ kye ̱e̱ꜘ gaˊ ø ̱ø̱hꜗ hnähꜘ
läꜙko̱hꜘ gaˊ hñaahˈ hnähꜘ.

11 Kwaˊ hnähꜘ beꜘ, taꜙ jmeeˉ hnähꜘ
jwë ̱hꜗ hnähꜘ. Jmeeˊ hnähꜘ taˊheꜗ kihꜗ
Dsaˉjø ̱ø̱hˈ jnänˋ läꜙka ̱a̱ˉ tuhˉhohꜘ
hnähꜘ.

12 Waˊ jë ̱ë̱ˉ hohꜘ hnähꜘ kihꜗ heˉ
maˉchaˉoˉjø ̱hꜙdsëˉkyahꜗhnähꜘ. Waˊ
jø ̱hˉ hohꜘ hnähꜘ heˉ jëëhꜘ hnähꜘ wɨɨꜘ,
taꜙ tʉꜘ hnähꜘ heˉ chu̱u ̱hˉ hnähꜘ kya̱a ̱hˊ
Dio.

13 Kwaˊ beꜘ kihꜗ hi̱ˉ la ̱a̱ꜗ kya ̱a̱ꜗ
Dio cherˊmahꜗ chaˉ heˉ jmeeꜙ biiꜗ
kiyhꜗ. He̱e̱hˋ hnähꜘ lluꜗ läꜙjë ̱ë̱ꜙ hi ̱ˉ të̱ë̱ˉ
chaˊnehꜙ kyahꜗ hnähꜘ.

14 Chiihˊ Dio, waˊmiˉjä̱ä ̱ꜗ läꜙjë̱ë̱ꜙ hi̱ˉ
jmeehꜙ hnähꜘ. Ngɨɨˊ lluˈ kiyhꜗ, taꜙ jwäꜘ
dsoˊjwɨɨꜘ nëˊ kiyhˈ.

15 Waˊ jë ̱ë̱ˉ hohꜘ hnähꜘ kya̱a ̱hˊ hi̱ˉ
jë ̱ë̱ˉ dsëꜗ, hoohˊ hnähꜘ kya̱a ̱hˊ hi̱ˉ
hooh˜.

16 Waˊ hiiꜘ ko ̱o̱ˉ baˊ hʉʉˊdsëˉ kyahꜗ
hnähꜘ. Taꜙ jmä̱ä ̱ꜙ hnähꜘ hñaahꜗ ka̱a ̱hˊ,
he ̱e̱hˋ hnähꜘ hi̱ˉ täˉñeeꜘ. Taꜙ jmeeˉ
hnähꜘ kyu̱u ̱h˜ chaˉmiihˉ.

17 Taꜙ ji ̱i̱hˋ hnähꜘ hlɨɨhˈ kihꜗ niꜙ ja ̱a̱ˉ
hi̱ˉ jmeeꜙ heˉ hlɨɨhˈ kyahꜗ hnähꜘ. Kwaˊ
hnähꜘ beꜘ haˉ läꜙ jeeˊ jmeehˈ hnähꜘ
heˉ lluꜗ kihꜗ läꜙjë̱ë̱ꜙ baˊ. 18 Läꜙji̱i ̱hˈ
jeeˊ leꜘ kwaˊ hnähꜘ beꜘ goˉta̱a ̱hˊ hnähꜘ
lluꜗ kya̱a ̱hˊ läꜙjë ̱ë̱ꜙ dsaꜙ. 19 Ø ̱ø̱hnꜗ
hi̱ˉ hnaanꜙ, taꜙ te̱e̱hˋ hnähꜘ jwɨɨ˜ kihꜗ
dsaꜙ. Hñiiꜘ baˊ Dio gaꜙtë ̱ë̱ꜘ heeyhꜗwɨɨꜘ,
läꜙko̱o̱ˉ maˉnaˉsɨɨˉ: “Jnäꜘ baˊ te̱e̱hnˊ
jwɨɨ˜kiyhꜗ, jnäꜘbaˊmiˊhmaahnˋkiyhˈ”,

gaꜙjähꜘ Dio. 20 Läꜙja ̱ˉ naˉsɨɨˉ kaˉlähꜘ:
“Cherˊmahꜗ kyo̱hꜙ hi̱ˉ naˉhøøhˊ kyahˈ
hnähꜘ, kwëëyhˋ heˉ kuyhꜙ. Hiꜙ
cherˊmahꜗ läˉki ̱i̱ˉ dsëyꜗ, kwëëyhˋ heˉ
hɨy̱hꜗ. Kya̱a ̱hˊheˉ jmeehˉhnähꜘ läꜙja ̱ˉ,
jäꜙ oˉhihꜙ kihꜗ hi̱ˉ naˉhøøhˊ kyahˈ
hnähꜘ.” 21 Taꜙ kwaˉ jwëˈ llaˉdsëëˋ heˉ
hlɨɨhˈkyahꜗhnähꜘ. Jmeeˊhnähꜘheˉ lluꜗ
jmahꜗ baˊ, läꜙjwëꜘ ja ̱ˉ llaˉdsëëˋ hnähꜘ
kihꜗ heˉ hlɨɨhˈ.

13
Hnøøꜗmiˊteˋ jneˊ kihˈ dsaˉtaˊ

1 Läꜙjë ̱ë̱ꜙ jneˊ, jmeeꜙ biiꜗ miˊteˋ jneˊ
kihˈ dsaˉtaˊ. Jëëhꜘ niꜙ ja̱a ̱ˉ dsaˉtaˊ saꜙ
tä̱ä ̱hˊ taˉlaˊ tä̱ä ̱hˊ. Kihꜗ Dio baˊ jaˈ heˉ
naˉhñaa̱ ̱ˊ läꜙjë ̱ë̱ꜙ dsaˉtaˊ. 2 Cherˊmahꜗ
hi ̱ˉ cha̱a ̱hˉ kya̱a ̱hˊ dsaˉtaˊ, heˉ
cha ̱a̱yhˉ kya̱a ̱hˊ madaꜚ heˉ gaꜙjmeeꜘ
Dio baˊ ja̱ˉ. Hi̱hꜗ hi̱ˉ jmeeꜙ läꜙja ̱ˉ,
hnooyhˉ haˉ läꜙ jwëꜘ jeeˊ dsooyˈ
kya ̱a̱hˊ dsoˊjwɨɨꜘ baˊ ja̱ˉ. 3 Saꜙ tä̱ä ̱hˊ
dsaˉtaˊmahꜗ jø̱ø̱yhꜗ hi̱ˉ jmeeꜙ heˉ lluꜗ.
Hi̱ˉ jmeeꜙ heˉ hlɨɨhˈ baˊ hiiꜘ gooˉ kiyhꜗ
kya ̱a̱hˊ dsaˉtaˊ. Cherˊmahꜗ saꜙ hnoohˉ
hɨɨꜗ gooˉ kyahꜗ kya̱a ̱hˊ dsaˉtaˊ, jmeeˊ
heˉ lluꜗ jmahꜗ baˊ mahꜗ hlëëyhꜗ lluꜗ
kyahꜗ. 4 Dsaˉtaˊ hi ̱ˉ tä̱ä ̱hˊ naˉhñaa̱ ̱ˊ
kihˈ Dio, naˉhñaa̱ ̱yˊ jmeeyˈ heˉ lluꜗ
kyahꜗ. Pero cherˊmahꜗ jmeehˉ heˉ
hlɨɨhˈ, heˉja ̱ˉ baˊ hiiꜘ gooˉ kyahꜗ. Jëëhꜘ
saꜙ tä̱ä̱hˊdsaˉtaˊheˉ ko ̱o̱ˉ la ̱a ̱yꜗdsaˉtaˊ
taꜙjmahꜗ. Naˉhñaa̱ ̱yˊ kihˈ Dio mahꜗ
llayꜗ taˊ läꜙ hnøøꜗ kihꜗ hi̱ˉ jmeeꜙ heˉ
hlɨɨhˈ baˊ. 5 Jmeeꜙ biiꜗmiˊteˋ jneˊmadaꜚ
kihꜗ dsaˉtaˊmahꜗ saꜙ jmeeyhꜙ jneˊ. Hiꜙ
läꜙja ̱ˉ jmeeꜙ biiꜗmiˊtenˋmahꜗ saꜙ chaˉ
heˉ kihꜗ hnɨɨꜗ hʉʉˊdsëˉ jnänˋ.

6 Hiꜙ lleˋ kihˈ miˉhmaahˋ dsaˉ
kuˊsɨhˉ. Jëëhꜘ dsaˉtaˊ naˉhñaa̱ ̱yˊ
jmeeyˈ läꜙko̱o̱ˉ hnøøꜗ Dio baˊ, ko̱o̱ˉ
heˉ naˉ baˊ laˈ taˊ kiyhˈ. 7 Hnøøꜗ
miˊhmaahˊ hnähꜘ läꜙjëꜙ heˉ ä ̱ä ̱hˉ
hnähꜘ. Cherˊmahꜗ ko̱o̱ ˈ dsaˉ kuˊsɨhˉ,
lleˋ kihˈ miˊhmaahˊ hnähꜘ. Cherˊmahꜗ
heˉ gaˊ gaꜙtë̱ë̱hꜘ hnähꜘmiˊhmaahˊ, ja̱ˉ
miˉhmaahˊ hnähꜘ. Ja ̱ˉ ji̱i̱hˊ hnähꜘ juuˈ
lluꜗ kya ̱a̱hˊ läꜙjë̱ë̱ꜙ hi̱ˉ la ̱a ̱ꜗ taˊ hiꜙ waˊ
ga ̱hˈ hnähꜘmiihˉ kya̱a ̱yhˊ.

8 Ja ̱ˉ miˉhmaahˊ hnähꜘ heˉ ä ̱ä ̱hˉ
hnähꜘ kihꜗ dsaꜙ. Heˉ ä ̱ä̱ˉ jneˊ kihˈ
dsaꜙ dsaˉlla̱a ̱ꜙ baˊ. Pero heˉ hnääꜗ
jneˊ dsaˉkya ̱a̱hnˊ, ji̱hˊko̱hꜘ saꜙ ä ̱ä̱ˉ
jmɨɨˊ lla̱a̱ꜙ. Jëëhꜘ, heˉ hnääꜙ jneˊ
dsaˉkya̱a ̱hnˊ, heˉ maˉmiˉteˋ jneˊ
läꜙko̱o̱ˉ jähꜘ ley baˊ ja̱ˉ. 9 Läꜙlaˉ jähꜘ
ley: “Taꜙ ka ̱a ̱hꜙ waˊ hi̱ˉ chaˉ hi̱ˉ, taꜙ
jngëëhꜙ dsaˉ, taꜙ hɨɨ̱ ̱ꜘ kihꜗ dsaꜙ, taꜙ
bä̱ä ̱hˋ dsaˉ kya̱a ̱hˊ juuˈ taˉjuuˈ, taꜙ
waˊ he ̱e̱ꜘ hohꜘ heˉ gaˊ chaˉ”, hiꜙ chaˉ
gaˊ jyohꜘ nʉʉhꜚ heˉ lleˋ nëˊ ley. Pero
maˉmiˉtehˋ baˊ hneˉ läꜙjëꜙ nʉʉhꜚ laˉ,
cherˊmahꜗ jmeehˉ läꜙko ̱o̱ˉ jähꜘ jeeˊ
laˉ: “Waˊ hnaahꜙ dsaˉkya ̱a̱hˊ, läꜙko̱o̱ˉ
hnaahꜙ hñaahꜗ.” 10 Heˉ hnääꜙ jneˊ
dsaˉkya̱a ̱hnˊ, saꜙ chaˉ jwëˈ jmeenˊheˉ
hlɨɨhˈ kiyhꜗ. Läꜙjwëꜘ ja̱ˉ, dsaˉläˉteꜗ
läꜙko̱o̱ˉ lleˋ nëˊ ley.

11 Kye̱ˊ daˊ hnähꜘ kwa ̱a ̱t˜ haˉ läꜙ
ngooꜗ laꜗ jmɨˉgyʉʉꜙ. Hnøøꜗ naˉnëˊ
jneˊ, jëëhꜘ maˉngooꜗ yaˉjä ̱hꜙ heˉ lä ̱ä ̱ꜘ
jneˊ. Miihˉ gaˊ hnøøˈ naꜗ, läꜙko ̱hꜘ maˊ
gaꜙhe ̱e̱hˋ jnihꜘ. 12Maˉngooꜗ hwëˈ baˊ
laˉ, ngooꜗ yaˉjä ̱hꜙ jmɨɨˊ. Moꜙsoꜙ waˊ
jmeeˊ gaˊ jneˊ heˉ hlɨɨhˈ läꜙko̱o̱ˉ të ̱ë̱ ˈ
dsaˉ jmeeꜙ taꜙlaꜙ hwëˈ. Waˊ miˊllu ̱u ̱ˋ
jneˊ hñaanˈ läꜙhnøøꜗ kihꜗ hi̱ˉ tä̱ä ̱hˊ jeeˊ
waˊjeˉ. 13 Waˊ jmeenˊ heˉ lluꜗ jmahꜗ
baˊ, läꜙko ̱o̱ˉ të ̱ë̱ˈ dsaˉ jmeeꜙ jmɨɨˈ. Saꜙ
waˊ kihˊhi̱hnˊ gaꜙngëëꜘ jwë ̱ë̱ ˈ, niꜙ heˉ
jmeenˊ chaˊhi̱i ̱hꜚ, hi ̱ˉ mëꜘ hi̱ˉ ñʉʉhˉ
saꜙwaˊ jmeenˊwaˊ laˈ chaˉ laꜗ, niꜙ heˉ
gaˊ jyohꜘ heˉ laꜗ oˉhihꜙ, niꜙ heˉ hneeˉ
jneˊ, niꜙ heˉ wɨɨꜘ dsëˉ jneˊ. 14 Waˊ
dsaˊtoohnˊ ko̱o̱ˉ hwehˉ kya̱a ̱hˊ Jesu-
cristo Dsaˉjø ̱ø̱hˈ jnänˋ. Saꜙwaˊ jmeenˊ
heˈ kihꜗ heˉ ngɨɨꜙ jmɨˉngoꜗ jnänˋ.

14
Taꜙwaˊ jmeenˊ jehꜗ dsëꜗ ø̱ø̱hꜗ jneˊ

1 He̱e̱hˋ hnähꜘ hi ̱ˉ saꜙ be ̱e̱ꜘ kya̱a ̱hˊ
heˉ maˉdsooꜘ dsëyꜗ. Taꜙ hlë ̱ë̱hˋ hnähꜘ
kya̱a ̱hˊ juuˈ wɨɨꜘ, cherˊmahꜗ saꜙ gaˊ
maˉkyʉʉyh˜ läꜙko̱hꜘ hnähꜘ. 2Ko̱ˉlla̱a ̱ˊ
la ̱a ̱ꜘ leꜘ baˊ kuyhꜙ läꜙjëꜙ heˉ chaˉ.
Hiꜙ ko ̱ˉlla̱a ̱ˊ hi̱ˉ saꜙ chaˉ beꜘ kihꜗ,
kuyhˉmaꜙlaꜙmɨɨˈ heˉ jngëëˉ dsaˉ baˊ.
3 Hi̱ˉ la ̱a ̱ꜘ leꜘ baˊ kuyhꜙ läꜙjëꜙ, saꜙ waˊ
miˉkwa ̱yhꜗ kihꜗ hi ̱ˉ saꜙ kuhˉ. Hiꜙ hi̱ˉ



Romanos 14:4 254 Romanos 15:2

saꜙ kuhˉ, saꜙwaˊ kye ̱yꜘ kwa ̱a ̱t˜ kihꜗhi̱ˉ
kuhˉ, jëëhꜘ maˉhe ̱e̱hˉ baˊ Dio kiyhꜗ.
4 ¿Heeˉ la̱a ̱hꜗ hneˉ, heˉ kye ̱hˊ kwa ̱a ̱t˜
kihꜗ hi ̱ˉ la ̱a ̱ꜗ kya̱a ̱ꜗ jñahꜘ? Hñiiꜘ baˊ
dsaˉjʉʉyˊ ñeˉ cheˊ jmeeyꜙ heˉ lluꜗ o
cheˊ jmeeyꜙ heˉ hlɨɨhˈ. Pero maꜙraꜙ
heˉ goˉhë ̱ë̱ ˈ bihꜗ lluꜗ, jëëhꜘ Dio chaˉ
chaˉmiihˉ beꜘ kihꜗ, saꜙ kwayꜙ jwëˈ
tä̱yhꜙ.

5Ko̱ˉlla̱a ̱ˊ jmeeꜙ kye ̱e̱ꜘ gaˊ ko̱o ̱ˉ jmɨɨˊ
läꜙko̱hꜘ gaˊ jyohꜘ jmɨɨˊ. Hiꜙ cha̱a ̱ˉ jñahꜘ
kaˉlähꜘ, la ̱a ̱yꜘ, kweeˉbaˊ laˈ läꜙjëꜙ jmɨɨˊ.
Pero läꜙja̱a ̱ˉ läꜙja̱a ̱ˉhnähꜘ, ko̱o̱ˉhäˊbaˊ
jmeeˊ hnähꜘ hʉʉˊdsëˉ haˉ läꜙ jmeehˈ
hnähꜘ. 6 Hi̱ˉ høøꜙ ko̱o̱ˉ jmɨɨˊ, kihꜗ
Dio baˊ ja̱ˉ jmeeyꜙ. Hi̱ˉ saꜙ jmeeꜙ
heˈ kihꜗ ko̱o̱ˉ jmɨɨˊ, kihꜗ Dio baˊ ja̱ˉ
jmeeyꜙ kaˉlähꜘ. Hiꜙ hi̱ˉ kuhˉ läꜙjëꜙ
nëëˈ, heˉ jmeeyꜙ kihꜗ Dio baˊ ja̱ˉ, jëëhꜘ
kwayꜙ tiˊhmaahˊ kihˈ Dio. Hiꜙ hi̱ˉ
saꜙ kuhˉ läꜙjëꜙ nëëˈ, läꜙja̱ˉ heˉ jmeeyꜙ
kihꜗ Dio baˊ ja ̱ˉ, hiꜙ kwayꜙ tiˊhmaahˊ
kihˈ Dio kaˉlähꜘ. 7 Jëëhꜘ, niꜙ ja ̱a̱ˉ saꜙ
cha ̱a̱ˉ taˉlaˊ cha ̱a̱ˉ hñiiꜘ, hiꜙ niꜙ ja ̱a̱ˉ
saꜙ ju̱u ̱ꜘ taˉlaˊ ju̱u ̱ꜘ. 8Cherˊmahꜗ cha̱a̱ˉ
jneˊ, kihꜗ Dio baˊ ja ̱ˉ cha̱a ̱ˉ jneˊ. Hiꜙ
cherˊmahꜗ gaꜙju̱u ̱ꜗ jneˊ, kihꜗ Dio baˊ ja̱ˉ
ju̱u ̱ꜘ jneˊ. Läꜙja̱ˉ cherˊmahꜗ cha ̱a̱ˉ jneˊ
o cherˊmahꜗ gaꜙju ̱u̱ꜗ jneˊ, la ̱a ̱ꜗ jneˊ kya ̱a̱
ˈ Dio baˊ. 9 Kihꜗ heˉja̱ˉ, gaꜙju̱u ̱ꜗ Cristo
hiꜙ gaꜙläꜙji̱i ̱yhˋ kaˉlähꜘ mahꜗ le̱e̱yꜘ jʉʉˊ
hi ̱ˉmaˉnaˉju̱u ̱ˊhiꜙ le̱e̱yꜘ jʉʉˊhi̱ˉ cha̱a̱ˉ
kaˉlähꜘ.

10 Pero hneˉ, ¿heˉlaˈ kye̱hˊ kwa ̱a ̱t˜
kihꜗ ø̱ø̱hꜗ? Hiꜙ hneˉ kaˉlähꜘ, ¿heˉlaˈ
miˉkwa̱hꜚ ø̱ø̱hꜗ? Läꜙjë̱ë̱ꜙ baˊ jneˊ
dsaˊnøøn ˈ chaˊnëˊ Cristo mahꜗ ka ̱yꜗ
juˈdsooꜘ jnänˋ. 11 Jëëhꜘ, läꜙko̱o̱ˉnaˉsɨɨˉ:
Jmeenꜙ dsooꜘ, gaꜙjähꜘDio, läꜙjë̱ë̱ꜙ dsaˉ

ju̱u̱hꜗ jnëˊ chaˊnënꜙ,
läꜙjë ̱ë̱ꜙ dsaˉ jmɨˉgyʉʉꜙ häꜗ kihꜗ Dio.
12 Kya̱a ̱hˊ juuˈ laˉ dsaˉläˉngëëꜘ jneˊ,
läꜙjë ̱ë̱ꜙ baˊ jneˊ ngëënˊ kwa ̱a̱t˜ jnänˋ
chaˊnëˊ Dio.

13 Heˉja̱ˉ moꜙsoꜙ waˊ kye̱nˊ kwa ̱a ̱t˜
kihꜗ dsaˉkya ̱a̱hnˊ. Lluꜗ gaˊ waˊ jmeenˊ
läꜙlaˉ baˊ. Saꜙwaˊ jmeenˊ të̱hˈ ø̱ø̱hꜗ jneˊ
niꜙheˉ jmeeˊ jneˊ jehˈdsëyꜗ. 14Kihꜗheˉ
kya ̱a̱hnˊ Jesús Dsaˉjø̱ø̱hˈ jnänˋ, heˉja̱ˉ
manꜙ kweeˉ niꜙ ko̱o ̱ˉ saꜙ chaˉ heˉ

sohꜘ taˉlaˊ sohꜘ hñiiꜘ. Pero cherˊmahꜗ
chaˉ heˉ la ̱a ̱ꜘ dsaˉ sohꜘ, kihꜗ hi̱ˉ heꜘ
läꜙmaˉngooꜗ ja̱ˉbaˊ sohꜘ. 15Cherˊmahꜗ
gaꜙjmeehˊ jehꜗ dsëꜗ ø̱ø̱hꜗ, kihꜗ heˉ
maˉkuhꜗ ko ̱o̱ˉ nëëˈmaꜗ heˉ saꜙ kuyhˉ,
heˉ moꜙsoꜙ hnaahꜙ baˊ hnihꜘ ja̱ˉ. Taꜙ
he ̱e̱ꜙ dsëꜗ ø̱ø̱hꜗ kya̱a ̱hˊ heˉ kuhˉ, jëëhꜘ
Cristo gaꜙju̱u̱ꜗ kiyhꜗ. 16 Läꜙja ̱ˉ taꜙ
kwaˉ jwëˈ hlëëhꜗ dsaˉ wɨɨꜘ kihꜗ ko̱o̱ˉ
heˉ jmääꜗ jnänˋ. 17 Heˉ gaꜙnøøˊ jneˊ
kya̱a ̱hˊ juuˈ kihꜗ Dio, saꜙ laꜗ kihꜗ heˉ
kihˉhi̱hˉ jneˊ. Pero heˉ jmeeˉ jneˊ heˉ
lluꜗ, heˉ hiiꜘ tiiˊ jnänˋ kya̱a ̱hˊ ø̱ø̱hˈ jneˊ,
hiꜙ heˉ jë ̱ë̱ˉ dsëˉ jneˊ läꜙko̱o̱ˉ kwaꜙ
Jmɨˉlleꜘ Naˉjngɨɨ ˈ, heˉ ja̱ˉ baˊ kye ̱e̱ꜘ
jnänˋ. 18 Cherˊmahꜗ jmeeˊ baˊ jneˊ heˉ
naˉ jeeˊhnäähꜙ jneˊCristo, heˉnaˉbaˊ
tɨh˜ dsëꜗDio hiꜙ läꜙja̱ˉ kaˉlähꜘ tɨh˜ dsëꜗ
dsaˉ.

19Heˉja̱ˉwaˊ kwanˊbeꜘwaˊhnøøhnˊ
haˉ läꜙ jeeˊhɨɨˈ tiiˊ jnänˋhiꜙwaˊhnøøhnˊ
haˉ läꜙ jeeˊ të̱ë̱ ˈ jneˊ chaˉgaˊmiihˉ
beꜘ ko̱ˉjø ̱hꜘ kya̱a ̱hˊ ø̱ø̱hˈ jneˊ. 20 Taꜙ
he ̱e̱ꜙ taˊ kihˈDio kya̱a ̱hˊ heˉ kuhˉhuhꜘ.
Juˈdsooꜘ, gaꜙläꜙjëꜙ baˊ heˉ kihˉhi̱hˉ
jneˊ naˉjngɨɨˈ. Pero laꜗ hlɨɨhˈ cherˊmahꜗ
gaꜙjehꜗdsëꜗ ø̱ø̱hꜗkya ̱a̱hˊheˉkuhˉhuhꜘ.
21 Kihꜗ heˉja ̱ˉ, lluꜗ gaˊ cherˊmahꜗ saꜙ
kuhˈ ngoꜗ, heˉ saꜙ huhˈ jmɨhˈ mɨ ˈjëhꜗ
maˉä̱ä ̱ˉ, niꜙ saꜙ jmeehˈ niꜙ ko̱o̱ˉ niꜙ
heˉ gaˊ jyohꜘ, heˉ kya̱a ̱hˊ jmeehˈ të̱hꜗ
ø̱ø ̱hꜗ jneˊ. 22 Hiꜙ hneˉ, cheˊ jmeehˉ
dsooꜘ lluꜗ baˊ heˉ kuhˉ läꜙjëꜙ, waˊ laˈ
kyahꜗ hñaahꜗ baˊ kya̱a ̱hˊ Dio. Laꜗ lluꜗ
kihꜗ hi̱ˉ saꜙ hnɨɨ˜ hʉʉˊdsëˉ kihꜗ waˊraˉ
gaꜙkuyhˉ läꜙjëꜙ heˉ la̱a ̱yꜘ lluꜗ. 23 Pero
cherˊmahꜗ hi ̱ˉ jmeeꜙ to̱ꜗ dsëꜗ kihꜗ heˉ
kuhˉhɨy̱h˜, maˉnaˉbä̱ä ̱yhˋ dsooˊ baˊ
ja ̱ˉ, kihꜗ heˉ saꜙ maˉkuyhˉ läꜙka ̱a̱ˉ
tuhˉdsëyꜗ. Hiꜙ läꜙja̱ˉ kihꜗ läꜙjëꜙ heˉ
jmeeˉ jneˊ, cherˊmahꜗ saꜙ laꜗ kya̱a ̱hˊ
ko̱o̱ˉ baˊ hʉʉˊdsëˉ, maˉlaꜗ dsoˊkyeˉ baˊ
ja ̱ˉ.

15
1 Jneˊ hi ̱ˉ be̱e̱ꜘ kya̱a ̱hˊ heˉ maˉdsooꜘ

dsënˉ, waˊ jmeenˊ jø ̱hˉ dsëˉ jneˊ
kya̱a ̱hˊ hi ̱ˉ saꜙ chaˉ beꜘ kihꜗ. Saꜙ
waˊ jmeenˊ läꜙko̱o̱ˉ hnøøˉ jneˊ hñaan
ˈ. 2 Läꜙja ̱a̱ˉ läꜙja ̱a ̱ˉ jneˊ waˊ jmeenˊ
heˉ tɨh˜ dsëꜗ dsaˉkya ̱a̱hnˊ baˊ mahꜗ

waˊ laˈ lluꜗ kiyhꜗ hiꜙ läꜙja̱ˉ läꜙchaˉ
chaˉgaˊmiihˉ beꜘ kiyhꜗ chaˊnëˊ Dio.
3 Jëëhꜘ saꜙ gaꜙhnoohˉ Cristo maˊ jmeeˈ
läꜙ tɨh˜ dsëyꜗ hñiiyꜘ. Läꜙlaˉ baˊ naˉsɨɨˉ
kiyhꜗ: “Heˉ hlɨɨhˈ heˉ maˊ hlëëhꜙ dsaˉ
kyahꜗ, jaꜗ nëˊ kinꜙ.” 4 Läꜙjëꜙ juuˈ heˉ
maˉnaˉsɨɨˉ jä̱ä ̱ꜗ, heˉ lluꜗ jnänˋ baˊ ja̱ˉ
heˉ naˉsɨɨˉ mahꜗ miˊtë ̱ë̱ꜗ jneˊ hñaan
ˈ. Läꜙja̱ˉ, kya̱a ̱hˊ juuˈ kihꜗ Dio, të̱ë̱ꜗ
jneˊ beꜘ hiꜙ jmeeꜗ kwëëh˜ dsëˉ jneˊ,
hiꜙ heˉ naˉ jmeeꜗ läꜙchaˉ oˉjø ̱hꜙ dsëˉ
jnänˋ kya̱a ̱hˊ Dio. 5 Dio baˊ heꜘ hi̱ˉ
jmeeꜙ kwëëh˜ dsëꜗ dsaˉ hiꜙ kwayꜙ beꜘ
kaˉlähꜘ. Heˉja̱ˉ ngɨɨnˊ kiyhˈ mahꜗ waˊ
jmeeyꜘ ko ̱o̱ˉ nëëˈ baˊ hʉʉˊdsëˉ kihꜗ
läꜙjë ̱ë̱ꜙ hnähꜘ läꜙ hnøøꜗ Cristo Jesús.
6 Mahꜗ läꜙja̱ˉ läꜙjë ̱ë̱ꜙ hnähꜘ, kya̱a ̱hˊ
ko̱o̱ˉ nëëˈ baˊ hʉʉˊdsëˉ, jmeehˈ hnähꜘ
jʉʉhˉkihꜗDio, hi̱ˉ la ̱a ̱ꜗ Jmiiˉ Jesucristo
Dsaˉjø ̱ø̱hˈ jnänˋ.

7 Hehꜗ läꜙja̱ˉ, lleˋ kihˈ he ̱e̱hˊ hnähꜘ
läꜙja ̱a ̱ˉ läꜙja̱a ̱ˉ ø̱ø̱hꜗ jneˊ läꜙko̱o̱ˉ
gaꜙhe ̱e̱hˉ Cristo jneˊ mahꜗ läꜙjnäꜘ la ̱a̱ꜗ
jø ̱ø̱hˈ Dio. 8 Läꜙlaˉ jwahnꜙ. Cristo
jaꜗ mahꜗ gaꜙhnooyhˉ heˉ lluꜗ kihꜗ
dsaˉ judiu. Läꜙjwëꜘ ja ̱ˉ gaꜙläꜙteꜗ juuˈ
läꜙko̱o̱ˉ gaꜙbä̱ä ̱hˉ Dio hñiiꜘ kya̱a ̱hˊ
dsaˉ maˉka ̱a ̱hˊ jnänˋ. Gaꜙmiꜙjnääyˉ
heˉ gaꜙmiꜙteꜗ Dio juuˈ kihꜗ. 9Hiꜙ läꜙja̱ˉ
jayꜗ kihꜗ dsaˉ hi̱ˉ saꜙ la ̱a ̱ꜗ judiu mahꜗ
jmeeꜗ dsaˉ heꜘ jʉʉhˉ kihꜗ Dio, kihꜗ heˉ
gaꜙläꜙñihꜘdsëyꜗkiyhꜗ. Läꜙko̱o̱ˉnaˉsɨɨˉ:
Heˉja̱ˉ hlëëhnˊ lluˈ hiꜙ hänˋ kyahˈ jeeˊ

kihˈ dsaˉ hi̱ˉ saꜙ la ̱a ̱ꜗ judiu.
10 Jyohꜘ kaˉlähꜘ jeeˊ naˉsɨɨˉ, hlëëhꜙ
läꜙlaˉ:
Waˊ jë̱ë̱ˉ hohꜘ hnähꜘ hi̱ˉ saꜙ la ̱a ̱ꜗ judiu

kya̱a ̱hˊ judiu hi̱ˉ la ̱a ̱ꜗ kya̱a ̱ꜗ Dio.
11Hiꜙ naˉsɨɨˉ kaˉlähꜘ läꜙlaˉ:
Häˊhnähꜘ kihꜗDio läꜙjë ̱ë̱ꜙhnähꜘhi̱ˉ saꜙ

la ̱a̱ꜗ judiu,
läꜙjëꜙ jeeˊ jwɨɨˉ haˉ jeeˊ tä̱ä ̱hˊ hnähꜘ,

jmeeˊ hnähꜘ jʉʉhˉ kiyhꜗ.
12Hiꜙ ja ̱ˉbaˊ läꜙnaˉ jähꜘ Isaía kaˉlähꜘ:
Hñaa̱ ̱ꜘ ja̱a ̱ˉ dsaˉ jeeˊ chaahˈ jmooꜗ kihꜗ

Isaí,
yaˉhë̱ë̱ ˈ ja̱a ̱ˉ hi ̱ˉ jmeeꜗ hihꜙ kihꜗ dsaˉ

hi̱ˉ saꜙ la ̱a ̱ꜗ judiu.
Dsaˉ hi̱ˉ saꜙ la ̱a ̱ꜗ judiu, ka ̱yꜗ oˉjø ̱hꜙ

dsëˉ kiyhꜗ.

13 Dio baˊ jmeeꜙ heˉ chaˉ oˉjø ̱hꜙ
dsëˉ jnänˋ. Heˉja ̱ˉ ngɨɨnˊ kiyhˈ mahꜗ
waˊ jmeeyꜘ jë ̱ë̱ˉ hohꜘ hnähꜘ chaˉmiihˉ
hiꜙwaˊ jmeeyꜘ hiiꜘ tiiˊ kyahˈ hnähꜘ kihꜗ
heˉ maˉdsooꜘ hohꜘ hnähꜘ kiyhꜗ, mahꜗ
läꜙja ̱ˉ waˊ läꜙchaˉ chaˉmiihˉ oˉjø ̱hꜙ
dsëˉ kyahꜗ hnähꜘ taꜙlaꜙ kya̱a ̱hˊ beꜘ kihꜗ
JmɨˉlleꜘNaˉjngɨɨˈ.

Naˉhña̱a̱ˊPaaˊkwaˈ juˈhmëëꜘkihꜗhi̱ˉ
saꜙ la ̱a̱ꜗ judiu

14 Manꜙ kweeˉ kyahꜗ hnähꜘ ø̱ø̱hnꜗ,
lluꜗ hohꜘ hnähꜘ jwërte, hiꜙ chaˉ
chaˉmiihˉ hʉʉˊdsëˉ lluꜗ kyahꜗ hnähꜘ,
hiꜙ kyu̱u ̱h˜ hnähꜘ kwëëh ˈ nʉʉhꜚ
dsaˉkya̱a ̱hˊ hnähꜘ. 15 Hnähꜘ ø̱ø̱hnꜗ,
ko̱o̱ˉ jeeˊ ko̱o ̱ˉ llahˈ maˉtu ̱u̱ˉ dsënꜙ
maˉsɨɨnꜗ kyahꜗ hnähꜘ läꜙko̱o̱ˉ teꜗ llaꜙ
dsënꜙ mahꜗ miˉdsoohnꜚ hohꜘ hnähꜘ
heˉ maˉmiˉtë̱ë̱hˈ hnähꜘ jä̱ä ̱ꜗ. Taˊ laˉ
naˉhñaa̱ ̱nˊ jmeenˋ kihˈ Dio, kihꜗ heˉ
lluꜗ dsëyꜗ kya ̱a̱hˊ jnäꜘ, 16 mahꜗ jmeenˋ
taˊ kihˈ Cristo jeeˊ tä̱ä ̱hˊ dsaˉ hi̱ˉ saꜙ
la ̱a ̱ꜗ judiu, kwanˋ juˈhmëëꜘ kihꜗ Dio.
Hiꜙ läꜙja ̱ˉ ngëënˊ dsaˉ heꜘ kihꜗDio. Hiꜙ
tɨh˜ baˊ dsëyˈ kihꜗ hi̱ˉ heꜘ, jëëhꜘ Jmɨˉlleꜘ
Naˉjngɨɨˈ gaꜙjmä ̱ä ̱yꜗmaˉnaˊllu ̱u̱yˋ.

17 Kihꜗ heˉ kya̱a̱hnˊ Cristo Jesús,
heˉja̱ˉ cha ̱a̱nˉ lluꜗ kya̱a ̱hˊ taˊ heˉ
jmeenꜙ kihꜗ Dio. 18 Heˉja̱ˉ saꜙ tu ̱u̱ˉ
dsënꜙ hlëëhnˊ heˉ gaˊ jyohꜘ. Maꜙlaꜙ
heˉ gaꜙjmeeꜘ Cristo kya̱a ̱hˊ jnäꜘ, heˉ
ja ̱ˉ baˊ miˉjnään ˈ. Kya̱a ̱hˊ beꜘ kiyhꜗ,
gaꜙkwanꜗ juuˈ kihꜗ dsaˉ hi̱ˉ saꜙ la ̱a̱ꜗ
judiu hiꜙ chaˉ gaˊ jyohꜘheˉ gaꜙjmeenꜗ,
hehꜗ heˉ gaꜙhe̱e̱hˉ dsaˉ kihꜗ Dio.
19 Kya̱a̱hˊ beꜘ kihꜗ Jmɨˉlleꜘ kihꜗ Dio
gaꜙjmeenꜗ ja ̱ꜙ ko ̱o̱ˉ nëëˈ heˉ jʉhˉga ̱a ̱ˉ.
Läꜙja ̱ˉ gaꜙløøꜗ kwanꜙ juuˈ kihꜗ Cristo
jwɨɨˉ Jerusalén hiꜙ ngoonꜗ läꜙkuˊ läꜙji ̱i̱ꜗ
hwaꜗ ja̱ˉ, läꜙji ̱i̱hˈ gaꜙtë̱ë̱nꜘ hwaꜗ Ilírico.
Läꜙka ̱a ̱ˉ jeeˊ ja ̱ˉ gaꜙkwanꜗ juˈhmëëꜘ
kihꜗ Cristo. 20 Läꜙjwëꜘ ja̱ˉ, gaꜙkwanꜗ
beꜘ ngoonꜗ naˊkwanˈ juˈhmëëꜘ taꜙ jeeˊ
saꜙ gaˊ maˉllooꜗ juuˈ kihꜗ Cristo, mahꜗ
saꜙ miˉkwa ̱a ̱nꜗ taˊ, ja̱ˉbaˊ jeeˊ maˉløøꜗ
jñahꜘ. 21Gaꜙlaꜗ baˊ läꜙko̱o ̱ˉ naˉsɨɨˉ heˉ
jähꜘ läꜙlaˉ:
Hi̱ˉ saꜙ gaˊ maˉnuuꜘ hiiꜘ juuˈ kiyhꜗ,

jë̱ë̱yꜗ baˊ.

Hi̱hꜗ dsaˉ hi̱ˉ saꜙ gaˊ maˉnuuꜘ,
läꜙngëëꜘ bihꜗ.

Gaꜙjmeehꜗ Paaˊ juuˈ heˉ dsaˉka ̱yꜙ
kuuˊ, kihꜗ ø ̱ø̱hꜗ jneˊ hi ̱ˉ llaˉkya ̱a̱ꜗ

22 Kihꜗ heˉja̱ˉ baˊ saꜙ hii˜ kwaꜗ jäˊ
naˊjë̱ë̱nꜙ hnähꜘ. Saꜙ maˊ jä̱ä ̱nˊ goˉte˜.
23 Pero naꜗ, moꜙsoꜙ chaˉ jeeˊ nɨɨnˋ
hiꜙ maˉhyaˉ ji ̱ˉñeˉ he ̱e̱ꜘ dsënꜙ nɨɨnˋ
naˊjë̱ë̱nꜙ hnähꜘ. 24 Heˉja ̱ˉ waˊraˉ
gaꜙtëꜘ jeeˊ nɨɨnˋ taꜙ España, jmeenꜙ
hʉʉˊdsëˉ dsaˉngëënꜘ taꜙ naꜙ. Hnoonꜗ
naˊjë̱ë̱nꜙ hnähꜘmahꜗ dsaˊtoohnˊmiihˉ
jmɨɨˊ hiꜙ läꜙjø ̱hˉ dsëˉ jneˊ. Hiꜙ waˊraˉ
gaꜙtëꜘ jeeˊ yaˉhë ̱ë̱nˈ, hnoonꜗ jmeehˈ
hnähꜘ beꜘ kinꜙ heˉ kya̱a ̱hˊ nɨɨnˋ taꜙ
chaˊnëˊ. 25 Pero toˉnëˊ nɨɨnˋ taꜙ
Jerusalén naˊkwanˈ beꜘ kihꜗ ø ̱ø̱hꜗ jneˊ
hi ̱ˉ tä̱ä̱hˊ jeeˊ ja̱ˉ. 26Ø ̱ø̱hꜗ jneˊ hi̱ˉ tä̱ä ̱hˊ
Macedonia kya ̱a̱hˊ hi̱ˉ tä̱ä ̱hˊ Acaya
gaꜙjʉʉhꜗ gaꜙlä ̱ä ̱yhꜗ miihˉ kuuˊ heˉ
ngëënˊ kihˈ ø ̱ø̱hꜗ jneˊ hi̱ˉ täˉñeeꜘ hi̱ˉ
tä̱ä ̱hˊ Jerusalén. 27 Läꜙja ̱ˉ llaꜙ dsëyꜗ
jmeeyꜗ hiꜙ läꜙja̱ˉ gaꜙtë̱ë̱yꜘ jmeeyꜗ kihꜗ
judiuheꜘ. Jëëhꜘ läꜙjë ̱ë̱ꜙdsaˉhi ̱ˉ saꜙ la ̱a̱ꜗ
judiu gaꜙhyoyhꜗheˉ laˊkwaꜙDio taꜙlaꜙ
kihꜗ dsaˉ judiu. Heˉja̱ˉ lleˋ kihˈ hi ̱ˉ saꜙ
la ̱a ̱ꜗ judiu, jmeeꜗ beꜘ kihꜗ dsaˉ judiu
kya ̱a̱hˊ miihˉ heˉ chaˉ kiyhꜗ kaˉlähꜘ.
28 Maˉlaꜙ maˉdsa̱a ̱ꜗ läꜙjëꜙ heˉ jmeenˋ
laˉ hiꜙ tiˊlloohnꜚ kuuˊ heˉ gaꜙjʉʉhꜗ
gaꜙlä ̱ä ̱hꜗ ja̱ˉ kwëëhnꜚ hi ̱ˉ täˉñeeꜘ, ja̱ˉ
gaˊ dsaˉngëënꜘ taꜙ naꜙ kyahꜗ hnähꜘ
waˊraˉ gaꜙtëꜘ jeeˊ nɨɨnˋ taꜙ España.
29 Maꜙ baˊ jnäꜘ, chaˉmiihˉ miˉjä ̱ä̱ꜗ
Dio hnähꜘ kya ̱a̱hˊ juˈhmëëꜘ kihꜗ Cristo
waˊraˉ gaꜙlloonꜗ taꜙ jeeˊ tä̱ä ̱hˊ hnähꜘ.

30Chu ̱u̱nꜘkya ̱a̱hˊhnähꜘ ø̱ø̱hnꜗ, taꜙlaꜙ
kihꜗ Jesucristo Dsaˉjø ̱ø̱hˈ jnänˋ hiꜙ
taꜙlaꜙ kihꜗ heˉ hnääꜗ Jmɨˉlleꜘ jneˊ. Taꜙ
jmeeˉ hnähꜘ hñaaˉ hohꜘ, kwaˊ hnähꜘ
beꜘ kinꜙ, ja̱ˉ ngɨɨhˊ hnähꜘ kinꜙ kihꜗ
Dio, 31mahꜗ saꜙ chaˉ heˉ dsaˉngëënꜘ
jeeˊ kihˈ hi ̱ˉ cha̱a ̱hˉ hi̱ˉ tä̱ä ̱hˊ Judea.
Hiꜙ ngɨɨˊ hnähꜘ kinꜙ kaˉlähꜘ kihꜗ Dio
mahꜗ yaˉhɨɨ ˈ lluꜗ jeeˊ tiˊlloohnꜚ kuuˊ
laˉ kihꜗ ø̱ø̱hꜗ jneˊ hi̱ˉ tä̱ä̱hˊ Jerusalén.
Hnoonꜗ waˊ he̱e̱hˉ bihꜗ lluˈ. 32 Läꜙja̱ˉ
ngɨɨˊhnähꜘkinꜙmahꜗ jë ̱ë̱ˉdsënꜙwaˊraˉ
gaꜙtëꜘ jeeˊ lloon˜ jeeˊ tä̱ä ̱hˊ hnähꜘ, hiꜙ

te̱e ̱hˊ jneˊ ko̱ˉjø ̱hꜘ dsëˉ jneˊ jeeˊ naˉ,
cherˊmahꜗ läꜙja̱ˉ hnøøꜗ Dio. 33Dio, hi̱ˉ
jmeeꜙ hiiꜘ tiiˊ jnänˋ, waˊ kya̱a̱hˊ läꜙjë ̱ë̱ꜙ
hnähꜘ. Waˊ laˈ läꜙja ̱ˉ.

16
Jeeˊ gaꜙdsa̱a̱ꜗ gaꜙhɨhꜗ Paaˊ juuˈ

1 Jmeenꜙ juuˈ kyahꜗ hnähꜘ ø̱ø̱hnꜗ,
dsaˉmëꜘ ø̱ø̱hꜗ jneˊ Febe jmeeꜙ bihꜗ
kweeˉ taˊ heˉ häˊ gooyˉ gwahꜙ jwɨɨˉ
Cencrea. 2 He ̱e̱hˋ hnähꜘ läꜙ hnøøꜗ
Dsaˉjø ̱ø̱hˈ jnänˋ, läꜙ ä ̱ä ̱ˉ jmɨɨˊ jmeenˊ
kihˈ hi̱ˉ maˉnaˉjngëëˈ. Jmeeˊ hnähꜘ
beꜘ kiyhꜗ cherˊmahꜗ heˉ llaˉkya̱a ̱yꜗ,
jëëhꜘ maˉjmeeyꜘ beꜘ kihꜗ jwë ̱ë̱ꜘ ø ̱ø̱hꜗ
jneˊ hiꜙ läꜙja̱ˉ gaꜙjmeeyꜘ beꜘ kinꜙ
kaˉlähꜘ.

3 Jmeeˊ Dio kihꜗ Priscila kya̱a ̱hˊ
Aquila, hi̱ˉ jmeeꜙ taˊ kihˈ Cristo Jesús
ko̱ˉjø ̱hꜘ kya̱a ̱hˊ jnäꜘ. 4 Maꜙkeꜙ gaꜙhɨɨꜘ
gooˉ kiyhꜗ maˊ ju̱u ̱yꜘ, gaꜙnooyˉ nëˊ
kinꜙ. Hiꜙ ja ̱ꜙ maꜙlaꜙ jnäꜘ kwanꜙ
tiˊhmaahˊ kiyhˈ, läꜙja ̱ˉ kaˉlähꜘ läꜙjëꜙ
gwahꜙ jeeˊ tä̱ä ̱hˊ dsaˉ hi̱ˉ saꜙ la ̱a̱ꜗ
judiu kwaꜙ tiˊhmaahˊ kiyhˈ. 5 Läꜙja̱ˉ
kaˉlähꜘ, jmeeˊ hnähꜘ Dio kihꜗ läꜙjë ̱ë̱ꜙ
ø̱ø ̱hꜗ jneˊ hi̱ˉ dsaˉñeeꜙ chaˊnehꜙ
kiyhꜗ. Hiꜙ jmeeˊ hnähꜘ Dio kihꜗ
Epeneto hi̱ˉ hnaanꜙ, hi ̱ˉ heꜘ toˉnëˊ
gaꜙhe ̱e̱hˉ juuˈ kihꜗ Cristo hwaꜗ Acaya.
6 Jmeeˊ hnähꜘ Dio kihꜗ María hi̱ˉ
gaꜙjmeeꜘ chaˉmiihˉ taˊ jeeˊ kyahˈ
hnähꜘ. 7 Jmeeˊ hnähꜘDio kihꜗAdrónico
kya̱a ̱hˊ Junia. Läꜙu̱u ̱ꜘ dsaˉgoon˜ heꜘ
teˉju̱ˉ kinꜙ kya̱a ̱hˊ, naˊnääy ˈ nehꜙñe ˈ
ko̱ˉjø ̱hꜘ kya̱a ̱hˊ jnäꜘ. Läꜙjë ̱ë̱ꜙ apóstole
gaꜙläꜙhnääyꜗ chaˉmiihˉ läꜙu ̱u̱ꜘ dsaˉ
heꜘ, hi̱ˉ gaꜙhe ̱e̱hˉ jä̱ä ̱ꜗ kihꜗ Cristo
läꜙko̱hꜘ jnäꜘ.

8 Jmeeˊ hnähꜘ Dio kihꜗ Amplias hi̱ˉ
hnaanꜙ, hi̱ˉ hnaahˉ Dsaˉjø ̱ø̱hˈ jnänˋ
ko̱ˉjø ̱hꜘ kya̱a ̱hˊ jneˊ. 9 Jmeeˊ hnähꜘ Dio
kihꜗ Urbano hi ̱ˉ jmeeꜙ taˊ kihˈ Cristo
ko̱ˉjø ̱hꜘ kya̱a ̱hˊ jnäꜘ, hiꜙ jmeeˊ hnähꜘ
Dio kihꜗ Estaqui omeꜚ kya̱a ̱nꜙ hi̱ˉ
hnaanꜙ. 10 Jmeeˊ hnähꜘ Dio kihꜗ Apele
hi̱ˉmaˉyaˉhë̱ë̱˜ lluꜗ jeeˊ jmeeyꜙ taˊkihˈ
Cristo. Jmeeˊ hnähꜘDio kihꜗ läꜙjë ̱ë̱ꜙ hi̱ˉ
tä̱ä ̱hˊ chaˊnehꜙkihꜗAristóbulo. 11 Jmeeˊ
hnähꜘ Dio kihꜗ Herodión dsaˉ hi̱ˉ

teˉju ̱ˉ kinꜙ kya̱a ̱hˊ. Jmeeˊ hnähꜘ Dio
kihꜗhi̱ˉ tä̱ä ̱hˊchaˊnehꜙkihꜗNarcisohi̱ˉ
jmeeꜙ ko ̱ˉjø ̱hꜘ kya̱a ̱hˊ Dsaˉjø ̱ø̱hˈ jnänˋ.
12 JmeeˊhnähꜘDio kihꜗ Trifena hiꜙ kihꜗ
Trifosa hi̱ˉ jmeeꜙ taˊ kihˈ Dsaˉjø ̱ø̱hˈ
jnänˋ. Jmeeˊ hnähꜘ Dio kihꜗ Pérsida
hi ̱ˉ hnaanꜙ hi̱ˉ gaꜙjmeeꜘ chaˉmiihˉ taˊ
kihˈ Dsaˉjø̱ø ̱hˈ jnänˋ. 13 Jmeeˊ hnähꜘ
Dio kihꜗ Rufo hi̱ˉ naˉlle ̱e̱hˊ kya̱a ̱ ˈ
Dsaˉjø ̱ø̱hˈ jnänˋ, hiꜙ läꜙja ̱ˉ kihꜗ chooyˈ
kaˉlähꜘ. Hi̱ˉ heꜘ gaꜙjmä̱ä ̱ꜗ jnäꜘ läꜙko̱o̱ˉ
jo ̱o̱yꜘ. 14 JmeeˊhnähꜘDiokihꜗAsíncrito,
kihꜗ Flegonte, kihꜗ Herma, kihꜗ Pa-
troba, kihꜗHerme, hiꜙ kihꜗ läꜙjë̱ë̱ꜙ ø̱ø̱hꜗ
jneˊ hi̱ˉ tä̱ä̱hˊ kya̱a ̱yhˊ. 15 Jmeeˊ hnähꜘ
Dio kihꜗ Filólogo, kihꜗ Julia, kihꜗNereo
hiꜙ kihꜗ dsaˉmëꜘ ø̱ø̱yhꜚ, hiꜙ läꜙja ̱ˉ kihꜗ
Olimpa kya̱a ̱hˊ läꜙjë̱ë̱ꜙ hi̱ˉ naˉjngëëˈ
hi ̱ˉ tä̱ä ̱hˊ kya̱a ̱yhˊ.

16 Jmeeˊ hnähꜘ Dio kihꜗ dsaˉkya̱a ̱hˊ
hnähꜘ, hiꜙ ja̱ˉ chʉ̱hˉ hnähꜘ kiyhꜗ läꜙ
hnøøꜗDio. Läꜙko̱o̱ˉ läꜙko ̱o̱ˉgwahꜙkihꜗ
Cristo jmeeꜙ Dio kyahꜗ hnähꜘ.

17 Pero chu̱u̱nꜘ kya̱a ̱hˊ hnähꜘ ø̱ø̱hnꜗ,
le̱e ̱hꜚ hnähꜘ kya̱a ̱hˊ hi ̱ˉ hnøøꜗ jmeeꜗ to̱ꜗ
nääꜗ, hiꜙ jmeeyꜙ dsaˉtë ̱hꜗ hnähꜘ kihꜗ
heˉkwayꜙ jyohꜘ juuˈheˉ saꜙ laꜗ läꜙko̱o̱ˉ
juuˈ heˉ maˉmiˉtë ̱ë̱hˈ hnähꜘ. Taꜙ
jmeeˉ hnähꜘ ko̱ˉjø̱hꜘ kya̱a ̱yhˊ. 18 Jëëhꜘ
dsaˉ hi̱ˉ jmeeꜙ läꜙja̱ˉ, saꜙ jmeeyꜙ
heˈ kihꜗ Jesucristo Dsaˉjø ̱ø̱hˈ jnänˋ,
hnooyhˉ läꜙjëꜙ heˉ ngɨɨꜙ tuhˉdsëyꜗ baˊ.
Hlëëyhꜙ kya ̱a̱hˊ juuˈ naˊhñaahꜗ haˉ läꜙ
jeeˊ tɨhˈ dsëꜗ dsaˉ mahꜗ miˉga ̱a ̱yꜙ hi̱ˉ
jlä ̱ä ̱ˊ. 19 Läꜙka ̱a ̱ˉ baˊ maˉñeˉ dsaˉ,
nʉʉhˊ baˊ hnähꜘ, heˉja̱ˉ cha̱a ̱nˉ lluꜗ
kya ̱a̱hˊ hnähꜘ. Hnoonꜗ kyu̱u̱h˜ hnähꜘ
jmeehˈ hnähꜘ heˉ lluꜗ jmahꜗ baˊ, mahꜗ
saꜙ lihꜙ heˉ hlɨɨhˈ kyahꜗ hnähꜘ. 20Dio,
hi ̱ˉ jmeeꜙ hiiꜘ tiiˊ jnänˋ, cha ̱hꜘ baˊ
jwä ̱ä ̱yˈ Tanaˊ taꜙ hwaꜗ hʉʉˊ tɨɨhˊ hnähꜘ.
Waˊ kwaꜘ Jesucristo Dsaˉjø ̱ø̱hˈ jnänˋ
läꜙjëꜙ heˉ lluꜗ kyahꜗ hnähꜘ.

21 Timotä, hi ̱ˉ jmeeꜙ taˊ kya ̱a̱hˊ jnäꜘ,
jmeeꜙ Dio kyahꜗ hnähꜘ. Hiꜙ läꜙja̱ˉ
kaˉlähꜘ Lucio, kya̱a ̱hˊ Jasón, kya̱a ̱hˊ
Sosipater, heꜘ baˊ dsaˉ hi̱ˉ teˉju ̱ˉ kinꜙ
kya ̱a̱hˊ.

22 JnäꜘTerciomaˉsɨɨnꜗ läꜙjëꜙ juuˈheˉ
hlëëhꜙ Paaˊ. Jnäꜘ jmeenꜙ Dio kyahꜗ

hnähꜘ.
23Hiꜙ Gayo jmeeꜙ Dio kyahꜗ hnähꜘ.

Kiyhꜗ gyanˊ naˈ, hiꜙ kwayꜙ chaˊnehꜙ
kiyhꜗ jeeˊ dsaˉñeeꜙ läꜙjë ̱ë̱ꜙ ø̱ø̱hꜗ jneˊ.
Erasto hi̱ˉ ko̱o̱ ˈ kuˊsɨhˉ jeeˊ jwɨɨˉ laˉ,
kya̱a ̱hˊ ø̱ø̱hˈ jneˊ Cuarto jmeeꜙ Dio
kyahꜗ hnähꜘ.

24Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë ̱ë̱ꜙ hnähꜘ. Waˊ laˈ läꜙja̱ˉ.

25 Dio leꜘ jmeeyꜗ jä̱hˈ hnähꜘ ko̱o̱ˉ
hwehˉ kya̱a ̱hˊ juˈhmëëꜘ kihꜗ Jesu-
cristo heˉ kwanꜙ laˉ. Läꜙjëꜙ juuˈ laˉ
maˊnaˉhmääˊ jä̱ä ̱̍ , läꜙji̱i ̱hˈmaˊ gaꜙnøøꜗ
jmɨˉgyʉʉꜙ. 26Pero naꜗmaˉläˉjnäꜘ juuˈ
laˉ taꜙlaꜙ kya̱a ̱hˊ heˉ gaꜙsɨɨꜘ läꜙjë ̱ë̱ꜙ hi̱ˉ
gaꜙngëëꜗ juuˈ kihꜗ Dio lloꜘjooꜗ, läꜙko̱o̱ˉ
laꜗmadaꜚ kihꜗDio hi̱ˉ cha̱a ̱ˉ läꜙjëꜙ johꜘ
jmɨɨˊ chaˉ. Gaꜙmiꜙjnääyˉ juuˈ laˉmahꜗ
läꜙdsooꜘ dsëꜗ läꜙjë ̱ë̱ꜙ dsaˉ hiꜙ läꜙja̱ˉ
läꜙnʉʉyhˊ kiyhˈ.

27 Ja ̱a ̱ˉ Dio baˊ hi̱ˉ kyʉʉh˜
chaˉmiihˉ. Waˊ laˈ jʉʉhˉ kiyhꜗ läꜙjëꜙ
johꜘ jmɨɨˊ chaˉ, taꜙlaꜙ kihꜗ Jesucristo.
Waˊ laˈ läꜙja̱ˉ.

1 Corintios
Heˉ laˉ toˉnëˊ jeˉ heˉ
gaꜙsɨɨꜘ Paaˊ kihˈ ø ̱ø ̱hꜗ jneˊ

hi ̱ˉ cha ̱a ̱ˉ Corinto
1 Jnäꜘ Paaˊ naˉhñaa̱ ̱nˊ la ̱a ̱nˈ apóstol

kya ̱a̱ꜗ Jesucristo läꜙ hyohˉ dsëꜗ Dio.
Ko̱ˉjø ̱hꜘkya ̱a̱hˊ Sóstene ø̱ø̱hꜗ jneˊ, 2sɨɨnꜙ
kyahꜗhnähꜘhi̱ˉ la ̱a̱ꜗgwahꜙkihꜗDio jeeˊ
jwɨɨˉ Corinto. La ̱a ̱hꜗ hnähꜘ kya̱a ̱ꜗ Dio
taꜙlaꜙ kihꜗ Cristo Jesús, maˉnaˉlle̱e̱hˊ
hnähꜘmahꜗ le̱e̱hꜘ hnähꜘ naˉjngëëˈ. Hiꜙ
juuˈ laˉ laꜗ kihꜗ läꜙjë ̱ë̱ꜙ hi ̱ˉ tä̱ä̱hˊ taꜙ laꜙ
taꜙ jnøꜙ kaˉlähꜘ, läꜙjë̱ë̱ꜙ hi̱ˉ chu̱u̱ꜘ kihꜗ
Dio taꜙlaꜙ kihꜗ Jesucristo Dsaˉjø ̱ø̱hˈ
jnänˋ. Jëëhꜘ, ja̱a ̱ˉ baˊ la ̱a̱ ˈ Dsaˉjø ̱ø̱hˈ
jnänˋ kya̱a ̱yhˊ. 3 Ngɨɨnˊ kihˈ Dio hi̱ˉ
la ̱a ̱ꜗ Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, waˊ kwayꜘ heˉ lluꜗ
kyahꜗ hnähꜘ, hiꜙ waˊ jmeeyꜘ hiiꜘ tiiˊ
kyahˈ hnähꜘ.

Läꜙjëꜙ heˉ lluꜗ heˉ gaꜙhñahꜗ jneˊ kihˈ
Cristo

4 Läꜙjëꜙ ji̱i ̱h˜ kwanꜙ tiˊhmaahˊ kihˈ
Dio jnänˋ kwa ̱a ̱t˜ kyahꜗ hnähꜘ, jëëhꜘ
chaˉmiihˉ heˉ lluꜗ gaꜙkwëëhꜗ Dio
hnähꜘ heˉ laˊ gaꜙkwayꜘ baˊ taꜙlaꜙ
kihꜗ Cristo Jesús. 5 Kihꜗ heˉ la ̱a ̱hꜗ
hnähꜘ ko ̱o̱ˉ kya̱a ̱hˊ Cristo heˉja̱ˉ chaˉ
chaˉmiihˉ heˉ gaꜙhñahꜗ hnähꜘ kihꜗ
Dio. Maˉtë̱ë̱ꜘhnähꜘ juuˈkiyhꜗhiꜙ läꜙja̱ˉ
maˉtë̱ë̱ꜘ hnähꜘ chaˉmiihˉ hʉʉˊdsëˉ
lluꜗ. 6 Kihꜗ heˉ maˉjä̱ꜘ ko̱o̱ˉ hwehˉ
juuˈ kihꜗ Cristo kya̱a ̱hˊ hnähꜘ, 7heˉja ̱ˉ,
moꜙsoꜙ chaˉ gaˊ heˉ gaˊ hnøøˈ hñahꜙ
hnähꜘ kihꜗ Dio jëëhꜘ maˉhñah˜ baˊ
hnähꜘ hiꜙ maˉchaˉ oˉjø ̱hꜙ dsëˉ kyahꜗ
hnähꜘ heˉ të ̱ë̱hꜗ hnähꜘ yaꜙjwɨɨꜗ kiyhꜗ
waˊraˉ gaꜙtëꜘ jeeˊ läꜙjnääꜘ Jesucristo
Dsaˉjø ̱ø̱hˈ jnänˋ. 8 Hiꜙ hñiiꜘ bihꜗ
jmeeyꜗ goˊta̱a ̱hˊ hnähꜘ ko̱o̱ˉ hwehˉ
läꜙji ̱i̱hˈ lla̱a ̱ꜙ mahꜗ moꜙsoꜙ chaˉ gaˊ
heˉ naˉbä ̱ä̱hˋ hnähꜘ niꜙ miihˉ waˊraˉ
gaꜙtëꜘ jeeˊ jä ̱hꜘ Jesucristo Dsaˉjø ̱ø̱hˈ
jnänˋ. 9Maꜙraꜙ heˉmiˉteꜗ baˊ Dio juuˈ
kihꜗ. Hi̱ˉ heꜘ baˊ hi̱ˉ gaꜙtëëhꜗ hnähꜘ

mahꜗ jmeehˈ hnähꜘ ko ̱ˉjø̱hꜘ kya̱a ̱hˊ
Jo̱o ̱yꜘ Jesucristo, Dsaˉjø̱ø ̱hˈ jnänˋ.

Gaꜙla̱a̱ꜗmaꜙ kihˉkihꜗ ø̱ø̱yhꜚ jeeˊ jwɨɨˉ
Corinto

10 Heˉja ̱ˉ chu̱u̱nꜘ kya ̱a̱hˊ hnähꜘ
ø̱ø ̱hnꜗ, kya̱a ̱hˊ hihꜙ kihꜗ Jesucristo
Dsaˉjø ̱ø̱hˈ jnänˋ. Jmeeꜙ biiꜗ hɨɨꜗ ko̱o̱ˉ
baˊ juuˈ kyahꜗ hnähꜘ läꜙjë ̱ë̱ꜙ hnähꜘ
mahꜗ saꜙ le̱e̱hꜘ hnähꜘ to̱ꜗ nääꜗ. Ko̱o̱ˉ
nëëˈ baˊ goˉta̱a ̱hˊ hnähꜘ. Waˊ laˈ ko̱o̱ˉ
baˊ hʉʉˊdsëˉ kihꜗ jeeˊ läꜙjë̱ë̱ꜙ hnähꜘ.
11Ø ̱ø̱hnꜗ, gaꜙnuunꜗhaˉ läꜙ tä̱ä ̱hˊhnähꜘ,
gaꜙjmeehꜗ dsaˉ kya̱a ̱ꜗ Cloé juuˈ heˉ
chaˉ hniiˉ jeeˊ kyahˈ hnähꜘ. 12 Läꜙlaˉ
baˊ ngooˈ juuˈ laˉ. Ko̱ˉlla̱a ̱ˊ hnähꜘ
jwahꜘ hnähꜘ: “Jnäꜘ jmeenꜙ ko ̱ˉjø ̱hꜘ
kya̱a ̱hˊ Paaˊ.” Hi̱ˉ jñahꜘ jähꜘ: “Jnäꜘ
kya̱a ̱hnˊ Apolo.” Hi̱ˉ jñahꜘ jähꜘ: “Jnäꜘ
kya̱a ̱hnˊ Peeˊ.” Hi̱ˉ jñahꜘ jähꜘ: “Jnäꜘ
la ̱a ̱nꜗ kya̱a ̱hˊ Cristo.” 13Haˉ baˊ läꜙ laꜗ
juuˈ ja̱ˉ. ¿Cheˊ la ̱a̱ˈu ̱u̱ꜗu ̱u ̱ˉCristo? ¿Cheˊ
jnäꜘ gaꜙta̱a ̱nꜚ dsohꜘ hmaˉcruꜚ kwa ̱a ̱t˜
kyahꜗ hnähꜘ? ¿Cheˊ gaꜙsa̱a ̱ˉ hnähꜘ
jmɨɨˉ läꜙhihꜙ kinꜙ? 14Kwanꜙ tiˊhmaahˊ
kihˈ Dio saꜙ gaꜙcha̱a ̱nˋ dsaˉ jmɨɨˉ jeeˊ
kyahˈ hnähꜘ. Maꜙlaꜙ Crispo kya̱a ̱hˊ
Gayo baˊ gaꜙcha ̱a̱nˋ jmɨɨˉ. 15 Heˉja̱ˉ
niꜙ ja ̱a̱ˉ dsaˉ saꜙ leꜘ jähꜙ heˉ naˉsa ̱a̱hꜚ
hnähꜘ jmɨɨˉ kya ̱a̱hˊ hihꜙ kinꜙ. 16 Hiꜙ
gaꜙcha̱a ̱nˋ jmɨɨˉhi̱ˉ cha ̱a̱ˉkihꜗEstéfana
kaˉlähꜘ. Pero saꜙ manꜙ cheˊ cha ̱a̱ˉ gaˊ
jñahꜘ hi̱ˉ gaˊ gaꜙcha̱a ̱nˋ jmɨɨˉ. 17 Jëëhꜘ,
saꜙ gaꜙche ̱e̱ꜗ Cristo jnäꜘ mahꜗ cha ̱a̱nˊ
dsaˉ jmɨɨˉ. Gaꜙche̱e̱yꜗ jnäꜘmahꜗ kwanˋ
juˈhmëëꜘ kiyhꜗ baˊ. Hiꜙ saꜙ hlëëhnˊ
kya̱a ̱hˊ juuˈ kaahˊ, haˉ gaˉ cheˉ saꜙ häˊ
taˊ heˉ gaꜙta̱a ̱ꜚ Cristo dsohꜘ hmaˉcruꜚ.

Kya̱a̱hˊ Cristo gaꜙläꜙjnäꜘ heˉ kyʉʉh˜
Dio chaˉmiihˉ

18 Jëëhꜘ, kihꜗ hi̱ˉ dsaˉka̱h˜ jwëˈ,
ngaahˊ baˊ laˈ juuˈ heˉ gaꜙta̱a ̱yꜚ dsohꜘ
hmaˉcruꜚ. Pero jnäˋ jneˊ hi̱ˉ dsaˉlä ̱ä ̱ꜘ,
juuˈ laˉ laꜗ beꜘ kihꜗ Dio baˊ. 19Läꜙko̱o̱ˉ
naˉsɨɨˉ juuˈ kihꜗ Dio:
He ̱e̱nꜚ goˉte˜ hʉʉˊdsëˉ kihꜗ hi̱ˉ kyʉʉh˜

chaˉmiihˉ.
Jñuuhnˊ läꜙjëꜙ heˉ maˉmiˉtë̱ë̱ˉ dsaˉ

hi̱ˉ ngëëꜘ chaˉmiihˉ, gaꜙjähꜘ
Dio.

20 ¿Naꜚ hi ̱ˉ kyʉʉh˜ chaˉmiihˉ? ¿Naꜚ
hi ̱ˉ maˉmiˉtë̱ë̱ˉ chaˉmiihˉ? ¿Naꜚ
hi ̱ˉ lihꜙ tiˉchooꜙ juuˈ jmɨˉgyʉʉꜙ laˉ?
¿Cheˊ saꜙ gaꜙjmeeꜘ Dio gaꜙjä̱ꜘ taꜙ hwaꜗ
läꜙjëꜙ heˉ kyʉʉh˜ dsaˉ jmɨˉgyʉʉꜙ?
21 Chaˉmiihˉ hʉʉˊdsëˉ lluꜗ chaˉ
kihꜗ Dio, heˉja̱ˉ saꜙ gaꜙkwayꜘ jwëˈ
maˉläˉkyu̱u ̱ꜙ dsihꜘ kya̱a ̱hˊ heˉ kyʉʉh˜
dsaˉ chaˉmiihˉ. Gaꜙtɨhꜗ dsëyꜗ lä ̱ä ̱yꜗ
dsaˉ hi ̱ˉ jmeeꜙ dsooꜘ dsëꜗ kiyhꜗ baˊ,
taꜙlaꜙ kihꜗ heˉ kwaꜗ dsaˉ juuˈ kiyhꜗ
maꜙkeꜙ jähꜘ dsaˉ, ngaahˊ juuˈ naˉ.
22 Dsaˉ judiu hnøøꜗ jëëyꜗ ko̱o ̱ˉ heˉ
jʉhˉga ̱a̱ˉ. Hiꜙ dsaˉ griego hnooyhˉ
haˉ läꜙ jeeˊ läꜙkyʉʉyh˜ chaˉgaˊmiihˉ
baˊ. 23 Pero jneˊ, gaꜙnøøꜗ baˊ jneˊ
kwaˊ jneˊ juuˈ heˉ gaꜙta̱a ̱ꜚ Cristo dsohꜘ
hmaˉcruꜚ. Hiꜙ juuˈ laˉ laꜗ oˉhihꜙ kihꜗ
dsaˉ judiu, hiꜙ kihꜗ dsaˉ griego laꜗ juuˈ
ngaahˊ baˊ. 24 Pero kihꜗ hi ̱ˉ gaꜙtëëhꜗ
Dio, dsaˉ judiu läꜙkye ̱ˉ griego, juuˈ
kihꜗ Cristo miˉjnääꜙ haˉ läꜙko ̱o̱ˉ beꜘ
saꜙ chaˉ kihꜗ Dio, hiꜙ haˉ läꜙko̱o̱ˉ
saꜙ kyʉʉyh˜. 25 Maꜙkeꜙ jähꜘ dsaˉ,
ngaahˊ laˈ juuˈ kihꜗ Dio, pero kye ̱e̱ꜘ
chaˉgaˊmiihˉ heˉ kyʉʉh˜ Dio läꜙko̱hꜘ
gaˊ heˉ kyʉʉh˜ dsaˉ. Hiꜙ maꜙkeꜙ
jäyhꜘ saꜙ be ̱e̱ꜘ juuˈ kihꜗ Dio, pero
chaˉgaˊmiihˉ be ̱e̱ꜘ baˊ läꜙko̱hꜘ gaˊ juuꜗ
kihꜗ dsaꜙ.

26 Jëëˋ daˊ hnähꜘ ø̱ø ̱hnꜗ, haˉ läꜙ
maˊ tä̱ä ̱hˊ hnähꜘ läꜙ maˊ gaꜙtëëhꜗ Dio
hnähꜘ. Saꜙ jwë ̱ë̱ꜘ hnähꜘ hi̱ˉ maˊ
kyʉʉh˜ chaˉmiihˉ läꜙko̱o̱ˉ teꜗ heˉ
maˉmiˉtë̱ë̱ˉ dsaˉ jmɨˉgyʉʉꜙ. Saꜙ
jwë ̱ë̱ꜘ hnähꜘ hi̱ˉ maˊ jmeeꜙ hihꜙ, hiꜙ
niꜙ saꜙ jwë ̱ë̱ꜘ hnähꜘ hi ̱ˉ maˊ hiiꜘ juuˈ
kihꜗ. 27 Gaꜙlle̱e̱hˉ Dio hi̱ˉ saꜙ kyʉʉh˜
niꜙ miihˉ jmɨˉgyʉʉꜙ laˉ mahꜗ lleyꜙ
oˉhihꜙ kihꜗ hi̱ˉ kyʉʉh˜ chaˉmiihˉ,
hiꜙ gaꜙlle̱e̱yhˉ hi̱ˉ saꜙ be ̱e̱ꜘ jmɨˉgyʉʉꜙ
laˉ mahꜗ lleyꜙ oˉhihꜙ kihꜗ hi̱ˉ be ̱e̱ꜘ.
28Läꜙkye̱ˉ hi ̱ˉ saꜙ läꜙjë̱ë̱nˊ, läꜙkye̱ˉ hi̱ˉ
saꜙ tä̱ä̱hnˊ taˊ jmɨˉgyʉʉꜙ laˉ, gaꜙlle̱e̱hˉ
Dio, hiꜙ läꜙjë̱ë̱ꜙ hi̱ˉ saꜙ la ̱a̱ꜗ niꜙ miihˉ
gaꜙlle̱e̱yhˉ mahꜗ jmä̱ä ̱yꜗ taꜙ kooꜘ
läꜙjë ̱ë̱ꜙ hi̱ˉ la ̱a ̱ꜗ ka̱a ̱hˊ. 29 Läꜙja̱ˉ niꜙ
ja ̱a̱ˉ saꜙ leꜘ jmääꜗ hñiiꜘ jø ̱ø̱hˈ chaˊnëˊ
Dio. 30 Taꜙlaꜙ kihꜗ Dio baˊ ja ̱ˉ, heˉ
tä̱ä ̱hˊ hnähꜘ kya̱a ̱hˊ Cristo Jesús. Hiꜙ

kya̱a ̱hˊ Cristo gaꜙjmeeyꜘ kyu̱u ̱h˜ jneˊ
chaˉmiihˉ, heˉja̱ˉ llu ̱u ̱ꜗ jneˊ, naˉjngëëˈ
jneˊ, hiꜙ naˉla ̱a ̱ˊ jneˊ taꜙlaꜙ kihꜗ Cristo.
31 Heˉja̱ˉ läꜙko̱o̱ˉ naˉsɨɨˉ juuˈ kihꜗ
Dio: “Hi̱ˉ hnøøꜗ jmääꜗ hñiiꜘ jø ̱ø̱hˈ, waˊ
jmä̱ä ̱yˈhñiiyꜘ jø ̱ø̱hˈ kihꜗheˉ la ̱a ̱yꜗ kya ̱a̱ꜗ
Dsaˉjø ̱ø̱hˈ jnänˋ.”

2
1 Läꜙ maˊ ñeenˊ naˊjë̱ë̱nꜙ hnähꜘ

gaꜙkwanꜗ juuˈ kihꜗ Dio, pero saꜙ
gaꜙhlë ̱ë̱hnˋ hnähꜘ kya̱a ̱hˊ juuˈ kaahˊ
niꜙ saꜙ gaꜙjmeenꜗ kyʉʉhn˜ chaˉmiihˉ.
2 Gaꜙllaꜘ dsënꜙ heˉ saꜙ hlëëhnˊ kihˈ
waˊ heˉ chaˉ heˉ juuˈ, maꜙlaꜙ juuˈ
kihꜗ Jesucristo baˊ gaꜙkwanꜗ, haˉ läꜙ
gaꜙta̱a ̱yꜚ dsohꜘ hmaˉcruꜚ. 3 Saꜙ maˊ
chaˉ beꜘ kinꜙ läꜙ maˊ gyanˊ jeeˊ tä̱ä ̱hˊ
hnähꜘ. Gaꜙläꜙgohnꜙ läꜙji̱i ̱hˈ gaꜙjlä ̱ä̱nꜗ.
4Läꜙmaˊ gaꜙkwanꜗ juuˈ saꜙ gaꜙhlë ̱ë̱hnˋ
hnähꜘ läꜙko ̱o̱ˉ hlëëhꜙ ja̱a ̱ˉ hi̱ˉ kyʉʉh˜
chaˉmiihˉmahꜗmaˊ jmeenˋ läꜙngëëhꜘ
hnähꜘ. Gaꜙläꜙjnäꜘ jë̱ë̱ˉ goˉte˜ heˉ
gaꜙhlëëhnˋ kya̱a ̱hˊ beꜘ heˉ gaꜙkwaꜘ
Jmɨˉlleꜘ kihꜗ Dio. 5 Läꜙjwëꜘ ja ̱ˉ, ja̱ꜙ
kya̱a ̱hˊ heˉ kyʉʉh˜ dsaˉ chaˉmiihˉ
gaꜙjmeehˊ hnähꜘ dsooꜘ hohꜘ hnähꜘ.
Kya̱a̱hˊ beꜘ kihꜗ Dio baˊ ja ̱ˉ, heˉ
gaꜙläꜙdsooꜘ hohꜘ hnähꜘ.

Läꜙlaˉ baˊ laˈ hʉʉˊdsëˉ lluꜗ kihꜗDio
6 Dsooꜘ baˊ hlëëhˊ jneˊ kya̱a ̱hˊ

hʉʉˊdsëˉ lluꜗ jeeˊ kihˈ dsaˉ maˉka̱a ̱hˊ
kya̱a ̱hˊ juuˈ kihꜗ Dio. Pero ja̱ꜙ kya̱a ̱hˊ
hʉʉˊdsëˉ heˉ chaˉ jmɨˉgyʉʉꜙ laˉ, niꜙ
kihꜗ hi ̱ˉ jmeeꜙ hihꜙ hi̱ˉ tä̱ä ̱hˊ naˈ hi̱ˉ
lleˋ kihˈ he ̱e̱ꜗ goˉte˜. 7 Hlëëhˊ jneˊ
läꜙko̱o̱ˉ laꜗ hʉʉˊdsëˉ kihꜗ Dio heˉ maˊ
naˉhmääˊ jä̱ä ̱ ˈ. Maˉñeˉ baˊ Dio, jä ̱ä̱ꜗ
ja ̱ˉgaˊnøøˈ jmɨˉgyʉʉꜙhaˉ läꜙ jwëꜘ tëëyꜙ
jneˊ yaꜙjwɨɨꜗ kiyhꜗ. 8 Niꜙ ja ̱a ̱ˉ dsaˉtaˊ
hi̱ˉ cha̱a ̱ˉ jmɨˉgyʉʉꜙ laˉ, saꜙ gaꜙläꜙñeꜙ
haˉ läꜙ laꜗ hʉʉˊdsëˉ kihꜗ Dio. Waˊraˉ
jähꜘkihꜗgaꜙläꜙñeyꜙ, saꜙmaˊ tä̱ä ̱yꜙdsohꜘ
hmaˉcruꜚDsaˉtaˊhi̱ˉ jø ̱ø̱hˈ gaˊkihˈ jeeˊ
läꜙjë ̱ë̱ꜙ. 9 Pero läꜙlaˉ baˊ naˉsɨɨˉ juuˈ
kihꜗ Dio:
Heˉ saꜙ maˉjëëꜙ dsaˉ, heˉ saꜙ

maˉnuuyꜘ, heˉ saꜙ maˉjmeeꜘ
dsaˉ hʉʉˊdsëˉ kihꜗ,

heˉ ja̱ˉ baˊmaˉmiˉlluꜗ Dio kihꜗ läꜙjë̱ë̱ꜙ
hi̱ˉ hnääꜗ Dsaˉjø ̱ø̱hˈ jnänˋ.

10 Jnäˋ jneˊ baˊ gaꜙmiꜙjnääˉ Dio haˉ
läꜙ laꜗ hʉʉˊdsëˉ kiyhꜗ taꜙlaꜙ kya̱a ̱hˊ
Jmɨˉlleꜘ kiyhꜗ. Jëëhꜘ Jmɨˉlleꜘ kyʉʉh˜
baˊ gaꜙläꜙjëꜙ. Läꜙkye̱ˉ hʉʉˊdsëˉ kihꜗ
Dio heˉ saꜙ läꜙkë̱hˊ jneˊ jmɨɨˊ läꜙkyu̱u̱h˜
jneˊ, hi̱ˉ heꜘ baˊ kyʉʉh˜.

11 Saꜙ cha̱a ̱ˉ dsaˉ hi̱ˉ ñeˉ haˉ läꜙ
laꜗ kihꜗ jñahꜘ dsaˉ. Maꜙlaꜙ jmɨˉlleꜘ
kiyhꜗ baˊ ñeˉ. Ja ̱ˉbaˊ läꜙja̱ˉ laꜗ kihꜗ
Dio kaˉlähꜘ. Saꜙ cha̱a ̱ˉ hi̱ˉ ñeˉ haˉ
läꜙ la ̱a ̱yꜗ. Maꜙlaꜙ Jmɨˉlleꜘ kiyhꜗ hñiiyꜘ
baˊ ñeˉ. 12 Jneˊ hi ̱ˉmaˉhe ̱e̱hˉ juuˈ kihꜗ
Dio, saꜙ gaꜙhñahꜗ jneˊ jmɨˉlleꜘheˉ chaˉ
jmɨˉgyʉʉꜙ laˉ. Gaꜙhñahꜗ jneˊ Jmɨˉlleꜘ
heˉ gaꜙche̱e̱ꜗ Dio mahꜗ läꜙñeˊ jneˊ haˉ
läꜙko̱o̱ˉ teꜗ heˉ gaꜙkwëëhꜗ Dio jneˊ.
13 Kihꜗ heˉ naˉ baˊ hlëëhˊ jneˊ. Pero
ja ̱ꜙ kya ̱a̱hˊ juuˈ heˉ maˉmiˉtë ̱ë̱ ˈ jneˊ
kihˈ dsaˉ hi̱ˉ kyʉʉh˜ chaˉmiihˉ. Heˉ
maˉmiˉtë̱ë̱ ˈ jneˊ kihˈ Jmɨˉlleꜘ kihꜗ Dio
baˊ, heˉ ja ̱ˉ baˊ hlëëhnˊ. Heˉja̱ˉ kwaˉ
jnäähˈ juuˈheˉ gwaꜘ kiyhꜗmahꜗngëënˊ
kihˈ jñahꜘ hi̱ˉmaˉkye̱ˉ Jmɨˉlleꜘ läꜙnaˉ.

14 Ja ̱a ̱ˉ dsaˉ taꜙjmahꜗ hi ̱ˉ saꜙ gaˊ
maˉhe̱e̱hˉ kihꜗ Dio, saꜙ he ̱e̱yhˉ heˉ
gwaꜘ kihꜗ Jmɨˉlleꜘ kihꜗ Dio. Juuˈ
ngaahˊ baˊ laˈ heˉ ja̱ˉ kiyhꜗ, hiꜙ niꜙ saꜙ
läꜙkë̱yhˊ jmɨɨˊ läꜙngëëyꜘ, jëëhꜘ kya̱a ̱hˊ
beꜘ kihꜗ Jmɨˉlleꜘ Naˉjngɨɨˈ baˊ läꜙngëëꜘ
jneˊ. 15 Pero taꜙ jyohꜘ ko̱ˉta̱a̱ˉ, hi̱ˉ
maˉhyoh˜ Jmɨˉlleꜘ Naˉjngɨɨˈ, läꜙkë̱yhˊ
jmɨɨˊka ̱yꜗkwa ̱a ̱t˜kihꜗ läꜙjëꜙ. Perokiyhꜗ
saꜙ cha ̱a̱ˉ hi̱ˉ ka̱ꜗ kwa ̱a̱t˜. 16 Läꜙko̱o̱ˉ
naˉsɨɨˉ juuˈ kihꜗ Dio: “¿Hii̱ ̱ˉ baˊ kyʉʉh˜
heˉ hʉʉˊdsëˉ heˉ jmeeꜙ Dio? ¿Hii̱̱ˉ
baˊ lihꜙ kwëëyhꜗ nʉʉhꜚ?” Pero jnänˋ,
maˉchaˉhʉʉˊdsëˉ läꜙko ̱o̱ˉ laꜗhʉʉˊdsëˉ
kihꜗ Cristo.

3
Ko̱ˉjø̱hꜘ baˊwaˊ jmeenˊ taˊ laˉ läꜙjë ̱ë ̱ꜙ

jneˊ
1Läꜙja̱ˉ ø̱ø̱hnꜗ, saꜙ gaꜙlaꜗmaˊhlë ̱ë̱hnˊ

hnähꜘ läꜙko ̱hꜘ dsaˉ maˉka̱a ̱hˊ hi̱ˉ
gaꜙnääˊ läꜙ hnøøꜗ Jmɨˉlleꜘ Naˉjngɨɨ
ˈ. Gaꜙhlë ̱ë̱hnˋ hnähꜘ läꜙko̱o̱ˉ lleˋ kihˈ
dsaˉ hi ̱ˉ gaꜙnääˊ läꜙko̱hꜘngɨɨꜙ jmɨˉngoꜗ
kihꜗ. Gaꜙhlë ̱ë̱hnˋ hnähꜘ läꜙko̱o ̱ˉ ja ̱a̱ˉ

chihˉpihˈ hi̱ˉ naꜗ gaˊmaˉløøꜗ jwëꜘ kihꜗ
Cristo. 2 Gaꜙhe ̱e̱hnˋ hnähꜘ läꜙko̱o̱ˉ
waˊjʉhꜙ, kihꜗ heˉ saꜙ gaˊ maˉläˉngëëꜘ
hnähꜘ läꜙko̱o̱ˉ ngëëꜘ dsaˉ maˉka̱a ̱hˊ.
Hiꜙ läꜙ maˉtä ̱ä ̱hˊ hnähꜘ ja̱ˉ läꜙji̱i ̱hˈ
naꜗ. 3Hiꜙ läꜙ maˉngooꜗ ja̱ˉbaˊ gaꜙnääˊ
hnähꜘ läꜙko̱o̱ˉ ngɨɨꜙ jmɨˉngoꜗ kyahꜗ
hnähꜘ. Cha ̱a ̱ˉ ko ̱ˉlla̱a ̱ˊ hnähꜘ hi̱ˉ llihꜙ,
hiꜙ chaˉ hniiˉ jeeˊ kyahˈ hnähꜘ, hiꜙ
tiˉchoohˉ hnähꜘ juuˈ. ¿Cheˊ saꜙ ñehˊ
hnähꜘ, jmɨˉngoꜗ kyahꜗ hnähꜘ baˊ naˉ
heˉ jøøꜙ heˉ gaꜙnäähˊ hnähꜘ läꜙko̱o̱ˉ
dsaˉ waˊ hi̱ˉ chaˉ hi ̱ˉ? 4 Läꜙ maˊ
gaꜙjähˊ hnähꜘ: “Jnäꜘ jmeenꜙ ko ̱ˉjø ̱hꜘ
kya̱a ̱hˊ Paaˊ”, mahꜗ hi̱ˉ jñahꜘ gaꜙjähꜘ:
“Jnäꜘ jmeenꜙ ko̱ˉjø ̱hꜘ kya̱a ̱hˊ Apolo”,
¿cheˊ saꜙ ñehˊ hnähꜘ, heˉ gaꜙnääˊ hnähꜘ
läꜙko̱o̱ˉ ngɨɨꜙ jmɨˉngoꜗ kyahꜗ hnähꜘ baˊ
ja ̱ˉ?

5 ¿Heeˉ baˊ la ̱a ̱ ˈ jnäꜘ ja ̱ˉ? ¿Heeˉ baˊ
la ̱a ̱ ˈ Apolo? Saꜙ chaˉ heˉ la ̱a ̱ꜗ jnääh
ˈ niꜙ miihˉ. Heˉ jmeeˉ jnääh ˈ taˊheꜗ
kihꜗ Dio baˊ ja ̱ˉ. Hiꜙ taꜙlaꜙ kya̱a ̱ꜗ jnääh
ˈ gaꜙhe̱e̱hˋ hnähꜘ kihꜗ Dio. Läꜙja ̱a̱ˉ
läꜙja ̱a̱ˉ jnäähˈ gaꜙjmeeˊ jnäähꜗ taˊ heˉ
gaꜙhñahꜗ jnäähˈkiyhꜗ. 6 Jnäꜘgaꜙjngëënꜗ
mɨˈju̱ˉ, Apolo gaꜙhuuꜗ jmɨɨˉ, pero Dio
baˊ hi̱ˉ gaꜙmiꜙkwa ̱a ̱ˉ taˊ heˉ gaꜙjmeeˊ
jnäähꜗ. 7Saꜙ chaˉheˉ la ̱a ̱ꜗniꜙmiihˉhi̱ˉ
jngëëˉhiꜙhi̱ˉhuu˜ jmɨɨˉheˉnaˉjnääˊ.
Dio baˊ hi̱ˉ jø ̱ø̱hˈ, hi̱ˉ heꜘ baˊ hi̱ˉ jmeeꜙ
dsaˉkwa ̱a ̱ꜙ taˊ kihˈ. 8 Kweeˉ baˊ la ̱a ̱ ˈ
hi̱ˉ jngëëˉ kya̱a ̱hˊ hi̱ˉ huu˜ jmɨɨˉ. Hiꜙ
Dio baˊmiˉhmaahˋ kihꜗ läꜙja̱a ̱ˉ läꜙja ̱a̱ˉ
läꜙko̱o̱ˉ teꜗ taˊ heˉ jmeeyꜙ. 9 Jmeeˉ
jnäähˈ ko̱ˉjø̱hꜘ taˊ kihˈ Dio. Hiꜙ hnähꜘ
la ̱a ̱hꜗ hnähꜘ läꜙko̱o̱ˉ hwaꜗ jeeˊ jmeeˉ
jnääh ˈ taˊ kihˈ Dio, hiꜙ la ̱a̱hꜗ hnähꜘ
läꜙko̱o̱ˉ hneˉ jʉʉhˉ kiyhꜗ.

10 Kya̱a ̱hˊ taˊ heˉ häˊ goonꜙ heˉ laˊ
gaꜙhyohnꜗ kihꜗDio, gaꜙjmeenꜗ läꜙko̱o̱ˉ
jmeeꜙ tëꜙhyahꜙ hi̱ˉ maˉtë̱ë̱ˉ lluꜗ,
gaꜙjmeenꜗ maˉtɨɨˊ naˊhyahˉ kihꜗ hneꜗ
ja ̱ˉ. Hiꜙ jñahꜘ baˊ hi̱ˉ chooꜙ naˊhyahˉ.
Pero läꜙja̱a ̱ˉ läꜙja̱a ̱ˉ jmeeꜙ biiꜗ jëëyꜗ
kweeˉ haˉ läꜙ chooyhꜗ naˊhyahˉ ja ̱ˉ.
11 Saꜙ cha̱a ̱ˉ niꜙ ja̱a ̱ˉ hi ̱ˉ naˉngëˈ jwëˈ
jmeeꜗ jyohꜘ maˉtɨɨˊ naˊhyahˉ, läꜙko̱hꜘ
heˉ maˉnaˉlaꜚ. Jesucristo baˊ la̱a ̱
ˈ maˉtɨɨˊ naˊhyahˉ ja ̱ˉ. 12 Waˊraˉ

gaꜙchooꜘ dsaˉ naˊhyahˉ ja̱ˉ, ko̱ˉlla̱a ̱ˊ
koohˈ kuˊnøøꜚ, kuuˊ tøøˉ, ku̱u̱ˊ heˉ
hmoohˈ, jwɨˊ hmaˉ, waˊñiiˉ, mooˉ
ki ̱i̱ˉ. 13 Hiꜙ läꜙjnäꜘ haˉ läꜙ maˉjmeeꜘ
läꜙja ̱a ̱ˉ läꜙja̱a ̱ˉ. Jëëhꜘ lloo˜ ko ̱o̱ˉ jmɨɨˊ
läꜙjnäꜘkya̱a ̱hˊwaˊjeˉ, haˉ läꜙ laꜗ taˊheˉ
maˉjmeeyꜘ. Waˊjeˉ ja̱ˉ miˊjnääꜙ cheˊ
lluˈ taˊ kiyhˈ. 14 Cherˊmahꜗ gaꜙjä ̱ꜘ ko̱o̱ˉ
hwehˉ taˊ heˉ gaꜙchooyꜘ nëˊ maˉtɨɨˊ
naˊhyahˉ ja̱ˉ, hyoyhꜙ jñeey ˈ. 15 Hiꜙ
cherˊmahꜗ gaꜙkooꜘ taˊ heˉ gaꜙjmeeyꜘ
ja ̱ˉ, maˉhe̱e̱ꜙ baˊ taˊ ja̱ˉ. Pero lä ̱ä ̱yꜘ baˊ,
leꜘ kiyhꜗ läꜙko̱o̱ˉ heˉ gaꜙla ̱a ̱yꜗ heˉ maˊ
ka ̱a ̱yꜙ.

16 ¿Cheˊ saꜙ ñehˊ hnähꜘ la ̱a̱hꜗ hnähꜘ
gwahꜙ kihꜗ Dio hiꜙ ja̱ˉbaˊ Jmɨˉlleꜘ
kihꜗ Dio hä ̱ä̱ˊ nehꜙ tuhˉhohꜘ hnähꜘ?
17Cherˊmahꜗ cha̱a ̱ˉ hi̱ˉ gaꜙhe ̱e̱ꜗ gwahꜙ
kihꜗ Dio, läꜙja ̱ˉ he̱e̱ꜗ Dio hi̱ˉ heꜘ
kaˉlähꜘ. Jëëhꜘ naˉjngɨɨˈ gwahꜙ kihꜗ Dio
hiꜙ heꜘ baˊ hnähꜘ, la̱a ̱hꜗ hnähꜘ gwahꜙ
kiyhꜗ.

18 Taꜙ miˉga ̱a ̱ ˈ hnähꜘ hñaahꜗ.
Cherˊmahꜗ la̱a ̱hꜘ hnähꜘ kyu̱u̱h˜
hnähꜘ chaˉmiihˉ läꜙko̱o̱ˉ kyʉʉh˜
dsaˉ jmɨˉgyʉʉꜙ, jmä̱ä̱ˋ hnähꜘ hñaahꜗ
läꜙko̱o̱ˉ ja ̱a̱ˉ hi ̱ˉ tooˉ baˊ mahꜗ läꜙja̱ˉ
baˊ läꜙkyu̱u ̱h˜ hnähꜘ chaˉgaˊmiihˉ.
19 Jëëhꜘ, läꜙjëꜙ heˉ kyʉʉh˜ dsaˉ
jmɨˉgyʉʉꜙ, kihꜗ Dio saꜙ jmääꜗ heˉ ja̱ˉ
niꜙ miihˉ. Läꜙlaˉ naˉsɨɨˉ juuˈ kihꜗ
Dio: “Dio baˊ llaˉdsëëˋ kihˈ hi̱ˉ kyʉʉh˜
chaˉmiihˉ, ja̱ˉbaˊ kya̱a ̱hˊ heˉ kyʉʉyh˜
ja ̱ˉ jmeeꜗ tä̱yhꜙ.” 20 Hiꜙ läꜙja̱ˉ naˉsɨɨˉ
kaˉlähꜘ: “Ñeˉ baˊ Dio saꜙ jmääꜗ niꜙ
miihˉ läꜙjëꜙ hʉʉˊdsëˉ kihꜗ hi ̱ˉ la ̱a ̱ꜘ
kyʉʉh˜ chaˉmiihˉ.” 21 Hehꜗ läꜙja ̱ˉ,
niꜙ ja̱a ̱ˉ saꜙ waˊ jmääˈ hñiiꜘ jø ̱ø̱hˈ
kihꜗ heˉ jmeeyꜙ ko̱ˉjø ̱hꜘ kya̱a ̱hˊ ja ̱a̱ˉ
dsaˉkya̱a ̱yhˊ. Jëëhꜘ ko ̱o̱ˉ baˊ la̱a ̱yˈ jeeˊ
läꜙjë ̱ë̱ꜙ. 22 Läꜙja ̱ˉ Paaˊ, kya̱a ̱hˊ Apolo,
kya ̱a̱hˊ Peeˊ, kya̱a ̱hˊ kihˈ jmɨˉgyʉʉꜙ laˉ,
läꜙja ̱ˉ heˉ cha ̱a̱ˉ jneˊ, heˉ ju̱u̱ꜘ jneˊ, hiꜙ
kihꜗ läꜙjëꜙ heˉ chaˉ naꜗ kya̱a ̱hˊ heˉ naꜗ
gaˊ jäꜙ, gaꜙläꜙjëꜙ baˊ laˈ jnänˋ. 23 Läꜙja̱ˉ
kaˉlähꜘ la ̱a̱ꜗ jneˊkya̱a ̱̍ Cristo, hiꜙCristo
la ̱a ̱ꜗ kya̱a ̱ꜗ Dio.

4
Läꜙlaˉ laꜗ taˊ kihˈ apóstol

1Läꜙja̱ˉ, waˊ jmeeꜘ dsaˉ kwa ̱a̱t˜ la ̱a̱ꜗ
jnäähˈ hi ̱ˉ jmeeꜙ taˊheꜗ kihꜗ Cristo baˊ,
naˉhñaa̱ ̱ˊ jnäähꜗ mahꜗ miˊjnääꜗ jnääh
ˈ juuˈ kihꜗ Dio heˉ maˊ naˉhmääˊ jä̱ä ̱
ˈ. 2 Hiꜙ kihꜗ hi̱ˉ häˊ gooˉ ko ̱o̱ˉ taˊ,
jmeeꜙ biiꜗ miˉteyꜗ kya̱a ̱hˊ taˊ heˉ häˊ
gooyˉ. 3 Saꜙ chaˉ heˉ jmeeꜗ cherˊmahꜗ
hnähꜘ o cherˊmahꜗ jñahꜘ ka̱ꜗ kwa ̱a ̱t˜
haˉ läꜙngoonꜗ kya̱a ̱hˊ taˊ kinꜙ. Niꜙ jnäꜘ,
saꜙ kye ̱nˊ kwa̱a ̱t˜ kiꜙ hñiinꜙ. 4Maꜙkeꜙ
saꜙ hnɨɨ˜ hʉʉˊdsëˉ lluꜗ kinꜙ, pero ja̱ꜙ
kya̱a ̱hˊ heˉ naˉ hnøøꜗ jähꜙ maˉjä̱nꜗ
lluꜗ. Dio baˊ hi ̱ˉ ngɨɨhꜗ kwa ̱a ̱t˜ kinꜙ.
5 Läꜙja̱ˉ, taꜙ ka ̱ˉ hnähꜘ kwa ̱a ̱t˜ kihꜗ
niꜙ ja̱a ̱ˉ, taˊko̱ˉji̱i ̱hˈ saꜙ gaˊ maˉja̱h˜
Dsaˉjø ̱ø̱hˈ jnänˋ. Hi̱ˉ heꜘ baˊ miˉjnääꜙ
läꜙjëꜙ heˉ hlɨɨhˈ heˉmaˉjmeeˊ jneˊ jeeˊ
naˉhmääˊ, hiꜙ miˉjnääyꜙ haˉ läꜙ laꜗ
nehꜙ tuhˉdsëˉ jneˊ. Maˊja ̱ˉ baˊ hlëëhˈ
Dio lluꜗ kihꜗ läꜙja ̱a̱ˉ läꜙja̱a ̱ˉ hi̱ˉ hwë ̱ë̱ꜗ
lluꜗ.

6Heˉ lluꜗ kyahꜗ hnähꜘ baˊ naˉ ø̱ø̱hnꜗ,
heˉja̱ˉ maˉjwë̱ë̱hnꜗ hnähꜘ haˉ läꜙ laꜗ
kinꜙ kya ̱a̱hˊ Apolo heˉ saꜙ hnoonꜗ
jmääꜗ dsaˉ jnäähˈ ka̱a ̱hˊ. Mahꜗ läꜙja̱ˉ
läꜙngëëhꜘ hnähꜘ läꜙko̱o̱ˉ hnøøꜗ jähꜙ
juuˈ laˉ: “Taꜙ waˊ ngëënˊ jwëˈ kihꜗ
läꜙko̱o̱ˉ teꜗ heˉ naˉsɨɨˉ.” Läꜙja̱ˉ taꜙ
jmä̱ä ̱ꜙ hnähꜘ jø ̱ø̱hˈ niꜙ ja ̱a̱ˉ mahꜗ jñahꜘ
jmä̱ä ̱hꜙ hnähꜘ taꜙ kooꜘ. 7 ¿Hii̱̱ˉ baˊ
naˉ hi̱ˉ gaꜙjmä̱ä ̱ꜗ hneˉ jø ̱ø̱hˈ? ¿Heeˉ
baˊ chaˉ kyahꜗ heˉ saꜙ gaꜙkwaꜘ Dio?
Hiꜙ cherˊmahꜗ maˉhñah˜ baˊ hneˉ
kihꜗ Dio, ¿heˉlaˈ jmä̱ä ̱hˈ hñaahꜗ jø ̱ø̱hˈ?
Läꜙko̱o̱ˉ heˉ saꜙ chaˉ heˉ maˉhñah˜
baˊ jmeehˉ.

8Maˉchaˉbaˊ läꜙjëꜙheˉmaˊhnoohˉ
hnähꜘ, maˉchaˉ baˊ kuuˊ kyahˈ hnähꜘ.
Maˉgaaꜘ hohꜘ jnääh ˈ. Jmä̱ä ̱hꜙ hnähꜘ
hñaahꜗ läꜙko̱hꜘdsaˉtaˊ. Lluꜗwaˊraˉ jähꜘ
kihꜗ maꜙraꜙ juˈdsooꜘ maˉla ̱a ̱hꜗ hnähꜘ
dsaˉtaˊmahꜗ jmeeˊ jnäähꜗ hihꜙ ko ̱ˉjø ̱hꜘ
kya̱a ̱hˊ hnähꜘ. 9 Goꜚ la̱a ̱nꜙ, gaꜙlla̱a̱ꜗ
Dio jnääh ˈ hi ̱ˉ la ̱a̱ꜗ apóstole taꜙ hwaꜗ
goˉte˜, läꜙko̱o ̱ˉ heˉ gaꜙjmeeyꜘ hihꜙ
ju̱u ̱ꜘ jnäähˈ. Läꜙjëꜙ heˉ gaꜙngëëꜘ jnääh
ˈ gaꜙjmeeꜘ gaꜙläꜙdsa̱a̱˜ dsëꜗ dsaˉ kya ̱a̱ꜗ
jnäähˈ, läꜙkye ̱ˉ ángele, hiꜙ läꜙjë ̱ë̱ꜙ dsaˉ
jmɨˉgyʉʉꜙ kaˉlähꜘ. 10Heˉ hnääꜙ jnääh
ˈ Cristo, heˉja̱ˉ la̱a ̱ꜗ jnääh ˈ läꜙko̱o̱ˉ

dsaˉ tooˉ baˊ, pero kyahꜗ hnähꜘ chaˉ
chaˉmiihˉ hʉʉˊdsëˉ lluꜗ taꜙlaꜙ kihꜗ
Cristo. Saꜙ chaˉ beꜘ kya̱a ̱ꜗ jnäähˈ, pero
kyahꜗ hnähꜘ chaˉ chaˉmiihˉ. Hnääꜗ
dsaˉ hnähꜘ pero jnääh ˈ saꜙ ta̱a̱yhˉ
taˊ. 11 Läꜙji̱i ̱hˈ naꜗ, kya̱a̱hꜗ jnääh ˈ,
naˉki ̱i̱ˉ dsëˉ jnäähˈ, saꜙ chaˉ hmɨɨhˉ
heˉ kye ̱hˊ jnäähꜗ, kwaꜙ dsaˉ jwërte
kya ̱a̱ꜗ jnääh ˈ, saꜙ chaˉ jeeˊ dsaˊtoohˊ
jnäähꜗ. 12 Läꜙji̱i ̱hˈ gaꜙhwa ̱a̱ˊ jnäähꜗ
gaꜙjmeeˊ jnäähꜗ taˊ mahꜗ chaˉ heˉ
jmeeꜙ biiꜗ kya̱a ̱ꜗ jnäähˈ. Pero dsoˊjwɨɨꜘ
baˊ kwëëh˜ dsaˉ jnääh ˈ, hiꜙ jnääh
ˈ ngɨɨˊ jnäähꜗ heˉ lluꜗ kihꜗ hi ̱ˉ jwä˜
dsoˊjwɨɨꜘ. Jëëꜘ jnäähˈwɨɨꜘ, pero kwëëh˜
baˊ dsëˉ jnääh ˈ. 13 Hlëëhꜙ dsaˉ wɨɨꜘ
kya ̱a̱ꜗ jnäähˈ, hiꜙ ngɨɨˊ jnäähꜗ lluꜗ kiyhꜗ
kihꜗ Dio. Läꜙji̱i̱hˈ naꜗ, saꜙ hii˜ läꜙjmääꜗ
jnäähˈ goˉte˜ jmɨˉgyʉʉꜙ laˉ, la ̱a̱ꜗ jnääh
ˈ läꜙko ̱o̱ˉwaˊhløøˉ heˉ be˜ dsaˉ.

14 Saꜙ maˉsɨɨnꜗ heˉ laˉ mahꜗ jä̱hˈ
hnähꜘ kya̱a̱hˊ oˉhihꜙ. Heˉ jʉʉhnˊ
miihˉ kyahꜗ hnähꜘ baˊ laˉ, kihꜗ heˉ
la ̱a ̱hꜗ hnähꜘ läꜙko ̱o̱ˉ gyʉ̱ʉ̱ˉ kya̱a ̱nꜙ hi̱ˉ
hnaanꜙ. 15 Maꜙkeꜙ cha ̱a̱ˉ gya̱a ̱ꜗ mil
dsaˉ hi ̱ˉ hlë̱ë̱h˜ hnähꜘ juuˈ kihꜗ Cristo,
pero ja̱a ̱ˉ baˊ hi̱ˉ gaꜙhlë ̱ë̱hꜗ hnähꜘ
läꜙ maˊ toˉnëˊ heˉja ̱ˉ la ̱a̱nꜗ läꜙko̱o̱ˉ
tääˋ kya̱a ̱hˈ hnähꜘ. Jëëhꜘ jnäꜘ baˊ
gaꜙjmeenꜗ gaꜙläꜙcha ̱a̱ꜙ hnähꜘ kya̱a ̱hˊ
juˈhmëëꜘ kihꜗ Cristo Jesús. 16 Heˉja ̱ˉ,
chu̱u ̱nꜘ kya̱a ̱hˊ hnähꜘ, jmeeˊ hnähꜘ
läꜙko̱o̱ˉ jmeeꜙ jnäꜘ. 17Heˉja̱ˉ baˊ naˉ,
maˉche̱e̱nꜙ Timotä dsaˉjë ̱ë̱ꜙ hnähꜘ.
Peerꜙ hnaaꜙ jnihꜘ. La ̱a ̱yꜗ läꜙko̱o̱ˉ
gyʉ̱ʉ̱ˉ kya̱a ̱nꜙ, miˉteyꜗ kihꜗ Dsaˉjø ̱ø̱hˈ
jnänˋ. Hi̱ˉ naˉ jmeeꜗ läˉdsooh˜ hohꜘ
hnähꜘ läꜙko ̱o̱ˉmiˊtenˋkihˈCristo. Jëëhꜘ
jmeeꜙ baˊ jnäꜘ läꜙko̱o̱ˉ maˉhlë ̱ë̱hnˋ
dsaˉ läꜙka̱a ̱ˉ gwahꜙ, waˊ haˉ chaˉ haˉ
jeeˊ tä̱ä ̱yhˊ.

18 Ko ̱ˉlla̱a ̱ˊ hnähꜘ maˉjmä̱ä ̱hˋ hnähꜘ
hñaahꜗ ka ̱a ̱hˊ. La ̱a ̱hꜘ hnähꜘ, ji̱hˊko̱hꜘ saꜙ
lloon˜ naˊjë ̱ë̱nꜙ hnähꜘ. 19 Pero cha̱hꜘ
baˊ nɨɨnˋ naˊjë̱ë̱nꜙ hnähꜘ cherˊmahꜗ
läꜙja ̱ˉ hnøøꜗ Dio. Maˊja ̱ˉ jëënꜚ cheˊ
chaˉ beꜘ kihꜗ hi̱ˉ jmä̱ä ̱˜ hñiiꜘ ka ̱a̱hˊ,
o cheˊ ko̱ˉja̱ˉ hlëëhꜙ bihꜗ. 20 Jëëhꜘ,
heˉ tøøhˊ jneˊ kya̱a ̱hˊ Dio, tøøhˊ jneˊ
kya ̱a̱hˊbeꜘkiyhꜗ, saꜙ laꜗkya̱a ̱hˊ juuˈheˉ

ko̱o̱ˉ hlëëhˊ jneˊ. 21 ¿Haˉ baˊ läꜙhnoohˉ
hnähꜘ? ¿Cheˊ naˊjë ̱ë̱nꜙ hnähꜘ kye̱nˊ
ko̱o̱ˉ sɨˊhmaˉ, o cheˊ jmeenˋ hnaanꜙ
hnähꜘ kihꜗ heˉ hwa ̱a̱nˊ?

5
Ja̱a̱ˉ dsaˉñʉʉhˉ gaꜙka ̱a̱ꜗmëˊ jñahꜘ

1Hiiꜘ juuˈ chaˉko̱o̱ˉheˉhlɨɨhˈ jwërte
jeeˊ kyahˈ hnähꜘ heˉ saꜙ jmeeꜙ dsaˉ
hi̱ˉ saꜙ maˉhe̱e̱hˉ kihꜗ Dio. Jäyhꜘ,
cha̱a ̱ˉ ja ̱a ̱ˉ jeeˊ kyahˈ hnähꜘ hi̱ˉ kya̱a ̱hˊ
choˈhmayˉ (heˉ hnøøꜗ jähꜙ: mëˊ
jmiiyˉ). 2 Haˉ baˊ läꜙja ̱ˉ heˉ jmä̱ä ̱hꜙ
hnähꜘ hñaahꜗ ka ̱a̱hˊ. Lluꜗ gaˊ waˊraˉ
jähꜘ kihꜗ kɨˊhoohˊ hnähꜘ mahꜗ lle̱e̱hˈ
hnähꜘ hi̱ˉ jmeeꜙ dsoˊkyeˉ läꜙnaˉ, jeeˊ
kyahˈhnähꜘ. 3Maꜙkeꜙ saꜙ gyanˊ kya̱a ̱hˊ
hnähꜘ, pero maꜙraꜙ heˉ hä̱ä ̱ˊ baˊ jnäꜘ
jeeˊ kyahˈ hnähꜘ kya̱a ̱hˊ jmɨˉlleꜘ kinꜙ.
Maꜙ baˊ jnäꜘ, haˉ läꜙ jmeenˋ kihˈ hi̱ˉ
gaꜙjmeeꜘ dsoˊkyeˉ naˉ, läꜙko̱o̱ˉ heˉ
gyanˊko ̱ˉjø̱hꜘkya̱a ̱hˊhnähꜘbaˊmaˉlaꜙ.
4 Ja ̱ˉ goˉta̱a̱hˊ hnähꜘ ko̱ˉjø ̱hꜘ kwa ̱a ̱t˜
kihꜗ Jesucristo Dsaˉjø ̱ø̱hˈ jnänˋ, hiꜙ
jmeeˊ hnähꜘ kwa ̱a̱t˜ heˉ häˊ jmɨˉlleꜘ
kinꜙ ko ̱ˉjø̱hꜘ kya ̱a̱hˊ hnähꜘ. Maˊja̱ˉ
kya̱a ̱hˊ beꜘ kihꜗ Jesucristo Dsaˉjø ̱ø̱hˈ
jnänˋ, 5 ngëëˋ hnähꜘ dsaˉ naˉ jaˊgooˉ
Tanaˊ mahꜗ waˊ ju̱u̱ꜘ jmɨˉngoꜗ kiyhꜗ.
Mahꜗ läꜙja̱ˉ lä ̱ä ̱ꜘ jmɨˉlleꜘ kiyhꜗ waˊraˉ
gaꜙtëꜘ jeeˊ jä̱hꜘ Dsaˉjø̱ø̱hˈ jnänˋ.

6 Saꜙ lluꜗ heˉ jmä ̱ä̱hꜙ hnähꜘ hñaahꜗ
ka ̱a ̱hˊ. ¿Cheˊ saꜙ ñehˊ hnähꜘ, miihˉ baˊ
levadura le̱e̱ꜙ ka̱a ̱hꜗ dsaˉ läꜙka ̱a ̱ˉ ko̱o̱ˉ
nääꜗ tʉˊka ̱ˊ? 7 Jñuuhˊ hnähꜘ levadura
maˉgyu̱hˉ naˉmahꜗ le̱e̱hꜘ hnähꜘ ko̱o̱ˉ
nääꜗ tʉˊka ̱ˊ hmëëꜘ baˊ heˉ saꜙ kya̱a ̱hˊ
levadura, läꜙlluꜗ heˉ maˉnaˉjngëëh ˈ
hnähꜘ naꜗ. Jëëhꜘ, heˉ lluꜗ jnänˋ heˉ
gaꜙjngëëhꜗ dsaˉ Cristo hi̱ˉ la ̱a̱ꜗ bor-
regomähꜗ jnänˋ. 8Laꜗ läꜙko̱o̱ˉheˉ tøøhˊ
jneˊ jmɨɨˊ heˉ kye ̱hnˊ borrego mähꜗ
jeeˊ saꜙ leꜘ kihnˊ levadura. Heˉja̱ˉ
waˊ jñuuhnˊ kihˈ heˉ hlɨɨhˈ. Moꜙsoꜙ
waˊ jmeeˊ gaˊ jneˊ heˉ ngɨɨꜙ jmɨˉngoꜗ
jnänˋ. Heˉ naˉ laꜗ läꜙko̱hꜘ levadura
maˉgyu̱hˉ. Waˊ kye ̱nˊ ko̱o̱ˉ nëëˈ baˊ
hʉʉˊdsëˉ läꜙ hnøøꜗ kihꜗ juˈdsooꜘ. Heˉ
naˉ laꜗ läꜙko̱o̱ˉ heˉ kihnˊ heˊñiihꜚ heˉ
saꜙ kya̱a ̱hˊ levadura.

9 Läꜙ maˊ gaꜙsɨɨnꜗ kyahꜗ hnähꜘ jä̱ä ̱ꜗ,
gaꜙjwë ̱ë̱hnꜗ hnähꜘ, moꜙtoꜙ jmeeˉ
hnähꜘ ko̱ˉjø ̱hꜘ kya̱a ̱hˊ hi ̱ˉ gaꜙnääˊ
kya ̱a̱hˊwaˊ hi ̱ˉ chaˉ hi̱ˉ. 10 Saꜙ jwahnꜙ
kihꜗ dsaˉ hi̱ˉ saꜙ maˉhe ̱e̱hˉ juuˈ kihꜗ
Dio, hi̱ˉ ka̱a ̱h˜ waˊ hi̱ˉ chaˉ hi̱ˉ, hi̱ˉ
hnøøꜗ lihꜙ chaˉmiihˉ kuuˊ, hɨɨ̱y̱˜ kihꜗ
dsaˉ, jmä̱ä̱y˜ jø ̱ø̱hˈ dio hi̱ˉ naˉla ̱a ̱ꜚ
ka ̱a ̱h˜ dsaˉ. Cherˊmahꜗ tøøhˊ baˊ jneˊ
jmɨˉgyʉʉꜙ laˉ, maꜙraꜙ heˉ tøøhˊ baˊ
jneˊ jeeˊ kihˈ dsaˉ hi ̱ˉ jmeeꜙ läꜙnaˉ.
11 Läꜙlaˉ baˊ gaꜙsɨɨnꜗ kyahꜗ hnähꜘ.
Moꜙtoꜙ jmeeˉhnähꜘko̱ˉjø̱hꜘkya ̱a̱hˊniꜙ
ja ̱a̱ˉ hi̱ˉ jähꜘ la ̱a̱yꜗ ø̱ø̱hꜗ jneˊ cherˊmahꜗ
ka ̱a ̱yh˜waˊhi̱ˉ chaˉhi̱ˉ, hiꜙ cherˊmahꜗ
hnøøyꜗ liyhꜙ chaˉmiihˉ kuuˊ, jmä̱ä̱y˜
jø ̱ø̱hˈ hi̱ˉ naˉla ̱a̱ꜚ ka ̱a̱h˜ dsaˉ, hlëëyhꜙ
wɨɨꜘ kihꜗ dsaꜙ, la ̱a ̱yꜗ llaˊhi̱i ̱hꜚ, hɨɨ̱y̱˜
kihꜗ dsaꜙ. Niꜙ taꜙ kuhˉ hnähꜘ ko ̱ˉjø̱hꜘ
kya ̱a̱yhˊ. 12 Saꜙ gaꜙtë̱ë̱nꜘ llanˊ taˊ kihˈ
hi ̱ˉ saꜙ maˉhe ̱e̱hˉ juuˈ kihꜗ Dio. Pero
kihꜗ hi ̱ˉ jmeeꜙ ko̱ˉjø ̱hꜘ kya̱a ̱hˊ jneˊ,
¿heˉlaˈ saꜙ llaˊ jneˊ taˊ kiyhˈ? 13Heˉja̱ˉ
lle ̱e̱ˋ hnähꜘ hi̱ˉ hlë ̱ë̱hˈ heꜘ jeeˊ kyahˈ
hnähꜘ. Pero Dio baˊ llaˈ taˊ kihˈ hi ̱ˉ saꜙ
maˉhe̱e̱hˉ juuˈ kiyhꜗ.

6
Maˊ hnaahˉ ø̱ø̱yhꜚ dsaˉtaˊ chaˊnëˊ

hi ̱ˉ saꜙmaˉhe̱e ̱hˉ juuˈ kihꜗDio
1 Cherˊmahꜗ cha̱a ̱ˉ ja ̱a̱ˉ hi̱ˉ chaˉ

hniiˉ kihꜗ kya ̱a̱hˊ ø̱ø̱hꜚ, ¿cheˊ saꜙ
läˉhiiyhˊ dsooyˈ nëˊtaˊ chaˊnëˊ ja̱a ̱ˉ hi̱ˉ
saꜙ maˉhe̱e̱hˉ juuˈ kihꜗ Dio, llaꜚ heˉ
maˊ dsooyˈ chaˊnëˊ hi ̱ˉ la ̱a ̱ꜗ kya̱a ̱ꜗ Dio?
2 ¿Cheˊ saꜙ ñehˊ hnähꜘ lloo˜ ko̱o̱ˉ jmɨɨˊ
hi ̱ˉ naˉjngëëˈ baˊ llayꜗ taˊ kihˈ dsaˉ
jmɨˉgyʉʉꜙ? Heˉja ̱ˉ cherˊmahꜗ hñahꜙ
hnähꜘ jwëˈ llahˈ hnähꜘ taˊ kihˈ dsaˉ
jmɨˉgyʉʉꜙ, heˉlaˈ saꜙ leꜘ llahˈ hnähꜘ
taˊ kihˈ ko ̱o̱ˉ mɨˈjuuꜗ heˉ saꜙ laꜗ jʉʉhˉ?
3 ¿Cheˊ saꜙ ñehˊ hnähꜘ llaˊ jneˊ taˊ kihˈ
ángele kaˉlähꜘ? ¿Haˉ läꜙja ̱ˉ saꜙ leꜘ
llaˊ jneˊ taˊ kihˈ hi̱ˉ cha̱a ̱ˉ jmɨˉgyʉʉꜙ
laˉ? 4Heˉja̱ˉ gaˊ maˉchaˉ ko̱o̱ˉ hniiˉ
jeeˊ kyahˈ hnähꜘ jmɨˉgyʉʉꜙ laˉ, ¿heˉlaˈ
goˊtøøhꜗ hnähꜘ gooˉ hi̱ˉ saꜙmaˉhe ̱e̱hˉ
juuˈ kihꜗ Dio? 5 Hlëëhnˊ läꜙnaˉ mahꜗ
jäꜙ oˉhihꜙ kyahꜗ hnähꜘ. ¿Haˉ läꜙ laꜗ
kyahꜗ hnähꜘ? ¿Cheˊ saꜙ cha̱a ̱ˉ niꜙ

ja ̱a̱ˉ ø̱ø̱hꜗ hnähꜘ hi̱ˉ chaˉ hʉʉˊdsëˉ lluꜗ
kihꜗ mahꜗ miˉeeyꜙ juuˈ kyahꜗ hnähꜘ?
6 Llaꜚ heˉ maˊ jmeehꜗ hnähꜘ läꜙja ̱ˉ,
te̱ˉjë ̱ë̱hꜘ hnähꜘ kya̱a ̱hˊ ø̱ø̱hˈ hnähꜘ
mahꜗ gaꜙnäähˊ hnähꜘ chaˊnëˊ hi̱ˉ saꜙ
maˉhe̱e̱hˉ juuˈ kihꜗ Dio mahꜗ llayꜗ taˊ
kyahˈ hnähꜘ.

7Kihꜗheˉ te ̱ˉjë̱ë̱hꜘhnähꜘ,maˉhlä ̱ä ̱hˉ
hnähꜘ kya̱a ̱hˊ dsaˉkya̱a̱hˊ hnähꜘ.
¿Heˉlaˈ saꜙ kwëëh˜ hohꜘ hnähꜘ
cherˊmahꜗ llaˉdsëëyˋ hnähꜘ? ¿Heˉlaˈ
saꜙ kwëëh˜ hohꜘ hnähꜘ cherˊmahꜗ
jmeeyhꜙ hnähꜘ? 8Llaꜚ heˉmaˊ kwëëhˈ
hohꜘ hnähꜘ, llaˉdsëëhˋ hnähꜘ kihꜗ dsaꜙ,
mahꜗ jmeehˊ hi̱ˉ la ̱a̱ꜗ ja̱ˉbaˊ ø̱ø̱hnˈ.

9 ¿Cheˊ saꜙ ñehˊ hnähꜘ, läꜙjë ̱ë̱ꜙ hi̱ˉ
hñaaˉ dsëꜗ, saꜙ he ̱yhꜗ yaꜙjwɨɨꜗ kihꜗ
Dio? Taꜙ miˉga ̱a ̱ ˈ hnähꜘ hñaahꜗ.
Hi̱ˉ saꜙ naˉje ̱e̱ꜚ gooˉ ka ̱a ̱yh˜ waˊ hi̱ˉ
chaˉ hi̱ˉ, kya̱a ̱hˊ hi̱ˉ jmä̱ä ̱˜ jø ̱ø̱hˈ dio
hi̱ˉ naˉla ̱a ̱ꜚ ka ̱a̱h˜ dsaˉ, kya̱a ̱hˊ hi̱ˉ
naˉje ̱e̱ꜚ gooˉ ka̱a ̱yh˜ hi̱ˉ la ̱a ̱ꜗ kya ̱a̱ꜗ
jñahꜘ, kya̱a ̱hˊ dsaˉñʉʉhˉ hi̱ˉ jmeeꜙ läꜙ
jmeeꜙ dsaˉmëꜘ, kya̱a ̱hˊ dsaˉñʉʉhˉ hi̱ˉ
ka ̱a ̱h˜heꜘ baˊ dsaˉñʉʉhˉ dsaˉkya̱a ̱yhˊ,
hi̱ˉ heꜘ saꜙ he ̱hꜗ yaꜙjwɨɨꜗ kihꜗ Dio.
10 Läꜙja̱ˉ hi ̱ˉ hɨɨ̱ ̱̃ kihꜗ dsaꜙ, hi̱ˉ he ̱e̱ꜘ
dsëꜗ kuuˊ, llaˊhi̱i ̱hꜚ, hi̱ˉ jwä˜ dsoˊjwɨɨꜘ
kihꜗ dsaˉkya̱a ̱hˊ, hi̱ˉ gaꜙnääˊ miˉga̱a ̱ꜙ
dsaꜙ, saꜙ he̱yhꜗ yaꜙjwɨɨꜗ kihꜗDio. 11Heˉ
ja ̱ˉ maˊ la ̱a ̱ ˈ ko̱ˉlla̱a ̱ˊ hnähꜘ. Pero
naꜗmaˉnaˉcheˊ dsoˊkyeˉ kyahꜗ hnähꜘ,
maˉnaˉjngëëhˈ hnähꜘ, hiꜙ llu̱u ̱ꜗ hnähꜘ
taꜙlaꜙ kihꜗ Jesucristo Dsaˉjø ̱ø̱hˈ jnänˋ,
hiꜙ taꜙlaꜙ kihꜗ Jmɨˉlleꜘ kihꜗ Dio jnänˋ.

Hnøøꜗ dsaˊtoohˊ jneˊ jmeenˊ läꜙ
hnøøꜗDio

12 Gaꜙläꜙjëꜙ baˊ naˉngën ˈ jwëˈ
jmeenˋ, pero ja ̱ꜙ läꜙjëꜙ jmääꜗ taˊ.
Gaꜙläꜙjëꜙ baˊ naˉngën ˈ jwëˈ jmeenˋ,
pero saꜙ jmeenˋ mahꜗ saꜙ llaˉdsëëˋ
kinꜙ niꜙ miihˉ. 13 Läꜙjëꜙ maꜗ, laꜗ kihꜗ
tuhˉ jneˊ, läꜙja̱ˉ tuhˉ jneˊ, laˈ kihꜗ maꜗ.
Pero kweeˉ baˊ he ̱e̱ ˈ Dio läꜙto̱ꜘ. Saꜙ
gaꜙjmä̱ä ̱ꜗ Dio jneˊ mahꜗ ka ̱a̱hˊ jneˊ waˊ
hi̱ˉ chaˉ hi̱ˉ. Gaꜙjmeeyꜘ jmɨˉngoꜗ heˉ
kye ̱ˊ jneˊ mahꜗ jmeeꜗ taˊheꜗ kiyhꜗ. Hiꜙ
läꜙja ̱ˉ kaˉlähꜘ, heˉ lluꜗ jnänˋ baˊ cha ̱a̱ˉ
Dio. 14 Hiꜙ lloo˜ ko̱o̱ˉ jmɨɨˊ, Dio hi̱ˉ
gaꜙmiꜙji̱i̱hˋ Dsaˉjø ̱ø̱hˈ jnänˋ, heꜘ baˊ hi̱ˉ

heꜘ miˉji̱i ̱hˋ jneˊ kaˉlähꜘ kya̱a ̱hˊ beꜘ
kiyhꜗ.

15 ¿Cheˊ saꜙ ñehˊ hnähꜘ jmɨˉngoꜗ heˉ
kye ̱ˊ jneˊ laˉ maˉlaꜗ ko̱o̱ˉ baˊ kya̱a ̱hˊ
Cristo? ¿Cheˊ jñuuhnˊ ja ̱a̱ˉ hi̱ˉ maˉla ̱a̱ꜗ
ko̱o̱ˉ kya̱a ̱hˊ Cristomahꜗ kwë ̱ë̱hnˊ ja ̱a̱ˉ
dsaˉmëꜘhi̱ˉhnëë˜hñiiꜘkya ̱a̱hˊwaˊhi̱ˉ
chaˉ hi̱ˉ? Niꜙ miihˉ saꜙ so̱o ̱h˜ läꜙja ̱ˉ.
16¿O cheˊ saꜙñehˊhnähꜘ ja̱a ̱ˉhi̱ˉkya̱a ̱hˊ
dsaˉmëꜘ hi ̱ˉ ngëꜙ kya ̱a̱hˊ waˊ hi̱ˉ chaˉ
hi ̱ˉ, maˉla ̱a ̱yꜗ ko̱o̱ˉ jmɨˉngoꜗ kya̱a ̱yhˊ?
Jëëhꜘ, läꜙko ̱o̱ˉ naˉsɨɨˉ juuˈ kihꜗ Dio:
“Läꜙu ̱u̱ꜘ le̱e̱ꜘ ja̱a ̱ˉ baˊ”. 17 Pero hi̱ˉ
jmeeꜙ ko ̱ˉjø ̱hꜘ kya̱a ̱hˊ Dsaˉjø ̱ø̱hˈ jnänˋ,
kye ̱yˉ ko̱o̱ˉ baˊ jmɨˉlleꜘ kya̱a̱yhˊ.

18Hä̱ä ̱ˋ hnähꜘ hñaahꜗ chaˉmiihˉ, taꜙ
ka ̱a ̱hꜙ waˊ hi̱ˉ chaˉ hi̱ˉ. Jëëhꜘ waˊ heˉ
chaˉ heˉ gaˊ jyohꜘ dsoˊkyeˉ heˉ jmeeꜙ
dsaˉ, saꜙ hnooˉ dsooˊ kihˈ jmɨˉngoꜗ
kiyhꜗ. Pero hi̱ˉ ka ̱a ̱h˜ waˊ hi̱ˉ chaˉ
hi ̱ˉ, heˉ jmeeyhꜙ hñiiyꜘ baˊ ja ̱ˉ. 19 ¿O
cheˊ saꜙ ñehˊ hnähꜘ, hehꜗ jmɨˉngoꜗ
jnänˋ laꜗ gwahꜙ kihꜗ Jmɨˉlleꜘ Naˉjngɨɨ
ˈ? Hi̱ˉ heꜘ hä ̱ä̱ˊ nehꜙ tuhˉdsëˉ jneˊ
hi ̱ˉ gaꜙkwë̱ë̱hˉ Dio jneˊ. Hiꜙ saꜙ la ̱a̱ꜗ
jneˊ dsaˉjʉʉˊ jmɨˉngoꜗ jnänˋ, Dio baˊ
heꜘ hi̱ˉ la̱a ̱ꜗ dsaˉjʉʉˊ. 20 Jëëhꜘ, hmoohˈ
kya ̱a̱hˊ gaꜙla ̱a ̱ꜗ Dio jneˊ. Heˉja ̱ˉ kya̱a ̱hˊ
jmɨˉngoꜗ jnänˋ waˊ jmeenˊ jʉʉhˉ kihꜗ
Dio, hiꜙ läꜙja̱ˉ kya̱a ̱hˊ jmɨˉlleꜘ jnänˋ,
jëëhꜘ läꜙto̱ꜘ heˉ laˉ laꜗ kiyhꜗ.

7
Hwehˉ laꜗ heˉ je ̱e ̱˜ dsaˉ gooˉ

1 Naꜗ je ̱e̱hnˊ kyahˈ hnähꜘ juuˈ heˉ
gaꜙsɨɨhˊ hnähꜘ kinꜙ. Lluꜗ laꜗ kihꜗ
dsaˉ cherˊmahꜗ saꜙ gaꜙje̱e̱yꜘ gooyˉ.
2 Pero kihꜗ heˉ ka̱a ̱h˜ dsaˉ waˊ hi̱ˉ
chaˉ hi ̱ˉ, heˉja ̱ˉ jwahnꜙ, läꜙja ̱a̱ˉ
dsaˉñʉʉhˉ waˊ kya̱a ̱yꜘ ja̱a ̱ˉ dsaˉmëꜘ,
hiꜙ läꜙja ̱a̱ˉ dsaˉmëꜘ, waˊ kya̱a ̱yꜘ ja ̱a̱ˉ
dsaˉñʉʉhˉ. 3 Hi̱hꜗ dsaˉñʉʉhˉ, hnøøꜗ
miˉteyꜗkya̱a ̱hˊdsaˉmëꜘkya̱a ̱yꜗ. Ja ̱ˉbaˊ
läꜙja ̱ˉ dsaˉmëꜘ hnøøꜗ miˉteyꜗ kya̱a ̱hˊ
dsaˉñʉʉhˉ kya̱a ̱yꜗ kaˉlähꜘ. 4 Jëëhꜘ
dsaˉmëꜘ saꜙ la̱a ̱yꜗ jʉʉˊ jmɨˉngoꜗ kiyhꜗ,
dsaˉñʉʉhˉ baˊ la ̱a̱ˈ jʉʉˊ. Läꜙja̱ˉ kaˉlähꜘ
dsaˉñʉʉhˉ, saꜙ la ̱a ̱yꜗ jʉʉˊ jmɨˉngoꜗ
kiyhꜗ, mëyˊ baˊ la ̱a ̱ ˈ jʉʉˊ. 5 Läꜙu ̱u̱yꜘ baˊ,
dsaˉmëꜘ dsaˉñʉʉhˉ, saꜙ leꜘ jäyhꜙ heˉ

saꜙ hnoonꜗ niꜙ miihˉ. Pero cherˊmahꜗ
läꜙu ̱u̱yꜘ gaꜙta̱a ̱yhˋ juuˈ kweeˉ läꜙø̱ø̱yꜘ
miihˉ jmɨɨˊ taˊko̱ˉji̱i ̱hˈ dsaˉta ̱a̱yhˋ
ngɨɨyˈ kiyhꜗ kihꜗ Dio, lluꜗ baˊ. Hiꜙ gaˊ
maˉngëëꜘ heˉ ja̱ˉ, waˊmiˉteyꜗ kaˉlähꜘ
läꜙu ̱u̱yꜘ mahꜗ läꜙja̱ˉ saꜙ ka̱a ̱hꜗ Tanaˊ,
waˊraˉ saꜙ gaꜙläꜙbeꜘ dsëyꜗ.

6Heˉ jwahnꜙ läꜙnaˉ, heˉkwanꜙ jwëˈ
baˊ, ja̱ꜙ heˉ jmeenꜙmadaꜚ. 7Hnooꜗ gaˊ
jnäꜘ waˊraˉ jähꜘ kihꜗ läꜙjë̱ë̱ꜙ baˊ dsaˉ
kwëëhꜗ dsëꜗ läꜙko ̱o̱ˉ jnäꜘ. Pero läꜙja ̱a̱ˉ
läꜙja ̱a̱ˉ jneˊ gaꜙhñahꜗ jneˊ läꜙko̱o̱ˉ teꜗ
heˉ gaꜙkwaꜘ Dio. Ja ̱a ̱ˉ jmeeꜙ ko ̱o̱ˉ, hiꜙ
jñahꜘ jmeeꜙ jyohꜘ.

8 Kihꜗ hi̱ˉ saꜙ gaˊ maˉje ̱e̱ꜘ gooˉ hiꜙ
läꜙkye ̱ˉ kihꜗ dsaˉ hnɨɨꜘ, jwahnꜙ, lluꜗ laꜗ
kiyhꜗ cherˊmahꜗ gaꜙjä̱yꜘ hñiiyꜘ läꜙko̱o̱ˉ
jnäꜘ. 9 Pero cherˊmahꜗ saꜙ gaꜙkwëëhꜗ
dsëyꜗ jä ̱yꜗ hñiiyꜘ läꜙji̱i̱hˈ jmɨɨˊ cha̱a ̱yˉ,
waˊ je̱e̱yˈ gooyˉ. Jëëhꜘ lluꜗ gaˊ heˉ je ̱e̱yꜗ
gooyˉ läꜙko ̱hꜘ gaˊ heˉ tuˉja̱ˉ tuhˉdsëyꜗ
kihꜗwaˊ hi ̱ˉ chaˉ hi̱ˉ.

10 Pero kihꜗ hi̱ˉ maˉnaˉje ̱e̱ꜚ gooˉ,
jmeenꜙ madaꜚ, (ja ̱ꜙ heꜘ hñiinꜙ jwahnꜙ,
Dio baˊ hi̱ˉ jähꜘ), dsaˉmëꜘ taꜙ waˊ
be ̱e̱ ˈ dsaˉñʉʉhˉ kya̱a ̱ꜗ. 11 Cherˊmahꜗ
gaꜙbe ̱e̱yꜗ ø̱ø ̱yhꜚ, saꜙ waˊ je̱e̱yˈ gooyˉ
kya̱a ̱hˊ jñahꜘ, o waˊ dsaˉje ̱e̱yh˜ kya̱a ̱hˊ
dsaˉñʉʉhˉ kya ̱a̱yꜗ baˊ. Hiꜙ kihꜗ
dsaˉñʉʉhˉ jwahnꜙ, saꜙ waˊ be ̱e̱yˈ
dsaˉmëꜘ kya̱a ̱yꜗ.

12 Pero kihꜗ jeeˊ läꜙjë̱ë̱ꜙ gaˊ jñahꜘ,
jnäꜘ jwahnꜙ (ja ̱ꜙ heꜘ Dio). Cherˊmahꜗ
cha̱a ̱ˉ ja̱a ̱ˉ ø̱ø̱hꜗ jneˊ hi ̱ˉ kya̱a ̱hˊ
dsaˉmëꜘ hi ̱ˉ saꜙ maˉhe ̱e̱hˉ kihꜗ Dio,
hiꜙ cherˊmahꜗ he̱e̱hˉ baˊ dsaˉmëꜘ gyaꜙ
kya̱a ̱hˊ ø ̱ø̱hˈ jneˊ heꜘ, saꜙ waˊ be̱e̱yˈ.
13 Hiꜙ cherˊmahꜗ cha ̱a̱ˉ ja̱a ̱ˉ dsaˉmëꜘ
ø̱ø ̱hꜗ jneˊ hi̱ˉ kya ̱a̱hˊ dsaˉñʉʉhˉ hi̱ˉ
saꜙ maˉhe ̱e̱hˉ kihꜗ Dio, hiꜙ cherˊmahꜗ
he ̱e̱hˉ baˊ dsaˉñʉʉhˉ gyaꜙ kya̱a ̱hˊ
ø̱ø ̱hˈ jneˊ heꜘ, saꜙ waˊ be ̱e̱yˈ. 14 Jëëhꜘ,
dsaˉñʉʉhˉ hi̱ˉ saꜙ maˉhe̱e̱hˉ kihꜗ
Dio, maˉnaˉjngëëy ˈ taꜙlaꜙ kihꜗ mëyˊ.
Hiꜙ ja̱ˉbaˊ läꜙja̱ˉ dsaˉmëꜘ hi ̱ˉ saꜙ
maˉhe̱e̱hˉ kihꜗ Dio, maˉnaˉjngëëy ˈ
taꜙlaꜙ kihꜗ dsaˉñʉʉhˉ kya̱a ̱yꜗ. Waˊraˉ
jähꜘ kihꜗ saꜙ laꜗ läꜙja̱ˉ, chihˉ kya ̱a̱yꜗ jä̱ꜗ
läꜙ maˉsa ̱hꜘ ja ̱ˉbaˊ. Pero taˊko̱ˉji̱i ̱hˈ
tä̱ä ̱yhˊ ko ̱ˉjø̱hꜘ maˉnaˉjngëëˈ bihꜗ.

15 Pero cherˊmahꜗ hi̱ˉ saꜙ maˉhe ̱e̱hˉ
kihꜗ Dio gaꜙbe ̱e̱yꜗ dsaˉkya̱a ̱yhˊ, waˊ
be ̱e̱yˈ kihꜗ. Cherˊmahꜗ gaꜙlaꜗ läꜙja̱ˉ, saꜙ
laꜗ heˉ wɨɨꜘ kihꜗ dsaˉmëꜘ dsaˉñʉʉhˉ
ø ̱ø̱hꜗ jneˊ heˉ dsaˉta̱a ̱yhˋ ko̱ˉjø ̱hꜘ. Heˉ
hɨɨꜗ tiiˊ jnänˋ baˊ gaꜙtëëhꜗ Dio jneˊ.
16 Jëëhꜘ hneˉ dsaˉmëꜘ ø̱ø̱hnꜗ, saꜙ ñehˊ
hneˉ cheˊ läꜙle̱hꜗ lä̱ä ̱hˊ dsaˉñʉʉhˉ
kya ̱a̱hꜗ. Läꜙja ̱ˉ hneˉ dsaˉñʉʉhˉ, saꜙ
ñehˊ cheˊ läꜙle̱hꜗ lä ̱ä̱hˊ dsaˉmëꜘ kya̱a ̱hꜗ.

Waˊhe̱e ̱hˊbaˊ jneˊdsaˊtoohnˊ läꜙko̱o ̱ˉ
maˉtøøhnˊ laˉ

17 Läꜙja̱a ̱ˉ läꜙja̱a ̱ˉ jneˊ, waˊ
dsaˊtoohnˊ kya̱a ̱hˊ heˉ gaꜙhñahꜗ jneˊ
kihˈ Dsaˉjø̱ø̱hˈ jnänˋ, läꜙko ̱o̱ˉ maˊ
gaꜙtëëhꜗ Dio jneˊ. 18 Cherˊmahꜗ
maˉngëëꜘ maˉtʉyꜗ jmɨˉngoꜗ kyahꜗ läꜙ
maˊ gaꜙtëëhꜗ Dio hneˉ, jä̱ˊ baˊ hneˉ
läꜙnaˉ. Pero cherˊmahꜗ saꜙ gaꜙtʉyꜗ
jmɨˉngoꜗ kyahꜗ läꜙ maˊ gaꜙtëëhꜗ Dio
hneˉ, saꜙ jmeeꜙ biiꜗ ʉ̱ʉ̱hꜙ jmɨˉngoꜗ
kyahꜗ. 19 Saꜙ chaˉ heˉ hnøøꜗ jähꜙ
niꜙ miihˉ heˉ gaꜙwɨẖꜘ jmɨˉngoꜗ jnänˋ,
o heˉ saꜙ gaꜙwɨẖꜘ. Kihꜗ jeeˊ läꜙjëꜙ,
hnøøꜗ nʉʉhˊ jneˊ madaꜚ kihꜗ Dio
baˊ. 20 Läꜙja̱a ̱ˉ läꜙja ̱a̱ˉ waˊ jä̱yꜘ baˊ
kihˈ läꜙ maˉtä̱ä ̱yhˊ ja̱ˉ, läꜙko̱o̱ˉ maˊ
gaꜙhe ̱e̱yhˉ kihꜗ Dio. 21 Cherˊmahꜗ
maˊ naˉhnëëhˊ jmeehˉ taˊ kihˈ dsaꜙ,
läꜙko̱o̱ˉ maˊ gaꜙtëëyhꜗ hneˉ, taꜙ jmeeˉ
chaˉmiihˉ hʉʉˊdsëˉ. Pero cherˊmahꜗ
chaˉ jwëˈ kyahꜗ lä ̱ä ̱hˊ hñaah ˈ, kwaˊ
beꜘ lä ̱ä ̱ˋ hñaahˈ. 22 Jëëhꜘ ja ̱a̱ˉ hi̱ˉ maˊ
naˉhnëëˊ jmeeꜙ taˊ kihˈ dsaꜙ läꜙko̱o̱ˉ
maˊ gaꜙtëëhꜗ Dio, maˉnaˉla ̱a̱ˊ bihꜗ kihꜗ
Dio. Pero ja ̱a̱ˉ hi̱ˉ saꜙ naˉhnëëˊ jmeeꜙ
taˊ kihˈ dsaꜙ läꜙko̱o̱ˉ maˊ gaꜙtëëhꜗ Dio,
naꜗ maˉnaˉhnëëyˊ jmeeyˈ taˊheꜗ kihꜗ
Cristo baˊ. 23 Hmoohˈ kya̱a ̱hˊ gaꜙla ̱a̱ꜗ
Dio jneˊ, heˉja̱ˉ taꜙhnëëꜙhnähꜘhñaahꜗ
mahꜗ jmeehˈ taˊ kihˈ dsaˉ läꜙjmɨɨ ˈ
läꜙjeˉ. 24 Läꜙja̱a ̱ˉ läꜙja̱a ̱ˉ hnähꜘ ø̱ø̱hnꜗ,
waˊ tä̱ä ̱hˊ hnähꜘ kihꜗ läꜙko̱o̱ˉmaˉtä̱ä ̱hˊ
hnähꜘnaˉ, läꜙko̱o̱ˉmaˊ gaꜙhe̱e̱hˋhnähꜘ
kihꜗ Dio.

Nʉʉhꜚ kihꜗ dsaˉmëꜘ dsaˉñʉʉhˉ hi ̱ˉ
saꜙ naˉje ̱e ̱ꜚ gooˉ

25Kihꜗ dsaˉñʉʉhˉ hi ̱ˉ saꜙmaˉka ̱a ̱hꜙ
dsaˉmëꜘ hiꜙ kihꜗ dsaˉmëꜘ hi ̱ˉ saꜙ
maˉka̱a ̱hꜙ dsaˉñʉʉhˉ, juuˈ heˉ kwanˋ

laˉ saꜙ laꜗmadaꜚ kihꜗ Dio. Pero saꜙ laꜗ
kya̱a ̱hˊ juuˈ taꜙjmahꜗ. Jëëhꜘmaˉläˉñihꜘ
dsëꜗ Dio kinꜙ heˉja̱ˉ hlëëhnˊ juˈdsooꜘ
jmahꜗ baˊ. 26 Läꜙko ̱o̱ˉ laꜗ jmɨɨˊ heˉ
tøøhnˊ naˈ, kihꜗ heˉja ̱ˉ la ̱a ̱nꜙ, goꜚ
lluꜗ gaˊ heˉ goˊta̱a̱hˊ hnähꜘ läꜙko̱o̱ˉ
maˉtä̱ä ̱hˊ hnähꜘ naˉ. 27 Cherˊmahꜗ
cha̱a ̱ˉ dsaˉmëꜘ kya̱a ̱hꜗ, taꜙ jmeeˉ
hʉʉˊdsëˉ be̱e̱hˈ hnihꜘ. Hiꜙ cherˊmahꜗ
saꜙ cha ̱a̱ˉ dsaˉmëꜘ kya ̱a̱hꜗ, taꜙ jmeeˉ
biiꜗ je ̱e̱hˊ goohˉ. 28 Cherˊmahꜗ
gaꜙkya̱a ̱hꜙ dsaˉmëꜘ, saꜙ laꜗ hlɨɨhˈ.
Läꜙja ̱ˉ chihˉmëꜘ kwa ̱a̱ˉ, cherˊmahꜗ
gaꜙka ̱a̱yꜗ dsaˉñʉʉhˉ, saꜙ jmeeyꜙ hlɨɨhˈ.
Pero kihꜗ hi̱ˉ dsaˉje̱e̱ꜘ gooˉ, jäꜙ
chaˉmiihˉ hʉʉˊdsëˉ nëˊ kiyhˈ. Hiꜙ
hnoonꜗ waˊraˉ jähꜘ kihꜗ niꜙ miihˉ heˉ
ja ̱ˉ saꜙ jëëhˈ hnähꜘ.

29 Maˉngooꜗ yaꜙjä ̱hꜙ jmɨɨˊ, heˉja̱ˉ
naˉ jwahnꜙ ø̱ø̱hnꜗ: Naꜗ taꜙ chaˊnëˊ, hi̱hꜗ
hi̱ˉ kya̱a ̱hˊ dsaˉmëꜘ, läꜙko̱o ̱ˉ heˉ saꜙ
kya̱a ̱hˊ bihꜗ waˊ jmeeyꜘ. 30 Hi̱hꜗ hi̱ˉ
tiˉmeehˉ dsëꜗ, waˊ gaaꜘ dsëyꜗ. Hi̱hꜗ
hi̱ˉ jë̱ë̱ˉ dsëꜗ, waˊ jmeeyꜘ läꜙko̱o̱ˉ heˉ
saꜙ jë̱ë̱ˉ dsëyꜗ. Hi̱hꜗ gaꜙnääˊ la˜ løøˈ,
waˊ jmeeyꜘ läꜙko ̱o̱ˉ heˉ saꜙ chaˉ kiyhꜗ
baˊ. 31Hi̱hꜗ hi̱ˉ kooh˜ jmeeꜙ heˉ chaˉ
jmɨˉgyʉʉꜙ laˉ, waˊ jmeeyꜘ läꜙko̱o̱ˉ heˉ
saꜙ jmeeꜙ biiꜗ kiyhꜗ baˊ. Jëëhꜘ läꜙjëꜙ heˉ
jëëꜘ jneˊ jmɨˉgyʉʉꜙ laˉ, heˉ dsaˉngëëꜘ
baˊ ja̱ˉ.

32 Hnoonꜗ waˊraˉ jähꜘ kihꜗ saꜙ chaˉ
baˊ heˉ kihꜗ ka̱hˈ hnähꜘ hʉʉˊdsëˉ.
Dsaˉñʉʉhˉ hi̱ˉ saꜙ gaˊ maˉje ̱e̱ꜘ gooˉ,
hi̱ˉ heꜘ hnaahˉ Dio, hnooyhˉ haˉ läꜙ
jeeˊ tɨhˈ dsëꜗDio baˊ. 33Pero hi̱ˉ kya̱a ̱hˊ
dsaˉmëꜘ, kye ̱ˉ gyihꜗ hʉʉˊdsëˉ kihꜗ heˉ
chaˉ jmɨˉgyʉʉꜙ laˉ, hnooyhˉ haˉ läꜙ
jeeˊ tɨhˈdsëꜗmëyˊbaˊ. 34Läꜙja ̱ˉ kaˉlähꜘ,
ka ̱hꜘ baˊ laˈ kihꜗ dsaˉmëꜘ hi̱ˉ kya̱a ̱hˊ
dsaˉñʉʉhˉ, hiꜙ kihꜗ chihˉmëꜘ kwa ̱a̱ˉ
hi̱ˉ tä̱ä ̱hˊ hñiiꜘ. Chihˉmëꜘ kwa ̱a̱ˉ
heꜘ, hnaahˉ gyihꜗ Dio, ngëëy˜ hñiiyꜘ
kya̱a ̱hˊ jmɨˉlleꜘ kiyhꜗ kihꜗ Dio. Pero
hi̱ˉ naˉje ̱e̱ꜚ gooˉ, kye̱ˉ gyihꜗ hʉʉˊdsëˉ
kihꜗ heˉ chaˉ jmɨˉgyʉʉꜙ laˉ, hnooyhˉ
haˉ läꜙ jeeˊ tɨhˈ dsëꜗ dsaˉñʉʉhˉ kya̱a ̱yꜗ
baˊ. 35 Heˉ laˉ maˉjwahnꜗ mahꜗ
jmääꜗ taˊ kyahˈ hnähꜘ. Ja̱ꜙ heˉ hnoonꜗ
hanˋ kyahˈ hnähꜘ. Hnoonꜗ goˊta̱a ̱hˊ

hnähꜘ läꜙko ̱o̱ˉ lleˋ kyahˈ hnähꜘ mahꜗ
hnaahˈ hnähꜘ Dsaˉjø ̱ø̱hˈ jnänˋ läꜙka ̱a̱ˉ
tuhˉhohꜘ hnähꜘ.

36 Cherˊmahꜗ ja ̱a̱ˉ dsaˉ cha̱a̱ˉ
chihˉmëꜘ kya̱a ̱ꜗ hi̱ˉmaˉtëꜘ ji̱ˉñeˉ je ̱e̱yꜗ
gooyˉ, hiꜙ cherˊmahꜗ jmeeyꜙ hʉʉˊdsëˉ
saꜙ so ̱o̱h˜ jä ̱yꜗ hñiiyꜘ, hiꜙ la ̱a̱yꜘ, jmeeꜙ
biiꜗ je̱e̱yꜗ gooyˉ, waˊ je ̱e̱yˈ gooyˉ. Jëëhꜘ
läꜙja ̱ˉ llaꜙ dsëyꜗ, saꜙ laꜗ hlɨɨhˈ. 37 Pero
cherˊmahꜗ cha ̱a̱ˉ jñahꜘ hi̱ˉ maˉjmeeꜘ
ko̱o̱ˉ baˊ hʉʉˊdsëˉ, hiꜙ saꜙ laꜗ kya̱a ̱hˊ
heˉ wɨɨꜘ, jmeeyꜙ läꜙko ̱o̱ˉ hyohˉ dsëyꜗ
baˊ, cherˊmahꜗ maˉjmeeyꜘ ko̱o̱ˉ baˊ
hʉʉˊdsëˉ saꜙ kwa ̱a̱yꜗ chihˉmëꜘ kya̱a ̱yꜗ
je ̱e̱ꜘ gooˉ, heˉ jmeeyꜙ lluꜗ baˊ ja ̱ˉ.
38Hehꜗ läꜙja ̱ˉ, cherˊmahꜗ hi̱ˉ gaꜙkwa ̱a̱ꜗ
chihˉmëꜘ kya ̱a̱ꜗ je̱e̱ꜘ gooˉ, jmeeyꜙ lluꜗ
baˊ ja ̱ˉ. Pero cherˊmahꜗ saꜙ gaꜙkwa ̱a ̱yꜗ
je ̱e̱ꜘ gooˉ, lluꜗ gaˊ heˉ jmeeyꜗ läꜙja̱ˉ.

39 Dsaˉmëꜘ hi̱ˉ naˉje̱e̱ꜚ gooˉ, la ̱a ̱yꜗ
kya ̱a̱ꜗ ja ̱a ̱ˉ dsaˉñʉʉhˉ läꜙhihꜙ kihꜗ ley,
taˊko̱ˉji̱i ̱hˈ cha̱a ̱ˉ dsaˉñʉʉhˉ kya̱a ̱yꜗ.
Pero cherˊmahꜗ gaꜙju̱u ̱ꜗ dsaˉñʉʉhˉ,
maˉchaˉ jwëˈ kiyhꜗ je̱e ̱yꜗ gooyˉ
kaˉlähꜘkya̱a ̱hˊhi̱ˉ tɨhꜗdsëyꜗ, laꜙ raꜙ la ̱a̱ꜗ
ja ̱a̱ˉ dsaˉñʉʉhˉ hi ̱ˉ maˉhe̱e̱hˉ juuˈ
kihꜗ Dio. 40 Hiꜙ jnäꜘ la ̱a ̱nꜙ, lluꜗ gaˊ laˈ
kiyhꜗ cherˊmahꜗ gaꜙjä ̱yꜘ hñiiyꜘ. Pero
saꜙ laꜗ kya̱a ̱hˊ hʉʉˊdsëˉ taꜙjmahꜗ heˉ
maˉjwahnꜗ läꜙnaˉ, jëëhꜘ kya̱a ̱hˊ baˊ
jnäꜘ Jmɨˉlleꜘ kihꜗ Dio.

8
Maꜗ heˉ kwëëh˜ dsaˉ dio hi ̱ˉ naˉla̱a̱ꜚ

ka ̱a̱h˜ dsaˉ
1 Naꜗ ngëënˊ juuˈ kyahꜗ hnähꜘ kihꜗ

maꜗ heˉ kwëëh˜ dsaˉ dio hi ̱ˉ naˉla ̱a ̱ꜚ
ka ̱a ̱h˜ dsaˉ. Läꜙjë ̱ë̱ꜙ baˊ jneˊ kyu̱u̱h˜
jneˊ maꜙ miihˉ. Hiꜙ taꜙlaꜙ kihꜗ heˉ
kyu̱u ̱h˜ jneˊ, heˉja̱ˉ gwaꜘ jmä̱ä ̱nˊ
hñaan ˈ ka̱a ̱hˊ. Pero heˉ hnääꜙ jneˊ
dsaˉkya̱a ̱hnˊ, heˉ naˉ kwaꜙ beꜘ heˉ
dsaˊtoohnˊ chaˉgaˊmiihˉ lluꜗ kya̱a ̱hˊ
Dio. 2 Hi̱ˉ la̱a ̱ꜘ kyʉʉh˜ chaˉmiihˉ,
saꜙ gaˊ maˉkyʉʉyh˜ läꜙko̱o̱ˉ teꜗ lleˋ
läꜙkyʉʉyh˜. 3 Pero ja ̱a ̱ˉ hi̱ˉ hnääꜗ Dio,
kyu̱u ̱ꜙ baˊ Dio hi̱ˉ heꜘ.

4 Kihꜗ maꜗ heˉ llaꜙ dsaˉ chaˊnëˊ dio
hi ̱ˉ naˉla ̱a ̱ꜚ ka̱a ̱h˜ dsaˉ, maˉñeˊ baˊ
jneˊ saꜙ chaˉ heˉ la̱a ̱ꜗ dio heꜘ niꜙmiihˉ

jmɨˉgyʉʉꜙ laˉ. Ja ̱a̱ˉ baˊ Dio cha̱a ̱ˉ. Saꜙ
cha̱a ̱ˉ gaˊ jñahꜘ Dio. 5 Maꜙkeꜙ gyʉʉhˈ
hwaꜗ laˉ jähꜘ dsaˉ cha̱a ̱ˉ ja̱ꜙ hi̱ˉ ja ̱a̱ˉ
dio, (jëëhꜘ maꜙraꜙ heˉ cha̱a ̱ˉ jwë ̱ë̱ꜘ
dio, hiꜙ läꜙja ̱ˉ cha̱a ̱ˉ jwë ̱ë̱ꜘ dsaˉka̱a ̱hˊ
kaˉlähꜘ). 6 Pero jnäˋ jneˊ, ja̱a ̱ˉ Dio baˊ
cha̱a ̱ˉ hi̱ˉ la̱a ̱ꜗ Tääˋ jnänˋ. Gaꜙläꜙjëꜙ
baˊ heˉ chaˉ, hñiiyꜘ baˊ gaꜙjmeeyꜘ, hiꜙ
gaꜙjmä̱ä ̱yꜗ jneˊ mahꜗ jmääꜗ jneˊ kiyhˈ.
Hiꜙ ja̱a ̱ˉbaˊDsaˉjø ̱ø̱hˈ jnänˋ cha̱a ̱ˉ. Hi̱ˉ
heꜘ heꜘ Jesucristo. Taꜙlaꜙ kiyhꜗ baˊ
chaˉ gaꜙläꜙjëꜙ, läꜙja ̱ˉ taꜙlaꜙ kiyhꜗ baˊ
cha̱a ̱ˉ jneˊ kaˉlähꜘ.

7 Pero ja̱ꜙ läꜙjë ̱ë̱ꜙ kyʉʉh˜ haˉ läꜙ laꜗ
juuˈ laˉ. Ko ̱ˉlla̱a ̱ˊ hi̱ˉ maˊ të̱ë̱ ˈ jmeeꜙ
heˈ kihꜗ dio hi̱ˉ naˉla ̱a ̱ꜚ, gwaꜘ hʉʉˊdsëˉ
kiyhꜗ kya̱a ̱hˊ dio heꜘ, waˊraˉ gaꜙkuyhˉ
maꜗ heˉ llaꜙ dsaˉ chaˊnëˊ hi̱ˉ heꜘ. Kihꜗ
heˉ saꜙ laꜗ ko̱o̱ˉ baˊ hʉʉˊdsëˉ kiyhꜗ,
heˉja̱ˉ la ̱a ̱yꜘ miˉsa̱yhꜘ hñiiyꜘ. 8 Dsooꜘ
baˊ, ja̱ꜙ kya̱a ̱hˊ heˉ kihˉhi ̱hˉ jneˊ naˉ,
jmeeꜙ heˉ hnääꜗ Dio jneˊ. Ja ̱ꜙ kya̱a ̱hˊ
heˉ kihˉhi̱hˉ jneˊ naˉ, jmeeꜙ le ̱e̱ꜘ jneˊ
llu ̱u ̱ ˈ chaˉgaˊmiihˉ, niꜙ saꜙ jä̱nˊ hlɨɨhˈ
cherˊmahꜗ saꜙ gaꜙkihnˊ läꜙjëꜙ nëëˈ heˉ
chaˉ.

9Maꜙkeꜙ naˉngëˈ jneˊ jwëꜗ kihˊhi̱hnˊ
waˊ heˉ chaˉ heˉ, hnøøꜗ le̱e̱hꜚ
jneˊ mahꜗ saꜙ tä̱hꜙ hi̱ˉ saꜙ laꜗ ko̱o̱ˉ
baˊ hʉʉˊdsëˉ kihꜗ, kwa ̱a ̱t˜ jnänˋ.
10 Cherˊmahꜗ cha̱a ̱ˉ ja̱a ̱ˉ hi̱ˉ saꜙ laꜗ
ko̱o̱ˉ hʉʉˊdsëˉ kihꜗ, gaꜙjë ̱ë̱yꜗ hnähꜘ,
hi̱ˉ maˉkyʉʉh˜ miihˉ, tä ̱ä ̱hˊ hnähꜘ nëˊ
mes˜ kooꜘ jeeˊ täähˊ he̱e̱hꜚ kihꜗ dio
hi̱ˉ naˉla ̱a ̱ꜚ heꜘ, gooˉ laꜗ kiyhꜗ, jäꜙ
läꜙhe ̱e̱ꜘ dsëyꜗ kuyhꜙ heˉ maˉllaꜘ dsaˉ
chaˊnëˊ he ̱e̱hꜚ ja ̱ˉ. 11 Heˉja ̱ˉ, dsooˊ
kyahˈ hnähꜘ hi̱ˉ maˉkyʉʉh˜ miihˉ,
tä̱hꜙ ø ̱ø̱hꜗ hi̱ˉ saꜙ chaˉ beꜘ kihꜗ, hiꜙ kihꜗ
hi̱ˉ heꜘ baˊ, gaꜙju̱u̱ꜗ Cristo. 12 Läꜙja ̱ˉ,
cherˊmahꜗ gaꜙjmeehˊ hnähꜘ hñaaˉ
hohꜘ kihꜗ ø ̱ø̱hꜗ jneˊ, hiꜙ jmeehˉ hnähꜘ
saꜙ kye ̱e̱ꜘ hʉʉˊdsëˉ kihꜗ hi ̱ˉ saꜙ chaˉ
beꜘ kihꜗ, heˉ maˉhlä̱ä ̱hˉ hnähꜘ kihꜗ
Cristo baˊ ja̱ˉ. 13 Heˉja̱ˉ cherˊmahꜗ
maꜗ heˉ kihˊ jneˊ, jmeenˊ tä̱hꜙ ja ̱a̱ˉ
ø̱ø ̱hnꜗ, moꜙsoꜙ kihˊ gaˊ jneˊ kaˉlähꜘngoꜗ
ji̱hˊko̱hꜘmahꜗ saꜙ jmeenˊ të̱hˈ ø̱ø ̱hꜗ jneˊ.

9

Naˉngëˈ jwëˈ apóstole hyohꜙ miihˉ
heˉ jmeeꜙ biiꜗ kiyhꜗ

1 ¿Cheˊ saꜙ la ̱a ̱nꜗ apóstol la ̱a ̱hꜘ hnähꜘ?
¿Cheˊ saꜙ naˉngënˈ jwëˈ jmeenˋ läꜙko̱o̱ˉ
jmeeꜙ jñahꜘ apóstole? Jëëhꜘ, maꜙraꜙ
heˉ gaꜙjë ̱ë̱nꜙ JesúsDsaˉjø ̱ø̱hˈ jnänˋ. Hiꜙ
kihꜗ heˉ gaꜙhe ̱e̱hˋ hnähꜘ juuˈ kiyhꜗ,
heˉ ja ̱ˉ jmeeꜙ lii˜ taˊ heˉ jmeenꜙ kihꜗ
Dsaˉjø ̱ø̱hˈ jnänˋ. 2 Cherˊmahꜗ kihꜗ
jñahꜘ, saꜙ la ̱a ̱nꜗ apóstol, pero kyahꜗ
hnähꜘ maꜙraꜙ juˈdsooꜘ la ̱a ̱nꜗ. Jëëhꜘ,
läꜙlluꜗ heˉ kya̱a ̱hˊ hnähꜘ Dsaˉjø ̱ø̱hˈ
jnänˋ, heˉ ja̱ˉ jmeeꜙ lii˜ maꜙraꜙ heˉ
la ̱a ̱nꜗ apóstol.

3 Juuˈ laˉ jmääꜗ lä ̱ä̱nˊ hñiinꜙ kihꜗ
hi ̱ˉ saꜙ ta̱a ̱hˉ jnäꜘ taˊ. 4 ¿Cheˊ saꜙ
naˉngëˈ jnäähꜗ jwëˈ heˉ hñahꜙ jnäähˈ
heˉ kihˊhi̱hˊ jnäähꜗ? 5¿Cheˊ saꜙnaˉngëˈ
jnäähꜗ jwëˈ jä̱ä ̱ˊ jnäähꜗdsaˉmëꜘhi̱ˉ la ̱a̱ꜗ
ø ̱ø̱hꜚ jneˊ läꜙko̱o ̱ˉ jmeeꜙ jñahꜘ apóstole,
ja ̱ˉbaˊ läꜙko̱o̱ˉ jmeeꜙ ø̱ø̱hꜚ Dsaˉjø ̱ø̱hˈ
jnänˋ kya ̱a̱hˊ Peeˊ kaˉlähꜘ? 6 ¿Cheˊ
maꜙlaꜙ jnäꜘ baˊ kya ̱a̱hˊ Bernabé jmeeꜙ
biiꜗ jmeeˉ jnäähˈ taˊmahꜗ jnäähꜙ jnäähˈ
heˉ kihˊhi̱hˊ jnäähꜗ? 7¿Haˉ cha̱a ̱ˉhløøꜘ
hi ̱ˉ tä̱ä̱hˊ jmeeꜙ taˊ kwa ̱a ̱t˜ kihꜗ hñiiꜘ?
¿Haˉ cha̱a ̱ˉ hi̱ˉ jmeeꜙ taˊ ko̱o̱ˉ hwaꜗ
mahꜗ saꜙ kuyhˉ heˉ jngëëyˉ? ¿Haˉ
cha ̱a̱ˉ hi̱ˉ hä ̱ä̱˜ ko ̱o̱ˉ nääꜗ jahꜘ mahꜗ
saꜙ hɨy̱h˜ jʉhꜙ kihꜗ? 8 ¿Cheˊ la ̱a ̱hꜘ hnähꜘ
hlëëhnˊ heˉ laˉ läꜙko̱hꜘ hlëëhꜙ waˊ hi̱ˉ
chaˉ hi̱ˉ? ¿Cheˊ saꜙ naˉsɨɨˉ läꜙja̱ˉ nëˊ
ley? 9 Jëëhꜘ, nëˊ ley kihꜗMoisé naˉsɨɨˉ:
“Taꜙ kɨɨ̱ ̱̄ hooˊ kyaˊ jeeˊ jmeeyꜙ taˊ.” Heˉ
gaꜙjähꜘ Dio läꜙja ̱ˉ, ja̱ꜙ maꜙlaꜙ kihꜗ kyaˊ
ja ̱ˉ maˊ kye̱yˉ hʉʉˊdsëˉ. 10Heˉ kye ̱yˉ
hʉʉˊdsëˉ jnäˋ jneˊbaˊ ja̱ˉ, heˉja̱ˉbaˊ ja̱ˉ
naˉsɨɨˉ läꜙja̱ˉ. Jëëhꜘ, hi̱ˉ miˉlluꜗ hwaꜗ,
läꜙkye ̱ˉ hi̱ˉmiˉlluꜗmɨˈju̱ˉ, maꜙraꜙ heˉ
chaˉoˉjø̱hꜙdsëˉkiyhꜗ liyhꜙkihꜗ taˊheˉ
jmeeyꜙ ja̱ˉ. 11Mɨ ˈju̱ˉ heˉ laꜗ kihꜗ Dio
gaꜙjñeeˊ jnäähꜗ nehꜙ tuhˉhohꜘ hnähꜘ,
heˉja̱ˉ ¿cheˊ jmeeꜙ hiiˉ cherˊmahꜗ
gaꜙngɨɨˊ jnäähꜗ miihˉ heˉ chaˉ kyahꜗ
hnähꜘ? 12 Cherˊmahꜗ jñahꜘ baˊ chaˉ
jwëˈkihꜗhyoyhꜙheˉ chaˉkyahꜗhnähꜘ,
chaˉgaˊmiihˉ naˉngëˈ jnäähꜗ jwëˈ
hñahꜙ jnäähˈ heˉ ja̱ˉ.
Hiꜙ maꜙkeꜙ chaˉ jwëˈ jmeeˊ jnäähꜗ

läꜙja ̱ˉ, saꜙ gaꜙchu̱u ̱ˊ jnäähꜗ niꜙ miihˉ

kya̱a ̱hˊ hnähꜘ. Gaꜙkwëëhꜗ baˊ dsëˉ
jnääh ˈ mahꜗ saꜙ jmeeꜗ dsaˉ jyohꜘ
hʉʉˊdsëˉ jeeˊ kwaˉ jnääh ˈ juˈhmëëꜘ
kihꜗ Cristo. 13 ¿Cheˊ saꜙ ñehˊ hnähꜘ,
läꜙjë ̱ë̱ꜙ hi ̱ˉ jmeeꜙ taˊheꜗ nehꜙ gwahꜙ,
kya̱a ̱hˊ ja̱ˉbaˊ heˉ dsaˉka ̱ꜙ dsaˉ nehꜙ
gwahꜙ ja ̱ˉ jnäˉ heˉ kuyhˉ? Hiꜙ läꜙja ̱ˉ,
hi̱ˉ jmeeꜙ taˊ nëˊ naˊhyooꜘ, kuyhˉ kihꜗ
heˉ dsaˉka̱ꜙ dsaˉ nëˊ naˊhyooꜘ ja ̱ˉ.
14 Läꜙja̱ˉ kaˉlähꜘ, gaꜙjmeeꜘ Dsaˉjø ̱ø̱hˈ
jnänˋ madaꜚ, hi̱ˉ naˉhñaa̱ ̱ˊ kwaꜙ
juˈhmëëꜘ, taˊ kihˈ juˈhmëëꜘ ja ̱ˉbaˊ waˊ
kuyhˉ.

15 Pero jnäꜘ, niꜙ ko ̱o̱ˉ häˊ saꜙ
maˉngɨɨnˋ heˉ ja̱ˉ kyahꜗ hnähꜘ, niꜙ saꜙ
sɨɨnꜙ läꜙlaˉ mahꜗ kwëëh ˈ jnäꜘ miihˉ
heˉ chaˉ kyahꜗ hnähꜘ. Lluꜗ gaˊ heˉ
ju̱u ̱nꜘ kyo ̱hnꜙ läꜙko ̱hꜘ gaˊ heˉ jñuuhꜗ
dsaˉ kinꜙ heˉ cha̱a ̱nˉ lluꜗ heˉ saꜙ
ko̱o̱nꜚ jñeenˈ heˉ kwanꜙ juuˈ. 16 Pero
saꜙ chaˉ heˉ kihꜗ heˉ jmä̱ä ̱nꜚ hñiinꜙ
jø ̱ø̱hˈ heˉ kwanꜙ juˈhmëëꜘ kihꜗ Cristo.
Jëëhꜘ, maˉnaˉhäˊ goonꜙ, heˉja̱ˉ jmeeꜙ
biiꜗ kinꜙ kwanˋ juuˈ naˉ. Jwɨɨ˜ jnäꜘ
cherˊmahꜗ saꜙ gaꜙmiꜙtenˋ heˉ kwanˋ
juˈhmëëꜘ kiyhꜗ. 17 Cherˊmahꜗ hyohˉ
dsënꜙ kwanˋ juuˈ kihꜗ Dio, hyohꜙ baˊ
jnäꜘ jñeenˈ. Hiꜙmaꜙkeꜙ saꜙhyohˉdsënꜙ
jmeenˋ taˊ laˉ, maꜙraꜙ heˉ miˊtenˋ baˊ
taˊ heˉ häˊ goonꜙ. 18 ¿Heeˉ baˊ jñeen
ˈ ja̱ˉ? Heˉ cha̱a ̱nˉ lluꜗ heˉ saꜙ ko ̱o̱nꜚ
jñeenˈ heˉ kwanꜙ juˈhmëëꜘ kihꜗ Cristo.
Heˉ ja̱ˉ baˊ ja ̱ˉ jñeenˈ. Kihꜗ heˉja̱ˉ, saꜙ
ngɨɨnˊ niꜙ miihˉ heˉ chaˉ kyahꜗ hnähꜘ
läꜙko̱o̱ˉ naˉngënˈ jwëˈ jmeenˋ.

19Niꜙ ja̱a ̱ˉ saꜙ cha̱a ̱ˉ hi̱ˉ jmeeꜙ hihꜙ
kinꜙ, heˉ jmeenꜙ läꜙja̱ˉ. Pero maꜙraꜙ
heˉ jmeeꜙ baˊ jnäꜘ taˊheꜗ kihꜗ läꜙjë ̱ë̱ꜙ
mahꜗ läꜙja̱ˉ le̱e̱hꜙ gaˊ jnäꜘ jwë ̱ë̱ꜘ dsaˉ
kihꜗ Cristo. 20 Heˉja̱ˉ jeeˊ kihˈ judiu,
jmä̱ä ̱nꜙ hñiinꜙ läꜙko̱o̱ˉ ja ̱a̱ˉ judiu,
mahꜗ le̱e̱hnꜙ dsaˉ judiu. Hiꜙ jeeˊ kihˈ
hi̱ˉ miˉteꜗ ley (maꜙkeꜙ saꜙ jmeeꜙ ley
hihꜙ kinꜙ) jmeenꜙ läꜙko̱o̱ˉ hi̱ˉ miˉteꜗ
ley baˊ, mahꜗ läꜙja̱ˉ le̱e̱hnꜙ dsaˉ hi̱ˉ
miˉteꜗ ley ja ̱ˉ. 21Hiꜙkihꜗhi̱ˉ saꜙkyʉʉh˜
ley, läꜙko̱o̱ˉ heˉ saꜙ kyʉʉhn˜ ley baˊ
jmeenꜙ, mahꜗ läꜙja ̱ˉ le ̱e̱hnꜙ dsaˉ hi̱ˉ
saꜙ kyʉʉh˜ ley. (Pero ja̱ꜙ kihꜗ heˉ
saꜙ kya̱a ̱hnˊ ley kihꜗ Dio, miˉteˋ baˊ

jnäꜘ ley kihꜗ Cristo.) 22 Hiꜙ jeeˊ kihˈ
hi ̱ˉ saꜙ be ̱e̱ꜘ hʉʉˊdsëˉ kihꜗ, gaꜙjmä̱ä ̱nꜙ
hñiinꜙ läꜙko̱o̱ˉ heˉ saꜙ be̱e̱ꜘ hʉʉˊdsëˉ
kinꜙ. Hiꜙ jeeˊ kihˈ jeeˊ läꜙjë ̱ë̱ꜙ, kweeˉ
baˊ gaꜙjmeenꜗ kya̱a ̱yhˊ, mahꜗ läꜙja̱ˉ
jnøøhnꜙhaˉ läꜙ jeeˊ lä ̱ä ̱nˊ ko ̱ˉlla̱a ̱ˊdsaˉ.
23 Kwa̱a ̱t˜ kihꜗ juˈhmëëꜘ baˊ jmeenꜙ
heˉ laˉ, mahꜗ ko̱ˉjø̱hꜘ baˊ läꜙchaˉ heˉ
lluꜗ kinꜙ kya̱a ̱hˊ hi̱ˉ nuuˉ juˈhmëëꜘ heˉ
kwanꜙ laˉ.

24 Ñehˊ baˊ hnähꜘ, jeeˊ hli̱i ̱ꜙ jwë ̱ë̱ꜘ
dsaˉ, ja ̱a̱ˉ baˊ hi̱ˉ lɨhˈ. Hi̱ˉ heꜘ lleˋ
kihˈ hyohꜙ jñeeˈ. Läꜙja ̱ˉ hnøøꜗ kwahˈ
hnähꜘ beꜘ jeeˊ hnaahꜙ hnähꜘ Dio mahꜗ
läꜙja ̱ˉ hñahꜙ hnähꜘ ko̱o̱ˉ heˉ laˊ kwaꜗ
Dio. 25Läꜙjë̱ë̱ꜙhi̱ˉhnøøꜗ lihꜙ jeeˊkooyꜙ,
miˉllu̱u ̱yꜗ hñiiyꜘ kihꜗ läꜙjëꜙ heˉ jmeeꜙ
jwɨɨhˋ kiyhˈmahꜗ liyhꜙ ko̱o̱ˉ coron heˉ
dsaˉhe ̱e̱ꜘ. Pero jneˊ miˉllu ̱u̱nˋ jneˊ
hñaanˈ mahꜗ le̱hꜙ jneˊ ko ̱o̱ˉ coron heˉ
saꜙhe ̱e̱ꜘ ji̱hˊko̱hꜘ. 26Läꜙja̱ˉ jnäꜘkaˉlähꜘ,
ngooꜗ baˊ jnäꜘ kwanꜙ beꜘ haˉ jeeˊ lihnꜙ
ko̱o̱ˉ coron. Heˉja ̱ˉ saꜙ jmeenꜙ waˊ
laˈ chaˉ laꜗ, läꜙko ̱o̱ˉ ja̱a ̱ˉ hi̱ˉ te˜ jahˉ
jwëꜘ nëˊ lleꜘ. 27 Heehnꜚ hñiinꜙ wɨɨꜘ
baˊ, niꜙ miihˉ saꜙ kwanꜙ jwëˈ kihꜗ
jmɨˉngoꜗ jmeeꜗ hihꜙ kinꜙ. Läꜙnaˉ baˊ
jmeenˋ, mahꜗ saꜙ jä̱nˋ taꜙ kooꜘ maˉlaꜙ
maˉkwanꜗ juˈhmëëꜘ kihꜗ jñahꜘ.

10
Saꜙ waˊ jmeenˊ ko̱ˉjø ̱hꜘ kya ̱a̱hˊ hi ̱ˉ

jmä ̱ä̱˜ jø̱ø̱hˈ dio hi ̱ˉ naˉla̱a̱ꜚ ka̱a̱h˜ dsaˉ
1 Hnoonꜗ waˊ läˉdsooh˜ hohꜘ

hnähꜘ ø̱ø̱hnꜗ, läꜙko̱o̱ˉ gaꜙlaꜗ kihꜗ dsaˉ
maˉgyu̱hˉ jnänˋ. Gaꜙläꜙjë̱ë̱ꜙ baˊ
gaꜙnääꜗ läꜙ ngooꜗ jniiꜘ. Hiꜙ gaꜙngëëyꜘ
jeeˊ jmɨˉñeehꜚ. 2 Läꜙlluꜗ heˉ gaꜙngëëꜘ
dsaˉheꜘ ko ̱ˉjø̱hꜘ kya̱a ̱hˊMoisé jeeˊmaˊ
hiiꜘ jniiꜘ hiꜙ taꜙ jeeˊ jmɨˉñeehꜚ, heˉja̱ˉ
laꜗ läꜙko̱hꜘ heˉ gaꜙta̱a ̱yhˋ ko ̱ˉjø̱hꜘ
gaꜙsa ̱a ̱ˉ dsaˉ heꜘ jmɨɨˉ kya̱a ̱hˊ Moisé
mahꜗ le ̱e̱yꜘ ko ̱o̱ˉ kya̱a ̱yhˊ. 3 Gaꜙläꜙjë̱ë̱ꜙ
baˊ gaꜙkuhˉ heˊñiihꜚ heˉ gaꜙche̱e̱ꜗ
Dio. 4 Gaꜙläꜙjë ̱ë̱ꜙ baˊ gaꜙhɨẖꜗ jmɨɨˉ heˉ
gaꜙche ̱e̱ꜗ Dio. Saꜙ maˊ laˈ waˊ heˉ
chaˉ heˉ jmɨˉgwaˉ heˉ gaꜙjmeeꜘ Dio
gaꜙhyaˉ dsohꜘ mɨ ˈku ̱u̱ˊ. Hiꜙ mɨ ˈku̱u ̱ˊ
ja ̱ˉ, saꜙ maˊ laˈ waˊ heˉ chaˉ heˉ mɨ
ˈku̱u ̱ˊ, maˊ la ̱a ̱ ˈ hñiiꜘ Cristo hi̱ˉ maˊ

jmeeꜙ ko ̱ˉjø ̱hꜘ kya ̱a̱yhˊ. 5 Pero miihˉ
goˉteˈ baˊ dsaˉ heꜘ gaꜙjmeeꜘ heˉ tɨh˜
dsëꜗDio. Heˉja ̱ˉ jwë̱ë̱ꜘgaˊgaꜙju̱u ̱ꜗhwaꜗ
ki ̱i̱ꜙ ja ̱ˉ.

6 Heˉ gaꜙlaꜗ läꜙja̱ˉ kihꜗ dsaˉ heꜘ,
heˉ ja̱ˉ kwëëh˜ jneˊ nʉʉhꜚ mahꜗ saꜙ
waˊ he̱e̱ꜘ dsëˉ jneˊ jmeenˊ heˉ hlɨɨhˈ
läꜙko̱hꜘ gaꜙjmeeꜘ dsaˉ heꜘ. 7 Niꜙ
taꜙ waˊ jmä̱ä ̱nˊ jø ̱ø̱hˈ dio hi̱ˉ naˉla ̱a ̱ꜚ
ka ̱a ̱h˜ dsaˉ, läꜙko ̱hꜘ gaꜙjmeeꜘ dsaˉ
heꜘ. Läꜙko̱o̱ˉ jähꜘ jeeˊ naˉsɨɨˉ juuˈ kihꜗ
Dio: “Gaꜙta̱a ̱hˋ läꜙjë̱ë̱ꜙ dsaˉ gaꜙkuhˉ
gaꜙhɨẖꜗ, ja̱ˉgaˊgaꜙta̱a ̱yhˋgaꜙjmeeyꜘwaˊ
laˈ chaˉ laꜗ.” 8 Niꜙ taꜙ waˊ ka̱a ̱hˊ jneˊ
waˊ hi̱ˉ chaˉ hi̱ˉ, läꜙko̱o̱ˉ gaꜙjmeeꜘ
dsaˉ heꜘ. Jëëhꜘ kya̱a̱hˊ ko̱o̱ˉ jmɨɨˊ
baˊ gaꜙju ̱u̱ꜗ gyiiꜘ hnëˉ mil dsaˉ heꜘ.
9Niꜙ saꜙ waˊ kooˊ jneˊ kya̱a ̱hˊ heˉ jø ̱hˉ
dsëꜗ Dsaˉjø ̱ø̱hˈ jnänˋ, läꜙko̱o̱ˉ gaꜙjmeeꜘ
ko̱ˉlla̱a ̱ˊdsaˉheꜘmahꜗ gaꜙjngɨɨhꜗmɨɨhˉ
kiyhꜗ. 10 Saꜙ waˊ chaˉ waˊ hä̱ä ̱˜ jneˊ
Dio, läꜙko̱o̱ˉ gaꜙchaˉ gaꜙhä̱ä ̱ꜗ dsaˉ heꜘ,
mahꜗ gaꜙjngɨɨhꜗ ángel kiyhꜗ.

11Heˉ gaꜙlaꜗ läꜙja ̱ˉ kihꜗ dsaˉheꜘ, heˉ
ja ̱ˉ kwëëh˜ jneˊ nʉʉhꜚ, hiꜙ maˉnaˉsɨɨˉ
jnänˋ mahꜗ läꜙle̱e̱hꜚ jneˊ hi̱ˉ cha ̱a̱ˉ
naꜗ jeeˊ gaꜙdsa̱a ̱ꜗ jmɨɨˊ heˉ tøøhnˊ laˉ.
12 Läꜙja̱ˉ, kihꜗ hi̱ˉ jmeeꜙ hʉʉˊdsëˉ saꜙ
chaˉ heˉ kihꜗ jehꜗ dsëyꜗ, hnøøꜗ liiyhꜚ
mahꜗ saꜙ tä̱yhꜙ. 13 Waˊ heˉ chaˉ heˉ
heˉ wɨɨꜘ heˉ jëëˊ jneˊ, ja̱ˉbaˊ läꜙja̱ˉ
maˉjëëꜙ jñahꜘ. Pero Dio lluꜗ dsëyꜗ. Saꜙ
kwayꜙ jwëˈ ngëëꜘ jneˊ ko̱o̱ˉ heˉ hwehˉ
gaˊ heˉmoꜙsoꜙ tä̱ä ̱ꜙ jneˊ. Waˊraˉ gaꜙtëꜘ
jeeˊ jëëˊ jneˊ heˉ wɨɨꜘ ja ̱ˉ, kwaꜗ baˊ
Dio beꜘ haˉ läꜙ jeeˊ lä ̱ä ̱ꜘ jneˊ hiꜙ läꜙja̱ˉ
kwëëhꜗ dsëˉ jneˊ.

14 Heˉja̱ˉ jwë̱ë̱hn˜ hnähꜘ ø̱ø̱hnꜗ hi̱ˉ
hnaanꜙ. Hä̱ä ̱ˋhnähꜘhñaahꜗ chaˉmiihˉ.
Moꜙtoꜙ jmeeˉ hnähꜘ jʉʉhˉ kihꜗ dio hi̱ˉ
naˉla ̱a ̱ꜚ ka ̱a ̱h˜ dsaˉ. 15Hlë̱ë̱hnˊ hnähꜘ
läꜙko̱o̱ˉ dsaˉ hi̱ˉ kyʉʉh˜. Kye̱ˉ daˊ
hnähꜘ kwa ̱a̱t˜ haˉ läꜙ ngooꜗ juuˈ heˉ
hlë ̱ë̱hnˊ hnähꜘ. 16 Läꜙ maˊ hi̱hˉ jneˊ
kya̱a ̱hˊ waˊkyaahˊ heˉ naˉjø ̱ø̱ꜚ, kwaˉ
jneˊ tiˊhmaahˊ kihˈ Dio, laꜗ kwa ̱a ̱t˜
hi̱hˉ jneˊ jmaˉ kihꜗ Cristo baˊ ja ̱ˉ, hiꜙ
läꜙja ̱ˉ maˉla ̱a ̱ꜗ jneˊ ko̱o̱ˉ baˊ kya̱a ̱yhˊ.
Hiꜙ läꜙ maˊ kihˉ jneˊ heˊñiihꜚ heˉ
tiˉlloohˉ jneˊ, heˉ jmeeˉ jneˊ kwa ̱a ̱t˜

jmɨˉngoꜗ kihꜗ Cristo baˊ ja ̱ˉ, hiꜙ läꜙja̱ˉ
maˉla̱a ̱ꜗ jneˊ ko ̱o̱ˉ baˊ kya̱a ̱yhˊ kaˉlähꜘ.
17Maꜙkeꜙ jwë ̱ë̱ꜘ jneˊ, ko̱o̱ˉ baˊ la ̱a ̱ ˈ jneˊ
jeeˊ läꜙjë̱ë̱ꜙ jneˊ. Jëëhꜘ, ko̱o ̱ˉ baˊ laˈ
heˊñiihꜚ heˉ kihˉ jneˊ.

18 Jëëˋ daˊ hnähꜘ haˉ läꜙ gaꜙlaꜗ kihꜗ
dsaˉ Israel hi̱ˉ gaꜙku̱hˉ jahꜘ hi̱ˉ maˊ
dsaˉjä ̱ä̱ꜙ dsaˉ nëˊ naˊhyooꜘ, gaꜙla ̱a ̱yꜗ
ko̱o̱ˉ baˊ kya̱a ̱hˊ Dio jʉʉˊ naˊhyooꜘ
ja ̱ˉ. 19 Heˉ jwahnꜙ läꜙnaˉ, ja̱ꜙ heˉ
jwahnꜙ kye̱e̱ꜘ jwërte dio hi̱ˉ naˉla ̱a ̱ꜚ
ka ̱a ̱h˜ dsaˉ, niꜙ ngoꜗ heˉ llaꜙ dsaˉ
chaˊnëˊ dio heꜘ, saꜙ chaˉ heˉ laꜗ niꜙ
miihˉ. 20 Läꜙlaˉ baˊ jwë ̱ë̱hn˜ hnähꜘ,
läꜙko̱o̱ˉ jmeeꜙ hi̱ˉ saꜙ maˉhe ̱e̱hˉ
kihꜗ Dio, waˊraˉ gaꜙllayꜘ miihˉ heˉ
chaˉ kiyhꜗ chaˊnëˊ dio hi̱ˉ naˉla ̱a ̱ꜚ
heꜘ, heˉ kwëëyh˜ hi̱ˉsaꜙllu ̱ꜗ baˊ ja ̱ˉ,
ja ̱ꜙ heˉ kwëëyh˜ Dio jnänˋ ja ̱ˉ. Saꜙ
hnoonꜗ jmeehˈ hnähꜘ ko̱ˉjø ̱hꜘ kya̱a ̱hˊ
hi ̱ˉsaꜙllu ̱ꜗ. 21 Cherˊmahꜗ gaꜙhi̱hꜘ
hnähꜘ heˉ kwaꜙ Dio, moꜙsoꜙ leꜘ huhˈ
hnähꜘ heˉ kwaꜙ hi ̱ˉsaꜙllu ̱ꜗ. Cherˊmahꜗ
gaꜙta̱a ̱hˋ hnähꜘ gaꜙkuˊ gaꜙhi̱hꜘ hnähꜘ
heˉ llaꜙ Dio nëˊ naˊmes˜, moꜙsoꜙ
leꜘ kuhˊhuhꜗ hnähꜘ nëˊ mes˜ kihꜗ
hi ̱ˉsaꜙllu ̱ꜗ kaˉlähꜘ. 22 ¿Cheˊ ja̱ꜙ heˉ
hnøøhꜘ jneˊ haˉ läꜙ jeeˊ läꜙllihꜙDio heˉ
jmeeˉ jneˊ läꜙja̱ˉ? ¿Cheˊ chaˉ gaˊ beꜘ
jnänˋ, läꜙko̱hꜘ gaˊ kiyhˈ?

Waˊ hnøøhnˊ heˉ lluꜗ kihꜗ ø ̱ø̱hꜗ jneˊ
23 Gaꜙläꜙjëꜙ baˊ naˉngën ˈ jwëˈ

jmeenˋ, pero ja̱ꜙ läꜙjëꜙ jmääꜗ taˊ.
Gaꜙläꜙjëꜙ baˊ naˉngën ˈ jwëˈ jmeenˋ,
pero ja̱ꜙ läꜙjëꜙ kwaꜙ beꜘ jnänˋ jeeˊ
hnäähnꜙ Dio. 24 Saꜙ waˊ hnøøhnˊ
heˉ lluꜗ jnänˋ hñaan ˈ, waˊ hnøøhnˊ
heˉ lluꜗ kihꜗ jñahꜘ baˊ. 25 Kuhꜗ baˊ
hnähꜘ gaꜙläꜙjëꜙ ngoꜗ heˉ hnɨɨꜙ dsaˉ
jeeˊ jngëëyhꜙ jahꜘ. Taꜙ ngɨɨˋ hnähꜘ
niꜙ miihˉ juuˈ mahꜗ saꜙ jmeehˈ hnähꜘ
chaˉmiihˉ hʉʉˊdsëˉ. 26 Jëëhꜘ, kihꜗ
baˊ Dio laꜗ jmɨˉgyʉʉꜙ laˉ, hiꜙ läꜙja̱ˉ
läꜙjëꜙ heˉ gaˊ chaˉ nëˊ kihˈ, kihꜗ
bihꜗ laꜗ läꜙjëꜙ. 27 Cherˊmahꜗ ja ̱a̱ˉ
hi ̱ˉ saꜙ maˉhe̱e̱hˉ kihꜗ Dio gaꜙtëëyhꜗ
hnähꜘ mahꜗ goˊkuhˈ hnähꜘ kiyhꜗ, hiꜙ
gwaꜘ hohꜘ hnähꜘ goˊnääh ˈ hnähꜘ, ja̱ˉ
goˉkuhꜗ baˊ hnähꜘ gaꜙläꜙjëꜙ heˉ llayꜙ.
Taꜙ ngɨɨˋ hnähꜘ niꜙ miihˉ juuˈ mahꜗ

saꜙ jmeehˈ hnähꜘ chaˉmiihˉ hʉʉˊdsëˉ.
28 Pero cherˊmahꜗ cha ̱a̱ˉ hi̱ˉ gaꜙjähꜘ:
“Ngoꜗ heˉ maˉllaꜘ dsaˉ nëˊ naˊhyooꜘ
baˊ naˉ”, taꜙ kuhˉ hnähꜘ gaˉ ja̱ˉ, mahꜗ
laꜗ lluꜗ kihꜗ hi̱ˉ maˉmiˉjnääˉ juuˈ ja ̱ˉ.
Läꜙja ̱ˉ saꜙ jmeeyꜗ jyohꜘ hʉʉˊdsëˉ heˉ
jmeeꜗ jwɨɨhˋ kiyhˈ. Jëëhꜘ, kihꜗ baˊ Dio
laꜗ jmɨˉgyʉʉꜙ laˉ hiꜙ läꜙja̱ˉ läꜙjëꜙ heˉ
gaˊ chaˉ nëˊ kihˈ, kihꜗ bihꜗ laꜗ läꜙjëꜙ.
29 Ja ̱ꜙ heˉ hlëëhnˊ kihˈ hʉʉˊdsëˉ kyahꜗ
hnähꜘ. Heˉ hlëëhnˊ kihˈ hʉʉˊdsëˉ kihꜗ
jñahꜘ baˊ naˉ, mahꜗ saꜙ jmeeyꜗ jyohꜘ
hʉʉˊdsëˉheˉ jmeeꜗ jwɨɨhˋkiyhˈ. ¿Heˉlaˈ
haꜗdsaˉkinꜙheˉnaˉngënˈ jwëˈ jmeenˋ
cherˊmahꜗ ko ̱ˉja ̱ˉ laꜗ hʉʉˊdsëˉ kiyhꜗ?
30Cherˊmahꜗ kwanꜙ tiˊhmaahˊ kihˈDio
kihꜗheˉ kuhnꜙ, ¿heˉlaˈhlëëhꜗ dsaˉwɨɨꜘ
kinꜙ kihꜗ heˉ kuhnꜙ heˉ ja̱ˉ? 31 Hiꜙ
kweeˉ baˊ laˈ kihꜗ läꜙjëꜙ, cherˊmahꜗ
kuhˉhuhꜘ hnähꜘ, o heˉ gaˊ jmeehˉ
hnähꜘ, jmeeˊ hnähꜘ läꜙjëꜙ läꜙko̱o̱ˉ lleˋ
kihˈ baˊ mahꜗ läꜙja̱ˉ waˊ laˈ jʉʉhˉ kihꜗ
Dio jnänˋ. 32 Taꜙ jmeeˉ hnähꜘ jehꜗ dsëꜗ
dsaˉ judiu, niꜙ hi ̱ˉ saꜙ la ̱a̱ꜗ judiu, niꜙ
hi̱ˉ la ̱a ̱ꜗ kya ̱a̱ꜗ Dio kaˉlähꜘ. 33 Jmeeˊ
hnähꜘ läꜙko̱hꜘ jmeeꜙ jnäꜘ baˊ. Jëëhꜘ
jmeenꜙ biiꜗ hnoohnꜙ haˉ läꜙ jeeˊ tɨhˈ
dsëꜗdsaˉkya̱a ̱hˊ läꜙjëꜙheˉ jmeenꜙ. Saꜙ
hnoohnꜙ heˉ lluꜗ kiꜙ hñiinꜙ, hnoohnꜙ
heˉ lluꜗ kihꜗ gaꜙläꜙjë ̱ë̱ꜙ baˊmahꜗ lä ̱ä ̱yꜘ.

11
Juuˈ kihꜗ dsaˉ hi ̱ˉ jlë˜ kaˊlleˊ

1 Jmeeˊ hnähꜘ läꜙko̱o̱ˉ jmeeꜙ jnäꜘ,
jëëhꜘ jnäꜘ jmeenꜙ läꜙko̱o̱ˉ gaꜙjmeeꜘ
Cristo.

2 Cha ̱a ̱nˉ lluꜗ chaˉmiihˉ läꜙko̱o̱ˉ
tä̱ä ̱hˊ hnähꜘ ø̱ø̱hnꜗ, jëëhꜘ, gaꜙläꜙjëꜙ
ji̱i ̱h˜ baˊ dsaˉläˉdsooh˜ hohꜘ jnäꜘ, hiꜙ
cho ̱o̱hˊ baˊ hnähꜘ ko̱o̱ˉ hwehˉ juuˈ heˉ
maˉhlë̱ë̱hnˋhnähꜘ. 3Hnoonꜗ läꜙngëëhꜘ
hnähꜘ, Cristo la ̱a ̱ꜗ toˉnëˊ kihˈ läꜙjë ̱ë̱ꜙ
dsaˉñʉʉhˉ, hiꜙ läꜙja̱ˉ la ̱a ̱ꜗ dsaˉñʉʉhˉ
kihꜗdsaˉmëꜘ, läꜙja ̱ˉ la ̱a̱ꜗDiokihꜗCristo
kaˉlähꜘ. 4 Laꜗ oˉhihꜙ kihꜗ dsaˉñʉʉhˉ
cherˊmahꜗ jlëy˜ kaˊlleyˊ waˊraˉ gaꜙtëꜘ
jeeˊ ngɨɨyˈ kiyhꜗ kihꜗ Dio o waˊraˉ
gaꜙngëëyꜗ juuˈ kihꜗ Dio chaˊnëˊ dsaˉ.
5Läꜙja̱ˉkaˉlähꜘ laꜗoˉhihꜙkihꜗdsaˉmëꜘ
cherˊmahꜗ saꜙ naˉjlëˉ kaˊlleyˊ waˊraˉ

gaꜙtëꜘ jeeˊngɨɨyˈkiyhꜗkihꜗDio owaˊraˉ
gaꜙngëëyꜗ juuˈ kihꜗ Dio chaˊnëˊ dsaˉ.
Hehꜗ läꜙja ̱ˉ, laꜗ läꜙko̱o̱ˉ heˉ naˉtɨɨˊ
kwahˉ lleyˊ. 6Cherˊmahꜗ ja̱a ̱ˉdsaˉmëꜘ
saꜙ jlë˜ lleˊ, lluꜗ gaˊwaˊ tiiyꜘ lleyˊ goˉte˜.
Pero cherˊmahꜗ la ̱a̱yꜘ laꜗ oˉhihꜙ kiyhꜗ
heˉ tiiyꜗ lleyˊ o heˉ jmeeyꜗ kwahˉ,
heˉja̱ˉ waˊ jlëy ˈ baˊ. 7 Saꜙ so ̱o̱h˜ kihꜗ
dsaˉñʉʉhˉ jlëyꜗ lleyˊ, jëëhꜘ la ̱a ̱yꜗ he̱e̱hꜚ
kihꜗ Dio, mahꜗ miˉjnääyꜙ haˉ läꜙko̱o̱ˉ
jø ̱ø̱hˈ la ̱a ̱ꜗ Dio. Pero dsaˉmëꜘmiˉjnääꜙ
haˉ läꜙko̱o̱ˉ jø ̱ø̱hˈ la ̱a ̱ꜗ dsaˉñʉʉhˉ.
8Dsaˉñʉʉhˉ saꜙ yaꜙhë ̱ë̱ꜗ kihꜗ dsaˉmëꜘ,
dsaˉmëꜘ baˊ yaꜙhë ̱ë̱ꜗ kihꜗ dsaˉñʉʉhˉ.
9 Läꜙja ̱ˉ kaˉlähꜘ, saꜙ gaꜙjmä̱ä̱ꜗ Dio
dsaˉñʉʉhˉ mahꜗ leꜘ lluꜗ kihꜗ dsaˉmëꜘ,
gaꜙjmä̱ä ̱yꜗ dsaˉmëꜘ mahꜗ leꜘ lluꜗ kihꜗ
dsaˉñʉʉhˉ baˊ. 10 Kihꜗ heˉja̱ˉ, hiꜙ
kwa ̱a ̱t˜ kihꜗ ángele kaˉlähꜘ, jmeeꜙ biiꜗ
jlëꜗ dsaˉmëꜘ lleˊ mahꜗ jmeeꜗ lii˜ cha̱a̱ˉ
hi ̱ˉ kye ̱ˉ nëˊ kiyhˈ.

11 Pero heˉ tøøhˊ jneˊ kya̱a ̱hˊ
Dsaˉjø ̱ø̱hˈ jnänˋ, ja ̱ꜙmaꜙlaꜙ dsaˉñʉʉhˉ
la ̱a ̱ꜗ kwa ̱a ̱t˜, ja̱ˉbaˊ läꜙja̱ˉ la ̱a̱ꜗ
kwa ̱a ̱t˜ dsaˉmëꜘ kaˉlähꜘ. 12 Jëëhꜘ,
läꜙko̱hꜘ yaꜙhë ̱ë̱ꜗ dsaˉmëꜘ kihꜗ
dsaˉñʉʉhˉ, ja̱ˉbaˊ läꜙja̱ˉ kihꜗ dsaˉmëꜘ
dsaˉläˉcha̱a ̱ˉ dsaˉñʉʉhˉ. Läꜙu ̱u̱ꜘ baˊ
hwë ̱ë̱ˉ kihꜗ Dio. 13 Kye̱ˉ daˊ hnähꜘ
kwa ̱a ̱t˜ hñaahꜗ hnähꜘ, ¿cheˊ saꜙ la̱a ̱hꜘ
hnähꜘ saꜙ jnäꜘ lluꜗwaˊraˉ gaꜙngɨɨꜘ ja ̱a̱ˉ
dsaˉmëꜘ kihꜗ, kihꜗ Dio maˊ saꜙ naˉjlëˉ
lleyˊ? 14 Läꜙko ̱o̱ˉ jmeeˉ jneˊ heˉ
tøøhnˊ jmɨˉgyʉʉꜙ laˉ läꜙko̱o̱ˉ laꜗ kihꜗ
dsaˉñʉʉhˉ, miˉjnääꜙ heˉ laꜗ oˉhihꜙ
kiyhꜗ heˉ kwayꜙ jwëˈ kwa ̱a ̱ꜙ jñuˉ lleyˊ.
15 Pero kihꜗ dsaˉmëꜘ, ka ̱hꜘ baˊ laˈ. Jnäꜘ
lluꜗ kiyhꜗ heˉ kwayꜙ jwëˈ dsaˉkwa̱a ̱ꜙ
jñuˉ lleyˊ. Jëëhꜘ, dsaˉmëꜘ, gaꜙhyoyhꜗ
jñuˉ lleyˊ kyooˉmahꜗ jlëꜗ lleyˊ llaꜚ heˉ
maˊ jlëyˈ kya̱a ̱hˊ hmɨɨhˉ. 16 Cherˊmahꜗ
cha ̱a̱ˉ hi̱ˉ hnøøꜗ tiˊchooꜗ juuˈ kihꜗ juuˈ
heˉ hlëëhnˊ laˉ, hnøøꜗ läꜙñeyˉ haˉ läꜙ
laꜗ kya̱a ̱ꜗ jnääh ˈ. Jëëhꜘ ko̱o̱ˉ nëëˈ baˊ
heˉ të ̱ë̱ˈ jnäähꜗ jmeeˉ jnäähˈ hiꜙ läꜙja̱ˉ
läꜙka ̱a ̱ˉ gwahꜙ kihꜗ Dio.

Miˉkwa ̱yhꜗ maꜙnʉʉꜙ kihꜗ Dsaˉjø̱ø̱hˈ
jnänˋ

17Pero taꜙ jyohꜘ ko ̱ˉta̱a̱ˉ, saꜙ cha ̱a̱nˉ
lluꜗ läꜙko̱o̱ˉ jmeehˉ hnähꜘ. Jëëhꜘ,
jeeˊ dsaˉñeehꜙ hnähꜘ, chaˉgaˊmiihˉ
heˉ hlɨɨhˈ jmeehˉ hnähꜘ llaꜚ heˉ maˊ
jmeehꜗ hnähꜘ heˉ lluꜗ. 18 Toˉnëˊ heˉ
ja ̱ˉ, maˉnuunꜗ kyahꜗ hnähꜘ heˉ saꜙ
hiiꜘ ko̱o̱ˉ baˊ juuˈ kyahꜗ hnähꜘ jeeˊ
dsaˉñeehꜙ hnähꜘ. Hiꜙ jeeˊ llahꜗ la ̱a ̱nꜙ
dsooꜘ baˊ. 19 Jëëhꜘ, goꜚ la̱a ̱nꜙ jmääꜗ
kyahꜗ hnähꜘ heˉ tä̱ä̱hˊ hnähꜘ läꜙja̱ˉ
mahꜗ läꜙle̱e̱˜ hi̱i ̱ˉ naˉ hi̱ˉ hnaahꜙ Dio
hiꜙ läꜙle̱e̱˜ hi̱i ̱ˉ naˉ hi̱ˉ saꜙ hnaahꜙ
Dio. 20 Cherˊmahꜗ läꜙja̱ˉ tä̱ä ̱hˊ hnähꜘ,
jeeˊ dsaˉñeehꜙ hnähꜘ, ja̱ꜙ maꜙnʉʉꜙ
kihꜗ Dsaˉjø̱ø̱hˈ jnänˋ ja̱ˉ kuhˉ hnähꜘ.
21 Jëëhꜘ, waˊraˉ gaꜙtëꜘ hor˜ kuhˈ hnähꜘ,
läꜙja ̱a̱ˉ läꜙja ̱a̱ˉ hnähꜘ dsaˉläˉjä ̱ä̱ꜗ
kuhˉhuhꜘ hnähꜘ heˉ goˉkye ̱ꜚ hnähꜘ.
Hñaahꜗ baˊ hnähꜘ kuhˉhuhꜘ läꜙji̱i ̱hˈ
dsaˉläˉhe̱e̱ꜘ hnähꜘ mahꜗ ko̱ˉlla̱a ̱ˊ
jä ̱yꜙ kya̱a ̱hˊ kyo ̱o̱ꜘ. 22 ¿Cheˊ saꜙ chaˉ
chaˊnehꜙ kyahꜗ hnähꜘ jeeˊ goˊta̱a ̱hˊ
hnähꜘ kuhˊhuhꜗ hnähꜘ? ¿Heˉlaˈ
miˉkwa ̱hꜚ hnähꜘ hi̱ˉ la ̱a ̱ꜗ kya̱a ̱ꜗ Dio,
mahꜗ llehˉ hnähꜘ oˉhihꜙ kihꜗ hi ̱ˉ saꜙ
kye ̱ˉ niꜙ miihˉ heˉ kuhˊhɨẖꜗ? ¿Heeˉ
baˊnaˉ jwë ̱ë̱hn˜ hnähꜘ? ¿Cheˊ jwë ̱ë̱hn˜
hnähꜘ jmeehˉbaˊhnähꜘ lluꜗ? Niꜙmiihˉ
saꜙ jwë ̱ë̱hn˜ hnähꜘ läꜙja ̱ˉ.

23 Jëëhꜘ, kihꜗ Dsaˉjø̱ø̱hˈ jnänˋ
gaꜙhyohnꜗ juuˈ laˉ, ja̱ˉbaˊ heˉ
maˉhlë̱ë̱hnˋ hnähꜘ jä ̱ä̱ꜗ. Hwëˈ heˉ
gaꜙngëëyꜗ Dsaˉjø ̱ø̱hˈ jnänˋ ja ̱ˉ, gaꜙka ̱yꜗ
heˊñiihꜚ. 24 Mahꜗ gaꜙkwayꜘ tiˊhmaahˊ
kihˈ Dio. Maˉngëëꜘ heˉ ja̱ˉ, gaꜙlla̱a ̱yꜗ
heˊñiihꜚ ja ̱ˉ mahꜗ gaꜙjäyhꜘ: “Heeꜚ laˉ,
kuhꜗ hnähꜘ. Heˉ laˉ naˉ jmɨˉngoꜗ
kinꜙ. Taꜙlaꜙ kyahꜗ hnähꜘ kwa ̱a ̱nꜚ
hñiinꜙ ju̱u̱nꜘ. Ja ̱ˉ jmeehˉ hnähꜘ läꜙlaˉ
mahꜗ läˉdsooh˜ hohꜘ hnähꜘ kinꜙ.”
25 Ja̱ˉbaˊ läꜙja̱ˉ gaꜙjmeeyꜘ kya̱a ̱hˊ
waˊkyaahˊ, maˉngëëꜘ maˉkuyhˉ
maꜙnʉʉꜙ. Gaꜙjäyhꜘ: “Waˊkyaahˊ laˉ
laꜗ hmoohˊ hmëëꜘ heˉ jmeenˋ kya̱a ̱hˊ
jmaˉ kinꜙ. Ja ̱ˉ jmeehˉ hnähꜘ läꜙlaˉ,
gaꜙläꜙjëꜙ ji ̱i̱h˜ maˊ huhꜘ hnähꜘ, mahꜗ
läꜙdsooh˜ hohꜘ hnähꜘ kinꜙ.” 26 Läꜙja ̱ˉ,
läꜙjëꜙ ji̱i ̱h˜ maˊ kuhˉ hnähꜘ heˊñiihꜚ
laˉ, hiꜙ maˊ huhꜘ hnähꜘ heˉ haaˊ nehꜙ
waˊkyaahˊ laˉ, heˉ jmeehˉ hnähꜘ juuˈ



1 Corintios 11:27 271 1 Corintios 12:13

heˉ gaꜙju̱u̱ꜗDsaˉjø ̱ø̱hˈ jnänˋbaˊnaˉ, läꜙ
maˉngooꜗ ja̱ˉbaˊ läꜙji ̱i̱hˈ jä ̱yhꜘ kaˉlähꜘ.

27 Heˉja̱ˉ, cherˊmahꜗ hi ̱ˉ gaꜙkuhˉ
heˊñiihꜚ, hiꜙ gaꜙhɨy̱hꜗ heˉ haaˊ nehꜙ
waˊkyaahˊ kihˈ Dsaˉjø ̱ø̱hˈ jnänˋ,
hiꜙ läꜙ maˉngooꜗ bihꜗ jmeeyꜙ heˉ
hlɨɨhˈ, maˉnaˉbä̱ä ̱yhˋ dsooˊ, kihꜗ heˉ
miˉkwa̱yhꜗ jmɨˉngoꜗ kya ̱a̱hˊ jmaˉ kihꜗ
Dsaˉjø ̱ø̱hˈ jnänˋ. 28 Läꜙja ̱a̱ˉ läꜙja ̱a̱ˉ
hnähꜘ hnøøꜗ ka̱hˈ daˊ hnähꜘ kwa ̱a ̱t˜
cheˊ saꜙ hnɨɨ˜ hʉʉˊdsëˉ kyahꜗ hnähꜘ,
jä ̱ä̱ꜗ ja̱ˉgaˊ kuhˈ hnähꜘ heˊñiihꜚ hiꜙ
huhˈ hnähꜘ heˉ haaˊ nehꜙ waˊkyaahˊ.
29 Jëëhꜘ, cherˊmahꜗ jmeeꜙ gyihꜗ heˉ
hlɨɨhˈ mahꜗ kuyhˉ heˊñiihꜚ hiꜙ hɨy̱h˜
heˉ haaˊ nehꜙ waˊkyaahˊ ja̱ˉ, heˉ
ngɨɨyꜙ heˉ jäꜙ heˉ hlɨɨhˈ nëˊ kiyhˈ baˊ
ja ̱ˉ. Jëëhꜘ saꜙ tooyhˉ taˊ jmɨˉngoꜗ
kihꜗ Dsaˉjø ̱ø̱hˈ jnänˋ. 30 Kihꜗ heˉja ̱ˉ,
cha ̱a̱ˉ jwë ̱ë̱ꜘ jeeˊ kyahˈ hnähꜘ hi̱ˉ
dsaahˊ, jwë ̱ë̱ꜘ hi̱ˉ moꜙsoꜙ chaˉ beꜘ
kihꜗ, läꜙji ̱i̱hˈ cha ̱a̱ˉ ko̱ˉlla̱a ̱ˊ hi̱ˉ gaꜙju̱u ̱ꜗ.
31 Pero cherˊmahꜗ gaꜙkye̱ˊ jneˊ kwa ̱a ̱t˜
heˉ hnɨɨ˜ hʉʉˊdsëˉ jnänˋ, jä̱ä ̱ꜗ ja̱ˉgaˊ
kihˊhi̱hnˊ,moꜙsoꜙ chaˉheˉkihꜗ llaꜗDio
taˊ jnänˋ. 32 Hiꜙ cherˊmahꜗ gaꜙllayꜘ taˊ
jnänˋ, Dio baˊ heꜘ hi̱ˉ heehꜗ jneˊ wɨɨꜘ,
mahꜗ saꜙ dsaˊnøøn ˈ chaˊjeˉ ko ̱ˉjø̱hꜘ
kya ̱a̱hˊ hi̱ˉ saꜙ maˉhe̱e̱hˉ juuˈ kiyhꜗ.
33Heˉja̱ˉ ø̱ø ̱hnꜗ, waˊraˉ gaꜙta̱a ̱hˋhnähꜘ
kuhˈ, ja̱ˉ jä̱ä ̱hˊ hnähꜘ dsaˉkya̱a ̱hˊ
hnähꜘ. 34 Hiꜙ cherˊmahꜗ cha ̱a̱ˉ ja ̱a̱ˉ
hi ̱ˉ kyo̱hꜙ, waˊ llaˉkuyhˉ chaˊnehꜙ
kiyhꜗ, mahꜗ saꜙ jäꜙ heˉ wɨɨꜘ nëˊ kiyhˈ,
waˊraˉ gaꜙjmeeyꜘ waˊ laˈ chaˉ laꜗ jeeˊ
dsaˉñeehꜙ hnähꜘ. Cherˊmahꜗ chaˉ
gaˊ jyohꜘ juuˈ, heˉ ja̱ˉ miˊeenꜗ waˊraˉ
gaꜙlloonꜗ naˊjë ̱ë̱nꜙ hnähꜘ.

12
Läꜙjëꜙ heˉ gaꜙhñahꜗ jneˊ kihˈ Jmɨˉlleꜘ

kihꜗDio
1 Hnoonꜗ läꜙngëëhꜘ hnähꜘ miihˉ

ø ̱ø̱hnꜗ, haˉ läꜙ laꜗ heˉ maˉhñah˜ jneˊ
kihˈ Jmɨˉlleꜘ kihꜗ Dio. 2Ñehˊ baˊ hnähꜘ
haˉ läꜙ maˊ jmeehˉ hnähꜘ, jä ̱ä̱ꜗ saꜙ gaˊ
maˉhe̱e̱hˋ hnähꜘ kihꜗ Dio. Maˊ gaꜙnääˊ
hnähꜘ taꜙ laꜙ taꜙ jnøꜙ, gaꜙka ̱h˜ hnähꜘ
jwëˈ jeeˊmaˊhnaahꜙhnähꜘdio ka ̱a ̱ˋhi̱ˉ
naˉla ̱a ̱ꜚ ka̱a ̱h˜ dsaˉ. 3 Heˉja̱ˉ hnoonꜗ

läꜙngëëhꜘ hnähꜘ niꜙ ja̱a ̱ˉ hi̱ˉ hlëëhꜗ läꜙ
gwaꜘ kihꜗ Jmɨˉlleꜘ kihꜗ Dio saꜙ jwäyꜗ
dsoˊjwɨɨꜘ nëˊ kihˈ Jesús. Läꜙja̱ˉ kaˉlähꜘ
saꜙ jäyhꜙ jø̱ø̱hˈ Jesús, cherˊmahꜗ saꜙ
kya̱a ̱yhˊ JmɨˉlleꜘNaˉjngɨɨˈ.

4 Ka ̱hꜘ baˊ laˈ heˉ maˉhñah˜ jneˊ
läꜙja ̱a̱ˉ läꜙja̱a ̱ˉ jneˊ kihˈ Dio, pero ja ̱a̱ˉ
baˊ Jmɨˉlleꜘ Naˉjngɨɨ ˈ hi ̱ˉ kwaꜙ läꜙjëꜙ
heˉ ja̱ˉ. 5 Ka̱hꜘ baˊ laˈ taˊ heˉ jmeeˉ
jneˊ läꜙja ̱a ̱ˉ läꜙja ̱a̱ˉ jneˊ jeeˊhnäähꜙ jneˊ
Dio, pero ja̱a ̱ˉ baˊ hi̱ˉ la ̱a̱ꜗ Dsaˉjø ̱ø̱hˈ
jnänˋ. 6Ka ̱hꜘbaˊ laˈbeꜘheˉmaˉtë̱ë̱ꜘ jneˊ
läꜙja ̱a̱ˉ läꜙja̱a ̱ˉ jneˊ, pero ja̱a ̱ˉ baˊ Dio
hi̱ˉ jmeeꜙ läꜙjëꜙ kihꜗ gaꜙläꜙjë ̱ë̱ꜙ jneˊ.

7 Läꜙja̱a ̱ˉ läꜙja ̱a̱ˉ jneˊ maˉhñah˜
jneˊ heˉ gaꜙkwaꜘ Jmɨˉlleꜘ Naˉjngɨɨ ˈ
mahꜗ läꜙja̱ˉ jä ̱ꜗ lluꜗ kihꜗ läꜙjë ̱ë̱ꜙ. 8 Ja ̱a̱ˉ
gaꜙhyohꜗ miihˉ hʉʉˊdsëˉ lluꜗ heˉ
gaꜙkwaꜘ Jmɨˉlleꜘ. Jñahꜘ gaꜙhyohꜗ heˉ
jmeeꜙ kyʉʉyh˜ chaˉgaˊmiihˉ, heˉ
gaꜙkwaꜘ ja ̱ˉbaˊ Jmɨˉlleꜘ Naˉjngɨɨ ˈ.
9 Jñahꜘ kaˉlähꜘ gaꜙhyohꜗ kihꜗ ja̱ˉbaˊ
Jmɨˉlleꜘ haˉ läꜙ jeeˊ läꜙdsooꜘ dsëyꜗ
chaˉgaˊmiihˉ. Hi̱ˉ jñahꜘ gaꜙhyohꜗ
haˉ läꜙ jeeˊ miˉhlä̱ä ̱yꜘ hi̱ˉ dsaahˊ
kya̱a ̱hˊ beꜘ kihꜗ ja ̱ˉbaˊ JmɨˉlleꜘNaˉjngɨɨ
ˈ. 10 Jñahꜘ gaꜙhyohꜗ haˉ läꜙ jmeeyꜗ
heˉ jʉhˉga ̱a̱ˉ. Jñahꜘ gaꜙhyohꜗ juuˈ
heˉ ngëëyꜗ kihꜗ dsaꜙ. Jñahꜘ gaꜙhyohꜗ
mahꜗ ka̱yꜗ kwa ̱a ̱t˜ cheˊ laˈ kihꜗ Jmɨˉlleꜘ
Naˉjngɨɨˈheˉhlëëhꜙdsaˉ o cheˊ laˈ kihꜗ
jmɨˉlleꜘ hlɨɨhˈ. Jñahꜘ gaꜙhyohꜗ hlëëyhꜗ
jyohꜘ juuˈ. Jñahꜘ kaˉlähꜘ, gaꜙhyohꜗ beꜘ
mahꜗ ji̱i ̱yꜗ juuˈheˉhlëëhꜗ dsaˉkya̱a ̱yhˊ.
11 Pero ja̱a ̱ˉ baˊ Jmɨˉlleꜘ hi̱ˉ jmeeꜙ
läꜙjëꜙ heˉ ja ̱ˉ. Hiꜙ läꜙko ̱o̱ˉ hyohˉ dsëyꜗ
baˊ tiˉllooyh˜ kihꜗ läꜙja̱a ̱ˉ läꜙja̱a ̱ˉ.

Jeeˊ läꜙjë ̱ë ̱ꜙ hi ̱ˉ la ̱a̱ꜗ kya̱a̱ꜗ Dio la̱a̱yꜗ
läꜙko̱o̱ˉ ja̱a̱ˉ baˊ

12 Ko̱o̱ˉ baˊ laˈ jmɨˉngoꜗ jnänˋ, hiꜙ
chaˉ chaˉmiihˉ nëëˈ heˉ naˉkuˉ
naˉcha̱hꜘ. Maꜙkeꜙ chaˉmiihˉ nëëˈ
heˉ naˉkuˉ naˉcha̱hꜘ, maꜙraꜙ heˉ laꜗ
baˊ ko̱o̱ˉ jmɨˉngoꜗ jeeˊ läꜙjëꜙ. Ja̱ˉbaˊ
läꜙja ̱ˉ Cristo kaˉlähꜘ kya̱a ̱hˊ jneˊ.
13 Jëëhꜘ, kya̱a ̱hˊ ja̱a ̱ˉbaˊ Jmɨˉlleꜘ gaꜙlë̱ë̱ꜗ
jneˊ ko̱o̱ˉ baˊ kya̱a ̱yhˊ, läꜙlluꜗ heˉ
maˉnaˉsa ̱a ̱ꜚ jneˊ jmɨɨˉ kya̱a ̱hˊ Jmɨˉlleꜘ
Naˉjngɨɨˈ kihꜗ Dio. Läꜙja̱ˉ kihꜗ hi̱ˉ la ̱a̱ꜗ

judiu o hi̱ˉ saꜙ la ̱a ̱ꜗ judiu, hiꜙ läꜙja̱ˉ
kaˉlähꜘ kihꜗ hi ̱ˉ naˉhnëëˊ jmeeꜙ taˊ
kihˈ dsaꜙ o cherˊmahꜗ saꜙ naˉhnëëyˊ.
Gaꜙläꜙjë ̱ë̱ꜙ baˊ jneˊ maˉhe ̱e̱hˊ jneˊ kihˈ
ja ̱a̱ˉ baˊ Jmɨˉlleꜘ.

14 Hehꜗ jmɨˉngoꜗ jnänˋ, saꜙ laꜗ ko̱o̱ˉ
baˊ jeeˊ läꜙjëꜙ, chaˉmiihˉ jeeˊ naˉkuˉ
naˉcha̱hꜘ. 15 Cherˊmahꜗ maˉtɨɨnˊ
gaꜙjähꜘ: “Saꜙ la ̱a ̱nꜗ maˉgoohˉ, heˉja̱ˉ
saꜙ naˊjnäänꜘ kihꜗ jmɨˉngoꜗ kyahꜗ”,
pero maꜙkeꜙ maˉjähꜘ läꜙja̱ˉ, maꜙraꜙ
heˉ naˊjnääꜘ baˊ kihꜗ jmɨˉngoꜗ jnänˋ.
16 Hiꜙ cherˊmahꜗ loˉgwanˊ gaꜙjähꜘ:
“Saꜙ la ̱a̱nꜗmɨˊnëhˊ, heˉja̱ˉ saꜙnaˊjnäänꜘ
kihꜗ jmɨˉngoꜗ kyahꜗ”, pero maꜙkeꜙ
maˉjähꜘ läꜙja̱ˉ, maꜙraꜙ heˉ naˊjnääꜘ
baˊ kihꜗ jmɨˉngoꜗ jnänˋ. 17 Cherˊmahꜗ
läꜙka ̱a ̱ˉ jmɨˉngoꜗ jnänˋ, laꜗ ko ̱o̱ˉmɨɨˈmɨ
ˈnëˊ jʉʉhˉ, ¿heeˉ kya ̱a̱hˊ ja̱ˉ nʉʉˊ jneˊ?
Hiꜙ cherˊmahꜗ läꜙka ̱a ̱ˉ jmɨˉngoꜗ jnänˋ,
laꜗ ko̱o̱ˉ toˉgwaˊ jʉʉhˉ, ¿heeˉ kya̱a ̱hˊ
ja ̱ˉ heˉ ta̱a ̱hꜗ jneˊ jmehꜗ? 18 Pero Dio
gaꜙjmeeꜘ naˉkuˉ naˉcha ̱hꜘ jmɨˉngoꜗ
jnänˋ, läꜙko̱o̱ˉ llaꜙ dsëyꜗ. 19 Cherˊmahꜗ
ko̱o̱ˉ nëëˈ baˊ laˈ läꜙka̱a ̱ˉ jmɨˉngoꜗ
jnänˋ, moꜙsoꜙ laꜗ läꜙko ̱o̱ˉ jmɨˉngoꜗ heˉ
kye ̱ˊ jneˊ. 20Pero ja ̱ꜙ läꜙja̱ˉ laꜗ jmɨˉngoꜗ
jnänˋ. Naˉkuˉ naˉcha ̱hꜘ chaˉmiihˉ
nëëˈ, hiꜙ jeeˊ läꜙjëꜙ ko̱o̱ˉ baˊ laˈ. 21 Saꜙ
leꜘ jähꜙ mɨ ˈnënˊ sɨɨhꜙ maˉgoonˉ: “Saꜙ
jmeeꜙ biiꜗ hneˉ kinꜙ.” Niꜙ saꜙ leꜘ jähꜙ
kaˊllenˊ sɨɨhꜙ maˉtɨɨnˊ: “Saꜙ jmeeꜙ biiꜗ
hneˉ kinꜙ.” 22 Pero saꜙ laꜗ läꜙja̱ˉ. Heˉ
chaˉ kihꜗ jmɨˉngoꜗ jnänˋ, heˉ jmeeˉ
jneˊ kwa ̱a ̱t˜ saꜙ be̱e̱ꜘ niꜙmiihˉ, heˉ ja̱ˉ
jmääꜗ jnänˋ chaˉgaˊmiihˉ. 23 Hiꜙ heˉ
chaˉ kihꜗ jmɨˉngoꜗ jnänˋ heˉ jmeeˉ
jneˊ kwa ̱a ̱t˜ saꜙ jnäꜘ lluꜗ, heˉ ja̱ˉ høøˊ
jneˊ chaˉgaˊmiihˉ. Hiꜙ heˉ saꜙ so ̱o̱h˜
jëëꜗ dsaˉ, jlëˊ jneˊ lluˈ. 24 Pero heˉ
jnäꜘ lluꜗ nëˊ jnänˋ, saꜙ jmeeꜙ biiꜗ jlëˊ
jneˊ. GaꜙjmeeꜘDio jmɨˉngoꜗ jnänˋmahꜗ
høønˊ chaˉgaˊmiihˉ läꜙjëꜙheˉ saꜙbe ̱e̱ꜘ.
25Hehꜗ läꜙja̱ˉ, jmɨˉngoꜗ jnänˋ saꜙ jmeeꜙ
maꜙ kihˉkihꜗ. Läꜙjëꜙ nëëˈ baˊ hnääyꜗ
dsaˉkya̱a ̱yhˊ. 26 Cherˊmahꜗ ji ̱i̱ꜙ kihꜗ
ko̱o̱ˉ nëëˈ, läꜙja ̱ˉ gaꜙläꜙjëꜙ baˊ ji̱i ̱ꜙ kihꜗ.
Hiꜙ cherˊmahꜗgaꜙlaꜗ lluꜗkihꜗko̱o̱ˉnëëˈ,
läꜙja ̱ˉ laꜗ lluꜗ kihꜗ gaꜙläꜙjëꜙ baˊ.

27 Läꜙja ̱ˉ jneˊ kaˉlähꜘ, la̱a ̱ꜗ jneˊ
läꜙko̱o̱ˉ jmɨˉngoꜗ kihꜗ Cristo. Läꜙja ̱a̱ˉ
läꜙja ̱a̱ˉ jneˊ naˉkuˉ naˉcha̱hꜘ jneˊ
kya̱a ̱yhˊ. 28 Jeeˊkihˈhi ̱ˉ la ̱a ̱ꜗ gwahꜙ, Dio
gaꜙhñaa̱ ̱ꜗ toˉnëˊhi̱ˉ la ̱a ̱ꜗapóstole, ja̱ˉgaˊ
gaꜙhñaa̱ ̱yꜗ hi̱ˉ ngëë˜ juuˈ kiyhꜗ, hiꜙ
gaꜙhñaa̱ ̱yꜗ taˉjwohꜗ, kya̱a ̱hˊ hi̱ˉ jmeeꜙ
heˉ jʉhˉga̱a ̱ˉ, kya̱a ̱hˊ hi̱ˉ miˉhlä̱ä ̱ꜘ
dsaˉ, kya̱a ̱hˊ hi̱ˉ jmeeꜙ beꜘ kihꜗ dsaꜙ,
kya̱a ̱hˊ hi ̱ˉ kye̱ˉ nëˊ kihˈ dsaˉkya̱a ̱hˊ,
hiꜙ kya̱a̱hˊ hi̱ˉ lihꜙ hlëëhꜗ jyohꜘ juuˈ.
29 ¿Cheˊ läꜙjë̱ë̱ꜙ la ̱a ̱ꜗ apóstole? ¿Cheˊ
gaꜙläꜙjë ̱ë̱ꜙ la ̱a̱ꜗ hi̱ˉ ngëë˜ juuˈ kihꜗ
Dio? ¿Cheˊ gaꜙläꜙjë̱ë̱ꜙ la ̱a ̱ꜗ taˉjwohꜗ?
¿Cheˊ gaꜙläꜙjë̱ë̱ꜙ jmeeꜙ heˉ jʉhˉga ̱a ̱ˉ?
30 ¿Cheˊ gaꜙläꜙjë̱ë̱ꜙ maˉhyoh˜ beꜘ
mahꜗ miˉhlä̱ä ̱yꜘ dsaˉdsaahˊ? ¿Cheˊ
gaꜙläꜙjë ̱ë̱ꜙ lihꜙ hlëëhꜗ jyohꜘ juuˈ? ¿Cheˊ
gaꜙläꜙjë ̱ë̱ꜙ lihꜙ ji̱i ̱ꜗ juuˈ heˉ hlëëhꜙ
dsaˉkya̱a ̱yhˊ? 31Waˊ he̱e̱ꜘ hohꜘ hnähꜘ
kihꜗ taˊ heˉ laˊ kwaꜙ Jmɨˉlleꜘ Naˉjngɨɨˈ
heˉ lluꜗ gaˊmiihˉ.
Pero taꜙ jyohꜘ ko ̱ˉta̱a ̱ˉ, hlë ̱ë̱hnˊ

hnähꜘ haˉ läꜙ jeeˊ jnäähꜙ hnähꜘ heˉ
jmääꜗ chaˉgaˊmiihˉ kyahꜗ hnähꜘ.

13
Heˉ hnääꜙ jneˊ dsaˉkya ̱a̱hnˊ, heˉ ja̱ˉ

baˊ kye ̱e ̱ꜘ
1 Cherˊmahꜗ gaꜙhlëëhnˋ kya̱a ̱hˊ

waˊ heˉ chaˉ heˉ juuˈ heˉ hlëëhꜙ
dsaˉ, hiꜙ kya̱a ̱hˊ juuˈ heˉ hlëëhꜙ
ángele kaˉlähꜘ, hiꜙ cherˊmahꜗ saꜙ
hnaanꜙ dsaˉkya ̱a̱hnˊ, la ̱a̱nꜗ läꜙko̱o̱ˉ
ñe ˈ heˉ ko ̱o̱ˉ hi̱i ̱ˊ taꜙjmahꜗ. La̱a ̱nꜗ
läꜙko̱o̱ˉ jwɨˊñeꜗ kihꜗ tëꜙ. 2 Cherˊmahꜗ
gaꜙhyohnꜗ chaˉmiihˉ juuˈ kihꜗ Dio
heˉ ngëënˊ kihˈ dsaꜙ, hiꜙ cherˊmahꜗ
gaꜙläꜙngëënꜘ läꜙjëꜙ juuˈ heˉ naˉhmääˊ,
cherˊmahꜗ kyʉʉh˜ baˊ jnäꜘ läꜙjëꜙ, hiꜙ
cherˊmahꜗ gaꜙjmeenꜗ dsooꜘ dsënꜙ
chaˉmiihˉ läꜙji̱i ̱hˈ miˊsɨɨnˋ hø ̱ø̱ ˈ
mohꜘ, pero cherˊmahꜗ saꜙ hnaanꜙ
dsaˉkya̱a ̱hnˊ, niꜙ miihˉ saꜙ chaˉ heˉ
la ̱a ̱nꜗ. 3 Cherˊmahꜗ gaꜙtiˊ gaꜙlloohnꜗ
gaꜙläꜙjëꜙ heˉ chaˉ kinꜙ mahꜗ ä ̱ä ̱hnˊ
dsaˉ täˉñeeꜘ, hiꜙ cherˊmahꜗgaꜙkwa ̱a ̱nꜙ
hñiinꜙ ka̱a ̱nꜙ, pero cherˊmahꜗ saꜙ

hnaanꜙ dsaˉkya̱a ̱hnˊ, niꜙ miihˉ saꜙ
jmääꜗ kinꜙ läꜙjëꜙ heˉ ja̱ˉ.

4 Heˉ hnääꜙ jneˊ dsaˉ, heˉ jø ̱hˉ
dsënˉ baˊ ja̱ˉ, hiꜙ lluꜗ dsëˉ jneˊ kaˉlähꜘ.
Heˉ hnääꜙ jneˊ dsaˉ, ja ̱ꜙ heˉ wɨɨꜘ dsëˉ
jneˊ kya̱a ̱hˊ dsaˉ. Heˉ hnääꜙ jneˊ dsaˉ,
ja ̱ꜙ heˉ jmä̱ä̱ˊ jneˊ hñaanˈ ka ̱a̱hˊ, niꜙ heˉ
jmeenˊ kye̱e̱ꜘ jneˊ chaˉgaˊmiihˉ. 5Heˉ
hnääꜙ jneˊ dsaˉ, ja̱ꜙ heˉ jmeenˊ heˉ saꜙ
lleˋ kihˈ jmeenˊ, ja̱ꜙheˉhnøøhnˊmaꜙlaꜙ
heˉ lluꜗ jnänˋ hñaan ˈ, ja̱ꜙ heˉ läꜙlle̱e̱ꜘ
jneˊ naꜗko ̱hꜘ, ja̱ꜙ heˉ tøøhˉ jneˊ dsënˉ
kya ̱a̱hˊdsaˉ. 6 Ja ̱ꜙheˉ tɨh˜dsëˉ jneˊheˉ
hlɨɨhˈ, heˉ tɨhꜗ dsëˉ jneˊ juˈdsooꜘ jmahꜗ
baˊ. 7 Heˉ hnääꜙ jneˊ Dio, heˉ läˉbeꜘ
dsëˉ jneˊ kihˈ läꜙjëꜙ, hiꜙ läꜙ maˉdsooꜘ
ja ̱ˉbaˊ dsëˉ jneˊ kiyhˈ, hiꜙngooꜗ baˊ heˉ
kye ̱ˊ jneˊ oˉjø ̱hꜙ dsëˉ, hiꜙ heˉ kwëëhꜗ
dsëˉ jneˊ kaˉlähꜘ.

8 Heˉ hnääꜙ jneˊ dsaˉkya ̱a̱hnˊ saꜙ
lla̱a ̱ꜙ ji̱hˊko̱hꜘ. Pero lloo˜ ko̱o̱ˉ jmɨɨˊ
moꜙsoꜙ jmeeꜙ biiꜗ miˉjnääꜙ Dio juuˈ
kihꜗ, läꜙja̱ˉ kaˉlähꜘ moꜙsoꜙ jmeeꜙ
biiꜗ hyohꜙ dsaˉ hlëëhꜗ jyohꜘ juuˈ, hiꜙ
moꜙsoꜙ jmeeꜙ biiꜗ hyoyhꜙ heˉ jmeeyꜗ
kyʉʉyh˜ chaˉgaˊmiihˉ. 9 Pero jmɨɨˊ
heˉ tøøhnˊ laˉ, saꜙ gaˊ maˉläˉkyu̱u̱h˜
jneˊ naˉhñaaˈ läꜙjëꜙ juuˈ naˉ, hiꜙ läꜙja̱ˉ
kaˉlähꜘ läꜙjë ̱ë̱ꜙ hi̱ˉ ngëë˜ juuˈ kihꜗ
dsaꜙ, saꜙ hlëëyhꜙ naˉhñaa ˈ läꜙjë ̱ë̱ˉ.
10 Pero waˊraˉ gaꜙllooꜗ jmɨɨˊ jmeeꜗ Dio
maˉnaˉhñaa ˈ goˉte˜ läꜙjëꜙ, maˊja̱ˉ
moꜙsoꜙ jmeeꜙ biiꜗ heˉ gaꜙläꜙkyu̱u̱h˜
jneˊ miihˉ jmɨˉgyʉʉꜙ laˉ, lla̱a ̱ꜙ goˉte˜
baˊ ja̱ˉ.

11 Läꜙko̱o̱ˉ maˊ la ̱a̱nˈ chihˉ,
gaꜙhlëëhnˋ läꜙko̱o̱ˉ ja̱a ̱ˉ chihˉ,
gaꜙjmeenꜗ hʉʉˊdsëˉ läꜙko̱o̱ˉ ja ̱a̱ˉ
chihˉ, hiꜙ gaꜙka ̱nꜗ kwa̱a ̱t˜ läꜙko̱o̱ˉ
ja ̱a̱ˉ chihˉ. Pero maˊ gaꜙläꜙjø ̱ø̱hnˈ,
moꜙsoꜙ gaꜙjmeenꜗ läꜙjëꜙ heˉ maˊ
jmeenꜙ läꜙko ̱o̱ˉ maˊ mähn ˈ. 12 Jmɨɨˊ
naˈ, saꜙ maˉläˉngëëꜘ jneˊ naˉhñaa ˈ
läꜙjë ̱ë̱ˉ, laꜗ jnänˋ läꜙko̱o̱ˉ heˉ jëëꜘ jneˊ
kya ̱a̱hˊ huˉ heˉ saꜙ jë ̱ë̱ˉ baˊ. Pero
waˊraˉ gaꜙllooꜗ jmɨɨˊ ja̱ˉ, ja̱ˉgaˊ të̱ë̱ˈ jneˊ
jëënˊ jë ̱ë̱ˉ goˉte˜. Naꜗ kyʉʉhn˜ miihˉ
baˊ. Pero waˊraˉ gaꜙllooꜗ jmɨɨˊ ja ̱ˉ,
ja ̱ˉgaˊ läꜙkyʉʉhn˜ läꜙjëꜙ, ja̱ˉbaˊ läꜙko̱o̱ˉ
kyu̱u ̱ꜙ Dio jnäꜘ.

13 Hnëˉ nëëˈ baˊ heˉ saꜙ lla̱a ̱ꜙ:
heˉ maˉdsooꜘ dsëˉ jneˊ, heˉ chaˉ
oˉjø ̱hꜙ dsëˉ jnänˋ, hiꜙ heˉ hnääꜙ jneˊ
dsaˉkya̱a ̱hnˊ. Kihꜗ jeeˊ läꜙjëꜙ heˉ laˉ,
kye ̱e̱ꜘ gaˊ heˉ hnääꜙ jneˊ dsaˉkya̱a ̱hnˊ.

14
Haˉ läꜙ laꜗ kihꜗ hi ̱ˉ hlëëhꜙ jyohꜘ juuˈ

1 Heˉja̱ˉ goˉnääꜘ baˊ hnähꜘ taꜙ
chaˊnëˊ heˉ hnaahꜙ hnähꜘ ø̱ø̱hꜗ hnähꜘ.
Hiꜙ läꜙja̱ˉ waˊ he̱e̱ꜘ hohꜘ hnähꜘ kihꜗ taˊ
heˉ laˊ kwaꜙ Jmɨˉlleꜘ Naˉjngɨɨ ˈ. Hiꜙ
kihꜗ jeeˊ läꜙjëꜙ taˊ naˉ, waˊ he ̱e̱ꜘ hohꜘ
hnähꜘ kihꜗ heˉ ngëëhˊ hnähꜘ juuˈ kihꜗ
Dio. 2 Jëëhꜘ, ja̱a ̱ˉ hi̱ˉ hlëëhꜙ jyohꜘ
juuˈ, ja ̱ꜙ heˉ hlëëyhꜙ kya̱a ̱hˊ dsaˉ ja ̱ˉ,
heˉ hlëëyhꜙ kya̱a ̱hˊ Dio baˊ ja̱ˉ. Hiꜙ
maꜙkeꜙ hlëëyhꜙ juuˈ kaahˊ heˉ kwaꜙ
Jmɨˉlleꜘ Naˉjngɨɨ ˈ, niꜙ ja ̱a̱ˉ saꜙ ngëëꜘ
juuˈ kiyhꜗ. 3 Pero ja ̱a ̱ˉ hi̱ˉ ngëë˜ juuˈ
läꜙko̱o̱ˉ gaꜙhyoyhꜗ kihꜗ Dio, hi̱ˉ heꜘ
baˊ hlëëhꜙ juuˈ heˉ jmeeyꜙ dsaˉnääꜗ
dsaˉ taꜙ chaˊnëˊ, kwayꜙ beꜘ kihꜗ dsaˉ,
hiꜙ jmeeyꜙ dsaˉnøhꜗ dsëꜗ dsaˉ. 4 Ja ̱a̱ˉ
hi̱ˉ hlëëhꜙ juuˈ heˉ saꜙ ngëëꜘ jneˊ, heˉ
kwayꜙ beꜘ kihꜗ hñiiyꜘ baˊ ja̱ˉ. Pero
ja ̱a̱ˉ hi̱ˉ ngëë˜ juuˈ läꜙko ̱o̱ˉ gaꜙhyoyhꜗ
kihꜗDio, kwayꜙ beꜘ kihꜗ läꜙjë ̱ë̱ꜙ hi ̱ˉ la ̱a̱ꜗ
kya̱a ̱ꜗ Dio.

5Hnoonꜗ waˊraˉ jähꜘ kihꜗ läꜙjë ̱ë̱ꜙ baˊ
hnähꜘ hlëëhˊ hnähꜘ jyohꜘ juuˈ. Pero
chaˉgaˊmiihˉ hnoonꜗ waˊraˉ jähꜘ kihꜗ
gaꜙhñahꜗ hnähꜘ taˊ heˉ ngëëhˊ hnähꜘ
juuˈ kihꜗ Dio. Jëëhꜘ, lluꜗ gaˊ heˉ ja ̱ˉ,
läꜙko̱hꜘ gaˊ heˉ hlëëhꜙ hnähꜘ jyohꜘ
juuˈ. Hiꜙ maꜙraꜙ heˉ jmääꜗ baˊ heˉ
hlëëhˊ hnähꜘ jyohꜘ juuˈ waˊraˉ jähꜘ
kihꜗ cha̱a ̱ˉ hi ̱ˉ ji̱i ̱ꜗ juuˈ ja̱ˉ mahꜗ kwaꜗ
beꜘ kihꜗ hi̱ˉ la ̱a ̱ꜗ kya ̱a̱ꜗ Dio. 6 Jëëˋ
daˊ hnähꜘ ø̱ø̱hnꜗ. Cherˊmahꜗ ngoonꜗ
naˊhlë̱ë̱hnˋhnähꜘkya̱a ̱hˊ jyohꜘ juuˈheˉ
maˉhyohn˜ kihꜗ Dio, saꜙ jmääꜗ heˉ
ja ̱ˉ kyahꜗ hnähꜘ. Lluꜗ gaˊ heˉ hlë ̱ë̱hnˊ
hnähꜘ heˉ gaꜙmiꜙjnääˉ Dio kinꜙ baˊ,
hiꜙhlë ̱ë̱hnˊhnähꜘheˉmaˉkyu̱u ̱h˜ jneˊ,
hiꜙ hlëëhnˊ juuˈ läꜙko̱o̱ˉ gaꜙhyohnꜗ kihꜗ
Dio, hiꜙ kya̱a ̱hˊ nʉʉhꜚ heˉmaˉmiˉtë̱ë̱ˈ
jneˊ.

7Läꜙja ̱ˉ laꜗkihꜗ läꜙjëꜙheˉ saꜙnaˊji̱i ̱hꜙ.
Waˊraˉ gaꜙhi̱i̱ˊ luuꜘ hmaˉtaˉ, waˊraˉ

gaꜙhi̱i ̱ˊ tu ̱ˉ, cherˊmahꜗ saꜙ gaꜙhi̱i ̱ˊ
kweeˉ, saꜙ cha̱a ̱ˉ hi ̱ˉ ñeˉ heeˉ su̱ꜚ
ja ̱ˉ hi̱i ̱ˊ. 8 Hiꜙ cherˊmahꜗ saꜙ gaꜙhi̱i ̱ˊ
kweeˉ luuꜘ hooˊ, niꜙ ja̱a ̱ˉ hløøꜘ saꜙ
miˉllu̱u ̱ꜗ hñiiꜘ mahꜗ dsaˉnääyꜗ jeeˊ
hniiˉ. 9Läꜙja ̱ˉ laꜗ kyahꜗ hnähꜘ kaˉlähꜘ.
Cherˊmahꜗ saꜙ jë̱ë̱ˉ juuˈ heˉ hlëëhˊ
hnähꜘ, ¿haˉ läꜙja ̱ˉ läꜙngëëꜘ dsaˉ juuˈ
heˉ hlëëhˊ hnähꜘ? Ko̱o̱ˉ ta̱a ̱hꜙmɨɨhˊ baˊ
ja ̱ˉ heˉ hlëëhˊ hnähꜘ. 10 Johꜘ juuˈ saꜙ
hlëëhꜙ dsaˉ läꜙka ̱a̱ˉ läꜙjʉhꜗ jmɨˉgyʉʉꜙ,
hiꜙ läꜙko̱o ̱ˉ läꜙko̱o̱ˉ jwɨɨˉ ngëëꜘ bihꜗ
juuˈ kiyhꜗ. 11 Heˉja̱ˉ cherˊmahꜗ saꜙ
ngëënꜘ juuˈ heˉ hlëëhꜙ dsaˉ, la ̱a̱nꜗ
läꜙko̱o̱ˉ ja ̱a ̱ˉ hi̱ˉ cha̱a ̱ˉ ʉ̱ʉ̱ꜘ baˊ kiyhˈ.
Hiꜙ läꜙja ̱ˉ la ̱a̱ꜗ hi̱ˉ heꜘ kiꜙ jnäꜘ kaˉlähꜘ.
12 Läꜙja̱ˉ jmeeˊ hnähꜘ kaˉlähꜘ. Naꜗ
heˉ maˉhe̱e̱ꜘ hohꜘ hnähꜘ kihꜗ taˊ heˉ
laˊ kwaꜙ Jmɨˉlleꜘ Naˉjngɨɨ ˈ, heˉja̱ˉ
chaˉgaˊmiihˉ waˊ tɨh˜ hohꜘ hnähꜘ heˉ
laˊ kwaꜙ Jmɨˉlleꜘ Naˉjngɨɨ ˈ heˉ jmeeꜙ
dsaˉkwa ̱a ̱ꜙ läꜙhiiꜘ nëˊ hi̱ˉ la ̱a̱ꜗ kya ̱a̱ꜗ
Dio.

13 Kihꜗ heˉja̱ˉ, ja̱a ̱ˉ hi̱ˉ maˉhyoh˜
hlëëhꜗ jyohꜘ juuˈ, waˊ ngɨɨyꜘ kiyhꜗ kihꜗ
Dio mahꜗ kwayꜗ beꜘ haˉ läꜙ jeeˊ ji̱i ̱yˈ
juuˈ ja̱ˉ kya ̱a̱hˊ dsaˉkya̱a ̱yhˊ. 14 Jëëhꜘ,
cherˊmahꜗ gaꜙngɨɨnˋ kinꜙ kya̱a ̱hˊ juuˈ
heˉ saꜙ ngëënꜘ, heˉ ngɨɨnˊ kya̱a ̱hˊ
jmɨˉlleꜘ kinꜙ baˊ ja ̱ˉ. Pero juuˈ ja ̱ˉ,
saꜙ ngëënꜘ heˉ hnøøꜗ jähꜙ. 15 Heˉja ̱ˉ,
¿haˉ läꜙ jmeenˋ? Ngɨɨˊ baˊ jnäꜘ kya̱a ̱hˊ
jmɨˉlleꜘ kinꜙ, hiꜙ läꜙja̱ˉ kaˉlähꜘ kya̱a ̱hˊ
juuˈ heˉ ngëënꜘ baˊ. Hiꜙ hänˋ kya̱a ̱hˊ
jmɨˉlleꜘ kinꜙ, hiꜙ läꜙja ̱ˉ kaˉlähꜘ hänˋ
kya ̱a̱hˊ juuˈ heˉ ngëënꜘ. 16 Jëëhꜘ,
cherˊmahꜗ gaꜙhähˊ kya̱a ̱hˊ jmɨˉlleꜘ
jmahꜗ jeeˊ kwahˉ tiˊhmaahˊ kihˈ Dio,
haˉ läꜙja ̱ˉ jähꜙ hi̱ˉ tä̱ä ̱hˊ nuuˉ: “Waˊ laˈ
läꜙja ̱ˉ”, cherˊmahꜗ saꜙ maˉläˉngëëyꜘ
heeˉ ja ̱ˉ heˉ maˉhlëëhˊ. 17 Maꜙkeꜙ
jna ̱a ̱hˈ maˉkwahˊ tiˊhmaahˊ, pero
kihꜗ hi̱ˉ tä̱ä ̱hˊ nuuˉ, saꜙ të̱ë̱yꜗ beꜘ
kya ̱a̱hˊ juuˈ ja ̱ˉ. 18 Kwanꜙ tiˊhmaahˊ
kihˈ Dio kihꜗ heˉ maˉhyohn˜ hlëëhnˊ
chaˉgaˊmiihˉ jyohꜘ juuˈ läꜙko̱hꜘ gaˊ
hnähꜘ. 19 Pero gaˊ maˉchehnꜗ jeeˊ
dsaˉñeeꜙ ø ̱ø̱hꜗ jneˊ, lluꜗ gaˊ la ̱a̱nꜙ heˉ
hlëëhnˊ hñaꜘmɨˈjuuꜗ heˉ läꜙngëëꜘ dsaˉ
waˊraˉ gaꜙtëꜘ jeeˊ hlë ̱ë̱hˊ jnihꜘ, läꜙko̱hꜘ

gaˊheˉhlëëhnˊ gyaꜗmilmɨˈjuuꜗheˉ saꜙ
kyʉʉh˜ dsaˉ.

20 Ø ̱ø̱hnꜗ, taꜙ jmeeˉ hnähꜘ hʉʉˊdsëˉ
läꜙko̱o̱ˉ ja̱a ̱ˉ chihˉ hi̱ˉ saꜙ ngëëꜘ. Lluꜗ
baˊ cherˊmahꜗ la ̱a ̱hꜗhnähꜘ läꜙko̱o̱ˉ ja ̱a̱ˉ
chihˉ hi̱ˉ saꜙ jmeeꜙ heˉ hlɨɨhˈ. Pero
hnøøꜗ jmeehˈ hnähꜘ hʉʉˊdsëˉ läꜙko̱o̱ˉ
ja ̱a̱ˉ dsaˉ maˉjø ̱ø̱hˈ baˊ. 21 Läꜙlaˉ
naˉsɨɨˉ nëˊ ley:
Kya̱a̱hˊ jyohꜘ juuˈ hlë̱ë̱hnˊ dsaˉ laˉ.
Kya̱a̱hˊ juuˈ heˉ hlëëhꜙ dsaˉ cha ̱a̱ˉ ʉ̱ʉ̱ꜘ

baˊ hlë ̱ë̱hˊ jnihꜘ.
Pero niꜙ läꜙja̱ˉ, saꜙ nuuyꜗ kinꜙ, gaꜙjähꜘ

Dio.
22Läꜙja ̱ˉ, hi̱ˉmaˉhyoh˜ hlëëhꜗ jyohꜘ

juuˈ, laꜗ ko̱o̱ˉ heˉ jʉhˉga̱a ̱ˉ kihꜗ hi̱ˉ
saꜙ gaˊ maˉhe̱e̱hˉ kihꜗ Dio. Saꜙ laꜗ
kihꜗ hi̱ˉ maˉhe ̱e̱hˉ kihꜗ Dio. Pero
taꜙ jyohꜘ ko̱ˉta̱a ̱ˉ, ja ̱a̱ˉ hi̱ˉ ngëë˜ juuˈ
heˉ gaꜙhyoyhꜗ kihꜗ Dio, hlë̱ë ̱yh˜ hi̱ˉ
maˉhe̱e̱hˉ kihꜗ Dio baˊ. Saꜙ laꜗ kihꜗ
hi̱ˉ saꜙ maˉhe̱e̱hˉ kihꜗ Dio. 23Heˉja̱ˉ
saꜙ lluꜗ cherˊmahꜗ läꜙjë ̱ë̱ꜙ hnähꜘ hlëëhˊ
hnähꜘ jyohꜘ juuˈ heˉ saꜙ ngëëꜘ jneˊ
jeeˊ dsaˉñeeꜙ hnähꜘ. Jëëhꜘ, cherˊmahꜗ
gaꜙllooꜗ ja̱a ̱ˉ hi̱ˉ hmëëꜘ o ja ̱a̱ˉ hi̱ˉ saꜙ
gaˊ maˉdsooꜘ dsëꜗ kihꜗ Dio, maˊja̱ˉ
jäyhꜙ, heˉ ngaahˊ baˊ hnähꜘ naˉ.
24Pero cherˊmahꜗ läꜙjë̱ë̱ꜙ hnähꜘ ngëëhˊ
hnähꜘ juuˈ heˉ gaꜙhñahꜗ hnähꜘ kihꜗ
Dio hiꜙ cherˊmahꜗ gaꜙllooꜗ ja̱a ̱ˉ hi̱ˉ
hmëëꜘ o ja ̱a ̱ˉ hi̱ˉ saꜙ gaˊ maˉhe ̱e̱hˉ
kihꜗ Dio jeeˊ tä̱ä ̱hˊ hnähꜘ, kya ̱a̱hˊ juuˈ
heˉ ngëëhˊ hnähꜘ ja̱ˉ jmeeꜗ läˉngëëyꜘ
heˉ maˉhlä ̱ä̱yhˉ, hiꜙ läˉliiyhꜚ läꜙjëꜙ
heˉ jmeeyꜙ. 25 Hiꜙ läꜙjnäꜘ läꜙjëꜙ heˉ
naˉhmääˊ nehꜙ tuhˉdsëyꜗ. Ja̱ˉgaˊ naꜙ
ju̱u ̱yhꜗ jnëyˊ mahꜗ hnaayhꜙ Dio, jäyhꜙ:
“Maꜙraꜙ juˈdsooꜘ, chehꜗ baˊ Dio jeeˊ
kyahˈ hnähꜘ.”

Hnøøꜗ dsaˊtoohnˊ läꜙko̱o̱ˉ lleˋ kihˈ läꜙ
maˊ dsaˉñeeꜙ jneˊ

26 Ø ̱ø̱hnꜗ, heˉ ko̱o̱ˉ juuˈ lleˊ jneˊ
kihˈ jeeˊ läꜙjëꜙ heˉmaˉjwë ̱ë̱hnꜗ hnähꜘ.
Jeeˊ dsaˉñeehꜙ hnähꜘ, cha̱a ̱ˉ hi̱ˉ häꜙ,
cha̱a ̱ˉ hi̱ˉ miˉtë ̱ë̱ꜙ, cha̱a ̱ˉ hi ̱ˉ hlëëhꜙ
gaˊ jyohꜘ juuˈ, cha̱a ̱ˉ hi ̱ˉmaˉmiˉjnääˉ
Dio miihˉ kihꜗ, cha̱a ̱ˉ hi̱ˉ lihꜙ ji ̱i̱ꜗ
juuˈ heˉ saꜙ ngëëꜘ jneˊ. Heˉja̱ˉ
jmeeˊ hnähꜘ läꜙjëꜙ heˉ naˉ mahꜗ

läꜙchaˉ chaˉgaˊmiihˉ beꜘ kyahꜗ hnähꜘ.
27 Waˊraˉ gaꜙhlëëhˊ hnähꜘ jyohꜘ juuˈ,
waˊ hlëëhꜘ u ̱u̱ꜗ u ̱u ̱ˉ baˊ, pero maꜙ ja ̱a̱ˉ
baˊ. Hiꜙmaꜙraꜙ heˉ hnääꜗ ja ̱a̱ˉ hi̱ˉ lihꜙ
ji ̱i̱ꜗ juuˈ ja̱ˉ. 28 Cherˊmahꜗ saꜙ cha̱a̱ˉ
hi ̱ˉ lihꜙ ji ̱i̱ꜗ juuˈ ja̱ˉ, saꜙ waˊ hlë̱ë̱yhˈ
hi ̱ˉ tä̱ä ̱hˊ nehꜙ gwahꜙ. Waˊ hlëëyhꜘ
jeeˊ nuuyˉ hñiiyꜘ baˊ, hiꜙ waˊ hlëëyhꜘ
kya ̱a̱hˊ Dio. 29 Läꜙja̱ˉ kaˉlähꜘ kihꜗ hi̱ˉ
ngëë˜ juuˈheˉ gaꜙhyoyhꜗ kihꜗDio. Waˊ
hlëëhꜘ u ̱u̱ꜗ u̱u ̱ˉ baˊ, mahꜗ jeeˊ läꜙjë̱ë̱ꜙ
waˊ kye̱yꜘ kwa ̱a ̱t˜ haˉ läꜙ dsoo˜ juuˈ
ja ̱ˉ. 30 Cherˊmahꜗ gaꜙmiꜙjnääˉ Dio
miihˉkihꜗ ja̱a ̱ˉhi̱ˉgyaꜗnuuˉ,waˊ jø ̱ø̱yˈ
läꜙji ̱i̱hˈ lla̱a ̱ꜙ hlëëhꜗ hi̱ˉ maˉløøꜗ toˉnëˊ
heꜘ. 31 Jëëhꜘ, läꜙjë̱ë̱ꜙ baˊ hnähꜘ chaˉ
jwëˈkyahꜗhnähꜘngëëhˊhnähꜘ juuˈheˉ
maˉhñah˜ hnähꜘ kihꜗ Dio. Pero maꜙ
ja ̱a̱ˉ baˊ hnähꜘ ngëëhˊ hnähꜘ juuˈ ja ̱ˉ,
mahꜗ läꜙja̱ˉ läꜙtë̱ë̱ˉ läꜙjë̱ë̱ꜙ, hiꜙ hyoyhꜙ
chaˉgaˊmiihˉ beꜘ. 32 Jmɨˉlleꜘ kihꜗ
hi ̱ˉ ngëë˜ juuˈ nʉʉhˊ bihꜗ, saꜙ hlëëyhꜗ
taˊko̱ˉji̱i ̱hˈ hlëëhꜙ jñahꜘ ø̱ø̱yhꜚ. 33 Jëëhꜘ
Dio, saꜙ la̱a ̱yꜗ Dio hi̱ˉ ko ̱o̱ˉ jmeeꜙ täähˊ
mɨɨhˊ. Heˉ jmeeyꜙ hiiꜘ tiiˊ jnänˋ baˊ.
Läꜙko̱o̱ˉ jmeeꜙ läꜙjëꜙ gwahꜙ jeeˊ

dsaˉñeeꜙ läꜙjë̱ë̱ꜙ hi ̱ˉ la ̱a ̱ꜗ kya̱a ̱ꜗ Dio,
34 läꜙjë̱ë̱ꜙ dsaˉmëꜘ saꜙwaˊ tooyhˈmɨɨhˊ
jeeˊ tä̱ä ̱yhˊ nehꜙ gwahꜙ. Jëëhꜘ, saꜙ
chaˉ jwëˈ kiyhꜗ hlëëyhꜗ. Hnøøꜗ nʉʉyhˊ
kihˈ dsaˉñʉʉhˉ baˊ, läꜙko ̱o̱ˉ jähꜘ nëˊ
ley. 35 Cherˊmahꜗ heˉ hnøøyꜗ läꜙtë̱ë̱yˉ,
waˊ ngɨɨyˈ juuˈ kihꜗ dsaˉñʉʉhˉ kya̱a ̱yꜗ
waˊraˉ gaꜙllaꜙnääyˋ chaˊnehꜙ kiyhꜗ.
Jëëhꜘ, saꜙ so ̱o̱h˜ kihꜗ dsaˉmëꜘ hlëëyhꜗ
nehꜙ gwahꜙ.

36 Ja ̱ꜙ maꜙlaꜙ jeeˊ kyahˈ hnähꜘ
gaꜙläꜙchaꜙ juuˈ kihꜗ Dio. Niꜙ saꜙ
laꜗ maꜙlaꜙ kyahꜗ hnähꜘ kaˉlähꜘ.
37Cherˊmahꜗ cha ̱a̱ˉhi̱ˉ jmeeꜙhʉʉˊdsëˉ
la ̱a ̱yꜗ ja̱a ̱ˉ hi̱ˉ ngëë˜ juuˈ, o chaˉ
gaˊ jyohꜘ heˉ gaꜙhyoyhꜗ kihꜗ Jmɨˉlleꜘ
Naˉjngɨɨˈ, hi ̱ˉ heꜘ ta̱hˉ dsëyꜗ laꜗ madaꜚ
kihꜗ Dio läꜙjëꜙ heˉmaˉsɨɨnꜗ laˉ. 38Kihꜗ
hi ̱ˉ saꜙ jmeeꜙheˈkihꜗ juuˈ laˉ, taꜙ jmeeˉ
hnähꜘ heˈ kiyhꜗ.

39Läꜙja ̱ˉ hnähꜘ ø̱ø̱hnꜗ, waˊ he ̱e̱ꜘ hohꜘ
hnähꜘ kihꜗ taˊ heˉ ngëëhˊ hnähꜘ juuˈ
kihꜗ Dio. Hiꜙ taꜙ haˉ hnähꜘ kihꜗ hi̱ˉ
lihꜙ hlëëhꜗ jyohꜘ juuˈ. 40Pero taꜙ jmeeˉ

hnähꜘ waˊ laˈ chaˉ laꜗ jeeˊ dsaˉñeehꜙ
hnähꜘ, jmeeˊhnähꜘ läꜙko̱o̱ˉ lleˋkihˈbaˊ.

15
Gaꜙläꜙji ̱i̱hˋ Cristo maˊ gaꜙhyaˉ hnëˉ

jmɨɨˊ naˉju̱u̱yˊ
1 Naꜗ naꜙ miˉdsoohnꜚ hohꜘ hnähꜘ

ø̱ø ̱hnꜗ, haˉ läꜙ laꜗ juˈhmëëꜘ heˉ
gaꜙhlë ̱ë̱hnˋ hnähꜘ, ja̱ˉbaˊ heˉ gaꜙhe ̱e̱hˋ
hnähꜘ ja̱ˉ. Hiꜙ läꜙ maˉtä̱ä ̱hˊ ja̱ˉbaˊ
hnähꜘ kya̱a ̱hˊ juuˈ ja ̱ˉ läꜙji̱i ̱hˈ naꜗ.
2 Kya̱a ̱hˊ ja̱ˉbaˊ juuˈ laˉ maˉnaˉla ̱a ̱hˊ
hnähꜘ cherˊmahꜗ gaꜙnääˊ baˊ hnähꜘ
ko̱o̱ˉ hwehˉ kya̱a ̱hˊ juuˈ heˉ
maˉhlë̱ë̱hnˋ hnähꜘ. Pero cherˊmahꜗ
saꜙ laꜗ läꜙja̱ˉ, saꜙ jmääꜗ heˉ maˉdsooꜘ
hohꜘ hnähꜘ.

3 Toˉnëˊ gaꜙhlë ̱ë̱hnˋ hnähꜘ ja̱ˉbaˊ
juuˈ heˉ gaꜙhe ̱e̱hnˋ hñiinꜙ heˉ gaꜙju̱u̱ꜗ
Cristo kihꜗ dsoˊkyeˉ jnänˋ läꜙko̱o̱ˉ
naˉsɨɨˉ juuˈ kihꜗ Dio. 4 Ja̱ˉgaˊ naꜙ
gaꜙha̱a ̱ꜗ dsihꜘmahꜗ gaꜙläꜙji̱i ̱yhˋ kaˉlähꜘ
maˊ gaꜙhyaˉ hnëˉ jmɨɨˊ, läꜙko̱o̱ˉ
maˉnaˉsɨɨˉ kiyhꜗ jä̱ä ̱ꜗ. 5Gaꜙmiꜙjnääyˉ
hñiiyꜘ kihꜗ Peeˊ. Hiꜙ kë̱ë̱ˉ gaˊ,
gaꜙmiꜙjnääyˉ hñiiyꜘ kihꜗ läꜙjë ̱ë̱ꜙ
gyaꜙtu ̱u̱ꜘ. 6 Maˉngëëꜘ heˉ ja ̱ˉ,
gaꜙmiꜙjnääyˉ hñiiyꜘ kihꜗ la ̱a̱ꜚ gaˊ hñaꜘ
hñā̱ la ̱a ̱ꜘ ø̱ø̱hꜗ jneˊ kya ̱a̱hˊ ko̱o ̱ˉ häˊ baˊ.
Hiꜙ jwë ̱ë̱ꜘ ø ̱ø̱hꜗ jneˊ heꜘ, cha ̱a̱ˉ gyihꜗ
läꜙji ̱i̱hˈ naꜗ, ko̱ˉlla̱a ̱ˊ baˊ maˉnaˉju̱u ̱ˊ.
7 Maˉngëëꜘ heˉ ja̱ˉ, gaꜙmiꜙjnääyˉ
hñiiyꜘ kihꜗ Jacobo, ja̱ˉgaˊ gaꜙmiꜙjnääyˉ
hñiiyꜘ jeeˊmaˊ tä̱ä ̱hˊ läꜙjë ̱ë̱ꜙ apóstole.

8 Jeeˊ gaꜙdsa̱a ̱ꜗ ja̱ˉ, gaꜙmiꜙjnääyˉ
hñiiyꜘ kiꜙ jnäꜘ. Jnäꜘ hi̱ˉ gaꜙlaꜗ kihꜗ
läꜙko̱o̱ˉ ja ̱a ̱ˉ hi̱ˉ saꜙ gaꜙläꜙcha̱a ̱ꜙ
läꜙko̱o̱ˉ lleˋ kihˈ. 9 Jëëhꜘ, mähꜗ gaˊ
jnäꜘ läꜙko ̱hꜘ gaˊ jeeˊ läꜙjë ̱ë̱ꜙ apóstole
heꜘ. Niꜙ saꜙ lleˋ kihˈ tëëhꜗ dsaˉ jnäꜘ
apóstol. Jëëhꜘ, gaꜙjmeehnˋ chaˉmiihˉ
hi̱ˉ la ̱a ̱ꜗ kya ̱a̱ꜗ Dio. 10 Pero, kihꜗ heˉ
lluꜗ dsëꜗ Dio, heˉja ̱ˉ baˊ ja̱ˉ la ̱a ̱nꜗ heˉ
jwahnꜙ la̱a ̱nꜗ. Hiꜙ gaꜙjmääꜘ baˊ heˉ
lluꜗ dsëyꜗ kya ̱a̱hˊ jnäꜘ jëëhꜘ gaꜙjmeenꜗ
chaˉgaˊmiihˉ taˊ läꜙko̱hꜘ gaˊ jeeˊ läꜙjë ̱ë̱ꜙ
apóstole heꜘ. Pero ja̱ꜙ hñiinꜙ hi̱ˉ
gaꜙjmeeꜘ taˊ ja̱ˉ. Heˉ lluꜗ dsëꜗ Dio
kya̱a ̱hˊ jnäꜘ baˊ ja ̱ˉ, heˉja̱ˉ yaꜙhɨɨꜗ lluꜗ
taˊ heˉ gaꜙjmeenꜗ. 11 Läꜙja̱ˉ baˊ laˈ

juuˈ heˉ kwaˉ jnäähˈ, kweeˉ baˊ jmeeꜙ
cherˊmahꜗ jnäꜘ, o cherˊmahꜗ jñahꜘ
kwaꜙ juuˈ laˉ, hiꜙ juuˈ laˉ baˊ ja̱ˉ, heˉ
gaꜙhe ̱e̱hˋ hnähꜘ.

Läꜙji̱i̱hˊ läꜙjë ̱ë ̱ꜙ dsaˉ hi̱ˉmaˉnaˉju̱u ̱ˊ
12 Gaꜙnʉʉhˉ baˊ hnähꜘ heˉ gaꜙkwaꜘ

dsaˉ juuˈ heˉ gaꜙläꜙji̱i ̱hˋ Cristo. ¿Heˉlaˈ
ja ̱ˉ ko̱ˉlla̱a ̱ˊ hnähꜘ jwahꜘ hnähꜘ heˉ
saꜙ läꜙji̱i ̱hˊ dsaˉ hi̱ˉ maˉnaˉju̱u ̱ˊ?
13 Jëëhꜘ, cherˊmahꜗ saꜙ läꜙji̱i ̱hˊ dsaˉ hi̱ˉ
maˉnaˉju̱u ̱ˊ, niꜙ saꜙ gaꜙläꜙji̱i ̱hˋ Cristo
cherˊmahꜗ läꜙja̱ˉ laꜗ. 14Hiꜙ cherˊmahꜗ
saꜙ gaꜙläꜙji̱i ̱hˋ Cristo, saꜙ jmääꜗ taˊ heˉ
kwaˉ jnäähˈ juuˈ kiyhꜗ. Läꜙja̱ˉ kaˉlähꜘ,
heˉ maˉläˉdsooꜘ dsëˉ jneˊ, saꜙ jmääꜗ
taˊ niꜙmiihˉ. 15Hiꜙ ja ̱ꜙmaꜙlaꜙ heˉ ja ̱ˉ.
Gaꜙjmeeˊ jnäähꜗ juuˈ taˉjuuˈ kihꜗ Dio,
jëëhꜘ maˉjmeeˊ jnäähꜗ juˈdsooꜘ heˉ
gaꜙmiꜙji̱i ̱yhˋ Cristo. Pero saꜙ gaꜙläꜙji̱i ̱hˋ
Cristo cherˊmahꜗ laꜗ juˈdsooꜘ heˉ saꜙ
läꜙji ̱i̱hˊ dsaˉ. 16 Jëëhꜘ, cherˊmahꜗ
saꜙ läꜙji̱i ̱hˊ dsaˉ hi̱ˉ maˉnaˉju̱u̱ˊ, niꜙ
läꜙja ̱ˉ saꜙ gaꜙläꜙji̱i ̱hˋ Cristo. 17Waˊraˉ
jähꜘ kihꜗ saꜙ gaꜙläꜙji̱i ̱hˋ Cristo, saꜙ
jmääꜗ taˊ heˉ maˉdsooꜘ hohꜘ hnähꜘ.
Läꜙ maˉtä̱ä̱hˊ ja̱ˉbaˊ hnähꜘ kya̱a ̱hˊ
dsoˊkyeˉ kyahꜗ hnähꜘ. 18 Läꜙja̱ˉ
kaˉlähꜘ,maˉnaˉhe ̱e̱ꜚgoˉte˜ läꜙjë̱ë̱ꜙhi̱ˉ
gaꜙju̱u ̱ꜗ hi̱ˉ la̱a ̱ꜗ kya̱a ̱ꜗ Cristo. 19Waˊraˉ
jähꜘ kihꜗ laꜗ kihꜗ jmɨˉgyʉʉꜙ laˉ baˊ,
heˉmaˉchaˉ oˉjø ̱hꜙ dsëˉ jnänˋ kya̱a ̱hˊ
Cristo, peerꜙ jwɨɨ˜ jneˊ jeeˊ kihˈ läꜙjë̱ë̱ꜙ
dsaˉ.

20 Pero maꜙraꜙ juˈdsooꜘ heˉ
gaꜙläꜙji̱i ̱hˋ Cristo jeeˊ kihˈ hi̱ˉ naˉju̱u ̱ˊ.
La ̱a ̱yꜗ toˉnëˊ kihˈ läꜙjë ̱ë̱ꜙ hi̱ˉ läꜙji ̱i̱hˊ
jeeˊ kihˈ hi̱ˉ naˉju ̱u̱ˊ. 21 Kihꜗ ja̱a ̱ˉ baˊ
dsaˉ jaꜗ heˉ dsaˉju̱u̱ꜘ dsaˉ. Läꜙja̱ˉ
kaˉlähꜘ, kihꜗ ja̱a ̱ˉ baˊ dsaˉ jaꜗ heˉ
läꜙji ̱i̱hˊ hi̱ˉ naˉju̱u̱ˊ. 22 Jëëhꜘ, ja ̱ˉbaˊ
läꜙko̱hꜘ dsaˉju̱u ̱ꜘ dsaˉ kihꜗ heˉ la ̱a ̱yꜗ
saˊju̱ˉ kihꜗ Adán, ja̱ˉbaˊ läꜙja ̱ˉ läꜙji ̱i̱hˊ
hi ̱ˉ la ̱a ̱ꜗ kya̱a ̱ꜗ Cristo. 23Läꜙja ̱a̱ˉ läꜙja ̱a̱ˉ
läꜙji ̱i̱hˊ, gaˊ maˉtëꜘ hor˜ kiyhꜗ. Toˉnëˊ
gaꜙläꜙji̱i ̱hˋ Cristo hi̱ˉ kye ̱ˉ nëˊ jnänˋ.
Ja ̱ˉgaˊ läꜙji ̱i̱hˊ kaˉlähꜘ hi̱ˉ la ̱a ̱ꜗ kya̱a ̱yꜗ
waˊraˉ gaꜙtëꜘ jeeˊ jä̱yhꜘ. 24Hiꜙ waˊraˉ
gaꜙtëꜘ jeeˊ lla̱a ̱ꜙ goˉte˜, llaˉdsëëˋ Cristo
kihꜗ läꜙjë ̱ë̱ꜙ hi̱ˉ tä̱ä ̱hˊ jmeeꜙ hihꜙ, hiꜙ
kihꜗhi̱ˉ la ̱a ̱ꜗ taˊhiꜙ kihꜗhi̱ˉbe̱e̱ꜘ. Maˊja̱ˉ

gaˊ tooyhꜙ gooˉ Dio hi̱ˉ la ̱a ̱ꜗ Tääˋ jnänˋ
mahꜗ hñiiꜘ bihꜗ jmeeyꜗ hihꜙ. 25 Jëëhꜘ,
jmeeꜙ biiꜗ llaˉdsëëˋ Cristo kihꜗ läꜙjë ̱ë̱ꜙ
hi̱ˉ naˉhøøhˊ kiyhˈ läꜙji̱i ̱hˈ jä̱yꜗ taꜙ
hwaꜗ hʉʉˊ tɨɨyˊ. 26 Kihꜗ jeeˊ läꜙjë ̱ë̱ꜙ hi̱ˉ
naˉhøøhˊ kiyhˈ heꜘ, he ̱e̱yꜗ goˉte˜ hi̱ˉ
jngɨɨhꜙ kihꜗ dsaꜙ. 27 Jëëhꜘ, kihꜗ Dio
maˉjä̱ꜘ taꜙ hwaꜗ hʉʉˊ tɨɨˊ Cristo läꜙjëꜙ
goˉte˜heˉ chaˉ. Läꜙko̱o̱ˉmaˊ gaꜙjäyhꜘ:
“Maˉjä̱ꜘ taꜙ hwaꜗ hʉʉˊ tɨɨyˊ läꜙjëꜙ heˉ
chaˉ”, ñeˊ baˊ jneˊ saꜙ hlëëhꜙ läꜙkye̱ˉ
kihꜗhñiiꜘDio hi̱ˉ gaꜙtoohˉ gooyˉ läꜙjëꜙ
heˉ ja̱ˉ. 28 Heˉja̱ˉ waˊraˉ gaꜙjä̱ꜘ taꜙ
hwaꜗ hʉʉˊ tɨɨyˊ läꜙjëꜙ heˉ chaˉ, ja̱ˉgaˊ
naꜙ Jo̱o̱yꜘ ngëëyꜗ hñiiyꜘ chaˊnëˊ hi̱ˉ
gaꜙtoohˉ gooyˉ läꜙjëꜙ heˉ chaˉ mahꜗ
läꜙja ̱ˉ jä ̱ꜗ jø ̱ø̱hˈ Dio jeeˊ kihˈ läꜙjë ̱ë̱ꜙ.

29 Taꜙ jyohꜘ ko̱ˉta ̱a ̱ˉ, ¿heeˉ gaꜙlɨhꜗ
dsaˉ hi̱ˉ gaꜙsa ̱a̱ˉ jmɨɨˉ llaꜚ hi̱ˉ
maˉnaˉju̱u ̱ˊ? Cherˊmahꜗ saꜙ läꜙji̱i ̱hˊ
dsaˉ hi̱ˉ maˉnaˉju̱u ̱ˊ, ¿heˉlaˈ ja̱ˉ
gaꜙsa ̱a̱yˉ jmɨɨˉ llaꜚ hi̱ˉ maˉnaˉju̱u ̱ˊ?
30 Läꜙja̱ˉ jnääh ˈ kaˉlähꜘ, ¿heˉlaˈ ja̱ˉ
he ̱e̱hˊ jnäähꜗ heˉ hiiꜘ gooˉ kya ̱a̱ꜗ jnääh
ˈ gaꜙläꜙjëꜙ jmɨɨˊ, cherˊmahꜗ saꜙ läꜙji̱i ̱hˊ
dsaˉ? 31 Juˈdsooꜘ jwahnꜙ ø̱ø̱hnꜗ, läꜙjëꜙ
jmɨɨˊ baˊ hiiꜘ gooˉ ju̱u ̱nꜘ. Hiꜙ läꜙja̱ˉ laꜗ
juˈdsooꜘheˉ cha̱a ̱nˉ lluꜗ jwërte kwa ̱a ̱t˜
kyahꜗhnähꜘ jeeˊhnäähꜙ jneˊ Jesucristo
Dsaˉjø ̱ø̱hˈ jnänˋ. 32 Waˊraˉ jähꜘ kihꜗ
la ̱a ̱nꜗ dsaˉ waˊ hi̱ˉ chaˉ hi̱ˉ, ¿heeˉ
jmääꜗ kinꜙ ja ̱ˉ, heˉ gaꜙte ̱e̱nꜗ kya̱a ̱hˊ
dsaˉ hi̱ˉ la ̱a̱ꜗ läꜙko̱o̱ˉ jahꜘ hä ̱ä̱ ˈ hi̱ˉ
tä̱ä ̱hˊ jwɨɨˉ Éfeso? Waˊraˉ jähꜘ kihꜗ saꜙ
läꜙji ̱i̱hˊdsaˉhi ̱ˉmaˉnaˉju̱u̱ˊ, waˊ jmeeˊ
baˊ jneˊ läꜙjëꜙ heˉ tɨh˜ dsëˉ jneˊ, waˊ
kihˊhi̱hnˊ lluˈ. Jëëhꜘ, høꜗ baˊ ju̱u ̱ꜘ jneˊ.

33 Pero taꜙ miˉga ̱a ̱ ˈ hnähꜘ hñaahꜗ
kihꜗ hi̱ˉ hlëëhꜙ läꜙja̱ˉ. Jëëhꜘ cherˊmahꜗ
gaꜙjmeeˊ jneˊ ko̱ˉjø ̱hꜘ kya̱a ̱hˊ hi̱ˉ hñaaˉ
dsëˉ, dsaˉhe ̱e̱ꜘ läꜙjëꜙ heˉ lluꜗ heˉ të̱ë̱ ˈ
jneˊ jmeenˉ. 34 Jmeeˊ hnähꜘ hʉʉˊdsëˉ,
moꜙtoꜙ jmeeˉ gaˊ hnähꜘ heˉ hlɨɨhˈ.
Jëëhꜘ, ko̱ˉlla̱a ̱ˊ hnähꜘ saꜙ jmeehˉ hnähꜘ
heˈ kihꜗ Dio. Heˉja̱ˉ jwahnꜙ läꜙnaˉ
mahꜗ jäꜙ oˉhihꜙ kyahꜗ hnähꜘ.

Haˉ läꜙ laꜗ heˉ läꜙji̱i̱hˊ dsaˉ
35 Pero jähꜙ ko ̱ˉlla̱a ̱ˊ dsaˉ: “¿Haˉ läꜙ

laꜗ heˉ läꜙji ̱i̱hˊ dsaˉ? ¿Haˉ baˊ läꜙjnääyꜘ

waˊraˉ gaꜙläꜙji̱i̱yhˋ?” 36 Peerꜙ ta̱a ̱hˉ
hneˉ. Saꜙ hyaꜙ mɨ ˈju̱ˉ heˉ jngëëhˉ
cherˊmahꜗ gaꜙjä ̱ꜘ läꜙ maˉlaꜗ ja̱ˉbaˊ mɨɨ
ˈ. 37 Heˉ jngëëhˉ ja̱ˉ, saꜙ laꜗ chaahˈ
heˉ ja̱ˉgaˊ hyaꜙ. Laꜗ mɨ ˈju̱ˉ taꜙjmahꜗ
baˊ, cherˊmahꜗ laꜗ mɨ ˈju̱ˉ trigo, o heˉ
gaˊ jyohꜘ mɨ ˈju̱ˉ. 38 Dio kwaꜙ chaahˈ
läꜙko̱o̱ˉ llaꜙ dsëyꜗ. Läꜙko̱o̱ˉ nëëˈmɨˈju̱ˉ
hyaꜙ kya ̱a̱hˊ chaahꜗ läꜙko̱o̱ˉ lleˋ kihˈ.
39 Hiꜙ läꜙja̱ˉ laꜗ kihꜗ ngoꜗ, saꜙ laꜗ ko̱o̱ˉ
nëëˈbaˊ jeeˊ läꜙjëꜙ. Ka̱hꜘbaˊ laˈ jmɨˉngoꜗ
kihꜗ dsaˉ jmɨˉgyʉʉꜙ, hiꜙ ka ̱hꜘ baˊ laˈ
ngoꜗ kihꜗ jahꜘ. Ka ̱hꜘ baˊ laˈ kaˉlähꜘ
ngoꜗ kihꜗ jahꜘ hi̱ˉ tä̱ä ̱hˊ chaˊjmɨɨˉ, hiꜙ
läꜙja ̱ˉ kaˉlähꜘ kihꜗ jahꜘ hi ̱ˉ hë̱ë̱ꜙ. 40Hiꜙ
läꜙja ̱ˉ laꜗ kaˉlähꜘ kihꜗ hi̱ˉ cha̱a ̱ˉ gyʉʉhˈ
kya ̱a̱hˊ hi ̱ˉ cha̱a ̱ˉ hwaꜗ laˉ. Ka ̱hꜘ baˊ
jnä ̱ä ̱ꜘ hi̱ˉ cha ̱a̱ˉ gyʉʉhˈ hiꜙ ka ̱hꜘ baˊ la ̱a̱
ˈ hi̱ˉ cha ̱a̱ˉ hwaꜗ laˉ. 41 Ka ̱hꜘ baˊ laˈ
jmëëꜗ hyooˉ, hiꜙ ka ̱hꜘ baˊ laˈ kihꜗ sɨhˉ,
hiꜙ läꜙja ̱ˉ kihꜗ chaˊnʉʉꜘ kaˉlähꜘ. Ka̱hꜘ
baˊ laˈ jmëëꜗ kihꜗ ja̱a ̱ˉ ja ̱a ̱ˉ.

42 Ja ̱ˉbaˊ läꜙja̱ˉ laꜗ heˉ läꜙji̱i ̱hˊ dsaˉ
hi ̱ˉ maˉnaˉju̱u̱ˊ. Hoo˜ dsaˉ jmɨˉngoꜗ
heˉ dsaˉhe̱e̱ꜘ, pero waˊraˉ gaꜙllooꜗ
jmɨɨˊ läꜙji̱i ̱yhˊ kaˉlähꜘ, moꜙsoꜙ he̱e̱yꜘ
ji ̱hˊko ̱hꜘ. 43Hoo˜ dsaˉ heˉ moꜙsoꜙ tɨh˜
dsëyꜗ, pero waˊraˉ gaꜙläꜙji̱i ̱hˋ, läꜙjnäꜘ
naˊhñaahꜗ. Hoo˜ dsaˉ heˉ maˉhwa ̱a ̱ꜘ
goˉte˜, pero waˊraˉ gaꜙtëꜘ jeeˊ läꜙji̱i̱hˊ,
maˉkya̱a ̱hˊ chaˉmiihˉ beꜘ. 44 Heˉ
hoo˜ dsaˉ, laꜗ kihꜗ hwaꜗ laˉ. Pero
heˉ läꜙji̱i ̱hˊ, laꜗ kya̱a̱hˊ jmɨˉlleꜘ. Chaˉ
jmɨˉngoꜗ heˉ laꜗ kihꜗ hwaꜗ, hiꜙ läꜙja̱ˉ
chaˉ heˉ laꜗ kya ̱a̱hˊ jmɨˉlleꜘ. 45 Läꜙja̱ˉ
naˉsɨɨˉ juuˈ kihꜗ Dio: “Dsaˉñʉʉhˉ
Adán hi̱ˉ toˉnëˊ heꜘ, maˊ naˉla ̱a ̱ꜚ kihꜗ
hwaꜗ laˉ baˊ hiꜙ maˊ ji̱i̱yhꜙ.” Pero
Adán hi̱ˉ jaꜗ jeeˊ gaꜙdsa̱a̱ꜗ heꜘ, la ̱a̱ꜗ
kya ̱a̱hˊ jmɨˉlleꜘ mahꜗ jmeeyꜗ cha̱a̱ˉ
dsaˉ. 46 Hi̱ˉ la ̱a ̱ꜗ kya̱a ̱hˊ jmɨˉlleꜘ saꜙ
la ̱a ̱yꜗ toˉnëˊ. Hi̱ˉmaˊnaˉla̱a ̱ꜚkihꜗhwaꜗ
laˉ baˊ maˊ la ̱a ̱yˈ toˉnëˊ, ja̱ˉgaˊ jaˈ hi̱ˉ
la ̱a ̱ꜗ jmɨˉlleꜘ. 47 Dsaˉñʉʉhˉ hi̱ˉ maˊ
la ̱a ̱ ˈ toˉnëˊ, maˊ naˊjnääyꜘ kihꜗ hwaꜗ
laˉ. Pero jeeˊ gaꜙtëꜘ u ̱u̱ꜗ dsaˉñʉʉhˉ
heꜘ, la ̱a ̱ꜗ Dsaˉjø̱ø̱hˈ jnänˋ hi ̱ˉ naˊjnääꜘ
kihꜗ gyʉʉhˈ. 48 Gaꜙläꜙjë ̱ë̱ꜙ hi̱ˉ naˊjnääꜘ
kihꜗ hwaꜗ laˉ, la ̱a ̱yꜗ kweeˉ kya̱a ̱hˊ

hi̱ˉ gaꜙla ̱a̱ꜗ kya̱a ̱hˊ gwaahˊ. Läꜙja̱ˉ
kaˉlähꜘ läꜙjë̱ë ̱ꜙ hi̱ˉ naˊjnääꜘ gyʉʉhˈ,
le̱e̱yꜘ läꜙko ̱o̱ˉ la ̱a̱ꜗ hi̱ˉ gyaꜗ gyʉʉhˈ.
49 Jnä ̱ä ̱ꜘ jneˊ kweeˉ läꜙko̱o̱ˉ maˊ jnä̱ä ̱ꜘ
hi̱ˉ gaꜙla ̱a ̱ꜗ kya̱a ̱hˊ gwaahˊ. Ja̱ˉbaˊ
läꜙja ̱ˉ, läꜙko ̱o̱ˉ jnä ̱ä ̱ꜘ hi̱ˉ gyaꜗ gyʉʉhˈ,
läꜙja ̱ˉ läꜙjnääꜘ jneˊ kaˉlähꜘ. 50 Läꜙja̱ˉ
jwë ̱ë̱hn˜ hnähꜘ ø̱ø̱hnꜗ, hi̱ˉ la ̱a ̱ꜗ kya̱a ̱hˊ
jmɨˉngoꜗ, saꜙ të̱ë̱yꜗ yaꜙjwɨɨꜗ kihꜗ Dio.
Jëëhꜘ jmɨˉngoꜗ heˉ dsaˉhe ̱e̱ꜘ, saꜙ hiihꜚ
kya̱a ̱hˊ jyohꜘ jmɨˉngoꜗ heˉ naꜗ gaˊ të ̱ë̱ˈ
jneˊ heˉ saꜙ dsaˉhe̱e̱ꜘ ji̱hˊko ̱hꜘ.

51Naꜗ jwë ̱ë̱hn˜ hnähꜘ ko ̱o̱ˉ juuˈ heˉ
maˊ naˉhmääˊ. Ja ̱ꜙ läꜙjë̱ë̱ꜙ jneˊ ju̱u ̱nꜘ,
pero läꜙjë ̱ë̱ꜙ jneˊ läꜙsë ̱ë̱ꜗ jneˊ. 52 Niꜙ
saꜙ le̱e̱hꜚ gaˊ jneˊ, kya̱a ̱hˊ ko̱o̱ˉ hmihˊ
baˊ jneˊ läꜙsë ̱ë̱ꜗ jneˊ, waˊraˉ gaꜙhi̱i ̱ˊ jeeˊ
gaꜙdsa̱a ̱ꜗ luuꜘ hooˊ. Jëëhꜘ, hi̱i ̱ˋ luuꜘ hooˊ
mahꜗ läꜙji̱i ̱hˊ läꜙjë ̱ë̱ꜙ hi̱ˉ maˉnaˉju̱u ̱ˊ.
Ja ̱ˉ ji̱i ̱hˈmoꜙsoꜙ ju̱u̱yꜘ ji ̱hˊko ̱hꜘ. Läꜙjë ̱ë̱ꜙ
baˊ jneˊ läꜙsë̱ë̱ꜗ jneˊmaˊja̱ˉ. 53 Jmɨˉngoꜗ
jnänˋ heˉ dsaˉhe̱e̱ꜘ, jmeeꜙ biiꜗ läꜙsɨɨꜗ
mahꜗmoꜙsoꜙ he̱e̱ꜘ. Hiꜙ jmeeꜙ biiꜗ läꜙsɨɨꜗ
mahꜗ moꜙsoꜙ ju̱u̱ꜘ ji ̱hˊko ̱hꜘ. 54 Waˊraˉ
gaꜙlɨɨꜗ jmɨˉngoꜗ heˉ dsaˉhe ̱e̱ꜘ, ja̱ˉ ji̱i ̱hˈ
moꜙsoꜙhe ̱e̱ꜘ, hiꜙwaˊraˉ gaꜙlɨɨꜗ jmɨˉngoꜗ
heˉ dsaˉju̱u ̱ꜘ, läꜙja̱ˉ moꜙsoꜙ ju̱u ̱ꜘ gaˊ.
Ja ̱ˉgaˊ naꜙ läꜙteꜗ juuˈ heˉ naˉsɨɨˉ läꜙlaˉ:
“Maˉdsa̱a̱ꜗ goˉte˜ baˊ heˉ maˊ jmeeꜙ
dsaˉju̱u ̱ꜘ dsaˉ. 55 Naꜚ hmaˉkuuˊ heˉ
maˊ lleˋ naˊku̱u ̱ꜘ heˉ maˊ jngɨɨhꜙ kihꜗ
dsaꜙ. Naꜚ toˉhø ̱ø̱ˉ, heˉ maˊ llaˉdsëëˋ
kihˈ dsaꜙ.” 56 Hmaˉkuuˊ heˉ jngɨɨhꜙ
kihꜗ dsaꜙ, laꜗ dsoˊkyeˉ. Hiꜙ dsoˊkyeˉ
ja ̱ˉ, ka ̱˜ beꜘ kihꜗ ley mahꜗ jmeehꜙ jneˊ.
57 Waˊ kwanˊ tiˊhmaahˊ kihˈ Dio hi̱ˉ
jmeeꜙ lë̱hˈ jneˊ taꜙlaꜙ kihꜗ Jesucristo
Dsaˉjø ̱ø̱hˈ jnänˋ.

58 Heˉja̱ˉ jwë̱ë̱hn˜ hnähꜘ ø̱ø̱hnꜗ hi̱ˉ
hnaanꜙ chaˉmiihˉ, goˉta̱a̱hˊ hnähꜘ
ko̱o̱ˉ hwehˉ. Taꜙ jehꜙ hohꜘ hnähꜘ niꜙ
miihˉ. Jmeeˊ baˊ hnähꜘ chaˉgaˊmiihˉ
taˊ kihˈ Dsaˉjø ̱ø̱hˈ jnänˋ ko ̱o̱ˉ häˊ ko̱o̱ˉ
häˊ. Jëëhꜘ, ñeˊ baˊ jneˊ saꜙ naˉhe ̱e̱ꜚ taˊ
heˉ jmeeˉ jneˊ kiyhˈ.

16
Waˊ cho̱o ̱hˊ jneˊ kuuˊ mahꜗ kwëëhnˊ

hi ̱ˉ täˉñeeꜘ

1Kwa̱a ̱t˜ kihꜗ heˉ cho ̱o̱hˊ hnähꜘ kuuˊ
kihˈ hi̱ˉ la ̱a ̱ꜗ kya̱a ̱ꜗ Dio, jmeeˊ hnähꜘ
ja ̱ˉbaˊ läꜙko̱o̱ˉ gaꜙjmeenꜗ madaꜚ kihꜗ
gaꜙläꜙjëꜙ gwahꜙ heˉ tø ̱ø̱ꜘ hwaꜗGalacia.
2 Toˉnëˊ jmɨɨˊ kihˈ seman˜, läꜙja ̱a̱ˉ
läꜙja ̱a ̱ˉ hnähꜘ høøˊ hnähꜘ ka ̱hꜘ miihˉ
kuuˊ, heˉ lleˋ kihˈ kwëëh ˈ hnähꜘ Dio
haˉ ko̱hꜘ teꜗ heˉ lë̱hˈ hnähꜘ läꜙko̱o̱ˉ
seman˜mahꜗmaˉnaˉjä̱ä ̱ꜘ kuuˊwaˊraˉ
gaꜙlloonꜗ. 3 Hiꜙ waˊraˉ gaꜙlloonꜗ jeeˊ
tä̱ä ̱hˊ hnähꜘ, sɨɨnˋ ko ̱o̱ˉ jeˉ heˉ llaˊllenˈ
jmɨɨˉ kihꜗ hi̱ˉ maˉhñaa̱ ̱hˋ hnähꜘ mahꜗ
dsaˉka ̱yꜙ kuuˊ heˉ maˉcho̱o̱hˋ hnähꜘ
kihꜗ ø̱ø ̱hꜗ jneˊ hi̱ˉ tä̱ä ̱hˊ Jerusalén.
4 Cherˊmahꜗ gaꜙlaꜗ nɨɨnˋ, dsaˊnøøˈ
jnäähꜗ ko̱ˉjø ̱hꜘ kya̱a ̱yhˊ.

Dsooꜗ Paaˊ taꜙMacedonia
5 Nɨɨnˋ jä̱ä ̱ ˈ taꜙ Macedonia, ja̱ˉgaˊ

nɨɨnˋ jeeˊ tä̱ä̱hˊ hnähꜘ, jëëhꜘ taꜙ Mace-
donia baˊ dsaˉngëënꜘ jä ̱ä̱ꜗ. 6 Hi̱ˉ jëë˜
cherˊmahꜗ gaꜙjä̱nꜗ kya̱a ̱hˊ hnähꜘmiihˉ
jmɨɨˊ, o cherˊmahꜗ gaꜙlaꜗ jä̱nˋ kya̱a ̱hˊ
hnähꜘ taˊko̱ˉji̱i ̱hˈ ngëëꜘ ji ̱i̱ˉ gyʉʉꜘ.
Ja ̱ˉgaˊ kwëëhꜗ jnäꜘ miihˉ heˉ jmeeꜙ
biiꜗ kinꜙ chaˊjwëꜗ haˉ taꜙ jeeˊ nɨɨnˋ.
7 Jëëhꜘ saꜙ hnoonꜗ, ko ̱o̱ˉ dsaˉngëëꜘ baˊ
jnäꜘ taꜙ jeeˊ tä̱ä ̱hˊ hnähꜘ. Cherˊmahꜗ
gaꜙkwaꜘ Dio jwëˈ, hnoonꜗ jä̱nˋ miihˉ
jmɨɨˊ kya̱a ̱hˊ hnähꜘ. 8 Pero jä̱nˋ jeeˊ
jwɨɨˉ Éfeso laˉ, läꜙji̱i ̱hˈ gooh˜ jmɨɨˊ
Pentecosté. 9 Jëëhꜘ jeeˊ laˉ maˉchaˉ
jwëˈ kinꜙ heˉ kwanˋ juuˈ, hiꜙ taˊ kinꜙ
goˉhɨɨ ˈ lluꜗ maꜙkeꜙ cha ̱a̱ˉ jwë̱ë̱ꜘ hi̱ˉ
naˉhøøhˊ kinꜙ.

10 Cherˊmahꜗ gaꜙllooꜗ Timotä, jmeeˊ
hnähꜘ läꜙ tɨh˜ dsëyꜗ, jëëhꜘ jmeeꜙ bihꜗ
taˊ kihˈ Dio ja̱ˉbaˊ läꜙko̱o̱ˉ jmeeꜙ jnäꜘ.
11 Läꜙjë̱ë̱ꜙ baˊ waˊ hnääy ˈ mahꜗ jä ̱yhꜘ
jë ̱ë̱ˉ dsëyꜗ taꜙ laꜙ kinꜙ. Jëëhꜘ gyanˊ jä̱ä ̱ˊ
jnihꜘ kya ̱a̱hˊ jñahꜘ gaˊ ø̱ø̱hꜗ jneˊ.

12 Jeeˊ laˉ jwë ̱ë̱hn˜ hnähꜘ haˉ läꜙ
laꜗ kihꜗ Apolo. Chaˉmiihˉ ji̱i̱h˜
gaꜙchu̱u ̱nꜗ kya̱a ̱yhˊ mahꜗ maˊ dsooyˈ
maˊ dsaˉjë̱ë̱yꜙ hnähꜘ kya̱a ̱hˊ jñahꜘ gaˊ
ø ̱ø̱hꜗ jneˊ. Pero saꜙ gaꜙllaꜘ dsëyꜗ maˊ
dsooyˈ läꜙcha̱hꜘ ja ̱ˉ. Dsooyꜗbaˊ läꜙko̱o̱ˉ
maˊ jä̱ä ̱yˊ.

Gaꜙhɨhꜗ Paaˊ juuˈ kya̱a̱hˊ ø̱ø̱yhꜚ

13 Waˊ naˉnëhˊ hnähꜘ, hnøøꜗ läꜙ
maˉdsooꜘ ja̱ˉbaˊ hohꜘ hnähꜘ. Waˊ chaˉ
chaˉmiihˉ beꜘ kyahꜗ hnähꜘ. Hiꜙ taꜙ
jehꜙhohꜘhnähꜘniꜙmiihˉ. 14Läꜙjëꜙheˉ
jmeehˉ hnähꜘ, jmeeˊ hnähꜘ läꜙlleˋ kihˈ
heˉ hnaahꜙ hnähꜘ dsaˉkya̱a ̱hˊ hnähꜘ.

15 Ø̱ø ̱hnꜗ, maˉñehˊ baˊ hnähꜘ kihꜗ
Estéfana kya̱a ̱hˊ läꜙjë̱ë̱ꜙ hi ̱ˉ cha ̱a̱ˉ
kya̱a ̱yꜗ. La̱a ̱yꜗ toˉnëˊ hi̱ˉ gaꜙhe ̱e̱hˉ
juˈhmëëꜘ hwaꜗ Acaya. Läꜙjë̱ë̱ꜙ hi̱ˉ
heꜘ tä̱ä̱hˊ jmeeyꜙ taˊheꜗ kihꜗ läꜙjë ̱ë̱ꜙ
hi̱ˉ la ̱a ̱ꜗ kya̱a ̱ꜗ Dio. 16 Chu ̱u̱nꜘ kya̱a ̱hˊ
hnähꜘ, waˊ nʉʉhˊ hnähꜘ kihꜗ dsaˉ hi̱ˉ
jmeeꜙ läꜙko ̱o̱ˉ hi̱ˉ heꜘ. Läꜙja̱ˉ kaˉlähꜘ
kihꜗ hi̱ˉ kwaꜙ beꜘ kihꜗ ø̱ø̱hꜗ jneˊ hiꜙ
kya̱a ̱hˊ gaˊ jñahꜘ ø̱ø̱hꜗ jneˊ hi̱ˉ jmeeꜙ
taˊ kihˈ Dio. 17 Peerꜙ jë̱ë̱ˉ dsënꜙ heˉ
maˉja˜ Estéfana, kya̱a ̱hˊ Fortunato,
kya̱a ̱hˊ Acaico. Hi̱ˉ heꜘ naˉ gaꜙkwaꜘ
beꜘ kya̱a ̱ꜗ jnääh ˈ kihꜗ heˉ saꜙ gaꜙlaꜗ
maˉyaˉnääꜗ hnähꜘ. 18 Gaꜙjmeeyꜘ
jë ̱ë̱ˉ dsënꜙ chaˉmiihˉ ja̱ˉbaˊ läꜙko̱o̱ˉ
gaꜙjmeeyꜘ kyahꜗ hnähꜘ. Kihꜗ dsaˉ hi̱ˉ
jmeeꜙ läꜙja ̱ˉ, hnøøꜗkwaˊ jneˊ tiˊhmaahˊ
kiyhˈ.

19 Läꜙjëꜙ gwahꜙ heˉ tø̱ø̱ꜘ hwaꜗ Asia,
jmeeꜙ Dio kyahꜗ hnähꜘ. Aquila kya̱a ̱hˊ
Priscila kya ̱a̱hˊ ø̱ø̱hˈ jneˊ hi̱ˉ dsaˉñeeꜙ
chaˊnehꜙ kiyhꜗ, jmeeyꜙ chaˉmiihˉ
Dio kyahꜗ hnähꜘ läꜙ hnøøꜗ Dsaˉjø ̱ø̱hˈ
jnänˋ. 20 Gaꜙläꜙjë̱ë̱ꜙ ø̱ø̱hꜗ jneˊ jmeeꜙ
Dio kyahꜗ hnähꜘ. Ja ̱ˉ chʉ̱hˉ hnähꜘ kihꜗ
dsaˉkya̱a ̱hˊ hnähꜘ läꜙ hnøøꜗ Dio.

21 Jnäꜘ Paaˊ kya̱a ̱hˊ goonꜙ hñiinꜙ,
maˉsɨɨnꜗ miihˉ jeeˊ maˉdsa̱a ̱ꜗ heˉ laˉ,
heˉ jmeenꜙ Dio kyahꜗ hnähꜘ.

22Dsoˊjwɨɨꜘ baˊ kya̱a ̱hˊ hi̱ˉ saꜙ hnääꜗ
Jesucristo Dsaˉjø̱ø̱hˈ jnänˋ. Cha ̱hꜘ baˊ
jä ̱hꜘ Dsaˉjø ̱ø̱hˈ jnänˋ.

23Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë ̱ë̱ꜙ hnähꜘ. 24 Läꜙjë̱ë̱ꜙ hnähꜘ
hnaanꜙ taꜙlaꜙ kihꜗ Cristo Jesús. Waˊ laˈ
läꜙja ̱ˉ.

2 Corintios
Heˉ laˉ jeeˊ gaꜙtëꜘ to ̱ꜗ jeˉ
heˉ gaꜙsɨɨꜘ Paaˊ kihˈ ø ̱ø ̱hꜗ
jneˊ hi ̱ˉ cha ̱a ̱ˉ Corinto
1 Jnäꜘ Paaˊ la ̱a̱nˈ apóstol kya̱a ̱ꜗ Jesu-

cristo läꜙ hyohˉ dsëꜗ Dio. Kya̱a ̱hˊ Tim-
otä ø̱ø̱hꜗ jneˊ sɨɨnꜙkyahꜗhnähꜘhi̱ˉ tä̱ä ̱hˊ
gwahꜙ kihꜗ Dio jwɨɨˉ Corinto läꜙkye̱ˉ
kihꜗ läꜙjë ̱ë̱ꜙ hi ̱ˉ la ̱a ̱ꜗ kya ̱a̱ꜗ Dio hi̱ˉ tä̱ä ̱hˊ
läꜙka ̱a ̱ˉ hwaꜗ Acaya. 2 Ngɨɨnˊ kihˈ
Dio hi ̱ˉ la ̱a ̱ꜗ Tääˋ jnänˋ hiꜙ ngɨɨnˊ kihˈ
Dsaˉjø ̱ø̱hˈ jnänˋ Jesucristo, waˊ kwayꜘ
heˉ lluꜗ kyahꜗ hnähꜘ, hiꜙ waˊ jmeeyꜘ
hiiꜘ tiiˊ kyahˈ hnähꜘ.

KwaꜙbaˊDiobeꜘ jnänˋ läꜙmaˊ jëëꜘ jneˊ
heˉwɨɨꜘ

3 Heˉ baˊ cheˉ llu ̱u ̱ꜗ Dio, Jmiiˉ Je-
sucristo Dsaˉjø ̱ø̱hˈ jnänˋ, hi̱ˉ la ̱a ̱ꜗ Tääˋ
jnänˋ hi̱ˉ läˉñihꜘ dsëꜗ jneˊ, hiꜙ la ̱a ̱yꜗ
Dio jnänˋ hi ̱ˉ jmeeꜙ dsaˉnøhꜗ dsëˉ jneˊ.
4Maˊ cha̱a ̱ˉ jneˊ lliꜘwɨɨꜘ, hi̱ˉ heꜘ jñuuh˜
heˉ tiˉmeehˉ dsëˉ jneˊ. Mahꜗ läꜙja̱ˉ
kaˉlähꜘ jneˊ, kwanˊ beꜘ kihꜗ jñahꜘ hi̱ˉ
tiˉmeehˉ dsëꜗ läꜙko ̱o̱ˉ maˉjmeeꜘ Dio
heˉ maˉnøhꜗ dsëˉ jneˊ. 5 Jëëhꜘ, tøøhˊ
jneˊ jëënˊ chaˉmiihˉ lliꜘwɨɨꜘ läꜙko̱o̱ˉ
gaꜙjëëꜗ Cristo. Hiꜙ ja̱ˉbaˊ läꜙja̱ˉ, taꜙlaꜙ
kihꜗ Cristo, tøøhˊ jneˊ jë ̱ë̱ˉ dsëˉ jneˊ
chaˉmiihˉ. 6 Heˉja̱ˉ waˊraˉ gaꜙjëëˊ
jnäähꜗ lliꜘwɨɨꜘ, laꜗ lluꜗ kyahꜗhnähꜘmahꜗ
ja ̱ˉ lä ̱ä ̱hꜘ hnähꜘ. Hiꜙ maˊ jë ̱ë̱ˉ dsëˉ
jnääh ˈ, heˉ ja̱ˉ jmeeꜙ dsaˉnøhꜗ hohꜘ
hnähꜘhiꜙ kwëëh˜ hohꜘ hnähꜘmaˊ jëëhꜘ
hnähꜘ heˉwɨɨꜘ, ja̱ˉbaˊ läꜙko ̱o̱ˉwɨɨꜘ heˉ
maˉjëëˊ jnäähꜗ. 7Hehꜗ oˉjø ̱hꜙ dsëˉ heˉ
chaˉ kya̱a ̱ꜗ jnäähˈ taꜙlaꜙ kyahꜗ hnähꜘ,
saꜙ lla̱a ̱ꜙ. Jëëhꜘ, ñeˊ jnäähꜗ läꜙko̱o̱ˉ jëëꜘ
jnääh ˈ wɨɨꜘ, ja ̱ˉbaˊ läꜙja̱ˉ jëëhꜘ hnähꜘ
wɨɨꜘ. Hiꜙ ja̱ˉbaˊ läꜙko̱o̱ˉ dsaˉnøhꜗ dsëˉ
jnääh ˈ, ja̱ˉbaˊ läꜙja ̱ˉ dsaˉnøhꜗ hohꜘ
hnähꜘ kaˉlähꜘ.

8Ø ̱ø̱hnꜗ, hnøøˉ jnäähˈ läꜙñehˊ hnähꜘ
haˉ ko ̱hꜘwɨɨꜘ saꜙ gaꜙngëëꜘ jnäähˈ hwaꜗ
Asia. Maˊ jmeeˉ jnääh ˈ hʉʉˊdsëˉ
saꜙ maˊ läꜙtä̱ä ̱ꜙ jnääh ˈ. Läꜙji̱i ̱hˈ saꜙ
gaꜙläꜙchaꜙ oˉjø̱hꜙ dsëˉ heˉ maˊ lä ̱ä ̱ꜘ

jnääh ˈ. 9 Maˊ jmeeˉ jnääh ˈ hʉʉˊdsëˉ
heˉ maˉnaˉju̱u ̱ˊ baˊ jnäähꜗ ja ̱ˉ. Heˉ
ja ̱ˉ gaꜙjmääꜘ kya̱a ̱ꜗ jnääh ˈ mahꜗ saꜙ
kye ̱ˊ jnäähꜗ oˉjø ̱hꜙ dsëˉ kya̱a ̱ꜗ hñaaꜗ
jnääh ˈ. Mahꜗ läꜙja ̱ˉ läꜙchaˉ oˉjø ̱hꜙ
dsëˉ kya̱a ̱ꜗ jnäähˈ kihꜗ Dio hi̱ˉmiˉji̱i ̱hˋ
hi̱ˉ maˉnaˉju̱u ̱ˊ. 10 Hi̱ˉ heꜘ gaꜙlä ̱ä̱ꜗ
jnääh ˈ, hi̱ˉ heꜘ lä ̱ä̱ꜗ jnääh ˈ, hiꜙ kye ̱ˊ
jnäähꜗ oˉjø̱hꜙ dsëˉ kiyhꜗ, läꜙmaˉngooꜗ
ja ̱ˉbaˊ lä̱ä ̱y˜ jnäähˈ maˊ hiiꜘ gooˉ ju̱u ̱ꜘ
jnääh ˈ. 11 Läꜙja̱ˉ jmeeyꜗ cherˊmahꜗ
kwahˉ hnähꜘ beꜘ ngɨɨˊ hnähꜘ kya̱a ̱hꜗ
jnääh ˈ kiyhꜗ. Jëëhꜘ cherˊmahꜗ jwë ̱ë̱ꜘ
ngɨɨꜙ kihꜗDio taꜙlaꜙ kya ̱a̱ꜗ jnäähˈ, läꜙja̱ˉ
kaˉlähꜘ jwë ̱ë̱ꜘ kwaꜗ tiˊhmaahˊ kihˈ Dio
maˉngëëꜘ maˉjmeeyꜘ heˉ lluꜗ kya ̱a̱ꜗ
jnäähˈ.

Gaꜙmiꜙsɨɨꜗ Paaˊ hʉʉˊdsëˉ heˉ maˊ
dsooyˈ taꜙ jwɨɨˉ Corinto

12Heˉ laˉ baˊ ja̱ˉ heˉ tɨh˜ dsëˉ jnääh
ˈ, heˉ saꜙ hnɨɨ˜ hʉʉˊdsëˉ kya̱a ̱ꜗ jnäähˈ
läꜙko̱o̱ˉ gaꜙjmeeˊ jnäähꜗ taꜙ jeeˊ jyohꜘ.
Kye̱ˊ jnäähꜗ ko̱o̱ˉ nëëˈ baˊ hʉʉˊdsëˉ
heˉ gwaꜘ kihꜗ Dio. Saꜙ gaꜙjmeeˊ
jnäähꜗ läꜙko̱o̱ˉ jmeeˉ hi̱ˉ kyʉʉh˜
chaˉmiihˉ. Gaꜙjmeeˊ jnäähꜗ läꜙko̱o̱ˉ
lleˋ kihˈ baˊ, kihꜗ heˉ lluꜗ dsëꜗ Dio
kya̱a ̱hˊ jnäähꜗ. Läꜙja̱ˉ chaˉgaˊmiihˉ
lluꜗ gaꜙjmeeˊ jnäähꜗ jeeˊ kyahˈ hnähꜘ.
13 Heˉ maˉsɨɨˊ jnäähꜗ kyahꜗ hnähꜘ, laꜗ
kya̱a ̱hˊ ko̱o ̱ˉ nëëˈ baˊ hʉʉˊdsëˉ. Haˉ
ko̱o̱ˉ ji̱i ̱hˈ läꜙngëëhꜘ baˊ hnähꜘ jeeˊ hëhꜗ
hnähꜘ heˉ maˉsɨɨˊ jnäähꜗ laˉ, ko̱ˉja̱ˉ
baˊ laˈ hʉʉˊdsëˉ kya̱a ̱ꜗ jnääh ˈ. Hiꜙ
hnoonꜗ tä̱hꜙ hohꜘ hnähꜘ lluꜗ, 14 läꜙko̱hꜘ
maˉläˉngëëhꜘ hnähꜘ miihˉ haˉ läꜙ
leꜘ jnänˋ waˊraˉ gaꜙtëꜘ jeeˊ jä̱hꜘ Jesús
Dsaˉjø ̱ø̱hˈ jnänˋ. Jëëhꜘ ja̱ˉbaˊ läꜙko̱o̱ˉ
läꜙcha ̱a̱ˉ jnääh ˈ lluꜗ kwa ̱a̱t˜ kyahꜗ
hnähꜘ, ja̱ˉbaˊ läꜙja̱ˉ läꜙcha ̱a̱hˉ hnähꜘ
lluꜗ kwa ̱a̱t˜ kya̱a ̱ꜗ jnäähˈ jmɨɨˊ ja ̱ˉ.

15 Maꜙraꜙ juˈdsooꜘ läꜙja̱ˉ leꜘ jnänˋ.
Maˊ jmeenˋ hʉʉˊdsëˉ maˊ nɨɨnˋ toˉnëˊ
taꜙ jeeˊ tä̱ä ̱hˊ hnähꜘ. Hiꜙ läꜙja̱ˉ kaˉlähꜘ
taꜙlaꜙ heˉ maˊ jä̱hnꜘ maˊ naˊjë ̱ë̱nꜙ
hnähꜘ mahꜗ tëꜗ to̱ꜗ ji̱i̱h˜ läꜙcha̱a ̱hˉ
hnähꜘ lluꜗ. 16 Jeeˊ tä̱ä ̱hˊ hnähꜘ naˉ maˊ
nɨɨnˋ taꜙ Macedonia. Hiꜙ Macedonia
ja ̱ˉ, maˊ jä̱hnꜘ kaˉlähꜘ taꜙ jeeˊ tä̱ä ̱hˊ
hnähꜘ. Hiꜙ kya̱a ̱hˊ beꜘ kyahꜗ hnähꜘ

maˊ nɨɨnˋ taꜙ Judea. 17 Läꜙko ̱o̱ˉ maˊ
gaꜙjmeenꜗ hʉʉˊdsëˉ läꜙja̱ˉ, ja ̱ꜙ heˉ
koonꜙ. O ¿cheˊ la ̱a ̱hꜘ hnähꜘ gaꜙjmeenꜗ
hʉʉˊdsëˉ läꜙko̱o̱ˉ ja̱a ̱ˉ hi̱ˉ taˉju̱u ̱ ˈ
hi ̱ˉ jähꜘ “ja̱a ̱hˉ” mahꜗ ja ̱ˉgaˊ jäyhꜙ
“ja ̱hꜙha ̱ ˈ”? 18Miˉteꜗ baˊ Dio juuˈ kihꜗ.
Ja ̱ˉbaˊ läꜙja̱ˉ jnääh ˈ kaˉlähꜘ. Saꜙ jähˊ
jnäähꜗ “ja̱a ̱hˉ” mahꜗ ja ̱ˉgaˊ jähˉ jnääh
ˈ “ja̱hꜙha̱ ˈ”. 19 Hiꜙ läꜙja̱ˉ kaˉlähꜘ juuˈ
kihꜗ Jesucristo Jo̱o̱ꜘ Dio heˉ gaꜙkwaˊ
jnäähꜗ jeeˊkyahˈhnähꜘ, kya ̱a̱hˊSilvano
hiꜙ kya̱a ̱hˊ Timotä, saꜙ maˊ laˈ “ja̱a ̱hˉ,
ja ̱hꜙha ̱̍ ”, ko̱o̱ˉ “ja̱a ̱hˉ” baˊmaˊ laˈ, jëëhꜘ
saꜙ taˉju̱u ̱yˈ. 20 Jëëhꜘ gaꜙläꜙjëꜙ heˉ
gaꜙbä̱ä ̱hˉ Dio hñiiꜘ jmeeyꜗ taꜙlaꜙ kihꜗ
jo ̱o̱yꜘ, ko ̱o̱ˉ “ja̱a ̱hˉ” baˊ laˈ. Maꜙraꜙ
heˉ miˉteyꜗ baˊ juuˈ kiyhꜗ. Heˉja̱ˉ
baˊ ja̱ˉ, taꜙlaꜙ kihꜗ Cristo jähˉ jneˊ
“Waˊ laˈ läꜙja̱ˉ” mahꜗ jmeenˊ jʉʉhˉ
kihꜗ Dio jnänˋ. 21 Dio baˊ hi̱ˉ jmeeꜙ
heˉ tøøhˊ jneˊ ko̱o̱ˉ hwehˉ kya̱a ̱hˊ
Cristohiꜙ gaꜙlle ̱e̱yhˉ jneˊmahꜗ le̱e̱ꜘ jneˊ
kya ̱a̱yˈ. 22Gaꜙtooyhˉ Jmɨˉlleꜘ Naˉjngɨɨ
ˈ kiyhꜗ nehꜙ tuhˉdsëˉ jneˊ, läꜙko ̱o̱ˉ heˉ
gaꜙjmä̱ä ̱yꜗ jneˊ le ̱e̱˜. Heˉja ̱ˉ ñeˊ jneˊ
hñahꜙ gaˊ jneˊ taꜙ chaˊnëˊ.

23 Ñeˊ baˊ Dio heˉ saꜙ gaˊ maˉñeenˊ
jwɨɨˉ Corinto jeeˊ tä̱ä̱hˊ hnähꜘ naˉ
kihꜗ heˉ gaꜙläꜙñihꜘ dsënꜙ kyahꜗ hnähꜘ.
24 Ja ̱ꜙ heˉ hnøøˉ jnääh ˈ jmeeˊ jnäähꜗ
madaꜚ kyahꜗ hnähꜘ jeeˊ hnäähnˊ Dio.
Heˉ hnøøˉ jnääh ˈ jmeeˊ jnäähꜗ beꜘ
kyahꜗ hnähꜘ baˊ ja̱ˉ, mahꜗ jë ̱ë̱ꜘ hohꜘ
hnähꜘ. Jëëhꜘ, kihꜗ heˉmaˉhe̱e̱hˋ hnähꜘ
kihꜗ Dio, heˉja̱ˉ maˉtä̱ä̱hˊ hnähꜘ ko̱o̱ˉ
hwehˉ.

2
1 Heˉja̱ˉ gaꜙllaꜘ dsënꜙ heˉ saꜙ ñeenˊ

naˊjë̱ë̱nꜙhnähꜘ cherˊmahꜗko ̱o̱ˉkaˉlähꜘ
jmeenˋ tiˉmeehˉ hohꜘ hnähꜘ. 2 Jëëhꜘ,
cherˊmahꜗ gaꜙjmeenꜗ tiˉmeehˉ hohꜘ
hnähꜘ, ¿hii̱ ̱ˉ moꜙ jmeeꜗ jë̱ë̱ˉ dsënꜙ
cherˊmahꜗ gaꜙjmeenꜗ läꜙja̱ˉ? Maꜙlaꜙ
hnähꜘ baˊ hi̱ˉ jmeeꜗ jë ̱ë̱ˉ dsënꜙ. 3 Kihꜗ
heˉja̱ˉ baˊ maˉsɨɨnꜗ kyahꜗ hnähꜘ mahꜗ
waˊraˉ gaꜙlloonꜗ naˊjë̱ë̱nꜙ hnähꜘ, saꜙ
jmeehˈ hnähꜘ tiˉmeehˉ dsënꜙ, hnähꜘ
hi ̱ˉ maˊ jmeeꜙ jë ̱ë̱ˉ dsënꜙ. Chaˉ
baˊ oˉjø ̱hꜙ dsëˉ kinꜙ kya ̱a̱hˊ hnähꜘ,

heˉ tä̱ä ̱hˊ hnähꜘ jë̱ë̱ˉ hohꜘ hnähꜘ
läꜙko̱o̱ˉ jnäꜘ. 4 Läꜙko̱o ̱ˉ maˊ gaꜙsɨɨnꜗ
kyahꜗ hnähꜘ, saꜙ maˊ cha̱a ̱nˉ lluꜗ,
maˊ tiˉmeehˉ dsënꜙ jwërte, läꜙji̱i ̱hˈ jaꜗ
hoohnˊ. Pero ja̱ꜙ heˉ gaꜙsɨɨnꜗ mahꜗ
jmeenˋ tiˉmeehˉ hohꜘ hnähꜘ. Gaꜙsɨɨnꜗ
mahꜗ läꜙñehˊ hnähꜘ heˉ hnaanꜙ hnähꜘ
chaˉmiihˉ baˊ ja̱ˉ.

Hnøøꜗ jø̱hˉdsëˉ jneˊkihˈhi ̱ˉgaꜙjmeeꜘ
heˉ hlɨɨhˈmahꜗ jä̱yhꜘ kaˉlähꜘ

5 Hi̱ˉ gaꜙjmeeꜘ tiˉmeehˉ dsënꜙ,
ja ̱ꜙ maꜙlaꜙ kinꜙ gaꜙjmeeyꜘ läꜙja ̱ˉ.
Gaꜙjmeeyꜘ kihꜗ läꜙjë̱ë̱ꜙ hnähꜘ heˉ
tiˉmeehˉ hohꜘ hnähꜘ miihˉ. Jwë̱ë̱hn˜
hnähꜘ läꜙlaˉ, mahꜗ saꜙ jmeenˋ jʉʉhˉ
kihꜗ juuˈ laˉ. 6 Maˉle̱e̱ꜙ ko̱ˉnaˉ kihꜗ
dsaˉ heꜘ, läꜙko ̱o̱ˉ teꜗ heˉ maˉheehˋ
hnähꜘ wɨɨꜘ. 7 Heˉja ̱ˉ naꜗ, lluꜗ gaˊ
heˉ jmeehˈ hnähꜘ jø̱hˉ hohꜘ hnähꜘ
kiyhꜗ, mahꜗ jë ̱ë̱ˉ dsëyꜗ, leꜘ gaˉ cheˉ
gaꜙhe ̱e̱ꜗ dsëyꜗ kihꜗ heˉ tiˉmeehˉ dsëyꜗ
chaˉmiihˉ. 8 Heˉja ̱ˉ chu̱u ̱nꜘ kya̱a ̱hˊ
hnähꜘ, miˉjnääˈ hnähꜘ kiyhꜗ heˉ
hnaahꜙ hnihꜘ. 9Läꜙja̱ˉ kaˉlähꜘ gaꜙsɨɨnꜗ
kyahꜗ hnähꜘ jä̱ä ̱ꜗ, mahꜗ jëënꜚ cheˊ
nʉʉhˊ hnähꜘ kihꜗ läꜙjëꜙ madaꜚ kinꜙ.
10 Cherˊmahꜗ jø̱hˉ hohꜘ hnähꜘ kihꜗ
dsaˉkya̱a ̱hˊ hnähꜘ, jnäꜘ kaˉlähꜘ jmeenˋ
jø ̱hˉ dsënꜙ kiyhꜗ. Hehꜗheˉ jmeenˋ jø ̱hˉ
dsënꜙ ja̱ˉ (cherˊmahꜗ chaˉ heˉ kihꜗ
jmeenˋ jø ̱hˉ dsënꜙ) heˉ jmeenˋ läꜙja ̱ˉ,
heˉ lluꜗ kyahꜗ hnähꜘ baˊ ja̱ˉ, chaˊnëˊ
Cristo. 11 Hehꜗ läꜙja̱ˉ saꜙ kwanˊ jwëꜗ
kihꜗ Tanaˊ le̱e̱yhꜙ jneˊ. Jëëhꜘ, kyu̱u̱h˜
baˊ jneˊ haˉ läꜙ laꜗma̱y˜ kiyhꜗ.

Gaꜙläꜙmeehꜙ dsëꜗ Paaˊ läꜙ maˊ gyayˈ
jwɨɨˉ Troa

12 Maˊ gaꜙlloonꜗ jeeˊ jwɨɨˉ Troa,
maˊ kwanˋ juˈhmëëꜘ kihꜗ Cristo. Jeeˊ
ja ̱ˉ Dsaˉjø̱ø ̱hˈ jnänˋ gaꜙnäꜗ jwëˈ kinꜙ
mahꜗ maˊ jmeenˋ taˊ kiyhˈ. 13 Pero
saꜙ gaꜙhɨɨꜘ tiiˊ nehꜙ tuhˉdsënꜙ kihꜗ heˉ
saꜙ gaꜙjnä ̱ä̱hnꜙ ø̱ø ̱hnꜗ Tito. Heˉja̱ˉ
gaꜙhɨhnꜗ juuˈ kihꜗ dsaˉ heꜘ mahꜗ
ngoonꜗ taꜙMacedonia baˊ.

Taꜙlaꜙ kihꜗ Cristo le ̱hꜙ baˊ jneˊ
14 Tiˊhmaahˊ Dio hi̱ˉ kwaꜙ jwëˈ le ̱hꜙ

jneˊ tä̱ä ̱ꜘ kya̱a ̱hˊ beꜘ kihꜗ Cristo Jesús.

Läꜙka ̱a ̱ˉ jeeˊ dsaˉnøøꜗ jneˊ, nuuꜗ dsaˉ
juuˈ kihꜗ Dio. Läꜙko̱o̱ˉ heˉ kye ̱ˊ jneˊ
lleꜘ miˉjwɨɨˉ heˉ jwä˜ ʉ̱ʉ̱ꜘ baˊ laˈ.
15 Taꜙlaꜙ kihꜗ Cristo la ̱a ̱ꜗ jneˊ läꜙko̱o̱ˉ
lleꜘ miˉjwɨɨˉ heˉ sooˉ jeeˊ gyaˈ Dio.
Heˉ naˉ laꜗ jmehꜗ heˉ ta̱a ̱h˜ dsaˉ
hi ̱ˉ dsaˉlä ̱ä̱ꜘ hiꜙ läꜙkye ̱ˉ hi̱ˉ dsaˉhe ̱e̱ꜘ
kaˉlähꜘ. 16 Kihꜗ hi̱ˉ dsaˉhe̱e̱ꜘ, hɨɨˉ
läꜙko̱o̱ˉ ja̱a ̱ˉhlɨɨꜘ. Hiꜙ kihꜗhi̱ˉdsaˉlä ̱ä ̱ꜘ,
hɨɨˉ miˉjwɨɨˉ heˉ kwaˉ jneˊ juuˈ heˉ
jmeeꜙ cha̱a ̱ˉ dsaˉ. ¿Hii̱ ̱ˉ baˊ tä̱ä ̱ꜙ jmeeꜗ
taˊ laˉ? 17 Saꜙ jmeeˉ jnääh ˈ läꜙko̱o̱ˉ
jmeeꜙ jwë ̱ë̱ꜘ hi̱ˉ gaꜙnääˊ kwaꜙ juuˈ kihꜗ
Dio haˉ läꜙ jeeˊ liyhꜙ kuuˊ. Kya̱a ̱hˊ
ko̱o̱ˉ nëëˈ baˊ hʉʉˊdsëˉ gaꜙnøøˊ jnäähꜗ
läꜙko̱o̱ˉ gaꜙche ̱e̱ꜗ Dio jnääh ˈ. Läꜙja̱ˉ
jmeeˊ jnäähꜗ chaˊnëyˊ, läꜙlluꜗ heˉ tøøhˊ
jnäähꜗ kya̱a ̱hˊ Cristo.

3
Gaꜙhlëëhꜘ Paaˊ kihˈ hmoohˊ hmëëꜘ

1 Pero taꜙ jmeeˉ hnähꜘ hʉʉˊdsëˉ
heˉ hlëëhˊ jnäähꜗ lluꜗ kya̱a ̱hˊ hñaaꜗ
jnäähˈ. Hiꜙ saꜙ jmeeꜙ biiꜗ kye ̱ˊ jnäähꜗ
ko̱o̱ˉ jeˉ heˉ ngëë˜ juuˈ heeˉ taˊ la ̱a̱
ˈ jnäähꜗ läꜙko̱o̱ˉ jmeeꜙ ko ̱ˉlla̱a̱ˊ. Niꜙ
saꜙ ngɨɨˊ jnäähꜗ kwahˈ hnähꜘ ko̱o̱ˉ jeˉ
heˉ hlëëhꜙ lluꜗ kya̱a ̱ꜗ jnääh ˈ mahꜗ
heehˊ jnäähꜗ dsaˉ haˉ jeeˊ të̱ë̱ˈ jnäähꜗ.
2Hñaahꜗ baˊ hnähꜘ la ̱a̱hꜗ hnähꜘ läꜙko̱o̱ˉ
jeˉ heˉ hlëëhꜙ lluꜗ kya ̱a̱ꜗ jnääh ˈ.
Läꜙko̱o̱ˉ heˉ naˉsɨɨˉ nehꜙ tuhˉdsëˉ
jnäähˈ. Heˉ ja̱ˉ baˊ jëëꜗ dsaˉ hiꜙ ka ̱yꜗ
kwa ̱a ̱t˜ haˉ läꜙ laꜗ taˊ heˉ gaꜙjmeeˊ
jnäähꜗ jeeˊ kyahˈ hnähꜘ. 3 Jnäꜘhäꜘ la ̱a ̱hꜗ
hnähꜘ läꜙko̱o̱ˉ jeˉ heˉ gaꜙsɨɨꜘ Cristo
taꜙlaꜙ kya̱a ̱ꜗ jnääh ˈ. Ja ̱ꜙ heˉ naˉsɨɨˉ
kya ̱a̱hˊ he ̱e̱ˉ. Heˉ naˉsɨɨˉ kya̱a ̱hˊ
Jmɨˉlleꜘ kihꜗ Dio ji̱i ̱hꜙ baˊ ja ̱ˉ. Niꜙ saꜙ
naˉsɨɨˉ nëˊ mɨˊku̱u̱ˊ, heˉ naˉsɨɨˉ nehꜙ
tuhˉdsëꜗ dsaˉ baˊ.

4 Taꜙlaꜙ kihꜗ Cristo jmeeˉ jnääh ˈ
kwa ̱a ̱t˜, maꜙraꜙ heˉ gaꜙjmääꜘ kyahꜗ
hnähꜘ taˊ heˉ gaꜙjmeeˊ jnäähꜗ. Heˉ
ja ̱ˉ laꜗ oˉjø ̱hꜙ dsëˉ heˉ chaˉ kya ̱a̱ꜗ
jnääh ˈ chaˊnëˊ Dio. 5 Ja ̱ꜙ kya̱a ̱hˊ beꜘ
kya ̱a̱ꜗ jnääh ˈ heˉ maˉyaˉnøøꜗ jnääh ˈ
jmeeˉ jnääh ˈ taˊ laˉ, mahꜗ saꜙ jmeeˉ
jnääh ˈ hʉʉˊdsëˉ heˉ laꜗ taˊ kya̱a̱ ˈ
hñaaꜗ jnääh ˈ. Saꜙ laꜗ läꜙja̱ˉ. Taˊ

heˉ le̱hꜗ jnääh ˈ jmeenˉ, laꜗ kya̱a ̱hˊ
beꜘ kihꜗ Dio baˊ ja̱ˉ. 6 Hi̱ˉ heꜘ baˊ
gaꜙhñaa̱ ̱ꜗ jnääh ˈ hiꜙ gaꜙjmeeyꜘ heˉ
të̱ˊdsë̱ë̱ꜗ jnäähˈ mahꜗ kwaꜙ jnäähˈ juuˈ
haˉ läꜙ laꜗ hmoohˊ hmëëꜘ. Ja̱ꜙ ko̱o̱ˉ
naˉsɨɨˉ taꜙjmahꜗ, kya̱a ̱hˊ Jmɨˉlleꜘ baˊ
laˈ hmoohˊ hmëëꜘ. Jëëhꜘ, nëˊ ley kihꜗ
Moisé naˉsɨɨˉ, maˉnaˉbä̱ä ̱hˋ jneˊ heˉ
ju̱u ̱ꜘ baˊ jneˊ ja̱ˉ. Pero Jmɨˉlleꜘ kihꜗ Dio
jmeeꜙ cha ̱a̱ˉ jneˊ.

7 Ley heˉ maˊ naˉsɨɨˉ nëˊ jwɨˊ ku̱u ̱ˊ,
heˉ ta̱a ̱hˉ jneˊ dsoˊjwɨɨꜘ, heˉ ja̱ˉ jaꜗ
kya̱a ̱hˊ jeˉ tøˉjlë ̱ë̱ˉ ñihꜗ. Heˉja̱ˉ dsaˉ
Israel saꜙ gaꜙtä ̱ä ̱yꜙ maˊ jëëy ˈ moˉnëˊ
Moisé kihꜗ heˉ be̱e̱ꜘ jeˉ ja̱ˉ. Pero
gaꜙdsa̱a ̱ꜗ baˊ heˉ be̱e̱ꜘ ja̱ˉ. 8 Haˉ gaˊ
saꜙ lluꜗ chaˉgaˊmiihˉ hmoohˊ hmëëꜘ
heˉ laꜗ jnänˋ taꜙlaꜙ kihꜗ Jmɨˉlleꜘ kihꜗ
Dio. 9 Jëëhꜘ, cherˊmahꜗ jaꜗ kya̱a ̱hˊ
jeˉ tøˉjlë ̱ë̱ˉ ñihꜗ juuˈ heˉ ta̱a̱hˉ jneˊ
dsoˊjwɨɨꜘ, haˉ gaˊ ko ̱o̱ˉ saꜙ jna̱a ̱hˈ juuˈ
heˉ jmä̱ä ̱˜ jneˊ llu ̱u̱ ˈ. 10 Hehꜗ heˉ
tøˉjlë ̱ë̱ˉ ñihꜗ kihꜗ hmoohˊ maˉgyu̱hˉ
ja ̱ˉ, niꜙ miihˉ saꜙ je ̱e̱hˈ kweeˉ läꜙko̱o̱ˉ
jna ̱a̱hˈ laꜗ hmoohˊ hmëëꜘ. 11 Jëëhꜘ,
cherˊmahꜗmaˊ laˈ tøˉjlë̱ë̱ˉ ñihꜗ hmoohˊ
heˉ maˉngëëꜘ ja ̱ˉ, haˉ gaˊ saꜙ jna̱a ̱hˈ
chaˉgaˊmiihˉ hmoohˊ heˉ saꜙ ngëëꜘ
ji̱hˊko̱hꜘ.

12 Peerꜙ jna ̱a̱hˈ laꜗ heˉ oˉjø ̱hꜙ dsëˉ
heˉ maˉchaˉ jnänˋ kya̱a ̱hˊ hmoohˊ
hmëëꜘ, heˉja̱ˉ hlëëhˊ jnäähꜗ läꜙka ̱a̱ˉ
tuhˉdsëˉ jnäähˈ kihꜗ heˉ naˉ. 13 Saꜙ
jmeeˉ jnäähˈ läꜙko̱o ̱ˉ gaꜙjmeeꜘ Moisé
heˉmaˊ jlëy˜moˉnëyˊ kya̱a ̱hˊ ko̱o ̱ˉ jwɨˊ
hmɨɨhˉ mahꜗ saꜙ maˊ jëëˈ dsaˉ Israel
jeˉ tøˉjlë ̱ë̱ˉ ñihꜗ ja̱ˉ taˊko̱ˉji̱i ̱hˈ maˊ
dsaˉʉʉꜙ. 14 Läꜙja̱ˉ kaˉlähꜘ, hʉʉˊdsëˉ
kihꜗ dsaˉ heꜘ maˊ naˉjlëˉ. Läꜙja̱ˉ laꜗ
läꜙji ̱i̱hˈ naꜗ, waˊraˉ gaꜙhëyꜘ jeeˊ naˉsɨɨˉ
hmoohˊ maˉgyu̱hˉ ja ̱ˉ. Laꜗ kiyhꜗ
läꜙko̱o̱ˉ naˉjlëˉ jwɨˊ hmɨɨhˉ hʉʉˊdsëˉ
kiyhꜗ, saꜙ kwaꜙ jwëˈ läꜙngëëyꜘ. Pero
kya̱a ̱hˊ Cristo dsaˉjñuhꜗ heˉ naˉjlëˉ
hʉʉˊdsëˉ kiyhꜗ. 15 Läꜙji̱i̱hˈ jmɨɨˊ naˈ,
waˊraˉ gaꜙhëyꜘ heˉ gaꜙsɨɨꜘ Moisé, läꜙ
maˉnaˉjlëˉ ja̱ˉbaˊ hʉʉˊdsëˉ kiyhꜗ.
16 Pero waˊraˉ gaꜙhe̱e̱hˉ dsaˉ kihꜗ
Dsaˉjø ̱ø̱hˈ jnänˋ, dsaˉjñuhꜗ heˉ naˉjlëˉ



2 Corintios 3:17 282 2 Corintios 4:18

hʉʉˊdsëˉ kiyhꜗ. 17 Jëëhꜘ, Dsaˉjø ̱ø̱hˈ
jnänˋ la ̱a ̱ ˈ Jmɨˉlleꜘ Naˉjngɨɨ ˈ. Hiꜙ
cherˊmahꜗ Jmɨˉlleꜘ kihꜗ Dsaˉjø ̱ø̱hˈ
jnänˋ kya̱a ̱hˊ jneˊ, maˉnaˉnaˊ hʉʉˊdsëˉ
jnänˋ hiꜙ maˉla ̱a̱ꜘ baˊ jneˊ chaˊnëˊ Dio.
18Heˉja̱ˉ läꜙjë ̱ë̱ꜙ jneˊ gaꜙnøønˊnaˉjñihꜙ
moˉnëˊ jneˊ, la ̱a ̱ꜗ jneˊ läꜙko̱o̱ˉ huˉ heˉ
jë ̱ë̱ˉ jeeˊ kihˈ dsaꜙmahꜗ të̱ë̱yꜗ jëëyꜗ haˉ
ko̱hꜘ jø̱ø̱hˈ saꜙ la ̱a ̱ꜗ Dsaˉjø̱ø ̱hˈ jnänˋ.
Läꜙja ̱ˉDsaˉjø ̱ø̱hˈ jnänˋ hi̱ˉ la ̱a ̱ꜗ jmɨˉlleꜘ
ngooꜗ miˉsë ̱ë̱yꜗ jneˊ läꜙji̱i ̱hˈ le̱e̱ꜘ jneˊ
läꜙko̱o̱ˉ la ̱a ̱yꜗ hñiiyꜘ.

4
1 Kihꜗ heˉ gaꜙläꜙñihꜘ dsëꜗ Dio jnääh

ˈ, heˉja̱ˉ gaꜙhñahꜗ jnäähˈ jmeeˉ jnääh
ˈ taˊ laˉ. Heˉja̱ˉ saꜙ dsaˉjehꜗ dsëˉ
jnääh ˈ. 2 Maˉjmeeˊ jnäähꜗ taꜙ kooꜘ
läꜙjëꜙ heˉ laꜗ oˉhihꜙ hiꜙ läꜙjëꜙ heˉ
jmeeꜙ dsaˉ jeeˊ naˉhmääˊ. Saꜙ hnøøˉ
jnääh ˈ ma̱y˜ hlɨɨhˈ ja̱ˉ, niꜙ saꜙ miˉsɨɨˋ
jnäähꜗ juuˈ kihꜗ Dio. Ñeˉ baˊ Dio
heˉ hlëëhˊ jnäähꜗ juˈdsooꜘ jmahꜗ hiꜙ
läꜙja ̱ˉ läꜙjë ̱ë̱ꜙ baˊ ñeˉ kweeˉ haˉ läꜙ
jmeeˉ jnääh ˈ. 3 Dsooꜘ baˊ naˉhmääˊ
baˊ laˈ juˈhmëëꜘ heˉ kwaˉ jnääh ˈ,
pero maꜙlaꜙ kihꜗ hi̱ˉ maˉka ̱h˜ jwëˈ
baˊ. 4 Tanaˊ hi ̱ˉ la ̱a ̱ꜗ dio kihꜗ jmɨˉgyʉʉꜙ
laˉ, gaꜙjlëyꜗ hʉʉˊdsëˉ kihꜗ dsaˉ hi̱ˉ
saꜙ maˉhe̱e̱hˉ kihꜗ Dio. Mahꜗ läꜙja̱ˉ
saꜙ jëëyꜗ waˊjeˉ kihꜗ juˈhmëëꜘ heˉ
miˉjnääꜙ haˉ ko̱hꜘ saꜙ jø̱ø̱hˈ la ̱a̱ꜗ Cristo
hi ̱ˉ la ̱a ̱ꜗ ko̱o̱ˉ he̱e̱hꜙ kya̱a ̱hˊ Dio. 5 Saꜙ
hlëëhˊ jnäähꜗ juuˈ kya ̱a̱ꜗ hñaaꜗ jnääh
ˈ, hlëëhˊ jnäähꜗ kihꜗ Jesucristo baˊ.
Jähˉ jnäähˈ la ̱a ̱yꜗ Dsaˉjø ̱ø̱hˈ jnänˋmahꜗ
jmeeˊ jnäähꜗ taˊheꜗkyahꜗhnähꜘkwa ̱a ̱t˜
kihꜗ Jesús. 6 Hi̱hꜗ Dio hi ̱ˉ gaꜙjähꜘ:
“Waˊ läꜙjnäꜘ waˊjeˉ jeeˊ naˉho ̱o̱ˉ”, hi̱ˉ
heꜘ gaꜙmiꜙjnääˉwaˊjeˉ nehꜙ tuhˉdsëˉ
jneˊ. Läꜙja̱ˉ gaꜙnaꜘhʉʉˊdsëˉ jnänˋmahꜗ
läꜙkyu̱u ̱h˜ jneˊ haˉ ko̱hꜘ jø ̱ø̱hˈ saꜙ la ̱a̱ꜗ
Dio, läꜙko̱o̱ˉ gaꜙmiꜙjnääˉ Cristo jnänˋ.

Cha̱a̱ˉ jneˊkya ̱a̱hˊheˉmaˉdsooꜘdsëˉ
jneˊ kihˈDio

7 Peerꜙ jna̱a ̱hˈ laꜗ taˊ heˉ jmeeˉ
jnäähˈ laˉ, maꜙkeꜙ la ̱a̱ꜗ jnäähˈ läꜙko̱o̱ˉ
mɨ ˈhyaˉ heˉ naˉlaꜚ kya̱a ̱hˊ gwaahˊ
mahꜗ läꜙja̱ˉ läꜙjnäꜘ kihꜗ dsaꜙ, taˊ heˉ

jmeeˉ jnäähˈ laꜗ kya̱a ̱hˊ beꜘ heˉ gwaꜘ
kihꜗ Dio, ja ̱ꜙ heˉ gwaꜘ kya̱a ̱ꜗ jnääh ˈ.
8 Naˉkuˊ naˉngɨɨ ˈ heˉ wɨɨꜘ dsaˉngëëꜘ
jnääh ˈ, pero saꜙ jeh˜ dsëˉ jnääh ˈ.
Cha ̱a ̱ˉ jnääh ˈ chaˉmiihˉ hʉʉˊdsëˉ,
pero maꜙraꜙ heˉ chaˉ baˊ oˉjø ̱hꜙ dsëˉ
kya̱a ̱ꜗ jnäähˈ. 9Hëëꜙ dsaˉ kya̱a̱ꜗ jnääh
ˈ pero Dio saꜙ be̱e̱˜ jnääh ˈ. Jmeehꜙ
dsaˉ jnäähˈ, pero saꜙ dsaˉju̱u ̱ꜘ jnääh
ˈ. 10 Läꜙka ̱a̱ˉ jeeˊ gaꜙnøøˊ jnäähꜗ hiiꜘ
gooˉ ju̱u ̱ꜘ jnääh ˈ kwa ̱a ̱t˜ kihꜗ Jesús.
Läꜙjwëꜘ ja̱ˉ dsaˉläˉjnäꜘ heˉ chehꜗ
Jesús kya̱a ̱ꜗ jnääh ˈ, heˉja̱ˉ baˊ cha ̱a̱ˉ
jnäähˈ. 11 Jëëhꜘ, jnäähˈ hi ̱ˉ ji̱i ̱hꜙ, ko̱o̱ˉ
baˊ heˉ hiiꜘ gooˉ ju̱u̱ꜘ jnääh ˈ kwa ̱a ̱t˜
kihꜗ Jesús. Läꜙja̱ˉ baˊ dsaˉläˉjnäꜘ heˉ
chehꜗ Jesús nëˊ kya̱a ̱ ˈ jnäähꜗ hi̱ˉ saꜙ
be ̱e̱ꜘ. 12 Hehꜗ läꜙja ̱ˉ, läꜙjëꜙ jmɨɨˊ baˊ
heˉ cha ̱a̱ˉ ju̱u̱ꜘ jnääh ˈ mahꜗ hnähꜘ,
maˉjnääh˜ hnähꜘ haˉ läꜙ jeeˊ läꜙcha ̱a̱ˉ
hnähꜘ tä̱ä ̱ꜘ.

13 Läꜙko̱o̱ˉ naˉsɨɨˉ juuˈ kihꜗ Dio:
“Gaꜙläꜙdsooꜘ dsënꜙ, kihꜗ heˉja̱ˉ baˊ
gaꜙhlëëhnˋ.” Ja ̱ˉbaˊ läꜙja ̱ˉ laꜗ hʉʉˊdsëˉ
heˉ kye̱ˊ jnäähꜗ laˉ. Gaꜙläꜙdsooꜘ
dsëˉ jnääh ˈ heˉja̱ˉ baˊ hlëëhˊ jnäähꜗ.
14 Jëëhꜘ ñeˊ baˊ jnäähꜗ, heꜘ baˊ Dio
hi̱ˉ gaꜙmiꜙji ̱i̱hˋ Jesús Dsaˉjø ̱ø̱hˈ jnänˋ,
heꜘ baˊ hi̱ˉ heꜘ miˉji̱i ̱hˋ jnäähꜗ kaˉlähꜘ
kya̱a ̱hˊ Jesús hiꜙ läꜙja̱ˉ ko̱ˉjø ̱hꜘ läꜙjë ̱ë̱ꜙ
jneˊ tëëyꜙ yaꜙjwɨɨꜗ kiyhꜗ. 15 Läꜙjëꜙ
heˉ dsaˉngëëꜘ jnääh ˈ, heˉ lluꜗ kyahꜗ
hnähꜘ baˊ ja ̱ˉ. Mahꜗmiˉjä̱ä ̱ꜗ Dio hnähꜘ
chaˉgaˊmiihˉ, hiꜙ läꜙja ̱ˉ jwë ̱ë̱ꜘ gaˊ kwaꜗ
tiˊhmaahˊ kihˈ Dio hiꜙ jmä ̱ä ̱yꜗ jø ̱ø̱hˈ
kaˉlähꜘ.

16 Heˉja ̱ˉ saꜙ jeh˜ dsëˉ jnääh ˈ.
Maꜙkeꜙ ngooꜗ dsaˉgyu̱hꜙ hiꜙ dsaˉhe ̱e̱ꜘ
jmɨˉngoꜗ kya̱a ̱ꜗ jnääh ˈ, pero taꜙ
nehꜙ jeeˊ häˊ jmɨˉlleꜘ kya̱a ̱ꜗ jnääh ˈ
dsaˉläˉhmëëꜘ ko̱o̱ˉ jmɨɨˊ ko̱o̱ˉ jmɨɨˊ.
17 Saꜙ jʉʉhˉ laꜗ heˉ wɨɨꜘ heˉ jëëꜘ
jneˊ jmɨˉgyʉʉꜙ laˉ, heˉ dsaˉngëëꜘ
baˊ ja̱ˉ. Heˉ ja̱ˉ jmääꜗ jnänˋ hi̱ˉ
hnaahˉ Dio mahꜗ të̱ë̱ꜗ jneˊ yaꜙjwɨɨꜗ heˉ
jnäꜘ naˊhñaahꜗ heˉ saꜙ he̱e̱ꜘ ji̱hˊko̱hꜘ.
18Heˉja ̱ˉ saꜙ jmeeˉ jnäähˈ heˈ kihꜗ heˉ
jnäꜘ hwaꜗ laˉ. Jmeeˉ jnääh ˈ heˈ kihꜗ
heˉ saꜙ jnäꜘ baˊ. Jëëhꜘ, läꜙjëꜙ heˉ jnäꜘ,
heˉ dsaˉngëëꜘ baˊ ja̱ˉ. Pero heˉ saꜙ

jnäꜘ, läꜙ maˉlaꜗ ja̱ˉbaˊ läꜙjëꜙ johꜘ jmɨɨˊ
chaˉ.

5
1 Jmɨˉngoꜗ heˉ kye ̱ˊ jneˊ, laꜗ läꜙko̱o̱ˉ

hneꜗ jnänˋ taˊko̱ˉji̱i ̱hˈ tøøhnˊ jmɨˉgyʉʉꜙ
laˉ. Jmɨˉngoꜗ laˉ laꜗ läꜙko̱o ̱ˉ hneꜗ heˉ
naˉlaꜚ kya̱a ̱hˊ looˊ jahꜘ. Heˉja̱ˉñeˊ jneˊ,
waˊraˉ gaꜙhe̱e̱ꜗ jmɨˉngoꜗ jnänˋ, läꜙchaˉ
jyohꜘ heˉ hmëëꜘ gyʉʉhˈ jmɨˉgyʉʉꜙ heˉ
hñahꜙ jneˊ kihˈ Dio heˉ saꜙ laꜗ läꜙko̱o̱ˉ
hneˉ heˉ jmeeꜙ dsaˉ. Heˉ ja̱ˉ saꜙ
he ̱e̱ꜘ ji̱hˊko̱hꜘ. 2 Peerꜙ kuˈji̱i̱ꜙ jnänˋ
taˊko̱ˉji̱i ̱hˈ la ̱a̱ꜗ jneˊ jmɨˉngoꜗ, hnøøˉ
jneˊwaˊraˉ jähꜘ kihꜗnaꜗ gaˉjʉhˉbaˊ të̱ë̱
ˈ jneˊ jmɨˉngoꜗ heˉ saꜙ he ̱e̱ꜘ heˉ chaˉ
gyʉʉhˈ jmɨˉgyʉʉꜙ. 3 Läꜙja ̱ˉ, läꜙchaˉ
baˊ jmɨˉngoꜗ jnänˋmahꜗ saꜙ jä̱ꜗ jmɨˉlleꜘ
jnänˋ taꜙjmahꜗ. 4Taˊko̱ˉji̱i ̱hˈ cha̱a ̱ˉ jneˊ
kya ̱a̱hˊ jmɨˉngoꜗ laˉ, Peerꜙ kuˈji ̱i̱ꜙ jnänˋ
hiꜙ kɨˊhoohˊ jneˊ. Ja ̱ꜙ ko̱ˉja̱ˉ hnøøˉ
jneˊ benˊ jmɨˉngoꜗ laˉ, heˉ hnøøˉ jneˊ
të ̱ë̱ ˈ jneˊ jmɨˉngoꜗ hmëëꜘ baˊ. Mahꜗ
jä ̱ꜗ jmɨˉngoꜗ hmëëꜘ heˉ chaˉ tä̱ä ̱ꜘ, llaꜚ
jmɨˉngoꜗ heˉ dsaˉhe ̱e̱ꜘ. 5 Dio baˊ heꜘ
hi ̱ˉ gaꜙjmä̱ä ̱ꜗ jneˊ mahꜗ të̱ë̱ꜗ jneˊ heˉ
hmëëꜘ ja̱ˉ. Hiꜙgaꜙkwëëyhꜗ jneˊ Jmɨˉlleꜘ
Naˉjngɨɨ ˈ heˉ jmeeh˜ juuˈ jnänˋ heˉ
hñahꜙ jneˊ chaˉgaˊmiihˉ taꜙ chaˊnëˊ.

6 Kihꜗ heˉja̱ˉ, ngooꜗ baˊ chaˉ oˉjø ̱hꜙ
dsëˉ jnänˋ. Hiꜙñeˊ jneˊ, taˊko ̱ˉji ̱i̱hˈ tøøhˊ
jneˊ kya ̱a̱hˊ jmɨˉngoꜗ laˉ, läꜙko̱o̱ˉ heˉ
tøøhˊ jneˊ ʉ̱ʉ̱ꜘ kihꜗ Dio baˊ laˈ. 7 (Jëëhꜘ,
kya ̱a̱hˊ heˉ dsooꜘ dsëˉ jneˊ heˉ tøøhnˊ
jwëꜘ kiyhꜗ, ja̱ꜙ kya ̱a̱hˊ heˉ jëëꜘ jneˊ.)
8 Heˉja̱ˉ maˉchaˉ baˊ oˉjø ̱hꜙ dsëˉ
jnänˋ. Hiꜙ hnøøˉ gaˊ jneˊ läꜙø̱ø̱nꜘ kihꜗ
jmɨˉngoꜗ laˉ mahꜗ dsaˊtoohnˊ ko ̱ˉjø̱hꜘ
kya ̱a̱hˊ Dio. 9 Heˉja ̱ˉ waˊ kwanˊ beꜘ
jmeenˊ läꜙ tɨh˜ dsëꜗ Dio, cherˊmahꜗ
tøøhnˊ kya̱a ̱hˊ jmɨˉngoꜗ laˉ o maꜙkeꜙ
saꜙ tøøhnˊ kya̱a ̱hˊ kaˉlähꜘ. 10 Jëëhꜘ,
gaꜙläꜙjë ̱ë̱ꜙ baˊ jneˊ dsaˊnøønˈ nëˊtaˊ kihˈ
Cristo mahꜗ läꜙja ̱a̱ˉ läꜙja̱a ̱ˉ jneˊ të̱ë̱hꜗ
jneˊ jñeen ˈ haˉ ko̱o ̱ˉ teꜗ taˊ heˉ maˊ
jmeeˉ jneˊ taˊko ̱ˉji̱i̱hˈ maˊ cha̱a ̱ˉ jneˊ,
cheˊ heˉ lluꜗ, o cheˊ heˉ hlɨɨhˈ.

Kihꜗ heˉ gaꜙju̱u ̱ꜗ Cristo gaꜙji̱i ̱hˈ juuˈ
jnänˋ kya ̱a̱hˊDio

11Ga ̱hꜙ baˊ jnäähꜗDio, heˉja ̱ˉ hlë ̱ë̱hˊ
jnäähꜗ dsaˉ läꜙji ̱i̱hˈ läꜙngëëyꜘ. Ñeˉ
baˊ Dio haˉ läꜙ laꜗ hʉʉˊdsëˉ kya ̱a̱ꜗ
jnääh ˈ. Läꜙja̱ˉ hnoonꜗ waˊraˉ jähꜘ
kihꜗ läꜙngëëhꜘ hnähꜘ kaˉlähꜘ. 12 Ja ̱ꜙ
heˉ hnøøˉ jnääh ˈ hlëëhˊ jnäähꜗ lluꜗ
kya̱a ̱ꜗ hñaaꜗ jnääh ˈ chaˊnëˊ hnähꜘ.
Heˉ kwaˉ jnäähˈ jwëꜗ mahꜗ läꜙcha ̱a̱ˉ
hnähꜘ lluꜗ kya̱a ̱hˊ taˊ heˉ jmeeˉ jnääh
ˈ. Läꜙjwëꜘ ja̱ˉ, chaˉ heˉ kya̱a̱hˊ ji̱i ̱hˊ
hnähꜘ juuˈ kya̱a ̱hˊ dsaˉ hi̱ˉ ko̱o̱ˉ jëë˜
haˉ läꜙ tä̱ä ̱hˊha ̱a̱ˊ dsaˉ llaꜚ heˉ maˊ
ka ̱yˈ kwa ̱a ̱t˜ heeˉ naˉ hnøøꜗ tuhˉdsëꜗ
dsaˉ. 13Cherˊmahꜗ ngaahˊ jnäähꜗ, kihꜗ
Dio baˊ ja̱ˉ heˉ jmeeˉ jnääh ˈ läꜙja ̱ˉ.
Hiꜙ cherˊmahꜗ llu ̱u̱ꜗ jnääh ˈ, heˉ lluꜗ
kyahꜗ hnähꜘ baˊ ja̱ˉ. 14 Läꜙko ̱o̱ˉ hnääꜗ
Cristo jneˊ, läꜙja̱ˉ jøøꜙ jnänˋ jmeenˊ
läꜙlleˋ kihˈ. Jëëhꜘ maˉñeˊ baˊ jneˊ
heˉ gaꜙju̱u ̱ꜗ ja̱a ̱ˉ kihꜗ läꜙjë ̱ë̱ꜙ, heˉja̱ˉ
laꜗ kwa ̱a ̱t˜ gaꜙläꜙjë ̱ë̱ꜙ jneˊ gaꜙju̱u̱nꜗ.
15 Cristo gaꜙju̱u ̱ꜗ kihꜗ läꜙjë̱ë̱ꜙ mahꜗ
läꜙjë ̱ë̱ꜙ hi ̱ˉ cha̱a ̱ˉ, moꜙsoꜙ jmeeyꜗ läꜙ
hnøøyꜗ hñiiyꜘ. Jmeeyꜗ läꜙ hnøøꜗ Cristo
baˊ, hi̱ˉ gaꜙju̱u̱ꜗ hi̱ˉ gaꜙläꜙji̱i̱hˋ kihꜗ
gaꜙläꜙjë ̱ë̱ꜙ.

16 Heˉja ̱ˉ jnääh ˈ, naꜗ taꜙ chaˊnëˊ
moꜙsoꜙ kye ̱ˊ jnäähꜗ kwa ̱a ̱t˜ kihꜗ dsaꜙ
läꜙko̱o̱ˉ të̱ë̱ ˈ jmeeꜙ dsaˉ jmɨˉgyʉʉꜙ.
Maꜙkeꜙ jä̱ä ̱ꜗ saꜙ gaꜙjmeeˊ jnäähꜗ heˈ
kihꜗ Cristo, pero naꜗ moꜙsoꜙ jmeeˉ
jnäähˈ läꜙja ̱ˉ. 17Hehꜗ läꜙja̱ˉ, cherˊmahꜗ
ja ̱a̱ˉ hi̱ˉ maˉla ̱a ̱ꜗ ko̱o ̱ˉ kya̱a ̱hˊ Cristo,
maˉla̱a ̱yꜗ ja̱a ̱ˉ hi̱ˉ hmëëꜘ baˊ. Läꜙjëꜙ
heˉ maˊ jmeeyꜙ jä̱ä ̱ꜗ, maˉngëëꜘ baˊ
ja ̱ˉ. naꜗ maˉla ̱a̱yꜗ hmëëꜘ goˉte˜.
18 Läꜙjëꜙ heˉ laˉ, gwaꜘ kihꜗ Dio hi̱ˉ
gaꜙje ̱e̱hˉ juuˈ jnänˋ taꜙlaꜙ kihꜗ Cristo
mahꜗ saꜙ chaˉ gaˊ heˉ naˉbä ̱ä̱hˋ jneˊ
kya̱a ̱yhˊ. Hiꜙ gaꜙtooyhˉ gooˉ jnääh
ˈ mahꜗ hlë̱ë̱hˊ jnäähꜗ dsaˉ haˉ läꜙ
je ̱e̱yhꜙ juuˈ kiyhꜗ kya̱a ̱hˊ Dio. 19 Taꜙlaꜙ
kihꜗ Cristo, moꜙsoꜙ jmeeꜙ Dio kwa ̱a ̱t˜
kihꜗ dsoˊkyeˉ jnänˋ hehꜗ läꜙja̱ˉ je ̱e̱yhꜙ
juuˈ jnänˋ kya̱a ̱yhˊ. Hiꜙ gaꜙtooyhˉ
gooˉ jnääh ˈ kwaˊ jnäähꜗ juuˈ haˉ läꜙ
jeeˊ je̱e̱hꜙ dsaˉ juuˈ kihꜗ kya̱a ̱hˊ Dio.
20 Heˉja̱ˉ naˉhñaa̱ ̱ˊ jnäähꜗ heˉ kwaˉ
jnääh ˈ juuˈ läꜙhihꜙ kihꜗ Cristo. Laꜗ

läꜙko̱o̱ˉ heˉ chu̱u ̱ꜘ Dio kya ̱a̱hˊ hnähꜘ
taꜙlaꜙ kya̱a ̱ꜗ jnääh ˈ. Heˉja ̱ˉ chu̱u ̱nꜘ
kya ̱a̱hˊ hnähꜘ taꜙlaꜙ kihꜗ Cristo, je̱e̱hˋ
hnähꜘ juuˈ kyahꜗ hnähꜘ kya̱a ̱hˊ Dio.
21Cristohi ̱ˉ saꜙ chaˉdsoˊkyeˉkihꜗ, Dio
gaꜙjmeeꜘ chaˉ dsoˊkyeˉ kiyhꜗ heˉ lluꜗ
jnänˋ, mahꜗ taꜙlaꜙ kiyhꜗ, le̱e̱ꜘ jneˊ llu̱u ̱ ˈ
chaˊnëˊ Dio.

6
1Heˉja̱ˉ jnäähˈ hi̱ˉ kwaꜙ beꜘ kya̱a ̱hˊ

taˊ kihˈ Dio, hlë ̱ë̱hnˊ hnähꜘ, taꜙ jmeeˉ
hnähꜘ taꜙ kooꜘ heˉ lluꜗ dsëꜗ Dio kya̱a ̱hˊ
hnähꜘ. 2 Jëëhꜘ, läꜙko̱o̱ˉ naˉsɨɨˉ juuˈ kihꜗ
Dio:
Hor˜ heˉ jø ̱hˉ dsënꜙ, gaꜙnuunꜗ kyahꜗ.
Jmɨɨˊ heˉ maˊ lä ̱ä ̱ꜘ dsaˉ, gaꜙjmeenꜗ beꜘ

kyahꜗ, gaꜙjähꜘ Dio.
Heˉja̱ˉ jwë ̱ë̱hn˜hnähꜘ, naꜗbaˊ ja̱ˉhor˜
heˉ jø ̱hˉ dsëꜗ Dio. Naꜗ baˊ maˉchaˉ
jmɨɨˊ, lä ̱ä ̱hꜘ hnähꜘ.

3 Gaꜙnøøˊ jnäähꜗ läꜙko ̱o̱ˉ lleˋ kihˈ
baˊ mahꜗ niꜙ ja ̱a ̱ˉ saꜙ chaˉ heˉ kihꜗ
miˉkwa̱yhꜗ kihꜗ taˊ heˉ jmeeˉ jnääh
ˈ. 4 Waˊ heˉ chaˉ heˉ heˉ dsaˉngëëꜘ
jnääh ˈ, hnøøˉ jnääh ˈ miˊjnääꜗ jnääh ˈ
kihꜗ dsaꜙ, la ̱a ̱ꜗ jnäähˈ hi ̱ˉ jmeeꜙ taˊheꜗ
kihꜗ Dio. Kwëëh˜ baˊ dsëˉ jnäähˈ, hiꜙ
ja ̱ꜙ ko ̱o̱ˉ nëëˈ heˉ wɨɨꜘ heˉ dsaˉngëëꜘ
jnääh ˈ, llaˉkya̱a ̱ꜗ jnääh ˈ, gwaꜘ heˉ
jmeeꜙ jwɨɨhˋ kya̱a ̱ ˈ jnäähꜗ. 5 Jmiˉba̱a ̱˜
dsaˉ jnäähˈ, ta̱a ̱hˉ dsaˉ jnäähˈ nehꜙñe
ˈ, tooyh˜ mɨɨhˊ kya̱a ̱hˊ jnäähꜗ. Peerꜙ
hwehˉ taˊ kya̱a ̱ ˈ jnäähꜗ, chaˉ maˊ saꜙ
gwɨɨ̱ ̱̄ jnäähˈ, niꜙ saꜙ chaˉ heˉ kihˉhi̱hˉ
jnäähˈ. 6Gaꜙnøøˊ jnäähꜗ ko ̱o̱ˉ nëëˈ baˊ,
chaˉ baˊ hʉʉˊdsëˉ kya̱a ̱ꜗ jnääh ˈ, jø ̱hˉ
dsëˉ jnäähˈ, lluꜗ dsëˉ jnäähˈ, gaꜙnøøˊ
jnäähꜗ kya̱a ̱hˊ Jmɨˉlleꜘ Naˉjngɨɨ ˈ, hiꜙ
kya ̱a̱hˊ juˈdsooꜘ hnääꜙ jnääh ˈ dsaˉ.
7 Hlëëhˊ jnäähꜗ juˈdsooꜘ jmahꜗ baˊ.
Kya̱a ̱hˊ beꜘ kihꜗ Dio gaꜙnøøˊ jnäähꜗ.
Jmeeˉ jnäähˈheˉ lluꜗ jmahꜗ, läꜙjwëꜘ ja̱ˉ
hä ̱ä̱ꜙ jnäähˈ hñaaꜗ jnäähˈ hiꜙ lë ̱hˈ jnäähꜗ
kihꜗ heˉ hlɨɨhˈ. 8 Chaˉ maˊ hnääˈ dsaˉ
jnääh ˈ, chaˉ maˊ naˉhä̱ä ̱yhˊ jnäähꜗ.
Chaˉmaˊmiˉkwa̱yhꜗ jnäähˈ, chaˉmaˊ
hlëëyhꜙ lluꜗ kya̱a ̱ꜗ jnäähˈ. La ̱a̱ꜗ jnäähˈ
kiyhꜗ läꜙko ̱o̱ˉ dsaˉ hi̱ˉ taˉju̱u ̱ˈ, maꜙkeꜙ
hlëëhˊ jnäähꜗ juˈdsooꜘ. 9 Jmeeyꜙ saꜙ

kyu̱u ̱yꜙ jnääh ˈ, maꜙkeꜙ kyu̱u ̱yꜙ baˊ.
Hi̱ˉmaˉngooꜗ gaꜙju̱u̱ꜗ baˊ jnäähꜗ kiyhꜗ,
pero cha ̱a̱ˉ baˊ jnäähꜗ. Kwaꜙ dsaˉ
kya̱a ̱ꜗ jnäähˈ pero saꜙ jngëëyhꜙ jnääh
ˈ. 10 Maꜙkeꜙ tiˉmeehˉ dsëˉ jnääh ˈ,
maꜙraꜙ heˉ jë ̱ë̱ˉ baˊ dsëˉ jnäähˈ. La ̱a̱ꜗ
jnäähˈ täˉñeeꜘ, perochaˉmiihˉheˉ lluꜗ
maˉhyoh˜ jwë ̱ë̱ꜘ dsaˉ kwa ̱a̱t˜ kya ̱a̱ꜗ
jnäähˈ. Läꜙko̱o̱ˉ heˉ saꜙ chaˉniꜙmiihˉ
kya̱a ̱ꜗ jnäähˈ baˊ laˈ, pero gaꜙläꜙjëꜙ baˊ
chaˉ kya̱a ̱ꜗ jnäähˈ.

11 Saꜙ ga ̱hꜗ jnäähˈ maˉhlë̱ë̱hˊ jnäähꜗ
hnähꜘ dsaˉ Corinto juuˈ laˉ. Läꜙka ̱a̱ˉ
tuhˉdsëꜗ jnääh ˈ gaꜙmiꜙjnääˈ jnäähꜗ
hñaaꜗ jnäähˈ kyahꜗ hnähꜘ. 12 Ja ̱ꜙ kya̱a ̱hˊ
hihꜙ gaꜙläꜙhnääꜙ jnääh ˈ hnähꜘ. Pero
hnähꜘ, saꜙ gaꜙmiꜙjnäähˈ hnähꜘ hñaahꜗ
hnähꜘ kya̱a ̱ꜗ jnäähˈ. 13 Läꜙko̱o̱ˉ jmeeˉ
jnääh ˈ, ja̱ˉbaˊ läꜙja ̱ˉ jmeeˊ hnähꜘ.
(Hlë̱ë̱hnˊhnähꜘ läꜙko̱o̱ˉ gyʉ̱ʉ̱ˉkya̱a ̱nꜙ.)
Waˊ hnaahꜙ jnääh ˈ läꜙka ̱a ̱ˉ tuhˉhohꜘ
hnähꜘ.

La̱a̱ꜗ jneˊ läꜙko̱o̱ˉ gwahꜙ kihꜗDio
14 Taꜙ jmeeˉ hnähꜘ ko̱ˉjø ̱hꜘ kya̱a ̱hˊ

hi̱ˉ saꜙ maˉhe̱e̱hˉ kihꜗ Dio. Jëëhꜘ,
saꜙ je̱e̱hˈ kweeˉ heˉ hlɨɨhˈ kya̱a ̱hˊ heˉ
lluꜗ. ¿Haˉ läꜙja ̱ˉ jmeeꜗ ko̱ˉjø ̱hꜘ jeeˊ
naˉho ̱o̱ˉ kya̱a ̱hˊ jeeˊ jnäꜘwaˊjeˉ? 15Hiꜙ
saꜙ so ̱o̱h˜ kihꜗ hi̱ˉsaꜙllu ̱ꜗ heˉ jmeeyꜗ
ko̱ˉjø ̱hꜘ kya ̱a̱hˊ Cristo. Läꜙja ̱ˉ kaˉlähꜘ
kihꜗ hi ̱ˉ maˉhe ̱e̱hˉ kihꜗ Dio kya̱a ̱hˊ
hi̱ˉ saꜙ maˉhe̱e̱hˉ. 16 Dio hi̱ˉ naˉla ̱a ̱ꜚ
ka ̱a ̱h˜dsaˉ, niꜙmiihˉ saꜙ so̱o ̱h˜ jmeeyꜗ
ko̱ˉjø ̱hꜘ kya̱a ̱hˊ gwahꜙ kihꜗ Dio. Jëëhꜘ,
jneˊ baˊ la ̱a ̱nˈ gwahꜙ kihꜗ Dio ji̱i ̱hꜙ.
Juuˈheˉ jwahnꜙ laˉ, laꜗ läꜙko̱o̱ˉ gaꜙjähꜘ
hñiiꜘ Dio:
Jä ̱nˋ jeeˊ kiyhˈ mahꜗ ngënˋ ko ̱ˉjø ̱hꜘ

kya̱a ̱yhˊ.
Jnäꜘ le ̱e̱nꜘ Dio kya̱a ̱yꜗ mahꜗ läꜙjë̱ë̱yꜙ

le̱e̱yꜘ dsaˉ kya ̱a̱nꜙ.
17Heˉja̱ˉ gaꜙjähꜘ Dsaˉjø ̱ø̱hˈ jnänˋ:

Hwë ̱ë̱ˉ hnähꜘ jeeˊ kihˈ hi̱ˉ saꜙ
maˉhe ̱e̱hˉ kinꜙ,

waˊ läˉø̱ø̱ꜘ hnähꜘ kiyhꜗ, gaꜙjähꜘ
Dsaˉjø̱ø̱hˈ jnänˋ.

Taꜙ koohꜘ hnähꜘ heˉ saꜙ lleˋ kihˈ koohˈ
hnähꜘ,

läꜙja ̱ˉ baˊ he̱e̱hnˊ hnähꜘ.
18Mahꜗ jnäꜘ le̱e̱nꜘ Tääˋ kya̱a ̱hˈ hnähꜘ.

Hi̱hꜗ hnähꜘ, le̱e̱hꜘ hnähꜘ gyʉ̱ʉ̱ˉ mëꜘ
gyʉ̱ʉ̱ˉ ñʉʉhˉ kya̱a ̱nꜙ,

jähꜘ Dio hi̱ˉ chaˉ gaꜙläꜙjëꜙ beꜘ kihꜗ.
7

1 Naꜗ maˉnʉʉnˊ haˉ ko̱hꜘ naˊhñaahꜗ
saꜙ laꜗ heˉ gaꜙjähꜘ Dio jmeeꜗ jnänˋ.
Heˉja̱ˉ jwë ̱ë̱hn˜ hnähꜘ ø ̱ø̱hnꜗ hi̱ˉ
hnaanꜙ, hnøøꜗ benˊ läꜙjëꜙ heˉmiˉsa̱hꜘ
jneˊ hiꜙ läꜙja̱ˉ kihꜗ heˉmiˉsohꜘ jmɨˉlleꜘ
jnänˋ. Hiꜙ kihꜗ heˉ ga̱hꜙ jneˊ Dio, hnøøꜗ
miˉllu̱u ̱ˋ jneˊ hñaanˈ ko ̱o̱ˉ häˊ ko ̱o̱ˉ häˊ
läꜙji ̱i̱hˈ jä ̱nˊ naˉjngëënˈ goˉte˜.

Maˊ hnøøˈ Paaˊ maˊ jmeeˈ dsaˉ Cor-
into heˈ kiyhꜗ

2 Jmeeˊ hnähꜘ miihˉ heˈ kya ̱a̱ꜗ
jnääh ˈ. Jëëhꜘ, kihꜗ niꜙ ja̱a ̱ˉ hnähꜘ
saꜙ maˉjmeeˊ jnäähꜗ heˉ hlɨɨhˈ. Saꜙ
maˉhe̱e̱ˊ jnäähꜗ hʉʉˊdsëˉ kihꜗ niꜙ ja̱a ̱ˉ,
niꜙ saꜙ maˉmiˉga̱a ̱ ˈ jnäähꜗ niꜙ ja̱a ̱ˉ.
3Saꜙ jwahnꜙ läꜙja̱ˉmahꜗ bä ̱ä̱hnˊ hnähꜘ
dsooˊ. Gaꜙjwë̱ë̱hnꜗ hnähꜘ jä̱ä ̱ꜗ, hnaanꜙ
hnähꜘ. Jëëhꜘ maˉllaꜙ dsëˉ jnääh ˈ,
jmeeˉ jnääh ˈ ko ̱ˉjø̱hꜘ kya̱a ̱hˊ hnähꜘ
maꜙkeꜙ cha̱a ̱ˉ ju̱u ̱ꜘ jnääh ˈ. 4 Chaˉ
chaˉmiihˉ oˉjø̱hꜙ dsëˉ kinꜙ kya̱a ̱hˊ
hnähꜘ. Cha ̱a̱nˉ lluꜗ kwa ̱a̱t˜ kyahꜗ
hnähꜘ. Heˉja̱ˉ gwaꜘ dsaˉnøhꜗ dsënꜙ
chaˉmiihˉ hiꜙ jë̱ë̱ˉ dsënꜙ maˊ jëën˜
chaˉmiihˉ heˉwɨɨꜘ.

5Läꜙmaˊ gaꜙtë̱ë̱ꜘ jnäähˈMacedonia,
saꜙ gaꜙte̱e̱hˊ jnäähꜗ dsëˉ jnäähꜗ niꜙ
miihˉ. Gaꜙläꜙjëꜙ nëëˈ heˉ wɨɨꜘ gaꜙjëëˊ
jnäähꜗ. Gaꜙte̱e̱ꜗ dsaˉ kya̱a ̱hˊ jnäähꜗ.
Hiꜙ ja̱ꜙ maꜙlaꜙ heˉ ja̱ˉ, gaꜙläꜙga ̱hꜗ
jnääh ˈ chaˉmiihˉ. 6 Pero Dio hi̱ˉ
jmeeꜙ dsaˉnøhꜗ dsëꜗ läꜙjë̱ë̱ꜙ hi ̱ˉ cha̱a̱ˉ
hʉʉˊdsëˉ, gaꜙjmeeyꜘ gaꜙnøhꜗ dsëˉ
jnäähˈ läꜙmaˊ jaˈ Tito. 7 Ja̱ꜙmaꜙlaꜙ kihꜗ
heˉ jaꜗ Tito, kihꜗ heˉ gaꜙjmeehˊ hnähꜘ
gaꜙnøhꜗ dsëyꜗ kaˉlähꜘ, heˉ ja̱ˉ baˊ
ja ̱ˉ gaꜙnøhꜗ dsëˉ jnäähˈ. Gaꜙjmeeyhꜗ
juuˈ heˉ hnoohˉ hnähꜘ jë̱ë̱hˈ jnäꜘ, hiꜙ
tiˉmeehˉ hohꜘ hnähꜘ, lleˋ hohꜘ jnäꜘ.
Heˉja̱ˉ chaˉgaˊmiihˉ jë ̱ë̱ˉ dsënꜙ.

8 Maꜙkeꜙ gaꜙjmeenꜗ meehˉ hohꜘ
hnähꜘ kya̱a ̱hˊ jeˉ heˉ gaꜙsɨɨnꜗ kyahꜗ
hnähꜘ, pero saꜙ ko̱o ̱n˜ dsënꜙ. Dsooꜘ baˊ
gaꜙji̱i ̱ꜗmiihˉ kinꜙ kihꜗheˉ gaꜙläꜙmeehꜙ
hohꜘ hnähꜘ ko̱ˉhwëëꜘ. 9 Pero naꜗ jë̱ë̱ˉ

dsënꜙ. Ja ̱ꜙ kihꜗ heˉ gaꜙläꜙmeehꜙ hohꜘ
hnähꜘ. Kihꜗ heˉ gaꜙläꜙsɨɨꜗ hʉʉˊdsëˉ
kyahꜗ hnähꜘ, maˊ gaꜙji̱i ̱ꜗ kyahꜗ hnähꜘ,
heˉja̱ˉ baˊ jmeeꜙ jë ̱ë̱ˉ dsënꜙ. Läꜙ maˊ
gaꜙläꜙmeehꜙ hohꜘ hnähꜘ, gaꜙjmeehˊ
hnähꜘ läꜙ hnøøꜗ Dio. Läꜙja̱ˉ, niꜙ
ko̱o̱ˉ heˉ hlɨɨhˈ saꜙ jaꜗ nëˊ kyahˈ
hnähꜘ kwa̱a ̱t˜ kya̱a ̱ꜗ jnääh ˈ. 10 Jëëhꜘ,
cherˊmahꜗ gwaꜘ tiˉmeehˉ dsëˉ jneˊ läꜙ
hnøøꜗ Dio, heˉ ja̱ˉ jmeeꜙ dsaˉläˉsɨɨꜗ
hʉʉˊdsëˉ jnänˋmahꜗ lä ̱ä ̱ꜘ jneˊ. Hehꜗheˉ
maˉnaˉla ̱a ̱ˊ jneˊ saꜙ jmeeꜙ tiˉmeehˉ
dsëˉ jneˊ. Pero heˉ tiˉmeehˉ dsëˉ
jneˊ läꜙko̱o̱ˉ të̱ë̱ˈ jmeeꜙ dsaˉ jmɨˉgyʉʉꜙ,
kya̱a ̱hˊ heˉ ja̱ˉ ju̱u̱ꜘ baˊ jneˊ ja̱ˉ. 11 Jëëˋ
daˊ hnähꜘ haˉ läꜙ gaꜙlaꜗ kyahꜗ hnähꜘ
läꜙ maˊ gaꜙläꜙmeehꜙ hohꜘ hnähꜘ läꜙ
hnøøꜗ Dio. Gaꜙjmääꜘ baˊ taˊ heˉ ja̱ˉ
kyahꜗ hnähꜘ, jaꜗ hohꜘ hnähꜘ gaꜙnoohˉ
hnähꜘ nëˊ kinꜙ, jaꜗ yaˉjë ̱ë̱ˈ hohꜘ hnähꜘ,
jaꜗ ga ̱hꜗ hnähꜘ, hnoohˉ hnähꜘ maˊ
jë ̱ë̱hꜗ jnäꜘ, gaꜙmiꜙeehˈ hnähꜘ juuˈ
läꜙko̱o̱ˉmadaꜚ gaꜙjmeenꜗkyahꜗhnähꜘ.
Läꜙja ̱ˉ gaꜙmiꜙjnäähˈ hnähꜘ hñaahꜗ heˉ
maˉmiˉtehˋ baˊ hnähꜘ kihꜗ juuˈ ja ̱ˉ.
12Heˉja ̱ˉ läꜙ maˊ gaꜙsɨɨnꜗ kyahꜗ hnähꜘ
jeˉ ja̱ˉ, ja̱ꜙ maꜙlaꜙ kihꜗ hi̱ˉ hñaaˉ dsëꜗ
heꜘ gaꜙjmeenꜗ hʉʉˊdsëˉ, niꜙ ja̱ꜙ kihꜗ hi̱ˉ
gaꜙjmeeyhꜙ. Heˉ hnoonꜗ läꜙjnäꜘ kyahꜗ
hnähꜘ chaˊnëˊ Dio heˉ kye ̱hˊ hnähꜘ
hʉʉˊdsëˉ kya̱a ̱ꜗ jnäähˈ baˊ ja̱ˉ. 13 Peerꜙ
gaꜙnøhꜗ dsëˉ jnäähˈ heˉ gaꜙläꜙjnäꜘ heˉ
kye ̱hˊ hnähꜘ hʉʉˊdsëˉ kya̱a ̱ꜗ jnäähˈ.

Hiꜙ chaˉgaˊmiihˉ jë̱ë̱ˉ dsëˉ jnääh
ˈ, kihꜗ heˉ maˉjëëˊ jnäähꜗ cha ̱a̱ˉ
Tito lluꜗ. Jëëhꜘ, gaꜙläꜙjë ̱ë̱ꜙ baˊ hnähꜘ
gaꜙhe ̱e̱hˋ hnähꜘ lluꜗ hiꜙ gaꜙjmeehˊ
hnähꜘ jë ̱ë̱ˉ dsëyꜗ. 14 Gaꜙjmeehnꜗ juuˈ
kihꜗ Tito heˉ cha̱a ̱nˉ lluꜗ kya̱a ̱hˊhnähꜘ.
Hiꜙ saꜙ gaꜙjä ̱nꜗ hlɨɨhˈ. Jëëhꜘ läꜙjëꜙ
heˉ gaꜙjwë ̱ë̱hnꜗ hnähꜘ laꜗ juˈdsooꜘ.
Läꜙja ̱ˉ kaˉlähꜘmaˊ gaꜙjëëꜗ Tito haˉ läꜙ
tä̱ä ̱hˊ hnähꜘ, saꜙ naˉhe ̱e̱ꜚ juuˈ läꜙko̱o̱ˉ
gaꜙjwɨɨꜗ jnihꜘ heˉ cha̱a ̱ˉ jnääh ˈ lluꜗ
kya̱a ̱hˊ hnähꜘ. 15 Hiꜙ chaˉgaˊmiihˉ
hnääꜗ Tito hnähꜘ läꜙko̱o̱ˉ maˊ dsooh˜
dsëyꜗ heˉ nuuhˉ baˊ hnähꜘ kiyhꜗ. Hiꜙ
gaꜙhe ̱e̱hˋ baˊ hnähꜘ lluꜗ läꜙko̱o̱ˉ ja ̱a̱ˉ
dsaˉ maˉjø ̱ø̱hˈ. 16 Peerꜙ jë ̱ë̱ˉ dsënꜙ

kya ̱a̱hˊ hnähꜘ. Gaꜙläꜙjëꜙ baˊ miˉtehˋ
hnähꜘ.

8
Gaꜙcho̱o̱hꜗ dsaˉ kuuˊ kihˈ ø̱ø̱hꜗ jneˊ

hi ̱ˉ cha̱a̱ˉ Jerusalén
1 Jeeˊ laˉ jmeehˊ jnäähꜗ juuˈ kyahꜗ

hnähꜘ haˉ läꜙ gaꜙjmeeꜘ ø̱ø̱hꜗ jneˊ
hi ̱ˉ tä̱ä̱hˊ läꜙka ̱a̱ˉ gwahꜙ heˉ tø ̱ø̱ꜘ
hwaꜗ Macedonia kihꜗ heˉ lluꜗ dsëꜗ
Dio kya̱a̱yhˊ. 2 Maꜙkeꜙ tä̱ä ̱yhˊ jëëy˜
wɨɨꜘ, pero cha ̱a̱yˉ lluꜗ. Maꜙkeꜙ
tä̱ä ̱yhˊ täˉñeeyꜘ pero chaˉmiihˉ kuuˊ
gaꜙkwayꜘ. Gaꜙjmä̱ä̱yꜗ hñiiyꜘ läꜙko̱o̱ˉ
dsaˉ chaˉ kuuˊ. 3 Jmeenꜙ dsooꜘ kiyhꜗ,
gaꜙkwayꜘ kuuˊ läꜙko̱o ̱ˉ llaꜙ dsëyꜗ,
läꜙko̱hꜘ ji̱i ̱hˈ tä̱ä ̱yꜙ. Hiꜙgaꜙkwayꜘ laꜚgaˊ.
4Chaˉmiihˉ gaꜙchu̱u̱ꜘ dsaˉ heꜘ kya̱a ̱hˊ
jnäähꜗ mahꜗ kwaˊ jnäähꜗ jwëˈ jmeeyꜗ
läꜙko̱o̱ˉ jmeeꜙ läꜙjë ̱ë̱ꜙ hi̱ˉ cho ̱o̱h˜ kuuˊ
mahꜗ jmeeyꜗ beꜘ kihꜗ hi̱ˉ la ̱a ̱ꜗ kya ̱a̱ꜗ
Dio. 5Chaˉgaˊmiihˉ gaꜙjmeeyꜘ läꜙko̱hꜘ
gaˊ heˉ maˊ laˈ hʉʉˊdsëˉ kya̱a ̱ꜗ jnäähˈ.
Toˉnëˊ gaꜙngëëyꜗ hñiiyꜘ mahꜗ jmeeyꜗ
läꜙ hnøøꜗ Dio. Hiꜙ läꜙja ̱ˉ gaꜙjmeeyꜘ
kya ̱a̱ꜗ jnääh ˈ kaˉlähꜘ. 6 Heˉja̱ˉ
gaꜙchu̱u ̱ꜘ jnääh ˈ kya̱a ̱hˊ Tito mahꜗ
miˉhñaayꜙ taˊkiyhˈheˉ jʉhˊlä ̱ä ̱yhꜗkuuˊ
läꜙko̱o̱ˉ gaꜙløøyꜗ jmeeyꜙ jä̱ä ̱ꜗ jeeˊ kyahˈ
hnähꜘ hi̱ˉ kwaꜙ kuuˊ läꜙka̱a ̱ˉ tuhˉdsëꜗ.
7Maˉhwë ̱ë̱hˉ hnähꜘ lluꜗ kya̱a ̱hˊ läꜙjëꜙ
heˉ jmeehˉ hnähꜘ. Maˉläˉdsooꜘ
hohꜘ hnähꜘ, maˉhlë ̱ë̱hˊ hnähꜘ dsaˉ,
maˉkyu̱u̱h˜ hnähꜘ lluꜗ, maˉjmeehˉ
hnähꜘ taˊ läꜙka ̱a ̱ˉ tuhˉhohꜘ hnähꜘ, hiꜙ
maˉläˉhnaahꜙ jnäähˈ. Läꜙja̱ˉ kaˉlähꜘ,
hnøøꜗ hwë ̱ë̱ꜙ hnähꜘ kweeˉ kya̱a ̱hˊ taˊ
lluˈ jeeˊ jʉhˊlä ̱ä ̱hˊ hnähꜘ kuuˊ.

8 Ja ̱ꜙ heˉ jmeenꜙmadaꜚ kyahꜗ hnähꜘ
heˉ jwë ̱ë̱hn˜ hnähꜘ läꜙnaˉ. Heˉ
hnoonꜗ jëënꜚ cheˊ maꜙraꜙ juˈdsooꜘ
hnaahꜙhnähꜘø ̱ø̱hꜗ jneˊ. Heˉja̱ˉbaˊnaˉ
maˉjwë ̱ë̱hnꜗ hnähꜘ läꜙko̱o̱ˉ gaꜙjmeeꜘ
hi ̱ˉ tä̱ä ̱hˊMacedonia. 9 Jëëhꜘ, maˉñehˊ
baˊ hnähꜘ läꜙko̱o̱ˉ lluꜗ dsëꜗ Jesucristo
Dsaˉjø ̱ø̱hˈ jnänˋ. Maꜙkeꜙ häˊ gooyˉ
läꜙjëꜙ heˉ chaˉ, gaꜙjmä̱ä ̱yꜗ hñiiyꜘ hi̱ˉ
täˉñeeꜘ, kihꜗ heˉ hnääyꜗ jneˊ. Läꜙjwëꜘ
ja ̱ˉ läꜙchaˉ jnänˋ chaˉmiihˉ, kihꜗ heˉ
gaꜙjmä̱ä ̱yꜗ hñiiyꜘ täˉñeeꜘ.

10 Heˉ lluꜗ kyahꜗ hnähꜘ heˉ kwanˋ
nʉʉhꜚ laˉ. Hnähꜘ toˉnëˊ gaꜙläꜙhyohꜙ
hohꜘ hnähꜘ cho ̱o̱hˊ hnähꜘ kuuˊ
maˉhyaˉ ko̱o̱ˉ ji̱ˉñeˉ. Hiꜙ ja ̱ꜙ maꜙlaꜙ
heˉja̱ˉ, gaꜙløøhˋ hnähꜘ cho ̱o̱hˊ hnähꜘ
kuuˊ, jä̱ä ̱ꜗ gaˊ läꜙko̱hꜘ jñahꜘ ø̱ø ̱hꜗ jneˊ.
11 Heˉja ̱ˉ naꜗ miˉhñaa ˈ hnähꜘ taˊ
heˉ maˉløøhˋ hnähꜘ. Ja ̱ˉbaˊ läꜙko̱o̱ˉ
gaꜙläꜙhyohꜙ hohꜘ hnähꜘ jmeehˈ hnähꜘ,
läꜙja ̱ˉ kaˉlähꜘ, läꜙka̱a ̱ˉ tuhˉhohꜘ hnähꜘ
miˉhñaa ˈ hnähꜘ taˊ naˉ. Ja̱ˉ cho ̱o̱hˋ
hnähꜘ kuuˊ läꜙko̱o̱ˉ teꜗ tä ̱ä ̱hꜙ baˊ hnähꜘ.
12 Cherˊmahꜗ cha̱a ̱ˉ hi̱ˉ llaꜙ dsëꜗ kwaꜗ,
he ̱e̱hˉ baˊ Dio haˉ ko̱o̱ˉ teꜗ chaˉ. Jëëhꜘ
saꜙ ngɨɨꜙ Dio heˉ saꜙ chaˉ jnänˋ.

13 Saꜙ jwahnꜙ läꜙlaˉ mahꜗ jñahꜘ baˊ
läꜙchaˉ kihꜗ, taˊko ̱ˉji̱i̱hˈ saꜙ chaˉ kyahꜗ
hnähꜘ. 14Hnøøꜗ jmeehˈ hnähꜘ läꜙko̱o̱ˉ
lleˋ kihˈ. Jmɨɨˊ naˈ heˉ chaˉ chaˉmiihˉ
kyahꜗ hnähꜘ, heˉ ja̱ˉ le ̱e̱ꜙ kihꜗ hi̱ˉ
llaˉkya̱a ̱ꜗ. Läꜙja ̱ˉ kaˉlähꜘ maˊ chaˉ
chaˉmiihˉ kihꜗ jñahꜘ, le̱e̱ꜙ kyahꜗ hnähꜘ
maˊ jmeeꜙ biiꜗ. Läꜙja̱ˉ baˊ jä̱ ˈ lluꜗ kihꜗ
läꜙjë ̱ë̱ꜙ. 15 Läꜙko ̱o̱ˉ naˉsɨɨˉ juuˈ kihꜗ
Dio: “Saꜙ gaꜙcha̱a ̱ꜗ gaˊ kihˈ hi̱ˉ gaꜙjʉʉhꜗ
chaˉmiihˉ. Niꜙ saꜙ gaꜙläꜙhnøøꜗ gaˊkihˈ
hi̱ˉ gaꜙjʉʉhꜗ ko ̱ˉhi̱ˊpihˈ.”

Tito kya ̱a̱hˊ dsaˉkya̱a̱hˊ
16 Peerꜙ tiˊhmaahˊ Dio hi ̱ˉ gaꜙjmeeꜘ

gaꜙka ̱ꜗ Tito hʉʉˊdsëˉ kyahꜗ hnähꜘ,
ja ̱ˉbaˊ läꜙko̱o̱ˉ kye̱ˊ jnäꜘ hʉʉˊdsëˉ.
17 Gaꜙhe̱e̱hˉ bihꜗ läꜙko̱o̱ˉ gaꜙhlë ̱ë̱hˋ
jnihꜘ. Jëëhꜘ, hñiiꜘ bihꜗ maˊ lleˋ dsëy
ˈ kwayꜗ beꜘ kyahꜗ hnähꜘ. Heˉja̱ˉ
jeeˊ të ̱ë̱yˉ hñiiꜘ bihꜗ dsooyꜗ dsaˉjë̱ë̱yꜙ
hnähꜘ.

18 Ko ̱ˉjø ̱hꜘ kya̱a ̱hˊ Tito, che̱e̱ˊ jnäähꜗ
ja ̱a̱ˉ ø̱ø̱hꜗ jneˊ hi ̱ˉ hiiꜘ juuˈ kihꜗ läꜙka ̱a̱ˉ
gwahꜙ jeeˊ jmeeyꜙ taˊ kwa ̱a ̱t˜ kihꜗ
juˈhmëëꜘ. 19 Ja ̱ꜙ maꜙlaꜙ heˉ ja̱ˉ, ø ̱ø̱hꜗ
jneˊ gaꜙhñaa̱̱yꜗ mahꜗ jmeeyꜗ ko ̱ˉjø ̱hꜘ
kya̱a ̱hˊ jnäähꜗ jeeˊ dsaˊka̱ˊ jnäähꜗ kuuˊ
heˉ jʉhˉlä̱ä ̱h˜ ø̱ø ̱hꜗ jneˊ. Kya̱a̱hˊ heˉ
ja ̱ˉ, jmeeˊ jnäähꜗ jʉʉhˉ kihꜗ Dio hiꜙ
läꜙjwëꜘ ja̱ˉ läꜙjnäꜘ heˉ hnøøˉ jnääh ˈ
kwaˊ jnäähꜗ beꜘ kihꜗ ø̱ø̱hnꜗ. 20 Läꜙja̱ˉ
jmeeˉ jnääh ˈ, mahꜗ saꜙ cha ̱a̱ˉ hi̱ˉ
hlëëhꜗ wɨɨꜘ kya̱a ̱ꜗ jnäähˈ heˉ jʉhˊlä ̱ä ̱hˊ
jnäähꜗ chaˉmiihˉ kuuˊ. 21 Jëëhꜘñeˉ baˊ



2 Corintios 8:22 287 2 Corintios 9:13

Dio heˉ jmeeˉ jnäähˈ biiꜗ jmeeˊ jnäähꜗ
taˊ läꜙko̱o̱ˉ lleˋ kihˈ, hiꜙ läꜙja̱ˉ hnoonꜗ
ka ̱ꜗ dsaˉ jmɨˉgyʉʉꜙ kwa ̱a̱t˜ kaˉlähꜘ.

22 Hiꜙ che̱e̱ˊ gaˊ jnäähꜗ jñahꜘ ø̱ø̱hꜗ
jneˊ ko ̱ˉjø ̱hꜘ kya ̱a̱yhˊ. Hi̱ˉ heꜘ, ja̱ꜙ
ko̱o̱ˉ häˊ maˉjëëˊ jnäähꜗ jmeeyꜙ heˉ
lluꜗ jmahꜗ. Hiꜙ chaˉgaˊmiihˉ jmeeyꜗ,
naꜗ heˉ maˉjëëyꜙ heˉ miˉteˋ hnähꜘ.
23 Taꜙ ka ̱ˉ hnähꜘ hʉʉˊdsëˉ. Tito la ̱a̱ꜗ
dsaˉkya̱a ̱hˊ jnäähꜗ jeeˊ jmeeˉ jnäähˈ taˊ
ko̱ˉjø ̱hꜘ mahꜗ leꜘ lluꜗ kyahꜗ hnähꜘ. Hi̱ˉ
jñahꜘ ø ̱ø̱hꜗ jneˊ hi̱ˉ jä̱ä ̱yꜙ naˉ, häˊ gooyˉ
läꜙka ̱a ̱ˉ gwahꜙ. Hiꜙ kwa ̱a ̱t˜ kihꜗ hi̱ˉ
heꜘ, läꜙka̱a ̱ˉ jeeˊ dsaˉnääyꜗ jmeeꜙ ø̱ø̱hꜗ
jneˊ jʉʉhˉ kihꜗ Cristo. 24 Ja ̱ˉ miˉjnääˈ
hnähꜘ kiyhꜗ haˉ läꜙko ̱o̱ˉ ji̱i ̱hˈ hnaahꜙ
hnähꜘ dsaˉ. Läꜙja̱ˉ miˉjnääˈ hnähꜘ
chaˊnëˊ läꜙjë ̱ë̱ꜙ ø̱ø̱hꜗ jneˊ heˉ kihꜗ ja̱ˉ
heˉ cha ̱a̱ˉ jnäähˈ lluꜗ kya ̱a̱hˊ hnähꜘ.

9
Hnøøꜗ kwaˊ jneˊ kuuˊ läꜙka̱a ̱ˉ

tuhˉdsëˉ jneˊ
1Kihꜗheˉ cho ̱o̱hˊ jneˊmiihˉkuuˊkihˈ

ø ̱ø̱hꜗ jneˊ hi̱ˉ llaˉkya̱a ̱ꜗ, saꜙ jmeeꜙ biiꜗ
sɨɨnˋ kyahˈ hnähꜘ la ̱a ̱nꜙ. 2 Jëëhꜘ, maꜙ
baˊ jnäꜘ kyahꜗ hnähꜘ hi̱ˉ tä̱ä ̱hˊ hwaˈ
Acaya, lleˋ hohꜘ hnähꜘ heˉ jʉhˊlä̱ä ̱hˊ
hnähꜘ kuuˊ. Hiꜙ gaꜙhlëëhnˋ lluˈ kyahꜗ
hnähꜘ jeeˊ kihˈ ø̱ø̱hꜗ jneˊ hi̱ˉ tä̱ä ̱hˊ hwaˈ
Macedonia. Naꜗmaˉko̱o ̱ˉ ñeˉ gaꜙjwɨɨꜗ
jnihꜘ heˉ maˉllaꜙ hohꜘ hnähꜘ kwahˈ
hnähꜘ kuuˊ. Heˉja̱ˉ jwë ̱ë̱ꜘ ø ̱ø̱hꜗ jneˊ
heꜘ, gaꜙnøhꜗ dsëyꜗ kihꜗ heˉ lluꜗ hohꜘ
hnähꜘ. 3 Pero maꜙraꜙ heˉ che ̱e̱nꜚ ø̱ø̱hꜗ
jneˊ, mahꜗ saꜙ jä̱nˋ hlɨɨhˈ kihꜗ läꜙjëꜙ
heˉ lluꜗ heˉ gaꜙhlëëhnˋ kyahˈ hnähꜘ.
Hnoonꜗ waˊraˉ jähꜘ kihꜗ maˉnaˊllu ̱u̱hˋ
hnähꜘ jmeehˈ hnähꜘ läꜙko ̱o̱ˉ gaꜙjwɨɨꜗ
jnihꜘ. 4 Hehꜗ läꜙja ̱ˉ, waˊraˉ gaꜙlloonꜗ
jeeˊ tä̱ä ̱hˊ hnähꜘ, ko ̱ˉjø ̱hꜘ kya̱a ̱hˊ jñahꜘ
ø ̱ø̱hꜗ jneˊ hi̱ˉ cha̱a ̱ˉ hwaꜗ Macedonia,
hnoonꜗ maˉnaˊllu ̱u̱hˋ hnähꜘ mahꜗ saꜙ
jä ̱ˊ jnäähꜗ oˉhihꜙ waˊraˉ gaꜙllaꜙnøøꜗ
jnääh ˈ, läꜙlluꜗ heˉ maˉjähˊ jnäähꜗ
miˉtehˋ baˊ hnähꜘ, hiꜙ chaˉgaˊmiihˉ
jä ̱hˈ hnähꜘ oˉhihꜙ, cherˊmahꜗ saꜙ
gaꜙmiꜙtehˋ hnähꜘ. 5 Kihꜗ heˉja̱ˉ baˊ
gaꜙlaꜗ biiꜗ kinꜙ chu̱u ̱nꜘ kya̱a ̱hˊ ø̱ø̱hˈ jneˊ

heꜘ, mahꜗ dsaˉnääyꜗ dsaˉjë̱ë̱yꜙ hnähꜘ
toˉnëˊ, mahꜗ kwayꜗ beꜘ kyahꜗ hnähꜘ
haˉ läꜙ jeeˊ jʉhˊlä ̱ä̱hˊ hnähꜘ kuuˊ heˉ
gaꜙbä̱ä ̱hˋ hnähꜘ hñaahꜗ kwahˈ hnähꜘ.
Läꜙjwëꜘ ja̱ˉmaˉnaˊllu ̱u̱hˋ hnähꜘ kwahˈ
hnähꜘkuuˊ läꜙka ̱a ̱ˉ tuhˉhohꜘhnähꜘ, ja̱ꜙ
kya̱a ̱hˊ heˉwɨɨꜘ.

6 Nʉʉˉ daˊ hnähꜘ haˉ läꜙ laꜗ kihꜗ
hi̱ˉ jngëëˉ mɨ ˈju̱ˉ: Hi ̱ˉ jngëëˉ miihˉ,
miihˉ baˊ chooyhˈ. Hi̱ˉ jngëëˉ
chaˉmiihˉ, läꜙja̱ˉ chaˉmiihˉ chooyhꜗ.
7Läꜙja̱a ̱ˉ läꜙja̱a ̱ˉwaˊ kwayꜘ läꜙko̱o̱ˉ teꜗ
llaꜙ dsëyꜗ. Pero ja ̱ꜙ kya̱a ̱hˊ heˉ meehˉ
dsëyꜗ, niꜙ ja̱ꜙ kya̱a ̱hˊ heˉ wɨɨꜘ. Jëëhꜘ,
Dio hnääꜗ hi̱ˉ kwaꜙ läꜙka̱a ̱ˉ tuhˉdsëꜗ.
8Dio hi̱ˉ chaˉ beꜘ kihꜗ, jmeeyꜗ läꜙchaˉ
chaˉmiihˉheˉ lluꜗkyahꜗhnähꜘ. Läꜙja̱ˉ
niꜙmiihˉ saꜙ chaˉ heˉ jmeeꜙ biiꜗ kyahꜗ
hnähꜘ ji ̱hˊko ̱hꜘ. Läꜙji ̱i̱hˈ cha ̱a̱ꜘ gaˊ kyahˈ
hnähꜘ, jmeehˈ hnähꜘ ja ̱ꜙ heˉ ko̱o̱ˉ nëëˈ
heˉ lluꜗ kihꜗ hi̱ˉ llaˉkya̱a ̱ꜗ. 9 Läꜙlaˉ
naˉsɨɨˉ juuˈ kihꜗ Dio:
Hi̱ˉ lluꜗ dsëꜗ gaꜙtiˊ gaꜙllooyhꜗ heˉ

chaˉ kiyhꜗ, gaꜙkwëëyhꜗdsaˉhi̱ˉ
täˉñeeꜘ.

Taˊ lluˈ kiyhꜗ läꜙjnäꜘ gaꜙläꜙjëꜙ johꜘ jmɨɨˊ
chaˉ.

10 Dio baˊ heꜘ hi̱ˉ kwaꜙ mɨ ˈju̱ˉ kihꜗ
hi̱ˉ jngëëˉ, läꜙja̱ˉ kaˉlähꜘ kwayꜙ heˉ
kihˉhi̱hˉ jneˊ. Hi̱ˉ heꜘ kwaꜗ läꜙjëꜙ
heˉ jmeeꜙ biiꜗ kyahꜗ hnähꜘ hiꜙ jmeeyꜗ
läꜙchaˉ chaˉgaˊmiihˉ. Mahꜗ läꜙja̱ˉ
läꜙchaˉ heˉ kya̱a ̱hˊ jmeehˈ hnähꜘ
chaˉmiihˉheˉ lluꜗ jmahꜗbaˊ. 11Läꜙlluꜗ
heˉ läꜙchaˉ läꜙjëꜙ nëëˈ heˉ jmeeꜙ biiꜗ
kyahꜗ hnähꜘ, läꜙja̱ˉ läꜙchaˉ chaˉmiihˉ
heˉ kwëëh ˈ hnähꜘ hi ̱ˉ llaˉkya̱a̱ꜗ.
Hiꜙ waˊraˉ gaꜙngëëˊ jnäähꜗ kuuˊ ja̱ˉ
kihꜗ ø̱ø̱hꜗ jneˊ heꜘ, kwayꜗ chaˉmiihˉ
tiˊhmaahˊ kihˈ Dio. 12 Jëëhꜘ, waˊraˉ
gaꜙngëëˊ jnäähꜗ kuuˊ heˉ jʉhˊlä ̱ä ̱hˊ
hnähꜘ kihꜗ ø̱ø ̱hꜗ jneˊ heꜘ, heˉ ja ̱ˉ kwaꜗ
beꜘ kiyhꜗ. Hiꜙ ja ̱ꜙ maꜙlaꜙ heˉ ja ̱ˉ,
kwayꜗ chaˉmiihˉ tiˊhmaahˊ kihˈ Dio
kaˉlähꜘ. 13 Waˊraˉ gaꜙngëëˊ jnäähꜗ
kuuˊ ja̱ˉ, jmeeꜗ dsaˉ heꜘ jʉʉhˉ kihꜗDio,
jëëhꜘ maˉmiˉjnäähˈ hnähꜘ heˉ miˉteˋ
hnähꜘ kya̱a ̱hˊ juˈhmëëꜘ kihꜗ Cristo. Hiꜙ
läꜙka ̱a ̱ˉ tuhˉhohꜘ hnähꜘ gaꜙkwëëhˋ
hnihꜘ kuuˊ, hiꜙ läꜙja̱ˉ jmeehˉ hnähꜘ

kihꜗ läꜙjë ̱ë̱ꜙ hi̱ˉ jmeeꜙ biiꜗ kihꜗ. 14 Hiꜙ
waˊraˉ gaꜙngɨɨyꜘ kyahꜗ hnähꜘ kihꜗ
Dio, jäꜙ llaˉlleꜘ dsëyꜗ hnähꜘ jëëhꜘ
maˉläˉjnäꜘ heˉmaˉmiˉjä̱ä ̱ꜗDio hnähꜘ
chaˉmiihˉ. 15 Tiˊhmaahˊ kwanꜙ kihꜗ
Dio, haˉ ko̱hꜘ saꜙ lluꜗ heˉ gaꜙkwëëyhꜗ
jneˊ. Hi̱i ̱ˉ läꜙkë̱hˊ jmɨɨˊ läꜙngëëꜘ.

10
Gaꜙjmeeꜘ Paaˊ dsooꜘ heˉ la̱a̱yꜗ

apóstol
1 Jnäꜘ Paaˊ chu̱u̱nꜘ kya̱a ̱hˊ hnähꜘ,

hlë ̱ë̱hnˊ hnähꜘ ja ̱ˉbaˊ läꜙko ̱o̱ˉ jmeeꜙ
hñiiꜘ Cristo hi̱ˉ hwa̱a ̱ˊ hi̱ˉ jø ̱hˉ dsëꜗ.
Jëëhꜘ, jähꜘ dsaˉ kinꜙ, saꜙ tu ̱u̱ˉ dsënꜙ
hlëëhnˊ läꜙ maˊ hä ̱ä ̱nˊ jeeˊ kihꜗ dsaꜙ.
Mahꜗ waˊraˉ gaꜙläꜙø̱ø̱nꜘ jeeˊ kiyhˈ,
ja ̱ˉgaˊ tu ̱u ̱ˉ dsënꜙ hlëëhnˊ. 2 Heˉja̱ˉ
chu̱u ̱nꜘ kya̱a ̱hˊ hnähꜘ, goˉta̱a ̱hˊ hnähꜘ
läꜙko̱o̱ˉ lleˋ kihˈ, mahꜗwaˊraˉ gaꜙlloonꜗ
jeeˊ tä̱ä ̱hˊ hnähꜘ, saꜙ chaˉ heˉ kihꜗ
hlë ̱ë̱hnˊ hi̱ˉ jähꜘ, gaꜙnøøˊ jnäähꜗ
läꜙko̱o̱ˉ waˊ hi̱ˉ chaˉ hi̱ˉ. Jëëhꜘ,
tu ̱u ̱ˉ baˊ dsënꜙ tiˉchoonˋ juuˈ kya̱a̱yhˊ
cherˊmahꜗ läꜙja̱ˉ hnøøyꜗ. 3 Dsaˉ
jmɨˉgyʉʉꜙ baˊ la ̱a ̱ˈ jnäähꜗ, pero saꜙ te̱e̱ꜘ
jnääh ˈ läꜙko̱o ̱ˉ te̱e̱˜ dsaˉ jmɨˉgyʉʉꜙ.
4 Saꜙ te̱e̱ꜘ jnäähˈ kya̱a ̱hˊ waˊ heˉ chaˉ
heˉ heˉ kooh˜ dsaˉ jmɨˉgyʉʉꜙ. Te̱e̱ꜘ
jnääh ˈ kya ̱a̱hˊ beꜘ kihꜗ Dio heˉ lihꜙ
he ̱e̱ꜗ läꜙjëꜙ heˉ saꜙ läꜙkë̱hˊ jnäähꜗ jmɨɨˊ
kya ̱a̱hˊ. 5 Läꜙja̱ˉ le̱hꜙ jnääh ˈ kya̱a ̱hˊ
hi ̱ˉ jmeeꜙ kyʉʉh˜ chaˉmiihˉ. Hiꜙ le̱hꜙ
jnääh ˈ kya̱a ̱hˊ hi̱ˉ jmä̱ä̱˜ hñiiꜘ ka ̱a̱hˊ.
Jëëhꜘ juuˈheˉhlëëyhꜙ ja̱ˉ, jneꜙ jwëˈkihꜗ
dsaꜙmahꜗ saꜙ he̱e̱yhꜙ kihꜗ Dio. Heˉja̱ˉ
hnøøhꜘ jnääh ˈ haˉ läꜙ jeeˊ dsaˉje̱e̱h˜
dsaˉ hi̱ˉ jmeeꜙ hʉʉˊdsëˉ hlɨɨhˈ mahꜗ
läꜙnʉʉyhˊ kihˈ Cristo. 6 Maˉllaꜙ dsëˉ
jnääh ˈ heehˊ jnäähꜗ wɨɨꜘ läꜙjë ̱ë̱ꜙ hi̱ˉ
cha ̱a̱hˉ, maˉlaꜙ maˉmiˉjnäähˈ hnähꜘ
hñaahꜗ hnähꜘ heˉ nʉʉhˊ hnähꜘ kihꜗ
Cristo.

7 Ko̱o̱ˉ ka ̱hˉ hnähꜘ kwa ̱a ̱t˜ haˉ läꜙ
tä̱ä ̱hˊha ̱a̱ˊ dsaˉ. Cherˊmahꜗ ja̱a ̱ˉ jmeeꜙ
hʉʉˊdsëˉ la ̱a ̱yꜗkya̱a ̱ꜗCristo,waˊ jmeeyꜘ
hʉʉˊdsëˉ la ̱a ̱ꜗ jnääh ˈ kaˉlähꜘ kya ̱a̱ꜗ
Cristo, ja̱ˉbaˊ läꜙko̱o̱ˉ la ̱a ̱yꜗ hñiiyꜘ.
8 Gaꜙhñaa̱ ̱ꜗ Dio jnäꜘ mahꜗ kwanˊ beꜘ
kyahꜗ hnähꜘ haˉ läꜙ jeeˊ goˊta̱a ̱hˊ hnähꜘ

ko̱o̱ˉ hwehˉ. Saꜙ gaꜙhñaa̱ ̱yꜗ jnäꜘ mahꜗ
he ̱e̱nꜚ hnähꜘ. Hiꜙ maꜙkeꜙ jmeenꜙ
jʉʉhˉ kihꜗ taˊ heˉ häˊ goonꜙ saꜙ laꜗ
oˉhihꜙ kinꜙ heˉ jmeenꜙ läꜙja ̱ˉ. 9 Saꜙ
hnoonꜗheˉ jmeehˈhnähꜘhʉʉˊdsëˉheˉ
jʉʉhnˊ kyahˈ hnähꜘ kya̱a ̱hˊ juuˈ heˉ
sɨɨnꜙko̱ˉllaˉji̱i ̱h˜. 10 Jëëhꜘ, läꜙlaˉhlëëhꜙ
ko̱ˉlla̱a ̱ˊkinꜙ. Hwehˉ juuˈheˉ sɨɨnꜙkihꜗ
dsaꜙ. Pero maˊ chehnˈ chaˊnëˊ dsaˉ,
hwa ̱a ̱ˊ baˊ jnäꜘ, jäyhꜘ. Saꜙ tooyhˉ taˊ
juuˈ kinꜙ. 11 Hi̱ˉ hlëëhꜙ läꜙja̱ˉ kya ̱a̱ꜗ
jnääh ˈ, hnøøꜗ läꜙngëëyꜘ läꜙko̱o̱ˉ laꜗ
hʉʉˊdsëˉ kya̱a ̱ꜗ jnääh ˈ. Jëëhꜘ, ja̱ˉbaˊ
läꜙko̱o̱ˉ hlëëhˊ jnäähꜗ kya̱a ̱hˊ juuˈ
heˉ sɨɨˉ jnääh ˈ maˊ tøøhˊ jnäähꜗ ʉ̱ʉ̱ꜘ,
ja ̱ˉbaˊ läꜙja̱ˉ hlëëhˊ jnäähꜗ kaˉlähꜘ gaˊ
maˉtøøhˊ jnäähꜗ kya̱a ̱yhˊ.

12 Saꜙ tu ̱u̱ˉ dsëˉ jnäähˈ jmeeˊ jnäähꜗ
läꜙko̱o̱ˉ jmeeꜙ hi̱ˉ hlëëhꜙ lluꜗ kihꜗ hñiiꜘ.
Saꜙ hnøøˉ jnääh ˈ je ̱e̱hꜙ kya̱a ̱ꜗ jnääh ˈ
kya̱a ̱hˊ dsaˉ heꜘ hi̱ˉ lla̱a ̱y˜ hñiiyꜘ hihꜙ
läꜙko̱o̱ˉ laꜗ hʉʉˊdsëˉ kihꜗ hñiiꜘ bihꜗ.
Hiꜙ hnøøyꜗ je̱e̱hꜙ kweeˉ kiyhꜗ kya̱a ̱hˊ
dsaˉkya̱a ̱yhˊ. Heˉ baˊ cheˉ ta̱a ̱yˉ.
13 Pero läꜙko̱o̱ˉ häˊ hihꜙ baˊ hlëëhˊ
jnäähꜗ kya̱a ̱ꜗ hñaaꜗ jnäähˈ, läꜙko̱o̱ˉ laꜗ
hʉʉˊdsëˉ kihꜗ Dio hi̱ˉ gaꜙhñaa̱ ̱ꜗ jnääh
ˈ. Heˉja ̱ˉ gaꜙllaꜙnøøꜗ jnäähˈ läꜙ gaꜙtëꜘ
jeeˊ tä̱ä̱hˊ hnähꜘ. 14 Ji ̱i ̱hˈ jeeˊ gaꜙtø ̱ø̱ꜗDio
hihꜙ baˊ gaꜙnøøꜗ jnääh ˈ. Saꜙ gaꜙnøøꜗ
jnäähˈ jeeˊ tä̱ä ̱hˊ hnähꜘwaˊraˉ jähꜘ kihꜗ
saꜙ gaꜙche ̱e̱ꜗ Dio jnääh ˈ. Jëëhꜘ jnääh
ˈ toˉnëˊ naˊkwaˊ jnäähꜗ juˈhmëëꜘ kihꜗ
Cristo jeeˊ tä̱ä ̱hˊ hnähꜘ. 15 Saꜙ jmä ̱ä ̱ꜙ
jnääh ˈ hñaaꜗ jnääh ˈ ka̱a ̱hˊ kya̱a ̱hˊ taˊ
kihˈ jñahꜘ. Hnøøˉ jnäähˈ waˊ läˉdsooꜘ
hohꜘ hnähꜘ chaˉgaˊmiihˉ kihꜗ Dio baˊ.
Läꜙjwëꜘ ja ̱ˉ kwa ̱a ̱ꜙ gaˊ taˊ kya̱a ̱ ˈ jnäähꜗ
jeeˊ kyahˈ hnähꜘ jeeˊ gaꜙtoohˉ Dio
gooˉ jnääh ˈ. 16 Ja ̱ˉ gaˊ naꜙ dsaˉkwaˊ
jnäähꜗ juˈhmëëꜘ taꜙ jeeˊ ʉ̱ʉ̱ꜘ gaˊ. Pero
saꜙ dsaˊtoohˊ jnäähꜗ jeeˊmaˉløøꜗ jñahꜘ,
mahꜗ saꜙ jmä̱ä ̱ˊ jnäähꜗ hñaaꜗ jnääh ˈ
ka ̱a ̱hˊ kihˈ taˊ heˉmaˉjmeeꜘ jñahꜘ.

17 Hi̱ˉ hnøøꜗ jmääꜗ hñiiꜘ jø ̱ø̱hˈ, waˊ
jmä̱ä ̱yˈhñiiyꜘ jø ̱ø̱hˈ kihꜗheˉ la ̱a ̱yꜗ kya ̱a̱ꜗ
Dsaˉjø ̱ø̱hˈ jnänˋ. 18 Jëëhꜘ, hi̱ˉhlëëhꜙ lluꜗ
kihꜗ hñiiꜘ, ja̱ꜙ kya̱a ̱hˊ heˉ ja̱ˉ yaˉhë ̱ë̱yˈ
lluꜗ. Hi̱ˉ hlëëhꜙDio lluꜗ kihꜗ, hi̱ˉ heꜘ baˊ
yaˉhë̱ë̱ˈ lluꜗ.



2 Corintios 11:1 289 2 Corintios 11:21

11
Paaˊ kya ̱a̱hˊ hi ̱ˉ jmä ̱ä̱˜ hñiiꜘ ka ̱a̱hˊ

1Hnoonꜗ kwëëhꜗ hohꜘ hnähꜘ kya̱a ̱hˊ
jnäꜘ cherˊmahꜗ gaꜙhlëëhnˋ läꜙko̱o̱ˉ ja ̱a̱ˉ
hi ̱ˉ saꜙ chaˉ hʉʉˊdsëˉ kihꜗ. Kwëëhˋ
hohꜘ hnähꜘ, taꜙ jmeeˉ hnähꜘ hñaaˉ
hohꜘ. 2 Peerꜙ kye ̱nˊ hʉʉˊdsëˉ kyahꜗ
hnähꜘ. Heˉ gwaꜘ kihꜗ Dio baˊ ja ̱ˉ,
heˉ laꜗ läꜙja̱ˉ kinꜙ. Jëëhꜘ, maˉkwa ̱a ̱nꜙ
hnähꜘ kihꜗ ja̱a ̱ˉ dsaˉñʉʉhˉ. Hi̱ˉ heꜘ
heꜘ Cristo. Hiꜙ hnoonꜗ miˊjnäänꜗ
hnähꜘ kiyhꜗ läꜙko̱o̱ˉ ja ̱a̱ˉ chihˉmëꜘ hi̱ˉ
naˉjngëëˈ goˉte˜. 3Pero gohnꜙwaˊraˉ
gaꜙlaꜗ kyahꜗ hnähꜘ läꜙko̱o̱ˉ gaꜙlaꜗ kihꜗ
Eva. Kya̱a ̱hˊ ma ̱y˜ gaꜙmiꜙgooˉ mɨɨhˉ
kiyhꜗ. Läꜙja̱ˉ hiiꜘ gooˉ miˉga ̱a̱yꜙ
hnähꜘ kaˉlähꜘ. He̱e̱yꜗ hʉʉˊdsëˉ kyahꜗ
hnähꜘ mahꜗ moꜙsoꜙ hnaahˈ hnähꜘ
Cristo läꜙka ̱a ̱ˉ tuhˉhohꜘ hnähꜘ. 4 Jëëhꜘ,
cherˊmahꜗ gaꜙllaꜙnääꜗ waˊ hi̱ˉ chaˉ
hi ̱ˉ, hi̱ˉ kwaꜙ jyohꜘ juuˈ heˉ saꜙ je̱e̱hˈ
kweeˉ kya̱a ̱hˊ juuˈ kihꜗ Jesúsheˉ kwaˉ
jnäähˈ, läꜙcha ̱hꜘ ja ̱ˉ he ̱e̱hˊ hnähꜘ. Hiꜙ
he ̱e̱hˊ hnähꜘ jyohꜘ jmɨˉlleꜘ heˉ saꜙ laꜗ
JmɨˉlleꜘNaˉjngɨɨˈ heˉmaˉhe ̱e̱hˋ hnähꜘ
jä ̱ä̱ꜗ. Hiꜙ he ̱e̱hˊ hnähꜘ jyohꜘ juˈhmëëꜘ,
heˉ saꜙ je ̱e̱hˈ kweeˉ kya ̱a̱hˊ juˈhmëëꜘ
heˉ maˉhe̱e̱hˋ hnähꜘ. 5 Goꜚ la ̱a̱nꜙ,
saꜙ kye̱e̱ꜘ gaˊ apóstole hi̱ˉ jmä̱ä̱˜ hñiiꜘ
ka ̱a ̱hˊ läꜙko̱hꜘ gaˊ jnäꜘ. 6 Maꜙkeꜙ saꜙ
hlëëhnˊ kya̱a ̱hˊ juuˈ naˊhñaahꜗ, pero
chaˉ baˊ hʉʉˊdsëˉ lluꜗ kinꜙ. Johꜘ ji̱i̱h˜
saꜙ gaꜙmiꜙjnäänˈ heˉ ja ̱ˉ kyahꜗ hnähꜘ.

7 Pero gaꜙjmä̱ä ̱nꜙ hñiinꜙ ja̱a ̱ˉ hi̱ˉ
hwa ̱a ̱ˊ mahꜗ le̱e̱hꜘ hnähꜘ ka̱a ̱hˊ. Jëëhꜘ,
saꜙ gaꜙko̱o ̱nꜗ jñeen ˈ maˊ gaꜙkwanꜗ
juˈhmëëꜘ kihꜗ Dio jeeˊ kyahˈ hnähꜘ.
¿Cheˊ jwaꜚ gaꜙjmeenꜗ hlɨɨhˈ heˉ
gaꜙjmeenꜗ läꜙja̱ˉ? 8 Gaꜙka̱nꜗ kuuˊ
kihˈ ø̱ø̱hꜗ jneˊ hi ̱ˉ tä̱ä ̱hˊ taꜙ jeeˊ jyohꜘ,
gaꜙko̱o̱nꜗ jñeen ˈ mahꜗ jmeenˋ taˊ jeeˊ
kyahˈ hnähꜘ. 9 Läꜙko̱o̱ˉ maˊ gyanˊ
jeeˊ kyahˈ hnähꜘ, saꜙ gaꜙllaꜙkya̱a ̱nꜚ
hnähꜘ niꜙ miihˉ jmɨɨˊ maˊ gaꜙjmeeꜘ
biiꜗ kinꜙ. Ø ̱ø̱hꜗ jneˊ hi ̱ˉ yaꜙnääꜗ taꜙ
Macedonia baˊ gaꜙkwaꜘ beꜘ kinꜙ läꜙ
maˊ gaꜙllaꜙkya̱a ̱nꜗ. Saꜙ gaꜙkwanꜗ jwëˈ
maˊ ka̱hꜗ hnähꜘ hʉʉˊdsëˉ kinꜙ. Hiꜙ
ngooꜗ baˊ jmeenꜙ läꜙja ̱ˉ. 10Kyʉʉh˜ baˊ
jnäꜘ juˈdsooꜘ kihꜗ Cristo. Heˉja ̱ˉmanꜙ,

niꜙ ja̱a ̱ˉ saꜙ haꜗ kinꜙ heˉ cha̱a ̱nˉ lluꜗ
heˉ saꜙ ko ̱o̱n˜ jñeenˈ läꜙka̱a ̱ˉ jeeˊ jwɨɨˉ
heˉ naˉhe̱e̱ꜚ hwaꜗ Acaya. 11 ¿Heˉlaˈ
jmeenꜙ läꜙja̱ˉ, la̱a ̱hꜘ hnähꜘ? O, ¿cheˊ
la ̱a ̱hꜘ hnähꜘ heˉ saꜙ hnaanꜙ hnähꜘ?
Ñeˉ baˊ Dio heˉ hnaanꜙ hnähꜘ.

12 Hiꜙ ngooꜗ baˊ jnäꜘ jmeenꜙ läꜙja ̱ˉ,
mahꜗ saꜙkwanˋ jwëꜗkihꜗhi̱ˉhlëëhꜙ lluꜗ
kihꜗ hñiiꜘ, hi̱ˉ jähꜘ jmeeꜙ ja ̱ˉbaˊ läꜙko̱o̱ˉ
jmeeˉ jnäähˈ. 13 Dsaˉ heꜘ jäyhꜘ la ̱a ̱yꜗ
apóstole. Pero taˉju̱u ̱ ˈ bihꜗ. Miˉga ̱a̱yꜙ
dsaˉ, jmä̱ä ̱y˜ hñiiyꜘ läꜙko̱o̱ˉ apóstole
kya̱a ̱ꜗ Cristo. 14 Ja ̱ꜙ heˉ jmeeꜗ dsa̱a ̱˜
dsëˉ jneˊ juuˈ laˉ. Jëëhꜘ, läꜙkye̱ˉ Tanaˊ
jmä̱ä ̱˜hñiiꜘ läꜙko̱o ̱ˉ ja̱a ̱ˉ ángelhi̱ˉ kye̱ˉ
jmëëꜗ. 15Hiꜙ läꜙja̱ˉ laꜗ kihꜗhi̱ˉ jmeeꜙ taˊ
kiyhˈ kaˉlähꜘ. Jëëhꜘ, ja ̱ꜙ juuˈ heˉ chaˉ
naꜗ naꜙ, heˉ jmä̱ä ̱y˜ hñiiyꜘ hi ̱ˉ llu ̱u̱ꜗ.
Pero waˊraˉ gaꜙtëꜘ jeeˊ lla̱a ̱ꜙ jmɨɨˊ liyhꜙ
jñeeyˈ läꜙko ̱o̱ˉ teꜗ taˊ heˉ jmeeyꜙ.

Gaꜙjmä̱ä̱ꜗ Paaˊ hñiiꜘ läꜙko̱o̱ˉ ja̱a̱ˉ hi̱ˉ
saꜙ chaˉ hʉʉˊdsëˉ kihꜗ

16 Ko̱o ̱ˉ kaˉlähꜘ jwë ̱ë̱hn˜ hnähꜘ: Niꜙ
ja ̱a̱ˉ hnähꜘ taꜙ jmeeˉ hnähꜘ hʉʉˊdsëˉ
heˉ ngaahnˊ. Pero cherˊmahꜗ läꜙja̱ˉ
la ̱a ̱hꜘ hnähꜘ, kwaˊ hnähꜘ jwëˈ kinꜙ
hlë ̱ë̱hnˊ hnähꜘ läꜙko̱o̱ˉ ja̱a ̱ˉ hi̱ˉ saꜙ
chaˉ hʉʉˊdsëˉ kihꜗmahꜗ läꜙja ̱ˉ jmä ̱ä ̱nꜚ
miihˉ hñiinꜙ jø̱ø ̱hˈ läꜙko̱o ̱ˉ jmeeꜙ hi̱ˉ
heꜘ. 17 Heˉ jmä̱ä ̱nꜚ hñiinꜙ jø ̱ø̱hˈ,
saꜙ hlëëhnˊ läꜙko̱o̱ˉ hnøøꜗ Dio, heˉ
hlëëhnˊ läꜙko ̱o̱ˉ ja ̱a̱ˉ hi̱ˉ ngaahˊ baˊ.
18 Peerꜙ jwë ̱ë̱ꜘ hi̱ˉ jmä̱ä ̱˜ hñiiꜘ ka̱a ̱hˊ
läꜙko̱o̱ˉ të̱ë̱ ˈ jmeeꜙ dsaˉ jmɨˉgyʉʉꜙ,
hiꜙ ja ̱ˉbaˊ läꜙja ̱ˉ jmeeꜙ jnäꜘ kaˉlähꜘ.
19Maꜙkeꜙ chaˉ hʉʉˊdsëˉ kyahꜗ hnähꜘ,
pero kwëëh˜ hohꜘ hnähꜘ chaˉmiihˉ
kya̱a ̱hˊ hi̱ˉ ngaahˊ heꜘ. 20 Hiꜙ läꜙja̱ˉ
kwëëh˜ hohꜘ hnähꜘ maˊ jmeeyꜙ hihꜙ
kyahꜗ hnähꜘ, maˊ jñuuyh˜ heˉ chaˉ
kyahꜗ hnähꜘ, ka̱a ̱yh˜ hnähꜘ läꜙ tëˉ
dsëyꜗ, jmä̱ä̱y˜ hñiiyꜘ ka̱a ̱hˊ jeeˊ kyahˈ
hnähꜘ, läꜙji̱i ̱hˈ jnooy˜ moˉnëhˊ hnähꜘ.
21Naˉhiihnˊmiihˉ heˉ jwë ̱ë̱hn˜ hnähꜘ
heˉ saꜙ be̱e̱ꜘ jnääh ˈ jmeeˉ jnääh ˈ
läꜙko̱o̱ˉ jmeeꜙ dsaˉ heꜘ.
Pero läꜙko ̱o̱ˉ tu ̱u̱ˉ dsëꜗ dsaˉ heꜘ

jmä̱ä ̱y˜ hñiiyꜘ ka̱a ̱hˊ, jnäꜘ kaˉlähꜘ tu ̱u̱ˉ
dsënꜙ jmeenˋ läꜙja̱ˉ, maꜙkeꜙ hlëëhnˊ
läꜙko̱o̱ˉ ja ̱a̱ˉ hi̱ˉ saꜙ chaˉ hʉʉˊdsëˉ

kihꜗ. 22Hi̱ˉ heꜘ jähꜘ la ̱a ̱yꜗ dsaˉ hebreo,
ja ̱ˉbaˊ läꜙja̱ˉ la ̱a̱ꜗ jnäꜘ. Jäyhꜘ la ̱a̱yꜗ dsaˉ
Israel, ja̱ˉbaˊ läꜙja̱ˉ jnäꜘ kaˉlähꜘ. Jäyhꜘ
la ̱a ̱yꜗ saˊju̱ˉ kihꜗ Abraham, ja̱ˉbaˊ heˉ
ja ̱ˉ la ̱a ̱ꜗ jnäꜘ. 23 Jäyhꜘ jmeeyꜙ taˊheꜗ
kihꜗ Cristo. Pero chaˉgaˊmiihˉ jmeeꜙ
jnäꜘ. Ngooꜗ baˊ jnäꜘ hlëëhnˊ läꜙko̱o̱ˉ
ja ̱a̱ˉ hi ̱ˉ ngaahˊ. Chaˉgaˊmiihˉ taˊ
heˉmaˉjmeeꜗ jnäꜘ, chaˉgaˊmiihˉ ji̱i̱h˜
maˉñeenˊ nehꜙñe ˈ läꜙko ̱hꜘ gaˊ dsaˉ
heꜘ. Chaˉgaˊmiihˉ gaꜙjmiˊ gaꜙba ̱a̱ꜗ
dsaˉ jnäꜘ. Johꜘ ji ̱i̱h˜ saꜙ gaꜙla ̱a ̱nꜘ heˉ
maˊ jngëëhˈ dsaˉ jnäꜘ. 24 Ja ̱ꜙ ko ̱o̱ˉ häˊ
gaꜙjmiꜗ dsaˉ judiu kinꜙ maꜙ gyiiꜘgyaꜘ
ñuꜗ sɨˊhnɨɨˋ. Läꜙji̱i ̱hˈ gaꜙtëꜘ hñaꜘ ji̱i̱h˜
gaꜙjmeeyꜘ läꜙja̱ˉ kinꜙ. 25 Hnëˉ ji̱i̱h˜
gaꜙjmiyꜗ kinꜙ kya ̱a̱hˊ sɨˊhmaˉ. Ko̱o̱ˉ
häˊ gaꜙteꜗ dsaˉ ku̱u̱ˊ kinꜙ. Hnëˉ ji̱i̱h˜
gaꜙla ̱a ̱nꜘ jeeˊ gaꜙhmehꜗ barco nehꜙ
jmɨɨˉ. Ko ̱o̱ˉ häˊ gaꜙjä̱nꜗ ko̱o ̱ˉ jmɨɨˊ ko̱o̱ˉ
hwëˈ jeeˊ to ̱ꜗdsaahˋ jmɨˉñeehꜚ. 26 Saꜙ
naˉheˈ ji̱i ̱h˜ ngoonꜗ hiꜙ ja̱hnꜗ jeeˊ ʉ̱ʉ̱ꜘ.
Gaꜙhɨɨꜘ gooˉ kinꜙ jeeˊ ha̱a ̱nˊ chaˊjmɨɨˉ
jʉʉhˉ, läꜙja ̱ˉ kya ̱a̱hˊ dsaˉhɨɨ̱ ̱̄ hiꜙ
kya ̱a̱hˊdsaˉgoon˜hiꜙkya̱a ̱hˊhi̱ˉ cha̱a̱ˉ
taꜙ jeeˊ jyohꜘ kaˉlähꜘ. Gaꜙhɨɨꜘ gooˉ kinꜙ
jeeˊ jwɨɨˉ jʉʉhˉ hiꜙ taꜙ jeeˊ saꜙ cha̱a̱ˉ
dsaˉ. Gaꜙhɨɨꜘ gooˉ kinꜙ chaˊjmɨˉñeehꜚ
hiꜙ läꜙja̱ˉ kya̱a ̱hˊ hi ̱ˉ jähꜘ la ̱a ̱ꜗ ø̱ø̱hꜗ jneˊ.
27 Chaˉmiihˉ taˊ gaꜙjmeenꜗ, gaꜙjëënꜗ
chaˉmiihˉ wɨɨꜘ. Chaˉ hwëˈ saꜙ maˊ
gwɨɨ̱ṉꜙ. Gaꜙläꜙkyo̱hnꜘ, gaꜙläꜙki̱i ̱ꜙ dsënꜙ.
Ja ̱ꜙ heˉ ko̱o̱ˉ häˊ saꜙ gaꜙläꜙchaꜙ heˉ
maˊ kuhnˋ. Gaꜙngëënꜘ gyʉʉꜘ hiꜙ saꜙ
gaꜙläꜙchaꜙ hmɨɨhˉ maˊ kë̱hnꜚ. 28 Ja ̱ꜙ
maꜙlaꜙ heˉ ja ̱ˉ. Läꜙjëꜙ jmɨɨˊ baˊ kye ̱nˊ
hʉʉˊdsëˉ kihꜗ läꜙjëꜙ gwahꜙ. Peerꜙ wɨɨꜘ
dsaˉngëënꜘ. 29 Kya̱a ̱hˊ läꜙjë̱ë̱ꜙ hi̱ˉ saꜙ
chaˉ beꜘ kihꜗ, jnäꜘ kaˉlähꜘ ji̱i̱ꜙ kinꜙ. Hiꜙ
gwaꜘ yaˉjë ̱ë̱ ˈ dsënꜙ, waˊraˉ gaꜙjmeeꜘ
dsaˉ tä̱hꜙ ja ̱a̱ˉ ø̱ø̱hꜗ jneˊ.

30Waˊraˉ jähꜘ kihꜗ jmeeꜙ biiꜗ hlëëhnˊ
lluˈ kihꜗ hñiinꜙ, maˊja̱ˉ hlëëhnˊ kihꜗ
heˉ miˉjnääꜙ heˉ saꜙ chaˉ beꜘ kinꜙ.
31 Dio Jmiiˉ Jesús, Dsaˉjø̱ø ̱hˈ jnänˋ,
hi ̱ˉ naˉjä̱ä ̱ꜚ gaꜙläꜙjëꜙ johꜘ jmɨɨˊ chaˉ,
hi ̱ˉ heꜘ ñeˉ heˉ saꜙ hlëëhnˊ juuˈ
taˉjuuˈ. 32 Ko ̱o̱ˉ häˊ läꜙ maˊ gyanˊ jeeˊ
jwɨɨˉ Damasco, lleˊmohꜘ kya̱a ̱ꜗ rey
Areta gaꜙjmeeꜘ madaꜚ gaꜙhøøꜘ dsaˉ

läꜙka ̱a ̱ˉ hoˊhaahˊ kihˈ chʉʉhˊ jwɨɨˉ heˉ
hnøøyꜗ maˊ sa̱a ̱yhˈ jnäꜘ. 33 Pero nehꜙ
ko̱o̱ˉ hmaˉtaˉ gaꜙjñaa̱ ̱ꜗ dsaˉ jnäꜘ taꜙ
hoˊhaahˊ pihꜗ heˉ maˊ naˉhëˉ dsohꜘ
naˊhyahˉ. Läꜙja ̱ˉ baˊ gaꜙla ̱a ̱nꜘ heˉmaˊ
sa ̱a ̱hˈ dsaˉ jnäꜘ.

12
Gaꜙjëëꜗ Paaˊ ko ̱o̱ˉ jeeˊ laˈ naˊhñaahꜗ

1 Saꜙ jmääꜗ taˊ heˉ jmä ̱ä ̱nꜙ hñiinꜙ
jø ̱ø̱hˈ. Pero maꜙraꜙ heˉ hlëëhnˊ
kihˈ ko̱o̱ˉ heˉ gaꜙhë ̱ë̱ꜘ mɨ ˈnënꜙ heˉ
gaꜙmiꜙjnääˉDsaˉjø ̱ø̱hˈ jnänˋ. 2Kyu̱u ̱nꜙ
ja ̱a̱ˉ ø̱ø̱hꜗ jneˊ hi̱ˉ gaꜙtëëˉDio läꜙ gaꜙtëꜘ
hnëˉ jwë ̱ë̱ꜗ kihꜗ gyʉʉhˈ jmɨˉgyʉʉꜙ
maˉhyaˉ gyaꜙkye̱ꜘ ji̱ˉñeˉ. Saꜙ
manꜙ haˉ läꜙ gaꜙjä̱ä ̱ꜗ dsihꜘ, cheˊ läꜙ
maˉnaˉhñaay ˈ o cheˊ kya̱a ̱hˊ maꜙlaꜙ
jmɨˉlleꜘ kiyhꜗ. Hñiiꜘ baˊ Dio ñeˉ haˉ
läꜙ gaꜙlaꜗ. 3 Kyu̱u̱ꜙ baˊ jnäꜘ dsaˉ heꜘ.
Saꜙ manꜙ haˉ läꜙ ngooyꜗ, cheˊ läꜙ
maˉnaˉhñaay ˈ o cheˊ kya̱a ̱hˊ maꜙlaꜙ
jmɨˉlleꜘ kiyhꜗ. Hñiiꜘ baˊ Dio ñeˉ.
4Gaꜙjä̱ä ̱ꜗ dsihꜘ ko ̱o̱ˉ jeeˊ jnäꜘnaˊhñaahꜗ.
Jeeˊ ja ̱ˉ gaꜙnuuyꜘ gaꜙhlëëhꜘ juuˈ heˉ
saꜙ leꜘ hlëëhˊ jneˊ hiꜙ saꜙ cha̱a ̱ˉ niꜙ
ja ̱a̱ˉ hi ̱ˉ naˉngëˈ jwëꜗ hlëëhꜗ. 5 Kihꜗ
dsaˉ läꜙja̱ˉ, leꜘ baˊ jmä̱ä ̱ꜚ jnihꜘ jø ̱ø̱hˈ,
pero saꜙ jmä̱ä̱nꜙ hñiinꜙ jø̱ø̱hˈ. Kihꜗ
heˉ miˉjnääꜙ heˉ saꜙ chaˉ beꜘ kinꜙ,
maꜙlaꜙ kihꜗ heˉ naˉ baˊ jmä̱ä ̱nꜙ hñiinꜙ
jø ̱ø̱hˈ. 6 Cherˊmahꜗ hnoonꜗ jmä ̱ä ̱nꜚ
hñiinꜙ jø ̱ø̱hˈ, ja̱ꜙ heˉ ngaahnˊ ja̱ˉ, jëëhꜘ
hlëëhnˊ juˈdsooꜘ baˊ. Pero saꜙ jmeenˋ
läꜙja ̱ˉmahꜗniꜙ ja̱a ̱ˉ saꜙ jmeeꜗhʉʉˊdsëˉ,
jø ̱ø̱hˈ gaˊ jnäꜘ läꜙko̱o̱ˉ jëëy˜ jmeenꜙ o
läꜙko̱o̱ˉ nuuyˉ hlëëhnˊ.

7 Heˉja ̱ˉ jaꜗ nëˊ jmɨˉngoꜗ kinꜙ heˉ
jmeeꜙ jwɨɨhˋ. Laꜗ läꜙko̱o̱ˉ to ̱o̱ꜘ heˉ
jaꜗ madaꜚ kihꜗ Tanaˊ mahꜗ heehꜗ
jnäꜘ wɨɨꜘ. Heˉ ja ̱ˉ jmääꜗ kinꜙ mahꜗ
saꜙ jmä̱ä ̱nꜙ hñiinꜙ jø ̱ø̱hˈ, läꜙlluꜗ heˉ
gaꜙjëënꜗ ko̱o̱ˉ heˉ laꜗ naˊhñaahꜗ heˉ
saꜙ maˉjëënꜗ ji̱hˊko̱hꜘ. 8 Hnëˉ ji ̱i̱h˜
gaꜙchu̱u ̱nꜗ kya̱a ̱hˊ Dio mahꜗ jñuuyhꜗ
heˉ jmeeꜙ jwɨɨhˋ kinꜙ. 9 Pero läꜙlaˉ
baˊ gaꜙje ̱e̱hˉ Dio juuˈ kinꜙ: “Maˉle̱e̱ꜙ
baˊ kyahˈ heˉ lluꜗ dsënꜙ kya̱a ̱hˊ hneˉ.
Jëëhꜘ chaˉgaˊmiihˉ läꜙjnäꜘ beꜘ kinꜙ

kya ̱a̱hˊ dsaˉ hi̱ˉ saꜙ chaˉ beꜘ kihꜗ”,
gaꜙjäyhꜘ. Heˉja̱ˉ läꜙka̱a ̱ˉ tuhˉdsënꜙ
jmä̱ä ̱nꜚ hñiinꜙ jø ̱ø̱hˈ kihꜗ heˉ saꜙ chaˉ
beꜘ kinꜙ mahꜗ jä̱ꜗ nëˊ kinꜙ beꜘ kihꜗ
Cristo. 10 Kihꜗ heˉja̱ˉ, cha̱a ̱nˉ lluꜗ läꜙ
maˊ saꜙ chaˉ beꜘ kinꜙ, maˊ hlëëyhꜙwɨɨꜘ
kinꜙ, maˊ llaˉkya ̱a̱nꜗ, maˊ jmeehꜙ dsaˉ
jnäꜘ, maˊ jëën˜wɨɨꜘ kwa ̱a̱t˜ kihꜗ Cristo.
Jëëhꜘ läꜙmaˊ saꜙbe ̱e̱nꜘ, maˊja̱ˉ chaˉbeꜘ
kinꜙ.

Maˊ kye ̱ˉ Paaˊ hʉʉˊdsëˉ kihꜗ läꜙjë ̱ë ̱ꜙ
ø ̱ø̱hꜗ jneˊ

11Dsë̱ë̱h˜hnähꜘdsooˊheˉ gaꜙjmeenꜗ
läꜙko̱o̱ˉ ja ̱a̱ˉhi ̱ˉ saꜙ chaˉhʉʉˊdsëˉkihꜗ,
jeeˊ gaꜙjmä̱ä̱nꜙ hñiinꜙ jø ̱ø̱hˈ. Hnähꜘ baˊ
gaꜙtë̱ë̱hꜘ hnähꜘ maˊ hlëëhˊ hnähꜘ lluꜗ
kinꜙ. Jëëhꜘ hi̱ˉ jähꜘ la ̱a ̱ꜗ apóstole ka̱a ̱hˊ
saꜙ kye̱e̱ꜘ gaˊ hi̱ˉ heꜘ läꜙko ̱hꜘ gaˊ jnäꜘ,
maꜙkeꜙ saꜙ chaˉ la ̱a ̱nꜗniꜙmiihˉ. 12Kihꜗ
heˉ jø ̱hˉ dsënꜙ baˊ gaꜙjmeenꜗ läꜙjëꜙ
heˉ laˉ. Gaꜙjmeenꜗ chaˉmiihˉ lii˜,
gaꜙjmeenꜗ heˉ jʉhˉga ̱a̱ˉ, gaꜙjmeenꜗ
heˉ dsa̱a̱˜ dsëꜗ dsaˉ jeeˊ kyahˈ hnähꜘ.
Läꜙja ̱ˉ gaꜙmiꜙjnäänˈ maꜙraꜙ heˉ la ̱a̱nꜗ
apóstol. 13Ko̱o̱ˉ baˊ heˉ gaꜙjmeenꜗ taꜙ
jeeˊ jyohꜘ jeeˊ tä̱ä ̱hˊ ø̱ø̱hꜗ jneˊ, heˉ ja̱ˉ
saꜙ gaꜙjmeenꜗ kyahꜗ hnähꜘ. Gaꜙngɨɨnˋ
kiyhˈheˉmaˊ jmeeꜙbiiꜗ kinꜙ. ¿Cheˊ kihꜗ
heˉja̱ˉ, la̱a ̱hꜘ hnähꜘ saꜙ ta̱a ̱hnꜙ hnähꜘ
taˊ? Jmeeˊ hnähꜘ jø̱hˉ hohꜘ kihꜗ heˉ saꜙ
gaꜙngɨɨnˋ kyahˈ hnähꜘ kaˉlähꜘ.

14 Jeeˊ laˉ tëˉ hnëˉ ji ̱i̱h˜ heˉ
maˉnaˊllu ̱u̱nˋ naˊjë̱ë̱nꜙ hnähꜘ. Niꜙ
läꜙja ̱ˉ saꜙ ngɨɨnˊ kyahˈ hnähꜘ heˉ
jmeeꜙ biiꜗ kinꜙ. Saꜙ naˊhnøøhn ˈ heˉ
chaˉ kyahꜗ hnähꜘ. Hnoonꜗ he̱e̱hˊ
hnähꜘ jnäꜘ baˊ. Jëëhꜘ, ja̱ꜙ heꜘ chihˉ
hi ̱ˉ gaꜙtë̱ë̱ꜘ jʉhˊlä̱ä ̱hꜗ heˉ hnøøꜗ kihꜗ
choˈjmiiˉ. Choˈjmiiˉ chihˉ baˊ hi̱ˉ
gaꜙtë̱ë̱ꜘ jʉhˊlä ̱ä ̱hꜗ heˉ hnøøꜗ kihꜗ chihˉ
kya ̱a̱ꜗ. Läꜙja̱ˉ laꜗ kinꜙ kya̱a ̱hˊ hnähꜘ
kaˉlähꜘ. 15Läꜙka ̱a̱ˉ tuhˉdsënꜙmiˊllanꜗ
läꜙjëꜙ heˉ chaˉ kinꜙ läꜙji̱i ̱hˈ kwa ̱a ̱nꜚ
hñiinꜙ ju̱u̱nꜘ kwa ̱a ̱t˜ kyahꜗ hnähꜘ.
Maꜙkeꜙ chaˉgaˊmiihˉ hnaanꜙ hnähꜘ
ko̱o̱ˉ häˊ ko ̱o̱ˉ häˊ. Pero hnähꜘ, miihˉ
goˉte˜ baˊ hnaahꜙ jnäꜘ.

16 Läꜙja ̱ˉ gaꜙlaꜗ, saꜙ gaꜙllanꜗ llehˊ
hnähꜘ kihꜗ heˉ maˊ jmeeꜙ biiꜗ kinꜙ.
Pero ko̱ˉlla̱a ̱ˊ dsaˉ jähꜘ, kya ̱a̱hˊ ma̱y˜

baˊ, gaꜙjmeenꜗ gaꜙta̱hꜘ hnähꜘ nehꜙ
saˊläꜘ. ¿Cheˊ jwaꜚ gaꜙjmeenꜗ läꜙja̱ˉ
mahꜗ gaꜙmiꜙga ̱a ̱nˈ hnähꜘ? 17 Saꜙ
gaꜙmiꜙga̱a ̱nˈ hnähꜘ läꜙ maˊ gaꜙche ̱e̱nꜙ
ø̱ø ̱hꜗ jneˊ jeeˊ tä̱ä̱hˊhnähꜘ. 18Gaꜙchu̱u̱nꜗ
kya̱a ̱hˊ Tito mahꜗ dsooyꜗ jeeˊ tä̱ä ̱hˊ
hnähꜘ hiꜙ gaꜙche ̱e̱nꜙ gaˊ ja̱a ̱ˉ ø̱ø̱hꜗ jneˊ
kya̱a ̱yhˊ. Hiꜙ niꜙmiihˉ saꜙ gaꜙmiꜙga ̱a̱ˉ
Tito hnähꜘ. Jëëhꜘ, ko̱o̱ˉ nëëˈ baˊ
hʉʉˊdsëˉ kye ̱ˊ jnäähꜗ. Ja ̱ˉbaˊ läꜙko̱o̱ˉ
jmeeꜙ jnäꜘ, jmeeꜙ Tito kaˉlähꜘ.

19 Taꜙ waˊ la ̱a ̱hꜘ hnähꜘ heˉ hnøøˉ
jnääh ˈ hwë ̱ë̱ꜙ jnääh ˈ lluꜗ chaˊnëhˊ
hnähꜘ. Niꜙ miihˉ saꜙ laꜗ läꜙja̱ˉ. Ñeˉ
baˊ Dio heˉ hlëëhˊ jnäähꜗ läꜙko̱o̱ˉ lleˋ
kihˈ hi̱ˉ la ̱a ̱ꜗ kya̱a ̱ꜗ Cristo. Ø̱ø ̱hnꜗ hi̱ˉ
hnaanꜙ chaˉmiihˉ, läꜙjëꜙ juuˈ heˉ sɨɨˉ
jnäähˈ laˉ, heˉ lluꜗ kyahꜗ hnähꜘ mahꜗ
kwaꜗ beꜘ kyahꜗ hnähꜘ goˊnäähˈ hnähꜘ
taꜙ chaˊnëˊ. 20 Gohnꜙ miihˉ waˊraˉ
gaꜙlloonꜗ jeeˊ tä̱ä ̱hˊ hnähꜘ, jë̱ë̱nꜚ hnähꜘ
jmeehˉ hnähꜘ heˉ saꜙ tɨh˜ dsënꜙ. Hiꜙ
läꜙja ̱ˉhnähꜘkaˉlähꜘ jëëhˈhnähꜘ jmeenˋ
heˉ saꜙ tɨh˜ hohꜘ hnähꜘ. Läꜙja ̱ˉ leꜘ
cherˊmahꜗ gaꜙjë̱ë̱nꜙ hnähꜘ tiˉhneeꜙ
hnähꜘ, wɨɨꜘ hohꜘ hnähꜘ, hä̱ä ̱ ˈ hnähꜘ,
jmeehˉ hnähꜘ jñahꜘ nääꜗ, hlëëhˊ hnähꜘ
wɨɨꜘ kihꜗ dsaꜙ, koohꜘ hnähꜘ juuˈ jwɨɨˋ,
jmä̱ä ̱ꜙ hnähꜘ hñaahꜗ ka ̱a ̱hˊ, jmeehˉ
hnähꜘ waˊ laˈ chaˉ laꜗ. 21 Kye ̱nˊ miihˉ
hʉʉˊdsëˉ waˊraˉ gaꜙlloonꜗ kaˉlähꜘ jeeˊ
tä̱ä ̱hˊhnähꜘ, haˉgaˉ cheˉgaꜙjmeeꜘDio
gaꜙjä̱nꜗ oˉhihꜙ kwa ̱a̱t˜ kyahꜗ hnähꜘ.
Läꜙji̱i ̱hˈ jäꜙ hoohnˊ, cherˊmahꜗ jwë ̱ë̱ꜘ
hnähꜘ tä̱ä ̱hˊ hnähꜘ jmeehˉ hnähꜘ
dsoˊkyeˉ hiꜙ saꜙ maˉbehꜗ hnähꜘ läꜙjëꜙ
heˉ miˉsohꜘ tuhˉhohꜘ hnähꜘ, hiꜙ läꜙ
maˉka̱a ̱hꜙ baˊ hnähꜘ waˊ hi ̱ˉ chaˉ hi ̱ˉ,
hiꜙ jmeehˉ hnähꜘ heˉ laꜗ oˉhihꜙ heˉ
maˊ jmeehˉ hnähꜘ jä ̱ä̱ꜗ.

13
Gaꜙhɨhꜗ Paaˊ juuˈ kihꜗ ø̱ø ̱hꜗ jneˊ hi̱ˉ

tä ̱ä̱hˊ Corinto
1 Jeeˊ laˉ tëꜗ hnëˉ ji̱i ̱h˜ heˉ nɨɨnˋ

naˊjë̱ë̱nꜙhnähꜘ. Läꜙlaˉnaˉsɨɨˉ juuˈkihꜗ
Dio: “Waˊ heˉ chaˉ heˉ hniiˉ heˉ chaˉ
kihꜗ dsaꜙ, läꜙeeˉ baˊ kya ̱a̱hˊ juˈdsooꜘ
heˉ jmeeꜗ u̱u ̱ꜗ u ̱u ̱ˉ dsaˉ.” 2Gaꜙjwë ̱ë̱hnꜗ
hnähꜘ jä ̱ä̱ꜗ, hiꜙ naꜗ heˉ maˉgyanˊ ʉ̱ʉ̱ꜘ

kyahꜗ hnähꜘ, jwë ̱ë̱hn˜ hnähꜘ kaˉlähꜘ.
Hiꜙ waˊraˉ gaꜙlloonꜗ jeeˊ tä̱ä ̱hˊ hnähꜘ,
jeeˊ ja̱ˉ tëˉ hnëˉ ji̱i̱h˜ heˉ jwë ̱ë̱hn˜
hnähꜘ. Maˊja̱ˉ moꜙsoꜙ jmeenˋ jø ̱hˉ
dsënꜙ kihꜗ hi̱ˉ tä̱ä ̱hˊ jmeeꜙwaˊ laˈ chaˉ
laꜗ, hiꜙ läꜙja̱ˉ kihꜗ hi̱ˉ tä̱ä ̱hˊ jmeeꜙ gaˊ
läꜙji ̱i̱hˈ naꜗ. 3 Heˉ hnoohˉ hnähꜘ jëëh
ˈ hnähꜘ cheˊ dsooꜘ baˊ hlëëhnˊ läꜙko̱o̱ˉ
madaꜚ kihꜗ Cristo. Jëëhꜘ, hi̱ˉ heꜘ
miˉjnääꜙ beꜘ kihꜗ jeeˊ kyahˈ hnähꜘ. Saꜙ
la ̱a ̱yꜗ läꜙko̱o̱ˉ ja̱a ̱ˉhi̱ˉ saꜙ chaˉbeꜘ kihꜗ.
4 Maꜙkeꜙ dsooꜘ gaꜙtä̱ä ̱ˉ dsihꜘ dsohꜘ
hmaˉcruꜚ läꜙko ̱o̱ˉ ja̱a ̱ˉhi̱ˉ saꜙ chaˉbeꜘ
kihꜗ, pero cha̱a ̱ˉ bihꜗ kya̱a ̱hˊ beꜘ kihꜗ
Dio. Ja ̱ˉbaˊ läꜙja̱ˉ jnäähˈ hi ̱ˉ la ̱a̱ꜗ ko̱o̱ˉ
kya ̱a̱hˊ Cristo, gaꜙnøøˊ jnäähꜗ läꜙko̱o̱ˉ
heˉ saꜙ chaˉ beꜘ kya̱a ̱ꜗ jnääh ˈ. Pero
kya ̱a̱hˊ beꜘ kihꜗ Dio cha ̱a̱ˉ jnäähˈ taꜙlaꜙ
kihꜗ Cristo mahꜗ kwaˊ jnäähꜗ beꜘ kyahꜗ
hnähꜘ.

5 Kye̱ˉ daˊ hnähꜘ kwa̱a ̱t˜ kyahꜗ
hñaahꜗ hnähꜘ, cheˊ läꜙmaˉdsooꜘ ja ̱ˉbaˊ
hohꜘ hnähꜘ kihꜗ Cristo. Jëëˋ daˊ kyahˈ
hnähꜘ hñaahꜗ. ¿Cheˊ saꜙ ñehˊ hnähꜘ,
Jesucristo hä̱ä ̱ˊ jeeˊ kyahˈ hnähꜘ?
Pero cherˊmahꜗ saꜙ laꜗ läꜙja̱ˉ, heˉ saꜙ
la ̱a ̱hꜗ hnähꜘ kwa ̱a ̱t˜ baˊ ja ̱ˉ. 6 Hnoonꜗ
läꜙñehˊ hnähꜘ heˉ la ̱a ̱ꜗ jnäähˈ kwa ̱a ̱t˜.
7 Ngɨɨˊ jnäähꜗ kihꜗ Dio mahꜗ jmeehˈ
hnähꜘ heˉ lluꜗ jmahꜗ baˊ. Saꜙ jwahnꜙ
läꜙlaˉ mahꜗ jä̱ˊ jnäähꜗ lluꜗ. Heˉ hnøøˉ
jnääh ˈ goˊta̱a ̱hˊ hnähꜘ läꜙko̱o̱ˉ lleˋ
kihˈ, maꜙkeꜙ gaꜙjä̱ˊ jnäähꜗ läꜙko̱o̱ˉ
ja ̱a̱ˉ hi̱ˉ saꜙ la ̱a ̱ꜗ kwa ̱a ̱t˜. 8 Jëëhꜘ,
niꜙ miihˉ saꜙ leꜘ llaˊdsëëˋ jnäähꜗ kihꜗ
juˈdsooꜘ. Jmeeˉ jnääh ˈ läꜙ hnøøꜗ
juˈdsooꜘ baˊ. 9Heˉja̱ˉ jë̱ë̱ˉ dsëˉ jnääh
ˈ läꜙ maˊ saꜙ chaˉ beꜘ kya̱a ̱ꜗ jnääh ˈ,
mahꜗ läꜙja̱ˉ hnähꜘ läꜙchaˉ beꜘ kyahꜗ
hnähꜘ. Gaꜙnøøˊ jnäähꜗ ngɨɨˊ jnäähꜗ
kyahꜗ hnähꜘ mahꜗ hwë ̱ë̱ꜙ hnähꜘ lluꜗ
goˉte˜. 10 Kihꜗ heˉja̱ˉ baˊ naˉ, sɨɨnꜙ
läꜙlaˉ kyahꜗ hnähꜘ maꜙkeꜙ gyanˊ ʉ̱ʉ̱ꜘ,
mahꜗwaˊraˉ gaꜙlloonꜗ jeeˊ tä̱ä ̱hˊhnähꜘ,
saꜙ chaˉ heˉ kihꜗ jmeenˋ hä̱ä ̱nˈ kya̱a ̱hˊ
hnähꜘ, kya ̱a̱hˊ beꜘ heˉ gaꜙhyohnꜗ kihꜗ
Dsaˉjø ̱ø̱hˈ jnänˋ. Heˉhnøøyꜗ kwanˋ beꜘ
kihꜗ dsaˉ baˊ, ja̱ꜙ heˉ heehꜚ jnihꜘwɨɨꜘ.

11Kya̱a ̱hˊ jeeˊ gaꜙdsa̱a ̱ꜗ juuˈ heˉ sɨɨnꜙ
kyahꜗ hnähꜘ, jwë ̱ë̱hn˜ nähꜘ ø̱ø̱hnꜗ, waˊ

jë ̱ë̱ˉ hohꜘ hnähꜘ. Hnøøhˈ hnähꜘ haˉ läꜙ
jeeˊ goˊta̱a ̱hˊ hnähꜘ lluꜗ chaˉgaˊmiihˉ,
waˊ nøhˈ hohꜘ hnähꜘ, waˊ laˈ ko̱o̱ˉ nëëˈ
baˊ hʉʉˊdsëˉ kyahꜗ hnähꜘ, waˊ hiiꜘ tiiˊ
kyahˈ hnähꜘ. Hiꜙ Dio hi̱ˉ hnääꜗ jneˊ,
hi̱ˉ jmeeꜙ hiiꜘ tiiˊ jnänˋ, jä̱yꜗ jeeˊ jnänˋ.
12 Jmeeˊ hnähꜘ Dio kihꜗ dsaˉkya̱a ̱hˊ
hnähꜘ hiꜙ ja̱ˉ chʉ̱hˉ hnähꜘ kiyhꜗ läꜙ
hnøøꜗDio. 13Läꜙjë ̱ë̱ꜙ hi̱ˉ la ̱a ̱ꜗ kya̱a ̱ꜗDio
jmeeꜙ Dio kyahꜗ hnähꜘ.

14Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë ̱ë̱ꜙ hnähꜘ. Waˊ hnääˈ Dio
gaꜙläꜙjë ̱ë̱ꜙ hnähꜘ. Hiꜙ JmɨˉlleꜘNaˉjngɨɨˈ
waˊ la̱a ̱ ˈ ko ̱ˉjø̱hꜘ kya̱a ̱hˊ hnähꜘ. Waˊ laˈ
läꜙja ̱ˉ.

Gálatas
Juuˈ laˉ gaꜙsɨɨꜘ Paaˊ kihˈ
ø ̱ø ̱hꜗ jneˊ hi̱ˉ tä ̱ä ̱hˊ hwaˈ

Galacia
1 Jnäꜘ Paaˊ la̱a ̱nˈ apóstol. Pero ja̱ꜙ

heˉ gaꜙche̱e̱ꜗ dsaˉ jnäꜘ, niꜙ ja ̱ꜙ kya̱a ̱hˊ
beꜘkihꜗdsaˉnaˉhñaa̱ ̱nˊ. Jesucristobaˊ
gaꜙche ̱e̱ꜗ jnäꜘ kya̱a ̱hˊ Dio hi̱ˉ la ̱a ̱ꜗ Tääˋ
jnänˋhi̱ˉ gaꜙmiꜙji̱i ̱hˋ Jesucristo jeeˊkihˈ
hi ̱ˉnaˉju̱u ̱ˊ. 2Sɨɨnꜙ juuˈ laˉkyahꜗhnähꜘ
ø ̱ø̱hnꜗ jeeˊ dsaˉñeehꜙ hnähꜘ läꜙka ̱a̱ˉ
hwaꜗ Galacia. Hiꜙ läꜙjë̱ë̱ꜙ ø̱ø̱hꜗ jneˊ
hi ̱ˉ tä̱ä ̱hˊ kya̱a ̱hˊ jnäꜘ, ko̱o̱ˉ nëëˈ baˊ
laˈ hʉʉˊdsëˉ kya̱a ̱ꜗ jnäähˈ heˉ sɨɨnꜙ laˉ.
3Ngɨɨnˊ kihˈ Dio hi ̱ˉ la̱a ̱ꜗ Tääˋ jnänˋ hiꜙ
ngɨɨnˊ kihˈ Jesucristo Dsaˉjø̱ø ̱hˈ jnänˋ,
waˊ kwayꜘ heˉ lluꜗ kyahꜗ hnähꜘ, waˊ
jmeeyꜘ hiiꜘ tiiˊ kyahˈ hnähꜘ. 4 Jëëhꜘ
Jesús gaꜙkwa ̱a̱ꜗ hñiiꜘ gaꜙju̱u ̱yꜗ kwa ̱a ̱t˜
kihꜗ dsoˊkyeˉ jnänˋ mahꜗ lä̱ä ̱yꜗ jneˊ
kihˈ jmɨˉgyʉʉꜙhlɨɨhˈ laˉ, läꜙko ̱o̱ˉhyohˉ
dsëꜗ Dio jmeeꜗ jnänˋ, heꜘ baˊ hi ̱ˉ la ̱a̱ꜗ
Tääˋ jnänˋ. 5 Läꜙja ̱ˉ waˊ laˈ jʉʉhˉ kiyhꜗ
gaꜙläꜙjëꜙ johꜘ jmɨɨˊ chaˉ. Waˊ laˈ läꜙja ̱ˉ.

Ko̱o̱ˉ baˊ juˈhmëëꜘ chaˉ heˉ kya ̱a̱hˊ
lä ̱ä̱ꜘ jneˊ

6 Peerꜙ dsa̱a ̱˜ dsënꜙ kihꜗ heˉ
gaꜙnuunꜗ cha̱hꜘ gaˉjʉhˉ gaꜙläꜙø̱ø̱hꜘ
hnähꜘ kihꜗ Dio hi̱ˉ gaꜙtëëhꜗ hnähꜘ
taꜙlaꜙ kihꜗ heˉ lluꜗ dsëꜗ Cristo, mahꜗ
maˉta̱a̱hˋ hnähꜘ kya̱a̱hˊ jyohꜘ juˈhmëëꜘ
heˉ la ̱a̱hꜘ hnähꜘ lluꜗ gaˊ. 7 Pero saꜙ
chaˉ gaˊ jyohꜘ jwëˈ heˉ kye̱ˉ juˈhmëëꜘ.
Heˉ hnøøꜗ ko ̱ˉlla̱a ̱ˊ dsaˉ ka̱hˊgwë̱hꜗ
hʉʉˊdsëˉ kyahꜗ hnähꜘ baˊ ja̱ˉ, hiꜙ
hnøøyꜗ miˉsɨɨyꜗ juˈhmëëꜘ kihꜗ Cristo.
8 Heˉja̱ˉ jwahnꜙ, waˊ tøhꜘ dsoˊjwɨɨꜘ
nëˊ kya̱a ̱ ˈ jnäähꜗ cherˊmahꜗ gaꜙjmeeˊ
jnäähꜗ läꜙnaˉ, o cherˊmahꜗ ja̱a ̱ˉ ángel
jaꜗ gyʉʉhˈ kwaꜗ jyohꜘ juuˈ läꜙko̱hꜘ gaˊ
heˉ gaꜙmiꜙtë ̱ë̱ ˈ jnäähꜗ hnähꜘ, ja ̱ˉbaˊ
läꜙja ̱ˉ waˊ tøhꜘ dsoˊjwɨɨꜘ nëˊ kiyhˈ.
9 Ko ̱o̱ˉ kaˉlähꜘ jwahnꜙ, ja ̱ˉbaˊ heˉ
maˉngëëꜘ maˉjähnˊ jä̱ä ̱ ˈ. Cherˊmahꜗ
cha ̱a̱ˉ hi̱ˉ gaˊ jñahꜘ hi̱ˉ kwaꜙ juuˈ kyahꜗ
hnähꜘ heˉ saꜙ laꜗ kweeˉ kya̱a ̱hˊ heˉ

gaꜙhe ̱e̱hˋ hnähꜘ, waˊ tøhꜘ dsoˊjwɨɨꜘ nëˊ
kiyhˈ.

10 ¿Haˉ läꜙ la ̱a ̱hꜘ hnähꜘ? ¿Cheˊ heˉ
hnoonꜗ heˉ jä̱nˋ lluˈ kya̱a ̱hˊ dsaˉ heˉ
maˉhlëëhnˋ läꜙnaˉ, o cheˊ heˉ hnoonꜗ
heˉ jä̱nˋ lluˈ kya̱a̱hˊ Dio? ¿Cheˊ la̱a ̱hꜘ
hnähꜘheˉhnoohnꜙhaˉ läꜙ jeeˊ tɨhˈdsëꜗ
dsaˉ kiꜙ jnäꜘ? Jëëˋ daˊ, waˊraˉ jähꜘ kihꜗ
ngooꜗ baˊ jnäꜘ jmeenꜙ läꜙjëꜙ heˉ hnøøꜗ
dsaˉ, moꜙsoꜙ la ̱a̱nꜗ ja̱a ̱ˉ hi̱ˉ jmeeꜙ taˊ
kihˈ Cristo.

Dio baˊ gaꜙlle ̱e ̱hˉ Paaˊ mahꜗ le̱e ̱ꜘ
apóstol kya ̱a̱yꜗ

11 Ø ̱ø̱hnꜗ, hnoonꜗ läꜙñehˊ hnähꜘ heˉ
laˉ. Ja ̱ꜙ heˉ gwaꜘ kihꜗ dsaꜙ, juˈhmëëꜘ
heˉ kwanꜙ laˉ. 12 Saꜙ gaꜙhyohnꜗ kihꜗ
dsaˉ juuˈ laˉ hiꜙ niꜙ saꜙ gaꜙmiꜙtë̱ë̱ˉ
dsaˉ jnäꜘ. Jesucristo gaꜙmiꜙjnääˉ kinꜙ
juuˈ laˉ, heˉja̱ˉ baˊ ja ̱ˉ heˉ kyʉʉhn˜.

13Maˉnʉʉhˉ baˊ hnähꜘ läꜙko ̱o̱ˉ maˊ
ngënꜙ jä ̱ä̱ꜗ, heˉ gaꜙjmeenꜗ läꜙko̱hꜘ të̱ë̱ˈ
jmeeꜙ judiu dsaˉgoon˜. Haˉ ko̱hꜘ saꜙ
gaꜙläꜙhñaaꜙdsënꜙ kya̱a ̱hˊhi̱ˉ gaꜙhe ̱e̱hˉ
kihꜗ Jo̱o̱ꜘDio. Maˊhnoonˈmaˊmiˊlla̱a ̱nꜗ
goˉte˜ läꜙjë̱ë̱ꜙ hi̱ˉ heꜘ. 14 Gaꜙjmeeꜗ
gaˊ jnäꜘ chaˉgaˊmiihˉ läꜙko̱hꜘ gaˊ jeeˊ
läꜙjë ̱ë̱ꜙ judiu hi̱ˉ la ̱a ̱ꜗ ko ̱o̱ˉ ji̱ˉñeˉ
kya̱a ̱hˊ jnäꜘ. Gaꜙjmeenꜗ biiꜗ gaꜙhøønꜗ
läꜙjëꜙnʉʉhꜚ kihꜗdsaˉmaˉgyu̱hˉ kya ̱a̱ꜗ
jnäähˈ. 15 Pero saꜙ gaˊ maˉläˉcha̱a ̱nꜙ
gaꜙlle̱e̱hˉDio jnäꜘmahꜗ ja̱ˉ le ̱e̱nꜘ kya ̱a̱ꜗ
bihꜗ. Gaꜙtëëyhꜗ jnäꜘ kihꜗ heˉ lluꜗ dsëyꜗ
kya̱a ̱hˊ jnäꜘ. Hiꜙ läꜙko ̱hꜘ maˊ gaꜙtɨhꜗ
dsëyꜗ, 16 ja̱ˉgaˊ gaꜙmiꜙjnääyˉ jo ̱o̱yꜘ kinꜙ
mahꜗ kwanˋ juuˈ kiyhꜗ kihꜗ dsaˉ hi̱ˉ
saꜙ la ̱a ̱ꜗ judiu. Pero saꜙ gaꜙhnaahnꜙ
niꜙ ja ̱a̱ˉ dsaˉ mahꜗ maˊ sɨɨyhꜙ jnäꜘ haˉ
läꜙ laꜗ juuˈ heˉ maˊ kwanˋ. 17 Niꜙ saꜙ
ngaahnꜗ taꜙ Jerusalénnaˊjë ̱ë̱nꜙhi̱ˉ la ̱a̱ꜗ
apóstole jä̱ä ̱ꜗ gaˊ läꜙko ̱o̱ˉ jnäꜘ. Läꜙcha̱hꜘ
ja ̱ˉ ngoonꜗ taꜙ hwaꜗ Arabia baˊ, (ko̱o̱ˉ
hwaꜗ ki̱i ̱ꜙ jeeˊ saꜙ kwaꜙ niꜙ miihˉ).
Maˉngëëꜘ heˉ ja̱ˉ, ngoonꜗ kaˉlähꜘ taꜙ
Damasco.

18 Maˉhyaˉ hnëˉ ji̱ˉñeˉ, ja̱ˉgaˊ
ngaahnˈ taꜙ Jerusalén naˊjë ̱ë̱nꜙ Peeˊ
hiꜙ gaꜙjä̱nꜗ kya̱a ̱yhˊ gyaꜙhñaꜘ jmɨɨˊ
jeeˊ ja̱ˉ. 19 Niꜙ saꜙ gaꜙje̱e̱nˈ gaˊ jñahꜘ
apóstole, maꜙlaꜙ Jacobo dsaˉñʉʉhˉ
ø̱ø ̱hꜚ Dsaˉjø ̱ø̱hˈ jnänˋ baˊ gaꜙje ̱e̱nˈ.

20 Jmeenꜙ dsooꜘ, Dio baˊ ñeˉ saꜙ chaˉ
taˉju̱u ̱nˈ heˉ sɨɨnꜙ kyahꜗ hnähꜘ laˉ.

21Maˉngëëꜘ heˉ ja ̱ˉ, ñeenˊ taꜙ hwaꜗ
Siria kya ̱a̱hˊ Cilicia. 22 Ø̱ø̱hꜗ jneˊ hi̱ˉ
tä̱ä ̱hˊ läꜙka̱a ̱ˉhwaꜗ Judea, hi ̱ˉdsaˉñeeꜙ
kwa ̱a ̱t˜kihꜗCristo saꜙmaˊkyu̱u̱yꜙ jnäꜘ.
23 Ko̱o̱ˉ maˊ nuuyˉ llaꜙ dsaˉ juuˈ kiꜙ
jnäꜘ: “Dsaˉñʉʉhˉ hi̱ˉmaˊ jmeeꜙ hñaaˉ
dsëꜗ kya̱a̱ꜗ jnäähˈ heꜘ, naꜗ ngëyꜙ kwayꜙ
juuˈ heˉmaˉdsooꜘ dsëˉ jneˊ laˉ, ja ̱ˉbaˊ
juuˈ heˉmaˊ hnøøyˈmaˊ he ̱e̱yˈ jä̱ä ̱ꜗ.”
24Heˉja̱ˉ gaꜙjmeeyꜘ jʉʉhˉ kihꜗ Dio läꜙ
maˊ gaꜙnuuyꜘ kinꜙ.

2
Läꜙjë ̱ë̱ꜙ apóstole gaꜙhe̱e̱hˉ bihꜗ Paaˊ

1 Maˉhyaˉ gyaꜙkye ̱ꜘ ji̱ˉñeˉ, ja̱ˉgaˊ
ngaahnˈ kaˉlähꜘ taꜙ Jerusalén ko ̱ˉjø̱hꜘ
kya ̱a̱hˊ Bernabé hiꜙ maˊ jä ̱ä̱nꜙ Tito
kaˉlähꜘ. 2 Gaꜙmiꜙjnääˉ Dio kinꜙ heˉ
jmeeꜙ biiꜗ naahnꜚ, heˉja̱ˉ baˊ ngaahnˈ
naˊjmeehnˋ juuˈ haˉ läꜙ laꜗ juˈhmëëꜘ
heˉ gaꜙkwanꜗ taꜙ jeeˊ tä̱ä̱hˊ hi̱ˉ saꜙ
la ̱a ̱ꜗ judiu. Toˉnëˊ gaꜙllanꜗ juuˈ kya̱a ̱hˊ
maꜙlaꜙ hi̱ˉ kye ̱ˉ nëˊ baˊ, leꜘ gaˉ cheˉ
saꜙ jmääꜗ heˉ jmeenꜙ laˉ hiꜙ läꜙkye̱ˉ
heˉ gaꜙjmeenꜗ jä̱ä ̱ꜗ. 3 Pero saꜙ chaˉ
gaꜙjäyhꜘ niꜙ miihˉ. Hiꜙ Tito hi̱ˉ maˊ
chehˈ kya̱a ̱hˊ jnäꜘ, saꜙ maˊ la ̱a̱yˈ judiu,
dsaˉ griego baˊ heꜘ. Niꜙ läꜙja̱ˉ saꜙ
gaꜙjäyhꜘ jmeeꜙ biiꜗ ʉ̱ʉ̱hꜙ jmɨˉngoꜗ kiyhꜗ
läꜙko̱o̱ˉ të̱ë̱ ˈ jmeeꜙ dsaˉ judiu. 4 Saꜙ
gaꜙtiˊ gaꜙchooˊ jnäähꜗ juuˈ heˉ ʉ̱ʉ̱hꜙ
jmɨˉngoꜗ kihꜗ dsaˉwaˊraˉ jähꜘ kihꜗ saꜙ
gaꜙta̱a ̱hˋ ko̱ˉlla̱a ̱ˊ dsaˉ jeeˊ maˊ tøøhˊ
jnäähꜗ, hi ̱ˉ jähꜘ la ̱a̱yꜗ ø̱ø̱hꜗ jneˊ. Hi ̱ˉ heꜘ,
ko̱o̱ˉ maˊ ko̱o̱yꜙ juuˈ heˉ maˊ kwanꜙ
heˉ maˉla ̱a ̱ꜘ jneˊ kihˈ dsoˊkyeˉ taꜙlaꜙ
kihꜗ Cristo Jesús. Saꜙ gaꜙläꜙhnøøyꜗ
heˉ maˊ jähˊ jnäähꜗ moꜙsoꜙ naˉhñuuhˊ
jnäähꜗ kya ̱a̱hˊ ley. Jëëhꜘ, maˊ hnøøy
ˈ läꜙ maˉnaˉhñuuhˊ ja ̱ˉbaˊ jneˊ kya̱a ̱hˊ
nʉʉhꜚ kihꜗ Moisé. 5 Pero niꜙ miihˉ
saꜙ gaꜙkwaˊ jnäähꜗ jwëˈ maˊ jmeeyˈ
läꜙ llaꜙ dsëyꜗ. Hnøøˉ jnääh ˈ waˊ
jä ̱ꜘ juˈhmëëꜘ kihꜗ Jesús kyahꜗ hnähꜘ
läꜙ maˉlaꜗ ja̱ˉbaˊ, mahꜗ saꜙ dsaˉhɨɨꜗ
juˈdsooꜘ.

6 Hi̱ˉ naˊjnääꜘ kye ̱ˉ nëˊ kihˈ ø̱ø̱hꜗ
jneˊ, niꜙ miihˉ saꜙ chaˉ jäyhꜘ heˉ

maˉhlä̱ä ̱hnˉ kya̱a ̱hˊ juuˈ heˉ kwanꜙ.
Jnäꜘ jwahnꜙ naˊjnääyꜘ kye ̱yˉ nëˊ, jëëhꜘ
saꜙ gaꜙtë̱ë̱nꜘ jëënꜚ kiyhꜗ. Kihꜗ ko̱o̱ˉ
baˊ la ̱a̱ ˈ jneˊ chaˊnëˊ Dio. 7 Pero dsaˉ
heꜘ saꜙ gaꜙhayꜘ kinꜙ. Gaꜙhe̱e̱hˉ bihꜗ
heˉ häˊ goonꜙ taˊ heˉ kwanꜙ juˈhmëëꜘ
kihꜗ hi̱ˉ saꜙ la ̱a ̱ꜗ judiu, ja̱ˉbaˊ läꜙ häˊ
gooˉ Peeˊ kwayꜙ juˈhmëëꜘ kihꜗ hi̱ˉ la ̱a̱ꜗ
judiu. 8Heꜘ baˊ Dio hi ̱ˉ kwaꜙ beꜘ kihꜗ
Peeˊ heˉ la ̱a ̱yꜗ apóstolmahꜗ kwayꜗ juuˈ
kihꜗ judiu, heꜘ baˊ hi̱ˉ heꜘ naˉ, kwaꜙ
beꜘkinꜙkaˉlähꜘheˉ la̱a ̱nꜗ apóstolmahꜗ
kwanˋ juuˈ kihꜗ hi ̱ˉ saꜙ la̱a ̱ꜗ judiu.

9Heˉja̱ˉ läꜙjë ̱ë̱ꜙ hi ̱ˉ la̱a ̱ꜗ kwa ̱a ̱t˜ kye̱ˉ
nëˊ kihˈ gwahꜙ, gaꜙso ̱o̱yhꜗ gooˉ jnääh
ˈ kya̱a ̱hˊ Bernabé. Maˊ jëëy˜ la ̱a̱nꜗ taˊ
taꜙlaꜙ kihꜗheˉ lluꜗ dsëꜗDio kya̱a ̱hˊ jnäꜘ,
heˉja̱ˉ baˊ gaꜙjmä ̱ä̱yꜗ jnääh ˈ kwa ̱a ̱t˜
la ̱a ̱ꜗ jnäähˈmaꜙraꜙ ø̱ø̱yhꜚ. Hi̱ˉ kye̱ˉ nëˊ
heꜘ che ̱e̱ˉ Jacobo, Peeˊ, kya̱a ̱hˊ Jwa̱a ̱ꜚ.
Gaꜙjäyhꜘ: “Lluꜗ goˊnääh ˈ hnähꜘ kihꜗ
hi̱ˉ saꜙ la ̱a ̱ꜗ judiu mahꜗ läꜙja̱ˉ jnääh
ˈ dsaˊnøøˈ jnäähꜗ kihꜗ hi̱ˉ la ̱a ̱ꜗ judiu.”
10 Hiꜙ gaꜙjäyhꜘ: “Hnøøꜗ dsooh˜ hohꜘ
hnähꜘ jmeehˈ beꜘ kihꜗ hi ̱ˉ täˉñeeꜘ.”
Ko̱ˉja̱ˉ baˊ ji̱i ̱hˈ gaꜙjähꜘ dsaˉ heꜘ. Hiꜙ
maꜙraꜙ heˉ jmeeꜙ baˊ jnäꜘ beꜘ kihꜗ hi̱ˉ
täˉñeeꜘ.

Gaꜙjʉʉhꜗ Paaˊ kihˈ Peeˊ
11 Maˊ gaꜙllooꜗ Peeˊ Antioquía

gaꜙjʉʉhnˋ kiyhˈ toꜙloꜙ nëˊ dsaˉ, jëëhꜘ
läꜙja ̱ˉ hnøøꜗ kiyhꜗ kya̱a ̱hˊ heˉ hlɨɨhˈ
heˉ gaꜙjmeeyꜘ ja̱ˉ. 12 Jä ̱ä̱ꜗ saꜙ gaˊ
maˉllaˉnääꜗko̱ˉlla̱a ̱ˊdsaˉhi̱ˉgaꜙche̱e̱ꜗ
Jacobo, maˊ kuhˉ Peeˊ ko̱ˉjø ̱hꜘ kya̱a ̱hˊ
hi̱ˉ saꜙ la ̱a ̱ꜗ judiu. Peromaˊ gaꜙllaꜙnääꜗ
dsaˉ judiu heꜘ, gaꜙtëëˉ Peeˊ hñiiꜘ,
yaꜙhë̱ë̱yꜗ jeeˊ kihˈ hi̱ˉ saꜙ la ̱a ̱ꜗ judiu,
kihꜗ heˉ goyhꜙ kya ̱a̱hˊ hi̱ˉ gaꜙllaꜙnääꜗ
heꜘ hi̱ˉ jähꜘ jmeeꜙ biiꜗ ʉ̱ʉ̱hꜙ jmɨˉngoꜗ
jnänˋ. 13Hiꜙ läꜙja̱ˉ gaꜙjmeeꜘ jñahꜘ judiu
gaꜙtëëyˉ hñiiyꜘ, hiꜙ läꜙji̱i ̱hˈ Bernabé
gaꜙtëëˉ hñiiꜘ maˊ gaꜙjëëyꜗ gaꜙjmeeꜘ
Peeˊ to̱ꜗ dsëꜗ. 14 Läꜙko̱o ̱ˉ maˊ gaꜙjë ̱ë̱nꜙ
dsaˉ heꜘ moꜙsoꜙ jmeeyꜙ läꜙko̱o̱ˉ lleˋ
kihˈ juˈdsooꜘ heˉ laꜗ juˈhmëëꜘ, heˉja̱ˉ
gaꜙjwɨɨnꜗ Peeˊ chaˊnëˊ jeeˊ läꜙjë ̱ë̱ꜙ
dsaˉ: “Hneˉ la ̱a ̱hꜗ judiu, maˉtʉhꜗ maˊ
jmeehˉ läꜙko̱hꜘ maˊ të̱ë̱ꜗ jneˊ jmeenˊ

mahꜗmaˉløøhˋ jmeehˉ ko ̱ˉjø̱hꜘ kya̱a ̱hˊ
hi ̱ˉ saꜙ la ̱a̱ꜗ judiu. Pero naꜗ, maˉteehˋ
hñaah ˈ mahꜗ jmeehˉ kaˉlähꜘ läꜙko̱hꜘ
jähꜘ nʉʉhꜚ maˉgyu̱hˉ ja ̱ˉ. ¿Cheˊ saꜙ
ñehˊ heˉ jmeehˉ wɨɨꜘ kihꜗ hi̱ˉ saꜙ la ̱a̱ꜗ
judiu miˉteyꜗ nʉʉhꜚ maˉgyu̱hˉ ja ̱ˉ,
kihꜗ heˉmaˉteehˋ hñaahˈ?”

15 Heˉ gaꜙläꜙcha̱a ̱ꜙ jneˊ la ̱a̱ ˈ jneˊ
judiu, saꜙ la ̱a ̱ꜗ jneˊwaˊ hi ̱ˉ chaˉ hi ̱ˉ hi̱ˉ
jmeeꜙheˉhlɨɨhˈ läꜙko̱o ̱ˉ la ̱a ̱ꜗ jñahꜘdsaˉ.
16Pero naꜗmaˉñeˊ baˊ jneˊ, saꜙ jä̱ꜗ dsaˉ
lluꜗ chaˊnëˊ Dio kya ̱a̱hˊ heˉmiˉteyꜗ ley
jnänˋ. Hnøøꜗ dsooꜘ dsëˉ jneˊ kihˈ Je-
sucristo baˊ. Heˉja̱ˉ läꜙkye ̱ˉ jneˊ dsaˉ
judiu gaꜙjmeeˊ jneˊ dsooꜘ mahꜗ jmääꜗ
jneˊkihˈDiokya̱a ̱hˊheˉmaˉdsooꜘdsëˉ
jneˊ. Pero ja̱ꜙ kihꜗ heˉ maˉmiˉteˋ jneˊ
ley. Jëëhꜘ niꜙ ja̱a ̱ˉ dsaˉ saꜙ yaˉhë ̱ë̱yˈ
llu ̱u ̱ꜗ kihꜗ heˉ høøyꜙ nʉʉhꜚ ja̱ˉ.

17Heˉ hnøøhꜘ jneˊ haˉ läꜙ jeeˊ hwë ̱ë̱ꜙ
jneˊ llu ̱u̱ ˈ taꜙlaꜙ kihꜗ Cristo, läꜙja̱ˉ
maˉläˉjnäꜘ läꜙkye ̱ˉ jneˊ judiu la ̱a̱ꜗ
jneˊ dsaˉ hi̱ˉ jmeeꜙ dsoˊkyeˉ. ¿Cheˊ
jwaꜚ jähnˊ Cristo dsë ̱ë̱˜ dsooˊ heˉ tøøhˊ
jneˊ kya̱a ̱hˊ dsoˊkyeˉ? Niꜙ miihˉ saꜙ
laꜗ läꜙja̱ˉ. 18 Hiꜙ cherˊmahꜗ gaꜙløønꜗ
høønꜙ kaˉlähꜘ ley heˉ maˉbenꜗ,
heˉ maˉbä̱ä ̱hnˋ hñiinꜙ dsooˊ baˊ ja ̱ˉ.
19 Jëëhꜘ, läꜙ maˊ gaꜙläꜙngëënꜘ heˉ
ä ̱ä ̱ˉ jmɨɨˊ ju̱u ̱nꜘ läꜙlleˋ ley, gaꜙtʉnꜗ heˉ
maˊ kye̱nˊ oˉjø ̱hꜙ dsëˉ kihꜗ ley. Laꜗ
läꜙko̱hꜘ heˉ naˉju̱u ̱nˊ kihˈ ley mahꜗ
jmeenˋ taˊheꜗ kihꜗ Dio baˊ. 20 Laꜗ
kwa ̱a ̱t˜ läꜙko̱hꜘ heˉ gaꜙju̱u̱nꜗ ko ̱ˉjø̱hꜘ
kya ̱a̱hˊCristodsohꜘhmaˉcruꜚ. Moꜙsoꜙ
cha ̱a̱nˉ läꜙ hnoonꜗ hñiinꜙ. Cristo hi̱ˉ
jmeeꜙ ko̱ˉjø ̱hꜘ kya ̱a̱hˊ jnäꜘ, heˉja̱ˉ baˊ
jmeeꜙ cha ̱a̱nˉ. Hiꜙ läꜙmaˉdsooꜘ ja ̱ˉbaˊ
dsënꜙ kihꜗ Jo̱o̱ꜘ Dio, hi̱ˉ hnääꜗ jnäꜘ
hiꜙ gaꜙngëëyꜗ hñiiyꜘ gaꜙju̱u ̱yꜗ kiꜙ jnäꜘ.
Heˉja̱ˉ baˊ naˉ cha̱a ̱nˉ naꜗ. 21 Saꜙ
jmeenˋ taꜙkooꜘheˉ lluꜗdsëꜗDiokya̱a ̱hˊ
jneˊ. Jëëhꜘ, cherˊmahꜗ gaꜙjä̱ꜘ dsaˉ lluꜗ
chaˊnëˊDiokya̱a ̱hˊheˉmiˉteyꜗ ley, heˉ
laˊ gaꜙju ̱u̱ꜗ baˊ Cristo.

3
Kihꜗ heˉ maˉdsooꜘ dsëˉ jneˊ heˉja̱ˉ

baˊ lä̱ä̱ꜘ jneˊ

1 ¡Heˉ baˊ cheˉ ta̱a ̱hˉ hnähꜘ dsaˉ
cha̱a ̱ˉ Galacia! ¿Hii̱ ̱ˉ gaꜙmiꜙga ̱a̱ˉ
hnähꜘ? Gaꜙhlë ̱ë̱hnˋ hnähꜘ naˉhñaa ˈ
läꜙjë ̱ë̱ˉhaˉ läꜙ gaꜙju ̱u̱ꜗ Jesucristo dsohꜘ
hmaˉcruꜚ. 2Ko̱o̱ˉ gaˊ juuˈ ngɨɨnˊ kyahˈ
hnähꜘ. ¿Haˉ läꜙ gaꜙtë̱ë̱hꜘ hnähꜘ Jmɨˉlleꜘ
Naˉjngɨɨ ˈ? ¿Cheˊ kihˈ heˉ gaꜙmiꜙtehˋ
hnähꜘ ley kihꜗ Moisé, o cheˊ kihˈ heˉ
maˉdsooꜘ hohꜘ hnähꜘ kihꜗ juuˈ heˉ
maˉnʉʉhˉ hnähꜘ, heˉja ̱ˉ gaꜙtë̱ë̱hꜘ
hnähꜘ JmɨˉlleꜘNaˉjngɨɨˈ? 3Peerꜙ ta̱a ̱hˉ
hnähꜘ. Gaꜙløøhˋ baˊ hnähꜘ lluꜗ, kya̱a ̱hˊ
beꜘ kihꜗ Jmɨˉlleꜘ Naˉjngɨɨ ˈ. Hiꜙ naꜗ
naꜙ, hnoohˉ hnähꜘ goˊnääh ˈ hnähꜘ
taꜙ chaˊnëˊ kya̱a ̱hˊ beꜘ kyahꜗ hñaahꜗ
hnähꜘ. 4¿Cheˊ saꜙgaꜙjmääꜘkyahꜗhnähꜘ
läꜙjëꜙ heˉ gaꜙngëëhꜘ hnähꜘ? Goꜚ la ̱a ̱nꜙ
gaꜙjmääꜘ baˊ. 5 Gaꜙkwëëhꜗ Dio hnähꜘ
Jmɨˉlleꜘ kiyhꜗ hiꜙ ngooꜗ baˊ jmeeyꜙ
chaˉmiihˉ heˉ jʉhˉga ̱a̱ˉ jeeˊ kyahˈ
hnähꜘ. ¿Heˉlaˈ jmeeyꜙ läꜙja̱ˉ, cheˊ kihˈ
heˉ gaꜙmiꜙtehˋ hnähꜘ ley o cheˊ kihˈ
heˉ maˉdsooꜘ hohꜘ hnähꜘ juuˈ heˉ
maˉnʉʉhˉ hnähꜘ?

6 Läꜙlaˉ gaꜙlaꜗ kihꜗ Abraham.
Gaꜙjmeeyꜘ dsooꜘ dsëyꜗ kihꜗ Dio heˉja̱ˉ
gaꜙjmeeꜘ Dio kwa ̱a ̱t˜ la ̱a ̱yꜗ ja̱a ̱ˉ hi̱ˉ
llu ̱u ̱ꜗ. 7 Hehꜗ läꜙja̱ˉ, hnøøꜗ läꜙngëëhꜘ
hnähꜘ, läꜙjë̱ë̱ꜙ hi̱ˉ jmeeꜙ dsooꜘ dsëꜗ kihꜗ
Dio la̱a ̱yꜗ läꜙko ̱o̱ˉ jo ̱o̱ꜘ Abraham. 8 Jä ̱ä̱ꜗ
baˊ gaꜙjähꜘ juuˈ kihꜗ Dio haˉ läꜙ jmeeyꜗ
taꜙ chaˊnëˊ, heˉ jmeeyꜗ kwa̱a ̱t˜ llu ̱u̱ꜗ
hi̱ˉ saꜙ la ̱a ̱ꜗ judiu cherˊmahꜗ gaꜙjmeeyꜘ
dsooꜘ dsëyꜗ. Jëëhꜘ, lloꜘjooꜗ baˊ gaꜙjmeeꜘ
Dio juuˈ kihꜗ Abraham haˉ läꜙ laꜗ
juˈhmëëꜘ kiyhꜗ, läꜙ maˊ gaꜙsɨɨyhꜙ:
“Taꜙlaꜙ kyahꜗ hneˉ baˊ miˉjä̱ä ̱nꜚ
gaꜙläꜙjë ̱ë̱ꜙ dsaˉ jmɨˉgyʉʉꜙ.” 9 Heˉja̱ˉ
gaꜙläꜙjë ̱ë̱ꜙ dsaˉ hi ̱ˉ jmeeꜗ dsooꜘ dsëꜗ
kihꜗ Dio maˉnaˉjä̱ä ̱yꜚ ko̱ˉjø ̱hꜘ kya̱a ̱hˊ
Abraham, hi̱ˉ gaꜙläꜙdsooꜘ dsëꜗ jä̱ä ̱ꜗ.

10 Pero läꜙjë̱ë̱ꜙ hi̱ˉ gaꜙnääˊ høøꜙ
ley kihꜗ Moisé, maˉchaˉ dsoˊjwɨɨꜘ nëˊ
kiyhˈ. Läꜙko̱o̱ˉ naˉsɨɨˉ: “Dsoˊjwɨɨꜘ
baˊ kya̱a̱hˊ läꜙjë ̱ë̱ꜙ hi ̱ˉ saꜙ tä̱ä ̱ꜙ høøꜙ
läꜙhiiꜘ nëˊ heˉ naˉsɨɨˉ ley ja̱ˉ.” 11 Jë̱ë̱ˉ
goˉte˜ baˊ laˈ, saꜙ cha̱a ̱ˉ niꜙ ja̱a ̱ˉ hi̱ˉ
llu ̱u ̱ꜗ chaˊnëˊ Dio kya̱a ̱hˊ heˉ høøyꜙ ley.
Läꜙlaˉ baˊ naˉsɨɨˉ juuˈ kihꜗ Dio: “Pero
dsaˉ hi ̱ˉ llu̱u ̱ꜗ, kya̱a ̱hˊ heˉ maˉdsooꜘ

dsëyꜗ, jmeeꜙ cha̱a ̱yˉ.” 12 Ley kihꜗ
Moisé saꜙ hlëëhꜙ kihꜗ heˉ jmeenˊ
dsooꜘ dsëˉ jneˊ. Läꜙlaˉ baˊ jähꜘ ley
ja ̱ˉ: “Cherˊmahꜗ hi̱ˉ gaꜙmiꜙteꜗ kihꜗ, läꜙ
maˉji̱i̱yhꜙ ja̱ˉbaˊ kya ̱a̱hˊ ley ja̱ˉ.”

13 Pero Cristo, kya̱a ̱hˊ jmaˉ kihꜗ,
gaꜙlä ̱ä ̱yꜗ jneˊ kihˈ dsoˊjwɨɨꜘ heˉ gwaꜘ
taꜙlaꜙ kihꜗ ley. Gaꜙhe̱e̱yhˉ jaꜗ dsoˊjwɨɨꜘ
nëˊ kiyhˈ heˉ laꜗ kwa ̱a ̱t˜ jnänˋ. Jëëhꜘ,
läꜙlaˉ naˉsɨɨˉ ley ja̱ˉ: “Dsoˊjwɨɨꜘ baˊ
kya ̱a̱hˊ läꜙjë ̱ë̱ꜙ hi̱ˉ naˉhë ̱ë̱ꜚ dsohꜘ
hmaˉ.” 14 Läꜙja̱ˉ, taꜙlaꜙ kihꜗ Cristo
Jesús miˉjä̱ä ̱ꜗ Dio läꜙjë̱ë̱ꜙ hi̱ˉ saꜙ
la ̱a ̱ꜗ judiu ja ̱ˉbaˊ läꜙko̱hꜘ gaꜙmiꜙjä̱ä ̱yꜗ
Abraham. Hiꜙ läꜙja̱ˉ, taꜙlaꜙ kihꜗ heˉ
maˉdsooꜘ dsëˉ jneˊ, hñahꜙ jneˊ Jmɨˉlleꜘ
kihꜗDio heˉ gaꜙbä̱ä ̱yhˉ hñiiyꜘ kwëëyhꜗ
jneˊ.

Heˉ laˉ hmoohˊ heˉ gaꜙjmeeꜘ Dio
kya ̱a̱hˊAbraham

15 Jëëˋ daˊ hnähꜘ ø̱ø ̱hnꜗ haˉ läꜙ
jmeeˉ jneˊ hi̱ˉ la ̱a ̱ꜗ dsaˉ jmɨˉgyʉʉꜙ.
Cherˊmahꜗ gaꜙjmeeˊ jneˊ ko̱o̱ˉ hmoohˊ,
saꜙ leꜘ he ̱e̱nˊ hmoohˊ niꜙ saꜙ leꜘ jmeenˊ
naˉdsë˜ gaˊ, ko̱o̱ˉ häˊ baˊ maˉjmeenˊ
hmoohˊ. 16 Hiꜙ gaꜙjmeeꜘ Dio ko̱o̱ˉ
hmoohˊ kya̱a ̱hˊ Abraham, gaꜙbä ̱ä̱yhˉ
hñiiyꜘ haˉ läꜙ jmeeyꜗ kihꜗ Abraham
hiꜙ kihꜗ saˊju̱ˉ kiyhꜗ. Pero saꜙ gaꜙjähꜘ
Dio: “Laꜗ kihꜗ läꜙjë ̱ë̱ꜙ saˊju̱ˉ kyahꜗ.”
Heˉ maˉjmeeꜘ Dio hmoohˊ kya̱a ̱hˊ
jwë ̱ë̱ꜘ dsaˉ waˊraˉ jähꜘ kihꜗ läꜙja̱ˉ
laꜗ juuˈ. Läꜙlaˉ baˊ gaꜙjäyhꜘ: “Laꜗ
kihꜗ maꜙlaꜙ ja ̱a̱ˉ dsaˉ kya̱a ̱hꜗ baˊ.”
Heˉja̱ˉ gaꜙhlëëyhꜘ kihꜗ ja̱a ̱ˉ dsaˉ baˊ,
hi ̱ˉ heꜘ heꜘ Cristo. 17 Läꜙlaˉ jwahnꜙ.
Läꜙ maˊ toˉnëˊ gaꜙjmeeꜘ Dio ko̱o̱ˉ
hmoohˊ kya̱a ̱hˊ Abraham. Maˉhyaˉ
kye ̱ꜘhñaˉlooꜘnaˉdsë˜ gyiiꜘgyaꜘ ji̱ˉñeˉ,
ja ̱ˉgaˊ jaˈ ley kihꜗ Moisé. Pero ley ja ̱ˉ,
saꜙ gaꜙhe̱e̱ꜗ hmoohˊ heˉ gaꜙjmeeꜘ Dio
jä ̱ä̱ꜗ. Saꜙ gaꜙjmääꜘ taˊheˉ gaꜙbä̱ä ̱hˉDio
hñiiꜘkya ̱a̱hˊAbraham,waˊraˉ jähꜘkihꜗ
läꜙja ̱ˉ laꜗ. 18 Jëëhꜘ, cherˊmahꜗ gaꜙhyohꜗ
dsaˉ he̱e̱ꜚ taꜙlaꜙ kihꜗ heˉ miˉteyꜗ ley
ja ̱ˉ, moꜙsoꜙ laꜗ kwa ̱a ̱t˜ heˉ gaꜙhyoyhꜗ
taꜙlaꜙ kihꜗ heˉ gaꜙbä ̱ä̱hˉ Dio hñiiꜘ
kya ̱a̱yhˊ. Pero gaꜙhyohꜗ Abraham

he ̱e̱ꜚ laˊ gaꜙhyoyhꜗ baˊ, läꜙlluꜗ heˉ
gaꜙbä̱ä ̱hˉ Dio hñiiꜘ kya̱a ̱yhˊ.

19 ¿Heeˉ kihꜗ jmääꜗ ley kihꜗ Moisé
ja ̱ˉ? Laꜗmiihˉheˉnaˉdsë˜baˊ ja̱ˉ, kihꜗ
heˉ chaˉdsoˊkyeˉkihꜗdsaˉ jmɨˉgyʉʉꜙ.
Hiꜙ gaꜙjä̱ꜘ läꜙja̱ˉ baˊ ley ja ̱ˉ läꜙji̱i̱hˈ jaꜗ
hi̱ˉ la ̱a ̱ꜗ saˊju̱ˉ kihꜗ Abraham läꜙko̱hꜘ
laꜗ hmoohˊ heˉ gaꜙbä̱ä ̱hˉ Dio hñiiꜘ.
Hehꜗ läꜙ maˊ gaꜙnøøꜗ ley ja ̱ˉ, maˊ
cha̱a ̱ˉ ja ̱a̱ˉ dsaˉ hi̱ˉ gaꜙngëëꜗ ley ja̱ˉ
kihꜗ dsaˉkya̱a ̱yhˊ hiꜙ maˊ tä̱ä ̱hˊ ángele
kaˉlähꜘ hi̱ˉ gaꜙkwaꜘ beꜘ mahꜗ ngëëyꜗ
juuˈ ja̱ˉ. 20 Pero cherˊmahꜗ ja̱a ̱ˉ dsaˉ
llaꜙ dsëꜗ jmeeꜗ ko̱o̱ˉ hmoohˊ läꜙko̱o̱ˉ
laꜗ hʉʉˊdsëˉ kihꜗ hñiiyꜘ, saꜙ jmeeꜙ biiꜗ
jñahꜘ hi ̱ˉ kwaꜗ beꜘ cherˊmahꜗ läꜙja̱ˉ
laꜗ hʉʉˊdsëˉ kiyhꜗ. Hiꜙ ja̱a ̱ˉ baˊ Dio
cha̱a ̱ˉ, hñiiꜘ bihꜗ gaꜙhlëëyhꜘ kya̱a ̱hˊ
Abraham läꜙko̱o̱ˉ maˊ gaꜙjmeeyꜘ
hmoohˊ kya̱a ̱yhˊ.

21 ¿Cheˊ haꜙ ley kihꜗ Moisé kya̱a ̱hˊ
heˉ gaꜙbä̱ä ̱hˉ Dio hñiiꜘ jmeeꜗ? Niꜙ
miihˉ saꜙ laꜗ läꜙja̱ˉ. Waˊraˉ jähꜘ kihꜗ
chaˉ ley heˉ kwaꜗDio heˉ jmeeꜗ cha ̱a̱ˉ
dsaˉ, läꜙja̱ˉ baˊ llu̱u ̱ ˈ dsaˉ kya̱a ̱hˊ ley
ja ̱ˉ, waˊraˉ jähꜘ kihꜗ läꜙja̱ˉ laꜗ. 22 Pero
nëˊ ley ja̱ˉ naˉsɨɨˉ läꜙlaˉ. Gaꜙläꜙjë ̱ë̱ꜙ
baˊ dsaˉ naˉhñuuhˊ kya̱a ̱hˊ dsoˊkyeˉ.
Mahꜗ läꜙja̱ˉ, kihꜗ heˉ maˉdsooꜘ dsëˉ
jneˊ kihˈ Jesucristo, hñahꜙ jneˊ heˉ
gaꜙbä̱ä ̱hˉ Dio hñiiꜘ kwayꜗ.

23 Jä̱ä ̱ꜗ saꜙ maˊ chaˉ juuˈ heˉ hnøøꜗ
jmeenˊ dsooꜘ dsëˉ jneˊ, maˊ tøøhˊ jneˊ
läꜙhihꜙ kihꜗ ley. Läꜙja ̱ˉ maˊ tøøhˊ
jneˊ läꜙji ̱i̱hˈ gaꜙläꜙjnäꜘ juuˈ heˉ hnøøꜗ
jmeenˊ dsooꜘ dsëˉ jneˊ. 24 Ley ja̱ˉ
maˊ hä ̱ä̱˜ jneˊ jä̱ä ̱ ˈ hiꜙ maˊ jøøꜙ jnänˋ
mahꜗ të̱ë̱hꜗ jneˊ kihˈ Cristo. Hehꜗ läꜙja̱ˉ
hwë ̱ë̱ꜙ jneˊ llu ̱u̱ˈ kya̱a ̱hˊ heˉ maˉdsooꜘ
dsëˉ jneˊ kiyhˈ. 25 Naꜗ heˉ maˉdsooꜘ
dsëˉ jneˊ, moꜙsoꜙ tøøhˊ jneˊ kya̱a̱hˊ ley
heˉmaˊ hä̱ä ̱˜ jneˊ.

26 Gaꜙläꜙjë ̱ë̱ꜙ baˊ jneˊ la ̱a ̱ ˈ jneˊ jo ̱o̱ꜘ
Dio taꜙlaꜙ kihꜗ heˉ maˉdsooꜘ dsëˉ
jneˊ kihˈ Cristo Jesús. 27 Jëëhꜘ läꜙjë ̱ë̱ꜙ
hi̱ˉ maˉnaˉsa̱a ̱ꜚ jmɨɨˉ kya ̱a̱hˊ Jmɨˉlleꜘ
Naˉjngɨɨ ˈ, maˉla ̱a ̱yꜗ ko̱o̱ˉ kya̱a ̱hˊ
Cristo, laꜗ läꜙko̱o̱ˉ heˉ maˉkye̱yhˊ
hmɨɨhˉ hmëëꜘ. 28 Heˉja̱ˉ ko̱o̱ˉ baˊ
la ̱a ̱ ˈ läꜙjë ̱ë̱ꜙ jneˊ chaˊnëˊ Dio. Jeeˊ ooꜙ

saꜙ cha̱a ̱ˉ hi̱ˉ la ̱a ̱ꜗ judiu, niꜙ hi̱ˉ la ̱a̱ꜗ
griego, saꜙ cha ̱a̱ˉ hi̱ˉ naˉhnëëˊ jmeeꜙ
taˊ kihˈ dsaꜙ niꜙ hi̱ˉ saꜙ naˉhnëëˊ,
saꜙ cha̱a ̱ˉ dsaˉmëꜘ dsaˉñʉʉhˉ. Ja ̱a̱ˉ
baˊ la ̱a ̱ ˈ jneˊ kya̱a ̱hˊ Cristo Jesús.
29 Cherˊmahꜗ la ̱a ̱ꜗ jneˊ kya̱a ̱ ˈ Cristo,
ja ̱ˉbaˊ läꜙja ̱ˉ la̱a ̱ꜗ jneˊ saˊju̱ˉ kihꜗ
Abraham. Hiꜙ chaˉ baˊ he̱e̱ꜚ jneˊ heˉ
gaꜙbä̱ä ̱hˉ Dio hñiiꜘ kwayꜗ.

4
1 Läꜙlaˉ naˉ jwahnꜙ: Ja ̱a ̱ˉ chihˉ

hi ̱ˉ lleˋ kihˈ hyohꜙ heˉ gaꜙtë̱ë ̱yꜘ hy-
oyhꜙ kihꜗ jmiiyˉ, maꜙkeꜙ laꜗ kwa ̱a ̱t˜
hyohꜙ bihꜗ he ̱e̱yꜚ, kweeˉ baˊ la ̱a ̱yˈ
kya ̱a̱hˊ hi̱ˉ naˉhnëëˊ jmeeꜙ taˊ kihˈ
jmiiyˉ taˊko ̱ˉji̱i̱hˈ mäyhꜗ. 2 Heˉja ̱ˉ baˊ
cha ̱a̱ˉ taˉjwohꜗ kya̱a ̱ꜗ chihˉ hiꜙ cha̱a̱ˉ
hi ̱ˉ hä̱ä ̱y˜ läꜙji̱i ̱hˈ lloo˜ jmɨɨˊ heˉ jähꜙ
jmiiyˉ hyoyhꜙ he ̱e̱yꜚ. 3 Ja ̱ˉbaˊ läꜙja̱ˉ
maˊ la ̱a ̱ ˈ jneˊ jä̱ä ̱ ˈ, taˊko̱ˉji̱i ̱hˈ saꜙ gaˊ
maˉhe̱e̱hˊ jneˊ kihˈ Cristo. Ji̱i ̱hˈ ja̱ˉmaˊ
naˉhnëëˊ jneˊ maˊ jmeeˉ jneˊ läꜙko̱o̱ˉ
të ̱ë̱ ˈ dsaˉ jmeeꜙ jmɨˉgyʉʉꜙ laˉ. 4 Pero
maˊ gaꜙdsë ̱ë̱ꜗ jmɨɨˊ, gaꜙche̱e̱ꜗ Dio jo ̱o̱ꜘ
hi ̱ˉ gaꜙläꜙcha̱a ̱ꜙ kihꜗ ja̱a ̱ˉ dsaˉmëꜘ, hiꜙ
gaꜙläꜙcha ̱a̱yꜙ naˊjnääyꜘ kihꜗ ley. 5 Jayꜗ
mahꜗ lä ̱ä ̱yꜗ jneˊ hi̱ˉ naˉhñuuhˊ läꜙhihꜙ
kihꜗ ley, mahꜗ le̱e̱ꜘ jneˊmaꜙraꜙ jo ̱o̱ꜘ Dio
baˊ. 6 Kihꜗ heˉ la ̱a̱ꜗ jneˊ jo ̱o̱yꜘ, heˉja̱ˉ
gaꜙche ̱e̱ꜗDio Jmɨˉlleꜘkihꜗ gyʉ̱ʉ̱ˉkya̱a ̱yꜗ
nehꜙ tuhˉdsëˉ jneˊ. Hiꜙ ja ̱ˉbaˊ Jmɨˉlleꜘ
ja ̱ˉ hi̱ˉ sɨɨhꜙ Dio läꜙlaˉ: “Abba”, heˉ
hnøøꜗ jähꜙ tääˋ kya̱a ̱nꜙ. 7 Heˉja̱ˉ
moꜙsoꜙ la ̱a ̱ꜗ jneˊdsaˉhi ̱ˉnaˉhnëëˊ, la ̱a̱ꜗ
jneˊmaꜙraꜙ jo ̱o̱yꜘ baˊ. Hiꜙ kihꜗ heˉ la ̱a̱ꜗ
jneˊ jo̱o ̱yꜘ, hñahꜙ baˊ jneˊ he̱e̱nꜚ heˉ
kwaꜗ Dio taꜙlaꜙ kihꜗ Cristo.

Peerꜙ lleˋ dsëˈ Paaˊ kihˈ dsaˉ cha̱a ̱ˉ
Galacia

8 Jä ̱ä̱ꜗ saꜙ gaˊ maˉhe̱e̱hˋ hnähꜘ kihꜗ
Dio, maˊ la ̱a ̱hˈ hnähꜘ läꜙko̱o̱ˉ dsaˉ
hi ̱ˉ naˉhnëëˊ, gaꜙjmeeˊ hnähꜘ heˈ
kihꜗ läꜙjë̱ë̱ꜙ dio hi̱ˉ naˉla ̱a ̱ꜚ ka ̱a̱h˜
dsaˉ. 9 Pero naꜗ maˉkyu̱u ̱h˜ hnähꜘ
miihˉ kihꜗ Dio. Lluꜗ gaˊ heˉ jwahnꜙ
läꜙlaˉ, maˉkyu̱u̱ꜙ Dio hnähꜘ. ¿Heeˉ
baˊ laˈmaˉje̱e̱hˋ hnähꜘ taꜙ kaˊluuˊmahꜗ
jmeehˉ hnähꜘ läꜙko̱o̱ˉ të ̱ë̱ˈ dsaˉ jmeeꜙ
jmɨˉgyʉʉꜙ laˉ, jmeehˉ hnähꜘ heˈ kihꜗ

juuˈ heˉ saꜙ kye̱e̱ꜘ niꜙ miihˉ? ¿Cheˊ
hnoohˉ hnähꜘ jä̱hˈ naˉhnëëhˊ hnähꜘ
kaˉlähꜘ läꜙko̱hꜘ maˊ tä̱ä ̱hˊ hnähꜘ jä ̱ä ̱ꜗ?
10 Høøhˉ hnähꜘ jmɨɨˊ, jmeehˉ hnähꜘ
läꜙko̱o̱ˉ të̱ë̱ ˈ dsaˉ jmeeꜙ kihꜗ läꜙja ̱a̱ˉ
sɨhˉ, hiꜙ läꜙja ̱ˉ kaˉlähꜘ heˉ jmeeꜙ
dsaˉ läꜙko̱o̱ˉ ji̱ˉñeˉ hiꜙ heˉ gaˊ jyohꜘ
jmɨɨˊ heˉ të ̱ë̱ ˈ dsaˉ jmeeꜙ. 11 Heˉja̱ˉ
jmeenꜙ chaˉmiihˉ hʉʉˊdsëˉ kyahꜗ
hnähꜘ, leꜘ gaˉ cheˉ saꜙ gaꜙjmääꜘ taˊheˉ
gaꜙjmeenꜗ jeeˊ kyahˈ hnähꜘ.

12 Chu̱u ̱nꜘ kya̱a ̱hˊ hnähꜘ ø̱ø̱hnꜗ, waˊ
laˈ hʉʉˊdsëˉ kyahꜗ hnähꜘ läꜙko̱o̱ˉ laꜗ
hʉʉˊdsëˉ kinꜙ. Niꜙmiihˉ heˉ hlɨɨhˈ saꜙ
chaˉ heˉ gaꜙjmeehˊ hnähꜘ kinꜙ läꜙmaˊ
gyanˊ kya̱a ̱hˊ hnähꜘ. 13Ñehˊ baˊ hnähꜘ,
kihꜗ heˉ gaꜙläꜙdsaahˋ baˊ jnäꜘ, heˉja̱ˉ
baˊ gaꜙkwanꜗ juˈhmëëꜘ kyahꜗ hnähꜘ läꜙ
maˊ toˉnëˊ. 14 Maꜙkeꜙ gaꜙjëëhˋ hnähꜘ
wɨɨꜘ kihꜗ heˉ maˊ dsaahnˊ, pero saꜙ
gaꜙmiꜙkwa̱hꜚ hnähꜘ jnäꜘ. Maꜙraꜙ heˉ
gaꜙjmä̱ä ̱hˋ baˊ jnäꜘ heˈ läꜙko ̱o̱ˉ ja ̱a̱ˉ
ángel kya̱a ̱ꜗ Dio, hiꜙ gaꜙhe ̱e̱hˋ baˊ jnäꜘ
läꜙko̱o̱ˉ hñiiꜘ Cristo Jesús. 15 ¿Heeˉ
gaꜙlaꜗ kyahꜗ hnähꜘ? ¿Heˉlaˈ moꜙsoꜙ
jë ̱ë̱ˉ hohꜘ hnähꜘ? Jnäꜘ jmeenꜙ juˈdsooꜘ
kyahꜗ hnähꜘ, lluꜗ jwërte hohꜘ hnähꜘ
kya̱a ̱hˊ jnäꜘ, läꜙji̱i ̱hˈ hnoohˉ hnähꜘ
maˊ llehꜗ hnähꜘ mɨ ˈnëhˊ mahꜗ maˊ
kwëëhꜗ jnäꜘwaˊraˉ jähꜘkihꜗmaˊ leꜘbaˊ.
16 ¿Cheˊ naˉhä̱ä ̱hˊ hnähꜘ jnäꜘ kihꜗ heˉ
maˉhlë̱ë̱hnˋ hnähꜘmaꜙraꜙ juˈdsooꜘ?

17Cha ̱a̱ˉ ko ̱ˉlla̱a ̱ˊ dsaˉ hnooyhˉ haˉ
läꜙ jwëꜘ jeeˊ läꜙjwa̱hꜘ hnähꜘ kya̱a ̱yhˊ.
Pero saꜙ lluꜗ hʉʉˊdsëˉ kiyhꜗ. Hnøøyꜗ
jmeehˈ hnähꜘ taꜙ kooꜘ kya̱a ̱ꜗ jnääh ˈ
mahꜗ jmeehˈ hnähꜘ taˊheꜗ kiyhꜗ. 18Lluꜗ
baˊ heˉ hnääꜗ dsaˉ hnähꜘ chaˉmiihˉ
pero kya ̱a̱hˊ ko̱o̱ˉ nëëˈ baˊ hʉʉˊdsëˉ hiꜙ
gaꜙläꜙjëꜙ jmɨɨˊbaˊ. Ja ̱ꜙmaꜙlaꜙ taˊko̱ˉji̱i ̱hˈ
gyanˊ kya̱a̱hˊ hnähꜘ. 19 Peerꜙ hnaanꜙ
hnähꜘ gyʉ̱ʉ̱ˉ kya̱a ̱nꜙ. ¡Heˉ baˊ cheˉ
ji̱i ̱ꜙ kinꜙ kwa̱a ̱t˜ kyahꜗ hnähꜘ! Läꜙko̱o̱ˉ
laꜗ kihꜗ ja̱a ̱ˉ dsaˉmëꜘ waˊraˉ ngooꜗ
gaꜙläꜙcha̱a ̱ꜙ gyʉ̱ʉ̱ˉ kya̱a̱yꜗ, läꜙja̱ˉ laꜗ
kinꜙ heˉ hnoonꜗ goˊnääh ˈ hnähꜘ taꜙ
chaˊnëˊ läꜙji̱i ̱hˈ le̱e̱hꜘ hnähꜘ läꜙko̱o ̱ˉ la ̱a̱ꜗ
hñiiꜘ Cristo. 20 Hnoonꜗ waˊraˉ jähꜘ
kihꜗ naꜗ gaˉjʉhˉ tøøhˊ jneˊ ko̱ˉjø̱hꜘ.
Maˊja̱ˉ leꜘ hlë̱ë̱hnˊ hnähꜘ läꜙ hnøøꜗ

kyahꜗ hnähꜘ. Jëëhꜘ naꜗ saꜙmanꜙ goˉte˜
heˉ hʉʉˊdsëˉ ka̱nˋ kyahˈ hnähꜘ.

Juuˈ naˉhmääˊ kihˈ Agar kya ̱a̱hˊ
Sara

21 Hnähꜘ hi̱ˉ hnøøꜗ høøꜗ ley kihꜗ
Moisé, ngɨɨnˊ juuˈ kyahꜗ hnähꜘ. ¿Cheˊ
saꜙ maˉnʉʉhˉ hnähꜘ läꜙko ̱o̱ˉ jähꜘ
ley ja̱ˉ? 22 Nëˊ ley ja̱ˉ naˉsɨɨˉ
läꜙlaˉ: U ̱u ̱ꜗ baˊ jo̱o̱ꜘ Abraham maˊ
cha ̱a̱ˉ. Ja ̱a ̱ˉ jo ̱o̱yꜘ gaꜙläꜙcha̱a ̱ꜙ kya̱a ̱hˊ
dsaˉmëꜘ hi ̱ˉ maˊ naˉhnëëˊ hiꜙ ja ̱a̱ˉ
jo ̱o̱yꜘ gaꜙläꜙcha̱a ̱ꜙ kya̱a ̱hˊmaꜙraꜙmëyˊ.
23 Jo ̱o̱yꜘ hi̱ˉ gaꜙläꜙcha ̱a̱ꜙ kya̱a ̱hˊ hi̱ˉ
naˉhnëëˊ heꜘ, gaꜙläꜙcha ̱a̱yꜙ läꜙko̱hꜘ
dsaˉläˉcha̱a ̱ˉ waˊ hi̱ˉ chaˉ hi̱ˉ dsaˉ.
Pero jo ̱o̱yꜘ hi̱ˉ gaꜙläꜙcha ̱a̱ꜙ kya̱a ̱hˊ
maꜙraꜙ mëyˊ, gaꜙläꜙcha̱a ̱yꜙ kihꜗ läꜙja̱ˉ
baˊ gaꜙbä̱ä ̱hˉ Dio hñiiꜘ kya̱a ̱hˊ chooyˈ.
(Hi ̱ˉ naˉhnëëˊ heꜘ maˊ che̱e̱ˉ Agar,
hiꜙ hi̱ˉ maˉla̱a ̱ꜗ maꜙraꜙ mëyˊ maˊ
che ̱e̱ˉ Sara.) 24 Kya̱a ̱hˊ juuˈ kihꜗ
läꜙu ̱u̱ꜘ dsaˉmëꜘ heꜘ, leꜘ hwëëˊ gaˊ
jneˊ chaˉgaˊmiihˉ juuˈ. Waˊ kye ̱ˊ daˊ
jneˊ kwa ̱a̱t˜ läꜙu ̱u̱ꜘ dsaˉmëꜘ heꜘ la ̱a ̱yꜗ
läꜙko̱hꜘ to̱ꜗ hmoohˊ heˉ gaꜙjmeeꜘ Dio.
Ko̱o̱ˉ hmoohˊ gaꜙjmeeꜘ Dio taꜙ mohꜘ
Sinaí läꜙ maˊ gaꜙnøøꜗ ley kihꜗ Moisé.
Läꜙjë ̱ë̱ꜙ dsaˉ hi̱ˉ maˊ naˊjnääꜘ kihꜗ
hmoohˊ ja ̱ˉ, hi̱ˉ heꜘ la ̱a ̱ꜗ hi̱ˉ naˉhnëëˊ
baˊ. Hiꜙ hmoohˊ ja̱ˉ la ̱a ̱ꜗ kwa ̱a ̱t˜ Agar.
25Hiꜙ Agar heꜘ la ̱a ̱ꜗ kwa ̱a ̱t˜mohꜘ Sinaí
heˉ nøøꜘ hwaꜗArabia hiꜙ la ̱a̱yꜗ läꜙko̱hꜘ
jwɨɨˉ Jerusalénheˉhlaˉ jmɨˉgyʉʉꜙ laˉ.
Naˉhnɨɨˊ jwɨɨˉ ja̱ˉ läꜙkye ̱ˉ dsaˉ kya̱a ̱yꜗ
kihꜗ heˉ tä̱ä ̱yhˊ jmeeyꜙ taˊheꜗ kihꜗ ley
ja ̱ˉ. 26 Pero jwɨɨˉ Jerusalén heˉ nøøꜘ
gyʉʉhˈ, saꜙ naˉhnɨɨˊ, heˉ ja̱ˉ laꜗ kwa ̱a ̱t˜
läꜙko̱o̱ˉ Saramaaˋ jnänˋ. 27 Jeeˊ naˉsɨɨˉ
juuˈ kihꜗ Dio (jähꜘ läꜙlaˉ kihꜗ läꜙu̱u ̱ꜘ
dsaˉmëꜘ heꜘ):
Waˊ cha ̱a̱hˉ hneˉ lluꜗ, hneˉ hi̱ˉ saꜙ

cha̱a ̱ˉ niꜙ ja̱a ̱ˉ gyʉ̱ʉ̱ˉ kya̱a ̱ꜗ.
Waˊ jë ̱ë̱ˉ hohꜘ jwërte, jmeeˊ chaˉmiihˉ

mɨɨhˊ,
hneˉ saꜙmaˉjëëhˋwɨɨꜘ läꜙko ̱hꜘ gaˊ jñahꜘ

dsaˉmëꜘ hi̱ˉ dsaˉläˉcha̱a ̱ˉ jo̱o̱ꜘ.
Jëëhꜘ, läꜙjwë ̱ë̱ꜘ gaˊ jo ̱o̱hˉ hneˉ hi̱ˉ

gaꜙjä̱ꜘ hñiiꜘ, läꜙko ̱hꜘ gaˊ hi̱ˉ
cha̱a ̱ˉ dsaˉñʉʉhˉ kya̱a ̱ꜗ.

28 Läꜙja̱ˉ ø̱ø ̱hnꜗ, la ̱a ̱ꜗ jneˊ ja̱ˉbaˊ
läꜙko̱hꜘ Isaac, jëëhꜘ la ̱a ̱ꜗ jneˊ jo̱o̱ꜘ Dio
läꜙlluꜗ heˉ gaꜙbä̱ä ̱yhˉ hñiiyꜘ kya̱a ̱hˊ
Abraham. 29 Pero läꜙlaˉ baˊ gaꜙngëëꜘ
läꜙu ̱u̱ꜘ jo ̱o̱ꜘ dsaˉmëꜘ heꜘ. Jo̱o̱yꜘ hi̱ˉ
gaꜙläꜙcha̱a ̱ꜙ läꜙko ̱hꜘ dsaˉläˉcha̱a ̱ˉ waˊ
hi̱ˉ chaˉ hi̱ˉ dsaˉ, gaꜙjmeeyhꜙ Isaac
hi̱ˉgaꜙläꜙcha̱a ̱ꜙkya̱a ̱hˊbeꜘkihꜗ Jmɨˉlleꜘ
kihꜗ Dio. Hiꜙ läꜙja̱ˉ laꜗ läꜙji̱i̱hˈ naꜗ,
jmeehꜙdsaˉhi̱ˉmaˉla̱a ̱ꜗkya̱a ̱ꜗ Jmɨˉlleꜘ
kihꜗ Dio. 30 Nʉʉˉ daˊ haˉ läꜙ jähꜘ
juuˈ kihꜗ Dio: “Be ̱e̱ꜙ goˉte˜ dsaˉmëꜘ
hi̱ˉ naˉhnëëˊ naˉ kya̱a ̱hˊ jo ̱o̱yꜘ. Jo ̱o̱ꜘ
dsaˉmëꜘhi̱ˉnaˉhnëëˊnaˉ saꜙ chaˉ lleˋ
kihˈhyoyhꜙniꜙmiihˉ läꜙko̱hꜘ teꜗhyohꜙ
jo ̱o̱ꜘ mëˊ Abraham.” 31 Läꜙja̱ˉ ø̱ø̱hnꜗ,
saꜙ la ̱a ̱ꜗ jneˊ jo ̱o̱ꜘ hi̱ˉ naˉhnëëˊ heꜘ, la ̱a̱ꜗ
jneˊ läꜙko̱o̱ˉ jo ̱o̱ꜘmëˊ Abraham baˊ.

5
Saꜙ waˊ jmeeˊ jneˊ taꜙ kooꜘ heˉ

maˉnaˉla̱a̱ˊ jneˊ
1Gaꜙlä ̱ä ̱ꜗ Cristo jneˊmahꜗ dsaˊtoohnˊ

naˉla ̱a ̱ˊ jneˊ. Heˉja̱ˉ jä ̱ˊ hnähꜘ
ko̱o̱ˉ hwehˉ läꜙko̱hꜘ maˉtä̱ä ̱hˊ hnähꜘ
naˉ baˊ. Taꜙ kwa ̱a ̱ꜙ hnähꜘ hñaahꜗ
le̱e̱hꜘ hnähꜘ kaˉlähꜘ läꜙko̱o̱ˉ ja̱a ̱ˉ hi̱ˉ
naˉhnëëˊ jmeeꜙ taˊ.

2 Nʉʉˉ daˊ hnähꜘ, jnäꜘ Paaˊ
jwë ̱ë̱hn˜ hnähꜘ. Cherˊmahꜗ gaꜙwɨẖꜘ
jmɨˉngoꜗ kyahꜗ hnähꜘ saꜙ jmääꜗ
niꜙ miihˉ kyahꜗ hnähꜘ heˉ gaꜙju̱u̱ꜗ
Cristo. 3 Jwahnꜙ kaˉlähꜘ läꜙhmëëꜘ.
Gaꜙläꜙjë ̱ë̱ꜙ dsaˉñʉʉhˉ, cherˊmahꜗ
gaꜙwɨẖꜘ jmɨˉngoꜗ kiyhꜗ, jmeeꜙ biiꜗ
miˉteyꜗ läꜙhiiꜘ nëˊ heˉ lleˋ nëˊ ley kihꜗ
Moisé. 4 Hnähꜘ hi̱ˉ hnoohˉ haˉ läꜙ
jeeˊ hwë ̱ë̱hꜙ hnähꜘ llu ̱u̱ꜗ kya ̱a̱hˊ heˉ
miˉtehˋ hnähꜘ ley, heˉ maˉjmeehˊ
hnähꜘ taꜙ kooꜘ kihꜗ Cristo baˊ ja ̱ˉ.
Maˉhwë ̱ë̱hˉ hnähꜘ jeeˊ miˉjä ̱ä ̱ꜗ Dio
hnähꜘ. 5 Pero jnääh ˈ, jmeeˉ jnääh ˈ
dsooꜘ dsëˉ jnääh ˈ kihꜗ Cristo kya̱a ̱hˊ
beꜘ kihꜗ Jmɨˉlleꜘ, heˉja̱ˉ chaˉ oˉjø ̱hꜙ
dsëˉ kya ̱a̱ꜗ jnäähˈ hwë ̱ë̱ꜙ jnäähˈ llu ̱u̱ꜗ.
6Heˉ maˉla̱a ̱ꜗ jneˊ ko ̱o̱ˉ kya̱a ̱hˊ Cristo
Jesús, saꜙ chaˉ heˉ jmeeꜗ cheˊ gaꜙwɨẖꜘ
jmɨˉngoꜗ jnänˋ o saꜙ gaꜙwɨẖꜘ. Ko ̱o̱ˉ baˊ
heˉ kye̱e̱ꜘ jeeˊ läꜙjëꜙ: heˉ dsooꜘ dsëˉ

jneˊ kihˈ Dio, heˉ miˉjnääꜙ heˉ hnääꜙ
jneˊ dsaˉkya̱a ̱hnˊ.

7 Maˊ gaꜙnäähˊ baˊ hnähꜘ lluꜗ jä̱ä ̱ꜗ.
¿Hii̱ ̱ˉ naˉ gaꜙhaꜘ kyahꜗ hnähꜘ, heˉja̱ˉ
moꜙsoꜙ høøhˉ hnähꜘ juˈdsooꜘ? 8 Juuˈ
heˉ gaꜙta̱a ̱yhˉ hnähꜘ naˉ, saꜙ jaꜗ kihꜗ
Dio hi̱ˉ gaꜙtëëhꜗ hnähꜘ. 9 (Hiꜙ juuˈ naˉ
laꜗ läꜙko̱hꜘ levadura.) Jëëhꜘ “miihˉ
baˊ levadura le̱e̱ꜙ ka ̱a̱hꜗ dsaˉ läꜙka ̱a̱ˉ
ko̱o̱ˉ nääꜗ tʉˊka̱ˊ.” 10 Kye̱ˊ baˊ jnäꜘ
oˉjø ̱hꜙ dsëˉ kihꜗ Dsaˉjø ̱ø̱hˈ jnänˋ, goꜚ
saꜙ jmeehˈ gaˊ hnähꜘ jyohꜘ hʉʉˊdsëˉ
läꜙko̱hꜘ gaˊ heˉ jmeeꜙ jnäꜘ. Pero
dsaˉ hi̱ˉ ka̱hˉgwë̱hˉ hʉʉˊdsëˉ kyahꜗ
hnähꜘ, hi̱ˉ heꜘ miˉhmaahˋ kihˈ läꜙjëꜙ
heˉ jmeeyꜙ, saꜙ chaˉheˉ jmeeꜗwaˊheˉ
chaˉ heˉ heˉ la ̱a ̱yꜗ.

11 Ø ̱ø̱hnꜗ, ko ̱ˉlla̱a ̱ˊ dsaˉ jähꜘ kinꜙ
heˉ kwaꜙ gaˊ jnäꜘ juuˈ heˉ jmeeꜙ biiꜗ
ʉ̱ʉ̱hꜙ jmɨˉngoꜗ kihꜗ dsaˉñʉʉhˉ. Pero
taˉju̱u ̱yˈ baˊ. Jëëhꜘ, waˊraˉ jähꜘ kihꜗ
gaꜙtʉnꜗ kwanˋ juuˈ heˉ gaꜙju̱u̱ꜗ Jesús
dsohꜘ hmaˉcruꜚ, moꜙsoꜙ chaˉ heˉ
kihꜗ tøhꜙ wɨɨꜘ kihꜗ dsaꜙ, hiꜙ läꜙja̱ˉ
moꜙsoꜙ jmeehꜙ gyihꜗ jnäꜘ. 12 Heˉja̱ˉ
naˉ jwahnꜙ, läꜙjë ̱ë̱ꜙ hi ̱ˉ ka̱hˉgwë̱hˉ
hʉʉˊdsëˉ kyahꜗ hnähꜘ, lluꜗ gaˊ hnäy ˈ
goˉte˜ heˉ kye̱yˉ jayꜗ jmɨˉgyʉʉꜙ laˉ.

13 Gaꜙtëëhꜗ Dio jneˊ ø̱ø̱hnˈ, mahꜗ
dsaˊtoohnˊ naˉla ̱a̱ˊ jneˊ. Pero ja̱ꜙ kihꜗ
heˉja̱ˉ naˉ, chaˉ jwëˈ jnänˋ jmeenˊ
waˊ heˉ chaˉ heˉ läꜙ hyohˉ dsëˉ jneˊ.
Waˊ jmeenˊ beꜘ kihꜗ dsaˉkya̱a ̱hnˊ baˊ,
kihꜗ heˉ hnääꜙ jneˊ ø̱ø̱hˈ jneˊ. 14 Jeeˊ
kihˈ läꜙjëꜙ nʉʉhꜚ heˉ gaꜙkwaꜘ Moisé
yaˉhɨɨ ˈ ko̱o̱ˉ nʉʉhꜚ laˉ: “Waˊ hnaahꜙ
hnähꜘ dsaˉkya̱a ̱hˊ hnähꜘ läꜙko̱hꜘ
hnaahꜙ hñaahꜗ.” 15 Pero cherˊmahꜗ
kuhˉhɨhꜘ hnähꜘ kihꜗ dsaˉkya̱a ̱hˊ hnähꜘ
kya ̱a̱hˊ heˉ hlëëhˊ hnähꜘ, le̱e̱hꜚ waˊraˉ
gaꜙhe ̱e̱hꜙ hnähꜘ läꜙjë ̱ë̱ꜙ dsaˉkya̱a ̱hˊ
hnähꜘ.

Saꜙ jwa̱hꜘ Jmɨˉlleꜘ Naˉjngɨɨ ˈ kya ̱a̱hˊ
heˉ ngɨɨꜙ jmɨˉngoꜗ jnänˋ

16 Heˉja ̱ˉ naˉ jwahnꜙ. Goˉta̱a ̱hˊ
hnähꜘ läꜙko̱o̱ˉ jøøꜙ Jmɨˉlleꜘ kihꜗ Dio
kyahꜗ hnähꜘ, läꜙja ̱ˉ moꜙsoꜙ jmeehˈ
hnähꜘ heˉ ngɨɨꜙ jmɨˉngoꜗ kyahꜗ hnähꜘ.
17 Hnøøꜗ jmɨˉngoꜗ jnänˋ läꜙjëꜙ heˉ saꜙ
so ̱o̱h˜ kihꜗ Jmɨˉlleꜘ hiꜙ läꜙjëꜙ heˉ hnøøꜗ

Jmɨˉlleꜘ, saꜙ je̱e̱hˈ kya̱a ̱hˊ heˉ ngɨɨꜙ
jmɨˉngoꜗ jnänˋ. Läꜙto̱ꜘ baˊ llaˉdsëëˋ
heˉja̱ˉ saꜙ kwaꜙ jwëˈ jmeehˈ hnähꜘ läꜙ
ngɨɨꜙ jmɨˉngoꜗ kyahꜗ hnähꜘ. 18 Pero
cherˊmahꜗ gaꜙnäähˊ baˊ hnähꜘ läꜙko̱o̱ˉ
jøøꜙ Jmɨˉlleꜘ kyahꜗ hnähꜘ, moꜙsoꜙ
naˉhnëëhˊ gaˊ hnähꜘ jmeehˈ hnähꜘ
taˊheꜗ kihꜗ ley.

19 Jnäꜘhäꜘ baˊ laˈ läꜙjëꜙ heˉ hlɨɨhˈ
heˉ hwëëˉ tuhˉdsëꜗ dsaˉ jmɨˉgyʉʉꜙ.
Dsaˉmëꜘ dsaˉñʉʉhˉ hi̱ˉ ka̱a ̱h˜ hi̱ˉ saꜙ
la ̱a ̱ꜗ kya̱a ̱ꜗ, hi̱ˉ ka̱a ̱h˜waˊ hi̱ˉ chaˉ hi ̱ˉ,
hi̱ˉmiˉsa̱hꜘ hñiiꜘ kya̱a ̱hˊ heˉ hlɨɨhˈ, hi̱ˉ
jmeeꜙ läꜙjëꜙ heˉ laꜗ oˉhihꜙ. 20 Jmä̱ä ̱y˜
jø ̱ø̱hˈ dio hi̱ˉ naˉla ̱a ̱ꜚ ka ̱a ̱h˜ dsaˉ,
jmeeyꜙ jiˉnahˊ, naˉhøøyhˊ, hneeyˉ,
lliyhꜙ, lle̱e̱yꜘ, te ̱e̱y˜, hi̱ˉ jmeeꜙ to̱ꜗ nääꜗ,
hi̱ˉ hnaahˉ maꜙlaꜙ hi̱ˉ tɨh˜ dsëyꜗ,
21 hi̱ˉ wɨɨꜘ dsëꜗ, hi̱ˉ jngɨɨhꜙ, llaˊhe ̱e̱yhꜚ,
jmeeyꜙ heˉ llaꜙ dsëyꜗ jeeˊ tëˉ jmɨɨˊ, hiꜙ
jmeeꜙ gyihꜗ jyohꜘ heˉ hlɨɨhˈ. Maˉñehˊ
baˊ hnähꜘ, saꜙ he̱yhꜗ yaꜙjwɨɨꜗ kihꜗ Dio
läꜙjë ̱ë̱ꜙ hi̱ˉ jmeeꜙ läꜙja̱ˉ, ja̱ˉbaˊ läꜙko̱hꜘ
gaꜙjwë ̱ë̱hnꜗ hnähꜘ jä ̱ä̱ꜗ.

22 Pero kya̱a ̱hˊ beꜘ kihꜗ Jmɨˉlleꜘ
Naˉjngɨɨˈ baˊ hwëëˉ läꜙjëꜙ heˉ laˉ: heˉ
hnääꜗ dsaˉ ø̱ø̱hꜚ, heˉ jë̱ë̱ˉ dsëꜗ dsaˉ,
heˉ hiiꜘ tiiˊ dsëy ˈ, chaˉ oˉjø ̱hꜙ dsëˉ
kiyhꜗ, heˉ tɨh˜ dsëyꜗ dsaˉkya̱a ̱yhˊ, lluꜗ
dsëyꜗ, miˉteyꜗ juuˈ kiyhꜗ, 23 hwa̱a ̱yˊ,
hä ̱ä̱y˜ hñiiyꜘ. Niꜙ miihˉ saꜙ haꜙ ley
kihꜗ läꜙjëꜙ heˉ laˉ. 24 Läꜙjë̱ë̱ꜙ hi ̱ˉ la ̱a̱ꜗ
kya̱a ̱ꜗ Cristo Jesús maˉbeyꜗ läꜙjëꜙ heˉ
ngɨɨꜙ dsëyꜗ, läꜙko̱o̱ˉ heˉ maˉnaˉju̱u ̱yˊ
baˊ laˈ kihꜗ heˉ hlɨɨhˈ heˉ maˊ he ̱e̱ꜘ
dsëyꜗ. 25 Naꜗ heˉ ji ̱i̱hꜙ jneˊ kya ̱a̱hˊ beꜘ
kihꜗ Jmɨˉlleꜘ kihꜗDio, heˉja̱ˉ jmeeꜙ biiꜗ
jnänˋ dsaˊnøøˈ jneˊ taꜙ chaˊnëˊ läꜙko̱o̱ˉ
jähꜘ Jmɨˉlleꜘ. 26 Taꜙ waˊ jmä̱ä ̱nˊ hñaan
ˈ ka̱a ̱hˊ, saꜙ waˊ lla̱a ̱nˊ dsaˉ hniiˉ,
saꜙ waˊ jmeenˊ wɨɨꜘ dsëˉ jneˊ kya̱a ̱hˊ
dsaˉkya̱a ̱hnˊ.

6
Hnøøꜗ jmeeˊ jneˊ beꜘ kihꜗ ø̱ø̱hꜗ jneˊ

1 Ø ̱ø̱hnꜗ, waˊraˉ gaꜙta̱hꜘ ja ̱a̱ˉ ø ̱ø̱hꜗ
jneˊ kya̱a̱hˊ heˉ hlɨɨhˈ, hnøøꜗ goˊcha̱a ̱hˋ
hnihꜘ, hnähꜘ hi̱ˉ tä̱ä ̱hˊ läꜙko̱o̱ˉ jøøꜙ
Jmɨˉlleꜘ kihꜗ. Jmeeˊ hnähꜘ hwa̱a ̱hˊ
kya̱a ̱yhˊ hiꜙ le̱e̱hꜚ hnähꜘ, leꜘ gaˉ cheˉ

nëˊ ja̱ˉ gaꜙnäähꜗ hnähꜘ kaˉlähꜘ. 2 Ja̱ˉ
kwahˉ hnähꜘ beꜘ kihꜗ dsaˉkya̱a ̱hˊ
hnähꜘ maˊ heˉ cha̱a ̱yˉ, läꜙjwëꜘ ja̱ˉ
miˉtehˋ hnähꜘ nʉʉhꜚ kihꜗ Cristo.
3Cherˊmahꜗ ja̱a ̱ˉ ø̱ø̱hꜗ jneˊ la ̱a ̱yꜘ: “Peerꜙ
jø ̱ø̱hˈ jnäꜘ”, mahꜗ saꜙ chaˉ heˉ la ̱a ̱yꜗ
niꜙ miihˉ, heˉ miˉga ̱a ̱yꜙ hñiiꜘ bihꜗ
ja ̱ˉ. 4 Läꜙja̱a ̱ˉ läꜙja̱a ̱ˉ jneˊ hnøøꜗ kye ̱nˊ
kwa ̱a ̱t˜haˉ läꜙgaꜙnøøˊ jneˊ. Cherˊmahꜗ
liiꜘ jneˊ jmeeˉ jneˊ lluˈ, ja̱ˉgaˊ so ̱o̱h˜
jnänˋ cha̱a ̱ˉ jneˊ lluˈ. Pero taꜙ waˊ jëëˊ
jneˊkihˈ ø̱ø̱hꜗ jneˊ, waˊ jëënˊ jnänˋhñaan
ˈbaˊ. 5 Jëëhꜘ, läꜙja ̱a̱ˉ läꜙja̱a ̱ˉ jneˊ, jmeenˊ
läꜙko̱hꜘ teꜗ të̱ë̱ˉ jneˊ jmeenˊ.

6 Ja̱a ̱ˉ dsaˉ hi̱ˉmaˉmiˉtë̱ë̱ˉ juuˈ kihꜗ
Dio hnøøꜗ jmeeyꜗ beꜘ kihꜗ hi̱ˉ gaꜙkwaꜘ
juuˈ, kwayꜗmiihˉ heˉ chaˉ kiyhꜗ.

7 Taꜙ miˉga̱a ̱ ˈ hnähꜘ hñaahꜗ. Saꜙ
leꜘ miˉkwa ̱hꜚ jneˊ Dio. Jëëhꜘ, ja ̱ˉbaˊ
heˉ jñeeˉ jneˊ, laꜗ kwa ̱a̱t˜ choohnˊ
kaˉlähꜘ. 8 Dsaˉ hi̱ˉ jmeeꜙ läꜙjëꜙ heˉ
ngɨɨꜙ jmɨˉngoꜗ kihꜗ, hi ̱ˉ heꜘ he̱e̱ꜘ baˊ,
heˉ ja̱ˉ baˊ liyhꜙ. Pero dsaˉ hi̱ˉ jmeeꜙ
läꜙ hnøøꜗ Jmɨˉlleꜘ kihꜗ Dio, heˉ laˉ baˊ
liyhꜙ: heˉ cha̱a ̱yˉ tä̱ä ̱ꜘ kya̱a ̱hˊ beꜘ kihꜗ
Jmɨˉlleꜘ kihꜗDio. 9Saꜙwaˊ hwa ̱a ̱nˊ heˉ
jmeeˊ jneˊ heˉ lluꜗ. Jëëhꜘ, lloo˜ ko̱o̱ˉ
jmɨɨˊ le̱hꜙ jneˊ chaˉgaˊmiihˉ cherˊmahꜗ
saꜙ gaꜙhwa ̱a ̱ˊ jneˊ. 10Waˊ jmeeˊ jneˊheˉ
lluꜗ jmahꜗkihꜗ läꜙjë ̱ë̱ꜙdsaˉ, naꜗ läꜙ chaˉ
jmɨɨˊ. Hiꜙ chaˉgaˊmiihˉwaˊ jmeenˊkihˈ
ø ̱ø̱hꜗ jneˊ hi̱ˉmaˉdsooꜘ dsëꜗ kihꜗ Dio.

Gaꜙhɨhꜗ Paaˊ juuˈ kihꜗ dsaˉ cha̱a ̱ˉ
Galacia

11 Jëëˋ daˊ hnähꜘ haˉ ko ̱hꜘ saꜙ kaahˊ
hwëhꜘheˉmaˉsɨɨnꜗmiihˉ kyahꜗ hnähꜘ
kya ̱a̱hˊ goonꜙ hñiinꜙ. 12 Läꜙjë̱ë̱ꜙ dsaˉ
hi ̱ˉ hnoohˉ haˉ läꜙ jeeˊ jä̱yˈ lluꜗ chaˊnëˊ
dsaˉkya̱a ̱yhˊ, hi ̱ˉ heꜘ naˉ jähꜘ jmeeꜙ
biiꜗ ʉ̱ʉ̱hꜙ jmɨˉngoꜗ kyahꜗ hnähꜘ. Saꜙ
tɨh˜ dsëyꜗ juuˈ heˉ gaꜙju̱u ̱ꜗ Cristo dsohꜘ
hmaˉcruꜚ, jëëhꜘ saꜙ hnøøyꜗ jëëyꜗ wɨɨꜘ
kwa ̱a ̱t˜ kihꜗ heˉ ja̱ˉ, heˉja̱ˉ baˊ ja̱ˉ
jmeeyꜙ läꜙja̱ˉ kyahꜗ hnähꜘ. 13 Dsaˉ
heꜘ, maꜙkeꜙ gaꜙwɨẖꜘ jmɨˉngoꜗkiyhꜗ, niꜙ
läꜙja ̱ˉ saꜙ høøyꜙ ley. Heˉ hnøøyꜗ ʉ̱ʉ̱hꜙ
jmɨˉngoꜗ kyahꜗ hnähꜘ mahꜗ jmä̱ä ̱yꜗ
hñiiꜘ ka̱a ̱hˊ, kihꜗ heˉ maˉla ̱a ̱hꜗ hnähꜘ
dsaˉ kya̱a̱yꜗ. 14 Pero jnäꜘ, niꜙ miihˉ

saꜙ jmä̱ä ̱nꜙ hñiinꜙ jø̱ø ̱hˈ. Kihꜗ heˉ
gaꜙju̱u ̱ꜗ Jesucristo Dsaˉjø ̱ø̱hˈ jnänˋ
dsohꜘhmaˉcruꜚ, heˉ ja̱ˉ baˊnaˉ jmeeꜙ
cha̱a ̱nˉ lluꜗ. Taꜙlaꜙ kihꜗ heˉ gaꜙju̱u̱ꜗ
Jesús, heˉja̱ˉ läꜙjëꜙ heˉ chaˉ hwaꜗ laˉ
maˉnaˉju̱u ̱ˊ baˊ ja ̱ˉ kinꜙ, hiꜙ läꜙja̱ˉ
moꜙsoꜙ chaˉ gaˊ heˉ he̱e̱ꜘ dsënꜙ kihꜗ
jmɨˉgyʉʉꜙ laˉ. 15 Saꜙ kye̱e̱ꜘ niꜙ miihˉ
cherˊmahꜗ gaꜙwɨẖꜘ jmɨˉngoꜗ jnänˋ o
cherˊmahꜗ saꜙ gaꜙwɨẖꜘ. Heˉ maˉla ̱a̱ꜗ
jneˊ ja ̱a ̱ˉ hi̱ˉ hmëëꜘ hi̱ˉ gaꜙjmä ̱ä̱ꜗ Dio,
heˉ ja ̱ˉ baˊ kye ̱e̱ꜘ jnänˋ. 16 Läꜙjë̱ë̱ꜙ hi̱ˉ
høøꜙ juuˈ laˉ, waˊ hiiꜘ tiiˊ kiyhˈ hiꜙ waˊ
läˉñihꜘ dsëꜗ Dio kya̱a ̱yhˊ. Hiꜙ läꜙja̱ˉ
kaˉlähꜘ kihꜗ dsaˉ Israel, hi̱ˉ la ̱a ̱ꜗ kya ̱a̱ꜗ
Dio.

17 Naꜗ taꜙ chaˊnëˊ, saꜙ waˊ jmeeꜘ
dsaˉ jwɨɨhˋ kinꜙ. Haˉ ko̱hꜘ gwɨhꜗ
saꜙ kye ̱nˊ heˉ gaꜙkwaꜘ dsaˉ kinꜙ heˉ
laꜗ lii˜ jmeenꜙ ko̱ˉjø ̱hꜘ kya̱a ̱hˊ Jesús
Dsaˉjø ̱ø̱hˈ jnänˋ.

18 Ø ̱ø̱hnꜗ, waˊ miˉjä̱ä ̱ꜗ Jesucristo
Dsaˉjø ̱ø̱hˈ jnänˋ hnähꜘ. Waˊ laˈ läꜙja̱ˉ.

Efesios
Juuˈ laˉ gaꜙsɨɨꜘ Paaˊ kihˈ
ø ̱ø ̱hꜗ jneˊ hi̱ˉ cha ̱a ̱ˉ Éfeso
1 Jnäꜘ Paaˊ naˉhñaa̱ ̱nˊ la ̱a ̱nˈ apóstol

kya ̱a̱ꜗ Jesucristo, läꜙ hyohˉ dsëꜗ Dio.
Sɨɨnꜙ kyahꜗ hnähꜘ hi̱ˉ naˉjngëëˈ hi̱ˉ
tä̱ä ̱hˊ jwɨɨˉ Éfeso, hiꜙmiˉtehˋ baˊ hnähꜘ
kihꜗ heˉ maˉla ̱a ̱hꜗ hnähꜘ ko̱o̱ˉ kya̱a ̱hˊ
Cristo Jesús. 2 Ngɨɨnˊ kihˈ Dio hi̱ˉ
la ̱a ̱ꜗ Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, waˊ kwayꜘ heˉ lluꜗ
kyahꜗ hnähꜘ hiꜙ waˊ jmeeyꜘ hiiꜘ tiiˊ
kyahˈ hnähꜘ.

Chaˉmiihˉ gaꜙmiꜙjä̱ä̱ꜗDio jneˊ
3 Heˉ baˊ cheˉ llu ̱u ̱ꜗ Dio, Jmiiˉ Je-

sucristo Dsaˉjø ̱ø̱hˈ jnänˋ. Gaꜙmiꜙjä̱ä ̱yꜗ
jneˊ kya̱a ̱hˊ läꜙjëꜙ heˉ kwaꜙ Jmɨˉlleꜘ
Naˉjngɨɨ ˈ heˉ chaˉ gyʉʉhˈ, läꜙlluꜗ heˉ
maˉla̱a ̱ꜗ jneˊ ko ̱o̱ˉ kya̱a ̱hˊ Cristo. 4 Jä ̱ä̱ꜗ
ja ̱ˉgaˊ nøøˈ jmɨˉgyʉʉꜙ, gaꜙlle̱e̱yhˉ jneˊ
mahꜗ le̱e̱ꜘ jneˊ ko̱o̱ˉ kya̱a ̱hˊ Cristo.
Heˉ läꜙja̱ˉ maˉnaˉjngëëˈ jneˊ, saꜙ
chaˉ naˉhe̱e̱ꜚ jneˊ niꜙ miihˉ. Hiꜙ kihꜗ
heˉ hnääyꜗ jneˊ chaˉmiihˉ, 5 heˉja̱ˉ
gaꜙjmä̱ä ̱yꜗ jneˊ kwa ̱a ̱t˜ läꜙ maˊ toˉnëˊ,
le̱e ̱ꜘ jneˊ jo ̱o̱yꜘ taꜙlaꜙ kihꜗ Jesucristo.
Läꜙja ̱ˉ gaꜙläꜙhnøøyꜗ hiꜙ gaꜙtɨhꜗ dsëyꜗ
kaˉlähꜘ. 6 Mahꜗ läꜙja ̱ˉ kwaˊ jneˊ
tiˊhmaahˊ kiyhˈ, kihꜗ heˉ lluꜗ dsëyꜗ
chaˉmiihˉ. Jëëhꜘ, ja̱ꜙ kya̱a ̱hˊ hihꜙ
gaꜙmiꜙjä̱ä ̱yꜗ jneˊ, heˉ laˊ gaꜙhñahꜗ
baˊ jneˊ ja ̱ˉ, taꜙlaꜙ kihꜗ Jo̱o̱yꜘ hi̱ˉ
hnääyꜗ chaˉmiihˉ. 7 Hiꜙ taꜙlaꜙ kihꜗ
jo ̱o̱yꜘ, gaꜙla ̱a ̱ꜗ Dio jneˊ kya̱a ̱hˊ heˉ
gaꜙtu ̱u̱ˉ jmaˉ kiyhꜗ. Mahꜗ läꜙja̱ˉ
gaꜙcheyꜗ dsoˊkyeˉ jnänˋ taꜙlaꜙ kihꜗ
heˉ lluꜗ dsëyꜗ chaˉmiihˉ kya̱a ̱hˊ jneˊ.
8 Heˉja̱ˉ gaꜙjmeeyꜘ gaꜙläꜙkyu̱u ̱h˜ jneˊ
chaˉmiihˉ hiꜙ gaꜙkwayꜘ chaˉmiihˉ
hʉʉˊdsëˉ lluꜗ jnänˋ kaˉlähꜘ. 9 Dio
gaꜙmiꜙjnääˉ jnänˋ läꜙko ̱o̱ˉ gaꜙläꜙhyohꜙ
dsëyꜗ jmeeyꜗ heˉ maˊ naˉhmääˊ. Hiꜙ
maˉnaˉlaꜚ baˊ hʉʉˊdsëˉ kiyhꜗ jä̱ä ̱ꜗ,
läꜙko̱o̱ˉ llaꜙ dsëyꜗ jmeeyꜗ. 10 Läꜙlaˉ
laꜗ hʉʉˊdsëˉ kiyhꜗ. Waˊraˉ gaꜙdsë̱ë̱ꜗ
jmɨɨˊ, Dio baˊ toohꜙ gooˉ Cristo läꜙjëꜙ

goˉte˜ heˉ chaˉ gyʉʉhˈ hwaꜗ, mahꜗ
läꜙja ̱ˉ hñiiꜘ bihꜗ jmeeyꜗ hihꜙ.

11 Hiꜙ läꜙja̱ˉ kaˉlähꜘ hñahꜙ jneˊ
he ̱e̱nꜚ, läꜙlluꜗ heˉ maˉla ̱a ̱ꜗ jneˊ ko̱o̱ˉ
kya̱a ̱hˊ Cristo. Jëëhꜘ läꜙ maˊ toˉnëˊ,
Dio gaꜙlle ̱e̱hˉ jneˊ mahꜗ le̱e̱ꜘ jneˊ dsaˉ
kya̱a ̱yꜗ, ja̱ˉbaˊ läꜙko̱o̱ˉ maˉnaˉlaꜚ
hʉʉˊdsëˉ kiyhꜗ. Hiꜙmaꜙraꜙ heˉ dsaˉlaꜘ
baˊ läꜙjëꜙ läꜙ hyohˉ dsëyꜗ hñiiyꜘ.
12 Läꜙja ̱ˉ kwaꜗ dsaˉ tiˊhmaahˊ kiyhˈ,
hiꜙ jmeeyꜗ jʉʉhˉ kiyhꜗ läꜙlluꜗ heˉ
maˉla̱a ̱ꜗ jnääh ˈ ko̱o̱ˉ kya̱a ̱yhˊ, jnääh
ˈ hi̱ˉ la ̱a̱ꜗ toˉnëˊ hi̱ˉ kye̱ˉ oˉjø ̱hꜙ dsëˉ
kihꜗ Cristo. 13Hiꜙ läꜙja̱ˉ hnähꜘ kaˉlähꜘ,
läꜙmaˊgaꜙnʉʉhˉhnähꜘ juˈdsooꜘ, ja̱ˉbaˊ
juˈhmëëꜘ heˉ lä̱ä ̱˜ jneˊ, ja ̱ˉbaˊ läꜙja̱ˉ
gaꜙhe ̱e̱hˋ hnähꜘ kiyhꜗ. Maˊja̱ˉ gaꜙla ̱a ̱hꜗ
hnähꜘ le̱e̱˜ kya̱a ̱hˊ Jmɨˉlleꜘ Naˉjngɨɨ ˈ
heˉ gaꜙbä̱ä ̱hˉ Dio hñiiꜘ kwëëhꜗ jneˊ.
14 Heˉ ja ̱ˉ naˉ gaꜙhñahꜗ jneˊ toˉnëˊ
mahꜗ lii˜ laꜗ hwehˉ hmoohˊ heˉ të̱ë̱ꜗ
jneˊ he ̱e̱nꜚ, waˊraˉ gaꜙllooꜗ jmɨɨˊ lä ̱ä ̱ꜘ
goˉte˜ läꜙjë ̱ë̱ꜙ hi ̱ˉ la ̱a ̱ꜗ kya̱a ̱ꜗ Dio.
Heˉja̱ˉ kwaˊ jneˊ tiˊhmaahˊ kihˈ Dio,
hi̱ˉ heꜘ baˊ jø ̱ø̱hˈ.

Gaꜙngɨɨꜘ Paaˊ kihˈ Dio mahꜗ kwayꜗ
beꜘ kihꜗ ø ̱ø̱hꜗ jneˊ

15 Heˉja ̱ˉ läꜙ maˊ gaꜙnuunꜗ heˉ
gaꜙhe ̱e̱hˋ hnähꜘ kihꜗ Jesucristo
Dsaˉjø ̱ø̱hˈ jnänˋ hiꜙ hnaahꜙ hnähꜘ
läꜙjë ̱ë̱ꜙ hi̱ˉ la ̱a̱ꜗ kya̱a ̱yꜗ, 16 saꜙ maˉtʉnꜗ
kwanꜙ tiˊhmaahˊ kihˈ Dio kwa ̱a ̱t˜
kyahꜗ hnähꜘ jeeˊ ngɨɨnˊ kiyhˈ. 17Ngɨɨnˊ
kihˈ Dio, Jmiiˉ Dsaˉjø ̱ø̱hˈ jnänˋ Jesu-
cristo, heꜘ baˊ hñiiꜘ Tääˋ hi̱ˉ jø̱ø ̱hˈ, jwɨɨ˜
jnihꜘwaˊ kwëëyhˈ hnähꜘ chaˉgaˊmiihˉ
hʉʉˊdsëˉ lluꜗ hiꜙ waˊ miˉjnääyˉ kyahꜗ
hnähꜘ haˉ läꜙ jeeˊ läꜙkyu̱u̱hꜙ hnihꜘ
chaˉgaˊmiihˉ. 18 Hiꜙ ngɨɨnˊ kihˈ Dio,
waˊ näˉ hʉʉˊdsëˉ kyahꜗ hnähꜘ mahꜗ
läꜙngëëhꜘhnähꜘhaˉ läꜙ laꜗheˉ jø̱ø ̱ˊ jneˊ
kiyhˈhaˉ jeeˊgaꜙtëëhꜗDio jneˊ. Hnoonꜗ
läꜙngëëhꜘ hnähꜘ haˉ ko̱hꜘ naˊhñaahꜗ
saꜙ laꜗ he̱e̱ꜚ hi̱ˉ la ̱a̱ꜗ kya̱a ̱yꜗ. 19 Hiꜙ
hnoonꜗ läꜙngëëhꜘ hnähꜘ haˉ ko̱hꜘ saꜙ
chaˉ beꜘ kihꜗ Dio heˉ jøøꜙ jnänˋ hi̱ˉ
maˉdsooꜘ dsëꜗ kiyhꜗ. Jëëhꜘ, beꜘ ja ̱ˉ,
laꜗ ja̱ˉbaˊ beꜘ kiyhꜗ 20 heˉ gaꜙmiꜙji̱i ̱hˋ
Cristo mahꜗ gaꜙlla̱a̱yꜗ jwooˈ raˉllu ̱u̱ꜗ

kiyhꜗ jeeˊ gyayˈ. 21 La ̱a̱yꜗ jø ̱ø̱hˈ gaˊ
läꜙko̱hꜘ gaˊ jñahꜘ hi̱ˉ tä̱ä ̱hˊ gyʉʉhˈ hiꜙ
jø ̱ø̱hˈ gaˊ kihˈ jeeˊ läꜙjë ̱ë̱ꜙ hi̱ˉ häˊ gooˉ
miihˉ taˊ jeeˊ ooꜙ, waˊ hi ̱ˉ chaˉ hi̱ˉ
hi ̱ˉ la ̱a̱ꜗ taˊ. Hiꜙ kihꜗ jeeˊ läꜙjë̱ë̱ꜙ, saꜙ
cha ̱a̱ˉ hi ̱ˉ kye ̱ˉ jmɨɨˉ läꜙko̱hꜘ jmɨɨˉ
kihꜗ Cristo. Ja ̱ꜙ maꜙlaꜙ jmɨɨˊ naˈ la ̱a ̱yꜗ
jø ̱ø̱yhˈ, läꜙ maˉla ̱a ̱yꜗ ja̱ˉbaˊ jø̱ø̱yhˈ
läꜙkye ̱ˉ jmɨˉgyʉʉꜙ heˉ naꜗ gaˊ läꜙjnäꜘ.
22 Gaꜙläꜙjëꜙ baˊ heˉ chaˉ gaꜙllaꜘ Dio
hʉʉˊ tɨɨyˊ. Hiꜙ gaꜙlla̱a ̱yꜗ Cristo mahꜗ
ka ̱yꜗ nëˊ kihˈ jeeˊ läꜙjë ̱ë̱ꜙ hi̱ˉ naˊjnääꜘ
gwahꜙ kiyhꜗ hiꜙ läꜙja̱ˉ ka ̱yꜗ nëˊ kihˈ jeeˊ
läꜙjëꜙ heˉ gaˊ chaˉ. 23 Jeeˊ läꜙjë̱ë̱ꜙ dsaˉ
kya ̱a̱yꜗ, la̱a ̱yꜗ läꜙko ̱o̱ˉ jmɨˉngoꜗ kiyhꜗ.
Kya̱a ̱hˊ gwahꜙ maˉnaˉhñaay ˈ hñiiyꜘ
hiꜙ kya ̱a̱hˊ hñiiyꜘ kaˉlähꜘmaˉnaˉhñaaˈ
läꜙjëꜙ heˉ gaˊ chaˉ.

2
Kihꜗ heˉ lluꜗ dsëˈ Dio heˉja̱ˉ baˊ

gaꜙlä̱ä̱yꜗ jneˊ
1 Jä̱ä ̱ꜗbaˊmaˊnaˉju̱u ̱hˊhnähꜘkwa ̱a ̱t˜

kihꜗ dsoˊkyeˉ heˉ maˊ jmeehˉ hnähꜘ,
2 hiꜙ maˊ tä̱ä̱hˊ hnähꜘ läꜙko̱o̱ˉ dsaˉ
jmɨˉgyʉʉꜙ taꜙjmahꜗ. Maˊ jmeehˉhnähꜘ
heˈ kihꜗ jmɨˉlleꜘ hlɨɨhˈ hi̱ˉ jmä̱ä ̱˜ hñiiꜘ
jø ̱ø̱hˈ jeeˊ lleꜘ. Hi̱ˉ heꜘ naˉ kwaꜙ beꜘ
kihꜗ hi̱ˉ cha̱a ̱hˉ kya̱a ̱hˊ Dio. 3 Hiꜙ
ja ̱ˉbaˊ läꜙja̱ˉ gaꜙjmeeˊ jnäähꜗ jä̱ä ̱ꜗ, maˊ
jmeeˊ jnäähꜗ läꜙjëꜙ heˉ ngɨɨꜙ jmɨˉngoꜗ
kya ̱a̱ꜗ jnääh ˈ, hiꜙ maˊ tøøhˊ jnäähꜗ
läꜙ hyohˉ dsëˉ jnääh ˈ hñaaꜗ jnääh ˈ
hiꜙ maˊ tøøhˊ jnäähꜗ läꜙko̱o̱ˉ maˊ laˈ
hʉʉˊdsëˉ kya̱a ̱ꜗ jnääh ˈ. Hiꜙ läꜙko̱o̱ˉ
yaꜙnøøꜗ jnäähˈ jmɨˉgyʉʉꜙ laˉ, maˊ jøøꜙ
dsoˊjwɨɨꜘ kya̱a ̱ꜗ jnääh ˈ, ja̱ˉbaˊ läꜙko̱o̱ˉ
laꜗ kihꜗ läꜙjë̱ë̱ꜙ dsaˉ jmɨˉgyʉʉꜙ. 4 Peerꜙ
gaꜙläꜙhnääꜗ Dio jneˊ chaˉmiihˉ, hiꜙ
läꜙja ̱ˉ gaꜙläꜙñihꜘ dsëyꜗ jneˊ kaˉlähꜘ.
5Hiꜙmaꜙkeꜙmaˊ tøøhˊ jneˊ naˉju̱u ̱ˊ jneˊ
kya ̱a̱hˊ dsoˊkyeˉ, pero Dio gaꜙjmeeꜘ
cha ̱a̱ˉ jneˊ ko̱ˉjø ̱hꜘ kya ̱a̱hˊ Cristo.
Kihꜗ heˉ lluꜗ dsëꜗ Dio, heˉja ̱ˉ baˊ
maˉnaˉla ̱a ̱ˊ jneˊ. 6Hiꜙ gaꜙmiꜙji ̱i̱hˋ Dio
jneˊ ko̱ˉjø ̱hꜘ kya̱a ̱hˊ Cristo Jesús hiꜙ
gaꜙlla̱a ̱yꜗ jneˊ ko̱ˉjø̱hꜘ kya̱a̱yhˊ gyʉʉhˈ.
7 Läꜙja̱ˉ gaꜙjmeeꜘ Dio mahꜗ miˉjnääyꜙ
jmɨˉgyʉʉꜙ heˉ naꜗ gaˊ läꜙjnäꜘ, haˉ
ko̱hꜘ saꜙ lluꜗ dsëyꜗ kya̱a ̱hˊ jneˊ, jëëhꜘ

chaˉmiihˉ maˉkwëëyhꜗ jneˊ ko ̱ˉjø ̱hꜘ
kya̱a ̱hˊ Cristo Jesús. 8 Laˊ gaꜙhñahꜗ
baˊ jneˊ kihꜗ Dio heˉ maˉnaˉla ̱a ̱ˊ jneˊ
taꜙlaꜙ kihꜗ heˉmaˉdsooꜘ dsëˉ jneˊ kihꜗ
Jesús. Hiꜙ ja̱ꜙheˉ gwaꜘ jnänˋhñaanˈheˉ
maˉdsooꜘ dsëˉ jneˊ. Heˉ laˊ gaꜙkwaꜘ
baˊ Dio ja̱ˉ. 9Hiꜙ heˉ maˉnaˉla̱a ̱ˊ jneˊ,
ja ̱ꜙ kihꜗ heˉ maˉjmeeˊ jneˊ heˉ lluꜗ.
Hehꜗ läꜙja̱ˉ niꜙ ja̱a ̱ˉ saꜙ leꜘ jmääꜗ hñiiꜘ
jø ̱ø̱hˈ. 10 Läꜙlluꜗ heˉ maˉla̱a ̱ꜗ jneˊ ko̱o̱ˉ
kya̱a ̱hˊCristo Jesús,Dio gaꜙjmä ̱ä ̱yꜗ jneˊ
läꜙko̱o̱ˉ ja ̱a ̱ˉhi̱ˉhmëëꜘmahꜗ jmeeˊ jneˊ
läꜙjëꜙ taˊ heˉmaˉnaˉjä ̱ä̱ꜘ jnänˋ.

11 Miˉdsoohꜚ hohꜘ hnähꜘ haˉ läꜙ
maˉlaꜗ kyahꜗ hnähꜘ jä̱ä ̱ꜗ, saꜙ la ̱a ̱hꜗ
hnähꜘ dsaˉ judiu. Heˉja̱ˉ dsaˉ judiu
gaꜙmiꜙche̱e̱yˉ hnähꜘ: “Dsaˉ hi̱ˉ saꜙ
gaꜙwë̱hꜘ.” Hiꜙ judiu gaꜙmiꜙche ̱e̱yˉ
hñiiyꜘ: “Dsaˉ hi̱ˉ gaꜙwɨẖꜘ jmɨˉngoꜗ
kihꜗ.” Heˉ ja̱ˉ jmeeyꜙ nëˊ jmɨˉngoꜗ kihꜗ
dsaˉñʉʉhˉ (mahꜗ la ̱a ̱yꜗ lii˜ heˉ jmeeyꜙ
heˈ kihꜗ Dio). 12 Jä̱ä ̱ꜗ, saꜙ maˉla ̱a ̱hꜗ
hnähꜘ kya ̱a̱hˊ Cristo, saꜙ maˉla ̱a ̱hꜗ
hnähꜘ dsaˉgooˈ Israel, niꜙ saꜙ maˊ laˈ
kyahꜗhnähꜘhmoohˊheˉ gaꜙbä̱ä ̱hˉDio
hñiiꜘ kya ̱a̱hˊ dsaˉ heꜘ, saꜙ maˊ cha ̱a̱ˉ
hnähꜘ kya ̱a̱hˊ oˉjø ̱hꜙ dsëˉ jmɨˉgyʉʉꜙ
laˉ, hi̱ˉmaˊnaˉhë̱ë̱ˈbaˊhnähꜘ kihꜗDio.
13 Pero naꜗ heˉ kya̱a ̱hˊ hnähꜘ Cristo
Jesús, moꜙsoꜙ tä̱ä ̱hˊ hnähꜘ ʉ̱ʉ̱ꜘ kihꜗ Dio
läꜙko̱o̱ˉ maˊ tä̱ä ̱hˊ hnähꜘ jä̱ä ̱ꜗ. Läꜙko̱o̱ˉ
heˉ tä̱ä ̱hˊ hnähꜘ jä ̱hꜙ baˊ, läꜙlluꜗ heˉ
gaꜙtu ̱u̱ˉ jmaꜚ Cristo dsohꜘ hmaˉcruꜚ.

14 Hñiiꜘ baˊ Cristo gaꜙjmeeꜘ hiiꜘ tiiˊ
jnänˋ kya̱a̱hˊ dsaˉkya ̱a̱hnˊ. Gaꜙjmä ̱ä ̱yꜗ
ko̱o̱ˉ baˊ jeeˊ läꜙto̱ꜘ nääꜗ dsaˉ.
Gaꜙjmeeyꜘ taꜙ kooꜘ heˉmaˊ naˉhä ̱ä̱yhˊ
dsaˉkya̱a ̱yhˊ heˉ laꜗ läꜙko̱o̱ˉ naˊhyahˉ
heˉ maˊ jmeeꜙ jwɨɨhˋ kiyhˈ. 15 Läꜙ
maˊ gaꜙju̱u ̱ꜗ jmɨˉngoꜗ kihꜗ Cristo,
gaꜙmiꜙlla̱a̱yˉ ley kihꜗ Moisé hiꜙ läꜙjëꜙ
nʉʉhꜚ heˉ maˊ jmeeꜙ biiꜗ maˊ høøˈ
dsaˉgooyˈ. Läꜙja ̱ˉ gaꜙjmä ̱ä̱yꜗ ja ̱a̱ˉ dsaˉ
hmëëꜘ kya̱a ̱hˊ läꜙto̱ꜘ nääꜗ dsaˉ hi̱ˉ maˊ
tä̱ä ̱hˊ jä̱ä ̱ ˈ. Gaꜙla ̱a̱yꜗ ko̱o ̱ˉ nääꜗ dsaˉ
kya̱a ̱yhˊ hñiiyꜘ. Läꜙja ̱ˉ baˊ gaꜙjmeeyꜘ,
gaꜙhɨɨꜘ tiiˊ kihꜗ dsaꜙ. 16 Gaꜙji ̱i̱hˈ juuˈ
heˉ laꜗ jnänˋ kya̱a ̱hˊ Dio, hiꜙ läꜙja̱ˉ
gaꜙjmä̱ä ̱yꜗ ko̱o̱ˉ nääꜗ baˊ hi ̱ˉ maˊ la ̱a ̱ ˈ
to ̱ꜗnääꜗ. Maˊ gaꜙju̱u ̱yꜗdsohꜘhmaˉcruꜚ,

gaꜙdsa̱a ̱ꜗ heˉ maˊ chaˉ hniiˉ. 17 Jaꜗ
Cristo kwayꜙ juˈhmëëꜘkyahꜗhnähꜘhi̱ˉ
tä̱ä ̱hˊ ʉ̱ʉ̱ꜘ, jäyhꜘ jmeeyꜗ hɨɨꜗ tiiˊ kyahˈ
hnähꜘ hiꜙ läꜙja̱ˉ kaˉlähꜘ kya̱a ̱ꜗ jnääh
ˈ hi̱ˉ tä̱ä ̱hˊ jä̱hꜙ. 18 Kya̱a̱hˊ Cristo,
läꜙto ̱ꜘ nääꜗ jneˊmaˉchaˉ jwëˈ jnänˋ heˉ
yaꜙjä̱hꜙ jneˊ jeeˊ gyaˈ Tääˋ jnänˋ taꜙlaꜙ
kihꜗ ja̱ˉbaˊ JmɨˉlleꜘNaˉjngɨɨˈ.

19 Heˉja̱ˉ moꜙsoꜙ la̱a ̱hꜗ hnähꜘ
läꜙko̱o̱ˉ dsaˉ hi̱ˉ cha̱a ̱ˉ ʉ̱ʉ̱ꜘ, niꜙmoꜙsoꜙ
la ̱a ̱hꜗ hnähꜘ läꜙko̱o̱ˉ dsaˉ hi̱ˉ tä̱ä ̱hˊ
hwaˈ kihꜗ jñahꜘ. Maˉla ̱a ̱hꜗ hnähꜘ
dsaˉgooˈ hi ̱ˉ naˉjngëëˈ kya̱a ̱ꜗ Dio, hiꜙ
maˉla̱a ̱hꜗ hnähꜘ ko̱o̱ˉ kya ̱a̱hˊ ø̱ø̱hˈ jneˊ
hi ̱ˉ maˉtä̱ä ̱hˊ kya̱a ̱hˊ Dio. 20 La ̱a ̱hꜗ
hnähꜘ läꜙko̱o̱ˉ mɨˈku̱u ̱ˊ heˉ ngooꜗ sooˉ
nëˊ maˉtɨɨˊ naˊhyahˉ heˉ gaꜙchihꜘ
apóstole kya̱a ̱hˊ hi̱ˉmaˊngëë˜ juuˈ kihꜗ
Dio. Hiꜙ hñiiꜘ Jesucristo la ̱a̱ꜗ läꜙko̱o̱ˉ
toˉnëˊ mɨˊku ̱u̱ˊ heˉ kyeˉ kiihˋ tɨɨˊ
naˊhyahˉ ja ̱ˉ. 21Kya̱a ̱hˊ Cristo naˉkuˉ
naˉcha̱hꜘ jneˊ, la ̱a ̱ꜗ jneˊ läꜙko ̱o̱ˉ hneꜗ
heˉ ngooꜗ gaꜙhñaaˉ läꜙji̱i ̱hˈ tëꜗ ko̱o̱ˉ
gwahꜙ naˉjngɨɨ ˈ taꜙlaꜙ kihꜗ Dsaˉjø ̱ø̱hˈ
jnänˋ. 22 Hiꜙ hnähꜘ kaˉlähꜘ, naˉkuˉ
naˉcha̱hꜘ hnähꜘ kya̱a ̱yhˊ, läꜙja̱ˉ la ̱a ̱hꜗ
hnähꜘ läꜙko̱o ̱ˉ hneꜗ jeeˊ gyaˈ Dio taꜙlaꜙ
kihꜗ Jmɨˉlleꜘ kiyhꜗ.

3
Paaˊ baˊ naˉhña̱a̱ˊ kwayˈ juˈhmëëꜘ

kihꜗ hi ̱ˉ saꜙ la ̱a̱ꜗ judiu
1Kihꜗ heˉja̱ˉ, jnäꜘ Paaˊ hä̱ä ̱nˊ nehꜙñe

ˈ kwa ̱a ̱t˜ kihꜗ Cristo Jesús läꜙlluꜗ heˉ
gaꜙkwanꜗ juuˈ kiyhꜗ kyahꜗ hnähꜘ hi̱ˉ
saꜙ la ̱a ̱ꜗ judiu. 2 Maˉñehˊ baˊ hnähꜘ
la ̱a ̱nꜙ, haˉ läꜙ laꜗ taˊ heˉ häˊ goonꜙ.
Heˉ lluꜗ dsëꜗ Dio kya̱a ̱hˊ jnäꜘ, heˉja̱ˉ
gaꜙhñaa̱ ̱yꜗ jnäꜘ mahꜗ kwanˋ juuˈ kiyhꜗ
kyahꜗ hnähꜘ. 3 Gaꜙmiꜙjnääyˉ kinꜙ
juuˈ kiyhꜗ, heˉ maˊ naˉhmääˊ jä ̱ä̱
ˈ, ja̱ˉbaˊ läꜙko ̱o̱ˉ juuˈ heˉ maˉsɨɨnꜗ
miihˉ kyahꜗ hnähꜘ. 4Waˊraˉ gaꜙhehˉ
hnähꜘ juuˈ laˉ, läꜙngëëhꜘ hnähꜘ kweeˉ
läꜙko̱hꜘ gaꜙläꜙngëënꜘ kihꜗ Cristo heˉ
maˊ naˉhmääˊ jä̱ä ̱ ˈ. 5 Saꜙ gaꜙmiꜙjnääˉ
Dio juuˈ laˉ kihꜗ hi̱ˉ maˊ tä̱ä̱hˊ lloꜘjooꜗ,
pero naꜗ gaꜙmiꜙjnääyˉ kya̱a ̱hˊ Jmɨˉlleꜘ
kiyhꜗ mahꜗ läꜙngëëꜘ läꜙjë ̱ë̱ꜙ apóstole

kya̱a ̱yꜗ kya̱a ̱hˊ läꜙjë̱ë̱ꜙ hi̱ˉ ngëë˜ juuˈ
kiyhꜗ. 6 Heˉ laˉ naˉ juuˈ heˉ maˊ
naˉhmääˊ: Taꜙlaꜙ kihꜗ juˈhmëëꜘ kihꜗ
Cristo, hi̱ˉ saꜙ la ̱a ̱ꜗ judiu le̱e̱ꜘ ko̱o̱ˉ nääꜗ
baˊ kya̱a ̱hˊ hi̱ˉ la ̱a̱ꜗ judiu. Ko ̱ˉjø ̱hꜘ
baˊ hyoyhꜙ heˉ kwaꜗ Dio, hiꜙ ko ̱ˉjø ̱hꜘ
baˊ të ̱ë̱yˈ heˉ gaꜙbä̱ä ̱hˉ Dio hñiiꜘ kwaꜗ
taꜙlaꜙ kihꜗ Cristo.

7 Kihꜗ heˉ lluꜗ dsëꜗ Dio, heˉ laˊ
gaꜙhyohꜗ baˊ jnäꜘ beꜘ kiyhꜗ heˉ
naˉhñaa̱ ̱nˊ jmeenꜙ taˊ kwanꜙ juuˈ
laˉ. 8 Maꜙkeꜙ mähꜗ gaˊ jnäꜘ kihꜗ jeeˊ
läꜙjë ̱ë̱ꜙ dsaˉ hi̱ˉ la ̱a ̱ꜗ kya̱a ̱ꜗ Dio, heˉ
laˊ gaꜙkwaꜘ baˊ Dio taˊ laˉ heˉ kwanꜙ
juˈhmëëꜘ kihꜗ hi̱ˉ saꜙ la ̱a ̱ꜗ judiu, jwɨɨ˜
jnihꜘ, chaˉmiihˉ miˉjä̱ä ̱ꜗ Dio jneˊ
taꜙlaꜙ kihꜗ Cristo. Niꜙ saꜙ läꜙkë ̱hˊ jneˊ
jmɨɨˊ läꜙngëëꜘ jneˊ haˉ ko̱hꜘ miˉjä̱ä ̱yꜗ
jneˊ. 9 Jë̱ë̱ˉ goˉte˜ jwɨɨn˜ läꜙjë̱ë̱ꜙ dsaˉ,
haˉ läꜙ laꜗ heˉ miˉjä ̱ä̱ꜗ Dio jneˊ, jëëhꜘ
läꜙji ̱i̱hˈ maˊ gaꜙnøøꜗ jmɨˉgyʉʉꜙ saꜙ maˊ
kyʉʉh˜ dsaˉ haˉ läꜙ laꜗ hʉʉˊdsëˉ kihꜗ
Dio, hi̱ˉ gaꜙjmeeꜘ gaꜙläꜙjëꜙ heˉ chaˉ.
10 Läꜙko ̱o̱ˉ jmeeꜙ Dio jmɨɨˊ naˈ, heˉ
kya̱hˊjä̱yꜙ jneˊ hi̱ˉ la ̱a ̱ꜗ gwahꜙ kiyhꜗ,
läꜙjwëꜘ ja̱ˉ miˉjnääyꜙ kihꜗ läꜙjë ̱ë̱ꜙ hi̱ˉ
häˊ gooˉ taˊ gyʉʉhˈ jmɨˉgyʉʉꜙ haˉ ko̱hꜘ
hʉʉˊdsëˉ lluꜗ saꜙ chaˉ kiyhꜗ. 11 Jmeeyꜙ
ja ̱ˉbaˊ läꜙko̱hꜘ gaꜙllaꜘ dsëyꜗ jmeeyꜗ
läꜙ maˊ toˉnëˊ taꜙlaꜙ kihꜗ Cristo Jesús
Dsaˉjø ̱ø̱hˈ jnänˋ. 12 Heˉ maˉla ̱a ̱ꜗ jneˊ
ko̱o̱ˉ kya̱a ̱hˊ Jesús, hiꜙ heˉ maˉdsooꜘ
dsëˉ jneˊ kiyhˈ, heˉja ̱ˉ maˊ chaˉ
jwëˈ jnänˋ heˉ yaꜙjä ̱hꜙ jneˊ kihˈ Dio,
jëëhꜘ maˉchaˉ baˊ oˉjø ̱hꜙ dsëˉ jnänˋ
kya̱a ̱yhˊ. 13 Heˉja̱ˉ jwë ̱ë̱hn˜ hnähꜘ,
taꜙ jehꜙ hohꜘ hnähꜘ kihꜗ heˉ jëën˜ wɨɨꜘ
läꜙlluꜗ heˉ kwanꜙ juuˈ kiyhꜗ. Heˉ lluꜗ
kyahꜗ hnähꜘ baˊ naˉ.

14 Heˉja̱ˉ ju̱u ̱hnˊ jnënꜙ chaˊnëˊ Tääˋ
kya̱a ̱ ˈ Jesucristo Dsaˉjø̱ø̱hˈ jnänˋ,
mahꜗ chu̱u̱nꜘ kya̱a ̱yhˊ. 15 Kihꜗ hi ̱ˉ heꜘ
naˉ, naˊjnääꜘ läꜙjë ̱ë̱ꜙ hi ̱ˉ tä̱ä ̱hˊ gyʉʉhˈ
läꜙkye ̱ˉ hi̱ˉ tä̱ä ̱hˊ hwaˈ laˉ. 16 Ji ̱hˊko̱hꜘ
saꜙ llaꜙ heˉ chaˉ yaꜙjwɨɨꜗ kihꜗ Dio heˉ
kwëëyh˜ jneˊ, heˉja̱ˉngɨɨnˊ kiyhˈ kyahꜗ
hnähꜘ, waˊ kwayꜘ beꜘ kihꜗ jmɨˉlleꜘ
kyahꜗ hnähꜘ kya̱a ̱hˊ Jmɨˉlleꜘ Naˉjngɨɨ
ˈ kiyhꜗ. 17 Hiꜙ ngɨɨnˊ kihˈ Dio kyahꜗ
hnähꜘ, waˊ hä̱ä ̱ˊ tä̱ä ̱ꜘ Cristo nehꜙ

tuhˉhohꜘ hnähꜘ kya̱a ̱hˊ heˉ dsooꜘ hohꜘ
hnähꜘ. Hiꜙ läꜙka ̱a ̱ˉ tuhˉhohꜘ hnähꜘ
kye ̱ˉ hnähꜘ yaˊjøøꜚ heˉ hnääyꜗ hnähꜘ.
18Mahꜗ läꜙngëëhꜘ hnähꜘ kya̱a ̱hˊ läꜙjë̱ë̱ꜙ
ø ̱ø̱hꜗ jneˊ haˉ läꜙ chaˉmiihˉ hnääꜗ
Cristo jneˊ. Maꜙraꜙ juˈdsooꜘ jwahnꜙ,
ja ̱ꜙ kya̱a ̱hˊ hihꜙ hnääyꜗ jneˊ. 19 Saꜙ
läꜙkë̱hˊ jneˊ jmɨɨˊ läꜙngëëꜘ jneˊ haˉ ko̱hꜘ
saꜙ hnääyꜗ jneˊ pero ngɨɨnˊ kihˈ Dio
kyahꜗ hnähꜘ mahꜗ läꜙngëëhꜘ hnähꜘ
chaˉgaˊmiihˉ, mahꜗ läꜙja̱ˉ waˊ chaˉ
kyahꜗ hnähꜘ läꜙjëꜙ goˉte˜ heˉ kwaꜙ
Dio.

20 Tiˊhmaahˊ Dio hi̱ˉ lihꜙ jmeeꜗ
läꜙjëꜙ goˉteˈ. Hiꜙ chaˉgaˊmiihˉ jmeeyꜗ
läꜙko̱hꜘ gaˊ heˉ ngɨɨˊ jneˊ kiyhˈ. Niꜙ saꜙ
lloo˜ hʉʉˊdsëˉ jnänˋ haˉ ko̱hꜘ beꜘ saꜙ
kwayꜗ jnänˋ. 21 Läꜙja̱ˉ waˊ laˈ jʉʉhˉ
kiyhꜗ gaꜙläꜙjëꜙ johꜘ jmɨɨˊ chaˉ, taꜙlaꜙ
kihꜗ gwahꜙ hiꜙ taꜙlaꜙ kihꜗ Cristo Jesús.
Waˊ laˈ läꜙja̱ˉ.

4
Jmɨˉlleꜘ Naˉjngɨɨˈ jmeeꜙ heˉ la ̱a̱ꜗ jneˊ

ko̱o̱ˉ baˊ jeeˊ läꜙjë ̱ë̱ꜙ
1 Jnäꜘ hä̱ä ̱nˊ nehꜙñe ˈ kwa ̱a̱t˜ kihꜗ

Dsaˉjø ̱ø̱hˈ jnänˋ, heˉja ̱ˉ chu̱u ̱nꜘ kya̱a ̱hˊ
hnähꜘ, goˉta̱a̱hˊ hnähꜘ kweeˉ läꜙko̱o̱ˉ
lleˋ kihˈ jmeehˈ hnähꜘ, naꜗ heˉ
maˉtëëhꜙ Dio hnähꜘ mahꜗ le̱e̱hꜘ hnähꜘ
kya ̱a̱yꜗ. 2 Taꜙ jmä̱ä ̱ꜙ hnähꜘ hñaahꜗ
ka ̱a ̱hˊ, jmeeˊ hnähꜘ hwa ̱a̱hˊ baˊ. Jmeeˊ
hnähꜘ jø̱hˉhohꜘhiꜙhnøøꜗ kwëëhꜗhohꜘ
hnähꜘ kya̱a ̱hˊ dsaˉkya̱a ̱hˊ hnähꜘ läꜙlluꜗ
heˉ hnaahꜙ hnihꜘ. 3 Kwaˊ hnähꜘ beꜘ
waˊ laˈ ko̱o ̱ˉ nëëˈ baˊ hʉʉˊdsëˉ kyahꜗ
hnähꜘ läꜙjë ̱ë̱ꜙ hnähꜘ, kya̱a ̱hˊ beꜘ kihꜗ
Jmɨˉlleꜘ Naˉjngɨɨ ˈ, hiꜙ taꜙlaꜙ kihꜗ heˉ
maˉhiiꜘ tiiˊ kyahˈ hnähꜘ. 4 Ko̱o̱ˉ baˊ
la ̱a ̱ ˈ jneˊ läꜙjë ̱ë̱ꜙ jneˊ kihˈ Dio, ko̱o̱ˉ
baˊ Jmɨˉlleꜘ Naˉjngɨɨˈ, hiꜙ ja̱ˉbaˊ läꜙja̱ˉ
gaꜙtëëhꜗDio jneˊmahꜗ läꜙchaˉko̱o ̱ˉbaˊ
oˉjø ̱hꜙ dsëˉ jnänˋ. 5 Ja ̱a̱ˉ baˊ Dsaˉjø ̱ø̱hˈ
jnänˋ, ko̱o̱ˉ baˊ heˉ dsooꜘ dsëˉ jneˊ,
ko̱o̱ˉ baˊ heˉ sa̱a ̱ꜙ jneˊ jmɨɨˉ, 6 ja̱a ̱ˉ baˊ
Dio cha̱a ̱ˉ, hi̱ˉ la ̱a ̱ꜗ Tääˋ kya̱a ̱ ˈ läꜙjë̱ë̱ꜙ.
Hi̱ˉ heꜘ naˉ kye̱ˉ nëˊ kihˈ jeeˊ läꜙjë̱ë̱ꜙ,
hi ̱ˉ heꜘ hi̱ˉ kya̱hˊjä ̱ꜙ läꜙjë ̱ë̱ꜙ dsaˉ, hiꜙ
hä ̱ä̱yˊ jeeˊ kihˈ läꜙjë̱ë̱ꜙ.

7 Läꜙja̱a ̱ˉ läꜙja̱a ̱ˉ jneˊ maˉhñah˜ jneˊ
heˉ laˊ gaꜙkwaꜘ Cristo, läꜙ hyohˉ dsëyꜗ
hñiiyꜘ. 8 Heˉja ̱ˉ chaˉ jeeˊ naˉsɨɨˉ juuˈ
kihꜗ Dio heˉ jähꜘ läꜙlaˉ:
Läꜙ maˊ gaꜙsa ̱yhˈ taꜙ gyʉʉhˈ, gaꜙtëëyˉ

läꜙjë̱ë̱ꜙ hi ̱ˉ gaꜙlë̱ë̱yhꜙ jeeˊ hniiˉ,
mahꜗ dsaˉ kya̱a ̱yꜗ gaꜙkwëëyhꜗ heˉ

chaˉ kiyhꜗ.
9Hehꜗ heˉ gaꜙsa ̱hˈ Cristo taꜙ gyʉʉhˈ,

heˉ ja ̱ˉ hnøøꜗ jähꜙ, jä̱ä ̱ꜗ gaˊ gaꜙjñaa̱ ̱yꜗ
taꜙ hwaꜗ gaˊmiihˉ kihꜗ hwaꜗ laˉ. 10Hi̱ˉ
gaꜙjñaa̱ ̱ꜗ heꜘ, heꜘ baˊ hi̱ˉ heꜘ gaꜙsa ̱hˈ
taꜙ gyʉʉhˈ läꜙ gaꜙtëꜘ jeeˊ gaꜙdsa̱a̱ꜗ
goˉte˜ mahꜗ le̱e̱yꜘ jø ̱ø̱hˈ kihꜗ läꜙjëꜙ
baˊ. 11 Hi̱ˉ heꜘ gaꜙkwaꜘ taˊ kihˈ dsaˉ
kya̱a ̱yꜗ. Gaꜙhñaa̱ ̱yꜗ ko̱ˉlla̱a ̱ˊ dsaˉ mahꜗ
le̱e̱yꜘ apóstole, hiꜙ ko̱ˉlla̱a ̱ˊ gaꜙhñaa̱ ̱yꜗ
ngëëꜗ juuˈ kiyhꜗ, hiꜙ ko̱ˉlla̱a ̱ˊ gaꜙhñaa̱ ̱yꜗ
mahꜗ dsaˉnääyꜗ jeeˊ jyohꜘ dsaˉka̱yꜙ
juˈhmëëꜘ. Hiꜙ ko ̱ˉlla̱a ̱ˊ gaꜙhñaa̱ ̱yꜗ hi̱ˉ
hä ̱ä̱ꜗ dsaˉ kya̱a ̱yꜗ hiꜙ le̱e̱yꜘ taˉjwohꜗ.
12 Gaꜙtooyhˉ gooyˉ taˊ ja̱ˉ mahꜗ
miˉtë ̱ë̱yꜙdsaˉkya̱a ̱ꜗDiohaˉ läꜙ jmeeyꜗ
taˊheꜗ kihꜗ dsaˉkya̱a ̱yhˊ. Läꜙjwëꜘ ja̱ˉ
gaꜙnääꜗ bihꜗ taꜙ chaˊnëˊ läꜙjë ̱ë̱ꜙ hi̱ˉ la ̱a̱ꜗ
kya̱a ̱ꜗ Cristo, 13 läꜙji̱i ̱hˈ lloo˜ jmɨɨˊ leꜘ
ko̱o̱ˉ baˊ hʉʉˊdsëˉ kihꜗ jeeˊ läꜙjë ̱ë̱ꜙ jneˊ
hi̱ˉ maˉdsooꜘ dsëꜗ kiyhꜗ. Maˊja̱ˉ gaˊ
läꜙkyu̱u ̱ꜙ jneˊ haˉ läꜙ la ̱a ̱ꜗ Jo̱o̱ꜘ Dio.
Ja ̱ˉgaˊ naꜙ le̱e̱ꜘ jneˊ läꜙko̱o̱ˉ ja ̱a̱ˉ dsaˉ
maˉjø̱ø̱hˈ läꜙko̱hꜘ la ̱a ̱ꜗ hñiiꜘ Cristo.

14 Läꜙja̱ˉ moꜙsoꜙ le̱e̱ꜘ jneˊ läꜙko̱o̱ˉ
ja ̱a̱ˉ chihˉ hi̱ˉ saꜙ kwaꜙ taˊ miˉga ̱a̱yꜙ
kya̱a ̱hˊ waˊ heˉ chaˉ heˉ juuˈ heˉ
nuuyˉ. Gooˉ laꜗ jnänˋ dsaˉnääꜗ dsaˉ
hi̱ˉ lihꜙ miˉga̱a ̱ꜙ jneˊ ta̱a ̱yhˉ jneˊ jwëꜘ
hlɨɨhˈ, kihꜗ heˉ kyʉʉyh˜ chaˉmiihˉ
ma ̱y˜. 15 Llaꜚ heˉ ja̱ˉ, hnøøꜗ dsaˊtoohˊ
jneˊ kya̱a ̱hˊ juˈdsooꜘ jmahꜗ baˊ hiꜙ
hnääꜙ jneˊ ø̱ø̱hꜗ jneˊ. Läꜙja̱ˉ baˊ
dsaˊnøøˈ jneˊ taꜙ chaˊnëˊ kya̱a ̱hˊ läꜙjëꜙ
heˉ jmeeˉ jneˊ läꜙji̱i ̱hˈ le̱e̱ꜘ jneˊ läꜙko̱o̱ˉ
la ̱a ̱ꜗ hñiiꜘ Cristo, hi̱ˉ kye̱ˉ nëˊ jnänˋ.
16 Läꜙjë ̱ë̱ꜙ jneˊ naˉkuˉ naˉcha̱hꜘ jneˊ
kya̱a ̱hˊ Cristo kihꜗ heˉ la ̱a̱ꜗ jneˊ ko̱o̱ˉ
baˊ kya̱a ̱yhˊ. Hiꜙ ngooꜗ baˊ läꜙja ̱ˉ,
kwaˉ jneˊ beꜘ kihꜗ läꜙja̱a ̱ˉ läꜙja̱a ̱ˉ ø ̱ø̱hꜗ
jneˊ läꜙko̱hꜘ laꜗ taˊ heˉ maˉhñah˜ jneˊ
jmeenˊ. Läꜙja ̱ˉ, gaꜙläꜙjë̱ë̱ꜙ jneˊ të̱ë̱ ˈ

jneˊ beꜘ mahꜗ dsaˊnøøˈ jneˊ taꜙ chaˊnëˊ
kya ̱a̱hˊ heˉ hnääꜙ jneˊ ø ̱ø̱hnˈ.

Taꜙlaꜙ kihꜗ Cristo maˉla̱a̱ꜗ jneˊ
läꜙko̱o̱ˉ ja̱a̱ˉ hi̱ˉ hmëëꜘ baˊ

17 Heˉja ̱ˉ jwë ̱ë̱hn˜ hnähꜘ juuˈ laˉ
hiꜙ kihꜗ heˉ kya ̱a̱hnˊ Cristo, jmeeꜙ biiꜗ
jwahnꜙ. Moꜙtoꜙ jmeeˉ hnähꜘ läꜙko̱o̱ˉ
tä̱ä ̱hˊ läꜙjë ̱ë̱ꜙ hi̱ˉ saꜙ maˉhe ̱e̱hˉ kihꜗ
Dio. Saꜙ jmääꜗ niꜙ miihˉ läꜙko̱o̱ˉ laꜗ
hʉʉˊdsëˉ kiyhꜗ. 18Läꜙko ̱hꜘ heˉ naˉjlëˉ
hʉʉˊdsëˉ kiyhꜗ, ʉ̱ʉ̱ꜘ goˉte˜ baˊ tä̱ä̱yhˊ
kihˈ Dio. Hwehˉ dsëyꜗ heˉja ̱ˉ saꜙ
ngëëyꜘ niꜙ ko ̱o̱ˉ niꜙ jyohꜘ. 19 Saꜙ liiyhꜚ
heˉ jmeeyꜙ heˉja̱ˉ gaꜙngëëyꜗ hñiiyꜘ
jmeeyꜗ läꜙjëꜙ heˉ ngɨɨꜙ jmɨˉngoꜗ kiyhꜗ,
läꜙji ̱i̱hˈ he ̱e̱ꜘ dsëyꜗ jmeeyꜗ heˉ gaˊ jyohꜘ
heˉ hlɨɨhˈ chaˉgaˊmiihˉ. 20 Pero saꜙ
gaꜙläꜙtë ̱ë̱hꜙ hnähꜘ läꜙnaˉ kihꜗ Cristo.
21 ¿Ja̱ ˈ maˉnʉʉhˉ baˊ hnähꜘ haˉ läꜙ
juuˈ heˉ gaꜙkwayꜘ? Maˉläˉtë ̱ë̱hꜙ baˊ
hnähꜘ läꜙko̱o̱ˉ laꜗ juˈdsooꜘ kihꜗ Jesús.
22Hnøøꜗ tʉhˈ hnähꜘ jwëꜘ hlɨɨhˈ jeeˊmaˊ
tä̱ä ̱hˊ hnähꜘ jä̱ä ̱ꜗ. Heˉ he̱e̱˜ jneˊ baˊ
jwëꜗ ja ̱ˉ, miˉga̱a ̱ꜙ jneˊ kya ̱a̱hˊ läꜙjëꜙ
heˉ he ̱e̱ꜘ dsëˉ jneˊ. 23Hiꜙ hnøøꜗ läꜙsɨɨꜗ
hʉʉˊdsëˉ kyahꜗ hnähꜘ, waˊ laˈ ko̱o̱ˉ baˊ
hʉʉˊdsëˉ heˉ hmëëꜘ goˉte˜. 24 Hnøøꜗ
läꜙsë ̱ë̱hꜗ hnähꜘ goˉte˜, waˊ la ̱a̱hˈ hnähꜘ
läꜙko̱o̱ˉ ja ̱a̱ˉhi̱ˉhmëëꜘbaˊ läꜙko ̱o̱ˉ la ̱a̱ꜗ
hñiiꜘ Dio. Läꜙja̱ˉ hnøøꜗ llu̱u ̱hꜗ hnähꜘ
hiꜙ naˉjngëëh ˈ hnähꜘ läꜙ hnøøꜗ kihꜗ
juˈdsooꜘ.

25 Heˉja̱ˉ jwahnꜙ, saꜙ waˊ taˉju ̱u̱hˈ
hnähꜘ, hlë̱ë̱hˊ hnähꜘ ø̱ø̱hꜗ hnähꜘ kya̱a ̱hˊ
juˈdsooꜘbaˊ. Jëëhꜘmaˉla ̱a ̱ꜗ jneˊ ja̱a ̱ˉbaˊ
jeeˊ läꜙjë ̱ë̱ꜙ jneˊ.

26Waˊraˉ gaꜙläꜙlle̱e̱ꜘhnähꜘ, taꜙ kwaˉ
hnähꜘ jwëˈ leꜘ jʉʉhˉ. Miˉlla̱a ̱ ˈ hnähꜘ
juuˈ naˉ, naꜗ saꜙ gaˊ maˉdsa̱a ̱ꜗ jmɨɨˊ.
27 Läꜙja ̱ˉ taꜙ kwaˉ hnähꜘ jwëˈ ka̱a ̱hꜗ
hi ̱ˉsaꜙllu ̱ꜗ hnähꜘ.

28 Hi̱ˉ hɨɨ̱ ̱̃ kihꜗ dsaꜙ, moꜙsoꜙ waˊ
jmeeꜘ gyihꜗ. Hnøøꜗ jmeeyꜗ taˊ läꜙlleˋ
kiyhˈ mahꜗ läꜙchaˉ kiyhꜗ heˉ kya̱a ̱hˊ
jmeeyꜗ beꜘ kihꜗ hi ̱ˉ llaˉkya̱a ̱ꜗ.

29 Taꜙ waˊ hwëëˉ hoohˊ hnähꜘ juuˈ
heˉ tohˉwɨɨꜘ. Llaˊ hnähꜘ juuˈ heˉ kwaꜙ
beꜘ kihꜗ dsaˉ baˊ, mahꜗ ja̱ˉ tøhꜙ lluꜗ kihꜗ
läꜙjë ̱ë̱ꜙ hi̱ˉ nuuˉ. 30 Taꜙ jmeeˉ hnähꜘ

meehˉ dsëꜗ JmɨˉlleꜘNaˉjngɨɨˈ kihꜗ Dio.
Jëëhꜘ hi̱ˉ heꜘ naˉ gaꜙjmeeꜘ le ̱e̱˜ hnähꜘ
mahꜗ läꜙja ̱ˉ lä ̱ä ̱hꜘhnähꜘwaˊraˉgaꜙllooꜗ
jmɨɨˊ.

31 Cheꜗ läꜙjëꜙ heˉ häˊ tuhˉhohꜘ
hnähꜘ, heˉ lle ̱e̱ꜘ hnähꜘ, heˉ yaˉjë ̱ë̱ ˈ
hohꜘ hnähꜘ, heˉ toohꜘ hnähꜘmɨɨhˊ, heˉ
hlëëhˊ hnähꜘ wɨɨꜘ kihꜗ dsaꜙ, heˉ hñaaˉ
hohꜘhnähꜘkya ̱a̱hˊdsaꜙ. 32 Jmeeˊhnähꜘ
lluꜗhohꜘhnähꜘ, waˊ läˉñihꜘhohꜘhnähꜘ,
ki ̱i̱ ˈ hnähꜘ hohꜘ kya̱a̱hˊ dsaˉkya̱a ̱hˊ
hnähꜘ, ja̱ˉbaˊ läꜙko̱o̱ˉ gaꜙko ̱o̱ˈ Dio dsëꜗ
kya̱a ̱hˊ jneˊ taꜙlaꜙ kihꜗ Cristo.

5
Läꜙjë̱ë ̱ꜙ hi̱ˉ tä̱ä̱hˊ jeeˊ jnäꜘ waˊjeˉ,

moꜙsoꜙ chaˉ heˉ kihꜗ dsaˉta̱a̱yhˋ jeeˊ
naˉho ̱o̱ˉ

1 Ja̱ˉ jmeehˉ hnähꜘ ja̱ˉbaˊ läꜙko̱o̱ˉ
jmeeꜙ hñiiꜘ Dio, läꜙlluꜗ heˉ la ̱a ̱hꜗ
hnähꜘ jo ̱o̱yꜘ hi ̱ˉ hnääyꜗ chaˉmiihˉ.
2 Goˉta̱a ̱hˊ hnähꜘ hnaahꜙ hnähꜘ dsaˉ,
ja ̱ˉbaˊ läꜙko̱o̱ˉ hnääꜗ Cristo jneˊ, hi̱ˉ
gaꜙngëëꜗ hñiiꜘ gaꜙju̱u ̱ꜗ kwa̱a ̱t˜ jnänˋ.
Heˉ gaꜙkwa ̱a ̱yꜗ hñiiyꜘ ja̱ˉ, laꜗ läꜙko̱o̱ˉ
heˉ gaꜙkwëëyhꜗDio jmɨɨˉmiˉjwɨɨˉheˉ
gaꜙtɨhꜗ dsëyꜗ.

3 Dsaˉmëꜘ dsaˉñʉʉhˉ, taꜙ ka ̱a ̱hꜙ
hnähꜘ waˊ hi̱ˉ chaˉ hi ̱ˉ. Niꜙ taꜙ jmeeˉ
hnähꜘ heˉ gaˊ jyohꜘ heˉ he̱e̱ꜘ hohꜘ
hnähꜘ, niꜙ saꜙ waˊ hnoohˉ hnähꜘ le ̱hꜙ
hnähꜘ läꜙjëꜙ heˉ gaˊ chaˉ. Jëëhꜘ hi̱ˉ
naˉjngëëˈ kya̱a ̱ꜗ Dio saꜙ lleˋ kihˈ jmeeꜗ
läꜙja ̱ˉ. 4Niꜙ taꜙ hlëëhˋ hnähꜘ juuˈ hlɨɨhꜗ,
niꜙ taꜙ hlëëhˋ hnähꜘ waˊ laˈ chaˉ laꜗ,
niꜙ taꜙ jmeeˉ hnähꜘ lëëˋ heˉ saꜙ jmääꜗ
taˊ. Jëëhꜘ, läꜙjëꜙ heˉ naˉ saꜙ so ̱o̱h˜
jnänˋ. Hnøøꜗ kwaˊ jneˊ tiˊhmaahˊ kihˈ
Dio baˊ. 5Maˉñehˊ baˊ hnähꜘ saꜙ he ̱hꜗ
niꜙ ja̱a ̱ˉ dsaˉ jeeˊ gyaˈ Cristo kya̱a ̱hˊ
Dio hi̱ˉ ka ̱a̱h˜ waˊ hi̱ˉ chaˉ hi̱ˉ, hi̱ˉ
jmeeꜙ heˉ gaˊ jyohꜘ heˉ he ̱e̱ꜘ dsëyꜗ, niꜙ
hi̱ˉ hnøøꜗ lihꜙ läꜙjëꜙ heˉ gaˊ chaˉ, jëëhꜘ
läꜙko̱o̱ˉ heˉ ja̱ˉ baˊ la̱a ̱ ˈ dio kya̱a ̱yꜗ
heˉ jmeeyꜙ läꜙja̱ˉ. 6 Taꜙ kwaˉ hnähꜘ
jwëˈ miˉga̱a ̱ꜙ dsaˉ hnähꜘ kya̱a ̱hˊ läꜙjëꜙ
juuˈ heˉ saꜙ jmääꜗ taˊ. Kihꜗ heˉ hlɨɨhˈ
naˉ gwaꜘ yaˉjë ̱ë̱ ˈ dsëꜗ Dio kya ̱a̱hˊ hi̱ˉ
cha̱a ̱hˉ. 7 Heˉja ̱ˉ taꜙ jmeeˉ hnähꜘ
ko̱ˉjø ̱hꜘ kya ̱a̱hˊ hi̱ˉ jmeeꜙ läꜙja ̱ˉ.

8 Jä̱ä ̱ꜗ maˊ tä̱ä ̱hˊ hnähꜘ jeeˊ naˉho ̱o̱ˉ,
pero naꜗ maˉtä̱ä ̱hˊ hnähꜘ jeeˊ jnäꜘ
waˊjeˉ kihꜗ Dsaˉjø ̱ø̱hˈ jnänˋ. Heˉja̱ˉ
hnøøꜗ goˊta̱a ̱hˊ hnähꜘ läꜙlleˋ kihˈ hi̱ˉ
naˊjnääꜘ kihꜗ waˊjeˉ. 9 Jëëhꜘ, heˉ tøøhˊ
jneˊ läꜙ jøøꜙ Jmɨˉlleꜘ Naˉjngɨɨˈ, heˉ ja̱ˉ
naˉ jmeeꜙ lluꜗ dsëˉ jneˊ, jmeeꜙ heˉ
dsaˊtoohnˊ kweeˉ hiꜙ jmeeꜙ hlëëhˊ jneˊ
juˈdsooꜘ jmahꜗ. 10Hnøøꜗ jmeehˈ hnähꜘ
läꜙjëꜙ heˉ tɨh˜ dsëꜗ Dsaˉjø̱ø̱hˈ jnänˋ.
11 Taꜙ jmeeˉ hnähꜘ läꜙ jmeeꜙ hi ̱ˉ tä̱ä ̱hˊ
jeeˊ naˉho ̱o̱ˉ. Niꜙ miihˉ saꜙ jmääꜗ
läꜙjëꜙ heˉ jmeeyꜙ ja̱ˉ. Hnøøꜗmiˊjnäähꜗ
hnähꜘ kiyhꜗ, kihꜗ heˉ tä̱ä ̱yhˊ jwëꜘ hlɨɨhˈ.
12 Jëëhꜘ laꜗ oˉhihꜙ läꜙjëꜙheˉ jmeeꜙdsaˉ
jeeˊ naˉhmääˊ, läꜙji̱i ̱hˈ gwaꜘ läꜙhe̱e̱hˊ
jneˊ hlëëhnˊ läꜙko ̱hꜘ jmeeyꜙ. 13 Läꜙjëꜙ
heˉ dsaˉläˉjnäꜘ kya ̱a̱hˊwaˊjeˉ, jeeˊ ja̱ˉ
dsaˉjñihꜗ. Jëëhꜘwaˊjeˉmiˉjnääꜙ läꜙjëꜙ.
14Heˉja̱ˉ gaꜙjähꜘ läꜙlaˉ:
Hneˉ hi ̱ˉ naˉgwɨɨ̱ ̱̄ , ñeˋ hñaahˈ.
Cha ̱a ̱hˋ hñaahˈ jeeˊ kihˈ hi̱ˉ naˉju̱u̱ˊ,
Cristo chooꜗwaˊjeˉ kyahꜗ.

15 Le̱e̱hꜚ hnähꜘ, haˉ läꜙ jmeehˉ
hnähꜘ. Taꜙ waˊ ta̱a ̱hˉ hnähꜘ. Hnøøꜗ
goˊta̱a ̱hˊ hnähꜘ kya̱a ̱hˊ chaˉmiihˉ
hʉʉˊdsëˉ lluꜗ baˊ. 16 Kye̱ˉ daˊ hnähꜘ
kwa ̱a ̱t˜, naꜗ läꜙchaˉ jmɨɨˊ. Jëëhꜘ,
läꜙjëꜙ jmɨɨˊ baˊ chaˉ heˉ hlɨɨhˈ. 17 Taꜙ
waˊ ta̱a ̱hˉ hnähꜘ, hnøøꜗ läꜙngëëhꜘ
hnähꜘ haˉ läꜙ hnøøꜗ Dsaˉjø ̱ø̱hˈ jnänˋ.
18 Taꜙ miˉhe̱e̱ ˈ hnähꜘ hñaahꜗ kya̱a ̱hˊ
jmɨhˈ mɨ ˈjëhꜗ maˉä̱ä ̱ˉ. Heˉ jä̱ä ̱ꜙ
jneˊ jmeenˊ waˊ heˉ chaˉ heˉ baˊ
ja ̱ˉ. Waˊ naˉka ̱hˈ tuhˉhohꜘ hnähꜘ
kya ̱a̱hˊ Jmɨˉlleꜘ Naˉjngɨɨ ˈ baˊ. 19 Ja̱ˉ
hlë ̱ë̱hˊ hnähꜘ dsaˉkya̱a ̱hˊ hnähꜘ kya̱a ̱hˊ
salmo, kya̱a ̱hˊ su ̱ꜚ kihꜗ Dio, kya̱a ̱hˊ
läꜙjëꜙ su̱ꜚ heˉ kwaꜙ jmɨˉlleꜘ. Ja̱ˉ hähˉ
hnähꜘ kihꜗ Dsaˉjø ̱ø̱hˈ jnänˋ hiꜙ ja̱ˉ
kwahˉ hnähꜘ tiˊhmaahˊ kiyhˈ läꜙka ̱a̱ˉ
tuhˉhohꜘ hnähꜘ. 20 Läꜙjëꜙ ji̱i ̱h˜, kihꜗ
läꜙjëꜙ baˊ, ja̱ˉ kwahˉ hnähꜘ tiˊhmaahˊ
kihˈ Dio hi̱ˉ la ̱a ̱ꜗ Tääˋ jnänˋ, taꜙlaꜙ kihꜗ
Jesucristo Dsaˉjø ̱ø̱hˈ jnänˋ.

Jmeeꜙ biiꜗ jmeeˊ jneˊ heˈ kihꜗ dsaꜙ
21 Ja ̱ˉ jmeehˉ hnähꜘ heˈ kihꜗ

dsaˉkya̱a ̱hˊ hnähꜘ läꜙlluꜗ heˉ ga ̱hꜙ
hnähꜘ Dio.

22 Hnähꜘ dsaˉmëꜘ hi ̱ˉ cha ̱a̱ˉ
dsaˉñʉʉhˉ kya̱a ̱ꜗ, ja̱ˉ jmeehˉ hnähꜘ
heˈ kihꜗ dsaˉñʉʉhˉ kya̱a ̱hꜗ hnähꜘ,
läꜙko̱o̱ˉ jmeehˉ hnähꜘ kihꜗ Dsaˉjø ̱ø̱hˈ
jnänˋ. 23 Jëëhꜘ, dsaˉñʉʉhˉ baˊ kye̱ˉ
nëˊ kihˈ dsaˉmëꜘ kya̱a ̱ꜗ, ja̱ˉbaˊ läꜙko̱o̱ˉ
kye ̱ˉ Cristo nëˊ kihˈ dsaˉ kya ̱a̱yꜗ hi̱ˉ
gaꜙlä ̱ä ̱yꜗ, hi ̱ˉ la ̱a̱ꜗ kwa ̱a ̱t˜ gwahꜙ kiyhꜗ.
24Heˉja̱ˉ, ja̱ˉbaˊ läꜙko ̱o̱ˉgaꜙtë̱ë̱ꜘgwahꜙ
jmeeyꜗ heˈ kihꜗ Cristo, ja ̱ˉbaˊ läꜙja̱ˉ
kaˉlähꜘ, gaꜙtë̱ë̱ꜘ jmeeꜗ dsaˉmëꜘ heˈ kihꜗ
dsaˉñʉʉhˉ kya̱a ̱ꜗ.

25 Hnähꜘ dsaˉñʉʉhˉ hi̱ˉ cha ̱a̱ˉ
dsaˉmëꜘ kya̱a ̱ꜗ, ja̱ˉ jmeehˉ hnähꜘ
hnaahꜙ hnähꜘ dsaˉmëꜘ kya̱a ̱hꜗ hnähꜘ,
ja ̱ˉbaˊ läꜙko̱o̱ˉ hnääꜗ Cristo gwahꜙ
kihꜗ, läꜙji̱i ̱hˈ gaꜙngëëyꜗ hñiiyꜘ gaꜙju̱u ̱yꜗ
kwa ̱a ̱t˜ kihꜗ gwahꜙ. 26 Läꜙjwëꜘ ja̱ˉ
gaꜙjä̱ꜘ naˉjngɨɨ ˈ gwahꜙ, gaꜙgyiyhꜗ heˉ
maˊ sohꜘ kya̱a ̱hˊ jmɨɨˉ hiꜙ kya̱a̱hˊ juuˈ
kihꜗ Dio. 27Mahꜗ waˊraˉ gaꜙllooꜗ jmɨɨˊ
ja ̱ˉ, kihꜗ hñiiꜘ bihꜗ miˉjnääyꜙ gwahꜙ
heˉ laꜗ naˊhñaahꜗ, heˉ saꜙ sohꜘ, niꜙ saꜙ
jnäꜘ maˉgyu̱hˉ, niꜙ heˉ gaˊ jyohꜘ heˉ
laꜗ läꜙja ̱ˉ. Naˉjngɨɨ ˈ goˉteˈ baˊ gwahꜙ
ja ̱ˉ, moꜙsoꜙ chaˉ gaˊ dsoˊkyeˉ kihꜗ.
28 Ja̱ˉbaˊ läꜙja̱ˉ dsaˉñʉʉhˉ hi̱ˉ cha ̱a̱ˉ
dsaˉmëꜘ kya̱a ̱ꜗ, jmeeꜙ biiꜗ läꜙhnääyꜗ
mëyˊ, ja ̱ˉbaˊ läꜙko̱o ̱ˉhnääyꜗhñiiyꜘ. Heˉ
hnääyꜗmëyˊ, heˉ hnääyꜗ hñiiꜘ bihꜗ ja ̱ˉ.
29 Saꜙ cha ̱a̱ˉ niꜙ ja̱a ̱ˉ hi̱ˉ saꜙ hnääꜗ
hñiiꜘ, läꜙjë̱ë̱ꜙ baˊ hä̱ä ̱˜ hñiiꜘ. Hiꜙ ja̱ˉbaˊ
läꜙja ̱ˉ høøꜙ Cristo gwahꜙ kihꜗ. 30 Jëëhꜘ
naˉkuˉ naˉcha ̱hꜘ jneˊ kya̱a ̱yhˊ, la ̱a̱ꜗ
jneˊ läꜙko ̱o̱ˉ jmɨˉngoꜗ kiyhꜗ, läꜙlluꜗ heˉ
maˉla̱a ̱ꜗ jneˊ ko ̱o̱ˉ baˊ kya̱a ̱yhˊ. 31Kihꜗ
heˉja̱ˉ baˊ be̱e̱˜ dsaˉñʉʉhˉ choˈjmiiyˉ
mahꜗ dsaˉgyayꜙ kya̱a ̱hˊ mëyˊ, le̱e̱yꜘ
ja ̱a̱ˉ baˊ jeeˊ läꜙu̱u ̱yꜘ. 32 Jʉʉhˉ laꜗ
juuˈ heˉ naˉhmääˊ laˉ. Pero ja̱ꜙ
heˉ hlëëhnˊ kihˈ dsaˉ jmɨˉgyʉʉꜙ, heˉ
hlëëhnˊ kihˈ Cristo kya̱a ̱hˊ gwahꜙ kiyhꜗ
baˊ. 33 Heˉja ̱ˉ jwahnꜙ, jmeeꜙ biiꜗ kihꜗ
läꜙja ̱a̱ˉ läꜙja̱a ̱ˉ dsaˉñʉʉhˉ läꜙhnääyꜗ
dsaˉmëꜘ kya̱a ̱yꜗ hiꜙ läꜙja̱ˉ dsaˉmëꜘ hi̱ˉ
cha̱a ̱ˉ dsaˉñʉʉhˉ kya̱a ̱ꜗ, hnøøꜗ jmeeyꜗ
heˈ kihꜗ dsaˉñʉʉhˉ kya̱a ̱yꜗ.

6
1 Hnähꜘ hi̱ˉ la ̱a ̱ꜗ chihˉ, waˊ nʉʉhˊ

hnähꜘ kihꜗ maaˋ kya̱a ̱hˈ tääˋ kya ̱a̱hˈ.
Läꜙja ̱ˉ baˊ so ̱o̱h˜ kyahꜗ hnähꜘ, hi ̱ˉ la ̱a̱ꜗ
kya ̱a̱ꜗ Dsaˉjø ̱ø̱hˈ jnänˋ. 2Heˉ laˉ toˉnëˊ
madaꜚ heˉ jaꜗ ko̱ˉjø ̱hꜘ kya ̱a̱hˊ heˉ laˊ
kwaꜙ Dio kihꜗ hi̱ˉ miˉteꜗ: “Waˊ nʉʉhˊ
kihˈ maaˋ kya̱a ̱hˈ tääˋ kya̱a ̱hˈ, 3 mahꜗ
cha ̱a̱hˉ hneˉ lluꜗ hiꜙ läꜙ maˉngooꜗ
ja ̱ˉbaˊ cha̱a ̱hˉ jmɨˉgyʉʉꜙ laˉ.”

4 Hnähꜘ hi̱ˉ cha̱a ̱ˉ jo ̱o̱ꜘ, taꜙ taˉ taꜙ
ha ̱a̱hˋ hnähꜘ gyʉ̱ʉ̱ˉ kya̱a ̱hꜗ gaꜙngëëꜘ
jwë ̱ë̱ ˈ, haˉ gaˉ cheˉ gaꜙyaꜙjë ̱ë̱ ˈ dsëyꜗ.
Jeeˊ dsaˉkwa̱a ̱yꜙ, hnøøꜗ kwëëhˈ hnähꜘ
nʉʉhꜚ läꜙlleˋ kihˈmahꜗ läꜙtë̱ë̱yˉ jmeeyꜗ
läꜙ hnøøꜗ Dsaˉjø̱ø̱hˈ jnänˋ.

5Hi ̱hꜗ hnähꜘ hi̱ˉ jmeeꜙ taˊ kihˈ dsaꜙ,
ja ̱ˉ jmeeˉ hnähꜘ heˈ kihꜗ dsaˉjʉʉˊ
taˊ. Taꜙ jmeeˉ hnähꜘ cha̱a ̱hˉ hnähꜘ
kya ̱a̱yhˊ, niꜙ taꜙ miˉga ̱a ̱ ˈ hnihꜘ, hnøøꜗ
ga ̱hꜙ hnihꜘ baˊ. Jmeeˊ hnähꜘ kwa ̱a ̱t˜
läꜙko̱o̱ˉ heˉ jmeehˉ hnähꜘ taˊ kihˈ
Cristo. 6 Läꜙka ̱a ̱ˉ tuhˉhohꜘ hnähꜘ
jmeeˊ hnähꜘ heˈ kihꜗ dsaˉjʉʉˊ taˊ
läꜙko̱o̱ˉ hnøøꜗ Dio. Hiꜙ ja̱ꜙ maꜙlaꜙ
taˊko̱ˉji̱i ̱hˈ tä̱ä ̱yhˊ jëëy˜, läꜙko ̱o̱ˉ jmeeꜙ
hi ̱ˉhnøøꜗ jä ̱ꜗ lluꜗkya̱a ̱hˊdsaˉ. Jmeeˊdaˊ
hnähꜘhʉʉˊdsëˉ, laꜗ läꜙko̱o ̱ˉheˉ jmeehˉ
hnähꜘ taˊ kihˈ Cristo baˊ. 7 Kya̱a ̱hˊ
ko̱o̱ˉ nëëˈ baˊ hʉʉˊdsëˉ jmeeˊ hnähꜘ
taˊ kiyhˈ, läꜙko̱o̱ˉ heˉ jmeehˉ hnähꜘ
taˊ kihˈ Dsaˉjø ̱ø̱hˈ jnänˋ, ja̱ꜙ kihꜗ dsaˉ
jmɨˉgyʉʉꜙ. 8 Jëëhꜘ ñehˊ baˊ hnähꜘ,
miˊhmaahˋ baˊ Dio kihꜗ läꜙjë̱ë̱ꜙ dsaˉ
haˉ ko̱hꜘ teꜗ taˊ lluˈ heˉ maˉjmeeyꜘ.
Saꜙ chaˉ heˉ jmeeꜗ cheˊ jmeeyꜙ taˊ kihˈ
dsaꜙ o cheˊ laˈ taˊ kihˈ hñiiyꜘ.

9 Ja ̱ˉbaˊ läꜙja̱ˉ jmeeˊ hnähꜘ kya̱a ̱hˊ
hi ̱ˉ jmeeꜙ taˊ kyahˈ hnähꜘ. Taꜙ taˉ
taꜙ ha̱a ̱hˋ hnihꜘ. Ñehˊ baˊ hnähꜘ, heꜘ
baˊ hi̱ˉ gyaꜗ gyʉʉhˈ la ̱a ̱ꜗ jʉʉˊ hi̱ˉ jmeeꜙ
taˊ kyahˈ hnähꜘ hiꜙ la̱a ̱yꜗ jʉʉˊ hnähꜘ
kaˉlähꜘ. Jëëhꜘ, ko ̱o̱ˉ baˊ la ̱a ̱ ˈ dsaˉ
chaˊnëyˊ.

Chaˉ baˊ heˉ kya ̱a̱hˊ te̱e ̱nˊ kya ̱a̱hˊ
hi ̱ˉsaꜙllu ̱ꜗ

10 Taꜙ jyohꜘ ko ̱ˉta̱a ̱ˉ, jwë ̱ë̱hn˜
hnähꜘ ø̱ø̱hnꜗ, kwaˊ hnähꜘ beꜘ kihꜗ
heˉ maˉla ̱a ̱hꜗ hnähꜘ ko̱o̱ˉ kya̱a ̱hˊ
Cristo. Jëëhꜘ chaˉmiihˉbeꜘ chaˉkiyhꜗ.
11 Jmä ̱ä̱hˋ hnähꜘ taˊ läꜙjëꜙ heˉ kwaꜙ

Dio heˉ kya̱a ̱hˊ lä̱ä ̱hˊ hnähꜘ hñaahꜗ.
Läꜙja ̱ˉ baˊ tä̱ä̱hꜙ hnähꜘ te ̱e̱hˈ kya̱a ̱hˊ
läꜙjëꜙ ma̱y˜ kihꜗ hi̱ˉsaꜙllu̱ꜗ. 12 Saꜙ laꜗ
juuˈ te ̱e̱ˊ jneˊ kya̱a ̱hˊ dsaˉ jmɨˉgyʉʉꜙ,
laꜗ juuˈ kya̱a ̱hˊ läꜙjëꜙ jmɨˉlleꜘ hlɨɨhˈ hi̱ˉ
kye ̱ˉ naˉkuˊ naˉngɨɨ ˈ taˊ jmɨˉgyʉʉꜙ
hlɨɨhˈ laˉ. Cha ̱a ̱ˉ hi̱ˉ mähꜗ, läꜙ gaꜙtëꜘ
hi̱ˉ jø ̱ø̱hˈ. Läꜙkye̱ˉ jmɨˉlleꜘ hlɨɨhˈ hi̱ˉ
gaꜙnääˊ gyʉʉhˈ te̱e̱ˊ jneˊ kya ̱a̱hˊ kaˉlähꜘ.
13 Heˉja ̱ˉ jmeeꜙ biiꜗ jmä ̱ä ̱hˊ hnähꜘ taˊ
läꜙjëꜙ heˉ kwaꜙ Dio, mahꜗ te ̱e̱hˈ hnähꜘ
kya̱a ̱hˊ hi̱ˉ heꜘ. Läꜙjëꜙ heˉ kwëëh˜
Dio hnähꜘ laꜗ läꜙko̱o̱ˉ heˉ cho ̱o̱hˉ
hløøꜘ hi̱ˉ tä̱ä̱hˊ jeeˊ hniiˉ mahꜗ lä ̱ä ̱hˊ
hnähꜘ hñaahꜗ waˊraˉ gaꜙllooꜗ jmɨɨˊ
hlɨɨhˈ ja̱ˉ. Hiꜙ maˉlaꜙ maˉte ̱e̱hˊ hnähꜘ,
maˉlë̱h˜ hnähꜘ kihꜗ läꜙjëꜙ. 14 Heˉja̱ˉ
goˉta̱a ̱hˊ hnähꜘ ko̱o ̱ˉ hwehˉ kya̱a ̱hˊ
juˈdsooꜘ. Heˉ ja ̱ˉ naˉ laꜗ läꜙko ̱o̱ˉ looˉ
heˉ naˉhñʉʉꜚ tuhˉ hløøꜘ. Hiꜙ läꜙja̱ˉ
hnøøꜗ jmeehˈ hnähꜘ heˉ lluꜗ jmahꜗ
mahꜗ läꜙja̱ˉ lä ̱ä ̱hˊ hnähꜘ hñaahꜗ, läꜙ
jmeeꜙhløøꜘhi̱ˉ tä̱ä̱hˊ jeeˊhniiˉnaˉlä ̱ä̱ˉ
bihꜗ ñe ˈ. 15 Hiꜙ hnøøꜗ maˉnaˊllu̱u ̱hˋ
hnähꜘ tä̱ä̱ꜘ kwahˈ hnähꜘ juˈhmëëꜘ heˉ
jmeeꜙ hiiꜘ tiiˊ jnänˋ. Heˉ ja̱ˉ naˉ laꜗ
läꜙko̱o̱ˉ heˉ häˊ mɨɨˉ tɨɨˊ jneˊ. 16 Hiꜙ
jeeˊ läꜙjëꜙ, hnøøꜗ dsooꜘ hohꜘ hnähꜘ kihꜗ
Dio mahꜗ le̱hꜙ hnähꜘ kihꜗ hi̱ˉsaꜙllu̱ꜗ
waˊraˉ gaꜙjmeeyꜘ jwɨɨhˋ kyahˈ hnähꜘ.
Heˉ ja̱ˉnaˉ laꜗ läꜙko ̱o̱ˉheˉ jmeeꜙhløøꜘ
hi̱ˉ hɨɨˉ ñeˈ heˉ lä ̱ä̱y˜ hñiiyꜘ kihꜗ läꜙjëꜙ
flech heˉ naˉhi̱h˜ jeˉ heˉ te˜ dsaˉ jeeˊ
chaˉ hniiˉ. 17 Hiꜙ dsooh˜ hohꜘ hnähꜘ
maˉlä̱ä ̱ꜗ baˊ Dio hnähꜘ. Läꜙja ̱ˉ la ̱a ̱hꜗ
hnähꜘ läꜙko̱o̱ˉ la ̱a ̱ꜗ hløøꜘ hi̱ˉ häˊ mɨ
ˈkyaahˊ lleˊ. Hiꜙ cho̱o ̱hˊ hnähꜘ ñeˈtuuhꜚ
jʉʉhˉ kihꜗ Jmɨˉlleꜘ Naˉjngɨɨ ˈ. Heˉ ja̱ˉ
naˉ laꜗ juuˈ kihꜗ Dio. 18 Läꜙjëꜙ ji ̱i̱h˜
hnøøꜗ chu̱u ̱hˈ hnähꜘ kya̱a ̱hˊ Dio, ngɨɨˊ
hnähꜘ kiyhꜗ läꜙ hnøøꜗ JmɨˉlleꜘNaˉjngɨɨ
ˈ. Waˊ naˉnëhˊ hnähꜘ, taꜙ tʉꜘ hnähꜘ heˉ
ngɨɨhˊ hnähꜘ kihꜗ läꜙjë̱ë̱ꜙ hi ̱ˉ la̱a ̱ꜗ kya ̱a̱ꜗ
Dio.

19 Hiꜙ ngɨɨˊ hnähꜘ kinꜙ mahꜗ kwayꜗ
juuˈ heˉ hlëëhnˊ hiꜙ niꜙ saꜙ jäꜙ läꜙgohnꜙ
waˊraˉ gaꜙtëꜘ jeeˊ kwanˋ juˈhmëëꜘ kihꜗ
Jesús heˉ maˊ naˉhmääˊ. 20 Gaꜙche̱e̱ꜗ
Dio jnäꜘmahꜗkwanˋ juuˈkiyhꜗ. Heˉja̱ˉ
baˊ naˉ hä ̱ä̱nˊ nehꜙñe ˈ. Heˉja̱ˉ ngɨɨˊ

hnähꜘ kinꜙmahꜗ ja ̱ˉ tu ̱u ̱ˉdsënꜙhlëëhnˊ
läꜙko̱o̱ˉ lleˋ kihˈ.

21 Tíquico la ̱a ̱ꜗ ja̱a ̱ˉ ø̱ø̱hꜗ jneˊ hi̱ˉ
hnaanꜙ chaˉmiihˉ. Läꜙ maˉjmeeyꜙ
ja ̱ˉbaˊ taˊ kihˈ Dsaˉjø ̱ø̱hˈ jnänˋ. Hi̱ˉ heꜘ
jmeeꜗ juuˈ kyahꜗ hnähꜘ haˉ läꜙ laꜗ kinꜙ
hiꜙhaˉ läꜙngënꜙkya ̱a̱hˊ taˊkinꜙ. 22Kihꜗ
heˉja̱ˉ baˊ naˉ, che̱e̱ꜙ jnihꜘ taꜙ naꜙ
kyahꜗhnähꜘmahꜗ läꜙñehˊhnähꜘhaˉ läꜙ
dsaˉngëëꜘ jnäähˈ hiꜙ läꜙja ̱ˉ kwayꜗ beꜘ
kyahꜗ hnähꜘ.

23 Ngɨɨnˊ kihˈ Dio hi ̱ˉ la ̱a ̱ꜗ Tääˋ jnänˋ
hiꜙ ngɨɨnˊ kihˈ Jesucristo Dsaˉjø ̱ø̱hˈ
jnänˋ, waˊ jmeeyꜘ hiiꜘ tiiˊ dsëˈ läꜙjë̱ë̱ꜙ
ø ̱ø̱hꜗ jneˊ hi̱ˉ tä̱ä ̱hˊ jeeˊ naˉ, waˊ jmeeyꜘ
hnääyꜗ ø̱ø̱yhꜚ hiꜙ waˊ jmeeyꜘ dsooꜘ
dsëyꜗ kihꜗ Dio. 24 Waˊ miˉjä ̱ä̱ꜗ Dio
läꜙjë ̱ë̱ꜙ hi̱ˉ saꜙ hwa ̱a̱˜ heˉ hnääyꜗ Jesu-
cristo Dsaˉjø ̱ø̱hˈ jnänˋ. Waˊ laˈ läꜙja ̱ˉ.

Filipenses
Juuˈ laˉ gaꜙsɨɨꜘ Paaˊ kihˈ
ø ̱ø ̱hꜗ jneˊ hi̱ˉ cha ̱a ̱ˉ Filipo
1 Jnäꜘ Paaˊ kya̱a ̱hˊ Timotä jmeeˊ

jnäähꜗ taˊ kihˈ Jesucristo, sɨɨnꜙ kyahꜗ
hnähꜘ hi̱ˉ naˉjngëëˈ hi̱ˉ tä̱ä ̱hˊ jwɨɨˉ
Filipo, kihꜗ heˉ maˉla̱a ̱hꜗ hnähꜘ ko̱o̱ˉ
kya ̱a̱hˊ Jesús. Hiꜙ sɨɨnꜙ heˉ laˉ läꜙkye̱ˉ
kihꜗ hi̱ˉ kye ̱ˉ nëˊ hiꜙ kya̱a ̱hˊ läꜙjë ̱ë̱ꜙ hi̱ˉ
naˉhñaa̱ ̱ˊ kwaꜙ beꜘ jeeˊ naˉ. 2 Ngɨɨnˊ
kihˈ Dio hi̱ˉ la̱a ̱ꜗ Tääˋ jnänˋ hiꜙ ngɨɨnˊ
kihˈ Jesucristo Dsaˉjø ̱ø̱hˈ jnänˋ, waˊ
kwayꜘ läꜙjëꜙ heˉ lluꜗ kyahꜗ hnähꜘ, hiꜙ
waˊ jmeeyꜘ hiiꜘ tiiˊ kyahˈ hnähꜘ.

Gaꜙkwaꜘ Paaˊ tiˊhmaahˊ kihˈDio
3 Kwanꜙ tiˊhmaahˊ kihˈ Dio kya ̱a̱nꜙ,

ko̱o̱ˉ häˊ ko̱o̱ˉ häˊ läꜙmaˊ dsooh˜ dsënꜙ
hnähꜘ. 4 Läꜙjëꜙ ji̱i ̱h˜ läꜙ maˊ hlëëhnˊ
kya ̱a̱hˊ Dio, cha̱a ̱ˉ baˊ jnäꜘ lluꜗ jeeˊ
ngɨɨnˊ kihˈ läꜙjë ̱ë̱ꜙ hnähꜘ, 5 jëëhꜘ läꜙ
maˊ gaꜙløøhˋ hnähꜘ kwahˉ hnähꜘ beꜘ
kinꜙ jeeˊ kwanꜙ juˈhmëëꜘ läꜙji̱i ̱hˈ naꜗ
saꜙ maˉhwa̱a ̱hˊ hnähꜘ. 6Maꜙ baˊ jnäꜘ
läꜙko̱o̱ˉ jmeeꜙ Dio kyahꜗ hnähꜘ. Hñiiꜘ
bihꜗ gaꜙløøyꜗ jä̱ä ̱yꜙ hnähꜘ hiꜙ läꜙja̱ˉ
ngooꜗ baˊ jä̱ä ̱yꜙ hnähꜘ läꜙji̱i ̱hˈ hñaaꜙ taˊ
heˉ jmeeyꜗ kihꜗ läꜙja̱a ̱ˉ läꜙja̱a ̱ˉ hnähꜘ
waˊraˉ gaꜙtëꜘ jeeˊ jä̱hꜘ Jesucristo.
7 So̱o̱h˜ heˉ ka̱nˋ oˉjø̱hꜙ dsëˉ läꜙja̱ˉ
kyahꜗ hnähꜘ, jëëhꜘ, hnaanꜙ hnähꜘ
chaˉmiihˉ. Maꜙkeꜙ hä̱ä ̱nˊ nehꜙñe ˈ
o chehnꜗ nëˊtaˊ mahꜗ noonˋ nëˊ kihˈ
juˈhmëëꜘ, maꜙraꜙ heˉ miˉjä ̱ä ̱ꜗ baˊ Dio
jneˊ ko̱ˉjø ̱hꜘ. 8Ñeˉ baˊ Dio heˉ hnaanꜙ
hnähꜘ chaˉmiihˉ, ja ̱ˉbaˊ läꜙko̱o̱ˉhnääꜗ
Jesucristo hnähꜘ.

9 Läꜙlaˉ ngɨɨnˊ kihˈ Dio kyahꜗ hnähꜘ.
Hnoonꜗ hnaahꜙ hnähꜘ ø̱ø̱hꜗ hnähꜘ
chaˉgaˊmiihˉ, hiꜙ hnoonꜗ läꜙchaˉ
gaˊ hʉʉˊdsëˉ lluꜗ kyahꜗ hnähꜘ hiꜙ
hnoonꜗ läꜙngëëhꜘ hnähꜘ chaˉgaˊmiihˉ.
10 Maˊja̱ˉ baˊ läꜙñehˊ hnähꜘ heeˉ naˉ
heˉ lluꜗ gaˊ kyahˈ hnähꜘ kihꜗ jeeˊ läꜙjëꜙ.
Läꜙjwëꜘ ja ̱ˉ le̱e̱hꜘ hnähꜘ naˉjngëëˈ,
moꜙsoꜙ chaˉ gaˊ heˉ naˉbä ̱ä̱hˋ hnähꜘ
niꜙmiihˉwaˊraˉ gaꜙtëꜘ jeeˊ jä̱hꜘ Cristo.

11 Heˉ läꜙja̱ˉ, läꜙchaˉ naˉkuˊ naˉngɨɨ
ˈ taˊ lluˈ heˉ jmeehˈ hnähꜘ, taꜙlaꜙ kihꜗ
Jesucristo mahꜗ waˊ laˈ jʉʉhˉ kihꜗ Dio
hiꜙ läꜙja ̱ˉ häꜗ dsaˉ chaˉmiihˉ kiyhꜗ.

Gaꜙjmeehꜗ Paaˊ juuˈ haˉ läꜙ laꜗ kihꜗ
hñiiyꜘ

12 Hnoonꜗ läꜙñehˊ hnähꜘ ø̱ø̱hnꜗ,
kwa ̱a ̱t˜ kihꜗ läꜙjëꜙ wɨɨꜘ heˉ gaꜙngëënꜘ,
gaꜙjñeeꜘ chaˉgaˊmiihˉ juˈhmëëꜘ.
13 Läꜙja ̱ˉ läꜙjë̱ë̱ꜙ hløøꜘ hi̱ˉ tä̱ä ̱hˊ nëˊtaˊ
laˉ, maˉñeˉbihꜗhä̱ä ̱nˊnehꜙñeˈ kwa ̱a ̱t˜
kihꜗ Cristo. Hiꜙ gaꜙläꜙjë̱ë ̱ꜙ baˊ hi̱ˉ
tä̱ä ̱hˊ jeeˊ laˉ maˉnuuˉ bihꜗ. 14 Jwë ̱ë̱ꜘ
ø̱ø ̱hꜗ jneˊ gaꜙtë̱ë̱yhꜗ beꜘ taꜙlaꜙ kihꜗ
Dsaˉjø ̱ø̱hˈ jnänˋ, läꜙlluꜗ heˉ gaꜙnuuyꜘ
heˉ hä̱ä ̱nˊ nehꜙñeˈ. Heˉja ̱ˉ tu ̱u̱ˉ dsëyꜗ
chaˉgaˊmiihˉ hlë ̱ë̱yh˜ dsaˉ juuˈ kihꜗ
Dio, moꜙsoꜙ goyhꜙ naꜗ.

15Maꜙraꜙ juˈdsooꜘ, wɨɨꜘ dsëꜗ ko̱ˉlla̱a ̱ˊ
dsaˉ hi̱ˉ gaꜙnääˊ kwaꜙ juuˈ kihꜗ Cristo,
hiꜙ hnøøyꜗ llayꜗ hniiˉ. Pero hi̱ˉ
jñahꜘ hi ̱ˉ kwaꜙ juuˈ, ko ̱o̱ˉ nëëˈ baˊ laˈ
hʉʉˊdsëˉ kiyhꜗ. 16Hi̱hꜗ ko ̱o̱ˉ nääꜗ dsaˉ
heꜘ, kwaꜙ juuˈ kihꜗ Cristo, pero taˉju̱u̱
ˈ bihꜗ. Heˉ hnooyhˉ hniiˉ baˊ ja ̱ˉ. Hiꜙ
hnoohˉ gyihꜗ haˉ läꜙ jeeˊ läꜙwɨɨꜘ kinꜙ
heˉ hä̱ä ̱nˊ nehꜙñe ˈ laˉ, hʉʉˊdsëˉ kihꜗ
bihꜗ ja̱ˉ. 17 Pero hi̱ˉ jñahꜘ heꜘ, kwaꜙ
juuˈ kihꜗ Cristo kihꜗ heˉ hnääyꜗ dsaˉ.
Maˉñeˉbihꜗhä̱ä ̱nˊnehꜙñeˈmahꜗnoonˋ
nëˊ kihˈ juˈhmëëꜘ. 18Pero saꜙ chaˉ heˉ
jmeeꜗ, cherˊmahꜗ lluꜗ hʉʉˊdsëˉ kiyhꜗ o
cherˊmahꜗ saꜙ lluꜗ. Heˉ kwaꜙ dsaˉ juuˈ
kihꜗ Cristo, heˉ ja ̱ˉ baˊ jmeeꜙ cha ̱a̱nˉ
lluꜗ.
Hiꜙ läꜙmaˉngooꜗ ja ̱ˉbaˊ cha̱a ̱nˉ lluꜗ,

19 jëëhꜘ maꜙ baˊ jnäꜘ läꜙjëꜙ baˊ yaˉhɨɨ
ˈ lluꜗ. Lä ̱ä ̱ꜘ baˊ jnäꜘ kya̱a ̱hˊ heˉ ngɨɨhˊ
hnähꜘ kinꜙ kihꜗ Dio hiꜙ kya ̱a̱hˊ beꜘ kihꜗ
Jmɨˉlleꜘ kihꜗ Jesucristo. 20 Maˉchaˉ
baˊ oˉjø ̱hꜙ dsëˉ kinꜙ hiꜙ saꜙ jä̱nˋ kya̱a ̱hˊ
oˉhihꜙ. Maꜙraꜙ heˉ jmeeꜗ dsaˉ jʉʉhˉ
kihꜗ Cristo taꜙlaꜙ kihꜗ jnäꜘ. Saꜙ chaˉ
heˉ jmeeꜗ cherˊmahꜗ cha̱a ̱ˉ gaˊ jnäꜘ
o maˉnaˉju̱u ̱nˊ. 21 Cherˊmahꜗ cha ̱a̱ˉ
gaˊ jnäꜘ, Cristo baˊ kya̱a ̱hˊ jnäꜘ. Hiꜙ
cherˊmahꜗ gaꜙju̱u ̱nꜗ, maˉlɨh˜ baˊ jnäꜘ
ja ̱ˉ. 22 Cherˊmahꜗ ngooꜗ gaˊ cha ̱a̱nˉ
jmɨˉgyʉʉꜙ laˉ, läꜙchaˉ chaˉgaˊmiihˉ

taˊ lluˈ heˉ jmeenˋ. Saꜙ manꜙ heˉ
ko̱o̱ˉ jeeˊ läꜙto̱ꜘ heˉ lluꜗ gaˊ. 23 Ko̱o̱ˉ
jeeˊ baˊ hä̱ä ̱nˊ kihˈ heˉ ja ̱ˉ. Hnooꜗ
gaˊ jnäꜘ heˉ ju̱u ̱nꜘ baˊ mahꜗ naˊgyanˈ
kya ̱a̱hˊ Cristo. Chaˉgaˊmiihˉ lluꜗ
heˉ ja̱ˉ kinꜙ. 24 Pero läꜙjmääꜗ gaˊ
kyahˈ hnähꜘ, cherˊmahꜗ cha̱a ̱ˉ gaˊ
jnäꜘ jmɨˉgyʉʉꜙ laˉ. 25 Läꜙlaˉ gwaꜘ
hʉʉˊdsëˉ kinꜙ, manꜙ heˉ cha̱a ̱ˉ gaˊ jnäꜘ
miihˉ jmɨɨˊ, heˉ gyanˊ kya̱a ̱hˊ hnähꜘ
jmɨˉgyʉʉꜙ laˉ. Läꜙja̱ˉ goˉnääꜘ hnähꜘ
taꜙ chaˊnëˊ heˉ jmeehˈ hnähꜘ dsooꜘ
hohꜘ chaˉgaˊmiihˉ hiꜙ ja̱ˉbaˊ läꜙja̱ˉ
jë ̱ë̱ˉ hohꜘ hnähꜘ kya̱a ̱hˊ heˉ maˉdsooꜘ
hohꜘ hnähꜘ. 26Heˉja ̱ˉwaˊraˉ gaꜙlloonꜗ
kaˉlähꜘ jeeˊ tä̱ä ̱hˊ hnähꜘ, läꜙcha̱a ̱hˉ
hnähꜘ lluꜗ chaˉgaˊmiihˉ taꜙlaꜙ kihꜗ
Cristo, waˊraˉ gaꜙjë̱ë̱hˋ jnäꜘ.

27Kihꜗ jeeˊ läꜙjëꜙ, jmeeꜙ biiꜗ goˊta̱a ̱hˊ
hnähꜘ kweeˉ läꜙ hnøøꜗ kihꜗ juˈhmëëꜘ
kihꜗ Cristo. Cherˊmahꜗ ngoonꜗ
naˊjë̱ë̱nꜙ hnähꜘ, o cherˊmahꜗ saꜙ
ngoonꜗ, pero maꜙraꜙ heˉ hnoonꜗ
të ̱ë̱hnꜗ juuˈ kyahꜗ hnähꜘ cheˊ läꜙ
maˉtä̱ä̱hˊ baˊ hnähꜘ ko̱o̱ˉ hwehˉ
kya ̱a̱hˊ ko ̱o̱ˉ nëëˈ baˊ hʉʉˊdsëˉ,
hiꜙ hnoonꜗ nuunˋ kaˉlähꜘ cheˊ läꜙ
maˉkwahˊ baˊ hnähꜘ beꜘ ko̱ˉjø̱hꜘ jeeˊ
jñeehˊ hnähꜘ juˈhmëëꜘ heˉ jmeeˉ jneˊ
dsooꜘ. 28 Taꜙ waˊ ga̱hˈ hnähꜘ niꜙ miihˉ
kihꜗhi̱ˉnaˉhøøhˊkyahˈhnähꜘ. Läꜙjwëꜘ
ja ̱ˉ läꜙjnäꜘ heˉ lloo˜ ko̱o̱ˉ jmɨɨˊ he̱e̱yꜘ.
Pero kyahꜗ hnähꜘ läꜙjnäꜘ, maꜙraꜙ heˉ
lä ̱ä ̱ꜘ baˊ hnähꜘ. Dio baˊ heꜘ hi̱ˉ jmeeꜙ
läꜙja ̱ˉ. 29 Jëëhꜘ taꜙlaꜙ kihꜗ Cristo, heˉ
gaꜙnaꜘ jwëˈ jmeehˈ hnähꜘ dsooꜘ hohꜘ
hnähꜘ kiyhꜗ. Hiꜙ ja ̱ꜙ maꜙlaꜙ heˉ ja ̱ˉ,
maꜙraꜙheˉ jëëhˈhnähꜘheˉwɨɨꜘkwa ̱a ̱t˜
kiyhꜗ kaˉlähꜘ. 30 Heˉja̱ˉ jëëhꜘ hnähꜘ
wɨɨꜘ, ja̱ˉbaˊ läꜙko̱o̱ˉ wɨɨꜘ gaꜙjëënꜗ läꜙ
maˊ gyanˊkya̱a ̱hˊhnähꜘ. Hiꜙnaꜗnuuhˉ
hnähꜘ heˉ ngooꜗ baˊ jëën˜wɨɨꜘ.

2
Cristo gaꜙjmä ̱ä̱ꜗ hñiiꜘmähꜗ goˉte˜

1 Cherˊmahꜗ juˈdsooꜘ maˉhñah˜
hnähꜘ miihˉ beꜘ kihꜗ Cristo läꜙlluꜗ
heˉ maˉla ̱a ̱hꜗ hnähꜘ ko̱o ̱ˉ kya̱a ̱yhˊ,
hiꜙ cherˊmahꜗ jë ̱ë̱ˉ hohꜘ hnähꜘ kihꜗ
heˉ hnääyꜗ hnähꜘ, hiꜙ cherˊmahꜗ tɨh˜

hohꜘ hnähꜘ heˉ kye̱hˊ hnähꜘ Jmɨˉlleꜘ
Naˉjngɨɨ ˈ, hiꜙ cherˊmahꜗ gaꜙläꜙñihꜘ
hohꜘ hnähꜘ hiꜙ jø ̱hˉ hohꜘ hnähꜘ kya̱a ̱hˊ
ø̱ø ̱hˈ jneˊ, 2 cherˊmahꜗ läꜙja̱ˉ laꜗ kyahꜗ
hnähꜘ ø̱ø̱hnꜗ, ja̱ˉ jmeehˉ hnähꜘ jë̱ë̱ˉ
dsënꜙ goˉte˜. Hnoonꜗ jmeehˈ hnähꜘ
ko̱o̱ˉ nëëˈ baˊ hʉʉˊdsëˉ jeeˊ läꜙjë ̱ë̱ꜙ
hnähꜘ, hiꜙ läꜙhiiꜘ nëˊ baˊ waˊ hnaahꜙ
hnähꜘ dsaˉkya̱a ̱hˊ hnähꜘ, hiꜙ waˊ laˈ
ko̱o̱ˉ baˊ hʉʉˊdsëˉ kyahꜗ hnähꜘ jeeˊ
hnaahꜙ hnähꜘ Dio. 3 Taꜙ jmeeˉ hnähꜘ
läꜙ tɨh˜hohꜘhnähꜘhñaahꜗ, niꜙ taꜙ jmä ̱ä ̱ꜙ
hnähꜘhñaahꜗka ̱a ̱hˊ. Llaꜚheˉ ja ̱ˉ, jmä̱ä ̱ˋ
hnähꜘ hñaahꜗ läꜙko̱o̱ˉ ja ̱a ̱ˉ hi̱ˉ mähꜗ
baˊ. Jmeeˊ hnähꜘ kwa ̱a̱t˜ kye ̱e̱ꜘ gaˊ
ø̱ø ̱hˈ hnähꜘ läꜙko̱hꜘ gaˊ hñaah ˈ hnähꜘ.
4 Läꜙja̱ˉ hnøøh ˈ hnähꜘ heˉ lluꜗ kihꜗ
dsaˉkya̱a ̱hˊ hnähꜘ, ja̱ꜙ maꜙlaꜙ kyahꜗ
hñaahꜗ hnähꜘ.

5 Waˊ laˈ hʉʉˊdsëˉ kyahꜗ hnähꜘ,
ja ̱ˉbaˊ läꜙko̱o̱ˉ laꜗ hʉʉˊdsëˉ kihꜗ Cristo
Jesús. 6Kweeˉ goˉte˜ baˊ la̱a ̱yˈ kya̱a ̱hˊ
Dio, pero saꜙ gaꜙjmeeyꜘ biiꜗ maˊ
le̱e̱yꜘ kweeˉ kya̱a ̱yhˊ. 7 Gaꜙjmä ̱ä ̱yꜗ
hñiiyꜘ mähꜗ, jayꜗ läꜙko̱o̱ˉ ja̱a ̱ˉ moz˜
baˊ. Gaꜙläꜙcha ̱a̱yꜙ läꜙko̱o̱ˉ waˊ hi̱ˉ
chaˉ hi̱ˉ dsaˉ jmɨˉgyʉʉꜙ. 8 Läꜙ maˊ
gaꜙngëyꜘ la ̱a̱yꜗ dsaˉ, gaꜙjmä̱ä ̱yꜗ hñiiyꜘ
mähꜗ goˉte˜, läꜙji ̱i̱hˈ gaꜙhe̱e̱yhˉ ju̱u̱yꜘ,
maꜙkeꜙ laꜗ oˉhihꜙ heˉ gaꜙju̱u̱yꜗ dsohꜘ
hmaˉcruꜚ. 9Heˉja̱ˉ gaꜙcha̱a ̱hˉ Dio taꜙ
gyʉʉhˈ, gaꜙlla̱a ̱yꜗ jø ̱ø̱yhˈ goˉte˜. Hiꜙ
gaꜙkwëëyhꜗ ko̱o̱ˉ jmɨɨˉ heˉ lluꜗ gaˊ
läꜙko̱hꜘ gaˊ kihˈ jeeˊ läꜙjë̱ë̱ꜙ. 10 Mahꜗ
gaꜙläꜙjë ̱ë̱ꜙ baˊ dsaˉ ju ̱u̱hꜗ jnëˊ waˊraˉ
gaꜙnuuyꜘ jmɨɨˉ kihꜗ Jesús. Läꜙja̱ˉ jmeeꜗ
hi̱ˉ tä̱ä ̱hˊ gyʉʉhˈ kya̱a ̱hˊ hi̱ˉ tä̱ä̱hˊ hwaˈ,
läꜙkye ̱ˉ hi ̱ˉ tä̱ä ̱hˊ nehꜙ hwaꜗ kaˉlähꜘ.
11 Hiꜙ gaꜙläꜙjë̱ë̱ꜙ baˊ jähꜙ: “Jesucristo
baˊ la ̱a ̱ˈ Dsaˉjø ̱ø̱hˈ jnänˋ”, läꜙja̱ˉ jmeeyꜗ
jʉʉhˉ kihꜗ Dio hi̱ˉ la̱a ̱ꜗ Tääˋ jnänˋ.

La̱a̱ꜗ jneˊ läꜙko̱o̱ˉ waˊjeˉ heˉ chooꜙ
kihꜗ dsaꜙ

12 Ø ̱ø̱hnꜗ hi̱ˉ hnaanꜙ, cha̱a ̱nˉ lluꜗ
kya̱a ̱hˊ hnähꜘ, jëëhꜘ gaꜙjmeehˊ baˊ
hnähꜘ heˈ kinꜙ läꜙ maˊ tøøhnˊ ko ̱ˉjø ̱hꜘ
jeeˊ naˉ. Hiꜙ naꜗ heˉ gyanˊ läꜙ gaꜙtëꜘ
laˉ, heˉja ̱ˉ naˉ jwë ̱ë̱hn˜ hnähꜘ, jmeeˊ
hnähꜘ heˈ chaˉgaˊmiihˉ läꜙko ̱hꜘ lleˋ
kyahˈ hnähꜘ kihꜗ heˉ maˉla ̱a̱hꜘ hnähꜘ.

Hiꜙ läꜙja ̱ˉ hnøøꜗwaˊ ga ̱hꜙ hnihꜘ. 13Dio
baˊ jmeeˈ jäꜙ tuhˉhohꜘ hnähꜘ jmeehˈ
hnähꜘ läꜙ hnøøyꜗ hñiiyꜘ hiꜙ kwayꜗ beꜘ
kyahꜗ hnähꜘ mahꜗ kwëëhꜗ hohꜘ hnähꜘ
jmeehˈ heˉ jäyhꜙ.

14 Taꜙ tiˉchooˉ hnähꜘ juuˈ. Ja̱ˉ
miˉtehˋ hnähꜘ toˉkëˊ baˊ kihꜗ läꜙjëꜙ
heˉ jmeehˉ hnähꜘ. 15 Mahꜗ le̱e̱hꜘ
hnähꜘ naˉjngëëˈ hiꜙ moꜙsoꜙ chaˉ
gaˊ heˉ naˉbä̱ä ̱hˋ hnähꜘ niꜙ miihˉ.
Le̱e̱hꜘ hnähꜘ jo̱o ̱ꜘ Dio hi̱ˉ moꜙsoꜙ chaˉ
dsoˊkyeˉkihꜗ jeeˊkihˈdsaꜙhi̱ˉnaˉhe ̱e̱ꜚ
dsëꜗ. Jeeˊ kihˈ hi̱ˉ hñaaˉ dsëꜗ heꜘ,
le̱e ̱hꜘ hnähꜘ läꜙko̱o ̱ˉ chaˊnʉʉꜘ hi̱ˉ cha ̱a̱
ˈ gyʉʉhˈ hi̱ˉ chooꜙ waˊjeˉ läꜙka ̱a̱ˉ
jmɨˉgyʉʉꜙ, 16 läꜙlluꜗ heˉ kwahˉ hnähꜘ
juuˈ heˉ jmeeꜙ cha̱a ̱ˉ dsaˉ. Hiꜙ läꜙja̱ˉ
läꜙcha ̱a̱nˉ lluꜗ waˊraˉ gaꜙtëꜘ jeeˊ jä̱hꜘ
Cristo. Jëëhꜘ maˊja ̱ˉ läꜙjnäꜘ heˉ jmääꜗ
baˊ taˊ kinꜙ, ja̱ꜙ ko̱o̱ˉ gaꜙjmeenꜗ taˊ
taꜙjmahꜗ. 17 Hiꜙ cherˊmahꜗ gaꜙjngɨɨhꜗ
dsaˉ kinꜙ, saꜙ chaˉ heˉ jmeeꜗ. Jëëhꜘ
maˉngëëꜘ baˊ maˉdsooꜘ hohꜘ hnähꜘ
kihꜗ Dio hiꜙ gaꜙngëëhˋ hnähꜘ hñaahꜗ
mahꜗ jmeehˈ hnähꜘ taˊheꜗ kiyhꜗ. Hiꜙ
cherˊmahꜗ gaꜙju̱u̱nꜗ jeeˊ kwanꜙ beꜘ
kyahꜗ hnähꜘ, ja̱ˉgaˊ maˉhñaaˉ heˉ
kwëëhnˊ Dio. Hehꜗ läꜙja̱ˉ cha̱a ̱ˉ baˊ
jnäꜘ lluꜗ, hiꜙ jë ̱ë̱ˉ baˊ dsënꜙ kwa ̱a ̱t˜
kyahꜗ hnähꜘ. 18 Hiꜙ läꜙja ̱ˉ hnoonꜗ
jmeehˈ hnähꜘ kaˉlähꜘ, waˊ cha̱a ̱hˉ
hnähꜘ lluꜗ, waˊ jë ̱ë̱ˉ hohꜘ hnähꜘ ko ̱ˉjø̱hꜘ
kya ̱a̱hˊ jnäꜘ.

Timotä kya ̱a̱hˊ Epafrodito
19 Waˊ jëënˊ haˉ läꜙ jähꜙ Jesús

Dsaˉjø ̱ø̱hˈ jnänˋ, naꜗ gaˊ hnoonˈ
che ̱e̱nꜚ Timotä dsaˉjë̱ë̱yꜙ hnähꜘ,
mahꜗ läꜙcha̱a ̱nˉ lluꜗ kaˉlähꜘ läꜙhmëëꜘ
waˊraˉ gaꜙtë̱ë̱hnꜗ juuˈ kyahꜗ hnähꜘ.
20Saꜙ cha̱a ̱ˉ gaˊ jñahꜘ hi̱ˉ kye̱ˉ ko̱o̱ˉ baˊ
hʉʉˊdsëˉ läꜙko ̱o̱ˉ jnäꜘ. Ja̱a ̱ˉ hi̱ˉ heꜘ baˊ
lleˋ dsëˈ hnähꜘ chaˉmiihˉ. 21 Läꜙjë̱ë̱ꜙ
gaˊ jñahꜘ hnooyhˉ maꜙlaꜙ heˉ hnøøyꜗ
hñiiꜘ bihꜗ, saꜙ hnooyhˉ heˉ hnøøꜗ
Cristo Jesús. 22 Maˉñehˊ baˊ hnähꜘ
maˉyaˉhë̱ë̱˜ Timotä lluꜗ kya̱a ̱hˊ taˊ
kihˈ. Läꜙko̱o̱ˉ ja̱a ̱ˉ hi̱ˉ kwaꜙ beꜘ kihꜗ
jmiiˉ, läꜙja̱ˉ jmeeyꜙ kya̱a ̱hˊ jnäꜘ jeeˊ
kwaˊ jnäähꜗ juuˈ kihꜗ Jesús. 23 Heˉja̱ˉ

toˉcha ̱hꜘwaˊraˉ gaꜙläꜙmanꜙhaˉ läꜙ jä̱ꜗ
juuˈ kinꜙ, ja̱ˉgaˊ che̱e̱nꜚ Timotä kyahꜗ
hnähꜘ, la ̱a ̱nꜙ. 24Kye̱nˊ oˉjø ̱hꜙ dsëˉ kihꜗ
Dsaˉjø ̱ø̱hˈ jnänˋ, cha̱hꜘbaˊnɨɨnˋ kaˉlähꜘ
jeeˊ tä̱ä ̱hˊ hnähꜘ.

25 Hiꜙ jmeeꜙ biiꜗ che̱e̱nꜚ ø̱ø̱hꜗ jneˊ
Epafrodito kyahꜗ hnähꜘ kaˉlähꜘ. Heꜘ
baˊ hi̱ˉ naˉ gaꜙche̱e̱hꜙ hnähꜘ mahꜗ
jmeeyꜗ beꜘ kinꜙ. Heˉja̱ˉ gaꜙjmeeˊ
jnäähꜗ taˊ ko ̱ˉjø̱hꜘ kya̱a ̱yhˊ. Peerꜙ
gaꜙkwaˊ jnäähꜗ beꜘ läꜙji̱i ̱hˈ jeeˊ leꜘ.
26 Pero hnøøꜗ gyihꜗ dsaˉjë ̱ë̱yꜙ hnähꜘ,
jëëhꜘ jmeeyꜙ chaˉmiihˉ hʉʉˊdsëˉ
kyahꜗ hnähꜘ, kihꜗ heˉ maˉnʉʉhˉ
hnähꜘ dsaayhˊ. 27Maꜙraꜙ juˈdsooꜘ baˊ
dsaayhˊ, miihˉ gaˊ saꜙ gaꜙju̱u ̱yꜗ. Pero
gaꜙläꜙñihꜘdsëꜗDiokiyhꜗ. Hiꜙ ja̱ꜙmaꜙlaꜙ
kihꜗhi ̱ˉheꜘ gaꜙläꜙñihꜘ dsëyꜗ. Gaꜙläꜙñihꜘ
dsëyꜗ kiꜙ jnäꜘ kaˉlähꜘ jeeˊ maˉhla̱a ̱yꜘ.
Meehˉdsënꜙ chaˉgaˊmiihˉwaˊraˉ jähꜘ
kihꜗ gaꜙju̱u̱yꜗ. 28Heˉja̱ˉ jmeeꜙ biiꜗ kinꜙ
che ̱e̱ꜚ jnihꜘ kaˉlähꜘ dsaˉjë ̱ë̱yꜙ hnähꜘ.
Hiꜙ waˊraˉ gaꜙjë ̱ë̱hˋ hnihꜘ, läꜙcha̱a ̱hˉ
hnähꜘ lluꜗ. Hiꜙ jnäꜘ kaˉlähꜘ moꜙsoꜙ
läꜙmeehˉ dsënꜙ. 29 He̱e̱hˋ hnähꜘ
läꜙka ̱a ̱ˉ tuhˉhohꜘ hnähꜘ läꜙ hnøøꜗ
Dsaˉjø ̱ø̱hˈ jnänˋ. Hiꜙ waˊ läˉhnaahꜙ
hnähꜘ läꜙjë̱ë̱ꜙ hi ̱ˉ jmeeꜙ taˊ läꜙko̱o̱ˉ
jmeeꜙ ø̱ø̱hꜗ jneˊ heꜘ. 30 Miihˉ gaˊ saꜙ
gaꜙju̱u ̱yꜗ jeeˊ jmeeyꜙ taˊ kihˈ Cristo.
Gaꜙhɨɨꜘ gooˉ kiyhꜗ heˉ gaꜙjmeeyꜘ beꜘ
kinꜙ llaꜚ hnähꜘ kihꜗ heˉ saꜙ gaꜙlaꜗ heˉ
maˊ jmeehꜗ hnähꜘ hñaahꜗ hnähꜘ.

3
Gaꜙjmeeꜘ Paaˊ taꜙ kooꜘ läꜙko ̱o̱ˉ maˊ

la ̱a̱yˈ jä̱ä̱ꜗ
1 Heˉja̱ˉ ø̱ø̱hnꜗ, waˊ jë ̱ë̱ˉ hohꜘ

hnähꜘ taꜙlaꜙ kihꜗ Dsaˉjø ̱ø̱hˈ jnänˋ. Saꜙ
dsaˉläˉdsë̱hꜙ dsënꜙ heˉ sɨɨnꜙ kaˉlähꜘ,
ja ̱ˉbaˊ heˉ maˉsɨɨnꜗ jä̱ä ̱ꜗ, jëëhꜘ heˉ
lluꜗ kyahꜗ hnähꜘ baˊ ja ̱ˉ. 2 Le̱e̱hꜚ
hnähꜘ kya̱a ̱hˊ hi̱ˉ jmeeꜙ heˉ hlɨɨhˈ, hi̱ˉ
jmeeꜙ läꜙko̱o̱ˉ dsɨɨˉ hä̱ä ̱ ˈ, jäyhꜘ, jmeeꜙ
biiꜗ ʉ̱ʉ̱hꜙ jmɨˉngoꜗ kihꜗ dsaˉñʉʉhˉ.
3 Jneˊ baˊ heꜘ hi̱ˉ maˉla ̱a ̱ꜗ kwa ̱a ̱t˜ hi̱ˉ
gaꜙwɨẖꜘ jmɨˉngoꜗ kihꜗ, jneˊ baˊ heꜘ
hi̱ˉ jmeeꜙ taˊheꜗ kihꜗ Dio kya̱a ̱hˊ ko̱o̱ˉ
nëëˈ baˊ hʉʉˊdsëˉ. Jneˊ baˊ heꜘ hi̱ˉ
cha̱a ̱ˉ lluꜗ kihꜗ heˉ maˉla̱a ̱ꜗ jneˊ ko̱o̱ˉ

kya ̱a̱hˊ Cristo Jesús. ¿Heˉlaˈ kye ̱ˊ gaˊ
jneˊ oˉjø̱hꜙ dsëˉ jnänˋ hñaan ˈ hi̱ˉ la ̱a̱ꜗ
jmɨˉngoꜗ? 4 Leꜘ baˊ ka ̱nˋ oˉjø ̱hꜙ dsëˉ
kihꜗhñiinꜙwaˊraˉ jähꜘ kihꜗhnoonꜗ. Hiꜙ
cherˊmahꜗ cha̱a ̱ˉ hi̱ˉ kye̱ˉ oˉjø ̱hꜙ dsëˉ
kihꜗ taˊ heˉ maˉjmeeyꜘ, jnäꜘ baˊ chaˉ
kinꜙ chaˉgaˊmiihˉ läꜙko̱hꜘ gaˊ kihˈ hi̱ˉ
heꜘ. 5 Jëëhꜘ, maˊ gaꜙhyanˉ jñaaꜗ jmɨɨˋ,
gaꜙwɨẖꜘ jmɨˉngoꜗ kinꜙ. Hiꜙ la ̱a̱nꜗ saˊju̱ˉ
kihꜗ Israel, hiꜙ la ̱a ̱nꜗ ja ̱ˉbaˊ saˊju̱ˉ kihꜗ
Benjamín jo ̱o̱yꜘ. Hiꜙ la ̱a ̱nꜗmaꜙraꜙ dsaˉ
hebreo, jëëhꜘhebreo baˊmaˊ la ̱a ̱̍ maaˋ
kya ̱a̱nꜙ tääˋ kya̱a ̱nꜙ. Hiꜙmaˊ la̱a ̱nˈ ja ̱a̱ˉ
fariseo hi̱ˉ maˊ høøꜙ ley kihꜗ Moisé.
6 Heˉja ̱ˉ gaꜙkwa ̱a̱nꜙ hñiinꜙ heˉ maˊ
jmeehnˊ dsaˉ kya ̱a̱ꜗ Dio. Maˊ miˊtenˋ
ley mahꜗ maˊ jä̱nˋ lluˈ kya̱a ̱hˊ Dio, niꜙ
miihˉ saꜙ maˊ naˉbä ̱ä̱hnˋ dsooˊ maˊ
la ̱a ̱nꜙ.

7 Pero läꜙjëꜙ heˉ maˊ kye ̱nˊ oˉjø ̱hꜙ
dsëˉ kihꜗ ja ̱ˉ, gaꜙjmeenꜗ kwa ̱a ̱t˜
moꜙsoꜙ jmääꜗ heˉ ja̱ˉ kinꜙ, mahꜗ
ngoonꜗ kya̱a ̱hˊ Cristo baˊ. 8 Hiꜙ ja̱ꜙ
maꜙlaꜙ heˉ ja̱ˉ, gaꜙläꜙjëꜙ baˊ heˉ
chaˉ, gaꜙjmeenꜗ kwa ̱a ̱t˜ saꜙ jmääꜗ
niꜙ miihˉ. Pero heˉ kyu̱u̱nꜙ Cristo
Jesús Dsaˉjø ̱ø̱hˈ jnänˋ, heˉ ja̱ˉ baˊ
kye ̱e̱ꜘ chaˉgaˊmiihˉ kinꜙ. Heˉja̱ˉ
gaꜙjmeenꜗ taꜙ kooꜘ läꜙjëꜙ goˉte˜ baˊ,
kihꜗ heˉ hnaaꜙ jnihꜘ. Gaꜙjmeenꜗ
kwa ̱a ̱t˜ laꜗ läꜙko̱o̱ˉ hløøˉ jmahꜗ baˊ,
mahꜗ ngoonꜗ kya ̱a̱hˊ Cristo. 9Hnoonꜗ
jä ̱nˋ goˉte˜ ko̱ˉjø ̱hꜘ kya ̱a̱yhˊ. Moꜙsoꜙ
hnoohnꜙ haˉ läꜙ jeeˊ jä̱nˋ lluˈ kya̱a ̱hˊ
heˉ høønꜙ ley maˉgyu̱hˉ. Heˉ jmeenꜙ
dsooꜘ dsënꜙ kihꜗ Cristo, heˉja ̱ˉ baˊ
jä ̱nˋ lluˈ. Heˉ ja̱ˉ jaꜗ taꜙlaꜙ kihꜗ Dio,
läꜙlluꜗ heˉ jmeeˊ jneˊ dsooꜘ dsëˉ jneˊ
kiyhˈ. 10Hiꜙ hnoonꜗ läꜙkyu̱u̱nꜙ Cristo
chaˉgaˊmiihˉ, hnoonꜗ ngënˋ kya̱a ̱hˊ
läꜙjëꜙ beꜘ kiyhꜗ, ja̱ˉbaˊ beꜘ heˉ kya̱a ̱hˊ
gaꜙläꜙji̱i ̱yhˋ ja̱ˉ. Hiꜙ hnoonꜗ jëënꜚ
wɨɨꜘ läꜙko̱o ̱ˉ gaꜙjëëꜗ Cristo, läꜙji̱i ̱hˈ leꜘ
kinꜙ läꜙko̱o̱ˉ gaꜙlaꜗ kiyhꜗ heˉ gaꜙju̱u ̱yꜗ
kwa ̱a ̱t˜ kihꜗ dsoˊkyeˉ jnänˋ, 11 mahꜗ
läꜙja ̱ˉ të̱ë̱nꜗ jmeenˋ maꜙraꜙ heˉ lluꜗ
jmahꜗ läꜙko ̱o̱ˉ ja ̱a̱ˉ hi̱ˉmaˉläˉji̱i ̱hˋ jeeˊ
kihˈ hi̱ˉmaˉnaˉju̱u̱ˊ.

Gaꜙkwaꜘ Paaˊ beꜘ läꜙji ̱i̱hˈ jeeˊ leꜘ

12 Ja̱ꜙ heˉ jwahnꜙ heˉ maˉlaꜙ
gaˉjʉhˉ, niꜙheˉmaˉla ̱a ̱nꜗ llu̱u ̱ꜗ goˉte˜.
Pero ngooꜗ baˊ jnäꜘ taꜙ chaˊnëˊ kwanꜙ
beꜘ, haˉ gaˉ cheˉ lloo˜ ko̱o̱ˉ jmɨɨˊ
le̱e̱nꜘ läꜙko̱o̱ˉ hyohˉ dsëꜗ Cristo Jesús
hi̱ˉ gaꜙtëëhꜗ jnäꜘ. 13 Ø̱ø̱hnꜗ, saꜙ gaˊ
maˉtë̱ë̱nꜘ heˉ ja̱ˉ. Pero heˉ jmeenꜙ
läꜙlaˉ. moꜙsoꜙ miˉdsoohnꜚ dsënꜙ
läꜙjëꜙ heˉ maˉngëëꜘ, mahꜗ kwanˋ beꜘ
läꜙji ̱i̱hˈ të̱ë̱nꜗ heˉ chaˉ taꜙ chaˊnëˊ gaˊ.
14Ngooꜗ baˊ jnäꜘ taꜙ chaˊnëˊ kwanꜙ beꜘ
läꜙji ̱i̱hˈ të ̱ë̱nꜗ heˉ lleˋ kihˈ hyohnꜙ heˉ
chaˉ gyʉʉhˈ. Kihꜗ heˉja̱ˉ baˊ gaꜙtëëhꜗ
Dio jnäꜘ taꜙlaꜙ kihꜗ Cristo Jesús.

15 Läꜙjë̱ë̱ꜙ jneˊ hi ̱ˉ maˉtä̱ä ̱hˊ ko̱o̱ˉ
hwehˉ, hnøøꜗ dsaˊtoohnˊ kya̱a ̱hˊ
ko̱o̱ˉ baˊ hʉʉˊdsëˉ, ja̱ˉbaˊ läꜙko̱o̱ˉ
hʉʉˊdsëˉ heˉ jmeenꜙ. Hiꜙ cherˊmahꜗ
cha̱a ̱ˉ ko̱ˉlla̱a ̱ˊ hnähꜘ hi ̱ˉ saꜙ laꜗ läꜙja̱ˉ
hʉʉˊdsëˉ kihꜗ, Dio baˊ jmeeˈ läꜙngëëyꜘ
haˉ läꜙ laꜗ. 16 Pero hnøøꜗ dsaˊtoohˊ
jneˊ ko̱o̱ˉ hwehˉ kya̱a ̱hˊ juuˈ heˉ
maˉmiˉtë̱ë̱ˈ jneˊ.

17Ø ̱ø̱hnꜗ, jmeeˊ hnähꜘ ja̱ˉbaˊ läꜙko̱o̱ˉ
jmeeꜙ jnäꜘ. Hiꜙ kye̱ˉ hnähꜘ nëˊ
jmeeˊ hnähꜘ ja ̱ˉbaˊ läꜙko̱o ̱ˉ jmeeꜙ
dsaˉkya̱a ̱hˊ jnäähꜗ. 18 Ja ̱ꜙ ko̱o̱ˉ
häˊ maˉjwë ̱ë̱hnꜗ hnähꜘ, jwë ̱ë̱ꜘ dsaˉ
gaꜙnääˊ jwëꜘ hlɨɨhˈ. Hiꜙ ko̱o̱ˉ kaˉlähꜘ
jwë ̱ë̱hn˜ hnähꜘ, läꜙ maˉgaꜙnääˊ baˊ
dsaˉ jmeeꜙ taꜙ kooꜘ juuˈ heˉ gaꜙju̱u̱ꜗ
Cristo dsohꜘhmaˉcruꜚ. Heˉja ̱ˉmeehˉ
dsënꜙ, läꜙji̱i ̱hˈ tu ̱u̱ˉ jmɨɨˉ mɨ ˈnënꜙ kihꜗ
heˉ jmeeyꜙ läꜙja̱ˉ. 19 Kya̱a ̱hˊ dsoˊjwɨɨꜘ
baˊ dsaˉnääyꜗ. Heˉ kuhˉhɨẖ˜ bihꜗ
la ̱a ̱ꜗ dio kya̱a ̱yꜗ. Tɨh˜ dsëyꜗ läꜙjëꜙ
heˉ laꜗ oˉhihꜙ. Kye̱yˉ hʉʉˊdsëˉ kihꜗ
maꜙlaꜙ heˉ chaˉ jmɨˉgyʉʉꜙ laˉ baˊ.
20 Pero jnäˋ jneˊ, gyʉʉhˈ baˊ naˊjnääꜘ
jneˊ jeeˊ yaˉhë ̱ë̱ ˈ Jesucristo Dsaˉjø ̱ø̱hˈ
jnänˋ hi̱ˉ jø ̱ø̱nˊ lä ̱ä ̱ ˈ jneˊ. 21 Chaˉ beꜘ
kiyhꜗ heˉ kya ̱a̱hˊ leꜘ jmeeyꜗ hihꜙ kihꜗ
gaꜙläꜙjëꜙ heˉ chaˉ. Hiꜙ kya̱a ̱hˊ ja̱ˉbaˊ
beꜘ ja̱ˉ miˉsɨɨyꜗ jmɨˉngoꜗ heˉ kye ̱ˊ jneˊ
jmɨˉgyʉʉꜙ laˉ mahꜗ le̱e̱ꜘ jneˊ jø ̱ø̱hˈ
läꜙko̱o̱ˉ la ̱a̱yꜗ hñiiyꜘ.

4
Waˊ cha̱a̱ˉ jneˊ lluˈ gaꜙläꜙjëꜙ jmɨɨˊ

taꜙlaꜙ kihꜗDsaˉjø̱ø ̱hˈ jnänˋ

1Peerꜙ hnaanꜙ hnähꜘ ø̱ø̱hnꜗ, hnoonꜗ
naˊjë̱ë̱nꜙ hnähꜘ hi ̱ˉ jmeeꜙ jë ̱ë̱ˉ dsënꜙ.
Jëëhꜘ heˉ gaꜙhe ̱e̱hˋ hnähꜘ kihꜗ Jesús,
heˉ ja̱ˉ baˊ laˈ läꜙko̱o̱ˉ jñeenˈ. Heˉja̱ˉ
jwë ̱ë̱hn˜ hnähꜘ, ø̱ø ̱hnꜗ hi̱ˉ hnaanꜙ, ja̱ˉ
goˉta̱a ̱hˊ hnähꜘ ko̱o̱ˉ hwehˉ läꜙlluꜗ
heˉ maˉla ̱a ̱hꜗ hnähꜘ ko̱o̱ˉ kya̱a ̱hˊ
Dsaˉjø ̱ø̱hˈ jnänˋ.

2 Chu̱u ̱nꜘ chaˉmiihˉ kya̱a ̱hˊ Evodia
hiꜙ kya ̱a̱hˊ Síntique kaˉlähꜘ, waˊ hiiꜘ
ko̱o̱ˉ baˊ dsëy ˈ läꜙ hnøøꜗ Dsaˉjø ̱ø̱hˈ
jnänˋ. 3Hiꜙngɨɨnˊ kyahˈhneˉ hi̱ˉ jmeeꜙ
taˊko̱ˉjø ̱hꜘkya̱a ̱hˊ jnäꜘ,mahꜗkwahˈbeꜘ
kihꜗ läꜙu ̱u̱ꜘ ø̱ø̱hꜗ jneˊ heꜘ. Jëëhꜘ, chaˉ
chaˉmiihˉ taˊ heˉ gaꜙjmeeꜘ dsaˉmëꜘ
heꜘ ko̱ˉjø ̱hꜘ kya ̱a̱hˊ jnäꜘ jeeˊ gaꜙkwaˊ
jnäähꜗ juˈhmëëꜘ. Hiꜙ läꜙja ̱ˉ gaꜙjmeeꜘ
kaˉlähꜘ Clemente kya̱a ̱hˊ läꜙjë̱ë̱ꜙ gaˊ
jñahꜘ hi̱ˉ kwaꜙ beꜘ kinꜙ. Läꜙjë ̱ë̱ꜙ hi̱ˉ
heꜘnaˉsɨɨˉ jmɨɨˉkihꜗnëˊ jeˉ jeeˊnaˉsɨɨˉ
jmɨɨˉ kihꜗ läꜙjë ̱ë̱ꜙ hi̱ˉ naˊjnääꜘ kihꜗ Dio.

4 Waˊ cha̱a ̱hˉ hnähꜘ lluꜗ gaꜙläꜙjëꜙ
jmɨɨˊ taꜙlaꜙ kihꜗ Dsaˉjø̱ø ̱hˈ jnänˋ.
Jwahnꜙ kaˉlähꜘ: Waˊ cha̱a ̱hˉ hnähꜘ
lluꜗ. 5 Miˉjnääˈ hnähꜘ kihꜗ läꜙjë̱ë̱ꜙ
dsaˉ heˉ lluꜗ hohꜘ hnähꜘ, jëëhꜘ ngooꜗ
gaꜙllooꜗ jmɨɨˊ jä ̱hꜘ Jesús. 6 Niꜙ miihˉ
taꜙ kwëëhꜘ hnähꜘ hñaahꜗ hʉʉˊdsëˉ.
Hnøøꜗ ngɨɨˊ hnähꜘ kyahꜗ hnähꜘ kihꜗDio
baˊ. Hlë̱ë̱hˊ hnähꜘ Dio haˉ läꜙ hnoohˉ
hnähꜘ, chu̱u̱ˊhnähꜘ kya̱a̱yhˊ cherˊmahꜗ
haˉ läꜙ laꜗ kyahꜗ hnähꜘ hiꜙ kwaˊ hnähꜘ
tiˊhmaahˊ kiyhˈ. 7Hiꜙ Dio jmeeꜗ hiiꜘ tiiˊ
kyahˈhnähꜘhiꜙniꜙ saꜙ läꜙngëëhꜘhnähꜘ
haˉ ko̱hꜘ ji̱i ̱hˈ jmeeyꜗ. Kya̱a̱hˊ läꜙja ̱ˉ,
moꜙsoꜙ jeh˜ hohꜘ hnähꜘ hiꜙ jä ̱ꜗ ko̱o̱ˉ
hwehˉ hʉʉˊdsëˉ kyahꜗ hnähꜘ, taꜙlaꜙ
kihꜗ heˉ maˉla ̱a ̱hꜗ hnähꜘ ko̱o̱ˉ kya̱a ̱hˊ
Cristo Jesús.

8 Taꜙ jyohꜘ ko̱ˉta̱a ̱ˉ jwë ̱ë̱hn˜ hnähꜘ
ø ̱ø̱hnꜗ, kye̱ˉ hnähꜘ hʉʉˊdsëˉ kihꜗ
heˉ laˉ baˊ: kihꜗ heˉ laꜗ dsooꜘ, kihꜗ
läꜙjëꜙ heˉ jmääꜗ, läꜙjëꜙ heˉ lluꜗ, läꜙjëꜙ
heˉ naˉjngɨɨ ˈ, läꜙjëꜙ heˉ tɨh˜ dsëˉ
jneˊ, läꜙjëꜙ heˉ hiiꜘ juuˈ kihꜗ. Kye̱ˉ
hnähꜘ hʉʉˊdsëˉ kihꜗ läꜙjëꜙ heˉ laˉ
heˉ gaꜙtë̱ë̱ꜘ jneˊ jmeenˊ jʉʉhˉ kihꜗ.
9 Ja̱ˉ høøhˉ hnähꜘ heˉ maˉheehnꜙ
hnähꜘ, heˉ maˉmiˉtë̱ë̱hˈ hnähꜘ kinꜙ,
heˉ maˉnʉʉhˉ hnähꜘ kinꜙ, hiꜙ heˉ

maˉjëëhˋ hnähꜘ jmeenꜙ. Hñiiꜘ Dio hi̱ˉ
jmeeꜙ hiiꜘ tiiˊ jnänˋ, hi̱ˉ heꜘ naˉ kya̱a ̱hˊ
hnähꜘ.

Gaꜙtɨhꜗ dsëꜗ Paaˊ kihˈ heˉ gaꜙhyoyhꜗ
kuuˊ

10 Peerꜙ jë ̱ë̱ˉ dsënꜙ taꜙlaꜙ kihꜗ
Dsaˉjø ̱ø̱hˈ jnänˋ, naꜗ heˉ maˉkwahˊ
hnähꜘ beꜘ kinꜙ kaˉlähꜘ läꜙhmëëꜘ. Maꜙ
baˊ jnäꜘ heˉ maˊ lleˋ hohꜘ jnäꜘ, pero
heˉ saꜙ gaꜙkwaꜘ jäˊ baˊ kyahˈ hnähꜘ
heˉ maˊ jmeehꜗ hnähꜘ beꜘ kinꜙ. 11 Ja ̱ꜙ
kihꜗ heˉ llaˉkya̱a ̱nꜗ heˉ maˉjwë ̱ë̱hnꜗ
hnähꜘ läꜙnaˉ. Maˉläˉtë ̱ë̱n˜ kwanꜙ beꜘ
kihꜗ hñiinꜙ. Cha ̱a ̱ˉ baˊ jnäꜘ lluꜗ kihꜗ
waˊ heˉ chaˉ heˉ heˉ dsaˉngëënꜘ.
12 Maˉkyʉʉh˜ baˊ jnäꜘ heeˉ ja̱ˉ
heˉ täˉñeenꜘ hiꜙ läꜙko̱o̱ˉ maˊ chaˉ
chaˉmiihˉ kinꜙ. Maˉläˉtë̱ë̱n˜ kwanꜙ
beꜘ kihꜗ hñiinꜙ heˉ cha̱a ̱nˉ lluꜗ kihꜗ
waˊ heˉ chaˉ heˉ heˉ dsaˉngëënꜘ, läꜙ
maˊ kyo̱hnꜙ hiꜙ läꜙko̱o̱ˉ maˊ naˉkë̱nꜚ.
Kweeˉ baˊ jmeeꜙ läꜙ maˊ dsaˉcha̱a ̱ꜘ
kinꜙ, o läꜙko̱o̱ˉ maˊ saꜙ chaˉ goˉte˜.
13 Kihꜗ gaꜙläꜙjëꜙ baˊ lihnꜙ llaˊdsëënˋ
kya̱a ̱hˊ beꜘ kihꜗ Cristo hi ̱ˉ ngëꜙ kya̱a ̱hˊ
jnäꜘ.

14 Pero maꜙraꜙ heˉ gaꜙjmeehˊ baˊ
hnähꜘ lluꜗ, gaꜙkwahˊ hnähꜘheˉ hnoonꜗ
läꜙ maˊ gaꜙjëënꜗ wɨɨꜘ. 15 Ñehˊ baˊ
hnähꜘ haˉ läꜙ gaꜙlaꜗ läꜙ maˊ toˉnëˊ,
läꜙmaˊ yaꜙhë̱ë̱nꜗ hwaꜗMacedoniamaˊ
naˊkwanˈ juˈhmëëꜘ. Niꜙ ko̱o̱ˉ gwahꜙ
saꜙ gaꜙjmeeyꜘ beꜘ kinꜙ, maꜙlaꜙ hnähꜘ
baˊ gaꜙjmeehˊ hnähꜘ ko ̱ˉjø̱hꜘ kya̱a ̱hˊ
jnäꜘ, chaˉheˉgaꜙkwahˊhnähꜘhiꜙ chaˉ
heˉ gaꜙhñahꜗ hnähꜘ kaˉlähꜘ. 16 Ja ̱ꜙ
ko̱o̱ˉ häˊ gaꜙche ̱e̱hꜙ hnähꜘ läꜙjëꜙ heˉ
maˊ jmeeꜙ biiꜗ kinꜙ läꜙ maˊ gyanˊ jwɨɨˉ
Tesalónica. 17 Hiꜙ ja̱ꜙ heˉ ko̱o̱ˉ jø̱ø̱nˊ
heˉhyohnꜙkyahꜗhnähꜘ. Heˉhnoohnꜙ
haˉ läꜙ jeeˊ läꜙjnäꜘ chaˉgaˊmiihˉ taˊ lluˈ
kyahꜗ hnähꜘ chaˊnëˊ Dio. 18Maˉngëëꜘ
maˉhyohn˜ haˉ ko̱hꜘ teꜗ heˉ lleˋ kihˈ
hyohnꜙ, läꜙji ̱i̱hˈ maˉngëëꜘ gaˊ, naꜗ heˉ
maˉtë̱ë̱hnꜗ kuuˊ heˉmaˉche̱e̱hꜙ hnähꜘ
kya̱a ̱hˊ Epafrodito. Heˉ naˉ hɨɨˉ
miˉjwɨɨˉ kihꜗ Dio, heˉ naˉ baˊ he̱e̱yhˉ,
hiꜙheˉnaˉbaˊ tɨh˜dsëyꜗ. 19Diokya̱a ̱nꜙ
kwaꜗ kaˉlähꜘ heˉ jmeeꜙ biiꜗ kyahꜗ
hnähꜘ, jëëhꜘ chaˉ baˊ läꜙjëꜙ gyʉʉhˈ heˉ

saꜙ llaꜙ ji̱hˊko̱hꜘ heˉ hñahꜙ jneˊ kihˈ
Cristo Jesús. 20 Läꜙjëꜙ johꜘ jmɨɨˊ chaˉ
waˊ laˈ jʉʉhˉkihꜗDiohi̱ˉ la ̱a ̱ꜗTääˋ jnänˋ.
Waˊ laˈ läꜙja̱ˉ.

21 Jmeeˊ Dio kihꜗ läꜙjë̱ë̱ꜙ hi̱ˉ
naˉjngëëˈ hi ̱ˉ la̱a ̱ꜗ ko̱o̱ˉ kya̱a ̱hˊ Cristo
Jesús. Hiꜙ läꜙjë ̱ë̱ꜙ ø̱ø̱hꜗ jneˊ hi̱ˉ tä̱ä ̱hˊ
kya ̱a̱hˊ jnäꜘ laˉ, jmeeyꜙ Dio kyahꜗ
hnähꜘ. 22 Hiꜙ gaꜙläꜙjë ̱ë̱ꜙ baˊ dsaˉ
hi ̱ˉ naˉjngëëˈ jmeeꜙ Dio kyahꜗ hnähꜘ
kaˉlähꜘ. Hiꜙ chaˉgaˊmiihˉ lleˋ dsëy ˈ
hnähꜘ läꜙjë ̱ë̱ꜙ hi ̱ˉ tä̱ä ̱hˊ chaˊnehꜙ kihꜗ
César.

23Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë̱ë̱ꜙ hnähꜘ. Waˊ laˈ läꜙja̱ˉ.

Colosenses
Juuˈ laˉ gaꜙsɨɨꜘ Paaˊ kihˈ
ø ̱ø ̱hꜗ jneˊ hi ̱ˉ cha ̱a ̱ˉ

Colosas
1 Jnäꜘ Paaˊ la ̱a ̱nˈ apóstol kya ̱a̱ꜗ

Jesucristo läꜙ hyohˉ dsëꜗ Dio. Kya̱a ̱hˊ
Timotä ø̱ø̱hꜗ jneˊ sɨɨnꜙ kyahꜗ hnähꜘ,
2 hi̱ˉ tä̱ä ̱hˊ jwɨɨˉ Colosas. La̱a ̱hꜗ hnähꜘ
naˉjngëëˈ hiꜙ miˉtehˋ baˊ hnähꜘ, kihꜗ
heˉ maˉla ̱a ̱hꜗ hnähꜘ ko̱o̱ˉ kya̱a ̱hˊ
Cristo. Heˉja̱ˉ ngɨɨnˊ kihˈ Dio hi̱ˉ la ̱a̱ꜗ
Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, waˊ kwayꜘ läꜙjëꜙ heˉ
lluꜗ kyahꜗ hnähꜘ hiꜙwaˊ jmeeyꜘ hiiꜘ tiiˊ
kyahˈ hnähꜘ.

Gaꜙkwaꜘ Paaˊ tiˊhmaahˊ kihˈDio
3 Läꜙjëꜙ ji̱i̱h˜ maˊ ngɨɨˊ jnäähꜗ kyahꜗ

hnähꜘ, kwaˉ jnääh ˈ tiˊhmaahˊ kihˈ
Dio, Jmiiˉ Dsaˉjø ̱ø̱hˈ jnänˋ Jesucristo.
4 Jëëhꜘ maˉtë ̱ë̱hꜗ jnääh ˈ juuˈ heˉ
maˉdsooꜘ hohꜘ hnähꜘ kihꜗ Cristo Jesús
hiꜙhnaahꜙhnähꜘ läꜙjë̱ë̱ꜙhi̱ˉnaˉjngëëˈ.
5 Jmeehˉ hnähꜘ läꜙja̱ˉ, jëëhꜘ maˉchaˉ
baˊ oˉjø ̱hꜙ dsëˉ kyahꜗ hnähꜘ heˉ hñahꜙ
hnähꜘ he̱e̱hꜚ heˉ høøꜙ Dio gyʉʉhˈ
jmɨˉgyʉʉꜙ. Gaꜙnʉʉhˉ baˊ hnähꜘ haˉ läꜙ
laꜗheˉ oˉjø̱hꜙdsëˉ laˉ läꜙmaˊ gaꜙhe̱e̱hˋ
hnähꜘ juˈdsooꜘ, ja ̱ˉbaˊ juˈhmëëꜘ kihꜗ
Cristo. 6 Gaꜙllooꜗ juuˈ naˉ läꜙ gaꜙtëꜘ
jeeˊ tä̱ä̱hˊ hnähꜘ, ja̱ˉbaˊ läꜙko̱o̱ˉ ngooꜗ
läꜙka ̱a ̱ˉ läꜙjʉhꜗ jmɨˉgyʉʉꜙ. Hiꜙ läꜙka ̱a̱ˉ
jeeˊ dsaˉkwayꜙ juuˈ naˉ, leꜘ lluꜗ kihꜗ
dsaꜙ hiꜙ läꜙja̱ˉ ngooꜗ baˊ taꜙ chaˊnëˊ,
ja ̱ˉbaˊ läꜙko̱o ̱ˉ gaꜙlaꜗ kyahꜗ hnähꜘ
läꜙ maˊ toˉnëˊ gaꜙnʉʉhˉ hnähꜘ hiꜙ
gaꜙläꜙngëëhꜘ hnähꜘ haˉ ko̱hꜘ saꜙ lluꜗ
dsëꜗ Dio kya̱a ̱hˊ jneˊ. 7 Gaꜙläꜙtë ̱ë̱hꜙ
baˊ hnähꜘ juuˈ naˉ, läꜙ maˊ gaꜙhlë ̱ë̱hꜗ
Epafra hnähꜘ, ø̱ø̱hꜗ jneˊ hi̱ˉ hnääꜙ
jnääh ˈ, hi̱ˉ jmeeꜙ taˊ ko̱ˉjø̱hꜘ kya̱a ̱hˊ
jnäähꜗ hiꜙ miˉteꜗ bihꜗ läꜙjëꜙ taˊ kihˈ
Cristo, jeeˊ kyahˈ hnähꜘ kaˉlähꜘ. 8Hi̱ˉ
heꜘ gaꜙjmeehꜗ juuˈ kya̱a ̱ꜗ jnääh ˈ heˉ
tä̱ä ̱hˊ hnähꜘ hnaahꜙ hnähꜘ ø̱ø̱hꜗ kya̱a ̱hˊ
beꜘ kihꜗ JmɨˉlleꜘNaˉjngɨɨˈ.

Gaꜙngɨɨꜘ Paaˊ kihˈ Dio mahꜗ kwayꜗ
beꜘ kihꜗ ø ̱ø̱hꜗ jneˊ

9 Heˉja̱ˉ läꜙ maˊ gaꜙtë ̱ë̱hꜗ jnääh ˈ
juuˈ kyahꜗ hnähꜘ saꜙ maˉtʉˊ jnäähꜗ
ngɨɨˊ jnäähꜗ kihꜗ Dio mahꜗ waˊ kwëëyh
ˈ hnähꜘ hʉʉˊdsëˉ lluꜗ heˉ jäꜙ gyʉʉhˈ,
läꜙjwëꜘ ja̱ˉ läꜙñehˊ hnähꜘ kweeˉ haˉ
läꜙ hnøøyꜗ hñiiyꜘ. 10 Läꜙja̱ˉ ngɨɨˊ
jnäähꜗ kyahꜗ hnähꜘ mahꜗ goˊta̱a ̱hˊ
hnähꜘ läꜙko̱o̱ˉ lleˋ kihˈ hi̱ˉ la ̱a̱ꜗ kya ̱a̱ꜗ
Dsaˉjø ̱ø̱hˈ jnänˋ, hiꜙ jmeehˈ hnähꜘ tä ̱ä ̱ꜘ
baˊ läꜙjëꜙ heˉ tɨh˜ dsëyꜗ. Maˊja ̱ˉ gaˊ
jmeehꜗ hnähꜘ läꜙjëꜙ heˉ lluꜗ jmahꜗ hiꜙ
läˉkyu̱u̱hꜙ hnähꜘ Dio chaˉgaˊmiihˉ
ko̱o̱ˉ häˊ ko̱o ̱ˉ häˊ. 11 Hiꜙ waˊ të̱ë̱hꜘ
hnähꜘbeꜘkihꜗDsaˉjø ̱ø̱hˈ jnänˋhi̱ˉ chaˉ
gaꜙläꜙjëꜙ beꜘ kihꜗ mahꜗ kwëëhꜗ hohꜘ
hnähꜘ kihꜗ läꜙjëꜙheˉdsaˉngëëhꜘhnähꜘ
hiꜙ läꜙjø ̱hˉ hohꜘ hnähꜘ chaˉgaˊmiihˉ
kya̱a ̱hˊ dsaˉ. 12 Hiꜙ waˊ jë̱ë̱ˉ hohꜘ
hnähꜘ kwaˊ hnähꜘ tiˊhmaahˊ kihˈ Dio
hi̱ˉ la̱a ̱ꜗ Tääˋ jnänˋ hi̱ˉ gaꜙmiꜙllu ̱u ̱ꜗ jneˊ
mahꜗ hñahꜙ jneˊ he ̱e̱nꜚ jeeˊ ooꜙ yaꜙjwɨɨꜗ
jeeˊ jnäꜘ waˊjeˉ ko̱ˉjø ̱hꜘ kya ̱a̱hˊ jeeˊ
läꜙjë ̱ë̱ꜙ hi̱ˉ naˉjngëëˈ. 13 Jëëhꜘ, gaꜙlä ̱ä ̱yꜗ
jneˊ heˉ maˊ tøøhnˊ jeeˊ naˉho̱o̱ˉ jeeˊ
maˊ jmeeꜙ hi̱ˉsaꜙllu̱ꜗ hihꜙ jnänˋ hiꜙ
gaꜙta̱a ̱yhˉ jneˊ gooˉ Jo̱o̱yꜘ hi̱ˉ hnääyꜗ
chaˉmiihˉ mahꜗ hi̱ˉ heꜘ baˊ jä ̱ä ̱ ˈ jneˊ
läꜙhihꜙ kiyhꜗ. 14 Gaꜙlä ̱ä ̱yhꜙ jneˊ taꜙlaꜙ
kihꜗ Jo̱o̱yꜘ hi̱ˉ gaꜙtu ̱u ̱ˉ jmaˉ kihꜗ.
Kya̱a̱hˊ heˉ ja̱ˉ gaꜙko̱o̱yˈ dsëyꜗ kihꜗ
dsoˊkyeˉ jnänˋ.

Ja̱a̱ˉ Cristo baˊ la ̱a̱ ˈ jø ̱ø̱hˈ kihꜗ jeeˊ
läꜙjë ̱ë ̱ꜙ

15 Cristo la ̱a̱ꜗ ko̱o ̱ˉ he̱e̱hꜙ kya̱a ̱hˊ
Dio hi̱ˉ saꜙ të̱ë̱ꜗ jneˊ jë ̱ë̱nˊ. Jä ̱ä ̱ꜗ baˊ
maˉcha̱a ̱yˉ, heˉja̱ˉ la ̱a ̱yꜗ toˉnëˊ kihˈ
heˉ ja̱ˉgaˊ gaꜙnøøꜗ. 16 Taꜙlaꜙ kihꜗ
Cristo gaꜙjmeeꜘ Dio gaꜙläꜙjëꜙ goˉte˜
heˉ chaˉ. Gaꜙjmeeyꜘ läꜙjëꜙ heˉ chaˉ
gyʉʉhˈhwaꜗ, läꜙjëꜙheˉ jnäꜘ kya ̱a̱hˊheˉ
saꜙ jnäꜘ. Gaꜙjmä ̱ä ̱yꜗ läꜙjë̱ë̱ꜙnëëˈdsaˉtaˊ
hi̱ˉ mähꜗ, hi̱ˉ ka ̱a̱hˊ. Ko̱ˉjø ̱hꜘ kya̱a ̱hˊ
Jo̱o ̱yꜘ, gaꜙjmeeyꜘ gaꜙläꜙjëꜙ baˊ heˉ chaˉ
hiꜙ gaꜙläꜙjëꜙ baˊ laˈ kihꜗ Jo̱o̱yꜘ kaˉlähꜘ.
17Maˉgyaꜗ bihꜗ jä̱ä ̱ꜗ, ja ̱ˉgaˊ gaꜙlaꜗ läꜙjëꜙ
heˉ chaˉ hiꜙ kya̱a ̱hˊ beꜘ kiyhꜗngooꜗ baˊ
naˊjnäꜘ gaꜙläꜙjëꜙ heˉ gaꜙjmeeyꜘ. 18Hi̱ˉ

heꜘ naˉ kye̱ˉ nëˊ kihˈ gwahꜙ. Hñiiꜘ
bihꜗ la̱a ̱yꜗ toˉnëˊ jeeˊ kihˈ jeeˊ läꜙjë̱ë̱ꜙ,
hiꜙ hñiiꜘ bihꜗ hi̱ˉ gaꜙläꜙji̱i ̱hˋ toˉnëˊ jeeˊ
kihˈhi̱ˉnaˉju̱u̱ˊ,mahꜗ läꜙja̱ˉ le ̱e̱yꜘ jø ̱ø̱hˈ
kihꜗ jeeˊ läꜙjë̱ë̱ꜙ. 19 Jëëhꜘ, gaꜙtɨhꜗ baˊ
dsëˈ Dio heˉ la ̱a ̱ꜗ Cristo kweeˉ läꜙko̱o̱ˉ
la ̱a ̱yꜗ hñiiyꜘ. 20 Hiꜙ gaꜙtɨhꜗ baˊ dsëy
ˈ heˉ gaꜙje̱e̱yhˉ juuˈ heˉ maˊ chaˉ
gyʉʉhˈ hwaꜗ. Gaꜙmiꜙlla̱a̱yˉ goˉte˜ heˉ
maˊ ä ̱ä̱ˉ jneˊ kiyhˈ, taꜙlaꜙ kihꜗ Cristo
hi ̱ˉ gaꜙtu ̱u̱ˉ jmaˉ kihꜗ dsohꜘ hmaˉcruꜚ
mahꜗ läꜙja̱ˉ hɨɨꜗ tiiˊ jnänˋ kya̱a ̱hˊ Dio.

21 Jä ̱ä ̱ꜗ maˊ la ̱a ̱hˈ hnähꜘ läꜙko̱o̱ˉ
dsaˉ cha̱a ̱ˉ ʉ̱ʉ̱ꜘ, saꜙ maˊ jwa̱hꜘ hnähꜘ
kya ̱a̱hˊ Dio. Jëëhꜘ, hʉʉˊdsëˉ hlɨɨhˈ
jmahꜗ baˊ maˊ kye̱hˊ hnähꜘ, hiꜙ heˉ
hlɨɨhˈ jmahꜗ baˊ maˊ jmeehˉ hnähꜘ.
Pero naꜗ maˉje̱e̱hˉ bihꜗ juuˈ kyahꜗ
hnähꜘ, 22 taꜙlaꜙ kya̱a ̱hˊ jmɨˉngoꜗ kihꜗ
Jesús. Gaꜙju̱u̱yꜗmahꜗmiˉjnääyꜙ hnähꜘ
naˉjngëëh ˈ hnähꜘ chaˊnëyˊ, moꜙsoꜙ
chaˉ dsoˊkyeˉ kyahꜗ hnähꜘ hiꜙ moꜙsoꜙ
chaˉgaˊheˉnaˉbä ̱ä̱hˋhnähꜘniꜙmiihˉ.
23 Pero hnøøꜗ läꜙ maˉdsooꜘ naˉ baˊ
hohꜘ hnähꜘ kihꜗ Jesús hiꜙ taꜙ waˊ gaaꜘ
hohꜘ hnähꜘ oˉjø ̱hꜙ dsëˉ heˉ kye̱hˊ
hnähꜘ kihꜗ juˈhmëëꜘ heˉ maˉnʉʉhˉ
hnähꜘ, ja̱ˉbaˊ juˈhmëëꜘ kihꜗ Jesús heˉ
kwaꜙ dsaˉ läꜙka ̱a̱ˉ läꜙjʉhꜗ jmɨˉgyʉʉꜙ.
Hiꜙ läꜙja̱ˉ jnäꜘ kaˉlähꜘ naˉhñaa̱ ̱nˊ
kwanˋ juˈhmëëꜘ naˉ.

GaꜙkwaꜘPaaˊ juuˈheˉmaˊnaˉhmääˊ
jä̱ä̱ˈ

24 Cha ̱a ̱ˉ baˊ jnäꜘ lluꜗ kihꜗ heˉ jëën˜
wɨɨꜘ kyahꜗ hnähꜘ. Hiꜙ ngooꜗ baˊ jnäꜘ
jëën˜ wɨɨꜘ kya̱a ̱hˊ jmɨˉngoꜗ kinꜙ mahꜗ
läꜙja ̱ˉ hñaaꜙ haˉ ko̱hꜘ wɨɨꜘ heˉ jëë˜
Cristo kihꜗ hi ̱ˉ la ̱a ̱ꜗ kya̱a ̱yꜗ, jneˊ hi̱ˉ la ̱a̱ꜗ
gwahꜙ kiyhꜗ. 25Hiꜙ gaꜙhñaa̱̱ꜗ Dio jnäꜘ
mahꜗkwanˋbeꜘkihꜗgwahꜙ. Gaꜙjmeeyꜘ
madaꜚ heˉ miˊjnäänꜗ naˉhñaaˈ läꜙjë̱ë̱ˉ
juuˈ kiyhꜗ jeeˊ kyahˈ hnähꜘ. 26 Maˊ
naˉhmääˊ baˊ juuˈ ja̱ˉ lloꜘjooꜗ. Pero
naꜗ maˉmiˉjnääyˉ juuˈ ja̱ˉ kihꜗ hi̱ˉ
naˉjngëëˈ kya̱a ̱yꜗ. 27 Kihꜗ hi̱ˉ heꜘ baˊ
gaꜙtɨhꜗ dsëꜗ Dio miˉjnääꜙ juuˈ heˉ maˊ
naˉhmääˊ. Peerꜙ jna ̱a̱hˈ laꜗ juuˈ ja̱ˉkihꜗ
läꜙjë ̱ë̱ꜙ dsaˉ hi̱ˉ saꜙ la ̱a̱ꜗ judiu, heˉ jähꜘ
läꜙlaˉ: Cristo jmeeꜙ ko ̱ˉjø ̱hꜘ kya̱a ̱hˊ

jneˊ. Heˉja̱ˉ naˉ kye ̱ˊ jneˊ oˉjø ̱hꜙ dsëˉ
dsaˊtoohˊ jneˊ yaꜙjwɨɨꜗ kiyhꜗ.

28 Heˉja ̱ˉ naˉ kwaˉ jnäähˈ juuˈ laˉ
kihꜗ läꜙjë ̱ë̱ꜙ dsaˉ. Hlë̱ë̱hˊ jnäähꜗ hiꜙ
miˊtë̱ë̱ꜗ jnäähˈ dsaˉ, kya̱a ̱hˊ chaˉmiihˉ
hʉʉˊdsëˉ lluꜗ, mahꜗ ngëëˊ jnihꜘ kihꜗDio
läꜙja ̱a̱ˉ läꜙja ̱a̱yˉ, llu̱u ̱yꜗ goˉte˜, la ̱a ̱yꜗ
ko̱o̱ˉ baˊ kya ̱a̱hˊ Cristo Jesús. 29Heˉja̱ˉ
kwanꜙ beꜘ jmeenꜙ taˊ laˉ, kya̱a̱hˊ beꜘ
heˉ kwaꜙCristo. Haˉ ko̱hꜘbeꜘ saꜙ chaˉ
kihꜗ hi̱ˉ kya̱hˊjä̱ꜙ jnäꜘ.

2
1 Hnoonꜗ läꜙñehˊ hnähꜘ heˉ jmeenꜙ

taˊ laˉ, läꜙji ̱i̱hˈ jeeˊ leꜘ, heˉ lluꜗ kyahꜗ
hnähꜘ, hiꜙ kihꜗ läꜙjë̱ë̱ꜙ hi ̱ˉ tä̱ä ̱hˊ
Laodicea kaˉlähꜘ hiꜙ läꜙja ̱ˉ kihꜗ läꜙjë ̱ë̱ꜙ
hi̱ˉ saꜙ gaˊ maˉjë ̱ë̱ꜙ jnäꜘ. 2 Läꜙja̱ˉ
jmeenꜙ mahꜗ waˊ chaˉ chaˉgaˊmiihˉ
beꜘ kihꜗ läꜙjë ̱ë̱ꜙ, hiꜙ hnoonꜗ waˊ hnääy
ˈ ø̱ø̱yhꜚmahꜗwaˊ leꜘ ko ̱o̱ˉ baˊ hʉʉˊdsëˉ
kihꜗ jeeˊ läꜙjë̱ë̱ꜙ. Hiꜙ hnoonꜗ waˊ
läˉngëëyꜘ naˉhñaaˈ läꜙjë̱ë̱ˉ mahꜗ kwaꜗ
jwëˈ läꜙkyʉʉyh˜ heˉ maˊ naˉhmääˊ
kihˈ Dio, hi̱ˉ heꜘ heꜘ Cristo. 3 Ja ̱a̱ˉ
hñiiꜘbihꜗ chaˉhʉʉˊdsëˉ lluꜗ kiyhꜗ. Ja ̱a̱ˉ
hñiiꜘ bihꜗ ngëëyꜘ gaꜙläꜙjëꜙ goˉteˈ. Heˉ
ja ̱ˉ baˊ kye̱e̱ꜘ jnänˋ chaˉgaˊmiihˉ pero
naˉhmääˊ baˊ heˉ ja̱ˉ taˊko ̱ˉji̱i̱hˈ saꜙ
gaˊ maˉhe ̱e̱hˋ jnihꜘ. 4 Maˉjwë ̱ë̱hnꜗ
hnähꜘ läꜙja̱ˉmahꜗ niꜙ ja̱a ̱ˉ saꜙmiˉga̱a ̱ꜙ
hnähꜘ kya̱a ̱hˊ juuˈ naˊhñaahꜗ haˉ läꜙ
jeeˊ le̱e̱yhꜙ hnähꜘ. 5 Maꜙkeꜙ saꜙ gyanˊ
kya̱a ̱hˊ hnähꜘ ko̱ˉjø ̱hꜘ, maꜙraꜙ heˉ lleˋ
baˊ dsënꜙ hnähꜘ. Peerꜙ cha̱a ̱nˉ lluꜗ
kihꜗ heˉmaˉnuunꜗ tä̱ä ̱hˊ hnähꜘ kweeˉ
kya̱a ̱hˊ ko̱o̱ˉ nëëˈ baˊ hʉʉˊdsëˉ, hiꜙ
läꜙja ̱ˉ ngooꜗ baˊ dsooꜘ hohꜘ hnähꜘ kihꜗ
Cristo.

Juuˈ kihꜗ Cristo baˊ jmääˈ jnänˋ
6 Hehꜗ läꜙja̱ˉ, ja̱ˉbaˊ läꜙko̱o̱ˉ

gaꜙhe ̱e̱hˋ hnähꜘ kihꜗ Jesucristo
Dsaˉjø ̱ø̱hˈ jnänˋ, ja̱ˉbaˊ läꜙja̱ˉ goˉnääꜘ
hnähꜘ kya ̱a̱yhˊ taꜙ chaˊnëˊ. 7Hnøøꜗ jä̱hˈ
hnähꜘ ko̱o̱ˉ hwehˉ kya ̱a̱yhˊ. Läꜙjwëꜘ
ja ̱ˉ, le̱e̱hꜘ hnähꜘ läꜙko̱hꜘ chaahˈ hmaˉ
heˉmaˉcho̱o ̱hˉ jmooˈ. Läꜙja̱ˉ läꜙchaˉ
beꜘ kyahꜗ hnähꜘ goˊnääh ˈ hnähꜘ taꜙ
chaˊnëˊ läꜙko̱hꜘ gaꜙmiꜙtë̱ë̱ˉdsaˉhnähꜘ.

Hiꜙ hnøøꜗ kwahˈ hnähꜘ chaˉmiihˉ
tiˊhmaahˊ kihˈ Dio.

8 Le̱e̱hꜚ hnähꜘ mahꜗ niꜙ ja̱a ̱ˉ saꜙ
miˉga̱a ̱ꜙ hnähꜘ kya̱a ̱hˊ juuˈ kaahˊ
läꜙko̱o̱ˉ gwaꜘ hʉʉˊdsëˉ kihꜗ dsaꜙ. Saꜙ
jmääꜗ taˊ juuˈ heˉmaˉtë̱ë̱ˈ dsaˉ hlëëhꜙ
kihꜗ heˉ chaˉ jmɨˉgyʉʉꜙ laˉ. Saꜙ gwaꜘ
kihꜗ Cristo juuˈ ja̱ˉ.

9 Jëëhꜘ, ja ̱ˉbaˊ läꜙko ̱o̱ˉ la ̱a ̱ꜗ hñiiꜘ Dio,
ja ̱ˉbaˊ läꜙja̱ˉ la ̱a̱ꜗ Cristo hi̱ˉ gaꜙlë̱ë̱ꜗ
ngoꜗ. 10Hiꜙ läꜙjëꜙ goˉteˈ heˉ chaˉ kihꜗ
Dio, laꜗ kyahꜗ hnähꜘ kaˉlähꜘ kihꜗ heˉ
maˉla̱a ̱hꜗ hnähꜘ ko̱o ̱ˉ kya̱a ̱hˊ Cristo
hi ̱ˉ kye̱ˉ nëˊ kihˈ jeeˊ läꜙjë ̱ë̱ꜙ hi̱ˉ la ̱a ̱ꜗ taˊ
jʉʉhˉ hi̱ˉ cha̱a ̱ˉ gyʉʉhˈ. 11Hiꜙ kihꜗ heˉ
maˉla̱a ̱hꜗ hnähꜘ ko ̱o̱ˉ kya̱a ̱yhˊ, heˉja̱ˉ
laꜗ läꜙko̱o ̱ˉ heˉ gaꜙwɨẖꜘ jmɨˉngoꜗ kyahꜗ
hnähꜘ. Pero saꜙ laꜗ läꜙko̱o ̱ˉ të ̱ë̱ ˈ dsaˉ
jmeeꜙ. Cristo baˊ gaꜙjñuuhꜗ heˉ hlɨɨhˈ
heˉ maˊ häˊ tuhˉhohꜘ hnähꜘ, heˉja̱ˉ
maˉla̱a ̱hꜗ hnähꜘ kwa ̱a ̱t˜ läꜙko ̱o̱ˉ heˉ
gaꜙwɨẖꜘ jmɨˉngoꜗ kyahꜗ hnähꜘ läꜙ
hnøøyꜗ hñiiyꜘ. 12Hiꜙ läꜙ maˊ gaꜙsa̱a ̱hˉ
hnähꜘ jmɨɨˉ, läꜙko ̱o̱ˉ heˉ gaꜙha̱a ̱hꜗ
hnähꜘ kya̱a ̱yhˊ hiꜙ gaꜙläꜙji̱i ̱hˋ hnähꜘ
kaˉlähꜘ kya̱a ̱yhˊ, läꜙlluꜗ heˉ maˉdsooꜘ
hohꜘ hnähꜘ chaˉ baˊ beꜘ kihꜗ Dio heˉ
kya ̱a̱hˊ gaꜙmiꜙji̱i̱yhˋ Cristo jeeˊ kihˈ hi̱ˉ
naˉju̱u ̱ˊ. 13Hiꜙ läꜙko ̱o̱ˉmaˊ tä̱ä ̱hˊhnähꜘ
naˉju̱u ̱hˊ hnähꜘ kwa ̱a ̱t˜ kihꜗ dsoˊkyeˉ
hiꜙ saꜙ maˊ naˉwɨẖˊ jmɨˉngoꜗ kyahꜗ
hnähꜘ, Dio gaꜙmiꜙji̱i̱hˋ hnähꜘ ko ̱ˉjø̱hꜘ
kya ̱a̱hˊ Cristo. Gaꜙko̱o̱yˈ dsëyꜗ kihꜗ
läꜙjëꜙ dsoˊkyeˉ jnänˋ. 14 Gaꜙmiꜙlla̱a ̱yˉ
goˉte˜ läꜙjëꜙ heˉ maˊ hnɨɨ˜ jnänˋ,
heˉ gaꜙhlä̱ä ̱hˉ jneˊ kihˈ ley. Johꜘ
dsooˊ saꜙ maˊ bä̱ä ̱hˉ jneˊ. Pero Dio
gaꜙjmeeꜘ taꜙ kooꜘ heˉ ja ̱ˉ, läꜙko̱o̱ˉ heˉ
gaꜙhooyꜗ dsohꜘ hmaˉcruꜚ baˊ. 15 Hiꜙ
gaꜙjmä̱ä ̱ꜗDio taꜙkooꜘ läꜙjë̱ë̱ꜙhi̱ˉ la̱a ̱ꜗ taˊ
jʉʉhˉ hi̱ˉ cha̱a ̱ˉ gyʉʉhˈ, gaꜙmiꜙkwa ̱yhꜗ
kihꜗ hi ̱ˉ heꜘ chaˊnëˊ läꜙjë ̱ë̱ꜙ. Gaꜙlɨyhꜗ
gaꜙllaꜙdsëëyˋkya̱a ̱hˊheˉ gaꜙju̱u̱ꜗCristo
dsohꜘ hmaˉcruꜚ.

Moꜙsoꜙ jmääꜗ jnänˋ nʉʉhꜚmaˉgyu̱hˉ
16 Kihꜗ heˉja̱ˉ baˊ naˉ, niꜙ ja ̱a̱ˉ saꜙ

waˊ kye̱ˉ kwa ̱a ̱t˜ haˉ läꜙ kuhˉhuhꜘ
hnähꜘ niꜙ kihꜗ heˉ saꜙ jmeehˉ hnähꜘ
jmɨɨˊ heˉ të̱ë̱yˈ jmeeyꜙ o saꜙ jmeehˉ
hnähꜘ jʉʉhˉ kihꜗ läꜙ maˊ he̱e̱hˊ sɨhˉ o

kihꜗ jmɨɨˊ heˉ te̱e̱hˉ dsaˉ dsëꜗ. 17Läꜙjëꜙ
heˉ maˉgyu̱hˉ ja̱ˉ, ko ̱o̱ˉ gaꜙmiꜙjnääˉ
miihˉ haˉ läꜙ laꜗ kihꜗ juˈdsooꜘ heˉ
ja ̱ˉgaˊ jaˈ. Pero Cristo baˊ heꜘ hi̱ˉ la ̱a̱ꜗ
maꜙraꜙ juˈdsooꜘ ja ̱ˉ. 18 Hiꜙ le̱hꜙ baˊ
hnähꜘ jñeehˈ cherˊmahꜗ miˉtehˋ hnähꜘ
kihꜗ Cristo. Heˉja̱ˉ taꜙ kwaˉ hnähꜘ
jwëˈ kihꜗ niꜙ ja̱a ̱ˉ hi ̱ˉ jñuuhꜗ heˉ ja̱ˉ
kyahꜗ hnähꜘ. Dsaˉ heꜘ, jmä ̱ä ̱˜ hñiiꜘ
hwa ̱a ̱ˊ pero heˉ jmeeꜙ bihꜗ ja ̱ˉ hiꜙ
jmeeyꜙ jʉʉhˉ kihꜗ ángele kaˉlähꜘ. Hiꜙ
jäyhꜘ chaˉ heˉ maˉjëëyꜙ heˉ gwaꜘ
gyʉʉhˈ. Hiꜙ jmä̱ä ̱y˜ hñiiyꜘ jø ̱ø̱yhˈ
kya̱a ̱hˊhʉʉˊdsëˉkihꜗdsaˉ taꜙjmahꜗbaˊ.
19Hi̱ˉ heꜘ, saꜙ la ̱a̱ꜗ ko̱o̱ˉ kya̱a ̱hˊ Cristo
hi̱ˉ kye ̱ˉ nëˊ jnänˋ. Pero läꜙja ̱a ̱ˉ läꜙja ̱a̱ˉ
jneˊ naˉkuˉ naˉcha ̱hꜘ jneˊ kya̱a ̱hˊ
Cristo, la̱a ̱ꜗ jneˊ läꜙko̱o̱ˉ ja ̱a̱ˉ dsaˉ baˊ.
Läꜙjwëꜘ ja̱ˉ, të̱ë̱ꜗ jneˊ beꜘ heˉ kwaꜙ Dio
mahꜗ dsaˊnøøˈ jneˊ taꜙ chaˊnëˊ.

20Heˉ maˉla ̱a̱hꜗ hnähꜘ ko̱o ̱ˉ kya̱a ̱hˊ
Cristo, heˉja̱ˉ laꜗ läꜙko ̱o̱ˉ heˉ gaꜙju̱u ̱hꜗ
hnähꜘ ko̱ˉjø ̱hꜘ kya̱a ̱yhˊ mahꜗ moꜙsoꜙ
naˊjnääꜘ hnähꜘ kihꜗ nʉʉhꜚ maˉgyu̱hˉ
heˉ chaˉ jmɨˉgyʉʉꜙ laˉ. Heˉja̱ˉmoꜙsoꜙ
chaˉheˉkihꜗheˉ jmeehˈhnähꜘheˈkihꜗ
nʉʉhꜚ ja̱ˉ, 21 läꜙko̱o̱ˉ jähꜘ dsaˉ: “Taꜙ
koohꜘ heˉ naˉ, taꜙ kuhˉ heˉ naˉ, taꜙ
so ̱o̱hꜘ heˉ naˉ.” 22 Heˉ llaꜙ baˊ läꜙjëꜙ
heˉ ja̱ˉ jeeˊ kooˊjmeeˉ jneˊ. Hiꜙ läꜙjëꜙ
nʉʉhꜚ ja̱ˉ, heˉ gaꜙllaꜘ dsaˉ jmɨˉgyʉʉꜙ
baˊ ja̱ˉ läꜙko̱o̱ˉ laꜗ hʉʉˊdsëˉ kiyhꜗ.
23 Hehꜗ nʉʉhꜚ ja̱ˉ, dsooꜘ baˊ miˉjnääꜙ
läꜙko̱o̱ˉ heˉ kye̱ˉ hʉʉˊdsëˉ lluꜗ. Jëëhꜘ
kya̱a ̱hˊheˉ ja ̱ˉ, jmeeꜙdsaˉ läꜙko̱o̱ˉheˉ
hnaayhˉ Dio, hiꜙ jmä̱ä̱y˜ hñiiꜘ hwa ̱a ̱ˊ
hiꜙ heeyh˜ hñiiyꜘwɨɨꜘ kaˉlähꜘ. Pero niꜙ
miihˉ saꜙ jmääꜗ jnänˋ nʉʉhꜚ ja ̱ˉ mahꜗ
lä ̱ä ̱ꜗ jneˊ kihˈ heˉ he ̱e̱ꜘ dsëꜗ jmɨˉngoꜗ
jnänˋ.

3
1 Läꜙlluꜗ heˉ maˉläˉji̱i ̱hˋ hnähꜘ

kya̱a ̱hˊ Cristo, heˉja̱ˉ kye̱ˉ hnähꜘ
hʉʉˊdsëˉkihꜗheˉ chaˉ jeeˊooꜙyaꜙjwɨɨꜗ,
jeeˊ gyaˈ Cristo jwooˈ raˉllu ̱u̱ꜗ kihꜗ Dio.
2Waˊ lleˋ hohꜘ hnähꜘ heˉ chaˉ gyʉʉhˈ
baˊ, moꜙtoꜙ hnoohˉ gaˊ hnähꜘheˉ chaˉ
jmɨˉgyʉʉꜙ laˉ. 3 Jëëhꜘ, maˉnaˉju̱u̱ˊ baˊ
hnähꜘ kihꜗ jmɨˉgyʉʉꜙ laˉ hiꜙ cha̱a ̱ˉ baˊ

hnähꜘ ko̱ˉjø ̱hꜘ kya̱a ̱hˊ Cristo jeeˊ gyaˈ
Dio maꜙkeꜙ naˉhmääˊ heˉ ja ̱ˉ jnänˋ
jmɨɨˊ naˈ. 4 Pero waˊraˉ gaꜙläꜙjnääꜘ
Cristo hi̱ˉ jmeeꜙ cha̱a ̱ˉ jneˊ, maˊja̱ˉ
läꜙjnääꜘ jneˊ tøˉjlë ̱ë̱ˉ ñihꜗ ko ̱ˉjø̱hꜘ
kya ̱a̱yhˊ.

Waˊ benˊ läꜙjëꜙ heˉ hlɨɨhˈ mahꜗ
dsaˊnøønˈ kya ̱a̱hˊ heˉ lluꜗ baˊ

5 Heˉja ̱ˉ tʉꜗ hnähꜘ läꜙjëꜙ heˉ hlɨɨhˈ
heˉ jmeehˉ hnähꜘ jmɨˉgyʉʉꜙ laˉ.
Hnähꜘ dsaˉmëꜘ dsaˉñʉʉhˉ taꜙ ka ̱a ̱hꜙ
waˊ hi̱ˉ chaˉ hi ̱ˉ, taꜙ miˉsa̱hˈ hnähꜘ
hñaahꜗ, taꜙ jmeeˉ hnähꜘ heˉ ngɨɨꜙ
jmɨˉngoꜗ kyahꜗ hnähꜘ niꜙ heˉ gaˊ jyohꜘ
heˉ he ̱e̱ꜘ hohꜘ hnähꜘ. Taꜙ hnoohˉ
hnähꜘ le̱hꜙ hnähꜘ läꜙjëꜙ heˉ gaˊ chaˉ.
Jëëhꜘ läꜙko̱o̱ˉ heˉ ja̱ˉ baˊ la ̱a ̱ ˈ dio
kya ̱a̱hꜗhnähꜘ cherˊmahꜗ jmeehˉhnähꜘ
läꜙja ̱ˉ. 6 Kihꜗ heˉ hlɨɨhˈ naˉ gwaꜘ
yaˉjë̱ë̱ ˈ dsëꜗ Dio kya̱a ̱hˊ hi̱ˉ cha̱a ̱hˉ.
7 Läꜙjëꜙ heˉ naˉ gaꜙjmeehˊ hnähꜘ
läꜙko̱hꜘ maˊ tä̱ä̱hˊ hnähꜘ jä̱ä ̱ꜗ. 8 Pero
naꜗ moꜙtoꜙ jmeeˉ hnähꜘ läꜙjëꜙ heˉ
laˉ: heˉ yaˉjë ̱ë̱ ˈ hohꜘ hnähꜘ, heˉ
lle ̱e̱ꜘ hnähꜘ, heˉ hñaaˉ hohꜘ hnähꜘ
kya ̱a̱hˊ dsaˉ, heˉ hlëëhˊ hnähꜘ wɨɨꜘ
kihꜗ dsaꜙ, heˉ hlëëhˊ hnähꜘ juuˈ hlɨɨhꜗ.
9 Taꜙ juuˋ kihˈ dsaˉkya ̱a̱hˊ hnähꜘ, jëëhꜘ
maˉjñuuhˊ hnähꜘ kihꜗ läꜙjëꜙ heˉ maˊ
jmeehˉ hnähꜘ jä ̱ä̱ꜗ. 10 Hiꜙ gaꜙløøhˋ
hnähꜘ jmeehˈ heˉ lluꜗ baˊ. Heˉja̱ˉ laꜗ
läꜙko̱o̱ˉ heˉ maˉkye̱hˈ hnähꜘ hmɨɨhˉ
hmëëꜘ. Hiꜙ ngooꜗ dsaˉläˉhmëëꜘ hnähꜘ
ko̱o̱ˉ jmɨɨˊ ko ̱o̱ˉ jmɨɨˊ kihˈ heˉ miˉtë̱ë̱
ˈ hnähꜘ chaˉgaˊmiihˉ mahꜗ le̱e̱hꜘ
hnähꜘ läꜙko̱o̱ˉ la̱a ̱ꜗ hi̱ˉ gaꜙjmä̱ä ̱ꜗ jneˊ.
11 Hi̱hꜗ hi̱ˉ la ̱a ̱ꜗ ko̱o̱ˉ kya̱a ̱hˊ Cristo
saꜙ chaˉ heˉ jmeeꜗ cherˊmahꜗ la ̱a ̱yꜗ
judiu, o saꜙ la ̱a ̱yꜗ judiu, cherˊmahꜗ
gaꜙwɨẖꜘ jmɨˉngoꜗ kiyhꜗ o saꜙ gaꜙwɨẖꜘ,
cherˊmahꜗ la ̱a ̱yꜗ ja̱a ̱ˉ hi ̱ˉ saꜙ kyʉʉh˜
o ja ̱a̱ˉ hi̱ˉ cha̱a ̱ˉ ʉ̱ʉ̱ꜘ, cherˊmahꜗ
naˉhnëëyˊ jmeeyˈ taˊ kihˈ dsaꜙ o
cherˊmahꜗ saꜙnaˉhnëëyˊ. Ko̱o̱ˉbaˊheˉ
kye ̱e̱ꜘ kihꜗ jeeˊ läꜙjëꜙ. Cristo baˊ heꜘ hi̱ˉ
jø ̱ø̱hˈ kihꜗ jeeˊ läꜙjë̱ë̱ꜙ, hi̱ˉ heꜘ baˊ hi̱ˉ
chehꜗ kya̱a ̱hˊ jneˊ.

12Heˉja ̱ˉ goˉta̱a ̱hˊ hnähꜘ läꜙko̱o ̱ˉ lleˋ
kihˈ hi ̱ˉ naˉlle̱e̱hˊ kya̱a̱ ˈ Dio. Jëëhꜘ

maˉnaˉjngëëˈ jneˊ hiꜙ hnääyꜗ jneˊ
chaˉmiihˉ. Heˉja ̱ˉ waˊ läˉñihꜘ hohꜘ
hnähꜘ kihꜗ dsaˉkya̱a ̱hˊ hnähꜘ, waˊ lluˈ
hohꜘ hnähꜘ kya̱a ̱yhˊ, taꜙ jmä̱ä ̱ꜙ hnähꜘ
hñaahꜗ ka ̱a ̱hˊ, jmeeˊ hnähꜘ hwa̱a ̱hˊ
kya̱a ̱hˊ dsaˉkya ̱a̱hˊ, hiꜙ jmeeˊ hnähꜘ
jø ̱hˉ hohꜘ hnähꜘ kya̱a̱yhˊ. 13 Kwëëhˋ
hohꜘ hnähꜘ kihꜗ dsaˉkya̱a̱hˊ hnähꜘ.
Cherˊmahꜗ cha ̱a̱ˉ ja̱a ̱ˉ hi̱ˉ gaꜙhlä̱ä ̱hˉ
kyahꜗ hnähꜘ, ki ̱i̱ ˈ hnähꜘ hohꜘ kiyhꜗ.
Hiꜙ jmeeˊ hnähꜘ jø ̱hˉ hohꜘ hnähꜘ kihꜗ
dsaˉkya̱a ̱hˊ, ja̱ˉbaˊ läꜙko̱o̱ˉ gaꜙjmeeꜘ
Jesús jø ̱hˉ dsëꜗ kya̱a ̱hˊ jneˊ. 14Ko ̱o̱ˉ baˊ
heˉ kye̱e̱ꜘ kihꜗ jeeˊ läꜙjëꜙ. Heˉ hnaahꜙ
hnähꜘ ø̱ø̱hꜗ hnähꜘ. Jëëhꜘ heˉ hnääꜗ jneˊ
ø̱ø ̱hnꜗ läꜙtä̱ä ̱ꜙ jneˊ jmeenˊ läꜙjëꜙ heˉ lleˋ
kihˈ.

15 Kwaˊ hnähꜘ jwëˈ jmeeꜗ Dio hɨɨꜗ
tiiˊ jeeˊ kihˈ läꜙjë ̱ë̱ꜙ hnähꜘ. Jëëhꜘ
gaꜙtëëyhꜗ hnähꜘ mahꜗ goˊta̱a ̱hˊ hnähꜘ
hiiꜘ tiiˊ kyahˈ hnähꜘ läꜙlluꜗ heˉ la ̱a ̱hꜗ
hnähꜘ ko ̱o̱ˉ baˊ jeeˊ läꜙjë̱ë̱ꜙ hnähꜘ. Hiꜙ
hnøøꜗ kwahˈ hnähꜘ tiˊhmaahˊ kihˈ Dio.
16 Waˊ jä ̱ꜘ juuˈ kihꜗ Cristo naˉhñaa
ˈ läꜙjë̱ë̱ˉ kya̱a ̱hˊ hnähꜘ. Hiꜙ kya̱a ̱hˊ
chaˉmiihˉ hʉʉˊdsëˉ lluꜗ, miˊtë̱ë̱ꜗ
hnähꜘ dsaˉkya̱a ̱hˊ hiꜙ hlë ̱ë̱hˊ hnihꜘ
kaˉlähꜘ. Hiꜙ kwaˊ hnähꜘ tiˊhmaahˊ kihˈ
Dsaˉjø ̱ø̱hˈ jnänˋ jeeˊ hähˉ hnähꜘ kiyhꜗ
kya̱a ̱hˊ salmo, kya̱a ̱hˊ himno, kya̱a ̱hˊ
su ̱ꜚ heˉ kwaꜙ jmɨˉlleꜘ. 17Hiꜙ gaꜙläꜙjëꜙ
baˊ heˉ jmeehˉ hnähꜘ, cherˊmahꜗ laꜗ
kya̱a ̱hˊ juuˈ, cherˊmahꜗ jmeehˉ hnähꜘ
taˊ, ja̱ˉ jmeehˉ hnähꜘ läꜙhihꜙ kihꜗ
Jesús Dsaˉjø̱ø ̱hˈ jnänˋ hiꜙ kwaˊ hnähꜘ
tiˊhmaahˊ kihˈ Dio, taꜙlaꜙ kiyhꜗ.

Hnøøꜗ dsaˊtoohˊ jneˊ kweeˉ kya ̱a̱hˊ
ø ̱ø̱hˈ jneˊ

18 Hnähꜘ dsaˉmëꜘ hi ̱ˉ cha ̱a̱ˉ
dsaˉñʉʉhˉ kya̱a ̱ꜗ, jmeehˉ hnähꜘ heˈ
kiyhꜗ, läꜙko̱o̱ˉ hnøøꜗ Dsaˉjø ̱ø̱hˈ jnänˋ.

19 Hnähꜘ dsaˉñʉʉhˉ hi̱ˉ cha ̱a̱ˉ
dsaˉmëꜘ kya̱a ̱ꜗ, waˊ läˉhnaahꜙ hnähꜘ
dsaˉmëꜘ kya̱a ̱hꜗ hnähꜘ, taꜙ jmeeyhˋ.

20 Hnähꜘ hi̱ˉ la ̱a ̱ꜗ chihˉ, hnøøꜗ
nuuhˈ hnähꜘ madaꜚ kihꜗ maaˋ tääˋ
kya̱a ̱hˈ hnähꜘ, jëëhꜘ läꜙja̱ˉ baˊ tɨh˜ dsëꜗ
Dsaˉjø ̱ø̱hˈ jnänˋ.

21Hnähꜘ hi̱ˉ la ̱a ̱ꜗ choˈjmiiˉ chihˉ, taꜙ
jmeehˋ hnähꜘ chihˉ kya̱a ̱hꜗ gaꜙngëëꜘ
jwë ̱ë̱ˈmahꜗ saꜙ läꜙmeehˉ dsëyꜗ.

22Hnähꜘhi̱ˉ tä̱ä ̱hˊ jmeeꜙ taˊkihˈdsaꜙ,
nʉʉˉ hnähꜘ läꜙjëꜙ madaꜚ heˉ jmeeyꜙ
kyahꜗ hnähꜘ. Hiꜙ ja̱ꜙ maꜙlaꜙ taˊko̱ˉji̱i ̱hˈ
tä̱ä ̱yhˊ jëëy˜, läꜙko̱o ̱ˉ jmeeꜙ hi̱ˉ hnøøꜗ
jä ̱ꜗ lluꜗ kya̱a ̱hˊ dsaˉ. Hnøøꜗ kye̱hˊ hnähꜘ
ko̱o̱ˉ nëëˈ baˊ hʉʉˊdsëˉ hiꜙ hnøøꜗ ga ̱hꜙ
hnähꜘ Dio. 23Gaꜙläꜙjëꜙ baˊ heˉ jmeehˈ
hnähꜘ, jmeeˊ hnähꜘ läꜙka ̱a ̱ˉ tuhˉhohꜘ
hnähꜘ. Läꜙko̱o̱ˉ heˉ jmeehˉ hnähꜘ
taˊ kihˈ Dsaˉjø̱ø ̱hˈ jnänˋ, ja̱ꜙ maꜙlaꜙ
kihꜗ dsaˉ taꜙjmahꜗ. 24 Maˉñehˊ baˊ
hnähꜘ heˉ hñahꜙ hnähꜘ he ̱e̱hꜚ hnähꜘ
kihꜗ Cristo Dsaˉjø ̱ø̱hˈ jnänˋ. Jëëhꜘ hi̱ˉ
heꜘmiˉhmaahˋ kyahˈ hnähꜘ läꜙlluꜗ heˉ
jmeehˉ hnähꜘ taˊheꜗ kiyhꜗ. 25Hiꜙ kihꜗ
hi ̱ˉ jmeeꜙ gaˊheˉhlɨɨhˈ, hyoyhꜙkaˉlähꜘ
läꜙko̱o̱ˉ teꜗ heˉ hlɨɨhˈ heˉ jmeeyꜙ ja ̱ˉ.
Jëëhꜘ saꜙ jëë˜ Dio heeˉ la ̱a ̱ꜗ dsaˉ.

4
1Cherˊmahꜗ tä̱ä ̱hˊhi̱ˉ jmeeꜙ taˊkyahˈ

hnähꜘ, jmeeˊ hnähꜘ kiyhꜗ läꜙko̱o̱ˉ lleˋ
kihˈ, taꜙ jmeeyhˋ. Jëëhꜘ, maˉñehˊ baˊ
hnähꜘ, ja̱ˉbaˊ läꜙja ̱ˉ cha̱a ̱ˉ dsaˉjʉʉˊ
hnähꜘ hi ̱ˉ gyaꜗ gyʉʉhˈ jmɨˉgyʉʉꜙ.

2 Taꜙ hwa ̱a ̱ˋ hnähꜘ ngɨɨˊ hnähꜘ kihꜗ
Dio. Ngɨɨˊ hnähꜘ kiyhꜗ tä̱ä ̱ꜘ hiꜙ kwaˊ
hnähꜘ tiˊhmaahˊ kiyhˈ. 3 Ngɨɨˊ hnähꜘ
kya ̱a̱ꜗ jnäähˈ mahꜗ näꜗ Dsaˉjø̱ø ̱hˈ jnänˋ
jwëˈ kwaˊ jnäähꜗ juuˈ kiyhꜗ. Mahꜗ
miˊjnääꜗ jnäähˈ juuˈkihꜗCristo heˉmaˊ
naˉhmääˊ jä ̱ä ̱ ˈ. Jëëhꜘ kwa ̱a̱t˜ kihꜗ juuˈ
naˉ hä̱ä ̱nˊ nehꜙñe ˈ laˉ. 4 Ngɨɨˊ hnähꜘ
kihꜗ Dio mahꜗ kwanˋ juuˈ naˉhñaa ˈ
läꜙjë ̱ë̱ˉ läꜙko̱o ̱ˉ lleˋ kihˈ.

5 Hnøøꜗ chaˉ hʉʉˊdsëˉ lluꜗ kyahꜗ
hnähꜘ läꜙ maˊ tä̱ä ̱hˊ hnähꜘ kya̱a ̱hˊ
hi ̱ˉ saꜙ maˉhe ̱e̱hˉ juuˈ kihꜗ Jesús.
Hlë ̱ë̱hˊ hnihꜘ naꜗ läꜙchaˉ jmɨɨˊ. 6 Jeeˊ
llahˉ hnähꜘ juuˈ kya̱a ̱yhˊ, hlë̱ë̱hˊ hnihꜘ
kya ̱a̱hˊ juuˈ lluꜗ jmahꜗ baˊ hiꜙ kya̱a ̱hˊ
juuˈ heˉ tohˉ lluꜗ kiyhꜗ. Hiꜙ hnøøꜗ
kyu̱u ̱h˜ hnähꜘ haˉ läꜙ je ̱e̱hˊ hnähꜘ juuˈ
kihꜗ läꜙja̱a ̱ˉ läꜙja̱a ̱ˉ.

Gaꜙhɨhꜗ Paaˊ juuˈ kihꜗ dsaˉ kya ̱a̱yꜗ

7 Ø ̱ø̱hꜗ jneˊ Tíquico hi̱ˉ hnääꜙ jneˊ,
dsooꜗ dsaˉjmeeꜘ juuˈ kyahꜗ hnähꜘ haˉ
läꜙ laꜗ kinꜙ. Maꜙraꜙ heˉ miˉteꜗ bihꜗ
kya̱a ̱hˊ taˊ kiyhˈ heˉ jmeeyꜙ taˊ kihˈ
Dsaˉjø ̱ø̱hˈ jnänˋ ko̱ˉjø ̱hꜘ kya ̱a̱hˊ jnäꜘ.
8 Heˉja̱ˉ che̱e̱ꜙ jnihꜘ jeeˊ tä ̱ä ̱hˊ hnähꜘ
mahꜗ nuuhˈ hnähꜘ haˉ läꜙ tøøhˊ jnäähꜗ
jeeˊ laˉ, heˉ läꜙja ̱ˉ jë̱ë̱ꜘ hohꜘ hnähꜘ.
9 Dsooyꜗ kya̱a ̱hˊ Onésimo, ø̱ø̱hnꜗ hi̱ˉ
hnääꜙ jneˊ, hi̱ˉmiˉteꜗ kya̱a ̱hˊ taˊ kiyhˈ.
Hiꜙ la ̱a̱yꜗ dsaˉgoohꜘ hnähꜘ. Läꜙu ̱u̱ꜘ hi̱ˉ
heꜘ ngëëꜗ juuˈ kyahꜗ hnähꜘ läꜙjëꜙ haˉ
läꜙ laꜗ jeeˊ laˉ.

10Aristarcohi̱ˉhä ̱ä̱ˊnehꜙñeˈko ̱ˉjø ̱hꜘ
kya̱a ̱hˊ jnäꜘ jeeˊ laˉ, jmeeyꜙ Dio kyahꜗ
hnähꜘ hiꜙ läꜙja ̱ˉ kaˉlähꜘMarco hi̱ˉ la ̱a̱ꜗ
ja ̱a̱ˉ baˊ maˉhyaaˊ taˉgyʉʉhˊ kya̱a ̱yˈ
kya̱a ̱hˊ Bernabé. Maˉjwë ̱ë̱hnꜗ hnähꜘ
jä ̱ä̱ꜗ haˉ läꜙ jmeehˈ hnähꜘ waˊraˉ
gaꜙllooꜗ Marco. Heˉja̱ˉ cherˊmahꜗ
gaꜙllooyꜗ jeeˊ naˉ, ja̱ˉ he ̱e̱hˋ hnihꜘ lluꜗ.
11 Hiꜙ läꜙja ̱ˉ Jesús hi̱ˉ che̱e̱ˉ Justo,
jmeeꜙDio kyahꜗ hnähꜘ. Läꜙjë ̱ë̱ꜙ hi̱ˉ heꜘ
la ̱a ̱ꜗ judiu. Saꜙ cha̱a ̱ˉ gaˊ jñahꜘ judiu
jeeˊ kihˈ läꜙjë̱ë ̱ꜙ hi̱ˉ kwaꜙ beꜘ kinꜙ jwëꜘ
jeeˊ cha̱a ̱ˉ jneˊ kihˈ Dio. Taꜙlaꜙ kihꜗ hi̱ˉ
heꜘ, jmeeꜙ jë ̱ë̱ˉ dsënꜙ.

12 Epafra hi̱ˉ la ̱a ̱ꜗ dsaˉgoohꜘ hnähꜘ
jmeeꜙ Dio kyahꜗ hnähꜘ. Hiꜙ jmeeyꜙ
taˊheꜗ kihꜗ Cristo kaˉlähꜘ. Läꜙjëꜙ ji ̱i̱h˜
kwayꜙbeꜘngɨɨyꜙ kyahꜗhnähꜘmahꜗwaˊ
chaˉ beꜘ kyahꜗ hnähꜘ tä̱ä ̱ꜘ hiꜙ mahꜗ
maˉnaˊllu ̱u̱hˋ hnähꜘ jmeehˈ hnähꜘ
läꜙjëꜙ heˉ tɨh˜ dsëꜗ Dio. 13 Jmeenꜙ
juˈdsooꜘ kiyhꜗ, heˉ lleˋ dsëy ˈ hnähꜘ
chaˉmiihˉ hiꜙ läꜙkye ̱ˉ kihꜗ ø̱ø̱hꜗ jneˊ
hi̱ˉ tä̱ä ̱hˊ Laodicea, kya̱a ̱hˊ hi̱ˉ tä̱ä ̱hˊ
Hierápoli. 14 Tëꜙmë˜ hi̱ˉ che̱e̱ˉ Luca
hi̱ˉhnääꜙ jneˊ, jmeeyꜙDio kyahꜗhnähꜘ
hiꜙ läꜙja ̱ˉ jmeeꜙ Dema kaˉlähꜘ.

15 Hiꜙ jmeeˊ hnähꜘ Dio kihꜗ ø ̱ø̱hꜗ
jneˊ hi̱ˉ tä̱ä ̱hˊ Laodicea hiꜙ kihꜗ Ninfa
kaˉlähꜘ, kya ̱a̱hˊ läꜙjë ̱ë̱ꜙ ø̱ø̱hꜗ jneˊ hi̱ˉ
dsaˉñeeꜙ chaˊnehꜙ kiyhꜗ. 16Maˉngëëꜘ
maˉhehˉ hnähꜘ juuˈ heˉ maˉsɨɨnꜗ
kyahꜗhnähꜘ laˉ, taꜙ jmeeˉhnähꜘhñaaˉ
hohꜘ, ja̱ˉ che ̱e̱hꜙ kaˉlähꜘ juuˈ laˉ kihꜗ
ø̱ø ̱hꜗ jneˊ hi̱ˉ tä̱ä ̱hˊ Laodicea mahꜗ
hëyꜗ kaˉlähꜘ jeeˊ ooꜙ. Hiꜙ läꜙja ̱ˉ hëh
ˈ hnähꜘ heˉ maˉsɨɨnꜗ kiyhꜗ waˊraˉ

gaꜙche ̱e̱yhˉ taꜙ kyahꜗ hnähꜘ. 17 Hiꜙ
chiihˊ Arquipo waˊ kwayꜘ beꜘ miˉteyꜗ
taˊ heˉ maˉnaˉhñaa̱ ̱yˊ jmeeyˈ kihꜗ
Dsaˉjø ̱ø̱hˈ jnänˋ.

18 Jnäꜘ Paaˊ maˉsɨɨnꜗ miihˉ jeeˊ
gaꜙdsa̱a ̱ꜗ juuˈ laˉkya̱a ̱hˊgoonꜙ. Dsooh˜
hohꜘ hnähꜘ jnäꜘ hä̱ä ̱nˊ nehꜙñe ˈ. Waˊ
miˉjä̱ä ̱ꜗ Dio läꜙjë ̱ë̱ꜙ hnähꜘ. Waˊ laˈ
läꜙja ̱ˉ.

1 Tesalonicenses
Heˉ laˉ toˉnëˊ jeˉ heˉ
gaꜙsɨɨꜘ Paaˊ kihˈ ø ̱ø ̱hꜗ jneˊ
hi ̱ˉ cha ̱a ̱ˉ Tesalónica

1 Jnäꜘ Paaˊ kya̱a ̱hˊ Silvano kya̱a ̱hˊ
Timotä sɨɨnꜙ kihꜗ gwahꜙ jwɨɨˉ
Tesalónica, hnähꜘhi̱ˉ tä̱ä ̱hˊ kya̱a ̱hˊ Tääˋ
jnänˋ hiꜙ kya ̱a̱hˊ Jesucristo Dsaˉjø ̱ø̱hˈ
jnänˋ. Ngɨɨnˊ kiyhˈ waˊ kwayꜘ heˉ lluꜗ
kyahꜗ hnähꜘ hiꜙ waˊ jmeeyꜘ hiiꜘ tiiˊ
kyahˈ hnähꜘ.

Gaꜙkwaꜘ Paaˊ tiˊhmaahˊ kihˈDio
2Dsooh˜baˊdsëˉ jnäähˈkyahꜗhnähꜘ

läꜙjëꜙ ji̱i̱h˜ waˊraˉ gaꜙngɨɨˊ jnäähꜗ kihꜗ
Dio, heˉja ̱ˉ kwaˉ jnääh ˈ tiˊhmaahˊ
kiyhˈ. 3 Saꜙ dsaˉgaaꜘ dsëˉ jnääh ˈ
kwaˉ jnääh ˈ tiˊhmaahˊ kihˈ Dio hi̱ˉ
la ̱a ̱ꜗ Tääˋ jnänˋ. Ja̱ꜙ ko ̱o̱ˉ nëëˈ taˊ lluˈ
maˉjmeehˊ hnähꜘ kihꜗ heˉ maˉdsooꜘ
hohꜘhnähꜘ kiyhꜗ, hiꜙmiˉtehˋbaˊhnähꜘ
taˊ kyahˈ hnähꜘ kihꜗ heˉ hnaahꜙ hnihꜘ
chaˉmiihˉ. Hiꜙ kwëëh˜ baˊ hohꜘ
hnähꜘ kihꜗ heˉ kye̱hˊ hnähꜘ oˉjø ̱hꜙ
dsëˉ kihꜗ Jesucristo Dsaˉjø̱ø̱hˈ jnänˋ.
4 Jëëhꜘ, la ̱a̱hꜗ hnähꜘ ø̱ø̱hnꜗ hi ̱ˉ hnääꜗ
Dio chaˉmiihˉ hiꜙ ñeˊ baˊ jnäähꜗ
heˉ gaꜙlle ̱e̱hˉ Dio hnähꜘ. 5 Läꜙ maˊ
gaꜙngëëˊ jnäähꜗ juˈhmëëꜘ kyahꜗ hnähꜘ,
ja ̱ꜙ kya̱a ̱hˊ maꜙlaꜙ juuˈ taꜙjmahꜗ. Jaꜗ
kya ̱a̱hˊ chaˉmiihˉ beꜘ kihꜗ Jmɨˉlleꜘ
Naˉjngɨɨ ˈ baˊ ja̱ˉ. Saꜙ chaˉ maˊ
kye ̱ˊ jnäähꜗ jyohꜘ hʉʉˊdsëˉ. Juuˈ naˉ
laꜗ maꜙraꜙ juˈdsooꜘ jmahꜗ baˊ. Hiꜙ
maˉñehˊ baˊ hnähꜘ haˉ läꜙ gaꜙjmeeˊ
jnäähꜗ jeeˊ tä̱ä ̱hˊ hnähꜘ, kihꜗ heˉ hnääꜙ
jnäähˈ hnähꜘ.

6 Heˉja̱ˉ gaꜙjmeehˊ hnähꜘ ja ̱ˉbaˊ
läꜙko̱o̱ˉ jmeeˉ jnääh ˈ hiꜙ läꜙko̱o̱ˉ
gaꜙjmeeꜘ Dsaˉjø̱ø ̱hˈ jnänˋ. Jëëhꜘ, maˊ
gaꜙhe ̱e̱hˋ hnähꜘ juuˈ kiyhꜗ, cha̱a ̱ˉ baˊ
hnähꜘ lluꜗ gaꜙjmeeꜘ Jmɨˉlleꜘ Naˉjngɨɨ
ˈ, maꜙkeꜙ gaꜙjëëhˋ hnähꜘ chaˉmiihˉ
heˉ wɨɨꜘ. 7 Hehꜗ heˉ jmeehˉ hnähꜘ
läꜙja ̱ˉ, gaꜙnuuꜘ ø̱ø ̱hꜗ jneˊhi̱ˉ tä̱ä ̱hˊhwaˈ
Macedonia hiꜙ hwaꜗAcaya. Heˉja ̱ˉ jaꜗ
dsëyꜗ gaꜙjmeeyꜘ ja̱ˉbaˊ läꜙko̱o̱ˉ jmeehˉ

hnähꜘ. 8 Kwa̱a ̱t˜ kyahꜗ hnähꜘ gaꜙllooꜗ
juuˈ kihꜗ Dsaˉjø ̱ø̱hˈ jnänˋ läꜙka ̱a̱ˉ hwaꜗ
Macedonia hiꜙ Acaya. Hiꜙ gaꜙläꜙchaꜙ
juuˈ heˉmaˉdsooꜘ hohꜘ hnähꜘ kihꜗDio
läꜙka ̱a ̱ˉ jeeˊ jyohꜘ jwɨɨˉ. Heˉja̱ˉmoꜙsoꜙ
jmeeꜙ gaˊ biiˈ jmeehˊ jnäähꜗ juuˈ kiyhꜗ
haˉ läꜙ gaꜙjmeehˊ hnähꜘ. 9 Läꜙjë̱ë̱ꜙ baˊ
dsaˉ hlëëhꜙ haˉ läꜙ gaꜙhe̱e̱hˋ hnähꜘ
jnääh ˈ läꜙ maˊ gaꜙllaꜙnøøꜗ jnääh ˈ jeeˊ
tä̱ä ̱hˊhnähꜘ, hiꜙhaˉ läꜙ gaꜙbe̱e̱hꜙhnähꜘ
dio hi̱ˉ naˉla ̱a ̱ꜚ ka ̱a ̱h˜ dsaˉ hiꜙ haˉ
läꜙ jmeehˉ hnähꜘ taˊheꜗ kihꜗ hi̱ˉ la ̱a̱ꜗ
maꜙraꜙ Dio ji̱i ̱hꜙ. 10 Hiꜙ hlëëyhꜙ heˉ
lleˋ hohꜘ hnähꜘ heˉ jä̱hꜘ jo ̱o̱yꜘ kaˉlähꜘ
gyʉʉhˈ jmɨˉgyʉʉꜙ. JëëhꜘDio gaꜙmiꜙji̱i ̱hˋ
Jesús jeeˊ kihˈ hi̱ˉ naˉju̱u̱ˊ mahꜗ jo ̱o̱yꜘ
heꜘ lä ̱ä ̱ꜗ jneˊ kihˈ lliꜘwɨɨꜘ heˉ naꜗ gaˊ jäꜙ.

2
Haˉ läꜙ gaꜙjmeeꜘ Paaˊ jwɨɨˉ

Tesalónica
1 Ø ̱ø̱hnꜗ, maˉñehˊ baˊ hnähꜘ, saꜙ

naˉhe ̱e̱ꜚ taˊheˉ gaꜙjmeeˊ jnäähꜗ läꜙmaˊ
naˊnøøˈ jnäähꜗ jeeˊ tä̱ä̱hˊ hnähꜘ. 2 Hiꜙ
maˉñehˊ baˊ hnähꜘ haˉ läꜙ gaꜙläꜙhä̱ä ̱hˋ
dsaˉ jnäähˈ, gaꜙkwaꜘdsaˉ kya ̱a̱ꜗ jnäähˈ
jwɨɨˉ Filipo. Pero Dio kya̱a ̱hˊ jnäähꜗ
heˉja̱ˉ gaꜙtu ̱u ̱ˉ dsëˉ jnääh ˈ gaꜙkwaˊ
jnäähꜗ juˈhmëëꜘ kiyhꜗ jeeˊ jwɨɨˉ kyahꜗ
hnähꜘ maꜙkeꜙ gaꜙte̱e̱ꜘ gaꜙjë ̱ë̱ꜘ dsaˉ
kya̱a ̱ꜗ jnääh ˈ. 3 Saꜙ naˉhe ̱e̱ꜚ juuˈ heˉ
gaꜙkwaˊ jnäähꜗ, niꜙ ja ̱ꜙ kya̱a ̱hˊhʉʉˊdsëˉ
hlɨɨhˈ. Hiꜙ niꜙ saꜙ gaꜙmiꜙga̱a ̱nˈ hnähꜘ.
4 Gaꜙjëëꜗ baˊ Dio jmääꜗ jnääh ˈ jmeeˊ
jnäähꜗ taˊ kiyhˈ, heˉja ̱ˉ hlëëhˊ jnäähꜗ
läꜙko̱o̱ˉ lleˋ kya̱a ̱ ˈ jnäähꜗ hi̱ˉ naˉhñaa̱ ̱ˊ
kwaꜙ juˈhmëëꜘ kiyhꜗ. Hiꜙ ja̱ꜙ heˉ
hnøøhꜘ jnääh ˈ haˉ läꜙ jeeˊ tɨhˈ dsëꜗ
dsaˉ kya̱a ̱ꜗ jnäähˈ kya̱a ̱hˊ juuˈheˉ kwaˊ
jnäähꜗ. Heˉ hnøøhꜘ jnääh ˈ haˉ läꜙ
jeeˊ tɨhˈ dsëꜗ Dio hi ̱ˉ kyʉʉh˜ haˉ läꜙ
laꜗ hʉʉˊdsëˉ jnänˋ. 5Ñehˊ baˊ hnähꜘ saꜙ
gaꜙhlëëhˊ jnäähꜗ kya̱a ̱hˊ juuˈ naˊhñaahꜗ
läꜙjwëꜘ jeeˊ gaꜙlë̱ë̱hnꜙ hnähꜘ niꜙ saꜙ
gaꜙhnøøhˊ jnäähꜗ haˉ läꜙ jeeˊ maˊ le ̱hꜙ
jnääh ˈ kuuˊ. Dio baˊ ñeˉ haˉ läꜙ laꜗ.
6 Saꜙ hnøøhꜘ jnäähˈ jmääꜗ dsaˉ jnäähˈ
ka ̱a ̱hˊ. Saꜙ hnøøˉ jnäähˈ jmeehˈ hnähꜘ
läꜙja ̱ˉ niꜙ heˉ jmeeꜗ jñahꜘ. Kihꜗ heˉ la ̱a̱ꜗ
jnäähˈ apóstole kya̱a ̱ꜗ Cristo, chaˉ baˊ

jwëꜗ kya̱a ̱ꜗ jnäähˈ heˉmaˊ jmeeˊ jnäähꜗ
madaꜚ kyahꜗ hnähꜘ waˊraˉ jähꜘ kihꜗ
läꜙja ̱ˉ hnøøˉ jnäähˈ. 7 Pero gaꜙjmeeˊ
jnäähꜗ jø̱hˉ dsëˉ jnääh ˈ baˊ, läꜙko̱o̱ˉ
jø ̱hˉdsëꜗ ja ̱a̱ˉdsaˉmëꜘ jeeˊmiˉkwa ̱a̱yꜙ
gyʉ̱ʉ̱ˉ kya̱a ̱yꜗ. 8 Gaꜙläꜙhnääꜙ jnääh ˈ
hnähꜘ chaˉmiihˉ. Heˉja̱ˉ saꜙ gaꜙjmääꜘ
kya ̱a̱ꜗ jnäähˈ ko ̱o̱ˉ maˊ dsaˉka̱ˊ jnäähꜗ
juˈhmëëꜘ kihꜗ Dio taꜙjmahꜗ. Gaꜙllaꜘ
dsëˉ jnäähˈ gaꜙjmeeˊ jnäähꜗ beꜘ kyahꜗ
hnähꜘ läꜙji̱i̱hˈ maˊ ngëëˊ jnäähꜗ hñaaꜗ
jnääh ˈ ju̱u ̱ꜘ jnääh ˈ kwa ̱a̱t˜ kyahꜗ
hnähꜘ kihꜗ heˉ hnääꜙ jnääh ˈ hnähꜘ
chaˉmiihˉ. 9 Ø̱ø ̱hnꜗ, ¿Cheˊ saꜙ dsooh˜
hohꜘ hnähꜘ haˉ läꜙ gaꜙjmeeˊ jnäähꜗ taˊ,
mahꜗ gaꜙläꜙchaꜙ heˉ gaꜙkihˊ jnäähꜗ?
Läꜙjmɨɨ ˈ läꜙhwëˈ gaꜙjmeeˊ jnäähꜗ taˊ,
jëëhꜘ saꜙ hnøøˉ jnäähˈ maˊ llaˊkya̱a ̱nꜚ
hnähꜘ jmɨɨˊ taˊko̱ˉji̱i ̱hˈ gaꜙkwaˊ jnäähꜗ
juuˈ kihꜗ Dio.

10Maˉñehˊ baˊ hnähꜘ hiꜙ ñeˉ baˊ Dio
haˉ läꜙ gaꜙjmeeˊ jnäähꜗ jeeˊ tä̱ä̱hˊhnähꜘ
hi ̱ˉ maˉhe ̱e̱hˉ kihꜗ Jesús. Maˉla ̱a̱ꜗ
jnäähˈ hi̱ˉ naˉjngëëˈ. Gaꜙjmeeˊ jnäähꜗ
heˉ lluꜗ jmahꜗ baˊ. Saꜙ chaˉ heˉ
naˉbä̱ä ̱hˋ jnäähꜗ niꜙmiihˉ. 11Maˉñehˊ
baˊhnähꜘhaˉ läꜙgaꜙjmeeˊ jnäähꜗkyahꜗ
hnähꜘ läꜙja̱a ̱ˉ läꜙja̱a ̱ˉ hnähꜘ. Gaꜙkwaˊ
jnäähꜗ beꜘ kyahꜗ hnähꜘ, gaꜙcha̱a ̱hˊ
jnäähꜗ hnähꜘ läꜙko̱o̱ˉ jmeeꜙ ja̱a ̱ˉ dsaˉ
kya ̱a̱hˊ gyʉ̱ʉ̱ˉ kya̱a ̱yꜗ. 12Hiꜙ gaꜙhlë̱ë̱hˊ
jnäähꜗ hnähꜘ mahꜗ jmeehˈ hnähꜘ läꜙ
hnøøꜗ Dio hi̱ˉ gaꜙtëëhꜗ hnähꜘ mahꜗ
läꜙjnäähꜘ hnähꜘ yaꜙjwɨɨꜗ jeeˊ jmeeyꜙ
hihꜙ.

13 Heˉja̱ˉ saꜙ hwa̱a ̱ꜘ jnääh ˈ kwaˉ
jnääh ˈ tiˊhmaahˊ kihˈ Dio. Jëëhꜘ,
gaꜙhe ̱e̱hˋ hnähꜘ juuˈ kiyhꜗ heˉ gaꜙkwaˊ
jnäähꜗ. Gaꜙläꜙngëëhꜘ hnähꜘ saꜙ laꜗ
juuˈ kihꜗ waˊ hi̱ˉ chaˉ hi̱ˉ dsaˉ. Laꜗ
maꜙraꜙ juuˈkihꜗDiobaˊ, ja̱ˉbaˊ juuˈheˉ
jøøꜙ kyahꜗ hnähꜘ, hi̱ˉ maˉhe ̱e̱hˉ kihꜗ
Jesús. 14 Ø ̱ø̱hnꜗ hi̱ˉ tä̱ä ̱hˊ Tesalónica
naˉ, kweeˉ baˊ gaꜙlaꜗ kyahꜗ hnähꜘ
kya ̱a̱hˊ läꜙjëꜙ gwahꜙ kihꜗ Dio heˉ tø ̱ø̱ꜘ
hwaꜗ Judea. Heꜘ baˊ dsaˉgoohꜘ hnähꜘ
gaꜙjmeehꜙ hnähꜘ, ja̱ˉbaˊ läꜙko̱hꜘ gaꜙlaꜗ
kihꜗ ø̱ø ̱hꜗ jneˊ hi ̱ˉ tä̱ä ̱hˊ Judea. Judiu
dsaˉgooyˈ gaꜙjmeehꜙ dsihꜘ kihꜗ heˉ
gaꜙläꜙdsooꜘ dsëyꜗ kihꜗ Cristo Jesús.

15 Ja ̱ˉbaˊ dsaˉgooyˈ heꜘ gaꜙjngɨɨhꜗ
kihꜗ Jesús Dsaˉjø̱ø ̱hˈ jnänˋ läꜙko̱hꜘ
gaꜙjngëëyhꜗhi̱ˉmaˊngëë˜ juuˈ kihꜗDio
jä ̱ä̱ꜗ. Hiꜙ ja ̱ˉbaˊ läꜙja̱ˉ gaꜙläꜙhñaaꜙ dsëyꜗ
kya̱a ̱ꜗ jnäähˈ kaˉlähꜘ. Jmeeyꜙ heˉ saꜙ
tɨh˜ dsëꜗ Dio hiꜙ llaˉdsëëyˋ kihˈ läꜙjë ̱ë̱ꜙ
dsaˉ. 16 Ngooꜗ baˊ hayꜙ kya̱a ̱ꜗ jnääh
ˈ heˉ hlë ̱ë̱hˊ jnäähꜗ dsaˉ hi ̱ˉ saꜙ la ̱a̱ꜗ
judiu mahꜗ lä ̱ä̱yꜘ. Läꜙjwëꜘ ja̱ˉ, moꜙsoꜙ
kya̱a ̱hˊ hihꜙ dsoˊkyeˉ kiyhꜗ, heˉja̱ˉ jäꜙ
dsoˊjwɨɨꜘ nëˊ kiyhˈ chaˉmiihˉ ngëëˈ.

Hnøøꜗ Paaˊ dsaˉjë ̱ë ̱ꜙ ø ̱ø̱hꜗ jneˊ hi̱ˉ
cha ̱a̱ˉ Tesalónica

17 Hnähꜘ ø ̱ø̱hnꜗ, maˉläˉhɨɨˋ miihˉ
jmɨɨˊ heˉ saꜙ jë̱ë̱nˊ hnähꜘ. Pero saꜙ
maˉgaaꜘ dsëˉ jnääh ˈ. Maꜙraꜙ heˉ
lleˋ dsëˉ jnäähˈ dsaˉjë̱ë̱ˊ jnäähꜗ hnähꜘ.
18 Heˉja̱ˉ hnøøˉ jnääh ˈ maˊ dsaˉjë ̱ë̱ˊ
jnäähꜗ hnähꜘ. Jnäꜘ Paaˊ jmeenꜙ dsooꜘ,
ja ̱ꜙ heˉ ko ̱o̱ˉ häˊ gaꜙjmeenꜗ hʉʉˊdsëˉ
maˊ dsaˊnøøˈ jnäähꜗ. Pero saꜙ gaꜙlaꜗ,
jmeeꜙ Tanaˊ jwɨɨhˋ kya ̱a̱ ˈ jnäähꜗ.
19 Hnähꜘ baˊ hi ̱ˉ kye ̱ˊ jnäähꜗ oˉjø ̱hꜙ
dsëˉ kihꜗ, hnähꜘ baˊ hi̱ˉ jmeeꜙ cha ̱a̱ˉ
jnääh ˈ lluꜗ. Hnähꜘ baˊ hi̱ˉ jmeeꜙ lii˜
jmääꜗ taˊ heˉmaˉjmeeˊ jnäähꜗ. Heˉja̱ˉ
hnøøˉ jnääh ˈ jë ̱ë̱ˊ jnäähꜗ hnähꜘ tä̱ä ̱hˊ
hnähꜘ chaˊnëˊ Jesucristo waˊraˉ gaꜙtëꜘ
jeeˊ jä ̱yhꜘ kaˉlähꜘ. 20 ¡Heˉ baˊ cheˉ
lluꜗ kya̱a̱ꜗ jnäähˈ kwa ̱a̱t˜ kyahꜗ hnähꜘ
heˉja̱ˉ cha̱a ̱ˉ baˊ jnäähꜗ lluꜗ!

3
1 Saꜙ läˉbeꜘ dsëˉ jnääh ˈ, heˉja̱ˉ

jmeeˉ jnäähˈ hʉʉˊdsëˉ jä̱ä ̱ˊ jnäähꜗ jwɨɨˉ
Atena laˉ, 2mahꜗ che ̱e̱ˊ jnäähꜗ Timotä
ø̱ø ̱hꜗ jneˊ dsaˉjë̱ë̱ꜙ hnähꜘ. Ø ̱ø̱hꜗ jneˊ
heꜘ, jmeeꜙ taˊ kihˈ Dio ko̱ˉjø ̱hꜘ kya̱a ̱hˊ
jnäähꜗ, kwayꜙ juˈhmëëꜘ kihꜗ Cristo.
Hi̱ˉ heꜘ kwaꜗ beꜘ kyahꜗ hnähꜘ mahꜗ
goˊta̱a ̱hˊ hnähꜘ ko̱o ̱ˉ hwehˉ jwëꜘ kihꜗ
Dio heˉ tä̱ä ̱hˊ hnähꜘ naˉ. 3Mahꜗ läꜙja ̱ˉ,
niꜙ ja̱a ̱ˉ hnähꜘ saꜙ jehꜗ hohꜘ hnähꜘ kihꜗ
heˉ jëëhꜘ hnähꜘ heˉ wɨɨꜘ. Maˉñehˊ
baˊ hnähꜘ läꜙnaˉ lleˋ kihˈ leꜘ jnänˋ.
4 Jëëhꜘ, läꜙ maˊ tøøhˊ jnäähꜗ kya̱a ̱hˊ
hnähꜘ, gaꜙjähˊ jnäähꜗ dsaˉngëëꜘ jneˊ
chaˉmiihˉ heˉ wɨɨꜘ hiꜙ naꜗ maˉjëëhˋ
baˊ hnähꜘ haˉ läꜙ laꜗ heˉ ja̱ˉ. 5Heˉja̱ˉ



1 Tesalonicenses 3:6 323 1 Tesalonicenses 4:12

moꜙsoꜙ gaꜙläꜙbeꜘ dsënꜙ. Cha ̱hꜘ baˊ
gaꜙche ̱e̱nꜙ Timotä mahꜗ dsaˉjëëyꜙ
cheˊ läꜙ maˉdsooꜘ ja ̱ˉbaˊ hohꜘ hnähꜘ.
Jmeenꜙ hʉʉˊdsëˉ waˊraˉ gaꜙjmeeꜘ
hi ̱ˉsaꜙllu ̱ꜗ jwɨɨhˋ kyahˈ hnähꜘ hiꜙ he ̱e̱ꜘ
taˊ kya̱a ̱ˈ jnäähꜗ.

6 Pero läꜙ maˊ ja ̱hˈ Timotä jeeˊ
tøøhˊ jnäähꜗ laˉ, gaꜙjmeeyhꜗ juuˈ,
läꜙ maˉdsooꜘ ja ̱ˉbaˊ hohꜘ hnähꜘ hiꜙ
hnaahꜙ hnähꜘ dsaˉkya̱a ̱hˊ. Hiꜙ jäyhꜘ,
dsooh˜ hohꜘ hnähꜘ kya̱a ̱ꜗ jnääh ˈ
chaˉmiihˉ, hiꜙ hnoohˉ hnähꜘ jë̱ë̱hˈ
jnäähꜗ kaˉlähꜘ, ja̱ˉbaˊ läꜙko̱o̱ˉ hnøøˉ
jnääh ˈ jë ̱ë̱ˊ jnäähꜗ hnähꜘ. 7 Ø ̱ø̱hnꜗ,
maꜙkeꜙ dsaˉngëëꜘ jnääh ˈ naˉkuˊ
naˉngɨɨ ˈ heˉ wɨɨꜘ jeeˊ laˉ, pero
chaˉmiihˉ gaꜙnøhꜗ dsëˉ jnääh ˈ maˊ
gaꜙnʉʉˊ jnäähꜗ jmeehˉ baˊ hnähꜘ dsooꜘ
hohꜘ hnähꜘ kihꜗ Dio. 8 Naꜗ baˊ raꜘ si˜
cha ̱a̱ˉ jnääh ˈ lluꜗ, kihꜗ heˉ gaꜙnʉʉˊ
jnäähꜗ tä̱ä ̱hˊ baˊ hnähꜘ ko ̱o̱ˉ hwehˉ
jwëꜘ kihꜗ Dsaˉjø̱ø̱hˈ jnänˋ. 9 Johꜘ
tiˊhmaahˊ saꜙ kwaˉ jnääh ˈ kihꜗ Dio
kwa ̱a ̱t˜ kyahꜗ hnähꜘ. Jëëhꜘ, chaˉmiihˉ
jë ̱ë̱ˉ dsëˉ jnääh ˈ chaˊnëˊ Dio taꜙlaꜙ
kyahꜗ hnähꜘ. 10 Tøøhˊ baˊ jnäähꜗ ngɨɨˊ
jnäähꜗ kihꜗ Dio läꜙjmɨɨ ˈ läꜙhwëˈ mahꜗ
läꜙchaˉ jwëˈ dsaˊjë ̱ë̱ˊ jnäähꜗ hnähꜘ
kaˉlähꜘ. Mahꜗ kwaˊ jnäähꜗ beꜘ të̱ë̱hꜗ
hnähꜘ heˉ gaˊ hnøøˈ kyahꜗ hnähꜘ jeeˊ
tä̱ä ̱hˊ hnähꜘ jwëꜘ kihꜗ Dio.

11Ngɨɨˊ jnäähꜗ kihꜗ Tääˋ jnänˋ hiꜙ kihꜗ
Jesucristo Dsaˉjø ̱ø̱hˈ jnänˋmahꜗ kwayꜗ
jwëˈ dsaˊjë ̱ë̱ˊ jnäähꜗ hnähꜘ kaˉlähꜘ.
12 Hiꜙ ngɨɨnˊ kihˈ Dio waˊ läˉhnaahꜙ
hnähꜘ chaˉgaˊmiihˉdsaˉkya ̱a̱hˊhnähꜘ
hiꜙ waˊ läˉhnaahꜙ läꜙnaˉ läꜙjë̱ë̱ꜙ dsaˉ
ja ̱ˉbaˊ läꜙko ̱o̱ˉ hnääꜙ jnääh ˈ hnähꜘ.
13 Hiꜙ ngɨɨnˊ kihˈ Dio mahꜗ goˊta̱a ̱hˊ
hnähꜘ ko̱o̱ˉ hwehˉ hiꜙ naˉjngëëh ˈ
hnähꜘ goˉte˜ mahꜗ moꜙsoꜙ chaˉ gaˊ
heˉ naˉbä̱ä ̱hˋ hnähꜘ niꜙ miihˉ chaˊnëˊ
Tääˋ jnänˋ waˊraˉ gaꜙtëꜘ jeeˊ jä ̱hꜘ Jesús
Dsaˉjø ̱ø̱hˈ jnänˋ kya̱a ̱hˊ läꜙjë ̱ë̱ꜙhi ̱ˉ llu ̱u̱ꜗ
kya ̱a̱yꜗ.

4
Waˊ jmeenˊ läꜙ tɨh˜ dsëꜗDio

1 Ø̱ø̱hnꜗ, hlë̱ë̱hnˊ hnähꜘ läꜙ hnøøꜗ
JesúsDsaˉjø ̱ø̱hˈ jnänˋ. Taꜙ jmeeˉhnähꜘ

hñaaˉ hohꜘ, goˉnääꜘ baˊ hnähꜘ läꜙko̱o̱ˉ
gaꜙläꜙtë̱ë̱hꜙ hnähꜘ kya̱a ̱ꜗ jnäähˈ. Jëëhꜘ,
läꜙja ̱ˉ lleˋ kyahˈ hnähꜘ hiꜙ läꜙja̱ˉ tɨhꜗ
dsëꜗ Dio kaˉlähꜘ. Hiꜙ jmeeꜙ biiꜗ jmeehˈ
hnähꜘ heˉ lluꜗ chaˉgaˊmiihˉ ko̱o̱ˉ häˊ
ko̱o̱ˉ häˊ. 2Maˉñehˊ baˊ hnähꜘ haˉ läꜙ
laꜗ nʉʉhꜚ heˉ gaꜙhñahꜗ hnähꜘ kya ̱a̱ꜗ
jnääh ˈ madaꜚ kihꜗ Jesús Dsaˉjø ̱ø̱hˈ
jnänˋ. 3 Heˉ tøøhˊ jneˊ naˉjngëën ˈ,
heˉja̱ˉ baˊ hnøøˈ Dio. Hnähꜘ dsaˉmëꜘ
dsaˉñʉʉhˉ taꜙ ka̱a ̱hꜙ hnähꜘ waˊ hi̱ˉ
chaˉ hi̱ˉ. 4 Goˉta̱a̱hˊ hnähꜘ lluꜗ
kya̱a ̱hˊ dsaˉmëꜘ kya̱a ̱hꜗ hnähꜘ. Hnøøꜗ
naˉjngëëh ˈ hnähꜘ kya ̱a̱yhˊ läꜙko̱o̱ˉ
lleˋ kihˈ. 5 Taꜙ jmeeˉ hnähꜘ heˉ ngɨɨꜙ
jmɨˉngoꜗ kyahꜗ hnähꜘ läꜙ jmeeꜙ dsaˉ
hi̱ˉ saꜙ la ̱a̱ꜗ judiu hi̱ˉ saꜙ maˉhe ̱e̱hˉ
kihꜗDio. 6Niꜙ ja ̱a̱ˉhnähꜘ taꜙmiˉkwa ̱hꜚ
kihꜗ ø̱ø̱hꜗ hnähꜘ, niꜙ taꜙ miˉga̱a ̱ ˈ hnähꜘ
niꜙ ja̱a ̱ˉ. Maˉjmeeˊ baˊ jnäähꜗ juuˈ
kyahꜗ hnähꜘ, Dsaˉjø̱ø ̱hˈ jnänˋ te̱e ̱hꜙ
jwɨɨ˜ kihꜗ läꜙjë ̱ë̱ꜙ hi̱ˉ jmeeꜙ taˊ hlɨɨhˈ
ja ̱ˉ. 7 Jëëhꜘ, saꜙ gaꜙtëëhꜗ Dio jneˊ mahꜗ
jmeenˊ waˊ laˈ chaˉ laꜗ. Gaꜙtëëyhꜗ jneˊ
mahꜗ dsaˊtoohnˊ naˉjngëënˈ baˊ. 8Hi̱ˉ
saꜙ jmeeꜙ heˈ juuˈ laˉ, ja̱ꜙ kihꜗ dsaˉ
ja ̱ˉ heˉ jmeeyꜙ cha ̱a̱yhˉ. Heˉ jmeeyꜙ
cha̱a ̱yhˉkya̱a ̱hˊDiobaˊ ja̱ˉ, heꜘbaˊDio
hi̱ˉ gaꜙkwëëhꜗ jneˊ JmɨˉlleꜘNaˉjngɨɨˈ.

9 Heˉ hnääꜙ jneˊ dsaˉkya ̱a̱hnˊ, saꜙ
jmeeꜙbiiꜗ sɨɨˊ jnäähꜗkyahꜗhnähꜘ. Jëëhꜘ,
Dio maˉmiˉtë̱ë̱ˉ hnähꜘ heˉ hnaahꜙ
hnähꜘ dsaˉkya̱a ̱hˊ. 10 Maꜙ baˊ jnäꜘ,
hnaahꜙ baˊ hnähꜘ läꜙjë̱ë̱ꜙ ø̱ø̱hꜗ jneˊ hi̱ˉ
tä̱ä ̱hˊ läꜙka ̱a̱ˉ hwaꜗ Macedonia. Pero
chu̱u ̱nꜘ kya̱a ̱hˊ hnähꜘ ø̱ø̱hnꜗ, mahꜗ waˊ
hnaahꜙ hnihꜘ chaˉgaˊmiihˉ.

11Kwaˊhnähꜘbeꜘhɨɨꜗ tiiˊkyahˈhnähꜘ,
taꜙwaˊhneeˉhnähꜘ. Taꜙ jëëꜘhnähꜘheˉ
jmeeꜙ jñahꜘ. Taꜙ waˊ jwë ̱hˈ hnähꜘ, ja̱ˉ
jmeehˉ baˊ hnähꜘ taˊ läꜙko ̱o̱ˉ madaꜚ
heˉ maˉjmeeˊ jnäähꜗ kyahꜗ hnähꜘ.
12 Läꜙjwëꜘ ja ̱ˉ, hi̱ˉ saꜙ maˉhe̱e ̱hˉ juuˈ
kihꜗ Dio hlëëyhꜗ lluꜗ kyahꜗ hnähꜘ hiꜙ
läꜙja ̱ˉ läꜙchaˉ baˊ läꜙjëꜙ heˉ jmeeꜙ biiꜗ
kyahꜗ hnähꜘ.

Haˉ läꜙ leꜘ waˊraˉ gaꜙtëꜘ jeeˊ jä̱hꜘ
Dsaˉjø̱ø̱hˈ jnänˋ

13 Ø ̱ø̱hnꜗ, hnøøˉ jnääh ˈ läꜙngëëhꜘ
hnähꜘ haˉ läꜙ leꜘ kihꜗ ø̱ø̱hꜗ jneˊ
hi ̱ˉ maˉnaˉju̱u ̱ˊ. Saꜙ hnøøˉ jnääh
ˈ läꜙmeehˉ hohꜘ hnähꜘ läꜙko̱o̱ˉ laꜗ
kihꜗ hi̱ˉ saꜙ chaˉ oˉjø ̱hꜙ dsëˉ kihꜗ.
14Dsooꜘ baˊ dsëˉ jneˊ heˉ gaꜙju̱u ̱ꜗ Jesús
hiꜙ gaꜙläꜙji̱i̱yhˋ kaˉlähꜘ. Hiꜙ jmeeˉ
jneˊ dsooꜘ, ja̱ˉbaˊ läꜙja̱ˉ miˉji ̱i̱hˋ Dio
ko̱ˉjø ̱hꜘ kya̱a ̱hˊ Jesús gaꜙläꜙjë ̱ë̱ꜙ hi̱ˉ
naˉju̱u ̱ˊ hi̱ˉ gaꜙhe̱e̱hˉ kiyhꜗ.

15 Heˉja̱ˉ jwë ̱ë̱hn˜ hnähꜘ läꜙko̱o̱ˉ
gaꜙjähꜘ Dsaˉjø ̱ø̱hˈ jnänˋ. Jneˊ hi ̱ˉ cha̱a̱ˉ
waˊraˉ gaꜙtëꜘ jmɨɨˊ jä̱yhꜘ, saꜙ läꜙjä ̱ä̱ꜗ jneˊ
kihꜗ ø ̱ø̱hꜗ jneˊ hi̱ˉ naˉju̱u̱ˊ. 16 Ki̱ˉga ̱a̱ˉ
läꜙnʉʉhꜘ jmeeꜗ Dsaˉjø ̱ø̱hˈ jnänˋ madaꜚ
waˊraˉ gaꜙtëꜘ jeeˊ jñaa̱ ̱yˈ gyʉʉhˈ, hiꜙ
läꜙnʉʉhꜘ hlëëhꜗ ángel hi̱ˉ jø̱ø ̱hˈ gaˊ kihˈ
jeeˊ läꜙjë ̱ë̱ꜙ, hiꜙ läꜙnʉʉhꜘ hi̱i ̱ˋ luuꜘ hooˊ
kihˈ Dio. Maˊja̱ˉ läꜙji̱i ̱hˊ toˉnëˊ läꜙjë̱ë̱ꜙ
hi ̱ˉ naˉju̱u̱ˊ hi ̱ˉ gaꜙhe̱e̱hˉ kihꜗ Jesús.
17 Hiꜙ läꜙjë̱ë̱ꜙ jneˊ hi̱ˉ cha̱a ̱ˉ jmɨɨˊ ja ̱ˉ,
cha ̱a̱yhꜙ jneˊ jeeˊ jniiꜘ ko ̱ˉjø ̱hꜘ kya̱a ̱hˊ
hi ̱ˉ naˉju̱u ̱ˊ mahꜗ je̱e̱ꜙ jneˊ Jesús jwëꜘ
nëˊ lleꜘ. Ja̱ˉgaˊ naꜙ dsaˊtoohˊ jneˊ
kya ̱a̱hˊ Dsaˉjø̱ø̱hˈ jnänˋ läꜙjëꜙ johꜘ jmɨɨˊ
chaˉ. 18Heˉja ̱ˉ jmeeˊ hnähꜘ jë̱ë̱ˉ dsëꜗ
dsaˉkya̱a ̱hˊ hnähꜘ kya̱a ̱hˊ juuˈ laˉ.

5
1 Ø ̱ø̱hnꜗ saꜙ jmeeꜙ biiꜗ sɨɨˊ jnäähꜗ

kyahꜗ hnähꜘ heeˉ ji ̱ˉñeˉ o heeˉ jmɨɨˊ
läꜙteꜗ juuˈ laˉ. 2 Maˉñehˊ baˊ hnähꜘ
kweeˉ, waˊraˉ gaꜙllooꜗ jmɨɨˊ jä ̱hꜘ Jesús,
jä ̱yhꜘ jmɨɨˊ heˉ saꜙ liihꜚ dsaˉ, läꜙko̱o̱ˉ
jmeeꜙ dsaˉhɨɨ̱ ̱̄ taꜙlaꜙ hwëˈ. 3 Läꜙko̱o̱ˉ
waˊraˉgaꜙjähꜘdsaˉ: “Maˉtøøhˊbaˊ jneˊ
lluˈ, moꜙsoꜙ hiiꜘ gooˉ jnänˋ”, läꜙcha̱hꜘ
ja ̱ˉ, niꜙ saꜙ liihꜚ gyihꜗ, jäꜙ heˉ wɨɨꜘ nëˊ
kiyhˈ, läꜙko ̱o̱ˉ jmeeꜙ kihꜗ dsaˉmëꜘ jeeˊ
dsaˉläˉcha̱a ̱ˉ gyʉ̱ʉ̱ˉ kya ̱a̱yꜗ. Niꜙ ja ̱a̱ˉ
saꜙ lä ̱ä̱ꜘ kihꜗ heˉ ja̱ˉ. 4 Pero hnähꜘ
ø ̱ø̱hnꜗ, moꜙsoꜙ tä̱ä̱hˊ hnähꜘ jmeehˉ
hnähꜘ waˊ laˈ chaˉ laꜗ. Heˉja̱ˉ waˊraˉ
gaꜙtëꜘ jeeˊ jä ̱yhꜘ, saꜙ jø̱ø̱hꜙ hnähꜘ
läꜙko̱o̱ˉdsaˉjø̱ø̱hꜙdsaˉwaˊraˉgaꜙllooꜗ
ja ̱a̱ˉ dsaˉhɨɨ̱ ̱̄ kiyhꜗ. 5Läꜙjë ̱ë̱ꜙ baˊ hnähꜘ
maˉnaˊjnääꜘ hnähꜘ jeeˊ jnäꜘ waˊjeˉ
hiꜙ läꜙja̱ˉ kihꜗ jmɨɨ ˈ kaˉlähꜘ. Moꜙsoꜙ
naˊjnääꜘ hnähꜘ kihꜗ hwëˈ, niꜙ kihꜗ jeeˊ
naˉho ̱o̱ˉ. 6Heˉja̱ˉ jwë ̱ë̱hn˜ hnähꜘ, saꜙ

waˊ jmeenˊ läꜙko̱o̱ˉ ja̱a ̱ˉ hi̱ˉ saꜙ liihꜚ
heˉ jmeeꜙ. Hnøøꜗ naˉnëˊ jneˊ hiꜙ waˊ
hä ̱ä̱ˊ jneˊ hñaan ˈ. 7 Hi̱ˉ gwɨɨ̱ ̱̄ , hwëˈ
baˊ gwɨɨ̱y̱ˉ. Hi̱ˉ he̱e̱ꜘ, ko̱ˉja̱ˉ llaˊhe̱e̱hꜚ
bihꜗ. 8 Pero jneˊ hi̱ˉ maˉnaˊjnääꜘ kihꜗ
jmɨɨ ˈ, waˊ le̱e̱hꜚ jneˊ. Waˊ läˉdsooꜘ
dsëˉ jneˊ kihˈ Dio, waˊ hnääꜙ jneˊ ø ̱ø̱hꜗ
jneˊ. Läꜙjwëꜘ ja ̱ˉ hä̱ä ̱ꜙ jneˊ hñaan ˈ
läꜙko̱o̱ˉ jmeeꜙ hløøꜘ hi̱ˉ naˉlä ̱ä̱ˉ ñe ˈ.
Hiꜙwaˊ kye ̱nˊ oˉjø ̱hꜙ dsëˉ heˉ lä ̱ä ̱ꜘ jneˊ.
Läꜙjwëꜘ ja ̱ˉ hä̱ä ̱ꜙ jneˊ hñaan ˈ läꜙko̱o̱ˉ
jmeeꜙ hløøꜘ hi̱ˉ häˊ mɨ ˈkyaahˊ lleˊ.
9 Jëëhꜘ, gaꜙjmä̱ä̱ꜗ Dio jneˊ mahꜗ lä ̱ä ̱yꜗ
jneˊ taꜙlaꜙ kihꜗ Jesucristo Dsaˉjø ̱ø̱hˈ
jnänˋ, saꜙ gaꜙjmä̱ä̱yꜗ jneˊmahꜗ jëënˊheˉ
lliꜘwɨɨꜘheˉnaꜗ gaˊ jäꜙ. 10Hi̱ˉheꜘ gaꜙju̱u̱ꜗ
jnäˋ jneˊ mahꜗ cha̱a ̱ˉ jneˊ ko ̱ˉjø ̱hꜘ
kya̱a ̱yhˊ, kweeˉ baˊ laˈ cheˊ cha ̱a̱ˉ jneˊ
o naˉju̱u ̱ˊ jneˊwaˊraˉ gaꜙtëꜘ jmɨɨˊ jä ̱yhꜘ.
11 Kihꜗ heˉja ̱ˉ, ja̱ˉ kwahˉ hnähꜘ beꜘ
kihꜗ dsaˉkya̱a ̱hˊ mahꜗ dsaˉnääyꜗ taꜙ
chaˊnëˊ, ja ̱ˉbaˊ läꜙko ̱hꜘ tä̱ä ̱hˊ hnähꜘ
jmeehˉ hnähꜘ.

12Chu̱u ̱ꜘ jnäähˈ kya̱a ̱hˊ hnähꜘ ø̱ø̱hnꜗ,
ja ̱ˉ jmeehˉ hnähꜘ heˈ kihꜗ hi̱ˉ kwaꜙ
beꜘ kyahꜗ hnähꜘ hiꜙ läꜙja̱ˉ kihꜗ hi ̱ˉ jä̱ä ̱ꜙ
hnähꜘ kwa ̱a̱t˜ kihꜗ Dsaˉjø ̱ø̱hˈ jnänˋ hiꜙ
kihꜗ hi ̱ˉ hlë̱ë̱h˜ hnähꜘ kaˉlähꜘ. 13Waˊ
hnaahꜙ hnihꜘ chaˉmiihˉ taꜙlaꜙ kihꜗ taˊ
heˉ jmeeyꜙ. Hiꜙ waˊ hiiꜘ tiiˊ kyahˈ
hnähꜘ kya̱a ̱hˊ dsaˉkya̱a ̱hˊ hnähꜘ.

14 Hiꜙ chu̱u ̱nꜘ kya ̱a̱hˊ hnähꜘ ø̱ø̱hnꜗ,
hlë ̱ë̱hˊ hnähꜘ hi̱ˉ saꜙ hnøøꜗ jmeeꜗ
taˊ. Kwaˊ hnähꜘ beꜘ kihꜗ hi̱ˉ saꜙ
läꜙka ̱a ̱ˉ dsëꜗ, hiꜙ läꜙja ̱ˉ kihꜗ hi ̱ˉ saꜙ be ̱e̱ꜘ
hʉʉˊdsëˉ kihꜗ. Jmeeˊ hnähꜘ jø ̱hˉ hohꜘ
kya̱a ̱hˊ läꜙjë̱ë̱ꜙ. 15Le̱e̱hꜚ hnähꜘ, niꜙ ja ̱a̱ˉ
hnähꜘ taꜙ ji̱i ̱hˋ hlɨɨhˈ kihꜗ hi̱ˉ jmeeꜙ heˉ
hlɨɨhˈ. Läꜙjëꜙ ji̱i̱h˜ jmeeˊ hnähꜘ heˉ
lluꜗ jmahꜗ baˊ kihꜗ ø̱ø̱hꜗ hnähꜘ hiꜙ kihꜗ
läꜙjë ̱ë̱ꜙ dsaˉ jmɨˉgyʉʉꜙ.

16 Waˊ jë ̱ë̱ˉ hohꜘ hnähꜘ läꜙjëꜙ jmɨɨˊ
baˊ. 17 Ngɨɨˊ hnähꜘ tä ̱ä ̱ꜘ kihꜗ Dio.
18 Kwaˊ hnähꜘ tiˊhmaahˊ kihˈ Dio kihꜗ
läꜙjëꜙ. Heˉ laˉ naˉ hnøøꜗ Dio jmeehˈ
hnähꜘ läꜙlluꜗ heˉmaˉla̱a ̱hꜗ hnähꜘ ko̱o̱ˉ
kya̱a ̱hˊ Cristo Jesús.

19 Taꜙ haˉ hnähꜘ kihꜗ Jmɨˉlleꜘ
Naˉjngɨɨˈ. 20 Taꜙ jmeeˉ hnähꜘ taꜙ kooꜘ
juuˈ heˉ kwaꜙ hi̱ˉ ngëë˜ juuˈ kihꜗ Dio.

21Kye̱ˊ daˊ hnähꜘ kwa ̱a̱t˜ kihꜗ läꜙjëꜙheˉ
hlëëyhꜙ. Mahꜗ goˉta̱a̱hˊ hnähꜘ ko̱o̱ˉ
hwehˉ kya ̱a̱hˊ maꜙlaꜙ heˉ lluꜗ jmahꜗ
baˊ. 22 Beꜗ hnähꜘ taꜙ kooꜘ läꜙjëꜙ nëëˈ
heˉ hlɨɨhˈ.

23 Dio baˊ heꜘ hi̱ˉ jmeeꜙ hiiꜘ tiiˊ
tuhˉdsëˉ jneˊ. Heˉja ̱ˉ ngɨɨnˊ kiyhˈ
mahꜗ waˊ jmeeyꜘ naˉjngëëˈ hnähꜘ
goˉte˜. Waˊ hä ̱ä ̱yˈ hnähꜘ. Waˊ høøyꜘ
jmɨˉlleꜘ kyahꜗ hnähꜘ, waˊ høøyꜘ läꜙjëꜙ
hʉʉˊdsëˉ kyahꜗ hnähꜘ, waˊ høøyꜘ
jmɨˉngoꜗ kyahꜗ hnähꜘ mahꜗ moꜙsoꜙ
chaˉ gaˊ heˉ naˉbä̱ä ̱hˋ hnähꜘ niꜙ
miihˉwaˊraˉ gaꜙtëꜘ jeeˊ jä̱hꜘ Jesucristo
Dsaˉjø ̱ø̱hˈ jnänˋ. 24Maꜙraꜙ heˉ miˉteꜗ
baˊ hi̱ˉ gaꜙtëëhꜗ hnähꜘ. Heˉ gaꜙjäyhꜘ
jmeeyꜗ, maꜙraꜙ heˉ jmeeꜗ bihꜗ.

25 Ø ̱ø̱hnꜗ, ngɨɨˊ hnähꜘ kihꜗ Dio mahꜗ
kwayꜗ beꜘ kya̱a ̱ꜗ jnäähˈ.

26 Jmeeˊ hnähꜘ Dio kihꜗ läꜙjë̱ë̱ꜙ ø̱ø̱hꜗ
hnähꜘ, ja ̱ˉ chʉ̱hˉ hnähꜘ kiyhꜗ läꜙ hnøøꜗ
Dio.

27 Kya̱a ̱hˊ madaꜚ kihꜗ Dsaˉjø ̱ø̱hˈ
jnänˋ, jwë ̱ë̱hn˜ hnähꜘ, ja ̱ˉ hëhˉ hnähꜘ
heˉ maˉsɨɨnꜗ laˉ chaˊnëˊ jeeˊ läꜙjë̱ë̱ꜙ
ø ̱ø̱hꜗ jneˊ.

28Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë̱ë̱ꜙ hnähꜘ. Waˊ laˈ läꜙja̱ˉ.

2 Tesalonicenses
Heˉ laˉ jeeˊ gaꜙtëꜘ to ̱ꜗ jeˉ
heˉ gaꜙsɨɨꜘ Paaˊ kihˈ ø ̱ø ̱hꜗ
jneˊ hi ̱ˉ cha ̱a ̱ˉ Tesalónica
1 Jnäꜘ Paaˊ kya̱a ̱hˊ Silvano kya̱a ̱hˊ

Timotä sɨɨnꜙ kihꜗ gwahꜙ jwɨɨˉ
Tesalónica, hnähꜘ hi̱ˉ tä̱ä ̱hˊ kya̱a ̱hˊ
Jesucristo Dsaˉjø ̱ø̱hˈ jnänˋ kya̱a ̱hˊ Dio
hi ̱ˉ la ̱a̱ꜗ Tääˋ jnänˋ. 2Ngɨɨnˊ kihˈ Dio hi̱ˉ
la ̱a ̱ꜗ Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, waˊ kwayꜘ heˉ lluꜗ
kyahꜗ hnähꜘ, hiꜙ waˊ jmeeyꜘ hiiꜘ tiiˊ
kyahˈ hnähꜘ.

Dio llaꜗ taˊ kihꜗ hi̱ˉ jmeehꜙ ø̱ø̱hꜗ jneˊ
waˊraˉ gaꜙtëꜘ jeeˊ jä̱hꜘDsaˉjø ̱ø̱hˈ jnänˋ

3 Ø ̱ø̱hnꜗ, hnøøꜗ kwaˉ jnääh ˈ
tiˊhmaahˊ kihˈ Dio läꜙjëꜙ jmɨɨˊ kwa ̱a ̱t˜
kyahꜗ hnähꜘ, läꜙlleˋ kihˈ, läꜙlluꜗ heˉ
ngooꜗ baˊ dsooꜘ hohꜘ hnähꜘ kiyhꜗ, hiꜙ
ngooꜗ baˊ hnaahꜙ hnähꜘ dsaˉkya ̱a̱hˊ.
4 Tɨh˜ baˊ dsëˉ jnäähˈ läꜙko̱o̱ˉ jmeehˉ
hnähꜘ, heˉja ̱ˉ gaꜙhlëëhˊ jnäähꜗ lluꜗ
kyahꜗ hnähꜘ läꜙko̱o̱ˉ läꜙko ̱o̱ˉ gwahꜙ
kihꜗ Dio. Jmeehˉ jnäähˈ juuˈ haˉ läꜙ
jø ̱hˉ hohꜘ hnähꜘ kya̱a ̱hˊ läꜙjëꜙ wɨɨꜘ heˉ
dsaˉngëëꜘ hnähꜘ. Hiꜙ haˉ läꜙ dsooꜘ
hohꜘ hnähꜘ kihꜗ Dio hiꜙ kwëëh˜ baˊ
hohꜘ hnähꜘ maˊ cha ̱a̱ˉ hnähꜘ lliꜘwɨɨꜘ.
5 Hehꜗ läꜙja̱ˉ, miˉjnääꜙ maꜙraꜙ heˉ
llaꜙ Dio taˊ läꜙko̱o̱ˉ lleˋ kihˈ, heˉja̱ˉ
naˉ naˉngëˈ hnähꜘ jwëˈ goˊta̱a ̱hˊ hnähꜘ
yaꜙjwɨɨꜗ kiyhꜗ, kihꜗ heˉ jëëhꜘ hnähꜘwɨɨꜘ
naꜗ.

6 Jëëhꜘ, Dio jmeeꜗ läꜙko ̱o̱ˉ lleˋ kihˈ,
heˉ miˉhmaayhˋ kihˈ hi̱ˉ jmeehꜙ
hnähꜘ naꜗ. 7 Hiꜙ hnähꜘ hi̱ˉ dsaˉngëëꜘ
wɨɨꜘ naꜗ, hñahꜙ baˊ hnähꜘ jeeˊ te̱e̱hˊ
hnähꜘ hohꜘ ko̱ˉjø ̱hꜘ kya̱a ̱hˊ jnäähꜗ
waˊraˉ gaꜙtëꜘ jeeˊ läꜙjnäꜘ Jesús jñaa̱ ̱yꜗ
gyʉʉhˈ kya̱a ̱hˊ ángele kya̱a ̱yꜗ hi̱ˉ
chaˉ beꜘ kihꜗ. 8 Jä̱yhꜘ jeeˊ waˊjeˉ
jihˈgye̱hꜗ, maˊja ̱ˉ heeyhꜗ wɨɨꜘ läꜙjë̱ë̱ꜙ
hi ̱ˉ saꜙ gaꜙhe ̱e̱hˉ kihꜗ Dio, hiꜙ läꜙkye̱ˉ
hi ̱ˉ saꜙ gaꜙläꜙhnøøꜗ juˈhmëëꜘ kihꜗ
Jesucristo Dsaˉjø̱ø ̱hˈ jnänˋ. 9 Hi̱ˉ heꜘ
naˉ, jëëꜗ wɨɨꜘ heˉ saꜙ lla̱a̱ꜙ ji̱hˊko̱hꜘ

ji̱hˊlɨhꜘ, ʉ̱ʉ̱ꜘ goˉteˈ baˊ dsaˉta̱a ̱yhˋ kihˈ
Dsaˉjø ̱ø̱hˈ jnänˋ, jeeˊmoꜙsoꜙ të̱ë̱yꜗ jëëyꜗ
jeeˊ jnäꜘ naˊhñaahꜗ kya̱a ̱hˊ beꜘ kiyhꜗ,
10waˊraˉ gaꜙtëꜘ jmɨɨˊ jä ̱hꜘ Jesús. Maˊja̱ˉ
dsaˉta̱a ̱hˋ läꜙjë ̱ë̱ꜙ hi̱ˉ la ̱a ̱ꜗ kya̱a ̱yꜗ,
jmeeyꜗ jʉʉhˉ kiyhꜗ. Peerꜙ jëëꜗ dsa̱hꜙ
läꜙjë ̱ë̱ꜙ hi̱ˉ maˉhe̱e̱hˉ. Hiꜙ läꜙkye̱ˉ
hnähꜘ jë̱ë̱hˈ hnihꜘ, jëëhꜘ maˉläˉdsooꜘ
baˊ hohꜘ hnähꜘ juuˈ heˉ maˉkwaˊ
jnäähꜗ.

11 Heˉja ̱ˉ ngɨɨˊ jnäähꜗ kyahꜗ hnähꜘ
läꜙjëꜙ jmɨɨˊ mahꜗ jmääꜗ Dio hnähꜘ
llu ̱u ̱ꜗ läꜙlleˋ kyahˈ hnähꜘ hi̱ˉ naˉteehˊ
kya̱a ̱yˈ. Hiꜙ ngɨɨˊ jnäähꜗ kiyhꜗ mahꜗ
kwayꜗ beꜘ kyahꜗ hnähꜘ jmeehˈ hnähꜘ
läꜙjëꜙ taˊ lluˈ heˉ hyohˉ hohꜘ hnähꜘ
jmeehˈ, läꜙlluꜗ heˉ maˉdsooꜘ hohꜘ
hnähꜘ. 12 Maˊja̱ˉ jmeeꜗ dsaˉ jʉʉhˉ
kihꜗ Jesucristo kwa ̱a̱t˜ kyahꜗ hnähꜘ hiꜙ
ja ̱ˉbaˊ läꜙja̱ˉ leꜘ kyahꜗ hnähꜘ ko ̱ˉjø ̱hꜘ
kya̱a ̱yhˊ, kihꜗheˉ lluꜗdsëꜗDio jnänˋ, hiꜙ
kihꜗ heˉ lluꜗ dsëꜗ Jesucristo Dsaˉjø ̱ø̱hˈ
jnänˋ.

2
Haˉ läꜙ leꜘ waˊraˉ gaꜙtëꜘ jeeˊ jä̱hꜘ

Dsaˉjø̱ø̱hˈ jnänˋ
1Naꜗhlëëhˊ gaˊ jnäähꜗmiihˉ kihꜗhaˉ

läꜙ leꜘwaˊraˉ gaꜙtëꜘ jeeˊ jä̱hꜘ Jesucristo
Dsaˉjø ̱ø̱hˈ jnänˋ hiꜙ haˉ läꜙ je ̱e̱ꜙ jnihꜘ
mahꜗ jmeenˊ ko̱ˉjø ̱hꜘ kya̱a ̱yhˊ. Ø ̱ø̱hnꜗ,
chu̱u ̱nꜘ kya̱a ̱hˊ hnähꜘ, 2 taꜙ he̱e̱ꜙ hnähꜘ
gaˉjʉhˉ hʉʉˊdsëˉ kyahꜗ hnähꜘ. Taꜙ
jehꜙ hohꜘ hnähꜘ cherˊmahꜗ gaꜙnʉʉhˉ
hnähꜘ jähꜘdsaˉmaˉja ̱h˜ Jesús. Maꜙkeꜙ
heˉ gaˊ jäyhꜘ maˉhlëëhꜘ Jmɨˉlleꜘ kihꜗ
Dio, maꜙkeꜙ heˉ gaˊ jäyhꜘ maˉyaˉka̱ꜙ
dsaˉ juuˈ kya̱a ̱ꜗ jnääh ˈ o maˉtë̱ë̱yhꜗ
juuˈ kya̱a ̱ꜗ jnääh ˈ, taꜙ jmeeˉ hnähꜘ
heˈ goˉte˜. 3 Taꜙ kwaˉ hnähꜘ jwëˈ
heˉ gaˊ miˉga ̱a ̱ꜙ dsaˉ hnähꜘ. Saꜙ
jä ̱hꜘ Jesús jä ̱ä̱ꜗ saꜙ gaˊ maˉllooꜗ jmɨɨˊ
jmeeˈ dsaˉ naˉhøøhˊ kihˈ Dio läꜙka ̱a̱ˉ
jmɨˉgyʉʉꜙ hiꜙ läꜙjnääꜘ dsaˉ hlë ̱ë̱hˈ hi̱ˉ
maˉnaˉhe ̱e̱ꜚ goˉte˜. 4Hi̱ˉ heꜘ läꜙhnøøꜗ
llaˉdsëëyˋ kihˈ Dio hiꜙ kihꜗ läꜙjëꜙ heˉ
jmeeꜙ dsaˉ jʉʉhˉ kihꜗ. Jmä ̱ä̱yꜗ hñiiyꜘ
jø ̱ø̱hˈ kihꜗ jeeˊ läꜙjë̱ë̱ꜙ, läꜙji̱i̱hˈ gyayꜙ

nehꜙ gwahꜙ kihꜗ Dio, jmä̱ä̱yꜗ hñiiyꜘ
läꜙko̱o̱ˉ Dio.

5 ¿Cheˊ saꜙ dsooh˜ hohꜘ hnähꜘ heˉ
gaꜙjwë ̱ë̱hnꜗ hnähꜘ heˉ laˉ, läꜙ maˊ
gyanˊkya̱a ̱hˊhnähꜘ jeeˊnaˉ? 6Maˉñehˊ
baˊ hnähꜘ heeˉ naˉ heˉ saꜙ kwaꜗ jwëˈ
läꜙjnääꜘ dsaˉ hlë ̱ë̱hˈ heꜘ jä ̱ä̱ꜗ saꜙ gaˊ
maˉtëꜘ jmɨɨˊ kiyhˈ. 7 Saꜙ cha̱a ̱ˉ hi̱ˉ
ñeˉ kweeˉ, haˉ läꜙ maˉløøꜗ jmeeꜙ taˊ
hi ̱ˉ hlë ̱ë̱hˈ heꜘ, pero maꜙraꜙ heˉ jmeeꜙ
bihꜗ taˊ toˉkëˊ. Ko̱o̱ˉ jø̱ø ̱y˜ lloo˜ jmɨɨˊ
jñuuhˈ heˉ jmeeꜙ jwɨɨhˋ kiyhˈ. 8 Ja ̱ˉgaˊ
naꜙ läꜙchaˉ jwëˈ ngëyꜗ jnäꜘhäꜘ. Pero
waˊraˉ gaꜙtëꜘ jeeˊ jä̱hꜘ Jesús, kya̱a ̱hˊ
lleꜘ heˉ häˊ hooyˊ baˊ jngëëyh ˈ dsaˉ
hlë ̱ë̱hˈ heꜘ. Miˉlla̱a̱yꜙ goˉte˜ kya̱a ̱hˊ
jmëëˈ kiyhꜗ waˊraˉ ja ̱yhꜗ. 9 Kya̱a ̱hˊ
chaˉmiihˉ beꜘ kihꜗ Tanaˊ, jmeeꜗ dsaˉ
hlë ̱ë̱hˈ heꜘ taˊ. Jmeeyꜗ hɨɨꜗ gooˉ
jmɨˉgyʉʉꜙ hiꜙ jmeeyꜗ heˉ jʉhˉga ̱a ̱ˉ.
Pero kya̱a̱hˊ juuˈ taˉjuuˈ jmahꜗ baˊ
jmeeyˈ läꜙjëꜙ heˉ ja ̱ˉ. 10 Ja ̱ꜙ heˉ
ko̱o̱ˉ nëëˈ heˉ hlɨɨhˈ jmeeyꜗ. Kya̱a ̱hˊ
heˉ ja̱ˉ, miˉga ̱a ̱yꜙ dsaˉ hi̱ˉ maˉtä̱ä ̱hˊ
he ̱e̱ꜘ goˉte˜, kihꜗ heˉ saꜙ gaꜙläꜙhnøøyꜗ
maˊ nuuyˈ juˈdsooꜘ mahꜗ maˊ lä ̱ä̱yꜘ.
11 Heˉja ̱ˉ kwaꜗ Dio jwëˈ läꜙga ̱a ̱ˉ dsaˉ
heꜘ chaˉgaˊmiihˉ kya̱a ̱hˊ juuˈ ja ̱ˉmahꜗ
jmeeꜗ gyihꜗ heˈ kihꜗ juuˈ taˉjuuˈ baˊ.
12 Hehꜗ läꜙja̱ˉ, jäꜙ dsoˊjwɨɨꜘ nëˊ kihˈ
läꜙjë ̱ë̱ꜙ hi̱ˉ saꜙ he̱e̱hˉ kihꜗ juˈdsooꜘ, kihꜗ
heˉ hnøøꜗ gyihꜗ heˉ hlɨɨhˈ.

Gaꜙlle̱e ̱hˉDio jneˊmahꜗ lä ̱ä̱ꜘ jneˊ
13 Dsaˉjø̱ø̱hˈ jnänˋ hnääyꜗ hnähꜘ

ø ̱ø̱hnꜗ, heˉja ̱ˉ jmeeꜙ biiꜗ kwaˊ jnäähꜗ
tä̱ä ̱ꜘ tiˊhmaahˊ kihˈ Dio kwa ̱a ̱t˜ kyahꜗ
hnähꜘ. Jëëhꜘ Dio gaꜙlle ̱e̱hˉ hnähꜘ
läꜙ maˊ toˉnëˊ mahꜗ lä ̱ä ̱hꜘ hnähꜘ,
läꜙlluꜗ heˉ gaꜙmiꜙllu ̱u̱yꜗ hnähꜘ taꜙlaꜙ
kihꜗ Jmɨˉlleꜘ Naˉjngɨɨ ˈ hiꜙ läꜙlluꜗ heˉ
maˉdsooꜘ hohꜘ hnähꜘ kihꜗ juˈdsooꜘ.
14Gaꜙtëëhꜗ Dio hnähꜘ kya̱a ̱hˊ juˈhmëëꜘ
heˉ gaꜙkwaˊ jnäähꜗ mahꜗ të ̱ë̱hꜗ hnähꜘ
yaꜙjwɨɨꜗ kihꜗ Jesucristo Dsaˉjø ̱ø̱hˈ
jnänˋ. 15 Läꜙja̱ˉ ø̱ø ̱hnꜗ, goˉta̱a ̱hˊ hnähꜘ
ko̱o̱ˉ hwehˉ. Taꜙ waˊ gaaꜘ hohꜘ hnähꜘ
läꜙjëꜙ heˉ gaꜙläꜙtë̱ë̱hꜙ hnähꜘ kya̱a ̱hˊ
juuˈ heˉ gaꜙhlëëhnˋ hiꜙ kya̱a ̱hˊ läꜙjëꜙ
heˉ gaꜙsɨɨˊ jnäähꜗ kyahꜗ hnähꜘ.

16 Ngɨɨˊ jnäähꜗ kihꜗ Jesús Dsaˉjø ̱ø̱hˈ
jnänˋ hiꜙ ngɨɨnˊ kihˈ Dio hi̱ˉ la ̱a̱ꜗ Tääˋ
jnänˋ hi̱ˉ hnääꜗ jneˊ, hi̱ˉ gaꜙjmeeꜘ jë̱ë̱ˉ
dsëˉ jneˊ heˉ saꜙ lla̱a̱ꜙ ji̱hˊko̱hꜘ, hi̱ˉ
gaꜙjmeeꜘ chaˉ oˉjø ̱hꜙ dsëˉ jnänˋ taꜙlaꜙ
kihꜗ heˉ lluꜗ dsëyꜗ. 17Ngɨɨnˊ kiyhˈmahꜗ
waˊ jmeeyꜘ jë ̱ë̱ˉ hohꜘ hnähꜘ hiꜙ waˊ
kwayꜘbeꜘkyahꜗhnähꜘmahꜗyaˉhɨɨˈ lluꜗ
läꜙjëꜙ heˉ hlëëhˊ hnähꜘ hiꜙ läꜙjëꜙ heˉ
jmeehˉ hnähꜘ.

3
GaꜙjähꜘPaaˊ sɨɨhꜙø ̱ø̱hꜗ jneˊngɨɨˊhnähꜘ

kya ̱a̱ꜗ jnäähˈ
1Ø ̱ø̱hnꜗ taꜙ jyohꜘko ̱ˉta ̱a ̱ˉ, ngɨɨˊhnähꜘ

kya̱a ̱ꜗ jnäähˈmahꜗ lloo˜ cha̱hꜘ juuˈ kihꜗ
Dsaˉjø ̱ø̱hˈ jnänˋ läꜙka̱a ̱ˉ jmɨˉgyʉʉꜙ hiꜙ
läꜙja ̱ˉ waˊ tøøyhˉ taˊ juuˈ ja̱ˉ läꜙko̱o̱ˉ
gaꜙjmeehˊ hnähꜘ. 2 Ngɨɨˊ hnähꜘ kya ̱a̱ꜗ
jnääh ˈ mahꜗ saꜙ chaˉ heˉ dsaˉngëëꜘ
jnäähˈ jeeˊ kihˈ dsaˉ hñaaˉ dsëꜗ. Jëëhꜘ
ja ̱ꜙ läꜙjë ̱ë̱ꜙ dsaˉ läꜙdsooꜘ dsëꜗ juuˈ laˉ.
3 Pero miˉteꜗ baˊ Dsaˉjø̱ø ̱hˈ jnänˋ juuˈ
kihꜗ, maꜙraꜙ heˉ hä̱ä ̱ꜗ bihꜗ hnähꜘ mahꜗ
saꜙ chaˉ heˉ dsaˉngëëhꜘ hnähꜘ. 4Kye ̱ˊ
jnäähꜗ oˉjø ̱hꜙ dsëˉ kihꜗ Dsaˉjø ̱ø̱hˈ
jnänˋ, heˉ jmeehˉ baˊ hnähꜘ läꜙjëꜙ heˉ
maˉjähˊ jnäähꜗ hiꜙ ngooꜗ baˊ jmeehˉ
hnähꜘ läꜙja̱ˉ. 5Dsaˉjø ̱ø̱hˈ jnänˋ, hi̱ˉ heꜘ
baˊ jä ̱ä̱ꜙ hnähꜘ mahꜗ läˉhnaahꜙ hnähꜘ
ø̱ø ̱hꜗ hnähꜘ läꜙko̱o̱ˉ hnääꜗ Dio jneˊ hiꜙ
läꜙja ̱ˉ jä̱ä ̱yꜙ hnähꜘ mahꜗ kwëëhꜗ hohꜘ
hnähꜘ läꜙ gaꜙkwëëhꜗ dsëꜗ Cristo.

Jmeeꜙ biiꜗ jmeeˊ jneˊ taˊ
6 Jmeeˉ jnääh ˈ madaꜚ kyahꜗ hnähꜘ

läꜙhihꜙ kihꜗDsaˉjø ̱ø̱hˈ jnänˋ. Taꜙ jmeeˉ
hnähꜘ ko̱ˉjø ̱hꜘ kya̱a ̱hˊ niꜙ ja ̱a ̱ˉ ø ̱ø̱hꜗ
jneˊ hi̱ˉ jmeeꜙ waˊ laˈ chaˉ laꜗ, hi̱ˉ
saꜙ jmeeꜙ heˈ läꜙjëꜙ juuˈ heˉ maˉkwaˊ
jnäähꜗ. 7 Maˉñehˊ baˊ hnähꜘ heˉ
lleˋ kyahˈ hnähꜘ jmeehˈ hnähꜘ läꜙko̱o̱ˉ
jmeeˉ jnäähˈ. Saꜙ gaꜙjmeeˊ jnäähꜗ waˊ
laˈ chaˉ laꜗ jeeˊ kyahˈ hnähꜘ. 8 Saꜙ
gaꜙkihˊ jnäähꜗ laˊ gaꜙkihˊ jnäähꜗ kihꜗniꜙ
ja ̱a̱ˉ dsaˉ. Saꜙ gaꜙte̱e̱hˊ jnäähꜗ dsëˉ
jnäähˈ maˊ gaꜙjmeeˊ jnäähꜗ taˊ läꜙjmɨɨˈ
läꜙhwëˈ. Jëëhꜘ niꜙ ja ̱a ̱ˉ hnähꜘ saꜙ maˊ
hnøøˉ jnäähˈmaˊ llaˊkya̱a ̱ꜚ jnäähˈ jmɨɨˊ.
9 Ja̱ꜙ heˉ saꜙ naˉngëˈ jnäähꜗ jwëˈ heˉ

maˊ ngɨɨˊ jnäähꜗ kyahꜗ hnähꜘ. Pero
llaꜚ heˉ ja ̱ˉ, gaꜙjmeeˊ jnäähꜗ taˊ mahꜗ
jmeehˈ hnähꜘ ja̱ˉbaˊ läꜙko ̱o̱ˉ gaꜙjmeeˊ
jnäähꜗ. 10 Läꜙ maˊ gaꜙtoohˋ jnäähꜗ
kya ̱a̱hˊ hnähꜘ gaꜙjmeeˊ jnäähꜗ madaꜚ:
Cherˊmahꜗ hi̱ˉ saꜙ hnøøꜗ jmeeꜗ taˊ,
läꜙja ̱ˉ saꜙwaˊ kuyhˉ.

11 Jëëhꜘ maˉnʉʉˊ jnäähꜗ, ko̱ˉlla̱a ̱ˊ
dsaˉkya̱a ̱hˊ hnähꜘ jmeeꜙ waˊ laˈ chaˉ
laꜗ. Niꜙ miihˉ taˊ saꜙ jmeeyꜙ. Ko̱o̱ˉ
dsaˉjëëyꜙ heˉ jmeeꜙ dsaˉ baˊ. 12 Kihꜗ
hi ̱ˉ heꜘ naˉ hlëëhˊ jnäähꜗ hiꜙ jmeeˉ
jnäähˈ madaꜚ, läꜙhihꜙ kihꜗ Jesucristo
Dsaˉjø ̱ø̱hˈ jnänˋ. Taꜙ waˊ tä̱ä ̱yhˊ taꜙ laꜙ
taꜙ jnøꜙ, waˊ jmeeyꜘ taˊ mahꜗ läꜙchaˉ
heˉ kuyhꜙ.

13 Hiꜙ hnähꜘ ø̱ø̱hnꜗ, jmeeˊ baˊ hnähꜘ
heˉ lluꜗ, taꜙ tʉꜘ hnähꜘ. 14 Cherˊmahꜗ
cha ̱a̱ˉ ko̱ˉlla̱a ̱ˊ hi̱ˉ saꜙ nʉʉhˊ kihꜗ juuˈ
heˉ naˉsɨɨˉ laˉ, kye ̱ˉ daˊ hnähꜘ kwa ̱a ̱t˜
kihꜗ hi̱ˉ jmeeꜙ läꜙja̱ˉ hiꜙ moꜙtoꜙ jmeeˉ
hnähꜘ ko ̱ˉjø ̱hꜘ kya ̱a̱yhˊ mahꜗ waˊ jäˉ
oˉhihꜙ kiyhꜗ. 15 Pero taꜙ jmeeˉ hnähꜘ
naˉhä̱ä ̱hˊ hnihꜘ, hlë ̱ë̱yhˊ läꜙlleˋ kihˈ
taꜙlaꜙ kihꜗ heˉ la ̱a ̱ꜗ ø̱ø ̱hꜗ baˊ.

16 Heꜘ baˊ Dio hi̱ˉ jmeeꜙ hiiꜘ tiiˊ
jnänˋ, waˊ jmeeyꜘ hiiꜘ tiiˊ kyahˈ hnähꜘ
läꜙjëꜙ jmɨɨˊwaˊ heˉ chaˉ heˉ heˉ cha̱a̱ˉ
hnähꜘ. Dio kya̱a ̱hˊ hnähꜘ.

17 Jnäꜘ Paaˊ maˉsɨɨnꜗ miihˉ jeeˊ
gaꜙdsa̱a ̱ꜗ juuˈ laˉ kya̱a ̱hˊ goonꜙ. Läꜙja̱ˉ
jmeenꜙ kya̱a ̱hˊ läꜙjëꜙ jeˉheˉ sɨɨnꜙmahꜗ
laꜗ dsooꜘ jnäꜘ heꜘ hi̱ˉ che ̱e̱ꜙ jeˉ ja ̱ˉ.
18 Waˊ miˉjä ̱ä̱ꜗ Jesucristo Dsaˉjø ̱ø̱hˈ
jnänˋ läꜙjë̱ë̱ꜙ hnähꜘ. Waˊ laˈ läꜙja̱ˉ.

1 Timoteo
Heˉ laˉ toˉnëˊ jeˉ heˉ
gaꜙsɨɨꜘ Paaˊ kihˈ Timotä
1 Jnäꜘ Paaˊ la ̱a̱nˈ apóstol kya̱a ̱ꜗ Jesu-

cristo läꜙhihꜙ kihꜗ Dio hi̱ˉ lä ̱ä ̱˜ jneˊ hiꜙ
läꜙhihꜙ kihꜗ Jesucristo Dsaˉjø ̱ø̱hˈ jnänˋ
hi ̱ˉkye ̱nˊoˉjø ̱hꜙdsëˉkihꜗ. 2Sɨɨnꜙkyahꜗ
Timotä, hneˉ hi̱ˉ la̱a ̱ꜗ läꜙko̱o̱ˉ gyʉ̱ʉ̱ˉ
kya ̱a̱nꜙ läꜙlluꜗ heˉ jä̱ä ̱nꜙ hneˉ jwëꜘ kihꜗ
Dio. Ngɨɨnˊ kihˈ Dio hi̱ˉ la ̱a̱ꜗ Tääˋ jnänˋ
hiꜙ kihꜗ Cristo Jesús Dsaˉjø ̱ø̱hˈ jnänˋ
waˊ kwayꜘ läꜙjëꜙ heˉ lluꜗ kyahꜗ, waˊ
läˉñihꜘ dsëyꜗ hneˉ, hiꜙ waˊ jmeeyꜘ hiiꜘ
tiiˊ kyahˈ.

Gaꜙjmeeꜘ Paaˊ madaꜚ kihꜗ Timotä
mahꜗ hlë ̱ë ̱yhꜗ dsaˉ hi̱ˉ kwaꜙ juuˈ taˉjuuˈ

3 Jä ̱ä̱ꜗ saꜙ gaˊ maˉngoon˜ taꜙ hwaꜗ
Macedonia, gaꜙjwë ̱ë̱hnꜗ hneˉ heˉ jä̱hˈ
jwɨɨˉ Éfeso naˉmahꜗ hahˈ kihꜗ ko̱ˉlla̱a ̱ˊ
hi ̱ˉ miˉga ̱a ̱ꜙ dsaˉ kya̱a ̱hˊ juuˈ taˉjuuˈ.
4 Niꜙ taꜙ kwaˉ jwëˈ jmeeyꜗ heˈ kihꜗ
läꜙjëꜙ juuˈ maˉgyu̱hˉ kiyhꜗ, niꜙ heˉ
jmeeyꜗ juuˈ haˉ läꜙ maˊ la ̱a ̱ ˈ maˉhyaaˊ
taˉgyʉʉhˊ jnänˋ. Saꜙ chaˉ jeeˊ lla̱a ̱ꜙ
juuˈ ja̱ˉ. Ko̱o̱ˉ llayꜙ hniiˉ baˊ ja ̱ˉ.
Saꜙ dsooꜗ taꜙ chaˊnëˊ juuˈ kihꜗ Dio
kya ̱a̱hˊ juuˈ ja̱ˉ. Heˉ dsooꜘ dsëˉ jneˊ
kihˈ Dio, heˉ ja̱ˉ baˊ jmääˈ kihꜗ dsaꜙ.
Heˉja̱ˉ jwahnꜙ kaˉlähꜘ, ja ̱ˉ jä ̱hˉ Éfeso
naˉmahꜗ jmeehˈheˉ gaꜙjwë ̱ë̱hnꜗhneˉ
jä ̱ä̱ꜗ.

5 Heˉ hnoonꜗ läꜙhnääꜗ dsaˉ ø̱ø̱hꜚ
kya ̱a̱hˊ ko̱o̱ˉ nëëˈ baˊ hʉʉˊdsëˉ, heˉja̱ˉ
baˊ maˉjmeenꜗ madaꜚ läꜙnaˉ. Peerꜙ
cherˊmahꜗ hnɨɨ˜ hʉʉˊdsëˉ kiyhꜗ hiꜙ
cherˊmahꜗko̱o̱ˉ jähꜘbihꜗheˉmaˉdsooꜘ
dsëyꜗkihꜗDio, saꜙ jmääꜗkiyhꜗheˉ jäyhꜘ
hnääyꜗ ø̱ø̱yhꜚ. 6 Kihꜗ heˉ gaꜙjmeeꜘ
ko̱ˉlla̱a ̱ˊ dsaˉ taꜙ kooꜘ heˉ hnääyꜗ
ø ̱ø̱yhꜚ, heˉja̱ˉ gaꜙnääyꜗkya̱a ̱hˊ juuˈheˉ
saꜙ jmääꜗ taˊ. 7 Hnøøyꜗ jmä̱ä ̱yꜗ hñiiyꜘ
ja ̱a̱ˉ hi̱ˉ kyʉʉh˜ ley kihꜗ Dio, pero niꜙ
heˉ hlëëyhꜙ saꜙ ngëëyꜘ, maꜙkeꜙ kwayꜙ
juuˈ läꜙka ̱a ̱ˉ tuhˉdsëyꜗ.

8 Pero maˉñeˊ baˊ jneˊ, lluꜗ baˊ ley
kihꜗ Dio waˊraˉ jähꜘ kihꜗ ngëëꜘ jneˊ

heeˉ kihꜗ jmääꜗ ley ja̱ˉ. 9 Ñeˊ baˊ jneˊ
saꜙ gaꜙkwaꜘ Dio ley kihꜗ hi̱ˉ jmeeꜙ
heˉ lluꜗ. Laꜗ kihꜗ hi̱ˉ maˉhlä̱ä ̱hˉ,
kihꜗ hi̱ˉ cha ̱a̱hˉ, kihꜗ hi ̱ˉ naˉhe ̱e̱ꜚ dsëꜗ,
kihꜗ hi̱ˉ jmeeꜙ dsoˊkyeˉ, kihꜗ hi ̱ˉ saꜙ
kya̱a ̱hˊ Dio, kihꜗ hi̱ˉ saꜙ chaˉ nʉʉhꜚ
kihꜗ, kihꜗ hi̱ˉ jngëëhꜙ choˈjmiiˉ, kihꜗ
hi̱ˉ jngëëhꜙ dsaˉkya̱a ̱hˊ, kihꜗ hi ̱ˉ heꜘ
baˊ hnøøˈ ley ja̱ˉ. 10 Kihꜗ dsaˉmëꜘ
dsaˉñʉʉhˉ hi̱ˉ ka ̱a ̱h˜waˊ hi̱ˉ chaˉ hi ̱ˉ,
kihꜗ dsaˉmëꜘ o dsaˉñʉʉhˉ hi̱ˉ ka ̱a̱h˜
ja ̱ˉbaˊ dsaˉkya̱a̱hˊ, kihꜗ hi̱ˉ hë ̱ë̱˜ dsaˉ
mahꜗ hnëëy˜, kihꜗ hi̱ˉ taˉju̱u ̱ˈ, kihꜗ hi̱ˉ
jmeeꜙ juˈdsooꜘ kihꜗ juuˈ taˉjuuˈ, hiꜙ laꜗ
kihꜗ hi̱ˉ hnøøꜗ llaˉdsëëˋ kihˈ juˈdsooꜘ
heˉ kwaˉ jnääh ˈ laˉ, 11 läꜙko̱o̱ˉ lleˋ
juˈhmëëꜘ heˉ naˉhñaa̱ ̱nˊ kwanꜙ. Heˉ
baˊ cheˉ naˊhñaahꜗ laꜗ juˈhmëëꜘ kihꜗ
Dio hi̱ˉ la ̱a ̱ꜗ Tääˋ jnänˋ.

Chaˉmiihˉ gaꜙläꜙñihꜘ dsëꜗ Dio kihꜗ
Paaˊ

12Kwanꜙ tiˊhmaahˊ kihˈ Cristo Jesús
Dsaˉjø ̱ø̱hˈ jnänˋ hi ̱ˉ kwaꜙ beꜘ kinꜙ.
Jëëhꜘ, gaꜙjmä ̱ä ̱yꜗ jnäꜘ kwa ̱a̱t˜ heˉ
miˊtenˋ kiyhˈ, heˉja̱ˉ gaꜙhñaa̱ ̱yꜗ jnäꜘ
mahꜗ jmeenˋ taˊ kiyhˈ. 13 Jä ̱ä ̱ꜗ saꜙ gaˊ
maˉtëëyhꜙ jnäꜘ gaꜙmiꜙkwa ̱hꜚ jnihꜘ.
Gaꜙngënꜗ jmeenꜙ hñaaˉ dsënꜙ kihꜗ
dsaˉ kya̱a ̱yꜗ, maˊ hä̱ä ̱nꜗ jwërte. Pero
gaꜙläꜙñihꜘ dsëꜗ Dio jnäꜘ, jëëhꜘ saꜙ maˊ
manꜙ heeˉ ja̱ˉ maˊ jmeenꜙ, hiꜙ saꜙ
maˊ he ̱e̱nꜘ kihꜗ juˈdsooꜘ. 14 Haˉ ko̱hꜘ
saꜙ lluꜗ dsëꜗ Dsaˉjø ̱ø̱hˈ jnänˋ kya̱a ̱hˊ
jnäꜘ. Gaꜙjmeeyꜘ gaꜙläꜙdsooꜘ dsënꜙ
kiyhꜗ hiꜙ gaꜙjmeeyꜘ heˉ gaꜙläꜙhnaanꜙ
dsaˉ taꜙlaꜙ kihꜗ Cristo Jesús.

15 Juuˈ heˉ jwahnꜙ laˉ, laꜗ dsooꜘ hiꜙ
hnøøꜗ he ̱e̱hꜙ gaꜙläꜙjë ̱ë̱ꜙ dsaˉ. Jaꜗ Cristo
Jesús jmɨˉgyʉʉꜙ laˉmahꜗ lä ̱ä ̱yꜗdsaˉhi̱ˉ
jmeeꜙ heˉ hlɨɨhˈ. Hiꜙ jnäꜘ la̱a ̱nꜗ toˉnëˊ
kihˈ jeeˊ läꜙjë ̱ë̱ꜙhi̱ˉ jmeeꜙ läꜙja ̱ˉ. 16Kihꜗ
heˉja̱ˉbaˊnaˉ, gaꜙläꜙñihꜘdsëꜗDio jnäꜘ,
mahꜗ miˉjnääꜙ Cristo Jesús taꜙlaꜙ kiꜙ
jnäꜘ haˉ läꜙko̱o ̱ˉ jø ̱hˉ dsëyꜗ. Jëëhꜘ,
chaˉgaˊmiihˉ heˉ hlɨɨhˈ gaꜙjmeenꜗ
läꜙko̱hꜘ gaˊ heˉ jmeeꜙ jñahꜘ. Läꜙjwëꜘ
ja ̱ˉ, ka̱ꜗ kwa ̱a̱t˜ hi ̱ˉ naꜗ gaˊ he̱e̱hꜙ kihꜗ
Jesús, haˉ ko ̱hꜘ saꜙ läꜙjø ̱hˉ dsëꜗ Jesús
kya̱a ̱yhˊ, mahꜗ jmeeyꜗ cha̱a ̱yˉ läꜙjëꜙ

johꜘ jmɨɨˊ chaˉ. 17 Läꜙja ̱ˉ waˊ laˈ jʉʉhˉ
kihꜗDio hiꜙwaˊ la ̱a̱yˈ jø ̱ø̱yhˈ. Saꜙ cha̱a̱ˉ
gaˊ jñahꜘ Dsaˉtaˊ hi̱ˉ jø̱ø̱hˈ gaˊ, hi̱ˉ
saꜙ ju̱u̱ꜘ ji ̱hˊko ̱hꜘ, hiꜙ niꜙ saꜙ të ̱ë̱ꜗ jneˊ
jë ̱ë̱ˊ jnihꜘ, ja̱a ̱ˉ hñiiꜘ bihꜗ la ̱a ̱yꜗ Dio hi̱ˉ
kyʉʉh˜. Waˊ laˈ läꜙja̱ˉ.

18 Timotä, gyʉ̱ʉ̱ˉ kya̱a ̱nꜙ, kwëëhnꜙ
hneˉ nʉʉhꜚ laˉ, ja̱ˉbaˊ läꜙko̱o ̱ˉ juuˈ
heˉ gaꜙmiꜙjnääˉDio kihꜗhi̱ˉ gaꜙhlëëhꜘ
kyahꜗ jä̱ä ̱ꜗ. Ja̱ˉ miˉdsoohꜚ hohꜘ
läꜙko̱o̱ˉ gaꜙjähꜘ hi ̱ˉ heꜘ mahꜗ të̱ë̱hꜗ beꜘ
jmeehˈ taˊ läꜙji̱i ̱hˈ jeeˊ leꜘ. 19 Hnøøꜗ
läꜙ maˉdsooꜘ ja ̱ˉbaˊ hohꜘ, hiꜙ läꜙ
maˉjmeehˉ ja ̱ˉbaˊ heˉ lluꜗ jmahꜗmahꜗ
saꜙ hnɨɨꜗ hʉʉˊdsëˉ kyahꜗ. Ko̱ˉlla̱a ̱ˊ dsaˉ
saꜙ gaꜙjmeeyꜘ heˈ läꜙko ̱o̱ˉ yaꜙnääyꜗ
kya ̱a̱hˊhʉʉˊdsëˉkiyhꜗ, heˉja̱ˉ gaꜙhe ̱e̱yꜗ
hñiiyꜘ, moꜙsoꜙ gaꜙnääyꜗ taꜙ chaˊnëˊ.
20U ̱u̱ꜗ hi̱ˉ gaꜙjmeeꜘ läꜙja ̱ˉ che ̱e̱ˉHime-
neo kya̱a ̱hˊ Leja̱ˊ. Hi̱ˉ heꜘ gaꜙngëënˋ
kihˈ Tanaˊ mahꜗ läꜙja ̱ˉ miˉtë̱ë̱yꜙ saꜙ
miˉkwa̱yhꜗ Dio.

2
Haˉ läꜙ chu ̱u̱ˊ jneˊ kya ̱a̱hˊ Dio kihꜗ

läꜙjë ̱ë ̱ꜙ dsaˉ
1 Chu ̱u̱nꜘ kya̱a ̱hˊ hneˉ toˉnëˊ, waˊ

ngɨɨˊ jneˊ kihˈ Dio mahꜗ waˊ leꜘ lluꜗ
kihꜗ läꜙjë ̱ë̱ꜙ. Waˊ hlë ̱ë̱hˊ jneˊ Dio
läꜙjëꜙ heˉ llaꜙ dsëˉ jneˊ hiꜙ waˊ chi-
ihnˊ Dio läꜙjëꜙ heˉ cha̱a ̱ˉ jneˊ, hiꜙ waˊ
kwanˊ tiˊhmaahˊ kiyhˈ. 2 Läꜙja ̱ˉ hnøøꜗ
ngɨɨˊ jneˊ kihˈ läꜙjë ̱ë̱ꜙ hi̱ˉ kye ̱ˉ taˊ hiꜙ
läꜙkye ̱ˉ dsaˉtaˊ mähˈ mahꜗ kwayꜗ jwëˈ
dsaˊtoohnˊ lluˈ hɨɨꜗ tiiˊ jnänˋ. Hiꜙ läꜙja̱ˉ
chaˉ jwëˈ hnäähnˊ Dio, hiꜙ jmeenˊ
läꜙko̱o̱ˉ lleˋ kihˈ. 3Heˉ laˉ baˊ ja̱ˉ heˉ
lluꜗ heˉ tɨh˜ dsëꜗDio hi ̱ˉ lä̱ä ̱˜ jneˊ. 4Dio
hnøøꜗ heˉ lä ̱ä̱ꜘ läꜙjë̱ë̱ꜙ dsaˉ hiꜙ hnøøyꜗ
läˉngëëꜘ dsaˉ haˉ läꜙ laꜗ juˈdsooꜘ.
5 Jëëhꜘ, ja̱a ̱ˉ baˊ Dio la̱a ̱ꜗ hiꜙ läꜙja ̱ˉ ja ̱a̱ˉ
baˊ dsaˉñʉʉhˉ cha̱a ̱ˉ hi ̱ˉ miˉeeꜙ juuˈ
kihꜗ dsaˉ kya̱a ̱hˊ Dio. Dsaˉñʉʉhˉ heꜘ
che ̱e̱ˉ Jesucristo. 6 Gaꜙngëëyꜗ hñiiyꜘ
heˉ gaꜙju̱u ̱yꜗ, mahꜗ lä ̱ä ̱yꜗ läꜙjë ̱ë̱ꜙ dsaˉ.
Heˉ laˉ gaꜙmiꜙjnääˉ Dio maˊ gaꜙllooꜗ
jmɨɨˊ ja̱ˉ. 7Heˉja ̱ˉ gaꜙhñaa̱̱yꜗ jnäꜘ la ̱a̱nꜗ
apóstolmahꜗ kwanˋ juuˈ kiyhˈ. Ñeˉ baˊ
Cristo, hlëëhnˊ juˈdsooꜘ, saꜙ taˉju̱u ̱nˈ.

Naˉhñaa̱̱nˊ miˊtë̱ë̱nꜗ dsaˉ hi̱ˉ saꜙ la ̱a̱ꜗ
judiu, heeˉ ja̱ˉ heˉ dsooꜘ dsëꜗ jneˊ hiꜙ
heeˉ ja ̱ˉ juˈdsooꜘ.

8 Heˉja̱ˉ hnoonꜗ läꜙjë̱ë̱ꜙ dsaˉñʉʉhˉ
hi̱ˉ cha̱a̱ˉ läꜙka̱a ̱ˉ jmɨˉgyʉʉꜙ chu̱u ̱yꜗ
kya̱a ̱hˊ Dio. Hiꜙ waˊraˉ gaꜙhlëëyhꜘ
kya̱a ̱hˊ Dio chooyˈ gooyˉ taꜙ gyʉʉhˈ,
hnøøꜗ naˉjngëëy ˈ, saꜙ lle̱e̱yꜘ, hiꜙ saꜙ
hneeyˉ.

9 Läꜙja̱ˉ jwahnꜙ kaˉlähꜘ kihꜗ
dsaˉmëꜘ, waˊ kye̱yhꜘ hmɨɨhˉ kya̱a ̱hˊ
ko̱o̱ˉ nëëˈ baˊ hʉʉˊdsëˉ läꜙko̱o̱ˉ lleˋ kihˈ
hi̱ˉ hnaahˉ Dio. Hiꜙ waˊraˉ gaꜙjñaayꜗ
lleyˊ saꜙ lluꜗ jmeeyꜗ jihˈgye ̱hꜗ naˉbeh˜
kya̱a ̱hˊñeˈnøøꜚ o ku̱u ̱ˊheˉhmoohˈ, niꜙ
heˉ kë̱yhꜙ hmɨɨhˉ hmoohˈ. 10Llaꜚ heˉ
ja ̱ˉ, waˊ jmä̱ä ̱yˈhñiiyꜘnaˊhñaahꜗkya̱a ̱hˊ
läꜙjëꜙ taˊ lluˈ, läꜙko ̱o̱ˉ lleˋ kihˈ dsaˉmëꜘ
hi̱ˉ hnaahˉ Dio.

11 Hiꜙ saꜙ so ̱o̱h˜ kihꜗ dsaˉmëꜘ heˉ
tooyhꜗmɨɨhˊ jeeˊ kwaꜙ dsaˉ juuˈ, hnøøꜗ
nʉʉyhˊ kihˈ juuˈ heˉ nuuyˉ. 12 Saꜙ
kwanˋ jwëˈ kihꜗ dsaˉmëꜘ heˉmiˉtë̱ë̱yꜙ
dsaˉñʉʉhˉ, niꜙ saꜙ leꜘ ka ̱yꜗ nëˊ kihˈ
dsaˉñʉʉhˉ. Hnøøꜗ dsaˉta̱a̱yhˋ toˉkëˊ
baˊ. 13 Jëëhꜘ, Dio gaꜙjmä ̱ä ̱ꜗ Adán
toˉnëˊ. Kë̱ë̱ˉ gaˊ gaꜙjmä ̱ä ̱yꜗ Eva. 14Hiꜙ
ja ̱ꜙ kihꜗ Adán gaꜙmiꜙgooˉ hi̱ˉsaꜙllu̱ꜗ.
Kihꜗ dsaˉmëꜘ baˊ gaꜙmiꜙgooyˉ. Kihꜗ
heˉja̱ˉ baˊ gaꜙläꜙchaꜙ dsoˊkyeˉ kiyhꜗ.
15 Heˉja̱ˉ gaꜙjähꜘ Dio kihꜗ dsaˉmëꜘ,
jëëyꜗ wɨɨꜘ jeeˊ läꜙcha̱a ̱ˉ gyʉ̱ʉ̱ˉ kya̱a ̱yꜗ,
pero lä ̱ä ̱ꜘ bihꜗ cherˊmahꜗ ngooꜗ baˊ
dsooꜘ dsëyꜗ kihꜗ Dio hiꜙ läꜙja ̱ˉ hnøøꜗ
hnääyꜗ dsaˉ, hnøøꜗ naˉjngëëy ˈ, hiꜙ
hnøøꜗ dsaˉta̱a̱yhˋ läꜙko̱o̱ˉ lleˋ kihˈ.

3
Haˉ läꜙ hnøøꜗ jmeeꜗ hi̱ˉ kye ̱ˉ nëˊ kihˈ

ø ̱ø̱hꜗ jneˊ
1 Jwahnꜙdsooꜘ, cherˊmahꜗ cha̱a ̱ˉhi̱ˉ

hnøøꜗ ka ̱ꜗ nëˊ kihˈ ø̱ø̱hꜚ, taˊ lluˈ baˊ ja̱ˉ
hnooyhˉ. 2 Pero hi̱ˉ häˊ gooˉ taˊ ja ̱ˉ,
jmeeꜙ biiꜗ la ̱a ̱yꜗ ja̱a ̱ˉ hi̱ˉ saꜙ naˉbä̱ä ̱hˋ
niꜙ miihˉ dsooˊ, ja̱a ̱ˉ dsaˉñʉʉhˉ hi̱ˉ
kya̱a ̱hˊ ja̱a ̱ˉ baˊ dsaˉmëꜘ, ja ̱a̱ˉ hi̱ˉ ngëꜙ
ko̱o̱ˉ nëëˈ baˊ, ja ̱a̱ˉ hi ̱ˉ hä̱ä ̱˜ hñiiꜘ, ja ̱a̱ˉ
hi̱ˉ häˊ taˊ kihˈ, ja ̱a̱ˉ hi̱ˉ kwaꜙ jeeˊ jä̱ ˈ
dsaˉ hi̱ˉ goˉnääꜘ, ja̱a ̱ˉ hi̱ˉ lihꜙmiˉtë̱ë̱ꜙ
dsaˉ. 3 Saꜙ leꜘ ka̱ꜗ nëˊ, ja̱a ̱ˉ dsaˉ

llaˊhi̱i ̱hꜚ. Hnääꜗ ja̱a ̱ˉ hi̱ˉ saꜙ hneeˉ,
ja ̱a̱ˉ hi̱ˉ jø ̱hˉ dsëꜗ hi ̱ˉ saꜙ tiˉchooꜙ juuˈ,
ja ̱a̱ˉ hi̱ˉ saꜙ he̱e̱ꜘ dsëꜗ kuuˊ, 4 ja̱a ̱ˉ hi̱ˉ
lihꜙ llaꜗ taˊ chaˊnehꜙ kihꜗ, ja̱a ̱ˉ hi̱ˉ lihꜙ
kwëëhꜗ nʉʉhꜚ jo̱o ̱ꜘ mahꜗ saꜙ ji̱i ̱yhꜗ juuˈ
kya ̱a̱yhˊ. 5 Cherˊmahꜗ cha ̱a̱ˉ ja ̱a̱ˉ hi̱ˉ
saꜙ lihꜙ llaꜗ taˊ chaˊnehꜙ kihꜗ, ¿haˉ baˊ
läꜙja ̱ˉ, ka̱yꜗ nëˊ kihˈ gwahꜙ kihꜗ Dio?
6 Ja ̱a ̱ˉ ø̱ø̱hꜗ jneˊ hi̱ˉ hmëëꜘ, saꜙ leꜘ ka ̱yꜗ
nëˊ, waˊraˉ jaꜗ hʉʉˊdsëˉ kiyhꜗ jmä̱ä ̱yꜗ
hñiiyꜘ jø ̱ø̱yhˈ, hiꜙ jäꜙ dsoˊjwɨɨꜘ nëˊ kiyhˈ
läꜙko̱hꜘ gaꜙlaꜗ kihꜗ hi̱ˉsaꜙllu ̱ꜗ. 7Hiꜙ jeeˊ
kihˈ hi̱ˉ saꜙ maˉhe ̱e̱hˉ, hnøøꜗ hiiꜘ juuˈ
kiyhꜗ heˉ jmeeyꜙ heˉ lluꜗ jmahꜗ baˊ,
mahꜗ saꜙ hlëëhꜗ dsaˉ hlɨɨhˈ kiyhꜗ hiꜙ
läꜙja ̱ˉ saꜙmiˉgooꜙ hi̱ˉsaꜙllu̱ꜗ kiyhꜗ.

Haˉ läꜙ hnøøꜗ jmeeꜗ dsaˉ naˉlle̱e ̱hˊ
kya ̱a̱ˈDio hi ̱ˉ kwaꜙ juuˈ kiyhꜗ

8 Hiꜙ läꜙja ̱ˉ kaˉlähꜘ kihꜗ läꜙjë ̱ë̱ꜙ hi̱ˉ
jmeeꜙ beꜘ kihꜗ hi̱ˉ kye̱ˉ nëˊ, hnääꜗ ja ̱a̱ˉ
hi ̱ˉ häˊ taˊ kihˈ, hi̱ˉ miˉteꜗ juuˈ kihꜗ,
hi ̱ˉ saꜙ hɨẖ˜, hiꜙ hi̱ˉ saꜙ he̱e̱ꜘ dsëꜗ kuuˊ.
9Hiꜙ hnääꜗ ja̱a ̱ˉ hi ̱ˉ naˉjngɨɨˈ hʉʉˊdsëˉ
kihꜗ, hi̱ˉ cho ̱o̱hˉ ko̱o̱ˉ hwehˉ juuˈ heˉ
maˉdsooꜘ dsëˉ jneˊ, heˉ maˉläˉjnäꜘ
jnänˋ naˈ. 10 Heˉja ̱ˉ, jä̱ä ̱ꜗ gaˊ hnøøˈ
kye ̱ˊ jneˊ kwa ̱a ̱t˜ cheˊ jmä̱ä̱yˈ jmeeyꜗ
taˊ ja ̱ˉ. Ja̱ˉgaˊ naꜙ, leꜘ jmeeyꜗ beꜘ kihꜗ
hi ̱ˉ kye ̱ˉ nëˊ, cherˊmahꜗ saꜙ chaˉ heˉ
naˉbä̱ä ̱yhˋ.

11 Ja̱ˉbaˊ läꜙja ̱ˉ kihꜗ dsaˉmëꜘ, hnøøꜗ
ja ̱a̱ˉ hi̱ˉ häˊ taˊ kihˈ, hi̱ˉ saꜙ kooh˜ juuˈ
jwɨɨˋ, hi̱ˉngëꜙko̱o̱ˉnëëˈbaˊ, hiꜙ ja̱a ̱ˉhi̱ˉ
miˉteꜗ juuˈ kihꜗ.

12 Hi̱ˉ jmeeꜗ beꜘ kihꜗ hi̱ˉ kye ̱ˉ nëˊ,
waˊ la ̱a ̱yˈ dsaˉñʉʉhˉ kya̱a ̱ꜗ ja̱a ̱ˉ baˊ
dsaˉmëꜘ, hiꜙwaˊ liyhꜙ llayꜗ taˊ chaˊnehꜙ
kiyhꜗ, hiꜙ waˊ kwëëyh ˈ nʉʉhꜚ jo̱o̱yꜘ.
13 Läꜙjë ̱ë̱ꜙ hi̱ˉ yaˉhë ̱ë̱ ˈ lluꜗ kya̱a ̱hˊ
taˊ ja̱ˉ, dsaˉhäˋ taˊ kiyhˈ jeeˊ kihˈ
dsaˉkya̱a ̱yhˊ hiꜙ chaˉgaˊmiihˉ läꜙchaˉ
beꜘ kiyhꜗ hlë̱ë̱yhꜗ dsaˉ haˉ läꜙ laꜗ heˉ
maˉdsooꜘ dsëˉ jneˊ kihˈ Cristo Jesús.

Jna̱a̱hˈ laꜗ juuˈ heˉmaˉläˉjnäꜘ jnänˋ
14Hnoonꜗ nɨɨnˋ naˊjë ̱ë̱nꜙ hneˉ cha̱hꜘ

laˉ, peromaꜙraꜙheˉ sɨɨꜙbaˊ jnäꜘ kyahꜗ,
15 leꜘ gaˉ cheˉ saꜙngoonꜗ cha ̱hꜘ. Läꜙja̱ˉ
läꜙñehˊ haˉ läꜙ ka̱hˈ nëˊ kihˈ dsaˉ hi̱ˉ
maˉhe̱e̱hˉhi̱ˉ la ̱a̱ꜗ gwahꜙ kihꜗDio ji̱i ̱hꜙ

hi̱ˉ tä̱ä ̱hˊ nëˊ kihˈ juˈdsooꜘ, hiꜙ cho ̱o̱yhˉ
ko̱o̱ˉ hwehˉ juuˈ ja ̱ˉ, la ̱a̱yꜗ läꜙko̱hꜘ
maˉtɨɨˊ naˊhyahˉ. 16 Maꜙraꜙ juˈdsooꜘ,
saꜙ läꜙkë̱hˊ jneˊ jmɨɨˊ läꜙngëënꜘ haˉ läꜙ
laꜗ jwëꜘ kihꜗ Dio. Pero kya̱a ̱hˊ heˉ
naˉsɨɨˉ jeeˊ laˉ läꜙngëëꜘ baˊ jneˊmiihˉ:
Gaꜙmiꜙjnääˉ Dio hñiiꜘ jmɨˉgyʉʉꜙ laˉ,

la ̱a̱yꜗ läꜙko ̱o̱ˉ ja ̱a̱ˉ dsaˉ.
Hi̱ˉheꜘyaꜙhë ̱ë̱ꜗ llu ̱u̱ꜗ taꜙlaꜙkihꜗ Jmɨˉlleꜘ

Naˉjngɨɨˈ.
Läꜙjë ̱ë̱ꜙ ángele gaꜙjë ̱ë̱yꜗ.
Hiꜙ gaꜙkwaꜘ dsaˉ juuˈ kiyhꜗ kihꜗ dsaˉ

hi̱ˉ saꜙ la ̱a ̱ꜗ judiu.
Gaꜙläꜙdsooꜘ dsëꜗ dsaˉ kiyhꜗ, jmɨˉgyʉʉꜙ

laˉ,
hiꜙ gaꜙhe̱e̱hˉ Dio kaˉlähꜘ gyʉʉhˈ

yaꜙjwɨɨꜗ.

4
Lloo˜ ko ̱o̱ˉ jmɨɨˊ jmeeˈ dsaˉ taꜙ kooꜘ

juˈdsooꜘ
1 Naˉhñaa ˈ läꜙjë̱ë̱ˉ gaꜙmiꜙjnääˉ

Jmɨˉlleꜘ Naˉjngɨɨ ˈ, haˉ läꜙ leꜘ waˊraˉ
gaꜙtëꜘ jeeˊ lla̱a ̱ꜙ jmɨɨˊ. Ko̱ˉlla̱a ̱ˊ dsaˉ
läꜙø̱ø ̱ꜘ kihꜗ heˉ maˉdsooꜘ dsëˉ jneˊ,
nuuyꜗ juuˈ taˉjuuˈ heˉ kwaꜗ jmɨˉlleꜘ
hlɨɨhˈ. 2 ¡Heˉ baˊ cheˉ taˉju̱u̱ˈ hi̱ˉ kwaꜗ
juuˈ läꜙja ̱ˉ! Moꜙsoꜙ liiyhꜚ heˉ jmeeyꜗ,
jlëꜗ goˉte˜ hʉʉˊdsëˉ kiyhꜗ. 3 Moꜙsoꜙ
kwayꜗ jwëˈ je ̱e̱ꜘ gooˉ dsaˉ, niꜙ saꜙ
kwayꜗ jwëˈ kuhˊhɨẖꜗ dsaˉ läꜙjëꜙ heˉ
chaˉ. Pero Dio gaꜙllaꜘ läꜙjëꜙ heˉ chaˉ
mahꜗ kuhˊhɨẖꜗ hi̱ˉ kwaꜙ tiˊhmaahˊ
kiyhˈ, hi̱ˉ la ̱a ̱ꜗ kya ̱a̱yꜗ hi̱ˉ kyʉʉh˜ haˉ
läꜙ laꜗ juˈdsooꜘ. 4 Jëëhꜘ, lluꜗ baˊ läꜙjëꜙ
heˉ gaꜙllaꜘ Dio heˉ kihˉhi̱hnˉ. Saꜙ
chaˉ heˉ kihꜗ jähnˊ saꜙ lluꜗ, hnøøꜗ
kwanˊ tiˊhmaahˊ kihˈ bihꜗ. 5 Kya̱a ̱hˊ
juuˈ kihꜗ Dio hiꜙ kya ̱a̱hˊ heˉ ngɨɨꜙ
dsaˉ kiyhꜗ, jmeeꜙ naˉjngɨɨ ˈ läꜙjëꜙ heˉ
kuhˉhɨẖ˜ dsaˉ.

Haˉ läꜙ hnøøꜗ jmeeꜗ hi̱ˉ häˊ gooˉ taˊ
kihˈ Cristo

6 Cherˊmahꜗ miˉtë̱ë̱hˈ ø̱ø ̱hꜗ juuˈ laˉ,
yaˉhë̱ë̱hˈ baˊ hneˉ lluꜗ kya̱a ̱hˊ taˊ kihˈ
Jesucristo, hneˉ hi̱ˉ të̱ë̱ˉ beꜘ kya̱a ̱hˊ
juuˈ heˉ maˉdsooꜘ dsëˉ jneˊ, ja̱ˉbaˊ
juˈdsooꜘ heˉ maˉhe̱e̱hˋ naˉ. 7 Moꜙtoꜙ
ta̱a ̱hꜙ hñaahꜗ kya̱a ̱hˊ juuˈ maˉgyu̱hˉ,



1 Timoteo 4:8 332 1 Timoteo 5:13

kya ̱a̱hˊ juuˈ heˉ saꜙ jmääꜗ taˊ. Jmeeˊ
biiˈ hnääh ˈ Dio baˊ. 8 Lluꜗ baˊ miihˉ
heˉ kooˊhli ̱i̱ˊ jneˊ. Pero chaˉgaˊmiihˉ
lluꜗ heˉ hnäähˊ jneˊ Dio. Jëëhꜘ heˉ
ja ̱ˉ laꜗ yaˊjøøꜚ jnänˋ jmɨˉgyʉʉꜙ laˉ hiꜙ
läꜙja ̱ˉ kaˉlähꜘ jmɨˉgyʉʉꜙ heˉ naꜗ gaˊ
läꜙjnäꜘ. 9 Juuˈ laˉ, laꜗ dsooꜘ hiꜙ jmeeꜙ
biiꜗ he ̱e̱hꜙ läꜙjë̱ë̱ꜙ dsaˉ. 10 Heˉja̱ˉ baˊ
kwaˉ jneˊ beꜘ läꜙji̱i ̱hˈ jeeˊ leꜘ, kihꜗ heˉ
kye ̱ˊ jneˊ oˉjø ̱hꜙ dsëˉ kihꜗ Dio ji̱i ̱hꜙ,
hi ̱ˉ lä̱ä ̱˜ läꜙjë̱ë̱ꜙ dsaˉ. Pero läꜙjë ̱ë̱ꜙ hi̱ˉ
maˉhe̱e̱hˉ kiyhꜗ, hi ̱ˉ heꜘ baˊ lä̱ä ̱ꜘ.

11 Ja̱ˉ miˉtë̱ë̱hˈ dsaˉ juuˈ laˉ, hiꜙ
jwɨɨhˈ hnihꜘ jmeeꜙ biiꜗ miˉteyꜗ. 12 Niꜙ
ja ̱a̱ˉ, taꜙ waˊ miˉkwa ̱hꜗ hneˉ kihꜗ heˉ
mähꜗ. Jlëꜗ jwëˈ kiyhꜗ. Jmeeˊ baˊ hneˉ
kweeˉ mahꜗ ka̱ꜗ nëˊ hi̱ˉ maˉhe ̱e̱hˉ
juuˈ kihꜗ Dio läꜙko̱o̱ˉ jmeehˉ hñaahꜗ:
haˉ läꜙ hlëëhˊ, haˉ läꜙ jmeehˉ, haˉ läꜙ
hnaahꜙ dsaˉkya ̱a̱hˊ, haˉ läꜙmaˉdsooꜘ
hohꜘ kihꜗ Dio hiꜙ haˉ läꜙ ngëhˉ kya̱a ̱hˊ
ko̱o̱ˉ nëëˈ baˊ hʉʉˊdsëˉ. 13 Taˊko̱ˉji̱i ̱hˈ
saꜙ gaˊ maˉlloonꜗ, ja̱ˉ hëhˉ baˊ hneˉ
juuˈ kihꜗ Dio, ja̱ˉ hlë ̱ë̱hˊ dsaˉ kya̱a ̱hˊ
juuˈ naˉ, hiꜙ ja̱ˉmiˉtë̱ë̱hˈ dsaˉ kaˉlähꜘ.
14 Taꜙ yaꜙtʉꜘ taˊ heˉ gaꜙhñahꜗ kihꜗ Dio
läꜙ maˊ gaꜙkyeˉ dsaˉgyʉʉhˊ gooˉ nëˊ
kyahˈ. Gaꜙngëëyꜗ juuˈheˉ gaꜙmiꜙjnääˉ
Dio kiyhꜗ, gaꜙhlëëyhꜘ kihꜗ taˊ heˉ
maˉhñah˜ kihꜗ Dio.

15 Heˉja̱ˉ taꜙ hwa ̱a ̱ˋ jeeˊ jmeehˉ
taˊ ja ̱ˉ. Jmeeˊ baˊ hneˉ heˈ mahꜗ lii˜
gaꜙlloohꜘ baˊ hneˉ taꜙ chaˊnëˊ. 16Hä̱ä ̱ˋ
hñaahˈhiꜙ le̱e̱hꜚwaˊraˉ gaꜙmiꜙsɨɨhˋ juuˈ
naˉ. Ja ̱ˉ miˉtehˋ baˊ hneˉ. Cherˊmahꜗ
gaꜙlloohꜘ baˊ hneˉ jmeehˉ läꜙnaˉ,
lä ̱ä ̱hꜙ hñaahꜗ hiꜙ lä ̱ä̱hꜙ läꜙjë ̱ë̱ꜙ hi̱ˉ nuuˉ
juuˈ heˉ kwahˉ.

5
Haˉ läꜙ dsaˊtoohnˊ kya ̱a̱hˊ hi ̱ˉ

maˉhe̱e ̱hˉ juuˈ kihꜗDio
1 Taꜙ hlë̱ë̱hˋ dsaˉñʉʉhˉ maˉgyu̱hˉ

waˊ laˈ chaˉ laꜗ, hlë̱ë̱yhˊ kya̱a ̱hˊ juuˈ
lluˈ baˊ läꜙko̱hꜘ ja̱a ̱ˉ tääˋ kya̱a ̱hˈ. Hiꜙ
läꜙja ̱ˉ kihꜗ hi̱ˉ kwa ̱a̱ˉ, hlë̱ë̱yhˊ läꜙko̱hꜘ
dsaˉñʉʉhˉ ø̱ø̱hꜗ baˊ. 2 Läꜙja ̱ˉ kihꜗ hi̱ˉ
la ̱a ̱ꜗ dsaˉ maˉhyaaˊ, hlë ̱ë̱yhˊ läꜙko̱hꜘ
maaˋ kya ̱a̱hˈ. Hiꜙ kihꜗ hi ̱ˉ la̱a ̱ꜗ dsaˉmëꜘ
kwa ̱a ̱ˉ, hlë ̱ë̱yhˊ läꜙko̱hꜘ dsaˉmëꜘ ø̱ø̱hꜗ

baˊ. Waˊ naˉjngɨɨ ˈ goˉte˜ hʉʉˊdsëˉ
kyahꜗ kya̱a ̱yhˊ.

3 Cherˊmahꜗ dsooꜘ cha̱a ̱ˉ dsaˉmëꜘ
hi̱ˉ hnɨɨꜘ, kwaˊ beꜘ kiyhꜗ. 4 Pero
cherˊmahꜗ cha̱a ̱ˉ dsaˉ hnɨɨꜘ hi̱ˉ cha ̱a̱ˉ
jo ̱o̱ꜘ, cha̱a ̱ˉ gyʉ̱ʉ̱ˉ llooyˋ, hi̱ˉ heꜘ baˊ
gaꜙtë̱ë̱ꜘ jmeeꜗ beꜘ kiyhꜗ toˉnëˊ, läꜙko̱o̱ˉ
lleˋ kihˈ hi̱ˉ hnaahˉ Dio, läꜙlluꜗ heˉ
gaꜙmiꜙkwa̱a ̱ˉ choˈjmiiyˉ. Heˉ ja̱ˉ baˊ
lluˈ hiꜙ tɨh˜ dsëꜗ Dio. 5 Cherˊmahꜗ
cha̱a ̱ˉ ja̱a ̱ˉ maꜙraꜙ hi̱ˉ dsooꜘ hnɨɨꜘ,
hi̱ˉ maˉjä ̱ꜘ hñiiꜘ goˉte˜, hi̱ˉ heꜘ baˊ
kye ̱ˉ oˉjø̱hꜙ dsëˉ kihꜗ Dio, hlëëyhꜙ
kya̱a ̱hˊ Dio, hiꜙ ngɨɨyꜙ kiyhꜗ läꜙjmɨɨ
ˈ läꜙhwëˈ. 6 Pero dsaˉmëꜘ hnɨɨꜘ hi̱ˉ
jmeeꜙ läꜙ ngɨɨꜙ jmɨˉngoꜗ kihꜗ, naˉju̱u ̱yˊ
jeeˊ ka ̱ˉ Dio maꜙkeꜙ ji̱i̱yhꜙ jmɨˉgyʉʉꜙ
laˉ. 7 Kwaˊ baˊ hneˉ juuˈ laˉ, mahꜗ
niꜙ ja̱a ̱ˉ saꜙ waˊ jä̱ꜘ naˉbä̱ä ̱hˋ dsooˊ.
8 Cherˊmahꜗ cha̱a ̱ˉ hi̱ˉ saꜙ jmeeꜙ heˈ
kihꜗ hi ̱ˉ cha̱a ̱ˉ kya̱a ̱yꜗ, heˉ maˉbeyꜗ
heˉmaˉdsooꜘdsëyꜗbaˊ ja̱ˉ. Hiꜙ jmeeyꜙ
hlɨɨhˈ chaˉgaˊmiihˉ cherˊmahꜗ saꜙ
hä ̱ä̱y˜ hi̱ˉ tä̱ä ̱hˊ chaˊnehꜙ kiyhꜗ. Hlë ̱ë̱hˈ
gyihꜗ läꜙko̱hꜘ gaˊ hi̱ˉ saꜙ maˉhe ̱e̱hˉ
goˉte˜.

9 Cherˊmahꜗ cha̱a ̱ˉ dsaˉmëꜘ hnɨɨꜘ,
hi̱ˉ hä ̱ä̱ˊ laꜚ gaˊ to ̱ꜙloꜙgyaꜘ dsë˜ gyaꜗ
ji̱ˉñeˉ, hi ̱ˉ heꜘ baˊ chaˉ jwëˈ llaˉlle̱e̱ꜗ
jeˉ mahꜗ hyoyhꜙ heˉ jmeeꜙ biiꜗ kiyhꜗ,
cherˊmahꜗ maˊ la ̱a̱yˈ mëˊ ja̱a ̱ˉ baˊ
dsaˉñʉʉhˉ. 10 Jmeeꜙ biiꜗ ja̱a ̱ˉ dsaˉmëꜘ
hi̱ˉ hiiꜘ juuˈ jmeeꜙ heˉ lluꜗ jmahꜗ, hi̱ˉ
gaꜙmiꜙkwa̱a ̱ˉ jo ̱o̱ꜘ, hi̱ˉ gaꜙkwaꜘ jeeˊ
gaꜙjä̱ꜘ dsaˉ, hi̱ˉ gaꜙjmä̱ä ̱ꜗ hñiiꜘ hwa ̱a ̱ˊ
mahꜗ gaꜙjmeeyꜘ taˊheꜗ kihꜗ hi̱ˉ la ̱a̱ꜗ
kya̱a ̱ꜗ Dio, hi̱ˉ gaꜙjmeeꜘ beꜘ kihꜗ hi̱ˉ
jëë˜ wɨɨꜘ, hi ̱ˉ maˊ të̱ë̱ꜗ jmeeꜙ heˉ lluꜗ
jmahꜗ.

11 Pero dsaˉ hnɨɨꜘ hi̱ˉ kwa ̱a ̱ˉ, saꜙ
chaˉ jwëˈ kiyhꜗ llaˉlle̱e̱yꜗ jeˉ, waˊraˉ
jaꜗ dsëyꜗ ka̱a ̱yꜗ jñahꜘ dsaˉñʉʉhˉ hiꜙ
saꜙ läꜙtä̱ä ̱yꜙ miˉteyꜗ taˊ kihˈ Cristo.
12 Jeeˊ ja̱ˉ maˉnaˉbä̱ä ̱yhˋ, kihꜗ heˉ
maˉhlä̱ä ̱yhˉ kya̱a ̱hˊ hmoohˊ heˉ
gaꜙjmeeyꜘ toˉnëˊ. 13 Hiꜙ ja̱ꜙ maꜙlaꜙ
heˉ ja̱ˉ jmeeyꜗ, läꜙjwë ̱ë̱yhꜗ hiꜙ läꜙtë̱ë̱y˜
ngëyꜗ läꜙjohꜘ hneꜗ chihꜗ. Hiꜙ kooyhꜗ
juuˈ jwɨɨˋ, hiꜙ ta ̱a ̱yhꜙ hñiiyꜘ jeeˊ saꜙ
gaꜙtë̱ë̱yꜘ jëëyꜗ, hiꜙ llayꜗ juuˈ heˉ saꜙ

gaꜙtë̱ë̱yꜘ hlëëyhꜗ. 14 Dsaˉmëꜘ hnɨɨꜘ
hi ̱ˉ kwa̱a ̱ˉ, hnooꜗ gaˊ jnäꜘ heˉ ka ̱a ̱yꜗ
dsaˉñʉʉhˉ, mahꜗ läꜙcha̱a ̱ˉ jo ̱o̱yꜘ hiꜙ
jmeeyꜗ taˊheꜗ chaˊnehꜙkiyhꜗ. Hiꜙhnøøꜗ
liiyhꜚ kihꜗ läꜙjëꜙ heˉ jmeeyꜗ. Läꜙja ̱ˉ jlëꜗ
jwëˈ kihꜗ hi̱ˉ naˉhøøhˊ hi̱ˉ hlëëhꜙ wɨɨꜘ
kiyhꜗ. 15 Cha ̱a ̱ˉ ko̱ˉlla̱a̱ˊ dsaˉmëꜘ hnɨɨꜘ
maˉtʉyꜗ juuˈ kihꜗ Dio mahꜗ jmeeyꜙ läꜙ
jøøꜙ Tanaˊ kiyhˈ.

16Cherˊmahꜗ chaˊnehꜙ kihꜗ ø̱ø̱hꜗ jneˊ
hi ̱ˉmëꜘ hi ̱ˉ ñʉʉhˉ cha̱a ̱ˉ ja̱a ̱ˉ dsaˉmëꜘ
hnɨɨꜘ, waˊ hnøøꜘ bihꜗ läꜙjëꜙ heˉ jmeeꜙ
biiꜗ kiyhꜗ mahꜗ saꜙ jmeeꜗ hiiˉ kihꜗ
gwahꜙ. Ja̱ˉgaˊ naꜙ läꜙtä̱ä ̱ꜙ gwahꜙ kwaꜗ
beꜘ kihꜗ dsaˉ hnɨɨꜘ hi̱ˉ saꜙ cha̱a ̱ˉ kya ̱a̱ꜗ
goˉte˜.

17 Dsaˉgyʉʉhˊ hi̱ˉ tä̱ä̱hˊ taˊjä̱ä ̱ꜚ
gwahꜙ, lleˋ kihˈ hyoyhꜙ to̱ꜗ ja̱a ̱ꜗ. Pero
jmeeꜙ biiꜗ hyohꜙ toˉnëˊ hi ̱ˉ kwaꜙ juuˈ
kihꜗ Dio, hiꜙ läꜙja̱ˉ hi̱ˉ miˉtë̱ë̱ꜙ dsaˉ.
18 Läꜙja ̱ˉ naˉsɨɨˉ juuˈ kihꜗ Dio: “Saꜙ
lluꜗ naˉhñʉʉꜚ hooˊ kyaˊ jeeˊ peˉjle ̱e̱yh˜
kyahˈ kihꜗmɨˈtrigo.” Hiꜙ läꜙja̱ˉ naˉsɨɨˉ
kaˉlähꜘ: “Hi̱ˉ jmeeꜙ taˊ, lleˋ kihˈ të̱ë̱yhꜗ
jñeeyˈ.”

19 Taꜙ jmeeˉ heˈ juuˈ kihꜗ hi̱ˉ
bä ̱ä̱hˉ dsooˊ dsaˉgyʉʉhˊ kya̱a ̱ ˈ gwahꜙ
cherˊmahꜗ saꜙ cha̱a ̱ˉu ̱u̱ꜗu ̱u̱ˉhi̱ˉ jmeeꜙ
juˈdsooꜘ. 20 Cherˊmahꜗ ngooꜗ bihꜗ
jmeeyꜙ heˉ hlɨɨhˈ, hlë̱ë̱yhˊ toꜙloꜙ nëˊ
jeeˊ läꜙjë̱ë̱ꜙ, mahꜗ läꜙja̱ˉ hɨɨꜗ gooˉ kihꜗ
läꜙjë ̱ë̱ꜙ. 21 Jmeenˋmadaꜚ kyahꜗ, ñeˉ baˊ
Dio, ñeˉ baˊ Jesucristo Dsaˉjø̱ø̱hˈ jnänˋ
hiꜙ ñeˉ ángele hi ̱ˉ naˉlle̱e̱hˊ kya̱a ̱yˈ.
Jwë ̱ë̱hn˜ hneˉ høøˊ läꜙjëꜙ juuˈ laˉ.
Jmeeˊkweeˉ läꜙhiiꜘnëˊ, taꜙwaˊhnaahꜙ
maꜙlaꜙ u ̱u̱ꜗ u ̱u̱ˉ baˊ. 22Taꜙ hñaa̱̱ꜙ täꜘbeꜘ
hi ̱ˉ ka ̱ꜗ nëˊ kihˈ ø̱ø̱hꜗ jneˊ mahꜗ kyehˈ
goohˉ nëˊ kiyhˈ mahꜗ saꜙ dsaˉbä̱ä ̱hꜙ
dsoˊkyeˉ kiyhꜗ. Hä̱ä ̱ˋ hñaah ˈ, waˊ
naˉjngëëhˈ kihꜗ läꜙjëꜙ heˉ hlɨɨhˈ.

23 Naꜗ taꜙ chaˊnëˊ moꜙtoꜙ huhꜘ
jmɨˉdsëꜚ jmahꜗ, hi̱hꜘ miihˉ jmɨhˈ mɨ
ˈjëhꜗ maˉä ̱ä ̱ˉ kihꜗ heˉ dsaahˊ tuhˉ hiꜙ
kihꜗ heˉ dsaˉläˉdsa̱a̱hˊ ko̱ˉllaˉji̱i ̱h˜.

24 Heˉ hlɨɨhˈ heˉ jmeeꜙ ko̱ˉlla̱a ̱ˊ
dsaˉläˉjnäꜘ jmɨˉgyʉʉꜙ laˉ jä̱ä ̱ꜗ ja̱ˉgaˊ
llaˈ Dio taˊ. Pero heˉ hlɨɨhˈ heˉ jmeeꜙ
jñahꜘ, läꜙjnäꜘwaˊraˉ gaꜙtëꜘ jeeˊ llaˈ Dio
taˊ. 25 Hiꜙ läꜙja ̱ˉ, dsaˉläˉjnäꜘ taˊ lluˈ.

Pero cherˊmahꜗ chaˉ taˊ lluˈ heˉ saꜙ
naˊjnäꜘ, maꜙraꜙ heˉ läꜙjnäꜘ baˊ kë̱ë̱ˉ.

6
1Hi̱hꜗ hi̱ˉ jmeeꜙ taˊ kihˈ dsaꜙ, hnøøꜗ

chaˉ nʉʉhꜚ kiyhꜗ kya ̱a̱hˊ dsaˉjʉʉyˊ
mahꜗ saꜙ hlëëhꜗ dsaˉ wɨɨꜘ kihꜗ Dio,
hiꜙ niꜙ saꜙ hlëëyhꜗ wɨɨꜘ kihꜗ juuˈ heˉ
maˉmiˉtë̱ë̱ ˈ jneˊ. 2 Hiꜙ cherˊmahꜗ
cha̱a ̱ˉ ø̱ø ̱hꜗ jneˊhi̱ˉ la ̱a ̱ꜗ jʉʉˊ taˊ, saꜙ chaˉ
jwëˈ jnänˋ jmeenˊ waˊ laˈ chaˉ laꜗ kihꜗ
heˉ la ̱a ̱yꜗ ø̱ø̱hꜗ jneˊ. Läꜙlluꜗ heˉ hnääꜙ
jnihꜘ, hnøøꜗ jmeenˊ heˉ lluꜗ jmahꜗ
kya̱a ̱yhˊ taꜙlaꜙ kihꜗ heˉ la ̱a̱yꜗ ø̱ø̱hꜗ jneˊ
hi̱ˉ jä ̱ꜗ lluꜗ kya̱a ̱hˊ taˊ kiyhˈ. Heˉja̱ˉ
miˉtë ̱ë̱ ˈ dsaˉ juuˈ laˉ, hiꜙ hlë̱ë̱yhˊ
kaˉlähꜘ.

Hiiꜘ gooˉ jnänˋ kya̱a ̱hˊ kuuˊ
3 Cherˊmahꜗ cha ̱a̱ˉ ja̱a ̱ˉ hi̱ˉ miˉtë̱ë̱ꜙ

dsaˉ jyohꜘ juuˈ heˉ saꜙ je̱e̱hˈ kweeˉ
kya̱a ̱hˊ juˈdsooꜘ kihꜗ Jesucristo
Dsaˉjø ̱ø̱hˈ jnänˋ, hiꜙ saꜙ je̱e̱hˈ kweeˉ
kya̱a ̱hˊ juuˈ heˉ maˉhe ̱e̱hˊ jneˊ, 4 heˉ
jmä̱ä ̱y˜ hñiiyꜘ jø̱ø̱hˈ baˊ ja ̱ˉ, heeˉ
naˉ kyʉʉyh˜, heˉ saꜙ tʉy˜ tiˉchooyꜙ
juuˈ ja ̱ˉ, ko ̱o̱ˉ llayꜙ hniiˉ baˊ. Jeeˊ
ja ̱ˉ hwë ̱ë̱ˉ hi ̱ˉ wɨɨꜘ dsëꜗ, hi̱ˉ hnooˉ
hniiˉ, hi̱ˉ hlëëhꜙ wɨɨꜘ kihꜗ dsaꜙ, hiꜙ
hi̱ˉ saꜙ chaˉ oˉjø̱hꜙ dsëꜗ kihꜗ. 5 Hiꜙ
läꜙja ̱ˉ hwë ̱ë̱ˉ hi̱ˉ cha̱a ̱hˉ hi̱ˉ naˉhe ̱e̱ꜚ
goˉte˜ hʉʉˊdsëˉ kihꜗ, hi̱ˉ moꜙsoꜙ chaˉ
juˈdsooꜘ kihꜗ. Hi̱ˉ heꜘ la ̱a ̱ꜘ, läꜙchayˉ
chaˉmiihˉ kuuˊ, kihꜗ heˉ hnaayhˉ
Dio. Taꜙ jmeeˉ ko̱ˉjø ̱hꜘ kya ̱a̱hˊ dsaˉ
heꜘ. 6 Jna ̱a ̱hˈ laꜗ jnänˋ heˉ hnäähꜙ jneˊ
Dio, pero hnøøꜗ he ̱e̱hˊ baˊ jneˊ haˉ
ko̱hꜘ teꜗ heˉ chaˉ jnänˋ. 7 Niꜙ miihˉ
saꜙ chaˉ heˉ kye ̱ˊ jneˊmaˊ yaꜙnøøꜗ jneˊ
jmɨˉgyʉʉꜙ laˉ. Hiꜙ läꜙja̱ˉ saꜙ chaˉ heˉ
ki ̱i̱ˊ jneˊ waˊraˉ gaꜙnøøˋ jneˊ kaˉlähꜘ.
8 Cherˊmahꜗ chaˉ heˉ kihˉhi ̱hˉ jneˊ
hiꜙ chaˉ baˊ hmɨɨhˉ kye ̱hˊ jneˊ, kya̱a ̱hˊ
heˉ ja̱ˉ baˊ, waˊ cha̱a ̱ˉ jneˊ lluˈ. 9 Hi̱ˉ
hnøøꜗ läꜙchaˉ chaˉmiihˉ kuuˊ, gwaꜘ
dsëyꜗ jmeeyꜗ heˉ hlɨɨhˈ kya ̱a̱hˊ heˉ jøøꜙ
kiyhꜗ. Dsaˉläˉngaayhˊ kya̱a ̱hˊ läꜙjëꜙ
heˉ he ̱e̱ꜘ dsëyꜗ, ko̱o ̱ˉ hnooˉ dsooˊ baˊ
ja ̱ˉ. Kya̱a ̱hˊ heˉ ja̱ˉ, dsooyꜗ taꜙ hwaꜗ
mahꜗ he ̱e̱yꜘ goˉte˜. 10 Kihꜗ heˉ he ̱e̱ꜘ
dsëꜗ dsaˉ kuuˊ, heˉja ̱ˉ baˊ hyaˉ läꜙjëꜙ

nëëˈ heˉ hlɨɨhˈ. Kihꜗ heˉ hnøøyꜗ liyhꜙ
chaˉgaˊmiihˉ kuuˊ, läꜙja̱ˉ ko̱ˉlla̱a ̱ˊ
dsaˉ maˉbeꜗ heˉ maˉdsooꜘ dsëyꜗ kihꜗ
Dio, heˉja̱ˉmaˉja˜ chaˉmiihˉwɨɨꜘ nëˊ
kiyhˈ.

Waˊ kwanˊ beꜘ kya ̱a̱hˊ juuˈ heˉ
maˉhe̱e ̱hˊ jneˊ

11 Pero hneˉ dsaˉñʉʉhˉ kya ̱a̱ꜗ Dio,
niꜙmiihˉ taꜙ jmeeˉ läꜙko ̱o̱ˉ jmeeꜙdsaˉ
heꜘ. Jmeeˊ heˉ lluꜗ jmahꜗ baˊ, hnääh
ˈ Dio, waˊ läˉdsooꜘ hohꜘ kiyhꜗ, waˊ
hnaahꜙ dsaˉ, waˊ jø ̱hˉ hohꜘ kya̱a ̱hˊ
dsaˉ, hiꜙ jmä̱ä̱ˋ hñaah ˈ hwa̱a ̱hˊ baˊ.
12 Jwërte kwaˊ beꜘ hnäähˈ Dio, läꜙlluꜗ
heˉ maˉdsooꜘ hohꜘ. Jëëhꜘ gaꜙlle̱e̱hˉ
Dio hneˉ mahꜗ jmeeyꜗ läꜙcha ̱a̱hˉ tä̱ä ̱ꜘ.
Heˉja̱ˉ kwaˊ baˊ hneˉ beꜘ kya ̱a̱hˊ juuˈ
ja ̱ˉ. Jëëhꜘ gaꜙmiꜙjnäähˈ baˊ hneˉ juuˈ
heˉ maˉdsooꜘ hohꜘ jeeˊ kihˈ jwë ̱ë̱ꜘ
dsaˉ. 13 Jmeenꜙ madaꜚ kyahꜗ, miˉteˋ
läꜙjëꜙ heˉ maˉjwë ̱ë̱hnꜗ hneˉ. Ñeˉ
baˊ Dio hi̱ˉ jmeeꜙ cha̱a ̱ˉ gaꜙläꜙjë ̱ë̱ꜙ hiꜙ
ñeˉbaˊ Jesucristo hi ̱ˉ gaꜙmiꜙjnääˉ juuˈ
kihꜗ chaˊnëˊPoncioPilato, gaꜙjäyhꜘhaˉ
läꜙ laꜗ juˈdsooꜘ. 14 Jmeeˊ baˊ hneˉ
läꜙjëꜙ madaꜚ heˉ maˉjmeenꜗ kyahꜗ
mahꜗ saꜙ hlä̱ä ̱hꜙ hneˉ hiꜙ saꜙ naˉbä̱ä ̱hˋ
niꜙ ko̱o̱ˉ waˊraˉ gaꜙtëꜘ jeeˊ jä ̱hꜘ Jesu-
cristo Dsaˉjø ̱ø̱hˈ jnänˋ. 15Dio hi̱ˉ llu ̱u̱ꜗ
miˉjnääyꜙ Jesús waˊraˉ gaꜙllooꜗ jmɨɨˊ.
Ja ̱a ̱ˉ Dio baˊ hi̱ˉ llaꜗ taˊ. Hi̱ˉ heꜘ heꜘ
Rey hi ̱ˉ kye ̱ˉ nëˊ kihˈ jeeˊ läꜙjë̱ë̱ꜙ Rey,
hiꜙ ja ̱a ̱ˉ hñiiꜘ bihꜗ la ̱a̱yꜗ jø̱ø ̱hˈ kihꜗ jeeˊ
läꜙjë ̱ë̱ꜙDsaˉka̱a ̱hˊ. 16 Ja ̱a ̱ˉ hñiiꜘ bihꜗ saꜙ
ju̱u ̱yꜘ ji̱hˊko̱hꜘ, hñiiꜘ bihꜗ gyayꜗ jeeˊ jnäꜘ
waˊjeˉ, niꜙ ja̱a ̱ˉ saꜙ të̱ˊdsë̱ë̱ꜗ jeeˊ gyayˈ.
Niꜙ ja ̱a ̱ˉ dsaˉ jmɨˉgyʉʉꜙ saꜙ maˉjë ̱ë̱yꜙ,
niꜙ saꜙ të̱ë̱yꜗ jë̱ë̱yꜗ. Waˊ laˈ jʉʉhˉ kiyhꜗ
hi ̱ˉ chaˉ chaˉmiihˉ beꜘ kihꜗ läꜙjëꜙ johꜘ
jmɨɨˊ chaˉ. Waˊ laˈ läꜙja ̱ˉ.

17 Hlë ̱ë̱hˊ hi̱ˉ chaˉ chaˉmiihˉ kuuˊ
jmɨˉgyʉʉꜙ laˉ, taꜙ waˊ jmä̱ä ̱yˈ hñiiyꜘ
ka ̱a ̱yhˊ. Taꜙ waˊ kye ̱yꜘ oˉjø ̱hꜙ dsëˉ
kya ̱a̱hˊ kuuˊ kiyhˈ. Llaꜙ baˊ kuuˊ naˉ.
Hnøøꜗ ka̱yꜗ oˉjø ̱hꜙ dsëˉ kihꜗ Dio baˊ,
hi ̱ˉ kwaꜙ chaˉmiihˉ läꜙjëꜙ heˉ hnøøꜗ
jnänˋ mahꜗ kye ̱nˊ yaˊjøøꜚ. 18 Chiihˊ
hi ̱ˉ chaˉ kuuˊ, waˊ jmeeyꜘ heˉ lluꜗ baˊ.
Llaꜚheˉmaˊ läꜙchayˉkuuˊ, waˊ jmeeyꜘ

chaˉmiihˉ beꜘ kihꜗ hi̱ˉ llaˉkya̱a̱ꜗ, saꜙ
waˊ cha̱a ̱yhˉ. 19 Läꜙja̱ˉ baˊ läꜙchaˉ
chaˉmiihˉ kiyhꜗ heˉ moꜙsoꜙ llaꜙ nëˊ
jmɨˉgyʉʉꜙ heˉ naꜗ gaˊ jäꜙ. Hiꜙ läꜙja̱ˉ
të̱ë ̱yꜗ cha̱a ̱yˉ tä̱ä ̱ꜘ.

20 Timotä, ja ̱ˉ miˉtehˋ läꜙjëꜙ madaꜚ
nuuhꜚ kihꜗ Dio. Taꜙ ta̱a̱hꜙ hñaahꜗ jeeˊ
chaˉ juuˈ heˉ saꜙ jmääꜗ taˊ hiꜙ läꜙjëꜙ
juuˈ heˉ kwaꜙ hi̱ˉ jähꜘ maˉmiˉtë̱ë̱ˉ
chaˉmiihˉ. 21 Hehꜗ läꜙja̱ˉ maˉka̱h˜
ko̱ˉlla̱a ̱ˊ jwëˈ, maˉjmeeyꜘ taꜙ kooꜘ juuˈ
kihꜗ Dio heˉ jmeeˊ jneˊ dsooꜘ.
Waˊmiˉjä̱ä ̱ꜗDio hneˉ. Waˊ laˈ läꜙja ̱ˉ.

2 Timoteo
Heˉ laˉ jeeˊ gaꜙtëꜘ to ̱ꜗ jeˉ

heˉ gaꜙsɨɨꜘ Paaˊ kihˈ
Timotä

1 Jnäꜘ Paaˊ la ̱a̱nˈ apóstol kya̱a ̱ꜗ Jesu-
cristo läꜙ hyohˉ dsëꜗ Dio. Gaꜙche ̱e̱yꜗ
jnäꜘ mahꜗ kwanˋ juuˈ kiyhꜗ läꜙko̱o̱ˉ
gaꜙbä̱ä ̱yhˉ hñiiyꜘ jmeeyꜗ cha̱a ̱ˉ jneˊ
taꜙlaꜙ kihꜗ Cristo Jesús. 2 Jeeˊ laˉ
sɨɨnꜙ kyahꜗ Timotä läꜙko̱hꜘ ja̱a ̱ˉ gyʉ̱ʉ̱ˉ
hi ̱ˉ hnaanꜙ. Ngɨɨnˊ kihˈ Dio hi̱ˉ la ̱a̱ꜗ
Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, waˊ kwayꜘ heˉ lluꜗ
kyahꜗ, waˊ läˉñihꜘ dsëyꜗ hneˉ, waˊ
jmeeyꜘ hiiꜘ tiiˊ kyahˈ.

Paaˊ gaꜙhlë ̱ë ̱hꜗ Timotä mahꜗmiˉteyꜗ
taˊ heˉ häˊ gooyˉ

3 Kwanꜙ tiˊhmaahˊ kihˈ Dio. Jmeeꜙ
baˊ jnäꜘ taˊheꜗ kiyhꜗ ja̱ˉbaˊ läꜙko̱hꜘ
gaꜙjmeeꜘ dsaˉ maˉka̱a ̱hˊ kya ̱a̱nꜙ.
Heˉja̱ˉ saꜙ hnɨɨ˜ hʉʉˊdsëˉ kinꜙ. Hiꜙ
dsooh˜ baˊ dsënꜙ hneˉ läꜙjmɨɨˈ läꜙhwëˈ
läꜙ maˊ hlëëhnˊ kya̱a ̱hˊ Dio kya ̱a̱nꜙ.
4Dsooh˜ dsënꜙ heˉ gaꜙläꜙmeehꜙ hohꜘ.
Heˉja̱ˉ hnoonꜗ nɨɨnˋ naˊjë ̱ë̱nꜙ hneˉ,
ja ̱ˉgaˊ naꜙ cha̱a ̱nˉ lluꜗ. 5 Maꜙ baˊ
jnäꜘ, ja̱ꜙ ko̱o̱ˉ jwahꜘ baˊ hneˉ heˉ
maˉdsooꜘ hohꜘ kihꜗ Dio. Läꜙ maˊ
toˉnëˊ gaꜙläꜙdsooꜘ dsëꜗ maˉhyaaˊ
kya ̱a̱hˈ Loida kya̱a ̱hˊ maaˋ kya̱a ̱hˈ
Eunice, hiꜙ jmeenꜙ dsooꜘ, ja̱ˉbaˊ läꜙja̱ˉ
maˉdsooꜘ hohꜘ hneˉ kaˉlähꜘ.

6 Heˉja ̱ˉ jwë ̱ë̱hn˜ hneˉ, kwaˊ baˊ
hneˉ beꜘ kya̱a ̱hˊ taˊ heˉ gaꜙkwëëhꜗ
Dio hneˉ läꜙ maˊ gaꜙkyenꜗ goonꜙ nëˊ
kyahˈ. 7 Jëëhꜘ, saꜙ gaꜙkwaꜘ Dio Jmɨˉlleꜘ
kihꜗ mahꜗ jmeenˊ ga ̱hꜗ jneˊ. Gaꜙkwayꜘ
mahꜗ kwaꜗ beꜘ jnänˋ, mahꜗ läꜙhnääꜙ
jneˊ dsaˉkya̱a ̱hnˊ, hiꜙ mahꜗ hä̱ä ̱nˊ
hñaan ˈ. 8 Heˉja̱ˉ jwë ̱ë̱hn˜ hneˉ, taꜙ
jmeeˉ naˉhe ̱e̱hˊ. Kwaˊ baˊ hneˉ juuˈ
kihꜗ Dsaˉjø̱ø̱hˈ jnänˋ. Niꜙ taꜙ jmeeˉ
naˉhe ̱e̱hˊ kiꜙ jnäꜘ heˉ hä ̱ä ̱nˊ nehꜙñe
ˈ kwa ̱a ̱t˜ kihꜗ Jesús. He̱e̱hˋ baˊ hneˉ
jëëhˈwɨɨꜘ kwa ̱a ̱t˜ kihꜗ juˈhmëëꜘ läꜙko̱hꜘ
jëën˜ laˉ. Dio baˊ kwaˈ beꜘ kyahꜗ.
9Hi̱ˉ heꜘ gaꜙlä ̱ä ̱ꜗ jneˊ hiꜙ gaꜙtëëyhꜗ jneˊ

mahꜗ le̱e̱ꜘ jneˊ naˉjngëëˈ. Ja ̱ꜙ taꜙlaꜙ
kihꜗ heˉ maˉjmeenˊ heˉ lluꜗ gaꜙtëëyhꜗ
jneˊ. Jä ̱ä ̱ꜗ baˊ maˉllaꜘ dsëꜗ Dio jmeeyꜗ
läꜙja ̱ˉ, heˉja̱ˉ baˊ gaꜙtëëyhꜗ jneˊ. Hiꜙ läꜙ
maˊ gaꜙhe̱e̱hˊ jneˊ kihˈ Cristo, gaꜙhñahꜗ
jneˊ heˉ laˊ kwaꜙ Dio heˉ maˉnaˉlaꜚ
juuˈ jä ̱ä ̱ꜗ ja ̱ˉgaˊ nøøˈ jmɨˉgyʉʉꜙ. 10 Hiꜙ
naꜗ maˉmiˉjnääˉ Dio läꜙjëꜙ heˉ ja ̱ˉ,
läꜙlluꜗ heˉ jaꜗ Jesucristo Dsaˉjø ̱ø̱hˈ
jnänˋ hi̱ˉ gaꜙlä ̱ä ̱ꜗ jneˊ. Maꜙkeꜙ gaꜙju̱u ̱yꜗ,
saꜙ gaꜙlɨhꜗheˉ ja ̱ˉ kya̱a ̱yhˊ. Maꜙraꜙheˉ
gaꜙläꜙji̱i ̱hˋ bihꜗ. Hiꜙ kya̱a ̱hˊ juˈhmëëꜘ
kiyhꜗ gaꜙmiꜙjnääyˉ haˉ läꜙ läꜙcha ̱a̱ˉ
dsaˉ tä̱ä ̱ꜘ, läꜙja̱ˉmoꜙsoꜙ ju̱u ̱yꜘ ji̱hˊko̱hꜘ.

11 Hiꜙ jnäꜘ naˉhñaa̱ ̱nˊ kwanˋ juuˈ
laˉ, la ̱a ̱nꜗ apóstol, hiꜙ la ̱a ̱nꜗ taˉjwohꜗ
kya̱a ̱ꜗ hi̱ˉ saꜙ la ̱a ̱ꜗ judiu. 12 Kihꜗ
heˉja̱ˉ baˊ naˉ, jëën˜ wɨɨꜘ. Pero saꜙ
gwaꜘ naˉhiihnˊ, kyu̱u̱ꜙ baˊ jnäꜘ hi̱ˉ kihꜗ
maˉdsooꜘdsënꜙ. Heˉja ̱ˉ jmeenꜙdsooꜘ,
hi̱ˉ heꜘ chaˉ beꜘ kihꜗ høøyꜗ läꜙjëꜙ heˉ
gaꜙtoohnꜗ gooyˉ läꜙji̱i ̱hˈ lloo˜ jmɨɨˊ.

13 Waˊ jä̱ꜘ ko̱o̱ˉ hwehˉ kyahꜗ läꜙjëꜙ
juˈdsooꜘ heˉ maˉjwë ̱ë̱hꜗ hneˉ. Waˊ
dsooꜘ hohꜘ tä̱ä ̱ꜘ, waˊ hnaahꜙ dsaˉ.
Heˉ naˉ baˊ chaˉ jnänˋ, kihꜗ heˉ
maˉla̱a ̱ꜗ jneˊ ko̱o̱ˉ kya̱a̱hˊ Cristo Jesús.
14 Kya̱a̱hˊ beꜘ kihꜗ Jmɨˉlleꜘ Naˉjngɨɨ
ˈ heˉ kya̱a ̱hˊ jneˊ, høøˊ juuˈ lluꜗ heˉ
maˉhñah˜.

15 Maˉñehˊ baˊ hneˉ, läꜙjë ̱ë̱ꜙ hi̱ˉ
cha̱a ̱ˉ hwaꜗ Asia maˉbe ̱e̱ꜗ jnäꜘ. Läꜙja̱ˉ
gaꜙjmeeꜘ Figelo kya̱a ̱hˊ Hermógene.
16 Waˊ läˉñihꜘ dsëꜗ Dio läꜙjë ̱ë̱ꜙ hi̱ˉ
cha̱a ̱ˉ kya̱a ̱ꜗ Onesíforo. Johꜘ ji̱i ̱h˜ saꜙ
gaꜙjmeeyꜘ beꜘ kinꜙ, saꜙ gaꜙläꜙhiiyhˋ
kihꜗ heˉ hä̱ä ̱nˊ nehꜙñe ˈ. 17 Läꜙcha̱hꜘ
maˊ gaꜙllooꜗ Onesíforo jwɨɨˉ Roma,
gaꜙhnaayhˉ jnäꜘ läꜙbiiꜗ läꜙja̱a ̱ꜗ, läꜙji̱i ̱hˈ
gaꜙjnä ̱ä̱yhꜙ jnäꜘ. 18 Waˊ läˉñihꜘ dsëꜗ
Dsaˉjø ̱ø̱hˈ jnänˋ kiyhˈ waˊraˉ gaꜙtëꜘ
jeeˊ lla̱a ̱ꜙ jmɨɨˊ. Hneˉ ñehˊ kweeˉ heˉ
gaꜙjmeeyꜘ chaˉmiihˉ beꜘ jnänˋ läꜙmaˊ
tøøhnˊ jwɨɨˉ Éfeso.

2
Hnøøꜗ maˉnaˊllu ̱u̱ˋ jneˊ mahꜗ läꜙja̱ˉ

le ̱e̱ꜘ jneˊ läꜙko̱o̱ˉ ja̱a̱ˉ hløøꜘ kya ̱a̱ꜗ Jesu-
cristo

1 Jwë̱ë̱hn˜ hneˉ gyʉ̱ʉ̱ˉ kya̱a ̱nꜙ, kwaˊ
baˊ hneˉ beꜘ kya̱a ̱hˊ heˉ laˊ hñahꜗ jneˊ
taꜙlaꜙ kihꜗ Cristo Jesús. 2 Gaꜙläꜙtë ̱ë̱hꜙ
juuˈ heˉ gaꜙkwanꜗ toꜙloꜙ nëˊ jwë ̱ë̱ꜘ
dsaˉ. Heˉja̱ˉ jwë ̱ë̱hn˜ hneˉ, tøøh
ˈ gooˉ jñahꜘ hi̱ˉ la ̱a ̱hꜘ jmääꜗ miˉtë̱ë̱ꜙ
dsaˉ juuˈ ja̱ˉ.

3 Kwëëhˋ hohꜘ maˊ jëëhꜘ wɨɨꜘ. Mahꜗ
läꜙja ̱ˉ le ̱e̱hꜘ läꜙko̱hꜘ ja̱a ̱ˉ hløøꜘ llu ̱u̱ꜗ
kya ̱a̱ꜗ Jesucristo. 4 Niꜙ ja ̱a̱ˉ hløøꜘ saꜙ
jä ̱ä̱yˊ jmeeyˈ jyohꜘ taˊ, gaꜙtë̱ë̱yꜘ jmeeyꜗ
läꜙjëꜙ madaꜚ kihꜗ jʉʉˊ bihꜗ mahꜗ tɨhꜗ
dsëꜗ jʉʉyˊ hi̱ˉ gaꜙkwëëyhꜗ taˊ ja̱ˉ. 5Hiꜙ
läꜙja ̱ˉ hi̱ˉ kooꜙ, niꜙ ko̱o̱ˉ saꜙ liyhꜙ
cherˊmahꜗ saꜙ gaꜙkooyꜘ läꜙlleˋ kiyhˈ.
6 Ja ̱a ̱ˉ hi ̱ˉ jmeeꜙ taˊ hwaꜗ kihꜗ, lleˋ kihˈ
të ̱ë̱yꜗ toˉnëˊ kihˈ jeeˊ läꜙjë ̱ë̱ꜙ waˊraˉ
gaꜙsoohˈ taˊ ja̱ˉ. 7 Jmeeˊ daˊ hʉʉˊdsëˉ
heeˉ hnøøꜗ jähꜙ heˉ maˉjwë̱ë̱hnꜗ
hneˉ. Dsaˉjø̱ø ̱hˈ jnänˋ baˊ kwaꜗ beꜘ
kyahꜗmahꜗ läꜙngëëhꜘ läꜙjëꜙ heˉ ja̱ˉ.

8 Waˊ dsooh˜ hohꜘ kihꜗ Jesucristo,
hi ̱ˉ la ̱a ̱ꜗ saˊju̱ˉ kihꜗDavid hi̱ˉ gaꜙläꜙji̱i ̱hˋ
jeeˊ kihˈ hi̱ˉ naˉju̱u ̱ˊ, läꜙko ̱o̱ˉ laꜗ
juˈhmëëꜘ heˉ kwanꜙ. 9 Kihꜗ heˉja̱ˉ
baˊ naˉ, jëën˜ wɨɨꜘ, heˉ naˉhñuuhnˊ
kya ̱a̱hˊ caden˜ läꜙko̱hꜘ ja̱a ̱ˉ hi ̱ˉ ä ̱ä̱ˉ
dsooˊ. Pero niꜙ miihˈ saꜙ leꜘ jmeeyꜗ
läꜙja ̱ˉ kihꜗ juuˈ kihꜗ Dio. 10 Heˉja̱ˉ
kwëëh˜ baˊ dsënꜙ jëën˜ wɨɨꜘ mahꜗ waˊ
laˈ lluꜗ kihꜗ läꜙjë ̱ë̱ꜙ hi̱ˉ naˉlle ̱e̱hˊ kya ̱a̱ ˈ
Dio. Mahꜗ läꜙja̱ˉ lloo˜ ko̱o̱ˉ jmɨɨˊ lä ̱ä ̱yꜘ
taꜙlaꜙ kihꜗ Cristo Jesúsmahꜗ dsaˉnääyˋ
yaꜙjwɨɨꜗ jeeˊ saꜙ he̱e̱ꜘ ji ̱hˊko ̱hꜘ.

11 Juuˈ laˉ laꜗ juˈdsooꜘ:
Cherˊmahꜗ gaꜙju̱u ̱ꜗ jneˊ kya ̱a̱hˊ Jesús,

läꜙja̱ˉ jmeeyꜗ cha ̱a̱ˉ jneˊ ko ̱ˉjø̱hꜘ
kya̱a ̱yhˊ.

12 Cherˊmahꜗ gaꜙläꜙbeꜘ dsëˉ jneˊ jëënˊ
wɨɨꜘ, läꜙja̱ˉ chaˉ jwëˈ jnänˋ
jmeenˊ hihꜙ ko̱ˉjø ̱hꜘ kya ̱a̱yhˊ.

Cherˊmahꜗ gaꜙjähˊ jneˊ saꜙ kyu̱u̱ꜙ jnihꜘ,
ja̱ˉbaˊ läꜙja ̱ˉ jäyhꜙ saꜙ kyu̱u̱yꜙ
jneˊ.

13 Cherˊmahꜗ saꜙ gaꜙmiꜙtenˋ juuˈ jnänˋ,
peromaꜙraꜙheˉmiˉteꜗbihꜗ juuˈ
kiyhꜗ,

jëëhꜘ saꜙ leꜘ hi ̱i̱yꜗ juuˈ kiyhꜗ.

Ja̱a̱ˉ hi ̱ˉ maˉyaˉhë̱ë ̱˜ lluꜗ kya ̱a̱hˊ taˊ
kihˈDio

14 Miˉdsoohꜚ dsëꜗ ø̱ø ̱hꜗ jneˊ kya̱a ̱hˊ
juuˈ laˉ. Ja̱ˉ jwɨɨyhꜘ, ñeˉ baˊ Dsaˉjø ̱ø̱hˈ
jnänˋ, saꜙ lluꜗ heˉ tiˊchooˊ jneˊ juuˈ heˉ
saꜙ jmääꜗ taˊ. Ko̱o̱ˉ he ̱e̱˜ dsëꜗ dsaˉ
hi̱ˉ nuuˉ baˊ ja̱ˉ. 15 Kwaˊ beꜘ mahꜗ
yaˉhë̱ë̱hˈ lluꜗ chaˊnëˊ Dio mahꜗ saꜙ
jä ̱hˈ oˉhihꜙ kya̱a ̱hˊ taˊ heˉ miˊtë ̱ë̱hꜗ
dsaˉ juˈdsooꜘ läꜙko ̱o̱ˉ lleˋ kihˈ. 16 Taꜙ
kwa ̱a ̱ꜙ hñaahꜗ kya̱a ̱hˊ juuˈ heˉ saꜙ
jmääꜗ taˊ. Kya̱a̱hˊ juuˈ ja ̱ˉ dsaˉnääꜗ
dsaˉ chaˉgaˊmiihˉ kya̱a ̱hˊ heˉ hlɨɨhˈ.
17 Juuˈ ja̱ˉ kuhˉgɨɨ˜ kihꜗ dsaꜙ läꜙko̱hꜘ
kuhˉgɨɨ˜nëˊ dsooˊ jeeˊ jaꜙ. Läꜙja̱ˉ gaꜙlaꜗ
kihꜗ Himeneo kya ̱a̱hˊ Fileto. 18 Hi̱ˉ
heꜘ gaꜙka̱h˜ jwëˈ kihꜗ juˈdsooꜘ, jäyhꜘ
maˉngëëꜘ baˊ heˉ dsaˉläˉji̱i̱hˊ dsaˉ.
Kya̱a̱hˊ juuˈ ja̱ˉ, gaꜙhe ̱e̱yꜗ dsëꜗ ko̱ˉlla̱a ̱ˊ
dsaˉ hi̱ˉ maˉdsooꜘ dsëꜗ. 19 Pero
juuˈ kihꜗ Dio jä ̱ꜙ ko̱o̱ˉ hwehˉ, läꜙko̱hꜘ
maˉtɨɨˊ naˊhyahˉ heˉ naˉsɨɨˉ nëˊ kihˈ:
“Kyu̱u ̱ꜙ baˊ Dsaˉjø ̱ø̱hˈ jnänˋ läꜙjë̱ë̱ꜙ hi̱ˉ
la ̱a ̱ꜗ kya̱a ̱yꜗ.” Hiꜙ: “Läꜙjë ̱ë̱ꜙ hi̱ˉ ngɨɨꜙ
taꜙlaꜙ kihꜗ Cristo, waˊ läˉø̱ø̱yꜘ kihꜗ
läꜙjëꜙ heˉ hlɨɨhˈ.”

20 Jëëˋ daˊ. Ko ̱o̱ˉ hneꜗ jʉʉhˉ jeeˊ chaˉ
chaˉmiihˉnëëˈ gooˉ tɨɨˊdsaˉ, chaˉheˉ
laꜗ kya̱a̱hˊ ñeˈ hmoohˈ, hiꜙ chaˉ heˉ laꜗ
kya̱a ̱hˊ hmaˉ, hiꜙ chaˉ heˉ laꜗ kya̱a ̱hˊ
gwaahˊ. Läꜙjëꜙ heˉ hmoohˈ jmä̱ä ̱yhˉ
taˊ läꜙmaˊ tëˉ jmɨɨˊ. Hiꜙheˉ saꜙhmoohˈ,
heˉ ja ̱ˉbaˊ jmä̱ä ̱yhˉ taˊko̱o̱ˉkyooˉbaˊ.
21 Hiꜙ ja̱ˉbaˊ läꜙja̱ˉ laꜗ kihꜗ dsaˉ kya ̱a̱ꜗ
Dio kaˉlähꜘ. Cherˊmahꜗ ko̱ˉlla̱a ̱ˊ hi̱ˉ
maˉläˉø̱ø̱ꜘ kihꜗ heˉ hlɨɨhˈ, hi̱ˉ heꜘ la ̱a̱ꜗ
läꜙko̱o̱ˉ ñeˈ heˉ hmoohˈ, heˉ naˉjngɨɨˈ
heˉ jmääꜗ kihꜗ Dsaˉjø ̱ø̱hˈ jnänˋ. Läꜙja̱ˉ
maˉnaˊllu ̱u̱ˋ bihꜗ jmeeyꜗ läꜙjëꜙ taˊ lluˈ.

22 Beꜗ goˉte˜ läꜙjëꜙ heˉ he̱e̱ꜘ dsëꜗ
chihˉ kwa ̱a̱ˉ. Hiꜙ gwaˉ baˊ hneˉ taꜙ
chaˊnëˊ ko̱ˉjø ̱hꜘ kya̱a ̱hˊ läꜙjë̱ë̱ꜙ hi̱ˉ ngɨɨꜙ
kihꜗ Dsaˉjø̱ø ̱hˈ jnänˋ kya̱a ̱hˊ ko ̱o̱ˉ nëëˈ
baˊhʉʉˊdsëˉ. Ja ̱ˉ jmeehˉheˉ lluꜗ jmahꜗ
baˊ, hiꜙhnøøꜗ läꜙmaˉdsooꜘ ja̱ˉbaˊhohꜘ
kihꜗ Dio, waˊ hnaahꜙ dsaˉkya̱a ̱hˊ hiꜙ
waˊ hiiꜘ tiiˊ kyahˈ. 23 Jmeeˊ taꜙ kooꜘ
juuˈ heˉ tiˉchooꜙ dsaˉ, juuˈ heˉ saꜙ
jmääꜗ taˊ. Maˉñehˊ baˊ hneˉ, ko̱o̱ˉ
llaꜙ hniiˉ baˊ juuˈ ja̱ˉ. 24 Ja ̱a ̱ˉ hi̱ˉ

jmeeꜙ taˊheꜗ kihꜗ Dsaˉjø ̱ø̱hˈ jnänˋ, saꜙ
hnøøꜗ hneeyˉ kya ̱a̱hˊ dsaˉ. Hnøøꜗ
lluꜗ dsëyꜗ kya ̱a̱hˊ läꜙjë̱ë̱ꜙ baˊ. Hnøøꜗ
liyhꜙ miˉtë̱ë̱yꜙ dsaˉ, hnøøꜗ jø̱hˉ dsëyꜗ
kya ̱a̱hˊdsaˉ. 25Hiꜙhnøøꜗ jmä̱ä ̱yꜗhñiiyꜘ
hwa ̱a ̱ˊ waˊraˉ gaꜙtëꜘ jeeˊ hlë ̱ë̱yhˈ hi̱ˉ
cha ̱a̱hˉ, haˉ gaˉ cheˉ gaꜙkwaꜘ Dio
jwëˈ dsaˉje̱e̱h˜ hi ̱ˉ heꜘ kya̱a ̱yhˊ mahꜗ
läꜙkyʉʉyh˜ juˈdsooꜘ. 26 Läꜙja̱ˉ baˊ lä ̱ä ̱ꜘ
hi ̱ˉ tä̱ä ̱hˊ gooˉ hi̱ˉsaꜙllu̱ꜗ, hi̱ˉ jmeeꜙ läꜙ
hyohˉ dsëyꜗ.

3
Haˉ läꜙ tä ̱ä̱hˊ dsaˉ waˊraˉ gaꜙtëꜘ jeeˊ

lla ̱a̱ꜙ jmɨɨˊ
1 Hnøøꜗ läꜙñehˊ heˉ laˉ kaˉlähꜘ, jäꜙ

heˉ wɨɨꜘ waˊraˉ gaꜙtëꜘ jeeˊ lla̱a ̱ꜙ jmɨɨˊ.
2 Maˊja̱ˉ dsaˉta̱a ̱hˋ dsaˉ läꜙ hyohˉ
dsëꜗ hñiiꜘ, läꜙhe ̱e̱ꜘ dsëyꜗ kuuˊ, jmä̱ä ̱yꜗ
hñiiyꜘ ka ̱a ̱hˊ, läꜙta̱a ̱yhꜗ, miˉkwa ̱yhꜗ
Dio, läˉcha ̱a̱yhˉ kihꜗ choˈjmiiyˉ, saꜙ
ji ̱i̱yhꜗ niꜙ ko̱o̱ˉ juuˈ lluꜗ, läꜙhlë̱ë̱yhˈ
goˉte˜. 3 Niꜙ saꜙ läꜙjø ̱hˉ dsëyꜗ, niꜙ
saꜙ läꜙhnøøyꜗ je̱e̱yhꜙ juuˈ kya̱a ̱hˊ dsaˉ,
kooyhꜗ juuˈ jwɨɨˋ, saꜙ läꜙtä̱ä ̱yꜙ hä̱ä ̱yꜗ
hñiiyꜘ, läꜙhñaaˉ dsëyꜗ gaꜙngëëꜘ jwë̱ë̱ ˈ,
jmeeyꜗ naˉhøøyhˊ kihˈ heˉ lluꜗ. 4 Jmɨɨˊ
ja ̱ˉ, läꜙtu ̱u ̱ˉ dsëyꜗ hnëëyꜗ dsaˉkya̱a ̱yhˊ,
ngaayhˊ kya̱a ̱hˊ läꜙjëꜙ heˉ jmeeyꜗ,
jmä̱ä ̱yꜗ hñiiyꜘ llu̱u ̱ꜗ, hnooyhꜙ gaˊ heˉ
tɨh˜ dsëyꜗ läꜙko̱hꜘ gaˊ heˉ hnaayhꜙDio.
5 Jmeeyꜗ läꜙko̱o̱ˉ hi̱ˉ hnaahˉDio, pero
kya ̱a̱hˊ läꜙjëꜙheˉ jmeeyꜗ ja̱ˉ, läꜙjnäꜘ saꜙ
kye ̱yˉ niꜙ miihˉ beꜘ kihꜗ Dio. Heˉja̱ˉ
taꜙ jmeeˉ ko̱ˉjø̱hꜘ kya̱a ̱yhˊ.

6 Dsaˉ heꜘ dsaˉta̱a ̱yhˋ chaˊnehꜙ
kihꜗ dsaˉmëꜘ hi̱ˉ saꜙ chaˉ beꜘ kihꜗ,
miˉga̱a ̱yꜙ dsaˉmëꜘ hi̱ˉ të̱ë̱ ˈ jmeeꜙ
heˉ hlɨɨhˈ, läꜙko ̱o̱ˉ jøøꜙ heˉ he ̱e̱ꜘ dsëꜗ
jmɨˉngoꜗ kiyhꜗ. 7 Tä̱ä ̱yhˊ miˉtë̱ë̱yꜙ
hñiiyꜘ, pero ji̱hˊko̱hꜘ saꜙ läꜙkë̱yhˊ
jmɨɨˊ läꜙngëëyꜘ haˉ läꜙ laꜗ juˈdsooꜘ.
8 Hiꜙ ja̱ˉbaˊ läꜙko ̱o̱ˉ gaꜙjmeeꜘ Jane
kya ̱a̱hˊ Jambre, hi̱ˉ gaꜙhaꜘ kihꜗMoisé,
läꜙja ̱ˉ jmeeꜙ dsaˉñʉʉhˉ heꜘ, hayꜙ kihꜗ
juˈdsooꜘ. Maˉnaˉhe̱e̱ꜚ goˉte˜ hʉʉˊdsëˉ
kiyhꜗ, moꜙsoꜙ la ̱a ̱yꜗ kwa ̱a ̱t˜ kya̱a ̱hˊ hi̱ˉ
maˉdsooꜘ dsëꜗ. 9 Pero saꜙ dsaˉnääyꜗ
taꜙ chaˊnëˊ kya ̱a̱hˊ juuˈ kiyhꜗ. Jëëhꜘ,

läꜙjnääꜘ kihꜗ läꜙjë ̱ë̱ꜙ, heˉ la ̱a ̱yꜗ dsaˉ
tooˉ, läꜙko ̱hꜘgaꜙlaꜗkihꜗdsaˉhi ̱ˉgaꜙhaꜘ
kihꜗMoisé.

Jeeˊ gaꜙdsa ̱a̱ꜗ juuˈ laˉ kwaꜙ gaˊ Paaˊ
nʉʉhꜚ kihꜗ Timotä

10 Pero maˉkyu̱u ̱h˜ baˊ hneˉ juuˈ
heˉ maˉnʉʉhˉ kinꜙ, haˉ läꜙ jmeenꜙ,
haˉ läꜙ laꜗhʉʉˊdsëˉkinꜙ, heˉmaˉdsooꜘ
dsënꜙ, heˉ jø̱hˉ dsënꜙ, heˉ hnaanꜙ
dsaˉ, hiꜙheˉkwëëh˜dsënꜙ. 11Maˉñehˊ
baˊ hneˉ haˉ läꜙ gaꜙjmeehꜙ dsaˉ jnäꜘ,
hiꜙ haˉ läꜙ gaꜙjëënꜗ wɨɨꜘ jeeˊ jwɨɨˉ An-
tioquía, Iconio, Listra. Gaꜙjëënꜗ wɨɨꜘ
jwërte. Pero Dsaˉjø ̱ø̱hˈ jnänˋ gaꜙlä ̱ä̱ꜗ
jnäꜘ kihꜗ läꜙjëꜙ heˉ ja ̱ˉ. 12 Hiꜙ läꜙjë ̱ë̱ꜙ
hi̱ˉ hnøøꜗ dsaˉta̱a ̱hˋ läꜙka̱a ̱ˉ tuhˉdsëꜗ
kya̱a ̱hˊ Cristo Jesús, maꜙraꜙ heˉ jëëꜗ
bihꜗ wɨɨꜘ. 13 Pero dsaˉ hñaaˉ dsëꜗ
heꜘ, kya̱a ̱hˊ hi̱ˉ taˉju̱u̱ ˈ, jmeeꜙ gyihꜗ
chaˉgaˊmiihˉ heˉ hlɨɨhˈ ko ̱o̱ˉ häˊ ko̱o̱ˉ
häˊ, miˉga ̱a ̱yꜙ dsaˉ hiꜙ miˉgooꜙ dsaˉ
kiyhꜗ.

14 Pero gwaꜘ baˊ hneˉ taꜙ chaˊnëˊ
kya̱a ̱hˊ heˉ maˉmiˉtë̱ë̱hˈ, maˉñehˊ
baˊ hneˉ haˉ läꜙ laꜗ heˉ maˉhe̱e̱hˋ.
Jëëhꜘ, kyu̱u ̱hꜙ baˊ hneˉ hi ̱i̱ˉ naˉ hi̱ˉ
gaꜙmiꜙtë̱ë̱ˉ hneˉ. 15 Läꜙji̱i̱hˈ maˊ mäh
ˈ maˉkyu̱u ̱h˜ baˊ hneˉ juuˈ kihꜗ Dio
läꜙko̱o̱ˉ naˉsɨɨˉ. Juuˈ ja ̱ˉ gaꜙmiꜙtë̱ë̱ˉ
hneˉ läꜙjwëꜘ jeeˊ lä̱ä ̱hꜘ, läꜙlluꜗ heˉ
maˉdsooꜘ hohꜘ kihꜗ Cristo Jesús.
16 Dio baˊ gaꜙkwaꜘ hʉʉˊdsëˉ lluꜗ kihꜗ
hi̱ˉ gaꜙsɨɨꜘ läꜙjëꜙ juuˈ ja̱ˉ heˉ jmääꜗ
miˊtë̱ë̱ꜗ jneˊ dsaˉ, heˉ miˉjnääꜙ heˉ
dsaˉhlä ̱ä̱hꜙ jneˊ, jmääꜗ heˉ hlë ̱ë̱hˊ
jneˊ dsaˉ, hiꜙ heˉ miˊtë̱ë̱ꜗ jnihꜘ jmeeyꜗ
heˉ lluꜗ jmahꜗ baˊ. 17 Läꜙja ̱ˉ baˊ
hwë ̱ë̱ꜙ lluꜗ hi ̱ˉ hnaahꜙ Dio, ja̱ˉgaˊ naꜙ
maˉnaˊllu ̱u̱yˋ goˉte˜ jmeeyꜗ läꜙjëꜙ nëëˈ
heˉ lluꜗ.

4
1 Chu ̱u̱nꜘ kya̱a ̱hˊ hneˉ. Ñeˉ baˊ Dio

hiꜙ läꜙja ̱ˉ Jesucristo Dsaˉjø ̱ø̱hˈ jnänˋ
hi̱ˉ jä̱hꜘ llaꜗ taˊ kihˈ hi̱ˉ ji̱i̱hꜙ hiꜙ kihꜗ hi̱ˉ
naˉju̱u ̱ˊ, waˊraˉ gaꜙläꜙjnääyꜘ jmeeyꜗ
hihꜙ kihꜗ dsaꜙ. 2Heˉja̱ˉ kwaˊ baˊ hneˉ
juuˈ ja̱ˉ. Kwaˊ baˊ hneˉ jäˊ maꜙkeꜙ saꜙ
laꜗ hor˜ kihꜗ. Hlë ̱ë̱hˊ hi̱ˉ dsaˉhlä̱ä ̱hꜙ,
jʉʉhˊ kiyhˈ kya ̱a̱hˊ juuˈ ja̱ˉ, kwëëyhˋ
nʉʉhꜚ. Hiꜙ hnøøꜗ jø ̱hˉ hohꜘ kya ̱a̱yhˊ

jeeˊ miˉtë̱ë̱hˈ hnihꜘ. 3 Lloo˜ ko ̱o̱ˉ jmɨɨˊ
moꜙsoꜙ läꜙhnøøꜗ dsaˉ nuuꜗ juˈdsooꜘ
heˉ maˉmiˉtë̱ë̱ˈ jneˊ. Heˉja̱ˉ hnaayhꜙ
jwë ̱ë̱ꜘ taˉjwohꜗ hi ̱ˉ kwaꜗ juuˈ läꜙko̱o̱ˉ
tɨh˜ dsëꜗ dsaˉ nuuꜗ. 4Dsaˉ heꜘ naˉ, beꜗ
juˈdsooꜘ mahꜗ jmeeꜗ gyihꜗ heˈ kihꜗ juuˈ
waˊ heˉ chaˉ heˉ. 5 Pero hneˉ hä̱ä ̱ˋ
hñaahˈ, kwëëhˋ hohꜘ kihꜗ läꜙjëꜙ heˉwɨɨꜘ
heˉ jäꜙ nëˊ kyahˈ, kwaˊ juˈhmëëꜘ laˉ
kihꜗdsaˉhi̱ˉ saꜙmaˉnuuꜘ,miˉteˋ läꜙjëꜙ
taˊ heˉ gaꜙtë̱ë̱hꜘ jmeehˈ.

6 Maˉngooꜗ yaꜙjä ̱hꜙ heˉ naahnꜚ,
jëëhꜘ maˉllooꜗ jmɨɨˊ heˉ jngëëhꜗ dsaˉ
jnäꜘ. 7 Maˉkwanꜗ chaˉmiihˉ beꜘ
kya ̱a̱hˊ taˊ laˉ. Maˉlɨh˜ baˊ jnäꜘ kya̱a ̱hˊ
taˊ heˉ häˊ goonꜙ. Läꜙmaˉdsooꜘ ja ̱ˉbaˊ
dsënꜙ kihꜗ Dio. 8 Heˉja̱ˉ maˉnaˉlaꜚ
juuˈ hyohnꜙ ko̱o ̱ˉ coron maˊja̱ˉ, ja̱ˉgaˊ
naꜙ yaˉhë ̱ë̱nˈ llu ̱u ̱ꜗ. Dsaˉjø ̱ø̱hˈ jnänˋ,
dsaˉtaˊ llu ̱u̱ ˈ, kwayꜗ heˉ gaꜙtë ̱ë̱nꜘ
hyohnꜙ. Hiꜙ ja̱ꜙ maꜙlaꜙ jnäꜘ hyohnꜙ,
ja ̱ˉbaˊ läꜙja ̱ˉ hyohꜙ läꜙjë̱ë̱ꜙ hi ̱ˉ lleˋ dsëˈ
heˉ jä ̱hꜘ Jesucristo.

Gaꜙjähꜘ Paaˊ haˉ läꜙ jmeeꜗ Timotä
9 Jmeeˊ biiˈ yaˉjë ̱ë̱ˋ jnäꜘ cha̱hꜘ.

10 Maˉbe̱e̱ꜗ Dema jnäꜘ, mahꜗ hnoohˉ
gyihꜗ heˉ chaˉ jmɨˉgyʉʉꜙ laˉ.
Maˉngooy˜ jwɨɨˉ Tesalónica. Cres-
centemaˉngoo˜ taꜙhwaꜗGalacia, Tito
maˉngoo˜ taꜙ hwaꜗ Dalmacia. 11 Ja ̱a̱ˉ
Luca gaˊ gyaˈ kya̱a ̱hˊ jnäꜘ. Ja̱ˉ jä̱ä ̱hꜙ
Marco taꜙ laꜙ waˊraˉ gaꜙtëꜘ jeeˊ ñeehˋ.
Hi̱ˉ naˉ jmääꜗ kinꜙ kya̱a ̱hˊ taˊ laˉ.
12 Maˉche ̱e̱nꜙ Tíquico taꜙ jwɨɨˉ Éfeso.
13 Waˊraˉ gaꜙtëꜘ jeeˊ ñeehˋ, ja̱ˉ ka ̱hˉ
ko̱ˉllaˉ hmɨhˉllooꜘ kinꜙ heˉ gaꜙkyenꜗ
kihꜗ Carpo jeeˊ jwɨɨˉ Troa. Hiꜙ dsooh˜
hohꜘ ka ̱hˈ läꜙjëꜙmoˊjeˉ naˉgye ̱e̱ˉ kinꜙ,
hiꜙ heˉ jmeeꜙ gaˊ biiˈ kinꜙ looˊ jahꜘ jeeˊ
sɨɨnˋ.

14 Leja ̱ˊ tëꜙñe ˈ heꜘ, gaꜙjmeeꜘ
chaˉmiihˉ hlɨɨhˈ kinꜙ. Dio miˉhmaahˋ
haˉ ko ̱hꜘ teꜗ heˉ gaꜙjmeeyꜘ kinꜙ.
15Hä ̱ä̱ˋ hñaahˈ kya̱a ̱yhˊ. Peerꜙ hnøøyꜗ
llaˉdsëëyˋ kihˈ juuˈ heˉ kwaˉ jneˊ.

16Toˉnëˊ läꜙmaˊ gaꜙlloonꜗ nëˊtaˊ jeeˊ
maˊ lä ̱ä ̱nˊ hñiinꜙ niꜙ ja ̱a̱ˉ saꜙ gaꜙjmeeꜘ
beꜘ kinꜙ, läꜙjë ̱ë̱ꜙ baˊ gaꜙbe ̱e̱ꜗ jnäꜘ.
Saꜙ waˊ jmeeꜘ Dio kwa ̱a ̱t˜ kihꜗ heˉ
ja ̱ˉ. 17 Pero Dio chehꜗ kya ̱a̱hˊ jnäꜘ,

gaꜙkwayꜘ beꜘ kinꜙ, läꜙji̱i ̱hˈ gaꜙhñaaˉ
gaꜙkwanꜗ juuˈ kiyhꜗ mahꜗ waˊ nʉʉꜘ
läꜙjë ̱ë̱ꜙ dsaˉ hi̱ˉ saꜙ la ̱a ̱ꜗ judiu. Hiꜙ
läꜙja ̱ˉ gaꜙkwayꜘ beꜘ kinꜙ gaꜙlä ̱ä ̱yꜗ jnäꜘ
heˉ maˊ ku̱hꜙ hyahˉ jnäꜘ. 18Hiꜙ läꜙja̱ˉ
lä ̱ä ̱ꜗ Dio jnäꜘ kihꜗ läꜙjëꜙ heˉ hlɨɨhˈ, tëëyꜙ
jnäꜘ yaꜙjwɨɨꜗ kiyhꜗ. Läꜙja ̱ˉwaˊ laˈ jʉʉhˉ
kiyhꜗ gaꜙläꜙjëꜙ johꜘ jmɨɨˊ chaˉ. Waˊ laˈ
läꜙja ̱ˉ.

19 Jmeeˊ Dio kihꜗ Prisca hiꜙ kihꜗ
Aquila. Hiꜙ jmeeˊ Dio kihꜗ hi̱ˉ cha ̱a̱ˉ
chaˊnehꜙ kihꜗ Onesíforo. 20 Erasto
gaꜙjä̱ꜘ jwɨɨˉ Corinto, Trófimo gaꜙlla̱a ̱nꜙ
jwɨɨˉ Mileto kihꜗ heˉ dsaayhˊ. 21 Ja̱ˉ
jmeehˉ biiꜗ ñeehˋ toˉcha̱hꜘ laˉ, naꜗ
saꜙ gaˊ maˉja˜ ji̱i ̱ˉ gyʉʉꜘ. Eubulo
jmeeꜙ Dio kyahꜗ, hiꜙ läꜙja̱ˉ jmeeꜙ Pu-
dente, kya̱a ̱hˊ Lino, kya ̱a̱hˊ Claudia,
hiꜙ läꜙjë ̱ë̱ꜙ ø̱ø̱hꜗ jneˊ hi̱ˉ tä̱ä ̱hˊ jeeˊ laˉ
kaˉlähꜘ.

22 Waˊ hä̱ä ̱ˊ Jesucristo Dsaˉjø ̱ø̱hˈ
jnänˋ tuhˉhohꜘ, waˊ miˉjä ̱ä̱ꜗ Dio hneˉ.
Waˊ laˈ läꜙja̱ˉ.

Tito
Juuˈ laˉ gaꜙsɨɨꜘ Paaˊ kihˈ

Tito
1 Jnäꜘ Paaˊ jmeenꜙ taˊ kihˈ Dio,

hiꜙ la ̱a ̱nꜗ apóstol kya̱a ̱ꜗ Jesucristo
heˉja̱ˉ jmeenˋ juuˈ kihꜗ hi̱ˉ naˉlle̱e̱hˊ
kya ̱a̱ ˈ Dio, mahꜗ läꜙdsooꜘ dsëyꜗ kiyhꜗ
hiꜙ läꜙjwëꜘ ja ̱ˉ läꜙngëëyꜘ haˉ läꜙ laꜗ
juˈdsooꜘ heˉ tøøhˊ jneˊ. 2 Heˉja̱ˉ kye ̱ˊ
jneˊ oˉjø̱hꜙ dsëˉ heˉ cha̱a ̱ˉ jneˊ tä̱ä ̱ꜘ
läꜙjëꜙ johꜘ jmɨɨˊ chaˉ, läꜙko̱o̱ˉ gaꜙbä̱ä ̱hˉ
Dio hñiiꜘ ja̱ˉgaˊ llayˈ jmɨˉgyʉʉꜙ. Hiꜙ
saꜙ taˉju̱u̱yˈ. 3 Läꜙ maˊ gaꜙllooꜗ
jmɨɨˊ, gaꜙmiꜙjnääyˉ juuˈ kiyhꜗ heˉ
naˉhñaa̱ ̱nˊ kwanˋ läꜙko̱o̱ˉ madaꜚ
gaꜙjmeeꜘDio hi ̱ˉ lä ̱ä ̱˜ jneˊ. 4Sɨɨnꜙ kyahꜗ
Tito, hneˉ la ̱a ̱hꜗ läꜙko̱hꜘ gyʉ̱ʉ̱ˉ kya̱a ̱nꜙ
taꜙlaꜙ kihꜗ heˉmaˉdsooꜘ hohꜘ kihꜗ Dio
ko̱ˉjø ̱hꜘ kya̱a ̱hˊ jnäꜘ. Ngɨɨnˊ kihˈDio hi̱ˉ
la ̱a ̱ꜗ Tääˋ jnänˋ hiꜙ ngɨɨnˊ kihˈ Jesucristo
Dsaˉjø ̱ø̱hˈ jnänˋ, hi̱ˉ gaꜙlä ̱ä̱ꜗ jneˊ, waˊ
kwayꜘ heˉ lluꜗ kyahꜗ, waˊ läˉñihꜘ dsëyꜗ
hneˉ, hiꜙwaˊ jmeeyꜘ hiiꜘ tiiˊ kyahˈ.

Haˉ läꜙ hnøøꜗ kihꜗ hi ̱ˉ kye̱ˉ nëˊ kihˈ
ø ̱ø̱hꜗ jneˊ

5 Gaꜙlla̱a ̱nꜙ hneˉ Creta (hwaꜗ heˉ
häˊ jeeˊ jmɨˉñeehꜚ) mahꜗ miˊhñaahꜗ
taˊ heˉ gaˊ hnøøˈ leꜘ. Hiꜙ läꜙka ̱a̱ˉ
jwɨɨˉ jeeˊ goohˈ, ja̱ˉ hñaa̱ ̱hꜙ dsaˉgyʉʉhˊ
kya ̱a̱ ˈ läꜙko̱o̱ˉ läꜙko ̱o̱ˉ gwahꜙ, läꜙko̱hꜘ
madaꜚ gaꜙjmeenꜗ kyahꜗ. 6 Hnääꜗ
ja ̱a̱ˉ hi ̱ˉ saꜙ naˉbä ̱ä̱hˋ niꜙ miihˉ dsooˊ,
ja ̱a̱ˉ dsaˉñʉʉhˉ hi̱ˉ kya ̱a̱hˊ ja̱a ̱ˉ baˊ
dsaˉmëꜘ, hiꜙ hnøøꜗ maˉdsooꜘ dsëꜗ
chihˉ kya̱a ̱yꜗ, hiꜙ ja̱a ̱ˉ hi ̱ˉ saꜙ hiiꜘ juuˈ
kihꜗ chihˉ kya̱a ̱ꜗ heˉ jmeeyꜙ waˊ heˉ
chaˉ heˉ hiꜙ niꜙ saꜙ cha̱a ̱yhˉ. 7 Jmeeꜙ
biiꜗ kihꜗ dsaˉgyʉʉhˊ heˉ saꜙ naˉbä ̱ä̱yhˋ
goˉte˜ läꜙlluꜗ heˉ häˊ gooyˉ taˊ kihˈ
Dio. Hnääꜗ ja̱a ̱ˉ hi ̱ˉ saꜙ jmä̱ä̱˜ hñiiꜘ
jø ̱ø̱hˈ, ja̱a ̱ˉ hi̱ˉ saꜙ läꜙlle̱e̱ꜘ cha ̱hꜘ, ja ̱a̱ˉ
hi ̱ˉ saꜙ hɨẖ˜, ja̱a ̱ˉ hi ̱ˉ saꜙ hneeˉ, ja ̱a̱ˉ
hi ̱ˉ saꜙ he̱e̱ꜘ dsëꜗ kuuˊ. 8 Hnääꜗ ja ̱a̱ˉ
hi ̱ˉ kwaꜙ jeeˊ jä̱ˈ dsaˉ hi̱ˉ goˉnääꜘ, ja ̱a̱ˉ
hi ̱ˉ hnoohˉ maꜙlaꜙ heˉ lluꜗ baˊ, ja ̱a̱ˉ
hi ̱ˉ ngëꜙ ko̱o̱ˉ nëëˈ, ja̱a ̱ˉ hi̱ˉ jmeeꜙ heˉ
lluꜗ jmahꜗ, ja̱a ̱ˉ hi ̱ˉ naˉjngëëˈ, ja ̱a ̱ˉ hi̱ˉ

lihꜙhä ̱ä̱ꜗhñiiꜘ. 9Hnääꜗ ja̱a ̱ˉhi ̱ˉ cho ̱o̱hˉ
ko̱o̱ˉ hwehˉ juˈdsooꜘ heˉ maˉmiˉtë̱ë̱
ˈ jneˊ, mahꜗ läꜙja̱ˉ hlë ̱ë̱yhꜗ jñahꜘ dsaˉ
kya̱a ̱hˊ ja̱ˉbaˊ juuˈ laˉ. Hiꜙ läꜙja̱ˉ baˊ
liyhꜙ llaˉdsëëyˋ kihˈhi̱ˉhlëëhꜙwɨɨꜘ kihꜗ
juˈdsooꜘ.

Taˉjwohꜗ hi ̱ˉ kwaꜙ juuˈ taˉjuuˈ
10 Peerꜙ cha̱a ̱ˉ jwë ̱ë̱ꜘ hi̱ˉ cha̱a ̱hˉ,

hlëëyhꜙ juuˈ heˉ saꜙ jmääꜗ taˊ,
miˉga ̱a ̱yꜙ dsaˉ. Hiꜙ jeeˊ kihˈ läꜙjë ̱ë̱ꜙ
hi̱ˉ heꜘ, jwë ̱ë̱ꜘ hi ̱ˉ jähꜘ, jmeeꜙ biiꜗ ʉ̱ʉ̱hꜙ
jmɨˉngoꜗ kihꜗ dsaˉñʉʉhˉ. 11 Jmeeꜙ
biiꜗ jnëꜗ jwëˈ kiyhꜗmahꜗmoꜙsoꜙ hlëëhꜗ
gyihꜗ juuˈ heˉ saꜙ jmääꜗ taˊ. Kya̱a ̱hˊ
juuˈ kiyhꜗ gaꜙnääyˊ läꜙjohꜘ hneꜗ chihꜗ
he ̱e̱y˜ dsëꜗ läꜙja̱hꜘ hi̱ˉ tä̱ä̱hˊ chaˊnehꜙ,
miˉtë ̱ë̱yꜙ dsaˉ heˉ saꜙ lleˋ kihˈ, läꜙjwëꜘ
jeeˊ lɨyhꜗ kuuˊ.

12 Heꜘ baˊ dsaˉ hi̱ˉ ngëë˜ juuˈ kihꜗ
dsaˉgooyˈ jäyhꜘ läꜙlaˉ: “Jneˊ hi ̱ˉ tøøhnˊ
hwaˈ Creta laˉ, peerꜙ taˉju̱u ̱ ˈ jneˊ.
Maꜙraꜙ jahꜘ hlë ̱ë̱hˈ la ̱a̱ꜗ jneˊ, jwë ̱hꜗ jneˊ,
jla ̱a̱ˊ jneˊ”, gaꜙjäyhꜘ. 13Maꜙraꜙ juˈdsooꜘ
naˉ läꜙja ̱ˉ la ̱a ̱ꜗ dsaˉ heꜘ. Heˉja̱ˉ
jwë ̱ë̱hn˜ hneˉ, hwehˉ jʉʉhˊ kiyhˈ
mahꜗ dsaˉta̱a̱yhˋ naˉjngëëy ˈ kya̱a ̱hˊ
juˈdsooꜘ baˊ. 14 Taꜙwaˊ jmeeyꜘ heˈ juuˈ
maˉgyu̱hˉ kihꜗ dsaˉ judiu, niꜙ saꜙwaˊ
jmeeyꜘ heˈ nʉʉhꜚ heˉ kwaꜙ dsaˉ hi̱ˉ
maˉbeꜗ juˈdsooꜘ.

15Läꜙjëꜙ baˊ heˉ chaˉ, lluꜗ baˊ laˈ kihꜗ
hi̱ˉ llu̱u ̱ꜗ. Pero kihꜗ hi̱ˉ naˉhe̱e̱ꜚ dsëꜗ
kya̱a ̱hˊ hi̱ˉ saꜙmaˉdsooꜘ dsëꜗ kihꜗ Dio,
niꜙ ko̱o̱ˉ saꜙ lluꜗ kiyhꜗ. Maˉnaˉhe ̱e̱ꜚ
goˉte˜ lleyˊ, hiꜙ läꜙkye̱ˉ hʉʉˊdsëˉ kiyhꜗ
naˉhe ̱e̱ꜚ. 16 Jäyhꜘ kyu̱u̱yꜙ Dio, pero
kya̱a ̱hˊ heˉ jmeeyꜙ ja̱ˉ, saꜙ dsooꜘ juuˈ
kiyhꜗ. Peerꜙ saꜙ läꜙjëëˊ jneˊ läꜙko̱o̱ˉ
jmeeꜙdsaˉheꜘ, peerꜙ cha ̱a̱yhˉ,moꜙsoꜙ
jmä̱ä ̱yꜗ jmeeyꜗ niꜙ ko̱o̱ˉ taˊ lluˈ.

2
Haˉ läꜙ hnøøꜗ jmeeꜗ dsaˉ läꜙji̱i̱hˈ jä̱hꜘ

Jesús
1 Pero hneˉ, hlëëhˊ baˊ hneˉ läꜙko̱hꜘ

laꜗ juˈdsooꜘ heˉ maˉmiˉtë ̱ë̱ ˈ jneˊ.
2 Läꜙjë ̱ë̱ꜙ dsaˉgyʉʉhˊ hnøøꜗ ngëyꜗ ko̱o̱ˉ
nëëˈbaˊ, hnääꜗ ja̱a ̱ˉhi ̱ˉhäˊ taˊkihˈ, ja ̱a̱ˉ
hi̱ˉ hä ̱ä̱˜ hñiiꜘ, ja ̱a ̱ˉ hi̱ˉ maˉkyʉʉh˜

heˉ maˉdsooꜘ dsëˉ jneˊ, ja̱a ̱ˉ hi̱ˉ
hnääꜗ dsaˉ, ja̱a ̱ˉ hi̱ˉ kwëëh˜ dsëꜗ
maˊ chaˉ heˉ wɨɨꜘ. 3 Ja ̱ˉbaˊ läꜙja̱ˉ
läꜙjë ̱ë̱ꜙ dsaˉ maˉhyaaˊ, hnøøꜗ chaˉ
nʉʉhꜚ kiyhꜗ. Saꜙ waˊ kooyh˜ juuˈ jwɨɨˋ,
saꜙ waˊ hɨy̱hˈ jmɨhˈ mɨ ˈjëhꜗ maˉä ̱ä ̱ˉ,
hiꜙ hnøøꜗ miˉtë̱ë̱yꜙ dsaˉ heˉ lluꜗ
jmahꜗ baˊ. 4 Hnøøꜗ miˉtë̱ë̱yꜙ dsaˉmëꜘ
kwa ̱a ̱ˉ haˉ läꜙ jmeeyꜗ mahꜗ läꜙhnääyꜗ
dsaˉñʉʉhˉ kya̱a ̱yꜗ hiꜙ läꜙja̱ˉ läꜙhnääyꜗ
gyʉ̱ʉ̱ˉ kya̱a ̱yꜗ. 5 Hnøøꜗ hä̱ä ̱yꜗ hñiiyꜘ,
hnøøꜗ ngëyꜗ ko̱o̱ˉ nëëˈ baˊ, hnøøꜗ høøyꜗ
chaˊnehꜙ kiyhꜗ, hnøøꜗ lluꜗ dsëyꜗ, hnøøꜗ
hwa ̱a ̱yˊ kya̱a ̱hˊ dsaˉñʉʉhˉ kya̱a ̱yꜗ,
mahꜗ niꜙ ja ̱a ̱ˉ saꜙ waˊ miˉkwa ̱hꜗ juuˈ
kihꜗ Dio.

6 Ja ̱ˉbaˊ läꜙja ̱ˉ hnøøꜗ hlë̱ë̱hˊ
dsaˉñʉʉhˉ kwa ̱a ̱ˉ mahꜗ hä̱ä ̱yꜗ hñiiyꜘ.
7 Hneˉ toˉnëˊ, jmeeˊ heˉ lluꜗ jmahꜗ
baˊ mahꜗ läꜙtë̱ë̱ˉ dsaˉ jmeeꜙ läꜙko̱o̱ˉ
jmeehˉ. Ja ̱ˉ jmeehˉ hneˉ kaˉlähꜘ
ja ̱ˉbaˊ läꜙko̱o ̱ˉ miˊtë̱ë̱hꜗ dsaˉ, taꜙ waˊ
taˉju̱u ̱hˈ kihꜗ dsaꜙ. 8 Hlë̱ë̱hˊ dsaˉ juuˈ
naˉjngɨɨˈ heˉ saꜙ tohˉwɨɨꜘmahꜗ läꜙjë̱ë̱ꜙ
hi ̱ˉ naˉhøøhˊ jäꜙ oˉhihꜙ kihꜗ, läꜙja̱ˉ
moꜙsoꜙchaˉheˉkihꜗhlëëyhꜗwɨɨꜘkyahꜗ
hnähꜘ.

9 Chiihˊ hi̱ˉ jmeeˊ taˊ kihˈ dsaꜙ, waˊ
jmeeyꜘ läꜙ tɨh˜ dsëꜗ jʉʉyˊ baˊ, saꜙ waˊ
ji ̱i̱yhˈ juuˈ kya̱a ̱yhˊ. 10 Chiiyhˊ saꜙ lluꜗ
hë ̱ë̱yꜗ dsaˉjʉʉˊ taˊ. Waˊ miˉjnääyˉ heˉ
la ̱a ̱yꜗ ja ̱a̱ˉ hi̱ˉ miˉteꜗ kihꜗ läꜙjëꜙ baˊ.
Läꜙja ̱ˉ jëëꜗ dsaˉ, jna̱a ̱hˈ lluꜗ juuˈ kihꜗ
Dio hi̱ˉ lä ̱ä ̱˜ jneˊ.

11 Jëëhꜘ, naꜗ maˉläˉjnäꜘ kihꜗ läꜙjë̱ë̱ꜙ
dsaˉ haˉ läꜙko ̱o̱ˉ lluꜗ dsëꜗ Dio kya̱a̱yhˊ
mahꜗ läꜙja̱ˉ lä ̱ä ̱yꜘ. 12 Juˈhmëëꜘ heˉ
miˉtë̱ë̱ꜙ jneˊ, saꜙ kwaꜙ jwëˈ jmeenˊ heˉ
hlɨɨhˈ, niꜙ heˉ jmeenˊ heˉ he ̱e̱ꜘ dsëꜗ
jmɨˉngoꜗ jnänˋ. Läꜙja̱ˉ miˉtë ̱ë̱ꜙ jneˊ
ngënˊ ko̱o̱ˉ nëëˈ baˊ, jmeenˊ heˉ lluꜗ
jmahꜗ, hiꜙ heˉ hnäähnꜙ Dio taˊko̱ˉji̱i ̱hˈ
tøøhˊ jneˊ jmɨˉgyʉʉꜙ laˉ. 13Hiꜙ gaꜙnøøꜗ
baˊ jneˊ jø ̱ø̱nˊ läꜙji̱i ̱hˈ läꜙjnääꜘ Jesucristo
hi ̱ˉ la̱a ̱ꜗ Dio Jø̱ø̱hꜗ jnänˋ hi̱ˉ lä ̱ä ̱˜ jneˊ.
Peerꜙ jna̱a ̱hˈ leꜘ jmɨɨˊ ja̱ˉ, heˉ ja̱ˉ jmeeꜙ
cha ̱a̱ˉ jneˊ lluˈ taˊko̱ˉji̱i ̱hˈ tøøhnˊ jø̱ø ̱nˊ
heˉ läꜙteꜗ juuˈ ja̱ˉ. 14 Hi̱ˉ heꜘ naˉ
gaꜙngëëꜗ hñiiꜘ taꜙlaꜙ jnäˋ jneˊ mahꜗ
lä ̱ä ̱yꜗ jneˊ kihˈ läꜙjëꜙ heˉ hlɨɨhˈ hiꜙ läꜙja̱ˉ

jmä̱ä ̱yꜗ jneˊnaˉjngëëˈ goˉte˜,mahꜗ le̱e̱ꜘ
jneˊ ko̱o̱ˉ nääꜗ dsaˉ kya̱a ̱yꜗ hi ̱ˉ he ̱e̱ꜘ
dsëꜗ jmeeꜗ heˉ lluꜗ jmahꜗ baˊ.

15Miˉtë̱ë̱ˈ dsaˉ juuˈ laˉ, hlë ̱ë̱hˊ dsaˉ,
jʉʉhˊkiyhˈ läꜙko̱o̱ˉmadaꜚnuuhꜚ,mahꜗ
niꜙ ja̱a ̱ˉ saꜙwaˊmiˉkwa ̱hꜗ hneˉ.

3
1 Miˉdsoohꜚ dsëyꜗ, waˊ jmeeyꜘ heˈ

hiꜙwaˊnʉʉyhˊmadaꜚheˉ jmeeꜙ läꜙjë ̱ë̱ꜙ
dsaˉtaˊ, hiꜙ waˊ llaꜙ dsëyꜗ jmeeyꜗ heˉ
lluꜗ jmahꜗ baˊ. 2 Saꜙ waˊ hlëëyhꜘ wɨɨꜘ
kihꜗ dsaꜙ, saꜙ waˊ llayꜙ hniiˉ. Waˊ lluˈ
dsëyꜗ kya̱a ̱hˊ dsaˉ, waˊ jmä̱ä̱yˈ hñiiyꜘ
hwa ̱a ̱ˊ kya̱a ̱hˊ läꜙjë ̱ë̱ꜙ baˊ.

3 Jëëhꜘ, läꜙkye ̱ˉ jneˊmaˊ ta̱a ̱ˉ jneˊ jä̱ä ̱
ˈ, maˊ cha̱a ̱hˉ jneˊ, saꜙ nʉʉhˊ jneˊ, maˊ
naˉhë ̱ë̱ ˈ jneˊ kihˈ Dio, maˊ la ̱a ̱ ˈ jneˊ
kya̱a ̱ ˈ läꜙjëꜙ heˉ maˊ he̱e̱ꜘ dsëˉ jneˊ,
maˊ tɨh˜ dsëˉ jneˊ naˉkuˊ naˉngɨɨˈ heˉ
hlɨɨhˈ, maˊ hñaaˉ dsëˉ jneˊ, maˊ wɨɨꜘ
dsëˉ jneˊ, maˊ naˉhøøhˊ dsaˉ jnänˋ hiꜙ
maˊ naˉhä̱ä ̱hˊ jneˊ dsaˉ. 4Läꜙko̱o̱ˉmaˊ
tøøhˊ jneˊ läꜙja̱ˉ, Dio jnänˋ, hi̱ˉ lä ̱ä ̱˜
jneˊ, gaꜙmiꜙjnääyˉ haˉ läꜙ lluꜗ dsëyꜗ
kya̱a ̱hˊ jneˊ, hiꜙ haˉ läꜙko̱o̱ˉ hnääyꜗ
jneˊ. 5 Heˉja̱ˉ gaꜙlä̱ä ̱yꜗ jneˊ pero ja̱ꜙ
taꜙlaꜙ kihꜗ heˉ maˉjmeeˊ jneˊ heˉ lluꜗ.
Gaꜙlä ̱ä ̱yꜗ jneˊ kihˈ heˉ gaꜙläꜙñihꜘ dsëyꜗ
jneˊbaˊ, hiꜙ gaꜙjmeeyꜘ gaꜙläꜙcha̱a ̱ꜙ jneˊ.
Heˉ ja̱ˉ laꜗ läꜙko̱hꜘ heˉ gaꜙgye̱e̱yhˉ
jneˊ. Gaꜙla ̱a̱ꜗ jneˊ hmëëꜘ taꜙlaꜙ kihꜗ
Jmɨˉlleꜘ Naˉjngɨɨ ˈ. 6 Ja ̱ꜙ kya̱a ̱hˊ hihꜙ
gaꜙche ̱e̱ꜗ Dio Jmɨˉlleꜘ kiyhꜗ nëˊ jnänˋ
taꜙlaꜙ kihꜗ Jesucristo hi̱ˉ lä ̱ä ̱˜ jneˊ.
7Kihꜗ heˉ lluꜗ dsëyꜗ gaꜙjmä̱ä ̱yꜗ jneˊ llu ̱u̱
ˈ, läꜙja̱ˉ hñahꜙ jneˊ he ̱e̱nꜚ heˉ tøøhˊ jneˊ
jø ̱ø̱n˜ jeeˊmoꜙsoꜙ ju̱u ̱ꜘ jneˊ ji̱hˊko̱hꜘ.

8 Juuˈ heˉ maˉjwahnꜗ laˉ, laꜗ
juˈdsooꜘ. Hnoonꜗ jmeehˈ biiꜗ kwahˈ
juuˈ laˉ. Hlë ̱ë̱hˊ hi̱ˉ maˉläˉdsooꜘ dsëꜗ
kihꜗDiomahꜗwaˊ ngëëyˈ hñiiyꜘ jmeeyꜗ
heˉ lluꜗ jmahꜗ baˊ. Heˉ laˉ baˊ lluˈ hiꜙ
jmääꜗ kihꜗ läꜙjë̱ë̱ꜙ. 9 Taꜙ kwa̱a ̱ꜙ hñaahꜗ
kya̱a ̱hˊ juuˈ heˉ saꜙ jmääꜗ taˊ hiꜙ niꜙ
kya̱a ̱hˊ juuˈ haˉ läꜙ maˊ la ̱a ̱ ˈ maˉhyaaˊ
taˉgyʉʉhˊ jnänˋ. Taꜙ ta̱a ̱hꜙ hñaahꜗ jeeˊ
tä̱ä ̱hˊ dsaˉ hi̱ˉ tiˉchooꜙ juuˈ hiꜙ hi̱ˉ
te̱ˉjë ̱ë̱ꜘ kwa̱a ̱t˜ kihꜗ ley kihꜗ Moisé.

Jëëhꜘ juuˈ ja ̱ˉ saꜙ jmääꜗ niꜙ miihˉ, niꜙ
saꜙ kye̱ˉ yaˊjøøꜚ.

10Cherˊmahꜗ jeeˊ kyahˈhnähꜘ, cha̱a̱ˉ
ja ̱a̱ˉ hi̱ˉ hnøøꜗ jmeeꜗ to̱ꜗ nääꜗ, hlë̱ë̱yhˊ
ko̱o̱ˉ häˊ to̱ ˈ häˊ. Hiꜙ cherˊmahꜗ
saꜙ gaꜙjmeeyꜘ heˈ juuˈ kyahꜗ, lle̱e̱yˋ
goˉte˜ baˊ. 11 Maˉñehˊ baˊ hneˉ, hi̱ˉ
jmeeꜙ läꜙja̱ˉ, heˉ maˉka ̱yh˜ jwëˈ baˊ
ja ̱ˉ. Ja ̱ˉbaˊ dsoˊkyeˉ heˉ jmeeyꜙ ja ̱ˉ,
bä ̱ä̱yhˉ dsooˊ.

Gaꜙhɨhꜗ Paaˊ juuˈ kihꜗ Tito
12Waˊraˉ gaꜙtëꜘ jeeˊ che ̱e̱nꜚ Artema

o Tíquico taꜙ kyahꜗ, ja̱ˉ goˊjë̱ë̱hˋ jnäꜘ
cha ̱hꜘ taꜙ jwɨɨˉ Nicópoli. Jeeˊ ja̱ˉ
jmeenꜙhʉʉˊdsëˉdsaˉngëënꜘ ji̱i ̱ˉ gyʉʉꜘ.
13Waˊraˉ gaꜙllooꜗ Zena hi̱ˉ chehꜗ nëˊ,
kya ̱a̱hˊ Apolo taꜙ naꜙ, ja̱ˉ jmeehˉ beꜘ
kiyhꜗ läꜙji̱i ̱hˈ jeeˊ leꜘ. Ja ̱ˉ kwëëyhꜘ läꜙjëꜙ
heˉ jmeeꜙ biiꜗ chaˊjwëꜗ jeeˊ dsaˉnääyꜗ.
14Waˊ läˉtë ̱ë̱ˉ läꜙjë ̱ë̱ꜙ ø̱ø̱hꜗ jneˊ jmeeyꜗ
taˊ lluˈ jmahꜗ baˊ mahꜗ läꜙchaˉ heˉ
kya ̱a̱hˊ jmeeyˈ beꜘ läꜙ maˊ cha̱a ̱ˉ hi̱ˉ
llaˉkya̱a ̱ꜗ. Mahꜗ saꜙdsaˉta̱a ̱yhˋ läꜙko̱o̱ˉ
hi ̱ˉ saꜙmaˉjmeeꜘ taˊ.

15 Läꜙjë̱ë̱ꜙ hi ̱ˉ tä̱ä ̱hˊ kya̱a ̱hˊ jnäꜘ jeeˊ
laˉ jmeeyꜙ Dio kyahꜗ. Hiꜙ jmeeˊ Dio
kihꜗ läꜙjë ̱ë̱ꜙ hi̱ˉ hnääꜗ jneˊ, läꜙlluꜗ heˉ
maˉdsooꜘ dsëyꜗ ko ̱ˉjø ̱hꜘ kya̱a ̱hˊ jneˊ.
Waˊ miˉjä̱ä ̱ꜗ Dio läꜙjë̱ë̱ꜙ hnähꜘ. Waˊ laˈ
läꜙja ̱ˉ.

Filemón
Juuˈ laˉ gaꜙsɨɨꜘ Paaˊ kihˈ

Filemón
1 Jnäꜘ Paaˊ hä̱ä ̱nˊ nehꜙñe ˈ kwa ̱a ̱t˜

kihꜗ Jesucristo. Sɨɨnꜙ juuˈ laˉ ko ̱ˉjø̱hꜘ
kya ̱a̱hˊ ø ̱ø̱hˈ jneˊ Timotä. Sɨɨnꜙ kyahꜗ
Filemón, hnaanꜙ hneˉ kihꜗ heˉ jmeeˉ
jneˊ ko ̱o̱ˉ baˊ taˊ. 2 Ja ̱ˉbaˊ läꜙja ̱ˉ sɨɨnꜙ
kihꜗ dsaˉmëꜘ ø̱ø̱hꜗ jneˊ Apia kya̱a ̱hˊ
Arquipo kaˉlähꜘ, heꜘ baˊ hi̱ˉ jmeeꜙ taˊ
heˉ jmeeˉ jneˊ. Hiꜙ läꜙja ̱ˉ kihꜗ läꜙjë̱ë̱ꜙ
ø ̱ø̱hꜗ jneˊ hi̱ˉ dsaˉñeeꜙ chaˊnehꜙ kyahꜗ.
3Ngɨɨnˊ kihˈ Dio hi ̱ˉ la̱a ̱ꜗ Tääˋ jnänˋ hiꜙ
ngɨɨnˊ kihˈ Jesucristo Dsaˉjø̱ø ̱hˈ jnänˋ,
waˊ kwayꜘ heˉ lluꜗ kihꜗ läꜙjë ̱ë̱ꜙ hnähꜘ
hiꜙwaˊ jmeeyꜘ hiiꜘ tiiˊ kyahˈ.

Gaꜙkwaꜘ Paaˊ tiˊhmaahˊ kihˈDio
4 Läꜙjëꜙ ji ̱i̱h˜ waˊraˉ gaꜙngɨɨnˋ kinꜙ

kihꜗ Dio kya̱a ̱nꜙ, dsooh˜ baˊ dsënꜙ
hneˉ. Kwanꜙ tiˊhmaahˊ kiyhˈ taꜙlaꜙ
kyahꜗ, 5 kihꜗ heˉ gaꜙnuunꜗ kyahꜗ haˉ
läꜙ hnaahꜙ Jesús Dsaˉjø ̱ø̱hˈ jnänˋ hiꜙ
gaꜙnuunꜗhaˉ läꜙmaˉdsooꜘhohꜘ kiyhꜗ,
hiꜙ heˉ hnaahꜙ läꜙjë ̱ë̱ꜙ hi ̱ˉ la ̱a ̱ꜗ kya ̱a̱ꜗ
Dio. 6 Hiꜙ ngɨɨnˊ kihˈ Dio mahꜗ jwɨhˈ
jñahꜘ haˉ läꜙ laꜗ heˉ maˉdsooꜘ hohꜘ
hiꜙ ngɨɨnˊ kiyhˈmahꜗ läꜙngëëhꜘ haˉ läꜙ
maˉmiˉjä̱ä ̱ꜗ Dio jneˊ taꜙlaꜙ kihꜗ Cristo
Jesús. 7 Peerꜙ cha̱a ̱ˉ jnääh ˈ lluꜗ heˉ
maˉnʉʉˊ jnäähꜗ haˉ läꜙ hnaahꜙ dsaˉ,
heˉja̱ˉ maˉnøhꜗ dsëˉ jnääh ˈ. Jëëhꜘ
taꜙlaꜙ kyahꜗ hneˉ ø̱ø ̱hnꜗ, maˉtë̱ë̱ꜘ beꜘ
läꜙjë ̱ë̱ꜙ hi̱ˉ la ̱a̱ꜗ kya̱a ̱ꜗ Dio.

Paaˊ gaꜙche̱e ̱ꜗ Onésimo kaˉlähꜘ kihꜗ
Filemón

8 Taꜙlaꜙ kihꜗ Cristo chaˉ jwëꜘ kinꜙ
jmeenˋ hihꜙ kyahꜗ mahꜗ jmeehˈ läꜙlleˋ
kihˈ. 9Pero lluꜗ gaˊ la ̱a̱nꜙ hlë̱ë̱hnˊ hneˉ
kya ̱a̱hˊ juuˈ lluꜗ baˊ, kihꜗ heˉ hnaanꜙ
hneˉ. Jnäꜘ Paaˊ, maˉgyu̱hˉ baˊ jnäꜘ hiꜙ
läꜙ maˉhä ̱ä ̱ˊ baˊ jnäꜘ nehꜙñe ˈ kwa ̱a ̱t˜
kihꜗ Jesucristo, heˉja ̱ˉ chu̱u̱nꜘ kya̱a ̱hˊ
hneˉ. 10 Taꜙ jmeeˉ hñaaˉ hohꜘ, ja̱ˉ
kwahˉ beꜘ kihꜗ Onésimo, jëëhꜘ la ̱a ̱yꜗ
läꜙko̱hꜘ ja ̱a ̱ˉ gyʉ̱ʉ̱ˉ kya ̱a̱nꜙ kihꜗ heˉ

gaꜙhe ̱e̱yhˉ juuˈ kihꜗ Dio jeeˊ hä ̱ä̱nˊ
nehꜙñeˈ laˉ.

11 Jä ̱ä̱ꜗ saꜙ gaˊ maˉhe ̱e̱yhˉ kihꜗ Dio
saꜙ gaꜙjmä̱ä ̱yꜗ maˊ jmeeyˈ taˊ kyahˈ,
pero naꜗ jmä ̱ä ̱yꜗ kinꜙ hiꜙ jmä̱ä ̱yꜗ kyahꜗ
kaˉlähꜘ. 12 Naꜗ che̱e̱hˊ jnihꜘ kaˉlähꜘ
kyahꜗ. He ̱e̱yhˋ läꜙko ̱hꜘ heˉ he ̱e̱hˊ
jnäꜘ baˊ. 13 Hnoonꜗ jä̱yꜗ kya̱a ̱hˊ jnäꜘ
taˊko ̱ˉji̱i̱hˈ hä̱ä ̱nˊ nehꜙñe ˈ kwa̱a ̱t˜ kihꜗ
juˈhmëëꜘ mahꜗ jmeeyꜗ beꜘ kinꜙ llahꜘ
hneˉ. 14 Pero saꜙ hnoonꜗ jmeenˋ biiˈ
cherˊmahꜗ saꜙ llaꜙ hohꜘ, mahꜗ saꜙ waˊ
laˈ läꜙko̱o̱ˉ heˉ wɨɨꜘ heˉ ngɨɨnˊ kyahˈ.
Waˊ laˈ läꜙko̱o̱ˉ hnoohˉ hñaahꜗ. 15Goꜚ
la ̱a ̱nꜙ, gaꜙläꜙø̱ø̱yꜘ kyahꜗ ko̱ˉhwëëꜘ,
mahꜗ läꜙja ̱ˉ he̱e̱hˊ hnihꜘ kaˉlähꜘ, heˉ
jä ̱yꜗ kya̱a ̱hˊ hneˉ goˉte˜. 16Naꜗ, moꜙsoꜙ
la ̱a ̱yꜗ waˊ hi̱ˉ chaˉ hi̱ˉ, hi ̱ˉ jmeeꜙ taˊ
kihˈ dsaꜙ. Naꜗ gaˊ la̱a ̱yˈ maꜙraꜙ ø ̱ø̱hꜗ
jneˊhi̱ˉhnaanꜙ chaˉmiihˉ. Haˉ gaˊ saꜙ
läꜙhnaahꜙ hnihꜘ, läꜙlluꜗ heˉ maˉla ̱a ̱yꜗ
dsaˉkya̱a ̱hˊ jneˊhiꜙmaˉla ̱a ̱yꜗkya̱a ̱ꜗDio
kaˉlähꜘ.

17 Läꜙja̱ˉ, cherˊmahꜗ la ̱a̱ꜗ jnäꜘ omeꜚ
kya̱a ̱hꜗ, he̱e̱hˋ Onésimo läꜙko̱hꜘ heˉ
maˉhe̱e̱hˋ jnäꜘ baˊ. 18 Cherˊmahꜗ chaˉ
heˉ maˉjmeeyꜘ kyahꜗ o cherˊmahꜗ
ä ̱ä ̱yˉ miihˉ kyahꜗ, jmeeˊ kwa ̱a ̱t˜
läꜙko̱o̱ˉ jnäꜘ baˊ ä ̱ä ̱nˉ kyahꜗ. 19 Jnäꜘ
Paaˊ sɨɨnꜙ kyahꜗ kya̱a ̱hˊ goonꜙ, jnäꜘ
jwahnꜙ miˊhmaahnˋ kyahˈ, kihꜗ heˉ
saꜙ hnoonꜗ jwë̱ë̱hnꜚ hneˉ heˉ ä ̱ä ̱hˉ
kinꜙ läꜙlluꜗ heˉ gaꜙla̱a ̱hꜘ. 20 Läꜙja̱ˉ
ø̱ø ̱hnꜗ, jmeeˊ jë̱ë̱ˉ dsënꜙ, jmeeˊ nøh ˈ
dsënꜙ, läꜙ hnøøꜗ Dsaˉjø̱ø ̱hˈ jnänˋ.

21 Jmeenꜙ dsooꜘ, nuuhˈ baˊ hneˉ
heˉ maˉsɨɨnꜗ laˉ. Manꜙ jmeehˈ gaˊ
hneˉ chaˉgaˊmiihˉ läꜙko̱hꜘ gaˊ heˉ
maˉjwahnꜗ laˉ. 22 Hiꜙ ja̱ˉbaˊ läꜙja ̱ˉ,
miˊlluˋ haˉ jeeˊ jä ̱nˋ. Chaˉ baˊ oˉjø ̱hꜙ
dsëˉ kinꜙ, nuuˉ baˊ Dio läꜙjëꜙ heˉ
ngɨɨhˊ hnähꜘ, kwaꜗ bihꜗ jwëˈ nɨɨnˋ
naˊjë̱ë̱nꜙ hnähꜘ.

23 Epafra jmeeꜙ Dio kyahꜗ. Hi̱ˉ laˉ
naˉ, hä̱ä ̱ˊ nehꜙñeˈ kya̱a ̱hˊ jnäꜘ jeeˊ laˉ
kwa ̱a ̱t˜ kihꜗ Cristo Jesús. 24Hiꜙ läꜙja̱ˉ
jmeeꜙ Dio kyahꜗ Marco, Aristarco,
Dema, kya̱a ̱hˊ Luca. Läꜙjë̱ë̱ꜙ hi̱ˉ heꜘ
jmeeꜙ taˊ kihˈ Dio ko̱ˉjø̱hꜘ kya̱a ̱hˊ jnäꜘ.

25 Jesucristo Dsaˉjø ̱ø̱hˈ jnänˋ waˊ
miˉjø̱ø̱yꜗ jmɨˉlleꜘ kyahꜗ hnähꜘ. Waˊ laˈ
läꜙja ̱ˉ.

Hebreos
Heˉ laˉ jeˉ heˉ gaꜙllooꜗ

kihꜗ dsaˉ hebreo

Jø̱ø ̱hˈ gaˊ Jo ̱o̱ꜘ Dio läꜙko̱hꜘ gaˊ läꜙjë ̱ë ̱ꜙ
ángel

1 Johꜘ ji̱i ̱h˜ saꜙ gaꜙhlëëhꜘ Dio
kya ̱a̱hˊ dsaˉ maˉgyu̱hˉ jnänˋ lloꜘjooꜗ.
Gaꜙche ̱e̱yꜗ hi̱ˉ gaꜙngëëꜗ juuˈ kiyhꜗ, kihꜗ
dsaˉ maˉgyu̱hˉ jnänˋ. Ko̱ˉlla̱a̱ˊ hi̱ˉ
gaꜙngëëꜗ juuˈ heꜘ gaꜙhyohꜗ juuˈ kiyhꜗ
jeeˊmaˊ këyꜙ hiꜙ jñahꜘ ko ̱ˉlla̱a ̱ˊ gaꜙhë ̱ë̱ꜘ
mɨ ˈnëˊ heˉ gaꜙmiꜙjnääˉ Dio kiyhꜗ.
Ja ̱ꜙ ko̱o̱ˉ nëëˈ gaꜙjmeeꜘ Dio haˉ läꜙ
jeeˊ gaꜙhlëëyhꜘ kya̱a ̱hˊ hi̱ˉ maˊ ngëë˜
juuˈ kiyhꜗ. 2 Pero jeeˊ maˉdsa̱a ̱ꜗ jmɨɨˊ
laˉ, gaꜙhlë̱ë̱hꜗ Dio jneˊ taꜙlaꜙ kya̱a ̱hˊ
Jo ̱o̱yꜘ baˊ, hi̱ˉ gaꜙtooyhˉ gooˉ gaꜙläꜙjëꜙ
heˉ chaˉ, hiꜙ heꜘ baˊ hi̱ˉ kya̱a̱yhˊ
gaꜙjmeeyꜘ gyʉʉhˈ hwaꜗ kaˉlähꜘ. 3 Hi̱ˉ
heꜘ miˉjnääꜙ naˉhñaa ˈ läꜙjë̱ë̱ˉ haˉ
läꜙko̱o̱ˉ jø ̱ø̱hˈ la ̱a̱ꜗ Dio, kihꜗ heˉ la ̱a ̱yꜗ
ko̱o̱ˉhe̱e̱hꜙkya̱a ̱hˊDio. Hiꜙkya̱a ̱hˊ juuˈ
kiyhꜗ heˉ be̱e̱ꜘ, høøyꜙ gaꜙläꜙjëꜙ goˉteˈ
heˉ chaˉ. Hiꜙ maˉngëëꜘ maˉcheyꜗ
dsoˊkyeˉ jnänˋ, ja ̱ˉgaˊ gaꜙgyayˉ jwooˈ
raˉllu ̱u̱ꜗ kihꜗ Dio Jø̱ø ̱hꜗ hi̱ˉ gyaꜗ gyʉʉhˈ.

4 Ja̱a ̱ˉ hi̱ˉ heꜘ baˊ yaꜙhë̱ë̱ꜗ jø ̱ø̱hˈ
gaˊ läꜙko̱hꜘ gaˊ läꜙjë ̱ë̱ꜙ ángele. Jëëhꜘ,
gaꜙhyoyhꜗ ko̱o̱ˉ jmɨɨˉ heˉ kye ̱e̱ꜘ gaˊ
läꜙko̱hꜘ gaˊ heˉ gaꜙhyohꜗ ángele. 5 Jëëhꜘ
niꜙ ja ̱a̱ˉ ángel ji̱hˊko̱hꜘ saꜙ gaꜙjähꜘ Dio
sɨɨyhꜙ:
Hneˉ la ̱a ̱hꜗ gyʉ̱ʉ̱ˉ kya̱a ̱nꜙ.
Naꜗmaˉla ̱a̱nꜗ Tääˋ kya̱a ̱hˈ.
Ja ̱ˉbaˊ läꜙja̱ˉ, saꜙ gaꜙsɨɨyhꜙ niꜙ ja ̱a̱ˉ
ángel läꜙlaˉ:
Jnäꜘ le ̱e̱nꜘ Tääˋ kya̱a ̱hˈ.
Hneˉ le ̱e̱hꜘ gyʉ̱ʉ̱ˉ kya̱a ̱nꜙ.
6 Ko̱o̱ˉ kaˉlähꜘ, läꜙ maˊ gaꜙche ̱e̱yꜗ
jmɨˉgyʉʉꜙ laˉ, Jo ̱o̱yꜘ hi̱ˉ la ̱a ̱ꜗ toˉnëˊ,
gaꜙjäyhꜘ:
Läꜙjë ̱ë̱ꜙ hnähꜘ ángele kya̱a ̱ꜗ Dio, jmeeˊ

hnähꜘ jʉʉhˉ kiyhꜗ.
7Pero läꜙlaˉ baˊ gaꜙhlëëyhꜘ kihꜗ läꜙjë̱ë̱ꜙ
ángele:

Dio che̱e̱ꜙ ángele kya̱a ̱ꜗ, la ̱a̱ꜗ läꜙko̱o̱ˉ
lleꜘ.

Ángele hi̱ˉ jmeeꜙ taˊheꜗ kiyhꜗ, la ̱a̱ꜗ
läꜙko ̱o̱ˉ jeˉ heˉ hë̱ë̱ꜙ.

8Pero läꜙlaˉ baˊ gaꜙsɨɨyhꜙ Jo̱o̱yꜘ:
Hneˉ Dio, jmeehˈ hihꜙ gaꜙläꜙjëꜙ johꜘ

jmɨɨˊ chaˉ.
Kya̱a̱hˊ juˈdsooꜘ jmahꜗ baˊ jmeehꜗ hihꜙ.
9 Heˉ lluꜗ jmahꜗ baˊ hnoohꜘ, hneˉ saꜙ

hnoohꜘ goˉteˈ heˉ hlɨɨhˈ.
Heˉja̱ˉ hñiiꜘ Dio, hi̱ˉ la ̱a ̱ꜗ Dio kya̱a ̱hꜗ,

hi̱ˉ heꜘ gaꜙhñaa̱ ̱ꜗ hneˉ.
Läꜙja ̱ˉgaꜙjmeeyꜘ jë ̱ë̱ˉhohꜘchaˉgaˊmiihˉ

läꜙko ̱hꜘ gaˊ läꜙjë̱ë̱ꜙ dsaˉkya̱a ̱hˊ.
10Hiꜙ gaꜙjäyhꜘ kaˉlähꜘ läꜙlaˉ:
HneˉDsaˉjø ̱ø̱hˈ, läꜙmaˊ toˉnëˊ gaꜙllahˊ

jmɨˉgyʉʉꜙ laˉ,
Hñaahꜗ baˊ hneˉ gaꜙjmeehˊ gyʉʉhˈ

jmɨˉgyʉʉꜙ.
11Läꜙjëꜙ heˉ ja̱ˉ llaꜙ baˊ, pero hneˉ läꜙ

maˉcha̱a ̱hˉ naˉ baˊ.
Dsaˉgyu̱hꜙ baˊ gyʉʉhˈ hwaꜗ, läꜙko̱o̱ˉ

dsaˉgyu̱hꜙ saˊhmɨɨhˉ.
12Läꜙko̱o̱ˉ bä̱ä ̱˜ dsaˉ saˊhmɨɨhˉ, läꜙja̱ˉ

bä̱ä ̱hˊ gaꜙläꜙjëꜙ heˉ ja̱ˉ, hiꜙ
dsaˉläˉsɨɨꜗ kaˉlähꜘ.

Pero hneˉ, läꜙ maˉla ̱a ̱hꜗ naˉ baˊ,
ji̱hˊko̱hꜘ saꜙ gyu̱hꜙ.

13 Juuˈ läꜙlaˉ, ji̱hˊko̱hꜘ saꜙ gaꜙjähꜘ Dio
sɨɨhꜙ ja̱a ̱ˉ ángel. Jo̱o̱ꜘ bihꜗ gaꜙhlë ̱ë̱yhꜗ
läꜙlaˉ, läꜙmaˊ gaꜙjäyhꜘ:
Naꜘ hneˉ jwooˈ raˉllu ̱u ̱ꜗ kinꜙ laˉ,
läꜙji ̱i̱hˈ lloo˜ jmɨɨˊ lla̱a ̱nꜚ hʉʉˊ tɨɨhˊ

läꜙjë̱ë̱ꜙ hi ̱ˉ naˉhøøhˊ kyahˈ.
14 ¿Ja̱ˈ jeeˊ läꜙjë ̱ë̱ꜙ ángele, ko̱o̱ˉ gaꜙnääˊ
madaꜚ baˊ, la ̱a ̱yꜗ jmɨˉlleꜘ hi̱ˉ gaꜙche̱e̱ꜗ
Dio mahꜗ jmeeyꜗ taˊheꜗ kihꜗ läꜙjë̱ë̱ꜙ hi̱ˉ
la ̱a ̱ꜗ kwa̱a ̱t˜ lä̱ä ̱ꜘ?

2
Taꜙ waˊ gaaꜘ dsëˉ jneˊ juuˈ heˉ lä̱ä̱ꜘ

jneˊ
1 Heˉja̱ˉ jmeeꜙ biiꜗ jmeenˊ

chaˉgaˊmiihˉ heˈ kihꜗ juuˈ heˉ
maˉnʉʉnˊmahꜗ saꜙwaˊ läˉø̱ø̱ꜘ jneˊ kihˈ
jwëꜘ lluꜗ heˉ maˉtøøhnˊ. 2 Jëëhꜘ, ley
heˉ gaꜙngëëꜗ ángele kihꜗMoisé,maˊ laˈ
ko̱o̱ˉ hmoohˊ hwehˉ. Heˉja ̱ˉ läꜙjë ̱ë̱ꜙ
hi̱ˉ maˊ dsaˉhlä ̱ä ̱hꜙ kihꜗ hmoohˊ ja ̱ˉ,
hiꜙ läꜙjë ̱ë̱ꜙ hi̱ˉ maˊ cha̱a ̱hˉ, gaꜙjëëyꜗ

wɨɨꜘ läꜙko̱o̱ˉ lleˋ kiyhˈ. 3 ¿Haˉ läꜙja̱ˉ
të ̱ë̱hꜗ jneˊ, cherˊmahꜗ saꜙ gaꜙjmeeˊ
jneˊ heˈ kihꜗ juuˈ heˉ lä ̱ä ̱ꜘ jneˊ heˉ
kye ̱e̱ꜘ gaˊ läꜙko ̱o̱ˉ ley ja ̱ˉ? Heꜘ baˊ
hñiiꜘ Dsaˉjø ̱ø̱hˈ jnänˋ gaꜙkwaꜘ juuˈ laˉ
toˉnëˊ haˉ läꜙ jeeˊ lä ̱ä̱ꜘ jneˊ. Maˉngëëꜘ
heˉ ja̱ˉ, läꜙjë̱ë̱ꜙ hi̱ˉ maˉnuuꜘ kiyhꜗ,
maˉjmeeyꜘ dsooꜘ kihꜗ juuˈ laˉ jeeˊ
jnänˋ. 4HiꜙgaꜙjmeeꜘDiodsooꜘ juuˈkihꜗ
dsaˉheꜘ jeeˊ gaꜙnääyꜗ kwayꜙ juuˈ, jëëhꜘ
Dio hi̱ˉ kya̱a ̱yhˊ gaꜙjmeeꜘ chaˉmiihˉ
heˉ jʉhˉga ̱a ̱ˉ, hiꜙ gaꜙjmeeyꜘ naˉkuˊ
naˉngɨɨ ˈ heˉ jmeeꜙ jëë˜ dsa̱hꜙ dsaˉ.
Hiꜙ gaꜙkwëëyhꜗ jmeeyꜗ naˉkuˊ naˉngɨɨ
ˈ taˊ kya ̱a̱hˊ beꜘ kihꜗ Jmɨˉlleꜘ Naˉjngɨɨˈ,
läꜙko̱o̱ˉ hyohˉ dsëyꜗ.

Jesucristo gaꜙla̱a̱ꜗ kweeˉ kya ̱a̱hˊ jneˊ
5 Saꜙ gaꜙkwaꜘ Dio jwëˈ kihꜗ ángele

jmeeꜗ hihꜙ kihꜗ jmɨˉgyʉʉꜙ heˉ naꜗ gaˊ
jäꜙ, heˉ maˉløøˊ jneˊ hlëëhnˊ miihˉ
kihꜗ. 6 Chaˉ jeeˊ naˉsɨɨˉ kihꜗ hi̱ˉ
gaꜙhlëëhꜘ läꜙlaˉ:
¿Heeˉ la ̱a ̱ꜗ dsaˉ jmɨˉgyʉʉꜙ mahꜗ läꜙ

maˉdsooh˜ baˊ hohꜘ kiyhꜗ?
¿Heeˉ la ̱a̱ꜗ dsaˉ hi̱ˉ la ̱a ̱ꜗ jmɨˉngoꜗmahꜗ

läꜙmaˉjmäähꜙ baˊ hnihꜘ heˈ?
7Miihˉ jmɨɨˊ baˊ gaꜙjmä̱ä ̱hˋ hnihꜘmähꜗ

gaˊmiihˉ läꜙko ̱hꜘ gaˊ jeeˊ läꜙjë̱ë̱ꜙ
ángele.

Ja ̱ˉgaˊ gaꜙlla̱a ̱yhˋ hø ̱ø̱yˈ hiꜙ gaꜙjmä̱ä ̱hˋ
hnihꜘ jø ̱ø̱hˈ mahꜗ läꜙja̱ˉ läꜙga ̱hꜙ
dsihꜘ.

Hiꜙ gaꜙtøøh ˈ gooyˉ gaꜙläꜙjëꜙ baˊ heˉ
chaˉ.

8 Gaꜙläꜙjëꜙ heˉ chaˉ gaꜙllahˊ taꜙ hwaꜗ
hʉʉˊ tɨɨyˊ mahꜗ jmeeyꜗ hihꜙ kihꜗ,
läꜙja̱ˉ naˉsɨɨˉ juuˈ kihꜗ Dio.

Kya̱a ̱hˊ heˉ gaꜙtoohˉ Dio gooyˉ
gaꜙläꜙjëꜙ heˉ chaˉ, heˉja̱ˉ niꜙ miihˉ
saꜙ gaꜙjä̱ꜘ heˉ saꜙ leꜘ jmeeyꜗ hihꜙ
kihꜗ. Pero naꜗ gaˉjʉhˉ saꜙ gaˊmaˉjnäꜘ
heˉ jmeeyꜙ hihꜙ. 9 Pero ñeˊ baˊ
jneˊ kihˈ hi̱ˉ gaꜙjä̱ꜘ mähꜗ gaˊ miihˉ
läꜙko̱hꜘ gaˊ jeeˊ läꜙjë ̱ë̱ꜙ ángele. Gaꜙlla̱a̱ꜗ
Dio hø ̱ø̱yˈ, hiꜙ gaꜙjmä̱ä ̱yꜗ jø ̱ø̱hˈ mahꜗ
läꜙga ̱hꜙ dsihꜘ läꜙlluꜗ heˉ gaꜙju̱u̱yꜗ. Hiꜙ
kihꜗ heˉ lluꜗ dsëꜗ Dio, heˉja ̱ˉ baˊ ja ̱ˉ,
gaꜙngëëyꜗ Jesús heˉ gaꜙju̱u̱yꜗ heˉ lluꜗ
kihꜗ gaꜙläꜙjë̱ë̱ꜙ baˊ.

10 Gaꜙläꜙjëꜙ baˊ heˉ chaˉ naˉlaꜚ
kihꜗ Dio hiꜙ laꜗ kiyhꜗ kaˉlähꜘ. Hiꜙ
gaꜙläꜙhnøøyꜗ tëëyꜙ jwë ̱ë̱ꜘ jo ̱o̱yꜘ yaꜙjwɨɨꜗ
kiyhꜗ. Heˉja ̱ˉ so ̱o̱h˜ baˊ kihˈ Dio, heˉ
gaꜙmiꜙllu̱u ̱yꜗ goˉte˜ Jesús hi̱ˉ lä ̱ä ̱˜ jneˊ,
taꜙlaꜙ kihꜗ heˉ gaꜙjëëyꜗ wɨɨꜘ. 11 Jneˊ hi̱ˉ
naˉjngëëˈ, hiꜙ läꜙja̱ˉ Jesús hi ̱ˉ jmä̱ä ̱˜
jneˊ naˉjngëëˈ, läꜙjë ̱ë̱ꜙ jneˊ la̱a ̱ ˈ kya ̱a̱ꜗ
Tääˋ. Kihꜗ heˉja ̱ˉ, saꜙ laꜗ oˉhihꜙ kihꜗ
Jesús tëëyh˜ jneˊ ø̱ø̱yhꜚ. 12 Heˉja̱ˉ
gaꜙjähꜘ Jesús sɨɨyhꜙ Dio:
Hlëëhnˊ kyahˈ chaˊnëˊ läꜙjë̱ë̱ꜙ ø̱ø̱hnꜗ.
Jeeˊdsaˉñeeꜙ läꜙjë ̱ë̱ꜙ ø̱ø̱hnꜗ, jeeˊ ja ̱ˉhänˋ

kyahˈ.
13Hiꜙ ja ̱ˉbaˊ läꜙja̱ˉ gaꜙjäyhꜘ:
Kye̱ˊ baˊ jnäꜘ oˉjø̱hꜙ dsëˉ kiyhꜗ.
Hiꜙ ko̱o̱ˉ kaˉlähꜘ gaꜙjäyhꜘ:
Hi̱i ̱ꜚ jnäꜘ laˉ kya̱a ̱hˊ jo̱o ̱yꜘ hi̱ˉ

gaꜙkwë̱ë̱yhˉ jnäꜘ.
14 Kihꜗ heˉ kye ̱ˉ jmɨˉngoꜗ läꜙjë ̱ë̱ꜙ

jo ̱o̱yꜘ heꜘ, läꜙja̱ˉ kaˉlähꜘ hñiiyꜘ maˊ
kye ̱yˉ jmɨˉngoꜗ hiꜙ gaꜙju̱u ̱yꜗ. Heˉ
läꜙja ̱ˉ, gaꜙlɨyhꜗ gaꜙllaꜙdsëëyˋ kihˈ
hi̱ˉsaꜙllu ̱ꜗ hi̱ˉ jngɨɨhꜙ kihꜗ dsaꜙ. 15Mahꜗ
läꜙja ̱ˉ lä ̱ä ̱yꜗ hi̱ˉ tä̱ä ̱hˊ gohꜙ ju̱u ̱ꜘ läꜙji̱i ̱hˈ
jmɨɨˊ cha ̱a̱ˉ. 16Dsooꜘ baˊ saꜙ jayꜗ mahꜗ
kwayꜗ beꜘ kihꜗ ángele. Jayꜗmahꜗ kwayꜗ
beꜘ kihꜗ läꜙjë ̱ë̱ꜙ hi ̱ˉ la ̱a ̱ꜗ saˊju̱ˉ kihꜗ
Abraham baˊ. 17 Kihꜗ heˉja̱ˉ baˊ ja ̱ˉ,
heˉ gaꜙlaꜗ biiꜗ kiyhꜗ gaꜙlë̱ë̱yꜗ jmɨˉngoꜗ,
ja ̱ˉbaˊ läꜙko̱o ̱ˉ la ̱a̱ꜗ jneˊ. Läꜙja̱ˉ gaꜙla ̱a ̱yꜗ
ja ̱a̱ˉ jmiˉdsaˉ jø ̱ø̱hˈ hi̱ˉ jø ̱hˉ dsëꜗ,
hi̱ˉ miˉteꜗ kihꜗ Dio mahꜗ läꜙja ̱ˉ cheyꜗ
dsoˊkyeˉ kihꜗ läꜙjë̱ë̱ꜙ dsaˉ. 18 Kihꜗ heˉ
gaꜙjëëyꜗ wɨɨꜘ läꜙko̱o̱ˉ maˊ gaꜙka̱ꜗ dsaˉ
dsëyꜗ, heˉja̱ˉbaˊ ja̱ˉkyʉʉyh˜kwayꜗbeꜘ
kihꜗ hi̱ˉ gwaꜘ hʉʉˊdsëˉ hlɨɨhˈ kihꜗ.

3
Jesús baˊ la̱a̱ˈ jø ̱ø̱hˈ läꜙko̱hꜘ gaˊMoisé

1Läꜙjë̱ë̱ꜙ hnähꜘ ø̱ø̱hnꜗ hi̱ˉ naˉjngëëˈ,
läꜙjë ̱ë̱ꜙ hi̱ˉnaˊjnääꜘ gyʉʉhˈ yaꜙjwɨɨꜗ kihꜗ
Dio, jmeeˊ daˊ hnähꜘ miihˉ hʉʉˊdsëˉ
haˉ läꜙko̱o̱ˉ la ̱a ̱ꜗ Cristo Jesús. Hi̱ˉ
heꜘ toˉnëˊ gaꜙkwaꜘ juuˈ heˉ maˉhe ̱e̱hˊ
jneˊ laˉ hiꜙ la ̱a ̱yꜗ jmiˉdsaˉ jø ̱ø̱hˈ jnänˋ
kaˉlähꜘ. 2 Hi̱ˉ heꜘ gaꜙmiꜙte ̱hꜗ kihꜗ hi̱ˉ
gaꜙhñaa̱ ̱yꜗ, ja̱ˉbaˊ läꜙko̱o̱ˉ gaꜙmiꜙteꜗ
Moisé läꜙ maˊ kye̱yˉ nëˊ kihˈ dsaˉ

hi ̱ˉ la ̱a̱ꜗ kya̱a ̱ꜗ Dio. 3 Pero lleˋ jmeenˊ
jʉʉhˉ kihꜗ Jesús läꜙko̱hꜘ gaˊ kihˈMoisé,
ja ̱ˉbaˊ läꜙko̱o ̱ˉ laꜗ kihꜗ ja̱a ̱ˉ hi̱ˉ jmeeꜙ
ko̱o̱ˉ hneꜗ. Kye̱e̱ꜘ gaˊ hi̱ˉ gaꜙjmeeꜘ
hneꜗ läꜙko̱hꜘ gaˊ hñiiꜘ hneꜗ. 4 Jëëhꜘ
gaꜙläꜙjëꜙ hneꜗ, cha̱a ̱ˉ baˊ hi̱ˉ gaꜙjmeeꜘ.
Pero Dio baˊ hi̱ˉ gaꜙjmeeꜘ gaꜙläꜙjëꜙ
goˉteˈ heˉ chaˉ. 5 Läꜙja ̱ˉ Moisé,
ko̱o̱ˉ gaꜙjmeeyꜘ taˊheꜗ kihꜗ Dio baˊ.
Dsooꜘ baˊ, gaꜙmiꜙte̱yhꜗ läꜙ maˊ kye ̱yˉ
nëˊ kihˈ dsaˉ kya̱a ̱ꜗ Dio. Gaꜙjäyhꜘ
haˉ läꜙ laꜗ juuˈ heˉ läꜙchaˉ kë̱ë̱ˉ,
maˉngëëꜘ maˉju̱u ̱yꜙ. 6 Pero Cristo
baˊ la ̱a ̱ ˈ jø ̱ø̱hˈ läꜙko̱hꜘ gaˊ Moisé, kihꜗ
heˉ la ̱a ̱yꜗ Jo ̱o̱ꜘ Dio hi̱ˉ kye ̱ˉ nëˊ kihˈ
dsaˉ kya̱a ̱yꜗ. Hiꜙ la ̱a̱ꜗ jneˊ dsaˉ kya ̱a̱ꜗ
Dio, cherˊmahꜗ tøøhˊ jneˊ ko̱o̱ˉ hwehˉ
kya ̱a̱hˊ oˉjø̱hꜙ dsëˉ jø̱ø̱nˊ kihˈ Dio
läꜙji ̱i̱hˈ lla̱a ̱ꜙ jmɨˉgyʉʉꜙ.

Haˉ läꜙ te̱e ̱hꜙ dsaˉ dsëꜗ kya ̱a̱hˊDio
7 Waˊ nʉʉˊ jneˊ läꜙko ̱o̱ˉ jähꜘ Jmɨˉlleꜘ

Naˉjngɨɨˈ kihꜗ Dio:
Cherˊmahꜗ naꜗ nuuhˈ hnähꜘ juuˈ kiyhꜗ,
8 taꜙ jmeeˉ hnähꜘ hwehˉ tuhˉhohꜘ

hnähꜘ,
läꜙko̱o̱ˉ gaꜙjmeeꜘ dsaˉ hi̱ˉ saꜙ gaꜙhiiꜗ

maˊ nuuˈ läꜙ maˊ gaꜙka ̱yꜗ dsënꜙ
jeeˊ ooꜙ hwaꜗ ki ̱i̱ꜙ.

9 Jeeˊ ja ̱ˉ dsaˉ maˉgyu̱hˉ kya̱a ̱hꜗ
hnähꜘ gaꜙkooyꜘ kya̱a ̱hˊ jnäꜘ, maˊ
jëëy˜ heˉ gaˊ naˉ maˊ jmeenꜙ
kya̱a ̱yhˊ.

Maꜙkeꜙ gaꜙjëëyꜗ läꜙjëꜙ heˉ jʉhˉga ̱a̱ˉ
heˉ gaꜙjmeenꜗ kiyhꜗ to̱ꜗlooꜗ
ji̱ˉñeˉ.

10Kihꜗheˉja̱ˉ, gaꜙläꜙlle̱e ̱nꜘkya̱a ̱hˊdsaˉ
heꜘ,

mahꜗ gaꜙjwɨɨꜗ jnihꜘ:
“Hʉʉˊdsëˉ kyahꜗ hnähꜘ häˊ tä̱ä ̱ꜘ taꜙ jeeˊ

jyohꜘ.
Saꜙ hnoohˉ hnähꜘ läꜙkyu̱u̱h˜ hnähꜘ

heeˉ ja̱ˉ heˉ lluꜗ.”
11Heˉja̱ˉ gaꜙtä̱ä ̱nˋhñiinꜙmaˊ gaꜙyaꜙjë̱ë̱

ˈ dsënꜙ kya̱a ̱hˊ dsaˉ heꜘ:
“Saꜙ he̱hꜗ dsaˉ heꜘ jeeˊ te ̱e̱hnˊ dsënꜙ”,

gaꜙjähꜘ Dio.
12Le̱e̱hꜚ hnähꜘ ø̱ø̱hnꜗ, niꜙ ja̱a ̱ˉ hnähꜘ

taꜙwaˊhñaaˉhohꜘhnähꜘheˉ saꜙhe̱e̱hꜘ
hnähꜘkihꜗDio ji̱i ̱hꜙmahꜗ saꜙwaˊ läˉø̱ø̱ꜘ

hnähꜘkiyhꜗ. 13Llaꜚheˉ ja̱ˉ, kwaˊhnähꜘ
beꜘ kihꜗ dsaˉkya̱a ̱hˊ hnähꜘ ko̱o̱ˉ jmɨɨˊ
ko̱o̱ˉ jmɨɨˊ, naꜗ läꜙchaˉ jmɨɨˊ. Mahꜗ
saꜙ le̱hꜙ heˉ hlɨɨhˈ hnähꜘ heˉ miˉgooꜙ
kyahꜗhnähꜘ. 14 Jëëhꜘmaˉla ̱a ̱ꜗ jneˊ ko̱o̱ˉ
kya̱a ̱hˊ Cristo cherˊmahꜗ läꜙmaˉkye̱nˊ
ja ̱ˉbaˊ oˉjø ̱hꜙ dsëˉ kiyhꜗ läꜙji̱i ̱hˈ lla̱a ̱ꜙ
jmɨˉgyʉʉꜙ, ja ̱ˉbaˊ läꜙko̱o̱ˉ gaꜙjmeeˊ jneˊ
läꜙ maˊ toˉnëˊ. 15 Läꜙlaˉ hnøøꜗ jnänˋ,
läꜙko̱o̱ˉ jähꜘ juuˈ laˉ:
Cherˊmahꜗ naꜗ nuuhˈ hnähꜘ juuˈ kiyhꜗ,
taꜙ jmeeˉ hnähꜘ hwehˉ tuhˉhohꜘ

hnähꜘ,
läꜙko̱o̱ˉ gaꜙjmeeꜘ dsaˉ hi̱ˉ saꜙ gaꜙhiiꜗ

maˊ nuuˈ.
16 ¿Hii̱ ̱ˉ naˉ hi̱ˉ gaꜙjmeeꜘ hwehˉ

dsëꜗ, maˉngëëꜘ maˉnuuyꜘ juuˈ kihꜗ
Dio? ¿Ja̱ˈ heꜘ dsaˉ hi̱ˉ gaꜙhwë̱ë̱ꜗMoisé
hwaꜗEgipto? 17¿Hii̱ ̱ˉnaˉhi̱ˉgaꜙyaꜙjë̱ë̱
ˈ dsëꜗ Dio kya̱a ̱hˊ to ̱ꜗlooꜗ ji ̱ˉñeˉ? ¿Ja̱
ˈ heꜘ dsaˉ hi̱ˉ gaꜙjmeeꜘ dsoˊkyeˉ hi̱ˉ
gaꜙsa ̱a̱ꜗ naˉju̱u ̱ˊ jeeˊ laˈ hwaꜗ ki̱i ̱ꜙ ja ̱ˉ?
18 ¿Hii̱ ̱ˉ baˊ kya̱a ̱hˊ naˉ heˉ gaꜙbä̱ä ̱hˉ
Dio hñiiꜘ, heˉ saꜙ he̱yhꜗ jeeˊ te̱e̱hˉ Dio
dsëꜗ? ¿Ja̱ ˈ heꜘ dsaˉ hi̱ˉ saꜙ gaꜙjmeeꜘ
heˈ juuˈ kiyhꜗ? 19 Heˉ gaꜙlaꜗ läꜙja ̱ˉ,
jmeeꜙ dsaˉläˉngëëꜘ jneˊ, saꜙ gaꜙlaꜗmaˊ
dsaˉta̱a ̱yhˋ jeeˊ maˊ te ̱e̱yhꜙ dsëyꜗ, kihꜗ
heˉ saꜙmaˊ he̱e̱yꜘ juuˈ kihꜗ Dio.

4
1 Heˉja̱ˉ taˊko̱ˉji̱i ̱hˈ chaˉ jwëˈ jnänˋ

he ̱hꜗ jneˊ jeeˊ te̱e̱yhˉ dsëyꜗ läꜙko̱o̱ˉ
gaꜙbä̱ä ̱yhˉ hñiiyꜘ, hnøøꜗ le̱e̱hꜚ hnähꜘ,
leꜘ gaˉ cheˉ ko̱ˉlla̱a ̱ˊ hnähꜘ saꜙ gaꜙhe ̱hꜗ
hnähꜘ jeeˊ ja̱ˉ. 2 Jëëhꜘ, jnäˋ jneˊ kaˉlähꜘ
maˉkwayꜘ baˊ juˈhmëëꜘ läꜙko ̱o̱ˉ juuˈ
heˉ gaꜙhyohꜗ dsaˉ heꜘ. Pero saꜙ
gaꜙjmääꜘ taˊ niꜙ miihˉ kiyhꜗ läꜙ maˊ
gaꜙnuuyꜘ juuˈ ja̱ˉ. Ko̱o̱ˉ gaꜙnuuyꜘ baˊ,
saꜙ gaꜙläꜙhe̱e̱yꜘ. 3 Waˊ dsaˊtoohnˊ jeeˊ
te̱e ̱hˊ jneˊ dsënˉ hi ̱ˉ maˉdsooꜘ dsëꜗ,
läꜙko̱o̱ˉ gaꜙjäyhꜘ:
Heˉja̱ˉ gaꜙtä̱ä ̱nˋ hñiinꜙ maˊ gaꜙyaꜙjë ̱ë̱ ˈ

dsënꜙ kya̱a ̱hˊ dsaˉ heꜘ:
“Saꜙ he ̱yhꜗ jeeˊ te̱e̱hˊ dsënꜙ”, gaꜙjähꜘ

Dio.
Hiꜙ maˉlaꜙ maˉjmeeꜘ Dio jmɨˉgyʉʉꜙ,
maˉnaˉhñaaˈ baˊ taˊ kiyhˈ. 4 Jëëhꜘ jeeˊ

llahꜗ, naˉsɨɨˉ juuˈ kiyhꜗ, hlëëhꜙ kihꜗ
gyiiꜗ jmɨɨˋ:
Hiꜙ gaꜙte ̱e̱hˉ Dio dsëꜗ maˊ gaꜙlaꜗ taˊ

kiyhˈ jeeˊ gaꜙtëꜘ gyiiꜗ jmɨɨˋ.
5Hiꜙ ko̱o̱ˉ kaˉlähꜘ naˉsɨɨˉ:
Saꜙ he̱yhꜗ jeeˊ te̱e̱hnˊ dsënꜙ.
6 Heˉ läꜙja ̱ˉ, ñeˊ jneˊ hnøøꜗ gaˊ
dsaˉta̱a ̱hˋ ko̱ˉlla̱a ̱ˊ jeeˊ ja ̱ˉ. Hiꜙ
läꜙjë ̱ë̱ꜙ hi̱ˉ gaꜙnuuꜘ läꜙ maˊ toˉnëˊ, saꜙ
gaꜙta̱a ̱yhˋ, kihꜗ heˉ saꜙ gaꜙjmeeyꜘ heˈ
juuˈ kihꜗ Dio. 7 Maˉngëëꜘ chaˉmiihˉ
ji ̱ˉñeˉ, ko ̱o̱ˉ kaˉlähꜘ gaꜙtø̱ø̱ꜗ Dio hihꜙ
ko̱o̱ˉ jmɨɨˊ mahꜗ jmeeꜗ dsaˉ heˈ kiyhꜗ.
Gaꜙngëëꜗ David juuˈ kihꜗ dsaꜙ, läꜙko̱o̱ˉ
gaꜙjähꜘ Dio:
Cherˊmahꜗ naꜗ nuuhˈ hnähꜘ juuˈ kiyhꜗ,
taꜙ jmeeˉ hnähꜘ hwehˉ tuhˉhohꜘ

hnähꜘ.
8 Niꜙ saꜙ gaꜙta̱a ̱hˋ dsaˉ hwaꜗ kihꜗ
läꜙko̱o̱ˉ maˊ gyaˈ Josué. Jëëhꜘ, waˊraˉ
jähꜘ kihꜗ gaꜙkwaꜘ Josué jeeˊ maˊ te ̱e̱hꜙ
dsaˉ dsëꜗ, saꜙ maˊ hlëëh ˈ gaˊ Dio
läꜙhmëëꜘ kihꜗ jyohꜘ jmɨɨˊ. 9Heˉja̱ˉ jneˊ
hi ̱ˉ la̱a ̱ꜗ jwɨɨˉ kihꜗ Dio, maˉchaˉ baˊ
jnänˋ jeeˊ te ̱e̱hˊ jneˊ dsënˉ. 10 Jëëhꜘ,
hi ̱ˉ maˉhe˜ te̱e̱hˉ dsëꜗ kya̱a ̱hˊ Dio,
läꜙja ̱ˉ te̱e̱yhˉ dsëyꜗ kihꜗ taˊ heˉ
maˉjmeeyꜘ, läꜙko̱o̱ˉ te̱e̱hˉ Dio dsëꜗ
kihꜗ taˊ heˉ gaꜙjmeeyꜘ. 11Waˊ jmeenˊ
biiˈ dsaˊtoohnˊ jeeˊ te̱e̱hˊ jneˊ dsënˉ,
mahꜗ niꜙ ja ̱a̱ˉ saꜙ waˊ tä̱hˉ läꜙko̱o̱ˉ
gaꜙta̱hꜘ hi̱ˉ saꜙ gaꜙjmeeꜘ heˈ juuˈ kihꜗ
Dio jä ̱ä̱ꜗ.

12 Jëëhꜘ, juuˈ kihꜗ Dio naˊji̱i ̱hꜙ hiꜙ
chaˉ beꜘ kihꜗ. Heˉ dsoo˜ ñiihˊ gaˊ
läꜙko̱hꜘ gaˊ ñe ˈtuuhꜚ heˉ naˉjniiˊ
läꜙto ̱ꜘ jwooˈ. Dsaˉheꜘ läꜙ gaꜙtëꜘ nehꜙ
tuhˉdsëˉ jneˊ jeeˊ häˊ jmɨˉlleꜘ, jñih˜
hʉʉˊdsëˉ heˉ kye̱ˊ jneˊ hiꜙ jñih˜ heˉ
he ̱e̱ꜘ dsëˉ jneˊ. 13Niꜙ ko̱o̱ˉ heˉ naˉlaꜚ
kihꜗ Dio saꜙ leꜘ dsaˉhmääˋ chaˊnëyˊ.
Gaꜙläꜙjëꜙ baˊ naˊjnäꜘ kihꜗ hi̱ˉ të̱ë̱ˉ jneˊ
dsaˊngëënˊ kwa ̱a̱t˜ jnänˋ.

Jesús la ̱a̱ꜗ ja̱a̱ˉ jmiˉdsaˉ hi ̱ˉ jø̱ø ̱hˈ gaˊ
14 Jesús, Jo̱o̱ꜘ Dio, la̱a ̱yꜗ jnänˋ ja ̱a̱ˉ

jmiˉdsaˉhi ̱ˉ jø ̱ø̱hˈ gaˊhi̱ˉ gyaꜗ yaꜙjwɨɨꜗ.
Heˉja̱ˉ jmeeꜙ biiꜗ jnänˋ dsaˊtoohnˊ
ko̱o̱ˉ hwehˉ jwëˈ heˉ maˉtøøhnˊ.
15 Jëëhꜘ, jmiˉdsaˉ jø ̱ø̱hˈ hi̱ˉ chehꜗ nëˊ

jnänˋ kyʉʉh˜ bihꜗ jmeeyꜗ jø ̱hˉ dsëyꜗ
maˊ saꜙ chaˉ beꜘ jnänˋ. Jëëhꜘ, ja̱ˉbaˊ
läꜙko̱o̱ˉ ka̱˜ dsëˉ jneˊ, ja ̱ˉbaˊ läꜙja̱ˉ
gaꜙka ̱ꜗ dsëyꜗ kya̱a ̱hˊ naˉkuˊ naˉngɨɨ
ˈ heˉ chaˉ jmɨˉgyʉʉꜙ laˉ. Pero niꜙ
läꜙja ̱ˉ saꜙ gaꜙjmeeyꜘ niꜙ ko ̱o̱ˉ heˉ
hlɨɨhˈ. 16 Heˉja̱ˉ kya̱a ̱hˊ oˉjø̱hꜙ dsëˉ
heˉ maˉchaˉ jnänˋ kya̱a̱hˊ jmiˉdsaˉ
heꜘ, saꜙwaˊ ga̱hꜗ jneˊ yaˊnøønˈ kihꜗ Dio
hi̱ˉ lluꜗ dsëꜗ mahꜗ läꜙja ̱ˉ läˉñihꜘ dsëyꜗ
jneˊ, hiꜙ kwayꜗ beꜘ jnänˋ waˊraˉ gaꜙtëꜘ
jeeˊ llaˉkya̱a ̱ꜗ jneˊ.

5
1 Läꜙjë ̱ë̱ꜙ jmiˉdsaˉ ka̱a ̱hˊ maˊ la ̱a ̱ ˈ

dsaˉ jmɨˉgyʉʉꜙ baˊ. Maˊ naˉhñaa̱ ̱yˊ
gaꜙka ̱yꜗ nëˊ kihˈ dsaꜙ mahꜗ gaꜙjmeeyꜘ
taˊheꜗ kihꜗ Dio llaꜚ dsaˉ heꜘ. Hiꜙ maˊ
he ̱e̱yhˉ läꜙjëꜙheˉmaˊkwëëh˜dsaˉDio
hiꜙmaˊ jë̱ë̱y˜ jahꜘ nëˊ naˊhyooꜘ kwa ̱a ̱t˜
kihꜗ dsoˊkyeˉ kihꜗ dsaꜙ. 2 Kyʉʉh˜
bihꜗ jmeeyꜗ jø ̱hˉ dsëyꜗ kya̱a ̱hˊ hi ̱ˉ saꜙ
kyʉʉh˜ hiꜙ kya̱a ̱hˊ hi̱ˉ gaꜙnääˊ naˉhë̱ë̱
ˈ, jëëhꜘ ñeˉ bihꜗ, ja̱ꜙ heˉ ko ̱o̱ˉ nëëˈ heˉ
jmeeꜙ jwɨɨhˋ kihˈ hñiiyꜘ. 3 Kihꜗ heˉ saꜙ
maˊ chaˉbeꜘkiyhꜗ,maˊ laˈbiiꜗ jë̱ë̱yꜗ jahꜘ
kwa ̱a ̱t˜ kihꜗ dsoˊkyeˉ kiyhꜗ hiꜙ läꜙja̱ˉ
kihꜗ dsoˊkyeˉ kihꜗ dsaꜙ.

4 Niꜙ ja̱a ̱ˉ saꜙ maˊ leꜘ maˊ hñaa ˈ
hñiiꜘ kihꜗ taˊ lluˈ ja̱ˉ. Maꜙlaꜙ hi̱ˉ maˊ
naˉteehˊ kya ̱a̱ ˈ Dio baˊ hi̱ˉ maˊ jmeeꜙ
taˊ ja ̱ˉ, läꜙko̱o ̱ˉ maˊ naˉteehˊ Aarón.
5 Läꜙja̱ˉ kaˉlähꜘ Cristo, saꜙ gaꜙhñaa̱ ̱yꜗ
hñiiyꜘ jmiˉdsaˉ jø̱ø̱hˈ. Dio baˊ heꜘ hi̱ˉ
gaꜙkwëëyhꜗ taˊ lluˈ, läꜙmaˊ gaꜙjäyhꜘ:
Hneˉ la ̱a ̱hꜗ gyʉ̱ʉ̱ˉ kya̱a ̱nꜙ.
Naꜗmaˉla ̱a̱nꜗ Tääˋ kya̱a ̱hˈ.
6Läꜙja̱ˉ kaˉlähꜘ naˉsɨɨˉ jeeˊ jyohꜘ:
Hneˉ la ̱a ̱hꜗ jmiˉdsaˉ gaꜙläꜙjëꜙ johꜘ

jmɨɨˊ chaˉ,
läꜙko̱o̱ˉ la ̱a̱ꜗMelquisedec.

7 Läꜙko̱o̱ˉ maˊ gyaˈ Cristo jmɨˉgyʉʉꜙ
laˉ, gaꜙngɨɨyꜘ kiyhꜗ kihꜗ Dio kya̱a ̱hˊ
beꜘ, läꜙji̱i ̱hˈ gaꜙtu ̱u̱ˉ jmɨɨˉ mɨ ˈnëyˊ,
gaꜙchu̱u ̱yꜘ kya̱a ̱hˊ hi̱ˉ naˊkë̱hˊ jmɨɨˊ
maˊ lä ̱ä̱yˈ kihꜗ heˉ maˊ ju̱u̱yꜘ. Hiꜙ
gaꜙnuuꜘ baˊ Tääˋ kiyhˈ, jëëhꜘ gaꜙhe ̱e̱hˉ
bihꜗ leꜘ kiyhꜗ läꜙko ̱o̱ˉ hyohˉ dsëꜗ Tääˋ.
8Maꜙkeꜙ la ̱a ̱yꜗ Jo̱o̱ꜘDio, kya ̱a̱hˊheˉwɨɨꜘ
heˉ gaꜙngëëyꜘ ja ̱ˉ, gaꜙläꜙkyʉʉyh˜ heˉ

jmeeyꜗ nʉʉyhˊ kihˈ Dio. 9 Heˉ läꜙja ̱ˉ,
gaꜙla ̱a ̱yꜗ llu̱u ̱ꜗ gaˊ, gaꜙjä̱yꜘ la ̱a ̱yꜗ jʉʉˊ
hi ̱ˉ lä ̱ä ̱˜ goˉteˈ läꜙjë ̱ë̱ꜙ dsaˉ hi̱ˉ nʉʉhˊ
kiyhˈ. 10 Hiꜙ naˉhñaa̱ ̱yˊ kihˈ Dio heˉ
la ̱a ̱yꜗ jmiˉdsaˉ jø ̱ø̱hˈ läꜙko̱o̱ˉ gaꜙla ̱a̱ꜗ
Melquisedec.

Gooˉ laꜗ kihꜗ hi̱ˉ maˉhe̱e ̱hˉ mahꜗ
be ̱e ̱yꜗDio

11 Chaˉ chaˉgaˊmiihˉ heˉ hnoonꜗ
jwë ̱ë̱hnꜚ hnähꜘ kihꜗ juuˈ laˉ, pero
jwë ̱ë̱hˋ kinꜙ jmeenˋ läꜙngëëhꜘ hnähꜘ,
jëëhꜘ taˊ hwaˊ goˉte˜ dsaˉläˉngëëꜘ
hnähꜘ. 12 Ngooꜗ gaꜙläꜙhɨɨˋ chaˉmiihˉ
jmɨɨˊ heˉ tä̱ä ̱hˊ hnähꜘ miˉtë̱ë̱hˈ hnähꜘ.
Maˉtëꜘ jeeˊ le̱e̱hꜘ hnähꜘ taˉjwohꜗ. Pero
hnøøꜗ gaˊ läꜙtë̱ë̱hˉ hnähꜘ kweeˉ haˉ
läꜙ laꜗ juuˈ kihꜗ Dio heˉ gaꜙmiꜙtë ̱ë̱ ˈ
jneˊ toˉnëˊ. Läꜙ maˉla ̱a ̱hꜗ baˊ hnähꜘ
läꜙko̱o̱ˉ ja̱a ̱ˉ gyʉ̱ʉ̱ˉ hi̱ˉ hɨẖ˜ waˊjʉhꜙ,
hi ̱ˉ saꜙ maˉlihꜙ kuhˉ maꜗ heˉ kuhˉ
dsaˉ maˉka̱a ̱hˊ. 13 Läꜙjë ̱ë̱ꜙ hi̱ˉ saꜙ hii˜
läꜙngëëꜘ, saꜙ liyhꜙka̱yꜗkwa ̱a̱t˜heeˉ ja̱ˉ
heˉ lluꜗ, jëëhꜘ la ̱a ̱yꜗ läꜙko̱o̱ˉ ja ̱a̱ˉ gyʉ̱ʉ̱ˉ
hi ̱ˉ hɨẖ˜ waˊjʉhꜙ. 14 Pero juuˈ heˉ laꜗ
läꜙko̱o̱ˉmaꜗ, laꜗkihꜗdsaˉmaˉka ̱a̱hˊbaˊ
ja ̱ˉ. Laꜗ kihꜗ dsaˉ hi̱ˉ maˉkyʉʉh˜ ka ̱˜
kwa ̱a ̱t˜ heeˉ naˉ heˉ lluꜗ hiꜙ heeˉ naˉ
heˉ hlɨɨhˈ. Jëëhꜘ, läꜙja̱ˉ maˉläˉtë̱ë̱y˜
jmeeyꜙ.

6
1Heˉja̱ˉ gaꜙnøøꜗ baˊ jneˊ taꜙ chaˊnëˊ

läꜙji ̱i̱hˈ të ̱ë̱ꜗ jneˊ le̱e̱ꜘ jneˊ dsaˉ hi̱ˉ
kyʉʉh˜. Moꜙsoꜙ hlëëhˊ gaˊ jneˊ heˉ
maˉmiˉtë̱ë̱ˈ jneˊ toˉnëˊ kihˈ Cristo. Saꜙ
løønˊ kaˉlähꜘ hlëëhnˊ juuˈ heˉ gaꜙnʉʉnˊ
toˉnëˊ:
Heˉ hnøøꜗ benˊ jwëꜘ hlɨɨhˈ mahꜗ

dsaˉje̱e̱h˜ jneˊ kihˈ Dio,
heˉ he ̱e̱hˊ jneˊ kihˈ Dio,
2heˉ sa ̱a ̱ꜙ jneˊ jmɨɨˉ,
heˉ kyeˊ jneˊ goonˉ nëˊ kihˈ ø̱ø̱hꜗ jneˊ,
heˉ läˉji̱i ̱hˊ dsaˉ hi̱ˉ naˉju̱u ̱ˊ,
hiꜙ kihꜗ heˉ moꜙsoꜙ lä ̱ä̱ꜗ dsaˉ waˊraˉ

gaꜙtëꜘ jeeˊ llaˈ Dio taˊ.
3 Heˉ laˉ baˊ jmeenˊ, gaꜙnøøꜗ baˊ jneˊ
taꜙ chaˊnëˊ cherˊmahꜗ gaꜙkwaꜘ Dio
jwëˈ.

4 Pero jneˊ hi ̱ˉ gaꜙnaꜘ hʉʉˊdsëˉ kihꜗ,
hiꜙ gaꜙjëëˊ jneˊ haˉ läꜙ laꜗ heˉ laˊ

kwaꜙ Dio, hiꜙ gaꜙhñahꜗ jneˊ Jmɨˉlleꜘ
Naˉjngɨɨ ˈ, 5 hiꜙ gaꜙjëëˊ jneˊ lluꜗ baˊ
juuˈ kihꜗDio hiꜙ gaꜙläꜙngëëꜘ jneˊmiihˉ
kihꜗ heˉ jʉhˉga ̱a ̱ˉ heˉ naꜗ gaˊ jäꜙ.
6 Pero cherˊmahꜗ gaꜙta̱hꜘ jneˊ, moꜙsoꜙ
leꜘ dsaˉje̱e̱h˜ jneˊ kaˉlähꜘ. Jëëhꜘ heˉ
jmeeꜙ jneˊ läꜙja ̱ˉ, heˉ tä̱ä ̱ˊ jneˊ Jo ̱o̱ꜘ
Dio dsohꜘ hmaˉcruꜚ kaˉlähꜘ baˊ ja ̱ˉ,
mahꜗ lleˊ jneˊ oˉhihꜙ kiyhꜗ chaˊnëˊ
läꜙjë ̱ë̱ꜙ. 7 Läꜙko ̱o̱ˉ laꜗ kihꜗ hwaꜗ heˉ
hɨẖ˜ jmɨˉjmaꜗ heˉ hlaꜙ ko̱ˉllaˉji̱i ̱h˜.
Cherˊmahꜗ gaꜙkwaꜘ chaˉmiihˉ mɨɨ ˈ
heˉ kuhˉ dsaˉ hi̱ˉ jmeeꜙ taˊ jeeˊ ja ̱ˉ,
miˉjø ̱ø̱ꜗ Dio chaˉgaˊmiihˉ hwaꜗ ja ̱ˉ.
8 Pero hwaꜗ heˉ dsaˉhyaꜙ to ̱o̱ꜘ kya̱a ̱hˊ
nuuˉ hlɨɨhˈ, saꜙ jmääꜗ niꜙ miihˉ. Jäꜙ
dsoˊjwɨɨꜘ nëˊ kihˈ hwaꜗ ja̱ˉ. Hiꜙ kya̱a ̱hˊ
jeeˊ lla̱a ̱ꜙ, kooꜙ goˉte˜.

Oˉjø̱hꜙ dsëˉ heˉ kye ̱ˊ jneˊ kwaꜙ beꜘ
jnänˋ

9 Ø̱ø ̱hnꜗ hi̱ˉ hnaanꜙ, maꜙkeꜙ
maˉhlë̱ë̱hnˋ hnähꜘ läꜙnaˉ, maꜙraꜙ heˉ
jmeeˊ jnäähꜗ dsooꜘ, hwë ̱ë̱ꜙ hnähꜘ lluꜗ,
läꜙlleˋkihˈhi̱ˉmaˉnaˉla ̱a ̱ˊ. 10 Jëëhꜘ, Dio
jmeeꜙ heˉ lluꜗ jmahꜗ baˊ, ji ̱hˊko ̱hꜘ saꜙ
gaaꜘ dsëyꜗ taˊ heˉ maˉjmeehˊ hnähꜘ.
Maˉmiˉjnääh ˈ baˊ hnähꜘ kiyhꜗ, heˉ
hnaahꜙ hnihꜘ läꜙmaˊ gaꜙjmeehˊ hnähꜘ
beꜘ kihꜗ hi̱ˉ naˉjngëëˈ kya̱a ̱yꜗ hiꜙ läꜙ
maˉjmeehˉ ja̱ˉbaˊ hnähꜘ läꜙji̱i̱hˈ naꜗ.
11 Heˉ hnøøˉ jnääh ˈ goˊnääh ˈ hnähꜘ
jmeehˈ hnähꜘ läꜙja ̱ˉ, läꜙji̱i ̱hˈ jeeˊ lla̱a ̱ꜙ
jmɨˉgyʉʉꜙmahꜗ të̱ë̱ꜗ hnähꜘ oˉjø ̱hꜙ dsëˉ
heˉ kye̱ˊ hnähꜘ. 12 Saꜙ hnøøˉ jnääh
ˈ jmeehˈ hnähꜘ jwë ̱hꜗ hnähꜘ. Waˊ
läˉdsooꜘ hohꜘ hnähꜘ kihꜗ Dio baˊ hiꜙ
waˊ kwëëhˈ hohꜘ hnähꜘ läꜙko ̱o̱ˉ jmeeꜙ
läꜙjë ̱ë̱ꜙ hi̱ˉ hyohˈ heˉ gaꜙbä̱ä ̱hˉ Dio
hñiiꜘ kwayꜗ.

13 Läꜙko̱o̱ˉ maˊ gaꜙbä̱ä ̱hˉ Dio
hñiiꜘ miˉjä̱ä ̱yꜗ Abraham, gaꜙtä ̱ä ̱yˉ
hñiiyꜘ, jëëhꜘ saꜙ cha̱a ̱ˉ jñahꜘ hi̱ˉ
jø ̱ø̱hˈ gaˊ läꜙko̱hꜘ hñiiyꜘ hi̱ˉ maˊ
tä̱ä ̱yꜙ. 14 Gaꜙjäyhꜘ: “Jwahnꜙ dsooꜘ,
miˉjä ̱ä̱nꜚ hneˉ chaˉmiihˉ. Jmeenˋ
läꜙjwë ̱ë̱ꜘ jwërte saˊju ̱ˉ kyahꜗ.” 15Läꜙja̱ˉ
gaꜙkwëëhꜗ dsëꜗ Abraham maˊ jø ̱ø̱y˜
läꜙji ̱i̱hˈ gaꜙtë̱ë̱yꜘ heˉ gaꜙbä̱ä ̱hˉ Dio
hñiiꜘ kya̱a ̱yhˊ. 16 Dsooꜘ baˊ, tä̱ä̱ˉ dsaˉ
kihꜗ jñahꜘ hi̱ˉ jø̱ø ̱hˈ gaˊ läꜙko̱hꜘ hñiiyꜘ.



Hebreos 6:17 349 Hebreos 7:14

Läꜙja ̱ˉ jä̱ꜙ hwehˉ juuˈ kiyhꜗ. Moꜙsoꜙ
chaˉ heˉ kihꜗ heˉ tiˉchooyꜙ juuˈ.
17 Heˉja ̱ˉ läꜙko̱o ̱ˉ maˊ gaꜙbä̱ä ̱hˉ Dio
hñiiꜘ miˉjä ̱ä̱yꜗ dsaˉ kya̱a ̱yꜗ, gaꜙtä̱ä ̱yˉ
hñiiyꜘ mahꜗ jä̱ꜗ ko̱o̱ˉ hwehˉ juuˈ ja ̱ˉ.
Läꜙja ̱ˉ gaꜙmiꜙjnääyˉ kihꜗ hi̱ˉ miˉjä̱ä ̱yꜗ
heꜘ, heˉ saꜙ leꜘ läꜙsɨɨꜗ niꜙ miihˉ juuˈ
kiyhꜗ. 18 Chaˉ to̱ꜗ juuˈ. Gaꜙbä ̱ä̱yhˉ
hñiiyꜘhiꜙgaꜙtä̱ä ̱yˉhñiiyꜘ. Niꜙmiihˉ saꜙ
leꜘ läꜙsɨɨꜗ juuˈ naˉ, jëëhꜘ saꜙ leꜘ juuꜗDio.
Kihꜗ heˉja ̱ˉ, kwaꜙ beꜘ jnänˋ jwërte, jneˊ
hi ̱ˉ cho̱o̱hˉ ko ̱o̱ˉ hwehˉ juuˈ heˉ chaˉ
oˉjø ̱hꜙ dsëˉ jnänˋ kya̱a ̱yhˊ, läꜙko̱o̱ˉ
gaꜙbä̱ä ̱hˉ Dio hñiiꜘ. 19 Heˉ oˉjø ̱hꜙ
dsëˉ heˉ kye̱ˊ jneˊ laˉ, jmeeꜙ saꜙ jeh˜
dsëˉ jneˊ, läꜙko ̱o̱ˉ jmeeꜙ ñe ˈ hläähˋ
heˉ jwä˜ dsaˉ chaˊjmɨɨˉ heˉ kya̱a ̱hˊ
hɨɨˉ tiiˊ barco. Maꜙraꜙ heˉ lä ̱ä ̱ꜘ baˊ
jneˊ, jëëhꜘ, taꜙ kaˊluuˊ saˊhmɨɨhˉ heˉ
hiiꜘ nehꜙ gwahꜙ baˊ chaˉ heˉ jø ̱ø̱ˊ jneˊ.
20 Jesús gaꜙheꜗ toˉnëˊ jeeˊ ja ̱ˉ mahꜗ
gaꜙnäyꜗ jwëˈ jnänˋ, la ̱a ̱yꜗ jmiˉdsaˉ jø ̱ø̱hˈ
kihꜗ gaꜙläꜙjëꜙ johꜘ jmɨɨˊ chaˉ, läꜙko̱o̱ˉ
Melquisedec.

7
Jesús la̱a̱ꜗ ja̱a̱ˉ jmiˉdsaˉ läꜙko̱o ̱ˉ

Melquisedec
1Melquisedec heꜘ, maˊ la ̱a ̱ ˈ dsaˉtaˊ

jø ̱ø̱hˈ kihꜗ jwɨɨˉ Salem hiꜙ maˊ la ̱a ̱yˈ
jmiˉdsaˉ kya̱a ̱ꜗ Dio hi ̱ˉ gyaꜗ gyʉʉhˈ.
Hi̱ˉheꜘngooꜗ gaꜙmiꜙje̱e̱ꜚAbrahamhi̱ˉ
ja ̱hꜗ maˊ gaꜙlɨyhꜗ gaꜙte̱e̱yꜗ kya̱a ̱hˊ jñahꜘ
dsaˉtaˊ. Jeeˊ ja̱ˉ gaꜙmiꜙjä̱ä ̱yꜗ. 2 Hiꜙ
läꜙcha ̱hꜘ ja̱ˉ gaꜙngëëꜗ Abraham gyaꜗ
kihꜗ läꜙko ̱o̱ˉ hñaˉlooꜘ heˉ gaꜙlɨyhꜗ jeeˊ
hniiˉ. Jmɨɨˉ Melquisedec, hnøøꜗ jähꜙ
“dsaˉtaˊ jø ̱ø̱hˈ hi̱ˉ llaꜙ kweeˉ taˊ”. Hiꜙ
jähꜘ dsaˉ kiyhꜗ kaˉlähꜘ “dsaˉtaˊ jø ̱ø̱hˈ
kya ̱a̱ꜗ jwɨɨˉ Salem”, heˉ hnøøꜗ jähꜙ
“dsaˉtaˊ jø ̱ø̱hˈ hi ̱ˉ jmeeꜙ hiiꜘ tiiˊ kihˈ
dsaꜙ”. 3 Hi̱ˉ heꜘ saꜙ cha̱a ̱ˉ choˈjmiiˉ,
niꜙ saꜙ cha̱a ̱ˉ hi̱ˉ ñeˉ haˉ taꜙ yaꜙhë ̱ë̱yꜗ,
saꜙ chaˉ juuˈ chaˉ heˉ gaꜙläꜙcha ̱a̱yꜙ
heˉ gaꜙju̱u̱yꜗ. Heˉ läꜙja ̱ˉ, la ̱a̱yꜗ kweeˉ
läꜙko̱o̱ˉ la̱a ̱ꜗ Jo̱o̱ꜘ Dio baˊ. La ̱a ̱yꜗ
jmiˉdsaˉ gaꜙläꜙjëꜙ johꜘ jmɨɨˊ chaˉ.

4 Jmeeˊ daˊ hʉʉˊdsëˉ haˉ ko̱o ̱ˉ saꜙ
jø ̱ø̱hˈMelquisedec heꜘ. Läꜙkye̱ˉ Abra-
hamdsaˉmaˉgyu̱hˉ jnänˋ gaꜙkwëëyhꜗ

gyaꜗ kihꜗ läꜙko̱o̱ˉ hñaˉlooꜘ heˉ gaꜙlɨyhꜗ
jeeˊ hniiˉ. 5 Läꜙjë̱ë̱ꜙ jmiˉdsaˉ hi̱ˉ maˊ
la ̱a ̱̍ saˊju̱ˉ kihꜗLeví, gaꜙjmeeyꜘ läꜙko̱o̱ˉ
lleˋ ley, gaꜙko̱o̱yˈmaꜙ gyaꜗ kihꜗ läꜙko̱o̱ˉ
hñaˉlooꜘ heˉ maˊ kwaꜙ dsaˉ, maꜙkeꜙ
heꜘ baˊ ø̱ø̱yhꜚ hi̱ˉ la ̱a̱ꜗ saˊju ̱ˉ kihꜗ
Abraham. 6PeroMelquisedecheꜘ, hi̱ˉ
saꜙ maˊ la̱a ̱ ˈ saˊju̱ˉ kihꜗ Leví, gaꜙko ̱o̱yˈ
kihꜗ Abraham gyaꜗ kihꜗ läꜙko̱o̱ˉ
hñaˉlooꜘ mahꜗ gaꜙmiꜙjä̱ä ̱yꜗ Abraham
hi̱ˉ gaꜙjmeeꜘ Dio hmoohˊ kya̱a ̱hˊ. 7Niꜙ
ja ̱a̱ˉ saꜙ leꜘ tiˉchooꜙ niꜙ miihˉ juuˈ
kihꜗ heˉ laˉ. Jø̱ø̱hˈ gaˊ hi̱ˉ miˉjø̱ø̱ꜗ,
läꜙko̱hꜘ gaˊ hi̱ˉ maˉnaˉjä̱ä ̱ꜚ. 8 Taꜙ
ko̱ˉta̱a ̱ˉ, jmiˉdsaˉ hi ̱ˉ maˊ la ̱a ̱ ˈ saˊju̱ˉ
kihꜗLeví hi̱ˉmaˊ ko̱o̱ꜗ gyaꜗ kihꜗ läꜙko̱o̱ˉ
hñaˉlooꜘ, gaꜙju̱u ̱yꜗ baˊ. Pero taꜙ jyohꜘ
ko̱ˉta̱a ̱ˉ, Melquisedec, hi̱ˉ gaꜙko̱o̱ ˈ
gyaꜗ kihꜗ läꜙko̱o̱ˉ hñaˉlooꜘ, chaˉ juuˈ
cha̱a ̱ˉ bihꜗ. 9 Läꜙjë ̱ë̱ꜙ jmiˉdsaˉ hi̱ˉ
maˊ la̱a ̱ ˈ saˊju̱ˉ kihꜗ Leví gaꜙko ̱o̱yˈ
gyaꜗ kihꜗ läꜙko ̱o̱ˉ hñaˉlooꜘ. Ja̱ˉbaˊ
läꜙja ̱ˉ, leꜘ jähnˊ, läꜙkye̱ˉ jmiˉdsaˉ heꜘ
gaꜙkwëëyhꜗ Melquisedec, gyaꜗ kihꜗ
läꜙko̱o̱ˉ hñaˉlooꜘ. 10 Jëëhꜘ, läꜙko̱o̱ˉ
maˊ gaꜙmiꜙje̱e̱ꜚ Melquisedec Abra-
ham, laꜗ läꜙko̱o̱ˉ heˉ gaꜙkwaꜘ Leví
gyaꜗ kihꜗ läꜙko̱o̱ˉ hñaˉlooꜘ, hehꜗ heˉ
gaꜙkwaꜘ Abraham taˉgyʉʉhˊ kya̱a ̱yˈ
ja ̱ˉ, maꜙkeꜙ saꜙ gaˊmaˉcha̱a ̱yˉ.

11 Dsaˉ Israel gaꜙhyoyhꜗ ley ja ̱ˉ,
taꜙlaꜙ kihꜗ jmiˉdsaˉ levita hi̱ˉ maˊ la̱a ̱
ˈ saˊju̱ˉ kihꜗ Aarón. Hiꜙ waˊraˉ jähꜘ
kihꜗ gaꜙlɨhꜗ jmiˉdsaˉ heꜘ gaꜙjmä ̱ä ̱yꜗ
llu ̱u ̱ꜗ hi̱ˉmaˊ høøꜙ ley ja ̱ˉ, saꜙ chaˉmaˊ
jmeeꜙ biiꜗ maˊ yaˉhë ̱ë̱ˈ jñahꜘ jmiˉdsaˉ
läꜙko̱o̱ˉ Melquisedec. Maˉle̱e̱ꜙ baˊ
kya̱a ̱hˊ jmiˉdsaˉ hi̱ˉ maˊ la ̱a ̱ ˈ saˊju̱ˉ
kihꜗ Aarón waˊraˉ jähꜘ kihꜗ gaꜙlɨyhꜗ.
12 Pero naꜗ heˉ gaꜙläꜙjnääꜘ jñahꜘ
jmiˉdsaˉ hi̱ˉ saꜙ la ̱a ̱ꜗ saˊju̱ˉ kihꜗ
Aarón, heˉja̱ˉ gaꜙlaꜗ biiꜗ gaꜙläꜙjnäꜘ
jyohꜘ ley. 13 Heˉ jwahnꜙ gaꜙläꜙjnääꜘ
jñahꜘ jmiˉdsaˉ, heˉ hlëëhnˊ kihˈ Jesús
hi̱ˉ naˊjnääꜘ kihꜗ jñahꜘ nääꜗ dsaˉ
Israel. Pero jeeˊ kihˈ dsaˉ heꜘ, saꜙ
gaˊ maˉyaˉhë ̱ë̱˜ niꜙ ja̱a ̱ˉ jmiˉdsaˉ hi̱ˉ
jmeeꜙ taˊ jeeˊ laˈ naˊhyooꜘ. 14 Jëëhꜘ,
ñeˊ baˊ jneˊ, Jesús Dsaˉjø ̱ø̱hˈ jnänˋ la ̱a̱ꜗ
saˊju ̱ˉ kihꜗ Judá baˊ. Hiꜙ niꜙ miihˉ

saꜙ chaˉ heˉ gaꜙjähꜘ Moisé kihꜗ Judá,
läꜙko̱o̱ˉmaˊ gaꜙhlëëyhꜘ kihꜗ jmiˉdsaˉ.

15 Naˉhñaa ˈ läꜙjë ̱ë̱ˉ naˊjnäꜘ heˉ
gaꜙhñaa̱ ̱ꜘ jñahꜘ jmiˉdsaˉ, jëëhꜘ la ̱a ̱yꜗ
ja ̱a̱ˉ jmiˉdsaˉ läꜙko ̱o̱ˉ Melquisedec.
16 Naˉhñaa̱ ̱yˊ la ̱a̱yˈ jmiˉdsaˉ, pero ja̱ꜙ
kihꜗ heˉ la̱a ̱yꜗ saˊju̱ˉ kihꜗ Leví läꜙko̱hꜘ
maˊ jmeeꜙ hihꜙ ley ja̱ˉ. La̱a ̱yꜗ jmiˉdsaˉ
taꜙlaꜙkihꜗheˉ chaˉbeꜘkiyhꜗ tä̱ä ̱ꜘ, jëëhꜘ
saꜙ ju ̱u̱yꜘ ji̱hˊko̱hꜘ ji ̱hˊlɨhꜘ. 17 Läꜙlaˉ
naˉsɨɨˉ kiyhꜗ:
Hneˉ la ̱a ̱hꜗ jmiˉdsaˉ gaꜙläꜙjëꜙ johꜘ

jmɨɨˊ chaˉ.
Hneˉ la ̱a ̱hꜗ jmiˉdsaˉ läꜙko̱o̱ˉ

Melquisedec.
18 Heˉja̱ˉ maˉjä̱ꜘ taꜙ kooꜘ ley

maˉgyu̱hˉ, kihꜗ heˉ saꜙ chaˉ beꜘ kihꜗ,
hiꜙ saꜙ jmääꜗ taˊ kaˉlähꜘ. 19 Jëëhꜘ, niꜙ
ko̱o̱ˉ saꜙ gaꜙjä ̱ꜘ lluꜗ kya̱a ̱hˊ ley kihꜗ
Moisé. Llaꜚ heˉja̱ˉ, maˉchaˉ ko̱o̱ˉ
oˉjø ̱hꜙ dsëˉ heˉ lluꜗ gaˊ, läꜙjwëꜘ jeeˊ leꜘ
yaˊnøøˈ jneˊ kihˈ Dio.

20 Heˉ lluꜗ ja̱ˉ, saꜙ jaꜗ taꜙjmahꜗ. Jaꜗ
kya ̱a̱hˊ heˉ gaꜙtä̱ä ̱ˉDio hñiiꜘ baˊ. 21Saꜙ
gaꜙtä̱ä ̱ˉ Dio hñiiꜘ läꜙ maˊ gaꜙhñaa̱ ̱ ˈ
jmiˉdsaˉ kihꜗ ley ja̱ˉ. Pero kya̱a ̱hˊ
heˉ gaꜙtä̱ä ̱yˉ hñiiyꜘ, gaꜙla ̱a̱ꜗ Jesús ja ̱a̱ˉ
jmiˉdsaˉ. Gaꜙsɨɨyhꜙ läꜙlaˉ:
Gaꜙtä̱ä ̱ˉ Dio hñiiꜘ, hiꜙ niꜙ miihˉ saꜙ

miˉsɨɨyꜗ hʉʉˊdsëˉ kiyhꜗ:
“Hneˉ la ̱a̱hꜗ ja̱a ̱ˉ jmiˉdsaˉ gaꜙläꜙjëꜙ

johꜘ jmɨɨˊ chaˉ, läꜙko̱o̱ˉ
Melquisedec.”

22 Läꜙlluꜗ heˉ gaꜙhñaa̱ ̱yꜗ Jesús kya̱a ̱hˊ
juuˈ ja ̱ˉ, heˉja̱ˉñeˊ jneˊ, lluꜗ gaˊ hmoohˊ
kiyhˈ läꜙko̱hꜘ gaˊ ley maˉgyu̱hˉ ja̱ˉ.

23 Gaꜙläꜙcha̱a ̱ꜙ jwë ̱ë̱ꜘ jmiˉdsaˉ kihꜗ
leymaˉgyu̱hˉ ja̱ˉ. Jëëhꜘ, saꜙ gaꜙlaꜗmaˊ
dsaˉnääꜗ gyihꜗ taꜙ chaˊnëˊ kya̱a̱hˊ taˊ
kiyhˈ, kihꜗ heˉ maˊ dsaˉju̱u ̱yꜘ. 24 Pero
läꜙ maˉcha̱a ̱ˉ naˉ baˊ Jesús, hiꜙ läꜙ
maˉla̱a ̱yꜗ ja̱ˉbaˊ jmiˉdsaˉ läꜙjëꜙ johꜘ
jmɨɨˊ chaˉ. Niꜙ ja ̱a̱ˉ saꜙ ka ̱ꜗ nëˊ kiyhˈ.
25Heˉja̱ˉ leꜘ baˊ lä ̱ä̱yˈ goˉte˜ läꜙjë ̱ë̱ꜙ hi̱ˉ
goˉnääꜘ kihꜗ Dio taꜙlaꜙ kiyhꜗ. Jëëhꜘ
gyayꜗ tä̱ä ̱ꜘ, ngɨɨyꜙ kihꜗ dsaˉ kya̱a ̱yꜗ.

26 Ja ̱a ̱ˉ jmiˉdsaˉ jø ̱ø̱hˈ heꜘ baˊ hi̱ˉ
jmeeꜙ biiꜗ jnänˋ, hi̱ˉ naˉjngëëˈ, hi̱ˉ saꜙ
ä ̱ä ̱ˉ niꜙ miihˉ, hi ̱ˉ saꜙ sa̱hꜘ, hi ̱ˉ saꜙ
jmeeꜙ heˉ hlɨɨhˈ läꜙ jmeeꜙ dsaˉ, gyayꜗ

la ̱a ̱yꜗ jø̱ø̱hˈ gaˊ läꜙko̱hꜘ jñahꜘ hi̱ˉ tä̱ä ̱hˊ
gyʉʉhˈ jmɨˉgyʉʉꜙ. 27 Kiyhꜗ, saꜙ chaˉ
heˉ jmeeꜙ biiꜗ ko ̱o̱ˉ jmɨɨˊ ko̱o̱ˉ jmɨɨˊ,
jmeeyꜗ läꜙko̱o̱ˉ gaꜙjmeeꜘ jmiˉdsaˉ heꜘ.
Toˉnëˊmaˊ jngëëyhꜙ jahꜘ kihꜗ dsoˊkyeˉ
kiyhꜗ hñiiyꜘ, ja ̱ˉgaˊ maˊ jngëëyhꜙ jahꜘ
kihꜗ dsoˊkyeˉ kihꜗ dsaꜙ. Pero Jesús,
ko̱o̱ˉ häˊ ja̱ˉbaˊ gaꜙngëëyꜗ hñiiyꜘ ju̱u̱yꜘ.
28 Ley ja ̱ˉ gaꜙhñaa̱̱ꜗ jmiˉdsaˉ ka̱a ̱hˊ
hi̱ˉ la̱a ̱ꜗ dsaˉñʉʉhˉ hi ̱ˉ saꜙ chaˉ beꜘ
kihꜗ. Pero kë̱ë̱ˉ gaˊ kihˈ ley, kya̱a ̱hˊ heˉ
gaꜙtä̱ä ̱ˉ Dio hñiiꜘ gaꜙhñaa̱ ̱yꜗ Jo̱o̱yꜘ la ̱a̱ꜗ
jmiˉdsaˉ jø ̱ø̱hˈ hi ̱ˉ yaꜙhë ̱ë̱ꜗ llu ̱u̱ꜗ goˉte˜
gaꜙläꜙjëꜙ johꜘ jmɨɨˊ chaˉ.

8
Gaꜙjmeeꜘ Jesús ko̱o̱ˉ hmoohˊ heˉ lluꜗ

gaˊ
1Heˉ laˉ baˊ heˉ kye̱e̱ꜘ gaˊ kihˈ läꜙjëꜙ

juuˈ heˉ tøøhnˊ hlëëhnˊ laˉ. Maˉcha ̱a̱ˉ
baˊ ja̱a ̱ˉ jmiˉdsaˉ jø ̱ø̱hˈ jnänˋ hi̱ˉ
gaꜙgyaˉ jwooˈ raˉllu ̱u̱ꜗ jeeˊ gyaˈ hi̱ˉ
jø ̱ø̱hˈ gyʉʉhˈ jmɨˉgyʉʉꜙ. 2 Naˉhñaa̱ ̱yˊ
jmeeyꜙ taˊheꜗ jeeˊ chihˈ gwahꜙ heˉ
gaꜙjmeeꜘ Dio, ja̱ꜙ gwahꜙ heˉ gaꜙjmeeꜘ
dsaˉ jmɨˉgyʉʉꜙ.

3 Läꜙjë ̱ë̱ꜙ jmiˉdsaˉ ka̱a ̱hˊ naˉhñaa̱ ̱yˊ
ngëëy˜ chaˊnëˊ Dio läꜙjëꜙ heˉ kwëëh˜
dsaˉ Dio hiꜙ jë̱yˉ läꜙjëꜙ heˉ kwëëh˜
dsaˉ Dio. Läꜙja ̱ˉ kaˉlähꜘ, gaꜙjmeeꜘ biiꜗ
kihꜗ Jesús gaꜙkwëëyhꜗ Dio läꜙlleˋ kiyhˈ,
läꜙlluꜗ heˉ la ̱a ̱yꜗ jmiˉdsaˉ. 4 Waˊraˉ
jähꜘ kihꜗ gyaꜗ gyihꜗ hwaꜗ laˉ, niꜙ läꜙja̱ˉ
saꜙ la ̱a ̱yꜗ jmiˉdsaˉ. Jëëhꜘ, läꜙmaˉtä̱ä ̱hˊ
ja ̱ˉbaˊ jmiˉdsaˉ hi ̱ˉ ngëë˜ heˉ kwaꜙ
dsaˉ läꜙhihꜙ kihꜗ ley. 5 Gwahꜙ jeeˊ
jmeeꜙ taˊheꜗ jmiˉdsaˉ heꜘ, laꜗ läꜙko̱o̱ˉ
gwahꜙ heˉ chihꜗ gyʉʉhˈ jmɨˉgyʉʉꜙ.
Heˉja̱ˉ baˊ naˉ, gaꜙhlëëhꜘ Dio kya̱a ̱hˊ
Moisé läꜙko̱o̱ˉ maˊ gaꜙløøyꜗ jmeeyꜗ
gwahꜙ kya ̱a̱hˊ looˊ jahꜘ ja ̱ˉ, gaꜙjäyhꜘ:
“Jëëˋ daˊ kweeˉ, mahꜗ jmeehˈ ja̱ˉbaˊ
läꜙko̱o̱ˉ laꜗ gwahꜙ heˉ gaꜙheehnꜙ hneˉ
gyʉʉhˈ lleˊmohꜘ ja̱ˉ.” 6 Pero lluꜗ gaˊ
taˊ heˉ gaꜙhyohꜗ Jesús, ja̱ˉbaˊ läꜙko̱o̱ˉ
lluꜗ hmoohˊ heˉ gaꜙjmeeyꜘ ja ̱ˉ. Jëëhꜘ,
lluꜗ chaˉgaˊmiihˉ heˉ gaꜙbä ̱ä̱hˉ Dio
hñiiꜘ kwëëyhꜗ jneˊ kya̱a ̱hˊ hmoohˊ ja ̱ˉ,
läꜙko̱hꜘ gaˊ hmoohˊmaˉgyu̱hˉ.

7 Waˊraˉ jähꜘ kihꜗ gaꜙjmääꜘ toˉnëˊ
hmoohˊ ja̱ˉ, saꜙ maˊ jmeeꜙ biiꜗ jeeˊ
gaꜙtëꜘ to̱ꜗ hmoohˊ. 8 Pero gaꜙjëëꜗ Dio
heˉ maˊ chaˉ dsoˊkyeˉ kihˈ dsaˉ heꜘ,
heˉja̱ˉ gaꜙjäyhꜘ:
Lloo˜ jmɨɨˊ, gaꜙjähꜘ Dsaˉjø̱ø̱hˈ jnänˋ,
jmeenˋ ko̱o̱ˉ hmoohˊ hmëëꜘ kya̱a ̱hˊ

dsaˉ Israel,
hiꜙ läꜙja̱ˉ kaˉlähꜘ kya ̱a̱hˊ dsaˉ Judá.
9 Pero saꜙ laꜗ läꜙko̱o̱ˉ hmoohˊ

heˉ gaꜙjmeenꜗ kya ̱a̱hˊ dsaˉ
maˉgyu̱hˉ kya ̱a̱yꜗ,

läꜙko̱o̱ˉmaˊ ñeenˊ naˊhwë ̱ë̱ˋ jnihꜘ hwaꜗ
Egipto.

Jëëhꜘ, saꜙ gaꜙmiꜙteyꜗ kya̱a ̱hˊ hmoohˊ
heˉ gaꜙjmeenꜗ kya̱a ̱yhˊ,

heˉja̱ˉ gaꜙjñuuhnˋ kiyhˈ, gaꜙjähꜘ Dio.
10 Heˉja̱ˉ, läꜙlaˉ baˊ laˈ hmoohˊ heˉ

jmeenˋ kya̱a ̱yhˊ,
waˊraˉ gaꜙdsë̱ë̱ꜗ jmɨɨˊ ja̱ˉ, gaꜙjähꜘ

Dsaˉjø̱ø̱hˈ jnänˋ:
Toohnꜚ lleyˊ läꜙjëꜙ ley kinꜙ.
Sɨɨnˋ nehꜙ tuhˉdsëyꜗ juuˈ kinꜙ.
Maˊja̱ˉ le̱e̱nꜘ Dio kya̱a ̱yꜗ,
hiꜙ läꜙjë̱ë̱ꜙ hi̱ˉ heꜘ le̱e̱ꜘ dsaˉ kya̱a ̱nꜙ.
11 Maˊja̱ˉ, moꜙsoꜙ kwaꜗ dsaˉ juuˈ kihꜗ

dsaˉgooˈ.
Niꜙ ja̱a ̱ˉmoꜙsoꜙ sɨɨhꜙ ø̱ø̱hꜚ:

“Waˊ läꜙkyu̱u̱hꜙ Dsaˉjø̱ø ̱hˈ jnänˋ.”
Jëëhꜘ, läꜙjø ̱hꜗ läꜙmähꜗbaˊ läꜙkyu̱u ̱ꜙ jnäꜘ.
12 Jëëhꜘ, ko̱o ̱nꜚ dsënꜙ kihꜗ gaꜙläꜙjëꜙ heˉ

hlɨɨhˈ heˉmaˉjmeeyꜘ.
Ji ̱hˊko̱hꜘ ji̱hˊlɨhꜘ, moꜙsoꜙ läˉdsooh˜

dsënꜙ läꜙjëꜙ dsoˊkyeˉ kiyhꜗ,
gaꜙjähꜘ Dio.

13 Heˉ gaꜙhlëëhꜘ Dio kihꜗ hmoohˊ
hmëëꜘ ja̱ˉ, gaꜙjmeeyꜘ maˉgyu̱hˉ baˊ
hmoohˊ toˉnëˊ ja̱ˉ. Hiꜙ läꜙjëꜙheˉngooꜗ
dsaˉgyu̱hꜙ, lloo˜ jmɨɨˊ ä ̱ä ̱hˈ goˉte˜.

9
Gwahꜙ heˉ chihꜗ hwaꜗ laˉ jeeˊ maˊ

jmeeꜙ jmiˉdsaˉ taˊheꜗ kihꜗDio
1Hmoohˊ heˉmaˊ laˈ toˉnëˊ ja̱ˉ, maˊ

jmeeꜙ hihꜙ haˉ läꜙ gaꜙhnaahˉ dsaˉ
Dio, hiꜙ haˉ läꜙ gaꜙjmeeꜘ dsaˉ ko̱o̱ˉ
gwahꜙ kya̱a ̱hˊ looˊ jahꜘ. 2 Gwahꜙ ja ̱ˉ,
maˊ laˈ to ̱ꜗ jeeˋ. Jeeˊ toˉnëˊ ja ̱ˉ, maˊ
che ̱e̱ˉ Jeeˊ Naˉjngɨɨˈ. Jeeˊ ja ̱ˉ maˊ chihˈ
candelero, kya ̱a̱hˊ ko̱o̱ˉ mes˜ jeeˊ maˊ

hlaˉ heˊñiihꜚ heˉ naˉjø ̱ø̱ꜚ. Hiꜙ maˊ
hiiꜘ ko̱o̱ˉ saˊhmɨɨhˉ hoˊhaahˊ. 3 Taꜙ
kaˊluuˊ llahꜗ jeeˊ maˊ hiiꜘ jeeˊ gaꜙtëꜘ to̱ꜗ
saˊhmɨɨhˉ che̱e̱ˉ Jeeˊ Naˉjngɨɨˈ Goˉte˜.
4 Jeeˊ ja̱ˉ maˊ chihˈ ko̱o̱ˉ naˊhyooꜘ heˉ
maˊ laˈ kya̱a ̱hˊ kuˊnøøꜚ jeeˊ maˊ kooˉ
waˊchu̱ˉ. Hiꜙ maˊ chihˈ ko ̱o̱ˉ gooꜘ heˉ
naˉløøˉ kya̱a ̱hˊ kuˊnøøꜚ. Gooꜘ ja ̱ˉ maˊ
che ̱e̱ˉ gooꜘ kihꜗ hmoohˊ. Nehꜙ gooꜘ ja̱ˉ
maˊ häˊ ko ̱o̱ˉ mɨ ˈhyaˉ jeeˊ maˊ täähˊ
miihˉ maná. Hiꜙ maˊ häˊ sɨˊhmaˉ kihꜗ
Aarón heˉ gaꜙhyoˈ saˊji ̱hꜘ ko̱o ̱ˉ häˊ, hiꜙ
maˊ täähˊ jwɨˊ ku̱u ̱ˊ jmaꜘ jeeˊ naˉsɨɨˉ
hmoohˊ kaˉlähꜘ. 5 Nëˊ kihˈ waˊgooꜘ
ja ̱ˉ, maˊ naˉla ̱a̱ꜚ u̱u ̱ ˈ querubine hi̱ˉ
maˊ tä̱ä ̱hˊ høøꜙ jeeˊ naˉjngɨɨ ˈ goˉte˜.
Maˊ naˉnɨɨh˜ saˊkyooyꜘ maˊ dsaˉjlëꜗ
hooˊwaˊgooꜘ ja̱ˉ. Pero naꜗ gaˉjʉhˉ saꜙ
leꜘ kwanˋ chaˉgaˊmiihˉ juuˈ kihꜗ läꜙjëꜙ
heˉ ja ̱ˉ.

6Maˉlaꜙ baˊmaˊ chihˈ läꜙjëꜙ heˉ ja ̱ˉ,
maˊ dsaˉta ̱a ̱hˋ jmiˉdsaˉ ko ̱ˉllaˉji ̱i̱h˜
toˉnëˊ llahꜗ kihꜗ gwahꜙ ja̱ˉ, mahꜗ maˊ
jmeeyꜙ taˊheꜗ kihꜗ Dio. 7 Pero jeeˊ
gaꜙtëꜘ to̱ꜗ llahˈ ja̱ˉ, maꜙlaꜙ jmiˉdsaˉ
jø ̱ø̱hˈ baˊ maˊ dsaˉheꜘ jeeˊ ja ̱ˉ, ko̱o̱ˉ
häˊ baˊ läꜙko̱o̱ˉ ji ̱ˉñeˉ. Hiꜙ saꜙ maˊ
dsaˉheyꜘ taꜙjmahꜗ. Maˊ jmeeꜙ biiꜗ
kiyhꜗ maˊ dsaˉheyꜘ kya̱a ̱hˊ jmaˉ kihꜗ
jahꜘ mahꜗ dsaˉcheˋ dsoˊkyeˉ kiyhꜗ,
hiꜙ läꜙja ̱ˉ kaˉlähꜘ kihꜗ dsaˉ kya̱a ̱yꜗ
hi̱ˉ saꜙ liihꜚ maˊ dsaˉhlä ̱ä̱hꜙ kya̱a ̱hˊ
dsoˊkyeˉ. 8 Kihꜗ heˉ maˊ dsaˉheꜘ
jmiˉdsaˉ ko̱o̱ˉ häˊ baˊ läꜙko̱o ̱ˉ ji̱ˉñeˉ
Jeeˊ Naˉjngɨɨ ˈ Goˉte˜, heˉja̱ˉ Jmɨˉlleꜘ
Naˉjngɨɨ ˈ gaꜙjmeeꜘ läꜙngëënꜘ heˉ saꜙ
maˊ chaˉ jwëˈ jnänˋmaˊ dsaˊtoohnˊ jeeˊ
ja ̱ˉ, taˊko̱ˉji̱i ̱hˈ chihꜗ llahˈ toˉnëˊ ja ̱ˉ.
9 Läꜙjëꜙ heˉ maˊ jmeeyꜙ nehꜙ gwahꜙ
ja ̱ˉ, jmääꜗ jnänˋ hi̱ˉ tä̱ä̱hˊ naˈ. Heˉ
ja ̱ˉ jmeeꜙ dsaˉläˉngëëꜘ jneˊ heˉ maˊ
kwëëh˜ dsaˉ heꜘ Dio kya̱a̱hˊ heˉ maˊ
jë ̱yˉ nëˊ naˊhyooꜘ, saꜙ leꜘ maˊ gyiyhˈ
tuhˉdsëꜗ dsaˉ hi̱ˉ maˊ kwaꜙ heˉ ja ̱ˉ.
10 Jëëhꜘ, läꜙjëꜙ juuˈ ja̱ˉ, ko̱o̱ˉhlëëhꜙ kihꜗ
heˉ kihˉhi̱hˉ jneˊ, hiꜙ haˉ läꜙ gyihꜙ
jneˊ heˉ koohˉ jmeeˉ jneˊ. Heˉ ko̱o̱ˉ
jmeeꜙ hihꜙ kihꜗ jmɨˉngoꜗ jnänˋ baˊ ja ̱ˉ,
taˊko ̱ˉji̱i̱hˈ saꜙ gaˊmaˉllooꜗ jmɨɨˊmiˉsɨɨꜗ
Dio läꜙjëꜙ.

GaꜙjmeeꜘCristo ko̱o ̱ˉ hmoohˊ hmëëꜘ
kya ̱a̱hˊ jmaˉ kiyhꜗ

11 Pero naꜗ heˉ maˉja˜ Cristo, la ̱a ̱yꜗ
jmiˉdsaˉ jø̱ø̱hˈ jnänˋ hi̱ˉ kwaꜙ läꜙjëꜙ
heˉ lluꜗ heˉ naꜗ gaˊ jäꜙ. Hiꜙ gaꜙllooyꜗ
nehꜙ gwahꜙ heˉ jʉʉhˉ gaˊ heˉ lluꜗ
goˉte˜. Saꜙ laꜗ gwahꜙ kihꜗ jmɨˉgyʉʉꜙ
laˉ niꜙ ja̱ꜙ heꜘ dsaˉ hi̱ˉ gaꜙjmeeꜘ gwahꜙ
ja ̱ˉ. 12 Hiꜙ läꜙ maˊ gaꜙllooyꜗ jeeˊ ja ̱ˉ,
saꜙ maˊ kye̱yˉ jmaˉ kihꜗ chivo dsoꜗ,
niꜙ kihꜗ kyaˊ mäh ˈ. Maˊ kye̱yˉ jmaˉ
kihꜗ hñiiyꜘ baˊ hiꜙ ko̱o̱ˉ häˊ ja ̱ˉbaˊ
gaꜙheyꜗ Jeeˊ Naˉjngɨɨ ˈ Goˉte˜. Läꜙja̱ˉ
gaꜙlɨyhꜗ gaꜙlä ̱ä̱yꜗ jneˊ läꜙjëꜙ johꜘ jmɨɨˊ
chaˉ. 13 Läꜙhihꜙ kihꜗ hmoohˊ toˉnëˊ
ja ̱ˉ, kya ̱a̱hˊ jmaˉ kihꜗ kyaˊ dsoˈ hiꜙ
kya ̱a̱hˊ jmaˉ kihꜗ chivo dsoꜗ hiꜙ kya̱a ̱hˊ
tʉˊjwaˉ kihꜗ kyaˊ mëꜘ mähꜗ maˊ huuy˜
nëˊ kihˈ dsaꜙ. Läꜙjëꜙ heˉ ja̱ˉ, ko̱o̱ˉ maˊ
dsaˉjñiiꜘ jmɨˉngoꜗ kihꜗ dsaˉ hi̱ˉ maˊ
dsaˉhlä ̱ä̱hꜙ chaˊnëˊ ley ja̱ˉ. 14Haˉ gaˊ
saꜙ kye ̱e̱ꜘ jmaˉ kihꜗ Cristo. Gaꜙngëëyꜗ
hñiiyꜘ gaꜙju ̱u̱yꜗ kya ̱a̱hˊ beꜘ kihꜗ Jmɨˉlleꜘ
heˉ chaˉ tä̱ä ̱ꜘ. Cristo hi̱ˉ saꜙ ä ̱ä̱ˉ niꜙ
miihˉ, gaꜙkwa ̱a ̱yꜗ hñiiyꜘ kihꜗ Dio mahꜗ
jñiiꜘ nehꜙ tuhˉdsëˉ jneˊ kihˈ heˉ hlɨɨhˈ
heˉ jngɨɨhꜙ jnänˋ. Läꜙja̱ˉ maˉnaˊllu ̱u ̱ˋ
jneˊmahꜗ jmeenˊ taˊheꜗ kihꜗ Dio ji̱i ̱hꜙ.

15 Kihꜗ heˉja ̱ˉ, Cristo heꜘ hi̱ˉ
gaꜙjmeeꜘ ko̱o̱ˉ hmoohˊ hmëëꜘ.
Gaꜙju̱u ̱yꜗmahꜗ gaꜙcheyꜗ läꜙjëꜙ heˉmaˊ
hlä ̱ä ̱hˉ jneˊ chaˊnëˊ hmoohˊ toˉnëˊ
ja ̱ˉ. Hehꜗ läꜙja̱ˉ, läꜙjë̱ë̱ꜙ hi̱ˉ naˉteehˊ,
hyoyhꜙ he ̱e̱yꜚ heˉ gaꜙbä̱ä ̱hˉ Dio hñiiꜘ
kwaꜗ heˉ saꜙ he ̱e̱ꜘ ji ̱hˊko ̱hꜘ.

16 Cherˊmahꜗ gaꜙjmeeꜘ dsaˉ ko̱o̱ˉ
hmoohˊ heˉ jähꜘ, hi̱ˉ naˉ të̱ë̱ꜗ heˉ chaˉ
kiyhꜗ, saꜙ jmääꜗ hmoohˊ ja ̱ˉ, taˊko̱ˉji̱i ̱hˈ
saꜙ maˉju̱u̱ꜙ hi̱ˉ gaꜙjmeeꜘ hmoohˊ
ja ̱ˉ. 17 Maˉngëëꜘ maˉju̱u ̱ꜙ dsaˉ hi̱ˉ
gaꜙjmeeꜘ hmoohˊ ja ̱ˉ, ja̱ˉgaˊ løøˈ jmeeꜗ
taˊhmoohˊ ja̱ˉ. Saꜙ jmääꜗ taˊ, taˊko̱ˉji̱i ̱hˈ
cha ̱a̱yˉ. 18 Ja ̱ˉbaˊ läꜙja ̱ˉ gaꜙlaꜗ kihꜗ
hmoohˊ toˉnëˊ ja̱ˉ, gaꜙløøꜗ jmeeꜙ taˊ
kya ̱a̱hˊ heˉ gaꜙtu ̱u ̱ˉ jmaˉ. 19 Jëëhꜘ,
maˉngëëꜘ maˉjmeehꜗ Moisé juuˈ kihꜗ
dsaˉ heꜘ läꜙhiiꜘ nëˊ läꜙko ̱o̱ˉ naˉsɨɨˉ ley,
ja ̱ˉgaˊ gaꜙka̱yꜗ jmaˉ kihꜗ kyaˊ mäh ˈ,
jmaˉ kihꜗ chivo dsoꜗ, mahꜗ gaꜙka ̱a̱yhˉ
kya ̱a̱hˊ jmɨɨˉ. Gaꜙka ̱yꜗ miihˉ jñuˉ kihꜗ

borrego heˉ maˉnaˉhe̱e̱ꜚ he̱e̱ˉ gyʉ̱ʉ̱ꜘ
kya̱a ̱hˊ saˊgohꜗ hisopo. Gaꜙmiꜙgyʉyhꜘ
heˉ ja̱ˉ mahꜗ gaꜙhuuyꜗ nëˊ jeeˊ naˉsɨɨˉ
juuˈ ja̱ˉ, hiꜙ läꜙkye ̱ˉ nëˊ kihˈ dsaꜙ.
20 Gaꜙjäyhꜘ: “Kya̱a ̱hˊ jmaˉ laˉ løøꜗ
jmeeꜗ taˊ läꜙko̱o̱ˉhmoohˊheˉ gaꜙjmeeꜘ
Dio kya̱a ̱hˊ hnähꜘ.” 21 Hiꜙ ja ̱ꜙ maꜙlaꜙ
jeeˊ ja̱ˉ. Läꜙkye̱ˉ kihꜗ gwahꜙ gaꜙjñeeyꜗ
jmaˉ ja̱ˉ, hiꜙ läꜙkye̱ˉ kihꜗ kyahˊwɨɨ̱ ̱ꜘ
heˉ maˊ jmä ̱ä̱hˉ jmiˉdsaˉ taˊ jeeˊ ja ̱ˉ.
22 Läꜙko ̱hꜘ heˉ maˊ dsaˉjñiiꜘ läꜙjëꜙ
baˊ kya̱a ̱hˊ jmaˉ, läꜙko̱o̱ˉ lleˋ ley ja ̱ˉ.
Waˊraˉ jähꜘ kihꜗ saꜙ gaꜙtu ̱u̱ˉ jmaˉ, saꜙ
maˊ dsaˉcheˋ dsoˊkyeˉ kihꜗ dsaꜙ.

Kya̱a̱hˊ jmaˉ kihꜗ Cristo dsaˉcheˋ
dsoˊkyeˉ jnänˋ

23Gaꜙlaꜗ biiꜗ heˉ gaꜙjngɨɨꜘ gwahꜙ kihꜗ
dsaˉ heˉ laꜗ läꜙko̱o ̱ˉ gwahꜙ heˉ gaꜙjëëꜗ
Moisé gyʉʉhˈ jmɨˉgyʉʉꜙ. Pero hnøøꜗ
kwëëhꜗ dsaˉ Dio heˉ lluꜗ gaˊ, mahꜗ
jñiiꜘ gwahꜙheˉ chihꜗ gyʉʉhˈ jmɨˉgyʉʉꜙ.
24Heˉja̱ˉ saꜙ gaꜙheꜗ Cristo gwahꜙ heˉ
gaꜙjmeeꜘ dsaˉ, heˉ laꜗ läꜙko̱o̱ˉ heˉ
chihꜗ gyʉʉhˈ. Gaꜙheyꜗ maꜙraꜙ gwahꜙ
heˉ chihꜗ gyʉʉhˈ jmɨˉgyʉʉꜙ baˊ, mahꜗ
nooyꜙ nëˊ jnänˋ chaˊnëˊ Dio. 25 Pero
saꜙ ñeeyˊ ko ̱ˉllaˉji ̱i̱h˜ naˊka ̱yˉ jmaˉ
kiyhꜗ, läꜙko̱o̱ˉ maˊ jmeeꜙ jmiˉdsaˉ
jø ̱ø̱hˈ heꜘ, maˊ dsooy˜ läꜙjëꜙ ji ̱ˉñeˉ, maˊ
dsaˉka ̱yꜙ jmaˉ kihꜗ jñahꜘ jeeˊ maˊ jähꜘ
dsaˉ kihꜗ Jeeˊ Naˉjngɨɨˈ Goˉte˜. 26 Johꜘ
ji̱i ̱h˜ saꜙ maˊ jmeeꜙ biiꜗ maˊ jëëˈ Cristo
wɨɨꜘ läꜙji̱i ̱hˈ maˊ gaꜙnøøꜗ jmɨˉgyʉʉꜙ
waˊraˉ jähꜘ kihꜗ läꜙja̱ˉ laꜗ. Pero naꜗ
jeeˊ ngooˈ gaꜙdsa ̱a̱ꜗ jmɨɨˊ heˉ tøøhˊ jneˊ
laˉ, gaꜙngëëyꜗ hñiiyꜘ gaꜙju̱u ̱yꜗ ko̱o̱ˉ häˊ
ja ̱ˉbaˊ mahꜗ miˉlla̱a ̱yꜙ goˉte˜ läꜙjëꜙ
dsoˊkyeˉ. 27 Läꜙko̱o̱ˉ lleˋ kihˈ dsaˉ
jmɨˉgyʉʉꜙ laˉ, ko̱o̱ˉ häˊ baˊ dsaˉju̱u̱yꜘ.
Maˉngëëꜘ heˉ ja̱ˉ, ja̱ˉgaˊ llaˈ Dio taˊ
kiyhˈ. 28 Ja ̱ˉbaˊ läꜙja ̱ˉ laꜗ kihꜗ Cristo.
Ko̱o̱ˉ häˊ ja ̱ˉbaˊ gaꜙkwa ̱a ̱ꜗ Dio gaꜙju̱u ̱yꜗ
mahꜗ gaꜙcheyꜗ läꜙjëꜙ dsoˊkyeˉ kihꜗ
jwë ̱ë̱ꜘ. Ja ̱ˉgaˊ läꜙjnääyꜘ kaˉlähꜘ jeeˊ
tëˉ to̱ꜗ ji̱i ̱h˜, pero ja̱ꜙ kihꜗ dsoˊkyeˉ
ja ̱ˉ jä̱yhꜘ. Jä ̱yhꜘ lä ̱ä̱yꜗ läꜙjë ̱ë̱ꜙ hi̱ˉ tä̱ä ̱hˊ
jä ̱ä̱y˜ yaˉteeyˉ.

10
1 Jëëhꜘ ley kihꜗ Moisé ko̱o̱ˉ

gaꜙmiꜙjnääˉ miihˉ kihꜗ heˉ lluꜗ heˉ
ja ̱ˉgaˊ jaˈ. Saꜙmaˊ laˈko̱o̱ˉhe̱hꜙ läꜙko̱o̱ˉ
laꜗ heˉ chaˉ gyʉʉhˈ. Kihꜗ heˉja ̱ˉ,
ji ̱hˊko ̱hꜘ saꜙ gaꜙjmääꜘ maˊ hwë ̱ë̱ꜙ dsaˉ
heꜘ llu ̱u̱ꜗ kya̱a ̱hˊ heˉ maˊ jë̱ë̱y˜ jahꜘ,
heˉ maˊ jmeeyꜙ läꜙjëꜙ ji̱ˉñeˉ heˉ maˊ
hnaayhˉ Dio. 2 Waˊraˉ jähꜘ kihꜗ
gaꜙhwë ̱ë̱yˉ llu̱u ̱ꜗ, gaꜙtʉyꜗ kihꜗ, heˉ maˊ
kwëëyh˜ Dio. Jëëhꜘ, waˊraˉ jähꜘ kihꜗ
gaꜙjmääꜘ heˉ ja ̱ˉ gaꜙjä̱yꜘ naˉjngëëy ˈ,
moꜙsoꜙ maˊ jmeeˈ gyihꜗ hʉʉˊdsëˉ heˉ
chaˉ dsoˊkyeˉ kiyhꜗ. 3 Pero heˉ jë ̱ë̱˜
dsaˉ jahꜘ läꜙjëꜙ ji̱ˉñeˉ, ko ̱o̱ˉ jmeeꜙ
miˉdsooh˜ dsëyꜗ heˉ chaˉ dsoˊkyeˉ
kiyhꜗ baˊ ja̱ˉ. 4 Jëëhꜘ, jmaˉ kihꜗ kyaˊ
dsoˈ, hiꜙ jmaˉkihꜗ chivodsoꜗ, saꜙ jmääꜗ
mahꜗ cheꜗ dsoˊkyeˉ kihꜗ dsaꜙ.

5Heˉja̱ˉmaˊ jaˈCristo jmɨˉgyʉʉꜙ laˉ,
gaꜙjäyhꜘ sɨɨyhꜙ Dio:
Saꜙ gaꜙtɨhꜗ hohꜘ heˉ ka ̱a̱ˉ jahꜘ niꜙ heˉ

gaˊ jyohꜘheˉkwëëh˜dsaˉhneˉ.
Gaꜙjmeehˊ gaꜙla ̱a ̱nꜗ jmɨˉngoꜗ baˊ.
6 Saꜙ gaꜙtɨhꜗ hohꜘ heˉ ka̱a ̱ˉ jahꜘ niꜙ heˉ

gaˊ jyohꜘ heˉ kwëëh˜ dsaˉ hneˉ
kwa ̱a ̱t˜ kihꜗ dsoˊkyeˉ.

7 Heˉja̱ˉ gaꜙjwahnꜗ: “Hi̱i ̱ꜚ jnäꜘ laˉ,
maˉjan˜ mahꜗ jmeenˋ läꜙ
hnoohˉ hñaahꜗ, hneˉ Dio
kya̱a ̱nꜙ.

Jmeeˋ baˊ jnäꜘ läꜙko ̱o̱ˉ maˉnaˉsɨɨˉ
kinꜙ.”

8 Toˉnëˊ jeeˊ naˉsɨɨˉ kihꜗ juuˈ laˉ, jähꜘ
läꜙlaˉ: “Heˉka̱a ̱ˉ jahꜘ, hiꜙheˉ gaˊ jyohꜘ
heˉ kwëëh˜ dsaˉ hneˉ kwa ̱a ̱t˜ kihꜗ
dsoˊkyeˉ, saꜙ gaꜙhiihꜘ maˊ he̱e̱hˊ niꜙ
saꜙ gaꜙtɨhꜗ hohꜘ.” Maˊ kwaꜙ dsaˉ heˉ
ja ̱ˉ, läꜙhihꜙ kihꜗ ley baˊ ja ̱ˉ. 9 Ja ̱ˉgaˊ
gaꜙjäyhꜘ: “Hi̱i̱ꜚ jnäꜘ laˉ Dio kya ̱a̱nꜙ,
maˉjan˜ mahꜗ jmeenˋ läꜙ hnoohˉ
hñaahꜗ.” Juuˈ ja̱ˉ, jmeeꜙ taꜙ kooꜘ ley
maˉgyu̱hˉ heˉ laꜗ toˉnëˊ, mahꜗ jä ̱ꜗ jeeˊ
gaꜙtëꜘ to̱ꜗ hmoohˊ. 10 Gaꜙhe ̱e̱hˉ Jesús
gaꜙjmeeyꜘ läꜙ hyohˉ dsëꜗ Dio, heˉja̱ˉ
baˊ ja ̱ˉ, gaꜙla̱a ̱ꜗ jneˊ naˉjngëëˈ, läꜙlluꜗ
heˉ gaꜙngëëyꜗ hñiiyꜘ gaꜙju̱u̱yꜗ kya̱a ̱hˊ
ko̱o̱ˉ häˊ ja̱ˉbaˊ.

11 Läꜙja̱ˉ, läꜙjëꜙ jmɨɨˊ baˊ maˊ
chehˈ jmiˉdsaˉ heꜘ jmeeyꜙ taˊheꜗ.

Ko̱ˉllaˉji̱i̱h˜baˊ jë ̱ë̱y˜ jahꜘnëˊnaˊhyooꜘ.
Ko̱o̱ˉ baˊ heˉ ja̱ˉ jmahꜗ, laꜗ taˊ kiyhˈ,
heˉ saꜙ jmääꜗ ji̱hˊko̱hꜘ cheꜗ dsoˊkyeˉ
kihꜗ dsaꜙ. 12 Pero Cristo gaꜙkwa ̱a ̱yꜗ
hñiiyꜘ gaꜙju̱u ̱yꜗ kihꜗ dsoˊkyeˉ jnänˋ
ko̱o̱ˉ häˊ ja ̱ˉbaˊ, ja̱ˉgaˊ gaꜙgyayˉ jwooˈ
raˉllu̱u ̱ꜗ kihꜗ Dio. 13 Jeeˊ ja ̱ˉ jø ̱ø̱y˜
läꜙji ̱i̱hˈ lla̱a ̱ꜗ Dio taꜙ hwaꜗ hʉʉˊ tɨɨyˊ
läꜙjë ̱ë̱ꜙ hi̱ˉ naˉhøøhˊ kiyhˈ. 14 Jëëhꜘ
kya̱a ̱hˊ ko̱o̱ˉ häˊ baˊ gaꜙkwa ̱a ̱yꜗ hñiiyꜘ
gaꜙju̱u ̱yꜗ, läꜙja̱ˉ gaꜙjmä ̱ä̱yꜗ llu̱u ̱ꜗ läꜙjëꜙ
johꜘ jmɨɨˊ chaˉ, läꜙjë ̱ë̱ꜙ hi̱ˉ naˉjngëëˈ
kya̱a ̱yꜗ. 15 Jmɨˉlleꜘ Naˉjngɨɨ ˈ jmeeyꜙ
juˈdsooꜘ kihꜗ juuˈ ja ̱ˉ. Jëëhꜘ, maˉngëëꜘ
maˉjäyhꜘ läꜙlaˉ:
16 Läꜙlaˉ baˊ laˈ hmoohˊ heˉ jmeenˋ

kya̱a ̱yhˊ, waˊraˉ gaꜙdsë ̱ë̱ꜗ jmɨɨˊ
ja̱ˉ, gaꜙjähꜘ Dsaˉjø ̱ø̱hˈ jnänˋ.

Toohnꜚ lleyˊ läꜙjëꜙ ley kinꜙ.
Sɨɨnˋ nehꜙ tuhˉdsëyꜗ kaˉlähꜘ.
17 Ja ̱ˉgaˊ gaꜙjäyhꜘ kaˉlähꜘ:
Ji ̱hˊko̱hꜘ ji̱hˊlɨhꜘ, moꜙsoꜙ läꜙdsooh˜

dsënꜙ läꜙjëꜙ dsoˊkyeˉ kiyhꜗ.
18 Heˉ maˉnaˉcheˊ dsoˊkyeˉ jnänˋ,
moꜙsoꜙ jmeeꜙ biiꜗ heˉ gaˊ kwëëhnˊ Dio
kwa ̱a ̱t˜ kihꜗ dsoˊkyeˉ.

Jmeeꜙ biiꜗ hnäähnˊDio
19 Läꜙja̱ˉ hnähꜘ ø̱ø̱hnꜗ, taꜙlaꜙ kihꜗ

heˉ gaꜙtu ̱u̱ˉ jmaˉ kihꜗ Jesucristo,
maˉnaˉnaˊ jwëꜗ jnänˋ dsaˊtoohnˊ Jeeˊ
Naˉjngɨɨ ˈ Goˉte˜. 20 Waˊ dsaˊtoohnˊ
jwëꜘ hmëëꜘ heˉ jmeeꜙ cha ̱a̱ˉ jneˊ, heˉ
gaꜙnäyꜗ jnänˋ läꜙmaˊgaꜙheyꜗ taꜙkaˊluuˊ
hmɨɨhˉ heˉ maˊ hiiꜘ jeeˊ gaꜙtëꜘ to̱ꜗ
llahˈ. Hmɨɨhˉ ja̱ˉ laꜗ kwa ̱a̱t˜ jmɨˉngoꜗ
kiyhꜗ. 21Cha̱a ̱ˉ ja̱a ̱ˉ jmiˉdsaˉ jø ̱ø̱hˈ hi̱ˉ
chehꜗ nëˊ jnänˋ, jneˊ hi̱ˉ la ̱a̱ꜗ kya̱a ̱ꜗ Dio.
22 Heˉja ̱ˉ läꜙka̱a ̱ˉ tuhˉdsëˉ jneˊ waˊ
hnäähnˊDio. Jëëhꜘ, maˉñeˊ baˊ jneˊheˉ
maˉhe̱e̱hˊ jneˊ kihˈ Dio. Maˉnaˉjngɨɨ
ˈ nehꜙ tuhˉdsëˉ jneˊ heˉja ̱ˉ moꜙsoꜙ
chaˉ gaˊ heˉ moꜙ hnɨɨ˜ jnänˋ, hiꜙ
maˉnaˉjngɨɨ ˈ jmɨˉngoꜗ jnänˋ kya̱a ̱hˊ
jmɨɨˉ jë̱ë̱ˉ. 23 Waˊ cho̱o̱hˊ jneˊ ko̱o̱ˉ
hwehˉ heˉ oˉjø ̱hꜙ dsëˉ heˉ kye ̱ˊ jneˊ.
Niꜙ miihˉ saꜙ waˊ jehˈ dsëˉ jneˊ, jëëhꜘ,
miˉteꜗ baˊ Dio läꜙko ̱o̱ˉ gaꜙbä̱ä ̱yhˉ
hñiiyꜘ. 24Waˊ hnøøhnˊ haˉ läꜙ jmeenˊ
mahꜗ jäꜙ dsëꜗ ø̱ø̱hꜗ jneˊ läꜙhnääyꜗ

chaˉgaˊmiihˉ dsaˉkya̱a ̱yhˊ hiꜙ läꜙja̱ˉ
jmeeyꜗ chaˉgaˊmiihˉ heˉ lluꜗ. 25 Saꜙ
waˊ tʉnˊ heˉ dsaˊñeeꜙ jneˊ, läꜙko̱o̱ˉ të̱ë̱
ˈ ko̱ˉlla̱a̱ˊ. Waˊ hlë̱ë̱hnˊ dsaˉkya ̱a̱hnˊ.
Hiꜙ chaˉgaˊmiihˉ waˊ kwanˊ beꜘ kihꜗ
ø ̱ø̱hꜗ jneˊ, naꜗ heˉ jëëꜘ jneˊ maˉngooꜗ
yaꜙjä̱hꜙ jmɨɨˊ.

26 Jëëhꜘ, cherˊmahꜗ gaꜙjmeeˊ gaˊ jneˊ
dsoˊkyeˉ heˉ ñeˊ jneˊ saꜙ so ̱o̱h˜ jmeenˉ
hiꜙ maˉngëëꜘ baˊ maˉkyu̱u̱h˜ jneˊ
juˈdsooꜘ, heeˉ gaˊ ja̱ˉ moꜙ kwëëhˊ jneˊ
Dio kwa ̱a̱t˜ kihꜗ dsoˊkyeˉ. 27 Kihꜗ hi̱ˉ
heꜘ, jä ̱ꜙ gaˊ ko ̱o̱ˉ heˉ jmeeꜙ gooˉ jwërte
jnänˋ, heˉ llaꜗ Dio taˊ kya̱a ̱hˊ jeˉ heˉ
jë ̱ë̱yꜗ goˉte˜ läꜙjë ̱ë̱ꜙ hi̱ˉ naˉhøøhˊ kiyhˈ.
28 Kihꜗ hi̱ˉ saꜙ gaꜙtoohˉ taˊ ley kihꜗ
Moisé, cherˊmahꜗ maˊ cha̱a ̱ˉ u ̱u̱ꜗ u ̱u̱ˉ
hi ̱ˉmaˊhnɨɨ˜kihꜗhi̱ˉheꜘ, saꜙ gaꜙläꜙñihꜘ
dsëyꜗ gaꜙjngëëyhꜗ. 29 Haˉ ko̱hꜘ wɨɨꜘ
saꜙ hnøøꜗ kihꜗ dsaˉ hi̱ˉmiˉkwa ̱hꜗ Jo̱o̱ꜘ
Dio hiꜙ kihꜗ hi ̱ˉ saꜙ toohˉ taˊ jmaˉ
kiyhꜗ heˉ kya̱a ̱hˊ gaꜙlaꜗ hmoohˊ heˉ
gaꜙjmä̱ä ̱yꜗ jneˊ naˉjngëëˈ. Hiꜙ läꜙja̱ˉ
hnøøꜗkihꜗhi̱ˉ saꜙ toohˉ taˊkihˈ Jmɨˉlleꜘ
hi ̱ˉ hnääꜗ jneˊ. 30 Jëëhꜘ, kyu̱u ̱ꜙ baˊ jneˊ
hi ̱ˉ gaꜙjähꜘ läꜙlaˉ: “Jnäꜘ baˊ te̱e̱hnˊ
jwɨɨ˜, jnäꜘ baˊ miˊhmaahnˋ kiyhˈ.”
Ko̱o̱ˉ kaˉlähꜘ naˉsɨɨˉ: “Dsaˉjø ̱ø̱hˈ jnänˋ
ngɨɨyhꜗ kwa̱a ̱t˜ kihꜗ dsaˉ kya̱a ̱yꜗ.”
31 Heˉ baˊ cheˉ gooˉ laꜗ jnänˋ waˊraˉ
gaꜙja ̱a̱ꜘ jneˊ kihˈ Dio ji̱i ̱hꜙ.

32Miˉdsoohꜚ daˊ hohꜘ hnähꜘ haˉ läꜙ
gaꜙlaꜗ jä̱ä ̱ꜗ, läꜙko̱o̱ˉmaˊgaꜙnaꜘhʉʉˊdsëˉ
kyahꜗ hnähꜘ. Gaꜙläꜙbeꜘ baˊ hohꜘ hnähꜘ
maꜙkeꜙ chaˉmiihˉ ngëëˈ heˉ wɨɨꜘ jaꜗ
nëˊ kyahˈ hnähꜘ. 33 Gaꜙtaˊ gaꜙha̱a ̱hˉ
dsaˉ hnähꜘ hiꜙ gaꜙjmeeyhꜙ hnähꜘ
toꜙloꜙ nëˊ dsaˉ. Hiꜙ ja̱ꜙ maꜙlaꜙ heˉ
ja ̱ˉ. Gaꜙjmeehˊ hnähꜘ ko ̱ˉjø̱hꜘ kya̱a ̱hˊ
hi ̱ˉ maˊ jëë˜ wɨɨꜘ kaˉlähꜘ. 34Gaꜙläꜙñihꜘ
hohꜘ hnähꜘ kihꜗ hi̱ˉ maˊ tä̱ä ̱hˊ nehꜙñe
ˈ. Hiꜙ gaꜙläꜙcha ̱a̱hꜙ hnähꜘ lluꜗ läꜙ maˊ
gaꜙjñuuhꜗ dsaˉ, heˉ maˊ chaˉ kyahꜗ
hnähꜘ. Jëëhꜘ, maˉñehˊ baˊ hnähꜘ, chaˉ
kyahꜗ hnähꜘ gyʉʉhˈ jmɨˉgyʉʉꜙ heˉ lluꜗ
gaˊ heˉ saꜙ he̱e̱ꜘ ji̱hˊko̱hꜘ.

35 Taꜙ waˊ gaaꜘ hohꜘ hnähꜘ kihꜗ
oˉjø ̱hꜙ dsëˉheˉmaˉchaˉ kyahꜗhnähꜘ.
Jëëhꜘ, kya̱a ̱hˊ heˉ ja̱ˉ, hñahꜙ hnähꜘ
chaˉmiihˉ jñeeh ˈ hnähꜘ. 36 Hnøøꜗ

kwëëh˜ hohꜘ hnähꜘ jmeehˈ hnähꜘ läꜙ
hyohˉ dsëꜗ Dio, mahꜗ hñahꜙ hnähꜘ heˉ
gaꜙbä̱ä ̱yhˉ hñiiyꜘ.
37 Läꜙko̱o ̱ˉ jähꜘ jeeˊ naˉsɨɨˉ juuˈ kihꜗ

Dio:
Miihˉ gaˊ jmeeꜙ.
Hi̱ˉnøøꜘ juuˈ jä̱hꜘ,maꜙraꜙheˉ jä̱hꜘbihꜗ,

moꜙsoꜙ läꜙhë̱ë̱yˊ.
38 Pero dsaˉ hi̱ˉ llu̱u ̱ꜗ, kya̱a ̱hˊ heˉ

maˉdsooꜘ dsëyꜗ, jmeeꜙ cha̱a ̱yˉ.
Hiꜙ cherˊmahꜗ gaꜙje ̱e̱yh˜ taꜙ kaˊluuyˊ,

saꜙ cha̱a ̱nˉ lluꜗ kya̱a ̱yhˊ, gaꜙjähꜘ
Dio.

39 Pero jneˊ, saꜙ la̱a ̱ꜗ jneˊ läꜙko̱o̱ˉ hi̱ˉ
dsaˉje ̱e̱h˜ taꜙ kaˊluuˊ hi̱ˉ dsaˉhë̱ë̱ꜗ
goˉte˜. Jëëhꜘ, maˉdsooꜘ baˊ dsëˉ jneˊ
kihˈ Jesús, heˉja ̱ˉ lä ̱ä ̱ꜘ baˊ jneˊ.

11
Heeˉ ja̱ˉ heˉ jmeeˉ jneˊ dsooꜘ dsëˉ

jneˊ
1Heˉmaˉdsooꜘ dsëˉ jneˊhnøøꜗ jähꜙ:

saꜙ naˉhe̱e̱ꜚ, ñeˊ baˊ jneˊ heˉ të̱ë̱ꜗ jneˊ
heˉ jø ̱ø̱nˊhñahꜙ jneˊkihˈDio. Hiꜙhnøøꜗ
jähꜙkaˉlähꜘ: jmeeˉbaˊ jneˊdsooꜘ, chaˉ
baˊ heˉ ja̱ˉ maꜙkeꜙ saꜙ të ̱ë̱ꜗ jneˊ jëënˊ.
2 Dsaˉ maˊ cha̱a ̱ˉ lloꜘjooꜗ, kya̱a ̱hˊ heˉ
gaꜙläꜙdsooꜘ dsëyꜗ, gaꜙhlëëhꜘ dsaˉ lluꜗ
kiyhꜗ.

3 Hehꜗ heˉ maˉdsooꜘ dsëˉ jneˊ,
heˉja̱ˉbaˊgaꜙläꜙngëëꜘ jneˊ, gaꜙlaꜗ läꜙjëꜙ
heˉ chaˉ gyʉʉhˈ hwaꜗ kya̱a ̱hˊ ko̱o̱ˉ
gaꜙhlëëhꜘ Dio. Heˉ läꜙja ̱ˉ, gaꜙjmeeꜘ
Dio läꜙjëꜙ heˉ jnäꜘ, ja ̱ˉbaˊ kya̱a ̱hˊ
heˉ saꜙ të̱ë̱ꜗ jneˊ jëënˊ. 4 Kihꜗ heˉ
gaꜙläꜙdsooꜘ dsëꜗ Abel, gaꜙkwëëyhꜗ Dio
heˉ lluꜗ chaˉgaˊmiihˉ läꜙko̱hꜘ gaˊ heˉ
gaꜙkwaꜘ Caín. Kihꜗ heˉja ̱ˉ, gaꜙhɨɨꜘ juuˈ
kiyhꜗ, yaꜙhë̱ë̱yꜗ llu ̱u̱ꜗ. Gaꜙhe ̱e̱hˉbaˊDio
heˉ gaꜙkwayꜘ. Hiꜙmaꜙkeꜙmaˉnaˉju̱u ̱ˊ
Abel, läꜙ maˉngooꜗ ja̱ˉbaˊ chaˉ juuˈ
kiyhꜗ läꜙlluꜗ heˉmaˉdsooꜘ dsëyꜗ.

5 Kihꜗ heˉ gaꜙläꜙdsooꜘ dsëꜗ Enoc,
gaꜙtëëˉ Dio läꜙ maˉji̱i̱yhꜙ ja̱ˉ mahꜗ
saꜙ maˊ ju̱u̱yꜘ. Maˊ gaꜙhnaahˉ dsihꜘ,
moꜙsoꜙ gaꜙjnä̱ä ̱yhꜙ. Jëëhꜘ, gaꜙtëëˉ baˊ
Dio läꜙ maˉji̱i ̱yhꜙ ja̱ˉ. Hiꜙ jä̱ä ̱ꜗ saꜙ gaˊ
maˉngaayh˜, gaꜙhɨɨꜘ juuˈ kiyhꜗ heˉ
gaꜙjmeeyꜘ heˉ tɨh˜ dsëꜗ Dio. 6 Pero
cherˊmahꜗ saꜙ gaꜙjmeeˊ jneˊ dsooꜘ

dsënˉ kihꜗ Dio, niꜙ miihˉ saꜙ läꜙkë̱hˊ
jneˊ jmɨɨˊ jmeenˊ heˉ tɨhꜗ dsëyꜗ. Jëëhꜘ,
läꜙjë ̱ë̱ꜙ hi̱ˉ yaˉnääꜘ kihꜗ Dio, hnøøꜗ
dsooꜘdsëyꜗheˉ cha̱a ̱ˉbaˊDiohiꜙ jmeeꜙ
biiꜗ dsooꜘ dsëˉ jneˊ heˉ miˉhmaayhˋ
kihˈ läꜙjë̱ë̱ꜙ hi ̱ˉ hnaayhˉ.

7 Gaꜙläꜙdsooꜘ baˊ dsëˈ Noé läꜙko̱o̱ˉ
maˊ gaꜙjähꜘ Dio sɨɨyhꜙ, jäꜙ läꜙjëꜙ heˉ
saꜙ gaˊ maˉjëëyꜙ. Kihꜗ heˉ ga ̱yhꜙ
Dio, gaꜙjmeeyꜘ ko̱o̱ˉ barco jeeˊ gaꜙla ̱a ̱ꜘ
läꜙjë ̱ë̱ꜙ hi̱ˉ cha̱a ̱ˉ kya̱a ̱yꜗ. Hiꜙ kihꜗ
heˉ gaꜙläꜙdsooꜘdsëyꜗ, gaꜙjmeeyꜘ gaꜙjä ̱ꜘ
dsoˊjwɨɨꜘ nëˊ kihˈ dsaˉ jmɨˉgyʉʉꜙ. Hiꜙ
gaꜙjmä̱ä ̱ꜗ Dio kwa ̱a ̱t˜ yaꜙhë ̱ë̱yꜗ llu ̱u̱ꜗ
kihꜗ heˉ gaꜙläꜙdsooꜘ dsëyꜗ.

8 Kihꜗ heˉ gaꜙläꜙdsooꜘ dsëꜗ Abra-
ham, läꜙko ̱o̱ˉ maˊ gaꜙtëëꜗ Dio kiyhꜗ,
gaꜙhe ̱e̱yhˉbaˊdsooyˈ taꜙ jeeˊ laˈkwa ̱a ̱t˜
hyoyhꜙ heˉ laꜗ he̱e̱yꜚ. Hiꜙ niꜙ saꜙ
ñeyˉ haˉ taꜙ maˊ dsooyˈ, maˊ yaꜙhë ̱ë̱yꜗ
jeeˊ maˊ gyayˈ ja̱ˉ. 9 Kihꜗ heˉ maˊ
dsooꜘ dsëꜗ Abraham, gaꜙhe ̱e̱hˉ bihꜗ
heˉ gaꜙgyayˉ hwaꜗ jeeˊ gaꜙbä̱ä ̱hˉ
Dio hñiiꜘ, la ̱a ̱yꜗ läꜙko̱o̱ˉ ja̱a ̱ˉ dsaˉ
cha ̱a̱ˉ ʉ̱ʉ̱ꜘ hi̱ˉ gaꜙgyaˉ hwaꜗ kihꜗ dsaꜙ.
Saˊhmɨɨhˉ baˊ gaꜙhɨɨyꜘ jeeˊ gaꜙgyayˉ.
Ja ̱ˉbaˊ läꜙja̱ˉ gaꜙgyaˉ Isaac kya̱a ̱hˊ
Jacob kaˉlähꜘ, hi̱ˉ gaꜙtë̱ë̱ꜘ he̱e̱ꜚ ko ̱ˉjø̱hꜘ
kya ̱a̱hˊ Abraham läꜙko̱o̱ˉ gaꜙbä̱ä ̱hˉ
Dio hñiiꜘ. 10 Gaꜙkwëëhꜗ baˊ dsëˈ
Abraham, kihꜗ heˉ maˊ jø ̱ø̱y˜ të ̱ë̱yꜗ
ko̱o̱ˉ jwɨɨˉ heˉ chihꜗ ko̱o̱ˉ hwehˉ heˉ
gaꜙjmeeꜘ Dio läꜙ hyohˉ dsëꜗ.

11 Kihꜗ heˉ maˊ dsooꜘ dsëꜗ Sara,
gaꜙhyoyhꜗ beꜘ heˉ gaꜙka̱a ̱yꜗ gyʉ̱ʉ̱ˉ,
maꜙkeꜙ saꜙ maˊ leꜘ maˊ ka ̱a ̱yˈ. Hiꜙ
gaꜙläꜙcha ̱a̱ꜙ baˊ gyʉ̱ʉ̱ˉ kya̱a ̱yꜗ maꜙkeꜙ
maˉgyu̱yhˉ. Jëëhꜘ gaꜙjmeeyꜘ dsooꜘ
heˉ miˉteꜗ Dio juuˈ heˉ gaꜙbä ̱ä̱yhˉ
hñiiyꜘ. 12 Heˉ läꜙja̱ˉ, kihꜗ ja̱a ̱ˉ baˊ
dsaˉñʉʉhˉ heꜘ, maꜙkeꜙ maˉyaˉjä ̱hꜙ
lla̱a ̱ꜙ jmɨɨˊ kiyhˈ, kë ̱ë̱ˉ gaˊ gaꜙläꜙjwë ̱ë̱ꜘ
jwërte dsaˉ kya ̱a̱yꜗ, läꜙko̱o ̱ˉ jwë̱ë̱ꜘ nʉʉꜘ
hi ̱ˉ hë ̱ë̱ꜚ gyʉʉhˈ hiꜙ läꜙko̱o̱ˉ mɨˈsɨɨˊ heˉ
chaˉ chaˊhooˊ jmɨˉñeehꜚ, heˉ saꜙ tä̱ä ̱ꜙ
jneˊ henˊ.

13 Läꜙjë̱ë̱ꜙ dsaˉ heꜘ, läꜙ maˉdsooꜘ
ja ̱ˉbaˊ dsëy ˈ läꜙji̱i ̱hˈ gaꜙju̱u ̱yꜗ. Saꜙ
gaꜙhyoyhꜗ heˉ gaꜙtø ̱ø̱ꜗ Dio hihꜙ maˊ
kwëëyh ˈ. Pero gaꜙjmeeꜘ bihꜗ dsooꜘ,

maꜙraꜙ heˉ të̱ë̱yꜘ baˊ. Laꜗ läꜙko̱o̱ˉ
heˉ gaꜙjëëyꜗ ʉ̱ʉ̱ꜘ jeeˊ maˊ tä̱ä ̱yhˊ ja ̱ˉ,
hiꜙ laꜗ läꜙko̱o̱ˉ heˉ gaꜙjmeeyꜘ Dio kihꜗ
baˊ. Gaꜙjmä̱ä̱yꜗ hñiiyꜘ läꜙko̱o̱ˉ dsaˉ
cha̱a ̱ˉ ʉ̱ʉ̱ꜘ, hi ̱ˉ tä̱ä̱hˊ ko ̱ˉhwëëꜘ baˊ
jmɨˉgyʉʉꜙ laˉ. 14 Läꜙjë ̱ë̱ꜙ hi̱ˉ hlëëhꜙ
läꜙja ̱ˉ, dsaˉläˉngëëꜘ jneˊ kiyhˈ, heˉ
hnooyhˉ hø ̱ø̱yˈ jeeˊ dsaˉta̱a̱yhˋ tä̱ä ̱ꜘ.
15 Waˊraˉ jähꜘ kihꜗ maˊ hlëëhꜙ dsaˉ
heꜘ kihꜗ hwaꜗ jeeˊ gaꜙhwë̱ë̱yˉ ja̱ˉ, maˊ
jäˊ baˊ kiyhˈ maˊ dsaˉnääyˋ kaˉlähꜘ
jeeˊ gaꜙhwë̱ë̱yˉ ja ̱ˉ. 16 Pero dsaˉ
heꜘ, maˊ he̱e̱ꜘ dsëyꜗ ko̱o ̱ˉ hwaꜗ heˉ
lluꜗ chaˉgaˊmiihˉ heˉ hlaˉ gyʉʉhˈ.
Kihꜗ heˉja̱ˉ, saꜙ laꜗ oˉhihꜙ kihꜗ Dio
heˉ jäyhꜘ, la ̱a̱yꜗ Dio kya̱a ̱ꜗ dsaˉ heꜘ.
Jëëhꜘ, maˉnaˉlaꜚ baˊ ko̱o ̱ˉ jwɨɨˉ heˉ
gaꜙjmeeyꜘ kihꜗ dsaˉ heꜘ.

17 Kihꜗ heˉ maˊ dsooꜘ dsëꜗ Abra-
ham, läꜙko̱o̱ˉmaˊ gaꜙjmeeꜘDiomadaꜚ
kiyhꜗheˉmaˊ jngëëyhˈ Isaac, gaꜙhe ̱e̱hˉ
bihꜗ kwa ̱a̱yꜗ gyʉ̱ʉ̱ˉ ko̱o̱ˉ mëëˈ kya̱a ̱yꜗ,
maꜙkeꜙ gaꜙbä̱ä ̱hˉ Dio hñiiꜘ heˉ jmeeyꜗ
lluꜗ kihꜗ Abraham taꜙlaꜙ kihꜗ gyʉ̱ʉ̱ˉ
heꜘ. 18 Jëëhꜘ maˉngëëꜘ baˊ maˉjähꜘ
Dio sɨɨyhꜙ: “Taꜙlaꜙ kihꜗ Isaac baˊhwë ̱ë̱ꜙ
hi̱ˉ le̱e̱ꜘ dsaˉ kya̱a ̱hꜗ.” 19 Maˊ jmeeꜙ
Abraham hʉʉˊdsëˉ heˉ chaˉ baˊ beꜘ
kihꜗ Dio, heˉ miˉji̱i ̱yhˋ dsaˉ jeeˊ kihˈ
hi̱ˉnaˉju̱u ̱ˊ. KihꜗAbraham, laꜗ läꜙko̱o̱ˉ
heˉ gaꜙju̱u ̱ꜗ jo ̱o̱yꜘ mahꜗ gaꜙläꜙji ̱i̱yhˋ
kaˉlähꜘ.

20 Kihꜗ heˉ gaꜙläꜙdsooꜘ dsëꜗ Isaac,
gaꜙmiꜙjä̱ä ̱yꜗ Jacob kya̱a ̱hˊ Esaú,
gaꜙjäyhꜘ sɨɨyhꜙ haˉ läꜙ jmeeꜗ Dio kiyhꜗ
taꜙ chaˊnëˊ.

21 Kihꜗ heˉ gaꜙläꜙdsooꜘ dsëꜗ Ja-
cob, läꜙko ̱o̱ˉ maˊ ngooˈ gaꜙju̱u ̱yꜗ,
gaꜙmiꜙjä̱ä ̱yꜗ maꜙ ja̱a ̱ˉ maꜙ ja̱a ̱ˉ jo ̱o̱ꜘ
José, hiꜙ gaꜙjmeeyꜘ jʉʉhˉ kihꜗ Dio
naˉhu̱u ̱y˜ hmaˉhuꜚ kiyhꜗ.

22 Kihꜗ heˉ gaꜙläꜙdsooꜘ dsëꜗ José,
läꜙko̱o̱ˉmaˊngooˈ gaꜙju̱u̱yꜗ, gaꜙhlëëyhꜘ
kihꜗ heˉ hwë ̱ë̱ꜙ dsaˉ Israel hwaꜗ
Egipto, hiꜙ gaꜙjmeeyꜘ madaꜚ haˉ taꜙ
dsaˉhooꜙ dsaˉ jmɨˉngoꜗ kiyhꜗ.

23 Kihꜗ heˉ gaꜙläꜙdsooꜘ dsëꜗ
choˈjmiiˉ Moisé, heˉja ̱ˉ läꜙko̱o̱ˉ
maˊ gaꜙläꜙcha ̱a̱yꜙ, gaꜙhmääyꜗ läꜙji̱i ̱hˈ
gaꜙtëꜘ u ̱u̱ˉ sɨhˉ, kihꜗ heˉ gaꜙjëëyꜗ

la ̱a ̱ꜗ naˊhñaahꜗ gyʉ̱ʉ̱ˉ ñʉʉhˉ heꜘ.
Saꜙ gaꜙläꜙgoyhꜙ kya ̱a̱hˊ madaꜚ heˉ
gaꜙjmeeꜘ rey heˉ maˊ ju̱u ̱ꜘ läꜙjë̱ë̱ꜙ
gyʉ̱ʉ̱ˉ ñʉʉhˉ.

24 Kihꜗ heˉ gaꜙläꜙdsooꜘ dsëꜗ Moisé,
heˉja̱ˉ läꜙko̱o ̱ˉ maˊ gaꜙläꜙjø̱ø ̱yhˈ,
gaꜙjmeeyꜘ saꜙ kye ̱e̱ꜘ heˉ maˊ tëëyh ˈ
jo ̱o̱ꜘ jo ̱ˉmɨɨꜚ Faraón. 25 Gaꜙläꜙhnøøyꜗ
gaˊ heˉ gaꜙjëëyꜗ wɨɨꜘ ko ̱ˉjø̱hꜘ kya̱a ̱hˊ
dsaˉ kya̱a ̱ꜗ Dio, läꜙko̱hꜘ gaˊ heˉ maˊ
läꜙcha ̱a̱yˉ lluꜗ miihˉ jmɨɨˊ jmɨˉgyʉʉꜙ
laˉmaˊ jmeeyˈ dsoˊkyeˉ. 26Gaꜙjmeeyꜘ
hʉʉˊdsëˉ lluꜗ gaˊ heˉ jëëyꜗ wɨɨꜘ kwa ̱a ̱t˜
kihꜗ Cristo läꜙko ̱hꜘ gaˊ heˉ cha̱a ̱yˉ lluꜗ
kya ̱a̱hˊ läꜙjëꜙ heˉ chaˉ Egipto. Jëëhꜘ
maˊ jø ̱ø̱y˜ he̱e̱yꜚ heˉ nøøꜘ juuˈ hyoyhꜙ.

27 Kihꜗ heˉ gaꜙläꜙdsooꜘ dsëyꜗ,
yaꜙhë ̱ë̱yꜗ hwaꜗ Egipto. Saꜙ gaꜙläꜙgoyhꜙ
maꜙkeꜙ gaꜙyaꜙjë ̱ë̱ ˈ dsëꜗ rey kya̱a ̱yhˊ.
Gaꜙkwëëhꜗ baˊ dsëˈ Moisé, jëëhꜘ laꜗ
kiyhꜗ läꜙko̱o̱ˉ heˉ maˉjë ̱ë̱˜ bihꜗ Dio
hi ̱ˉ saꜙ të ̱ë̱ꜗ jneˊ jë ̱ë̱nˊ. 28 Kihꜗ heˉ
gaꜙläꜙdsooꜘ dsëꜗ Moisé, gaꜙjmeeyꜘ
jmɨɨˊ heˉ ku̱hˉ dsaˉ borrego mähꜗ hiꜙ
gaꜙjmeeyꜘmadaꜚ heˉ chʉhꜗ dsaˉ jmaˉ
hoˊhaahˊ kihˈ, mahꜗ niꜙ ja ̱a̱ˉ gyʉ̱ʉ̱ˉ
ñʉʉhˉ hi̱ˉ la ̱a ̱ꜗ toˉnëˊ kya̱a ̱̍ dsaˉ Israel
saꜙ ju̱u̱ꜘ, waˊraˉ jaꜗ ángel jngɨɨhꜗ kihꜗ
gyʉ̱ʉ̱ˉ ñʉʉhˉ hi̱ˉ la ̱a̱ꜗ toˉnëˊ kya̱a ̱ˈ dsaˉ
Egipto.

29 Kihꜗ heˉ gaꜙläꜙdsooꜘ dsëꜗ dsaˉ
kya ̱a̱ꜗ Dio, gaꜙngëëyꜘ jmɨˉñeehꜚ gyʉ̱ʉ̱ꜘ
läꜙko̱o̱ˉ heˉ gaꜙnääyˊ hwaˈ ki ̱i̱ꜙ baˊ.
Cha ̱hꜘ baˊ gaꜙläꜙhnøøꜗ dsaˉ Egiptomaˊ
ngëëˈ läꜙja̱ˉ, pero gaꜙhmäyhꜗ chaˊjmɨɨˉ
ja ̱ˉ.

30 Kihꜗ heˉ gaꜙläꜙdsooꜘ dsëꜗ dsaˉ Is-
rael, gaꜙhlaꜗ naˊhyahˉ kihꜗ jeeˊ jwɨɨˉ
Jericó, ko̱o̱ˉ gaꜙje ̱e̱yꜗ läꜙkuˊ läꜙji̱i ̱ꜗ kihꜗ
naˊhyahˉ ja̱ˉ gyiiꜗ jmɨɨˋ baˊ.

31 Kihꜗ heˉ gaꜙläꜙdsooꜘ dsëꜗ Rahab,
dsaˉmëꜘ hi̱ˉ maˊ hnëë˜ hñiiꜘ kya̱a ̱hˊ
waˊ hi̱ˉ chaˉ hi̱ˉ, heˉja ̱ˉ saꜙ gaꜙju̱u ̱yꜗ
läꜙ maˊ gaꜙju̱u ̱ꜗ dsaˉgooyˈ hi̱ˉ cha̱a ̱hˉ.
Jëëhꜘ, gaꜙhe ̱e̱yhˉ baˊ lluˈ hi ̱ˉ gaꜙta̱a ̱hˋ
ko̱o̱ˈ juuˈ haˉ läꜙ laꜗ jeeˊ jwɨɨˉ ja̱ˉ.

32 ¿Heeˉ gaˊ jwahnꜚ? Hnøøꜗ kwaꜗ
jäˊ kinꜙ mahꜗ hlëëhnˊ kihˈ Gedeón
kihꜗ Barac, kihꜗ Sansón, kihꜗ Jefté,

kihꜗ David, kihꜗ Samuel, hiꜙ kihꜗ gaˊ
jñahꜘ dsaˉ hi̱ˉ maˊ ngëë˜ juuˈ kihꜗ
Dio lloꜘjooꜗ. 33 Kihꜗ heˉ gaꜙläꜙdsooꜘ
dsëꜗ hi ̱ˉ heꜘ, ja ̱ꜙ ko ̱o̱ˉ häˊ gaꜙlɨyhꜗ
gaꜙte̱e̱yꜗ kya̱a ̱hˊ rey, gaꜙllayꜘ kweeˉ
taˊ kihˈ dsaꜙ, gaꜙhyoyhꜗ heˉ gaꜙbä̱ä ̱hˉ
Dio hñiiꜘ kya̱a ̱yhˊ, gaꜙla ̱a ̱yꜘ heˉ maˊ
ku ̱hꜙ hyahˉ. 34 Gaꜙla ̱a ̱yꜘ heˉ maˊ
ka ̱a ̱yꜙ, gaꜙla ̱a ̱yꜘ heˉ maˊ ju̱u ̱yꜘ kya̱a ̱hˊ
ñe ˈtuuhꜚ, maꜙkeꜙ saꜙ chaˉ beꜘ kiyhꜗ
gaꜙtë̱ë̱yꜘ beꜘ, gaꜙläꜙbe̱e̱yꜘ jwërte jeeˊ
chaˉ hniiˉ, gaꜙhëëyꜗ goˉte˜ kihꜗ hløøꜘ
hi̱ˉ yaꜙnääꜗ ʉ̱ʉ̱ꜘ. 35Maˊ cha̱a ̱ˉ dsaˉmëꜘ
hi̱ˉ gaꜙju̱u ̱ꜗ dsaˉdsaahˊ kya̱a ̱ ˈ mahꜗ
gaꜙläꜙji̱i ̱yhˋ kaˉlähꜘ. Hiꜙ jñahꜘ ko̱ˉlla̱a ̱ˊ,
gaꜙhe ̱e̱hˉ bihꜗ heˉ gaꜙheehꜗ dsihꜘ
wɨɨꜘ. Saꜙ gaꜙläꜙhnøøyꜗ maˊ lä ̱ä̱yꜘ jëëhꜘ,
maˉkye̱yˉ oˉjø̱hꜙ dsëˉ heˉ läꜙji̱i̱yhˊ
jeeˊ lluˈ gaˊ. 36 Ko̱ˉlla̱a̱ˊ gaꜙmiꜙkwa ̱hꜗ
dsihꜘ, gaꜙjmiˊ gaꜙba̱a ̱ꜗ dsihꜘ. Hiꜙ ja̱ꜙ
maꜙlaꜙ heˉ ja̱ˉ. Gaꜙhñu̱u̱ꜗ dsihꜘ kya̱a ̱hˊ
caden˜ mahꜗ gaꜙta̱a ̱hˉ dsihꜘ nehꜙñe ˈ.
37 Ko̱ˉlla̱a̱ˊ gaꜙju̱u̱ꜗ kya̱a ̱hˊ ku̱u ̱ˊ, jñahꜘ
gaꜙjmä̱ä ̱yꜗ to̱ꜗ hnooˈ, hiꜙ jñahꜘ gaꜙju̱u̱ꜗ
kya̱a ̱hˊ ñe ˈtuuhꜚ. Hiꜙ ko̱ˉlla̱a ̱ˊ maˊ
gaꜙnääˊ taꜙ laꜙ taꜙ jnøꜙ, maˊ naˉlä ̱ä ̱yˉ
looˊborrego kya̱a ̱hˊ looˊ chivo kaˉlähꜘ,
maˊ täˉñeeyꜘ. Saꜙ maˊ cha ̱a̱yˉ lluꜗ,
maˊ taˉ maˊ ha̱a ̱hˉ dsihꜘ. 38 Jeeˊ kihˈ
dsaˉ jmɨˉgyʉʉꜙ saꜙ so ̱o̱h˜ heˉ tä̱ä̱hˊ hi̱ˉ
llu ̱u ̱ꜗ heꜘ. Heˉja̱ˉ gaꜙnääyˊ läꜙko̱o̱ˉ heˉ
naˉhë ̱ë̱yˈ läꜙka̱a ̱ˉ hwaꜗ ki̱i ̱ꜙ, läꜙka ̱a̱ˉ
nehꜙ nuuꜙ, maˊ naˊhmääyhˊ nehꜙ tooˉ
ku ̱u̱ˊ, hiꜙ läꜙka ̱a ̱ˉ jeeˊ hëˉ tooˉmohꜘ.

39 Läꜙjë̱ë̱ꜙ dsaˉ heꜘ, saꜙ gaꜙhyoyhꜗ
heˉ gaꜙbä ̱ä̱hˉ Dio hñiiꜘ kya̱a ̱yhˊ,
maꜙkeꜙ gaꜙhɨɨꜘ juuˈ kiyhꜗ läꜙlluꜗ heˉ
gaꜙläꜙdsooꜘ dsëyꜗ. 40 Jëëhꜘ, maˉllaꜘ
dsëꜗ Dio heˉ hñahꜙ jneˊ ko̱ˉjø̱hꜘ heˉ
lluꜗ chaˉgaˊmiihˉ kya ̱a̱hˊ dsaˉ heꜘ hiꜙ
läꜙja ̱ˉ hwë ̱ë̱ꜙ jneˊ lluˈ ko̱ˉjø ̱hꜘ kya ̱a̱yhˊ.

12
Waˊ jmeenˊ hʉʉˊdsëˉ haˉ läꜙ

gaꜙkwëëhꜗ dsëꜗ Jesús
1 Jwë̱ë̱ꜘ jwërte dsaˉ hi̱ˉ gaꜙläꜙdsooꜘ

dsëꜗ jä̱ä ̱ꜗ. Hi̱ˉ heꜘ la ̱a ̱ꜗ läꜙko ̱o̱ˉ jniiꜘ
heˉ hiiꜘ läꜙkuˊ läꜙji̱i ̱ꜗ jnänˋ, hi̱ˉ jmeeꜙ
dsooꜘ haˉ läꜙ gaꜙlaꜗ kiyhꜗ. Läꜙja̱ˉ
hnøøꜗ jmeenˊ taꜙ kooꜘ läꜙjëꜙ heˉ jmeeꜙ

jwɨɨhˋ jnänˋ kya̱a ̱hˊ dsoˊkyeˉ heˉ jmeeꜙ
dsaˉtä̱hꜙ jneˊ. Hiꜙ hnøøꜗ kwëëhꜗ
dsëˉ jneˊ dsaˊnøøn ˈ taꜙ chaˊnëˊ jwëˈ
heˉ tøøhnˊ laˉ. 2 Waˊ jmeenˊ miihˉ
hʉʉˊdsëˉ kihꜗ Jesús hi̱ˉ gaꜙnäꜗ jwëˈ haˉ
läꜙ jeeˊ lä ̱ä ̱ꜘ jneˊ hiꜙ lloo˜ ko̱o̱ˉ jmɨɨˊ heˉ
lä ̱ä ̱yꜗ jneˊ goˉte˜. Kihꜗ heˉ ñeyˉ jë ̱ë̱ꜘ
baˊ dsëyˈ taꜙ chaˊnëˊ, heˉja̱ˉ gaꜙhe ̱e̱hˉ
bihꜗ gaꜙjëëyꜗwɨɨꜘ dsohꜘ hmaˉcruꜚ. Saꜙ
gaꜙjmeeyꜘ heˈ heˉ laꜗ oˉhihꜙ. Ja ̱ˉgaˊ
gaꜙgyayˉ jwooˈ raˉllu̱u ̱ꜗ kihꜗ Dio.

3 Jmeeˊdaˊhnähꜘhʉʉˊdsëˉ kiyhꜗ, haˉ
ko̱hꜘ wɨɨꜘ saꜙ gaꜙjëëyꜗ kihꜗ dsaˉ hñaaˉ
dsëꜗ hi̱ˉ gaꜙläꜙhneeꜙ kya ̱a̱yhˊ. Läꜙja̱ˉ
taꜙ hwa ̱a̱ˋ hnähꜘ niꜙ saꜙ waˊ jehꜙ hohꜘ
hnähꜘ. 4 Jëëhꜘ, jeeˊ kwahˉ hnähꜘ beꜘ
mahꜗ saꜙ tä̱hꜙ hnähꜘ kya̱a ̱hˊ dsoˊkyeˉ,
saꜙ gaˊ maˉtʉ̱ʉ̱hˊ hnähꜘ jmaˉ kyahꜗ
hnähꜘ. 5 Cheˊ maˉgaaꜘ hohꜘ hnähꜘ
nʉʉhꜚ kihꜗ Dio, heˉ hlë ̱ë̱yh˜ hnähꜘ
läꜙko̱o̱ˉ jo ̱o̱yꜘ, hehꜗ heˉ gaꜙjäyhꜘ:
Gyʉ̱ʉ̱ˉ kya̱a ̱nꜙ, taꜙ jwahꜘ saꜙ lluꜗwaˊraˉ

gaꜙheeyhꜗ hneˉwɨɨꜘ.
Taꜙ jehꜙ hohꜘwaˊraˉ gaꜙjʉʉyhꜗ kyahꜗ.
6 Jëëhꜘ, Dsaˉjø̱ø̱hˈ jnänˋ, heeyh˜wɨɨꜘhi̱ˉ

hnääyꜗ baˊ.
Kwayꜙ kihꜗ läꜙjë̱ë̱ꜙ hi̱ˉ tëëyh˜ jo ̱o̱yꜘ.
7 Waˊ kwëëhˈ hohꜘ hnähꜘ heˉ heeyh˜
hnähꜘ wɨɨꜘ. Heˉ jmä̱ä ̱y˜ hnähꜘ läꜙko̱o̱ˉ
jo ̱o̱yꜘ baˊ ja ̱ˉ. ¿Cheˊ jwaꜚ cha̱a ̱ˉ ja ̱a̱ˉ
chihˉ hi ̱ˉ saꜙ heeh˜ Tääˋ kya̱a ̱yˈ wɨɨꜘ?
8 Gaꜙläꜙjë ̱ë̱ꜙ baˊ jneˊ heeh˜ Dio wɨɨꜘ.
Pero cherˊmahꜗ saꜙ gaꜙheehꜗ Dio
hnähꜘwɨɨꜘ, saꜙ la̱a ̱hꜗhnähꜘ jo ̱o̱yꜘ. La ̱a ̱hꜗ
hnähꜘ läꜙko̱hꜘ hi̱ˉ saꜙ cha̱a ̱ˉ jʉʉˊ baˊ.
9Taꜙ jyohꜘko ̱ˉta̱a ̱ˉ, tääˋ jnänˋhi ̱ˉ cha̱a̱ˉ
hwaꜗ laˉ gaꜙheeyhꜗ jneˊ wɨɨꜘ läꜙ maˊ
mäh ˈ jneˊ mahꜗ gaꜙläꜙhnääꜙ jnihꜘ.
¿Heˉlaˈ saꜙ jmeenˊ chaˉgaˊmiihˉ heˈ
kihꜗ Tääˋ hi̱ˉ la ̱a̱ꜗ jʉʉˊ jmɨˉlleꜘ jnänˋ,
mahꜗ läꜙja̱ˉ cha̱a ̱ˉ jneˊ tä̱ä ̱ꜘ baˊ? 10Tääˋ
jnänˋ hi̱ˉ cha ̱a̱ˉ hwaꜗ laˉ, gaꜙheeyhꜗ
jneˊ wɨɨꜘ miihˉ jmɨɨˊ jmɨˉgyʉʉꜙ laˉ,
läꜙko̱o̱ˉ laꜗ hʉʉˊdsëˉ kiyhꜗ. Pero taꜙ
jyohꜘ ko ̱ˉta̱a̱ˉ, hi ̱ˉ gyaꜗ gyʉʉhˈ heeyh˜
jneˊ wɨɨꜘ kihꜗ heˉ lluꜗ jnänˋ baˊ mahꜗ
hwë ̱ë̱ꜙ jneˊ naˉjngëëˈ läꜙko̱o̱ˉ la ̱a ̱yꜗ
hñiiyꜘ. 11 Dsooꜘ baˊ, saꜙ tɨh˜ dsëˉ jneˊ
toˉcha̱hꜘ waˊraˉ gaꜙheeyhꜗ jneˊ wɨɨꜘ.

Ko̱o̱ˉ dsaˉläˉmeehˉ dsënˉ baˊ ja ̱ˉ.
Pero maˉngëëꜘ maˉheeyhꜗ jneˊ wɨɨꜘ,
läꜙtë ̱ë̱ˉ jneˊ jmeenˊ heˉ lluꜗ jmahꜗ hiꜙ
jmeeꜙ hiiꜘ tiiˊ jnänˋ kaˉlähꜘ.

Gooˉ laꜗwaˊraˉ saꜙ gaꜙjmeeꜘ jneˊ heˈ
heˉ jähꜘDio

12Heˉja̱ˉ kwaˊ hnähꜘ beꜘ, hnähꜘ hi̱ˉ
saꜙ chaˉ beꜘ kihꜗ. 13 Kwaˊ hnähꜘ beꜘ
goˉnääꜘ hnähꜘ ko̱ˉdsooꜘ mahꜗ të̱ë̱ꜗ beꜘ
hi̱ˉ saꜙ be ̱e̱ꜘ hiꜙ läꜙja̱ˉ moꜙsoꜙ ka ̱yh˜
jwëˈ.

14 Hnøøh ˈ hnähꜘ haˉ läꜙ jeeˊ hɨɨ ˈ
tiiˊ kyahˈ hnähꜘ kya̱a ̱hˊ läꜙjë ̱ë̱ꜙ dsaˉ,
hiꜙ haˉ läꜙ jeeˊ le̱e̱hꜘ hnähꜘ naˉjngëëˈ
chaˉgaˊmiihˉ. Jëëhꜘ, hi ̱ˉ saꜙnaˉjngëëˈ,
saꜙ dsaˉta̱a ̱yhˋ yaꜙjwɨɨꜗ kihꜗ Dio.
15 Le̱e̱hꜚ hnähꜘ haˉ gaˉ cheˉ gaꜙjñuuhˊ
hnähꜘkihꜗheˉ laˊkwaꜙDio jnänˋ. Gooˉ
waˊraˉ gaꜙläꜙwɨɨꜘ hohꜘ hnähꜘ kya̱a ̱hˊ
dsaˉ. Hiꜙ kya̱a ̱hˊ heˉ hlɨɨhˈ ja̱ˉ he ̱e̱˜
jwë ̱ë̱ꜘ dsaˉ. 16Niꜙ ja̱a ̱ˉ hnähꜘ dsaˉmëꜘ
dsaˉñʉʉhˉ, taꜙ ka ̱a̱hꜙ hnähꜘ waˊ hi̱ˉ
chaˉ hi̱ˉ. Taꜙ jmeeˉ hnähꜘ taꜙ kooꜘ heˉ
laˊ kwaꜙ Dio, läꜙko̱o̱ˉ gaꜙjmeeꜘ Esaú.
Maˉnaˉlaꜚ juuˈ hyoyhꜙ he ̱e̱yꜚ, kihꜗ heˉ
la ̱a ̱yꜗ gyʉ̱ʉ̱ˉ toˉnëˊ. Pero gaꜙhnɨɨyꜘ heˉ
ja ̱ˉ, ko̱o̱ˉ gaꜙtë ̱ë̱yꜘ ko̱o̱ˉ wɨɨ̱ ̱ꜘ maꜗ baˊ.
17 Maˉñehˊ baˊ hnähꜘ haˉ läꜙ gaꜙlaꜗ
kiyhꜗ taꜙ chaˊnëˊ. Maˊ chu̱u̱yꜘ kya̱a ̱hˊ
jmiiyˉ mahꜗ maˊ miˉjä ̱ä̱yꜗ, mahꜗ maˊ
kwëëyhˈ heˉ maˉnaˉlaꜚ he̱e̱yꜚ. Pero
saꜙ gaꜙhyoyhꜗ. Maꜙkeꜙ gaꜙhooyhꜗ
chaˉmiihˉ, moꜙsoꜙ gaꜙläꜙsɨɨꜗ juuˈ kihꜗ
jmiiyˉ.

18 Jëëˋ daˊ hnähꜘ, saꜙ gaꜙllaꜙnäähꜗ
hnähꜘ mohꜘ Sinaí heˉ saꜙ maˊ leꜘ
dsaˉnääꜗ dsaˉ chu̱hꜙ kihꜗ, läꜙko̱o̱ˉ
gaꜙlaꜗ kihꜗ dsaˉ Israel lloꜘjooꜗ. Peerꜙ
gaꜙhyaˉ jeˉ gyʉʉhˈ mohꜘ ja̱ˉ, gaꜙlaꜗ
naˉho ̱o̱ˉ lähˉ, gaꜙhɨɨꜘ gooˉ, jaꜗ ko̱o̱ˉ
lleꜘ täꜘ. 19 Jeeˊ ja ̱ˉ gaꜙläꜙnʉʉhꜘ hi̱i ̱ˊ
luuꜘ hooˊ, gaꜙläꜙnʉʉhꜘ hlëëhꜙ Dio. Läꜙ
maˊ gaꜙnuuꜘ hi̱ˉ maˊ tä̱ä̱hˊ jeeˊ ja ̱ˉ,
gaꜙchu̱u ̱yꜘ chaˉmiihˉ mahꜗ moꜙsoꜙ
hlëëhꜗ gyihꜗ kya̱a ̱yhˊ. 20 Jëëhꜘ, saꜙ
gaꜙläꜙbeꜘ dsëyꜗ maˊ nuuyˈ madaꜚ heˉ
maˊ jmeeyꜙ: “Cherˊmahꜗ cha̱a ̱ˉ hi̱ˉ
gaꜙheeꜘ nëˊmohꜘ laˉ, maꜙkeꜙ ja̱a ̱ˉ jahꜘ,
jmeeꜙ biiꜗ ju̱u̱yꜘ kya̱a ̱hˊ ku ̱u̱ˊ o ju̱u ̱yꜘ
kya̱a ̱hˊ ñe ˈ chʉ̱ʉ̱hˉ.” 21 Kihꜗ heˉ laꜗ

gooˉngëëˈheˉ gaꜙjëëꜗ dsaˉheꜘ, heˉja̱ˉ
läꜙ gaꜙtëꜘMoisé gaꜙjähꜘ: “Peerꜙ gohnꜙ,
läꜙji ̱i̱hˈ jlä ̱ä̱nꜙ.”

22 Laꜗ läꜙko̱o̱ˉ heˉ maˉllaˉnäähꜗ
hnähꜘ mohꜘ Sión baˊ ja ̱ˉ, jeeˊ jwɨɨˉ
kihꜗ Dio ji̱i ̱hꜙ, jwɨɨˉ Jerusalén heˉ
hlaˉ gyʉʉhˈ jmɨˉgyʉʉꜙ, jeeˊ tä̱ä ̱hˊ
chaˉmiihˉ mil ángele hi̱ˉ jmeeꜙ jmɨɨˊ
kihˈ Dio. 23 Hiꜙ maˉku̱hꜗ hnähꜘ
ko̱ˉjø ̱hꜘ kya ̱a̱hˊ hi̱ˉ gaꜙhe ̱e̱hˉ kihꜗ Dio
toˉnëˊ hi ̱ˉ naˉsɨɨˉ jmɨɨˉ kihꜗ gyʉʉhˈ
jmɨˉgyʉʉꜙ. Maˉllaˉnäähꜗ hnähꜘ kihꜗ
Dio hi̱ˉ llaꜗ taˊ kihˈ läꜙjë̱ë̱ꜙ dsaˉ, ja ̱ˉbaˊ
jeeˊ tä̱ä ̱hˊ läꜙjë ̱ë̱ꜙ hi̱ˉ llu ̱u̱ꜗ, hi̱ˉ la ̱a̱ꜗ
jmɨˉlleꜘ hi̱ˉ gaꜙjmä̱ä ̱ꜗ Dio llu ̱u̱ꜗ goˉte˜.
24 Maˉllaˉnäähꜗ hnähꜘ kihꜗ Jesús hi̱ˉ
gaꜙjmeeꜘ ko̱o̱ˉ hmoohˊ hmëëꜘ hiꜙ
läꜙja ̱ˉ maˉllaˉnäähꜗ hnähꜘ kihꜗ jmaˉ
heˉ gaꜙtu ̱u ̱ˉ kwa ̱a ̱t˜ jnänˋ. Jmaˉ ja̱ˉ
ngɨɨꜙ lluꜗ jnänˋ. Saꜙ hnɨɨ˜ kihꜗ dsaꜙ
läꜙko̱o̱ˉ jmeeꜙ jmaˉ heˉ gaꜙtu ̱u̱ˉ kihꜗ
Abel.

25 Heˉja̱ˉ le̱e̱hꜚ hnähꜘ waˊraˉ
gaꜙjmeehˊ hnähꜘ cha̱a ̱hˉ hnähꜘ kihꜗ
hi ̱ˉ hlë̱ë̱h˜ hnähꜘ. Jëëhꜘ, hi ̱ˉ saꜙ gaꜙhiiꜗ
maˊ nuuˈ, läꜙko̱o̱ˉ maˊ gaꜙhlëëhꜘ Dio
kya ̱a̱yhˊ gyʉʉhˈ mohꜘ heˉ chihꜗ hwaꜗ
laˉ, saꜙ gaꜙla ̱a ̱ꜘhi̱ˉheꜘ. ¿Haˉ baˊ läꜙ lä ̱ä ̱ꜘ
jneˊ ja̱ˉ, cherˊmahꜗ saꜙ gaꜙjmeenˊ heˈ
kihꜗ hi̱ˉ hlë ̱ë̱h˜ jneˊ läꜙ gaꜙtëꜘ gyʉʉhˈ
jmɨˉgyʉʉꜙ? 26 Läꜙko̱o̱ˉ maˊ gaꜙhlëëyhꜘ
kya ̱a̱hˊ dsaˉ heꜘ, läꜙkye ̱ˉ hwaꜗ gaꜙjehꜗ.
Pero ko̱o ̱ˉ kaˉlähꜘ gaꜙjäyhꜘ: “Ko̱o̱ˉ
gaˊ ko̱o̱ˉ häˊ jmeenˋ jehˈ hwaꜗ laˉ,
läꜙkye ̱ˉ gyʉʉhˈ jmɨˉgyʉʉꜙ kaˉlähꜘ.”
27Kya̱a ̱hˊ heˉ gaꜙjäyhꜘ: “Ko̱o ̱ˉ gaˊ ko̱o̱ˉ
häˊ”, dsaˉläˉngëëꜘ jneˊ, ä ̱ä̱hꜗ goˉte˜
läꜙjëꜙ heˉ leꜘ saˊjehꜗ. Heˉ ja̱ˉ hnøøꜗ
jähꜙ, läꜙjëꜙ heˉ naˉlaꜚ heˉ gaꜙjmeeꜘ
Dio. Ja ̱ˉgaˊ naꜙ, jä ̱ꜗ ko̱o ̱ˉ hwehˉ läꜙjëꜙ
heˉ saꜙ leꜘ saˊjehꜗ. 28 Heˉja̱ˉ waˊ
kwanˊ tiˊhmaahˊ kihˈ Dio, kihꜗ heˉ
maˉnaˊjnääꜘ jneˊ yaꜙjwɨɨꜗ kiyhꜗ jeeˊ saꜙ
leꜘ saˊjehꜗ niꜙmiihˉ. Waˊ jmeenˊ taˊheꜗ
kiyhꜗ, waˊ ga̱hꜙ jnihꜘ, waˊ nʉʉhˊ jneˊ
kiyhˈ, läꜙja̱ˉ baˊ tɨh˜ dsëyꜗ. 29 Jëëhꜘ Dio
jnänˋ la ̱a ̱ꜗ jeˉheˉmiˉlla̱a ̱ꜙ läꜙjëꜙ goˉte˜.

13
Haˉ läꜙ hnøøꜗ jmeenˊ mahꜗ tɨhꜗ dsëꜗ

Dio
1 Taꜙ tʉꜘ hnähꜘ heˉ hnaahꜙ hnähꜘ

dsaˉkya̱a ̱hˊ hnähꜘ läꜙko ̱o̱ˉ lleˋ jnänˋ,
läꜙlluꜗ heˉ la ̱a ̱ꜗ jneˊ ø̱ø ̱hnꜗ. 2 Taꜙ waˊ
gaaꜘ hohꜘ hnähꜘ kwahˈ jeeˊ jä̱ ˈ hi̱ˉ
goˉnääꜘ kyahꜗ hnähꜘ. Jëëhꜘ, ko̱ˉlla̱a ̱ˊ
gaꜙkwaꜘ bihꜗ jeeˊ gaꜙjä ̱ꜘ dsaˉ, niꜙ saꜙ
gaꜙläꜙñeyꜙ ko̱hꜘ ko ̱hꜘ, ángele baˊ heꜘ hi̱ˉ
gaꜙjä̱ꜘ kiyhꜗ.

3 Miˉdsoohꜚ hohꜘ hnähꜘ kihꜗ dsaˉ
hi̱ˉ tä̱ä ̱hˊ nehꜙñeˈ, jmeeˊ hnähꜘ kwa ̱a ̱t˜
läꜙko̱o̱ˉ heˉ tä̱ä ̱hˊ hnähꜘ ko ̱ˉjø ̱hꜘ
kya̱a ̱yhˊ. Läꜙja ̱ˉ kaˉlähꜘ kihꜗ hi̱ˉ jëë˜
wɨɨꜘ, jmeeˊ hnähꜘ kwa ̱a ̱t˜ läꜙko̱o̱ˉ heˉ
jëëhꜘ hnähꜘwɨɨꜘ ko ̱ˉjø ̱hꜘ kya̱a ̱yhˊ.

4 Lluꜗ baˊ heˉ je ̱e̱˜ dsaˉ gooˉ. Pero
hnøøꜗ goˊta̱a ̱hˊ hnähꜘ läꜙlleˋ kihˈ. Jëëhꜘ,
Dio llaꜗ taˊ kihˈ hi̱ˉ saꜙ naˉje ̱e̱ꜚ gooˉ
mahꜗka̱a ̱yh˜waˊhi ̱ˉ chaˉhi̱ˉhiꜙ läꜙja̱ˉ
kihꜗ hi̱ˉ naˉje ̱e̱ꜚ gooˉmahꜗ ka̱a ̱yh˜ hi̱ˉ
la ̱a ̱ꜗ kya̱a ̱ꜗ jñahꜘ.

5 Taꜙ waˊ he ̱e̱ꜘ hohꜘ hnähꜘ kuuˊ. Waˊ
cha̱a ̱hˉ hnähꜘ lluꜗ kya ̱a̱hˊ heˉ chaˉ
kyahꜗ hnähꜘ baˊ. Jëëhꜘ gaꜙjähꜘ Dio:
“Ji ̱hˊko ̱hꜘ ji̱hˊlɨhꜘ saꜙbe ̱e̱nꜚhneˉ, niꜙ saꜙ
jmä̱ä ̱nꜚ hneˉ taꜙ kooꜘ.” 6 Kihꜗ heˉja ̱ˉ,
jähnˊ läꜙka̱a ̱ˉ tuhˉdsëˉ jneˊ:
Dsaˉjø ̱ø̱hˈ kya̱a ̱nꜙ baˊ kwaꜙ beꜘ kinꜙ,

niꜙmiihˉmoꜙsoꜙ gohnꜙ.
¿Heeˉ naˉ leꜘ jmeeꜗ dsaˉ kinꜙ?

7 Miˉdsoohꜚ hohꜘ hnähꜘ haˉ läꜙ
gaꜙjmeeꜘ hi̱ˉmaˊ jøøꜙ kyahꜗ hnähꜘ, hi̱ˉ
gaꜙhlë ̱ë̱hꜗ hnähꜘ juuˈ kihꜗ Dio. Jëëˋ daˊ
hnähꜘ haˉ läꜙ gaꜙhwë ̱ë̱yˉ kya̱a ̱hˊ taˊ
kiyhˈ. Waˊ läˉdsooꜘ hohꜘ hnähꜘ, ja̱ˉbaˊ
läꜙko̱o̱ˉ gaꜙläꜙdsooꜘ dsëꜗ hi ̱ˉ heꜘ.

8 Jesucristo, läꜙ maˉla ̱a̱yꜗ ja̱ˉbaˊ
llooꜘ, naꜗ, läꜙja ̱ˉ gaꜙläꜙjëꜙ johꜘ jmɨɨˊ
chaˉ. 9 Taꜙ kwaˉ jwëˈ miˉga ̱a ̱ꜙ dsaˉ
hnähꜘ kya̱a ̱hˊ heˉ gaˊ jyohꜘ nʉʉhꜚ heˉ
saꜙ laꜗ kweeˉ kya̱a ̱hˊ heˉ maˉmiˉtë̱ë̱
ˈ jneˊ. Lluꜗ gaˊ heˉ të ̱ë̱ꜗ jneˊ beꜘ kya̱a ̱hˊ
heˉ laˊ kwaꜙ Dio baˊ, ja̱ꜙ kya ̱a̱hˊ heˉ
kihˉhi̱hˉ jneˊ. Jëëhꜘ, ji ̱hˊko ̱hꜘ saꜙ
gaꜙka ̱ꜗ yaˊjøøꜚ hi̱ˉ maˊ hlëëhꜙ kihꜗ heˉ
kuhˉhɨẖ˜ dsaˉ.

10 Cha̱a ̱ˉ baˊ ja̱a ̱ˉ hi̱ˉ gaꜙju ̱u̱ꜗ jnänˋ,
pero jmiˉdsaˉ hi̱ˉ tä̱ä ̱hˊ jmeeꜙ taˊheꜗ
nehꜙ gwahꜙ läꜙhihꜙ kihꜗ hmoohˊ
maˉgyu̱hˉ ja̱ˉ, saꜙ naˉngëy ˈ jwëˈ
jmeeyꜗ ko̱ˉjø ̱hꜘ kya̱a ̱hˊ hi ̱ˉ gaꜙju̱u̱ꜗ

jnänˋ. 11 Jmiˉdsaˉ ka ̱a̱hˊ heꜘ, maˊ
dsaˉta̱a ̱yhˋ jeeˊ jähꜘ dsaˉ kihꜗ Jeeˊ
Naˉjngɨɨˈ Goˉte˜ kya ̱a̱hˊ jmaˉ kihꜗ jahꜘ
hi ̱ˉ maˊ kwë̱ë̱hˉ dsaˉ Dio kwa ̱a̱t˜ kihꜗ
dsoˊkyeˉ. Ja̱ˉgaˊ maˊ dsaˉje ̱yꜙ hnooˈ
kihꜗ jahꜘ heꜘ, ʉ̱ʉ̱ꜘ gaˊ kihˈ jeeˊ jwɨɨˉ ja ̱ˉ.
12 Ja ̱ˉbaˊ läꜙja̱ˉ, gaꜙju̱u ̱ꜗ Jesús chʉʉhˊ
jwɨɨˉ ja̱ˉ, mahꜗ jmä̱ä̱yꜗ dsaˉ naˉjngëëˈ
kya ̱a̱hˊ jmaˉ kiyhꜗ. 13 Läꜙja ̱ˉ waˊ
jmeenˊ ko ̱ˉjø ̱hꜘ kya̱a ̱hˊ Jesús, maꜙkeꜙ
dsaˉ, saꜙ tooyhˉ taˊ jnänˋ. Waˊ hlëëhꜘ
bihꜗ läꜙko ̱o̱ˉ hnøøyꜗ hlëëyhꜗ, ja ̱ˉbaˊ
läꜙko̱o̱ˉ gaꜙhlëëyhꜘ kihꜗ Jesús. 14 Jëëhꜘ,
jeeˊ jwɨɨˉ heˉ tøøhnˊ laˉ, dsaˉngëëꜘ baˊ.
Pero jneˊ, hnøøhꜘ jneˊ ko̱o̱ˉ jwɨɨˉ heˉ
naꜗ gaˊ läꜙjnäꜘ.

15 Heˉja̱ˉ saꜙ waˊ tʉnˊ hänˊ kihˈ Dio
taꜙlaꜙ kihꜗ Jesús. Waˊ jmeenˊ jʉʉhˉ
kiyhꜗ. Heˉ ja̱ˉ baˊ lleˋ kihˈ kwëëhˊ
hnihꜘ. 16 Taꜙ waˊ gaaꜘ hohꜘ hnähꜘ
jmeehˈ heˉ lluꜗ jmahꜗ baˊ, hiꜙ kwëëh
ˈ hi̱ˉ llaˉkya̱a ̱ꜗ miihˉ heˉ chaˉ kyahꜗ
hnähꜘ. Heˉ ja̱ˉbaˊ tɨh˜dsëꜗDio jmeenˊ.

17 Waˊ nʉʉhˉ hnähꜘ kihꜗ hi̱ˉ jä̱ä ̱ꜙ
hnähꜘ hiꜙ waˊ hwa ̱a ̱hˊ hnähꜘ kya̱a ̱yhˊ.
Jëëhꜘ, hi̱ˉ heꜘ naˉdsë˜ lleyˊ hnähꜘ, heˉ
ñeyˉ lloo˜ ko̱o ̱ˉ jmɨɨˊ ngëëy ˈ kwa ̱a ̱t˜
kihꜗ taˊ heˉ jmeeyꜙ. Llaꜚ heˉ maˊ
jmeehꜙ hnähꜘ tiˉmeehˉ dsëyꜗ, jmeeˊ
hnähꜘ jë ̱ë̱ˉ dsëyꜗ baˊ. Jëëhꜘ, cherˊmahꜗ
saꜙ gaꜙjmeehˊ hnähꜘ läꜙlleˋ kihˈ, saꜙ
chaˉ yaˊjøøꜚ ka ̱hꜗ hnähꜘ.

18Ngɨɨˊ hnähꜘ kya̱a ̱ꜗ jnäähˈ kihꜗ Dio.
Kihꜗ heˉ liiꜘ jnäähˈ, saꜙ hnɨɨ˜ hʉʉˊdsëˉ
kya ̱a̱ꜗ jnääh ˈ. Läꜙja ̱ˉ hnøøˉ jnääh ˈ
dsaˊnøøˈ jnäähꜗ kweeˉ kya̱a ̱hˊ läꜙjëꜙ
heˉ jmeeˊ jnäähꜗ. 19 Peerꜙ chu̱u ̱nꜘ
kya ̱a̱hˊhnähꜘheˉngɨɨhˊhnähꜘkinꜙkihꜗ
Dio mahꜗ kwayꜗ jwëˈ lla̱a ̱hn˜ toˉcha̱hꜘ
laˉ jeeˊ tä̱ä̱hˊ hnähꜘ.

Gaꜙhɨyhꜗ juuˈ kya ̱a̱hˊ ø̱ø̱yhꜚ
20 Dio baˊ heꜘ hi̱ˉ jmeeꜙ hiiꜘ tiiˊ

tuhˉdsëˉ jneˊ. Hi̱ˉ heꜘ gaꜙmiꜙji̱i ̱hˋ
Jesucristo Dsaˉjø ̱ø̱hˈ jnänˋ hi̱ˉ hä̱ä ̱˜
kweeˉ läꜙjë ̱ë̱ꜙ hi̱ˉ la ̱a ̱ꜗ kya̱a ̱ꜗ Dio. Jëëhꜘ
kya ̱a̱hˊ jmaˉ kiyhꜗ heˉ gaꜙtu ̱u ̱ˉ ja ̱ˉ,
gaꜙjmeeyꜘ ko̱o ̱ˉ hmoohˊ hmëëꜘ heˉ
saꜙ he̱e̱ꜘ ji̱hˊko̱hꜘ. 21 Ngɨɨnˋ kiyhˈ heˉ
jmä̱ä ̱yꜗ hnähꜘ llu ̱u̱ꜗmahꜗ jmeehˈ hnähꜘ

läꜙjëꜙ taˊ lluˈ läꜙ hyohˉ dsëyꜗ hiꜙ jä̱ä ̱yꜗ
hnähꜘ läꜙ tɨh˜ dsëyꜗ taꜙlaꜙ kihꜗ Jesu-
cristo. Waˊ laˈ jʉʉhˉkiyhꜗ gaꜙläꜙjëꜙ johꜘ
jmɨɨˊ chaˉ. Waˊ laˈ läꜙja ̱ˉ.

22 Ø ̱ø̱hnꜗ, chu̱u ̱nꜘ kya̱a ̱hˊ hnähꜘ,
jmeeˊ hnähꜘ jø̱hˉ hohꜘ hnähꜘ kya̱a ̱hˊ
juuˈ heˉ maˉhlë̱ë̱hnˋ hnähꜘ laˉ. Saꜙ
chaˉ chaˉmiihˉ juuˈ heˉ maˉsɨɨnꜗ
kyahꜗ hnähꜘ. 23Hnoonꜗ läꜙñehˊ hnähꜘ,
maˉla̱a ̱ꜘ baˊ Timotä ø̱ø̱hꜗ jneˊ heˉ
maˊ hä̱ä ̱yˊ nehꜙñe ˈ. Cherˊmahꜗ jä̱yhꜘ
toˉcha ̱hꜘ laˉ, nɨɨnˋ kya̱a ̱yhˊ naˊjë̱ë̱nˊ
hnähꜘ.

24 Jmeeˊ hnähꜘ Dio kihꜗ läꜙjë ̱ë̱ꜙ
hi̱ˉ jä̱ä ̱ꜙ hnähꜘ kya ̱a̱hˊ läꜙjë ̱ë̱ꜙ gaˊ hi̱ˉ
naˉjngëëˈ. Läꜙjë̱ë̱ꜙ hi̱ˉ tä̱ä ̱hˊ hwaˈ
Italia laˉ, jmeeyꜙ Dio kyahꜗ hnähꜘ
kaˉlähꜘ.

25Waˊmiˉjä̱ä ̱ꜗDio läꜙjë̱ë̱ꜙhnähꜘ. Waˊ
laˈ läꜙja̱ˉ.

Santiago
Juuˈ laˉ gaꜙsɨɨꜘ Satia˜ kihꜗ

judiu dsaˉgooyˈ
1 Jnäꜘ Satia˜, jmeenꜙ taˊheꜗ kihꜗ Dio

kya ̱a̱hˊ Jesucristo Dsaˉjø ̱ø̱hˈ jnänˋ.
Jeeˊ laˉ maˉsɨɨnꜗ kyahꜗ hnähꜘ läꜙjë̱ë̱ꜙ
gyaꜙto̱ꜘ nääꜗ dsaˉ judiu hi̱ˉ naˉsaaˉ
naˉjñeeꜘ läꜙka̱a ̱ˉ jmɨˉgyʉʉꜙ. Jmeenꜙ
Dio kyahꜗ hnähꜘ.

Hʉʉˊdsëˉ lluꜗ heˉ kwaꜙDio
2 Ø ̱ø̱hnꜗ, hnøøꜗ waˊ cha̱a ̱hˉ hnähꜘ

lluꜗ waˊraˉ gaꜙngëëhꜘ hnähꜘ waˊ heˉ
chaˉ heˉ heˉwɨɨꜘ. 3Maˉñehˊ baˊ hnähꜘ
läꜙ maˊ jëëhꜘ hnähꜘ heˉ wɨɨꜘ, jeeˊ ja̱ˉ
dsaˉläˉjnäꜘ cheˊ läꜙ maˉdsooꜘ ja ̱ˉbaˊ
hohꜘ hnähꜘ hiꜙ läꜙjwëꜘ ja ̱ˉ, läꜙtë̱ë̱hˉ
hnähꜘkwëëhꜗhohꜘhnähꜘ. 4Perohnøøꜗ
kwëëhꜗ hohꜘ hnähꜘ chaˉgaˊmiihˉ
läꜙji ̱i̱hˈ hwë ̱ë̱ˉ hnähꜘ lluꜗ, läꜙko ̱o̱ˉ ja ̱a̱ˉ
hi ̱ˉ maˉä ̱ä ̱ˉ hʉʉˊdsëˉ kihꜗ. Ja ̱ˉ ji̱i ̱hˈ
moꜙsoꜙ chaˉ gaˊ heˉ moꜙ jmeeꜙ biiꜗ
kyahꜗ hnähꜘ.

5 Cherˊmahꜗ cha̱a ̱ˉ ko̱ˉlla̱a̱ˊ jeeˊ
kyahˈ hnähꜘ hi ̱ˉ saꜙ gaˊ maˉngëëꜘ lluꜗ,
waˊ ngɨɨyꜘ kihꜗ Dio, hi̱ˉ heꜘ baˊ jmeeˈ
läꜙngëëyꜘ. Jëëhꜘ maꜙraꜙ heˉ kwaꜙ
baˊ Dio chaˉmiihˉ hʉʉˊdsëˉ lluꜗ kihꜗ
läꜙjë ̱ë̱ꜙ hi̱ˉ ngɨɨꜙ, hiꜙ saꜙ dsaˉläˉlle̱e̱yꜘ
kya ̱a̱hˊ niꜙ ja ̱a̱ˉ hi̱ˉ ngɨɨꜙ. 6 Waˊraˉ
gaꜙngɨɨhˊ hnähꜘ kiyhꜗ, hnøøꜗ jmeehˈ
hnähꜘ dsooꜘ hohꜘ hnähꜘ, taꜙ waˊ jehꜙ
hohꜘ hnähꜘ niꜙ miihˉ. Jëëhꜘ, ja ̱a̱ˉ hi̱ˉ
jmeeꜙ to̱ꜗ dsëꜗ, la ̱a ̱yꜗ läꜙko̱o̱ˉ laꜗ kihꜗ
jmɨˉñeehꜚwaˊraˉ gaꜙhlu̱hꜗ kya̱a̱hˊ lleꜘ,
be˜ taꜙ laꜙ taꜙ jnøꜙ. 7 Ja ̱a ̱ˉ dsaˉ hi̱ˉ
jmeeꜙ läꜙja̱ˉ, heˉlaˈ moꜙ jø ̱ø̱ꜗ gyihꜗ heˉ
hyoyhꜙ kihꜗDsaˉjø ̱ø̱hˈ jnänˋ. 8Dsaˉhi̱ˉ
jmeeꜙ to̱ꜗ dsëꜗ, saꜙ jmä̱ä ̱yꜗ ngëyꜗ ko̱o̱ˉ
nëëˈ.

9 Ja ̱a ̱ˉ ø̱ø̱hꜗ jneˊ hi̱ˉ täˉñeeꜘ, waˊ jë̱ë̱ˉ
baˊ dsëy ˈ. Jëëhꜘ, kihꜗ Dio maˉla ̱a ̱yꜗ
läꜙko̱o̱ˉ ja ̱a̱ˉhi̱ˉ jø ̱ø̱hˈ. 10Pero dsaˉhi̱ˉ
chaˉ kuuˊ, hnøøꜗ jë ̱ë̱ˉ dsëyꜗ, cherˊmahꜗ
Dio gaꜙjmeeyꜘ gaꜙjä ̱yꜘ taꜙ hwaꜗ. Jëëhꜘ,
dsaˉ heꜘ ä ̱ä ̱hꜗ läꜙko̱o̱ˉ dsaˉä̱ä ̱hꜗ waˊleꜗ
heˉ chaˉ nëˊ nuuˉ. 11Waˊraˉ gaꜙhyaˉ
hyooˉ lliiꜘ jwërte, hëhꜗ lliiꜘ chaahˈ

leꜗ ja̱ˉ, heˉja ̱ˉ dsaˉläˉki̱i ̱ˉ chaahˈ hiꜙ
dsaˉtøhꜙmɨˈleꜗ, moꜙsoꜙ jnäꜘ naˊhñaahꜗ.
Ja ̱ˉbaˊ läꜙja̱ˉ laꜗ kihꜗ hi ̱ˉ chaˉ kuuˊ,
ko̱o̱ˉdsaˉu ̱u ̱ꜙbihꜗ jeeˊ jmeeyꜙ taˊ kiyhˈ.

Lluꜗ laꜗ kihꜗ hi̱ˉ kwëëh˜ dsëꜗmaˊ jëëy˜
heˉwɨɨꜘ

12 Lluꜗ laꜗ kihꜗ hi ̱ˉ gaꜙläꜙbeꜘ dsëꜗ
waˊraˉ jaꜗ heˉ hlɨɨhˈ ka̱ꜗ dsëyꜗ. Jëëhꜘ
cherˊmahꜗ yaꜙhë ̱ë̱yꜗ llu ̱u̱ꜗ, läꜙko̱o̱ˉ
jñeey ˈ hyoyhꜙ jeeˊ cha̱a ̱yˉ tä̱ä ̱ꜘ. Heˉ
ja ̱ˉ laꜗ läꜙko̱o̱ˉ coronheˉ gaꜙbä̱ä ̱hˉDio
hñiiꜘ kwëëyhꜗ dsaˉ hi ̱ˉ hnaayhˉ.

13 Cherˊmahꜗ gwaꜘ dsëꜗ dsaˉ jmeeꜗ
heˉ hlɨɨhˈ, niꜙ miihˉ saꜙ so ̱o̱h˜ heˉ
jäyhꜙ Dio ka̱˜ dsëyꜗ. Jëëhꜘ saꜙ gwaꜘ
dsëꜗ Dio jmeeꜗ heˉ hlɨɨhˈ, hiꜙ niꜙ
saꜙ ka ̱y˜ dsëꜗ dsaˉ mahꜗ jëëyꜗ cheˊ
jmeeˈ dsaˉ heˉ hlɨɨhˈ. 14 Kihꜗ heˉ
he ̱e̱ꜘ dsëꜗ läꜙja̱a ̱ˉ läꜙja̱a ̱ˉ heˉ hlɨɨhˈ,
heˉja̱ˉ gwaꜘ dsëyꜗ jmeeyꜗ heˉ hlɨɨhˈ,
miˉgooꜙ kiyhꜗ, hiꜙ jøøꜙ kiyhꜗ jwëꜘ
hlɨɨhˈ. 15Hiꜙ maˉngëëꜘ maˉhä̱ä ̱yˊ jwëꜘ
heˉ he ̱e̱ꜘ dsëyꜗ, maˉnaˊjnääyꜘ kya̱a ̱hˊ
dsoˊkyeˉ. Maˉlaꜙ maˉhe ̱e̱yꜗ hñiiyꜘ
kya̱a ̱hˊ dsoˊkyeˉ, ja̱ˉ ji̱i ̱hˈ ju̱u̱yꜘ goˉte˜.

16 Ø ̱ø̱hnꜗ hi̱ˉ hnaanꜙ, taꜙ miˉga ̱a ̱ ˈ
hnähꜘ hñaahꜗ. 17 Läꜙjëꜙ heˉ lluꜗ heˉ
gaꜙhñahꜗ jneˊ laˉ, läꜙjëꜙ heˉ jna̱a ̱hˈ
laꜗ, heˉ laˉ naˉ jaꜗ gyʉʉhˈ jmɨˉgyʉʉꜙ,
heˉ laˊ gaꜙkwaꜘ baˊ Dio. Hi̱ˉ heꜘ naˉ
gaꜙjmä̱ä ̱ꜗ läꜙjë ̱ë̱ꜙ hi̱ˉ chooꜗ jeˉ gyʉʉhˈ
jmɨˉgyʉʉꜙ. Pero Dio saꜙ dsaˉläˉsë ̱ë̱yꜗ
läꜙko̱o̱ˉ laꜗ kihꜗ hi̱ˉ hë ̱ë̱ꜚ gyʉʉhˈ
heˉ dsaˉläˉsɨɨꜗ he ̱e̱hꜚ kihꜗ. 18 Läꜙ
hyohˉ dsëyꜗ, gaꜙjmeeyꜘ gaꜙläꜙcha̱a ̱ꜙ
jneˊ läꜙhmëëꜘ taꜙlaꜙ kihꜗ juˈdsooꜘ
heˉ gaꜙkwëëyhꜗ jneˊ mahꜗ le̱e̱ꜘ jneˊ
maꜙraꜙ hi̱ˉ kya̱a ̱yꜗ jeeˊ kihˈ läꜙjë̱ë̱ꜙ hi̱ˉ
gaꜙjmä̱ä ̱yꜗ.

19Heˉja̱ˉ jwahnꜙ ø̱ø̱hnꜗ hi̱ˉ hnaanꜙ.
Hnøøꜗ nuuhˈ daˊ hnähꜘ jä̱ä ̱ꜗ haˉ läꜙ laꜗ
juuˈ kihꜗ dsaˉ. Taꜙ ji̱i ̱hˋ hnähꜘ cha̱hꜘ.
Taꜙ miˉlle ̱e̱ ˈ hnähꜘ hñaahꜗ naꜗko̱hꜘ.
20 Hehꜗ dsaˉläˉlle ̱e̱ꜘ jneˊ, jneꜙ jwëˈ
jnänˋ heˉ jmeenˊ heˉ lluꜗ. 21 Heˉja̱ˉ
jwahnꜙ, moꜙtoꜙ jmeeˉ gaˊ hnähꜘ heˉ
hlɨɨhˈ, moꜙtoꜙ bä̱ä ̱hˋ gaˊ hnähꜘ hñaahꜗ
dsoˊkyeˉ heˉ chaˉ chaˉmiihˉ naꜗ.
Jmä ̱ä̱ˋ hnähꜘ hñaahꜗ hwa ̱a ̱hˊ, he ̱e̱hˋ

hnähꜘ juuˈ heˉmaˉnaˉjnääˊ tuhˉhohꜘ
hnähꜘ. Jëëhꜘ juuˈ naˉ lä ̱ä ̱ꜗ hnähꜘ.

Hnøøꜗ jmeenˊ taˊheꜗ kihꜗ juuˈ heˉ
maˉnʉʉˊ jneˊ

22 Ja ̱ˉ jmeehˉ hnähꜘ heˈ kihꜗ juuˈ
naˉ, ja̱ꜙ ko ̱o̱ˉ nuuhˉ baˊ hnähꜘ.
Heˉ miˉga̱a ̱hˈ hnähꜘ hñaahꜗ baˊ ja ̱ˉ,
cherˊmahꜗ saꜙ gaꜙjmeehˊ hnähꜘ heˈ.
23 Cherˊmahꜗ saꜙ gaꜙjmeeꜘ dsaˉ heˈ
waˊraˉ gaꜙnuuyꜘ juuˈ naˉ, hi̱ˉ heꜘ la ̱a̱ꜗ
läꜙko̱o̱ˉ ja ̱a̱ˉ hi ̱ˉ jë ̱ë̱˜ hñiiꜘ kya ̱a̱hˊ huˉ.
24 Jëëhꜘ, maˉlaꜙ maˉjë̱ë̱yꜙ hñiiyꜘ mahꜗ
goˉhë ̱ë̱yˈ hiꜙ läꜙcha̱hꜘ ja̱ˉ dsaˉgaaꜘ
dsëyꜗ haˉ läꜙ la ̱a ̱yꜗ. 25 Pero cherˊmahꜗ
ja ̱a̱ˉ dsaˉ gaꜙnuuꜘ kweeˉ läꜙko̱o̱ˉ
jähꜘ ley heˉ lluꜗ goˉte˜ heˉ kya̱a ̱hˊ
dsaˉlä ̱ä ̱ꜘ jneˊ, hiꜙ cherˊmahꜗ dsaˉ heꜘ
ngooꜗ bihꜗ jmeeyꜙ heˈ kihꜗ juuˈ naˉ,
kihꜗ hi̱ˉ heꜘ miˉjø ̱ø̱ꜗ baˊ Dio läꜙjëꜙ heˉ
jmeeyꜙ. Jëëhꜘ, ja̱ꜙ ko ̱o̱ˉ nuuˉ bihꜗmahꜗ
dsaˉgaaꜘ dsëyꜗ kaˉlähꜘ, maꜙraꜙ heˉ
jmeeꜙ bihꜗ heˈ kihꜗ juuˈ naˉ.

26 Cherˊmahꜗ ja̱a ̱ˉ dsaˉ la ̱a̱yꜘ,
hnaayhˉ Dio mahꜗ hlëëhꜙ bihꜗ waˊ laˈ
chaˉ laꜗ, heˉ miˉga ̱a̱yꜙ hñiiꜘ bihꜗ ja ̱ˉ,
saꜙ jmääꜗ goˉte˜ heˉ jäyhꜘ hnaayhˉ
Dio. 27 Pero chaˊnëˊ Dio hi̱ˉ la ̱a ̱ꜗ Tääˋ
jnänˋ, ja̱a ̱ˉ dsaˉ hi ̱ˉ maꜙraꜙ heˉ dsooꜘ
hnaayhˉ Dio, hnøøꜗ kwayꜗ beꜘ kihꜗ
chihˉ hnɨɨꜘ hi ̱ˉ jëë˜ wɨɨꜘ hiꜙ läꜙja̱ˉ kihꜗ
dsaˉmëꜘ hnɨɨꜘ kaˉlähꜘ, hiꜙ hnøøꜗ hä̱ä ̱yꜗ
hñiiyꜘ mahꜗ saꜙ waˊ läˉsa ̱yhꜘ kya̱a ̱hˊ
heˉ hlɨɨhˈ heˉ chaˉ jmɨˉgyʉʉꜙ laˉ.

2
Saꜙwaˊ jëëˊ jneˊ heˉ la̱a̱ꜗ dsaˉ

1 Ø ̱ø̱hnꜗ, heˉ maˉdsooꜘ hohꜘ
hnähꜘ kihꜗ Jesucristo Dsaˉjø ̱ø̱hˈ jnänˋ
hi ̱ˉ llu ̱u ̱ꜗ goˉte˜, jmeeꜙ biiꜗ jmeehˈ
hnähꜘ kweeˉ läꜙhiiꜘ nëˊ kya̱a ̱hˊ dsaˉ.
2 Cherˊmahꜗ gaꜙllooꜗ ja ̱a̱ˉ dsaˉ jeeˊ
dsaˉñeehꜙ hnähꜘ, hi̱ˉ heꜘ naˉ kye̱hˊ
hmɨɨhˉ lluꜗ hiꜙ häˊ aniy˜ hmoohˈ
gooyˉ kaˉlähꜘ. Hiꜙ waˊraˉ gaꜙllooꜗ
ja ̱a̱ˉ hi̱ˉ täˉñeeꜘ hi̱ˉ sɨẖˊhɨꜙ hmɨɨhˉ
kihꜗ. 3 Hiꜙ cherˊmahꜗ jmä̱ä ̱hˈ hnähꜘ
jø ̱ø̱hˈ hi̱ˉ jna ̱a ̱hˈ hmɨɨhˉ kihꜗ heꜘ, mahꜗ
jwɨɨhˈ hnihꜘ: “Naꜘ jeeˊ lluˈ laˉ”, mahꜗ
hi ̱ˉ täˉñeeꜘ heꜘ, jwɨɨhˈ: “Jmääꜗ läꜙ

maˉchehꜗ naˉ o jeeˊ laˉ yaˉnaꜘ hʉʉˊ
tɨɨnꜙ laˉ.” 4 Jeeˊ ja̱ˉ dsaˉläˉjnäähꜘ
hnähꜘ heˉ saꜙ jmeehˉ hnähꜘ kweeˉ
läꜙhiiꜘ nëˊ kya̱a ̱hˊ dsaˉ. Heˉ jmeehˉ
hnähꜘ läꜙja̱ˉ, jmä ̱ä̱hꜙ hnähꜘ hñaahꜗ
jwëëꜚ hi̱ˉ kye̱ˉ hʉʉˊdsëˉ hlɨɨhˈ jmahꜗ
baˊ.

5Nʉʉˉ daˊ hnähꜘ ø̱ø ̱hnꜗ hi̱ˉ hnaanꜙ:
¿Cheˊ saꜙ gaꜙlle̱e̱hˉ Dio hi̱ˉ täˉñeeꜘ
jmɨˉgyʉʉꜙ laˉ, mahꜗ läꜙdsooꜘ dsëyꜗ
kiyhꜗ? Hi̱ˉ heꜘ la ̱a ̱ꜗ läꜙko̱hꜘ hi̱ˉ chaˉ
kuuˊ kihˈ, hiꜙ hyoyhꜙ he̱e̱yꜚ yaꜙjwɨɨꜗ
kihꜗ Dio läꜙko̱o̱ˉ gaꜙbä̱ä ̱hˉ Dio hñiiꜘ
kihꜗ läꜙjë̱ë̱ꜙ hi̱ˉ hnaayhˉ. 6 Pero
miˉkwa ̱hꜚhnähꜘkihꜗhi̱ˉ täˉñeeꜘ,mahꜗ
hnaahꜙ hnähꜘ hi̱ˉ chaˉ kuuˊ. ¿Ja̱ ˈ
dsaˉ chaˉ kuuˊ naˉ hi ̱ˉ tä̱ä ̱hˊ jmeehꜙ
hnähꜘ? ¿Ja̱̍ hi ̱ˉ heꜘ naˉ, dsaˉjä̱ä ̱ꜙ hnähꜘ
nëˊtaˊ? 7 ¿Ja̱ ˈ dsaˉ chaˉ kuuˊ naˉ,
hi̱ˉ miˉkwa̱hꜗ jmɨɨˉ kihꜗ Cristo heˉ laꜗ
naˊhñaahꜗ jnänˋ, hiꜙ ja̱ˉbaˊ kya̱a ̱hˊ jmɨɨˉ
kihꜗ Cristo gaꜙmiꜙche ̱e̱yˉ hnähꜘ?

8 Heˉ jmeehˉ hnähꜘ lluꜗ baˊ ja ̱ˉ,
cherˊmahꜗ juˈdsooꜘ gaꜙmiꜙtehˋ hnähꜘ
ley jʉʉhˉ, läꜙko ̱o̱ˉ naˉsɨɨˉ juuˈ kihꜗ
Dio: “Waˊ hnaahꜙ dsaˉkya̱a ̱hˊ, ja̱ˉbaˊ
läꜙko̱o̱ˉ hnaahꜙ hñaahꜗ.” 9 Pero
cherˊmahꜗ saꜙ gaꜙjmeehˊ hnähꜘ kweeˉ
läꜙhiiꜘ nëˊ kya ̱a̱hˊ dsaˉ, heˉ jmeehˉ
hnähꜘ dsoˊkyeˉ baˊ ja̱ˉ. Ja ̱ˉbaˊ ley
ja ̱ˉ, hnɨɨ˜ kyahꜗ hnähꜘ heˉ naˉbä̱ä ̱hˋ
hnähꜘ dsooˊ. 10 Ja ̱a̱ˉ dsaˉ hi̱ˉ høøꜙ
läꜙjëꜙheˉ lleˋ leykihꜗMoisé, cherˊmahꜗ
gaꜙhlä ̱ä̱yhˉ kya̱a ̱hˊ ko̱o̱ˉ mɨ ˈjuuꜗ baˊ,
maˉnaˉbä̱ä ̱yhˋ läꜙjëꜙ. 11 Heꜘ baˊ hi̱ˉ
gaꜙjähꜘ: “Hneˉ hi̱ˉ naˉje ̱e̱ꜚ gooˉ, taꜙ
ka ̱a ̱hꜙ hi̱ˉ la ̱a̱ꜗ kya̱a ̱ꜗ jñahꜘ”, heꜘ baˊ hi̱ˉ
heꜘgaꜙjähꜘkaˉlähꜘ: “Taꜙ jngëëhꜙdsaˉ.”
Heˉja̱ˉ, cherˊmahꜗ saꜙ ka ̱a ̱hꜙ hi̱ˉ la ̱a̱ꜗ
kya̱a ̱ꜗ jñahꜘ, pero jngëëhꜙ dsaˉ, maꜙraꜙ
heˉmaˉnaˉbä̱ä ̱hˋbaˊhneˉ chaˊnëˊ ley.

12 Heˉja ̱ˉ hnøøꜗ hlëëhˊ hnähꜘ hiꜙ
hnøøꜗ jmeehˈ hnähꜘ läꜙko̱o̱ˉ lleˋ kyahˈ
hnähꜘ baˊ, jëëhꜘ lloo˜ ko ̱o̱ˉ jmɨɨˊ, ley
ja ̱ˉ ngɨɨhꜗ kwa ̱a ̱t˜ jnänˋ, ja ̱ˉbaˊ ley heˉ
kya̱a ̱hˊ dsaˉlä̱ä ̱ꜘ jneˊ. 13 Kihꜗ hi̱ˉ saꜙ
läˉñihꜘ dsëꜗ dsaˉkya̱a ̱hˊ, ja̱ˉbaˊ läꜙja̱ˉ
saꜙ läˉñihꜘ dsëꜗ Dio kya ̱a̱yhˊ kaˉlähꜘ
waˊraˉ gaꜙtëꜘ jeeˊ llayˈ taˊ. Pero
cherˊmahꜗ gaꜙläꜙñihꜘ dsëˉ jneˊ kihˈ



Santiago 2:14 362 Santiago 3:6

dsaˉkya̱a ̱hˊ jneˊ, hwë ̱ë̱ꜙ jneˊ lluˈwaˊraˉ
gaꜙtëꜘ jeeˊ ngɨɨyhˈ kwa ̱a ̱t˜ jnänˋ.

Taˊ lluˈ jnänˋ kya ̱a̱hˊ heˉ maˉdsooꜘ
dsëˉ jneˊ

14 Ø ̱ø̱hnꜗ, heeˉ jmääꜗ kihꜗ ja ̱a ̱ˉ hi̱ˉ
jähꜘ maˉdsooꜘ baˊ dsëyˈ kihꜗ Dio mahꜗ
niꜙko̱o ̱ˉheˉ lluꜗ saꜙ jmeeyꜙ. ¿Cheˊ lä ̱ä ̱yꜘ
kya ̱a̱hˊ heˉ ko̱o ̱ˉ jäyhꜘ: “Maˉdsooꜘ baˊ
dsënꜙ”? 15 Cherˊmahꜗ cha ̱a̱ˉ ja̱a ̱ˉ ø̱ø̱hꜗ
jneˊ, dsaˉmëꜘ dsaˉñʉʉhˉ hi̱ˉ saꜙ chaˉ
hmɨɨhˉ heˉ kë̱yhꜙ hiꜙ saꜙ chaˉ heˉ
kuhˊhɨy̱hꜗ ko̱o̱ˉ jmɨɨˊ ko̱o̱ˉ jmɨɨˊ, 16 hiꜙ
cherˊmahꜗ ja ̱a̱ˉ hnähꜘ gaꜙchiihˊ hnihꜘ:
“Jwërtekwaˊbeꜘ, gwa̱a̱hˉbaˊhneˉ lluꜗ,
ja ̱ˉmiˉlla̱a ̱hˈhñaahꜗ, ja̱ˉkuhˉbaˊhneˉ
lluꜗ.” Pero ¿heeˉ jmääꜗ heˉ gaꜙjähˊ
läꜙnaˉ, cherˊmahꜗ saꜙ gaꜙkwëëhˋ hnihꜘ
heˉ jmeeꜙ biiꜗ kiyhꜗ? 17 Ja ̱ˉbaˊ läꜙja̱ˉ
laꜗ kihꜗ hi̱ˉ jähꜘ maˉdsooꜘ dsëyꜗ kihꜗ
Dio. Cherˊmahꜗ saꜙ chaˉ niꜙmiihˉ heˉ
lluꜗ maˉjmeeyꜘ, saꜙ jmääꜗ heˉ jäyhꜘ:
“Maˉdsooꜘ baˊ dsënꜙ.” Juuˈ taꜙjmahꜗ
baˊ ja̱ˉ.

18 Pero cherˊmahꜗ ja ̱a ̱ˉ gaꜙjähꜘ:
“Hneˉ jmeehˉ taˊ lluˈ, jnäꜘ maˉdsooꜘ
dsënꜙ”, läꜙlaˉ jwɨɨꜚ jnihꜘ kaˉlähꜘ:
“Miˉjnääˈ kinꜙ heˉ maˉdsooꜘ hohꜘ,
hneˉ hi̱ˉ saꜙ maˉjmeeꜘ niꜙ miihˉ taˊ
lluˈ, mahꜗ jnäꜘ miˊjnäänꜗ kyahꜗ heˉ
maˉdsooꜘ dsënꜙ kya̱a ̱hˊ taˊ lluˈ heˉ
jmeenꜙ.” 19 Hneˉ jmeehˉ dsooꜘ, ja ̱a̱ˉ
baˊ Dio cha̱a ̱ˉ. Jmeehˉ baˊ hneˉ lluꜗ.
Hiꜙ läꜙja̱ˉ jähꜘ hi̱ˉsaꜙllu̱ꜗ kaˉlähꜘ, mahꜗ
jlä ̱ä ̱ꜙbihꜗkihꜗheˉgoyhꜙ. 20Peerꜙ ta̱a ̱hˉ
hneˉ. ¿Heˉlaˈ saꜙ hii˜ läꜙngëëhꜘmiihˉ?
Saꜙ jmääꜗ heˉ jähˊ jneˊ maˉdsooꜘ baˊ
dsënˉ kihꜗ Dio mahꜗ saꜙ naˊjnäꜘ taˊ
jnänˋ. 21 ¿Ja̱ ˈ gaꜙjmeeꜘ Dio kwa ̱a ̱t˜
llu ̱u ̱ꜗ Abraham dsaˉ maˉgyu̱hˉ jnänˋ
taꜙlaꜙ kihꜗ taˊ lluˈ heˉ gaꜙjmeeyꜘ, heˉ
gaꜙngëëyꜗ Isaac jo̱o̱yꜘ kihꜗ Dio mahꜗ
maˊ ju̱u̱yꜘ nëˊ naˊhyooꜘ? 22 ¿Cheˊ
saꜙ ngëëhꜘ haˉ läꜙ laꜗ? Gaꜙläꜙdsooꜘ
dsëꜗ Abraham kihꜗ Dio, heˉja̱ˉ baˊ
gaꜙjmeeyꜘ läꜙko̱o ̱ˉ gaꜙjähꜘ Dio. Hiꜙ
kya ̱a̱hˊ heˉ gaꜙjmeeꜘ Abraham ja ̱ˉ,
gaꜙläꜙjnäꜘ maꜙraꜙ heˉ gaꜙläꜙdsooꜘ baˊ
dsëy ˈ kihꜗ Dio. 23 Läꜙja ̱ˉ gaꜙläꜙteꜗ
läꜙko̱o̱ˉ naˉsɨɨˉ juuˈ kihꜗ Dio heˉ jähꜘ

läꜙlaˉ: “Gaꜙläꜙdsooꜘ dsëꜗ Abraham
kihꜗ Dio, heˉja ̱ˉ gaꜙjmeeꜘ Dio kwa ̱a ̱t˜
llu ̱u ̱yꜗ.” Hiꜙ gaꜙläꜙche̱e̱yꜙ omeꜚ kya ̱a̱ꜗ
Dio. 24Läꜙja̱ˉ dsaˉläˉngëëꜘ jneˊ, jmeeꜙ
Dio kwa̱a ̱t˜ llu ̱u̱ꜗ dsaˉ, kya̱a̱hˊ heˉ
jmeeyꜙ taˊ lluˈ, ja ̱ꜙ maꜙlaꜙ kya ̱a̱hˊ heˉ
maˉdsooꜘ dsëyꜗ.

25 Ja̱ˉbaˊ läꜙja ̱ˉ gaꜙlaꜗ kihꜗ Rahab,
ja ̱a̱ˉ dsaˉmëꜘ hi̱ˉ maˊ hnëë˜ hñiiꜘ
kya̱a ̱hˊ waˊ hi̱ˉ chaˉ hi̱ˉ. Gaꜙjmeeꜘ
Dio kwa ̱a̱t˜ llu ̱u ̱yꜗ kihꜗ heˉ gaꜙkwayꜘ
jeeˊ gaꜙjä ̱ꜘ hi̱ˉ gaꜙllaꜙnääꜗ ko̱o̱ ˈ juuˈ
hiꜙ gaꜙche ̱e̱yꜗ taꜙ jyohꜘ jwëˈ läꜙlluꜗ
jeeˊ gaꜙla ̱a ̱yꜘ. 26 Jmɨˉngoꜗ heˉ moꜙsoꜙ
kya̱a ̱hˊ jmɨˉlleꜘ, naˉju̱u ̱ˊ baˊ ja ̱ˉ.
Ja ̱ˉbaˊ läꜙja ̱ˉ laꜗ jnänˋ. Saꜙ jmääꜗ
heˉ maˉdsooꜘ dsëˉ jneˊ kihˈ Dio,
cherˊmahꜗ saꜙnaˊjnäꜘ taˊ lluˈheˉ jmeeˉ
jneˊ.

3
Hnøøꜗ le̱e ̱hꜚ jneˊ haˉ läꜙ hlëëhˊ jneˊ

1 Saꜙ waˊ cha̱a ̱ˉ jwë ̱ë̱ꜘ taˉjwohꜗ jeeˊ
tä̱ä ̱hˊ hnähꜘ ø̱ø̱hnꜗ. Maˉñehˊ baˊ hnähꜘ,
hwehˉ gaˊ miihˉ ngɨɨhꜗ Dio kwa ̱a ̱t˜
jnänˋ hi̱ˉ la ̱a̱ꜗ taˉjwohꜗ. 2 Läꜙjë̱ë̱ꜙ baˊ
jneˊ, johꜘ ji̱i ̱h˜ saꜙ dsaˉhlä ̱ä̱hꜙ jneˊ.
Pero ja ̱a ̱ˉ hi̱ˉ saꜙ dsaˉhlä̱ä ̱hꜙ kya̱a ̱hˊ
juuˈ heˉ hlëëyhꜙ, hi̱ˉ heꜘ la̱a ̱ꜗ ja ̱a̱ˉ
dsaˉñʉʉhˉ llu̱u ̱ꜗ goˉte˜. Liyhꜙ hä̱ä ̱yꜗ
hñiiyꜘ kihꜗ läꜙjëꜙ baˊ, saꜙ kwayꜙ jwëˈ
jøøꜗ heˉ hlɨɨhˈ kiyhꜗ.

3 Waˊraˉ gaꜙtøøhˊ jneˊ fren˜ hooˊ
kyaˊjɨɨhˊ, hwa̱a ̱ˊ bihꜗ kya̱a ̱hˊ jneˊ.
Maꜙkeꜙ jø̱ø̱yhˈ, kya̱a ̱hˊ ko̱o̱ˉ heˉ pihˈ
baˊ tä̱ä ̱ꜙ jä ̱ä ̱ˊ jneˊ haˉ taꜙ jeeˊ hnøøˉ
jneˊ. 4Läꜙja̱ˉ laꜗ kaˉlähꜘ kya ̱a̱hˊ barco.
Maꜙkeꜙ heˉ gaˊ jʉʉhˉ ngëëˈ barco hiꜙ
maꜙkeꜙ sëëh˜ lleꜘ täꜘ kihꜗ, pero kya̱a ̱hˊ
ko̱o̱ˉ jwɨˊ hmaˉ pihˈ baˊ kooh˜ dsaˉ, leꜘ
dsaˉnääyꜗ haˉ taꜙ jeeˊ hnøøy ˈ. 5 Hiꜙ
läꜙja ̱ˉ laꜗ kaˉlähꜘ kya̱a ̱hˊ läˊsɨɨhˊ jneˊ.
Ko̱o̱ˉ heˉ pihˈ baˊ, pero haˉ ko ̱hꜘ dsooˊ
saꜙhnooˉ. Kya̱a ̱hˊko̱o̱ˉ jeˉpihˈbaˊ le̱e̱ꜙ
so ̱o̱hꜗ läꜙji̱i̱hˈ kooꜙ ko̱o̱ˉ mohꜘ jʉʉhˉ.
6 Hiꜙ läˊsɨɨhˊ jneˊ laꜗ läꜙko̱o̱ˉ jeˉ. Johꜘ
nëëˈ heˉ hlɨɨhˈ saꜙ gwaꜘ kihꜗ. Heˉ naˉ
he ̱e̱˜ läꜙka̱a ̱ˉ jmɨˉngoꜗ jnänˋ läꜙjëꜙ jmɨɨˊ
baˊ. Läˊsɨɨhˊ jneˊ naˉ, të̱ë̱ˉ beꜘ kihꜗ
chaˊjeˉ.

7Lihꜙbaˊdsaˉmiˉhwa ̱a̱ꜘ läꜙjë ̱ë̱ꜙnëëˈ
jahꜘ la ̱a ̱ˋ hi̱ˉ cha̱a ̱ˉ hwaꜗ laˉ, liyhꜙ
miˉhwa̱a ̱yꜘ ta̱ ˈ, mɨɨhˉ, hiꜙ jahꜘ hi̱ˉ
cha ̱a̱ˉ jmɨˉñeehꜚ kaˉlähꜘ. 8 Pero saꜙ
cha ̱a̱ˉ niꜙ ja̱a ̱ˉ hi̱ˉ lihꜙ haꜗ kihꜗ läˊsɨɨhˊ
jneˊ. Saꜙ chaˉ heˉ llaˉdsëëˋ kihˈ heˉ
hlɨɨhˈnaˉ. Läꜙko̱o̱ˉheˉnaˉka ̱hˈ venen
heˉ jngɨɨhꜙ kihꜗ dsaꜙ baˊ laˈ läˊsɨɨhˊ jneˊ.

9 Kya̱a ̱hˊ läˊsɨɨhˊ jneˊ hlëëhˊ jneˊ lluˈ
kihꜗ Dio hi̱ˉ la ̱a ̱ꜗ Tääˋ jnänˋ, hiꜙ ja ̱ˉbaˊ
kya ̱a̱hˊ läˊsɨɨhˊ jneˊ, jwäˊ jneˊ dsoˊjwɨɨꜘ
kihꜗ dsaꜙ, hi ̱ˉ la ̱a ̱ꜗ läꜙko̱o̱ˉ he̱e̱hꜚ kihꜗ
Dio. 10 Ko̱o̱ˉ baˊ hooˊ jneˊ jeeˊ hwëëˉ
juuˈ lluꜗ hiꜙ jeeˊ hwëëˉ juuˈ hlɨɨhꜗ. Niꜙ
miihˉ saꜙ so̱o ̱h˜ läꜙnaˉ, ø̱ø̱hnꜗ. 11Haˉ
läꜙja ̱ˉ, ko̱o̱ˉ jmɨˉtooˉhyaꜙ jmɨɨˉ øøꜘhiꜙ
ja ̱ˉbaˊ heˉ ja̱ˉ hyaꜙ jmɨɨˉ llihꜗ kaˉlähꜘ.
12 Ø ̱ø̱hnꜗ, haˉ läꜙja̱ˉ ko̱o̱ˉ chaahˈ higo
hɨɨꜗ mɨ ˈolivo o wɨɨ̱ ̱̄ jëh ˈ hɨɨꜗ mɨ ˈhigo.
Ja ̱ˉbaˊ läꜙja̱ˉ laꜗ kihꜗ jeeˊ hyaˉ jmɨɨˉ, saꜙ
hwëëꜙ jmɨɨˉ ñiiˋ ko̱ˉjø ̱hꜘ kya̱a ̱hˊ jmɨɨˉ
øøꜘ.

Kihꜗ Dio baˊ ja̱ˉ, heˉ gwaꜘ hʉʉˊdsëˉ
llu

1ꜗ3 Cherˊmahꜗ cha̱a ̱ˉ ja̱a ̱ˉ hnähꜘ hi̱ˉ
chaˉ hʉʉˊdsëˉ lluꜗ kihꜗ, hi̱ˉ kyʉʉh˜
chaˉmiihˉ, hi̱ˉheꜘhnøøꜗmiˉjnääꜙheˉ
kyʉʉyh˜ ja̱ˉ, kya ̱a̱hˊ taˊ lluˈheˉ jmeeyꜙ.
Hiꜙ hnøøꜗ jmä̱ä ̱yꜗ hñiiꜘ ja̱a ̱ˉ hi ̱ˉ hwa ̱a ̱ˊ,
läꜙlleˋ kihˈ ja̱a ̱ˉ hi ̱ˉ kyʉʉh˜. 14 Pero
cherˊmahꜗ wɨɨꜘ hohꜘ hnähꜘ hiꜙ jmeehˉ
hnähꜘ läꜙ tɨh˜ hohꜘ hnähꜘ hñaahꜗ, saꜙ
chaˉ heˉ kihꜗ heˉ jmä̱ä ̱ꜙ hnähꜘ hñaahꜗ
ka ̱a ̱hˊ. Heˉ taˉju̱u ̱ˈ baˊ hnähꜘ ja ̱ˉ. 15 Ja ̱ꜙ
heˉ jaꜗ gyʉʉhˈ hʉʉˊdsëˉ naˉ. Hʉʉˊdsëˉ
chaˉhwaꜗ laˉbaˊnaˉ, heˉ gwaꜘkya̱a ̱hˊ
jmɨˉngoꜗ kyahꜗ hnähꜘ baˊ naˉ. Laꜗ kihꜗ
hi ̱ˉsaꜙllu ̱ꜗ baˊ hʉʉˊdsëˉ naˉ. 16 Jëëhꜘ,
heˉwɨɨꜘhohꜘhnähꜘkya̱a ̱hˊdsaˉkya̱a ̱hˊ
hnähꜘ hiꜙ hnoohˉ hnähꜘ heˉ tɨh˜ hohꜘ
hnähꜘ hñaahꜗ, heˉ ja ̱ˉ jmeeꜙ, heˉ tä̱ä ̱hˊ
hnähꜘ waˊ laˈ chaˉ laˉ, jmeehˉ hnähꜘ
läꜙjëꜙ nëëˈ heˉ hlɨɨhˈ.

17 Pero hʉʉˊdsëˉ heˉ jaꜗ gyʉʉhˈ, heˉ
ja ̱ˉ baˊ naˉjngɨɨˈ. Heˉ ja̱ˉ baˊ jmeeꜙ hiiꜘ
tiiˊ kihˈ dsaꜙ, jmeeꜙ hwa ̱a̱ˊ dsaˉ, nʉʉhˊ
dsaˉ, dsaˉläˉñihꜘ dsëyꜗ chaˉmiihˉ hiꜙ
jmeeyꜙ heˉ lluꜗ jmahꜗ baˊ. Kya̱a ̱hˊ
hʉʉˊdsëˉ lluꜗ ja̱ˉ, jmeeꜙ dsaˉ kweeˉ
läꜙhiiꜘ nëˊ kya̱a ̱hˊ dsaˉ hiꜙ ja ̱ꜙ ko̱o̱ˉ

taˉju̱u ̱yˈ. 18Dsaˉ hi̱ˉ gaꜙnääˊ ko̱o̱ˉ nëëˈ
baˊ, jmeeyꜙ hiiꜘ tiiˊ kihˈ dsaꜙ, hiꜙ läꜙja̱ˉ
läꜙjwë ̱ë̱ꜘ dsaˉ hi̱ˉ jmeeꜙ heˉ lluꜗ jmahꜗ
baˊ.

4
Saꜙ waˊ hnøøhˊ jneˊ heˉ chaˉ

jmɨˉgyʉʉꜙ laˉ
1 ¿Haˉ taꜙ gwaꜘ heˉ te ̱ˉjë̱ë̱hꜘ hnähꜘ?

Kihꜗ heˉ he̱e̱ꜘ hohꜘ hnähꜘ heˉ gaˊ chaˉ,
heˉ ja̱ˉ baˊ naˉ jmeeꜙ jwɨɨhˋ kyahˈ
hnähꜘ. 2 Chaˉ heˉ hnoohˉ hnähꜘ pero
saꜙ të̱ë̱hꜗhnähꜘ. Jngëëhꜙhnähꜘdsaˉhiꜙ
jmeehˉ hnähꜘ biiꜗ le̱hꜙ hnähꜘ heˉ chaˉ
kiyhꜗ pero saꜙ të̱ë̱hꜗ hnähꜘ. Tiˉchoohˉ
hnähꜘ juuˈ, hiꜙ tiˉhneeꜙ hnähꜘ. Saꜙ
maˉhñah˜ hnähꜘ heˉ hnoohˉ hnähꜘ,
jëëhꜘ saꜙ maˉngɨɨhˊ hnähꜘ kihꜗ Dio.
3 Hiꜙ waˊraˉ gaꜙngɨɨhˊ hnähꜘ kihꜗ Dio,
saꜙ hñahꜙ hnähꜘ. Jëëhꜘ saꜙ ngɨɨhˊ hnähꜘ
kya̱a ̱hˊ hʉʉˊdsëˉ lluꜗ, ko ̱o̱ˉ hnoohˉ
hnähꜘ läꜙ tɨh˜ hohꜘ hnähꜘ hñaahꜗ baˊ.

4Hnähꜘ dsaˉmëꜘ dsaˉñʉʉhˉ, ¿heˉlaˈ
maˉläˉø̱ø̱ꜘ hnähꜘ kihꜗ Dio? ¿Cheˊ
saꜙ ñehˊ hnähꜘ moꜙsoꜙ jwa ̱hꜘ hnähꜘ
kya̱a ̱yhˊ, cherˊmahꜗ hnoohꜘ gaˊ hnähꜘ
heˉ chaˉ jmɨˉgyʉʉꜙ laˉ? Jëëhꜘ, hi̱ˉ
hnoohˉ gaˊ heˉ chaˉ jmɨˉgyʉʉꜙ laˉ,
moꜙsoꜙ jwa̱yhꜘ kya̱a ̱hˊ Dio. 5 ¿Cheˊ
la ̱a ̱hꜘ hnähꜘ, ko̱o̱ˉ taˉjähꜘ baˊ juuˈ kihꜗ
Dio heˉ lleˋ läꜙlaˉ: “Jmɨˉlleꜘ Naˉjngɨɨ
ˈ kihꜗ Dio heˉ kya̱a ̱hˊ jneˊ, hnääyꜗ jneˊ
chaˉmiihˉ, saꜙ hnøøyꜗ kye ̱ˊ jneˊ jyohꜘ
jwëˈ”? 6Pero chaˉmiihˉ jmeeꜙDio lluꜗ
dsëꜗ kya̱a ̱hˊ jneˊ. Heˉja̱ˉ jähꜘ juuˈ kiyhꜗ
läꜙlaˉ: “Dio jneꜙ jwëˈ kihꜗ hi̱ˉ jmä̱ä ̱˜
hñiiꜘ jø̱ø̱hˈ, pero lluꜗ baˊ dsëyˈ kya̱a ̱hˊ
hi̱ˉ hwa ̱a̱ˊ.”

7 Waˊ nʉʉhˊ hnähꜘ kihꜗ Dio. Taꜙ
kwaˉ jwëˈ kihꜗ hi̱ˉsaꜙllu̱ꜗ ka̱a ̱yhꜗ
hnähꜘ, läꜙja ̱ˉ baˊ läꜙø̱ø̱yꜘ kyahꜗ hnähꜘ.
8 Yaˉnääꜘ hnähꜘ kihꜗ Dio hiꜙ Dio
miˉjä ̱yhꜙ kyahꜗ hnähꜘ. Hnähꜘ hi̱ˉ
jmeeꜙ dsoˊkyeˉ, hnøøꜗ naˉjngëëˈ
hnähꜘ. Hiꜙ hnähꜘ hi ̱ˉ jmeeꜙ to̱ꜗ dsëꜗ,
waˊ laˈ ko̱o̱ˉ baˊ hʉʉˊdsëˉ kyahꜗ hnähꜘ.
9 Kɨˊhoohˊ hnähꜘ läꜙji̱i ̱hˈ cha̱a ̱hꜗ hohꜘ
hnähꜘ. Llaꜚ heˉ ngɨɨhˈ hnähꜘ, hnøøꜗ
hoohˊ hnähꜘ baˊ. Llaꜚ heˉ cha̱a ̱ˉ hnähꜘ
lluꜗ, waˊ tiˉmeehˉ hohꜘ hnähꜘ. 10Waˊ

hwa ̱a ̱hˊ hnähꜘ kihꜗ Dsaˉjø ̱ø̱hˈ jnänˋ,
mahꜗ jmä̱ä ̱yꜗ hnähꜘ ka ̱a̱hˊ.

Saꜙwaˊ kye ̱nˊ kwa̱a̱t˜ kihꜗ ø ̱ø̱hꜗ jneˊ
11 Ø ̱ø̱hnꜗ, taꜙ chaˉhä̱ä ̱˜ hnähꜘ

dsaˉkya̱a ̱hˊhnähꜘ. Hi̱ˉ chaˉhä ̱ä̱˜ ø ̱ø̱hꜚ,
o ka̱y˜ kwa ̱a ̱t˜ kiyhꜗ, hi̱ˉ heꜘ chaˉhä̱ä ̱˜
ley, hiꜙ ka̱y˜ kwa̱a ̱t˜ kihꜗ ley. Heˉja̱ˉ
cherˊmahꜗ ka̱hˉ hnähꜘ kwa ̱a̱t˜ kihꜗ ley,
heˉ jmä̱ä ̱hꜙ hñaahꜗ jwëëꜚ baˊ ja̱ˉ, llaꜚ
heˉ maˊ høøhꜗ hnähꜘ ley. 12 Ja ̱a̱ˉ baˊ
hi ̱ˉ gaꜙllaꜘ ley, ja̱a ̱ˉ baˊ hi̱ˉ naˉngëˈ
jwëˈ lä ̱ä ̱yꜗ dsaˉ hiꜙ naˉngëyˈ jwëˈ he ̱e̱yꜗ
dsaˉ. Pero hnähꜘ, heeˉ la ̱a ̱hꜗ hnähꜘ
mahꜗ ka ̱hˈ hnähꜘ kwa ̱a ̱t˜ kihꜗ jñahꜘ.

Saꜙ cha̱a̱ˉ hi ̱ˉ ñeˉ haˉ läꜙ cha̱a̱ˉ jneˊ
hø

1̍3 Nʉʉˉ daˊ hnähꜘ hi̱ˉ jähꜘ: “Naꜗ o
høꜗ dsaˊnøøˈ jnäähꜗ dsaˊjmeeˊ jnäähꜗ
taˊ jeeˊ jyohꜘ jwɨɨˉ. Jeeˊ ooꜙ jä ̱ˊ jnäähꜗ
ko̱o̱ˉ ñeˉ, jmeeˊ jnäähꜗ miihˉ taˊ hnɨɨꜙ
mahꜗ le̱hꜙ jnääh ˈ chaˉmiihˉ kuuˊ”,
jwahꜘ hnähꜘ. 14 Pero saꜙ ñehˊ hnähꜘ
heeˉ naˉ leꜘ kyahꜗ hnähꜘ høꜗ, cheˊ
cha ̱a̱ˉ ju ̱u̱hꜘ hnähꜘ. ¿Cheˊ saꜙ kye ̱ˊ
hnähꜘ kwa ̱a ̱t˜ heˉ la̱a ̱hꜗ hnähꜘ läꜙko̱o̱ˉ
jmɨɨˉ hmooˊ heˉ gwaꜘ ko̱ˉhwëëꜘ
mahꜗ dsaˉä ̱ä ̱hꜗ kaˉlähꜘ? 15 Llaꜚ heˉ
maˉjwahꜘ hnähꜘ läꜙja̱ˉ, jwahˈ hnähꜘ
läꜙlaˉ baˊ: “Cherˊmahꜗ jähꜘ Dio cha̱a̱ˉ
gaˊ jneˊ, jmeeˊ baˊ jneˊ heeˉ gaˊ hnøøˈ
leꜘ.” 16 Pero kya̱a ̱hˊ heˉ hlëëhˊ hnähꜘ,
heˉ jmä̱ä ̱hꜙ hnähꜘ hñaahꜗ ka ̱a ̱hˊ baˊ
naˉ. Läꜙjëꜙ juuˈ ta̱a ̱hꜗ läꜙnaˉ, laꜗ hlɨɨhˈ.
17 Hi̱ˉ lihꜙ jmeeꜗ heˉ lluꜗ, mahꜗ saꜙ
jmeeyꜙ, heˉ jmeeyꜙ dsoˊkyeˉ baˊ ja̱ˉ.

5
Dsaˉ chaˉ kuuˊ hi ̱ˉ hñaaˉ dsëˉ jëëyꜗ

wɨɨꜘ baˊ
1 Nʉʉˉ daˊ hnähꜘ dsaˉ chaˉ kuuˊ.

Kɨˊhoohˊ hnähꜘ jwërte. Naꜗ gaˊ jäꜙ
chaˉmiihˉ wɨɨꜘ nëˊ kyahˈ hnähꜘ.
2 Ngooꜗ gaꜙhe̱e̱ꜗ läꜙjëꜙ heˉ hmoohˈ
heˉ chaˉ kyahꜗ hnähꜘ. Maˉjwëꜗ
jahꜘ saˊhmɨɨhˉ kyahꜗ hnähꜘ. 3 Läꜙjëꜙ
kuuˊ kyahˈ hnähꜘ maˉhyaˉ tʉˊjʉʉh˜.
Läꜙjëꜙ heˉ naˉ hnɨɨꜗ kyahꜗ hnähꜘ
läꜙji ̱i̱hˈ miˉlla̱a ̱ꜙ hnähꜘ, läꜙko̱o̱ˉ heˉ
ka ̱a ̱hꜙ hnähꜘ kya ̱a̱hˊ jeˉ baˊ. Peerꜙ
maˉllaˉmahꜗ kuuˊ kyahˈ hnähꜘ jeeˊ

maˉdsa̱a̱ꜗ jmɨɨˊ laˉ. 4 Jñee ˈ dsaˉ hi̱ˉ
maˊ jmeeꜙ taˊ jeeˊ nuuˉ kyahꜗ hnähꜘ
kɨˉhooh˜ jwërte, hnɨɨy˜ kyahꜗ hnähꜘ
kihꜗ Dio. Heˉ gaꜙjuuˊ hnähꜘ kiyhꜗ, heˉ
saꜙ gaꜙmiꜙhmaahˊ hnähꜘ jñeeyˈ. Peerꜙ
kɨˉhooh˜ dsaˉ hi̱ˉ gaꜙchoohꜗ taˊ kyahˈ
hnähꜘheˉja̱ˉmaˉnuuꜘDio hi̱ˉ la ̱a ̱ꜗ jʉʉˊ
läꜙjë ̱ë̱ꜙ hi ̱ˉ tä ̱ä̱hˊ gyʉʉhˈ. 5 Peerꜙ jna̱a ̱hˈ
dsaˉngëëhꜘ hnähꜘ hwaꜗ laˉ, maˉlë̱h˜
hnähꜘ gaꜙläꜙjëꜙ baˊ heˉ maˉhe ̱e̱ꜘ hohꜘ
hnähꜘ. Maˉgya ̱a̱hˈ hnähꜘ läꜙko̱o̱ˉ jahꜘ
hi̱ˉ ngooꜗ gaꜙllooꜗ jmɨɨˊ jngëëh ˈ dsaˉ.
6 Kihꜗ hi̱ˉ saꜙ ä̱ä ̱ˉ niꜙ miihˉ maˉbä̱ä ̱hˋ
hnähꜘ dsooˊ hiꜙ maˉjngëëhꜙ hnihꜘ.
Saꜙ gaꜙhnooyhˉ haˉ läꜙ jeeˊ maˊ lä ̱ä ̱yˈ
hñiiyꜘ.

Hnøøꜗ jø̱hˉ dsëˉ jneˊ läꜙji̱i̱hˈ jä̱hꜘ
Dsaˉjø̱ø̱hˈ jnänˋ

7 Heˉja̱ˉ jwë ̱ë̱hn˜ hnähꜘ ø̱ø̱hnꜗ, waˊ
jø ̱hˉ hohꜘ hnähꜘ läꜙji̱i ̱hˈ lloo˜ jmɨɨˊ
jä ̱hꜘ Dsaˉjø̱ø ̱hˈ jnänˋ. Jëëˋ daˊ hnähꜘ
läꜙko̱o̱ˉ laꜗ kihꜗ hi̱ˉ jmeeꜙ taˊ, jø ̱ø̱y˜
jmaꜗ heˉ läꜙgyʉhꜘ jeeˊ nuuˉ kiyhꜗ,
ja ̱ˉgaˊ chooyhˈ taˊ heˉ kye̱yˉ oˉjø ̱hꜙ
dsëꜗ kihꜗ. 8 Ja̱ˉbaˊ läꜙja̱ˉ hnøøꜗ jmeehˈ
hnähꜘ. Waˊ jø ̱hˉ hohꜘ hnähꜘ, goˉta̱a ̱hˊ
hnähꜘ ko̱o̱ˉ hwehˉ, taꜙ hwa ̱a ̱ˋ hnähꜘ,
jëëhꜘngooꜗ yaꜙjä̱hꜙ jmɨɨˊ jä̱hꜘDsaˉjø ̱ø̱hˈ
jnänˋ. 9 Taꜙ hnooˉ hnähꜘ juuˈ kihꜗ
dsaˉkya̱a ̱hˊ hnähꜘ mahꜗ saꜙ ka ̱ꜗ Dio
juˈdsooꜘ kyahꜗ hnähꜘ. Hi̱i ̱ꜚ Jwëëꜚ
maˉchehꜗ chu̱hꜙ hoˊhaahˊ.

10 Ø ̱ø̱hnꜗ, miˉdsoohꜚ daˊ hohꜘ
hnähꜘ haˉ läꜙko̱o̱ˉ wɨɨꜘ gaꜙjëëꜗ läꜙjë ̱ë̱ꜙ
hi̱ˉ gaꜙngëëꜗ juuˈ kihꜗ Dio, läꜙ maˊ
gaꜙhlë ̱ë̱yhꜗ dsaˉ madaꜚ kihꜗ Dio. Hiꜙ
maˊ chaˉ baˊ oˉjø ̱hꜙ dsëˉ kihꜗ dsaˉ
heꜘ. Ja ̱ˉbaˊ läꜙja̱ˉ jmeeˊ hnähꜘ kaˉlähꜘ.
11 Haˉ ko̱hꜘ lluꜗ saꜙ laꜗ kihꜗ dsaˉ hi̱ˉ
kwëëh˜ dsëꜗ. Maˉnʉʉhˉ baˊ hnähꜘ,
haˉ läꜙ gaꜙkwëëhꜗ dsëꜗ Job läꜙko̱o ̱ˉmaˊ
gaꜙjëëyꜗwɨɨꜘ hiꜙmaˉñehˊ baˊ hnähꜘ haˉ
läꜙ gaꜙjmeeꜘ Dio kya ̱a̱yhˊ maˉngëëꜘ
maˉjëëyꜙ wɨɨꜘ. Peerꜙ chaˉmiihˉ
dsaˉläˉñihꜘ dsëꜗ Dio jnäˋ jneˊ hiꜙ ko ̱o̱yˈ
dsëyꜗ kaˉlähꜘ.

12 Ø ̱ø̱hnꜗ, jeeˊ läꜙjëꜙ heˉ hnoonꜗ
jwë ̱ë̱hnꜚ hnähꜘ, taꜙ tä̱ä ̱ˋ hnähꜘ gyʉʉhˈ,
niꜙ taꜙ tä̱ä ̱ˋ hnähꜘ hwaꜗ, niꜙ heˉ gaˊ

jyohꜘ, taꜙ tä̱ä ̱ˋ hnähꜘ. Cherˊmahꜗ jwahˈ
hnähꜘ “Ja ̱a̱hˉ”, ko̱o̱ˉ “Ja ̱a̱hˉ” baˊ jwahꜗ
hnähꜘ. Hiꜙ cherˊmahꜗ jwahˈ hnähꜘ
“Ja ̱hꜙha̱ ˈ”, ko̱o̱ˉ “Ja ̱hꜙha ̱ ˈ” baˊ jwahꜗ
hnähꜘ mahꜗ saꜙ ka̱ꜗ Dio juˈdsooꜘ kyahꜗ
hnähꜘ.

Haˉ läꜙ hnøøꜗ jmeenˊ maˊ cha ̱a̱ˉ hi ̱ˉ
dsaahˊ

13 Cherˊmahꜗ cha ̱a̱ˉ ja̱a ̱ˉ hi̱ˉ jëë˜
wɨɨꜘ jeeˊ kyahˈ hnähꜘ, waˊ ngɨɨyꜘ kiyhꜗ
kihꜗ Dio. Cherˊmahꜗ cha̱a ̱ˉ ja̱a ̱ˉ hi̱ˉ
jë ̱ë̱ˉ dsëꜗ, waˊ häyꜘ kihꜗ Dio. 14 Hiꜙ
cherˊmahꜗ cha ̱a̱ˉ ja̱a ̱ˉ hi̱ˉ dsaahˊ jeeˊ
kyahˈ hnähꜘ, hnøøꜗ tëëyhꜗ dsaˉgyʉʉhˊ
kya ̱a̱ˈgwahꜙmahꜗ ta̱a ̱yhꜙaceit läꜙko̱o̱ˉ
hihꜙ heˉ gaꜙjmeeꜘ Dsaˉjø ̱ø̱hˈ jnänˋ hiꜙ
ngɨɨyꜗ kihꜗ Dio mahꜗ miˉhlä ̱ä ̱yꜘ hi̱ˉ
dsaahˊ heꜘ. 15 Hnøøꜗ dsooꜘ dsëyꜗ jeeˊ
ngɨɨyꜙ kihꜗ hi̱ˉ dsaahˊ, läꜙja̱ˉ jä̱ꜗ baˊ
kiyhˈ. Dio baˊ cha ̱a̱yhꜙ. Hiꜙ cherˊmahꜗ
maˉjmeeyꜘ heˉ hlɨɨhˈ, ko̱o̱ꜙ baˊ Dio
dsëꜗ kiyhꜗ. 16Miˉjnääˈ kihꜗ dsaˉkya̱a ̱hˊ
hnähꜘ, cherˊmahꜗ heˉ maˉhlä̱ä ̱hˉ
kya ̱a̱hˊ hnihꜘ. Hiꜙ ngɨɨˊ hnähꜘ kihꜗ
dsaˉkya̱a ̱hˊ hnähꜘ kihꜗ Dio mahꜗ jä̱ꜗ
kyahꜗ hnähꜘ. Heˉ ngɨɨꜙ ja̱a ̱ˉ hi̱ˉ llu ̱u̱ꜗ
kye ̱e̱ꜘ, hiꜙ kye̱ˉ chaˉmiihˉ beꜘ. 17 Elía
maˊ la ̱a ̱ ˈ ja̱a ̱ˉ dsaˉ läꜙ jneˊ. Hi̱ˉ heꜘ
gaꜙngɨɨꜘ kihꜗ Dio läꜙka ̱a̱ˉ tuhˉdsëꜗ,
mahꜗ saꜙ waˊ jäˉ jmaꜗ. Hiꜙ hnëˉ
ji ̱ˉñeˉ naˉdsë˜ jñeeꜘ sɨhˉ, saꜙ jaꜗ niꜙ
miihˉ jmaꜗ. 18Maˉngëëꜘ heˉ ja̱ˉ, ko̱o̱ˉ
kaˉlähꜘ gaꜙngɨɨyꜘ kihꜗ Dio heˉ jäꜙ jmaꜗ,
hiꜙ jaꜗ jmaꜗ, hiꜙ ko̱o̱ˉ kaˉlähꜘ gaꜙløøꜗ
gaꜙkwaꜘmɨˈhmaˉ.

19 Ø ̱ø̱hnꜗ, cherˊmahꜗ cha̱a ̱ˉ ja ̱a̱ˉ
hnähꜘ hi ̱ˉ maˉläˉø̱ø ̱ꜘ kihꜗ juˈdsooꜘ, hiꜙ
läꜙja ̱ˉ cha̱a ̱ˉ jñahꜘ hi̱ˉ jmeeꜗ yaˉnääyꜘ
kaˉlähꜘ, 20 hnøøꜗ läꜙngëëhꜘ hnähꜘ heˉ
laˉ. Cherˊmahꜗ gaꜙlë̱hꜗ hnähꜘ cha̱a ̱hˊ
ja ̱a̱ˉ hi ̱ˉ maˉläˉø̱ø̱ꜘ, maˉlä ̱ä ̱hˋ hnähꜘ
ja ̱a̱ˉ hi̱ˉ maˊ hiiꜘ gooˉ ju ̱u̱ꜘ, hiꜙ läꜙja̱ˉ
maˉcheˋ chaˉmiihˉ dsoˊkyeˉ.

1 Pedro
Heˉ laˉ toˉnëˊ jeˉ heˉ

gaꜙsɨɨꜘ Peeˊ
Gaꜙche̱e ̱ꜗPeeˊko̱o ̱ˉ jeˉkihꜗdsaˉgooyˈ

hi ̱ˉmaˊ tä ̱ä̱hˊ ʉ̱ʉ̱ꜘ
1 Jnäꜘ Peeˊ la ̱a ̱nˈ apóstol kya ̱a̱ꜗ

Jesucristo, sɨɨnꜙ kyahꜗ hnähꜘ hi̱ˉ
gaꜙhwë ̱ë̱ˉ jwɨɨˉ kihꜗ. Hnähꜘ hi̱ˉ tä̱ä ̱hˊ
hwaˈ Ponto, Galacia, Capadocia, Asia
hiꜙ Bitinia. 2 Dio hi ̱ˉ la ̱a̱ꜗ Tääˋ jnänˋ
gaꜙlle̱e̱yhˉ hnähꜘ läꜙko ̱hꜘ hʉʉˊdsëˉ
maˉnaˉlaꜚ kiyhꜗ jä̱ä ̱ꜗ, hiꜙ kya̱a ̱hˊ
Jmɨˉlleꜘkiyhꜗ gaꜙmiꜙllu ̱u ̱yꜗhnähꜘmahꜗ
jmeehˈ hnähꜘ heˈ kihꜗ Jesucristo, hiꜙ
läꜙja ̱ˉ maˉnaˉjngëëh ˈ hnähꜘ kya̱a ̱hˊ
jmaˉ kiyhꜗ. Waˊ miˉjä̱ä ̱ꜗ Dio hnähꜘ
chaˉgaˊmiihˉhiꜙ läꜙja ̱ˉwaˊ jmeeyꜘhiiꜘ
tiiˊ kyahˈ hnähꜘ.

Maˉnaˉla̱a̱ꜚ jneˊ kwa ̱a̱t˜ të̱ë ̱ꜗ jneˊ
yaꜙjwɨɨꜗ

3 Heˉ baˊ cheˉ llu ̱u̱ꜗ Dio Jmiiˉ
Jesucristo Dsaˉjø̱ø̱hˈ jnänˋ. Haˉ ko̱hꜘ
saꜙ gaꜙläꜙñihꜘ dsëyꜗ jneˊ, heˉja ̱ˉ naˉ
gaꜙjmeeyꜘ gaꜙläꜙcha ̱a̱ꜙ jneˊ läꜙhmëëꜘ
taꜙlaꜙ kihꜗ heˉ gaꜙläꜙji̱i ̱hˋ Jesucristo
jeeˊ kihˈ hi̱ˉ naˉju̱u ̱ˊ. Heˉja ̱ˉ kye ̱ˊ jneˊ
oˉjø ̱hꜙ dsëˉ heˉ të̱ë̱ꜗ jneˊ jeeˊ tä̱ä ̱hˊ
hi ̱ˉ naˊji ̱i̱hꜙ. 4 Hiꜙ läꜙja̱ˉ hñahꜙ jneˊ
he ̱e̱nꜚ heˉ høøꜙ Dio gyʉʉhˈ, heˉ saꜙ
he ̱e̱ꜘ ji̱hˊko̱hꜘ, heˉ saꜙ läꜙsohꜘ hiꜙ niꜙ
saꜙ läꜙsɨɨꜗ. 5 Kihꜗ heˉ maˉdsooꜘ dsëˉ
jneˊ kihˈ Dio, heˉja̱ˉ hä ̱ä ̱y˜ jneˊ kya̱a ̱hˊ
beꜘ kiyhꜗ läꜙji̱i ̱hˈ lä ̱ä ̱yꜗ jneˊ goˉte˜
läꜙko̱o̱ˉ maˉnaˉlaꜚ juuˈ miˉjnääyꜙ
jnänˋwaˊraˉ gaꜙtëꜘ jeeˊ lla̱a̱ꜙ jmɨˉgyʉʉꜙ.

6 Heˉja̱ˉ jë ̱ë̱ˉ dsëˉ jneˊ, maꜙkeꜙ
ko̱ˉhwëëꜘ baˊ jëëˊ jneˊ naˉkuˊ naˉngɨɨ
ˈ heˉ wɨɨꜘ cherˊmahꜗ läꜙja̱ˉ jmeeꜙ biiꜗ
heˉ dsaˉngëëꜘ jneˊ. 7 Mahꜗ läꜙjnäꜘ,
cheˊ läꜙ maˉdsooꜘ ja ̱ˉbaˊ dsëˉ jneˊ
kihˈ Dio. Heˉ dsooꜘ dsëˉ jneˊ, kye ̱e̱ꜘ
chaˉgaˊmiihˉ läꜙko̱hꜘ gaˊ kuˊnøøꜚ.
Jëëhꜘ kuˊnøøꜚ ja̱ˉ, ko ̱o̱ˉ dsaˉlla̱a ̱ꜙ
baˊ. Hiꜙ hnøøꜗ kooꜗ kya̱a ̱hˊ jeˉ, ja̱ˉgaˊ
läꜙjnäꜘ maꜙraꜙ heˉ lluꜗ baˊ. Ja ̱ˉbaˊ
läꜙja ̱ˉ jneˊ, kya̱a ̱hˊheˉ jëëˊ jneˊheˉwɨɨꜘ,

läꜙjnäꜘ heˉ maˉdsooꜘ dsëˉ jneˊ kihˈ
Dio mahꜗ läꜙja̱ˉ hlëëyhꜗ lluꜗ hiꜙ jmeeyꜗ
jʉʉhˉ jnänˋ hiꜙ jmääyꜗ jneˊ kwa ̱a ̱t˜
läꜙko̱o̱ˉ hi̱ˉ ka̱a ̱hˊ waˊraˉ gaꜙtëꜘ jeeˊ
läꜙjnääꜘ Jesucristo. 8Hnaahꜙbaˊhnähꜘ
Jesucristo maꜙkeꜙ saꜙmaˉjë ̱ë̱hˋ hnihꜘ.
Hiꜙ maꜙraꜙ heˉ dsooꜘ baˊ hohꜘ hnähꜘ
kiyhꜗ, maꜙkeꜙ saꜙ jë̱ë̱hꜙ hnähꜘ. Heˉja̱ˉ
baˊ jë ̱ë̱ˉ hohꜘ hnähꜘ chaˉmiihˉ, läꜙji̱i ̱hˈ
moꜙsoꜙ läꜙkë̱hˊhnähꜘ jmɨɨˊhlëëhˊhnähꜘ
läꜙko̱hꜘ teꜗ heˉ jë ̱ë̱ˉ hohꜘ hnähꜘ. 9 Jëëhꜘ,
maˉnaˉla ̱a ̱hˊ hnähꜘ naꜗ. Heˉ naˉ baˊ
hnoohꜘ hnähꜘ heˉja ̱ˉ maˉläˉdsooꜘ
hohꜘ hnähꜘ.

10 Läꜙjë ̱ë̱ꜙ hi̱ˉ gaꜙngëëꜗ juuˈ kihꜗ Dio
lloꜘjooꜗ, gaꜙhlëëhꜘ kihꜗ haˉläꜙ miˉjä ̱ä̱ꜗ
Dio jneˊ. Gaꜙkwayꜘ beꜘmaˊ hnøøyˈmaˊ
läꜙngëëyꜘ haˉläꜙ jwëꜘ jeeˊ lä ̱ä ̱ ˈ Dio jneˊ
läꜙko̱o̱ˉmaˉjwahnꜗ laˉ. 11Hiꜙ Jmɨˉlleꜘ
kihꜗ Cristo gaꜙjmeeꜘ juuˈ kihꜗ dsaˉ
heꜘ, haˉläꜙ jëëꜗ Cristo wɨɨꜘ hiꜙ haˉläꜙ
le̱e̱yꜘ jø ̱ø̱hˈ maˉngëëꜘ maˉjëëyꜙ wɨɨꜘ.
Hiꜙ gaꜙkwaꜘ dsaˉ heꜘ beꜘ maˊ hnøøy ˈ
läꜙngëëyꜘ hi̱i ̱ˉ dsaˉ maˊ le̱e̱ꜘ Cristo hiꜙ
heeˉ jmɨɨˊ maˊ leꜘ läꜙja̱ˉ. 12 Pero Dio
gaꜙmiꜙjnääˉ kihꜗdsaˉheꜘ, ja ̱ꜙ kihꜗ jmɨɨˊ
ja ̱ˉ hehꜗ juuˈ heˉ gaꜙkwayꜘ ja̱ˉ, laꜗ jnäˋ
jneˊ baˊ ja̱ˉ. Juuˈ ja̱ˉ maˉnʉʉˊ jneˊ naˈ.
Jëëhꜘ, kya̱a ̱hˊ beꜘ kihꜗ Jmɨˉlleꜘ Naˉjngɨɨ
ˈ heˉ jaꜗ gyʉʉhˈ, gaꜙkwaꜘ dsaˉ juˈhmëëꜘ
laˉ. Hiꜙ läꜙkye̱ˉ ángele kaˉlähꜘ maˊ
hnøøˈmaˊ läꜙngëëyꜘ haˉläꜙ laꜗ juuˈ laˉ.

Dio hnøøꜗ le ̱e ̱ꜘ jneˊ naˉjngëëˈ
13 Kihꜗ heˉja ̱ˉ naˉ, jwë ̱ë̱hn˜ hnähꜘ,

waˊ jñiih ˈ hʉʉˊdsëˉ kyahꜗ hnähꜘ mahꜗ
hä ̱ä̱ˋ hnähꜘ hñaahꜗ. Läꜙka ̱a̱ˉ tuhˉhohꜘ
hnähꜘ jø ̱ø̱ˊ hnähꜘ he ̱e̱hꜚ heˉ laˊ kwaˈ
Dio waˊraˉ gaꜙtëꜘ jeeˊ läꜙjnääꜘ Jesu-
cristo. 14 Waˊ la ̱a ̱ ˈ jneˊ läꜙko̱o̱ˉ ja ̱a̱ˉ
gyʉ̱ʉ̱ˉ hi̱ˉ nʉʉhˊ kihˈ jmiiˉ. Moꜙsoꜙwaˊ
jmeeˊ gaˊ jneˊ läꜙko ̱o̱ˉ maˊ jmeeˉ jneˊ
jä ̱ä̱ ˈ heˉ saꜙ maˉkyu̱u ̱h˜ jneˊ juuˈ kihꜗ
Dio. 15 Ja ̱ˉbaˊ läꜙko̱hꜘ naˉjngëëˈ Dio
hi̱ˉ gaꜙlle̱e̱hˉ jneˊ, ja ̱ˉbaˊ läꜙja ̱ˉ hnøøꜗ
dsaˊtoohnˊ naˉjngëëˈ jneˊ kya̱a ̱hˊ läꜙjëꜙ
heˉ jmeenˉ. 16 Läꜙlaˉ naˉsɨɨˉ juuˈ
kihꜗ Dio: “Waˊ la ̱a ̱hˈ hnähꜘ naˉjngëëˈ
läꜙko̱o̱ˉ naˉjngëëˈ jnäꜘ.”

17 Jwahꜘ hnähꜘ Tääˋ kihˈ Dio hi̱ˉ
ngɨɨhꜗ kwa ̱a ̱t˜ kihꜗ läꜙhiiꜘ nëˊ haˉläꜙ

tä̱ä ̱hˊ ha̱a ̱ˊ dsaˉ. Heˉja̱ˉ hnøøꜗ
ga ̱hꜙ hnihꜘ taˊko̱ˉji̱i ̱hˈ cha̱a ̱hˉ hnähꜘ
jmɨˉgyʉʉꜙ laˉ. 18 Jëëhꜘ, maˉñehˊ baˊ
hnähꜘ johꜘ saꜙ gaꜙkë̱ë̱ꜘ heˉ gaꜙlä ̱ä ̱ꜗ Dio
jneˊ kihˈ läꜙjëꜙ heˉ hlɨɨhˈ heˉ gaꜙläꜙtë̱ë̱ꜙ
jneˊ kihˈ dsaˉ maˉgyu̱u̱hˉ jnänˋ. Saꜙ
gaꜙläꜙhmaahˋ kya̱a ̱hˊheˉdsaˉhe ̱e̱ꜘ, läꜙ
laꜗ kuuˊ tøøˉ kuˊnøøꜚ. 19Gaꜙläꜙhmaahˋ
kya ̱a̱hˊ jmaˉ kihꜗ Cristo heˉ hmoohˈ
jwërte, la ̱a ̱yꜗ läꜙko̱o̱ˉ ja̱a ̱ˉ borrego
mähꜗ hi̱ˉ llu ̱u̱ꜗ goˉte˜ hi̱ˉ kwë ̱ë̱hˉ dsaˉ
Dio. 20 Jä̱ä ̱ꜗ ja̱ˉgaˊ nøøˈ jmɨˉgyʉʉꜙ
laˉ, maˉnaˉlaꜚ juuˈ che ̱e̱ꜗ Dio jo ̱o̱ꜘ.
Hiꜙ naꜗ jeeˊ ngooˈ gaꜙdsa̱a ̱ꜗ jmɨˉgyʉʉꜙ,
maˉmiˉjnääˉ bihꜗ jnänˋ taꜙlaꜙ kihꜗ
heˉ hnääyꜗ jneˊ. 21 Taꜙlaꜙ kihꜗ Cristo
maˉläˉdsooꜘ dsëˉ jneˊ kihˈ Dio hi̱ˉ
gaꜙmiꜙji̱i ̱yhˋ jeeˊ kihˈ hi̱ˉ naˉju̱u ̱ˊ hiꜙ
gaꜙjmääyꜗ jø ̱ø̱hˈ. Heˉja̱ˉ kihꜗ Dio baˊ
heˉ maˉläˉdsooꜘ dsëˉ jneˊ hiꜙ kihꜗ
hñiiꜘ bihꜗ heˉ maˉchaˉ oˉjø̱hꜙ dsëˉ
jnänˋ.

22 Naꜗ maˉnaˉjngëëˈ jneˊ kya̱a ̱hˊ
beꜘ kihꜗ Jmɨˉlleꜘ Naˉjngɨɨ ˈ, läꜙlluꜗ heˉ
gaꜙjmeeˊ jneˊ heˈ kihꜗ juuˈ dsooꜘ mahꜗ
läꜙja ̱ˉ läꜙhnääꜙ jneˊ ø̱ø̱hˈ jneˊ, pero
ja ̱ꜙ kya̱a ̱hˊ juuˈ taꜙjmahꜗ. Heˉja̱ˉ waˊ
läˉhnääꜙ jneˊ ø̱ø̱hnˈ läꜙka̱a ̱ˉ tuhˉdsëˉ
jneˊ hiꜙ kya̱a ̱hˊ läꜙjëꜙ beꜘ jnänˋ. 23 Jëëhꜘ,
heˉ gaꜙläꜙcha̱a ̱ꜙ jneˊ kaˉlähꜘ läꜙhmëëꜘ,
saꜙ laꜗ kya̱a ̱hˊ jmɨˉngoꜗ heˉ dsaˉhe ̱e̱ꜘ.
Cha ̱a ̱ˉ jneˊ kya ̱a̱hˊ juuˈ kihꜗ Dio heˉ
naˊji̱i ̱hꜙ baˊ. Heˉ ja̱ˉ saꜙ he ̱e̱ꜘ ji̱hˊko̱hꜘ
ji ̱hˊlɨhꜘ. 24 Jëëhꜘ (läꜙlaˉ naˉsɨɨˉ juuˈ kihꜗ
Dio):
Läꜙjë ̱ë̱ꜙ dsaˉ la ̱a ̱ꜗ läꜙko ̱o̱ˉwaˊnuuˉ.
Läꜙjëꜙ heˉ jnäꜘ naˊhñaahꜗ kihꜗ dsaꜙ, laꜗ

läꜙko ̱o̱ˉwaˊleꜗ kihꜗwaˊnuuˉ baˊ.
Dsaˉläˉki̱i ̱ˉ waˊnuuˉ, hiꜙ waˊleꜗ kihꜗ

dsaˉtøhꜙ.
25 Pero juuˈ kihꜗ Dio, läꜙ maˉchaˉ

ja̱ˉbaˊ, saꜙ lla̱a ̱ꜙ ji̱hˊko ̱hꜘ.
Heˉ laˉ ja̱ˉ juuˈ heˉ gaꜙnʉʉhˉ hnähꜘ
läꜙko̱o̱ˉ maˊ gaꜙkwaꜘ dsaˉ juˈhmëëꜘ
kihꜗ Cristo.

2
1 Heˉja̱ˉ beꜗ hnähꜘ läꜙjëꜙ heˉ hlɨɨhˈ,

taꜙ jmeeˉ hnähꜘ juuˈ taˉjuuˈ, taꜙ waˊ
taˉju̱u ̱hˈ hnähꜘ heˉ jmäähꜙ hnähꜘ
hñaahꜗ läꜙko̱o̱ˉ ja̱a ̱ˉ hi̱ˉ miˉteꜗ mahꜗ

saꜙ miˉte ̱yhꜗ, taꜙ waˊ wɨɨꜘ hohꜘ hnähꜘ,
taꜙ koohꜘ hnähꜘ juuˈ jwɨɨˋ. 2 Läꜙ jmeeꜙ
ja ̱a̱ˉ gyʉ̱ʉ̱ˉ së ̱hꜘ hi̱ˉ tʉhꜘ ko̱ˉllaˉji̱i ̱h˜,
läꜙja ̱ˉ waˊ läˉhe ̱e̱ꜘ hohꜘ hnähꜘ waˊjʉhꜙ
heˉ laꜗ ko ̱o̱ˉ nëëˈ baˊ heˉ gwaꜘ gyʉʉhˈ.
Heˉ laˉ naˉ laꜗ juuˈ heˉ saꜙ jwë ̱ë̱hˋ heˉ
jmeeꜙ dsaˊnøøˈ jneˊ taꜙ chaˊnëˊ läꜙjwëꜘ
jeeˊ lä ̱ä̱ꜘ jneˊ. 3 Jëëhꜘ, maˉkyu̱u̱h˜ baˊ
hnähꜘ haˉ ko ̱hꜘ saꜙ lluꜗ dsëꜗ Dsaˉjø ̱ø̱hˈ
jnänˋ.

Cristo la̱a̱ꜗ läꜙko̱o̱ˉ mɨ ˈku ̱u̱ˊ heˉ
naˊji ̱i̱hꜙ

4 Heˉja̱ˉ yaˊnäähꜗ hnähꜘ chu̱hꜙ kihꜗ
Cristo hi̱ˉ la ̱a ̱ꜗ läꜙko̱hꜘ ku ̱u̱ˊheˉnaˊji̱i ̱hꜙ
heˉ saꜙ gaꜙtɨhꜗ dsëꜗ dsaˉ jä ̱ä̱ꜗ, pero
kihꜗ Dio, la ̱a ̱yꜗ läꜙko ̱hꜘ mɨ ˈku ̱u̱ˊ heˉ
naˉlliihˊ hiꜙ hmoohˈ jwërte kaˉlähꜘ.
5 Hiꜙ ja̱ˉbaˊ läꜙja ̱ˉ la ̱a̱hꜗ hnähꜘ läꜙko̱hꜘ
ku ̱u̱ˊ heˉ naˊji̱i ̱hꜙ, heˉ kya̱a ̱hˊ jmeeꜙ
Dio hneꜗ kiyhꜗ hiꜙ le̱e̱hꜘ hnähꜘ läꜙko̱o̱ˉ
jmiˉdsaˉ hi̱ˉ naˉjngëëˈ goˉte˜ mahꜗ
kwëëh ˈ hnähꜘ Dio läꜙjëꜙ heˉ ngɨɨyꜙ.
Läꜙja ̱ˉ baˊ tɨh˜ dsëꜗ Dio jmeehˈ hnähꜘ
taꜙlaꜙ kihꜗ Jesucristo. 6Kihꜗ heˉja̱ˉ baˊ
hlëëhꜙ läꜙlaˉ jeeˊ naˉsɨɨˉ juuˈ kihꜗ Dio:
Jnäꜘ Dio lla̱a̱nꜚ jwɨɨˉ Sión ja̱a ̱ˉ hi̱ˉ

la ̱a̱ꜗ läꜙko ̱o̱ˉ ku̱u ̱ˊ heˉ kyeˉ dsaˉ
toˉnëˊ kihˈ ko ̱o̱ˉ hneꜗ jʉʉhˉ.

Laꜗ ko̱o̱ˉmɨˊku̱u ̱ˊ naˉlliihˊ heˉ hmoohˈ
jwërte.

Hi̱ˉ dsooꜘ dsëꜗ kiyhꜗ, ji̱hˊko̱hꜘ saꜙ jä ̱yꜗ
kya̱a ̱hˊ oˉhihꜙ.

7 Ku̱u ̱ˊ ja̱ˉ hmoohˈ jwërte kyahꜗ hnähꜘ
hi̱ˉ maˉdsooꜘ dsëꜗ. Pero kihꜗ hi̱ˉ saꜙ
dsooꜘ dsëꜗ kihꜗ Dio, naˉsɨɨˉ läꜙlaˉ:
Ja ̱ˉbaˊ ku ̱u̱ˊ heˉ saꜙ gaꜙtɨhꜗ dsëꜗ

tëꜙhyahꜙ,
heˉ ja̱ˉ baˊ gaꜙjä̱ꜘ läꜙko ̱o̱ˉ mɨˈku ̱u̱ˊ heˉ

kyeˉ dsaˉ toˉnëˊ kihˈ ko̱o̱ˉ hneꜗ
jʉʉhˉ.

8Hiꜙ läꜙlaˉ naˉsɨɨˉ kaˉlähꜘ:
Laꜗ ko̱o̱ˉ mɨˊku̱u ̱ˊ heˉ dsaˉtë̱hꜗ dsaˉ

hiꜙ läꜙko̱o ̱ˉ hlooˉ heˉ jmeeꜙ
dsaˉtä̱hꜙ dsaˉ.

Dsaˉ heꜘ dsaˉtë ̱hꜗ, kihꜗ heˉ saꜙ hii˜
he ̱e̱yhꜙ juuˈ kihꜗ Dio, ko ̱ˉja ̱ˉ lleˋ kihˈ
bihꜗ ja̱ˉ.

9 Pero jneˊ maˉla ̱a̱ꜗ jneˊ ko̱o̱ˉ nääꜗ
dsaˉ hi ̱ˉ naˉlle ̱e̱hˊ baˊ, hiꜙ maˉla ̱a̱ꜗ
jneˊ läꜙko̱o̱ˉ jmiˉdsaˉ kya ̱a̱ꜗ dsaˉtaˊ

jø ̱ø̱hˈ, maˉla ̱a ̱ꜗ jneˊ ko ̱o̱ˉ nääꜗ dsaˉ hi̱ˉ
naˉjngëëˈ. Hiꜙ ja̱ˉbaˊ läꜙja̱ˉ maˉla ̱a̱ꜗ
jneˊ ko̱o̱ˉ jwɨɨˉ kihꜗ Dio mahꜗ kwaˊ
jneˊ juuˈ haˉläꜙ laꜗ heˉ jʉhˉga ̱a̱ˉ heˉ
jmeeyꜙ. Jëëhꜘ, gaꜙhwë ̱ë̱yꜗ jneˊ jeeˊ
naˉho ̱o̱ˉ mahꜗ dsaˊtoohˊ jneˊ kya̱a̱yhˊ
jeeˊ jnäꜘ waˊjeˉ jihˈgye ̱hꜗ. 10 Jä ̱ä ̱ꜗ saꜙ
chaˉ maˊ la ̱a ̱ ˈ jneˊ kihˈ Dio, pero naꜗ
maˉla̱a ̱ꜗ jneˊ dsaˉ kya̱a ̱yꜗ. Saꜙ cha̱a̱ˉ
hi ̱ˉ gaꜙläꜙñihꜘ dsëꜗ jneˊ jä̱ä ̱ ˈ, pero naꜗ
maˉläˉñihꜘ dsëꜗ Dio jneˊ.

Jmeeꜙ biiꜗmiˊteˋ jneˊ kihˈDio
11 Peerꜙ hnaanꜙ hnähꜘ ø̱ø̱hnꜗ.

Jwɨɨ˜ hnähꜘ hi ̱ˉ gaꜙhwë ̱ë̱ˉ jwɨɨˉ kihꜗ
mahꜗ gaꜙnäähꜗ hnähꜘ jeeˊ jyohꜘ jwɨɨˉ.
Läꜙko̱hꜘ heˉ moꜙsoꜙ naˊjnääꜘ hnähꜘ
kihꜗ jmɨˉgyʉʉꜙ baˊ laˈ. Heˉja̱ˉ chu̱u ̱nꜘ
kya ̱a̱hˊ hnähꜘ, moꜙtoꜙ jmeeˉ hnähꜘ heˉ
ngɨɨꜙ jmɨˉngoꜗ kyahꜗ hnähꜘ heˉ jmeeꜙ
dsaˉhe ̱e̱ꜘ tuhˉhohꜘ hnähꜘ. 12Goˉta̱a ̱hˊ
hnähꜘ läꜙko̱o ̱ˉ lleˋkyahˈhnähꜘ, jeeˊkihˈ
dsaˉ hi̱ˉ saꜙ maˉhe ̱e̱hˉ kihꜗ Dio mahꜗ
läꜙja ̱ˉ jmeeyꜗ jʉʉhˉ kihˈ Dio waˊraˉ
gaꜙtëꜘ jeeˊ jä̱yhꜘ. Jëëhꜘmaˊja̱ˉ jëëꜗ dsaˉ
heꜘ, heˉ lluꜗ baˊ taˊ kyahˈ hnähꜘmaꜙkeꜙ
naꜗ hlëëyhꜙwɨɨꜘ kyahꜗ hnähꜘ, jäyhꜘ heˉ
hlɨɨhˈ baˊ naˉ jmeehˉ hnähꜘ.

13 Kwa̱a ̱t˜ kihꜗ Dsaˉjø ̱ø̱hˈ jnänˋ, waˊ
nʉʉhˊ hnähꜘ kihꜗ läꜙjë̱ë̱ꜙ dsaˉ hi̱ˉ la ̱a̱ꜗ
taˊ jmɨˉgyʉʉꜙ laˉ. Läꜙja̱ˉ waˊ nʉʉhˊ
hnähꜘ kihꜗ dsaˉtaˊ jø̱ø ̱hˈ hi ̱ˉ jmeeꜙ
hihꜙ kihꜗ läꜙjë ̱ë̱ꜙ. 14 Hiꜙ läꜙja ̱ˉ waˊ
nʉʉhˊ hnähꜘ kihꜗ läꜙjë ̱ë̱ꜙ lleˊmohꜘ hi̱ˉ
naˉhñaa̱ ̱ˊ kya̱a̱yˈ hi̱ˉ llaꜙ taˊ kihˈ hi̱ˉ
jmeeꜙ heˉ hlɨɨhˈ hiꜙ hlëëyhꜙ lluꜗ kihꜗ
hi ̱ˉ jmeeꜙ heˉ lluꜗ jmahꜗ baˊ. 15 Jëëhꜘ,
Dio hnøøꜗ jmeehˈ hnähꜘ heˉ lluꜗ jmahꜗ
baˊ mahꜗ saꜙ chaˉ heˉ kihꜗ hlëëhꜗ wɨɨꜘ
hi ̱ˉ saꜙ ngëëꜘ hi̱ˉ saꜙ chaˉ hʉʉˊdsëˉ
lluꜗ kihꜗ. 16 Goˉta̱a ̱hˊ hnähꜘ läꜙko̱o̱ˉ
ja ̱a̱ˉ hi̱ˉ naˉla ̱a ̱ˊ baˊ, jëëhꜘmoꜙsoꜙ chaˉ
heˉ hnɨɨ˜ kyahꜗ hnähꜘ. Pero taꜙ jmeeˉ
hnähꜘhʉʉˊdsëˉ chaˉ jwëˈ jmeehˈhnähꜘ
waˊ laˈ chaˉ laꜗ, kihꜗ heˉ maˉnaˉla̱a ̱hˊ
hnähꜘ. Jmeeˊ hnähꜘ läꜙko ̱o̱ˉ jmeeꜙ hi̱ˉ
tä̱ä ̱hˊ tä̱ä ̱ꜘ jmeeꜙ taˊheꜗ kihꜗ Dio baˊ.
17 Waˊ ji̱i ̱hˊ jneˊ juuˈ lluꜗ kihꜗ läꜙjë̱ë̱ꜙ
dsaˉ. Waˊ hnääꜙ jneˊ ø̱ø̱hꜗ jneˊ, waˊ

ga ̱hꜙ jneˊ Dio, hiꜙ waˊ miˉteˋ jneˊ kihˈ
dsaˉtaˊ jø ̱ø̱hˈ hi̱ˉ cha̱a ̱ˉ hwaꜗ laˉ.

18Hnähꜘ hi̱ˉ jmeeꜙ taˊ kihˈ dsaꜙ, waˊ
nʉʉhˊ hnähꜘ kihꜗ jʉʉˊ taˊ hiꜙ waˊ ga ̱hˈ
hnihꜘ. Ja̱ꜙ maꜙlaꜙ kihꜗ hi̱ˉ jmeeꜙ lluꜗ
hi̱ˉ jø ̱hˉ dsëꜗ, läꜙja̱ˉ jmeehˈ hnähꜘ kihꜗ
jʉʉˊ taˊ hi̱ˉ saꜙ jø ̱hˉ dsëꜗ kya̱a ̱hˊ dsaˉ.
19 Ja ̱a ̱ˉ dsaˉ hi ̱ˉ jëë˜ wɨɨꜘ, maꜙkeꜙ saꜙ
chaˉ heˉ kihꜗ jmeehꜙ dsihꜘ, cherˊmahꜗ
he ̱e̱hˉ bihꜗ heˉ jëëy˜ wɨɨꜘ, läꜙja ̱ˉ baˊ
tɨh˜ dsëꜗ Dio. Jëëhꜘ, gaꜙjmeeyꜘ läꜙko̱o̱ˉ
lleˋ kihˈ mahꜗ saꜙ chaˉ heˉ kihꜗ heˉ
hnɨɨꜗ hʉʉˊdsëˉ kiyhꜗ. 20 Haˉ jmääꜗ
heˉ beꜘ hohꜘ hnähꜘ heˉ jëëhꜘ hnähꜘ
wɨɨꜘ cherˊmahꜗ jmeehˉ gaˊ hnähꜘ heˉ
hlɨɨhˈ. Pero cherˊmahꜗ gaꜙläꜙbeꜘ hohꜘ
hnähꜘ heˉ jëëh ˈ hnähꜘ wɨɨꜘ kihꜗ heˉ
jmeehˉ hnähꜘ heˉ lluꜗ, heˉ naˉ baˊ tɨh˜
dsëꜗ Dio. 21 Kihꜗ heˉja̱ˉ baˊ gaꜙlle̱e̱hˉ
Dio jneˊ. Jëëhꜘ, Cristo gaꜙjëëyꜗ wɨɨꜘ
kwa ̱a ̱t˜ jnänˋ. Hñiiyꜘ gaꜙjmeeyꜘ toˉnëˊ
mahꜗ jmeeˊ jneˊ läꜙja̱ˉ. 22 Cristo, saꜙ
gaꜙjmeeꜘ niꜙ miihˉ dsoˊkyeˉ, niꜙ saꜙ
gaꜙmiꜙga̱a ̱yˉ niꜙ ja̱a ̱ˉ dsaˉ. 23 Maˊ
gaꜙhlëëhꜘdsaˉhlɨɨhˈkiyhꜗ, saꜙgaꜙji ̱i̱yhˈ
juuˈ kya̱a ̱hˊ dsoˊjwɨɨꜘ. Hiꜙmaˊ gaꜙheehꜗ
dsihꜘ wɨɨꜘ, saꜙ gaꜙtaˊ gaꜙha̱a ̱yhˉ dsaˉ.
Gaꜙtooyhˉ gooˉ Dio baˊ hi̱ˉ llaꜙ taˊ
kya̱a ̱hˊ juuˈ dsooꜘ. 24 Cristo gaꜙko̱o ̱ ˈ
läꜙjëꜙ dsoˊkyeˉ jnänˋ nëˊ kiyhˈ läꜙko̱o̱ˉ
maˊ gaꜙta ̱a ̱yꜚ dsohꜘ hmaˉcruꜚ. Läꜙja̱ˉ
maˉnaˉju̱u ̱ˊ jneˊ kihˈ dsoˊkyeˉ mahꜗ
jmeeˊ jneˊ heˉ lluꜗ jmahꜗ baˊ. Gaꜙjä̱ꜗ
jnänˋ, läꜙlluꜗ heˉ gaꜙlaꜗ dsooˊ kiyhˈ.
25 Maˊ la ̱a̱ ˈ jneˊ läꜙko ̱o̱ˉ ja̱a ̱ˉ borrego
hi̱ˉ gaꜙka̱h˜ jwëˈ, pero naꜗ maˉje̱e̱h˜
jneˊ kihˈ Cristo hi̱ˉ hä̱ä ̱˜ jneˊ hi̱ˉ jøøꜙ
jnänˋ.

3
Nʉʉhꜚ kihꜗ hi ̱ˉ naˉje ̱e ̱ꜚ gooˉ

1 Hiꜙ ja̱ˉbaˊ läꜙja ̱ˉ hnähꜘ dsaˉmëꜘ
hi̱ˉ cha̱a ̱ˉ dsaˉñʉʉhˉ kya̱a ̱ꜗ, waˊ
nʉʉhˊ hnähꜘ kiyhꜗ. Hiꜙ cherˊmahꜗ
dsaˉñʉʉhˉ kya ̱a̱hꜗ saꜙ maˉhe̱e̱yhˉ
kihꜗ Dio, saꜙ jwë ̱ë̱hˋ kiyhˈ he ̱e̱yhꜙ
juuˈ kihꜗ Dio. Saꜙ hnøøꜗ chaˉmiihˉ
juuˈ, waˊraˉ gaꜙjëëyꜗ heˉ hwa̱a ̱hˊ
hnähꜘ kya̱a ̱yhˊ. 2 Le ̱e̱ꜙ ko̱o̱ˉ jëëy˜
baˊ heˉ jmeehˉ hnähꜘ lluꜗ hiꜙ ga ̱hꜙ

hnihꜘ kaˉlähꜘ. 3 Taꜙ jmääˋ hnähꜘ
hñaahꜗ kya̱a ̱hˊ heˉ naˉlɨɨˊ chaˉmiihˉ
llehˊ, täähˊ chaˉmiihˉ caden˜ luuhˊ,
kye ̱hˊ hnähꜘ hmɨɨhˉ hmoohˈ mahꜗ jëëꜗ
dsaˉ kyahꜗ hnähꜘ. 4 Waˊ la̱a ̱hˈ hnähꜘ
naˊhñaahꜗ taꜙnehꜙ tuhˉhohꜘhnähꜘ baˊ,
kya ̱a̱hˊ heˉ hwa̱a ̱hˊ hnähꜘ hiꜙ tä̱ä ̱hˊ
hnähꜘ toˉkëˊ. Hehꜗ naˊhñaahꜗ läꜙja ̱ˉ,
saꜙ läꜙsɨɨꜗ ji̱hˊko̱hꜘ hiꜙ kye ̱e̱ꜘ chaˉmiihˉ
kihꜗ Dio. 5 Läꜙja̱ˉ maˊ la ̱a ̱ ˈ naˊhñaahꜗ
dsaˉmëꜘ hi̱ˉ naˉjngëëˈ hi̱ˉ maˊ cha̱a̱ˉ
lloꜘjooꜗ. Maˊkye ̱yˉoˉjø̱hꜙdsëˉkihꜗDio
hiꜙmaˊ nʉʉyhˊ kihˈ dsaˉñʉʉhˉ kya̱a ̱yꜗ.
6 Läꜙja̱ˉmaˊ la ̱a ̱ˈ Sara, maˊ nʉʉyhˊ kihˈ
Abraham, gaꜙjmääyꜗ jø ̱ø̱hˈ. Hiꜙ läꜙja̱ˉ
hnähꜘ dsaˉmëꜘ, le̱e̱hꜘ hnähꜘ läꜙko̱o̱ˉ
maˊ la ̱a̱ˈ Sara cherˊmahꜗ jmeehˉ hnähꜘ
heˉ lluꜗhiꜙniꜙ saꜙga ̱hˈhnähꜘniꜙmiihˉ.

7Hiꜙ ja̱ˉbaˊ läꜙja̱ˉ hnähꜘ dsaˉñʉʉhˉ
hi ̱ˉ cha̱a ̱ˉ dsaˉmëꜘ kya̱a ̱ꜗ, goˉta̱a ̱hˊ
hnähꜘ lluꜗ kya̱a ̱yhˊ läꜙ hnøøꜗ kihꜗ
dsaˉmëꜘ. Jëëhꜘ, saꜙ chaˉ beꜘ kiyhꜗ
läꜙko̱hꜘ hnähꜘ. Pero Dio baˊ jmeeꜙ
heˉ cha̱a ̱ˉ dsaˉmëꜘ dsaˉñʉʉhˉ, heˉja̱ˉ
kweeˉ baˊ naˊjnääꜘ hnähꜘ chaˊnëyˊ.
Läꜙja ̱ˉ hnähꜘ dsaˉñʉʉhˉ, goˉta̱a ̱hˊ
hnähꜘ lluꜗ kya̱a ̱yhˊ, mahꜗ nuuꜗ Dio jeeˊ
ngɨɨhˊ hnähꜘ kyahꜗ.

Hnøøꜗ he̱e ̱hˊ jneˊ heˉ jëënˊwɨɨꜘ
8 Ko̱o̱ˉ kaˉlähꜘ jwë ̱ë̱hn˜ hnähꜘ, waˊ

laˈ ko̱o̱ˉ nëëˈ baˊ hʉʉˊdsëˉ kyahꜗ hnähꜘ
jeeˊ läꜙjë ̱ë̱ꜙ hnähꜘ, waˊ jø̱hˉ hohꜘ hnähꜘ,
waˊ hnaahꜙ hnähꜘ dsaˉkya̱a ̱hˊ hnähꜘ
läꜙko̱o̱ˉ ja̱a ̱ˉ ø̱ø̱hꜗ hnähꜘ. Waˊ läˉñihꜘ
hohꜘ hnähꜘ hiꜙ jmeeˊ hwa ̱a ̱hˊ hnähꜘ.
9Taꜙ ji̱i ̱hˋhlɨɨhˈkihꜗhi ̱ˉ jmeeꜙheˉhlɨɨhˈ,
niꜙ taꜙ hlëëhˋ wɨɨꜘ kihꜗ hi̱ˉ hlëëhꜙ wɨɨꜘ
kyahꜗ hnähꜘ, ngɨɨˊ hnähꜘ heˉ lluꜗ kiyhꜗ
baˊ. Kihꜗ heˉja ̱ˉ baˊ gaꜙtëëhꜗ Dio jneˊ
mahꜗ miˉjä̱ä ̱yꜗ jneˊ. 10 Jëëhꜘ läꜙlaˉ
naˉsɨɨˉ juuˈ kihꜗ Dio:
Hi̱ˉ hnøøꜗ läꜙcha̱a ̱ˉ lluꜗ jmɨˉgyʉʉꜙ laˉ,
hiꜙ hnøøyꜗ dsaˉngëëyꜘ lluꜗ taˊko̱ˉji̱i ̱hˈ

cha̱a ̱yˉ,
waˊ høøyꜘ hooyˊ mahꜗ saꜙ hwëëꜙ juuˈ

hlɨɨhꜗ,
hiꜙ taꜙwaˊ hlëëyhꜘ juuˈ taˉjuuˈ.
11Waˊ läˉø ̱ø̱yꜘ kihꜗ heˉ hlɨɨhˈmahꜗwaˊ

jmeeyꜘ heˉ lluꜗ jmahꜗ baˊ.

Waˊ hnøøyhˉ haˉläꜙ jeeˊ hɨɨˈ tiiˊ dsëyˈ,
läꜙja ̱ˉwaˊ jmeeyꜘ läꜙjëꜙ jmɨɨˊ.
12 Hä ̱ä̱˜ baˊ Dio läꜙjë̱ë̱ꜙ hi ̱ˉ jmeeꜙ heˉ

lluꜗ,
hiꜙ nuuˉ bihꜗ kihꜗ läꜙjëꜙ heˉ ngɨɨyꜙ.
Pero yaˉjë̱ë̱ ˈ dsëyꜗ kya̱a ̱hˊ hi̱ˉ jmeeꜙ

dsoˊkyeˉ.
13 ¿Hii̱ ̱ˉ naˉ hi̱ˉ jmeeꜗ heˉ hlɨɨhˈ

kyahꜗ hnähꜘ cherˊmahꜗ jmeehˉ hnähꜘ
heˉ lluꜗ jmahꜗ baˊ? 14 Pero lluꜗ laꜗ
kyahꜗ hnähꜘ maꜙkeꜙ jëëhꜘ hnähꜘ heˉ
wɨɨꜘ, kwa̱a ̱t˜ kihꜗ heˉ lluꜗ heˉ jmeehˉ
hnähꜘ. Taꜙ jø̱ø ̱hˋ hnähꜘ hñaahˈ kihꜗ niꜙ
ja ̱a̱ˉ, niꜙ taꜙ waˊ ga ̱hˈ hnähꜘ. 15 Waˊ
ga ̱hꜙ hnähꜘ Dio baˊ. Hnääh ˈ hnähꜘ
Dio läꜙka ̱a ̱ˉ tuhˉhohꜘ hnähꜘ. Hnøøꜗ
waˊ naˊlluˋ juuˈ kyahꜗ hnähꜘ tä̱ä ̱ꜘ mahꜗ
chaˉ heˉ jwɨɨhˈ läꜙja̱a ̱ˉ läꜙja ̱a̱ˉ dsaˉ
hi̱ˉ ngɨɨꜙ juuˈ haˉläꜙ laꜗ oˉjø ̱hꜙ dsëˉ
heˉ chaˉ kyahꜗ hnähꜘ. Läꜙja ̱ˉ waˊ
hwa ̱a ̱hˊ hnähꜘ kya̱a ̱yhˊ, hiꜙ ji ̱i̱hˋ hnähꜘ
juuˈ lluꜗ kiyhꜗ. 16 Hä̱ä ̱ˋ hnähꜘ hñaahꜗ
mahꜗ saꜙ hnɨɨꜗ hʉʉˊdsëˉ kyahꜗ hnähꜘ,
hiꜙ läꜙja ̱ˉ jä ̱ꜗ oˉhihꜙ hi̱ˉ hlëëhꜙ wɨɨꜘ
kyahꜗ hnähꜘ kihꜗ heˉ gaꜙnäähˊ hnähꜘ
jmeehˉhnähꜘheˉ lluꜗ läꜙhnøøꜗ Cristo.
17Hiꜙ cherˊmahꜗhnøøꜗDio jëëˊ jneˊheˉ
wɨɨꜘ läꜙmaˊ jmeeˉ jneˊ heˉ lluꜗ, lluꜗ gaˊ
läꜙja ̱ˉ, läꜙko̱hꜘ gaˊ heˉ jëëˊ jneˊ heˉwɨɨꜘ
läꜙmaˊ jmeeˉ jneˊ dsoˊkyeˉ.

18 Läꜙja̱ˉ gaꜙlaꜗ kihꜗ Cristo kaˉlähꜘ.
Ko̱o̱ˉ häˊ ja ̱ˉbaˊ gaꜙju̱u ̱yꜗ kihꜗ dsoˊkyeˉ
jnänˋ. Hi̱ˉ llu ̱u̱ꜗ heꜘ gaꜙju̱u ̱yꜗ kwa ̱a ̱t˜
jnänˋ hi̱ˉ jmeeꜙ dsoˊkyeˉ mahꜗ
läꜙja ̱ˉ tëëyꜙ jneˊ kihˈ Dio. Laꜗ juuˈ
dsooꜘ gaꜙju̱u̱ꜗ jmɨˉngoꜗ kiyhˈ pero
gaꜙläꜙji̱i ̱yhˋ la ̱a ̱yꜗ jmɨˉlleꜘ. 19 Läꜙja̱ˉ
ñeeyˊ la ̱a ̱yꜗ jmɨˉlleꜘ, naˊkwayˉ juuˈ kihꜗ
jmɨˉlleꜘ hi ̱ˉ tä̱ä ̱hˊ naˉjnëëˈ, 20 hi̱ˉ saꜙ
gaꜙjmeeꜘ heˈ kihꜗ Dio lloꜘjooꜗ. Maˊ
jø ̱hˉ dsëꜗ Dio kya̱a ̱yhˊ, saꜙ gaꜙche ̱e̱yꜗ
cha̱hꜘ heˉwɨɨꜘ nëˊ kiyhˈ taˊko̱ˉji̱i ̱hˈmaˊ
jmeeꜙ Noé barco. Miihˉ goˉte˜ baˊ
gaꜙla ̱a ̱ꜘ kya̱a ̱hˊ barco maˊ jaˈ jmɨɨˉ.
Heˉlɨɨꜗ baˊ gaꜙtëꜘ jñaa̱ ̱ꜗ dsaˉ jeeˊ läꜙjë̱ë̱ꜙ.
21 Heˉ gaꜙlaꜗ läꜙja̱ˉ kya ̱a̱hˊ jmɨɨˉ ja ̱ˉ,
laꜗ läꜙko ̱o̱ˉ heˉ gaꜙsa ̱a ̱ˉ jneˊ jmɨɨˉ heˉ
kya̱a ̱hˊmaˉla ̱a ̱ꜘ jneˊnaˈ. Pero heˉ sa ̱a̱ˉ
jneˊ jmɨɨˉ, saꜙdsaˉjñeeꜘ jneˊkya̱a ̱hˊheˉ
ja ̱ˉ. Heˉ naˉ ko̱o ̱ˉ jɨɨ̱ẖ˜ juuˈ baˊ heˉ

moꜙsoꜙ hnɨɨ˜ hʉʉˊdsëˉ jnänˋ kihˈ Dio
taꜙlaꜙ kihꜗ heˉ gaꜙläꜙji̱i ̱hˋ Jesucristo.
22Hiꜙ ngaayhꜗ gyʉʉhˈ, naˊgyayˉ jwooˈ
raˉllu ̱u̱ꜗ kihꜗ Dio. Hiꜙ läꜙjë̱ë̱ꜙ ángele hiꜙ
läꜙkye ̱ˉ läꜙjë̱ë̱ꜙhi̱ˉ chaˉ beꜘ kihꜗ gyʉʉhˈ
nʉʉhˊ kiyhˈ.

4
Waˊ jmeenˊ läꜙjëꜙ taˊ heˉ maˉhñah˜

jneˊ kihˈDio
1 Läꜙ maˊ kye ̱ˉ Cristo jmɨˉngoꜗ

läꜙko̱hꜘ kye ̱ˊ jneˊ, gaꜙjëëyꜗ wɨɨꜘ kwa ̱a ̱t˜
jnänˋ. Heˉja ̱ˉ waˊ laˈ ko̱o̱ˉ nëëˈ baˊ
hʉʉˊdsëˉ jnänˋ kya̱a ̱yhˊ. Waˊ he̱e̱hˊ
jneˊ jëëˊ jneˊ heˉ wɨɨꜘ. Jëëhꜘ ja ̱a̱ˉ
hi ̱ˉ maˉjëëꜙ wɨɨꜘ moꜙsoꜙ chaˉ heˉ
kihꜗ jmeeꜗ gyihꜗ dsoˊkyeˉ. 2 Heˉja̱ˉ
taˊko̱ˉji̱i ̱hˈ cha̱a ̱yˉ, moꜙsoꜙ jmeeꜗ gyihꜗ
heˉngɨɨꜙ jmɨˉngoꜗ kiyhꜗ. Hnøøꜗ jmeeyꜗ
läꜙ tɨh˜ dsëꜗ Dio baˊ. 3 Maˉle̱e̱ꜙ baˊ
läꜙko̱o̱ˉ teꜗ heˉ maˉjmeehˊ hnähꜘ jä̱ä ̱ꜗ,
läꜙ maˊ jmeehˉ hnähꜘ läꜙjëꜙ heˉ laꜗ
oˉhihꜙ hiꜙ heˉ gaˊ jyohꜘ heˉ ngɨɨꜙ
jmɨˉngoꜗ kyahꜗ hnähꜘ. Gaꜙläꜙhe̱e̱hꜘ
hnähꜘ, ja̱ꜙ kya̱a ̱hˊ hihꜙ gaꜙkuhꜗ hnähꜘ
läꜙ maˊ chaˉ jmɨɨˊ hiꜙ gaꜙjmeehˊ hnähꜘ
jʉʉhˉ kihꜗ dio hi̱ˉ naˉla ̱a ̱ꜚ ka̱a ̱h˜ dsaˉ
heˉ saꜙ läꜙjëëꜗ Dio goˉte˜. Maˊ jmeehˉ
hnähꜘ läꜙko̱hꜘ jmeeꜙ läꜙjë ̱ë̱ꜙ hi̱ˉ saꜙ
maˉhe̱e̱hˉ kihꜗ Dio. 4 Heˉja̱ˉ dsa̱a ̱˜
dsëꜗ dsaˉ heꜘ naꜗ, heˉ moꜙsoꜙ jmeehˉ
hnähꜘ ko̱ˉjø ̱hꜘ kya̱a ̱yhˊ jeeˊ gaꜙnääyꜗ
jmeeyꜙ naˉkuˊ naˉngɨɨ ˈ heˉ hlɨɨhˈ ja ̱ˉ.
Heˉja̱ˉ naˉ hlëëyhꜙ wɨɨꜘ kyahꜗ hnähꜘ.
5 Pero dsaˉ heꜘ ngëëyꜗ kwa ̱a ̱t˜ kiyhꜗ
chaˊnëˊ hi̱ˉ gyaꜗ maˉnaˊllu ̱u̱ˋ llayꜗ taˊ
kihˈ läꜙjë̱ë̱ꜙ hi ̱ˉ naˊji̱i̱hꜙ, hiꜙ läꜙja̱ˉ kihꜗ
hi ̱ˉ naˉju̱u ̱ˊ. 6 Kihꜗ heˉja ̱ˉ, gaꜙkwaꜘ
dsaˉ juˈhmëëꜘ kihꜗ hi ̱ˉ maˉnaˉju̱u ̱ˊ.
Jëëhꜘ, maꜙkeꜙ gaꜙju̱u ̱yꜗ läꜙko̱o ̱ˉ lleˋ kihˈ
dsaˉju̱u ̱ꜘ dsaˉ jmɨˉgyʉʉꜙ, pero naˊji̱i ̱hꜙ
jmɨˉlleꜘ kiyhꜗ jeeˊ ka ̱ˉ Dio.

7 Ngooꜗ yaꜙjä ̱hꜙ lla̱a̱ꜙ jmɨˉgyʉʉꜙ.
Heˉja̱ˉ miˉle̱e̱hꜚ hnähꜘ hiꜙ chu̱u ̱ˊ
hnähꜘ ko̱ˉllaˉji̱i ̱h˜ kya̱a ̱hˊ Dio. 8 Heˉ
kye ̱e̱ꜘ gaˊ kihˈ jeeˊ läꜙjëꜙ, waˊ hnaahꜙ
hnähꜘ ø̱ø̱hꜗ hnähꜘ. Jëëhꜘ, kya ̱a̱hˊ heˉ
hnääꜙ jneˊ ø̱ø̱hꜗ jneˊ, dsaˉjnëꜗ jwëˈ
kihꜗ chaˉmiihˉ dsoˊkyeˉ. 9 Läꜙka ̱a̱ˉ

tuhˉhohꜘ hnähꜘ, he ̱e̱hˋ ø̱ø ̱hˈ jneˊ
hi̱ˉ dsaˉnääꜗ chaˊnehꜙ kyahꜗ hnähꜘ.
10 Naˉsɨɨ ˈ baˊ taˊ heˉ laˊ kwaꜙ Dio
jmeenˊ mahꜗ jmeeˊ jneˊ taˊheꜗ kihꜗ
dsaˉkya̱a ̱hnˊ. Hiꜙ läꜙja ̱a̱ˉ läꜙja ̱a̱ˉ
jneˊ hnøøꜗ miˉtenˋ kya̱a ̱hˊ taˊ heˉ
maˉhñah˜ jneˊ mahꜗ jmääꜗ jnänˋ heˉ
lluꜗ dsëꜗ Dio kya̱a ̱hˊ jneˊ. Ja̱ꜙ ko̱o̱ˉ
nëëˈ heˉ lluꜗ heˉ kwëëyh˜ dsaˉ kya̱a ̱yꜗ.
11 Cherˊmahꜗ hi̱ˉ hlë̱ë̱h˜ dsaˉ, waˊ
hlëëyhꜘ läꜙko̱o̱ˉ ja̱a ̱ˉ hi̱ˉ ngëë˜ juuˈ
kihꜗ Dio baˊ. Cherˊmahꜗ hi̱ˉ kwaꜙ beꜘ
kihꜗ dsaꜙ, waˊ kwayꜘ kya̱a ̱hˊ beꜘ kihꜗ
Dio. Läꜙja̱ˉ läꜙjëꜙheˉ jmeeˉ jneˊ, hnøøꜗ
jmeenˊ kya ̱a̱hˊ beꜘ kihꜗ Diomahꜗ jmeeꜗ
dsaˉ jʉʉhˉ kiyhꜗ taꜙlaꜙ kihꜗ Jesucristo.
Läꜙja ̱ˉ jmäänˊ jø ̱ø̱hˈ Dio jnänˋ hi̱ˉ chaˉ
beꜘ kihꜗ gaꜙläꜙjëꜙ johꜘ jmɨɨˊ chaˉ. Waˊ
laˈ läꜙja̱ˉ.

Jëëˊ jneˊ wɨɨꜘ kihꜗ heˉ la ̱a̱ꜗ jneˊ kya ̱a̱ ˈ
Cristo

12 Ø̱ø ̱hnꜗ hi̱ˉ hnaanꜙ, waˊraˉ
gaꜙngëëhꜘ hnähꜘ chaˉmiihˉ heˉ wɨɨꜘ,
taꜙ jmeeˉ dsa̱a ̱˜ hohꜘ hnähꜘ. Taꜙ
waˊ la ̱a ̱hꜘ hnähꜘ: “Saꜙ chaˉ heˉ kihꜗ
jëënꜚ ko ̱o̱ˉ naˉ ji̱i̱hˈ heˉ wɨɨꜘ.” Jëëhꜘ
heˉ naˉ, miˉjnääꜙ cheˊ läꜙ maˉdsooꜘ
ja ̱ˉbaˊ hohꜘ hnähꜘ. 13 Waˊ cha̱a ̱hˉ
hnähꜘ lluꜗ baˊ, jëëhꜘ läꜙkye̱ˉ hnähꜘ
maˉjëëhˋ hnähꜘ heˉ wɨɨꜘ ko ̱ˉjø ̱hꜘ
kya̱a ̱hˊ Cristo. Mahꜗ läꜙja̱ˉ läꜙcha̱a ̱hˉ
hnähꜘ lluꜗ jwërte waˊraˉ gaꜙtëꜘ jeeˊ
läꜙjnääyꜘ haˉ ko̱hꜘ jø̱ø ̱hˈ la ̱a ̱yꜗ. 14 Lluꜗ
laꜗ kyahꜗ hnähꜘ cherˊmahꜗ hlëëhꜙ
dsaˉ wɨɨꜘ kyahꜗ hnähꜘ kwa ̱a ̱t˜ kihꜗ
Cristo. Jëëhꜘ Jmɨˉlleꜘ kihꜗ Dio heˉ
jna ̱a̱hˈ jwërte, chehˈ tä̱ä ̱ꜘ kya̱a ̱hˊ hnähꜘ.
Dsooꜘ baˊ miˉkwa̱hꜗ dsaˉ Jmɨˉlleꜘ
kihꜗ Dio pero hnähꜘ jmeehˉ hnähꜘ
jʉʉhˉ kiyhꜗ. 15 Pero jyohꜘ juuˈ baˊ
ja ̱ˉ cherˊmahꜗ jëëhꜘ hnähꜘ heˉ wɨɨꜘ
kihꜗ heˉ maˉjngëëhꜙ hnähꜘ dsaˉ, o
cherˊmahꜗ maˉhɨɨ̱ẖꜘ hnähꜘ kihꜗ dsaꜙ,
cherˊmahꜗ maˉjmeehˊ hnähꜘ heˉ
hlɨɨhˈ, cherˊmahꜗ maˉta̱a ̱hˋ hnähꜘ jeeˊ
saꜙ gaꜙtë̱ë̱hꜘ hnähꜘ. 16 Pero cherˊmahꜗ
jëëhꜘ hnähꜘ heˉ wɨɨꜘ kihꜗ heˉ la ̱a ̱hꜗ
hnähꜘ dsaˉ kya̱a ̱ꜗ Cristo saꜙ laꜗ oˉhihꜙ.
Kwaˊ hnähꜘ tiˊhmaahˊ kihˈ Dio baˊ kihˈ
heˉ jëëhꜘ hnähꜘ heˉwɨɨꜘ.

17 Maˉdsë̱ë̱ꜗ jmɨɨˊ heˉ ngɨɨhꜗ Dio
kwa ̱a ̱t˜ kihꜗ dsaˉ kya ̱a̱yꜗ. Cherˊmahꜗ
maˉløøꜗ ngɨɨyh˜ kwa ̱a̱t˜ jnänˋ, haˉ gaˊ
ko̱hꜘ saꜙ jmeeyꜗ kihˈ hi̱ˉ saꜙmaˉhe ̱e̱hˉ
juˈhmëëꜘ kiyhꜗ. 18 Cherˊmahꜗ heˉlɨɨꜗ
baˊ dsaˉlä ̱ä ̱ꜘ hi̱ˉ llu̱u ̱ꜗ, haˉ baˊ läꜙ leꜘ
kihꜗhi̱ˉ saꜙmaˉhe ̱e̱hˉ juuˈ kihꜗDio hi̱ˉ
tä̱ä ̱hˊ jmeeꜙwaˊ laˈ chaˉ laˉ. 19Heˉja̱ˉ
maˊ jëëꜘ jneˊ heˉ wɨɨꜘ läꜙ hnøøꜗ Dio,
maꜙnøøˈ jneˊ jmeenˊ heˉ lluꜗ jmahꜗ
baˊ hiꜙ waˊ tøøhnˊ gooˉ Dio läꜙjëꜙ heˉ
cha ̱a̱ˉ jneˊ. Jëëhꜘ hi̱ˉ heꜘ gaꜙjmääꜗ jneˊ
hiꜙmiˉteꜗ bihꜗ juuˈ kiyhꜗ.

5
Nʉʉhꜚ kihꜗ dsaˉ hi̱ˉ kye̱ˉ nëˊ

1 Naꜗ hlë̱ë̱hnˊ läꜙjë ̱ë̱ꜙ hnähꜘ
dsaˉgyʉʉhˊ kya̱a ̱ ˈ gwahꜙ läꜙka̱a ̱ˉ jeeˊ
tä̱ä ̱hˊ hnähꜘ. Jëëˋ daˊ, ko̱o̱ˉ baˊ laˈ taˊ
kinꜙ kya̱a ̱hˊ taˊ heˉ jmeehˉ hnähꜘ.
Hiꜙ jmeenꜙ juuˈ dsooꜘ kihꜗ heˉ wɨɨꜘ
heˉ gaꜙngëëꜘ Cristo, hiꜙ läꜙja ̱ˉ të̱ë̱hnꜗ
yaꜙjwɨɨꜗ kiyhꜗ heˉ naꜗ gaˊ läꜙjnäꜘ.
Heˉja̱ˉ chu̱u ̱nꜘ kya̱a ̱hˊ hnähꜘ. 2 Hä̱ä ̱ˋ
hnähꜘ läꜙjë ̱ë̱ꜙ dsaˉ kya̱a ̱ꜗ Dio hi̱ˉ nøøꜘ
gooˉhnähꜘ. Jmeeˊhnähꜘ taˊ läꜙko̱hꜘ llaꜙ
hohꜘ hnähꜘ baˊ, ja̱ꜙ kya̱a ̱hˊ heˉwɨɨꜘ, niꜙ
ja ̱ꜙ kihꜗ heˉ he ̱e̱ꜘ hohꜘ hnähꜘ kuuˊ, hiꜙ
jmeeˊ hnähꜘ läꜙka ̱a ̱ˉ tuhˉhohꜘ hnähꜘ.
3Taꜙwaˊhnoohˉhnähꜘheˉ jmeeꜗdsaˉ
hi ̱ˉ hä ̱ä̱hꜙ hnähꜘ taˊheꜗ kyahꜗ hnähꜘ.
Jmeeˊ daˊ hnähꜘ taˊheꜗ kihꜗ dsaˉ jä̱ä ̱ꜗ,
mahꜗ läꜙkyʉʉyh˜ jmeeyꜗ ja ̱ˉbaˊ läꜙko̱o̱ˉ
jmeehˉ hnähꜘ. 4 Mahꜗ läꜙja̱ˉ, waˊraˉ
ja ̱hꜗ hi̱ˉ la ̱a ̱ꜗ toˉnëˊ kihˈ jeeˊ läꜙjë ̱ë̱ꜙ jneˊ
hi ̱ˉ häˊ gooˉ taˊ laˉ, hñahꜙ jneˊ ko̱o̱ˉ
coron heˉ jna̱a ̱hˈ jwërte heˉ saꜙ he ̱e̱ꜘ
ji ̱hˊko ̱hꜘ.

5 Ja ̱ˉbaˊ läꜙja̱ˉ hnähꜘ chihˉ kwa ̱a ̱ˉ,
waˊ nʉʉhˊ hnähꜘ kihꜗ dsaˉgyʉʉhˊ. Hiꜙ
jmeeˊ hnähꜘ hwa ̱a̱hˊ hnähꜘ kya̱a ̱hˊ
dsaˉkya̱a ̱hˊ hnähꜘ. Jëëhꜘ:
Dio jneꜙ jwëˈkihꜗhi̱ˉ jmää˜hñiiꜘka ̱a̱hˊ,
pero lluꜗ dsëyꜗ kya̱a ̱hˊ hi̱ˉ jmää˜ hñiiꜘ

hwa ̱a̱ˊ.
6 Heˉja ̱ˉ jwë̱ë ̱hn˜ hnähꜘ, jmääˋ hnähꜘ
hñaahꜗ hwa ̱a̱hˊ kya̱a ̱hˊ Dio hi̱ˉ chaˉ
chaˉmiihˉ beꜘ kihꜗmahꜗ jmääyꜗ hnähꜘ
ka ̱a ̱hˊwaˊraˉ gaꜙdsë̱ë̱ꜗ jmɨɨˊ ja̱ˉ. 7 Tøøh
ˈ hnähꜘ gooˉ Dio läꜙjëꜙ hʉʉˊdsëˉ heˉ

cha̱a ̱ˉ hnähꜘ, jëëhꜘ hñiiꜘ bihꜗ hä̱ä ̱y˜
hnähꜘ.

8 Le̱e̱hꜚ hnähꜘ, miˉjnøøˊ hnähꜘ mɨ
ˈnëhˊ. Jëëhꜘ hi̱ˉsaꜙllu ̱ꜗ hñaaˉ dsëyꜗ
kya̱a ̱hˊ jneˊ. Tääꜘ saꜙ jä̱ä ̱yˊ ngëyꜙ,
hnaayhˉ hi̱ˉ sa̱a ̱yhꜗ. La ̱a ̱yꜗ läꜙko̱hꜘ
ja ̱a̱ˉ hyahˉ hä̱ä ̱ ˈ jeeˊ hnooyhˉ heˉ
kuyhꜙ. 9 Heˉja ̱ˉ goˉta̱a ̱hˊ hnähꜘ ko̱o̱ˉ
hwehˉ kya̱a ̱hˊ heˉ maˉdsooꜘ hohꜘ
hnähꜘ, läꜙja̱ˉ taꜙ kwaˉ hnähꜘ jwëˈ
ka ̱a ̱yhꜗ hnähꜘ. Maˉñehˊ baˊ hnähꜘ,
ja ̱ˉbaˊ läꜙnaˉ dsaˉngëëꜘ läꜙjë̱ë̱ꜙ ø ̱ø̱hꜗ
jneˊ hi̱ˉ tä̱ä ̱hˊ läꜙka̱a ̱ˉ jmɨˉgyʉʉꜙ.

10 Heꜘ baˊ Dio hi̱ˉ kwaꜙ läꜙjëꜙ heˉ
lluꜗ jnänˋ gaꜙtëëyhꜗ jneˊ taꜙlaꜙ kihꜗ Je-
sucristo mahꜗ të̱ë̱hꜗ jneˊ yaꜙjwɨɨꜗ kiyhꜗ
heˉ saꜙ lla̱a ̱ꜙ ji̱hˊko̱hꜘ. Hiꜙ maˉngëëꜘ
maˉjëëˊ jneˊ heˉ wɨɨꜘ miihˉ jmɨɨˊ, Dio
jmääꜗ jneˊ llu ̱u̱ ˈ goˉte˜, jmeeyꜗ jä̱ꜗ jneˊ
ko̱o̱ˉ hwehˉ, hiꜙ jmeeyꜗ läꜙchaˉ beꜘ
jnänˋ, mahꜗ moꜙsoꜙ chaˉ gaˊ heˉ leꜘ
jnänˋ. 11 Läꜙja ̱ˉ waˊ jmäänˊ Dio jnänˋ
jø ̱ø̱hˈ hi̱ˉ chaˉ beꜘ kihꜗ läꜙjëꜙ johꜘ jmɨɨˊ
chaˉ. Waˊ laˈ läꜙja̱ˉ.

Gaꜙjmeeꜘ Peeˊ Dio kihꜗ dsaˉ jeeˊ
gaꜙdsa̱a̱ꜗ juuˈ laˉ

12Maˉsɨɨnꜗmiihˉ juuˈ laˉ kya̱a ̱hˊ Sil-
vano hi̱ˉ la ̱a ̱ꜗ ja̱a ̱ˉ ø̱ø̱hꜗ jneˊ hi ̱ˉ miˉteꜗ
juuˈ kihꜗ. Maˉkwanꜗ miihˉ nʉʉhꜚ laˉ
kyahꜗ hnähꜘ hiꜙ jmeenꜙ dsooꜘ, heˉ laˉ
ja ̱ˉ, heˉ laˊ kwaꜙ Dio. Heˉja̱ˉ goˉta̱a ̱hˊ
hnähꜘ ko̱o̱ˉ hwehˉ kya̱a ̱hˊ heˉ ja̱ˉ.

13Ø ̱ø̱hꜗ jneˊ hi̱ˉ tä̱ä̱hˊ jwɨɨˉBabilonia
hi̱ˉ naˉlle̱e̱hˊ ko̱ˉjø̱hꜘ kya̱a ̱hˊ hnähꜘ,
jmeeyꜙ Dio kyahꜗ hnähꜘ, läꜙja ̱ˉ Marco
gyʉ̱ʉ̱ˉ kya̱a ̱nꜙ kaˉlähꜘ. 14 Jmeeˊ hnähꜘ
Dio kihꜗ dsaˉkya̱a ̱hˊ hnähꜘ hiꜙ ja̱ˉ
chʉ̱hˉ hnähꜘ kiyhꜗ läꜙlluꜗ heˉ hnaahꜙ
hnähꜘ.
Waˊ hiiꜘ tiiˊ kihˈ läꜙjë ̱ë̱ꜙ hnähꜘ hi̱ˉ la ̱a̱ꜗ

ko̱o̱ˉ baˊ kya ̱a̱hˊ Cristo. Waˊ laˈ läꜙja̱ˉ.

2 Pedro
Heˉ laˉ jeeˊ gaꜙtëꜘ to ̱ꜗ jeˉ

heˉ gaꜙsɨɨꜘ Peeˊ
Gaꜙsɨɨꜘ Peeˊ kihˈ dsaˉgooyˈ

1 Jnäꜘ Simón Peeˊ jmeenꜙ taˊ kihˈ
Jesucristo la ̱a̱nꜗ apóstol kya̱a ̱yꜗ, sɨɨnꜙ
kyahꜗhnähꜘhi̱ˉmaˉdsooꜘdsëꜗko ̱ˉjø̱hꜘ
kya ̱a̱hˊ jnäꜘ. Peerꜙ jna̱a ̱hˈ laꜗ jnänˋ heˉ
maˉdsooꜘdsëˉ jneˊ taꜙlaꜙkihꜗheˉ llu ̱u̱ꜗ
Jesucristo hi̱ˉ lä ̱ä ̱˜ jneˊ. Hi̱ˉ heꜘ heꜘ
Dio jnänˋ. 2 Taꜙlaꜙ kihꜗ heˉ kyu̱u ̱hꜙ
hnähꜘDio hiꜙ kyu̱u̱hꜙ hnähꜘ Jesucristo
Dsaˉjø ̱ø̱hˈ jnänˋ, waˊmiˉjä̱ä ̱ꜗDio hnähꜘ
chaˉmiihˉhiꜙwaˊ jmeeyꜘhiiꜘ tiiˊkyahˈ
hnähꜘ.

Haˉ läꜙ jmeeˊ jneˊ hi ̱ˉ maˉdsooꜘ dsëˉ
kihꜗDio

3 Kya̱a ̱hˊ beꜘ kihꜗ Dio baˊ chaˉ läꜙjëꜙ
heˉ jmeeꜙ cha ̱a̱ˉ jneˊ mahꜗ jmeeˊ jneˊ
läꜙ hnøøyꜗ hñiiyꜘ. Gaꜙhñahꜗ jneˊ heˉ
laˉ, kya̱a ̱hˊ heˉ maˉkyu̱u ̱ꜙ jnihꜘ. Hi̱ˉ
heꜘ gaꜙtëëhꜗ jneˊ taꜙlaꜙ kihꜗ heˉ la ̱a ̱yꜗ
jø ̱ø̱hˈ hiꜙ liyhꜙ jmeeyꜗ heˉ jʉhˉga ̱a ̱ˉ.
4Hiꜙ läꜙja ̱ˉ gaꜙhñahꜗ jneˊ heˉ jʉhˉga ̱a̱ˉ
heˉ gaꜙjäyhꜘ jmeeyꜗ jnänˋ. Peerꜙ
jna ̱a ̱hˈ laꜗ jnänˋ heˉ maˉkyu̱u ̱h˜ jneˊ
juuˈ kiyhꜗ. Jëëhꜘ taꜙlaꜙ kihꜗ juuˈ naˉ
maˉtøøhˊ jneˊ jeeˊ le̱e̱ꜘ jneˊ läꜙko̱o̱ˉ
la ̱a ̱ꜗ hñiiꜘ Dio hiꜙ lä ̱ä ̱y˜ jneˊ kihˈ heˉ
hlɨɨhˈ heˉ chaˉ jmɨˉgyʉʉꜙ laˉ heˉ ngɨɨꜙ
jmɨˉngoꜗ jnänˋ.

5 Heˉja ̱ˉ läꜙlluꜗ heˉ maˉdsooꜘ hohꜘ
hnähꜘ, kwaˊ hnähꜘ beꜘ jmeeˊ hnähꜘ
läꜙko̱o̱ˉ lleˋ kihˈ baˊ. Hiꜙ ja̱ꜙ maꜙlaꜙ
heˉ jmeehˉ hnähꜘ läꜙlleˋ kihˈ, hnøøꜗ
läꜙkyu̱u ̱h˜ hnähꜘ chaˉgaˊmiihˉ. 6 Hiꜙ
ja ̱ꜙ maꜙlaꜙ heˉ kyu̱u ̱h˜ hnähꜘ, hnøøꜗ
hä ̱ä̱hˈ hnähꜘ hñaahꜗ. Hiꜙ ja̱ꜙ maꜙlaꜙ
heˉ hä̱ä ̱hˈ hnähꜘ hñaahꜗ, hnøøꜗ jø ̱hˉ
hohꜘ hnähꜘ. Hiꜙ ja̱ꜙ maꜙlaꜙ heˉ jø ̱hˉ
hohꜘ hnähꜘ, hnøøꜗ hnaahˈ hnähꜘ Dio.
7 Hiꜙ ja̱ꜙ maꜙlaꜙ heˉ hnaahˈ hnähꜘ
Dio, hnøøꜗ jmeehˈ hnähꜘ heˉ lluꜗ kihꜗ
dsaˉkya̱a ̱hˊ hnähꜘ. Hiꜙ ja̱ꜙ maꜙlaꜙ
heˉ ja ̱ˉ, hnøøꜗ hnaahꜙ dsaˉkya̱a ̱hˊ
baˊ. 8 Cherˊmahꜗ jmeehˉ hnähꜘ läꜙjëꜙ

heˉ ja ̱ˉ, hiꜙ ngooꜗ baˊ jmeehˉ hnähꜘ
chaˉgaˊmiihˉ läꜙja̱ˉ, maˊja̱ˉ baˊ läꜙjnäꜘ
taˊ kyahˈ hnähꜘ. Hiꜙ ja̱ꜙ ko ̱o̱ˉ jwahꜘ
hnähꜘ: “Kyu̱u ̱ꜙ baˊ jnäähꜗ Jesucristo
Dsaˉjø ̱ø̱hˈ jnänˋ.” 9 Pero hi̱ˉ saꜙ jmeeꜙ
läꜙja ̱ˉ, saꜙ jnäꜘ kiyhꜗ, la ̱a ̱yꜗ läꜙko̱o̱ˉ ja ̱a̱ˉ
hi̱ˉ tʉʉˊ. Maˉgaaꜘ dsëyꜗ haˉ läꜙ gaꜙcheˋ
läꜙjëꜙ heˉ hlɨɨhˈ heˉ gaꜙjmeeyꜘ jä ̱ä̱ꜗ.

10 Läꜙja ̱ˉ ø̱ø̱hnꜗ, miˉjnääˈ hnähꜘ heˉ
naˉlle̱e̱hˊ hnähꜘ hiꜙ miˉjnääˈ hnähꜘ
heˉ la ̱a ̱hꜗ hnähꜘ hi̱ˉ gaꜙtëëhꜗ Dio.
Cherˊmahꜗ jmeehˉ hnähꜘ läꜙjëꜙ heˉ
ja ̱ˉ, saꜙ tä̱hꜙ hnähꜘ ji̱hˊko̱hꜘ, 11 hiꜙ niꜙ
ko̱o̱ˉ saꜙ chaˉ heˉ haꜗ kyahꜗ hnähꜘ,
naˉnaˊ baˊ jwëˈ kyahꜗ hnähꜘ goˊta̱a ̱hˊ
hnähꜘ tä̱ä ̱ꜘ yaꜙjwɨɨꜗ kihꜗ Jesucristo,
Dsaˉjø ̱ø̱hˈ jnänˋ hi̱ˉ lä ̱ä̱˜ jneˊ.

12Heˉja ̱ˉ ngooꜗ baˊ jnäꜘmiˉdsoohnꜚ
hohꜘ hnähꜘ kihꜗ juuˈ laˉ maꜙkeꜙ
maˉkyu̱u ̱h˜ hnähꜘ hiꜙ tä ̱ä ̱hˊ hnähꜘ
ko̱o̱ˉ hwehˉ kya ̱a̱hˊ juˈdsooꜘ laˉ.
13 Pero lluꜗ gaˊ la ̱a ̱nꜙ heˉ kwanˋ
nʉʉhꜚ laˉ kyahꜗ hnähꜘ taˊko̱ˉji̱i ̱hˈ
cha̱a ̱nˉ. 14 Jëëhꜘ, maꜙ baˊ jnäꜘ, cha̱hꜘ
baˊ yaˊhë ̱ë̱nꜗ jmɨˉgyʉʉꜙ laˉ, läꜙja̱ˉ
gaꜙmiꜙjnääˉ Jesucristo kinꜙ. 15Heˉja̱ˉ
kwanˋbeꜘ läꜙji ̱i̱hˈ jeeˊ leꜘ, hlë ̱ë̱hnˊhnähꜘ
juuˈ laˉmahꜗ läꜙdsooh˜ hohꜘ hnähꜘ gaˊ
maˉju̱u̱nꜙ.

GaꜙjëëꜗPeeˊhaˉko ̱hꜘsaꜙ jʉʉhˉbeꜘheˉ
gaꜙmiꜙjnääˉ Cristo

16Läꜙmaˊ gaꜙkwaˊ jnäähꜗ juuˈ kyahꜗ
hnähꜘ saꜙ gaꜙhlëëhnˋ juuˈ taꜙjmahꜗ heˉ
gwaꜘ kya̱a ̱hˊ ma ̱y˜. Gaꜙjmeeˊ jnäähꜗ
dsooꜘhaˉ läꜙ läꜙjnäꜘbeꜘkihꜗ Jesucristo
Dsaˉjø ̱ø̱hˈ jnänˋ waˊraˉ gaꜙtëꜘ jeeˊ
jä ̱yhꜘ. Jëëhꜘ kya̱a ̱hˊ mɨˊnëˊ jnäähꜗ
gaꜙjëëˊ jnäähꜗ ko̱o̱ˉhäˊ, haˉ läꜙ tøˉjlë̱ë̱ˉ
gaꜙjmä̱ä ̱yꜗ hñiiyꜘ. 17 Gaꜙjëëˊ jnäähꜗ
gaꜙjmä̱ä ̱ꜗ Dio jø ̱ø̱yhˈ hiꜙ gaꜙjmeeyꜘ
jʉʉhˉ kiyhꜗ. Jeeˊ ja̱ˉ gaꜙnʉʉˊ jnäähꜗ
haˉ läꜙ naˊhñaahꜗ gaꜙhlëëhꜘ Dio
kiyhꜗ, gaꜙjäyhꜘ: “Hi̱ˉ laˉ naˉ gyʉ̱ʉ̱ˉ
kya̱a ̱nꜙ hi̱ˉ hnaanꜙ, peerꜙ cha̱a ̱nˉ lluꜗ
kya̱a ̱yhˊ.” 18 Heꜘ baˊ jnäähꜗ gaꜙnʉʉˊ
jnäähꜗ heˉ gaꜙhlëëhꜘ gyʉʉhˈ baˊ ja ̱ˉ, läꜙ
maˊ tøøhˊ jnäähꜗ ko̱ˉjø̱hꜘ kya ̱a̱hˊ Jesús
gyʉʉhˈmohꜘ heˉ naˉjngɨɨˈ ja̱ˉ.

19Heˉja ̱ˉ chaˉgaˊmiihˉ he̱e̱hꜘ jnääh
ˈ juuˈ kihꜗ hi̱ˉ maˊ ngëë˜ juuˈ kihꜗ
Dio lloꜘjooꜗ. Hiꜙ cherˊmahꜗ jmeehˉ
hnähꜘ heˈ kihꜗ juuˈ ja̱ˉ, jmeehˉ baˊ
hnähꜘ lluꜗ. Juuˈ ja ̱ˉ laꜗ läꜙko̱o̱ˉ waˊjeˉ
heˉ kwaꜙ jmëëꜗ jeeˊ naˉho ̱o̱ˉ, heˉ
naˉhi̱h˜ läꜙji̱i ̱hˈ jnäꜙ, läꜙji̱i ̱hˈ hñaa̱ ̱ꜘ
nʉʉꜘ høøˈ chooyꜗ waˊjeˉ läꜙ gaꜙtëꜘ
nehꜙ tuhˉhohꜘ hnähꜘ. 20 Kihꜗ jeeˊ
läꜙjëꜙ heˉ jwahnꜙ laˉ hnoonꜗ tä̱hꜙ hohꜘ
hnähꜘ kihꜗ heˉ laˉ. Niꜙ ja ̱a̱ˉ saꜙ
läꜙkë̱hˊ jmɨɨˊ kihˈ hñiiꜘ heˉ ji ̱i̱yꜗ juuˈ heˉ
gaꜙsɨɨꜘ läꜙjë̱ë̱ꜙ hi̱ˉ maˊ ngëë˜ juuˈ kihꜗ
Dio. 21 Jëëhꜘ niꜙ ja̱a ̱ˉ hi ̱ˉ maˊ ngëë˜
juuˈ kihꜗ Dio, saꜙ gaꜙhlëëhꜘ läꜙko̱o̱ˉ
laꜗ hʉʉˊdsëˉ kihꜗ hñiiyꜘ. Gaꜙhlëëyhꜘ
läꜙko̱o̱ˉ laꜗ hʉʉˊdsëˉ kihꜗDio baˊ, taꜙlaꜙ
kihꜗ Jmɨˉlleꜘ Naˉjngɨɨ ˈ hi ̱ˉ maˊ jøøꜙ
kiyhꜗ.

2
Dsaˉ hi ̱ˉ kwaꜙ juuˈ taˉjuuˈ
(Judas 4-13)

1 Maˊ cha̱a ̱ˉ baˊ dsaˉ lloꜘjooꜗ hi̱ˉ
maˊ jähꜘ ngëëy˜ juuˈ kihꜗ Dio jeeˊ
kihˈ dsaˉ maˉgyu̱hˉ jnänˋ pero juuˈ
kihꜗ dsaˉ heꜘ maˊ laˈ juuˈ taˉjuuˈ baˊ.
Hiꜙ ja̱ˉbaˊ läꜙja̱ˉ hwë ̱ë̱ꜙ taˉjwohꜗ hi̱ˉ
kwaꜗ juuˈ taˉjuuˈ jeeˊ kyahˈ hnähꜘ
naꜗ. Jwëꜘ naˉhmääˊ baˊ miˉga ̱a̱yꜙ
hnähꜘ, hiꜙ he̱e̱yꜗ hnähꜘ kya̱a ̱hˊ heˉ
miˉsɨɨyꜗ juuˈ kihꜗ Dio, läꜙji ̱i̱hˈ jmä̱ä ̱yꜗ
taꜙ kooꜘ Dsaˉjø̱ø̱hˈ jnänˋ hi̱ˉ gaꜙlä ̱ä ̱yꜗ.
Heˉ jmeeyꜗ läꜙja̱ˉ, ngɨɨyꜗ jäꜙ naꜗ baˊ
ko̱hꜘ dsoˊjwɨɨꜘ nëˊ kiyhˈ. 2 Jwë̱ë̱ꜘ dsaˉ
jmeeꜗ ko ̱ˉjø ̱hꜘ kya ̱a̱yhˊ kya ̱a̱hˊ jwëꜘ
hlɨɨhˈ kiyhꜗ. Hiꜙ kwa ̱a ̱t˜ kihꜗ dsaˉ
heꜘ, miˉkwa ̱hꜗ dsaˉ kihꜗ juˈdsooꜘ.
3 Kihꜗ heˉ he̱e̱ꜘ dsëyꜗ kuuˊ, sa̱a ̱yhꜗ
hnähꜘ kya̱a ̱hˊ juuˈ heˉ gwaꜘ tuhˉdsëyꜗ
hñiiyꜘ. Ko̱ˉja̱ˉ maˉnaˉhe ̱e̱ꜚ baˊ dsaˉ
heꜘ lloꜘjooꜗ. Moꜙsoꜙ chaˉ jeeˊmoꜙ lä ̱ä̱yꜘ.

4 Läꜙja̱ˉ läꜙjë̱ë̱ꜙ ángele hi̱ˉ gaꜙjmeeꜘ
heˉ hlɨɨhˈ, saꜙ gaꜙläꜙjø ̱hꜙ dsëꜗ
Dio kya̱a ̱yhˊ, gaꜙjwä ̱ä ̱yꜗ chaˊjeˉ,
gaꜙhñu̱u̱yhˉ jeeˊ naˉho ̱o̱ˉ jeeˊ saꜙ jnäꜘ
saꜙ nʉʉhꜘ. Jeeˊ ja̱ˉ tä̱ä ̱yhˊ läꜙji ̱i̱hˈ dsë̱ë̱ꜗ
jmɨɨˊ heˉ llayꜗ taˊ kiyhˈ. 5Hiꜙ läꜙja ̱ˉ kihꜗ
dsaˉ jmɨˉgyʉʉꜙ hi̱ˉ maˊ cha̱a ̱ˉ lloꜘjooꜗ,

saꜙ gaꜙko̱o̱yˈ dsëyꜗ kiyhꜗ, gaꜙjngëëyhꜗ
hi̱ˉ hñaaˉ dsëꜗ heꜘ kya̱a ̱hˊ jmɨɨˉ. Ji ̱i̱ˉ
ja ̱ˉ gaꜙla ̱a ̱ꜘmaꜙlaꜙNoé baˊ kya ̱a̱hˊ gye̱e̱
ˈ hi̱ˉmaˊ cha̱a ̱ˉ kiyhꜗ. Hi̱ˉ heꜘ gaꜙkwaꜘ
juuˈ haˉ läꜙ dsaˉta̱a ̱hˋ dsaˉ kya ̱a̱hˊ heˉ
lluꜗ jmahꜗ. 6Hiꜙ läꜙja ̱ˉ gaꜙhe ̱e̱ꜗDio jwɨɨˉ
Sodoma kya̱a ̱hˊ Gomorra, gaꜙjë ̱ë̱yꜗ
läꜙji ̱i̱hˈ gaꜙlɨɨꜗ tʉˊjwaˉ. Läꜙja̱ˉ gaꜙlaꜗ
mahꜗ läꜙñeˉ dsaˉ hi̱ˉ cha̱a ̱ˉ naꜗ haˉ läꜙ
leꜘ kihꜗ hi ̱ˉ saꜙ ga̱hꜙ Dio. 7 Ja ̱a̱ˉ Lot baˊ
gaꜙlä ̱ä ̱yꜗ, hi̱ˉ maˊ la ̱a ̱ ˈ ja ̱a̱ˉ dsaˉ llu ̱u̱ꜗ.
Peerꜙ maˊ meehˉ dsëyꜗ maˊ jëëy˜ haˉ
läꜙ maˊ tä ̱ä ̱hˊ dsaˉ hlë ̱ë̱hˈ heꜘ jmeeyꜙ
läꜙjëꜙ heˉ laꜗ oˉhihꜙ. 8Hi̱hꜗ dsaˉñʉʉhˉ
llu ̱u ̱ꜗ heꜘ, läꜙko ̱o̱ˉmaˊ gyayˈ ko ̱o̱ˉ jmɨɨˊ,
ko̱o̱ˉ jmɨɨˊ kya ̱a̱hˊ dsaˉ hlë ̱ë̱hˈ heꜘ, maˊ
ji̱i ̱ꜙ läꜙ gaꜙtëꜘ nehꜙ tuhˉdsëyꜗ, läꜙ maˊ
nuuyˉ hiꜙ maˊ jëëy˜ heˉ maˊ jmeeꜙ
dsaˉ heꜘ waˊ laˈ chaˉ laꜗ. 9 Heˉja̱ˉ
maˉñeˊ baˊ jneˊ, Dio lihꜙ lä ̱ä̱ꜗ läꜙjë ̱ë̱ꜙ hi̱ˉ
hnaayhˉ maˊ jëëy˜ wɨɨꜘ, hiꜙ hi̱ˉ hñaaˉ
dsëꜗ heꜘ, läꜙ maˉtä̱ä̱hˊ ja̱ˉbaˊ, läꜙji̱i ̱hˈ
lloo˜ jmɨɨˊ llaˈDio taˊkiyhˈmahꜗheeyhꜗ
wɨɨꜘ.

10 Hiꜙ chaˉgaˊmiihˉ wɨɨꜘ che ̱e̱ꜗ Dio
kihꜗ hi ̱ˉ gaꜙnääˊ läꜙ hnøøꜗ jmɨˉngoꜗ
kihꜗ, hi̱ˉ gaꜙnääˊ hnoohˉ heˉ gaˊ jyohꜘ
heˉ he̱e̱ꜘ dsëyꜗ, saꜙ hnøøyꜗ jmeeyꜗ
läꜙko̱o̱ˉ laꜗ madaꜚ kihꜗ Dio, niꜙ miihˉ
saꜙ goyhꜙ, jmä ̱ä ̱yꜗ hñiiyꜘ jø ̱ø̱hˈ, hiꜙ saꜙ
goyhꜙ hlëëyhꜗ wɨɨꜘ kihꜗ hi ̱ˉ ka ̱a̱hˊ hi̱ˉ
tä̱ä ̱hˊ gyʉʉhˈ. 11Läꜙjë̱ë̱ꜙ ángelehi̱ˉ tä̱ä ̱hˊ
gyʉʉhˈ, be̱e ̱ꜘ gaˊ läꜙko̱hꜘ gaˊ jmɨˉlleꜘ
hlë ̱ë̱hˈ heꜘ, pero niꜙ läꜙja̱ˉ saꜙ tu ̱u̱ˉ
dsëyꜗ jwäyꜗ dsoˊjwɨɨꜘ nëˊ kihˈ hi̱ˉ hlë ̱ë̱hˈ
heꜘ chaˊnëˊ Dio.

12 Pero dsaˉ hñaaˉ dsëꜗ heꜘ, hlëëyhꜙ
wɨɨꜘ kihꜗ läꜙjëꜙ heˉ saꜙ ngëëyꜘ, jmeeyꜙ
läꜙko̱o̱ˉ jahꜘ nuuˉ hi̱ˉ maˉnaˉjä̱ä ̱ꜘ
jngëëhꜗ dsaˉ. Läꜙja ̱ˉ leꜘ kihꜗ dsaˉ heꜘ,
läꜙko̱o̱ˉ jahꜘbaˊhe ̱e̱yꜘ goˉte˜. 13 Jeeˊ ja̱ˉ
hyoyhꜙ jñeeyˈ läꜙko ̱o̱ˉ teꜗ taˊ hlɨɨhˈ heˉ
maˊ jmeeyꜙ. Cha̱a ̱yˉ lluꜗ jwërte la̱a ̱yꜘ,
jmeeyꜙ läꜙjëꜙ heˉ tɨh˜ dsëyꜗ hñiiyꜘ.
Peerꜙ hlë ̱ë̱hˈ dsaˉ heꜘ, dsaˉta ̱a̱yhˋ
läꜙkye ̱ˉ jeeˊ jmeehˉ hnähꜘ jmɨɨˊ, kuyhꜙ
ko̱ˉjø ̱hꜘ kya̱a ̱hˊ hnähꜘ, hnoohꜙ gyihꜗ
maꜙlaꜙ heˉ he̱e̱ꜘ dsëyꜗ.

14 Saꜙ leꜘ jë̱ë̱yꜗ ja ̱a̱ˉ dsaˉmëꜘ, maꜙraꜙ
heˉ he ̱e̱ꜘ baˊ dsëyˈ. Saꜙ dsaˉläˉdsë ̱hꜙ

dsëyꜗ jmeeyꜙ heˉ hlɨɨhˈ. Miˉga ̱a̱yꜙ
dsaˉkya̱a ̱hˊ hnähꜘ hi̱ˉ saꜙ chaˉ beꜘ
kihꜗ. Peerꜙ hñu̱u ̱yˊ haˉ läꜙ jeeˊ liyhꜙ
läꜙjëꜙ heˉ he̱e̱ꜘ dsëyꜗ, jëëhꜘ maˉhä̱ä ̱yˊ
kya ̱a̱hˊ dsoˊjwɨɨꜘ. 15 Maˉjmeeyꜘ taꜙ
kooꜘ kihꜗ jwëꜘ lluꜗ, maˉka̱yh˜ jwëˈ.
Gaꜙnääyˊ jmeeyꜙ läꜙko ̱o̱ˉ gaꜙjmeeꜘ
Balaam, jo ̱o̱ꜘ Beor hi̱ˉ gaꜙhnoohˉ
haˉ läꜙ maˉläˉchayꜙ kuuˊ kya̱a ̱hˊ heˉ
hlɨɨhˈ heˉ maˊ jmeeyꜙ. 16 Pero burra
hi ̱ˉ maˊ dsë ̱ë̱˜ Balaam heꜘ gaꜙhlëëhꜘ
läꜙko̱o̱ˉ ja̱a ̱ˉ dsaˉ. Gaꜙjʉʉyhꜗ kiyhꜗ,
kihꜗheˉmaˊ jmeeyꜙhʉʉˊdsëˉhlɨɨhˈ ja ̱ˉ,
mahꜗ saꜙmaˊ dsooyˈ taꜙ chaˊnëˊ kya̱a ̱hˊ
hʉʉˊdsëˉ ngaahˊ kiyhˈ.

17 Läꜙjë ̱ë̱ꜙ dsaˉ hñaaˉ dsëꜗ heꜘ, la ̱a̱ꜗ
läꜙko̱o̱ˉ jmɨˉtooˉheˉ saꜙhaaˊ jmɨɨˉ, hiꜙ
la ̱a ̱yꜗ läꜙko ̱o̱ˉ jniiꜘ heˉ goˉkye̱ꜚ lleꜘwaˊ
haˉ chaˉ haˉ. Maˉnaˉhe ̱e̱yꜚ goˉte˜.
Maˉlaꜗ juuˈ dsaˉnääyꜗ jeeˊ naˉho̱o̱ˉ
lähˉ läꜙjëꜙ johꜘ jmɨɨˊ chaˉ. 18 Hlëëyhꜙ
juuˈ kaahˊ jmahˈ heˉ saꜙ tøøhnˊ taˊ, hiꜙ
kya ̱a̱hˊ läꜙjëꜙ heˉ ngɨɨꜙ jmɨˉngoꜗ ja ̱ˉ,
miˉga̱a ̱yꜙ ø̱ø̱hꜗ jneˊ hi̱ˉ hmëëꜘmaˉla ̱a ̱ꜘ
kihꜗ heˉ hlɨɨhˈ. 19 Hi̱ˉ heꜘ jähꜘ läꜙlaˉ:
“Maˉnaˉla̱a ̱ˊbaˊ jneˊ. Heˉja̱ˉ chaˉ jwëˈ
jnänˋ jmeenˊ läꜙjëꜙ heˉ llaꜙ dsëˉ jneˊ.”
Pero niꜙ saꜙ ñeyˉ heˉ saꜙ naˉla̱a ̱yˊ.
Naˉhnëëyˊ jmeeyꜙheˉhlɨɨhˈ jmahꜗ baˊ.
Jëëhꜘ, cherˊmahꜗ gaꜙta̱hꜘ dsaˉ kya̱a ̱hˊ
waˊ heˉ chaˉ heˉ heˉ jøøꜙ kiyhꜗ,
maˉla̱a ̱yꜗ kya ̱a̱ꜗ heˉ ja̱ˉ. 20 Cherˊmahꜗ
gaꜙla ̱a ̱ꜘ ja̱a ̱ˉ dsaˉ kihꜗ heˉ hlɨɨhˈ heˉ
chaˉ jmɨˉgyʉʉꜙ laˉ, taꜙlaꜙ kihꜗ heˉ
gaꜙläꜙkyu̱u ̱yꜙ Dsaˉjø ̱ø̱hˈ jnänˋ hi̱ˉ lä ̱ä ̱˜
jneˊ, hiꜙ cherˊmahꜗ gaꜙje̱e̱yh˜ kaˉlähꜘ
taꜙ kaˊluuyˊ, hiꜙ gaꜙlɨhꜗ heˉ hlɨɨhˈ
ja ̱ˉ kiyhꜗ, chaˉgaˊmiihˉ läꜙhlë ̱ë̱yhˈ,
läꜙko̱o̱ˉ maˊ la ̱a ̱yˈ jä ̱ä̱ꜗ. 21 Lluꜗ gaˊ
laˈ kihꜗ dsaˉ heꜘ waˊraˉ jähꜘ kihꜗ
saꜙ gaꜙläꜙkyʉʉyh˜ goˉte˜ jwëꜘ lluꜗ.
Jwɨɨy˜, kihꜗ heˉ gaꜙläꜙkyʉʉyh˜ baˊ
mahꜗ gaꜙjmeeyꜘ taꜙ kooꜘ madaꜚ heˉ
naˉjngɨɨ ˈ heˉ gaꜙhyoyhꜗ kihꜗ Dio.
22 Heˉ läꜙja ̱ˉ, je̱e̱hˈ kweeˉ läꜙko̱o̱ˉ
dsoo˜ juuˈ heˉ hlëëhꜙ dsaˉ: “Saˊdsɨɨˉ
hi ̱ˉ ñu˜, ko ̱o̱ˉ kaˉlähꜘ kuyhˉ tʉˊñuˉ
kiyhꜗ”, hiꜙ “chaˊñeˈ hi̱ˉ maˉnaˉjngëëˈ,
ko̱o̱ˉ kaˉlähꜘ looyh˜ jmɨɨˉ ji̱i ̱ˈ.”

3
Lloo˜ ko̱o̱ˉ jmɨɨˊ jä̱hꜘ Jesús kaˉlähꜘ

1 Peerꜙ hnaanꜙ hnähꜘ ø̱ø̱hnꜗ, jeeˊ
laˉ maˉtëꜘ to̱ꜗ moˊjeˉ heˉ sɨɨnꜙ kyahꜗ
hnähꜘ. Läꜙto̱ꜘ naˉ hlëëhˊ ko ̱o̱ˉ baˊ
juuˈ, hlë̱ë̱hnˊ hnähꜘ mahꜗ ka ̱hˈ hnähꜘ
ko̱o̱ˉ nëëˈ baˊ hʉʉˊdsëˉ. 2 Hnoonꜗ
läꜙdsooh˜ hohꜘ hnähꜘ kihꜗ läꜙjëꜙ heˉ
gaꜙsɨɨꜘhi̱ˉnaˉjngëëˈhi̱ˉmaˊngëë˜ juuˈ
kihꜗ Dio lloꜘjooꜗ. Hiꜙ hnoonꜗ läꜙdsooh˜
hohꜘhnähꜘmadaꜚ kihꜗDsaˉjø ̱ø̱hˈ jnänˋ
hi̱ˉ lä ̱ä̱˜ jneˊ. Jëëhꜘ jnääh ˈ hi̱ˉ la ̱a̱ꜗ
apóstole, kwaˉ jnääh ˈ juuˈ kiyhꜗ jeeˊ
kyahˈ hnähꜘ.

3 Waˊ läˉdsooꜘ hohꜘ hnähꜘ toˉnëˊ
heˉ jwahnꜙ laˉ. Waˊraˉ gaꜙtëꜘ jeeˊ
lla̱a ̱ꜙ jmɨɨˊ, yaˉnääꜘ dsaˉ hi̱ˉmiˉkwa ̱hꜗ
kihꜗ läꜙjëꜙ baˊ, hiꜙ johꜘ heˉ hlɨɨhˈ saꜙ
jmeeyꜗ läꜙko ̱o̱ˉ ngɨɨꜙ jmɨˉngoꜗ kiyhꜗ.
4 Jäyhꜙ läꜙlaˉ: “¿Heˉlaˈ saꜙ maˉja̱h˜
Cristo läꜙko̱o̱ˉ gaꜙbä̱ä ̱yhˉ hñiiyꜘ maˊ
jä ̱yhꜘ? Läꜙji ̱i̱hˈ jmɨɨˊ gaꜙju̱u̱ꜗ dsaˉ
maˉgyu̱hˉ jnänˋ, läꜙ maˉngooꜗ ja̱ˉbaˊ
hiiꜘ tiiˊ jmɨˉgyʉʉꜙ läꜙji̱i ̱hˈ naꜗ. Saꜙ chaˉ
heˉ maˉnaˉsɨɨꜗ läꜙji ̱i̱hˈ maˊ gaꜙnøøꜗ
jmɨˉgyʉʉꜙ”, jähꜘ dsaˉ heꜘ. 5 Saꜙ hnøøyꜗ
nuuyꜗhaˉ läꜙgaꜙnøøꜗ jmɨˉgyʉʉꜙ. Jëëhꜘ,
kya̱a ̱hˊ ko̱o̱ˉ gaꜙhlëëhꜘ baˊ Dio, gaꜙlaꜗ
gyʉʉhˈ hwaꜗ läꜙ maˊ toˉnëˊ. Hwaꜗ
yaꜙhɨɨꜗ nehꜙ jmɨɨꜙ, hiꜙ jmɨɨˉ ja̱ˉ gaꜙnøøꜗ
läꜙkuˊ läꜙji̱i ̱ꜗ kihꜗ. 6 Ja̱ˉbaˊ kya̱a ̱hˊ jmɨɨˉ
ja ̱ˉ, gaꜙhe ̱e̱ꜗ Dio jmɨˉgyʉʉꜙ heˉ maˊ
nøøꜘ jä̱ä ̱ꜗ, läꜙko̱o̱ˉmaˊ cha̱a ̱ˉNoé. 7Hiꜙ
kya̱a ̱hˊ heˉ gaꜙhlëëhꜘ Dio, maˉnaˉlaꜚ
juuˈ kooꜙ kya ̱a̱hˊ jeˉ gyʉʉhˈ hwaꜗ heˉ
jnäꜘ naꜗ. Ko̱o ̱ˉ jø ̱ø̱y˜ baˊ haˉ läꜙ
lloo˜ jmɨɨˊ jmeeyˈ jwiz˜mahꜗmiˉlla̱a̱yꜙ
läꜙjë ̱ë̱ꜙ hi̱ˉ hñaaˉ dsëꜗ, ja̱ˉgaˊ he ̱e̱yˈ
läꜙjëꜙ goˉte˜.

8Perohnähꜘhi̱ˉhnaanꜙ, taꜙwaˊgaaꜘ
hohꜘ hnähꜘ heˉ laˉ. Ko̱o̱ˉ jmɨɨˊ jnäˋ
jneˊ, kihꜗ Dio laꜗ ko̱o̱ˉ mil ji̱ˉñeˉ. Hiꜙ
ko̱o̱ˉ mil ji̱ˉñeˉ, laꜗ kihꜗ Dio läꜙko̱o̱ˉ
ko̱o̱ˉ jmɨɨˊbaˊ. 9 Ja ̱ꜙheˉdsaˉläˉhë ̱ë̱ˊDio
miˉteyꜗ heˉ gaꜙbä̱ä ̱yhˉ hñiiyꜘ jmeeyꜗ,
läꜙko̱o̱ˉ la ̱a ̱ꜘ ko̱ˉlla̱a ̱ˊ dsaˉ. Heˉ jø ̱hˉ
dsëyꜗ kya̱a ̱hˊ jneˊ baˊ ja̱ˉ, saꜙ hnøøyꜗ
he ̱e̱ꜘ niꜙ ja ̱a̱ˉ, heˉ hnøøyꜗ läˉdsa̱a ̱˜ dsëꜗ

läꜙjë ̱ë̱ꜙ baˊ mahꜗ yaˉnääyꜘ kaˉlähꜘ kihꜗ
Dio.

10 Waˊraˉ gaꜙdsë ̱ë̱ꜗ jmɨɨˊ kihˈ
Dsaˉjø ̱ø̱hˈ jnänˋ, ko ̱o̱ˉ jmɨɨˊ heˉ saꜙ
jø ̱ø̱˜ dsaˉ baˊ jä̱yhꜘ, läꜙko̱o̱ˉ jmeeꜙ ja ̱a̱ˉ
dsaˉhɨɨ̱ ̱̄ . Jmɨɨˊ ja̱ˉ, hi ̱i̱ˋgooˉä ̱ä ̱hꜗgoˉte˜
gyʉʉhˈ jmɨˉgyʉʉꜙ, kooꜙ kya̱a ̱hˊ jeˉ.
Läꜙja ̱ˉ kooꜙ hwaꜗ laˉ kya̱a ̱hˊ läꜙjëꜙ heˉ
chaˉ nëˊ kihˈ.

11 Kihꜗ heˉ maˉñeˊ jneˊ heˉ he ̱e̱ꜘ
läꜙjëꜙ goˉteˈ heˉ chaˉ gyʉʉhˈ hwaꜗ,
heˉja̱ˉ jmeeꜙ biiꜗ dsaˊtoohnˊ naˉjngëëˈ
jneˊ jeeˊ hnäähnꜙ Dio. 12 Hnøøꜗ
dsaˊtoohnˊ kya̱a ̱hˊ oˉjø ̱hꜙ dsëˉ läꜙji̱i ̱hˈ
lloo˜ jmɨɨˊ ja̱ˉ. Waˊ kwanˊ beꜘ hñaaꜙ
taˊ jnänˋ mahꜗ waˊ läꜙteꜗ gaˉjʉhˉ. Jmɨɨˊ
ja ̱ˉ he ̱e̱ꜘ gyʉʉhˈ jmɨˉgyʉʉꜙ, kooꜙ kya̱a ̱hˊ
jeˉ. Hiꜙ läꜙjëꜙ goˉte˜ heˉ gaˊ chaˉ
jo ̱o̱ꜗ kya ̱a̱hˊ jeˉ. 13 Pero jneˊ tøøhnˊ
jø ̱ø̱nˊ ko̱o ̱ˉ gyʉʉhˈ hwaꜗ heˉ hmëëꜘ
heˉ gaꜙbä ̱ä̱hˉ Dio hñiiꜘ kwaꜗ. Jeeˊ ja̱ˉ
läꜙchaˉ heˉ lluꜗ jmahꜗ baˊ.

14Heˉja̱ˉ jwahnꜙ ø̱ø̱hnꜗ hi̱ˉ hnaanꜙ,
taˊko̱ˉji̱i ̱hˈ tøøhˊ jneˊ jø̱ø̱nˊ heˉ läꜙteꜗ
heˉ ja̱ˉ, waˊ kwanˊ beꜘ mahꜗ je ̱e̱yꜙ jneˊ
tøøhnˊ naˉjngëën ˈ hiꜙ niꜙ miihˉ saꜙ
chaˉheˉnaˉbä ̱ä̱hˋ jneˊhiꜙhiiꜘ tiiˊ jnänˋ
waˊraˉ gaꜙtëꜘ jeeˊ jä ̱yhꜘ. 15Hnøøꜗ tä̱hꜙ
dsëˉ jneˊ kihˈ juuˈ laˉ. Cherˊmahꜗ saꜙ
ja ̱yhꜗ cha̱hꜘ, heˉ hnøøyꜗ lä ̱ä ̱yꜗ läꜙjë̱ë̱ꜙ
baˊ ja̱ˉ. Kihꜗ heˉja̱ˉ baˊ naˉ, heˉ jø ̱hˉ
dsëꜗ Dio kya ̱a̱hˊ jneˊ. Ja ̱ˉbaˊ läꜙja̱ˉ
gaꜙsɨɨꜘ ø ̱ø̱hꜗ jneˊ Paaˊ hi̱ˉ hnääꜙ jneˊ
läꜙko̱o̱ˉ laꜗ hʉʉˊdsëˉ heˉ gaꜙhyoyhꜗ
kihꜗ Dio. 16 Läꜙjëꜙ moˊjeˉ kiyhꜗ heˉ
gaꜙsɨɨyꜘ, hlëëyhꜙ ja̱ˉbaˊ läꜙko̱o̱ˉ hlëëhˊ
jnäꜘ kihꜗ heˉ laˉ. Hiꜙ jeeˊ llahꜗ naˉsɨɨˉ
jwë ̱ë̱hˋ heˉ saꜙ läꜙngëëꜘ jneˊ. Heˉja̱ˉ
ko̱ˉlla̱a ̱ˊ dsaˉ hi̱ˉ saꜙ ngëëꜘ hi̱ˉ saꜙ laꜗ
ko̱o̱ˉ baˊ hʉʉˊdsëˉ kihꜗ, miˉsɨɨyꜗ juuˈ
heˉ gaꜙsɨɨꜘ Paaˊ. Hiꜙ läꜙja̱ˉ miˉsɨɨyꜗ
kaˉlähꜘ taꜙ jeeˊ jyohꜘ jeeˊ naˉsɨɨˉ juuˈ
kihꜗ Dio, läꜙjwëꜘ ja ̱ˉ he ̱e̱y˜ hñiiyꜘ
goˉte˜.

17 Hnähꜘ ø̱ø̱hnꜗ hi ̱ˉ hnaanꜙ,
maˉngëëꜘ maˉnʉʉhˉ baˊ hnähꜘ juuˈ
laˉ, heˉja̱ˉ hä ̱ä̱ˋ hnähꜘ hñaahꜗ kihꜗ
hi ̱ˉ taˉju̱u ̱ ˈ heꜘ mahꜗ saꜙ ka ̱hˈ hnähꜘ
jyohꜘ jwëˈ hiꜙ läꜙja̱ˉ saꜙ tä̱hꜙ hnähꜘ,
naꜗ heˉ maˉtä̱ä ̱hˊ hnähꜘ ko̱o̱ˉ hwehˉ.

18Waˊ läˉkyu̱u ̱hꜙ hnähꜘ chaˉgaˊmiihˉ
Jesucristo Dsaˉjø ̱ø̱hˈ jnänˋ hi̱ˉ lä ̱ä ̱˜
jneˊ. Läꜙja̱ˉ goˉnääꜘ baˊ hnähꜘ taꜙ
chaˊnëˊ kya̱a ̱hˊ heˉ lluꜗ heˉ laˊ kwaꜙ
Jesús. Läꜙja̱ˉ waˊ jmeenˊ jʉʉhˉ kiyhꜗ
jmɨɨˊ naˈ hiꜙ läꜙja̱ˉ kaˉlähꜘ läꜙjëꜙ johꜘ
jmɨɨˊ chaˉ. Waˊ laˈ läꜙja ̱ˉ.

1 Juan
Heˉ laˉ toˉnëˊ jeˉ heˉ

gaꜙsɨɨꜘ Jwa̱a ̱ꜚ
Juuˈ heˉ jmeeꜙ cha̱a̱ˉ jneˊ

1 Jeeˊ laˉ sɨɨˉ jnäähˈ kyahꜗ hnähꜘ juuˈ
kihꜗ hi̱ˉ cha̱a ̱ˉ jä ̱ä̱ꜗ gaˊ kihˈ jmɨˉgyʉʉꜙ.
Gaꜙnʉʉˊ jnäähꜗ juuˈ heˉ gaꜙkwayꜘ,
kya ̱a̱hˊ mɨˊnëˊ jnäähꜗ gaꜙjëëˊ jnäähꜗ
kiyhꜗ. Gaꜙjë̱ë̱ˊ jnäähꜗ hiꜙ gaꜙchuˊ
gaꜙbë ̱ë̱ˊ jnäähꜗ. Hi̱ˉ heꜘ heꜘ la ̱a ̱ꜗ juuˈ
hi ̱ˉ jmeeꜙ cha̱a ̱ˉ dsaˉ heˉja ̱ˉ kwaˉ
jnääh ˈ juuˈ kiyhꜗ. 2 Hi̱ˉ naˊji̱i ̱hꜙ heꜘ
gaꜙläꜙjnääyꜘ läꜙ maˊ jayˈ jmɨˉgyʉʉꜙ
laˉ. gaꜙjë ̱ë̱ˊ jnäähꜗ, hiꜙ jmeeˉ jnääh ˈ
juˈdsooꜘ kiyhꜗ. Heˉja̱ˉ hlë ̱ë̱hˊ jnäähꜗ
hnähꜘ kihꜗ hi̱ˉ naˊji̱i̱hꜙ tä̱ä ̱ꜘ. Hi ̱ˉ heꜘ
maˉcha̱a ̱ˉ kya̱a ̱hˊ Tääˋ jä̱ä ̱ ˈ, hiꜙ heꜘ
baˊ hi̱ˉ heꜘ gaꜙläꜙjnääyꜘ jeeˊ kya̱a ̱ ˈ
jnäähꜗ. 3 Läꜙjëꜙ heˉ maˉjëëˊ jnäähꜗ
hiꜙ heˉ maˉnʉʉˊ jnäähꜗ, juuˈ ja ̱ˉbaˊ
kwaˉ jnäähˈ mahꜗ läꜙja̱ˉ kyahꜗ hnähꜘ
läꜙchaˉ ko̱o ̱ˉ baˊ hʉʉˊdsëˉ kya̱a ̱hˊ
jnäähꜗ, läꜙko̱hꜘ hiiꜘ ko ̱o̱ˉ baˊ hʉʉˊdsëˉ
kya ̱a̱ꜗ jnääh ˈ kya̱a ̱hˊ Dio hiꜙ kya̱a ̱hˊ
jo ̱o̱yꜘ Jesucristo. 4 Läꜙjëꜙ heˉ laˉ sɨɨˉ
jnääh ˈ kyahꜗ hnähꜘ mahꜗ jë̱ë̱ˉ hohꜘ
hnähꜘ goˉte˜.

Dio la̱a̱ꜗwaˊjeˉ
5 Heˉ laˉ naˉ juuˈ heˉ maˉnʉʉˊ

jnäähꜗ kiyhꜗ, ja̱ˉbaˊ juuˈ laˉ kwaˉ
jnääh ˈ kyahꜗ hnähꜘ kaˉlähꜘ. Dio heꜘ
hi ̱ˉ la̱a ̱ꜗwaˊjeˉ, niꜙmiihˉ heˉ hlɨɨhˈ saꜙ
chaˉ kiyhꜗ. 6 Cherˊmahꜗ jähˊ jneˊ, hiiꜘ
ko̱o̱ˉ baˊ hʉʉˊdsëˉ jnänˋ kya̱a ̱hˊ jnihꜘ
mahꜗ jmeeˉ gaˊ jneˊ heˉ hlɨɨhˈ, heˉ
taˉju̱u ̱̍ baˊ jneˊ ja̱ˉ, jëëhꜘ saꜙmiˉteˋ jneˊ
läꜙko̱o̱ˉ lleˋ juˈdsooꜘ. 7 Pero cherˊmahꜗ
miˉteˋ jneˊ läꜙko̱o̱ˉ lleˋ kihˈhi̱ˉhä̱ä ̱ˊ jeeˊ
waˊjeˉ, ja̱ˉbaˊ läꜙko ̱o̱ˉ hä̱ä ̱ˊ hñiiꜘ Dio
jeeˊ waˊjeˉ, heˉja̱ˉ baˊ dsooꜘ hiiꜘ ko̱o̱ˉ
baˊhʉʉˊdsëˉ jnänˋ kya̱a ̱hˊ ø̱ø̱hˈ jneˊ. Hiꜙ
kya ̱a̱hˊ jmaˉ kihꜗ Jesucristo Jo̱o̱ꜘ Dio
gyih˜ läꜙjëꜙ dsoˊkyeˉ jnänˋ.

8 Cherˊmahꜗ jähˊ jneˊ saꜙ chaˉ
dsoˊkyeˉ jnänˋ, heˉ miˉga ̱a ̱ ˈ jneˊ hñaa
ˈ baˊ jneˊ ja̱ˉ, saꜙ chaˉ juˈdsooꜘ chaˉ

jnänˋ. 9 Pero cherˊmahꜗ gaꜙmiꜙjnääˈ
jneˊ dsoˊkyeˉ jnänˋ, llu̱u ̱ꜗ baˊ Dio, hi̱ˉ
läꜙ maˉko̱o̱ ˈ ja ̱ˉbaˊ dsëˈ kihꜗ dsoˊkyeˉ
jnänˋ, hiꜙ cheyꜗ goˉte˜ läꜙjëꜙ heˉ hlɨɨhˈ
heˉ dsaˉhlä̱ä ̱hꜙ jneˊ. 10 Cherˊmahꜗ
gaꜙjähˊ jneˊ saꜙ chaˉ dsoˊkyeˉ jnänˋ,
heˉ jmä̱ä ̱ꜙ jneˊ Dio heˉ taˉju̱u̱yˈ baˊ.
Saꜙ häˊ juuˈ kiyhꜗ nehꜙ tuhˉdsëˉ jneˊ
cherˊmahꜗ läꜙja̱ˉ laꜗ.

2
Jesús chehꜗ nëˊ jnänˋ ngɨɨꜙ jnänˋ kihˈ

Dio
1Hnähꜘ gyʉ̱ʉ̱ˉ pihˈ kya̱a ̱nꜙ, maˉsɨɨnꜗ

läꜙjëꜙ heˉ laˉ mahꜗ moꜙsoꜙ jmeehˈ
gaˊ hnähꜘ dsoˊkyeˉ. Pero cherˊmahꜗ
cha̱a ̱ˉ hi̱ˉ maˉjmeeꜘ dsoˊkyeˉ, cha ̱a̱ˉ
ja ̱a̱ˉ hi̱ˉ chehꜗ nëˊ jnänˋ ngɨɨꜙ kihꜗ
Tääˋ, hi̱ˉ heꜘ heꜘ Jesucristo, hi̱ˉ
llu ̱u ̱ꜗ goˉte˜. 2 Hi̱ˉ heꜘ gaꜙngëëꜗ
hñiiꜘ mahꜗ gaꜙju̱u̱yꜗ, gaꜙmiꜙhmaayhˊ
dsoˊkyeˉ jnänˋ. Pero ja̱ꜙ maꜙlaꜙ
dsoˊkyeˉ jnänˋ gaꜙmiꜙhmaayhˊ, läꜙja̱ˉ
kaˉlähꜘ gaꜙmiꜙhmaayhˊ dsoˊkyeˉ kihꜗ
gaꜙläꜙjë ̱ë̱ꜙdsaˉhi̱ˉ tä̱ä ̱hˊ jmɨˉgyʉʉꜙ laˉ.

3 Cherˊmahꜗ gaꜙhøøˊ jneˊ nʉʉhꜚ kihꜗ
Dio, maˉñeˊ jneˊ heˉ maˉkyu̱u ̱ꜙ baˊ
jnihꜘ ja ̱ˉ. 4 Pero hi̱ˉ jähꜘ: “Kyu̱u ̱ꜙ baˊ
jnäꜘ Dio”, mahꜗ saꜙ høøyꜙ nʉʉhꜚ kiyhꜗ,
heˉ taˉju̱u ̱yˈ baˊ ja ̱ˉ. Saꜙ laꜗ dsooꜘ juuˈ
kiyhꜗ. 5Pero hi̱ˉ høøꜙ juuˈ kihꜗDio, hi̱ˉ
heꜘ baˊ hnääˈ Dio läꜙko̱o̱ˉ teꜗ lleˋ kihˈ.
Heˉ läꜙja ̱ˉ, ñeˊ jneˊ heˉ la ̱a̱ꜗ jneˊ ko̱o̱ˉ
kya̱a ̱yhˊ. 6 Hi̱ˉ jähꜘ la ̱a ̱ꜗ ko̱o̱ˉ kya̱a ̱hˊ
Dio, hi̱ˉ heꜘ ä̱ä ̱ˉ jmɨɨˊ jmeeyˈ läꜙko̱o̱ˉ
gaꜙjmeeꜘ Jesús baˊ.

Nʉʉhꜚ hmëëꜘ heˉ gaꜙkwaꜘ Jesús
7 Ja ̱ꜙ heˉ hmëëꜘ nʉʉhꜚ laˉ heˉ sɨɨnꜙ

kyahꜗ hnähꜘ ø ̱ø̱hnꜗ. Nʉʉhꜚ maˉgyu̱hˉ
heˉ maˉkyu̱u̱h˜ hnähꜘ läꜙ maˊ toˉnëˊ
baˊ laˉ. Nʉʉhꜚ maˉgyu̱hˉ laˉ, laꜗ juuˈ
heˉ gaꜙnʉʉhˉ hnähꜘ läꜙ maˊ toˉnëˊ.
8 Pero maꜙraꜙ heˉ hmëëꜘ baˊ nʉʉhꜚ
laˉ heˉ sɨɨnꜙ kyahꜗ hnähꜘ. Jëëhꜘ,
maꜙraꜙ heˉ gaꜙläꜙhnääꜗ baˊ Cristo
jneˊ hiꜙ läꜙja̱ˉ maˉläˉhnaahꜙ hnähꜘ
ø̱ø ̱hꜗ hnähꜘ. Jëëhꜘ, dsaˉngëëꜘ baˊ heˉ
naˉho ̱o̱ˉ ja̱ˉ, hiꜙ ngooꜗ dsaˉläˉjnäꜘ
hñiiꜘwaˊjeˉ heˉ jmeeꜙ hnääꜗ dsaˉ.

9Hi ̱ˉ jähꜘ hä ̱ä̱ˊ jeeˊ jnäꜘ waˊjeˉ mahꜗ
naˉhä̱ä ̱yhˊ ø ̱ø̱yhꜚ, läꜙmaˉhä̱ä ̱ˊbihꜗ jeeˊ
naˉho ̱o̱ˉ. 10 Hi̱ˉ hnääꜗ ø̱ø̱hꜚ, hi̱ˉ heꜘ
hä ̱ä̱ˊ tä̱ä ̱ꜘ jeeˊ jnäꜘwaˊjeˉ. Saꜙ chaˉ heˉ
jmeeꜗ të̱yhꜗ. 11 Pero hi̱ˉ naˉhøøhˊ kihˈ
ø ̱ø̱hꜚ, läꜙ maˉhä ̱ä̱ˊ bihꜗ jeeˊ naˉho ̱o̱ˉ.
Jëëhꜘ heˉ hlɨɨhˈ jmahꜗ baˊ jmeeyꜙ. Hiꜙ
niꜙ saꜙ ñeyˉ haˉ taꜙ dsooyꜗ, jëëhꜘ saꜙ
jnäꜘmɨˈnëyˊ heˉ ngëyꜙ jeeˊ naˉho ̱o̱ˉ.

12 Gyʉ̱ʉ̱ˉ pihˈ, sɨɨnꜙ kyahꜗ hnähꜘ,
jëëhꜘ maˉnaˉcheˊ dsoˊkyeˉ kyahꜗ
hnähꜘ taꜙlaꜙ kihꜗ Jesús. 13 Hnähꜘ
dsaˉ maˉka ̱a ̱hˊ, sɨɨnꜙ kyahꜗ hnähꜘ,
jëëhꜘ maˉläˉkyu̱u ̱hꜙ baˊ hnähꜘ hi̱ˉ
maˉcha̱a ̱ˉ jä ̱ä̱ꜗ gaˊ kihˈ jmɨˉgyʉʉꜙ. Hiꜙ
sɨɨnꜙ kyahꜗ hnähꜘ chihˉ kwa ̱a ̱ˉ, jëëhꜘ
maˉlë̱h˜ hnähꜘ kihꜗ hi̱ˉ hlë̱ë̱hˈ.
Sɨɨnꜙ kyahꜗ hnähꜘ gyʉ̱ʉ̱ˉ pihˈ,

jëëhꜘ maˉläˉkyu̱u̱hꜙ baˊ hnähꜘ Tääˋ.
14 Sɨɨnꜙ kyahꜗ hnähꜘ dsaˉ maˉka ̱a̱hˊ,
jëëhꜘ maˉläˉkyu̱u ̱hꜙ baˊ hnähꜘ hi̱ˉ
maˉcha̱a ̱ˉ jä̱ä ̱ꜗ gaˊ kihˈ jmɨˉgyʉʉꜙ. Sɨɨnꜙ
kaˉlähꜘ kyahꜗ hnähꜘ chihˉ kwa ̱a ̱ˉ,
jëëhꜘ chaˉ beꜘ kyahꜗ hnähꜘ, hiꜙ
maˉjä̱ꜘ ko̱o ̱ˉ hwehˉ juuˈ kihꜗ Dio nehꜙ
tuhˉhohꜘ hnähꜘ, hiꜙ maˉlë̱h˜ hnähꜘ
kihꜗ hi̱ˉ hlë̱ë̱hˈ.

15 Taꜙwaˊ he ̱e̱ꜘ hohꜘ hnähꜘ heˉ chaˉ
jmɨˉgyʉʉꜙ laˉ, niꜙ heˉ gaˊ jyohꜘ heˉ
chaˉ nëˊ kihˈ. Hi̱ˉ he ̱e̱ꜘ dsëꜗ heˉ chaˉ
jmɨˉgyʉʉꜙ laˉ, saꜙhnääyꜗ Tääˋ. 16 Jëëhꜘ,
läꜙjëꜙ heˉ hlɨɨhˈ heˉ chaˉ jmɨˉgyʉʉꜙ
laˉ, saꜙ gwaˉ kihꜗ Dio. Kihꜗ jmɨˉgyʉʉꜙ
laˉ baˊ ja̱ˉ heˉ he̱e̱ꜘ dsëꜗ jmɨˉngoꜗ, hiꜙ
heˉ he̱e̱ꜘ dsëyꜗ läꜙjëꜙ heˉ jëëy˜, hiꜙ
heˉ jmä̱ä ̱y˜ hñiiyꜘ jø ̱ø̱hˈ. 17 Dsaˉlla̱a ̱ꜙ
baˊ heˉ chaˉ jmɨˉgyʉʉꜙ laˉ kya̱a ̱hˊ heˉ
he ̱e̱ꜘ dsëꜗ dsaˉ. Pero hi̱ˉ jmeeꜙ läꜙ
hnøøꜗ Dio, läꜙmaˉcha̱a ̱yˉ ja̱ˉbaˊ.

Juˈdsooꜘ hiꜙ juuˈ taˉjuuˈ
18 Gyʉ̱ʉ̱ˉ kya̱a ̱nꜙ, ngooꜗ gaꜙdsa̱a̱ꜗ

jmɨɨˊ heˉ tøøhnˊ laˉ. Maˉnʉʉhˉ baˊ
hnähꜘ kihꜗ ja̱a ̱ˉ hi̱ˉ jäꜙ hi̱ˉ naˉhøøhˊ
kihꜗ Cristo. Hiꜙ läꜙja̱ˉ laꜗ, jwë ̱ë̱ꜘ dsaˉ
kya ̱a̱yꜗ maˉcha̱a ̱ˉ naꜗ. Kihꜗ heˉja̱ˉ baˊ
naˉ, ñeˊ jnäähꜗngooꜗ gaꜙdsa̱a ̱ꜗ jmɨɨˊheˉ
tøøhnˊ laˉ. 19 Hi̱ˉ heꜘ gaꜙhwë̱ë̱ˉ jeeˊ
kya ̱a̱ˈ jnäähꜗ, pero saꜙ maˊ la ̱a ̱yˈ kya ̱a̱ꜗ
jnääh ˈ. Waˊraˉ jähꜘ kihꜗ maˊ la ̱a ̱yˈ

kya̱a ̱ꜗ jnääh ˈ, maˊ jä ̱yˈ ko̱o̱ˉ hwehˉ
kya̱a ̱hˊ jnäähꜗ. Heˉ gaꜙhwë ̱ë̱yˉ jeeˊ
kya̱a ̱ ˈ jnäähꜗ gaꜙläꜙjnäꜘ, ja ̱ꜙ läꜙjë̱ë̱yꜙ
la ̱a ̱yꜗ kya̱a ̱ꜗ jnäähˈ.

20Peromaˉhñah˜ baˊ hnähꜘ Jmɨˉlleꜘ
Naˉjngɨɨˈ heˉ gaꜙkwëëhꜗ Cristo hnähꜘ.
Heˉja̱ˉ maˉkyu̱u̱h˜ baˊ hnähꜘ haˉ
läꜙ laꜗ juˈdsooꜘ. 21 Ja̱ꜙ kihꜗ heˉ saꜙ
kyu̱u ̱h˜ hnähꜘ juˈdsooꜘ heˉ sɨɨnꜙ juuˈ
laˉ kyahꜗ hnähꜘ. Sɨɨnꜙ heˉ laˉ kihꜗ heˉ
maˉkyu̱u ̱h˜ baˊ hnähꜘ. Jëëhꜘ maˉñehˊ
baˊ hnähꜘ niꜙ ko̱o̱ˉ juuˈ taˉjuuˈ saꜙ
goˉhɨɨˈ jeeˊ kihˈ juˈdsooꜘ.

22 ¿Hii̱ ̱ˉ naˉ hi̱ˉ taˉju̱u̱ ˈ? Hi̱ˉ jähꜘ
kihꜗ Jesús saꜙ la̱a ̱yꜗ Cristo, hi̱ˉ heꜘ baˊ
hi̱ˉ taˉju̱u̱ ˈ. Hi̱ˉ naˉhøøhˊ kihˈ Cristo,
jäyhꜘ saꜙ cha̱a ̱ˉ Dio hiꜙ niꜙ saꜙ cha ̱a̱ˉ
jo ̱o̱yꜘkaˉlähꜘ. 23Läꜙjë ̱ë̱ꜙhi̱ˉ jähꜘ saꜙ la ̱a̱ꜗ
Jesús Jo̱o̱ꜘ Dio, hi̱ˉ heꜘ saꜙ la ̱a ̱ꜗ kya ̱a̱ꜗ
Tääˋ. Pero hi̱ˉmiˉjnääꜙ hñiiꜘ heˉ la ̱a ̱yꜗ
kya̱a ̱ꜗ Jo̱o̱ꜘDio, la ̱a ̱yꜗkya ̱a̱ꜗTääˋkaˉlähꜘ.

24Waˊ jä ̱ꜘ ko ̱o̱ˉ hwehˉ kya̱a ̱hˊ hnähꜘ
heˉ gaꜙnʉʉhˉ hnähꜘ läꜙ maˊ toˉnëˊ.
Jëëhꜘ, cherˊmahꜗ gaꜙjä̱ꜘ ko̱o̱ˉ hwehˉ
kya̱a ̱hˊ hnähꜘ heˉ gaꜙnʉʉhˉ hnähꜘ läꜙ
maˊ toˉnëˊ, läꜙja̱ˉ tä̱ä ̱hˊ hnähꜘ tä ̱ä ̱ꜘ
kya̱a ̱hˊ jo ̱o̱yꜘ hiꜙ kya̱a ̱hˊ Tääˋ kaˉlähꜘ.
25Heˉ laˉ ja̱ˉ, heˉ gaꜙbä ̱ä̱hˉ Jesucristo
hñiiꜘ kya̱a ̱hˊ jneˊ: heˉ gaꜙjmeeyꜘ cha ̱a̱ˉ
jneˊ tä̱ä ̱ꜘ.

26 Sɨɨnꜙ heˉ laˉ kyahꜗ hnähꜘ mahꜗ
läꜙñehˊ hnähꜘ kihꜗ hi ̱ˉ hnøøꜗ miˉga̱a ̱ꜙ
hnähꜘ. 27 Pero Jmɨˉlleꜘ Naˉjngɨɨ ˈ heˉ
maˉhñah˜ hnähꜘ kihꜗ Cristo, maˉjä̱ꜗ
ja ̱ˉbaˊ kya̱a ̱hˊ hnähꜘ. Moꜙsoꜙ jmeeꜙ biiꜗ
hi̱ˉ miˉtë̱ë̱ꜙ hnähꜘ. Jmɨˉlleꜘ Naˉjngɨɨ
ˈ baˊ miˉtë̱ë̱ꜙ hnähꜘ gaꜙläꜙjëꜙ. Hiꜙ
hlëëyhꜙ juˈdsooꜘ jmahꜗ baˊ, ja̱ꜙ juuˈ
taˉjuuˈ. Ja ̱ˉ goˉta̱a ̱hˊ hnähꜘ ko̱o̱ˉ
hwehˉ kya̱a ̱hˊ Cristo, ja̱ˉbaˊ läꜙko̱o̱ˉ
maˉmiˉtë̱ë̱ˉ JmɨˉlleꜘNaˉjngɨɨˈ hnähꜘ.

28 Gyʉ̱ʉ̱ˉ kya̱a ̱nꜙ, naꜗ naꜙ goˉta̱a ̱hˊ
hnähꜘ ko̱o̱ˉ hwehˉ kya̱a̱hˊ Cristo.
Läꜙja ̱ˉ läꜙchaˉ oˉjø ̱hꜙ dsëˉ jnänˋ
waˊraˉ gaꜙtëꜘ jeeˊ läꜙjnääyꜘ, hiꜙ läꜙja̱ˉ
saꜙ jä̱nˊ kya̱a ̱hˊ oˉhihꜙ waˊraˉ gaꜙtëꜘ
jeeˊ jä̱yhꜘ. 29Maˉñehˊ baˊ hnähꜘ, llu ̱u̱ꜗ
baˊ Jesús. Läꜙja̱ˉ hnøøꜗ läꜙngëëhꜘ
hnähꜘ kaˉlähꜘ, läꜙjë̱ë ̱ꜙ hi̱ˉ jmeeꜙ heˉ
lluꜗ la ̱a̱yꜗ kya̱a ̱ꜗ Dio.

3
Hi ̱ˉ la ̱a̱ꜗ jo̱o̱ꜘDio

1 Jëëˋ daˊ hnähꜘ haˉ ko̱hꜘ saꜙ hnääꜗ
Tääˋ jneˊ, läꜙji̱i ̱hˈ maˉmiˉche̱e̱yˉ jneˊ
jo ̱o̱yꜘ. Heˉja̱ˉ, dsaˉ jmɨˉgyʉʉꜙ saꜙ
kyu̱u ̱ꜙ jneˊ, jëëhꜘ saꜙ gaꜙläꜙkyu̱u ̱yꜙhñiiꜘ
Dio. 2 Ø ̱ø̱hnꜗ hi̱ˉ hnaanꜙ, naꜗ maˉla ̱a̱ꜗ
jneˊ jo̱o ̱ꜘ Dio. Saꜙ gaˊ maˉñeˊ jneˊ haˉ
läꜙ le̱e̱ꜘ jneˊ. Pero ñeˊ baˊ jneˊ, waˊraˉ
gaꜙtëꜘ jeeˊ läꜙjnääꜘ Jesucristo, le ̱e̱ꜘ jneˊ
läꜙko̱o̱ˉ la ̱a ̱yꜗ hñiiyꜘ, jëëhꜘ maˊja̱ˉ jë ̱ë̱ˊ
jnihꜘ naˉhñaa ˈ läꜙjë ̱ë̱ˉ läꜙko̱o ̱ˉ la ̱a ̱yꜗ
hñiiyꜘ. 3Hiꜙ gaꜙläꜙjë̱ë̱ꜙ hi̱ˉ chaˉ oˉjø ̱hꜙ
dsëˉ kihꜗ heˉ le̱e̱yꜘ kweeˉ kya̱a ̱yhˊ,
hi ̱ˉ heꜘ naˉ, ngooꜗ miˉllu ̱u ̱yꜗ hñiiyꜘ
chaˉgaˊmiihˉ läꜙji̱i̱hˈ le̱e̱yꜘ naˉjngëëyˈ
läꜙko̱o̱ˉ naˉjngëëˈ hñiiꜘ Jesús.

4 Läꜙjë ̱ë̱ꜙ hi̱ˉ jmeeꜙ dsoˊkyeˉ,
hlä ̱ä ̱yhˉ chaˊnëˊ ley kihꜗ Dio. Jëëhꜘ
hi ̱ˉ jmeeꜙ dsoˊkyeˉ naˉ, saꜙ miˉteyꜗ
kihꜗ ley. 5 Maˉñehˊ baˊ hnähꜘ, jaꜗ
Jesúsmahꜗ jñuuyhꜗ dsoˊkyeˉ jnänˋ. Hi̱ˉ
heꜘ niꜙ miihˉ dsoˊkyeˉ saꜙ gaꜙläꜙchaꜙ
kiyhꜗ. 6 Läꜙjë ̱ë̱ꜙ hi̱ˉ tä̱ä ̱hˊ kya̱a ̱yhˊ,
saꜙ jmeeyꜙ dsoˊkyeˉ. Pero läꜙjë ̱ë̱ꜙ hi̱ˉ
jmeeꜙ dsoˊkyeˉ, saꜙ gaˊ maˉjë̱ë̱yꜙ niꜙ
saꜙ gaˊmaˉläˉkyu̱u̱yꜙ. 7Gyʉ̱ʉ̱ˉkya ̱a̱nꜙ,
taꜙ kwaˉ hnähꜘ jwëˈ kihꜗ niꜙ ja̱a ̱ˉmahꜗ
miˉga̱a ̱yꜙhnähꜘ. Hi̱ˉ jmeeꜙmaꜙlaꜙheˉ
lluꜗ jmahꜗ, hi̱ˉ heꜘ baˊ llu ̱u̱ ˈ, läꜙko̱o̱ˉ
llu ̱u ̱ꜗ hñiiꜘ Cristo. 8 Pero hi̱ˉ gaꜙnääˊ
jmeeꜙ dsoˊkyeˉ, la ̱a ̱ꜗ kya ̱a̱ꜗ hi̱ˉsaꜙllu ̱ꜗ,
jëëhꜘ hi ̱ˉsaꜙllu ̱ꜗ gaꜙløøꜗ jmeeꜙ heˉ hlɨɨhˈ
läꜙmaˊ toˉnëˊ. Heˉja̱ˉ jaꜗ Jo̱o̱ꜘDiomahꜗ
he ̱e̱yꜗ taˊ kihˈ hi̱ˉsaꜙllu ̱ꜗ.

9 Läꜙjë̱ë̱ꜙ hi ̱ˉ la̱a ̱ꜗ kya ̱a̱ꜗ Dio saꜙ
jmeeyꜙ dsoˊkyeˉ, jëëhꜘ läꜙ maˉla ̱a ̱yꜗ
ja ̱ˉbaˊ saˊju̱ˉ kihꜗ Dio. Saꜙ leꜘ jmeeyꜙ
dsoˊkyeˉ, kihꜗ heˉ la ̱a ̱yꜗ kya ̱a̱ꜗ Dio.
10 Jeeˊ laˉ dsaˉläˉjnäꜘ hi ̱i̱ˉ la ̱a̱ꜗ jo ̱o̱ꜘDio
hiꜙ hi̱i ̱ˉ la ̱a ̱ꜗ jo ̱o̱ꜘ hi̱ˉsaꜙllu̱ꜗ. Gaꜙläꜙjë̱ë̱ꜙ
hi ̱ˉ saꜙ jmeeꜙ heˉ lluꜗ, hiꜙ saꜙ hnääyꜗ
ø ̱ø̱yhꜚ, saꜙ la ̱a ̱yꜗ kya̱a ̱ꜗ Dio.

Waˊ hnääꜙ jneˊ läꜙja̱a̱ˉ läꜙja̱a ̱ˉ
dsaˉkya ̱a̱hnˊ

11 Juuˈ laˉ, heˉ gaꜙnʉʉhˉ hnähꜘ läꜙ
maˊ toˉnëˊ: Waˊ hnääꜙ jneˊ läꜙja ̱a̱ˉ
läꜙja ̱a ̱ˉ dsaˉkya̱a ̱hnˊ. 12 Taꜙ jmeeˉ
hnähꜘ läꜙko̱o̱ˉ gaꜙjmeeꜘ Caín hi̱ˉ maˊ

la ̱a ̱ ˈ kya ̱a̱ꜗ hi ̱ˉsaꜙllu ̱ꜗ mahꜗ gaꜙjngëëyhꜗ
ø̱ø ̱yhꜚ. ¿Heeˉ kihꜗ ja ̱ˉ heˉ gaꜙjngëëyhꜗ
ø̱ø ̱yhꜚ? Gaꜙjngëëyhꜗ, kihꜗ läꜙjëꜙ heˉ
maˊ jmeeyꜙ maˊ laˈ taˊ hlɨɨhˈ baˊ, hiꜙ taˊ
kihˈ ø̱ø̱yhꜚmaˊ laˈ taˊ lluˈ jmahꜗ.

13 Hnähꜘ ø̱ø̱hnꜗ, taꜙ jmeeˉ hnähꜘ
dsa̱a ̱˜ hohꜘ cherˊmahꜗ naˉhøøhˊ dsaˉ
kyahꜗ hnähꜘ. 14 Kihꜗ heˉ hnääꜙ jneˊ
ø̱ø ̱hꜗ jneˊ, heˉja̱ˉmaˉñeˊ jneˊmaˉtë ̱ë̱hꜗ
jneˊ jeeˊ cha̱a ̱ˉ jneˊ tä ̱ä̱ꜘ llaꜚ heˉ maˊ
ju̱u ̱ꜘ jneˊ. Pero hi̱ˉ saꜙ hnääꜗ ø̱ø ̱hꜚ,
läꜙ maˉnaˉju̱u̱yˊ ja̱ˉbaˊ. 15 Läꜙjë ̱ë̱ꜙ hi̱ˉ
naˉhä̱ä ̱hˊ ø̱ø̱hꜚ, la ̱a ̱yꜗ läꜙko̱o ̱ˉ ja̱a ̱ˉ hi̱ˉ
jngëëhꜙ dsaˉ. Maˉñehˊ baˊ hnähꜘ, niꜙ
ja ̱a̱ˉ hi̱ˉ jngëëhꜙ dsaˉ, saꜙ naˊjnääyꜘ
kihꜗ Dio. 16 Maˉñeˊ baˊ jneˊ heeˉ ja̱ˉ
heˉ hnääꜙ jneˊ ø̱ø̱hnꜗ. Jëëhꜘ, Jesucristo
gaꜙngëëꜗ hñiiꜘ gaꜙju̱u ̱ꜗ jnäˋ jneˊ. Ja̱ˉbaˊ
läꜙja ̱ˉ jneˊ kaˉlähꜘ, ä ̱ä ̱ˉ jmɨɨˊ kwa ̱a ̱ˊ jneˊ
hñaanˈmahꜗ ju̱u̱ꜘ jneˊ kihˈ ø̱ø̱hnꜗ. 17Hi̱ˉ
maˉchaˉ kihꜗ jmɨˉgyʉʉꜙ laˉ, mahꜗ saꜙ
kwayꜙ niꜙ miihˉ läꜙ maˊ llaˉkya ̱a̱ꜗ
ø̱ø ̱yhꜚ, haˉ läꜙja̱ˉ jäyhꜙ hnääꜗ bihꜗ Dio
mahꜗ saꜙ hnääyꜗ ø̱ø ̱yhꜚ. 18 Gyʉ̱ʉ̱ˉ
kya̱a ̱nꜙ, saꜙ jmääꜗ jnänˋ heˉ hnääꜙ
jneˊdsaˉkya̱a ̱hnˊkya̱a ̱hˊ juuˈ taꜙjmahꜗ.
Hnøøꜗ kwanˊ läꜙka̱a ̱ˉ tuhˉdsëˉ jneˊ
heˉ jmeeꜙ biiꜗ kiyhꜗ, ja ̱ꜙ ko̱o ̱ˉ jmeenˊ
baˊ.

19 Hehꜗ läꜙja̱ˉ ñeˊ jneˊ heˉ tøøhnˊ
kya̱a ̱hˊ juˈdsooꜘ hiꜙ moꜙsoꜙ hnɨɨ˜ gaˊ
hʉʉˊdsëˉ jnänˋ chaˊnëˊ Dio. 20 Pero
cherˊmahꜗ hnɨɨ˜ gaˊ hʉʉˊdsëˉ jnänˋ,
haˉ gaˊ saꜙ ñeˉ Dio hi ̱ˉ jë̱ë̱˜ jneˊ.
Gaꜙläꜙjëꜙ goˉte˜ baˊ ñeyˉ. 21 Ø ̱ø̱hnꜗ
hi̱ˉ hnaanꜙ, cherˊmahꜗ maˉnaˉjngɨɨ ˈ
hʉʉˊdsëˉ jnänˋ, maˉchaˉ baˊ oˉjø ̱hꜙ
dsëˉ jnänˋ kya̱a ̱hˊ Dio. 22 Hiꜙ waˊ
heˉ chaˉ heˉ heˉ ngɨɨnˊ kihˈ Dio,
hñahꜙ baˊ jneˊ, jëëhꜘ høøˉ baˊ jneˊ
nʉʉhꜚ kiyhꜗ hiꜙ jmeeˉ baˊ jneˊ läꜙjëꜙ
heˉ tɨh˜ dsëyꜗ. 23 Heˉ laˉ ja ̱ˉ nʉʉhꜚ
kiyhꜗ: Heˉ jmeenˊ dsooꜘ dsëˉ jneˊ
kihˈ jo ̱o̱yꜘ Jesucristo, hiꜙ heˉ hnääꜙ
jneˊ dsaˉkya̱a ̱hnˊ läꜙko̱o̱ˉ madaꜚ heˉ
gaꜙjmeeyꜘ jnänˋ. 24 Hi̱ˉ høøꜙ läꜙjëꜙ
madaꜚ kiyhꜗ, cha ̱a̱ˉ bihꜗ kya ̱a̱hˊ Dio,
hiꜙ Dio kya̱a ̱yhˊ kaˉlähꜘ. Taꜙlaꜙ kihꜗ
jmɨˉlleꜘ heˉ gaꜙkwëëyhꜗ jneˊ, heˉja̱ˉ
baˊ naˉ ñeˊ jneˊ Dio kya̱a ̱hˊ jneˊ.

4
Be ̱e ̱ꜘ gaˊ Jmɨˉlleꜘ kihꜗ Dio läꜙko̱hꜘ gaˊ

jmɨˉlleꜘ kihꜗ hi ̱ˉsaꜙllu ̱ꜗ
1 Ø ̱ø̱hnꜗ hi̱ˉ hnaanꜙ, taꜙ waˊ he̱e̱hꜘ

hnähꜘ kihꜗ läꜙjë ̱ë̱ꜙhi̱ˉ jähꜘ kye̱ˉ Jmɨˉlleꜘ
kihꜗ Dio. Kye ̱ˉ daˊ hnähꜘ kwa ̱a ̱t˜
kihꜗ dsaˉ heꜘ cheˊ la̱a ̱yˈ kya ̱a̱ꜗ Dio
o saꜙ la ̱a ̱yꜗ. Jëëhꜘ jwë ̱ë̱ꜘ hi ̱ˉ taˉju̱u̱
ˈ gaꜙnääˊ läꜙka̱a ̱ˉ jmɨˉgyʉʉꜙ jmä̱ä̱y˜
hñiiyꜘ läꜙko̱hꜘ hi̱ˉ ngëë˜ juuˈ kihꜗ Dio.
2 Läꜙlaˉ baˊ läꜙkyu̱u ̱hꜙ hnihꜘ, hi̱i ̱ˉ naˉ
hi ̱ˉ kye̱ˉ Jmɨˉlleꜘ kihꜗ Dio. Läꜙjë ̱ë̱ꜙ hi̱ˉ
jähꜘ jaꜗ Jesucristo, la̱a ̱ꜗ jmɨˉngoꜗ, hi̱ˉ
heꜘ baˊ kye ̱ˉ Jmɨˉlleꜘ kihꜗ Dio. 3 Hiꜙ
läꜙjë ̱ë̱ꜙ hi̱ˉ kye̱ˉ jmɨˉlleꜘ hi̱ˉ jähꜘ saꜙ
gaꜙla ̱a ̱ꜗ Jesucristo jmɨˉngoꜗ, hi̱ˉ heꜘ saꜙ
la ̱a ̱ꜗ kya̱a ̱ꜗ Dio. Jmɨˉlleꜘ hi̱ˉ naˉhøøhˊ
kihˈ Cristo baˊ heꜘ. Maˉnʉʉhˉ baˊ
hnähꜘ, jäꜙ jmɨˉlleꜘ kihꜗ hi̱ˉ naˉhøøhˊ
heꜘ hiꜙ maˉcha̱a ̱yˉ baˊ jmɨˉgyʉʉꜙ jmɨɨˊ
naˈ.

4 Gyʉ̱ʉ̱ˉ kya̱a̱nꜙ, maˉla ̱a ̱hꜗ hnähꜘ
kya ̱a̱ꜗ Dio, hiꜙ maˉlë̱h˜ hnähꜘ kihꜗ hi̱ˉ
taˉju̱u ̱ ˈ heꜘ. Jëëhꜘ be̱e̱ꜘ gaˊ Jmɨˉlleꜘ
kihꜗ Dio hi ̱ˉ jä̱ä ̱ꜙ hnähꜘ, läꜙko̱hꜘ gaˊ hi̱ˉ
jä ̱ä̱ꜙ dsaˉ jmɨˉgyʉʉꜙ. 5 Dsaˉ heꜘ la ̱a̱ꜗ
kya ̱a̱ꜗ jmɨˉgyʉʉꜙ laˉbaˊ, heˉja̱ˉhlëëyhꜙ
juuˈ heˉ chaˉ jmɨˉgyʉʉꜙ laˉ, hiꜙ dsaˉ
jmɨˉgyʉʉꜙ baˊ nuuˉ kiyhꜗ. 6 Pero jneˊ
la ̱a ̱ꜗ jneˊ kya̱a ̱ˈ Dio. Hi̱ˉ kyu̱u̱ꜙ Dio, hi̱ˉ
heꜘ nuuˉ jnänˋ. Pero hi̱ˉ saꜙ kyu̱u̱ꜙ
Dio, saꜙ jmeeyꜙ heˈ jnänˋ. Läꜙja̱ˉ baˊ
jmeeꜙ lii˜ heeˉ naˉ jmɨˉlleꜘ heˉ laꜗ kihꜗ
juˈdsooꜘ, hiꜙ heeˉ naˉ jmɨˉlleꜘ heˉ laꜗ
juuˈ taˉjuuˈ.

Heˉ baˊ cheˉ hnääꜗDio jneˊ
7 Ø ̱ø̱hnꜗ hi ̱ˉ hnaanꜙ, waˊ hnääꜙ jneˊ

dsaˉkya̱a ̱hnˊ. Jëëhꜘ, heˉ hnääꜙ jneˊ
ø ̱ø̱hnˈ gwaˉ kihꜗDio baˊ ja̱ˉ. Gaꜙläꜙjë̱ë̱ꜙ
hi ̱ˉ hnääꜗ dsaˉkya ̱a̱hˊ, hi̱ˉ heꜘ baˊ la ̱a̱
ˈ kya̱a ̱ꜗ Dio, hi ̱ˉ heꜘ baˊ kyu̱u̱ꜙ Dio.
8 Hi ̱ˉ saꜙ hnääꜗ dsaˉkya̱a ̱hˊ, saꜙ gaˊ
maˉkyu̱u̱yꜙ Dio. Jëëhꜘ, Dio hnääꜗ bihꜗ
dsaˉ. 9Kya̱a̱hˊ läꜙlaˉ gaꜙmiꜙjnääˉ Dio
haˉ ko̱hꜘ saꜙ hnääyꜗ jneˊ. Gaꜙche ̱e̱yꜗ
jo ̱o̱yꜘ jmɨˉgyʉʉꜙ laˉ hi̱ˉ la ̱a̱ꜗ gyʉ̱ʉ̱ˉ ko̱o̱ˉ
mëëˈ kya̱a ̱yꜗ. Mahꜗ jmeeyꜗ cha̱a ̱ˉ jneˊ
taꜙlaꜙ kihꜗ jo̱o̱yꜘ baˊ. 10Haˉ gwaˉ heˉ
hnääꜗ jneˊ Dio. Saꜙ jaꜗ jnänˋ heˉ hnääꜙ

jneˊ Dio. Dio baˊ heꜘ hi̱ˉ gaꜙläꜙhnääꜗ
jneˊ toˉnëˊ heˉja̱ˉ gaꜙche ̱e̱yꜗ jo ̱o̱yꜘ
mahꜗ gaꜙju̱u ̱yꜗ llaꜚ jneˊ läꜙjwëꜘ jeeˊ
gaꜙläꜙhmaahˋ dsoˊkyeˉ jnänˋ.

11 Ø ̱ø̱hnꜗ hi̱ˉ hnaanꜙ, cherˊmahꜗ
Dio maˉläˉhnääꜗ jneˊ chaˉmiihˉ,
ja ̱ˉbaˊ läꜙja̱ˉ ä ̱ä̱ˉ jmɨɨˊ läˉhnääꜙ jneˊ
dsaˉkya̱a ̱hnˊ. 12 Ji̱hˊko̱hꜘ niꜙ ja ̱a ̱ˉ saꜙ
maˉjë̱ë̱ꜙ Dio. Pero cherˊmahꜗ hnääꜙ
jneˊ dsaˉkya̱a ̱hnˊ, Dio baˊ kya ̱a̱hˊ jneˊ.
Hiꜙ heˉ jmeenˊ läꜙja̱ˉ maˉnaˉhñaa
ˈ heˉ hnääꜙ jneˊ Dio. 13 Kihꜗ heˉ
gaꜙkwëëhꜗ Dio jneˊ Jmɨˉlleꜘ kiyhꜗ,
heˉja̱ˉ ñeˊ jneˊ cha̱a ̱ˉ jneˊ kya̱a ̱hˊ Dio,
hiꜙ Dio kya̱a ̱hˊ jneˊ. 14Maˉjëëˊ jnäähꜗ
hiꜙ jmeeˊ jnäähꜗ juˈdsooꜘ, Tääˋ heꜘ
hi̱ˉ gaꜙche̱e̱ꜗ jo ̱o̱ꜘ mahꜗ lä ̱ä ̱yꜗ dsaˉ
jmɨˉgyʉʉꜙ. 15Gaꜙläꜙjë ̱ë̱ꜙ hi̱ˉ jähꜘ, Jesús
heꜘ la ̱a ̱ꜗ Jo̱o̱ꜘ Dio, cha ̱a̱yˉ kya̱a ̱hˊ Dio,
hiꜙ Dio kya̱a ̱yhˊ kaˉlähꜘ.

16 Maˉläˉkyu̱u̱h˜ jnääh ˈ hiꜙ
maˉjmeeˊ jnäähꜗ dsooꜘ heˉ hnääꜗ Dio
jneˊ. Jëëhꜘ, Dio hnääꜗ bihꜗ dsaˉ. Hiꜙ
hi̱ˉ tä̱ä ̱hˊ ko̱o̱ˉ hwehˉ heˉ hnääyꜗ
dsaˉkya̱a ̱yhˊ, cha ̱a̱yˉ kya ̱a̱hˊ Dio,
hiꜙ Dio kya̱a ̱yhˊ kaˉlähꜘ. 17 Heˉja ̱ˉ,
cherˊmahꜗ hnääꜙ jneˊ dsaˉkya̱a ̱hnˊ,
maˉnaˉhñaa ˈ baˊ heˉ hnääꜙ jneˊ Dio
mahꜗ läꜙja ̱ˉ maˉchaˉ baˊ oˉjø ̱hꜙ dsëˉ
jnänˋ waˊraˉ gaꜙtëꜘ jeeˊ llaˈ Dio taˊ.
Jëëhꜘ läꜙko̱o ̱ˉ la ̱a̱ꜗ hñiiꜘ Dio, ja̱ˉbaˊ
läꜙja ̱ˉ la ̱a ̱ꜗ jneˊ jmɨˉgyʉʉꜙ laˉ. 18 Hi̱ˉ
hnääꜗdsaˉkya̱a ̱hˊ, saꜙ chaˉmoꜙ goyhꜙ.
Hi̱ˉ dsooꜘ hnääꜗ dsaˉkya̱a ̱hˊ, jmeeyꜙ
taꜙ kooꜘ baˊ heˉ goyhꜙ. Pero hi̱ˉ
gohꜙ, jëëyꜗwɨɨꜘ baˊ la ̱a ̱yꜘ, heˉja̱ˉ goyhꜙ.
Läꜙja ̱ˉ cherˊmahꜗ hi̱ˉ gohꜙ, heˉ saꜙ
naˉhñaaˈ heˉ hnääyꜗ Dio baˊ ja̱ˉ.

19 Hnääꜙ jneˊ Dio, jëëhꜘ hñiiꜘ bihꜗ
gaꜙläꜙhnääyꜗ jneˊ toˉnëˊ. 20 Cherˊmahꜗ
hi̱ˉ jähꜘ: “Jnäꜘ hnaanꜙ Dio”, mahꜗ
naˉhä̱ä ̱yhˊ ø̱ø̱yhꜚ, hi̱ˉ taˉju̱u̱ ˈ baˊ heꜘ.
Jëëhꜘ, hi ̱ˉ jë ̱ë̱˜ ø̱ø̱hꜚ mahꜗ saꜙ hnääyꜗ,
¿haˉ läꜙja̱ˉhnääyꜗDiohi̱ˉ saꜙmaˉjë̱ë̱yꜙ
ji̱hˊko̱hꜘ? 21 Gaꜙhñahꜗ jneˊ nʉʉhꜚ laˉ
kiyhꜗ: Cherˊmahꜗ hi̱ˉ hnääꜗ Dio, waˊ
hnääyˈ ø̱ø̱yhꜚ kaˉlähꜘ.

5
Waˊ llaˉdsëëˋ jneˊ kihˈ heˉ hlɨɨhˈ

1Gaꜙläꜙjë̱ë̱ꜙ hi̱ˉmaˉdsooꜘ dsëꜗ, Jesús
heꜘ la ̱a ̱ꜗ Cristo, hi ̱ˉ heꜘ baˊ la ̱a̱ ˈ kya ̱a̱ꜗ
Dio. Cherˊmahꜗ hnääꜙ jneˊ ja̱a ̱ˉ dsaˉ
hi ̱ˉ cha̱a ̱ˉ chihˉ kya̱a ̱ꜗ, läꜙja̱ˉ kaˉlähꜘ
hnääꜙ jneˊ chihˉ kya̱a ̱yꜗ. 2 Cherˊmahꜗ
hnääꜙ jneˊ Dio hiꜙ jmeeˊ jneˊ läꜙjëꜙ
madaꜚ kiyhꜗ, ñeˊ jneˊ hnääꜙ baˊ jneˊ
kaˉlähꜘ läꜙjë ̱ë̱ꜙ jo ̱o̱yꜘ. 3 Läꜙlaˉ baˊ
laˈ heˉ hnääꜙ jneˊ Dio, hnøøꜗ høønˊ
läꜙjëꜙ madaꜚ heˉ jmeeyꜙ. Hiꜙ läꜙjëꜙ
madaꜚ kiyhꜗ saꜙ jwë ̱ë̱hˋ goˉte˜. 4 Jëëhꜘ,
läꜙjë ̱ë̱ꜙ hi̱ˉ la ̱a ̱ꜗ kya̱a ̱ꜗ Dio llaˉdsëëˋ
kihˈ heˉ hlɨɨhˈ heˉ chaˉ jmɨˉgyʉʉꜙ laˉ.
Kya̱a ̱hˊ heˉ maˉdsooꜘ dsëˉ jneˊ kihˈ
Dio, heˉja̱ˉ baˊ maˉllaˉdsëëˋ jneˊ kihˈ
heˉhlɨɨhˈheˉ chaˉ jmɨˉgyʉʉꜙ laˉ. 5Hi̱ˉ
maˉdsooꜘ dsëꜗ, Jesús heꜘ la̱a ̱ꜗ Jo̱o̱ꜘ Dio,
hi ̱ˉ heꜘ baˊ hi̱ˉ llaˉdsëëˋ kihˈ heˉ hlɨɨhˈ
heˉ chaˉ jmɨˉgyʉʉꜙ laˉ.

Chaˉ baˊ heˉ jmeeꜙ juˈdsooꜘ kihꜗ Jo̱o̱ꜘ
Dio

6 Kya̱a ̱hˊ jmɨɨˉ hiꜙ kya̱a ̱hˊ jmaˉ jaꜗ
Jesucristo jmɨˉgyʉʉꜙ laˉ. Ja̱ꜙ maꜙlaꜙ
ko̱o̱ˉ gaꜙsa̱a ̱yˉ jmɨɨˉ, gaꜙtʉ̱ʉ̱yꜗ jmaˉ
kiyhꜗ dsohꜘ hmaˉcruꜚ. Hiꜙ ja ̱ˉbaˊ
Jmɨˉlleꜘ kihꜗ Dio jmeeꜙ juˈdsooꜘ heˉ
jayꜗ, jëëhꜘ Jmɨˉlleꜘ kihꜗ Dio laꜗ juˈdsooꜘ
jmahꜗbaˊ. 7U ̱u̱ˉ la̱a ̱ꜗhi ̱ˉ jmeeꜙ juˈdsooꜘ
gyʉʉhˈ jmɨˉgyʉʉꜙ. Tääˋ heꜘ ja̱a ̱ˉ, hi̱ˉ
la ̱a ̱ꜗ juuˈ heꜘ jeeˊ gaꜙtëꜘ u ̱u̱ꜗ, hiꜙ Jmɨˉlleꜘ
Naˉjngɨɨ ˈ kaˉlähꜘ. Ko̱o̱ˉ baˊ juuꜗ hiiꜘ
kihꜗ jeeˊ läꜙjë ̱ë̱ꜙ u ̱u̱ˉ hi̱ˉ heꜘ. 8 Hiꜙ
chaˉ hnëˉ nëëˈ heˉ jmeeꜙ juˈdsooꜘ
hwaꜗ laˉ. Jmɨˉlleꜘ kihꜗ Dio heꜘ, jmɨɨˉ
ja ̱ˉ, hiꜙ jmaˉ kaˉlähꜘ. Läꜙjëꜙ hnëˉ
nëëˈ heˉ ja ̱ˉ, hiiꜘ ko̱o̱ˉ baˊ juuˈ kiyhꜗ.
9 He̱e̱hˊ baˊ jneˊ juˈdsooꜘ heˉ kwaꜙ
dsaˉ, haˉ gaˊ saꜙ kye̱e̱ꜘ juˈdsooꜘ heˉ
gaꜙjmeeꜘ Dio kihꜗ jo̱o ̱ꜘ. 10 Hi ̱ˉ jmeeꜙ
dsooꜘ dsëꜗ kihꜗ Jo̱o̱ꜘDio, kye ̱yˉ juˈdsooꜘ
laˉ nehꜙ tuhˉdsëyꜗ. Hi̱ˉ saꜙ jmeeꜘ
dsooꜘ dsëꜗ kiyhꜗ, jmä̱ä ̱y˜ Dio ja ̱a̱ˉ hi̱ˉ
taˉju̱u ̱ ˈ, jëëhꜘ saꜙ maˉhe ̱e̱yhˉ juˈdsooꜘ
heˉ gaꜙjmeeꜘ Dio kihꜗ Jo̱o̱ꜘ. 11 Heˉ
laˉ ja̱ˉ juˈdsooꜘ heˉ gaꜙkwayꜘ: Taꜙlaꜙ
kihꜗ Jo̱o̱yꜘhi̱ˉnaˊji̱i ̱hꜙ, gaꜙjmeeyꜘ cha̱a̱ˉ
jneˊ tä̱ä ̱ꜘ. 12Hi ̱ˉ maˉhe̱e̱hˉ kihꜗ Jo̱o̱yꜘ,
läꜙ maˉcha̱a ̱yˉ ja̱ˉbaˊ. Pero hi̱ˉ saꜙ

maˉhe̱e̱hˉ kihꜗ Jo̱o̱yꜘ, saꜙ naˊjnääyꜘ
kihꜗ Dio.

Nʉʉhꜚ kihꜗ Jwa̱a̱ꜚ jeeˊ gaꜙdsa̱a̱ꜗ juuˈ
kiyhꜗ

13Sɨɨnꜙ läꜙjëꜙheˉ laˉ kyahꜗhnähꜘhi̱ˉ
maˉhe̱e̱hˉ kihꜗ Jo̱o ̱ꜘ Dio, mahꜗ läꜙñehˊ
hnähꜘ heˉ maˉcha̱a ̱hˉ baˊ hnähꜘ tä̱ä ̱ꜘ,
hiꜙmahꜗ jmeehˉ hnähꜘ dsooꜘ kihꜗ Jo ̱o̱ꜘ
Dio.

14 Heˉ laˉ ja̱ˉ oˉjø ̱hꜙ dsëˉ heˉ
maˉchaˉ jnänˋ kya̱a ̱yhˊ. Cherˊmahꜗ
gaꜙngɨɨnˊ heˉ hnøøꜗ jneˊ kiyhˈ läꜙ
hyohˉ dsëyꜗ, nuuyꜗ baˊ. 15 Hiꜙ
cherˊmahꜗ ñeˊ jneˊ nuuyꜗ baˊ jnänˋ,
läꜙja ̱ˉ ñeˊ jneˊ kaˉlähꜘwaˊraˉ gaꜙngɨɨnˊ
waˊ heˉ chaˉ heˉ heˉ llaˉkya ̱a̱ꜗ jneˊ
kiyhˈ, maˉhñah˜ baˊ jneˊ ja̱ˉ läꜙjëꜙ heˉ
maˉngɨɨnˊ ja̱ˉ.

16 Cherˊmahꜗ ja̱a ̱ˉ hnähꜘ gaꜙjë ̱ë̱hˋ
ja ̱a̱ˉ ø̱ø̱hꜗ jneˊ hi̱ˉ jmeeꜙ dsoˊkyeˉ heˉ
saꜙ jngɨɨhꜙ kiyhꜗ, ja̱ˉ ngɨɨhˊ kiyhˈ kihꜗ
Dio, hiꜙ Dio jmeeꜗ baˊ jø ̱hˉ dsëꜗ kiyhꜗ.
Heˉ laˉ ja ̱ˉ, hlëëhnˊ kihˈ hi̱ˉ jmeeꜙ
dsoˊkyeˉ heˉ saꜙ jngɨɨhꜙ. Jëëhꜘ, chaˉ
baˊ dsoˊkyeˉ heˉ jngɨɨhꜙ kihꜗ dsaꜙ. Hiꜙ
kihꜗ hi̱ˉ maˉjmeeꜘ dsoˊkyeˉ ja̱ˉ, saꜙ
chaˉ jwahnꜙ ngɨɨˊ kiyhˈ. 17 Läꜙjëꜙ heˉ
hlɨɨhˈheˉ jmeeˉ jneˊ, laꜗdsoˊkyeˉ. Pero
chaˉ baˊ dsoˊkyeˉ heˉ saꜙ jngɨɨhꜙ jnänˋ.

18 Maˉñeˊ jneˊ gaꜙläꜙjë̱ë̱ꜙ hi̱ˉ la ̱a̱ꜗ
kya̱a ̱ꜗ Dio moꜙsoꜙ jmeeyꜙ dsoˊkyeˉ,
jëëhꜘ Jo ̱o̱ꜘ Dio baˊ hä ̱ä̱˜ jneˊ. Saꜙ
kwayꜙ jwëˈ kihꜗhi ̱ˉsaꜙllu ̱ꜗmahꜗ ka̱a ̱yhꜗ
jneˊ. 19 Maˉñeˊ baˊ jneˊ heˉ maˉla ̱a̱ꜗ
jneˊ kya̱a ̱ ˈ Dio, hiꜙ hi ̱ˉsaꜙllu ̱ꜗ baˊ
jmeeꜙ hihꜙ läꜙka̱a ̱ˉ läꜙjʉhꜗ jmɨˉgyʉʉꜙ.
20 Hiꜙ maˉñeˊ baˊ jneˊ, jaꜗ baˊ Jo ̱o̱ꜘ
Dio. Gaꜙjmeeyꜘ gaꜙläꜙngëëꜘ jneˊ mahꜗ
läꜙkyu̱u ̱ꜙ jnihꜘ. Hi̱ˉ heꜘ heꜘ la ̱a ̱ꜗ juuꜗ
dsooꜘ. Hiꜙ maˉtøøhˊ baˊ jneˊ ko ̱ˉjø ̱hꜘ
kya̱a ̱hˊ hi̱ˉ la ̱a ̱ꜗ juuꜗ dsooꜘ. Hi̱ˉ heꜘ heꜘ
Jesucristo Jo ̱o̱ꜘ Dio. Hi̱ˉ heꜘ heꜘ hi̱ˉ
dsooꜘ la ̱a ̱ꜗ Dio, hi̱ˉ jmeeꜙ cha̱a ̱ˉ jneˊ
tä̱ä ̱ꜘ.

21 Gyʉ̱ʉ̱ˉ kya̱a ̱nꜙ, hä̱ä ̱ˋ hnähꜘ hñaahꜗ
kihꜗ dio hi̱ˉ naˉla ̱a̱ꜚ ka ̱a ̱h˜ dsaˉ. Waˊ
laˈ läꜙja̱ˉ.

2 Juan
Heˉ laˉ jeeˊ gaꜙtëꜘ to ̱ꜗ jeˉ

heˉ gaꜙsɨɨꜘ Jwa̱a ̱ꜚ
Heeˉ ja̱ˉ juˈdsooꜘ hiꜙ heeˉ ja̱ˉ heˉ

hnääꜙ jneˊ dsaˉkya ̱a̱hnˊ
1 Jnäꜘ dsaˉ maˉgyu̱hˉ kya̱a ̱hꜗ

hnähꜘ sɨɨnꜙ juuˈ laˉ kihꜗ dsaˉmëꜘ hi̱ˉ
naˉlle̱e̱hˊ kya ̱a̱ˈ Dio kya̱a ̱hˊ kihˈ läꜙjë̱ë̱ꜙ
jo ̱o̱yꜘ hi ̱ˉ hnaanꜙ läꜙka̱a ̱ˉ tuhˉdsënꜙ.
Ja ̱ꜙ maꜙlaꜙ jnäꜘ hnaanꜙ hnähꜘ, läꜙja̱ˉ
kaˉlähꜘ, läꜙjë ̱ë̱ꜙ hi ̱ˉ maˉläˉkyʉʉh˜
juˈdsooꜘhnääyꜗhnähꜘ. 2Hnaanꜙhnähꜘ
kihꜗ heˉ tøøhˊ jneˊ kya ̱a̱hˊ juˈdsooꜘ hiꜙ
läꜙ maˉtøøhnˊ ja ̱ˉbaˊ kya̱a ̱hˊ juˈdsooꜘ
laˉ läꜙjëꜙ johꜘ jmɨɨˊ chaˉ. 3 Ngɨɨnˊ kihˈ
Dio hi ̱ˉ la ̱a ̱ꜗ Tääˋ jnänˋ hiꜙ ngɨɨnˊ kihˈ
Jesucristo jo ̱o̱yꜘ, waˊ kwayꜘ heˉ lluꜗ
kyahꜗ hnähꜘ, waˊ läˉñihꜘ dsëyꜗ hnähꜘ,
hiꜙwaˊ jmeeyꜘ hiiꜘ tiiˊ tuhˉhohꜘ hnähꜘ,
läꜙko̱o̱ˉ laꜗ juˈdsooꜘ kiyhꜗ hiꜙ läꜙko̱o̱ˉ
ji ̱i̱hˈ hnääyꜗ hnähꜘ.

4 Peerꜙ cha̱a ̱nˉ chaˉmiihˉ lluꜗ kihꜗ
heˉ maˉje̱e̱nˈ ko ̱ˉlla̱a ̱ˊ gyʉ̱ʉ̱ˉ kya̱a ̱hꜗ
hi ̱ˉ gaꜙnääˊ läꜙko̱o ̱ˉ hnøøꜗ juˈdsooꜘ
hiꜙ läꜙko̱o ̱ˉ nʉʉhꜚ heˉ maˉhñah˜ jneˊ
kihˈ Tääˋ. 5 Saꜙ laꜗ nʉʉhꜚ hmëëꜘ
heˉ sɨɨnꜙ kyahꜗ laˉ. Ja̱ˉbaˊ nʉʉhꜚ
heˉ gaꜙhñahꜗ jneˊ läꜙ maˊ toˉnëˊ baˊ
laˉ. Heˉja̱ˉ hneˉ dsaˉmëꜘ, chu̱u ̱nꜘ
kya ̱a̱hˊ hneˉ naꜗ, waˊ läˉhnääꜙ jneˊ
dsaˉkya̱a ̱hnˊ. 6 Heˉ laˉ baˊ ja ̱ˉ, heˉ
hnääꜙ jneˊ dsaˉkya̱a ̱hnˊ, heˉ jmeenˊ
läꜙko̱o̱ˉ jähꜘ nʉʉhꜚ kihꜗ Dio baˊ. Heˉ
laˉ ja ̱ˉ nʉʉhꜚ heˉ gaꜙnʉʉhˉ hnähꜘ läꜙ
maˊ toˉnëˊ: heˉ goˊta̱a̱hˊ hnähꜘ hnaahꜙ
hnähꜘ dsaˉkya̱a ̱hˊ hnähꜘ.

Dsaˉ hi ̱ˉ taˉju̱u̱ˈ
7 Jëëhꜘ, gaꜙnääˊ jwë ̱ë̱ꜘ hi̱ˉ taˉju̱u̱

ˈ läꜙka̱a ̱ˉ jmɨˉgyʉʉꜙ, hi̱ˉ saꜙ jmeeꜙ
dsooꜘ jaꜗ Jesucristo jmɨˉgyʉʉꜙ laˉ, la ̱a̱ꜗ
jmɨˉngoꜗ. Hi̱ˉ jmeeꜙ läꜙja̱ˉ, hi̱ˉ heꜘ
heꜘ hi̱ˉ taˉju̱u ̱ ˈ, hiꜙ naˉhøøyhˊ kihˈ
Cristo. 8 Le̱e̱hꜚ hnähꜘ mahꜗ saꜙ he ̱e̱ꜘ
taˊ kyahˈ hnähꜘ heˉmaˉnaˊlluˋ. Läꜙja̱ˉ
baˊ le̱hꜙ hnähꜘ naˊteeˋ jñee ˈ hnähꜘ.
9Waˊ hi̱ˉ chaˉ hi ̱ˉ, hi̱ˉ dsaˉka ̱h˜ jwëˈ

cherˊmahꜗ gaꜙtʉyꜗ nʉʉhꜚ kihꜗ Cristo,
saꜙ la ̱a ̱yꜗ kya̱a̱ꜗDio. Pero hi̱ˉhøøꜙ ko̱o̱ˉ
hwehˉ nʉʉhꜚ kihꜗ Cristo, hi̱ˉ heꜘ baˊ
la ̱a ̱ ˈ kya ̱a̱hˊ Dio hiꜙ la ̱a ̱yꜗ kya̱a̱hˊ Jo̱o̱yꜘ
kaˉlähꜘ. 10Cherˊmahꜗ ja̱a ̱ˉ hi̱ˉ gaꜙllooꜗ
kyahꜗ hnähꜘ hi̱ˉ saꜙ kye̱ˉ nʉʉhꜚ kihꜗ
Cristo läꜙko̱o̱ˉ hlëëhnˊ laˉ, taꜙ he ̱e̱hˋ
hnähꜘ chaˊnehꜙ kyahꜗ hnähꜘ, niꜙ taꜙ
jmeeˉ hnähꜘ Dio kiyhꜗ. 11 Jëëhꜘ, hi̱ˉ
jmeeꜙ Dio kiyhꜗ, heˉ jmeeyꜙ ko ̱ˉjø ̱hꜘ
kya̱a ̱hˊ taˊ hlɨɨhˈ heˉ jmeeꜙ dsaˉ heꜘ.

12 Chaˉ chaˉgaˊmiihˉ juuˈ heˉ
hnoonꜗ jwë̱ë̱hnꜚ hnähꜘ, pero moꜙsoꜙ
maˉsɨɨꜗ gaˊ jnäꜘ, kihꜗ heˉ hnoonꜗ nɨɨnˋ
naˊjë̱ë̱nꜙ hnähꜘmahꜗ llanˋ juuˈ ko ̱ˉjø ̱hꜘ
hiꜙ läꜙja ̱ˉ jë ̱ë̱ˉ dsëˉ jneˊ goˉte˜.

13 Jo̱o̱ꜘ dsaˉmëꜘ ø̱ø̱hꜗ hnähꜘ hi̱ˉ
naˉlle̱e̱hˊ kya ̱a̱ꜗ Dio, jmeeyꜙ Dio kyahꜗ
hnähꜘ. Waˊ laˈ läꜙja ̱ˉ.

3 Juan
Heˉ laˉ jeeˊ gaꜙtëꜘ hnëˉ
jeˉ heˉ gaꜙsɨɨꜘ Jwa̱a ̱ꜚ

Gaꜙhɨɨꜘ juuˈ kihꜗ Gayo heˉ gaꜙngëëyꜘ
llu

1ꜗ Jnäꜘ dsaˉgyʉʉhˊ kya̱a ̱hˈhnähꜘ, sɨɨnꜙ
juuˈ laˉ kihꜗ omeꜚ kya̱a ̱nꜙ, Gayo, hi̱ˉ
hnaanꜙ läꜙka̱a ̱ˉ tuhˉdsënꜙ.

2 Ø ̱ø̱hnꜗ hi̱ˉ hnaanꜙ, ngɨɨnˊ kihˈ Dio
mahꜗwaˊ dsaˉngëëhꜘ lluꜗ kihꜗ gaꜙläꜙjëꜙ
baˊ. Läꜙko ̱hꜘ llu ̱u ̱hꜗ hneˉ kihꜗ Dio,
ja ̱ˉbaˊ läꜙja̱ˉ waˊ cha ̱a̱hˉ hneˉ lluꜗ.
3Gaꜙjë ̱ë̱ꜘ dsënꜙ chaˉmiihˉmaˊ yaꜙnääꜗ
ko̱ˉlla̱a ̱ˊ ø̱ø̱hꜗ jneˊ. Gaꜙjmeeyhꜗ juuˈ
läꜙ maˉhä̱ä ̱hˊ baˊ hneˉ ko̱o̱ˉ hwehˉ
kya ̱a̱hˊ juˈdsooꜘ. 4 Saꜙ chaˉ gaˊ jyohꜘ
heˉ jmeeꜙ jë ̱ë̱ˉ dsënꜙ läꜙko̱hꜘ gaˊ heˉ
laˉ, heˉ nuunꜙ tä̱ä ̱hˊ baˊ gyʉ̱ʉ̱ˉ kya̱a ̱nꜙ
läꜙko̱o̱ˉ laꜗ juˈdsooꜘ.

5 Ø̱ø̱hnꜗ hi̱ˉ hnaanꜙ, jmeehˉ baˊ
hneˉ lluꜗ läꜙko̱o̱ˉ häˊ maˊ jmeehˉ beꜘ
kihꜗ ø ̱ø̱hꜗ jneˊ. Hiꜙ chaˉgaˊmiihˉ lluꜗ
jmeehˉ kihꜗ hi̱ˉ goˉnääꜘ taꜙ jeeˊ jyohꜘ.
6Hi̱ˉ heꜘ gaꜙkwaꜘ juuˈ nehꜙ gwahꜙ haˉ
läꜙ ko ̱hꜘ hnaahꜙ hnihꜘ. Ja ̱ˉ jmeehˉ
lluꜗ hohꜘ kwëëyhˈ heˉ jmeeꜙ biiꜗ kiyhꜗ
chaˊjwëꜗ jeeˊ gaꜙnääyꜗ, jëëhꜘ läꜙja ̱ˉ lleˋ
kihˈ hi ̱ˉ jmeeꜙ taˊheꜗ kihꜗ Dio. 7 Hi̱ˉ
heꜘ naˊnääˈ lluꜗ dsëꜗ kwa ̱a ̱t˜ kihꜗ Jesús.
Saꜙ gaꜙhe̱e̱yhˉ niꜙmiihˉ heˉmaˊ kwaꜙ
dsaˉ hi ̱ˉ saꜙ gaˊ maˉhe̱e̱hˉ juuˈ kihꜗ
Dio. 8 Ä̱ä ̱ˉ jmɨɨˊ jmeenˊ beꜘ kihꜗ hi̱hꜗ
dsaˉ hi̱ˉ gaꜙnääˊ kwaꜙ juˈdsooꜘ. Jëëhꜘ,
heˉ jmeeˊ jneˊ läꜙja̱ˉ, jmeeˊ jneˊko ̱ˉjø̱hꜘ
kya ̱a̱yhˊ baˊ ja̱ˉ.

GaꜙjmeeꜘDiótrefe heˉ hlɨɨhˈ
9 Gaꜙsɨɨnꜗ kihꜗ gwahꜙ, pero Diótrefe

saꜙ hnøøyꜗ jmeeˉ jnäähˈ madaꜚ kiyhꜗ,
jëëhꜘ hñiiꜘ bihꜗ hnøøyꜗ jmeeyꜗ hihꜙ.
10 Heˉja̱ˉ waˊraˉ gaꜙtëꜘ jeeˊ nɨɨnˋ jeeˊ
ja ̱ˉ, miˉliihnꜚ dsëyꜗ heˉ ngëyꜙ kooyh˜
juuˈ jwɨɨˋ mahꜗ jmeeyꜙ juuˈ taˉjuuˈ
kya ̱a̱ꜗ jnääh ˈ. Hiꜙ saꜙ lë̱ë̱ ˈ kiyhꜗ heˉ
jmeeyꜙ läꜙja̱ˉ. Läꜙkye ̱ˉ ø̱ø̱hꜗ jneˊ hi̱ˉ
dsaˉnääꜗ jeeˊ ja̱ˉ saꜙhe ̱e̱yhˉ. Hiꜙ läꜙja̱ˉ

hayꜙ kihꜗ hi̱ˉ hnøøꜗ he ̱e̱hꜙ ø̱ø̱hꜗ jneˊ,
läꜙji ̱i̱hˈ lle̱e̱yˉ nehꜙ gwahꜙ goˉte˜.

Gaꜙhɨɨꜘ juuˈ kihꜗ Demetrio heˉ
gaꜙjmeeyꜘ heˉ lluꜗ

11 Ø ̱ø̱hnꜗ hi̱ˉ hnaanꜙ, taꜙ jmeeˉ
läꜙko̱o̱ˉ jmeeꜙ hi̱ˉ gaꜙnääˊ jwëꜘ hlɨɨhˈ.
Jmeeˊ heˉ lluꜗ jmahꜗ baˊ. Jëëhꜘ hi̱ˉ
jmeeꜙ heˉ lluꜗ, la ̱a ̱ꜗ kya̱a ̱ꜗDio. Pero hi̱ˉ
jmeeꜙ heˉ hlɨɨhˈ, saꜙ gaˊ maˉhe̱e̱yhˉ
kihꜗ Dio.

12 Gaꜙläꜙjë̱ë̱ꜙ baˊ hlëëhꜙ lluꜗ kihꜗ
Demetrio. Läꜙkye ̱ˉ juˈdsooꜘhlëëhꜙ lluꜗ
kiyhꜗ. Ja ̱ˉbaˊ läꜙja̱ˉ jnäähˈ jmeeˉ jnääh
ˈ juˈdsooꜘ kiyhꜗ kaˉlähꜘ. Hiꜙ ñehˊ hnähꜘ
hlëëhˊ jnäähꜗ juˈdsooꜘ jmahꜗ baˊ.

13 Chaˉ chaˉgaˊmiihˉ heˉ hnoonꜗ
jwë ̱ë̱hnꜚ hneˉ, pero moꜙsoꜙ maˉsɨɨnꜗ
gaˊ jnäꜘ. 14 Toˉcha̱hꜘ laˉ hnoonꜗ
naˊjë̱ë̱nꜙ hneˉmahꜗ llanˊ juuˈ ko̱ˉjø ̱hꜘ.

15Waˊ hiiꜘ tiiˊ tuhˉhohꜘ. Omeꜚ jnänˋ
jmeeꜙDiokyahꜗ. JmeeˊDiokihꜗ läꜙja ̱a̱ˉ
läꜙja ̱a̱ˉ omeꜚ jnänˋ hi̱ˉ tä̱ä̱hˊ jeeˊ naˉ.

Judas
Heˉ laˉ naˉ jeˉ heˉ gaꜙsɨɨꜘ

Juda
1 Jnäꜘ Juda jmeenꜙ taˊ kihˈ Jesucristo

hiꜙ la̱a ̱nꜗ ø̱ø̱hꜚ Jacobo, sɨɨnꜙ kyahꜗ
hnähꜘ hi̱ˉ naˉteehˊ kya̱a ̱ ˈ Dio hi̱ˉ la ̱a̱ꜗ
Tääˋ jnänˋ, hnähꜘ hi̱ˉ naˉjngëëˈ, hiꜙ
läꜙja ̱ˉ hä̱ä ̱˜ baˊ Jesucristo hnähꜘ. 2Waˊ
läˉñihꜘ dsëꜗ Dio hnähꜘ chaˉgaˊmiihˉ,
hiꜙwaˊ jmeeyꜘ hiiꜘ tiiˊ kyahˈ hnähꜘ, hiꜙ
läꜙja ̱ˉwaˊ hnääyˈ hnähꜘ chaˉgaˊmiihˉ.

Dio llaꜗ taˊ kihˈ hi̱ˉ hñaaˉ dsëꜗ
(2 Pedro 2:1-17)

3 Hnähꜘ ø̱ø̱hnꜗ hi̱ˉ hnaanꜙ, maˊ
hnoonˈ maˊ sɨɨnˋ kyahˈ hnähꜘ haˉ
läꜙ gaꜙlä ̱ä ̱ꜗ Dio jneˊ. Pero naꜗ baˊ
la ̱a ̱nꜙ, jmeeꜙ biiꜗ kinꜙ sɨɨnˋ jyohꜘ juuˈ
kyahꜗ hnähꜘ. Heˉja ̱ˉ chu̱u ̱nꜘ kya̱a ̱hˊ
hnähꜘ, niꜙ ko ̱ˉhi̱ˊpihˈ taꜙ kwaˉ hnähꜘ
jwëˈ miˉsɨɨꜗ dsaˉ juuˈ heˉ maˉdsooꜘ
dsëˉ jneˊ laˉ. Jëëhꜘ, ko̱o̱ˉ häˊ baˊ maˊ
gaꜙkwaꜘ Dio juuˈ laˉ kihꜗ läꜙjë̱ë̱ꜙ hi̱ˉ
naˉjngëëˈ. 4Ko ̱ˉlla̱a ̱ˊ hi̱ˉmaˉta̱a ̱hˋ jeeˊ
kyahˈhnähꜘ jmä̱ä ̱y˜hñiiyꜘ läꜙko̱o̱ˉ ja ̱a̱ˉ
ø ̱ø̱hꜗ jneˊ. Pero ko̱ˉja ̱ˉ maˉnaˉhe ̱e̱ꜚ
baˊ hi̱ˉ hñaaˉ dsëꜗ heꜘ jaꜗ jmɨˉgyʉʉꜙ.
Läꜙko̱o̱ˉheˉ tɨh˜dsëyꜗ juuˈheˉ lluꜗdsëꜗ
Dio kya̱a ̱hˊ jneˊ, heˉja ̱ˉ jäyhꜘ naˉnaˊ
jwëꜗ jnänˋ jmeenˊ läꜙjëꜙ heˉ llaꜙ dsëˉ
jneˊ. Niꜙ saꜙ tooyhˉ taˊ kihˈ Jesucristo
Dsaˉjø ̱ø̱hˈ jnänˋ hi̱ˉ la ̱a ̱ꜗ ja ̱a̱ˉ baˊ, hi̱ˉ
jmeeꜙ hihꜙ kihꜗ läꜙjë̱ë̱ꜙ.

5 Maꜙkeꜙ maˉñehˊ baˊ hnähꜘ heˉ
laˉ, hnoonꜗ miˊdsoohnꜚ hohꜘ hnähꜘ
läꜙko̱o̱ˉ gaꜙjmeeꜘ Dio lloꜘjooꜗ, läꜙ
maˊ gaꜙhwë ̱ë̱yꜗ dsaˉ kya̱a ̱yꜗ hi̱ˉ maˊ
tä̱ä ̱hˊ hwaˈ Egipto. Maˉngëëꜘ heˉ
ja ̱ˉ, gaꜙjngëëhꜗ Dio läꜙjë̱ë̱ꜙ hi̱ˉ saꜙ
gaꜙläꜙdsooꜘ dsëꜗ kiyhꜗ. 6 Hiꜙ läꜙja̱ˉ
ko̱ˉlla̱a ̱ˊ ángele gaꜙbeyꜗ hø ̱ø̱yˈ, kihꜗ
heˉ saꜙ gaꜙtɨhꜗ dsëyꜗ taˊ heˉ maˊ häˊ
gooyˉ. Heˉja̱ˉ gaꜙjmeeꜘ Dio tä̱ä̱yhˊ
naˉjnëëyˈ jeeˊnaˉho ̱o̱ˉ jeeˊ saꜙhwë̱ë̱yꜙ
ji ̱hˊko ̱hꜘ, läꜙji̱i ̱hˈ lloo˜ jmɨɨˊ llaꜗ Dio taˊ
kiyhˈ. 7 Hiꜙ läꜙja ̱ˉ gaꜙheehꜗ Dio wɨɨꜘ
hi ̱ˉ maˊ tä̱ä ̱hˊ jwɨɨˉ Sodoma, hi ̱ˉ maˊ

tä̱ä ̱hˊ jwɨɨˉ Gomorra hiꜙ hi̱ˉ maˊ tä̱ä ̱hˊ
jyohꜘ jwɨɨˉ heˉ maˊ täähˊ läꜙka̱a ̱ˉ jä ̱hꜙ
ja ̱ˉ, kihꜗ heˉ gaꜙka ̱a ̱yhꜗ waˊ hi̱ˉ chaˉ
hi̱ˉ, hiꜙ gaꜙka ̱a ̱yhꜗ heˉ baˊ dsaˉñʉʉhˉ
dsaˉkya̱a ̱yhˊ. Läꜙja ̱ˉ gaꜙlaꜗ kihꜗ dsaˉ
heꜘ mahꜗ läꜙngëëꜘ jneˊ haˉ läꜙko̱o̱ˉ
wɨɨꜘ saꜙ jëëꜗ dsaˉ waˊraˉ gaꜙtëꜘ jeeˊ llaˈ
Dio taˊ, ka ̱a̱yꜙ kya̱a ̱hˊ jeˉ heˉ saꜙ ʉʉꜙ
ji̱hˊko̱hꜘ.

8 Ja̱ˉbaˊ läꜙja̱ˉ jmeeꜙ dsaˉ hi̱ˉ
maˉta̱a ̱hˋ jeeˊ kyahˈ hnähꜘ, la ̱a ̱yꜗ
läꜙko̱o̱ˉ dsaˉ hi̱ˉ saꜙ chaˉ hʉʉˊdsëˉ
kihꜗ, maˉmiˉsa ̱yhꜘ hñiiyꜘ, saꜙ hnøøyꜗ
jmeeꜗ Dio hihꜙ kiyhꜗ, hiꜙ hlëëyhꜙ
wɨɨꜘ kihꜗ jmɨˉlleꜘ hi̱ˉ chaˉ beꜘ kihꜗ.
9 Pero ángel jø ̱ø̱hˈ hi̱ˉ che̱e̱ˉ Migyeˈ
saꜙ gaꜙtu ̱u̱ˉ dsëyꜗ maˊ jwä ̱ä̱yˈ dsoˊjwɨɨꜘ
kihꜗ hi̱ˉsaꜙllu̱ꜗ, maˊ gaꜙtiˉ gaꜙchooꜘ
hi̱ˉsaꜙllu ̱ꜗ juuˈ kya̱a ̱yhˊ. Maˊ te̱e̱y˜
kwa ̱a ̱t˜ kihꜗ hi̱ˉ kihꜗmaˊ jä̱ˈ hlɨɨꜘMoisé.
Heˉja̱ˉ gaꜙsɨɨyhꜙ läꜙlaˉ baˊ: “Dsaˉjø ̱ø̱hˈ
jnänˋ waˊ jʉʉhˈ kyahꜗ.” 10 Pero dsaˉ
hñaaˉ dsëꜗ heꜘ, hlëëyhꜙ wɨɨꜘ kihꜗ läꜙjëꜙ
heˉ saꜙ ngëëyꜘ. Hiꜙ dsaˉga̱a ̱yˈ kya̱a ̱hˊ
heˉ saꜙ jwë ̱ë̱hˋ läꜙngëëꜘ jneˊ. Jëëhꜘ,
maˉñeˊ baˊ jneˊ läꜙko̱o̱ˉ lleˋ jnänˋ hiꜙ
läꜙkye ̱ˉ jahꜘmaˉñeˉbihꜗkaˉlähꜘ. Pero
dsaˉ heꜘ, he̱e̱y˜ hñiiyꜘ kya̱a ̱hˊ läꜙjëꜙ
heˉ he̱e̱ꜘ dsëyꜗ. Niꜙ miihˉ saꜙ jmeeyꜙ
hʉʉˊdsëˉ.

11 Peerꜙ jwɨɨ˜ dsaˉ heꜘ, heˉ
jmeeyꜙ läꜙko̱o̱ˉ gaꜙjmeeꜘ Caín. Hiꜙ
hnøøyꜗ liyhꜙ chaˉmiihˉ kuuˊ, heˉja̱ˉ
dsaˉka ̱yh˜ jwëꜘ läꜙko̱o̱ˉ gaꜙka ̱h˜ Bal-
aam. Hiꜙ leꜘ kiyhꜗ läꜙko̱o ̱ˉ gaꜙlaꜗ kihꜗ
Coré hi̱ˉ gaꜙju̱u̱ꜗ kihꜗ heˉ gaꜙjmeeyꜘ
cha̱a ̱yhˉ kya̱a ̱hˊ Dio. 12 Laꜗ oˉhihꜙ
kyahꜗ hnähꜘ läꜙko ̱o̱ˉ jmeeꜙ dsaˉ heꜘ,
maˊdsaˉta̱a ̱yhˋ jeeˊkyahˈhnähꜘ läꜙmaˊ
jmeehˉ hnähꜘ jmɨɨˊ kuhˉhuhꜘ hnähꜘ
kya̱a ̱hˊ dsaˉkya̱a ̱hˊ hnähꜘ. Niꜙ miihˉ
saꜙ läˉhiiyhˊ dsaˉta̱a ̱yhˋ kuhˉhɨy̱h˜
jeeˊ kyahˈ hnähꜘ, hnooyhˉ läꜙjëꜙ heˉ
gaˊ tɨh˜ dsëyꜗ hñiiyꜘ baˊ. La ̱a ̱yꜗ läꜙko̱o̱ˉ
jniiꜘ heˉ saꜙ kya̱a ̱hˊ jmaˈ, heˉ goˉkye ̱ꜚ
lleꜘ taꜙ laꜙ taꜙ jnøꜙ. La̱a ̱yꜗ läꜙko̱o̱ˉ
hmaˉ heˉ saꜙ hɨɨˉ mɨɨ ˈ ji̱i̱ˉ kihꜗ,
heˉ maˉcheehˋ läꜙkye ̱ˉ jmooˈ kihꜗ.
Läꜙko̱o̱ˉ heˉ naˉju̱u ̱ˊ to̱ꜗ ji̱i ̱h˜ baˊ la ̱a ̱yˈ.
13 Läꜙko̱o̱ˉ jmɨˉñeehꜚ jeeˊ chaˉhlu ̱hꜙ

sooˉ tʉˊjo ̱o̱˜ kihꜗ, läꜙja ̱ˉ la̱a ̱ꜗ hi̱ˉ heꜘ
kya ̱a̱hˊ läꜙjëꜙ heˉ hlɨɨhˈ heˉ jmeeyꜙ ja ̱ˉ.
La ̱a ̱yꜗ läꜙko ̱o̱ˉ nʉʉꜘ hi̱ˉ maˉka ̱h˜ jwëꜘ
kihꜗ. Maˉnaˉla ̱a̱yꜚ kwa ̱a̱t˜ dsaˉnääyꜗ
tä̱ä ̱ꜘ jeeˊ naˉho ̱o̱ˉ lähˉ.

14 Enoc, hi̱ˉ maˊ la̱a ̱ ˈ jeeˊ gaꜙtëꜘ
gye ̱e̱ꜗ saˊju̱ˉ kihꜗ Adán, gaꜙhlëëyhꜘ kihꜗ
dsaˉ heꜘ, gaꜙngëëyꜗ juuˈ haˉ läꜙ leꜘ
taꜙ chaˊnëˊ, gaꜙjäyhꜘ: “Hi̱i ̱ꜚ Dsaˉjø ̱ø̱hˈ
jnänˋ maˉja˜ kya̱a ̱hˊ chaˉmiihˉ mil
hi ̱ˉ naˉjngëëˈ kya̱a ̱yꜗ, 15 mahꜗ jmeeyꜗ
jwiz˜ kihꜗ läꜙjë ̱ë̱ꜙ dsaˉ. Maˊja ̱ˉ llayꜗ taˊ
kihˈ läꜙjë ̱ë̱ꜙ hi̱ˉ hñaaˉ dsëꜗ heꜘ kwa ̱a ̱t˜
kihꜗdsoˊkyeˉheˉ gaꜙjmeeyꜘ jeeˊ tä̱ä̱yhˊ
jwëꜘ hlɨɨhˈ ja̱ˉ, hiꜙ kwa ̱a ̱t˜ kihꜗ läꜙjëꜙ
wɨɨꜘ heˉ gaꜙhlëëyhꜘ kihꜗ Dio”, gaꜙjähꜘ
Enoc. 16Dsaˉ heꜘ ko̱o̱ˉ tiˉchooyꜙ juuˈ,
saꜙ tɨhꜗ dsëyꜗ niꜙ ko̱o̱ˉ niꜙ heˉ gaˊ jyohꜘ
heˉ lluꜗ, gaꜙnääyˊ hnooyhꜙ läꜙjëꜙ heˉ
he ̱e̱ꜘ dsëyꜗ baˊ. Hiꜙ hlëëyhꜙ juuˈ kaahˊ
jmahˈ hiꜙ hlëëyhꜙ juuˈ jmäꜘøøꜘ haˉ läꜙ
jeeˊ liyhꜙ kuuˊ.

Hnøøꜗmiˊteˋ jneˊ läꜙko̱o ̱ˉ lleˋ kihˈ
17 Hnähꜘ ø̱ø̱hnꜗ hi ̱ˉ hnaanꜙ,

miˉdsoohꜚ hohꜘ hnähꜘ läꜙjëꜙ juuˈ heˉ
maˉnʉʉnˊ jä̱ä ̱ ˈ heˉ gaꜙkwaꜘ apóstole
kya ̱a̱ꜗ Jesucristo Dsaˉjø ̱ø̱hˈ jnänˋ,
18 gaꜙjäyhꜘ sɨɨyhꜙ hnähꜘ: “Waˊraˉ
gaꜙtëꜘ jeeˊ lla̱a ̱ꜙ jmɨɨˊ, yaꜙnääꜗ dsaˉ
hi ̱ˉ miˉkwa ̱hꜗ läꜙjëꜙ heˉ lluꜗ, hi̱ˉ
gaꜙnääˊ läꜙko̱o̱ˉ ngɨɨꜙ heˉ hlɨɨhˈ heˉ häˊ
tuhˉdsëyꜗ.” 19Hi ̱ˉheꜘ, ko̱o̱ˉ lla̱a̱y˜dsaˉ
hniiˉ mahꜗ jmeeyꜗ to̱ꜗ nääꜗ, hnoohˉ
gyihꜗ heˉ ngɨɨꜙ jmɨˉngoꜗ kiyhꜗ, saꜙ
kye ̱yˉ JmɨˉlleꜘNaˉjngɨɨˈ.

20 Ø ̱ø̱hnꜗ hi̱ˉ hnaanꜙ, goˉnääꜘ baˊ
hnähꜘ taꜙ chaˊnëˊkya̱a ̱hˊheˉmaˉdsooꜘ
hohꜘ hnähꜘ. Heˉ naˉ baˊ heˉ naˉjngɨɨ
ˈ goˉte˜. Hiꜙ läꜙja ̱ˉ ngɨɨˊ hnähꜘ kyahꜗ
kya ̱a̱hˊ beꜘ kihꜗ Jmɨˉlleꜘ Naˉjngɨɨ ˈ.
21Goˉta̱a ̱hˊ hnähꜘ ko̱o̱ˉ hwehˉ kya̱a ̱hˊ
heˉ hnääꜗ Dio hnähꜘ. Kwëëhˋ hohꜘ
hnähꜘ läꜙji̱i ̱hˈ tëëꜗ Jesucristo Dsaˉjø ̱ø̱hˈ
jnänˋ kyahˈ hnähꜘ mahꜗ läꜙja̱ˉ jmeeꜗ
cha ̱a̱ˉ hnähꜘ kya̱a ̱yhˊ läꜙjëꜙ johꜘ jmɨɨˊ
chaˉ, jëëhꜘ läꜙñihꜘ dsëyꜗ kyahꜗ hnähꜘ.

22 Hlë ̱ë̱hˊ hnähꜘ hi̱ˉ jmeeꜙ to̱ꜗ dsëꜗ,
mahꜗ läꜙngëëyꜘ heeˉ ja ̱ˉ heˉ lluꜗ.
23 Cha ̱a̱hˋ hnähꜘ hi̱ˉ maˉhiiꜘ gooˉ

kihꜗ dsooꜗ chaˊjeˉ hiꜙ waˊ läˉñihꜘ
hohꜘ hnähꜘ kihꜗ jñahꜘ. Pero le̱e̱hꜚ
hnähꜘwaˊraˉ gaꜙjmeehˊ hnähꜘ ko ̱ˉjø ̱hꜘ
kya̱a ̱yhˊ. Jëëhꜘ, läꜙko̱o ̱ˉ heˉ sa ̱hꜘ baˊ
la ̱a ̱yˈ kya̱a ̱hˊ heˉ hlɨɨhˈ heˉ jmeeyꜙ ja̱ˉ.

24 Ja ̱a ̱ˉ Dio baˊ hi̱ˉ chaˉ beꜘ kihꜗ.
Hñiiꜘ bihꜗ liyhꜙ hä̱ä ̱yꜗ hnähꜘ mahꜗ saꜙ
tä̱hꜙ hnähꜘ. Hehꜗ läꜙja̱ˉ ngëëyꜗ hnähꜘ
yaꜙjwɨɨꜗ kiyhꜗ, naˉjngëëh ˈ hnähꜘ hiꜙ
chaˉmiihˉ jë ̱ë̱ˉ hohꜘ hnähꜘ. 25 Ja ̱a̱ˉ
hñiiyꜘbaˊ chaˉ chaˉmiihˉhʉʉˊdsëˉ lluꜗ
kiyhꜗ, hiꜙ lä ̱ä ̱y˜ jneˊ. Heˉja̱ˉwaˊ jmeenˊ
jʉʉhˉ kihꜗDio hi̱ˉ gyaꜗ jø ̱ø̱hˈ. Ja ̱a ̱ˉ hñiiꜘ
bihꜗ jmeeyꜙ hihꜙ hiꜙ chaˉ chaˉmiihˉ
beꜘ kiyhꜗ. Läꜙja̱ˉ la̱a ̱yꜗ naꜗ hiꜙ läꜙja̱ˉ
la ̱a ̱yꜗ gaꜙläꜙjëꜙ johꜘ jmɨɨˊ chaˉ. Waˊ laˈ
läꜙja ̱ˉ.



Apocalipsis 1:1 385 Apocalipsis 1:16

Apocalipsis
Juuˈ heˉ gaꜙmiꜙjnääˉ

ángel kihꜗ Jwa̱a ̱ꜚ
1 Jeeˊ laˉ naˉsɨɨˉ heˉ gaꜙmiꜙjnääˉ Je-

sucristo, ja ̱ˉbaˊheˉ gaꜙhyoyhꜗ kihꜗDio
mahꜗmiˉjnääyꜙ kihꜗdsaˉ kya̱a ̱yꜗ läꜙjëꜙ
heˉ nøøꜘ juuˈ leꜘ cha ̱hꜘ. Gaꜙche ̱e̱yꜗ
ángel kya̱a ̱yꜗ mahꜗ ngëëyꜗ juuˈ laˉ kiꜙ
jnäꜘ, Jwa̱a ̱ꜚ hi̱ˉ jmeeꜙ taˊheꜗ kiyhˈ.
2 Jnäꜘ gaꜙjmeenꜗ dsooꜘ juuˈ kihꜗ Dio,
hiꜙ gaꜙjmeenꜗ dsooꜘ kihꜗ läꜙjëꜙ juuˈ
heˉ gaꜙkwaꜘ Jesucristo, ja ̱ˉbaˊ läꜙko̱o̱ˉ
gaꜙjëënꜗ.

3 Laꜗ lluꜗ kihꜗ hi̱ˉ hëˉ hiꜙ kihꜗ hi̱ˉ
nuuˉ läꜙjëꜙ heˉ naꜗ gaˊ leꜘ läꜙko̱o̱ˉ
jähꜘ juuˈ laˉ. Hiꜙ laꜗ lluꜗ kihꜗ hi̱ˉ
jmeeꜙheˈ läꜙko̱o̱ˉnaˉsɨɨˉ juuˈ laˉ, jëëhꜘ
maˉngooꜗ yaꜙjä̱hꜙ leꜘ heˉ ja ̱ˉ.

Gaꜙsɨɨꜘ Jwa ̱a̱ꜚ kihꜗ läꜙjëꜙ gyiiꜗ gwahꜙ
4 Jnäꜘ Jwa̱a ̱ꜚ sɨɨnꜙ kihꜗ läꜙjëꜙ gyiiꜗ

gwahꜙ heˉ tø ̱ø̱ꜘ hwaꜗ Asia. Ngɨɨnˊ kihˈ
Dio waˊ kwayꜘ läꜙjëꜙ heˉ lluꜗ kyahꜗ
hnähꜘ hiꜙ waˊ jmeeyꜘ hiiꜘ tiiˊ kyahˈ
hnähꜘ. Hi̱ˉ heꜘ heꜘ la ̱a ̱ꜗ naꜗ, hi̱ˉ heꜘ heꜘ
maˊ la ̱a ̱ ˈ jä̱ä ̱ꜗ, hi̱ˉ heꜘ heꜘ hi̱ˉ naꜗ gaˊ
jä ̱hꜘ. Hiꜙ läꜙja ̱ˉ ngɨɨnˊ kihˈ läꜙjë ̱ë̱ꜙ gye̱e̱ꜗ
jmɨˉlleꜘ hi ̱ˉ tä̱ä̱hˊ chaˊnëˊ Dio. 5 Hiꜙ
läꜙja ̱ˉ ngɨɨnˊ kihˈ Jesucristo hi̱ˉ miˉteꜗ
juuˈ kihꜗ. Hi̱ˉ heꜘ toˉnëˊ gaꜙläꜙji̱i̱hˋ jeeˊ
kihˈ hi̱ˉ maˉnaˉju̱u̱ˊ hiꜙ jø̱ø ̱hˈ gaˊ kihˈ
jeeˊ läꜙjë ̱ë̱ꜙ rey hi̱ˉ cha̱a ̱ˉ hwaꜗ laˉ.
Hi̱ˉ heꜘ hnääꜗ jneˊ, hiꜙ gaꜙcheyꜗ

dsoˊkyeˉ jnänˋ kya̱a ̱hˊ jmaˉ kiyhꜗ. 6Hiꜙ
gaꜙjmä̱ä ̱yꜗ jneˊ läꜙko̱o̱ˉ rey, hiꜙ läꜙko̱o̱ˉ
jmiˉdsaˉ mahꜗ jmeenˊ taˊheꜗ kihꜗ Dio
hi ̱ˉ la ̱a ̱ꜗ Jmiiyˉ. Waˊ jmeenˊ jʉʉhˉ kiyhꜗ
hiꜙ waˊ la̱a ̱yˈ dsaˉtaˊ läꜙjëꜙ johꜘ jmɨɨˊ
chaˉ. Waˊ laˈ läꜙja ̱ˉ.

7 Miihˉ gaˊ jmeeꜙ, jä̱yhꜘ jeeˊ jniiꜘ.
Gaꜙläꜙjë ̱ë̱ꜙ baˊ jë ̱ë̱yˈ waˊraˉ gaꜙtëꜘ jeeˊ
jä ̱yhꜘ, läꜙkye ̱ˉ hi̱ˉ gaꜙjmä̱ä ̱yhˉ dsooˊ.
Läꜙjë ̱ë̱ꜙ nëëˈ dsaˉ hi̱ˉ cha̱a ̱ˉ hwaꜗ laˉ
kɨˊhoohꜗwaˊraˉgaꜙjëëyꜗ ja̱hꜗ Jesús. Waˊ
laˈ läꜙja̱ˉ.

8 “Jnäꜘ heꜘ la ̱a ̱nꜗ läꜙko ̱o̱ˉ hwëhꜘ A
kya ̱a̱hˊ hwëhꜘ Zeta, jnäꜘ heꜘ maˉla ̱a̱nꜗ

jä ̱ä̱ꜗ ja̱ˉgaˊ nøøˈ jmɨˉgyʉʉꜙ, hiꜙ läꜙji̱i ̱hˈ
he ̱e̱ꜘ jmɨˉgyʉʉꜙ läꜙ maˉla ̱a̱nꜗ ja̱ˉbaˊ”,
gaꜙjähꜘ Dsaˉjø ̱ø̱hˈ jnänˋ. Hi̱ˉ heꜘ la ̱a̱ꜗ
naꜗ, hi̱ˉ heꜘmaˊ la ̱a ̱ˈ jä̱ä ̱ꜗ, hiꜙ ja ̱ˉbaˊ hi̱ˉ
heꜘ jä̱hꜘ kaˉlähꜘ, hi ̱ˉ chaˉ chaˉmiihˉ
beꜘ kihꜗ.

Gaꜙhë̱ë̱ꜘ mɨ ˈnëˊ Jwa̱a̱ꜚ jmëëꜗ kihꜗ
Dsaˉjø̱ø̱hˈ jnänˋ

9 Jnäꜘ Jwa̱a ̱ꜚ ø̱ø̱hꜗ hnähꜘ, jëën˜ wɨɨꜘ
ko̱ˉjø ̱hꜘ kya̱a ̱hˊ hnähꜘ, jeeˊ hnäähꜙ jneˊ
Dio ko̱ˉjø̱hꜘ, hiꜙ kwëëh˜ baˊ dsëˉ jneˊ
kya̱a ̱hˊ beꜘ heˉ kwaꜙ Jesucristo. Maˊ
gyanˊ hwaˈ heˉ che ̱e̱ˉ Patmo, heˉ häˊ
jeeˊ jmɨˉñeehꜚ. Jeeˊ ja ̱ˉ gaꜙche ̱e̱ꜗ dsaˉ
jnäꜘ kihꜗ heˉ saꜙ gaꜙläꜙhnøøyꜗ juuˈ
kihꜗ Dio, hiꜙ läꜙja̱ˉ saꜙ gaꜙläꜙhnøøyꜗ
heˉ maˊ kwanꜙ juuˈ kihꜗ Jesucristo.
10Maˊ gaꜙtëꜘ jmɨɨˊ heˉ tä̱ä ̱hˊ dsaˉ kwaꜙ
tiˊhmaahˊ kihˈ Dsaˉjø ̱ø̱hˈ jnänˋ, maˊ
kye ̱nˊ chaˉmiihˉ Jmɨˉlleꜘ Naˉjngɨɨ
ˈ, maˊ gaꜙnuunꜗ taꜙ kaˊluunꜙ ko̱o̱ˉ
ki ̱ˉga̱a ̱ˉ heˉ nʉʉhꜘ läꜙko̱o ̱ˉ luuꜘ hooˊ,
11heˉ gaꜙjähꜘ:

—Jnäꜘ heꜘ la ̱a ̱nꜗ läꜙko ̱o̱ˉ hwëhꜘ A
kya̱a ̱hˊ hwëhꜘ Zeta. Jnäꜘ heꜘ maˉla̱a ̱nꜗ
jä ̱ä̱ꜗ ja̱ˉgaˊ nøøˈ jmɨˉgyʉʉꜙ, läꜙji ̱i̱hˈ he ̱e̱ꜘ
jmɨˉgyʉʉꜙ läꜙ maˉla ̱a ̱nꜗ ja̱ˉbaˊ. Sɨɨꜘ
nëˊ moˊjeˉ läꜙko̱o ̱ˉ teꜗ heˉ jëëhꜘ laˉ,
che ̱e̱ꜙ kihꜗ läꜙjëꜙ gyiiꜗ gwahꜙ heˉ tø ̱ø̱ꜘ
hwaꜗ Asia. Che̱e̱ꜙ kihꜗ jwɨɨˉ Éfeso, kihꜗ
Esmirna, kihꜗ Pérgamo, kihꜗ Tiatira,
kihꜗ Sardis, kihꜗ Filadelfia hiꜙ kihꜗ
Laodicea.

12 Gaꜙje̱e̱hnˋ hñiinꜙ mahꜗ jëënꜚ hi̱i̱ˉ
heꜘ maˊ hlëëhꜙ kya̱a ̱hˊ jnäꜘ. Läꜙko̱o̱ˉ
maˊ gaꜙje ̱e̱hnˋ hñiinꜙ gaꜙjëënꜗ gyiiꜗ
candelero heˉ naˉlaꜚ kya̱a ̱hˊ kuˊnøøꜚ.
13 To̱ꜗdsaahˋ jeeˊ kihˈ candelero ja ̱ˉ,
gaꜙjë ̱ë̱nꜙ ja̱a ̱ˉ hi̱ˉ la ̱a ̱ꜗ läꜙko̱hꜘ maˊ
la ̱a ̱ ˈ Hi̱ˉgaꜙlë̱ë̱ꜗngoꜗ, maˊ kye ̱yhˊ ko̱o̱ˉ
hmɨɨhˉ kyooˉ heˉ tëˉ läꜙ gaꜙtëꜘ hwaꜗ,
hiꜙ maˊ naˉhñʉʉꜚ moˉdsëyꜗ kya̱a ̱hˊ
hmɨɨhˉheˉmaˊnaˉlaꜚkya̱a ̱hˊkuˊnøøꜚ.
14 Peerꜙ maˊ tøˉjlë ̱ë̱ˉ lleyˊ läꜙko̱o̱ˉ
tøøˉ jñuꜚ borrego, hiꜙ läꜙko̱o̱ˉ tøøˉ
tʉˊhmooˉ. Mɨ ˈnëyˊ maˊ laˈ läꜙko̱o̱ˉ
jeeˊ hyaˉ jeˉ. 15 Maˉtɨɨyˊ maˊ laˈ
läꜙko̱o̱ˉ laꜗ ñe ˈ nøøꜘ heˉ jihˈ läꜙko̱o̱ˉ
maˊ kooˉ nehꜙ hwɨɨ̱ ̱́ . Lleꜘ kiyhꜗ maˊ
nʉʉhꜘ läꜙko̱o ̱ˉ jeeˊ jyooꜙ jmɨɨˉ. 16 Maˊ

cha ̱a̱yhˉ kya ̱a̱hˊ gooyˉ raˉllu̱u ̱ꜗ gye̱e̱ꜗ
nʉʉꜘhiꜙnehꜙ toˉhooyˊmaˊ goˉhɨɨˈko̱o̱ˉ
ñe ˈtuuhꜚ chʉ̱ʉ̱hˉ heˉ naˉjniiˊ läꜙto ̱ꜘ
jwooˈ. Moˉnëyˊ maˊ laˈ läꜙko ̱o̱ˉ jmëëꜗ
hyooˉ heˉ jë ̱ë̱ˉ ñihꜗ.

17 Maˊ gaꜙjë̱ë̱ꜙ jnihꜘ, gaꜙta̱hnꜘ
läꜙko̱o̱ˉ heˉ naˉju̱u ̱nˊ hʉʉˊ tɨɨyˊ. Ja ̱ˉgaˊ
gaꜙkyeyˉ gooyˉ raˉllu ̱u ̱ꜗ nëˊ kinꜙmahꜗ
gaꜙsɨɨyhꜙ jnäꜘ:

—Taꜙ waˊ ga̱hˈ, jnäꜘ heꜘ maˉla ̱a̱nꜗ
jä ̱ä̱ꜗ ja̱ˉgaˊ nøøˈ jmɨˉgyʉʉꜙ, läꜙji̱i̱hˈ he ̱e̱ꜘ
jmɨˉgyʉʉꜙ, läꜙmaˉla ̱a ̱nꜗ ja̱ˉbaˊ. 18 Jnäꜘ
heꜘ naˊji̱i ̱hnꜙ. Jnäꜘ heꜘ gaꜙju̱u ̱nꜗ, pero
hi ̱i̱ꜚ jnäꜘ laˉ naˊji ̱i̱hnꜙ kaˉlähꜘ läꜙjëꜙ
johꜘ jmɨɨˊ chaˉ. Waˊ laˈ läꜙja̱ˉ. Jnäꜘ
baˊ jmeenꜙ hihꜙ ju̱u ̱ꜘ dsaˉ, hiꜙ jnäꜘ
baˊ jmeenꜙ hihꜙ cherˊmahꜗ dsaˉnääyꜗ
chaˊjeˉ. 19 Sɨɨꜘ läꜙjëꜙ heˉ maˉjëëhˋ,
läꜙjëꜙ heˉ jëëhꜘ naꜗ hiꜙ läꜙjëꜙ heˉ naꜗ
gaˊ leꜘ. 20 Jeeˊ laˉ miˊjnäänꜗ heˉ
hnøøꜗ jähꜙ kihꜗ läꜙjë ̱ë̱ꜙ gye ̱e̱ꜗ nʉʉꜘ hi̱ˉ
maˉjë̱ë̱hˋ hi̱ˉ tä̱ä ̱hˊ goonꜙ raˉllu ̱u̱ꜗ heꜘ
hiꜙ läꜙjëꜙ gyiiꜗ candelero heˉ naˉlaꜚ
kya ̱a̱hˊ kuˊnøøꜚ. Läꜙjë̱ë̱ꜙ gye̱e̱ꜗnʉʉꜘ la ̱a̱ꜗ
läꜙko̱o̱ˉ ángele kya̱a ̱ꜗ läꜙjëꜙ gyiiꜗ gwahꜙ,
hiꜙ läꜙjëꜙ gyiiꜗ candelero heˉmaˉjëëhˋ
ja ̱ˉ, laꜗ läꜙko̱o ̱ˉ läꜙjëꜙ gyiiꜗ gwahꜙ.

2
Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ

jwɨɨˉ Éfeso
1 ʼSɨɨꜘ kihꜗ ángel hi ̱ˉ naˉhñaa̱ ̱ˊ gwahꜙ

jwɨɨˉÉfeso: “Jähꜘhi̱ˉ cha̱a ̱hˉ gye̱e̱ꜗnʉʉꜘ
kya ̱a̱hˊ gooyˉ raˉllu ̱u ̱ꜗheꜘ, hi̱ˉngëꜙ jeeˊ
kihˈ gyiiꜗ candelero heˉ naˉlaꜚ kya̱a ̱hˊ
kuˊnøøꜚ: 2 Maꜙ baˊ jnäꜘ läꜙjëꜙ heˉ
jmeehˉ. Saꜙ dsaˉhwa̱a ̱hˊ kya̱a ̱hˊ taˊ
kyahˈhiꜙ jø̱hˉ baˊhohꜘ. Hiꜙ saꜙ kwëëh˜
hohꜘ kya ̱a̱hˊ hi̱ˉ hlë ̱ë̱hˈ hiꜙ maˉjë̱ë̱hˋ
baˊ hi̱ˉ jmä̱ä ̱˜ hñiiꜘ läꜙko̱o̱ˉ apóstole hiꜙ
saꜙ la ̱a̱yꜗ. Juuˈ taˉjuuˈ baˊ maˉjnääh˜
kiyhꜗ. 3 Maˉjëëhˋ chaˉmiihˉ wɨɨꜘ
kwa ̱a ̱t˜ kinꜙ hiꜙ maˉkwëëhꜗ baˊ hohꜘ,
saꜙ chaˉmaˉhwa ̱a̱hˊ. 4Pero chaˉko̱o̱ˉ
heˉ maˉhlä̱ä ̱hˉ kya̱a ̱hˊ jnäꜘ, moꜙsoꜙ
hnaahꜙ jnäꜘ läꜙko̱o̱ˉ maˊ hnaahꜙ jnäꜘ
läꜙ maˊ toˉnëˊ. 5 Miˉdsoohꜚ daˊ hohꜘ
läꜙko̱o̱ˉmaˊhnaahꜙ jnäꜘ läꜙmaˊ toˉnëˊ.
Waˊ läˉdsa̱a ̱˜ hohꜘ kaˉlähꜘmahꜗ jmeeˊ
läꜙjëꜙ heˉ lluꜗ läꜙko̱o̱ˉmaˊ jmeehˉ jä̱ä ̱ꜗ.

Cherˊmahꜗ saꜙ jmeehˈ läꜙja ̱ˉ, cha̱hꜘ baˊ
jänˉ mahꜗ jñuuhnˊ candelero kyahꜗ
cherˊmahꜗ saꜙ gaꜙje ̱e̱hˋ kya ̱a̱hˊ Dio
kaˉlähꜘ. 6 Pero chaˉ baˊ ko̱o̱ˉ heˉ lluꜗ
heˉ maˉjëënꜗ kyahꜗ. Saꜙ tɨh˜ hohꜘ heˉ
jmeeꜙ läꜙjë̱ë̱ꜙ nicolaita, ja̱ˉbaˊ läꜙja̱ˉ
saꜙ tɨh˜ dsënꜙ kaˉlähꜘ. 7 Hi̱ˉ hnøøꜗ
he ̱e̱hꜙ juuˈ laˉ, waˊ he ̱e̱yhˉ heˉ hlëëhꜙ
Jmɨˉlleꜘ Naˉjngɨɨ ˈ kihꜗ läꜙjëꜙ gwahꜙ.
Hi̱ˉ gaꜙlɨhꜗ miˉteꜗ, kwanˋ kuyhꜙ kihꜗ
chaahˈ hmaˉ heˉ jmeeꜙ cha̱a ̱ˉ dsaˉ,
heˉ chihꜗ to̱ꜗdsaahˋ yaꜙjwɨɨꜗ kihꜗ Dio.”

Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ
jwɨɨˉ Esmirna

8 ʼHiꜙ sɨɨꜘ kihꜗ ángel hi̱ˉ naˉhñaa̱ ̱ˊ
gwahꜙ jwɨɨˉ Esmirna: “Hi̱ˉ maˉla ̱a̱ꜗ
jä ̱ä̱ꜗ ja̱ˉgaˊ nøøˈ jmɨˉgyʉʉꜙ, läꜙji ̱i̱hˈ he ̱e̱ꜘ
jmɨˉgyʉʉꜙ läꜙ maˉla ̱a̱yꜗ ja̱ˉbaˊ, hiꜙ hi̱ˉ
gaꜙju̱u ̱ꜗ hiꜙ gaꜙläꜙji̱i̱yhˋ kaˉlähꜘ, jähꜘ
läꜙlaˉ: 9Maꜙbaˊ jnäꜘ läꜙjëꜙheˉ jmeehˉ.
Jëëhꜘ baˊ hneˉ wɨɨꜘ hiꜙ täˉñeeꜘ hneˉ
pero chaˉ chaˉmiihˉ kyahꜗ gyʉʉhˈ
jmɨˉgyʉʉꜙ. Maꜙ baˊ jnäꜘ kihꜗ hi̱ˉ hlëëhꜙ
wɨɨꜘ kyahꜗ. Heˉ ko̱o̱ˉ jähꜘ bihꜗ la ̱a ̱yꜗ
judiu. Pero la ̱a ̱yꜗ dsaˉ kya̱a ̱ꜗ Tanaˊ baˊ.
10Niꜙmiihˉ taꜙwaˊga ̱hˈkihꜗheˉnaꜗgaˊ
dsaˉngëëhꜘ. Hi̱i ̱ꜚ hi ̱ˉsaꜙllu ̱ꜗ laˉ ta̱a ̱yhꜙ
ko̱ˉlla̱a ̱ˊ hnähꜘ nehꜙñeˈmahꜗ jëëyꜗ cheˊ
kwëëh ˈ hohꜘ hnähꜘ. Heeyhꜗ hnähꜘ
wɨɨꜘ läꜙji ̱i̱hˈ tëꜗ gyaꜗ jmɨɨˋ. Kwëëhˋ hohꜘ
läꜙji ̱i̱hˈ ju ̱u̱hꜘ. Hi̱i ̱ꜚ jnäꜘ kwëëhnꜚ hneˉ
ko̱o̱ˉ coron heˉ kya ̱a̱hˊ jmeeˈ cha̱a ̱hˉ.
11Hi̱ˉhnøøꜗhe ̱e̱hꜙ juuˈ laˉ, waˊhe̱e̱yhˉ
heˉ hlëëhꜙ JmɨˉlleꜘNaˉjngɨɨˈ kihꜗ läꜙjëꜙ
gwahꜙ. Hi̱ˉ gaꜙlɨhꜗmiˉteꜗ, saꜙ chaˉ heˉ
leꜘ kiyhꜗ jeeˊ tëˈ to̱ꜗ ji̱i̱h˜ ju̱u ̱ꜘ dsaˉ.”

Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ
jwɨɨˉ Pérgamo

12 ʼHiꜙ sɨɨꜘ kihꜗ ángel hi̱ˉ naˉhñaa̱ ̱ˊ
gwahꜙ jwɨɨˉ Pérgamo: “Hi̱ˉ cho ̱o̱hˉ ñe
ˈtuuhꜚ chʉ̱ʉ̱hˉheˉnaˉjniiˊ läꜙto ̱ꜘ jwooˈ,
jäyhꜘ läꜙlaˉ: 13Maꜙ baˊ jnäꜘ läꜙjëꜙ heˉ
jmeehˉ hiꜙ haˉ cha̱a ̱hˉ. Laꜗ hø ̱ø̱ ˈ
hi̱ˉsaꜙllu ̱ꜗ baˊ jeeˊ naˉ. Pero maꜙraꜙ
heˉ cho ̱o̱hˊ baˊ hneˉ ko̱o̱ˉ hwehˉ juuˈ
kinꜙ. Hiꜙ läꜙmaˉdsooꜘ ja̱ˉbaˊhohꜘ kinꜙ
kaˉlähꜘ, maꜙkeꜙ ñehˊ baˊ haˉ läꜙ gaꜙlaꜗ
kihꜗ Antipa hi̱ˉ maˊ miˉte̱hꜗ kya̱a ̱hˊ
juuˈ kinꜙ. Gaꜙjngɨɨhꜗ dsaˉ kiyhꜗ jeeˊ

kyahˈ hnähꜘ naˉ jeeˊ hä ̱ä̱ˊ hi̱ˉsaꜙllu ̱ꜗ.
14 Pero chaˉ gaˊ jyohꜘ heˉ kya̱a ̱hˊ
gaꜙhlä ̱ä̱hˉ hneˉ. Jëëhꜘ, tä̱ä ̱hˊ gaˊ jeeˊ
kyahˈ hnähꜘ hi̱ˉ kye̱ˉ nʉʉhꜚ kihꜗ Bal-
aam. Hi̱ˉ heꜘ gaꜙta̱a̱hˉ juuˈ Balac
haˉ läꜙ gaꜙjmeeyꜘ heˉ gaꜙta̱hꜘ dsaˉ
Israel kya̱a ̱hˊ ko̱o̱ˉ gaꜙkuyhˉ heˉ llaꜙ
dsaˉ chaˊnëˊ dio hi̱ˉ naˉla ̱a ̱ꜚ ka ̱a̱h˜
dsaˉ, hiꜙ kya̱a ̱hˊ heˉ gaꜙka̱a ̱yhꜗ waˊ
hi ̱ˉ chaˉ hi ̱ˉ. 15 Ja ̱ˉbaˊ läꜙja̱ˉ tä̱ä ̱hˊ
jeeˊ kyahˈ hnähꜘ hi̱ˉ kye ̱ˉ nʉʉhꜚ kihꜗ
dsaˉ nicolaita, heˉ ja̱ˉ saꜙ tɨh˜ dsënꜙ.
16Heˉja̱ˉ je̱e̱hˋhñaahˈkya̱a ̱hˊDio. Pero
cherˊmahꜗ saꜙ gaꜙhe ̱e̱hˋ heˉ jwahnꜙ
laˉ, cha̱hꜘ baˊ jänˉ kyahꜗ mahꜗ te̱e̱nꜚ
kya ̱a̱hˊ dsaˉ heꜘ kya ̱a̱hˊ ñe ˈtuuhꜚ heˉ
häˊ hoonꜙ. 17 Hi̱ˉ hnøøꜗ he̱e̱hꜙ juuˈ
laˉ, waˊ he ̱e̱yhˉ heˉ hlëëhꜙ Jmɨˉlleꜘ
Naˉjngɨɨ ˈ kihꜗ läꜙjëꜙ gwahꜙ. Kihꜗ hi̱ˉ
gaꜙlɨhꜗmiˉteꜗ, kwanˋ kuyhꜙmaná heˉ
naˉhmääˊ, hiꜙ kwëëhꜚ jnihꜘ ko ̱o̱ˉ mɨɨˈ
mɨˊku ̱u̱ˊ tøøˉ. Nëˊ mɨˊku̱u ̱ˊ ja̱ˉ, naˉsɨɨˉ
ko̱o̱ˉ jmɨɨˉ hmëëꜘ, heˉ niꜙ ja̱a ̱ˉ saꜙ
kyʉʉh˜. Maꜙlaꜙ hñiiꜘ hi̱ˉ hyohꜙ baˊ
läꜙkyʉʉh˜.”

Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ
jwɨɨˉ Tiatira

18 ʼHiꜙ sɨɨꜘ kihꜗ ángel hi̱ˉ naˉhñaa̱ ̱ˊ
kihˈ gwahꜙ jwɨɨˉ Tiatira: “Jo ̱o̱ꜘ Dio
hi ̱ˉ hyaˉ jeˉ mɨ ˈnëˊ, hiꜙ laꜗ maˉtɨɨyˊ
läꜙko̱o̱ˉ ñe ˈ nøøꜘ heˉ jihˈgye ̱hꜗ, hi̱ˉ
heꜘ jähꜘ läꜙlaˉ: 19 Maꜙ baˊ jnäꜘ läꜙjëꜙ
heˉ jmeehˉ, hnaahꜙ baˊ hneˉ dsaˉ,
miˉtehˋ baˊ hneˉ taˊ kyahˈ, hiꜙ jø̱hˉ baˊ
hohꜘ. Chaˉgaˊmiihˉ taˊ lluˈ jmeehˉ naꜗ
läꜙko̱hꜘgaˊheˉmaˉjmeehˊ jä̱ä ̱̍ . 20Pero
chaˉ gaˊ jyohꜘ heˉ kya̱a ̱hˊ gaꜙhlä̱ä ̱hˉ
hneˉ. Kwahˉ jwëˈ kihꜗ dsaˉmëꜘ hi̱ˉ
che ̱e̱ˉ Jezabel hi̱ˉ jähꜘ ngëë˜ juuˈ kihꜗ
Dio kihꜗ dsaꜙ. Kya̱a ̱hˊ nʉʉhꜚ kiyhꜗ
miˉga̱a ̱yꜙ hi̱ˉ nʉʉhˊ kinꜙ mahꜗ ka ̱a ̱yh˜
waˊ hi̱ˉ chaˉ hi̱ˉ, hiꜙ kuyhꜙ heˉ llaꜙ
dsaˉ chaˊnëˊ dio hi̱ˉ naˉla ̱a ̱ꜚ ka ̱a̱h˜
dsaˉ. 21 Maˊ jø ̱ø̱nˋ mahꜗ jëënꜚ cheˊ
läˉdsa̱a ̱˜ dsëyꜗ, pero saꜙ hii˜ tʉyꜗ heˉ
ka ̱a ̱yh˜ waˊ hi̱ˉ chaˉ hi̱ˉ. 22 Naꜗ naꜙ,
jeeˊ hä ̱ä̱yˊ jwëꜘ hlɨɨhˈ, kya̱a ̱ꜚ jnihꜘ nëˊ
ji ̱i̱ˉ mahꜗ heehꜚ jnihꜘ chaˉmiihˉ wɨɨꜘ
ko̱ˉjø ̱hꜘ kya̱a ̱hˊ hi̱ˉ ka̱a ̱yh˜ cherˊmahꜗ
saꜙ gaꜙläꜙdsa̱a ̱˜ dsëyꜗ kihꜗ läꜙjëꜙ taˊ

hlɨɨhˈ heˉ jmeeyꜙ. 23 Jmä̱ä ̱nˊ jo ̱o̱yꜘ
dsooˊ läꜙji̱i ̱hˈ ju̱u̱yꜘ. Läꜙja̱ˉ läꜙjëꜙ gwahꜙ
läꜙñeˉ kinꜙ, jnäꜘ baˊ kyʉʉhn˜ hʉʉˊdsëˉ
kiyhꜗ, hiꜙ kyʉʉhn˜ nehꜙ tuhˉdsëyꜗ
kaˉlähꜘ. Jnäꜘ baˊ kwëëhnꜚ hnähꜘ
läꜙja ̱a̱ˉ läꜙja̱a ̱ˉ hnähꜘ, läꜙko ̱o̱ˉ teꜗ heˉ
jmeehˉ hnähꜘ. 24 Pero jnäꜘ hlë ̱ë̱hnˊ
hnähꜘ kya̱a ̱hˊ läꜙjë ̱ë̱ꜙ gaˊ hi̱ˉ tä̱ä̱hˊ jwɨɨˉ
Tiatira, hnähꜘ hi ̱ˉ saꜙ tä̱ä ̱hˊ kya̱a ̱hˊ
nʉʉhꜚ naˉ, hnähꜘ hi̱ˉ saꜙ kyʉʉh˜
heˉ jäyhꜘ heˉ naˉhmääˊ ñiihˊ gaˊ kihˈ
Tanaˊ. Jwë̱ë̱hn˜ hnähꜘ, moꜙsoꜙ chaˉ
gaˊ heˉ hnøøꜗ kyahꜗ hnähꜘ. 25 Cho̱o̱hˈ
hnähꜘ ko ̱o̱ˉ hwehˉ läꜙjëꜙ nʉʉhꜚ heˉ
maˉhñah˜ hnähꜘ, läꜙji ̱i̱hˈ lloo˜ jmɨɨˊ
jä ̱hnꜘ. 26 Kihꜗ hi̱ˉ gaꜙlɨhꜗ miˉteꜗ läꜙjëꜙ
madaꜚ kinꜙ läꜙji̱i ̱hˈ lla̱a ̱ꜙ jmɨˉgyʉʉꜙ,
jnäꜘ kwanˋ jwëˈ jmeeyꜗ hihꜙ kihꜗ dsaˉ
hi̱ˉ tä̱ä ̱hˊ läꜙka ̱a ̱ˉ hwaꜗ. 27 Jmeeyꜗ hihꜙ
läꜙko̱o̱ˉ jmeeꜙ hihꜙ ja ̱a̱ˉ hi̱ˉ cho ̱o̱hˉ
hmaˉhɨɨh˜ heˉ laꜗ ñe ˈ. Waˊraˉ gaꜙtëꜘ
jeeˊ jmeeyˈ hihꜙ kihꜗ dsaꜙ, läꜙko̱o̱ˉ heˉ
jøøyꜗ ko ̱o̱ˉ mɨ ˈhyaˉ baˊ leꜘ kihꜗ dsaꜙ.
Jëëhꜘ hyoyhꜙ chaˉmiihˉ beꜘ, ja̱ˉbaˊ
läꜙko̱o̱ˉ beꜘ heˉ maˉhyohn˜ kihꜗ Tääˋ
kya̱a ̱nꜙ. 28 Hiꜙ kwë ̱ë̱hꜚ jnihꜘ nʉʉꜘ høˈ
kaˉlähꜘ. 29Hi ̱ˉhnøøꜗhe ̱e̱hꜙ juuˈ laˉwaˊ
he ̱e̱yhˉ heˉ hlëëhꜙ Jmɨˉlleꜘ Naˉjngɨɨ ˈ
kihꜗ läꜙjëꜙ gwahꜙ.”

3
Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ

jwɨɨˉ Sardis
1 ʼSɨɨꜘ kihꜗ ángel hi̱ˉ naˉhñaa̱ ̱ˊ gwahꜙ

jwɨɨˉ Sardis: “Hi̱ˉ jä ̱ä̱ꜙ gye̱e̱ꜗ jmɨˉlleꜘ
kihꜗ Dio hiꜙ jä ̱ä̱yꜙ gye ̱e̱ꜗ nʉʉꜘ, hi̱ˉ heꜘ
jähꜘ läꜙlaˉ: Maꜙ baˊ jnäꜘ läꜙjëꜙ heˉ
jmeehˉ. Chaˉ juuˈ naˊji̱i ̱hꜙ hneˉ, pero
hi̱ˉ naˉju̱u ̱ˊ baˊ hneˉ. 2 Näˊ mɨˊnëhˊ,
ja ̱ˉ kwahˉ beꜘ kya̱a ̱hˊ taˊ heˉ häˊ
goohˉ, naꜗ saꜙ gaˊ maˉä̱ä ̱hꜗ taˊ kyahˈ.
Jëëhꜘmaˉjëënꜗ saꜙmaˉjä̱ꜘ lluꜗ taˊ kyahˈ
läꜙko̱o̱ˉ hnøøꜗ Dio. 3Miˉdsoohꜚ hohꜘ
ja ̱ˉ, heeˉ naˉ maˉhe̱e̱hˋ hiꜙ heeˉ naˉ
maˉnʉʉhˉ. Høøˊ heˉ naˉ, hiꜙ je ̱e̱hˋ
hñaahˈ kaˉlähꜘ kihꜗ Dio. Cherˊmahꜗ saꜙ
høøhˉheˉnaˉ, jmeehˉwaˊ laˈ chaˉ laꜗ,
jä ̱hnꜘ kyahꜗ läꜙko ̱o̱ˉ ja ̱a ̱ˉ hi̱ˉ hɨɨ̱ ̱̄ baˊ.
Jëëhꜘ hor˜ heˉ saꜙ le̱e̱hꜚ jä̱hnꜘ kyahꜗ.
4Tä̱ä ̱hˊ gaˊmiihˉ dsaˉ kya ̱a̱hˊhneˉ jeeˊ

jwɨɨˉ Sardis naˉ, hi̱ˉ saꜙ maˉmiˉsohꜘ
saˊhmɨɨhˉkihꜗ. Hi̱ˉheꜘnaˉngëꜗkya̱a ̱hˊ
jnäꜘ kye ̱hˊ hmɨɨhˉ tøˉjlë̱ë̱ˉ, jëëhꜘ läꜙja̱ˉ
lleˋ leꜘkiyhꜗ. 5Hi̱ˉgaꜙlɨhꜗmiˉteꜗ, hi̱ˉheꜘ
kë̱hꜙ hmɨɨhˉ tøˉjlë ̱ë̱ˉ. Saꜙ chenꜚ jmɨɨˉ
kiyhꜗ heˉ naˉsɨɨˉ nëˊ jeˉ jeeˊ naˉsɨɨˉ
jmɨɨˉ kihꜗ läꜙjë ̱ë̱ꜙ hi ̱ˉ naˊjnääꜘ kihꜗ Dio.
Hiꜙ miˊjnäänꜗ chaˊnëˊ Tääˋ kya̱a ̱nꜙ hiꜙ
chaˊnëˊ ángele kya̱a ̱yꜗ heˉ kyu̱u̱ꜙ jnihꜘ.
6Hi̱ˉ hnøøꜗ he̱e̱hꜙ juuˈ laˉ, waˊ he̱e̱yhˉ
heˉ hlëëhꜙ JmɨˉlleꜘNaˉjngɨɨˈ kihꜗ läꜙjëꜙ
gwahꜙ.”

Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ
jwɨɨˉ Filadelfia

7 ʼSɨɨꜘ kihꜗ ángel hi ̱ˉ naˉhñaa̱ ̱ˊ gwahꜙ
jwɨɨˉ Filadelfia: “Heˉ laˉ jähꜘ hi̱ˉ
naˉjngëëˈ, hi̱ˉ jmeeꜙ juˈdsooꜘ, hi̱ˉ
cho ̱o̱hˉ jo ̱ˉñe ˈ kihꜗ David. Jeeˊ näy˜
niꜙ ja̱a ̱ˉ saꜙ jneꜗ, jeeˊ jneyꜙ niꜙ ja ̱a̱ˉ
saꜙ näꜗ: 8 Maꜙ baˊ jnäꜘ läꜙjëꜙ heˉ
jmeehˉ. Naꜗ maˉnaˉnaˊ jwëꜗ kyahꜗ
heˉ maˉnänꜗ, heˉ niꜙ ja̱a ̱ˉ saꜙ leꜘ haꜗ
kyahꜗ. Maꜙkeꜙ miihˉ gaˊ beꜘ chaˉ
kyahꜗ, maˉhøøhˊ baˊ hneˉ juuˈ kinꜙ.
Niꜙ ko ̱o̱ˉ häˊ saꜙ maˉjähˊ saꜙ kyu̱u ̱hꜙ
jnäꜘ. 9 Läꜙlaˉ jmeenˋ kihˈ hi̱ˉ la ̱a̱ꜗ
kya ̱a̱ꜗ Tanaˊ hi ̱ˉ ko̱o̱ˉ jähꜘ la̱a ̱yꜗ judiu.
Peerꜙ taˉju̱u ̱yˈ baˊ ja ̱ˉ. Heˉja̱ˉ jmeenˋ
yaˉnääyꜘ yaˉju̱yhˊ jnëyˊ hʉʉˊ tɨɨhˊ, hiꜙ
jmeenˋ miˉjnääyꜙ heˉ maˉläˉhnaanꜙ
hneˉ. 10 Maˉkwëëhꜗ baˊ hohꜘ kya̱a ̱hˊ
madaꜚ heˉ gaꜙjmeenꜗ kyahꜗ. Heˉja̱ˉ
hä ̱ä̱nꜚhneˉ kihꜗheˉwɨɨꜘheˉnaꜗ gaˊ jäꜙ
läꜙka ̱a ̱ˉ jmɨˉgyʉʉꜙ waˊraˉ gaꜙtëꜘ jeeˊ
jëëˈ Dio cheˊ läˉdsa̱a ̱˜ dsëꜗ dsaˉ hi̱ˉ
tä̱ä ̱hˊ läꜙka ̱a ̱ˉ hwaꜗ kya̱a ̱hˊ heˉwɨɨꜘ ja ̱ˉ.
11Cha ̱hꜘbaˊ jä ̱hnꜘ. Cho̱o ̱hˈko̱o̱ˉhwehˉ
nʉʉhꜚ heˉmaˉhñah˜mahꜗ niꜙ ja̱a ̱ˉ saꜙ
jñuuhꜗ coron kyahꜗ. 12 Kihꜗ hi̱ˉ gaꜙlɨhꜗ
miˉteꜗ, jmä̱ä ̱ꜚ jnihꜘ läꜙko̱o̱ˉ hmaˉdsëˉ
kihꜗ gwahꜙ heˉ laꜗ kihꜗ Dio kya ̱a̱nꜙ,
ji ̱hˊko ̱hꜘ saꜙ yaˉhë ̱ë̱yˈ jeeˊ ja ̱ˉ. Nëˊ kiyhˈ
sɨɨnˋ jmɨɨˉ kihꜗDio kya̱a ̱nꜙ kya̱a ̱hˊ jmɨɨˉ
kihꜗ jeeˊ jwɨɨˉ kihꜗ Dio kya̱a ̱nꜙ kaˉlähꜘ
heˉ che̱e ̱ˉ Jerusalén hmëëꜘ heˉ jyooꜗ
gyʉʉhˈ jmɨˉgyʉʉꜙ kihꜗ Dio kya̱a ̱nꜙ, hiꜙ
sɨɨnˋ nëˊ kiyhˈ jmɨɨˉ hmëëꜘ kinꜙ. 13Hi̱ˉ
hnøøꜗ he̱e̱hꜙ juuˈ laˉ, waˊ he̱e̱yhˉ heˉ

hlëëhꜙ Jmɨˉlleꜘ Naˉjngɨɨ ˈ kihꜗ läꜙjëꜙ
gwahꜙ.”

Juuˈ laˉ gaꜙche̱e ̱ꜗ Jwa ̱a̱ꜚ kihꜗ gwahꜙ
jwɨɨˉ Laodicea

14 ʼSɨɨꜘ kihꜗ ángel hi̱ˉ naˉhñaa̱̱ˊ gwahꜙ
jwɨɨˉ Laodicea: “Hi̱i ̱ꜚ laˉ hi̱ˉ la ̱a̱ꜗ
dsooꜘ hi ̱ˉ miˉteꜗ juuˈ kihꜗ, heꜘ baˊ
hñiiyꜘ kwayꜙ juˈdsooꜘ. Hi̱ˉ heꜘ la ̱a̱ꜗ
toˉnëˊ kihˈ jeeˊ läꜙjëꜙ heˉ gaꜙjmeeꜘDio.
Jäyhꜘ läꜙlaˉ: 15Maꜙ baˊ jnäꜘ läꜙjëꜙ heˉ
jmeehˉ, niꜙ saꜙ gyu̱hꜘ niꜙ saꜙ lla̱a ̱hꜘ
hneˉ. Lluꜗ baˊ waˊraˉ jähꜘ kihꜗ gyu̱hꜘ
o lla̱a ̱hꜘ. 16 Kihꜗ heˉ saꜙ gyu̱hꜘ niꜙ saꜙ
lla̱a ̱hꜘ, heˉja̱ˉ ñunꜚ hneˉ taꜙwaˊhoonꜙ,
kihꜗ ko̱ˉhi̱ˊpihˈ baˊ lla̱a ̱hꜘ hneˉ. 17 Jëëhꜘ
hneˉ jwahꜘ: Jnäꜘ chanˉ kuuˊ, hiꜙ
maˉlla̱a ̱nꜙ hñiinꜙ lluꜗ, moꜙsoꜙ chaˉ heˉ
gaˊ jmeeꜙ biiꜗ kinꜙ. Saꜙ ñehˊ heˉ la ̱a ̱hꜗ
ja ̱a̱ˉ hi̱ˉ naˉhë̱ë̱ ˈ, hi̱ˉ moꜙsoꜙ jmääꜗ
taˊ, hi̱ˉ täˉñeeꜘ, hi̱ˉ tʉʉˊ hiꜙ ja̱a ̱ˉ hi̱ˉ
kwa ̱hˉ. 18 Jnäꜘ kwanꜙ nʉʉhꜚ kyahꜗ, kiꜙ
jnäꜘ läꜗ kuˊnøøꜚ heˉmaˉnaˊlluˋ kya̱a ̱hˊ
jeˉ, mahꜗ läꜙchaˉ chaˉmiihˉ kyahꜗ.
Hiꜙ läꜗ hmɨɨhˉ tøøˉ heˉ kë ̱hˈ mahꜗ saꜙ
jëëꜗ dsaˉ laꜗ oˉhihꜙ heˉ kwa ̱hꜙ. Hiꜙ
tøøh ˈ më˜ mɨˊnëhˊ mahꜗ läꜙjnäꜘ lluꜗ.
19 Jnäꜘ jʉʉhnˊ kiyhˈ mahꜗ heehnꜙ wɨɨꜘ
läꜙjë ̱ë̱ꜙ hi̱ˉ hnaanꜙ. Heˉja̱ˉ waˊ jë̱ë̱ˉ
hohꜘ heˉ hä̱ä ̱hˊ jwëꜘ kihꜗ Dio, cha̱a ̱hˋ
hñaah ˈ. 20 Hi̱i̱ꜚ jnäꜘ chehnꜗ hoˊhaahˊ
tëën˜. Cherˊmahꜗ cha ̱a̱ˉ hi̱ˉ nuuˉ
juuˈkinꜙmahꜗnäyꜗhoˊhaahˊ, dsaˉhenꜘ
jmeenˊ maꜙnʉʉꜙ kya̱a ̱yhˊ, hiꜙ hñiiyꜘ
kya̱a ̱hˊ jnäꜘ kaˉlähꜘ. 21 Hi ̱ˉ gaꜙlɨhꜗ
miˉteꜗ, kwanˋ gyayꜙ kya̱a ̱hˊ jnäꜘ jeeˊ
jmeenꜙ hihꜙ, ja ̱ˉbaˊ läꜙko̱o̱ˉ gaꜙlɨhnꜗ
gaꜙmiꜙtenˋ, heˉja̱ˉ gaꜙgyanꜗ kooꜘ kihꜗ
Tääˋ kya ̱a̱nꜙ. 22 Hi̱ˉ hnøøꜗ he̱e̱hꜙ juuˈ
laˉ, waˊ he ̱e̱yhˉ heˉ hlëëhꜙ Jmɨˉlleꜘ
Naˉjngɨɨˈ kihꜗ läꜙjëꜙ gwahꜙ.”

4
Dsaˉka̱a̱hˊ heꜘ gaꜙjmä̱ä ̱ꜗ jø̱ø̱hˈDio

1 Maˉngëëꜘ heˉ ja ̱ˉ, gaꜙjëënꜗ ko̱o̱ˉ
hoˊhaahˊ naˉnaˊ gyʉʉhˈ jmɨˉgyʉʉꜙ.
Hiꜙ ja̱ˉbaˊ lleꜘ heˉ gaꜙnuunꜗ läꜙ maˊ
toˉnëˊ, heˉnʉʉhꜘ läꜙko̱o̱ˉhi̱i ̱ˊ luuꜘhooˊ,
gaꜙhlëëhꜘ kya ̱a̱hˊ jnäꜘ, gaꜙjähꜘ:

—Wɨɨꜘ taꜙ laꜙmahꜗheehnꜚhneˉheeˉ
naˉ leꜘ taꜙ chaˊnëˊ gaˊ —gaꜙsɨɨyhꜙ jnäꜘ.

2 Läꜙcha ̱hꜘ ja ̱ˉ maˉchehꜗ jmɨˉlleꜘ
kinꜙ gyʉʉhˈ. Jeeˊ ja̱ˉ gaꜙjëënꜗ ko̱o̱ˉ
hmaˉsii˜hiꜙnëˊhmaˉsii˜maˊgyaˈ ja ̱a̱ˉ
hi ̱ˉ la ̱a ̱ꜗ jø ̱ø̱hˈ. 3 Hi̱ˉ maˊ gyaˈ jeeˊ
ja ̱ˉ, maˊ jnä̱ä ̱yꜘ läꜙko ̱o̱ˉ mɨ ˈku̱u ̱ˊ heˉ
che ̱e̱ˉ jaspe kya̱a ̱hˊ cornalina. Maˊ
jnäꜘ läꜙkuˊ läꜙji̱i ̱ꜗ jeeˊmaˊ gyayˈ ja̱ˉ, ja ̱a̱ˉ
mɨhˉku̱u ̱ˊ heˉ jnäꜘ jihˈgye ̱hꜗ läꜙko̱o̱ˉ
jnäꜘ jihˈgye ̱hꜗ esmeralda. 4 Hiꜙ läꜙkuˊ
läꜙji ̱i̱ꜗ kihꜗ hmaˉsii˜ maˊ tø ̱ø̱ꜘ gaˊ jyohꜘ
gyiiꜘkye̱ꜘ hmaˉsii˜. Nëˊ hmaˉsii˜ ja ̱ˉ,
maˊ tä̱ä ̱hˊ gyiiꜘkye ̱e̱ꜘ dsaˉgyʉʉhˊ hi̱ˉ
maˊ kye ̱hˊ hmɨɨhˉ tøøˉ hiꜙ maˊ lleyˋ
coron heˉ laꜗ kya̱a ̱hˊ kuˊnøøꜚ. 5 Jeeˊ
maˊ chihˈ hmaˉsii˜ jʉʉhˉ ja̱ˉ, maˊ
jmeeꜙ jeꜚñihꜗ hiꜙmaˊ nɨɨˉ hiꜙmaˊ nʉʉhꜘ
maˊ hlëëhꜙ dsaˉ. Hiꜙmaˊ naˉhi̱h˜ gyiiꜗ
mɨ ˈsëꜗ heˉ maˊ kooˉ chaˊnëˊ hmaˉsii˜
ja ̱ˉ. Heˉ ja̱ˉmaˊ laˈ läꜙjëꜙ gyiiꜗ jmɨˉlleꜘ
kihꜗ Dio. 6 Chaˊnëyˊ jeeˊ maˊ gyayˈ ja ̱ˉ,
maˊ naˉjaaꜘ heˉ laꜗ läꜙko ̱o̱ˉ huˉ heˉ
jë ̱ë̱ˉ, heˉ jʉʉhˉ läꜙko̱o̱ˉ jmɨˉñeehꜚ.
Kooꜘ kihꜗ hmaˉsii˜ heˉ maˊ chihˈ

to ̱ꜗdsaahˋ kihˈ jeeˊ läꜙjëꜙ hmaˉsii˜ heˉ
maˊ tø̱ø̱ꜘ läꜙkuˊ läꜙji̱i ̱ꜗ ja̱ˉ, maˊ tä̱ä ̱hˊ
kye ̱e̱ꜘ jahꜘ hi̱ˉ maˊ chooꜗ mɨ ˈnëˊ taꜙ
kaˊluuyˊ hiꜙ taꜙ chaˊnëyˊ. 7 Hi̱ˉ toˉnëˊ
jahꜘ heꜘmaˊ la̱a ̱̍ läꜙko̱o̱ˉ ja̱a ̱ˉ león. Jeeˊ
gaꜙtëꜘ u̱u ̱ꜗ jahꜘ heꜘ maˊ la ̱a ̱ ˈ läꜙko̱o̱ˉ
ja ̱a̱ˉ kyaˊ mäh ˈ. Jeeˊ gaꜙtëꜘ u̱u ̱ˉ jahꜘ
heꜘ maˊ laˈ moˉnëyˊ, läꜙ laꜗ moˉnëˊ
ja ̱a̱ˉ dsaˉñʉʉhˉ. Hiꜙ jeeˊ gaꜙtëꜘ kye ̱e̱ꜘ
jahꜘ heꜘ maˊ la ̱a̱ˈ läꜙko̱o ̱ˉ ja ̱a̱ˉ mɨɨˉ hi̱ˉ
hë ̱ë̱ꜙ. 8Läꜙjë ̱ë̱ꜙ kye ̱e̱ꜘ jahꜘheꜘmaˊ chooꜗ
jñiiꜘ saˊkyooyꜘ. Läꜙkuˊ läꜙji̱i ̱ꜗmaˊ chooꜗ
chaˉmiihˉ mɨ ˈnëyˊ. Läꜙjmɨɨ ˈ läꜙhwëˈ
saꜙmaˊ tʉy˜maˊ jäyhꜘ:
Naˉjngëëˈ, naˉjngëëˈ, naˉjngëëˈ la ̱a̱ꜗ

Dio Dsaˉjø̱ø̱hˈ jnänˋ hi̱ˉ chaˉ
gaꜙläꜙjëꜙ beꜘ kihꜗ.

Hi̱ˉ naˉ maˊ la ̱a̱ ˈ, hi̱ˉ naˉ la ̱a ̱ꜗ naꜗ, hiꜙ
ja̱ˉbaˊ hi̱ˉ naˉ lla̱a ̱h˜ kaˉlähꜘ.

9 Läꜙjë ̱ë̱ꜙ jahꜘ heꜘ maˊ jmä̱ä ̱y˜ jø ̱ø̱hˈ
hi ̱ˉ gyaꜗ nëˊ hmaˉsii˜ heꜘ, hi ̱ˉ cha̱a̱ˉ
läꜙjëꜙ johꜘ jmɨɨˊ chaˉ. Maˊ hnääy ˈ
chaˉmiihˉ hiꜙ maˊ kwayꜙ tiˊhmaahˊ
kiyhˈ. Ko̱o̱ˉ häˊ ko̱o ̱ˉ häˊ heˉ maˊ
jmeeyꜙ läꜙja̱ˉ, 10 läꜙjë̱ë̱ꜙ gyiiꜘkye ̱e̱ꜘ
dsaˉgyʉʉhˊ maˊ ju̱u̱h˜ jnëˊ chaˊnëˊ hi̱ˉ
gyaꜗ jmeeꜙ hihꜙ heꜘ, jmeeyꜙ jʉʉhˉ kihꜗ

hi̱ˉ cha̱a ̱ˉ läꜙjëꜙ johꜘ jmɨɨˊ chaˉ. Maˊ
jwäy˜ coron kiyhꜗ chaˊnëyˊ, maˊ jäyhꜘ:
11Hneˉ Dio, Dsaˉjø̱ø ̱hˈ kya̱a ̱ꜗ jnäähˈ,
ja ̱a̱ˉ hneˉ baˊ hi̱ˉ jmä ̱ä ̱ˊ jnäähꜗ jø̱ø ̱hˈ.
Kyahꜗ hneˉ baˊ jmeeˉ jnäähˈ jʉʉhˉ,
kyahꜗ baˊ laˈ gaꜙläꜙjëꜙ beꜘ.
Jëëhꜘ, hneˉ baˊ gaꜙjmeehˊ läꜙjëꜙ heˉ

chaˉ.
Läꜙ hyohˉ hohꜘ hñaahꜗ gaꜙjmeehˊ,

heˉja̱ˉ baˊ chaˉ.
5

Jeeˊ laˉ hlëëhꜙ kihꜗ ko̱o ̱ˉ jeˉ heˉ
naˉbä ̱ꜙ heˉmaˊ cho ̱o̱hˉ Borregomähꜗ

1 Hi̱ˉ maˊ gyaˈ jmeeꜙ hihꜙ heꜘ,
gaꜙjëënꜗ maˊ cho ̱o̱yhˉ kya ̱a̱hˊ gooyˉ
raˉllu̱u ̱ꜗ ko̱o ̱ˉ jeˉ heˉ naˉsɨɨˉ taꜙ
nehꜙ, hiꜙ naˉsɨɨˉ taꜙ kaˊluuˊ kaˉlähꜘ,
naˉgyo ̱hꜘ gyiiꜗ ji̱i ̱h˜. 2Hiꜙ gaꜙjë̱ë̱nꜙ ja ̱a̱ˉ
ángel be̱e̱ꜘ hi ̱ˉ maˊ hlëëhꜙ kya̱a ̱hˊ beꜘ,
gaꜙjäyhꜘ:

—¿Hii̱ ̱ˉ naˉ hi̱ˉ naˉngëˈ jwëˈ ji ̱i̱ꜗ
läꜙjëꜙ heˉ naˉgyo̱hꜘ gyiiꜗ ji̱i ̱h˜ ja̱ˉmahꜗ
nɨyhꜗ?

3 Pero saꜙ gaꜙjnä ̱ä̱ꜗ niꜙ ja̱a ̱ˉ hi̱ˉ lihꜙ
maˊ ji̱i ̱̍ jeˉ ja ̱ˉmahꜗmaˊhëyˈ, niꜙgyʉʉhˈ
jmɨˉgyʉʉꜙ, niꜙ hwaꜗ laˉ, niꜙ nehꜙ hwaꜗ
kaˉlähꜘ. 4Peerꜙ gaꜙhoohnˋ chaˉmiihˉ,
kihꜗ heˉ saꜙ cha̱a ̱ˉ niꜙ ja̱a ̱ˉ hi̱ˉ naˉngëˈ
jwëˈ maˊ nɨyhˈ jeˉ ja̱ˉ mahꜗ maˊ hëyˈ.
5 Pero ja̱a ̱ˉ jeeˊ läꜙjë̱ë̱ꜙ dsaˉgyʉʉhˊ heꜘ
gaꜙsɨɨyhꜙ jnäꜘ:

—Moꜙtoꜙ hoohˋ chaˉmiihˉ. Hi̱i ̱ꜚ
León laˉ hi̱ˉ naˊjnääꜘ kihꜗ Judá, ja̱ˉbaˊ
saˊju ̱ˉ kihꜗ David, hi̱ˉ laˉ baˊ gaꜙlɨhꜗ,
heˉja̱ˉ naˉngëy ˈ jwëˈ ji ̱i̱yꜗ läꜙjëꜙ gyiiꜗ
heˉ naˉgyo̱hꜘ ja̱ˉ mahꜗ nɨyhꜗ —gaꜙjähꜘ
dsaˉgyʉʉhˊ sɨɨhꜙ jnäꜘ.

6Hiꜙ gaꜙjë̱ë̱ꜙ jnihꜘ, la ̱a ̱yꜗ läꜙko̱o̱ˉ ja ̱a̱ˉ
borrego mähꜗ hi̱ˉ maˊ chehˈ kooꜘ kihꜗ
hi̱ˉ maˊ gyaˈ jmeeꜙ hihꜙ, to̱ꜗdsaahˋ
kihˈ kye̱e̱ꜘ jahꜘ heꜘ, hiꜙ ja̱ˉbaˊ jeeˊ
kihˈ läꜙjë ̱ë̱ꜙ dsaˉgyʉʉhˊ heꜘ. Borrego
heꜘ maˊ jnä̱ä ̱ꜘ läꜙko̱o̱ˉ borrego hi̱ˉ
maˉjngëëhꜙ dsaˉ nëˊ naˊhyooꜘ, maˊ lleˋ
gyiiˈ jøøˈ lleyˊ, hiꜙ maˊ chooꜗ gyiiꜗ mɨ
ˈnëyˊ. Heˉ ja̱ˉ laꜗ gyiiꜗ jmɨˉlleꜘ kihꜗ Dio
heˉ gaꜙche ̱e̱yꜗ läꜙka̱a ̱ˉhwaꜗ. 7Borrego
mähꜗ heꜘ ngooyꜗ mahꜗ gaꜙka̱yꜗ jeˉ
heˉ maˊ häˊ jaˊgooˉ raˉllu ̱u̱ꜗ kihꜗ hi̱ˉ

jmeeꜙ hihꜙ heꜘ. 8 Läꜙ maˊ gaꜙso ̱o̱yhꜗ
jeˉ ja̱ˉ, läꜙjë ̱ë̱ꜙ kye̱e̱ꜘ jahꜘ heꜘ hiꜙ
läꜙjë ̱ë̱ꜙ gyiiꜘkye ̱e̱ꜘ dsaˉgyʉʉhˊ kaˉlähꜘ
gaꜙju̱u ̱hꜗ jnëˊ chaˊnëyˊ. Läꜙja̱a ̱ˉ läꜙja ̱a̱ˉ
maˊ cho̱o̱hˉ maꜙ ko̱o̱ꜙ tu̱ˉ heˉ chooˈ
chaˉmiihˉ sɨˊñeꜗ, hiꜙ maˊ cho̱o̱yhˉ
kaˉlähꜘ maꜙ ko ̱o̱ꜙ kyaahˊ heˉ naˉlaꜚ
kya ̱a̱hˊ kuˊnøøꜚ heˉ naˉka̱hˈ kya̱a ̱hˊ
chu̱ˉ. Chu̱ˉ ja ̱ˉ laꜗ kwa ̱a ̱t˜ juuˈ kihꜗ hi̱ˉ
naˉjngëëˈ hi̱ˉ tä̱ä ̱hˊ ngɨɨꜙ kihꜗ kihꜗ Dio.
9 Gaꜙläꜙjë̱ë̱ꜙ baˊ hi ̱ˉ heꜘ maˊ häꜙ ko̱o̱ˉ
su ̱ꜚ hmëëꜘ, maˊ jäyhꜘ:
Ja ̱a ̱ˉ hneˉ baˊ naˉngëhˈ jwëˈ so ̱o̱hˈ jeˉ

naˉ, mahꜗ ji̱i̱hˈ läꜙjëꜙ gyiiꜗ heˉ
naˉgyo̱hꜘ ja̱ˉ.

Jëëhꜘ gaꜙjngëëhꜗ dsaˉ hneˉ, gaꜙlä ̱ä ̱hꜙ
jnäähˈ kya̱a ̱hˊ jmaˉ kyahꜗ mahꜗ
gaꜙngëëhˋ jnäähꜗ kihꜗ Dio.

Gaꜙlä ̱ä ̱hꜙ gaꜙläꜙjë̱ë̱ꜙ nëëˈ dsaˉ hi̱ˉ
hlëëhꜙ läꜙko̱o̱ˉ läꜙko̱o̱ˉ juuˈ, hi̱ˉ
tä̱ä ̱hˊ läꜙka ̱a ̱ˉ jwɨɨˉ, hiꜙ läꜙka ̱a̱ˉ
hwaꜗ jeeˊ tä̱ä ̱hˊ dsaˉ hi̱ˉ jmeeꜙ
hihꜙ.

10 Gaꜙhñaa̱ ̱hˋ jnäähꜗ dsaˉtaˊ ka ̱a̱hˊ,
gaꜙhñaa̱̱hˋ jnäähꜗ jmiˉdsaˉ
mahꜗ jmeeˊ jnäähꜗ taˊheꜗ kihꜗ
Dio jnänˋ,

hiꜙ läꜙja ̱ˉ jmeeˊ jnäähꜗ hihꜙ kihꜗ dsaˉ
hi̱ˉ tä̱ä̱hˊ läꜙka ̱a ̱ˉ jmɨˉgyʉʉꜙ.

11 Cha ̱hꜘ baˊ gaꜙjëënꜗ kaˉlähꜘ,
gaꜙnuunꜗ maˊ hlëëhˊ jwë ̱ë̱ꜘ ángele
läꜙkuˊ läꜙji̱i̱ꜗ kihꜗ hi̱ˉ maˊ jmeeꜙ hihꜙ
jeeˊ ja̱ˉ, kya̱a ̱hˊ jahꜘ heꜘ, hiꜙ kya̱a ̱hˊ
dsaˉgyʉʉhˊheꜘ. Johꜘmillón saꜙ te̱e̱ꜗhi̱ˉ
maˊ tä̱ä ̱hˊ jeeˊ ja ̱ˉ. 12Läꜙjë̱ë̱ꜙhi ̱ˉheꜘmaˊ
hlëëhꜙ ki ̱ˉga̱a ̱ˉ, maˊ jäyhꜘ:
Borregomähꜗ hi̱ˉ gaꜙjngɨɨhꜗ dsaˉ kihꜗ,
hi ̱ˉ naˉ baˊ naˉngëˈ jwëꜗ heˉ chaˉ

läꜙjëꜙ beꜘ kihꜗ, heˉ chaˉ
chaˉmiihˉ kiyhꜗ,

heˉ kyʉʉyh˜ gaꜙläꜙjëꜙ baˊ, heˉ chaˉ
chaˉmiihˉ beꜘ kiyhꜗ,

heˉ läꜙga̱hꜙ jnihꜘ, heˉ jmeenˊ jʉʉhˉ
kiyhꜗ, hiꜙ heˉ häˊ jneˊ kiyhˈ.

13 Ko̱o̱ˉ kaˉlähꜘ gaꜙnuunꜗ kihꜗ
gaꜙläꜙjë ̱ë̱ꜙ hi̱ˉ tä̱ä ̱hˊ gyʉʉhˈ hi̱ˉ
gaꜙjmä̱ä ̱ꜗ Dio, läꜙkye ̱ˉ hi ̱ˉ gaꜙjmä̱ä ̱yꜗ
hi ̱ˉ tä̱ä̱hˊ hwaˈ laˉ, hiꜙ nehꜙ gaˊ kihˈ
hwaꜗ laˉ hiꜙ läꜙjë ̱ë̱ꜙ hi̱ˉ tä̱ä ̱hˊ nehꜙ

jmɨˉñeehꜚ hiꜙ läꜙjëꜙ heˉ gaˊ chaˉ nëˊ
kihˈ. Läꜙjë ̱ë̱ꜙ hi̱ˉ heꜘmaˊ jähꜘ:
Waˊ hänˊ kihˈ hi̱ˉ gyaꜗ jmeeꜙ hihꜙ nëˊ

hmaˉsii˜, waˊ hänˊ kihˈ Borrego
mähꜗ, waˊ ga ̱hꜙ jnihꜘ,

waˊ jmeenˊ jʉʉhˉ kiyhꜗ hiꜙ waˊ chaˉ
chaˉmiihˉ beꜘ kiyhꜗ gaꜙläꜙjëꜙ
johꜘ jmɨɨˊ chaˉ.

14Läꜙjë ̱ë̱ꜙ kye̱e̱ꜘ jahꜘ heꜘmaˊ jähꜘ:
—Waˊ laˈ läꜙja̱ˉ.
Hiꜙ läꜙjë ̱ë̱ꜙ gyiiꜘkye̱e̱ꜘ dsaˉgyʉʉhˊ heꜘ

gaꜙju̱u ̱hꜗ jnëyˊ, gaꜙjyooyꜗ lleyˊ läꜙ gaꜙtëꜘ
hwaꜗmahꜗ gaꜙjmeeyꜘ jʉʉhˉ kihꜗ Dio.

6
Läꜙjëꜙ gyiiꜗ heˉ naˉgyo̱hꜘ ja̱ˉ

1 Gaꜙji ̱i̱ꜗ Borrego mähꜗ ko̱o̱ˉ jwë ̱ë̱ꜗ
heˉ naˉgyo ̱hꜘ ja ̱ˉ, gaꜙjëënꜗ. Ja ̱ˉgaˊ
gaꜙnuunꜗ gaꜙhlëëhꜘ ja̱a ̱ˉ kihꜗ jeeˊ
läꜙjë ̱ë̱ꜙ kye ̱e̱ꜘ jahꜘ heꜘ. Lleꜘ kiyhꜗ maˊ
nʉʉhꜘ läꜙko̱o̱ˉ ki̱i ̱ˉ hɨɨ̱ ̱̃ ñihꜗ, gaꜙjäyhꜘ:

—Ñaˉmahꜗ jëëˋ.
2Maˊ gaꜙjëënꜗ, gaꜙjë̱ë ̱nꜙ ja̱a ̱ˉ kyaˊjɨɨhˊ

tä̱ä ̱ˉ. Hi ̱ˉ maˊ dsë̱ë̱˜ kyaˊjɨɨhˊ heꜘ maˊ
cho ̱o̱hˉ ko̱o̱ˉ hmaˉ heˉ tey˜ flecha.
Gaꜙhyoyhꜗ ko̱o ̱ˉ coron hiꜙ yaꜙhë ̱ë̱yꜗ
maˉnaˊllu ̱u̱yˋmahꜗ liyhꜙ jeeˊ hniiˉ.

3Läꜙmaˊ gaꜙji̱i ̱yꜗ jeeˊ gaꜙtëꜘ to̱ꜗ jwë ̱ë̱ꜗ
heˉ naˉgyo ̱hꜘ ja̱ˉ, gaꜙnuunꜗ gaꜙhlëëhꜘ
jeeˊ gaꜙtëꜘ u̱u ̱ꜗ jahꜘ heꜘ, gaꜙjäyhꜘ:

—Ñaˉmahꜗ jëëˋ.
4 Yaꜙhë̱ë̱ꜗ jñahꜘ kyaˊjɨɨhˊ gyu̱u ̱ꜘ jihˈ.

Hi̱ˉ maˊ dsë̱ë̱˜ kyaˊjɨɨhˊ heꜘ gaꜙhyoyhꜗ
ko̱o̱ˉ ñeˈtuuhꜚ jʉʉhˉ. Läꜙja̱ˉ gaꜙhyoyhꜗ
beꜘ mahꜗ jñuuyhꜗ heˉ hiiꜘ tiiˊ kihˈ dsaˉ
jmɨˉgyʉʉꜙ. Llayꜗ hniiˉ mahꜗ jngëëhꜗ
dsaˉ dsaˉkya̱a ̱hˊ.

5 Läꜙ maˊ gaꜙji̱i ̱yꜗ jeeˊ gaꜙtëꜘ hnëˉ
jwë ̱ë̱ꜗ heˉ naˉgyo ̱hꜘ ja ̱ˉ, gaꜙnuunꜗ kihꜗ
jeeˊ gaꜙtëꜘ u̱u ̱ˉ jahꜘ heꜘ, gaꜙjäyhꜘ:

—Ñaˉmahꜗ jëëˋ.
Hiꜙ gaꜙjë̱ë̱nꜙ ja ̱a̱ˉ kyaˊjɨɨhˊ lähˉ. Hi̱ˉ

maˊdsë ̱ë̱˜kyaˊjɨɨhˊ lähˉheꜘmaˊ cho ̱o̱hˉ
ko̱o̱ˉ kyaahˊ hihꜙ. 6 Ja ̱ˉgaˊ gaꜙnuunꜗ
gaꜙhlëëhꜘ to̱ꜗdsaahˋ jeeˊ kihˈ läꜙjë ̱ë̱ꜙ
kye ̱e̱ꜘ jahꜘ heꜘ, maˊ jäyhꜘ:

—To̱ꜗ ñeˈ mɨ ˈtrigo laꜗ kihꜗ ko̱o̱ˉ jmɨɨˊ
taˊ. Hiꜙ jñiiꜘ ñeˈmɨˈcebada laꜗ kihꜗ ko̱o̱ˉ

jmɨɨˊ taˊ. Pero taꜙ he̱e̱ꜘ naaˋ niꜙ jmɨhˈmɨ
ˈjëhꜗmaˉä ̱ä̱ˉ.

7Läꜙmaˊ gaꜙji̱i ̱yꜗ jeeˊ gaꜙtëꜘ kye̱ꜘ heˉ
naˉgyo ̱hꜘ ja ̱ˉ, gaꜙnuunꜗ kihꜗ jeeˊ gaꜙtëꜘ
kye ̱ꜘ jahꜘ heꜘ, gaꜙjäyhꜘ:

—Ñaˉmahꜗ jëëˋ.
8Maˊ gaꜙjëënꜗ, gaꜙjë ̱ë̱nꜙ ja̱a ̱ˉ kyaˊjɨɨhˊ

nääꜘ. Hi̱ˉ maˊ dsë̱ë̱˜ kyaˊjɨɨhˊ heꜘ
maˊ che̱e̱ˉ Hi̱ˉ Naˉju̱u̱ˊ, jä̱hꜙ kaahˋ
kiyhˈ maˊ jnäꜘ chaˊjeˉ. Gaꜙhyoyhꜗ beꜘ
kihꜗ ko̱o̱ˉ kiihˋ kihˈ jmɨˉgyʉʉꜙ mahꜗ
jngëëyhꜗ dsaˉ kya̱a ̱hˊ ñeˈtuuhꜚ, kya̱a ̱hˊ
kyo ̱o̱ꜘ, kya̱a ̱hˊ dsooˊ, hiꜙ kya̱a ̱hˊ jahꜘ
hä ̱ä̱ˈ hi̱ˉ cha̱a ̱ˉ hwaꜗ laˉ.

9 Maˊ gaꜙji ̱i̱yꜗ jeeˊ gaꜙtëꜘ hñaꜘ heˉ
naˉgyo ̱hꜘ ja̱ˉ, gaꜙjë̱ë̱nꜙ taꜙ hwaꜗ kihꜗ
naˊhyooꜘ läꜙjë̱ë̱ꜙ dsaˉ hi̱ˉ gaꜙju̱u̱ꜗ
kwa ̱a ̱t˜ kihꜗ juuˈ kihꜗ Dio hiꜙ kwa ̱a ̱t˜
kihꜗ heˉ gaꜙmiꜙteyꜗ kwayꜙ juˈdsooꜘ.
10Hi̱ˉ heꜘmaˊ hlëëhꜙ ki̱i ̱ˉ:

—Hneˉ Dio hi̱ˉ naˉjngëëˈ hi̱ˉ la ̱a̱ꜗ
juˈdsooꜘ, ¿lɨhꜘ baˊ llahˈ taˊ mahꜗ te̱e̱hˊ
jwɨɨ˜ kihꜗ dsaˉ hi̱ˉ tä̱ä ̱hˊ hwaˈ, hi̱ˉ
gaꜙtʉ̱ʉ̱ꜗ jmaˉ kya̱a ̱ꜗ jnäähˈ?

11 Läꜙja ̱a̱ˉ läꜙja̱a ̱ˉ gaꜙhyohꜗ hmɨɨhˉ
tøøˉ, hiꜙ gaꜙlaꜗ madaꜚ kiyhꜗ mahꜗ
te ̱e̱yhꜙ dsëyꜗ ko̱o ̱ˉ gaˊ ko̱ˉhwëëꜘ läꜙji̱i ̱hˈ
dsë ̱ë̱ꜗ ø̱ø̱yhꜚ, hi̱ˉ jmeeꜙ ja̱ˉbaˊ taˊ ja̱ˉ
hi ̱ˉ lleˋkihˈ ju̱u̱ꜘ ja̱ˉbaˊ läꜙko̱o̱ˉgaꜙju̱u ̱yꜗ
hñiiyꜘ.

12Hiꜙ gaꜙjëënꜗmaˊ gaꜙnäyꜗ jeeˊ gaꜙtëꜘ
jñiiꜘ heˉ naˉgyo ̱hꜘ ja ̱ˉ. Gaꜙjehꜗ wɨɨꜘ
jwërte hwaꜗ, gaꜙläꜙlähꜙ nëˊ hyooˉ,
läꜙko̱o̱ˉ lähˉ hmɨɨhˉ heˉ kë ̱hˉ dsaˉ
hi ̱ˉ tiˉmeehˉ dsëꜗ läꜙ maˊ dsaˉju̱u ̱ꜘ
hi ̱ˉ cha̱a ̱ˉ kiyhꜗ. Hiꜙ nëˊ sɨhˉ ko ̱ˉllaˉ
gaꜙläꜙgyʉ̱ʉ̱ꜘ jmaˉ. 13 Gaꜙhla̱a ̱ꜗ nʉʉꜘ
hi ̱ˉ maˊ hë ̱ë̱ꜚ gyʉʉhˈ läꜙ gaꜙtëꜘ hwaꜗ,
läꜙko̱o̱ˉhlaꜙmɨˈhigo gyʉʉhˈhmaˉkihꜗ,
waˊraˉ gaꜙjmeeꜘ lleꜘ täꜘ. 14 Gyʉʉhˈ
jmɨˉgyʉʉꜙ gaꜙä ̱ä ̱hꜗ goˉte˜ läꜙko̱o̱ˉ
moˊjeˉ heˉ dsaˉgye ̱e̱ꜗ kihꜗ hñiiꜘ.
Gaꜙläꜙjëꜙ mohꜘ kya̱a ̱hˊ läꜙjëꜙ hwaꜗ
heˉ täähˊ jeeˊ jmɨˉñeehꜚ gaꜙläꜙsɨɨꜗ
hø ̱ø̱ ˈ. 15 Läꜙjë ̱ë̱ꜙ rey hi̱ˉ cha̱a̱ˉ
hwaꜗ, dsaˉka ̱a ̱hˊ, dsaˉ chaˉ kuuˊ, jʉʉˊ
hløøꜘ, hiꜙ läꜙjë ̱ë̱ꜙ hi̱ˉ be ̱e̱ꜘ gaˊ, läꜙjë̱ë̱ꜙ
hi ̱ˉ naˉhnëëˊ jmeeꜙ taˊ, hiꜙ hi̱ˉ saꜙ
naˉhnëëˊ gaꜙhmääyhˉ nehꜙ tooˉ ku̱u ̱ˊ
hiꜙ nehꜙ ku̱u ̱ˊ hlooˉ. 16 Läꜙjë ̱ë̱ꜙ hi̱ˉ heꜘ

gaꜙjähꜘ sɨɨyhꜙ mohꜘ, gaꜙsɨɨyhꜙ hlooˉ
kaˉlähꜘ:

—Waˊ hlaˈ hnähꜘ nëˊ kya̱a ̱ ˈ jnäähꜗ,
hmääˋ jnäähꜗ kihꜗ hi̱ˉ gyaꜗ jmeeꜙ hihꜙ
ooꜙ, hmääˋ jnäähꜗ kihꜗ Borrego mähꜗ
hi̱ˉ hä̱ä ̱ ˈ ooꜙ mahꜗ saꜙ jë ̱ë̱yꜗ jnääh
ˈ. 17 Jëëhꜘ maˉdsë̱ë̱ꜗ jmɨɨˊ jʉʉhˉ heˉ
yaˉjë̱ë̱ ˈ dsëyꜗ. ¿Hii̱ ̱ˉ baˊ tä̱ä̱ꜙ te̱e̱ꜗ
kya̱a ̱yhˊ? —gaꜙjäyhꜘ.

7
Hña̱ˉla̱a̱ꜘ naˉdsë˜ to ̱ꜗla ̱a̱ꜗ kye̱e ̱ꜘ mil

tëˉ hi̱ˉ la̱a̱ꜗ le̱e ̱˜ jeeˊ jwɨɨˉ Israel
1 Maˉngëëꜘ heˉ ja ̱ˉ, gaꜙjë̱ë̱nꜙ kye ̱e̱ꜘ

ángele hi̱ˉmaˊ chehˈ läꜙjëꜙ kye ̱ꜘ saˊkiihˋ
kihˈ hwaꜗ. Saꜙ maˊ kwayꜙ jwëˈ
maˊ dsaˉngëëꜘ lleꜘ nëˊ hwaˈ, niꜙ nëˊ
jmɨˉñeehꜚ, niꜙ jeeˊ chaˉ chaahˈ hmaˉ.
2Hiꜙ gaꜙjë̱ë̱nꜙ jñahꜘ ángel hi̱ˉ jaꜗ taꜙ jeeˊ
hyaˉ hyooˉ, hi̱ˉmaˊ cho ̱o̱hˉ sello kihꜗ
Dio hi̱ˉ naˊji̱i ̱hꜙ. Gaꜙtëëyꜗ ko̱o̱ˉ ki̱ˉga ̱a̱ˉ
kihꜗ läꜙjë̱ë̱ꜙ kye ̱e̱ꜘ hi̱ˉ maˊ tä̱ä̱hˊ heꜘ
hi̱ˉ gaꜙhyohꜗ beꜘ mahꜗ jmeeyꜗ dsooˊ
kihˈ hwaꜗ hiꜙ kihꜗ jmɨˉñeehꜚ kaˉlähꜘ.
3Gaꜙjäyhꜘ:

—Taꜙ jmeeˉ dsooˊ kihˈ hwaꜗ niꜙ kihꜗ
jmɨˉñeehꜚ, niꜙ kihꜗ niꜙ ko̱o ̱ˉ chaahˈ
hmaˉ taˊko̱ˉji̱i ̱hˈ saꜙ gaˊ maˉlaꜙ lii˜
moˉkyeꜗ läꜙjë̱ë̱ꜙ hi̱ˉ jmeeꜙ taˊheꜗ kihꜗ
Dio jnänˋ.

4 Ja ̱ˉgaˊ gaꜙnuunꜗ maˉtëꜘ hñā̱ la ̱a ̱ꜘ
naˉdsë˜ to ̱ꜗla̱a ̱ꜗ kye̱e̱ꜘ mil dsaˉ hi̱ˉ
maˉla̱a ̱ꜗ le̱e̱˜ kihꜗ jeeˊ läꜙjë ̱ë̱ꜙ nääꜗ dsaˉ
kya̱a ̱ꜗ Israel. 5 Dsaˉ kya ̱a̱ꜗ Judá, te̱e̱ꜗ
gyaꜙto̱ꜘmil hi̱ˉmaˉla ̱a ̱ꜗ le̱e̱˜, hi ̱ˉ kya ̱a̱ꜗ
Rubén, te̱e̱ꜗ gyaꜙto ̱ꜘmil, hi̱ˉ kya̱a ̱ꜗ Gad,
te̱e ̱ꜗ gyaꜙto̱ꜘ mil, 6Hi̱ˉ kya̱a ̱ꜗ Aser, te̱e̱ꜗ
gyaꜙto̱ꜘ mil, hi̱ˉ kya ̱a̱ꜗ Neftalí, te̱e̱ꜗ
gyaꜙto̱ꜘ mil, hi̱ˉ kya̱a ̱ꜗ Manasé, te̱e̱ꜗ
gyaꜙto̱ꜘ mil, 7 hi̱ˉ kya ̱a̱ꜗ Simeón, te̱e̱ꜗ
gyaꜙto̱ꜘmil, hi̱ˉ kya̱a̱ꜗ Leví, te̱e̱ꜗ gyaꜙto ̱ꜘ
mil, hi̱ˉ kya̱a ̱ꜗ Isacar, te̱e̱ꜗ gyaꜙto̱ꜘ mil,
8 hi̱ˉ kya̱a ̱ꜗ Zabulón, te̱e̱ꜗ gyaꜙto̱ꜘ mil,
hi̱ˉ kya̱a ̱ꜗ José, te̱e̱ꜗ gyaꜙto ̱ꜘ mil, hi̱ˉ
kya̱a ̱ꜗ Benjamín, te̱e̱ꜗ gyaꜙto̱ꜘmil.

Jwë̱ë ̱ꜘ jwërte dsaˉ hi ̱ˉ maˊ kye ̱hˊ
hmɨɨhˉ tøøˉ jmahꜗ

9 Maˉngëëꜘ heˉ ja ̱ˉ, gaꜙjë̱ë̱nꜙ jwë ̱ë̱ꜘ
jwërte dsaˉ hi ̱ˉ niꜙ ja̱a ̱ˉ saꜙ tä̱ä ̱ꜙ hë ̱ë̱yꜗ.

Jeeˊ ja ̱ˉ maˊ tä̱ä ̱hˊ dsaˉ hi̱ˉ cha̱a̱ˉ
läꜙka ̱a ̱ˉ hwaꜗ, läꜙjë ̱ë̱ꜙ nääꜗ dsaˉ hi̱ˉ
cha ̱a̱ˉ läꜙka ̱a ̱ˉ jmɨˉgyʉʉꜙ, dsaˉ hi̱ˉ
hlëëhꜙ läꜙko̱o ̱ˉ läꜙko̱o̱ˉ juuˈ kihꜗ, maˊ
tä̱ä ̱hˊ chaˊnëˊ hi̱ˉ gyaꜗ jmeeꜙ hihꜙ heꜘ,
hiꜙ chaˊnëˊ Borrego mähꜗ. Läꜙjë ̱ë̱ꜙ hi̱ˉ
heꜘ maˊ kye ̱hˊ hmɨɨhˉ tøøˉ hiꜙ maˊ
cho ̱o̱yhˉ goohˈ hmaˉsu ̱ꜗ. 10Gaꜙläꜙjë̱ë̱ꜙ
maˊ hlëëhꜙ ki ̱ˉga̱a ̱ˉ, maˊ jähꜘ: “Dio
jnänˋ hi̱ˉ gyaꜗ jmeeꜙ hihꜙ naˉ, kya̱a ̱hˊ
Borregomähꜗ kya̱a ̱yꜗ, hi̱ˉ naˉmaˉlä ̱ä̱ꜗ
jneˊ.” 11 Läꜙjë̱ë̱ꜙ ángele hi ̱ˉ maˊ tä̱ä ̱hˊ
läꜙkuˊ läꜙji̱i ̱ꜗ kihꜗ hi̱ˉ gyaꜗ jmeeꜙ hihꜙ
heꜘ, kya̱a ̱hˊ läꜙjë ̱ë̱ꜙ dsaˉgyʉʉhˊ, kya̱a ̱hˊ
läꜙjë ̱ë̱ꜙ kye ̱e̱ꜘ jahꜘ heꜘ, gaꜙju̱u ̱yhꜗ jnëyˊ
chaˊnëˊhi ̱ˉ jø̱ø ̱hˈ, läꜙji̱i ̱hˈ gaꜙjyooyꜗ lleyˊ
läꜙ gaꜙtëꜘ hwaꜗ, gaꜙjmeeyꜘ jʉʉhˉ kihꜗ
Dio. 12Gaꜙjäyhꜘ:
Waˊ laˈ läꜙja ̱ˉ, waˊ hänˊ kiyhˈ, la ̱a ̱yꜗ

jø ̱ø̱hˈ, kyʉʉyh˜ chaˉmiihˉ,
waˊ kwanˊ tiˊhmaahˊ kiyhꜗ, waˊ ga ̱hꜙ

jnihꜘ, chaˉ beꜘ kiyhꜗ hiꜙ be̱e̱yꜘ.
Kihꜗ Dio jnänˋ waˊ laˈ läꜙja̱ˉ läꜙjëꜙ johꜘ

jmɨɨˊ chaˉ.
13 Ja̱a ̱ˉ jeeˊ läꜙjë ̱ë̱ꜙ dsaˉgyʉʉhˊ heꜘ

gaꜙngɨɨꜘ juuˈ kinꜙ, gaꜙjäyhꜘ:
¿Hii̱ ̱ˉ naˉ hi̱ˉ kye̱hˊ hmɨɨhˉ tøøˉ hi̱ˉ

tä̱ä ̱hˊ laˉ, haˉ taꜙmaˉyaˉnääyꜗ?
14—HneˉDsaˉjø ̱ø̱hˈ kya̱a ̱nꜙ, ñehˊ baˊ

hneˉ —gaꜙjwɨɨꜗ jnihꜘ.
Mahꜗ gaꜙsɨɨyhꜙ jnäꜘ:
—Hi̱ˉ naˉ naˉ hi̱ˉ gaꜙhwë ̱ë̱ˉ jeeˊ

gaꜙjëëꜗ dsaˉ wɨɨꜘ jwërte. Gaꜙgyiyhꜗ
saˊhmɨɨhˉ kiyhꜗ, gaꜙjmeeyꜘ tøˉjlë̱ë̱ˉ
kya ̱a̱hˊ jmaˉ kihꜗ Borrego mähꜗ.
15 Heˉja ̱ˉ baˊ naˉ tä̱ä ̱yhˊ chaˊnëˊ Dio
jeeˊ jmeeꜙ hihꜙ. Läꜙjmɨɨ ˈ läꜙhwëˈ
jmeeyꜙ jmɨɨˊ jeeˊ chihˈ gwahꜙ kiyhꜗ. Hiꜙ
hi ̱ˉ gyaꜗ nëˊ hmaˉsii˜ hi̱ˉ jmeeꜙ hihꜙ
heꜘ, jmeeyꜙ chaˉ hi ̱hˈ kihꜗ läꜙjë ̱ë̱ꜙ hi̱ˉ
tä̱ä ̱hˊ chaˊnëyˊ. 16 Ja ̱ˉ ji̱i̱hˈ moꜙsoꜙ jäꜙ
läꜙkyo ̱yhꜙ, niꜙ heˉ jäꜙ läꜙki̱i ̱ˉ dsëyꜗ.
Moꜙsoꜙ hë ̱yhꜗ hyooˉ, niꜙ moꜙsoꜙ llaꜗ
lliiꜘ kiyhꜗ. 17 Jëëhꜘ Borrego mähꜗ hi̱ˉ
gyaꜗ to ̱ꜗdsaahˋ jeeˊ chihˈ hmaˉsii˜ naˉ,
hi ̱ˉ naˉ jä̱ä ̱yꜗ haˉ jeeˊ kuyhꜙ, hiꜙ jä̱ä ̱yꜗ
haˉ jeeˊ hlaˉ jmɨɨˉ heˉ jmeeꜙ cha̱a̱ˉ
dsaˉ. Maˊja ̱ˉ miˉki̱hꜘ Dio jmɨɨˉ heˉ
tu ̱u ̱ˉmɨˈnëyˊ.

8
Gaꜙji̱i̱yꜗ jeeˊ gaꜙtëꜘ gyiiꜗ heˉ naˉgyo ̱hꜘ

ja̱ˉ
1 Maˊ gaꜙji̱i ̱yꜗ jeeˊ gaꜙtëꜘ gyiiꜗ heˉ

naˉgyo ̱hꜘ ja̱ˉ, gaꜙkëꜘ tiˊsɨẖꜘ goˉteˈ
gyʉʉhˈ jmɨˉgyʉʉꜙ, yaˉjä̱hꜙ ko̱o̱ˉ jwooˈ
hor˜. 2 Gaꜙjë̱ë̱nꜙ gye̱e̱ꜗ ángele hi̱ˉ
maˊ tä̱ä̱hˊ chaˊnëˊ Dio. Gaꜙhyoyhꜗ
gyiiꜗ luuꜘ hooˊ. 3 Ja ̱ˉgaˊ jaˈ jñahꜘ gaˊ
ángel, gaꜙnooyˉ chaˊnëˊ naˊhyooꜘ. Maˊ
cho ̱o̱yhˉ ñe ˈ heˉ kooˉ waˊchu̱ˉ heˉ
naˉlaꜚ kya̱a ̱hˊ kuˊnøøꜚ. Gaꜙhyoyhꜗ
chaˉmiihˉ waˊchu̱ˉ mahꜗ gaꜙjë ̱yꜘ
nëˊ naˊhyooꜘ heˉ laꜗ kya ̱a̱hˊ kuˊnøøꜚ
heˉ chihꜗ chaˊnëˊ jeeˊ gyaˈ hi̱ˉ jmeeꜙ
hihꜙ. Kya̱a̱hˊ heˉ ja ̱ˉ, kwaꜙ beꜘ kihꜗ
juuˈ heˉ ngɨɨꜙ läꜙjë̱ë̱ꜙ hi̱ˉ naˉjngëëˈ.
4 Läꜙ maˉcho̱o ̱hˉ ja ̱ˉ ángel ñe ˈ chu̱ˉ,
gaꜙsooˉ ñeˊ chu̱ˉ chaˊnëˊ Dio ko ̱ˉjø ̱hꜘ
kya̱a ̱hˊ jwohˈ kihꜗ hi̱ˉ naˉjngëëˈ.
5Maˉngëëꜘheˉ ja ̱ˉ, gaꜙka ̱yꜗñeˈ jeeˊmaˊ
kooˉ waˊchu̱ˉ, mahꜗ gaꜙka̱yꜗ jeˉ heˉ
naˉcha̱hꜘ kihꜗ naˊhyooꜘ ja̱ˉ, gaꜙjwäyꜗ
taꜙ hwaꜗ. Kya̱a̱hˊ heˉ ja̱ˉ gaꜙnɨɨˉ,
gaꜙjmeeꜘ gooˉ, gaꜙjmeeꜘ jeꜚñihꜗ hiꜙ
gaꜙjehꜗwɨɨꜘ jwërte hwaꜗ.

Gaꜙjʉʉꜘ gye̱e ̱ꜗ ángele luuꜘ hooˊ kihˈ
6 Hiꜙ läꜙjë ̱ë̱ꜙ ángele hi̱ˉ maˊ cho ̱o̱hˉ

läꜙjëꜙ gyiiꜗ luuꜘ hooˊ gaꜙllaꜙlleyꜗ hooyˊ
mahꜗ jʉʉyꜗ.

7 Maˊ gaꜙjʉʉꜘ toˉnëˊ ángel luuꜘ hooˊ
ja ̱ˉ, gaꜙsa ̱a ̱ꜗ gaꜙja̱a ̱ꜗ mɨˈdsëꜗ kya̱a ̱hˊ jeˉ
taꜙhwaꜗ, naˉka ̱a̱h˜naˉgwë ̱ë̱h˜ kya̱a ̱hˊ
jmaˉ. Laꜚ gaˊ ko̱o̱ˉ kiihˋ kihˈ chaahˈ
hmaˉ gaꜙkooꜘ hiꜙ gaꜙkooꜘ läꜙjëꜙ nuuˉ
eehˉ.

8 Maˊ gaꜙjʉʉꜘ jeeˊ gaꜙtëꜘ u̱u ̱ꜗ ángel
luuꜘ hooˊ ja̱ˉ, läꜙko̱o ̱ˉ mohꜘ jʉʉhˉ laꜗ
jeˉ heˉ gaꜙhlaꜗ nëˊ jmɨˉñeehꜚ. Laꜚ
gaˊ ko̱o ̱ˉ kiihˋ kihˈ jmɨˉñeehꜚ gaꜙlɨɨꜗ
jmaˉ. 9 Laꜚ gaˊ ko̱o̱ˉ kiihˋ kihˈ hi̱ˉ
cha̱a ̱ˉ chaˊjmɨˉñeehꜚgaꜙju̱u ̱ꜗ, hiꜙ ja̱ˉbaˊ
läꜙja ̱ˉ laꜚgaˊko̱o̱ˉkiihˋkihˈ läꜙjëꜙbarco
gaꜙhe ̱e̱ꜗ goˉte˜.

10 Maˊ gaꜙjʉʉꜘ jeeˊ gaꜙtëꜘ u̱u ̱ˉ ángel
luuꜘ hooˊ kihˈ, gaꜙta ̱hꜘ gyʉʉhˈ ja̱a ̱ˉ nʉʉꜘ
jø ̱ø̱hˈ naˉcha̱hꜘ jeˉ, hi̱ˉ la ̱a ̱ꜗ läꜙko̱o̱ˉ
hmaˉ lleˋ jeˉ. Gaꜙta̱yhꜘ nëˊ kihˈ laꜚ
gaˊ ko ̱o̱ˉ kiihˋ jmɨˉjʉʉhˉ hiꜙ gaꜙllooꜗ läꜙ

gaꜙtëꜘ jeeˊ hyaˉ jmɨɨˉ gwaˉ. 11 Nʉʉꜘ
heꜘ che ̱e̱ˉ Llihꜗ. Laꜚ gaˊ ko ̱o̱ˉ kiihˋ kihˈ
jmɨɨˉ gaꜙläꜙllihꜗ. Jwë̱ë̱ꜘ dsaˉ gaꜙju̱u̱ꜗ
kihꜗ heˉ gaꜙhɨy̱hꜗ jmɨɨˉ llihꜗ ja̱ˉ.

12 Maˊ gaꜙjʉʉꜘ jeeˊ gaꜙtëꜘ kye ̱e̱ꜘ
ángel heꜘ, gaꜙhe̱e̱ꜗ laꜚ gaˊ ko̱o̱ˉ kiihˋ
kihˈ hyooˉ, ja̱ˉbaˊ ko̱ˉja̱ˉ gaꜙhe̱e̱ꜗ
nëˊ sɨhˉ, hiꜙ laꜚ gaˊ ko ̱o̱ˉ kiihˋ kihˈ
nʉʉꜘ gaꜙhe ̱e̱ꜗ kaˉlähꜘ. Heˉja ̱ˉ gaꜙlaꜗ
naˉho ̱o̱ˉ laꜚ gaˊ ko̱o̱ˉ kiihˋ kihˈ läꜙko̱o̱ˉ
läꜙko̱o̱ˉ. Kihꜗ heˉja̱ˉ, läꜙjmɨɨ ˈ läꜙhwëˈ
moꜙsoꜙ gaꜙläꜙjnäꜘ laꜚ gaˊ ko ̱o̱ˉ kiihˋ
kihˈ jmɨˉgyʉʉꜙ. 13 Hiꜙ gaꜙjëënꜗ, mahꜗ
gaꜙnuunꜗhë ̱ë̱ꜙ ja̱a ̱ˉángel to̱ꜗdsaahˋkihˈ
gyʉʉhˈ jmɨˉgyʉʉꜙ, maˊ hlëëyhꜙ kya̱a ̱hˊ
beꜘ, maˊ jäyhꜘ:

—Jwɨɨ˜, jwɨɨ˜, jwɨɨ˜ dsaˉ hi̱ˉ tä̱ä ̱hˊ
hwaˈ laˉ. Jëëhꜘ tä̱ä ̱hˊ gaˊ u̱u ̱ˉ ángele hi̱ˉ
ja ̱ˉgaˊ jʉʉˈ luuꜘ hooˊ kihˈ.

9
1 Maˊ gaꜙjʉʉꜘ jeeˊ gaꜙtëꜘ hñaa̱ ̱ꜘ ángel

luuꜘ hooˊ, gaꜙjë ̱ë̱nꜙ ja̱a ̱ˉ nʉʉꜘ gaꜙta̱hꜘ
gyʉʉhˈ jmɨˉgyʉʉꜙ läꜙ gaꜙtëꜘ hwaꜗ.
Gaꜙhyoyhꜗ jo ̱ˉñe ˈ kihꜗ tooˉ ñiihˊ heˉ
dsoo˜ läꜙ gaꜙtëꜘ chaˊjeˉ. 2Maˊ gaꜙnäyꜗ
tooˉ ñiihˊ ja̱ˉ, gaꜙsooˉ chaˉmiihˉ ñeˊ,
läꜙko̱o̱ˉ ñeˊ kihˈ ko̱o̱ˉ hwɨɨ̱ ̱́ jʉʉhˉ.
Gaꜙka ̱hˈ ñeˊ kya̱a̱hˊ lleꜘmahꜗ gaꜙjlëꜗ nëˊ
hyooˉ, heˉ gaꜙjmeeꜘ ñeˊ heˉ gaꜙsooˉ
nehꜙ tooˉ ñiihˊ ja̱ˉ. 3 Jeeˊ ñeˊ ja̱ˉ
gaꜙhwë ̱ë̱ˉ i̱i ̱hˉ hi̱ˉ gaꜙsaˊ gaꜙjñeeꜘ taꜙ
nëˊ hwaˈ. Gaꜙhyoyhꜗ beꜘ jmeeyꜗ dsooˊ
läꜙko̱o̱ˉ jmeeꜙ chaˊhneꜗhi̱ˉ cha̱a ̱ˉhwaꜗ
laˉ. 4 Gaꜙlaꜗ madaꜚ kiyhꜗ, mahꜗ saꜙ
jmeeyꜗ dsooˊ kihˈ nuuˉ heˉ dsaˉhyaꜙ
hwaꜗ, niꜙ ko̱o̱ˉ gaˊ heˉ eehˉ, niꜙ kihꜗ
niꜙ ko ̱o̱ˉ chaahˈ hmaˉ. Maꜙlaꜙ kihꜗ
dsaˉ hi̱ˉ saꜙ laꜗ lii˜moˉkyeꜗ ka̱a ̱h˜Dio,
kihꜗ hi ̱ˉ heꜘ baˊ jmeeyˈ dsooˊ. 5 Pero
saꜙ gaꜙhyoyhꜗ jwëˈ mahꜗ jngëëyhꜗ,
ko̱o̱ˉ heeyhꜗ wɨɨꜘ baˊ ko̱o̱ˉ hñaa̱ ̱ꜘ sɨhˉ.
Jeeˊ jmeeꜙ dsooˊ i ̱i̱hˉ heꜘ, jëë˜ dsaˉ
wɨɨꜘ läꜙko̱o̱ˉ jëë˜ dsaˉ wɨɨꜘ jeeˊ jmeeꜙ
dsooˊ chaˊhneꜗ hi̱ˉ cha̱a ̱ˉ jmɨˉgyʉʉꜙ
laˉ. 6 Jmɨɨˊ ja̱ˉ hnoohꜙ dsaˉ haˉ läꜙ jeeˊ
ju̱u ̱yꜘ pero moꜙsoꜙ jnøøyhꜙ heˉ kya̱a ̱hˊ
ju̱u ̱yꜘ. Maꜙkeꜙ läꜙhnøøyꜗ jngëëyhꜗ
hñiiyꜘ, moꜙsoꜙ ju̱u ̱yꜘ.

7 I ̱i̱hˉ heꜘmaˊ jnä̱ä ̱ꜘ läꜙ jnä ̱ä̱ꜘ kyaˊjɨɨhˊ
hi̱ˉ maˉnaˊllu̱u ̱ˋ dsaˉnääꜗ jeeˊ hniiˉ.
Kaˊlleyˊ maˊ chooꜗ heˉ laꜗ läꜙko̱o̱ˉ
coron heˉ naˉlaꜚ kya̱a ̱hˊ kuˊnøøꜚ.
Moˉnëyˊmaˊ jnäꜘ läꜙko̱o̱ˉmoˉnëˊdsaˉ.
8 Jñuˉ lleyˊ maˊ jnäꜘ läꜙko̱o̱ˉ jñuˉ lleˊ
dsaˉmëꜘ. Chaˉja ̱yˊ maˊ jnäꜘ läꜙko̱o̱ˉ
chaˉja ̱ˊ león. 9 Naˉlä ̱ä ̱yˉ kya̱a ̱hˊ
ñe ˈ jmahꜗ, hiꜙ saˊkyooyꜘ maˊ nʉʉhꜘ
läꜙko̱o̱ˉ jeeˊngëꜙ chaˉmiihˉ carretheˉ
cheehˉ kyaˊjɨɨhˊ hi̱ˉ hli̱i ̱ꜙ jeeˊ gaꜙnääˊ
jeeˊ hniiˉ. 10 Naˊku̱u ̱yꜘ maˊ chooꜗ
hmaˉkuuˊ läꜙ chooˈ naˊku̱u̱ꜘ chaˊhneꜗ.
Kya̱a̱hˊ naˊku̱u̱yꜘ ja̱ˉ, gaꜙjmeeyꜘ dsooˊ
kihꜗ dsaˉ läꜙji̱i ̱hˈ gaꜙtëꜘ hñaa̱ ̱ꜘ sɨhˉ.
11 Dsaˉjø ̱ø̱hˈ kya̱a ̱ꜗ i̱i ̱hˉ heꜘ maˊ la ̱a ̱ ˈ
ángel kya ̱a̱ꜗ tooˉ ñiihˊ ja̱ˉ. Kya̱a̱hˊ juuˈ
hebreo che ̱e̱yˉ Abadón, hiꜙ kya̱a ̱hˊ
juuˈ griego che̱e̱yˉ Apolión. (Jmɨɨˉ
kiyhꜗ hnøøꜗ jähꜙ: hi ̱ˉ he ̱e̱˜ dsaˉ.)

12 Gaꜙngëëꜘ toˉnëˊ heˉ wɨɨꜘ ja ̱ˉ.
Hiꜙ gaꜙjä̱ꜘ gaˊ to̱ ˈ heˉ wɨɨꜘ heˉ ja̱ˉgaˊ
gaꜙjëënꜗ.

13 Maˊ gaꜙjʉʉꜘ jeeˊ gaꜙtëꜘ jñeeꜘ ángel
luuꜘ hooˊ kihˈ, gaꜙnuunꜗ gaꜙhlëëhꜘ jeeˊ
kihˈ läꜙjëꜙ kye ̱ꜘ jøøˈ kihꜗ naˊhyooꜘ heˉ
naˉlaꜚ kya ̱a̱hˊ kuˊnøøꜚ heˉ maˊ chihˈ
chaˊnëˊ Dio. 14 Gaꜙhlë̱ë̱yhꜗ jeeˊ gaꜙtëꜘ
jñeeꜘ ángel hi̱ˉ maˊ cho ̱o̱hˉ luuꜘ hooˊ
heꜘ, gaꜙsɨɨyhꜙ:

—Che̱e̱hˋ läꜙjë ̱ë̱ꜙ kye ̱e̱ꜘ ángele hi̱ˉ
naˉhñuuhˊ chaˊjmɨɨˉ jʉʉhˉ heˉ che̱e̱ˉ
Eufrate.

15 Hiꜙ gaꜙche ̱e̱yhˉ läꜙjë̱ë̱ꜙ kye ̱e̱ꜘ
ángele heꜘ hi ̱ˉ maˉnaˊllu̱u ̱ˋ kihˈ hor˜
ja ̱ˉ, jmɨɨˊ ja̱ˉ, sɨhˉ ja̱ˉ, ji̱ˉñeˉ ja̱ˉ mahꜗ
jngëëyhꜗ laꜚ gaˊ ko̱o ̱ˉ kiihˋ kihˈ dsaˉ
jmɨˉgyʉʉꜙ. 16 Gaꜙtë̱ë̱nꜘ gaꜙnuunꜗ maˊ
te̱e ̱ ˈ to̱ꜗ hñā̱ la ̱a̱ꜘ millón hløøꜘ hi̱ˉ maˊ
dsë ̱ë̱˜ kyaˊjɨɨhˊ.

17 Läꜙlaˉ gaꜙläꜙjnäꜘ kinꜙ maˊ
gaꜙjë ̱ë̱nꜙ kyaˊjɨɨhˊ heꜘ. Läꜙjë ̱ë̱ꜙ hi̱ˉ maˊ
dsë ̱ë̱y˜ heꜘ, maˊ naˉløøˉ moˉdsëyꜗ
ñe ˈ gyʉ̱ʉ̱ꜘ, kya̱a ̱hˊ heˉ eehˉ, hiꜙ heˉ
nøøꜘ kaˉlähꜘ. Lleˊ kyaˊjɨɨhˊ heꜘ maˊ
jnäꜘ läꜙko̱o̱ˉ lleˊ león. Hiꜙ maˊ hwëëˉ
toˉhooyˊ jeˉ, ñeˊ, hiꜙ azufre. 18 Gaꜙtëꜘ
laꜚ gaˊ ko̱o̱ˉ kiihˋ kihˈ dsaˉ hi̱ˉ gaꜙju̱u̱ꜗ
kihꜗ läꜙjëꜙ hnëˉ nëëˈ heˉ wɨɨꜘ heˉ maˊ
hwëëˉ hooˊ kyaˊjɨɨhˊ heꜘ, heˉ maˊ laˈ

jeˉ, ñeˊ, hiꜙ azufre. 19 Jëëhꜘ, maˊ kye̱ˉ
chaˉmiihˉbeꜘhooˊkyaˊjɨɨhˊheꜘkya̱a ̱hˊ
ku ̱u̱yꜘ kaˉlähꜘ. Ku̱u̱yꜘ ja̱ˉ maˊ laˈ läꜙ
la ̱a ̱ꜗmɨɨhˉ. Maˊ lleˋ lleyˊheˉ kya ̱a̱hˊmaˊ
jmeeyꜙ dsooˊ.

20 Dsaˉ hi ̱ˉ saꜙ gaꜙju̱u̱ꜗ kya ̱a̱hˊ heˉ
wɨɨꜘ ja ̱ˉ, niꜙ läꜙja̱ˉ saꜙ gaꜙläꜙdsa̱a̱˜ dsëyꜗ
heˉ maˊ jmeeyꜙ jʉʉhˉ kihꜗ heˉ naˉlaꜚ
kya ̱a̱hˊ gooyˉ. Saꜙ gaꜙtʉyꜗ heˉ maˊ
jmä̱ä ̱y˜ jø ̱ø̱hˈ läꜙjë ̱ë̱ꜙ jmɨˉlleꜘhlë ̱ë̱hˈ, hiꜙ
kihꜗ läꜙjëꜙ he̱e̱hꜚ heˉ naˉlaꜚ kya̱a ̱hˊ
kuˊnøøꜚ, kya ̱a̱hˊ kuuˊ tøøˉ, kya̱a ̱hˊ ñeˈ
hwehˉ, kya̱a ̱hˊ ku̱u ̱ˊ, hiꜙ kya̱a ̱hˊ hmaˉ
kaˉlähꜘ. Läꜙjëꜙ he̱e̱hꜚ ja̱ˉ saꜙ jëë˜,
saꜙ nuuˉ, hiꜙ niꜙ saꜙ ngëꜙ. 21 Hiꜙ niꜙ
saꜙ gaꜙläꜙdsa̱a̱˜ dsëyꜗ heˉmaˊ jngëëyhꜙ
dsaˉ, heˉ maˊ jmeeyꜙ jiˉnahˊ, heˉ maˊ
ka ̱a ̱yh˜ waˊ hi̱ˉ chaˉ hi̱ˉ, hiꜙ heˉ maˊ
hë ̱ë̱yˉ.

10
Ja̱a̱ˉ ángel kya ̱a̱hˊ ko̱o ̱ˉ libro pihˈ

1 Maˉngëëꜘ heˉ ja̱ˉ, gaꜙjë ̱ë̱nꜙ jñahꜘ
ángel hi ̱ˉ be̱e̱ꜘ jwërte hi̱ˉ gaꜙjñaa̱̱ꜗ
gyʉʉhˈ jmɨˉgyʉʉꜙ naˉlä ̱ä̱ˉ jniiꜘ, maˊ
jnä ̱ä ̱ꜘmɨɨhˉ ku̱u ̱ˊ gyʉʉhˈ lleyˊ. Moˉnëyˊ
maˊ jnäꜘ läꜙ jnäꜘ hyooˉ, hiꜙ läꜙ kyooˉ
tɨɨyˊ maˊ laˈ läꜙko̱o̱ˉ jeˉ heˉ chihꜗ
ko̱ˉdsooꜘ. 2 Maˊ häˊ jaˊgooyˉ ko̱o̱ˉ
jeˉ pihˈ naˉnaˊ. Mahꜗ gaꜙchiyhꜘ tɨɨyˊ
raˉllu ̱u̱ꜗ nëˊ jmɨˉñeehꜚ, hiꜙ tɨɨyˊ raˉkë̱hˈ
gaꜙchiyhꜘhwaꜗki ̱i̱ꜙ. 3 Ja ̱ˉgaˊ gaꜙhlëëyhꜘ
ko̱o̱ˉ ki̱ˉga ̱a̱ˉ läꜙko̱o̱ˉ ki ̱ˉga̱a ̱ˉ hooh˜
leónmaˊmiˉga̱a ̱yꜗ. Läꜙmaˊ gaꜙhlëëyhꜘ
ja ̱ˉ, gaꜙngëëhˉ kiyhꜗ gye ̱e̱ꜗ ñihꜗ. 4Maˊ
gaꜙngëëhˉ läꜙjë̱ë̱ꜙ gye ̱e̱ꜗ ñihꜗ heꜘ,
ngooꜗ gaˊ jnäꜘ maˊ sɨɨnˋ, maˊ gaꜙnuunꜗ
gaꜙhlëëhꜘ gyʉʉhˈ, gaꜙsɨɨhꜙ jnäꜘ:

—Hmäˊ läꜙjëꜙ juuˈ heˉ maˉhlëëhꜘ
ñihꜗ naˉ, toꜙ yaꜙsɨɨˉ.

5 Hi ̱hꜗ ángel hi̱ˉ gaꜙjë̱ë̱nꜙ hi̱ˉ chihꜗ
ko̱o̱ˉ tɨɨˊ nëˊ jmɨˉñeehꜚ kya ̱a̱hˊ ko̱o̱ˉ
tɨɨyˊ hwaˈ ki̱i ̱ꜙ heꜘ, gaꜙchooyꜘ gooyˉ
taꜙ gyʉʉhˈ. 6Mahꜗ gaꜙtä̱ä̱yˉ hi̱ˉ cha̱a̱ˉ
gaꜙläꜙjëꜙ johꜘ jmɨɨˊ chaˉ, heꜘ baˊ hi̱ˉ
gaꜙjmeeꜘ gyʉʉhˈ jmɨˉgyʉʉꜙ kya̱a ̱hˊ
läꜙjëꜙ heˉ jnäꜘ nëˊ kihˈ, heꜘ baˊ hi̱ˉ
gaꜙjmeeꜘ hwaꜗ, kya̱a ̱hˊ läꜙjëꜙ heˉ gaˊ
chaˉ nëˊ kihˈ, hiꜙ heꜘ baˊ hi ̱ˉ gaꜙjmeeꜘ

jmɨˉñeehꜚ kya ̱a̱hˊ läꜙjëꜙ heˉ gaˊ chaˉ
kihꜗ. Gaꜙtä̱ä ̱yˉ hi̱ˉ heꜘ gaꜙjäyhꜘ:

—Moꜙsoꜙ läꜙhɨɨˊ gaˊ chaˉmiihˉ jmɨɨˊ.
7 Jä ̱ä̱ꜗ ja ̱ˉgaˊ jʉʉˈ jeeˊ gaꜙtëꜘ gye̱e̱ꜗ ángel
heꜘ luuꜘ hooˊ kihˈ, läꜙjëꜙ heˉ naˉhmääˊ
kihˈ Dio läꜙteꜗ läꜙko ̱o̱ˉ gaꜙjähꜘ Dio sɨɨhꜙ
dsaˉ hi̱ˉ gaꜙngëëꜗ juuˈ hi̱ˉ maˊ jmeeꜙ
taˊheꜗ kiyhꜗ lloꜘjooꜗ —gaꜙjähꜘ ángel heꜘ.

8 Ko̱o̱ˉ kaˉlähꜘ gaꜙnuunꜗ gaꜙhlëëhꜘ
gyʉʉhˈ jmɨˉgyʉʉꜙ kya̱a ̱hˊ jnäꜘ, gaꜙjähꜘ:

—Gwaˉ goˉkye̱ˉ jeˉ pihˈ naˉnaˊ heˉ
häˊ jaˊgooˉ ángel hi̱ˉ chihꜗ tɨɨˊ nëˊ
jmɨˉñeehꜚ kya̱a ̱hˊ nëˊ hwaˈ ooꜙ.

9 Heˉja ̱ˉ ñeenˊ jeeˊ maˊ chehˈ ángel
mahꜗ gaꜙngɨɨnˋ jeˉ pihˈ ja̱ˉ. Mahꜗ
gaꜙsɨɨyhꜙ jnäꜘ:

—Heeꜚ laˉ, kuhꜗ. Heˉ laˉ jmeeꜗ
läꜙllihꜗ tuˉjla̱hˊ, pero nehꜙ toˉhoohˊ
läꜙøøꜘ, läꜙko ̱o̱ˉ øøꜘ jmɨhˈ tahꜗ.

10 Ja ̱ˉgaˊ gaꜙka̱nꜗ jeˉ pihˈ heˉ
maˊ cho̱o̱hˉ ángel mahꜗ gaꜙkuhnꜗ.
Gaꜙläꜙøøꜘ nehꜙ toˉhoonꜙ läꜙko̱o̱ˉ
øøꜘ jmɨhˈ tahꜗ. Maˉlaꜙ maˉkuhnꜗ
gaꜙläꜙllihꜗ tuˉjla ̱nꜙ. 11 Ja ̱ˉgaˊ gaꜙsɨɨyhꜙ
jnäꜘ kaˉlähꜘ:

—Jmeeꜙ biiꜗ miˊjnäähꜗ juuˈ kinꜙ
kaˉlähꜘ kihꜗ chaˉmiihˉ jeeˊ jwɨɨˉ,
hiꜙ läꜙka ̱a̱ˉ hwaꜗ jeeˊ tä̱ä ̱hˊ dsaˉ hi̱ˉ
jmeeꜙ hihꜙ, hiꜙ kihꜗ hi ̱ˉ hlëëhꜙ läꜙko̱o̱ˉ
läꜙko̱o̱ˉ juuˈ, hiꜙ kihꜗ läꜙjë̱ë̱ꜙ dsaˉtaˊ
ka ̱a ̱hˊ.

11
Läꜙu̱u̱ꜘ dsaˉ hi ̱ˉ kwaꜗ juˈdsooꜘ kihꜗ

Dio
1Maˉngëëꜘ heˉ ja ̱ˉ, gaꜙhyohnꜗ ko̱o̱ˉ

hmaˉ heˉ llaꜙ hihꜙ heˉ laꜗ läꜙko̱o̱ˉ
sɨˊhmaˉtahˉ, mahꜗ gaꜙsɨɨyhꜙ jnäꜘ:

—Nooˉ, mahꜗ llaˊ hihꜙ gwahꜙ kihꜗ
Dio, kya̱a ̱hˊ naˊhyooꜘ, mahꜗ he ̱e̱ꜙ
ja ̱hꜘ te̱e̱ꜗ hi̱ˉ tä̱ä ̱hˊ jmeeꜙ jʉʉhˉ kihˈ
Dio. 2 Waˊ jä̱ꜘ baˊ kihˈ hoˊhneꜚ kihꜗ
gwahꜙ naˉ, saꜙ llahˈ hihꜙ. Jëëhꜘ heˉ
maˉnaˉlaꜚ he̱e̱ꜚ hi̱ˉ saꜙ la ̱a̱ꜗ judiu baˊ
naˉ, mahꜗ jmeeyꜗ heˉ llaꜙ dsëyꜗ jeeˊ
jwɨɨˉnaˉjngɨɨˈ to ̱ꜗla ̱a̱ꜗ u̱u ̱ꜗ sɨhˉ. 3Che̱e̱nꜚ
u ̱u̱ꜗ dsaˉ hi̱ˉ dsaˉkwaꜙ juˈdsooꜘ kinꜙ.
Kye̱yhˊ hmɨɨhˉ heˉ kë̱hˉ dsaˉ maˊ
tiˉmeehˉ dsëꜗ. Ngëëyꜗ juuˈ kinꜙ
kihꜗ dsaꜙ ko ̱o̱ˉ mil dsë˜ to̱ꜗ hñaˉlooꜘ

naˉdsë˜ to̱ꜙloꜙgyaꜘ dsë˜ gyaꜗ jmɨɨˋ —
gaꜙsɨɨyhꜙ jnäꜘ.

4 Läꜙu̱u ̱ꜘ hi̱ˉ kwaꜗ juˈdsooꜘ kihꜗ Dio
heꜘ, la ̱a ̱ꜗ kwa ̱a̱t˜ läꜙko̱o̱ˉ to̱ꜗ chaahˈ
hmaˉ olivo, hiꜙ la̱a ̱yꜗ kwa ̱a ̱t˜ läꜙko̱o̱ˉ
to ̱ꜗ candelero heˉ naˊjnääꜘ chaˊnëˊ Dio
jʉʉˊ hwaˈ. 5 Cherˊmahꜗ cha̱a ̱ˉ hi̱ˉ
hnøøꜗ jmä̱ä̱yhꜙ dsooˊ, kya̱a ̱hˊ jeˉ heˉ
hwëëˉ nehꜙ toˉhooyˊ jë̱ë̱yꜗ goˉte˜ hi̱ˉ
naˉhøøhˊ kiyhˈ. Läꜙja̱ˉ jmeeꜙ biiꜗ ju̱u ̱ꜘ
waˊ hi̱ˉ chaˉ hi̱ˉ, hi̱ˉ hnøøꜗ jmä̱ä ̱yhꜙ
dsooˊ. 6 Läꜙu ̱u̱ꜘ dsaˉ heꜘ naˉngëy ˈ
jwëꜗ heˉ jmeeyꜗ saꜙ jäꜙ jmaꜗ taˊko̱ˉji̱i ̱hˈ
ngëëyꜗ juuˈ kihꜗ Dio. Läꜙja̱ˉ naˉngëy
ˈ jwëꜗ jmeeyꜗ kihꜗ jmɨɨˉ heˉ liiꜙ jmaˉ.
Hiꜙ naˉngëyˈ jwëꜗ heeyhꜗ dsaˉ lliꜘwɨɨꜘ,
läꜙjohꜘ ji̱i ̱h˜ hnøøꜗ bihꜗ.

7 Maˉlaꜙ maˉdsë̱ë̱ꜗ jmɨɨˊ kwayꜙ juuˈ
kihꜗ Dio, yaˉhë ̱ë̱ˈ jahꜘ hlë̱ë̱hˈ nehꜙ tooˉ
ñiihˊ kihˈ chaˊjeˉ mahꜗ te̱e̱yꜗ kya̱a ̱hˊ
dsaˉheꜘ, läꜙji̱i ̱hˈ läꜙliyhꜙ jngëëyhꜗ. 8Gaˊ
maˉnaˉju̱u ̱yˊ, jä̱yꜗ chaˊjwëꜗ jeeˊ jnäꜘhäꜘ
kihꜗ jwɨɨˉ jʉʉhˉ, ja̱ˉbaˊ jeeˊ jwɨɨˉ jeeˊ
gaꜙtä̱ä ̱yˉ dsohꜘ hmaˉcruꜚ Dsaˉjø ̱ø̱hˈ
jnänˋ. Hi̱ˉ cha̱a ̱ˉ jeeˊ ja̱ˉ, kweeˉ hñaaˉ
dsëyꜗ läꜙko̱o̱ˉ dsaˉ hi̱ˉmaˊ cha̱a ̱ˉ jwɨɨˉ
Sodomakya̱a ̱hˊEgipto, heˉja ̱ˉkihꜗ jeeˊ
jwɨɨˉ ja̱ˉ, leꜘ jähnˊ che ̱e̱ˉ Sodoma hiꜙ
Egiptokaˉlähꜘ. 9Hnëˉ jmɨɨˊdsaˉhnooˈ,
gaꜙläꜙjë ̱ë̱ꜙ baˊ dsaˉ dsaˉta̱a ̱hˋ jë ̱ë̱yˈ
hi ̱ˉ naˉju̱u̱ˊ heꜘ, dsaˉ hi̱ˉ cha̱a ̱ˉ läꜙjëꜙ
jeeˊ jwɨɨˉ, läꜙjë ̱ë̱ꜙ nääˈ dsaˉ, dsaˉ
hi ̱ˉ hlëëhꜙ läꜙko̱o̱ˉ läꜙko̱o̱ˉ juuˈ, hiꜙ
läꜙka ̱a ̱ˉ hwaꜗ jeeˊ tä̱ä ̱hˊ dsaˉ hi ̱ˉ jmeeꜙ
hihꜙ. Saꜙ kwayꜗ jwëˈ ha̱a ̱ꜗ hi̱ˉ naˉju̱u ̱ˊ
heꜘ. 10 Gaꜙläꜙjë ̱ë̱ꜙ baˊ dsaˉ jmɨˉgyʉʉꜙ
läꜙcha ̱a̱yˉ lluꜗ waˊraˉ gaꜙjëëyꜗ naˉju̱u ̱ˊ
dsaˉ heꜘ. Dsaˉta̱a̱yhˋ jë̱ë̱ˉ dsëyꜗ jwërte,
hiꜙ kwëëyhꜗ dsaˉkya ̱a̱yhˊ miihˉ heˉ
chaˉ kihꜗ läꜙja̱a ̱ˉ läꜙja ̱a̱yˉ, jëëhꜘ läꜙu̱u ̱ꜘ
hi ̱ˉ maˊ ngëë˜ juuˈ kihꜗ Dio heꜘ maˊ
heeyh˜wɨɨꜘ läꜙjë ̱ë̱ꜙ hi̱ˉ cha̱a ̱ˉ hwaꜗ laˉ.

11 Gaˊ maˉtëꜘ hnëˉ jmɨɨˊ dsaˉhnooˈ
ja ̱ˉ, jmɨˉlleꜘ naˊji̱i ̱hꜙ heˉ jaꜗ kihꜗ Dio
gaꜙtoohˋ tuhˉdsëyꜗ mahꜗ gaꜙnooyˉ
läꜙhmëëꜘ. Gaꜙläꜙgooꜙ jwërte dsëꜗ
dsaˉ hi̱ˉ maˊ tä̱ä ̱hˊ jëë˜ jeeˊ ja ̱ˉ.
12 Gaꜙläꜙnʉʉhꜘ gaꜙhlëëhꜘ gyʉʉhˈ,
gaꜙjähꜘ:

—Wɨɨꜘ hnähꜘ jeeˊ laˉ.
Mahꜗ gaꜙsa ̱yhˈ taꜙ gyʉʉhˈ jeeˊ jniiꜘ läꜙ

maˉjëë˜ ja̱ˉ läꜙjë ̱ë̱ꜙ hi ̱ˉ maˊ naˉhøøhˊ
kiyhˈ. 13 Hor˜ ja ̱ˉ gaꜙjehꜗ wɨɨꜘ jwërte
hwaꜗ. Hiꜙ kihꜗ hñaˉlooꜘ hneˉ, gaꜙhlaꜗ
maꜙ gyaꜗ jeeˊ läꜙka̱a ̱ˉ jeeˊ jwɨɨˉ jʉʉhˉ
ja ̱ˉ. Hiꜙ gaꜙju̱u̱ꜗ gye ̱e̱ꜗ mil dsaˉ maˊ
gaꜙjehꜗ hwaꜗ. Hi̱ˉ gaꜙcha̱a ̱ꜗ heꜘ, kya̱a ̱hˊ
heˉ goyhꜙ ja ̱ˉ, gaꜙjmä̱ä ̱yꜗ jø ̱ø̱hˈ Dio hi̱ˉ
gyaꜗ gyʉʉhˈ jmɨˉgyʉʉꜙ.

14Gaꜙngëëꜘ to̱ꜗheˉwɨɨꜘ ja̱ˉ. Hiꜙgaꜙjä ̱ꜘ
gaˊ ko̱o̱ˉ heˉwɨɨꜘ heˉ ja ̱ˉgaˊ gaꜙjëënꜗ.

Gaꜙjʉʉyꜘ jeeˊ gaꜙtëꜘ gyiiꜗ luuꜘ hooˊ
15Maˊ gaꜙtëꜘ gye̱e̱ꜗ ángel gaꜙjʉʉꜘ luuꜘ

hooˊ kihˈ, gaꜙläꜙnʉʉhꜘ gyʉʉhˈ gaꜙtoohˋ
ki ̱ˉga̱a ̱ˉmɨɨhˊ, maˊ jäyhꜘ:
Naꜗ maˉtëꜘ jeeˊ jmeeˈ Dio hihꜙ kihꜗ

läꜙka̱a ̱ˉ jmɨˉgyʉʉꜙ ko ̱ˉjø ̱hꜘ
kya̱a ̱hˊ Cristo kya ̱a̱yꜗ.

Hi̱ˉ heꜘ baˊ jmeeˈ hihꜙ gaꜙläꜙjëꜙ johꜘ
jmɨɨˊ chaˉ.

16 Läꜙjë ̱ë̱ꜙ gyiiꜘkye̱e̱ꜘ dsaˉgyʉʉhˊ hi̱ˉ
maˊ tä̱ä̱hˊ nëˊ hmaˉsii˜ chaˊnëˊ Dio,
gaꜙta̱a ̱yhˋ gaꜙju̱u ̱yhꜗ jnëyˊ, gaꜙjyooyꜗ
lleyˊ läꜙ gaꜙtëꜘ hwaꜗ mahꜗ gaꜙjmeeyꜘ
jʉʉhˉ kihꜗ Dio. 17Mahꜗmaˊ jäyhꜘ:
Kwaˉ jnäähˈ tiˊhmaahˊ kyahˈ hneˉDio

hi̱ˉ chaˉ gaꜙläꜙjëꜙ beꜘ kihꜗ,
hneˉheꜘhi̱ˉ la ̱a ̱ꜗ, hneˉheꜘhi̱ˉmaˊ la̱a ̱̍ ,

hiꜙ hneˉ heꜘ hi̱ˉ lla̱a̱h˜ kaˉlähꜘ.
Maˉmiˉjnäähˈhñaahꜗkya ̱a̱hˊbeꜘkyahꜗ

mahꜗ løøhˈ jmeehˈ hihꜙ.
18 Gaꜙläꜙjë ̱ë̱ꜙ hi̱ˉ tä̱ä ̱hˊ läꜙka̱a ̱ˉ hwaꜗ

maˉläˉlle̱e̱ꜘ jwërte,
maˉtëꜘ jeeˊ te̱e̱hˊ jwɨɨ˜ kihꜗ hi ̱ˉ heꜘ.
Maˉtëꜘ jmɨɨˊ llahˈ taˊ kihˈ hi̱ˉ naˉju̱u̱ˊ,
mahꜗ kwëëhˈ he̱e̱ꜚ läꜙjë ̱ë̱ꜙ hi̱ˉ gaꜙngëëꜗ

juuˈ hi̱ˉ gaꜙjmeeꜘ taˊheꜗ kyahꜗ,
hiꜙ läꜙja̱ˉ läꜙjë̱ë̱ꜙ hi̱ˉ naˉjngëëˈ hiꜙ

läꜙjë̱ë̱ꜙ gaˊ hi̱ˉ ga̱hꜙ hneˉ, läꜙjø ̱hꜗ
läꜙmähꜗ.

Hiꜙmaˉtëꜘ jmɨɨˊ jngëëhˈ läꜙjë ̱ë̱ꜙhi̱ˉhe ̱e̱˜
jmɨˉgyʉʉꜙ laˉ.

19 Ja̱ˉgaˊ gaꜙnaꜘ gwahꜙ kihꜗ Dio
gyʉʉhˈ jmɨˉgyʉʉꜙ, hiꜙ nehꜙ gwahꜙ ja ̱ˉ,
gaꜙläꜙjnäꜘ gooꜘ heˉ täähˊ ku̱u̱ˊ naˉsɨɨˉ
hmoohˊ toˉnëˊ. Peerꜙ gaꜙjmeeꜘ jeꜚñihꜗ,
gaꜙtoohˋmɨɨhˊ, gaꜙhɨɨ̱ ̱ꜗ ñihꜗ, gaꜙjehꜗ wɨɨꜘ
jwërte hwaꜗ, mahꜗ gaꜙhlaꜗ mɨ ˈdsëꜗ
kahˊga ̱a̱ˉ.

12
Dsaˉmëꜘ hiꜙDragón

1 Maˉngëëꜘ heˉ ja̱ˉ, gaꜙläꜙjnäꜘ
gyʉʉhˈ jmɨˉgyʉʉꜙ ko̱o̱ˉ heˉ jʉhˉga ̱a ̱ˉ.
Gaꜙläꜙjnääꜘ ja̱a ̱ˉ dsaˉmëꜘ hi̱ˉ maˊ
naˉlä ̱ä ̱ˉ hyooˉ, hiꜙ maˊ he ̱e̱ꜘ sɨhˉ hʉʉˊ
tɨɨyˊ, hiꜙ maˊ lleyˋ ko̱o ̱ˉ coron heˉ maˊ
cha ̱a̱ꜗ gyaꜙtu̱u ̱ꜘ nʉʉꜘ. 2 Dsaˉmëꜘ heꜘ
maˊ kya ̱a̱ˉ gyʉ̱ʉ̱ˉ, maˊ hø ̱ø̱y˜ kihꜗ heˉ
jëëy˜ wɨɨꜘ heˉ läꜙcha̱a ̱ˉ gyʉ̱ʉ̱ˉ kya̱a ̱yꜗ.
3Hiꜙ gaꜙläꜙjnäꜘ gaˊ jyohꜘ heˉ jʉhˉga ̱a̱ˉ
gyʉʉhˈ jmɨˉgyʉʉꜙ. Gaꜙläꜙjnääꜘ ja ̱a̱ˉ
dragón gyu̱u̱ꜘ hi̱ˉ jø̱hˈga̱a ̱ˉ. Maˊ laˈ
gyiiꜗ lleyˊ, maˊ chooꜗ lleyˊ gyaꜗ jøøˈ,
hiꜙ maˊ lleyˋ gyiiˈ coron kaˉlähꜘ.
4 Kya̱a ̱hˊ ku̱u ̱yꜘ ja̱ˉ, gaꜙsë ̱ë̱yhˉ laꜚ gaˊ
ko̱o̱ˉ kiihˋ kihˈ nʉʉꜘ hi̱ˉ hë̱ë̱ꜚ gyʉʉhˈ
jmɨˉgyʉʉꜙ mahꜗ gaꜙsa̱a ̱ꜗ gaꜙja̱a ̱yꜗ taꜙ
hwaꜗ. Dragón heꜘ gaꜙnooˉ chaˊnëˊ
dsaˉmëꜘ hi̱ˉ ngooꜗ gaꜙläꜙcha̱a ̱ꜙ gyʉ̱ʉ̱ˉ
kya ̱a̱ꜗ mahꜗ maˊ ku̱yhꜙ gyʉ̱ʉ̱ˉ heꜘ
läꜙko̱o̱ˉ waˊraˉ gaꜙläꜙcha̱a ̱ꜙ. 5 Kihꜗ
dsaˉmëꜘ heꜘ gaꜙläꜙcha ̱a̱ꜙ ja̱a ̱ˉ gyʉ̱ʉ̱ˉ
ñʉʉhˉ hi̱ˉ jmeeꜗ hihꜙ kihꜗ gaꜙläꜙka ̱a̱ˉ
hwaꜗ kya̱a ̱hˊ ko̱o̱ˉ hmaˉhɨɨh˜ heˉ laꜗ
ñeˈ. Pero naꜗ baˊ ko̱hꜘ gaꜙtëëyˉ gyʉ̱ʉ̱ˉ
heꜘ chaˊnëˊ Dio jeeˊ gyayˈ jmeeyꜙ hihꜙ.
6Hiꜙ dsaˉmëꜘ heꜘ, gaꜙkyʉ̱ʉ̱yꜗ läꜙ gaꜙtëꜘ
hwaꜗ ki̱i ̱ꜙ jeeˊ gaꜙmiꜙlluꜗ Dio kiyhꜗ,
mahꜗ hä ̱ä̱yꜗ jeeˊ ja̱ˉ ko ̱o̱ˉ mil dsë˜ to̱ꜗ
hñaˉlooꜘ naˉdsë˜ to ̱ꜙloꜙgyaꜘ dsë˜ gyaꜗ
jmɨɨˋ.

7 Maˉngëëꜘ heˉ ja̱ˉ, gaꜙläꜙchaꜙ
ko̱o̱ˉ hniiˉ jʉʉhˉ gyʉʉhˈ jmɨˉgyʉʉꜙ.
Migyeˈ kya̱a ̱hˊ ángele kya̱a ̱yꜗ maˊ
te ̱e̱˜ kya̱a ̱hˊ Dragón. Hiꜙ Dragón heꜘ
kya ̱a̱hˊ ángele kya ̱a̱yꜗ maˊ te̱e̱˜ kaˉlähꜘ
kya ̱a̱hˊ Migyeˈ, 8 pero saꜙ gaꜙlɨyhꜗ.
Moꜙsoꜙ gaꜙläꜙchaꜙ gaˊ hø ̱ø̱yˈ gyʉʉhˈ
jmɨˉgyʉʉꜙ. 9 Läꜙja̱ˉ Dragón jø ̱ø̱hˈ heꜘ
gaꜙlle̱e̱ˉ dsihꜘ taꜙ kaˊhneꜚ. Hi ̱ˉ heꜘ
la ̱a ̱ꜗ mɨɨhˉ cha̱a ̱ˉ lloꜘjooꜗ hi ̱ˉ che̱e̱ˉ
hi ̱ˉsaꜙllu ̱ꜗ, hiꜙ che ̱e̱ˉbihꜗTanaˊkaˉlähꜘ.
Hi̱ˉ heꜘ miˉga ̱a ̱ꜙ dsaˉ läꜙka ̱a̱ˉ läꜙjʉhꜗ
jmɨˉgyʉʉꜙ. Gaꜙjwä ̱ä ̱ꜗ dsihꜘ läꜙ gaꜙtëꜘ
hwaꜗ ko̱ˉjø ̱hꜘ kya̱a ̱hˊ ángele kya ̱a̱yꜗ.

10 Ja ̱ˉgaˊ gaꜙnuunꜗ gaꜙhlëëhꜘ ki̱ˉga ̱a̱ˉ
kaˉlähꜘ gyʉʉhˈ heˉmaˊ jähꜘ:

—Naꜗ maˉtëꜘ jeeˊ lä ̱ä ̱ꜘ dsaˉ,
maˉläˉjnäꜘ beꜘ kihꜗ Dio, maˉløøꜗ
jmeeꜙ hihꜙ Dio jnänˋ, hiꜙ maˉtëꜘ jeeˊ
llaˈ Cristo kya̱a ̱yꜗ taˊ. Jëëhꜘ, maˉlle ̱e̱yˉ
taꜙ kaˊhneꜚ hi ̱ˉ maˊ hnɨɨ˜ kihꜗ läꜙjë ̱ë̱ꜙ
ø̱ø ̱hꜗ jneˊ. Läꜙjmɨɨˈ läꜙhwëˈ maˊ hnɨɨy˜
chaˊnëˊ Dio jnänˋ. 11 Pero ø̱ø̱hꜗ jneˊ
gaꜙlɨhꜗ bihꜗ kya̱a ̱yhˊ, kya ̱a̱hˊ jmaˉ kihꜗ
Borrego mähꜗ, hiꜙ kya̱a ̱hˊ juˈdsooꜘ heˉ
gaꜙjmeeyꜘ kihꜗ Cristo. Saꜙ gaꜙjmeeyꜘ
heˈ cheˊ cha ̱a̱ˉ ju̱u ̱yꜘ jmɨˉgyʉʉꜙ laˉ.
12Waˊ jë̱ë̱ˉ hohꜘ hnähꜘ hi ̱ˉ tä̱ä ̱hˊ gyʉʉhˈ
jmɨˉgyʉʉꜙ. Pero jwɨɨ˜ hi ̱ˉ tä̱ä̱hˊ hwaˈ
laˉ kya ̱a̱hˊ hi̱ˉ tä̱ä ̱hˊ nehꜙ jmɨˉñeehꜚ
kaˉlähꜘ. Jëëhꜘ hi̱ˉsaꜙllu ̱ꜗ maˉñeyˉ baˊ,
jä ̱ꜙ ko̱ˉhi̱ˊpihˈ gaˊ jmɨɨˊ kiyhˈ, heˉja̱ˉ
hä ̱ä̱yˈ jwërte maˉjñaa̱ ̱yꜗ jeeˊ kyahˈ
hnähꜘ.

13 Maˊ gaꜙjëëꜗ Dragón heꜘ, heˉ
gaꜙjwä ̱ä ̱ꜗ dsihꜘ taꜙ hwaꜗ, ngooyꜗ mahꜗ
jmeeyꜗ hñaaˉ dsëyꜗ kihꜗ dsaˉmëꜘ
hi̱ˉ gaꜙläꜙcha ̱a̱ꜙ gyʉ̱ʉ̱ˉ ñʉʉhˉ kihꜗ
heꜘ. 14 Pero gaꜙhyohꜗ dsaˉmëꜘ heꜘ
to ̱ꜗ saˊkyooꜘ chaˊmɨɨˉ jø ̱ø̱hˈ mahꜗ ja̱ˉ
leꜘ hë ̱ë̱yꜗ ʉ̱ʉ̱ꜘ kihꜗ mɨɨhˉ hlë̱ë̱hˈ heꜘ
taꜙ hwaꜗ ki̱i ̱ꜙ, jeeˊ hä ̱ä ̱ ˈ dsihꜘ ko̱o̱ˉ
ji̱ˉñeˉ, jyohꜘ gaˊ to ̱ ˈ ji̱ˉñeˉ, naˉdsë˜
jñeeꜘ sɨhˉ. 15 Mɨɨhˉ heꜘ gaꜙjʉʉꜗ ko̱o̱ˉ
jmɨˉjʉʉhˉ kya̱a ̱hˊ hooyˊ taꜙ jeeˊ ngooˈ
dsaˉmëꜘ heꜘ mahꜗ maˊ ä̱ä ̱yꜘ kya̱a ̱hˊ
jmɨɨˉ ja̱ˉ. 16 Pero hwaꜗ gaꜙkwaꜘ beꜘ
kihꜗ dsaˉmëꜘ heꜘ. Gaꜙnaꜘ hwaꜗ, mahꜗ
gaꜙhooˋ jmɨɨˉ heˉ gaꜙhwëëˉ toˉhooˊ
Dragón. 17 Heˉja ̱ˉ gaꜙyaꜙjë ̱ë̱ ˈ dsëꜗ
jwërte dragón kya̱a ̱hˊ dsaˉmëꜘ heꜘ.
Mahꜗ ngooyꜗ naˊjmeeyꜘ hniiˉ kya̱a ̱hˊ
hi̱ˉ la ̱a̱ꜗ saˊju̱ˉ kihꜗ dsaˉmëꜘ heꜘ, hi̱ˉ
høøꜙ madaꜚ kihꜗ Dio ja ̱ˉbaˊ hi̱ˉ jmeeꜙ
juˈdsooꜘ kihꜗ Jesucristo.

13
Läꜙu̱u̱ꜘ jahꜘ la̱a̱ꜗ naˊhøøꜘ heꜘ

1 Jnäꜘ gaꜙnoonꜗ nëˊ mɨ ˈsɨɨˊ heˉ chaˉ
chaˊhooˊ jmɨˉñeehꜚ. Jeeˊ ja̱ˉ gaꜙjë ̱ë̱nꜙ
ja ̱a̱ˉ jahꜘ hi̱ˉ la ̱a ̱ꜗ naˊhøøꜘ, yaꜙhë̱ë̱ꜗ
chaˊjmɨˉñeehꜚ maˊ lleˋ gyiiˈ lleyˊ, hiꜙ
maˊ chooꜗ gyaꜗ jøøˈ. Nëˊ jøøˈ kiyhꜗ maˊ
chooꜗ gyaꜗ coron. Hiꜙmaˊnaˉsɨɨˉ läꜙjëꜙ
kaˊlleyˊ ko̱o̱ˉ juuˈ heˉ miˉkwa ̱hꜗ kihꜗ
Dio. 2 Jahꜘ hi̱ˉ gaꜙjë ̱ë̱nꜙ heꜘ, maˊ la ̱a ̱ ˈ

läꜙko̱o̱ˉ hyahˉ. Maˉtɨɨyˊ maˊ laˈ läꜙ laꜗ
tɨɨˊ oso. Moˉhooyˊ maˊ laˈ läꜙ laꜗ hooˊ
león. Dragón heꜘ, gaꜙkwëëyhꜗ beꜘ, hiꜙ
gaꜙlla̱a ̱yꜗ hø ̱ø̱yˈmahꜗ jmeeyꜗ hihꜙ llayꜚ,
mahꜗ le̱e̱yꜘ dsaˉtaˊ jø̱ø̱hˈ. 3 Gaꜙjëënꜗ
ko̱o̱ˉ lleyˊmaˊ laˈ dsooˊ heˉmaˊ jngɨɨhˈ
kiyhꜗ. Pero dsooˊ heˉ maˊ jngɨɨhˈ
kiyhꜗ ja ̱ˉ, gaꜙjä̱ꜗ baˊ. Peerꜙ gaꜙläꜙdsa̱a ̱˜
dsëꜗ läꜙjë̱ë̱ꜙ dsaˉ jmɨˉgyʉʉꜙ, heˉja̱ˉ
gaꜙjmeeyꜘ ko̱ˉjø ̱hꜘ kya̱a ̱hˊ jahꜘ hi̱ˉ la ̱a̱ꜗ
naˊhøøꜘ heꜘ. 4Hiꜙ gaꜙjmä̱ä ̱ꜗ dsaˉ jø ̱ø̱hˈ
Dragón hi̱ˉ gaꜙlla̱a ̱ꜗ jø̱ø ̱hˈ jahꜘ hi̱ˉ la ̱a̱ꜗ
naˊhøøꜘ heꜘ. Ja̱ˉbaˊ läꜙja̱ˉ gaꜙjmä̱ä ̱yꜗ
jø ̱ø̱hˈ jahꜘ la̱a ̱ꜗ naˊhøøꜘ heꜘ kaˉlähꜘ,
mahꜗmaˊ jäyhꜘ kiyhꜗ:

—Saꜙ cha̱a ̱ˉ gaˊ jñahꜘ hi̱ˉ la ̱a ̱ꜗ läꜙko̱o̱ˉ
jahꜘ naˉ. ¿Hii̱ ̱ˉ naˉ hi̱ˉ lihꜙ te̱e̱ꜗ
kya ̱a̱yhˊ?

5 Gaꜙkwayꜘ jwëˈ kihꜗ mahꜗ hlëëyhꜗ
juuˈ ta̱a ̱hꜗ hiꜙ hlëëhꜗ bihꜗ juuˈ heˉ
miˉkwa̱hꜗ kihꜗ Dio. Gaꜙlla̱a ̱yꜗ
mahꜗ le̱e̱yꜘ dsaˉtaˊ to̱ꜗla ̱a ̱ꜗ u ̱u̱ꜗ sɨhꜙ.
6 Läꜙja̱ˉ gaꜙløøyꜗ miˉkwa ̱yhꜗ kihꜗ Dio.
Gaꜙmiꜙkwa ̱yhꜗ jmɨɨˉ kiyhꜗ, läꜙkye̱ˉ
kihꜗ gwahꜙ kiyhꜗ, hiꜙ läꜙja ̱ˉ kihꜗ hi̱ˉ
tä̱ä ̱hˊ gyʉʉhˈ jmɨˉgyʉʉꜙ kaˉlähꜘ. 7 Hiꜙ
gaꜙhyoyhꜗ jwëˈ jmeeyꜗ hniiˉ kya̱a ̱hˊ
läꜙjë ̱ë̱ꜙ hi̱ˉ naˉjngëëˈ läꜙji̱i ̱hˈ le̱e̱yhꜙ.
Hiꜙ gaꜙhyoyhꜗ jwëˈ jmeeyꜗ hihꜙ kihꜗ
läꜙjë ̱ë̱ꜙ nääꜗ dsaˉ, läꜙjëꜙ jeeˊ jwɨɨˉ, dsaˉ
hi ̱ˉ hlëëhꜙ läꜙko̱o̱ˉ läꜙko̱o̱ˉ juuˈ, hiꜙ
läꜙka ̱a ̱ˉhwaꜗ jeeˊ tä̱ä ̱hˊdsaˉ jmeeꜙhihꜙ
maꜙ kiꜙ kihꜗ. 8 Läꜙjë̱ë̱ꜙ dsaˉ jmɨˉgyʉʉꜙ
hi ̱ˉgaꜙjmä̱ä ̱ꜗ jø ̱ø̱hˈ jahꜘ la ̱a ̱ꜗnaˊhøøꜘheꜘ,
saꜙ maˊ naˉsɨɨˉ jmɨɨˉ kiyhꜗ nëˊ jeˉ kihꜗ
Borrego mähꜗ hi̱ˉ la̱a ̱ꜗ kwa ̱a ̱t˜ gaꜙju̱u̱ꜗ
nëˊ naˊhyooꜘ läꜙ maˊ hʉʉˊ jmɨˉgyʉʉꜙ.
Nëˊ jeˉ kiyhꜗ ja ̱ˉ, naˉsɨɨˉ jmɨɨˉ kihꜗ
läꜙjë ̱ë̱ꜙ hi̱ˉ naˊjnääꜘ kihꜗ Dio.

9 Cherˊmahꜗ cha̱a ̱ˉ hi̱ˉ hnøøꜗ he ̱e̱hꜙ
juuˈ laˉ, waˊ he ̱e̱yhˉ. 10 Hi̱ˉ lleˋ kihˈ
dsooꜗ nehꜙñeˈ, jä̱ä ̱ꜗ dsihꜘ nehꜙñeˈ. Hi̱ˉ
lleˋ kihˈ ju̱u ̱ꜘ kya̱a ̱hˊ ñe ˈtuuhꜚ, kya̱a ̱hˊ
ñeˈtuuhꜚ jngëëhꜗ dsihꜘ. Hor˜ ja ̱ˉ hnøøꜗ
kwëëhꜗ dsëꜗ hi ̱ˉ naˉjngëëˈ kya̱a ̱ꜗ Dio
hiꜙ hnøøꜗ läꜙmaˉdsooꜘ ja̱ˉbaˊ dsëyˈ.

11Maˉngëëꜘ heˉ ja̱ˉ, gaꜙjë̱ë̱nꜙ jñahꜘ
jahꜘ la̱a ̱ꜗ naˊhøøꜘ hi̱ˉ yaꜙhë ̱ë̱ꜗ nehꜙ
hwaꜗ. Maˊ lleyˋ to̱ꜗ jøøˈ heˉ laꜗ läꜙ

laꜗ kihꜗ ja ̱a̱ˉ borrego mähꜗ, hiꜙ maˊ
hlëëyhꜙ läꜙ hlëëhꜙ ja̱a ̱ˉ dragón. 12Maˊ
kye ̱yˉ läꜙjëꜙ beꜘ kihꜗ toˉnëˊ jahꜘ heꜘ,
mahꜗ toꜙloꜙ nëyˊ gaꜙløøyꜗ jmeeyꜙ hihꜙ
kihꜗ hi̱ˉ tä̱ä ̱hˊ läꜙka̱a ̱ˉ hwaꜗ mahꜗ waˊ
jmeeyꜘ jʉʉhˉ kihꜗ toˉnëˊ jahꜘ heꜘ,
hi̱ˉ gaꜙjä̱ꜗ kihꜗ kya ̱a̱hˊ dsooˊ heˉ maˊ
ju̱u ̱yꜘ ja̱ˉ. 13 Hiꜙ läꜙja ̱ˉ maˊ jmeeyꜙ
chaˉmiihˉ heˉ jʉhˉga ̱a̱ˉ kaˉlähꜘ,
läꜙji ̱i̱hˈ gaꜙjmeeyꜘ gaꜙjyooꜗ jeˉ gyʉʉhˈ
jmɨˉgyʉʉꜙ läꜙ gaꜙtëꜘ hwaꜗ, läꜙ maˉjëë˜
ja ̱ˉ dsaˉ. 14Miˉga ̱a̱yꜙ hi̱ˉ tä̱ä ̱hˊ läꜙka ̱a̱ˉ
hwaꜗ kya̱a ̱hˊ läꜙjëꜙ heˉ jʉhˉga̱a ̱ˉ heˉ
gaꜙhyoyhꜗ jwëˈ jmeeyꜗ chaˊnëˊ jahꜘ
toˉnëˊ heꜘ. Gaꜙjmeeyꜘ madaꜚ kihꜗ
hi̱ˉ tä̱ä̱hˊ läꜙka ̱a̱ˉ hwaꜗ heˉ jmeeyꜗ
he ̱e̱hꜚ kihꜗ jahꜘ hi̱ˉ gaꜙjä ̱ꜗ kihꜗ hi̱ˉ
maˊ laˈ dsooˊ kihˈ kya̱a ̱hˊ ñe ˈtuuhꜚ.
15 Gaꜙhyoyhꜗ jwëˈ heˉ jmeeyꜗ ji̱i ̱hꜙ
he ̱e̱hꜚ kihꜗ jahꜘ heꜘ mahꜗ hlëëhꜗ. Hiꜙ
mahꜗ gaꜙjmeeyꜘ madaꜚ jngɨɨyhꜗ kihꜗ
läꜙjë ̱ë̱ꜙ dsaˉ hi ̱ˉ saꜙ jmeeꜗ jʉʉhˉ kihꜗ
he ̱e̱hꜚ ja̱ˉ. 16 Gaꜙjmeeyꜘ hihꜙ kihꜗ
gaꜙläꜙjë ̱ë̱ꜙ dsaˉ, läꜙjø ̱hꜗ läꜙmähꜗ, hi̱ˉ
chaˉ kuuˊ, hi̱ˉ täˉñeeꜘ, hi̱ˉ naˉhnëëˊ
jmeeꜙ taˊ, hiꜙ hi̱ˉ saꜙ naˉhnëëˊ kaˉlähꜘ,
mahꜗ jmeeyꜗ lii˜ gooyˉ raˉllu ̱u̱ꜗ o
chaˊkyeyˈ. 17 Läꜙja ̱ˉ niꜙ ja ̱a ̱ˉ saꜙ
läꜙchaˉ jwëˈ kihꜗ laꜗ gyihꜗ løøˈ, niꜙ
saꜙ läꜙchaˉ jwëˈ hnɨɨyꜗ gyihꜗ heˉ chaˉ
kiyhꜗ cherˊmahꜗ saꜙ la ̱a ̱yꜗ lii˜ kya̱a ̱hˊ
jmɨɨˉ kihꜗ jahꜘ heꜘ o kya ̱a̱hˊ hwëhꜘ
läꜙko̱o̱ˉ che ̱e̱ˉ jahꜘheꜘ. 18 Jeeˊ laˉhnøøꜗ
chaˉ hʉʉˊdsëˉ lluꜗ. Hi̱ˉ ngëëꜘ, heˉ daˊ
hwëhꜘ kihꜗ jahꜘheꜘ, jëëhꜘ laꜗhwëhꜘ kihꜗ
dsaˉñʉʉhˉ baˊ ja̱ˉ. Hwëhꜘ kihꜗ jahꜘ
heꜘ teꜗ jñiiꜘhñaˉlooꜘnaˉdsë˜ to ̱ꜙloꜙgyaꜘ
naˉdsë˜ gyaꜙjñiiꜘ.

14
Ko̱o̱ˉ su̱ꜚ hmëëꜘ gaꜙhäꜘ läꜙjë ̱ë ̱ꜙ

hña̱ˉla̱a̱ꜘ naˉdsë˜ to ̱ꜗla ̱a̱ꜗ kye ̱e ̱ꜘmil dsaˉ
1 Maˉngëëꜘ heˉ ja ̱ˉ, gaꜙjë ̱ë̱nꜙ Bor-

rego mähꜗ chehꜗ nëˊmohꜘ Sión kya̱a ̱hˊ
hñā̱ la ̱a ̱ꜘ naˉdsë˜ to̱ꜗla ̱a ̱ꜗ kye̱e̱ꜘ mil
dsaˉ hi ̱ˉ maˉnaˉsɨɨˉ jmɨɨˉ kihꜗ Bor-
rego mähꜗ chaˊkyeyˈ, hiꜙ maˉnaˉsɨɨˉ
jmɨɨˉ kihꜗ Jmiiyˉ kaˉlähꜘ. 2 Ja ̱ˉgaˊ
gaꜙnuunꜗ gaꜙhlëëhꜘ gyʉʉhˈ gaꜙhi ̱i̱ˊ gooˉ

läꜙ hi̱i̱ˊ jeeˊ jyooꜙ chaˉmiihˉ jmɨɨˉ.
Hiꜙ gaꜙhi ̱i̱ˊ läꜙko ̱o̱ˉ hi ̱i̱ˊ jeeˊ hɨɨ̱ ̱̃ ñihꜗ
ki ̱ˉga̱a ̱ˉ, hiꜙ gaꜙhi̱i ̱ˊ läꜙ hi̱i̱ˊ jeeˊ tä̱ä ̱hˊ
dsaˉ kooh˜ tu ̱ˉ heˉ chooˈ chaˉmiihˉ
sɨˊñeꜗ. 3 Läꜙjë̱ë̱ꜙ hi̱ˉ heꜘ maˊ häꜙ ko̱o̱ˉ
su ̱ꜚ hmëëꜘ chaˊnëˊ hi̱ˉ maˊ gyaˈ jmeeꜙ
hihꜙ nëˊ hmaˉsii˜, hiꜙ chaˊnëˊ läꜙjë̱ë̱ꜙ
kye ̱e̱ꜘ jahꜘhi̱ˉmaˊ tä̱ä̱hˊheꜘ, hiꜙ chaˊnëˊ
läꜙjë ̱ë̱ꜙdsaˉgyʉʉhˊkaˉlähꜘ. Niꜙ ja ̱a ̱ˉ saꜙ
lihꜙ maˊ häˈ su̱ꜚ ja̱ˉ. Maꜙlaꜙ hñā̱ la ̱a ̱ꜘ
naˉdsë˜ to̱ꜗla ̱a ̱ꜗ kye̱e̱ꜘ mil baˊ maˊ lihꜙ
maˊ häˈ, dsaˉ hi̱ˉ gaꜙlä ̱ä̱ꜗ Dio kya̱a ̱hˊ
jmaˉkihꜗ jeeˊkihˈdsaˉhi̱ˉ cha̱a ̱ˉhwaꜗ.
4 Läꜙjë ̱ë̱ꜙ hi̱ˉ laˉ saꜙ gaꜙmiꜙsa̱hꜘ hñiiyꜘ
kya ̱a̱hˊ dsaˉmëꜘ, jëëhꜘ gaꜙhä ̱ä̱yꜗ hñiiyꜘ.
Hi̱ˉ heꜘ jmeeꜙ ko̱ˉjø̱hꜘ kya̱a̱hˊ Borrego
mähꜗ waˊ haˉ chaˉ haˉ jeeˊ dsooyˈ.
Hi̱ˉ heꜘ naˉ gaꜙlä ̱ä ̱yꜗ jeeˊ kihˈ dsaꜙ,
la ̱a ̱yꜗ ko̱o̱ˉ nääꜗ hi ̱ˉmaˉjä ̱ꜘ lluꜗ kihꜗDio
hiꜙ läꜙja̱ˉ kihꜗ Borrego mähꜗ. 5 Niꜙ
miihˉ saꜙ gaꜙhwëëˉ juuˈ taˉjuuˈ hooyˊ,
naˉjngëëˈ goˉte˜ la ̱a ̱yꜗ chaˊnëˊ Dio.

Juuˈ heˉ gaꜙkwaꜘ u̱u̱ˉ ángele
6 Hiꜙ gaꜙjë ̱ë̱nꜙ jñahꜘ ángel hi̱ˉ maˊ

hë ̱ë̱ꜙ to ̱ꜗdsaahˋ gyʉʉhˈ jmɨˉgyʉʉꜙ hi̱ˉ
maˊ kye̱ˉ juˈhmëëꜘ heˉ saꜙ ngëëꜘ
ji ̱hˊko ̱hꜘ. Maˊ hlë̱ë̱yh˜ läꜙjë ̱ë̱ꜙ dsaˉ hi̱ˉ
cha ̱a̱ˉ läꜙka ̱a ̱ˉ hwaꜗ jeeˊ jmeeyꜙ hihꜙ,
läꜙjë ̱ë̱ꜙ nääꜗ dsaˉ hi̱ˉ hlëëhꜙ läꜙko̱o̱ˉ
läꜙko̱o̱ˉ juuˈ, hiꜙ läꜙjë ̱ë̱ꜙ hi̱ˉ cha̱a̱ˉ
läꜙko̱o̱ˉ läꜙko̱o̱ˉ jeeˊ jwɨɨˉ. 7Gaꜙhlëëhꜘ
ángel heꜘ kya̱a ̱hˊ läꜙjëꜙ beꜘ kihꜗ:

—Waˊ ga̱hꜙ hnähꜘ Dio, jmeeˊ hnähꜘ
jʉʉhˉ kiyhꜗ. Jëëhꜘ, maˉtëꜘ hor˜
llayꜗ taˊ. Kwaˊ hnähꜘ tiˊhmaahˊ
kihˈ hi̱ˉ gaꜙjmeeꜘ gyʉʉhˈ jmɨˉgyʉʉꜙ,
hi ̱ˉ gaꜙjmeeꜘ hwaꜗ, hi̱ˉ gaꜙjmeeꜘ
jmɨˉñeehꜚ, hiꜙ hi̱ˉ gaꜙjmeeꜘ läꜙka ̱a̱ˉ
jeeˊ hyaˉ jmɨɨˉ gwaˉ.

8 Jñahꜘ kaˉlähꜘ ángel gaꜙllaꜙlleꜗ kaahˋ
kiyhˈ, maˊ jäyhꜘ:

—Maˉhe ̱e̱ꜙ, maˉhe ̱e̱ꜙ goˉte˜ Ba-
bilonia jwɨɨˉ jʉʉhˉ hi̱ˉ gaꜙhe̱e̱ꜗ dsaˉ
läꜙka ̱a ̱ˉ jmɨˉgyʉʉꜙ kya̱a ̱hˊ läꜙjëꜙ waˊ
heˉ chaˉheˉheˉhlɨɨhˈmaˊ jmeeyꜙ. Laꜗ
läꜙko̱o̱ˉ heˉ gaꜙkwëëyhꜗ dsaˉ jmɨˉlliiꜘ
hä ̱ä̱ˈ.

9 Jeeˊ gaꜙtëꜘ u̱u ̱ˉ ángel hi̱ˉ maˊ lle ̱e̱ˋ
kaahˋheꜘ,maˊhlëëyhꜙkya̱a ̱hˊ läꜙjëꜙbeꜘ
kiyhꜗ:

—Cherˊmahꜗ hi ̱ˉ gaꜙjmä̱ä ̱ꜗ jø ̱ø̱hˈ jahꜘ
hi̱ˉ la ̱a ̱ꜗ naˊhøøꜘ heꜘ kya̱a ̱hˊ he̱e̱hꜚ
kiyhꜗ, hiꜙ cherˊmahꜗ gaꜙjmeeyꜘ lii˜
chaˊkyeyˈ o maˉgooyˉ, 10 ja̱ˉbaˊ läꜙja̱ˉ
leꜘ kihꜗ dsaˉ heꜘ. Leꜘ kiyhꜗ läꜙko ̱o̱ˉ heˉ
hɨy̱hꜗ jmɨˉlliiꜘ hä ̱ä̱ ˈ, waˊraˉ gaꜙyaꜙjë̱ë̱
ˈ dsëꜗ Dio kya̱a ̱yhˊ. Ja ̱ꜙ kya̱a ̱hˊ hihꜙ
jäꜙ yaˉjë ̱ë̱ ˈ dsëꜗ Dio. Jmeeyꜗ ka ̱a̱yꜙ
kya̱a ̱hˊ jeˉ, kya ̱a̱hˊ azufre chaˊnëˊ
läꜙjë ̱ë̱ꜙ ángele hi ̱ˉ naˉjngëëˈ hiꜙ chaˊnëˊ
Borrego mähꜗ kaˉlähꜘ. 11 Jeeˊ tä̱ä̱yhˊ
ka ̱a ̱yˉ ja̱ˉ, sooꜙ ñeˊ gaꜙläꜙjëꜙ johꜘ jmɨɨˊ
chaˉ. Läꜙjë ̱ë̱ꜙ hi̱ˉ maˊ jmä̱ä̱˜ jø ̱ø̱hˈ
jahꜘ heꜘ kya ̱a̱hˊ he̱e̱hꜚ kiyhꜗ, hiꜙ hi̱ˉ
he ̱e̱hꜙ le̱e̱ꜘ lii˜ kya̱a ̱hˊ jmɨɨˉ kiyhꜗ, niꜙ
jmɨɨ ˈ niꜙ hwëˈ saꜙ leꜘ te̱e̱yhꜙ dsëyꜗ.
12 Hor˜ ja̱ˉ hnøøꜗ kwëëhꜗ dsëꜗ läꜙjë ̱ë̱ꜙ
hi̱ˉ naˉjngëëˈ, läꜙjë ̱ë̱ꜙ hi̱ˉ nʉʉhˊ kihˈ
Diohiꜙ läꜙjë̱ë̱ꜙhi̱ˉ jmeeꜙdsooꜘdsëꜗkihꜗ
Jesús.

13 Ja ̱ˉgaˊ gaꜙnuunꜗ kaˉlähꜘ gaꜙhlëëhꜘ
gyʉʉhˈ jmɨˉgyʉʉꜙmaˊ jäyhꜘ:

—Sɨɨꜘ heˉ laˉ: “Naꜗ taꜙ chaˊnëˊ, lluꜗ laꜗ
kihꜗhi ̱ˉ ju̱u̱ꜘ jeeˊ jmeeyꜙko̱ˉjø ̱hꜘkya̱a ̱hˊ
Dsaˉjø ̱ø̱hˈ jnänˋ.”

—Ja ̱a ̱hˉ, läꜙja̱ˉ leꜘ —jähꜘ Jmɨˉlleꜘ
Naˉjngɨɨˈ—. Hi̱ˉheꜘ te̱e̱hꜙdsëˈ, jëëhꜘ ja̱ˉ
ji̱i ̱hˈ lla ̱a ̱ꜙ heˉmaˉjëëyꜙwɨɨꜘ, hiꜙ läꜙjnäꜘ
baˊ läꜙjëꜙ heˉ lluꜗ heˉ gaꜙjmeeyꜘ.

Lloo˜ ko̱o̱ˉ jmɨɨˊ jø̱ø ̱hꜙ Dio läꜙjë ̱ë ̱ꜙ
dsaˉ

14 Ja ̱ˉgaˊ gaꜙjëënꜗ ko̱o̱ˉ jniiꜘ tøøˉ. Jeeˊ
jniiꜘ ja̱ˉ, maˊ gyaˈ ja ̱a̱ˉ hi̱ˉ la ̱a̱ꜗ läꜙ
la ̱a ̱ꜗ Hi ̱ˉgaꜙlë̱ë̱ꜗngoꜗ. Maˊ lleyˋ ko̱o̱ˉ
coron heˉ laꜗ kya̱a ̱hˊ kuˊnøøꜚ, hiꜙ maˊ
cho ̱o̱yhˉ ko̱o̱ˉ ñe ˈtuuhꜚ hläähˋ heˉ
hmeꜗ. 15Nehꜙ gwahꜙ kihꜗ Dio yaꜙhë̱ë̱ꜗ
jñahꜘ ángel hi̱ˉ hlëëhꜙ kya̱a ̱hˊ läꜙjëꜙ beꜘ
kihꜗ, gaꜙsɨɨyhꜙ hi̱ˉ gyaꜗ jeeˊ jniiꜘ:

—Kye̱ˉ ñe ˈtuuhꜚ hlähˋ kyahˈ mahꜗ
choohˋ taˊ kyahˈ. Jëëhꜘ maˉjwɨɨˉ baˊ
mɨɨˈ, maˉtëꜘ hor˜ jeeˊ jʉʉhˊ.

16 Heˉja̱ˉ hi̱ˉ maˊ gyaˈ jeeˊ jniiꜘ heꜘ
gaꜙjyooyꜗ ñe ˈtuuhꜚ hläähˋ kiyhˈ läꜙ
gaꜙtëꜘ hwaꜗ, mahꜗ gaꜙte̱e̱yhˉ läꜙjëꜙmɨɨˈ
kihꜗ hwaꜗ ja ̱ˉ.

17 Nehꜙ gwahꜙ heˉ laꜗ gyʉʉhˈ
jmɨˉgyʉʉꜙ, yaꜙhë ̱ë̱ꜗ jñahꜘ ángel hi̱ˉ maˊ
cho ̱o̱hˉ ko ̱o̱ˉ ñeˈtuuhꜚ hlähˋ heˉ hmeˈ.
18 Jeeˊ chihˈ naˊhyooꜘ yaꜙhë̱ë̱ꜗ jñahꜘ
ángel hi̱ˉ maˊ naˉngëˈ jwëˈ jmeeꜗ hihꜙ
kihꜗ jeˉ. Kya̱a ̱hˊ beꜘ gaꜙhlë ̱ë̱yhꜗ hi̱ˉ
maˊ cho ̱o̱hˉ ñe ˈtuuhꜚ hlähˋ hmeˈ ja ̱ˉ,
gaꜙsɨɨyhꜙ:

—Kya̱a ̱hˊ ñe ˈtuuhꜚ hlähˋ kyahˈ naˉ,
hnäꜗ läꜙjëꜙ saˊmahꜘ kihꜗ mɨ ˈjëhꜗ heˉ
chaˉ hwaꜗ naˉ, jëëhꜘmaˉjwɨɨˉ baˊ.

19 Heˉja̱ˉ gaꜙjyooꜗ ángel heꜘ ñe
ˈtuuhꜚ hlähˋ kihˈ läꜙ gaꜙtëꜘ hwaꜗ mahꜗ
gaꜙhnäyꜗ saˊmahꜘ kihꜗmɨˈjëhꜗ heˉ chaˉ
hwaꜗ laˉ, gaꜙtooyhˉ nehꜙ ko̱o ̱ˉ jeeˊ
jle ̱e̱yhˈ kya̱a ̱hˊ maˉtɨɨyˊ. Heˉ laˉ laꜗ
kwa ̱a ̱t˜ heˉ wɨɨꜘ heˉ naꜗ gaˊ che̱e̱ ˈ
Dio nëˊ kihˈ dsaꜙ. 20 Hiꜙ gaꜙjle̱e̱yhꜗ
kya ̱a̱hˊ maˉtɨɨyˊ mɨ ˈjëhꜗ jeeˊ maˉtäähˊ
heˉ maˊ hlaˉ taꜙ chʉʉhˊ jwɨɨˉ. Hiꜙ jeeˊ
gaꜙjle ̱e̱hꜗ mɨ ˈjëhꜗ ja ̱ˉ, gaꜙhwëëˉ jmɨɨˉ
gyʉ̱ʉ̱ˉ läꜙko̱o̱ˉ jmaˉ heˉ gaꜙllooꜗ läꜙ
gaꜙtëꜘ fren˜ kihꜗ kyaˊjɨɨhˊ, gaꜙngëëꜘ laꜚ
gaˊ hnëˉ hñaˉlooꜘ kilómetro.

15
Gye̱e ̱ꜗ ángele kya ̱a̱hˊ gyiiˈ lliꜘwɨɨꜘ

1 Gaꜙjëënꜗ jyohꜘ kaˉlähꜘ ko ̱o̱ˉ heˉ
jʉhˉga ̱a̱ˉ gyʉʉhˈ jmɨˉgyʉʉꜙ läꜙji̱i ̱hˈ
gaꜙläꜙdsa̱a ̱˜ dsënꜙ. Gaꜙjë ̱ë̱nꜙ gye̱e̱ꜗ
ángele hi̱ˉ maˊ kye̱ˉ gyiiꜗ nëëˈ heˉ
wɨɨꜘ heˉ jäꜙ kya̱a ̱hˊ jeeˊ lla̱a̱ꜙ goˉte˜.
Jëëhꜘ kya̱a ̱hˊ heˉ ja ̱ˉ, lla̱a ̱ꜙ heˉ yaˉjë̱ë̱
ˈ dsëꜗ Dio. 2 Hiꜙ gaꜙjëënꜗ kaˉlähꜘ heˉ
maˊ naˉjaaꜘ heˉ laꜗ läꜙko ̱o̱ˉ huˉ heˉ
jë ̱ë̱ˉ, heˉ jʉʉhˉ läꜙko̱o̱ˉ jmɨˉñeehꜚ,
naˉka ̱a̱h˜ kya ̱a̱hˊ jeˉ. Nëˊ ja̱ˉmaˊ tä̱ä ̱hˊ
hi ̱ˉ gaꜙlɨhꜗ gaꜙte ̱e̱ꜗ kya̱a ̱hˊ jahꜘ hi ̱ˉ la ̱a̱ꜗ
naˊhøøꜘ heꜘ kya̱a ̱hˊ he ̱e̱hꜚ kiyhꜗ, läꜙjë̱ë̱ꜙ
hi ̱ˉ saꜙ gaꜙkwa ̱a ̱ꜗ hñiiꜘ maˊ le̱e̱ꜘ lii˜ niꜙ
saꜙ gaꜙka̱yꜗ hwëhꜘ läꜙ che ̱e̱ˉ jahꜘ heꜘ.
Maˊ cho̱o̱yhˉ tu ̱ˉ heˉ chooˈ chaˉmiihˉ
sɨˊñeꜗ heˉ gaꜙhyoyhꜗ kihꜗ Dio. 3 Maˊ
häyꜙ su̱ꜚ heˉ maˊ häꜙ Moisé hi̱ˉ maˊ
jmeeꜙ taˊheꜗ kihꜗ Dio, hiꜙ maˊ häyꜙ su̱ꜚ
heˉmaˊ häꜙ Borregomähꜗ, maˊ jäyhꜘ:
Peerꜙ jʉhˉga̱a ̱ˉ laꜗ läꜙjëꜙ heˉ

maˉjmeehˊ,
hneˉ Dio hi̱ˉ la ̱a ̱ꜗ jø ̱ø̱hˈ hi̱ˉ chaˉ

gaꜙläꜙjëꜙ beꜘ kihꜗ.

Dsooꜘ baˊ, lluꜗ laꜗ jwëˈ kyahꜗ,
hneˉ Dsaˉtaˊ jø ̱ø̱hˈ kya ̱a̱ꜗ hi̱ˉ
naˉjngëëˈ.

4Läꜙjë ̱ë̱ꜙ baˊ dsaˉ ga̱hꜙ hneˉ Dio.
Läꜙjë ̱ë̱ꜙ baˊ dsaˉ jmeeꜗ jʉʉhˉ jmɨɨˉ

kyahꜗ.
Ja ̱a ̱ˉ hneˉ baˊ hi̱ˉ naˉjngëëˈ.
Heˉja̱ˉ gaꜙläꜙjë ̱ë̱ꜙ hi̱ˉ cha ̱a̱ˉ hwaꜗ,

yaˉnääyꜘ mahꜗ jmeeyꜗ jʉʉhˉ
kyahꜗ.

Jëëhꜘ, maˉläˉjnäꜘ baˊ heˉ maˉløøhˋ
llahˉ taˊ.

5Maˉngëëꜘ heˉ ja̱ˉ, gaꜙjëënꜗ naˉnaˊ
gwahꜙ heˉ chihꜗ gyʉʉhˈ, ja ̱ˉbaˊ gwahꜙ
heˉ gaꜙmiꜙjnääˉ Dio kihꜗ Moisé.
6 Nehꜙ gwahꜙ ja̱ˉ gaꜙhwë ̱ë̱ˉ gye̱e̱ꜗ
ángele hi ̱ˉ maˊ kye ̱ˉ läꜙjëꜙ gyiiꜗ nëëˈ
heˉwɨɨꜘ. Maˊ kye̱yhˊ hmɨɨhˉ heˉ che̱e̱ˉ
lino heˉ naˉjngɨɨ ˈ, heˉ laꜗ jihˈgye ̱hꜗ.
Hiꜙnaˉhñʉʉꜚmoˉdsëyꜗ kya̱a ̱hˊhmɨɨhˉ
heˉ maˊ naˉlaꜚ kya̱a ̱hˊ kuˊnøøꜚ. 7 Ja ̱a̱ˉ
jeeˊ läꜙjë ̱ë̱ꜙ kye̱e̱ꜘ jahꜘ heꜘ gaꜙkwëëhꜗ
läꜙjë ̱ë̱ꜙ gye̱e̱ꜗ ángele heꜘ maꜙ ko̱o̱ˉ
kyaahˊ heˉ laꜗ kya̱a ̱hˊ kuˊnøøꜚ heˉ
naˉka̱hˈ läꜙjëꜙ heˉ wɨɨꜘ heˉ naꜗ gaˊ
che ̱e̱ ˈ Dio hi̱ˉ cha̱a ̱ˉ gaꜙläꜙjëꜙ johꜘ
jmɨɨˊ chaˉ. 8 Gaꜙka ̱hˈ nehꜙ gwahꜙ
chaˉmiihˉ ñeˊ, kihꜗ heˉ la ̱a ̱ꜗ jø ̱ø̱hˈ Dio
hi̱ˉ chaˉ chaˉmiihˉ beꜘ kihꜗ. Niꜙ ja ̱a̱ˉ
saꜙ maˉleꜘ maˊ dsaˉta̱a ̱hˋ nehꜙ gwahꜙ
ja ̱ˉ, taˊko̱ˉji̱i ̱hˈ saꜙ gaˊ maˉläˉteꜗ läꜙjëꜙ
gyiiꜗ heˉ wɨɨꜘ heˉ kye ̱ˉ läꜙjë ̱ë̱ꜙ gye̱e̱ꜗ
ángele heꜘ.

16
Waˊkyaahˊheˉkya ̱a̱hˊheˉgaꜙheeyhꜗ

dsaˉwɨɨꜘ
1 Ja ̱ˉgaˊ gaꜙnuunꜗ gaꜙhlëëhꜘ ki̱ˉga ̱a̱ˉ

nehꜙ gwahꜙ ja̱ˉ, gaꜙsɨɨyhꜙ läꜙjë̱ë̱ꜙ gye̱e̱ꜗ
ángele heꜘ:

—Goˉnääꜘ hnähꜘ mahꜗ goˉjä̱ä ̱ˊ heˉ
lliꜘwɨɨꜘheˉhaaˊnehꜙ läꜙjëꜙ gyiiꜗ kyaahˊ
heˉ naꜗ gaˊ che̱e̱ˈ Dio läꜙka̱a ̱ˉ hwaꜗ.

2Ñeeˊ toˉnëˊángelheꜘnaˊjä̱ä ̱ˊheˉmaˊ
haaˊ nehꜙ kyaahˊ kiyhˈ taꜙ jeeˊ tä̱ä ̱hˊ
dsaˉ. Läꜙcha̱hꜘ ja̱ˉ, gaꜙtohꜘ ko̱o̱ˉ dsooˊ
heˉ kuˈji̱i ̱ꜙ heˉ laꜗ naˊhøøꜘ, nëˊ kihˈ hi̱ˉ
la ̱a ̱ꜗ lii˜ kihꜗ jahꜘ la ̱a ̱ꜗ naˊhøøꜘ heꜘ, hiꜙ
nëˊ kihˈ hi̱ˉmaˊ jmeeꜙ jʉʉhˉ kihꜗ ja̱ˉbaˊ
he ̱e̱hꜚ kihꜗ jahꜘ heꜘ.

3 Jeeˊ gaꜙtëꜘ u̱u ̱ꜗ ángel gaꜙjä ̱ä̱ꜗ heˉ
maˊ haaˊ nehꜙ kyaahˊ kiyhˈ taꜙ nëˊ
jmɨˉñeehꜚ, hiꜙ gaꜙlɨɨꜗ jmaˉ läꜙ laꜗ jmaˉ
kihꜗhi ̱ˉnaˉju ̱u̱ˊ. Kya̱a ̱hˊheˉja̱ˉgaꜙju̱u̱ꜗ
läꜙhiiꜘ nëˊ hi̱ˉ cha̱a ̱ˉ chaˊjmɨˉñeehꜚ.

4 Jeeˊ gaꜙtëꜘ u ̱u̱ˉ ángel gaꜙjä̱ä ̱ꜗ heˉ
maˊ haaˊ nehꜙ kyaahˊ kiyhˈ taꜙ nëˊ
jmɨˉjʉʉhˉ kya ̱a̱hˊ läꜙka ̱a ̱ˉ jeeˊ hyaˉ
jmɨɨˉ gwaˉ pihˈ. Läꜙkye̱ˉ heˉ ja̱ˉ
gaꜙlɨɨꜗ jmaˉ kaˉlähꜘ. 5 Läꜙcha ̱hꜘ ja̱ˉ
gaꜙnuunꜗ gaꜙhlëëhꜘ ángel hi̱ˉ la ̱a ̱ꜗ jʉʉˊ
jmɨɨˉ, gaꜙjäyhꜘ:

—Jna̱a ̱hˈ llu̱u ̱ꜗ la ̱a ̱hꜗ hneˉ, Dsaˉjø ̱ø̱hˈ
kya ̱a̱nꜙ. Hneˉ la ̱a̱hꜗ, hiꜙ maˊ la ̱a ̱hˈ, hiꜙ
naˉjngëëhˈ, jëëhꜘmaˉllahˊ baˊ hneˉ taˊ
kihˈ dsaꜙ. 6Kihꜗ heˉ gaꜙtʉ̱ʉ̱yꜗ jmaꜚ hi̱ˉ
naˉjngëëˈ kya̱a ̱hꜗ hiꜙ kihꜗ hi̱ˉ gaꜙngëëꜗ
juuˈ kyahꜗ, heˉja̱ˉ hneˉ kwëëyhˈ hɨy̱hꜗ
jmaˉ kaˉlähꜘ, heˉ te̱e̱hꜙ jwɨɨ˜ kiyhꜗ.

7 Läꜙja̱ˉ gaꜙnuunꜗ kihꜗ jñahꜘ hi̱ˉ
gaꜙhlëëhꜘ jeeˊ chihˈ naˊhyooꜘ, gaꜙjäyhꜘ:

—Dsooꜘ baˊ, hneˉ Dio Dsaˉjø ̱ø̱hˈ
kya ̱a̱nꜙ hi ̱ˉ chaˉ gaꜙläꜙjëꜙ beꜘ kihꜗ.
Hneˉ baˊ maˉllahˊ taˊ kya̱a ̱hˊ juˈdsooꜘ
läꜙko̱o̱ˉ lleˋ kihˈ.

8 Jeeˊ gaꜙtëꜘ kye̱e̱ꜘ ángel heꜘ gaꜙjä ̱ä̱ꜗ
heˉ maˊ haaˊ nehꜙ kyaahˊ kiyhˈ taꜙ
nëˊ hyooˉ. Läꜙja ̱ˉ gaꜙläꜙchaꜙ beꜘ kihꜗ
hyooˉ mahꜗ jmeeꜗ ka̱a ̱ꜙ dsaˉ kya̱a ̱hˊ
jeˉ. 9 Gaꜙläꜙlliiꜘ hyooˉ läꜙji̱i ̱hˈ gaꜙka ̱a ̱ꜘ
dsaˉ. Niꜙ läꜙja̱ˉ saꜙ gaꜙläꜙdsa̱a ̱˜ dsëyꜗ
mahꜗ maˊ jmeeyˈ jʉʉhˉ kihꜗ Dio. Llaꜚ
heˉ ja̱ˉ, gaꜙmiꜙkwa ̱hꜗ bihꜗ kihꜗ Dio hi̱ˉ
lihꜙ che̱e̱ꜗ läꜙjëꜙ heˉwɨɨꜘ ja̱ˉ.

10 Jeeˊ gaꜙtëꜘ hñaa̱ ̱ꜘ ángel gaꜙjä ̱ä̱ꜗ
kyaahˊkiyhˈ taꜙnëˊ jeeˊ gyaˈ jmeeꜙhihꜙ
jahꜘ la ̱a ̱ꜗ naˊhøøꜘ heꜘ. Hiꜙ läꜙka ̱a ̱ˉ hwaꜗ
jeeˊ maˊ jmeeyꜙ hihꜙ gaꜙlaꜗ naˉho ̱o̱ˉ,
läꜙji ̱i̱hˈ gaꜙjñaahꜗ dsaˉ naˊsɨɨhˊ, kihꜗ
heˉ maˊ jëëy˜ wɨɨꜘ. 11 Ko̱o ̱ˉ kaˉlähꜘ
gaꜙmiꜙkwa ̱yhꜗ kihꜗDio hi̱ˉ gyaꜗ gyʉʉhˈ
jmɨˉgyʉʉꜙ kihꜗ heˉ maˊ jëëy˜ wɨɨꜘ hiꜙ
kihꜗ dsooˊ heˉ laꜗ naˊhøøꜘ ja ̱ˉ. Pero
niꜙ läꜙja̱ˉ saꜙ gaꜙläꜙdsa̱a ̱˜dsëyꜗheˉmaˊ
jmeeyꜙ heˉ hlɨɨhˈ.

12 Jeeˊ gaꜙtëꜘ jñeeꜘ ángel gaꜙjä̱ä ̱ꜗ heˉ
maˊ haaˊ nehꜙ kyaahˊ kiyhˈ taꜙ nëˊ
jmɨˉjʉʉhˉ heˉ che ̱e̱ˉ Eufrate. Jmɨɨˉ
ja ̱ˉ gaꜙläꜙki̱hꜘ mahꜗ gaꜙjä̱ꜘ maˉnaˊlluˋ

jwëˈ jeeˊ ngëˈ läꜙjë̱ë̱ꜙ rey hi̱ˉ yaˉnääꜘ
taꜙ jeeˊhyaˉhyooˉ. 13Hiꜙ gaꜙjë ̱ë̱nꜙu ̱u̱ˉ
jmɨˉlleꜘ hlë ̱ë̱hˈ hi̱ˉ jnä ̱ä̱ꜘ läꜙ jnä ̱ä̱ꜘ jehꜗ
wë ̱hꜙ. Yaꜙhë ̱ë̱ꜗ nehꜙ toˉhooˊ Dragón,
hiꜙ yaꜙhë̱ë̱ꜗ nehꜙ toˉhooˊ jahꜘ hi̱ˉ la ̱a̱ꜗ
naˊhøøꜘ heꜘ hiꜙ yaꜙhë ̱ë̱ꜗ nehꜙ toˉhooˊ
jahꜘ hi ̱ˉ maˊ ngëë˜ juuˈ taˉjuuˈ. 14Hi̱ˉ
heꜘ la ̱a̱ꜗ dsaˉ hlë ̱ë̱hˈ hi̱ˉ jmeeꜗ ja̱ꜙ
heˉ ko̱o̱ˉ nëëˈ mahꜗ jëëꜗ dsa̱hꜙ dsaˉ.
Dsaˉnääyꜗ chaˊnëˊ läꜙjë ̱ë̱ꜙ rey läꜙka ̱a̱ˉ
läꜙjʉhꜗ jmɨˉgyʉʉꜙ, mahꜗ dsaˉjø̱ø̱yhˋ
dsaˉ dsaˉnääyꜗ dsaˉjmeeyꜘ hniiˉ
waˊraˉ gaꜙtëꜘ jmɨɨˊ jʉʉhˉ jmɨɨˊ gooˉ kihꜗ
Dio hi̱ˉ chaˉ gaꜙläꜙjëꜙ beꜘ kihꜗ. 15 “Hi̱i ̱ꜚ
jnäꜘ ngaahnꜗ naˉ, läꜙko ̱o̱ˉ ja̱a ̱ˉ hi̱ˉ
hɨɨ̱ ̱̄ . Lluꜗ laꜗ kihꜗ hi̱ˉ naˉnëˊ, hi̱ˉ hä̱ä ̱˜
hñiiꜘ, hi̱ˉ jmeeꜙ taˊ lluˈ. Hi̱ˉ heꜘ saꜙ jä̱ꜗ
oˉhihꜙ”, gaꜙjähꜘ Dio.

16 Hiꜙ heꜘ baˊ jahꜘ heꜘ gaꜙjmeeꜘ
gaꜙku̱hꜗ läꜙjë ̱ë̱ꜙ rey, ko̱o̱ˉ jeeˊ che̱e̱ˉ
kya̱a ̱hˊ juuˈ hebreo Armagedón.

17 Jeeˊ gaꜙtëꜘ gye ̱e̱ꜗ ángel gaꜙjä ̱ä̱ꜗ heˉ
maˊ haaˊ nehꜙ kyaahˊ kiyhˈ taꜙ nëˊ lleꜘ.
Gaꜙläꜙnʉʉhꜘ gaꜙhlëëhꜘ ko̱o ̱ˉ ki̱ˉga ̱a̱ˉ
jeeˊ chihˈ gwahꜙ gyʉʉhˈ jmɨˉgyʉʉꜙ jeeˊ
gyaˈ Dio jmeeꜙ hihꜙ, maˊ jähꜘ: “Maˉlaꜙ
baˊ.” 18 Läꜙcha̱hꜘ ja̱ˉ gaꜙjmeeꜘ jeꜚñihꜗ,
gaꜙhlëëhꜘ, gaꜙhɨɨ̱ ̱ꜗ ñihꜗ, hiꜙ gaꜙjehꜗ wɨɨꜘ
jwërte hwaꜗ, heˉ saꜙ maˉjehꜗ niꜙ ko̱o̱ˉ
häˊ ko̱ˉja ̱ˉ ji̱i ̱hˈ, taˊko̱ˉji̱i ̱hˈ tä̱ä ̱hˊ dsaˉ
jmɨˉgyʉʉꜙ laˉ. 19 Jeeˊ jwɨɨˉ jʉʉhˉ Ba-
bilonia gaꜙlaꜗ hnëˉ nääꜗ, hiꜙ jyohꜘ gaˊ
jeeˊ jwɨɨˉ kaahˊ gaꜙsaꜗ gaꜙhlaꜗ goˉte˜.
Maꜙraꜙ heˉ gaꜙte̱e̱hˉ baˊ Dio jwɨɨ˜
kihꜗ jwɨɨˉ jʉʉhˉ ja̱ˉ, gaꜙche ̱e̱yꜗ nëˊ
kihˈ läꜙjëꜙ goˉteˈ heˉ yaˉjë ̱ë̱ ˈ dsëyꜗ
kya̱a ̱hˊ. 20Gaꜙläꜙjëꜙ hwaꜗ heˉ täähˊ jeeˊ
jmɨˉñeehꜚ gaꜙä̱ä ̱hꜗ hø ̱ø̱ ˈ kihꜗ. Läꜙja̱ˉ
kaˉlähꜘ gaꜙä ̱ä ̱hꜗ läꜙjëꜙ mohꜘ. 21 Hiꜙ
gaꜙsa ̱a̱ꜗ nëˊ kihˈ dsaˉmɨˈdsëꜗ kaahˊ heˉ
hiiˉ maꜙ to̱ꜗlooꜗ kil. Hiꜙ läꜙjë̱ë̱ꜙ dsaˉ
chaˉgaˊmiihˉ gaꜙmiꜙkwa ̱yhꜗ kihꜗ Dio
maˊ gaꜙjëëyꜗ heˉ wɨɨꜘ ja ̱ˉ. Jëëhꜘ, ko̱o̱ˉ
heˉ ja ̱ˉ baˊ maˊ laˈ jʉʉhˉ gaˊ kihˈ jeeˊ
läꜙjëꜙ.

17
HeehꜗDiowɨɨꜘ Babilonia

1 Maˉngëëꜘ heˉ ja̱ˉ, jaꜗ ja̱a ̱ˉ jeeˊ
läꜙjë ̱ë̱ꜙ gye ̱e̱ꜗ ángele hi̱ˉ maˊ cho ̱o̱hˉ

läꜙjëꜙ gyiiꜗ kyaahˊ mahꜗ gaꜙhlëëyhꜘ
kya ̱a̱hˊ jnäꜘ, gaꜙjäyhꜘ:

—Ñaˉ taꜙ laꜙ mahꜗ heehnꜚ hneˉ
haˉ läꜙ laꜗ heˉ wɨɨꜘ heˉ heehꜗ Dio
hyaaˋ hi̱ˉ maˊ kya̱a ̱hˊ waˊ hi̱ˉ chaˉ
hi ̱ˉ, hi̱ˉ gyaꜗ jø ̱ø̱hˈ nëˊ kihˈ chaˉmiihˉ
jmɨɨˉ. 2 Dsaˉmëꜘ heꜘ gaꜙjmeeꜘ waˊ laˈ
chaˉ laꜗ kya ̱a̱hˊ läꜙjë ̱ë̱ꜙ rey hi̱ˉ cha̱a̱ˉ
hwaꜗ laˉ. Hiꜙ läꜙjë ̱ë̱ꜙ dsaˉ hi̱ˉ tä̱ä ̱hˊ
hwaˈ laˉ gaꜙhe̱e̱ꜗ goˉte˜ hʉʉˊdsëˉ kiyhꜗ
kya ̱a̱hˊ läꜙjëꜙ heˉ hlɨɨhˈ heˉ gaꜙjmeeyꜘ
kya ̱a̱hˊ dsaˉmëꜘ heꜘ. Laꜗ läꜙko̱o̱ˉ heˉ
gaꜙkwëëyhꜗ jmɨˉlliiꜘ heˉ hä̱ä ̱ˈ jwërte.

3 Heˉja ̱ˉ gaꜙjä̱ä ̱ꜗ jmɨˉlleꜘ jnäꜘ ko̱o̱ˉ
hwaꜗ ki ̱i̱ꜙ jeeˊ saꜙ kwaꜙ niꜙ miihˉ. Jeeˊ
ja ̱ˉ gaꜙjë ̱ë̱nꜙ ja ̱a ̱ˉ dsaˉmëꜘ hi̱ˉ maˊ
dsë ̱ë̱˜ ja̱a ̱ˉ jahꜘ gyu̱u ̱ꜘ. Läꜙka̱a ̱ˉ nëˊ kihˈ
jahꜘ heꜘ naˉsɨɨˉ jmɨɨˉ heˉ miˉkwa ̱hꜗ
kihꜗ Dio, hiꜙ maˊ lleˋ gyiiˈ lleyˊ kya̱a ̱hˊ
gyaꜗ jøøˈ. 4 Dsaˉmëꜘ heꜘ maˊ kye̱hˊ
hmɨɨhˉ he̱e̱ˉ gyʉ̱ʉ̱ꜘ hiꜙ gyʉ̱ʉ̱ꜘ lähˉ, heˉ
naˉlɨɨˊ kya̱a̱hˊ kuˊnøøꜚ, hiꜙ kya̱a ̱hˊ ku̱u ̱ˊ
heˉ laꜗ naˊhñaahꜗ. Maˊ cho ̱o̱yhˉ ko̱o̱ˉ
kyaahˊ heˉ naˉlaꜚ kya̱a ̱hˊ kuˊnøøꜚ
jeeˊ maˊ naˉka̱hˈ kya̱a ̱hˊ läꜙjëꜙ heˉ
laꜗ oˉhihꜙ heˉ maˊ jmeeyꜙ. 5 Maˊ
naˉsɨɨˉ chaˊkyeyˈ, ko̱o̱ˉ jmɨɨˉ heˉ saꜙ
läꜙngëëꜘ jneˊ, heˉ maˊ jähꜘ: “Jwɨɨˉ
jʉʉhˉ Babilonia. Chooˈ dsaˉmëꜘ
hi ̱ˉ ka ̱a ̱h˜ waˊ hi̱ˉ chaˉ hi̱ˉ. Chooˈ
läꜙjëꜙ heˉ jmeeꜙ naˉhä̱ä ̱hˈ dsëˉ jneˊ.”
6 Gaꜙläꜙliihnꜚ heˉ maˊ he̱e̱ꜘ dsaˉmëꜘ
heꜘ kya̱a ̱hˊ jmaˉ kihꜗ hi̱ˉ naˉjngëëˈ, hiꜙ
kya ̱a̱hˊ jmaˉ kihꜗ hi ̱ˉ gaꜙju ̱u̱ꜗ kwa ̱a ̱t˜
kihꜗ Jesús. Maˊ gaꜙjë̱ë̱nꜙ dsaˉmëꜘ
heꜘ gaꜙläꜙdsa̱a ̱˜ dsënꜙ jwërte. 7 Mahꜗ
gaꜙjähꜘ ángel heꜘ sɨɨhꜙ jnäꜘ:

—¿Heˉlaˈ dsa̱a̱˜ hohꜘ? Jnäꜘmiˊjnäänꜗ
kyahꜗ heˉ saꜙ läꜙngëëhꜘ hneˉ kihꜗ
dsaˉmëꜘ naˉ, hiꜙ läꜙja̱ˉ kihꜗ jahꜘ la ̱a̱ꜗ
naˊhøøꜘ hi̱ˉ jä ̱ä̱yꜙ naˉ, hi ̱ˉ lleˋ gyiiˈ lleˊ
kya ̱a̱hˊ gyaꜗ jøøˈ. 8 Jahꜘ hi̱ˉ maˉjë̱ë̱hˋ
naˉ, maˊ la ̱a ̱ ˈ hiꜙ naꜗ moꜙsoꜙ la ̱a ̱yꜗ.
Hi̱ˉ naˉ naˉ yaˉhë̱ë̱ ˈ nehꜙ tooˉ ñiihˊ
kihˈ chaˊjeˉ, jä̱ä ̱ꜗ ja̱ˉgaˊ dsooyˈ gyiꜘjwɨɨꜗ.
Läꜙjë ̱ë̱ꜙ hi ̱ˉ tä̱ä̱hˊ hwaˈ laˉ hi ̱ˉ saꜙ
naˉsɨɨˉ jmɨɨˉ kihꜗ nëˊ jeˉ jeeˊ naˉsɨɨˉ
jmɨɨˉ kihꜗ läꜙjë̱ë̱ꜙ hi̱ˉ naˊjnääꜘ kihꜗ Dio
läꜙji ̱i̱hˈ maˊ gaꜙnøøꜗ jmɨˉgyʉʉꜙ, läꜙjë̱ë̱ꜙ
hi ̱ˉ heꜘ läˉdsa̱a ̱˜ dsëyꜗ waˊraˉ gaꜙjë ̱ë̱yꜗ

jahꜘ heꜘ, hi ̱ˉ maˊ la ̱a̱ ˈ, hiꜙ naꜗ moꜙsoꜙ
la ̱a ̱yꜗ, hiꜙ hi̱ˉ naꜗ gaˊ läꜙjnääꜘ kaˉlähꜘ.

9 ʼHeˉ jwahnꜚ laˉ, laꜗ kihꜗ hi̱ˉ chaˉ
hʉʉˊdsëˉ lluꜗ kihꜗ. Läꜙjëꜙ gyiiꜗ lleˊ
jahꜘ heꜘ, laꜗ kwa ̱a ̱t˜ gyiiꜗ mohꜘ jeeˊ
gyaˈ dsaˉmëꜘ heꜘ. 10 Hiꜙ laꜗ kwa ̱a ̱t˜
la ̱a ̱ꜗ gye ̱e̱ꜗ rey kaˉlähꜘ. Hñaa̱ ̱ꜘ rey heꜘ
moꜙsoꜙ la ̱a ̱yꜗ taˊ. Cha ̱a ̱ˉ gaˊ ja̱a ̱ˉ, hiꜙ
cha̱a ̱ˉ gaˊ jñahꜘ hi̱ˉ saꜙ gaˊ maˉja˜.
Gaˊ maˉja˜ hi̱ˉ heꜘ, jmeeꜙ biiꜗ kiyhꜗ
miˉheeyꜙko̱ˉhwëëꜘbaˊ. 11 Jahꜘhi ̱ˉmaˊ
la ̱a ̱ ˈ heꜘ, hi ̱ˉ naꜗ moꜙsoꜙ la ̱a ̱yꜗ, hi ̱ˉ heꜘ
la ̱a ̱ꜗ jeeˊ gaꜙtëꜘ jñaa̱ ̱ꜗ rey kaˉlähꜘ. Hiꜙ
la ̱a ̱yꜗ ja̱a ̱ˉ kihꜗ jeeˊ läꜙjë̱ë̱ꜙ gye̱e̱ꜗ rey heꜘ
hi̱ˉ dsooꜗ gyiꜘjwɨɨꜗ.

12 ʼLäꜙjëꜙ gyaꜗ jøøˈ heˉ maˉjëëhˋ
ja ̱ˉ, laꜗ kwa̱a ̱t˜ gya ̱a̱ꜗ rey hi ̱ˉ saꜙ gaˊ
maˉløøꜗ jmeeꜗ hihꜙ. Ko̱o ̱ˉ hor˜ baˊ
hyoyhꜙ jwëˈ le̱e̱yꜘ rey mahꜗ jmeeyꜗ
ko̱ˉjø ̱hꜘ kya ̱a̱hˊ jahꜘ la ̱a ̱ꜗ naˊhøøꜘ heꜘ.
13 Gaꜙläꜙjë̱ë̱ꜙ gya̱a ̱ꜗ rey heꜘ dsaˉta ̱a̱yhˋ
juuˈ kweeˉ, mahꜗ tooyhꜙ gooˉ jahꜘ
hi̱ˉ la ̱a̱ꜗ naˊhøøꜘ heꜘ heˉ jmeeyꜗ hihꜙ
kihꜗ dsaˉ jmɨˉgyʉʉꜙ. 14Hiꜙ läꜙja̱ˉ te ̱e̱yꜗ
kya̱a ̱hˊ Borrego mähꜗ. Pero Borrego
mähꜗ heꜘ liyhꜙ baˊ waˊraˉ gaꜙte ̱e̱yꜗ
kya̱a ̱hˊ. Jëëhꜘ, hi̱ˉ heꜘ heꜘ Rey hi̱ˉ
kye ̱ˉ nëˊ kihˈ jeeˊ läꜙjë̱ë̱ꜙ Rey, hiꜙ la ̱a ̱yꜗ
jø ̱ø̱hˈ kihꜗ jeeˊ läꜙjë̱ë̱ꜙ Dsaˉka ̱a ̱hˊ. Hiꜙ
läꜙjë ̱ë̱ꜙhi̱ˉ tä̱ä ̱hˊ kya̱a ̱yhˊ, maˉnaˉteehˊ
kya̱a ̱yˈ, maˉnaˉlle̱e̱hˊ, ja̱ˉbaˊ hi̱ˉ
miˉte ̱hꜗ kiyhꜗ.

15 Hiꜙ gaꜙjähꜘ ángel sɨɨyhꜙ jnäꜘ
kaˉlähꜘ:

—Läꜙjëꜙ jmɨɨˉ heˉ maˉjëëhˋ jeeˊ maˊ
gyaˈ hyaaˋ hi̱ˉ ka ̱a ̱h˜ waˊ hi̱ˉ chaˉ
hi̱ˉ, laꜗ kwa ̱a̱t˜ läꜙjëꜙ jeeˊ jwɨɨˉ, läꜙjë ̱ë̱ꜙ
dsaˉ, läꜙka ̱a̱ˉ hwaꜗ jeeˊ tä̱ä ̱hˊ dsaˉ
jmeeꜙ hihꜙ, hiꜙ läꜙjë̱ë̱ꜙ dsaˉ hi ̱ˉ hlëëhꜙ
läꜙko̱o̱ˉ läꜙko̱o̱ˉ juuˈ. 16 Hi̱hꜗ jahꜘ hi̱ˉ
la ̱a ̱ꜗ naˊhøøꜘ heꜘ kya̱a ̱hˊ läꜙjëꜙ gyaꜗ jøøˈ
kihꜗ, jmeeyꜗnaˉhøøhˊkihˈhyaaˋhlë ̱ë̱hˈ
heꜘ. Ja ̱ˉ ji ̱i̱hˈ be ̱e̱yꜗ kya ̱a̱hˊ oˉhihꜙ
kihꜗ, jngɨɨyhꜗ kihꜗ, hiꜙ jë̱yꜗ kya ̱a̱hˊ jeˉ.
17 Jëëhꜘ Dio baˊ hi̱ˉ gaꜙtoohˉ hʉʉˊdsëˉ
nehꜙ tuhˉdsëꜗ läꜙjë̱ë̱ꜙ rey heꜘ mahꜗ
jmeeyꜗ läꜙ hnøøꜗ Dio heˉ dsaˉta ̱a̱yhˋ
juuˈ kweeˉ mahꜗ lla̱a ̱yꜗ jø̱ø ̱hˈ jahꜘ hi̱ˉ
la ̱a ̱ꜗ naˊhøøꜘ heꜘ, läꜙji̱i ̱hˈ läꜙteꜗ läꜙko̱o̱ˉ
jähꜘ juuˈ kihꜗ Dio. 18 Hiꜙ dsaˉmëꜘ hi̱ˉ

maˉjë̱ë̱hˋ naˉ, laꜗ kwa ̱a̱t˜ ko̱o ̱ˉ jwɨɨˉ
jʉʉhˉ heˉ jmeeꜙ hihꜙ kihꜗ läꜙjë̱ë̱ꜙ rey
hi ̱ˉ cha̱a ̱ˉ hwaꜗ laˉ.

18
Gaꜙhe̱e ̱ꜗ jwɨɨˉ Babilonia

1 Maˉngëëꜘ heˉ ja̱ˉ, gaꜙjë ̱ë̱nꜙ jñahꜘ
ángel hi̱ˉ gaꜙjñaa̱ ̱ꜗ gyʉʉhˈ jmɨˉgyʉʉꜙ
kya ̱a̱hˊ chaˉmiihˉ beꜘ. Hiꜙ hwaꜗ laˉ
gaꜙläꜙjnäꜘ jë ̱ë̱ˉ goˉteˈ kya̱a ̱hˊ jmëëˈ
kiyhꜗ. 2 Gaꜙhlëëyhꜘ kya̱a ̱hˊ läꜙjëꜙ beꜘ
kiyhꜗ, gaꜙjäyhꜘ:
Maˉjä̱ꜘ taꜙ hwaꜗ, maˉjä̱ꜘ taꜙ hwaꜗ Ba-

bilonia jwɨɨˉ jʉʉhˉ.
Maˉlɨɨ˜ chaˊnehꜙ kihꜗ läꜙjë ̱ë̱ꜙhi̱ˉsaꜙllu ̱ꜗ.
Laꜗ hø ̱ø̱ˈ läꜙjë ̱ë̱ꜙ jmɨˉlleꜘ hlɨɨhˈ,
hiꜙ laꜗ sɨɨˉ kihꜗ läꜙjë ̱ë̱ꜙ ta̱ ˈ hi̱ˉ la ̱a̱ꜗ

naˊhøøꜘ hi ̱ˉ saꜙ läꜙjë̱ë̱ˊ jneˊ.
3 Jëëhꜘ, gaꜙläꜙjë̱ë̱ꜙ dsaˉ hi̱ˉ cha̱a ̱ˉ hwaꜗ

laˉ, gaꜙhe ̱e̱ꜗ goˉte˜hʉʉˊdsëˉkihꜗ
kya̱a ̱hˊ läꜙjëꜙ heˉ laꜗ oˉhihꜙ heˉ
maˊ jmeeyꜙ jeeˊ ja ̱ˉ.

Laꜗ läꜙko̱o̱ˉ heˉ gaꜙhɨy̱hꜗ jmɨˉlliiꜘ heˉ
hä̱ä ̱ˈ goˉte˜ baˊ.

Läꜙjë ̱ë̱ꜙ rey hi ̱ˉ cha ̱a̱ˉ hwaꜗ laˉ
gaꜙjmeeꜘ waˊ laˈ chaˉ laꜗ
kya̱a ̱yhˊ.

Dsaˉ hi̱ˉ maˊ nøøꜘ hmoohˊ kihˈ, hi̱ˉ
maˊ tä̱ä ̱hˊ läꜙka ̱a̱ˉ jmɨˉgyʉʉꜙ
gaꜙläꜙchayꜙ kuuˊ,

kihꜗ heˉ maˊ hnɨɨyꜙ heˉ maˊ chaˉ
gaꜙngëëꜘ jwë ̱ë̱ ˈ kihꜗ dsaˉmëꜘ
heꜘ, gaꜙjähꜘ ángel.

4 Ja ̱ˉgaˊ gaꜙnuunꜗ jyohꜘ juuˈ gyʉʉhˈ
jmɨˉgyʉʉꜙ heˉmaˊ jähꜘ:
Hnähꜘ hi̱ˉ la ̱a ̱ꜗ dsaˉ kya̱a ̱nꜙ, hwë̱ë̱ˉ

hnähꜘ jeeˊ kihˈ dsaˉ heꜘ
mahꜗ saꜙ kwa ̱hꜘ dsoˊkyeˉ kiyhꜗ kyahꜗ

hnähꜘ,
mahꜗ saꜙ të̱ë̱hꜗ hnähꜘ heˉ wɨɨꜘ heˉ jäꜙ

nëˊ kiyhˈ.
5 Jëëhꜘ, heˉ maˉngëëꜘ jwë ̱ë̱ꜘ dsoˊkyeˉ

kiyhꜗ, maˉllooꜗ läꜙ gaꜙtëꜘ gyʉʉhˈ
jmɨˉgyʉʉꜙ.

Naꜗmaˉtëꜘ hor˜ ko ̱o̱ꜙ Dio jwɨɨ˜ kwa ̱a ̱t˜
kihꜗ heˉ hlɨɨhˈ heˉ maˊ jmeeꜙ
dsaˉ heꜘ.

6 Kwëëyhˋ kiyhˈ läꜙko̱hꜘ teꜗ heˉ
gaꜙkwëëyhꜗ jñahꜘ.

Miˉhmaahˊ to̱ꜗ ju̱hꜙ kiyhꜗ, läꜙko ̱hꜘ teꜗ
heˉ gaꜙjmeeyꜘ.

Gaꜙkwëëyhꜗ jñahꜘ gaꜙhɨẖꜗ jmɨɨˉ hä̱ä ̱ˈ.
Kwëëyhˋ kiyhˈnaꜗhɨy̱hꜗ to̱ꜗ ju̱hꜙ ko̱ˉja ̱ˉ.
7 Läꜙko ̱hꜘ teꜗ maˉjmä̱ä ̱yꜗ hñiiyꜘ jø ̱ø̱hˈ,

läꜙko ̱hꜘ teꜗ heˉ lluꜗ heˉ maˊ
cha̱a ̱yˉ, ko̱ˉja̱ˉheˉwɨɨꜘkwëëyhˋ
kaˉlähꜘ.

Jëëhꜘ, maˊ jmeeyꜙ hʉʉˊdsëˉ:
“La ̱a ̱nꜗ jø̱ø ̱hˈ läꜙko̱o ̱ˉ hi̱ˉ jmeeꜙ
hihꜙ, cha̱a ̱ˉ baˊ dsaˉñʉʉhˉ
kya̱a ̱nꜙ, saꜙ chaˉ heˉ kihꜗ heˉ
jëënꜚwɨɨꜘ.”

8Heˉja ̱ˉ kya̱a ̱hˊ ko ̱o̱ˉ jmɨɨˊ baˊ, johꜘ heˉ
wɨɨꜘ saꜙ jäꜙ nëˊ kiyhˈ, jäꜙ jngɨɨhꜗ
kiyhꜗ, jäꜙ hooyhꜗ, jäꜙ kyo̱yhꜙ.

Hiꜙ ka ̱a ̱yꜙ kya̱a ̱hˊ jeˉ, jëëhꜘ Dio
Dsaˉjø̱ø̱hˈ jnänˋ, hi̱ˉ chaˉ
chaˉmiihˉ beꜘ kihꜗ, llayꜗ taˊ kihˈ
jwɨɨˉ ja̱ˉ.

9 Läꜙjë̱ë̱ꜙ rey hi ̱ˉ tä̱ä̱hˊ hwaˈ hi̱ˉ
gaꜙjmeeꜘ waˊ laˈ chaˉ laꜗ kya̱a ̱hˊ
dsaˉmëꜘ heꜘ hiꜙ maˊ cha̱a ̱yˉ lluꜗ
kya̱a ̱yhˊ, hi̱ˉ heꜘ kɨˊhoohꜗ kiyhꜗ waˊraˉ
gaꜙjëëyꜗ hwëëˉ ñeˊ jeeˊ ka ̱a ̱yˉ. 10 Ʉ ̱ʉ̱ꜘ
baˊ dsaˉta̱a ̱yhˋ, kihꜗ heˉ läꜙgoyhꜙ jëëyꜗ
heˉwɨɨꜘ heˉ jäꜙ nëˊ kihˈ jwɨɨˉ ja ̱ˉ, jäyhꜙ:

—Heˉbaˊ cheˉ jwɨɨ˜, jwɨɨ˜, Babilonia
jwɨɨˉ jʉʉhˉ naˉ, heˉ maˊ jmeeꜙ hihꜙ.
Jëëhꜘ, kya̱a ̱hˊ ko̱o̱ˉ hor˜ baˊ, maˉja˜
jwiz˜ kyahꜗ.

11 Dsaˉ hi̱ˉ maˊ nøøꜘ hmoohˊ kihˈ
läꜙka ̱a ̱ˉ hwaꜗ, kɨˊhoohꜗ kihꜗ jeeˊ jwɨɨˉ
ja ̱ˉ. Jëëhꜘ, moꜙsoꜙ cha̱a ̱ˉ hi̱ˉ laꜗ løøˈ
kiyhꜗ. 12 Løøˈ kihꜗ kuˊnøøꜚ, kuuˊ tøøˉ,
läꜙjëꜙ nëëˈ ku ̱u̱ˊ hmoohˈ, hmɨɨhˉ lino,
hmɨɨhˉ gyʉ̱ʉ̱ꜘ, hmɨɨhˉ ceda, hmɨɨhˉ
gyʉ̱ʉ̱ꜘ lähˉ, hmaˉ heˉ hɨɨˉ miˉjwɨɨˉ,
läꜙjëꜙ gaˊ heˉ jnäꜘnaˊhñaahꜗ heˉnaˉlaꜚ
kya̱a ̱hˊ ja̱ˊ elefante, kya̱a ̱hˊ hmaˉ heˉ
hmoohˈ, kya̱a ̱hˊ ñeꜗ nøøꜘ kya̱a ̱hˊ waˊ
heˉ chaˉ heˉ ñe ˈ, hiꜙ kya̱a ̱hˊ ku̱u ̱ˊ
jihˈ. 13 Løøˈ kihꜗ kyahˈ hmaˉ, kiˉmaꜗ,
jmɨɨˉ miˉjwɨɨˉ, waˊchu̱ˉ, mirra, naaˋ
miˉjwɨɨˉ, jmɨhˈ mɨ ˈjëhꜗ maˉä ̱ä ̱ˉ, naaˋ
heˉ kuhˉ dsaˉ, harin lluꜗ, kya̱a ̱hˊ mɨ
ˈtrigo, looˋ, borrego, kyaˊjɨɨhˊ, carret.
Hiꜙ maˊ hnëëy˜ läꜙjë ̱ë̱ꜙ hi̱ˉ naˉhnëëˊ
jmeeꜙ taˊmaꜙkeꜙ la ̱a ̱yꜗ dsaˉ jmɨˉgyʉʉꜙ.
14Maˊ jäyhꜘ sɨɨyhꜙ jwɨɨˉ ja̱ˉ:

—Läꜙjëꜙ heˉ maˊ he ̱e̱ꜘ hohꜘ, maˉjä ̱ꜘ
taꜙ kooꜘ baˊ ja̱ˉ. Läꜙjëꜙ heˉ jmäꜘøøꜘ
kyahꜗmaˉdsaꜗ goˉte˜. Ji̱hˊko̱hꜘmoꜙsoꜙ
të ̱ë̱hꜗ.

15 Läꜙjë ̱ë̱ꜙ hi̱ˉ maˊ hnɨɨꜙ heˉ ja ̱ˉ,
gaꜙläꜙchayꜙ chaˉmiihˉ kuuˊ läꜙko̱o̱ˉ
maˊ hnɨɨyꜙ kihꜗ jwɨɨˉ ooꜙ. Ʉ ̱ʉ̱ꜘ baˊ
dsaˉta̱a ̱yhˋ, kihꜗ heˉ läꜙgoyhꜙ jëëyꜗ heˉ
wɨɨꜘ heˉ jäꜙ nëˊ kihˈ jwɨɨˉ ja̱ˉ mahꜗ
kɨˊhooyhꜗ, 16 jäyhꜙ:

—Heˉ baˊ cheˉ jwɨɨ˜, jwɨɨ˜, Babilo-
nia jwɨɨˉ jʉʉhˉ jeeˊ maˊ tä̱ä ̱hˊ dsaˉ hi̱ˉ
maˊ kë̱hˉ hmɨɨhˉ lino naˉka̱a ̱h˜ gyʉ̱ʉ̱ꜘ
lähˉ, maˊ naˉlë̱ë̱yˊ kya̱a ̱hˊ kuˊnøøꜚ hiꜙ
kya ̱a̱hˊ läꜙjëꜙ ku ̱u̱ˊ heˉ jnäꜘ naˊhñaahꜗ.
17 Jëëhꜘ, kya̱a ̱hˊ ko̱o̱ˉ hor˜ baˊmaˉdsaꜗ
läꜙjëꜙ kuuˊ heˉmaˊ chayˉ.
Hiꜙ gaꜙläꜙjë ̱ë̱ꜙ jʉʉˊ barco, hiꜙ läꜙjë̱ë̱ꜙ

gaˊ hi̱ˉ maˊ gaꜙnääꜗ nehꜙ, kya̱a ̱hˊ hi̱ˉ
maˊ kooh˜ barco, hiꜙ läꜙjë̱ë̱ꜙ hi ̱ˉ maˊ
jmeeꜙ taˊ chaˊjmɨˉñeehꜚ gaꜙta̱a ̱hˋ ʉ̱ʉ̱ꜘ
baˊ, 18 jëëy˜ läꜙko̱o̱ˉ maˊ hwëëˉ ñeˊ
maˊ kooˉ jeeˊ jwɨɨˉ ja̱ˉ. Gaꜙta̱a̱yhˋ
gaꜙtooyhꜗmɨɨhˊ, maˊ jäyhꜘ:

—Saꜙ chaˉ gaˊ jyohꜘ jwɨɨˉ heˉ laꜗ
läꜙko̱o̱ˉ jwɨɨˉ jʉʉhˉ naˉ.

19 Läꜙjë ̱ë̱ꜙ hi ̱ˉ heꜘ gaꜙka ̱ꜗ hløøˉ mahꜗ
gaꜙhuuyꜗ lleyˊhiꜙgaꜙkɨˊgaꜙhooyhꜗ,maˊ
jäyhꜘ:

—Heˉ baˊ cheˉ jwɨɨ˜, jwɨɨ˜, jwɨɨˉ
jʉʉhˉ naˉ. Gaꜙläꜙjë̱ë̱ꜙ baˊ hi̱ˉ naˉhøøˉ
barco chaˊjmɨˉñeehꜚ maˉläˉchayꜙ
kuuˊkya̱a ̱yhˊ, kihꜗheˉ chaˉ chaˉmiihˉ
kuuˊ kihˈ jwɨɨˉ naˉ. Kya̱a ̱hˊ ko̱o̱ˉ hor˜
baˊmaˉhe ̱e̱ꜙ goˉte˜.

20 Läꜙjë ̱ë̱ꜙ hnähꜘ hi̱ˉ tä̱ä ̱hˊ gyʉʉhˈ
jmɨˉgyʉʉꜙ, waˊ cha̱a ̱hˉ hnähꜘ lluꜗ.
Läꜙja ̱ˉ kaˉlähꜘ hnähꜘ hi ̱ˉ naˉjngëëˈ,
hnähꜘ apóstole, hiꜙ hnähꜘ hi ̱ˉ gaꜙngëëꜗ
juuˈ kihꜗ dsaꜙ. Jëëhꜘ maˉte̱e̱hˉ Dio
jwɨɨ˜ kihꜗ jwɨɨˉ naˉ hi̱ˉ gaꜙjmeehꜙ
hnähꜘ.

21 Maˉngëëꜘ heˉ ja̱ˉ, ja̱a ̱ˉ ángel hi̱ˉ
chaˉ chaˉmiihˉ beꜘ kihꜗ gaꜙka̱yꜗ ko̱o̱ˉ
mɨ ˈku̱u̱ˊ jʉʉhˉ, läꜙko̱o ̱ˉ jʉʉhˉ chaˊtooꜗ
kihꜗ moli ̱i̱ˊ, gaꜙjwäyꜗ chaˊjmɨˉñeehꜚ
mahꜗ gaꜙjäyhꜘ:

—Ja̱ˉbaˊ läꜙnaˉ, wɨɨꜘ hlaꜗ Babilonia
jwɨɨˉ jʉʉhˉ, ji̱hˊko̱hꜘ moꜙsoꜙ läꜙjnäꜘ
kaˉlähꜘ. 22 Moꜙsoꜙ läꜙnʉʉhꜘ hi̱i ̱ˋ tu̱ˉ

heˉ chooˈ chaˉmiihˉ sɨˊñeꜗ, niꜙ jñahꜘ
gaˊ tëꜙ, niꜙ hi̱ˉ jʉʉꜙ luuꜘ hmaˉtaˉ, niꜙ
hi̱ˉ jʉʉꜙ luuꜘ hooˊmoꜙsoꜙ läꜙcha̱a ̱ˉ jeeˊ
naˉ kyahꜗ. Niꜙ hi̱ˉ gaˊ hi̱ˉ jmeeꜙ
waˊ heˉ cheˉ heˉ taˊ moꜙsoꜙ läꜙcha̱a ̱ˉ.
Niꜙ moli ̱i̱ˊ moꜙsoꜙ hi̱i ̱ˋ kaˉlähꜘ. 23 Niꜙ
moꜙsoꜙ läꜙjnäꜘ jeˉ kihꜗ mɨ ˈsëꜗ jeeˊ
naˉ kyahꜗ, niꜙ moꜙsoꜙ läꜙnʉʉhꜘ mɨɨhˊ
kihˈ jmɨɨˊ jeeˊ dsaˉje ̱e̱ꜘ gooˉ dsaˉ jeeˊ
naˉ kyahꜗ. Jëëhꜘ, läꜙjë ̱ë̱ꜙ hi̱ˉ maˊ
dsaˉllaꜙ hmoohˊ jeeˊ naˉ kyahꜗ maˊ
la ̱a ̱ ˈ ka̱a ̱hˊ kihˈ jmɨˉgyʉʉꜙ. Hiꜙ kya̱a ̱hˊ
jiˉnahˊ kyahˈ gaꜙläꜙga ̱a ̱ꜙ läꜙjë̱ë̱ꜙ hi̱ˉ
cha̱a ̱ˉ läꜙka̱a ̱ˉ hwaꜗ.

24 Jeeˊ jwɨɨˉ naˉ naˉbä̱ä ̱hˋ jmaˉ
kihꜗ läꜙjë̱ë̱ꜙ hi̱ˉ gaꜙngëëꜗ juuˈ kihꜗ Dio
kya̱a ̱hˊ läꜙjë ̱ë̱ꜙ hi ̱ˉ naˉjngëëˈ, hiꜙ kihꜗ
läꜙjë ̱ë̱ꜙ gaˊ jñahꜘ hi̱ˉ gaꜙju̱u ̱ꜗ läꜙka ̱a̱ˉ
hwaꜗ.

19
1 Maˉngëëꜘ heˉ ja ̱ˉ, gaꜙnuunꜗ

gaꜙhlëëhꜘ jwë ̱ë̱ꜘdsaˉgyʉʉhˈ jmɨˉgyʉʉꜙ,
maˊ jäyhꜘ:
¡Aleluya! Dio, Dsaˉjø ̱ø̱hˈ jnänˋ hi̱ˉ lä ̱ä ̱˜

jneˊ,
waˊ ga̱hꜙ jnihꜘ, waˊ jmeenˊ jʉʉhˉ kiyhꜗ,

hi̱ˉ chaˉ chaˉmiihˉ beꜘ kihꜗ.
2 Jëëhꜘ maˉllayꜘ taˊ kya̱a ̱hˊ juˈdsooꜘ,

läꜙko ̱o̱ˉ lleˋ kihˈ jmeeyꜗ.
Maˉllayꜘ taˊ kihˈ hyaaˋ hlë ̱ë̱hˈ heꜘ, hi̱ˉ

gaꜙhe̱e̱ꜗ läꜙjë ̱ë̱ꜙ hi ̱ˉ cha̱a ̱ˉ hwaꜗ
laˉ kya̱a ̱hˊ läꜙjëꜙ heˉ laꜗ oˉhihꜙ
heˉmaˊ jmeeyꜙ.

Maˉte̱e̱yhˉ baˊ jwɨɨ˜ kihꜗ hyaaˋ heꜘ, hi̱ˉ
gaꜙtʉ̱ʉ̱ꜗ jmaˉ kihꜗ hi ̱ˉ maˊ jmeeꜙ
taˊheꜗ kihꜗ Dio.

3Ko̱o̱ˉ kaˉlähꜘ gaꜙjäyhꜘ:
—¡Aleluya! Ñeˊ heˉ hwëëˉ jeeˊ ka̱a ̱yˉ,

sooꜙ gaꜙläꜙjëꜙ johꜘ jmɨɨˊ chaˉ.
4 Hiꜙ läꜙjë ̱ë̱ꜙ gyiiꜘkye̱e̱ꜘ dsaˉgyʉʉhˊ

kya̱a ̱hˊ kye ̱e̱ꜘ jahꜘ heꜘ, gaꜙju̱u ̱hꜗ jnëyˊ,
gaꜙjyooyꜗ moˉnëyˊ läꜙ gaꜙtëꜘ hwaꜗ
mahꜗ gaꜙjmeeyꜘ jʉʉhˉ kihꜗDio hi̱ˉ gyaꜗ
jmeeꜙ hihꜙ, gaꜙjäyhꜘ:

—Waˊ laˈ läꜙja̱ˉ. ¡Aleluya!
5 Läꜙ gaꜙtëꜘ jeeˊ gyaˈ Dio jmeeꜙ hihꜙ

gaꜙläꜙnʉʉhꜘ ko̱o̱ˉ juuˈ heˉ jähꜘ:
Kwaˊ hnähꜘ tiˊhmaahˊ kihˈ Dio jnänˋ

läꜙjë̱ë̱ꜙ hnähꜘ hi̱ˉ jmeeꜙ taˊheꜗ
kiyhꜗ,

läꜙjë ̱ë̱ꜙ hnähꜘ hi̱ˉ ga̱yhꜙ, läꜙjø ̱hꜗ
läꜙmähꜗ.

Läꜙchaˉ jmɨɨˊ waˊraˉ gaꜙje ̱e ̱ꜘ gooˉ
Borregomähꜗ

6 Ja ̱ˉgaˊ gaꜙnuunꜗ läꜙko̱o̱ˉ heˉ
gaꜙhlëëhꜘ jwë ̱ë̱ꜘ dsaˉ, gaꜙhi̱i ̱ˊ gooˉ
läꜙko̱o̱ˉ hi̱i ̱ˊ jeeˊ jyooꜙ chaˉmiihˉ jmɨɨˉ,
läꜙko̱o̱ˉ hi̱i ̱ˊ jeeˊ nɨɨˉ, maˊ jähꜘ:
¡Aleluya, jëëhꜘ Dio Dsaˉjø ̱ø̱hˈ jnänˋ hi̱ˉ

chaˉ gaꜙläꜙjëꜙ beꜘ kihꜗ, maˉløøꜗ
jmeeꜙ hihꜙ!

7Waˊ cha ̱a̱ˉ jneˊ lluˈ, waˊ jë ̱ë̱ˉ dsëˉ jneˊ,
waˊ jmeenˊ jʉʉhˉ kiyhꜗ.

Jëëhꜘ maˉtëꜘ jeeˊ je̱e̱ꜘ gooˉ Borrego
mähꜗ, maˉnaˊllu ̱u̱ˋ baˊmëyˊ.

8Maˉnaˉngëyˈ jwëꜗ kë̱yhꜙ hmɨɨhˉ lino
heˉ naˉjngɨɨˈ heˉ laꜗ jihˈgye ̱hꜗ.

Jëëhꜘ hmɨɨhˉ lino ja ̱ˉ, laꜗ kwa ̱a ̱t˜ taˊ lluˈ
heˉ gaꜙjmeeꜘ läꜙjë̱ë̱ꜙ hi ̱ˉ naˉjngëëˈ.

9 Ja ̱ˉgaˊ gaꜙjähꜘ ángel heꜘ, sɨɨhꜙ jnäꜘ:
—Läꜙlaˉ sɨɨꜘ: “Lluꜗ laꜗ kihꜗ hi̱ˉ

naˉteehˊ jmeeˈ maꜙnʉʉꜙ jeeˊ je ̱e̱ꜘ gooˉ
Borregomähꜗ.”
Mahꜗ gaꜙjäyhꜘ kaˉlähꜘ:
—Heˉ laˉbaˊ ja̱ˉ, juuˈheˉ laꜗ juˈdsooꜘ

kihꜗ Dio.
10 Heˉja̱ˉ gaꜙju̱u ̱hnˋ jnënꜙ hʉʉˊ tɨɨˊ

ángel heꜘ mahꜗ gaꜙjmä̱ä ̱ꜙ jnihꜘ jø ̱ø̱hˈ.
Pero gaꜙsɨɨyhꜙ jnäꜘ:

—Taꜙ jmeeˉ läꜙnaˉ. Jëëhꜘ kweeˉ baˊ
la ̱a ̱nˈ kya̱a ̱hˊ hneˉ jeeˊ jmeenˉ taˊheꜗ
kihꜗ Dio kya̱a ̱hˊ ø̱ø̱hˈ hneˉ hi̱ˉ tä̱ä ̱hˊ
cho ̱o̱hˉ ko̱o̱ˉ hwehˉ juuˈ kihꜗ Jesús.
Jmeeˊ jʉʉhˉ kihꜗ Dio baˊ.
Jëëhꜘ, hi̱ˉ kwaꜙ juuˈ kihꜗ Jesús, hi̱ˉ

heꜘ baˊ hi̱ˉ ngëë˜ juuˈ kihꜗ Dio.
Hi ̱ˉ dsë̱ë ̱˜ kyaˊjɨɨhˊ tä ̱ä̱ˉ

11 Ja ̱ˉgaˊ gaꜙjëënꜗ gyʉʉhˈ jmɨˉgyʉʉꜙ
naˉnaˊ, gaꜙjë ̱ë̱nꜙ ja ̱a̱ˉ kyaˊjɨɨhˊ tä̱ä ̱ˉ.
Hi̱ˉmaˊdsë ̱ë̱y˜heꜘ, che̱e̱yˉ: Hi̱ˉMiˉteꜗ
Juuˈ, hiꜙ che ̱e̱yˉ: Juˈdsooꜘ Jmahꜗ. Jëëhꜘ,
kya ̱a̱hˊ juˈdsooꜘ te ̱e̱y˜ kya̱a̱hˊ dsaˉ, hiꜙ
läꜙja ̱ˉ llayꜙ taˊ kaˉlähꜘ. 12 Mɨ ˈnëyˊ
maˊ laˈ läꜙko̱o̱ˉ jeeˊ hyaˉ jeˉ, maˊ lleyˋ
chaˉmiihˉ coron. Maˊ naˉsɨɨˉ ko̱o̱ˉ
jmɨɨˉ heˉ niꜙ ja̱a ̱ˉ saꜙ maˉngëëꜘ, ja ̱a̱ˉ
hñiiꜘ bihꜗ maˊ ngëëyꜘ. 13 Maˊ kye̱yhˊ
ko̱o̱ˉ hmɨɨhˉ heˉ maˉnaˉhe ̱e̱ꜚ kya̱a ̱hˊ
jmaˉ. Jmɨɨˉ kiyhꜗ maˊ che̱e̱ˉ: Juuˈ

kihꜗ Dio. 14 Läꜙjë ̱ë̱ꜙ hløøꜘ hi̱ˉ tä̱ä ̱hˊ
gyʉʉhˈ hi̱ˉ maˊ cha ̱a̱ꜗ kaahˋ kihˈ hi̱ˉ
dsë ̱ë̱˜ kyaˊjɨɨhˊ tä̱ä ̱ˉ, maˊ kye ̱yhˊhmɨɨhˉ
lino jna̱a ̱hˈ jwërte, tøøˉ hiꜙ naˉjngɨɨ
ˈ. 15 Maˊ goˉhɨɨ ˈ hooyˊ ko̱o ̱ˉ ñe ˈtuuhꜚ
chʉ̱ʉ̱hˉ heˉ jmeeꜗ dsooˊ kihˈ läꜙjë̱ë̱ꜙ hi̱ˉ
cha̱a ̱ˉ hwaꜗ laˉ, hiꜙ jmeeyꜗ hihꜙ kiyhꜗ
kya̱a ̱hˊ hmaˉhɨɨh˜ heˉ laꜗ ñeˈ. Hi̱ˉ heꜘ
jle ̱e̱hꜗ mɨ ˈjëhꜗ jeeˊ täähˊ mahꜗ hwëëꜙ
jmɨhˈ kihꜗ. Heˉ laˉ laꜗ kwa ̱a̱t˜ heˉ wɨɨꜘ
heˉ naꜗ gaˊ che̱e̱ˈDio hi̱ˉ chaˉ gaꜙläꜙjëꜙ
beꜘ kihꜗ. 16 Nëˊ hmɨɨhˉ kiyhꜗ hiꜙ taꜙ
ko̱o̱ˉ jwooˈ saˊkyeyˊ naˉsɨɨˉ hwëhꜘ heˉ
jähꜘ läꜙlaˉ: “Hi̱ˉ laˉ heꜘ Rey hi̱ˉ kye̱ˉ
nëˊ kihˈ jeeˊ läꜙjë̱ë̱ꜙ Rey, hiꜙ la ̱a̱yꜗ jø ̱ø̱hˈ
kihˈ jeeˊ läꜙjë̱ë̱ꜙ Dsaˉka ̱a̱hˊ.”

17 Mahꜗ gaꜙjë̱ë̱nꜙ ja ̱a̱ˉ ángel hi̱ˉ
chehꜗ nëˊ hyooˉ, kya̱a ̱hˊ läꜙjëꜙ beꜘ
kihꜗ gaꜙhlë ̱ë̱yhꜗ läꜙjë̱ë̱ꜙ ta̱ ˈ hi ̱ˉ hë̱ë̱ꜙ,
gaꜙsɨɨyhꜙ:

—Yaˉnääꜘ hnähꜘ mahꜗ goˊta̱a ̱hˊ
hnähꜘ ko̱ˉjø ̱hꜘ jeeˊ kwaˈ Dio heˉ kuhˈ
hnähꜘ ko ̱o̱ˉ maꜙnʉʉꜙ jʉʉhˉ. 18 Kuhˈ
hnähꜘ ngoꜗ kihꜗ rey, ngoꜗ kihꜗ jʉʉˊ
hløøꜘ, ngoꜗ kihꜗ hi̱ˉ chaˉ chaˉmiihˉ
beꜘ kihꜗ, ngoꜗ kihꜗ kyaˊjɨɨhˊ läꜙkye̱ˉ kihꜗ
hi̱ˉwɨɨy˜, ngoꜗ kihꜗhi̱ˉnaˉhnëëˊ jmeeꜙ
taˊ hiꜙ kihꜗ hi̱ˉ saꜙ naˉhnëëˊ, läꜙjø ̱hꜗ
läꜙmähꜗ —gaꜙjähꜘ ángel heꜘ.

19Hiꜙ gaꜙjë ̱ë̱nꜙ jahꜘ hi̱ˉ la ̱a ̱ꜗ naˊhøøꜘ
heꜘ, kya̱a ̱hˊ läꜙjë̱ë̱ꜙ rey hi ̱ˉ tä ̱ä ̱hˊ hwaˈ
laˉ kya̱a ̱hˊ hløøꜘ kya ̱a̱yꜗ, hi̱ˉ gaꜙku ̱hꜗ
mahꜗ jmeeyꜗ hniiˉ kya̱a ̱hˊ hi ̱ˉ dsë̱ë̱˜
kyaˊjɨɨhˊ tä̱ä ̱ˉ hiꜙ kya̱a ̱hˊ hløøꜘ kya̱a ̱yꜗ
kaˉlähꜘ. 20 Jeeˊ ja ̱ˉ gaꜙsa ̱a̱yhꜗ jahꜘ hi̱ˉ
la ̱a ̱ꜗ naˊhøøꜘ heꜘ kya ̱a̱hˊ hi̱ˉ gaꜙngëëꜗ
juuˈ taˉjuuˈkiyhꜗ. Hiꜙhi̱ˉ gaꜙngëëꜗ juuˈ
taˉjuuˈ heꜘ, gaꜙjmeeyꜘ chaˉmiihˉ heˉ
jʉhˉga ̱a̱ˉ chaˊnëˊ jahꜘ hi̱ˉ la ̱a ̱ꜗ naˊhøøꜘ
heꜘ. Läꜙjwëꜘ ja ̱ˉ, gaꜙmiꜙga̱a ̱yˉ läꜙjë ̱ë̱ꜙ
hi̱ˉ gaꜙkwa ̱a ̱ꜗ hñiiꜘ gaꜙla ̱a ̱ꜗ lii˜ kihꜗ jahꜘ
hi̱ˉ la ̱a̱ꜗ naˊhøøꜘ heꜘ. Hiꜙ gaꜙmiꜙga ̱a ̱yˉ
läꜙjë ̱ë̱ꜙ hi ̱ˉ gaꜙjmeeꜘ jʉʉhˉ kihꜗ he̱e̱hꜚ
kiyhꜗ kaˉlähꜘ. Läꜙ maˉji̱i̱yhꜙ ja̱ˉ
läꜙu ̱u̱yꜘ gaꜙjwä ̱ä ̱ꜗ dsihꜘ chaˊjeˉ jʉʉhˉ
kihꜗ gyiꜘjwɨɨꜗ jeeˊ kooˉ kya̱a ̱hˊ azufre.
21 Hiꜙ läꜙjë̱ë̱ꜙ gaˊ jñahꜘ dsaˉ gaꜙju̱u̱ꜗ
kya̱a ̱hˊñeˈtuuhꜚ chʉ̱ʉ̱hˉheˉmaˊ goˉhɨɨ
ˈ hooˊ hi̱ˉ maˊ dsë̱ë̱˜ kyaˊjɨɨhˊ heꜘ.

Läꜙjë ̱ë̱ꜙ ta̱ ˈ gaꜙkuhˉ ngoꜗ kiyhꜗ läꜙji̱i ̱hˈ
gaꜙkë̱ë̱ꜗ.

20
Ko̱o̱ˉmil ji ̱ˉñeˉ

1 Gaꜙjë ̱ë̱nꜙ ja̱a ̱ˉ ángel hi̱ˉ gaꜙjñaa̱̱ꜗ
gyʉʉhˈ jmɨˉgyʉʉꜙ, hi ̱ˉ maˊ cho ̱o̱hˉ
jo ̱ˉñe ˈ kihꜗ tooˉ ñiihˊ kihˈ chaˊjeˉ,
hiꜙ maˊ cho̱o̱yhˉ ko ̱o̱ˉ caden˜ jʉʉhˉ.
2 Gaꜙsa̱a ̱yhꜗ Dragón, mɨɨhˉ hi ̱ˉ maˊ
cha ̱a̱ˉ lloꜘjooꜗ heꜘ, ja̱ˉbaˊ hi ̱ˉ che̱e̱ˉ
hi ̱ˉsaꜙllu ̱ꜗ, hiꜙ che ̱e̱ˉbihꜗTanaˊkaˉlähꜘ.
Gaꜙhñu̱u̱hˉ dsihꜘ ko ̱o̱ˉ mil ji̱ˉñeˉ.
3 Gaꜙjwä ̱ä ̱ꜗ dsihꜘ nehꜙ tooˉ ñiihˊ kihˈ
chaˊjeˉ, mahꜗ gaꜙjneyꜘkweeˉhoˊhaahˊ
ja ̱ˉ. Mahꜗ läꜙja̱ˉ, saꜙ yaˉhë̱ë̱yˈmiˉga̱a ̱ꜙ
gyihꜗ dsaˉ hi̱ˉ cha ̱a̱ˉ läꜙka ̱a ̱ˉ hwaꜗ
läꜙji ̱i̱hˈ dsë ̱ë̱ꜗ ko̱o̱ˉ mil ji̱ˉñeˉ. Gaˊ
maˉngëëꜘ ko̱o̱ˉ mil ji̱ˉñeˉ, jmeeꜙ biiꜗ
che ̱e̱yhꜙmiihˉ jmɨɨˊ.

4 Hiꜙ gaꜙjëënꜗ chaˉmiihˉ hmaˉsii˜,
jeeˊ maˊ tä̱ä̱hˊ hi̱ˉ naˉngëˈ jwëˈ llaꜗ taˊ,
heꜘ baˊ hi ̱ˉ gaꜙku̱ꜘ dsaˉ lleˊ kwa ̱a ̱t˜
kihꜗ heˉ maˊ jmeeyꜙ juˈdsooꜘ kihꜗ
Jesús hiꜙ kwa̱a ̱t˜ kihꜗ juuˈ kihꜗ Dio
kaˉlähꜘ. Saꜙ gaꜙjmä̱ä ̱yꜗ jø̱ø ̱hˈ jahꜘ hi̱ˉ
la ̱a ̱ꜗ naˊhøøꜘ heꜘ niꜙ he ̱e̱hꜚ kiyhꜗ. Niꜙ
saꜙ gaꜙkwayꜘ maˊ leꜘ lii˜ chaˊkyeyˈ,
niꜙ maˉgooyˉ. Hi̱ˉ heꜘ gaꜙläꜙji̱i ̱hˋ
kaˉlähꜘ mahꜗ gaꜙjmeeyꜘ hihꜙ kya̱a ̱hˊ
Cristo ko ̱o̱ˉ mil ji̱ˉñeˉ. 5 Heˉ laˉ
ja ̱ˉ toˉnëˊ heˉ läꜙji̱i ̱hˊ dsaˉ. Pero
jeeˊ läꜙjë̱ë̱ꜙ gaˊ jñahꜘ hi̱ˉ gaꜙju̱u̱ꜗ hi̱ˉ
saꜙ la ̱a ̱ꜗ kwa ̱a ̱t˜, saꜙ läꜙji̱i ̱hˊ ko ̱ˉjø̱hꜘ
kya ̱a̱yhˊ. Gaˊ maˉdsë̱ë̱ꜗ ko̱o̱ˉ mil
ji ̱ˉñeˉ, ja ̱ˉgaˊ läꜙji̱i ̱yhˊ. 6Lluꜗ laꜗ kihꜗhi̱ˉ
të ̱ë̱ꜗ läꜙji̱i ̱hˊ toˉnëˊ, hi̱ˉ heꜘ naˉjngëëˈ.
Le̱e̱yꜘ jmiˉdsaˉkya̱a ̱ꜗDiobaˊ, hiꜙkya ̱a̱ꜗ
Cristo kaˉlähꜘ, hiꜙ jmeeyꜗ hihꜙ ko ̱ˉjø̱hꜘ
kya ̱a̱yhˊ ko ̱o̱ˉ mil ji ̱ˉñeˉ. Hi̱ˉ heꜘ
moꜙsoꜙ ju̱u ̱yꜘ waˊraˉ gaꜙtëꜘ jeeˊ ju̱u ̱ꜘ
dsaˉ jeeˊ gaꜙtëꜘ to ̱ꜗ ji̱i ̱h˜.

Dsooꜗ hi ̱ˉsaꜙllu ̱ꜗ chaˊjeˉ jʉʉhˉ
7 Waˊraˉ gaꜙdsë̱ë̱ꜗ ko ̱o̱ˉ mil ji̱ˉñeˉ,

lä ̱ä ̱ꜘ Tanaˊ jeeˊ naˉjnëëˈ. 8Mahꜗ dsooyꜗ
miˉga̱a ̱yꜙ dsaˉ hi̱ˉ tä̱ä̱hˊ läꜙjëꜙ kye ̱ꜘ
kiihˋ jmɨˉgyʉʉꜙ, miˉgooyꜙ kihꜗ Gog
kya ̱a̱hˊ Magog, jø ̱ø̱yhꜙ jwë ̱ë̱ꜘ dsaˉ,
läꜙko̱o̱ˉ mɨ ˈsɨɨˊ heˉ chaˉ chaˊhooˊ

jmɨˉñeehꜚ, mahꜗ dsaˉnääyꜗ jeeˊ
hniiˉ. 9 Läꜙka̱a ̱ˉ läꜙjʉhꜗ jmɨˉgyʉʉꜙ
gaꜙhwë ̱ë̱yˉ, gaꜙnääyꜗ taꜙ jeeˊ jwɨɨˉ
naˉjngɨɨ ˈ kihꜗ Dio heˉ tɨh˜ dsëyꜗ
chaˉmiihˉ. Gaꜙta̱a ̱yhˋ läꜙkuˊ läꜙji ̱i̱ꜗ kihꜗ
jeeˊ jwɨɨˉ ja ̱ˉ mahꜗ te̱e̱yꜗ kya̱a ̱hˊ. Hiꜙ
gaꜙjyooꜗDio jeˉgyʉʉhˈ jmɨˉgyʉʉꜙmahꜗ
gaꜙjë ̱ë̱yꜗ goˉte˜. 10 Hi̱ˉsaꜙllu ̱ꜗ hi̱ˉ maˊ
miˉga ̱a ̱ꜙ dsaˉ gaꜙjwä̱ä ̱ꜗ dsihꜘ chaˊjeˉ
jʉʉhˉ jeeˊ kooˉ kya̱a ̱hˊ azufre, jeeˊ
hä ̱ä̱ˊ jahꜘ la ̱a ̱ꜗ naˊhøøꜘ heꜘ kya̱a ̱hˊ hi̱ˉ
gaꜙjmeeꜘ juuˈ taˉjuuˈ. Jeeˊ ja̱ˉ jëëyꜗ
wɨɨꜘ läꜙjmɨɨˈ läꜙhwëˈ gaꜙläꜙjëꜙ johꜘ jmɨɨˊ
chaˉ.

Waˊraˉ gaꜙtëꜘ jeeˊ jmeeˈDio jwiz˜
11 Ja ̱ˉgaˊ gaꜙjëënꜗ ko̱o ̱ˉ hmaˉsii˜

jʉʉhˉ tøøˉ, hiꜙ gaꜙjë ̱ë̱nꜙ hi̱ˉ maˊ gyaˈ
nëˊ kihˈ. Gaꜙä ̱ä̱hꜗ goˉte˜ gyʉʉhˈ hwaꜗ
chaˊnëyˊ, moꜙsoꜙ gaꜙläꜙlii˜ goˉteˈ haˉ
jeeˊ maˊ laˈ. 12Hiꜙ gaꜙjë ̱ë̱nꜙ läꜙjë̱ë̱ꜙ hi̱ˉ
gaꜙju̱u ̱ꜗ, läꜙjø ̱hꜗ läꜙmähꜗ tä̱ä ̱hˊ chaˊnëˊ
Dio. Jeeˊ ja̱ˉ gaꜙnaꜘ jeˉ, hiꜙ gaꜙnaꜘ gaˊ
jyohꜘ jeˉ jeeˊ naˉsɨɨˉ jmɨɨˉ kihꜗ läꜙjë ̱ë̱ꜙ
hi̱ˉ naˊjnääꜘ kihꜗ Dio. Gaꜙläꜙjë ̱ë̱ꜙ hi̱ˉ
naˉju̱u ̱ˊ, gaꜙnøøꜗ taˊ kiyhˈ läꜙko ̱o̱ˉ teꜗ
heˉ naˉsɨɨˉ kiyhꜗ nëˊ jeˉ jeeˊ lleˋ läꜙjëꜙ
heˉ gaꜙjmeeyꜘ. 13 Läꜙjë̱ë̱ꜙ hi̱ˉ gaꜙju̱u̱ꜗ
chaˊjmɨˉñeehꜚ gaꜙhwë ̱ë̱yˉ gaꜙta ̱a̱yhˋ
chaˊnëˊ Dio. Hiꜙ läꜙjë̱ë̱ꜙ hi ̱ˉ naˉju̱u ̱ˊ
tä̱ä ̱hˊ chaˊjeˉ gaꜙhwë ̱ë̱yˉ gaꜙta ̱a̱yhˋ
chaˊnëˊ Dio. Läꜙja̱a ̱ˉ läꜙja ̱a ̱ˉ gaꜙnøøꜗ
taˊ kiyhˈ läꜙko̱o̱ˉ teꜗ heˉ gaꜙjmeeyꜘ.
14 Gaꜙläꜙjë ̱ë̱ꜙ hi̱ˉ naˉju̱u̱ˊ hi̱ˉ tä̱ä ̱hˊ
chaˊjeˉ gaꜙjwä ̱ä ̱ꜗ dsihꜘ chaˊjeˉ jʉʉhˉ.
Heˉ ja̱ˉ laꜗ jeeˊ gaꜙtëꜘ to̱ꜗ ji̱i̱h˜ heˉ ju̱u ̱ꜘ
dsaˉ. 15 Hi̱ˉ saꜙ gaꜙjnøꜗ jmɨɨˉ kihꜗ
nëˊ jeˉ jeeˊ naˉsɨɨˉ jmɨɨˉ kihꜗ läꜙjë ̱ë̱ꜙ
hi̱ˉ naˊjnääꜘ kihꜗ Dio, gaꜙjwä ̱ä ̱ꜗ dsihꜘ
chaˊjeˉ jʉʉhˉ.

21
Gyʉʉhˈ jmɨˉgyʉʉꜙhmëëꜘkya̱a̱hˊhwaˈ

hmëëꜘ
1 Gaꜙjëënꜗ ko̱o̱ˉ gyʉʉhˈ jmɨˉgyʉʉꜙ

hmëëꜘ, hiꜙ gaꜙjëënꜗ ko ̱o̱ˉ hwaꜗ hmëëꜘ,
jëëhꜘ gyʉʉhˈ jmɨˉgyʉʉꜙ hiꜙ hwaꜗ heˉ
maˊ laˈ toˉnëˊ maˉngëëꜘ baˊ ja̱ˉ. Hiꜙ
jmɨˉñeehꜚ moꜙsoꜙ chaˉ gaˊ. 2 Jnäꜘ
Jwa̱a ̱ꜚ gaꜙjëënꜗ ko̱o̱ˉ jwɨɨˉ naˉjngɨɨˈ heˉ
che ̱e̱ˉ Jerusalén hmëëꜘ heˉ gaꜙjyooꜗ

gyʉʉhˈ jmɨˉgyʉʉꜙ kihꜗ Dio, läꜙko̱o̱ˉ
ja ̱a̱ˉ dsaˉmëꜘ hi̱ˉ maˉnaˊllu ̱u ̱ˋ kihˈ
dsaˉñʉʉhˉ kya ̱a̱ꜗ. 3 Ja ̱ˉgaˊ gaꜙnuunꜗ
ko̱o̱ˉ juuˈ gaꜙhlëëhꜘ ki̱i ̱ˉ heˉ jaꜗ gyʉʉhˈ
jmɨˉgyʉʉꜙ heˉmaˊ jähꜘ:

—Heeꜚ laˉ hneꜗ kihꜗ Dio heˉ chihꜗ
jeeˊ kihˈ dsaꜙ jeeˊ gyayꜙ ko ̱ˉjø̱hꜘ
kya ̱a̱yhˊ. Dsaˉ heꜘ le̱e̱ꜘ jwɨɨˉ kiyhꜗ. Hiꜙ
Dio gyaꜙ ko ̱ˉjø̱hꜘ kya̱a ̱yhˊ hiꜙ ja ̱ˉbaˊ
hñiiꜘ Dio le̱e̱ꜘ Dio kya̱a ̱yꜗ. 4 Jeeˊ ja̱ˉ
miˉki̱hꜘ Dio jmɨɨˉ heˉ tu ̱u̱ˉ mɨ ˈnëˊ
dsaˉ, jeeˊ ja̱ˉmoꜙsoꜙ ju̱u ̱yꜘ ji̱hˊko ̱hꜘ, niꜙ
moꜙsoꜙ kɨˊhooyhꜗ, niꜙ moꜙsoꜙ chaˉ gaˊ
jeeˊ moꜙ ji ̱i̱ꜗ kiyhꜗ, jëëhꜘ maˉngëëꜘ baˊ
läꜙjëꜙ heˉ toˉnëˊ —gaꜙjäyhꜘ.

5Hi̱ˉmaˊ gyaˈ jmeeꜙhihꜙheꜘ gaꜙjähꜘ:
—Jnäꜘ jmeenˋ hmëëꜘ läꜙjëꜙ goˉte˜

heˉ chaˉ.
Ko̱o̱ˉ kaˉlähꜘ gaꜙsɨɨyhꜙ jnäꜘ:
—Sɨɨꜘ heˉ laˉ. Jëëhꜘ juuˈ laˉ saꜙ

naˉhe ̱e̱ꜚ, laꜗ juˈdsooꜘ jmahꜗ.
6Hiꜙ gaꜙjäyhꜘ:
—Maˉlaꜙ baˊ. Jnäꜘ heꜘ la ̱a̱nꜗ läꜙko̱o̱ˉ

hwëhꜘ A kya̱a ̱hˊ hwëhꜘ Zeta, jnäꜘ heꜘ
maˉla̱a ̱nꜗ jä̱ä ̱ꜗ ja̱ˉgaˊ nøøˈ jmɨˉgyʉʉꜙ,
hiꜙ läꜙji̱i ̱hˈhe̱e̱ꜘ jmɨˉgyʉʉꜙ läꜙmaˉla ̱a̱nꜗ
ja ̱ˉbaˊ. Hi̱ˉ läꜙki̱i ̱ˉ dsëꜗ, jnäꜘ kwanˋ
hɨy̱hˈ jmɨɨˉ heˉ laˊ chaˉ baˊ heˉ jmeeꜗ
cha ̱a̱yˉ tä̱ä ̱ꜘ. 7 Hi̱ˉ gaꜙlɨhꜗ miˉteꜗ, hy-
oyhꜙ läꜙjëꜙ heˉ laˉ. Jnäꜘ le̱e̱nꜘ Dio
kya ̱a̱yꜗ, hiꜙ hi̱ˉ heꜘ le ̱e̱ꜘ gyʉ̱ʉ̱ˉ kya ̱a̱nꜙ.
8 Pero läꜙjë̱ë̱ꜙ hi ̱ˉ gohꜙ, kya̱a ̱hˊ hi ̱ˉ saꜙ
jmeeꜙ dsooꜘ, hi̱ˉ jmeeꜙ heˉ saꜙ läꜙ jëëˊ
jneˊ, hi̱ˉ jngëëhꜙ dsaˉ, hi̱ˉ mëꜘ hi̱ˉ
ñʉʉhˉ hi̱ˉ ka ̱a ̱h˜ waˊ hi̱ˉ chaˉ hi̱ˉ, hi̱ˉ
jmeeꜙ jiˉnahˊ, hi̱ˉ jmeeꜙ jʉʉhˉ kihꜗ dio
hi ̱ˉ naˉla ̱a ̱ꜚ ka̱a ̱h˜ dsaˉ, kya ̱a̱hˊ läꜙjë̱ë̱ꜙ
hi ̱ˉ taˉju̱u̱ ˈ, hi̱ˉ heꜘ dsaˉnääꜗ chaˊjeˉ
jʉʉhˉ, jeeˊ kooˉ kya̱a ̱hˊ azufre, jeeˊ
gaꜙtëꜘ to̱ꜗ ji̱i ̱h˜ ju̱u ̱ꜘ dsaˉ —gaꜙjähꜘ Dio.

Jeeˊ jwɨɨˉ Jerusalén hmëëꜘ
9 Ja̱ˉgaˊ jayˈ jeeˊmaˊ chehnˈ ja ̱ˉ, ja ̱a̱ˉ

jeeˊ läꜙjë ̱ë̱ꜙ ángel hi̱ˉ maˊ cho ̱o̱hˉ gyiiꜗ
kyaahˊ jeeˊmaˊhaaˊ läꜙjëꜙ gyiiꜗheˉwɨɨꜘ
heˉ jäꜙ jeeˊ lla̱a ̱ꜙ goˉte˜. Gaꜙsɨɨyhꜙ jnäꜘ:

—Ñaˉ jeeˊ laˉ, mahꜗ hä ̱ä̱hnˊ hneˉ
dsaˉmëꜘ hi̱ˉ laꜗ hmoohˊ le̱e̱ꜘ mëˊ Bor-
regomähꜗ —gaꜙjähꜘ ángel.

10 Mahꜗ gaꜙjøøyꜗ kihꜗ jmɨˉlleꜘ kinꜙ
jeeˊ maˊ chihˈ ko̱o̱ˉ mohꜘ jʉʉhˉ ñiiꜘ,

mahꜗ gaꜙheeyhꜗ jnäꜘ Jerusalén ko̱o̱ˉ
jwɨɨˉ jʉʉhˉ heˉ naˉjngɨɨ ˈ heˉ gaꜙjyooꜗ
gyʉʉhˈ jmɨˉgyʉʉꜙ heˉ jaꜗ kihꜗ Dio.
11Maˊ jnäꜘ jë̱ë̱ˉ ñihꜗ kya̱a ̱hˊ jmëëˈ kihꜗ
Dio. Laꜗ jihˈgye ̱hꜗ läꜙko ̱o̱ˉ mɨˈku̱u ̱ˊ heˉ
laꜗ naˊhñaahꜗ jwërte, läꜙ laꜗ ko̱o̱ˉ mɨ
ˈku̱u ̱ˊ jaspe, heˉ jë̱ë̱ˉ läꜙko̱o̱ˉ waˊhuˉ.
12 Naˉjnëˉ läꜙkuˊ läꜙji̱i ̱ꜗ jeeˊ jwɨɨˉ ja̱ˉ
kya̱a ̱hˊ naˊhyahˉ jʉʉhˉ hiꜙ ñiiꜘ chooˈ
gyaꜙto̱ꜘhoˊhaahˊ. Läꜙko̱o̱ˉhoˊhaahˊ ja̱ˉ
maˊ chehˈ ja̱a ̱ˉ ángel, hiꜙ nëˊ hoˊhaahˊ
ja ̱ˉ maˊ naˉsɨɨˉ jmɨɨˉ maꜙ kihˉkihꜗ
kihꜗ läꜙjë̱ë̱ꜙ gyaꜙtu̱u ̱ꜘ nääꜗ dsaˉ Israel.
13 Taꜙ jwooˈ taꜙlaꜙ gaꜙhyaˉ hyooˉ maˊ
lleˋ hnëˉ waˊhaahˊ, taꜙ jwooˈ taꜙ kye̱ꜗ
maˊ lleˋ hnëˉ waˊhaahˊ kaˉlähꜘ, ja̱ˉbaˊ
läꜙja ̱ˉ jwooˈ taꜙñiiꜘ, hnëˉwaˊhaahˊ, hiꜙ
taꜙ jwooˈ taꜙlaꜙ gaꜙdsaꜗ hyooˉ ja̱ˉbaˊ
hnëˉ. 14 Jeeˊmaˉcho̱o̱hˉ naˊhyahˉ ñiiꜘ
ja ̱ˉ, maˊ laˈ kya̱a ̱hˊ gyaꜙto ̱ꜘ tɨɨˊ. Nëˊ
kihˈ naˉsɨɨˉ jmɨɨˉ kihꜗ läꜙjë̱ë̱ꜙ gyaꜙtu ̱u ̱ꜘ
apóstole kya̱a ̱ꜗ Borregomähꜗ.

15 Hi̱ˉ maˊ hlëëhꜙ kya ̱a̱hˊ jnäꜘ heꜘ,
maˊ cho ̱o̱hˉ ko̱o̱ˉ sɨˊhmaˉtahˉ heˉ
llaꜙ hihꜙ heˉ naˉlaꜚ kya̱a ̱hˊ kuˊnøøꜚ,
kya̱a ̱hˊ heˉ ka̱yꜗ hihꜙ jeeˊ jwɨɨˉ ja̱ˉ
kya̱a ̱hˊ waˊhaahˊ kihˈ, hiꜙ kya̱a ̱hˊ
naˊhyahˉ kihꜗ. 16 Jeeˊ jwɨɨˉ ja̱ˉ maˊ laˈ
kye ̱ꜘ kye ̱e̱hˋ, kweeˉ baˊ laˈ läꜙ kyooˉ
läꜙ huꜘ. Hiꜙ ángel heꜘ gaꜙka ̱yꜗ hihꜙ jeeˊ
jwɨɨˉ ja ̱ˉ kya ̱a̱hˊ sɨˊhmaˉ kiyhꜗ. Gaꜙtëꜘ
to ̱ꜗ mil naˉdsë˜ to̱ꜗ hñaˉlooꜘ kilómetro
läꜙ kyooˉ, hiꜙ ja̱ˉbaˊ ko̱ˉja̱ˉ teꜗ läꜙ huꜘ
hiꜙ läꜙ ñiiꜘ kaˉlähꜘ. 17 Ja ̱ˉgaˊ gaꜙka ̱yꜗ
hihꜙ naˊhyahˉ kihꜗ jeeˊ jwɨɨˉ, gaꜙtëꜘ
hñaˉlooꜘ naˉdsë˜ to̱ꜗlooꜗ kye ̱ꜘ lëëˉ,
ja ̱ˉbaˊ läꜙko ̱o̱ˉ laꜗ hihꜙ heˉ kooh˜ dsaˉ
jmɨˉgyʉʉꜙ.

18 Naˊhyahˉ ja̱ˉ maˊ laˈ kya̱a ̱hˊ ku̱u ̱ˊ
jaspe. Pero jeeˊ jwɨɨˉ ja̱ˉmaˊ laˈ kya̱a ̱hˊ
kuˊnøøꜚ jmahꜗ, maˊ jnäꜘ jë̱ë̱ˉ goˉte˜
läꜙko̱o̱ˉ waˊhuˉ heˉ naˉjngɨɨ ˈ. 19 Tɨɨˊ
naˊhyahˉ kihꜗ jeeˊ jwɨɨˉ ja̱ˉ, maˊ naˉlɨɨˊ
kya̱a ̱hˊ läꜙjëꜙ ku̱u̱ˊ heˉ laꜗ naˊhñaahꜗ.
Toˉnëˊ tɨɨˊ naˊhyahˉ maˊ laˈ kya̱a ̱hˊ
jaspe, jeeˊ gaꜙtëꜘ to̱ꜗ maˊ laˈ kya̱a ̱hˊ
zafiro, jeeˊ gaꜙtëꜘ hnëˉ maˊ laˈ kya̱a ̱hˊ
ágata, jeeˊ gaꜙtëꜘ kye ̱ꜘ kya̱a ̱hˊ esmer-
alda, 20 jeeˊ gaꜙtëꜘ hñaꜘ maˊ laˈ kya̱a ̱hˊ
ónice, jeeˊ gaꜙtëꜘ jñiiꜘ kya̱a ̱hˊ cornalina,

jeeˊ gaꜙtëꜘ gyiiꜗ kya̱a ̱hˊ crisólito, jeeˊ
gaꜙtëꜘ jñaꜗ kya̱a ̱hˊ berilo, jeeˊ gaꜙtëꜘ
ñuꜗ kya̱a ̱hˊ topacio, jeeˊ gaꜙtëꜘ gyaꜗ
kya ̱a̱hˊ crisopraso, jeeˊ gaꜙtëꜘ gyaꜙko̱o̱ꜙ
kya ̱a̱hˊ jacinto, hiꜙ jeeˊ gaꜙtëꜘ gyaꜙto ̱ꜘ
kya ̱a̱hˊ amatista. 21 Gyaꜙto̱ꜘ waˊhaahˊ
ja ̱ˉ, maˊ laˈ gyaꜙto̱ꜘ perla. Läꜙko̱o̱ˉ
läꜙko̱o̱ˉ gyaꜙto ̱ꜘ waˊhaahˊ ja̱ˉ, maˊ laˈ
ko̱o̱ˉ perla baˊ. Hiꜙ jwëˈ kihꜗ jeeˊ jwɨɨˉ
ja ̱ˉ, maˊ laˈ kya̱a ̱hˊ kuˊnøøꜚ jmahꜗ, maˊ
jnäꜘ jë ̱ë̱ˉ goˉte˜ läꜙko̱o̱ˉ waˊhuˉ heˉ
naˉjngɨɨˈ.

22 Saꜙ gaꜙjëënꜗ gwahꜙ jeeˊ jwɨɨˉ ja ̱ˉ,
jëëhꜘ Dio hi̱ˉ la ̱a ̱ꜗ Dsaˉjø ̱ø̱hˈ jnänˋ hi̱ˉ
chaˉ gaꜙläꜙjëꜙbeꜘkihꜗ, kya ̱a̱hˊBorrego
mähꜗ, hi̱ˉ heꜘ baˊ la ̱a ̱ ˈ gwahꜙ jeeˊ ja ̱ˉ.
23 Jeeˊ jwɨɨˉ ja ̱ˉmoꜙsoꜙ jmeeꜙ biiꜗ jmëëꜗ
kihꜗ hyooˉ, niꜙ jmëëꜗ kihꜗ sɨhˉ, jëëhꜘ
kya ̱a̱hˊ maꜙlaꜙ jmëëꜗ kihꜗ Dio baˊ jnäꜘ,
hiꜙ Borrego mähꜗ baˊ hi̱ˉ chooꜙwaˊjeˉ
kihꜗ jeeˊ jwɨɨˉ ja̱ˉ. 24 Läꜙjë ̱ë̱ꜙ dsaˉ hi̱ˉ
dsaˉta̱a ̱hˋ läꜙka̱a ̱ˉ hwaꜗ ja ̱ˉ ngëyꜗ jeeˊ
jnäꜘ waˊjeˉ. Hiꜙ läꜙjë̱ë̱ꜙ rey hi̱ˉ tä̱ä ̱hˊ
jmɨˉgyʉʉꜙ dsaˉka̱yꜙ jeeˊ jwɨɨˉ ja̱ˉ läꜙjëꜙ
heˉ chaˉ kiyhꜗ. 25 Saꜙ jnëꜗ ji̱hˊko̱hꜘ
waˊhaahˊ kihˈ. Jeeˊ ja̱ˉ leꜘ jmɨɨ ˈ baˊ
jëëhꜘ moꜙsoꜙ läꜙchaˉ hwëˈ. 26 Läꜙjë̱ë̱ꜙ
dsaˉhi̱ˉdsaˉta̱a̱hˋhwaˈ ja̱ˉ, dsaˉnääyꜗ
dsaˉka ̱yꜙ jeeˊ ja̱ˉ läꜙjëꜙ nëëˈ heˉ chaˉ
kiyhꜗ. 27 Jeeˊ ja̱ˉ moꜙsoꜙ dsaˉta̱a̱hˋ niꜙ
ja ̱a̱ˉ hi̱ˉ jmeeꜙ waˊ laˈ chaˉ laꜗ, niꜙ hi̱ˉ
jmeeꜙ heˉ saꜙ läꜙjëëˊ jneˊ, niꜙ hi̱ˉ jmeeꜙ
juuˈ taˉjuuˈ. Jeeˊ ja ̱ˉ dsaˉta̱a̱hˋ maꜙlaꜙ
hi ̱ˉ naˉsɨɨˉ jmɨɨˉ kihꜗ nëˊ jeˉ kihꜗ Bor-
regomähꜗ jeeˊnaˉsɨɨˉ jmɨɨˉ kihꜗ läꜙjë̱ë̱ꜙ
hi ̱ˉ naˊjnääꜘ kihꜗ Dio.

22
1 Maˉngëëꜘ heˉ ja̱ˉ, hi̱hꜗ ángel heꜘ

naˊheeyhˊ jnäꜘ ko̱o̱ˉ jmɨˉjʉʉhˉ, heˉ
jmeeꜙ cha ̱a̱ˉ dsaˉ. Jmɨɨˉ ja̱ˉ jë ̱ë̱ˉ läꜙ
jë ̱ë̱ˉ waˊhuˉ, heˉ hyaˉ jeeˊ gyaˈ Dio
kya ̱a̱hˊ Borrego mähꜗ. 2Hiꜙ dsaˉngëëꜘ
to ̱ꜗdsaahˋ chaˊjwëꜗ kihꜗ jeeˊ jwɨɨˉ ja ̱ˉ.
Läꜙko̱o̱ˉ läꜙko̱o̱ˉ jwooˈ kihꜗ jmɨɨˉ ja ̱ˉ,
maˊ tø̱ø̱ꜘ hmaˉ heˉ jmeeꜙ cha̱a ̱ˉ dsaˉ,
heˉ hɨɨˉ gyaꜙto̱ꜘ nëëˈ mɨɨ ˈ, maꜙ ko̱o̱ˉ
nëëˈ läꜙja̱a ̱ˉ sɨhˉ. Kya̱a ̱hˊ mooˉ kihꜗ
hmaˉ ja̱ˉ, dsaˉhlä ̱ä ̱ꜘ läꜙjë̱ë̱ꜙ dsaˉ hi̱ˉ
cha ̱a̱ˉ jeeˊ ja̱ˉ. 3 Jeeˊ ja̱ˉmoꜙsoꜙ läꜙchaˉ

gaˊ lliꜘwɨɨꜘ. Dio kya̱a ̱hˊ Borrego mähꜗ
dsaˉta̱a ̱yhˋ ko̱ˉjø̱hꜘ kya̱a ̱yhˊ hiꜙ läꜙjë ̱ë̱ꜙ
hi̱ˉ nʉʉhˊ kiyhˈ jmeeꜗ taˊheꜗ. 4 Maˊja̱ˉ
jë ̱ë̱yꜗ Dio. Hiꜙ jmɨɨˉ kiyhꜗ naˉsɨɨˉ
chaˊkyeyˈ. 5 Jeeˊ ja̱ˉ moꜙsoꜙ läꜙchaˉ
gaˊ hwëˈ. Moꜙsoꜙ jmeeꜙ biiꜗ naˉhi̱h˜
jeˉ, niꜙ jmëëꜗ kihꜗ hyooˉ, jëëhꜘ Dio
Dsaˉjø ̱ø̱hˈ jnänˋ chooꜗ waˊjeˉ kihꜗ. Jeeˊ
ja ̱ˉ dsaˉta̱a ̱yhˋ ko̱ˉjø ̱hꜘ kya̱a ̱yhˊ mahꜗ
jmeeyꜗ hihꜙ gaꜙläꜙjëꜙ johꜘ jmɨɨˊ chaˉ.

Maˉyaˉjä̱hꜙ jä̱hꜘ Jesucristo
6Mahꜗ gaꜙjähꜘ ángel heꜘ sɨɨhꜙ jnäꜘ:
—Juuˈ laˉ saꜙ naˉhe ̱e̱ꜚ, laꜗ juˈdsooꜘ

goˉte˜. HeꜘbaˊDioDsaˉjø ̱ø̱hˈ jnänˋ, hi̱ˉ
gaꜙjøøꜗ kihꜗ läꜙjë ̱ë̱ꜙ hi̱ˉ maˊ ngëë˜ juuˈ
kiyhꜗ, maˉche ̱e̱yꜗ ángel kya̱a ̱yꜗ mahꜗ
miˉjnääyꜙ kihꜗ läꜙjë̱ë̱ꜙ hi ̱ˉ jmeeꜙ taˊheꜗ
kiyhꜗ, läꜙjëꜙ heˉ jmeeꜙ biiꜗ leꜘ toˉcha̱hꜘ
laˉ —gaꜙjähꜘ ángel.

7—Hi̱i ̱ꜚ jnäꜘ jä ̱hnꜘ toˉcha ̱hꜘ laˉ. Lluꜗ
laꜗ kihꜗ hi̱ˉ høøꜙ juuˈ heˉ hlëëhꜙ kihꜗ
heˉ naꜗ gaˊ leꜘ taꜙ chaˊnëˊ heˉ naˉsɨɨˉ
laˉ —gaꜙjähꜘ Jesús.

8 Jnäꜘ Jwa̱a̱ꜚmaˉnuunꜗ hiꜙmaˉjëënꜗ
läꜙjëꜙ heˉ laˉ. Maˉngëëꜘ maˉnuunꜗ
hiꜙ maˉjëënꜗ, gaꜙju ̱u̱hnˋ jnënꜙ hʉʉˊ
tɨɨˊ ángel mahꜗ gaꜙjmä̱ä ̱ꜙ jnihꜘ jø ̱ø̱hˈ,
hi̱ˉ maˉmiˉjnääˉ läꜙjëꜙ heˉ laˉ kinꜙ.
9Pero ángel heꜘ gaꜙsɨɨhꜙ jnäꜘ:

—Jëëˋ daˊ, taꜙ jmeeˉ läꜙnaˉ, jëëhꜘ
kweeˉ baˊ la ̱a ̱nˈ kya̱a ̱hˊ hneˉ jeeˊ
jmeenˉ taˊheꜗ kihꜗ Dio kya̱a ̱hˊ ø̱ø̱hˈ
hneˉhi̱ˉngëë˜ juuˈkihꜗDio, hiꜙkya̱a ̱hˊ
läꜙjë ̱ë̱ꜙ gaˊhi̱ˉhøøꜙ juuˈheˉnaˉsɨɨˉ jeeˊ
laˉ. Jmeeˊ jʉʉhˉ kihꜗ Dio baˊ.

10Hiꜙ gaꜙsɨɨyhꜙ jnäꜘ kaˉlähꜘ:
—Taꜙ hmäˉ läꜙjëꜙ juuˈ heˉ hlëëhꜙ

kihꜗ heˉ naꜗ gaˊ leꜘ taꜙ haˊnëˊ heˉ
naˉsɨɨˉ jeeˊ laˉ, jëëhꜘmaˉngooꜗyaꜙjä ̱hꜙ
heˉ läꜙteꜗ juuˈ laˉ. 11 Hi̱ˉ hñaaˉ dsëꜗ,
waˊ jmeeꜘ bihꜗ hñaaˉ dsëyꜗ. Hi ̱hꜗ hi̱ˉ
jmeeꜙ waˊ laˈ chaˉ laꜗ, waˊ jmeeꜘ bihꜗ
kiyhꜗ. Hi̱ˉ jmeeꜙ heˉ lluꜗ, waˊ jmeeꜘ
bihꜗ, hi ̱hꜗ hi̱ˉ naˉjngëëˈ, waˊ naˉjngëëˈ
bihꜗ.

12 —Hi̱i ̱ꜚ jnäꜘ ja ̱hnꜗ toˉcha ̱hꜘ laˉ.
Kye̱nˊ heˉ kwëëhnꜚ heˉ gaꜙtë̱ë̱ꜘ hyohꜙ
läꜙja ̱a̱ˉ läꜙja̱a ̱ˉ haˉ ko̱o̱ˉ teꜗ taˊ heˉ
maˉjmeeyꜘ. 13 Jnäꜘ heꜘ la ̱a ̱nꜗ läꜙko̱o̱ˉ

hwëhꜘ A kya̱a ̱hˊ hwëhꜘ Zeta, jnäꜘ heꜘ
maˉla̱a ̱nꜗ jä̱ä ̱ꜗ ja̱ˉgaˊ nøøˈ jmɨˉgyʉʉꜙ,
hiꜙ läꜙja ̱ˉ, maꜙkeꜙmaˉdsa̱a ̱ꜗ jmɨˉgyʉʉꜙ
läꜙmaˉla ̱a ̱nꜗ ja̱ˉbaˊ —gaꜙjähꜘ Jesús.

14 Lluꜗ laꜗ kihꜗ hi̱ˉ gyih˜ saˊhmɨɨhˉ
kihꜗ mahꜗ hyoyhꜙ jwëˈ kuyhꜙ mɨɨˈ kihꜗ
hmaˉ heˉ jmeeꜙ cha̱a ̱ˉ dsaˉ, hiꜙ läꜙja̱ˉ
hyoyhꜙ jwëˈ dsaˉta̱a ̱yhˋ taꜙ hoˊhaahˊ
kihˈ jwɨɨˉ ja̱ˉ. 15Perogaꜙläꜙjë ̱ë̱ꜙdsɨɨˉ jä̱ꜗ
taꜙ kaˊhneꜚ, kya ̱a̱hˊ hi̱ˉ jmeeꜙ jiˉnahˊ,
hi ̱ˉ mëꜘ hi̱ˉ ñʉʉhˉ hi ̱ˉ ka ̱a ̱h˜ waˊ hi̱ˉ
chaˉ hi̱ˉ, hi̱ˉ jngëëhꜙ dsaˉ, hi̱ˉ jmeeꜙ
jʉʉhˉ kihꜗ dio hi̱ˉ naˉla ̱a ̱ꜚ ka ̱a̱h˜ dsaˉ,
kya ̱a̱hˊ hi̱ˉ tɨh˜ dsëꜗ jmeeꜙ juuˈ taˉjuuˈ.

16 —Jnäꜘ Jesús maˉche ̱e̱nꜙ ángel
kya ̱a̱nꜙ mahꜗ miˉjnääyꜙ läꜙjëꜙ heˉ laˉ
kihꜗ läꜙka̱a ̱ˉ gwahꜙ. Jnäꜘ la ̱a ̱nꜗ saˊju̱ˉ
kihꜗDavid, jnäꜘ la ̱a ̱nꜗnʉʉꜘhøˈhi̱ˉkwaꜙ
jeˉ jihˈgye ̱hꜗ —gaꜙjäyhꜘ.

17 Jmɨˉlleꜘ Naˉjngɨɨˈ kya̱a ̱hˊmëˊ Bor-
regomähꜗ jäyhꜘ:

—Ñaˉ.
Hi̱ˉ gaꜙnuuꜘ, waˊ jähꜘ:
—Ñaˉ.

Hi ̱ˉ läˉki̱i ̱ˉ dsëꜗ, waˊ jäyˉ. Hi ̱ˉ hnøøꜗ
hɨẖꜗ, waˊ hi̱yhꜘ jmɨɨˉ heˉ jmeeꜙ cha ̱a̱ˉ
dsaˉ, heˉ laˊ chaˉ goˉte˜.

18 Jnäꜘ jmeenꜙ dsooꜘ kihꜗ läꜙjë̱ë̱ꜙ hi̱ˉ
nuuˉ juuˈ heˉ hlëëhꜙ kihꜗ heˉ naꜗ gaˊ
leꜘ taꜙ chaˊnëˊ, heˉ naˉsɨɨˉ jeeˊ laˉ.
Cherˊmahꜗ hi̱ˉ gaꜙjmeeꜘ naˉdsë˜ gaˊ
juuˈ läꜙko̱o̱ˉ lleˋ jeeˊ laˉ, të̱ë̱yꜗ läꜙjëꜙ
heˉ wɨɨꜘ heˉ naꜗ gaˊ che ̱e̱ˈ Dio läꜙko̱o̱ˉ
naˉsɨɨˉ jeeˊ laˉ. 19 Hiꜙ cherˊmahꜗ hi̱ˉ
gaꜙjñuuhꜗ juuˈ heˉ hlëëhꜙ kihꜗ heˉ naꜗ
gaˊ leꜘ taꜙ chaˊnëˊ, heˉ naˉsɨɨˉ jeeˊ laˉ,
läꜙja ̱ˉ jñuuhꜗ Dio kaˉlähꜘ heˉ laꜗ he̱e̱yꜚ
heˉnaˉsɨɨˉ jeeˊ laˉ. Jñuuyhꜗkihꜗ chaahˈ
hmaˉ heˉ jmeeꜙ cha̱a ̱ˉ dsaˉ, hiꜙ läꜙja̱ˉ
kaˉlähꜘ jñuuyhꜗ kihꜗ jeeˊ jwɨɨˉ naˉjngɨɨˈ.

20Hi ̱ˉ jmeeꜙ juˈdsooꜘ kihꜗ läꜙjëꜙ heˉ
laˉ jäyhꜘ:

—Dsooꜘ baˊ, jä̱hnꜘ toˉcha̱hꜘ laˉ.
Waˊ laˈ läꜙja̱ˉ, neeꜗ, ñahꜚ Jesús

Dsaˉjø ̱ø̱hˈ kya̱a ̱nꜙ.
21 Läꜙjëꜙ heˉ lluꜗ heˉ laˊ kwaꜙ Jesús

Dsaˉjø ̱ø̱hˈ jnänˋ, waˊ laˈ kya ̱a̱hꜗ läꜙjë ̱ë̱ꜙ
hnähꜘ. Waˊ laˈ läꜙja ̱ˉ.

